
«ЎЗБЕКИСТОН МИЛЛИЙ ЭНЦИКЛОПЕДИЯСИ» ДАВЛАТ ИЛМИЙ НАШРИЁТИ
ЗЕБУННИСО БЕГИМ (1643 - Деҳ ли — 1721) — шоира, маърифатпар-вар. Бобурийлар сулоласидан Авранг-зебнинг қизи. Онаси Дилрасобону Гул-бадан бегимнинг авлодларидан. Баре-лий («Тазкираи шоироти урду» — «Урду шоирларининг тазкираси»), Шерхони Лудий («Мирот ул-хаёл» — «Хаёл ойнаси»), Ҳакимхон Тўра («Мунтахаб ут-таворих» — «Танланган тарихлар»), Фазлий («Мажмуаи шои-рон» — «Шоирлар мажмуаси») ва б. тарихчи ва тазкиранавис олимлар асарларида З.б. ҳаёти ва ижоди ҳақида маълумотлар учрайди. Отаси Авранг-зеб қизида шеър ва шоирликка майл сезгач, ўша даврнинг машҳур олими Мулло Муҳаммад Сайд Ашраф Исфа-хонийни унга муаллим қилиб тайин-лади. З.б. бу олимнинг тарбиясида за-бардаст шоира, олима, созанда ва хат-тот бўлиб вояга етди. Сўнгра илоҳиёт-га оид бир асар ёзиб, уни шу устозига бағишлади. З.б. узбек, форс, араб тил-ларининг сарфу наҳви (морфология ва синтаксис)ни ўзлаштирган. Хусрав Деҳ-лавий, Навоий, Бобур асарларини синчиклаб ўрганган. Ҳиндистон олим-лари, шоирлари ва санъат аҳлларига кўп ғамхўрликлар қилиб, ўз замонида илм ва санъатнинг ривожланишига зўр таъсир қилган. Ўша замоннинг кўп олимлари шахсан З.б.дан маош олар эдилар. Шунинг учун хам тарихчилар унга кжсак бахр бериб, З.б. отаси ҳукм-дорлик б-н қозона олмаган шуҳратни илм ва одоб б-н крзонган деб таъкид-лайдилар.
Шоира ижодининг шаклланиши ва камолга етишида адабий муҳитнинг таъсири кучли бўлган. Акаси Аъзамшоҳ-нинг адабиётга қизиқиши, уйида бўлиб турадиган мушоиралар унда шеърият-га ҳавас уйғотади. Етук шоир ва олимлар б-н танишади. Айниқса, З.б.нинг Бедил б-н мушоиралар қилиши икки буюк талант меҳнатига барҳаётлик ба-ғишлади.
Шоира мураккаб, зиддиятли бир даврда яшаб, ижод этди. 19 ёшидаёқ куп аянчли воқеаларнинг шоҳиди бўлди. Аврангзеб салтанат учун кураш-да акаси Дорошукуҳ, укалари Мурод-бахш ва Шоҳшужоъларни енгиб, Деҳ-
Зебуннисо (рассом Темурғолиб Жамолиддинов асари).
лида тахтни эгаллайди (1658), касал-манд отаси Шоҳжаҳонни 16 йил уй қамоғида асрайди. Ўз ўғли Акбарни тахт учун курашда айблайди. Қизи — З.б.ни ҳам бу ишда ҳамфикр ҳисоб-лаб, Деҳлидаги Салимгарҳи қўрғони-дан чиқармайди. Мамлакатдаги нотинч ҳаёт, салтанат учун курашнинг авж олиши шоира дунёқарашини тубдан ўзгартирди. З.б. ижодида ижтимоий-фалсафий фикрлар чуқурроқ илдиз ота бошлади. Дастлабки шеърларидаёқ та-биат тасвири орқали инсоннинг орзу-умидларини, адолат ва ҳақиқатни куй-лади. Ростликни, ҳаққонийликни тар-ғиб қилди, алдамчи, фирибгарлар-дан нафратланди («Агар жаннатни ваъда қилса-да, у одам сўзига алдан-ма...»). З.б. ижодининг баъзи томон-лари Бедил фалсафасига ҳамоҳанг. Шоира инсоннинг гўзаллиги келтир-ган фойдали ишида, меҳнатида, қадр-қиммати унинг мақсадида деб би-лади.
З.б.нинг асосий машғулоти шеъри-ят, мусиқа, илм бўлган. У бутун ҳузур-ҳаловатни, такдир ва бахтни, киши-лар орзу қилган жаннатни хам китоб-да — илмда, деб билган. Лирик шеър-лар б-н бирга одоб ва ахлоққа оид «Зеб ут-тафосир» («Гўзал тафсирлар»), «Зеб
ун-нашот» («Нашъалар зийнати») ва тасаввуф фалсафасига дойр «Мунис ул-арвоҳ» («Руҳларнинг содиқ дўсти») каби рисолалар ҳам ёзган. Шеърлари аждодларининг юрти Марказий Осиё-да, Ҳиндистон, Афғонистон, Эрон, Покистон ва б. Шарқ мамлакатлари-да кенг тарқалган. Ғазаллари ўзбек халқининг севимли қўшикларига ай-ланган. Ҳозиқ, Хиромий, Нодир, Со-бир Абдулла ва бошқалар З.б. ғазалла-рига мухаммаслар боғлаганлар.
Шоиранинг шеърий мероси бизга-ча тўлиқ етиб келмаган. 8000 мисра-ли бир девони (ғазаллари), 7 қасида-си, 5 таржеъбанд ва бир мухаммаси-гина сақланиб қолган. Баъзи манба-ларда шоиранинг «Махфий» тахаллуси б-н ижод қилгани айтилади. 19-а. 2-ярми — 20-а. бошларида кўчирилган «Девони Махфий» З.б.га нисбат бе-рилади. З.б. асарлари қўлёзмаси дунё-даги кўпгина кутубхоналарда, шу жумладан, Ўзбекистон ФА Шарқ-шунослик ин-тида сақланади (инв. № 2590, 1269, 1936). Деҳлидаги «Зарзари» қабристонига Низомиддин Авлиё, Амир Хусрав Деҳлавий ёнида дафн этилган.
Ад.: Жалолов Т., Узбек шоиралари, Т., 1980.
Бегали Қосимов.
ЗЕБУННИСО БЕГИМ НОМИДАГИ МАКТАБ — 1920 й. Тошкентда етим ва боқувчисиз қолган қизлар учун очилган интернат мактаб. Шайхонто-ҳур даҳасидаги тараққийпарвар бой Валихўжа ҳожининг ташқи ҳовлисида жойлашган. 1926 й. да Зебуннисо бегим номи берилган. Дастлаб тайёрлов син-фидан иборат бўлган ва 12 қиз ўқиган. Кейинчалик 2 босқичли мактабга (1-босқич 1—3 синфдан, 2-босқич 4—5 синфдан иборат бўлган), 1927 й. дан 7 йиллик тўлиқсиз ўрта мактабга айлан-тирилган. Мактабда ўз даврининг етук зиёлилари: Тўхтаназир Шермуҳамедов, Ҳусанбой Ибодов, Зарифа Саидноси-рова, Ойдин Собирова, Аъзамхон Ру-стамов ва б. даре берган. \оз. Тешик-қофқа махалласи яқинида яшаган Низомиддин бойнинг боғи қизларнинг ёзги таътилда мактабга қарашли дам олиш маскани бўлган. Мактабда синф-
ЗЕВАР
дан ташқи ишларга алоҳида аҳамият берилган. Mac, каштачилик, тикиш-бичиш, мусиқа, жўр бўлиб ашула ай-тиш тўгараклари бўлган. Айниқса, ба-стакор Рихси Ражабий раҳбарлик қил-ган «Кўк кўйлак» бадиий ҳаваскорлар гуруқи шуҳрат қрзониб, республика ёш санъаткорлар кўриги (1928) да 1-мукофотга сазовор бўлган. Мактабни битирганлар саводсизликни тугатиш курсларига ва ўқиш учун техникумлар-га юборилган. Ўзбекистон халқ артис-ти Сора Эшонтўраева, илк ўзбек арти-стларидан раққоса Турсуной Азимова, филолог ва педагог олималар Шарифа Абдуллаева, Гулсум Раҳимова ва б. шу мактабда ўқиганлар. 1934 й. ушбу мактаб асосида дастлабки мактабга-ча тарбия билим юрти ташкил этил-ган.
ЗЕВАР (форс. — безак) — 1) пойаб-залдўзликда маҳсининг бошлиғи б-н соғи бириккан жойга ва кавуш қирғо-ғига рангдор ипак б-н тикиладиган чок; 2) тиғкашликда тиғнинг лухи; гулабар-дорликда гуланинг жавзасига боғлан-ган ип.
ЗЕВАРСОЙ — Сурхондарё вилояти Са-риосиё туманидаги сой, юқори оқими-да Дивлонсой, ўрта оқимида Дивлоқсой деб ҳам аталади. Киштут сойининг охирги чап ирмоғи. Ҳисортизмасинингжан. тар-моғи — Қолдирға тоғининг шим.-ғар-бий ён бағирларидан оқиб тушадиган 20 та ирмоқнинг қўшилишидан ҳосил бўлиб, ғарбий йўналишда оқади. Уз. 18 км, ҳавзасининг майд. 95 км2. Қор, ём-ғир ва булоклардан сув олади. Ўртача йиллик сув сарфи 1,8—2,0 м3/ сек. 3. да фев. охиридан суви кўпая бошлайди, май—июнда энг серсув бўлиб, куз ва қишда суви камаяди. 3. дан Зевар қиш-лоғи сув ичади ва унинг атрофидаги ер-лар суғорилади.
«ЗЕВАРХОН» — ўзбек халқ достони. Мавзуи ва услуби жиҳатидан ёзма ада-биётдаги саргузашт асарларга яқин. Достонда муҳаббат, садоқат ва дўстлик ғоялари тараннум этилади. Унда Боғ-дод шаҳзодаси Зевархон ов вақтида Шамшод подшосининг қизи Маликаи Хубонни учратиб, унга ошиқ бўлиб қолиши, икки ёш бир-бирларига етишгунга қадар бошдан кечирган сар-гузаштлар ҳикоя этилади. Маликаи Хубон тимсолида гўзал, ақл-идрок, фаҳму фаросатда ва куч-қувватда эр-каклардан қолишмайдиган аёллар об-рази мужассамланган. «3.» нинг турли вариантлари Ўзбекистон ФА Тил ва адабиёт ин-ти архивида сақланади. Фо-зил Йўлдош ўғли айтган вариант нашр этилган (1970).
ЗЕВС — юнон афсоналарида олий худо; худолар ва одамлар ҳукмдори. Кронос ва Реянинг ўғли. Худоларнинг учинчи авлодига мансуб. Тартарда ўз отаси ва бошқа титанларни енгиб, Олимп тоғи-да ҳукмрон бўлгандан кейин 3. аста-се-кин оламни қайта-дан тузади, худолар-ни яратади, қонун-лар чиқаради, тартиб ўрнатади, фан, санъат, ахлоқ меъёрлари ва ҳ. к. ни жорий этади. 3. худоларнинг иродасини ва яхши ниятларини рўёбга чиқарувчи кўплаб қаҳрамонлар (Геракл, Персей) нинг отаси. Айни вақт-да 3. — даҳшатли жазоловчи куч. У бир неча марта одам зотини йўқ қилиб, ундан ҳам мукаммал инсонни яратишга уринади. 3. тўғрисидаги афсоналарнинг айрим қисмлари «Илиада», «Одиссея» ва б. антик асарларда бор. Қад. Рим афсоналарида 3. Юпитерга тўғри келади. ЗЕЕБЕК ЭФФЕКТИ — кетма-кет улан-ган турли ўтказгичлардан иборат электр занжирда электр юритувчи куч (э. ю. к.)
— термоэюк ҳосил бўлиши; бунда ўтказ-гичлар ўртасидаги контактлар ҳар хил т-раларда тутиб турилади. Термоэлектр эффект деб ҳам аталади. Немис физиги Т. И. Зеебек 1821 й. да кашф этган. Термоэлемент ёки термопаралар 3. э. га асос-ланган. 3. э. юқори т-раларни ўлчаш ҳамда жуда кучсиз т-ра фарқларини аниклаш-га татбиқ қилинади.
ЗЕЕМАН (Zeeman) Питер (1865.25.5, Зоннемайре —  1943.9.10, Амстердам)
—  нидерланд физиги. Илмий ишлари оптика, магнитооптика, атом спектро-скопиясига оид. Магнит майдон таъси-рида спектрал чизикларнинг ажралиш ҳодисасини очди (қ. Зееман эффекты). Бу кашфиёти электрон назариясини асослаш ва ривожлантиришда муҳим роль ўйнади. Магнетизм ҳодисасининг радиацияга таъсирини ўрганди. Нобель мукофоти лауреати (X. А. Лоренц б-н ҳамкорликда,  1902).
ЗЕЕМАН ЭФФЕКТИ — атом ва атом системаларининг магнит майдонда энергия сатҳлари ва спектрал чизик,-ларининг ажралиши. П. Зееман натрий буғининг магнит майдонида ёруғлани-шини текшириш пайтида кашф этган (1896). 3. э. нинг содир бўлишига магнит моментига эга атом системасининг ташқи магнит майдонида қўшимча энергия олиши сабаб бўлади. Натижа-да унинг энергия сатхлари ва, демак, спектр чизиклари ажралади.
3. э. ни кузатиш учун П. Зееман бир жинсли,   кучли  (10—15000  эрстед)
электромагнит қутблари орасига чизик,-ли спектр манбаи (мае, вакуум ёйи) жойлаштириб, ундан чиқаётган ёруғ-лик нурини катта ажратиш кучига эга бўлган спектрал аппарат S га йўнал-тирган. Hyp қутбланишини кузатиш учун унинг йўлига анализатор жойлаш-тирилган. Қутблантиргич вазифасини магнит майдони бажарган. Ҳодиса икки йўналишда: майдонга тик ва майдон йўналишида кузатилган.
Оддий частота v ли атом спектрлари (мае, Н, Zn, Cd) магнит майдонига киритилгандан сўнг майдон йўналиши бўйича v—Av ва v+Av дублетига ва майдонга тик йўналиш бўйича кузатилган-да эса V—Av, v ва v+Av триплетига аж-ралган.
3. э. электронларнинг мавжудлигини ва атомларнинг мураккаб тузилганли-гини исботлашда жуда муҳим роль ўйнади. У электронлар қобиғидаги электрон магнит моменти проекциясининг дискрет қийматига боғлиқбўлган энергетик даражаси ҳақида ҳам бевосита маълумот беради.
ЗЕЙДМАН Борис Исаакович (1908. 10.2, Петербург - 1981. 30.12, Тош-кент) — композитор, педагог. Узбекистан халқ артисти (1978), Озарбайжон (1956) ва Ўзбекистон (1964) да хизмат кўрсатган санъат арбоби, проф. (1949). Ленинград консер-ваториясини ва ас-пирантурасини (1936) тугатган. Саратов (1931—33) ва Ленинград (1933— 39) мусика билим юртларида ўқитув-чи, Озарбайжон (1939-57) ва Тош-кент (1957—81) консерваторияла-рида композициядан даре берган. Шо-гирдлари — Ф. Амиров, С. Алескеров, Н. Мухатов, М. Кажлаев, Ўзбекистонда
—  Р. Ҳамраев, Т. Қурбонов, Н. Зокиров, Э. Солиҳов, Ш. Шоймардонова, Д. Омо-нуллаева ва б. 8 опера — «Маскарад» (1958), «Зайнаб ва Омон» (Т. Содиқов, Д. Зокиров ва Ю. Ражабий б-н ҳамкор-ликда, 1958) ва б.; 5 балет — «Олтин калитча» (1959), «Кулиб турадиган одам» (1962) ва б.; 2 мусикали драма
—  «Ўғил уйлантириш» (С. Юдаков, Ю. Ражабий б-н), «Қари қиз» (F. Тошма-тов б-н); 5 симфония, концерт ва ка-мер-чолғу асарлар, романс ва қўшиқ-лар муаллифи. Ижодида рус мумтоз мусиқа анъаналарига таянган. ЗЕИНАЛОВ Жаҳонгир Ризо ўғли (1865
—  Боку — 1918. 4. 11) — озарбайжон актёри. Миллий театр асосчиларидан.
ЗЕНОН
Ижодини 1885 й. дан бошлаган. Ҳаж-вий ва характерли роллар устаси си-фатида танилган. Унинг ижроси инсон хис-туйғуларини ифода этишда чуқур психологик таҳлили, бадиий жиҳатдан содда ва самимийлиги б-н ажралиб ту-ради. Энг яхши роллари: Вазир («Лен-коран хонлигининг вазири»), Ҳожи Самад («Бахтсиз йигит»), Ҳожи Қам-бар («Ёмғирдан қочиб, жалага ту-тилди»), Шамданбек («Шамданбек»), Кекса Моор («Қароқчилар») ва б. 3. Ҳ. Араблинский, Рухулло Сидқий каби драматик санъат асосчиларининг ус-този.
ЗЕЛАНДИЯ, Шелланн — Болтиқ денгизидаги энг катта орол, Дания тар-кибида. Майд. 7 минг км2 дан зиёд. Қир-ғоқлари, асосан, пасттекислик, қўлтиқ кўп. Ер юзаси бал. 126 м гача бўлган сер-тепа текислик, оҳактош ва гилдан таш-кил топган. Кўл кўп (жумладан, Дани-ядаги энг катта Арресё кўли). Қ. х. да ем-хашак экинлари, буғдой, қанд лавлаги экилади, сут чорвачилиги ривожланган. Орол т. й. паромлари оркали Фюн о. ва Швеция б-н боғланган. 3. нинг шарқий қисми ва Амагер о. да Дания пойтахти — Копенгаген ш. жойлашган. ЗЕЛЕНИЙ МИС (Яшил бурун) -Грузиянинг Ажария Мухтор Республи-касидаги икдим ва денгиз бўйи курор-ти. Батумидан шим.-шарқца. Даволаш воситалари: қуёш ва ҳаво ванналари, денгизда чўмилиш (май ойидан нояб. гача). Нафас органлари, камқонлик касалликлари даволанади. Санаторий-лар, дам олиш уйлари, пансионатлар бор. Дунёдаги йирик ботаника боғла-ридан бири 3. м. худудида (тропик ва субтропик ўсимликларнинг нодир тур-лари бор).
ЗЕЛЕНОГРАД — РФ нинг Москва вилоятидаги шаҳар (1963 й. дан). Москва маъмурий округи маркази. Крюково т. и. станцияси яқинида жойлашган. Ахрлиси 187,4 минг киши (1990-й. лар ўрталари). Электрон техника ин-ти, 3. яқинида (Менделеево шаҳарчасида) физика-техника ва радиотехника ўлчовлари ин-ти бор. ЗЕЛЁНА-ГУРА - Польшанинг ғарби-даги шаҳар. Зелёна-Гура воеводасининг < маъмурий маркази. Аҳолиси 118,2 минг киши (1999). Транспорт йўллари тугу-ни. Машинасозлик (тепловоз, вагон, электротехника ускуналари, тўқимачи-лик машиналари, пўлат конструкция-лар), тўқимачилик, фармацевтика, озиқ-овқат, мебель ва б. корхоналари бор. Шаҳарга 13-а. асос солинган. 15— 17-а. ларга оид меъморий ёдгорликлар сақланган. Замонавий қўшиқлар фес-тиваллари ўтказилади.
ЗЕЛЕНСКИЙ Николай Дмитриевич (1861.6.2 — 1953.31.7) — кимёгар. Акад. (1929), органик катализ ҳақидаги таъ-лимот асосчиларидан. Москва ун-ти проф. (1893). Циклопентанли ва цикло-гексанли углеводородларни синтез қил-ган. Циклогексан ва унинг гомологла-рини платина ва палладий катализатор-лари иштирокида дегидрогенлаш йўли б-н ароматик углеводородлар олган, шу усул б-н бензин ва керосин фракция-ларидаги циклогексанли углеводородлар миқдорини аниқяаган, шунингдек, нефтдан ароматик углеводородлар олган. 3. ва унинг шогирдлари шу соҳада-ги кейинги тадқиқотларга асосланиб, циклопентанли углеводородларнинг гидрогенолиз реакциясини кашф этишди.
1918—19 й. ларда 3. алюминий хлорид ва алюминий бромид иштирокида соляр мойи ва нефтдан крекинг йўли б-н бензин олиш усулини ишлаб чи-қиб, саноатга татбик, этган. Г. Стад-ников б-н бирга альдегидлар ва кетон-лардан а-аминокислоталар синтезлаш усулини кашф этган (бу усул 3 е л и н с -кий — Стадни ков реакцияси деб аталади). 3. адсорбция ва кўмирли противогаз ясаш соҳасида иш олиб борди.
ЗЕЛЬДОВИЧ Яков Борисович (1914.8. 3, Минск — 1987) — рус назариётчи-физиги, акад. (1958). Собиқ Иттифоқ ФА га қарашли Кимё физикаси ин-тида (1931—64), Амалий математика ин-тида (1964 й. дан) ишлаган. Физикавий кимё, ёниш, детонация ва зарба тўлқинлари-нинг замонавий назарияси яратувчила-ридан бири. Ядро физикаси, элементар зарралар физикаси, астрофизика, ҳозир-ги замон релятивистик космологиясига оид асарлар муаллифи. 1939 й. да уран-нинг бўлинишидаги занжир реакциясини биринчи бўлиб ҳисоблаб чиқци (Ю. Б. Харитон б-н ҳамкорликда). ЗЕНДЛАР — Ғарбий ва Жан. Эронда-ги қабила, шунингдек, Эронда 1760— 94 й. ларда ҳукм сурган сулола. Карим-хон исмли қабила бошлиғи 3. сулола-сига асос солган. 3. сулоласи 1794 й. да қожарлардан енгилгач, барҳам топган. ЗЕНИТ (араб. — йўл, йўналиш) — ос-мон гумбазининг кузатувчи тепасида жойлашган нуқтаси; шоқул (вертикал) йўналишининг осмон гумбази б-н ке-сишиш жойи. Бу нуқга осмонда куза-тувчининг ўрнига боглиқ равишда ўзга-риб боради. 3. нинг уфқдан бал. 90° га тенг. Осмон гумбазининг 3. га қарама-қарши нуқтаси надир деб аталади. ЗЕНИТ АРТИЛЛЕРИЯСИ - ҳаво ҳужумига қарши ишлатиладиган қурол тури (қ. Артиллерия).
ЗЕНИТ МАСОФАСИ - осмон ёрит қичи ёки ердаги буюмнинг зенитдан бурчак узунлиги; ёритқичнинг осмон гумбазидаги координаталаридан бири; ёритқич ва зенит орасидаги ей узунли-гига тенг. h б-н белгиланади. Осмон гумбазининг зенит, осмон ёритқичи ва надир орқали ўтадиган катта ярим дои-раси бўйича 0 дан 180° гача ҳисобла-нади. Баландлик h б-н z=90° — h нисбатда боғланган. ЗЕНИТ-ТЕЛЕСКОП - зенит атрофи-даги юлдузларнинг зенитдан узоқлик-ларини ўлчашда қўлланиладиган астро-номик асбоб. Жойнинг кенглигини аниклаш учун ишлатилади. Телескоп азимутал қурилмага ўрнатилган бўлиб, унинг фокал текислигига окуляр микрометр маҳкамланган. З.-т. нинг уфққа нисбатан ҳолати 2 та махсус ватерпас (шайтон) б-н назорат қилинади. Жойнинг кенглиги ±0,10' — ±0,15' аникдикда топилади. Ўзбекистонда Астрономия ин-тининг Китобдаги филиалида Бамберг ва ЗТЛ-180 русумли З.-т. ишлатилади. Унинг объектив диаметри 180 мм, фокус масофаси 2360 мм. ЗЕНКЕР (нем. Senker) — цилиндрик тешикларнинг деворларига ва уларнинг шаклдор қисмларига ишлов бериш (зенкерлаш) учун қўлланиладиган кўп тиғли металл кесиш қуроли. Пармадан 3—6 кесувчи қирраси борлиги б-н фарқ қилади. Яхлит, ўрнатма, аралаш ва икки пероли 3. лар бор. 3. пармалаш ва токарлик станокларига ўрнатиб ишлатилади.
ЗЕНОН (Zenon) Китионлик (мил. ав. тахм. 336—264) — юнон файласуфи, стоицизм фалсафий мактабининг асос-чиси. Кипр о. даги Китион ш. да савдо-гар оиласида туғилган. У фалсафани 3 қисмга — мантиқ, этика ва физикага бўлган. У Гераклит изидан бориб, бор-лиқнинг асосида олов ётади; барча нарсалар оловдан пайдо бўлган, аср-лар ўтгач, яна олов-га айланади, олов-нинг қуюқлашуви ва сийраклашувидан ҳаво, сув ва тупроқ пайдо бўлади, деб ҳисоблаган. 3. фикрича, жамиятдаги ил-латларнинг боиси фақат билимлар етарли эмаслигидир. Жамият тўғриси-даги таълимотида 3. космополитик карашларни ривожлантирди, бора-бора жаҳон давлати қарор топади, барчанинг фароғати айрим шахслар фароғатидан юқори туради, деб ҳисоблади. Унинг-ча, ҳамма халклар учун умумий бўлган ва бутун дунёни қамровчи қонун дав-
ЗЕНОН
латга ҳам тааллуқди бўлади. 3. ғоялари психология ва этиканинг ривожлани-шига муайян таъсир кўрсатган. Унинг асарларидан айрим парчалар етиб кел-ган.
ЗЕНОН (Zenon Eleates) Элеялик (мил. ав. тахм. 490—430, Элея, Жан. Италия) — юнон файласуфи. Элея мактаби на-мояндаси. Пармениднинг ўзгармас, бўлинмас борлиқ \ақидаги таълимо-тини ривожлантир-ди, ўзининг45 пара-докси (апория) ни олға сурди. Ҳаракат-нинг мумкин эмас-лиги, нарсаларнинг кўплиги ва ш.к. ни асосламоқчи бўлди. Аристотель 3. ни диалектика асосчиси деб ҳисоблади. 3. фикрича, ҳақиқатга баҳс юритиш ёки қарама-қарши фикр-ларни талқин этиш орқали эришилади (у ўз таълимотини суҳбат шаклида ифо-да этган). У «Ахиллес», «Ўқ» каби пара-докслари б-н машҳур бўлган. ЗЕРУ БАМ, Зир (зил) у бам (форс. — паст ва баланд) — 1) ўрта аср-ларда Туркистон, Эрон, Озарбайжон халклари мусика амалиёти ва назария-сида энг ингичка (зер) ва йўғон (бамм) товуш берадиган торлар; 2) мусика то-вушқаторининг баланд ва паст қисмла-ри ифодаси; 3) айрим созлар (мис ва ёғоч найлар; кўс ноғора, рез ноғора б-н дўл ноғора) ҳам 3. б. дейилган. Узбек мумтоз шеъриятида 3. б. атамаси ва айни мусиқий маъносидан кенг фойдаланилган:
Навоий:
Муғанний, Навоий фиғонин эшит
Ки, созинг аро зер ила бамда йўқ.
ЗЕРЧА — ҳар хил буюмларни тешиш учун ишлатиладиган остлик мослама. Пўлат ёки темирдан ўртаси тешик қилиб дойра ёки тўртқирра шаклда ясалади. Буюмларга тешик очишда уларнинг остига қўйилади. Чунончи тақагар 3. си такани тешишда, ту-нукасоз 3. си тунукани тешишда, наҳалгар 3. си этик ва кавушга қоқиладиган наҳални тешишда, мис-кар 3. си буюмнинг мис қисми ёки мис буюмни тешишда, пичоқсоз 3. си пичоқ думи (сопи) ни тешишда иш-латилади ва ҳ. к.
ЗЕФИР — 1) ўзига хос энсиз бўйлама йўллари бўлган ип-газлама. Бўйлама йўлларни йўғон танда иплари ёки ран-гли иплар ҳосил қилади. 3. дан, асо-сан, эркаклар кўйлаклари тикилади; 2) қандолатчилик махсулоти, ширинлик. Мармеладнинг бир тури. Турли ҳўл ме-валарга қиём, пектин моддалар, ов-
қатга ишлатиладиган кислоталар, хуш-бўй ва ранг берувчи моддалар қўшиб тайёрланади.
ЗЕЯ — РФ Амур вилоятидаги дарё, Амур дарёсининг чап ирмоғи. Уз. 1242 км, ҳавзасининг майд. 233 минг км2. Становой тизмасининг жан. ён бағирлари-дан бошланади. Ўртача сув сарфи 1910 м3/сек. Ўнгдан Брянта, Гилюй, Уркан, чапдан Деп, Селемжа, Томь каби ир-моқлар қуйилади. Кўпроқ ёмғирдан сув олади. Нояб. бошларида музлаб май бош-ларида муздан бўшайди. Суви кескин кўпайганда тошади. Зея ГЭС дан қуйи-роқда ва сув омборида кема қатнайди. 3. бўйида Благовешченск, Зея, Свободний ш. лари бор. ЗЕҲ — қ. Жияк.
ЗИАНГИРОВ Муҳамед Султангирович (1923, Янгийўл тумани — 1943. 30. 9, Днепропетровск вилояти Солёное тумани Войсковое қишлоғи) — 2-жаҳон уруши қатнашчиси. 1942 й. дан фронт-да. 198-алоҳида ўқчи отряди (Жан. -Ғарбий фронтнинг 6-армияси) нинг автоматчиси, ефрейтор. Днепр дарёси-ни кечиб ўтишда жасорат кўрсатган. 1944 й. 19 мартда (вафотидан сўнг) Қаҳрамон унвонига сазовор бўлган. ЗИВИЕ — Эроннинг шим.-ғарбидаги қад. манзилгоҳ (мил. ав. 8-а. охири — 7-а. ўртаси). 3. дан олтин, кумуш, жездан ясалган буюмлар хазинаси топилган (1947). Француз археологи Р. Гиршман томонидан 1950—60 й. ларда тадқиқ этилган. 341 та буюмдан 43 таси олтин, 71 таси кумуш, 103 таси фил суягидан ишланган. 3. тепалиги устида кичик қалъа харобалари сақланган (мил. ав. 8-а. охири — 7 а. ўртаси). Р. Гиршманнинг фикрича, 3. тепалиги скифлар подшо-си (Партатуй) нинг ўғли, скифлар йўлбошчиси Мадийнинг қабри бўлган (мил. ав. тахм. 624 й. вафот этган). Кўплаб қурол-аслаҳа, ҳокимият белгиси санал-ган диадема, олтин камар, пектораль — кўкракка тақиладиган безак ва б. топилган. Олтин буюмлардан бирида подию ўзига ҳамла қилаётган шерга шам-шир ураётгани, сопол буюмларда оёқларини йиғиштириб олган шохли буғу, қоплон, тоғ эчкиси, гриф (аф-сонавий йиртқич қуш), қуён ва б. тас-вири скифларнинг «ҳайвоний услуби-да» ишланган.
Кўчманчиларнинг жанговар қўшин-лари дастлаб мил. ав. 8-а. га оид Яқин Шарқ ёзма манбалар (бизга маълум бўлган энг кадимийси — оссуриялик жосусларни Урартудан 720-й. ларда ёз-ган хабарномаси)ида: «умман манда (манда қабиласи)», «гуммару» (кимме-рийлар), «ашкузай», «ишкузай» (скифлар), «сака» (саклар) учрайди. 7-а. нинг
70-й. лари бу қабилалар Олд Осиё таш-қи сиёсатида фаол қатнаша бошлай-дилар ва кейинчалик ҳатто Жан. Озар-байжонда, Мана давлатининг яқин ат-рофида узоқ мавжуд бўлмаган (28 йил) «скиф подшолиги» ни барпо этганлар. Ав.: Луконин В. Г., Древний и раннес-редневековый Иран, М., 1987.
ЗИГБАН (Siegbahn) Кай Манне - қ. Сигбан К. М.
ЗИГМАШИНА, зикмашина (нем. Sieskenmaschine) — юпқа лист мате-риалларда чуқурча ва чиқиқлар (зиг-лар), ариқчалар ҳосил қиладиган, шу-нингдек, уларни текислайдиган ва ка-либрлайдиган машина; дастаки ва механик хиллари бор. 3. да профилланган айланувчи иккита ролик мавжуд; ро-ликлар орасида материал букилади. ЗИГМОНДИ (Жигмонди; Zsigmondy) Рихард Адольф (1865.1.4, Вена — 1929.23.9, Гёттинген) — австриялик физик-кимёгар. Гёттинген ун-ти органик ва коллоид кимё кафедраси проф. (1903—07), Гёттинген ун-ти Анорганик кимё ин-ти директори (1908—29). Им-мерсион ультрамикроскопни ихтиро қилган (1913), коллоид эритмаларнинг микрогетероген табиатини аниқлаган. Адсорбент ғовакларида сув буғи капилляр конденсацияси назариясини олға сурган (1911). Ёруғлик нури анализа-тори, мембранали (1918) ва ўта майда фильтрлар (1922) ихтиро қилган. Бўя-гичлар ва рангли шишалар олиш усул-ларини ишлаб чиққан. Нобель мукофо-ти лауреати (1925).
ЗИГОМИЦЕТЛАР (Zygomycetes) -замбуруғлар синфи. Танаси яхши ри-вожланган кўп ядроли мицелий. Ҳужай-ра девори хитин ва хитозан, баъзан глюкандан иборат. Жинсий жараёни — зигоспоралар ҳосил қиладиган зигогамия (номи шундан олинган). 75% тури гетератиллик. Жинссиз кўпайиш орган-лари морфологик жиҳатдан хилма-хил. Споралари ҳаракатсиз, эндоген усулда спорангийларда ёки экзоген усулда конидийларда ривожланади. 4 тартиб: моғорлар (Mucorales), эндогоналлар (Endogonales), энтомофторлар (Ento-mophtorales), зоопагаллар (Zoopagales) га 500 дан ортиқ тур киради. Кенг Tap-калган. Тупроқ ва гўнгда сапротроф яшайди, бир қанча турлари юксак ўсимликлар, бўғимоёқлилар ва б. ҳай-вонлар, одамлар паразити; озиқ-овқат маҳсулотларида кўпинча оқ моғор шаклида учрайди. Моғор, фикомицес ва б. уруғларнинг айрим турларидан микробиология ва озиқ-овқат саноатида, энтомофторал турларидан эса зарарку-нанда ҳашаротларга қарши биологик курашда фойдаланилади.
зиддиятсизлик
ЗИГОМОРФ ГУЛ (юн. zugon — жуфт, morphe — шакл) — фақат битта чизиқ б-н симметрик қисмларга бўлинадиган гул (қ. Гул).
ЗИГОТА (юн. zigotos — биргаликда қўшилган) — ҳар хил жинсли гаме-таларнинг қўшилиши натижасида ҳосил бўлган ҳужайра; уруғланган ту-хум. «3.» тушунчасини фанга немис ботаниги Э. Страсбургер (1844—1912) киритган. 3. нинг вужудга келиши қўш уруғланиш б-н боғлиқ. Ўсимликларда чанг найи орқали муртак халтасига кирган икки сперманинг бири тухум-ҳужайрани, иккинчиси эса муртак халтасининг марказий ҳужайрасини уруғлантиради. 3. дан кейинчалик муртак, уруғланган марказий хужайрадан эса эндосперм ривожланади. Гаплоид икки ҳужайра қўшилганида 3. да ўша тур учун хос бўлган хромосомалар-нинг диплоид тўплами (2 я) (бири оналик, бири оталик хромосомалари тўплами) пайдо бўлади. Айрим ўсим-ликлар (мае, баъзи сув ўтлари ва зам-буруғлар) ва ҳайвонларда (мае, ко-лонияли бир ҳужайралилар, бўшли-_қичлилар) 3. қалин пўст б-н ўралиб ноқулай шароитни ўтказади. 3. орқали авлодлар ўртасидаги боғланиш таъ-минланади.
ЗИДАН (Zidan) Зинедин (1972.23.6, Марсель) — франциялик футболчи (ота-онаси жазоирлик муҳожирлар). Жа\оннинг энг яхши футболчиси (1998). Жаҳон (1998) ва Европа (2000) чемпиони. Европа чемпионлар лигаси кубоги (1996, 2002), суперкубоги (1996) ва қитъалараро кубок (1996) соқиби. 3. Франциянинг «Канн» (1986— 92), «Бордо» (1992—96), Италиянинг «Ювентус» (1996—2001) ва Испания-нинг «Реал» (2001 й. дан) клублари тар-кибида ўйнади. Италия чемпиони (1996,  1997).
ЗИДДИЗАХАРЛАР — қ. Антидотлар. ЗИДДИЯТ (мантиқда) — муҳока-ма юритишда, матнда ва назарияда бири иккинчисини инкор этадиган 2 мулоҳазанинг мавжудлиги (қ. Зиддият цонуни); (диалектикада) — предмет ва ҳодисаларга объектив равишда хос бўлган бир бутуннинг қарама-қар-ши (мусбат ва манфий, туғилаётган ва ўлиб бораётган, янги ва эски) томон-лари, белгилари, йўналишлари ўрта-сидаги му\им муносабатлар. Шу муно-сабатлар кураши табиат, жамият ва тафаккур тараққиётининг манбаини, ҳаракатга келтирувчи кучини ва ички мазмунини ташкил этади. Тараққиёт 3. ларнинг пайдо бўлиши, ривожланиши ва бартараф қилиниши жараёнидан иборат. 3. лар ҳар хил бўлиб, улар нар-
са ва ҳодисаларнинг ҳаракати ва ри-вожланишида турлича роль ўйнайди. 3. лар ички ва ташқи, асосий ва асосий бўлмаган, антагонистик ва антагонис-тик бўлмаган 3. ларга бўлинади. Ички 3. — нарса ва ҳодисалардаги ички жара-ёнларнинг ифодаси, «ўз-ўзидан ҳара-катланиш» нинг манбаи, ривожланиш-нинг асосий сабабидир. Ташқи 3. — нарса ва ҳодисалар ўртасидаги муно-сабатларнинг ифодасидир. Мае, табиат б-н жамият, организм б-н муҳит ўртасидаги 3. ташқи 3. дир. Ички ва ташки 3. лар ривожланиш жараёнида бир хил роль ўйнамайди. Ривожланишнинг моҳияти, асосан, ички 3. ларнинг ҳал қилиниши б-н белгиланади. Аммо ташки 3. ларни ҳам эътибордан четда крл-дириш мумкин эмас. Ташқи 3. лар ри-вожланишга билвосита, яъни ички 3. ларни ҳал қилишга ижобий ёки сал-бий таъсир кўрсатиши мумкин. Нарса ва ҳодисанинг моҳиятини, ҳолатини, келиб чиқиш ва ривожланиш қонуни-ятларини белгиловчи 3. лар асосий 3. лар деб аталади. Асосий 3. тараққиётда ҳал қилувчи роль ўйнайди ва барча бошқа 3. ларга таъсир кўрсатади. Асосий бўлмаган 3. лар ҳам мавжуд. Бош 3. деб ривожланишнинг у ёки бу босқи-чининг моҳиятини белгилаб берадиган асосий 3. га айтилади. Нарса ва ҳодиса-лар ривожланишининг муайян босқи-чидаги бош 3. асосий 3. нинг аниқ кўри-ниши ёки ифодасидир. Антагонистик 3. лар жамиятдаги манфаатлари бир-бирига тубдан зид бўлган кучлар, иж-тимоий гуруҳлар ва табақалар ўртаси-даги 3. лардир. Антагонистик бўлмаган 3. лар жамиятдаги манфаатлари бир-бирига мое келадиган ёки манфаатла-рини ўзаро келиштириш мумкин бўлган ижтимоий гуруҳлар ва табақа-лар ўртасидаги 3. лардир. Шўролар дав-рида социалистик жамиятда антагонистик 3. лар йўқ, унга фақат антагонистик бўлмаган 3. лар хос деган мафку-равий фикр тарғиб қилинган. Аслида бундай 3. лар мавжуд бўлса-да, шўро-лар салтанати зўрлик б-н бу 3. ларнинг намоён бўлишига йўл қўймаган. Собиқ шўролар давлатининг баъзи минтақа-ларида содир бўлаётган қонли тўқна-шувлар, фуқаролар уруши ўша ҳал қилинмай қолган 3. ларнинг оқиба-тидир.
Жамиятдаги 3. лар турли шакл ва усуллар б-н бартараф қилинади. Улар-дан баъзилари эскининг емирилиши ва янгининг қарор топиши асосида ҳал қилиб борилса, бошқалари шу 3. ни ташкил қилган қарама-қарши томон-ларни ўзаро келиштириш, муроса-ю мадорага келтириш, ҳамжиҳатлик ва
ҳамкорликка эришиш йўли б-н бартараф этилиши мумкин. Кейинги вақтда жамиятдаги 3. ларни ҳал қилишда қўлланилаётган самарали усуллардан бири консенсус (ўзаро келишув) дир. Илгари 3. ларни ҳал қилишнинг бу усу-лига етарли эътибор берилмаган. Ян-гича тафаккурнинг карор топиши би-лан жамиятдаги 3. ларни хал қилишда Гегель қайд қилиб ўтган консенсус усу-лидан фойдаланиш мақсадга мувофиқ бўлиб чикди. Узоқ йиллар давомида бир-бирига қарама-қарши бўлиб кел-ган давлатлар, жамиятдаги қарама-қар-ши томонлар, кучлар, ижтимоий гу-руҳлар, ҳаракатлар ва партиялар ўрта-сидаги 3. ларни жамиятнинг умумий манфаатларидан келиб чиқиб ҳал қилишда консенсус усули жуда қўл келмокда. 3. ларни бартараф этишдаги бу усул жаҳон халқларининг миллий тотувликка, ўзаро ҳамкорликка ва бир-дамликка, барқарорликка эришишида муҳим аҳамиятга эга бўлмоқда. Юқори-да тилга олинган 3. нинг турларини бир-биридан фарқ қилиш зарур, лекин улар ўртасида мутлақ чегара йўқ. Воқе-ликда улар ўзаро чирмашиб кетади, бир-бирига ўтади ва тараққиётда хил-ма-хил роль ўйнайди. Шунинг учун, 3. ларнинг ҳар бирига аниқ ёндашиш, 3. намоён бўладиган шароитни, муҳитни, вазиятни, у ўйнайдиган ролни тўғри ҳисобга олиш лозим.
Абдулла Актов.
ЗИДЦИЯТ ҚОНУНИ (мантиқда) — икки қарама-қарши фикр айни бир вақтда ва айни бир нисбатда тўғри бўлиши мумкин эмаслигини кўрсатув-чи қонун. Предметлар ва ҳодисалар ўртасидаги объектив муносабат тўғри фикрлаш жараёнида инсон миясида бир фикр бир вақтнинг ўзида икки маънода ишлатилмаслигини тақозо қилади. Бу тўғри фикрлаш ва чин му-ҳокамаларнинг ажралмас хоссалари-дан биридир. 3. қ. тафаккур ривожида қарама-қарши фикрлар тўқнашувини инкор этмасдан, бир вақтнинг ўзида бир предмет хақида икки зид фикрга йўл қўймасликни талаб қилади, яъни вақт, предмет, нисбат жиҳатдан бир-ликни назарда тутади. Мае, ёмғирни умуман зарарли ёки фойдали деб бўлмайди, у маълум даврда маълум ўсимликлар учун зарарли, бошқа бир даврда фойдали бўлиши мумкин. 3. қ. нинг бузилиши тафаккурда чалкаш-ликларга ва нотўғри хулосаларга олиб келади.
ЗИДДИЯТСИЗЛИК - тафаккур, му ҳокама, исбот ва назарияда мантиқий қарама-қаршилик бўлмаслиги. 3. нинг

моҳиятини тафаккур қонуни очиб бе-ради. Мисол: «Чирчиқ — даре» ва «Чирчиқ — даре эмас». Бу зид фикр-ларнинг ҳар иккаласи ҳам бир вақтда тўғри бўлиши мумкин эмас. Биринчи фикрнинг тўғрилиги аён. Бунинг ис-боти уз навбатида иккинчисининг ха-толигига далилдир. 3. нинг бузилиши мантиқий зиддиятга олиб келади. Ман-тиқий зиддият муқокама, исбот, на-зариянинг асосига путур етказади. Мантиқий зиддиятни диалектик зид-диятдан фарқ қилиши лозим (яна қ. Зиддият).
ЗИЁ (тахаллуси; асл исм-шарифи Мирза Мухам мал Шариф Садр ибн Абди-шукур) (1867—Бухоро—1932) — шоир, олим. Бухоро мадрасаларида таҳсил кўрган. Араб ва форс тили граммати-каси, мумтоз адабиёт, тарих фанлари-ни, хаттотлик санъатини пухта эгалла-ган. «Тазкор ул-ашъор» («Шеърият хо-тираномаси», ЎзФАШИ, инв. №1304) тазкирасини тузган. Асар назмда ёзил-ган. Унда Аҳмад Дониш, Шамсуддин Маҳмуд Шоқин каби шоир ва олим-ларнинг ҳаёти, ижодига кенг ўрин бе-рилган. Асар Ўрта Осиё, хусусан, 19-а. 2-ярми — 20-а. бошларидаги Бухоро адабий муҳитини ўрганишда муҳим манба ҳисобланган. 3. «Тазкират уш-шуарои мутақаддимин ва салатини ма-осирин ва бузургони мутаваррин» («Ўтмиш ва ҳозирги замон шоирлари, султонлари тазкираси»), «Шуарои му-тааххирин ва фузалои маосирин» («Сўнгги давр шоирлари ва замондош фозиллар»), «Тазкират ул-ҳукамо» («Ҳокимлар тазкираси»), «Наводири зиёия» («Зиё нодирликлари») каби адабиёт, тарих, геогр. га оид асарлар му-аллифи.
ЗИЁ КЎКАЛП, Гўкал п (тахаллуси; асл исм-шарифи Меҳмед Зиё Тавфиқ Афанди ўғли) (1876, Диёрбакр — 1924, Истанбул) — файласуф ва социолог. Туркия Республикасида миллий маф-кура ва социология фанига асос солган. Ёшлигидан бошлаб Туркияда султон-лик тузумига қарши курашди. «Ёш қаламлар» жур. ини нашр қилдирди (1908 и. дан).
3. К. барча туркий халкларни туркчи-лик асосида бирлаштириш тарафдори, туркий дунё бирлиги ғояларини наза-рий жиҳатдан ишлаб чиқди. Бунинг учун Усмонлилар султонлиги томони-дан таъқиб ва қувғинга учради, сургун қилинди ва қамоққа ташланди (1918). Кейинчалик Мустафо Камол Отатурк томонидан Туркия Республикасининг масъул лавозимларига тайинланди. Ёш Туркиянинг миллий мафкурасини ишлаб чикди. Туркияда 9 жилдлик кулли-
ёти чоп қилинди (1952—82). 3. К. нинг тарихга оид асарларида Туркия ва туркий халкларнинг демократик ва миллий мустақиллик, тараққиёт йўлига ўтишининг тарихий, сиёсий тафсилот-лари, назарий муаммолари, тажриба-си ва энг муҳими, туркий тамаддун-нинг келгуси тараққиёт йўллари баён этилган.
Ад.: Зоҳидий А., Умумбашарий туркий цивилизация: муаммолар ва ечимлар, Т., 1994; Ўзбекистоннинг янги тарихи, 2-китоб (Ўзбекистон совет мустамлакачилиги даври-да), Т., 2000.
ЗИЁ НАХШАБИЙ, Зиёуддин Нахшабий (13-а, охири, Қарши яқинидаги Нахшаб ш.; ҳоз. Шулликте-па —  1350, Ҳиндистон,  Бадоюн ш.)
—  шоир. Форс ва туркий тилида ижод қилган. Асарларида инсонпарварлик ғоялари талқин этилган. Ҳиндлар ора-сида машҳур бўлган «Тўтининг етмиш ҳикояси» асарини қайта ишлаб, «Тўти-нома» достонини яратган (1330). Унда софлик, эзгулик, одоблилик, вафодор-лик каби инсоний фазилатлар улуғлан-ган, тубанлик каби хусусиятлар қора-ланган. (Асарнинг бир неча қўлёзма нусхалари    ЎзФАШИда     сақланади, инв.  № 4666/4395).  3. Н. «Лаззат ун-нисо»  («Аёл лаззати»),  «Жузвиёт ва куллиёт» («Бутун ва бўлаклар»), «Гул-рез», «Силк ус-сулук» («Изловчилар йўли»), «Шарҳи сураи Забур» («Забур сураларининг шарҳи») ва б. асарлар муаллифи.
ЗИЁ САЙД (тахаллуси; асл исм-шарифи Қосим Солиҳов) (1902 — Тошкент
—   1938) — ўзбек журналиста, драматурги ва танқидчиси. Эски усул макта-бида савод чиқар-
ган. Дастлаб «Иш-тирокиюн» (1918— 20), «Ёш Шарқ» (1920—22) газ.ла-рида, «Ўзгаришчи ёшлар» (1922—24) жур.ида ишлаган. «Қизил Ўзбекис-тон» газ.да сар-котиб (1926-27), «Муштум» жур. му-ҳаррири (1927—31), Узбекистан радио-эшиттириш қўмитаси раиси (1937—38). Ижоди 1922 й. дан бошланган. «Қонли кун» (1926, Мўминжон Муҳаммаджо-нов б-н ҳамкорликда) драмаси 1916 й. даги Тошкент қўзғолони ҳақида. «Тарих тилга кирди» (1931, Назир Сафа-ров б-н ҳамкорликда) лрамасида 30-й. лардаги кескин мафкуравий кураш-лар тасвирланган. «Тўралик сиртмоғи» (1935) пьесасида халқнинг дарду таш-
вишларидан йироқ амалдорлар қиёфа-си акс эттирилган. 3. С. ижодинингасо-сий қисмини ҳажвиялар ташкил этади. Бундан ташқари, у узбек драматурги -яси ва кино санъати муаммолари таҳ-лил этилган кўплаб мақолалар муаллифи.
3. С. ижодий меросида 1927 й. да нашр этилган «Ўзбек вақтли матбуоти тари-хига оид материаллар» (1870—1927) ри-соласи алоҳида аҳамиятга молик. Ри-сола узбек матбуотининг шаклланиш тарихини ўрганишда муҳим манбадир. Қатағон қурбони бўлган. Тошкент кўча-ларидан бирига 3. С. номи берилган.
Ас: Танланган асарлар, Т.,  1974.
ЗИЁ САМАДИЙ (1914.15.4, Толдиқў-рғон вилояти Панфилов қишлоғи) — уйғур ёзувчиси, давлат ва жамоат ар-боби, замонавий уйғур адабиёти асос-чиларидан. Қозоғистон халқ ёзувчиси (1986). Шарқий Туркистонда яшаган (1931—60). Гоминьдан ҳукуматига қар-ши озодлик курашида қатнашган, қамалган (1937—44). ХХР Шинжон (Синьцзян) уйғур мухтор республика-си маданият ишлари вазири, ёзувчи-лар уюшмаси раиси (1950—57). 1957 й. Хитой Компартияси раҳбарларининг сиёсатига қарши чиққани учун ҳамма лавозимлардан бўшатилган ва Қурла вилоятига оғир жисмоний меҳнат жаб-ҳасига юборилган. 1961 й. Қозоғистон-га қайтган. Шеърлари 1934 й. дан «Или газети» да босилган. Пьесалари («Қон-ли доғ», 1934; «Хитой зиндонларида», 1947; «Лошмон», 1950; «Зулмга завол», 1952), тарихий романлари («Мойим-хон», 1965; «Йиллар сири», тўрт ки-тобдан иборат, 1967—96; «Ғани ботир», 1979; «Аҳмад афанди», 1977) да уйғур халқининг миллий озодлик кураши ўз ифодасини топган.
Ас: Мойимхон, Т., 1972; Йиллар сири, роман, Т., 1986.
ЗИЁВУДДИН — Самарканд вилояти-даги шаҳарча (1972 й. дан). Пахтачи тумани маркази (1973 й. дан). Туман-нинг ўрта қисмида, Тошкент тоғининг шим.-шарқий этагида, қарийб 400 м баландликда. Т. й. станцияси — Зиёвуд-дин. 3. дан Самарқандгача бўлган масо-фа 135 км. Аҳолиси 11,6 минг киши (2000).
Бухоро амирлиги даврида ҳозирги 3. дан 15 км шаркда Зиёвуддин қалъаси (Зиёвуддин беклиги қароргоҳи), 5 км шим.-шаркда Буви Зиёвуддиний қиш-лоғи бўлган (номи шундан). 1894 й. Зиёвуддин калъасидан 15 км ғарбда (3. ўрни-да) т. й. станцияси қурилган ва ўша йили 15 майдан поезд қатнай бошлаган.

3. да пахта тозалаш, сут, тош-шағал, ғишт, асфальт з-длари, нон к-ти, т. й. транспорти корхоналари бор. 3. дан Самарканд, Нуробод, Оқтош, Наво-ий ш. ларига автобус қатнайди. Банк бўлимлари, деҳқон бозори, 5 кутубхо-на (67,8 минг китобга эга), марказий стадион, «Пахтачи гўзали» универмаги, дорихона, «Пахтачи» ресторани, маиший хизмат кўрсатиш шохобчала-ри, сув минораси (1894 й. қурилган), ўлкашунослик музейи мавжуд. 3. уму-мий таълим мактабида 2700 га яқин ўқувчи таълим олади (2002). Болалар мусиқа мактаби, болалар санъат мак-таби бор. «Оқ олтин» ансамбли фаоли-ят кўрсатади. 3. да Хотира хиёбони бар-по этилган.
ЗИЁВУДДИН ТОҒЛАРИ - Самарканд ва Навоий вилоятларидаги тоғлар. За-рафшон тизма тоғларининг энг чекка ғарбий қисми. Кенглик бўйича йўнал-ган. Энг баланд жойи 866 м. 3. т. нинг айрим қисмлари шарқда Катармая (807 м), Қоратов (723 м), Қизбиби (818 м), марказий қисмида Туситов (866 м), Турекбобо (841 м), Қиртов, ғарбда Қоратов, Хўжа Болтатоғ (740 м), Аз-камар платоси деб аталади. 3. т. шарқда Қарноб бели орқали Зирабулоқ тоғла-ри, шим.-ғарбда Азкамар платоси ор-қали Зарафшон водийси, шим. да Малик чўли ва жан. да Қарноб чўли б-н чегарадош.
3. т. шимолий ва нисбатан баландроқ (670—860 м) жан. тизимлардан иборат. Жан. ён бағирлари тик кўтарилган ва қисқа сой ва ўзанлар б-н кучли парча-ланган. Қояли, яланғоч туб жинслар қатламлари Қарноб чўлига тик тушган. Тор ва чуқур тоғ даралари жинслар қат-ламларини кесиб ўтган. Сувайирғич қисмларида куэста рельеф шакллари учрайди. Тоғларнинг сувайирғич кис-ми ўткир қиррали ва найзасимон шаклда. 3. т. йирик антиклиналдан иборат, унинг замини қуйи силурнинг кристалли сланец, оқактош, гилли қумтошли сланецларидан иборат. Ёғин миқдорининг камлиги (йилига ўртача 200—225 мм) ва тоғлар баланд бўлма-ганлигидан сойларда фақат бахрр ва ёз бошларида сув оқади. Тоғ этаклари ва ён бағирлари нураган жинсларнинг парчалари б-н банд. Тупроқлар яхши ривожланган ён бағирларда эфемерлар (ранг, қўнғирбош), тоғ шувоғи, тош-лок тупроқларда турли ўт буталар (ти-канли бодом) тарқалган. 3. т. нинг шим. этакларида Навоий ва Зиёвуддин ш. лари, жан. этагида Қарноб қишлоғи жойлашган. 3. т. да цемент ишлаб чиқа-риш учун хом ашё, қурилиш матери-аллари манбалари мавжуд.
ЗИЁВУДЦИНХОН ибн ЭШОН БОБО-
ХОН (1908.10.1 — Тошкент — 1982.22.12) — муфти, дин ва жамоат арбоби. Дастлаб отаси Эшон Бобохон Абдумажидхон ўғли қўлида, сўнгра Тошкентдаги Бароқхон, Кўкалдош мадрасаларида таҳ-сил кўрган (1923— 31). Қоҳирадаги ал-Азҳар дорилфуну-нини тугатган, Макка, Мадина ш.ларига илмий са-фарлар қилган (1947). ЎртаОсиёва Қозоғистон мусул-монлари диний бош-қармаси ташкилий қўмитасида бош котиб (1942), бош-қарма раисининг ўринбосари (1943— 57), раиси (1957—82). Тошкентда Имом Бухорий номидаги Ислом ин-тини ташкил этди (1969) ва унга бевосита раҳбарлик қилди. Унинг саъйи-ҳарака-ти б-н Бухорода Мир Араб мадрасаси фаолияти қайта тикланди (1945). Со-биқ Совет Иттифоқи ва бир қанча му-сулмон мамлакатларида ўтказилган йирик халқаро диний анжуманларнинг ташкилотчиси ёки фаол иштирокчиси сифатида турли халклар ва динлар ўрта-сида ҳамкорлик ўрнатилишига харакат қилди. Масжидлар бўйича Бутунжаҳон олий кенгаши аъзоси этиб сайланди (Макка,  1976).
Зиёвуддинхон диний меросни кенг тарғиб ва ташвиқ қилишдан ташқари илмий, адабий фаолият б-н ҳам шу-ғулланган. Ибн Синонинг гигиенага оид китобини ўзбек ва рус тилларига ўгир-ган (Абу Али ибн Сина, Трактат по гигиене, Т., 1982). Зиёвуддинхоннинг «Диёримизда ислом ва мусулмонлар» асари (1979, рус тилида)да ислом ди-нининг моҳияти очиб берилган, ислом барча замон ва халклар учун салоҳият-ли дин эканлиги, унинг тамойиллари ҳамма яхши ниятли кишиларнинг орзу-умидлари б-н ҳамоҳанг эканлиги кўрса-тилган. Футуҳий тахаллуси б-н шеър-лар ҳам битган. Зиёвуддинхон халклар ўртасида тинчликни саклаш, ер юзида дўстлик ва ҳамжиҳатликни мустаҳкам-лаш ишига катта ҳисса қўшганлиги учун Иордания, Сурия, Марокаш ва MAP нинг олий орденлари б-н такдир-ланган. 1998 й. таваллудининг 90 й. ли-гига бағишлаб Тошкентда халқаро ил-мий-амалий конференция ўтказилди. Тошкентдаги Қаффол аш-Шоший қабрлар мажмуасида оталари Эшон Бобохон ёнига дафн этилган (ра).
Ад.: Бобохонов Ш., Сўнмас зиё, Т., 1998; Бабаханов     Ш., Муфтий   Зияуд-
динхан ибн Эшон Бабахан, Т., 1999; Бобохонов Ш., Шайх Зиёвуддинхон ибн Эшон Бобохон [Маънавият ва ибрат мактаби], Т., 2001.
Шамсуддинхон Бобохонов.
ЗИЁД ЗИРАСИ (араб. Аз-зира ал-Зиядия) — қад. узунлик ўлчов бир-лиги. Мусулмон мамлакатларининг кўпчилигида қўлланилган. Қиймати 66,5 см га тенг бўлган.
ЗИЁД ибн СОЛИҲ ал Хузаъий (? -тахм. 754) — Абу Муслимнинг яқин саф-дош(нақиб)ларидан бири ва саркарда-си. Арабларнинг хузаъа қабиласидан. Абу Муслим уни 10 минг кишилик қўшин б-н Бухородаги Шарик ибн ал-Махрий ҳаракатини бостириш учун юборган (750/751). Шарик б-н З.и.С. қўшинлари ўртасидаги уруш 37 кун давом қилган. Шарик жангда ҳалок бўлган. Бухоро амири Абдужаббор ибн Шуайб шаҳарни қаттиқ мудофаа этган. З.и.С. Бухорони ололмай шаҳарга ўт қўйишни буюрган: 3 кун ичида шаҳар-нинг катта қисми куйиб кул бўлган. Охири жанг шаҳарнинг жан. қисмида-ги Атторон дарвозаси олдида бўлган, жуда кўп аҳоли қирилиб кетган. Қол-ган мудофаачиларни шаҳар дарвозаси-га осишган. З.и.С. Самарқанддаги ғала-ённи ҳам бостирган. 751 й. Талас жан-гада Ўрта Осиёда ўз мавқеини кучай-тирмоқчи бўлган хитой қўшинини буткул тор-мор келтирган. 754 й. халифа Мансур буйруғи б-н Абу Муслимга қарши чиққан. З.и.С.га қарши бўлган Бухоро ҳокимлари Абу Муслимни қўллаб-қувватлашган. З.и.С. Самарқанд атрофидаги Баркас қишлоғида яшов-чи зодагон деҳқон уйига яширинган, лекин деҳқон уни ўлдириб, бошини баркашга солиб Абу Муслим олдига олиб келган.
Манба: История ат-Табари, Т., 1987.
/4Л:Абу Сайд Гард изи , Зайн ал-ах-бор. Украшение известий, Т., 1991; Бар-тол ьд В. В., Сочинения, т. II (I), M, 1963; Узбекистан халклари тарихи, 1-ж., Т., 1992.
Фахриддин Ҳасанов.
ЗИЁДУЛЛАЕВ Саидкарим (1913. 15. 10, Тошкент) — иқтисодчи олим, Узбекистан ФА акад. (1974), Ўзбекис-тонда хизмат кўрсатган иқтисодчи (1973), йқтисод фанлари д-ри (1966), проф. (1982). Москва коммунал қу-рилиш ин-тини тугатган (1938). Узбекистан Қурилиш материаллари са-ноати вазири (1946—48), Узбекистан ССР Министрлар Совети раиси ўринбосари ва Давлат план комитети-

нинг раиси (1948-55; 1957-74), Узбекистан шаҳар ва қишлоқ қурилиши ва-зири (1955—56), Узбекистан ССР Ми-нистрлар Совети раиси ўринбосари ва Мирзачўл ерларини суғориш ва ўзлаш-тириш Бош бошқармаси бошлиғи (1956—57). Узбекистан ФА ишлаб чи-қарувчи кучларни ўрганиш кенгаши раиси (1974—89), Иқтисодиёт ин-тида маслаҳатчи (1989 й.дан). Илмий ишла-ри Узбекистан саноати ва уни ривож-лантириш масалалари, режалаштириш, капитал қурилиш, ишлаб чиқарувчи кучларни жойлаштириш, муаммола-рига бағишланган. «Шуҳрат» медали б-н мукофотланган (1994). ЗИЁЕВ Ҳамид (1923. 15. 6, Тошкент) -тарихчи олим. Ўзбекистонда хизмат кўрсатган фан арбоби (1989), тарих фанлари д-ри, проф. (1968), Тошкент педагогика ин-тининг тарих ф-тини тугатган (1946). Узбекистан ФА Тарих ва археология ин-ти илмий ходими (1950—63), янги тарих шўъбаси муди-ри (1964—65), илмий ишлар бўйича директор ўринбосари (1965—85). 1996 й.дан Узбекистон ФА Тарих ин-тида етакчи илмий ходим. З.нинг илмий ишлари Урта Осиё, Россия ва Шар-кий Туркистон тарихи, 14—20-а.лар-даги Узбекистон тарихини ўрганишга оид. 3. Туркистон мустамлака даври тарихи муаммолари б-н боғлиқ тадқиқот-лар олиб бормокда. «Жасорат» медали б-н мукофотланган (1994).
Ас: Туркистонда Россия тажовузи ва ҳукм-ронлигига қарши кураш (18—20-а. бошлари), Т., 1998; Истиқлол маънавият негизи, Т., 1999; Тарих — ўтмиш ва келажак, Т., 2000; Узбекистон мустақиллиги учун курашлар-нинг тарихи, Т., 2001.
ЗИЁЛИЛАР, интеллигенция — ақлий меҳнат б-н шуғулланувчи киши-лар. 3. деганда одатдан ташқари ҳолат-ларда тезда чорасини топа оладиган, нарса-буюм ёки жараённинг моҳияти-ни тўғри ва дарҳол англаб оладиган, умуман, ақл-фаросатни ишлата олиш, тез фикр юритиш ва хулоса чикариш қобилиятига эга бўлган одамлар тушу-нилади. 3. атамаси халқаро миқёсда қўлланиладиган интеллигенция атама-сига мое келади. Интеллигенция ата-масининг ўзагида лотинча intelligentia, intellegentia — ақлли, билимли, идрок-ли киши деган маъно ётади. Интеллигенция сўзини рус ёзувчиси П. Д. Бо-борикин (1836—1921) рус тилига ки-ритган. Узбек тилидаги зиёли сўзининг ўзагида зиё, нур маъноси ётади. Зиё сўзи илм, маърифатни ифодалашда қўлланади, зиёли сўзи илмли, маъри-фатли,  билимдон  киши маъносини
англатади. 3. юксак ахлоклилик ва демократизм тимсоли, яхши фазилатлар-га эга бўлган, турли хурофотлардан холи инсонлар ҳисобланади. Ёвузлик, тажовузкорлик, шафқатсизлик, очкў-злик сингари тубан хусусиятлар зиё-лиликка зиддир. Узида бундай салбий сифатлар бўлган 3. акл-идрокни, илм-ни ёвуз мақсадларга хизмат қилдири-ши мумкин. 3. атамасини интеллигенция атамасининг таржимаси сифатида Узбекистонда 19-а.нинг охири — 20-а.нинг бошида дастлаб жадидлар қўллашган.
3. тарихда меҳнатнинг жисмоний ва аклий меҳнатга ажралиши туфайли ву-жудга келган. Дастлаб одамлар, асосан, жисмоний меҳнат б-н тирикчилик қилишган бўлса, даврлар ўтиши б-н жамиятда аклий меҳнатга эҳтиёж пай-до бўлди. Кишиларга илм-маърифат ўргатувчи ўқитувчилар, даволовчи шифокорлар, дину диёнатни тарғиб қилувчи, муҳтожларга таскин берувчи руҳонийлар, кишиларни маънавий-ру-ҳий, эстетик тарбияловчи ёзувчи, му-сиқачи, рассомлардан иборат ижтимо-ий қатлам шаклланиб, ривожлана бор-ди. Шу тарзда кишилар меҳнат шарои-тининг ўзгариб бориши б-н ақлий меҳнатнинг мавқеи кучайиб, кўлами кенгайиб борди. Бу эса 3. сонининг ошишига олиб келади. 3. кўпайган сари жамиятда маънавий юксалиш юз бе-ради. 3. халқни маънавий етаклаб бо-рувчи қатлам ҳисобланади. Бу қатлам эркин фикрловчи, ўзининг мустақил қарашларига эга бўлган кишилардан иборат. Ҳур фикр ҳамма вақт ҳам жа-миятни бошқарувчиларнинг манфаат-ларига мое келавермаган. Буни комму-нистик мафкура ҳукмрон бўлган давр-даги сиёсатдан кўриш мумкин. Уша пайтда бу қатлам ишчилар ҳамда деҳ-қонлардан кейинги ўринга қўйилган.
Социологлар жамиятдаги ижтимоий қатламларни ўрганишда З.ни таркиби мураккаб бўлган ижтимоий табақа сифатида таърифлайдилар, бу табақа бир неча гурухларга ажратилади. Уларни: 1) аҳолига хизмат кўрсатиш йўнали-шидаги 3. (ўқитувчи, врач ва б.); 2) муҳандис-техник ходимлар; 3) руҳо-нийлар; 4) маданият ходимлари; 5) жамиятни бошқарувчи амалдорларга ажратиш мумкин. Бундан ташқари, З.ни яшаш жойларига қараб қишлоқ З.и, шаҳар З.и.; ёшига кўра; жинсига кўра; яшайдиган минтақаси, мамла-катига кўра; шуғулланаётган касби-нинг мазмунига кўра; қай даражадаги мулкка эгалигига кўра; авлод-аждод-ларининг табақасига кўра гурухларга бўлиш мумкин.
Сўнгги даврдаги ижтимоий тараққиёт меҳнатнинг мазмунини кескин ўзгар-тириб юборди. Ақлий меҳнат талаб қилувчи янги-янги иш соҳалари вужуд-га келди. Юксак ривожланган техника, илғор технологиянинг кучайиши бундай меҳнатга бўлган эҳтиёжни ҳар қачонгидан ҳам ошириб бораётир. Интеллектуал жиҳатдан юксак ривожланган давлатларгина дунёда устувор мав-қеини эгалламокда. Бу ҳол 3. ва зиё-лиликнинг моҳиятига янгича ёндо-шишни, З.нинг жамият ҳаётидаги роли масаласини чуқурроқ ўрганишни тақо-зо қилади.
Бахтиёр Тўраев.
ЗИЁМУҲАМЕДОВ Садриддин Муҳид-динович (1940.12. 2, Тошкент) — театр ва кино рассоми. Узбекистонда хизмат кўрсатган санъат арбоби (1990). Тошкент театр ва рассомлик санъати ин-тини тугатган (1966). 1966 й.дан «Узбекфильм» киностудиясида рассом. «Севишганлар» (1969), «Оловли соҳил» (1975), «Чинор остидаги дуэль» (1979), «Эҳтиёт бўлинг, илон!» (1980), «Севги афсонаси» (1983), «Водиллик келин» (1984), «Аждахр ови» (1985), «Танга-лик болалар» (1991), «Бомба» (1994), «Кичкина табиб» (1998) каби бадиий фильмлар, «Серташвиш ёшлик» (1971), «Қўқон воқеаси» (1977), «Дахлсиз те-палик» (1989), «Ғалабанинг аччиқ таъ-ми» (1990), «Бойчечак» (1998) каби телевизион бадиий фильмларга рассомлик қилган. Шунингдек, 3. Ёш томо-шабинлар театри («Иқбол», 1968), А.Ҳидоятов номидаги драма театри («Беш кунлик куёв», 1970; «Улимлар-ни крлдириб доғда», 1970) каби театр-ларнинг спектаклларини ҳам бадиий безади.
ЗИЁРАТ — муқаддас жойларгл, мозор ва қабристонларга бориб муайян расм-русумларни бажариб келиш. Ислом дини ақидасига кўра, азиз-авлиёлар-нинг макбараларига 3. учун борганда уларнинг руҳларидан мадад сўрашлик, ҳожатлар раво қилиниши, дардларга шифо берилиши, фарзанд ато этили-ши каби илтижолар ножоиздир. Чунки бу каби амалларни рўёбга чиқариш фақат Аллоҳнинг ихтиёридадир. 3. қили-нувчилар пайғамбар бўладими, авлиё ёки тариқат шайхи бўладими, улардан нажот сўраш ўрнига ҳакларига дуойи хайр қилиш, садақа-эҳсон савоблари-ни уларнинг руҳларига ҳадя этиш ўрин-лидир. Исломда шахсга сиғиниш ширк саналади. Муҳаммад (сав) ўзларининг бир ҳадиси шарифларида айтганлар: «Қабристонларни зиёрат қилиб турин-гизлар, зеро у охиратни эслатади». Охи-ратни эслаш эса кишини ёвузликдан

узоклаштириб, эзгуликка яқинлашти-ради.
ЗИЁРАТГОҲ — қ. Муқаддас жойлар. ЗИЁРАТХОНА — мақбара (дахма, са-ғана) олдида зиёратчилар учун мўлжал-лаб қурилган махсус хона. ЗИЁРИЙЛАР — Эронда ҳукмронлик қилган сулола (928—1042). Асосчиси қад. аслзодалар авлодидан бўлган Мар-довиж ибн Зиёр (928—935). У сомоний-лар лашкарбошиси Асфар исёнидан фойдаланиб, Табаристон, Журжонни ишғол қилган ва мустақил 3. давлати-ни тузган. Кейинчалик Исфаҳон, Ҳамадонни эгаллаган, 928—931 й.лар-да 3. давлатининг чегараси Месопота-миядаги Хулвон ш.гача кенгайган. Мардовиж аббосийлар вассал и ҳисоб-ланарди. Унинг вафотидан сўнг З.га қарашли ҳудуд бўлиниб кетган. Мар-довижнинг укаси Вашмгир (Вушмгир) даврида (935—967) 3. ихтиёрида фа-қат Каспий бўйи ерларигина қолган, бу вақтда улар сомонийларга тобе бўлган. 3. бувайҳийлар б-н сомоний-лар ўртасидаги Шим. Эрон учун бўлган курашда муҳим роль ўйнаган. 11-а. бош-ларида 3. ғазнавийларга бўйсунган. 1041 й. салжуклар Журжон ва Табаристон-ни босиб олгач, З.нинг сўнгги шоҳи Кайковус Ғазнага қочган. ЗИЁУЛҲАҚ Муқаммад (1924—1988) — Покистон президенти (1977—88), генерал. 1976—77 й.ларда армия штаби бошлиғи. 3. 1977 й.даги ҳарбий тўнта-ришга раҳбарлик қилиб, ҳокимият те-пасига келган ҳарбий маъмуриятни бошқарган. Авиация ҳалокатида ҳалок бўлган.
«ЗИЖИ КЎРАГОНИЙ», « 3 и ж и ж а -диди Кўрагоний» («Кўрагоний янги астрономик жадвали»), «Улуғ-бек зижи» — Самарканд яқинида-ги расадхонада Мирзо Улуғбек раҳбар-лигида яратилган (1437) илмий асар. Икки бўлимдан (батафсил ёзилган му-қаддима ва вазиятлари эллиптик сис-темада берилган 1018 та юлдузнинг жадвалидан) иборат. Муқаддима 4 қисм-га ажратилган. l-қисм — хронологияда Шарқ халқларининг йил ҳисоблаш усуллари баён қилинган. Араб, юнон, эрон, хитой ва уйғурларда йил ҳисоб-лаш тартиблари, буларнинг биридан иккинчисига ўтиш йўллари ва у халк,-ларнинг ўзига хос миллий байрамла-рини ҳисоблаш усуллари ифодаланган. 2-қисм амалий астрономия масалала-рига бағишланган. Бунда эклиптика ва экватор орасидаги бурчакни аниклаш, осмон жисмларининг координаталари-ни топиш усуллари, меридиан чизи-ғини ўтказиш, қибла азимутини аниқ-лаш, географик координаталарни то-
пиш, йил давомийлигини аниклаш ва осмон сферасида дифференциал ўлчашлар ўтказиш масалалари ёритил-ган. 3-қисмда сайёраларнинг кўринма ҳаракатлари геоцентрик система асосида шарҳланган. 4-қисмда гороскоп ҳақида маълумотлар (қ. Астрология) келтирилади. «3. К.»да келтирилган юлдузлар жадвали Самарқандда олиб борилган кузатишлар асосида тузилган. Жадвал юлдузлар сони ва кузатишлар-нинг оригиналлиги жиҳатдан астрономия тарихида Гиппарх — Птолемей жадвалидан кейин (2-а.) иккинчи ўринда туради. Оптик асбоблар ихтиро қилингунига қадар тузилган зижлар орасида «3. К.» энг мукаммал ҳисобла-нади. Ундан вақтни аниклаш ва географик координаталарни ўлчашда, шу-нингдек, турли астрономик масала-ларни ҳал қилишда 17-а.га қадар Ша-рқда ва Европада фойдаланиб келинди.
Асарда бошқа жадваллар ҳам бор. 683 та пункт учун географик координаталарни ўз ичига олувчи жадвал, асосан, турли манбалардан фойдаланиб тузилган. Синус ва тангесларнинг тригоно-метрик жадваллари Самарканд олим-лари ишлаб чиққан янги усуллар ёрда-мида ҳисобланган; улар ўша даврга қадар ҳисобланган жадвалларга нисба-тан анча аник, (±10~9).
«3. К.» форс тилида ёзилган; кейинчалик, араб ва турк тилларига таржи-ма қилинган. Улуғбекнинг шогирди Али Кушчи зиж қўлёзмаларининг кенг тар-қалишига катта ҳисса қўшди.
«3. К.» Европада биринчи марта 1648 й.да (Англия) нашр қилинди; кейинчалик, кўпгина Европа тилларига тар-жима қилинди. «3. К.»нинг қўлда кўчи-рилган нусхалари Англия, Франция, Туркия ва Ҳиндистон кутубхоналари-да, форс тилида ёзилган энг эски нус-халаридан бири Ўзбекистон ФА Шарқ-шунослик ин-тида сакланади.
Ад.: Кары-Ниязов Т. Н., Астрономическая школа Улугбека, Избр. труды, т. 6, Т., 1967; Гевелий Я н, Атлас звёздного неба, Т.,  1970.
ЗИЖЛАР (форс. — бўйра) — қад. астрономик жадваллар. Ўрта асрларда бар-ча астрономик расадхоналар ўз олдига Қуёш, Ой ва оддий кўз б-н кўринади-ган сайёраларнинг юлдузлар орасидаги ҳаракатларини кузатиш, кузатиш маълумотлари асосида астрономик до-имийларнинг қийматларини ҳисоблаб топиш; Ой ва Қуёш тақвимларига те-гишли маълумотларнинг жадваллари-ни тузиш; шунингдек, юлдузларнинг координаталари, йирик аҳоли пункт-лари ва шаҳарларнинг географик ко-
ординаталарини аниклаб, уларни жад-валларда акс эттириш каби вазифалар-ни қўярди. Расадхоналар фаолиятининг катта қисми олинган кузатиш маълумотлари асосида жадваллар тузишни тақозо қиларди. Бундай кўп жадваллар-ни ўз ичига олган астрономик асарлар, одатда, «зиж» деб юритилар эди. Жад-валларнинг тик (вертикал) ва ётиқ (го-ризонтал) чизиқлари (сонлари б-н бирга) бўйрани эслатгани учун ҳам мазкур рисолалар шундай ном б-н атал-ган, деб тахмин қилинади. 3. ёйларнинг синуслари, яъни ватарлари жадвалла-рини, тригонометрик функциялар жад-валларини ҳам ўз ичига олган.
Форс олимлари қўлёзмаларида «зиж» атамаси 7-а.дан бошлаб, араб халифа-лигида астрономияга оид машҳур 3. 9-а.дан бошлаб учрайди. 9-а. ўрталарида Клавдий Птолемей (2-а.) нинг «Альмагест» («ал-Мажистий») астрономик асари араб тилига ўгирилган.
Умуман, 8-, 9-асрларда карийб 100 га яқин 3. тузилганлиги маълум. Улар-дан 20 га яқини муаллифларнинг бе-восита астрономик кузатишлари асосида тузилган бўлиб, кўпчилиги Ўрта Осиёда, аниқроғи, Мовароуннаҳрда ёки Мовароуннаҳр олимлари иштиро-кида тузилган. Кўп 3. уларни тузувчи олимларга ҳомийлик қилган давлат арбобларига бағишланган.
Шаркда энг машҳур 3. қуйидагилар-дир: Муҳаммад ибн Мусо ал-Хоразмий (тахм. 780—850) ва Аббос ибн Сайд ал-Жавҳарий (9-а.) томонидан тузилган ва аббосийлар халифаси Маъмун ар-Рашидга (813—883) бағишланган «Зижи ал-Маъмуний», Собийлар тоифасидан чиққан Муҳаммад ал-Баттоний (850— 929) томонидан тузилган «Зижи ас-Собий», марвлик Аҳмад ибн Абдуллоқ Ҳабаш ал-Ҳосиб (9-а.) томонидан тузилган «Зижи ал-Ҳабаший», Умар Хайём (1048—1131) томонидан тузилган ва салжуқ султони Маликшоҳ ибн Али Арслонга (1072—1092) бағишлан-ган «Зижи Маликшоҳий», марвлик Абулфатҳ Абдурраҳмон ал-Ҳазиний (12-а.) томонидан тузилган «Зижи ал-Ҳазиний», Абу Райҳон Берунийнинт Ғазна султони Маъсуд Ғазнавийга ба-ғишланган «Қонуни Маъсудий»си, озарбайжон астрономи Насриддин Ту-сий (1201 — 1274) раҳбарлигида тузи-либ, мўғул хони Халокуга бағишлан-ган «Зижи Илхоний», Ғиёсиддин Жам-шид ал-Коший (тахминан 14—15 а.лар) томонидан тузилиб, Улуғбекка бағиш-ланган «Зижи Хоқоний», Улуғбек ва унинг шогирдлари томонидан тузилган «Зижи Кўрагонийь («Зижи Улуғбек») ва б.

Дастлабки З.нинг аниқлиги Птолемей жадвалининг аниқлигидек бўлган, бироқ кейинги З.да анча юқори аниқ-ликка эришилган. Чунончи, ал-Хораз-мий зижида олтмишлик саноқ систе-масида синуслар жадвали Г оралиқда уч хона аниқликда ва котангенслар жадвали бир хона аниқликда берилган. Ҳабаш ал-Ҳосибнинг зижида синус, синус-верзус, тангенс, котангенс ва косеканслар жадвали Г оралиқда уч хона аниқлик б-н берилган. Беруний-нинг «Қонуни Маъсудий» асарида синуслар жадвали 15' оралиқ б-н, тан-генслар жадвали Г оралиқ б-н берилган. Беруний, хусусан, sin Г ни 10 8 гача аниқлик б-н ҳисоблаган. Энг аниқ зижлардан бири Улугбекнинг «Зижи Кўрагоний»си бўлиб, унда 1018 та юл-дузнинг эклиптик координаталар сис-темасидаги ҳолати кўрсатилган ва синуслар жадвали Г оралиқ б-н, танген-слар жадвали 45° гача Г аниклик б-н, 46° дан 90° гача 5' аниклик б-н берилган. Улуғбек зижи буйича тригономет-рик функциялар қийматларини қарийб 10~10 гача аниклик б-н ҳисоблаш мум-кин. Шарқ мамлакатларида тузилган 3. Ғарбий Европада тригонометрия ва астрономиянинг ривожланишига кат-та таъсир кўрсатди. Хусусан, ал-Хораз-мий, ал-Баттоний, ал-Ҳазиний, Беруний, Насриддин Тусий ва Улуғбек жад-валлари II — 17-аср Ғарбий Европа олимларига маълум бўлиб, ғарб тил-ларига таржима қилинган ва Европада фан ва маданиятнинг ривожланишида муҳим ўрин тутган.
Ад.: Юшкевич А. П., История математики в средние века, М., 1961; Кары-Ни-язов Т. Н., Астрономическая школа Улуг-бека, Избр. труды т. 6, Т., 1967; М а мед-бе или Г. Д., Основатель Марагинской обсерватории Мухаммед Насирэддин Туей, Баку, 1961; Гевелий Ян., Атлас звёздного неба, Т., 1968.
Абдумажид Раҳимов, Маматмусо Мамадазимов.
ЗИЗИФУС (Zizyphus) — жумрутдош-ларга мансуб дарахт ёки буталар тур-куми, экиладиган мева дарахти. Осиё, Африка ва Австралиянинг тропик ва субтропик ҳудудларида 100 га яқин тури ўсади. Ўрта денгиз ва Шарқий Осиёда Мавритания З.и (Z. mauritiana) ва чин ююбу ёки унаби (Z. jujuba) экилади. Қургоқчиликка, иссиққа ва совуққа чидамли. Енгил тупроклар-да яхши усади. Мевасида (жийдаси-да) канд, С витамини кўп, янгилиги-да ейилади, қуритилади. Цукатлар, компот, пастила тайёрланади. Ўрта Осиёда унаби тури ўстирилади (қ. Чи-лонжийда).
ЗИЙНАТ ТОШЛАРИ - санъат буюм лари (ваза, қутича, қадама нақш ва ш. к.) ва зеби-зийнатлар (узук, исирға, тўғноғич ва б.) тайёрланадиган ранг-ли минерал ва тоғ жинслари. 3. т. физик-механик хоссаларига қараб қаттиқ (5 ва ундан қаттиқроқ — минерал шка-ласи бўйича, мае, нефрит, яшма, агат ва б.) ва юмшоқ (қаттиқлиги 4 ва ундан юмшоқроқ мае, малахит, мармар оникси, флюорит ва б.) бўлади. 3. т. қийматига кўра, 3 синфга бўлинади: биринчи синфга нефрит, ложувард, содалит, родонит, малахит, авантюрин ва б.; иккинчига — лепидолит, серпентин, обсидиан, диатомит, флюорит, каҳрабо ва б.; учинчига — тош тузи, гипс, мармар, ангидрит, порфирлар ва б. киради. Агат, каҳрабо ва баъзи бир бошка минералларнинг яхши турлари қимматбаҳо тошлар ҳисобланади. З.т. конлари Ер куррасининг кўп жойла-рида бор. Ўзбекистонда З.т. Самарканд, Навоий вилоятларида (мармар), Зира-булоқ, Чатқол тоғлари, Кумушконда (мармар оникси), Қизилқум, Султон Увайсда (феруза), Қурама, Чатқол (халцедон, флюорит, агат) ва Писком тоғларида (аметист-сафсар, малахит, тоғ биллури) топилган. Хорижда 3. т.нинг конлари РФ (Урал, Сибирь, Олтой ва б.), Украинада (Донбасс, Карпат тоғлари, Қрим ва б.), Қозоғи-стон, Африка, Жан. Америка, Австралия ва б. жойларда бор. 3.т.нинг куп турлари техниканинг турли соҳалари-да ҳам ишлатилади. ЗИКИНА Людмила Георгиевна (1929.10.6, Москва) — рус хонанда-си, Россия (1968), Узбекистан (1980) халқ артисти, Меҳнат Қаҳрамони (1987), проф. (1989). Пятницкий номи-даги Рус халқ хори (1947—51), Бутун-иттифоқ радиоси кршидаги Рус қўшиғи хори (1951—60), Москонцерт (1960— 77)да якка хонанда, «Россия» давлат академик халқ ансамблининг бадиий раҳбари (1977 й.дан), Россия мадани-ят академияси президенти (1992 й.дан). Кучли, ниҳоятда бой ва жозибали овоз соҳибаси. Ижроси миллий мумтоз куйлаш услубини мукаммал билиши, юксак маҳорати, кенг нафаси ва ало-ҳида куйчанлиги б-н ажралиб туради. Репертуаридан рус халқ қўшиқлари («Оренбург рўмоли», «Узоқлардан оқиб келмоқда Волга» ва б.) кенг ўрин ол-ган. Европа, Осиё (жумладан Ўзбекис-тонда ҳам) ва Америка мамлакатларида бир неча марта гастролда булган.
ЗИКИРОВА    Раҳима    Ҳамроевна (1951.5.1, Денов тумани) — Узбекис-
тан Республикаси халқ ўқитувчиси (1999). Термиз пед. ин-тининг пед. ва бошланғич таълим бўлимини тугатган (1974). 1970—74 й.ларда Денов тумани-даги 35-мактабда, 1974 й.дан 79-мак-табда бошланғич синф ўқитувчиси. Дар-еда янги педагогик технологияларни жорий этади, ўқувчиларга экологик тарбия бериб боради. ЗИККУРАТ — Қадимги Бобил ва Ос-сурияда эҳромлар ёнида хом ғиштдан қурилган ички хонасиз зинасимон минора. Айрим З.лар зина ўрнида қия
Зиккурат.
йўлакли булган. К,аватларга зина (ёки йўлак)дан чиқиб тушилган, энг юкрр'и қаватда ибодат қилинган. ЗИКР (араб. — эслаш, ёдга олиш) — тасаввуфда худони ёдга олиш б-н бог-лик «само» маросими ва шу маросим-да ижро этиладиган мусиқий-шеърий туркум. Мусулмонлар орасида 10—11-а.ларда шаклланган. Илоҳиётчилар Ал-лоҳни ёдга олиш зарурлигини Қуръо-ни каримнинг «Аллоҳни зикр қилиш б-н қалблар ором олур» (13:28) деган курсатмаси б-н боғлайдилар. З.нинг асосий фалсафий-эстетик мақсади важд (экстаз), яъни инсоннинг мусиқа, шеър ва рақс воситасида олий Ҳақиқат (Тангри) б-н ҳиссий-руҳий бирлашиб, уйғуклашиб кетишидир. Турли хил та-саввуф тариқатларида З.нинг хилма-хил кўринишлари ишлатилади. Мае, Туркистонда энг кўп тарқалган нақш-бандия тариқатида «Зикри жаҳрий» («Ошкора, катта 3.» ёки «Хонакрйи» деб ҳам аталади), «Зикри хафий» («Яширин, кичик 3.», тор доирада ижро этилган), «Зикри ададий» («Са-нокли 3.»), «Зикри аллония» («Эълон-ли 3.»), «Зикри дил» каби турлари қўлланилган. Жалолиддин Румий асос солган мавлавия тариқатида 3. маро-симига мусиқий асбоблар ва рақслар кенг жалб қилина бошланган.
Нақшбандия тариқатида «Зикри жаҳ-рий» туркумининг асосий қисмлари
ЗИЛЗИЛА

усулларнинг зарбларига кўра, «Як-зарб», «Дузарб», «Сезарб», «Чорзарб» деб аталган. Асосий қисмларнинг ўзгар-тирилган кўринишлари «Чопқин» деб юритилган. З.нингбошланиши, асосий қисмлар оралиғи ва туркум якунида Қуръон суралари речитатив (нутқдош) услубида куйланади. Туркумнинг қисм-лари куй-оҳанг, усул-ритмик тузилма-лари Шарқ халклари мусиқа мероси, хусусан, узбек ашула жанрига таъсир кўрсатган. 3. мавлуд ва б. диний маро-симларнинг таркибий қисмига айлан-ган. Узбекистан композиторларидан Ик.Акбаров («Шоир хотирасига» поэма), А. Козловский («Улуғбек» опера-си) ва б. 3. усул-оҳангларидан фойда-ланишган.
Лбдуманнон Назаров.
ЗИЛЗИЛА, ер қимирлаш — ер пўстида ёки мантиянинг юқори қис-мида тўсатдан силжиш, синиш ёки ўпирилиш рўй бериши оқибатида ву-жудга келадиган ва тўлқинсимон теб-ранишлар тарзида узокларга тарқала-диган ер ости силкинишлари ва тебра-нишлари. Сабабларига кўра, тектоник, вулқоний ва ўпирилиш З.ларига бўли-нади. Ер пўстининг қар хил чуқурли-гида табиий кучлар таъсирида содир бўладиган силкинишлар тектоншгЗ.лар дейилади. Улар ер қаъридаги ҳаракат ва жараёнларнинг маҳсули бўлиб, бу жа-раёнларнинг кинетик қувват тарзида бирдан (1 мин.да) сарфланиши оқиба-тидир. Вулқоний ва ўпирилиш З.лари табиатда жуда кам содир бўлади; улар кучи жихатидан тектоник З.ларнинг энг кучсизи б-н тенглашади. Ер шари-да содир бўладиган З.лар сони йил да-вомида бир неча юз мингга етиши мум-кин. Шулардан аксарият кўпчилик кис-ми сейсмографларгина сезадиган куч-сиз З.лар бўлиб, одамлар сезадиганлари бир неча мингга етади. Халқ хўжалиги-га зарар етказадиган З.лар эса бир неча ўндан бир неча юзтагача бўлиши мум-кин. Бир йил давомида содир бўлган ҳамма З.лар натижасида тахм. 0,5-10" Ж кинетик қувват ажралиб чиқади. Бу қувват микдори жуда катта бўлишига қарамай, Ер қаърида содир бўладиган жараёнлардан ажралиб чиқадиган уму-мий қувватнинг 0,5% инигина ташкил этади.
Зилзилалар ер шарининг тектоник жиҳатдан энг фаол бўлган тоғ тизма-лари жойлашган ҳудудларда кўпроқ бўлади. Бу жойлар геологик иборада ер юзининг белбоғли (минтақали) бузи-лиш жойлари деб юритилади.
Ер шарининг кучли зилзилалар содир бўладиган минтақаларини сейсмик
жиҳатдан фаоллигига қараб иккита асосий ҳудудга бўлиш мумкин; биринчи-си, географик кенглик йўналишида Альп, Карпат, Кавказ, Копетдоғ, Тяньшан, Помир, Ҳимолай, иккинчи-си, меридионал йўналишда — Тинч океанининг икки қирғоғи бўйича ва қисман қуруқлик минтақасида жойлашган. Бундай сейсмик фаоллашган жойларга Жан. Америкадан Антарк-тидагача, Европа ва Осиё қитъаси-нинг шимолий қисми, Марказий ва Ғарбий Африка, Австралия ва б. ҳудуд-лар киради. Демак, Марказий Осиё унинг сейсмик жиҳатдан фаол бўлган Копетдоғ, Тяньшан, Помир тоғлари туфайли сейсмик фаол минтақага киради.
Ер пусти ёки юқори мантия қатла-мидаги 3. пайдо бўлган маълум бир ҳажм 3. ўчоғи, унинг маркази деб ҳисобланган нуқта эса гипоцентр, ги-поцентрнинг ер юзасидаги проекция-си 3. эпицентри дейилади. Эпицентр ва гипоцентр оралиғидаги масофа З.нинг ер юзидан чуқурлигини кўрсатади. З. ўчоғи Ўрта Осиё ҳудудида, аксарият ҳолларда, Ер сатҳидан 5—50 км чуқур-
ликда жойлашган бўлади. Ер шарининг маълум ҳудудларида З.лар ўчоғи 200— 300, ҳатто 700 км гача чуқурликда бўлиши ҳам мумкин.
3. туфайли ер юзидаги силкинишлар балларда ўлчанади. Силкинишлар эпи-центрда энг кучли бўлиб, ундан узоқ-лашган сари кучи пасая боради. Эпицентр атрофидаги энг кучли силки-нишларни белгилаб, улар туташган чизиқ ичидаги майдон (сатҳ) плейсто-сейс ҳудуд дейилади.
3. содир бўлганда унинг ўчоғидан бўйлама ва кўндаланг сейсмик тўлқин-лар тарқалади. Бўйлама тўлқинлар Р ҳарфи (биринчи тўлқин), кўндаланг тўлқинлар S ҳарфи (иккинчи тўлқин) б-н белгиланади. Булардан ташқари, ер юзасида пайдо бўладиган юза тўлқин-лар (L) мавжуд. Мазкур тўлқинлар асосий ҳисобланса-да, кўндаланг ва бўйла-ма тўлқинлар ер юзаси ҳамда ички қат-ламаларида синиш ва қайтарилиш ху-сусиятига эгалиги сабабли мураккаб тўлқинлар ҳосил бўлади. Тўлқинлар ҳар хил тезлик б-н тарқалади. Энг тез тарқа-лувчи тўлқин бўйлама тўлқин бўлиб, муҳитда тахм. 8 км/с тезлик б-н тар-
Қуйида 12 балли сейсмик шкаланинг қисқача тавсифи келтирилган
Баллар
З.кучи
Қисқача таърифи
	1
	Сезилмайди

	2
	Жуда кучсиз

	3
	Кучсиз

	4
	Сезиларли

	5
	Кучлироқ


10
12
Кучли
Жуда кучли Вайрон қилувчи
Ўта вайрон қилувчи Яксон этувчи
Ҳалокатли Ўта ҳалокатли
Фақат сейсмик асбоблар б-н қайд этилади.
Кўпчилик сезмайди.Сокин вазиятдаги одамларгина сезади.
Бино ичидаги одамларгина сезади.
Бино ичидаги одамларнинг кўпчилиги сезади.Уйдаги жиҳозлар ҳаракатга келади.
Бино ва мебель тебранади.Уйқудагилар уйғониб кетади.
Ҳамма сезади.Кўпчилик ташқарига чиқишга ошиқади, баъзи буюмлар турган еридан тушиб кетади.Баъзи уйларда сувоклар кўчиб тушади.
Иморатлар шикастланади, ғиштли деворлар ёрилади.Хом ғишт ва пахсадан қурилган баъзи уйлар бузилади, тоғларда баъзан қоялар кўчади.
Иморатлар кучли шикастланади, тоғларда сурилмалар юз беради.
Ғишт, бетондан ишланган уйлар бутунлай ёки қисман бузилади, ер ости қувурлари узилади.Қоялар қулаб, тепаликлар сурилади, ердаги ёриқларнинг эни 10 см гача боради.
Ер юзида катта (эни 1 м гача) ёриклар пайдо бўлади.Тўғон ва қирғоқ дамбалари ишдан чиқади, темир йўллар букилади.Янги кўллар пайдо бўлади.
Ер юзида кенг ва чуқур жарликлар ҳосил бўлади, ер вертикал ва горизонтал йўналишда силкинади.Тоғларда қоялар ағдарилади, кўприк, тўғон, темир йўллари бутунлай бузилади.
Ер қиёфаси, рельефи ўзгаради.Ер юзи бурмаланади,баланд қоялар ағдарилади, дарёлар ўзанини ўзгартиради.
16
ЗИМБАБВЕ
қалади. Кўндаланг тўлқин эса ўртача 5 км/с тезликда, юза тўлқинлар эса энг секин тезликда тарқалади.
3. тўлқинларини қайд қиладиган сей-смик ст-я 3. эпицентридан қанчалик узоқбўлса, ст-яга етган тўлқинларнинг вақт бўйича фарқи ҳам шунчалик кат-та бўлади. Бу ҳолат қайд қилинган тўлқинларнингёзувига қараб 3. эпицентридан ст-ягача бўлган масофани аниқ-лаш имконини беради. Шу мақсадда кўндаланг ва бўйлама тўлқинлар ора-сидаги вақтнинг эпицентр узоқлигига боғлиқлиги ҳар хил ҳудуд учун ўрга-нилади. Бу боғлиқлик чизма кўри-нишида бўлиб, у годограф деб юрити-лади ва 3. маълумотларини ишлаш ва ўрганишда муҳим аҳамиятга эга бў-лади.
3. тўлқинларининг умумий қуввати магнитуда (М) б-н белгиланади. У шартли сон бўлиб, ер сатҳидаги муҳит зарраларининг силжиш амплитуда-сига мое келади. Бу қиймат сейсмик ст-ялар қайд қилган ёзувлар — сейс-мограммалардан аникланади.
А"ҳарфи б-н белгиланган катталик К = lg£ З.нинг қувватлилик синфи деб аталади. Mac, магнитудаси 5 га тенг (М = 5) бўлган 3. ўчоғидан 1012 Ж қувват ажралади, яъни К = 12.
3. кучини ифодалаш учун турли сейсмик шкалалар таклиф этилган. Улар-дан бири — 1917 й.да Халқаро сейсмик ассоциация томонидан қабул қилинган 12 балли Меркалли — Кан-кани — Зиберг шкаласи бўлиб, у хрзир-гача бир қанча Европа мамлакатлари-да қўлланилади. Иккинчиси — АҚШ да Вуд ва Ньюманлар томонидан 1931 й.да Меркалли шкаласини бир оз мукам-маллаштирилган 12 балли ММ шкаласи қисобланади. Учинчиси — Россияда С. В. Медведев томонидан ишлаб чи-қилган 12 балли шкаладир.
1964 й. Парижда ЮНЕСКО нинг сейсмология ва сейсмобардош қурилиш бўйича ўтказилган давлатлараро йиғи-лишида тавсия этилган МШК=1964 12балли шкала С. В. Медведев (Москва), В. Шпонхойер (Иена, Германия) ва В. Карниклар (Прага) томонидан тузилган.
3. кучини аниқлашнинг жуда кўп усуллари ва белгилари бор. Пекин З.нинг ер юзида намоён бўлиши бал-ларда аниқланганлиги б-н З.нинг аник, қувватини баллар ифодаламайди. Шу-нинг учун З.нинг ҳақиқий кучини кўрсатувчи ўлчам — магнитуда ҳисоб-ланади.
Магнитуда 1940-й.лар бошларида америкалик тадқиқотчилар Ч. Рихтер ва Б. Гутенберглар томонидан киритилган
ва қуйидагича ифодаланади: М = \gA, мкм + 1,32 lgX, км. Бу ерда: А — сейсмик тўлқин амплитудаси ёки мкм су-рилиши, X — сейсмограф жойлашган ердан 3. эпицентригача бўлган масофа. Халқаро маълумотларда 3. кучи магнитуда орқали Рихтер шкаласиш берила-ди. Энг кучли З.нинг магнитудаси 9 гача етиши мумкин. Зилзила қуввати (Е) Жоулда ўлчанади. 3. қуввати б-н магнитудаси ўртасида боғланиш қуйида-гича ифодаланади: \gE — aM + В. Бу ерда: кучеиз З.лар учун a = 1,8; В = 11; кучли З.лар учун a = 1,5; В= 12. З.нинг ер юзида бир хил куч б-н намоён бўлган нуқталарини туташтирувчи чи-зиққа изосейста чизиғи, 3. кучининг ҳудудда тарқалишини кўрсатувчи изо-сейсталар тўпламига изосейсталар ха-ритаси дейилади.
Ер қаъридаги тектоник, ҳаракатлар фаоллашган қисми ва унинг теварак атрофида физикавий ва кимёвий жа-раёнлар хам фаоллашади. Жумладан, тоғ жинсларининг зичлиги, электр ўтказувчанлиги, магнитик хоссалари, электромагнит тўлқинлар тарқатиш хусусияти, ер сатҳининг вертикал ва горизонтал ҳолати кабилар ўзгариши мумкин. Мазкур ҳудудларда мавжуд бўлган бурғи қудуқлари орқали олина-ётган нефть, газ, сув миқцори кескин ўзгариши, ер ости сувларининг кимёвий таркиби, микроэлементлар, газлар микдори ҳам ўзгаради. Ушбу санаб ўтилганлар 3. содир бўлиши арафасида кескин ва кўп миқдорда ўзгариб, З.нинг даракчилари сифатида қарали-ши мумкин. Улар З.ларни олдиндан айтиб бериш муаммосини ҳал қилиш-да жуда муҳим аҳамиятга эга. Бу бора-да Ер шарининг сейсмик жиҳатдан фаол бўлган барча ҳудудларида кўп йиллик халқаро ва миллий дастурлар асосида тўхтовсиз изланишлар олиб борилаяпти.
1966 й. 26 апрелда Тошкентда юз берган З.дан сўнг собиқ Иттифоқда биринчи бўлиб Ўзбекистон ФА тар-кибида 1966 й. окт. ойида Сейсмология институти ташкил қилинди. Ин-тнинг асосий илмий йўналишларидан бири З.ларнинг табиатини, у содир бўладиган муҳит хусусиятларини, З.ларнинг даракчиларини ўрганиш ва уни башорат (прогноз) қилиш усул-ларининг назарий асосларини яратиш деб белгиланади. З.ни башорат қилиш борасида Ўзбекистонда муҳим нати-жаларга эришилди. Жумладан, кучли З.ларни башорат қилиш бўйича ишонч-ли ва истиқболли янги усуллар яра-тилди, уларнинг назарий ва амалий асослари ишлаб чиқилди. Бу усуллар
мажмуини қўллаш асосида Ўзбекис-тон ҳудуди ва ён-атрофдаги ҳудудларда бўлиб ўтган бир неча кучли З.ларни олдиндан айтишга муваффақ бўлин-ди. Mac, 1976 й. 17 майдаги Газли, 1978 й. 1 ноябрдаги Олай, 1984 й. 18 фев.даги Поп З.лари олдиндан айтил-ган.
Ер юзида рўй берган кучли зилзила-лар жумласига Лиссабон (1755), Калифорния (1906), Ашхобод (1948), Чили (1960), Токио (1923), Хитой (1976), Спитак (Арманистон, 1988), Зайсан (Қозоғистон, 1990), Суусамир (Қирғ-изистон, 1922) лар ва Узбекистан қуду-дида эса — 838—839 й.ларда Фарғона-да, 942 й.да Бухорода, 1208—1209 й.ларда Урганчда, 1490 й.да Самарқ-андда, 1494 й.да Наманганда, 1620 й.да Ахсикентда, 1902 й.да Андижонда, 1921 — 1922 й.ларда Бухоро ва Самарканд яқинида, 1927 й.да Наманганда, 1868, 1924, 1938, 1966 й.ларда Тошкентда, 1976, 1984 й.ларда Газлида бўлган зилзилаларни киритиш мумкин.
Ад.:Абдуллабеков К. Н., Зилзиладан сақланиш мумкинми? Т., 1992; Каримов Ф. X., Землетрясение, М, 1993; Отабоев X., Зилзила Т.,  1988.
Собитжон Мақсудов.
ЗИМБАБВЕ (Zimbabwe), Зимбабве Республикаси (Republic of Zimbabwe) — Африка жан.даги давлат. Майд. 390,76 минг км2. Аҳолиси 11,5 млн. киши (2001). Пойтахти — Хараре ш. Маъму-рий жиҳатдан 8 вилоят (province)ra бўлинади.
Давлат тузуми. 3. — республика. Ав-валги номи — Жан. Родезия. Британия Ҳамдўстлиги таркибига киради.1980 й.да мамлакат мустақилликка эришгач, 3. Республикаси деб аталадиган бўлди. Амалдаги конституцияси 1980 й.да қабул қилинган, унга 1987 ва 1989 й.ларда тузатишлар киритилган. Давлат бошлиғи — президент (1987 й.дан Р. Г.

Зимбабве герби.
Мугабе). У тўғри умумий овоз бериш йўли б-н 6 й. муддатга сайланади ва чекланмаган марта қайта сайланиши мумкин. Қонун чиқарувчи ҳокимият бир палатали парламент. Унинг вако-лат муддати — 5 й. Ижроия ҳокимият-ни президент б-н ҳукумат амалга оши-ради. Президент ҳукуматга бошчилик қилади, вице-президентларни ва вазир-ларни тайинлайди.
Табиати. З.нинг катта қисмини токем-брий кристалл жинсларидан тузилган Матабеле ва Машона платолари эгал-лаган (энг баланд жойи — Иньянга тоғи, 2596 м). Ҳудуди аксар қисмининг бал. — 800—1500 м. Платолар шим.да Замбези дарёси водийсига, жан.да эса Лимпопо дарёси водийсига зинапояси-мон пасайиб тушади. Фойдали қазил-малари: хром, литий, темир, мис, қалай рудалари, олтин, тошкўмир, асбест. Иклими мамлакатнинг шим. қисмида экваториал муссоили, жан.да тропик пассатли иклим. Энг иссиқ ойи (янв.)нинг ўртача т-раси 21—27°; энг салқин ойи (июль)ники 10—17°. Ўрта-ча йиллик ёғин жан.-ғарбда 300—700 мм дан Иньянга тоғи шарқий этакла-рида 1000—2000 мм гача. Йирик дарё-лари: Замбези, Лимпопо ва Саби. Замбези дарёсининг ўрта оқимида йирик Кариба сув омбори бор. Аксари қисми жигарранг тупрокли ерларда ўсадиган саванналардан иборат, жан. қуруқ даштлар. Ҳайвонот дунёси хилма-хил: кийик, буйвол, жирафа, зебра, фил, каркидон, шер, бегемот, қоплон, сиртлон, бўри ва б. З.да умумий май-дони 26 минг км2 миллий боғ ва ноёб ҳайвонлар сакланадиган қўриқхона-лар бор. Йириклари — Хванге, Мату-садона, Виктория-Фоле, Мана-Пулс ва б.
Аҳолисининг 90% машона ва матабеле элатига мансуб африкалик банту-лар; европаликлар, осиёликлар ҳам бор. Шаҳар аҳолиси 26,4 %. Расмий тили — инглиз тили. Диндорларнинг аксария-ти христианлар ва маҳаллий анъана-вий динларга ибодат қилувчилар. Йирик шаҳарлари: Хараре, Булавайо, Гве-ру, Квекве, Кадома, Мутаре, Масвин-го.
Тарихи. 3. ҳудудидан топилган қад. бу-юмлар (сопол идишлар, тошдан ясал-ган меҳнат қуроллари) палеолит дав-рига тааллукли. 12—17-а.ларда бу ерда Мономотапа давлати мавжуд бўлган. Археологик топилмалар (турар жой-лар, ирригация иншоотлари ва б.) бунинг далили бўла олади. 16-а.да шу давлат португал мустамлакачилари-нинг хуружини қайтарди. 18-а.да Лимпопо ва Замбези дарёлари оралиғида машона қабиласи ҳукмронлик қилган. 19-а. 50—60-й.ларида З.га инглиз мус-тамлакачилари бостириб кира бошла-ди. 1889 й. Англия қироличаси Виктория «Британиянинг Жанубий Африка компанияси» («Бритиш Саут Африка компани», 1888 й. С. Роде томонидан тузилган)га 3. ҳудуди устидан маъму-рий раҳбарлик қилиш ҳуқуқини бер-ди. С. Роде табеле қабиласининг олий бошлиғи Лобенгуладан фойдали ка-зилмаларни казиб олиш учун рухсат-нома ҳам олди. 1893 й. инглиз қўшин-лари мамлакатни босиб олди ва уни Роде шарафига Жан. Родезия деб атай бошлади. Африкаликлар мустамлака-чиларга қарши бир неча марта қўзғо-лон кўтариб чиқишди, айниқса 1896— 97 й.ларда жуда катта қўзғолон бўлиб, мустамлакачилар уни шафқатсизлик б-н бостирди.
1923 й. 3. «ўзини ўзи идора қилади-ган» мустамлака мақомини олди. Оғир эксплуатация, соликлар африкаликлар тинкасини куритиб, мустамлакачилар-га қарши ғазабини кучайтирди. 2-жа-ҳон урушидан сўнг мустамлакачилик-ка қарши ҳаракат авж олиши б-н Англия ҳукумати 1953 й. Родезия ва Нья-саленд федерациясини тузди. 1963 й.га келганда бу федерацияга путур етиб, мамлакатда озодлик ҳаракати авж ола бошлади. 1965 й. озчиликни ташкил эт-ган европаликлардан тузилган Ян Смит ҳукумати кўпчилиқдан иборат африкаликлар ҳуқуқини поймол этиб, Жан. Родезияни «мустақил» деб эълон қил-ди. 1969 й. мамлакатда ирқчиликни му-стаҳкамлашга қаратилган янги «конституция» қабул қилинди.
Смит ҳукуматининг сиёсати афри-каликларнинг қаттиқ қаршилигига ду-чор бўлди. 1974 й. Миллий мажлисга ўтказилган сайловни африкаликлар бойкот қилдилар. 1974 й.дек.да Лусака (Замбия)да Африка Миллий кенгаши, Зимбабве африка халқи иттифоқи, Зимбабве африкаликлар миллий итти-фоқининг раҳбарлари Жан. Родезия маҳаллий аҳолисининг туб манфатла-рини ифода этган конституцией конференция чақиришни талаб этдилар. Мазкур учрашув қатнашчилари кели-
Зимбабве байроғи.
шиб, ўз ташкилотларини бирлашти-риб, ягона партия — Африка Миллий кенгашини тузишга аҳд қилдилар. Жан. Родезия маҳаллий аҳолисининг ирқ-чилик тузумига қарши озодлик ҳара-катини Африка бирдамлиги ташкило-ти, барча тараққийпарвар кучлар қув-ватлади. 1976 й.да тузилган ҳамда Африка Миллий кенгаши б-н Зимбабве африка халқи иттифоқини ўз ичига олган Зимбабве ватанпарварлик фрон-ти бу курашнинг кучайишига кўмак-лашди. 1978 й.да Я. Смит б-н африкалик қўғирчоқ арбоблар ўртасида «ички аҳволни тартибга солиш» тўғрисида битим тузилди. 1979 й. апр.да ўтказил-ган сохта сайлов натижаларини халқ-аро миқёсда ҳеч ким тан олмади. Ўша йил дек.да Лондонда бўлиб ўтган кон-ференцияда бўлғуси конституция ва сайлов ўтказиш тўғрисида келишиб олинди. 1980 й.даги сайловда ватан-парвар кучлар ғалаба қозонди. 1980 й. 18 апр.да мустақил 3. Республикаси эълон қилинди. 1987 й.ги сайлов ҳам шу кучлар ғалабаси б-н якунланди. 3. — 1980 й.дан БМТ аъзоси. Миллий байрами — 18 апр. — Мустақиллик эълон қилинган кун (1980). ЎзРнинг мустақиллигини 1992 й. 27 янв.да тан олган.
Сиёсий партиялари ва касаба уюш-малари. 3. африкаликлар миллий итти-фоқи — Ватанпарварлик фронти, 1963 й.да асос солинган; 3. бирлиги ҳарака-ти, 1989 й. тузилган; 3. африкаликлар миллий иттифоқи, 1977 й. ташкил этилган; 3. консерватив уюшмаси, 1962 й.да асос солинган, 1984 й.гача Родезия фронти, Республика фронти деб аталган; Бирлашган партиялар, 1994 й.да тузилган. 3. касаба уюшмалари кон-гресси — Бирлашган касаба уюшма маркази. Таъсис курултойи 1981 й. фев. —мартда бўлиб ўтган.
Хўжалиги. 3. Африканинг иктисодий жиҳатдан энг ривожланган мамлакат-ларидан бири. Ялпи ички маҳсулотда саноат 33%, қ.х. 19,5%ни ташкил эта-ди. 1991 й.да эълон қилинган иқтисо-диёт таркибини қайта қуриш дастури-да давлат назоратини камайтириш, ташки савдо фаолиятини эркинлашти-риш, фойдадан олинадиган солиқни пасайтириш, эркин савдо минтақала-рини очиш кўзда тутилган.

Саноати. Маҳсулот и.ч. ва кончи-лик саноати иқтисодиётнинг асосини ташкил этади. Бу тармокдар маҳсулоти-нинг 90% экспорт қилинади. Саноати озиқ-овқат, тўқимачилик, ёғочсозлик, кимё, автомобиль йиғув, металлургия ҳамда кончилик тармокларидан иборат. Гверу ва Масвинго атрофида хромит, Звишавани яқинида асбест, Мхангура-да мис, Шангани конларида никель, олтин қазиб чиқарилади. Маҳаллий эҳтиёж учун тошкўмир ва темир руда-си, қалай, кумуш, вольфрам ва б. қазиб олинади. Энергетикаси Замбези дарёси-даги Кариба ГЭСдан ва саноат минта-қаларидаги иссиклик электр ст-ялари-дан иборат. Йилига ўртача 7,6 млрд. кВт-соат электр энергияси ҳосил қилинади. Маҳсулот ишлаб чиқарувчи корхонала-ри Хараре ва Булавайо шларида жой-лашган. Кадомада тўқимачилик, Квек-веда қора металлургия корхоналари, Гверу, Квекведа феррохром и.ч., Ка-мативи-Детеда қалай эритиш ва тоза-лаш, Аляскада мис з-длари бор. Ферук-даги нефть маҳсулотлари з-ди Яқин Шарқдан келтирилган хом нефтни қай-та ишлайди. Шервуд-Блокдаги йирик к-т аммиак ва нитрат-аммоний з-дла-рини ўз ичига олади. Хараре, Ценент ва Коллин-Баукда цемент з-длари бор.
Қишлоқ хўжалиги. Асосий экинлари: маккажўхори (экинзорлар-нинг 60—70%), пахта, тариқ, оқ жўхо-ри, ер ёнғоқ, шоли. Шим.-шарқий, шим.-ғарбий вилоятларида, Марказий ҳамда шарқий Машоналенд ва Масвин-годаги товар маҳсулот ишлаб чиқарув-чи хўжаликларда тамаки, Кадома, Чинхойи ва Мхангура ҳудудида пахта, шим.-ғарбдаги Чирунду ҳудудида ва мамлакат жан.-шарқида шакарқамиш етиштирилади. Чорвачиликда, асосан, гўштбоп қорамол боқилади. Мамлакат жан. ва маркази энг муҳим интенсив чорвачилик ҳудудидир. Ўрмонзорлар-нинг асосий қисми мамлакатнинг ғар-бида бўлиб, кўп миқдорда ёғоч тайёр-ланади.
Транспорти. Энгмуҳимтранспорт тури — т.й. Унинг уз. 12,8 минг км, автомобиль йўллари уз. 85,2 минг км. Нефть қувурлари уз. 288 км. Харареда халқаро Кентукки аэропорти бор. 3. чет-га тамаки, олтин, ферроқотишма, пахта, асбест, никель, мис рудалари, канд-шакар, мол гўшти ва б. сотади. Четдан машиналар, транспорт ускуна-лари, кимё саноати маҳсулотлари, хом ашё ва ёқилғи сотиб олади. Ташқи сав-додаги асосий мижозлари: ЖАР, Буюк Британия, Германия, АҚШ, Италия, Япония ва Африкадаги қўшни мамла-катлар. Пул бирлиги — 3. доллари.
Соғлиқни сақлаш. З.да давлатга қарашли ва хусусий даволаш муасса-салари мавжуд. Мамлакат мустақиллик-ка эришгандан кейин гўдакларнинг но-буд бўлишини, юқумли касалликлар-ни камайтириш, халқ сиҳат-саломат-лигини яхшилаш чора-тадбирлари курила бошлади. Шифокор ва ҳамши-ралар Хараре ун-ти коллежи ҳузурида-ги тиббиёт мактабида тайёрланади.
Маорифи, маданий-маърифий ва ил-мий муассасалари. Мустақиллик арафа-сида аҳолининг 75% саводсиз эди. 1981 й.дан мажбурий бошланғич таълим жорий қилинди. Катта ёшдаги аҳоли ўртасида саводсизликни тугатиш ҳара-кати кучайтиридди. 80-й.ларда қуйида-ги маориф тизими карор топди: 5—6 ёшли болалар учун мактабгача синф-лар; 7 ёшдан 7 й.лик бошланғич мак-таб; 6 й.лик ўрта мактаб.
Ҳунар-техника таълими бошланғич мактаб негизида ҳунар билим юртла-рида амалга оширилади. Бошланғич мактаб ўқитувчилари пед. билим юрт-лари ва коллежларда тайёрланади. Харареда ўрта мактаблар учун ўқитувчи-лар тайёрлаидиган янги пед. коллежи очилган. Хараредги 3. ун-тининг 9 ф-тида 3 мингдан ортиқ талаба таълим олади, 564 ўқитувчи даре беради. Ун-т хузурида ин-тлар, шу жумладан Пед. ин-ти, бир неча коллеж бор.
Йирик кутубхоналари: Хараредаги 3. ун-тининг кутубхонаси, Парламент кутубхонаси, қиролича Викториянинг мемориал кутубхонаси, Булавайода 3.
Матопос (Матопо) миллий боғида.
Миллий кутубхонаси, Оммавий кутуб-хона ва б. Музейлари: Хараре ва Була-вайодаги 3. Миллий музейлари, Хараредаги 3. Миллий галереяси, Гверуда-ги тарих музейи, Мугаредаги археология, тарих, этн. музейлари.
Харареда қ.х. соҳасидаги тадқиқотлар кенгаши (унинг таркибида 7 ин-т ва 8 тадқиқот ҳамда тажриба ст-яси), шу-нингдек, Гербарий ва ботаника боғи, Ветеринария и.т. лаб.си, Урмон-техни-ка тадқиқот маркази, Об-ҳавони ўрга-ниш хизмати, Геол. хизмати, 3. илмий кенгаши, Тамакишунослик тадқиқот маркази, Пахтачилик тадқиқот маркази, бир канча илмий жамият ва уюш-малар бор.
Матбуоти, радиоэшиттириши, теле-кўрсатуви. Асосий газ. ва жур.лари: «Геральд» («Хабарчи» инглиз тилидаги кундалик газ., 1891 й.дан), «Кроникл» («Вокеалар», инглиз тилидаги кундалик газ., 1894 й.дан), «Санди мейл» («Якшанба хабарномаси», инглиз тилидаги якшанбалик газ., 1935 й.дан), «Файнэншл газетт» («Молиявий газета», ишбилармон доираларнинг инглиз тилидаги ҳафтаномаси, 1970 й.дан), «Зимбабве ньюс» («Зимбабве янгилик-лари», инглиз тилидаги ойлик жур., 1974 й.дан), «Зимбабве гавернмент газетт» («Зимбабве ҳукумат газетаси», инглиз тилидаги ҳафтанома). 3. Афри-кааро ахборот агентлиги (ЗИАНА) 1981 й.дан фаолият кўрсатади. 3. радиоэшит-тириш корпорацияси — давлат радио ва телекўрсатув хизмати 1964 й.да ту-зилган.
Адабиёти. 3. адабиёти инглиз тили-да, шунингдек, шона ва матебеле тил-ларида ривожланмоқда. Шона ва матебеле халкдарининг қад. бой фольклор анъаналри бор. Афсоналар, эртаклар, қўшиқдар, мақоллар халқ тарихи ва донишмандлигини ифодалайди. 1957 й.да С. Мутсвайронинг «Фезо» китоби чиққунча, асосан, оқ танли ёзувчилар-нинг 19-а. охирида вужудга келган инглиз тилидаги адабиёти ҳақидагина га-пириш мумкин. Оқ танли ёзувчилар асарларининг асосий мавзуи дастлаб-ки келгиндиларнинг ҳаёти ва саргузаш-тлари эди. Айрим асарлардагина ижти-моий оҳанглар янграйди. А. Ш. Крипе «Ғамгин диёр» (1911) ва «Соҳил да-рахтлари юрти» (1913) романларини туб жой аҳолига хайрихоҳлик б-н ёз-ган. 50-й.лар охирига келиб маҳаллий тилларда лотин алифбосидаги асарлар пайдо бўлди. Африкалик ёзувчилар анъ-анавий турмуш тарзи б-н замонавий — европалашган турмушнинг тўқнашув-лари ҳақида ёзадилар.

Мустақиллик эълон қилингач, ада-биёт ривожлана бошлади. Африкалик ёзувчилар замонавий бадиий жанрлар — роман, қисса, ҳикояларга мурожаат этмокдалар. Ч. Мунгошининг «Ёмғир ёға қол» романида африкалик деҳқонлар-нинг ночор аҳволи тасвирланган. В. Катийонинг «Ер фарзанди» романида ёшларнинг Қаршилик ҳаракатига қў-шилиши, ирқчилик тартибларига қар-ши кураши ифодаланган.
Меъморлиги ва тасвирий санъати. З.нинг турли жойларида палеолит дав-рига мансуб қоя расмлари сақланган. Расмларда одам ва ҳайвонлар, 3. халқ-ларининг урф-одатлари акс эттирил-ган. Гематитдан ясалган дунёдаги би-ринчи «қалам» — қўнғир ва қизғиш таёқчалар Матопо тоғидаги Бамбата ғоридан топилган.
19-а. Мономотапа давлати (14—17-а.лар) маданияти тараққиёти қолдиқ-лари — 3., Иньянга мажмуалари, Дхло-Дхло, Ками каби тош истеҳкомлари харобалари топилган. Қалин гранит де-ворлар, қушлар тасвирланган тош ус-тунлар, сопол идишларнинг қолдиқ-лари сакланган. 3. қишлоқларининг тарҳлари қад. мажмуаларни эслатади (турар жой ва хўжалик бинолари пахса девор б-н ўралган). Турар жойлар ора-сида томи конуссимон айлана кулба-лар кўп. 19-а. охирларидан шахмат тах-таси шаклида лойиҳалаштирилган кам қаватли ғишт бинолардан иборат ша-ҳарлар қурилди. 1950-й.лардан кейин Хараре, Булавайо ва б. шаҳарларда замонавий кўп қаватли бинолар курила бошлади. Кейинги йилларда 20—30 қа-ватли маъмурий бинолар қад кўтарди.
Бадиий ҳунармандчиликдан ёғоч ўйма-корлиги, кулолчилик (геометрик нақш б-н зийнатланган ҳурмача, кўзалар), сават тўқиш тараққий этган. 20-а.нинг 60-й.ларида профессионал тасвирий санъ-ат вужудга келди. Рассомлар орасида ки-шиларга ва ўз ватани табиатига муҳаб-бат ифодаланган реалистик асарларнинг муаллифлари С Сонго, Ж. Ндандарика, Т. Мукаробгвалар ажралиб туради. Ҳай-калтарошлар (Т. Дубе, Й. Ликото, Б. Мте-ки) Африка ҳайкалтарошлигига хос тимсолларни ва анъанавий хусусиятлар-ни сақлашга ҳаракат қиладилар. З.да рас-сомлик, ҳайкалтарошлик, амалий санъат асарлари кўргазмалари мунтазам ташкил этилади.
Мусиқаси. З.нинг мусиқий маданияти турли халкдарнинг, асосан, шон-ларнинг мусиқа санъатини ўз ичига олади. Мусиқа анъаналари 3., сўнгра эса Мономотапа давлати қад. маданияти б-н чамбарчас боғлиқ. Бу давлатнинг ижтимоий турмушида маромбе деб
аталган сарой хонанда ва созандалари муҳим роль ўйнаган. Найни эслатувчи ва торли мбира, калимба, чипендани, чимазамби, читембе созлари, ноғора-га ўхшаш барабан кенг расм бўлган. Шонларнинг мусиқий маданиятида кўпчилик бўлиб қўшиқ ижро этиш (хорлар, чолғу ансамбллари) устунлик қилади. 20-а. 2-ярмидан афро-европача ўзига хос услублар оммалашди. Мусиқа масалалари б-н, асосан, Санъат иш-лари кенгаши шуғулланади. З.да Хараре ва Булавайо мусиқа коллежлари бор. Театри. Мустамлакачилик даврида европаликларнинг бир неча ҳаваскор-лик театр бирлашмаси бор эди. 1950-й.лар охиридан туб жой аҳоли орасида театр ҳаваскорлик санъати ривожлана бошлади. 1961 й.да зулуларнинг театр гуруҳи Солсбери (Хараре)да У. Шекс-пирнинг «Макбет» асарини саҳналаш-тирди. «Умабата» номи б-н қўйилган бу асар воқеалари Зулулендда содир бўл-ган, деб талқин этилди. Унда африка-ликларнинг оҳанглари ва рақсларидан фойдаланилди. 1980-й.лардаги янги пьесалар (Т. К. Тсодзонинг шон тили-даги «Шануко», Б. Чидьяматамбанинг «Зимбабве овози» ва б.)да энг муҳим ижтимоий муаммолар кўтарилди, ижтимоий тенгсизлик, золимларнинг мут-таҳамлиги, қабилавий бидъатлар фош этилди. Ўтмиш сарқитларини фош этув-чи «Мукадет оиласи» телесериалининг муаллифи ва ижрочиси С. Мадзикати-ре айниқса машҳур бўлди. ЗИММИЙ, аҳл аз-зимма (араб.— мусулмонлар ҳимоясидаги аҳоли) — ўрта аср араб халифалигидаги мусул-мон бўлмаган халклар (асосан, яхудий ва христианлар). З.лар б-н тузилган шартномата кўра, араб қўмондонлиги уларнинг мол-мулки ва ўзларининг дахлсизлигини ҳимоя этган ҳамда ди-ний урф-одатларига ижозат берган. Бу-нинг эвазига З.лар давлат хазинасига жизя ва хирож тўлаб туришган.З. ата-маси дастлаб Муҳаммад (сав)нинг араб қабилаларига юборган номаларида (629—630 й.лар) ва Қуръоннинг 9-су-расида учрайди. 11-а.да ал-Маварди 3. риоя қилиши лозим бўлган 6 мажбу-рий ва мақбул шартни баён этган: Му-ҳаммадни, мусулмонлар динини ёмон-ламаслик, мусулмон аёлларга тегажоғ-лик қилмаслик ва улар б-н никоҳда бўлмаслик, мусулмонларни бошқа дин-га ўтишга оғдирмаслик, мусулмонлар б-н жанг қилаётган томонга ёрдам бер-маслик. З.нинг бу шартлардан бирор-тасига риоя қилмаслиги уни ҳомийлик-дан маҳрум этади, қонундан ташқари ҳолатга қўяди. Мақбул шартлар: ки-йимда мусулмонларникидан ажратиб
турувчи белгилар бўлиши, мусулмонлар уйидан баланд уй қурмаслик, мусулмонлар бор жойда ўзининг муқад-дас китобини баланд овозда ўқимас-лик, улар олдида шароб ичмаслик, ошкора равишда хоч тақмаслик ва чўчқа боқмаслик, марҳумларини ими-жимида дафн қилиш, зотли от ва туя-лар минмаслик. Бу шартлар тузилган шартномага киритилган бўлсагина улар мажбурий эди, уларни бузиш З.ни ҳомийликдан маҳрум қилиш учун асос бўла олмасди, лекин жазоланиши ке-рак эди. Ўрта асрда бошқа динга эъти-қод қилувчилар илк исломдагига қара-ганда кўпроқ сиқувга олинган бўлса-да, ташқи сиёсий ва ҳарбий омиллар таъсир қилган вақтлардан бошқа пайт-лар мусулмонларнинг З.га муносабати тоқат қиларли даражада эди. Орқасида ҳеч қандай ташқи куч турмаган яҳудий-ларнинг аҳволи бир мунча яхши бўлган. 19-а.да Европа давлатлари Усмон им-периясида христианларнинг аҳволи ҳақидаги масаладан империянинг ички ишларига аралашиш учун баҳона си-фатида фойдаланди, христианлар эса ўз-ўзидан улар таъсирини ўтказувчи-ларга айланиб қолди. Натижада хрис-тианларга муносабат ёмонлашиб Сурия ва Ливанда 1860 й. қонли тўқнашувлар келиб чиқди. Ҳоз. кунда 3. тушунчаси амалда эмас, мусулмон мамлакатларида турли динга эътиқод қилувчи фуқаро-лар умумий қонунга бўйсунадилар. ЗИМНОНСОЙ — Тошкент вилояти Бўстонлиқ туманидаги сой, Серкали-сой (Тераклисой)нинг чап ирмоғи. Чат-қол тизмасининг тармоғи — Қорақуш тоғи (3864 м)нинг шим.-ғарбий ён ба-ғирларидан оқиб тушадиган 30 дан зиёд майда ирмоқнинг қўшилишидан ҳосил бўлади. Бошланишида ён бағирлари тик ва тор водийда тез оқади. Ўрта оқими-да сой водийси бир оз кенгаяди. Уз. 18 км. 3., асосан, қор ва қисман ёмғир сувларидан тўйинади, суви май — июнь ойларида кўпаяди, кам сувли давр дек.
—  фев.га тўғри келади.
ЗИНА, зинапоя — 1) бино ва ин-шоотларнинг юқорига чиқиб-пастга тушиладиган поғонали қисми. Вазифа-сига қараб 3 хили бўлади: асосий 3. — қаватларга чиқиб-тушилади; ёрдамчи 3.
—   ёнғин, сув тошқини, таъмирлаш ишлари вақтида керак бўлади; қўшим-ча 3. — ертўлага тушилади, чордоққа чиқилади. З.лар бино ва иншоотларни безайдиган меъморлик элемента ҳам ҳисобланади. У истироҳат боғлари, очиқ майдонларга ҳам кўрк бериб туради. Ёдгорликлар пойига ҳам 3. қилинади. З.лар ғиштдан, темир-бетондан, тах-тадан, металдан қилиниши мумкин.

ЗИНВАР
Ғиштин ва темир-бетон З.лар сирти ко-шинлар ва мармар б-н қопланади. Эскалатор З.лари двигатель ёрдамида ҳаракатланиб туради. Турар жой биноларида З.ларнинг қиялиги муҳим аҳамиятга эга: 3. қанча ётиқроқ бўлса, шунча яхши, лекин унинг қиялиги 45° дан ошмаслиги лозим. Агар 3. б-н чиқиладиган жой анча баланд бўлса 3. бир неча маршга (бўлакка) бўлиб қурилади. Ҳар бир маршда ка-мида 3 та, купи б-н 10 та зинапоя бўли-ши керак. Зинапоя маршининг эни 90 см дан тор бўлмаслиги лозим. Оддий 3. қуришнинг иложи бўлмаган жойларда (мае, жой етарли бўлмаганда) винт-симон З.лар қурилади. Кўпинча, бун-дай З.лар металлдан ясалади. Винтси-мон З.нинг диаметри камида 2 м бўли-ши керак. 3. банди (қўл ушлаб чиқила-диган тўсиқ) нинг бал. 1 м атрофида қилинади.
ЗИНВАР (қад. форс. — тош қалъа) — ўрта аерларга оид Чағониён шаҳарла-ридан бири. Деновдан 3 км шим.-шарк,-да жойлашган Оққўрғонтепа шаҳар ха-робаси ўрнида бўлган деб тахмин эти-лади (Э. В. Ртвеладзе). «Ҳудудул-олам»га кўра, 3. аҳолиси оз бўлиб, кичик ша-ҳар бўлса-да, деҳқончилик тараққий этган. Археологик маълумотларга кўра, З.да ҳаёт илк ўрта асрлардан (6—7-а.лар) 18-а.гача давом этган.
Ад.: Аршавская 3. А., Ртвеладзе Э. В., X а к и м о в 3. А., Средневековые памятники Сурхандарьи Т., 1982; Камалид-динов Ш. С, Историческая география Южного Согда и Тохаристана по арабоязыч-ным источникам IX — начала XIII вв., Т., 1996.
ЗИНГЕР (Singer) Айзек (Исаак) Ба-шевис (1904. 14. 7, Польша, Радзимин — 1991. 24. 7, АҚШ, Майами) — яхудий ёзувчиси. Келиб чиқиши польшалик. 1935 й.дан АҚШда истиқомат қила бошлаган. «Горэдаги Иблис» (1935), «Гимпел — аҳмоқ» (1956), «Қисқа жума куни» (1965), «Табака» (1965), «Каф-канинг дўсти ва бошқа ҳикоялар» (1969), «Ўчоқ олдидаги ҳикоялар» (1971), «Ойина ва бошқа ҳикоялар» (1975) ва б. ҳикоялар тўпламларининг муаллифи. «Москат оиласи» (1950), «Қул» (1957), «Люблинлик кўзбоғлов-чи» (1965), «Қўрғонча» (1975), «Шоша» (1981) романлари бор. 3. насрига хос хусусият шуки, у ўз қаҳрамонларини кўпинча муболағали ҳолатда тасвирлай-ди, ақл бовар қилмайдиган мазмун ҳамда мураккаб шакллар унинг асар-ларида етакчилик қилади. Нобель му-кофоти лауреати (1978). ЗИНДИҚ (араб. — динга ишонмайди-ган, худосиз, атеист) — ўрта асрларда
ислом таълимотини рад этган, бошқа-ча фикрловчи фалсафий оқимлар, ду-алистлар, шунингдек, монийлик, маз-дақийлик ва хуррамийлар таълимоти вакилларига берилган умумий ном. 3. номи берилган кишилар динга қарши, атеист деб ҳисобланган, улар доимо таъқибда бўлган, қўлга тушганда эса қаттиқ жазоланган. Фақиқлар уларнинг хатти-ҳаракатини пайғамбарни ҳақоратлаш б-н баробар деб билиб, ўлимга маҳкум, деб ҳукм чиқарганлар. Ислом тарихида З.қа қарши намунали жазо чоралари кўрилган ҳоллар кўп бўлган. 3. тушунчасини ҳоз. вақтда ислом ақидапарастлари «дин манфаати йўлида етарлича қайғурмаётганлар»га нисбатан ҳам қўллайдилар. ЗИНДОН (форс.) — маҳбуслар сақла-надиган ер остидаги зах ва қоронғи жой, атрофи қалъабанд қамоқхона. Қулчилик даврида пайдо бўлган. Кўпроқ ҳукмдорлар қасри, қалъаси остида конуссимон қудуқ шаклида қазилган, 5—7 м, ер ости суви юзада бўлган жойларда пишиқ ғиштдан, гум-баз шаклида ер устида қурилган. З.нинг о б х о н а деган тури ҳам бўлган (яна қ. Бухоро зиндони).
ЗИНЖАНТРОП (Зинж - Шарқий Африканинг қад. арабча номи ва юн. anthropus — одам) — австралопитек-ларга мансуб қад. қазилма одамсимон маймун. 3. бош скелетини илк бор археолог Луис Лики 1959 й. Олдовай да-раси (Танзания)дан топган. Лики унинг энса қисми ва кесмаси тузилишига кўра дастлаб Homo уруғига киритган ва экспедиция учун маблағ ажратган Бойси шарафига Бойси зинжантроп деб ата-ган. Лекин З.нинг морфологик тузили-ши унинг ҳатто тош қурол ҳам ясаши мумкин эмаслигини кўрсатди, шу-нинг учун уни Бойси жан. одами (Zinjanthropus boisei) деб номлаган. З.нинг бош скелети бўйлаб пуштача ўтган, кичик озиқ тишлари йирик озиқ тишларига бир оз ўхшаш, курак ва қозиқ тишлари нисбатан майда бўлган. Дағал ўсимлик б-н озикланган. 3. бун-дан 2 млн. йил илгари яшаган деб тахмин қилинади.
ЗИНИН Николай Николаевич (1812. 25. 8, Шуша — 1880. 18. 2, Петербург) — рус органик кимёгари, Петербург ФА акад. (1865 й.дан). Петербург Тиббиёт-хирургия академиясининг проф. (1848— 74). Илк бор калий цианид иштироки-да бензальдегидни конденсатлаб, бензоин ва уни нитрат кислота б-н оксид-лаб, бензил олган.
3. 1842 й.да ароматик нитробирикма-лардан ароматик аминлар олиш усули-ни кашф этган (қ. Зинин реакцияси), шу
усулда анилин ва а- нафталин синтез қилган, фенилдиамин ва дезоксибен-зоин (1844), бензидин (1845) олган. Бензидин бирикмаларини қайта гуруҳ-лашни таклиф қилган. ЗИНИН РЕАКЦИЯСИ - ароматик нитробирикмаларни кайтариб ароматик аминлар олиш усули:
ArNO2 + 3H2S -» ArNH2 + 2S + 2H2O.
Реакцияни 1842 й.да Н. Н. Зинин кашф этган. 3. р. асосида бўёқлар, фармацев-тик препаратлар, портловчи, хушбўй ва доривор моддалар олишда бошлан-ғич маҳсулот сифатида қўлланиладиган турли ароматик аминлар синтез қили-нади.
ЗИННАТ ФАТХУЛЛИН (тўлиқ исм-шарифи Зиннат Равилович Фат-хуллин) (1903, Нижний Новгород — 1988.1.1, Тошкент) — драматург. Узбекистан халк, ёзувчиси (1983). Ўзбекис-тонда хизмат кўрсатган санъат арбоби (1963). 2-жаҳон уруши қатнашчиси (1939—45). Ижоди 1923 й.дан бошлан-ган. 3. Ф.нинг илк саҳна асарлари — «Тошкай», «Эскиликдан янгиликка» (1923), «Ғунчалар» (1930) пьесалари. Шундан кейин «Ниқоб йиртилди» (1932), «Сотқинлар» («Олтин куз», 1937) ва б. саҳна асарларини езди. Урушдан кейинги даврда 3. Ф. «Ватан ишқи» (Шукур Саъдулла б-н ҳамкор-ликда, 1957), «Оби ҳаёт» (1962), «Ёшликда берган кўнгил» (1964), «Ор-зулар» (1967), Ҳамза ҳаётига бағишлан-ган «Томоша давом этади» (1969) дра-маларини яратди.
3. Ф. нинг қатор асарлари узбек халқининг иккинчи жаҳон уруши йил-ларида кўрсатган жасоратига бағишлан-ган. «Сўнмас ҳаёт» (1951) қиссасида уруш қаҳрамони Қудрат Суюновнинг мардлиги ёрқин очиб берилган. «Ой бориб омон қайт» (1970) сценарийси асосида фильм ишланган.
Ас: Танланган асарлар [2 жилдли], Т., 1983-84.
ЗИНО (араб. — бузуклик, фаҳш, зи-нокорлик) — ислом ақидасига кўра, эркак ва аёлнинг шаръий никоҳсиз жинсий алоқада бўлиши. 3. исломда қаттиқ қораланадиган гуноҳлардан ҳисобланади. Қуръонда «Зинога яқин-лашманглар! Чунки (бу) бузуклиқцир — энг ёмон йўлдир», дейилган (17:32). Шариатда 3. учун юз дарра уришдан тортиб ўлим (тошбўрон қилиш) жазо-сигача белгиланган. Лекин жазога ҳукм қилиш учун 3. б-н айбланувчиларнинг ўзлари иқрор бўлиши ёки тўртта ишонч-ли гувоҳнинг гувохлик бериши шарт
ЗИРАДОШЛАР

қилинган. Акс ҳолда, диний манбалар-да айтилишича, арзимаган сабаблар б-н инсоннинг обрўси тўкилиши, иғво-гар, бўҳтончиларга қўл келиши мум-кин.
ЗИНОВЬЕВ Георгий Васильевич (1877, Санкт-Петербург — 1934, Москва) — Туркистонда совет режими ўрнатишда фаол қатнашган ҳарбий арбоб. 1918—21 й.ларда Туркистон ар-мияси ва З-Туркистон ўқчи дивизия-си, Фарғона армияси қўмондони ҳамда Туркистон фронти инқилобий ҳарбий кенгаши аъзоси сифатида истиклолчи-ларга қарши курашни уюштирди. Бухоро босқини (1920 й. авг.—сент.)ни уюштиришда М. В. Фрунзенинг энг яқин ёрдамчиси бўлиб, қизил армия қўшинларига бевосита қўмондонлик қилди. 1920 й. окт.да 3. бошчилигида 31000 кишилик қизил армия Фарғона водийсидаги истиқлолчиларга қарши ташланди. Истиқлолчилик ҳаракати-нинг раҳбарлари б-н музокаралар пай-тида бир гуруҳ қўрбошилар унинг буй-руги б-н қўлга олиниб, хиёнаткорона равишда отиб ташланди (1921). 3. кей-инчалик Ўрта Осиё ҳарбий округи қўмондонининг ўринбосари ва б. лаво-зимларда ишлади.
Ад:. Ражабов Қ. К., Мустақил Туркистон фикри учун мужодалалар, Т., 2000; Туркестан в начале XX века: К истории истоков национальной независимости, Т., 2000.
ЗИРА (Bunium persicum) — зирадош-лар оиласига мансуб кўп йиллик хушбўй зиравор ўсимлик. Бўйи 40—60 см. Поясининг ярмидан юқориси шох-ланган. Илдизи тугунакли. Тупбарглари узун бандли, поядагилари бандсиз. Бар-ги ипсимон бўлакларга бўлинган. Гул-лари оқ, майда, ҳар бир соябончада 20—30 тадан. Июнда гуллайди, уруғи июлда пишади. Самарқанд, Қашқа-дарё ва Сурхондарё адирларида, тоғ ён бағирларида кўп ўсади. Уруғи майда, чўзиқ, қорамтир-жигарранг, сирти тарам-тарам, жуда хушбўй. Таркибида 2,75-3,0% эфир мойи бор. Ўрта Осиё халқлари гўшт тузлашда, қази ва б. овкатлар тайёрлаш-да кадимдан кенг фойдаланиб келади. Халқ табобатида меъда касалликла-рини даволашда, сийдик ҳайдовчи дори сифатида иш-латилади.
Зира.
ЗИРАБОЛДОҚ — исирға тури; қ. Қаш-қарболдоқ.
ЗИРАБУЛОҚ ЖАНГИ - Бухоро ами-рининг сарбозлари б-н амирлик ҳуду-дига бостириб кирган подшо Россияси қўшинлари ўртасида бўлиб ўтган ҳал қилувчи жанг (1868 й., 2—3 июнь). Генерал Кауфман қўмондонлигидаги мустамлакачи қўшинлар Самарқандни эгаллагач (1868 й. 1—2 май), Бухоро томон юришни давом эттирган. Бухоро амири қўшинлари 6000 сарбоз ва 15 минг отлиқдан иборат бўлиб, ёмон қуролланган эди. Рус қўшинлари 3000 нафар бўлиб, уларнинг 14 тўпи ва 6 замбараги ҳам бор эди. Амир Музаф-фар (1860—85) Самарқанддан Зирабу-лоқ қўрғони томон чекинган. 3. ж. 2 июнь куни тонгда, рус пиёда аскарларининг ҳужуми б-н бошланган. Амир сарбозлари мардона жанг қилиб уларни чеки-нишга мажбур этган. 3 июнда генерал Кауфман амир қўшинини тўплардан ўққа тутиб, янгидан ҳужумга ўтган, натижада Ҳожи ва Усмон тўқсабо раҳ-барлигидаги амир сарбозларини чеки-нишга мажбур этган. Ватан ҳимоячила-ридан 1000 киши жангда ҳалок бўлган. 3. ж. Бухоро амирлиги тақдирини узил-кесил ҳал қилган. 1868 й. 23 июнда Са-марқандда имзоланган Россия-Бухоро сулҳ шартномасига кўра, Бухоро амирлиги Россияга тобе бўлиб қолган.
Ад.: Ўзбекистон халқлари тарихи, 2-ж., Т., 1993.
ЗИРАБУЛОҚ ТОҒЛАРИ - Самарқанд вилоятидаги тоғлар. Геологик жиҳатдан Зарафшон тизмасининг шим.-ғарбий давоми. Шарқда Жом чўли, ғарбда Зиё-вуддин тоғлари б-н чегарадош. Жан.да Қарноб чўли текислигидан тик поғона б-н ажралган, шим.да Зарафшон дар-ёси водийсига туташган. Энг баланд жойи 1120 м. Шим. қисмининг бал. 930— 1100 м, марказий қисми 830—890 м. Жан. қисмида Айрибел, Қўшдара, Жал-қир, Алёмий (1054 м), Пиёзтоғ, Маҳ-мудтоғ (962 м), шим.да Бештоғ ва б. тоғ тизмалари мавжуд. Уларнинг жан. ва жан.-ғарбий ён бағирлари тик кўта-рилган қояли, туб жинслари яланғоч, турли нураш шакллари б-н мураккаб-лашган, чуқур ва тор даралар ҳамда сойлар б-н кучли парчаланган. Шим. ва шим.-шарқий ён бағирлари ётиқроқ ва аста-секин тоғ этаги текислигига қўши-либ кетади. Пролювиал шлейфлар тоғ-лардан бошланган сойларнинг конус ёйилмаларидан иборат. Шим. ён бағир-ларида тепаликлар ва улар оралиғида сойликлар мавжуд. Қуруқ сойлар (Жи-ничкасой, Кўксой, Устунгусой, Чал-қудуқсой ва б.) да эрта баҳор ва ёз бошида сел сувлари оқади.
З.т.нинг шим. тизмалари қуйи силур-нинг қумтош-сланец ётқизиклари, бар-ча қояли тоғ тизмалари юқори силур-нинг оҳақтошларидан ташкил топган. З.т.нинг марказий плато қисмида силур ётқизиқларини интрузив жинслар (гранит) ёриб кирган. Тоғ этакларини бўр, палеоген ва неогеннинг чўкинди жинслари ташкил қилган. Марказий қисми платосимон рельеф шаклига эга, палео-зойнинг интрузив қатламларидан иборат. Кисқа, лекин чуқур водийлар (Да-раитут, Тим, Сипки, Каттасой, Мулла-бурҳон, Девонасой, Жузумлисой ва б.) қалин оҳактош қатламларини кесиб ўтган. Улар баҳорда тўлиб оқиб, ёзда де-ярли қуриб қолади. Тоғларда типик бўз тупроқлар тарқалган. Шим. ён бағирла-рининг қуйи қисмларида эфемерлар, ширач, марказида оқкурай аралаш усади. Қад. денудация юзаларида трагантли астрагал, бодом, тоғ этакларида қўзи-қулоқ, оққурай, шувоқ ўсади. З.т.да қурилиш материаллари, оҳак ишлаб чиқариш учун гипс ҳом ашёси конлари бор. Кдлай ва симоб конлари (Ингичка) ишлаб турибди. Тоғ этакларида Оқтош ш., Ингичка шаҳарчаси, Карноб қишлоғи жойлашган. ЗИРАВОР — таомларга лаззат кирита-диган ва хушбўйлик берадиган, таом-ни минерал тузлар б-н бойитувчи ўсимлик ёки кимёвий (органик ва минерал) қўшимчалар. Кўпгина зиравор-лар овқатга қўшимча лаззат бериш б-н бирга таомнинг тўйимлилигини ҳам оширади. Узбек пазандачилигида кўп ишлатиладиган З.ларга қалампирмун-чоқ, занжабил, кардамон, дафна яп-роғи, мурч, қалампир, зира, заъфарон, зарчава, седана, кашнич дони, ваниль, туз, сирка, горчица (хантал), анор суви, лимон кислотаси ва ҳар хил со-услар киради. Шунингдек, сут, сметана, ёғ, тухум, зайтун меваси ва сабзи, петрушка, сельдерей, пастернакнинг илдизлари, хушбўй ўтлар ва кўкатлар, пиёз, хрен (ерқалампир), саримсоқ каби озиқ-овқат маҳсулотлари ҳам 3. бўлиб хизмат қилади. ЗИРАДОШЛАР, соябонгулдош-лар (Apiaceae) — икки уруғпаллали-лар ёки магнолиясимонлар синфига мансуб ўсимликлар оиласи. Асосан, бир йиллик ёки кўп йиллик ўтлардан иборат. Тропик ва субтропик мамлакатлар-да ўсадиган айрим турлари бута. По-яси, асосан, тик усади. Купчилигининг барглари мураккаб, турли даражада қирқилган. Гуллари майда, оқ, кўкиш-сариқ ёки оч қизил рангли, кўпинча мураккаб соябонсимон тўпгулларга йиғилган. Соябони оддий ёки мураккаб, уз. 1 м гача етади. Ҳар бир соябон-

да бир нечтадан гул ўрнашади. Пиш-ган меваси 2 та мевачага ажралиб, ме-вабандда осилиб турадиган қўш писта-чадан иборат. Асосан, Ер юзининг қуруқ минтақаларида тарқалган. 300 га яқин туркуми, 3000 дан ортиқтури бор. Ўзбекистонда 69 туркуми ва 198 тури усади. З.нинг айрим турлари (мае, зира, кашнич, сабзи, сумбул, шивит, коврак, арпабодиён, алкор ва б.) тар-кибида (кўпинча, мева ва баргларида) ҳилма-хил эфир мойлари бўлганлиги учун улардан қадимдан фойдаланиб ке-линади. 3. тиббиёт, парфюмерия ва озиқ-овқат саноатида ишлатилади. Баъ-зи турлари (мае, сассиқалаф) заҳар-ли, баъзилари экинлар орасида бегона ўт сифатида усади.
ЗИРАК — қулоққа тақиладиган безак буюми (қ. Исирға).
ЗИРАФКАНД, Зирофканд (форс. — пастга сакраш, тушиш) — қ. Ўн икки маком.
ЗИРВАК — паловнинг гуруч солишдан олдин қовуриб, сув солиб қайнатиб қўйилган масаллиғи. 3. палов тайёрлаш-даги энг мухим жараёнлардан бири. Дог-ланган ёғда аввал пиёз, сўнг гўшт, сабзи қовурилади. Қовуриш меъёрига ет-гач, юзи б-н баробар сув қуйиб, олов пастлатилади ва ҳил-ҳил пишгунча мил-диратиб қайнатилади. Туз ва зиравор-лар ҳам З.га солинади (яна қ. Палов). ЗИРК (Berberis vulgaris L.), қора-қанд— зиркдошлар (зиркгуллилар оиласи)га мансуб буталар туркуми. Барглари қалин, қисқа бандли, кетма-кет жойлашган. Гули сариқ, қўш гул-қўрғонли, шингилга тўпланган; меваси резавор. Шим. ярим шарда тарқал-ган. 194 тури бор. 45 тури иклимлаш-тирилган. Ўзбекистоннинг тоғ ён бағирларида қизил зирк б-н қора зирк тарқалган. 3. барги таркибида бер-берин, оксиконтйн, бербамин ва б. ал-колоидлар бор. Уларнинг мевалари нор-дон, мазали бўлганлигидан турли хил та-омларга, жумладан, паловга солинади, овқатни хуштаъм қилади. Қора 3. кенг истеъмол қилинганлиги учун унинг ту-сига нисбат бериб «қорақанд» деб ата-лади. Табобатда жигар хасталик-ларини даволаш-да, иситмани па-сайтирувчи, ич кетишни тўхта-тувчи ва юракни мустаҳкамловчи восита сифатида қўлланилади.
Зирк.
ЗИРКДОШЛАР (Berberidaceae) -икки уруғпаллалилар ёки магнолияси-монлар синфига мансуб ўсимликлар оиласи. Кўп йиллик ўт, бута ёки да-рахтлар. Гули икки жинсли, гулқўрғо-ни сариқ, бир неча (4—5) қатор бўлиб жойлашган, ҳар бир қаторда 3 тадан гултожбарг бор. Кўпчилик З.нинг гу-лида тожбарг б-н чангчиси орасида ши-радон — стаминодий бўлади. Меваси резавор, баъзан кўсакча ёки ёнғоқча шаклида. Ер юзида 14 туркум-ча мансуб 650 тури бор. Асосан, Шим. ярим шарнинг мўътадил ҳудудларида усади. З.нинг барги таркибида алкало-идлар, айниқса, берберин кўп. Ўзбе-кистонда 3 туркумга мансуб 11 тури усади.
ЗИРО — қад. узунлик ўлчов бирлиги; кўпгина шарқ мамлакатларида қўлла-нилган. Форсийларнинг газига, туркий-ларнинг қарисита тўғри келади; ўртача қиймати 54,04 см. Ишлатилиш жойига қараб ҳар хил қийматга эга бўлган. Эронда 3. = 1 газ бўлса, Туркияда (ҳоз. вақтда) 1 3. = 65 см. Бобурийлар давла-тида шоҳ З.си мавжуд бўлиб, у 81,28 см га тенг бўлган. Акбаршоҳ 1 З.ни 83,31 см деб белгилаган. Аграда 1647 й.да рас-мий равишда 1 3. = 81,28 см деб кабул қилинган. Мусулмон мамлакатларида қўлланилган З.нинг яна 48,9 см дан 145,608 см гача кийматларга эга 20 дан ортиқ тури мавжуд бўлган. ЗИРОАТ — қ. Деҳқончилик. ЗИРҲ — 1) одамларни, ҳарбий техни-кани, қурол-яроғ, турли мудофаа ин-шоотларини ўқ, снаряд, авиация бом-балари ва ядро портлашларнинг шикает берувчи таъсирларидан ҳимоя қилувчи восита. Асосан, зирҳ пўлати-дан қилинади. 3. ўқ ва снарядларнинг таъсирига қаршилик кўрсатадиган чи-дамли ва снарядлар кўп марталаб тек-канда емирилмайдиган бўлиши лозим. Бу хусусиятлар пўлатнинг кимёвий тар-кибини, эритиш технологиясини, тер-мик ишлов беришни, улардан тайёр-ланадиган деталь ва буюмларнинг тех-нологик жараёнларини танлаб таъмин-ланади. Вазифасига кура, 3. ўққа ва снаряд парчаларига карши, снарядга қарши, тайёрлаш хусусиятига кўра прокатланган ва қуйма; тузилишига кура, монолит (яхлит), комбинация -лашган; ички тузилишига кура, гомо-ген (бир жинсли), гетероген (кесими бўйича хоссалари бир хил бўлмаган) хилларига бўлинади. 3. алюминий-пластмасса ёки пўлат-алюминий-пласт-масса аралашмасидан ҳам тайёрлани-ши мумкин. Қадим замонларда ҳам З.дан фойдаланишган (мае, ўқ ва қилич зарбидан баданни ҳимоя қила-
диган воситалар). Ҳарбий автомобиль ва бронепоездлар, танк, кема, само-лётлар З.ланган; 2) зирҳли моллюска-ла^нинг чиғаноғи ва зирхлиларнинг тери скелетини англатувчи тушунча. ЗИРҲ ПЎЛАТИ — ҳарбий машиналар ва объектларни ҳимоя қилиш учун ишлатиладиган пўлат. Легирланган пўлат жумласига киради. Таркибида 2,5% гача хром, 3% гача никель, 0,6% гача молибден, 0,2% гача ванадий, 1,5% гача марганец ва 2% гача кремний бўлади. Ҳарбий объектлар учун кўпинча 20—200 мм қалинликдаги прокатланган, прокатланган-болғалан-ган ёки қуйма плиталар кўринишида-ги 3. п.дан фойдаланилади. 3. п. техника мақсадларида, мае, электр кабеллари-ни турли зарблардан ҳимоя қилиш учун ҳам ишлатилади.
ЗИРҲЛИЛАР (Dasypodidae) — чала-тишлилар туркуми оиласи. Жан. Аме-рикада юқори палеоцендан ва Шим. Америкада плейстоцендан маълум. Та-насининг уз. 12 см дан 100 см, думи 2,5 см дан 50 см, оғирлиги 0,3 дан 55 кг гача. Танасининг орқа томони ка-мар бўлиб жойлашган суя к ва мугуз пластинкалардан иборат зирҳ (қалқон) б-н қопланган. Олдинги панжаси 4 ёки 5 панжали, ўткир тирнокли. Тишлари бир хилда, цилиндрсимон, 28 дан 100 тагача. Улар сони бир тур индивидла-рида ҳам ўзгариб туради. 3. ҳозирги ча-латишлилар орасида энг кўп сонли ҳай-вонлар, 9 уруги, 20—25 тури бор. АҚШ-нинг жан.дан Чили ва Аргентинагача бўлган ҳудудларда тарқалган. Очиқ май-донларда яшайди. Айрим турлари хавф туғилганида буралиб, шарсимон шакл-га киради. 2 дан 12 тагача болалайди, одатда, болалари битта тухумдан ри-вожланади (полиэмбриония). 3. тунги ҳайвон, майда умуртқасизлар, баъзан ҳайвонлар мурдаси б-н озиқланади. Гўшти ва қалқони учун овланади. Сони камайиб кетган, 4 тури Халқаро Кизил китобга киритилган. ЗИЧЛИК (р) — 1) модданинг асосий тафсилотларидан бири; сон жиҳатдан жисмнинг ҳажм бирлигидаги массаси-га тенг: p = f , бунда р — жисм зичли-
ги, т — массаси, V— ҳажми. Бир жинсли модданинг З.и унинг барча нуқта-ларида бир хил, бир жинсли бўлмаган моддаларда эса 3. и жисм ҳажмининг турли нуқталарида ҳар хил бўлади. З.нинг СИ даги ўлчов бирлиги кг/м3, СГС да эса г/см3. Кўпинча тизимга кир-маган ўлчов бирликлари — кг/л, т/м3 ҳам ишлатилади. Модда З.и, одатда, т-ра ортиши б-н камаяди ва босим ор-тиши б-н ортади (сувнинг З.и т-ранинг

4° гача пасайишида ортади, т-ранинг кейинги пасайишида З.и ҳам камаяди). Модданинг бир агрегат ҳолатидан иккинчисига ўтишида 3. сакрашсимон ўзгаради. Хусусан, қаттиқ ҳолатдан суюқ ҳолатга ёки суюқ ҳолатдан газси-мон ҳолатга ўтишида модда зичлиги тез камаяди (лекин чўян ва сув қаттиқ ҳолатдан суюқ ҳолатга ўтишида 3. тез ортади. Суюқ ҳолатдан қаттиқ ҳолатга ўтишида эса, аксинча, 3. аномал камаяди). Икки модда З.и нисбатига нис-бий 3. дейилади. Одатда, нисбий 3. су-юқлик ва газлар учун дистилланган сув З.ига нисбатан, газлар учун эса қуруқ ҳаво ва водород З.ига нисбатан аниқ-ланади; мае, идеал газлар учун нисбий 3.: р'=-тг = ц^- Ушбу ифода водород З.ига нисбатан (|хо=2) олинган З.ларни аниқлаш орқали газнинг мо-лекуляр оғирликлари топилади; 2) электр т о к и д а — электр токининг асосий тафеилотларидан бири; ток йўналишига тик йўналишдаги юза бир-лиги орқали 1 с да ўтадиган электр за-рядига тенг.
ЗИЯТОВ Парда (1947.14.1, Жиззах тумани) — Узбекистан Қаҳрамони (1998). Самарқанд мева-сабзавот техни-кумини тугатган (1967). Меҳнат фаоли-ятини 1958 й.да Жиззах туманидаги «Москва» (ҳоз. Ҳ. Носиров номли) жамоа хўжалигида колхозчи бўлиб бошлаган. 1972 й.дан шу хўжалиқца пах-тачилик бригадаси бошлиғи. 3. раҳбар-лик қилган бригада деҳқончиликда ил-гор технологияларни қўллаган ҳолда узоқ йиллар давомида пахтадан мўл ҳосил етиштириб, юқори кўрсаткичларга ' эришди (1998 й.да 38 га мМдондан 43,5 ц/га ҳосил олинди). 3. пахтачилик илми-ни ўз тажрабалари б-н бойитиб бормоқ-да. Узбекистан Республикаси Олий Кен-гаши депутати (1990—94). ЗИҚНАФАС — қ. Бронхиол астма. ЗИҒИР (Linum) — зиғирдошларга мансуб бир йиллик ва кўп йиллик ўсимликлар туркуми, тола ва мой олиш учун экиладиган экин. Мўътадил ва субтропик минтақаларда тарқалган. Ер юзида 230 дан ортиқ тури мавжуд. То-ласи ва мойи учун экиладиган мада-ний 3. (L.usitatissimum) тури хўжалик аҳамиятига эга. 3. қадимдан Шим. Испания, Хитой, Миср, Россияда маъ-лум бўлган. Мойли 3. Аргентина, АҚШ,
Канада, Хитой, Ҳиндистон, Миср, қисман Ўрта Осиёда экилади. Жаҳон бўйича умумий 3. майдонлари 3,4 млн.га дан ортиқ, уруғи бўйича ялпи ҳосили 2,9 млн. т (1999). Толали 3., асосан, Рос-сиянинг Европа қисми, Украина, Польша, Руминия, Франция, Чехия, Словакияда экилади (жаҳон миқёсида толали 3. майдонлари умумий экин май-донининг 1/4 қисмини ташкил этади).
Толали зиғир тола олиш учун экиладиган бир йиллик ўсимлик. Поя-си ингичка, силлиқ, тик усади, оч яшил рангли, бўйи 60—120 см. Ўсим-лик етилганда пояси сарғиш-яшил рангли. Барги оддий, бандсиз, навбат-ма-навбат жойлашади, ранги яшил. Гул тўплами поянинг учида жойлашади, зангори рангда, ўзидан чангланади. Гуллаш даври 6—10 кун давом этади. Меваси кўсакча, уз. 6,1—8,3 мм, эни 5,7—6,8 мм, 5 уяли, одатда, уяда 10 та уруғ бўлади. Уруғи ясси, силлиқ, серёғ (42—49%), 1000 та уруғининг вазни 2,8—8,7 г. Толали 3. ҳарорати мўьтадил, баҳор ва ёзда тез-тез ёмғир ёғиб тура-диган минтақада экилади. Уруғи 5° ис-сиқда униб чиқади. Майсаси —3—5° совуққа чидайди. Майсаланиш даврида муқобил ҳарорат 9—12°, қолган давр-лар учун 16—18°. Ҳарорат 22° дан юқори булса толали зиғирнинг ўсишига салбий таъсир қилади, поя кўп шох-ланади, тола сифати пасаяди. Вегетация даври 75—90 кун, етилиши учун 1100—1500° самарали ҳарорат талаб қилинади. Толали зиғир узун кунлик ўсимлик. Кун ёруғ бўлса шохланиши кўпаяди, аммо соя жойларда пояси ётиб  қолади.
Мойли зиғир иссиқликка талаб-чан, уруғи 12° да униб чиқади. Гуллаш — етилиши даврида ҳарорат 20—22° бўлгани маъқул. Фойдали ҳарорат йи-ғиндиси  1600—1800° талаб қилина-
Зиғир: /—толали зиғир; 2— мойли зиғир (2а-кўсакчаси).
ди. Вегетация даври 150 кунгача бори-ши мумкин. Бўйи 40—70 см. Уруғида 52% гача мой бор. Мойли зиғир унум-дор ва бегона ўтлардан тоза ерларга экилади, шўрланган, оғир тупроқлар ярамайди.
З.дан юқори сифатли тола ва мой олинади. Толаси пишиқ, мустаҳкам, эгилувчан. 3. толасидан кийимлик газ-ламалар (батист), брезент, пахта ва кимёвий толага қўшиб декоратив газ-ламалар, арқонлар ишлаб чиқарилади. Озиқ-овқатда, лок-бўёқ саноатида, та-бобатда қўлланади. Кунжараси чорва-чиликда сифатли озуқа ҳисобланади. Тола ҳосили 0,4—1,6 т/га (поядан чи-қиши 10—15%), уруғ ҳосили 2,5—21 ц/га. Бир экилган далага зиғир 5—7 йилдан кейин экилади, яхши утмиш-дош — беда, нўхат, полиз экинлари, шудгор қилишдан олдин далага ҳар га ҳисобига 8—15 т гўнг, 20—45 кг N, 40—60 кг Р2О5, 40—60 кг К2О солина-ди. Азотли ўғит экишдан олдин, ўсув даврида (20—30 кг/га) берилади. Уруғ-лик касалликларга қарши экишдан олдин дориланади.
3. эрта баҳорда ёппасига қаторлаб экилади. Лалми ерларда ҳар гектарга 20—22 кг (мойли 3. 50—60 кг/га), тоғ-ли минтақаларда 25—30 кг (ёки 4—6 млн. дона уруғ) сарфланади. 3—5 см чу-қурликда сеялкаларда экилади.
Ўзбекистонда жуда қадимдан лалми ерларда фақат мойли 3. экиб келинган (толали 3. экилмайди), 3. мойи қадр-ланган. Ҳоз. даврда Бахмал 1056, Бах-мал 2, Бухоро 32 ва б. навлари экилади.
Ад.: Ёрматова Д., Ўсимликшунослик, Т., 2000.
Ҳалима Отабоева.
ЗИҒИР КОМБАЙНИ - узун толали зиғир поясини йиғадиган қ.х. машина-си. Асосий қисмлари: шкив, 4 секция-ли поя суғуриш аппарати, пояларни бўлгич, кўндаланг транспортёр, уруғ-ни поядан сидириб олиш аппаратига узатувчи транспортёр, сидириш аппарати, панжарали сидириш барабани ва камераси, узатиш механизмлари ва боғ боғлагич. Машина ғилдиракли рамага ўрнатилган. Тракторларга тиркаб иш-латилади. Машина юрганда поя ажрат-кич зиғирпояни юлиш аппарати сек-цияларига йўналтиради. Юлинган поя игнали транспортёрга, ундан қисиш транспортёри ёрдамида сидириш каме-расига тушади. Сидирувчи аппарат пан-жали барабан б-н поядаги уруғларни сидириб транспортёрга ташлайди, уруғ ундан қопга тушади, боғ боғлагич уруғи сидирилган пояни боғ-боғ қилиб боғ-лайди. Сидириш аппарати ишлатилма-

ганда 3. к.дан зиғирпоя юлгич сифати-да фойдаланиш мумкин. Машинанинг иш унуми соатига 0,5—0,7 га. ЗИҒИР МОЙИ — зиғир уруғидан пресслаб ёки экстракция усулида оли-надиган ёғ. Илгари жувозпя олинган. Таркибида тўйинган ёғ кислоталари — пальмитин кислота 7% гача, тўйинма-ган ёғ кислоталари — олеин кислота 5— 20%, линол кислота 25—50%, линолен кислота 21—45% ва оксикислоталар 6,5% гача. Қотиш т-раси — 18° 6-н — 27" орасида, ранги сариқ, йод сони 174—183, кислота сони 0,55—3,5, зич-лиги 0,933—0,935. З.м. алиф тайёрлаш-да, линолеум, клеёнка ишлаб чиқариш-да, озиқ-овқат тайёрлашда ишлатилади. ЗИҒИР ТОЛА САНОАТИ - к, Тўки-мачилик саноати.
ЗИҒИР ТОЛАСИ — зигир поясидан олинадиган маҳсулот. Майин, узун (0,5—0,1 м), пишиқтола; чиройли тов-ланиб туради. Зиғир поясидан ажратиб олиш учун поя ивитилади (қ. Ивитши). Ивитилган поя очиқ ҳавода ёки мах-сус қуритгичда қуритилади. Сўнгра эзиш машинасининг тишли жўвалари (валецлари) орасидан ўтказилиб, ёғоч-лик қисми синдирилади. Саваш маши-насида тола чиқиндилар (калта тола ва ёғочлик)дан тозаланади. Сўнгра тараш машиналарида таралганда узун ва калта (таранди) толага ажралади. Йигирув машиналарида узун 3. т.дан юқори ра-қамли ип, таранди толадан паст рақам-ли ип олинади. 3. т.ни йигириб олинган ипдан турли буюмлар тўқилади. 3. т.дан мато тўқиш ип газлама тўқишдан фарқ қилмайди (қ. Тўқувчилик). ЗИҒИР ТУНЛАМИ —қ. Беда тушами. ЗИҒИРАК (Salvia deserta) — ялпиздош-лар оиласига мансуб кўп йиллик ўт. Бўйи 60—80 см. Барги наштарсимон. Гули қисқа бандчаларда 2—3 тадан жойлашган. Гултожбарглари бинафша рангли, уз. 11—12 мм. Меваси юмалоқ-учбурчак, қора. Май—авг.да гуллаб, июнь—сент.да уруғлайди. Тошкент, Фар-ғона, Сурхондарё вилоятларининг боғ-ларида, тоғ ён бағирларида, воҳаларида кўп тарқалган. Юқори сифатли қиммат-баҳо эфир мойи олиш учун экилади. ЗИҒИРАК — заргарликця безак яратиш усули. Исирға (жумладан қашқарболдоқ) панжараси оралиғига, узук ва б.да безак ҳосил қилиб ўрнатиладиган тилла ёки кумушдан ишланган майда дума-лоқ доначалар.
ЗИҒИРДОШЛАР (Linaceae) - икки уруғпаллалилар ёки магнолиясимонлар синфига мансуб бир йиллик ёки кўп йиллик ўсимликлар оиласи. Ер юзида 6 туркумга мансуб 250, Ўзбекистонда 200 тури ўсади.  Гуллари тўғри, икки
жинсли. Гултож барглари айри, баъзан учки қисми туташган. Тожбарглари, ко-сабарглари, уруғчиси, чангчилари 4— 5 тадан. Меваси думалоқ кўсакча. Барглари якка жойлашган. 3. турлари пояси-нинг узунлиги, гулларининг катта-ки-чиклиги ва ранги, тукли ва туксиз бўлиши, тарқалиши б-н бир-биридан фарқ қилади. 3. мой ва толаси учун ўсти-рилади. Ёввойи турлари Фарғона водий-сида, Тошкент, Самарканд, Қашқадарё ва Сурхондарё вилоятларидаги тоғлар-да усади.
ЗЛАТОУСТ — РФ Челябинск вилоя-тидаги шаҳар (1865 й.дан). Аи дарёси соҳилида. Жан. Урадда. Т. й. станцияси. Аҳолиси 205,5 минг киши (1990- й.лар ўрталари). Златоуст механика-темир з-ди қурилиши муносабати б-н вужуд-га келган. Қора металлургия ва ма-шинасозлик корхоналари, соатсозлик з-ди бор. 19-а. бошидан металл ўйма-корлиги ривожланган. Театр, улкашу-нослик музейи бор. З.га 1754 й. асос со-линган. Ўша даврдан 3. ўзининг маш-хур пўлат қиличлари б-н ном қозонган. ЗЛОБИН Евгений Константинович (1898.21.1, Саратов ш.— 1959.7.12, Тошкент) — Узбекистан халқ артисти (1955). Саҳна фаолиятини 1918 й. Саратов театрида бошлаган. Тбилиси, Боку, Козон, Самара театрларида ишлаган. 1938 й.дан Горький номидаги Тошкент театри актёри. 3. комедия жанридаги ва драматик ролларнинг моҳир ижрочи-си сифатида танилган. Энг яхши рол-лари: Фирс («Олчазор»), Мамаев («Ҳар тўкисда бир айб»), Караулов («Бегона бола»), Земляника («Ревизор»), Шма-га («Айбсиз айбдорлар»), Иван Иванович («Катта муҳаббат») ва б.
Е. К. Злобин Фирс ролида («Олчазор»).
ЗЛОТИЙ (zloty) — Польша пул бир-лиги. 1995 й. янв.да 10000:1 нисбатда деноминацияланган 3. муомалага кири-тилган. 1 3.=100 гроша. Халкаро ифо-даси PLZ. Халқаро валюталар курси бўйича 1 АҚШ доллари = 4,14 3., 1 З.= 165,73 сўм (2002, 5 фев.).
ЗМАЙ (Zmai; асл исм-шарифи Й о -ванович, Jobanobuch) Йован (1833.24.11, Нови-Сад,- 1904.3.6, Ка-меница, Воеводина) — серб шоири. Ижодида миллий-ватанпарварлик мав-зуи асосий ўринни эгаллайди («Вила», 1858; «Уч гайдук», 1866; «Бахтсиз она», 1871 ва б.). 3. ҳажвий шеърлар устаси («Ёғоч қасидаси», 1878; «Сербиядаги янги сайловлар», 1884 ва б.). Серб шеъ-риятида биринчилардан бўлиб серб деҳ-қонлари ва шаҳар қашшоқларининг ночор ҳаётини тасвирлаган («Учинчи улуш», 1880; «Судхўр», 1881 ва б.). З.нинг «Атиргуллар» (1864), «Сўлғин атиргуллар» (1882) тўпламларига кир-ган шеърлари серб романтик шеърия-тининг энг яхши намуналари сана-лади.
З.нинг айрим шеърлари Хуршид Дав-рон томонидан узбек тилига таржима қилинган (1989).
ЗМЕЕВИК (рус— илон пўстига ўхшаш) — силикатлар синфига мансуб минерал (қ. Серпентин). ЗОБИТ (араб.) — 1) халкни ва вата-нини омон сақдовчи, тартиб урнатув-чи. Тарихий адабиётларда 3. қўлланма ҳамда қоида маъноларида ҳам ишла-тилган; 2) забт этувчи, босқинчи; 3) қуролли кучлар тизимида хизмат қилувчи командир, офицер. ЗОБУЛИЙ — Ўн икки маком тизими-даги Сегоҳ ва Дугоҳ шўъбалари асоси-да яратилган куй; 24 мураккаботнииг бири. Эроннинг Зобул ш.га нисбат бе-риб шундай аталган. ЗОБУЛИСТОН — ўрта асрларда Аф-ғонистоннинг жан. кисми б-н Балужи-стоннинг шим. қисмидан иборат ҳудуд номи. Кобулистон, Хуросон, Сейис-тон, Макрон ва Синд б-н чегарадош булган.
3. тоғли, оқар сувлари кўп бир баҳа-во ер бўлиб, аҳолиси шижоаткорлиги б-н донг чиқарганди. Ўша кезларда Ғаз-на, Майманд ва Калот унинг маъму-рий марказларидан булган. «Шоҳнома» да жуда куп тилга олинган 3. номи ҳоз. кунда истеъмолдан чиққан булиб, унинг ҳудуди Афғонистон б-н Балужи-стонга қўшиб юборилган. ЗОВУР — ер ости ва сизот сувлари сат-ҳини пасайтириш, тўқайзор ва зах ер-ларни қуритиш мақсадларида зах сув-ларни чиқариб ташлаш учун казилган ариқ ёки канал. Коллектор ва дренаж-нинг мелиорация иншоотлари б-н жи-ҳозланмаган ибтидоий шакли. Ўрта Осиё деҳқончилигида 3. мил. ав. 2—1-минг йилликларда қурила бошланган. Амударё ва Сирдарёнинг қуйи ва ўрта оқимларида утказилган археологик қазишларда топилган ирригация иншо-

отлари қрлдиклари бунинг исботидир. Мае, Фарғона водийсида шўр грунт сувларни чиқариб юбориш мақсадида чуқ. 0,7—2,5 м бўлган тор каналлар қурилган. Хоразм воҳасида тупроқ шўрланишига қарши чуқ. 2,0—3,2 м гача бўлган каналлар қазилган; улар ёзда суғориш ва зах қочириш (дренаж) ва-зифаларини, суғориш тугагандан ке-йин эса фақат зах қочириш вазифаси-ни бажарган. Вегетацион суғориш дав-рида бундай каналлардан сув чиғирлар ёрдамида чиқарилган.
3. чуқурлиги, асосан, сизот сувлар-нинг сатҳига қараб 1—3 м ва ундан ор-тиқ бўлиши мумкин. З.ларда тўпланган сув коллекторлар орқали махсус сув йи-ғиш жойларига (катта кўллар, сойлар, чўллардаги пастликлар, дарёлар, катта каналларга) тушиб кетади. Одатда, З.ни лойқа, ўт босади, ён деворлари ўпири-лади. З.ларнинг нормал ишлаб туриши-ни таъминлаш мақсадида кичикроқ З.лар кетмон-белкуракда, йирик З.лар экскаваторлар ёрдамида тозалаб тури-лади. 3. куриш ердан фойдаланиш ко-эффициентини камайтиради, 2—3 йил-да лойқа б-н тўлиб, тозалаш тадбирла-рини талаб қилади. 20-а.нинг 60-й.ла-ридан 3. ўрнига ўзлаштириладиган экинзор далаларда дренажлар қурила бошлади (қ. Вертикал дренаж, Горизон-тал дренаж, Дренаж).
Шариф Ҳамдамов.
ЗОДИАК, зод и акал айлана (юн. zodiakos, zoon — ҳайвон) — Қуёшнинг йиллик кўринма ҳаракатида босиб ўта-диган йўли — эклиптикадаги 12 бурж: Ҳамал (Қўзи), Савр (Бузоқ), Жавзо (Эгизаклар), Саратон (Қисқичбақа), Асад (Арслон), Сунбула (Буғдойбоши), Мезон (Тарози), Ақраб (Чаён), Қавс (Ўқчи), Жадий (Тоғтака), Далв (Сув-чи) ва Ҳут (Балиқ) жойлашган айлана. «3.» атамаси жуда қадим замонлар-даёқ зодиакал юлдузларнинг кўпчилиги ҳайвонлар номлари б-н аталишига бог-лик. Зодиакал юлдуз туркумлари орқа-ли Қуёш системасининг ҳамда Ойнинг кўринма ҳаракат йўли ҳам ўтади. Қад. Юнонистонда зодиакал юлдуз туркумлари алоҳида гурухдарга ажратилиб, ҳар бири ўз белгисига эга эди (қ. Аст-рономик белгилар). Юлдуз туркумлари-нинг белгилари б-н баҳорги (Ҳамал) ва кузги (Мезон) тенг кунликлар, ёзги (Саратон) ва қишки (Жадий) Қуёш туриши нуқталари ҳам белгиланган. Прецессия натижасида бу нуқталар ўтган 2 минг йил давомида юқоридаги юлдуз туркумларидан силжиб кетган бўлса \ам юнонлар берган номлар сақ-ланиб қолган. Зодиакал юлдуз туркум-
ларининг ҳаммаси Ўзбекистонда тўлиқ кўринади (қ. Буржлар). ЗОДИАК ЁРУҒЛИГИ - эклиптика бўйлаб жойлашган хира ёруғлик. Эклиптика уфққа тикроқ бўлган пайтлар-да кечқурун қоронғилик тушиши б-н ғарбда ёки тонг отмасдан аввал шарқ-да кўринади. Бу ёруғлик аслида Қуёш атрофида айланиб юрган чангларни Қуёш нури ёритиши натижаси бўлиб, сент.— нояб. ойларида эрталаб, янв.— март ойларида кечқурун яхши кўрина-ди. Ёзда уфқнинг шим. томонида диф-фуз нурланиш бўлиб кўринади. 3. ё. эк-ваторга яқин жойларда яхши кўрина-ди ва умуман тунги осмон ёруғлиги-нинг 15° ни ташкил этади. У қисман қутбланган; кугбланиш даражаси Куёш-дан бурчакли узоқлигига боғлиқ. Спек-три Қуёш спектрига яқин, ундаги каби ютилиш чизиқлари ҳам бор. 3. ё.ни кузатиш натижасида сайёралараро чанг-газ моддалари тақсимоти ўргани-лади.
ЗОКИР ЭШОН (лақаби Зокиргов) Рустам Меҳтар ўғли (1824, Қўқон — 1898, Ўш) — қад. ўзбек халқ театри намояндаларидан. Бидиёршум-нинг шогирди. 19-а. 2-ярмида Қўқон ўзбек профессионал актёрлар тўдаси («Касабаи созанда» уюшмаси)нинг кор-фармони. Халқ оғзаки комедиялари ижодкори. «Хон ҳажви», «Заркокил», «Мозор» («Авлиё»), «Сиркатароқ азиз-лар», «Ҳожи кампир», «Фарзанд дуо-си», «Қаландарлар», «Кигиз ўғриси», «Хатна», «Атторлик» каби 50 дан ор-тиқ оғзаки комедия яратган. Комедия-ларида кучли ижтимоий мавзу кўтари-либ, ҳаётнинг салбий жиҳатлари фош қилинган. Бош қаҳрамонлар образини кўпинча ўзи ижро этган. Я на қ. Зокир эшон тўдаси.
ЗОКИР ЭШОН ТЎДАСИ - 19 а 2 ярмида Қўқонда ижод қилган ўзбек профессионал актёрлар тўдаси («Касабаи созанда»). Корфармони — Зокир эшон. Ризо қийиқ, Саъди махсум, Нор-мат қизиқ, Бойбува қизиқ, Мўмин қишлоқи, Баҳром қизиқ, Усмон қизиқ, Рўзи гов, Давлат қизиқ, Кал-сариқ қизиқ, Авлиёхон қизиқ каби 30 дан ортиқ қизиқчи-актёр, ҳофиз, созанда ва раққослардан иборат бўлган. Актёрлик санъатидаги асосий бадиий ифода қуроли импровизация, маъно-ли имо-ишора, ҳаракат ва ўткир сўзлик ҳамда таклидчиликка катта эътибор берилган. Қўқон хонлигининг ҳамма шаҳарларида томошалар кўрсатган. Ре-пертуари «Хон ҳажви», «Заркокил», «Сиркатароқ азизлар», «Фарзанд дуо-си», «Кигиз ўғриси», «Атторлик» каби сатирик саҳналар, ҳажвия, аския, му-
сиқа, ашула ва рақслардан иборат бўлган.
Ад.: Раҳмонов   М., Ўзбек театри тари-хи, Т.,  1968.
Мамажон Раҳмонов.
ЗОКИРЖОН ҚИЗИҚ Овулов (1886 -Андижон — 1975) — халқ қизиқчиси. 12 ёшидан Азим чўкиндининг қизиқ-чилар тўпида жарчилик, сўнг масхара-бозлик қилган. М. Мансуровнинг цирк труппасида (1904—05) Юсуфжон қизиқ Шакаржоновдан сабоқ олган. Собир қори, Ортиқ, Рафиқ, Карим каби қизиқчилар б-н бирга «Бола ўқитиш», «Кетмон тилаш», «Ўлик сотди» каби халқ комедияларида ўйнаган. 1918—25 й.ларда Майрамхон циркида, А. Макаров, Э. Холмирзаев тўпларида ишлаган. Кейинчалик турли созанда тўпларида, кўпинча Иброҳим қизиқ Тешабоев б-н қизиқчилик қилган. «Мамаюсуф», «Ке-лин туширди», «Хожи кампир», «Тўрт жинни» каби қад. оғзаки комедиялар-ни тиклаб, халқ орасида намойиш қил-ган.
Ад.: Қодиров    М.,  Масхарабоз ва қизиқчилар санъати, Т.,  1971.
ЗОКИРКЎЛ — Қорақалпоғистон Рес-публикаси Мўйноқ туманидаги қуриб қолган кўл. Амударёнинг қуйи оқими-да, Қипчокдарёдан ажралиб чиқадиган Мадалиўзак тармоғининг боглланиши-дан 3 км жан.-ғарбда бўлган. Майд. 50-й.ларнинг бошида 10 км2, ўртача чуқ. 0,5 м бўлган. Шим.дан жан.га чўзилган бўлиб, Қипчоқдарёни Мўйноқ қўлтиғи б-н туташтириб турган. 3. дарё, коллек-тор-зовур сувларидан тўйинган. Ўша даврларда кўл қирғоклари ясси, атро-фи қалин тўқайзор бўлган. Кўлдан чўртан, қизилқанот, зоғора, лаққа ба-лиқлар овланган, кўплаб онд;пр;| бо-қилган. Амударё сувининг камайиши натижасида кўл ҳам кичрая борган: майд. 1955 й.да 6,6 км2, 1960 й.да 5 км2, 1965 й.да эса қуриб қолган. Ёғин кўп бўлган 1969 й. 3. ботиғи яна сувга тўла бошлаган: 1972 й. майд. 2,73 км2 га етган. 3. 1980 й.ларда бутунлай қуриб қолди.
ЗОКИРОВ Акмал Боқижонович (1971.7.5, Тошкент) — кикбоксинг бўйича жаҳон чемпиони, халқаро тои-фадаги спорт устаси (1996). 1993 й.дан Тошкентдаги «Биллур» спорт клубида кикбоксинг б-н шуғуллана бошлади. Мураббийси — Б. Ш. Зокиров. 3. 1994— 98 й.ларда Узбекистан чемпиони, 1994 й. Осиё чемпионатида 1-ўрин, 1995 й. жаҳон чемпионатида (Киев) 2-ўрин-ни эгаллади. 9-жаҳон чемпионатида (Прага, 1996) 55 кг вазнда ғолиб бўлди. Бирмингем (Англия), Дубровник (Хор-

ватия), Гданьск (Польша)да бўлиб ўтган жаҳон чемпионатлари совриндо-ри. 3. ёш кикбоксингчилар б-н мунта-зам машғулот олиб боради. ЗОКИРОВ Дони (1914.28.12, Самарканд — 1985.26.11, Тошкент) — композитор, созанда (ғижжак), дирижёр. Узбекистан халқ артисти (1969). Тошкент консерваториясининг композиция синфини (Б. Надеждинда) тугатган (1953). 1930 й.дан Самарканд вилоят мусиқали драма те-атри халқ чолғула-ри оркестрида ғиж-жакчи, 1933 й.дан мусиқа раҳбари. Ўзбек давлат муси-қали театрида со-занда (1936-37), Узбек давлат фи-лармониясида халқ чолғулари оркестрининг бош созанда-си (1937—40), Муқимий номидаги те-атрда (1940—47), Узбек давлат филар-монияси ашула ва рақс ансамблида (1953—57) бадиий раҳбар. Узбекистон телевидениеси ва радиоси ўзбек халқ чолғу асбоблари оркестрининг дириж-ёри (1948—53), 1957 й.дан бош дири-жёри ва 1960 й.дан бадиий раҳбари (1989 й.дан оркестр 3. номида). Ижоди ўзбек мусиқа меросига оҳангдош ва усулдош, лирик-драматик ва эпик об-разларга бой. «Ойниса» балети (Т. Литвинова либреттоси, 1957, Б. Гиенко б-н ҳамкорликда), «Зайнаб ва Омон» операси, (Зулфия, 1958, Т. Содиқов, Ю. Ражабий, Б. Зейдман б-н), «Далада байрам» мусиқали комедияси (Ш. Саъ-дулла, 1954, С. Бобоев б-н), «Ёшликда берган кўнгил» (3. Фатхуллин, 1965), «Менинг Жаннатим» (С. Абдулла, 1970, К. Жабборов б-н), «Шаҳзода ва етим қиз» мусиқали драмалари, 2 та сим-фоник (1947—50) ва «Қарши чўли гул-лари» (1972) вокал-симфоник сюита-лари, «Даврим садоси» (Б. Умиджонов б-н, 1970) кантатаси, «Ҳамза» поэма-увертюраси, «Лирик поэма», «Кўрма-дим», «Бўлмаса», «Айб этмангиз», «Уртанур», «Эй, сабо» (Навоий ғазал-лари) каби романслар, «Она диёр», «Кўчалар», «Беқиёс диёр», «Самар-қандим» каби қўшиқлар муаллифи. «Амирликнинг емирилиши», «Қутлуғ қон», «Улуғбек юлдузи» каби кино-фильмларга (ҳаммаси М. Зив б-н) му-сиқа ёзган. 3. ўнлаб халқ («Қайтарма», «Шароб», «Фарғонача» каби) ва мум-тоз («Чўли Ироқ», «Ёввойи Ушшоқ», «Насруллойи», «Ражабий», «Наво», «Савти Наво» ва б.) куйларни узбек
чолғу асбоблари оркестри учун юксак даражада мослаштирган. Шу боис, ком-позиторнинг ижодий услуби ҳам узбек мусиқа мероси анъаналарини бадиий ишонарли тарзда мужассам этган.
Ад.: Аҳмедов    М., Дони Зокиров, Т., 1995.
ЗОКИРОВ Ислом Зоҳидович (1928.27.1 — Самарқанд — 2000.21.1) — акушер-гинеколог, Узбекистон ФА акад. (1995), Узбекистонда хизмат кўрсатган фан арбоби (1980), тиббиёт фанлари д-ри (1965), проф. (1967), СамТИни тугатган (1948), шу ин-тда клиник ординатор (1948—51), аку-шерлик ва гинекология кафедраси ассистенти, доцен-ти (1951-59), му-дири (1959 й.дан). З.нинг илмий иш-лари ҳомиладорлик ва экстрагенитал патология, гестоз-
лар, перинатология, жинсий аъзолар ўсмаларининг клиникаси ва эпидеми-ологияси; ҳомиладорлик, туғруқ ва ҳомилага тегишли нохуш омилларни барвақт аниклаш, ҳомиладорликнинг муддатидан илгари барҳам топиш па-тогезида иммунологик, гормонал, фето-плацентар системалар етишмов-чилигини замонавий усуллар б-н ўрга-нишга бағишланган. «Нормал акушер-лик», «Патологик акушерлик» ўқув қўлланмалари, «Акушерлик термин-ларининг русча-ўзбекча изохли луга-ти» муаллифи. «Шухрат» медали (1994) б-н мукофотланган. ЗОКИРОВ Марат (1939.21.3, Жиззах тумани) — илғор ўқитувчи, Узбекистон Қаҳрамони (2002). Узбекистонда хизмат кўрсатган халқ таълими ходи-ми (1990). СамДУ нинг физика-мат. ф-ти (1961), Самарканд қишлоқ хўжалик ин-тининг агрономия ф-тини (1981, сиртдан) тугатган. 1961 й.дан Жиззах туманидаги 16-мактабда физика уқитувчиси, 1976—84  й.ларда
партия ишларида ишлаган. 1984 й.дан Жиззах туманидаги 36-мактаб, 1995 й. сент.дан Жиззах пед. ин-ти қошидаги иқтидорли болалар лицейи директори. 3. директорлик қилаётган лицейда ви-лоятнинг энг иқтидорли болалари тан-
лов асосида укимокда. Унинг тадбир-корлик қобилияти, ташаббускорлик фаолияти туфайли лицей хоналари замонавий кўргазмали воситалар б-н жи-ҳозланган. 2 та илмий методик рисола («Соғлом авлод — миллат кўрки», «Ҳеч кимга бермаймиз сени, Узбекистон!»), 3 та қўлланма («Узлигини англаган халқ», «Маърифий сабоқлар», «Умум-таълим мактабларида ўқитувчиларнинг бўш вақтини таъминлаш») муаллифи. ЗОКИРОВ Пўлат Қодирович (1932.15.1, Жалолобод — 1993.21.10, Тошкент) -геоботаник, Узбекистон ФА мухбир аъзоси (1989), биол. фанлари д-ри (1971), проф. (1983), Қ. Зокировттт ўгли. Урта Осиё ун-тини тугатган (1954). Узбекистон ФА Ботаника ин-тида илмий ходим (1957—68), лаб. мудири (1969—82), ТошДУ юксак ўсимликлар кафедраси проф. (1983—85), Узбекистон ФА Ботаника боғи директори (1985—93). Усимлик хом ашёлари, ўтлоклардан оқилона фойдаланиш ва уларни муҳофаза қилиш, геоботаник р-нлаштириш ва хариталар тузиш ус-тида тадқиқот олиб борган. ЗОКИРОВ Узув Боқиевич (1934.17.9, Тошкент) — фармаколог, Узбекистонда хизмат кўрсатган фан арбоби (1984), тиббиёт фанлари д-ри (1968), проф. (1970). ТошТИ ни тугатган (1958). Узбекистон ФА Усимлик моддалари кимё-си ин-тида кичик ва катта илмий ходим (1961—69). ТошТИ фармакология кафедраси мудири (1978 й.дан). Тошкент фармацевтика ин-ти ректори (1985—88). Фармакалогия қўмитаси ра-иси (1995—98). Асосий илмий ишлари Урта Осиёда кенг тарқалган доривор ўсимликлардан ажратилган ҳамда синтез килинган моддаларни излаш, урга-ниш ва амалиётга татбиқ этишга ба-ғишланган. Иссиқ иқлим шароитида қ.х.да қўлланиладиган пестицидлар б-н заҳарланганда ҳазм ферментлари фаоллигининг бузилиши ҳамда унинг оқсил, ёғ, углеводлар парчаланиши ва сўрилишига салбий таъсирини илк бор илмий асослаб, олдини олиш йулла-рини ишлаб чиққан. ЗОКИРОВ Қодир Зокирович (1906. 25.7, Жалолобод — 1992.9.8, Тошкент) — ботаник, Узбекистон ФА акад. (1956), Узбекистонда хизмат курсатган фан арбоби (1956), биол. фанлари д-ри (1951), проф. (1951). СамДУни тугатган (1933). Урта Осиё ун-ти ўсим-ликлар систематикаси ва географияси кафедраси доценти (1941 —43), Низо-мий номидаги Тошкент пед. ин-ти ботаника кафедраси мудири (1943—52), Узбекистон ФА Ботаника ин-ти дирек-

тори (1952—56), Ўзбекистон қишлоқ хўжалиги ФА прези-денти (1957-61). Фарғона педагогика ин-ти ректори (1963-66), 1966 й.дан Узбекистон ФА Ботаника ин-ти Ўсимликлар ресурси бўлими мудири. Ил-мий ишлари ўсим-ликлар (таксономик бирликлар) сис-темаси, флора, ўсимликлар қоплами ва ўсимликлар хом ашёларини ўрганиш-га оид. Ўсимликшунос-систематик сифатида кампирчопондошлар, торон-дошлар, кўкнордошлар, ҳилоладошлар ва б. оилаларни ўрганиб, янги туркум ва турларни кашф этди. Узбек тилида ботаника терминларини яратишга асос солди. 3. кўп жилдли «Узбекистон фло-раси»ни тузишда фаол қатнашди. «Рус-ча-ўзбекча ботаника атамаларининг қисқача изохли луғати»ни (бошқа му-аллифлар б-н бирга, 1963), кейинча-лик «Ботаникадан русча-ўзбекча эн-циклопедик луғат»нинг I жилдини чоп этди (X. Жамолхонов б-н ҳамкорлик-да). Беруний номидаги Узбекистон Дав-лат мукофоти лауреати (1968).
Ас: Зарафшон дарёси ҳавзаси флораси ва ўсимликлар қоплами [2 жилдли], Т., 1955, 1961.
ЗОКИРОВ Ғулом Шокирович (1938. 14.5, Тошкент) — механика ва бош-қариш жараёнларини алгоритмлаш со-ҳасидаги олим. Ўзбекистонда хизмат кўрсатган фан арбоби (1994). Техника фанлари д-ри (1981), проф. (1983). Тошкент т. й. транспорти муҳандислари ин-тини тугатган (1960). «Кибернетика» ИИЧБда катта илмий ходим (1964— 71), «Ўзқишлоқтехника» бирлашмаси (1971—73), Узбекистон давлат режалаш қўмитасида (1974—86) ҳисоблаш мар-кази директори. Тошкент ирригация ва қ. х.ни ирригациялаш муҳандислари ин-тида машина ва механизмлар наза-рияси кафедраси мудири (1986—2000). Илмий ишлари машина ва механизм-ларни синтезлашга оид.
Ас: Машина ва механизмлар назарияси, Т., 2002.
ЗОКИРОВА Маҳфузахон (1952.19.10, Ёзёвон тумани) — Узбекистон Республикаси халқ ўқитувчиси (1995). Фарғо-на пед. ин-тини тугатган (1980). 1970 й.дан Ёзёвон туманидаги 31-мактабда бошланғич синф ўқитувчиси, геогр. ўқитувчиси, 1987 й.дан директор. 3. даре жараёнида таълим ва тарбия бериш-нинг ноанъанавий усулларидан сама-рали фойдаланади.
ЗОКИРОВА Ширмонхон Шокировна
(1953.4.9, Жалолқудуқ тумани) — Узбекистон Республикаси халқ ўқитув-чиси (1995). Андижон пед. ин-тининг бошланғич таълим методикаси ф-тини тугатган (1980). Педагогик фаолияти 1971 й.дан бошланган. У Жалолқудуқ туманидаги 23-мактабда бошланғич синф ўқитувчиси. 3. фаолияти даврида ўз ишининг устаси, ёш авлодга ўзида-ги бор билимини сингдира оладиган мехрибон устоз сифатида намоён бўлди. 3. дареларни кўргазмали қуроллар ва техника воситалари асосида ташкил этади.
ЗОКИРОВЛАР - 20-а. Узбекистон мусиқа санъатига улкан ҳисса қўшган ўзбек санъаткорлари оиласи. Сулола бошлиғи опера хонандаси (лирик-дра-матик баритон), Ўзбекистон халқ ар-тисти (1939) Карим Зокиров (1912.12.3 -Тошкент - 1977.19.2). Москвадаги Узбек опера студиясида таълим олган (1934—36). Ижодий фао-лиятини 1928 и. драматик актёр сифатида бошлаб, дастлабки ролларини Узбек давлат драма театри (1928—29), Ишчи-ёшлар театри (1930—31)да ўйна-ган. 1931—34 ва 1936—39 й.ларда Узбек давлат мусиқали театри, 1939—77 й.лар Навоий номидаги опера ва балет теат-рининг етакчи яккахон хонандаси. Му-сиқали драмаларда Фарҳод (Хуршид; В. Успенский, «Фарҳод ва Ширин»), Неъмат (F. Зафарий; Т. Жалилов, «Ҳа-лима»), Мажнун (Хуршид; Т. Содиқов, «Лайли ва Мажнун») каби; операларда Улуғбек (А. Козловский, «Улуғбек»), То-робий (О. Чишко, «Маҳмуд Торобий»), Тоҳир (Т. Жалилов, Б. Бровцин, «Тоҳир ва Зухра»), Иброҳим (Р. Глиэр, Т. Содиқов, «Гулсара»), Шоҳ Баҳром (М. Ашра-фий, «Дилером») сингари образлар яратган. «Майсара-нинг иши» (С. Юда-ков) операсидаги Мулладўст образи К. 3. талқинида ўзига хос бадиий ифодаси-ни топган.
К. 3. чет эл мум-тоз асарлари асоси-даги (Эскамильо, Ж. Бизе, «Кармен; Елецкий, П. Чайковский, «Мотка қарғаси» ва б.) ва Қозоғистон, Озар-байжон компози-торлари (Эр Тар-ғин, Е. Брусилов-ский, «Эр Тарғин»; Ҳасанхон, У. Ҳожибеков, «Кўр ўғли»; Кажар, А. Спендиаров, «Алмаст» каби) операларидаги ролларни ҳам ма-ҳорат б-н ижро этган. К. З.нинг куйлаш услуби очиқ товуши, ўзбек миллий, шунингдек, замонавий ижрочилик анъаналари б-н узвий боғлиқ. Халқ ашу-лалари, ўзбек бастакорлари асарлари ва айрим мақом парчалари — «Истар-ман», «Эй нигорим», «Чоргоҳ I, II, III», «Навбаҳор», «Кўчабоғи I — II», «Гиря», «Каримқулбеги I—II», «Дугоҳ» ва б. К. 3. ижросида юксак бадиий ифо-дасини топган.
К. З.нинграфиқаси Шоҳиста Са-идова (1917 — Тошкент — 2000.7.2) — актриса, хонанда. Муқимий номидаги театрда ишлаган (1952—62). Энг яхши роллари: Моҳимбону («Тоҳир ва Зуҳра»), Гулруҳ («Равшан ва Зул-хумор»), Бекачи («Алпомиш»), Ам-ма («Холисхон», «Нурхон»), Роҳатой («Офтобхон») ва б. У, шунингдек, мо-ҳир лапар ижрочиси ҳам бўлган.
Зокировлар оиласи.
28
ЗОКИРОВЛАР
Ботир Зокиров (Рўзи Чориев асари).
Ўғли   Ботир   Зокиров   (1936. 26.4, Москва —  1985.23.1, Тошкент)
—  хонанда (лирик-драматик тенор), актёр, рассом. Узбекистан халқ артис-ти (1965). Узбек замонавий профессионал эстрада қўшиқчи (ижрочи)лиги-нинг асосчиси. Тошкент давлат кон-серваториясининг вокал ф-ти (1952— 57),    Тошкент   давлат   театр    ва рассомлик санъати ин-тининг реж.лик ф-ти  (1958—62)да таълим  олган. «Ёшлик» ансамбли (1957), Узбек давлат эстрада оркестри (1958—70) як-кахон хонандаси. Тошкент мюзикхол-лининг ташкилотчиси, яккахони ва бадиий раҳбари (1972—78). 1978 й.дан «Ўзбекконцерт»нинг яккахон хонандаси. Б.З. ўта таъсирчан тембрли, ши-радор овозга эга бўлган. Ижро этган қўшикларининг аксариятини тугал ва теран лирик-драматик асар даражаси-га кўтара олган. Репертуаридаги қатор қўшиқлар композиторлар томонидан Б. 3. ҳамкорлигида, унинг овозига мўл-жаллаб яратилган.  Ижодида узбек композиторларининг романс ва қў-шиқлари муҳим ўрин тутади: М. Бур-ҳонов — «Мафтун   бўлдим»,   «Наме-донам,   чи ном дорад»;   Ик. Акбаров
—  «Ёр кел», «Раъно», «Газли», «Сени эслайман»; Сайфи Жалил — «Мажнун монологи», «Кечалар юлдуз санаб» ва б. Шунингдек, эстрада  услубида кай-та ишланган    ҳинд («Нечун   хаёлга чўмдинг?», «Дил орзуси», «Мейча-ле»), эрон («Маро бебус», «Айрилиқ қўшиғи»), миср («Арабча танго», «Уй-қум ўғриси»), сурия («Ўтмишимга йиғ-лайман»), ливан («Гўзал қиз»), мек-
сикан («Алвидо муҳаббат»), итальян («Яшасин муҳаббат») қўшикдарини, чет эл муаллифларидан Э. Масиас, Ж. Брель (Франция), Чоудҳури, Р. Шанкар (Ҳиндистон), Фатхулла Су-лаймон (Сурия), Фарид ал-Атраш (Миср), ака-ука Раҳбонийлар (Ливан), Д. Ристич (Югославия) асарларини оригинал (ҳар бирини ўз тилида) ижро этган. Б. З.нинг рассом сифатида яратган «Автопортрет», «Саратон», «Гумбазлар», «Болалик кўчаси», «Чор минор» каби асарлари маълум. Бир қанча ҳикоя, очерк ва шеърлар, шунингдек, «Сўғд элининг қоплони» операси (Ик. Акбаров)нинг либретто-сини ёзган. «Кичик шаҳзода» (А. де Сент-Экзюпери), «Соя» (Е. Шварц) асарларини ўзбек тилига таржима қил-ган.
Киноактёр сифатида Ёш муҳандис («Гуллар очилганда»), Рабиндранат Тагор («Оловли йўллар»), Абдулло («Да-ҳонинг ёшлиги») каби образлар яратган. «Ўзбектелефильм» студияси Б. З.га бағишланган «Менга қўшиқчизиб бер» ва «Айтилмай қолган қушиқ» ҳужжат-ли фильмларни, ўғли Баҳодир Зокиров «Ўша, ўтган кунлар» фильмини суратга олган. Тошкент кўчаларидан би-рига Б. 3. номи берилган. Шунингдек, Жиззахдаги санъат билим юрти, Са-марқанддаги ёшлар санъат маркази унинг номи б-н юритилади. 1994 й. Б. 3. номида эстрада оркестри ташкил этил-ди (ҳоз. «Ўзбекнаво» қошида). Франция, Австрия, Германия, Куба, шунингдек, Африка мамлакатларида гастролда бўлган. 1995 й. «Ботир Зокиров жамғар-маси» ташкил этидци. 1989 й. дан унинг номида замонавий эстрада қўшиқчи-лари танлови ўтказилади.
Қизи Луиза Зокирова (1938.7.1, Тошкент) — эстрада хонандаси. Ўзбекистонда хизмат кўрсатган артист (1965). Энг яхши қўшиқлари: «Наманганнинг олмаси», «Қоралар-қопқоралар», «Эй, меҳрибоним», «Ёввойи танавор». Шунингдек, ҳинд, араб, индонезча қўшиқлари б-н танил-ган.
Ўғли Навфал Зокиров (1941.19.3 — Тошкент — 1976.9.11) — эстрада хонандаси. Тошкент давлат консерваториясининг опера синфини тугатган (1968). Бутуниттифоқ эстрада танлови лауреати (1969). Энг яхши қўшиқлари: «Айт», «Кўрмадим», «Майсаранинг иши»дан Ҳожи Дарға арияси. Шунингдек, Америка ва Европа мамлакатлари қўшиқларини ижро этган. Айниқса, гастрол-концерт фаолияти унинг ижодида алоҳида ўрин тутади.
Ўгл и Фаррух Зокиров (1946.16.4, Тошкент) — эстрада хонандаси, бастакор. Узбекистан (1987), Қо-рақалпоғистон (1993), Қозоғистон (1995), Қирғизистон (1996), Тожикис-тон (2000) халқ артиста. Тошкент давлат консерватория-сида таълим олган (1966-69), Тошкент давлат мада-ният ин-тини тугатган (1999). Узбек давлат эстрадаси-нинг яккахон хонандаси (1969—71), 1971 й.дан Узбеки-стонда хизмат кўр-сатган давлат «Ял-ла» ансамбли хонандаси, бадиий раҳ-бари (1976 й.дан), 2002 й.дан Узбекистан Республикаси Маданият ишлари вазири ўринбосари. Ф. 3. майин ва ши-рали овоз соҳиби, узбек миллий ва замонавий эстрада анъаналарига таяна-ди. «Ялла» ансамбли репертуарини қай-та ишланган узбек халқ лапар, ялла ва б. қўшиқлари («Йўл бўлсин», «Яллама ёрим», «Ғайра-ғайра», «Ҳандалак», «Қилпиллама», «Ганжа Қорабоғ» ва б.) б-н бойитган, шунингдек, замонавий ўзбек эстрадаси миллий анъаналарга асосланган оммабоп мусиқа («фольк-поп») услубининг юзага келишига му-ҳим ҳисса қўшган. «Майсаранинг иши» (С. Юдаков) операсидан Мулладўст, Ҳидоятхон, Ҳожи Дарға арияларини эстрада услубида айтган, шунингдек, кўпгина фильмлар («Темир хотин», «Водиллик келин», «Орзулар оғуши-да», «Майсаранинг иши» ва б.) даги қўшикларнинг муаллифи ва ижрочиси. «Масхарабоз», «Тунги юлдуз», «Сен бўлмасанг ёнимда», «Бойчечак», «Fa-зал», «Рубоий», «Мусиқий чойхона», «Лайли», «Мажнунтол», «Лола», «Хаё-лимда булдинг уззу кун», «Учқудуқ», «Шаҳрисабз», «Узбекистон ватаним» каби қушиқларнинг муаллифи. Жаҳон-нинг деярли барча минтақаларида узбек эстрада санъатини («Ялла» ансамбли б-н) тарғиб этган. Узбекистон Республикаси 1-чақириқ Олий Мажлисининг депутати. Ҳамза номидаги Узбекистон Давлат мукофоти лауреати (1989). «Шуҳрат» медали б-н такдирланган (1996).
Ўғли Жамшид Зокиров (1948.11.7, Тошкент) — Узбекистонда хизмат курсатган артист (1995). Тошкент давлат театр ва рассомлик санъати ин-тини тугатган (1971). 1971 й.дан Ҳамза театрининг актёри. Энг яхши роллари: Альберт («Оқшомдан тушга-ча»),  Фарҳод («Кузнинг биринчи
золя
29
куни»), Холмат («Бой ила хизматчи»), Эркак («Тақдир эшиги»), Степан («Мардикор»), Эркак («Алдагани хо-тин яхши») ва б. Кинода Ота («Орзу-лар оғушида»), Ҳаким («Келинлар қўзғолони»), Олимтой («Темир хо-тин») каби ролларни ўйнаган ва ви-деофильмларда суратга тушган: Декан («Домла»), милиционер («Тар-тиб»), Шариф Номозов («Шайтанат») ва б.
Ўғли Равшан Зокиров (1951.19.3, Тошкент) — хонанда, рас-сом. Тошкент давлат маданият ин-тини тугатган (1990). Унинг репертуаридан «Лайли» [шу қўшиғи б-н «Асия даусы» (Қозоғистон) фестивалида биринчи ўринни олган], «Барно», «Рубобим тори» каби қўшиқлар ўрин олган. Лирик мавзуда раем ва портретлар чиз-ган. 1995 й.дан «Ботир Зокиров жам-ғармаси»нинг директори.
Келини Гавҳар Зокирова (1949.10.9, Тўйтепа) — Ўзбекистонда хизмат кўрсатган артист (1988). Тошкент давлат театр ва рассомлик санъа-ти ин-тини тугатган (1971). 1971 й.дан Ҳамза театри актрисаси. Энг яхши рол-лари: Амалия («Қароқчилар»), Агафья («Уйланиш»), Жамила, Гулбаҳор («Бой ила хизматчи»), Дездемона («Отелло»), Аёл («Тақлир эшиги»), Гулнор («Қут-луғ қон»), Бибихоним («Соҳибқирон Темур»), Фаришта («Шайтон ва фа-ришта») ва б. Кинода Нигора («Туйлар муборак»), Гули («Юлдузингни бер осмон!»); видеофильмларда Вазира («Олмос камар»), Ҳамшира («Абадият қонуни»), Гулираъно («Домла»), На-сиба («Шайтанат») каби образлар ярат-ган. Ҳамза номидаги Узбекистан Давлат мукофоти лауреати (1989).
Ботир Зокировнинг угли Бахтиёр Зокиров (1962.9.8, Тошкент) — киноактёр. Ўзбекистонда хизмат кўрсат-ган артист (1997). ВГИКни тугатган (1983). 1983 й.дан киноактёр студияси-да ишлайди. Энг яхши роллари: Ибн Сино («Даҳонинг ёшлиги»), Ҳидоят-хон («Майсаранинг иши»), Ҳусайн («Амир Темур»), Хирург («Касалхона»), Бўрибой («Армон») ва б. «Илҳом» те-атр-студиясида ҳам роллар ижро этган: Иоканан («Саломея»), Демон («Тойбе-ле ва унинг Демони»), Охун («Оппоқ, оппоқ қора лайлак») кабилар шулар жумласидан.
Тўхтасин Ғафурбеков, Моҳина Аширова.
ЗОКОНИЙ Низомиддин Убайдулло (1270/1280 - Эрон - тахм. 1370) -форс ёзувчиси ва шоири, форс ада-биётида ҳажв (сатира жанри) асосчи-
си. Закон ва Бағдоддаги билим маскан-ларида таълим олган. Араб ва форс тил-ларида ижод қилган. З.нинг «Наводир ул-амсол» («Нодир масаллар»), «Ахлоқ ул-ашроф» («Зодагонлар ахлоқи»), «Сад панд» («Юз насиҳат») каби асар-лари форс адабиётининг нодир наму-налари ҳисобланади. «Муш-у-гурба» («Мушук ила сичқон») кичик ҳажмли мажозий достони жаҳон халкдарининг кўплаб тилларига, шунингдек, узбек тилига ҳам таржима қилиниб, 1907 —09 й.ларда бир неча бор чоп этилган. ЗОЛОТАРЁВ Василий Андреевич (1872, Таганрог — 1964, Москва) — рус ком-позитори, мусиқашунос олим, педагог. Россияда хизмат кўрсатган артист (1932), проф. (1918). Белоруссия халқ артисти (1949). Петербург консервато-риясини тугатган (1900). Узбекистан композиторлик ижодиёти, хусусан, вокал-симфоник мусиқа ривожига ҳисса қўшган. З.нинг «Оқ гул» опера-си, ўзбек халқ куйлари («Ражабий» ва «Мирзадавлат») асосидаги «Фарғона марши», «Узбек рапсодияси» ва рақс сюитаси (1931), «Навоийнинг 6 ғаза-ли» вокал-симфоник сюитаси (1941), узбек шоирларининг шеърларига ёзган романслари бор. Опера, балет, камер асарлари, шунингдек, «Фуга. Амалий ўзлаштириш учун қўлланма» (3-нашри — 1965) ва б. китоблар муаллифи. ЗОЛОТНИК (рус.) — 1) кад. рус огир-лик улчови; 1 золотник = 1/96 фунт = 4,266 г; 2) буғ машиналари ва турби-налари, пневматик механизмлар, гидроавтоматика тизимлари ва ростловчи курилмаларда буғ, суюқлик ёки газ оқимини тақсимлаб берадиган қўзға-лувчан клапан. З.нинг қутисимон, цилиндрик ва бурилма турлари бор. Қу-тисимон 3. (раем, А) тункарилган кути / дан иборат. У тортқи 2 восита-сида 3. сирти 3 буйлаб чап ёки унгга ҳаракатланиб, туйнук 4 ва 5 ни очади ёки ёпади. З.нинг ҳолатига қараб, туйнук З.нинг иш суюқлиги ёки газли қисми 6 ёки бўшлиқ 7 б-н туташади.
Золотник: А — қутисимон;  Б— цилиндрик; В — бурилма.
Цилиндрик З.нинг иши кутисимон З.никига ўхшаш (раем, Б). У иккита поршень / ва 2, шток 3 ва туйнукли втулка 4 дан иборат. Бурилма 3. (раем, В) қавариқ қисм /, втулка 2 (иккита 3 ва 4 туйнукли), қўзғалмас ўқ 5 дан иборат. 3. ўқ атрофида айланганда туйнуклар, камералар 6 ёки 7 б-н туташади, иш суюқлиги ёки газ оқими керакли томонга йўналади. ЗОЛЯ (Zola) Эмиль (1840.2.4 — Париж — 1902.29.9) — француз ёзувчиси. Илк ижоди романтизм руҳида: «Нинон эртаклари» (1864), «Клоднинг тавбаси» (1865), «Марҳумнинг васияти» (1866) ва б. 60-й.ларда натуралистик рухдаги «Ўликлар васияти» (1866), «Тереза Ра-кен» (1867), «Мадлен Фера» (1868) каби романлар езди. «Ругон-Маккарлар» 20 жилдли романлар туркумида (1871-93) Наполеон давридаги си-ёсий тузум қора-ланган («Ругонлар-нинг улғайиши», 1871; «Тор-мор», 1893), жамиятдаги молиявий ҳийла-найранглар фош этилган («Ўлжа», 1872; «Пул», 1891), киборларнинг ах-лоқсизлиги кўрсатилган («Нана», 1880), амалпараст, маънавий қашшоқ кимсалар калака қилинган («Париж қуртлари», 1873), насронийларнинг тескаричилик ҳаракатлари фош этилган («Плассаннинг забт этилиши», 1874). 3. бир қатор романларида оддий меҳнаткашларнинг олижаноб тимсол-ларини ёрқин бўёқларда тасвирлаган. Хусусан, «Қопқон» (1877) романида косиб ва ҳунармандлар ҳаёти, «Ҳамал» (1885) романида эса ишчиларнинг тур-муш тарзи акс эттирилган. «Тереза Ра-кен» (1873 й.да саҳналаштирилган) драмаси ва «Рауберден ворислари» ко-медияси ёзувчининг энг яхши саҳна асарларидир. 3. ижодида ижтимоий мав-зулар устувор мавқега эга. «Уч шаҳар» трилогияси («Лурд», 1894; «Рим», 1896; «Париж», 1898), тугалланмай қолган «Тўрт инжил» тетрологияси («Ҳосил-дорлик», 1899; «Меҳнат», 1901; «Ҳақиқат», 1903) бунга мисол бўлади. 3. ижтимоий ҳаётга ҳам фаол аралаш-ган ва 19-а. охирларида Францияда жуда катта шов-шувга сабаб бўлган «Дрейфус иши» (бошқа миллат вакилининг сохта айб б-н қамалишига қарши) бўйича Франция Республикаси Прези-дентига «Мен қоралайман!» (1898) номли очиқ хат б-н мурожаат қилган. Республика ҳукумати 1898 й. 23 фев.да

езувчини қамаш ҳақида ҳукм чиқара-ди. 3. чет элга қочади (1899 й.да Вата-нига қайтади). 3. халқ учун театр яра-тишни орзу қилган эди. «Франциянинг олға юриши» туркумидаги драмалари-да инқилобий шиор остида мустабид-лик руҳини яширган Учинчи респуб-ликага қарши курашни давом этти-ришни мақсад қилган эди. Лекин бу мақсадини амалга оширолмади. 3. ро-манларида гарчи қалтис ижтимоий зид-диятлар тасвирланган бўлса ҳам, у маъ-лум сиёсий тузумга дастёрлик қилиш-ни ор деб билган. У ҳар доим ўзи танлаган тамойилга — ҳаққоният та-мойилига содиқ қолади. Унинг роман-ларини ўқиб бутун бир давр ҳақида тасаввурга эга бўлиш мумкин. 3. нинг «Ҳикоялар» (1937), «Тегирмон қамали» (1942) ва «Ҳамал» (1981, таржимон Хайрулла Эргашев) асарлари ўзбек тилида нашр этилган. ЗОМАН — метилфторфосфонат кис-лотанинг пинаколил эфири, нервни фалажлайдиган заҳарловчи модда. Ранг-сиз, камфора ҳидли суюклик. Суюқла-ниш т-раси — 80°, қайнаш т-раси 190° (ажралиш б-н); зичлиги 1013 кг/м3, 20°да учувчанлиги 3 мг/л. Сувда оз (20°да 1,5%), спирт, кетон, эфир ва алкилга-логенидларда яхши эрийди. 3. организм-га (кўпроқ тери орқали) кучли таъсир қилади. Ундан заҳарланиш белгилари зя/шкдагига ўхшаш. 3. сув таъсирида се-кин, аммиак ва аминларнинг сувдаги эритмаларида тез гидролизга учрайди. Шу сабабли бу реакциялардан З.ни дегазациялашда (зарарсизлантиришда) фойдаланиш мумкин. З.дан сакланиш учун противогазлар, танани ҳимоя қиладиган воситалар ва антидотлардан фойдаланилади. 3. илк бор заҳарловчи модда сифатида 1944 й. Германияда синтез қилинган (яна қ. Заҳарловчи мод-далар).
ЗОМБА — Малавидаги шаҳар. Мамла-катнинг жан.да, Зомба тоғининг ўрмонли ён бағрида, 900 м баландлик-да жойлашган. Аҳолиси шаҳар атрофи б-н бирга 65,9 минг киши (1998). З.га 1886 й.да асос солинган. 1891 — 1964 й.ларда Британиянинг Ньясаленд протектората (1953—63 й.ларда Родезия ва Ньясаленд Федерацияси)нинг маъму-рий маркази. 1964—74 й.ларда мустақил Малави давлатининг пойтахти. Ун-т бор. Ёзги курорт. Шаҳар атрофида тамаки плантациялари бор. ЗОМИН — Зомин туманидати шаҳар-ча (1986). Зомин туманининг маъмурий маркази. Вилоят маркази Жиззах ш.дан 68 км. Зоминсув сойидан сув ичади. Якин т. й. станцияси Даштобод (20 км). Аҳолиси 16,9 минг киши (2000).
3. тарихий шаҳар бўлиб, қадимда Сарсанда, Сусанда, Сабза номлари б-н ҳам юритилган. Унинг асос солинган йили номаълум. Лекин араб географ сайёҳ олимлари Ибн Ҳав-кал, Муқаддасийлар (Ю-а.)нинг маълу-мотларига кўра, 3. араблар келмасдан олдин ҳам бўлган ва Уструшонада йи-рик шаҳарлардан ҳисобланган. Шаҳар Зоминсувнинг ҳар иккала соҳилига жойлашган. 10-а.да 3. ёнида қад., араблар келгунга қадар бўлган эски шаҳар-нинг харобалари сакланганлиги ман-баларда қайд этилган. Шаҳар ёнида жоме масжиди бўлган. З.нинг Самар-қанд, Бухоро, Шош (Тошкент) ва Фаргона водийси ш.ларини богловчи катта карвон йўлида жойлашганлиги унинг равнақига ижобий таъсир этган. 15—17-а.ларда 3. мустаҳкам қалъадан иборат вилоят маркази эди. 1868 й. рус подшо ҳукумати қўшинлари томони-дан босиб олингунга қадар Бухоро амирлигига қарашли бўлган ва вақт ўтиши б-н аввалги мавқеини йўқотган.
З.да автокорхона, туман қурилиш бошқармаси, маҳаллий саноат ва мил-лий буюмлар и.ч. корхоналари, савдо ва маиший хизмат кўрсатиш шохобча-лари, йўл қурилиш ва таъмирлаш идо-раси, маданият уйи, алоқа бўлими, уму-мий таълим мактаблари, кутубхоналар, туман марказий касалхонаси, санитария эпидемиология ст-яси, дорихона бор. Зомин — Тошкент, Зомин — Жиззах, Зомин — Гулистон йўналишларида автобус қатнови йўлга қўйилган. ЗОМИН TOF-ЎРМОН ДАВЛАТ ҚЎРИҚХОНАСИ - Жиззах вилояти-да жойлашган. Туркистон тизма тогла-ри ғарбий қисмининг шим. ён бағри-да, Кўлсой ва Ғўралассой ҳавзаларини ишғол этган. Жан. Тожикистон б-н че-гарадош. Майдони 15,5 минг га, шун-дан 11,2 минг га арча ўрмонзорлари. Дастлаб 1926 й.да Ғўралас тоғ-арча қўриқхонаси номи б-н ташкил этилган. Қўриқхонада тоғ ўрмонларини ва арча биол.сини ўрганиш, арчазорларни кўпай-тириш, ҳайвон ва ўсимлик турларини
сақлаб қолиш ишлари олиб борилади. Рельефининг мураккаблиги ва турли иқлим-тупроқ шароитларига кўра, қўриқхонада 3 ўсимлик минтақаси (дашт, ўрмон, субальп) мавжуд. Қўриқ-хона ҳудуди типик тоғли ўлка бўлиб, денгиз сатҳидан 1760—3500 м баланд-ликда (энг юқори нуқта — Туралас тоғи 3560,5 м баландликда). Йиллик ўртача v ёғин миқцори 400 мм дан ортиқ. Иқли-ми кескин континентал, максимал ҳарорат ёзда 33°, қишда —35—38°.
Қўриқхона ҳудудида арчазорларнинг қуйи қисмида (1900—2700 м) Зараф-шон арчаси ва қора арча, ўрта қисми-да (2100—2800 м) совур арча, юқори қисмида (2100—3200 м) ўрик арча усади. Булардан энг кўп учрайдигани совур арчадир. У қора арча ва ўрик арча орасида ҳам ўсаверади. Қўриқхонада 180, ҳатто 400 ёшга кирган арчалар бор. Арчадан ташқари Тяньшан четани, Туркистон қайини; буталардан зирк, наъматак, учқат, ирғай, тобулғи ўсади. Қўриқхона ҳайвонот дунёси хилма-хил. Қўриқхонада Республика Қизил кито-бига киритилган туркистон силовсини, оқ тирноқли айиқ, архар, барс шу-нингдек, бўри, бўрсиқ, тулки, жайра, тўнғиз ва б. яшайди. Қўриқхона ҳуду-дида ўсимликларнинг 720, турли қуш-ларнинг 130, сут эмизувчиларнинг 37 тури, судралиб юрувчилардан 8, балиқ-нинг бир тури тавсифланган.
Паррандалардан пушти шақ-шақ, тўрғай, миққий, зағча, зағизғон, как-лик, бедана, болтатумшуқ, говкаптар, ғуррак, туркистон уккиси, бойқуш ва б. бор. Қўриқхонада унинг ҳайвонот ва ўсимликлар дунёсини ўрганиш бўйича илмий ва амалий аҳамиятга эга бўлган тадқиқот ишлари олиб борилади.
Борис Дъякин.
ЗОМИН ТУМАНИ - Жиззах вилоя-тидаги туман. 1926 й. 29 сент.да ташкил
Зомин тоғ-ўрмон давлат қўриқхонаси. Табиий ар-чазорлар.
ЗОМИН ХАЛҚ БОҒИ

м-« 1850 ооо
ШАРТЛИ БЕЛГИЛАР • Туман марказлари о Бош^а аҳолм пунктлари
этилган (1962 й. 24 дек.да Жиззах тума-ни б-н бирлаштирилган, 1964 й. 31 дек.да қайта тузилган). Шим.да вилоят-нинг Зарбдор тумани, ғарбда Бахмал ва Жиззах туманлари, шарқда, шим.-шарқда Янгиобод тумани, жан.-шарқ-да Тожикстон Республикаси б-н чега-радош. Майд. 2,87 минг км2. Аҳолиси 120 минг киши (2001). 3. т. да 2 шаҳарча (Даштобод, Зомин) ва 11 қишлоқ фу-қаролари йиғини (Бешкуби, Гулшан, Дуоба, Навоий, Обиҳаёт, Тинчлик, Тошкесган, Чорвадор, Ширин, Янги-ҳаёт, Ғаллакор) бор. Маркази — Зомин шаҳарчаси.
Т а б и а т и . 3. т. нинг шим., марказий ва шарқий қисми пасттекислик, жан.-ғарби қир, адир ва тоғлардан иборат. Ер юзаси шим. дан жан.га томон кўта-рилиб боради. Икдими кескин конти-нентал, ёзи иссиқ, қуруқ, қиши бир оз совуқ. Янв.нинг ўртача т-раси — 1,5°, июлники 32°. Йиллик ёғин 350—360 мм. Вегетация даври 240 кун. Адир қисми қумтош, қум, мергель, лёсслардан тузилган, усти чақиртошлар б-н қоплан-ган. Жарлар ва езда қуриб қоладиган сойлар бор. Баҳорда сойлар тўлиб оқади. Шим. ва марказий адирларнинг тупроги лёсс устида ҳосил бўлган бўз, оч бўз, типик бўз тупроклардан, жан. қисми-даги адирлар гипсли оч бўз тупроклардан таркиб топган. Текисликларда бўз, қўнғир тупроқ. Туман ҳудудидаги Зо-минсой дарёси, Аччисой, Пешағарсой, Уволсой, Туркман, Жалоир, Хўжа-
мушкентсоидан суғо-ришда фойдаланилади. Экин экилмайдиган ерларда шўра, шувоқ, янтоқ,           коврак,
оққурай ва б. ўсади. Жан. тоғли қисми (Туркистон тоғи)да қалин арчазорлар, та-биий ўрмонлар бор. 3. т.да Зомин тоғ-ўрмон давлат қўриқхонаси, Зомин халқ боғи жойлашган. Ёввойи ҳай-вонлардан айиқ, бури, силовсин, чиябў-ри, тулки, кийик, архар, қушлардан бур-гут, лочин, қирғовул, каклик, ўрдак яшай-ди. Сув ҳавзаларида ба-лиқ тури кўп.
Аҳолиси, асосан, ўзбеклар. Шунингдек, қирғиз, рус, татар, то-жик ва б. миллат ва-киллари ҳам яшайди. 1 км2 га 42 киши тўғри келади. Шаҳар-ликлар 23 минг киши.
Хўжалиги. Қ. х.да ғаллачилик ва чорвачилик асосий ўринни эгаллайди. Туманда ширкат, фермер, жамоа хўжа-ликлари, 2 ўрмон хўжалиги мавжуд. 197 минг га ерда деҳқончилик қилинади. Ғалла, полиз, сабзавот, ем-хашак экинлари, картошка етиштирилади. Пичанзорлар, яйловлар, токзорлар ва кўчатзорлар бор. Қорамол, қўй-эчки (шу жумладан қоракўл қўйлари), от, парранда боқилади. 40 дан зиёд хусу-сий, 14 кичик корхона, 40 дан ортиқ тижорат дўконлари фаолият кўрсатади. 70 дан ортиқ умумий таълим мак-таби бўлиб 30 мингга яқин ўқувчи таълим олмоқца. Лицей, гимназия бор. 11 клуб, 34 кутубхона, 385 ўринли 3 ши-фохона, 8 қишлоқ даволаш амбулато-рияси, 6 қишлоқ врачлик пункти, 5 до-рихона, 94 маиший хизмат кўрсатиш шо-хобчаси, ўлкашунос-лик музейи ишлаб ту-рибди. Туман ҳудуди-дан қад. Буюк ипак йўли ўтган. Уструшо-на, Зомин, Пешағар каби тарихий жойлар, кўҳна қалъа қолдиқла-
Зомин халқ боғи.
ри, қад. қабристонлар сакланган. 1932 й.дан «Шарқтонги» газ. чиқади (адади 2000). Туман ҳудудидан Тошкент — Самарканд т.й. ўтган. Зомин — Тошкент, Зомин—Жиззах, Зомин — Гулистон каби йўналишларда автобус ва такси қатнови йўлга қўйилган. ЗОМИН ХАЛҚ БОҒИ, 3 о м и н мил-лий боғи — Зомин тоғ-ўрмон мин-тақасида қишки спорт турлари маркази, соғломлаштириш спорт мажмуаси тарзида 1976 й.да ташкил этилган. 1978 й.да «Узбекистан халқ боғи» номи бе-рилган. 1993 й.дан ҳоз. номда. Таркиби-га Зомин ўрмон хўжалигининг Зомин участкаси, Ўрмон хўжалиги ин-тининг Кўлсой таянч пункти, Зомин тоғ-ўрмон давлат қўриқхонаси кирган. Умумий майд. 24,1 минг га (2002).
З.х.б. Зомин туманиря, асосан, Туркистон тоғи, қисман Молгузар тоғи-нинг 1000—4030 м гача бўлган баланд-ликларида жойлашган. Унинг геомор-фологик ландшафти ҳар хил бўлиб, та-биий шароитлари тоғ баландлик поясларига боғлиқ. Ҳудудининг геологик тузилишида энг юқори табақани ҳар хил палеозой (сланец, оҳак, қум-тошлар) ётқизиқлари ташкил қилади. Палеоген ва неоген ётқизқилари ҳам кенг ривожланган. Айниқса кенглиги 500 м ва чукурлиги 450 м тенг бўлган Чўртанга жарлигидаги шаршара, Супа текислиги туристик жиҳатдан катта эътиборга эга.
Бу боғ ҳудудида асосан Сангзор ва Зоминсув дарёси ҳавзалари жойлашган. Умуман богнинг гидрографик тармоқ-лари унчалик қалин эмас. Халқ боғи-нинг умумий иқлими континентал ва қурғоқчил. Боғҳудудида Сангзор —1307 м, Кўлсой — 2100 м, Гуралаш — 2260 м ва Шаҳристон — 3200 м метеороло-гик ст-ялари жойлашган. Тоғолди ер-ларида йиллик ёғин микдори 353 мм, баланд тоғларда 348 мм, ўрта тоғларда эса 405 мм га тенг, уларнинг 50—6

баҳор фаслига тўғри келади. Ҳавонинг йиллик ўртача нисбий намлиги 30— 35% ташкил қилади, ўртача йиллик ҳарорат кўрсаткичи 21,7°—26,3° га тенг. Кўлсой, Шахристон пунктларида июнь ойининг ўртача ҳарорати 21,9°—9,9° га тенг.
Боғда тўқ кулранг, оч жигарранг, арча ўрмонзор тупроқлари, юқори тоғ яйлов, ўтлоқи-ботқоқи, ўтлоқи туп-роқлар турлари учрайди. Ўсимликлар дунёси дашт, арча ўрмонзорлари, тоғ ксерофитлари ва субальп поясларидан иборат. Арчазорлар боғ майдонининг 55% ташкил қилиб, 2000—3000 м ба-ландликларда жойлашган. Бу ерда арчанинг зарафшон (қора арча), совур-арча ва туркистон арчалари турлари тарқалган. Боғ минтақаларида 400 ёшли ва ундан катта арчаларни учратиш мум-кин. Айниқса боғ ҳудудида доривор ўсимликларнинг 30 дан ортиқ тури, ло-лаларнинг кўплиги, мевали буталар-нинг кенг тарқалиши эътиборга сазо-вор. Умумий ўсимликлар турлари сони 100 дан ортиқ. Боғда дарахтларнинг 8, буталарнинг 15 ва ўт-ўланларнинг 220 дан кўпроқ турлари учрайди.
Ҳайвонот дунёси боғнинг ландшаф-тига қараб мослашган, аммо уларнинг тарқалишида алоҳида чегара йўқ. Паст-ки тоғ ландшафтларида (400—2000 м) тулки, қуён, чўл бўриси, бўрсиқ, туркистон сассиқ кузани; ўрта тоғ ландшафтларида оқ тирнокли айиқ, ёввойи тўнғиз, тулки, қуён, бўри, баланд тоғ-ларда айиқ, тўнғиз, ўрта осиё тоғ эч-киси, Северцев қўйи, оқ сувсар, си-ловсин; уй сичқони, ўрмон сичқони, арчазор сичқони, олмахон; қушлардан — чуғурчуқ, бургут, майна, сава, кўк қарға, зағизғон, сариқ чумчуқ, бул-бул, чуғурчуқ, бургут, улар, қирғий, укки, саъва, лойхўрак, кабутар бор. Зоминсув ва Сангзор ирмоқлари бўлган сойларда маринка ва шоҳ ба-лиқлар кўп; илонлардан сариқ илон, сув илони, чипор илон, қалқонтум-шуқ илон, туркистон агамаси ва сув бақалари учрайди.
Абдушукур Хоназаров.
ЗОМИНСУВ — Зомин туманидат сой. Юқори оқимида Еттикечув, Дуоба қишлоғи яқинида Санганаксой, Зомин шаҳарчаси яқинида 3. деб аталади. Туркистон тизма тоғининг қарийб 2500 м баландликдаги шим.-ғарбий ён бағир-ларидан бошланувчи Ўриклисой, Гал-диравўт, Еттикечув ва б. сойларнинг қўшилишидан ҳосил бўлади. 3. Сир-дарё Ховос — Жиззах т.й.га етмасдан Қўштамғали қишлоғидан 3,5 км жан,-шаркда тугайди. Уз. 58 км, ҳавзасининг
майд. 704 км2. 3. кўпроқ қор, ёмғир ва булоқ сувларидан тўйинади. Ўртача йиллик сув сарфи 1,83 м3/сек. (Дуоба қишлоғи яқинида), энг катта сув сарфи 16,8 м3/сек (1969. 28. 05). Тўлинсув даври (апр. — авг.)да йиллик сарфининг 60—65% оқиб ўтади, қишда баъзан қуриб қолади. Энг серсув ой — июнда ўртача сув сарфи 4,56 м3/сек га тенг. З.дан Зомин шаҳарчаси, Дуоба, Еттикечув, Қушчи ва б. қишлоқлар сув ича-ди, экин майдонлари суғорилади. ЗОММЕРФЕЛЬД (Sommerfeld) Арнольд (1868.5.12, Кенигсберг — 1951.26.4, Мюнхен) — немис физиги ва математиги. Кенигсберг ун-тини та-момлаган (1891). Илмий ишлари атом назарияси, металлар назарияси ва математик физикага оид. Дифракциянинг аник, математик назариясини ишлаб чикди (1895), Зоммерфельд интеграли тушунчасини фанга киритди (1896), икки мухит чегарасига жойлаштирил-ган вертикал диполнинг нурланиш ма-саласини ҳал этди (1909). Н. Бориинг атом моделига аникдик киритди ва ре-лятивистик механика назариясини атом назариясига татбиқ қилиб, водород спектрининг нозик структураси назариясини яратди (1916). 3. металлар-нинг квант назариясига асос солган (1928). У электронларнинг тормоз нур-ланиши назариясини ишлаб чиқди (1931). Фаннинг бошқа соҳаларига доир ишлар муаллифи.
ЗОНА (юн. Zone — минтақа) — Ер юзининг бошқа жойлардан бир қанча хусусиятлари б-н фарқ қиладиган ва қўшни икки параллел ёки меридиан орасида жойлашган қисми, минтақа-си (қ. Табиий географик зоналар). ЗОНА (мусиқада) — муайян товуш-нинг тебраниш доираси. 3. назариясини рус акустик олими Н. Гарбузов (1880—1955) асослаб берган. Мусиқа товушларининг умумий хусусияти сақ-ланган ҳолда миқдорий ифодаси (тебраниш тезлиги, таркиби, кучи, даво-мийлиги ва б.) ўзгариб туради. Мусиқа товушқаторининг ҳар бир поғонасига бир хил тебранишлар эмас, маълум тебранишлар доираси тўғри келади. Мае, биринчи октава «ля» товушининг умумий ифодаси 440 гц тебранишга тенг деб ҳисобланса ҳам аслида унинг тебраниш доираси, яъни З.си 435—445 тебранишларни ўз ичига олади. Мусиқа товушнинг бу хусусиятларини Шарқ-да илк бор Форобий ва Ибн Синолар таъкидлашган. Ўзбек халқ мусиқаси-нинг 3. хусусиятларини мусиқашунос Л. Коваль тадқиқ этган.
Ад.: Коваль Л. Г., Интонационный строй узбекской народной музыки, Т., 1990.
ЗОНА (ҳарбий ишда) — 1) уруш пайтларида — қуролли кучлар (қуруқ-ликда, денгизда, ҳавода) ҳаракат қила- Т диган ва ҳаракатдаги армиянинг фронт 1 орқаси муассасалари жойлашган, тинч-лик пайтларида — ҳарбий мақсадлар учун махсус ажратилган ҳудуд (мустаҳ-камлаб қўйилган р-н, ҳарбий порт); 2) мудофаа зонаси — мудофаа жангида, ҳарбий қисм, бирлашма ва бўлинма-лар (бригада, корпус) турган жой, уларнинг ҳаракат доираси. Мудофаа З.си тактик 3. ва тезкор З.ларга ажра-тилади. Тактик мудофаа 3. с и фронт б-н душман турган жой оралиғи; тезкор мудофаа З.си тактик З.дан бошланиб, ҳозирлаб қўйилган мудофаа линияларини тезкор заҳира қисмлар турган р-н ва ҳарбий аэро-дромларни ўз ичига олади. ЗОНАВИЙ НАЗАРИЯ — кристалл панжаранинг даврий майдонида ҳара-катланаётган валент электронлар тўғри-сидаги назария; қаттиқ жисм квант механикасининг асосий бўлимларидан бири. 3. н. асосини Ф. Блох (1928) ва француз физиги Л. Бриллюэн (1930) яратди.
Қаттиқ жиемнинг электр, оптик, механик, иссиклик ва магнит хоссалари валент электронларга боғлиқ бўлади. Маълумки, атомда электрон бир неча муайян энергетик ҳолатга эга, шунга мое равишда бир неча энергия зонаси вужудга келади. Аммо баъзи зоналар устма-уст тушиши ҳам мумкин. Ҳар бир зонадаги сатхлар сони кристалл пан-жарадаги атомлар сони N га тенг. Бу сатхларда электронлар Паули принци-пита мувофиқжойлашади. Энди электронлар айрим атомга эмас, балки бу-тун кристаллга тегишли бўлиб қолади. Металларда тегишли атомнинг валент электрони энергетик сатҳидан ҳосил бўлган энергиялар зонаси электронлар б-н чала тўлади. Ташқи электр майдо-ни таъсирида бу зонадаги электронлар юқорироқцаги бўш сатҳларга ўтади ва электр токини ўтказишда иштирок эта-
Зонавий назария. Атом электрон сатқларидан кристаллда энергетик зоналар ҳосил бўли-ши; d0 — кристалларда атомлар орасидаги масофа.

ди. Кристаллдаги бутунлай тўлган зо-налар валент з о нал ар, чалатўлган ва бўш зоналар ўтказувчанлик зонала-ри деб аталади.
Т-ра мутлақ нолдан юқори бўлганда иссиклик ҳаракати оқибатвда валент зо-надаги электронларнинг бир қисми бўш зонага (ўтказувчанлик зонасига) ўтади ва ташқи электр майдони таъсирида тез-лашиб, электр токи ҳосил қилишда иштирок этади. Электронлардан бўша-ган жойлар («коваклар») хам ток ўтка-зишда қатнашади. Т-ра мутлақ нолга тенг бўлганда валент зонада бўш ўрин-лар бўлмагани учун ташқи электр майдони бундаги электронларни тезлашти-ра олмайди (тартибли ҳаракатга келти-ра олмайди) ва ток ҳосил бўлмайди.
3. н. натижалари қаттиқ жисмнинг кўпгина муҳим қонуниятлари ва хос-саларини тушунтиришга имкон бера-ди ҳамда хоз. замон металлар, ярим-ўтказгичлар ва диэлектриклар физика-сининг ривожланишига асос бўлади. ЗОНД (франц. zonde — сезиш асбоби) — одамнинг табиий ёки патологик ка-налларига ва гавда бўшликларига диагностика ҳамда даволаш мақсадида киритиладиган тиббий асбоб. Пўлат, кумуш, резина ва бошқалардан ясала-ди. Нима мақсадда қўлланишига қараб меъда зонди, дуоденал 3., кўз З.и, тиш З.и, бачадон З.и, ичак З.и бўлади. «ЗОНД» — космик фазони ўрганиш ва узоқ комсик масофаларга ггарвоз қилиш техникасини такомиллаштириш мақсадида учирилган сайёралараро автоматик ст-ялар (САС) номи. Астроориентация тизими ва коррекция (ту-затиш киритиш) двигатель қурилмаси б-н таъминланган. Борт аппаратлари Қуёш энергияси ёрдамида ишлайди. Кема ичида т-ра ва босим автоматик тарзда бир хил ушлаб турилади. Оғир-лиги 960 кг ча. 1966 й. 2 апр.дан 1970 й. 20 окт.гача 8 «3.» учирилган. «З.»ларни учириш натижасида Ер — Марс ора-сидаги космик фазо ўрганилди, сифат-ли фотосуратлар ёрдамида Ойнинг тес-кари томони рельефи ўрганилди, унинг тўлиқ харитасини тузиш ва ой глобу-сини ясашга имкон туғилди. Ерга қўндириш системаси синалди, Ой ва Ернинг фотосуратлари олинди ва ҳ. к. ЗОНД ОРОЛЛАРИ (Ява о.да яшовчи зунда қабиласи номидан) — Малай ар-хипелагининг асосий қисми. Икки кием-га бўлинади: 1) Катта 3. о. — Суматра, Ява, Калимантан ва Сулавеси; 2) Кичик З.о. — Ява о.дан шарққа Тимор о.гача бўлган ороллар (Бали, Ломбок, Сумбава, Флорес ва б.). Майд. 1,5 млн. км2. Рельефи тогли, вулкан ҳаракатла-ри кучли, тез-тез зилзила бўлиб тура-

ди. Ботқоклашган паеттекислик куп. Қа-лай, вольфрам, нефть, боксит ва б. фойдали қазилмалар бор. Иклими нам экваториал иқлим, ёғин йилига текис-ликларда 2000 мм, тоғларда 5000 мм гача ёғади. Экваториал ўрмонлар б-н қопланган, жануби муссон ўрмонлари ва саванналаридан иборат. Эндемик ўсимлик кўп. Ҳудудининг катта қисми Индонезия, қисман Бруней ва Шар-қий Тимор таркибида. ЗОО... (юн. zoon — жонивор, тирик мавжудот) — қўшма сўз бўлаги. Ҳай-вонот оламига дахддорликни билдира-ди (мае, зоология, зоогеография). ЗООАНТРОПОНОЗЛАР (зоо..., антро-по... ва nosos — касаллик), антропо-зоонозлар — ҳайвонлар ва одамлар учун умумий бўлган юқумли ва инва-зион касалликлар. Уларга куйдирги, оқсил, бруцеллёз, туберкулёз, листери-оз, лептоспироз, туялар ўлати, қуту-риш, бир қатор гельминтозлар (финноз, эхинококкоз, трихинеллёз) ки-ради. 3. ҳайвондан ҳайвонга, ҳайвондан одамга, одамдан ҳайвонга юқади. Касаллик қўзғатувчисининг ҳайвонга ва одамга ўтишида (юқишида) одамнинг роли юқори эмас (қ. Зоонозлар). ЗООГАМИЯ (зоо... ва юн. gamos — никоҳ) — гулли ўсимликларнинг ҳаша-ротлар ёрдамида чангланиши. Mac, гулдан гулшира (нектар) йиғаётган ҳашаротлар танасига гул чанглари ила-шиб қолади ва ҳашарот орқали бошқа гулга тушиб, ўсимликнинг четдан чанг-ланишига сабаб бўлади. ЗООГЕОГРАФИЯ, ҳайвонлар географияси — ҳайвонларнинг ҳоз. даврда ва ўтмишда Ер юзида тарқали-ши, тақсимланишини ўрганадиган биогеография фанларидан бири. 3. ҳайвон-лар тарқалиши ва тақсимланиши, улар таксономик ва экологик гурухларининг Ер юзида жойланишининг замонавий ва тарихий сабаблари ҳамда қонуният-ларини тадқиқ қилади. 3. айни вақгда биол. ҳамда геогр. фанлари қаторига киради. Текшириш объектига кўра, 3. биол. нинг систематика, палеонтология, экология, ўсимликлар географияси ва б. фанлари, табиий геогр. нинг палеогеография, ландшафтшунослик, тарихий геол. фанлари ҳамда тарих, археология, этнография каби баъзи ижтимоий фанлар б-н узвий боғлан-ган. 3. га қизиқиш Ч. Дарвиннмнг «Тур-ларнинг пайдо бўлиши» (1859) асари яратилганидан кейин кучайди. Дарвин асарининг 12- ва 13-боблари организм-ларнинг Ер юзида тарқалишига бағиш-ланган. 3. нинг ривожланишида инглиз табииётшуноси Ф. Склетеранинг иш-лари (1858) диққатга сазовордир. У
қушларнинг тарқалишини батафсил тадқиқ қилиш асосида Ер юзида тарихий тараққиёт давомида таркиби жи-ҳатидан бир-биридан фарқ қиладиган, ўз тарихига ва ўзига хос фаунистик комплексига эга бўлган ҳайвонларнинг ҳудудий комплекси шаклланганлигини кўрсатиб берди. Бундай комплекслар кейинроқ зоогеографик областлар деб аталадиган бўлди. 3. даги тарихий йўна-лишни инглиз олими А. Г. Уоллес бош-лаб берган. Унинг «Ҳайвонларнинг географик тарқалиши» (1876) асари эво-люцион З.га асос солган асар ҳисобла-нади. Турли мамлакатларда ҳайвонлар-нинг тарқалишини ўрганиш соҳасида-ги тадқиқотлар бундан бир неча юз йил илгари бошланган. Бу борада Европа ва Осиёнинг турли минтақаларига саёҳат қилган рус табииётшунослари С. П. Крашенинников, ака-ука И. Г. ва С. Г. Гмелинлар, П. С. Паллас ва И. И. Лепе-хиннинг хизматлари катта бўлди. 19-а. га келиб К. М. Бэр, А. Ф. Миддендорф, Э. А. Эверсман, Ю. И. Семашко, А. П. Семенов — Тянь-Шанский ва б. томо-нидан 3. га оид жуда кўп материаллар йиғилди ва умумлаштирилди. Сув фау-насини ўрганиш бўйича Л. С. Берг, Н. М. Дерюгин, Н. М. Книпович, Л. А. Зенкевич ва б. йирик тадқиқотлар олиб боришди.
Ҳоз. Туркистон ўлкаси ҳайвонлари-нинг географик тарқалишини урганиш ишларини Н. А. Северцов бошлаб берган. Бу соҳада Д. Н. Кашкаровнинг хизматлари ҳам катта бўлди. Ўрта Осиё ҳудуди ҳайвонларини урганиш ва зоогеографик р-нлаштиришда М. А. Менз-бир, Н. А. Зарудний, П. А. Кузнецов, А. П. Кузякин, С. А. Чернов, Т. 3. Зоҳидов, Р. Н. Мекленбурцев, О. Н. Богданов ва б. ҳам қатнашди.
З.нинг асосий методларидан бири зоологик хариталарни тузиш, яъни гео-график харита орқали айрим турлар ва бутун бир фаунистик комплекснинг ареалини ва уларнинг географик му-ҳит б-н алоқасини кўрсатиб беришдан иборат. Ареал энг асосий зоогеографик тушунча бўлиб, зоогеографик тадқи-қотларнинг бош объекти ҳисобланади. Бирор мамлакат ёки физик-географик ҳудуд (орол, тоғ, чўл ёки сув экосис-темаси) фаунаси турларининг таркиби ва уларнинг тарқалишини; экологик жамоалар (биогеоценозлар)нинг таркиби, уларнинг Ер юзида тарқали-ши қонуниятларини урганиш ҳам 3. нинг вазифасига киради. Замонавий 3. ривожланишининг асосий йўналишла-ри қуйидагилардан иборат: а) айрим турлар ва таксонлар ареалини урганиш; улар ареали чегарасини ва таркибини,

йўқолиб бораётган, ноёб ва хўжалик жиҳатдан қимматли турлар таркиби, улар сонининг ўзгариши сабаблари ва қонуниятларини аниқлаш; б) алоҳи-да майдонларда ҳайвонларнинг бирга яшовчи гурухларининг шаклланиши, уларнинг таркиби ва ҳаёт кечириши хусусиятларини ўрганиш; в) фаунис-тик комплексларнинг ҳудудий тақсим-ланиши, уларнинг шаклланиши йул-лари динамикаси ва таркибининг ўзга-риб туриши сабаблари, уларга инсон фаолияти таъсирини аниқпаш; г) та-биат таркибий қисмларининг ҳайвон-ларнинг тарқалишига, айрим турлар ва фаунистик комплексларнинг мос-ланиш хусусиятига ёки аксинча ҳай-вонларнинг ландшафтга таъсирини ўрганиш.
3. тур ҳосил бўлиши омиллари ва усулларини тушуниб олишда катта ахамиятга эга. Кўпчилик биологларнинг фикрича, популяцияларнинг ҳудудий алоҳидаланиши б-н боғлиқ географик тур ҳосил бўлиши бу жараённи эво-люцион нуқтаи назардан ҳал этишда муҳим аҳамиятга эга. 3. тадқиқотлари-дан тарихий геол. ва геог.ни ўрганиш-да фойдаланиш мумкин. 3. далиллари қитъалар ўртасида мавжуд бўлган геологик боғланишларни, Австралия, Антарктида ва Ер юзи океанлари та-рихини ўрганишда муҳим аҳамият касб этади. 3. овчилик ва мўйначиликда, ден-гизларда балиқ овлашни йўлга қўйиш-да амалий аҳамиятга эга. 3. маълумот-лари қ.х. экинлари ва чорва моллари зараркунандаларини ўрганиш ва уларга қарши кураш тадбирларини ишлаб чиқишда, ҳайвонларни иқлимлашти-риш ва табиатни муҳофаза қилиш б-н боғлиқ бўлган масалаларни ҳал этишда катта аҳамиятга эга.
Ад.: Дарлингтон Ф., Современные проблемы зоогеографии, М., 1980. Кобышев Н. М., География животных с основами зоологии, М.,  1988.
ЗООГИГИЕНА, ҳайвонлар гигиен а с и — ҳайвонлар соғлиғини сақ-лаш тўғрисидаги фан. Ҳайвон организ-ми б-н ташки муҳитнинг ўзаро таъсирини, ҳайвонлар соғлиғини ҳимоя қилиш, уларни боқиш ва парвариш этиш, улардан фойдаланиш, соғлом насл олиш шароитларини ҳамда чорва маҳсулдорлигини ошириш йўлларини ўрганади. Ташқи муҳитнинг ноқулай таъсирини камайтириш ёки йўқотиш усулларини ишлаб чиқиш, юқори санитария сифатларига эга бўлган чор-вачилик маҳсулотлари олиш, ташқи муҳитни оқова сувлар, ферма ва чор-вачилик комплексларининг и.ч. чиқин-дилари б-н ифлосланишидан муҳофа-
за қилиш ҳам 3. вазифаларига киради. 3. одамни зооантропонозлардан ва касб касалликларидан муҳофаза қилишга ҳам бевосита алоқадор. 3. касалликлар-нинг олдини олиш тўғрисидаги фан сифатида ветеринария фанларига киради ва ҳайвонлар физиологияси, зоотехния, токсикология, микробиология, қ.х. иқтисодиёти ва б. фанлар б-н боғлиқ.
3. умумий ва хусусий З.га бўлинади. У мумий 3. ҳаво ва тупроқ муҳити, сув ва суғориш, озуқалар ва озиқлан-тириш гигиенаси, чорвачилик бинола-ри микроиклими масалаларини, шу-нингдек, молларни яйратиш, ёз ва қишда боқиш, сақлаш режимларини ўрганади; чорвачилик бинолари, ветеринария ва ветеринария-санитария объектларини лойиҳалаш, қуриш ва улардан фойдаланиш, ферма ва чорвачилик комплексларида инфекцион касалликлар тарқалмаслиги талаблари-ни белгилайди. Хусусий 3. умумий 3. вазифалари ва талабларини мамла-катнинг иқлим зоналарини ҳисобга олган ҳолда ҳайвонларни сақлаш ва озиклантириш шароитлари масалаларини ҳайвонларнинг тури, ёши, жин-си, йўналишига қараб ўрганади. 3. ўз вазифаларини бажаришда статистик, санитария текшируви, клиник физиология тадқиқот усулларидан фойдала-нади.
Ўзбекистонда чорва молларини бо-қиш ва парваришлаш, даволаш ва ка-салликлардан ҳимоя қилиш ишлари узоқ тарихга эга бўлса-да, 3. фан сифатида 20-а. бошларидан ривожлана бош-лади. 3. соҳасида икдим ва бинолар мик-роиқлимининг ҳайвонлар организми-га таъсири, фермада молларни жой-лаштириш меъёрлари, фермаларни сифатли ичимлик суви б-н таъминлаш, сифатли озуқа тайёрлаш, турли хил моддалардан заҳарланишнинг олдини олиш, молларни яйловларда боқиш ва уларни турли зарарли ҳашаротлар таъ-сиридан саклаш ва б. масалалар ўрга-нилди. 3. бўйича и.т. ишлари Узбекистан ветеринария институтипя., Самарканд қишлоқ хўжалиги ин-тининг ветеринария ф-ти ва Тошкент аграр ун-ти зоотехния ф-тлари кафедраларида олиб борилади.
3. тавсиялари ва талаблари барча хўжаликларда ҳайвонларни парваришлаш, боқиш, сақлаш ва кўпайтириш бўйича мажбурий бўлган зоотехника ва ветеринария қоидаларига киради.
Ад.: С у в о н қу л о в Й. А., Қишлоқ хўжа-лиги ҳайвонлари гигиенаси, Т., 1994; Шо-пўлатов Ж., Ветеринария асослари, Т., 1994.
Эрмуҳаммад Тошпўлатов.
ЗООЛОГИЯ (зоо... ва ...логия) — ҳай-вонлар тўғрисидаги фан, биологияннт бир соҳаси. 3. ҳайвонот оламининг хил-ма-хиллиги ва тарихий тараққиётини, ҳайвонларнинг тузилиши, ҳаёт кечириши, тарқалиши, ривожланиши, шунингдек, уларнинг яшаш муҳити б-н муносабатларини ўрганади. 3. кенг тармоқли комплекс фан бўлиб, бир қанча мустақил фанларни ўз ичига олади. Систематика турларнинг хилма-хиллиги, уларнинг ўзаро ўхшашлиги ёки бир-биридан фарқ қилувчи белгилари асосида ҳайвонлар-ни системага солиш б-н шуғулланади. Ҳайвонларнинг ташқи тузилишини морфология, ички тузилишини анатомия ўрганади. Солиштирма ва эволюцион морфология турли систематик гурухларга мансуб бўлган ҳайвонларнинг тузилиши ва тарихий ривожланишини, эмбриология эмбрионал ривожланишини, этология хулқ-атворини текширади. Фи-логенетика ҳайвонот дунёсининг тарихий тараққиётини, палеозоология қад. геологик даврда яшаб қирилиб кетган ҳайвонларни, экология ҳайвонларнинг ташқи муҳит б-н ва ўзаро муносабатларини, физиология ҳайвонлар организми функци-ясини, б и о к и м ё ҳайвонлар организ-мининг кимёвий таркибини ўрганади.
Текшириш объектларига биноан ҳам 3. бир канча фанларга ажратилади. Мае, бир ҳужайралиларни протозоология, яъни протистология, паразит чу-валчангларни гельминтология, моллюскаларни малакалогия, қис-қичбақасимонларни карционоло-гия, ўргимчаксимонларни арахнология, каналарни акарология, ҳашаротларни энтомология, ба-ликларни ихтиология, қушларни орнитология, сут эмизувчиларни териология  ўрганади.
3. бошқа биол. фанлари ҳамда тибби-ёт, ветеринария ва қ.х. б-н узвий бог-лик. З.нинг кўпгина бўлимлари эса паразитология, гидробиология, эпизоотология, эпидемиология каби комплекс фанлар таркибига киради. Одам ва ҳай-вонларнинг паразитларини ўрганиш тиббиёт ва ветеринария паразитологи-яси учун муҳим аҳамиятга эга. Тупроқ-да яшовчи ҳайвонларни ўрганиш эса тупроқ ҳосил бўлиши жараёнларини тушуниб олиб, тупроқ унумдорлигини ошириш тадбирларини ишлаб чиқиш имконини беради. Эколого-зоологик тадқиқотлар чорвачилик, ипакчилик, балиқчилик каби қ.х. тармоқларини ри-вожлантириш, овланадиган ҳайвонлар сонини тартибга солиш, фойдали ҳай-

вонларни иқлимлаштириш ва кўпай-тириш, шунингдек, қ.х. зараркунанда-ларига қарши курашни тўғри ташкил этишга ёрдам беради. Турли ҳайвонлар ўртасидаги ўзаро муносабатларни, шунингдек, ҳайвонлар организмидаги биокимёвий ўзгаришларни тадқиқ этиш паразит ва зараркунанда ҳайвон-ларга қарши биологик кураш чорала-рини ишлаб чиқишда муҳим ўрин тутади. Зоологик тадқиқотларда тўплан-ган илмий маълумотлар органик олам-нинг ривожланиши тўғрисидаги эво-люцион таълимотни яратиш учун асос бўлиб хизмат қилган.
Ҳайвонлар ҳақидаги илк ёзма маълумотлар мил. ав. 5—4 а.га оид Миср, Хитой ва Юнон адабиётларида учрай-ди. З.ни ривожлантиришда Аристотель асарлари муҳим роль ўйнайди. У 452 тур ҳайвоннинг тузилиши, ҳаёт кечириши ва тарқалиши ҳақида маълумот берган. Қад. Рим табиатшуносларидан Гай Плиний (мил. 23—79 й.лар) ўзининг 37 китобдан иборат «Табиат тарихи» аса-рида ўша даврда маълум бўлган барча ҳайвонларни таърифлаб берган. Бошқа табииёт фанлари қатори З.нинг бун-дан кейинги ривожланиши Уйғониш давридан бошланади. Бу даврда Христофор Колумб, Марко Поло, Магеллан каби сайёхларнинг денгизлар оша саргузаштлари натижасида илгари но-маълум бўлган янги ҳайвон турлари кашф этилди. Айни шу даврда швей-цариялик врач ва натуралист К. Геснер-нинг (1516—1565) 17 жилдли «Ҳайвон-лар тарихи» энциклопедик асари пай-до бўлади.
З.нинг тараққиётида 17-а.да микрос-копнинг кашф этилиши катта аҳами-ятга эга бўлди. Голланд олими А. Ле-венгук «Микроскоп ёрдамида очилган табиат сирлари» асари орқали микрос-копик ҳайвонот дунёсини очиб берди. Италиялик олим М. Мальпиги умурт-қали хайвонлар қон айланиш, айириш системаси ва терисининг тузилишини тушунтириб берди. 17-а. охири ва 18-а.нинг 1-ярмида Ж. Рей ва айниқса К. Линнейнинг ишлари туфайли ҳайвонот дунёсининг замонавий системасига за-мин яратилди. Айнан ўша даврдан 3. айрим мустақил тармокларга ажрала бошлади. К. Линней тур, уруғ (авлод), туркум, синф деб номланган систематик категорияларни умумлаб берди. Линней ҳайвонот дунёсини сут эмизув-чилар, қушлар, судралиб юрувчилар (сувда ва қуруқликда яшовчилар б-н бирга), балиқлар, ҳашаротлар ва чу-валчанглар синфларига ажратади. У турни икки ном б-н аташ (бинар номенклатурщик таклиф этади. Француз
Ж. Бюффон 3. соҳасидаги барча маълу-мотларни тўплаб, 36 жилдли «Табиат тарихи» асарини ёзади. Француз олими Ж. Кювье қад. ҳайвонларнинг казнима қолдиқларини ўрганади ва организ-мнинг бир бутунлиги, органларнинг ўзаро боғликлиги тўғрисидаги орган-лар корреляцияси таълимотини ярат-ди. У фанга «тип» тушунчасини кирит-ди ва ҳайвонот оламини умуртқалилар, юмшоқ танлилар, бўғимоёклилар, иг-натерилилар типларига ҳамда 19 син-фга ажратади. 19-а.да биол.да тирик табиатнинг мураккаб формалари оддий формалардан келиб чиққанлигидаги эволюцион ғояларнинг ривожланиши-да Т. Шван ва М. Шлейден томонидан ҳужайра назариясининг илгари сури-лиши катта аҳамиятга эга бўлди. Тур-ларнинг ўзгариши ва оддий формалар-нинг келиб чиқишини биринчи бўлиб Ж. Б. Ламарк тушунтириб берди. У Линней систематикасини такомиллашти-риб, ҳайвонларни 14 синфга ажратади.
Органик дунё эволюцияси ҳақидаги материалистик таълимот асосчиси Ч. Дарвин З.нинг ривожланишига ҳам бе-восита ўз ҳиссасини қўшган, унинг «Бигль» кемасида саёҳатлари тўғриси-даги «Изланишлар кундалиги» (1839) асарида Жан. Америка ва унга яқин ороллардаги кемирувчилар, қушлар, калтакесаклар, тошбақалар ва б. ҳай-вонлар тўғрисида илк бор маълумот бе-рилади. Айниқса, унинг бошчилигида тайёрланган «Зоология» асари, «Мўйловоёкли қисқичбақасимонлар» монографияси (1851—54) катта аҳами-ятга эга бўлди. З.да эволюцион ғоялар фақат Ч. Дарвиннинг «Табиий танла-ниш йўли б-н турларнинг пайдо бўли-ши» асари нашр этилгандан сўнг тўла-тўкис ўз асосини топди. Олимнинг таъ-лимоти З.га қизиқишни янада кучай-тириб, бир қанча мамлакатларда 3. жамиятлари ташкил этилди. 1889 й.дан бошлаб зоологларнинг халқаро съезди, энтомологлар ва орнитологларнинг ха-лқаро конгресслари чақирила бошлан-ди. Денгиз, океан ва қуруқлик ҳай-вонларини ўрганиш мақсадида жуда кўплаб экспедициялар ташкил этилади.
20-а.нинг 2-ярмидан бошлаб систематика соҳасидаги тадқиқотларда анъ-анавий усуллар б-н бир қаторда тобо-ра кўпроқ биокимёвий, серологик, ка-риологик, молекуляр ва генетик усуллар кенг тадбиқ қилина бошлади. Бу борада ДНК молекуласи структураси-нинг аникланиши (А. Н. Белозерский), тупроқ ҳосил бўлишида ҳайвонлар аҳа-миятининг кўрсатиб берилиши (Гиля-ров), зараркунанда ҳашаротларга қар-ши  курашнинг генетик усулига асос
солиниши (А. С Серебровский) катта аҳамиятга эга бўлди.
Ўзбекистонда З.нинг ривожланиши Шарқнинг буюк алломалари номи б-н боғлиқ. Абу Райҳон Беруний 101 ҳай-вон ва улардан олинадиган дори-дар-монлар тўғрисида ёзиб қолдирган. Унинг «Ҳиндистон» асарида (1030) бу ўлка ҳайвонлари тўғрисида қизиқарли маълумотлар келтирилади. Абу Али ибн Сияонинг «Китоб аш-шифо» асарида одамда паразитлик қилувчи гельминт-лар тўғрисида маълумот берилади. Бу асардаги айрим гельминтлар номи (қовоқсимон қурт, митти қурт) хрзир-гача сақланиб қолган.
Ўрта Осиё, жумладан Ўзбекистон ҳайвонот дунёсини ўрганиш бўйича махсус илмий тадқиқотлар 19-а.нинг 2-ярмидан бошланди. Рус олими Н.А. Северцов Орол денгизи, Устюрт, Қи-зилқум, Сирдарё, Помир, Тяньшан ҳайвонларини; А. П. Федченко Олай ва Зарафшон водийси ҳайвонларини ўрга-нади. В. Ф. Ошанин «Туркистон ярим қаттиқ қанотлилари фаунаси» асарида ҳашаротларнинг 700 дан ортиқ тури тўғрисида маълумот берган. Унинг та-шаббуси б-н 1876 й.да Тошкентда табиат музейи очилади. 20-а.нинг бош-ларида олиб борилган зоологик тадқи-қотлар, асосан, маҳаллий аҳоли ўрта-сида кенг тарқалган паразит ва касал-лик тарқатувчи ҳайвонларни ўрганиш, уларга қарши кураш чораларини ишлаб чиқиш б-н боғлиқ. Ўрта Осиёнинг турли худудларига бир қанча экспедициялар уюштирилиб, безгак чивини ва риштанинг биол.си батафсил ўрганил-ди (Л. М. Исаев, Н. И. Ходукин). Бир қанча ҳудудларда безгакни тадқиқ қиладиган ст-ялар ва Тропик касалликлар ин-ти (ҳоз. Тиббиёт паразитология ин-ти) ташкил этилди. Бу тадбирлар туфайли 20-а.нинг ўрталарига келиб безгак ва ришта батамом тугатилди.
Узбекистан ҳайвонот дунёсини ўрга-ниш, айниқса, Туркистон давлат ун-ти ташкил этилгандан сўнг жадаллаш-ди. Бу даврдаги зоологик тадқиқотлар ҳайвонларнинг деярли барча таксоно-мик гурухларини ўз ичига олади. Ун-тнинг зоология ва гидробиология ка-федраларида тупроқ ҳайвонлари (бир ҳужайралилар, нематодалар, ёмғир чу-валчанглари), сув ҳавзалари планктон таркиби ва ҳашаротлар ўрганилди (А. Л. Бродский, Е. С. Кирьянова, С. Д. Муравейский, Н. А. Кейзер, В. Ф. Гур-вич, В. П. Невский). Зоологик тадқи-қотлар миқёси Ўзбекистоннинг турли шаҳарларида олий ўқув юртлари ва, ай-ниқса, Ўзбекистон ФА Зоология инс-титути ташкил қилиниши туфайли янада кенгайди. 20-а.нинг ўрталари ва

2-ярмидаги асосий тадқиқотлардан туп-роқ бир ҳужайралилари (А. Л. Бродский, В. Ф. Николюк ва б.), ўсимлик не-матодалари (А. Тўлаганов , Ш. Хурра-мов, 3. Норбоев, О. Мавлонов ва б.), ёввойи ва қ.х. ҳайвонлари гельминтла-ри (М. Султонов, И. Эргашев, Ж. Азимов, Т. Крбилов, Н. Матжонов, Ш. Азимов, С. Дадаев ва б.), ўргимчаксимон-лар (Н. Эргашев) ва зараркунанда ҳашаротларни (В. Яхонтов, С. Алиму-ҳамедов, Р. Олимжонов, А. Муҳамма-диев, А. Ҳамроев, М. Аҳмедов, Г. Ду-бовский, Б. Алламуродов ва б.) ўрга-ниш соҳасида олиб борилган тадқиқот-лар айниқса салмокли бўлди. Паразит икки қанотлилар ва бир ҳужайралилар-ни ўрганиш ва уларга қарши кураш чо-раларини ишлаб чиқиш бўйича ҳам кенг миқёсда тадқиқот ишлари олиб борилди (Э. Ган, М. Қодирова, А. Обид-жонов, О. Давронов ва б.). Ўзбекистон-да гидробиологик тадқиқотлар сув ҳав-заларининг биологик маҳсулдорлиги-ни ошириш, янги тур ҳайвонларни иқлимлаштириш б-н боғлиқ бўлди (А. Л. Бродский, С. Д. Муравейский, Н. Кайзер, Г. Булгаков, В. Гурвич, А. Му-ҳаммадиев, F. Комилов, М. Абдуллаев, И. Мирабдуллаев, А. Омонов ва б.). Узбекистан ҳудудида умуртқали ҳай-вонлар тўғрисидаги айрим маълумот-лар 19-а.нинг 1-ярмида пайдо бўлган. Лекин уларни кенг миқёсда ўрганиш фақат 20-а.нинг бошларида бошланди. 20-а.нинг ўрталари ва охирида сут эмизувчилар (Д. Кашкаров, Т. Зоҳидов, О. Митропольский. И. Колесников, Я. Довлатов), кушлар (Д. Кашкаров, Р. Мекленбурцев, А. Сагитов, О. Богданов, С. Бақоев, Э. Шерназаров), суд-ралиб юрувчилар ўрганилди (Т. Зоҳи-дов, О. Богданов), ҳайвонлар қазилма қолдиклари (Б. Ботиров ва б.) тадқиқ қилинди.
Сўнгги йилларда 3. соҳасидаги тад-қиқотларда экология, биокимё, биофизика б-н боғлиқ изланишларга кенг ўрин берилди. 3. соҳасидаги асосий му-аммолар ҳайвонот дунёси биологик хилма-хиллигини ҳамда эндемик, ноёб ва сони камайиб кетаётган турларни саклаб қолиш ва кўпайтириш б-н боғ-лиқ. Ўзбекистонда 3. соҳасидаги тад-қиқотлар Ўзбекистон ФА Зоология, Чорвачилик, Ветеринария, Қ.х. экин-ларини ҳимоя қилиш ин-тларида, де-ярли барча ун-тлар, тиббиёт ва педагогика ин-тлари кафедраларида олиб борилади.
Ад.: Захидов Т. 3., Природа и животный мир Средней Азии, том 1—2, Т. 1969— 71; Узбекистан Республикаси биологик хилма-хиллигини сақлаш режаси ва ҳаракатла-ри дастури, Т., 1998; Богданов О. П., Ред-
кие животные Узбекистана: Т.: 1992; Мавлонов О.:Хуррамов Ш.: Умуртқасизлар зоологияси, Т., 1998.
Жалолиддин Азимов, Элмурод Шерназаров, Очил Мавлонов.
ЗООЛОГИЯ ИНСТИТУТЫ, Ўзбекис-тон ФА Зоология институти — ҳайвонот оламининг хилма-хиллиги, экологияси, биологияси, аҳамиятини ўрганиб, улардан оқилона фойдала-ниш, ноёб, йўқолиб кетиш хавфи ту-ғилган турларни муҳофаза қилиш, за-раркунандаларга қарши кураш чорала-рини ишлаб чиқиш бўйича илмий асос-лар яратувчи ва мувофикдаштирувчи марказий илмий муассаса.
Ўзбекистон ФА Ботаника ва зоология ин-тидан 1950 й.да мустақил бўлиб ажралиб чиққан. Ин-тда Ўзбекистон ҳайвонот оламининг биологик хилма-хиллиги, систематикаси, экологияси, хўжалик аҳамиятига молик умуртқали ва умуртқасиз ҳайвонлар биологияси ҳамда ривожланиш цикли тадқиқ эти-лади; республикадаги биологик ресурс-лардан оқилона фойдаланиш, овчилик ва балиқчиликни ривожлантиришга оид тавсияномалар; ёввойи ҳайвонлар-нинг ноёб ва камайиб бораётган тур-ларини тутқинликда кўпайтириш усул-лари ишлаб чиқилади; инсон фаолия-ти туфайли табиатда рўй бераётган ўзга-ришларнинг ҳайвонот оламига таъсири ўрганилади ҳамда ҳайвонларнинг биологик хилма-хиллигини саклаб қолиш б-н шуғулланилади; турли ҳудудларда чорва ҳамда ёввойи ҳайвонларда учрай-диган экто-ва эндопаразитлар экологияси ҳамда биологияси, уларнинг за-рари ўрганилади; қ.х. ҳайвонлари ва экинлари зараркунандалари ҳамда уларга қарши курашнинг назарий ва амалий асослари ва б. масалалар ишлаб чиқилади.
Ин-тда 5 бўлим (умумий энтомология ва арахнология, умумий паразитология, сув зоологияси, қуруқликда яшовчи умуртқали ҳайвонлар, эволю-цион морфология ва ҳужайра биологияси), 11 лаб. (ҳашаротлар экологияси ва систематикаси, ҳашаротларни биологик назорат қилиш, арахнология ва тупроқ зоологияси, паразитология, гельминтология, ихтиология ва сув умуртқасизлари, герпетология, орнитология, териология, экологик физиология ва ҳужайра биологияси, мор-фологик қиёслаш ва ҳайвонлар токси-кологияси) ҳамда инсектарий ва за-ҳарли илонлар питомниги фаолият кўрсатади. Ин-тнинг фондида 34 минг-га яқин ҳайвонлар коллекцияси тўпланган. 60 дан ортиқ монография,
60 га яқин илмий тўплам, 100 га яқин такдимнома ва методик қўлланмалар, 40 дан ортиқ илмий оммабоп рисола-лар нашр этилган. Булар орасида Т. 3. Зоҳидовнинг 4 жилдли «Зоология эн-циклопедияси» Беруний номидаги Ўзбекистон Давлат мукофотига сазовор бўлган.
Жалолиддин Азимов. Элмурод Шерназаров.
ЗООНОЗЛАР (зоо... ва юн. nosos — ка-саллик) — фақат ҳайвонлар учун хос бўлган, лекин ҳайвонлардан одамларга юқиши мумкин бўлган инфекцион ва инвазион касалликлар гуруҳи. З.га ўлат, куйдирги, қутуриш, бруцеллёз ва б. ки-ради. З.нинг қўзғатувчилари эволюция жараёнида айрим ҳайвонлар организми-да танлаб ривожланиш хусусиятига эга бўлиб, 3. одамлар жамоаларида тарқал-майди, чунки одам организмида 3. кўз-ғатувчилари ўз ривожланиш циклини тамомлай олмайди. Тиббиёт адабиётла-рида баъзан ҳайвонларнинг одамларга ўтадиган юқумли ва инвазион касаллик-лари ҳам 3. деб юритилади. ЗООПСИХОЛОГИЯ, ҳайвонлар психологияси — психологиянинт ҳайвонлар психикаси, унинг намоён бўлиши ҳамда онтогенез ва филогенез-даги тараққиётини ўрганадиган бўли-ми. 3. далилларидан бир қанча фанлар, жумладан, бионика ва биокибернети-када фойдаланилади. 3. солиштирма психология ва этологият яқин туради. 3. экология, нейрофизиология, сезги органлари физиологияси ва б. соҳалар б-н узвий боғланган. 3. 18-а охири — 19-а. бошларида мустақил фан сифа-тида шаклланган. 3. тарихида 2 қарама-қарши йўналиш бўлган. Механик йўна-лиш бўйича ҳайвонлар автомат маши-нага ўхшатилади (Р. Декарт, Ж.Лёб ва б.)- Антропоморфик йўналиш бўйича инсон психикаси б-н ҳайвон психикаси ўртасидаги фарқ инкор этилади (Ж.Л. Бюффон, Ж.Б. Ламарк, Ч. Дарвин ва б.). З.да эволюцион йўналишнинг бошланиши рус олимлари К. Ф. Рулье ва В. А. Вагнер ишлари б-н боғлиқ. З.нинг фан сифатида ривожланишида И. П. Павловнчнт олий нерв фаолияши тўғрисидаги таълимоти муҳим аҳамият касб этади. Бу таълимот инсон психикаси ҳатто энг юксак тузилган ҳайвон психикасидан сифат жиҳатдан кескин фарқ қилишини кўрсатадаи. Бу фарқ инсоннинг ижтимоий ҳаёти, и.ч. фао-лияти ва нутқи б-н боғлиқ. ЗООСПОРАЛАР (зоо... ва юн. spora — уруғ) — кўпчилик сув ўтлари ва тубан замбуруғларнинг жинссиз кўпайиши ва тарқалиши вазифасини бажарувчи ҳаракатчан ҳужайраси. 3. хивчинлар ёр-

дамида ҳаракатланади. Хивчинлар сони ҳар хил турларда турлича (кўпинча 2, баъзан 4 ёки кўпроқ) бўлади. З.да целлюлоза қобиғи бўлмайди. Кўпчилик сув ўтлари З.сининг кўзчаси, қисқарувчи вакуоли (қ. Вакуолалар) ва кўгтинча хроматофорлари бўлади. 3. она ҳужай-радан бўлиниш орқали кўпаяди. Она ҳужайра пўсти ёрилгач, ташқарига чикали ва сузиб юради. Бир оздан сўнг 3. ҳаракатдан тўхтайди; хивчинини таш-лаб, янги ўсимлик ёки замбуруғга ай-ланади.
ЗООТЕХНИЯ (зоо... ва юн. techne — санъат, маҳорат) — қ.х. ҳайвонларини урчитиш, озиқлантириш, сақлаш ва улардан мақсадга мувофиқ фойдала-ниш ҳақидаги фан. Ҳайвонларни пар-варишлаш ва улардан фойдаланиш бўйича тавсиялар жуда қадимда пайдо бўлган. Одам ҳайвонларни қўлга ўрга-тиб, хонакилаштирган ва улардан хў-жалик эҳтиёжлари учун фойдалана бошлаган даврдан бошлаб 3. ҳақидаги содда тасаввурлар шакллана бошлади. Бундан 2700 йил муқаддам яратил-ган «Авесто»нинг Готлар ва Вендидат қисмларида ёзилишича, «инсоннинг асосий вазифаси чорва молларини кўпайтириш ва саклашдан иборатдир». «3.» атамасини фанга 1848 й. француз олими Ж. Бодеман киритган. 3. 18-а.нинг 2-ярмидан фан сифатида шаклланган. Ҳоз. замон 3. фани бир қатор биология, кимё, физика, математика ва б. фанлар ютуклари ва тадқиқот усулла-рига таянган ҳолда ҳайвонларни урчитиш, озиклантириш, боқиш усуллари-ни такомиллаштириш асосида чорва-чилик маҳсулотлари етиштиришнинг энг тежамли технологияларини ишлаб чиқади. 3. агрономия, ветеринария, қ.х. ишлаб чиқаришни ташкил қилиш б-н узвий боғлиқ.
3. 2 қисмга: умумий ва хусусий З.га бўлинади: Умумий 3. чорва молла-рининг қамма тури ва зотларини урчитиш, озиклантириш, сакдаш, насл-чилик иши, маҳсулдор подалар ҳамда зотлар яратиш, улардан самарали фойдаланиш асосларини ишлаб чиқади. Унинг асосий бўлимлари: қ.х. ҳайвон-ларини урчитиш, озиқлантириш ва саклаш. Хусусий 3. чорвачиликнинг айрим тармоқлари (қорамолчилик, қўйчилик, чўчқачилик, йилқичилик, паррандачилик, қуёнчилик, асалари-чилик, пиллачилик ва б.)ни юритиш технологияси б-н шуғулланади.
3. ривожига 19-а. да француз олимла-ридан К. Буржел, Ж.Л. Бюффон, 20-а.нинг 1-ярмида немис олими К. Кор-нахер, швейцариялик олим У. Дюрст, инглиз олими Ж. Хаммонд, америка-
лик олим С. Райт, Ж. Лаш, рус олим-ларидан Н. Н. Чирвинский, П. Н. Кулешов, Е. А. Богданов, М. Ф. Иванов, М. И. Придорогин ва б. катта ҳисса қўшдилар.
Ўзбекистонда 3. муаммолари 1910 й.дан бошлаб ўрганила бошлади. 1932 й.да чорвачилик тажриба ст-яси, 1939 й.да Узбекистан чорвачилик и.т. ин-ти ташкил этилди. Бу даврда В. И. Громова, К. К. Саковский, В. В. Зюзкин, 3. И. Савицкая, 3. С. Соколова, Т. Ф. Та-вилдарова, Е. М. Ершова, П. М. Пушка-рев, В. А. Шчекин, П. Ф. Кияткин ва б.нинг илмий изланишларида умумий ва хусусий 3. масалалари ўрганилди. 1950-й.ларда республиканинг биринчи чорвадор олимлари етишиб чиқди (А. Рахимов, И. Мавлонов, Й. Курбонов ва б.). 1960—90 й.ларда Ш. Акмалхонов, У. Носиров, профессорлар Э. Карчевс-кий, И. Хидиров, 3. Тўракулов, Т. Ик-ромов, М. Ашировлар (кррамолчилик-нинг сут ва гўшт йўналишларида 3. муаммолари), М. Зокиров, Р. Валиев, С. Юсупов (қўйчилик), С. Азимов (паррандачилик), П. Собиров (урчитиш), К. Карибаев (озиклантириш), У. Наси-риллаев (ипакчилик) ва б.нинг наза-рий ва амалий масалаларга бағишлан-ган илмий тадқиқотларида 3. муаммолари ўз аксини топди. 3. бўйича илмий мактаблар шаклланади.
Ўзбекистонда 3. бўйича и.т. ишлари Ўзбекистон чорвачилик, қоракўлча-лик, ипакчилик и.т. ин-тларида олиб борилади. Тошкент давлат аграр ун-ти ва Самарқанд қ.х. ин-тида 3. соҳаси бўйича малакали мутахассислар тайёр-ланади. 3. ютуклари ва илғор тажриба-лар «Ўзбекистон қишлоқ хўжалиги» жур.да ёритилади.
Ад.: Акмалханов Ш., Биологические и зоотехнические основы ведения молочного скота в Узбекистане, Т., 1993; Носиров У. Қорамолчилик, Т., 2001; Карчевский Э., Теория и практика разведения черно-пестрого скота в Узбекистане, Т., 1994; Тўракулов ва б., Йилқичилик, Т., 1990; Зокиров М. ва б., Қоракўлчилик, Т., 1983; Ҳамроқулов Р., Карибаев К., Қиш-лоқ хўжалиги ҳайвонларини озиклантириш, Т., 1999.
Убайдулла Носиров.
ЗООФИЛИЯ (зоо... ва юн. philio — ёқти-раман) — ўсимликларнинг ҳайвонлар иштирокида четдан чангланиш усули. Эволюция жараёнида зоофил ўсимлик-лар ва уларни чанглантирувчи ҳайвон-лар ўртасида ўзаро мосланиш юзага келган. Бундай мосланмалар туфайли ўсимлик гулларининг муайян тузили-ши, ранги, ҳиди ва нектар ажратиши, ҳайвонлар танасининг муайян шакли,
гулдан нектар ва чанг йиғиш учун за-рур бўлган махсус мосланмалар пайдо бўлган. З.да ҳашаротлар (энтомофилия), қушлар (орнитофилия), моллюскалар (малакофилия), айрим сут эмизувчи-лар, мае, кўршапалаклар (хиронтеро-филия), кемирувчилар ёки б. ҳайвон-лар иштирок этиши мумкин. ЗООХЛОРЕЛЛАЛАР (Zoochlorella) — турли умуртқасиз ҳайвонлар (инфузо-риялар, гидралар, ғовактанлилар ва б.) танасида симбиоз яшайдиган бир ҳужайрали яшил сувўтларнинг умумий номи. З.нинг ҳайвонлар б-н бирга яша-ши ҳар иккала организм учун ҳам фой-дали; фотосинтез жараёнида 3. ишлаб чиқарган углеводларни ҳайвон истеъ-мол қилса, ўз навбатида, 3. ҳайвон ҳужайрасида яшаш ва кўпайиш учун зарур шароит топади. ЗООХОРИЯ (зоо... ва юн. choreo — тар-қатаман) — ўсимликлар меваси, уруғи, спораси ва б.нинг ҳайвонлар ёрдамида тарқалиши. 3. бир неча хилга бўлинади: эпизоохория — мева ва уруғлар-нинг ҳайвонлар танаси сиртига ёпишиб тарқалиши; эндозоохория — ўсим-ликлар меваси ва уруғини ҳайвонлар еганида уларнинг экскременти орқали тарқалиши; синзоохория — мева ва уруғларнинг қишда озиқ тўплайдиган ҳайвонлар орқали тарқалиши; мир-мекозоохория — мева ва уруғлар-нинг чумолилар орқали тарқалиши; синзоохориянинг бир хили. Мева ва уруғларнинг тузилишида З.нинг муайян усулига мосланиши пайдо бўлади. Мае, эпизоохорияда мева уруғлар сирти ёпишқоқ модда ёки турли хил илмоқчалар б-н қопланган; эндозо-охорияда мевалар этли ва серсув бў-лади.
ЗООЦЕНОЗ (зоо... ва юн. koinos — умумий) — биоценоз таркибига кирадиган ҳайвонлар жамоаси. Одатда, 3. тушун-часи Ер юзининг бир хил экологик шароитга эга бўлган қисмида ҳаёт ке-чирадиган ҳайвонлар мажмуасига нис-батан қўлланилади. 3. таркиби муайян шароитда ўзаро боғланган ҳайвонлар-нинг ҳар хил турларидан иборат. 3. биоценоз таркибига мансуб бошқа турлар (яшил ўсимликлар, микроорганизмлар ва б.) ва анорганик мухит б-н боғлиқ. 3. биоценозга хос хусусиятларга эга. Шунинг учун биоценозни тадқиқ қи-лишда 3. далилларидан фойдалани-лади.
ЗООЦИДЛАР (зоо... ва лот. caeda — ўлдираман, йўқотаман) — қ. х. зарар-кунандалари, асосан, кемирувчилар (родентицидлар), каламушлар (рати-цидлар) ва қушлар — каптарлар, чум-чуклар, ғурраклар (авицидлар)га қар-

ши курашда қўлланиладиган кимёвий препаратлар. /Тестицидлар гуруҳига ки-ради. Аксарият ҳолларда ичдан таъсир кўрсатадиган пестицидлар заҳарли хўрак тарзида қўлланилади. ЗОРГЕ Рихард (1895. 22. 9, Боку - 1944. 7. 11, Токио) — машҳур разведками, 2-жаҳон уруши қаҳрамони (1964 й., ўлимидан сўнг). 30—40-й.ларда немис журналисти сифатида Германия, Хи-той ва Японияда бўлиб, қимматли разведка маълумотларини қўлга киритган. СССРга немис-фашист қўшинларининг мўлжалдаги бостириб кириш вактини, дивизиялар сони ва уларнинг ҳарбий ҳаракатлари режасининг умумий схе-маси ҳақида ахборот берган. 1941 й.да япон полицияси томонидан қўлга оли-ниб, 1944 й. нояб.да қатл қилинган. ЗОРОАСТР — зардуштийлик динининг асосчиси Зардуштттт юнонча номи. ЗОРОАСТРИЗМ — қ. Зардуштийлик. ЗОТ (чорвачиликда) — келиб чи-қиши (аждоди) маълум, биологик ва фойдали хусусиятлари бир хил ўхшаш-ликда ҳамда авлодларига ўз белгилари-ни тўлиқ ўтказа оладиган, муайян та-биий-иклим шароитида яратилган ҳай-вонлар гуруҳи. 3. фақат инсон мехнати — изчил олиб бориладиган наслчилик ишлари б-н яратилади ва З.нинг тако-миллашиб боришида сунъий танлаш, турли табиий-иклим шароитлари, чор-ва маҳсулотларига бўлган эҳтиёжлар, ижтимоий-иқтисодий омиллар муҳим ўринда туради. З.лар яратилиш услуби-га қараб ибтидоий (дастлабки), яъни жайдари (маҳаллий), оралиқ (ўткинчи) ва маданий (завод) З.ларига бўлинади. Ибтидоий З.лар энг қад. ҳисоблана-ди. Тарқалиш ҳудудининг чекланлиги, табиий яшаш шароитига яхши мослаш-ганлиги, жуссасининг кичиклиги, фи-зиологик кеч етилувчанлиги, маҳсул-дорлигининг юқори бўлмаслиги бу З.ларга хос хусусиятдир. Оралиқ З.лар маҳаллий ва завод (маданий) З.лар оралиғидаги ҳайвонлар гуруҳи бўлиб, улар ўзининг фойдали хўжалик ва муҳим белгиларини муқим сақлаб қола олмаган ва жамиятда товар айир-бошлаш даври ривожланиши б-н маҳ-сулдорлик кўрсаткичларига қўйилган юқори талабларга жавоб бера олмаган. Завод З.лари интенсив усулда хўжа-лик юритиш, ҳайвонларни яхши ас-раб, парваришлаш натижасида вужуд-га келтирилган, уларга мансуб ҳайвон-лар йирик, тез етилувчан, сермаҳсул ва муайян мақсадларда фойдаланила-ди (мае, қорамолчиликда гўшт, сут йўналишидаги, йилқичиликда салт миниладиган, оғир юк тортадиган З.лар).
Ҳоз. даврда жаҳонда қ.х. ҳайвонлари-нинг 3800 дан ортиқ З.лари, шу жум-ладан, қорамолларнинг 400 дан ортиқ, қўйларнинг 250 га, отларнинг 150 га яқин, асаларининг 400 дан кўп ва пар-рандаларнинг юзлаб З.лари маълум.
Ўзбекистоннинг табиий иклим шароитида халқ селекцияси йўли б-н қорамолнинг маҳаллий зебусимон, қўйларнинг қоракўл, жайдари, отларнинг қорабайир, парранда ва асаларининг маҳаллий З.лари яратилган бўлса, селекционер олимлар ва чорвадорлар-нинг кўп йиллик изланишлари натижасида Сирдарё вилоятида қорамол-нинг бушуев зоти, Наманган вилоятида эчкининг майин жун берувчи З.и ва товукларнинг куланги (уришқоқ да-канг) З.и, ипак қуртининг сермаҳсул З.лари яратилди.
Қ.х. ҳайвонлари нусхаларини 3. деб тасдиқлаш учун маълум бир йўналиш бўйича шакллантирилган ҳайвонлар гуруҳи сон ва сифат кўрсаткичлари бўйича 3. андозаси ҳамда тасдиқлана-ётган ҳайвонлар селекция ютуғининг янгиликлиги, фаркланиш, ўхшашлик ва барқарорлик мезонларига мое ке-лиши керак.
Ҳар бир 3. таркибида сифат томонидан ўзаро фарқланадиган турли гуруҳ-лари ва хиллари бўлади. 3. ичида ўзаро фарқланадиган гуруҳларнинг бўлиши З.нинг биологик хусусиятлари, наел ва маҳсулдорлик сифатларини такомил-лаштиришда катта имконият яратади. 3. нинг таркибий тузилишини белги-ловчи хусусиятларидан бири, мае, қорамолчиликда буқалар тизими ва сигирлар оиласидир. Улар генеологик тизимларга, яъни қариндошлик гуруҳ-ларга ажратилади. Биргина қоракўл 3. қўйларининг ичида ўнлаб хиллари ва юзлаб тизимлари мавжуд.
Мамлакатимиз чорвачилигида қора-молларнинг бушуев, қора-ола, қизил чўл, швиц, санта гертруда, қозоқи оқбош, абердин ангус З.лари, қўйлар-нинг қоракўл, ҳисори, жайдари, Ўзбе-кистон гўшт ва ярим дағал жун берувчи, отларнинг маҳаллий ва қорабайир З.лари, туяларнинг қозоқи, чўчқалар-нинг йирик оқ чўчқа 3., паррандалар-нинг ўнлаб З.лари ва асаларининг ма-ҳаллий, карпат, итальян ва б. З.лари урчитилмоқда, олимлар томонидан янги 3. хиллари ва З.ларни такомил-лаштириш борасида илмий ишлар олиб борилмоқца.
Ад.: Амиров А. Қ., Попова В. М., Авизов А. Г. Абдурашитов А. А. , Чор-вачилик, Т., 1980; Носиров У. Н., Қора-молчилик, Т., 2001.
Изатулла Эшматов.
ЗОТИЛЖАМ, пневмония — ўпка яллиғланиши, ўпканинг инфекцион касаллиги, мустакил касаллик ёки бош-қа касалликларнинг асорати қисобла-нади. З.ни турли бактериялар (пневмококк, стрептококк, стафилококклар) ва вируслар қўзғатади. Касалликнинг юзага келиши ва ривожланишига одам-нинг қаттиқ совуқ қотиши, жисмоний ва руҳий ўта толиқиши, организмнинг ички заҳарланиши — интоксикация ҳамда организмнинг касалликка қар-ши курашиш қобилиятини сусайтирув-чи бошқа омиллар сабаб бўлади, на-тижада юқори нафас йўлларига мик-роблар ўткир ва сурункали, жойига қараб чегараланган соҳалардаги ёки пневмония (ўпканинг бутун бир бўла-ги зарарланади) ва ўчокли бронхопневмония фарқ қилинади.
Крупоз пневмонияни пневмо-кокклар қўзғатади. Микроблардан таш-қари организмни касалликка мойил қилиб қўювчи баъзи омиллар (мае, шамоллаш) ҳам таъсир этгандагина 3. пайдо бўлади. Шунинг учун крупоз пневмония қишда кўпроқ учрайди. Ичкиликка муккасидан кетган киши-лар (алкоголиклар) З.га кўпроқ мойил бўлади. Крупоз пневмония, одатда, тўсатдан бошланади: т-ра бирдан 39,5— 40° гача кўтарилади, бемор қаттиқ қал-тирайди, тез-тез йўталади, биқини, кўкраги оғрийди, нафас олганда, йўталганда ва акса урганида оғриқ (сан-чиқ) кучаяди. Сабаби шуки, ўпканинг яллиғланган бўлагини қоплаган плевра ҳам яллиғланган бўлиши мумкин. Бемор тез-тез,, юза нафас олади (ҳал-лослайди), лунжи қизаради. Лаби, бурун катакларининг атрофига учуқ то-шади, ўткир юрак-томир етишмовчи-лиги кузатилади, беморнинг ақволи оғирлашади. Гўдакларда, айниқса, ним-жон, чала туғилган, рахит, анемия, гипотрофия б-н оғриган болаларда 3. жуда оғир кечиши, агар ўз вақтида тиб-бий ёрдам кўрсатилмаса, кўпинча но-ҳуш ҳолатларга сабаб бўлиши мумкин.
Сульфаниламид препаратлари ва ан-тибиотиклар кашф этилгунча 3. (айниқ-са болалар ва кексаларда) оғир ўтиб, кўпинча ўлимга олиб келар эди. Замо-навий даволаш усуллари қўлланила бошлагач, касаллик узоққа чўзилмай бемор тез тузаладиган бўлди. З.дан ўлиш деярли ҳамиша врачга кеч мурожаат қилиш *лагўз вақтида тўғри даволан-маслик оқибати хисобланади.
Давоси. Касаллик зўриқиб кетган бўлса, бемор касалхонада даволанади. Беморни тўғри парвариш қилишнинг, шунингдек, антибиотиклардан тўғри фойдаланишнинг аҳамияти катта. Сал-

қин, тоза ҳаво уйқуни ва нафас олиш-ни яхшилайди, шунинг учун бемор ётган хонани тез-тез шамоллатиб ту-риш муҳим. Ичимлик (чой, мева суви), суюқ овқат (шўрва, илитилган тухум, ширгуруч, сут, сариёғ, қатиқ, кефир, кисель ва ҳ.к.) тез-тез бериб турилади. Бемор терлаганда қуруқ сочиқ, арақ ёки тенг баравар сув қўшилган одеколон б-н артилади. Ичи юришишига, сийдиги келишига қараб туриш зарур. Юрак-томир системаси яхши ишлама-ганда унинг фаолиятини кучайтирувчи дорилар буюрилади, кислороддан нафас олдирилади ва ҳ.к. Орқага горчичник қўйилади, юрак-томир фаолиятини яхшиловчи (мае, корглюкон, строфантин) ва балғам кўчирувчи дорилар тавсия этилади ва б. Ҳарсиллаш пайдо бўлса, беморнинг бошини баландроқ қилиб ётқизиб қўйиш керак. Бемор ги-гиеник режимга риоя қилиши, очиқ ҳавода сайр этиши, даво гимнастикаси б-н шуғулланиши лозим. Касалликнинг олдини олиш, асосан, организмнинг умумий ҳолатини яхшилашга (чини-қиш, бадан тарбия ва б.), ёмон одатлар (чекиш, спиртли ичимликлар ичиш)-ни тарк этишга, инфекция манбалари-ни йўқотишга ва турмуш шароитини яхшилашга қаратилмоғи лозим.
Ад.: Шамсиев А. М., Острые деструктивные пневмонии у детей, Т., 1966; Убай-дуллаев А. М., Гинзбург В. С, Кли-никада ўпка функциясини текшириш, Т., 1991.
ЗОШЧЕНКО Михаил Михайлович [1895.29.7 (10.8), Петербург -1958.22.7, Ленинград] — рус ёзувчи-си, ҳажвчи, «Оға-ини Серапионовлар» адабий гуруҳининг аъзоси. 1921 й.дан вақтли матбуотда кичик асарлар б-н мунтазам катнаша бошлаган. «Назар Ильич, жаноб Синебрюховнинг ҳико-ялари» тўплами (1922) ва ундан кейин ёзган ҳикоялари З.ни машҳур қилди. З. илк асарлари («Ҳурматли фуқаролар», 1926; «Кимнинг устидан куляпсиз?», 1928)да янги иқтисодий сиёсат (НЭП) давридаги мешчанлар устидан кулади. «Қора шаҳзода» (1936), «Қасос» (1937), «Тарас Шевченко» (1939) ва б. қисса-лар муаллифи. 3. асарлари ВКП (б) МК нинг «Звезда» ва «Ленинград» жу-р.лари тўғрисида» ги (1946) қарорида шўро воқелигига туҳмат сифатида аёв-сиз танқидга учраган.
3. ҳикоялар тўплами ўзбек тилида Н. Аминов таржимасида нашр қилинган (1992).
3OF — қ. Қарға, қузғун. ЗОҒНУЛ (форс, зоғ — қарға ва нул — тумшуқ) — қад. уруш қуроли. Ҳар хил металлдан ясалган; зўғатаси қарға бо-
шига, учи қарға тумшуғига ўхшаш, дастаси ёғочдан бўлган. Ҳиндистонда, айниқса, Бобирийлар ҳукмронлиги даврларида кўпроқ ишлатилган. Айрим маълумотларга қараганда З.дан деҳқон-чилиқда ҳам фойдаланилган. Баъзан уни чўкич деб ҳам юритишган. 3OFO3A, қизилча, эфедра (Ephedra) — қизилчадошлар оиласига мансуб икки уйли буталар туркуми. 40 тури бўлиб, Ўрта денгиз мамлакатла-рида, Ҳиндистон, Хитой, Шим. ва Жан. Америкада, Россиянинг жан.-шарқий Европа қисмида ва Сибирда, Кавказ ва Ўрта Осиёда тарқалган. Кўпинча қуруқ чўл ва ярим чўл минтақаларда, қуруқ тошлоқли тоғ ён бағирларида ўсади. З.нинг барглари майда, қипиқ-симон, тезда тўкилиб кетади. Чангчи ва уруғчи қуббалари поя бўғимларида жойлашган. З.нинг 10 га яқин тури Ўзбекистонда учрайди. 3. таркибидаги эфедрин алкалоидидан тиббиётда фой-даланилади. Эфедрин юрак ва қон то-мирлари фаолиятига адреналинга ўхшаш таъсир кўрсатади. ЗОҒОРА, зоғора нон — маккажў-хори, оқжўхори, қўқонжўхори, тариқ, қўноқ унидан ёпиладиган нон. Элан-ган унга хамиртуруш б-н туз қўшиб, ошқовоқнинг селида хамир қорилади. Бунинг учун ошқовоқни қириб, сели олинади. Хамир қориб бўлингач, қовоқ турпи муштлаб едириб юборилади. Хамир ошгач, 200—250 г ли зувалалар ясалади, урвоқ учун буғдой уни ишла-тилади. Ҳар бир зувала яссиланиб, нон ясалади (баъзан ўртасини кўрсаткич бармоқ б-н бир марта чекилади). З.лар-нинг юзига дастурхон ёпиб, 10— 15 мин. тиндиргач, қизиган тандирга ёпиб пи-ширилади. Халқ табобатида қанд диа-бети, қон босими, жигар ва ўт пуфаги касалликларида парҳез сифатида тавсия этилади.
ЗОҒОРА БАЛИҚ (Cyprinus carpio) (сазан ) — карпсимонлар оиласига мансуб тур. Уз. 50—60 см (баъзан 1 м гача), вазни 1,8—4,5 кг (баъзан 16 кг ва ундан ортиқроқ). Оғзи бошининг пастки томонида. Сузгич қанотлари қизғиш товланиб туради. Орка ва анал сузгич-ларида биттадан тишли суяк нурлари, юқори лаби ва оғзи четларида бир жуфтдан мўйловлари бўлади. Ўрта,
Қора, Азов, Каспий ва Орол денгиз-лари ҳамда Тинч океан ҳавзаларига қарашли даре ва кўлларда, шунингдек, Сирдарё, Амурдарё, Зарафшон ва Мурғоб дарёларида тарқалган. Ареал чегарасида Европа зоғора балиғи (С. с. carpio), орол зоғора балиғи (С. с. aralensis), амур-хитой зоғора балиғи (С. с. haematopterus) ва Вьетнам зоғора ба-лиғи (С. с. viridiviolaceus) деб аталади-ган 4 кенжа турдан иборат. Жан. ден-гизларга қуйиладиган дарёларда ярим ўткинчи гуруҳларни ҳосил қилади; ден-гизнинг даре қуйиладиган жойларида яшайди. Тухум қўйиш учун дарёга кўта-рилади. 2—5 ёшида жинсий вояга етади. 98 мингдан 1,8 млн. гача увилдириқ ташлайди. Апр. — июль ойларида тухум қўяди. Елимсимон тухумлари ўсимлик-ларга ёпишиб туради. Ёш балиқчалар, зоопланктон, вояга етган даврида бентосдати ўсимликлар ва ҳашаротлар личинкаси б-н озикланади. Гўшти ширин ва серёғлигидан кўплаб овланади, сув ҳавзаларида боқилади. Хонакилаш-тирилган 3. б. карп дейилади. ЗОҲИДЛИК, аскетизм — тарки дунёчилик, сакланиш. Худонинг мар-ҳаматига мушарраф бўлиш учун тарки дунё қилиш зарурлиги ҳақидаги диний тасаввур. 3. христианликда монахликда кўринса, исломда дарвишлик, чилла ўтириш, рўза тутиш, зикр тушиш ка-биларда намоён бўлади. Тасаввуфда 3. Аллоҳнинг зикрига халал берувчи барча нарсаларни тарк этиш демакдир. Бунда Аллоҳга ширк келтирищдан сакланиш ва ибодатда риёдан холи бўлиш; барча гунохлардан ва ҳаром нарсалар-дан сакланиш ва ниҳоят ортиқча дунё-вий ашёларга мехр қўймаслик назарда тутилади. Шариат ва тариқат одобла-рига бу хилда риоя этишни Баҳоуддин Нақшбанд, Аҳмад Яссавий, Хўжа Аҳрор, Нажмиддин Кубро ва б. тарғиб этганлар.
ЗОҲВДОВ Абдулла Зоҳидович (1910. 12. 7 — Тошкент — 1977.9.3) — гигиенист, Ўзбекистонда (1963) ва Қорақал-поғис-тонда (1965) хизмат кўрсатган фан ва техника арбоби. Ўзбекистонда хизмат кўрсатган врач (1958). Тиббиёт ФА мухбир аъзоси (1971), тиббиёт фан-лари д-ри (1967), проф. (1967). ТошТИ ни тугатган (1933). Ҳарбий врач (1939— 47), ТошТИ коммунал гигиена кафед-раси мудири (1949—59), айни вақтда Ўзбекистон Санитария ва гигиена ил-мий тадқиқот ин-ти директори (1950— 67), 1967 й.дан ТошТИ умумий ва ра-диацион гигиена кафедраси мудири. Коммунал ва умумий гигиенанинг тур-ли соҳаларига оид кўпгина илмий асарлар муаллифи.

ЗОҲИДОВ Воҳид Йўлдошевич — (1914. 14. 12 — Тошкент — 1983. 19. 7) — ада-биётшунос олим, файласуф, публицист. Ўзбекистон ФА акад. (1966), Узбекис-тонда хизмат кўрсатган фан арбоби (1964), фалсафа фанлари д-ри (1946), проф. (1949). Озар-байжон педагогика ин-тини тугатган (1933). Узбекистон-нинг турли олий ўқув юртларида даре берган (1933— 35; 1938-66), Узбекистон ФАда ил-мий ходим, акад.-котиб (1943-48), Узбекистон ФА Шарқшунослик ин-ти директори ва бўлим мудири (1949—53), Тошкент давлат педагогика ин-ти проф. (1953— 57), «Шарқюлдузи» жур. (1949), «Узбекистон маданияти» газ. бош мухаррири (1959—62), Узбекистон ФА Тил ва ада-биёт ин-тида бўлим мудири (1957—64), Ҳамза номидаги Санъатшунослик ин-ти директори (1964—67; 1970—83), Узбекистон Маданият вазири (1967— 70). Илмий ишлари ўртаосиёлик мута-факкир ва шоир (Беруний, Навоий, Бобур, Огаҳий, Фурқат ва б.)лар хамда қардош туркий халкдар адабиёти ва-киллари (Низомий, Абай ва б.) ижо-дига бағишланган. Маданий мерос ва адабий ҳаётнинг муҳим масалаларига оид монографиялар («Узбек адабиёти тарихидан», 1961; «Донолар давраси», 1973; «Нафосат ижодкори», 1980 ва б.), публицистик асарлар («Инсон ва замон садоси», 1961; «Шарқни шарафлаб», 1973 ва б.) муаллифи. З.нинг илмий раҳбарлиги ва таҳрири остида «Узбек адабиёти» (5 жилд, 7 китоб) нашр этил-ган, «Навоий асарлари»ни узбек (15 жилд, 1961—68) ва рус тилларида (10 жилд, 1968—70) нашрга тайёрлашда қатнашган. Ҳамза номидаги Узбекистон Давлат мукофоти лауреати (1973). Тошкент кўчаларидан бирига 3. номи қўйилган.
Ас: Танланган асарлар, [3 жилдли], Т., 1976-78.
Ад.: Мамажонов С, Воҳид Зоҳидов, Т.,  1976.
ЗОҲИДОВ Иброҳимжон (1936.15.9, Олтинкўл тумани) — Узбекистон Рес-публикаси халқ ўқитувчиси (1997). Фар-гона пед. ин-тининг узбек тили ва адабиёти ф-тини тугатган (1960). 1957 й.дан Андижон вилоятининг Олтинкўл тума-нидаги 6-ўрта мактабда узбек тили ва адабиёти ўқитувчиси. 3. ҳар бир дарсни пухта тайёргарлик б-н кўргазмали қуроллар ва техника воситаларидан кенг фойдаланган ҳолда ўтади. Уқувчи-
лар билимини баҳолашда биринчилар қаторида тест ва рейтинг усулларини татбиқ этди. Унинг иш тажрибаси туман узбек тили ва адабиёти ўқитувчи-лари семинарида юксак баҳоланиб, оммалаштиришга тавсия этилди. ЗОҲИДОВ Пўлат Шоҳидович (1932. 16.12, Тошкент) — Узбекистонда хизмат кўрсатган меъмор (1976). Меъмор-лик д-ри (1990), Тошкент политехника ин-тини тугатган (1956). Махсус илмий таъмирлаш устахонасида (1956— 58; 1980—93) илмий ишлар бўйича директор ўринбосари, Тасвирий санъ-ат ва ёдгорликларни сақлаш бош бош-қармаси бошлиғи (1966—73; 1993—95), санъатшунослик ин-тида меъморлик бўлими^ бошлиғи (1958-80 ва 1995 й.дан). Узбекистон меъморлиги тарихи, назарияси ва таъмири бўйича етакчи мутахассислардан. «Шуҳрат» медали б-н такдирланган (1998).
Ас: Традиции народных зодчих Узбекистана, М., 1964; Самаркандская школа зодчих, Т., 1965; Узбек меъморчилиги устала-ри, Т., 1967; Меъмор санъати, Т., 1978; Меъмор одами, Т., 1996; Темур даврининг меъморий қаҳқашони, Т., 1996.
ЗОҲИДОВ Ромэн Абдуллаевич (1937— 17.12, Тошкент) — гелиотехник олим, Узбекистон ФА акад. (2000), техника фанлари д-ри (1984), проф. (1986). Москва энергетика ин-тини тугатган (1961). Шу ин-тда катта илмий ходим (1966— 69), Узбекистон ФА Физика-техника ин-тида катта илмий ходим (1969—71), Илмий асбобсозлик лойи-ҳа- конструкторлик ва технология Мар-казий бюроси директори (1971 — 86), Энергетика ва автоматика ин-ти директори (1986 й.дан). Илмий ишлари, асосан, юқори т-рали гелиотехни-канинг долзарб масалаларига, юқори потенциалли жамловчи тизимлар на-зариясини ҳисоблаш, лойиҳалаш ва яратиш технологияси ҳамда уларни ма-териалларни синашда, маҳсулотлар ва энергетик қурилмаларда қўллашга ба-гишланган. З.нинг илмий ишларидан қуёш электр ст-ясини (Қрим), юқори т-рали иссиқлик физикаси комплекси-ни (Маҳачқала ш.), Қуёш печини (Ереван), юқори т-рали стендларни («Квант» ИИЧБ) яратишда фойдаланилган.
Ас: Технология и испытания гомотехни-ческих концентрирующих систем, Т., 1978. Нурли энергия концентрациясининг кўзгу-ли тизимлари, Т., 1986; Саноатда энерготе-жамкорлик, Т.,  1993.
ЗОҲИДОВ Теша Зоҳидович (1906.10.5, Қўқон — 1981.22.8, Тошкент) — Узбекистонда зоология фани ташкилотчи-ларидан бири, Узбекистон ФА акад. (1952), Узбекистонда хизмат кўрсатган фан ва техника арбоби (1947), биология фанлари д-ри (1948), проф. (1949). Урта Осиё ун-тини тугатган (1931). Шу ун-т ректори (1932, 1941, 1950-51). Узбекистон ФА Зоология ва паразитология ин-ти директори (1946-50), Узбекистон ФА президенти (1952— 56). Асосий ишлари умуртқали ҳайвон-ларни ўрганишга, зоология фанини тарғибот қилишга бағишланган. Қизил-қум умуртқали ҳайвонларининг фау-нистик таркиби ва экологиясини ўр-ганган. «Зоология энциклопедияси» (1—4-жилдлар, Т., 1957—79) асари учун Беруний номидаги Узбекистон Давлат мукофоти лауреати унвонига сазовор бўлган (1971).
Ас: Зоология энциклопедияси (Қушлар, Т., 1957, Сут эмизувчилар, Т., 1960; Амфи-биялар ва рептилиялар, Т., 1969; Баликлар ва тубан хордалилар, Т., 1979); Биоценозы пустыни Кызылкум, Т., 1971.
ЗОҲИДОВ Шер (1906 — Тошкент — 1971.16.8) — ҳужжатли кино операто-ри. Узбекистонда хизмат кўрсатган санъат арбоби (1967). «Узбекфильм»да (1928—33), Тошкент хроника студия-сида оператор ёрдамчиси (1934—35), 1936 й.дан оператор. Узбекистон ил-мий-оммабоп ва ҳужжатли фильмлар киностудиясида оператор (1946—69). Энг яхши фильмлари: «Тинчлик ва дўстлик учун», «Ценуроз ва эхинокок-козга қарши курашинг», «Тошкент кўчаларида» ва б.
ЗОҲИДОВ ҲакимЗоҳидович(1912. 18. 9 — Тошкент — 1978.7.10) — анатом, Узбекистонда хизмат кўрсатган фан арбоби (1973), тиббиёт фанлари д-ри (1959), проф. (1961), СамТИ ни тугатган (1935). СамТИ (1942—45), ТошТИ (1945—47) ректори, Узбекистон Соғ-лиқни сақлаш вазири (1947—51). ТошТИ анатомия кафедраси мудири (1956— 61), проф. 1972 й.дан Урта Осиё Тиббиёт педиатрия ин-тида нормал анатомия кафедраси мудири. Марказий нерв системасининг айрим соҳалари-ни, одамнинг ёшига хос тузилишини ўрганган. Лотинча-ўзбекча-русча нормал анатомия луғати (Т., 1964; А.А. Асқаров б-н биргаликда); Русча-ўзбек-ча-лотинча нормал анатомия луғати-

ни (Т., 1971; А. А. Асқаров б-н бирга-ликда) тузган. Газ. ва жур.ларда очерк, ҳикоя, фельетон, шеърлари б-н қат-нашган.
ЗОҲИДОВА Лутфи (1925.6.11, Кони-бодом) — 1-тожик балеринаси. 1941 й.дан С. Айний номидаги опера ва балет театрида. Энг яхши партиялари: Мария («Боқчасарой фаввораси»), Лай-ли («Лайли ва Мажнун»), Золушка («Золушка») ва б. Шунингдек, тожик ва б. халқлар рақсларининг ҳам моҳир ижрочиси сифатида танилган. ЗОҲИДОН — Эроннинг жан.-шарқи-даги шаҳар. Сейистон ва Балужистон остонининг маъмурий маркази. Аҳоли-си қарийб 420 минг киши (1997). Т. й. орқали Покистоннинг т. й. тармокла-рига туташган. З.дан Машҳад ва Кер-мон ш.лари орқали Теҳронга ва Ҳўр-муз қўлтиғидаги Бандар-Аббос порти-га автомобиль йўли ўтган. Аэропорт бор. Тўқимачилик, озиқ-овқат саноати кор-хоналари мавжуд. Бодом ва қуритилган мевалар б-н савдо қилинади. Ўсимлик мойи ишлаб чиқарилади. Гилам туки-лад и.
ЗОҲИР (Зойир) Ахмад (1947.6.4, Аф-ғонистон, Лағмон вилояти — 1980.6.4, Кобул) — афғон хонандаси, бастакор ва шоир, афғон мусиқий эстрадаси асосчиларидан. Ижодий фаолияти асо-сан Афғонистон давлат радиоси б-н боғлиқ бўлган (1961—80). Мусиқа ус-лубида Шарқ (айниқса, Ҳиндистон) ва Европа эстрада мусиқа йўналишлари ўзига хос тарзда уйғунлашиб кетган. Шу жумладан, 3. ўзининг ансамбли тарки-бида ҳинд анъанавий созларидан сетор, танпура, саруд, табла, Европа созларидан труба, гитара ва электрон кла-вишли чолғуларни моҳирона қўллаган. Бастакор сифатида 100 дан ортиқ қўшиқ яратган. З.нинг дилрабо асарла-ри ўзбек санъаткорлари ижодига ҳам катта таъсир этган. X. Лутфуллаев, Б. Ҳамдамов, Ш. Жўраев, Н. Абдуллаева, Ҳ. Исроилова, С. Қозиева, М. Сатторо-ва, У. Отажонов ва б. 3. қўшиклари («Лайли, Лайли, Лайлижон», «Кажа-ке», «Боз омади», «Мара, мара, май бидеҳ», «Ёракиман», «Гули сангам» ва б.)ни ўзига хос услубда ижро этганлар. ЗОҲИР Қўчқор ўғли (1920, Бухоро вилояти) — узбек бахшиси. Достон ва термалар куйлашни боболари Раҳмон ва Қувват бахши (19—20-а.) лардан ўрганган. Ислом шоирнинт шогирди. «Эрназархон», «Нурали», «Гўрўғли» туркум достонлари, «Тилло қиз» ва б. достонларни маҳорат б-н куйлаган. Ундан «Гўрўғлининг туғилиши», «Ҳасанхон», «Авазнинг Юлдузкўз па-рига бориши», «Ойтўра билан Масту-
ра», «Кунларим» каби 20 дан ортиқ достон ва кўпгина термалар ёзиб олин-ган. Ўзбекистон ФА Қўлёзмалар ин-ти чиқарган «Ўзбек халқ достонлари ка-тологи» (1986)да З.нинг 21 достони (ва-риантлари б-н) тавсифи бор.
Ас: Ҳасанхон [нашрга тайёрловчи М. Мир-заева]. Т., 1969.
ЗОҲИРИЙЛАР (араб, зоҳир — ташқи, ошкор) — Довуд ибн Али ал-Исфаҳо-ний аз-Зоҳирий (883 й.в.э.) асос сол-ган ислом ҳуқуқий мактаби (мазҳаби) издошлари. Довуд ибн Али ҳуқуқий амалиётда Қуръон ва суннани айнан ту-шуниш ва талқин қилишнигина тан олган биринчи фақиҳ эди. Унинг та-рафдорлари Қуръон матнидаги яширин (ботиний) маънони рад этиб, уни ма-жоз.ий талқин этиб бўлмайди, деб хисоблаганлар. 3. ҳуқуқ услуби масала-ларида мантиқий усуллар (раъй, истиҳ-сон ва б.)дан фойдаланишга кескин қарши эдилар. Кейинчалик, қиёс ва ижмони жуда чекланган даражада қўллашга рози бўлганлар. 3. мазҳаби 10— 13-а.ларда мусулмонлар оламида кенг тарқалди. Ироқда 3. ўз мазҳабларини ўрганишни ташкил қилдилар ва бу таъ-лимотни Ироқдан ташқарида ҳам фаол тарғиб қилдилар. 3. 15-а.дан аста йўқ бўла бошлади.
ЗОҲИРШОҲ Муҳаммад (191* 15.10, Кобул) — Афғонистон шоҳи (1933.8.11 — 1973.24.8). Муҳаммад Нодиршоҳнинг ўғли. Францияда таҳсил олган (1924— 30). Афғонистонга қайтган ва ҳарбий офицерлар билим юртини тугатган (1931). 1932—33 й.ларда миллий мудо-фаа вазири ўринбосари, 1933 й.да ма-ориф вазири вазифасини бажарувчи. 1933 й. 8 нояб.да отасининг ўлимидан кейин тахтга ўтирган. Шохлик даврида мамлакат мустақиллигини мустаҳкам-лаш ва бетарафлик сиёсатини олиб борган, ҳарбий блокларга қўшилмас-ликка ҳаракат қилган. Миллий иқти-сод, маданият ва маорифнинг ривож-ланишига кўп ҳисса қўшган. 3. хорижда даволанаётганда жияни Муҳаммад Довуд ҳокимиятни қўлга олди ва унга тазйиқ кўрсатди. 1973 й. 17 июлда монархия тугатилиб, Афғонистон республика деб эълон қилингач, 24 авг.да тахтдан воз кечган. Оиласи б-н Рим яқинидаги шаҳарчада яшаган. Мамла-катда толиблар ҳукмронлиги барҳам топгач, Ҳамид Карзай бошчилигидаги Афғонистон муваққат ҳукумати такли-фига кўра Афғонистонга қайтиб кел-ган (2002 й. 18 апр.). ЗУБАЙДА (762—831) — Ҳорун ар-Ра-шиднинг хотини, амакисининг қизи, аббосийлар халифаси Амин (? — 813) нинг онаси. У халқпарвар, камбағал-
парвар, хайру эҳсон борасида беҳад қўли очиқ бўлиб, ўз маблағига кўплаб шаҳар, қалъа, работ, масжид, Мадраса, кўприк, йўл, ариқ, қудуқ, ҳовуз, сардоба, кориз қурдирган, ғозийлар учун қурол-аслаҳа ва отлар харид қил-ган, еру мулклар сотиб олиб, уларни қалъаларга вақф этган. Чунончи, 3. Куфадан Макка ва Мадинагача бўлган йўлларда қудуклар ва Макка ахлини оқар сув б-н таъминлаш учун уз. 16 км келадиган бир ариқ қаздирган. Макка-ликлар ҳанузгача мазкур ариқни «Айну Зубайда» («Зубайда чашмаси») деб атайди. Шош каналини (Тошкентдаги Бўзсув) тиклашга 2 млн. дирҳам аж-ратган. Низомулмумснинг «Сиёсатнома» асарида айтилишича, Эрондаги Кошон ва Табриз, Қашқар ва Балур чегараси-даги Бадахшон, Исфижобдаги Ҳусан ш.ларини ҳамда Эрондаги Жилон, Хоразмдаги Афрофа ва б. кўпгина қалъ-аларни 3. қурдирган. Ад.: Низомулмулк, Сиёсатнома, Т., 1997.
ЗУБИЛО (рус.) — металларни йўниш, кесиб тушириш, ариқчалар очиш ва б. учун мўлжалланган пона шаклидаги металл кесиш асбоби. Ишлов берила-диган металлнинг юмшоқ-қаттиклигига қараб 3. тиғининг бурчаги ҳам ўзгариб боради. Темирчилик (совуқ металларга ишлов беришда) З.си, зарб бериш ме-ханизми пневматик (ҳаво ёрдамида) ҳаракатлантириладиган механик 3. ҳам бор.
ЗУБР (Bison bonasus) — қувушшохли-ларга мансуб сут эмизувчи ҳайвон. Та-насининг уз. 3,5 м гача, бўйнининг яғринидан баландлиги 1,9 м гача, ваз-ни 900 кг гача. Танаси йўғон, боши катта, кўзи косасидан чиққан, елка-сида қалин, жингалак ёли бор. Мўйна-си қорамтир. Иягида соқоли, бошида кокили, бўйнида шокиласи, думининг учида бир тутам попуги бор. Жуни қалин, танасининг олдинги қисмида узун, кейинги қисмида калта. 2 кенжа тури: текислик зубри (В. b. bonasus) ва Кавказ зубри (В. b. Caucasus) тарқалган. Қадимда 3. Европа ўрмонлари, Кавказ ва Россиянинг Европа қисмида тар-

қалган. Авг. — сент.да урчийди. Пода-сида 1 эркаги ва 2—6 урғочиси бўлади. Бўғозлик даври 9 ой. Битта бола туға-ди, бир йилгача эмизади. 2—3 ёшда жинсий етилади. 3. 30—40 йил яшайди. 20-а.нинг 20-й.ларига келиб дунё бўйи-ча ҳаммаси бўлиб 48 та 3. қўрикхона-ларда сақланиб қолган. Муҳофаза чо-ралари кўрилиши туфайли сони ҳозир бирмунча кўпайган (қ. Белая Ве-зия пушчаси).
ЗУБТУРУМ (Plantago) — зубтурум-дошлар оиласига мансуб 1—2 ва кўп йиллик ўтлар туркуми. 260 тача тури маълум. Ўзбекистонда 6 тури учрайди. 4 туридан доривор ўсимлик сифатида фойдаланилади. Барглари илдиз бўғзи-да тўп бўлиб жойлашган, бандли, кенг тухумсимон ёки кенг эллипссимон, наштарсимон ва тасмасимон. Гуллари поя ва шохлари учида оддий бошоқ ҳосил қилади. Ме-васи икки ёки кўп уруғли. Барги ва уруғи таркибида С ва К витамин, каротин, шилимшиқ ошловчи ва б. мод-далар бор. Барги-дан тайёрланган дамлама меъда-ичак касалликла-рини, яраларни даволашда, уруғи-нинг шилимшиқ эритмаси эса куч-сиз сурги сифатида ишлатилади. ЗУБТУРУМДОШЛАР (Plantagina-сеае) — икки уруғпаллали ёки магно-лиясимонлар синфига мансуб кўп йиллик ва бир йиллик ўсимликлар оила-си. 260 турни ўз ичига олган 3 туркум-дан иборат. Оиладаги энг катта туркум зубтурум (Plantago) мўътадил иқ-лимли минтақаларда ўсади. Бир неча турдан ташкил топган литорелла (Litorella) туркуми фақат Европа, Азор ороллари ва Жан. Америкада учрайди. Битта турдан иборат боугуериа (Bougueria) туркуми эса Жан. Америка учун эндемик ҳисобланади. Ўзбекистон-да З.нинг 6 тури усади. Уларнинг гуллари майда, рангсиз, гулдор поя учи-даги бошоқсимон тўпгулга жойлашган. Гул бўлаклари тўртта (косабарги тўртта, тожбарги тўртта, чангчиси тўртта, уруғчиси иккита), тожбаргла-ри рангсиз юпқа пардачадан иборат. ме-васи қопқоқчали кўсакча, чорва мол-лари учун озиклик қиймати кам, баъ-зи турлари доривор ҳисобланади. ЗУГДИДИ — Грузиядаги шаҳар (1918 й. дан). Колхида пасттекислигида. Т. й. станцияси. Аҳолиси 50,6 минг киши
Зубтурум.
(1990-й. лар ўрталари). Целлюлоза-қоғоз к-ти, чинни-фаянс з-ди, ипакчилик ф-каси, озиқ-овқат саноати корхонала-ри, драма театри, тарих-этнография музейи бор.
ЗУДМУРОД МАСЖИДИ — Самар-канддаги меъморий ёдгорлик (19-а.). Хўжа Зудмурод қабристонида, 3 томо-ни айвонли хонақоҳ ва минорадан иборат. Учала томоннинг ҳар бирида 2 та-дан эшик бор. Ана шу 6 эшикдан ай-вонлар орқали хонақоҳга кирилади. Хо-нақоҳ 4 (ёғоч) устунли. Ғарбий девор ўртасида мехроб бор. Айвоннинг шарқ ва жан. қисмида устунлар бир қаторли, шим. да икки қаторли қилиб жойлашган. Уларнинг турли даврларда қурил-ганлиги безагида ҳам кўзга ташланади. Шим. айвонда Хушкомилбой маблағига қурилгани (1896) ҳақида маълумот сақ-ланган. 3. м. қурилишида усталардан: нажжор (Мухтор ва Абдурауф), наққош (Маҳмуд, Наим, Шариф), гилкор (Саъ-дулла ва Камол) лар қатнашган. ЗУЕВ Владимир Ильич (1930.27.7, РФ Оренбург вилояти) — сабзавотшунос олим, Ўзбекистонда хизмат кўрсатган фан арбоби (1990), қ. х. фанлари д-ри (1971), проф. (1972), РФ Аграр таълим академияси акад. (1995). Тошкент қиш-лоқ хўжалиги ин-тини тугатган (1955). Тошкент қишлоқ хўжалиги ин-тида сабзавотчилик кафедраси ассистенти, доцент (1955—69), ўқув ишлари бўйи-ча (1969—76) ва илмий ишлар бўйича проректор (1980—86), сабзавотчилик кафедраси мудири (1977-1992). 1992 й. дан Тошкент аграр ун-ти сабзавотчилик кафедрасида проф. Илмий ишлари Ўзбекистонда сабзавот-полиз ва картошка етиштириш, сабзавот ва полиз экинлари селекцияси ва уруғчилиги масалаларига бағишланган. Олий ўқув юртлари учун сабзавотчилик бўйича дарсликлар яратган. Республикада р-н-лаштирилган 1 тарвуз, 1 қовун, 4 бод-ринг навини (2 таси иссикхоналарда етиштиришга мўлжалланган) яратган. Ас: Шўр ерларда сабзавот ва картошка етиштириш, Т., 1961; Овощеводство, Т., 1980.
ЗУЛАЙҲО  - Шарқ
халқлари оғзаки ва ёзма адабиётида кенг таркалган афсонавий қаҳрамон. Фирдавсий (10-а.), Али (13-а.)г Дурбек (14-а.) ва б. шоирларнинг машҳур афсона, ривоятлар ва муқаддас   китоблар
Зулкифл мақбараси.
(Таврот, Қуръон) таъсирида яратилган «Юсуф ва Зулайҳо» достонларида оли-жаноб образ сифатида гавдаланади. Бу ишқий-саргузашт характеридаги асар-ларда 3. ислом дини заминида талқин этилади. Қизнинг ҳар бир хатти-ҳара-кати, нутқи, кишилар б-н муносаба-тида одоб-ахлоқнинг юксак намунала-ри ўз ифодасини топган. 3. матонатли, катъиятли, кучли иродали аёлларнинг умумлашма образи, чин севги-садоқат-нинг ёркин тимсоли сифатида куйла-ниб келинган.
ЗУЛКИФЛ — Қуръонда номи зикр этилган пайғамбарлардан бири. Асл исми Бишр. Айюб (ас) нинг ўғли. Кай-си қавмга пайғамбар этиб юборилгани ҳақида Қуръонда аниқ оят йўқ. Лекин баъзи ривоятларда румликлар иймон келтириб унга эргашганликлари нақл этилади. Бу қавм 3. дан узоқумр куриш-ни Аллоҳдан сўрашни илтимос қилган, Парвардигор З.нинг дуосини кабул этиб, улар «ўзлари хохламагунча ўлмас-лар, бунга сен ҳам кафил бўлгин» де-ган ваҳий келади. Бишр ўз қавмига бу башоратни етказди. Илохий ваҳийгаўзи кафил бўлди. Шу сабабли уни Зулкифл (кафолат соҳиби) деб атай бошлаган-лар.
Ирокда ал-Хилла яқинида одамлар 3. нинг қабри деб хисоблайдиган зиёрат-гоҳ бор. Бошқа жойларда ҳам 3. мақба-раси мавжудлиги, жумладан у Термиз яқинида дафн этилганлиги ҳақида ри-воят қиладилар (қ. Зулкифл мақбараси). ЗУЛКИФЛ МАҚБАРАСИ - Термиз яқинидаги меъморий ёдгорлик (11 — 12-а. лар). Ривоят қилинишича, бу ерга пайғамбар Зулкифл дафн этилган. Та-рихий манбаларда аббосийларнинг атоқли лашкарбошларидан Исҳоқ ибн Кунажа (992/3 й. ларда вафот этган) ҳам шу ерда дафн этилгани қайд қилинган. Амударёдаги Пайғамбар о. нинг жан. қисмида жойлашган масжид, гўрхона ва уларга туташ 2 хонадан иборат. Би-нолар турли даврларда бунёд этилган. Масжид мурабба тархли (6,95x6,95),

гумбазли, олди пештоқли. Меҳробига ганчкори гири\ нақш ишланган. Гўрхо-на (6x4 м) масжид сатҳидан 1 м ча баланд қилиб қурилган, унда сағана сақланган. Гўрхонанинг икки эшиги орқали туташ қурилган икки хонага ўтилади. Хоналар деворига ғиштлар мавжли шаклда терилган.
Ад.: Термиз — Буюк йўллар чорраҳаси-даги кўҳна ва янги шаҳар, Т., 2001.
ЗУЛЛИСОНАЙНЛИК (араб.) - қ. Икки тиллилик.
ЗУЛУ (зулуслар; ўзларини амазулу деб аташади) — халқ. Жан. Африка Респуб-ликаси (ЖАР) да, шунингдек, Лесото, Мозамбик ва Свазилендда яшай-дилар. Умумий сони 8,3 млн. киши, шундан ЖАР да 7,9 млн. киши (1990-й. лар ўрталари). Зулу тилида сўзлашади-лар. Анъанавий диний эътиқрдларга риоя қилишади, шунингдек, турли та-биат кучлари, нарсаларга топинувчи-лар ҳам учрайди.
Зулу. Анъанавий нгома байрами.
ЗУЛУК СОЛИШ — даволаш чорала-ридан бири. Айниқса Шарқ табобатида кенг қўлланилган. Жағли зулукларцш тиббиёт зулуги солинади. У чу-чук сув хавзаларида яшайди, шунингдек, лаб. да урчитилади. Тиббиёт зулу-гининг бўйи 8—12 см, вазни 2 г, яшил рангли, орқасида узунасига кетган зар-ғалдоқ йўллари, оғзида тишчали учта жағи ва сўлак безлари бор. Зулук тери-ни тишлари б-н тешиб, сўлак безла-ридан гирудин деган модда чиқара-ди, бу модда қоннинг ивишига тўскин-лик қилади. Оч зулук 30—60 мин. да 10— 15 мл қон сўра олади. Ҳар бир зулук озгина қон сўради, шунинг учун зулук қон сўриб тушгандан кейин жароҳат пича қонаб тургани маъқуя. Сўнфа жа-роҳат ва унинг атрофига стерил материал ёпилади. Гипертония касаллиги-нинг баъзи шакллари, тромбофлебит, миокард инфаркта, стенокардия, неврит, радикулит, чипкрн чиққанда ва б. касалликларда врач зулук солишни бу-юради. Зулук чаккага (яхшиси қулоқ
супрасининг орқасига), бўйиннинг энса остидаги қисмига, юрак ва жигар усти-даги терига ва б. аъзоларга солинади. ЗУЛУКЛАР (Hirudinea) — ҳалқали чу-валчанглар типининг синфи. Танаси-нинг уз. бир неча см дан 15 см гача, баъзан ундан ҳам узунроқ. Танаси орқа ва қорин томондан яссилашган, баъзан цилиндрсимон, 33 та ташқи ҳал-қадан иборат. 3. танасининг ташки ҳал-қалари сони ички ҳалқалари сонига тенг бўлмайди, одатда, ҳар бир ички ҳалқага 3—5 та ташқи (иккиламчи) ҳалқа тўғри келади. 400 га яқин тури чучук сув ҳавзалари ва денгизларда тар-қалган. Кўпчилик 3. нинг 2 сўрғичи бўлиб, улардан бири танасининг ол-динги, иккинчиси кейинги қисмида жойлашган. Оғиз тешиги сўрғич ёки Хартум б-н ўралган. 3. йиртқич (хартум-ли 3.) ёки паразит (жағли 3.) ҳаёт ке-чиради. Йиртқич 3. майда умуртқасиз ҳайвонлар б-н озикланади, паразит 3. турли умуртқали ҳайвонлар ва одам қонини сўради. Жағли 3. ичагининг ён томонидаги жуда кенг халталарига кўп қон сўриб олади. 3. сўлаги таркибидаги гирудин қонни ивитмайди. 3. териси орқали нафас олади. Айириш система-си — метанефридийлар. Жағли 3. нинг қон айланиш системаси кон томирла-ри девори эпителийси бўлмаслиги б-н бошқа ҳалқали чувалчанглардан фарқ қилади, қон томири тана бўшлиғи қол-диғидан ҳосил бўлади. 3. гермафродит, уруғланган тухумларини пилла ичига қўяди. Личинкаси пилла ичида ўзга-ришсиз ривожланади. 2 кенжа синф: қад. (Archihirudinea) ва ҳақиқий 3. (Euhiru-dinea) га бўлинади. Ҳақиқий 3. хартум-ли (Rhynchobdellida) ва жағли 3. (Gna-tobdellida) туркумларига бўлинади. Тиббиёт 3. (Hiruda medicinalis) дан тромб ҳосил бўлиши б-н боғлиқ қон томир-лари    касалликлари    (гипертония,
склерознинг бошланғич даврлари, инсульт ва б.) ни даволашда фойдалани-лади. Тиббиёт 3. махсус з-дларда кўпай-тирилади. Айрим 3. баликларга жиддий зарар етказади. Ўрта Осиё сув хавзаларида чиғанокли 3.(Glossiphoniacompla-nata), сохта от 3. (Haemopis sanguisida), туркистон 3. и (Limnatus turkistanica) учрайди. Цейлон ва Зонд архипелаги тропик ўрмонларида қурукликда яшов-чи 3.(Haemodipsaceylomca) одам ва сут эмизувчилар қонини сўради.
Ад.: Мавлонов   О.,   Хуррамов Ш.,  Умуртқасизлар зоологияси, Т., 199S.
ЗУЛФ — 1) аёлларнинг икки чаккаси-дан тушириб қўйилган соч тутами, жа-малаги; 2) аёлларнинг зийнат буюми; гажак каби чаккага тақилади. Тилла ёки тилла суви югуртирилган кумуш плас-тинкадан ясалган тақинчоқ. Уз. 8—9 см, нақшланган найчадан иборат бўлиб, икки учига қуббача, пластинка қирғо-ғига шокила (симларга ўтказилган мар-варид) лар ўрнатилади. Қизлар, келин-чаклар икки чаккадаги бир тутам сочла-рини (баъзан қирқиб) 3. дан ўтказиб, илмоғидан сочларига осиб қўядилар. ЗУЛФИ ТИЛЛА, зулфизар (тилла соч тутами, жингаласи) — зийнат буюми, аёллар сочига тақиладиган безак. Марказий турунж шаклидаги тўғноғич
Зулуклар: 1 — балиқ зулук; 2 — гелобделла зулуги; 3 — тиббиёт зулуги; 4 — шиллиқ зулуги; 5 — от зулуги; 6 — сохта от зулуги.
Зулфи тилла.
ва ундан ён томонларига қора ипак ип-дан чикарилган икки қатор шокиладан иборат. Тўғноғич қисми юпқа кумуш япроқчаларидан иборат бўлиб, гажак-симон учли шакл ва тана қисмдан иборат, юзаси босма нақш, кесма чизиқ-лар (баъзан ўсимликсимон нақшлар) б-н безатилган, йирик рангли шиша кўзлар ўрнатилган, қуйи қисмига шо-килалар осилган. Икки қатор ипак шо-киласига кўплаб қуббачали (қўнғироқ-ча шаклида) попуклар бириктирилган, унинг учи банд («бахт банди») б-н якун-ланган. Юрганда ва ҳаракатланганда улар товуш чиқариб жаранглаган. ЗУЛФИН — занжирли илмоқ; дарво-за, эшик, сандиқ кабиларда қулф осиш учун мўлжалланган ҳалқасимон мосла-ма. Темир ва мисдан каллакли ва дум-ли қилиб ишланади. Думи кесакига қоқилади. Эшик, дарвоза, сандиқни қулфлашда 3. каллагига занжир или-ниб, устидан кулф урилади.
44
ЗУЛФИЯ
ЗУЛФИЯ (тахаллуси; тўлиқ исм-шари-фи Зулфия Исроилова) (1915.1.3— Тошкент — 1996.1.8) — шоира, журналист, таржимон, жамоат арбоби. Узбекистан халқ шоираси (1965). Меҳ-нат Қаҳрамони (1984). Шоир Ҳамид Олимжоннит рафиқаси. Хотин-қизлар пед. билим юртини тугатгач (1931—34), Ўзбекистон Фанлар қўмитаси қошида-ги Тил ва адабиёт ин-ти аспирантура-сига ўқишга кирган (1935). Сўнг Ёш-лар ва ўсмирлар адабиёти нашриётида муҳаррир (1938—40), Ўзбекистон дав-лат нашриётида бўлим мудири (1941— 50), «Ўзбекистон хотин-қизлари» (қ. «Caodam») жур.да бўлим мудири (1950—53), бош муҳаррир (1954—85) бўлиб ишлаган.
3. нинг илк шеъри 1931 й. да «Ишчи» газ. да босилган. Дастлаб 1932 й. «Ҳаёт варақалари» шеърлар тўплами нашр этилган. Шундан кейин унинг «Теми-рой» (1934), «Шеърлар», «Қизлар қўшиғи» (1939) шеърий китоблари эълон қилинтан. 3. шеърий ижодининг нурланиши «Уни Фарҳод дер эдилар» (1943), «Ҳижрон кунларида» (1944) ва «Ҳулкар» (1947) тўпламлари б-н бог-лик. Айниқса, Ҳ. Олимжоннинг бевақт вафотидан кейин (1944) ёзилган, ру-ҳий силсилалар ва қалб изтироблари б-н тўла шеърлар 3. ижодида жиддий ўзгаришлар содир бўлганидан дарак берди. 3. шахсий фожиаси тасвири ор-қали 2-жаҳон урушидан катта талафот ва йўқотишлар б-н чиққан халқнинг дард ва аламларини ифодалади.
40-й. лар охирида эълон қилинган Совет давлатининг санъат ва адабиёт тўғрисидаги қарорлари ўзбек адабиё-тига ҳам катта зарар келтирди. 3. бад-бин кайфиятлар — пессимистик кечин-малар куйчиси сифатида таъна тошла-ри остида қолди. Шундан кейин у, бош-қа қаламкаш биродарлари сингари, «давр ғоялари» ни ифодаловчи шеърлар ёзишга ўтди. Лекин кўп ўтмай, ўзбек аёллари ҳаётини яхши билувчи шоира ва журналист сифатида дугона-лари ҳақида шеър ва публицистик ма-қолалар ёзди, уларни ижтимоий фаол-ликка чақирди, инсоний ҳақ-ҳуқукла-рининг поймол бўлмаслиги учун ку-рашди.
50-й.ларнинг 2-ярмида 3. Осиё ва Африка ёзувчиларининг тинчлик ва халқаро бирдамлик шиори остида ўтган ҳаракатида фаол қатнашиб, жа-ҳоннинг кўпгина мамлакатларида бўлди. Ҳиндистон, Миср, Япония ва қўшни республикаларга қилган сафари шоира ижодида чуқур из қолдирди. «Мушоира», «Ўғлим, сира бўлмайди
уруш», «Қозоғистон ўланлари», «Мен чизолмаган сурат» сингари шеърлари 3. га шуҳрат келтирди. 3. шеърларида тасвир этилаётган ҳаёт кўлами кенгай-иб, унинг ижодига хорижий халқлар ҳаёти манзаралари ҳам кириб келди. 70-й. лардан бошлаб 3. ижодидаги мил-лий ҳаёт тасвирида янги ранглар ка-малаги пайдо бўлди, ҳаққонийлик ва ҳис-ҳаяжон кучайди. «Ўйлар» (1965) шеърий гулдастаси б-н бошланган во-қеликни фалсафий идрок этиш тамой-или «Висол» (1972), «Йиллар, йил-лар...» (1975) шеърий китобларида да-вом этиб, 3. ижодида чинакам бадиий юксалиш даври бошланганини намой-иш этди. У яна достон жанрига қай-тиб, устоз Ойбекнинг сўнгги сафари-га бағишланган «Қуёшли қалам» (1970) достонини яратди. Айни пайт-да шоира болаларга багишланган тур-кум шеърлар ҳам ёзди («Лолақизғал-доқ»,  1975).
3. ҳаётининг муҳим бир қисмини Ҳамид Олимжоннинг адабий мероси-ни ўрганиш ва нашр этиш ишига ба-ғишлади. Ана шу жараённинг узвий қисми сифатида у шоирнинг «Семурғ ёки Паризод ва Бунёд» достони асоси-да қўғирчоқ театри учун «Семурғ» пье-саси (С. Сомова б-н ҳамкорликда) ҳамда «Зайнаб ва Омон» операси либ-реттосини ёзди.
А. С. Пушкин, М. Ю. Лермонтов. Н. А. Некрасов, М. Воқиф, Л. Украинка, М. Дилбозий, С. Капутикян, Э. Огнецвет, Мустай Карим, Амрита Притам, Е. Багряна ва б. нинг асарларини узбек тили-га таржима қилган.
3. асарлари кўплаб чет тилларда, шу-нингдек, қардош туркий халқлар тил-ларида нашр этилган. 3. халқаро Жава-ҳарлал Неру (1968), «Нилуфар» (1971) мукофотлари ҳамда Ҳамза номидаги Ўзбекистон Давлат мукофоти (1970)
лауреата. Шунингдек, у Болгариянинг «Кирилл ва Мефодий» (1972) ордени-га сазовор бўлган.
Узбекистан ҳукумати атоқли шоира-нинг маданиятимиз тараққиётидаги катта хизматларини эътиборга олиб, Зулфия номидаги Давлат мукофотинц таъсис этди. Тошкентдаги кўчалардан бирига 3. номи берилган.
Ас: Танланган асарлар [3 жилдли], Т., 1985.
Ад.: Султонова М., Ижод саҳифала-ри, Т., 1975; Зулфия [библиография], Т., 1977; Султонова М., Зулфия, Т., 1985; Иброҳимов М., Қуёшли шеърият ижод-кори, Т., 1986; Эҳтиром [нашрга тайёрлов-чилар: Раҳима Шомансурова, Раъно Раҳмо-нова], Т.,  1995.
Наим Каримов.
ЗУЛФИЯ НОМИДАГИ ДАВЛАТ МУКОФОТИ — Узбекистан Республи-касининг Давлат мукофотларидан бири. Узбекистан Республикаси Президенти-нинг «Зулфия номидаги Давлат муко-фотини таъсис этиш бўйича таклифлар-ни қўллаб-қувватлаш тўғрисида» 1999 й. 10 июндаги фармонига биноан таъсис қилинган. Мактаб, лицей, коллеж ва
Зулфия номидаги Узбекистан Республикаси Давлат мукофоти фахрий ни-шони.
олий ўқув юртларида аъло хулки, зук-колиги, донолиги, ташаббускорлиги, ўқишдаги муваффақиятлари б-н алоҳида истеъдодини намоён қилиб таълим ола-ётган, истиқлол ғояларини амалга оши-риш йўлида астойдил меҳнат қилаётган 25 ёшгача бўлган иқтидорли қизларга адабиёт, маданият, санъат, фан, таълим соҳаларидаги алоҳида ютуклари учун берилади. Мукофот Қорақалпоғи-стон Республикаси, вилоятлар ва Тошкент ш.нинг биттадан вакилларига жами 14 та берилади. Мукофотнинг ҳар бири энг кам ойлиЧс иш ҳақининг 50 барава-ри микдорида тайинланган. 3. н. Д. м. со-ҳибалари бўлган мактаб, лицей, коллеж ўқувчилари танлаган йўналишлари бўйича олий ўқув юртларига имтиҳон-сиз қабул қилинади, уларга кўкрак ни-шони ва дипломи топширилади. Мукофот Узбекистан Республикаси Хотин-қизлар қўмитасининг раиси раҳбарлик

қиладиган комиссия хулосалари асоси-да Вазирлар Маҳкамаси қарори б-н ҳар йили 8 март — Хотин-қизлар куни бай-рами арафасида берилади. ЗУЛФИҚОР (араб. — тешиб ўтувчи, ўткир) — Муҳаммад (ас) нинг икки учли қиличи. Бадр жангида қўлга ту-ширган. Арабистонда машҳур қилич бўлган. У Муҳаммад (ас) дан олдин маккалик Мунаббиҳ ибн Ҳажжожга тегишли эди. Муҳаммад (ас) вафоти-дан кейин ҳазрат Алига, сўнгра эса халифаларга ўтган. Ислом анъанаси-да 3. сеҳрли деб ҳисобланади. Хусусан у узайиши ёки қисқариши мумкин эди. ЗУЛФИҚОР,   Зулфиқор   йўлаги
—  Ҳерируд (Тажан) дарёси водийси-даги дара, Эрон тоғлигининг шим. тар-мокларида. Паропамиз тоғлари б-н Тур-кманистон-Хуросон тоғлари орасида. Уз. 14 км чамасида. 3. Туркманистоннинг жан. қисмлари б-н Эрон ва Афғонис-тоннинг чегарага яқин вилоятларини боғлайди.
ЗУЛҚАРНАЙН (араб. — икки шохли)
— мусулмонлар орасида тарқалган қад. ривоятларга кура, дунёнинг Чин (Хи-той) га қадар ерларини забт этиб, у ерда яъжуж ва маъжуж йўлига улкан тўсиқ қурган подшоҳ. Айни вақтда ҳам Шарқ, ҳам Ғарб ҳукмдори эканлиги ёки тожининг икки чети шохсимон бўлганлигидан шундай деб аталган, деб тахмин қилинади. Қуръонда 3. нинг ер юзида ҳақни қарор топтириш учун қил-ган саъй-ҳаракатлари баён этилган (18:83—102). Баъзи ислом тадқиқотчи-лари (мае, Ибн ал-Асир) Қуръони ка-римда зикр қилинган 3. ни македония-лик Александрнинг ўзи деб ва баъзи-лари Ҳазрат Иброҳим (ас) дан илгари яшаб ўтган бутунлай бошқа бир шахс деб талқин этишади.
Ўрта асрларда мусулмон шарқи ада-биётида 3. сиймоси Искандар (Александр) ҳақидаги бошқа туркум ҳико-ятлар б-н қўшилиб кўп сонли насрий ва шеърий асарлар учун асос бўлди. Бу борада Низомий Ганжавий, Абдураҳ-мон Жомий ва Алишер Навоий дос-тонларини алоҳида кўрсатиш мумкин. ЗУЛҚАЪДА (араб.) — қамария йил ҳисобида, яъни Ой тақвимида, шу-нингдек мусулмонларнинг ҳижрий-қамарий йил ҳисобида ўн биринчи ойнинг арабча номи; 30 кунга тенг. ЗУЛҲИЖЖА (араб.) — қамария йил ҳисобида, яъни Ой тақвимида, шу-нингдек мусулмонларнинг ҳижрий-қамарий йил ҳисобида ўн иккинчи ойнинг арабча номи; 29 кунга тенг. ЗУМРАД (юн. smaradgos) — минерал, бершынтг тўқ яшил тури. Таркибида
оз миқдорда (2% ча) хром оксиди бўла-ди. Чиройли товланиши, яхши жило-ланиши, шаффофлиги, кристалл шак-лининг чиройлилиги б-н қимматбаҳо тошлар ичида биринчи даражали хисобланади. 3. нинг дарз кетмаган шаф-фоф, массаси 5 каратдан ортиқ бўлган хили, шунга тенг бўлган олмосдан қим-матроқ туради. 3. нинг йирик конлари гранитли пегматитларнинг магнезиал сланецлар, амфиболитлар ва змеевик-ларга таъсир этилишидан ҳосил бўла-ди. Шунингдек, 3. кварц-дала шпатли томирларда ва ўзгарган сланец карбо-натли жинсларда ҳам учрайди. 3. нинг конлари кам. Асосий конлари Россия (Урал), ЖАР (Трансвааль), Колумбия (Мусо) да бор. 3. дан қимматбаҳо та-қинчоқлар ва безаклар тайёрланади. Сунъий 3. квант механикасида ишла-тилади.
ЗУМРАД — кечпишар ширин қалам-пир нави. Узбекистон сабзавот, полиз экинлари ва картошкачилик и.т. ин-тида Калифорния Вондер (АҚШ) по-пуляциясидан кўп марта якка танлаш йўли б-н чиқарилган (1988). Тупи их-чам, яхши баргланган, бал. 40—54 см. Барги яшил, ўртача катталикда. Мева-си призмасимон, юзаси силлиқ, учи бир оз қиррали, этининг қалинлиги 5,2 мм, уз. 8 см, эни 7,5 см. Тўқ яшил, пишиб етилгандан сўнг қизил ранг-га киради, хушбўй. Таркибида С витамин (134 мг %), 10—11 % қуруқ мод-да, 2—6% қанд, 1,5% крахмал, оқсил, ёғ, клетчатка, витамин В, ва В2, каротин бор. Бир дона мевасининг оғирли-ги 100 г. Уруглари эркин жойлашган, уруғдонлар сони 3—4 та. Ниҳоллар тўлиқ униб чиққанидан кейин меваси етилгунча ўсув даври 153 кун. Ҳосил-дорлиги 30—35 т/га га боради. Меваси овқатга ишлатилади, турли консерва-лар тайёрланади. (қ. Болгар қалампири). ЗУННОР (араб. — чилвир) — чармдан ясалган махсус камар, белбоғ. Араб ха-лифалиги даврида мусулмон давлати ҳудудида яшаб, бошқа динга эътиқод қилувчилар — зиммий (асосан яҳудий ва христиан) лар мусулмон эмаслиги-нинг белгиси сифатида 3. ни мажбуран тақишган. Бу ҳолат шариатда қонун-лаштирилган. Бу қоида Бухоро амир-лигида яҳудийларга нисбатан ҳам қўлланилган. 19-а. нинг 60-й. ларидан барҳам топди.
ЗУННУН ҚОДИРИЙ (1912.17.6 -Шинжон — 1989.22.9) — уйғур ёзув-чиси, драматург, янги давр уйғур ада^ биёти асосчиси. «Жаҳолатнинг жафо-си» (1937), «Ғунчам» (1939), «Кучукка ҳужум» (1946), «Икки бармогим» (1947), «Мадор кетганда» (1948), «Ша-
фқат ҳамшираси» (1948) каби ҳикоя-ларида Гоминдон давридаги уйғур ха-лқининг ачинарли ҳаёти ифодаланган бўлса, «Чиниқиш» (1956), «Гумон» (1957), «Раҳмат» (1958), «Бахтихоннинг ҳаёти» (1960), «Қизил гул» (1962) каби ҳикояларида Гоминдон зулмидан қутулгандан кейинги ҳаёт тасвирлана-ди. «Жаҳолатнинг жафоси» (1937), «Уч-рашганда» (1942), «Гулнисо» (1946), «Тўй» (1956) каби драмалари, «Кўшчи б-н сичқон», «Булбул б-н синчалак», «Капалак б-н ари» каби масалларида ижтимоий ҳаётдаги зиддиятлар, ёшлар-нинг янгилик сари интилишлари акс этган.
Асарлари хитой, рус, инглиз, немис, япон, француз тилларига таржима қилинган. 3. Қ. Осиё ва Африка ёзувчи-лари Тошкент конференцияси (1958) қатнашчиси.
ЗУННУНОВ Асқар (1915.17.1, Тошкент) — педагог-методист олим, пед. фанлари д-ри (1975), проф. (1978). Ўзбе-кистонда хизмат кўрсатган ўқитувчи (1968). Тошкент кечки пед. ин-тининг филол. ф-тини тугатган (1943). 1933 й.дан Тошкент ш., Тошкент ва Фарғо-на вилоятлари мактабларида ўқитувчи, илмий мудир, директор, Шаҳрисабз туман халқ маорифи бўлими мудири. 1961 й.дан Узбекистон Пед. фанлари и.т. ин-тида илмий ходим, бўлим мудири, илмий котиб, директор ўринбосари, директор, 1994 й.дан бўлим мудири. 3. мактабларда узбек адабиети ва адабиёт назарияси, миллий пед. тарихини урга-нишга дойр 30 дан ортиқ дарслик ҳамда қўлланмалар муаллифи. «Педагогика тарихи» дарелиги ҳаммуаллифи. «Эл-юрт ҳурмати» ордени б-н мукофотлан-ган (1998).
ЗУННУНОВА Сайда (1926.15.2, Ан-дижон — 1977.20.3, Тошкент) — шои-ра. Ёзувчи Сайд Аҳмаднчнг рафиқаси. Андижон ўқитувчилар ин-тини (1943) ва Ўрта Осиё ун-тининг филол. ф-тини (1947—52) тугатган. «Гулхан» жур. (1953—56), «Узбекистон маданияти» газ. да адабий ходим (1956—57), Бадиий адабиёт нашриётида муҳаррир (1957— 58) ҳамда Узбекистон Ёзувчилар уюш-масида адабий маслаҳатчи (1962—67) бўлиб ишлаган.
3. нинг илк шеъри 1945 й. Андижон вилояти «Пахта фронти» газ. да босил-ган. «Қизингиз езди» номли илк шеър-лар тўплами эса талабалик йиллари (1948) нашр этилиб, шеърият мухлис-лари эътиборини қозонди. Шундан кейин унинг «Янги шеърлар» (1950), «Гул-лар водийси» (1954), «Қизларжон» (1962), «Шеърлар» (1964), «Бир йил уйлари» (1967), «Нилуфар» (1972) шеъ-

рий тўпламлари эълон килинди. Шо-ира гўзал лирик шеърлар б-н бир вақтда «Содиқ ва Анор»(1947), «Хай-рихон» (1949), «Сурат б-н суҳбат» (1966), «Қўшнила-рим» (1968) синга-ри достонлар ҳам яратди. 3. бу шеърий асарларида инсон руҳий ҳаётининг но-зик қирралари ва тебранишлари, туйғу ва кечинмаларнинг мураккаб ҳаракати, дарду ҳасрат ва орзу-армонларнинг ка-малак рангларини маҳорат б-н ифода-лай олувчи шоира сифатида шакллан-ганини намойиш этди. Бу ҳол унинг, айниқса, «Сурат б-н суҳбат» достонида ёрқин кўринди.
3. ўзбек хотин-қизлари ҳаётини ўрга-ниш, улар турмушидаги машаққатли жиҳатлар ва мураккабликларга жамо-атчилик эътиборини жалб этиш ния-тида оила ва муҳаббат мавзуида бир қанча ҳикоя ва қиссалар ёзди. Унинг «Гулбаҳор» (1956), «Повесть ва ҳикоя-лар» (1957), «Гулхан» (1959), «Дўстлик» (1960), «Қанот» (1961), «Олов» (1962), «Кўчалар чароғон» (1965), «Бўйларинг-дан ўргилай» (1972) сингари насрий китобларида хотин-қизлар ҳаёти ҳаққоний бадиий тажассумини топди. Айниқса, «Янги директор», «Олов», «Одамлар орасида» қиссаларида 3. эс-килик сарқитларини фош этиш ниқо-би остида совет жамиятидаги иллатлар-ни кескин фош этди. 3. нинг «Она» (1966) ва «Кўзлар» (1968) номли пье-салари ҳам бор. Тошкентдаги кўчалар-дан бири ва 224-сонли мактабга, шу-нингдек, Андижон шаҳридаги кўча ва мактаблардан бирига ҳамда Бўз тума-нидаги академик лицейга 3. номи бе-рил ган.
Ac: Танланган асарлар [3 жилдли], Т., 1976.
Ад.: Ҳасанова Ҳ., Саида Зуннуно-ва, Т., 1975; Сайд Аҳмад, Йўқотганла-рим ва топганларим, Т., 1998.
Наим Каримов.
ЗУРМАЛА МИНОРАСИ - Термизда-ги меъморий ёдгорлик (мил. ав. 2-а.) Кушонлар даврига оид будда иншооти. А. Стрелков уни ступа деб ҳисоблаган. Археологик тадқиқотлар натижасида 3. м. харобасининг бал. 14,5 м гача бўлган. Асосан тўғри тўртбурчак тарҳли (22 х 16 м), цилиндрсимон минора шаклида хом ғиштдан қурилган, тепасига қуб-ба — гумбаз ишланган, оқиш оҳақтош б-н қопланган, асосида бўртма горельеф    ҳайкаллар бўлган. Тоштахталар
ҳамда тарошланган бўлак парчалари кўплаб топилиши 3. м. ни ташқаридан ҳам тош б-н қопланган деб тахмин қилинади.
Ад.: Термиз — Буюк йўллар чорраҳасида-ги кўҳна ва янги шаҳар, Т., 2001.
ЗУТНЕР (Suttner) Берта фон (асл фам. Кинская) (1843.9.6, Прага — 1914.21.6, Вена) — Австрия адибаси, жамоат арбоби. Ҳарбий оилада туғил-ган. Грузияда яшаган (1876—85). Шу ерда адабий фаолияти бошланган. «Бир қалб қомуси» (1883) асарини Onlot та-халлуси б-н эълон қилади. 3. Венага қайтгач, Тинчлик жамоати тузади (1891), замонасининг кўзга кўринган жамоат арбоблари, машҳур ёзувчила-ри б-н алоқа ўрнатади. «Ваффен нудер!» («Die Watten nieder!», 1892—99) жур. нашр этган. «Йўқолсин қурол» (1889), «Мартанинг болалари» (1902) роман -ларини, «Ёзувчининг ишқий саргу-заштлари» (1888), «Азобкор шоҳ» (1899) асарлари ҳамда «Уруш ва унга қарши кураш» (1904), «Хотиралар» (1908) тўпламларининг муаллифи. Урушга қарши фаолияти учун Нобель мукофоти лауреати (1905) бўлган. ЗУФАРОВ Комилжон Аҳмаджонович (1925.1.5 - Тошкент - 2002.30.7) -гистолог олим, Ўзбекистон ФА акад. (1968), Ўзбекистонда хизмат кўрсатган фан арбоби (1968). ТошТИ ни тугатган (1951). 2-жаҳон уруши қатнашчиси, Андижон тиббиёт ин-ти гистология кафедраси мудири ва ф-т декани (1955—57), Ўлка тиббиёт ин-ти ва Узбекистан ФА ядро физикаси ин-тида лаб. мудири (1957—65), ТошТИ ректо-ри (1956—71), Ўлка тиббиёт ин-ти
Зурмала минораси.
директори (1971 — 72). Узбек совет эн-циклопедияси бош муҳаррири (1977— 86), «Фан ва тур-муш» жур. бош му-ҳаррири (1988— 1992). ТошТИ гистология кафедраси (1962 й. дан) ва биофизика лаб. (1966 й. дан) мудири. Асосий илмий ишлари ҳужайралар ичида секреция ва сўрилиш жараёнла-ри ҳамда уларнинг бошқарилиш меха-низмини ўрганишга оид. Ўзбекистонда биринчи бўлиб электрон микроскопия лаб. га асос солган. Ингичка ичакдан сўрилган экзоген оқсилларнинг буй-ракларда парчаланиши тўғрисидаги илмий кашфиёт муаллифи (1987). Бе-руний номидаги Ўзбекистон Давлат мукофоти лауреати (1981).
Ас: Ультраструктурные основы системной организации органов и тканей, Т., 1983; Влияние некоторых химических факторов внешней среды на действие лекарственных веществ, метаболизирующихся в печени, Т., 1979; Гистология, Т., 1991; Гистология (руководство), (ҳамкорликда), Санкт-Петербург, 2001.
ЗУФАРОВ Усмон, Уста Усмон (1892 — Тошкент — 1981.7.8) — шарқ мусиқа асбоблари устаси, ўймакор нақ-қош. Ўзбекистонда хизмат кўрсатган санъат арбоби (1942). 1906—12 й. ларда уста Тошдан ҳунар ўрганган. 1912 й. дан мустақил уста. 1927 й. дан Узбекистан радио қўмитасида, 1929 й. дан Тошкент ҳунармандлик уюшмаси қошида-ги артелда, Санъатшунослик ин-ти миллий мусиқа асбобларини мукам-маллаштириш тажриба лаб. да (1934— 36 ва 1943—46), Ўзбек давлат филар-мониясида (1936—43) ишлаган. 3. узбек чолғу асбобларини ясаш, такомиллаш-тириш ва безашда ўзига хос услуб яратган. У ясаган ва безаган миллий чолғу асбоблари (танбур, дутор, сато ва б.) махсус кўргазмаларда намойиш этилган (1937, 1959). 60-й. лардан 3 бўлакли (йиғма) танбур, дутор ва сатолари кенг тарқалган, шунингдек, уд, скрипка, қозоқ ва қирғиз қўбизи (қил қўбиз), қозоқ дўмбираси, афғон рубоби, испан банжоси ва б. ни хам ясаган ҳамда қадама нақшлар б-н безаган. Ижодидан намуналар республика музейларида сақланади. Кўплаб шогирдлар тайёрлаган. 3. ижоди ҳақида «Куйловчи ёғоч» телефильми яратил-ган (1978). Тошкентдаги 3. яшаган куча-га унинг номи берилган.
ЗЎРЧА
47
ЗУФО (Nepeta cataria) — ялпиздошлар
(лабгулдошлар) оиласига мансуб кўп
йиллик серпоя ўт. Бўйи 80 см ча. Барг-
лари тухумсимон, орқаси тукли, қара-
ма-қарши жойлашган. Гуллари оч би-
нафша поя ва шох-
лари учида ярим со-
ябон             ҳолида
тўпланган. Меваси 4
та ёнғоқча. 3. тарки-
бида эфир мойи ва б.
моддалар бор.  Барг
қайнатмаси халқ та-
бобатида     иштаҳа
очиш, йўтални бо-
сиш учун, шунинг-
дек, нафас йўллари
ва меъда касалликла-
рини     даволашда
қўлланилади.
Зуфо.
ЗУҲАЛ (араб.) — Сатурннинг арабча
номи.
ЗУҲРА (араб.) — Венеранинг арабча
номи.
ЗУҲРО КАМАРИ (Cestus veneris) -пайпаслагичлар туркумига мансуб; та-роклилар тури. Танаси тасмасимон, ти-ниқ тусли; рангини ўзгартириш хусу-сиятига эга. Уз. 1,5 м гача. Оғиз тешиги танасининг ўртасида жойлашган. Тана-сида 8 та меридиан қатордан иборат та-роқсимон пластинкаси бор. Улардан 4 таси бошқаларига нисбатан узун бўлиб, тана бўйлаб чўзилган. Пайпаслагичла-ри ёрдамида сузиб юради. Қоронғида
ёруғ нур тарқатади. Тропик ва субтропик денгизларда тарқалган. ЗЮСС (Suess) Эдуард (1831.20.8, Лондон — 1914.24.4, Вена) — австриялик геолог. Вена ун-тида геология проф. (1857—1901). Вена ФА президенти (1898—1911). Рейхстрат аъзоси (1873 й. дан). Альп тоғлари, Ломбардия ботик-лиги, Апеннин тоғларининг геологик тузилиши ва тектоникасини ўрганган. «Альп тоғларининг ҳосил бўлиши» (1875) илмий асарида тоғликларнинг ҳосил бўлиши тўғрисидаги фикрларни контракция назарияси асосида ри-вожлантирди. 3 жилдли «Лик Земли» («Ернинг кўриниши»; 1883—1909) асарида 20-а. бошларигача турли мамла-катларда олиб борилган барча регио-нал тадқиқотларни тўплаган ва Ер пўстиклт материк қисмларидаги тузилиши ва ривожланиши тўғрисидаги фикрларни умумлаштирган. 3. нинг бу асари геол.нинг турли соҳаларини ри-вожланишида муҳим роль ўйнаган. 3. нинг назарий фикрлари ҳозиргача геол. да сақланиб қолган. ЗЎРКЎЛ — Тожикистон Республика-сининг Тоғли Бадахшон мухтор вило-ятидаги кўл. Помирнинг Жан. Аличур ва Ваҳон тизмалари оралиғида, денгиз сатҳидан 4126 м баландликда. 3. тоғ қулаб тушиб, Панж дарёсининг ўнг ирмоғи — Помир дарёси ўзанида тўғон ҳосил бўлиши натижасида вужудга кел-ган. Уз. 20 км, эни 3,5 км, чуқ. 5 м гача, майд. 38,9 км2. Суви июль—авг. да кўпа-яди. Нояб. дан майгача музлаб ётади. 3. дан Помирдарё оқиб чиқади. Кўл суви чучук ва тиниқ.
ЗЎРЛИК — жиноят ҳуқуқида қўллани-ладиган тушунча; Ўзбекистон Консти-туциясида кафолатланган шахсий дах-лсизликнинг бузилишига сабаб бўлади-ган, бир шахснинг 2-шахсга нисбатан жисмоний ёки руҳий таъсир ўтказиши. Жиноят қонунига биноан тегишли жазо кўзда тутилган бир қанча жиноятлар (мае, қасддан одам ўлдириш, қасддан баданга шикает етказиш, номусга те-гиш, босқинчилик, талончилик ва ҳ. к.) 3. ишлатиш орқали содир этилади. Жисмоний 3. киши баданига бевосита таъсир этишда, руҳий 3. баданга муайян таъсир қилиш б-н қўрқитишда ифода-ланади. 3. фақат жабрланувчининг ўзи-га нисбатан эмас, яқин кишиларига нисбатан ҳам ишлатилиши ёки 3. ишлатиш б-н қўрқитиб, содир этилиши мумкин. Ўта шафқатсизлик б-н содир этилган 3. жазони оғирлаштирувчи ҳолат ҳисобланади, айрим ҳолларда жиноят-ни квалификация қилишнинг зарурий белгиси саналади (мае, ўта шафқатсиз-лик б-н одам ўлдириш (Узбекистан Рес-публикаси ЖК, 97-модда) ёки ўта ша-фқатсизлик б-н баданга оғир шикает етказиш (104-модда). ЗЎРЧА (Silena conica L.) — чиннигул-дошлар оиласига мансуб бир йиллик ўт, бўйи 10-25 см, пояси оддий, юқори қисмидан шохлайди. Барглари наштар-симон. Гуллари пушти. Тожбарги 17— 20 мм. Шохча учларига 1—2 тадан ўрнашган. Ўзбекистоннинг ҳамма ви-лоятларида адир ва тоғ этакларида тарқалган. Апр.—июлда гуллаб мева бе-ради. Илдизида заҳарли гликозид — сапонин бор.

И — ўзбек кирилл алифбосининг ўнин-чи ҳарфи. Тил олди, лаблашмаган, тор унли товуш. Тилнинг бўйлама ҳолатига кўра олд қатор ҳамда орқа қатор и турларига эга (бу ҳол имлода акс эт-маган). Юмшоқ ўзаклар б-н келган-да (сиз, тил, киши, йирик) очиқ ва ёпиқ бўғинларда тил олди тури; қат-тиқ ўзакларда, хусусан, чуқур тил орқа ундошлар б-н келганда (қизил-қнзьш, ғирот — ғмрот) тил орқа тури қўлла-нади. Бу фонема сўзнинг турли ўрин-ларида кела олади. Туркий халклар, шу жумладан ўзбек халқи учун умумий бўлган ёзувларда И ҳарфи ўзига хос шаклда бўлган. Улар қуйида келти-рилди.
	Ёзув тури
	Белги
	Сана

	Авесто
	>
	Мил. ав. 6 - 4 - а

	Урхун ~ Енисей езуви
	
	5 - 8-а

	Туркий (уйгур) ёзув
	
	8 - 13-а

	Сугд ёзуви
	
	Мил. ав. 1 - минг й. охири - 13 - а

	Араб ёзуви
	
	13-а- 1929 и.

	Лотин ёзуви
	I
	1929 -1939 й.

	Кирилл ёзуви
	и
	1940 -1995 й.

	Лотин ёзуви
	I
	1995 й. дан


ИБАГЕ — Колумбиянинг марказий қис-мидаги шаҳар. Марказий Кордильера тоғларининг шарқий ён бағрида. То-лима департаментининг маъмурий маркази. Аҳолиси 347 минг кишидан зиёд (1990-й. лар охирлари). Т. й. ва автомобиль йўли орқали Хирардотдаги аэропорт ва Богота ш. б-н боғланган. Кофе, шоли, тамаки, чорвачилик маҳ-сулотлари етиштириладиган р-ннинг савдо маркази. Озиқ-овқат саноати кор-хоналари, ун-т бор. Ҳунармандчиликда теридан турли буюмлар ишлаб чика-рилади. Шаҳарга 1550 й. да асос солин-ган.
ИБАДАН — Нигериянинг жан.-ғарби-даги шаҳар, Ойо штатининг маъмурий маркази. Т. й. ва шоссе йўллари тугуни. Аҳолиси 1,3 млн. кишидан зиёд (1990-й. лар ўрталари). Қ. ҳ. районининг (какао ва б.) муҳим савдо маркази. Озиқ-овқат, ёғочсозлик, кимё, автомобиль саноати корхоналари бор. Пла-
стмасса ва резина буюмлари ишлаб чи-қарилади. Ҳунармандчиликда тўқиш, бўяш ва металл буюмлар тайёрлаш-нинг маркази. Ун-т, Нигерия география жамияти бор. И. га 18-а. охирида асос солинган.
ИБАРРУРИ (Ibarruri) (тахаллуси Па-сионария (Pasionaria) Долорес (1895— 1989) — Испания Компартияси (ИКП) бош котиби (1942—59), раиси (1959 й. дан). Испанияда (1931-39) фашизмга қарши кураш ташкилотчи-ларидан бири. 1939—77 й. ларда СССР да мухржирликда.
ИБЕРИЯ, Иверия (Iberia — ибер-лар номидан олинган) — 1) Шарқий Грузия (Картли) нинг қад. номи. Мил. ав. 4-а. охири — 3-а. ларда И. ҳудудида давлат барпо этилган. И. нинг аҳолиси деҳқончилик, чорвачилик б-н шуғул-ланган. Пойтахти — Мцхета, шунинг-дек, Урбниси, Уплисцих ва б. шаҳар-ларда кулолчилик, заргарлик ва савдо ривожланган. Мил. 337 й. да христиан-лик давлат дини деб эълон қилинган. Мил. 4-а. охирларида И. Эронга тобе бўлган. 5-а. да И. подшоҳи Вахтанг I Горгасал сосонийларга қарши қўзғолон-га бошчилик қилган, лекин форслар қўзғолонни бостириб шоқ ҳокимияти-ни тугатганлар ҳамда И. ни ўз вилоят-ларига айлантирганлар; 2) Испания-нинг қад. номи (мил. ав. 3-а. охири — 2-а. ларда римликлар томонидан босиб олингунга қадар). Пиренеи я. о. нингжан. ва шарқий қисмида яшовчи туб жой аҳоли иберлар қабиласи номидан олинган. И. атамаси дастлаб юнон тарихчи алиби Гекатей Милетлик (мил. ав. 6-а.) асарида учрайди.
ИБЕР-КАВКАЗ ТИЛЛАРИ - қ. Кавказ тиллари.
ИБЕРЛАР - 1) Шарқий Грузияда яшовчи қабиланинг номи, Иберия (Иверия) ҳудудида яшашган. Грузин халқининг шаклланишида асос бўлган-лар; 2) Испаниядаги қад. қабилалар (турдетанлар, турдуллар, бастетатлар ва б.). Мил. ав. 3—2-а. ларда римликлар томонидан босиб олингач, роман тилла-рида сўзлашадиган бўлишган. ИБИКОН — чиқиш сигналини кучай-тириб берадиган узатувчи телевизион трубка. Ёруғлик таъсирида И. фотока-
тоди б-н нурлатиладиган электронлар (фотоэлектронлар) электр майдон б-н тезлатилади ва нишон сиртига урила-ди; нишон фотокатод томонига кара-тиб юпка алюминий қопланган диэлектрик парда (плёнка) дан иборат. Алюминий парда катта тезликдаги элек-тронларни яхши ўтказади. Электронлар диэлектрик пардадан ўтганда унинг электр ўтказувчанлиги электронлар сонига қараб кўп (1000 ва ундан ор-тиқ) марта кучаяди. Бу ҳодиса уйғотил-ган ўтказувчанлик дейилади. Қарама-қарши томонидан диэлектрикнинг бар-ча пардаси электрон нур б-н зарядла-нади; бунда нур телевизион тасвирни потенциаллари бир хил бўлгунга қадар ёяди. И. турли телевизион аппаратлар-да қўлланилади.
ИБИССИМОНЛАР (Ibididae ёки Threskiornithidae) — лайлаксимонлар туркуми оиласи. Тумшуғи узун, ўроққа ўхшаб пастга эгилган (қоравойлар) ёки тўғри ва ясси, учи куракка ўхшаш кен-гайган (қошиқ бурунлилар). Бўйни ва оёқлари узун, бошининг бир қисми, баъзан бўйни патсиз. Олдинги бармоқ-ларининг асосида сузгич пардаси бор. Кўпчилик турлари овоз чиқармайди. 20 уруғи, 32 тури бор. И. тропик ва мўъта-дил иқлимли ўлкалардаги сув ҳавзала-рида яшайди. Ўзбекистонда 2 тури: қошиқбурун (Plataleo leucorodia) ва қоравой (Plegadis falcinellus) Орол ден-гизи бўйида ва Амударёнинг қуйи оқимидаги кўлларда учрайди. Қамиш-лар орасида гала бўлиб уя қуради. Уяга 2—3 та тухум қўяди. Ҳашаротлар, чу-валчанглар, моллюскалар, майда ба-ликлар, бақалар б-н озиқланади. ИБЛИС — қ. Шайтон. ИБН (араб.) — айрим шарқ халклари-да эркак исмлари таркибида келувчи сўз. Ўтмишда Туркистон халклари ўрта-сида ҳам қўлланилган. Ўғли маъноси-ни ифодалайди. Mac, Аҳмад ибн Му-ҳаммад — Муҳаммад ўғли Аҳмад. И. из-зат-ҳурматини ифодалаш учун (мае, Ибн Сино, Ибн Баттута) ёки шахс-нинг авлод-аждодларини таъкидлаш, санаб кўрсатиш учун (мае, Абул Аб-бос Аҳмад ибн Муҳаммад ибн Касир ал-Фарғоний) ҳам хизмат қилган.
ИБН ал-ҚИФТИЙ

ИБН АБД РАББИҲИ,   Абу   Ум ар
Аҳмад   ибн   Муҳаммад   (860.28.11
—  Қуртуба — 940.1.3) — араб шоири, тарихчиси. Араб мумтоз шеъриятининг барча жанрларида ижод этган. У ҳақида-ги маълумот Саолибийнинг тазкираси-да келтирилади. И. А. Р. нинг «Ал-Му-маҳҳисот» («Тозаловчилар») асарида кўпгина шеър ва қасидалар жамланган. У 7—8-а. араб адабиёти тарихига оид 25 бобдан иборат «ал-Иқд ал-фарид» («Нодир маржон») номли тазкира туз-ган. Ундан жой олган арабларнинг қад. урф-одатлари ва тарихига оид айрим маълумотлар «Исломгача бўлган араб тарихи   ҳақида   хабарлар»   номи б-н Парижда 3 марта нашр этилган (1836, 1837,  1838).
ИБН ал-АРАБИЙ Абу Бакр Муҳаммад (тахаллуси; Шайх ал-Акбар «Буюк Шайх») (1165.7.8,  Мурсия,  Испания
—   1240.16.11, Дамашқ) — араб мута-факкири ва шоири, суфийликнинг кўзга кўринган намояндаси. Фалсафий дунёқарашига вахдат ул-вужуд таъли-моти хос бўлиб, ҳамма нарсанинг яго-на асоси  илоҳий  субстанция  (руҳ, идея) дир, деб ҳисоблайди. Суфий си-фатида Аллоҳни олий, мутлақ ҳақиқат ҳолда англаш ва унга кўнгилни поклаш орқали эришишни тан олган. Унинг «ал-Футуҳот ал-Маккиййа» («Макка ғалабалари»),   «Фусус   ал-Ҳикам» («Ҳикматлар дурдонаси»), «Китоб ас-сабъа» («Етти ҳикмат китоби»), «Ма-фотиҳ ал-ғайб» («Ғайб калитлари»), «Китоб ал-ҳақ» («Ҳақиқат китоби») каби 400 га яқин асари бор.
ИБН ал-АСИР Иззуддин Абулҳасан Али (1160, Жазират ибн Умар, Сурия
—   1234,  Мосул) — араб тарихчиси. Ироқнинг Мосул ва Бағдод ш. лари мадрасаларида таҳсил кўрган, сўнг илм талабида Шом (Сурия) га сафар қил-ган. У ердан қайтгач, бутун умрини уз-латда тарихга дойр асарлар ёзиш б-н ўтказган. Энг йирик ва муҳим асари — «Ал-Комил фит-таърих» (Тарих бўйи-ча мукаммал асар») бўлиб, у 12 жилд-дан иборат. Унда Ислом оламида инсо-нияттарихининг илк даврларидан 1230 и. гача бўлган воқеалар, хусусан, Ху-росон ва Мовароуннаҳрнинг 12-а. ва 13-а. иинг 1-чорагидаги тарихи йилма-йил баён қилинган. Асарнинг мўғуллар ис-тилосига бағишланган сўнгги жилдла-ри қимматли манба \исобланади. Бу асарнинг танқидий  матни Лейден (1851-76) ва Миср (1873) да нашр этилган. Огаҳий уни узбек тилига тар-жима қилган. И.ал-А. «Тарих атабикат ал-Мавсил» («Мосул отабеклари тарихи»), «Усд ул-ғоба фий маърифат аҳвол ис-саҳоба» («Саҳобалар аҳволини би-лиш хусусидаги ўрмон шерлари янг-
лиғ қудратли китоб») номли асарлар ҳам яратган.
ИБН ал-БАЙТОР, Зиёуддин ибн Абдулло ибн Муҳаммад ал-Малоқий (? — 1248, Дамашқ) — ўрта аср ботаниги (наботий), фармакологи. Наботот илмини ўрганиб, Юно-нистон ва Мисрга саёҳат қилган. Миср ўсимликшунослари раиси қилиб тай-инланган. Доривор ўсимликлар ҳақида араб тилидаги «Китоб ул-муғни фи-л-адвият ил-муфрад» («Нодир дорилар китоби») ва «Ал-Муфрадот, аладвия ва-л-ағзия» («Доривор ўсимликлар, дорилар ва таомлар») асарлари бизгача етиб келган. Уларни ёзишда Диоскарид, Гален, Ибн Сино ва б. олимларнинг асар-ларидан фойдаланган. Жумладан, Ибн Синонинг «Юрак дорилари» рисоласи-даги барча оддий дориларни (65 та) ўз асарига киритган, баъзи оддий юрак дориларини Ибн Сино кашф этганли-гини ёзади.
ИБН ал-МУЪТАЗЗ, Абулаббос Абдуллоҳ ибн Муҳаммад (861.1.11 - Бағдод - 908.19.2) - араб шоири, тилшунос. Аббосий халифалар-дан ал-Муътазз ибн Мутаваккилнинг ўгли. И. ал.-М. ўзининг лирикаси б-н араб шеъриятини ривожлантиради, адабиётга оид рисолалар ёзади. У ал-Муътазид халифалигига бағишлаб мас-навий услубида асар ёзган. «Китоб ул-адаб» («Хушфеъллик хақида китоб», «Фусул ут-тамосил фи табошир ис-су-рур» («Шодлик тонгини муқояса қи-лиш даражалари») каби асарлари араб адабиёти тарихини ўрганишда муҳим манба ҳисобланади. «Китоб ул-бадиъ» («Янги услуб ҳақида китоб») асари Яқин Шарқда шеърият ҳақидаги фанга асос бўлди.
ИБН ал-МУҚАФФА, Абу Муҳам-мад Абдуллоҳ (ислом қабул қилингунча даврдаги форсча исм-ша-рифи — Рўзбех ибн Дадое) (720—759, Басра) — ёзувчи, таржимон. Асли форс бўлиб, умрининг кўп қисми Басрада ўтган. У турли амир ва ҳокимлар са-ройида мирза бўлиб ишлаган. Ахлоқий-тарбиявий мавзуда «Ал-адаб ул-кабир» («Катта ишларни бажариш одоби») ва «Ал-адаб ус-сағир» («Кичик ишларни бажариш одоби») каби асарлар яратган. Аристотелнннг «Категориялар», «Аналитика» асарларини араб тилига таржима қилган. Машҳур «Калила ва Димна»т\ қад. пахлавий тилидан араб тилига таржимаси туфайли бу асар жа-ҳон адабиётидан ўрин олган. Қад. форс қаҳрамонлик ҳикоялари тўплами — «Ҳокимлар ҳақида китоб» ни араб тилига таржима қилган.
ИБН ал-ФАҚИҲ Абу Бакр Аҳмад ибн Исҳоқ ал-Ҳамадоний (10-а.) — ўрта аср араб географи, тарихчиси ва мухадди-си. Ҳамадонда туғилган. Аббосийлардан халифа Ал-Муътазид (892—902) ва Ал-Муқтафий (902—908) даврида «Китоб ахбор ал-булдон» («Мамлакатлар тўғри-сидаги хабарлар китоби») асарини ёзган (902—908). Уни ёзишда ўзидан ол-дин ўтган Ибн Фазлон, Абу Дулаф, Ал-Жоҳиз, Ал-Мадоиний, Ал-Балозурий, Ибн Қутайба асарларидан фойдаланган. Асарда қитъалар ва денгизларни, Хитой, Ҳиндистон, араб мамлакатла-ри, Византияни тавсиф қилган, Ўрта Осиёнинг вилоят, шаҳарлари тарихи, геогр. си, туркий халклар таърифи ва уларнинг жойлашиши тўғрисидаги маълумотлар муҳим аҳамиятга эга. Асарнинг Ўрта Осиёга бағишланган қисми-ни Де Гуе немисчага таржима қилиб, нашр эттирган (1885). ИБН ал-ХАТИБ Абу Абдуллоҳ Лисо-нуддин Мухаммад ибн Абдуллоҳ ибн Саъид (1313, Лоха - 1374, Фес) -араб тарихчиси, Ғарнота (Гренада) султони вазири (1348—54). Асли шом-лик. Йирик уламолардан таълим олган. Вазирлик даврида «Зул-визоратайн» (яъни, ҳам илм бобида, ҳам давлатни идора қилишда вазир) деган фахрий унвонга сазовор булган. Кейинчалик даҳрийликда айбланиб қатл этилган. Тарих, география, тасаввуф, шеърият ва табобатга дойр 60 га яқин асар ёзган. Купчилиги тарихга оид бўлиб, улардан энг муҳимлари — «Ал-иҳота фий таърих Ғарнота» («Ғарнота тарихи хусусида хабарнома») ва «Таърих Исбанийа ал-исломиййа» («Исломий Испания тарихи») дир. Биринчиси Қоҳира (1901) да, иккинчиси Байрут (1956) да нащр қилинган. И.ал-Х. асарлари ислом маданияти тарихи, хусусан, Испания мусулмонлари тарихига оид муҳим манбадир. ИБН ал-ҚИФТИЙ, Жамолуддин Абулҳасан Али ибн Юсуф Иброҳим ибн Абдулвоҳид аш-Шайбоний ал-Қифтий (1172, Қифт — 1248, Ҳалаб) — араб тарихчиси, адиби ва давлат арбоби. Қоҳирада фиқҳ, ҳуқуқ, адабиёт, илми нужум, ҳандаса, табобат, мантиқ ва тарих буйича таълим олган. 1187 й. ота-си б-н Қуддусга кўчиб келган. Бу ерда Қоҳирада олган билимларини янада та-комиллаштириб, келгусида ёзадиган асарлари учун манбалар туплаган. Тахм. 1201 й. Қуддусда сиёсий вазият ёмон-лашгани боисидан отаси б-н Ҳаррон (Месопотамияда) га кучиб ўтган. 1213 й. Ҳалаб ҳокими уни молия ишлари де-вони бошлиғи этиб тайинлаб, унга

«Ал-Қозий ал-акрам» («Энг саховатпе-ша қози») фахрий унвонини инъом этган. Бу мансабда у давлат манфаатла-ри йўлида хизмат қилиш б-н бирга йирик олимларга ҳам ҳомийлик қил-ган, чунончи мўғуллар босқини туфай-ли Ўрта Осиёдан қочиб келган Ёқут Ҳамавийта бошпана бериб, моддий ёр-дам кўрсатган. 1236 й. Ҳалаб ҳокими то-монидан вазир этиб тайинлаган И. ал-Қ. умрининг охирига қадар шу мансабда ишлаган.
И. ал-Қ. 20 га яқин асар ёзган, улар-дан бизгача етиб келганлари орасида энг муҳими — «Китоб ихбор ал-уламо би-ахбор ал-ҳукамо» («Ҳакимлар хусу-сидаги хабарлар б-н олимларни таниш-тириш китоби») дир. Бу асар кўпроқ «Таърих ал-ҳукамо» («Ҳакимлар тари-хи») номи б-н машҳур. Унда қадим за-монлардан то муаллиф даврига қадар яшаб ўтган 414 олимнинг таржимаи ҳоли берилган бўлиб, уларнинг талай-гина қисмини Хуросон ва Мовароун-наҳр олимлари ташкил қилган. Мазкур асар Лейпциг (1903) ва Қоҳира (1908) да нашр этилган.
ИБН АРАБШОҲ Шиҳобуддин Аҳмад ибн Муҳаммад ибн Абдуллох. ибн Иб-роҳим (1388, Дамашқ — 1450, Қоҳи-ра) — араб тарихчиси. Амир Темур Шом (Сурия) ни эгаллагач (1401), И. А. ни қариндош-уруғлари б-н Самар-қандга келтирган. Бу ерда у машҳур олимлардан таълим олган, форс, мўғул ва турк тилларини ўрганган хамда адабиёт ва илоҳиёт б-н шуғул-ланган (1401—08). У Хоразм, Мўғули-стон, Хитойда ва Олтин Ўрда пой-тахти Саройда бўлган. Ҳожи Тархон (Астрахон) да ҳуқуқ фани б-н шуғул-ланган. Қрим орқали Адрианополга келган. 10 й. давомида турк султони Муҳаммад I нинг махсус котиби бўлган. И. А. бир неча тарихий китоб ёзган. «Ғуррат ус-сияр фи дувалит-турк ва-т-татар» («Турк ва татар хал-клари давлатларидаги сийратлар са-раси») асари Олтин Ўрда ҳақидаги кўп маълумотларни ўз ичига олган. Аммо бу асар сақланмаган. И. А. нинг «Фукохат ул-хулафо ва муфокаҳат уз-зурафо» («Халифаларнинг ҳозиржа-воблиги ва фаросатлиларнинг ҳазил-кашлиги») асари ҳам бор. И. А. тар-жимон сифатида Авфийнинг «Жаво-миъ ул-ҳикоёт ва лавомиъ ур-ривоёт» («Ҳикоялар мажмуаси ва ривоятлар жилваси»), Абу Лайснинг «Тафсир» ини форс тилидан туркчага таржима қилган. «Ажоиб ул-мақдур фи ахбори Темур» («Темур ҳақидаги хабарларда такдир ажойиботлари») И. А. нинг энг машҳур асаридир. Бу асар «Амир Те-
мур тарихи» номи б-н узбек тилида ҳам нашр этилган.
И. А. Амир Темурга нисбатан душман-лик руҳидаги муаллифлар жумласидан эди. Бу ҳол унинг асарида тўла акс этди. Шунга қарамай, И. А. асарида Темур давлати ва унга чегарадош мамлакат-лар сиёсий, хўжалик ва маданий тур-мушини қўшимча равишда ойдинлаш-тириб берувчи кўпдан-кўп диққатга сазовор маълумотларни келтирган.
И. А. Амир Темурга нақадар салбий назар б-н қарамасин, ҳар ҳолда унинг шахсини муносиб баҳолаган: «Етмиш ёшли Темурнинг фикрлари ҳали ҳам қатъий, жисмоний жиҳатдан кучли ва бақувватдир... У истеҳзо ва сохталикни ёқтирмайди, бахтсиз \одиса рўй бер-ганда ғамга ботмайди, доим сергак ва мардона туради, унинг олдида ҳамма итоатгўй бўлиб қолади ва ҳурмат бажо келтиради. У мард ва жасур одамларни ёқтиради... У масаланинг моқиятини дарҳол пайқаб оладиган моҳир баҳсчи эди. У фаросати б-н ҳақгўй — ёлғончи-ни дарров фарқлар эди, самимий мас-лаҳатчиларни сохта насиҳатгўйлардан фаркдар эди».
Ад.: Амир Темур тарихи (1-, 2-китоблар; сўз боши, араб тилидан таржима ва изохлар муаллифи У. Уватов), Т., 1992.
Убайдулла Уватов.
ИБН АСОКИР, Абулқосим Али ибн ал-Ҳасан (1105—Дамашқ— 1176)— араб тарихчиси, муҳаддис, фақиҳ ва шоир. Ирок, ва Хуросон бўйлаб кезиб, у ерлардаги уламолардан таълим олган. Сўнг Дамашққа қайтиб, Ан-Нуриййа мадрасасида мударрислик қилган. Тарих, ҳадис ва фикдга дойр кўплаб асарлар яратиб, «Садиқат уд-дийн» («Дин вафодори») ҳамда «Hyp уд-дийн» («Дин нури») каби фахрий унвонларга сазовор бўлган. Унинг энг йирик асари «Таъриху мадийнати Ди-машқ» («Дамашқ шаҳри тарихи») бўлиб, у кўпроқ «Таъриху ибн Асокир» («Ибн Асокир тарихи») номи б-н маъ-лум. Шом (Сурия) ва Дамашқ тарихи ҳамда шомлик машҳур кишилар тари-хига бағишланган мазкур асар 80 жил-ддан иборат. И. А. ҳадис ва фиқҳ илми-га оид асарлар ҳам ёзган. ИБН БАВВОБ, Абу л Ҳасан Ала-вуддин Али ибн Ҳилол (?— 1022) — хаттот, олим, ҳуснихат наза-риётчиси. «Қасидаи роия» («Роия каси-даси», 22 байтдан иборат) рисоласида хат қоидалари ва хаттотлик санъати ҳақида қимматли фикрларни баён қил-ган. И. Б. таълимотига кўра, ҳуснихат инсон ижодининг самараси бўлиб, у тасвирий санъат қаторига киради. 15-а. да яшаган араб хаттоти Мухаммад ибн
Ҳасан ат-Тибий ўзининг котиблар ҳақидаги «Жомеъи маҳосини китобат ил-куттоб» («Котибларнинг ҳуснихат тўплами») асарида ёзишича, И. Б. Ибн Муқладан кейин хатнинг 16 турини (жумладан, сулс хатининг ёзув асос-лари ва б. ни) ихтиро қилган ва тако-миллаштирган. У ихтиро қилган араб ҳарфини нуқта б-н ўлчаш қоидалари ундан кейинги хат назариётчилари, хаттотлар учун асосий қўлланма бўлган.
Ад.: М уродов А., Ўрта Осиё хаттотлик санъати тарихидан, Т., 1971.
ИБН БАТТУТА, Шамсиддин Абу Абдуллоҳ Муҳаммад ибн Абдуллох ал-Лаватий ат-Тан-жий (1304.24.2, Танжа — 1369, Фос) — машҳур араб сайёҳи ва географи, тарихчи. Барбарларнинг лават кабила-сига мансуб. И.Б. 28 йиллик саёҳатлари давомида қуруқлик ва денгиз орқали 75 минг мил (120 минг км) масофани босиб ўтган. И.Б. 1325 й. ёзида Маро-кашдан қажга борувчилар карвонига қўшилиб сафарга чиққан ва деярли барча мусулмон мамлакатларида бўлган. Дастлаб Миср, Шом (Сурия), Ливан, Фаластин, Месопотамияга борган. 1332 й. учинчи марта Маккага бориб ҳаж ма-росимида қатнашган. Нил дарёси ёқалаб яна Қоҳирага қайтган. Сўнгра И. Б. Яқин Шарқ мамлакатлари орқали Туркия ва Қримга борди. Итил (Волга) дарёси орқали Ҳожи Тархон (Астрахон) га ўтиб, Олтин Ўрда хони Ўзбекхоннинг қабулида бўлган; кейин Хоразм пойтахти Урганчга келган. Ундан Бухоро, Наҳшаб, Термиз, Самарканд, Балх ва Кобул, Мўлтон орқали Ҳиндистонга борган ва Деҳли султони Муҳаммад Туғлоқ саройида қарийб 8 йил моликийлар қозиси лавозимида хизмат қилган (И. Б. Шерозда икки мазҳаб — моликийлар ва шофиъийлар қозиси деган шаҳодатнома олган эди). Сўнгра саёҳатни давом эттириб Индонезия ва Хитойга борган. 1349 и. Маро-кашга қайтган. 1349—52 й. лар орасида Испаниянинг араблар тасарруфидаги жойларига, 1352—53 й. ларда Суданга саёҳат қилган.
И. Б. ўрта асрдаги энг йирик саёҳатчи бўлиб, уни узоқ мамлакатларга саёхат қилишда йўл қийинчиликлари, муҳ-тожлик, хавф-хатарлар тўхтата олма-ган. У борган мамлакатларнинг геогр. си, тарихий ҳамда иқтисодий, этног-рафик ва маданий-маиший ҳаётига оид қимматли маълумотлар қолдирган. Ай-ниқса, Ўрта Осиё шаҳарлари, жумладан Самарқанднинг дунёга машҳур си-фатли қоғози хдқидаги ёзганлари эъти-борга лойиқ. Ҳулокуийлар ҳукмронли-

ги давридаги Эроннинг иқтисодий ва маданий ҳаёти батафсил тасвирланган. И. Б. йирик савдогар ҳам эди, султон-ларнинг фармойиши б-н баъзан элчи-лик вазифаларини ҳам бажарган.
И. Б. форс ва туркий тилларни ҳам яхши билган. Унинг «Тухфат ан-нуззор фи ғаройиб ал-амсор ва ажойиб ал-аф-сар» («Турли шаҳар ва сафарлардаги ажойиботлар шоҳиди бўлганлар учун туҳфа») асари Яқин Шарқ ва Ўрта Осиё reorp. си тарихини тадқиқ этишда му-ҳим манба ҳисобланади. Ушбу асар И. Б. замонидаги (турмушга оид) адаби-ётнинг намунаси бўлиб, ўз даврининг адабий ва психологик ёдгорликларидан биридир. У илмий манбаларда «Саёҳат-нома» деб аталади. И. Б. асарлари 80 дан ортиқ Европа ва Осиё халклари тилла-ригатаржима қилинган. И. Б. фаолияти устида ўзбек олими Н. Иброҳимов тад-қиқот ишлари олиб борган ва у ҳақца узбек, рус, араб, инглиз тилларида асарлар яратди.
Ад.: Ибрагимов Н., Ибн Баттута и его путешествия по Средней Азии, М, 1988.
ИБН БИБИ Насруддин Яҳё ибн Ма-жидуддин Маҳмуд (? — 1272, Дамашқ)
—  тарихчи ва адиб. Бир мунча вақт Жалолиддин Мангуберди хузурида яша-ган, сўнг Дамашққа бориб (1221) сул-тон Алоуддин Кайқубод саройида тар-жимонлик қилган ва шу боис элда «Яҳё таржимон» номи б-н танилган. Қатор тарихий асарлар яратган, чунончи унинг салжуқийлар тарихига дойр «Ал-Авомир ал-алониййа фил-умур ил-ало-иййа» («Буюк ишлар хусусидаги ош-кора фармонлар») асари кўпроқ машхур бўлиб, Алоуддин Кайқубодга ба-ғишланган. Бу асар турк (15-а.), немис (1902) ва швед (1959) тилларига тар-жима қилинган. Унинг қўлёзма нусха-лари Москвадаги Осиё халклари му-зейи, Туркиядаги Аё-София ва Герма-ниядаги Дрезден кутубхоналарида сақ-ланади. Асарда Ўрта Осиё тарихи ва маданий \аётига оид маълумотлар ҳам учрайди.
ИБН БОЖА, Абу Бакр Муҳам-мад ибн Яҳё (тахм. 1070, Сарагоса, Испания — 1139, Фес, Марокаш)
—  араб файласуфи, шоир, мусикачи. Севильяда бир неча йил яшаган. Сўнг Марокашга ўтиб, Фес ш.да вазирлик лавозимида ишлаган. Лекин бу ерда ўзи-нинг фалсафий қарашлари туфайли таъқибга учраган ва ганимлари томо-нидан заҳарлаб ўлдирилган.
И. Б. фаннинг бир неча соҳаларида ижод қилди. У табиблик ва шоирлик-дан ташқари, фалакиёт, фалсафа, ман-тиқ, мат., табиатшунослик, мусиқа
соҳалари бўйича рисолалар езди. Арис-тотелнинг физика ва метеорологияга оид асарларига шарҳлар битди. Ўтмиш фалсафий фикрини чуқур ўрганиб, уни Яқин ва Ўрта Шарқ халқларига таниш-тиришда катта хизмат кўрсатди. И. Б. нинг кўп асарлари тугалланмаган. Улар жумласига «Жон ҳақида», «Ёлғиз ки-шининг хулқ-одоби» («Тадбир ал-му-таваҳҳид») кабилар киради. Бошқала-ри тугалланган бўлса-да, кичик ҳажм-даги асарлардир. Улар қад. яҳудий ва лотин тилларига таржима қилинган ва бизгача айрим парчалари етиб келган. И. Б. ўз рисолаларида жамиятдан аж-ралган инсон ҳақида гапирса ҳам, жа-миятнинг хайрли ишларида инсон фаол қатнашуви лозим, деб тушунтир-ди. У таркидунёчиликка қарши чиқди, инсонга бу дунёда фаровонликка ва бахт-саодатга эришиш йўлларини кўрсатишга интилди, фозил одамлар ва файласуфлардан иборат бўлган жа-мият тўғрисида хаёл қилди. Унингча, ҳар бир киши ўз маънавий камолоти йўлида қайғурса, шунда жамият ҳам такомиллашади. Бундай жамиятда до-нишманддар кўпайиб бориб, низо-адо-ват ва жабр-зулмга ўрин қолмайди. И. Б. нинг ижтимоий-фалсафий фикрла-ри кейинчалик араб файласуфлари Ибн Туфайл ва Ибн Рушднниг дунёкараши-га катта таъсир кўрсатди. ИБН ДОВУД, Авраам (тахм. 1100, Толедо — тахм. 1180, Кордова) — яҳудий тарихчиси ва файласуфи. «Ал-ақидат ур-рафиъа» («Юксак имон») асарида даврининг тараққийпарвар ғояларини илгари сурди ва Ибн Сино асарлари таъсирида Ибн Жебирол нео-платонизмига қарши чиқци. И. Д. нинг фалсафий қарашларида материалистик фикрлар б-н бирга диний ақидаларга ишониш ҳам бор. Жумладан, И. Д. Биб-лиянинг дунё йўкликдан, ҳеч нарса-дан Худо томонидан яратилган деган фикрини ҳимоя қилди. И. Д. фатализм-ни инкор этди ва инсон иродаси эр-кинлиги тўғрисидаги таълимотни иш-лаб чиқди. И. Д. ўрта аср тараққийпар-вар мутафаккирлари ижодига катта таъсир кўрсатди.
ИБН ЗАЙЛА, Абу Мансур Ҳусайн бин Муҳаммад бин Тоҳир бин Умар Зайла (? — 1048) — қомусий олим, мусиқашунос. Заҳириддин Байҳақийнинг маълумоти-ча, исфаҳонлик. Ибн Синонинг яқин шогирди ва сафдоши. Ўз даврида турли (тиббиёт, табиий ва аниқ) фанлар би-лимдони (кўп асарлари маълум) бўлганлигидан ҳаким (донишманд) деб юритилган. «Китоб ал-кафи фи ал-му-сиқа» («Мусиқага оид тўлиқ китоб»)
асари машхур бўлиб, унинг 2 қўлёзма-си бизгача етиб келган (Лондон, Британия музейи кутубхонаси ҳамда Ҳин-дистон, Рампур ш. даги Ридо кутубхо-насида сакланмоқда; араб мусикашу-носи Закария Юсуф бу китобни 1964 й. Қоҳирада нашр эттирди). Унда Мо-вароуннахр ва Хуросон халқлари му-сиқа маданиятига оид маълумотлар мавжуд. Жумладан, ўша даврда кенг тарқалган мусиқа жанрлари, куй ва қўшиклар, мусиқа чолғулари ҳақидаги маълумотлар, шунингдек, таълиф (композиция), ийқо (усул-ритм), вазн ва оҳанг муаммолари ёритилган. ИБН ИСҲОҚ Абу Абдуллоҳ Муҳаммад ибн Исҳоқ ибн Йасор (704, Мадина — 767, Бағдод) — тарихчи, муҳаддис, Расулулоҳ (сав) ҳакларида бизгача етиб келган энг дастлабки сийратномалар-дан бирининг муаллифи. 733 й. Мисрга кўчиб борган, 749 й. эса Ироққа ке-либ, у ерда муқим яшаб қолган. И. И. нинг Бағдодца ёзиб тугаллаган «Китоб сийрат Расулуллоҳ» («Расулуллоҳ сий-ратлари хусусида китоб») асари миср-лик филолог Ибн Ҳишом (834 й. вафот этган) таҳрири остида бизгача етиб келган. Шунингдек, И. И. «Ал-Магозий» («Ғозийлар фазилатлари ва улар қил-ган амали солихлар ҳақида китоб»), «Ал-Мубтадаа» («Ибтидо»), «Таърих ал-хулафо» («Халифалар тарихи») номли асарлар ҳам ёзган. Унинг «Тарих ал-ху-лафо» асаридан Мадоиний (752—840), Табарий, Рабғузий каби машхур тарих-навис олимлар фойдаланган. Мае, Мадоиний Ўрта Осиёнинг араблар томонидан фатҳ этилиш даври тарихига дойр «Китоб футуҳоти Хуросон» ва б. асарларини ёзишда мазкур китобга та-янган.
ИБН МИСКАВАЙҲ Абу Али ибн Му-ҳаммад (? — 1030) — арабнавис тарихчи, файласуф, адиб ва табиб. Умум-жаҳон тарихига оид «Китоб тажориб ал-умам» («Халклар тажрибалари кито-би») номли асар ёзган. Унда жаҳон халклари, жумладан арабларнинг 10-а. 80-й. ларига кадар тарихи баён қилин-ган бўлиб, асарнинг сўнгги қисмида Араб халифалигининг 10-а. даги ижти-моий-иқтисодий ҳаёти ҳақида қиммат-ли маълумотлар бор. Илми ахлок, ва ҳикматга дойр «Китоб ат-таҳора» («Та-ҳорат китоби»), «Таҳзийб ал-ахлоқ» («Ахлоқни тузатиш») номли асарлар ҳам И. М. каламига мансуб. У араб, форс, ҳинд ва юнон донишмандлари айтган ҳикматлар тўпламини ҳам туз-ган. И. М. асарлари таъсирида ислом дунёсида ўнлаб ахлоқий-дидактик асарлар (жумладан, Насриддин Тусийнинт «Ахлоқи Насрий») ёзилган.
52
ИБН МОЖА
ИБН МОЖА (тўлиқ исми Абу Аб-дуллоҳ Муҳаммад ибн Язид ибн Можа ар-Рабъи ал-Қаз-виний) (824, Қазвин, Эрон — 886) — йирик муҳаддис. Ёшлик йилларидан бошлаб пайғамбар (сав) нинг ҳадис-лари ва б. диний илмларни ўрганишга киришди. Ҳадис йиғиш ниятида Ироқ, Ҳижоз, Шом, Миср, Куфа, Басра ва ислом оламининг бошқа шаҳар ва дав-латларига саёҳат қилди, кўплаб шайх, муҳаддислардан даре олди, баҳс, му-нозараларда иштирок этиб, ҳадис ил-мининг билимдонига айланди.
И. М. кўплаб шогирдлар етиштирган. И. М. кенг қамровли олим эди. У ўз ас-ригача яшаган кишилар ҳамда шаҳар-лар ҳақида «Китоб ат-Тарих» («Тарих китоби»), Қуръон шарҳи ҳисобланмиш «Тафсир ал-Қуръон ал-Карим» («Қуръ-они Каримга тафсир») асарларини ёз-ган. И. М. нинг асосий асари — «Китоб ас-Сунан» ни мусулмон олимларининг кўпчилиги «Сиҳаҳ ас-ситта» («Олти саҳиҳ ҳадислар тўплами») га олтинчи тўплам сифатида киритган. Бу асар 32 қисм, 1500 бобдан иборат бўлиб, унда 4341 та ҳадис жам қилинган, улардан 3002 таси бешта «Саҳиҳ» тўпламлари-да берилган хдцислар б-н мое келади. 1339 та ҳадис эса қўшимча ҳисоблана-ди. И. М. нинг «Китоб ас-Сунан» асари-га ал-Ҳофиз Жалолиддин ас-Суютий (1505 й. в. э.) ва Шайх ас-Синди ал-Мадиний (1725 й. в. э.) шархлар ёзиш-ган.
• ИБН МОЖИД, Шиҳобуддин Аҳ-мад ибн Можид ас-Саъдий ан-Наждий (тахм. 1440, Жулфор — 16 а. боши) — машҳур араб денгизчи-си (дарғаси), денгизда сузиш илмининг назариётчиси. Умрининг 40 йилдан ортиқ қисмини Ҳинд океанида кема хизматида ўтказган. Унинг аждодлари ҳам денгизчи бўлишган. Португал ден-гизчиси Васко да Гама бошчилигидаги кемаларни 1498 й. да Африканинг шар-қий сохилидан Ҳиндистоннинг Кожи-коде (Коликут) ш. га боришида Ара-бистон денгизида йўл кўрсатувчи бўлган.
И. М. ўз давридаги билимларни яхши эгаллаган ва ўзи ҳам қирққа яқин асар ёзган. Улар асосан, назмда, бироқ энг йирик асарларидан бири — «Китоб ал-фавоид фи усул илм ал-бахр ва-л-қавоил» («Денгизчилик илми ва қоидалари асосларига оид фойдали маълумотлар китоби») насрда ёзилган. Асарда араб денгизчиларининг кемаларни Занжибар ва Мадагаскар о.ла-ридан Тайвань ва Индонезиянинг олис оролларигача олиб борган маршрутла-ри, кемани бошқаришнинг бой наза-
рий ва амалий масалалари ҳамда муал-лифнинг кўп йиллик денгизчилик таж-рибасидан ҳосил бўлган хулосалар (денгизчилик тарихи, кема бошқарув-чисига қўйиладиган талаблар, шамол-лар йўналиши, кемалар сузадиган йўналишлар, муссон шамоллари, йирик ороллар ва ҳ. қ.) ўрин олган. Кемани бошқаришда қуёш, ой ва юлдузлар ҳолатини эътиборга олиш, компасдан фойдаланиш, шамолларнинг эсиш пайтлари ва йўналишларини билиш, Ҳинд океани, ундаги ороллар ва со-ҳиллари тавсифи ва ҳ. к. баён қилинган. Назмда ёзилган йирик асарларидан бири «Ҳовииёт ал-ихтисорфи усул илм ал-биҳор» («Денгиз илми асосларининг мухтасар достони») минг байтлик кат-та уржузадан иборат (1462 й. ёзиб туга-тилган).
И. М. асарларида кемаларнинг, асосан Қизил денгиз, Форс қўлтиғи, Ҳинд океанида сузиш йўналишлари тавсифланган, уларда ўша даврнинг денгиз астрономиясига оид деярли бар-ча билимлар мужассамланган. У денгизчилик фани бобида қўлланмалар яратган биринчи йирик олим сифатида маълум. И. М. ва бошқа араб денгизчиларининг тажрибалари европалик-ларнинг Ҳинд океанидаги кема қатно-вида жуда катта ёрдам берган. ИБН МУҚЛА (тўлиқ исми Абу Али Муқаммад бинни Али бинни ал-Ҳасан ибн Муқла, 886—940) — машҳур хаттот, тилшунос олим, дав-лат арбоби. Араб ёзувини ислоҳ қилиб, ҳарфларнинг ўзаро мутаносиблигини яратган. Куфий хати асосида араб ёзу-вининг муҳаққақ, сулс, райҳоний, насх, тавқе, риқо, таълиқ каби асосий хат усулларини ихтиро қилган. Айрим маълумотларга кўра, араб алифбосида-ги нуқта (ҳаракат) лар ҳам И. М. томо-нидан киритилган. Бу, ўз навбатида, қад. ёзма ёдгорликларни хатосиз тўғри ўқиш имконини берган. 16-а. адиби Кози Аҳмаднинг «Рисола оид ба хаттотон ва наққошон» («Хаттотлар ва наққошлар ҳақида рисола») асарида И. М. ҳақида, унинг моҳир котиблиги ҳақида муҳим маълумотлар келтиради. Ҳаёти оғир кечган (ўнг қўли кесиб ташланганда, чап қўли б-н ёза бошлаган) И. М. фо-жиали ҳалок бўлган.
Ад.: Муродов  А., Ўрта Оеиё хаттотлик санъати тарихидан, Т.,  1971.
ИБН РУСТА, Абу Али Аҳмад  ибн
Умар ибн Руста (9-а. 2-ярми, Ис-фаҳон — 10 а. боши) — географ, араб тилида ижод қилган. 903 й. да ҳаж зиёра-тига борган. 7 жилддан иборат «Китоб ал-аълоқан-нафиса» («Қимматбаҳо дур-лар ҳақида китоб») энциклопедик аса-
рини 903 й. да ёзган. Асарнинг астрономия ва геог. да оид факат еттинчи жил-дигина бизгача етиб келган. Муаллиф асарни ёзишда Аҳмад ал-Фарғоний, Абу Маъшар ал-Балхий, Ибн Хурдодбеҳ каби таниқли олимларнинг асарларидан фойдаланган. И. Р. асарида ер юзи-даги денгизлар, дарёлар, етти иклим, турли ўлкалар (Арабистон я. о., Эрон-замин, Икки даре оралиғи (Месопотамия), Миср, Кичик Осиё я. о., Ҳин-дистон шарқи ва б.), халқ ва элатлар, шаҳарларнинг географик тасвири берилган. Амударёнинг қуйи оқими ва Орол денгизининг соҳиллари биринчи марта И. Р. асарида батафеил ёри-тилган. Асар илмий-оммабоп тарзда ёзилган ва унга ўсимлик ҳамда қай-вонот оламига тегишли ажойиб ҳи-коятлар бадиий тарзда илова қилин-ган; Европада илмий нашр этилган (1892).
ИБН РУШД Абдулвалид Муҳаммад (лот. Аверроэс) (1126, Кордова — 1198.12. 12, Марокаш) — араб файла-суфи ва табиби, Андалусия ва Маро-кашда яшаган, қози ва сарой хакими бўлган. Аристотель асарларига шархлар ёзган. Ғазолий таълимотига қарши «Та-ҳофут ут-таҳофут» («Раддиятни рад этиш») асари б-н фалсафада муайян ўрин тутади. И. Р. моддий дунё абадий, унинг боши ҳам йўқ, охири ҳам бўлмайди, деган. Пекин, унингча, моддий дунё фазода чекланган. Худонинг борлигини тан олган И. Р. унинг олам-дан олдин бўлганлигига ишонмаган ва худо яратилган олам б-н бирга абадий, деб ҳисоблаган. У руҳ ўлмайди, охират бор деган гапларга қарши чиққан. И. Р. икки ҳақиқат назариясини илгари су-риб, билимни эътиқодга, фалсафани илоҳиётга қарама-қарши қўйди ҳамда фаннинг, инсон ақлининг ролига юқори баҳо берди. И. Р. киши олий ка-молотга зикру сано орқали эмас, балки илмий-фалсафий билим орқали эришади, деб ҳисоблаган. Ўз даврининг илғор кишиси бўлган И. Р. адолатли жамият қуришни, хотин-қизларга тенг ҳуқуқ берилишини, ҳурлик ғояларини тарғиб қилди. И. Р. ғоялари ўрта аср фал-сафасига катта таъсир кўрсатди (қ. Авер-роизм). И. Р. 7 жилдли қомусий тиббий асар «Китоб ал-куллиёт» ( тиббиёт бўйича умумий қўлланма ) муалли-фидир.
ИБН САУД (Саъуд) Абдулазиз ибн Абдурраҳмон ал-Файсал ас-Саъуд (1880.24.10, ар-Риёз - 1953.9.10, ат-Тоиф) — Саудия Арабистони қироли (1932—53). Саудийлар сулоласидан. Марказлашган мустабид давлат тузишга интилган. 1902—27 й. ларда Нажд ами-

ри. Арабистон я. о. даги Шаммар амир-лиги, Ҳижоз қироллиги, шунингдек, Туркия б-н урушлар олиб борган. И. С. нинг Ҳижоз б-н олиб борган уруши (1924—25) унинг ғалабаси б-н тугаган. Ҳижоз, Нажд ва бирлашган вилоятлар давлати қироли (1927—32). Арабистон я. о. да И. С. тузган марказлашган давлат 1932 й. дан Саудия Арабистони деб ата-ла бошлади.
ИБН СИНО, Абу Али ал-Ҳу-сайн ибн Абдуллоҳ ибн ал-Ҳасан ибн Али (980.8, Афшона қишлоғи — 1037.18.6, Ҳамадон ш., Эрон) — жаҳон фани тараққиётига улкан ҳисса қўшган ўртаосиёлик буюк қомусий олим. Ғарбда Авиценна номи б-н машҳур.
И. С. нинг отаси Абдуллоҳ Балх ш. дан бўлиб, Сомонийлар амири Нуҳ ибн Мансур (967—997) даврида Бухоро то-монига кўчиб, Хурмайсан қишлоғига молия амалдори этиб тайинланади. У Афшона қишлоғида Ситора исмли қиз-га уйланиб икки ўғил фарзанд кўради. Ўғилларининг каттаси Ҳусайн (И. С), кенжаси Маҳмуд эди. Ҳусайн 5 ёшга киргач, И. С. лар оиласи пойтахт — Бу-хорога кўчиб келади ва уни ўқишга бе-радилар. 10 ёшга етар-етмас И.С. Қуръ-он ва адаб дарсларини тўла ўзлашти-ради. Айни вақтда у ҳисоб ва алжабр б-н ҳам шуғулланади, араб тили ва ада-биётини мукаммал эгаллайди. И. С.нинг илм соҳасидаги дастлабки устози Абу Абдуллох. Нотилий эди. У эл орасида ҳаким ва файласуф сифатида машҳур бўлгани учун отаси И.С.ни унга шо-гирдликка берди. Нотилийнинг қўлида олим мантиқ, ҳандаса ва фалакиётни ўрганди ва баъзи фалсафий масалаларда устозидан ҳам ўзиб кетди. И. С.нинг акл-заковатини кўрган устози отасига уни илмдан бошқа нарса б-н шуғуллантир-масликни тайинлайди. Шундан сўнг ота ўғилга илм ўрганиш ва билимларини чуқурлаштириш учун барча шароитлар-ни яратиб берди. Абу Али тинмай му-толаа қилиб, турли илм соҳаларини ўзлаштиришга киришди. У мусиқа, оптика, кимё, фиқҳ каби фанларни ўқиди, хусусан, табобатни севиб урган-ди ва бу илмда тез камол топа бошлади.
И. С. нинг тиб илмида юксак маҳо-ратга эришишида бухоролик бошқа бир табиб Абу Мансур ал-Ҳасан ибн Нуҳ ал-Қумрийнинг хизмати катта бўлди. И. С. ундан табобат дарении олиб, бу илм-нинг кўп сирларини ўрганган. Қумрий бу даврда анча кексайиб қолган бўлиб, 999 й. да вафот этди.
И. С. 17 ёшдаёк, Бухоро халқи орасида моҳир табиб сифатида танилди. Ўша
Ибн Сино (рассом С. Марфин асари, 1968).
кезларда ҳукмдор Нуҳ ибн Мансур бе-тоб бўлиб, сарой табиблари уни даво-лашдан ожиз эдилар. Довруғи бутун шаҳарга ёйилган ёш табибни амирни даволаш учун саройга таклиф қила-дилар. Унинг муолажасидан бемор тез-да соғайиб, оёққа туради. Эвазига И. С. сарой кутубхонасидан фойдаланиш имкониятига эга бўлади. Сомонийлар-нинг кутубхонаси ўша даврда бутун Ўрта ва Яқин Шарқдаги энг катта ва бой кутубхоналардан саналарди. И. С. бир неча йил давомида шу кутубхо-нада кечаю кундуз мутолаа б-н маш-ғул бўлиб, ўз даврининг энг ўқимиш-ли, билим доираси кенг кишилари-дан бирига айланди ва шу пайтдан бошлаб ўрта аср фалсафасини муста-қил ўрганишга киришди. У юнон му-аллифларининг, хусусан, Аристотел-нинг «Метафизика» асарини берилиб мутолаа қилди. Пекин бу китобда баён қилинганларнинг аксарияти И. С. га тушунарсиз эди. Тасодифан ёш олим-нинг қўлига Абу Наср Форобийнинг
«Метафизика»нинг мақсадлари ҳақида»ги китоби тушиб қолади ва уни ўқиб чиқибгина И. С. метафизикани ўзлаштиришга муваффақ бўлади.
Шундай қилиб, И. С. зарурий билим-ларнинг барчасини Бухорода олди. Олимнинг илмий ижоди 18 ёшидан бошланди. У Нуҳ ибн Мансурга атаб нафсоний қувватлар ҳақида рисола, «Уржуза» тиббий шеърий асари, ўз қўшниси ва дўсти Абу-л-Ҳусайн ал-Арузийнинг илтимосига биноан, кўп фанларни ўз ичига олган «Ал-Ҳикмат ал-Арузий» («Арузий ҳикмати») асарини таълиф этди. Ундан ташқари, бош-қа бир дўсти фақиҳ Абу Бакр ал-Бар қий (ёки Барақий) нинг илтимосига кура, 20 жилдли «Ал-Ҳосил ва-л-маҳ-сул» («Якун ва натижа») қомусий асари ҳамда 2 жилдли «Китоб ал-бир ва-л-исм» («Саҳоват ва жиноят китоби»)-ни езди.
Қорахонийлар 999 й. Бухорони забт этиб, сомонийлар давлатини ағдарга-нидан кейин И. С. ҳаётида ташвишли,

нотинч ва оғир дамлар бошланди. 1002 й. унинг отаси вафот қилди. Икки су-лола вакилларининг тахт учун кураши 1005 й. гача давом этиб, охири кррахо-нийларнинг буткул ғалабаси б-н туга-ди. Бундам вазиятда Бухорода ортиқ қолиб бўлмас эди. Шу боне И. С. ўз юртини тарк этиб Хоразмга бош олиб кетди. 11-а. бошларида Хоразм қорахо-нийлар ҳужумидан бирмунча тинч бўлиб, иқтисодий ва маданий жиҳат-дан анча ривожланган ўлка эди. Хоразм-шоҳлар Али ибн Маъмун (997—1009) ва Маъмун ибн Маъмун (1009—1017) илм-фанга эътиборли ҳукмдорлар бўлиб, олимларга илмий ижод учун қулай шароит яратиб берган эдилар. Шу боис бу даврда Хоразмнинг пойтахти Гурганж (Урганч) да замонасининг кўпгина таниқли олимлари тўпланди. Йирик математик ва астроном Абу Наср ибн Ирок, (1034 й. в. э.), атоқли табиб ва файласуфлар Абу Сақл Ма-сиҳий (1010 и. в. э.), Абу-л-Хайр Хам-мор (942—1030) ва буюк олим Абу Рай-ҳон Беруний шулар жумласидан. Ана шу илмий даврага 1005 й. И. С. ҳам келиб қўшилди. Хоразмда И. С, асосан, мат. ва астрономия б-н шуғулланди. Бу со-қалардаги билимларининг чуқурла-шиб, илмий дунёкарашининг шакл-ланишида Ибн Ироқ ва Беруний б-н бўлган илмий мулоқотлар катта аҳами-ят касб этди. И. С. нинг Аристотель таъ-лимоти хусусида Беруний б-н ва ўзи-нинг шогирди Бахманёр б-н ёзишма-лари тарихда машҳурдир. И. С. Абу Сахл Масиҳийнинг тиббий тажрибаси ва билимларидан ҳам катта сабоқ олди. Хоразмшоҳ вазири Абу-л-Ҳусайн ас-Саҳлий илмларни севувчи киши бўлга-нидан, И. С. у б-н дўстлашади ва унга атаб алкимёга оид «Рисола ал-иксир» («Иксир ҳақида рисола») номли асар езди. Бироқ Хоразмдаги осойишта ҳаёт узоққа чўзилмайди. Шарқда қудрати ортиб бораётган Ғазна қукмдори сул-тон Маҳмуд Ғазнавий бу ўлкага кўз ти-кади. У, аввал, Маъмунга саройдаги бир гуруҳ олимларини Ғазнага жўна-тиб юборишни сўраб хат ёзади. Бу хатга жавобан Беруний ва Абу-л-Хаммор Ғазнага кетадилар. И. С эса бу таклиф-ни рад этиб, Масиҳий б-н биргалик-да 1010—1011 й. ларда яширинча Хо-размни тарк этади. Шу вақтдан олим-нинг саргардонлик йиллари бошла-ниб, умрининг охиригача ватандан узокда ҳаёт кечиришга мажбур бўлади. Масиҳий б-н И. С Журжонга — Ма-сиҳийнинг ватанига йўл олдилар. Ле-кин йўлдаги қийинчиликлар ва сув-сизлик туфайли Масиҳий бетоб бўлиб, вафот этади.  Натижада,  И.  С азоб-

уқубатлар чекиб, аввал, Нисо, сўнг Обивард, Тус, Шиққон ва Хуросон-нинг бошқа шаҳарларида қисқа муд-дат турганидан кейин, ниҳоят, Каспий денгизининг жан.-шарқида жой-лашган Журзкон амирлигига етиб ке-лади. И. С. Журжонда 1012—1014 й. ларда яшайди, лекин шу қисқа вақт ичида унинг ҳаётидаги муҳим воқеа-лардан бири — Абу Убайд Жузжоний б-н учрашув ва бир умрга дўстлашув содир бўлади. У И.С.га нафақат шо-гирд, балки содиқ дўст ҳам эди. У И.С. б-н олимнинг сўнгги дамигача, 25 й. давомида бирга бўлади. И. С. таржимаи ҳолининг ёзилиб қолиши, кўпгина асарларининг таълифи ва тартибга ту-шиши ҳамда уларнинг кейинги авлод-ларга келишида Жузжонийнинг хиз-мати катта.
Журжондалик вақтида И. С. ҳам илмий ижод б-н шуғулланди, ҳам табиб сифатида фаолият кўрсатди. Бу ерда у шогирдининг илтимосига кўра, мантиқ, фалсафа ва б. фанларга оид бир нечта рисола езди ва энг муҳими «Тиб қонунлари»нинг дастлабки қисм-ларини яратди. 1014 й. олим Журжон-ни тарк этиб, Райга кучди. И. С. Райга келган вақтида бу ерда бувайҳийлар-дан бўлмиш Маждуддавла Абу Толиб Рустам (997—1029) ва унинг онаси Саййида Хотун ҳукмронлик қилар эдилар. Бу ерда И. С. савдойи дардига чалиниб қолган Маждуддавлани да-волади ва шу сабабли салтанат тепа-сида турган Саййиданинг ҳурмат-эҳтиромига сазовор бўлди. Лекин олим Райда ҳам узоқ туролмади, чунки Султон Маҳмуд Ғазнавийнинг Райга ҳам ҳужум қилиш хавфи бор эди. Шу
боис И. С. Райни тарк этиб, нисбатан кучлирок, булган Ҳамадонга, Маждуд-давланинг акаси Шамсуддавла (997— 1021) қузурига кетади. Ҳукмдорни санчиқ касалидан даволаганидан кейин олимни саройга таклиф қилади-лар. У аввал сарой табиби булиб иш-лайди, сунг вазирлик мансабига кута-рилади. Давлат ишлари б-н банд були-шига қарамай илмий ишларини ҳам давом эттиради ва қатор асарлар яра-тади. «Тиб крнунлари»нинг 1-китоби-ни тугатиб, ўзининг машҳур фалсафий қомуси — «Китоб аш-шифо» ни ҳам шу ерда ёзишга киришади. «Тиб крнунлари» нинг қолган қисмини ҳам Ҳамадонда ёзиб битиради.
И. С Ҳамадонда 1023 й. гача истиқо-мат қилади ва айрим сиёсий сабаблар-га кура, шу йили Исфаҳонга жўнаб кетади. Умрининг қолган 14 йилини шу ерда ўтказди. Бу ерда хам у тинимсиз илмий иш б-н машғул бўлиб, бир қан-ча асарлар яратди. Улар орасида тиб, фалсафа, аниқ фанлар, тилшунослик каби фанларга оид китоблар бор. «Китоб аш-шифо» нинг қисмлари, форс тилидаги «Донишнома» ва 20 жилдли «Инсоф-адолат китоби» шулар жумласидан.
Жузжонийнинг ёзишича, И. С. гар-чи, жисмоний жуда бақувват бўлса-да, бирок, шаҳарма-шаҳар дарбадарликда юриш, кеча-кундуз тиним билмай ишлаш ва бир неча бор таъқиб қили-ниб, ҳатто ҳибсда ётишлар олимнинг саломатлигига жиддий таъсир этди. У қуланж (колит) касаллигига чалинди. Алоуддавланинг Ҳамадонга юриши вақтида И. С. қаттиқбетоблигига қара-май, у б-н бирга сафарга чиқади. Йулда дарди қўзғаб олимнинг тамомила ма-дори курийди ва оқибатда у шу дард-дан 57 ёшида вафот этади. Олим Ҳама-донда дафн этилади. Унинг қабри устига1952й. мақбара ишланган (меъ-мори X. Сайхун). Макбара И. С.га ба-ғишланган музей хоналарини ҳам ўз ичига олади.
Замондошлари И. С. ни «Шайх ар-раис» («донишмандлар сардори, алло-малар бошлиғи»); «Шараф ал-мулк» («ўлка, мамлакатнинг обрўси, шара-фи»), «ҳужжат ал-ҳаққ» («ростликка далил»); «Ҳаким ал-вазир» («дониш-манд, тадбиркор вазир») деб атаган-лар. Жаҳон фани тарихида И. С. крму-сий олим сифатида тан олинган, чунки у ўз давридаги мавжуд фанларнинг қарийб барчаси б-н шуғулланган ва уларга оид асарлар ёзган. Олим асарла-рини ўша даврда Яқин ва Ўрта Шарқ-нинг илмий тили бўлган араб тилида, баъзилари (шеърий ва айрим фалсафий

асарлари)ни форс тилида ёзган. Турли манбаларда унинг 450 дан ортиқ асар ёзганлиги қайд этилган, лекин бизгача уларнинг 242 (160) таси етиб келган. Шулардан 80 таси фалсафага, 43 таси табобатга оид бўлиб, қолганлари ман-тиқ, психология, табииёт, астрономия, мат., мусиқа, кимё, ахлоқ, адабиёт ва тилшуносликка бағишланган. Лекин бу асарларнинг ҳаммаси ҳам олимлар то-монидан бир хилда ўрганилган эмас. И. С. нинг кўпроқ фалсафа ва тибга оид китоблари жахрннинг кўпгина тилла-рига таржима этилиб, асрлар давомида қайта-қайта нашр қилиб келинмоқда, лекин шу б-н бир вақтда, бошқа кўп асарлари ҳали қўлёзма ҳолида ўз тадқи-қотчиларини кутяпти.
И. С. нинг илмий меросини шартли равишда 4 қисмга, яъни фалсафий, табиий, адабий ва тиббий соҳаларга бўлиш мумкин, олим шуларнинг ҳар бирида чуқур из қолдирган. Лекин И. С асарларининг миқдорий нисбатига на-зар солсак, олимнинг қизиқиш ва эътибори кўпроқ фалсафа ва тибга қаратилганини кўрамиз. Гарчи, уни «Авиценна» сифатида Ғарбда машҳур қилган унинг тиббий мероси, хусусан, «Тиб қонунлари» бўлса-да, «Шайх-ар-раис» номи, энг аввал, унинг буюк файласуфлигига ишорадир.
Олимнинг фалсафага оид энг йи-рик ва муҳим асари «Китоб аш-шифо» дир. У 4 қисмдан иборат: 1) мантиқ — 9 бўлакка бўлинган: ал-мадҳал — ман-тиққа кириш; ал-мақулот — категория-лар; ал-иборат — интерпретация; ал-қиёс — силлогизм; ал-бурҳон — ис-бот, далил; ал-жадал — тортишув, диалектика; ас-сафсата — софистика; ал-хитоба — риторика; аш-шеър — поэтика (шеър санъати); 2) табииёт (бу ерда минераллар, ўсимликлар, ҳайво-нот олами ва инсонлар ҳақида алоҳи-да-алоҳида бўлимларда гапирилади; 3) риёзиёт — 4 фанга бўлинган; ҳисоб (арифметика), ҳандаса (геометрия), астрономия ва мусиқа; 4) метафизика ёки илоҳиёт. Бу асарнинг айрим қисм-лари лотин, сурёний, иброний, немис, инглиз, француз, рус, форс ва узбек тилларида нашр этилган.
И. С. нинг яна бир фалсафий асари «Китоб ан-нажот» «Китоб аш-шифо» нинг қисқартирилган шакли бўлиб, у ҳам қисман жақоннинг бир неча тил-ларига таржима қилинган. Олимнинг фалсафий қарашлари яна «Ал-ишорат ва-т-танбиҳот» («Ишоралар ва тан-биҳлар»), «Ҳикмат ал-машриқийн» («Шарқчилар фалсафаси»), «Китоб ал-ишорат фи-л-мантиқ ва л-ҳикмат» («Мантиқ ва фалсафанинг ишорала-
ри»), форс тилида ёзилган «Дониш-нома» («Билим китоби») ва б. турли ҳажмдаги фалсафий рисолаларда ҳамда «Тайр қиссаси», «Саломон ва Ибсол», «Ҳайй ибн Яқзон», «Юсуф қақида қисса» каби фалсафий мазмунли ба-диий қиссаларда ўз аксини топган. И. С. нинг дунёқараши Аристотель таъ-лимоти ва Форобий асарлари таъси-рида шаклланди. Унинг фикрича, фалсафанинг вазифаси мавжудотни, яъни барча мавжуд нарсаларни, уларнинг келиб чиқиши, тартиби, ўзаро муносабати, бир-бирига ўтишини зару-рият, имконият, воқелик, сабабият омиллари асосида ҳар томонлама ўрга-нишдан иборат. Оламда мавжуд барча нарсалар иккига бўлинади: зарурий вужуд (вужуди вожиб) ва имконий вужуд (вужуди мумкин). Зарурий вужуд энг иродали, қудратли, доно Тан-гридир. Қолган нарсалар имконият тарзида мавжуд бўлиб, Тангридан келиб чиқади. Зарурий вужуд б-н имконий вужуд муносабати сабаб ва оқибат муносабатидир. Бу жараёнда оламдаги ҳамма нарсалар эманация тарзида, яъни қуёшдан чиқаётган нур шаклида аста-секин амалга ошади. Шу тартиб-да имконият шаклида мавжуд бўлган ақл, жон, жисм, улар б-н боғлиқ ос-мон сфералари келиб чикади. Булар ҳаммаси субстанция (жавҳар) бўлиб, яна борлиқда акциденция — нарсалар-нинг белгилари, ранги, ҳажми, хил-лари мавжуд. Жисм шакл ва моддадан ташкил топади. Худо абадий, унинг оқибати бўлмиш материя ҳам абадий-
Ибн Синонинг «Тиб қонунлари» асарининг сарварағи. Венеция, 1608 й.

дир. Унинг ўзи бошқа тайин жисмлар-нинг асосидир. Нарсаларнинг моддий асоси ҳеч қачон йўқолмайди. Материя-нинг энг содда бўлинмас шакли 4 ун-сур: ҳаво, олов, сув, тупрокдан иборат. Уларнинг турлича ўзаро бирикуви натижасида мураккаб моддий нарсалар ташкил топади. Мураккаб нарсалар шаклан ўзгариши мумкин, лекин уларнинг моддий асоси бўлган 4 унсур йўқолмайди, абадий сакланади. И. С. фикрича, аввал тоғ-тошлар, сўнг ўсим-лик, ҳайвонот ва тараққиётнинг яку-ни сифатида бошқа жонзотлардан ақли, тафаккур қилиш қобилияти ва тили б-н фарқ қилувчи инсон вужудга келган. Ҳодисаларни чуқур билиш, фан б-н шуғулланиш инсонгагина хосдир. Инсон билимлари нарсаларни билиш ёрдамида вужудга келади. Билиш ҳис-сий билиш ва тушунчалар ёрдамида фикрлашдан ташкил топади. Сезгида нарса-ҳодисаларнинг айрим, ташқи белгилари, тайин томонлари билинса, акл уларнинг моҳиятини, ички томон-ларини абстракциялаштириш ва умум-лаштириш ёрдамида била олади. Инсон акли турли фанларни ўрганиш ёрдамида бойийди, ривож топади. И. С. тушунчасида билимларни чуқур ўрга-ниш орқали худони билиш мумкин деган фикр ётади. У мавжуд билимларни эгаллаган инсонгина ҳақиқий му-сулмон бўла олади, деб тушунади. И. С. мантиқни илмий билишнинг, мавжудотни ўрганишнинг илмий усули деб билади. «Мантиқ, — деб ёзади И. С. — инсонга шундай бир крида беради-ки, бу крида ёрдамида инсон хуло-са чиқаришда хатолардан сакланади». У мантиқий усуллар, таърифлаш, ҳукм, хулоса чиқариш, исботлаш ма-салаларини чуқур ўрганди, мантиқ фанини Форобийдан сўнг билишнинг тўғри методи сифатида ривожлан-тирди.
И. С. ўз давридаги табиий фанлар-нинг ривожига ҳам улкан ҳисса қўшган олимдир. Унинг табиий-илмий қараш-лари «Китоб аш-шифо» нинг табиий фанларга оид қисмида баён қилинган. Олимнинг баъзи геологик жараёнлар-га оид мулоҳазалари ҳоз. илмий наза-рияларга жуда яқиндир. Унингча, вул-қонлар аслида тоғ пайдо бўлиши ва зилзилалар б-н боғлиқ. Тоғ пайдо бўли-шининг ўзи эса 2 йўл б-н бўлади: 1) кучли ер қимирлаши вақтида ер қоби-ғининг кўтарилиши; 2) сув орқали ва ҳавонинг аста-секин таъсири натижасида чуқур жарликлар пайдо бўлиб, натижада уларнинг ёнида баландлик ҳосил бўлиб қолиши. Зилзиланинг пайдо бўлишига ҳам бир неча сабаблар бор.

Уларнинг бири газсимон ё оловсимон буғ бўлади. Мана шу буғ ҳаракатга ке-либ, ерни қимирлатади. Сувларнинг ер остига сизиб кириши, текис ер чети-нинг ўпирилиши, баъзида тоғ чўққи-ларининг куч б-н қулаши хам зилзи-лага сабаб бўлади. Олим фикрича, ер юзасининг маълум қисми бир маҳал-лар денгиз туби бўлган, замон ўтиши б-н геологик жараён оқибатида сув хав-залари ўрни ўзгарган. Бир вақтлар денгиз бўлиб, ҳозир қурукликка айланган ерларда денгиз ҳайвонларининг тош-қотган қолдиқлари сақланиб қолган. У бундай ерларга Куфа, Миср ва Хоразм ерларини киритади.
И. С. минералогия (маъданшу-нослик) соҳасида ҳам салмокли иш-лар қилган. У минералларнинг оригинал таснифини таклиф этди. Унга кўра, барча маъданлар 4 гуруҳга: тошлар, эрийдиган жисмлар (металлар), олтин-гугуртли ёнувчи бирикмалар ва тузларга бўлинади. Бу тасниф то 19-а. гача деяр-ли ўзгаришсиз сакланиб келди. И. С нинг геол. ва минералогияга оид фик-рлари унинг «ал-Афъол ва-л-инфио-лот» («Таъсир ва таъсирланиш») аса-рида ҳам учрайди.
И. С. бошқа табиий фанлар қатори к и м ё б-н ҳам шуғулланган ва унга оид асарлар ҳам ёзган. Бу асарларини у тур-ли даврда ёзган бўлгани учун уларда И. С. нинг кимёга бўлган муносабатининг эволюцион ўзгариб бориши яққол акс этган. Унинг кимё соҳасида айтган фикрлари ўша даврдаги алкимё учун ниҳоятда илғор эди. И. С. 21 ёшида, яъни илмий фаолиятининг бўсағасида металлар трансмутациясига, яъни оддий металларни олтин ва кумушга кимёвий йўл б-н айлантириш мумкинлигига ишонган ва мутақаддим кимёгарлар-нинг китоблари таъсири остида «Ри-сола ас-санъа ила-л-Барақий» («Бара-қийга атаб санъат (ал-кимё) га дойр рисола») номли кичик асар ёзган. Пекин 30 ёшларга бориб, илмий тажри-баси ортган ёш олим бу соҳадаги ури-нишларнинг зое кетишига амалда ишонч ҳосил қилади ва «Рисола ал-иксир» («Иксир ҳақида рисола») аса-рида кимёвий йўл б-н соф олтин ва кумуш олиш мумкинлигига шубҳа бил-диради. 40 ёшларда ёзишга киришган «Китоб аш-шифо» да эса кимёгарлар-нинг трансмутация соҳасидаги барча ҳаракатлари беҳуда эканлигини назарий жиҳатдан исботлашга уринди. Унинг фикрича, ўша вақтда маълум бўлган ҳар бир металл ўзича алоҳида бир модда бўлиб, кимёгарлар ўйлаган-дек бир ягона металлнинг тури эмас. У олтиннинг алоҳида бир элементлиги-
ни билмаса-да, уни нарсалардан ясаб бўлмаслигини ҳам англаган эди. Олимнинг бу назарий мулоҳазалари ўрта аср кимёсининг илмий кимёга ўсиб ўти-шида муҳим роль ўйнади.
И. С. ботаника масалалариб-нҳам жуда кўп шуғулланди, чунки табобат-да ишлатиладиган доривор моддалар-нинг аксарияти ўсимликлардан олина-ди. У «Китоб аш-шифо» нинг «ан-На-бот» («Ўсимликлар») қисмида ўсим-ликларнинг турлари, пайдо бўлиши, озиқланиши, ўсимлик аъзолари ва уларнинг вазифалари, кўпайиши ҳамда ўсиш шароитлари ҳақида ёзади, илмий терминология яратиш соҳасида ҳам иш олиб боради.
И. С. ёшлигидан астрономияга қизиққан ва бу қизиқиш умрининг охиригача сакланган. У 8 та мустақил рисола ҳамда «Китоб аш-шифо» ва «Донишнома» нинг риёзиёт қисмлари-да астрономияга алоҳида бобларни ба-ғишлаган. Птолемейнинг «Алмагест» ини қайта ишлаб, шунинг асосида амалий астрономия бўйича қўлланма яратган. И. С. Журжон ш. нинг географик узунлигини ўз даври учун бу-тунлай янги бўлган усул — Ойнинг энг баланд нуктасини кузатиш op-кали аниклаб берган. Беруний «Геодезия» асарида бу усулнинг тўғрилиги ҳақида гапириб, уни фақат И. С. номи б-н боғлайди. Бу усул Европада 500 й. дан кейин (1514 й.) астроном Вернер томонидан янгидан кашф қи-линди.
Математика соҳасида И. С. Евк-лиднннт «Негизлар» китобини қайта ишлаб, унга шарҳ ва тўлдиришлар ки-ритди, геометрик ўлчамларга арифметик терминология қўллади, «сон» ту-шунчаси доирасини «натурал сон» дан анча кенгайтирди.
Шеърият соҳасидаҳам И. С. сези-ларли из қолдирди. У ўзининг айрим тиббий асарлари («Уржуза») ни ражаз вазнли шеърда ёзган. Бундан ташқари, унинг бир нечта фалсафий қиссалари ҳам борки, улар кейинчалик форс-то-жик адабиётига чукур таъсир кўрсатди. Олимнинг форс тилида ёзган бир неча газал ва қитъалари, 40 дан ортиқ ру-боийлари мавжуд. Унинг шеърий ме-роси қисман рус ва узбек тилларида нашр этилган.
И. С. мусиқа бобида Форобийттт илмий йўналишини давом эттирган йи-рик назариётчидир. Мусиқа ҳақидаги «Жавомеъ илм ул-мусиқий» («Мусиқа илмига оид туплам») асари «Китоб аш-шифо» нинг бир қисми бўлиб, ҳар бири бир неча бобли 6 бўлимдан иборат. «ан-Нажот»,  «Донишнома»ларда мусиқа
ҳақида кичик бўлимлар мавжуд, «Тиб қонунлари», «Рисолаи ишқ» ва б. да му-сиқанинг айрим масалалари ҳақида фикр юритган. Ўз даври мусикасининг барча муаммоларини баён этган: нагма. бўъд (интервал), лад тизимлари, ийқо, куй яратиш, мусиқа асбоблари ва ҳ. к. Европада кейинчалик «соф тизма (то-вушқатор)» аталган мусиқавий тузил-мани биринчи бўлиб асослаган. И. С. му-сиқий гўзаллик ҳақида мукаммал таъ-лимотни илгари суриб, мусиқани ҳамо-ҳангликнинг энг камолга етган тури деб билади. Ритм масалаларига Шарқнинг бошқа мусиқа назариётчилари синга-ри аруз бадиий тизим б-н боғлиқ ҳолда қарайди. Табиб сифатида у мусикани муҳим тиббий воситалар жумласига ки-ритган. Инсон нутқий оҳанглари ри-вожланиши натижасида мусиқа пайдо бўлганлиги ҳақидаги назарияси ҳоз. за-монавий мусиқа назарияларига мое келади. Ўзининг баркамол шахени тар-биялаш ғоясида мусиқани асосий воситалар сирасига киритган.
И. С. нинг табобат да қилган иш-лари унинг номини бир неча аерларга шу фан соҳаси б-н чамбарчас боғлади. Олимнинг табобат тараққиётидаги буюк хизмати шундаки, у ўзигача ўтган турли халқ намояндалари томонидан аерлар давомида тиб илми соҳасида тўпланган маълумотларни саралаб, муайян бир тартибга солди ва уларни ўз тажрибалари б-н бойитган ҳолда маълум назария ва қонун-қоида асосида умумлаштирди. Бунга унинг «Тиб қонунлари» ва бу асарнинг жаҳон тиб илми тарихида тутган мавқеи ва крзон-ган шуҳрати ёрқин далилдир.
И. С. нинг табобат соҳасида қилган ишлари ўша давр табобатини бир неча аерларга илгарилатди ва айрим соҳа-ларда ҳатто ҳоз. замон тиббиётига якин-лаштирди хам. Олим яшаган даврда бу соҳада антик олимларнинг, хусусан Гиппократ, Гален, Диоскорид ва б.нинг таълимоти устувор эди. И. С. ҳам ўз тиббий фаолиятида уларнинг назарий қарашлари ва амалий кўрсатмаларига таянди, лекин уларни Ҳиндистон, Хитой, Ўрта Осиё, Шарқ олимлари-нинг ҳамда уз тажрибалари ва билим-лари асосида ривожлантирди ва бо-йитди. И. С. нинг даҳо табиб сифатида шухрат қозонишининг асосий омилла-ридан бири — унинг тиб назарияси-ни, хусусан, анатомия — инсон гавда-си тузилишини мукаммал билишлиги-дир. Бош суягинингтузилиши, тишлар-нинг тузилиши тўғрисида у Галенга эргашган ҳолда тўғри фикрлаган. Унинг кўзнинг анатомияси, кўриш жараёни-нинг қандай содир бўлиши ва унда кўз

қорачиғининг роли, кўз мускуллари-нинг жойлашиши хусусида ёзганлари замонавий офтальмологияга яқиндир. Асаблар, қон томирлар, мушакларнинг тузилиши ва функциялари тўғрисида ёзганлари анатомиянинг амалиёт б-н боғлиқлигини кўрсатади. Бу эса амалий анатомиянинг асосчиси деб тан олин-ган рус олими Н. И. Пироговнк И. С. нинг издоши дейишга асос беради.
И. С. ўткир диагност эди. Унинг баъ-зи ташҳис усуллари ҳозир ҳам ўз аҳами-ятини йўқотмаган. Перкуссия (аъзога уриш орқали диагноз қўйиш)ни, хусу-сан, асцит ва метеоризмни фарқлаш-да, истисқони аниклашда (қоринга се-кин уриш орқали) қўллаган. Бу усул 600 й.дан кейин веналик табиб Леопольд Ауэнбруггер (1722—1809) томо-нидан қайта кашф қилиниб, яна 50 й.дан сўнг амалиётга кирган. Олим қон туфлаш ҳолатлари ва нафас олиш тур-ларини чуқур ўрганиб, улардан таш-ҳисда фойдаланган. И. С. турли касал-ликларнинг дифференциал диагности-касида ва гавданинг умумий ҳолатини аниқлашда томир уриши, сийдик ва нажасга қараб олинадиган белгиларга катта эътибор беради. Мае, диабет (қанд) касаллигини у сийдикнинг ҳолати, шу жумладан, ундаги ширин-лик моддасига қараб ташҳис қилади. Диабет касаллигида сийдикда қанд модцаси бўлишини 1775 й. да инглиз олими Добсон аниклаган. Табобат та-рихида биринчи бўлиб И. С. вабо б-н ўлатни фарқлаган, юқумли касаллик-лар б-н оғриган беморларни бошқалар-дан ажратган ҳолда сақлаш кераклиги-ни таъкидлаган, менингит, ошқозон яраси, сариқ касаллиги, плеврит мо-хов, захм, қизамиқ, сувчечак, куйдир-ги каби касалликларнинг белгилари ва кечиш жараёнини тўғри тасвирлаб бер-ган. Қутуриш касаллигининг кўриниш-лари, унинг юқумли характери, бемор-нинг бу касалликдаги ҳолатларини жуда тўғри аниклаган. 1804 й. да евро-палик олим Цинке қутурган ҳайвон-ларнинг сўлаги юқумлилигини тасдиқ-лаган. Психик ва асаб касалликларини тавсифлаш ва даволашга ҳам олим кўп янгиликларни киритган. Бу касаллик-ларни даволашда у атроф муҳитнинг, иклимнинг, парҳез ва жисмоний маш-қларнинг таъсирига ҳамда бемор кай-фиятини яхшилашга қаратилган тад-бирларга катта аҳамият беради.
Беморларни даволашда олим 3 нар-сага — тартиб (парҳез), дорилар б-н даволаш ва турли тиббий тадбирларни қўллаш (қон олиш, банка қўйиш, зу-лук солиш, ҳуқна ва ҳ. к.)га аҳамият бериш кераклигини айтади. Касаллик-
ни даволашда овқатланиш, яъни пар-ҳезни муҳим омиллардан деб ҳисоблай-ди ва ҳар бир касаллик учун ўз овқат-ланиш тартибини беради. Чунончи, жи-гар касалликларида кўпроқ майиз, ан-жир, анор суви истеъмол қилишни буюради. Бу эса бундай касалликларни ҳоз. глюкоза ва инсулин б-н даволаш усулларининг қад. кўринишидир. И. С. нинг жарроқлик соҳасини ривожлан-тиришдаги хизматлари ҳам улкандир. У ўз тиббий асарларида замонавий жар-роҳликда қўлланиб келаётган айрим усулларни баён қилади. Йирингли шишларни куйдириш ёки пичоқ б-н ёриш, бавосир шишларини тикиш, тампон, ўткир модда ёки тикиш б-н қон тўхтатиш, томоқни кесиб, най қўйиш (трахеотомия) шулар жумласи-дандир. Елка суягининг чиқишини од-дий босиш б-н даволаш усули ҳозир-гача «Авиценна усули» деб аталади. Умуртқанинг қийшайишини И. С. ўзи ихтиро қилган ёғоч мослама ёрдамида тузатган. Бу усулни 15-а. да француз табиби Кало қайта кашф этган. Суяк-ларни гипслаш усули ҳам И. С. томо-нидан кенг қўлланган, лекин у ҳам кейинчалик унутилиб, европалик та-библар томонидан 1852 й. да амалиётга янги ихтиро сифатида қайтарилган. Ҳоз. кўз жаррохлигида қўлланаётган усул-ларнинг қарийб барчаси И. С. га маъ-лум бўлган. Ёмон сифатли саратон (рак) шишлари, қовуқ тошларини олиш, истискр, бавосирнинг операци-ялари, бош суягининг операцияси ва б. И. С. қўллаган муолажа усулларидан-дир. Жарроҳликда анестезия (оғриқни сездирмаслик) масаласига ҳам И. С. катта эътибор берган. Бунинг учун у афюн, мингдевона, наша ва ш. к. наркотик таъсирга эга бўлган дорилардан фойдаланган. Касалликни даволашда И. С. шахсий гигиена, уйқу ва жисмоний машқларнинг аҳамияти катталигини уқтирган. Унинг бир касалликни бошқа бир касалликни ча-қириш йўли б-н даволаш усули диққатга сазовордир. Мае, у тутқаноқни даволашда тўрт кунлик исит-ма б-н оғришни фойдали деб билади. Австриялик психиатр Ю. Вагнер-Яурег (1857—1940) шундай усулни қўллаб, захм касаллигини безгакни юқ-

тириш орқали даволагани учун 1927 й. да Нобель мукофотига сазовор бўлган.
И. С. доришунослик соҳасидачу-қур тадқиқотлар олиб борган. У антик олимларнинг фармацияси асосида му-сулмон Шарқида пайдо бўлган янги фармациянинг шаклланишига якун яса-ди. Табобатда сано, кофур (камфара), ровоч, тамрҳиндий (ҳинд хурмоси) каби дориларнинг ишлатилиши, асал ўрнида кўп дориларнинг қанд (шакар) асосида тайёрланиши ҳам И. С. нинг хизматидир. Унинг доривор ўсимлик-ларни йиғиш, сақлаш, қайта ишлаш усуллари ҳоз. доришуносликдаги усул-ларга жуда яқиндир. Табиий дорилар б-н бир каторда И. С. биринчилардан бўлиб кимёвий усулда тайёрланган до-риларни ҳам ишлатган. Касалликнинг турига қараб аввал содда, сўнг мурак-каб таркибли дори б-н даволаган. Энг муҳими, у озиқ-овқатларнинг шифо-бахш таъсирига катта аҳамият бериб, даволашни шундай маҳсулотлардан (мева, сабзавот, сут, гўшт ва ҳ. к.) бош-лаган. Дори тайинлашда беморнинг мижози (иссиқ, совуқ, ҳўл, қуруқ), ёши, иқлим шароитини ҳисобга олиш зарурлигини таъкидлайди. И. С. фармацияси жуда пухта ўйланган фармако-логик тадқиқот усулига асосланганли-ги боис ўрта аср Европа фармация-сидан анча ўзиб кетди ва замонавий до-ришуносликка яқинлашди. Олим ишлатган дориларнинг бир қанчаси ҳоз. фармакопеялардан мустаҳкам ўрин олган.
И. С. нинг тибга оид ёзган асарлари-нинг 30 дан ортиғи бизгача етиб кел-ган, уларнинг орасида «Қонун» каби тиббий энциклопедия б-н бир қаторда тибнинг айрим назарий ва амалий ма-салаларига бағишланган турли ҳажм-даги «Уржуза фи-т-тибб» («Тиббий ур-жуза»), «ал-Адвият ал-қалбия» («Юрак

дорилари»), «Дафъ ал-мадорр ал-кул-лия ан-ал-абдон ал-инсония» («Инсон баданига етишган барча зарарларни йўқотиш»), «Китоб ал-қуланж» («Қу-ланж ҳақидаги китоб»), «Мақола фи-н-набз» («Томир уриши ҳақида макр-ла»), «Рисола фи-л-боҳ» («Шаҳвоний қувват ҳақида рисола»), «Рисола фи тадбири ал-мусофирин» («Сафардаги-ларнинг тадбири ҳақида рисола»), «Рисола фи хифз ас-сиҳҳа» («Соғлиқни сақлаш ҳақида рисола»), «Рисола фи-с-сиканжубин» («Сиканжубин ҳақида рисола»), «Рисола фи-л-фасд» («Қон олиш ҳақида р.исола»), «Рисола фи-л-ҳиндабо» («Сачратқи ҳақида рисола») каби рисолалар ҳам бор.
И. С. ўз давридаги илмлар таснифи масаласига ҳам жиддий эътибор б-н каради ва бу соқада «Ақсом ал-улум ал-ақлия» («Ақлий илмлар таснифи») номли асар езди. Унда олим аклий ил-мларни ҳикмат — фалсафа илмлари деб олиб, уларни назарий ва амалий қис-мларга бўлди. Назарий илмлар ҳақиқат-ни билишга, амалий илмлар яхши иш-ларни бажаришга қаратилган. Назарий фалсафа 3 га бўлинади: 1) қуйи дара-жадаги илм, яъни табиатшунослик (тиб, кимё, астрология ва б.); 2) ўрта даражадаги илм — мат. (геометрия, арифметика, астрономия, мусиқа); 3) олий даражадаги илм — метафизика (илоҳиёт). Амалий фалсафа ҳам уч кием (ахлоқ, иқтисод ва сиёсат) га бўлиниб, биринчисида битта шахе, унинг феъл-атвори қандай бўлиши ҳақида; иккин-чисида инсонларнинг оилада, хўжалик ишларида бир-бири б-н муносабатла-ри қандай бўлиши ва учинчисида ша-
ҳар ёки ўлка миқёсида кишиларнинг бир-бири б-н муносабати қандай бўли-ши, давлатни идора қилиш ҳақида ran боради. Бу туркумлар ҳам майда тар-моқларга бўлиниб кетади. Асарда 29 илм тармоғи тилга олинади, И. С. ҳақиқий ахлоқий фазилатларга ва идеал жамо-ага шу мавжуд дунёда эришув мумкин, жамиятда инсонлар ўзаро ёрдам асо-сида яшашлари керак деб таъкидлай-ди. Жамият кишиларнинг ўзаро кели-шуви асосида қабул қилинадиган адо-латли қонунлар ёрдамида бошкарили-ши лозимлигини айтади. Жамият аъзоларининг ҳаммаси бу конунга ито-ат этишлари, қонунни бузиш ва адо-латсизлик жазоланиши лозим. Агар ҳоким подшонинг ўзи адолатсизликка йўл қўйса, халқнинг унга қарши қўзғо-лони тўғри ва жамият томонидан қўллаб-қувватланмоғи керак, деб ҳисоблайди. Ўзининг ахлоқ тўғрисида-ги фикрларида инсонларнинг кундалик ишларидаги энг зарур ахлоқий муно-сабатларга, камтарлик, иззат-ҳурмат, жасурлик, тўғрилик, софдиллик каби хулқий қоидаларга алоҳида эътибор беради.
И. С ўзининг бой ва серқирра илмий мероси б-н кейинги давр Шарқ ва Ғарб маданиятининг ривожига катта таъсир кўрсатди. Шарқнинг Умар Хайём, Абу Убайд Жузжоний, Насриддин Тусий, Фаридуддин Аттор, Ибн Рушд, Низо-мий Ганжавий, Фахриддин Розий, ат-Тафтазоний, Носир Хисрав, Жалолид-дин Румий, Алишер Навоий, Абдураҳ-мон Жомий, Улуғбек, Бедил, Баҳма-нёр ибн Марзбон каби мутафаккир ва олимлари ўз асарларида И. С таъли-
моти ва илмий ғояларини давом эт-тирдилар. Европада алломанинг асар-лари 12-а. дан бошлаб лотин тилига таржима қилиниб, ун-тларда ўқитила бошланди. Европанинг машҳур файла-суф ва табиатшунос олимларидан Жордано Бруно, Гундисвальво, Вильгельм Овернский, Александр Гельс-кий, Альберт фон Больштедт, Фома Аквинский, Рожер Бэкон, Данте ва бошқалар И.С.нинг илғор фикрлари-дан ўз ижодларида фойдаландилар ва унинг номини зўр ҳурмат б-н тилга олдилар.
И. С. илмий меросини ўрганиш иш-лари янги даврга келиб жадал тус олди ва натижада чет эл ҳамда Ўзбекистон-да махсус илмий йўналиш — синошу-нослик вужудга келди. «Тиб қонунла-ри» нинг лотинча таржимаси тўлиқ ҳодда 40 марта нашр этилди. Унинг ай-рим қисмлари немис, инглиз ва француз тилларига таржима қилинди, олим-нинг фалсафий ва б. соҳаларга оид асар-лари ҳам жаҳоннинг бир неча тилла-рида нашр этилди, унинг ижодига оид қатор йирик тадқиқотлар яратилди. Жа-ҳоннинг турли кутубхоналарида И. С асарларининг қўлёзмалари сакланади, шужумладан, Ўзбекистон ФА Абу Рай-ҳон Беруний номидаги Шарқшунослик ин-тида ҳам аллома қаламига мансуб 50 асарнинг 60 та қўлёзмаси мавжуд. Европа олимлари Е. Бишманн, Ю. Рус-ка Карра де Во, X. Корбин, Круз Хер-нандез, Л. Гарде, А. М. Гуашон, X. Лей, П. Моривидж, Ж. Салиба ҳамда араб, турк ва эрон олимлари М. У. Нажотий, А. Н. Нодир, Ж. Ш. Қанавотий, Саид Нафисий, Яҳё Махдавий, Умар Фар-рух, Э. Иҳсонўғлу, Ф. Раҳмон, М. Мусо, Ҳ. Ғараба, М. Шоҳвардий ва б. И. С ижодини ўрганишга маълум ҳисса қўшдилар. Россиялик олимлардан Е. Э. Бертельс, А. Я. Борисов, И. С. Брагинский, С. И. Григорян, Б. А. Петров, Б. А. Розенфельд, В. Н. Терновский, А. В. Сагадеев, М. М. Рожанская, Тожикис-тон олимларидан С. Айний, М. Динор-шоев, Т. Мардонов, Н. Раҳматуллаев, А. Баҳовуддинов, Ю. Нуралиев бу йўна-лишнинг ривожланишига хизмат қил-дилар. Ўзбекистонда И. С. асарларини таржима ва тадқиқ этишда шарқшунос олимлар С. Мирзаев, А. Муродов, А. Расулов, У. И. Каримов, Ю. Н. Завадовс-кий, А. А. Семёнов, М. А. Салье, П. Г. Булгаков, Ш. Шоисломов, Э. Талабов, Ҳ. Ҳикматуллаевлар улкан ищларни амалга оширдилар. Т. Н. Қори-Ниёзий, И. М. Мўминов, М. М. Хайруллаев, М. Н. Болтаев, А. Ахмедов, Г. П. Матвиев-ская, В. К. Жумаев, Н. Мажидов, О. Ф. Файзуллаев, М. Б. Баратовнинг моно-

графия ва мақолаларида И. С. ижоди-нинг турли қирралари тадқиқ этилган. Рус антропологи М. М. Герасимов, бир неча тарихий шахслар қатори, И. С. нинг ҳам калла суяги асосида ҳайкал-портретини яратган. Андижон тиббиёт ин-ти ходимлари (Ю. О. Отабеков, Ш. Ҳ.Ҳамидуллин, Е. С. Соколова) И. С.нинг илмий асосланган тимсолини ҳайкал-бюстда тасвирладилар (1965). Ўзбекистонлик рассом С. Марфин И. С. бадиий портретини ишлаган (1968). И. С. ҳақида «Ўзбекфильм» студияси ижод-корлари (реж. Э. Эшмухамедов; О. Агишев, Э. Эшмуҳамедов сценарийси) «Даҳонинг ёшлиги» тарихий-биографик бадиий фильмини (1984) яратдилар.
Ўсимликларнинг биринчи илмий таснифини яратган машҳур швед бо-таниги Карл Линней (1707—78) доимо яшил бўлиб турувчи бир тропик да-рахтни И. С. шарафига Авиценниа деб атади. Узбекистан ерида топилган (1956) янги минерал И.С. номи б-н Авиценнит деб аталади. Бухоро ш. ва Афшона қишлоғида И.С.га ҳайкал ўрнатилди, Бельгиянинг Кортрейк ш. да ҳам И. С. га қўйилган (2000) ҳайкал бор. Афшонада И. С. музейи очилди. Узбекистан ва Тожикистондаги тиббий олий ва ўрта билим юртларига, наш-риётга (қ. Ибн Сино номидаги нашриёт), санаторий, шифохона, кутубхона, мак-таб, кўча, жамоа хужаликлари, турар жой мавзеларига И. С. номи берилди. Тожикистонда фан соҳасида катта ютукларни такдирлаш учун И. С. номидаги республика давлат мукофоти таъсис этилган. Ўзбекистонда И. С. хал-қаро жамғармаси тузилди (1999 й.), «Ибн Сино» ва «Сино» номли халқаро жур. лар нашр қилинади.
Ас: Дониш-намэ, Книга знания, Душанбе, 1957; Тиб қрнунлари, 1—5 китоблар [2-нашри|, Т., 1979—1983; Избранные философские произведения, М., 1980; Осори мун-тахаб, 1—2 т., Душанбе, 1980; Саломон ва Ибсол, Т., 1980; Трактат по гигиене, Т., 1982; Тиббий рисолалар, Т., 1987; Тиб крнунлари [3 жилдли сайланма; тузувчилар: У. Каримов, Ҳ. Ҳикматуллаев], Т., 1992; Канон врачебной науки, в 10 томах. Т., 1996; Уржуза ёки 1326 байт тиббий ўгит, Т., 1999.
Ад.: Ибн Сино портрети, Т., 1957; Джу-маев В. К., Хирургия Абу Али ибн Сины и её исторические истоки, Т., 1965; Тер-новский В. Н., Ибн Сина (Авиценна), М., 1969; Хайруллаев М., Уйғониш даври ва Шарқмутафаккири, Т., 1971; Ирисов А., Абу Али ибн Сино, Т., 1980; За-вадовский Ю. Н., Абу Али ибн Сина, Душанбе, 1980; Болтаев М. Н., Абу Али ибн Сина великий мыслитель, учёный-энциклопедист средневекового Востока, Т., 1980; Абу Али ибн Сино туғилган кунининг 1000 йиллигига, тўплам, Т., 1980; Отабеков Ю. О., Ҳамидулл ин Ш.Ҳ.,АбуАли
ибн Синонинг илмий асосланган ҳайкал об-разини яратиш, Т., 1980; Сагадеев А. В., Ибн Сина (Авиценна), М., 1980; Ну-ралиев Ю., Медицина эпохи Авиценны, Душанбе, 1981; Абу Али ибн Сина и естественные науки. Материалы юбилейной научной сессии, посвященной 1000-летию со дня рождения Абу Али ибн Сины, Т., 1981; Мажидов Н. М., Ҳалимова X. М., Мажидова Ё. Н., Абу Али ибн Сино неврологияси, Т., 2002.
Сурайё Каримова.
«ИБН СИНО» («Авиценна») — ил-мий-амалий халкаро жур. Ибн Сино халқаро жамғармасининг нашри. 2000 й.дан Тошкентда бир йилда 4 марта узбек, инглиз, рус тилларида нашр этилади. Жур.нинг асосий вазифаси Ибн Сино шахсияти, унинг машаққатли ҳаёт йўли, сермазмун ижоди ҳамда синошу-нослик соҳасида олиб борилаётган из-ланишлар натижалари б-н ўқувчилар-ни таништириш, олим илмий мероси-нинг ҳоз. замон фани ва амалиётига ижобий таъсирини ёритиб боришдан иборат. Адади 1000 нусха (2002). ИБН СИНО НОМИДАГИ НАШРИЁТ — Узбекистан матбуот ва ахборот агент-лигига қарашли тиббий нашриёти. Узбекистан давлат тиббиёт нашриёти сифатида 1959 й. ташкил этилган. 1964 й.дан «Медицина» деб номланган. 1990 й.дан ҳоз. номда. Олий ва ўрта тиббиёт ўқув юртлари учун дарслик ва ўқув қўлланмалари, тиббиётга оид илмий асарлар, шифокорлар учун амалий қўлланмалар, санитария маорифи бўйича оммабоп тиббий адабиёт, лу-ғат, маълумотномалар, плакатлар ва б. тур китоблар нашр этади. 2002 й.да уму-мий ҳажми 1 млн. 375 минг нусхада 75 номда китоб ва рисола нашр этган. ИБН ТАЙМИЯ, Тақий ад-дин Аҳмад (1263, Ҳаррон, Сурия — 1328, Дамашқ) — ҳанбалийлик мазҳабига мансуб фақиҳ ва илоҳиётчи олим. 1269 й. отаси оиласи б-н Дамашққа кўчиб ўтади. И. Т. дастлаб отаси асос солган Суккария мадрасасида таълим олади, сўнг 21 ёшида шу мадрасага ўзи му-даррислик қилади. 1296 й. Дамашкдаги Ҳанбалия мадрасасида сабоқ берди. 1306—12 й. ларда Мисрда яшади. Шу даврда у Миср илоҳиётчилари б-н кес-кин баҳслар юритди ва натижада 2 марта зиндонга тушди. 1313 й. Дамашққа қайтиб яна мударрислик фаолиятини давом эттирди. Аммо, бу ерда ҳам 1321 ва 1326 й. зиндонга тушади ва тутқун-ликда вафот этади.
И. Т. ўз дунёқараши бўйича ҳанба-лийлик мазҳабининг салафия оқими-га мансуб эди. У Муҳаммад (ас) саҳо-баларининг фикрларини 4 мазҳаб асос-чиларининг таълимотларидан устун
қўйиш, ижтиҳод масаласида эса Қуръ-он ва ҳадис матнлари б-н чекланиш тарафдори эди. И. Т. исломнинг «соф» лиги учун курашиб, фалсафа, калом (хусусан, ашъарийлар) ни, авлиёлар-га сиғиниш ва Муҳаммад(ас) қабри-ни зиёрат қилишни кескин қоралади. Сиёсат бобида И. Т. давлат ва диннинг бирлиги ғоясини тарғиб этди. И. Т. ёз-ган илмий ва диний асарлар ўрта аср-лар ислом меросининг таркибий кис-мини ташкил этади ва ҳамма томони-дан эътироф қилинади. Аммо айни вақ-тда ҳанбалийлик таълимотининг туда шаклланишида катта хизмат қилган бу асарлар Яқин Шарқ тарихининг кей-инги даврларида ислом оқимлари учун назарий асос ролини ўйнай бошлади. Ҳанбалийларга хос ижтимоий-си-ёсий фаоллик И. Т. асарларида юқори даражага кўтарилганининг сабаби шундаки, у даврда Сурия (Шом) дан шаркда жойлашган ерлар мўғуллар қўл остида, аммо аҳолиси мусулмон эди. Ҳатто Эрон ва Ирокда ҳукмрон бўлган илхонлар (хулагуийлар) ҳам исломга киргандилар. Лекин И. Т. улар-ни ҳақиқий мусулмон деб ҳисобла-мас, уларга қарши жиҳодга даъват этарди. И. Т. ғояларини кейинчалик бир неча диний-сиёсий ҳаракатлар, жумладан, ваҳҳобийлар кенгайтирди-лар ва исломда энг кескин таълимот-ни барпо қилдилар. И. Т. асарларидан ваҳҳобийлар ўзларининг ғаразли мақ-садларида фойдаланадилар (қ. Ваҳҳо-бийлик). Шунга қарамай И. Т. асарларида исломий мафкуранинг Аҳли Сунна йўналишига ва ҳуқуқшунос-ликка оид муҳим маълумотларни ҳам учратиш мумкин.
Аҳаджон Ҳасанов.
ИБН ТУЛУН МАСЖИДИ - Қоҳира
(Миср) даги меъморий ёдгорлик. Миср ноиби Аҳмад ибн Тулун қурдирган (876—79). Масжид мурабба тарҳли (162x162 м), 3 томондан қўш равоқ ва ғиштин девор (бал. 12 м) б-н ўралган. Девор ва равокдари пишиқ ғиштдан.
Ибн Тулун масжиди.

Ҳовли (92x92 м) нинг жан. қисмидаги хонақоҳ 5 кўндаланг нефта бўлинган. Ҳар бир нефда 17 та равоклар қатори жойлашган. Равоқларнинг узун йўли қиблага қаратилган. Равоқлар тақаси-мон шаклда бўлиб, тўртбурчакли ус-тунларга таянган. Равоқ бурчаклари (ба-ғали) кичик безакли равоқчалар б-н безатилган. Тепаси дандана б-н якун-ланган. Шифти нақшлар б-н безатилган. Ҳар бир бешинчи равоқ ва меҳ-робнинг тақасимон ҳошиясига ўйма нақшда куфий ёзуви битилган. Масжид ҳовлисида 1000 га яқин киши намоз ўқийди. Мураккаб услубда, оҳактошдан қурилган минора (бал. 40, 44 м) 4 қисм-га ажратилган. Асоси мурабба тархли, юқориси бурама шаклда. Масжид то-мидаги тақасимон тош кўприк орқали айланма зинадан минора юқорисига чиқилади. Ҳовли ўртасида гумбазли сар-доба қурилган (1296). И. Т. м. миллий меъморлик анъаналарини ўзида мужас-сам этган яхлит меъморий иншоотдир. ИБН ТУФАЙЛ Абу Бакр Муҳаммад ибн Абдулмалик (тахм. 1110—1185) — араб ёзувчиси, давлат арбоби, табиб. Гранада (Андалусия) ва Марокашда яшаган. У ҳоким Абдулмўмин (1130— 63) нинг шахсий котиби, халифа Юсуф (1163—84) нинг вазири ва та-биби бўлган. «Ҳайй ибн Яқзон» («Яқзон ўғли Ҳайй») китоби ўрта аср фалса-фаси ва араб мумтоз адабиётининг но-дир ёдгорлигидир. Асар дастлаб лотин тилига, сўнгра Европа ва баъзи Шарқ тилларига таржима қилинган. Д. Дефо-нинг «Робинзон Крузо» романи б-н И. Т. асари сюжетида умумий ўхшашлик-лар мавжуд.
ИБН ФАЗЛОН Аҳмад ибн Аббос (10-а.) — араб сайёҳи, тарихчиси. 921—922 й.ларда аббосийлар халифаси Муқта-дир элчилари таркибида котиб сифа-тида Бухоро ва Хоразм орқали Волга булғорлари подшоҳи ҳузурига саёҳат қилган. Саёҳат тавсифи, шунингдек, Хоразм, ўғузлар, бошқирдлар, булғор-лар, руслар ва б. хақида бой фольклор-этнографик маълумотлар келтирилган китоб ёзган. И. Ф. китобининг дастлаб-ки матни йўқолган. 13-а. даёқ араб олими Ёқут Ҳамавий томонидан фой-даланилган, қисқартирилган таҳрири Машҳад ш. да топилган (1923).
Ад.: Ко вал е в с кий А. П., Книга Ахмеда Ибн-Фадлана о его путешествии на Волгу в 921—922 гг., Харьков, 1956; Путешествие Ибн-Фадлана на Волгу, М. — Л., 1939.
ИБН ХАЛДУН Абдурахмон Абу Зайд ибн Муҳаммад (1332, Тунис — 1406, Қоҳира) — араб тарихчиси ва файла-суфи. Ибн Рушдтлт издоши. 1349—75
й. ларда Тунис, Фес, Ғарнота, Бужжойа (Жазоирда) ҳукмдорлари саройида юқори лавозимларда ишлаган. 1382 й. Мисрга келиб, мударрислик қилган, умрининг охирида моликийлар мазҳа-би қозиси бўлган. И. X. Дамашқ ш. нинг Амир Темурга топширилиши шартла-ри ҳақида музокара олиб борган делегация таркибига кирган эди. Шу тариқа И. X. Амир Темур б-н шахсан суҳбатла-шишга мушарраф бўлган. И. X. нинг далолат беришича, Амир Темур ундан Мағриб мамлакатлари, унинг манзил-лари ва шаҳарларини батафсил баён қилиб беришни сўраган. И. X. Амир Темур ташқи сиёсий фаолиятига салбий назар б-н қарашидан қатъи назар, со-ҳибқирон шахсига муносиб баҳо бер-ган. У Амир Темурнинг ҳарбий тарих соҳасидаги теран билимидан ҳайратга тушган, уни «мунозара-баҳсларни яхши кўрадиган ўткир заковатли ва теран зеҳнли инсон», деб таърифлаган. Асосий асари: «Китоб ул-ибар» («Иб-ратли мисоллар китоби», 1370). Асарда И. X. жамият тараққиёти хусусида ўз фикрларини ҳамда Шарқ мусулмон ха-лқлари (хусусан, Мағриб) тарихини баён қилган. И. X. кишилар ҳаёт тарзи-даги тафовутларни, асосан, географик ва б. моддий омилларга боғлиқ деб ҳисоблаган. Асарда И. X. ўз тарихий-иж-тимоий назариясини баён қилиб, ах-лоқ ва ижтимоий муассасалар кишилар турмуши б-н боғлиқлигини ҳамда меҳнат ва кишиларнинг ўзаро муноса-бати жамият ҳаётида муҳим аҳамиятга эга эканлигини таъкидлаган. И. X. та-рихий-ижтимоий тараққиётнинг моддий тамойилларга асосланиши ҳақида фикр юритган.
ИБН ХАЛЛИКОН Аҳмад ибн Муҳам-мад ибн Шамсуддин Абулаббос ал-Бар-макий ал-Арбилий аш-Шофиъий (1211.23.9, Арбил - 1282.21.10) -ирокдик араб тарихчиси. Ҳалаб ва Да-машқда таҳсил кўрган, Қоҳирада ўқиган (1238). 1261 й. Дамашққа қози-калон қилиб тайинланган. Кейинчалик Қоҳира қозикалони ёрдамчиси ва «Ал-Фахриййа» ва б. мадрасаларда даре бер-ган. 1256—74 й. ларда «Вафайот ул-аъй-он ва анбоъ абноъ из-замон» («Маш-ҳур кишилар вафоти ва замондошлар ҳақида хабарлар») номли йирик асар ёзган. Унда машҳур олим ва адиблар таржимаи ҳоли (хусусан, мовароун-наҳрлик олимлар тўғрисида), Хуросон ва Мовароуннаҳрда Араб халифалиги даврида рўй берган ижтимоий-сиёсий воқеалар (Муқанна воқеаси ва б.), ха-лифаликдан ажраб чиққан сулолалар (тоҳирийлар, саффорийлар, сомоний-лар) тарихига оид, шунингдек, Яқин
ва Ўрта Шарқнинг сиёсий, иқтисодий ва маданий ҳаёти ҳақида қимматли маълумотлар берилган. Бу асар Гёттин-ген (1835—43), Париж (1838—42), Қо-ҳира (1892), Теқрон (1867) ва Истан-бул (1863) да нашр этилган. ИБН ХУРДОДБЕҲ Абулқосим Убайдул-лоҳ ибн Абдуллоҳ (820—913) — географ ва тарихчи. Эронда туғилган, Бағдодда маълумот олган. Жибал вилояти (Эрон-нинг шим.-ғарбида) алоқа маҳкамаси бошлиғи вазифасида ишлаган. Мусиқа, тарих, метеорология, пазандачиликдан ҳам хабардор бўлган. И. X. нинг арабча бизгача етиб келган илк географик баё-ний услубдаги «Китоб ал-масолик ва-л-мамолик» («Йўллар ва мамлакатлар ҳақида китоб») асарида, жумладан, Каспий денгизи бўйидан то Ғарбий ва Ша-рқий Туркистонгача бўлган ҳудуддаги мамлакатлар ва уларнинг аҳолиси, ша-ҳарлар орасидаги масофа, йўллар, аҳоли-дан олинадиган солиқлар ҳақида муҳим маълумотлар бор.
ИБН ЮНУС (950-1009) - араб аст-рономи. Қоҳира яқинидаги расадхона-да кузатиш ишларини олиб бориб, шу асосда Ой, Қуёш ва сайёралар ҳарака-тининг астрономик жадвалини тузди. И. Ю. прецессион доимийлик қийматини ва эклиптиканинг экваторга оғиш бур-чагини аниклади, ясси ва сферик уч-бурчакларнинг ечиш услубларини та-комиллаштирди, гномонни яхшилади. Бунда гномоннинг сояси Қуёш марка-зи эмас, балки Қуёш дискининг юқориги чеккалари горизонтдан балан-длигини кўрсатишини исботлаган. ИБН ЯМИН ФАРЮМОДИЙ (1286, Хуросон, Фарюмод қишлоғи — 1368) — шоир. Отаси амир Яминиддин Туғ-ройи ҳам шоир бўлган. И. Я. Ф. Хуро-сонда мўғул ҳукмронлиги ва ички зулмга қарши юзага келган сарбадор-лар ҳаракатига (14-а.) қўшилган, мам-лакатдаги деҳқонлар, косиб ва ҳунар-мандларнинг кайфиятларини акс эт-тирувчи жанговар шеърлар яратган, қўзғолончиларни зулмга қарши кураш-га чорлаган. Қитъа, ғазал ва рубоий-ларда меҳнат кишисини улуғлаган, мамлакатда тинчлик ва ободончилик-ни, дўстлик ва илм-маърифатни тарғ-иб қилган, илғор ғояларни илгари су-риб, Шарқ шеъриятининг тараққиёти-га таъсир кўрсатган. Қитъаларини тўплаб «Девони муқаттаот» («Қитъалар девони») ни тузган. ИБН ҚУТАЙБА Абу Муҳаммад Абдул-лоҳ ибн Муслим ал-Марвазий (828— Бағдод — тахм. 889) — араб филологи, тарихчи ва ёзувчиси. Асли марв (ҳоз. Туркманистоннинг Мари ш.) лик, Багдодда ящаган. Араб филологияси-

нинг Бағдод мактаби асосчиси. Қад. ада-бий ёдгорликларни тўплаш, тизимга солиш ва танқидий ўрганиш б-н шу-ғулланган. «Тақвим ул-лисон» («Тилни тўғрилаш»), «Китоб фи халқ ил-инсон» («Инсоннинг яратилиши ҳақида китоб»), «Дийвон ул-куттоб» («Котиблар девони»), «Табақот уш-шуаро» («Шо-ирларнинг табақалари») ва б. асарлар муаллифи. «Уйун ул-ахбор» (10 жилд-ли, «Ахборот манбалари») адабий-та-рихий тазкирасида давлат ҳокимияти, қўшин хусусида, бундан ташқари, ёмон хулқ-одатлар танқид қилинади, маърифат, биродарлик, инсоний туй-ғулар улуғланади. И. Қ. нинг «Адаб ул-котиб» («Котибнинг санъати»), «Аш-шеър ва-ш-шуаро» («Шеърият ва шо-ирлар») асарида хат ва шеър санъати ҳақида фикр юритилган. ИБН ҲАВҚАЛ, Абулқосим ибн Ҳавқал ан-Нисибий (? — Бағ-дод, 976) — араб сайёхи ва географи. 931—943 й. ларда Мағриб ва Машриқ мамлакатлари, Сицилия о., Италия, Испания, Месопотамия (Икки даре оралиғи), Эрон бўйлаб саёҳат қилган; Кордовада маълум вақт яшаган. 952 й. да Истахрийнинг «Китоб масолик ал-мамолик» («Мамлакатлар йўллари ҳақида китоб») асаридаги ва харита-ларидаги чалкашликларни унинг рози-лиги б-н тузатиб, кейинчалик шу асос-да «Китоб ул-масолик ва-л-мамолик» («Йўллар ва мамлакатлар ҳақида китоб») деб аталган мукаммал асар ярат-ган. Мазкур китобни ёзишда Ибн Хур-додбеҳ, Жайҳоний, Қудама ибн Жаъ-фар асарларидан ҳам фойдаланган. И. Ҳ. нинг Африка ва Европадаги мамла-катларга оид хабарлари, хусусан, эт-ник маълумотлари ўша давр илм-фани учун мухим янгилик бўлди. ИБН ҲАНБАЛ Аҳмад Абу Абдуллоҳ (780—Бағдод— 855) — илоҳиётчи олим, суннийликдаги ҳанбалийлик мазҳаби-нинг асосчиси ва имоми. Отаси хуро-сонлик бўлиб, И. Ҳ. тугилишидан бир оз аввал оиласи б-н Бағдодга кўчиб ўтган. И. Ҳ. ўсмирлигиданоқ ҳадис ва фиқҳни ўргана бошлади, замонасининг йирик уламолари, жумладан Абу Юсуф ва аш-Шофиъийлар б-н мулоқотда бўлди. 816—833 й. ларда Бағдодда му-даррислик қилиб, фиққ илми б-н ҳам шуғулланди. И. Ҳ. анъанавий сунний-ликни \имоя қилган, муътазилийлар-га қарши курашган. Аббосий халифа-лар: Маъмун (813 — 833), Муътасим (833-842) ва Восиқ (842-847) лар даврида муътазилийлар оқими таъли-моти расмий эътиқод сифатида эъти-роф этилгач, И. Ҳ. мансуб бўлган анъ-
анавий ислом тарафдорлари таъқиб остига олинган эди. Аслида анъанавий ислом уламолари ва муътазилийлар ўртасидаги баҳс бир асрдан (халифа Ҳишом (724—743) давридан) бери да-вом этиб келар, улар ислом уммаси-нинг парчаланишида бир-бирини айб-ларди. Маъмун ана шу баҳсга барҳам бериш, муътазилийларнинг бир неча ақидалари ва, айниқса, Қуръоннинг яратилганлиги (яъни Аллоҳ томонидан яратилгани, бунга Муҳаммад ҳам дахл-дорлиги) ҳақидаги фикрни қарор топ-тириш мақсадида 833 й. махсус хайъат тузди ва барча уламоларни имтиҳон (меҳна) қилдирди. Бу ақидаларни қабул қилмаган дин арбоби Қуръонни Аллоҳ б-н бир даражага қўювчи мушрик, яъни кўпхудолик тарафдори деб эълон қилинар ва шунга яраша жазога тор-тиларди. Ўз фикрларидан қайтмаган бир неча уламо қатори И.Ҳ. 2 й. зиндонда ётди. Озодликка чиққач, умрининг охи-ригача диний-сиёсий фаолиятини да-вом эттирди. Пировардида меҳна кутил-ган натижа бермади ва анъанавий ислом тарафига ўтган халифа Мутавак-кил (847—861) 848 й. меҳнани бекор қилди. Кексайиб қолган И. Ҳ. Бағдодда энди ўзининг номи б-н атала бошла-ган диний-сиёсий ҳаракатнинг ғоявий раҳнамосига айланди. Бағдод ва Басра-даги фаол муътазилийларнинг рўйха-ти тузилиб, улар қирғин қилиндилар. 9- а. нинг 20—40-й, лари мусулмон ум-масида юз берган парокандалик ҳола-тини таҳлил қилиб, И. Ҳ. исломнинг «олтин даври» — Муҳаммад (сав) ва илк халифалар даврига қайтиш керак деган хулосага келди. Айниқса, «бидъ-ат» масаласида у кескин мавқеда бўлди. Унинг фикрича, Қуръонга, қадисга ва мусулмон уламоларининг илк уч ав-лоди фикри (ижмо) га асосланмаган дин ва ҳаётга оид ҳар қандай «янгилик» қораланмоғи даркор. Сиёсат со-ҳасида И. Ҳ. диний-сиёсий кураш, фитна-исёнлар уюштириш жоиз деб ҳисоблади. Шунингдек, удиний арбрб-лар ҳокимга таъсир ўтказишлари ло-зим, деб уқтирди. И. Ҳ. таълимотини унинг шогирди ал-Барбаҳарий (847— 941) ўз асарларида давом эттирди. Ҳан-балийлик мазҳаби назарияси Ибн ал-Жавзий (1116-1200) ва Ибн Таймия асарларида ўз ифодасини топди. И. Ҳ. таълимоти 18- а. охирларида ваҳҳобий-ликнинг шаклланишига асос бўлди. И. Ҳ. нинг «6 ақида» (ислом дини аҳком-ларининг қисқача баёни), ҳадислар тўпламлари, шу жумладан 30 минг қадисни ўз ичига олган «Муснад» (Су-янчиқ ёки «Иснодли ҳадислар тўпла-
ми») ва имон-эътиқод, фиқҳ ва ибо-дат масалалари бўйича рисолалари ҳозиргача сақланиб қолган.
Аҳаджон Ҳасанов.
ИБОДАТ (араб. — сиғинмоқ, бош эг-моқ) — ғайритабиий кучлар (худо, руҳ ва б.) га сириниш, илтижо қилиш. И. ҳар қандай динга хос. Турли динларда турлича И. қилинади. Диний эътиқод-нинг таркибий қисми сифатида И. қатъ-ий тартиб ва қоидаларга бўйсундирил-ган. Мае, христианлар хочга чўқина-дилар, мусулмонлар кунига беш вақт намоз ўқиб И. қиладилар. Исломда диний пок ҳисобланмаганлар, акли но-расолар, хасталар И. дан озод қилин-ган. И. якка ҳолда ёки кўпчилик бўлиб бажарилади. Диний таълимотга кўра, бутун борлиқни унутиб, ўзини фақат худога яқинлигини, унга итоаткорли-гини ҳис этган ҳолда И. қилиш керак. ИБОДАТХОНА — диндорларнинг худога муайян тартибда сиғинадиган жойи, диний расм-русум ва маросим-лар ўтказиладиган бино, иншоотлар мажмуаси. И. нинг қурилиш услуби ва меъморий безаги диний мавзулар б-н боғлиқ: мае, христианлик И. лари чер-ков, собор, монасшир ва б., католиклар-да костёл, капелла ва б., буддизм И. лари тэра, пагода, зиккурат, дагоба, ступа ва б., яҳудийларда синагога, му-сулмонларда маежид кабилар.
И. лар кадимдан йирик жамоат би-нолари ҳисобланган. Қад. Миср эҳром (пирамида) лари, Оссурия ва Бобилда зиккуратлар, Ҳиндистон, Хитой, Япо-нияда ступалар, Қад. Римда ҳайкалта-рошлик ва рассомлик асарлари б-н бе-затилган хашаматли И. лар қурилган. Кейинчалик Европада базилика, роман, готика, барокко, классицизм, конструктивизм услубида қурилган гумбазли И. лар кенг тарқалган.
Узбекистан ҳудудида турли даврлар-да Будда И. лари (Қоратепа, Фаёзте-па), маежидлар, черков, костел, мо-настирлар барпо этилган. И.ларнинг тараққиёт тарихи диний талаблардан ташқари, турли халкларда меъморий тараққиётнинг умумий йўналиши б-н ҳам белгиланган.
ИБОДИЕВ Абдуваҳоб, Мулла Аб-дуваҳоб Ибодий (1877, Қўқон — 1943) — Ўзбекистонда маориф таш-килотчиларидан, тараққийпарвар му-аллим. 23 ёшидан маориф ишлари б-н шуғулланган. Мадрасада таҳсил ол-гач, 1901 й. Қўқонда «Мактаби воқия» («Ҳаёт мактаби») деб номланган янги усулдаги мактаб очди ва ўзи муаллим-лик қилди. Кейинчалик мактаб «Урфон» («Илм») деб номланди ва 1918/19 ўқув

йилидан 1-намуна халқ мактабига ай-лантирилди. Бу ерда ўзи мудир ва муал-лим бўлиб ишлади. 1919 й. етим ва муҳ-тож болалар учун Қўқонда 100 ўрин-ли интернат ташкил этилди ва И. унга мудир қилиб тайин-ланди. 1923 й. И Қўқон ш. маориф бўлимининг топши-риғи б-н 2 босқичли узбек мактабини ташкил этди (1-босқич 1—3 синф, 2-босқич 4—5 синфдан иборат бўлган) ва шу мактабда мудир ҳамда муаллим бўлиб ишлади. Акад. Теша Зоҳидов, шоир ва публицист Шокир Сулаймон ва б. шу мактабни тугатганлар. 1927 й. интернатлар қайта ташкил этилиши муносабати б-н И. болалар уйида карийб 10 й. мудир бўлиб ишлади. И. янги усул мактаблари учун нашр қилинган «Таҳсил-ул алифбо» («Алиф-бо ўқиши», Тошкент, 1912) алифбе китоби, «Эътиқоди исломия» («Ислом эътиқоди», Тошкент, 1914) қўлланма-си муаллифи. «Меҳнат қаҳрамони» (1936). Қатағонга учраб 1937 й. 16сент. да қамоққа олинган ва ўша ерда вафот этган.
ИБОДИЙЛАР, абодийлар — хо-рижийлар жамоаларидан бири, 7-а. нинг 2-ярмида яшаган Абдуллоҳ ибн Ибод (Абод) издошлари. Улар ўз қўзғо-лонлари б-н аббосийларнинг ҳокими-ятни эгаллашларига ёрдам берганлар. Ҳоз. Шим. Африкада, Уммон, Занжи-барда И. жамоалари бор.
И. диний-сиёсий карашлари асоси-ни имомат ҳақидаги таълимот ташкил этади. Улар ягона имомат ғоясини қатъий қилиб қўймасалар-да, бир вақтнинг ўзида мусулмон оламининг турли жойларида бир неча имомлар бўлиши мумкин, деб ҳисоблаганлар. И. нинг қарашларида суннийлар ва муъ-тазилийларнинг ақидавий ғоялари ўз ифодасини топди. И. одамларнинг қил-мишларини вужудга келтирувчи Ал-лохдир, деб биладилар. И. сиёсий ва диний сабабларга кўра кишини ўлди-ришни рад этган (хорижийларнинг ақидаси) бўлсалар ҳам антропомор-фистлар (худони одам қиёфасида та-саввур қилувчилар) ни ўлдирса бўла-ди, уларни, хотинлари ва болаларини асир олиш, мол-мулкларини ўлжа си-фатида қўлга киритиш мумкин, деб ҳисоблардилар. Бошқа хорижийлардан фарқли равишда И. мусулмонлар ора-сидан чиққан ўз рақибларини «кофир» санамасдилар, улар б-н никохланиш-
га рухсат берардилар. И. таълимотининг тарафдорлари кўпгина мусулмон мам-лакатларида бор эди, бироқ улар диний соҳада ҳам, сиёсий соҳада ҳам як-дил бўлмаганлар. Уларнинг диний эътиқод ва маросимлари суннийлик ва шиаликдаги оқим, фирқалардаги эътиқод ва маросимлардан ўзининг айрим хусусиятлари б-н фарқ қилади. ИБОДУЛЛА СУЛТОН (?—1586) -шайбоний султонлардан, Абдуплахон II нинг иниси. Искандархон (1563—1583) ва Абдуллахон II (1583—98) ҳукмрон-лигининг дастлабки йилларида Самарканд ҳокими бўлган. 1583 й. Абдуллахон б-н оралари бузилган, Абдуллахон Андижонда исён кўтарган Исфандиёр султонга қарши қўшин тортганда И. с унга кўшилишдан бош тортган. Дўстум султон (Тошкент ҳокими), Исфандиёр султон (Андижон ҳокими) ва Ўзбек-хон (Ҳисор ҳокими) б-н Абдуллахон-га қарши иттифоқ тузиб (1586 й. 3 авг.) И. с бошлиқ қўшин Бухоро атрофини талон-тарож қилган. 16 авг. да фитна-чилар томонидан ўлдирилган. ИБОДОВ Исмоил Юсупович (1927.25.10 - Андижон - 1998.1.5) -хирург, Ўзбекистонда хизмат кўрсат-ган фан арбоби (1980), тиббиёт фан-лари д-ри (1969), проф. (1971). ТошТИ (1953). Андижон вилоят касалхонаси хирургия бўлимида ординатор (1953— 58), Анжидон тиббиёт ин-ти умумий хирургия кафедраси ассистента, доцен-ти, кафедра мудири ва проф. (1958— 96). Илмий ишлари, асосан, меъда-ичак, жигар ва буйрак касалликлари-нинг келиб чиқиш сабаблари, уларнинг олдини олиш ва даволаш масалалари-га бағишланган. Болаларда сийдик то-шини олиш операциясида қовуқни юқоридан кесиб, бир қаторли чок со-лиш усулини амалда жорий этган. ИБОДУЛЛАЕВ Сатторхон (1930.2.1 — Жан. Қозоғистон, Туркистон ш., Қар-ноқ қишлоғи) — геолог олим. Ўзбе-кистонда (1975), Қорақалпоғистонда (1994) хизмат кўрсатган фан арбоби. Геол.-минералогия фанлари д-ри (1976), проф. (1979). Ўрта Осиё ун-ти-нинг геология ф-тини тугатган (1951). 1953—67 й. ларда ТошДУ да ишлаган. Ўрта Осиё геол. ва хом ашё илмий тад-қиқот ин-ти директори (1976 — 81), ТошПИ геол. ва разведка ф-тида кафедра мудири (1981—83), Ўзбекистон Олий ва ўрта махсус таълим вазирли-гида бошқарма бошлиғи (1983—88), Тошкент ирригация ва қ. х. механиза-циялаш муҳандислари ин-ти прорек-тори (1988-92), ректори (1992-95), геодезия кафедраси мудири (1995 й. дан). И. нинг илмий ишлари геол.-геодезия
масалаларига бағишланган. ИБОРА (араб.) — 1) бирор тушунча ёки фикрни ифода этувчи тил бирлик-ларининг бирикмаси; таъбир; 2) ай-нан сўз (яна қ. Фразеология). ИБРАТ (тахаллуси; асл исм-шарифи Исҳоқхон Жу н а й д ул л ахўжа ўғли) (1861, — Наманган вилояти Тўрақўрғон тумани — 1937, Андижон) — узбек маърифатпарвари, шоир. Қўқондаги Муҳаммад Сиддиқ Тунқо-тар мадрасасида ўқиган (1878—86). 1887—92 й. ларда Истанбул, София, Афина, Рим, Кобул ва Жидда ш. ла-рида бўлган. Ҳиндистоннинг Бомбай ва Калькутта ш. ларида яшаган (1892—96). Сафардан қайтгач, Тўрақўрғонда янги усул мактабини очган (1907), ўз қиш-лоғида «Матбааи Исҳоқия» номли литография ташкил қилган (1908).
И. янги мактаблар очиш, ўқитувчи-лар тайёрлаш, аёлларни илм-маъри-фатли қилиш ишларида фаол қатнаш-ган. Ўз шеърлари («Тарихи чопхона», «Маданият ҳақида маснавий», «Газета хусусида», «Қалам»)да маҳаллий ва чор амалдорлари кирдикорларини фош этган («Илми Ибрат», шеърий тўплам, 1909). И. араб, форс, ҳинд, турк, ўзбек ва рус сўзларидан таркиб топган «Луғат ситта ас-сина» («Олти тилли луғат», Т., 1901) тузган, бу асар ўша давр учун катта аҳамиятга эга бўлган. И. нинг ёзувлар тарихига оид «Жомеъ ул-ҳутут» («Хатлар мажмуи», 1912) асарида лотин, юнон, хитой, қинд, араб, Кирилл ёзувининг келиб чиқиши, ривожланиш тарихи ҳақида маълумот берилган, илмий-тарихий асарлари («Тарихи Фарғона», 1916; «Тарихи маданият», 1925; «Мезон уз-замон», 1926) эса Қўқон хонлигининг вужудга келишидан то 20-а. 30-й. ла-ригача бўлган даврни ўз ичига олган. И. «Туркистон вилояти газети», «Са-дои Туркистон», «Садои Фарғона» газ. ларига ёзган мақолаларида фан, маъ-рифат ва маданиятни тарғиб этган. 1937 й.да қатағон қурбони бўлган. Наманган вилояти Тўрақўрғон туманидаги 14-ўрта мактаб ва Тошкентдаги бир кўчага И. номи берилган. ИБРОҲИМ — Қуръонда номи зикр этилган пайғамбарлардан бири, ўзидан кейин ўтган барча пайғамбарларнинг бобокалони, араблар ва яҳудийларнинг умумий аждоди. Аллохнинг чин дўсти (халилуллох,), имом, сиддиқ ва ҳаниф деб таърифланади. Яҳудий-христиан диний адабиётларида Авраам номи б-н маълум. Бобилда таваллуд топган. Ав-валига юлдуз, ой, қуёшга сиғинмоқчи бўлган, кейин ёлғиз Аллоҳга ибодат қила бошлаган. Отаси Озор ва қавмлар-ни ҳам ана шунга даъват қилган. Улар

6-н баҳслашган, аммо ишонтиролма-гач, отаси ва қавмлари сиғиниб юрган ҳамма бутларни синдириб ташлаган. Шу сабабли уни ёндириб юбормоқчи бўла-дилар. Аммо у Аллоҳ иродаси б-н оловдан соғ-саломат чиққанлиги Қуръ-онда баён қилинган.
Қуръонда ёзилишича, Аллоҳ И. га қариганда икки фарзанд берган. Булар Исмоил ва Исҳрқ (ас) лардир. Исмоил (ас) Муҳаммад (сав)нинг катта бобоси, Исҳрқ эса, Исо (ас) ва ундан аввал ўтган пайғамбарларнинг катта бобоси-дир. Маккаи мукаррамада Байтуллоҳ (Аллоҳнинг уйи) нинг бунёд бўлиши, ислом арконларининг 5-фарзи — ҳаж қилиш И.га бориб тақалади. Каъбадаги «И. жойи» («И. мақоми») мусулмонлар зиёратгоқидир. Диний адабиёт ягона худога эътиқод қилиш, қурбонлик учун одам ўрнига жонивор сўйиш, хатна қилишни И. (ас) номи б-н боғлайди.
Манбаларда И.нинг 175 й. умр курган-лиги, ўғиллари уни Мадинатул Халил (Хеврон, Фаластин) га дафн этганли-ги ёзилган. Бу қабр зиёратгоҳ ҳисобла-нади.
ИБРОҲИМ I Дарбандий (? — 1417) — дарбандия сулоласи асосчи-си, Ширвон шоҳи (1382—1417). И I ри-воятларга кўра, Ануширвон наслидан бўлиб, давлатни адолат ва тадбиркор-лик б-н идора қилган. Амир Темур б-н Тўхшамишнпнг манфаатлари Озарбай-жонда тўқнаш келганда (1385—86) у Ширвонни мустаҳкамлаш ва унга Озарбайжоннинг бўлак ерларини бир-лаштириш сиёсатини усталик б-н амалга оширган. Чунончи, И. I Амир Темурдек жаҳонгирга қаршилик кўрсатмоқ аклдан эмаслигини идрок этиб, дарҳол унинг номига хутба ўқит-ган, танга зарб қилдирган. Сўнг, катта ҳадялар б-н йўлига пешвоз чиқиб, унга итоаткорлик билдирган ва бу б-н у ўз жони, тахти ҳамда мамлакатини омон саклаб қолган. Амир Темур ва-фот этгач (1405), И. I темурийлар ўрта-сида бошланган тахт учун курашдан фойдаланиб, Озарбайжон мулкдорла-ри ёрдамида Ширвон мустақиллиги-ни тиклаган, Гуржистон б-н иттифоқ-ликда Табризни эгаллаган (1406). Пекин у иттифоқчилари — Кахетия под-шоҳи ва Шеки ҳокими б-н биргаликда қора қўюнлиларга қарши жанг қилиб енгилгач (1410), Ширвон яна ўз мус-тақиллигини йўқотган. ИБРОҲИМ ДАВРОН (тахаллуси; асл исм-шарифи Мирзааъзам Иброҳим ўғли) (1874-Қўқон-1922.5.4) — ўзбек шоири, маърифатпарвар, драматург, публицист. И. Д., асосан, шеър ва пье-салар, мақолалар ёзган. «Ашъори нис-
вон», «Туркча фиғонлар» (1912), «Ол-тин сўзлар» (1912), «Таълим жуғрофи-яси» (1913), «Маданий жумбоқлар» (1914) шеър ва топишмоқ тўпламла-ри; «Оғир ҳоллар», «Ватан ишқи», «Тенгсиз уйланиш» (1916) ва б. пьеса-ларида ватан такдири учун қайғурган, аёлларнинг аҳволи, чор Россияси зул-ми остидаги оғир ҳаётни тасвирлаган, халқни билим олишга чақирган. Ибн Сино асарлари таъсирида тибга оид луғат тузган (нашр этилмаган). Кўқон-да биринчи бўлиб суратхона (1901), «Мадоро» («Қувват») номли кутубхо-на очган (1912). Ҳамза б-н ҳамкорлик-да «Кенгаш», «Ҳуррият» жур. ларини чиқарган, жур. да рассомлик қилган, ёшлар тарбиясига оид мақолалар ёзган. 1918 й. дан бошлаб мактаблар очиш ишларида фаол иштирок этган. И. Д. асарлари «Садои Туркистон», «Туркис-тон вилоятининг газети»аа босилган.
Лд.: Ш а р и п о в Ж., Узбекистан таржи-ма тарихидан, Т., 1965; Жалолов Т., Усмонов Ж., Заҳматли умрнинг зарҳал саҳифалари, Т.,  1983.
ИБРОҲИМ ибн МАСЪУД (? -1099)
—   Ғазнавийлар давлати ҳукмдори (1059-99). Масъуд I (1030-41) нинг ўғли, Махмуд Ғазнавийнинг набираси. Акаси Фаррухзод (1053—59) вафот этгач, тахтга ўтирган. Фаррухзод ҳукмрон-лиги даврида салжуқийлар б-н бошланган урушни тўхтатиб, ўзаро сулҳ тузиш-га (1059) ва ҳатто Маликшох, (1072— 92)    нинг    қизини   ўғли    Масъуд (1099—1114) га олиб бериб, улар б-н қуда-анда бўлишга муваффақ бўлган. Сўнг, Ҳиндистонга қўшин тортиб, бобоси Маҳмуд Ғазнавий у ерда забт эта олмаган бир қанча қалъа ва вило-ятларни фатҳ қилган, аҳолисини Ис-ломга киритган. И. ибн М. ғоятда тақ-водор, адолатли, халқпарвар, илмпар-вар ҳукмдор бўлган.
ИБРОҲИМ ибн НАСР, Бўритегин, Тамғачхон Иброҳим (? — тахм.  1070)
—  Мовароуннаҳрдаги Ғарбий Қорахо-нийлар хоқонлиги асосчиси (1040—70). Қорахонийларпан. Отаси — Наср ибн Али. Илоқ ҳокими (1017—21). Бу ерда Бўри-тегин, амир ва малик унвонлари б-н тангалар зарб эттирган. Қорахоний бек-ларидан Алитегин туркманлар ёрдамида Мовароунаҳрни босиб олган пайтда (1025) И. ибн Н. унинг фарзандлари қўлига асир тушган. 1037 й. асирликдан қочиб Хўжандни эгаллаган. Бироқ, акаси, Фарғона хукмдори Муҳаммад б-н чиқиша олмай, жан. га йўл олган ва Чағониённи босиб олган. Бу ерда куч тўплаб Мовароуннаҳрнинг марказий ҳудудларига бостириб кирган ва Кеш, Самарқандни эгаллаган (1040). И. ибн
Н. ўзини Тамғачхон деб эълон қил-ган ва мустақил давлат бирлашмаси — Ғарбий Қорахонийлар хоқонлигига асос солган. И. ибн Н. 1041—42 й. ларда Бухорони эгаллаган. 1043 й. Чағониён-ни ғазнавийлар, сўнгра бир оз вақтдан кейин салжуқийлар босиб олган. И. ибн Н. салжуқийлар б-н Термиз ва Балхга эгалик қилиш учун курашган. 11 -а. ўрта-ларида Шарқий хоқонликни қамраб олган ўзаро жанжаллар, низолардан фойдаланиб И. ибн Н. Фарғона, Шош, Исфижоб, Тароз ва ҳатто Қорахоний-ларнинг Чу воҳасида жойлашган асо-сий пойтахти Боласоғунни ҳам эгаллаб олган. Бироқ, шунга қарамасдан, у Самарқандни ўз пойтахтилигича қол-дирган. Умрининг охирида фалаж бўлиб қолган Ибро\им ҳокимиятни ўғли Шамсулмулкка топширган. Тамғачхон Иброҳим ўқимишли, ақлли ва тадбир-кор хоқон бўлган. Ўз сиёсатида уламо-ларга таяниб иш юритган. У Самарқ-андда тартиб-осойишталик ўрнатиш ва унинг хавфсизлигини таъминлаш тўғрисида алоҳида ғамхўрлик қилган, ўғрилик ва талончилик учун қаттиқ жазолаган. Қурилиш ишларига катта эътибор берган. Mac, 1066 й. унинг буйруғи б-н Қусам ибн Аббос мақбара-сига яқин жойда Мадраса қурилган, шу-нингдек, Самарқандда қаср ҳам қур-дирганлиги маълум.
Ад.: Кочне в Б. Д., Ибрахим ибн Наср — создатель Западного Караханидского каганата. Древние цивилизации Евразии. История и культура, М., 1998; Самарканд тари-хи,  1-ж., Т.,  1971.
Фахриддин Ҳасанов.
ИБРОҲИМ ЛЎДИЙ (7-1526) -лўдийлар сулоласининг учинчи ва сўнгги вакили, Дехли султони (1517— 26). 1517 й. отаси Сикандар (1488—1517) вафотидан сўнг тахтга ўтирган. И. Л. ўз хукмронлиги даврида ички низоларга барҳам бериб, марказий хркимиятни мустаҳкамлаган, қўшни Гвалиор рожаси Викрамажит ва Мевар рожаси Рано Санго устидан ғалаба қозонган. Аммо, 1526 й. Бобур б-н бўлган Панипат жан-гида енгилиб, халок бўлган.
И. Л. даврида мамлакатда илм-фан ва маданият бирмунча тараққий этган. Ўша вақтларда бунёд этилган бир қан-ча меъморий ёдгорликлар \озиргача сакланиб қолган.
ИБРОҲИМ МИРЗО, Иброҳим Султон Абулфатҳ (1 394— 1435.4.5) — Балх ва Тохаристон (1409— 15) ҳамда Эрондаги Форс ўлкасининг ҳокими (1415—35), шоир, адиб, Ҳирот хаттотлик мактабининг йирик вакили. Темурийларц&н, Шоҳрухнинт иккинчи ўғли. Онаси — Тўти бегим. Амир Те-
64
ИБРОҲИМ   OTA  МАҚБАРАСИ
мурнинг хотини Туман оғо бегим тар-биясига топширилган. И. М. илм-фан-га, санъатга ҳомийлик қилган, мамла-кат ободончилигида бош-қош бўлган. Шарафиддин Али Яздий «Зафарнома» асарини И. М. нинг топшириғи б-н ёз-ган. И. М. Шерозда ва мамлакатнинг бошқа шаҳарларида бинолар қурдир-ган. И. М. олти хил хатда тенги йўқхат-тот бўлган. Шунинг учун айрим мас-жид ва мадрасалар пештоқига ўз қўли б-н китобалар ҳам ёзган. ИБРОҲИМ ОТА МАҚБАРАСИ -Тошкентдаги меъморий ёдгорлик (15— 17-а. лар). Ривоятларга кўра, Хўжа Аҳмад Яссавийнинг отаси Иброҳим ота мозори (қабри) устига қурилган деб тахмин қилинади. Мақбара (тарҳи 6,7x9,34 м, бал. 4,5 м) бир хонали, олди пештокли (бал. 5,65 м), гумбаз томли. Тарзлари безаксиз, ичкариси ганч су-воққилинган. Полига ғиштётқизилган. Эшик тепасидаги туйнукка панжара ишланган. Мақбаранинг ғарбида ер сатҳидан 1,5 м чуқурликда чиллахона ҳам бор. Мақбара кейинги асрларда бир неча марта таъмир қилинган. ИБРОҲИМ ПОШО, Иброҳим бошо (1789, Кавала, ҳоз. Греция ҳуду-дида —1848.10.11, Қоҳира) — Миср давлат ва ҳарбий арбоби. Отаси Муҳам-мад Али ўтказган иқтисодий ислоҳлар-да ва Миср армиясини тузишда қат-нашган. 1807—12 й. ларда дафтардор (молия бўлими бошлиғи); 1812—16 й. ларда Юқори Миср губернатори. Миср армиясининг қўмондони (1816—41). Миср армияси И. п. раҳбарлигида Арабистондаги ваҳҳобийлар ҳаракати-ни (1816—18) бостирган. Суданни эгал-лаган (1820—22). И. п. Грециядаги мил-лий озодлик ҳаракати (1821—29) ни бостиришда қатнашган. Миср-Туркия урушида бир неча ғалабага эришган (1831—33). И. п. босиб олинган мам-лакатлар (Фаластин, Сурия, Ливан) губернатори (1833—40). 1847 й. дан эса Миср ҳукмдори. 1848 й. июндан Ус-монли турк ҳукумати уни Миср-нинг ворис пошоси қилиб тайин-лади.
ИБРОҲИМ РАҲИМ (тахаллуси; тўлиқ исм-шарифи Раҳимов Иброҳим Абду-раҳимович) (1916.15.10, Фарғона ви-лояти Қува тумани — 2001.22.11, Тош-кент) — Ўзбекистон халқ ёзувчиси (1976), Ўзбекистонда хизмат кўрсатган санъат арбоби (1966). 2-жаҳон уруши қатнашчиси. Республика радиосида сиё-сий эшиттиришлар бўлими бош муҳар-рири (1946—47), «Қизил Ўзбекистон» газ.да бўлим мудири (1950), муҳаррир (1950—61), Узбекистан Журналистлар уюшмаси бошқаруви раиси (1957—63).
«Ўзбекфильм» ки-ностудияси дирек-тори (1962 -66), Ўзбекистон Давлат Кинематофафия қў-митаси раисининг биринчи ўринбоса-ри (1963-64). «Гу-листон» (1966—69), «Муштум» (1971 — 84) жур. ларида бош муҳаррир.
Илк достони — «Баҳодир» (1939) чегарачилар ҳаётидан ёзилган. «Сен ту-ғилган кун» (1967), «Мангулик қў-шиғи» (1970) қиссаларида, «Фидойи-лар» (1972), «Генерал Равшанов» (1985) романларида 2-жаҳон уруши қаҳрамон-ларининг ҳаётини, ўзбек халқининг уруш йилларидаги меҳнат жасоратини акс эттирган. «Ихлос» (1958), «Тақцир» (1964), «Тинимсиз шаҳар» (1968), «Оқибат» (1992) каби романлари янги ерларни ўзлаштириш, ёшлар ўртаси-даги дўстлик ва муҳаббат, Тошкент зилзиласида ўзбек халқининг сабр-ма-тонати ҳамда қаҳрамонликларига ба-ғишлаган.
И. Р.нинг мустақиллик йилларида ёз-ган қисса, ҳикоя ва очерклари «Қур-бонингман» (1996), «Ҳаётни асранг, одамлар» (1997) китобларига жамлан-ган. «Жоним фидо» ва «Чақмоқ» дра-малари (1974), «Зангори олов киши-лари» (1961), «Қалбингда қуёш» (1963), «Фарҳоднинг жасорати» (1969), «Аҳмад Фарғоний» (2000) киносценарийлари муаллифи. Ҳамза номидаги Ўзбекис-тон Давлат мукофоти лауреата (1983). «Дўстлик» (1996), «Эл-юрт ҳурмати» (1998)' орденлари б-н мукофотлан-ган.
ИБРОҲИМ ҚИЗИҚ Тешабоев (1899 -Андижон — 1985) — ўзбек халқ қизиқ-чиси. 9 ёшидан отаси — Теша қўғир-чоқбоз ёнида, 10 ёшидан Комил сим-дор тўдасида қизиқчи. Кейинроқ рус қизиқчи-масхарабозлари б-н «Шай-тон», «Асалари», «Ўлик сотди» томо-шаларини кўрсатган. Ф. Юпатов (1923— 26), «Шарқ» (Наманган, 1926—28) циркларида, Турғун дорбоз ва Ориф гармон Тошматов тўдаларида (1928— 42), Ўзбек давлат циркида (1942—47) қизиқчилик қилган. 1947 й. дан Анди-жондаги Навоий номидаги маданият ва истироҳат боғи қошидаги ансамблда шогирди Ғ. Юнусов б-н томошалар кўрсатган, ашулачиларга муқаллид қилган. Аския жанри бўйича ўтказил-ган кўрикларда қатнашган. «Ошхона», «Бозордаги сартарош», «Дангасалар», «Тўй», «Бемаза ашулачи» каби кулги-ҳикоялар яратган. Қад. қизиқчилик то-
мошалари («Бола ўқитиш», «Юрак оғриғи» каби) ни тиклашда санъатшу-носларга ёрдам берган.
Ад.: Қодиров М., Масхарабоз ва қизиқчилар санъати, Т., 1971.
ИБРОҲИМБЕК, Иброҳимбек ла
қай, Мулла Муҳаммад Ибро-ҳимбек Чақабой тўқсабо ўғли (1889, Душанба атрофидаги Кўктош қишлоғи — 1932.31.8, Тошкент) — Шўро хукуматига қарши кураш ҳара-кати рахбарларидан бири. И. мақаллий мадрасада сабоқолган. 1919 й.да Ҳисор беги ҳузурида қилган хизматлари эвазига қоровулбеги, кейинчалик Бухо-ро амири томонидан девонбеги, тўп-чибоши ва лашкарбоши лавозимлари-га кўтарилган. Собиқ амир Олимхон 1921 й. бошларида И. ни бутун қўшин-ларига қўмондон қилиб тайинлаган. Бухоро қўрбошиларининг қурултойи (1921.17.09) да И. ка «Ислом лашкар-бошиси» деган унвон берилган. У қисқа муддат ичида 10.000 нафардан ортиқ аскар тўплаб, Кўлоб, Балжувон, Қо-ратегин, Дарвоз, Ҳисор вилоятларини қизил қўшиндан тозалаган. 1922 й. Душанба ш. ни босқинчилардан озод этишда қатнашган. 1923 й. баҳорда И. қўл остида фақат Шарқий Бухорода 47 та қўрбоши дасталари ҳаракат қилар, ас-карларининг сони Ҳисорнинг ўзида 20000 киши эди. 1923 й. ёзида у Ҳисор водийси ва Панж дарёси атрофида қатор муваффақиятли қарбий ҳаракат-ларни ўтказди. 1925 й. янв. да И. Сурхон воҳасида, Шеробод — Бойсун атроф-ларида шўро қўшинларига қарши му-ваффақиятли кураш олиб борган.
Ўрта Осиё республикалари тузилгач, И. Тожикистон ва Ўзбекистоннинг, асосан, тоғлик вилоятларида курашни давом эттирган. 1926 й. 21 июнда кес-кин жанглардан сўнг Афғонистон ҳуду-дига ўтиб кетган. И. 1926 — 29 й. ларда Кобул яқинидаги Қалъаи Фотуда — со-биқ амир Сайд Олимхоннинг қарорго-ҳида яшаган. И. бошчилигидаги муҳо-жирлар Афғонистондаги сиёсий кураш-га, ҳарбий можароларга қатнашишга мажбур бўлишган (1928—29). 1928 й. нинг охирларида И. Кобулдан Шим. Афғонистонга келиб, ўз мавқеини мус-таҳкамлади.
1929  й.  15 апр. — 31  майда совет қўшинлари Афғонистонга бостириб кирди. Совет қўшинлари 19 апр. Мозори Шарифни, 22 апр. да Тошқўрғон ша-ҳарларини босиб олишди.
1930  й.  24—25 майда қўрбошилар қурултойи чақирилиб, бўлғуси жанг ҳаракатлари ва чегаранинг турли нуқ-таларидан Тожикистон ССР ҳудудига ўтиш масалалари келишиб олинди. И.
ИБРОҲИМОВ

СССРга қарши ялпи ҳужум муддати қилиб 3 июль кунини белгилади. Бирок жосуслар орқали бу режадан во-қиф бўлган совет режими раҳбарлари зудлик б-н қарши зарба уюштирдилар. 1930 й. 20 июнда 2-марта Афғонистонга бостириб киришди. Бир ҳафта давом этган жангларда И. нинг 839 жангчи-си, шунингдек, кўплаб тинч аҳоли ва-киллари ўлдирилди. Кучлар тенг бўлма-ган жангда И. мағлубиятга учраб, ўзи-нинг яқин сафдоши Ўтанбек қўрбоши ва қарбий кучлари б-н Қора Ботир тоғ-ларига чекинди.
1931 й. бошларига келганда И. ўз ҳара-катини фаоллаштириб, муҳожирлар-нинг тарқоқ кучларини яна бирлаш-тирди. И. 1500 кишилик сараланган қўшини ва 8 та қўрбошиси б-н 1931 й. 30 мартда Тожикистон Республикаси ҳудудига кирган. И. қўшини б-н шўро аскарлари ўртасида апр.—июнь ойла-рида шиддатли жанглар бўлган. 12 июнда Оқбош тоғидаги сўнгги жангда И. яраланиб, мағлубиятга учраган. 1931 й. 23 июнда чекистлар томонидан қўлга олиниб, Тошкентга олиб келинган. 1932 й. март ойида И. суд қилиниб, 31 авг. да қатл қилинган.
Л<1: А м и р Саййид Олимхон, Бу-хоро халқининг ҳасрати тарихи, Т., 1991; Ўзбекистоннингянгитарихи. 2-китоб, [Ўзбе-кистон совет мустамлакачилиги даврида], Т., 2000; Туркестан в начале XX века: К истории истоков национальной независимости, Т., 2000; Ўзбегим, Т., 1992; Ражабов К,., Бухорога қизил армия босқини ва унга қар-ши кураш, Т., 2002.
Қаҳрамон Ражабов.
ИБРОҲИМОВ Абдурашид (Габдера-шит) (1857, Тобольск губерняси, Торо уезди — 1944, Япония) —татар маъ-рифатпарвари, уламо. Қозондаги Қаш-қар маҳалла мадрасасида ўқиган. Истан-булда дунёвий илм олган (1877). Юр-тига қайтгач, мактаб ва мадрасаларни ислоҳ қилиш ғояларини тарғиб қилган. Горо ш. имом ва мударриси (1885—92), Оренбург мусулмонлари Диний бош-қармаси қозиси (1892—95). Маржоний, Ризоуддин Фахриддин, Қаюм Носирий каби илғор татар маърифатпарварлари б-н ҳамкорлик қилган. Истанбулга бо-риб, «Чўлпон» («Тонг юлдузи») кито-бини ёзган (1895). И. Европа ва Осиё мамлакатларига бир неча бор саёҳат қилган. Бу саёҳатлар натижасида турк ва татар тилларида «Олами инсон» аса-ри босилган (1910-13). 1921 й. муҳо-жирликка жўнаб кетган. 1933 й.дан Японияда яшаган. Токиодаги жоме мас-жиди имоми. Турли мамлакатлардаги мусулмон жамоалари ҳаётини ўрган-ган, ислом ғояларини тарғиб қилган.

ИБРОҲИМОВ Абдуқаҳҳор Абдусамато-вич (1939.16.8, Тошкент) — ёзувчи, драматург, публицист, Узбекистан Республикаси санъат арбоби (1990). Тошкент ун-ти филология ф-тининг журналистика бўлимини тугатган (1962). «Узбекистан маданияти» газ. да адабий ходим ва будим мудири (1962—72), «Гулистон» жур. да масъул котиб (1972—75), «Узбекистан адабиёти ва санъати» газ.да бўлим мудири (1978— 84), Узбекистан Маданият вазирлиги-да репертуар-таҳрир ҳайъати бош му-ҳаррири (1984—86), Узбекистон Республикаси Президенти девонида консультант ва етакчи консультант (1990—93), Республика «Маънавият ва маърифат» марказида бош мутахассис (1994 й.дан). Адабий фаолияти 60-й. лар-да бошланган. «Қоя остида» (1972), «Сўнгги нур» (1977), «Осмон яқин, ер юмшоқ» (1982) ҳикоялар тўпламлари, «Уйқу келмас кечалар» (1998) романи муаллифи. «Тил — тақдир демак» (1990), «Ватан туйғуси» (ҳамкорликда, 1996), «Бизким, ўзбеклар» (1999) каби бадиий ва сиёсий публицистик асар-ларида тил, кўҳна миллий давлатчи-лигимиз тарихи акс эттирилган. «Би-ринчи бўса» лирик драмаси «Ёш гвардия» (ҳоз. Аброр Ҳидоятов номли) те-атрида саҳналаштирилган (1971). Бундан ташқари, «Арра» (1971), «Май-ли, майли» (1972), «Зўлдир» (1973), «Мени айтди деманг» (1973), «Тани-сангиз керак» (1974), «Сочқи» (1976), «Товушсиз карсаклар» (1980), «Узбек-ча никоҳ» (1993), «Шайтоннинг йўли» (1994) ва б. пьесалари Узбекистонда ва б. давлатларнинг те-атрларида саҳна-лаштирилган. «Меҳнат шухрати» орде-ни б-н мукофотланган (1999). ИБРОҲИМОВ Айсар (1910.5.5, Асака — 1989.29.6, Андижон) — Узбекистон халқартисти (1970). Ижодий фао-лиятини Асака ҳаваскорлар театрида бошлаган (1929). 1931-33 й. лар Ҳамза театри қошидаги кўчма Ишчи-ёшлар театри, Фарғона театри, Чует к-з-сов-хоз театрида, 1933 й. дан Андижон театрида актёр. Ифода воситалари (овоз, мимика, пластика) дан моҳирона фойдаланиш, образ яратишда қаҳра-монларнинг ички дунёсини чуқур очишга интилиш И. ижодига хос. Энг яхши роллари: Миллер («Макр ва му-ҳаббат»), Ғофир («Бой ила хизматчи»), Даврон ота («Даврон ота»), Мажнун («Лайли ва Мажнун»), Мавлон («Шоҳи сўзана»), Аброр («Парвона»), Трибуле («Қиролнинг дил хуши»), Лорд Мэр («Ричард III»), Шушу дом-ла («Инсон азиз») ва б.
Айсар Иброҳимов Мажнун ролида («Лайли ва Мажнун»).
ИБРОҲИМОВ Аҳмад Поччаевич (1928.12.12, Туркистон) — биокимё-гар-генетик олим, Узбекистон ФА акад. (2000), Узбекистонда хизмат кўрсатган фан арбоби (1989), биол. фанлари д-ри (1966), проф. (1969). Тошкент фармацевтика ин-тини тугатган (1950). Самарканд қишлоқ. хўжалиги ин-ти органик ва биол. кимё кафедрасида доцент, кафедра мудири (1954—57). Узбекистон ФА Ядро физикаси ин-тида илмий ишлар бўйича директор ўринбосари (1967—71), айни вақтда нуклеин кислоталар лаб. мудири (1967— 76), 1996 й.дан Узбекистон ФА Усим-ликлар экспериментал биологияси ин-ти (1997 й. дан Генетика ва ўсимлик-лар экспериментал биологияси ин-ти) да ғўза молекуляр генетикаси лаб. мудири. Илмий ишлари ғўза турлари ва навларида оқсил ва нуклеин кислоталар биосинтезининг молекуляр-гене-тик хусусиятлари, ғўзанинг вертицил-лёз вилтга чидамлигини оширишнинг назарий масалаларига бағишланган.
Ас: Молекулярно-генетические особенности устойчивости хлопчатника к вилту. Т., 1978; Биосинтез белков и нуклеиновых кислот хлопчатника в онтогенезе, Т., 1986.
ИБРОҲИМОВ Леким Ҳакимович (1945.21.12, Олмаота вилояти) — Узбекистон халқ рассоми (2001), Узбекистон БА акад. (1999). Тошкент театр ва рассомлик санъати ин-тини тугатган

ИБРОҲИМОВ
Л. Иброҳимов. «Шарк, |ўзали» асари (1998).
(1977). П. Беньков номидаги Республика рассомлик билим юртида дарс берган (1977—87). И. ижодида Шарқ мавзуи асосий ўрин тутади, халқ эртак ва достонлари, ўзбек ва уйғур мумтоз шеърияти асосида яратган асарлари ўзининг лирик оҳанги, мазмуни б-н эътиборни тортади: «Амир Темур», «Алишер Навоий», «Бобур» ва б. порт-ретлари, «Ўзбек халқ эртаклари», «Сўқоқ қизлари» туркум асарлари ва б. Рассомнинг ижодий фалсафаси Ўрта Осиё, қад. Шарқ маданияти б-н узвий боғлиқ («Кўк бўрини эмаётган бола-кай», 1989; «Қиз. Хонатлас», 1990; «Ипак йўли», 1997; «Шарқ гўзали», 1998 ва б.). И. нинг хорижий мамлакат-ларда шахсий кўргазмалари уюштирил-ган, халқаро ва республика кўргазма-ларида асарлари б-н иштирок этади. Ўзбекистон БА Олтин медали б-н тақ-дирланган (1998).
ИБРОҲИМОВ Мирза Аждар ўғли [1911.15(28).10, Сароб вилояти] — Озарбайжон халқ ёзувчиси (1961), жа-моат арбоби. Озарбайжон ФА акад. (1945). «Ҳаёт» драмасида (1935) Озарбайжон қишлоқларидаги ўзгаришлар тасвирланган бўлса, «Мадрид» драма-си (1938) испан халқининг фашизмга қарши курашига бағишланган. «Муҳаб-бат» (1942), «Қишлоқ қизи» (1962), «Яхши одам» (1965) драмалари замо-навий мавзуда. «Шундай кун келади» романи (1948) да Эрон халқининг ис-тибдодга қарши кураши ўз ифодасини топган. «Буюк таянч» (1957), «Парво-на» (1969—70), «Янги давр» (1970) ро-манлари, қисса ва адабий-танқидий мақолалар муаллифи. Ўзбекистон ҳақида очерк («Зангори осмон») ва ма-қолалар ёзган. Асарлари узбек тилига таржима қилинган.
Ас: Шундай кун келади, Т., 1956; Буюк таянч, Т., 1964; Бўрон қуши, Т., 1971; Пар-вона, Т.,  1979.
ИБРОҲИМОВ Неъмат (1925, Тош-кент) — ёғоч ўймакори, Ўзбекистон-да хизмат кўрсатган санъат арбоби (1969). Отаси уста Иброҳимжон Зо-кировдан ҳунар ўрганган. И. ижодида анъанавий нақш санъати (исли-мий нақшлар) ни кенг қўллаб, уни янги оҳанглар б-н бойитган, маҳо-батли ўймакорлик санъатини ривож-лантирди. Жуфтлама эшиклар, дево-рий намоёнлар ва б. яратган, улар-нинг безак мужассамотида йирик йўллар ҳосил қилувчи оҳанглар қато-рида майда нафис нақш тасвирла-рини ҳам қўллаган, 2—3 қаватли та-бақа пардоз усулидан кенг фойдалан-ган. 1950 й. дан И. яратган ишлари (китоб жавони, стол ва б. буюмлар) б-н кўргазмаларда қатнашади. 1966 й. Тошкент зилзиласидан кейин ша-ҳарни қайта қуриш ишларида фаол иштирок этди. Вазирлар Маҳкамаси биноси кинолекция залига 10 та на-моён (1967), «Россия» меҳмонхона-си учун намоён, Навоий номидаги адабиёт музейи учун икки эшик (1968; Ҳамза мукофоти, 1968) хамда намоёнлар (1974, 1978), ҳоз. Узбекистан халқлари тарихи музейи би-носининг ички безаклари (1970), «Узбекистан» меҳмонхонаси учун эшиклар (1980), Ўқувчилар ва бола-лар саройи учун эшик ва панжара (1982), «Ширин» қаҳвахонаси учун эшик (1984) ва б. яратди. Ишлари-дан намуналар республика музейла-рида сақланади.
ill
Неъмат Иброҳимов ишлаган эшик.
ИБРОҲИМОВ Неъматулла (1945.8.8, Марғилон) — шарқшунос, манбашу-нос олим, жамоат арбоби. Узбекистан ФА акад. (2000), Ўзбекистонда хизмат кўрсатган фан арбоби (1990). Филол. фанлари д-ри (1984), проф. (1985). Тошкент ун-тининг шарк, ф-тини тугатган (1970). Шу ун-тнинг араб, филол. кафед-расида ўқитувчи, доцент, проф. (1970— 85), кафедра муди-ри (1986 й.дан), шарқ ф-ти декани (1989-91), Тошкент шарқшунос-лик ин-ти ректори (1991 й.дан). И. араб манбалари бўйича Ўрта Осиё тарихи-ни ўрганиш, араб халқ романлари жанр ва услубий қурилиши бўйича и. т. лар олиб борди. И. нинг асарлари Шарқ ва Ғарб тилла-ридаги нодир манбаларнинг чуқур таҳ-лилига асосланган. И. манбашунослик-да янги йўналишлардан бири — Шарқ бадиий тафаккури ва элитар мадани-ятларнинг узвий ягоналиги ҳақидаги концепция асосларини яратди.
И. Узбекистан хорижий мамлакатлар б-н маданий-маърифий алокалар жа-мияти кенгаши раиси (2001 й. дан), «Узбекистан миллий энциклопедияси» Бош тахрир ҳайъати аъзоси (1997 й. дан). Узбекистон Республикаси Олий Маж-лиси ҳузуридаги Узбекистондан четга олиб кетилган ва халқ бойлиги бўлган архив ҳужжатларини қайтариб олиб ке-лиш бўйича махсус комиссия раиси (2001). Узбекистон Олий Мажлиси де-путати (1995 й. дан).
Ас: Арабский народный роман, М., 1984; Ибн Баттута ва унинг Ўрта Осиёга саёҳати, Т., 1993; Ўрта аср араб халқ адабиёти, Т., 1994; Позднесредневековый арабский книжный эпос, Т., 1994.
ИБРОҲИМОВ Собиржон (1905.21.12, Андижон — 1974.22.12, Тошкент) — тилшунос олим. Узбекистонда хизмат кўрсатган фан арбоби (1972), филол. фанлари д-ри (1961), проф. (1965). Са-марқанддаги Узбекистон Пед. академи-ясида ўқиган (1928—29), «Қизил Узбекистон» газ.нинг махсус мухбири (1929), Узбекистон давлат нашриёти-да адабий муҳаррир (1929—33), Мада-ний қурилиш илмий текшириш ин-тида илмий ходим (1933), Янги алиф-бо ва терминология қўмитасида бўлим мудири (1934—37), Узбекистон ФА Тил ва адабиёт ин-тида илмий ходим, бўлим мудири (1937—74). Илмий тад-қиқотлари узбек тилининг фамматика, диалектология, лексикология, имло,

орфоэпия каби соҳаларига оид («Фар-ғона шеваларининг касб-ҳунар лексика-си», 1—3-китоб, 1956—59; «Бош ҳарф-ларни ишлатиш қоидалари» 1964; «Узбек имлосидаги баъзи қийин ҳолатлар», 1970; «Адабий талаффуз маданияти», 1972 ва б.). И. «Русча-ўзбекчалуғат» (1954; 1950—55), «Навоий асарлари луғати» (1972), «Ўзбек тилининг изохли луғати» (1981) ва б. тузишда қатнашган.
Ас: Узбек тилининг Андижон шеваси, Т., 1967; Нутқ маданияти ва адабий талаффуз ҳақида, Т., 1972; Тилга эътибор — элга эъти-бор, Т., 1972.
ИБРОҲИМОВ Шукур (1927. 5.3, Тош-кент) — селекционер-генетик олим, қишлоқ хўжалик фанлари д-ри (1974), проф. (1976), Ўзбекистонда хизмат кўрсатган агроном (1972). Тошкент қишлоқ хўжалик ин-тини тугатган (1948). 1948-84 й. ларда Узбекистан ФА Ўсимликлар генетикаси ва физиологи-яси, Ғўза селекцияси ва уруғчилиги, Пахтачилик и. т. ин-тларида илмий ходим, лаб. мудири (1965 й. дан), қ. ҳ. бошқаруви идораларида раҳбарлик ла-возимларида ишлади. ВАСХНИЛ Урта Осиё бўлими раиси ўринбосари (1984— 90), «Пахта» ИИБ бош директори (1990—92), Узбекистан Пахтачилик и. т. ин-ти директори (1992—95). 1995 й. дан Ғўза селекцияси ва уруғчилиги и. т. ин-тида илмий маслаҳатчи ва ғўза му-тагенези лаб. мудири. Илмий ишлари ғўза селекцияси, генетикаси, биологи-яси, уруғчилиги, агротехникаси ва б. масалаларга бағишланган. И. ғўзанинг серҳосил ва р-нлаштирилган С—6029, С-6030, С-6037, С-6040, Термиз 14, Термиз 16, Қизил Равот, С—2602, Уйчи 2 ва Андижон 60 навларининг ҳаммуаллифи. Беруний номидаги Уз-бекистон Давлат мукофоти лауреати (1987).
Ас: Острое облучение растений, мутагенез и селекция хлопчатника, Т., 1976; Отдалённая гибридизация хлопчатника, излучение и рекомбиногенез, Т., 1985.
ИБРОҲИМОВ Ғалимжон Гирфанович — [1887.28.2.(12.3), Бошқирдистоннинг ҳоз. Аургазин тумани — 1938.21.1] — татар ёзувчиси, олим, жамоат арбоби. Замонавий татар адабиёти асосчилари-дан. Оренбург (1898—1905) ва Уфа (1906—09) мадрасаларида ўқиган. «Биз-нинг йўл», «Маориф» жур. ларида му-ҳаррир. И. нинг дастлабки реалистик ҳикоя ва қиссалари («Закий талабанинг мадрасадан ҳайдалиши», 1907; «Татар аёли такдири», 1910; «Табиат болала-ри», 1914 ва б.) да татар ёшларининг ҳаёти ва кураши акс этган. Унинг «Ёш
юраклар» асари (1912) — татар адабиё-тидаги биринчи психологик роман. «Бизнинг кунлар» (1920) китоби 1905— 07 й. даги инқилобий воқеаларга бағиш-ланган. «Теран томирлар» (1926—28) ро-манида фуқаролар уруши даври акс этган. И. татар тилшунослиги ва тарихига оид илмий асарлар, дарсликлар муал-лифи («Татар грамматикаси», 1911; «Адабиёт назарияси», 1916; «Она тили-ни ўқитиш методикаси», 1918 ва б.).
/1с.:Теран томирлар, Т., 1961; Қозоққизи, Т., 1964.
ИБРОҲИМОВ Ҳожимурод Исроило-вич (1935.9.4, Тошкент) — кинореж. Ўзбекистонда хизмат курсатган санъат арбоби (1983). «Ўзбектелефильм» таш-килотчиларидан. Тошкент театр ва рас-сомлик санъати ин-тини тугатган (1957). Узбекистан телевидениесида реж. ёр-дамчиси, реж. (1957—64), бош реж. (1974—79). 1979 й. дан Узбекистан ил-мий-оммабоп ва ҳужжатли фильмлар киностудиясида реж. Энг яхши фильм-лари: «Жамила», «Ёдгор», «Hyp қиди-риб» (ҳам спектакль, ҳам фильм реж.), «Туғилиш» (3 қисмли телепостановка) ва б. Шунингдек, «Ойбек», «Чўл, қўлингни бер!», «Тошкент, 26 апрель 1966 йил», «Куйла, Санобар», «Ягона оилада», «Инсон учун», «Давр менинг такдиримда» (Д. Салимов б-н ҳамкор-ликда), «Менинг Ўзбекистоним» каби ҳужжатли фильмлар яратган. Ҳамза номидаги Узбекистан Давлат мукофоти лауреати (1976).
ИБРОҲИМОВА Рихсихон Исмоилов-на (1937.29.12, Тошкент) — Узбекистан халқ артисти (1979). Тошкент театр ва рассомлик санъати ин-тини тугатган (1959). 1956 й. дан Ҳамза театри (ҳоз. Узбекистан миллий акад. драма театри) да. И. лирик-драматик актриса бўлиб, яратган образлари кучли драматизми, ҳиссиётларнинг чуқурлиги, мукаммал нутқ ва пластик ифодавийлиги б-н аж-ралиб туради. Энг яхши роллари: Феру-за, Гавҳаршодбегим («Мирзо Улуғбек»), Гули («Алишер Навоий»), Офелия, Карделия, Эмилия («Ҳамлет», «Қирол Лир», «Отелло»), Озода, Гулюз («Имон», «Қотил»), Ҳэмнолини («Ганг дарёсининг қизи»), Назми («Куёв»), Ёрқиной («Момо хотин»), Бибисалима («Машраб»), Ҳури ая («Боши қотган ошиқлар») ва б. Шунингдек, бир катор видеофильмларда — Фазилат («Диё-нат»), она («Дунёнинг ишлари», «Алишер Навоий»); кинода — Ойхон («Интеграл»), Тошбону («Шумбола»), Рих-си ая («Сени излаб»), Хосият («Фариш-талар олов ичида»), Бўстон («Келинлар қўзғолони»), кампир («Юзсиз»), Қур-бонбиби («Кеча ва кундуз») каби об-
Р. Иброҳимова Бибисалима ролида («Машраб»).
разларни яратган. «Меҳнат шуҳрати» ор-дени б-н мукофотланган (1997). ИБРОҲИМОВА Ҳафиза (1927-Фар-ғона—1967) — Узбекистон халқ артисти (1967). 15 ёшида Фарғонадаги «Кооператив» артелида ишлаб, шу ердаги ҳаваскорлар тўгарагига қатнашган. 1946 й. дан Фарғона вилояти мусиқали драма ва комедия театрида актриса. Энг яхши роллари: Обида («Муқимий»), Санам («Азиз ва Санам»), Зулхумор («Равшан ва Зулхумор»), Қумри («Қум-рининг муроди»), Гулсара («Гулсара»),
Ҳ. Иброҳимова Обида ролида (чапда; «Муқимий»).
Зуҳра («Тоҳир ва Зухра») ва б. Қаҳра-моннинг лирик, психологик кечинма-ларини очиб беришда ҳаётий ва ишо-нарли талқин, маҳорат ва табиийлик И. ижодига хос.
ИБСЕН (Ibsen) Генрик (1828.20.3, Шиен — 1906.23.5, Кристиания) — норвег драматурги. Бергендаги биринчи миллий норвег театрига (1852—57), Кристианиядаги норвег театрига (1857—62) раҳбарлик қилган. Илк шеърлари ва «Катлина» (1850) драма-си Европадаги 1848 й. инқилоби таъ-сирида яратилган. Рим, Дрезден, Мюн-хенда яшаган (1864—91). «Эстротлик Ингер хоним» (1855), «Гельгеландаги урушлар» (1858), «Тахт учун кураш» (1863) тарихий драмаларида Европа ро-
68
ИБТИДОИЙ ЖАМИЯТ
мантизмининг таъсири сезилади. «Бранд» (1866) ва «Пер Гюнт» (1867) фалсафий-рамзий поэтик драмалари-да норвег киборлари ҳаёти тасвир этил-ган. И.нинг «Жамият пешволари» (1877), «Уя» (1879), «Шарпалар» (1881), «Халқ душмани» (1882) пьеса-лари машҳур. «Ёввойи ўрдак» (1884), «Росмерсхольм» (1886), «Денгиздан ке-лаётган аёл» (1888), «Гедда Габлер» (1890) каби драмаларида сўнгги давр-га хос рамзий унсурлар акс этган. «Қу-рувчи Сольнес» (1892), «Кичкина Эй-ольф» (1894) ва б. асарлари Европа реалистик драматургиясининг ютукла-ридан ҳисобланади. И. жаҳон драматур-гияси ва театрига катта таъсир ўтказди. «Шарпалар» пьесасидан парчалар узбек тилига таржима қилинган (1974). ИБТИДОИЙ ЖАМИЯТ - ибтидоий одамларнинг пайдо бўлишидан то дав-лат юзага келгунига қадар бўлган давр. Жамоа бўлиб меҳнат қилиш ва жамоа бўлиб истеъмол қилиш И. ж. нинг ўзи-га хос хусусиятидир. Энг оддий меҳнат қуролларига эга бўлган ибтидоий одам якка-якка ҳолда табиат кучларига ва ҳайвонларга қарши кураша олмас эди. Шунинг учун ибтидоий одамлар жамоа равишда меҳнат қилиб, ўз меҳнат-ларининг маҳсулини тенг тақсимлар эдилар. И. ж. ибораси жуда буюк каш-фиёт ҳисобланиб, у биринчи навбатда эта. олим Л. Г. Морган номи б-н боғлиқ. Л. Г. Морган ўзининг «Қадимги жамият» (1877) асарида жуда бой этн. мате-риалларга асосланган ҳолда илмий оламда биринчи бўлиб, кишилик та-рихининг дастлабки синфий жамиятга қадар бўлган даврини икки босқичга бўлган: 1-босқични «ибтидоий туда», 2-босқични эса «ибтидоий уруғчилик жамоаси» деб атади. Ибтидоий туда бо-сқичи ўз мазмун ва моҳияти б-н илк аждодларимизнинг «ҳайвонот» олами-дан ажралиб инсоният оламига ўтиш даври б-н характерланади. Л. Г. Морган бу босқични И. ж. га киритмаган. Асли-да И. ж. уруғчилик жамоасини вужудга келиши б-н бошланади. Л. Г. Морган фикрига Ф. Энгельс ва В. И. Ленинпар қўшилса-да, аммо улар уруғчилик жамоаси даврини «ибтидоий коммуна», «қадимги коммунизм» иборалари б-н алмаштириб катта назарий хатога йўл қўядилар. И. В. Cma/шннинг «Диалектик ва тарихий материализм ҳақида» асари пайдо бўлгач, масала янада чалкашиб кетди. У И. ж. тушунчасига кишилик тарихини ибтидоий туда босқичини ҳам қўшиб юборди. Сталинча концепция кейинчалик собиқ совет тарихшунос-лигида асосий йўл-йўриқ бўлиб қолди. Аслида, тарихан биринчи ижтимоий-иқтисодий формация — ибтидоий уруғ-
чилик жамоаси эди. У уруғ жамоалари-нинг пайдо булишидан то биринчи синфий жамиятнинг шаклланишига қадар бўлган даврни ўз ичига олади. Ибтидоий туда даврида эса и. ч. нинг ўзи бўлмаган. Бу давр одамзоднинг узок, давом этган тадрижий шаклланиш бо-сқичи бўлиб, у ҳақиқатан И. ж. га ўтиш даври ҳисобланади. Л. Г. Морган ўз вақ-тида И. ж. ни 2 босқичга бўлган: би-ринчисини «ибтидоий уруғчилик жамоаси», иккинчисини эса «ҳарбий демократия босқичи» деб атайди. 20-а. давомида этн. ва археология соҳалари-да фан оламида қўлга киритилган ютуқ-лар ҳарбий демократия даврини синф-сиз жамиятдан биринчи синфий жамиятга ўтиш босқичи сифатида қараш-ни, шунингдек, «ибтидоий уруғчилик жамоаси» даврини икки фазага бўлиш-ликни тақозо этади. Ибтидоий уруғ жамоасининг ҳар иккала фазаси давомида инсон ҳаётида жуда катта сифат ўзгаришлари юз берди. Бу даврда дастлабки жамоа бўлиб яшаш куртаги пайдо бўлди. Бу куртак уруғ жамоасининг таркиб топишига асос солган оналар атрофида юз берди. Шунинг учун ҳам уруғчилик жамоасининг бу илк фазаси — она уруғи — матриархат деб атал-ди. Уруғчиликнинг биринчи тадрижий ривожланиш фазасида и. ч. муносабат-лари тўлалигича уруғ манфаатига мое тушади, жамоада ижтимоий и. ч. ҳукм-рон. Энди ибтидоий уруғчилик жамоасининг иккинчи фазасида и. ч. муноса-батлари аста-секин уруғ манфаати до-ирасидан чиқа бошлайди. Бундай иж-тимоий-иқтисодий ўзгаришлар ибтидоий жамоа хўжалигида деҳқончи-лик ва чорвачиликнинг келиб чиқиши ривожланиши б-н, жамоада ортикча маҳсулотнинг пайдо бўлиши ва бозор муносабатларининг таркиб топиши б-н боғлиқ эди. Бу жараёнлар, албатта, и. ч. да эркаклар меҳнатига талабнинг ор-тиши ва уруғлараро гурухли никоҳнинг бузилиши ва уруғ жамоасидан ташка-рида патриархал жуфт оиланинг қарор топиши б-н боғлиқ эди. Ибтидоий уруғ-чилик жамоаси замонида рўй берган бу ўзгаришлар матриархал уруғ жамоасининг патриархал уруғ жамоасига ўз ўрнини бўшатиб беришига олиб келди. Ота уруғи (патриархат) шаклланди. Жамоада эркаклар ролининг кучайиши та-биий равишда патриархал жуфт оила-ни келтириб чиқарди. Патриархал уруғ жамоасидаги жуфт оила никоҳи ва унинг таркибида моногам никоҳ тизи-мининг карор топишига олиб келди. Илк уруғчилик жамоаси даврида одам-зод биринчи бор амалий санъатни кашф этди, яъни санъат дастлаб аёл
ҳайкалларини ясашдан, биринчи навбатда, ҳомиладор аёл тасвирини иш-лашдан бошланди. Бу даврнинг бошқа бир буюк узгариши одамзоднинг биологик жисмоний тузилишида рўй берди, яъни европеоид, негроид ва монголоид ирклар шаклланди ва, ниҳоят, энг қад. аждодларимиз табиий ғордан чиқиб, маълум минтақаларда ўзлари учун кулба ясаш йулини кашф этди-лар. Ибтидоий аждодларимиз ҳаётида-ги бу инқилобий ўзгаришлар она уруғи — матриархатнинг дастлабки минг йил-ликлари давомида, яъни мил. ав. 40— 30-минг йилликларда содир бўлди. Ибтидоий туда даврида илк аждодларимиз ўртасида биологик алоқалар чек-ланмаган, тартибсиз ҳолда юз берган бўлса, ибтидоий уруғчилик жамоаси таркиб топиши б-н одамлар ўртасида-ги биологик алоқалар маълум тартибга тушди, яъни биологик алоқалар энди икки уруғ жамоаси аъзолари ўртасида содир бўладиган бўлди. Бу никоҳ тар-тиби гурухли никоҳдеб юритилди. Кей-инроқ, она уруғи даврининг сўнгги фазасида ана шу гурухли никоҳ доираси-да аёллар фарзандларининг оталаридан ўз уруги учун ишлаб беришни, ўз уруғи юмушларига ёрдам беришни талаб кила бошлайдилар. Бу талаблар, албатта, иқтисодий муаммолар б-н боғлиқ бўлиб, она уруғи жамоаси заминида матриархал жуфт оилани расмийлаши-шига олиб келди. Оналар, энди, уз фар-зандларига уз отасини таништира бо-ради. Узок, давом этган бу никоҳтарти-би ва ахлоқ нормалари она уруғи дои-расида эркаклар ролининг кучайишига олиб келди. Иқтисодий ҳаёт ташвиш-лари энди эрлар қўлида жамланди. Эркаклар иқтисодий хужалик жиловини уз қўлларига оладилар ва уларнинг фар-зандлари олдидаги нуфузи ортиб бо-ради. Ибтидоий уруғчилик жамоасининг иккинчи фазасида уруғ жамоала-ри хўжалигида қўшимча даромад пайдо бўлади, у эса, ўз навбатида, мол айирбошлашни келтириб чикаради. Ана шу даврдан бошлаб уруғларнинг қаби-лаларга бирлашиши бошланади. Қаби-лалараро иқтисодий алоқалар вужудга келади ва уларнинг оқибат натижаси сифатида кишилик тарихида ҳарбий демократия даври бошланди. Бу инқило-бий ўзгаришлар оталар уруғи (патриархат) га хос булиб, улар ибтидоий уругчилик жамоаси заминида деҳқон-чилик ва чорвачиликнинг кашф эти-лиши б-н боғлиқ эди.
Археологик жиҳатдан илк ва урта палеолит даврига мувофиқ келувчи ибтидоий туда даврида яшаган аждод-ларимизнинг одамсимон маймун по-

даларига хос хатти-ҳаракатлари, улар-ни фан оламида энг олий типдаги одам-симон маймунлардан тарқалган, деган тасаввурни келтириб чиқарди. Аслида, ҳеч бир одамсимон маймунлардан (шимпанзе, гиббон, орангутан, горил-лалардан) одам тарқалмаган. Одамзот-нинг энг илк аждодлари ўзларининг озиқ тишларидаги нақшлари ва бош миясининг маймун бош миясидан кат-талиги б-н фарққилувчи маймунсимон одам аждоди (Горанна дриопитеки) дан тарқалган. Бу типдаги одамзот аж-додларининг қолдиқлари Жан. Афри-када зинжантроп, Индонезиянинг Ява о. да питекантроп, Хитойда синантроп, Ўзбекистонда фергантроп, Германия-да неандерталлар номлари остида то-пиб ўрганилди. Фан оламининг хуло-сасига кўра, улар то «ақлли одам» («homo sapiens) ҳолатига келгунига қадар (мил. ав. 40—35 минг йилликка қадар) ўзининг тадрижий шаклланиш тараққиёт йўлини босиб ўтган. Улар энг оддий тош қуроллардан ва оловдан фойдаланишни ўргандилар. Маданият-нинг дастлабки куртаклари вужудга келди, маъноли нутқ пайдо бўлди. Ин-сон аста-секин биологик жиҳатдан та-комиллаша борди, энг ибтидоий (питекантроп, синантроп ва неандертал ва б.) типдан юксак тараққий этган ва меҳнат қилиш қобилиятига эга бўлган одам даражасига етди. Аввало меҳнат, сўнгра сўзлаш иккита энг муҳим сабаб бўлдики, бу сабаблар таъсири остида энг илк аждодларимизнинг мияси се-кин-аста аклли одам миясига айланди. Илк ва ўрта палеолитдан унинг сўнгги босқичига ўтиш даврида тош қуроллар-ни ясашда, овчиликда анча ютуқларга эришилди. Ибтидоий тўдадан сўнгги палеолитга ўтиш даврида ижтимоий муносабатлар ва одам қиёфаси анча ўзгарди ва тараққий этди. Ўрта Осиё-да, жумладан, Узбекистонда И. ж. нинг ҳар бир даврига мансуб меҳнат қурол-лари Фарғона водийсидаги Селунгур города ва б. жойларда топилди. Археолог А. П. Окладников томонидан 1938— 39 й. ларда текширилган Тешиктош три ёдгорликлари ҳам мазкур даврнинг мустье босқичига мансубдир.
Сўнгги палеолит даврида суяк ва шохдан ясалган буюмлар — игна, би-гиз, қармоқ, камон ўқи, турли хил безаклар ва ҳ. к. кенг қўлланилган. Бу даврда парма ҳам пайдо бўлди. Ибтидоий туда ўрнини ижтимоий жамоа-нинг анча мукаммаллашган шакли — она уруғи жамоаси (матриархат) олди. Бир уруғ ичида никоҳ қилиш ман этил-ди, натижада ибтидоий одамларнинг жамоа бўлиб уюшиши кучайди. Архео-
логик жиҳатдан сўнгги палеолит, мезолит ва неолит даврига мувофиқ ке-лувчи матриархат даврида уруғчилик жамоаси анча уюшқоқ ижтимоий-иқтисодий куртак бўлиб, кишилар бир-галикда маҳсулот тайёрлар ва истеъмол қилар эди. Улар овчилик, балиқчилик б-н шуғулланганлар, кейинчалик эса мотига б-н ер ҳайдаб, деҳқончилик қилиб ва уй ҳайвонларини боқиб, ти-рикчилик ўтказишган. Матриархатнинг ривожланган даврида меҳнат тақсимо-ти туфайли хўжаликда ва жамиятда аёл-лар муҳим роль ўйнай бошлади. Ибтидоий гуруҳ-гуруҳ оиладан алоҳида хўжаликка эга бўлмаган беқарор жуфт-жуфт оилага утилди. Матриархат даврида қишки турар жой, кийим ва безаклар, қуролнинг мураккаб турлари (ўқ ей, елмилтиқ ва б.), терини қайта ишлаш, мато тўқиш, кулолчилик, тас-вирий санъат ва дин вужудга кела бошлади. Бу даврнинг сўнгги босқичида эт-ник бирлик — қабила таркиб топди. Ўрта Осиёда шу даврга оид куп ёдгор-ликлар топилган (мае, Жойтун мада-нияти, Калтаминор маданияти).
Неолитнинг сўнгги босқичи ва жез даврининг бошларида она уругчилик жамоасининг ишлаб чиқарувчи кучла-ри тараққиётида катта ўзгаришлар руи берди. Чорвачилик, омоч б-н ер ҳай-даш, балиқ тутиш, металлни оддий усулда қайта ишлаш юзага келди. Натижада аёлларнинг хужалик юритиш-даги роли пасайиб, эркакларнинг роли ошди. Кишилар табиат кучларига қар-ши курашиш учун турли қуроллардан фойдаландилар. Эркаклар ўзлари топ-ган бойликларини умумий жамоага эмас, ўз болаларига беришга интилди-лар. Шу тариқа матриархатдан патриархат даврига ўтилди, уруғчилик оила-ларига ота бошчилик қиладиган бўлди. Ота уруғи асосида катта патриархал оилалар ташкил топди. Патриархал оилада уруғчилик тузумининг куртаги сақланган бўлса-да, унинг емирилаёт-гани сезилиб турарди. Барқарор никоҳ вужудга келиши б-н аёл киши эркак турган жойга бориб яшайдиган бўлди. Болалар ота исмининг ва мулкининг меросхўри бўлдилар, уйда ота ҳукмрон-лиги юзага келди. И. ч. кучларнинг ўси-ши, ижтимоий меҳнат тақсимотининг ривожланиши хусусий хўжаликнинг пайдо бўлишига, уруғнинг емирили-шига, ўзига тўқ юқори табақанинг аж-ралиб чиқишига олиб келди, бу табақа дастлаб ҳарбий асирлар, сўнг қашшоқ-лашган қабиладошларини қулларга ай-лантирди. Қабилалараро хўжалик ва ма-даний алоқаларнинг ривожи туфайли этник бирликнинг янги шакли — элат
вужудга келди. Натижада синфлар ва давлатлар пайдо бўлди. Уруғ-қабила бошлиқларидан давлат ҳокимияти ташкил топа бошлади. Жез даврида Узбекистан ҳудудида суғорма деҳқончилик ривожлана бошлади. Бу даврга оид ар-хеологик топилмалар моддий-маданий белгилари ва этн. хусусиятларига караб кўпгина археологик маданият исмла-ри б-н аталади (мае, Амиробод маданияти, Сополлитепа маданияти, Замон-бобо маданияти, Сувёрган маданияти, Тозабоғёп маданияти, Чует маданияти ва б.) Ўрта Осиё ҳудудидаги жез даври ёдгорликларининг жуда бой мажмуаси воҳаларда иқтисод ва маданият тарақ-қий этганидан бу ерда қадим даврлар-даёқ синфий жамият туғила бошлага-нидан далолат беради.
Ад.: Морган Л. Г., Древнее общество, Лондон, 1877; Энгельс Ф., Оила, хусусий мулк ва давлатнинг келиб чиқиши, Т., 1967; Першиц А. И. и др., История первобытного общества, М., 1968; Аскаров  А., Узбекистан тарихи, Т., 1994.
Аҳмадали Асқаров.
ИБТИДОИЙ САНЪАТ - ибтидоий жамоа тузуми даври санъати. Илк на-муналари ҳоз. типдаги одам пайдо бўлган сўнгги палеолит даври (тахм. мил. ав. 30-минг йилликлар) га мансуб. И. с. ибтидоий жамоа кишисига дунёни ўзгартиришда орттирган тажрибалари-ни авлоддан авлодга узатувчи куч, дунё тўғрисидаги тушунча ва билимларини акс эттирувчи восита бўлиб хизмат қилган. Тасвирлаш ибтидоий одам учун ўз тушунча ва маънавий маданиятини, тасаввурини ифодалашга хизмат қил-ган. Шулар заминида аста-секин инсон фаолиятининг турли шакл ва кУри-нишлари юзага келган. Санъатнинг юзага келиши инсоният тараққиётида буюк босқич бўлди. Ибтидоий жамоа ичида ижтимоий алоқаларни юзага ке-лишига, маънавий оламни, уларнинг гўзаллик ҳақидаги тушунчаларини шаклланишига хизмат қилган санъат ўз ривожида анимизм (табиат ҳодисала-рига инсоний фазилатларни бериш) ва тотемизм (ҳайвонларга сиғиниш, уруғ жамоасининг келиб чиқишини бирор
Зараутсой расмлари.

ҳайвонга тақалиши) каби афсона ва қарашларга таянган. Дастлаб содда шак-ли, белги тарзидаги тасвирлардан аста-секин ҳайвонлар хусусияти, кўрини-ши, характерини ҳақкрний ва тўлақон-ли тасвирини яратишга ўтишдан ва шулар асосида кишилар қаёти, яшаш тарзи ҳақида кенг мулоҳаза юритади-ган мураккаб композициялар яратиш жараёнига етиб борган, реалистик шакллар заминида эса соддалаштирил-ган ҳандасий шакллар даражасига қадар кўтарилган белги ва сиймолар орқали мураккаб ҳис-туйғу, фикрларни ифо-даловчи нақш мужассамотлари ва ёзув-лар пайдо бўлишига олиб келган. И. с нинг илк намуналарида овчилик б-н шуғулланган инсон ўз муҳитини — ов манзараларини акс эттириб ғорларнинг деворларига, қоятошлар ва б. га ишла-ган тасвирларида (бўяб, бўртма ҳосил қилиб ишланган), лойдан тайёрланган, тошни йўниб ишлаган ҳайкалларида овланадиган ҳайвонлар (зубр, от, ки-йик, мамонт, ёввойи ҳайвонлар ва б.), одамзотларни (кўпроқ аёллар)ни ифо-далаган (Франциянинг Ла-Ферраси, Ласко ғорлари, Испаниянинг Альта-мира ғори, Саҳрои Кабирнинг Тасси-лин-Ажар деган жойидаги қад. одамлар яшаган қароргохлар ва б.). Ибтидоий санъаткорлар тасвирий санъатнинг ҳамма турлари (рангтасвир, графика, ҳайкалтарошлик) га мансуб асарлари-да ҳаётни синчковлик б-н кузатганла-ри кўзга ташланади. Одам ва одамси-фат махлуклар, қўл излари, чизма бел-гилар ва б. тасвирлар кам учрайди. Ғор-даги тасвирлар қора, қизил, сариқ ва жигарранг минерал бўёклар б-н ишланган, барельеф кўринишидаги тасвирлар кам, содда реализмга хос ҳай-калтарошлик (одам ва ҳайвон шаклла-ри), бадиий (суяк ва ёғоч) ўймакор-лик намуналари пайдо бўлган. Табиат ибтидоий афсоналарга асосланган ин-соний сифатларга эга бўлган образларда акс эттирилган. Меъморлик ривожла-ниб, уйлар ертўла тарзида думалоқ, тўртбурчак шаклида қурилган, бундай хоналарга узун йўлаклар орқали кирил-
От тасвири. Ласко (Франция). Юқори палеолит.
ган. Баъзан хом-ашёлар сифатида йи-рик ҳайвонларнинг суякларидан фой-даланилган. Бундай санъат намуналари Украина, Белоруссия, Сибирдан кўплаб топилган.
Овчиликдан деҳқончилик ва чорва-чиликка ўтилиши санъатда янги анъа-наларни юзага келтирган. Тасвирий санъатда кўп шаклли мужассамотлар пайдо бўлиб, одамлар ва ҳайвонлар ҳаракатда, курашда тасвирлана бошла-ган. Амалий безак санъатининг куп турлари (кулоллик, тўқимачилик, металл-га ишлов бериш ва б.) ривожланган. Мураккаб ва мавҳум тушунчаларни ифода этувчи тасвирлар. юзага келган, безак нақш янада жадал ривожланган, рўзғор буюмлари, хоналар, кийимлар нақшлар б-н безатилган. Миср, Ҳин-дистон, Олд, Кичик ва Ўрта Осиё, Хи-тойда деҳқончилик афсоналари б-н боғлиқ санъат (нақшли сирланган со-пол буюмлар) кенг тарқалган, безак нақшлар б-н бир қаторда майда ҳай-калтарошлик ривожланган. Меъморлик жамоа манзилгохлари қурилишида на-моён бўлган. Ўрта Осиё ва икки даре оралиғида куп хонали уйлар хом ғишт-ли, новдалардан йиғилган синчли, поли лой сувоқли қилиб қурилган. Неолит даврида йирик тошлардан иборат мегалитли қурилмалар пайдо булган.
Балиқ овлаш ва овчилик сакланган кабилалар (Шим. Европа ва Осиё ора-лиғидаги худуд) да қад. мавзудаги ва реалистик санъат шакллари ёнма-ён ҳукм сурган. Буларга крятош расмла-ри, лой, ёғоч ва суяк (шох) дан ясал-ган ҳайкаллар киради. Куп расмларда умумлаштириш, шартли тасвирларда мужассамот ишлаш ҳолларини куриш мумкин. Сўнгги жез даври ва темир дав-рининг бошларвда ҳайвонларни тасвир-лаш услуби шаклланган. Юнонистон-нинг Шарқ ва Хитой б-н маданий ало-қалари янги мазмун, образ ва тасвирий воситаларни пайдо бўлишини таъмин-лаган. И. с. нинг кейинги даврлари и. ч. кучларининг ўсиши, меҳнат тақсимо-тининг ривожи, ибтидоий жамоа тузу-мини синфий жамиятга бўлиниши б-н боғлиқ. Бу даврда қалъалар қурилиши, динлар тақозоси б-н янги тасвирий санъат асарлари вужудга келди, ибодат-хона, мақбаралар безатилди. Бадиий ҳунармандлик ривожланди. И. с. шакллари б-н уйғунлашиб кетган бой ва ранг-баранг санъат ибтидоий жамоа ту-зуми бирмунча сакланган халклар (Австралия, Жан. Америка, Африка ва б.) орасида 19—20-а. ларгача мавжуд булган.
Ўзбекистон ҳудудидан мезолит дав-рига мансуб Зараутсой расмлари тас-вирлари ва б. топилган (яна қ. Биронсой расмлари, Бошқизилсоп расмлари, Бур-
гансой расмлари, Сармишсой қоя расмлари, Соймалитош расмлари, Суратлисой расмлари, Қораўнгир қоя расмлари).
Мусиқа ижодиётининг илк кури-нишлари ҳам ибтидоий жамоа даврида, асосан, овчилик ва теримчилик б-н кун кечирган одамларнинг меҳнат ва маросимлари жараёнида юзага келади. Оммавий ўйинларнинг урғу-зарбалари, жоду-афсун оҳанг иборалари, ҳайвон-лар овозига таклид садолари, сигнал (дарак берувчи) қичқириқ-бақириқ-лардан аста-секин айнан мусика хусу-сиятларига эга булган ифодавий воси-талар қарор топади. Улар, асосан, одам танаси (қўл-оёқ) ҳаракатларини акс эттирувчи ритмик тузилмалар, усуллар, шунингдек, одам овози, нутқ интона-цияси таъсирчанлигига асосланган оҳанг иборалари тарзида ривож топади. Шу б-н бирга тош, суяк, ёғоч, чи-ғаноқ, шох каби табиат нарсалари илк мусиқа чолғулари, «мусиқа қуроллари» сифатида қўлланила бошлайди. Булар-дан ҳозиргача сақланиб қолган турли шиқилдоқ, зувилча каби идиофонлар, пуфлама (қуштак, бурғу, сибизға), урма (қайроқ, довул ва ҳ. к.) чолғу-ларни кўрсатиш мумкин.
Деҳқончилик ва чорвачиликка ўтиш даврида олдин муайян тартиб ҳамда аниқ баландликка эга бўлмаган товуш нисбатлари асосида товушқатор, пар-да тузилмалари, ўлчов ва вазннинг илк шакллари юзага келади. Мазкур жара-ёнда оддий (хусусан, мавсум маросим) қўшиқлар, муайян мавзули чолғу куй-лар   қарор топади.
Неъмат Абдуллаев, Олимжон Беков.
ИБТИДОИЙ ҒЎЗАЛАР, ғўзанинг
примитив шакллари, ғўза-нинг қадимги ёввойи шакллари — кўсаклари ва чигитлари майда кўп йиллик моноподиал бута; ма-данийлаштирилган ғўзанинг биринчи эволюцион шакли. Улар асосан қисқа кунда ўсиб ривожланади, қурғоқчилик-ка чидамли, чигитининг ниҳоятда се-кин ва бир текисда униб чиқмаслиги б-н фарқ қилади. Толаси сийрак ва қисқа, яшил-қўнғир, қўнғир ёки қорамтир-кулранг бўлиб, кўпинча чи-гитга қаттиқ ёпишиб туради. Уз. 15— 20 мм. И. ғ. табиий шароитда мустақил ўсади ва кўпаяди. Баъзан улар манза-рали ўсимлик сифатида ҳам ўстирила-ди. И. ғ. эндемик булиб, бирламчи тоғ қояларида, тошлоқ ёки қумлоқ ерлар-нинг ўзлаштирилмаган зоналарида ксерофит буталар б-н бирга ўсади. Улар-нинг тарқалиш ареали чекланган. И. ғ. ғўзанинг маданий шакллари тарқалган бошқа тропик мамлакатлар ва ҳудуд-

Ибтидоий рўзалар. Мексикада ўсадиган ssp. mexsicanum (Tod.) var. nervosum шакли: /—тупи; 2—гули; 3— кўсаги; 4 — чаноғи; 5 — очилган пахтаси.
лардаучрамайди. Ҳар бир маданийлаш-тирилган ғўзанинг ўз ибтидоий шакл-лари мавжуд. Мае, Мексика ғўзасида — ssp. mexicanum Tod. типининг 2 та кенжа тури — var. nervosum Watt., var. microcarpum Tod. бор; перу ғўзасининг ssp. darwini Watt, типи, африка-осиё ғўзасининг ssp. africanum Watt., ҳинди-хитой ғўзасининг ssp. obtusifolium Roxb. типлари мавжуд.
И. ғ. айримлари қимматли белги ва хусусиятларга эга бўлиб, улардан ама-лий селекцияда фойдаланиш мумкин. Mac, var. nervosum кенжа тури серҳо-сил, вилтга чидамли Тошкент гуруҳи навларини яратишда асос бўлиб хиз-мат қилди. И. ғ. — рудерал ғузалариинт авлодбошиси ҳисобланади.
Абдумавлон Абдуллаев. ИВАН I Калита (? - 1340) - Москва князи (1325 й. дан), Владимирнинг князи (1328 й. дан). Москва князи Даниил Александрович (1261 — 1303) нинг ўғли. Москванинг сиёсий ва иқтисодий қуд-ратига асос солган. Олтин Ўрдадан Рус-да мўғуллар учун ўлпон тўплаш ҳуқуқини олишга эришган. И. I катта бойлик тўплаган (шундан унинг лақа-би «Калита» — «пул халтаси») ва уни бошка князликлардан ерлар сотиб олиш учун ишлатган. И. I даврида рус митрополита қароргоҳи Владимирдан Москвага кўчирилган.
ИВАН III Васильевич (1440.22.1 — 1505.27.10, Москва) — Москванинг улуғ князи (1462—1505). Василий II Тё'м-кийнинг ўғли. И. I даврида ягона Россия давлатининг ҳудудий ядроси шак-лланган ва марказий давлат аппарати тузила бошлаган; Ярославль (1463), Новгород (1478), Тверь (1485), Вятка (1489). Пермь ва б. Москва атрофида бирлаштирилган; мўғуллар истибдодига барҳам берилган («Уградаги туриш» 1480); 1497 й. Судебники тузилган, Москва Кремли қайта қурилган — янги собор, минора, саройлар бунёд этил-ган. Рус давлатининг халкаро эътибо-ри ошган; «Бутун Руснинг улуғ князи» унвони расмийлаштирилган. ИВАН IV Грозний (1530.25.8, Ко-, ломенское қишлоғи — 1584.18.3, Москва) — «Бутун Руснинг улуғ князи» (1533 й. дан), 1-рус подшоси (1547 й. дан). Василий III нинг ўғли. Мустабид ҳоким сифатида халқ уни «Грозний» («Даҳшатли») лақаби б-н атаган. И. IV 40-й. ларнинг охиридан Танланган рада иштирокида давлатни бошқарган. Унинг даврида Земский соборлар ча-қирилган; 1550 й. Судебники тузилган; бошкарув ва суд ислоҳотлари ўтказил-ган; 1565 й. да опричнина жорий этил-ган; Англия б-н савдо алоқалари ўрна-тилган (1553); Москвада 1-босмахона қурилган; Қозон (1552) ва Астрахон (1556) хонликлари бўйсундирилган; Болтиқ бўйига чиқиш мақсадида Ли-вон уруши олиб борилган (1558—83); Сибирни босиб олиш бошланган (1581). И. IV нинг ички сиёсати оммавий қатл этишлар, деҳқонларни асоратга солиш-ни кучайиши б-н ажралиб туради. ИВАНИН Егор Иванович (1918.18.1, Тюмень вилояти, Сладково р-ни, 1979.8.6, Жиззах) — 2-жаҳон уруши қатнашчиси. 1939 й. дан Самарқанд ви-лоятининг Зомин туманида яшаган, тракторчи бўлиб ишлаган. 1938—40-й. лар армияда. 1941 й. дан фронтда. 1-Болтиқ-бўйи фронтининг 14-танкка қарши қи-рувчи артиллерия бригадасининг батарея командири. И. 1944 й. 21 авг. да Литва-нинг Шауляй ш. учун бўлган жангларда жасорат кўрсатган. 1945 й. 24 мартда Каҳ-рамон унвонига сазовор бўлган. Уруш-дан кейин Жиззах вилоятидаги жамоа хўжаликларида, кейин Жиззах ш. з-дла-рвдан бирида шофёр бўлиб ишлаган. ИВАНОВ Алексей Иванович (1885— 1958) — механик олим. Ўзбекистонда хизмат кўрсатган фан ва техника арбо-би (1944), проф. (1938), Тошкентдаги гимназияни (1898—1906), Германия-нинг Тюбинген ш.даги ун-тни ва Карлсруэ (Баден) политехника ин-тини (1906—12), Петербург политехника ин-
тини (1917) тугатган. Германиядаги Карлсруэ машинасозлик з-дида муҳан-дис-конструктор (1912—14). Ёқилғи бўйича Туркистон вакили (Турктоп) таклифига биноан Тошкентда ишлади (1917—19). 1919 й. дан Туркистон ун-тида, Ўрта Осиё Пахтачилик-иррига-ция политехника ин-ти (САХИПИ)да, Ўрта Осиё Энергетика ин-тида, Ўрта Осиё Индустриал ин-тида, Тошкент Политехника ин-тида ишлади. Бир неча ўқув қўлланмалари тузди. ИВАНОВ Алексей Николаевич (1905.1.8, Ульяновск - 1987.24.5, Тошкент) — ҳайкалтарош, Ўзбекистон халқ рассоми (1955). Самара бадиий техника устахонасида ишлаган (1919— 20). 1929 й. дан Самаркандда, кейин-роқ Тошкентга келиб, ижодий иш б-н шуғулланган. Илк асари — «Китоб уш-лаган ўзбек қизи» (1937). Асарларини асосан гипсда ишлаган: «Шахтёр» (1947), «Звено бошлиғи» (1953), «М. Тур-гунбоева» (1955), «Ибн Сино» (1956) ва б. ҳайкаллари, Меҳнат Каҳрамонла-ри (М. Убайдуллаева, О. Йўлдошева, Н. Ниёзов, Ҳ. Турсунқулов ва б.) порт-ретлари устида ишлаган; 50—60-й. лар-да меҳнат аҳли акс этган ҳайкаллар («Пўлат қуювчи», «Чўпон», «Пайванд-чи қиз» ва б.), Ҳ. Олимжон бюсти (бронза, 1958) ни яратди. ИВАНОВ Константин Васильевич [1890.15.(27).5 — Белебеевск тумани, Бошқирдистон — 1915.13.(26).3] — чуваш шоири. Чуваш адабиёти асосчиси, муаллим. Чуваш ўрта мактаблари учун ўқув қўлланмалари ва алифбо тузишга ҳисса қўшган. Илк ижоди 1905—07 й. лар рус адабиётидаги шеър ва асарларини чуваш тилига таржима қилишдан бошлаган. «Икки қизим», «Очлик эр-таклари», «Темир ийлагич» ва «Бева» балладалари, «Шайтоннинг кули» фо-жиа ва б. публицистик шеърлар муал-лифи. «Нарспи» (1908) достони ҳақ-ҳуқуқсиз чуваш аёли ҳақида. И. чуваш шеъриятида биринчи бўлиб силлабик-тоник шеър тизимини қўллаган. ИВАНОВ Платон Иванович (1891 — 1968) — психолог олим, Ўзбекистонда хизмат кўрсатган фан ва техника арбо-би (1968), проф. (1938), 1927 й. дан Ўзбе-кистонда. Дастлаб Самарканддаги Узбек олий пед. институтида даре берган. Ни-зомий номидаги Тошкент пед. институтида пед. (1930—39), психология кафед-ралари (1939—68) мудири. Шу ин-тда психология лаб. ни очган ва унга раҳ-барлик қилган. Психологиянинг турли масалаларига, хусусан, ирода ва характер тарбиясига оид бир неча асарлари, пед. институтлари талабалари учун дарс-ликлари нашр этилган.

ИВАНОВ Сергей Николаевич (1922.11.4— Санкт- Петербург —1999.20.3) — рус тур-кийшуноси, таржимон. Ўзбекистонда хизмат кўрсатган фан арбоби (1981), филол. фанлари д-ри (1970), проф. (1971). Ленинград ун-тининг шарқ ф-тини ту-гатган (1951). Бухоро педагогика ин-тида ўкдгувчи, ректор ўринбосари (1951—53), Ленинград ун-тида ўқитувчи (1953—71), кафедра мудири (1972 й. дан). И. нинг ил-мий ишлари туркий тиллар граммати-каси, узбек адабий тили ва таржима на-зарияси масалаларига бағишланган («Узбек тили синтаксисидан очерклар», 1959; «Абулғозихоннинг «Шажараи тур-к»и. Грамматик очерк», 1969; «Турктили грамматикаси курси», 1—2 қисм, 1975, 1977 ва б.). И. Алишер Навоийнинг юз-лаб ғазал, рубоий, фард, қитъа, туюқ-ларини рус тилига таржима қилган. Шоирнинг рус тилида чиққан 10 жилд-ли (1968—70) асарларида мухаррир си-фатида иштирок этган. Бундан ташқа-ри, И. Лутфий, Гадоий, Саккокий, Но-дира, Муқимий каби мумтоз шоирлар б-н бир қаторда янги адабиётимиз ва-киллари Ҳамза, Ғафур Ғулом, Ойбек, Усмон Носир, Уйгун, Эркин Воҳидов, Абдулла Орипов ва б. шоирлар шеърия-тидан намуналарни хам рус тилига таржима қилган. И. таржималари орасида икки асар таржимаси алоҳида диққатга сазовор. Улардан бири 11 -а. нинг букж маданий ёдгорлиги ҳисобланадиган Юсуф Хос Ҳожибнинг «Қутадғу билиг» (1990 й. да таржима қилинган) асари бўлса, иккинчиси Алишер Навоийнинг «Лисон ут-тайр» (1970 й. да таржима қилинган) достонидир. Ҳар икки таржима ҳам илмий жамоатчилик томонидан юксак баҳоланган.
ИВАНОВО (1932 й. гача Иваново-Воз-несенск) — РФ даги шаҳар (1871 й. дан), Иваново вилояти маркази. Уводь дарёси (Клязьма ирмоғи) соҳилида. Т. й. тугуни. Ахолией 472 минг киши (1994). Шаҳар 19-а. нинг охиридан Ўрта Осиё-нинг арзон пахта хом ашёси асосида тўқимачилик саноатининг йирик мар-казига айланди. Машинасозлик, енгил, кимё, ёгочеозлик саноати корхонала-ри мавжуд. 7 олий ўқув юрти (шу жум-ладан ун-т), 3 театр, ўлкашунослик,
чит ва бадиий музейлари, филармония бор.
ИВАНОВО ВИЛОЯТИ - РФ тарки-бидаги вилоят. 1929 й. 14 янв. да таш-кил топган. Майд. 23,9 минг км2. Аҳоли-си 1222 минг киши (2000), асосан рус-лар. 22 маъмурий р-н, 17 шаҳар ва 32 шаҳарча бор. Маркази Иваново ш.
И. в. Шарқий Европа текислигининг марказий қисмида жойлашган. Ер юза-си, асосан, текислик. Икдими мўъта-дил континентал. Ёзи иссиқ (июлнинг ўртача т-раси 18—19°), қиши ўртача совуқ (янв. ники — 12°). Йиллик ёғин 550—600 мм. Дарёлари Волга ҳавзасига мансуб. И. в. да Горький сув омбори-нинг бир қисми, Волга — Уводь кана-ли бор. 200 дан ортиқ кўл мавжуд. Вилоят майдонининг 2,9% ботқоқлик. Тупроғи, асосан, подзол ва ботқоқтуп-роклар. Қарийб 1 млн. га ер ўрмон. Сут эмизувчилардан малла қуён, оқ қуён, тулки, тийин; қушлардан карқур, кур, чил, каклик; ботқоқлик ва қўлларда ўрдак, ғозлар учрайди.
И. в. РФнинг тўқимачилик (ип, газ-лама ва зигир тола газламаси) саноати р-нларидан бири. «Красная Талка» йи-гирув ф-каси, меланж ва камволь к-т-лари ва б. бор. Ип газлама саноатининг асосий марказлари: Иваново, Кинеш-ма, Шуя, Вичуга, Фурманов, Тейко-во, Родники, Южа. Зиғир тола ғазла-маси саноати маркази — Приволжск. Тўқимачилик машинасозлиги, асосан, Иваново ш. да. Иваново «Точприбор», «Ивтекмаш» и. ч. бирлашмалари, «Электроконтакт», «Строймашина», «Темп» (автокранлар) з-длари бор. Тўқимачи-лик саноати эҳтиёжлари учун бўёқ ва кислоталар ишлаб чиқарилади, нефть кимёси, озиқ-овқат саноатлари бир-мунча ривожланган. Сут-гўшт маҳсулот-лари, консерва ва б. ишлаб чиқарилади. Ўрмон ва ёғочсизлик саноати (ёғоч-тахта, мебель и. ч.) ривожланган. Ёғоч-созлик корхоналари, асосан, вилоят-нинг Заволжье ва жан.-шарқида жойлашган. Қурилиш материаллари са-ноатида ғишт, йиғма темир-бетон конструкциялар ва деталлар ишлаб чи-қарилади. Ёқилғи-энергетика мажмуи махдллий хом-ашё ҳисобига ишлайди (Иваново ш. ёнидаги торфда ишлайдиган электр станцияси, Саратов—Нижний Новгород—Череповец га-зопроводи). Ғалла, картошка, ем-хашак экинлари, толали зи-
Иваново шаҳри. Уводь дарёси соҳили.
ғир, сабзавот экилади. Чорвачиликда сут-гўшт чорвачилиги ва чўчқачилик, зотдор йилқичилик етакчи ўринда. Палех ва Холуй шаҳарлари бадиий ҳунар-мандчилик (лок-бўёқ маҳсулотларини тайёрлаш, миниатюрали раем чизиш) нинг марказлари сифатида машҳур. Ви-лоятнинг асосий т.й. линияси Москва— Иваново—Кинешма. Волга, Теза, Унжа, Клязьма дарёларида кема қат-найди. 7 олий ўқув юрти, кутубхона-лар, 5 музей, 3 театр бор. ИВАНОВСКИЙ Борис Андреевич (1912, Томск — 1943.30.9, Запорожье вилояти) — 2-жаҳон уруши қатнаш-чиси. Наманган ш. да яшаган ва ишла-ган. 1941 й. авг. дан армияда. 1942 й. окт. дан фронтда. 1942 й. Тошкент ҳарбий пиёдалар билим юртини тугатган. 311-гвардиячи ўқчи полки (Жан. фронт 44-армиянинг 108-гвардиячи ўқчи диви-зияси) батальон командирининг ўрин-босари. И. душман мудофаасини ёриб ўтиб, жанг қилган, оғир яраланиб, граната б-н ўзини душман танки ости-га ташлаган. 1943 й. 1 нояб. да (вафоти-дан сўнг) Кахрамон унвони берилган. Наманган ш. да унинг бюсти хамда ёд-горлик лавҳаси ўрнатилган. ИВАНО-ФРАНКОВСК (1962 й. гача Станислав) — Украинадаги шаҳар, Ивано-Франковск вилояти маркази. Карпат тоғларининг этакларида. Темир ва шоссе йўллар тугуни. Аэропорт бор. Аҳолиси 237,0 минг киши (1997). Ша-ҳарга 1962 й. да украин ёзувчиси И. Я. Франко номи берилган. Саноатнинг муҳим тармоқлари: енгил (трикотаж, тикувчилик, бадиий буюмлар и. ч. ф-калари, кўн корхонаси), озиқ-овқат саноати (гўшт, нон, спирт-арақ к-тлари ва б.), ёгочеозлик (мебель ф-каси), металлсозлик (асбобсозлик, автомобиль тузатиш, локомотив тузатиш), кимё. 3 олий ўқув юрти, Украина му-сиқали драма театри, қўғирчоқ теат-ри, ўлкашунослик, бадиий, Карпат бўйи бадиий музейлари мавжуд. Меъ-морий ёдгорликлардан костёл (18-а.), арман черкови сакланиб қолган. ИВАНО-ФРАНКОВСК ВИЛОЯТИ (1962 й. гача Станислав вилояти) — Украинанинг ғарбидаги вилоят. 1939 й. 4 дек. да ташкил этилган. Майд. 13,9 минг км2. Аҳолиси 1465 минг киши (1997), асосан, украинлар, шунингдек, рус, поляк, яҳудий, белоруслар ҳам яшайди. Маъмурий маркази — Ивано-Франковск ш.
И.-Ф. в. Шарқий Европа текислиги б-н Карпат тоғлари туташган жойда. Рельефи текислик, Днестр бўйи ўрмон-ли дашти, Карпат тоғи этаклари ва жан.-ғарбий тоғлик қисмидан иборат.

Энг бал. жойи 2061 м (Говерла чўққи-си). Иклими мўътадил континентал. Днестр бўйи ва Карпат тоғлари этаги-да қиш юмшоқ (янв. нинг ўртача т-раси
—  4° дан — 6° гача), ёзи илиқ (июл-нинг ўртача т-раси  18—19°). Йилига 500—800 мм ёғин ёғади. Вегетация дав-ри 210—215 кун. Карпат тоғларида ҳаво совуқ ва нам; янв. нинг ўртача т-раси
—  6° дан — 9°гача,июлники 17° дан 6° гача. Йилига 800—1400 мм ёғин ёғади. Асосий дарёлари: Днестр,  Прут ва уларнинг ирмоқлари. Тупроғи подзол-лашган кулранг ўрмон, подзоллашган қоратупроқ, чимли подзол, қўнғир тоғ-ўрмон, чимли қўнғир, торфли тупроқ-лар. Майдонининг 35% ўрмон (эман, заранг, қорақайин, оққарағай). Ўрмон-ларда асл буғу, европа елиги, қобон, тулки, бўри, бўрсиқ, сувсар яшайди.
Етакчи саноат тармоқлари: нефть, газ, кимё, машинасозлик, ўрмон ва ёғочсозлик. Ёқилғи-энергетика асоси-ни маҳаллий нефть, газ, Бурштин ГРЭС ва Калуш иссиклик электр мар-кази ташкил этади. Фойдали қазилма конларни ишлатиш асосида калий ўғити, винил-хлорид, аэросил, карбамид ва полихлорвинил смолалар, синтетик ёғ, ўсимликларни ҳимоя қилиш воситалари, нефть битумлари ва б. иш-лаб чиқарадиган кимё ва нефть кимё-си ривожланмокда. Машинасозлик ва металлсозлик саноати приборлар ва технологик жараёнларни ростловчи, чорвачилик учун машиналар, прес-слар, нефть саноати жиҳозлари и.ч. га ихтисослашган. Асосий з-длари: Ива-но-Франковскда приборсозлик, «Авто-литмаш», локомотив ремонти, Коло-мияда қ.х. машиналари ва металл бу-юмлар з-длари. Ўрмон саноати корхо-налари — Надворная, Болехов, Верховина, Брошнев-Осада, Вигода ш. ларида, Ивано-Франковск, Снятии, Болехов ш. ларида мебель, Коломия ш. да қоғоз корхоналари жойлашган. Ен-гил саноатда чарм ва тикувчилик бир-лашмалари (Ивано-Франковск), трикотаж (Ивано-Франковск), пардабоп тўр, тўқув, тикувчилик, поайбзал, кил-чутка (Коломия) ф-калари, мўйна и.ч. бирлашмаси мавжуд. Озиқ-овқат сано-атида асосий ўринни шакар-қанд (Го-роденка, Бовшев), сут ва мой-сир (Ивано-Франковск, Калуш ва б.) саноати эгаллайди. Гўшт, нонвойхона, спирт-арақ, пиво, тамаки-фермента-ция, консерва ва кандолатчилик корхоналари бор. Темир-бетон, ғишт, цемент ишлаб чиқарилади. Бадиий ҳунар-мандчилик — ёғоч ўймакорлиги, ги-лам тўқиш, тўқувчилик ва б. ривожланган.
Асосий қ.х. экинлари: буғдой, арпа, жавдар, маккажўхори, қанд лавлаги, толали зиғир, картошка. Боғдорчилик ривожланган. Чорвачилиги гўшт-сут етиштиришга ихтисослашган. Қорамол, чўчқа, қўй боқилади. Асосий т.й. лини-ялари Ивано-Франковскни Киев, Одесса, Львов ва б. шаҳарлар б-н боғ-лайди. 3 олий ўқув юрти, оммавий ку-тубхоналар, 2 театр, филармония, 4 музей мавжуд. ИВАСИ, сардина  (Sardinops sagax)
—  сельдсимонлар оиласига мансуб ба-лиқ. Тинч океан сардинаси кўплаб ов-ланади (қ. Сардиналар). ИВИТИШ — 1)  тўқимачиликда
—  толали ўсимликлар (каноп, зиғир, жут ва б.) поясидан толаларни ажра-тиб олишга тайёрлаш жараёни; бунда толаларни бир-бирига ёпиштириб тур-ган пектин моддалар эрийди (парча-ланади). Поя ёки унинг пўстлоғини со-вўқ ёки иссиқ сувда, буғда, ҳар хил кимёвий моддалар таъсирида, даланинг ўзидаги намгарчиликда И. мумкин. Сувда  И. ҳар хил микроорганизмлар-нинг фаолиятига асосланган. Совуқ сувда И. да поя ёки пўстлоқ боғ-боғ қилиб табиий (даре, кўл, ҳовузлар) ёки сунъ-ий сув ҳавзаларидаги сувга ботириб қўйилади. Бунда сувнинг т-раси ҳаво-нинг т-расига боғлиқ бўлиб, 20—25° дан ортмайди. Совуқ сувда поя ёки пўстлоқ ҳавонинг т-расига қараб 10— 30 кунда етилади; бунда ивиш жараёни бир текис бормайди. Сувнинг сир-тида турган пояларда моғор замбуруғ-ларининг ўсиши учун яхши шароит яратилади; сувга ботган қисмининг сув сиртига яқинроқ жойида аэроб бакте-риялар, пастки қатламларида эса анаэроб бактериялар ривожланади. Бундай ҳар   хил   микрофлоралар   поя    ва пўстлоқларнинг бир текис ивиб ети-лишига имкон бермайди. Сувнинг пастки қисмида т-ра устки қисмига қара-ганда анча паст бўлгани учун ҳам поя-нинг ҳаммаси бир текис ивимайди. Иссиқ  сув   (36—38°)  да   поя   ёки пўстлоқлар, одатда, ёпиқ хоналардаги темир-бетон бакларда ивитилади: 3—6 т поя ёки пўстлоқ  сиғадиган бакнинг сув, регенерат (олдинги ивитишдан қолган ва ҳар хил усуллар б-н тиклан-ган суюкдик) ва буғ келадиган ҳамда ишлатилган суюқлик чиқариб юбори-ладиган қувур ва жўмраклари бўлади. Олдин бакка поя ёки пўстлоқ боғла-рини жойлаб, сўнгра бакка суюқлик тўлдирилади. Суюқлик ҳар 10—12 со-атда қисман алмаштириб турилади. Су-юқлик т-расини бирдай тутиб туриш учун бакка буғ бериб турилади. Иссиқ сувда ивитганда каноп, жутни И. 7—8
кун, зиғир ва канопни И. 3 кун давом этади. Иссиқ сув б-н И. жараёни бир текис ўтади ва тола сифатли чиқади. Поя ёки пўстлоқ иссиқ сувда ивитил-ганда аввало аэроб, сўнгра анаэроб бак-терияларнинг «иш» фаолиятидан фой-даланилади.
Зиғир пояларини намгарчилик пайтида даланинг ўзида ёйиб И. мумкин. Бунда шудринг ёки ёмғир ивитув-чи суюқлик вазифасини ўтайди. Бу усул замбуруғларнинг фаолиятига асосланган. Замбуруғлар юқори намлик, аэрация ва маълум т-рада яхши ривожланади ва пектин моддаларини парчалай-ди. И. нинг кимёвий ва буғлаш усуллари ҳам бор. Кимёвий усулда тур-ли моддалар (тузлар, кислоталар, иш-қорлар ва б.)нинг эритмалари қўлла-нилади. Булар пектин моддаларини гид-ролизлайди. Буғлаб И. да поялар олдин сувда ивитилади, сўнгра буғланади. Ўзбекистонда, асосан, каноп поялари ивитилади; 2) гуруч, нўхат, жўхори ва б. донларни овқатга ишлатишдан олдин сувга солиб юмшатиб олиш; 3) емни сувга солиб юмшатиб қўйиш; 4) қатиқ тайёрлаш (қатиқ ивитиш). ИВЛИЕВ Юрий Дмитриевич (1923.17.4, Тошкент - 1945.11.2, Гродно) — 2- жаҳон уруши қатнашчиси, 1940 й. дан армияда. 1942 й. дан фронт-да. 312-штурмчи авиация полки (2-Бе-лоруссия фронти 4-ҳаво армиясининг 233-штурмчи авиация дивизияси) нинг эскадрилья командири. И. 120 марта жанговар парвоз қилиб, душманнинг муҳим ҳарбий нуқталарини яксон қил-ган. 1944 й. 26 окт. да Қаҳрамон унво-нига сазовор бўлган. И. 1945 й. 29 янв. да жанговар топшириқни бажариш пайтида ҳалок бўлган. Тошкентдаги кўча-лардан бири И. номи б-н юритилади. ИВРИТ (иброний тили) — яҳудийлар бир қисмининг тили. Сом-хом тиллари оиласига киради. Исроил давлатининг расмий тили ҳисобланади. Ёзуви қад. яҳудий алифбоси асосида (яна қ. Яҳудий ёзуви).
ИВЧЕНКО Александр Георгиевич [1903.10.(23).9, Запорожье вилояти, Токмак ш. — 1968.30.4, Запорожье] — авиация двигателлари конструктори, Украина ФА акад. (1964 й. дан), Меҳнат Қаҳрамони (1963). Харьковдаги механи-ка-машинасозлик ин-тини тугатгандан сўнг (1935) авиация з-дида ишлади. Тажриба-конструкторлик бюросида асосий конструктор (1945 й. дан), бош конструктор (1963 й. дан). Авиацияда ишла-тиладиган бир қатор поршенли, турбо-реактив ва турбовинтли двигателлар яратди. У яратган двигателлар кўплаб самолёт ва вертолётларга ўрнатилган.

ИГИР
ИГИР (Acorus) — кучаладошлар оила-сига мансуб кўп йиллик ўт. Илдизпоя-си йўғон. Барглари узун, наштарсимон. Кўпинча даре ва кўл қирғоқларида илашиб усади. Таркибида ошловчи мод-да бор. Илдизпоясидан эфир мойи оли-нади. Асосан, Шарқий Осиёда учрай-диган бошқа бир турининг илдизпоя-си қандолатчиликда ишлатилади. ИГНА, нина — 1) тикувчилик, трикотаж ишлаб чиқариш, матбаа ва б. да кенг ишлатиладиган тикув қуроли. Тикувчилик И. сининг қўлда ва ма-шинада тикадиган хиллари бор; қўлда тикадиган И. хилма-хил йўғонликдаги пўлат симдан суйри, ўткир, ип ўтка-зиладиган тешикли қилиб ясалади. Улар узунлиги ва диаметрига қараб рақам-ларга бўлинади (мае, 1 дан 9-ракам-гача бўлган И. нинг йўғонлиги 0,6 дан 1,0 мм гача, уз. 30 дан 50 мм гача). Кийим-кечак, кўрпа-тўшак ва ҳ. к. ти-кишда ишлатилади. Катта-кичиклиги ва йўғон-ингичкалигига қараб, чок И. си (чок тикиш учун), қавиқ И. си (қавиш учун), палак И. си (палак тикиш учун), сўзан И. си (хуржун, тўрва, этик, маҳси ва ҳ. к. тикиш учун), машина И. си (тикув машиналари учун) каби хилларга бўлинади. И. юздан бир мм ларда ифодаланган рақамлар (№60—0,60 мм, №120—1,2 мм) бўйи-ча бир-биридан фарқ қилади. Трикотаж И. си трикотаж машинасининг изма (петля) ҳосил қилувчи қисми. Ил-гакли, тилли ва ўйикли хиллари кўп тарқалган; 2) тиббиётда — жаррохлик операцияларида яраларни тикиш учун ишлатиладиган қурол; катта-кичик ва турли йўғонликдаги И. лар бўлади. Шу-нингдек, шприц И. лари ҳам бор; 3) матбаа И. си - ёғоч дастага маҳкам-ланган, учи кесик конус ёки куракча кўринишидаги ингичка пўлат стержень; одатдаги тикувчилик И.сига ўхшаш бўлади. Офорт (нақш) ва гра-вюралар \осил қилишда қўлланилади. ИГНА БАЛИҚЛАР (Syngnathus) -денгиз кирпилари оиласига мансуб ба-ликлар уруғи. Танаси 6 ёки 7 қиррали, ингичка, уз. 40 см гача. Тумшуғи ингичка ва чўзиқ, оғзи кичик, тишеиз. Дум сузгичлари кичик, қорин сузгич-лари бўлмайди. Эркагининг қорнида ёки дум томонида увилдириқ сақлай-диган камераси бўлади. Бу камерага урғочиси увилдириқ ташлайди. Увил-дирикларга шилимшиқ парда орқали
Игнабалиқ.
қондан кислород келиб туради. 50 тача тури маълум: тропик, субтропик ва мўътадил денгизларда (жумладан Қора ва Каспий) да тарқалган. Иқтисодий аҳамиятга эга эмас. ИГНА БУРНИ, Агульяш — Афри-канинг энг жан. чеккаси (34°52' ж. к. ва 19°59' шқ. у.). ЖАР ҳудудида, Яхши Умид бурнидан 155 км жан.-шарқда. Бурун яқинида денгизда магнит ано-малияси кузатилганидан шундай ном берилган (португалча agulhas — игна, бунда компаснинг магнитли мили на-зарда тутилган).
ИГНА БУРНИ ОҚИМИ, Агульяш оқими — Ҳинд океанидаги илиқ оқим, Африканинг жан.-шарқий қир-ғокларида, 25 ва 40° ш. к. лар оралиғида Мозамбик ва Мадагаскар денгиз оқим-ларининг қўшилишидан ҳосил бўлади. Тезлиги йил фаслларига қараб 0,7 дан 3 км/с гача ўзгариб туради. И. б. о. Fap-бий Шамоллар номли денгиз оқими б-н учрашгач, океан тубига кетади. Сув т-раси фев. да 20—27°, авг. да 16—22°. Шўрлиги 35,5%».
ИГНА САНЧИБ ДАВОЛАШ, акупунктура — организмнинг юмшоқ тўқималарига махсус игналар киритиб даволаш. Рефлектор терапия усуллари-дан бири. Хитой, Корея, Япония халқ тиббиётида И. с. д. қадимдан маълум. Бунда гавданинг муайян (700 га яқин) нуқталарига киритилган игналар нерв учларини таъсирлайди. Таъсирланиш бош ёки орқа мияга, у ердан турли аъзоларга ўтади. Периферик нерв сис-темаси касалликлари, уйқу бузилиши, моддалар алмашинувининг ўзгариши, шикастланиш ва б. натижасида пайдо бўладиган бўғим ва мускул касаллик-ларида қўлланилади. Зарурат туғилган-да И.с.д. б-н бирга дори-дармонлар ҳам буюрилади. И. с. д. ни врач белгилайди ва фақат шу соҳа мутахассиси ўтказади. ИГНАБАРГЛИ ЎСИМЛИКЛАР -қарағайтоифа (очиқ уруғли) ўсимлик-лар бўлимига мансуб, асосан, моно-подиал, баъзан симподиал шохланув-чи дарахт ёки буталар. Поясида ўтка-зувчи найлар ўрнида серковак ҳо-шияли трахеидлар бўлади. Пояси иккиламчи йўғонлашиш хусусиятига эга. Барглари тангача ёки игнасимон (номи шундан олинган), поясида бир неча йил туради. И. ў. шамол ёрдамида чангланади. Уларнинг аксарият қисми-ни доим яшил ўсимлик турлари таш-кил этади. Ер юзида И. ў. нинг 400 га яқин тури бор. Асосан, Шим. ярим шарда тарқалган. КаРағай, арча, қора қарағай, тисс, сарв туркумлари кўпроқ учрайди. Ўзбекистонда арча туркумига мансуб турлар ўсади.
ИГНАЛАР МИНТАҚАСИ - ер сунъ ий йўлдоши ёрдамида маълум баланд-ликка контейнерда чиқарилиб, Ер ат-рофига сочиб юбориладиган калта мис ёки вольфрам толалардан иборат кат-лам. И. м. радиореле алоқаларида махсус йўналишга эга бўлмаган тўлқин тарқа-тиш учун пассив ретранслятор вазифа-сини бажариши мумкин. Ер сиртининг исталган нуқталари орасида радиоалоқа боғлаш учун 4000 км баландликка экваториал қутб текислигидаги иккита И. м. етарли. Ундан бир неча йил фойдала-ниш мумкин. У арзон ва ишончли, ле-кин радиосигналларни ҳамма томонга сочгани учун қабул қилинаётган сигнал кучеиз бўлади, хабарлар секин уза-тилади. И. м. ер сунъий йўлдошлари учун хавфли бўлиши мумкин. ИГНАТЕРИЛИЛАР (Echinodermata) -умуртқасиз ҳайвонлар типи. Танасининг узунлиги бир неча мм дан 5 м гача, юлдуз, бодринг, думалоқ ва б. шаклда. Вояга етган И. танаси одатда 5 нурлик симметрияга эга. Скелети оҳак пластин-калардан ва кўпинча танаси юзасига бўртиб чиқиб турадиган оҳақ пихлар, яъни игналардан иборат. И. да амбу-л а крал система бўлади. Бу система сув б-н тўлган найчалардан ташкил топган. Найчалар ҳаракатланиш орган-лари — жуда кўп амбулакрал оёқча-лар б-н боғланган. И. нинг айрим синфларида бу оёкчалар пайпаслагич-ларга ўхшаш бўлиб, нафас олиш, қис-ман туйғу вазифасини бажаради. И. нинг тана бўшлиғи иккиламчи. Асосан, жин-сий йўл б-н кўпаяди. Личинкаси д и п -леурула дейилади. Метаморфоз орқали ривожланади. Ўсимлик, детрит, майда ҳайвонлар б-н озикланади. Шу-нингдек, денгиз юлдузлари, балиқлар, моллюскалар, йирик қисқичбақасимон-лар ва б. ҳайвонлар б-н озикланиб, бир-мунча зиён келтиради. 6 мингтача тури маълум, асосан, суви жуда шўр денгизларда яшайди. 5 синф (денгиз юлдузлари, офиуралар, денгиз типратиканлари, денгиз бординглари (голотуриялар), денгиз нилуфарлари) га бўлинади.
Игнатерилилар: /— денгиз нилуфари; 2— денгиз юлдузи; 3— офиура; 4—денгиз бод-ринги (голотурия); 5— денгиз типратикани.
ИДАЛЬГО

ИГНАТЬЕВ МИССИЯСИ - рус под
шо қукумати томонидан Хива хонлиги ва Бухоро амирлиги б-н сиёсий ҳамда савдо муносабатлари ўрнатиш баҳона-сида, аслида жосуслик мақсадида полковник Н. П. Игнатьев бошчилигида юборилган элчилар миссияси (1858). И. м. 1858 й. майида 50 кишилик қўриқчи отряд б-н Оренбургдан чиқиб, Амуда-рё ёқалаб, июль ойида Хивага келади ва хон ҳукумати б-н савдо шартнома-си тузади. Сўнгра Бухорога келиб им-тиёзли савдо шартномаси тузишга, зиндонда ётган рус фуқаро ва асирлар-ни озод этишга эришади. И. м. тўплаган маълумотлар Туркистоннинг Россия томонидан истило этилишида муҳим роль ўйнаган.
ИГНИТРОН (лот. ignis — олов ва (электр) рон) — симоб катод ва бош-қариладиган ёй разрядям бир анодли ион асбоб. Иши газлардаги ёй разрядга асосланган. И. да кремний карбиди ёки бор карбидидан қилинган қўшимча электрод — ёққич ишлатилади. Ёққич-га кучланиш берилганда ёққич б-н симоб катоднинг туташган қисмида уч-кун чиқади. Шунда асосий анод ёй раз-рядини хрсил қилади. Ёқиш кучлани-ши фазасини асосий кучланиш фазасига нисбатан ўзгартириб, И. дан ўтувчи ток миқдорини бошқариш мум-кин. И. металл ва шиша қобиқии қилиб ишлаб чиқарилади. Металл қобиқли И. ток кучининг ўртача қиймати 20—700 а (аноддаги кучланиш амплитудаси 5 кВ гача), шиша қобиқли И.да — 100 а гача (5 кВ) бўлади. И. кучли тўғрилов-чи қурилмалар, электр юритмалар, электр пайвандлаш қурилмалари, т.й. лардаги кичик электр ст-ялари ва б. жойларда ишлатилади. И. ўрнига ярим ўтказгичли қурилма-лар \ам ишлатил-моқда.
Шиша қобиқли игнитрон: /— графит-ли анод; 2— кремний карбидли ёки бор карбидли электрод; 3— симобли катод.
ИГОРЬ (? - 945) - Киевнинг улуғ князи (912 й. дан). Рюриковичлар суло-ласининг дастлабки князи. И. ўзидан ол-динги князь Олегнинг ишини давом эттириб, Днестр ва Дунай дарёлари оралиғидаги жан. славян қабилалари-ни бўйсундирган, древлянлар қўзғоло-нини бостирган. 913 й. И. қўшинлари Каспий қирғоқлари бўйлаб Бокугача
борган, 941 ва 944 й. ларда Византияга юриш қилиб ғалаба қозонолмагач, шартнома тузган. И. древлянлардан ик-кинчи марта солик, ундириш пайтида ўлдирилган.
ИГОРЬ СВЯТОСЛАВИЧ (1150 -1202) — Новгород-Северск (1178 й. дан) ва Чернигов (1198 й. дан) князи. Қад. рус адабий ёдгорлиги — Игорь полки жангномаси қаҳрамони. 12-а. да Киев Руси тахти учун ўзаро курашлар-да қипчоқлар (половецлар) ёрдамида иштирок этган ва бу б-н Жан. Русни талон-тарож бўлишига имкон яратиб берган. Қипчоқларнинг тазйиқи кучай-гач, И. С. бошқа князлар б-н иттифоқ бўлиб қипчоклар устига юриш қилган (1185). Руслар Дон ва Сала дарёлари бўйларида жойлашган қипчоқлар қароргоҳига тўсатдан ҳужум қиладилар. Бу пайтда қароргохда чоллар, аёллар, болалардан бошқа ҳеч ким йўқ эди, эркаклар сафарда бўлишган. Руслар қароргоҳни талон-тарож этиб, катта ўлжа б-н қайтаётганларида Қояли (Ка-гальник) соҳилида қипчоқлар томонидан ўраб олиниб тор-мор келтирилган, князлар, шу жумладан И. С асир туш-ган, ўғлини қолдириб ўзи қочган. И. С нинг ушбу юриши кейинчалик «Игорь полки жангномаси» асосий мазмуни-ни ташкил қилган.
ИГУАНАЛАР (Iguanidae) — калтаке-саклар оиласи. Танасининг шакли ва ранги ҳар хил. Узунлиги бир неча см дан 2 м гача (Iguana iguana). Боши жуда кўп майда қалқончалар б-н крпланган. Агамаларга ўхшайди, улардан тишла-рининг жағига ички томондан ёпиш-ганлиги б-н фарқ қилади. Оёқлари яхши ривожланган. 500 га яқин тури маълум. Шим. ва Жан. Америка, Мадагаскар ва айрим Полинезия ороллари-да тарқалган. Кўпчилиги ўрмонларда дарахтлар шохида, чўл ва тоғларда яшайди, айрим турлари умрининг бир қисмини сувда ўтказади. Асосан, ҳаша-ротлар ва б. майда умуртқасиз ҳайвон-лар б-н озиқланади, айрим турлари ўсимликхўр. Тухум қўйиб кўпаяди, бир қанча турлари тухум-дан тирик туғади. Гўшти, тухуми ва те-рисидан фойдалани-лади. 13 тури ва кўпчи-лик кенжа турлари Табиатни муҳофаза
Игуана.
қилиш халқаро иттифоқи Қизил ки-тобига киритилган. ИГУАСУ — 1) Жан. Америкадаги даре, Бразилия ҳудудида, Парананинг чап ирмоғи. Уз. 1320 км, ҳавзасининг май-дони 62 минг км2. Қуйи қисмида Бразилия б-н Аргентина чегарасидан оқади. Серостона, шаршаралар бор; 2) Жан. Америкадаги шаршара, Игуасу дарёси-да. Игуасу дарёсининг Парана дарёси-га қуйилиш жойидан 26 км юкррида. Иккита тик базальт зинадан ўзаро ороллар б-н ажралган 275 дан ортиқ катта ва кичик шаршаралардан иборат бўлиб, тор дарага 72 м баландликдан тушади. Кенглиги 4000 м гача. И. атро-фида шу номда Аргентина ва Брази-лияга қарашли миллий парк ташкил этилган. Туризм ривожланган. ИДАЛЬГО, Идальго-и-Кости-лья, Мигель (1753.8.5, Корралехо — 1811.31.7, Чиуауа) — Мексиканинг миллий қаҳрамони; Испанияга қарши миллий озодлик урушига айланган халқ қўзғолони (1810—11) раҳбари. Валья-долид (ҳоз. Морелия) даги Диний се-минарияни тугатган, у ерда аввал ўқитувчи, сўнг ректор бўлган. Француз энциклопедистларининг ғояларини тарқатгани учун оддий қишлоқ черко-ви руҳонийси даражасига туширилган. И. мамлакат мустақиллиги, индейс хал-қининг иқтисодий ва ҳуқуқий аҳволи-
Игуасу шаршараси.

ни яхшилаш йўлидаги чиқишларини давом эттирган. И. Долорес ш. да ха-лққа мурожаат қилиб испанларга қар-ши озодлик урушини бошлашга ча-қирган («Долорес даъвати») ва деҳқ-он-индейслар, кон ишчилари ва пе-онлардан иборат инқилобий армияга бош бўлган. Ноябрда Гвадалахара ш. да И. бошчилигидаги ҳукумат тузилган. Ҳукумат қулчиликни бекор қилинган-лигини эълон қилган, индейсларга жамоа ерларини қайтариш ва солиқ-ларни камайтириш ҳақидаги қонун-ларни чиқарган. 1811 й. 17янв. даинқ-илобий армия мағлубиятга учраган. И. асирга олиниб, судланиб, отишга ҳукм қилинган.
ИДАЛЬГО (испанча hidalgo) — ўрта асрларда Испаниядаги рицарларнинг майда ва ўрта табақаси. «И.» истилоҳи 12-а. нинг охирида пайдо бўлган. Реконкиста даврида И. лар муҳим ҳарбий куч саналган. 15-а. дан И. лар қашшоқлаша бошлаган. 16-а. да И. лар Америка қигь-асини босиб олишда — конкистала фаол иштирок этганлар. ИДАЛЬГО — Мексикадаги штат. Мам-лакатнинг марказий қисмида, Мексика ясситоғлигининг жан.-шарқида. Майд. 20,9 минг км2. Ахолией 2,2 млн. киши (2000). Маъмурий маркази — Пачука ш. Ахрли, асосан, водийларда яшайди. Ер юзаси плато бўлиб, ўртача бал. 2000 м; алоҳида чўққилари 3000 м ва ундан зиёд. Шарқий Сьерра-Мадре тоғ системаси И. ҳудудини Мексика қўлтиғидан ажратиб туради. Ўртача ой-лик т-ра 16—20°. Йилига 300—600 мм ёғин ёғади, тез-тез қурғоқчилик бўлиб туради.
Аҳолисининг кўп қисми қ.х. да банд. Асосан, мевали дарахтлар ўстирилади, сабзавот экинлари ва шакарқамиш эки-лади. Штатнинг шарқий қисмида яй-лов чорвачилиги ривожланган.
Олтин ва кумуш конлари бор. Ма-шинасозлик (вагонлар, юк машинала-ри, тўқимачилик машиналари), не-фтни қайта ишлаш, цемент, рангли металлургия саноати корхоналари мав-жуд. Йирик саноат шаҳарлари: Сьюдад-Саагун, Тула.
ИДДА, иддат ал-маръа (араб. — маълум вақт, аёллар учун белгиланган мухлат) — шариат бўйича эри ўлган ёки эридан ажрашган хотинлар бошқа эрга чиқиши учун ўтиши шарт бўлган муҳлат. Бундай аёлларга И. ўтмагунча эрга чиқиш тақикланган: бева учун И. 4 ой-у 10 кун, эридан ажралишган аёл учун 3 ой белгиланган. Мухлатнинг бел-гиланиши Қуръонга асосланган ҳолда шариатга киритилган бўлиб, аёлнинг ажралган ёки ўлган эридан ҳомиласи
бор ёки йўклигини аниқлаш б-н бог-лик бўлган.
ИДЕАЛ (юн. idea — тимсол, ғоя, ту-шунча) — бирор нарса, воқеа ва ҳоди-санинг олий намунаси, камолоти; ай-рим шахс, шахслар гуруҳи, табақа ва жамият интилувчи олий мақсад. Иж-тимоий-сиёсий И. — мукаммал ижти-моий тузум; ахлоқий И. — баркамол ин-сон сифатлари, инсоний муносабатлар; эстетик И. — ҳар тарафлама камолга етган гўзал кўриниш, хислат, тавсиф. И. муайян тарихий шароитда ижтимо-ий ҳаётнинг барча жабҳалари б-н чам-барчас боғлиқ ҳолда шаклланади. И. нинг амалга ошиши ёки ошмаслиги унинг воқелик б-н боғлиқлигига, та-раққиётни қанчалик тўлиқ ва тўғри инъикос эттиришга боғлиқ. Кишилар тарихда эстетик ва ахлоқий И. ни орзу қилиб, бу орзуларни эртак ва достон-ларда ифодалаганлар. Мае, Рустам ва Фарҳод, Лайли ва Ширин фақат жис-моний жиҳатдан бақувват ҳамда гўзал бўлиб қолмай, улар юксак одамийлик фазилатларига ҳам эга.
И. реал мавжуд бўлиб, гўзалликнинг юқори даражада намоён бўлишидир. У ҳаётдаги, санъатдаги объектив гўзал-ликлар ҳақида мукаммал, тўлиқ субъектив тушунчаларимиздан иборат. И. деганда, биринчи навбатда, инсон гўзаллиги тушунилади. Ҳар томонлама етук, гўзал киши бизнинг эстетик И. имиздир. Ҳар бир миллат гўзаллик ҳақида ўз миллий И. ига эга, чунки и. ч. усули, яшаш шароити, географик му-хит, психологияси турличадир. ИДЕАЛ ГАЗ — молекулалари ўзаро мутлақо таъсирлашмайдиган газ; бунда газни ташкил этувчи молекулаларнинг хусусий ҳажмлари эътиборга олинмай-ди. Ҳар қандай реал газ зичлиги жуда кичик бўлган ҳолларда у ўзининг таби-ати бўйича И. г. га яқинлашиб боради. Т-ранинг катта қийматларида, яъни молекулаларнинг ўртача кинетик энергия-лари молекулаларнинг ўзаро таъсирла-шиши натижасида вужудга келган ўрта-ча потенциал энергияларидан жуда катта бўлганда ҳам реал газларни И. г. лар деб қараш мумкин. И. г. нинг ички энер-гияси шу газни ташкил этувчи барча молекулаларнинг хаотик (тартибсиз) илгарилама ва айланма ҳаракат кинетик энергиялари б-н молекулалардаги атомларнинг хаотик тебранма ҳаракати кинетик ва потенциал энергияларининг йиғиндисига тенг. Аниқ масса т га эга бўлган И. г. нинг мувозанатли ҳолатини босим р, ҳажм V ва т-ра Т дан иборат макроскопик параметрлар орқали тўла равишда ифодаланилади. Бу параметр-ларнинг ўзаро боғланишини ифодалов-
чи   И.   г.   нинг  ҳолат  тенгламаси pV=~kT одатда Клапейрон-Менделеев
тенгламаси деб аталади, бунда М — газнинг моляр массаси.
Кўпгина амалий масалаларни ҳал этишда реал газларга И. г. лар учун кел-тириб чиқарилган, оддий кўринишга эга бўлган қонуниятларни катта аниқ-лик б-н тадбиқ этиш мумкин. ИДЕАЛ КРИСТАЛЛ — зарралари (атомлар, молекулалар, ионлар) фазо-да қатъий муайян тартибда жойлашган ва фазовий симметрия хоссасига эга бўлган мукаммал структурали қаттиқ жисм; кристалларнинг идеаллаштирил-ган модели. Тузилиши жиҳатдан табиий кристаллдан фарқ қилади. Табиий крис-таллда турли нуқсонлар — дислокация, бўш жойлар, киришмалар ва \. к. мавжуд бўлиб, қатьий муайян структурали бўлмаслиги ҳам мумкин. Кристалл пан-жара тебранишлари ҳам зарралар струк-тураси тартибини бузади. И. к. тушунча-си кристаллография ва қаттиқ жисмлар назариясида кенг қўлланилади. ИДЕАЛ СУЮҚЛИК - гўёки мутлақ ёпишқоқлик, қисилиш ва иссиқлик ўтказувчанлик хоссасига эга бўлмаган суюқяик; суюкликларнинг идеаллаш-тирилган модели. Кичик тезликда оқадиган суюқликларга доир тушунча. И. с. гидромеханика ва аэродинамикою. кенг қўлланилади. Ёпишқоклик ва б. хоссалар асосий омиллар деб каралмай-диган ва уларни ҳисобга олмаслик мумкин бўлган назарий ишларда, реал су-юқликлар ва газларнинг ҳаракатига доир баъзи масалаларни ечишда И. с. тушунчасидан фойдаланилади. ИДЕАЛ ШАҲАР ЛОЙИҲАСИ - Уй ғониш даврида Италия меъморлари то-монидан яратилган. Мил. ав. 1-а. нинг 2-ярмида ящаган Рим меъмори ва му-қандиси Витрувийнинг юнон ва қад. Рим меъморлари тажрибаларини умум-лаштириб ёзган «Меъморлик ҳақида ўн китоб» рисоласига риоя қилиб, ўз даврида илм ва техника ютукларига, давр эстетик идеалларига таяниб И.ш.л. ни яратдилар (1450—1615). Лойиҳаларда шаҳар худудини турар жой, маъмури-ят, савдо, и. ч., жамоат мажмуаларига ажратиб қуриш, шаҳарликларни кас-би-кори, табақасига ажратиб жойлаш-тириш кўзда тутилган. И.ш.л. га риоя қилиб Терра дель Соле (1564), Л а Ва-летта ш. (1566) ва Пальма Нуова (1593— 95) қалъалари, Граммикеле ш. (1693) ва б. бир неча шаҳарча қурилган.
Шарқда Форобий, Абу Райҳон Бе-руний, Низомий, Саъдий, Абдураҳмон Жомий, Алишер Навоий ва б. ўз ижо-дида И.ш.л. масаласига тўхталган. Фо-

робийнинг «Идеал шаҳар аҳолисининг маслаги» асарида «Ҳақиқий бахтга эри-шиш мақсадида ўзаро ёрдам қилувчи қисмларни бирлаштирган шаҳар идеал шаҳардир, бахтга эришиш мақса-дида бирлашган кишилар жамоаси идеал жамоадир. Бахтга эришиш мақсади-да ўзаро ёрдам берган халқ идеал халқ-дир», дейилган.  И.  ш. л. да илгари сурилган асосий ғоялар, кўзда тутил-ган муҳим мақсадлар кейинги даврлар меъморлик санъатида муҳим аҳамият касб этди. Шаҳарларни аҳолига қулай, кўкаламзор, зоналарга ажратиш ва ш. к. фикрлар кейинги асрлар меъморла-ри лойиҳаларида ривожлантирилди. ИДЕАЛИЗМ (юн. idea сўзидан) — фал-сафадаги асосий оқимлардан бири; онг, руҳ, тафаккур бирламчи, материя, та-биат, борлиқ иккиламчи деб талқин этувчи қарашлар тизими. Материализм-нинг муқобили. И. нинг объектив ва субъектов шакллари бор.  Объектив И. дунёнинг асосида инсон онгидан ташқарида ва унга боғлиқ бўлмаган ҳолда ғайритабиий руҳий ибтидо (ғоя, оламий акл) ётади, деб ҳисоблайди. Бундай таълимотнинг йирик намоян-далари антик фалсафада Платон, Плотин, Прокл; янги даврда — Г. В. Лейбниц, Ф. В. Шеллинг, Г. В. Ф. Гегель булган. Субъектив И. инсон онгидан ташқ-аридаги объектив реалликни инкор этиб, факат субъектив сезгилар мав-жуд, деб билади. Бу ғоя Ж. Беркли, Д. Юм, И. Г. Фихте таълимотида яққол ифодаланган. Руҳий ибтидо кандай ту-шунилишига қараб И. нинг хилма-хил кўринишларини бир-биридан ажратиш мумкин; оламий акл (панлогизм) ёки оламий ирода (волюнтаризм), ягона руҳий субстанция (идеалистик монизм) ёки кўпдан-кўп руҳий биринчи унсурлар (плюрализм), аклан, манти-қан англанадиган ибтидо (идеалистик рационализм), сезгиларнинг ҳиссий хилма-хиллиги (идеалистик эмпиризм ва сенсуализм, феноменализм) илмий билиш объекти бўла олмайдиган, қону-ниятга бўйсунмайдиган, мантиққа зид ибтидо (иррационализм).
Одатда, «идеалист» (идеал сўзидан) тушунчаси олижаноб мақсадларга ин-тилувчи беғараз одамга нисбатан ҳам ишлатилади.
ИДЕАЛЛАШТИРИШ (юн. идея сўзи-дан) — 1) бадиий ижодда бирор нарса ҳодиса, воқеа ва шахсни аслидагидан кўра мукаммалроқ тасаввур қилиш, тасвирлаш. Мае, Алишер Навоийнинг «Фарҳод ва Ширин» достонидаги Фар-ҳод, Ширин; Абдулла Қодирийнинг «Ўтган кунлар» романидаги Отабек,
Кумуш образлари; 2) аслида бўлмаган, лекин мавжуд оламда тимсоли бор бўлган (мае, абсолют кора жисм, идеал газ ва б.) объектлар, жараёнлар ва ҳодисалар ҳақидаги тушунчаларни фикран моделлаш. И. крнунларни таъ-рифлаш, ҳаётий жараёнларнинг мав-ҳум шаклларини тузиш имконини бе-ради.
ИДЕОГРАММА (юн. idea - ғоя, образ ва .... грамма) — ёзув белгиси (шартли тасвир). И. нутқтовушларига эмас, балки сўз ёки морфемага тенг келади. Мае, Қад. Миср, Хитой иероглифларн. ИДЕОГРАФИК ЁЗУВ [юн. idea - идея (ғоя), образ ва grapho — ёзаман] — бел-гилар (идеограммалар) бутун бир сўзни ёки тушунчани билдирадиган ёзув тури. Қад. ёзув системаларидан Миср ёзуви, Хитой ёзуви ва б. айрим ёзувлар идео-график йўсинда бўлган. И. ё. жуда му-раккаб; кўпгина халқларда нисбатан соддароқ ёзувлар — бўғинли ёзув ва ҳарфли ёзув тараққий этган.

Идеограммалар.
ИДЕОГРАФИК ЛУҒАТ - луғат тури. Бунда луг-атлар алифбо тартибида эмас, балки мавзу бўйича тузилади. ИДЕОЛОГИЯ (юн. idea ва ...логия) — қ. Мафкура.
ИДЕЯ (юн. idea — образ, тушунча, ғоя) — қ. Ғоя.
ИДИКУ ибн Қутлуғ Қабо (рус солно-маларида — Эдигей, Едигей) (1352— 1419) — Нўғай Ўрда хони (1396 й. дан), Олтин Урдада амири лашкар (1397 й. дан), унинг амалдаги ҳукмдори (1399— . 1412). Манғит бий (бек)ларидан бўлмиш И. 1377 й. Олтин Ўрда хони Ўрусхон таъ-қибидан қочиб Амир Темур ҳузурига келган ва унинг қўшинида амирлик қила бошлаган. 1391 й. Амир Темурнинг Тўхтамишта қарши юришида иштирок этган. Сўнг, 1396 й. Идил (Волга) ва Ёйиқ (Урал) дарёлари оралиғидаги ҳудудда Олтин Ўрдадан мустақил Нўғай Ўрда давлатини ташкил қилган. 1397 й. Олтин Ўрдани забт этиб, Ўрусхоннинг
набираси Темур Қутлуғни расман тах-тга ўтқазган бўлса-да, амалда давлат-ни ўзи идора қилган, ҳокимиятни қўлдан чиқармаслик мақсадида 20 та ўғлини Олтин Ўрданинг турли вило-ятларига ноиб этиб тайинлаган. Темур Қутлуғ вафот этгач (1399), И. тахтга унингўғли Шодибекни ўтқазган. Аммо, Шодибек Тўхтамиш б-н тил бирикти-риб И.га қарши жанг қилган, енгил-гач, Дарбандга қочган. Шундан кейин И. Олтин Ўрда тахтига Шодибекнинг ўғли Пўлод Султонни ўтқазиб, Литва князи Bumoem (1350—1430) ва унинг паноҳига қочиб борган Тўхтамишга қарши юриш қилган ҳамда уларнинг бирлашган қўшинини Ворскла дарёси бўйидаги жангда тор-мор келтирган (1399). 1408 й. И. Олтин Ўрдага хирож тўламай қўйган Русга бостириб кириб, унинг кўплаб шаҳарлари (Серпухов, Дмитров, Ростов, Переяславль, Нижний Новгород ва б.) ни вайрон қил-ган, Москвани эса қуршаб олиб, кат-та товон эвазигагина вайрон этмай ор-тига кайтган. И. 1410—12 й.ларда Олтин Ўрда шаҳзодалари ўртасида бўлган тахт учун кураш оқибатида ҳокимият-дан ажраб, Хоразмга қочган, лекин Шоҳрух томонидан у ердан қувиб чи-қарилган (1414). Сўнг, у Тўхтамишнинг ўғиллари Каримберди ва Қодирберди б-н бўлган жанг (1419) да ўлдирилган. Ўзбек, қозоқ, туркман, нўғай, татар ва б. туркий халклар орасида тар-қалган «Идику» («Эдигей») достони И. хусусидадир.
Ад.: Греков Б. Д., Я кубовский А. Ю., Олтин Ўрда ва унинг қулаши, Т., 1964; Ибн Арабшоҳ, Амир Темур тарихи, Т., 1992.
Наши Норкулов.
«ИДИКУ» — амир Идику Қутлуғ Қабо (рус йилномаларида — Эдигей, Едигей) (1352—1419) ҳақида 15—16-а.лар-да туркий халклар томонидан яратил-ган достон. Манғитлар амири Идику-нинг тарих майдонида пайдо бўлиши ва унинг Олтин Ўрда хони Тўхтамиш-га қарши (14-а.нинг 90-й.лари) Темур иштирокида кураши б-н боғлиқ воқе-алар «И.» достонининг асосини ташкил этади. Достонда, айниқса Идику-нинг ёрдам сўраб Самарқандга — Амир Темур ҳузурига келиши, Соҳибқирон-нинг унга ўз яқинидек ёрдам бериши тасвирлаб берилган. Достонда ва б. ри-воятларда Идикунинг аждоди Хожа Аҳмад Яссавийга боғланиши айтил-ган.
«И.», асосан, Волга бўйидаги туркий халклар орасида машҳурдир. Достон Қозонда 1990 й.да китоб ҳолида нашр этилган.

ИДИЛ, Итиль — 8— 10-а.ларда Хазар хоқонлигининт пойтахти. Ҳоз. Астрахон ш.дан юқорида, И. (Волга) дарёсининг ҳар иккала қирғоғида ва кичик оролда жойлашган. И.да хазарлар, турклар, славянлар, яҳудийлар яшаган. Аҳоли-си чорвачилик, деҳқончилик, балиқ-чилик, ҳунармандчилик ва савдо б-н шуғулланган. И.да хоқон саройи, ибо-датхоналар, мактаблар, ҳаммомлар ва бозорлар бўлган. Турар жойлари чай-лалар, кигиз ўтовлар ва ертўлалардан иборат бўлган. 965 й.да Киев князи Святослав I Игоревич томонидан вайро-нага айлантирилган. ИДИОАДАПТАЦИЯ (юн. Idios - мах-сус, ўзига хос ва адаптация), алломорф о з — организмлар яшаш тар-зининг ташқи муҳитнинг муайян ша-роитига хусусий мослашуви. Эволю-циянинг И.га мое келадиган йўналиш аллогенез дейилади. «И.» термини-ни рус олими А. Н. Северцов (1925) таклиф этган. И. организмлар гурухи-нинг тузилиш даражасига кучли таъ-сир кўрсатмаслиги б-н араморфоз ва регрессив ўзгариш — катаморфоз (мор-фофизиологик дегенерация)дан фарк, қилади. И. муайян тузилиш даражасида адаптив радиацияни таъминлайдиган ўзгариш бўлганлигидан қуйи таксоно-мик гуруҳлар (уруғ, оила, тур) учун хос. И.га мисол тариқасида озиқланиш усули ва озиқ турига биноан қушлар тумшуғи тузилишидаги фарқ қилувчи белгиларни, ўсимликлар гулининг ҳар хил усулда (шамол, сув ёки ҳашарот-лар орқали) чангланиши, ўсимликлар уруғининг ҳар хил усулда (шамол, қуш-лар, сут эмизувчилар б.) таркалиши-ни кўрсатиш мумкин. И. араморфозга нисбатан қисқа муддат давом этади ва тез-тез содир бўлиб туради. ВДИОГАМИЯ (нем. Idiogamie) — гул-ли усимликларнинг ўзидан чангланиши. И. аутогамия, яъни бир гулнинг ўз чан-ги б-н чангланиши ҳамда гейтеногамия, яъни бир тугшаги гулнинг шу ўсимлик-даги бошка гул чанги б-н чангланиши каби тушунчаларни ўз ичига олади. ИДИОМА (юн. idioma — хусусият, ўзига хослик) — фразеологизмлар (қ. Фразеология) тури; муайян бир тилга хос бўлиб, бошқа тилларга айнан таржима қилиб бўлмайдиган нутқ бирлиги ёки ибора: «думи хуржун», «семизликни қўй кўтаради», «тили бир қулоч» каби. И. сўз бирикмаларидан: («икки қўлини бурнига тиқиб», «бутун маҳаллани бо-шига кўтармоқ»), этимологик ва тари-хий маълумот талаб этувчи сўзлардан («ran десанг қоп-қоп, иш десанг Кўҳи Қофдан топ», «Даққи Юнусдан қол-ган» ва ҳ. к.), этимологик исботлаш,
асослаш қийин бўлган сўз ва ибора-лардан («оёғини қўлига олиб», «бити тўкилди») иборат бўлиши мумкин. И.лар, одатда, кўчма маънога эга бўла-ди ва бадиий адабиётда киноя, крчи-риқ маъноли образлиликни яратувчи воситалардан бири сифатида қўллана-ди. И. ларни бошка тилга ўгиришда уларнинг ўша тилдаги муқобилини то-пиш керак бўлади. Mac, рус тилидаги «Как ни корми волка, он всё в лес смотрит» И. си узбек тилидаги «Кази-сан, қартасан, охир аслингга тортасан» И.сига мазмунан мое келади. Тилда бундай муқобил И. топилмаса, унинг мазмуни эркин ёки сўзма-сўз таржима қилинади. Mac, «И на нашей улице будет праздник» — «Бизнинг кўчада ҳам байрам бўлажак» каби.
/IS.: Саломов  F., Мақол ва идиома-лар таржимаси., Т., 1961.
ИДИОМАТИКА — лексик идиомалар мажмуи; тилшуносликнинг идиомалар-ни ўзига хос тил бирлиги сифатида лексик-грамматик таркиби, маънола-ри тавсифи, синтактик ва экспрессий-услубий хоссаларини ўрганувчи бўли-ми (қ. Фразеология). ИДИОМОРФИЗМ (юн. idios — ўзига хос ва morphe — шакл) — минерал-ларнинг ўзига хос кристаллографик шаклга эга бўлиши. И.ни фанга немис петрографи Г. Розенбуш (1887) кирит-ган. Тоғ жинсларида кўпинча гранат-лар, дала шпатлари, амфиболлар, авгит, кварц, нефелин ва б., рудаларда эса пирит, арсенопирит ва б. идио-морф, қисман шакли йўқолган бўлса гипидиоморф ва бутунлай шаклеиз бўлса ксеноморф деб аталади.
Минералнинг И. даражаси унинг кри-сталланиш хусусияти ва магмадан аж-ралиб чиқиши вақтига боғлиқ. Идио-морф минераллар магмадан биринчи бўлиб кристалланади. Минералларни аниклашда М.нинг аҳамияти муҳим. ИДИОСИНКРАЗИЯ (юн. idios - ўзи га хос ва synkrasis — аралашув) — одам организмининг баъзи овқатларга (сут, қулупнай, тухум ва б.) ва дори модда-ларга (пенициллин, сульфаниламид препаратлар, пирамидон, хинин, йод, бром ва б.) ортиқ даражада сезувчан-лик ҳолати. И. аллергик ҳолатлардан бири (қ. Аллергия). И.нинг ривожлани-шида ирсий мойиллик катта роль ўйнайди. У шиллиқ пардаларнинг қиза-риши, эшакем тошиши ва бурун, бадан қичишиб ачишиши, т-ра кўтари-лиши б-н намоён бўлади. Оғирроқ \ол-ларда нафас қисиши, астмага ўхшаш хуружлар, кусиш, ич кетиши мумкин. Бетоблик ҳолати бир лаҳзада ёки бир неча кундан кейин ўтиб кетади. И.нинг
ривожланиш механизми аллергик ре-акциядан фарқ қилиб, бунда антитело ва сенсибиллашган ҳужайралар пайдо бўлмайди (қ. Сенсибилизация); киши ўта сезувчан бўлган модда организмга ки-риши б-н унга жавоб реакцияси вужуд-га келади. И. пайдо бўлганда уни кел-тириб чиқарган овқат ёки дориларни тарк этиб, врачга мурожаат қилиш керак.
ИДИОТИЯ (юн. idioteia — нодонлик), тентаклик, телбалик — туғма олигофрениянкнт энг оғир шакли, ақл, нутқ ва тафаккурнинг мутлақ ривож-ланмаганлиги б-н ифодаланади. Она қорнидалигидаёқ бола миясининг ри-вожланмай қолиши И. га сабаб бўлади. Беморнинг диққат-эътибори беқарор бўлиб, атрофдаги воқеликни тўлиқ идрок эта олмайди, одатдаги таъсирот-ларга берадиган жавоблари хам ному-носиб бўлади. Нутқ эса ғалати товуш-лар чиқариш ёки айрим оддийгина сўзларни такрорлайвериш б-н чегара-ланади, атрофдагиларнинг сўзларини деярли тушунмайди. Ҳаракатлар ҳам пойма-пой, баъзан эса бир маромдаги оддий ҳаракатларни мунтазам такрор-лайверишдан иборат бўлади.
Ҳиссиёт беқарор, оддий эҳтиёжлар-нинг қондирилиши ёки қондирилмас-лигига боғлиқ бўлиб, бемор салга ғазабланиши, ўзига ёки атрофдагиларга нисбатан тажовуз қилиши ҳам мумкин; у исқирт, тоза ёки ифлос нарсаларнинг фарқига бормайди. Бундан ташқари, уларда бир қанча жисмоний камчилик-лар ҳам учрайди. Бундай беморлар ат-рофдагилар (қариндош-уруғлари, яқин кишилари ва даволаш муассасалари хизматчилари) назоратига ва парвари-шига муҳтож бўлади. ИДИОФОНЛАР (юн. idios — ўзига хос ва phone — товуш) — бевосита ўзи садо берувчи материаллардан ясаладиган мусиқа чолғулари. И., одатда, табиа-тан муайян садоли материаллар (металл, ёғоч, шиша, тош)нинг ўзидан иборат бўлади; баъзан улардан чолғу-нинг садо манбаи ясалади. Садоланти-риш усулига кўра, И. қуйидагиларга бўлинади: чертма И. (чангқўбиз), фрикцион (ишқаб садолантирувчи) И. (шиша гармоника ва б.), урма И. (гонг, занг, ксилофон, қайроқ, қўнғироқ, лап-паклар, ва б.).
ИДИШ — яҳудиплар бир қисми тили. Ҳинд-европа тиллари (герман гуруҳи) оиласига мансуб. Бу тилда сўзлашувчи-лар жаҳоннинг кўпчилик мамлакатла-ри (Европа давлатлари, Америка, Жан. Африка, Исроил ва б.)да истикрмат қилади. Ёзуви қад. яҳудий алифбоси асосида (қ. Яҳудий ёзуви).
ИЕРАРХИЯ
79
ИДОРА — 1) маълум бир ижтимоий, давлат, хўжалик, савдо ва ш.к. тармоқ-ларни бошқариш учун штатли ходим-лари ва маъмурияти бўлган ташкилот, муассаса, бошқарма ва улар ўрнашган бино. Мае, хўжалик И.си., И. хизмат-чилари; 2) белгили тартибда бошка-риб, йўлга солиб бориш, бошқариш тартиби. Мае, И. усули, И. қилмоқ. ИДРИС — Қуръонда номи зикр этил-ган пайғамбарлардан бири. Ривоят қилишларича, И. ер юзида 365 й. яша-ган. Бу олижаноб, тақводор инсонни Аллоқ «юксак мартабага кўтарган» (Қуръони карим, 19:56—57). Исломшу-нослар И.ни Библиядаги Эноҳ, баъзан Эздра каби афсонавий шахслар б-н таққослайдилар. У ажал фариштасини алдаб, жаннатга кирган ва Аллоҳга са-доқати учун қиёмат кунигача ўша жой-да ёки етти осмоннинг бирида крлди-рилган. И. ислом ривоятларидаги Илёс ва Хизр ҳазратлари сингари «абадий барҳаёт» қисобланади. У хат ва ёзувни, кийим тикиб, кийиниб юришни бош-лаб берган, юлдузларга қараб тақцир-ни айтиб беришни, вақт ҳисобини бил-ган пайғамбардир. Тикувчилар пири ҳисобланади.
ИДРИСИЙ, ал-Идрисий Абу Абдуллоҳ Муҳаммад ибн Му-ҳаммад [1100 — Сеута (Сибта), Марокаш — 1165 ёки 1161, Сицилия о.] — араб географи ва сайёхи. Испани-ядаги араб халифалигининг пойтахти Қуртуба (Кордова) ш.да таҳсил олган. Португалия, Франция, Англия ва Ки-чик Осиё я. о.га саёҳат қилган. И. Евро-пада энг машҳур сайёҳ ҳисобланган. Тахм. 1138 й. Сицилиянинг Палермо ш.га келиб, Сицилия қироли Рожер II са-ройида яшаган. Қирол топшириғи б-н 1154 й. ўша даврда дунёнинг илм ахлига маълум бўлган қисми харитасини тай-ёрлаган, уни кумуш ясси шарга ўйиб чизган ва қоғозга ҳам туширган. Хари-тага «Нузхат ал-муштоқ фи-ихтироқ ал-офоқ» («Саёҳатга муштоқ бўлганнинг уфкларга саргузаштлари») изоҳномаси-ни ёзган (баъзан уни «Рожер китоби» ҳам дейишади). И. асарларининг нусха-лари кўп, бироқ бирорта ҳам тўла нус-хаси сакланмаган; 16-а.дан бошлаб Ев-ропада бир неча марта нашр қилинган. Жумладан, лотин тилидаги таржимаси 1593 й. Римда нашр қилинган.
И. харитасининг асли йўқолган, нус-хаси б-н изоҳномасигина сақланиб қолган. И. Ерни 7 иклимга бўлган (хар бир иқлим 10 қисмдан иборат). И.нинг барча иқлимни ўз ичига олган асарла-ри ва унга илова қилинган хариталар (70 та) ўрта асрларда геогр. фанида энг мукаммал асар ҳисобланган, Европа ва
Африка тарихи ва тарихий геогр.ни ўрганишда муҳим манба бўлган. Унда мусулмон Шарқидан ташқари Ғарбий ва Шарқий Европа мамлакатлари ҳақида турли-туман қизиқарли маълу-мотлар баён қилинган. И. асарларини шахсан ўзи кўрган-билганлари, саёҳат-чилар, савдогарлар, зиёратчилар ва турли мамлакатларни ўрганиш учун юборилган кишилар ахбороти асосида ёзган. У Ибн Хурдодбеҳ, Ибн Ҳавқал, Масъудий каби араб географлари ва саёҳатчилари асарларидан ҳам фойда-ланган. Аммо И. харитаси хатоликлар-дан холи эмас: Африка олисдаги Ҳин-дихитой ярим ороли б-н туташ, Ҳинд океани кўл тарзида кўрсатилган, яъни Клавдий Птолемей дунё харитасидан айнан кўчирган.
Омон Бўриев.
ИДРИСИЙЛАР — Марокашда \укм-ронлик қилган араб сулоласи (8—10-а.лар). Идрис ибн Абдуллоҳ сулолага асос солган. Идрис II (792—828) ва-фотидан кейин Идрисийлар давлати майда мулкларга (И. бошқарган) бўли-ниб кетган. Қуртуба халифалиги қўшин-лари томонидан тугатилган (974 ёки 985).
ИДРОК — тирик организмнинг маъ-лумотларни қабул қилиб, қайта иш-лаш жараёни; организмга объектив ре-алликни акс эттириш ва ташқи олам-даги янгидан-янги вазиятларни баҳо-лаб, шунга яраша ҳаракат қилиш имконини беради.
И. онгнинг, миянинг ижодий жараё-нидир. И.нинг физиологик асоси бош мия ярим шарлари пўстлоғининг анализ ва синтез фаолиятидан иборат. Бу фаолият сезги аъзоларимизга таъсир қилиб турган нарсаларнинг битта ху-сусияти б-н эмас, балки жами хусуси-ятларининг таъсири б-н боғлиқ. И. ана шу барча хусусиятлар ўртасидаги му-ваққат боғланиш (қ. Ассоциация) нати-жасида юзага келади. Инсон миясининг умумлаштирувчи фаолиятига асослан-ган И. жараёнига кишининг тажриба-си, билим, абстракт тафаккурнинг фаолияти ва б. хам иштирок этади (қ. Апперцепция). Шунинг учун кишилар айни бир нарса ёки хрдисани ёшлари, маълумотлари, турмуш тажрибалари, касблари, ижтимоий чиқишлари, характер, қобилият ва қизиқишларида кўринадиган шахеий хусусиятларига қараб ҳар хил И. қиладилар. Mac, те-гишли ихтисоси бўлмаган кишининг бирорта янги машинани И. қилиши ихтисоси бор одамнинг И.ига Караганда тор ва юзаки бўлади.
И.нинг муҳим хусусиятларидан бири барқарор (констант)лигидир. Ин-
сон бир вақтда И. қилган нарсани ўз хотирасида сақлаб қолиш ва уни кайта тиклаш қобилиятига эга. Бир нарсанинг ана шундай қайта тикланган тимсоли (қ. Тасаввур) И. жараёнининг ажралмас кисми. И.нинг хусусияти кўп жиҳатдан ҳиссий кечинмаларга (шодлик, ғамгин-лик, тажанглик ва ҳ.к.) қам боғлиқ. Mac, кишининг таъби хира вақтида табиат манзаралари унга аллакандай сўниқдек кўринса, таъби чоғ вақтида у бутунлай бошқача кўринади.
Ғайраш Шоумаров.
ИЕЗУИТЛАР (лот. «Societas Jesu» — «Исо жамияти») — католиклар монах-лик ордени аъзолари. Бу жамиятни 1534 й.да майда испан дворяни Игнатий Лойола Парижда тузган ва 1540 й. папа Павел III томонидан тасдикланган. У ўз олдига католицизмни ҳимоя қилиш ва ёйиш, папалик ҳокимиятини мус-таҳкамлаш вазифасини қўйди, контр-реформациянит асосий қуроли бўлиб қолди. И. фақат Европа давлатларида эмас, Ҳиндистон, Япония, Хитой, Филиппинда ҳам тарқалди. 1610—1768 й.ларда Парагвайда «Иезуит давлати» мавжуд бўлди. И. орденининг асосий тамойиллари: катъий марказлашиш, мавқеига қараб кичикларнинг катта-ларга сўзсиз бўйсуниши, орден бош-лиғининг мутлақ нуфузи. И. қар қандай жиноятни, агар у худо йўлида қилин-ган бўлса, оклайди. 20-а.да И. клерика-лизминнг етакчи гуруҳига айланди. ИЕНА — Япония пул бирлиги. Япо-ниянинг кад. олтин ва кумуш танга пули И. деб аталган (1,5 г соф олтинга ёки 2,3 г кумушга тенг бўлган). 1 И. = 100 сен. Халкаро ифодаси JPY. Халкаро ва-люталар курси бўйича 1 АҚШ доллари = 133, 68 И., 10 И. = 52,12 сўм (2002, фев.).
ИЕРАРХИЯ (юн. hierarchia, hieros — авлиё ва arche — ҳукмронлик, ҳоки-мият) — бир бутун нарса ёки ҳодиса-лар айрим қисмлари ёки элементлари-нинг юқоридан қуйига томон бир тартибда жой олиши. Фанга И. тушунчаси 19-а.нинг 2-ярмида кириб келди. Даст-лаб И. жамиятнинг синфий табақала-нишини ва ҳокимият тузилишини тав-сиф этиш мақсадида қўлланилган. 20-а.дан бошлаб эса ҳар қандай объект системасини тавсиф этишда қўллани-ла бошланди.
Б иол.да И. термини бир гуруҳга мансуб ҳайвонлар ўртасидаги ўзаро му-носабатларни, яъни уларнинг озиққа, қарама-қарши жинсга ёки қулай пана жойга эга бўлиш борасидаги фаолия-тини бошқариб турадиган хатти-ҳара-катларни ифодалайди. И. турғун бўлмас-дан вазиятга қараб ўзгариб туриши

(нисбий доминантлик) ёки мутлақ бўлиши (мутлақ доминантлик) мумкин. Мутлақ доминантлик кўпинча тўғри чизиқли (йўналишли) хусусиятга эга (мае, А индивиднинг Б устидан, Б нинг эса В устидан ва ҳ.к. тарзда устун-лик қилиши) бўлиб, ҳар бир индивиднинг гуруҳда ўз мавқеи бор. Чизиқсиз И.да унинг таркибий қисмлари ўрта-сида муносабатлар шароитга қараб ўзга-риб туради: мае, учинчи индивид бўлганида А индивид Б дан, у бўлма-ганида Б индивид А дан устунлик қила-ди (тобе мавқелар). Кўпинча гурухда эркак ва урғочи ҳайвонлар мустақил ўз И. системасига эга бўлади. Бошқа ҳолларда эса эркак хайвонлар урғочи-лари устидан, вояга етган ҳайвонлар ёш ҳайвонлар устидан доминантлик қилади. Эркаклари кўп бўладиган при-матлар тўдасида И. системаси жуда му-раккаб. Гуруҳ бўлиб яшамайдиган ҳай-вонларда индивидлар сони ошиб кет-ганида нисбий доминантлик юзага ке-лади. Гурухдаги ҳайвонлар сони кам бўлганида эса улар ўртасида майдонга эгалик қилиш хатти-ҳаракатлари намо-ён бўлади. Жамоа бўлиб яшайдиган ёки мураккаб гуруҳлар ҳосил қиладиган ҳайвонларда доминантлик концепци-яси ўрнига бошқача муносабатлар, мае, индивидларнинг вазифасига би-ноан ўзаро муносабатлари асосий аҳамиятга эга бўлади. Биол.да И. тушунчаси ҳар хил объект ва жараёнларга тавсиф беришда кенг қўлланилади (мае, табиий жамоалар И. структураси, организм регулятор системаси И.си, таксонлар И.си ва ҳ.к.). ИЕРИХОН — Улик денгизнинг шим.-ғарбида, Иордан дарёси водийсида жойлашган шаҳар. Мил. ав. 7—2-минг йилликда Фаластиндаги қад. манзилгоҳ. Неолит ва жез даврига оид манзилгоҳ қолдиқлари, мустаҳкам қўш девори бўлган шаҳар харобаси (мил. ав. 18—16-а.лар), мақбаралар очилган. Мил. ав. 2-минг йилликнинг охирларида яҳудий қабилалар томонидан вайрон қилин-ган. Библия ривоятига кўра, И.нинг деворлари душман карнайлари садоси-дан («иерихон карнайлари») қулаб тушган.
ИЕРОГЛИФЛАР (юн. hieros — муқад-дас ва qluphe — ўйиқ) — бир сўз, бўғин ёки товушни ифодалашга хизмат қилувчи фафик ифода. И. нинг энг қад.-си Миср ёзуви белгилари бўлиб, мил. ав. 4-минг йиллик охирида қўлланган. Ҳоз. 5 мингга яқин Миср иероглифи маъ-лум. Миср И.и орасида қуйидагилар фа-рқланади: 1) бир консонатли белгилар (30 га яқин); булар миср тилидаги ун-дош товушларни ифода этган; 2) мор-
фемаларни фонетик ифодалаш учун икки ва уч консонантли белгилар; 3) бир бутун сўзни ифодалаш учун иде-ограммалар; 4) детерминатлар — сўз маъносини аниклаштирувчи ёрдамчи (талаффуз этилмайдиган) идеографик белгилар.
И. термини ёзувнинг бошқа тизим-ларига нисбатан ҳам ишлатилади. Мае, қад. (мил. ав. 2 мингинчи йиллар) ва ҳоз. Хитой ёзуви, хат ёзувининг (мил. ав. 2—1-минг йиллар) турли тасвирий (миххат бўлмаган) белгилари ва б. га нисбатан қўлланилади (қ. Хитой ёзуви, Япон ёзуви).
ИЕРОГЛИФЛАР НАЗАРИЯСИ - гно сеологик назария; унга кўра, сезгилар — нарсалар реал хоссаларининг шарт-ли белгилари (символлар, иероглиф-лар)дир, сезгиларнинг нарсалар ҳамда уларнинг хоссалари б-н ҳеч қандай умумийлиги йўқ. И. н. ни 19-а. охирида немис физиологи Г. Гельмгольц ишлаб чиққан. Бунда у немис физиологи И. Мюллер ифодалаб берган «сезги орган-ларининг ўзига хос энергияси қону-ни»га асосланган. Мазкур конунга кўра, сезишнинг ўзига хос хусусияти сезги аъзоларининг ўзига хос тузилганлиги б-н белгиланади.
ИЕРУСАЛИМ (қад. яҳудий тилида Иерушалаим; осурийларнинг мих ёзув-ларида Урсалимму; қад. Миср ёзувла-рида Шалам; араб мамлакатларида Ал-Қудс, Ўрта Осиёда Қуддуси Шариф номи б-н маълум) — Фаластин (тари-хий вилоят) даги шаҳар, қ. Қуддус. ИЖАРА (араб. — ижора) — 1) тари-хий-этнографик атама. Ислом дини Tap-калган давлатларда ер эгалари томонидан ерни ишлаш учун деҳқонларга бе-риш шартларидан бири; ер эгасининг ҳақини пул б-н тўлаш. Ер эгаси хаки ҳосилдан улуш (натура тарзида) бери-ладиган бўлса музораъа деб аталган. 20-а.нинг 20-й.ларига қадар Ўрта Осиёда ҳам кенг раем бўлган (қ. Коранда-лик); 2) мол-мулкни ёллаш ва ундан фойдаланиш бўйича шартнома. Унга кўра, бир томон (И. берувчи) иккин-чи томон (И. олувчи)га маълум тўлов, яъни И. ҳақи эвазига мол-мулкни вақ-тинча фойдаланиш учун беради. И. ҳақи мол-мулкнинг қиймати ва келтиради-ган даромадига боғлиқ бўлиб, ўзаро келишув б-н белгиланади.
И.чи айрим жисмоний шахе, юридик шахе ва ҳатто давлат бўлиши мумкин. Меҳнат жамоалари ўз корхонала-ридан, корхоналар эса бир-биридан И. шартномасига биноан асосий и.ч. ва но-ишлаб чикариш воситаларини маълум муддатга қонун ҳужжатларида тақиқ-ланмаган фаолиятларда самарали фой-
даланиш ва қўшимча даромадга эри-шиш мақсадида олади.
Бозор иқтисодиёти шароитида И.нинг мукаммаллашган шаклларидан бири лизингаир. Тадбиркорлик фаоли-ятида бир неча марта фойдаланишга мўлжалланган ва бунда узоқ вақт мо-байнида ўзининг дастлабки хрлатини caiyia6 қолиб, даврий эскириб боради-ган ускуна-жиҳозлар, машиналар лизинг объекти бўлиши мумкин.
Қишлоқхўжалигида И. ва И. муносабатлари ўзига хос хусусиятларга эга ва И. объекти сифатида ер ресурелари асосий ўрнида туради. Хорижий мамлакат-ларда ер нафақат бирламчи, балки ик-киламчи И.га ҳам берилиши мумкин. Ўзбекистонда ер давлат мулки, уму-миллий бойлик ҳисобланиб, у фақат бирламчи И.га берилади. Иқтисодий ислоҳотларнинг ҳоз. босқичида Ўзбеки-стон Республикасида ер оила пудрати бўйича 3 йилдан кам бўлмаган, фермер хужаликларига 50 йилгача, лекин 10 йилдан кам бўлмаган, бог ва ток-зорлар 10 йилдан кам бўлмаган муд-датларга И.га берилади (2002).
И. ва И. муносабатлари б-н боглиқма-салалар Ўзбекистон Республикасининг Ер кодекси (1998) ва Фукаролик кодек-си (1996) ҳамда «Ижара тўғрисида» (1991 й. 19 нояб.), «Қишлоқ хўжалиги коопе-ративи (ширкат хўжалиги) тўғрисида» (1998 й. 30 апр.), «Фермер хужалиги тугрисида» (1998 й. 30 апр.), «Деҳқрн хужалиги тўғрисида» (1998 й. 30 апр.) ва б. қонунчилик ҳужжатларига асосан тар-тибга солинади ва ҳал этилади.
Қурбон Чориее.
ИЖАРА ШАРТНОМАСИ, мул к ижараси шартномаси — фука-ролик-ҳуқуқий шартнома. Унга кўра, ижарага берувчи ижарага олувчига \ақ эвазига мол-мулкни вақтинча эгалик қилиш ва фойдаланиш ёки фойдаланиш учун топшириш мажбуриятини олади. И. ш. бир йилдан ортиқ муддатга мўлжалланган бўлса, тарафлардан би-ронтаси юридик шахе бўлган ҳолларда эса — муддатидан қатъи назар, ёзма шаклда тузилиши шарт. Кучмас мулк ижараси шартномаси давлат руйхати-дан ўтказилиши лозим. И. ш.да мулк ҳуқуқининг келгусида ижарачига утиши назарда тутилган бўлса, у бундай мулкнинг олди-сотди шартномаси учун мўлжаллаб, унда белгиланган муддатга тузилади. Мулк ижараси муддати шартномада белгиланмаган бўлса, шартнома номуайян муддатга тузилган ҳисобланади. Бунда тарафлардан ҳар бири бошқа тарафни — бир ой олдин, кўчмас мулк ижарасида эса — 3 ой олдин ёзма равишда огохлантириб, ис-

таган пайтда шартномадан воз кечиши мумкин (Узбекистан Республикаси ФК 535, 539—540-моддалар). ИЖЕВСК (1984-87 й.ларда Устинов) — РФ даги шаҳар (1918 й.дан), Удмуртия Республикаси пойтахти. Кама дарё-сидан 40 км нарида, Иж дарёси соҳи-лида. Т.й. тугуни. Ахрлиси 653 минг киши (1990-й.лар ўрталари). Машинасозлик ва металлсозлик корхоналари, шу жум-ладан, «Ижмаш» и.ч. бирлашмаси (ен-гил автомобиллар, мотоцикллар, ов милтиқлари, станоклар ва б.), «Иж-нефтемаш» з-ди, радиозавод, «Иж-сталь» и.ч. бирлашмаси, енгил, озиқ-овқат саноати корхоналари, 4 олий ўқув юрти (шу жумладан Удмуртия ун-ти), ўлкашунослик, тасвирий санъат музейлари, 4 театр мавжуд. И.га 1760 й. асос солинган.
ИЖМО (араб. — якдиллик, якдиллик б-н қабул қилинган қарор; ижмо ал-умма — линий жамоанинг ягона фик-ри) — Қуръон ва ҳадисларда аниқ кўрсатма берилмаган ҳуқуқий масала-ни ҳал қилишда фақи\ ва мужтаҳид-ларнинг тўпланиб, ягона фикрга кел-ган ҳолда ҳукм чиқариши (фатво бе-риши). Шариат дастурларига кейинча-лик киритилган 3-манба. Шариатда шундай йўл б-н чиқарилган ҳукм шаръий (қонуний) деб қабул қилин-ган. И.га шариат манбаи сифатида қараш араб халифалиги (8-а. охири — 9 -а.)да келиб чиққан. ИЖОД — инсоннинг янги моддий ва маънавий неъматлар яратиш фаолия-ти. Унда инсон тафаккури, хотираси, тасаввури, диққати, иродаси фаол иштирок этади, бутун билими, тажри-баси, истеъдоди намоён бўлади. И. даст-лаб инсон тасаввурида туғилади, кей-ин И.га тааллукди масалалар юзасидан изланишлар олиб борилади, бошқалар бажарган ишлар танқидий кўриб чи-қилади, тахлил этилади, кузатишлар, тажрибалар ўтказилади, мантиқий ху-лосалар чиқарилади, гипотезалар қили-нади, булар тажрибада синаб кўрила-
ди, нотўғри бўлса янгиланади ва ҳ.к. Изланишлар натижаси турли шакллар-да (бадиий асар, математик формула ва б.) юзага чиқади. Уни жамият эъти-роф этсагина ҳақиқий, тўлиқ И. бўла-ди. И. фан-техникани, маданиятни бо-йитади, ривожлантиради.
И.ни шартли равишда 2 га: илмий И. ва бадиий И.га бўлиш мумкин. Олим-лар фаолияти илмий И.га, санъаткор-лар, ёзувчилар фаолияти бадиий И.га қаратилган. Баъзи кишиларда ҳар икки И. ривожланган бўлиши мумкин. Илмий И.да табиат ва жамият ҳаётининг объектив крнуниятлари акс этса, бадиий И.да маънавий ҳаёт муаммоларига санъаткорнинг субъектив, ўзига хос қарашлари, ҳис-туйғулари акс этади. Бадиий И.да ҳаётнинг турфа ранглари ҳамда воқеалари орасидан ибратли ва ижтимоии аҳамиятли бўлганлари тан-лаб олинади ва бадиий умумлаштири-лади. Бадиий И. мураккаб жараён бўлиб, инсон фаолиятининг идрок этиш, ба-ҳолаш, қадрлаш сингари турлари б-н боғлиқ ҳолда амалга ошади. Бунинг учун ижодкор эркин хаёл, озод тафак-кур, кенг кўламли тасаввур, миллий ғурур ва юксак орзуларга эга бўлиши керак. Бадиий И. маҳсулотининг омма-вийлиги ва ижтимоии аҳамияти ана шу б-н белгиланади. И.нингтараққий эти-шида жамиятнинг ижтимоий-иқтисо-дий шарт-шароитлари ҳал қилувчи аҳамиятга эга.
Ли.: Аристотель, Об искусстве поэзии, М., 1957; Гегель Г. В., Эстетика, в 4-х томах, М., 1968—73; Махмудов Т., Эстетика и духовные ценности, Т., 1993; Абдул-лаев А., Жажда прекрасного, Т., 1994.
Тилаб Махмудов.
«ИЖОД ДУНЁСИ» НАШРИЁТИ УЙИ — нашриёт. 2000 й. 13 янв.да Тош-кент ш.да ташкил этилган. Узбекистан Республикаси матбуот ва ахборот агент-лиги бошқарувига қарайди. «Гулхан», «Ғунча», «Класс», «Тонг юлдузи», «Соғ-лом авлод», «Зеркало XXI» газ. ва жур-.ларининг нашрига ҳомийлик қилади. Бундан ташқари, бадиий асарлар, дарслик, ўқув қўлланмалари, рисолалар нашр этади.
Ижевск. Марказий кисми.
ИЖОДИЙ ҲАМКОРЛИК - икки ва ундан ортик, ижодкорнинг биргалик-даги ижодий меҳнати. Ижтимоии ҳаёт-га муносабати, ҳаётий тажрибаси, мас-лак ва матлаби, эътикрди, тили, эстетик ғоялари, ижодий услуби ёки йўна-лиши бир-бирига яқин ижодкорлар муайян асарни биргаликда яратиши мумкин. Мае, бадиий ижодда: Чингиз Айтматов б-н қозоқ шоири Мухтор Шохонов ҳамкорликда яратган «Чўққи-да қолган овчининг оҳи зори» бадиий-публицистик асар И.ҳ.нинг ёрқин на-мунасидир. 19-а.да яшаб ўтган француз ёзувчилари ака-ука Э. ва Ж.де Гонкур-ларнинг бир умр давом этган ижодий ҳамкорлиги жаҳон адабиётидаги ноёб ҳодисадир. Театр соҳасида: режиссёр Баҳодир Йўлдошевнинг «Келинлар қўзғолони» (Сайд Аҳмад пьесаси), «Искандар» (Ш. Ризаев пьесаси) рас-сом Г. Брим б-н И.ҳ. натижасида яра-тилган. Бундан ташқари, тасвирий санъат («Амир Темур ҳайкали», Б. Ус-монов, Ф. Ашрафий, И. Жаббор), қўшиқчилик («Узбекистон мадҳияси» А. Орипов шеъри, М. Бурҳонов му-сиқаси) соҳаларида И.ҳ. намуналари бор.
ИЖОР ЕРИ (Ижора) - 12-18-а. лар-да ижорлар яшаган Нева қирғоклари ва Ладога кўлининг жан.-ғарбидаги (ҳоз. Ленинград вилоятининг бир қисми) ҳудуднинг тарихий номи. 1228 й. дан Улуг Новгород мулки, 1478 й. дан Россия давлати таркибида. 1584—90, 1609— 1702 й. ларда Швеция томонидан бо-сиб олинган. Россияга 1702—03 й. ларда қайтариб берилган, 1708 й. да Петербург губернияси таркибига кирган. Бо-шқа номлари — Ингрия, Ингерман-ландия.
ИЖОРЛАР (ўзларини изури деб атай-дилар) — халқ. Россия Федерациясида (Ленинград вилоятида 449 киши, 1990-й. лар ўрталари), Эстонияда (306 киши) яшайдилар. Ижор тилида сўзлашадилар. Диндорлари — православлар. Европеоид ирқига мансуб.
ИЖРО ЭТУВЧИ ҲОКИМИЯТ - дав-лат ҳокимиятининг қонун чиқарувчи ҳокимият ва суд ҳокимияти каби мус-тақил тармоқларидан бири. Жорий қонунлар ва б. меъёрий ҳужжатларга асосланиб, бошқарув вазифаларини бажаради (давлат бошлиғи, ҳукумат). Қонун чиқарувчи ҳокимият ҳужжатла-рини ижро этиш мақсадида ўз қарор ва фармойишларини қабул қилади, одатда, давлат бошлиғи (президента) нинг бевосита раҳбарлиги ва назорати остида иш кўради. И. э. ҳ. минтақавий ва маҳаллий даражада маҳаллий ўзини-ўзи бошқариш органлари (ҳоким, оқсоқол, губернатор, мэр, префект) томонидан амалга оширилади.

ИЖРОКУМ БУВА
ЎзРда ҳукумат — Узбекистан Респуб-ликаси Вазирлар Маҳкамаси давлат хо-кимиятининг олий ижрочи ва бошқа-рувчи органи ҳисобланади. У иқтисо-диётнинг, ижтимоий ва маънавий со-ҳанинг самарали фаолият кўрсатишига, қонунлар ижро этилишига, Олий Маж-лиснинг қарорлари, Ўзбекистон Рес-публикаси Президентининг фармонла-ри, қарорлари ва фармойишларининг бажарилишига раҳбарликни таъмин-лайди. Маҳаллий И. э. ҳ. органлари ЎзР қонунларини, Президент фармонлари-ни, давлат ҳокимияти юқори органла-рининг қарорларини амалга оширади. Вилоят, туман ва шаҳарларда И. э. Ҳ. ни ҳоким бошчилигидаги вилоят, туман ва шаҳар ҳокимликлари бошқаради (яна қ. Ўзбекистон Республикаси Вазирлар Маҳ-камаси, Фуқароларнинг ўзини-ўзи бошқа-риш органлари).
ИЖРОҚУМ БУВА, Аминов Тур синбува (1891-Қўқон-1978) -таниқли халқ аскиячиси. Дастлабки йилларда қишлоқ кенгашига раис, жамоа мироби бўлган. Илк бор 1922 й. Бачқир қишлоғида Юзбоши бува, Эр-кақори Каримовлар б-н аския қилиш-ган. Аскияни тўплаш ва ўрганишда олимларга ёрдам бериш, аскияни давр талабига мое ривожлантириш, айниқ-са ёш аскиячиларни тарбия қилишда хизматлари катта. «Бедана» пайровини дангасаларга қарши кураш б-н боғла-ган, «Гулмисиз, райҳонмисиз, жам-билмисиз?» кичик аския шаклини пай-ров даражасига кўтарган. 1963 й. дан Қўқон театри саҳнасида аскиячилар-нинг чиқишини ташкил этган. Й. Но-сиров, О. Қодиров, А. Бегимов ва б. унинг шогирдлари.
Ад.: Муҳаммадиев  Р., Аския, Т., 1970.
ИЖТИМОИЙ ГУРУҲЛАР - мунтазам равишда бир-бирлари б-н ўзаро муно-сабатга киришадиган шахслар гуруҳи. Турли синфлар, қатламлар муҳим И. г. ҳисобланади. Касбга оид, диний, эт-ник, турли демографик гуруҳлар (ну-ронийлар, аёллар, ёшлар ва ҳ. к.) ҳам И. г. га киради, чунки уларнинг жами-ятдаги мавқеи ҳукмрон ижтимоий-иқтисодий муносабатлар б-н боғлиқ-дир. Бир хил фаолият б-н шуғулланув-чи, ижтимоий-психологик хусусиятла-ри ўхшаш, мақсад ва қадриятлари умумий бўлган кишилар ҳам алоҳида И.г. ни ташкил этади. И. г. катта ва кичик (сони бўйича), бошланғич (гуруҳ аъзоларининг бевосита шахеий алоқа-лари ва муносабатларига асосланган) ва иккиламчи (гуруҳ аъзолари ўртаси-да бевосита шахеий алоқалар бўлма-ган), расмий (тадқиқотчи томонидан муайян белги асосида ташкил қилин-
ган) ва норасмий (объектив ҳолда мав-жуд) гурухларга бўлинади. И. г. нинг ҳажми, шакли, хусусиятидан қатъи назар, уларнинг муҳим белгиси — аъзо-ларнинг бир умумий гуруҳга мансуб эканликларини англашидир. Одамлар уз ҳаётининг кўп қисмини гуруҳлардаги мулоқотларда ўтказади. Ҳоз. жамиятда-ги одамларнинг аксарияти кўпдан-кўп турли гурухларга мансубдир.
Мансур Бекмуродов.
ИЖТИМОИЙ ЁРДАМ - давлат ва жамиятнинг қарилиги, соғлиғи, ижтимоий аҳволи, тирикчилик учун воси-талар б-н етарли таъминланмагани ту-файли ёрдамга муҳтож фуқаролар тўғрисида ғамхўрлиги. И. ё. (ижтимоий ҳимоя, ижтимоий таъминот) пенсия-лар, нафақалар тўлаш, кам таъминлан-ган оилаларга моддий ёрдам кўрсатиш, 16 ёшгача фарзанди бўлган кам таъмин-ланган оилаларга ойлик нафақа тўлаш, беморлар ва кексаларга хизмат кўрса-тиш, болаларга ғамхўрлик қилиш кўри-нишида амалга оширилади. Меҳнатга лаёқатсизларни моддий таъминлаш-нинг қатьий кафолатли тизими ижтимоий суғурта деб аталади (қ. Ижтимоий ҳимоя, Ижтимоий таъминот). ИЖТИМОИЙ ДАРВИНИЗМ - 19-а. нинг 2-ярми — 20-а. нинг боши жами-ятшунослигидаги оқим. У табиий тан-ланиш, яшаш учун кураш ва тирик қолиш учун мослашишдан иборат биологик тамоиилларни жамият хаётининг белгиловчи омиллари сифатида талқ-ин қилади. Бу б-н ижтимоий тараққи-ёт қонунларини биологик ҳаёт қону-ниятларидан келиб чиққан ҳолда ту-шунтиришга уринади (Г. Спенсер, Ж. В. Лапуж, Л. Вольтман, У. Бежгот, Л. Гумплович, Г. Ратценхофер, У. Г. Сам-нер, А. Смолл, Э. Ферри ва б.). И. д. вакиллари биологик ва ижтимоий ҳодисалар ўртасидаги муайян мавжуд алоқаларни кўрсатиб бериб, жамият ҳаётидаги зиддиятларни тўғри таъкид-ласа-да, бироқ, улар таълимотидаги пойдор тамойиллар моҳиятан ғайриил-мийдир. И. д. нинг асосий назарий қусурлари қуйидагилар: ижтимоий ни-золарни «табиий» деб ҳисоблаш; ижтимоий ҳаётнинг нисбий мустақилли-гини ва жамият қонуниятларининг ўзи-га хослигини инкор этиш, яъни жамият қонуниятларини биологик қонуниятлардан келтириб чиқариш; салбий ижтимоий иллатларни абадий, йўқ қилиб бўлмайди деб кўрсатиш ёки уларни биологик йўллар (ирсиятни ях-шилаш) орқали бартараф этиш ва ҳ.к. И.д. муайян вазиятда ижтимоий адо-латсизликни хаспўшлаш, ирқчилик ва
ташқи сиесат соҳасидаги тажовузкор-ликларнинг ғоявий асоси бўлиб хизмат қилиши мумкин. ИЖТИМОИЙ ЖАМҒАРМА, ижтимоий фонд — фукаролар ва (ёки) юридик шахслар томонидан ихтиерий мулкий бадаллар қўшиш асосида таъ-сис этилган ташкилот. И.ж. хайрия, ижтимоий, маданий, маърифий ёки бош-қа ижтимоий фойдали мақсадларни кўзлаб тузилади, уларнинг аъзолари бўлмайди. И.ж. нинг раҳбар органини таъсисчилар ва қатнашчилар тузади ёки бу орган И.ж. таъсисчилари карори б-н, ё бўлмаса қатнашчилар томонидан қурултой (конференция) ёки умумий мажлисда сайлаш йўли б-н тузилади. Ўзбекистонда халқаро, республика, маҳаллий И.ж., шунингдек, турли халқаро жамғармаларнинг бўлимлари ташкил қилинган. Муассислар ўзлари ташкил этган жамғарма (фонд)нинг мажбуриятлари бўйича, жамғарма (фонд) эса ўз муассисларининг мажбуриятлари бўйича жавоб бермайди. И.ж. мол-мулкдан ўз уставида белгилан-ган мақсадлар учун фойдаланади. Жам-ғарма (фонд) ўз уставида назарда ту-тилган тадбиркорлик фаолияти б-н шу-ғулланишга ҳақли, бунинг учун хўжа-лик жамиятлари тузиши ёки уларда иштирок этиши мумкин. И. ж. нинг фаолият юритиш тартиби ЎзР ФКда бел-гилаб берилган (75-модда).
83—85-б.лардаги ЎзР Адлия вазирли-ги томонидан руйхатга олинган ва фаолият курсатаётган ижтимоий жамгар-малар рўйхатига қ.
ИЖТИМОИЙ ИШЛАБ ЧИҚАРИШ — жамият ёки миллий иқтисодиёт ми-қёсида ижтимоий меҳнат тақсимоти асосида кишиларнинг эҳтиёжларни қондириш учун керак бўладиган неъматларни яратишга йўналтирилган иқтисодий фаолиятлар мажмуи. Бу фаолият натижасида ялпи миллий маҳсу-лот, шу жумладан, ялпи ички маҳсу-лот ва миллий даромад ишлаб чиқари-лади. И.ч.нинг ижтимоий тавсифи турли неъматлар и.ч.да жамият аъзоларининг меҳнат кооперацияси асосида ўзаро алоқада, биргаликда иқтисодий фаолият кўрсатишларини англатади.
И.и.ч. яратилган неъматларнинг кишилар эҳтиёжларини қондириш хусу-сиятларига кўра, моддий ва номоддий и.ч. соҳаларига бўлинади. Моддий и.ч., ўз навбатида, моддий неъматлар и.ч. ва моддий хизматлар кўрсатиш соҳалари-ни ўз ичига олади. Худди шунингдек, номоддий и.ч. ҳам номоддий неъматлар и.ч. ва номоддий хизматлар кўрса-тиш соҳаларига бўлинади (қ. Ишлаб чиқариш).
ИЖТИМОИЙ   ЖАМҒАРМА

Узбекистан Республикаси Адлия вазирлиги томонидан рўйхатга олинган ва фаолият кўрсатаётган ижтимоий жамғармалар
(2002 й. сентябрь)
Жамғарманинг номи
Рўйхатга олинган сана
Асосий мақсад ва вазифалари
Раҳбари
1992.23.5.     Қад. Шарқ анъаналарини ва "Наврўз" байрамини тиклаш, меҳр-шафқат,   Д. Ёқубов инсонпарварлик ғояларини, умуминсоний қадриятларни тарғиб этиш
"Наврўз" халқаро хайрия жамғармаси
Имом ал-Бухорий халқаро жамғармаси
"Экосан" халқаро Узбекистан экология ва сало-матлик жамғармаси
"Соғлом авлод учун" халқ-аро хайрия жамғармаси
Бобур номидаги халкаро жамғарма
Шароф Рашидов номидаги халқаро жамғарма
Фан ва маданият халкаро жамғармаси
Оролни қутқариш халқаро жамғармаси
Амир Темур халқаро хайрия жамғармаси
Толибжон Содиқов номидаги халқаро мусиқий хайрия жамғармаси
Ибн Сино халқаро жамғармаси
"Миннатдор хотира" халқ-аро хайрия жамғармаси
Бугун жақон курашни ри-вожлантириш жамғармаси
«Мерос» илмий-амалий экспедиция халқаро хайрия жамғармаси
Академик Ҳабиб Абдуллаев номидаги халқаро жамғарма
1992.28.12
1993.20.9
1993.1.12
1993.23.12
1995.16.1
1996.15.7
1997.18.6
1997.10.9
1998.26.1
1999.15.3
"Олтан мерос" халқаро хай-       1999.12.10 рия жамғармаси
"Шарқаёли" халқаро аёллар
жамғармаси                              1999.26.10
2000.21.2
2000.23.6
2001.21.9
2001.28.12
Имом Бухорийнинг илмий, маънавий меросини ўрганиш, республика ҳуду-   3. Мунавваров дида ва чет элларда сакланаётган Имом Бухорий асарларини қидириб топиш, саклаш, ўрганиш ва келажак авлодга етказиш
Инсон саломатлиги ва табиатни муҳофаза қилиш учун жамиятнинг ҳамма қат-   Ю. Шодиметов ламлари ва фуқароларни аниқ ҳаракатлар қилишга бирлаштириш, эътиборга молик ташаббусларни, лойиҳа ва дастурларни ёйиш ва амалга оширишга ёрдам бериш
Жамоатчилик кучини, давлат тузилмаларини соғлом авлод учун, оналик ва  С.Иномова болаликни асраш йўлида сафарбар қилиш
Бобурнинг адабий ва бадиий меросини ўрганишга жамоатчилик кучини   3. Машрабов бирлаштириш ва мувофиклаштириш, дунё халқпари маданиятини ўзаро яқинлаштириш
Ўзбекистонда илм-маърифатни тиклаш, иктидорли ёшларни тарбиялаш ва  И. Жўрабеков рағбатлантириш, табиатни муҳофаза қилиш, тарихий, маданий ёдгорлик-ларни саклаш
Фан ва маданият соҳасида халқаро алоқаларни ривожлантириш, жаҳон халқ-   П.Хабибуллаев лари фани ва маданияти тажрибаларидан фойдаланиш ва Ўзбекистон фани ва маданиятини намойиш кдшиш
Жаҳон халклари диққатини Орол муаммоларини ҳал қилишга жалб этиш,   Н.Назарбоев
Оролбўйи халкдари соғлиғини саклаш, уларнинг турмуш шароитларини   И.Каримов
яхшилаш ҳамда бу минтақада яшовчи халкларни Орол қуриб боришининг   С. Ниёзов
салбий таъсиридан ҳимоя қилиш                                                                       И.Раҳмонов
Амир Темур ижтимоий-сиёсий меросини ўрганиш ва ёш авлодда миллий иф-   Б. Қосимов тихор ва мустақил Ватан туйғусини шакллантириш
Мустақил мусиқа санъатини ривожлантиришга кўмаклашиш ва жаҳон миқё-   О.Содиқов сида ташвиқот қилиш, Т.Содиқов асарларини тарғиб қилиш
Ибн Сино тиббий ва маънавий меросини ўрганиш, унинг Ўзбекистон ва чет  Ш. Эргашев элларда сақпанаётган қўлёзмаларини топиш, Ибн Сино илмий меросини нашр қилиш ва ҳ.к.
Республикаҳудудидавачетмамлакатлардасакланаётганноёб қўлёзмалар, ма-   М. Аҳмедов даний, тарихий ёдгорликлар, ҳунармандчилик, халқ оғзаки ижоди намуна-лари, санъат ва бадиий асарлар, театр-мусиқа, қад. давлатчилик тарихига оид ҳужжатлар, қад.чолғу асбобларини йиғиш, саклаш ва ҳ.к.
Узбекистан аёлларининг ижтимоий, соғлиқни сақлаш ва б.соҳалардаги муам-  С. Турсунбоева моларини ҳал қилишга ёрдам бериш, жаҳон аёллари б-н алоқаларини ривожлантириш
ЎзР ва бошқа давлатларда яшайдиган миллат ва элатлар ўртасидаги маданий   Э.Давидов алоқалар ва ишбилармонлик ҳамкорлигини кенгайтириш
Жаҳонда ўзбек курашини тарғиб қилиш, унинг оммавийлашишига, халқаро  Х.Тожиев мусобақалар ташкил этилишига ёрдам бериш
Чор Россияси ва Совет мустамлакачилиги даври қурбонлари, Ватан озодлиги  Р.Шамсуддинов ва мустақиллиги йўлида қатағон қилинган, шаҳид кетган ватандошлари-мизнинг номини аниқлаш, чет эллардаги турли манбаларни излаб топиш ва ўрганиш учун илмий-амалий экспедициялар уюштириш, архив ҳужжатлари, эсдаликлар тўпламларини яратиш
Ҳабиб Абдуллаевнинг бой илмий ва ижодий меросини ўрганишга кўмак-   Р.Ёқубова лашиш, тарғиб қилиш, асарларини қайта нашр қилдиришга кўмаклашиш

Тошкент ва Ўрта Осиё Епар-хиясининг Рус православ черкови «Благовест» хал-қаро хайрия жамғармаси
Узбекистан «Маҳалла» хайрия жамгармаси
«Абдулла Қодирий» жамғар-маси
Алишер Навоий жамгармаси
Тошкент автомобиль йўл-лари ин-тининг "Талаба" жамғармаси
ЎзР оммавий ахборот воси-таларини демократлаш-тириш ва қўллаб-қувватлаш ижтимоий-сиёсий жамгармаси
Узбекистан Болалар гармаси
"Марказий Осиё халқлари маданияти Ассамблеяси" халқаро жамоат ҳаракатини ривожлантириш жамгар-
2002.24.6
1993.17.8
1993.13.8 1993.9.9
Илмий-техника жамгармаси       1993.20.9
1996.5.6
1996.30.8
1996.27.9
1997.17.1
Черков, ибодатхоналарнинг маъмурий биноларини қуриш ва таъмирлаш, кайта тиклаш ҳаракатларига ёрдам бериш
В. Паланчук
Маҳалла ва унинг аҳолисининг ҳам ижтимоий-иқтисодий, ҳам маданий юксалишига ҳар томонлама ёрдам бериш, миллий анъана ва урф-одатларни бойитиш, маҳалла қўмиталари ишларини мувофиклаштириш, маҳаллалар- А. Гадойбоев даги кам таъминланган оилалар, кексалар, фахрийлар, ногиронлар, кўп болали оилалар, етим-есирлар, байналмилалчилар манфаатларини ҳар томонлама ҳимоя қилиш
А. Қодирийнинг адабий ва маънавий меросини жаҳон бўйича тарғиб қилиш, муаллифлик ҳуқуқини ҳимоя қилиш, хотирасини абадийлаштириш
А.Навоийнинг адабий ва маънавий меросини бутун дунёга ёйиш
Т. Малик
Ж.Шаҳобид-динов
Республиканинг илмий-техника жиҳатдан юксалишида давлат дастурини   Е. Пўлатов ишлаб чиқиш ва амалга оширишда фаол қатнашиш, илмий-техника тарақ-қиётининг юксалиши йўлида жамғарма аъзоларининг куч-қудрати, имко-ниятларини бирлаштириш
ТАЙИ талабалари жамоасини ҳар томонлама қўллаб-қувватлаш, ўқув, илмий  С Қодиров ва ижтимоий-маиший йўналишдаги иншоотларни қуришга маблағ ажратишга кўмаклашиш
Оммавий ахборот воситаларининг нормал фаолият кўрсатиши учун шарт-   X. Дўстмуҳа-шароит яратиш, уларни нашр этиш ва тарқатиш б-н боғлиқ молиявий ва техник  медов масалаларни ечишда, ижодкорларнинг демократик жараёнда фаол иштирок этиши учун амалий ёрдам кўрсатиш
Етимлар, ногирон болаларни, шунингдек юқумли касалликлар, табиий   И. Юсупова офатлар, урушлар туфайли озор чеккан жаҳон болаларини ҳар томонлама қўллаб-қувватлаш ва алоҳида ёрдам бериш борасидаги хатти-ҳаракатларни бирлаштириш, хайрия ва б. ишларни амалга ошириш
Марказий Осиё халқларининг тарихий бирлиги ғоясини улуғлаш, илмий,   Т. Қаипбер-маданий, маърифий алоқаларини такомиллаштириш                                        генов
Ўзбекистонда футболни ривожлантириш жамгармаси
Ўзбекистонда теннисни ривожлантириш жамгармаси
Узбек Бадиий академияси махсус жамғармаси
"Устоз"  республика жам-ғармаси
"Нуроний" жамгармаси
Музейларни қўллаб-қув-ватлаш республика "Узбек музей" жамгармаси
Деҳқон ва фермер хўжалиги хайрия жамгармаси
1997.23.7
1997.9.9
1997.15.10
1998.4.2
1998.26.2
1998.4.5
1998.31.7
Республикада футболни тарғиб қилиш, унинг кенг ёйилишига имконият  Р. Азимов яратиб бериш, футболчилар ва уларнинг оила аъзоларига ёрдам бериш
Ўзбекистонда теннисни оммалаштириш, ёшларни бу спорт турига жалб қилиш, давлат ва жамоат ташкилотлари диққат-эътиборини теннисни ривожлантиришга жалб қилиш
 • Усмонов
Ўзбекистонда амалий санъат ва бадиий ҳунармандчиликни тиклаш ва  И. Валихўжаев ривожлантириш, зардўзлик, меъморчилик, наққошлик, кулолчилик, тасвирий санъат соҳасида ишлаётганлар фаолиятини мувофиклаштириш, уларга ёрдам бериш ва ҳ.к.
Кадрлар тайёрлаш миллий дастурига мувофиқ Узбекистан ижтимоий-   С. Ғуломов иқтисодий ҳаётининг устувор йўналишлари бўйича таълим муассасалари, биринчи навбатда олий таълим муассасалари профессор-ўқитувчилари сафидан етук педагоглар тайёрлашга кўмаклашиш ва б.
Фахрийларни ижтимоий қўллаб-қувватлаш, уларнинг жамоат ташкилотлари фаолиятида, тарғибот-ташвиқот, хайрия ишларида фаол иштирок этишларига кўмаклашиш, имкониятлари доирасида ишга жалб килиш, уларнинг ҳуқуқ ва манфаатларини ҳимоя кд/гаш
 . Бокибоев
Узбекистонда музейларни ривожлантириш, саклаш, ташкил этиш, давлат ва  Н. Ҳабибуллаев жамоат ташкилотлари ва фуқароларнинг эътиборини музейларни сақлаш ва келажак авлодга етказишга кўмаклашиш
Республикада фермер ва деҳқон хўжалигини ривожлантириш, уларни ташкил этишни тезлаштириш, уларга моддий, ҳуқуқий ва ташкилий ёрдам бериш
В. Примқулов
ИЖТИМОИЙ   ЖАМҒАРМА

Ўзбекистон    «Артмадад» махсус жамғармаси
Узбек миллий рақс жамғар-маси
1998.8.10
 .„„„ ~. .
Ўзбекистонда миллий театр санъатини ривожлантиришга самарали ҳисса қўшиш, бадиий баркамол саҳна асарлари яратиш саъй-ҳаракатларини  С. Саркиеов қўллаб-қувватлаш орқали фуқароларда умумбашарий қадриятларга ишонч туйғусини тарбиялаш
Ўзбекистонда миллий рақс санъатини ривожлантириш, ёшлар ўртасидан миллий рақс санъатига қизиқувчилар топиш
Б. Эгамов
Тошкент ислом ун-тини ривожлантириш жамғар-маси
Ислом ун-тини ривожлантириш, талабаларни ислом динига оид адабиёт ва
1999.29.6     дарсликлар б-н таъминлаш, талабаларнинг ўқув,  маданий, маиший ҳаётини   Ҳ.С. Кароматов ташкил этишга ёрдам бериш
Жаҳон иктисодиёти ва дип-ломатияси ун-тини ривож-лантириш жамғармаси
 1999.20.7
Ун-тнинг моддий базасини мустаҳкамлаш, халқаро алоқаларини ривож-   А.Комилов лантириш, дарсликлар ва б.ўқув қуроллари б-н талабаларни таъминлаш ва ҳ.к.
Шахидлар хотираси хайрия   .„„„ ~i „ жамғармаси
Афғон уруши ногиронлари республика хайрия жамғар-   2000.24.2
Жамоатчилик кучи ва давлат идоралари диққатини қатағон йилларида ноҳақ қурбон қилинган шахсларни аниклаш ва уларнинг хотирасини абадий-лаштиришга жалб қилиш
 к   имов
Жамоатчилик ва меҳнат жамоаларининг диққат-эътиборини афғон уруши  И.Пўлатов ногиронларининг муаммоларини ҳал қилишга жалб этиш
Узбекистан кўзи ожиз ва
заиф болаларни ҳамда ёш-
ларни реабилитация қилиш  2000.18.7
бўйича «Паноҳ шуъласи»
жамғармаси
ЎзР  боксни   ривожлантириш, қўллаб-қувватлаш   2000.29.10 жамғармаси
Ўзбекистон жамғармаси
 «Офарин»
2000.24.11
Корейс тадбиркорларини қўллаб-қувватлаш жамғар-   2001.1.2 маси
Эстрада санъатини ривож-лантириш жамғармаси
 ~~ .„
Узбекистан болалар кутуб-
хоналарини ривожлантириш
ва такомиллаштиришга кў-   2001.23.10
маклашувчи хайрия жамғар-
маси
Кўзи ожиз ҳамда заиф болаларни реабилитация қилиш ва жамиятдаги   С.Ҳасанов мустақил ҳамда тўлақонли ҳаётга қайтариш
ЎзР да боксни ривожлантириш, аҳолининг бокс ва жисмоний тарбия
ҳаракатининг инфраструктурасини ташкил этиш, боксчи ва мураббийларнинг
ижодий кирраларидан ва профессионал маҳоратидан фойдаланиш, миллий   Ў. Исмоилов
ёки халқаро мусобақаларда Ўзбекистоннинг спорт ташкилотлари иштирокига
кўмаклашиш
Истеъдод соҳибларини моддий ва маънавий қўллаб-қувватлаш; адабиёт ва санъат, матбуот, радио ва телевидение соҳаларида Ватанга муҳаббат, инсонпарварлик, фуқаролар тотувлиги, тинчлик ва дўстлик мавзуларини кенг Х.Жўраев тарғиб қиладиган, мустақиллик ва мамлакатимизнинг буюк келажагига ишонч туйғусини шакллантирадиган энг яхши ижод намуналари яратилишига кўмаклашиш
Этник корейслар ва ўзбекистонлик бошқа фуқароларга тадбиркорлик фаолияти асосларини ўзлаштиришда, кичик ва ўрта хусусий корхоналарни ташкил қилиш ва рўйхатдан ўтказишда замонавий асбоб-ускуна ва технологияларни сотиб олиш ҳамда тайёрланган маҳсулотларни ички ва ташқи бозорда сотишда ёрдам бериш
Миллий эстрада санъатини ривожлантириш, "Ўзбекнаво" эстрада бир-лашмасининг дастурлари ва лойиҳаларини амалга оширишга моддий кўмаклашиш
Болалар кутубхоначилиги ишини ҳар томонлама ривожлантириш ва такомиллаштириш, болалар кутубхоналари ходимларини юридик ва ижтимоий ҳимоялашга кўмаклашиш
А.Хван
 j -j
Х.Бухорова
Узбекистан Ички ишлар ва-
зирлиги фахрийлари хайрия  2001.23.10
жамғармаси
Ички ишлар органлари фахрийларига ижтимоий-маиший муаммоларини ҳал қилиш, тиббий ва спорт-соғломлаштириш хизматларини ташкил этищда ёрдам бериш, уларнинг оилаларини ижтимоий ҳимоялаш ва б.
Р.Фахриддинов
Адабиёт жамғармаси
2002.13.3
«Семурғ» хайрия жамғар-   jnm i^ л
Ёзувчи, шоир ва ижодкорларга маданий, маърифий, ижтимоий-маиший, моддий хизматларни ташкил этиш, уларни қўллаб-қувватлаш, мамлакат Қ.Жумаев истиқлоли йўлида хизмати сингган ватандошларимиз номларини тиклаш, хотираларини абадийлаштириш ва б.
Озодликдан маҳрум этилган, жиноий жазони ўтаётган шахсларни жамиятга  D ..
—.о—.^,                                              и                                      l-l,                                                               i ш JVL И D КОСИМО В
соғлом инсонлар бўлиб қаитишига моддий ва маънавий кўмаклашиш

ИЖТИМОИЙ МАҲСУЛОТ
ИЖТИМОИИ МАҲСУЛОТ - қ. Ялпи
ички маҳсулот.
ИЖТИМОИЙ МЕҲНАТ ТАҚСИМО-
ТИ — ижтимоий меҳнатнинг мустақил вазифаларни бажарувчи меҳнат турла-рига ажралиши, яъни меҳнат фаолия-ти турларининг алоҳидалашуви. Умуман жамиятда меҳнат тақсимоти асосида фаолиятни айирбошлаш ётади ва ҳар бир меҳнат тури аниқ бир маҳсулотни ёки унинг бир қисмини яратишга их-тисослашади. Фаолият турлари бўйича меҳнат тақсимотининг умумий, хусу-сий ва якка кўринишлари бор. Умумий меҳнат тақсимоти — жа-мият миқёсида йирик меҳнат турларининг бир-биридан ажралиб, мустақил йирик соҳаларга бўлиниши (саноат, қ. х., транспорт ва алоқа, қурилиш, хизмат кўрсатиш ва ҳ.к.). Хусусий меҳнат тақсимоти — халқ хўжа-лигининг йирик соҳалари ичида тар-моқларнинг (қ. х. да деҳқончилик, чор-вачилик, боғдорчилик, саноатда эса ундирма ва ишлов бериш, оғир ва ен-гил саноат, машинасозликда эса авто-мобилсозлик, тракторсозлик, самолёт-созлик, станоксозлик каби тармоқпар) вужудга келиши. Якка меҳнат тақсимоти — коухона, бирламчи хўжалик субъекти доирасида бўладиган меҳнат тақсимоУи бўлиб, бунда алоҳи-да бир маҳсулот, маҳсулотнинг тарки-бий бутловчи қисмларини и.ч. бўйича ихтисослашган меҳнат турлари ажралиб, алоҳидалашади.
Жамият тараққиёти тарихида бирин-чи йирик И.м.т. меҳнат унумдорлиги-нинг ўсиши б-н боғлиқ бўлиб, унинг натижасида жамиятда фақат ақлий ёки жисмоний меҳнат б-н шуғулланадиган катта-катта гурухлар, синфлар (мае, қуллар ва қулдорлар) га бўлиниш вужудга келди. Ишлаб чиқарувчи кучлар-нинг ўсиши асосида иккинчи йирик И.м.т. юз берди — ҳунармандчилик деҳ-қончликдан ажраб чиқди ва бу б-н ша-ҳарнинг қишлоқдан ажралиб чиқиши бошланди. Ҳунармандчиликнинг деҳ-қончиликдан алоҳидалашуви натижасида товар и.ч. юзага келди. Айирбош-лашнинг кучайиши б-н учинчи йирик И.м.т. — савдонинг саноатдан ажралиши юз берди.
Машиналашган индустриянинг пай-до бўлиши ва ривожланиши б-н И.м.т. да саноатнинг мавқеи ўсиб ва янада чуқурлашиб борди. Капитализмнинг ривожланиши халқларнинг хўжалик юритишдаги яқинлашувига, халқаро меҳнат тақсимотининг пайдо бўлиши-га шароитлар яратди. Жаҳон ҳамжами-яти мамлакатлари ўртасида халқаро
меҳнат тақсимоти И.м.т. нинг ҳозирги даврдаги энг такомиллашган ва барча мамлакатларни қамрайдиган шаклидир. Халқаро иқтисодий интеграция И.м.т. асосида вужудга келиб, иқтисодий қолокликни ва хўжалик тараққиётида-ги бирёқламаликни бартараф этиш ва фаровонликни кўтаришга хизмат қила-ди (қ. Меҳнат тақсимоти).
И.м.т. иқтисодий қонун бўлиб, унга биноан меҳнат турлари узлуксиз ра-вишда бир-биридан ажралиб, янгила-ри вужудга келиб, ихтисослашув юз беради ва унинг унумдорлиги ортиб боради. Меҳнат тақсимоти ва унинг асосида ихтисослашув натижасида маҳсу-лот айирбошлаш юз беради, унинг ривожланиши эса бозор муносабатла-рининг шаклланиб, ривожланишига олиб келади.
Ҳасан Абулқосимов.
ИЖТИМОИЙ МОСЛАШУВ - инди виднинг ижтимоий муҳитга доимий фаол мослашиш жараёни ва бу жара-ённинг натижаси. И.м. узлуксиз хусу-сиятга эга эканлигига қарамасдан, уни, одатда, индивиднинг ўз фаолиятини ва ўзини ўраб турган ижтимоий давраси-ни тубдан ўзгартириш даврлари б-н боғлайдилар. Мослашиш жараёнининг ижтимоий мухитга фаол таъсир этиш кўриниши ва муҳитдаги мақсад ва қад-риятларни келишувчанлик б-н, пассив қабул қилиш кўриниши бўлади. И.м. шахе ижтимоийлашувининг асо-сий ижтимоий-психологик омиллари-дан биридир. И.м.нинг самарадорлиги кўп жиҳатдан индивид ўзини ва ўзи-нинг ижтимоий алоқаларини қанчалик ўхшаш (адекват) англашига боғлиқ. Ўзи тўғрисидаги ижтимоий тасаввурнинг нотўғрилиги ёки етарлича эмаслиги И.м. нинг бузилишига олиб келади, бу ҳолат (воқелик) нинг энг аянчли кўри-ниши аутизм (индивиднинг атрофда-гилар б-н мулоқот қилишдан қочиб, ўзининг ички кечинмалари дунёсига ғарқ бўлиши) дир. И.м. муаммоси жа-ҳон психологиясида психоанализ, аутизм, депривация каби илмий йўна-лишларда тадқиқ этиб келинади. Бунда асосий эътибор мослашувнинг бузилишига (руҳий соҳадаги бузилишлар, бегоналашиш, апатия, алкоголизм, гиёҳвандлик ва б.) ва уни тузатиш (коррекциялаш) нинг психотерапевтик услубларига, аутотренинг, социотре-нинг воситаларига йўналтирилади. Му-ҳитга шахснинг киришиб кетиши унинг хулқи, фаолияти, муомаласи орқали содир бўлса мослашишнинг мукаммаллиги вужудга келади. Шахснинг катта ёки кичик гурухлар муҳи-тига мослашиши и.ч. самарадорлигини
оширади, таълим-тарбия жараёнини яхшилашга ёрдам беради.
Эргаш Ғозиев.
ИЖТИМОИЙ МУЛК - қ. Мулк. ИЖТИМОИЙ МУҲИТ - инсоннинг яшаши ва ишлаши учун уни ўраб турган ижтимоий, моддий ва маънавий шарт-шароитлар. Мухит кенг маънода (макромуҳит) ижтимоий-иқтисодий тизимни — ишлаб чиқарувчи кучлар, ижтимоий муносабатлар ва тартиб-қоидалар мажмуини, жамиятнинг ижтимоий онг ва маданиятини ўз ичига олади. Тор маънодаги И.м. (микрому-ҳит) бевосита инсонни қуршаб олган оила, меҳнат, ўқув ва б. гурух/трдан иборат. И.м. шахснинг шаклланишига ва ривожланишига ҳал қилувчи таъсир кўрсатади. Айни вақтда инсоннинг ижо-дий фаоллиги, фаолияти таъсирида И.м. ўзгаради, бу ўзгаришлар жараёнида одамларнинг _ўзлари ҳам ўзгаради. ИЖТИМОИИ НАФАҚА - муайян са бабларга кўра, меҳнат қилиш имкония-тига эга бўлмаган ва доимий равишда ёрдам га муҳтож фуқароларга давлат томонидан бериладиган нафақа. Бирин-чи марта Узбекистан Республикасида И.н. Узбекистан Республикаси Вазир-лар Маҳкамасининг 1994 й. 24 июндаги қарори б-н жорий қилинган (1990—94 й. ларда ижтимоий пенсиялар).
И.н. 16 ёшгача ногирон болалар, 1-ва 2-гуруҳ болаликдан ногиронлар ҳамда пенсия тайинлаш учун меҳнат стажига эга бўлмаган ва уларни боқиш-га мажбур бўлган қариндошлари бўлма-ган 65 ёшга тўлган эркаклар, 60 ёшга тўлган аёлларга, 1- ва 2-гуруҳ ногирон-ларига тайинланади.
И.н. микдори пенсиядан фаркли равишда қатъий миқдорда белгиланади. Республикада болаликдан ногиронлар-га бериладиган И.н. ойига 8970 сўм, зарур меҳнат стажига эга бўлмаган кекса ёшдаги ҳамда меҳнатга лаёқатсиз фуқароларга бериладиган И.н. ойига 5435 сўм (2002, 1 авг.). 2002 й. 1 янв. ҳолатига кўра Ўзбекистонда И.н. олув-чилар 258,8 минг кишини ташкил эта-ди ва уларнинг асосий қисмини болаликдан ногирон булганлар (229,9 минг киши) ташкил этади. ИЖТИМОИЙ ПЕНСИЯ - қ. Ижтимоий нафақа.
ИЖТИМОИЙ ПСИХОЛОГИЯ - ки-шиларнинг ижтимоий гуруҳларга бир-лашишини, гуруҳий тавсифни, шахснинг рухий фаолияти ва хулқ-атвори-ни, ижтимоий психологик қонуният-лар, ҳолатлар, ҳодисалар, ижтимоий установка кабиларни тадқиқ қилувчи психология соҳаси. Авваллари И.п. да воқелик фалсафий нуқтаи назардан ўрганилиб келинган, лекин шахе,

гуруҳ, жамоа муносабатлари қамраб олинмаган. И.п. фанига умумий психология, социология, антропология, эти., криминология, фалсафа каби фанлар асос бўлиб хизмат қилган. 19-а.нинг 2-ярмида И.п. ни фан сифатида ривожлантиришга илк уринишлар бўлган. Жаҳон жамоатчилиги томони-дан И.п. 1908 й. дан фан сифатида тан олинган. 2-жаҳон урушидан кейинги йилларда АҚШ ва б. мамлакатларда психология муаммолари юзасидан тад-қиқотлар ўтказила бошланди. Айниқ-са, АҚШда Которнинг ўтказган таж-рибаси, Э. Меёнинг изланишлари И.п. тарихида муҳим роль ўйнади. Бу тадқи-қотларга кичик гуруҳлар асосий объект кюгаб олинган, тажрибалар эса лаб. ша-роитида ўтказилган. И.п. фан сифатида мулоқот, муомала қонуниятлари, шахс-лараро муносабат, индивидуал ва гу-руҳий ўзаро таъсир, гурухларнинг ички ва ташқи тузилиши, уларнинг турла-ри, таснифи, оммавий ҳолатлар ва ҳаракатлар, ижтимоий ва миллий онг, менталитет, миллий қиёфа, характер, таъб, анъана, одат, маросим ва б. ни текширади. И.п. бир неча соҳаларни ўз ичига қамраб олади: этнопсихология, дин психологияси, оила психология-си, бошқарув (менежмент) ва маркетинг психологияси, кичик ва катта гуруҳ психологияси, модалар психологияси, реклама психологияси, инсон-ни инсон томонидан идрок килиш психологияси, амалий И.п. кабилар. Ўзбе-кистонда И. п. йўналишидаги тадқиқот-лар асосан мустақиллик даврида йўлга қўйила бошланди. Бу ишлар заминида И. п. соҳаларидан бири — «Оила психологияси» илмий мактаби вужудга келди. Узбек оиласининг ижтимоий психологик, этнопсихологик хусусият-лари ҳақидаги маълумотларни ўзида мужассамлаштирган «Оила психологияси» дарслиги яратилди. Мамлакатда Республика «Оила» илмий-амалий мар-кази фаолият кўрсатади.
Эргаш Ғозиев.
ИЖТИМОИЙ СИНФЛАР - қ. Синф-лар.
ИЖТИМОИЙ СТРУКТУРА - ижтимоий тузум таркибий қисмлари ўрта-сидаги барқарор ва тартиблашган ало-қалар тармоғи. Ижтимоий гуруҳлар муносабатлари, меҳнат тақсимоти, ижтимоий тартиботлар (давлат ва б.) хусусияти б-н белгиланади. Аҳолининг И.с.си, шунингдек, унинг касб-ҳунар, миллий, жинс, ёш, маданий ва б. бел-гилари бўйича бўлинишини ҳам ўз ичига олади. И.с. ижтимоий ҳаёт хусусия-тини ўзида ифода этиб, жамиятни таш-кил этувчи элементлар ўртасидаги му-
носабатларни акс эттиради. 19-а. да яшаган ижтимоий фанлар тадқиқотчи-лари (инглиз олими Радклифф-Браун ва б.) жамиятни муайян қонуниятлар асосида ишловчи машина ёхуд жонли организмга таққослаб ўрганганлар. И.с. нималардан иборат, деган масалада турли илмий қарашлар мавжуд. Баъзи-лар бу тушунчани одамлар гуруҳлари-нинг ўзаро умумий муносабатлари маж-муи б-н боғласа, бошқалар жамиятда-ги турли ижтимоий тартиботларни на-зарда тутганлар. Айрим социологлар И.с. га муайян ижтимоий воқеликдаги ўзга-ришларни тавсифлаш имконияти сифатида карайдилар. И.с. реал ифодала-нувчи воқелик тарзида эмас, у мавҳум формула шаклида намоён бўлади. Шу-нинг учун И.с. ни муайян шаклларга солиб ўрганишга уриниш нотўғридир. Их. мазмуни ўзгараётган замон ва ма-кон моҳиятига мувофиқ равишда мос-лашиб, мутаносиблашиб боради.
Мансур Бекмуродов.
ИЖТИМОИЙ СУҒУРТА - давлат томонидан жорий этиладиган, назорат килинадиган ва кафолатланадиган кек-салар, меҳнатга лаёқатсизларни таъ-минлаш, ёрдам кўрсатиш тизими. Их. кутилмаган ижтимоий ҳодисалар тур-лари (касаллик, и.ч.даги бахтсиз ҳоди-салар, ногиронлик, кексалик, ҳоми-ладорлик, ўлим ҳоллари), ҳудудий до-ираси (давлат суғуртаси, маҳаллий да-ражадаги, касб-тармоқ, халқаро) бўйича туркумланади, кўнгилли ва мажбурий турларга бўлинади. Давлат су-ғурта жамғармаси, шунингдек, жамоа ва хусусий жамғармалари ҳисобидан амалга оширилади (қ. Суғурта). ИЖТИМОИЙ ТАЪМИНОТ -кексай-ган, меҳнатга лаёқатсиз бўлган ва бо-қувчисини йўқотган фуқароларга мод-дий, тиббий ва ижтимоий ёрдам кўрса-тиш бўйича давлат томонидан белги-ланган ижтимоий-иқтисодий тадбирлар тизими. Ижтимоий ҳимоянинг муҳим тармоғи.
И.т. тўғридан-тўғри давлат бюджетидгн ажратиладиган маблағ-лари, ҳомийлар (турли жамғарма ва ташкилот-лар, юридик ва жисмо-ний шахслар) маблағ-лари ҳисобидан амалга оширилади. И.т. миқ-дори ва тақдим этиш тартиби миллий урф-одатлар   ва  халқаро
«Нуроний» санаторийси. Тошкент ш.
меъёрларга асосан ишлаб чиқилган қонунчилик ҳамда давлатнинг иқтисо-дий имконияти доирасида амалга оширилади. Пенсиялар (кексалик бўйича, ногиронлик бўйича, боқувчисини йў-қотганлик бўйича ва ижтимоий нафа-қап&ў (ногирон болаларга, болаликдан ногиронларга, ишламаган ёлғиз ногирон ва кексаларга) тўловлари И.т.нинг энг муҳим турлари ҳисобланади. Қари-ялар ва ногиронларга ижтимоий хизмат кўрсатиш — ногиронларни «Му-рувват» уйларига, ёлғиз қарияларни «Саҳоват» уйларига жойлаштириш, муҳтожларни протез-ортопедия ва ҳаракатланиш воситалари б-н таъмин-лаш, ногирон болаларни касбга ўқитиш ва ишга жойлашишда ёрдам кўрсатиш, пенсионерларни санаторий ва дам олиш уйларида соғломлашти-риш, уларга шаҳар жамоа транспорт-ларидан фойдаланишда, турар жой, маиший хизмат ва соликларга алоқа-дор имтиёзлар бериш И.т.да катта роль ўйнайди.
Ўзбекистонда И.т. тизими 20-а.нинг 20-й.лари бошидан шакллана бошлан-ган.
Ўзбекистон Республикаси мустақил-ликка эришганидан сўнг 90-й.лар бошидан бозор муносабатларига ўтиш ва ижтимоий-иқтисодий тизимни ислоҳ қилиш даврида аҳолини, айниқса но-чор гурухларни аниқ манзилли ва мақ-садли ижтимоий ҳимоя қилиш тизими барпо этилди, пенсия жамғармаси, ижтимоий нафақалар, пенсиялар ва на-фақалар индексацияси каби тушун-чалар ва тузилмалар амал қила бош-лади.
Ўзбекистон Республикасининг «Фу-қароларнинг давлат пенсия таъминоти тўғрисида»ги 1993 й. 3 сент. даги Қону-нида пенсиялар миқдори меҳнат ста-жи ва ўртача иш ҳақита янада узвий боғланди. Пенсия ва ижтимоий нафа-қалар тушунчаларига аниқпик кирити-

либ, пенсия — меҳнат стажига кўра қўлга киритилган ҳуқуқ, ижтимоий нафақа эса муҳтожларга давлат то-монидан кўрсатиладиган ёрдам деб белгилаб қўйилди. И.т.нинг анчагина қисми айрим тоифадаги фуқароларга имтиёзлар бериш, уларни умумий қои-даларнинг талаблари ва мажбуриятла-ридан тўлиқ ёки қисман озод қилиш-дан иборат. Ҳоз. даврда 1,2 млн.дан ор-тиқ пенсионерлар ва ногиронлар 18 турдаги имтиезлар (шифокор рецептига асосан бепул дори-дармон олиш, протез-ортопедия маҳсулотлари б-н таъ-минланиш, ногиронлар аравачалари олиш, автомашина бензини учун то-вон пули олиш, мол-мулк, ер соли-гидан озод этиш ва б.)дан фойдалан-моқда, ҳар ойда уларга меъёрланган ҳар хил озиқ-овқат ва кир ювиш восита-лари бепул етказиб берилади.
Узбекистан Республикасида пенсионерлар сони ва таркиби (йил охирида, минг киши)
	
	1990
	1995
	2001

	Пенсионерлар,
	
	
	

	жами
	2159,0
	2396,6
	2671,4

	шу жумладан:
	
	
	

	ёши бўйича
	1576,5
	1771,7
	1857,4

	ногиронлик
	
	
	

	бўйича
	285,8
	404,5
	585,0

	боқувчисини
	
	
	

	йўқотганлик
	
	
	

	бўйича
	224,5
	220,4
	229,0

	Ижтимоий на-
	
	
	

	фақа олувчилар,
	
	
	

	жами
	98,5
	193,4
	258,8

	шу жумладан:
	
	
	

	болаликдан
	
	
	

	ногиронлар
	73,4
	129,9
	229,9

	ёлғиз қариялар
	20,9
	45,0
	21,3

	ёлғиз ногиронлар
	7,48
	11,3
	3,5


2001 й. 13 фев.да аҳолини ижтимоий ҳимояси бўйича давлат бошқарувини мукаммалаштириш мақсадларида Меҳ-нат вазирлиги ва Ижтимоий таъминот вазирлиги бирлаштирилиб, Узбекистан Республикаси Меҳнат ва аҳолини ижтимоий муҳофаза қилиш вазирлиги
ташкил этилди. И.т. тизимида Қорақал-поғистон Республикаси Меҳнат ва аҳолини ижтимоий муҳофаза қилиш вазирлиги, 12 вилоят ва Тошкент ш. Меҳнат ва аҳолини ижтимоий муҳоф-за қилиш бошқармалари, 213 туман ва шаҳар ижтимоий бўлими, 26 «Мурув-ват» ва 8 «Саҳоват» қариялар уйлари, Уруш ва меҳнат фахрийлари республика пансионата (1970), «Нуроний» (Тошкентда), «Олтиариқ» (1979) ва «Товоқсой» (1971), «Косонсой» (2002) санаторийлари, Ногиронларни тиббий-ижтимоий ва касб бўйича соғломлаш-тириш миллий маркази ва унинг 10 та минтақавий марказлари, Таянч-ҳара-кат қилиш тизими бузилган ногиронларни соғломлаштириш республика маркази, 180 тиббий-меҳнат экспертиза комиссиялари (ТМЭК), 3 та но-гирон болалар учун касб-хунар билим юртлари аҳолига хизмат кўрсатади. И.т. соҳаси учун олий ва ўрта маълумотли кадрлар Ўзбекистон миллий ун-ти, Тошкент давлат иқтисодиёт ун-ти Тошкент молия ин-ти, Тошкент ижтимоий таъминот-ҳуқуқшунослик технику-ми (1967)да тайёрланади.
Узбекистан Республикасида пенсия жамғармаси маблағлари ҳисобидан пенсия ва ижтимоий нафақалар тўлаш учун қилинган харажатлар 283897 млн. сўмни ташкил этди (2001; 1995 й.да 15878,4 млн. сўм). Ўзбекистондаги пенсионерлар сони ва таркиби жадвалда берилган.
Оқилжон Обидов.
ИЖТИМОИЙ ТУЗУМ - жамиятнинг муайян тараққиёт босқичига хос бўлган ижтимоий муносабатлар тизими. И.т. жа-миятда қандай ижтимоий муносабатлар амал килишини акс эттиради. Жамият одамлар ва улар ўртасидаги муносабат-лардан ташкил топади. Уларнинг ўзаро муносабатлари, шу жамиятдаги тартиб-қоидалар, мулкка эгалик қилиш, и.ч. муносабатлари шакли жамиятнинг кан-дай тузумда эканлигини кўрсатади. Ҳар қандай И.т. асосида иктисодий муносабатлар етакчи роль ўйнай-ди. Ижтимоий муносабатлар ва унинг бошка шакллари бир-бирини тўлдириб, яхлит ти-зимни ташкил этади. Шўролар тузумида ижтимоий мулкнинг роли ҳаддан ташқари
«Косонсой» санато-рийсида минерал сув муолажаси хонаси.
кучайтирилиб, хусусий мулк тақиқга учради. Натижада шахе мулкидан бе-гоналашиб, ўз мулкига эгалик қилиш ҳуқуқидан маҳрум бўлиб қолди. Бу ҳолат жамиятнинг иктисодий асоси емири-либ боришига йўл очди ва охир-оқибатда мазкур тоталитар тузумнинг ўзи емирилди. Марксистик концепци-яда И.т. тушунчаси формациялар нуқ-таи назаридан талқин этилиб, ҳар бир ижтимоий-иқтисодий формацияга мое келувчи И.т. қарор топиши ҳакидаги ғоя илгари сурилган. И.т. тушунчаси ўта си-ёсийлаштирилиб, у синфий кураш нуқ-таи назаридан тушунтирилган. Марк-сизмда жамият тарихида бўлиб ўтган тузумларни синфлар пайдо бўлгунча ўтган тузумлар, синфий тузумлар ва синфсиз тузумларга ажратиб кўрсатил-ган. Унда синфларгача давр ибтидоий тузум деб аталган, синфий тузум эса иккига ажратиб талқин этилган. Уларнинг биринчиси — антагонистик синфлар тузуми: қулдорлик, феодал ва ка-питалистик тузум, иккинчиси — но-антагонистик синфлар тузуми — соци-алистик тузум ва ниҳоят синфсиз тузум — коммунизм ҳисобланган. Марксистик концепцияда социализм ва коммунизм тузумлари умумий ном б-н коммунистик тузум деб аталган. Социализм коммунистик тузумнинг қуйи босқичи (бунда бир-бирига дуст синфлар бўлади), коммунизм эса коммунистик (синфларсиз) тузумнинг олий боскичи деб ҳисобланган. Бунда И.т,-ларнинг биридан иккинчисига утиши ва ривожланишининг асосий омили синфий кураш деб уктирилган. Бу б-н марксист-мафкурачилар жамиятни бир-бирига қарама-қарши кучларга ажратиб ташлаган. Бу кучлардан бир томонини илгор, иккинчи томонини эса реакцион кучлар деб атаган. Шун-дай қилиб, марксистик мафкура жамиятнинг асосини ташкил этувчи ижтимоий гуруҳлариш бир-бири б-н ке-лишмайдиган душман кучлар деб эълон қилиб, уларни бир-бирига қарама-қар-ши қўяди. Шу тариқа марксизмда со-циалистик тузум, гарчи унинг ишлаб чиқарувчи кучлари капиталистик ту-зумдаги давлатлар сингари ривожлан-маган бўлса ҳам, ижтимоий тараққи-ётда юқори поғонада туради деб таъ-кидланади. Бу жамият тараққиётининт объектив қонуниятларига зид хулоса эди. Жамиятшуносликда И.т.га марксистик ёндашишдан ташкари этник, цивилизациявий, иктисодий, техноло-гик, диний ёндашишлар ҳам мавжуд-дир. Уларнинг умумий жиҳати мазкур масалани ижтимоий муносабатларнинг муайян шаклига таяниб акс эттириши-
ижтимоий ҳимоя

дадир. Аслида И.т. тушунчаси жамият-даги ижтимоий муносабатлар қандай ривожланганлигини кўрсатувчи тушун-ча, холос. Ижтимоий муносабатлар кан-чалик ривожланган бўлса, и.ч., техника ва технология ҳам шунчалик ривожланган бўлади, бу эса, ўз навбатида, ижтимоий тараққиётнинг юксалиш дара-жасини белгилайди. И.т.нинг равнақи ижтимоий муносабатларнинг ривожла-нишига боғлиқ бўлса, жамиятнинг ҳолати ундаги ижтимоий муносабатлар тизимига боғлиқдир. Ижтимоий муносабатларнинг равнақи, ўз навбатида, ишлаб чиқарувчи кучларнинг, техника ва технологиянинг ривожланишига сабаб бўлади. Демак, жамият тараққи-ёти И.т. тараққиёти б-н чамбарчас бог-лангандир.
Ҳоз. пайтда Ўзбекистонда бозор иқти-содиётига асосланган демократик ижтимоий муносабатларни ифодаловчи И.т. қарор топмоқца.
Ад.: Мустақиллик мафкураси ва Ўзбеки-стонда демократик жамият қуришнинг икти-содий, ижтимоий ва маънавий негизлари, Т., 2001.
Бахтиёр Тўраев, Рўзимбой Реимбоев.
ИЖТИМОИЙ ФАЛСАФА - фалсафа фанининг жамият ва унинг тараққиё-ти қонуниятларини ўрганувчи соҳаси. И. ф. инсонларнинг амалий фаолияти ва улар ўртасидаги ижтимоий муносабатларни ҳам тахлил қилади. Инсонлар турли фаолиятлари жараёнида ўз ҳаёт-лари учун зарур бўлган моддий ва маънавий неъматларни, маънавий ва ижтимоий муҳитни яратадилар ва бу жа-раёнда ўзаро турли муносабатлар ўрна-тадилар. Булар и.ч., сиёсий, ахлоқий, оилавий ва б. ижтимоий муносабатлар- ' дир. Жамият эса ўзаро ижтимоий муно-сабатларда бўлган инсонлардан ташкил топади. Инсонларнинг турли фаолияти улар ижтимоий ҳаётининг асосий маз-мунини ташкил этади ва жамият та-раққиётини белгилайди. И.ф. инсонлар фаолияти ва ижтимоий муносабатла-рининг объектив ва субъектив томон-ларини тахлил қилади. И.ф.нинг асосий масаласи — инсонларнинг онги, тафаккури, борлиги, турмушидир. Бу, бир томондан, уларнинг мақсадлари, иқтисодий, сиёсий, ахлоқий ва ҳ.к. мўлжалларини, иккинчи томондан, улар ҳаёти ва фаолиятининг объектив шарт-шароитларининг ўзаро боғлиқди-гини ўз ичига олади. Жамият тараққи-ёти қрнуниятларини идеалистик ёки материалистик талқин қилиш мумкин. Идеалистик назария жамиятдаги бар-ча ўзгаришларнинг сабабчиси инсонларнинг онги ёки дунёвий руҳ деб ту-шунтиради. Унга кўра, жамиятда инсонлар онгли равишда фаолият кўрса-
тадилар, чунки улар бирон-бир иш қилишдан олдин уни ўз онгларида, тафаккурларида уз мақсадлари ва унинг моҳиятини ақлан тасаввур қиладилар. Яъни, бажарадиган ишлари, фаолият-ларининг ғоявий, ақлий режаси унинг амалий натижасидан олдин тузилади. Бундан онг бирламчи, бошқа ҳамма нарса иккиламчи, онгнинг маҳсули ва онг томонидан белгиланади, моддий ва маънавий бойликлар, бошқа ижтимоий ҳодисалар онгнинг, умуман инсон ҳаётидаги маънавиятнинг мужассамла-ниши ва ифодасидир, деб талқин қили-нади. Бу инсоният тарихида ақлий меҳ-натнинг жисмоний меҳнатдан, маънавиятнинг моддий и.ч.дан ажралиб чи-қиши б-н ҳам тасдиқданади, деб хулоса чиқарилади. Идеалистик И. ф. тарафдор-лари асарларида жамият ва инсон фаолиятининг турли соҳаларига оид хил-ма-хил фикрлар мавжуд. Немис мум-тоз фалсафаси вакиллари И. Кант, Г. Гегель, француз файласуфлари О. Конт ва Э. Дюркхейм, ҳоз. замон позитивиз-ми, экзистенциализм ва б. йўналиш-лар вакилларининг ижтимоий-фалса-фий дунёқарашлари муҳим аҳамиятга эга.
Материалистик назария эса барча ўзгаришлар негизида инсонларнинг моддий турмуши, уларнинг ижтимоий борлиги ётади, деб тушунтиради. Булар ижтимоий ва индивидуал онгнинг пайдо бўлиши ва ривожланишининг объектив асосидир, деб ҳисоблайди. Ҳозир ҳам идеалистик ва материалистик дунёқарашлар ўз аҳамияти ва дол-зарблигини йўқотмаган. Ижтимоий-фалсафий фикр соҳасида мавжуд бўлган кўпчилик йўналиш ва мактаб-лар шу икки оқим тарафдорларидир. И. ф. соҳасидаги плюрализм ижобий аҳамиятга эга, чунки у ижтимоий ҳаёт-даги ҳодисаларни талқин қилишдаги бирёқламаликдан воз кечишга, тари-хий жараёндаги моддийлик ва маъна-вийликнинг ўзаро алоқасини чуқурроқ тахлил қилишга имкон беради. И. ф. — тарих, социология, сиёсатшунослик, ижтимоий психология, ҳуқуқ, этика ва б. ижтимоий фанлар учун методология ролини ўйнайди. И. ф. дунёқарашни шакллантириш, назарий, услубий ва воқеа-ҳодисаларни олдиндан айтиш вазифаларини бажаради. Дунёқарашни шакллантириш вазифаси инсоннинг жамиятдаги ўрни, турмуши, моддий ва маънавий шарт-шароити, ҳаёт мақсад-лари тўғрисидаги масалаларни қамраб олади. И.ф.нинг назарий вазифаси ижтимоий тараққиёт жараёнининг моҳи-яти, мазмуни ва йўналишини асослаб беради. Услубий вазифаси ижтимоий ҳаётдаги айрим ҳодиса ва жараёнлар-
ни турли ижтимоий фанлар томонидан тадқиқ этишда унинг крнуниятла-ри ва кридаларидан фойдаланишдан иборат. И.ф.нинг олдиндан айтиш (ба-шорат қилиш) вазифаси жамият, унинг айрим томонлари тараққиёти, инсон фаолиятининг яқин ва бўлажак оқибатларини олдиндан айтиб бериш-дан иборат. И.ф.нинг мазкур вазифа-лари фалсафий тафаккур назарияси ва услубини эгаллаган ҳар бир инсон он-гининг такомиллашувида намоён бўла-ди. Фалсафий тафаккур эса жамият та-раққиётидаги ижтимоий ҳодисаларни англаш ва амалий вазифаларни ҳал
қилишнинг муҳим воситасидир._____
\Абдущай Валиев\
«ИЖТИМОИЙ ФИКР» ЖАМОАТЧИ-ЛИК ФИКРИНИ ЎРГАНИШ МАР-КАЗИ — Ўзбекистон Республикасида-ги хукуматга қарашли бўлмаган (нодав-лат) и.т. муассасаси. 1997 й. 25 июнда тузилган. Асосий вазифалари: инсон ҳуқуқлари ва эркинликларига риоя қилиниши, сиёсий-ҳуқуқий, ижтимо-ий-иқтисодий ислоҳотларни чуқурлаш-тириш муаммолари, шунингдек, ижтимоий муносабатлар ривожининг бош-қа долзарб масалалари бўйича жамоат-чилик фикрини ўрганиш; шу борада сўровлар ўтказиш, сўров якунларини умумлаштириш ва тахлил этиш. Мар-каз узбек, рус, инглиз тилларида «Ижтимоий фикр. Инсон ҳуқуқлари» жур.ини нашр этади. Жамоатчилик фикри мониторингини, турли маркетинг ва б. амалий тадқиқотларни утка-зиш; ҳукумат ва ноҳукумат ташкилот-лари, халқаро ташкилотлар, ўқув мар-казлари, илм-фан вакиллари иштиро-кида мунозара, давра суҳбатлари, анжуманлар ўтказиш ва ш.к. марказ фаолиятининг асосий йуналиши ҳисоб-ланади. Марказда социологик тадқиқот-ларни режалаштириш, экспертиза ва тахлил, конкрет социологик тадқиқот-ларнинг социологик мониторинги, и.ч.-техника, ахборот ва маркетинг булимлари бор. Марказни ахборот-таҳ-лилий маълумот б-н таъминлаш, ижтимоий фикр ва демократик тараққиёт муаммоларини оммавий ахборот воси-талари орқали ёритиш, вилоятлардаги марказ булимларига илмий-методик маслаҳат б-н ёрдам кўрсатиш гурухла-ридан иборат махсус ижодий жамоа-лар тузилган.
ИЖТИМОИЙ ХАВФЛИЛИК - қ. Жиноят.
ИЖТИМОИЙ ҲИМОЯ - кенг маъ-нода — мамлакат аҳолисини ижтимоий ва моддий муҳофаза қилинишини таъминлайдиган ва жамиятда қарор топган хуқуқий, иқтисодий, ижтимо-

ий чора-тадбирлар мажмуи; тор маъ-нода — давлат ва жамиятнинг ёши, са-ломатлиги ҳолати, ижтимоий аҳволи, тирикчилик воситалари б-н етарли таъ-минланмагани туфайли ёрдамга, кўмакка муҳтож фуқаролар тўғрисида-ги ғамхўрлиги. Унинг асосий мақса-ди аҳоли фаровонлигининг тўхтовсиз яхшиланишини таъминлаш, аҳоли қат-ламларининг таълим, маданият, касб малакаси, даромадлари жиҳатидан кес-кин тафовутларига барҳам бериш, жамият томонидан инсонга муносиб ҳаёт даражасини ва инсон тараққиёти-ни таъминлашга ёрдам беришдан ибо-рат. И.ҳ.нинг асосий йўналишлари: эр-кин ижтимоий-иқтисодий фаолият кўрсатишни таъминлаш; иш б-н банд-лик, касб танлаш, ўқиш ва билим олиш; даромадларнинг кафолатлани-ши; ҳар бир фуқаронинг ўз иқтисодий фаолиятида даромадга эга бўлиши; ис-теъмолчилар ҳимояси, истеъмолчилар жамиятлари; товарлар ва хизматлар сифати, истеъмол кафолатини таъминлаш; аҳолига тиббий хизмат кўрсатиш; ижтимоий таъминот тизими ва аҳоли-нинг муҳтож, кам таъминланган қисм-ларига пенсиялар, нафақалар, турли хил имтиёзлар бериш.
Ривожланган демократик жамиятда И.ҳ. вазифаларини бажаришни давлат ўз зиммасига олади. «И.ҳ.» тушунчаси биринчи марта 1935 й.да АҚШнинг «Ижтимоий хавфсизлик бўйича қонун» ида қўлланилган, кейинчалик Халқа-ро меҳнат ташкилоти конвенциялари-да бу тушунча мазмуни мукаммаллаш-тирилган. АҚШ, Канада, Швейцария каби мамлакатларда И.ҳ. нинг кўпгина муаммолари ҳал этилган, лекин ечи-мини топмаган муаммолари ҳам жуда кўп. Шунга қарамай, бу мамлакатлар тажрибаларидан фойдаланиш аҳамият-лидир.
Турли мамлакатларда аҳолини И.ҳ. тизими мамлакатнинг иқтисодий та-раққиёт даражаси, демократик тарақ-қиёт ва унинг аҳоли манфаатига муво-фиклиги, ижтимоий сиёсат даражаси, ижтимоий таъминот тизими каби омил-ларга боғлиқ ҳолда амал қилади.
Ўзбекистонда Ид. тизими 20-а.нинг 20-й.ларидан бошлаб шакллана бош-лади. 90-й.ларга келиб, бозор иқтисо-диётига ўтиш асосида амалдаги исло-ҳотларга мое равишда янгидан шакл-ланди. Айниқса, миллийлик, ўзликни англаш, эътиқод ва анъаналарнинг тик-ланиши И.ҳ. тизимига муҳим янгилик бўлиб қўшилди.
Ўзбекистонда аҳолини И.ҳ. қилиш иқтисодий ислоҳотлар дастуридаги уз-луксиз устувор йўналишлардан бири-
га, яъни ислоҳотларнинг ҳамма бос-қичларида устувор ҳисобланадиган ва-зифалар қаторига киради. Мамлакатда ижтимоий йўналтирилган бозор иқти-содиёти барпо қилишда давлат томонидан кучли И.Ҳ- сиёсати олиб борил-моқца. Кучли ижтимоий сиёсат Ўзбе-кистоннинг ўз истикдол ва тараққиёт йўлининг етакчи тамойилларидан бири ҳисобланади.
Республикада И. ҳ.нинг ҳуқуқий му-ҳити яратилди, унга қонуний асос со-линди. И.ҳ. тамойиллари Ўзбекистон Республикаси Конституциясида кафо-латланиб, қабул қилинган қонунларда ўз аксини топди. Мамлакатда даромад олишнинг кафолатланиши амалга оши-рилди. Кенг миқёсда янги иш жойлари яратилиши аҳолини иш б-н таъминлаш ишсизлик муаммосини ҳал қил-мокда (мамлакатда ишеизликнинг статистик кўрсаткичи — 0,5—0,6%). Бунда, айниқса, кичик ва ўрта бизнеспи ривожлантириш, касаначилик қўл кел-моқда. Товарлар сифати, аҳолига хизмат кўрсатиш соҳаларида амалга оши-рилаётган тадбир-чоралар истеъмолчилар ҳимоясини шакллантириб, аҳоли манфаатларини таъминламокда. Инф-ляциянинг олдини олиш, сўмнинг ха-рид кучини сақлаш, бизнес-тижорат устидан давлатнинг маромий назора-тини ўрнатиш, маркетинг, савдо, реклама кабиларни тартиблаштириш И.ҳ. ни ривожлантирмокда. Экология б-н боғлиқ бир қанча катта ҳимоялаш иш-лари амалга оширилиб, сув, ҳаво, ер ва маҳсулот тозалигига эришилмокда.
Ўқиш, билим олиш, касб танлаш Ўзбекистонда амалга оширилаётган кадрлар тайёрлашнинг миллий дастури асосида тубдан янгиланмокда. Таълим-га ажратилган маблағлар кейинги 7 йил (1995—2002 йиллар) ичида йилига ялпи ички маҳсулотнинг 7,1—7,76% ини, ажратилган маблағ бюджет хара-жатларининг 21,77—24,12 %ини таш-кил этди. Бу дунёдаги энг юқори кўрсаткичлардан ҳисобланади. Тибби-ётда ўтказилаётган ислоҳотлар натижа-сида аҳолига соғлиқни сакдаш соҳаси-да кўрсатиладиган хизматлар самара-дорлигини кўтариш чоралари амалга оширилди. Инфляцията қарши чора-лар ҳам И.ҳ. да муҳим аҳамиятга эга. Кейинги йилларда унинг ўрнини тўла қоплаш мумкин бўлмаса ҳам зарар кучини пасайтириш мақсадида иш ҳақи, пенсиялар, стипендиялар ва ижтимоий нафақалар миқдори оширилмоқда (1998 й.да - 50%, 2000 й.да - 60% ва 2002 й.да - 30%).
Бозор муносабатларига ўтиш ва иж-тимоий-иқтисодий тизимни ислоҳ қилиш даврида аҳолини ялпи И.ҳ.
қилиш тизимидан ишончли ижтимоий кафолатлар ва аҳолини, айниқса, унинг ночор гурухларини аниқ манзил-ли ва мақсадли ижтимоий қўллаб-қув-ватлаш тизими барпо этилди. Бу тизим-да маҳалла марказий ўринда туради. 1999 й.да ушбу тизим орқали кам таъминланган оилалар — жами 3 млн. киши (мамлакат аҳолисининг 12,2%) ва болали оилалар — 6,5 млн. дан op-тик, киши (27%) моддий ёрдам олди. Бир оила учун ёрдам пули болалар на-фақаси б-н бирга ойига 3,4 энг кам иш ҳақини ташил қилади. Бу соҳада И.ҳ., асосан, кам таъминланган оилалар учун турли нафақалар бериш, аҳоли-нинг баъзи гуруҳлари учун имтиёзлар яратиш, ёлғиз қария ва ногиронларни давлат ҳисобидан боқиш ва б. асосида амалга оширилади.
Республика Президентининг «Кам таъминланган оилаларни ижтимоий ҳимоя қилишни кучайтиришга оид чора-тадбирлар тўғрисида»ги фармони-га (1994 й. 23 авг.) кўра, вояга етмаган фарзандлари бўлган кўп болали оилалар, кам пенсия олаётганларнинг оила-лари, ногиронларнинг оилалари, иш-сизлар ва боқувчисини йўқотганлар-нинг оилалари, ёлғиз пенсионерлар ва кам даромад олаётган муҳтож оилалар-га моддий ёрдам берилмоқца. Ўзбекис-тон Республикаси Президентининг 1996 й. 10 дек.даги фармони б-н 16 ёшгача фарзанди бўлган кам таъминланган оилалар давлатнинг алоҳида оталиғига олинди, 2002 й. 25 янв.даги фармонга биноан ижтимоий ёрдам кўрсатиладиган фарзандли оилалар до-ираси умумтаълим мактабларида, академик лицейларда ва касб-ҳунар кол-лежларида ўқиётган 18 ёшгача фарзанди бўлган оилалар ҳисобига кенгайти-рилди.
Булардан ташқари Ўзбекистонда но-расимий ижтимоий ёрдам турлари ҳам мавжуд; уларга қариндошларнинг ўза-ро ёрдами, миллий ва диний урф-одат-лар асосида қилинадиган ёрдам, кор-хона ва ташкилотларнинг пенсионер-ларга, кам таъминланган кўп болали оилаларга, бева-бечораларга ёрдам пули бериши киради.
Республикада аёллар, болалар, кек-саларга алоҳида ғамхўрлик кўрсатила-ди. И.ҳ. доирасида 1998 й. «Оила йили», 1999 й. «Аёллар йили», 2000 й. «Соғлом авлод йили», 2001 й. «Болалар йили», 2002 й. «Қарияларни қадрлаш йили» деб эълон қилингани ва уларга тааллукли махсус дастурларни амалга ошириш мавжуд И.ҳ. муаммоларини ҳал қилиш ва бунга жамоатчиликни жалб этишда яхши самаралар берди. 1995 й.да бюд-

жет харажатларининг 21,8%, 2000 й.да 29,6% ижтимоий соҳага ажратилди. 1999 й.дан бошлаб ЯИМ ўсиши аҳоли ўси-ши суръатидан устун бўлишига эри-шилди. Бу турмуш даражаси ўсишининг ва И.ҳ. ривожининг заминидир. Умр узунлиги 70,3 ёшни (1999 й.) ташкил этди.
«Узбекистан Республикаси аҳолиси-ни 2010 й.гача бўлган даврга мўлжал-ланган ижтимоий ҳимоя тизимининг ягона концепцияси» ишлаб чиқилган. Унда Республикада мавжуд бўлган И.ҳ. ва ижтимоий ёрдам, пенсия таъмино-ти, болаларга нафақа тўлаш, ёлғиз кек-саларга хизмат кўрсатиш, ногиронлар-ни протез-ортопедия буюмлари, ҳара-катланиш воситалари б-н таъминлаш, шунингдек, тиббий, меҳнат ва ижтимоий жиҳатдан тиклаш, тиббий хизмат, ишсизларни ишга жойлаштириш ва моддий ёрдам бериш, бир йўла (но-мунтазам) ёрдам тизимлари асослари-да амалга оширилиши белгиланган.
Ўзбекистонда 2000 й.да Республика давлат бюджетидан 72,4 млрд, сўм (ЯИМнинг 2,3%) И.ҳ.га ажратилди (яна қ. Ижтимоий таъминот).
Ад.: Инсон тараққиёти тўғрисида маъруза. [Узбекистан - 2000], Т., 2001.
Мухтор Расулов.
ИЖТИҲОД (араб. — ғайрат қилиш, ин-тилиш) — шаръий ҳукмни ҳосил қи-лиш учун фақиҳнинг барча билим ва токатини ишга солиши. И. шаръий ҳукми келмаган ишнинг махсус қоида-ларни ишга солиб шаръий ҳукмини аниқлаш учун қилинади. Муҳаммад (сав) тириклигида у кишидан бошқа одам И. килмаган. Бу мумкин ҳам эмас эди. И. 7-а. охирида вужудга келган. Бу вақтга келиб саҳобаларнинг Муҳаммад (сав) фаолиятлари, айтган сўзлари ҳа-қидаги хабарларида ихтилоф пайдо бўлган. Бундан ташкари, мусулмон жа-моасидаги ҳаёт тарзининг ўзгариб бо-раётганлиги туфайли кўплаб ҳуқуқий характердаги муаммолар туғилган. Шу-нинг учун И.нинг асосий мақсади янги ёхуд ўтмишдошлар томонидан ҳал этилмаган масалаларни топиш ва ис-ломга таянилган ва уни қувватлаган ҳолда ҳал этиш бўлган. Исломда энг юқори табақага мансуб фақиҳларгина шундай ҳуқуққа (И. ҳуқуқига) эга бўлган ва улар мужтаҳидлар деб атал-ган.
И., асосан, фиқҳга.юид масалаларда бўлган. Ақида ва фалсафага оид масалаларда И. қилиш мумкин бўлмаган. Ўрта асрларда, аниқроғи, 12-а.да баъ-зи ҳокимларнинг фақихларни мажбур қилиб нотўғри ҳукм чиқаришга ури-нишларидан, ноаҳил одамларнинг И.га
ўзларини уришларидан эҳтиёт қилиб уламолар, И. эшиги беркилганини эълон қилганлар. Бу масалада хилоф қилганлар кўпчиликнинг қаршилиги-га дучор бўлганлар. Шу б-н бирга гоҳ-гоҳида И.ни даъво қилганлар ҳам чи-қиб турган. Бундай шахсларга Ибн Тай-мия ва Ибн Қайим мисол бўла олади. Аммо И. эшиги беркитилганлиги ҳола-ти ҳозиргача давом этиб келмоқца. Яқин орада бирор кишининг И. қилганлиги тан олингани йўқ. Аммо И. қилиш за-рурлиги тобора ортиб бораётгани ҳақидаги даъватлар эшитилмокда. Шу мақсадда янги пайдо бўлаётган масалаларда И. қилиш учун Ислом давлат-лари уюшмаси, Ислом олами робита-си, баъзи бир минтақа ва давлатларда Ислом фиқҳи академиялари ташкил қилинган ва қилинмоқда.
Аҳаджон Ҳасанов.
ИЗБОСКАН ЗИЛЗИЛАСИ - 1992 й. 15 май маҳаллий вақт б-н соат 13 дан 08 мин. ўтганда Фарғона водийсининг шим.-шарқида Избоскан қишлоғида бўлган кучли зилзила. Зилзила эпицен-три Бўтақора — Қорабулоқ узилмаси-да 25 км чуқурликда жойлашган. Бу ерда зилзиланинг кучи 8 баллга (MSK — 64 ўлчови бўйича) яқин, магнитудаси (Рихтер бўйича) М — 6,2 бўлди. Зилзила ўчоғидаги тоғ жинсларини Ер пўсти гранит қатламидаги ёриқлар бўйича юқорига қараб силжиши сейс-мик тўлқинларни келиб чиқишига са-баб бўлган. Сейсмик тўлқинлар э п и -централ зона да 7—8 балл куч б-н тарқалиб атроф қишлоқларга анча за-рар етказди. Айниқса, Қўчқорота, Ма-даният, Тошқўрғон, Хило қишлоқла-рида иморатлар жиддий зарарланди. И.з.нинг кучи Қўчқорота, Мойлисой, Маданиятда 7 балл, Пойтуғ, Ҳаққуло-бод. Андижонда 6 балл, Ўш, Жалоло-бодда 5 балл, Фарғо-на, Чустда 4 балл, Тошкент, Душанбада 3 баллга етди. ИЗБОСКАН НЕФТЬ-ГАЗ КОНИ - Фар-ғона водийсининг шим.-шарқидаги Из-боскан антиклиналь бурмасида жойлашган нефть-газ кони. Из-боскан структураси 1933 й.да аникланган ва тектоник жиҳатдан Мойлисув структура-лари гуруҳига киради. Кон 1950 й. ишга ту-ширилган. И.н.к.нинг геологик тузилишида
палеозой, юра, бўр, палеоген ва неоген ётқизиқлари иштирок этган. Гил, оҳактош, қумтош ва алевролитлардан иборат. Дастлабки кидирув ишлари кон-да 1935 й.да бошланган. 1945 й.да чуқур бурги қудуклари қазилган. Избоскан ан-тиклиналининг уз. 35 км, эни 7 км бўлиб, ғарбдан шарққа чўзилган ягона бурмадан иборат; палеоген даври ёт-қизикдари бўйича уз. 10,5 км, эни 1,8 км; шим. қаноти 30°, жан. каноти 20° энкайган. Избоскан бурмасини узуна-сига 3 та тектоник узилма кесиб ўтган. Узилма текислиги бўйича қатламлар 13-ва 18-горизонтида катта газ уюмла-ри, палеоген даври ётқизикларидаги 3-, 5-, 7-, 8-, 9- горизонтларида эса нефть уюмлари топилган. 8-горизонт энг маҳсулдор. 2400 м чуқурликда жойлашган. Палеоген даври ётқизиклари-даги дастлабки бурғи қудуғидан (1950) суткасига 10 т, 1967 й.га қадар эса 2644 минг т нефть олинган. 1963 й. бўр даври қатламларидан суткасига 1 млн. м3 газ олина бошлаган. Нефтнинг зичлиги 0,864 г/см3, олтингугуртнинг микдори 0,33 %, акциз қатрони 35 %, парафин 6 %. Газнинг таркиби метан (50 %), карбонат ангидриди (12,6 %)дан иборат. Кондан айни пайтда оз микдорда нефть ва газ олинмокда. ИЗБОСКАН ТУМАНИ - Андижон вилояти шим.да жойлашган. 1926 й. 29 сент.да ташкил этилган. Андижон ви-лоятининг Пахтаобод, Андижон, Ба-лиқчи, Олтинкўл туманлари, Наманган вилояти, Қирғизистон Республикаси б-н чегарадош. Майд. 0,28 минг км2. Аҳолиси 170,6 минг киши (2001). И.т.-да 1 шаҳар (Пойтуғ) ва 9 қишлоқ фу-қаролари йиғини (Избоскан, Намуна, Шерматобод, Эркин, Яккатут, Янги-замон, Янгиқишлоқ, Ўртоклар, Қизил Юлдуз) бор. Маркази — Пойтуғ ш.

Табиати. И.т. рельефи асосан паст-текислик бўлиб, жан.-ғарбга томон пасайиб боради. Шим. қисми Мойли-сой адирларидан иборат. Иқлими мўътадил икдим. Июлнинг ўртача т-раси 27°, янв.ники — 3°. Вегетация даври 240—255 кун. Йилига ўртача 300— 500 мм ёғин тушади. Туман ҳудудидан Катта Фарғона канали, Қорадарё, Мойлисой, Тентаксой оқиб ўтади. Асосан, бўз тупроқ, тўқ ва оч тусли ўтлоқи, ботқоқ-ўтлоқи тупроқлар тарқалган. Ёввойи ўсимликлардан юлғун, қамиш, янтоқ, шўра ва б. ўсади. Ёввойи ҳай-вонлардан чиябўри, тулки, бўри, қобон, ёввойи эчки, кемирувчилардан сув каламуши, қушлардан каптар, тус-товуқ, ўрдак, ғоз, лайлак, каклик, бедана, қорабовур, бургут, бойўғли, қалдирғоч, чумчуқ, булбул, зоғча, қарға, ҳакка ва б. яшайди.
Аҳолиси нингаксари қисмиўзбек-лар (99,7%). 1 км2 га ўртача 609 киши тўғри келади.
Хўжалиги. И.т.да Пойтуғ ип йи-гирув ва тўқув ф-каси, Чувама ип йи-гирув ф-каси, Избоскан шойи тўқиш ф-каси (кимёвий хом ашё асосида), Тўрткўл пойабзал ф-каси, газ тўлди-риш ст-яси ишлаб турибди. 450 дан зиёд кичик ва хусусий корхона, шунингдек, қўшма корхоналар ташкил этилган.
Қ. х.нинг асосий тармоғи — пахтачи-лик ва ғаллачилик. Сабзавотчилик, по-
Избоскан тумани. Плёнка остига экилган пахта далаларига ишлов бериш.
Ўзбекистон ташқи иқ-тисодий фаолият мил-лий банкининг Избоскан туман бўлими.
лиз экинлари етиштириш, боғ-дорчилик ҳам ри-вожланган. Умумий экин майд. 16,3 минг га, шундан 8,8 минг гектарга пахта, 5,9 минг гектарга донли экин-лар экилади. 585 га ер боғ, 64 га токзор. Туманда 15 шир-кат хўжалиги, акциядорлик жамияти, хужаликлараро чорвачилик корхонаси, «Истиқбол» чорвачилик корхонаси, мева-кўчатчилик тажриба хўжалиги, уруғчилик тажриба хўжалиги, ўрмон-чилик хўжалиги (Қорадарё ўрмон хўжа-лиги, 161 га; Қоракўл ўрмон хўжали-ги, 22 га; Луғумбек ўрмон хўжалиги, 87 га) мавжуд. Туман ширкат ва шах-сий хўжаликларида 32,3 минг қорамол, шундан 14,5 минг сигир, 27,8 минг қўй ва эчки, 622 от боқилади. Туман ҳуду-дидан автомобиль йўллари, Андижон — Учқўрғон (15 км) т.й. ўтган.
50 га яқин умумий таълим мактаби-да қарийб 40 минг ўқувчи, касб-ҳунар бизнес мактабида 670 ўқувчи, 2 ли-цей-интернатда 236 ўқувчи, тасвирий санъат лицей-интернатида 312 ўқувчи, 1 гимназияда 300 дан зиёд ўқувчи таълим олмоқда. Туманда миллим банк бўлими, марказий кутубхона, 35 жа-моат кутубхонаси, мусиқа мактаби, марказий маданият уйи, 2 автоклуб, «Олтин соз» халқ ансамбли, ўлкашу-нослик музейи ишлаб турибди. 4 та 620 ўринли касалхона, 20 ўринли хусусий касалхона, 8 қишлоқ врачлик шохоб-часи, 8 врачлик амбулаторияси, 38 фельдшер-акушерлик шохобчаси ва б. фаолият кўрсатмокда. Жами 275 врач ва ўрта маълумотли тиббий ходим ишлайди. 1929 й.дан «Пахтакор» туман газ. нашр этилади (адади 2150).
«ИЗВЕСТИЯ» («Ахбо-рот») — РФда чикадиган умуммиллий газета. Мос-квада ҳафтада 5 марта рус тилида нашр этилади. Газ. нинг 1-сони 1917 й. 28 фев. (13 март)да Петроградда чиққан. «И.» шўро тузуми
Ж. Изентаев. «Кемалар қабристо-ни» (1989).
даврида коммунистик партия ва Совет ҳукумати қабул қилган қарор ва ҳуж-жатларнинг бажарилишини мафкура-вий жиҳатдан таъминловчи қудратли восита бўлган. Шўро тузуми тугагач (1991 й. охиридан), Россия Федераци-ясининг ижтимоий-сиёсий, иқтисодий ва маънавий ҳаётига оид ислоҳот ва ўзгаришларнинг бажарилишини таъ-минлашга мўлжалланган йўналиш олди. Адади 234.500 (2002). ИЗЕН, кохия (Kochia) — шўрадош-лар оиласига мансуб бир йиллик ярим-буталардан иборат туркум. Гуллари кўкимтир, кўримсиз. Барглари узун, текис, қиррали. 80 тури маълум. Ўзбе-кистонда 4 тури бўлиб, улар тошлоқ, қумлоқ, гил тупроқ, шўрхок ва тақир ерларда ўсади. Асосан, ербағирлаб ў с у в ч и яримбута (К. prostrata) И. деб аталади. У сифатли озуқабоп ўсимлик сифатида ўтлоқларнинг ҳосилдорлиги-ни ошириш учун экилади. Келинсу-пурги И. (К. scoparia) эса бир йиллик сершох ўсимлик бўлиб, ундан су-пурги сифатида фойдаланилади. Чўл ва адирларда ўсади. Уруғининг таркибида сапонин бор. Баъзилари манзарали ўсимлик.
ИЗЕНТАЕВ Жоллибой Танирберген ўғли (1943.29.2, Қўнғирот тумани) — рангтасвирчи рассом, Узбекистан БА нинг акад. (1997), Узбекистан халқрас-соми (2000). Республика рассомлик билим юрти (1966) ва Тошкент театр ва рассомлик санъати ин-тини (1974) тугатган. Нукус ш. бадиий ҳунар и.ч. ус-тахонасида рассом (1974—79), 1979 й.дан Қорақалпоғистон рассомлар уюшмаси бошқаруви раиси ҳамда 1997 й.дан Узбекистан БА Қорақалпоғистон бўлимининг раиси. И.нинг турли жанр-ларда яратилган асарларида Қорақал-поғистон табиати, манзараси, қорақал-поқ халқи, унинг дарди, кечаси, бугу-ни ўз аксини топган. Тарихий мавзуда-ги йирик асарлар («Умид йўлида», 1977

ва «Бегжап фожиаси», 1983), психологик портретлар («А. Жумамуратов», 1976; «Она портрети», 1978; «Автопортрет», 1980; «И. Юсупов», 1981; «А. Отабоев», 1982 ва б.), манзаралар («Хива. Чангли кун», 1979; «Кўҳна Ур-ганч. Бозор», 1979; «Баҳорда Нукус», 1982; «Қорақалпоғистонда куз», 1986; «Қизкетганда тонг», 1994; «Яшил ҳовли», 1994 ва б.), натюрмортлар («Қумғонли натюрморт», 1984; «Ни-қобли натюрморт», 1987 ва б.) ва б. асарлар муаллифи. Орол муаммолари-га бағишланган асарлар туркумини яратди («Мўйноқ. Қумдаги саксовул», 1988; «Кемалар қабристони», 1989; «Мўйноқ», «Чекинаётган денгиз туби», 1989 ва б.). Бердақ номидаги Қорақал-поғистон Давлат мукофоти лауреати (1983).
ИЗЗАТ СУЛТОН (тўлиқ исм-шарифи Иззат Отахонович Султонов) (1910.29.11, Ўш - 2001.29.7, Тошкент) — адабиётшунос, танқидчи, драматург. Узбекистан ФА акад. (1995), Узбекис-тонда хизмат курсатган санъат арбоби (1964). Узбекистон-да хизмат курсатган фан арбоби (1981). Замонавий узбек адабиётшу-нослик фанининг асосчиларидан. Ур-та Осиё ун-тида ўқиган (1930-31), Низомий номидаги Тошкент педагогика ин-тини тугат-
ган (1937). Узбекистан давлат радио-эшиттириш қўмитаси раиси ўринбо-сари, Тошкент киностудияси дирек-тори (1943-45), Узбекистан ХКС раиси ўринбосари (1945—48), Узбеки-стон ФА Тил ва адабиёт ин-ти дирек-тори (1948—51), бўлим мудири (1956 й.дан), Узбекистан Ёзувчилар уюшма-си котиби (1955—58). И.С.нинг адиб ва олим сифатидаги ижоди кўп қиррали-дир. Унинг ўрта мактаблар учун мўлжалланган «Адабиёт назарияси» қўлланмаси (1939) бутун Ўрта Осиёда адабиётшунослар авлодининг вояга етишига замин тайёрлаган. И.С. «Узбек адабиёти масалалари» (1959), «Узбек совет адабиёти тарихи» (3 жилдли, 1957—62), «Адабиёт назарияси» (2 жилдли, 1978—79), «Узбек адабий тан-қиди тарихи» (2 жилдли, 1987) ҳам-муаллифи, «Адабиёт назарияси» дарс-лиги (1980) муаллифи. Унинг фаолия-тида Навоий ижодининг илмий тад-қиқи алоҳида ўрин эгаллайди. «Навоийнинг қалб дафтари» (1969) асарида улуғ шоирнинг ҳар тарафлама
далилланган ижодий биографиясини яратди. И.С. бундан ташқари, Навоий ижоди ҳақида туркум мақолалар («Адабий меросимизни ўрганайлик», «Ма-корим ул-ахлоқ» ҳақида», «Навоий ва замонамиз» ва б.) ёзган. «Баҳоуддин Нақшбанд абадияти» (1994) асарида нақшбандия тариқати мукаммал инсон ахлоқи, бунёдкорлик ва савоб ишлар мафкураси эканлиги ҳақида фикр юритган.
И.С. «Бургутнинг парвози» (1940), «Алишер Навоий» (Уйғун б-н ҳамкор-ликда, 1941), «Имон» (1960), «Номаъ-лум киши» (1963), «Кўрмайин босдим тиконни» (1974), «Истеҳком» (1977), «Донишманднинг ёшлиги» (1980), «Аб-дулла Қодирийнинг Утган кунлари» (1988) драмалари муаллифи. А. Спеш-нев, Уйғун ва В. Шкловскийлар б-н ҳамкорликда «Алишер Навоий» (1945) киносценарийсини яратган. Бундан ташкари, «Фидойи», «Сенга пешвоз» сценарийлари, «Шоир қалби» (1967) опера либреттосини ёзган. Беруний номидаги Узбекистан Давлат мукофоти лауреати (1970). «Шуҳрат» медали б-н мукофотланган (1992).
Уммат Тўйчиев.
ИЗМА (араб.— кесик) — ёстиқ жил-ди, кўйлак, шим ва б. кийим-кечак-ларнинг тугма кадаладиган тешиги. И. ўрни очилгач, атрофи қўлда ёки тикув машинасида йўрмаб қўйилади. Тикили-шига кўра, И.нинг кўзчали (мағиз шак-лида ўйилиб, тешик атрофи ағдарма ва тепчик чок б-н йўрмаланади), мағиз-ли (тешик четига мағиз чиқариб, ўнги-дан бостирма чок б-н тикиб чиқила-ди), ички (кийимларнинг астар томо-нидан тикилади; мае, тик ёқали кам-зул, пальто ва шимларнинг олд томонига қилинадиган И.лар), боғич-ли (богич б-н тикилади; мае, пальто, камзулларга ич тарафдан тугма сиға-диган боғич чатиб қуйилади) ва б. хил-лари бор. Тугмалар И. урнига илгак ёр-дамида ҳам қадалиши мумкин. ИЗМАИЛ — Украинанинг Одесса вилоятидаги шаҳар. Дунай дарёси тармоғининг чап соҳилида. Қора денгиздан 80 км. Денгиз кемалари кира оладиган порт. Т. й. станцияси. Аҳолиси 95,1 минг киши (1990-й.лар ўрталари). 12-а.да И. ўрнида генуя-ликлар қалъаси бўлган. Кейинчалик у Молдова князлигига қараган. 16-а.да туркларга тобе эди. 1569 й. Туркия султони И. га нуғойларни жойлаш-тирган. 1770—1918 й.ларда шаҳар вақт-вақти б-н Туркия ва Россияга караган. И.ни 1918 й. Руминия эгаллади, 2-жаҳон уруши даврида И.ни немис-румин қушинлари босиб олди. 1944 й. 26 авг.да озод килинган.
И.да озиқ-овқат саноати (сабзавот консерва, гўшт к-тлари, балиқ, сут, узум виноси з-длари) ривожланган. Целлюлоза-картон к-ти, кема тузатиш, кема тузатиш-механика з-длари, пед. ин-ти, суратлар галереяси, А. В. Суворов музейи бор. ИЗМАЙЛОВА Галия Баязитовна (1923.12.2, Томск) — балет артисти, балетмейстер. Узбекистон халқ артисти (1951). Тошкент балет мактабини (1941), Тошкент театр ва рассомлик санъати ин-ти (1961)ни тугатган. 1941 й.дан Навоий театрининг етакчи балет яккахони, 1977—85 й.лар бош балетмейстер, 1985 й.дан балетмейстер. Семурғ («Оқ билак»), Мария, Зарема («Бокчасарой фаввораси») каби илк ролларидаёқ қаҳрамонлар ички ду-нёсини ифодали ҳаракатлар орқали очиб беришга интилган. Энг яхши роллари: Китри («Дон Кихот»), Гуло-йим («Қирқ қиз»), Тао-Хоа («Лола-қизғалдоқ»), Одетта-Одилия («Оққуш кули»), Хуанита («Дон Жуан»), Гулнора («Раққоса»), Кармен («Карменсюита»), Лайли («Лайли ва Мажнун»), Чундари («Севги тумори»), Эгина («Спартак») каби образлари бадиий юксак-лиги, ижро техникасининг мукам-маллиги, европа мумтоз рақсини анъ-анавий узбек рақс ҳаракатларида уйғунлаштирилиши б-н ажралиб туради. «Оққуш кули», «Навруз», «Шаҳризода», «Севги тумори», «Кашмир афсонаси», «Севги афсонаси», «Боқчасарой фаввораси», «Эсме-ральда», «Орзу», «Князь Игорь», «Бурон», «Фауст», «Зебуннисо», «Умар Хайём», «Ал Фарғоний» каби опера-ларнинг рақсларини саҳналаштирган.
И. янги турдаги узбек мумтоз рақс мактаби асосчиларидан. У Фарғона, Бухоро, Хоразм халқ рақслари ва Европа рақсининг ижобий таъсирида замон мумтоз раке миниатюралари-нинг яратувчиси ва моҳир ижрочиси сифатида танилди. М. Равелнинг «Болеро» балети, шунингдек, М. Ашрафийнинг «Дилором» операси учун «Сўғдиёна», «Хинди», «Араб» ва «Фарғона» каби мустақил хореографик миниатюралар яратди. Қардош халқ-лар, Шарқ ва б. халкларнинг миллий хореографик санъатини урганиб, «Жаҳон халклари рақслари» концерт дастурини тузди.
Унинг репертуарида Ҳиндистон, Индонезия, Мьянма, Сурия, Миср, Мексика, Аргентина, Куба каби турли мамлакат халкларининг миллий рақс-лари мавжуд. И. «Баҳор», «Лазги» ва б. ансамблларда кўпгина рақслар саҳ-налаштирган. Бир қанча мамлакат-

ларда гастролда бўлиб, томошабин-ларни ўзбек халқ рақслари б-н та-ништирган. И.га бағишланган «Умрга тенг рақс» фильми суратга олинган (1984). Ҳамза номидаги Ўзбекистон Давлат мукофоти лауреати (1970). «Шуҳрат» медали (1997), «Дўстлик» ордени (1998) б-н мукофотланган.
Ад.: Авдеева   Л., Галия Измайлова, Т., 1975.
Моҳина Аширова.
ИЗМИР — Туркиянинг ғарбидаги ша-ҳар, йирик порт. Измир элининг маъ-мурий маркази. Эгей денгизининг Измир қўлтиғи соҳилида. Аҳолиси 2,018 млн. киши (1995).
И. мил. ав. 2-минг йилликда бунёд этилган ва Смирна (юн. Smirne) деб аталган. 15-а.дан Усмонли турклар сал-танати таркибида. 18-а. охиридан И. Туркиянинг иқтисодий ва маданий мар-казларидан бири. 1919 й. 15 майда ша-ҳарни Греция аскарлари оккупация қилди; 1922 й. 9 сент.да  озод   қилин-
Г. Измайлова Чундари ролида («Севги тумо-ри»).
ди. 2-жаҳон уруши-дан кейин И. порти ҳарбий денгиз база-сига айлантирилди. И. Туркиянинг экспорт бўйича би-ринчи, импорт бўйича (Истанбул-дан кейин) 2-ўрин-даги порти. Т.й. ва шоссе йўллар тугу-ни. Халқаро аҳами-ятга эга аэропорт бор. Муҳим қ. х. р-нининг (тамаки, пахта, узум, зайтун, дон етиштирила-ди) саноат ва савдо маркази. Тўқима-чилик, озиқ-овқат, тамаки, цемент, ойна-керамика, ёғочсозлик, машина-созлик, кемасозлик ва б. корхоналари бор. И. атрофидан лигнит, симоб, асбест қазиб чиқарилади. Шаҳарда ҳар йили халқаро ярмарка ўтказилади. Ун-т, иқтисодиёт ва савдо академияси, консерватория, археология музейи бор. Қад. биноларнинг қолдиклари (мақба-ралар, театр, стадион ва б.) сакданган. ИЗО... (юн. isos — бир хил, тенг) — қўшма сўз бўлаги бўлиб, ўзи қўшил-ган сўзга тенглик ёки тури, вазифаси жиҳатидан ўхшашлик маъноси ифода-сини беради (мае, изомерия, изотоп -лар).
ИЗОАМИЛАЦЕТАТ, (СН3)2СНСН2СН2ОСОСН3 - сирка кислотанинг изоамил эфири, ўткир ҳидли (нок ҳидига яқин) рангсиз су-юқлик (қ. Амилацетат). ИЗОБАРА (изо... ва юн. baros — вазн, оғирлик) — системадаги изобарик жараётш термодинамик ҳолат диаг-раммасида ифода-лайдиган чизиқ. Термодинамиканинг биринчи қонуни-ни ҳажм V ва т-ра Т га нисбатан
с~с" л
dV . V
CP-CV
кўринишда езиш мумкин, бунда С —   иссикдик сиғи-
Измир шаҳри.
ми, Cv ва С — изохорик ва изобарик жараёнлардаги иссиклик сиғимлари, a=(\/V)(dV/dT)? — термик коэффициент. Изобарик жараёнда С=Ср бўлгани учун юқоридаги тенгламадан И. тенг-ламаси dV=VadT бўлади. Бу тенглама идеал газ (а =1/7) учун тўғри чизиқ тенгламаси K=const- T га ўтади (қ. Гей — Люссак қонуни). Демак, идеал газ И.си (V, Т) диаграммасида тўғри чи-зиқдан иборат; реал газ И.си а=1/7'дан фаркли бўлгани учун мураккабдир. ИЗОБАРИК ЖАРАЁН - босим ўзгар-мас бўлган шароитда системада содир бўладиган физик жараён. И.ж. система-нинг термодинамик ҳолат диаграмма-сида изобара б-н тасвирланади. Атмосфера босимида содир бўладиган физик жараёнлар, жумладан, сувнинг исиши, очиқ идишдаги газнинг қизиши ёки со-виши, модданинг икки фазали ҳола-тидаги изотермик жараён ва кўпгина кимёвий реакциялар И. ж.га мисол бўла олади. Юқори ва паст босимларда мод-даларнинг хоссаларини тадқиқ қилиш-да, иссиклик машиналарида (мае, Жо-уль, Дизель цикллари) И. ж. дан фой-даланилади.
Идеал газ ҳажми V И.ж.да т-рага тўғ-ри пропорционал (Гей — Люссак қону-ни). И. ж.да идеал газнинг бажарган иши pAV га тенг ва, демак, ташқаридан олинган иссиклик микдори унинг т-раси ортишига ва иш бажаришига сарф бўлади. Шунинг учун И. ж.даги иссиклик сигим Ср изохорик жараёнцатп (бу ҳолда иш бажарилмайди) иссиклик сиғим Су дан ҳар доим катта.
И.ж.да энтальпия ўзгариши учун dJ = dQ тенглик ўринли, бундан Cp=dJ/dT=dQ/dT; dQ — иссиклик миқ-дори, dT — бу иссиқликни система олганда т-ра ўзгариши. ИЗОБАРИК СИРТ — ҳамма нуқтаси-да атмосфера ҳавоси босими бир хил бўладиган сирт. И. с.ларнинг ўзаро жой-лашуви ҳаво босимининг фазода тақ-симланиши тўғрисида таассурот беради. Циклоида, яъни паст босим соҳа-сида И. с.лар ботик, сиртлардан, анти-циклонда, яъни юқори босим соҳасида эса қабариқ сиртлардан иборат бўлади (раемга қ.). И. с.нинг қиялиги шамол тезлигини аниклайди: И. с. қиялиги қанчалик катта бўлса, шамол тезлиги шунчалик кучли эканлигини билдира-ди. И. с.нинг бирор сатҳ (мае, денгиз сатҳи ва б. сиртлар сатҳи)га қиялиги минут улушлари б-н ўлчанади. И. с. сатҳ б-н кесишеа, изобараларни ҳосил қилади. Асосий И. с.лар: 1000, 900, 800, ..., 100 мб, сўнгра 50, 25, 10 мб сиртдир. Метеорологияда, кўпинча, асосий И. с.ларнинг денгиз   сатҳидан
изоляция

Циклон Н ва антициклон В лар устидаги изобарик сиртларнинг вертикал қирқими. Сиртлар тенг босим р лар оралиғида ўтган.
баландлик хариталари тузилади. И.с. 1000 мб денгиз сатҳига яқин, 500 мб денгиз сатҳидан 5 км чамаси баландда ётади.
ИЗОБАРЛАР (изо... ва юн. baros — вазн, оғирлик) — бир хил сондаги нуклонлар А дан, лекин сони ҳар хил бўлган протонлар Zea нейтронлар N дан таш-кил топган турли кимёвий элементлар-нинг атомлари таркибидаги ядролар (мае, 32Ge77, 33As77, 34Se77 ва б.). Нейтрон массаси протон массасидан 1,3 МэВ га катта. Шунинг учун И. бир хил нук-лонларга эга бўлишига қарамай, нейтронлар ва протонлар сони турли миқ-дорда бўлганлиги учун, массалари бўйича бир-биридан фарқ қилади. Яд-родаги нейтронлар сонининг протонлар сонига нисбати N/Z нуклонлар миқдори А ортиши б-н маълум қону-ният бўйича кўпайиб борса, турғун И. дейилади. Енгил ядролар учун бу нис-бат бирга, нуклонлар сони тахм. 185 гача ортганида у 1,5 га тенг бўлади. Mac, 34Se77 га ўхшаш И. турғун ядролар ҳисоб-ланади. Чунки бу ядроларнинг тарки-бида 34 та протон ва 43 та нейтрон мавжуд бўлиб, у қонуният бўйича аник/ганган сонга тенг: ^=1,26. Аммо
ядродаги нейтронлар сонининг протонлар сонига нисбати тургун И. учун аниқланган сондан фарқли бўлса, бун-дай И. радиоактивлик хусусиятига эга бўлади. Mac, „As71, зг^е77 ва б- Р-ра-диоактивликка эга. ,4^е" протонлари-нинг сони кўп бўлганлари эса, мае, 3,Вг77, збКг77 ва б. радиоактивлик хусусиятига эга бўлиб, позитрон чиқариб парчаланиб туради.
ИЗОБУТИЛЕН, СН2=С(СН3)2 -тўйинмаган углеводород, рангеиз газ. Қайнаш т-раси — 6,9°; суюқланиш т-раси — 140,35°; суюқ И.нинг зичлиги 594 кг/м3 (20°). Сувда ёмон, спирт ва эфирда яхши эрийди. Олефинларнинг барча хоссаларини намоён қилади. Водород, галогенлар, галогенводо-родлар б-н кимёвий реакцияга киришади. Катализаторлар (мае, Ag2O) иштирокида ҳаво кислороди таъсирида оксидланиб, эпоксидлар, КМпО4нинг ишқорий эритмаси иштирокида гликоллар, НЮ4, (СН3СОО)4РЬ ва б. оксидловчилар таъсирида парчаланиб
карбонил бирикмалар ҳосил қилади. Суюқ нефть маҳсулотлари ва газлари крекинги ва пиролизияа оралиқ маҳсулот сифатида ҳосил бўлади. Тоза И. изобутанни каталитик дегидроген-лаш йўли б-н олинади. Изооктан, изопрен ва б. техник маҳсулотлар олиш учун ишлатилади.
ИЗОГАМИЯ (изо... ва юн. gamos — никоҳ) — морфологик жиҳатдан бир-биридан фарқ қилмайдиган, аммо ҳар хил биокимёвий ва физиологик ху-сусиятларга эга бўлган гаметаларнинг қўшилиши (копуляцияси)дан иборат жинсий жараён. И. бир ҳужайрали ва айрим кўп ҳужайрали сув ўтлари, тубан замбуруғлар ва кўпчилик бир ҳужайралилар (илдизоёқлилар, нурлилар, тубан грегариналар)да уч-райди, лекин кўп ҳужайрали орга-низмларда (яшил сув ўтларидан ташқари) учрамайди (яна қ. Анизогамия).
ИЗОГИЕТАЛАР (изо... ва юн. hunsos — ёмгир) — сутка, ой, йил учун ёғин миқдори изочизиқлари ёки ой ёхуд йил учун ой ёки йиллик ўртача кўп-йиллик ёғин миқдори.
ИЗОЛЯТОР (франц. isolateur, isoler — алоҳидаламоқ) 1) тиббиётда — касалхона, болалар поликлиникаси, санаторий, болалар боғчаси каби муассасаларда махсус жиҳозланган бино, хона. Касали атрофдагиларга юқиши мумкин бўлган кишилар (юқумли касаллик б-н оғриган ёки шундай касаллиги бор деб гумон қилинганлар, уларга яқин юрганлар) И.га ётқизиб даволанади. Инфекцион касалхоналарнинг ҳар бир бўлимидаги И.-боксга алоҳида эшикдан кириб чиқилади. И.да тиббиёт ходимлари юз-кул ювиши учун идиш турадиган, халат ва қалпоқ осиб қўйиладиган даҳлиз бўлиши шарт. И.да эпидемияга қарши режимга қатъий риоя қилинади: шахсий гигиенага бекаму кўст амал қилишга ўргатилган махсус ходим ишлайди, хона мунтазам дезинфекция қилиб турилади, беморнинг кўрпа-тўшаги, кийим-боши, идиш-товоғи алоҳида бўлади. Уй шароитида алоҳида хона, ё унинг ширма ёки чойшаб б-н тўсилган бурчаги И. вазифасини ўташи мумкин. 2) В е те р и н а р и я д а — бошқа хўжалик биноларидан камида 200 м масофада қурилган алоҳида хона. И.га кириладиган жойга ер (остона)га дезинфекторлар шимдирилган тўшама ташлаб қўйилади. Гўшт комбинат-ларида бир суткада қабул қилинади-ган молларнинг 1% ига қадар миқ-дори жойлаштириладиган И.лар курил ади.
ИЗОЛЯТОР — 1) электр кучланиши остида бўлган электр қурилмаларини электрдан ажратиш (изоляциялаш) ва механик боғлаш учун мўлжалланган қурилма. И. диэлектрик ва уни маҳкам-лаш деталларидан иборат. Токни ёмон ўтказадиган материаллар (мае, чинни, эбонит, шиша, стеатит, ультрачинни ва б.) дан ясалади. И.нинг тузилиши ва ўлчамлари уларга қўйиладиган механик юк (нагрузка) лар ва қурилма-даги электр кучланишга, ишлатиш шароитларига қараб танланади. Электр узатиш линияларидаги очиқ электр ст-ялари ҳамда кичик ст-ялардаги И.га атмосфера, ёгингарчиликлар кучли таъсир этади. Бундай ҳолларда И.нинг ташки юзаси мураккаб шаклларда ясалади, 6—35 кВ кучланишли электр узатиш линияларида штирли И., ундан
Изолятор: a — штирли; б — изолятор шодалари; 1 — чинни; 2 — бо-лғаланган чўяндан ишланган шапка; 3 — пўлат стержень.
юқори кучланишли линияларда И. шодалари, ичига трансформатор мойи тўлдирилган чинни корпусли И. қўлла-нилади; 2) солиштирма электр қарши-лиги катта бўлган модда (диэлектрик); 3) радиотехникада — электр қарши-лиги катта бўлган 2 симли ёки коакси-ал линиянинг қисқа туташтирилган бўлаги.
ИЗОЛЯЦИЯ (франц. isolation — ажратиш, тарқатиш) (биологияда) — бир неча турга ёки бир турнинг ҳар хил популяциясига мансуб организмлар-нинг эркин чатишувига тўсқинлик қиладиган тўсиқлар пайдо бўлиши. И. эволюция омилларидан бири бўлиб, узоқ вақт давом этганида бир турга мансуб организмлар ўртасида ирсий жиҳатдан фарқ қиладиган белгилар-нинг вужудга келиши ва мустахкамла-нишига, бинобарин, тур ҳосил бўли-шига олиб келади. Табиатда И. 2 хил: географик (фазовий) ва биологик шакдда намоён бўлади. И. Ер юзининг рельефи ва иклими б-н боғлиқ (мае, сув ҳавзалари қуруқлиқда, тоғлар во-дийда, водийлар тоғда, қуруқлик эса сувда яшовчи турларнинг тарқалиши ва эркин чатишувига тўсиқ бўлади). Географик И. инбридингни кучайтириб, ал-лопатрик тур ҳосил бўлишига олиб келади (қ. Турҳосил бўлиши). И. кўпин-ча инсон фаолияти (овлаш, ўрмонлар-ни кесиш, қўриқ ерларни ўзлаштириш,

каналлар қазиш) б-н боғланган бўла-ди. Биологик И. чатишувга ёки чати-шишдан сўнг уруғланиш содир бўли-шига тўсқинлик қиладиган механизм-лар бўлиши б-н боғлиқ. Биологик И. экологик, этологик, морфофизиоло-гик, физиологик ва генетик И.га аж-ратилади. Этологик, яъни биотопик И. чатишадиган индивидларнинг ҳар хил биотопларда (қ. Биотоп) яшаши туфай-ли кам учрашуви ёки умуман учраш-маслигига алоқадор бўлиб, симпатрик тур ҳосил бўлишига олиб келиши мум-кин. Этологик И. чатишадиган орга-низмларнинг хулқ-атвори ўртасидаги, морфо-физиологик И. — кўпайиш органлари тузилишидаги, физиологик И. — кўпайиш муддатлари, генетик И. — ирсий механизмларнинг тузилиши ўртасидаги фарқ туфайли рўй беради. Генетик И. зиготанинг қалок бўли-шига, қисман ёки батамом стерил гиб-ридларнинг пайдо бўлишига, шунинг-дек, яшовчанлигининг камайишига олиб келади.
ИЗОЛЯЦИЯ (техника ва қури-лишда) — асбоб-ускуналарни, шу-нингдек, бино ва иншоотларнинг тўсувчи конструкцияларини ишлатиш ва б.да атмосферанинг зарарли таъсир-ларидан ҳимоя қилиш; электр ёки иссиклик энергияларининг йўқолишини олдини олиш бўйича, электротехник қуридмалар, рўзғорда ишлатиладиган электр асбоблар ёрдамида энергиядан хавфсиз фойдаланиш бўйича, асбоб-ускуналарнинг шовқинсиз ишлаши бўйича тадбирлар мажмуи. Мае, бино-лар, иссиклик қурилмалари, совитиш камералари ва б. объектларнинг атроф муҳит б-н кераксиз иссиклик алма-шинувини олдини олиш учун объект-лар иссиклик изоляция материаллари б-н бир ёки бир неча қатламда ўрала-ди (тўсилади) (яна қ. Гидроизоляция, Товуш изоляцияси, Электр изоляция материаллари).
ИЗОМЕРИЯ (изо... ва юн. meros — қисм, бўлакча) — таркиби ва молеку-ляр массаси бир хил бўлиб, тузилиши, физик ҳамда кимёвий хоссалари ҳар хил бирикмалар мавжудлиги. Асо-сан, органик бирикмаларда учрайди. Структуравий ва фазовий И. фарқ қили-нади. Структуравий И. молекулада атомларнинг боғланиш тартиби б-н ажра-либ туради. Турлари: 1) углерод скелета И.си — таркиби ва молекуляр массаси бир хил бўлган молекула скелетини ҳосил қилувчи углерод атом-лари орасидаги боғларнинг турли тар-тибига боғлиқ, мае, пентаннинг 3 та изомери бор: нормал пентан (I), изо-пентан (II) ва тетраметилметан (III).
СН3-СН2-СН2-СН2-СН3
(I) СН,-СН2-СН-СН3
сн,
сн3 (II)
сн.-с-сн,
I
сн3 (III)
Молекулада углерод атоми сони ортиб борган сайин кейинги келаётган ҳар бир углеводород учун изомерлар сони ҳам ортиб бораверади. Гексан С6Н]4 нинг 5 та изомери маълум бўлса, декан С10Н22 нинг 25 та изомери маълум ва ҳ.к.; 2) ўрин И.си — бир хил углерод скелетида водород б-н алма-шинувчи атомлар, функционал гуруҳ-лар ёки қўш боғларнинг молекулада ҳар хил жойлашиши, мае, хлор ал-машган пропанлар: СН3—СН2—СН2С1 ва СН3-СНС1-СН3; 1-бутен СН3СН2СН = СН2 ва 2-бутен СН3СН= = СНСН3. Скелет И.си б-н ўрин И.си бир вақтнинг ўзида учраши ҳам мум-кин; 3) динамик И.-таутомерия — маълум шароитда мувозанатда булган бир-бирига осон ўтадиган икки ёки ундан ортиқ изомер шаклнинг мавжудлиги; 4) метамерияда кўп валентли атом (кислород, азот ва б.)га ҳар хил тар-кибли ва турлича тузилган радикаллар боғланган; мае, С4Н|0О оддий эфири-нинг иккита изомери маълум: СН3— О—СН2СН2СН3 (метилпропил эфир), СН3СН2—О—СН2СН3 (диэтил эфир).
Фазовий И. (стереоизомерия)га атомларнинг фазода турли жойлашуви сабаб бўлади. Геометрик ва оптик И.га бўлинади. Геометрик И. ўрин алма-шувчиларнинг қўшалоқ боғ ёки ҳалқа текислигига нисбатан турлича жой-лашувидан келиб чиқади, мае, мале-ин (I) ва фумар (II) кислоталар:
Н-С-СООН           Н-С-СООН
I                                                                      I
Н-С-СООН   НООС-С-Н
(I)                          (II)
Оптик И. молекулаларнинг асимметрик жойлашувидан келиб чиқади (қ. Сте-реокимё").
Изомерлар кимёвий тузилиши ҳар хил бўлганидан физик ва кимёвий хоссалари б-н фарқ қилади. Оддий органик бирикмалар, тўйинган ва тўйин-маган углеводородларнинг изомерлари, аввало физик хоссалари (қайнаш, су-юқланиш т-ралари ва б.) б-н фарқ қилади, функционал гурух^ари бор мураккаброқ органик бирикмаларнинг изомерлари физик хоссалари б-н ҳам, кимёвий хоссалари б-н ҳам фарқ қила-ди. Оптик изомерларнинг кимёвий хоссалари, шунингдек, поляризациялан-
ган ёруғликни буриш хоссасидан бо-шқа деярли ҳамма физик хоссалари бир хил.
И.ни илк бор немис кимёгарлари Ю. Либих ва Ф. Вёлер кузатган (1823); бу терминни И. Берцелиус таклиф этган (1830). Кимёвий тузилиш назарияси ҳали номаълум изомерлар мувжуд-лигини олдиндан билишга имкон бер-ди, буни А. М. Бутлеров исбот этди (1864).
Ад: Сланина 3., Теоретические аспекты явления изомерии в химии, пер. с чеш., М., 1984; Потапов В. М., Стереохимия, М„ 1988.
Қудрат Ахмеров.
ИЗОМЕРЛАНИШ, изомеризация- органик бирикмаларнинг мо-лекуласи ичидаги ўзгариш. Бунда молекулаларнинг тузилиши ўзгаради-ю таркиби ва мол. м. ўзгармайди. Мае, ме-тилциклопентан (1)ни изомерлаб цик-логенсан (Н)га айлантириш мумкин:

И. реакциялари қайтар реакциялардир: изомер шакллар ўртасидаги мувозанат т-ра, босим ва ш.к.га боғлиқ. Таутомерия И.нинг жузъий бир кўринишидир. Нефтни қайта ишлаш саноатида мотор ёнилғиларининг сифати И. йўли б-н яхшиланади, ароматик бўлмаган хом ашёдан кимё саноати учун муҳим ароматик углеводородлар — толуол ва ш.к. олинади. Табиатдаги кимёвий жараён-ларда И. муҳим аҳамиятга эга. ИЗОМЕТРИК ТУЗИЛИШ - магма тик ва чўкинди жинсларга, баъзан, рудаларга хос тузилиш. И.т.ни ташкил этувчи минерал доначалари юмалоқ бўлиб, узунлиги ва эни бир-бирига яқин. И.т. магматик ва чўкинди жинс-ларда кенг тарқалган. Тоғ жинсларнинг пайдо бўлиш жараёнини аниқлашда И.т.нинг аҳамияти катта. ИЗОМОВ Хайри (1922.30.12, Бухоро) — композитор, дирижёр, созанда (ғиж-жак). Ўзбекистонда хизмат кўрсатган санъат арбоби (1974). Тошкент консер-ваториясини (1952) тугатган. 2-жаҳон уруши қатнашчиси (1942—45). Ўзбеки-стон радиосида мусиқа таҳририяти мудири, ўзбек халқ чолғу асбоблари оркестрида дирижёр (1950—55), Ўзбе-кистон телевидениеси ва радиосида бош бадиий раҳбар (1955—64), узбек халқ чолғу асбоблари оркестри дири-жёри (1966 й.дан). Афғонистон радио-

сида мусиқа маслаҳатчиси (1964—66). Ижодида қўшиқ жанри асосий ўрин тутади. «Тошкент осмони», «Шонли элим», «Янги Тошкент ҳақида қўшиқ» каби қўшиклари замонавий интонация б-н бойитилган. «Ким ўзи», «Кимга айтай», «Кўзи хумор» ва ҳ. к. лирик қўшиклари танилган. «Ўзбекча сюита» (1953), «Узбекистан поэмаси» (1953), «Узбекистан қуёши остида» хореогра-фик сюитаси (1962), «Узбекистан пах-таси» сюитаси (1961), драматик спектакль, болалар, қўғирчоқ театрлари спектаклларига мусиқа, «Токката», «Ноктюрн», «Мусика жавони» каби фортепиано асарлари муаллифи. «Эл-юрт ҳурмати» ордени б-н мукофотлан-ган (2000).
ИЗОМОРФИЗМ (изо... ва юн. morphe — шакл) — кимёвий таркиби ва кристалл структураси бир-бирига яқин жинсларнинг ўзгарувчан таркибли бирикмалар (аралаш кристаллар) ҳосил қилиш қобилияти. И. ҳодисаси-ни биринчи марта 1819 й. немис кимё-гари Э. Митчерлих аниқлаган ватер-мин сифатида таклиф қилган. И. таби-ий минерал ва кристалларда кенг тар-қалган бўлиб, ер пўстининг турли термодинамик зоналарида учрайди. Элементларнинг ўзаро изоморф ара-лашма ҳосил қилиши улар атом ради-усининг катталиги, кристаллокимёвий хусусиятлари (координация сони, ва-лентлиги, структураси, кристалланиш системаси) ва табиий термодинамик шароитлар (т-ра, босим, пайдо бўлган чуқурлиги ва жойи)га боғлиқ. Текши-ришлар натижасида изовалентли (бир хил валентли) ва гетеровалентли (ҳар хил валентли) И.лар борлиги аниклан-ган. Изовалентли И. учун оливин ми-нерали таркибидаги оксидланиш дара-жаси тенг бўлган Mg2+ ва Ғе2+ мисол бўла олади. Биринчиси форстерит (MgSiO4), иккинчиси фаялит (FeSiO4) ҳолида чексиз И. аралашмаси ҳосил қилиши натижасида оливин минерали пайдо бўлади. Плагиоклаз гурухдцаги Са2+ б-н Na+ катионларининг ўрин ал-машиши гетеровалентли И.дир. Бунда оксидланиш даражаси +1 га тенг бўлган Na+ катиони оксидланиш даражаси +2 га тенг бўлган Са2+ катиони б-н ўрин алмашади. И. аралашмалари чексиз ва чекланган бўлади. Чекланган И.да эле-ментлар ўзаро маълум микдордагина аралашма ҳосил қила олади. И. ҳоди-сасидан минерал, кристалл ва рудалар таркибидаги элементларнинг қандай ҳрлатда жойлашганлигини, шунинг-дек, синтез усулида олинган, замонавий техникада қўлланиладиган ярим
ўтказгичлар, ферромагнетиклар, пье-зо- ва сегнетоэлектриклар, люмино-форлар, лазер материаллари ва б.нинг фойдали хоссаларини аниқлашда фой-даланилади.
ИЗОМОРФИЗМ — турли математик объектлар бир хил хоссаларга эга бўли-ши мумкинлиги б-н боғлиқ математик тушунча. Ҳоз. замон мат.сининг аналог, модель каби кенг тарқалган тушун-чаларига аниқлик киритувчи термини. Объектларнинг тузилиши (структураси) даги ўхшашлик (нисбат) ни ифо-далайди. Мае, алгебрада майдон И.и, ҳалқа И.и, группа И.и қаралади. Ик-кита изоморф тўплам ўзларининг хоссалари жиҳатдан фарқ қилмайди. Икки хил изоморф тўплам бирор мавҳум математик тушунчанинг турли хил аниқ моделлари бўлади. ИЗОНИТРИЛЛАР (изоцианид-лар, карбиламинлар) — уму-мий формуласи RNC (бу ерда R — органик радикал) булган органик бирикмалар, цианид кислота ҳосилалари, нитриллар изомерларининг И. нитрил-ларидан фарқи шуки, уларда CN гу-руҳи органик радикал б-н азот оркали боғланган: R—NsC; нитрилларда эса органик радикал бу гуруҳ б-н углерод орқали боғланган бўлиб, R—C=N тар-тибида жойлашган. Галогеналкиллар б-н кумуш цианиднинг ўзаро алмаши-нишидан ва б. йўллар б-н олинади. Mac, CH3I+AgCN->CH,NC+AgI. Оддий И. қўланса ҳид чиқариб, тубидан қайнайдиган суюқликлардир. И. минерал кислоталарнинг сувдаги эритмаси-да гидролизланиб, бирламчи аминлар ва чумоли кислота ҳосил қилади.
И. органик синтезда муҳим оралиқ маҳсулот бўлиб, турли гетероциклик бирикмалар, пептидлар ва б. олишда, бирламчи аминларнинг сифат анали-зида қўлланилади.
ИЗООКТАН, С(СН3)3—СН2-СН(СН,)2 — октан изомери, триметилпентан, бензин ҳиди келадиган рангсиз суюқ-лик; қайнаш т-раси 99,24°, суюқланиш т-раси — 107,38°, зичлиги 692 кг/м3, 500—570° да метан ва изобутилен ҳосил қилади. Саноатда диизобутиленни ка-тализаторлар иштирокида гидрогенлаб олинади. И. сувда эримайди, оддий органик эритувчиларда эрийди; бензол, метил ва этил спиртлар б-н азе-отроп аралашмалар ҳосил қилади. И.нинг антидетанацион хоссаларини 100 бирликка тенг деб қабул қилин-ган, у октан сони дебаталади. Антидетанацион хоссалари юқори бўлган бензинлар олишда қўшимча сифатида ишлатилади.
ИЗОПРЕН (2-метилбутадиен-1,3), СН2=С(СН3)-СН=СН2 - тўйин-маган углеводород, рангсиз суюқлик. Мол. м. 68,11, Кайнаш т-раси 34,07°, суюкланиш т-раси — 146°, спирт ва эфирда эрийди. Ўз-ўзидан алангалана-ди (400° да). И. тўйинмаган углеводо-родларга хос реакцияларга киришади, осон гидрогенланади, металлорганик бирикмалар ҳосил қилади. Бирикиш ва полимерланиш И.нинг ўзига хос ре-акцияларидан ҳисобланади. Саноатда изобутиленга формальдегид таъсир эт-тириш, изопентанни гидрогенлаш, суюқ нефть маҳсулотларини пиролиз қилиш усуллари б-н олинади. Синтетик каучук, термоэластопластлар, хушбўй ва доривор моддалар и.ч.да қўлланилади.
ИЗОПРЕН КАУЧУКЛАР, синтетик каучуклар [—СН2С(СН3)=СН — СН2—]п — стереорегуляр каучук (ИСК—3) 95—98% 1,4-цис қисмлар-дан ташкил топган; мол. м. 500.000 — 1 млн., зичлиги 910—920 кг/м3, суюкланиш т-раси — 70°, кайнаш т-раси — 25°. Углеводларда, СНС13, СС14, CS2 ларда эрийди. Изопреннинг Циглер-Натта катализатори иштирокида эрит-мада полимерланиши оркдпи олинади. Олтингугурт б-н вулканизациялаб, резина ҳосил қилинади. Техник хоссалари жихатидан резина ТКга яқин ту-ради.
ИЗОПРЕНОИДЛАР — изопреннинг полимерланиши, циклизацияланиши, оксидланиши натижасида ҳосил бўла-диган маҳсулотлар. И. организмларда мевалон кислотадан биосинтезланиш натижасида ҳосил бўлади. И.га терпен-лар ва уларнинг ҳосилалари, стерин-лар, стероидлар, табиий каучук, каро-тиноидлар, ксантофиллар (гормонал моддаларга кирадиган хиллари бор) ва б. киради.
ИЗОПРОПИЛ СПИРТ, п р о п а -нол-2, изопропанол, (СН3)2 СНОН — иккиламчи пропил спирт. Рангсиз суюқлик, мол. м. 60,09. Суюкланиш т-раси — 89,5°, қайнаш т-раси 82,4°. Зичлиги 785,5 кг/м3. Сув ва органик эритувчилар б-н турли нисбатда аралашади; сув б-н азеотроп аралашма (кайнаш т-раси 80,2°; 87,7% И.с.) И. с. ёғ қатори бир атомли иккиламчи спирт-ларнинг (оддий ва мураккаб эфирлар ҳосил қилади, ОН — гуруҳини галоген ва б. б-н алмаштириш мумкин) барча хоссаларини намоён қилади. Дегидрогенланганда ацетонга айлана-ди. Сульфат кислота иштирокида аро-матик бирикмалар б-н конденсатла-ниб И. с. ҳосилаларини, мае, изопро-пилбензол, изопропилтолуол беради.

Саноатда пропиленни гидратацияга уч-ратиш йўли б-н олинади. Гидратация 70—75% ли H2SO4 иштирокида 70—80° т-ра ва 1,0—2,8 МПа босим остида ўтказилади. Хом ашё сифатида нефтни крекинг ва пиролиз жараёнида ҳосил бўладиган, таркибида 30—90% пропи-лендан иборат пропанпропилен фрак-цияси ишлатилади; аммо хом ашё сифатида соф пропилен ҳам қўлланила-ди, Чунки бунда ушбу жараённи паст босим остида ўтказиш мумкин. Жара-ённинг биринчи босқичида И. с, изоп-ропил сульфат (CH3)2CHOSO,OH, H2SO4 ва сувдан ташкил топган муво-занат ҳолатдаги аралашма (сульфат кислотали экстракт) ҳосил бўлиб, ик-кинчи босқичда у сув б-н бирга қиз-дирилади ва ҳосил бўлган И. с. ҳайда-лади. И. с. парафинларни қаво таъсири-да оксидлаб ва б. усуллар б-н ҳам олинади. И. с. ацетон, эфирлар ва б. органик маҳсулотлар и. ч.да, лок-бўёқ, атир-упа, фармацевтика саноатида эритув-чи мойлар, табиий смолалар, латекс-лар, антифризлар учун экстрагент сифатида қўлланилади. ИЗОРА — уй деворининг ер б-н токча орасидаги қисми. Кўпинча токчадан ўсимликсимон ўйма нақш (pax) б-н ажратилади. И. сатҳи соддароқ ислимий ёки гириҳ б-н тўлдирилади (гоҳо ганч-га ўйиб ишланган нақшлар б-н ҳам безатилади).
ИЗОСТАЗИЯ (изо... ва юн. stasios — тенг оғирлик), изостатик мувозанат — Ер пўстияат тоғ жинсларининг мувозанат ҳолати. Ер каърининг муайян чуқурлигида (компенсация чуқурлиги 100—150 км) юқоридаги горизонтлар-дан бўладиган босим баробарлашади. Бунга кўра, Ер пусти, унинг нисбатан йирик (100—200 км) бўлаклари Ер пўстининг остидаги қаттиқ ва оғирроқ пластик қатламда гўё сузиб юргандек бўлиб, мувозанат ҳолатига эришади: Ер пусти айрим блокларининг зичлиги ва калинлигининг ошиши Ер пўстининг чўкишига олиб келади ва, аксинча, блоклар зичлиги ва қалинлигининг камайиши Ер пўстининг юқорига кў-тарилишига сабаб бўлади. Гравиметри-янинг ҳоз. маълумотлари, шу жумла-дан, чуқур сейсмик зондлаш Ер пусти йирик блокларининг кўпчилиги материк ва океанларда И. шароитларига мое жойлашганлигидан далолат беради. Тектоник фаол жойлар бундан ис-тисно.
ИЗОТЕРМА (изо... ва юн. therme — ис-сиклик) — термодинамик ҳолат диаг-раммасида системадаги изотермик жа-раёнтл ифодаловчи чизиқ. Термодинамик ҳолат функцияси т-ра  Т босим р
ва ҳажм V орқали аникланганда Т= Т(р, V), изотермик жараёнда т-ра ўзгармас (dT= 0) бўлгани учун И. тенг-ламаси қуйидагича бўлади: —+—=§.
aV     $р
бунда а=(1/Ғ)(ЭК/Э7)/;, $=(\/p)-(dp/dT)v —термик коэффициентлар.
Идеал газ a=fS= 1/7" И.си учун юқори-даги тенгламадан гиперболани ифодаловчи pV= const тенглама олинади (қ. Бойль-Mapuomm қонуни).
Реал система И.си системанинг ҳолат тенгламасидан аникланувчи а ва р га боғлиқ; ҳолат тенгламасини аниклаш эса мураккаб муаммо. Расмда экспери-ментал И. схематик тарзда тасвирлан-ган (Г,< Т2< Гк< 7); мае, Г, = const И.си: АВ бир фазали (суюклик) ҳолат И.си, ВС икки фазали (суюклик ва газ-симон) ҳолат И.си (изобара) ва CD бир фазали (газеимон) ҳолат И.сидан иборат; ВКС чизиқ бир фазали ҳолатлар-ни икки фазали ҳолатлардан ажрата-ди; К — критик нуқтадан юқорида (Tk< T= const) фақат бир фазали газеимон ҳолатларнинг И.лари мавжуд бўлади.
ИЗОТЕРМАЛАР — бир хил т-ралар (ҳаво)ни ифодалайдиган чизиклар (қ. Изочизиқлар).
ИЗОТЕРМИК ЖАРАЁН (изо... ва юн. therme — иссиқлик) — ўзгармас т-рада физик системада рўй берадиган физик ёки кимёвий жараён. Мае, узгармас босимда суюқликнинг қайнаши, кат-тик, жиемнинг эриши ва б. Қайтар ва кайтмас И. ж.лар бор. И. ж.да идеал газ босими б-н ҳажми ўзаро тескари про-порционал ҳолда ўзгаради. И. ж. иссиқ-лик машиналарида ҳам рўй беради. Унинг графиги изотерма дейилади. И. ж. таркибий қисм сифатида Карно циклитъ киради.
ИЗОТОНИК ЭРИТМАЛАР - осмотик босими қоннинг осмотик босими б-н, шунингдек, ўсимлик ёки ҳайвон ҳужайраларидаги осмотик босим б-н баравар бўлган эритмалар. Сунъий И. э. физиологик эритмалар деб юритилади. Тиббиёт амалиётида, шунингдек, физиологик экспериментлар (тажриба-лар) ўтказишда кенг қўлланади.
ИЗОТОНЛАР (изо... ва юн. tovos - куч-ланиш) — ядроларидаги нейтронлар сони бир хил бўлган турли кимёвий элементларнинг атомлари (қ. Атом яд-роси). Ядроларида 3 та нейтрони бўлган
2 Не,   3Li,  4Be,   5В   атомлари И.га ми-
сол бўла олади.
ИЗОТОП АЛМАШУВИ - бирор эле мент изотопларининг системанинг турли фазалари (суюқ, қаттиқ ва б.), зар-ралари (молекула, ион) ўртасида қай-та тақсимланиши. И.а.да моддалар тар-кибини сақлаган ҳолда бир изотоп шаклидан иккинчисига ўтиб туради, мае, хлорнинг оғир изотопи 37С1 б-н бойитилган водород хлоридга хлорнинг одатдаги изотопи (75,53% 35С1 ва 24,47% -17С1) аралаштирилса, И. а. реакцияси: Н37С1 + 35С12=Н35С1 + 35С1"С1, Н"С1+35С137С1=Н35С1+37С12 натижасияа водород хлоридда оғир изотоп кама-йиб, хлорда кўпаяди.
И.а.— бир хил атомлар ёки атом гу-руҳлари орасида рўй берадиган алма-шинувнинг бир кўриниши; бундай ал-машинувнинг мумкинлигини 1886 й.да Менделеев айтиб берган эди. И. а. реак-циялари гомоген (эриган модда б-н эритувчи ўртасида, газлар аралашма-сида ва ҳ.к.) ва гетероген (қаттиқ ва суюқ моддалар орасида, қаттиқ катализатор юзаси б-н газлар орасида ва ҳ.к.) шароитда ўтказилиши мумкин. И. а.да реакцияга киришувчи моддалар изотоплар таркибини тенглаштириш-га интилади ва бунда изотоплар муво-занати вужудга келади. Аммиак б-н аммоний хлорид таркибидаги азот эле-ментлари ўртасидаги И. а.да аввалига ҳар икки азотнинг табиий таркиби бир хил бўлиб (I5N: I4N= 1:262), кейин эса ҳосил булган тузда I5N нинг микдори аммиакдагига нисбатан 3,4% купаяди. Ана шундай И. а.ни махсус фракцион колонналарда кўп марта қайтариб, I4NH4C1+I5NH3 ^ 15NH4C1+14NH3 реакцияси асосида I5NH4C1 олиш мумкин. Ана шундай йўл б-н углерод 13С, ол-тингугурт 34S, *S ва б.нинг оғир изо-топлари концентратлари олинади. И.а. изотоп индикаторлар сифатида қўлла-ниладиган моддаларга изотоп белги ки-ритиш усулларидан бири бўлиб хизмат қилади. Мае, оғир бензол C6D6 ни И. а. йўли б-н оддий бензол С6Н6 ва оғир сульфат кислота D2SO4 дан олиш осон, оғир сульфат кислота эса ўз навбатида SO3 ни D2O да эритиб олинади.
И. а. имконияти ва тезлиги молеку-лаларнинг табиати, тузилиши, муҳит, катализаторлар ва б.га боғлиқ. Мае, фенол С6Н5ОН б-н D2O ўртасидаги Н—D алмашинуви — ОН гурухда бир

лаҳзада, бензол ҳалқасида эса ғоят се-кин боради. Бензол ҳалқасига — NO2 гуруҳи киритилса ёки D2O суюқ аммиак ND3 б-н алмаштирилса, ядродаги алмашинув жуда тезлашади. И.а. крну-ниятлари ва тартибини ўрганиш катта ахамиятга эга, чунки оддий кимёвий реакцияларда атомлар ва гуруҳлар ҳа-ракатчанлиги шу қонуниятларга бог-лик.
И. а. турли илмий ишларда ва саноат-да кенг қўлланилади. Оғир сувни сано-ат миқёсида олишда дейтерийни кон-центрлаш И. а. реакцияси орқали амал-га ошади.
Ад.: Радиоактивные индикаторы в химии. Основы метода, под ред. В. Б. Лукьянова, 3 изд., М.,  1985.
Рустам Маърупов.
ИЗОТОП ИНДИКАТОРЛАР - изотоп таркиби б-н табиий изотоплардан фарқ қиладиган ва ҳар хил жараёнларни ўрганишда белги сифатида ишлати-ладиган моддалар. Кимёвий элемент-ларнинг барқарор ёки радиоактив изо-топлари И. и. вазифасини бажаради. Уларни аниқлаш ва микдорини белги-лаш осон. И. и.нинг узига хослилиги уларни ҳар қандай мураккаб система-лар, жумладан, тирик организмларда моддалар алмашинуви, тақсимланиши ва ўзгаришларини кузатиб боришга имкон беради. Турли жисмларнинг, мае, металларнинг диффузия коэффи-циентини топишда, тупрокдаги эле-ментларнинг ўсимлик танасига синги-шини, ҳайвон ва ўсимлик тўқимала-ридаги ҳаёт фаолиятини кузатишда ҳам И. и.дан фойдаланиш қулай. И. и. усули бир элемент турли изотопларининг кимёвий хоссалари деярли бир хил бўлишига ва, айниқса, радиоактив изо-топларни аниклаш осонлигига асослан-ган. Бу усулдан фойдаланишда белгили атомларнинг қайта тақсимланишига (демак, бирикманинг белгини йўқоти-шига) сабаб бўла оладиган изотоп ал-машуви реакцияларини, баъзан жара-ённинг боришига радиоактив нурнинг таъсир этишидан келиб чиқадиган ра-диацион эффектни ҳисобга олиш за-рур. Белгили изготоп сифатида ишла-тиладиган изотоп ўрганилаётган бирик-ма таркибига киритилади.
И. и. усулини 1913 й. венгриялик кимё-гарлар Д. Хевеши ва Ф. Панетлар так-лиф этган. Бирикма молекуласидаги турли атомларнинг қандай боғланган-лигини аниқлашда ҳам И. и. усули тат-биқ этилади. 270 дан ортиқ барқарор ва 1000 дан ортиқ радиоактив изотоп-лар маълум. Кўпинча 2Н, 13С, I5N, I8O ва б. барқарор изотоплар сифатида қўлланилади. Улар табиий изотоплар
аралашмасидан турли усуллар (ҳайдаш, диффузия, термодиффузия, изотоп алмашуви, электролиз) б-н олинади.
Радиоактив изотопларни танлашда уларнинг ядровий тавсифи, ярим еми-рилиш даври, тури ва нурланиш энер-гиясидан фойдаланилади. Сунъий радиоактив изотоплар сифатида 3Н, 19С, НР, 35S, 45Ca, 5lCr, 59Fe, мСо, 89Sr, »5Zr, 95Nb, IO0Ag, I3II ва б. ишлатилади.
Кристалларда аралашма бир текис тарқалганлигини, ўсимликларда фос-форнинг қаерда йиғилишини, аналитик ва технологик схемаларни текши-ришда, организмда моддалар алмашинуви ва тезлигини, ўғитларнинг сама-радорлигини аниқлашда, миқдорий анализда, турли жараёнлар механизми-ни аникдашда И. и.нинг аҳамияти катта. Техникада домна ва б. печларда газ-ларнинг ҳаракатини, эритиш печлари-да турли элементлар (олтингугурт, кремний, фосфор, марганец ва б.)нинг металл б-н тошқол орасида тақсимла-нишини ўрганишда И. и. қўл келади.
Ад: Радиоактивные индикаторы в химии. [Основы метода, под ред. В. Б. Лукьянова] Зизд., М., 1985.
Ашраф Эминов.
ИЗОТОП ЭФФЕКТЛАР - бирор эле-ментнинг изотоплари ўртасидаги ёки унинг бир изотопи бошқа изотопига алмашинганида модда хоссаларини ифодаловчи катталиклар қийматининг ўзгариши. Радиоактив емирилиш вақ-тида изотоплар хоссалари (энергия ва емирилиш турлари)нинг ўзгариши И. э.га кирмайди. И. э. изотопларнинг турли термодинамик ва кинетик хосса-ларига боғлиқ, яъни изотопларнинг оғирлиги орасидаги фарқ қанча катта бўлса, шунча аниқ кузатилади (мае, водороднинг енгил ва оғир изотоплари). Элементлар даврий системасининг 2-давридаги енгил элементлар (Li— Ne) учун бу фарқ 35% дан, 3-даврида-гилар (Na—Аг) учун 20% дан, 4-, 5-давридагилар (К—Кг) ва (Rb—Хе) учун 15% дан ва булардан оғирроқ элементлар учун 10% дан ошмайди.
Изотоплар оғирликларининг ҳар хил бўлиши спектрал чизикларнинг сил-жишига, изотоп бирикмаларининг зич-лиги, ёруғлик синдириш кўрсаткичи, диффузия коэффициента, ионлар со-лиштирма зарядларининг ўзгаришига сабаб бўлади. И. э. элементларда иссиқ-лик сиғими, иссиклик ўтказувчанлик, эриш ва буғланиш т-раси, тўйинган буғларнинг эластиклиги каби термодинамик хоссаларни юзага келтиради. Ядро реакцияларида элементлар бошқа элементларга айланганида ҳам И. э. ку-
затилади. И. э. изотоплар хоссаларидаги фарққа кўра, изотопларни бир-бири-дан ажратиш ва изотоп аралашмаларда улар миқдорини аниқлаш имконини беради.
ИЗОТОПЛАР (изо... ва юн. topos — жой, ўрин) — битта кимёвий элементнинг тартиб рақамлари тенг, ат.м.лари ҳар хил бўлган атом турлари. И.нинг атом ядросидаги протонлар сони тенг, ней-тронлар сони эса ҳар хил (атом қоби-ғидаги электронлар сони ҳам тенг) булганлиги сабабли уларнинг физик ва кимёвий хоссалари деярли бир хил бўлади. Элементнинг И. и ядро заряди-га, атом ядросидаги нейтронлар сони-га, бинобарин, ат. м.га қараб бир-би-ридан фарқ қилади. Элементларнинг И.и кимёвий элементлар даврий сис-темасида айни бир жойда туради. Мае, водороднинг учта изотопи бор: водород, дейтерий ва тритий. Буларнинг ҳаммаси даврий системада биринчи ўрин (битта катак)да жойлашган. Ядродаги нуклонлар сони бир хил бўлган атомлар И.дан фарқ қилиб изобара-л а р , ядросидаги нейтронлар сони бир хил бўлган атомлар эса изотонлар деб аталади. Оддий водород атомида битта протон ва иккита нейтрон бўлса, ядроси мураккаблашади, ат.м. 2 га тенг бўлади, бироқ ядро атрофида битта электрон айланаверади. Бу водород ато-ми бўлса-да оғир водород — дейтерий атоми деб аталади. Оғир водороднинг кислород б-н бирикиш реакциясидан оғир су в олинади.
Дейтерий ядросига битта нейтрон қўшилса, ўта оғир водород — тритий, унинг кислород б-н реакцияси нати-жасида сув ҳосил бўлади. Дейтерий ва тритий водороднинг огир И.и, улар-дан ҳосил бўлган сувлар кимёвий хоссалари жиҳатдан оддий сувдан фарк, қилмаса-да, физик хоссалари б-н бир-биридан кескин фарқ қилади. Табиат-даги купчилик кимёвий элементлар аралаш И.дан иборат, деярли ҳамма элементларда И. мавжуд. Мае, симоб 7 та, қалай 10 та, уран эса 3 та изотоп-га эга. Ҳозиргача 280 га яқин барқарор ва 2000 дан ортиқ радиоактив И. маълум. Сунъий И.дан тинчлик ва ҳарбий мақсадларда ёнилғи сифатида фойдаланилади.
ИЗОТРОПИЯ, изотроплик (изо... ва юн. tropos — бурилиш, йўналиш) — муҳит (жисм) физик хоссаларининг турли йуналишларда бир хил бўлиши. Хоссалари барча йуналишларда бир хил миқдор (скаляр) б-н ифодаланадиган жисм изотроп жисм дейилади. Одатдаги шароитда барча газ, суюклик-

ИЗОФА
лар, аморф (смола ва шиша) жисмлар изотропдир.
Бир жисмнинг ўзи муайян (оптик) хоссалари бўйича изотроп, бошқа (механик) хоссалари жиҳатдан эса ани-зотроп (ноизотроп) бўлиши мумкин (қ. Анизотроп материаляар). Мае, кубик системадаги кристалл оптик, ис-сиқлик ва электр хоссалари бўйича изотроп, чунки бундай кристаллда ёруғликни синдириш, иссиқликдан кенгайиш коэффициентлари ва электр ўтказувчанлиги барча йўналишларда бир хил, бирок, эластиклик модули, узилиш мустахкамлиги турли йўналиш-ларда ҳар хил (эластиклик модули де-формацияловчи кучнинг йўналишига боғлиқ) бўлади, яъни шу кристалл бу жихатдан анизотропдир. ИЗОФА (араб.) — араб, форс ва куп туркий тиллар грамматикасида аниқ-ланмиш б-н аниқловчи муносабати; урғусиз боғловчи элемент орқали ифо-даланади (мае, шаҳри азим, ойнаи жаҳон).
ИЗОФЕРМЕНТЛАР (изо... ва фермент-лар), изоэнзимлар, изозимлар — маълум ферментнинг молекуляр шакл-лари. Бир типдаги каталитик фаоллик-ка эга. Бир турдаги организмларда ёки бир ҳужайрада учрайди. Бир хилдаги реакцияларни тезлатади, лекин тарки-бидаги аминокислоталари, баъзи физик, иммунологик, адсорбцион ва каталитик хоссалари, фазовий тузилиши ва б. б-н фарқ қилади. И.ни электрофорез ёрдамида бир-биридан ажратиш мумкин. Кўпгина ферментлар (лактат-дегидрогеназа, малатдегидрогеназа, креатинкиназа ва б.) учун изоформ мавжудлиги аниқпанди. Битта фермент изоформлари И. спектрини ташкил эта-ди. У одам, ҳайвон ва ўсимликлар орга-низмининг турли тўқималари учун қатъи хос бўлиб, баъзи патологик ҳолатларда ўзгариши мумкин. И.ни аниклаш диагностик ахамиятта эга. ИЗОХОРА (изо... ва юн. chora — жой, макон) — изохорик жараётт термодинамик ҳолат диаграммасида ифода-ланадиган чизиқ. Термодинамиканинг биринчи қонунини босим р ва т-ра Т га нисбатан:
С„-С
dp
кўринишда ёзиш мумкин, бунда С — иссиклик сигами, Сува Cf — ҳажм ва босим ўзгармас бўлгандаги иссиқлик сиғимлари, р=(1/р)-(др/д7)у —термик коэффициент. Изохорик жараёнда С=СУ бўлгани учун юқоридаги тенгла-мадан И. тенгламаси dp=ppdT бўлади.
Идеал газ (р"=1/7) учун бу тенглама тўғри чизиқ тенгламасига /;=const T ўтади (Шарль қонуни) ва демак, И. диаграмма (р, 7)да тўғри чизиқцан ибо-рат. Реал газ И.си р" коэффициент \/Т дан фаркли бўлгани учун мураккабдир. ИЗОХОРИК ЖАРАЁН - система ҳажми ўзгармаган ҳолда системада со-дир бўладиган физик жараён. Система-нинг термодинамик ҳолат диаграмма-сида изохора б-н ифодаланади.
Қатгиқ жисмдаги жараёнларда, жум-ладан, изотермик жараёнларца ҳажм деярли ўзгармагани учун улар, одатда, И. ж. деб ҳисобланади. Шунингдек, жуда тез содир бўладиган жараёнлар (мае, портлаш жараёни) да ҳажм ўзгаришга деярли улгурмагани сабабли уларни И. ж. деб караш мумкин. И. ж. иссиклик машиналари (мае, Отто, Дизель цикл-лари)да учрайди.
И. ж .да ҳажм ўзгариши б-н боғлиқ механик иш бажарилмайди; система-нинг ички энергияси ўзгариши иссиқ-лик ютил и ши (ёки чиқарилиши) ту-файли содир бўлади ва т-ранинг ўзга-риши (ортиши) босимнинг ўзгариши (ортиши)га олиб келади. Идеал гяздаги И. ж. Шарль конунит бўйсунади (қ. Изохора), реал газлардаги И. ж. Шарль қонунига бўйсунмайди. ИЗОЦИАНАТЛАР — умумий форму-ласи RN=C=O бўлган органик бирик-малар. Алкшь, арил-, гетерилизоциа-натлар (R — тегишлича Alk. Аг. гетеро-ароматик бирикма қолдиғи) маълум. Буларга ацилизоцианатлар RC(O) N=C=O, сульфонилизоцианатлар RCO2N=C=O ва Si, Ge, Sn ёки Р ато-мини тутувчи (мае, (CH3)3SiN=C=O) элементоорганик И. хам киради.
И. инфрақизил спектрларида 2250— 2270 см1 га, ультрабинафша спектрал-ларда эса 220—250 нм га тенг тавсиф-ли ютилишни намоён қилади. И. моно-изоцианатлар ва диизоцианатларга бўлинади. Булар, асосан, суюклик ёки қаттиқ моддалар бўлиб, заҳарли, кўплари лакриматорлар ҳисобланади.
И. кимёвий жихатдан кучеиз асослар бўлиб, кислород атоми бўйича протон-ланади, уларга нуклеофил ўрин алма-шиниш реакциялари хосдир. Мае, НА кўринишдаги нуклеофил реагентлар C=N бога бўйлаб бирикади:
И. спиртлар б-н уретанлар, аминлар б-н мочевина ҳосилаларини беради. Гидроксиламин, аммиак, гидразин, амидлар, уретанлар, цианамид, мочевина, амидинлар, гуанидинлар, нит-раминлар, сульфонамидлар б-н \ам таъсирланади. Сув б-н карбамин кис-лотани ҳосил қилади, маҳсулот карбонат ангидрид ва аминобирикмагача парчаланади. Олтингугурт, водород сув каби таъсир этади. Карбон ва минерал кислоталар б-н ҳосил қилинган бирик-малар тез парчаланиб, симметрикан-гидридлар, аминлар ёки аммоний туз-ларини беради. Ароматик И. эса сульфат кислота таъсирида ҳалқа бўйлаб сульфоланади. Пероксидлар таъсирида азобирикмалар ҳосил бўлади. И. димер-ланиш ва тримерланиш хусусиятлари-га ҳам эга.
И. саноат миқёсида бирмунча мурак-каб ҳисобланган юқори ҳароратда қай-найдиган (мае, о-дихлорбензол) эри-тувчилар иштирокида аминларни фос-генлаш орқали олинади. Курциус, Гофман ва Лоссен қайта гуруҳланиш усуллари И. олишнинг муҳим препара-тив йўлларидан ҳисобланади.
И. саноат миқёсида полиуретанлар, пестицидлар, бирлашган хиллари эса тўқимачилик материаллари, резина ва лок и.ч.да қўлланилади. ИЗОЧИЗИҚЛАР — географик харита-да бир хил қиймат миқдордаги нукта-ларни, мае, атм. босими, атм. ёғинлари-нинг қалинлиги, микдори, ҳаво т-раси ва ҳ.к.ни (жадвалга қаранг) бирлаш-тирувчи чизиқлар. Харитаграфияда кенг қўлланилади. И. ёрдамида хариталарда муайян ҳодисаларнинг турли тавсифи — уларнинг мавсумий ўзгариши, сил-жиш тезлиги, даврий такрорланиши кўрсатилади.
Жадвал
Эвг кўп тарқалган изочизиқлар
	Номи
	Тавсифланаётган

	
	ҳодиса

	Изобаралар
	Атмосфера босими

	Изобаталар
	Ҳавзанинг чуқурлиги

	Изогиеталар
	Ёғинларнинг миқдори

	Изогипслар
	Ер юзасининг денгиз

	(горизонталлар)
	сатқидан баландлиги

	Изоклинлар
	Магнит оғиш бурчаги

	Изосейстлар
	Зилзилалар интенсив-

	
	лиги

	Изотермалар
	Ҳаво, сув, тупроқнинг

	
	т-раси


Ароматик И.нинг алифатик И.га нисбатан реакцияга киришиш хусусияти юқори. Электронакцептор ўринбоса-ри реакцияга киришиш қобилиятини оширади, электрондонорлар эса пасай-тиради.
И. усулида тузилган хариталарда чи-зиқлар оралиғи бўялиб кўрсатилса (тас-вирланса) хариталарнинг ўқувчанли-ги ошади. Аҳоли зичлигини тасвирлов-чи хариталар, т. й. ёки автомагистрал йўллардан бир хил масофада жойлаш-ган ерлар, тоғли ҳудудларда бир хил
ийқо

баландликда жойлашган аҳоли сони ва аҳоли яшайдиган жойлар сони, қ.х. ха-риталарида етиштириладиган маҳсулот-нинг ҳосилдорлигини тасвирлашда ва ҳ.к.да бу усулдан фойдаланилади. ИЗОҲ — 1) сўз, ибора, воқеа-ҳодиса ва б.га бериладиган тушунтириш, шарҳ, тавсиф (мае, сўз маъносининг изоҳи, қонун моддасининг изоҳи, шар-ҳи); 2) матннинг айрим жойига кири-тилган ёки айрим масалага берилган қўшимча маълумот, тушунтириш, эс-латма, уқтириш.
ИЗОҲЛИ ЛУҒАТ — лингвистик луғат турларидан бири. Унда, биринчидан, луғатга киритилган ҳар бйр сўзнинг (бош сўзнинг) маъноси, кўп маъноли бўлса, маънолари белгиланади ва қайд этилади. Иккинчидан, бу маъно (маъ-нолар) изоҳланади, яъни тушунтири-лади — тавсифий йўл б-н қайд этилади. Худди шу хусусиятига кўра «Изоҳ-ли луғат» деб аталади.
И.л.га муайян сўз иштирокида ҳосил бўлган иборалар ҳам киритилиши мум-кин (чунки улар ҳам, умуман олганда, луғавий бирлик ҳисобланади). Mac, «қўл» ёки «гул» сўзлари учун тузилган луғат мақоласидан бирида «қўли гул» ибораси ҳам берилади, маъноси бел-гиланиб қайд этилади ва изоҳланади. Лингвистик луғатларнинг бошқа тур-ларида ҳам (мае, терминологик, тар-жима луғатларида) уларга киритилган луғавий бирликларнинг, яъни сўз ва турғун бирикмаларнинг маъноси (маънолари) белгиланиши қайд этилиши ва изоҳданиши мумкин. Бундай луғат-лар ҳам ана шу хусусияти б-н И.л.лар қаторига киради. Улар, одатда, лингвистик луғатнинг қайси турига мансуб-лигига ва изоҳли эканига кўра номла-нади. Мае, «Узбек тили синонимлари-нинг изоҳли луғати», «Тилшунослик терминларининг изоҳли луғати» ва б.
Ўзбек тилининг нисбатан мукаммал И.л.и тарихда биринчи марта Узбеки-стон ФА Тил ва адабиёт ин-тида тай-ёрланиб (муаллифлари: С. Ф. Акобиров, Т. А. Алиқулов, С. И. Иброҳимов, Н. М. Маматов, 3. М. Миртожиев, Г. Н. Михайлов, А. Р. Рустамов, А. Т. Хўжахо-нов, А. П. Ҳожиев), 3. М. Маъруфов таҳрири остида нашр этилди (Москва, 1981). Мазкур луғат 2 жилдли бўлиб, 60000 сўз ва сўз бирикмасини қамраб олган.
Узбекистан мустақилликка эришиб, маданий ва миллий қадриятларга эъти-бор кучайганлиги муносабати б-н узбек тилининг сўз бойлиги янада кенгроқ қамраб олинган янги И.л. нашр этиш зарурати пайдо бўлди. Узбекистан ФА Тил ва адабиёт ин-ти ва «Узбекистан
миллий энциклопедияси» давлат илмий нашриётида узбек тилининг кўп жилдли И.л.и нашри устида иш олиб бо-риляпти.
ИЗРАЭЛЯН Георгий Семёнович [1900.2.3.(15.3), Озарбайжон, Чайкент қишлоғи — 1992.13.6, Тошкент] — опера хонандаси (баритон), педагог. Узбекистан халқ артисти, проф. (1967). Москва консерваториясини тугатган (1935). Москва кон-серваторияси опера студияси (1937— 39), Тошкент рус опера ва балет те-атри хонандаси (1939-48), дирек-тори (1939-41), К. Станиславский ва В. Немирович-Данченко номидаги опера театр студияси (1948—50), Навоий номидаги опера ва балет театри (1955—72) хонандаси. Тошкент консерваториясида педагог (1939—48 ва 1955 й.дан), вокал ка-федрасининг мудири (1957—78). Узбек операларида Бўрон, Худоёрхон (С. Василенко, М. Ашрафий, «Бўрон», «Улуғ канал»), мумтоз операларда Борис Годунов (М. Мусоргский, «Борис Годунов»), Демон (А. Рубинштейн, «Демон»), Мефистофель (Ш. Гуно, «Фауст»), Фигаро (Ж. Россини, «Севилья сартароши»), Амонасро (Ж. Верди, «Аида») ва б. партияларни ижро этган. Овоз диапазони кенг, чиройли, тиниқ тембрга эга. Камер репертуаридан чет эл композиторларининг романслари, халқ қўшиклари ўрин олган. ИЗҒИРИН — Ерга ёндош ҳаво қатла-мида эсадиган совуқ шамол. Изғирин учун қулай шароит ҳаво ҳарорати —5° дан паст, шамол тезлиги 6—8 м/с дан юқори бўлганда ҳосил бўлади. Ер ялаб эсадиган И., пастда эсадиган И. ва уму-мий И. фарқ қилинади. Ер ялаб ва пастда эсадиган И.ларда илгари ёққан қор шамол б-н турли томон учади, уму-мий И.да эса ердаги қор ҳамда булут-лардан ёғаётган қор учади. И. вақтида қор қоплами юзасидан қор учқунлари 1,5—2 м баландликкача кўтарилади. И. қор қоплами юзаси қуруқ бўлганда эса-ди. Циклоннинг шим.-ғарби, ғарби ва жан-.ғарбида ҳамда антициклоннинг четларида кузатилади. И. вақтида нари-роқни кўриш қийинлашади. И. баъзан қор ёғиб турган пайтда юз беради. Бу вақтда қор учқунлари ердан кўтарила-ётгани ёки юқоридан тушаётганини аж-ратиш қийин. Атмосферанинг илиқ фронти яқинлашганда шундай И. кузатилади.
Тоғлик ҳудудларда 1500 м баландлик-дан бошлаб ҳар йили барқарор қор қоплами ҳосил бўлиб, бу ерда изғи-рин кўпроқ кузатилади. Бу, биринчи навбатда, довонларда ва шамолга очиқ қияликларда содир бўлади. Mac, Cyp-хондарё вилоятининг баланд тоғлик қисмида бундай кунлар сони йилига 36 кунгача (ўртача кўп йиллик — 11), Ғар-бий Тяньшанда эса 30 кунгача (ўртача кўп йиллик —19—20 марта) етади. ИЙГУ ТЕМУР БИЛГУТ (?—1391) — Амир Темур атрофидаги амирларнинг кейинги авлодларидан; у 1381 й. лаш-кар сафига қўшилади ва тез орада ўзи-ни кўрсатади. И.Т.Б. «уч йиллик» ва «беш йиллик» юришларда катта ҳарбий жасорат кўрсатди ва 1391 й. Тўхгамиш-хон б-н бўлган Қундузча жангипя ҳалок бўлади.
ИЙД (араб.— байрам) — ислом анъа-насидаги икки диний байрам. Бирин-чиси Қурбон ҳайити — зул-ҳижжа ойи-нинг 10-куни. Иккинчиси Рўза ҳайити — рамазон ойи тугагандан кейин шав-вол ойининг биринчи куни. Ҳар икки ҳайит куни ҳам бомдод намозидан та-шқари қуёш чиққандан кейин то туш пайтигача бўлган вақтда икки ракаат ҳайит намози ўқилади. Ўзбекистонда ҳайит намозини кун чиққандан 15 дақиқа ўтгач ўқиш одат тусига айлан-ган. Ҳар иккала ҳайитнинг 1-куни дам олиш куни деб белгиланган (яна қ. Ҳайит).
ИЙҚО (араб.— тузмоқ, созламоқ, бел-гиламоқ) — Ўрта аср мусулмон Шар-қи мусиқа илмининг асосий тушунча-ларидан бири. Махсус атама сифатида аруз ва мусиқа илмининг асосчиси ҳисобланмиш Халил ибн Аҳмаднинг (768 й.да вафот этган) «Китобул ийқо» ва «Китобун-нағам» асарларида илк бор қўлланганлиги тахмин қилинади. Қад. рисолаларда И. атамасининг 10 дан ортиқ таърифлари келтирилади. Шулар-дан асосийлари: 1) мусиқий ҳаракат (интиқол)нинг вақт (ёки изчиллик, такрорийлик) жиҳатидан намоён бўли-ши; 2) мусиқий вақт ўлчами, фараз қилинувчи энг кичик замон бирлиги («миқёл ул-аввал», Форобий). Ушбу маънода замонавий Ғарб мусиқа илми-даги метр ва Шарқ аруз назариясида-ги вазн тушунчаларига мое келади; 3) мусиқий вақт ўлчамларининг сифат кўрсатгичи, яъни турли ўлчам (метр) ларнинг ўзаро нисбатлари, мусиқий ритм тушунчасига мое келади. Агар «ийқо-метр» мусиқий вақт жараёнини назарий англашнинг дастлабки босқи-чи бўлса, «ийқо-ритм» ушбу илмий ма-вҳумлаштиришнинг олий даражасидир (яна қ. Илми ийқо).
Абдуманнон Назаров.

ИКАР
ИКАР — астероид (кичик сайёра). Тар-тиб рақами 1566. Немис астрономи У. Бааде 1949 й.да кашф этган. Диамет-ри — 1,5 км. Орбитаси чўзиқ эллипс шаклида. Қуёшдан ўртача узоқлиги — тахм. 161,5 млн. км. Перигелийла Мерку-рийга Караганда Қуёшга икки баравар яқин. Қуёш атрофида айланиш даври 409 сутка. Ерга ҳар 19 йилда бир марта жуда яқин (-7 млн. км) келади. Мае, 1968 й. ва 1987 й.да Ерга шунча яқин-лашган, навбатдаги яқинлашиш 2006 й.га тўғри келади.
ИКИТОС — Перунинг шим.-шарқий қисмидаги шаҳар. Амазонка дарёсида-ги порт (денгиз кемалари ҳам кира ола-ди). Лорето департаментининг маъму-рий маркази. Аҳолиси 367 минг киши (2000). Нефтни қайта ишлаш, тўқима-чилик, ёғочсозлик корхоналари бор. Қ.х. (пахта, тамаки ва шоли) ва ўрмон касб-корлиги (каучук, тагуа ёнғоғи, смола тайёрлаш) р-ни маркази. Миллий ун-т бор. Шаҳарга 1863 й.да асос солинган. ИККИ ДАРЕ ОРАЛИҒИ - икки ва бир неча даре оралиғида жойлашган ҳудуд. Ўз таркибига сувайирғич қисмини ва водийлар ён бағирларини олади. Фурот ва Дажла дарёлари ўрта ва қуйи оқими, шунингдек, Аргентинадагн Парана ва Уругвай дарёлари орасидаги (Корриен-тес ва Энтре-Риос провинцияси) та-биий область. Ўрта Осиёда Амударё ва Сирдарё орасидаги ҳудуд (Мовароуннаҳр номи б-н машҳур).
ИККИ ДАРЕ ОРАЛИҒИ ИРҚИ - қ. Помир-Фарғона ирқи. ИККИ ЁКЛИ БУРЧАК - умумий бир тўғри чизиқдан чиқадиган икки ярим текислик тўплами. Умумий тўғри чи-зиқ И. ё. б. қирраси, ярим текисликлар эса И. ё. б. ёклари деб аталади. Қирраси /, ёклари а ва р бўлган И. ё. б. бундай белгиланади: ot/р ёки <(а, Р) ёки <(/)■ Агар И. ё. б.нинг иккала ёғи унинг қирраси б-н бирга битта текисликни ташкил қилса, бундай бурчак ёйиқ бур-чак дейилади. Бурчак текисликни ик-кита соқага бўлгани каби ёйиқ бурчак-дан фарқ қилувчи И. ё. б. фазони икки-та соҳага ажратади, улардан бири қава-риқ, иккинчиси қавариқ эмас. Одатда, фазонинг қавариқ соҳаси И. ё. б.нинг ички соҳаси, қавариқмас соҳаси эса ташки соҳаси деб аталади. Агар ички соха учун қавариқ соҳа қабул қилинса, у ҳолда И. ё. б. ёйиқ бурчакдан кичик дейилади. Агар ички соҳа учун
Икки ёк^ти бурчак.
қавариқ бўлмаган соҳа қабул қилин-са, И. ё. б. ёйиқ бурчакдан катта ёки ки-рувчи икки ёқли бурчак деб аталади. И. ё. б.нинг қиррасига перпендикуляр бўлган текислик уни И. ё. б.нинг чи-зикли бурчаги деб аталадиган бурчак бўйича кесиб ўтади. Чизикли бурчаги тўғри бурчак бўлган И. ё. б. тўғри И. ё. б. деб аталади.
ИККИ ЖИСМ МАСАЛАСИ - бутун олам тортишиш қонунита мувофиқ, бир-бирига боғлиқ икки жиемнинг ҳаракати ҳақидаги масала. Бунда мод-дий нукта деб ҳисобланадиган шу жисм-лардан бирининг иккинчисига нисба-тан ҳаракати текширилади. И.ж.м. ечим-
лари m—=F тенгламани интеграллаб
at
топилади. Қўзғалмас масса С нуқтада тўпланган бўлса, ундан Я узокликдаги m    нуқтанинг    ҳаракат    тезлиги:
v2 =f(M+m)(2-1) бўлади. Бунда a —
орбитанинг катта ярим ўқи. Нуқта ай-лана бўйлаб ҳаракатланаётган бўлса,
jf(M+m)
a=r бўлиб,  V =,
Агар пара-
бола бўйлаб ҳаракатланса, vn =Va4l
бўлади. Икки жиемнинг ўзаро торти-шиши натижасида бири иккинчисига нисбатан айлана, эллипс, парабола ёки гипербола бўйлаб ҳаракатланади. Юқо-ридаги дифференциал тенгламани интеграллаб, /? 2 = -^-= const НИ ҲОСИЛ ҚИЛИШ
мумкин. Демак, m нинг М атрофида айланиш жараёнида унинг радиус-век-тори вақт бирлигида чизган юзаси ўзгармайди. И. ж. м.ни ечишда Кеплер-
Т1 (М+т)
нинг учинчи қонуни ------j-----= =const
келтириб чиқарилади. И. ж. м. ечим-лари осмон жисмларининг ҳаракати-ни тақрибий ҳисоблашда қўллани-лади.
ИККИ КОМПОНЕНТЛИ СИСТЕМА-ЛАР, қўш системалар, бинар системалар — икки мустақил тар-кибий қисм (компонент)дан иборат физик-кимёвий системалар. И.к.с.ни урганиш компонентларнинг бир-бирига қандай таъсир кўрсатишини аниқ-лашга ёрдам беради. Бу ўзаро таъсир ҳолат диаграммаси орқали ифодалана-ди. Диаграмманинг абциссалар ўқига компонентларнинг концентрацияси (миқдори), ординаталар ўқига фазавий ўзгаришлар т-раси қўйилади. Ўзаро таъ-сирига қараб, компонентлар суюқ ва қаттиқ ҳолатларда бир-бирида хар қан-дай нисбатда эрийдиган ёки шу ҳолат-ларда маълум чегарагача эрийдиган, кимёвий бирикмалар ҳосил қиладиган,
суюқ ҳолатда бир-бирида эримайдиган ёки қисман эрийдиган системаларни ташкил этади.
ИККИ НУҚТА - тиниш белгиси. Уст-ма-уст қўйиладиган икки нуқтадан (:) иборат бўлиб, асосан, қуйидаги ҳол-ларда қўйилади: 1) уюшиқ бўлаклар олдидан қўлланадиган умумлаштирув-чи бўлакдан сўнг (мае, Йиғилиб кел-ди бутун қишлоқ: кекса-ю ёш, эркагу аёл); 2) боғловчисиз қўшма ran тарки-бидаги гапларни ажратишни кўрсатиш учун (Якун қилдим: кўз ёшларига икки боис бор экан асли); 3) кўчирма гап-дан олдин қўлланган муаллиф гапидан сўнг (У ўйлади: шундай вазиятда нима қилишим керак?) ва б. ИККИ ПАЛАТАЛИ ТИЗИМ - давлат хуқуқида ваколатли орган таркибида, одатда, алоҳида-алоҳида ишлайдиган 2 палата (қуйи ва юқори палата)нинг мавжудлиги. Палаталар турлича йўл б-н тузилади ва турлича ваколатга эга бўлади. Тарихан қуйи палата бир мун-ча демократик ҳисобланган, шунинг учун аристократия манфаатларини ифода этувчи юқори палата унга қар-ши қўйилган ва бу палата қуйи пала-тага нисбатан тизгинловчи вазифаси-ни ўташи керак бўлган. И.п.т. ҳозирги вақтда федератив давлатларт ҳам, уни-тар давлатпарца ҳам мавжуд. Парла-ментнинг қуйи палатаси ҳамма вақт бе-восита аҳоли томонидан сайланади. Юқори палата турли йўл б-н — билво-сита сайловлар (Франция, Австрия, ГФР) ёки тўғридан-тўғри сайловлар (АҚШ, Италия, Австралия, Япония) йўли б-н шакллантирилади. Айрим мамлакатларда юқори палата наелдан наелга ўтиш белгиси бўйича тузилади (Буюк Британия), ёки унинг аъзола-рини давлат бошлиғи тайинлайди (Канада). Бир қанча ҳолларда юқори палаталар аралаш йўл б-н шакллантирилади: аъзоларнинг бир қисми сайланади, бир қисми тайинланади, қолганлар наелдан-наелга ўтиш қоидасига кўра ўз ўрнини эгаллайди (Непал). Юқори па-латаларнинг депутатлигига номзодлар учун, одатда, анча қаттиқ талаблар қўйилади (бирмунча юқори ёш цензи ва б.). Ҳоз. парламентларнинг кўпчили-гида юқори палаталарнинг ҳуқуқлари қуйи палаталарникига нисбатан чек-ланган (мае, кўп мамлакатларда мо-лиявий қонун лойиҳаларини фақат қуйи палаталар киритиши мумкин, юқори палаталар эса уларнинг қабул қилинишига бирон-бир таъсир кўрса-та олмайди).
Бир палатали тизимда ишлаб келган Ўзбекистон Республикаси Олий Мажли-
ИККИ ТАКТЛИ ДВИГАТЕЛЬ

си 3-чақириқпан эътиборан 2 палатали тизимга ўтади. Бу ҳақда 2002 й. 27 янв. да мамлакатда умумхалқ референдуми ўтказилди. «Референдум якунлари ҳамда давлат ҳокимияти ташкил этилиши-нинг асосий принциплари тўғрисида»-ги ЎзРнинг Конституциявий қонуни (2002 -"i. 4 апр.)га кўра, Ўзбекистон Республикаси Олий Мажлиси икки палатадан — ЎзР Олий Мажлисининг Қонунчилик палатаси (қуйи палата)-дан ҳамда ЎзР Олий Мажлисининг Сенати (юқори палата)дан иборат бў-лади.
ИККИ ПАЛЛАЛИ ЎСИМЛИКЛАР, икки уруғпаллалилар (Dicoty-ledones) — ёпиқ уруғли (гулли) ўсим-ликлар синфи. Улар икки уруғпаллали муртакка эга (номи шундан). Баргла-рининг тўрсимон томирланиши, поя ва илдизларида алоҳида тўқима-камбий бўлиши ва кўпинча, гуллари 5 ёки 4 аъзоли типдалиги б-н тавсифланади, камбий поя ва илдизларнинг йўғон тор-тишини таъминлайди. Улар ўтлар, да-рахтлар, буталардан иборат. И.п.ў. гулли ўсимликларнинг 360—370 та оила-сига мансуб 175 мингдан ортиқ турини ўз ичига олади. И.п.ў.нинг ҳали хамма томонидан қабул қилинган умумий системаси йўқ, уларнинг келиб чиқи-ши ва филогенетик боғланиши аниқ-ланмаган. И.п.ў. тупроқ ва иқлим ша-роити ҳар хил бўлган жуда кўп жой-лардаўсади. И.п.ў.нинг катта-кичикли-ги, шакли, морфологик-анатомик тузилиши, шунингдек, кўпайиш органларининг тузилиши ниҳоятда хилма-хил.
И.п.ў. Ер шарининг ҳамма жойида учрайди. И.п.ў. орасида картошка, нўхат, лавлаги, қовун, тарвуз, узум, олма, ғўза, кунгабоқар каби муҳим хўжалик аҳамиятига эга бўлган ўсим-ликлар бор.
ИККИ ПАЛЛАЛИЛАР, пластинка-жабралилар (Bivalvia, Lamel-libranchiat) — моллюскалар типининг синфи. Танасининг уз. бир неча мм дан 1,5 м гача, вазни 30 кг, баъзан 200 кг гача (тридакна), билатериал симмет-рияли, ён томондан яссиланган гавда ва оёқдан иборат. Боши бўлмайди. Кўпчилигининг оёғи битта, понаси-мон; тубан тузилган турларида ясси; ҳаракатсиз ёпишиб яшайдиган турла-рининг оёғи редукцияга учраган (ми-диялар, дрейссеналар) ёки йўқолиб кетган (устрицалар). Кўпчилик И.п. оёғидаги биссус безлари ишлаб чиқа-радиган биссус иплари ёрдамида суб-стратга маҳкам ёпишиб олиб яшайди. Танаси мантия б-н қопланган. Чиғаноғи танасини ён томондан ёпиб турувчи
Икки паллали моллюскалар: / — баргсимон устрица; 2 — катта тароқча; 3 — мидия; 4 — фрагум юракчаси; 5 — денгиз марвариддори; 6 — исланд тароқчаси.
иккита палладан иборат. Чиғаноғининг ички томони кўпинча садаф б-н қоп-ланган. Паллалар четида чиғаноқни ёпувчи қулф (тиш) ҳосил қиладиган ўсимтаси бўлади. Чиғаноқ паллалари-нинг олдинги ва кейинги ички юзаси-да ёпувчи мускуллар бор. Айрим И.п. (марвариддорлар, мидиялар) мантия-сига тушган ёт зарралар (қум)ни садаф б-н ўраб олиб, марварид ҳосил қила-ди. Жигари 3 бўлакдан иборат. Жабра-лари кўпчилигида пластинкага ўхшаш (синфнинг иккинчи номи ана шундан келиб чиққан). Нерв системаси 3 жуфт ганглийдан иборат. Сезги органлари кучсиз ривожланган. Қон айланиш системаси очиқ; айириш системаси узун тасмасимон буйракдан иборат. Кўпчи-лик И.п. айрим жинсли; айрим турларида жинсий диморфизм яхши ривожланган. Ўруғланиши ташқи, личинка-си эркин сузиб юрадиган велигир ёки глохидий. Айрим турлари тухумлари ва личинкаларини жабраларида олиб юра-ди. 20000 га яқин тури бор, асосан, денгизларда тарқалган. Чучук сувларда садафдорлар, марвариддорлар ва бақа-чаноқлар тарқалган. Сув тубида яшайди. Сувни фильтрловчи детритофаглар, плантофаглар, баъзи турлари йиртқич. Балиқлар ва б. денгиз ҳайвонларига озиқ бўлади. Айрим турлари тош ёки ёғочни тешиш хусусиятига эга. Бир қан-ча турлари кемалар корпуси ва гидротехник қурилмаларга катта зиён кел-тиради. Гўшти учун овланади (мидиялар, устрицалар). Айрим турлари (марвариддорлар) марварид олиш ва гўшт учун боқилади. Баъзи И.п. сув қушлари паразитларининг оралиқ хўжайини ҳисобланади. Бақачаноқнинг личинка-си чучук сув баликлари терисида па-
разитлик қилади. Ўзбекистон сув ҳав-заларида И.п. моллюскаларнинг 52 тури тарқалган, жумладан, 5 тури эндемик бўлиб, Ўзбекистон Қизил китобига киритилган.
Ад.: Мавлонов О., Хуррамов Ш.,   Умуртқасизлар зоологияси, Т., 1998.
ИККИ ПАРТИЯЛИ ТИЗИМ - бир
қанча демократик давлатларда раем бўлган сиёсий тизим; бунда 2 етакчи партия ҳокимият учун кураш олиб боради (АҚШда — республикачилар партияси б-н демократлар партияси, Буюк Британияда — консерваторлар партияси б-н 1920-й.ларгача либерал -лар партияси, сўнгра эса унинг ўр-нини эгаллаган лейбористлар партияси).
ИККИ ТАКТЛИ ДВИГАТЕЛЬ - иш цикли поршеннинг икки юришида, яъни тирсакли валнинг бир марта ай-ланишида бажариладиган ички ё'нув двигатели. Ёнувчи аралашманинг тайёрла-нишига қараб, карбюраторли ва дизель хилларга бўлинади. Карбюраторли И. т. д.да ёнувчи аралашма кри-вошипли камерага (ундаги сийракла-ниш ҳисобига) сўрилиб, сўнгра ци-линдрга ҳайдалади, дизель двигателлар-да эса цилиндрга ёнилғи махсус ҳайдаш насослари ёрдамида киритилади. Ци-линдрларда иш бажарган газ клапан-лар ва алоҳида туйнуклар орқали чи-қариб юборилади.
Расмда ёнувчи аралашма кривошип-ли камера орқали ҳайдаладиган карбюраторли двигателнинг тузилиши ва иш-лаши курсатилган. Поршень пастки чек-ка нуқта (п.ч.н.) дан юкрриги чекка нуқта (ю.ч.н.) га ҳаракатланганда, да-стлаб, ҳайдаш туйнугини, сўнгра чи-қариш туйнугини беркитиб, иш ара-лашмасини қисади (раем, а). Бу вақтда картерда сийракланиш ҳосил бўлиб, карбюратордаги ёнувчи аралашма сўриш туйнуги орқали картерга кира-ди. Бунда қисиш ва сўриш такти бажа-рилади. Поршень ю.ч.н.га яқинлашган-да электр учкуни иш аралашмасини ёндиради (раем, б). Аралашма ёниши натижасида ҳосил бўлган юқори бо-симли газлар поршенни пастга итара-ди. Поршеннинг ҳаракати шатун (раем, в) орқали тирсакли валга узатилади. Поршень п.ч.н.га яқинлашганда чиқа-риш туйнуги очилиб, цилиндр ичида-ги газлар атмосферага чиқиб кетади. Бунда иш йўли ва чикариш такти ба-жарилади. Поршень пастга ҳаракат қилиб, картер бўшлиғидаги ёнувчи аралашмани қисади ва ҳайдаш туйнугини очади. Ёнувчи аралашма ҳайдаш туйнуги орқали цилиндрга киради ва

Икки тактлн двигателнинг ишлаш схема-си: 1 — картер бўшлиғи; 2 — ҳайдаш туйну-ги; 3 — сўриш туйнуги; 4 — чиқариш туйнуги.
ундаги иш бажарган газларни чиқариб, цилиндр бўшлиғини тўлдиради. Наза-рий жиҳатдан И. т. д. тўрт тактли двига-телга қараганда икки марта кўп қувват бериши керак; бироқ баъзи сабаблар (газ алмашинувининг такомиллашма-гани, поршень иш йўлининг бир қис-ми йўқолиши ва б.)га кўра унинг қув-ватидан 70% гача фойдаланилади. И. т. д.лар, асосан, мотоцикллар, моторли қайиқлар, автомобиллар, тракторлар ва б.да ишлатилади.
ИККИ ТИЛЛИЛИК, зуллисонайн — 2 тилни ёки муайян адабий тил ва унинг диалектини мукаммал билиш. Бу ижтимоий талаб ёки бирор сабаб б-н юзага келади. Унинг табиий вужудга келишига бир давлат ҳудудида икки ва ундан ортиқ халқ вакилларининг жипс яшаши ҳам сабаб бўлади. Узбек мум-тоз адабиётининг кўпгина вакиллари ҳам ўзбек, ҳам форс тилини яхши бил-ганлар. Мае, Алишер Навоий ўз она тили — туркий тил б-н бир қаторда форс тилини ҳам жуда яхши билган. Бу тилдаги асарларини тўплаб девон («Девони Фоний») тузган. Бу девони форсий тил шоирлар, хусусан, Жо-мий томонидан юксак баҳоланган. Икки тилда ижод қиладиган адиблар ҳозир ҳам учрайди. Жумладан, маш-ҳур қирғиз ёзувчиси Чингиз Айтматов қирғиз ва рус тилларида эркин ижод қиладиган ёзувчидир. Умуман И.т. ижтимоий ҳодиса сифатида тилларнинг бойиши, ривожланиши, умумбашарий маданий савиянинг ошишига муҳим таъсир этувчи омилдир. ИККИ УЙЛИ ЎСИМЛИКЛАР - гул-лари бир жинсли бўлиб, чангчи гулла-ри бир тупда, уруғчи гуллари иккинчи тупда етишадиган ўсимликлар. Mac, тол, терак, наша ва б. ИККИ ФУҚАРОЛИК, бипатрид-л а р — айни бир вақтда 2 ва ундан ор-тиқ давлат фуқаролигига мансублик. 2 фуқаролик қуйидаги ҳолларда юзага келади: 1) фарзанд фуқаролигини бел-гилашда «қон ҳуқуқи», яъни қайси
В
давлат ҳудудида туғилишидан қатъи назар, ота-онаси қайси давлат фуқа-роси бўлса, шу давлатнинг фуқароси бўлишлик қоидаси қўлланадиган давлат фуқароларидан фарзанд туғилган вақтда; «юрт ҳуқуқи», яъни ота-онаси фуқаролигидан қатъи назар, қайси давлат ҳудудида туғилса, шу давлат фуқароси бўлишлик қоидасини қўлла-надиган давлат ҳудудида фарзанд ту-ғилган пайтда; 2) аёл киши ажнабий шахс б-н никоҳда бўлган пайтда — агар унинг мамлакати қонунчилигига биноан у никоҳцан ўтганидан сўнг фу-қароликдан чиқарилмаса, эрининг мамлакати қонунчилигига биноан эса аёлни ўз-ўзидан фуқароликка қабул қилса; 3) фуқаролик бошқа давлат фу-қаролигига ўзгартирилган пайтда — агар фуқароликка қабул қилган давлатнинг фуқароликни ўзгартириш учун олдиндан розилиги олинмаган бўлса. Халқаро ҳуқуқца 2 фуқаролик муносабати б-н юзага келадиган ма-салалар бўйича ягона, ҳамма тан ол-ган тартиб белгиланмаган. Умуман, аксарият давлатлар 2 фуқароликка сал-бий муносабатдадир. 1930 й. Гаага кон-венциясида 2 фуқароликни камайти-риш ва тан олмаслик ҳақидаги халқа-ро тамойил мустаҳкамланган. Умум эътироф этган қоидага кўра, ҳар бир шахс фақат бир давлатнинг фуқароси бўла олади.
Узбекистан Республикасининг Фуқа-ролик тўғрисидаги қонунига (1992 й. 2 июль) биноан, ягона фуқаролик жо-рий қилинган. Ўзбекистонда яшовчи ҳар бир шахс фуқаролик ҳуқуқига эга. Ҳеч ким фуқароликдан ёки фуқаролик-ни ўзгартириш ҳуқуқидан маҳрум эти-лиши мумкин эмас. Ягона фуқаролик: а) давлатнинг яхлитлигини; б) барча фуқаролар бир хил ҳуқуқий мақомга эга эканлигини; в) барча фуқаролар тенг ҳуқуқлиги ва уларнинг қонуний манфаатлари давлат томонидан муҳо-фаза қилинишини англатади. Шахс 2 ёки ундан ортиқ фуқароликка эга
бўлган тақдирда, у қайси мамлакат] б-н энг кўп узвий боғланган бўлса,: унинг учун ўша мамлакат хуқуқи шах-сий қонун ҳисобланади. Фуқаролиги бўлмаган шахс қайси мамлакатда дои-мий яшаб турган бўлса, ўша мамлакат ҳуқуқи унинг шахсий қонуни ҳисоб-ланади (ФК, 1168-модда). ИККИ ХИЛ НАФАС ОЛУВЧИЛАР (Dipnoi ёки Dipneustomorpha) — су-якли балиқлар кенжа синфи (ёки кат-та туркуми). Девон давридан маълум. Кўпчилик турлари Пермь давридан кейин қирилиб кетган. Сувда яшашга мослашган органлари (жабралар) б-н бир қаторда атмосфера ҳавосидан на-фас олишга имкон берадиган органлари (ўпкаси) ҳам бўлади. Скелетининг, асосан, тоғайдан иборат бўлиши, хор-дасининг ҳаёти давомида сақланиб қолиши, умуртқа поғонасининг яхши ривожланмаганлиги И.х.н.о.нинг сод-да тузилганлигини кўрсатади. Шунинг б-н бирга суяклар бўлиши, ўпка б-н нафас олиши, юрак бўлмасида уни бўлиб турувчи бўлмача бўлиши, бош миянинг кучли ривожланганлиги уларнинг ўзига хос белгилари ҳисобланади. Жуфт сузгичлари узун, сегментларга бўлинган 3 туркуми бўлган. Ҳоз. И.х,-н.о. чучук сувларда яшайди; бир ўпка-' лилар (Monopneumones) ва икки ўпка-лилар (Dipnumones) туркумларига бўлинади. Бир ўпкалиларнинг ягона тури мугузтиш (Neoceratodus forsteri) Шим.-шарқий Австралиянинг Квинсленд дарёсида яшайди; танаси йўғон (уз. 175 см гача), жуфт сузгичлари — б а р г -симон, тангачалари йирик, сузгич пуфаги (ўпкаси) битта. Икки ўпкали-ларнинг танаси чўзиқ, тангачалари майда, жуфт сузгичлари ипсимон, сузгич пуфаги (ўпкаси) — иккита. Бир неча тури маълум. Протоптерларнинг 4 тури тропик Африканинг саёз сувла-рида яшайди, уз. 30 см дан 2 м гача. Қурғоқчилик пайтида қуриб қоладиган сув ҳавзаларида лойдан қазиган инла-рида уйқуга кетади. Жан. Американинг Амазонка дарёси ҳавзасида учрайдиган лепидосирен (Lepidosiren paradoxa) ҳам қурғокчиликни худди шу ҳолатда ўтка-зади. И.х.н.о. ҳар хил умуртқасизлар, балиқлар ва б. сув ҳайвонлари б-н озиқ-ланади. Протоптера ва лепидосирен овланади; мугузтиш муҳофа-за қилинади.
Австралия танга-чали балиғи.
ИККИЛАМЧИ ХОМ АШЁ

ИККИ ҚАНОТЛИЛАР, қўш қанотлил ар (Diptera) — ҳашаротлар тур-куми. Тахм. 80000 га яқин тури маълум. Ўрта кўкракка бирикадиган бир жуфт қанотлари бўлади. Кейинги жуфт қано-ти редукцияланиб, товуш чиқарувчи органга айланган. Қанотлари асоси жуда камбар, кўпинча кичкина бўртма — «қанотча» ҳосил қилади. Боши ҳаракат-чан, кўзлари йирик, фасеткали; кўкра-ги яхлит. 3 кенжа туркумга — узун мўйловлилар, калта мўйлов калта чок-лилар ва калта мўйлов доира чокли-ларга бўлинади. Кенжа туркумлар има-госи, личинкаси ва ғумбакларининг бир қанча белгилари б-н бир-биридан фарқ қилади. И.қ. ҳамма жойда тарқал-ган; кўпчилик турлари (гессен чиви-ни, карам чивини, пиёз чивини ва б.) қ.х. экинларига катта зарар етказади. Бир қанча турлари (сўналар, чивинлар, қон сўрувчилар ва б.) қ. х. ҳайвонлари-га, баъзи турлари (мае, безгак пашша-си, чивинлар ва б.) эса одамларга юқум-ли касалликлар тарқатади. Африкада яшайдиган це-це чивини уйқу касал-лигини қўзғатувчи трипаносомани юқтиради. И.қ. ўсимликларнинг чанг-ланишида иштирок этади; баъзилари (мае, тахин чивинлар) личинкалик даврида зараркунанда ҳашаротларда па-разитлик қилади. Сирфидларнинг ли-чинкалари ўсимлик битлари б-н озиқ-ланиб, улар сонини камайтиришга ёр-дам беради.
ИККИ ҲАД — кўпҳаднинг икки ҳади-ни ўз ичига олган кўпҳад. ИККИ ҲАДЛИ ТЕНГЛАМА - х"-а=0 кўринишидаги тенглама (бунда х — ҳар қандай комплекс сон, п — натурал сон). Комплекс сонлар майдонида п та ечимга (илдизга) эга бўлиб, улар комплекс сонлар текислигида маркази ко-ординаталар бошида ва радиуси а нинг модулидан олинган п- даражали арифметик илдизга тенг бўлган айланага жойлашади. х"—1=0 кўринишидаги И. ҳ. т. доирани (айланани) бўлиш тенгла-маси дейилади, чунки доирани (айланани) п та бўлакка бўлиш бу тенгла-мани ечиш б-н эквивалентдир. ax"+foc"=0 кўринишидаги тенглама ҳам И. ҳ. т. деб аталади (т, п — натурал сонлар).
ИККИ ҲАҚИҚАТ НАЗАРИЯСИ -фалсафа ва илоҳиётни ҳақиқатни билиш ҳамда худога яқинлашишнинг икки мустақил йўли деб талқин этув-чи таълимот. У ўрта аср маданиятига аристотелизмнинг кириб келиши б-н боғлиқ. И. ҳ. н. Шарқ фалсафаси тари-хида узоқ эволюцион йўлни босиб ўтган. Ўрта осиёлик мутафаккирлар
Форобий, Ибн Сино, Беруний ва бош-қалар И. ҳ. н.га дастлаб яқинлашганлар. И. ҳ. н. 12—14-а.ларда кенг ривожланиб, Ибн Рушд фалсафасида такомилга ет-ган. Ибн Рушд қарашларига кўра, фалсафа атрофдаги оламни ақл-идрок б-н билиш орқали инсонни ҳакиқатга олиб боради. И.ҳ.н. лотин аверроизмида (Си-гер Брабантский, Падуя мактаби ва б.) аниқ таърифлаб берилган. Аристотель ғояларини аверроистик талқин қилиш христиан ақидаларига зид бўлган ва у черков томонидан қораланган. И. ҳ. н. фалсафа тарихида рационализмнинг ривожланишига туртки берган. ИККИЖУФТОЁҚЛИЛАР (Diplopoda)
—  кўпоёқлилар кенжа синфи (айрим маълумотларга қараганда синфи). Ҳар бир тана бўғимида 2 жуфтдан оёкдари бўлади (номи шундан келиб чиққан). Оёклар сони 12 жуфтдан 375 жуфтгача (тропик кивсяк). Танасининг 2—4-бўғимларида бир жуфтдан, бошқа бўғимларида 2 жуфтдан оёқлари бўла-ди. Кўпчилик И.нинг деярли ҳар бир тана бўгимида бир жуфтдан ҳимоя без-лари бор. Бу безлар суюқлиги ўткир ҳидли; кўпинча заҳарли суюклик аж-ратади. Анаморфоз ёки гимеанаморфоз орқали ривожланади.  13 туркуми, 50 мингга яқин тури маълум. Антаркти-дадан бошқа   ҳамма   қитьаларда   тар-қалган. Нисбий намлиги 100% га яқин бўлган пана жойларда яшайди. Ўсим-лик қолдиклари ва детрит б-н озиқ-ланади,  органик  қолдиқларни  мине-раллаштириш ва тупроқ ҳосил бўлиши жараёнида   катта   аҳамиятга эга. Айрим   И.   ўсимликларга   зиён   келти-ради.
ИККИЛАМЧИ ЖИНСИЙ БЕЛГИЛАР
—  одам ва ҳайвонларда бир жинсни иккинчисидан фарқ қилишга имкон берадиган хусусиятлар мажмуаси (бирламчи жинсий белгилар бундан мус-тасно). Бу белгилар жинсий гормонлар таъсирида вояга етган даврда ривожланади ва ҳаёт давомида сақланади (мае, тана ўлчами ва пропорцияси, рангидаги фарқ; павианлар ва шерлар эркагининг ёли; туёқли ҳайвонлар эр-кагининг шохи) ёки фақат куйикиш мавсумида пайдо бўлади (айрим балиқ-лар ва қушларнинг ранги ва тана шак-ли). Одамнинг И.ж.б.— тана ўлчами ва пропорцияси, жун қоплами, ёғ тўпла-ниши, товуш тембридаги фарқ ҳамда хотин-қизларда сут безларининг, эр-какларда эса бўғиздаги тоғайнинг ри-вожланганлигида кўзга ташланади (яна қ. Жинсий диморфизм). Мавсумий И.ж,-б.га ҳайвонларнинг куйикиш даврида-ги хатти-ҳаракатлари (кураш тушиш, урғочисига хушомад қилиш, ин ёки уя
қуриш ва ҳ.к.) киради. И.ж.б. ҳар хил жинсларни бир-бирини топиш ва би-либ олишга имкон беради, жинсий безларнинг етилишини тезлаштиради, жинсий танланишга олиб келади. ИККИЛАМЧИ ОҒИЗЛИЛАР (Deute-rostomia) — икки ёнлама симметрия-ли ҳайвонлар (Bilateria) кенжа бўли-ми, бирламчи оғизлиларнинг акси. Бир хил назарияларга қараганда бирламчи оғизлилар ва И.о. бири иккинчисидан мустақил ҳолда радиал симметрияли ҳайвонлардан келиб чиққан, бошқа хил назарияларга биноан бирламчи ва И.о.нинг умумий аждоди тубан чувал-чанглар (сколецидлар)га ўхшаш бўлган. И.о. иккиламчи (целом) тана бўшли-ғига эга ҳайвонлар бўлиб, онтогенезда уларнинг бирламчи огзи (бластопор) ўрнида анал тешик вужудга келади, ҳақиқий, яъни иккиламчи оғиз эса муртакнинг олд томонида пайдо бўла-ди. Мезодерманинг бирламчи ичакдан ажралиб чиқиши б-н И.о. бирламчи оғизлилардан фарқ қилади. Тубан И.о.нинг тухуми радиал йўналишда майдаланади. И.о.га чалахордалилар, игнатерилилар ва хордалилар киради. Баъзан И.о.га килжағлилар ҳам кири-тилади.
ИККИЛАМЧИ СИФАТЛАР - к, Бирламчи ва иккиламчи сифатлар. ИККИЛАМЧИ ТАНА БЎШЛИҒИ -кўп ҳужайрали ҳайвонларда тана дево-ри б-н ички органлар оралигидаги бўшлиқ (қ. Целом).
ИККИЛАМЧИ ХОМ АШЁ, иккиламчи ресурелар— дастлабки тўлиқ фойдаланиш (эскириш)дан сўнг и.ч.да асосий хом ашё тарзида қайта ишлатилиши мумкин бўлган матери -аллар ва буюмлар, и.ч. ва маиший ис-теъмол чиқиндилари. Уларнинг энг муҳимлари: темир-терсаклар, қора, рангли ва кимматбаҳо металлар чиқин-дилари; ишлатилган сурков мойлари, яроқсиз деталлар, қоғоз қийқимлари ва макулатура, тўқимачилик буюмла-ри, лахтаклар, тўзиган автомобиль шиналари ва б. Чиқиндиларнинг бир қисмидан қайта ишловсиз, иккинчи қисмидан қайта ишловдан сўнг фой-даланилади. И.х.а.дан фойдаланиш катта иқтисодий самара беради. Мае, те-мир-терсак қолдиғини тўплаш ва қай-та ишлаш металлни рудадан ишлаб чи-қаришга қараганда 25 марта арзонга тушади. Ресурелар чекланган шароит-ларда қўшимча ресурелар манбаи бўлган И.х.а.дан фойдаланиш и.ч. са-мадорлигини оширишда ғоят зарур ва иқтисодий мақсадга мувофиқ ҳисобла-нади. Ўзбекистонда И.х.а.ни йигиш, тайёрлаш, саралаш, дастлабки ишлов

бериш б-н шуғулланадиган ихтисос-лаштирилган ташкилотлар ташкил қилинган. Бекобод ш.даги металлургия з-ди тўпланган чиқинди темир-терсак-лар базасида ишлайди.
Қодиржон Юсупов.
ИККИЛАМЧИ ЭЛЕКТРОН ЭМИССИЯ — электронлар б-н бомбардимон қилинганда қаттиқ ва суюқ жисмлар сиртидан электронларнинг отилиб чи-қиши. Немис физиклари Аустин ва Г. Штарке кашф қилган. Жисмни бомбардимон қилувчи электронларни б и р-ламчи, сиртдан чиқаётганларини иккиламчи электронлар дейилади. И.э.э. натижасида эластик қайтган, пластик қайтган ва қақиқий (қаттиқ жисмдан уриб чиқарилган) иккиламчи электронлар чиқади. Эластик кайт-ган электронлар энергияси бирламчи кайтган электронлар энергиясига тенг. Қаттиқ жисмдан уриб чиқарилган электронларнинг энергияси (50 эВ дан) кичик, пластик қайтганлариники эса (50 эВ дан) катта. Тула И.э.э. коэффициента о эластик қайтган электронлар коэффициенти г, пластик қайтган электронлар коэффициенти т| ва ҳақи-қий иккиламчи электронлар коэффициенти 5 йиғиндисидан иборат:
а = г + г\ + 5.
Бу коэффициентлар қаттиқ жисм ту-рига, сиртининг тузилишига, агрегат \олати ва т-расига, электронлар энергияси ва сиртга тушиш бурчагига бог-лик.
И.э.э. икки турга бўлинади: потенциал ва кинетик электрон эмиссия. И.э.э. коэффициенти у потенциал ион-электрон эмиссия коэффициенти уп ва кинетик ион-электрон эмиссия коэффициенти ук дан иборат:
Y~Yn + Yk-
Потенциал ион-электрон эмиссия ион энергияси кичик {Е^ХКэВ) бўлганда ҳам рўй беради. Кинетик ион-электрон эмиссия маълум чегара энергия Ег дан бошланади. ук қиймати £га чизиқли боғ-ланган. Ег қиймати ион ва металл ту-рига боғлиқ. Вольфрам учун £=1,5 КэВ. Кўпчилик электровакуум асбобларда электронлар оқимини кучайтириш учун (фото-электрон кучайтиргич, тас-вир кучайтиргич), ахборот ёзишда (электрон-нурли асбоблар) И.э.э. ҳоди-сасидан фойдаланилади. ИККИЛИК КОД - электрон ҳисоб-лаш машиналари (ЭҲМ)да арифметик амалларни бажаришда шартли равиш-да қабул қилинган саноқ системаси. ЭҲМ да 10 лик, 8 лик, 5 лик, 3 лик ва 2 лик саноқ системалари қўлланилади. И.к.да энг кам белги (0 ва 1) ишла-

тилгани учун ЭҲМда асосан шу систе-мадан фойдаланилади. Қулайлик учун 10 лик санок, системаси 2 лик санок, системасига айлантириб олинади (жад-валга к,.).
Мае, ўнлик системадаги 235 икки-лик системада 010011101 деб ёзи-лади.
ИККИЛИК ПРИНЦИПИ, дуаллик принципи, ўзаро пропорци-оналлик принципи— проектив геометриянит асосий теоремаларидан бири. Исботлаш мумкин бўлган бир те-оремадан бевосита иккинчи теорема-ни келтириб чиқаришга имкон беради. И.п. назарияда ўзаро дуал (куш) тушун-чалар мавжудлигига асосланган. Назарияда И.п. ўринли бўлиши учун ҳар бир аксиомага дуал жумла ё аксиома, ёки теорема бўлиши керак. Шу сабабли, бирор жумлани исботлаш мумкин бўлса, унга дуал жумла ҳам тўғри бўла-ди. Mac, текислик проектив геометрия-сида «нуқта» ва «тўғри» ўзаро дуал ту-шунчалар, қуйидаги аксиома ва тео-ремалар эса дуал жумлалардир:
Ихтиёрий турли икки нуқтадан бир тўғри чизиқ ўтади. (Паскаль теорема-си). Иккинчи тартибли ҳар қандай чи-зиққа ички чизилган олтибурчакликда уч жуфт қарама-қарши томонлар ке-сишган учта нуқта бир тўғри чизиқда ётади (1-расм).
Ихтиёрий турли икки тўғри чизиқ бир нуқтада кесишади. (Брианшон те-оремаси). Иккинчи тартибли ҳар қан-дай чизиққа ташқи чизилган олтибур-чаклида уч жуфт қарама-қарши учлар-ни туташтирувчи учта тўғри чизиқ бир нуқтада кесишади (2-расм).
Фазо проектив геометриясида «нук,-та» ва «текислик» тушунчалари, математик мантикда дизъюнкция (манти-қий йиғинди) ва конъюнкция (манти-қий кўпайтма) мавжудлик ва умумий-лик кванторлари иккилангандир. И.п. тўпламлар, категориялар назариялари-
Иккилик принципи. 1-расм. Паскаль теорема-сига оид. 2-расм. Брианшон теоремасига оид.
да, топологияда ҳам мавжуд. И.п.ни биринчи марта проектив геометрия учун француз олими Ж.Понселе (1788—1867) ифодалаб берган. ИККИЛИК САНОҚ СИСТЕМАСИ -сонларни фақат 2 белги (0 ва 1 рақам-лари)дан фойдаланиб ёзишга асосланган саноқ системаси (к,. Иккилик код).
ИККИНЧИ БУЛҒОР ПОДШОЛИГИ — Болқон я.о.даги давлат (1187—1396). Византия ҳукмронлигига қарши озод-лик қўзғолонлари (1185—87) натижасида ташкил топган. Пойтахти — Тир-ново. 14-а.нинг ўрталарида Добротица (Добружа; 15-а. бошларида турклар бо-сиб олган) князлиги ажралиб чиққан, қолган қисми Тирново ва Видин под-шоликларига бўлиниб кетган (1363) ва кейинчалик (1393 ва 1396) турклар то-монидан босиб олинган. ИККИНЧИ ЖАҲОН УРУШИ (1939— 45) — Германия, Италия ва Япония-нинг айби б-н бошланган жаҳон тари-хидаги энг йирик уруш. 20-а. фожиаси сифатида инсоният тарихига кирди. Бу урушнинг келиб чиқишида асосий рол-ни фашистлар Германияси ўйнади. Ғарб мамлакатлари (Англия, Франция, АҚШ) ҳукмрон доираларининг «ке-лиштириш» сиёсати Австрияни (1939 й. март), Чехословакияни (1939 й. март) Германияга қўшиб олинишига ва Мюнхен битимига (1939 й. сент.) йўл очиб берди. И.ж.у.нинг бошланишида СССРнинг ҳам айби бор. 1939 й. 23 ав-г.да СССР б-н Германия ўртасида 10 йил муддатга ҳужум қилмаслик тўғри-сида шартнома имзоланди. Бу шартно-манинг махфий қўшимча аҳдномасига мувофиқ, Германия ва СССР Шарқий Европада ўзларининг таъсир доирала-рини бўлиб олдилар. Ҳар икки мамла-кат манфаатлари, аввало, Польша дав-лати б-н боғлиқ эди. Совет томони Ғар-бий Украина, Ғарбий Белоруссия ва Бессарабия (1921 й.да бой берилган) ҳудудларини қайтариб олмоқчи эди. Шунингдек, Германия Болтиқбўйи мамлакатларига даъво қилишдан қам воз кечди.
Германия б-н СССР шартномага мувофик, Полылага бир вақтда қўшин киритишлари керак эди. СССР бу маж-буриятни бажармади. 1939 й. 1 сент.да Германиянинг бир ўзи Польшага бос-тириб кирди ва И.ж.у.ни бошлаб берди. 3 сент.да Англия ва Франция Гер-

Москва аҳолиси шаҳар мудофааси учун хан-даққазимоқяа (1941 й. окт.).
манияга қарши уруш эълон қилди. СССР 1939 и. 17 сент.да Польша ҳуду-дига қўшин киритди. Кўп ўтмай Брест-да немис қўмондони Т. Гудериан ва совет генерали С. М. Кривошеий қўмон-донлигида Польшанинг бўлиб олини-ши муносабати б-н қўшма совет-гер-ман паради ўтказилди.
СССР И.ж.у. баҳонасида ўз ҳудудла-рини кенгайтириш ва чегараларини мустаҳкамлашга киришди. 1939 й. ЗОнояб.- 1940 й. мартда СССР б-н Финляндия ўртасида ҳарбий тўқнашув бўлди. Бундан СССР манфаатдор эди. Ўзаро уруш натижасида СССР Фин-ляндиянинг бир қатор ҳудудларини (Ленинградга чегарадош ерлар) тортиб олиб, шим.-ғарбий чегараларини мус-таҳкамлаб олди. 1940 й. ёзида СССР нинг расмий талаби б-н Руминия Бессарабия ва Шим. Буковинани советлар-га беришга мажбур бўлди. 1940 й. июн-да Эстония, Латвия ва Литва совет қўшинлари томонидан босиб олиниб СССРга киритилди.
1940 й. апр.-майда немис-фашист қўшинлари Дания ва Норвегияни ис-тило қилди, 1940 й. 14 майда — Ни-дерландия, 28-майда — Бельгия тас-лим бўлди. Шундан сўнг фашист қўшинлари Люксембург ва Голланди-яни босиб олиб, улар ҳудуди орқали Францияга (22 июнда таслим бўлди) бостириб кирди.
Совет ҳукумати фашистлар Германи-ясини Европанинг навбатдаги пойтах-тини босиб олиши муносабати б-н таб-риклаб борди. Интернационалнинг ди-рективаларида фашизмга қарши тар-ғиботни тўхтатиш ҳақидаги талаблар пайдо бўлди. 1940 й. 27 сент.да Германия, Италия ва Япония давлатлари Берлинда «учлар иттифоқи»ни тузиш ҳақидаги шартномага имзо чекишди. 1940 й. 28 окт.да фашистлар Италияси Грецияга бостириб кирди. 1940 й. 20—
24 нояб.да Венгрия, Руминия ва Словакия «учлар иттифоқи»га қўшилди. 1941 й. мартда эса Болгариянинг мо-нархия-фашистик ҳукумати ҳам бу ит-тифоқ сафига кўшилишга розилик бил-дирди.
1940 й. 18 дек.да Гитлер СССРга қар-ши уруш ҳақидаги 21-сонли директи-васи «Барбаросса» режасига имзо чек-ди. Фашистлар Германияси СССРга қарши уруш бошлашдан олдин 1941 и. 6—17 апр.да Югославияни босиб олди. Шу йилнинг 13 апр.да СССР Япония б-н бетарафлик ҳақида келишиб олди. 1941 й. 20 май — 1 июнда фашистлар Германияси Крит о.ни эгаллади.  18 июнда эса ҳужум қилмаслик ва ҳам-корлик ҳақида Германия — Туркия шартномаси имзоланди.
1941  й. 22 июнда фашистлар Германияси СССРга қўққисдан ҳужум бош-лади. Венгрия, Руминия, Финляндия, Италия унинг томонида туриб уруш-га кирди. Шу куни Англия ҳукумати СССРни Германияга қарши урушда қўллаб-қувватлашини   маълум қилди. 24 июнда Ф. Рузвельт АҚШ хукумати СССРга ёрдам беришга тайёр экан-лигини билдирди. СССР Германияга қарши урушнинг  1-даври  (1941   й. июнь —  1941 й. нояб.) да, асосан, мудофаа характеридаги жанглар олиб борди.
Фашистлар Германияси ва иттифоқ-чиларининг тажовузкорона ҳаракати-нинг тобора авж олиши жаҳон мамла-катларини ташвишга солди. 1941 й. ёзида фашистлар Германиясига қарши коалиция тузиш йўлида дастлабки қадам қўйилди. 1941 й. 12 июлда СССР на Буюк Британия ҳукуматлари фашистлар Германиясига карши урушда бир-галикда ҳаракат қилиш ҳақида ксли-шиб олишди. 1941 й. 24 сент.да Ш. лс Голль бошчилигида Озод Франция (1942 й. июлдан Курашаётган Франция) мил-лий қўмитаси тузилиб, фашизмга карши кураш бошлади. 1941 й. 5 дек.да немис-фашист қўшинларининг Москва жангицаги мағлубияти Гитлернинг «яшин тезлигидаги уруш» деб аталмиш режасини пучга чиқарди ва натижада унга карши урушга кирган мамлакат-лар сони ортди.
1941 й. 7 дек.да Япония Пёрл-Харбор-га ҳужум қилиш б-н Буюк Британия ва АҚШга қарши урушни бошлаб юборди. 8 дек.да АҚШ, Буюк Британия ва б. мамлакатлар Японияга, 11 дек.да эса Германия ва Италия — АҚШ га, шу куни АҚШ фашистлар Германияси ва Италияга қарши уруш эълон қилди.
1941  й. охири — 1942 й. бошида Япония Малайзия, Индонезия, Филиппин, Бирмани босиб олиб, Австрали-яга тавдид сола бошлади.  Шарқий фронтда эса немис-фашист қўшинла-ри ёзги ҳужумлар натижасида Кавказ бўсағасига, Волга бўйига етиб келди.
1942  й. 1 янв.да Вашингтонда 26 дав-лат иштирокида фашизмга карши ку-рашувчи давлатларнинг ҳарбий итти-фоқи тузилиб, Декларация  қабул қилинди.  1942 й. 26 майда СССР ва Буюк Британия ўртасида фашистлар Германияси ва унинг Европадаги та-рафдорларига қарши урушда иттифоқ-чи бўлиш ва урушдан кейин ўзаро ёрдам ва ҳамкорлик қилиш ҳақида шар-тнома имзоланди. 1942 й. ёзига келиб антигитлерчи давлатлар сони янада ортди.  1  июнда Мексика Германия, Италия ва Японияга, 22 авг.да Бразилия Германия ва Италияга, 14 дек.да Эфиопия — Германия, Италия ва Японияга   қарши   уруш     эълон     қилди. Шарқда эса япон милитаристлари Голландия Ҳиндистонини (12 март), Филиппин о.ларини (9 июнь) қўлга киритди.
Совет қўшинлари урушнинг 2-даври (1942 й. нояб.— 1943 й. охири) да Сталинград жанги ва Курск жангилагм ғала-балари натижасида Германия қў-тпнлари қўмондонлиги стратегик та-шаббуснп бутунлай қўлдан чиқарди. СССРда на б. ҳудудларда қаршилик кўрсатиш ҳаракати авж олди. 1943 й. 13
Сталинград жанги.

Карлсхорстда Германиянинг сўзсиз таслим бўлгашшги ҳақидаги ҳужжатни имзолаш.
янв.да Гитлер урушда ташаббусни яна қўлга олиш мақсадида оммавий сафар-барлик эълон қилди, лекин шунга қарамасдан 1943 й. май ойига келиб Шим. Африка (қ. Шимолий Африка ком-панияси), Англия—АҚШ қўшинлари томонидан озод қилинди. 1943 й. июль-авг. ойларида Англия—Америка десант қўшинлари Сицилия о.га туширилди. 1943 й. 25 июлда Италияда Муссолини осиб ўлдиридди ва фашистлар режими тугатилди. 3 сент.да Италия сўзсиз таслим бўлганлиги ҳақидаги ҳужжатга имзо чекди.
1943 й.га келиб фашизмга қарши бўлган кучлар тобора кучайиб борди. 1943 й. 3 июнда Жазоирда Франция миллий озодлик қўмитаси тузилди. 12—13 июлда Германияда Озод Германия миллий қўмитаси ташкил қилинди. Авг.— сент. ойларида Болгария ватанпарварлари фронтининг миллий қўмитаси юзага келди. 1943 й. сент.—окт. ойларида партизанлар б-н Курашаётган Франция ҳаракати қисм-лари ҳамкорлигида Корсика о. озод этилди. 1943 й. 16 янв.да Ироқ, 7 апр. да Боливия Германия, Италия ва Япо-нияга қарши урушга кирди. 1943 й. 13 окт .да Италия ўзининг собиқ иттифоқ-чиси Германияга қарши уруш эълон қилди. СССР, Англия ва АҚШ ҳуку-матлари Италияни «биргаликда уру-шаётган мамлакат» деб тан олди. 1943 й. 27 нояб.да Колумбия Германияга қарши урушга қўшилди. СССР, АҚШ
ва Англия ҳуқумат бошлиқлари Теҳ-рон конференциясияа Англия — Америка қўшинларини Шим. Францияга тушириш йўли б-н Европада иккинчи фронтни очиш ғоятда муҳим эканли-гини тан олишди.
Фашизмга қарши урушнинг 3-даври (1944 й. янв.— 1945 й. май) бошларида совет қўшинлари СССР ҳудудининг деярли ҳаммасини озод қилди. Итти-фоқчилар 1944 й. 6 июнга келибгина Францияга ўз қўшинларини тушириб, Европада иккинчи фронтни очдилар ва сент.да Франция қаршилик кўрсатиш ҳаракати кучларининг фаол иштиро-кида Франция ҳудудининг деярли хам-маси фашист босқинчиларидан озод қилинди. 1944 й. 27 мартда совет қўшин-лари Руминия ҳудудига кириб борди. 13 мартда СССР, АҚШ ва Буюк Британия ҳукуматлари Германия томони-да туриб урушаётган Венгрия, Руминия, Болгария ва Финляндияга уруш-ни тўхтатиш ҳақида мурожаат қилди. Натижада бу мамлакатларда фашизмга қарши бўлган кучлар ҳаракати фаол-лашди. 1944 й. майда Руминияда фашизмга қарши Бирлашган ишчилар фронти, Венгрияда эса Ватанпарвар кучлар фронти, (2 дек.дан Миллий му-стақиллик фронти) юзага келди. 21 июлда Польшада Миллий озодлик қўмитаси ташкил бўлди.
1944 й. 25 июлда Гитлер мамлакатда «ута оммавий сафарбарлик» эълон қил-ди. Гитлернинг бу тадбири ҳам ёрдам
Иттифоқчи қў-шинларни Нормандия қирғоғи-га туширилиши ,-■* (1944.6.6).
бермади. У босиб олган мамлакатларда озодлик ҳаракатлари авж олди. 1944 й.
I  авг.—2 окт.да Варшавада, 19—25 авг. да Парижда, 23 авг.да Руминияда, 6— 10 сент.да Болгарияда фашист бос-кинчиларига қарши қуролли қўзғолон-лар бўлди. Натижада, жаҳон уруши майдонида кучлар нисбати тубдан ўзгарди. Германия иттифоқчилари ўрта-сида парокандалик бошланди. 1944 й. 26 янв.да Либерия, 24 авг.да Руминия, 15 сент.да Финляндия, 28 дек.да Венгрия, 1945 й. фев.да Перу, Уругвай, Венесуэла, Туркия,  Миср, Ливан, Су-рия, Саудия Арабистони, Парагвай, Эквадор, Чили каби мамлакатлар, 27 мартда эса Аргентина фашистлар Гер-манияси ва Японияга қарши уруш эълон қилдилар.
Совет қўшинлари 1944 й. ўрталарида Марказий ва Жан.-Шарқий Европа мамлакатларини ватанпарвар кучлар ёрдамида озод қилишга киришди. Шу йили иттифоқчи қўшинлар Шим. Италияни ва Ғарбий Германиянинг бир қатор р-нларини озод қилди. 1945 й. 4—
I1  фев.да СССР, АҚШ ва Англия дав-лат раҳбарлари иштирокида бўлган Қрим (Ялта) конференцшсидз, Германи-яни батамом тор-мор килиш режала-ри, шунингдек, дунёнинг урушдан кейинги сиёсий тузилиши масалалари хусусида келишиб олинди.
Америка—Англия куролли кучлари Тинч океанидаги Маршалл ва Мариа-на о.ларини (1944), Филиппинни ва Япониянинг Окинава о.ни (1945) эгал-лади. 1945 й. 25 апр.да совет ва Америка кушинлари Эльбада учрашди. 3 майда Англия қўшинлари Бирма қаршилик ҳаракати кучлари б-н ҳамкорликда пойтахт — Рангунни озод қилди.
1945 й. 2 майда совет қўшинлари Бер-линни ишғол қилди. А. Гитлер ўзини ўлдирди. 8 майда Берлин яқинидаги Карлсхорстда Германия олий қўмон-донлиги вакиллари фашистлар Герма-ниясининг 2-жаҳон урушида сўзсиз таслим бўлганлиги ҳақидаги ҳужжатга имзо чекди. 9 майда совет қўшинлари, чех қаршилик ҳаракати кучлари иштирокида Чехословакиянинг пойтахти Прагани озод қилди.
СССР, АҚШ ва Англия хукуматла-ри бошликларининг Берлин конферен-циясица, асосан, Германия масаласи, унинг кейинги такдири ва тараққиёт йўли, уни демилитаризациялаш ва де-мократиялаш масаласи кўрилди. Кон-ференцияда СССР ҳукумати Япония-га қарши иттифокчилар б-н биргаликда урушга киришини яна бир бор таъ-кидлади. АҚШнинг ҳаво кучлари ҳарбий зарурият йўқлигига қарамай

Япониянинг Хиросима (1945 й. 6 авг.) ва Нагасаки (9 авг.) ш.ларига атом бом-балари ташлади. Бунинг натижасида ҳар икки шаҳар аҳолисидан 102 мингга яқин киши ҳалок бўлди, 16 минг киши бедарак кетди, 61 минг киши ярадор ва 324 минг киши кучли радиация б-н заҳарланди.
1945 й. 8 авг.да СССР олган мажбу-риятига биноан Японияга уруш эълон К.ИЛДИ ва 9 авг.да унга қарши ҳарбий ҳаракатларни бошлади. СССР б-н бир-галикда, 10 авг.да Монголия Халқ Рес-публикаси (МХР), 11 авг.да Хитой халқ озодлик армияси япон босқинчилари-га қарши урушга киришди.
Манжуриядаги япон қўшинлари совет армияси томонидан тор-мор қи-лингач, Япония 1945 й. 2 сент.да сўзсиз таслим бўлганлиги ҳақидаги ҳужжатга кўл қўйди. Шу тариқа И. ж. у.га якун ясалди.
Нюрнберг суд жараёни (1945 й. 20 нояб.— 1946 й. 1 окт.)да нацист ҳарбий жиноятчилари устидан халқаро суд ўтказилиб, унда 20 киши: Г. Геринг (у ўзини ўлдирди), В. Кейтель, Э. Каль-тенбруннер, И. Риббентроп, Г. Гесс ва б. адолатли жазоланди. Фашистик таш-килотлар: Национал-социалистик партия (нацистлар), Гестапо, СС, СД, бутун инсониятга қарши қаратилган жиноятчи ташкилотлар деб эълон қилинди. Нюрнбергда бўлиб ўтган бу халқаро суд И.ж.у.га сўнгги нуқтани қўйди.
И.ж.у.га 72 давлат жалб этилди. Уруш-да иштирок қилган мамлакатларнинг 110 млн. аҳолиси унга сафарбар этилди. Ҳарбий қаракатлар 40 давлат ҳу-дудида бўлиб ўтди, барча харажатлар 4 триллион долларни ташкил этди. Уруш давомида 62 млн. киши (шу жум-ладан 27 млн. СССР фуқароси) ҳалок бўлди.
Танк эҳтиёт қисмларини йиғиш (1942).
1941 й. 22 июнда Германия СССРга ҳужум қилгач, СССР таркибида бўлган Узбекистан халқлари ҳам бу уруш гир-добига мажбуран тортилган эди. Ўша куни мамлакатда ҳарбий ҳолат жорий этилди.
Гитлерчиларнинг Шарққа доир ҳар-бий режаларида СССРни қисқа муд-датли компания жараёнида мағлуб қилиш ва урушни 1941 й. кузида тамом-лаш мўлжалланган эди. Яшин тезлиги-да бошланган уруш совет раҳбарияти-да саросимани юзага келтирди. 29 июн-дагина Халқ Комиссарлари Совети (ХКС) номидан жойларга кўрсатмалар юборидди. И. В. Сталин фақат 3 июлда-гина халққа мурожаат б-н чикди.
1941 й. 30 июнда Давлат мудофаа қўмитаси (ДМҚ) тузилди. Унинг раи-си И. В. Сталин 8 авг.да СССР Қуролли кучлари Олий Бош қўмондони лаво-зимини эгаллади. Урушнинг дастлабки кунлари мамлакатнинг барча иқтисо-дий-маънавий кучларини зудлик б-н мудофаа манфаатларига бўйсундириш, халқ хўжалигини тўлиқ ҳарбий изга солиш лозимлиги хусусида қарорлар, кўрсатмалар қабул қилинди.
Уруш даврининг мусибатларини ўз бошидан кечирган кишиларнинг хоти-раларидан маълум бўлишича, одамлар ўша вақтда совет режимини ҳимоя қилиш зарурияти ҳақида кам ўйлар эдилар. Халқнинг аксарият қисми мус-табид тузумни қоралар эди. Чунки, ха-лқнинг хотирасидан ҳали Туркистон Мухториятиниж қонга беланганлиги, истицлолчилик ҳаракатининт зўравон-лик б-н бостирилиши, диний эътиқод учун таъқиб қилишлар эсдан чиқмаган-ди. Жамоалаштиришнинг сталинча зўравонлик б-н амалга оширилиши натижасида юз берган жиноятлар хо-тирадан кўтарилмаган эди. Мустабид тузумнинг оммавий қатағонларидан қолган яралар ҳали битмаган эди. Би-
рок., ўзбек халқининг фашизмга бўлган нафрати мустабид тузум етказган ғам-аламни орқа ўринга суриб қўйди ва у душманга қарши отланди. Шунингдек, мустабид тузумнинг «мафкура маши-наси» ҳам бенуқсон ишлади — у СССР таркибидаги барча мустамлака халклар-ни фашизмга қарши курашга сафарбар қила олди. Ўзбек халқининг И.ж.у.даги иштирокининг ахлоқий-маънавий жи-ҳатдан асоси шундаки, бу урушда ўзбек халқи фашизмдан фақат СССРнигина эмас, энг аввало, Ўзбекистонни ҳимоя қилишни, уни яна бир босқинчидан саклаб қолишни мақсад қилиб қўйган эди.
Совет—герман уруши бошланғич даврининг энг мураккаб вазифалари-дан бири иқтисодиётни ҳарбий изга солиш эди. Бу масъулиятли вазифани СССРнинг қарийб 40% аҳолиси ис-тиқомат қиладиган, кўмирнинг 63% қазиб олинадиган, пўлатнинг 50% ишлаб чиқариладиган, доннинг 38% етиштириладиган, айниқса, кўпгина мудофаа корхоналари жойлашган ҳудудни фашистлар босиб олган бир пайтда ҳал қилиш керак эди. Фронт яқинидаги ҳудудлардан мамлакат ич-карисига кўчирилаётган аҳоли, сано-ат корхоналари, ўқув-юртлари ва б.нинг кўпчилиги Ўзбекистонга юбо-рилди. Чунончи, Ўрта Осиё ва Қозо-ғистонга эвакуация қилинган 308 са-ноат корхонасининг 104 таси («Лен-текстильмаш», «Ростсельмаш», «Красний Аксай», Москвадаги «Электрокабель» ва «Подъемник», Чкалов номидаги авиация заводи, «Красний путь», Киев «Транссигнал» з-длари, Сталинград кимё комбинати ва б.), 30 дан ортиқ ҳарбий госпиталь, ҳарбий артиллерия (тўпчи) академия, бир неча ҳарбий билим юртлари кўчиб келди.
Фронт учун самолётлар тайёрланмокда (Тошксчг
по

Россия ҳудудидан турли миллатга мансуб 200 га яқин ёзувчи ва шоирлар (мае, А. Ахматова, А. Толстой, В. Ян, М. Шагинян ва б.) Тошкентга кўчиб келиб, шу ерда ижод қилдилар. Россия, Украина ва Белоруссиянинг фашист-лар босиб олган ҳудудларидан 1 млн.дан ортиқ киши, жумладан 200 минг бола Ўзбекистонга эвакуация қилиниб, уларга 135 минг кв.м ҳажмда уй-жой ажратиб берилди. Купгина узбек оилалари иккита ва ундан ортиқ етим болаларни ўз тарбияларига (жумладан, Ш. Шомаҳмудовлар оиласи — 14, Ҳ. Са-мадовлар оиласи —- 12, М. Жўраева ва Ашурхўжаевлар оиласи 8 тадан болаларни ўз тарбияларига олдилар. 1943 й. охирига келиб шаҳарларда 4672 бола, қишлокларда эса 870 бола узбек оилалари томонидан тарбияга олиниб, уларга хақиқий инсонпарвар-лик ва меҳр-шафқат намунаси кўрса-тилди.
Ўзбекистонга кўчириб келтирилган саноат корхоналари ниқоятда қисқа муддатда ишга туширилди. 1941 й. дек.да эвакуация қилинган корхоналар-нинг қарийб 50 таси, 1942 й. 1 янв.да эса барчаси қайта қурилиб тўла қувват б-н маҳсулот бера бошлади. Бу ҳарбий корхоналарни ишга туширишга шаҳар-ликлардан ташқари қарийб 500 минг колхозчи-деҳқонлар жалб қилинди. Корхоналарни ҳарбий изга ўтказиш ҳарбий коммунистик усулда амалга оширилди: 1941 й. 26 июндан бошлаб мамлакатда ишчилар ва хизматчилар учун ишдан ташқари вақтда мажбурий ишлаб бериш, катта ёшдагилар учун хафтада 6 кунлик иш жорий этилди, иш вақти 11 соатгача узайтирилди, таъ-тилга чиқиш бекор қилинди. Идора хизматчилари, уй бекалари, ўқувчилар и.ч.га жалб қилинди. Агар 1940 й.да саноат ишчилари орасида хотин-қиз-лар салмоғи 34%ни ташкил қилган бўлса, 1942 й.да бу кўрсаткич 63,5% га етди.  Меҳнат интизомини бузганлар
Избоскан туманида танк қуриш учун маб-лағ тўплаш (1943).
учун жазо чоралари кескин   қўйилди. Корхоналардан ўзбошимчалик б-н кетиб қолганлар 5 й.дан 8 й.гача муд-датга қамоққа ҳукм қилинди. 1941 й.де-к.да Узбекистан саноат корхоналари-дан 230 таси (бир-гина Тошкентда 63 корхона) ҳарбий изга кучирилиб, фронт учун қурол-яроғ и.ч.га киришди.
Ўзбекистонда ҳарбий маҳсулотлар ишлаб чиқарувчи саноатнинг ўсиши ва ривожланиши б-н бирга хом ашё ва ёқилғи-энергетика базасини кенгайти-риш вазифаси ҳам кескин бўлиб турди. Айниқса, рангли металларга, нефть ва кўмирга бўлган эҳтиёж кучайди. 1942 й.да Лангар молибден кони заминида молибден ф-каси барпо этилди. Қўйтош ва Қоратепа рангли металлар конининг қуввати кескин оширилди. Олмалиқда мис ва б. рангли металларнинг бой кон-лари топилди. Ангрен кумир кони рес-публиканинг биринчи кумир марказига айланди. 1942 й. бошларида l-Оқтепа ва З-Оққовоқ ГЭСлари, шунингдек, Фа-рҳод ГЭС умумхалқ ҳашари б-н бунёд этилиши республикада фронт эҳтиёж-лари учун ишлаётган саноат корхона-ларини электр энергияси б-н таъмин-лашда муҳим роль ўйнади.
Ўзбекистонда уруш йилларида 280 та янги корхона барпо этилди. Республи-канинг саноат потенциали 1945 й.га келиб 1940 й.дагига нисбатан деярли 2 баробар кўпайди, нефть казиб олиш 4 баробардан зиёд, металл ишлаш тар-моқлари маҳсулотлари 4,8 баробар, машинасозлик маҳсулотлари 13,4 баробар, кумир қазиб чиқариш 30 баробардан купроқ, пўлат ва прокат эри-тиш 2 баробар, электр энергияси и.ч. 2,42 марта ортди. Бунинг натижасида Узбекистан уруш йилларида фронт учун 2100 та самолёт, 17342 та авиамотор, 2318 минг дона авиабомба, 17100 та миномёт, 4500 бирликдан иборат миналарни йўқ қилувчи қурол, 60 мингга яқин ҳарбий-кимёвий аппаратура, 22 млн. дона мина ва 560 минг дона снаряд, 1 млн. дона граната, дала радиостанциялари учун 3 млн. радио лампа, 330 мингга парашют, 18 та харбий-санитария ва ҳаммом кир ювиш поезди, 2200 та Кучма ошхона
ва купгина ҳарбий анжомлар етказиб бериш имконига эга булди. Республика енгил саноат комиссарлиги корхоналари 1941—45 й.лар мобайнида жан-гчилар учун 7518,8 мингта гимнастёрка, 2636,7 мингта пахтали нимча, 2861,5 мингта армия этиги тайёрлаб берди.
И.ж.у. йилларида фашизмга қарши қулга қурол олиб жанг қилган узбеки-стонлик жангчиларнинг умумий тар-кибидан 263000 дан зиёд киши қалок бўлди, 132670 киши бедарак йўқолди, 60452 ватандошимиз урушдан ногирон бўлиб қайтди. Шунингдек, ун минглаб ўзбекистонлик жангчилар асирликда бўлди. Мустабид тузум улар б-н «очик,-часига» гаплашди. Демак, фронтга са-фарбар қилинганларнинг қар учтаси-дан биттаси уйига кайтмади. Умуман, СССР буйича уруш даврида фашист-лар қўлида 6,2 млн. киши асирликда бўлган. Уруш охирига келиб улардан 4 млн. киши ҳалок бўлган. Омон қолган асирлар сони 1 млн.дан сал кўпроқэди. Улардан 60% дан кўпроғи ГУЛАГ қамокхоналарига ташланди. Айбсиз сур-гун қилиниб, совет концлагерларига жўнатилган ёки отиб ташланганлар орасида ўзбекистонликлар ҳам оз эмас-ди. Тахм. ҳисобларга қараганда, ўзбе-кистонлик ҳарбий асирлардан 15 мин-гдан ортиғи совет концлагерларига юборилган. И. ж. у.даги бу ғалаба мил-лионлаб бегуноҳ кишиларнинг, жумладан, Узбекистан халқининг қони, ҳаддан зиёд машаққатли меҳнати ва унинг буюк инсонпарварлиги туфайли қўлга киритилди.
Узбекистан Республикаси мустақил-ликка эришгач, 35 жилдли Хотира ки-тоби тайёрланиб, нашр қилинди. Тош-кентдаги Мустақиллик майдони хиё-бонида махсус мажмуа қурилди (2000). 9 май — ғалаба куни юртимизда Хотира ва Қадрлаш куни сифатида ҳар йили нишонланадиган бўлди.
Ад.: Вторая мировая война. Краткая история, М., 1984; Узбекистан Республикаси Хотира китоби — Книга памяти Республики Узбекистан [махсус жилд], Т., 1995; Фашизм устидан қозонилган ғалабада Ўзбекистоннинг тарихий ҳиссаси. 1941 — 1945 [Илмий-назарий конференция материаллари], Т., 1996; Ўзбе-кистоннинг янги тарихи, 2-китоб [Ўзбекис-тон совет мустамлакачилиги даврида], Т., 2000;
Мусаллам Жўраев.

— фақат одам учун хос булган, сўзлар воситасида юзага чикадиган бош мия ярим шарлари пўстлоғининг фаолия-ти. И.с.с. эшитиладиган, сўзланадиган ёки кўзга кўринадиган сўзлар (нутқ) воситасида амалга ошади. Бу тушунча-

ни 1932 й. да И. П. Павлов одам б-н ҳай-вон бош мияси фаолияти ўртасидаги фарқни ифодалаш мақсадида таклиф этган. И.с.с. биринчи сигнал системаси асосида юзага чиқади. Чунки сўзлар биринчи сигнал системаси сигналла-ри умумлашмаси, «сигналлар сигнали» ҳисобланади. Бундай умумлашув шарт-ли рефлекслар хрсил қилиш б-н бог-лик. Нарса ва ҳодисаларнинг умумлаш-ган тасвири, яъни сўзлар туфайли ин-сон бутун борлиқ тўғрисида мавҳум фикрлаш ва уни илмий тахлил қилиш учун чексиз катта имкониятга эга бўла-ди. И.с.с. эволюция жараёнида биологик ва ижтимоий омиллар таъсирида пайдо бўлган, яшаш учун кураш ва ирсий ўзгарувчанлик асосида бош мия пўстлоғининг тобора такомиллашуви, ижтимоий меҳнат ва кишилар ўртаси-даги ўзаро муносабатлар туфайли ки-шиларда нутқ вужудга келган ва ри-вожланган. И. с. с.нинг шаклланиши бош мия ярим шарлари пўстлоғининг бар-ча қисмлари б-н боғлиқ. Замонавий нейрофизиологик тадқиқотлар (мияга микроэлектрод ўрнатиш) вербал (сўз) сигналларининг кодлашиш механизми-ни ўрганишга имкон беради. ИККИНЧИ ТАРТИБЛИ СИРТЛАР -нуқталари фазонинг Декарт координа-талар тизимипа қуйидаги иккинчи да-ражали алгебраик тенгламани каноат-лантирувчи сиртлар:
Ах2 + Ву2 + Cz2+ Dxy+ Eyz+ Fzx + + Gx + Hy+ Kz+ L = Q.
Бунда иккинчи даражали олтита ҳад олдидаги А, В, С, D, Е, Ғ коэффициен-тлардан камида биттаси нолдан фарқ қилади. И.т.с.ни текислик б-н кесган-да кесимида иккинчи тартибли эгри

Иккинчи тартибли сиртлар: / — эллипсоид; 2— бир паллали гиперболоид; 3 — икки пал-лали гиперболоид; 4 — иккинчи тартибли конус; 5— эллиптик параболоид; 6— гипер-болик параболоид; 7 — эллиптик цилиндр; 8— гиперболик цилиндр; 9— параболик цилиндр; 10 — кесишувчи текисликлар сирти; // — параллел текисликлар жуфти; 12 — бир-бирининг устига тушадиган текисликлар.
Иккинчи тартибли чизиқ-лар: / — эллипс; 2— мав-ҳум эллипс; 3 — гипербола; 4 — икки айқаш чи-зиқ; 5 — парабола; 6 — икки мавҳум параллел тўғри чизиқ; 7 — икки мавҳум параллел тўғри чизиқ; 8 — устма-уст ту-шувчи икки тўғри чизиқ.
чизиқ ҳосил бўлади. Координаталар тизимини тегишлича танлаб, тенгламани соддалаштириш мумкин. Нати-жада каноник (энг содда) тенглама ҳосил қилинади. И.т.е. 17 типга бўли-нади; раемда улардан 12 таси келти-рилган. ИККИНЧИ ТАРТИБЛИ ЧИЗИҚЛАР
—  текисликдаги нуқталар тўплами; уларнинг Декарт координаталари қу-йидаги иккинчи даражали тенгламани каноатлантиради:
Ах2 + Вху + Су2+ Dx + Еу+ £=0.
Бунда иккинчи даражали учта ҳад олдидаги А, В, С коэффициентлардан камида биттаси нолдан фарқ қилади. И.т.ч. 9 типга бўлинади; раемда уларнинг 8 таси келтирилган. ИККИНЧИ ФРОНТ - Иккинчи жа-ҳон уруши даврида АҚШ ва Буюк Британия томонидан Шим.-Ғарбий Фран-цияга десант туширилгандан кейин фа-шистлар Германиясига қарши Ғарбда очилган фронт (қ. Нормандия десант операцияси). ИКОНА (юн. eikon — тасвир, образ)
—  христиан динига мансуб диндорлар сажда қиладиган, чўқинадиган Исо, Биби Марям ва авлиёларнинг рангтас-вир ёки бўртма тасвири. Диний И.нинг энг қад.си 2-а.га мансуб, 4-а.да тарақ-қий этган. Тор маънода — ўрта аерлар санъатининг ўзига хос асари. Ўрта аср-ларда Европа тасвирий санъатининг асосий тури сифатида аҳамият касб этган. И. тайёрланадиган марказлар вужудга келган, бу марказларда рассом-ларнинг артель, цехлари шаклланган. И. черковларнинг таъсири ва моддий мавқеини таъминловчи муҳим манба-лардан бўлган.
ИКОНОГРАФИЯ (юн. eikon — тасвир, образ ва ... графия) — тасвирий санъатда бирор шахе ёки сюжетли кўринишни тасвирлашда белгиланган қатъий тартиб, қоида. И. қоидалари қадимда санъат б-н диний урф-одат-лар, маросимларнинг муносабатлари заминида юзага келган ҳамда у шахе ва лавҳаларни таниб олишни енгилла-тишга ва уларни   тасвирлаш    қоида-ларини маълум   диний қарашлар   б-н келишишга йўналтирилган (мае., христиан санъатида Момоҳаво, Исо, «бай-
у.О
рамлар» И.си). Санъатнинг янги маз-мунлар б-н бойиб бориши туфайли И. қоидалари аста-секин ўзгариб борди ва мураккаблашди.
И.— санъатшуносликда бирор шахе ёки сюжетли кўринишни тасвирлашда белгиланган типологик белгилар ва кридалар таснифи ва тизими. ИКОНОСКОП (юн. eikon — тасвир ва ... скопия) — тасвирни узатувчи даст-лабки телевизион трубкалардан бири. Иши оптик тасвирларни телевизион сигналларга айлантириш учун электр зарядларни тўплашга асосланган. И.ни 1931 й.да россиялик С. И. Катаев ва америкалик В. К. Зворикин бир-бири-дан мустақил равищда таклиф қилиш-ган. И. биринчи марта тасвирни бево-сита узатишга имкон берган. И.да ёруғ-лик оқими объектидан (оптик тизим орқали) ёруғлик сезгир нишон — мо-заикали слюда пластинкага тушиб, унинг сиртида электр зарядларини тегишлича. тарқатади, яъни потенциал рельеф ҳосил қилади. Нишон бир-би-ридан изоляцияланган бир неча млн. дона митти фотокатодлардан иборат. Унинг иккинчи томонига металл патлами (сигнал пластинка) суркалган. Ҳар бир фотокатод шу пластинка б-н биргаликда кондесаторнп ташкил қила-ди. Электрон-нур нишондаги мозаика-ни маълум тартибда айланиб ўтиб, \ар бир конденсаторни зарядсизлайди. На-тижада тасвирнинг ёритилганлигига мое кучланишга эга бўлган электр сигналлар хреил бўлади, булар кучайтир-гичга узатилади.
/ 2  з

Иконоскоп схемаси: / — мозаикали фотокатод; 2 — слюдали пластина; 3 — сигнал пластина; 4 — коллектор; 5 — иккинчи анод; 6 — биринчи анод; 7 — модулятор; 8 — катод; 9 — оғдирувчи тизим; 10 — трубка кол-баси; // — оптик тизим; RH — резистор.

ИКОСАЭДР
ИКОСАЭДР (юн. ikosi — йигирма; hedra
—  ёқ, асос) — бешта мунтазам кўпёқ-лшснинг бири; унинг 20 та учбурчакли ёқдари, 12 та учи ва 30 та қирраси бор; бу қирраларнинг ҳар бештаси битта учда учрашади.
ИКРА (рус.) — 1) балиқлар, моллюс-калар, қисқичбақасимонлар, игнатершш-лар ва б. ҳайвонларнинг сувга қўядиган тухум ҳужайралари (увилдириқ); 2) ба-лиқларнинг увилдириқларидан қайта ишлаб олинадиган овқат маҳсулоти; 3) тўғралган бақлажон ва б.ни ўсимлик мойида қовуриб тайёрланадиган газак (баъзан консерваланади). ИКРОМ ДОМЛА, Мулла Икром-ча (тахаллуслари; асл исми Муҳаммад Икром ибн Абдусалом, 1847 — Бухоро
— 1925) — Бухородаги тараққийпарвар уламолардан, муфти ва мударрис. Бухоро мадрасаларида таҳсил олган. Аҳмад Донишнинт маърифатпарварлик ғояла-рига қўшилиб, мадрасалардаги таълим тизимини танқид қилган, уни ислоҳ килиш йўлларини ишлаб чиққан. 20-а. бошларида муфти сифатида Бухородаги жадид — янги усул мактабларинк мулла Абдураззоқ бошчилигидаги қа-димийчиларнинг гурухларидан ҳимоя қилган. «Бедорин хобидаган ва огаҳи нодонон» («Уйқудагиларнинг уйғо-ниши ва нодонларнинг огоҳ бўлиши», 1910) рисоласида Бухородаги амирлик тузумидан   норозилик     кайфиятлари акс эттирилган. Ушбу рисоладан сўнг И. Д.     Бухородан     сургун   қилиниб, Пешкуга  қози  қилиб жўнатилган (1912—14). Бухорода 1917й. апрель на-мойишидан     кейин  И.Д.   Ғузорда қамоққа олинади. БХСР тузилгач, қис-қа муддат маъмурий идораларда хиз-мат қилади.
И.Д. Бухорода кўплаб шоирларга, жумладан, Айнийга устозлик ва ҳомий-лик қилган. Файзулла Хўжаев ва Айний ўзларининг Бухоро инқило-би тарихига бағишланган асарларида И.Д.нинг тараққийпарварлик фаолия-тига юксак баҳо беришган.
Ад.: Айний С, Бухоро инқилоби тарихи учун материаллар, Асарлар,  1-ж., Т., 1963;' Хўжаев  Ф., Бухоро инқилобининг тарихига материаллар, Т., 1997.
ИКРОМЖОНОВ Акмалжон Тўраевич (1952.20.4, Тошкент) — рангтасвир устаси, Ўзбекистон БА акад. (1997), Узбекистан халқ рассоми (1998). Республика рассомлик билим юртини ту-гатган (1971), И. Репин номидаги рассомлик, ҳайкалтарошлик ва меъмор-лик ин-тида таълим олган (1971—77). М. Уйғур номидаги санъат ин-ти (ҳоз. Миллий рассомлик ва дизайн ин-ти)
да педагог (1977—
82);    1990   й.дан
проф. И.нинг даст-
лабки асарларида
маҳобатлилик,
улуғворлик кўзга
ташланади;     80-
й.ларнинг 2-ярми-
дан рассом ватан-
дошлари қиёфаси
ва руҳий дунёсини,
табиат ва унинг са-
ҳоватини, тарихий шахслар, ижтимо-
ий мавзуларни миллий ёрқин, ўзига
хос тарзда уйғун рангларда, умумлаш-
ма, рамзий чексиз маконда тасвирлай-
ди: «Рассом Баҳодир Жалолов» (1976),
«Чингиз Аҳмаров портрети» (1980),
«Сурхондарё замини» (1985), «Раҳим-
бобо», «Бодомхон ая портрети» (1986),
«Алишер Навоий», «Камолиддин Беҳ-
зод»  (1988),  «Бобирга багишлов»
(1990),  «Мирзо Улуғбек портрети»
(1994), «Мевали натюрморт», «Қумғ-
онли натюрморт» (1996) ва б. «Мовий
қўшиқ»,  «Баҳор»,  «Тоғдаги сой»,
«Наъматак гули» (1998—2002) манза-
А. Икромжонов. «Қумғонли натюрморт» (1982).
ралари Тошкентдаги Оқсаройни безаб турибди. «Замин наволари» триптихи (1988), «Чақмоқ» (1989), «Орол — ме-нинг дардим» (1989—90) асарлари учун Ҳамза номидаги Узбекистан Давлат мукофотига сазовор бўлган (1990). И. ҳақида «Акмал» телефильми яратилган («Ўзбектелефильм», 1999). И. асарлари б-н республика ва чет мамлакатлар кўргазмаларида қатнашади. Асарлари айрим республика ва хорижий му-зейларда, шахсий тўпламларда сақла-нади.
ИКРОМИЙ Жалол (1909, Бухоро -1993.11.4, Душанба) — Тожикистон халқ ёзувчиси (1979), драматург. 20-й.ларда Тошкент педагогика ин-тида таълим олган. Ёзувчи сифатида шакл-ланишида Абдулла Қодирийттт таъси-ри кучли бўлган. Илк асари «Регистон-да тун» (1927) ҳикоясидир. «Душман» (1933) драмаси, «Муҳаббат уруғи» (1937) комедияси, «Ўқ илон» (1934),
«Мен гуноҳкорман» (1957) қиссаларида тожик халқининг ҳаёти лавҳалари, урф-одатлари ифодаланган. «Шоди» (1—2-қисмлар, 1949) романида Тожи-кистондаги жамоалаштириш даври тас-вирланган. «Олов қизи» (1962) романи тожик аёлларининг ўтмишдаги ҳаёти-га бағишланган. Бухоро амирлигининг сўнгги даври ҳақидаги «Бухоронинг ўн икки дарвозаси» (1969), «Жони сабил қузғунлар» (1979) романлари муал-лифи.
Ижодида ўзбек ва тожик халклари орасидаги дўстлик мавзуи алоҳида ўрин тутади. Кўпчилик асарлари узбек тили-да нашр қилинган. «Душман», «Зуҳро», «Она қалби» ва б. пьесалари республика театрларида саҳналаштирилган.
Ас: Мен гуноҳкорман, Т., 1963; Олов қизи, Т., 1964; Бухоронинг ўн икки дарвозаси, Т., 1971.
Ад.: Ҳусайнзода Ш., Жалол Икроми, Душанбе, 1959.
ИКРОМОВ Акмал Икромович (1898, Тошкент — 1938.13.3, Москва) — давлат ва сиёсат арбоби. Тошкентнинг Ўқчи маҳалласида мактабдор Икром домла оиласида туғилган. Отасининг мактабида савод чиқарган. Ёшлигидан форс ва араб тилларини пухта эгаллаб, шарқ адабиётини чуқур ўрганган. Тошкент ш.да ўқитувчи (1918—19), «Изчи-лар тўдаси» ва «Чиғатой гурунги» аъзо-си, Элхон тахаллуси б-н шеърлар ёз-ган. Наманган, Фаргона, Сирдарё ви-лоятлари партия ташкилотларида турли лавозимларда фаолият кўрсатган (1919—21). Туркистон КП МК котиби ва ташкилий инструкторлик бўлими мудири (1921—22). Туркистон Рес-публикасида янги иқтисодий сиёсат (НЭП) ни амалга оширилишида та-шаббускорлик қилган. Москвада Я. М. Свердлов номидаги Коммунисток ун-т-да ўкиган (1922—24). 1925 й. янв.да Тошкент вилояти партия комитети котиби, айни пайтда 1925 й. фев.дан ЎзКП(б) МК котиби, биринчи котиби (1929 й. дек.- 1937 й. сент.), айни пайтда ВКП(б) МК Ўрта Осиё бюроси котиби (1931—34). Бутун Россия МИК аъзоси, СССР МИК Президиуми аъзо-лигига номзод (1925-37). ЎзССР МИК Президиуми аъзоси (1925—37).
И. 1919—24 й.ларда имконияти дои-расида ўзбек халқи манфаатлари учун Марказ сиёсатига қарши курашган. Мае, Москвада бўлган РКП(б МК миллий республикалар ва вилоятлар раҳбарларининг 4-кенгаши (1923 й. 9— 12 июнь)да у Туркистонда юритилаёт-ган совет сиёсатини қаттиқ қоралаб, ҳоз. Туркистон б-н чор Туркистони

ўртасида ҳеч қандай фарқ йўқ, деб таъ-кидлаган эди. РКП(б) МК Бош котиби И. В. Сталин бу ҳаққоний муло-қазалардан кейин И. ва Туркистон ер ишлари халқ ко-миссари Султонбек Хўжановни миллат-чиликда   айблаб,
уларни «босмачиларнинг ҳамтовоқла-ри» дейишгача борди. И. моҳир публицист сифатида Ўзбекистонда қ.х.ни, ху-сусан, пахтачиликни ривожлантириш-га, маданий қурилишга доир кўплаб назарий мақолалар, илмий асарлар ёз-ган. И. ўз фаолияти давомида Ўрта Осиё бюроси ва Марказнинг кўрсатмаларига амал қилишга мажбур бўлган. Ўн сак-кизлар гуруқи, иноғомовчиликка (қ. Иноғомов Р.) қарши ғоявий кураш олиб борган (1925—27). Ўзбекистонда ер-сув ислоҳоти, мажбурий жамоалаштириш (коллективлаштириш), республикада замонавий саноат асосларини қуриш ва б. тадбирларга раҳбарлик қилган. Жа-дидларни «буржуа миллатчилиги»да айблаган.
И. гарчи большевистик ғоядан чекин-маган бўлса қам, мустабид тузум қата-ғончилари уни аяб ўтирмаган. 1937 й. сент.да Тошкентда қамоққа олинди. Со-ветларга қарши «Ўнг троцкийчи блок» деб аталган иш бўйича Москвада суд қилиниб, собиқ СССРни бўлиб юбо-риш, жумладан, ундан Ўрта Осиё рес-публикаларини ажратиб олиш, давлат тузумини ағдариш, капитализмни, буржуазия ҳокимиятини тиклашда айблан-ди ва отиб ташланди.
1957 й. 3 июнда СССР Олий суди ҳар-бий коллегияси И.ни айбсиз деб топ-ди ва у окланди. И. хотираси абадий-лаштирилиб, Тошкент ш.даги туман-га, Тошкент темир йўл транспорти муҳандислари ин-тига, пойтахтдаги йирик кўча, маҳалла ва мактабга, Зан-гиота туманидаги ширкат хўжалигига унинг номи берилган. Тошкент ва Са-марқандда ҳайкали бор.
Ас: Избранные труды в трёх томах [т. I— III], T..J972-1974.
Ад.: Ўзбекистоннинг янги тарихи, 2-ки-тоб [Узбекистон совет мустамлакачилиги дав-рида], Т., 2000; Туркестан в начале XX века: к истории истоков национальной независимости, Т., 2000; Икрамов К., Дело моего отца, М., 1991.
Қаҳрамон Ражабов.
ИКРОМОВ Имомжон (1891.29.4-Тошкент —1980.29.8) — созанда (гиж-жак), бастакор. Ўзбекистон халқ артиста (1953). Туркистон халқ консервато-

риясида (1918—22), Москва узбек опера студиясида (1939) таълим ол-ган. Самарканд педагогика билим юр-тида ўқитувчи, Самарканд мусиқали драма театрида созанда (1924-27). Узбекистон радио-си миллий чолғу ансамбли ташкилотчиларидан, концертмейстер, мусиқа раҳбари (1927— 41), бадиий раҳбари (1941—47), яна концертмейстер (1947—53). Турли жанр-ларда 200 га яқин куй ва қўшиқ ярат-ган. «Колхоз қизи», «Сўлим» (1933), «Тортадур» (1939) қушиклари И.нинг илк асарларидан. «Ватан қўшиғи» (1951), «Индамади» (1958), «Ўйнасин» (1959), «Қўлда раъноси билан» (1960), «Серқуёш Ўзбекистоним» (1965), «Гул тераман саралаб» (1971), «Зебога хос» (1979) каби қўшиклари оддийлиги, таъсирчанлиги, оҳангдорлиги, кўта-ринки руҳи б-н ажралиб туради. И.нинг кўпгина қўшиқлари (мае, «Тез те-ринг», «Шер йигит», «Дарёси кўп, дардга даво яли-яли») халқ яллалари-га айланиб кетган. У «Муножот», «Чўли Ироқ», «Ажам» каби чолғу куйлари-нинг ашула йўлларини яратган. И.га бағишланган телефильм («Имомжон Икромов») ишланган (1991).
Ас: Ул сарви гулрў келмади, 1—2-китоб-лар, Т., 1986-90.
ИКРОМОВ Искандар (1904.15.4 -Тошкент — 1972.6.11) — график рас-сом, китоб графикаси устаси. Узбекистон халқ рассоми (1944). Туркистон рассомлик мактабида (1922—24), Ленинград Бадиий саноат техникумида (1925—29) таълим олган. Узбекистон давлат нашриётида безак бўлимининг
И. Икромов. Алишер Навоийнинг «Лайли ва Мажнун» асарига ишланган муқова (1958).
мудири (1929-59), Узбекистон Рассом-лар уюшмаси бош-қаруви раиси (1959— 65). 30-й.ларда Самарканд пед. техни-куми ва б. билим юртларида даре бер-ган. И. ижодида узбек халқ амалий безак| санъати (нақш) анъ-аналарини ривож-лантириб, китоб графикасида моҳиро-на қўллади: В. Успенскийнинг «Фарҳ-од ва Ширин» мусиқали драмаси партитуралари (1937), Муқимий «Шеъ-рлар»и (1938), «Узбек халқ қўшиқла-ри» (1939) ва б. Алишер Навоийнинг 500 ва 525 йиллиги муносабати б-н шо-ирнинг «Хамса», 4 жилдли «Хазойин ул-маоний» девони (1959—60), «Лирика» тўплами (1964), Ибн Сино, Беру-нийларнинг узбек ва рус тилларида нашр қилинган асарлари, куп жилдли «Узбек халқ мусиқаси», Ойбекнинг «Навоий» романи ва б. китобларга иш-лаган безакларида рассом нақш детал-ларини китоб ғоясини очиб беришга хизмат қилдириб, китобат санъатида ўзига хос бадиий услуб яратди. И. беза-ган китоблар Лейпциг ш.да утказилган Халқаро китоб кургазмасида диплом ва медаль б-н мукофотланган (1959).
И. графикага доир кўпгина қуллан-малар яратган («Узбекча расмлик кес-ма алифбе», 1932; «Раем урганиш қулланмаси», «Ҳарф ёзишни ўрга-нинг»,1935 ва б.).
Ад.: Круковская С. М., Искандар Икрамов, Т., 1967; Китоб наққоши, Т., 1993.
ИКРОМОВ Маматқул Икромович (1923.30.4, Самарканд) — ботаник олим. Узбекистонда хизмат кўрсатган фан арбоби (1984), биол. фанлари д-ри (1972), проф (1973), СамДУни тугат-ган (1953), ботаника кафедраси мудири (1964-87), 1988 й.дан проф.-кон-сультант. 2-жаҳон уруши қатнашчиси. Бозулбанг (лагохилус)нинг биол.си ва экология ҳамда уни маданийлашти-риш, Ўрта Осиёдаги доривор ўсимлик-лар захираларини аниклаш, улар биол.си, экология, геог.си, морфологияси, ана-томияси ва систематикасини ўрганиш устида тадқиқот олиб борган. «Тубан усимликлар», «Ботаника (усимликлар морфологияси ва анатомияси)» дарс-ликлари муаллифи.
Ас: Ўрта Осиё бозулбанг туркуми, Т., 1976; Янги доривор усимликлар, Т., 1993; Зарафшон воҳасининг ўрта қисмида ўсувчи доривор усимликлар ва уларни муҳофаза қилиш, Т.,  1992.

ИКРОМОВ Усмон (1875—Тошкент— 1960) — ганчкор уста; уста М. Усмо-новнинг отаси. Ганч ўймакорлигини уста Расулҳожи б-н бирга ишлаб ўрган-ган. И. озгина нақш бўлакларини маҳо-рат б-н қўллаб, мураккаб, ранг-баранг жозибали мужасса-мотлар яратган; иш-ларида чока ва лўла пардозни кўп қўлла- j ган, гулдастали ус-тун, равокларни ис- ! лимий рута, 5, 6, 8 j рахли гирихлар б-н безаб, ганч ўйма- j корлиги ишларини бажарган. Дастлаб '' хусусий биноларни безаган. Ҳамза те-атри (1929, қоз. Аброр Ҳидоятов номи-даги театр), Тошкент вилояти ижроия қўмитаси (1939, ҳоз. Навоий номидаги Адабиёт музейи), ҳоз. Муқимий театри (1943-44), Навоий театри (1945-46) биноларини безашда қатнашган. Уста Ширин Муродов, Т. Арслонқулов, А. Болтаев, Ш. Ғафуров ва б. б-н бирга-ликда Половцев уйи (ҳоз. Амалий санъ-ат музейи, 1941) ни таъмирлашда иш-тирок этган. И. ишларидан намуналар Ўзбекистон санъат музейида сақла-нади.
ИКРОМОВ Ҳамидулла Икромович (1909.11.11 — Тошкент — 1964.14.4) — театр рассоми, Узбекистан халқ рас-соми (1950). Искандар Икромовнинг укаси. Тошкент лед. техникумини ту-гатган (1929). Ўзбекистон санъат музейи қошидаги бадиий студияда таълим ол-ган (1925-29). 1931 й. дан Ҳамза театрида ишлаган. Нозим Ҳикматнинг «Туркия \ақида ҳикоя» (1953), Р. Тагор ро-мани асосида тайёр-ланган «Ганг дарёси-нинг қизи» (1956), Ҳамзанинг «Паран-жи сирлари» пьесаси асосида тайёрлан-ган «Холисхон» (1956), Мухаммад Диб романи асосида тайёрланган «Жазоир — менинг Ватаним» (1957), М. Шайх-зоданинг «Мирзо Улугбек» (1961), И. Султоннинг «Номаълум киши» (1963) пьесалари асосида тайёрланган спек-таклларга асар мазмунини тўла очиш-га хизмат қиладиган декорация эскиз-лари яратган. М. Горький номидаги рус драма театрининг айрим спектаклла-рига ҳам (мае, Ҳамзанинг «Паранжи сирлари», 1956) саҳна безаклари ишлаган.
ИКРОМОВА Дилбар (1947.17.7, Беко-бод) — Узбекистан халқартисти (2001). Тошкент театр ва рассомлик санъати ин-тини тугатган (1970). 1970 й. дан Ҳамза театри (ҳоз. Узбек миллий театрика ишлайди. «Ой тутилган тунда» (М. Карим) спектаклидаги Зубаржат саҳ-нада яратган илк образидир. Озода («Имон»), Дилором («Олтин девор»), Феокла Ивановна («Уйланиш»), Роллер («Қароқчилар»), Момо («Чимил-диқ») каби роллари б-н шухрат қозон-ди. Унинг ижроси ҳаётий ҳақиқат ва са-мимият намунаси бўлиб, диалогларни жуда ишонарли олиб бориш, ролнинг энг майда кўринишларига ҳам нозик-лик б-н ёндашиш, мимик ҳаракатлар-дан усталик б-н фойдаланиш актриса ижодига хос. Фильмларда ҳам суратга тушган: Сотти («Келинлар қўзғолони»), телба аёл («Қалдирғоч»), Она («Ёлгиз
Д. Икромова   Феокла   Ивановна ролида («Уйланиш»).
ёдгорим»), Она («Чаёнгул»), қўшни хотин («Шариф ва Маъриф»), Момо («Чимилдиқ») ва б. ИКС-БИРЛИК — бирликлар тизими-га кирмаган эски узунлик бирлиги. X б-н белгиланади: Х=1,00206 10~|3м ёки 1,00206 10~3 А. Рентген нури ва гамма-нурланиш тўлқинлар узунлигини ифо-далаш учун киритилган. Булар ҳозир Р (рентген) б-н ўлчанади. ИКС-НУРЛАР — қ. Рентген нурлари. ИКСОД КАНАЛАР (Ixodidae) - паразит каналар оиласи. Оч И. к. нинг кат-талиги 1—10 мм. Танаси эластик кутикула б-н қопланган. Озикланганда ку-тикуласи чўзилиш хусусиятига эга. 1000 га яқин тури бор. Антарктидадан таш-қари ҳамма қитъаларда, айниқса тропик ва субтропик минтақаларда, Ўрта Осиёда эса Hyalomma, Ornithodorus ва б. уруғларининг турлари кенг тарқал-ган. Ёввойи ва уй ҳайвонларининг қонини сўради.  Бир қанча турлари
одамларга ҳам ёпишади. И. к. одамлари кана энцефалити, туляремия; қ. х. хай-вонларида пираплазмоз ва б. инфекци-он касалликларнинг қўзғатувчиларини тарқатади. И.к. дан ит канаси (Ixodes ricinus), тайга канаси (I. persulcatus) шим. минтақаларда кенг тарқалган хав-фли паразитлар бўлиб, Ўрта Осиёда уч-рамайди. Вояга етган каналар — йи-рик ҳайвонларнинг қонини сўради; ли-чинкалари майда сут эмизувчилардан кемирувчиларга ва қушларга ёпишиб паразитлик қилиб яшайди. И. к. 10 мин-гга яқин, тропик минтакада учрайди-ган айрим турлари 30 мингтагача ту-хум қўяди.
ИКТИН (Iktinos) — юнон меъмори. Мил. ав. 5-а. нинг 2-ярмида яшаб ижод этган. 447—432 й. ларда Парфенонни (Калликрат б-н ҳамкорликда), Афина оролидаги ва Елевсиндаги Теластери-онни курган. И. лойиқаси б-н қурилган Бассдаги Аполлон ибодатхонаси (тахм. мил. ав. 430 й.) да Коринф ордери (қ. Меъморий ордерлар) дастлаб намоён бўлган. У қурган дорий ва ионий ор-дерларининг шакллари уйғунлашти-рилган.
ИЛАШУВЧИ ЎСИМЛИКЛАР - нов да гажаклари б-н турли нарсаларга ила-шиб ўсадиган ўсимликлар. Ёввойи ток, қовоқ ва б. И. ў. дандир. ИЛВАСИН — гўшти учун овланади-ган ёввойи қушлар. Қирғовул, карқур, каклик, бедана, ёввойи ўрдак, чумчуқ, каптар, тувалоқ, чуғурчиқ ва ш.к. қуш-ларнинг   умумий номи. И. тўр, тузоқ ёки милтиқб-н овланади. И.лар гўшти-дан, асосан, шўрва, кабоб, димлама, . палов ва б. тансиқ таомлар тайёрла-нади.
ИЛВИРС, қор қоплони (Uncia uncia) — мушуксимонлар оиласига мансуб йиртқич ҳайвон. И. лар уруғи-нинг ягона тури. Танасининг уз. 103— 130 см, думи 80—105 см. Леопардга ўхшаш, лекин жуни кулранг-саргиш қорамтир холли бўлиши б-н ундан
Илвирс.
илдиз

фарқ қилади. Юнги қалин ва пахмоқ бўлади. Марказий ва Ўрта Осиёнинг баланд тоғли ҳудудларида 2000 м ба-ландликда, доимий музликлар чегара-сида учрайди. Қишда бирмунча паст-роққа — игнабаргли дарахтзорлар мин-тақасига тушади. Кун ботиш б-н, баъ-зан кундузлари фаол бўлади. 1—5 тагача, одатда, 2—3 та бола туғади. Тоғ туёкли хайвонлари (асосан, тоғ қўйла-ри), баъзан қуён, суғур каби ҳайвон-лар б-н озиқланади. Сони ва тури тўхтовсиз қисқариб бормоқда. Халқаро ва Узбекистан Қизил китобига кири-тилган.
ИЛГАК — 1) кўтариш машиналари-нинг юкни илиб кўтариш учун мўлжал-ланган эгик шохли детали; юкларни ёки юкни қамраш мосламаларини кўта-риш машиналарининг пўлат арқони (канат) га ёки занжирларга илишда фойданаланилади. Енгил (75 кг гача) юкка мўлжалланган. И. бир ёки икки шохли бўлиб, пўлатдан болғалаб ёки қуйиб тайёрланади, оғир юкларни кўтариш учун алоҳида пластинкалардан
Илгаклар: а — бир шохли; б — икки шохли; в — плас-тинкали.
йиғиб тайёрланадиган И. лар ишлати-лади; 2) транспорт машиналарига тир-кама (прицеп) ни улаш учун мўлжал-ланган деталь; мае, тракторга тирка-мани улайдиган И.; 3) эшик ва дера-заларни ёпиш учун ишлатиладиган мослама; 4) кийим-бошга қадаладиган мослама; 5) бирор нарсани илиб, осиб қўйиш учун хизмат қиладиган бир учи кайрилган мослама, илмоқ. Mac, гўшт-ни, қаймоқ солинган коса чамбара-гини осиб қўйиш учун ишлатилади. Бундай И. ни ёғочдан ҳам қилиш мум-кин.
ИЛГАРИЛАНМА ҲАРАКАТ - қаттиқ жиемнинг энг содда ҳаракати; бунда жисм сиртидан ўтказилган исталган тўғри чизиқ (мае, АВ тўғри чизиқ, раем) шу жиемнинг ҳаракати вақтида ўзига ўзи параллел ҳаракатланади. Бош-қача айтганда И. ҳ. — қаттиқ жиемнинг қамма нуқталари бир хил траектория
чизиб ҳаракатла-ниши. И. ҳ. қила-ётган қаттиқ жиемнинг ҳамма нуқталари ўзаро параллел траекториялар чизади, ҳар бир нуқтаси тезлик ва тезланиш, йўна-лиш ва миқцор жиҳатдан ҳар доим бир-дай бўлади. Шунинг учун И. ҳ. қилаёт-ган қаттиқ жиемдаги ҳамма нуқталар-нинг ҳаракатини текшириб ўтирмасдан бирор нуқтасининг ҳаракатини текши-риш кифоя. Демак, қаттиқ жиемнинг И. ҳ. кинематикаси нуқта кинемати-касидан фарқ қилмайди (қ. Кинематика).
Йўлнинг тўғри чизикли қисмидаги ҳаракат, мае, тепловоз шатуни, ғил-дирак ўқлари, поршенлар ва б. ҳарака-ти И. ҳ. дир. Мае, механизмнинг АВ ва CD кривошиплари айланганда ВС стержень И. ҳ. қилади.
ИЛДАМ КАЛТАКЕСАК (Eremias velox) — чин калтакесаклар оиласининг тури. Эрон, шим.-ғарбий Хитой, Кавказ, Россиянинг жан. ҳамда Ўрта Осиёда тарқалган. Ўзбекистонда И.к. ни шўрхок тақирлар, қумли чўллар, тўқай, чака-лакзор, ариқ ва ҳовузлар бўйида учра-тиш мумкин. Танасининг уз. 8,5 см гача, думи танасидан 1,4—2 марта узун. Гав-дасининг усти кулранг, тўқ жигарранг ёки қорамтир, орқа томонида тана бўйлаб кетган бир неча қатор қора хол-лари бор. Қорин томони оқ, думининг ости қизил. Ҳар хил ҳашаротлар б-н озиқланади. Урғочиси май — июлда, ҳатто авг. бошларигача 2—3 марта 3—5 тадан тухум қўйиб кўпаяди. ИЛДИЗ (radix) — ўсимликнинг энг муҳим органи. И. тупроқдан сув ва озиқ моддаларни сўриб олиш, ўзида мурак-каб бирикмаларни синтез қилиш ва уларни ўсимликнинг ер устки қисми (пояси, барглари) га кўтариб бериш функциясини бажаради. И. тупроққа микрофлора ривожини тезлаштирувчи ҳар хил бирикмалар ажрата-ди ва тупроқ ҳосилдорлиги-ни оширади. Бундан ташқа-ри, И. баъзи органик модда-
Илдиз: 1 — ер ости   суви чуқур жой-лашган сур тупроқли ерда ўсган ғўза-нинг илдиз тармоғи; 2 — ер ости суви юза жойлашган ўтлоқи тупроқларда ўсган ғўзанинг илдиз тармоғи; 3 — лалми ғўзанинг илдиз тармоғи; 4 — илдиз ўсувчи қисмининг тузилиш схе-маси (I — ғилоф; II — меристема; III — чўзи-лиш зонаси; IV — дифференциалланиш — илдиз тукчалари зонаси; а — тинимдаги мар-каз; 6 — илдиз тукчалари; в — ксилемалар-нинг шаклланган найлари).
ларни синтез қилади. Кўпгина ўсимлик И. вда захира тўпланади.
Тубан ўсимликлар, лишайниклар, йўсинсимонлар ва айрим замбуруғларда И. вазифасини ризоидлар (туксимон ва б. шакллардаги бир ва кўп ҳужайрали содда И.лар) бажаради. И. кўпинча ин-гичка цилиндрсимон ёки ипсимон бўлади. Уруғ ерга тушгандан кейин, муртакдаги И. ривожланиб, асосий И. га айланади. Асосий И. тармокланиб, биринчи тартиб, улар ўз навбатида тармокланиб, иккинчи тартиб ва ҳ.к. ён И. ҳосил қилади. Асосий ва ён И. лардан ташқари кўпгина ўсимликларда поя ва барглардан ўсиб чиқадиган қўшимча И. учрайди. Ўсимлик поясини тупроққа кўмиш йўли б-н қўшимча И. пайдо қилиш мумкин. Помидор, картошка, маккажўхори чопиқ қилингандан кейин кўплаб қўшимча И. лар чиқаради; бу И. лар ўсимликни мустаҳкамлаб, озиқла-ниш шароитини яхшилайди ва ҳосилни кўпайтиради.
И. лар тупрокда тарқалишига қараб ўқ илдиз ва патак илдизга бўлинади. Асосий И. яхши ривожланиб, йўғон-лиги ва бўйи б-н бошқалардан катта-роқ бўлса, ўқ илдиз дейилади. Бу хилдаги И. лар, асосан, икки паллали ўсимликларга хос бўлиб, асосий И. туп-роққа чуқур кириб боради (мае, беда, қизилмия, янтоқ). Ўқ илдиз чўл ўсим-ликларида 15—20 м гача боради. Патак илдизлар бир паллали ўсим-ликларга хос бўлиб, буларда асосий И. барвақт қурийди ёки бутунлай пайдо бўлмайди, баъзан эса ўсаётган патак И. лар б-н бир хилда ўсади (бошокдош-ларда). Ингичка оқ И. чалар тукчалар б-н бирга И.нинг фаол қисмини ҳосил қилади; унинг уз. 10—15 см, диаметри 0,6—1,0 мм ва ундан ортиқ бўлади. Да-ғаллашган, ранги қўнғирлашган И.лар асосий И. б-н бирга И. тармоғининг ўтказувчи қисмини ташкил этади. Фаол қисмдаги И. чалар учи И. ғилофи б-н

ИЛДИЗ
қопланган, ғилоф И.ни тупроқ ораси-га ўсиб киришда зарарланишдан сақ-лайди. Ғилоф остида ҳужайраларнинг бўлиниш — чўзилиш (ўсиш) зонаси жойлашган, унинг ҳужайралари жуда тез ўсиш хусусиятига эга. Бундан кей-ин дифференциалланиш, яъни И. тук-чалари зонаси (И. чанинг асосий қис-ми) келади; сув ва унда эриган озиқ моддалар шу зонада сўрилади. Mac, ғўзада ташқи муҳит шароитига қараб асосий (бош) И. ерга 2 м ва ундан ҳам чуқур ўсиб киради; чуқурга кирган сари у ингичкалашиб (юқорида 1,5—2 см дан пастки қатламларда 1—2 мм гача) бо-ради. Ён И. лар ён томонларга 50—100 см гача тарқалиб ўсади. Ўқ И. нобуд бўлса, унинг вазифасини биринчи бир-ламчи тартиб ён И.лар бажаради, ле-кин бунда И. бўйига ўса бошлайди.
Кўп ўтларнинг И.лари этдор бўлади (лавлаги, сабзи, турп ва б.). Этдор И. лар крахмал, ҳар хил қандлар, шилим-шиқ моддалар, инулин, гемицеллюлоза ва б. захира моддаларни саклаш вазифасини бажаради. Mac, лавлаги И. са-харозага, картошкагул И. бўртмалари инулинга, гулхайри И.и крахмал ва шилимшиқ моддаларга бой.
Ад.: Усманов А. Н., Теоретические основы корневого питания хлопчатника при получении высокого урожая в условиях искусственной среды, Т., 1984.
Абдукарим Зикирёев.
ИЛДИЗ (математикада) — 1) соннинг илдизи — а сонининг я-дара-жали илдизи — я-даражаси а га тенг бўлган сон. У Щ~а каби белгиланади. Ик-кинчи даражали И., одатда, квадрат И., учинчи даражали И. эса куб И. дейи-
лади. Мас,^/9=+3, чунки (±3)2=9;
Jo, 36 = +0,6 , чунки (±0,6)2=0,36.
Ҳақиқий сонлар соҳасида манфий сондан олинган квадрат И. мавжуд эмас. Соннинг манфий бўлмаган квадрат илдизи шу соннинг арифметик илдизи дейилади.   Mac,    VT2l=ll;
2) тенгламанинг илдизи — i{x)—aoxf+ +а1х"~' + ... +я4=0 кўринишидаги ал-гебраик тенгламанинг илдизи аргумен-/ининг шу тенгламани қаноатлантирув-чи қиймати. t(x)=0 тенгламанинг илдизи t(x) кўпҳаднинг илдизи (ёки ноли) дейилади. Комплекс сонлар со-ҳасида ҳар қандай кўпҳад камида бит-та И.га эга. Агар а сони t(x) кўпҳад-нинг илдизи бўлса, кўпҳад (х—а) га қолдиқсиз бўлинади. ИЛДИЗ АЖРАТАДИГАН МОДДАЛАР — ўсимлик ҳаёт фаолияти жараёнида илдизлар орқали атроф муҳитга ажра-либ чиқадиган органик ва минерал
моддалар. Илдизларнинг моддалар чи-қариши нормал физиологик функци-ядир. И.а.м. таркибида ўсимлик орга-низмида кечадиган моддалар алмаши-нувида қатнашадиган барча моддалар бўлади. Минерал бирикмалардан карбонат кислота, калий, кальций, магний, натрий ионлари, сульфатлар, аммоний хлоридлар, фосфатлар ва б. бор. Органик бирикмалардан: цанд, фер-ментлар, аминокислоталар, вшпаминлар, органик кислоталар, фитонцидлар, ал-калоидлар учрайди. Илдизнинг модда ажратиш интенсивлиги ва ажралган модданинг таркибий қисми ёруғлик, ҳарорат, атроф муҳит намлиги, йил ва сутка, ўсимликнинг ўсиш ва ривожла-ниш фазалари, физиологик ҳолати, қайси турга мансублигига боғлиқ. И.а.м. таркибидаги карбонат ангидрид гази ва б. кислотали бирикмалар тупрокдаги қийин эрийдиган озиқ моддалар ҳамда ўғитларни ўсимлик ўзлаштирадиган шаклга ўтказишда қатнашади ва туп-роқ эритмаси кислоталик даражасини ўзгартириб туради. Қанд, аминокислоталар ва минерал элементлар ризосфера микроорганизмлари (илдиз атрофи-да тўпланадиган микроорганизмлар) учун озиқ бўлиб хизмат қилади ва моддалар алмашинуви маҳсулотлари орқа-ли ўсимликнинг ўсиш ва ривожлани-шига таъсир кўрсатади. Физиологик фаол моддалар — витаминлар, фер-ментлар, фитоцидлар, алкалоидлар ўсимликка ва тупроқ микроорганизм-ларига таъсир қилиб, улар ҳаёт фао-лиятини кучайтиради ёки, аксинча, су-сайтириб қўяди, беданинг қари илдиз-лари ажратадиган сапонин алкалоиди бедазордаги ўсимлик тупи қалинлиги-ни сийраклаштириб юборади ва беданинг ўрнига экиладиган экиннинг ўсиш ва ривожланишини сусайтиради. Шунга кўра, ғалла-ғўза-беда алмашлаб экишда бедани бир даланинг ўзида 2—3 йилдан ортиқ ўстиришга йўл қўймаслик
керак.
Абдукарим Зикриеев.
ИЛДИЗ ТАРАЛАДИГАН ҚАТЛАМ — ўсимлик ил-диз тармоғи жойлашган тупроқ қатлами. Қ.х. да экиладиган бир йиллик ўсимликлар илдизининг асосий қисми (80% га яқини) ҳайдалма, баъзан эса ҳайдалма ости қатлам
Илдиз мириши: 1 — ғўзанинг соғлом майсалари; 2 — касал-ланган майсалар; 3 — ғўза ҳужайраларидаги замбуруғ ипчалари.
(60—80 см)да тарқалади. Шунинг учун бериладиган ўғитлар фақат ҳайдалма қатламга солинади. Сув бериш меъёр-ларини ҳисоблашда ғўза вегетацияси-нинг биринчи даври (мева тугишгача) учун автоморф тупроқларда 70 см, мева тугиш даври учун эса 100 см чу-қурлик И.т.қ. деб олинади. Дуккакли экинлардан беда илдизи тупроққа 7— 10 м ва ундан ортиқ кириб боради. Мева дарахтларидан олманинг илдизи қалин қаватли бўз тупроқ ерларда 6 м чуқур-ликкача, тарқалиш доираси эса 12 м дан ортади, илдиз таралиш доираси шох-шаббалар доирасидан 1,5—2 марта катта бўлади.
ИЛДИЗ ТУКЧАЛАРИ - илдизнинг учки қисмидаги майда тукчалар. И. т. сўрғич вазифасини ўтайди. Улар қари илдизларда йўқолиб, ёш илдизларда пайдо бўла боради (яна қ. Илдиз). ИЛДИЗ ЧИРИШИ, ризоктониоз — қ.х. экинларининг илдизи ва поянинг илдиз, бўғзи қисми касаллиги. Макка-жўхори, ғўза, сабзавот, полиз экинла-ри, каноп, ток ва б. касалланади. Ка-салликни Rhizoctonia Solani Kuhn. зам-буруғлари ва баъзи бактериялар кўзға-тади. Илдиз қорайиб, чириб кетади, илдиз бўғзида қорамтир-қўнғир доғлар пайдо бўлади, улар бир-бири б-н кўши-либ, илдизни ҳалқа шаклида ўраб ола-ди, айрим ҳолларда ўқ илдиз ва ён илдизлар ингичкалашади. Пўстлоқнинг зарарланган жойлари ёрилади, ўсим-лик сўлиб, қуриб қолади. Қўзғатувчи-лар тупроқда сақланади ва ривожлана-ди. Ғўза, картошка, буғдой, жавдар, қанд лавлаги, сабзи, бодринг, қовун, қовоқ, карам И.ч. деҳқончиликка катта зарар етказади. Ўзбекистонда ғўза-нинг И.ч. кенг тарқалган касаллик, ҳамма ерда учрайди. Бу касаллик туфай-ли ҳар йили 250—300 минг га майдон-да чигит хатосига, баъзан бутун май-донга қайтадан экилади. Чигит чири-ши, майсаларнинг чириши, ўсимлик
или

ниҳолларининг биринчи ривожланиш фазасидаёқ чириши каби кўринишла-ри бор. Ғўзада И. ч. нинг бошланиш дав-рида (агар тупроқ намлиги камайиб, ҳаво ҳарорати кўтарилса) ниҳоллари-нинг бир қисми соғайиб кетади. Бироқ кўпчилик ўсимликлар илдиз бўғзида паразит замбуруғ таъсиридан вужудга келган узунчоқ пўкаклашган доғлар — касаллик белгиси сакланиб қолади.
Кураш чоралари: ерларни те-кислаш, тупроққа сифатли ишлов бе-риш, уруғликни оптимал чуқурликка экиш, тупроқ қатқалоғига қарши кураш, уруғликни дорилаш, парниклар тупроқларини фунгицидлар б-н дорилаш.
Ад.: Мавлонов О., Ғўзанинг илдиз касаллиги ва унга қарши кураш, Т., 1979.
ИЛДИЗ ЧИҚАРИШ - а соннинг п даражали илдизи (<![а=х\ дан х ни то-
пиш. Квадрат ва куб И.ч. учун у мумий қоидалар мавжуд. И. ч. учун (я=2; 3) ҳисоблаш чизиғи, махсус жадваллар ва тақрибий формулалар (Ньютон биноми формуласидан каср кўрсаткичлар учун чиқарилган формулалар) дан фойда-ланилади. И.ч. нинг график ва номог-/шшалардан фойдаланиш усуллари ҳам бор. Комплекс сонлар майдонида а со-нининг п даражали илдизи қуйидаги формула б-н топиладиган роса и та қийматга эга бўлади:
fa =
!E*+/sin2±M]
бунда: I a I — а сонининг модули; ф — унинг аргумента, к —0, 1, 2,... , («—1). ИЛДИЗМЕВАЛИЛАР, илдизмева-лар — истеъмол қилинадиган қисми (меваси) илдизда бўладиган экин (саб-завот) лар; Сершира илдизи, яъни илдизмеваси учун экилади. Кўпгина И. озиқ-овқат ва ем-хашак экини ҳисоб-ланади. Бир йиллик И. га редиска, икки йиллик И. га сабзи, лавлаги, шолғом, брюква, петрушка, сельдерей, турп ки-ради. Икки йиллик И. уруғи сепилган йили тўпбарг чиқариб, илдизмева ҳосил қилади, иккинчи йили гулпоя чиқариб уруғ беради. И. нинг меваси ғоят йирик бўлиши б-н ажралиб тура-ди, мае, япон турпининг оғирлиги 16—30 кг га, пастки барглари уз. 1 м га боради. Илдизмевада шакар (қанд лавлаги, брюква), инулин (сачратқи), крахмал (қатрон), витаминлар (сабзи, шолғом, редиска) тўпланади. И. яхши ишлов берилган, унумдор, намгар-чилик етарли ерларда мўл ҳосил беради.
ИЛДИЗОЁҚЛИЛАР (Rhisopoda) -саркодалилар кенжа синфига мансуб бир ҳужайрали ҳайвонлар. Танасининг узунлиги бир неча мкм дан 3 мм гача (айрим фораминфераларда 2—3 см гача). Ҳаракатланиш ва озиқни тутиш орга-ни сохта оёқлар, айрим турлари ва жинсий ҳужайраларда хивчинлари ҳам бўлади. Бир қанча турлари (чиғанокли амёбалар, фораминфералар) да ташқи скелети — чиғаноғи бор. Иккига бўли-ниш, айрим турлари жинсий гамета-лар копуляцияси орқали кўпаяди. Кенг тарқалган, асосан, денгиз ва чучук сув-ларда, торфли ботқоқлик ва тупрокда учрайди. Баъзи турлари паразит. Амёбалар, чиғаноқли амёбалар, фораминфералар туркумларига бўлинади. ИЛДИЗПОЯ (rhizoma), ертана — баъзи кўп йиллик ўтларнинг ер ости-даги шакли ўзгарган пояси. Ташқи кўриниши ва ер остида бўлиши б-н ил-дизга ўхшаса-да, лекин озуқа модда-лар тўплаши б-н илдиздан фарқлана-ди. И. вегетатив кўпайиш учун хизмат қилади, бу хусусият, айниқса, бегона ўтлар (ғумай, қамиш, ажриқ ва б.) га хосдир.
ИЛЕК — Қозоғистон ва РФдаги даре. Урал дарёсининг чап ирмоғи. Уз. 623 км. Ҳавзасининг майд. 41300 км2. Муғожар тоғининг ғарбий ён бағирларидан бош-ланади. Ўртача сув сарфи қарийб 40 м3/ сек. Даре қайирлари ўтзор, чангалзор ва ўрмонлар б-н қопланган. Асосан, қордан тўйинади. Нояб. нинг 2-ярмида музлаб, апр. нинг 2-ярмида муздан бўшайди. Асосий ирмоғи — Хобда. И. соҳилида Оқтўба ш. жойлашган. И. ҳав-засида фосфорит конлари бор. ИЛЕША — Нигериянинг жан.-ғарби-даги шаҳар. Аҳолиси 351 минг киши (1993). Транспорт йўллари тугуни. Сав-до-ҳунармандчилик маркази. Какао, дуккаклилар қайта ишланади. Пальма мойи ишлаб чиқарилади. И. яқинидан олтин олинади.
ИЛЁС — Қуръонда номи зикр этилган пайғамбарлардан бири. И. ўз қавми Баъл номли олтиндан ясалган бутга сиғиниб, залолатга ботгач, уларни ҳидоят йўли-га даъват этиш учун пайғамбар қилиб юборилади. Ammo улар даъватни кабул қилмайдилар. «Бани Исроил»ни ҳидо-ят йўлига сола олмай умидлари узил-ган И. парвардигордан ўз жонини олиб, машаққатдан халос этишни сўрайди. Аллоҳ унга қавмини ислоҳ қилиш кж-латилганлигини, бинобарин жонини олмай, ўрнига сўраган нарсасини му-ҳайё этишни ваъда қилади. И. га 3 йил-гача ёмғир ёғдириш-ёғдирмаслик их-тиёри берилади. Қурғоқчилик бошла-ниб халқ қаҳатчиликка учрайди, бегу-
ноҳ ҳайвону қушлар ҳам нобуд бўлиб, дарахтлар қурийди. Шундан сўнг қавм-нинг илтижоси б-н И. ва Аляса (ас) Аллоҳга ёлвориб дуо қилгач, кўкда бу-лут пайдо бўлиб ёмғир ёғади. Хиёнат-кор қавм эса яна ақдини бузиб залолат йўлига киради. Ривоятда И. пироварди-да самога кутарилиб кетгани айтилади. Библиядаги Илия тўғрисидаги ҳикоят-ларда ҳам шундай мазмун бор. ИЛЁСХОЖА (14-а.) - Мўғулистон хони (1363—65). Туғлуқ Темурнкнт ўғли. И. га Шарқий Туркистон, Еттисув, Тяньшан этаклари, Иртиш ва Эмил дарёлари атрофидаги ерлар қараган. 1361 й. кузида отаси Мовароуннаҳрга зафарли юриш қилиб, И. га Моваро-уннаҳр ҳукуматини бошқариб туриш-ни топширган. Мўғулларнинг Моваро-уннаҳрдаги ҳукмронлигини сақлаб қолиш мақсадида бир неча марта Амир Темур ва Ҳусайн (қ. Ҳусайн ибн Мусал-лаб) га қарши жанг қилган. 1364 й. ҳоз. Шаҳрисабз туманининг Наматон қиш-лоғи яқинида И. Темурбек ҳамда амир Ҳусайн бошлиқ қўшин б-н бўлган жанг-да асирга тушган. Бироқ, асир олган си-поҳлар уни бир нечта беклари б-н қўйиб юборган. Кўп сонли лашкар б-н такроран Мовароуннаҳрга ҳарбий юриш қилган И. 1364 й. ёзида Тошкент ва Чиноз оралиғида Амир Темур ва амир Ҳусайн б-н қайта жангга киради ва ҳарб тарихидан Жанги лой («Лой жанги») деб ном олган ушбу тўқнашув-да ғалаба қозонган ва Самарқандга юриш қилган, бироқ сарбадорлар ва шаҳар аҳолиси қаршилигига учраб Мо-вароуннаҳрни ташлаб қочган (қ. Сарбадорлар қўзғолони). 1365 й. И. Қабоқин мавзеида Соҳибқирон ва амир Ҳусайн б-н бўлган навбатдаги жангда мағлуб бўлган ва Жета томонга қочган. У ерда И. дуғлат аймоғининг сардори, тахт даъ-вогари Қамариддин томонидан ўлдирил-ган. И. ни Чиғатой улусшшнт пойтахти бўлган Олмалиқ (Еттисувдаги кўҳна шаҳар)да отаси Туғлуқ Темурхон қаб-ри ёнига дафн қилишган.
Ҳамидулла Дадабоев. ИЛИ — Хитой ва Қозоғистондаги дарё. Шарқий Тяньшандан Текес ва Кунгес дарёлари номи б-н бошланиб, Синьц-зянда (Хитой) бирга қўшилади ва Балхаш кўлига қуйилади. Узунлиги (Текес б-н бирга) 1439 км, Кунгес ва Текес-нинг қўшилган еридан ҳисобланса 1001 км. Ҳавзасининг майд. 140 минг км2. Ўнгдан йирик Қош ирмоғи қўшилган-дан кейин И. кенгаяди ва серсувроқ бўлиб оқади. Қуйилиш жойида узун ва тор дельта ҳосил қилган. Қор ва муз-ликлардан сув олади. Дек. да музлаб, мартда муздан бўшайди. Ўртача сув cap-

фи қуйилиш жойида 329 м3/сек. Қап-чиғай ГЭС ва сув омбори қурилган. И. катта ирригация аҳамиятига эга. Асо-сий ирмоқлари: Қош (Хитойда), Хўргўс (ўнгдан), Чилик, Чарин, Тал-ғар, Қаскелен, Крути (чапдан). Ғулжа ш. дан Қозоғистоннинг Бақанас при-станигача кема қатнайди. ИЛИ ИНҚИЛОБИ (1944-49) - уй-ғур халқининг миллий озодлик ҳара-кати. Гоминдан ҳукуматининг 10 минг от етказиб бериш ҳақидаги фармони-дан ғазабга келган Нилқа туманининг чорвадорлари 1944 й. кузида Ғани ва Акбар ботирлар раҳбарлигида туман марказига қужум қилиб, уни ишғол қилди. Қўзғолонни Или вилоятининг барча аҳолиси қўллаб-қувватлади. Тез орада Ғулжа гоминданчилардан тоза-ланди. Ғулжада 12 нояб. да Алихонтўра бошчилигида муваққат ҳукумат тузил-ди. Янги ҳукумат Чан-Кайши ҳукума-тини танимаслигини, хитойча «Синь-цзян» номини бекор этиб, Шарқий Туркистон республикаси тузилганлиги-ни эълон қилди. 1945 й. 5 янв. да 9 мод-дадан иборат дастур қабул қилиниб, унда Шарқий Туркистонда Хитой ис-тибдоди асоратини йўқотиш, миллат-ларнинг тенг ҳуқуқлилигига асослан-ган республика тузумини жорий этиш, демократик ислоҳот ўтказиш, соғлиқ-ни сақлаш, маорифни ривожланти-риш, миллий кадрлар етиштириш ва-зифалари қўйилди. Инқилобий ҳукумат мунтазам миллий армия тузди (1945). Миллий армия Или, Тарбағатой ва Олтой вилоятларини гоминданчилардан озод этди (1945 й, охири). Шундан сўнг Чан Кайши ҳукумати ён босишга мажбур бўлди. 1946 и. 6 июнда халқ ва-киллари б-н марказий ҳукумат вакили ўртасида 11 моддадан иборат тинчлик битими имзоланди. Шарқий Туркистон аҳолисининг демократик хуқукдарини эътироф этган битимнинг тузилиши И. и. нинг катта ғалабаси эди. 1946 й. нинг июлида битимга мувофиқ коалицион ҳукумат тузилди. Халқ сайлаш ва сай-ланиш ҳуқукларини олди. Лекин, 1947 й. майда Чан Кайши битимни бузиб, Махсуд раҳбарлигида Синьцзян ҳуку-матини ташкил этди. Аммо, Шарқий Туркистон республикаси 1949 й. Хитой Халқ Республикаси ташкил этилгунга қадар мустақил сиёсат олиб борди. ИЛИ СУЛТОНЛИГИ - Или қўзғоло-ни даврида Шарқий Туркистонда ташкил топган уйғур-тунган давлати. Тун-ганлардан Тожи охун, уйғурлардан Муаззамхон ҳукумат бошлиғи қилиб тайинланди. Иккаласи келишиб, фар-мон чиқариш ҳуқуқига эга бўлишди. Кенгашда давлатнинг қуйи органлари
ҳам сайланди. И. с. да махсус ҳарбий идора ва мунтазам қўшин бўлмаган, уруш ҳаракатлари бошланганда, аҳоли ўз от-улови, озиқ-овқат ва қуроллари б-н етиб келган. Ҳукумат манжур ман-сабдорлари ва Хитой аскарларининг ерларини деҳқонларга бепул тақсим-лаб берди, камбағал деҳқонларни уруғ-лик учун ғалла, ем-хашак ва от-улов б-н таъминлади. Кўп соликларни бекор қилди. 1871 й. Или ўлкасини Еттиша-ҳар ҳукмдори Ёқуббек томонидан ишғ-ол этилишига йўл қўймаслик мақса-дида, бу ерни подшо Россияси эгалла-ди. Шу б-н И. с. тугатилди. 1881 й. ги Петербург шартномасига мувофиқ, Или ўлкаси Хитойга қайтариб бе-рилди.
ИЛИ ҚЎЗҒОЛОНИ (1864-66) - Хи тойдаги тайпин қўзғолони таъсирида Шарқий Туркистондаги тунган ва уй-ғурларнинг миллий озодлик ҳаракати. 1863 й. охирида Или жоньжуни (воли-си) га тунганларни қириб ташлаш ҳақида Пекиндан юборилган махфий кўрсатма қўзғолонга сабаб бўлди. Қўзғо-лон тезда бостирилиб, унинг раҳбар-лари қатл этилди. Бироқ, халқ ҳарака-ти тўхтамади. 1864 й. окт. да Или аҳоли-си устма-уст соликларга қарши Абду-расул Ҳакимбек раҳбарлигида яна қўзғолон кўтарди. Қўзғолончилар Ғул-жанинг хитойлар яшайдиган маҳалла-сига тўсатдан кечаси ҳужум қилиб, кўп қурол-аслаҳаларни ўлжа олди. Тезда Тикас, Чилпанза қўрғонларини ишғ-ол қилди. 1865 й. 20 дек. да Баяндой қалъаси портлатилди. 1866 й. бошлари-да манжур аскарларининг асосий қис-ми жойлашган Ғулжа қалъалари ҳам қўлга олинди. Шундай қилиб, 1866 й. 23 янв. да Или ўлкасининг барча ту-манлари манжурлардан тозаланди. И. қ. давомида уйғур ва тунганларнинг мус-тақил давлати — Или султонлиги ту-зилган.
«ИЛИАДА» (Ilias) — юнон эпик дос-тони. Гомер ёзган деб тахмин қилина-ди. Афтидан, мил. ав. 13-а. даги Илион, яъни Троя уруши ҳақидаги ривоятлар асосида 9—8-а.ларда пайдо бўлган. Гекзаметр (мусаддас) ўлчовида ёзилган (15700 мисрага яқин). «И.» нинг бош қахрамони — Ахилл. Буюк йўлбошчиси Агамемнон томонидан ҳақоратланган «Ахиллнинг қаҳри» достон мавзуининг асосини ташкил этади. Унда яккама-якка қаҳрамонона жанг манзаралари, қамал қилинган Троядаги ҳаёт лавҳа-лари, маъбудаларнинг Олимпдаги му-нозаралари мутойибали тасвирланган. Асар Қодир Мирмуҳамедов томонидан ўзбек тилига таржима қилинган (1988).
ИЛИАМНА — Аляскадаги энг йирик кўл. Майд. 2100 км2, уз. 125 км, кенгли-ги 30 км. Алеут тизмасининг шим. тар-моғида, музлик-тектоник қаракатлар натижасида юзага келган сойликда жойлашган. Шим. ва ғарбий қирғоқла-ри паст, жан. ва шарқи тик. Беринг ден-гизининг Бристоль қўлтиғига Квичак дарёси орқали қуйилади. Балиқ овла-нади.
ИЛИЕСКУ Ион (1930.3.3, Олтеница) — Руминия давлат ва сиёсат арбоби. Бухарест политехника ин-тини тугат-ган. 1946—67 й. ларда Руминия Комму-нистик ёшлар иттифоқи МК, талаба коммунистлар ассоциацияси иттифо-қида турли лавозимларда ишлаган. 1957 й. дан Олий миллий мажлис депутата. 1967—71 й. ларда Руминия коммунис-тик ёшлар иттифоқи МК биринчи ко-тиби ва ёшлар ишлари бўйича вазир. 1968 й. дан Руминия КП МК аъзоси. 1971 й. дан Руминия КП МК котиби. 1974—79 й. ларда уезд партия комитет-ларида ишлаган. 1979—84 й. ларда сув хўжалиги миллий кенгаши раиси, ҳуку-мат аъзоси. Н. Чаушеску сиёсатига кар-ши чиққанлиги учун 1984 й. Руминия КП МК таркибидан, Олий миллий мажлис депутатлигидан чиқарилган. Илмий-техника адабиётлари нашриё-ти директори бўлиб ишлаган. 1989 й. 26 дек. дан Н. Чаушеску агдарилгандан кейин тузилган Миллий қутқариш фронти кенгаши раиси, 1990 й. 13 фев. дан Муваққат миллий келишув кенгаши раиси. 1990—96 й. ва 2000 й. дек. дан Руминия президента.                            ,
ИЛИКХОНЛАР, элокхонлар - Мова-роуннахрни идора килган (999—1212) Қорахоний ҳукмдорларининг умумий номи (қ. Кррахонийлар). ИЛЛИНОЙС - АҚШ шим. даги штат. Марказий текисликларнинг шим. кис-мида, Мичиган кўли б-н Огайо ва Миссисипи дарёлари оралиғида. Майд. 146 минг км2. Аҳолиси 12,5 млн. киши (2001). Маъмурий маркази — Спрингфилд ш. Энг катта шаҳри ва иқтисодий маркази — Чикаго. И. дан муҳим транс-континентал йўллар ва АҚШнинг асосий ички сув йўллари ўтган. И. нинг ер юзаси сертепа текислик (энг баланд жойи 378 м). Тупроғи унумдор кора тупроқсимон. Иклими мўътадил кон-тинентал. Ўртача ойлик т-ра —3° дан 25°гача . Йиллик ёғин 800—1000 мм.
И. — ривожланган индустриал-аграр штат, аҳолисининг сони, саноат ва қ. х. маҳсулотлари и.ч.да АҚШда юқори ўринлардан бирини эгаллайди. И. да тошкўмир, нефть қазиб олинади. Ма-шинасозлик, металлсозлик, металлургия, тикувчилик, полиграфия ва озиқ-овқат саноати корхоналари бор. Сано-
иллюзия
119
атининг етакчи тармоклари: кончилик, радиоэлектроника, электротехника, саноат ва қурилиш ускуналари, қ.х. ас-боблари и. ч., вагонсозлик, қора металлургия, нефтни қайта ишлаш, кимё, гўшт консервалаш. И. ҳудудининг 85% и фермерлар қўлида. Асосий экин-лари — маккажўхори ва соя, шунинг-дек, буғдой, сули, ут хам экилади. Товар маҳсулотининг ярмини чорвачилик беради.
ИЛЛИРИИ ТИЛИ - мил. ав. За. да яшаган Иллирийлар ёзма ёдгорликлари тили. Ҳинд-европа тиллари оиласига мансуб. Бу тил ҳақида ёзма ёдгорлик-ларда сакланиб қолган кўпгина географик номлар, шахе исмлари ва глосса-ларга асосан, шунингдек, Апеннин я.о. жанубидан топилган мессап (бу ёзув-ни мутахассислар И. т. деб ҳисоблайди-лар) ёзув ёдгорликлари асосида маъ-лумотберилади. Шунингдек, қад. юнон, кельт, герман ва, айниқса, албан тил-ларида И. т. унсурлари учрайди. ИЛЛИРИЙЛАР — Ҳинд-Европа тил-ларига мансуб қад. қабилалар. Болқон я.о.нинг Шим.-Ғарбида (далматлар, ардиейлар, паннонияликлар ва б.) ва Апеннин я.о. нинг Жан.-Шарқида (япиглар, мессаплар ва б.) яшаганлар. И. мил. ав. 3-а. нинг охири — мил. ав. 1-а. охирларида римликлар томонидан бўйсундирилган ва романлаштирилган. ИЛЛИТ (АҚШдаги Иллинойс штати номидан) — ноаниқ слюда ёки гилли минерал. Иллинойс штатидаги палеозой даври гил ётқизикдарида топилган. Хориж, айниқса инглиз адабиётида гидрослюда И. деб юритилади. Диокта-эдрик ва триоктаэдрик бўлиши мум-кин. Қаттиклиги 2,6—2,9. Ранги турли хил. Кимёвий ва термик анализ б-н қамда ўрганилаётган намунага органик суюкдиклар б-н аввал ва кейинчалик ишлов берилгандан сўнг рентгеномет-рик усулда аникланади. Гилли сланец ва аргиллитларда учрайди. Дала шпат-ларининг нурашидан, бошқа гилли минералларнинг диагенези жара-ёнида коллоидларни кристалланиши-дан ҳосил бўлади. И. Ўзбекистонда кўп жойларда топилган. ИЛЛЮЗИОНИЗМ, иллюзия санъати — 1) цирк ва эстрада санъати тури. Асосий ифода во-ситаси — фокус. Махсус аппаратлар, қурилмалар (таги икки қаватли сандиқ, идишлар, оптика асбоблари) ёрдами-да фокус курсатиш, томошабин кўзи-ни чалғитиб, эпчил ҳаракатлар б-н «мўъжиза» яратиш. Қадимдан Миср, Юнонистон, Рим, шунингдек, Шарқ мамлакатларида И. томошалари намой-иш этилган. Ҳозир фан ва техника ютуклари ёрдамида мураккаб томоша-
лар кўрсатишга имкон яратилди. И. санъати б-н шуғулланувчи иллюзиячи дейилади. И. санъатини ривожланти-ришда Г. Гудини, Д. Копперфилд (АҚШ), П. Соркар (Ҳиндистон), Э. Кио, ўғиллари И. ва Э. Киолар, Алли Вад, А. Акопян (Россия) ва б. нинг хизматлари катта. Ўзбекистонда ҳам И. қадимдан мавжуд бўлиб, ўзбек цирки-да иллюзиячилар найрангбоз, кўз боғ-ловчи деб номланган. Улар сув ичиб, олов пуркаган, оғзига қоғоз, увада ти-қиб, рангли ип ёки ленталар чиқар-ган, «сеҳрли коса» га буйруқ қилиб, сув улашган, «Кашмир китоби»нинг оқ саҳифаларида турли ёзув ҳамда сурат-лар пайдо қилган, тупроқдан палов пиширган, ханжар ютган, шогирд қулокларидан ип ўтказган, қуён, қарға, илон иштирокида турли фокуслар кўрсатишган. Узбек найрангбозлари-нинг ноёб санъати Навоий, Восифий асарларида акс этган. Ҳоз. кунда И. ўйинлари Тошкент цирки ва «Саҳна-даги цирк» томошаларида алоҳида ўрин эгаллайди. Узбек иллюзионистларидан Ф. Ражабов, П. Эгамбердиев, Т. Тожи-боев ва б. ранг-баранг фокуслардан ту-зилган қизиқарли дастурлар кўрсати-шади. Улар Германия, Миср, Хитой, Ливан, Бирлашган Араб Амирликла-ри, Вьетнамда ўз санъатларини намо-йиш этишган. Узбек миллий анъанавий циркида найрангбозлардан шоҳимардон-лик Л. Усмонов, наманганлик Д. Ума-ров, А. Маматов, хоразмлик А. Раҳимов ва Б. Юсупов, қўқонлик М. Тоштемиров-лар баракали ижод қилмоқцалар;
2)тасвирий санъат асарларида борлиқни худди ўзига ўхшатиб кўри-надиган даражада тасвирлаш; И. да мавжуд нарсалар ва борлиқ б-н унинг тас-вири орасидаги чегара-фарқни йўқ қилиш назарда тутилади. И. антик давр рангтасвирида пайдо бўлган, Уйғониш даврида муҳим ўрин эгаллаган, барокко санъатининг асосий тамойиллари-дан бирига айланган (маҳобатли безак санъатининг барокко услубидаги ин-терьерларида мавжуд меъморий бўшлиқ чексизликка интилаётган тасвирий бўшлиқб-н қўшилиб кетади). Шудавр-да ишланган тасвирларда рассомлар перспектива имкониятларидан фойда-ланиб мураккаб композициялар ярат-дилар, девор, шипларга ишланган расмлар гўё борлиқ б-н қўшилиб кета-ётгандек тасаввур ҳосил қилади, тас-вирлар деворларни ўпириб чексизликка ўтиб бораётгандек, хонадаги устун ва деворлар шу чексизликнинг бошла-нишидек туюлади. И. кўпроқ маҳобат-ли рассомликка хос бўлса ҳам, айрим рассомлар дастгохли санъат (мае, ранг-
тасвир, кам ҳолларда графика натюр-мортлари) да ҳам И. дан фойдаланиш-га интилади.
Пўлат Тошканбоев, Неъмаш Абдуллаев. ИЛЛЮЗИЯ (лот. illusio — янглиш тасаввур, янглишиш) —  1) воқеликни нотўғри, янглиш идрок этиш. Икки хил И. фарқ қилинади: а) сезги ва идрок-нинг муайян қонунлари туфайли рўй берадиган И. лар. Кўпинча, нарса ва ҳодисаларни яхлит идрок қилиш ки-шида янглиш тасаввур ҳосил этади. Мае, оғирлиги айнан тенг, аммо кат-талиги ҳар хил бўлган икки буюмни кетма-кет кўтариб кўрилса, каттаси енгилроқ, кичиги оғиррокдек туюлади.  Бунинг сабаби шундаки, киши ҳажми каттароқ буюмнинг хажми ки-чикроқ буюмдан оғир эканлигини ўз тажрибасида доимо синаб келган, би-нобарин, ҳажми ҳар хил буюмларни кўз б-н идрок қилганда беихтиёр шу тажрибасига таяниб, каттароқ буюмларни ушлаганида кўпроқ зўр беради, кичикроқ буюмни қўлига олганда унча зўр бермайди.
И. куп ҳолларда кўзнинг чалғиши б-н боғлиқ. Бу хил И. лар оптик И. дейилади. Оптик И. муайян шароитда турли кесмалар узунлиги, бурчаклар катталиги, нарсалар ўртасидаги масо-фалар ва ш.к. ўзаро таққосланганда ку-затилади. Бу хил И. лар турмушда куп учрайди. Шунингдек, эшитиш И. си (бировнинг нутқидаги айрим сузлар бошқача бир маънода айтилган сўздек эшитилади), ҳаракат И. си (поезд жуда ҳам тез юрганда вагондаги ки-шига гўё у ҳаракат қилмаётгандек туюлади) ва б.; б) инсондаги   психофи-
2                                 4
Оптик иллюзиялар. /. Шакл квадратдан ибо-рат бўлса ҳам бўйи энидан катга бўлиб кўри-нади. 2. Узун қия чизиклар аслида бир-бири-га параллел, лекин улар бундай эмасдек кўри-нади. 3. Иккала шакл аслида бир хил, лекин юқорисидаги пастдагидан калтароқ ва энли-роқ бўлиб кўринади. 4. Иккала ей бир хил, лекин пастдаги ей юқоридагига нисбатан ботиқ ва қисқа бўлиб кўринади.

зиологик, кўпинча ҳаяжонланиш, чар-чаш, қўрқиш ҳолатларида рўй беради-ган субъектив И. лар. Mac, ўрмондаги тўнка қўрқоқ одамнинг кўзига бирон-та йиртқич қайвонга ўхшаб кўринади. Соғлом одамларда И. ўткинчи ҳолат; айрим психик касалликлар (макроп-сия, метаморфопсия, гиперпатия ва ҳ.к.) натижасида пайдо бўладиган И. анча турғун. И. ни йўқ нарсалар бордек бўлиб туюладиган ҳолат — галлюцина-цияв&я фарқ қилиш керак.
И. хусусиятларини билиш улардан тўғри фойдаланиш имкониятини бера-ди. Mac, тўла кишилар узунасига йўл-йўл кийим кийишга ҳаракат қилади-лар. Чунки бу хил кийимларда киши И. туфайли нисбатан ихчам бўлиб кўри-нади. Оптик И. дан тасвирий санъатда, меъморчилик ва ҳарбий маскировка-да, босмахона шрифтларини тайёрлаш-да кенг фойдаланилади; 2) хом хаёл; пуч, амалга ошириб бўлмайдиган режа. Миркомил Мирбобоев.
ИЛЛЮМИНАТОР (лот. illuminator -ёритқич) — ёритиш ва шамоллатиб туриш мақсадида кема, сув ости кема-си, самолёт корпусига ишланган ой-нали туйнук. Думалоқ ва тўрт бурчак, очилмайдиган ва очиладиган хиллари бўлади. Кўпинча, нам ўтказмайдиган қилиб ясалади. Сув остида и.т. ишлари олиб бориладиган аппаратлар, вертолёт, космик кема ва б. даги думалоқ туйнук ҳам И. деб аталади. ИЛЛЮСТРАЦИЯ (лот. illustratio — ёритиш, кўргазмали тасвирлаш) — тасвирий санъатнинг адабий асар (китоб, жур., газ.) нинг образли талқини б-н боғлиқ соҳаси. Матнга қўшимча тарзда унинг мазмунини образли ёритишга, тўлдиришга хизмат қилади. Илк қўлёз-ма китоблар пайдо бўлган даврларда юзага келган. Дастлаб қўлёзмалар ми-ниатюралар б-н безатилган, китоб нашр этиш ва ксилографиянинт юзага
Шарафиддин Али Яздийнинг «Зафарнома» асарига ишланган миниатюра (16-аср).
келиши И. ни графшапшнт етакчи со-ҳасига айлантирди. Хитойда 6—7-а. лар-да дастлабки ксилографияга оид И., 16-а. охирида рангли гравюра юзага келган. Японияда китоб графикаси 17-а. бошларида пайдо бўлган, гуллаб яш-наган даври 18— 19-а. бошларига тўғри келади. Европада (15-а.) И. миниатюра санъати б-н узвий боғлиқ бўлган, ди-ний, дидактик, кейинчалик инсонпар-вар ғояларни тарқатувчи воситага ай-ланган. 16-а. охирига келиб И. мустақил композиция га айланди, алоҳида варақ-қа ишланиб, матнга ёпиштирилган. 18-а. да И. б-н китобнинг алоқаси мустаҳ-камланди, ранг-баранглиги ортди, усул ва услублари кенгайди, туркум безаклар яратиш қоидалари ривожлан-ди. 18—19-а. лар че-гарасида тасвирий восита — кўнда-ланг, кесмали гравюра ва литография юзага келди; 19-а. учун тугалланган И. — алоҳида варақ-лардаги компози-
Қ. Башаров. Нодира-нинг «Сайланма» ки-тобига ишланган раем (1979).
А. Бобров. «Ўзбек халқ эртаклари»га ишланган раем (1995).
циялар ҳамда матндаги енгил чизги-лар хос бўлди. 20-а. га келиб рассомлар бир адабий матнга турлича ёндошиб, уни турлича талқин эта бошладилар.
20-а. 20-й. ларидан И. ғоявий ва эстетик тарбия воситаларидан бири сифа-тида муҳим роль ўйнади, техник им-кониятлари кенгайди; ксилография, раем тараққий этди, фотомонтаж юзага келди, плакатчилик хусусиятлари на-моён бўлди, китоб ва И. бирлиги ку-чайди, болалар китоби И. си ривож-ланди. Кўпварақли туркумларни ярати-лиши И. ни дастгоҳли графика б-н яқинлаштирди.
Шаркда, жумладан узбек санъатида И. ишлаш қадимдан мавжуд бўлган. Ўрта аерларда классик шоирларнинг асар-ларига И. ишлаш кенг тарқалган. Ка-молиддин Беҳзод, Маҳмуд Музаҳҳиб, Мурод Самарқандий ва б. моҳир рассомлар шу соҳада самарали ижод қилиб, Алишер Навоий, Bo6yj> ва б. классик шоирларнинг асарларини нафис ми-ниатюралар б-н безаган. Бироқ узбек И. сининг ҳақиқий ривожи 20-а. га тўғри келади. Бу даврда узбек И. си услуб ва усул жиҳатидан бойиди, тур ва жанр-лари кенгайди. Усто Мўмин (А. Николаев), Ъ.Кайдалов, Л. Абдуллаев, В. Кедрин, Ч. Аҳмаров, И. Икромов, Қ. Башаров ва б. рассомлар шу соҳада самарали ижод қилди. Ўзбекистонлик рассомлар бадиий, сиёсий ва болалар адабиёти асарларининг замонавий ва гўзал бе-залишига самарали ҳисса қўшмоқда.
Илмий-назарий матн (макала, китоб ва рисола) ларнинг мазмунини образли ёритадиган, маърузаларда фикрни тасаввур қилишга ёрдам берадиган кўргазмали тасвирлар (репродукция, фотосуратлар, турли чизмалар) ҳам И. деб аталади.
Неъмат Абдуллаев.
ИЛМ (араб.) — 1) ўқиш, ўрганиш ҳамда хаётий тажриба асосида ортти-рилган билим ва малакалар мажмуи; 2) фан.
ИЛМАДЎЗЛИК — каштадўзликая буюм-ларга йўрма чок усулида (қалқага ўхша-тиб) гул тикиш касби (қ. Йўрмадўзлик). ИЛМИ ИЙҚО (араб — ийқо ҳақидаги илм) — илми мусиқийнинг таркибий қисми. Яхлит ва тугал назария сифати-да Абу Наср Форобийнинг асарлари («Китобул мусиқа ал-кабир», «Кито-бул ийқоъот», «Китоб фи ихсоул-ийқ-оъот» ва б.)да илк маротаба илмий асос-лаб берилган ва кейинчалик, Ибн Сино («Китоб аш-шифо») ва Қутбиддин аш-Шерозий («Дурратут-Тож ли ғурратид-дибож») рисолаларида ривожланти-рилган. И.и. таълимотининг асосий ун-сури — нақр (нуқта, энг кичик ва

бўлинмас замон)дир. Давр таркибида-ги нақрлар сони ва сифати жиҳатидан ийқолар икки синфга бўлинади: мувас-сал (уланган, узлуксиз) ва муфассал (бўлинган, айрилма). Ҳар бир синф, ўз навбатида, бир неча турлардан иборат. 10-а. бадиий ижодиётида қўлланилган жами ритмик шаклларни Форобий 12 асл (усул)га асосланган яхлит ийқолар тизими сифатида баён этган. Мазкур 12 усуллар мусиқий амалиётда доимо ян-гича бадиий эстетик сифат («вужуд ал-афзал») даражасида намоён бўлади. Ийқо усулларига турли ритмик, акустик, динамик воситалар ёрдамида ке-ракли бадиий мазмун киритиш маъду-лот (тенгламалар) ёки тағийрот (ўзгар-тувлар, алмаштирувлар) деб аталади. И.и.нинг таълимоти «Форобий жаҳон-да биринчи бўлиб илгари сурган гени-ал гоя эди» (Ж.Д.Сава). Бадиий вақт («ал-он»)нинг яхлитлиги ҳақидаги Фо-робийнинг фикрига Ғарбий Европа олимлари 20-а.-нинг 2-ярмидагина (Клод Леви Стросс, Сусанна Лангер ва б.) етиб келишди ва тан олишди.
Ад.: Назаров А., Форобий ва Ибн Сино мусиқий ритмика хусусида (мумтоз ийқо назарияси), Т.,  1995.
Абдуманнон Назаров.
ИЛМИ МУСИҚИЙ (араб. - мусща илми) — Ўрта ва Яқин Шарқ халкла-ри маданиятида мусиқашунослик фани-нинг 20-а.гача ишлатилиб келинган номи.
ИЛМИ НУЖУМ (араб.— мунажжим-лик илми), мунажжимлик, астрология — айрим кишилар ва халқ-лартақцирини осмон ёритқичларининг вазиятларига қараб айтиш (фол очиш) б-н шуғулланадиган таълимот. Қад. Су-рия, Бобил, Миср, Хитой, Ҳиндис-тон, Юнонистонда ва ўрта асрларда Арабистон, Эрон ва Марказий Осиёда кенг тараққий этган. Ибтидоий жами-ятда инсонга уни ўраб турган ташқи шароитдаги табиат ҳодисаларини хаё-лий руҳлар ва худолар бошкарётгандай бўлибтуюларди. Шу сабабли, қад. халқ-лар ўзларининг тақдир ва иродалари-ни ёритқичларнинг сирли ҳаракатла-рига боглиқ, деб ўйлар эдилар. Мунаж-жимлар воқеа содир бўлиш пайтида Қуёш, Ой, Меркурий, Венера, Марс, Юпитер ва Сатурннинг осмон гумба-зидаги вазиятларига ва улар уфқнинг қайси қисмида жойлашганига қараб фол очар эдилар. Мирзо Улуғбек ҳам И.н. масалалари б-н мукаммал шуғул-ланган. У ёзган «Зижи жадиди Кўраго-ний»нинг тўртинчи китоби «Илми ну-жум» («Мунажжимлик илми») деб аталади (Мирзо Улуғбек, Илми нужум, Т., 1994). Бу китобда мунажжимлик-
нинг назарий ва амалий асослари кел-тирилган. И.н. 16—17-а.ларгача муста-қил фан сифатида дорилфунунларда ҳам ўқитиб келинган. Оламнинг гелио-центрик тузилиши системасининг кашф этилиши И.н. нуфузини анча камайтирди.
ИЛМИ РАМАЛ (араб. — башоратчи-лик илми) — фолбинлик, астрология-нинг бир тури. Шарқ мамлакатлари, хусусан, Ўрта Осиё, Эрон, Х.индистон, Арабистон халкларида кенг тарқалган эди. Кишиларнинг табиат ва жамият ҳодисаларини, келажакни олдиндан билишга интилиши натижасида келажакни кўра билишнинг илмий ва ғай-риилмий кўринишлари пайдо бўлди. Кишилар олам ҳақидаги тасаввур ва ту-шунчалари ибтидоий бўлган даврлар-да юлдузлар ҳаракати ва ҳолати, осмон-даги сирли ҳодисалар — сайёралар, Ой, Қуёшларнинг ҳаракатлари, Қуёш ва Ойларнинг тутилиши, дарёларнинг то-шиши, сўйилган молнинг ичак-чавоқ-лари ҳолатига қараб, томир ушлаб ёки ерга тош-данаклар сочиб ром очганлар. Подшолар сафарга отланишдан олдин ёки бирор муҳим ишни бошлашдан олдин саройдаги махсус раммол (ром очувчи) ларга мурожаат қилганлар. Ромчиларнинг фикрларига қараб, бирор қарорга келганлар. И.р. ғайриилмий бўлиб, ҳоз. замон фани уни қатъий рад этади. Илмий башоратнинг И. р. б-н ҳеч қандай алоқаси йўқ (яна қ. Башорат). ИЛМИ ТАЪЛИФ (араб. — яратиш илми) — ўрта асрлар Шарқ мусиқа назариясида илми мусиқийнинг муҳим тармоғи. И.т. куй яратишга тааллукли барча масалалардан баҳс этган: нағма, бўъд, жинс, жам, мақом (лад), алҳон (куй)нинг турли хилларини юзага кел-тириш, мусиқа асбобларининг тузилиши, уларда турли баландликдаги то-вушлар ҳосил қилиш усуллари, уму-ман ижрочилик масалалари, ўша давр-даги мусиқавий ҳаёт, мусиқа эстетикаси ва б. И. т. Форобий, Абу Али ибн Сино, Сафиуддин ал-Урмавий, Маҳмуд аш-Шерозий, Муҳаммад ал-Омулий, Хўжа Абдулқодир, Абдурраҳ-мон Жомий, Зайнулобидин ал-Ҳусай-ний асарларида кенг шарҳланган. ИЛМИЙ БАШОРАТ - табиат ва жа-миятнинг айни пайтда номаълум, ле-кин келажакда юзага келиши ёки ўрга-нилиши мумкин бўлган воқеа ва ҳоди-саларини, жараёнларни илмий қону-ниятлар асосида олдиндан айтиб бериш, кўра олиш. И.б. ижодий жараён бўлиб, табиат, жамият тараққиёти объектив қонунларининг фанда ўрга-нилган асосларига суянади. И.б. воқе-
лик ҳақида тўпланган билим ва тажри-баларга, воқеликнинг ўзгариши ва ри-вожланиши қонуниятларига таянган ҳолда чиқариладиган, илмий жиҳатдан асосланган хулосалардир. Бунда воқе-ликдаги зарурий алоқадорлик, даврий ўзгаришлар ҳамда тасодифий эҳтимол-ликлар ҳисобга олинади. Олимлар осмон ёритқичларининг даврий ҳаракат-ларини ўлчаш натижасида Қуёш ва Ойнинг тутилиш вақтларини олдиндан айтишган, сайёраларнинг ҳаракатла-ниш жадвалларини тузишган (мил. ав. 585 й. юнон олими Фалес Қуёш тути-лишини башорат қилган. Улуғбек туз-ган юлдузлар жадвали эса осмон ёрит-қичларининг даврий ҳаракатини аниқ акс эттирган). Табиатдаги даврий ўзга-ришларни кузатиш натижасида йил фаслларининг алмашиниши, шамол-нинг йўналиши ва булутларнинг ҳола-тига қараб об-ҳавонинг ўзгаришини олдиндан айта олишган, бундай билим-лар деҳқончилик ва чорвачиликда му-ҳим аҳамият касб этган. Башорат қилишнинг айрим элементлари жони-ворларда ҳам учрайди. Қушлар, баъзи ҳашаротлар об-ҳавонинг ўзгаришини олдиндан пайқар экан.
И.б. ўз моҳиятига кўра, бир қанча турларга бўлинади. Буларга динамик ва статистик қонуниятларга таяниб айти-ладиган И.б.ларни мисол қилиб кўрса-тиш мумкин. Қуёш ва Ой тутилишла-рини олдиндан айтиб бериш динамик қонуниятларга таяниб айтиладиган И.б. бўлса, метеорологик ҳодисаларни ёки демографик жараёнларни прогнозлаш И.б. қилишнинг 2-турига киради. Иж-тимоий ҳодисаларнинг ривожланиш крнуниятларига таяниб жамият тарақ-қиётининг келажагини башорат қилиш И.б.нинг 3-туридир. Ижтимоий И.б.ни, ўз навбатида, иқтисодий, демографик, сиёсий ва б. турларга ажратиш мумкин. И.б. воқеликни, унинг келажагини олдиндан билиб олишга имкон беради-ган мураккаб илмий билиш шакли ҳисобланади. И.б.нинг тўғрилиги уни илгари суришда таяниладиган билим-ларнинг пухталигига, кўламига, аниқ-лигига, ҳаққонийлигига боғлиқдир.
И.б. пайғамбарлар ва авлиёларнинг кароматлари, фолбинлик ёки астроло-гик усулда келажакни башорат қилиш-лардан фаркланади.
Ад.: Предвидение как форма научного познания [сб. статьей], Т., 1985.
Бахтиёр Тўраев.
ИЛМИЙ ДАРАЖА - муайян фан со-ҳасидаги мутахассиснинг илмий мала-каси даражаси. Ўзбекистонда фан ном-зоди ва фан доктори И.д. таъсис этил-ган. И.д. юқори малакали илмий ходим-

ларга фанни бойитувчи тадқиқот иш-лари, илмий муаммоларни амалий ёки назарий жиқатдан ҳал қила оладиган мустақил илмий тадқиқоти ёхуд янги муаммоларни илмий асосланганлиги-га бағишланган диссертацияларнинг махсус илмий кенгашларда очиқ ҳимоя натижаси асосида илмий кенгаш ва Узбекистан Республикаси Вазирлар Маҳкамаси ҳузуридаги Олий аттестация комиссияси (OAK) экспорт кен-гаши тавсиясига биноан, олий маълу-мотга эга бўлган шахсларга OAK томонидан берилади. ЎзРда бошқа дав-латларнинг муайян муассасалари томонидан берилган И.д. мувофиклаштирил-гандан сўнг ҳақиқий ҳисобланади. Шу-нингдек, Ўзбекистонда чет давлатлар-даги илмий муассасалар томонидан берилган фахрий И. д.ларга эга мута-хассислар ҳам бор. Бундай И. д.лар Ўзбе-кистонда фан, техника ва маданият со-ҳасидаги ютуқлари учун чет эллик олимларга ҳам берилади. Чет эл олий ўқув юртлари ва и. т. муассасаларида лиценциат, бакалавр, магистр, фан д-ри И. д.лари мавжуд.
ИЛМИЙ ИШЛАНМАЛАР БОЗОРИ -илмий-техникавий ишланмалар ва тур-ли лойиҳалар олди-сотди қилинадиган бозор, бозорнинг йирик сегменти. И.и.б. тендерлар ўтказиш, контрактлар ту-зиш, грантлар танловини ўтказиш, ярмарка ва кўргазмалар ташкил этиш, янгиликларни инновация фирмалари ва биржалардан сотиб олиш шаклида юз беради. Бу бозорда сотувчи сифати-да ун-тлар, и.т. муассасалари, конст-рукторлик, технологик, лойиҳалашти-риш фирмалари фаолият кўрсатади. Улар ўзи ишлаб чиққан ғоялар ва ло-йиҳаларни таклиф этадилар. Харидор вазифасини эса турли и.ч. ва хизмат кўрсатиш фирмалари ва давлат идо-ралари бажаради. Сотувчи ва харидор-лар И.и.б.нинг субъекти бўлса, илмий-техникавий ишланмаларни ўзида мужассам этган патент-лицензия ва ноу-хаулар унинг объекти ҳисоблана-ди. Ишланмалар бутунлай сотилганда эгасининг интеллектуал мулкидан харидор мулкига айланади. Улар қисман сотилганда мулкий эгалик ҳуқуқи мулк эгаси қўлида қолади, аммо улардан маълум муддатда фойдаланиш ҳуқуқи харидорга ўтади. И.и.б.да аввал улар-дан фойдаланиб, сўнгра уларни тўла-тўкис сотиб олиш юзасидан ҳам би-тимлар тузилади. И.и.б. фан-техника та-раққиётининг муҳим омили ҳисобла-нади.
ИЛМИЙ КЕНГАШ - илмий тадқи қот муассасалари ва олий ўқув юртлари таркибида и.т. ва ўқув ишларини
ташкил этувчи ҳамда уни бажарили-шини назорат қилувчи орган. Унинг ишига директор (ректор) раҳбар (раис) лик қилади. И.к. кафедра, бўлим ва лаб.ларда олиб борилаётган и.т. ишла-ри юзасидан ҳисоботларни, муассаса ходимлари томонидан бажарилган илмий асарларни муҳокама қилади, турли мавзуларда илмий анжуманлар ўтка-зади, муассасанинг илмий йўналиши бўйича илмий мунозаралар уюшти-ради, кафедра, бўлим мудирлари, проф.-ўқитувчи ва илмий ходимларни лавозимга тасдиқлаш бўйича танлов-лар ўтказади, ходимларни илмий ун-вонларга тавсия этади, шунингдек, кадрлар малакасини ошириш, ўқув-методик масалаларни муҳокама этади ва ҳ.к.
Аспирантура ва докторантура мавжуд бўлган ҳамда фаннинг айрим соҳалари бўйича етарли даражада илмий сало-ҳиятга эга олий ўқув юртлари ва и.т. институтлари қошида улар бўйсунади-ган вазирликлар ёки Ўзбекистон ФА тавсиясига кўра, Ўзбекистон Вазирлар Махкамаси ҳузуридаги Олий аттестация комиссияси (OAK) томонидан номзодлик ва д-рлик диссертациялари ҳимоя қилинадиган махсус илмий кен-гашлар ташкил этилади. ЗарурЛолларда фаннинг айрим соҳалари бўйича бир нечта муассаса олимларидан таркиб топган бирлашган И.к. ташкил этили-ши мумкин. Бундай И.к.лар таркиби раҳбарияти ва ҳимоя қилиш мумкин бўлган фан ихтисосликлари сони тав-сияга кўра OAK томонидан белгила-нади. И.к.лар таркибида камида 9, купи б-н 21 аъзо бўлиши мумкин, унда раис, раис муовини ва илмий котиб бўлади.
ИЛМИЙ КИНО — илмий кинематография тури. Кинотехникадан илмий фаолият жараёнида, саноатда ва қ. х.да киноҳужжат олиш ҳамда кинотадқиқот ўтказишда фойдаланилади. Амалий ва-зифа бажариши б-н ўқув киноси, илмий оммавий фильмдан фарқ қилади, и. т. воситаси ҳисобланади. Ҳаракатни тезлаштириш ва секинлаштириш им-конияти б-н хдм муҳим. ИЛМИЙ ТАДҚИҚОТ - янги билим-ларни ишлаб чиқиш жараёни, билиш фаолияти турларидан бири. Унга объек-тивлик, ишончлилик, аниклик хос. И.т. ҳамма шартларга амал қилиб такрор-ланганда ҳамиша бирдек натижа бери-ши, ба\с этилаётган масалани исбот-лаши лозим. И.т. бир-бири б-н бог-ланган икки кием — тажриба ва на-зариядан иборат. И.т.нинг асосий компонентлари: мавзуни белгилаш, мавжуд ахборотни, тадқиқот соҳасида-
ги шарт-шароит ва методларни, илмий фаразларни олдиндан тахлил этиш, тажриба ўтказиш, олинган натижалар-ни тахлил этиш ва умумлаштириш, ке-либ чиққан фаразларни олинган далил-лар асосида текшириш, янги факт ва қонунларни ифодалаб бериш, илмий башорат юритиш. И.т.ларни фундамен-тал ва амалий, микдорий ва сифатий, ноёб ва комплекс тадқиқотларга аж-ратиш кенг тарқалган. И.т.ларнинг метод ва тажрибалари фаннинг ўзидаги-на эмас, балки кўпгина иқтисодий ва ижтимоий масалаларни қал қилишда ҳам кенг қўлланилади (яна қ. Фан). ИЛМИЙ ТАДҚИҚОТ ИНСТИТУТЛАРИ — фан, техника, и.ч. соҳаларида илмий тадқиқот олиб борадиган муассаса. Дастлаб 19-а. охири 20-а. бошла-рида вужудга келган. 1888.й. Парижда Пастер ин-ти, 1909 й. Радий ин-ти ташкил этилган. 20-а.нинг бошларидан назарий масалалар б-н бирга техника, қ.х., соғлиқни саклаш бўйича муҳим муаммолар устида тадқиқотлар олиб борувчи турли И.т.и. пайдо булди. 20-а. нинг ўрталарига келиб И.т.и. кўп мам-лакатларда илмий фаолиятни ташкил этишнинг асосий шакли бўлиб қолди. Ўзбекистонда асосий назарий муаммолар и.т. ишларининг мувофиклаштириш маркази — Ўзбешстон Фанлар акаде-миясида тадқиқ этилади. Билимнинг муайян соҳаларини тадқиқ этувчи ва бевосита вазирликлар, давлат қўмита-ларига буйсунувчи тармоқ И.т.и.лари ҳам мавжуд. Ўзбекистонда биринчи и.т. муассасаси — Тошкент астрономия ва физика обсерваторияси (ҳоз. Астрономия институты) 1873 й. ташкил этилган. 2000 й. Ўзбекистонда 100 дан ор-тиқ И.т.и. ишлади.
ИЛМИЙ УНВОН - олий ўқув юрт лари ўқитувчилари ва и.т. институтлари илмий ходимларта бериладиган ун-вон. Ўзбекистондаги олий ўқув юртла-рида доцент ва профессор, и.т. муассасаларида катта илмий ходим, проф. И.у.лари жорий этилган. Проф., доцент ва катта илмий ходим унвони илмий даражаси бўлган ва олий ўқув юрти ёки и.т. муассасасида педагогик ёки и.т. ишларини бажариш жараёнида етарли малака кўрсатган шахсларга олий ўқув юртлари ва и. т. институт илмий кен-гашлари тавсиясига асосан Узбекистан Республикаси Вазирлар Маҳкамаси ҳузуридаги Олий аттестация комиссияси томонидан берилади. ИЛМИЙ ФАНТАСТИКА - к. Фантастика.
ИЛМИЙ ХОДИМ — илмий тадқиқот муассасалари ёки олий ўқув юртлари-да фаннинг бирор соҳаси бўйича тад-қиқотлар олиб борувчи  мутахассис.
ИЛОН ЗАҲАРИ

Ўзбекистонда катта илмий ходим ун-вон ва лавозими ҳамда кичик И.х. ла-возими бор. Катта И.х. илмий унвони фан доктори ёки фан номзоди илмий даражаларчга эга, илмий ишлари эълон қилинган ва и.т. муассасаларида мустақил и.т. ишлари олиб борувчи шахсларга берилади. Бу унвонни талаб-гор ишлаб турган муассаса илмий кен-гаши тавсиясига асосан Узбекистан Республикаси Вазирлар Маҳкамаси ҳузуридаги Олий аттестация комис-сияси беради.
ИЛМИЙ-БАДИИЙ АДАБИЁТ - ада-биётнинг фан, илмий изланишлар ҳақида, фандаги «ғоялар драмаси» ва унинг ижодкорлари тақдири ҳақида ҳикоя қилувчи алоҳида тури; унда ба-диий, ҳужжатли-публицистик ва ил-мий-оммабоп адабиётларга хос хусуси-ятлар ўз ифодасини топган бўлади. Билим орттириш ва ўқув-тарбиявий ва-зифаларга эътибор бериладиган илмий-оммабоп адабиётдан фаркуш равишда И.-б.а.да кўпроқ фаннинг инсоний то-монига, унинг ижодкорлари маънавий қиёфасига, илмий ижоднинг руҳий жиҳатларига, илмий кашфиётнинг фалсафий манбалари ва унинг оқибат-ларига эътибор берилади. Дидактик адабиётншг айрим жанларини (мае, Абу Райҳон Берунийнинг «Ёдгорлик-лар»и, Гесиоднинг «Меҳнатлар ва кун-лар»и, Гётенинг «Ўсимликларнинг ўзгариши» ва б.), шунингдек, 19-а.да-ги бир қатор олимларнинг таржимаи ҳолларини унинг илк намуналари қисоблаш мумкин.
ИЛМИЙ-ЁРДАМЧИ БИБЛИОГРАФИЯ — библиография тури; илмий ва ихтисосли и.ч. фаолиятига ёрдам бе-ришга хизмат қилади. Алоҳида хизмат кўрсатиш соҳалари б-н узвий боғлиқ, шу туфайли у ҳамиша аниқ китобхон-лар гуруҳига эга. И.-ё. б. мутахассис, илмий ходимларга уларни қизиктирган масалаларга оид адабиётлар ҳақида тўлиқ маълумот беради; зарур ҳоллар-да асарнинг мазмунини ҳам (аннотация, реферат ёрдамида) ёритиб беради. И.-ё. б.да библиографиянинг универсал, ретроспектив; тармоқ кундалик ёки ретроспектив; ўлкашунослик кундалик ёки ретроспектив ва б., шахеий И.-ё.б. турлари жамланади. ИЛМИЙ-ОММАБОП АДАБИЁТ -халқ оммасини фан ва техника маса-лалари, ютуқлари ҳамда фан арбобла-ри таржимаи хрллари б-н таништириш учун мўлжалланган нашрлар (китоб, рисола, жур. ва б.). Бу нашрлар илмий масаланинг моҳиятини тўла саклаган ҳолда уни кенг омма учун тушунарли услубда  баён   этади,   ўқувчининг
ғоявий-илмий савиясини ўстиришга, дунёқарашини кенгайтиришга ёрдам беради.
И.-о.а. тарихи китоб босиш ихтиро қилинганидан кўп асарлар муқаддам (Хитойда мил. ав. 12—10-а.лардан, қад. Мисрда мил. ав. 2-минг йилликнинг ўрталаридан) бошланган. Ўрта Осиёда Абу Наср Форобий («Илмларнинг ке-либ чиқиши ва таснифи»), Абу Рай-ҳон Беруний («Минералогия»), Абу Али ибн Сино («Донишнома», «Тиб қонунлари»), адабиётшунос Олим Ша-рафиддинов («Навоий ҳаёти ва ижо-ди») асарлари И.-о.а.нинг айни намуналари бўла олади.
Ўзбекистонда И.-о.а. нашр этиш иши кейинги 60—70 йилда кенг авж олди. Республикада бундай китоб ва рисола-ларни «Ўзбекистон», «Фан», «Ўқитув-чи», Абу Али ибн Сино номидаги тиб-биёт нашриёти, «Узбекистан миллий энциклопедияси» Давлат илмий нашриёти чиқаради. Мазкур нашриётларда «Фан ҳақида суҳбатлар», «Саломатлик
—  туман бойлик», «Ёш файласуфлар кутубхонаси» каби туркумларда И.-о.а.-лар нашр этилади. Республикада «Фан ва турмуш», «Тафаккур» жур.лари ил-мий-оммабоп вақтли нашрлар сана-лади.
ИЛМИЙ-ОММАБОП КИНО - ил мий кино тури. Барча илм жабҳалари
— фан, техника муваффақиятлари тар-ғиб қилинади, ижтимоий-сиёсий ва маданий қаётнинг турли жиҳатларини акс эттиради. Илк бор 1897 й.да кўрса-тилган. Илмий публицистика ва киножурнал шаклида бўлади. Табиат ва жа-мият тараққиёти қонуниятларини ху-лосалаб кўрсатади, мураккаб илмий муаммоларни оммага тушунарли қилиб етказади. Ўзбекистонда И.-о. к. ишлаб чиқарувчи Ўзбекистон илмий-оммабоп ва ҳужжатли фильмлар студияси бор. «Ғўза зараркунандаларига қарши ку-раш» (реж. Н. Саидов), «Халқобод» (реж. И. Гибалевич), «Узбек атласи» (реж. С. Давлатов), «Сув келди», «Турналар чўли» (реж. Д. Салимое) ва б. фильмлар шу студияда ишлаб чиқарилган. ИЛОВА —  1) баён этилган асосий фикр ёки расмий ҳужжатга қўшимча изоҳ, тафеилот. Mac, қарорнинг И.си; 2) китоб, газ. ёки жур.га қўшиб чиқа-рилган алоҳида нашр. Mac, «Муштум» жур.нинг И.си «Афанди» газ. ИЛОИЛО — Филиппиндаги шаҳар. Илоило провинциясининг маъмурий маркази. Ахрлиси 366 минг киши (2000). Панай о.нинг жан.-ғарбий соҳилидаги порт. Шакар экспорт қиладиган мар-казлардан. Кема ремонти, озиқ-овқат, тикувчилик саноати корхоналари бор.
16—17-а.ларга оид (Испания мустам-лакачилиги давридаги) меъморий ёд-горликлар сакланган. ИЛОКЛАР (илоканлар) — Филиппиндаги халқ. Аҳолиси 7,1 млн. киши (1990-й.лар ўрталари). Илокан тилида гапла-шадилар. Диндорлари — католиклар. Асосан, деҳқончилик б-н шуғуллани-шади.
ИЛОН (лот. serpens) — экваторни ке-сиб ўтувчи юлдузлар туркуми. Белгиси Ser. Уни Илон элтувчи юлдузлар туркуми кесиб, бош ва қуйруқ қисмга аж-ратади. Мезон, Сунбула, Ҳўкизбоқар, Шимолип тож, Геркулес, Бургут, Қал-қон ва Қавс юлдуз туркумлари орала-рида жойлашган. Энг ёруғ юлдузи 2-катталикда. Баҳор ва езда кўриш мумкин.
ИЛОН ЗАҲАРИ — заҳарли илонларнинт заҳар безидан чиқадиган сарғиш ёки оч яшил, ҳвдсиз тиниқ суюклик. Қуритил-ган И.з.нинг 70—90% и мураккаб оқсил моддалар, қолгани анорганик модда-лардан иборат. Заҳар таркибида эркин аминокислоталар, ёғлар, ёғ кислота-лар, ҳар хил тузлар бор; натрий, кальций, калий, рух, магний, фосфор, кремний, темир, кумуш каби элемент-лар ҳам учрайди. И.з.да 15 га яқин оқсил моддалар борлиги электрофорез усули-да аниқланиб бу моддаларнинг биологик хоссалари турлича эканлиги қайд қилинган. Улардан бири одам ёки ҳай-вонни ўлдирса, иккинчиси қонни иви-тади, учинчиси қизил қон таначала-рини емиради, бошқаси эса организм-га ҳеч қандай таъсир кўрсатмайди. Кўзойнакли илон заҳаридан нервга таъсир этадиган модда — нейтротоксин, кўлбор илон ва чарх илон захаридан бир қанча ферментлар ажратиб олин-ган. Илон чаққан одамнинг заҳарлани-шида ана шу махсус токсинлар ва баъ-зи- ферментлар асосий роль ўйнайди. Яхшилаб қуритилган ва ҳаво кирмай-диган қоронғи жойда сакланган И. з. 15—20 йилгача барча хоссаларини сақ-лаб қолади.
Ўрта Осиёдаги заҳарли илонлар за-ҳарининг организмга таъсири ҳам бир хил эмас, мае, кўзойнакли илон за-ҳари, асосан, нерв системасига, кўлбор илон, чарх илон ва бўш илон заҳари эса, асосан, кон томир девори ва қон-га таъсир этади. Бу илонлар чаққанда жароҳатланган жой ва унинг атрофи за-ҳардаги геморрагик моддалар таъсирида шишади ва қаттиқ оғриқ пайдо бўлади. И. з.нинг таъсири одамнинг кайси жо-йини илон чаққанига ҳам боғлиқ. Кўкрак ёки бўйинни чақса, жуда хав-фли, чунки бу қисмда йирик қон то-мирлар кўп.

Илон чаққанда кўриладиган энг асо-сий чоралардан бири организмга кир-ган заҳар микдорини камайтиришдир. Бунинг учун илон чаққан жой маҳкам ушланади ва қаттиқ сиқиб, жароҳат-дан қон чиқарилади. Қонни оғиз б-н ҳам сўриб олиш мумкин, лекин оғиз бўшлиғида яра-чақа бўлмаслиги керак. Илон оёқ ёки қўлни чақса, заҳар ба-данга тез тарқалмаслиги учун, уларни мутлақо қимирлатмаслик керак. Қайси илон чақса, организмга ўшанинг заҳа-ридан тайёрланган махсус зардоб юбо-рилади. Бундай зардоблар Тошкентда-ги Вакцина ва зардоблар илмий тад-қиқот ин-тида тайёрланади.
И.з.дан тайёрланган препаратлар ши-фобахш дори сифатида ишлатилади, мае, випраксин, наясин ва випросал-лар яллиғланишга қарши ва оғриқсиз-лантирувчи хоссаларга эга бўлиб, ревматизм ва нерв касалликларини даво-лашда қўлланилади. И. з.дан ажратиб олинган ферментлар нуклеин кислота-лар ва оқсил моддалар структурасини, организмнинг баъзи фермент система-ларини, оқсиллар алмашинувида ора-лиқ моддалар ҳосил бўлишини ўрга-нишда кўлланилмоқда. Узбекистан ФА Биокимё институтипа. Ўрта Осиёдаги заҳарли илонлар заҳарининг кимёвий таркиби ва таъсири ўрганилади.
Илонлардан ҳар 25—30 кунда бир марта заҳар олинади. Ўзбекистонда уч-райдиган илонлардан кузойнакли илон (капча илон) ва кўлбор илон (гюрза)-да кўп, чарх илон ва бўш илон (қал-қонтумшуқ илон)да камроқ, чўл қора илони (гадюка)да л*уда кам заҳар бўла-ди. Ҳар галда кўпи б-н 0,1 г қуруқ за-ҳар олиш мумкин.
Ад.: Каримов 3. Н., Илон заҳари тиб-биёт хизматида, Т., 1967.
ИЛОН ЙИЛИ — мучал йил ҳисобида олтинчи йил номи (қ. Мучал). ИЛОН ЭЛТУВЧИ (лот. Ophiuchus) -экваторнинг икки томонида жойлаш-ган катта юлдузлар туркуми. Белгиси Oph. Илон юлдузлар туркумини кесиб ўтгани ва Ердан қараганда гўё уни кўта-риб кетаётгандек кўрингани учун шун-дай аталади. Илон, Геркулес, Бургут, Қавс ва Ақраб юлдуз туркумлари ора-ларида жойлашган. Энг ёруғ юлдузи 2-катталикда. Ёз пайтларида яхши кўри-нади.
ИЛОН ЎЙИН — илонлар б-н томоша кўрсатиладиган қад. цирк жанри. Ҳин-дистонда пайдо бўлган. Заҳарли илон сурнай чалиб ўйнатилади, оғзи, қуло-ғига «киритади», елка ва қўлларида ўрмалатади; бўғма илонни баданига ўраб, «беллашади». Ҳозир ҳам Хинди-
стон, Покистон, Бангладеш, Мьянма, Шри Ланка каби шарқ мамлакатлари-да сурнай чалиб заҳарли илон ўйнати-лади. Марказий Осиёда ҳам И.ў. кадим-дан маълум. Археологик қазилмаларда Далварзинтепа (Сурхондарё)дан илонлар б-н ўралган боланинг, Олтинтепа (Туркманистон)дан сочлари ўрнида илонлар тасвирланган маъбуда ҳай-калчалари топилган. Ўзбек циркида Г. Мингбоева, Ш. Ражабова, Ф. Эгам-бердиев, Р. Матчонов ва б. И. ў. кўрса-тишади.
ИЛОНБОШ (Channidae ёки Ophiocephalidae) — олабуғасимонлар туркумига мансуб балиқ. Танасининг уз. 15—120 см, вазни 7 кг гача. Асл вата-ни тропик Африка, ғарбий ва жан.-шарқий Осиё, Амур дарёси ҳавзаси. Яссилашган боши тангачалар б-н крп-ланган булиб, илон бошига ухшайди. Орқа ва анал сузгичлари узун. И.нинг атмосфера ҳавосидан нафас олишга имкон берадиган жабра усти органи бор.
Илонбош балиқ.
И. Channa argus Амур дарёси ҳавзасида тарқалган. Танасининг уз. 85 см гача, вазни 7 кг гача. Ботқоқлашган ва ҳатто ифлосланган кулмак сув ҳавзаларида яшай олади, сувсизликка бир неча кун чидайди. 3 ёшида вояга етади, июнь — июль ойларида урчийди. Ургочилари сув юзасида поя ва барглардан ясалган уяга ўртача 7300 увилдириқ ташлайди, эр-каги бу тухумларни қўриклайди. Йирт-қич, 20-а.нинг 60-й.ларида Узбекистан сув ҳавзаларига тасодифан келиб крл-ган. Овланади.
ИЛОНБУРГУТ (Circaetus gallicus) — йиртқич қушлар туркумининг қарчи-ғайлар оиласига мансуб қуш. Танасининг уз. 67—72 см, вазни 1,5—2 кг. Танасининг устки томони хира қўнғир, остки томони оқиш, йирик қўнғир холлари бор. Кўзлари сариқ ва йирик.
Илонбургут.
Европа, Осиё ва Шим. Африкада уч-райди. Ўзбекистонда дарахт ва қоялар-га уя қуради. Битта оқтухум қўяди. Ур-ғочиси 45 кун тухум босади. Жўжаси 70—90 кунда учирма бўлади. Озиғининг асосий қисмини ҳар хил илонлар, кал-такесаклар ташкил этади. Ноёб тур бўлгани учун Узбекистан Қизил кито-бига киритилган.
ИЛОНБЎЙИН ТОШБАҚАЛАР, тер рапинлар (Chelidae) — тошбақалар оиласи. Узун бўйни ва бошини ён то-мондан эгиб, косасининг остига яши-ради. Австралия И. т.и (Chelofina longicollis) бўйнининг уз. танасининг уз.га тенг келади. Косаси, одатда, бир оз ясси. 10 уруги, 30 дан ортиқ тури маълум, Жан. Америка, Австралия ва Янги Гвинеяда тарқалган, Этхўр. 15— 20 дона тухум қўяди. Айрим турлари овланади. Бир тури Табиатни Муҳофа-за қилиш халқаро иттифоқи Қизил китобига киритилган. ИЛОНКАЛТАКЕСАКЛАР (Ophiomo rus) — сцинклар оиласига мансуб кал-такесаклар уруғи. Гавдаси илонсимон, оёқлари кучсиз ривожланган ёки бўлмайди. Уз. 20 см гача. Пастки ҳара-катчан қовоғида тиниқ туйнукчаси оўлади. 9 тури маълум, Евросиёнинг тоғ ва чўл минтақаларида тарқалган. Туп-роқни кавлаб қурган инларида яшай-ди, ер юзасига кам чиқади. Туркманис-тонда учрайди, Қизил китобга киритилган.
ИЛОНЛАР (Ophidia ёки Serpentes) -тангачалилар кенжа туркуми. Қад. И. қазилма қолдиғи (уз. 11 м гача) бўр давридан маълум. И.нинг аждоди эч-кемарларга ўхшаш калтакесаклар бўлганлиги тахмин қилинади. Танаси ингичка ва узун, уз. 8 см дан 10 м гача, мугузеимон қалқон ва тангачалар б-н қопланган. Оёқ камари суяклари бўлмайди, айрим И.да чаноқ ва орқа оёклари рудименти сакланиб қолган. Умуртқалари 141 дан 435 тагача. Туш суяги булмайди, қовурғалари ҳаракат-чан. Кўзини шаффоф қовоклар қоплаб туради. Қулоқ тешиги ва ноғора парда-си бўлмайди, урта қулоғи содда тузил-ган. Тили узун, айрисимон, якобсон органи бор. Бош скелетининг юз суяклари эластик пайлар орқали ўзаро би-риккан булиб, йирик улжани ютаётга-нида оғзининг кенг очилишига имкон беради. Тишлари ингичка, ўткир, ор-қага эгилган; ўлжани ушлаб туриш учун хизмат қилади.
Заҳарли И.нинг юқори жағларида заҳар тишлари булади. Тишлар сирти-даги эгатча ёки ичидаги най орқали заҳар ўлжа танасига оқиб келади. Ички органлари асимметрик жойлашган.

Илонлар: 1 — эскулап илон, 2 — кўзойнакли илон, 3 — икки хил рангли пеламида, 4 — кўлбор илон, 5 — оддий қораилон, 6 — Кавказ кора илони, 7 — оддий қалқонтумшуқ, 8 — шақилдоқ илон, 9 — мисранг илон.
Ўпкаси, одатда, битга; сийдик пуфаги бўлмайди. Эркагининг куйикиш орган-лари бир жуфт халтачалардан иборат бўлиб, анал тешигидан орқарокда, те-рисининг остида жойлашган. Йилда бир неча марта туллайди, бунда терисининг сиртқи қавати пайпоқ ечилганидек ях-лит кўчиб тушади.
И.нинг 3000 га яқин тури 13 оилага бўлинади. Асосий оилалари: сув илонла-ри, аспидлар, денгиз илонлари, қора илонлар, чуқурчабошлилар, сўқир-илон-лар, тороғизлилар, бўғма илонлар, қал-қондумлилар. Ер юзида, Антарктидадан ташқари, ҳамма жойда учрайди. Одатда, ер устида қалин ўт-ўланлар орасида, да-рахтларда, кўп турлари чўлларда, айрим турлари сувда яшайди. Йиртқич, ўлжани тириклигича ёки олдин заҳарлаб ёки бўғиб ўддириб кейин ютади. Тухум қўяди, айримлари тухумдан тирик туғади. И.та-биатда кемирувчилар, моллюскалар ва ҳашаротлар сонини чеклаб туришда катта аҳамиятга эга.
И. заҳаридан тиббиётда фойдалани-лади. Баъзи И. териси чарм саноатида қўлланилади. Айрим И. одам учун хавф-ли, бироқ улар ҳеч қачон биринчи бўлиб ҳамла қилмайди.
Ўзбекистон ҳудудида И.нинг 20 гача яқин тури тарқалган, улардан капча илон, кўлбор илон, дашт қора илони, бўш илон (қалқонтумшуқ), қум чарх-илони заҳарли ҳисобланади. Кўпчилик турларининг сони кескин камайиб кет-мокда. Халқаро табиатни муҳофаза қилиш жамияти Қизил китобига 16 тур ва кенжа тури киритилган. ИЛОНЛИКЎЛ — Тошкент вилояти Бекобод туманидаги кўл. Сирдарёнинг ўнг соҳилида, Далварзин чўлида, Ян-гихаёт қишлоғидан 5 км жан.-шаркда. Майд. (180 га) ва чуқ. (3—4 м) ўзгариб туради. Сирдарёнинг қолдиқ ўзани
ўрнида ҳосил бўлган. И.га экинзорлар-нинг ташлама сувлари ва сизот сувлар қуйилади. Қўлда қамиш, қўға ва б. сув ўтлари ўсади. Суви нисбатан шўр. И.да балиқчиликни ривожлантириш имко-ниятлари катта. ИЛОНПЕЧАК - қ. Сутпечак. ИЛОНСОЙ — Самарканд вилояти Самарқанд туманидаги сой. Зарафшон тоғ тизмасининг тармоғи — Қоратепа тоғларининг шим. ён бағридан бошла-нувчи 40 га яқин ирмоқларнинг қўши-лишидан ҳосил бўлади. Самарқанд ш.дан ўтувчи Дарғом каналига (чап-дан) қуйилади. Уз. 24 км. И., асосан, ёмғир ва булоқлардан тўйинади. Бахрр ойларида серсув бўлади, этак қисми ёзда кўпинча куриб қолади. Экинзор-ларни суғоришда фойдаланилади. ИЛОНСОЙ РАСМЛАРИ - Зарафшон тизмасининг шим. ён бағридаги Илон-сой дарасидан топилган қоятош расм-лари (сойнинг чап қирғоғи бўйлаб жойлашган). Самарқанддан 15—16 км жан. да. 1938 й.да И. Сухарев, 1965—70 й.лар-да Г. Шацкий, Р. Равшанов, М. Хўжа-назаровлар томонидан ўрганилган. И.р. мил. ав. 1-мингй.ликнинг 2-ярми, мил. 1-минг й.ликка мансуб, шунингдек, кейинчалик яратилган расмлар ҳам учрайди. Расмлар тош ва металл қурол-лар ёрдамида шарпа, шакл ва чизма тарзда чекма усулда ўйиб ишланган. Ҳайвонлардан тоғ эчкиси, кийик, илон, ит, от, туя ва б., чавандозлар, одам шакли, турли нарса (ўқ-ёй)лар тасвирланган, шунингдек, араб ёзув-лари ҳам учрайди. И.р. шу ҳудудда яша-ган элатлар маданияти, тарихини ўрга-нишда қад. санъат обидаси сифатида катта бадиий қимматга эга.
Ад.: Шацкий  Г.   Р., Рисунки на камне, Т., 1983.
ИЛОНЧИСОЙ - Жиззах вилояти Фориш туманидаги сой. Нурота тизмасининг шарқий тармоғи — Қўйтош тоғларининг шим. ён бағридан (1500 м) бошланувчи 15 га яқин кичик ирмоқ-нинг қўшилишидан ҳосил бўлади. Шим.йўналишда оқади. Уз. 32 км, ҳав-засининг майд. 47 км2. Бошланишида Оқбулоқсой деб, Оқтепа қишлоғи ёни-да унга Ёмчисой қўшилгач, И. деб ата-лади. Хонбанди тоғини кесиб ўтгач, Учқулоч шаҳарчасидан 1 км шим.ғарб-да тугайди. И. қор, мавсумий ёмғир ва булоқ сувларидан тўйинади. Йиллик оқимнинг 70—80% март — апрелда оқиб ўтади. Ўртача йиллик сув сарфи 200—250% л/сек. И.дан суғоришда фойдаланилади.
ИЛОНЎТТИ — Молгузар ва Нурота тоғлари орасидаги тоғ йўлаги, Сангзор дарёсининг тор водийси (Жиззах вилоятида). Уз. 16—18 км, эни 200—500 м, энг тор жойида ўзаннинг кенглиги 30 м. Мутлақ бал. 450—550 м. Тоғ ён бағирларининг мутлақ бал. 65—700 м. И.нинг кадимий туркий номи Темир қапиғ («Темир дарвоза») бўлган. Бун-дан ташқари «Жиззах йўли», «Сангзор водийси» каби тарихий номлари хам бор.
И. да маҳаллий тоғ — водий шамоли эсиб туради. Шамолнинг ўртача тезли-ги секундига 2,3—2,8 м, энг кучли эс-ганда 25—28 м га етади. И.нинг икки ён багри тик кўтарилган. Қуйи палео-зойнинг сланец, қумтош, мармарлаш-ган оҳактош, порфиритлари (Молгузар тоғлари ён бағри) б-н интрузив жинслар — гранит гранодиоритлардан (Қуйтош тоғлари ён бағри) тузилган. Сангзор водийси ўрта плейстоценнинг бошларида дарёнинг Молгузар тоғла-рини ювиши ва уни кесиб (ёриб) утиши натижасида вужудга келган. Ўша даврда Мирзачўл худудининг тектоник ҳаракатлар туфайли букилиши дарёнинг шу томонга қараб оқишига сабаб бўлган.
И.дан Тошкент — Самарканд автомобиль йўли ва т.й. ўтган. Автомобиль йўлини қуриш ён бағир \исобига амал-га оширилганлиги туфайли у анча тик ва кескин бурилишларга эга.
Тог йўлаги соҳибқирон Амир Темур номи б-н аталиб, у ерда саёҳатчилар ва йўловчилар дам олиши учун мех,-монхоналар, чойхоналар ва б. инфра-тузилмаларни қуриш режалаштирилган (3-жилд, 593-б.даги суратга қ.). ИЛОРИН — Нигериянинг жан.-ғарби-даги шаҳар. Квара штатининг маъму-рий маркази. Транспорт йўллари тугу-ни. Қ. х. районининг савдо маркази. Аҳолиси 441 минг киши (1990-й.лар

ўрталари). Озиқ-овқат саноати корхо-налари, тамаки ва гугурт ф-калари бор. Кулолчилик буюмлари ишлаб чиқари-лади.
ИЛОТЛАР (юн. heilotai) — Спартака деҳқончилик б-н шуғулланган ўтроқ аҳоли. И. давлат мулки ҳисобланиб, тўла ҳуқуқли гражданлар — спартиатлар-нинг ер участкаларига бириктириб қўйилган. Бу табақа Пелопоннеснинг илгариги аҳолисини дорийлар томони-дан бўйсундирилганлиги натижасида шаклланган бўлса керак. ИЛОҚ (Carex physodes) — ҳилолдош-лар оиласига мансуб илдизпоя кўп йил-лик ўт. Бўйи 15—20 см, пояси уч қир-рали, барглари энсиз, гуллари кўрим-сиз. Меваси қўнғир. Илдизпояси 10— 20 см чуқурликка жойлашиб, ҳар 10—20 см дан поя чиқаради. Шунинг учун илдизпоясининг бошланган ва тугаган жойини топиш қийин. И. қалин ва чигал тўр илдиз хрсил қилиб, қум-ни кўчмайдиган қилади. Ўрта Осиёда-ги барча қумли чўлларда ҳар хил бута ва ўтлар б-н бирга поёнсиз И. зорлар ҳосил қилади. И. фев.да кўкариб, март-да гуллайди, майда уруғи пишиб, поя ва барглари қурийди. И., асосан, веге-татив йўл б-н кўпаяди. И. тўйимли озуқа, таркибида (гуллаш даврида) 20% ча оқсил, 3,1% мой, 24,4% клетчатка бўлади. Қизилқум ўтлоқларида И. қўйлар баҳорги овқатининг 85% ини, ёздагисининг 70% ини ташкил қилади. ИЛОҚ — тарихий вилоят. Тошкент ви-лоятининг жан. қисмида. Оҳангарон дарёси (13-а. бошларига қадар И. деб аталган) ҳавзасида бўлган. Қад. деҳқон-чилик ва кончилик минтақаларидан. Мил. 5-а.дан мустақил давлат сифати-да маълум. И. ҳукмдорлари «Илоқ деҳ-қонлари» унвони б-н юритилиб, катта иктисодий ва сиёсий мавқега эга бўлган. 6—7-а.ларда ZZ/ошга қўшилган. 9—10-а.ларда 17 шаҳар бўлган. Аҳолиси деҳқ-ончилик, чорвачилик, кенг кўламда маъдан қазиш ва ҳунармандчилик б-н шуғулланган. И. аҳолиси жанговарлиги ва эрксеварлиги б-н машҳур бўлган. И.да давлат зарбхонаси бўлган. 10-а. охирларида И. Қорахонийлар давлати таркибига кирган. Мўғуллар истилоси-дан сўнг И. ерлари жалойирлар кабила-си тасарруфига ўтган. И. номи 14-а. дан манбаларда учрамайди. Пойтахти Тун-кат ш. бўлган.
ИЛОҚ ЗАРБХОНАСИ - Илоқяа танга пул зарб қилиш учун Тункат ш.да қурилган корхона (8-а.). Илок конлари-дан олтин ва кумушнинг кўп қазиб чиқарилиши танга зарб қилинадиган махсус корхона ташкил қилиш за'ру-ратини туғдирган. Илокда 8—9.-а.лар-
да «Маъдан аш-Шош» зарбхонасида кўплаб кумуш дирҳамлар зарб этилган. Тангаларда соф кумушнинг кўплиги сабабли И. тангалари 9-а.да бошқа мам-лакатларга ҳам тарқалган. Археологик қазишларда шим.да Швеция ва Нор-вегиядан тортиб жан.да Арманистон-гача бўлган ҳудудда Илоқ тангалари хазиналари топилган. Тарихий манба-ларга кўра, 10-а.да Мовароуннақрда давлат зарбхоналари фақат Самарқанд-да ва Илоқнинг пойтахти Тункатдаги-на бўлган. И. з.да пуллар маҳаллий му-омалалар учун мисдан, умумдавлат ха-зинаси учун қимматбаҳо металлардан зарб қилинган. И.з.да чиқарилган охир-ги тангалар 11-а.нинг 2-ярмига оид. ИЛОҚ КОНЛАРИ - Жан. Чатқол ва Қорамозор тоғларида жойлашган қад. конлар. Жез давридан маълум бўлган. Олтин, феруза, кумуш, мис, қўрғо-шин, қалай, турли рангли жавоҳирлар, бўёқ ҳамда чинни тайёрлашда ишла-тиладиган гил қазиб чиқарилган. И.к. нодир металлари, айниқса, юқори си-фатли кумуш б-н шухрат қозонган. Мил. ав. 1-минг йилликнинг 2-ярмида мил. 10-а.ларгача машҳур бўлган. Шарқ гео-графлари И.к.ни Афғонистондаги энг машҳур «Янги Панжшир» кон номи б-н атаганлар. Шунингдек, улар бу ерда Кўҳисим (Кумуш тоғ) кони ҳам бор-лигини қайд этишган. И.к.дан олтин қазиб чиқариш иккинчи ўрнида тур-ган. Археологик ва геологик тадқиқот-ларга кўра, Беруний ҳам И.к.ни «Феруза кони» деб тилга олган. И.к.да 2,5 млн. м3дан ортиқ бўлган қазиш ишла-ри ўтказилган, шундан 50% кумуш, 25% олтин олиш учун қазилган. И.к,-ларининг олтин конлари — Қизилол-ма, Қўшбулоқ, Оқтурпоқ, Сартабут-кон, Феруза конлари — Ўнгурликон, Оқтурпоқ, Ферузакон, кумуш ва ноёб металл руда конлари — Конимансур, Қоратошқўтон, Консой ва б. бўлган. 11-а.дан бошлаб И.к.да руда қазиш ишла-ри сусаяди. Мўғуллар истилоси даврида кон ишлари деярли тўхтаган.
Амир Темур даврида И.к.ни ишга туширишда бирмунча жонланиш юз берган, аммо кейинчалик кон ишлари яна тўхтаб қолган. 1920-й.лардан ке-йингина қад. И.к. ўрнида Чатқол — Қу-рама саноат р-ни вужудга келди. ИЛОҚИЙ Шарафутдин Абу Абдуллоҳ Муҳаммад ибн Юсуф (?, Илоқ — 1068) — ўртаосиёлик табиб, Ибн Синонинг шогирдларидан. Бухорода таълим олган. Тиб ва тиб тарихига оид «Куллиёти тибби Илоқий» («Илоқий табобати ҳақидаги рисолалар тўплами»), «Фусул Илоқий фи куллиёт тибб» («Табобат хақидаги рисолалар тўпламида Илоқий
боблари»), «Муолажати Илоқий» («Илоқийнинг даво усуллари»), «Мух-тасари Илоқий» («Илоқий мухтасари») каби асарлар ёзган. «Китоб ул-асбоб ва-л-аломот» («Сабаблар ва белгилар ҳақида китоб») асарида турли касал-ликларнинг келиб чиқиши, сабаблари, белгилари, уларни аниклаш ва даво-лаш усуллари баеи зтилган. Буасарнинг қўлёзмаси Байрут ва Искандария ку-тубхоналарида сақланади. И.нингасар-лари ўз даврида табиблар учун муҳим қўлланма бўлган. Ҳинд олими Муҳам-мад Аъзамхон Чаштий табобатга оид «Иксири Аъзам» («Аъзам оби ҳаёти») асарини ёзишда И. асарларидан фой-даланган.
ИЛОҲИЁТ (араб. — худо тўғрисидаги таълимот) — диний ақидалар ва улар ҳақидаги илоҳий кўрсатмаларни ўз ичига олган асосий диний таълимот. Ис-ломда И. илк шаклланиш давридан бошлаб калом деб ном олган. ИЛОҲОБОД, Оллоҳобод — Ҳин-дистонинг шим.даги шаҳар, Уттар-Прадеш штатида, Жамна дарёсининг Ганг дарёсига қуйилиш ерида жойлашган. Аҳолиси 806 минг кишидан зиёд (1990-й.лар ўрталари). Транспорт йўлла-ри тугуни. Шаҳар ўртасидан ўтган т. й. унинг кўҳна қисмини янги қисмидан ажратиб туради. И.нингзамонавий қис-мида янги турар жой маҳаллалари, озиқ-овқат, тамаки, ойна саноати кор-хоналари жойлашган. Диний маросим буюмлари ишлаб чиқарилади. Ун-т (1887 й.) бор. И. — ҳиндуларнинг диний байрам ўтказадиган ва зиёратгоҳ жойи. Мусулмон ва ҳинду меъморий ёдгорликлари кўп, жумладан подшо Ашока давридан (мил. ав. 242 й.) қол-ган тош устунлар, катта «Хусрав боғи» (бу боғда подшо Жаҳонгирнинг ўғ-ли Хусравнинг макбараси бор, 17-а.) ва б.
И.нинг бунёд этилган вақти номаъ-лум. Қад. Ҳиндистонда у Праяга деб аталган. Акбаршоҳ Праяга яқинида 1583 й.да Илоҳобод қалъасини қурдирган; шу вактдан шаҳар ҳам И. деб атала бош-лаган.
ИЛХОН - қ Элхон. ИЛЧА — қад. оғирлик ўлчов бирлиги. 19-а. да Тошкентда 1 И. Тошкент ботмониннт 1/512 қисмига, яъни 336 г га тенг бўлган. Агар 1 Тошкент бот-мони 10,5 пудта тенг бўлса (1 пуд=16,3805 кг), 1 И.=1/512 Тошкент ботмони = 335,9=336 г бўлади. ИЛЬИНА Татьяна Георгиевна (1920. 26.6 — Тошкент) — кўз касалликлари бўйича мутахассис. Ўзбекистонда хиз-мат кўрсатган фан арбоби (1980), Ўзбе-кистонда хизмат кўрсатган врач (1969),
ИЛҒОР

тиббиёт фанлари д-ри (1971), проф. (1973). ТошТИ ни тугатган (1942). Кўз касалликлари кафедраси проф. (1972— 80); мудири (1980—88), 2-ТошТИ да кафедра мудири (1989—91), проф. (1991—94), 1994 й. дан проф.-консультант. Трахома, глаукома (назла) каби хасталиклар, шунингдек, ишемик ка-салликлар, гипертония, қанд касалли-ги, атеросклероз, подагра, буйрак ва жигар касалликларида кўз томирида бўладиган ўзгаришлар устида тадқи-қот олиб борган. Ўзбекистонда бирин-чи бўлиб одам ва ҳайвонлар кўзи тўқи-маларидаги микроэлементларни радио-активацион таҳлил қилиш усулини ишлаб чиққан.
ИЛЬМЕНИТ, титанли темир-тош (Уралдаги Ильмень тоғи номи-дан) — минерал, кимёвий формуласи FeTiO, FeOTiO,. Таркибидабироз магний, баъзан марганец хам бўлади. Три-гонал сингонияли, кристаллари йўғон тахтачасимон, ромбоэдрик, гоҳо пла-стинкасимон. Ранги қорамтир, қора, кулранг. Қаттиқлиги 5—6. Зичлиги 4,8 г/см3. Асосли интрузив (габбро, пиро-ксенит, диабаз) ва ишқорли жинслар-да магнетит, чўкинди жинсларда эса кўпинча магнетит б-н бирга учрайди. Россияда'Ильмень тоғларида (Жан. Урал), Норвегияда Эгерсунн-Согндаль ёнидаги Тельнес кони ва Крагерё кон-лари бор. Титан олинадиган асосий руда. Авиация саноатида ва пўлатнинг ало-ҳида турини олишда ишлатилади. ИЛЬМЕНОРУТИЛ — рутил гуруҳида-ги Nb2Osra (19,64% гача) бой минерал. Кимёвий формуласи (Ti, Nb, Fe) O2. Таркибидаги ниобийнинг миқдори жуда ўзгарувчан бўлиб, зичлиги, ял-тироклиги каби хусусиятларига таъсир этади. Тетрагонал сингонияли, алоҳи-да кристаллар ёки уларнинг уюмлари хрлида учрайди. Ранги қора. Қаттикли-ги 6. Зичлиги 4350—5590 кг/м3. Ялти-роклиги кучли олмоссимон, хира ме-таллсимон. Пегматитли ертомирларда желваклар қосил қилади. Баъзан сочил-маларда ҳам бўлади. Норвегия (Эвье ва Тведестранд), АҚШ (Жан. Дакота штата), Россия (Ильмень тоғлари)да бор. Ўзбекистонда кам учрайди. ИЛЬМЕНЬ — РФ Новгород вилояти-даги кўл. Майд. 982 км2 (сув сатҳи 733 км2 дан 2090 км2 гача ўзгариб туради). Уз. қарийб 45 км, эни 35 км. Чуқ. 10 м гача. Қирғоклари, асосан, боткрклик-дан иборат. Кўлга 50 тача ирмоқ қуйи-лади. Кўлдан Волхов дарёси оқиб чи-қади. Нояб. да музлаб, апр. да муздан бўшайди. Балиқовланади. Кема қатнай-ди. И. дан 6 км нарида Волхов дарёси бўйида Новгород ш. жойлашган.
ИЛЬМЕНЬ ТОҒЛАРИ - Жан. Уралдаги бир гуруҳ тизмалари (РФнинг Челябинск вилояти). Энг баланд жойи 748 м (Ильментов). Гранит, гнейс ва му-раккаб ҳамда турли минералогик тар-кибли жуда кўп пегматит ертомирла-ридан таркиб топган; бу ертомирларда ильменит, апатит, гранат, топаз ва б. (180 тача минерал) бор. Ён бағирлари ўрмон б-н қопланган, водийларда ўтзор ва ботқоклар кўп. И. т. да Ильмень қўриқ-хонаси ташкил этилган. ИЛЬМЕНЬ ҚЎРИҚХОНАСИ - Жан. Уралдаги барча табиий бойликларни комплекс равишда ўрганиш ишлари олиб бориладиган илмий марказ. И. қ. ўзининг минералогик бойликлари бўйича Ер шаридаги ноёб р-нлардан. Россиянинг Челябинск вилояти ҳуду-дида, Жан. Уралнинг шарқий ён бағир-ларида жойлашган. Қўриқхона тарки-бига Ильмень тоғ тизмасининг 55 км узунлиқцаги қисми, Косая тоғи, Ар-гаяш, Катта Таткўл, Кичик Кисегач, Катта Миасс кўллари кирган. Майд. 30380 га. 1920 й.да минералогия музе-йи сифатида ташкил қилинган. 1935 й.да комплекс қўрикхонага ўзгартирилган.
И. қ. Жан. Уралга хос бўлган мине-раллар ва тоғ жинслари ҳамда Ильмень тоғларининг флора ва фаунасини сақ-лаш ва ўрганиш мақсадида ташкил қилинган. И. қ. да лабораториялар б-н таъминланган илмий база фаолият кўрсатмоқда. Қўриқхона ҳудудида олиб борилган и. т. ишлари давомида бу ер-дан 200 га яқин минерал тури (шулар-дан 11 таси жаҳонда ил к бор) аниқ-ланган бўлиб, уларнинг 30 дан кўпроғи, жумладан слюда, топаз, ильменит, канкринит, вишневит, чевки-нит, ишкулит ва б. дастлаб шу ердан топилган. Қўриқхонада фойдали қазил-ма конларининг қад. қолдиклари сақ-ланган. Бу эса табиий минералогия музейи сифатида катта илмий аҳами-ятга эга.
ИЛЬЮШИН Сергей Владимирович [1894.18.(30). 3, Вологда губерняси — 1977.9.2 — Москва] — рус авиаконст-руктори, акад. (1968), мухандислик-тех-ника хизмати генерал-полковниги (1967), 3 марта Меҳнат Қаҳрамони. (1941, 1957, 1974). И. Е. Жуковский но-мидаги Ҳарбий-Ҳаво муҳандислик ака-демиясини тугатган (1926). 1931 й. да авиация конструкторлик бюросини ту-зиб, унга бошчилик қилди. Дастлаб икки моторли ЦКБ-26 (ЦКБ-30, ЦКБ-30-Ф) жанговар самолётларида турли юклар б-н юқорига кутарилиш бўйича дунё рекордини ўрнатган, 1938—39 й. ларда Москва — Владивосток, Москва — Миску (АКШ) ороли бўйлаб қўнмай учган. И. бошчилигида констуркторлик
бюросида бомбар-димончи Ил-4, штурмчи         Ил-2
(1939), Ил-8, Ил-10 (1943), реактив бом-бардимончи Ил-28 (1948) ва штурмчи Ил-40 (1953) ҳамда Ил-12(1946), Ил-14 (1951), Ил-18(1957), Ил-62(1962) йулов-чилар самолётлари яратилган. И. йўловчи ва харбий само-лётлар яратиш б-н бирга самолётсоз-ликда ўз мактабини қам барпо қилди. ИЛҒАТУ МАЛИК, Илатғу Малик (13-а.) — Хоразмшоҳлар давлатинннт ҳар-бий арбобларидан бири. Муҳаммад Хоразмшоҳнинг Банокатцягш ноиби. Мўғуллар истилоси арафасида Муқам-мад Хоразмшоқ Жанд ва Ёркенд ноиби Амир Бужи Паҳлавон Қутлуғхон-ни 10 минг отлиқ аскар б-н И. м. ка ёрдамга жунатган. Банокат гарнизони, асосан, ^анғлилардан ташкил топган бўлиб уларга И. м. қўмондонлик қил-ган. Чингизхон Ўтрорга келиб, Бано-катни эгаллаш учун Алақ нўён, Сақ-ту ва Буқа бошчилигида 5000 киши-лик қўшин жўнатган. Булар теварак-атрофдан уларга қўшилган қўшинлар б-н Банокатни қамал қилганлар (1220). И. м. раҳбарлик қилган шаҳар мудофаачилари 3 кун мобайнида мўғуллар б-н қаҳрамонона жанг кидали. Бироқ кучлар тенг бўлмагани бо-исидан қамалнинг тўртинчи куни Банокат таслим бўлган. Мўғуллар шаҳар аҳолисини шаҳардан ташқарига олиб чиқиб, уларни жангчилар, ҳунарман-длар ва оддий фуқароларга ажратган. Сўнгра жангчиларни қилич б-н чо-пиб, камон б-н отиб ўлдирганлар, қолган халқни минглик, юзлик, ўнликларга ажратган. Ёшларни ҳашар сифатида олиб Хўжанд томон юриш қилишган.
ИЛҒОР, илға (қад. туркийча — тез ҳаракат қилмоқ, ҳужум қилмоқ) — 1) 6—8-а. ларда туркий халкларда кўшин-нинг олд томонида борувчи \арбий қисм, авангард. Кўк Турк хоқонлиги черигида йизак, жизаг, илки су; қорахонийлар, хоразмшоҳлар қўшинида язак, темурийлар, шай-бонийлар ҳамда сўнгги хонликлар ар-миясида манглай, ҳиравул, т а л о я (толийъа) каби истилоҳ И. маъ-носида истеъмолда бўлган; 2) суворий-ларнинг қўққисдан уюштирган ҳужу-ми, ўлжа олиш мақсадида қилинган бо-сқин, ғорат маъносида эски узбек ти-лида кенг қўлланишда бўлган; «Қосимбек ва Иброқим Сору ва Вайс Логарий бошликларни икки тарафга илғор йиборилиб эди» (Бобурнома, 58).

ИЛҲОМ — одамнинг руҳий ҳолати; ун-даги барча ижодий кучларнинг куйи-либ келиши, руҳий жараёнларнинг фа-оллашуви. Бундай ҳолатда бутун руҳи-ят айни бир вақтда ишга солинади. И. пайтида онг тиниқлашиши кузатила-ди, фикрлаш ва ижодий ҳаёлот сермаҳ-сул бўлади, ҳис-туйғулар тўлиб тоша-ди, эътибор буткул ижод объектига қаратилган бўлади. И. нинг физиологик асоси доминанта (вақтинча ҳукмрон-лик қилувчи рефлектор тизими) ҳисоб-ланади.
И. ни «илоҳий рухланиш» б-н боғ-ловчилар уни фақат бадиий ижодда на-моён бўлади, деб ҳисоблайдилар. И. га моддиюнчилик нуқтаи назаридан ён-дошувчилар уни қаттиқ меҳнат қилиш натижаси деб биладилар. И. ни ижоди-ётнинг ижтимоий ва индивидуал омил-лари, атроф муҳит ва шахснинг ижтимоий шарт-шароитлари б-н боғлайди-лар. Меҳнат фаолиятининг ҳар қандай кўриниши илҳомбахш ва ижодий бўли-ши мумкин. И. нинг пайдо бўлиш са-баблари, намоён бўлиш шакллари хил-ма-хил. Барча фан соҳибларида И. бўла-ди. И. ижоднинг қудратли омили, у ижодкорларнинг ҳамма кучларини ишга солади, ижодий самарадорликка ёрдам беради (яна қ. Ижод). «ИЛҲОМ» — театр-студия. 1976 й. да М. Вайль томонидан «Театр ёшлари тажриба студияси» номи б-н ташкил бўлган. 1989 й. дан ҳоз. номда. Спектакл-лари узбек ва рус тилларида. «И.» котила драматик санъат мактаби ва труп-паси фаолият кўрсатади (1995 й. дан). Студиянинг асосий мақсади — театр санъатида янги ифода воситаларини излаш ва тажриба қилиш, ёш драматург, актёр ва реж. ларнинг илк чиқи-ши (дебют) ларини уюштиришдан ибо-рат. Энг яхши спектакллари: «Ўрдак ови» (А. Вампилов), «Кўшиқучун ўлим йўқ» (Г. Лорка), «Жамоат фикри» (А. Баранга), «Муҳаммад, Мамед, Мамеш» (Ч. Ҳусаинов), «Тикансиз типратикан-
А. Илҳомов. Темурийлар тарихи давлат музейи биносининг — гум-баз ости шифтига ишланган нақш (1997).
лар», «Оқ отлар учун вальс», «Темир хотин» (Ш. Бошбе-ков), «Масхарабозлар учун регтайм», «Оппоқ, оппоқ қора лайлак» (А. Қодирий асарлари асосида), «Бахтли гадолар» (К. Гоцци) ва б. Ж. Обидов, К. Арутюнян, А. Завьялова, Б. Матжонов, М. Каминский, М. Турпишчева, Б. Зокиров кабилар театрнинг етакчи актёрлари-дир. Театрнинг бадиий раҳбари — Марк Вайль.
ИЛҲОМОВ Анвар^ (1946.20.8, Тош-кент) — наққош, Ўзбекистонда хиз-мат курсатган санъат арбоби (1983). П. Беньков номидаги Республика рассом-лик билим юртида таълим олган (1963— 68), ТошПИ нинг меъморлик ф-тини тугатган (1973). Тошкентдаги кулоллик тажриба з-ди (1967—77), «Усто» бир-лашмаси (1977—80) да наққош, ижодий гуруҳ раҳбари (1980 й. дан). И. за-монавий биноларни анъанавий на-қшлар б-н безашда кулоллик буюмла-ри, наққошлик, ёғоч ўймакорлиги санъатининг уйғунлигига эришди. Нақ-қошликда унутилган кундал усулини ривожлантиришга катта ҳисса қўшди. Нақшлар мужассамотида эса ранглар-нинг бир-бирига майин боғланишини таъминлади. Тошкентдаги Халқлар Дўстлиги саройининг банкет зали (1980), «Дилором» (1980), «Юлдуз», «Сирдарё» қаҳвахоналарини, Тўқима-чилар маданият саройи (1987), Гулис-тон ш. даги Сирдарё театри (1985), Гер-маниянинг Гановер ш. даги «Туркис-тон» ресторани (1992), Тошкентдаги «Туркистон» саройи (1995), Темурийлар тарихи давлат музейи (1997), Имом Бухорий мажмуаси (1998), Қува ш. даги Аҳмад Фарғоний мажмуаси (1998) ва б. биноларни безади.
Камолиддин Беҳзод номидаги Ўзбекистон Давлат му-кофоти лауреати (1997). ИМАГО (лот. imago — кўри-ниш) — ҳашаротлар индивидуал ривожланишидаги сўнгги (дефинитив) босқич, вояга етган ҳашарот. Қанот-ларининг тўлиқ ривожлан-ганлиги ва қорнининг кей-инги қисмида жинсий ўсим-
«Илҳом» театр-студияси. «Бахтли гадолар» спектаклидан кўриниш.
таларнинг бўлиши И. нинг асосий бел-гиси ҳисобланади. И. даврида ҳашарот-лар тарқалади ва кўпаяди. Ҳашаротлар-нинг ўсиши ва пуст ташлаши тугалла-нади. Бир қанча ҳашаротлар И. си озиқ-ланмайди ёки озикланиши чекланган бўлади. Кўпчилик ҳашаротлар И. даврида ҳаракатчан бўлади. И. даври бир неча соат ёки кундан (кунликлар, ай-рим тангақанотлилар, елпиғичқанотли-лар эркаклари) бир неча ой ёки йил-гача давом этади. Она асалари И. си 3— 5 йил, айрим қора танли қўнғизлар И. си 15 йилгача ҳаёт кечиради. ИМАИ Тадаси (1912.8.1) — япон ки-нореж., япон кино санъатида демокра-тик оқимнинг энг йирик арбобларидан. «Ҳар ҳолда яшамокдамиз!», «Кун ўрта-сидаги зимистон», «Кўприксиз дарё», «Ака ва сингил», «Тарбия ўйини», «Гу-руч», «Эн исмли япон аёли», «Ялмо-ғиз» ва б. фильмларида ижтимоий но-хаклик, ишсизлик, миршаб ва судлар-нинг шафқатсизлиги каби муаммолар акс этди. 1969 й. мустақил бўлган «Хо-рупу про» компаниясига асос солган. ИМАНДРА — Кола я. о. нинг жан.-ғар-бий қисмидаги кўл. РФ Мурманск ви-лоятида. Майд. 876 км2, чуқ. 67 м гача. Кўл тектоник чўкиш натижасида пайдо бўлган. Унда орол кўп. Кўлга 20 га яқин дарё қуйилиб, Нива дарёси оқиб чиқади. Балиқовланади. И. нингшим.-ғарбий соҳилида Мончегорск ш. жой-лашган.
ИМБЕЦИЛЛИК (лот. imbecillus -заиф) — акли норасоликнинг ўртача даражаси; руҳий жиҳатдан бир қадар ривожланмай қолиш (олигофрения). Бунда беморнинг сўз бойлиги оз бўлиб, уни ҳисоблаш ва ўқишга ўргатиб бўлмайди, лекин унда жўнроқ меҳнат кўникмаларини ҳосил қилиш мумкин. ИМЕРЕТИЯ ПОДШОҲЛИГИ - Ғар бий Грузиядаги тарихий вилоят — Име-ретия ҳудудида мавжуд бўлган давлат (15-а. охири — 1811). Пойтахти — Кутаиси. Ички ўзаро урушлар оқибатида заифлашиб қолиб, 1555 й. дан Усмонли турк империясигя итоат этган ва унга
имло

божтўяаб турган. 1804—10 й. ларда Россия ҳимоясида бўлган, 1811 й. эса Россия таркибига бутунлай қўшиб олинган. ИМИЖ (инг. image, лот. imago — тим-сол, кўриниш) — шахе, ҳодиса, нар-санинг оммалаштириш, реклама қилиш ва ҳ. к. мақсадларда одамларга ҳиссий-руҳий таъсир кўрсатишни кўзлаб шакллантириладиган қиёфаси; тарғиб қилиш воситаларидан бири (мае, сиёсий арбоб И.и). ИМИЛЛАБ ЮРУВЧИЛАР (Tardig rada) — систематик ўрни тўла аниқ-ланмаган умуртқасиз ҳайвонлар; бўғим-оёқлилар типига мансуб синф сифа-тида тахмин қилинади. Танаси калта (0,1 — 1 мм) ва йўғон, аниқ бўғимлар-га бўлинмаган; оёклари 4 жуфт (кўпин-ча бўғимсиз), жуда секин ҳаракат қила-ди. Бошида 2 та стилети бор. Нерв сис-темаси ҳалқум усти ва 5 қорин нерви ганглийларидан иборат. Ер юзида кенг тарқалган, 300 га яқин тури маълум. И. ю. денгиз ва чучук сувларда, кичик кўлмакларда, ҳатто, ўсимлик баргла-ри, йўсинлар орасида йиғилиб қолган сув томчисида ҳам яшайди. Қуриб ноа-ниқ шаклга кирган И. ю. бир неча йил тирик қолиши, бир неча соат давоми-да 27 Г совуққа, 150° ли қисқа муддат-ли ҳароратга чидаши мумкин. Анабиоз-га оид текширишларда И. ю.дан фой-даланилади.
ИМИТАЦИЯ (лот. imitatio — таклид) — 1) бирор нарсага тақлид қилиш, ўхшатма; 2) мусиқада — бирон овозда садоланган кўп овозли мусиқа асари куйини бошқа (юқори ёки паст) овозда айнан ёки ўзгачароқ қилиб так-рорлаш. Баъзан И. тақлид қилинаётган овоз тугашидан олдинроқ бошланади. Куй бир неча овозда навбатма-навбат такрорланиши мумкин. Бир вақтнинг ўзида икки, уч, баъзан ундан кўпроқ овозлардаги И. лар ҳам учрайди. Фуга ва канон каби полифоник мусиқа шак-ллари И. асосида яратилади. Узбекистан композиторларидан А. Козловский, М. Бурҳонов, И. Акбаров, Т. Қурбонов ва б. И. дан унумли фойдаланганлар. ИМКОНИЯТ ВА ВОҚЕЛИК - нарса ва ҳодисалар ривожининг асосий бос-қичларини ифодаловчи фалсафий ту-шунчалар.
В о қе л и к ҳозир реал мавжуд бўлиб турган нарса, ҳодисалардир. Лекин бу нарса ва ҳодисалар ривожланиш жара-ёнида бирданига ҳоз. ҳолатида бўлмай имконият тарзида пайдо бўлган, улар ўзининг муайян келиб чиқиш даври-га, тарихига эга. Воқелик пайдо бўлиш-дан олдин имконият тарзида мавжуд бўлади.
Имконият воқеликнинг куртак хрлидаги кўриниши, ҳали юзага чиқ-

маган воқеликдир. Имконият воқелик-ни келтириб чиқарувчи, ривожланиш-нинг объектив ва субъектив шарт-ша-роитларидан иборатдир. Имконият ҳали амалга ошмаган, лекин юзага чиқиши мумкин бўлган, воқеликка айлана ола-диган ҳодисадир. Имкониятнинг воқе-ликка айланиши ривожланиш жараё-нини ифодалайди.
И. ва в. тушунчаларини тадқиқ қилишда /егельнинг хизмати катта. Унинг таълимотига кўра, И. ва в. бир-бири б-н узвий боғлиқ, имконият потенциал воқеликдир, унинг вокелик-ка айланиши муайян зарурият асосида бўлади. Гегель бу тушунчаларни зарурият ва тасодиф, моҳият ва ҳодиса ту-шунчалари б-н узвий муносабатда олиб текширади. Имконият бирдан вокелик-ка айланмайди. У эски воқелик бағри-да ривожлана боради ва муайян шарт-шароитлар пайдо бўлгач, воқеликка айланади. Имконият реаллаша борган сари унинг мавжуд эски воқелик б-н кураши кескинлашиб боради. Шунга кўра, формал (расмий), абстракт (мав-ҳум) ва реал имкониятларни бир-би-ридан фарқ қилмоқ керак.
Формал имконият фақат фикрий из-чиллик жиҳатдангина тўғри бўлган, лекин реал асосга эга бўлмаган истак шаклидаги имкониятдир. У объектив ривожланиш қонунидан келиб чиқмай-ди, шунинг учун ҳеч қачон воқеликка айланмайди.
Абстракт имконият амалга ошиши учун ҳали етарли шарт-шароитлар етишмаган, лекин амалга ошиши қону-ний бўлган нарса ва хрдисаларнинг ўзгариш ва ривожланиш мантиқидан келиб чиқувчи имкониятдир. Абстракт имконият ривожланиш жараёнида, муайян шарт-шароитлар етилганда реал имкониятга айланади. Реал имконият амалга ошиши учун барча зарур шарт-шароитлар мавжуд бўлган имкониятдир. Реал имконият доим аниқ характерга эга.
Имконият б-н воқелик ўртасида диалектик боғланиш мавжуд. Бу боғланиш аввало И. ва в. нинг бир-бирига ўтиб туриши. Имкониятнинг маълум шарт-шароитларда воқеликка айланиши, во-қеликнинг эса янгидан-янги имкони-ятлар яратишида ифодаланади. Имкониятнинг воқеликка айланиши таби-атда ўз-ўзидан, стихияли равишда амалга ошади. Жамиятда эса имкониятнинг воқеликка айланиши учун объектив шарт-шароитлардан ташқари субъектив омилларнинг роли катта. Мае, ҳозирги даврда Узбекистон Рес-публикасининг мустақил давлат сифа-тида равнақ топиши учун ҳамма таби-
ий ва ижтимоий шарт-шароитлар ва имкониятлар мавжуд. Аммо бу имко-ниятлар ўз-ўзидан республика муста-қиллигини мустаҳкамлашда ўз самара-сини бермайди, яъни воқеликка айланмайди. Бунинг учун шу имконият ва шарт-шароитларга суяниб, режалар асосида фаол амалий ишларни бажар-моғимиз лозим.
Ҳар доим кишилар ўзларининг амалий фаолиятида реал имкониятларга суяниб иш юритсаларгина ўз мақсад-ларига эришишлари мумкин. Бунинг учун мавжуд реал имкониятларни тўғри ҳисобга олиш ва уларни вокеликка ай-лантириш йўлида барча субъектив омилларни сафарбар кила билиш му-ваффақият гарови ҳисобланади.
Абдулла Аюпов.
ИМЛО (араб. — тўғри ёзиш), орфография — сўз ва гапларнинг, сўз қисмларининг фафика воситалари ёр-дамида тўғри ёзилиши; муайян тилда-ги тўғри ёзиш қоидалари мажмуи. Бу қоидалар сўзларнинг товуш таркиби ҳамда сўз ва унинг морфологик тарки-бининг ёзилиши, сўзларни қўшиб ёки алоҳида ёзиш, бош ҳарфларни тўғри қўллаш, бўғин кўчириш ва б. бевосита ёзув б-н боғлиқ бўлади. Шу боис И. қоидалари вазиятга кўра ўзгариб ҳам туради.
Кирилл ёзувидаги ўзбек адабий ти-лининг И. қоидалари 1940 й. дан шакл-лана бошлаган бўлса, 1956 й. да мукам -мал қоидалар тўплами қабул қилин-ган. Узбек адабий тилида фоне тик, морфологик, тарихий-эти-мологик И. қоидалари амал қилади. Фонетик ёзув И. қоидаларига муво-фиқ айрим сўзларнинг ўзак ва кўшим-чаларидаги ўзгаришлар ҳисобга оли-ниб, талаффузга мувофиқ ёзилади (кўк+га=кўкка, боғ+га=боққа, булоқ + га=булоққа ва б.). Морфологик И. қоидасига кўра, айтилиши ва эши-тилишидан қатъий назар, айнан ўз ҳолича ёзилади (ичди, тушди, бориб-ди; бунда қўшимчалар — ти — ипти тарзида талаффуз қилинса ҳам, ди, — ибди шаклида ёзилади). Тарихий-этимологик қоидага амал қилин-ганда эса сузлар уз ҳолича ёзилади (ки-тоб, Муҳаммад, кимё, товар, география, Корея, Франция ва б.).
Узбек тилининг лотин графикаси асосидаги (1995 й. да қабул қилинган) алифбоси бўйича асосий имло крида-лари Узбекистон Республикаси Вазир-лар Маҳкамасининг 1995 й. 24 авг. каро-ри б-н қабул қилинган.
Ад.: Узбек орфографиясининг асосий қоидалари, Т., 1956; O'zbek tilining imlo lug'ati, Т., 1995.

ИМЛОҚ — қад. шаҳар харобалари. Ол-малиқ ш.дан (Тошкент вилояти) 12 км шарқда, Оҳангарон дарёсининг чап сохилида жойлашган. Шаҳар маркази 5 га, ундан шаркда жойлашган шақрис-тон майд. 12,5 га бўлган. Шаҳристон-нинг дарёга қараган шим. томони му-дофаа иншоотлари б-н мустаҳкамлан-ган, қолган томонлари рабод б-н ўрал-ган. Археологик қазиш натижасида 6—7-а. ларга оид мудофаа иншоотла-рининг харобалари, 4—11-а. ларга оид турар жойлар ва жамоат бинолари, ҳунармандчилик корхоналарининг қол-дикдари топилган. Шаҳристон ва рабод-да топилган металлургия, кулолчилик, шишасозлик корхоналарининг қолдиқ-лари, йирик ва кичик каналлар, ҳовуз-ларнинг излари И. да маданият ва су-ғориш ишлари тараққий этганлигидан далолат беради. Археологик ва ёзма манбаларга асосланиб И. Илоқнннт маркази — Тункат ш. б-н бир деб ҳисобла-нади.
Лд.: Массон М . Е., Ахангеран. Архео-лого-топографический очерк, Т., 1953; Буря ко в Ю. Ф., Археологические материалы по истории Тункета и Абрлыга. Материалы по истории Узбекистана, Т., 1966.
ИММАНЕНТ ФАЛСАФА — 19-а. охи-ри — 20-а. бошида вужудга келган не-мис фалсафасидаги оқим. Билиб оли-надиган реаллик онг доирасидагина бўлиши мумкин, яъни онгга хосдир деб \исоблайди. И. ф. онг моҳиятини ягона реаллик деб билади. Асосий вакиллари — В. Шуппе, Й. Ремке, Р. Шуберт-Золь-дерн. Позитивизм ҳам И. ф. нуқтаи на-зарига яқин турган. ИММЕРМАН (Immerman) Карл Леб-рехт (1796.24.4, Магдебург — 1840.25.8, Дюссельдорф) — немис ёзувчиси, драматург, театр арбоби. Дюссельдорфда-ги театр раҳбари (1832—37). Ижоди романтизмдан танқидий реализмга ўтиш даврининг намунасидир. Дастлаб шеърлар ёзган («Шеърлар» тўплами, 1822). И. «Тироль фожеаси» (1827) дра-маси, «Алексей» (1833) драматик трилогия ва «Эпигонлар» (1836), «Мюнхгаузен» (1838), «Эсдаликлар» (1840— 43) каби ўткир ҳажвий романлар му-аллифи. Театр бўйича илмий тадқиқотлари бор.
ИММЕРСИОН СУЮКДИКЛАР (лот. immersio — тушиш) — кристалл ва аморф ҳолдаги моддаларнинг синди-риш кўрсаткичи «п» ни аниқлашда қўлланиладиган суюкликлар. Таҳлил қилинаётган модда (100—500 мкм ли) зарраларини «п» маълум бўлган И. с. га тушириб, микроскоп остида текшири-лади. Тахлил қилинаётган модда «п» б-н И. с. «п» тенг бўлган такдирда фаза чегаралари кўринмайди, «п»лар ҳар хил
бўлганда икки фаза оралигида рангсиз тиниқ чизиқ кўринади (Бекке чизиғи). «п» маълум бўлган Их. нинг тўпла-мидан фойдаланиб қаттиқ моддалар «п»и аникланади. «п»дан ташқари, И. с. ёрдамида оптик ўклар оралиғидаги бур-чакни, оптик ўклар сонини ва баъзи б. кристаллооптик тавсифларни аниқлаш ҳам мумкин.
И. с. тўплами таркибига изоамил спирт, нефтнинг енгил ҳайдалувчи ва керосиннинг 220—240° да қайновчи фракциялари, о- хлорнафталин, ди-йодметан, олтингугуртнинг дийодме-тандаги эритмаси ва б. киради. Баъзи И. с. бир неча суюкликларни аралаш-тириб олинади. Бунда олтингугурт, сульфидлар, глицерин, сув ва б. дан фойдаланилади.
ИММИГРАНТЛАР (лот. immigrans — кўчиб келувчи) — бир давлатдан бош-қа бир давлат ҳудудига доимий ёки узоқ вақт истиқомат қилиш учун кўчиб келган фуқаролар. Улар иқтисодий, сиё-сий ёки линий сабабларга кўра кўчиб келиши мумкин. Давлатларнинг кўпчи-лиги аввалдан рухсат олиш шарти б-н И. нинг ўз ҳудудидан кўчиб келишига йўл қўяди. Айрим мамлакатларда, мае, АҚШда И. ҳақида қонунлар чиқарил-ган, шунингдек, иммиграциям оид квоталар белгиланган. ИММИГРАНТЛАР (б и о л . да) - бу тунлай бошқа жойда туғилиб ва ривож-ланиб, кейинчалик айни ҳудудга ке-либ тарқалган (одамлар олиб келган ва иқлимлашган) қайвон турлари (тур-кумлари, оилалари ва ҳ.к.). Mac, ондатра бошқа мамлакатлар орқали Ўзбе-кистонга Америкадан олиб келиб тар-қатилган.
ИММОБИЛИЗАЦИЯ (лот. immobilisis — қимирламайдиган, ҳаракатсиз) — гавданинг шикастланган ёки касал қисмини (одатда, қўл-оёқ ва умуртқа поғонасини) қимирламайдиган қилиб қўйиш. Суяк синганда, чиққанда, та-янч-харакат аъзоларининг яллиғланиш касалликларида (остеомиелит, сил ва б.), суяк ва юмшоқ тўқиманинг турли жарохатларида, шунингдек, операция-дан кейин гавданинг тегишли жойлари-ни маълум вазиятда ушлаб туриш учун И. қўлланилади. Шикастланганда оғриқ-ни камайтириш, травматик шок ва инфекция тушишининг олдини олишда, беморнинг тезда соғайиб кетишида И. нинг аҳамияти катта. Вақтинча (транспорт) ва доимий (даволаш) И. қили-нади. Вақтинча И. суяк синганда ва б. оғир шикастланишларда биринчи ёр-дам кўрсатишнинг энг муҳим восита-сидир. Вақтинча И. учун махсус шина-лар (Детирикс,  Крамер,  Богданов ва
ҳ.к.), шунингдек, қўл остида бор бўлган фанер, тахта ва б. материаллар (мае, тахтакач) дан фойдаланилади. Шиналаш — вақтинча И. нинг асосий тури ҳисобланади. Бемор касалхонага келтирилгандан сўнг вақтинча И. доимий И. б-н алмаштирилади (қ. Суяк си-ниши, Суяк чиқиши). Даво И. си гипс боғлов, тортиб қўйиш, ортопедик мос-лама, корсет ва б. ёрдамида килинади. Синган суяк бўлакларини жаррохлик йўли б-н бириктириб қўйиш учун махсус винт, пластинка ва б. қўлланилади. Тахтакачлаш хам И. га ёрдам беради. ИММОБИЛЛАШГАН ФЕРМЕНТ-ЛАР — молекулалари полимер бирик-малар б-н ковалент боғланган, сунъий олинадиган фермент препаратлар. Шу-нинг учун И. ф. денатурацияни вужудга келтирувчи таъсирларга нисбатан чи-дамли бўлади. Бундай ферментлар на-тив (табиий) ферментларга нисбатан афзалликларга эга. Улар протеолиз фер-ментлари ва микроорганизмлар таъси-рида парчаланиб кетмайди; турғун но-иммуноген хусусиятига эга бўлади, шунингдек, организмнинг зарур жойида тўпланади. И. ф. аналитик тадқиқотлар ва нозик органик синтез жараёнларида қўлланилади. Келажакда уларни тибби-ётда ва биотехнологик саноатда (анти-биотиклар, аминокислоталар, озиқ моддалар олишда) қўллаш мумкин. ИММУН ЗАРДОБЛАР - бирор антиген б-н иммунланган одам ва ҳайвон-лар қонидан олинадиган ва таркибида шу антигенга хос антителолари бўлган зардоблар. Иммун зардоб, одатда, сунъий иммунланган ҳайвонлар (қуён, от, денгиз чўчқалари) қонидан (қ. Иммун-лаш) ёки баъзи юқумли касалликлар б-н оғриб ўтган кишилар қонидан олинади. И. з. нинг ҳимоя ва даво хусусият-лари улар таркибида махсус бирикма-лар — касаллик қўзғатувчи омилларни топа олиш (уларга нисбатан махсус сезувчанлиги бор) ва зарарсизланти-риш хусусиятига эга бўлган антитело-лар борлигига асосланган (қ. Иммунитет). Ёт оқсили бор ҳар қандай агент-нинг киришига жавобан одам ёки ҳай-вон организмида антителолар қосил бўлади ва унинг қон зардобида узок, вақт, баъзан, умрбод сакланади. Баъзи юқумли касалликлар б-н оғриган одам-ларнинг бир умр ушбу касаллик б-н қайта касалланмасликларининг боиси шунда. Диагностика (серодиагностика) ва даво-профилактика (серопрофилактика, серотерапия) мақсадида қўлла-ниладиган И.з. мавжуд. Организмга И. з. юборилганда пассив имменитет ҳосил бўлиб, у маълум муддат (2—4 ҳафта) сакланиб туради. Шуни назарда тутиб,

инфекцион касаллик (мае, қизамиқ) б-н оғриган беморга яқин юрган ки-шиларни касалликдан сақлаш мақса-дида И. з. б-н эмланади. И. з. бўғма, қоқшол, ботулизм ва ҳ. к. ни даволаш-да, шунингдек, илон, ари, баъзи ҳаша-ротлар чаққанда ва б. ҳолларда қўлла-нилади. Зардоб таркибидаги антитело-нинг табиатига қараб антитоксик, ан-тибактериал, антивирус ва илон заҳарига қарши И. з. фаркланади. Ке-йинги йилларда антилейкоцитар зар-добларнинг кашф этилиши ва уларни тиббиёт амалиётида қўлланилиши аъзо ва тўқималарни кўчириб ўтказишда донор ва реципиентни аниклаш, шунингдек, иммуногенетика масалаларини ўрганиш имконини берди. И. з. юборил-гандан кейин баъзан шок ва зардоб ка-саллиги рўй бериши мумкин. Бунинг олдини олиш учун иммун зардобни юборишдан олдинроқ (15—30 дақиқа, баъзан 1—2 кун илгари) унинг озроқ микдори юбориб кўрилади. ИММУН СТАТУС, иммун ҳолат — иммун системасининг ҳужайравий ва гуморал омилларини клиник ва ла-боратор-иммунологик усуллар ёрдами-да аникланган миқдорий кўрсаткичла-ри. Иммунологик кўрсаткичлар киши-ларнинг ёшига, яшаётган географик муҳитига, экологик вазият ва эпиде-миологик ҳолатга қараб ўзгаради. И. с. ни аниклаш нафақат одамнинг ҳоз. ҳолатини баҳолаш, балки экологик ва хавфли антропоген (физик, кимёвий ва биологик) омиллар таъсирида унинг келажакдаги соғлиғини олдиндан ай-тиб бериш имконини беради. Бундан ташкари, одам И. с. ни баҳолаш орқали иммунтанқислик ҳолатларига юқори мойиллиги бўлган кишиларнинг хавфли гуруҳини тузиш ҳамда унинг асоси-да иммунтиклаш ва иммунпрофилакти-ка усулларини ишлаб чиқиш мумкин бўлади.
Замонавий тиббий иммунологияда И. с. ни бахрловчи усуллар мавжуд. Жаҳон соғлиқни сақлаш ташкилотининг тав-сияларига асосланиб, акад. Р. В. Петров томонидан 1984 й. «Одам иммун стату-сини баҳолаш» услубий қўлланмаси ишлаб чиқилган, унга асосан баҳолаш усуллари икки даражага бўлинади. Би-ринчи даража усулларида иммун хрлат-да ўзгариш бор ёки йўклиги 1—2 кун ичида тахм. баҳоланади. Агар бунда ўзга-ришлар топилса, иммун системадаги нуқсонни чуқур ва тўлиқ аниклаш учун иккинчи даража усуллари қўйилади. Бу текширишлар натижаси 5—6 кунда билинади.
Р. В. Петров ҳамкасблари б-н МДҲ давлатларида яшайдиган соғлом аҳоли
маълум бир қисмининг иммун система кўрсаткичларини ўрганиб, ҳар хил худудлар аҳолиси учун И. с.нинг бир неча турини белгилади.
Ўзбекистон аҳолисининг И.с.и Уз-бекистон ФА Иммунология институты ходимлари томонидан ўрганилади. Дастлабки натижаларга кўра, респуб-ликанинг ҳар хил вилоятлари аҳоли-сида гуморал иммунитет супрессияси бор, ҳужайравий иммунитет кўрсаткич-лари меъёрида ёки қисман пасайган; гуморал бўғим фаоллашган. И. с. ҳамда унинг аралаш тури кузатилади (бунда ҳужайравий бўғим супрессияси ва гуморал бўғимнинг маълум бир кўрсат-кичлари ошади). Бу ҳолатларни шу гео-график-иклим ҳудудида яшовчи халқ иммун системасининг табиий шароитга мослашуви сифатида қабул қилиш мумкин.
ИММУНИТЕТ (лот. immunitas — би-рон нарсадан халос, озод бўлиш, қуту-лиш) — тирик мавжудотларнинг ўз бутунлиги ва биологик ноёблигини бузувчи «ёт» омиллардан ҳимоялани-ши, қаршилик кўрсатиши, резистент-лиги. «Ёт» омилларга бактерия ва улар-нинг токсинлари, вируслар, замбуруғ-лар, содда жониворлар, гельминтлар, кўчириб ўтказилган аъзо ва тўқималар, организмнинг ўзгарган ўз хужайрала-ри (мае, ўсмасимон ҳужайралар) ва б. киради. Бу омиллар организм учун ир-сий бегона бўлган кимёвий агентлар — антигенлар тутади.
Организмни инфекцион агентлар ва б. ёт моддалардан ҳимоя қилиш омил-лари табиати бўйича учга бўлинади:
1.Филогенетик И. — анатомик ва физиологик белгилар б-н таъмин-ланиб, наелдан-наелга ўтадиган номах-сус ҳимоя омиллари ёки организмнинг номахсус резистентлиги. Бу омиллар патоген агентлар б-н биринчи бўлиб алоқа қилади,. шунинг учун уларнинг фаолияти ҳисобига одам организми-нинг кўпгина юқумли касаллик қўзға-тувчиларига чидамлилиги таъминла-нади.
2. Туғма И. (турга хос, табиий) — бир биологик турнинг маълум бир патоген агентга нисбатан чидамлиги бу-либ, наелдан-наелга ўтади. Mac, ит, қорамол, товукларнинг ўлат касаллиги қўзғатувчилари одамларга юқмайди, ўз навбатида одамлардаги захм, қизамиқ, вирусли гепатит, ОИТС қўзғатувчила-ри ҳайвонларда касаллик қўзғатмайди. Турга хос И. узоқ йиллар давомида эволюция натижасида макроорганизм б-н патоген микроорганизмларнинг ўзаро муносабати оқибатида вужудга келган.
3. Орттирилган И . —ҳаёт давомида организм иммун системасининг ёт антигенлар б-н таъсирлашуви ҳисо-бига юзага келадиган ҳимоя бўлиб, наелдан-наелга ўтмайди.
Орттирилган И. табиий ва сунъий бўлади. Табиий И. ўз навбатида яна ик-кига бўлинади: 1) табиий фаол И. — юқумли касалликдан соғайгандан сўнг юзага келади; 2) табиий сует И. — она-дан болага йўлдош ва сут орқали ўтади. Сунъий И. ҳам икки хил бўлади: 1) сунъий фаол И. вакциналар б-н эмла-ганда ҳосил бўлади; 2) сунъий сует И. — зардоб, қон, иммуноглобулин ва плазмалар юборилгандан сунг юзага келади. Орттирилган И. микробга қарши (антибактериал И.) ва унинг токсин-ларига қарши (антитоксик И.) вужудга келади. Антибактериал И. ўз навбатида стерил ва ностерил турларга були-нади. Стерил И. да касалликдан сўнг патоген микроб организмда сақланиб қолмайди (кўпгина юқумли касаллик-ларга хос). Ностерил И. да касаллик қўзғатувчиси организмда сақланиб қолиши мумкин (мае., сил, ич терла-ма, шол, гепатит каби касалликларда), лекин одамда касаллик белгилари ку-затилмайди, аммо И. маълум бир са-бабларга кўра сусайса, касаллик қай-таланиши (рецидив)    мумкин.
Адаптив И. бир организм лимфоид ҳужайраларини иккинчи организмга кўчириб ўтказилганда, уларнинг фаол-лиги ҳисобига юзага келади. Мае., оқ қон касаллигида ўзгарган қон ҳужай-ралари ўлдирилиб, донор соғлом одам-дан кўмик кўчириб ўтказилади. Тўқи-ма ва аъзоларни донордан реципиент-га кўчириб ўтказишда ривожланадиган қимоя трансплантацион И. деб аталади. Бу ҳимоя кўчириб ўтказилган тўқима ва аъзоларнинг битиб кетмас-лигига ва уларнинг некрозга учрашига сабаб бўлади.
Муайян тўқима ва аъзода маълум бир омилга қарши ривожланган ҳимоя ма-ҳаллий И. деб аталади. Бу ҳимоя сиртқи иммун система аъзоларининг фаолли-ги ҳисобига юзага келади.
Организмда уни касаллик қўзғатув-чи ҳар хил микроорганизмлар ва бош-қа «ёт» омиллардан ҳимоя қилувчи табиий воситалар мавжуд (организмнинг номахсус резистентлиги): тери ва шил-лиқ қаватларнинг механик тўсиқлик вазифаси, лимфа тугунларидаги яллиғ-ланиш, организм суюқликларининг (сўлак, кўз ёши, меъда-ичак, нафас ва сийдик-таносил йўлларининг шиллиқ моддалари, лимфа, қон зардоби таркибидаги лизоцим, интерферон, комплемент, пропердин каби омиллар)
132
ИММУНИТЕТ
бактерицид ва нормал микрофлора-нинг антагонистик таъсири, фагоцитоз қилувчи ҳужайралар ва табиий кил-лерлар фаоллиги, организмнинг физи-ологик реакциялари ва б. Номахсус чи-дамлилик қудратли ҳимоя омили бўлиб, макроорганизмнинг ички му-ҳити барқарорлиги (гомеостази) ни доимий равишда таъминлаб туради. Организм лимфоид тўқималарининг «ўзиникини бегонадан» ажрата олиш қобилияти умуртқали организмларда иммун омиллар системаси сифатида шаклланган. Организмда, ирсий жиҳат-дан бегона бўлган антигенларга қарши иммун жавоб қон-лимфоид аъзоларда (иммун система) махсус антителолар ва лимфоцитлар ёрдамида амалга оши-рилади.
ИММУНИТЕТ, фотоиммунитет, ўсимликлар иммунитети — ўсимликларнинг касаллик қўзғатувчи микроорганизмларни ўзига юктирмас-лик ва улар ажратадиган заҳарли мод-далар таъсирига чидамлилик хусусия-ти. И. ни ўсимликларда касаллик қўзға-тувчиларга чидамлиликнинг энг юқори даражаси деб хисоблаш мумкин. И. сирт-дан қуйидагича намоён бўлади: касаллик қўзғатувчи ва унинг ўсимликка юқиши учун зарурий шароитлар мав-жуд бўлганда И. ли ўсимликлар касал-га чалинмайди, уларда патологик жа-раён вужудга келмайди; иммунитети йўқ ўсимликлар эса бундай шароитда касалликка чалинади. И. нинг хусусий кўриниши ўсимликнинг чидамлилиги (толерантлиги)дан иборат бўлиб, бунда касаллик юққан ўсимликда ҳосил миқдори ва сифатининг кескин пасай-иши кузатилмайди. И.нинг намоён бўлиши кўпинча хўжайин-ўсимлик-нинг ферментлар системаси, фитон-цидлар, фитоалексинлар таъсири, ок-сидланиш-энергия алмашинувининг барқарорлиги, баъзи кимёвий бирик-малар миқдори, шунингдек, ўсимлик-нинг алоҳида морфологик тузилиш ху-сусиятларига боғлиқ. Ўсимликларнинг касаллик қўзғатувчилардан ҳимояла-ниш механизми яна уларнинг ўта таъ-сирчанлик реакциясидан иборат. Ўсим-ликларда бу хусусиятнинг асоси шун-дан иборатки, касаллик юққан ҳужай-ралар тезда нобуд бўлади ва уларда касаллик қўзғатувчилар таркала олмайди. Касаллик қўзғатувчилар ва ўсимлик-лар ҳимояланиш механизмининг тур-ли-туманлиги хусусида ягона назария йўқ. Ўсимликларнинг антигенларга қар-ши антителалар ҳосил қилиш хусуси-ятлари ҳам исботланмаган. Ўсимлик-ларда И. нинг махсус ва гуруҳли хили учрайди. Махсус И. да ўсимликлар касаллик қўзғатувчиларнинг бирор турига
мансуб бўлган биотипга ёки ирқига чи-дамлиликни, гуруҳли И. да эса уларнинг бир қанча ирқи ёки турига чи-дамлиликни намоён этади.
И. ирсий хусусият бўлиб, дурагайлаш-да наслга берилади. Касалликларга чи-дамли навлар яратишда чидамлилик негизларига эга бўлган ўсимлик шакл-ларидан фойдаланилади. Mac, ғўзанинг вилтга чидамли Тошкент навларини яратишда чидамлилик манбаи сифатида ёввойи Мексика ғўзасидан фойдала-нилган (яна қ. Ўсимликнинг ҳимоя реак-цияси).
Абдукарим Зикирёев. ИММУНИТЕТ — қ. Дипломатик иммунитет; Консуллик иммунитети. ИММУНЛАШ — сунъий йўл б-н иммунитет вужудга келтириш. Инфекци-он касалликларнинг ўлдирилган ёки заифлаштирилган қўзғатувчилари мик-робларини ёки микробларнинг заиф-латилган заҳарларини организмга ки-ритиб, актив (фаол) иммунитет ҳосил қилиш. Вакцинацияланган ҳай-вонлар ёки касалликни бошидан ке-чирган кишилар қонида антителолар пайдо бўлади. Бундай қон зардобини (шунингдек, гамма-глобулинларни) киши организмига киритиб, пассив иммунитет вужудга келтириш мумкин (яна қ. Эмлаш).
ИММУНЛИ НАВ — қ. х. ўсимликла-рининг касалликни бутунлай юқтир-маслик (иммунитет) хусусиятига эга бўлган нави. И. н. ўсимликлари касаллик қўзғатувчи микроорганизмларни енгиш ва улар ажратадиган заҳарли моддаларни зарарсизлантириш қобили-яти (ҳимоя реакцияси) га эга бўлади. Бунда ўсимликлар касалликка мутлақо чалинмайди ёки касаллик қўзғатувчи-лар организмда касалланиш жараёни-ни қўзғатишга улгурмасдан, юқиш дав-рининг бошидаёқ нобуд бўлади. Нав-ларда иммунитет кўпинча мазкур тур, туркум ёки оилага мансуб ўсимликлар-да паразитлик қилмайдиган касаллик қўзғатувчи микроорганизмларга қарши пайдо бўлади. И. н. яратиш бўйича селекция ишлари дурагайлаш асосида олиб борилади. Қ. х. экинларининг касалликларга чидамли навларини яратишда кўпроқ тур ичидаги дурагайлаш-дан фойдаланилади. Бунда селекционер ҳар хил касалликларга (вертициллез ва фузариоз вилт, илдиз чириши, гоммоз) турли даражада чидамлиликка эга навлар б-н иш олиб боради. ИММУНОГЕНЕТИКА (иммунитет ва генетика) — иммунитетнинг генетик механизмини ўрганадиган биологик фан. И. иммунитет ва иммун реакция-лар бошқарилиши асосини ташкил эта-диган ирсийланиш ва ўзгарувчанлик
қонуниятларини ўрганади ҳамда имму-нологик методлар ёрдамида иммунитетнинг генетик механизмларини очиб беради. И. 20-а. бошларида одам ва ҳай-вонлар қон гурухларининг ўрганили-ши ҳамда организмнинг токсинлар ёки инфекцияларга таъсирчанлиги уларнинг ирсий хусусиятларига боғликли-ги аникланиши б-н фан сифатида шакллана бошлади. И. иммунология, генетика, молекуляр биология, биокимё б-н боғланган. У антигенларни синтез-ловчи ва иммун реакцияларни бошқа-рувчи генлар кодининг (қ. Генетик код) кашф этилиши туфайли ривож-ланади. Органларнинг кўчириб ўткази-лиши ва қон қуйишда тўқималарнинг мое келмаслиги ҳайвонлар ҳужайраси сиртида жойлашган тўқималар муво-фиқлиги ген фаолияти туфайли син-тезланган маҳсулот б-н боғлиқ. Шу са-бабдан иммунологик жиҳатдан бир-биридан кам фарқ қиладиган донор ва реципиентларни танлаб олиш трансплантация ишларининг муваффақияти гарови ҳисобланади. Тўқималар муво-фиқлиги генларнинг ўрганилиши на-тижасида одам организмининг кўпчи-лик касалликларга (склерознинг айрим шакллари, ревматоид артрит, болалар диабети, гижжа) таъсирчанлиги ана шу генларнинг муайян аллелларига боғ-лиқлиги аниқланган. Ҳужайра ташқи мембранаси антигенларига вируслар (шу жумладан онковируслар) бирикиб олиши туфайли бу антигенлар организ-мни вирус инфекциясига таъсирчан қилиб қўяди. Тўқима мувофиклиги ан-тигенлари синтезини кодлаштирувчи генлардан ташқари иммун реакцияларни бошқарувчи доминант Ir. генлар (қ. Доминантлик) ҳам бўлади. И. «бегона»-ни иммун билиб олиш механизмини ҳам ўрганади. «Бегона»ни билиб олиш структураларига В-лимфоцитлар ва уларнинг аналоги Т-лимфоцитлар сиртида жойлашган иммуноглобулин ре-цепторлар киради. Иммуноглобулин полипептид занжирининг синтези икки-та (V ва С) ген оркали кодланади; V — антителонинг спецификлигини, С — унинг қайси гуруҳ (синф, кенжа синф, тип)га мансублигини белгилайди. Иммун жавобнинг шаклланишида иммун-компетентли ҳужайраларнинг ўзаро таъсири омилларини ҳамда иммун си-стемасининг ирсий зарарланишини ўрганиш ҳам И. вазифасига киради. И. соҳасидаги ишлар трансплантология, трансфизиология, клиник И., наелчи-лик ишларида катта аҳамиятга эга.
Ад.: П етров Р. В., Иммунология и им-муногенетика, М., 1976; Генетический контроль иммунного ответа. Инглизчадан таржи-ма, М., 1976.
ИММУНОЛОГИЯ
133
ИММУНОГЛОБУЛИНЛАР (Ig) -умуртқали ҳайвонлар ва одамнинг қон зардобидаги антителолар фаоллигига эга бўлган глобуляр оқсиллар гуруҳи. И. молекуласи иккита бир хил енгил ва иккита бир хил оғир полипептид (қ. Пептидлар) занжирлардан иборат бў-либ, улар ўзаро, асосан, дисульфид (— S—S—) боғлар б-н боғланган. И. нинг бундай тўрт занжирли тузилиши даво-мий қайтарилиб, димерлар (IgA) ёки пентамерлар (IgM) ҳосил қилиши мумкин. Ҳар бир полипептид занжир (енгил ёки оғир) иккита — констант ва вариабель қисмдам иборат бўлиб, констант (СООН — четки) қисмнинг аминокислотали кетма-кетлиги турли И. да жуда ўхшаш, вариабель (NH2 — четки) қисмда эса турли И. да турлича. И. хусусиятлари уларнинг битта енгил ва битта оғир занжирли вариабель қисмдан тузилган фаол марказининг фазовий структурасига боғлиқ. Уларнинг бошқа биологик хоссалари (плацента орқали ўтиши, секретларга ту-шиши, тўқималарда пайдо бўлиши, комплемент тизимининг фаоллашуви ёки биологик фаол моддаларнинг аж-ралиши) молекуляр констант қисми-нинг тузилиши орқали аниқланган. Констант қисмларининг тузилиши ва антиген фарқига мувофиқ оғир занжир-лар 5 та синфга бўлинади: у, ц, а, 8, е. Улар ҳам ўз навбатида И. нинг тегиш-лича 5 синфини ҳосил қилади: IgG, IgM, IgA, IgD, IgE. И. лимфа ҳужайра-ларида синтезланади ва иммунитет ҳосил бўлишида иштирок этади; улар, асосан, қонда, қисман сўлак, ўт, орқа мия суюклиги, сийдик, турли секрет-лар ва б. тўқима суюкликларида бўлади. И. нинг асосий эффектор реакциялари ҳар бир антигенга ўзига хос антителолар ишлаб чиқиш орқали амалга оша-ди. Унинг бу хусусиятидан тиббиётда айрим инфекцион касалликларни (мае, кўкйўталга, стафилококка қар-ши И.) даволашда фойдаланилади. ИММУНОДЕПРЕССАНТЛАР (иммунитет ва лот. depressio — сусайтириш, босиш), иммунодепрессорлар, иммуносупрессорлар — кимё-вий ва биологик фаол препаратларнинг катта бир гуруҳи. Дезоксирибонуклеин кислота (ДНК), рибонуклеин кислота (РНК) таъсирида оқсил синтези ва И. сусаяди. И. антителолар ҳосил бўлиши-нинг тўхташига олиб келади. Улар се-кин рўй берадиган аллергия, грануле-малар ҳосил бўлиши б-н давом этади-ган яллиғланиш, шунингдек, кўчириб ўтказилган аъзо (мае, юрак ёки буй-рак) ва тўқималарнинг кўчиб кетиш
реакцияларини сусайтира олади. И. нинг бир хил и пролиферация (ҳужайра-ларнинг кўпайиши б-н тўқималарнинг ўсиши)га қарши таъсир этади. Бунга алкилловчи препаратлар (циклофос-фан, хлорбутин, тиофосфамид, про-спадин ва б.), антиметаболитлар (6-меркаптопурин, азатиотрин, 5-фтору-рацил) ва б. ўсмага қарши антибиотик-лар (мае. актиномицин D) ва батриден киради. Иккинчи хили лимфоид системанинг функциясини сусайтира-ди. Бунга антилимфоцитар зардоблар (ҳайвонларни бошқа турдаги ҳайвон ёки одам лимфоцитлари б-н иммунлаб олинган зардоб) ва глобулин киради. Антилимфоцитар зардоблар ҳайвонлар-ни аутоиммун касалликлардан саклай-ди ва одамнинг шундай касалликлари-ни бир қадар тузатади. И. коллагенозлар, инфекцион (ревматоид) полиартрит, ревматизмнинг узлуксиз рецидивлари, кизил волчанка ва б. касалликларни даволашда, аъзоларни кўчириб ўтказиш-да ишлатилади.
ИММУНОДИАГНОСТИКА (иммунитет ва диагностика) — амалий имму-нологиянинг бўлими; инфекцион касалликларни серологик текширишга асосланган бактериолиз; агглютинация, преципитация ва б. диагностик ре-акциялар ёрдамида аниқлаш. Юқумли касалликлардан ташқари, қон гуруҳи-ни аниклашда ва суд тиббиётида крн-нинг одам ёки ҳайвон қони эканлиги-ни билишда ҳам И. усулларидан фойдаланилади.
Ветеринарияда ҳайвонларнинг кўпги-на юқумли касалликларини, шунингдек, касал ва микроб ташувчи ҳайвон турларини аниклашда И. қўлланилади. Сил, бруцеллёз, манқада И. маълум режа асосида мунтазам равишда олиб борилади. Ҳоз. И. нинг фақат қон, зар-добга эмас, балки ҳужайралар ва молекуляр даражадаги янги усуллари ишлаб чиқилган, улар одамнинг им-мун ҳолатини, кўпгина касалликларга ирсий мойиллик борлигини, айниқса орттирилган иммун танқислик синдро-ми (СПИД) каби ниҳоятда хавфли касалликларни яширин даврида аниқлаш имкониятини беради. ИММУНОКИМЁ — иммунологиятшт иммунологик ҳодисаларнинг молекуляр асосларини физик-кимёвий тад-қиқот усуллари ёрдамида ўрганадиган бўлими. Иммуноглобулинлар (антителолар), антигенлар тузилишини, антителолар б-н антигенлар ўртасида бора-диган реакцияларни ўрганиш туфайли И. фан сифатида ривож топди. И. им-мунокомпонент ҳужайралар юзаси мембраналарининг тузилиши, иммун
жавобда бу ҳужайраларнинг ўзаро таъсир этиш омилларини, лимфоцитлар-нинг кўпайишига олиб келадиган ре-акциялар механизмини ҳам ўрганади. Антителолар тегишли антигенлар б-н ўзаро таъсир этишига асосланган им-мунокимёвий таҳлил усулларидан биол., тиббиёт ва қ. х. да кенг фойдаланилади.
ИММУНОЛОГИЯ (иммунитет ва ... логия) — тиббий-биологик фан; орга-низмнинг генетик жиҳатдан унга ёт бўлган белгилар (антигенлик хусусия-ти) га эга тирик таналар ва моддалар таъсирига нисбатан ўзига хос антиген-лик бирлигини сақлашга қаратилган реакциялари. Иммунитетнинг умумби-ологик асосларини, унинг вужудга ке-лиши ва эволюциясини, тўқималар антигенларининг наелдан-наелга ўти-шини, антителолар ва антигенларнинг кимёвий тузилиши ҳамда хоссаларини, уларнинг ўзаро таъсири крнуниятлари-ни, иммунологик касалликларнинг олдини олиш ва даволаш усулларини ўрганади. Ҳужайра ва молекула доира-сида антителолар ҳосил бўлиш механизмини, антигенларнинг патогенетик ролини, иммун системанинг филоге-нези ва онтогенезини ўрганиш — И. нинг назарий йўналишларидир.
Э. Женнер одамга сигир чечагини эмлаб, одамни чин чечакдан сақлаш усулини ишлаб чикди (1769). Л. Пас-тер товукларни вабонинг эски куль-тураси б-н иммунлаб, уларни юқори вирулентли микробга чидамли қилиш мумкинлигини аниқлади (1880). Бу кашфиётлар И. нинг мустақил фан сифатида шаклланишига асос бўлди. И. И. Мечников фагоцитозни кашф этди (1887) ва иммунитетнинг ҳужайра (фа-гоцитар) назариясини ишлаб чикди. Организмга киритилган микробларга жавобан антителолар ишланиши немис бактериологи Э. Беринг ва ҳамкорлари томонидан аниқланди (1890). Немис олими П. Эрлих иммунитетнинг гумо-рал назариясини илгари сурди (1898, 1900). Организмга бегона эритроцитлар ва зардоб оқсиллари киритилганда ҳам антителолар ҳосил бўлишини бельги-ялик олим Ж. Борде б-н рус олими Н. Н. Чистович аникдади (1898—99). Бу кашфиёт одамнинг кон гурухларини кашф этди (1900) ва тўқима изоанти-генлари ҳақидаги таълимотга асос сол-ди. И. кимё, генетика, физиология, радиобиология ва биол. ҳамда тиббиёт-нинг бошқа тармоқлари б-н узвий бог-ланган ҳолда тез ривожланди. Ҳоз. И. нинг қуйидаги йўналишлари бор.
Иммуноморфология — организм иммун системасининг анатоми-

яси, гистологияси ва цитологиясини урганади; бунда гистологик ва цитоло-гик текшириш, ҳужайрани организм-дан ташқарида ўстириш; ёруғлик, флу-оресцент ва электрон микроскопия, авторадиография ва б. усуллардан фой-даланилади.
Организм ўз тўқималари учун нор-мал бўлмаган компонентлар, яъни ёт моддаларни, мае, нобуд бўлган ва ай-ниган ҳужайралар, шикастланган мо-лекулалар, ёт ҳужайралар, бактерия-лар, вируслар, энг содда жониворлар, гельминтлар, уларнинг заҳарлари ва б. ни иммун реакциялар механизмлари ёрдамида зарарсизлантиради, уларни организмдан чиқариб юборади. Иммун реакцияларнинг микдор таснифини тартибга солиб турадиган омиллар, чунончи нерв системаси (асосан, ге-поталамус), гормонлар, овқатланиш, организмнинг ҳолати (жумладан, чар-чаш даражаси) ва ташқи таъсиротлар-ни иммун реакциялар физиологи яси ўрганади. Ҳоз. фақат гипофиз ва буйрак усти безлари гормонла-ри иммун реактивликни ўзгартириб қолмай, плацента ҳам она организми-нинг ҳомила антигенига нисбатан иммун реакциясини маълум даражада тор-мозлай оладиган алоҳида гормон чи-қариши аникланган.
Иммунопатология — организм-га шикает етказадиган иммун реакция-ларнигина эмас, балки иммун систе-масининг ўзгариши б-н давом этади-ган касалликларни ҳам ўрганади. Бунда иммун реакциянинг тормозланиши ва кучайтириш методларига қам ало-ҳида эътибор берилади.
Сўнгги йилларда организмнинг нос-пецифик таъсирларга нисбатан бирор турдаги ҳужайралар ва микромолеку-лаларга кўсатадиган реакцияси ҳам ўрганилмоқда. Бу соҳа ноинфекци-он И. деб аталади. Кўп ҳужайрали ҳар бир организмдаги оқсиллар ва ҳужай-ра мембраналари ўзига хос тузилган. Ташқаридан киритилган қужайра ва молекулалар организм учун бегона булиб, организмда уларни чиқариб юборишга қаратилган иммун реакциялар руй беради. Шунинг учун кучи-риб ўтказилган орган ва тўқималарни, энг такомиллашган жарроҳлик техни-каси мавжудлигига қарамай, организм қабул қилмайди, чунки орган ва тўқи-малар организмга иммунологик жиҳат-дан тўғри келмайди (тўқималарнинг бир-бирига номутаносиблиги, мое булмаслиги). Трансплантацион И. ана шу тўсиқнинг келиб чиқиш механизмлари ва уни енгиш масалаларини урганади. Ноинфекцион И. нингусмалар И. си бўлими эса ўсма антигенларини
аниқпаб, хавфли ўсмага айланиб кет-ган ҳужайраларни олиб ташлаш усул-ларини урганади.
Клиник И. — касалликларни аниклаш, уларнинг олдини олиш ва даволаш мақсадида иммунологик ре-акциялардан фойдаланиш б-н шуғул-ланади. Hyp таъсирида организм иммун реактивлигининг бузилишини ургана-диган радиацион И., қон ҳужайра-ларининг антиген таркиби, кон систе-масининг иммунологик зарарланиш сабаблари ва ривожланиш механизми-ни текширадиган иммуногемато-л о г и я  қам ривожланмокда.
И. иммунопрофилактика, иммунотерапия ва иммунодиагностика методла-рини ишлаб чиқади. Тиббиётнинг гематология, инфектология, акушерлик, дерматология ва ҳ. к. соҳалари ҳамда биол. нинг биокимё, эмбриология, генетика ва антропология каби соҳала-рида нозик таҳлил (анализ)лар ўтка-зишда антиген (микроб, вирус, ёт оқ-сил моддалар ва б.) б-н антителолар-нинг узаро таъсири жуда специфик бўлишига асосланган иммунологик текшириш методлари кенг қўлланилади.
Ўзбекистонда И. нинг ривожланиши акад. Ў. Орипов номи б-н боғлиқ. Узбекистан Соғлиқни сақлаш вазирлигига қарашли Иммунология и.т. ин-ти, 1- ва 2- Тошкент тиббиёт ин-тлари, Самарканд тиббиёт ин-ти, Тошкент педиатрия тиббиёт ин-ти, Фтизиатрия ва пульмонология, Онкология, Дерматовенерология и. т. ин-тларидаги И. лаб. ларида И. нинг турли соҳаларида и. т. ишлари олиб борилади. Олимлардан Р. М. Хайи-тов, Н. Ҳ. Абдуллаев, О. М. Нажмидди-нов, Ф. Ф. Гариб, А. О. Обидов ва б. нинг И. соҳасидаги хизматлари салмоқли.
Нусрат Абдуллаев.
ИММУНОЛОГИЯ ИНСТИТУТИ, Ўзбекистон ФА Иммунология институти — и.т. муассасаси. Собиқ иттифоқ Соғлиқни саклаш ва-зирлиги Иммунология ин-тининг фи-лиали сифатида ташкил этилган (1985); 1991 й.дан Узбекистан Соғлиқни сақ-лаш вазирлигига, 1994 й.дан Узбекистан ФАга қарашли мустақил ин-т. Ин-тда молекуляр генетика, иммуногене-тика, иммунопатология, иммуно- ва аллергодиагностика лаб.си ва клиника бор. Ин-тда, асосан, иммун танқисли-ги ва иммунологик ҳолатнинг Ўзбекис-тон аҳолиси ўртасида тарқалиши ўрга-нилади, иммуногенетик тадқиқотлар олиб борилади, иммунитетни ростлаб, аслига келтирувчи янги дори-дармон-лар ва усуллар ишлаб чиқилади. Булар-дан ташқари, Ўзбекистонда соғлом аҳолида ва кўп учрайдиган касаллик-
ларда иммуногенетик маркерлар таҳ-лилини, вирусли гепатит В ва С, ОИТС ва юқумли касалликларни молекуляр генетика жиҳатидан ўрганиш бораси-да АҚШ, Буюк Британия ва Япония олимлари б-н ҳамкорликда халқаро илмий изланишлар олиб борилади. Ин-т қошида «Тибдиагностика» ва «Универсал иммунотест» кичик корхо-наси мавжуд. Ин-тда 36 илмий ходим, шу жумладан 4 фан д-ри ва 15 фан ном-зоди бор (2002). Ҳар йили иммунология ва аллергологиянинг долзарб ма-салаларига оид илмий ишлар тўплами (ҳоз. 10 жилд нашр этилган), 1999 й.дан бошлаб «Назарий ва амалий тиббиёт журнали» нашр этилмокда. И.и. «Иммунология ва одамнинг ёши» (1987), НЬАва ОИТС (1989), «Узбекистан халқ хўжалигида иммуногенетика ва биотехнология ютуклари» (1995) мавзуидаги конференция ва симпозиумлар, шу-нингдек, иммунолог-ал лергологлар-нинг 1 съездини (1991) ўтказишда фаол қатнашган. Ин-тда ҳар йили ёш олимлар ва соҳа мутахассисларининг илмий анжумани утказиб турилади. И.и.да олиб борилган и.т. ишлари Н. Ҳ. Абдуллаев, М. Н. Ризаев, Р. М. Рузибо-қиев ва б. олимлар фаолияти б-н бево-сита боглиқ.
ИММУНОПРОФИЛАКТИКА (иммунитет ва профилактика) — амалий иммунологиянтг бир булими. Иммунитет ҳрсил қилиш учун организмга вакцина, иммун зардоб, гамма-глобулин каби иммунологик препаратлар юбо-риб, инфекцион касалликларнинг олдини олиш. Полиомиелит, дифтерия, қоқшол, қизамиқ, сил, ич терлама, вирусли А ва Б гепатит каби инфекцион касалликларга қарши эмлаш. Одамнинг вирус инфекциясига қарши вакцина топиш И. олдида турган муҳим ва-зифалардан биридир. ИММУНОТЕРАПИЯ (иммунитет... ва терапия) — бемор организмига вакци-налар, шифобахш зардоблар (биопре-паратлар) юбориб, инфекцион касалликларни даволаш. Бунда организмга киритилган вакцина беморнинг уз куч-ларини инфекцияга қарши курашга сафарбар қилишига туртки беради. Шифобахш зардоблар б-н даволашда организм муайян инфекцион касаллик микроби ёки шу микроб токсинлари-дан ҳимоя қиладиган иммун жисмлар (антителолар)ни тайёргина олади. Бун-дай ҳолда иммунитет 1 — 1,5 ойгина сак,-ланиб туради. И.га, асосан, уткир инфекцион касалликлар (дифтерия, куй-дирги ва ҳ.к.)да серотерапия, вакцинотерапия (бруцеллёз, фурункулёз каби касалликлар узок, чузилганда) ва б. ки-

ради. Вакцинотерапияда автовакцина ва анатоксиндан ҳам фойдаланилади. Ке-йинги йилларда узоқ вақтгача тузал-майдиган касалликларни, мае, ўсма-ларни носпецифик силга қарши вакцина (БЦЖ) б-н даволаш ҳам И.га ки-ритилди.
ИМО-ИШОРА ТИЛИ - қўл, тана турли ҳаракатлари ва б. хил имо-ишо-ралар ёрдамида фикр алмашув, алоқа қилиш. И-и. т.дан қуйидагилар фойда-ланади: 1) кар-соқов ва кўзи ожиз кар-соқовлар. Кар-соқов болалар доираси-да беихтиёр, ҳеч бир тайёргарликсиз юзага келадиган фикр алмашув тизи-мидан кодлаштирилган (барча савод-ли кар-соқовлар учун умумий бўлган) И-и. т. фаркланади; 2) товушларга асос-ланган тил ёрдамида бир-бирини ту-шунишнинг иложи бўлмаган вазият-ларда, мае, узоқ қардош бўлган тил вакиллари (Шим. Америка индейсла-ри, Австралиянинг туб ахрлиси ва б.); 3) товушлар ёрдамидаги нутққа табу эълон қилинган ҳолатларда, мае, ро-ҳибларнинг бир тоифаси, Кавказдаги баъзи халқларнинг аёллари ва б. ИМОМ (араб. — олдинда турувчи) — намозда олдинда турувчи, ғоявий раҳ-бар, мусулмон жамоаси бошлиғи. Кун-далик хаётда маежидда жамоа намози-нинг раҳбарини И. деб атайдилар. И. вазифаларини айни бир одам бажари-ши мумкин, аммо И. мансаб қам, касб ҳам ҳисобланмайди: у ҳақиқатда намоз-ни бошқариб турганлиги учунгина И. деб эътироф қилинади. Маҳалла ва қишлоқ маежидларида, одатда, диний маълумоти бор одам И. ҳисобланади. Жоме маежидларининг И.и махсус диний маълумотга эга ва диндорлар ўртасида обрў қозонган бўлиши керак. Намозда кимлар имом бўлишга ҳақли-роқ экани фиқҳ китобларида баён қилинган.
Ислом дини пайдо бўлган дастлабки йилларда И. вазифасини Муҳаммад (сав), у зотнинг вафотларидан сўнг эса халифалар бажарган. Муҳаммад (сав) ва дастлабки халифалар намозда олдинда турувчиларгина эмас, шу б-н бир вақт-да қавм бошликлари ҳам эдилар, би-нобарин И. — халифа амалда олий диний ва сиёсий раҳбар ҳисобланган. На-зарий жиҳатдан ягона мусулмон жамо-асида И.ни олий диний ва дунёвий ҳоким сифатида тасаввур қилиш ана шундан бошланган. Айнан кимни крну-ний И. деб ҳисоблаш керак ва унинг ҳокимиятининг моҳияти қандай, деган масаладаги бақслар мусулмонларнинг суннийлар ва шиаларга бўлинишига са-баб бўлди. Суннийларнинг олий ҳоки-мият назариясига кўра, халифа барча мусулмонларнинг И.и ҳисобланади.
Халифа — И.нинг асосий вазифаси — динни сақлаш ва дунёвий ишларни бошқариш. И. диний қонун-қоидалар қавм ҳаётига тўғри жорий қилинаёт-ганлигини кузатиб бориши керак. Суннийлар, шунингдек, хорижийлар И.ни қавмнинг вакили ҳисоблайдилар, у на-зарий жиҳатдан бутун қавм томонидан, амалда эса унинг вакиллари томонидан сайланади ёки ўтмишдоши томонидан тайинланади.
Шиалар назариясига кўра, И.лар-нинг олий ҳокимияти худо томонидан белгилаб қўйилган, шу сабабли у одам-ларнинг хоҳишига боғлиқ бўлиши мумкин эмас, яъни И. сайланиши мумкин эмас (И.нинг сайлаб қўйилишига фа-қат зайдийлар қарши эмасдилар). Ав-вал бошдан И.нинг сайланиш қоида-сини рад этган шиалар мусулмонлар қавми ва давлатининг олий ҳокимия-ти Али авлодларига мерос ҳисоблана-ди, чунки уларнинг ҳуқуқи илоҳий кўрсатма б-н белгилаб қўйилган, деб эълон қилдилар. Бироқ Али авлодлари табиий равишда бўлиниб, тарқалиб кета борган сари олий ҳокимиятга даъ-вогарлик қилиши мумкин бўлганлар сони купая борди. Али авлодларининг турли шажараси вакилларини И. сифатида тан олган шиалик ҳар хил оқим ва жамоаларга бўлиниб кетди. Зайдийлар, исмоилийлар, имомийлар, «кескин» шиалар олий ҳокимиятни бериш қоидаси, И.нинг ҳуқуқ ва бурчлари, И.ларнинг ҳукмрон сулола б-н ҳамкор-лик қилиши мумкинлиги, уларнинг «адолатсиз» ҳукмдорларга муносабати ва ҳ.к. масалаларни турлича талқин қилдилар. Кўпчилик учун ҳоз. вақтда Али авлодлари бўлган ҳақиқий И. йўқ. Шиаларнинг диний раҳнамолари — «дин одамлари» (рижал ад-дин) унинг тўла ҳуқукли вакилларидир.
И. истилоҳи шиалик ва суннийлик-да, шунингдек, йирик диний раҳна-молар, катта қавмларнинг раҳбарлари, диний мазҳаб ва мактаблар асосчила-ри (Абу Ҳанифа, ал-Ашъарий, Ҳумай-ний ва ҳ.к)га ҳурмат юзасидан ҳам қўлланилади.
ИМОМ ал-БУХОРИЙ ЁДГОРЛИК МАЖМУИ — қ. Бухорий ёдгорлик мажмуи.
«ИМОМ ал-БУХОРИЙ САБОҚЛАРИ» — маънавий-маърифий, илмий-адабий жур. Муассиси — Имом ал-Бухорий халқаро жамғармаси. 2000 й.дан Тош-кентда 3 ойда 1 марта нашр этилади. Имом ал-Бухорийнинг ҳаёти, илмий меросини ўрганиш ва уни кенг тарғиб қилиш, халқимизни маънавиятимиз-нинг мустаҳкам илдизларидан бири бўлган диний қадриятлар б-н кенгроқ,
чуқурроқ таништириш, уларнинг кенг омма, айниқса ёшлар томонидан соғ-лом идрок этилишига ёрдамлашиш жур.нинг асосий вазифасидир. Жур. са-ҳифаларида Имом ал-Бухорий ёдгорлик мажмуи фаолияти изчил ёритиб борилади. Жур.нинг «Абадий барҳаёт китоб», «Муҳаддислар султони», «Ҳадисларнинг улуғ ҳикмати», «Мова-роуннаҳрлик буюк алломалар», «Ислом ва маърифат», «Истиқлол ва ислом» каби рукнлари бор. Бош муҳаррири Зоҳидилло Мунавваров. Адади 1000 нусха (2002).
ИМОМ РИЗО АНСАМБЛИ - Маш ҳад (Эрон)даги меъморий ёдгорликлар мажмуи (12—19-а.лар). Ансамбль эски ҳовли, Алишер Навоий айвони, янги ҳовли, Имом Ризо мақбараси, Гавҳар-шод бегим масжиди, Мадраса, кутуб-хона, карвонсарой ва б.дан иборат. Ансамбль 2 марта қайта қурилган. Мар-казида шиаларнинг 8-имоми Али ибн Мусо ар-Ризо мақбараси жойлашган (9-а.да бунёд этилиб, 12-а.да Олжейту султони ҳукмронлиги даврида гумбази қайта тикланган). Мақбарани безатиш учун катта маблағ сарфланган. Мақба-
Имом Ризо сағанаси.
ра улуғворлиги жиҳатидан Самарканд ва Ҳирот (14—15-а.лар) мақбаралари б-н тенглашади. 4 ҳовлидаги катта ай-вонлар [жан.-ғарбий қисми (уз. 46 м.) А. Навоий бошчилигида 15-а. охирида қайта қурилган ва ўз кўринишини ўзгартирган], Шоҳ Аббос II айвони (1649), Гавҳаршод бегим шарафига қурилган масжид (қ. Гавҳаршод бегим меъморий мажмуаси) жойлашган ва у эшик орқали мақбара б-н боғланган. Ансамблнинг девор ва гумбазлари кошинлар, нақшли лавҳалар, изо-раси мармар ва зарҳаллар б-н қоплан-ган.

ИМОМАЛИЕВ
ИМОМАЛИЕВ Абдували (1931.5.12, Тошкент вилояти Бўстонлиқ тумани, Бурчмулла қишлоғи — 1993.12.4, Тошкент) — биолог олим, Узбекистан Қишлоқ хўжалиги ФА (1991), ВАСХ-НИЛ (1978), Украина, Белоруссия Қишлоқ хўжалиги ФА (1992) акад., биол. фанлари д-ри (1967), проф. (1968). ТошДУнинг б иол.-ту про қшу-нослик ф-тини ту-гатган (1955). Узбекистан ФА Генетика ва ўсимликлар физиологияси ин-тида илмий ходим (1958—59), Ўсимликлар экспериментал биологияси ин-тида лаб. мудири (1960 й.дан; 1964—68 й.ларда директорнинг илмий ишлар бўйича ўринбосари), Тошкент қишлоқ хўжалиги ин-ти рек-тори (1968-75), ВАСХНИЛ Ўрта Осиё бўлимида акад.-котиб (1975—76), бўлим Президиуми раиси (1990—91). СоюзНИХИ директори (1976-83), «Союзхлопок» ИИ Б бош директори (1983—86), «Биолог» ИИБ лаб. мудири, бош директори (1987—1990). Узбекистан Қишлоқ хўжалиги ФА Президента (1991-1993).
Илмий ишлари ўсимликлар дефоли-ацияси ва десикацияси, ўсимликларда мева шаклланиши ва тўкилиши физиологияси, ғўзада ҳосил тўпланиши, озиқланиш жараёнлари, пахта толаси сифатини ошириш, пахтачиликда де-фолиантлар, десикантлар, гербицид-лар, ўсишни бошқарадиган кимёвий моддаларни қўллаш ва назарий асос-лаш масалаларига бағишланган. Ўзбе-кистоннинг пахтачиликда эришган илмий ва хўжалик ютуқларини кўпгина хорижий мамлакатларда такдим этган. Беруний номидаги Узбекистан Давлат мукофоти лауреати (1985).
Ас: Дефолианты и их физиологическое действие на хлопчатник, Т., 1969; Биологические основы регулирования плодообразо-вание хлопчатника, Т., 1974.
Ад.: Абдували Имамалиевич Имамалиев. Материалы к библиографии ученых Узбекистана, Т., 2001.
ИМОМИ АЪЗАМ, Абу Ҳанифа Нўъмон ибн Собит ал-Куфий (699, Куфа — 767, Бағдод) — ҳана-фийлик мазҳаби асосчиси. Илоҳиётчи, фақиҳ, муҳаддис. «Абу Ҳанифа» унинг куняси, «Имоми Аъзам» («Улуғ имом») улуғлигининг эътирофи ўлароқ берил-ган унвон. Асли форс бўлиб, ўзига тўқ, зодагон оиладан. Олим ва фозил ин-сонлар орасида вояга етди. Отасидан
қолган катта бойликни илм йўлида сарф этди. Ёшликдан Қуръонни ёд олди. Калом илми ва мантиқни ўрганди. 22 ёшида ироқлик илоҳиётчи Ҳаммод ибн Абу Сулаймонга шогирд тушиб унинг таълимини олди. Кейин Куфа ва Бас-ранинг энг обрўли фақиҳи бўлиб етиш-ди ва ўзи шогирдлар тарбиялади. Кам-тар, мехрибон, тақводор инсон сифа-тида хурмат қозонди. Унинг 55 марта ҳаж қилганлиги ҳақида ривоят бор.
И. А. 747—48 й.ларда Ироқ ҳокими ибн Ҳубайра таъқибидан қочиб Мак-кага кетади. Аббосийлар ҳокимият те-пасига келгач, Ироққа қайтиб, уламо-лик фаолиятини давом эттиради. Халифа ал-Мансур (754—775) унга янги пойтахт Бағдодда қозилик ёки бошқа истаган юксак лавозимини эгаллашни таклиф қилади. Бироқ И. А. бу таклиф-ни рад этади. Шунда Мансур уни қамаб турли қийноқларга солган, калтаклат-ган. Мансур И. А.га заҳар ичирган ва у зот шу сабабдан шаҳид бўлган, деган ривоят ҳам бор.
И. А. ислом уламолари орасида энг етук олимлардан эди. У одамларга қулай, толибларга енгил бўладиган йўлни топишга муваффақ бўлди: шаръ-ий илмни биринчи бўлиб тасниф қилиб, уни бобларга ажратиб, тартиб-га солди ва китоб шаклига келтирди. И. А.нинг илми калом, фиқх, ҳадис, сарф илмларига оид бир неча китобла-ри мавжуд: «Китоб ас-салот» («Намоз аҳкомлари китоби»), «Китоб ал-Мано-сик» («Ҳаж китоби»), «Китоб ашшу-рут» («Шартномалар ҳақида китоб»), «Китоб ал-фароиз» («Мерос илми ҳақида китоб»), «Китоб ал-олим вал-мутааллим» («Устоз ва шогирд ҳақида китоб»), «Китоб ал-фиқх ал-акбар» («Катта фиқҳ китоби»), «Китоби ал-ва-сия» («Васиятнома китоби») ва б. И.А.НИНГ булардан ташқари ҳадис со-ҳасида ҳам асарлари мавжуддир.
И. А. фақиҳларнинг устози. Ўрта аср фақиҳи Абул Муайяд Муҳаммад ибн Маҳмуд Хоразмий И. А. муснадларини жам қилиб, китоб шаклига келтирган, у 1326 ҳижрий (мил. 1907/08) йилда Мисрда чоп этилган.
И. А.дан таълим олган шогирдлар за-монасининг етук пешволари бўлиб етишган. Ана шундай шогирдлардан бири Абу Юсуф бўлиб, Ҳорун ар-Ра-шид даврида қозилик вазифасида иш-лаган. Иккинчи шогирди имом Муҳам-мад ибн Ҳасан ўз навбатида устозидан олган барча илмини имом Шофиъий-га ўргатган. Ҳадисларни саралашга мо-ҳир бўлган, ҳар бир масалани далил-лай оладиган Зуфар ибн Хузайл ҳам И. А.нинг кўзга кўринган асҳобларидан-дир. Яна бир шогирди Ҳасан ибн Зиёд
И. А.нинг «Адаб ал-кади» («Қозининг одоби»), «Ан-нафақот» («Нафақалар»), «Фароиз» («Мерос илми») каби китоб-ларини ёзиб тугатди. И. А.нинг ўғли Хаммод ва набираси Исмоил ҳам шаръ-ий илмлар борасида етук алломалар эди, улар турли шаҳарларда қозилик мансабида ишлашган. Хуросонда биринчи бўлиб ҳадисни ёзиб олган Аб-дуллоҳ ибн Муборак ҳам И. А.дан таълим олган.
Дунёнинг кўпгина жойларида, жум-ладан, Марказий Осиё мамлакатлари-да мусулмонлар И. А. мазҳаби қоидала-ри асосида ибодат қилиб келмоқдалар.
Ад.: Самарқандий Васлий, Имоми Аъзам тарихи, Т., 1995; Қодиров 3., Имоми Аъзам, Т., 1999.
Абдуқаюм Азимов.
ИМОМИИЛАР — шиаликддги йирик мазҳаб тарафдорлари. 7-а.да араб хали-фалигида вужудга келган. Улар Али нас-лидан бўлган 12 имомни тан оладилар. И. 11-имом Ҳасан ал-Аскарий (873 й. в.э.) дан кейин унинг ёш ўғли Муҳам-мадни охирги, 12-имом деб ҳисоблай-дилар. Ривоятларга кўра, бу имом йўқолган (тарихда ўлдирилган бўлса керак, деб ҳисобланади). И. уни «яши-ринган имом», яъни маҳдий деб эълон қилиб, у қайтиб келиши б-н адолат тантана қилади дейдилар. «Яширинган имом»га эътиқод И.нинг асосий ақида-ларидан биридир. И. имомнинг сайлаб қўйилишини рад этишади. Улар ўзла-рининг ҳамма имомларини «жабрдий-да» деб билиб, уларга эътиқод қили-шади. И. шиаларнинг анча кўп тарқал-ган қисмидир. И. таълимоти ҳоз. Эрон-нинг давлат дини ҳисобланади. И. Ирокда аҳолининг деярли ярмини таш-кил этади. И. жамоалари Ливан, Қу-вайт, Баҳрайн, Саудия Арабистони, Иордания, Афғонистон ва б. мамлакатларда бор.
ИМОМЛИК, имомат (араб. — бош-қармоқ) — 1) мусулмон теократик дав-латининг умумий номи. Ислом эволю-цияси жараёнида И. ҳақидаги тасаввур ҳам ўзгариб борган. Илк исломда Му-ҳаммад (сав) ва халифалар мусулмонлар жамоасида маъмурий ҳокимият ва диний раҳнамо(имом)ликни бирга қўшиб олиб борган. Кейинчалик халифалар ҳокимиятида маъмурий раҳбар-лик асосий ўрин эгаллаган. Диний ҳокимият — И. эса номигагина сақла-ниб қолган. Шиа мазҳабида И. фақат Муҳаммад (сав) авлодидан бўлган (Али ва Фотима авлодлари) шахснинг диний ва маъмурий ҳокимияти ҳисоблан-ган; 2) Доғистон ва Чеченистонда му-ридлар давлати, 19-а.нинг 20-й.лари охирида чоризмнинг мустамлакачилик сиёсатига қарши Шим. Кавказ халқла-
«имон»

рининг кураши даврида пайдо бўлган. Имомлари: Ғози Муҳаммад (1828—32), Ҳамзатбек (1832-34), Шомил (1834— 59); 3) намоз вақтида жамоат олдида туриб ибодатни бошқариш, имомлик қилиш.
ИМОМОВ Дилер Сиддиқович (1939.23.4, Тошкент) — рангтасвир ус-таси. Узбекистан халқ рассоми (2002). Республика рассомлик билим юрти (1960) ва Тошкент театр ва рассомлик санъати ин-ти (1966)ни тугатган. 1967 й.дан Тошкент театр ва рассомлик санъати ин-тида даре берган; 1997 й.дан Камолиддин Беҳзод номидаги Миллий рассомлик ва дизайн ин-тида доцент, 2000 й.дан проф. И. асарлари-да инсоннинг ички дунёсини ва унинг ташқи олам б-н уйғунлигини акс эт-тиради, кўпгина асарларининг асоси-ни маърифий мазмун, меҳнаткаш бо-лажонли узбек аёли, унинг кундалик ташвишлари, орзу-умидлари, қишлоқ қаёти мавзуси ташкил қилади: «Дала шийпонидаги болалар боғчаси» (1967), «Фронтдаги отамга» (1975), «Катта Фарғона канали қурилишида» (1980), «Руҳ илтижоси» (Навоийга бағишлан-ган, 1990), «Кечки нидо» (1991) ва б. Кейинги йилларда И. ижодида она юрт манзаралари кенг ўрин олди («Танга-топган қишлоғи», 1994; «Тоғдаги кўл», 1995; «Чорвоқ», «Шаршара», 1997 ва б.), каламтасвир устаси сифатида танил-ди («Миразиз портрети», 1983 ва б.). ИМОМХЎЖАЕВ Ортиқхўжа (1905.20.6, ҳоз. Андижон тумани — 1996.29.11, Тошкент) — хонанда, Узбекистан халқ ҳрфизи (1949). Овози (юқори баритон) майин. Илгариги Олтинкўл туманида -к-зчи, бригада бошлиғи (1929—41). Катта Фаргона канали қурилишида ишти-рок этган. М. Уйғур номидаги Янгийўл мусиқали драма театрида (1941—45) хонанда ва актёр. Жарчи, Мунажжим («Тоҳир ва Зуҳра»), Жалойир («Муқан-на») ва б. ролларни ўйнаган. Муқимий театрида (1946—47), Ўзтелерадиоқў-
митаси ашулачилар ансамблида (1946— 60), маком ансамблида (1960—66) хонанда. Репертуа-ридан Ҳожи Абду-лазиз Абдурасулов-нинг «Самарканд ушшоги», «Гулузо-рим», Муҳаммад Раҳимхон Соний (Феруз)нинг «Фе-
руз», F. Тошматовнинг «Истадим», К. Жабборовнинг «Ватан»,С. Калоновнинг «Келдинг» ҳамда мумтоз Фаргона — Тошкент ашула йўлларидаги «Чоргоҳ», «Бает — I», «Топмадим», «Ўртама», «Сояйи», «Эй, насимий» каби асарлар, О. Алимаҳсумов б-н ҳамнафасликда «Са-рафроз этгани келдик», «Борамиз» син-гари катта ашулалар ўрин олган. ИМОМҚУЛИХОН ибн Динмуҳаммад-хон (1589—1650) — узбек давлатчили-ги тизимидаги аштархонийлар сулола-сини бошқарган Бухоро хонлиги хукм-дори (1611—42). Вали Муҳаммадхон Эрондан олиб келган қўшинга қарши Бухоро халқининг курашига раҳбарлик қилиб қозоқлар ёрдамида эронийлар-ни тор-мор келтирган. Сунгра 1611 й. Сирдарёнинг қуйи оқимидаги ҳудуд-ларга юриш қилиб исёнкор қозоқ, қал-моқ, қорақалпоқларни бўйсундирган. И. 1612 й. Тошкентни эгаллаб ўғли Искан-дарни ҳоким этиб тайинлаган, аммо, шаҳар аҳолиси унинг ножўя хатти-ҳара-катларидан норози бўлиб исён кўтариб Искандарни ўлдирган. Бундан ғазаблан-ган И. Бухоро, Балх ва Бадахшон ви-лоятларидан қўшин йиғиб келиб, Тошкент аҳолисини қирғин қилган (қ. Тошкент қирғини). Бухоро хонлигида ички низолар жуда кучли бўлган. Тошкент, Балх, Самарқанд вилоятлари очиқдан-очиқ марказий ҳокимиятга қарши си-ёсат юргизишарди. И. бу курашларга барҳам берган. И. дарвишларни қўллаб-қувватлаган, атрофига олимлар ва шо-ирларни тўплаган, ўзи ҳам шеърлар ёз-ган. Кўчманчилар б-н олиб борилган муваффақиятли жанглар натижаси-да у 30 йилдан ор-тиқ   ҳукмронлик
қилган. Бу даврда мамлакатда марказий давлат ҳокимияти кучайган. Ҳин-дистон, Эрон ва Россия б-н элчилик муносабатларини ўрнатган. Россиянинг жосус элчиси И. Д. Хохлов 1620—22 й.ларда Бухорода бўлган. И. кўр бўлиб қолгач, тахтни укаси Надр (Нодир) Муҳаммадга топширган (1642). Ўзи ҳажга кетиб, ўша ерда вафот этган.
Ад.: Муҳаммад   Юсуф   Мунши, Му-ким-ханская история, Т., 1956.
Д. Имомов. «Дала шийпонидаги болалар боғ-часи» (1967).
Имомқулихон (мусаввир Хожа Муҳаммад ишлаган раем, 1642).
ИМОН, иймон (араб. — ишонч, эътиқод) — исломнинг 5 рукни (асо-си)дан бири; Аллоҳга, унинг фариш-таларига, китобларига, пайгамбарлари-га, қиёмат кунига, тақдирга ва ўлган-дан кейин тирилишга ишониш. Бу «ий-мони муфассал», яъни иймоннинг муфассал таъбири деб ҳам аталади. И. мотуридийлик таълимотига кўра, 2 нарсанинг бутунлиги — эътиқод (дин-га ичдан чукур ишониш), иқрор (буни сўзда тан олиш)дан иборат деб ҳисоб-ланади. Исломда И. талаблари «аркон ал-иймон» («эътиқод асослари») сана-лади. И. асосларига, у ақлимизга хоҳ сиғсин, хоҳ сиғмасин, барибир уларга шак-шубҳасиз эътиқод қилиш талаб қилинади. И. талаблари, яъни ақидалар исломнинг диний дунёқараш асосла-рини ташкил этади. И. тушунчаси исломда муҳим ва баҳсли масалалардан бири ҳисобланиб, уни турли илоҳиёт ва диний-ҳуқуқий мактаб вакиллари турлича талқин қилганлар. Ҳоз. кунда И. сўзи виждонлилик, ҳалоллик, соф-лик, Ватанни севиш маъноларида ҳам ишлатилади.
«ИМОН» — киностудия; ижодий иш-лаб чиқариш бирлашмаси. 1991 й. Тошкент ш.да ташкил этилган. Ташкилот-чилари Жасур Исҳоқов ва Рустам Саъ-дуллаев. «Кетма», бадиий фильми (1992),  «Олтин тулпор лаънати»,

ИМОРАТБОБО   МАЖМУИ
«Кўриш қобилияти» (1998) каби теле-визион видеофильмлар ва б. суратга олинган. «Кетма» бадиий фильми Тош-кент халқаро кинофестивалида махсус совринга сазовор бўлган. Бадиий рақ-бари — Жасур Исҳоқов. ИМОРАТБОБО МАЖМУИ - Хоразм вилояти Қушкупир туманидаги меъмо-рий ёдгорлик (18—19-а.лар). Асли эрон-лик 3 оға-ини эшонлар мақбараси халқ орасида Иморатбобо деб аталган. Маж-муа Иморатбобо қабристони ўртасида Сайд Шапоатазиз мақбараси, Мирму-ҳаммад Азиз мақбараси ва яна бир ном-сиз мақбара ҳамда қабристоннинг шим. чеккасидаги масжиддан иборат. Сайд Шапоатазиз мақбараси (1795) қўш гумбазли, пештоқли, зиёратхона ва гўрхонадан иборат икки хонали бино. Пештоғи ўйма кошин ва силликлан-ган ғиштдан «қўш» ва «бантак» услу-бида безатилган. Зиёратхона равоқли,
Сайд Шапоатазиз мақбараси.
бағалидаги 8 равоқчалар ғиштин му-қарнаслар б-н тўлдирилган. Мирму-ҳаммад Азиз мақбараси (1845) тўғри тўртбурчак тархли (8,12х 10,75 м), зиёратхона ва икки гўрхонадан иборат. Уч гумбазли, пештоқли, безаксиз. Учинчиномсиз мақбара бир хонали, безаксиз, хом ғиштдан қурил-ган. Бош тарзи чуқур равоқли бўлиб, равоқ ичига икки табақали эшик ўрна-тилган. Гумбази чўққисимон. Гузар масжиди (1901) мурабба тарҳли (9,5x9,5 м), бир устунли, ясси томли, шим.да айвон, шарқий бурчагида ме-зана бор. Эшик, тўсин ва устун боша-лари анъанавий хоразм миллий меъ-морлигига хос услубда ёғоч ўймакор-лигида безатилган. Нақшлар орасида усталар (Отажон, Нурилла Саиджон эшон ва Бобо эшон) номи қайд этил-ган. Ҳовузи (14x14 м) ҳам бор. ИМПАКТИТ (инг. impact — зарба, тўқнашиш) — метеоритнинг Ерга ури-лиши ва портлашидан эриб, кейин қайтадан қотишидан ҳосил бўлган тоғ жинси. Зич ёки қаварикли шишадан иборат. И.да зарба метаморфизми бел-гилари бўлади.  Кимёвий таркиби у
ҳосил бўлган дастлабки тоғ жинсининг кимёвий таркибига тўғри келади (мае, гнейслар, қумтошлар). И.да темир-ни-келли шарчалар, лешательерит, мас-келенит, коэсит, стищовит, олмос борлиги аниқланган. ИМПЕРАТИВ (лот. imperativus — бую-рувчи) — талаб, буйруқ, қонун. Не-мис файласуфи Кант «Амалий аклни танқид» (1788) асарида И.ни этика ту-шунчасига киритган. Унга кўра, шах-сий принцип (максима)га қарама-қар-ши ўлароқ, И. ҳаммага мажбурий бўлган расмий ахлоқ-одоб талабидир. И. шартли ва қатъий И.га бўлинади. Шартли (тахминий) И. маълум шарт-шароитлардагина амал қилади, қатъ-ий И. — муқаррарлик (бўлиши керак-лик)ни ифода этади. У юриш-туришда риоя этилиши керак бўлган шакл ва қоидани белгилаб беради. ИМПЕРАТОР (лот. imperator — ҳук-мдор) — баъзи монархларга берилган унвон. Дастлаб, Рим лашкарбошила-ри (мае, Юлий Цезарь ва б.) га берилган. Римда республика тартиби ту-гатилиб, монархия ўрнатилгач, давлат тепасига келган ҳар бир меросхўр И. деб аталган. 962 й. немислар Шим. Ита-лияни босиб олгач, Германия қирол-лари ўзларини И. деб атай бошлади-лар. 15-а.дан бу унвон Австрия монар-хларигаўтди. 1721 й. И. унвонини Пётр I қабул қилди. Бундан кейинги рус подшоларининг ҳаммаси И. деб юри-тилди. Наполеон I, Наполеон III лар ҳам ўзларини И. деб эълон қилдилар. Бу унвон Хитойда 1911 й.гача мавжуд эди. Японияда ҳозир ҳам И. давлат бош-лиғи ҳисобланади.
ИМПЕРАТОР САРОЙИ, Ё п и қ ш а -ҳар — Пекин (Хитой)даги меъморий ёдгорлик. Маъмурий бинолар, турар жой, ибодатхона, боғ-парклардан иборат мажмуа шаҳарнинг марказий қис-мида жойлашган. И. с. курилиши 15-а.нинг 1-ярмида бошланган. Император қароргоҳи (тарҳи 960x750 м) — жан.да Вайгао (Ташқи палата) ва шим.да Нэйтин (Ички хонадон) атрофи тўқ  қизил   ғиштин   девор   (бал. 10 м)
б-н ўралиб, бурчакларига минора иш-ланган. Деворнинг 4 дарвозаси бор (бош дарвозаси — Уминь). Тайхэмин ва Уминь дарвозалари оралиғида Цзинь-шўйхэ (олтин сув кули) канали устига оқ мармардан осма кўприк ишланган. Мажмуа марказидаги 3 катта палата — Тайхэдянь (1421, 1697да таъмирлан-ган), Чжунхэдянь ва Баохэдянь (15-а., 17—18-а.ларда қайта қурилган), З кўшк ва б. анфилада (бир-бирига туташ хо-налар қатори) шаклида барпо этилган. Тайхэдянь кўшки ўртасидаги катта зал (майдони 2300 м2)да император тахти ўрнатилган. Мураккаб ўйма нақшлар б-н безатилган. И. с. 1914 й.дан музей шаҳар ҳисобланади. Унда Хитой санъ-атининг бой коллекцияси, расмлар га-лереяси, қимматбаҳо бадиий х.унар-мандлик, ҳайкалтарошлик ва б. санъат намуналари сакланган. ИМПЕРИАЛИЗМ (франц. imperia-lisme) — кенг маънода ҳудудларни босиб олишга, қарам қилишга, бошқа давлатлар устидан сиёсий ёки иқтисо-дий назорат ўрнатишга қаратилган давлат сиёсати. У бир давлатнинг ўз ҳоки-миятини бошқа давлат ҳудудида иқти-содий ва сиёсий фойда олиш мақса-дида қарам аҳолини, асосан, ҳарбий воситалар ёрдамида эзиш ҳисобига амалга оширишини англатади. Империя, аслида, босиб олиш ва ҳукмрон-лик қилишнинг, давлатлар ўртасидаги сиёсий рақобатнинг қад. шакли ҳисоб-ланади. И. термини 19-а. 2-ярмида инг-лиз иқтисодчи олими Ж. Гобсоннинг «Империализм» номли китоби (1902) чиққанидан сунг, айниқса, кенг тар-қалди ва И.га нисбатан бир-биридан кескин фарқ қилувчи фикрлар пайдо бўлди. Либерализм йуналишидаги олимлар (жумладан, немис иқтисод-чиси Й. А. Шумпетер) фикрича, Европа мамлакатларининг 19-а.даги импе-риалистик экспансияси капиталистик тараққиёт ва рақобатнинг хусусияти эмас эди, аксинча, у капитализмнинт сиёсий ва иқтисодий моҳиятига зид
Император саройи.
ИМПОТЕНЦИЯ
139
бўлган. Шу маънода И. мутлақ монар-хиялар давридаги милитаристик мил-латчиликнинг оқибати ҳисобланади. Радикал йўналишдаги олимлар ва сиё-сатчилар (жумладан, В. И. Ленин) И.ни капитализмнинг олий ва сўнгги бос-қичи дея баҳолаб, молия капитали ҳук-мронлиги, иқтисоднинг ички инқиро-зига жавоб тариқасида четга капитал чиқариш, халқаро трестларнинг ўси-ши ва ер юзининг капиталистик дав-латлар томонидан тақсимлаб олиниши б-н боғлаб тушунтирмоқчи бўлади. Бу фикрнинг хатолигини исботловчи на-зариётчиларнинг таъкидлашича, И., биринчидан, тарихан капитализмдан олдин келади, иккинчидан, империа-листик давлатлар ўртасидаги рақобат, аввало, иқтисодий эмас, балки сиёсий сабаблар б-н боғлиқцир. ИМПЕРИЯ (лот. imperium — ҳокими-ят) — 1) император бошқарган монархия давлатининг номи; баъзи қад. за-мон (Рим империяси), ўрта аср («Му-қаддас Рим империяси») йирик монархия давлатлари қам И. деб аталган. Подшо Россияси Пётр I даври (1721)дан Романовлар ҳокимияти ағда-рилгунига қадар (1917), Франция Наполеон I (1-империя) ва Наполеон III (2-империя) даврида, Австрия 1804— 1914 й.ларда (1868 й.дан Австрия-Венгрия), Германия (1871 й.дан 1918 й. инқилобига қадар) И. бўлган; 2) мус-тамлакалари бўлган йирик давлатлар. Мае, Буюк Британия доминион ва му-стамлакалари б-н бирга Британия им-периясини ташкил этган. ИМПЕТИГО (лот. impetigo, impeto — босмоқ, яраламоқ) — терининг йи-рингли касаллиги (қ. Сачратқи). ИМПИЧМЕНТ (инг. impeachment) — айрим давлатларда, мае, АҚШ, Буюк Британия, Японияда олий мансабдор шахслар (мамлакат президента, ҳуку-мат бошлиғи ва ш.к.)ни жавобгарлик-ка тортиш ва уларнинг жиноятлари тўғрисидаги ишларни судда кўриб чи-қишнинг алоҳида тартиби. И. вақтида жиноий иш қўзғатиш ва судга бериш-ни, одатда, парламентнинг қуйи па-латаси амалга оширади, ишни кўриб чиқиш эса — олий палатанинг вази-фасидир, кўриб чиқиш лавозимдан четлатиш (бўшатиш) б-н якунланиши мумкин. И. тартибида ҳукм қилинган шахс умумий тартибда жиноий жавоб-гарликка тортилиши мумкин. ИМПЛАНТАЦИЯ (лот. im... (in) - ичи-да ва plantatio — ўтказиш, кўчириб ўтказиш) — одам ва \айвонларда ҳужайралар ва тўқима элементларининг ўз-ўзидан кўчириб ўтказилиши ва
ёпиштирилиши. Одам ва кўпчилик сут эмизувчиларда И. муртак (бластоцист)-нинг урғочиси бачадонига ёпишиши-дан иборат. И. бластоцист ва бачадон деворининг фаоллиги туфайли амалга ошади. И. натижасида муртак б-н она организм қон айланиш системаси ўрта-сида функционал бирлик вужудга келади ва йўлдош ҳосил бўлади. И. 3 хил усулда амалга ошади. Марказий И.да муртак бачадон бўшлиғида қола-ди (қўлқанотлилар, кавш қайтарувчи-лар), эксцентрик И.да муртак бачадон деворига қисман ботиб киради (кемирувчилар) ва интерстициал И.да муртак бачадон деворига тўлиқ ботиб киради (одам, приматлар). Тўқи-маларнинг бир қисми ёки органларни сунъий кўчириб ўтказиш трансплантация, сунъий органларни одам ва хай-вонлар организмига киритиш эса И. дейилади.
ИМПОРТ (инг. import — келтириш, олиб келиш) — мамлакатнинг ички бозорида сотиш учун, шунингдек, уларни учинчи мамлакатга ўтказиб юбориш учун чет эл товарлари, хиз-матлар, технологиялар, капиталлар, қимматли қогозлар ва б. келтириш. Юк-лар, пассажирларни чет элдан ташиб келтириш, сайёҳлик, суғурта, илмий-техника билимлари ва б. хизматлар ха-ражатлари \ам И. таркибига киради.
И. божхона божлари, шунингдек, миқдорий чеклашлар, лицензиялаш тизими ва б. нотариф тарздаги восита-лар б-н тартибга солинади. И.нинг экс-портаан устунлиги мамлакатнинг таш-қи савдосида салбий сальдони вужудга келтиради ва бу ҳол мамлакатнинг умумий иқтисодий салоҳиятида салбий ҳодиса деб қаралади.
ИМПОСТ (итал. impos-ta) — 1) устун усти б-н тоқининг унга ту-таш қуйи қисми ўрта-сидаги таянч; 2) дера-занинг очиладиган панжаралари, ромла-ри, баъзан кўп табака-ли эшиклар орасидаги тирговуч.
ИМПОТЕНЦИЯ (лот. impotentia — кучеиз, заиф), жинсий за-ифлик — эркакнинг жинсий алока қилишга беқувватлиги; расо жинсий алоқа кила олмаслик. Бунда жинсий функция — жинсий майл, эрекция (жинсий олат, яъни закар таранглиги), эякуляция (уруғ отилиши) ёки оргазм (хуш ёқиш сезгиси) бузилиши

мумкин. И.нинг сабаблари жинсий аъзолар, эндокрин система, пери-ферик нервлар ва бош мия олий бў-лимлари функциясининг бузилиши б-н боғлиқ. И. мустақил касаллик бўлмай, балки, одатда, азалдан мав-жуд касаллик асорати бўлиши ҳам мумкин.
И. бир неча хил бўлади. Мояк истис-қоси, жинсий олат соҳасида чандиқ қосил бўлиши ва б. органик И.га сабаб бўлади. Бош миядаги органик ва функционал касалликлар кортикал (церебрал) И.га олиб келади, бунда, асосан, эрекция, эякуляция ва жинсий майл издан чиқади. Шикаст-ланиш, сурункали юқумли касалликлар (захм, сил), интоксикация (мишь-як, алкоголь ва ш. к.дан заҳарланиш), моддалар алмашинувининг бузилиши орқа миядаги эрекция ва эякуляция марказларига зарар етказиб, И.га сабаб бўла олади (спиналИ.), бунда эрекция, эякуляция сусаяди. Жинсий ҳаётга муккадан кетиш, жинсий ало-қани охирига етказмай тўхтатиш, онанизм б-н жуда кўп шуғулланиш, ин-фекцион касалликлар (сўзак ва б.) б-н боғлиқ бўлган сурункали яллигла-ниш жараёнларида простата бези, уретра (сийдик чиқариш канали)нинг орқа қисми ва уруғ дўмбоқчасидаги нерв охирлари узок, таъсирланиши н е й р о -рецептор И.га сабаб бўлиши мумкин.
Моякларнинг эндокрин функцияси бузилганда аксари жинсий майл сусаяди, эрекция бўшашиб ва ҳатто бутун-лай йўқолиб кетади. Моякларнинг ёшга алоқадор ўзгаришлари, туғма касаллиги (етилмаганлиги, евнухоидизм) ёки ҳаёт даврида орттирилган касалликлари (шикастланиши, яллиғланиши), бошқа ички секреция безлари (гипофиз, қал-қонсимон без, буйрак усти безлари)-нинг зарарланиши, моддалар алмашинувининг бузилиши (авитаминоз, диабет ва б.), марказий нерв системаси касалликлари уларнинг эндокрин функциясини бузиши мумкин (эндокрин И). Жинсий алоқа чоғида хар икки жинс ўртасидаги номуносиб хат-ти-ҳаракатлар (шунчаки енгил-елпи, юзаки жинсий алоқа қилиш) ҳам жинсий заифликка олиб келади.
И.ни уролог врач даволайди; баъзан эндокринолог ва психиатр б-н масла-ҳатлашиш лозим. Баъзи аёлларнинг жинсий яқинликка бефарқ бўлиши, эрзадалиги (қ. Вагинизм) ҳам И.га олиб келади. Бундай ҳолларда гинеколог врач б-н маслаҳатлашиш маъқул. Психотерапия, организмни мустаҳкамловчи дорилар, гормонал препаратлар, вита-

минлар, ҳар хил табиий усуллар ва б. б-н даволаш яхши наф беради.
Ад.: Ум аров С, Мижоз сустлиги, Т., 1991.
ИМПРЕССИОНИЗМ         (франц.
impression — таассурот) — санъатда 19-а. охири — 20-а. бошларида ҳукм сур-ган йўналиш. И. вакиллари мавжуд бор-лиқни ҳаракатда, ўзгаришда табиийроқ тасвирлашга, ўз лахзалик таассуротларини ифодалашга интилиб, тасвирнинг жонли, ҳаққонийлигига эришган. Во-қеликнинг табиийлиги, инсон ва му-ҳит бирлигида унинг доимий ўзгарув-чанлиги ифода этилди.
Дастлаб 1860-й.ларда француз ранг-тасвирида вужудга келган. Э. Мане, К. Моне, О. Ренуар ҳаётдан олган бево-сита жонли таассуротларини тасодифий ҳаракат, фавқулодда ҳолатлар ифода-сида намоён этдилар. Манзара, портрет, кўп шаклли композицияларда рас-сомлар томонидан дастлабки таассу-ротлар кучи ва софлиги, бетакрор хусусиятлари майда деталларига берил-масдан тасвирланди. Импрессионистлар илк бор замонавий шаҳар ҳаётининг серқирра кўринишларини яратиб, асарларида шаҳар манзараси ва ундаги одамлар қиёфасида унинг ўзига хосли-гини акс эттирдилар. К. Моне, Э. Дега, К. Писсарро, А. Сислей каби манзара усталари ўз асарларини очиқ ҳавода ишлаб қуёш нури жилосини, табиат-нинг ранг-баранг бўёклари бой маж-муасини ёрқин акс эттирдилар, пленэр уларнинг асарларидаги кундалик оҳан-гларга қуёш нури б-н тўйинган, бай-рамона кайфият бахш этган.
Етук И. асарлари ёрқинлиги ва ҳаётийлиги б-н ажралиб туради. И. хусусиятлари неоимпрессионизм ва по-стимпрессионизмда тараққий этди. Америкада Ж. Уистлер, Германияда М. Либерман, Л. Коринт, Россияда К. А. Коровин, И. Э. Грабарь ва б. ижоди И. ривожига ҳисса бўлиб қўшилди. 1880— 1910 й.ларда И. кўп рассомлар ижоди-га сезиларли таъсир кўрсатган. Бу во-қеликни янги томонларини ўзлашти-ришда, пленэр усулларини эгаллашда намоён бўлди. И. қоидалари ҳайкалта-рошликда турли даражада ўз аксини топди. Ҳайкалтарошлардан француз О. Роден, италиялик М. Россо, рус П. П. Трубецкий, А. Голубкина ва б. ўз асарларида ҳаракатни, ҳаракат пайтида шакл ўзгаришларини ифода этдилар.
Импрессионист рассомлар ижоди узбек рангтасвир санъати ривожида ҳам ўз ифодасини топди. Ўзбекистонлик рассомлар Л. Бурэ, О. Татевосян, П. Беньков, 3. Ковалевская, А. Мирсоа-тов ва б. ижодида шу таъсир сезилади.
Мусиқада — И. Франция компо-зиторлари ижодида 1880—90 й.ларда пайдо бўлган (К. Дебюсси, кейинчалик М. Равель, П. Дюка ва б.). 20-а. боши-дан Европанинг бошқа мамлакатлари-да ҳам тарқалган (Испанияда М. де Фалья, Италияда О. Респиги, А. Казел-ла, Польшада К. Шимановский ва б.). Мусикий И.га табиат манзаралари, таш-қи дунё ҳодисаларини кузатиш жараё-нида юзага келган ҳис-туйғуларни, но-зик руҳий ҳолатларни акс эттириш хосдир. Асарлар тембр ва гармониянинг ранг-баранглиги, шакл ривожининг эркинлиги, ритмикасининг беқарорли-ги б-н ажралиб туради.
Адабиётда — И.нинг бир неча ус -лубий йўналишлари кузатилади. «Психологик И.» йўналишида яратилган асарлар, айниқса, машҳур. Гарчи бу йўналишнинг асосчилари ака-ука Гон-курлар ҳисобланса-да, янгича шаклда-ги рухий тахлилларга бой асарларни К. Гамсун, Т. Манн, С. Цвейг, айниқ-са, М. Пруст ижодида кўплаб учратиш мумкин.
20-а. ўрталарига келиб И. услуб си-фатида ўз умрини тугатган бўлса-да, турли мамлакатлар ижодкорлари ора-сида бу иуналишда асарлар яратаетган ёхуд ижодий эволюциясининг муайян босқичида унга эргашган ёзувчилар то-пилади. Хусусан, узбек адибларидан X. Дўстмуҳаммад («Кўз қорачиғидаги уй», «Жажман» ва б.), Н. Эшонқул («Маймун етаклаган одам» ва б.) ижодида шу йўналишнинг таъсири сезилади.
ИМПРОВИЗАЦИЯ (лот. improvisus — кутилмаган, бехосдан) — шеър, му-сиқа ва б.ни олдиндан тайёргарликсиз, ижро давомида ижод этиш; актёр ўйи-нида бехосдан пайдо бўладиган илҳом, ижодий фантазия, руҳий кўтаринки-лик, фикр, сўз, оҳанг ва тасвирнинг эркинлиги. Актёр ўйинидаги И. ижро этилаётган ролни жонлантиради, унга янги маъно беради. Қад. халқ театри актёрлари — скоморохлар, мимлар, бизда масхарабоз ва қизиқчилар, ай-ниқса, итальян халқ комедия театри («Дель Арте») актёрларининг ўйинида И. асосий ўрин эгаллаган. Узбек актёр-ларидан Ҳожи Сиддиқ Мсломов, Сойиб Хўжаев, Ғани Аъзамов каби актёрлар ижодида И. мухим роль ўйнаган (яна қ. Бадиҳа).
Мусиқада И.нинг икки асосий тури мавжуд. Анъанавий (оғзаки анъа-надаги) мусиқада, шу жумладан, узбек мусиқа меросида муайян куйни И. тар-зида талқин этиш — мусика ижроси-нинг асосий шаклларидан бири ҳисоб-ланади. Бунда созанда ёки хонанда тур-
ли мусика безак (мелизм)ларидан мо-ҳирона фойдаланади, янги оҳанг ибо-ра ва жумлаларини усталик б-н кири-тади, авж ёки жўр овозларни ўзгарти-риш каби усуллардан фойдаланади. Иккинчи тури — И. услубида янги мусика асари (ёки маълум қисмини, мае, каденция)ии яратишдир. Композитор-лик ижодида И. шакллари 16—17-а.лар-да ривож топиб, айниқса 19-а.да (бельканто санъатида, виртуоз мусиқасида) уз чўққисига кўтарилган. Жаз мусиқа-сида И. асосий ўрин тутади. Узбек со-зандаларидан А. Абдурашидов, А. Исмо-илов, Қ. Дадаев ва б. И.дан моҳирона фойдаланишади.
ИМПУЛЬС (лот. impulsus — зарба, турт-ки) — 1) механикада — механик ҳаракат ўлчови; моддий нуқта деб ҳисобланиши мумкин булган жисм массаси т ни унинг ҳаракат тезлиги v
га кўпайтмасига тенг бўлган катталик: Р= mv. Ҳар қандай қаттиқ жисмни N
та моддий нуқтадан иборат деб қара-лади. Қаттиқ жисмнинг И.и уни таш-кил этувчи моддий нуқталар И.ла-рининг вектор йиғиндисига тенг:
N
Р= X ^• • Ташқаридан Ғкуч таъсир эта-
ётганида жисм И. и ҳам сон қиймати бўйича, ҳам йўналиши бўйича ўзгари-ши мумкин. Бу ўзгариш И. Ньютоннннг иккинчи қонунига асосан қуйидагича ифодаланади:
at
 = Ғ  ёки
Ҳаракат тезлиги х> ёруғликнинг бўш-ликдаги тезлиги с дан жуда кичик бўлган ҳолларда жисм массаси m ни ўзгармас катталикдан иборат деб қараш мумкин. Аммо жисмнинг ҳаракат тезлиги ортганда унинг массаси ҳам орта бошлайди. v тезлик б-н ҳаракатланаёт-ган жисм массаси m нинг тезлик миқ-дорига боғлиқлиги қуйидагича:
бунда m0 — жисмнинг тинч ҳолатдаги массаси. Шунинг учун катта тезлик б-н ҳаракатланаётган жисм И.и қуйи-дагича:
Р =
2) Тўлқин И. — электромагнит тўл-қинлари ҳам И.га эга эканлиги, мае, ёруғлик нурларининг тўсиққа босим кўрсатиши орқали намоён бўлади.

Ёруғлик зарраси — фотоннинг тинч-ликдаги массаси тй бўлмайди, яъни у тинч ҳолатда мавжуд бўла олмайди, пайдо бўлган ондаёқ тезлик с б-н ҳара-катлана бошлайди. Фотонинг массаси
т~ 2 эканлиги эътиборга олинса, фотон И. и Р = тс =__эканлиги келиб
с
чиқади, бунда h — Планк доимий-си,у— ёруғлик частотаси. 3) Куч И.и
— кучнинг бирор вакт ичидаги таъсир ўлчами; кучнинг ўртача қиймати Ғ.р ни
шу куч таъсир этган вақт t га кўпайт-масига тенг:   S = Ғ.   ■ t.  4) Электр
И.и — ток кучи ёки кучланишининг қисқа вақтли ўзгариши. ИМПУЛЬС — қ. Нерв импульси. ИМПУЛЬС РЕАКТОР — импульс ре-жимида ишлайдиган ядро реактори. И.р.да қисқа муддатли қувват импульс-лари ва шунга мувофиқ нейтронлар ва гамма-нурлар оқими генерацияланади (ҳосил бўлади). Импульслар давомий-лиги — бир неча мкс дан бир неча с гача. И. р. қисқа вақт оралиғида катта қувват ва интенсив нейтронлар оқими олишга имкон беради. И. р.да занжир-ли ядро реакциясининг жадал ривож-ланиши ҳисобига қувват импульси пайдо бўлади. Бунинг учун И. р.га ортиқча миқдорда ядро ёнилгиси киритилади ёки нейтронларни ютгичлар олиб таш-ланади. Импульсларни «сўндириш» учун «ортиқча» ядро ёнилғиси И. р.дан олинади.
И. р. бир каррали ва даврий хилларга бўлинади. Баъзи и.т. ишлари ва тажри-баларда И. р. қўлланилади, унда ядро реакторларига ишлатиладиган матери-аллар синалади.
ИМПУЛЬСИВ МАЙЛЛАР - эс ҳушни ва шахснинг ҳамма хатти-ҳара-катларини ўзига бўйсундирадиган, ен-гиб бўлмайдиган ва ҳеч бир асоссиз, мақсадсиз интилишлар; вақт-вақти б-н тўсатдан пайдо бўлади. И.м. рўй бер-ганда киши ҳар қандай соғлом фикр-лар (мулоҳазалар), тасаввурлар ва хо-ҳишларни енгиб улардан устунлик қилади. Бу ҳолатда содир этилган хат-ти-ҳаракатларни у кейинчалик эслай олмайди ёки айқаш-уйқаш ҳолда эс-лаши мумкин. И.м.нинг бир неча тури фаркланади.
Дипсомания, майзадалик — спиртли ичимликларга ружу қилиш; уларни бетўхтов ичавериш. Бундай ҳолат тўсатдан бошланиб, бир неча кун
ва ҳатто бир неча ҳафта давом этади. Бемор бирдан ичкилик ичишни тўхта-тиб қўяди, баъзан ундан жирканади ҳам. У ичкиликка муккасидан кетганда уларда дромомания ва сексуал қўзға-лишлар (эксцесслар) кузатилиши мумкин. Дипсомания сурункали алкого-лизмга мубтало бўлган кишиларгагина хос бўлмай, балки кўпгина бошқа ка-салликлар, мае, эпилепсиянинг аффек-тив пароксизм кўринишидаги ҳолат-ларда, психопатияларнинг айрим тур-ларида ва шизофренияда ҳам учрайди. Шу сабабли дипсоманияни симптома-тик алкоголизмнинг алоҳида тури деб ҳисоблаш мумкин.
Дромомания (дайдилик) — беморнинг вақт-вақти б-н ўзи яшаб турган жойни ташлаб, боши оққан то-монга, ҳеч бир мақсадсиз дайдиб ке-тиши, тентираб юриши. У ўқишга, ишга бормай қўяди. Бу ҳолат бир неча кун ёки ҳафталаб давом этади.
Клиптомания — кишининг го-ҳида ўғрилик қилишга интилиши. Ўғри-ланган нарсалар беморга мутлақо ке-раксиз бўлиши, ҳатто уни кейин ташлаб юбориши ёки эгасига қайтариб бериши ҳам мумкин; айрим рухий ка-салликлар (шизофрения), қариликдаги эси пастлик ва б.нинг бир кўриниши сифатида кузатилади.
Промания — ҳеч бир мақсадсиз тўсатдан ўт қўйиш майли. Бундай ки-шилар ўз уйи ёки бошқа бировнинг мулкига ҳасад б-н қараб, ўт қўяди, кейинчалик бу қилган ишидан пушай-мон бўлиб юради.
Беморда И.м.нинг қайси тури мав-жудлигидан қатъи назар, унга сабаб бўлган асосий касалликни мутахассис врач даволайди.
ИМПУЛЬСЛАР ГЕНЕРАТОРИ - куч-ланиш ёки ток импульелари ҳосил қиладиган қурилма. Ҳосил бўладиган импульслар муддати (1 с дан 10 не гача), такрорланиш частотаси (0,1 Гц дан 100 МГц гача), генерацияланади-ган тебранишлар шакли (тўғри тўртбур-чак, ўткир учли, аррасимон ва б.) бўйича фарқланадиган бир неча тури бор. И. г. бир каналли (бир чиқишли) ва куп каналли (икки ва ундан ортик, чиқишли) қилиб ишлаб чиқарилади. Бунда чиқиш сигналлари турли қутб-ли ва даражали бўлади. И. г.да тебра-ниш контури бўлмайди, импульслар электрон клапанларнинг очилиб-ёпи-либ туришидан ҳосил бўлади. Клапан-лар сифатида трансформатор, электр лампа ёки диодлар ишлатилади. Электрон клапан берк вактида энергия йи-ғилади, очилиши б-н ташқи занжирга импульс шаклида узатилади. И. г. радио-
техника ва радиоэлектрон аппаратлар-да, радиолокация ва ҳисоблаш техни-касида қўлланилади. ИМПУЛЬСЛАР ТЕХНИКАСИ -электр импульсларни ҳосил қилиш (ге-нерациялаш), кучайтириш, ўзгарти-риш ва улардан фойдаланиш б-н боғ-лиқ бўлган техника соҳаси. Бундай импульслар релаксацияловчи генера-торлар (мультивибраторлар, блокинг-генераторлар ва б.) ёки бошқа генера-торлар ёрдамида ҳосил қилинади. Импульс режимда ишлайдиган (электр сигналлар узлукли бериладиган) им-пульели лампа ва яримўпгказгичли асбоб-лар электр импульслар манбаи ва ку-чайтиргичлари бўлиб хизмат қилади. Электр импульеларнинг турли электр занжирлар, қурилмалар ва объектлар-га таъсиридан вужудга келадиган жа-раёнлар ҳам И. т.да тадқиқ қилинади.
И. т.да электр импульеларининг турли шаклларидан фойдаланилади. Электр импульси — ток ёки кучланиш импульси қисқа вақт (х) ичида таъсир этади ва аниқ Т вақт (такрорланиш даври) оралиғида такрорланади.
И. т.да қўлланиладиган импульеларнинг давомийлиги х = 0,1 с дан 1 нано с гача (1нс = 10~9 с), такрорланиш даври эса Т= 10 — 106 х. Импульслар кув-вати ўнлаб млн. ватт гача боради. Импульслар иккига бўлинади: видеоим-пульелар ва радиоимпульелар. Видео-импульелар — кучланиш ва токнинг қисқа вақт ичида нолдан максимумга ва максимумдан нолга тушиши. Радиоимпульелар қисқа вақт ичидаги юқори частотали гармоник тебранишлар кетма-кетлигидан иборат. Импульслар амплитудасини ёки қутбли-лигини ўзгартиришда импульсли трансформатордан иборат бўлган трансформатор занжири қўлланилади. Импульснинг давомийлигини камай-тиришда индуктивлик ғалтаги, электр конденсаторлар ва резисторлардан иборат дифференцияловчи занжирлардан; оширишда эса таркибида конденсатор ва резисторли интеграцияловчи занжирлардан фойдаланилади.
Импульсли режим телевидениеца кенг қўлланилади: тасвир ва синхрон-лаш сигналлари импульсли сигналлар ҳисобланади. Радиоимпульелар ёрдамида масофани ўлчаш усуллари ишлаб чиқилган; натижада радиолокация ва радионавигация анча тараққий этди. Узокдан туриб радиобошқаришда импульсли режимдан фойдаланиш анча самарали ҳисобланади. Ер сунъий йулдошларинм, космик кемалар ва б.ни Ердан туриб бошқариш мумкин. Ахбо-рот-ўлчаш техникасида ҳам импульс-

ли усулларнинг аҳамияти катта. Замо-навий электрон ҳисоблаш машинала-рининг иши И. т. усуллари ва воситала-рига асосланади. И. т. усуллари, айник,-са радиоулчаш курилмаларида жуда кул келади.
Электротехниканинг юқори (102 В дан 107 В гача) кучланиш ва кучли (102о дан 107 а гача) ток импульсларини ҳосил қилиш, ўлчаш ва улардан фой-даланиш б-н шуғулланадиган соҳаси юқори кучланишли И.т.дебата-лади. Бундай импульслар давомийлиги 10~' дан 1СН0 с гача. Улардан электротехника аппаратларини синашда, яшин қайтариш қурилмаларини моделлашда, экспериментал физикада фойдалани-лади. Кучли ток импульслари термоядро курилмаларида, зарядли зарралар тезлаткичларида, аэродинамик ва термоядро тадқиқотларида, электротехника курилмалари ва коммутация аппаратларини синаш ва б. соҳаларда кўлла-нилади. Бундай импульслар электр ге-нераторлар,           аккумуляторлар,
конденсатор батареялари ва б. ёрдами-да ҳосил килинади. ИМПУЛЬСЛИ ЛАМПА — интенсив-лиги жуда юкрри бўлган қисқа вақтли ёруғлик импульси (чақнаш) ҳосил қиладиган газ-разрядли ёруғлик ман-баи. Иши, мае, инерт газда конден-сатланган учкун разрядида пайдо бўла-диган ёки металл фольга (зарқоғоз) кислородда ёнганда ҳосил бўладиган плазма нурланишидан фойдаланишга асосланган. И. л. узлуксиз ёнадиган газ-разрядли ёруғлик манбаларидан ток
зичлиги ва плазма т-расининг юқори-лиги (300000 К га етиши) б-н фарқ қилади. Найчали вашарли хилла-ри бор. Фотографияда (мае, суратга олиш пайтида чақнайдиган лампа), оптик локацияда, ёруғлик сигнализа-циясида, автоматика ва телемеханика курилмаларида, фотокимё ва матбаада қўлланилади.
ИМТИЁЗЛАР — муайян сабабларга кўра юридик ва жисмоний шахсларга бериладиган афзаллик. И. давлат қонун-лари ва б. қонун хужжатларига биноан — фуқароларга, шунингдек, жамоат бирлашмалари томонидан маъмурият
қарорига мувофиқ — унинг аъзолари-га тайинланиши мумкин. И. берилган шахе белгиланган қоидалардан истис-но тариқасида муайян мажбуриятлар-ни бажаришдан тўла ёки қисман озод қилинади ёхуд уларни бажариш соқа-сида муайян қулайликлардан фойда-ланади. Солиқ, пенсия таъминоти, коммунал-маиший хизматлар учун тўловлар каби соҳалардаги И. давлат томонидан белгиланади. И. қонун хужжат-лари б-н белгиланган такдирда унинг фойдаланувчилар доираси, фойдала-ниш шартлари, тартиб кридалари, юзага келиш ва тугатилиш асослари кўрсатилади. И. юридик шахсларга ҳам (мае, солиқлар тўлашдан бутунлай ёки маълум муддатга, тўла ёхуд қисман озод қилиш, имтиёзли шартларда кредит б-н таъминлаш борасида ва ҳ. к.), жисмоний шахсларга ҳам берилиши мумкин. И. тайинлашда фукароларнинг тенг хуқуқлилиги ва адолат тамойил-ларига қатъий амал қилинади. Қонун-да кўзда тутилмаган И. берилишига ва қонуний имтиёзлардан фойдаланиш-да монелик қилинишига йўл кўйил-майди. Ўзбекистонда давлат томонидан И.лар тайинлашга оид қонун-қоидалар Меҳнат кодексининг 224—238- ва 248— 258-моддаларида белгилаб қўйилган. ИМТИЁЗЛИ АКЦИЯ - дивиденд олинган фойдага қараб эмас, балки олдиндан белгиланган катъий фоизлар-да бериладиган акция. Лекин бундай акция эгаси акциядорларнинг умумий йиғилишида овоз бериш хуқуқига эга бўлмайди. Бундай акциялар, қоидага кўра, акциядорлик жамияти низом жамғармасининг 10% идан ортиқ чи-қарилиши мумкин эмас. Жамият, би-ринчи навбатда, И.а. эгалари б-н ҳисоб-китоб қилганидан кейин қолган маб-лағ оддий акция эгалари га тақсимла-нади. Акциялар эгасининг ўзида ёки депозитарийларда сакланади. Мае, 1995 й.да «Вақт» миллий депозитарийсида 2040 акциядорлик жамиятларининг умумий номинал микдори 4 млрд. сўмлик акциялари сакланган. ИМТИҲОН — ўқувчи ва талабалар билимини текшириш усулларидан бири. И.лар давлат имтиҳони, кириш, синфдан синфга (куредан курега) кўчириш, танлов И. ва б. турларга бўлинади. Даст-лаб Хитойда Хань сулоласи хукмрон-лиги даври (мил. ав. 206 — мил. 220 й.) да пайдо бўлган. И. ўқимишли киши-лар орасидан амалдор буладиганларни ажратиб олиш заруриятидан келиб чиқ-қан. Амал талабгорлари Конфуций ки-тоблари буйича билимдонликларини курсатувчи давлат И.ни топшириш ва илмий даража олишлари зарур булган.
Ўрта асрдан Европа ун-тларида бакалавр ёки магистрлик даражасини олиш даъвогарларининг билимини синаш учун киритилган. 19-а. бошларига келиб, Европанинг барча мамлакатларига ёйилди.
Ўзбекистондаги умумий таълим мак-табларида синфдан синфга кучириш ва битириш И.лари топширилади. Кучириш И.лари таълим муассасалари томонидан ишлаб чикилган ва тегишли ташкилотлар тасдиклаган Низомга му-вофиқ уқишнинг муайян босқичида олинади. Битириш И.лари эса, таълим тизимининг бирор буғинида ўқиётган ўқувчи томонидан ўқув юртини туга-тиш пайтида топширилади. Битириш И.ларини И. комиссиялари қабул қила-дилар. И.ларнинг кайси фанлардан топ-ширилиши, қачон, қай тарзда ўткази-лиши муайян ҳуқуқий ҳужжатлар ор-қали белгиланади. И.да ёзма иш мавзу-лари ва оғзаки И. саволлари таълим тизими фаолиятини ташкил этувчи ва йўналтирувчи ташкилотлар томонидан ишлаб чиқилади. Мактабларда И.га кўйилган йиллик ва И. баҳоларидан пе-дагогик жамоа якуний баҳо чиқаради. Бу баҳо ўрта мактабни тугатганлик тўғрисидаги гувоҳномага кўйилади.
Олий, ўрта махсус ва касб-ҳунар ўкув юртларига ўқишга кириш учун танлов асосида кириш И.лари ўтказилади. ЎзРда 1992 й.дан кириш И.ларини олиш тест йўли б-н амалга оширил-мокда. Олий мактаб талабалари ҳамда академик лицей ва коллежларнинг ўкувчилари ҳар бир семестр ёки курс охирида И. топширадилар. Уларни би-тирувчилар эса давлат имтиҳони топширадилар. Олий ўқув юртларининг бакалавриат босқичида давлат И.лари б-н бирга битирув иши ҳам ҳимоя қилинади. Ижодий ёндашув ва алоҳида тайёргарлик талаб этиладиган олий мактабларда кушимча И. жорий этила-ди. Миллий таълим тизимининг барча бўғинларида рейтинг жорий этилиши муносабати б-н олий укув юртларида-ги куредан курега кўчириш имтиҳон-ларида жиддий узгариш содир булди. Рейтинг усули талабаларни йил даво-мида узлуксиз шуғулланишга ва билим асосларини пухтароқ эгаллашга олиб келади.
ИМТИҲОН СЕССИЯСИ - олий, Урта махсус ва касб-хунар укув юртларида муайян мутахассислик буйича укув ре-жаси асосида белгиланган имтиҳонлар-ни топшириш даври. Бир ўқув йилида иккита — қишки ва ёзги (таълимнинг кундузги бўлимида қишки И. с, одат-да, янв. — фев., ёзги И. с. май — июнь ойларида ўтказилади) И. с. бўлади. И. era киритиладиган имтиҳонлар ўкув

режасида белгиланади; олий ўқув юрт-ларида имтиҳонлар, одатда, 5 тадан, ўрта махсус ва касб-ҳунар ўқув юртла-рида эса 4 тадан ошмайди. Лекин олий таълим амалиётида мазкур чеклашга қатьий амал қилинмайди. И.с.га ўқув режаси бўйича мазкур семестр учун мўлжалланган барча синовларни му-ваффақиятли топшириб, ўқув дастур-ларида белгиланган амалий ишларни бажарган талабалар, ўрта махсус ва касб-ҳунар ўқув юртларида ўқиш жа-раёни якунида қониқарсиз баҳо олма-ган ўқувчилар қўйилади. И. с. ўқув юр-тининг ректори ёки директори томо-нидан тасдикланган жадвал асосида ўтказилади. Мазкур курснинг ўқув ре-жасини тўлиқ бажарган ва имтиҳонлар-ни муваффақиятли топширган талаба (ўқувчи)лар кейинги босқичга ўткази-лади. Олий, ўрта махсус ва касб-ҳунар ўқув юртларининг сиртқи бўлимлари-да ҳам, одатда, кишки ва ёзги И. с. ўтка-зилади. Аммо олий ёки ўрта махсус ва касб-ҳунар ўқув юрти мансуб бўлган юқори ташкилотнинг розилиги ва те-гишли муассасалар б-н келишилган ҳолларда уларда И. с. бир марта ўткази-лиши ҳам мумкин. Сиртқи бўлимларда синов ва имтиҳонларни топширишга И. сдан ташқари бутун ўқув йили да-вомида рухсат этилади. И. ч.дан ажрал-маган ҳолда ўқиётган талаба (ўқувчи) ларга И. еда қатнашишлари учун мао-ши сақланган ҳолда қўшимча таътил берилади. Талаба ва ўқувчиларнинг би-лим, кўникма ҳамда малакаларини аниқроқ белгилаш учун кейинги пайт-ларда Узбекистан таълим тизимида рейтинг усули жорий этилиши муносаба-ти б-н И. с.ларининг қатъий белгилаб берувчилик вазифаси маълум даража-да ўз аҳамиятини йўқотди. ИН — ҳайвонларнинг тупроқда қази-ган вақтинчалик ёки доимий яшайди-ган макони, пана жой. Айрим ҳоллар-да тошлар орасида, ёғочларда, қорда ҳам И. қурилади. И. йиртқичлардан ва совуқ ҳаводан ҳимоя қилади ёки унда озиқ-овқат сакланади; ҳайвонлар жуфт-лашади ва авлодларини вояга етказади. Кемирувчилар, бўрсиқлар, тулкилар И.ини доимо тузатиб туради; И.да улар узоқ вақт, ҳатто юз ва минг йиллаб яшаши мумкин. Мураккаб тузилган И.дан И. эгалари б-н бирга бошқа организмлар ҳам фойдаланади. И. мураккаб биоценоз бўлиб, айрим сут эмизувчи-лар И.ида хавфли касаллик (ўлат, лей-шманиоз) тарқатувчи ҳайвонлар яшаши мумкин. Шу сабабли И. кўп бўлган ҳудудларда хавфли касалликлар манбаи бўлиши учун шароит туғилади (яна қ. Уя).
ИНАДАПТАЦИЯ (лот. in — инкор қўшимчаси ва адаптация) — организмлар айрим гуруҳларининг ўзгарган му-айян муҳит шароитига мослашмаган-лиги. Эволюция жараёнида пайдо бўлган, лекин мукаммаллашмаган органларнинг бўлиши кейинчалик ин-адаптив организмларнинг қирилиб ке-тишига сабаб бўлади. И.га мисол тари-қасида кўпчилик туёқли сут эмизувчи-лар скелети, хусусан, бўғимларида ҳаракатланиш усулининг ўзгариши б-н пайдо бўлган мукаммаллашмаган ўзгаришларни кўрсатиш мумкин. И. тер-минини рус палеонтологи В. О. Ковалевский фанга киритган (1873). У казил-ма ҳолда топилган туёқлиларнинг оёқ скелетини адаптив (мослашган) ва инадаптив (мослашмаган) типларга ажратган. Дастлаб инадаптив, кейин-роқ адаптив типга эга организмлар пайдо бўлган. Кейинчалик 1-типдаги орга-низмларни адаптив организмлар сиқиб чиқарган. Mac, бўр даврида халтали сут эмизувчилар кенг тарқалган, кейинчалик палеоген ва неоген даврларида уларни деярли ҳамма жойда (Австралия, Жан. Америкадан ташқари) анча мукаммал тузилган йўлдошлилар сиқиб чиқарган.
ИНАРИ — Финляндиянинг шим.даги кўл. Скандинавия тоғлари б-н Мансель-кя қатор тепалари оралиғидаги кенг ботикда, 119м баландликда жойлаш-ган. Майд. 1050 км2. Чуқ. 60 м гача. Қир-гоклари кучли емирилган, 3000 дан ор-тиқ орол ва қоялар бор. Нояб. ойидан мартгача музлайди. Патс-Йоки дарёси орқали Баренц денгизи б-н туташган. ИНАУГУРАЦИЯ (лот. inauguro — ба-ғишлайман) — давлат бошлигининг шу олий лавозимини бажаришга кириши-ши муносабати б-н ўтказиладиган тан-танали маросим.
ИНБРИДИНГ (инг. inbreeding, in -ичида ва breeding — кўпайтириш), и н -цухт — бир популяция доирасида яқин қариндошлар ёки умумий аждодга эга бўлган организмларни ўзаро чатиш-тириш. Организмда қариндошлик да-ражасининг ортиб бориши б-н гомо-зиготали организмларнинг вужудга ке-лиши эҳтимоллиги ҳам орта боради. И.нинг энг юқори даражасига ўсим-ликларни ўз-ўзидан чанглантириш, ҳайвонларни қон бўйича яқин ёки узоқроқ қариндошлари б-н (она х ўғил), (қиз х ота), (буви х набира) ва ҳ.к. шаклларда уруғлантириш (қочи-риш) орқали эришилади (қ. Гомозиго-талик). Mac, ўсимликларни ўз чанги б-н мажбурий (бир йиллик, гули икки жинсли ўсимликларда) ва қариндош индивидлар чанги б-н қайтадан (айрим
жинсли, икки паллали ўсимликларда) чангланади. И. натижасида инбрид (ўз-ўзидан чангланган) линия (инцухт ли-ния)лар олинади. И. организм белги ва хусусиятларининг авлодларда ривожла-ниш ва барқарорлашувининг ортиб боришига (константликка) олиб кела-ди. Табиатда ўз-ўзидан чангланувчи ўсимликларда И. кўпинча четдан чанг-ланиш б-н алмашиб келади. Ўз-ўзидан чангланиш ирсий турғунликни, четдан чангланиш эса гетерозис ва ирсий фарқпанишни таъминлайди.
И.дан рецессив аллелларни аниклаш-да, организмларнинг кўп аллеллари бўйича гомозигота (соф линиялар) олишда, зот ва навлардаги бирор бел-гини ривожлантирувчи аллелларни сақ-лаб қолишда фойдаланилади. И.ни қўллаб кўплаб экинлар навлари ва ҳай-вонлар зотлари яратилган. ИНВАЗИОН КАСАЛЛИКЛАР - одам, ҳайвон ва ўсимликларда энг содда паразит жониворлар (чувалчанг, кана ва б. баъзи бўғимоёқлилар) қўзғатадиган касаллик. Айрим паразитлар ўз ривож-ланишининг маълум бир босқичида, бошқалари эса бутун ҳаёти давомида хўжайин (одамда — антропонозлар, ҳайвонларда — зоонозлар) организмда паразитлик қилиб И.к.ни қўзғатади. Паразитлар хўжайин организмига за-рарланган тери (актив) ва озиқ-овқат орқали (пассив) киради. Одамларда учрайдиган И.к.га гельминтозлар, про-тозоозлар (қўзғатувчиси содда паразитлар; мае, амёбиаз), акарозлар (қўзға-тувчиси кана; қўтир), энтомозлар (паразит ҳашаротлар қўзғатадиган битли-қилик) киради. Асосан, аскаридоз, безгак, токсоплазмоз, трихомоноз, энтеробиоз ва б. кўп кузатилади.
Ҳайвонларда учрайдиган И.к.га гельминтозлар, протозоозлар (бабезиоз, концидиозлар ва б.), арахнозлар, энтомозлар киради. И.к. чорва маҳсулдор-лигини пасайтиради, баъзан ҳайвонлар ўлимига сабаб бўлади, натижада чор-вачиликка катта зарар етказади.
Айрим И.к. (трихинеллёз, цистицер-коз) одам учун хавфли, бу касалликлар б-н зарарланган моллар гўштини истеъмол килишга рухсат этилмайди.
Кураш чоралари қўзғатувчи биологиясига қараб тайинланади, тур-ли дори-дармонлар, дегельминтизация, дезинсекция, каналарга қарши восита-лар қўлланилади.
Ўсимликлар И.к. орасида буғдой нематодаси ва лавлаги нематодаси қўзғатадиган касалликлар кўпроқ Tap-калган (қ. Нематодалар). ИНВАЗИЯ (лот. invasio — ҳужум қилиш, бостириб кириш) — одам,

қайвон ва ўсимликларга, шунингдек, айрим ҳужайралар (мае, эритроцит-лар)га паразитлар тушиб қолиб, инва-зион касалликлар пайдо бўлиши. ИНВАЛИДЛИК (лот. invalidus — касал-манд, заиф) — Ногиронлик. ИНВАР (лот. invariabilis — ўзгармас) — темирнинг никель б-н қотишмаси. Маъ-лум т-ралар оралиғида ўлчамларини деярли ўзгартирмайди (— 80° дан 100° гача т-рада иссикликдан чизикли кен-гайиш коэффициенти 1,5-10 6 град~1, яъни темирникидан 8 баравар кичик). Таркиби — темир (63—64%) ва никель (~ 36%). Таркибида 63—64% темир, 31— 32% никель ва 4% кобальт бўлган И. суперинвар деиилади (иссикликдан чизиқли кенгайиш коэффициенти 0,03-10-6-0,5-10-6). И. аниқ асбоблар, мае, геодезик ва оптик асбоблар учун ишлатилади.
ИНВАРИАНТЛАР (лот. invarians -ўзгармайдиган) — бирор математик объект б-н алоқадор бўлган ва объект-нинг маълум алмаштиришларида ўзга-ришеиз қоладиган миқдорлар (кесма узунлиги, бирор фигуранинг юзи, эллипс эксцентритети ва б.). Мае, ҳара-кат пайтида кесма узунлиги ўзгариш-сиз крлади. Фигура кучирилганда шу фигура ўзгармайди ва ҳ. к. Координата-лари х,, у, ва х2, у2 бўлган кесма узун-лигининг инвариантлиги (алгебраик нуқтаи назардан): тўғри бурчакли ко-ординаталарнинг бир системаси иккин-чисига алмаштирилганда (х, — х,)2 + (у] — у2)2 ифода ўзгармай қолади. Гео-метрияда геометрик алмаштиришлар гуруҳи инвариантлиги муҳим ўрин ту-тади.
ИНВАРИАНТЛИК - объектнинг маълум ўзгартиргичларга ёки физикавий шароитларга нисбатан ўзгармаслиги, мустақиллиги. Лоренц алмаштиришита нисбатан ўзгармас қолган катталиклар Лоренц инвариантлиги деиилади. Тўрт ўлчамли интервал шундай катталикка мисол бўла олади (қ. Нисбийлик наза-рияси). И. тушунчасининг муҳимлиги шундаки, унинг ёрдамида координа-талар тизимини танлашга боғлиқ бўлмаган ва текширилаётган объектнинг ички хоссасини таснифлайдиган катталикни ажратиш мумкин. Бирор ўзгартиргичга нисбатан физикавий ти-зимларнинг ҳаракат тенгламалари инвариантлиги сақланиш қонунига бог-лик (яна қ. Инвариантлар). ИНВЕНТАРЛАШ (лот. inventarium — хўжалик буюми), йўқлама қилиш —корхоналар, фирмалар, ташкилот-ларда накд мулк ва товарларнинг, натура ҳолидаги моддий бойликларнинг
мавжудлиги ёки хрлатини, маблағлар-ни мунтазам текшириб туриш, шунингдек, уларнинг моддий бойликлар-ни ҳисобга олиш қайднома (ведомо-сть)ларига мувофикдигини аниклаш мақсадларида даврий қайта ҳисобга олиш. И.нинг тўлиқ, қисман, режали ва тўсатдан ўтказиладиган кўринишла-ри мавжуд.
ИНВЕРСИЯ (лот. unversio — ўрнини алмаштириш) (тилшуносликда) — ran бўлаклари одатдаги тартибининг ўзгариши. Тидда И. икки хил вазифа ба-жаради: семантик ва асемантик. И.нинг семантик вазифаси гапнинг бирор бўлагини алоҳида таъкидлаш йўли б-н нутққа эмоционал-экспрессив руҳ бахш этишда (мае, Бу чол шу аҳволда қаёққа боради? — Шу аҳволда қаёққа боради бу чол?!), асемантик вазифаси эса сурок, ran (айниқса, роман ва герман тилларида), шеъриятда композиция, ритм, вазн, қофия ҳосил қилишда на-моён бўлади (мае, кетдими у?; илк бор розилик сўрашим менинг). И., фақат услубий эмас, балки синтактик-услу-бий (синтактик-поэтик) ҳодисадир. У жонли сўзлашув тилида, бадиий ада-биётда, айниқса, шеъриятда кўп уч-райди.
ИНВЕРСИЯ (геометрияда) — те-кислик алмаштиришларидан бири. Маркази О, радиуси г бўлган О(г) ай-ланага нисбатан И.да ҳар қандай М нуқтага Af нуқта мое келтирилади; бу-нинг учун қуйидаги шартлар бажари-лиши керак: а) Д/1 нуқта ОМ тўғри чизикда ётади; б) ОМОМ1 = г2; бунда: О—И. маркази, г—И. радиуси (раемга қ.). Айлана радиуси г = 1 бўлса, ОМ1 =
-QM ■ И. нинг муҳим   хоссалари:
а) айлана ичидаги ҳамма нуқталар (О дан бошқа) айлана ташқарисига «акс-ланади»; б) И. марказидан ўтмайдиган ҳар қандай тўғри чизиқ И. марказидан ўтувчи айланага алмашинади. Айлана ўрнига сфера олинса, фазовий И. бўла-ди; комбинаторикада ўрин ал-маштиришда икки элемент тартибининг бузилиши. Мае, е а с b d ўрин алмаштиришда элементлар а б-н е, с
б-н е, d б-н е, Ъ б-н е, Ь б-н с И.ни ҳосил қилади (чунки бу элементлар-нинг нормал тартиби а Ь с d е). ИНВЕРСИЯ (кимёда) — 1) циклик молекула конформациясининг узгари-ши, натижада ўринбосарнинг ҳалқага нисбатан жойлашиши узгаради. Мае, метилциклогексан 2 конформациянинг аралашмаси ҳолида мавжуд бўлади, бу аралашмада унинг 2-шакли кўпроқ уч-райди (раем); 2) 3 валентли «пирами-

дал» атоми (мае, азот ёки маргимуш) бор молекула конфигурациясининг кўзгудаги аксидек тескари конфигура-цияга ўтиши; 3) қанд инверсияси — сахароза гидролизи (мае, лавлаги қан-ди) айни вақтда қанд эритмасининг поляризацион нур текислиги бурилиш йўналишини ўзгартириши. ИНВЕРСИЯ (биологияда) — хро-мосомаларнинг қайта қурилиши (мутация) типларидан бири; хромосома-нинг икки нуктасидан бирданига узи-лиши ва унинг сегментининг ички томонга 180° га бурилиши (инверта-ция) туфайли келиб чиқади. Агар ин-вертирланган қисм центромерани (бир-ламчи сиқиклик) ўз ичига олмаса, п а -рацентрик И., инвертирланган қисм центромерани ўз ичига олса, п е -рецентрик И. деиилади. И. гомоло-гик (бир жуфтликка кирувчи) хромо-сомалар ўртасида содир бўладиган кроссинговер (ўхшаш қисмларнинг уза-ро алмашинуви)ни қийинлаштириши туфайли генлар рекомбинацияси сони-ни камайтиради (қ. Рекомбинация). И. турлар эволюциясида аҳамиятга эга. ИНВЕРТОР (лот. inverto — ағдараман, ўзгартираман) — 1) электротехник а д а — узгармас электр токини бир ёки кўп фазали ўзгарувчан токка ўзгартирувчи бошқариладиган электр вентилли қурилма. Боғлик, (мустақил-мас) ва мустақил хиллари бор. Боғлиқ И.да ток частотаси электр тармоғининг ток частотаси б-н аникланади; муста-қил И.да ток частотаси И. б-н нагруз-канинг электр занжирларини бошқа-риш режимлари ва параметрларига бог-лиц булади (раем). И. юқори вольтли узгармас ток электр узатиш линияла-рида, индукцион печларда, электр б-н тортиш қурилмалари ва б.да қўлла-нилади; 2)радиотехникада — ра-
J.
инволюция

диоқурилма киришидаги электр сигна-лининг амплитудаси, қутблилиги ва фазаси чиқишидаги шу параметрларга Караганда тескари ўзгарадиган электр занжири ёки электрон қурилма; 3) қисоблаш техникасида — эле-ментар мантиқий операция — «йўқ»ни аниқлайдиган электрон қурилма. Потенциал ва импульсли хиллари бор. Потенциал И. қурилма киришида кучланиш сатҳи юқори бўлганда чиқи-шида паст бўлишини таъминлайди ва аксинча. Импульсли И. импульсли сигналларни ўзгартириб беради. Аналог ҳисоблаш машиналарида И. кириш сиг-нали қутблилигини тескари қутбликка ўзгартириб беради.
ИНВЕСТИЦИЯ (лот. investio — ўраш) — иқтисодиётни ривожлантириш мақ-садида ўз мамлакатида ёки чет элларда турли тармокларга, ижтимоий-иқтисо-дий дастурларга, инновация, тадбир-корлик лойиҳаларига узок, муддатли капитал киритиш (қўйиш). Пулнинг вақт (замон)га боғлиқ қиймати наза-риясига кўра, И. келажакда наф олиш мақсадида маблағлар қўйишдир. И. ка-питални муайян муддатга боғлашни ёки банд қилишни билдиради. Бундан асо-сий мақсад капитал қийматини саклаб қолиш ёки бўлмаса капитал қиймати-ни вақтда ўстириб боришдир. Иқтисо-дий мазмуни жиҳатдан И. турли фао-лиятларга сафарбар этилган моддий, номоддий бойликлар ва уларга бўлган ҳуқуқларни акс эттиради. И. сифатида пул, қимматли қоғозлар (акция, облигация, сертификат, вексель), ер, бино, иншоот каби бойликлар, интеллектуал мулк бўлган илмий кашфиётлар, их-тиролар ва б. ишлатилади. И. лойиҳала-рига маблағ қўювчилар — инвесторлар давлат, компания, корхона, чет эллик фуқаролар, аҳоли ва б. бўлиши мум-кин.
Унинг қуйидаги турлари мавжуд: давлат И.си — давлат бюджети ва молия манбалари ҳисобидан кирити-лади; чет эл И.си — хорижий дав-латлар, банклар, компаниялар, тад-биркорлар томонидан киритилади; хусусий И. — хусусий, корпоратив хўжалик ва ташкилотлар, фукаролар маблағлари, шу жумладан, шахсий ва жалб қилинган маблағлар ҳисобидан қўйилади. И. қўйилиш шаклига қараб молиявий (портфель) ва реал (ишлаб чиқариш) И.га бўлинади. Молиявий

(портфель) И. — акция, облигация ва б. қимматли қоғозларни сотиб олишга қўйиладиган И., ; реал И. — моддий и. ч. (саноат, қ.х., қурилиш ва б.) соха-сига, моддий-ашёвий фаолият турла-рига узок, муддатли маблағлар қўйиш шаклларида амалга оширилади. Жаҳон тажрибасида И.ни молиялаштириш турли усул ва шаклларда, шу жумладан, корхоналарни акциядорлаштириш ва акцияларни жойлаштириш, бюджет маблағлари, банк кредитлари, лизинг, бевосита чет эл И.лари, ипотека, бюд-жетдан ташқари махсус фондлар, амортизация ва хўжалик юритиш субъект-ларининг бошқа маблағлари ҳисобига амалга оширилади.
Кейинги даврда халқаро иқтисодий муносабатларда инвестицион ҳамкор-лик ривож топди. Бундай ҳамкорлик-нинг реал, молиявий, интеллектуал (лицензиялар, ноу-хауни бериш, ҳам-корликда бажариладиган илмий иш-ланмалар ва б.га маблағ сарфлаш) кўринишлари бор.
Инвестицион ҳамкорлик умумжаҳон ва миллий муаммоларни ҳал қилишга хизмат қилади. Жаҳондаги бевосита И. фаол ўсиб бормоқда: 1980-й.лар ўрта-ларида жаҳон бўйича умумий йиллик И. ҳажми 450 млрд. долларни ташкил қилган бўлса, 1990-й.лар ўрталарига келиб И. ҳажми 2 трлн. доллардан ошди.
Ўзбекистон Республикасида бозор иқтисодиётига ўтиш даврида республика иқтисодиётида тузилмавий ўзгариш-ларни амалга оширишда И.дан сама-рали фойдаланилмоқда. ЎзРда 1996 й.дан бошлаб республика ҳукумати ҳар йили давлат бюджети ва бюджетдан ташқари фондлар маблағлари ҳисоби-дан капитал қўйилмалар лимитлари, чет эл инвестициялари ва ҳукумат ка-фолати б-н олинган кредитлар ҳисо-бига аниқ қурилишлар дастури, шу-нингдек, бевосита чет эл И. ва кредитлари ҳисобига қурилишлар дастуридан иборат бўлган Давлат И. дастурини қабул қилади. Республика иктисодиё-тига И. киритишда давлат бюджети маб-лағлари, чет эл инвестициялари, кор-хоналарнинг ўз маблағлари ва аҳоли жамғармалари қатнашмоқда. Республи-када аҳолининг қимматли қоғозларга жамоавий И.ни амалга оширадиган хусусийлаштириш И. фандлари (ХИФ) ва компаниялари тармоғи ривож топди. 2000 й.да молиялаштиришнинг жами манбалари ҳисобидан мамлакат иқтисодиётига салкам 700 млрд. сўм, шу жумладан, 810 млн. АҚШ доллари инвестицияланди. Унинг 30,3% ни республика бюджети, 39,1% ни корхона-лар ва аҳоли маблағлари, 7,5% ни банк-
лар кредитлари ва б. қарз маблағлар, 21,7% ини чет эл инвестициялари ва кредитлари, 1,4% ни бюджетдан таш-қари жамғармалар маблағлари ташкил қилади. Республикада И. фаолиятининг ҳуқуқий базасини яратишда «Чет эл инвестициялари ва чет эллик инвесторлар фаолиятининг кафолатлари тўғрисида» (1995 й. 5 май), «Инвестиция фаолияти тўғрисида» (1998 й. 12 дек.), «Чет эллик инвесторлар ҳуқукла-рининг кафолатлари ва уларни ҳимоя қилиш чоралари тўғрисида» (1998 й. 30 апр.), «Чет эл инвестициялари тўғри-сида» (1998 й. 30 апр.), «Лизинг тўғри-сида» (1999 й. 14 апр.), «Қимматли қоғозлар бозорида инвесторларнинг ҳуқукларини ҳимоя қилиш тўғрисида» (2001 й. 30 авг.) қонунларининг қабул қилиниши муҳим аҳамиятга эга бўлди. Инвестиция фаолиятида инвесторлар ҳар бир мамлакатдаги инвестиция му-ҳити б-н боғлиқ бўлган кўпдан-кўп хатарларга дуч келадилар. Шу сабабли И.ни, айниқса, чет эл И.ларини су-ғурта қилиш муҳим аҳамиятга эга. Ўзбе-кистонда хорижий И.ларни суғурталаш соҳасида 1994 й.да ташкил этилган «Ўзбекинвест» экспорт-импорт миллий суғурта компанияси фаолият олиб бо-ради.
Дилшод Ғозибеков.
ИНВЕСТИЦИЯ БАНКИ - саноат корпорацияларининг акцияларини сотиб олиш орқали инвестиция сиёсати-ни амалга оширадиган ихтисослашти-рилган банк. И.б. халқ хўжалигининг турли тармоқлари, асосан, саноат, транспорт, савдони молиялаш ва узоқ муддатли кредитлаш учун ихтисосла-шади. 19-а. охирларида кенг тарқалди. Банк ресурслари ўз акциялари ва об-лигацияларини сотиш ҳисобига шакл-ланади. Айрим ривожланган мамлакат-ларда давлат И.б.лари ташкил этилган, уларнинг маблағлари давлат бюджети ҳисобидан шаклланади. И.б.нинг ўзига хос хусусияти аҳоли омонатларини қабул қилишга ихтисослашмайди. Ўзбе-кистонда чет эл капитали иштироки-даги биринчи И.б. — Узбекистан халқ-аро хусусийлаштириш ва инвестиция банки «Ўзприватбанк» 1995 й. 28 фев. дан фаолият юритади. ИНВОЛЮТА (лот. involutus — ўрал-ган) — эвольвентаттг бошқача номи (қ. Эволюта ва эвольвента). ИНВОЛЮЦИЯ (лот. involutio — эгик-лик, букиклик, ўрама) — 1) биология да — эволюция жараёнида ўз аҳамиятини йўқотган айрим органлар-нинг қисман ёки тўлиқ редукцияга уч-раши (кичрайиб кетиши, йўқолиши). И. органларнинг соддалашуви б-н улар

секинлашуви орқали содир бўлади. (қ. Паразитизм, Рудимент органлар). Му-айян сабабларга кўра ҳажми катталаш-ган органларнинг (мае, бачадоннинг туғишдан кейин) ўз ҳолатига қайти-ши; ёшга қараб организмлар тўқима ва органларининг йўқолиб кетиши; мик-роблар, бир ҳужайрали хайвонлар но-қулай шароит таъсирида ғайритабиий шаклга кирганида уларнинг қайта тик-ланиши, дегенерацияен ҳамда гастру-ляция жараёнида инвагинация туфай-ли \ужайраларнинг ичкарига ботиб кириши ҳам И. дейилади; 2) мате-матикада — текислик (фазо)ни ал-маштириш такрорланганда айний ал-маштириш берадиган алмаштириш; мае, инверсия, марказий ёки ўқавий симметрия И. ҳисобланади. ИНГАЛЯЦИЯ (лот. inhalatus — нафас-га олмоқ) — дори моддаларни нафас йўллари (ҳиқилдоқ, кекирдак ва ўпка)-га киритиш усули. Табиий ва сунъий бўлади. Тоғларда сийрак ҳаводан, ден-гиз бўйида сув ва туз б-н тўйинган ҳаво-дан нафас олиш, игнабаргли ўрмон-ларда озон, бальзамли буғ, минерал булоклар ёнида водород сульфид ёки карбонат ангидрид аралашган ҳаводан нафас олиш табиий И.га киради. Сунъий И .да махсус шифобахш мод-далар тутун, буғ, аэрозоль (қ. Аэрозол-терапия), газ, қуруқ кукун, нам ёки мойли туман ҳолида искалади (халқ табобатида сунъий И. бурнаки ҳам дейилади). Сунъий И.да пуркагич (пуль-веризатор)га ўхшаш тузилган махсус аппарат — ингалятор дан фойдала-нилади. Уйда, мае, буғ И. қилиш учун идишга иссиқ сув қуйилади, бемор идиш устига энгашиб, боши ва идиш устига сочиқ ёпиб, сув буғларидан 5— 10 мин. нафас олади (иссиқсувни вақт-бевақт қўшиб туриш мумкин). И., асо-сан, нафас йўлларининг касалликла-рини даволашда қўлланади. Қон кети-шига мойил кишиларга, юрак-томир системаси ва ўпка касалликларида И. қилиш ярамайди. И. овқат еб бўлгач, 1 — 1,5 соатдан кейин қилинади. Уй шароитида турли портатив чўнтак ин-галяторидан фойдаланилади. ИНГИБИТОРЛАР (лот. inhibeo -тўхтатаман, ушлаб тураман), биология да — тирик организмда, шунинг-дек, ҳужайрасиз системаларда фер-ментлар фаоллигини сусайтирадиган моддалар. И.нинг табиий ва синтетик хиллари бор. Организмда моддалар ал-машинуви маҳсулотлари табиий И. ва-зифасини ўташи мумкин. Ферментлар-нинг каталитик таъсирини ўрганиш, оқсиллар функционал гурухларининг
табиати ҳамда моддалар алмашинуви-да ҳар хил ферментатив жараенларнинг аҳамиятини аниклаш мақсадида И. кўп ишлатилади. И. катта амалий аҳамиятга эга. Мае, зараркунанда ҳашаротлар ва бегона ўтларга қарши курашда фойда-ланиладиган заҳарли кимёвий модда-ларнинг самараси бу моддаларнинг за-раркунандалар ҳаёти учун муҳим бўлган жараёнларни сусайтириши б-н боғлиқ. Баъзи дориларнинг таъсир этиш меха-низми ҳам уларнинг организмдаги ферментатив реакцияларни тўхтатишига асосланган. Кенгроқ маънода «И.» тер-мини мураккаб жараёнларни тухтатув-чи ёки сусайтирувчи моддаларни ифо-далаш учун ишлатилади (мае, ўсим-ликларнинг ўсиш ингибиторлари, коррозия ингибиторлари, кимёвий ингибиторлар).
ИНГИЧКА — Самарқанд вилояти Ну-робод туманидаги шахарча (1944 й.дан). Зирабулоқ тоғларининг жан.-шарқий ён бағрида, Ингичка сойи бўйида жой-лашган. Яқин т.й. станцияси — Катта-қўрғондан 28 км. Аҳолиси 10,3 минг киши (2001), асосан, ўзбеклар. И.нинг ўрта қисмидан Ингичкасой оқиб ўта-ди. И.га Зарафшон дарёсидан уз. 28 км ли қувур орқали сув келтирилган.
И. 1948 й. Ингичка вольфрам конининт ишга туширилиши муносабати б-н ву-жудга келган. Иклими кескин конти-нентал. И. 7 балли сейсмикзонадажой-лашган. И.да «Вольфрам» кон бошқар-маси, «ТМТЭ» (экспедиция), «Самар-қандгипс», «Шахта» қурилиш бошқармаси фаолият кўрсатади. И.да 2 умумий таълим мактаби, 1 мусиқа мактаби, 1 касб-ҳунар коллежида 150 дан зиёд ўқитувчилар таълим беради. 75 ўринли шифохона, 20 ўринли туғруқ-хона, поликлиника бўлиб 160 врач ва ўрта маълумотли мутахассис хизмат қилади. Стадион, спорт иншооти, ма-даният уйлари, 2 хиёбон, 2 кутубхона бор. И. — Каттақўрғон, И. —Самарканд йўналишларида автобус қатнови йўлга қўйилган. Нуробод — Қарноб, Агрон — Оқтош маршрутидаги автобуслар И. орқали ўтади.
ИНГИЧКА ВОЛЬФРАМ КОНИ -Каттақўрғон ш.дан (Самарқанд вилояти) жан.-шарқца Зирабулоқ тоғларида жойлашган кон. 1941 й. А. М. Енгаличев топган, Ингичкасой номи б-н аталган. Кон 1943 й. ишга туширилган. И. в. к.нинг истикболини аниклаш ва разведка қилишда Ҳ. М. Абдуллаев, А. В. Королев, Н. В. Лиценмаер, И. Ҳ. Ҳам-робоев, Н. Д. Ушаковлар қатнашган.
И. в. к. геологик тузилишида юқори карбон — қуйи пермь даври отқинди ва юқори силур даври метаморфик
жинслари иштирок этган. Отқинди жинслар биотитли гранодиорит, гранит ва лампрофир, аплит дайкалари, пегматитлардан иборат. Чўкинди метаморфик жинслар мармарлашган охак-тош, слюдали сланецлар ва турли тар-кибли роговиклардан тузилган. И. в. к.да-ги вольфрам рудаси (шеелит) юқори силур даври мармарларининг гранодиорит ва гранитлар б-н туташган жой-ларида ҳосил бўлган. Шеелит 2—3 см катталикдаги кристалл ва баъзан ерто-мирчалар ҳолида учрайди. Шеелитдан ташқари конда пирротин, пирит, халькопирит, касситерит, молибденит ва б. минераллар ҳам бор. Вольфрамли скарнларнинг калинлиги 5—10 см дан 15—20 м гача, уз. 100—600 м, баъзан 1,5—2 км гача, чуқ. 800 м. Вольфрам рудаси массасининг 90% қатламсимон скарнларда, 10% часи скарнли томир-ларда ва аляскитларда, қолган 1% часи чўкинди жинсларининг қатламлари орасида жойлашган. И. в. к.туфайли Ингичка шаҳарчаси барпо этилган. ИНГИЧКА ИЧАК - одам ва умуртқа ли ҳайвонлар ичагининг бир қисми; меъда б-н йўғон ичак оралиғида жойлашган. И. и. ҳазм йўлининг энг узун қисми; у меъданинг охирги чиқиш қис-мидан бошланиб, йўғон ичакнинг бош-ланғич қисмигача давом этади; уз. 5—6 м. И. и. ўникки бармоқичак, оч ичак ва ёнбош ичакдан иборат. Ўн икки бар-моқ ичак И. и.нинг бошланғич қисми бўлиб, уз. 25—30 см (тахм. 12 бармоқ энича), шакли тақага ўхшаш. Ўн икки бармоқ ичакдан оч ичак бошланиб, И. и.нинг 2/5 қисмини ташкил этади. Оч ичак ёнбош ичакка уланиб кетади: у И. и.нинг 3/5 қисмига тенг. И. и.деворла-ри сероз, сероз ости, мускул, шиллиқ парда ости ва шиллик, пардадан иборат. Шиллиқ парда И. и.нинг энг ички қавати бўлиб, бурмалар ҳосил қилиб жойлашган. Унинг юзаси жуда кўп вор-синкалар б-н қопланган; ворсинкалар-да лимфа ва қон томирлар ҳамда нерв-лар бор. И. и.нинг бу каватида 4 млн. га яқин сўрғичлар мавжуд. Овқат бўтқаси меъдадан ўн икки бармоқ ичакка ўтгач, меъда ости бези шираси, жигардан ажралган ўт ва ичак ширалари б-н ара-лашиб шимилишга тайёр бўлади ва сўрғичлар орқали қонга сўрилади. И. и.нинг ҳамма қисмида ичак шираси ишлаб чиқарадиган безлар бўлиб, улар овқат парчаланишида муҳим роль ўйнайди. И. и.нинг ўн икки бармоқичак қисми қорин деворининг орқасида I— III бел умуртқалари қаршисида жойлашган. Унга асосий ҳазм безларининг йўллари, жигар ва ўт пуфагининг ўт
инглиз тили
147
йўллари, меъда ости безининг шира чиқариш йўли очилади. Оч ва ёнбош ичак бўшлиғининг марказий қисмини эгаллайди ва бир тилай қовузлоқлар ҳосил қилади.
ИНГИЧКА ТОЛАЛИ ҒЎЗА, узун толали ғўза — 37—42 мм ва ундан узун тола берадиган ғўзалар. И.т.ғ.га асосан Gossypium barbadense L. турига мансуб навлар киради. Жаҳоида пахта толаси ишлаб чиқаришда И. т.ғ.лар ўрта толали ғўзаларцан кейин иккинчи ўринда туради. И.т.ғ. кўп мамлакатлар-да, жумладан, Ўзбекистон, Тожикис-тон, Туркманистон, Миср, Судан, Перу, Шим. Бразилия, Нигерия, АҚШ да катта майдонларга экилади.
Узбекистан Республикасида И.т.ғ. навлари, асосан, жан. ҳудудлари (Сур-хондарё, Қашқадарё, Бухоро, Анди-жон, Наманган вилоятлари)да етиш-тирилади. Мамлакатда экиладиган И.т.г.нинг асосий навлари (2002): Тер-миз 24, Термиз 31, 6249-В, 9883-И, 9871-И, С-6037, 6465-В ва б. И.т.ғ. навлари тезпишар бўлиб, фенологик ри-вожланиш фазаларини ўтиши учун 2100—2220° дан ортиқ самарали ҳаро-рат йиғиндисини талаб қилади. И.т.ғ. навлари морфологик ва хўжалик белги-ларига кўра, ниҳоятда хилма-хилдир. Уларда вегетация даври 110—120 кун-дан 180—200 кунга ва ундан ҳам кўпроққа чўзилади. Навлари орасида тупи шохсиз типдан («ноль тип») то кенг тарвақайлаб ўсадиган шакллари бор. Пояси мустаҳкам, тик ўсади, бўйи 60—130 см, туксиз, яшил, кузга бо-риб қизғиш-жигарранг тусга киради. Барглари йирик, қалин, тўқ яшил бўлмалари узунчоқ учбурчакли. Гулла-ри йирик, гулбарглари лимон ранг, асосида тиниқ тўқ қизил доғи бор. Кўсаклари майдароқ, кўпчилиги чўзинчоқ тухумсимон-конус шаклида, учи ўтмас ёки ўткир, 3—5 чанокли. Бир кўсакдан 3—4,2, баъзан 4,5—5 г пахта чиқади. Чигитлари йирик, туксиз, сий-рак тукли ёки сертук, туки оч яшил
Ингичка толали ғўза:     / — поянинг     бир
қисми: 2 — кўсаги; 3 — очилган кўсаги.
ёки кулранг. 1000 дона чигити вазни 110—140 г. Толаси ялтироқ, оч сариқ ёки оқ. 28—36% тола чиқади. Толаси-дан (I, II, III типли) юқори сифатли, нафис газламалар, пишиқ техника бу-юмлари тайёрланади.
И. т. ғ.нинг турли навлари агротехни-каси нав белгилари ва экилаётган зо-наларнинг тупроқ-иклим шароитига боғлиқ. Ўрта Осиёда И.т.ғ. селекцияси бўйича ишлар 1920-й.лар ўрталарида бошланди. 1926 й.дан Байрамали (Туркманистон), 1930 й.дан Вахш водийси (Тожикистон), кейинчалик хрз. Ўзбе-кистон ғўза селекцияси ва уруғчилиги и.т. ин-тида, Фарғона селекция ст-яси ва б. тажриба ст-яларида Миср ғўзаси-дан И.т.ғ. навларини етиштиришга оид ишлар олиб борилади. 1930 й. Мисрдан Ашмуни, Загора, Сахель ва б. навлар-нинг чигитлари келтирилиб, Тожики-стоннинг Вахш водийсида экилди, бироқ улар жуда камҳосил бўлиб чиқ-ди. Шу йили Ўзбекистонда ҳам бирин-чи марта И.т.ғ. экилди (0,2 минг га, ҳосилдорлик 9,7 ц/га, ялпи ҳосил 0,2 минг т). Ўрта Осиёда биринчи И.т.ғ. нави — 2ИЗ Йўлатан селекция стан-циясида 1935 й.да чиқаридди. 1990-й.лар бошигача 50 дан ортиқ жуда қиммат-ли И.т.ғ. навлари яратилди ва р-нлаш-тирилди. Бу навлар Ўрта Осиёнинг кес-кин континентал жазирама иклимига ва б. агроэкологик шароитига яхши мослашган: тезпишарлиги, иссиққа чидамлилиги ва илдиз тармоғининг бақувватлиги б-н ажралиб туради.
Ад.: Автономов А. А., Селекция тонковолокнистых сортов хлопчатника в Узбекистане, Т., 1973; Тожиев М., Ингичка толали нав ғўза агротехникаси, Т., 1981; Беспалов Н. Ф., Акчурина Н. А., Проблемы и перспективы возделывания тонковолокнистого хлопчатника в Узбекистане, Т.,  1985.
ИНГИЧКАБАРМОҚ        ҚЎШОЁҚ
(Spermophilopsis leptedactylus) — тйин-симонлар оиласига мансуб кемирувчи ҳайвон. Уруғнинг ягона тури. Танаси-нинг уз. 30 см гача, думи 10 см гача. Жуни оқиш-қум рангида, думи паст-дан қора. Тирноьутри, айниқса олдин-ги оёғида узун. Ўрта Осиё ва Қозоғис-тонда, Эрон ва Афғонистоннинг шим. қисмида тарқалган, қум тупроқли ва соз тупроқли қумликларда учрайди. Йил давомида фаол, якка яшайди. Ўсимликларнинг турли қисмлари б-н озикданади. Бир марта (баъзан 2 марта) 3—7 тадан болалайди. Териси учун овланади. Ўлат ва б. юқумли касаллик қўзғатувчиларини тарқатади.
ИНГЛИЗ ИНҚИЛОБИ (17-а.) - Европа миқёсидаги 1-инқилоб. Пуританизм (қ. Пуританлар) мустабид тузум-га инқилобий мухолифатнинг ғоявий байроғи, унинг ташкилий шакли эса — парламент бўлиб қолди. Карл I то-монидан 1640 й. чақирилган парламент тарафдорлари б-н роялистлар ўртаси-даги 1-фуқаролар уруши (1642—46) ва 2-фуқаролар уруши (1648) давомида О. Кромвель ташкил этган парламент ар-мияси Карл I Стюартнинг қироллик армиясига Нейзби (1645) ва Престон (1648)да ҳал қилувчи зарба бериб, тор-мор этди. 1649 й. қирол қатл этилиб, республика эълон қилинди. 1653 й. ҳар-бий диктатура — Кромвель протектората ўрнатилди. 1660 й. Стюартлар ин-қилобнинг асосий ютуклари (шу жумладан, феодал ер эгалигини амалда буржуа ер эгалигига айлантирилиши)-ни тан олишга рози бўлгач, улар ҳоки-мияти тикланди. 1688—89 й.лардаги давлат тўнтариши («Шонли инқилоб») буржуазиянинг давлат ҳокимиятидаги мавқеини мустаҳкамлади. ИНГЛИЗ ТИЛИ — ҳинд-европа тил-лари оиласининг ғарбий герман тил-лари гуруҳига мансуб. И. т. БМТнинг расмий иш юритиш тилларидан бири, Буюк Британия, Ирландия, Шим. Америка, Австралия, Янги Зеландия, Осиё ва Африкадаги кўпгина мамлакатлар-да тарқалган. Бу тилда ер юзидаги 400 млн.дан ортиқ киши гаплашади (1992). Буюк Британия ва Шим. Ирландия, АҚШ, Австралия, Янги Зеландия, Канада (француз тили б-н бирга), Ирландия (ирланд тили б-н бирга), Ҳин-дистон ва 15 та Африка давлати (ЖАР, Нигерия, Гана, Уганда, Кения, Танзания ва б.)да расмий тил сифатида қўлланилади.
И. т. мил. ав. 5—6-а.ларда кад. герман қабилалари (инглиз, сакс ва ют)нинг тилларидан келиб чиққан. Кад- И. т. (7— 11-а.лар) англосакс тили деб аталган ва 4 шевага эга бўлган: нортумбрий, мерсий, уэссек ва кент. 9—11-а.ларда уэссек шеваси асосида адабий И. т. шаклланган. Ўрта И. т. (12—15-а.лар) ур-ғусиз унлиларнинг редукцияга учраши натижасида феъллик сўз бирикмалари кўп ўзгаришларга учраган. 16—17-а.лар-да янги И.т. юзага келган.
Ҳоз. И. т. ўз ҳудудий шеваларига эга. Буюк Британияда шотланд шеваси, шим., жан., марказий шевалар гуруҳи, АҚШда Шарқий, Ўрта Атлантика (марказий), жан.-шарқий, ўрта, ғар-бий шевалар гуруҳи мавжуд. И. т. фоне-матик тизимида ўзига хос унлилар \х, л, I, д, v, 8| ва ундошлар |6, Э| мавжуд. Бошқа герман тилларидан И. т. анали-
148
ИНГЛИЗ  ТУЗИ
тик қурилиш белгиси б-н фаркланади. Грамматик муносабатларни ифодалаш-да ёрдамчи сўзлар (артикль, ёрдамчи феъллар, предлоглар) ва сўз тартиби катта аҳамиятга эга. И. т. бошка тиллар (лотин, француз, итальян, испан ва б.)дан 70% га яқин сўз қабул қилган. И.т.нинг америкача вариантини Буюк Британия вариантидан фарқини шу б-н изоҳлаш мумкинки, Шим. Амери-кага дастлаб кўчиб келганлар (1607) Лондон ва унинг атрофидан, кейин-гилари эса Шим. Британия ва Ирлан-диядан келишган. АҚШ тилида Брита-ниядаги сингари ёрқин ифодаланган шевалар йўқ. Проф. X. Курат тахрири ос-тида чиққан «АҚШ ва Канаданинг тил-шунослик атласи»да (1939) етти шева, шу жумладан, тарқалиши ҳудуди жи-ҳатидан энг салмоқли бўлган АҚШ-нинг марказий ва шим. вилоятлари ше-валари ажратиб кўрсатилган; у АҚШ-да асосий адабий меъёр ҳисобланади. И.т.нинг америкача ва Буюк Британия вариантлари ўртасидаги фарқ лексика-да ва маълум даражада фонетикада на-моён бўлади; грамматикасидаги фарқ сезиларли эмас. И. т.нинг мавжуд Канада, Австралия, Янги Зеландия ва ЖАР адабий вариантлари хусусида ҳам шундай фикрни айтиш мумкин. И. т. ёзуви лотин алифбоси асосида. ИНГЛИЗ ТУЗИ — қ. Магний сульфат. ИНГЛИЗ-АФҒОН УРУШЛАРИ -Буюк Британиянинг Афғонистонга қарши мустамлака босқинчилик уруш-лари (1832-42, 1878-80, 1919). Биринчи И.-а. у. (1838—42) — инг-лизлар армиясининг асосий кучлари Қандаҳор ва Ғазнини эгаллаб, Кобул-га чиқиш мақсадида Бўлан йўлаги ор-қали Жан.-Ғарбий Афғонистонга бос-тириб кириши. Афғон қўшинларини чал-ғитиш мақсадида Пешовардан Хайбар довонига зарба берилган. Афғонистон-га бостириб кирган инглизлар қўши-нининг умумий сони 30 мингдан ор-тиқ бўлган. Афғонлар қўшини 15 минг-га яқин жангчидан иборат бўлиб, қурол-аслаҳа жиҳатидан рақибидан анча қолоқ эди. 1839 й. инглиз қўшин-лари Қандаҳор, Ғазни ва Кобулни эгал-лашган. Бунга жавобан партизанлар уруши бошланган. 1841 й. нояб.да Ко-булда халқ қўзғолон кўтарган. Инглизлар малайи Шужоъ ўлдирилган, Ко-булдан чекинишга мажбур бўлган инг-лиз армияси яксон қилинган. Гарчи 1842 й. Англия ҳукумати Афғонистонга жазо экспедицияси жўнатган бўлса-да, инглизлар ўз мағлубиятларини тан олишга мажбур бўлганлар ва 1842 й. охирига келиб Афғонистонни тарк этишган. Иккинчи И.-а.у. (1878—80)
— инглиз қўшинларининг (36 минг киши) уч колонна бўлиб Афғонистонга (Хайбар, Куррам ва Бўлан йўлаги ор-қали) бостириб кириши б-н бошланган. Қўшин сони ва қуролланиш жиха-тидан рақибидан анча ортда бўлган аф-ғон армияси чекинишга мажбур бўлган. 1879 й. 8 янв.да инглиз қўшинлари Қан-даҳорни эгаллаган. Афғонистон амири Ёқубхон Англия б-н Гандамак бити-мини имзолаган, бунга қарши мамла-катда халқ қўзғолони бошланган (1879 й. сент.). Кобулдаги инглиз резиденти Каваньяри 1879 й. 3 сент.да ўлдирил-ган. 1880 й. 27 июлда Қандаҳор яқини-даги Майванд ёнида бўлган жангда афғон қўшинлари инглизлар бригада-сини тамоман тор-мор этганлар. Кобулдаги инглизларни қўзғолончиларнинг афғон, тожик ва ўзбеклардан ташкил топган деярли 100 минг кишилик армияси қамал қилган. Афғонистон халқ-ларининг босқинчиларга қаҳрамонона қаршилик кўрсатиши Англия ҳукума-тини Афғонистонни босиб олиш ва парчалаб ташлаш режасидан воз кечиш-га ва амир Абдураҳмон б-н келишув шартномаси тузишга мажбур қилди. Унга кўра, Афғонистон ички сиёсатда мустақил бўлиб, ташқи сиёсатда Англия назорати остида қолган. Инглиз қўшинлари мамлакатни тарк этганлар. Учинчи И.-а.у. (1919 й. май) — амир Омонуллахон Афғонистон муста-қиллигини эълон қилиши б-н Англия томонидан бошланган. 3 майда уруш хдракатлари бошланган. 6 майда Англия Афғонистонга уруш эълон қилган. Афғон мунтазам қўшинлари (40 минг киши) Хайбар, Вазиристон ва Қанда-ҳор йўналишларида ҳаракат қилувчи 3 колоннага бўлинган. Қўшин сони (деярли 340'минг киши) ва техникавий устунлик Англия томонида бўлган. Гарчи Хайбар йўналишида инглизлар му-ваффақиятга эришган бўлсалар-да, ле-кин улар Вазиристонда мағлубиятга учраганлар, афғон қўшинлари 1919 й. 27 майда Тол қалъасини эгаллашган. Вазиристонда чегара ҳудудларида яшовчи пуштунларнинг инглизларга қарши ялпи қўзғолони бошланган. Мана шу ҳолат, ҳамда Ҳиндистондаги инкилобий кўтарилиш (1918 й. бошланган) Англияни урушни давом этти-ришдан воз кечишга мажбур этди. 1919 й. 8 авг.да Равалпинди ш.да дастлабки (прелиминар) сулҳ битими тузилиб, у 1921 й. 22 нояб.да Кобулда ратификация қилинган. Битимга кўра, Англия Афғонистоннинг тўла мустақиллигини тан олган.
ИНГЛИЗ-КАНАДАЛИКЛАР - Кана-дадаги халқ (10,8 млн. киши). Умумий
сони 11,67 млн. киши (1990-й.ларўрта-лари). Инглиз тилининг канада лаҳжа-сида сўзлашадилар. Диндорлари — асо-сан, протестантлар, бир қисми — ка-толиклар.
ИНГЛИЗЛАР британлар, (ўзлари-ни инглиш деб атайдилар) — халқ. Буюк Британиянинг асосий аҳолиси. Умумий сони (48,5 млн. киши, 1990-й.лар ўрталари), жумладан, Буюк Бри-танияда 44,7 млн. киши, Канадада 1 млн. киши, Австралияда 940 минг киши, АҚШда 650 минг киши, ЖАР да 230 минг киши, Ҳиндистонда 200 минг киши, Янги Зеландияда 188 минг киши яшайдилар. Инглиз тилирэ. гап-лашади. Диндорлар, асосан, англикан-лар. Европеоид ирқига мансуб. Британия о.ларида мил. ав. 1-минг йиллик ўрталарида кельт қабилалари (бриттлар ва б.) яшар эди. Мил. 5—6-а.ларда бу ерларга материкдан герман кабилала-ри — англлар, сакслар, ютлар келиб ўрнашдилар. Улар келыларнинг бир қисмини ўзларига сингдирди, бир кис-мини эса Шотландия, Уэльс ва Корнуолл тоғларига сиқиб чиқардилар. 7— 10-а.ларда, англосакс элати вужудга келди. Англия 1066 й.да норманнлар томонидан босиб олинди. 13—14-а.ларга келиб англосакслар ва норманнлар яго-на инглиз халкига уюшди. 16-а.да инглиз жонли ва адабий тили вужудга келди. 17—19-а.ларда Англия бошқа қитъалар-даги кўпгина мамлакатларни ўз мус-тамлакасига айлантирди. Кўплаб И. мустамлака мамлакатларига кўчиб борди-лар. Натижада И. кўпгина халқлар — америкаликлар (АКШда), австралиялик-лар, янги зеландияликларннт шаклла-нишида асосий компонентлардан бири бўлди.
И.нинг ҳаёти ва ижтимоий турмуши-да анъанавий хусусиятлар кўп сакла-ниб қолган (яна қ. Буюк Британия). ИНГЛИЗ-ФРАНЦУЗ-ХИТОЙ УРУШИ (1856—60), икки нч и «афюн» уруши — Англия ва Франция томонидан Хитойга қарши уюштирилган босқинчилик уруши. Англия ва Франция ўз товарларини Хитойнинг ички вилоятларига эркин кириб боришига эришиш, даре портларини хорижий савдо учун очишга ҳаракат қилганлар; Англия ва Франция Пекинда ўз дип-ломатик ваколатхоналарини таъсис этиш, эркин миссионерлик фаолияти юргизиш талабини қўйишган. 1856 й. окт.да можаролардан фойдаланиб («Эр-роу» кемаси б-н бўлган ва б.) инглизлар Гуанчжоуга қарши ҳарбий ҳаракат-ларни бошлаганлар. 1857 й. Англия ҳуку-мати Хитойга янги қўшинлар жўнат-ган. Англия-Франция музокаралари (1856 й. сент. — 1857 й. март)дан сўнг Франция ҳам урушга тортилган. Улар-

ни АҚШ қўллаб-қувватлаган. 1857 й. дек.да инглиз-француз босқинчилари Гуанчжоуни эгаллаган. Гуандунда халқ қаршилик ҳаракати бошланган. 1858 й. апр.да босқинчиларнинг ҳарбий кема-лари Шим.да ҳарбий ҳаракатларни бошлаб юборган; 1858 й. майда улар Дагу истеҳкоми ва Тяньцзинь портини босиб олишган. Цинь ҳукумати Англия ва Франция б-н 1858 й. июнда тенг ҳуқуқли бўлмаган Тяньцзинь битимла-рини имзолашга мажбур бўлган. Бироқ, Англия ва Франция Хитойни янада кўпроқ ён босишга мажбур қилишга интилишган. Дагуда инглиз-француз эскадраси мағлубиятга учраган, бу ҳар-бий ҳаракатларни қайта бошлашга барона бўлган. 1860 й. июлда 10 минг кишилик инглиз армияси ва 6 минг кишилик француз армияси Дагу истеҳ-комларини қамал қилишган. Авг.да Хитой армияси мағлубиятга учраган. Дагу истеҳкомлари ва Тяньцзинь бос-қинчилар томонидан қайта босиб олин-ган (25 авг.). Бошланган сулҳ музока-ралари натижасиз тугаган. Инглиз-француз қўшинлари Пекинга юриш бошлаган. 21 сент. да манжур-мўғул от-лиқ қўшини Пекиндан бир неча км узоқликдаги Балицяо кўприги ёнида-ги жангда инглиз-француз қўшинлари-дан енгилган. Император И Чжу (Сянь-фин) ва унинг саройи қаршилик кўрса-тишдан воз кечиб пойтахтдан крчиш-ган. Босқинчилар Пекинни эгаллаб (1860 й. окт.) Хитой меъморлигининг ажойиб намунаси — императорнинг ёзги Юаньминъюань саройини талон-тарож қилиб, унга ўт қўйганлар. 1860 й. окт.да тенг хуқукли бўлмаган Пекин битимлари имзоланган. И.-ф.-х.у. Хитойни ярим мустамлака мамлакатга ай-ланишидаги энг катта босқич бўлган. ИНГЛИЗ-ХИТОЙ УРУШИ (1840— 42), бир и нч и «афюн» уруши — Англиянинг Хитойга қарши босқин-чилик уруши. Англия Хитойни ўзига қарам, ярим мустамлака ёки мустамлака мамлакатга айлантириш мақсадида бошлаган. Англия ҳукумати ўз товар-лари, айниқса афюн учун Хитой бо-зорларини очиш йўлидаги дипломатик хатти-ҳаракатлари муваффақиятсиз-ликка учрагач (1792—93 й.лардаги Ма-картней миссияси, 1816 й. даги Амхерст миссияси), инглизлар зўравонлик йўлига ўтганлар. 1839 й. 3 июнда императорнинг махсус вакили Линь Цзэсюй буйруғига кўра, хорижий савдогарлар-дан тортиб олинган афюнлар оммавий суратда йўқ қилина бошланган. Бу Англиянинг Хитойга қарши уруш очиши-га баҳона бўлган. 1839 й.нинг 2-ярмида инглиз ва Хитой ҳарбий кемалари ўрта-
сида бир неча марта қуролли тўқнашув содир бўлган. Англия метрополиядан кўмакчи ҳарбий қисмлар етиб келиши б-н 1840 й. июндан Хитойга қарши уруш эълон қилмасдан режавий ҳар-бий ҳаракатларни бошлаб юборган, инглизлар Гуанчжоу, Сяминь, Нинбо ш.ларини, Миньцзян ва Янцзи дарё-ларининг қуйилиш ҳавзаларини қамал қилган. 1840 й. июлда Динхай (Чжоу-шань о.ларида) босиб олинган, авг.да инглиз кемалари Шим.даги Тяньцзинь портига кирган, бу император сарой-идагиларни саросимага солиб қўйган. Линь Цзэсюй Гуандундаги вазифаси-дан озод қилинган. Афюн савдосини тақиклаш ҳақидаги 1840 й. нояб.даги фармон бекор қилинди. Сулҳ шартно-маси тузиш ҳақида яширин равишда инглиз-хитой музокаралари бошлаб юборилган. Хитой ҳукмрон доиралари-ни ён босишга мажбур этиш мақсади-да 1841 й. янв.да инглиз қўмондонлиги Гуанчжоу яқинидаги бир неча истеҳ-комларни эгаллаб олган. Бунга жаво-бан император расмий равишда Анг-лияга уруш эълон қилган (1841 й. фев.). Ҳарбий ҳаракатлар, асосан, Гуандун вилоятида бўлган. 1841 й. майда Гуанчжоу р-нида келишув битими имзоланган, лекин инглиз солдат ва офицер-лари тинч аҳолини талашни давом эт-тиришган. Бу Гуандун, Фуцзянь, Цзянсу ва б. вилоят аҳолисининг қурол-ли кураш бошлашига сабаб бўлган. 1841 й. авг. дан ҳарбий ҳаракатлар қайта бошланган. Инглизлар Сяминь, Нинбони босиб олганлар. 1842 й. июнда Усун (Шанхай атрофида), Чжэньцзян (Ян-цзида) истеҳкомлари эгалланган. 1842 й. 29 авг.да Цинь хукумати тенг ҳуқуқли бўлмаган Нанкин битимини имзолаган. Бу уруш Хитой тарихида янги даврни бошлаб берган: Хитой жамияти феодал (мулкдорлик) жамиятдан ярим мустамлака ва ярим феодал (мулкдор) жамиятга айлана бошлаган; бу уруш-дан сўнг Хитой халқи 100 йилдан ор-тиқ давр мобайнида хориж давлатлари ва ички реакциянинг бирлашган куч-ларига карши кураш олиб борди. ИНГЛ-САКСЛАР — қ. Англосакслар. ИНГРЕССИЯ (лот. ingressio — кириш, бостириб кириш) — денгиз сувининг соҳилнинг пастқам жойларга бостириб кириши. И. денгиз суви сатҳининг кўтарилиши ёки соҳилнинг чўкиши-дан содир бўлади. И.ни трансгрессия-пая фарқи И.да абразия кузатилмайди. И.да ингрессион қирғоклар ҳосил бў-лади. Mac, Украинанинг шим.-ғарбий қисмидаги Қора денгиз бўйи қир-ғоғи.
ИНГУШ ТИЛИ — жгушлар тили. Ибер-кавказ тилларинит нах гуруҳига ман-суб. Бу тилда сўзлашувчиларнинг асо-сий қисми Ингушия Республикасида истиқомат қилади. И.т. чечен тилита яқин туради, унда тахм. 237 минг киши сўзлашади (1992). Адабий тил Ингуши-янинг текислик қисмида яшовчи аҳо-лининг сўзлашув тили асосида шакл-ланган. И.т.да портловчи, бўғизда ҳосил бўладиган ундош ва унли товушлар кўп. Грамматик қурилиши ўзига хос бўлиб, грамматик синфлар (6 та), эргатив ту-зилмалар бор, шахслар бўйича тусла-ниш йўқ. Кўп келишикли турланиш мавжуд. Феъллар замонда, майл, сон-да ўзгаради. И.т. луғат таркибида араб, туркий, форс, рус тилларидан ўзлаш-ган сўзлар кўп. 20-а. бошларигача ёзув бўлмаган, ҳоз. ёзуви кирилл алифбоси асосида.
ИНГУШИЯ, Ингушия Республик а с и — Россия Федерацияси тар-кибидаги республика. Майд. 3,6 минг км2. Аҳолиси 317 минг киши (1999). Пойтахти — Назрань ш. Маъмурий жиҳатдан 4 туман, 3 шаҳарга бўлинади.
Давлат тузуми. И. — республика. Дав-лат бошлиғи — президент. Қонун чи-қарувчи органи — Халқ мажлиси (парламент). Ижрочи органи — ҳукумат.
Табиати. И. Катта Кавказ тизмаси шим. ён бағрининг марказий қисмида жой-лашган. Иклими мўътадил континен-тал. Ўртача т-ра: янв.да — 3 дан —10° гача, июлда 21—23°. Йилига 1200 мм гача ёғин ёғади. Асосий дарёси — Сун-жа. Текисликдаги тупроғи — дашт туп-роғи. Тоғларда кенг баргли ўрмонлар баланд тоғ ўтлоқларига туташади.
Аҳолиси. Ингушлар (215 минг киши), руслар (14 минг киши), чеченлар (13 минг киши), турклар (2,4 минг киши) ва б. яшайди. Ингушлар ўзларини гал-гай деб атайдилар. Диндорлар ислом динининг сунна мазҳабида.
Тарихи. Ингушлар 7-а.да биринчи бор тилга олинади. 9-а. охири — 13-а. бош-ларида И. Аланлар давлати таркибига кирган. 16-а.га қадар тоғларда алоҳи-да-алоҳида (Жерах, Фепин, Галга, Цорин, Мецхал) уруғ-қабила жамоа-ларига уюшиб яшаб келган. 16—17-а.ларда аҳоли Сунжа ва Терек дарёла-ри водийларига жойлашган. И. ерлари-ни 1810 й.да Россия босиб олган. 1921 й.дан РСФСР таркибидаги Тоғлилар АССРга киритилган. 1924 й.да И. мух-тор вилояти тузилган. 1934 й.дан Чечен- Ингушия мухтор вилояти бўлган, 1936 й.да у АССР га айлантирилган. И. 1942 й. кузда немислар томонидан босиб олинди. 1943 й. янв.да озод этилди. 1944 й.да Чечен-Ингушия АССР туга-

тилиб, ақолиси 2-жаҳон уруши даври-да босқинчиларга ён босди, деган туҳ-мат б-н зўрлаб Ўрта Осиё ва Қозоғис-тонга кўчирилган. 1957 й.да мухтор республика тикланган. 1990 й.да Чечен-Ингушия АССР Олий Кенгаши давлат суверенитети ҳақида декларация қабул қилди. 1992 й. дек.да И. Республикаси тузилди.
Хўжалиги. Иқтисодиётида нефть қазиб олиш, нефть кимёси, кимё, газни қай-та ишлаш, металлсозлик, трикотаж, озиқ-овқат корхоналари муҳим ўрин-да туради. Қ.х., асосан, Сунжа ва Кам-билеевка дарёлари водийларида ривож-ланган. Маккажўхори, буғдой, сули, арпа, қанд лавлаги, кунгабоқар, картошка етиштирилади. Боғдорчилик ва сабзавотчилик б-н ҳам шуғулланилади. Чорвачилигида қорамол, қўй (асосан, майин толали жун берадиган қўйлар), чўчқа боқилади.
Адабиёти. Ингуш халқининг ўзига хос ва бой оғзаки адабиёти мавжуд. Аммо ёзма адабиёти 20-а. бошларида шаклланди. 3. Малсагов (1894—1935) нинг «Ўғирланган қиз» пьесаси (1923) ингуш тилидаги биринчи босма асар-дир. 30-й.ларда С. Озиев, X. Муталиев, Ж. Яндиев каби шоирлар, А. Гойгов, И. Базоркин каби адибларнинг асарлари босилиб чикди. 2-жаҳон уруши йилла-ридаЖ. Яндиев, М. Хашагулгов, И. Ба-зоркинларнинг фашист босқинчилар-га нафрат руҳидаги асарлари катта аҳамиятга эга бўлди. 50-й.лардан ада-биёт бадиий юксакликка кўтарилди, барча замонавий жанрларда, айниқса роман жанрида салмокли асарлар яра-тилди. Биринчи ингуш романнависи С. Чахкиевнинг «Олтин устунлар», «Бўри-нинг тунлари» асарлари ингуш адаби-ётида муҳим воқеа бўлди. Уларнинг биринчисида ахлоқ-одоб муаммолари кўтарилган бўлса, иккинчиси тарихий мавзуда эди. И. Базоркиннинг «Асрий зулматлар оша» эпопеяси халқнинг кейинги бир асрлик ҳаёти ва фикр-ўйларини ифодалаб берган. 60—90-й.ларда шеърият бадиий жиҳатдан анча юксалди, прозада сермазмун очерк, қисса, романлар яратилди. ИНГУШЛАР (ўзларини галгай деб атайдилар) — РФ даги халқ. Ингушия Республикасининг асосий аҳолиси (215 м'инг кишидан ортиқ, 1990-й.лар ўрта-лари). Чеченистон, Шим. Осетиядаҳам яшайдилар. Умумий сони 237 минг киши. Ингуш тилипл гаплашадилар. Диндорлари исломнинг сунна мазҳа-бида. Европеоид ирқига мансуб. И. қўйчилик, ғаллакорлик, боғдорчилик, деҳқончилик б-н шуғулланадилар, нефть корхоналарида ишлайдилар.
ИНДАУР, Индур — Ҳиндистоннинг марказий қисмидаги шаҳар, Мадҳья-Прадеш штатида. Аҳолиси 1,2 млн. кишидан зиёд (1990-й.лар ўрталари). Транспорт йўллари тугуни ва савдо-саноат маркази. Аэропорт бор. И.дан Деҳли — Мумбай автомобиль йўли ўтган. Ип газлама и.ч. саноатининг етак-чи тармоғи. Пахта тозалаш, озиқ-ов-қат, металлсозлик ва машиносозлик, кимё корхоналари бор. Ўсимликлардан саноатда фойдаланиш ин-ти очилган. И. 1818—1950 й.ларда Индур князлиги-нинг пойтахти, 1950—56 й.ларда Ма-дҳья-Бҳарат штатининг маъмурий маркази бўлган.
ИНДЕЙС ТИЛЛАРИ - Америка туб (эскимос ва алеутлардан ташқари) аҳолисининг тили. Турли манбаларга кўра, бу тилларда 35 млн.га яқин киши сўзлашади (1992). Бу тилларнинг бар-часи ҳам генетик жиҳатдан тўлиқ ўрга-нилмаган. Энг сўнгги маълумотларга кўра, қуйидаги И.т. оиласи мавжуд: 1) на-дене (Аляска ва Шим.-Ғарбий Канада, АҚШ ва Мексиканинг баъзи ҳудудларида тарқалган), тлингит ва ҳайда (Жан. Аляскада); 2) алконкин-ритван (Шарқий ва Жан. Канада, Шим.-Шарқий АҚШ), ритван (вийот ва юрок — Калифорнияда) ва б.; 3) пенутиан — калифорния-пенутиан тил-лари (мивок, йокутс ва б. — Калифорнияда); 4) хокальтек (Калифорния, Аризона ва Мексика вилоятларида); 5) кадо-ирокез — ирокез тиллари (Аппалачи, Авлиё Лаврентий дарёси бўйлаб, Эри, Онтарио о.лари); 6) сиу (Саска-чеван ва Монтанадан то Жан.-Шар-қий Арканзасгача); 7) юто-ацтек (Ғарб. АҚШ — Невада, Юта, Колорадо, Техас ва б. штатларда); 8) майя-соке (Шарқий, Жан.-Шарқий Мексика, тўлиқ Юкатан ва Гватемалада); 9) ото-ми-миштексапотек (Марказий ва Жан. Мексика, Никарагуа жан. ва Коста Рикада); 10) чибча (Коста Рика, Панама, Колумбия, Венесуэла, Эквадор, Перунинг бир қис-ми); 11) • аравак (Катта Антил о. Шарқий Колумбия, Шим. Венесуэла, Гвиана, Ама-зонканинг ўрта ва юқори қисмида, Жан. Американинг ғарб ҳудудларида); 12)  кечуа-аймара

кечуа (Жан. Эквадор, Ғарбий Перу ва Боливия, Шим. Чилида) ва аймара (Боливия ва Жан.-Шарқий Перуда); 13) же (Бразилиянинг шарқи, жан. ва марказий қисмида); 14) тупи-гуарани (Шим., Шарқий, Жан. Бразилия, Парагвай, Шим. Аргентина, Уругвай ва б.да)
И. т. грамматикаси жуда хилма-хил. Инкорпоратив, яъни полисинтетик тиллар (каддо-ирокез, юто-ацтек оила-сидаги) кўпчиликни ташкил этади. Агглютинатив (аффиксация ва сўзлар-ни қўшиб сўз ясаш кучли) бўлганлари кўп, флектив тиллар ҳам мавжуд. И. т.нинг кўпчилиги ёзувсиз. Майя, кечуа, сапотек ва аймара тилларига оид иероглиф ёзувли ёдгорликлар сакланиб крл-ган. Америка қитъасини европаликлар истило қилгандан сўнг тупи (Бразилия), ацтек, кечуа, ва баъзи б. тиллар лотин алифбоси асосидаги ёзувга ўтди, бу ёзувда диний ва дунёвий мавзудаги адабиётлар вужудга келди. Ҳоз. гуарани (Парагвай), кечуа ва қисман аймара тиллари миллий адабий тил макрмига эга. Сўнгги даврда пайдо бўлган илмий адабиётларда И.т. қад. туркий тиллар б-н қариндош деган қарашлар ҳам ил-гари сурилмокда.
ИНДЕЙСЛАР — Американинг туб аҳолиси (эскимослар ва алеутлардан ташқари). Умумий сони 35 млн. киши (1990-й.лар ўрталари). Энг йирик халқ-лари — кечуа, аймара, ацтеклар, майя, гуарани, арауканлар ва б. Қитъани кашф этган Колумб бу ерни Осиёнинг бир бўлаги — Ҳиндистон, аҳолини эса ҳин-дулар деб ўйлаган. Колумбнинг хатоси аниқлангандан кейин ҳам қитьа Вест-Индия (Ғарбий Ҳиндистон), туб аҳоли Америка И.и деб номланиб келинган. Америка қитьасини европаликлар то-монидан ўзлаштирилиши натижасида кўплаб қабилалар бутунлай ёхуд қис-ман қириб ташланган, бошқа р-нлар-га сиқиб чиқарилган. АҚШ ва Канада-да махсус ажратилган жой (резерва-

ция) ларда яшашади. Боливия ва Гватемала аҳолисининг кўпчилик қисми-ни ташкил қилади. Европаликлар б-н аралашиш натижасида метислашиб ке-тишган (к,. Метислар). Тили — индейс тиллари, шунингдек, И.нинг салмоқ-ли қисми испан (Лотин Америкаси) ва инглиз (Шим. Америка) тилларида ҳам сўзлашади. И. антропологик жиҳат-дан монголоид ирққа мансуб, лекин Осиё монголоидларидан буруннинг чўзиқлиги ва кўз қисиқлигининг йўқ-лиги б-н фарқ қилади. И. ҳозир 90 га яқин қабила ва қабила уюшмаларидан иборат. Диндорлари —христиан като-ликлар, протестантлар, шунингдек, синкретик (аралаш) динлар ва анъа-навий диний эътиқодлар ҳам мавжуд.
И. Америка қитъасига бундан 20—30 минг йиллар илгари Шим.-Шарқий Осиёдан кўчиб ўтганлари ҳақида архе-ологик далиллар мавжуд. Ўша вақтлар-да Америка Аляска орқали Осиё б-н туташ эди, 10—6 минг йилликларга келиб, табиий географик шароитнинг ўзгариши натижасида Осиё Америка қитъасидан ажралиб кетган. Буни И. тилида кўплаб қад. туркий тилга хос сўзлар ва атамалар сакланиб қолган-лиги ҳам исботлайди.
И. географик яшаш шароитларига қараб деҳқончилик, темирчилик, ов-чилик б-н шуғулланади. Уларнинг кўпчилиги христиан бўлсалар-да, то-темистик ва анимистик тасаввурлар кучли сакланиб қолган. Лотин Амери-касидаги кўпгина қабилалар мустамла-качилар томонидан қириб ташланди. Уларнинг айримлари ўзларининг урф-одатларини саклаб келди. Мексикан-лар, гватемаллар, парагвайлар, перу-ларнинг миллат бўлиб шаклланишида И. асосий компонентлардан бири бўлган. Айрим мамлакатларда (мае, АҚШда) И. американларга сингиб бор-моқца. И. жаҳон халқлари маданиятига муқим ҳисса қўшган. Кўпгина халқлар картошка, маис, кунгабоқар, какао, тамаки етиштиришни И.дан ўрганган.
С а н ъ а т и . Марказий Америкада ва Анд вилоятида европаликлар истило-сигача нафис санъат яхши ривожлан-ган эди, лекин истилочилар унинг та-раққиётини тўхтатиб қўйди. Ибтидоий жамоа тузуми шароитидаги кўпгина уруғларнинг санъати турмуш ва мод-дий и.ч. б-н узвий боғланган эди. Унда овчилар, балиқчилар ва деҳқонларнинг мифологик тасаввурлари ўз аксини топди. И.нинг бошпанаси айвон, қуб-ба ва гумбаз шаклидаги Чайлалардан иборат бўлган. И. ўймакорлик, кашта-чилик, тўқимачилик б-н шуғулланади. Турли уруғлар орасида парранда пат-ларидан, керамика ва ёғочдан ҳар хил буюмлар, фигуралар тайёрлаш санъати ривожланган. Мексика, Боливия, Гватемала, Перу, Эквадорда у мустам-лакачилик даври ва янги замон халқ санъати учун замин бўлди.
Ли.: Кнорозов Ю. В., Письменность индейцев майя, М. — Л., 1963; Кар и мул -лин А. Г., Индейцы Америки и древние тюрки, М.,  1996.
ИНДЕКС (лот. index — кўрсаткич, рўйхат) — 1) ном, исм ва ш.к. кўрсат-кичи, рўйхати. Шартли ифодалар (ҳар-фли, рақамли) тизими, мае, библио-график И., нашриёт И.и, китоб сав-доси И.и, почта И.и, озиқ-овқат мол-лари, дориларнинг чиқарилган вақти ва саклаш муддатини ифодалайдиган И.лар ва б. [яна қ. Индекс (статисти-када)];2) математикада — ифо-даларни бир-биридан фарқ қилиши учун уларнинг ёнига ёзиладиган белгилар — сон ёки ҳарфлар. Mac, a,, ар х5, хп, у1, у' (бунда: 1, i, 5, n, j — индекслар). Сонлар назарияси ва б. соҳаларда ҳам махсус И. тушунчаси бор.
ИНДЕКС (статистикада) — муайян даврда иқтисодий миқдорлар, иқтисо-дий ва ижтимоий жараёнлар параметр-лари узгаришларини нисбий кўриниш-да тавсифлайдиган иқтисодий ва статистик кўрсаткич; пировард катталик-ни дастлабки катта-ликка бўлиш йўли б-н аникланади. И. ҳисоб учун асос си-фатида қабул қи-линган муайян йилга тўғри келади-ган базавий И.га, базавий миқдорга нисбатан ҳисоблаб топилади. Солиш-
Индиана. Ил дарёсида-ги шаршара.
тирилаётган давр базис даври ёки И. базиси дейилади. Саноат и.ч. нархлари, иш хаки, турмуш даражаси, тирикчи-лик қиймати каби И.лар кўп қўллани-лади.
ИНДЕКСЛАШ (лот. index — кўрсаткич, рўйхат) — истеъмол товарлари ва хиз-матлар нархининг ўсиб боришига му-вофиқ давлат томонидан фукаролар-нинг пул даромадларини ошириб бо-риш; истеъмолчиларни инфляциялан ҳимоя қилиш усулларидан бири. Шу йўл б-н аҳолининг харид қобилияти ва ўртача реал даромади саклаб қолина-ди. Кредит ва тўлов шартномалари, иш \ақи, дивидендлар, фоизлар, нафақа, пенсия ва б. тўловларни амалга оши-ришда махсус И. коэффициентларига асосланилади. И., асосан, мамлакат ичидаги жараёнларга нисбатан амалга оширилади. Истеъмол товар (хизмат)-ларини и.ч. пасайиб кетган шароитда давлат (ёки давлат бюджети) пул кадр-сизланишини тўлиқ қоплайдиган И. ўтказа олмайди. Шу боис кўпинча қис-ман И. амалга оширилади. Яна қ. Даро-мадларни индекслаш. ИНДЕТЕРМИНИЗМ (лот. in - инкор қўшимчаси ва детерминизм) — таби-ат, жамият ва тафаккур ҳодисалари-нинг объектив сабабий боғланишлари (ёки фанда тушунтириб бериш мум-кинлиги)ни инкор этувчи таълимот. Инсон хулқ-атворини изохлашга кел-ганда И. иродани мустақил (автоном) куч деб карайди, унинг мутлақ эркин-лигини эътироф этади. ИНДИАНА — АҚШнинг шим.даги штат. Мичиган кўли б-н Огайо дарёси оралиғида. Майд. 94 минг км2. Ахрлиси 6,1 млн. киши, шунинг 65% шаҳарлар-да яшайди (2001). Маъмурий маркази ва энг катта шахри — Индианаполис. Ер юзаси ўр-қирли текислик. Энг баланд жойи 378 м. Иклими мўътадил континентал, ёзи иссиқ. Йиллик ўрта-ча ёғин 1000 мм. Ўрмонлар деярли қир-қиб тугатилган.

И.— индустриал-аграр штат. Саноа-тининг етакчи тармоқлари: умумий машинасозлик (самолёт, ракета ва машина двигателлари, йўл машиналари, қ. х. қуроллари, радиоэлектроника ас-боблари и. ч.) ва қора металлургия (чўян ва пўлат эритишда АҚШда етакчи ўринда). Киме, кимё-фармацевти-ка, резина, озиқ-овқат саноатлари ҳам ривожланган.
И. «маккажўхори минтақаси»нинг шарқий чеккасида жойлашган. Тупроғи қоратупроқ. Асосий экинлари: макка-жўхори ва буғдой. Чорвачилик к,, х. товар маҳсулотининг ярмидан кўпро-ғини беради. Огайо дарёси ва Уобаш дарёсининг қуйи қисмида кема қат-найди.
И. ҳудудида европаликлар келгунга қадар индейсларнинг кўп сонли қа-билалари яшаган. И.ни 17-а. охири-да французлар эгаллади. 1763 й.дан Буюк Британия мулки. 1783 й.дан АҚШ таркибида. И. 1816 й.дан АҚШ штати.
ИНДИАНАПОЛИС - АҚШнинг шим. даги шаҳар, Уайт-Ривер дарёси бўйи-да. Индиана штатининг маъмурий мар-кази. Аҳолиси 791 минг, шаҳар атрофи б-н бирга 1,2 млн. кишидан зиёд (2000). Т. й. ва шоссе йўллар тугуни. Халқаро аэропорт бор. Мамлакатнинг йирик саноат, савдо-молия ва маданий мар-кази. Етакчи саноат тармоғи — машинасозлик; авиация ва автомобиль двигателлари, автомашиналар учун кисм-лар ва ускуналар, электр асбоблари, алока буюмлари, маиший теле- ва радио аппаратлари, ўлчов-ҳисоблаш при-борлари, қурилиш ускуналари, қ. х. қуроллари ишлаб чиқарувчи корхона-лар бор. Рангли металлургия, кимё-фармацевтика, полиграфия, қоғоз саноатлари хдм ривожланган. Музей, 2 та ун-т бор. И.га 1820 й.да асос солин-ган.
ИНДИВИД — қ. Индивидуум. ИНДИВИДУАЛ БОҒЛОВ ПАКЕТИ -қ. Жароҳат.
ИНДИВИДУАЛ ОНГ - айрим шахс-нинг онги; давр, синф, миллат ва, шунингдек, индивидуал ҳаёт шароит-лари таъсирида шаклланган шахснинг маънавий дунёси. И. о. ижтимоий онг б-н узвий боғланган, чунки ҳар бир шахе муайян жамиятда, муайян ижтимоий муҳитда яшайди, шунинг учун унинг онги ижтимоий онгнинг ифода-сидир. Аммо И. о. ижтимоий онгдан ажралмас бўлса-да, ҳар доим ҳам ижтимоий онгнинг маълум бўлаги бўла-вермайди. Ҳар бир шахснинг вокелик-ни идрок этиши, уни қабул қилиши, маълум билимлар тизимига эга бўли-
ши ижтимоий тараққиёт б-н изохдан-са-да, унинг ўзига хос томонлари мав-жуд. Буни кишиларнинг билими, хул-қи ва б. хусусиятларидаги ҳар хиллик-да кўрамиз. Ўз навбатида ижтимоий онг И. о.нинг мухим умумий томонларини акс эттиради. И. о. ижтимоий ҳаётни тадқиқ этишда, тарихда шахснинг ро-лини аниклашда, таълим-тарбия маса-лаларини тўғри ҳал қилишда катта аҳамият касб этади. ИНДИВИДУАЛ ПСИХОЛОГИЯ -психологиядаги фрейдизм оқимидан ажралиб чиққан йўналиш. А. Адлер таълимотига асосланган. И. п. киши-нинг ижтимоий хусусияти негизида тугма ижтимоий қиссиёт ётади, бироқ бу ҳиссиётнинг тўла тараққий этиши учун уни тарбиялаш лозим, деб ҳисоб-лайди.
И. п. нуқтаи назаридан бола шахеи-нинг тузилиши (индивидуаллиги) илк болалик (5 ёшгача бўлган) даврида ало-ҳида «турмуш тарзи» кўринишида на-моён бўлади ва у боланинг бутун кел-гуси психик ривожланишини белгилаб беради. Бола ўз тана аъзоларининг ҳали етарлича такомиллашмаганлиги туфай-ли номукаммаллик ҳиссини туяди, буни бартараф этишга уриниш даво-мида бола ўз-ўзини англаб, мақсадла-ри шакллана боради. Агар бу мақсад-лар реал бўлса, шахе меъёрида ривож-ланади, мабодо ҳақиқатдан йироқ бўлса, у ҳолда шахе невротик ва жа-миятга зид хусусиятлар б-н шакллана-ди. Илк болалик ёшида тугма ижтимоий ҳиссиёт б-н номукаммаллик ҳисси ўртасида қарама-қаршилик пайдо бўла-ди, бу ҳол компенсация ва ўта юқори компенсация воситаларини ишга солиб юборади. Бу ҳукмронликка, бошқалар-дан устун бўлишга интилишни ва хулқ-атворнинг ижтимоий қадрланадиган меъёрларидан оғишни келтириб чиқа-ради. Бундай невротик субъектларга ёрдам қилиш психотерапиянинг вази-фасидир. И. п. ғоялари нафақат шахе психологиясида, шунингдек, ижтимоий психологияда ҳам кенг ёйилди. Улар-дан гурухди психотерапия усулларида фойдаланилди.
ИНДИВИДУАЛ ТАЪЛИМ - ўқитув-чининг ўқувчига педагогик таъсирини амалга оширувчи ўқув машғулотлари шаклларидан бири. Ўқитувчининг ўқув-чи б-н синф жамоасидан ташқарида олиб бориладитан фаолияти тушуни-лади. И.т. таълим шаклларининг энг қадимийси бўлиб, у қад. давр ва ўрта аерларда кенг қўлланилган.
Ўзбекистон таълими тарихида И.т. шакли кенг қўлланиб келинган. Унинг самараси, айниқса, амалий санъат,
хунармандчиликда устоз-шогирд таълими тарзида намоён бўлган. Машҳур халқ усталари Тошпўлат Арслонқулов, Уста Ширин Муродов, Крдиржон Хай-даров, Маҳмуд Усмонов, Ҳамро Раҳи-мовлар шу тарзда таълим олганлар. И.т. да бола руҳиятининг индивидуал ху-сусиятларини, фан соҳалари ва касб эгаллашга бўлган табиий мойилликла-рини тўлиқ эътиборга олиш имкония-ти таъминланади.
Ўзбекистон мустақиликка эришгач, И.т.га эътибор сезиларли тарзда орт-ди. Айниқса коллеж ва олий ўқув юрт-ларига киришнинг тест тизими жорий этилиши И.т.нинг репетиторлик шакли ривожланишига туртки бўлди. ИНДИВИДУАЛ ҲИМОЯ ВОСИТА-ЛАРИ, шахеий қимоя восита-лари — кишилар (армияда — шахеий таркиб) ни заҳарли радиоактив мод-далар ва биологик воситалардан ҳимоя қилиш ҳамда ядро қуроли портлаганда пайдо бўладиган ёруғлик нурланиши-дан шикастланишни камайтириш учун мўлжалланган воситалар мажмуи. Улар-га фильтрловчи ва изоляцияловчи про-тивогазлар (газниқоблар), елкага таш-ланадиган ёпинчиклар, махсус модда шимдирилган пайпокдар, кийим-бош-лар, комбинезонлар, резина этиклар, қўлқоплар киради. Армияда — умумий қўшин ҳимоя тўплами ҳам мавжуд. И. ҳ. в.нинг қайсинисидан фойдаланиш за-рурлиги атроф муҳит ва ҳавонинг за-ҳарланганлик даражасига, кишилар (шахеий таркиб) нинг вазифасига қараб аникданади (қ. Оммавий қирғин қуролларидан ҳимояланиш). ИНДИВИДУАЛЛИК (лот. individuum — бўлинмас) — муайян нарса ва ҳоди-са, шахе ва жониворнинг ўзигагина хос, бетакрор, хусусий белгилар. Бел-ги сифатларининг ўзига хослиги б-н И. умумийликка (индивид эса умумга) қарама-қарши қўйилади. Дастлаб, И. антик даврда атокли юнон файласуфла-ри Левкипп ва Демокрит томонидан муайян шакл ва мазмунга, яъни ўзига хос белгиларга эга бўлган нарса ва ҳодисаларга, жумладан, атом ёки индивид (яъни, бўлинмас) кабиларга хос хусусиятларни аниқлаш жараёнида маълум бўлган. Қад. Рим файласуфи Сенека И. тушунчасини янада такомил-лаштиради. И. ўзига хос хусусиятларни ва мазмунини йўқотмай туриб, бошқа бўлакларга бўлинмайдиган аниқ бир нарса (мавжудот) эканлигини эътироф этган. Ўрта асрлар фалсафасида И. ин-сон щахеи тушунчасини ифодалаган. 17- а. да И. б-н боғлиқ фикр-мулоҳаза-лар немис файласуфи Лейбниц таъли-

мотида атрофлича ривожлантирилади. И. немис адиби И. В. Гёте ижодида ҳам ўз ифодасини топди. И. романтизм дунёқараши учун ҳам хос хусусият-дир.
Ҳоз. И. тушунчаси илм-фанда турли маъноларда ишлатилади. Мае, био-логияда И. бирор организмга хос ирсий ёки кейинчалик пайдо бўлган хусусиятларнинг ўзига хослигидир; психологияда муайян бир шахенинг фикрлаши, сезгиси, иродаси, истак ва интилиши, эҳтиёжи, қизиқиши, кай-фияти, ҳиссиёти, аҳволи, хатти-ҳара-кати, одати, майли, қобилияти ва б. сифатларини, шунингдек, мижози ва табиатининг ўзига хослигини англата-ди. Ижтимоий фанларда И. оломонга, гурухга зид тушунча сифатида ўргани-лади. Адаб иётшу носл икда И. ба-диий образнинг ўзига хос хусусиятла-ри асарда қай даражада ҳаётий, ҳаққоний акс эттирилганини кўрса-тадиган мезон бўлиб хизмат қилади. Бадиий асар қаҳрамонининг ўзига хос-лиги унинг миллийлиги ва қайси ижтимоий қатламга мансублигини ҳам белгилайди. Ёзувчининг ўзига хос тили ва услубига хос белгилар хам И.ни таш-кил этади.
ИНДИВИДУУМ, индивид (лот. individuum — бўлинмайдиган) — 1) алоҳида, мустақил ҳолда мавжуд бўлган организм; 2) алоҳида одам, шахе. ИНДИГИРКА - Шарқий Сибирнинг шим.-шарқидаги дарё. Уз. 1726 км, ҳав-засининг майд. 360 минг км2. И. Хастах ва Тарин-Юрях дарёларининг қўшили-шидан ҳосил бўлиб, Шарқий Сибирь денгизига дельта (майд. 5,5 минг км2) ҳосил қилиб қуйилади. Асосий ирмоқ-лари: чапдан — Куйдусун, Кюэнте, Эльги; ўнгдан — Нера. Ёмғир, қор ва музлик сувларидан тўйинади. Окт. да музлаб, майнинг охири — июл-нинг бошида муздан бўшайди. Ўртача сув сарфи 1850 м3/сек. Балиқ овла-нади. Мома дарёси қўшилган жой-дан (1154 км масофада) кема қат-найди.
ИНДИГО (исп. indigo, лот. indicum, юн. indicos — ҳиндча, қиндники), [(бис-(З-оксо-2 индолинилидеи), 2,2- бис-индолиндиго] — кўк-қизғиш рангли кристалл, 390—392° да парчаланиш б-н эрийди, нитробензол, анилин, хлороформ, муз ҳолдаги сир-ка кислота, концентрланган сульфат кислотада эрийди; сувда, ишқорлар эритмаларида, этил спирти ва диэтил-эфирда эримайди.
И. қадимий, катта амалий аҳамият касб этган тиббий бўёқлардан ҳисоб-ланади. Уни Indegorera ва индиго ту-тувчи ўсимликлардан олишган. 19-а. да арзон ва тоза синтетик И. ҳосил қилин-ди ҳамда уни саноат миқёсида олина бошланди. И. осон қайтарилади, суль-фолаш, галогенлаш ва шу каби элект-рофил ўрин алмашиниш реакциялари-га киришади. Унинг ранги нур таъси-рига чидамли, нам ҳолатда ишлашга, ишқаланганда эзилмайдиган ва хлор таъсирига кам бериладиган хусусият-лари б-н ажралиб туради. И., асосан, целлюлоза толаларидан қилинган ма-териалларни бўяшда, шунингдек, турли мақсадларда ишлатиладиган пиг-ментлар и.ч. да қўлланилади. ИНДИГОИД БЎЁҚЛАР - тузили ши жиҳатдан индиго (нил бўёғи) га яқин бўлган бўёқпар гуруҳи. И. б. транс-шакл-да тузилган бўлиб, ультрабинафша нур таъсирида улар ранги ёрқинлашади; қоронғуда эса бунинг акси кузатилади. И. б. нинг аксариси беқарор бўёқлар бўлиб, уларнинг айримларигина мус-таҳкам бўёқларга қўйилган талабларга тўла жавоб беради. Целлюлоза ва оқсил толаларини бўяшда, читга гул босиш-да ишлатилади.
ИНДИЙ (лот. Indium), In — Менделеев даврий системасининг III гурухига мансуб кимёвий элемент, тартиб ра-қами 49, ат. м. 114,82. Кумушсимон-оқ рангли, ялтироқ, юмшоқ металл. Ик-кита - ||31п (4,33%) ва ||51п (95,67%) изотопи бор. 1|51п кучеиз радиоактив (Р — нурланувчи, ярим емирилиш дав-ри Т'/,=51014 й.) Атом радиуси 0,166 нм., ион радиуси (кавсларда коорди-национ сонлар кўрсатилган) In3+ учун 0,076 нм (4), 0,094 нм (6), 0,106 нм (8). 1863 й. немис олимлари Ф. Рейх ва Т. Рихтер рух минерали — сфалеритни спектрал анализ йўли б-н текшираё-тиб, номаълум элементнинг спектр чизиғини топишган. Спектр чизиғи индиго рангида бўлгани учун бу янги элемент И. деб аталди. Учта минерали — соф И., рокезит (CuInS2) ва индит (FeIn2S4), жалиндий In (ОН)3, сакура-нит (CuInFe)3 (InSn)S4 бор, лекин улар кам учрайди. И. нинг зичлиги 7,31 г/см3, суюкланиш т-раси 156,78°; қай-наш т-раси 2024°. Бирикмаларида 1, 2 ва 3 (кўпинча) валентли. И. кислота-ларда эрийди, ишкррларда деярли эримайди. Очиқҳаводаўзгармайди. Юқори т-рада оксидланади, 800° дан юқорида кўк-бинафша аланга бериб ёниб, кислотада эрийдиган сариқ кристалл — И. оксид (1п2О3) ҳосил қилади. Қиздирил-ганда галогенлар б-н осон бирикиб, га-логенидлар (InCl3, InBr3, Inl3), олтин-
гугурт б-н сульфидлар (In2S3, InS) ҳосил қилади. Галогениди (InHal) ва қора оксиди (In2O) жуда кучли қайта-рувчилардир. И. бирикмаларидан И. сульфат In2(SO4)3, И. нитрат In(NO3)3-4,5 Н2О ва И. ортофосфат 1пРО4 лар аҳамиятлидир. И. қўрғошин, рух, қалай и. ч. даги чиқиндилардан олинади. Коррозияга қарши қоплама-лар, осон эрийдиган қотишмалар олишда, шиша ва рефлекторлар тай-ёрлашда ва ярим ўтказгичлар техника-сида ишлатилади.
Ад..Федоров П. И., Мохосоев М. В., Алексеев Ф. П., Химия галлия, индия и таллия, Новосибирск, 1977; Яцен-коС. П., Индий; свойства и применение, М.,  1987.
ИНДИКАТОР (лот. indico — кўрсата-ман, аниклайман) — бирор жараён-нинг боришини ёки кузатилаётган объектнинг ҳолатини инсон идрок эта-диган қулай шаклда акс эттирувчи ас-боб (қурилма, элемент). Визуал (кўриб), акустик (эшитиб), тактил (се-зиш, искаш ва б. га асосланган) ва б. хиллари бор. Инсон ахборотларнинг қариийб 90 фоизини кўриб идрок қил-гани учун визуал И. кенгроқ ишлатилади. Визуал И. нинг катта гуруҳини тасвирий И. лар ташкил этади, улар объектнинг фазодаги ҳолатини, тасни-фий ўзгаришини график тарзда ёки электрон-нур трубкаси экранида эгри чизиқ тарзида тасвирлайди. «Ҳозир бўлиш эффекти» ни яратувчи визуал И. дан фойдаланилганда яхши идроқ қилинади. Mac, самолётнинг бир неча И. кўрсатаётган вазияти самолётни тус-моллаб қўндириш асбобидаги битта кўринадиган шартли тасвир — объектнинг экранда силжиши б-н алмашти-рилади (1-расм). Кузатилаётган объект яхши кўринмайдиган жойларда акустик И. қўл келади. Объектдан кела-диган сигнал-ларни дарҳол сезиш лозим бўлган ҳолларда
1-расм. «Ҳозир бўлиш эффекти» ни яратувчи қара-масдан қўндириш асбоби.
2-расм. Машина-созликда ишлатиладиган индикатор.

такт и л И. визуал И. б-н бирга қўлла-нилади.
Тузилишига кўра, сигнал И. и (лампалар, қўнғироқ, ричаг ва б.), милли (минут, метр, килограмм, градус ва б. га бўлинган шкалали), ра-қамли, тасвирий (яққол), про-екцион (электрон-нур трубкали) ва аралаш И. лар булади. Вазифасига кура, ростлаш, улчаш, радиолокация ва б. хилларга бўлинади. Кончиликда плун-жерли насоснинг клапанлари ишини назорат қилиб турадиган ростлаш И. и қўлланилади. М аш инасозликда берилган ўлчамдан оғиш қийматини кўрсатадиган ўлчаш И. и ишлатила-ди (2-расм). Радиолокация И.ира-диолокаторнинг таъсир доирасида ни-шон пайдо бўлганини кўрсатади ва унинг координаталарини аниқлаб бе-ради.
ИНДИКАТОР ЎСИМЛИКЛАР (лот. indico — кўрсатаман, аниклайман) — муайян экологик шароит б-н бевосита боғлиқ ўсимликлар (ёки улар гуруқи). И. ў. нинг бирор жойда ўсишига қараб ўша жойга тавсиф бериш мумкин. И. ў. дан тупроқнинг механик таркиби ва шўрланишини аниқлашда, чўлларда чучук сувларни ва айрим фойдали қазилмаларни қидириб топишда фой-даланилади. Mac, буғдойдошларнинг айрим турлари (Festula ovina, Agrostis tennus ва б.) — тупрокда қўрғошин борлиги; гунафшадошлар — рух; бур-чокдошларнинг айрим турлари — селен; кўпчилик ғалласимон ўсимлик-лар ва йўсинлар — мис ва кобальт; янтоқ — ер ости чучук сувлари; окбош, шўражриқ ва шўрадошлар оиласи-нинг кўпчилик турлари тупроқ шурла-нишининг индикаторлари ҳисобла-нади.
ИНДИКАТОРЛАР (кимёда) -текшириладиган эритмадаги бирор компонент концентрациясининг ўзга-риши б-н ранги, люминесцентцияси-ни ўзгартирадиган ёки чўкма ҳосил қиладиган моддалар. И., асосан, кимё-вий реакция тугаганини ёки эритмадаги водород ионлари концентрация-сини титриметрик таҳлилда эквивалент нуқтасини (титрлашнинг охирги нуқтасини) аниқлаш учун қўллани-лади. И. иштирокида реакция пиро-вардида текширилаётган эритма ранги ўзгаради; эритма тиниқ бўлган бўлса, рангсиз ёки рангли чўкма ҳо-сил бўлади ёки аксинча, лойқа йўқо-лади.
Кислота-асос индикаторлари   —  муқитда водород ионлари
концентрацияси (рН) турлича булган-да рангини ўзгартирадиган моддалар. Нейтраллаш реакцияси учун ишлати-лади; мае, нейтрал муҳитда рангсиз бўлган фенолфталеин ишқорий му-ҳитда қизаради. Рангли чўкмалар ҳо-сил қиладиган махсус И. (адсорб-цион И.) кўпинча чўктириш реак-циялари учун текшириладиган эрит-малар б-н рангли эрувчан бирикмалар қосил қиладиган И. (комплекса-нометрик И.) комплекс ҳосил қилиш реакциялари учун ишлатила-ди. Оксидланши-қайтарилши реакциялари учун баъзан махсус И. зарур; мае, йод б-н титрлашда крахмал И. сифа-тида қўшилади, у йод таъсирида кўк тусга киради. Аксари оксидиметрик титрлаш реакциялари учун умумий оксидловчи-қайтарувчи И. (оксидла-ниш ёки кайтарилиши б-н рангини ўзгартирадиган органик моддалар) қўлланилади.
ИНДОВ, эрука (Ешса sativa Lat.) — бутгулдошлар (Crucifearae) оиласига мансуб бир йиллик ўсимлик, мойли экин. Европанинг жануби, Кавказ, Ғарбий Сибирь, Шим. ва Шарқий Аф-рикада 5—6 тури учрайди. Кичик Осиё, Эфиопия, Ҳиндистон, Ўрта Осиёда мойли экин сифатида экма И. (Е. sativa) экилади. Илдизи ўқ илдиз, сершох. Пояси шохланиб тик ўсади. Бўйи 20— 80 см. Барги чўзинчоқ, четлари тиш-чали, пастки барглари бандли, юқори-дагилари бандсиз. Гуллари сариқ ёки оқ бинафша ранг, ён шохларининг учларида бир нечта тўп бўлиб жойла-нади. Меваси тўрт қиррали, кўп уруғ-ли, уз. 20—25 мм, ли қўзоқча, учида узун бурунчаси бор. Уруғи майда, яшил, кулранг, уз. 2—3 мм, эни 1,2-1,5 мм. 1000 дона уруғ вазни 2,5—3,5 г. Эрта баҳорда экилади. Апр. охири — майда гуллайди, меваси июль—авг. да етила-ди. Уруғи таркибида 26—35% чала қурийдиган мой, глюкоэруцин глико-зиди, баргида флавоин глико-зиди ва б. бор. Ёғи озиқ-овқат-да ва техникада қўлланилади. Ил гари Узбеки-стонда  лалми
Индов пояси.
ерларда мой олиш учун кўп экилган. Айни пайтда Ўрта Осиё ва Сибирда бе-гона ут ҳисобланади. Баъзи экинлар, ху-сусан, зиғирзорларда усиб, зарар кел-тиради. Табобатда уруғи иштаҳа очиш ва яраларни (мойи қўтирни) даволаш учун қўлланилади. И. мойи қорамтир, ўткир ҳидли, тахир, суюқ булиб, со-вун ишлаб чиқаришда, тўқимачилик-да ҳамда лок-буёқ саноатида ишлати-лади.
Ҳалима Отабоева.
ИНДОЛ (2,3-бензопиррол) — кучеиз нафталин ҳидли, рангсиз кристалл. Мол. м. 117,8; зичлиги 1072 кг/м3, суюкла-ниш т-раси 52,5°, кайнаш т-раси 254°, ҳайдалиш т-раси 150°. Иссиқ сув ва органик эритувчиларда эрийди. Тоза-ланган И. хушбуй. Баъзи эфир мойлари (мае, жасмин мойи)да, тошкумир смоласида (ундан И. ишқорий метал-лар тузи сифатида ажратиб олинади) бор, И. скатол (3-метилиндол) б-н бир-галикда одам ва сут эмизувчилар ича-гида топилган. И. нинг кўпгина ҳоси-лалари, мае, 3-индолилсирка кислота (гетероауксин А — ўстирадиган мод-да), серотонин ва резерпинлар биологик жиҳатдан фаол моддалардир. И. гетероауксин ва триптофанни синтез қилишда хом ашё сифатида, шунинг-дек, атир-упа ва дори-дармон (мае, индопан, индометацин) и. ч. да қўлла-нилади.
ИНДОЛИЛСИРКА КИСЛОТА (г е т е -роауксин) — усимликларнинг аук-синларга мансуб асосий гормони (қ. Ауксинлар).
ИНДОНЕЗ ТИЛИ — индонезлар тили. Индонезия Республикасининг расмий тили. Малайя-полинезия тиллари ин-донез шохобчаси суматра гуруҳига киради. И. т. номи Индонезия Республи-каси ташкил топгандан сунг малайя тили урнида қуллана бошлади (1945). И. т. малайя тили асосида ривожлана бошлайди ва ундан лексикаси хамда морфологиясига кура фарқ қилади. Бу тилга оид қад. ёдгорликлар (7-а.) Суматра о. дан топилган. 3-а. дан то 20-а. 30-й. ларигача малайя тили кабилала-раро ва ороллараро алоқа тили вази-фасини утаган. Бу тил ўз тарихий та-раққиёти мобайнида турли алифболар-дан тузилган ёзувга эга бўлган. 13-а. гача деванагари алифбосидаги, 14— 19-а. ларда бир неча ҳарф қўшиб араб графикасига асосланган алифбодаги ёзув-дан фойдаланилган. 19-а. бошларидан лотин графикасига асосланган алифбодаги ёзувга эга. Ривожланиш жараёни-да бу тил луғати хитой,,санскрит, араб,
ИНДОНЕЗИЯ

голланд ва б. ҳамда қардош (ява, сун-дан, минан-куба ва б.) тиллардан ўзлаштирилган сўзлар ҳисобига бойиб боради. Фонетик таркиби 6 унли, 4 дифтонг ва 18 ундошдан иборат; ун-дошлар жарангли ва жарангсизга бўли-нади.
ИНДОНЕЗ ТИЛЛАРИ - малайя-по линезия (ёки автронезия) тиллари оиласига мансуб тиллар. Филиппин, Тайвань, Катта ва Кичик Зонд, Ма-лукка о., Малакка я. о., Жан. Вьетнам баъзи ҳудудлари ва Мадагаскар о. да тарқалган.
И. т. лингвистик жиҳатдан кам ўрга-нилган бўлиб, уларни илмий тасниф-лаш анча мушкул. Илк т^снифларга кўра, И. т. лар 8 гуруҳга (француз оли-ми Г. Ферран) ёки 16 гуруҳга (нидер-ланд олими Я. Гонда) бўлинади. И. т. лар ичида энг кўп тарқалгаштари: ин-донез тили; малайя тили; ява тили; сундан тили (Ява о. жан.-ғарбий қис-мида тарқалган); шагал тили; малага-сия тили. Умумий белгисига кўра, бу тиллар аморф тиллар ҳисобланади, ўзак олдидан ва кетидан келадиган қўшимчаларга эга. Унлилар тизими де-ярли бир жинсли, монофтонг ва диф-тонглар мавжуд. Ундош фонемалар таркиби айрим И. т.да сезиларли фарқ қилади. Кўпгина Филиппин тиллари-да «ф», «в», учрамайди, ява тилида эса церебрал (талаффуз вақтида тил орқага қайриладиган) «т» «д» товуш-лар бор.
Шунга қарамай айрим тиллар ва тиллар гуруҳлари ўртасида мунтазам фонетик мувофиқлик кучли намоён бўлади. Бўғин бу тилларнинг кўпчи-лигида очиқ. Нутқ бўлаклари морфо-логик жиҳатдан кучсиз дифференци-ялашган, уларни ҳинд-европа тилла-рига қиёсан фарклаш мумкин эмас.
Сўз туркумлари фарклаш бўйича турли мезонлар француз олими П. Фавр, A. Map де Марен, нидерланд олими X. Гиендело ва б. томонидан тав-сия этилган. Баъзи олимлар исм, ол-мош, сонлар, предикатларни (жара-ён ва сифатни ифода этувчи сўзлар-ни), ёрдамчи сўзлар, ундош сўзларни ажратиб кўрсатганлар. Луғат таркиби этимологик жиҳатдан деярли мое ке-лади. Янги сўзлар, асосан (ўзак олди-га, ўртасига ва охирига қўшиладиган), қўшимчалар ёрдамида ҳамда ўзак мор-фемаларни иккилантириш (ортти-риш), сўзларни қўшиш ҳисобига яса-лади. Луғат бойлиги чет (санскрит, араб, француз, инглиз ва б.) тиллардан сўз ўзлаштириш ҳисобига ҳам бой-ийди.
И. т. нинг барчасида лотин графика-си асосидаги ёзувдан фойдаланилади. Бу тилларда ўзига хос бадиий-адабий асарлар мавжуд.
ЛЛ.Аракин В. Д., Индонезийсиеязыки, М., 1965.
ИНДОНЕЗИЯ (Indonesia), Индонезия Республикаси (Republik Indonesia) — Жан.-Шарқий Осиёдаги давлат. Дунёдаги энг катта Малай ар-хипелагининг 17,5 минг ороли ва Янги Гвинея (Ғарбий Ириан) о. нинг ғар-бий қисмида жойлашган. Майд. 1904,6 минг км2. Аҳолиси 228,4 млн. киши (2001). Пойтахти — Жакарта ш. Маъму-рий жиҳатдан 26 вилоят (province) га бўлинади.
Давлат тузуми. И. — унитар республика. Амалдаги конституцияси 1945 й. 18 авг. да қабул қилинган. Давлат ва
ҳукумат бошлиғи — 5 й. муддатга сай-ланадиган президент (2001 й. июлдан Мегавати Сукарнопутри хоним). Давлат ҳокимиятининг олий органи — Халқ маслаҳат конгресси. У конститу-цияни тасдиклайди, унга ўзгаришлар киритади, президент ва вице-президен-тни сайлайди. Қонун чиқарувчи ҳоки-мият бир палатали парламент — халқ вакиллари кенгашидан иборат. У жо-рий қонун чиқарувчилик фаолияти б-н шугулланади. Унинг 500 депутати-дан 462 нафари умумий овоз бериш йўли б-н 5 й. муддатга сайланади ва қолган 38 нафари (ҳарбийлар фракци-яси) президент томонидан тайинлана-ди. Ижроия ҳокимиятни президент ўзи тайинлаган ҳукумат б-н бирга амал оширади.
Табиати. И. экваториал кенгликлар-да жойлашган. Қирғоқлари кам парча-ланган, боткркликлар, мангра чакалак-зорлари бор. И. ер юзасининг ярмидан кўпроғи ўртача баланд ва пастқам тоғ-лардан, Янги Гвинеяда қисман баланд тоғлардан (энг баланд жойи 5029 м), қолган қисми аллювиал текисликлар-дан иборат. Оролларда 400 дан ортиқ вулкан бор, шундан 100 таси ҳаракат-даги вулкан. Тектоник ҳаракатлар тин-маган. Тез-тез кучли зилзила бўлиб ту-ради. Нефть, кумир, темир, марганец, қалай рудалари, боксит, мис, қўрғо-шин, рух, алюминий, никель ва фосфат конлари бор.
Иқлими И. нинг катта қисмида экваториал, Ява о. нинг шарқи ва Кичик Зонд о. ларида субэкваториал иклим. Пасттекисликларда ойлик ўрта-ча т-ра 25—27°. Тоғларда салқинроқ, 1500 м дан баландда ер юзаси баъзан

музлайди. Экваториал иклимли жой-ларда йиллик ёғин 2000—4000 мм, субэкваториал иклимли жойларда 2000 мм га яқин. Дарёлари жан.-ғарбидан бошқа қисмида йил давомида серсув. Энг йириклари: Капуас, Барито, Хари, Кампар, Муси, Мамберамо, Дигуль. Тупроқлари мамлакат ҳудудининг 4/5 қисми (асосан, Катта Зонд о. лари ва Ғарбий Ириан) да сернам ўрмонларга хос қизил-сариқ латерит ва тоғ латерит тупроклар; текисликларда тропик ботқоқли ва латеритли глей тупроклар. Соҳилидаги мангра чакалакзорлари-нинг тупроғи боткркли. Жан.-шарқи-даги тропик ўрмонларда қизил латерит, қуруқ саванналарда қизил-қўнғир тупроклар тарқалган. Пасттекисликда ва 1300—1500 м баландликдаги тоғ ён ба-ғирларида доим яшил сернам экваториал ўрмонлар (фикус, пандаус ва нон дарахтлари, пальма, папоротниклар, бамбук) усади. 1300—1500 м ва 2600— 3000 м баландликдаги минтақа тор-тропик ўрмонлар (эман, қора қайин, каштан, қарағай), ундан юқориси бутазор ва ўтлоқлар б-н қопланган. Жан.-шарада, асосан, барг тўкувчи тропик ўрмонлар (тик дарахти, казуарин) ва саванналар (аланг-аланг ўти ва ёввойи шақарқамиш) бор. И. да маймунлар (орангутан, гиббон, макакалар), кар-кидонлар, фил, малай айиғи, тапир, бантенг буқаси, каклик, тўтилар, тим-сохлар (уз. 7 м гача), кобра ва бўғма илонлар, эчкемар ва б. бор. И. нинг шарқий қисмида халтали қайвонлар, кўршапалак, жаннат қуши, какаду тўтиси учрайди. Ҳашаротлар И. нинг ҳамма қисмида мавжуд, балиқ кўп. Ноёб ҳайвонларни сақлаш мақсадида Суматра, Калимантан, Ява ва б. орол-ларда қўриқхоналар ташкил этилган. Миллий боғлари: Гунунг-Лёсер, Комо-до-Падар-Ринко, Ужунг-Кулон ва б. Бир неча денгиз боғлари ва қўриқхо-налар бор.
Индонезия герби.
Аҳолиси. И. да 150 га яқин элат ва этник гуруҳ яшайди. Мамлакат аҳоли-сининг 96% тили, маданияти ва урф-одатига кўра малайя-полинезия тил оиласининг индонез гуруҳига мансуб. Булардан энг йириклари: яваликлар, сундлар, мадуралар, малайялар, жакар-таликлар, ачелар, батаклар, даяклар ва б. Булардан ташқари, И. да меланезлар, папуаслар, хитойлар, араблар, голлан-длар, ҳиндлар ва б. яшайди. Давлат тили — индонез тили. Асосий дин — ислом дини. Аҳолининг 80% мусулмонлар, 10% христианлар, қолган қисми ҳин-дуилик, буддавийлик, конфуцийлик ва маҳаллий анъанавий динларга эътикрд килади. И. аҳолисининг 2/3 қисми мамлакат ҳудудининг 7% ини ташкил эт-ган Ява о. да. Аҳолининг 70% қишлоқ-ларда яшайди. Йирик гцаҳарлари: Жа-карта, Сурабайя, Бандунг, Семаранг, Медан.
Тарихи. И. — ҳоз. типдаги инсон (питекантроп, явантроп) шаклланган мар-казлардан бири. Мил. ав. 2-а. га оид ёд-горликлар сақланган. Ява, Малайя о. ларида Тарума ва Калинга, Суматрада Малайю ва Шривижайя давлатлари ташкил топган. Уларда ҳиндуилик ва буддавийлик тарқала бошлади. Мил. 7-а. да бир неча майда давлатлар бирла-шиб, Шривижайя империясига айлан-ди. 8-а. 1-ярмидаЯвада Матарам давла-ти пайдо бўлди. 1025 й. Шривижайя ин-қирозга учради. 11-а. нинг 40-й. ларида Матарам Кедири (13-а. дан Сингасари) ва Жангала давлатларига бўлиниб кет-ди. 1120 й. Кедири илгари Матарамга қарашли барча ер-ларни бирлаштир-ди, бошқа ороллар устидан    назорат
Индонезия табиати кў-риниши.
ўрнатди. 13-а. охирида Сингасари еми-рилиб, унинг ўрнида Мажапахит им-перияси ташкил топди (1293— тахм. 1520). Мажапахит империяси ўрта аср-ларда энг йирик умуминдонез давлати бўлган.
14-а. да Ҳиндистон ва Малаккадан И. га ислом дини кириб келди. Архипе-лагнинг кўп қисмини эгаллаган Мажапахит империяси мусулмон султонлик-ларига бўлиниб кетгач (16-а.), И. ҳуду-дига европаликлар (португаллар, гол-ландлар) кириб кела бошлади. 1602 й. голландлар И. да Ост-Индия компан-пиясига асос солди. Бу компания мам-лакатнинг талай қисмини ўзига тобе қилиб олди. 1811 й. И. ни инглизлар босиб олди. Бирок, 1814 й. ги Англия-Нидерландия битимига кура, И. яна Нидерландия қўлига ўтди.
И. халқи ажнабий истилочиларга қар-ши кураш олиб борди. Дипонегоро бошчилигида Явада (1825—30), Имом Бажон етакчилигида Суматрада (1830— 39), Ачеда (1873—1903) кўтарилган қўзғолонлар тарихда машҳур.
20-а. бошида миллий озодлик хара-кати бир мунча кенгайди. 1908 й. Явада «Буди утомо» («Олий мақсад») номли биринчи миллий ташкилот пайдо бўлди. Голланд мустамлакачи-ларига қарши 1923 й. темирйўлчилар-нинг умумий иш ташлаши бўлиб ўтди. 1926 й. индонез халқи мустамлакачи-ликка қарши қўзғолон кўтарди, аммо у бостирилди. 1927 й. Ахмад Сукарно раҳбарлигида Миллий партия тузил-ди. И. мустақиллигини талаб қилиб, халқ орасида обрў крзонган бу парти-янинг фаолияти такикданди, Сукарно ва унинг тарафдорлари қамоққа олинди (1929). 1931 й. дан Миллий партия И. партияси деб номланди. 1937 й. миллий инкилоб тарафдорлари Индонез халқи ҳаракати (Гериндо) таш-килотини туздилар.
1942—45 и. ларда И. ни Япония босиб олди. Япония 2-жахрн урушида маглубиятга учрагач, мамлакат мус-тақил И. республикаси деб эълон қилинди (1945 й. 17 авг.). А. Сукарно унинг президенти қилиб сайланди. Республика конституцияси қабул қилинди. Бироқ 1945 й. 6 сент. да И. га инглиз, кейинроқ голланд қўшинла-ри бостириб кирди. И. халқи босқин-чиларга қарши 4 й. кураш олиб борди. Ниҳоят, Голландия И. мустақиллиги-ни тан олишга мажбур булди (1949 й. нояб.). Бироқу И. мустақиллигига пу-тур етказадиган битим тузишга эриш-

ди. И. 16 худудга бўлибташланди; мам-лакат «Индонезия Қўшма Штатлари» номи б-н юритила бошлади, Голландия И. нинг бир қисми (Ғарбий Ири-ан) ни ўз кўл остида сақлаб қолди. И. халқи ўз мамлакатини тўла озод қилиш учун курашни давом эттирди. 1950 й. 6 авг. да И. унитар (қўшма) давлат деб эълон қилинди. Ҳукумат И. учун асоратли бўлган битимларни тан олмаслик ҳақида қарор қабул қидди (1956 й. апр.). 1957 й. нинг охирида И. ҳукумати мамлакатдаги ажнабийлар-га қарашли барча корхона, плантация ва банкларни ўз назоратига олди. 1957 й. Сукарно давлатнинг сиёсий ва иқти-содий аппаратини қайта тузди. Президент декрети б-н 1945 й. ги Конституция яна кучга кирди (1959 й. июль). Бироқ И. ҳукумати ва миллий ватан-парварларга қарши қўпорувчилик ҳаракати тўхтамади. 1956 й. Суматра ва Сулавесида айирмачилар қуролли исён бошлади. Ҳукумат қўшинлари халқ оммасининг ёрдами б-н исёнчи-ларни тор-мор қилди (1961). Ғарбий Ирианни И. таркибига қўшиб олиш-ни тинч йўл б-н ҳал этолмагач, И. ватанпарварлари голланд босқинчила-рига қарши қуролли кураш бошлади (1962). 1963 й. 1 майда Ғарбий Ириан И. Республикаси таркибига қўшиб олинди. Президент Сукарно мамлакат мустақиллигини мустаҳкамлаш, иқти-содиётни юксалтириш, дунёдаги барча мамлакатлар б-н дўстлик ва ҳамкор-лик йўлини тутди. Аммо ички сиёсий беқарорлик (ҳарбийлар, айирмачилар ва ислом ақидапарастларининг исён-лари), сўл ва ўнг кучларнинг ўзаро кураши тобора кучайиши «1965 й. 30 сентябрь» воқеаларига олиб келди. Армия рахбариятининг рақиблари ора-сидаги ашаддий муросасиз арбоблар компартия раҳбарларининг мадади б-н давлат тўнтариши қилишга урин-дилар. Уларнинг хатти-ҳаракатлари тор-мор этилгач, Сукарно ҳокимият-дан четлаштирилди ва «янги тартиб» ўрнатишга киришилди. 1966 й. да генерал Сухарто муваққат (1968 й. дан расмий) президент бўлиб қолди. Ҳар-бийлар бошчилигидаги ҳокимият ички мухолифатни кескин чеклаб, бозор хўжалигига ўтиш орқали иқтисодий ўсишни таъминлаш вазифасини қўйди. И. фаол ташқи сиёсат ўтказиб, миллий тараққиёт учун қулай шароит таъминлаш йўлидан борди. Ялпи маҳсу-лот и.ч. ни кўпайтириш суръатлари ошди, аҳоли жон бошига тўғри кела-диган даромад кўпайди.
Индонезия байроғи.
Сухарто 6-муддатга президент этиб сайланди, бироқ 1998 й. бошларида мамлакат молиявий инқирозга дучор бўлди. Халқ оммаси, айниқса, талаба ёшлар бу кулфатда президентни айб-лаб, кўчаларда норозилик намойиш-лари ўтказишди. Шундай бир вазият-да Халқ маслаҳат конгресси Сухарто-ни 7-муддатга яна президент этиб сай-лади. Бу воқеа халқнинг ғазабини янада оширди ва тинч намойишлар ғалаён тусини ола бошлади. Президента инг истеъфо бери ш и ҳақидаги та-лаблар кучайди. Ниҳоят, Сухарто ис-теъфога чиқишга мажбур бўлди ва конституцияга биноан 1998 й. 21 май куни вице-президент Бурҳониддин Юсуф Ҳабибий президент лавозими-ни эгаллади. Аммо унинг бу лавозим-даги фаолияти узоққа бормади. Олий табақа арбобларининг суиистеъмолла-ридан норози бўлган халқ оммасининг талаби б-н Б. Ю. Хабибий истеъфога чиқарилди. 1999 й. окт. дан Воҳид Аб-дураҳмон, 2001 й. июлдан А. Сукарно-нинг қизи Мегавати Сукарнопутри президент лавозимига сайланди.
И. — 1950 й.дан БМТ аъзоси.
Миллий байрами — 17 авг. — Муста-қиллик эълон қилинган кун (1945). ЎзР б-н дипломатия муносабатларини 1992 й. 23 майда ўрнатди.
Сиёсий партиялари, касаба уюшмала-ри. Бирлик ва тараққиёт партияси, 1973 й. да мусулмонларнинг 4 партияси бир-лашиши натижасида тузилган; И. де-мократик партияси, 1973 й. да 5 парти-янинг қўшилиши натижасида тузилган; Голкар (функционал гуруқлар), 1964 й. сиёсий партияларга кирмайдиган давлат хизматчилари, касаба уюшма, ёшлар, хотин-қизлар, диний ташкилот-лар вакиллари иттифоқи сифатида тузилган, 1998 й. да партияга айланти-рилган; И. демократик партияси (курашчи), 1998 й. да тузилган; Миллий мандат партияси, 1998 й. да таш-кил этилган; Миллий уйғониш партияси, 1998 й. да тузилган. Умуминдоне-зия меҳнаткашлар иттифоқи касаба бирлашмасига 1973 й. да асос солин-ган; Умуминдонезия ишчилар итти-фоқи («Равнақ») касаба бирлашмаси 1992 й. да тузилган.
Хўжалиги. И. — аграр-индустриал мамлакат. Ялпи ички маҳсулотда қ.х. нинг улуши ўртача 17% ни ташкил эта-ди ва бу улуш тобора камайиб бормоқ-да. Айни вактда қ.х. маҳсулотлари ҳажми кўпаймокда. Бу ҳол деҳқончилик ва чорвачилик интенсив туе олаётгани б-н ҳам, экинзорлар кенгайиши, жум-ладан, кам ерли деҳқонлар янги ўзлаш-тирилган ерларга кўчиб бориши б-н ҳам боғлиқдир.
Қишлоқ хўжалиги — И. иқти-содиётининг етакчи тармоғи. Меҳнатга ярокли аҳолининг ярмидан кўпроғи қ.х. да машғул. И. табиий каучук (йилига 1 млн. тоннадан ортиқ) ва пальма ёғи (йилига 2 млн. тонна мойли пальма маҳ-сулотлари) и. ч. бўйича дунёда 1-ўрин-да туради, тропик дарахт ёғочидан ясалган буюмлар, тамаки, кофе (йилига 400 минг т), чой (250 минг т), зиравор-дориворлар, шунингдек, ба-лиқ (йилига 3 млн. тонна овланади) ва денгиз маҳсулотлари етказиб берувчи энг катта давлатдир. Асосий донли экин — шоли, маккажўхори. Айрим экин-лардан 2 марта ҳосил олинади. Чорва-чилигида қорамол (жумладан, буйвол), чўчқа, эчки, қўй, йилқи, парранда боқилади. И. ҳудудининг 65% ўрмон б-н қопланган бўлиб, қимматбаҳо ёғоч тайёрланади.
Саноати. Ялпи ички маҳсулотда саноатнинг улуши ўртача 20% ни ташкил этади. Кончилик саноати бюджет тушмаларининг анчагина қисмини таъ-минлайди. Йилига ўртача 576 млн. баррель нефть қазиб олинади. Нефть кон-лари, асосан, Суматра о. да, шунингдек, Ява денгизи ва Макасар бўғозида. И. суюлтирилган табиий газни четга чи-қаришда дунёда l-ўринда (йилига 90 млрд. м3 дан кўпроқ газ қазиб олина-

ди), қалай қазиб олишда 2-ўринда (30 минг т дан зиёд), никель қазиб олишда 4- ўринда (2 млн. тоннадан кўп) ту-ради. Кумир, мис, уран рудасининг катта захиралари мавжуд. Олтин, ку-муш, олмос хам қазиб олинади. Маҳ-сулот и.ч. саноатининг асосини истеъ-мол моллари: газлама, тайёр кийим-кечак, пойабзал, чарм буюмлар, рўзғорбоп кимёвий маҳсулотлар, озиқ-овқат ташкил этади. Шоли окдаш, та-маки, қанд-шакар, чой, ёғ, ип газлама, трикотаж, жут, қурилиш матери-аллари, фармацевтика ва полиграфия, кондитер корхоналари, минерал ўғит ва шина з-длари бор. Ҳунармандчилик ривож топган. Илм-фан ютуклари ва юксак технологияга асосланган тармоқ-лар: кемасозлик, самолётсозлик, кимё, нефть кимёси, автомобиль йиғиш, радиоэлектроника узлуксиз ривожлан-мокда. Энергетика соҳасида иссиклик ва гидроэлектрст-ялар сони кўпайиб, қуввати ошмокда. Минтақада қуввати 200 мВт га эга бўлган биринчи геотер-мал (Ер қаъридаги иссикликни электр энергияга айлантирувчи) электр ст-я ишга туширилган. Йилига ўртача 44,3 млрд. кВт-соат электр энергияси иш-лаб чиқарилади.
Ҳукумат мамлакат иқтисодиётида муҳим ахамиятга эга бўлган хорижий сармояни кенг жалб этиш сиёсатини ўтказмоқда. 1967—95 й. ларда маъқул-ланган инвестицияларнинг умумий ҳажми 131,4 млрд. долларни ташкил этди, шундан 30 млрд. доллардан ор-тиғи нефть ва газ қазиб олишга иш-латилди. Сармоя, асосан, Япония, Буюк Британия, Гонконг, АҚШ, Сингапур, Тайвань, Нидерландия, Жан. Кореядан олинди. 1995 й. дан миллий тараққиётнинг янги 25 й. лик босқичини амалга оширишга кири-
' Суматра ороли қишлоқларидан бирида.
шилди. Бу тадбир И. ни Осиё-Тинч океан минтақасидаги янги саноатлаш-ган мамлакатлар даражасига кўтари-ши мўлжалланган.
И.да денгиз транспорти етакчи ўрин-да, Портлари: Танжунгприок (Жакар-та порти), Сурабая, Палембанг, Балик-папан, Ужунгпан. Денгиз савдо фло-тида 3130 минг т дедвейт тоннажга эга бўлган 2 мингдан ортиқ кема бор. Т.й. нинг уз. 6,6 минг км, автомобиль йўлла-ри уз. 266 минг км. Ғарбий Европадан Австралияга бориладиган ҳаво йўли Жакарта орқали ўтади. Энг катта нефть қувурлари: Танжунг — Баликпапан ва Темпино — Плажу.
И. четга газ, нефть, каучук ва каучук маҳсулотлари, қалай, кофе ва ҳ. к. чиқаради. Четдан истеъмол моллари, саноат хом ашёси, чала тайёр маҳсу-лотлар, машина ва асбоб-ускуналар келтиради. Ташқи савдодаги мижозла-ри: Япония, АҚШ, Сингапур, Германия. Пул бирлиги — Индонезия ру-пияси.
Маорифи, маданий-маърифий ва ил-мий муассасалари. 6 ёшдан 12 ёшгача бўлган болалар учун бошлангич маж-бурий таълим жорий қилинган. Бошлангич мактабда ўқиш муддати 6 й., ўрта мактабда ҳам — 6 й. Давлат мактаблари б-н бир қаторда хусусий мак-таблар ҳам бор. 1-ва 2- босқич техника ва тижорат мактаблари ва шунга ўхшаш ўқув юртлари ҳунар таълимини беради. Ўқитувчилар 3 й. лик пед. мактаблари, пед. коллежлари ва ун-тларда тайёрла-нади. Жакартадаги И. давлат ун-ти (1950 й. да асос солинган), Миллий ун-т (1949 й. да асос солинган), Жокьякар-тадаги Ислом хусусий ун-ти (1945 й. да асос солинган) ва б. бор. 1967 й. да ташкил этилган И. фанлар ин-ти 10 и.т. ин-ти, 40 дан ортиқ илмий муассаса ва жамиятни бирлаштиради. Йирик кутуб-хоналар: Жакартадаги Оммавий, Парламент кутубхоналари, Бандунг, Бого-ра, Жокьякарта, Макассар, Меданда-ги кутубхоналар. Жакартада И. мадани-яти музейи (1778 й. да асос солинган), Богорада Зоология музейи (1894 й. да асос солинган) бор.
Матбуоти, радиоэшиттириши ва те-лекўрсатуви. Асосий газ. ва жур. лари: «Мердека» («Озодлик», кундалик газ., 1945 й. дан), «Пелита» («Машъал», кундалик газ., 1974 й. дан), «Суара карья» («Меҳнаткаш овози», кундалик газ.,  1971 й. дан), «Биение Индоне-
сиа» («Индонезия бизнеси», кундалик газ., 1985 й. дан), «Брита буана» («Жа-ҳон янгиликлари», кундалик газ., 1970 й. дан), «Брита юдха» («Ҳарбий янгиликлар», кундалик газ., 1970 й. дан), «Индонезиан обсервер» («Индонезия шарҳи», инглиз тилида чи-қадиган кундалик газ., 1950 й. дан), «Бизнес Ньюс» («Бизнес янгиликлари», индонез тилида ҳафтасига 3 марта чиқадиган бюллетень, 1956 й. дан), «Синар» («Hyp», тадбиркорларнинг хафталик жур., 1993 й. дан). Антара-Миллий ахборот агентлигига 1937 й. да асос солинган. И. Республикаси ра-диоси 1945 й. да ташкил этилган. И. Республикаси телевидениесига 1962 й. асос солинган.
Адабиёти. И. ҳудудидан 7—8-а. ларда кад. малайя ва ява тилларида тошлар-га битилган ёзувлар топилган. 9—11-а. ларда ява адабиёти равнақтопди («Рамаяна», «Аржунанинг тўйи» ваб.). 14— 17-а. ларда явалик ёзувчилар ҳинд мумтоз асарлари (хусусан, «Маҳабҳа-рата») ва халк, ижоди таъсирида та-рихий мавзуда асарлар («Танту Пан-геларан», «Параратон», «Нагаракер-тагама» ва б.) яратдилар. 15-а. дан Ява ва Балида янги адабий ўлчов — мача-пат ва янги шеърий шакллар жорий қилиниб, фольклор б-н бевосита боғ-ланган достонлар («Деваручи», «Пан-жи Ангрени», «Дамарвулан») пайдо бўлди. Ява адабиёти анъаналари 16— 18-а. лардаги сунд ва мадур адабиёти-нинг ривожланишида намуна бўлди. 16-а. да денгиз бўйи шаҳарларида малайя тилидаги адабиёт кўпроқ ривож-ланди. Аче султонлиги (16—17-а. лар) да Ҳамза Фансурий, Нуриддин ар-Ра-пирий ва б. машҳур малайя шоирлари ижод қилдилар. 18-а. да мамлакат сав-доси устидан Нидерландия назорати-нинг кучайиши И. нинг мусулмон дав-латлари б-н алоқаларининг бирмунча сусайишига олиб келди ва натижада малайя тилидаги адабиетнинг ривожи вақтинча секинлашди. Айни вақтда асосий адабий тил бўлиб қолган аче тилида «Малем, Даганг», «Пучут Му-ҳаммад» ва б. достонлар яратилди. 18-а. нинг 2-ярми ва 19-а. нинг 1-яр-мида ява адабиёти равнақ топди. Бу адабиетнинг мумтоз намояндалари Ясадипура 1, Ронговарсито асарлари-да янги давр Европа маданияти акс эттирилди.
И. да миллий озодлик ҳаракатининг бошланиши б-н малайя тили сиёсий ва маданий жиҳатдан бутун мамлакат-

нинг бирлашувига олиб келувчи воси-та бўлиб қолди. 19-а. охирида малайя тилида пайдо бўлган матбуот янги ада-биётнинг ривожланишига катта ёрдам берди. Ёзувчилардан Марко Картодик-ромо ва Семаун биринчи бўлиб роман жанрида ижод қилдилар.
20-а. нинг 20—30-й. ларида С. Т. Али-шоҳбона, Хамка, Рустам Эффенди ва б. яратган асарлар, «Пужанга Бару» ба-диий, ижтимоий ва сиёсий жур. нинг нашр этилиши И. адабиёти тараққиёти учун муҳим воқеа бўлди. 30-й. лар охирида бир қатор ёзувчилар (Ҳ. Анвар, Идрус, П. А. Тур, А. Картамихаржа, У. Т. Сонтани ва б.) ижодида реалис-тик тамойиллар кучайди.
50-й. лар бошларида баъзи йирик ёзувчи ва драматурглар аста-секин Халқ маданияти жамияти (ЛЕКРА) атрофи-га жипслашдилар. 1965 й. ги воқеалар-дан сўнг бу жамият тугатилди. Ҳоз. замон И. адабиётининг илғор вакилла-ри реалистик анънани ривожлантир-мокдалар. В. С. Рендра, Т. Мохтар, А. Ро-сиди, Г. Пойка шеър ва ҳикояларида, М. Буше, П. Вижая, И. Симапутанг ро-манларида ва б. нинг асарларида И. даги му\им ижтимоий муаммолар акс эт-моқда.
Меъморлиги ва тасвирий санъати. И. худудида мезолит даври (мил. ав. 7—5-минг йиллик)га оид ҳайвон тасвирла-ри, неолит даврига хос тошга битил-ган ёзувлар (Сулавеси о. жан. даги тўнғиз тасвири, ўйма нақшли сопол буюмлар) топилган. Қуйи неолит давридаёқ по-ғонали қўрғонлар, дольмен (тош мақ-бара)лар, тош тобутлар, жез буюмлар — одам ҳайкаллари, бурама нақшли болта ва турли идишлар яратилган. Мил. бошларида Ниас, Сумба, Флорес о.ларида тошдан ясалган обидалар хрзиргача етиб келган. Кейинги давр-ларга оид меъморий ёдгорликлар, ҳай-каллар диннинг кучли таъсирида яратилган (7—8-а. ларга оид Аржуна, Шри-канди, Бхимо эҳромлари, уларда Будда афсоналари асосида яратилган бўртма ҳайкалтарошлик асарлари). Ява-да барпо этилган Боробудур ибодатхо-наси 8—9-а. лардан қолган энг йирик ёдгорликдир. Бу эхром улкан тош пи-рамидага ўхшаб кетади. Унинг айлана-си, бир неча км ли супаси диний сю-жетли расмлар б-н безатилган. Боробудур яқинида сакланган ҳайкаллар хам диний мавзулар асосида яратилган. 8-а. ўрталаридан Матарамда ҳиндуилик расмий динга айлангач, бинолар — Лар Жонгранг   (9-а.),    Патаран   мажмуи
(14—15-а. лар) ва б. ибодатхоналар ҳин-дуилик руҳида қурилган. 13—15-а. лар-да Мажапахит империяси даврида ҳинд маданияти таъсири сусайиб, маҳаллий анъаналар аҳамияти кучайди. 16-а. дан масжид ва мадрасалар қурила бош-лади.
18—20-а. ларда И. шаҳарлари қурили-шига Европа (айниқса, голланд) меъморлиги катта таъсир кўрсатди. Жакар-та, Бандунг ва б. шаҳарларда маъму-рий бинолар, меҳмонхона, ин-т, ка-салхона, стадион, саноат корхоналари ва б. иншоотлар функционализм руҳи-да қурилди. Турар жой ва жамоат би-нолари қурилишида тропик иклим ху-сусиятлари ҳисобга олинди (Бандунг-даги технология ин-ти ва б.).
И. санъатининг йирик маркази — Бали о. да хукмдорларнинг қояларда-ги мақбаралари (11 — 12-а. лар) да, 14—15-а. ларга оид эҳромларда дево-рий расмлар сакланган. Китоб мини-атюраси ҳам ривож топган. Халқ санъати ривожини ёғочдан қурилган би-ноларда, металл, ёғоч, суяк буюмлар, гулли матоларда кўриш мумкин. 17-а. дан бошлаб, голланд мустамлакачи-лари ва б. босқинчиларнинг жабр-зул-ми И. санъати ривожига путур етказ-ди. Миллий озодлик ҳаракати таъсирида замонавий санъат шаклланди (И. рассомлари уюшмаси, 1937—38 й. лари асос солинган). Озодлик учун кураш мавзуи С. Сужойоно, К. Аффанди, Б. Абдуллоҳ, И. Б. Маде ва б. рассомлар ижодида ўз ифодасини топди. Қад. анъ-аналарга эга бўлган халқ амалий санъати мустақиллик йилларида гурки-раб ривожланди.
Мусиқаси ҳинд-ява маданияти ва И. да яшаган бошқа халқлар маданияти-нинг ривожланиши жараёнида вужуд-га келган. 1-минг йиллик охири ва 2-минг йиллик бошида Явада ривожлан-ган мусиқа маданияти Жан. Суматра, Бали, Мадур ва б. ороллардаги мусика ривожига ҳам таъсир этди. Қадим за-монлардан мусиқа қишлоқ аҳолиси турмушига сингиб кетган, ҳосил йи-гими, дон янчиш каби меқнат жара-ёнларида қўшиқ янграб турган. Жан. -Шарқий Осиёдаги бошқа мусиқий ма-даниятлардан фаркли ўлароқ, индонез-лар хор қўшиқчилиги анъаналарини давом эттириб келаётир. Ривожланган гетерофония ва кўп овозлилик И. му-сиқасига хос хусусиятдир. Халқ чолғу асбоблари оркестри гамелан — И. мум-тоз мусика санъатининг чўққиси ҳисоб-ланади. 16-а. да Европа лирик қўшиғи
анъаналари негизида крончонг мусиқа шакли вужудга келди.
И. мустақилликка эришгач (1945), умуммиллий мусика маданияти риво-жи учун қулай имконият туғилди. Профессионал ва ҳаваскорлик жамоалари, камер оркестрлар халқ анъаналарини ривожлантираётир. Сужасмина, А. Па-сарибу, Сусбини ва б. таникли компо-зиторлар профессионал мусиқа намо-яндаларидир. Жокьякартада мусиқа мактаби (1952 й. дан), Суракартада консерватория ҳамда миллий мумтоз мусика мактаби (1960) очилди. 1968 й. дан Жакартада симфоник оркестр ишлай-ди.
Театр санъати азалдан халқ байрам-лари ва диний маросимларда ўткази-ладиган томошалардан бошланган. То-пенг-даланг (ижрочилар ниқоб кийиб имо-ишоралар б-н рақсга тушади) ва ваянг-оранг (қонунлашган театр воси-таларига қатъий риоя қилинади) ка-билар И. га хос анъанавий театр шакл-ларидир. И. да қўғирчоқ ва соя туши-риш театрлари ҳам ривожланган. Театр томошаларининг асосини қад. ҳинд эпослари — «Рамаяна», «Маҳабҳара-та» дан олинган парчалар, араб риво-ятлари ва маҳаллий эртаклар ташкил этган. 19-а. охири ва 20-а. бошида замонавий театрлар ташкил топди. 50—60-й. ларда «Мархаэн», «Трискокантен» каби гуруҳлар шухрат қозонди. Улар И. миллий драматурглари — Утуй Татанг Сонтани, Абу Хапифах, Али Муҳам-мад, Сануси Пане ва б., шунингдек, Г. Ибсен, А. П. Чехов ҳамда Н. В. Гоголь асарларини саҳналаштирди. 50-й. лардан Миллий театр академияси ва б. ишлай бошлади.
Киноси. Дастлабки фильмлар 20-а. 20-й.лар ўрталарида голланд реж. лари томонидан суратга олинган. 30-й. лар 1-ярмидан хитойлар б-н ҳамкорлик-да И. реж. лари (Анжар Асмара ва б.) индонез тилида овозли фильмлар яра-та бошладилар. Деҳқонлар ҳаётини акс эттирувчи «Парех» (1935, реж. М. Франкен), «Ёрқин ой» (1937, реж. А. Балинк) сингари кўпгина фильмлар актёрлар Мохтар ва Рукиях иштиро-кида яратилди. Японлар оккупацияси даврида кинематография япон ташви-қотига хизмат қилдирилди. Аммо «Ём-ғир» (реж. И. Пербатасари) ва «Орзу-ларим» (реж. С. Палинди) фильмла-рида халқнинг миллий хусусиятлари-ни ифодалашга муваффақ бўлинди. Урушдан кейин миллий мутахассис-лар етишиб чиқа бошлади, воқеий фильмлар яратиш кучайди.  1950 й.

Жакартада биринчи давлат кинофир-маси «ПФН», хусусий кинофирма «Перфини» ташкил этилиши натижа-сида кўплаб бадиий фильмлар ишлаб чиқарилди. «Мажруҳ» (1952), «Ту-ранг», «Ватанга қайтиш» (1954), «Мактаб девори орқасида», «Тилла қўнғиз», «Шафқатсиз гуноҳ» ва б. фильмлар илғор ғояларни тарғиб қилди.
60-й. лар охиридан миллий кино и.ч. яна авж ола бошлади. Кейинги йиллар-да реж. лардан В. Умбохнинг «Митти юлдузлар», «Онажон», «Шахс», «Бо-кира келин», «Тўй», «Новча ўйнаш», Т. Жунандининг «Онагинам», «Пуч орзу», С. Жайнинг «Ҳарир бинафша-ранг туман», С. Суварди Ҳассаннинг «Бахтсиз ўгай қиз», «Умидсизлик кўз ёшлари» каби бадиий фильмлари ма-шҳур бўлди.
Ўзбекистон — И. муносабатлари. И. Ўзбекистон Республикаси суверените-тини тан олиб, дипломатия муносабатлари ўрнатганидан кейин икки мамла-кат ўртасида иқтисодий ҳамкорлик, савдо-сотиқ ривожлана бошлади. ЎзР Президента И. Каримовнинг 1992 й. июнида И. га ташрифи давомида икки мамлакатнинг ўзаро муносабатларига мустаҳкам асос яратилди. Ташриф чо-ғида «Иқтисодий ва техникавий ҳам-корлик тўғрисида битим», «Ўзаро му-носабатлар ҳақида қўшма ахборот», шунингдек, ЎзР Ташқи иқтисодий ало-қалар вазирлиги б-н «ПТ Прима Ко-мексиндо» компанияси ўртасида ҳам-корлик қилиш тўғрисйда ҳужжат им-золанди. 1995 й. да И. президентининг Ўзбекистонга қилган ташрифи давомида икки томонлама ҳамкорлик, ҳаво транспорти ва туризм соқасида бир қатор муҳим ҳужжатларга қўл қўйил-ди. Умуман ўзаро манфаатли ҳамкор-лик қоидалари ва йўналишларини белгиловчи 10 та ҳужжат қабул қилин-ган.
ЎзР б-н И. ўртасидаги товар айлан-маси 2000 й. да 361,8 минг АҚШ дол-ларини ташкил этди. И. Ўзбекистондан калава ип сотиб олмоқда ва транспорт соҳасидаги хизматдан фойдаланмоқда. Айни вақтда И. Ўзбекистонга электр асбоб-ускуналари, қора металлдан ясалган буюмлар ва балиқ маҳсулоти сотмокда.
И. нинг «ПТ Бакри Коммуникейшн Корпорейшн» компанияси б-н Ўзбе-кистон алоқа ва ахборотлаштириш агентлиги барпо этган «Ўзтелекомин-тернейшнл»    қўшма корхонаси Сур-
хондарё, Қашқадарё, Жиззах ва Самарканд вилоятларида ўз филиалла-рини очган. Бундан ташқари, индо-нез инвесторларининг сармояси 100% бўлган 2 та корхона ташкил этилган; «Бузтел» ва «Бакри Инвестидо» кор-хоналари уяли телефон ст-ялари қуриш ва уларни ишлатиш ҳамда сай-ёҳларга хизмат кўрсатиш, меҳмонхо-на хўжалигини йўлга қўйиш б-н шу-ғулланади.
ЎзР да «ПТ Тиртамас Комексиндо» ва «ПТ Бакри Коммуникейшн Корпорейшн» компанияларининг ваколатхо-налари ишлаб турибди. ИНДОНЕЗЛАР — Индонезиянинг аҳолиси; тили, маданияти ва турмуши жихатдан қардош халклардан ташкил топган. Мамлакат аҳолисининг 96% ни индонез тилит сўзлашувчи И. ташкил қилади. Диндорлари — асосан, мусул-монлар. Кенг маънода «И.» истилоҳи Индонезиянинг барча фуқароларини англатади. Мамлакатдаги халқларнинг умумий сони — 230 млн.га яқин. Улар орасида яванлар, сунданлар, мадурлар, малайялар, режанг-лампонглар, ми-нангкабаулар, батаклар, ачинлар, ма-кассарлар, даяклар ва б. бор.
Индонезларнинг анъанавий турар жойи.
16-а. да И. Португалия мустамлака зулми остига тушиб қолганлар, кейин-чалик Голландияга қарам бўлганлар. 19-а. охири — 20-а. да ҳоз. миллатлар шак-ллана бошланган. И. маданияти ранг-баранглиги б-н ажралиб туради, шу б-н бирга ҳам генетик, ҳам кўп асрлик ички ва ташқи алоқалар натижасида кўпгина умумий хусусиятларга ҳам эга. И.нинг тарихи, иқтисоди ва маданияти ҳақида Индонезия мақоласига қаранг.
ИНДОССАНТ (нем. Indossant), жирант — вексель бўйича ўз ҳуқуқини бошқа шахсга берадиган киши. Ҳуқуқни ўтказиш вексель орқасидаги ўтказма ёзувда қайд қилинади.
ИНДРА — веда динида момақалдироқ, чақмоқ ва ёмғир худоси. Кейинчалик подшо ҳокимияти ҳомийси ва олий ху-долардан бири сифатида ҳурмат қилин-ган.
ИНДРАПРАСТҲА, Индрапат — қад. ҳинд шаҳри; тахм. ҳоз. Дехли ўрнида жойлашган. «Маҳабҳарата» га кўра, Пандавлар уруғи томонидан барпо этилган. Ривоятларга кўра, Куру уру-ғидан бўлган шохлар, Ҳастинапур ш. : ни Ганг дарёси ювиб кетиб шаҳар вай-рон бўлгач, И. ни ўз пойтахтларига айлантиришган. Манбаларга кўра, И. катталиги жиҳатидан фақат Каши (қад. -|. Банорас) дан кейин турган. Мил. 2-а. I да Птолемей Индрабара ш. ни қайд этиб ўтган, уни И. б-н айнан дейиш мум-кин. Сўнгги йилларда ҳинд археолог-лари Пурана Кила ш. харобасида қазишма ишлари олиб боришмокда. Ривоятларга кура, И. шу ерда жойлашган.
ИНДУКТИВ МАНТИҚ - қ. Мантиқ. ИНДУКТИВ ҚАРШИЛИК - 1) зан жир (ёки унинг бир қисми) индуктив-лигининг (қ. Индуктивлик) ўзгарувчан токка кўрсатадиган қаршилигини ифо-даловчи катталик; ўзгарувчан ток зан-жиридаги тўла қаршиликнинг бир кис-ми. Синусоидал токка кўрсатилади-ган И. қ. куйидагича аникланади: Rn = wL, бунда: ш — токнинг бурчак часто-таси, L — ўтказгич индуктивлиги. Бу формулада ю=1/с, L—\ Гн бўлса, И. қ.
бирлиги   1 = — ■ \Гн = 15-j   бўлгани
учун
 -^ = 1 Всс/А =\В/А=\  Ом.
И. қ. Омда ўлчанади; 2) аэродинами к а д а — рўпара қаршиликнинг бир қисми. Суюқлик ва газлар (ҳаво) да, мае, самолёт қанотининг ости ва ус-тида пайдо бўладиган, ҳаракатга қар-ши пастга йўналадиган уюрмалар И. қ. ҳисобланади; улар кўтариш кучини ка-майтиради.
ИНДУКТИВЛИК (лот. inductio — таъ-сирлаш, уйғотиш) — ўтказгичдан ясалган контурдан бир ампер ток кучи ўта-ётганда шу контурни кесиб ўтувчи магнит майдон индукцияси оқимини вужудга келтириш хусусияти. Био—Са-вар — Лаплас қонунита кўра, контурда-ги ток / шу ток пайдо қилган ва контур орқали ўтаётган тўла магнит майдон индукцияси оқими \|/ ҳамда кон-турнинг индуктивлиги L нинг ўзаро боғланиши қуйидагича ифодаланади: \\i=L ■ I. И. контурнинг шакли ва ўлчам-ларига, шунингдек, контур жойлашган муҳитнинг магнит киритувчанли-гига боғлиқ.   Агар  кузатиш давомида

контурнинг шакли ва ўлчамлари ўзгар-маса ва атрофида ферромагнетиклар бўлмаса, И. ўзгармас катталик бўлади. Mac, узунлиги жуда катта бўлган со-леноиднинг И. и қуйидагича ҳисобла-нади: L=no/in2-l-S, бунда ц0 — магнит доимийси, ц — соленоид жойлашган муҳитнинг магнит сингдирувчанлиги, / — соленоид узунлиги, S — унинг кўн-даланг кесими юзи, я — узунлик бирлигига тўғри келган ўрамлар сони. Халқаро бирликлар тизими СИда И. ген-puna улчанади.
ИНДУКТИВЛИК ҒАЛТАГИ - сиғи-ми ва фаол қаршилиги анча кичик бўлгани ҳолда катта индуктивлик қосил қиладиган спиралсимон ўтказ-гич. Бир толали, баъзан, кўп толали изоляцияланган симни цилиндр, то-роид ёки тўғри тўртбурчак шаклли диэлектрик к а р к а с га ўраб тайёрла-нади. Каркассиз И. ғ. ҳам бор. И. ғ. симини бир қатламли ва кўп қатлам-ли қилиб ўраш мумкин. Ғалтак индук-тивлигини ошириш учун, кўпинча, ферромагнит (электротехника пўлати, пермаллой, феррит ва б.), ўзак қўлла-нилади. И. ғ. индуктивлиги ғалтак ўлчамларига, ўрамлари сони квадра-тига ва ўзакнинг магнит сингдирув-чанлигига тўғри пропрционал бўлади. У электр фильтрлар ва тебраниш кон-турларининг элементи сифатида, трансформаторларда, реле, магнитли кучайтиргич, электромагнит ва б. да қўлланилади.
Микромодулларда қўлланиладиган ясси босма ғалтак, электр машинала-рининг чулғамлари, рамкали ва феррит антенналар ҳам И. ғ. хиллари ҳисоб-ланади.
ИНДУКТОР (лот. induco — киритаман, уйғотаман) — 1)қиздириш И. и — қагтиқ, суюқ ва газсимон ўтказгичлар-ни индукцион қиздирадиган қурилма. Ўзгарувчан магнит майдон ҳосил қилувчи индукцияловчи симдан ва қурилмага электр токи келтирувчи ток ўтказгичдан иборат; 2) телефон И.и — дастаки ишлатиладиган паст
Индуктор: Қизди-риш индуктори: 1 — тоблаш сувини камера 2 га уза-тиш; 3 — тоблаш суви чиқиб кета-диган тешиги бўлган индукцияловчи сим; 4 — индукцияловчи симни сув б-н со-витиш қувури.
Кўп қутбли телефон  индуктори:
/ — диск; 2 — дас-та; 3 — айланувчи магнит; 4 — қўзғолмас чулғам.
(18 — 21 Гц) частотали ўзгарувчан электр токида ишлайдиган магнито-электр генератор. И. нинг айланувчи чу-лғамдан ва икки қўзғалмас тўғри бур-чакли доимий магнитдан иборат; қўзғалмас чул-ғам ва айланувчи кўп қутбли ҳалқасимон магнитдан иборат хиллари бор (раем). И. ҳарбий ва қиш-лоқ телефон алоқада, маҳаллий бата-реяларда ишлайдиган телефон тармоқ-ларида қўл-ланилади; 3) электр машина И. и — машинанинг уйғотиш чулғами қисми.
ИНДУКТОТЕРМИЯ (лот. inductio -киритмоқ ва юн. therme — иссиқ) — электр б-н даволаш усулларидан; бунда бемор баданининг муайян жойига юқори частотали (10—40 мгц) ўзгарув-чан ток б-н таъсир этилади. И. мах-сус ДКВ-2 аппаратида ўтказилади. Ял-лиғланиш б-н кечадиган, шунингдек, нерв-қон томир касалликларининг ўртача ўткир ёки сурункали хиллари-ни даволашда қўлланади.
ИНДУКЦИОН НАСОС - электр ўтка-задиган суюкдик (одатда, суюлтирил-ган металлар) ни электромагнит куч ёрдамида ҳайдаб берадиган магнитогидродинамик насос. И. н. индуктори магнит майдони б-н насосдан ўтадиган су-юкликда индукцияланадиган электр токи майдони ўзаро таъсирлашганда электромагнит куч вужудга келади. И. н. каналлари одатда зангламас пўлат-дан тайёрланади. И. н. спиралсимон ток-да ишлайди. Ядро энергетикаси, металлургия ва техниканинг бошқа соҳала-рида суюқ металлни ҳайдаб беришда қўлланилади.
ИНДУКЦИОН ПЕЧЬ - металларни суюлтириш учун мўлжалланган элект-ротермик қурилма. Асосан, тигелли ва каналли И. п.лар қўлланади.
Тигелли И. п. мис найчалардан қилинган соленоиддан иборат бўлган индуктор ва тигелдан ташкил топади. Очиқ, вакуумли, газ тўлдирилган ва компрессион хиллари бор. Суюлтири-
ладиган материалга қараб, тигель керамик материаллар, графит, пўлат ва ҳ. к. дан тайёрланади. Ҳажми бир неча кг дан бир неча т гача. Печь паст, ўрта ва юқори частотали ток б-н ишлайди. Тигелли И. п. да пўлат, чўян, мис, алюминий, магний ва қимматбаҳо металлар суюлтирилади.
Каналли И. п. нинг асосий қис-млари: эритиш ваннаси, магнит ўзак, индуктор, туб тоши. Бундай И. п. да электр утказувчи модда б-н тулдириб туриладиган каналда электромагнит
Тигелли индук-цион печь: / —
индуктор; 2 — футеровка; 3 — эриган металл; 4 — конденсатор; 5 — генератор.
энергия иссиқлик энергиясига айла-нади. Унда рангли металлар ва улар-нинг қотишмалари, чўян суюлтирилади. Ҳажми бир неча юз кг дан бир неча т гача. Каналли И. п. саноат час-тотасидаги ток б-н ишлайди. И. п. лар-да индукцион қиздириш, яъни узга-рувчан электромагнит майдон таъси-рида вужудга келадиган электр токи б-н қиздириш усулидан фойдалани-лади.
ИНДУКЦИОН ТОК - узгарувчан магнит майдонида жойлашган ёки магнит майдонида ҳаракатланаётган утказгич контурида электромагнит индукция ҳодисаси туфайли ҳосил буладиган электр токи.
ИНДУКЦИЯ (лот.inductio — тўғри-лаш, тартибга келтириш) (мантиқ-да) — айрим фикрлардан умумий ху-лосалар чиқаришда ва мантиқий тад-қиқотларга қўлланиладиган муҳокама усули. Хусусийликни ўрганиб, умумий-лик билиб олинади. Умумийлик предмет ва ҳодисалар б-н узвий алоқада бўлади. Умумийликнинг энг муҳим то-монларидан бири индуктив хулоса чи-каришдир. И. ни ўрганиш фанда кадим-дан, ҳинд, юнон мантиқшунослигида, Лао-цзи мактабида бошланган. И. ма-салалари Аристотель, Абу Али ибн Сино асарларида учрайди. 17— 18-а. ларда эмпирик табиатшунослик юзага келгач, олимлар бу масалага алоҳида эътибор бердилар. И. ни ривожлантиришга Ф. Бэкон, Г. Галилей, И. Ньютон, Ж. Милль каби олимлар катта ҳисса қўшдилар. И. билимларнинг ташкил топишида, қонуниятларни очишда, тушунчалар-

ни майдонга чиқариш жараёнида, ги-потезани олға суришда фан учун му-ҳим ақамиятга эга.
И. тўлиқ, тўлиқ бўлмаган ва илмий хулоса чиқаришга бўлинади. Тўлиқ индуктив хулоса чиқариш бирор нарсани синчиклаб ўрганиш ва таҳлил қилиш асосида амалга ошири-лади. Тўлиқ И. доимо тўлиқ бўлмаган И. б-н боғлиқ. Тўлиқ бўлмаган И. да аниқ фактлар асосида ноаниқ фак-тлар келтириб чиқарилади ва натижа-да онг бойитилади. И. нинг олий шак-ли илмий И. дир. Илмий И. асосида нарсаларнинг сабабий боғланишини текшириш услуби ётади. Мае, ўсим-ликларнинг айрим кўринишларини ўрганиш асосида биз сув улар учун асосий ҳаёт манбаи, деган хулосага ке-ламиз, чунки хамма ўсимликларга на-млик керак.
Ҳар қандай индуктив хулоса чиқа-риш асосини борлиқ, нарса ташкил қилади. Бу услуб дунёни илмий билиш-да муҳим роль ўйнайди. Шунинг учун объектив ҳақиқатни билишда И. доим дедукция б-н мустаҳкам алоқада бў-лади. ИНДУКЦИЯ (биологияда)    -
1)   физиология да — қўзғалиш ва тормозланишдан иборат нерв жараён-ларининг ўзаро динамик таъсири. Бунда нерв ҳужайраларидаги тормозланиш қўзғалишни вужудга келтиради (мусбат И.) ёки, аксинча, энг аввал ҳосил бўлган қўзғалиш жараёни тор-мозланишни вужудга келтиради (ман-фий И.)- Мусбат ва манфий И. 2 хил бўлиши мумкин; 1) бир вақтда бора-диган (симультан) И. — бир жойдаги қўзғалиш бир вақтда ўз атрофида тор-мозланишни ҳосил қилади ва кучай-тиради, тормозланиш ўчоғи эса қўзға-лиш  жараёнини   вужудга  келтиради;
2) кетма-кет содир бўладиган (сукцес-сив) И., бунда бирор нуқтада пайдо бўлган қўзғалиш таъсири тўхтагандан сўнг тормозланиш вужудга келади ёки аксинча.
2) Эмбриологияда — ривожла-наётган эмбрион бир қисми (индуктор-лар)нинг иккинчи қисмга (таъсирла-нувчи системага) таъсири. Бу ҳодиса қисмлар бир-бирига тегиб турганда рўй беради ва таъсирланаетган системанинг ривожланиши йўналишини белгилай-ди. И. ни 1901 и. немис эмбриологи X. Шпеман сувда ва қурукликда яшовчи-лар эмбрионида эктодермадан кўз гав-ҳарининг ҳосил бўлишини ўрганиш орқали аниқлаган. Кўз муртаги (бош-ланғичи) олиб ташланганда гавҳар пай-
до бўлмаган. Эмбрионнинг биқинига кўчириб ўтказилган кўз муртаги, одат-да, тери эпидермисига айланадиган эктодермадан гавҳар ҳосил қилган. Га-струла эктодермасидан марказий нерв системаси муртаги пайдо бўлишига хордомезодерманинг индукцияловчи таъсир кўрсатишини кейинчалик Шпеман аниқлади; бу ҳодисани у бошлан-ғич эмбрионал И., индуктор (хордо-мезодерма)ни эса бошқарувчи И. деб номлади. Ривожланаётган организм қисмларини кўчириб ўтказиш ва улар-ни алоҳида ёки аралаш ўстириш усти-да олиб борилган текширишлар И. ҳамма хордалилар ва кўпчилик умурт-қасизларда кенг тарқалганлигини кўр-сатди.
Ҳайвон ва ўсимлик организмларнинг индивидуал ривожланишидаги бошқа кўп ҳодисалар ҳам «И.» деб аталади. Жинсий гормонларнинг иккиламчи жинсий белгилар ҳосил қилиш И. си бунга мисол бўлади.
ИНДУКЦИЯ (математикада) — муҳим исботлаш усулларидан бири; математик индукция аксиомасига (прин-ципига) асосланади. И. аксиомаси қуй-идагича. Айтайлик: 1) я=1 бўлганда А хосса ўринли; 2) ихтиёрий олинган на-турал п сони учун А хосса ўринли деган фараздан п+1 сон учун ҳам, А хос-санинг ўринли бўлиши келиб чиқади. Бу ҳолда А хосса ҳар қандай натурал сон учун ўринли бўлади.
Мисол: қуйидаги формуланинг тўғри эканини исбот қилинг:
(1)
и=1 бўлганда, текширишнинг кўрса-тишича, формула тўғри бўлади. (1) формула бирор n=k учун ҳам ўринли бўлсин, деб фараз қилайлик. Бу формуланинг к дан кейин келувчи n=k+\ сони учун ҳам ўринли бўлишини кўрса-тамиз. (1) формулани п=к+\ да текши-рамиз:
_(к+2)(к+\)
1+2+3+.. .+к+(к+\)=
еки тенгликнинг ўнг томонини сод-далаштириб, қуйидагига эга бўла-миз:
1+2+3 + .. .+к+(к+1)=
(к+2)(к+\)
дай қилиб, И. аксиомасига асосан, (1) формула ҳар қандай натурал п учун ўринли, деган хулосага кела-миз.
И. арифметик ва геометрик прогрессия формулаларини, логарифмларни ўрганишда учрайдиган формулаларни, Ньютон биноми ва комбинаторикага дойр формулаларни чиқариш ва б. да кенг қўлланади.
ИНДУКЦИЯ (физикада) — заряд-ланган жиемнинг электростатик май-дони таъсирида зарядсиз жиемнинг электрланиши. Электротехниканинг асосини ташкил қилади. И. йўли б-н электрланишни юнон олими Эпинус кашф этган. Зарядланган А жисм изо-ляцияланган В жиемга яқинлаштирил-са, В жиемнинг А жиемга яқин қисми-да шу жисм зарядига тескари ишора-ли, иккинчи томонида А жисм заряди б-н бирдай ишорали зарядлар пайдо бўлади (раемга қ.). А жисм В жиемдан узокдаштирилса, В жиемдаги зарядлар
 8
яъни   биз  п нинг  ўрнида     к+\   тур-ган  формулани  ҳосил  қилдик. Шун-
йўқолади. Бироқ А жиемни узоклаш-тирмасдан В жисм икки қисмга ажра-тилса (раем, а, б), А жиемни узоқлаш-тиргандан кейин ҳам бу қисмлардаги зарядлар сақланиб қолади. Бундай И. электростатик И. дейилади. Магнит И. ва электромагнит И. ҳодисалари қам мавжуд. Ферромагнит ва парамагнит жисмлардаги магнит И. атомлардаги электронлар ҳаракатидан ҳосил бўлган молекуляр ёки элементар магнит ди-полларининг магнит майдонида маъ-лум вазиятни эгаллаши б-н ифодала-нади. Бирор ўтказгични магнит майдонида (мае., магнит қутблари орасида) ёки магнит майдонини ўтказгич атрофида ҳаракатлантирилса, ўтказгичда э.ю. к. пайдо бўлиши электромагнит И. дейилади. Агар ўтказгич кон-тури берк бўлса, электр токи ҳосил бўлади. Электромагнит И. нинг ама-лий аҳамияти катта. Электр генератор-

ларининг иши шу ҳодисага асослан-ган.
ИНДУСТРИАЛ МОЙЛАР, саноат мойлари — машина ва механизм-ларни мойлаш учун ишлатиладиган нефть маҳсулотлари. Қовушоқлик дара-жасига кўра енгил, ўрта ва оғир мой-ларга бўлинади.
Енгил И. м. (50° да қовушоқлиги 5 — 10 ест (1сст = 10 6 м2/сек), қотиш т-раси ?қ=25° гача) — велосит, техник вазелин, сепаратор мойи. Тўқимачилик саноатидаги йигириш ва пишитиш ма-шиналари, тикув машиналари, металл ишлаш станокларининг шпинделлари, назорат-ўлчаш асбобларини ва б.ни мойлаш учун ишлатилади. Ўрта И. м. (50° да қовушоклиги 10—50 ест, қотиш т-раси 'қ=30°) — урчуқ мойи, машина мойи, телеграф мойи. Ўртача тезлик ва нагрузкада ишлайдиган машина ва ме-ханизмлар, кичик қувватли электр дви-гателлар ва металл ишлаш станокларининг гидротизимлари шундай мой-лар б-н мойланади. Оғир И. м. (100° да қовушоқлиги 10—30 ест, қотиш т-раси анча юқори) кичик тезликларда, лекин катта нагрузка б-н ишлайдиган саноат ускуналари, мае, темирчи-лик-пресслаш ускуналари, тишли узат-малар ва б. ни мойлаш учун ишлатилади.
Саноат мойлари, турбина мойлари, компрессор мойлари, гидравлик мой-лар, буғ оқимли вакуум насосларда иш жисми сифатида ишлатиладиган мой-лар хам И. м. ҳисобланади.
ИНДУСТРИАЛ ЎСИШ, индустриал равнақ, индустриялаш — мамлакат халқ хўжалигининг ҳамма со\аларида, айниқса саноатда қудрат-ли машиналашган ишлаб чиқаришни барпо этиш жараёни; саноат, оғир саноатнинг илгарилаб юксалиб бориши. И. ў. мамлакат иқтисодиётида саноат маҳсулотларини и. ч. нинг устун бўли-ши, аграр ёки аграр-индустриал мам-лакатнинг индустриал-аграр ёки индустриал ривожланган мамлакатга айла-нишини таъминлайди. И. ў. мамлакат халқхўжалиги тараққиётини ифодалов-чи асосий мезонлардан бири ҳисобла-нади. Бу объектив қонуният бўлиб, саноат сиёсатининг маҳсулидир. И. ў. икти-содий ва ижтимоий тараққиёт учун моддий замин яратиб беради. И. ў. нинг ўзига хос хусусияти, суръати, маблағ манбалари, мақсадлари ва ижтимоий оқибатлари ҳар бир мамлакатнинг та-
рихий ва иқтисодий шарт-шароитла-ри, ҳукмрон ишлаб чиқариш (мулкчи-лик) муносабатлари б-н белгиланади. И. ў. ни ифодаловчи асосий белги — бу халқ хўжалигининг етакчи тармоғи бўлган оғир саноатнинг юксалишидир. Оғир саноат и.ч. воситалари — металл, кўмир, нефть, газ, электр энергияси; и.ч. куроллари, машина ва механизм-лар, турли жиҳозлар, асбоб-ускуналар ва қурилиш материаллари ишлаб чи-қаради.
И. ў. дастлаб 18-а. нинг охири ва 19-а. нинг 1 -чорагида дастлаб Букж Бри-танияда, сўнгра Европанинг бошқа мамлакатлари ва АҚШ да юз берган саноат тўнтариши давомида амалга оширилди. 18-а. 60—70-й. ларида Анг-лиянинг тўқимачилик саноатида дастлаб йигирув, сўнгра тўқув машинаси кашф этилди ва улар газлама чиқара-диган корхоналарда қўлланилди. Саноат ривожланиши давомида майда товар и.ч. ва қўл меҳнатига асослан-ган мануфактурани сиқиб чиқарган ф-ка — з-д типидаги саноат пайдо бўлди, ўша давр ривожида машина-лар даврини бошлаб берди. Тарихий тажрибаларнинг кўрсатишича, И. ў. одатда, енгил саноатдан бошланади, бу соҳа оғир саноат тармоқларига қараганда капитал қуйилмаларни кам-роқ талаб этади, капиталнинг айла-нувчанлиги тез боради ва фойда кўп олинади. И. ў. нинг биринчи босқичи-да енгил саноатнинг устун ўсиши АҚШда 19-а. нинг 1-ярмида, Россия ва Японияда 20-а. нинг бошларига қадар давом этган.
19-а. нинг 2-ярми кўпгина мамлакат-ларда йирик машиналашган и.ч. нинг улкан ўсиши б-н тавсифланади. И.ч. воситаларини и.ч. истеъмол буюмлари-ни и.ч. га нисбатан етакчи ўринни эгал-лади. Бу эса кенгайтирилган такрор и.ч. нинг зарурий шарти эди.
И. ў. туфайли 20-а. нинг 50-й. лари-дан бошлаб ҳоз. замон фан-техника рев-яси кенг авж олди. У и.ч. да энг янги, мукаммал машиналар, техно-логик жараёнлар, энергия манбалари ва материаллардан фойдаланишни тақозо этди. Бу даврда юз берган И. ў. айрим тараққий этган мамлакатлар-гагина ва айрим соҳаларгагина хос бўлган. Ядро энергиясини эгаллаш, космосни ўзлаштириш, кимё саноа-тини ривожлантириш, и.ч. ни комплекс механизациялаш ва автоматлаш-тириш энг ривожланган мамлакатлар-да амалга оширилди.
20-а. нинг охирги чорагида илмий-техника тараққиёти ривожланаётган мамлакатларда ҳам амалга оша бошла-ди. Бу мамлакатнинг айримларида қ.х. ҳисобига санаотни ривожлантириш иқтисодий тараққиётнинг бош страте-гияси қилиб белгиланган.
20-а. нинг охирларига келиб жаҳон-нинг турли мамлакатларида И. ў. дара-жали ўртасида кескин фарқ юзага кел-ди. Мае, Япония, АҚШ, Германия, Франция, Буюк Британия, Италия, Канадада И. ў. ўз чўққисига чиқди ва улар «постиндустриал» мамлакатларга айланди. Бу пайтга келиб айрим мам-лакатлар саноати ривожланган давлат-ларга, айримлари эса қолоқ мамлакатларга айланиб қолди. Ҳатто саноат со-ҳасида иқтисодий тангликлар юз берди. Мае, Россия 50 та энг йирик индустриал мамлакатлар орасида ишлаб чиқараётган маҳсулот қиймати бўйича 12-ўринга, Украина эса 48-ўринга тушиб қолди.
Узбекистан ҳудудида И. ў. нинг бош-ланиши 20-а. нинг 20—30-й. ларига тўғри келади. Бу даврда республикада нефть, электр энергияси, қ.х. машиналари, минерал ўғитлар ва қурилиш материаллари и.ч. га асос солинди. Саноатда индустриал иқтисодиётига хос янги пропорциялар юзага келди. 1940 й. умумий саноат маҳсулоти ҳажмида оғир саноатининг ўсиши 13,3% га кўта-рилди (1913 й. да 2%).
2-жаҳон уруши йилларида Ўзбекис-тонга Россиянинг ғарбий р-нларидан 100 га яқин йирик саноат корхонала-ри туда ёки қисман кўчириб келтирил-ди; булар орасида самолётсозлик, электр-техника з-длари, металлургия комбинати ва қ. х. машинасозлик кор-хоналари ва б. бор эди. 20-а. нинг 50-й. лари бошида Ўзбекис-тонда И. ў. нафақат оғир саноатнинг ривожи, балки қ. х., енгил ва озиқ-ов-қат саноатнинг тараққиёти б-н ҳам чам-барчас боғлиқ бўлган ўсишга айланди. Бу даврда ҳам саноатнинг айрим соҳа-лари юзага келди, шаклланди ва ри-вожланди.
20-а. нинг 90-й. ларига келиб, айниқса мустақилликнинг дастлабки йилларида, барча постсовет давлатларида бўлга-нидек, Ўзбекистонда ҳам эски респуб-ликараро хўжалик алоқаларининг узи-лиши, янгиларининг ҳали шаклланиб улгурмаганлиги ва бозор иктисодиётига ўтиш муносабати б-н чуқур тузилма-вий қайта қуришларни амалга ошириш зарурияти туфайли И. ў. да бир қатор

қийинчиликларга рўбарў келинди. Чу-қур ўйланган ислоҳотлар стратегияси туфайли кейинги йилларда И. ў. да анча тез суръатларга эришилди. Mac, 1999 й. да саноат маҳсулоти и. ч. 5,8% га, 2000 й. да 6,4% га, 2001 й. да эса 8,1% га кўпайди. И. ў. туфайли мамлакат энергетика, озиқ-овқат бўйича мустақил-ликка эришди. Бундай ўсиш 21-а. бо-шига келиб Ўзбекистоннинг жаҳон иқтисодиётида муносиб ўрин эгалла-шига имконият яратди. Республика са-ноатида 1645 та ўрта ва йирик и. ч. бир-лашмалари ва корхоналари ишлайди (2000).
Индустриал тараққиётнинг 21-а. бош-ларига хос асосий хусусияти шундан иборатки, ривожланаётган мамлакат-ларда И. ў. саноати тараққий этган дав-латлар кўмагида давлат, йирик банк-лар, саноат компаниялари иштироки-да инвестициялар киритиш, техноло-гиялар, ноу-хауни бериш, қўшма корхоналар шаклида саноат мажмуала-рини қуриш ва б. шаклларда ҳам амал-га оширилмоқда (қ. Оғир саноат, Саноат, Халқаро меҳнат тақсимоти, Жа-ҳон хўжалиги).
Ўзбекистонда индустриал ривожла-нишнинг асосий мақсади дунё стандар-тларига мое келадиган, рақобатбардош и. ч. ни яратишдан иборат. Бунга эри-шиш учун индустрияни реструктриза-циялаш (қайта таркиблаш), яъни та-янч (базавий) тармокларнинг устун ри-вожланишини, импорт ўрнини боса-диган маҳсулотлар ишлаб чиқарадиган оғир саноат тармокларни ривожланти-ришни давом эттириш ва ундан экс-портга йўл тутиш керак бўлади. Бунинг учун катта илмталаб ва юқори техно-логик соҳалар (тармоқлар) ни ривож-лантиришга алоҳида устувор аҳамият берилади. Айни вақтда И. ў. кичик бизнес ва йирик бизнес интеграциясини тақозо этади. Бу эса нафакат кичик биз-несни, балки оғир саноатнинг салоҳи-ятини янада юқори даражага кўгаришга олиб келади.
Ад. .Каримов И., Узбекистан XXI аср бўсағасида: хавфсизликка таҳдид, барқа-рорлик шартлари ва тараққиёт кафолатлари, Т., 1997; Каримов И., Узбекистан XXI аерга интилмокда, Т., 2001; Ульмасбаев Ш. Н ., Индустриальное развитие Узбекистана, Т., 1966; Ҳакимова М., Макро-иқтисодиёт (ўқув қўлланма), Т., 1997; Узбе-кистон Республикаси иқтисодиёти, Т., 1998; Экономика Узбекистана и страны СНГ, Т., 2001.
Абдураҳим Ортиқов, Зарифа Ғафурова.
ИНДУСТРИЯ (лот. industria — фаоли-ят) — саноат, хусусан, йирик саноат маъноларида қўлланиладиган атама (қ. Саноат).
ИНДУЦИРЛАНГАН ФЕРМЕНТЛАР, адаптив ферментлар — синтез-ланиш тезлиги тирик организмларнинг яшаш шароитига қараб ўзгариб тура-диган ферментлар. И. ф. нинг синтезла-ниши индукторлар (фаоллаштирувчи-лар) таъсирида генетик даражада бош-қарилади. Бу жараён индукторлар ёр-дамида амалга оширилади. Индукторлар сифатида субстратлар, метаболитлар, шунингдек, гормонлар иштирок эти-ши мумкин. Одатда, И. ф. организмда жуда кам миқцорда учрайди. Бирок, муҳитга субстракт ёки бошқа индуктор қўшилса, ферментлар концентра-цияси қисқа вақт ичида минг марта, ҳатто ундан кўпроқ ошиши мумкин. Бундай хусусият организмларнинг янги шароитга тез мослашишига имкон бе-ради. Индукция механизми И. ф. синте-зини назорат қиладиган генлар таъси-рининг дерепрессияланишидан иборат. И. ф. га мисол килиб, айрим микроор-ганизмларни синтезлайдиган р"-галак-тозидаза (лактозани моносахаридлар-гача гидролитик парчаланишини ката-лизлайди) ферментини кўрсатиш мумкин. Бу фермент озиқли муҳитда углерод манбаи фақат лактоза ёки унинг аналоглари бўлгандагина синтез-ланади.
ИНЕРТ ГАЗЛАР (лот. iners — фаоли-ятсиз), асл газлар, нодир газ-лар — Менделеев даврий системаси-нинг О гуруҳига мансуб кимёвий эле-ментлар: гелий Не (ат. рақами 2), неон Ne (10), аргон Аг (18), криптон Кг (36), ксенон Хе (54) ва радон Rn (86). Булардан факат радон радиофаол элемент, барқарор изотопи йўқ. И. г. атом-ларининг ташки электрон кавати (ге-лийда 2 та, қолган И. г. да 8 та электрон бор) мустаҳкамлигидан улар кимёвий жиҳатдан ниҳоятда сует (И. г. номи шундан олинган). 1868 й. да француз Ж. Жансен ва инглиз Н. Локьер куёш спектридан биринчи инерт газ — гелийни топишган. 1892—1908 й. да бошқа И. г. кашф қилинди. И. г. нинг молекулалари бир атомли. Барча И. г. рангеиз ва хидсиз бўлади. И. г. ҳавода (1 м3 ҳавода 9,4 л), сувда, баъзи минерал ва tof жинсларида бор. Гелий ер ости газлари ва минерал манбалар газлари таркибида учрайди. Радон уран ва ра-дийнинг радиоактив препаратларидан, бошқа И. г. эса ҳаводан ажратиб олина-ди. Ташки электрон қавати тўла (8 та
электрон) бўлгани учун И. г. ни қаттиқ ёки суюк ҳолатда олиш жуда қийин. Узоқ вақтгача И. г. нинг бирикмалари-ни олиш мумкин бўлмади. 1962 й. да канадалик олим Н. Барлетт Хе б-н PtF3 бирикмасини синтез қштиб, И. г. кимёвий реакцияларга мутлақо кириш-майди, деган фикрларга чек қўйди. Ҳоз. вақтда И. г. нинг жуда кўп кимёвий би-рикмалари олинган. Бирикмалардаги И. г. нинг оксидланиш даражалари +1, +2, +4, +6 ва +8 га тенг. И. г.фтор, фторли бирикмалар б-н бирика олади. Улар-нинг оксидлари (ХеО3, ХеО4), оксига-логенидлари олинган. Гелийдан таш-кари барча И. г. сув ва фенол б-н бирикмалар ҳосил кила олади. Радио ва электроника саноатида, шунингдек, люминесцент ва ахборот лампаларини, ҳаво шарларини тўлдиришда ишлати-лади.
ИНЕРЦИАЛ САНОҚ СИСТЕМАСИ -Ньютоннинг биринчи крнуни бажари-ладиган санок, системаси. Бунда ҳар қандай жисм ўзининг тинч ҳолатини ёки тўғри чизиқли текис ҳаракатини унга бошқа жисм томонидан таъсир кўрсатилиб, унинг шу ҳолатини ўзгар-тиришга мажбур қилмагунича саклай-ди. Инерциал системага нисбатан тўғри чизикли ва текис ҳаракатланаётган ҳар қандай система ҳам инерциал система ҳисобланади. Табиат қонунларининг ифодалари турли И. с. еда бир хил кўри-нишга эга (қ. Нисбийлик принципы); мод-дий нуқтанинг тезлиги ёруғлик тезли-гидан кўп марта кичик бўлганда унинг турли И. с. с.га нисбатан ҳаракатлари орасидаги богланиш Галилей алмаш-тиришлари б-н, тезлиги ёруглик тез-лигига яқин ҳолларда эса Лоренц ал-маштиришлари б-н ифодаланади.
Ҳар қандай яккаланган системани И. с. с. сифатида қабул қилиш мумкин. Аммо табиатда ташқи таъсирлардан холи мутлак, яккаланган система мав-жуд бўлмагани учун И. с. с. идеаллаш-тирилган мавҳум тушунчадир. Амалда И. с. с. сифатида тақрибан Ер, Куёш, галактика маркази ёки текис ҳаракат-ланаётган поезд қабул қилинади ва уларга нисбатан жисмлар ҳаракати ўрганилади. Mac, осмон механикаси ва космонавтика масалаларини ҳал қилишда И. с. с. сифатида, асосан, Қуёш массасининг маркази қабул қилиниб, уларнинг ўк/1ари учта юлдузга қарати-лади. Кўпгина масалаларни ҳал этиш-да И. с. с. сифатида Ер қабул қилинган. Шундай қилиб, турли моддий сис-темалар турлича даражада инерциал-дир.
инжил

Саноқ системаларининг инерциалли-ги масаласи физик майдонларни ҳисоб-га олиш зарур бўлганда мураккаблаша-ди. Дарҳақиқат, нисбийлик назарияси шуни кўрсатадики, гравитация майдо-ни ҳисобга олинганда бутун фазода И. с. с. мавжуд эмас; лекин кичик вақт оралиғида ва фазонинг етарли дара-жада кичик соҳаси учун локал — гали-лей И. с. с. киритилиши мумкин.
И. с. era нисбатан тезланишли ҳара-катланаётган системалар ноинерциал-дир. Ҳаракатни тавсифлаш учун нои-нерциал саноқ системалари танланган-даги назария умумий нисбийлик назарияси дейилади.
ИНЕРЦИЯ (лот. inertia — ҳаракатсиз-лик), инертлик — моддий жисм-нинг хоссаларидан бири. Шу хоссаси туфайли жисм тинч ҳолатини ёки тўғри чизиқли текис қаракатини саклай ола-ди. И. туфайли жисм ташки куч таъси-рида тезлигини бирданига ўзгартира олмайди. И. жиемнинг массасига бог-лик, шу сабабли жисм массаси унинг И. ўлчови дейилади (қ. Ньютоннинг механика қонунлари). И. атамаси турли ас-бобларга нисбатан ҳам қўлланади, мае, ўлчов асбобларининг кечикиб қайд қилишига сабаб И. дир.
Инерция бош ўқлари. Марказ-дан қочма И. моментлари нолга тенг бўлган ўқлар И. бош ўқлари дейилади. Фазодаги ҳар бир нуктадан жисм учун учта И. бош ўқи ўтказиш мумкин. Агар И. бош ўқлари масса марказидан ўтса, бу ўқлар марказий бош ўқлар дейилади. Айланаётган жисм ўз айланиш ўқига динамик босим кўрсат-маслиги учун шу айланиш ўқи И. марказий бош ўқи бўлиши зарур.
Инерция кучи. Ҳаракатдаги моддий нуқта тезланишига қарама-қар-ши йўналган ва шу моддий нукта массаси б-н тезланишининг кўпайтмаси (Ғ = —тю) И. кучи дейилади. Бу ерда
тезланиш инерциал координаталар системасига нисбатан олинган. Мае, математик маятникда марказдан крч-ма И. кучи моддий нуқта ҳаракатини
чекловчи ипга қўйилган бўлиб,   mv
га тенг; бу ерда v — моддий нукта тезлиги, г— маятникузунлиги. И. кучи тушунчасидан фойдаланиб, динамика тенгламалари тузилади, статика қонун-ларидан динамикада фойдаланиш мумкин. Моддий    нуқтанинг нисбий
ҳаракати кўрилаётганда ҳам И. кучи тушунчасидан фойдаланилади.
Инерция маркази ёки масса маркази. Жисмда ёки механик систе-мада масса тақсимотини ифодаловчи нуқта координаталари И. маркази дейилади. И. маркази, кўпинча, масса маркази ҳам дейилади. И. маркази механик система динамикасида катта роль ўйнайди. Системага тегишли моддий нуқталар ҳаракат миқдорларининг геометрик йиғиндиси система массаси б-н И. маркази тезлиги кўпайт-масига тенг. И. массаси система массасига тенг моддий нуқтадек ҳаракат-ланади. И. марказига қўйилган куч си-фатида ташқи кучлар бош вектори олинади.
Инерция радиуси —жиемнинг бирор ўққа нисбатан ҳисобланган И. моментини жисм массасига бўлган квадрат илдиздан чиқаришдан ҳосил
бўладиган узунлик: р = J— . И. радиуси инерция елкаси ҳам дейилади. Массаси жисм массасига тенг бўлган ковак цилиндр радиусини И. радиуси дейиш мумкин. Шар марказидан ўтган
ўққа нисбатан И. радиуси Р = \0> 4Л; R— шар радиуси.
ИНЕРЦИЯ ҚОНУНИ - механика-нинг асосий крнунларидан бири. И. Ньютон динамикасининг биринчи қонуни. Унга кўра, ҳар қандай жисмга бошқа жисмлар таъсир этмаса, жисм ўзининг тинч ёки текис ва тўғри чи-зикди ҳаракат ҳолатини саклайди. Жисмларнинг ушбу динамик хусуси-ятларини уларнинг инертлиги дейилади. И. қ. нинг аниқ мазмуни Г. Галилей томонидан 1632 й. да нашр этил-ган «Дунёнинг икки системаси ҳақида-ги музокаралар» асарида берилган. Жисмларнинг юқорида айтилган ҳолат-лари бажариладиган санок, системаси инерциал санок, системаси дейилади. Астрономларнинг текширишлари на-тижасида баъзи галактикаларнинг масса марказлари И. қ.га мувофиқ ҳара-катланиши аниқланган. ИНЖЕКТОР (франц. injecreur, лот. injicio — ташлайман) — газ ва буғни қисиш, суюкликни турли аппаратлар ва идишларга ҳайдаш учун мўлжаллан-ган насос. Иши буғ оқими кинетик энергиясини сувнинг потенциал энер-гиясига айлантиришга асосланган. И. да ҳаракатланувчи қисмлар бўлмайди, ту-зилиши содда.
Инжектор: / — сув
(конденсацион) конуси; бунга бак-дан таъминлаш суви келади; 2 — буғ ўтказгич; 3 — буғ конуси; 4 — ҳайдаш конуси; 5 — буғ-ҳаво ара-лашмасининг тес-кари клапани.
И., асосан, бир ўкда жой-лашган 3 конус: бут соплоси, аралаш-тиргич (конфузор) ва босим берувчи диффузордан иборат (раем). Қозондан келган буғ соплодан ўтади, аралашти-риш камерасида конденсатланиб, бўшлиқ (вакуум) ҳосил қилади. Сув таъминлаш трубаси орқали аралашти-риш камерасига киради. Диффузорда сув ва буг конденсати аралашмасининг ҳаракатланиши натижасида босим ҳосил бўлади. Сув диффузордан теска-ри клапан орқали қозонга киради. И. га кирадиган сув т-раси 40° дан, сўриш бал. 2,5 м дан ошмаслиги керак. Газ, буғ ёки суюқликни сўриш учун мўлжалланган И. эжектор деб аталади. И. паровоз, локомобиль ва кичик қозон қурилмаларда сувни буг қозонига ҳай-дашда қўлланилади. ИНЖИЛ, Евангелия (юн. euangelion — хушхабар) — Иисус Христос (Исо Масиҳ) ҳақида ҳикоя қилув-чи христианлик асарларининг умумий номи. Библиянинг бир қисми. Яҳудий-ларнинг Қадимги аҳдчаан фарқ қилиш учун И. Янги аҳд деб номланган. Қонун-лаштирилган (черков томонидан «Янги аҳд» таркибига киритилган) ва қонун-лаштирилмаган (ибодат чоғида қўлла-нилмайдиган) асарларга бўлинади. Юнон тилида яратилган. 2-а. лардан бошлаб юз йилликлар давомида тар-киб топа борган. 4-а. бошида яхлит ҳолга келган ва черков томонидан христиан-ларнинг муқаддас китоби, деб эълон қилинган. Асосий қисми апостолларц&н Матфей, Марк, Лука ва Иоаннинг Иисус ҳаёти ва таълимоти ёритилган И. лардан иборат. И. ларда Иисус сий-мосида инсонлар узок, кутган ва улар-га нажот йўлини кўрсатиб берган мессия (масиҳо) нинг дунёга келиши, ўз линий қарашларини тарғиб этиши, кўрсатган мўъжизалари, одам зотининг гунох^тарини ювиш учун чеккан уқубат-лари, хиёнат туфайли айбланиб, чор-мих қилиниши ва сўнг қайта тирили-ши ҳақидаги ривоят ҳамда хотиралар келтирилган. Айрим ривоятларда Иисус

инсон ва масиҳ сифатида талқин қилинса, бошқаларида инсон қиёфа-сидаги Худо, тирилгандан сўнг эса ота-Худо ҳузурига қайтиб борган ўғил-Худо деб таъкидланади. И. да унинг таржи-маи ҳолига оид воқеалар б-н ёнма-ён пайғамбарона ҳикматли сўзлари, иб-ратомуз масаллари кжсак бадиий ус-лубда баён этилади. Шунингдек, 2 улуғ апостол — Петр ва Павелнинг яҳудий-лар ва мажусийлар орасида динни ёйиш мақсадида амалга оширган ишлари, кўрган машаққатлари тўғрисидаги ҳикоялар, Қад. Римдаги айрим йирик шаҳарларнинг фуқароларига, диний жамоаларнинг пешволарига йўлланган мактублари ва б. ўрин олган. Фаластин ва эллинлар диёрида И. нинг тарқала бориши, Рим императори Нерон за-монида христианларнинг қувғунга уч-раши каби тарихий воқеалар ҳам ўз аксини топган.
Қуръони каримда И. илоҳий китоблар сирасига киритилади ва Аллоҳ Исо Масиҳга йўллаган китоб, деб таъриф-ланади. Қуръонга кўра, И. да Муҳам-мад (ас) нинг туғилиши башорат қилинган, аммо христианлар И. нинг асл матнини бузишган.
И. Ғарб маънавияти ва маданияти тарихида чуқур из қолдирган, жаҳонда энг кўп тарқалган ва таржима қилин-ган асарлар сирасига киради. И. нинг илк босма нашрлари кардинал Химе-нес (1514), Роттердамлик Эразм (1516), ака-ука Элзевирлар (1546) томонидан тайёрланиб, чоп этилган. Ўзбек тили-даги тўлиқ нашри кирилл ёзувида 1992 й. да сўзбоши, луғат, жадвал ва рангли суратлар б-н бирга Библияни таржима қилиш ин-ти (Стокгольм) томонидан чиқарилган (таржимон — Иброҳим Абаев).
ИНЖИНИРИНГ (инг. injineering — ихтирочилик,) муҳандислик-маслаҳат хизматлари — тижо-ратчилик қоидаларига асосланган ҳолда и.ч. ни ташкил этишни таъминлаш, маҳсулот сотишни уюштириш ва б. юза-сидан маслаҳат бериш. Бу иш б-н мах-сус ихтисослашган И. фирмалари, бе-восита йирик саноат ва қурилиш фирмалари шуғулланади, улар бир вақт-нинг ўзида бир неча мижозларга хизмат қилади. Экспорт И. фирмалари бошқа мамлакатларга хизмат кўрсатади, му-раккаб ва катта лойиҳаларни амалга оширади. И. фирмалари бозорнинг му-ҳим иштирокчиси ҳисобланади. Халқ-аро И. хизмати ишнинг техник-ташки-лий ва тижорат томонлари кўрсатил-ган контракт шаклида расмийлашти-
рилади. И. моҳияти б-н муайян пулли хизматларга буюртманинг бир кўрини-шидир. И. хизматлари 2 гуруҳга бўли-нади: и.ч. жараёнини тайёрлаш б-н бог-лиц хизматлар, и. ч. ва маҳсулотни со-тиш жараёнини меъёрда боришни таъминлаш бўйича хизматлар. Хизмат -ларнинг биринчи гуруҳига лойиҳага қадар, лойиҳа, лойиҳадан кейинги ва махсус хизматлар; иккинчи гуруҳга корхонани ишлатиш, бошқариш жара-ёнларини оптималлаштириш ва унинг маҳсулотларини сотиш б-н боғлиқ ишлар киради.
Ҳоз. даврда И. хизматлари бозорида асосий харидор ривожланаётган давлат-лар бўлса, сотувчилар саноати ривож-ланган мамлакатлардир. ИНЖУ (мўғулча) — ўрта асрларда Мўғулистонда хотин кишининг сепи (қарамоғидаги кишилар б-н бирга), шунингдек, чингизий шаҳзодаларнинг улус мулклари. Mac, Ўқтойхон Чиға-тойхонга Мовароуннаҳрни 1239 й. И. тарзида берган. Ҳулокуийлар давлати худудида И. — шахсан хон ва хонзода-ларга тегишли ерлар (араб, хосса, хосс инжу шундан). И., шунингдек, турли унвондаги кишиларни, мае, элхон, унинг хотинлари ёки шаҳзодаларга мансублигини (баъзан уларнинг ер-мулклари б-н бирга) англатган. ИНЖУ - қ. Дур.
ИНИЛЧИҚ (Жан. Инилчиқ ва Шим. Инилчиқ) — Марказий Тяньшан тоғ-ларидаги водий музликлари. Инилчиқ дарёсининг юқори оқимида. Жану-бий И. ёки И. — Тяньшандаги энг йирик ва узунлиги жиҳатидан (уз. 59,5 км, майд. 800 км2) Ўрта Осиёдаги (Федченко музлигидан кейин) иккинчи тоғ-водий музлиги. Шимолий И. ёки Резниченко музлиги (уз. 38,2 км)ни Жанубий И.дан Хонтангри чўққиси ажратиб туради.
ИНИЛЧИҚТОВ, Инилчиқ - Марказий Тяньшандаги тоғ тизмаси, Са-рижаз дарёси чап ирмоқлари ҳавзаси-да, Қирғизистон Республикаси Ис-сиқкўл вилоятида. Ғарбдан шарққа кенглик бўйлаб йўналган, уни Марказий Тяныианнинг Марказий ва Сари-жаз тизмалари ўраб туради. Метамор-фик сланец ва оҳактошлардан тузил-ган. Уз. 65 км. Энг баланд жойи 5697 м. Ён бағирлари тик, чўққилари конус-симон, яланг крялардан иборат, муз-ликлар бор.
ИНИН — Хитойдаги Ғулжа ш.нинг иккинчи номи.
ИНКАЛЛОЙ — темир асосидаги ис-сиқбардош қотишма; таркибида хром (25%) ва никель (35%) бор. Юкрри т-ралар (800—850°) да узок. (50000 со-атгача) ишлаш жараёнида куйиндибар-дошлиги ва пластиклиги юкррилиги б-н бошқа қотишмалардан фарқ қила-ди. Юқори т-раларда ишлайдиган нефть-кимё қурилмаларининг, табиий газ конверсия печларининг деталлари-ни ясаш учун хом ашё сифатида қўлла-нилади.
ИНКАССО (итал. incasso) — харидор ҳисобварағидан пул суммасини олиб, сотувчи ихтиёрига ўтказиш бўйича банк операциялари. Мижозга хизмат кўрса-тиш ҳисоб-китоб ҳужжатлари асосида ва харидорнинг ўз топшириғи б-н амалга оширилади. Сотиб олинаётган товар ёки кўрсатилган хизмат учун тўлов турли шакллар (чеклар, векселлар ва б.)да бўлиши мумкин. Сотувчи-мижоз хари-дор-мижозга жўнатган товари ёки кўрсатган хизмати тўғрисидаги тўлов талабномасини И. (тўлов учун)га банк-ка такдим этади, банк ўз навбатида мазкур тўлов операцияси (харидор ҳисобварағидан сотувчи ҳисобварағига пул ўтказиш)ни бажаради ва мижоз-лардан ўз хизмати учун фоиз унди-ради.
ИНКВИЗИЦИЯ (лот. inguisitio — қиди-рув) — католик черковининг суд-тер-гов ташкилоти; 13-а.да бидъатчнларта қарши курашиш мақсадида тузилган. Рим папасига бўйсунган. И. заминдор-лар-черков мафкураси ва улар зулмига қарши курашчиларни таъқиб қилган. 1231 й.дан доминиканлар ордени ихтиё-рида бўлган. И. фаолияти шафқатсиз-лиги б-н ажралиб турган.
И. Ғарбий Европанинг бир қанча мамлакатлари, айниқса, Испанияда кенг тарқалди. Буюк мутафаккирлар, олимлар Ж. Бруно, Ж. Ванининч И. ёндирди, Г. Галилей ва б. таъқибга уч-ради. 1452 й.дан Римдаги Олий И. три-бунали И.нинг олий органи бўлиб қол-ди. 16-а.да И. контрреформациянинг асосий қуролларидан бирига айланди. 18— 19-а.лар давомида И. тугатилди. Унинг вазифалари қисман Ватиканпяп\ му-қаддас канцелярия Конгрегациясига ўтди. 1965 й.да бу ташкилот диний таъ-лимот Конгрегацияси этиб қайта ту-зилди.
ИНКЛАР, инкалар (испанча incas) — дастлаб 11 —13-а.ларда Перу (Жан. Америка)да яшаган кечуа тиллари гу-руҳига мансуб индейс қабилалари, кейинчалик — қабилалар иттифоқи томонидан 1438 й.да барпо этилган Тау-антинсуйу давлатидаги хукмрон табақа.
ИНКОРНИ   ИНКОР  ҚОНУНИ

Бу давлатда (пойтахти — Куско ш.) қулчилик ҳукм суриб, И. бўйсундирил-ган қабилалардан ўлпон олишган, жа-моанинг оддий аъзолари, ҳунарманд-лар ва қуллар — янаконаларнинг меҳ-натидан фойдаланишган. Жамиятнинг асосий ижтимоий-иқтисодий ячейка-сини қўшни жамоаси — аи лью таш-кил этган. Ер ҳукмдор — Олий инкага тегишли, унинг ҳокимияти илоҳий ҳисобланган бўлиб афсонавий бирин-чи ҳукмдор —Манко Капак — қуёш ўғли сифатида эъзозланган. И. иррига-циядан фойдаланишган, ҳарбий ва маъмурий мақсадларда қурилиш иншо-отлари бунёд этишган, «боғичли хат» — кипу кўринишида ахборотларни уза-тиш тизимини, шунингдек, илк ёзув-ни ихтиро қилишган, 1532 й. испан бо-сқинчилари Ф. Писарро бошчилигида И. худудига бостириб кирганлар. Давлат талон-тарож этилиб, унинг мадания-ти вайрон этилган. Испанлар томони-дан бўйсундирилган И. кечуа элати тар-кибига кирган.
И. меъморлиги васанъати де-ганда, одатда, Перу, Боливия, Эквадор ва Чилининг шим.да яшаган қад. халқ-ларнинг санъати кўзда тутилади. Мил. ав. I -минг йилликда бу ерларда қудрат-ли суғориш тизими мавжуд бўлган, хом ғиштдан бинолар курилиб (деворлари-нинг қалинлиги 30 см дан 12 м гача), уларнинг ташқариси бўртма нақшлар б-н безалган, ичкариси сувалган, баъ-зан бўяб безатилган. Харсанг тошдан мудофаа иншоотлари қурилган, йирик тошлардан йўниб ишланган бинолар ҳам бор (мае, Перудаги Саксауаман қалъасининг деворидаги тошлардан бири 150 т дан ортиқ). Кускодаги асосий Қуёш ибодатхонаси машҳур. У 3 қават тош девордан иборат бўлиб, де-ворлар ўз вақтида баландлигининг яр-мигача олтин б-н крпланган. Деворлар-га бўрттириб ишланган ҳайкаллар (мае, Тиауанакодаги «Қуёш дарвоза-си»), йирик тош ҳайкаллар, сопол ва металл идишлардаги турли афсонавий шакллар, идишларга ишланган расмлар
Сопол сувдон ва олтин ҳайкалчалар.
(жанг лавҳалари, афсонавий мавзу-лар) халқ амалий санъати анча ривож топганини кўрсата-ди. Сопол идишларга оқ ёки саргиш фонда қора сир б-н бўяб расмлар ишланган. Кейинги даврларга мансуб рас-мларда ҳайвонлар, ўсимлик ва мева-лар акс эттирилган. Олтин, кумуш, мис, жез, қўрғошиндан ҳар хил идиш, безак буюмлари тайёрланган. Корикан-ча ибодатхонасида заргарлар томони-дан яратилган «Олтин боғ» бўлганлиги тўғрисида маълумот бор. «Олтин боғ»-да турли ўсимлик, мева, қуш, ҳайвон ва кишиларнинг шакллари олтин ва ку-мушдан тайёрланган (буларнинг ҳам-маси кейинчалик истилочилар томони-дан ўзлаштирилиб, йўқотиб юборил-ган). Иқлимнинг қуруқлиги туфайли сақланиб қолган мато парчаларида ранг-баранг мураккаб тасвирлар моҳи-рона тўқилган, тикилган. И. санъати Перу, Боливия, Эквадор санъати ри-вожига катта таъсир кўрсатган. ИНКОНЕЛЬ — асосини никель таш-кил қилган иссиқбардош қотишма. Тар-киби: 0,15% углерод, 75—76% никель, 12—15% хром, 6—9% темир, 1% ча марганец, 0,5% ча кремний, 0,5% ча мис. Қотишма 900° гача т-рада юқори мустаҳкамликка ва зарбий қовушоқ-ликка чидамлилиги б-н ажралиб тура-ди. И.дан ясалган буюмлар яхши пай-вандланади. И.га титан, молибден ва алюминий қўшиб (жами 14% чамаси-да), янада мустаҳкам қотишма олина-ди. И. кимё ва озиқ-овқат саноати ап-паратлари, авиация двигателлари, газ турбиналари, реактив двигателларда ишлатилади.
ИНКОР — кетма-кет келаётган 2 бос-қич (ҳолат) ўртасидаги боғлиқлик ва ворисликни ифодаловчи фалсафий ту-шунча. И. — объектнинг ўзгариши шар-ти бўлиб, унда баъзи элементлар шун-чаки йўқолмай, балки янги сифатда сакданиб қолади. Кенг маънода — би-рор ўзгариш, тараққиётни ўз ичига олувчи муҳим босқич, лаҳза (момент)-ни ифодалайди. Оламдаги ҳар қандай ўзгаришда, албатта, И. лаҳзаси бўла-ди, уни четлаб ўтиш мумкин эмас. Mac, тараққиётнинг исталган бир босқичи иккинчи босқич учун замин тайёрлайди.
И. тушунчаси инкорни инкор қонуни-нинг энг муҳим белгиси, янги б-н эс-кини боғловчи асосий бўғин ҳисобла-нади.
ИНКОРНИ ИНКОР ҚОНУНИ - ди-алектиканннт асосий қонунларидан бири. Табиат, жамият ва тафаккур та-раққиёти жараёнининг йўналишини, шаклини ва натижасини ифодалайди. Биринчи бўлиб Гегель ривожланиш қонуни сифатида таърифлаб берган. Инкор ҳар қандай тараққиётда муқар-рар ва қонуниятли равишда содир бўла-диган жараён (момент)дир. Ҳеч бир соҳада ўзининг илгариги мавжудлик шаклларини инкор қилмайдиган тарақ-қиёт бўлмайди. Гегель фикрича, «ички инкор» тараққиётнинг ҳаракатланти-рувчи кучидир. Диалектик инкорнинг объектив характери шундаки, у ҳар бир нарса ва ҳодисанинг ўз ичида, уларнинг ички заруриятидан келиб чиқади ва ҳар қандай емирилиш ва йўқ бўлиш (инкор)ни ифодаламай, балки тарақ-қиёт учун замин бўлиб хизмат қилади-ган инкорни ифодалайди. Бу қонуннинг икки марта такрорланувчи инкорда (инкорни инкор) ифодаланиши нарса ва ҳодисаларнинг доимий равишда ўзгариб, бир ҳолатдан иккинчи ҳолат-га ўтиши ва оқибатда ривожланиши узлуксиз эканлигидан келиб чиқади. Ҳар бир мавжуд бўлган нарса ва ҳоди-са ўзигача бўлган нарса ва ҳодисанинг инкор этилишининг маҳсули, айни вактда шу нарса ва ҳодисаларнинг ўзи ҳам шароитнинг ўзгариши ва вақтнинг ўтиши б-н диалектик инкор этилишга маҳкумдир. Ҳар бир нарса ва ҳодиса-нинг ўзгариши қўшалоқ, яъни ҳами-ша икки ёки ундан кўпроқ инкор этиш-лар б-н амалга ошади.
Инкорни инкорнинг яна бир муҳим белгиси шуки, тараққиётдаги даврий-ликнинг тугалловчи ҳалқасида, иккинчи инкор босқичида унинг олдинги босқичидаги баъзи белгилари қайта тикланади (дон — ўсимлик ва яна дон). Бошланғич шаклни инкор қилган нарса яна инкор этилганлиги сабабли қўша-лоқ инкор мазкур бошланғич шаклда-ги баъзи томонларга хос белгиларнинг қайта тикланишига олиб келади.
Инкорни инкорнинг моҳиятини ил-гарилама ҳаракат ва ворисликнинг уз-вий бирлигидан иборат, деб таъриф-лаш мумкин. Инкорни инкор туфайли тараққиёт тўғри чизиқ шаклига эмас, балки дойра шаклига эга бўлиб, бу доирада охирги нуқта бошланғич нуқ-тага яқинлашади. Лекин бу яқинлашув юқори асосда содир бўлиши туфайли тараққиёт бурама (спирал) шаклга эга

бўлади. Бу бураманинг ҳар бир доира-си, айланмаси юқорироқ тараққиёт ҳолатини билдиради, шу маънода та-раққиётнинг диалектик назариясида «бурамасимон» сўзи ишлатилади.
Кўпинча инкорни инкор жараёнини «тезис» (тараққиётнинг бошланғич нуқтаси), «антитезис» (биринчи инкор) ва «синтез» (инкорни инкор) шаклида ифодалаб, тараққиётнинг моҳиятини ана шу учликда деб тушун-тирадилар.
Инкорни инкор жараёнида оддийдан мураккабга, қуйидан юқорига қараб борувчи ривожланиш содир бўлади. ИНКРЕТ (лот. incretus — эланган) — ички секреция безларида ишланиб, бевосита қонга ёки лимфага чиқади-ган моддалар (қ. Гормонлар). ИНКРУСТАЦИЯ (лот. incrustatio — қадаш) — безаш усули; буюм, бино-лар (тарзи, интерьери ва б.)ни бадиий безашда кенг қўлланилади. Ёғоч, тош, садаф, суяк, кошин ва б. бўлаклари-дан қадаб, ёпиштириб нақш, ёзув, тас-вир ҳосил қилинади. Безатилаётган сиртга ундан бошқа материал (ёғоч, садаф ва б.)дан ёки айни шу материал-нинг бошка ранглиси (мае, оқ мар-марга қора мармар, оқ ёғочга қора ёғоч) ўйиб қадалади. Халқ амалий бе-зак санъатида ёғочга ёғочдан И. қилиш муқатта, хотамкори деб аталади. Яна қ. Қадама, Қадама нақш. ИНКУБАТОР (лот. incubo — тухум бо-саман, бола очираман) — парранда-лар (товуқ, ўрдак, курка, ғоз ва б.) тухумидан жўжа очириш аппарати. Ту-зилиши мураккаб бўлиб, иссиклик ва намликни бошқарадиган асбоблар ва тухумларни айлантириб турадиган мос-ламалар б-н ускуналанган. И.да қўйил-ган сифатли тухумдан 80—85% жўжа очиб чиқариш мумкин. Йилнинг ҳамма фаслида И.лар қўйилган хоналарда ҳаво ҳарорати 27° дан ортиқ бўлмаслиги лозим. Унинг секцияли, хоначали, жа-вонли хиллари бор. Хонадонларда иш-латиладиган оддий И.лар 60—120 дона ва ундан кўп, паррандачилик ф-кала-рида қўлланиладиган И.лар 55 минг гача ва ундан ортиқ тухумга мўлжал-ланган («Универсал-55», ИКП-90, «Кавказ» инкубаторлари). Буларда, асо-сан, товуқ, курка ва цесарка тухумла-ридан жўжа очирилади. И.га 3—4 кун-да бир хилдаги тухумлар жойлаб тури-лади, тухумлар инкубация камерасида 19 кун туради, кейин жўжа очиб чи-қиши учун махсус жўжа чиқариш ка-мераси (жавон)га олинади (мае, «Универсал-55» И.ида 3 та инкубация ва 1 та жўжа чиқариш камераси бор). И.да ҳарорат электр иситкичлар ёрдамида
Жавонли инкубатор: а — жўжа ривожлана-диган шкаф; 6 — жўжа очириладиган шкаф.
бошқариб турилади. Ҳаво намлигини бир меъёрда саклаш учун камеранинг орқа деворига совитиш системаси ўрна-тилган. Ҳар қайси камеранинг шамол-латиш (вентиляция) тизими бор. И.лар Европа ва АҚШда 19-а.да пайдо бўлди. Ўзбекистонда 20-а.нинг 30-й.лари бо-шидан дастлабки паррандачилик инкубатор станцияларида Россияда иш-лаб чиқарилган И.лардан фойдаланил-ган.
Сайфиддин Азимов.
ИНКУБАЦИОН ДАВР (лот. incubatum — тинч ётмоқ), яширин давр, инкубация — инфекцион касаллик юққан пайтдан тортиб дастлабки бел-гилари пайдо бўлгунча ўтадиган вакт. И. д.да микроблар ва уларнинг токсин-лари организмда кўпаяди ва тўплана-ди. Турли касалликларда И.д.нинг да-вомийлиги турлича. У одам организми-нинг аҳволи, инфекцияга қаршилик кўрсатиши, иммунитет бор-йўклиги, шунингдек, организмга кирган касаллик микробларининг микдори, виру-лентлигига, организмга кирган жойи ва б. сабабларга боғлиқ. Муайян касал-ликдан саклаш мақсадида И. д.ни узай-тириш мумкин. Ахрли ўртасида юқум-ли касалликларнинг тарқалиш тезлиги И. д. узунлигига боғлиқ. И. д.и қисқароқ бўлган инфекцион касалликлар (мае, грипп) И. д. и узун касалликларга нис-батан тезроқ тарқалади.
Инфекцион касалликнинг И. д.ини билиш ташҳис қўйиш ва касалликнинг юқиш манбаларини аниклаш учун кат-та аҳамиятга эга. И. д. охирига яқин, касалликнинг рўйи-рост белгилари тўла намоён бўлгунча, мае, вабо, кўкйўтал, скарлатина, тепки, қизамиқ
б-н оғриган бемор касаллик микробла-рини ташқарига чиқараверади, демак, у И. д. охиридаёқтеварак-атрофдагилар-га хавф туғдиради, шунинг учун бе-морни ажратиб (алоҳидалаб) қўйиш за-
РУР-
Безгак, зотилжам ва б. баъзи касалликларда И. д.дан кейин касаллик белгилари биратўла юзага чиқади. Ич тер-лама, қизамиқ, қутуриш ва б. касалликларда И. д.дан кейин характерли бел-гилар пайдо бўлгунча продромал давр ўтади.
ИНКУБАЦИЯ — (лот. incubatio — тухум босиш) — 1) паррандачилик-да — инкубаторларда парранда тухумидан жўжа очириш. Миср ва Шарқий Осиёда қадимдан, Европада 14-а.дан маълум. 19-а. охири — 20-а. бошлари-дан Европа ва АҚШда амалда кенг қўлланилди, 20-а.нинг ўрталаридан уй паррандаларини купайтиришнинг асо-сий усулига айланди. Ҳоз. замонавий паррандачиликда йил бўйи давом эта-ди. Уй паррандаларининг ҳамма турла-ри тухумларидан И. йўли б-н жўжа очириш мумкин. Асосан, инкубатор-паррандачилик ст-яларида, паррандачилик ф-калари, шунингдек, хонадонларда И.дан фойдаланилади. Уруғ-ланган, нуқсонсиз, серпушт парран-дадан олинган 5—8 суткалик ва 8—12° ҳароратда сакланган, тоза, усти сил-лиқ, овоскопда текширилган тухумлар И. учун ярокли бўлади. Серпушт зот товуқ тухумининг инкубацион мудда-ти 21 кун, гўштдор зотлари учун 21,5 кун, курка ва ўрдак тухуминики 27— 28 кун, ғозларники 28,5—30 кун, бе-дананики 17 кун. Товуқ ва куркалар ту-хуми ҳаво ҳарорати 37,5—37,6°, нис-бий намлиги 48—52% да И. қилинади. И. режими омиллари асосан, инкубаторларда ҳавонинг ҳарорати, намлиги ва алмашиниб туриши ҳамда вақт-вақ-ти б-н тухумларни айлантириб туриш-дан иборат; 2) балиқчиликда — уруғланган балиқ тухумини чавоқ чи-қишига қадар сув ҳавзаси ёки инкубация аппаратларида саклаш. Баҳорда тухум қўядиган балиқлар увилдириғи И.си бир неча сутка, кузда тухум қўядиган балиқлар увилдириғи И.си бир неча ой давом этади. Тухумдан чиққан чавоқлар махсус ҳавза ёки ҳовузларда боқилади. Балиқчилик з-дларида И. аппаратларидан фойдаланилади; 3) пиллачиликда — тут ипак қурти тухумидан пилла қурти чиқариш (қ. Ипак қурти тухуми инкубацияси).
Сайфиддин Азимов.
ИННЕРВАЦИЯ (лот. in — ичга, nervus — нерв) — одам ва ҳайвонлар аъзола-ри ҳамда тўқималарининг марказга
ИНОНУ

интилувчи ва марказдан қочувчи нерв (асаб) толалари орқали марказий нерв системаси б-н боғланиши. Тўқима ва аъзолардаги қўзғалиш марказга интилувчи (афферент) нерв толаларидан марказий нерв системасига боради ва ундан марказдан қочувчи (эфферент) нерв толалари орқали ишчи аъзоларга қайтади. И. туфайли организм ташқи ва ички муҳит таъсирига жавоб кай-таради. Айрим аъзолар (мае, скелет мускуллари)нинг фаолияти фақат эфферент И. ҳисобига рўй беради. Баъзи аъзолар (мае, юрак, ичак қисқариши) шу аъзоларнинг ўзида пайдо бўлган им-пульелар таъсирида И.ланади (яна қ. Автоматизм, Нерв регуляцияси). ИННОВАЦИЯ (инг. innovationas — киритилган янгилик, ихтиро) — 1) техника ва технология авлодларини алмаштиришни таъминлаш учун иқти-содиётга сарфланган маблағлар; 2) илмий-техника ютуклари ва илғор таж-рибаларга асосланган техника, технология, бошқариш ва меҳнатни ташкил этиш каби соҳалардаги янгиликлар, шунингдек, уларнинг турли соҳалар ва фаолият доираларида қўлланилиши. ИННОВАЦИЯ БАНКИ - асосан, техник ва технологик янгиликларни, энг янги ишланмаларни такомиллашти-риш, венчур капитални кредитлаш бўйича банк операцияларини амалга оширадиган ихтисослаштирилган банк. Асосий капитали ўз маблағлари ҳисо-бидан ва мижозлар қўйилмалари ҳисо-бидан ташкил топади. Бундай банклар-нинг кредитлари, одатда, узок, муддатга берилади. 1958 й.да ташкил этилган Европа инвестиция банки жаҳондаги энг йирик И. б.дир. Ўзбекистонда И. б. ва-зифаларини бажарадиган «Ипак пули» акциядорлик инновация банки 1990 й. дек.дан фаолият кўрсатади. ИНОЗИТ, гексаоксициклогек-сан, циклит — олти атомли цик-лик спирт, ширин таъмли, қаттиқ мод-да. Мол. м. 180,2. Суюкланиш т-раси 225—227°. 9 та стереоизомери мавжуд. Улардан факат мезоинозит В гуруҳида-ги витаминларнинг хоссаларини на-моён килади. Сувда яхши эрийди. Органик эритувчиларда эримайди. Ўсимлик-лар таркибида асосли фитин кислота ва унинг кальций-магнийли тузи кўри-нишида бўлади. Баъзи ўсимликлар учун И. ўсиш омили ҳисобланади. Инсон организмининг И.га бўлган эҳтиёжи бир суткада — 1 — 1,5 г. Овқатда оқсил етишмаганда И. жигарни ёғ босиши-нинг олдини олади. ИНОКУЛЯЦИЯ (лот. inoculatio — эм-лаш) — тирик микроорганизмлар, ка-саллик юқтирилган материаллар, зар-
доблар ёки бошқа моддаларни ўсим-ликлар, ҳайвонлар ва одам тўқимала-рига ёки озиқ муҳитга киритиш. ИНОЛЧИҚ, Инолчуқ (7-1220, Самарканд) — Ўтрор ҳокими (1210—20), Муҳаммад Хоразмшоҳнинг йирик сар-кардаларидан, Туркон хотунттт ама-киваччаси. Мажусийликка эътиқод қилиб юрган кезларидаги исми — Йа-гантуғди (Йаган — қад. туркийчада филни англатади), Исломни қабул қилгандан кейинги исми эса Тожуддин. Ғойрхон (ёки Қадрхон) «Қудратли ҳоким» деган унвон соҳиби. И. 1218 й. Чингизхоннннг Умар Хожа Ўтрорий, Жамол Мароғий, Фахруддин Дизакий (Жиззахий) ал-Бухорий, Аминуддин Ҳиравий бошчилигидаги 450 кишилик савдо карвони Ўтрорга келганда, маз-кур карвон аҳлининг савдогарлар ни-қоби остида жўнатилган мўғул жосус-лари эканини фаҳмлаб, зудлик б-н шу ҳақда Муҳаммад Хоразмшоҳга хабар юборади. Ammo, у Хоразмшоҳнинг мах-сус фармон юборилгунгача, карвон аҳлини эҳтиётлаш зарурлиги хусусида-ги буйруғига эътибор қилмай, уларнинг деярли барчасини қатл қилиб, мол-мулкларини мусодара этади. Шунда та-содифан омон қолган бир мўғул Пе-кинга қочиб бориб, Чингизхонни бўлган воқеадан хабардор қилади. Чин-гизхон Хоразмшоҳ ҳузурига Кафраж Буғрони 2 мўғул ҳамроҳлигида элчи қилиб жўнатиб, И.ни улар қўлига топ-ширмоқни талаб қилади. Лекин, Хо-размшоҳ И.нинг ўзига яқин қариндош, жасур саркарда ва қўшиннинг асосий қисмида унинг қавмига мансуб киши-лар саркарда эканини инобатга олиб, Чингизхоннинг бу талабини қатъиян рад этади-да, Кафраж Буғро б-н боя-ги 2 мўғулни қатл этдиради (Ибн ал-Асирниит ёзишича, фақат элчи ўлди-рилиб, унинг ҳамрохлари соқоллари қирқиб ташланган ҳолда қўйиб юбо-рилган). Шундан сўнг, И. мўғуллар б-н бўлиши муқаррар жангга ҳозирлик кўриб, 20 минг кишилик қўшин тўплайди, Хоразмшоҳ унга 10 минг аскарни мададга юборади. 1219 й. сент. да Чингизхон 100 мингдан ортиқ ас-кар б-н Ўтрорни қамал қилади. И. 5 ой-лик қамал давомида ўз қўшини ва ша-ҳар аҳолиси б-н биргаликда мўғуллар-га қаттиқ қаршилик кўрсатиб, улардан бир неча минггини ҳалок этади. Аммо, сув ва егулик танқислиги, кучларнинг тенг эмаслиги оқибатида мудофаачи-лар ҳолдан кетиб, мўғуллар шаҳарга киришга муваффақ бўлади. Икки ўрта-да шиддатли жанг бўлиб, И. қўшини енгилади. Отиша-отиша бир дона ҳам ўқи қолмаган И., вайрон бўлган қалъа
ғиштлари б-н бир қанча мўғулларни уриб ўлдиради. Охири, мўғуллар кўпчи-лик бўлиб унинг устига ташланади-да, қўл-оёқларини боғлаб Самарқандга — Чингизхоннинг ҳузурига олиб боради. Чингизхон унинг кўзу қулоқларига кумуш эритиб қуйишни амр қилади (яна қ. Ўтрор мудофааси). ИНОН АБДУЛҚОДИР (тахаллуси; асл исми Фатҳулқодир Мустафоевич Сулаймонов) (1889.29.11, Оренбург губернясининг Челябинск уезди — 1976.1.10, Анқара, Туркия) — бош-қирд халқининг миллий озодлик ҳара-кати раҳбарларидан, туркшунос.
Троицк ш.даги Расулия мадрасаси-ни тугатган (1914). Бошқирдистон мух-торияти (республикаси)да халқ таъли-ми тизимининг ташкилотчиларидан бири. Валидий ва б. б-н биргаликда Бош-қирдистонни тарк этиб, Туркистонга келди (1920). Тошкентдаги қозоқ ва қирғиз мактабларида ўқитувчилик қил-ди. Валидийнинг яқин ёрдамчисига ай-ланиб, истиқлолчилик ҳаракатини жипслаштириш ишига ўз ҳиссасини қўшди. 1923 й. фев.дан Валидий б-н Эрон, Афғонистон, Ҳиндистонда бў-либ, 1925 й. июлда Истанбулга етиб келди. Туркология ин-тида ишлади (1925). Анқара ун-ти (1933—44), диний ишлар департамента (1961), турк маданияти ин-тида (1964) фаолият кўрсатди.
И. А. туркий халклар этнологияси, фольклори, диний эътиқодлари ва анъ-аналари ҳақидаги тадқиқотлари б-н машҳур. 400 дан ортиқ илмий ишлари бор. Жумладан, «Туркий тил ва лаҳжа-лари», «Олтой-Енисей турклари», «Сибирь турклари», «Шарқий Туркистон», «Алишер Навоий», «Алишер Навоий ва фольклор», «Чиғатой адабиёти», «Ўзбекларда қишлоқ тўйлари», «Абул-ғози Баҳодирхон ва унинг турклари», «Дукчи Эшон исёни», «Рус мустамла-качиларининг Туркистонда диний ку-раши», «Туркистоннинг аҳволи», «Узбек элида Москванинг қабихликлари», «Туркистонда 1916 й.даги қўзғолон», «Туркистон миллий қаҳрамонлари» ва б. 2 жилдли «Танланган асарлар» китоби Туркияда нашр қилинган (1987-91).
Ад.: Аҳмад Закий Валидий Тўғон, Бўлинганни бўри ер (Хотиралар), Т., 1997; Вал ее в Д. и др., Судьба и наследия башкирских учёных — эмигрантов, Уфа, 1995.
Қаҳрамон Ражабов, Ренат Шигабиддинов. ИНОНУ (Jnonu) Исмат (1884-1973) — Туркия давлат ва сиёсий арбоби. Отатуркттг энг яқин сафдоши. Армия Бош штаби бошлиғи ва Ғарбий фронт қўмондони бўлган. 1921 й. янв. ва март ойларида Инону қишлоғидаги

жангда И. қўмондонлигидаги Туркия армияси грек босқинчилари устидан ғалаба қозонган. Туркияда фамилия раем бўлгач, ўша ғалаба шарафига И. деган фамилия олган. 1922 й. Ташқи ишлар вазири. 1923—37 (танаффус б-н) ва 1961—65 й.ларда Бош вазир. 1938— 50 й.ларда Халқ республикачилар партияси (ХРП) раиси ва республика президенти бўлган. ХРП парламент сай-ловида енгилгач, мажлис (парламент) даги ХРП оппозициясига бошчилик қилган. 1961—65 й.лари Бош вазир, кейинчалик яна оппозиция раҳбари. 1972 й.дан истеъфода. ИНОНЧХОН, Ўғул ҳожиб (асл исми Бадруддин Ўғул ҳожиб (?—1223) — ануштегинийлар — хоразмшоҳлар амири лашкарларидан, ҳожиб (13-а.). Муҳаммад Хоразмшоҳ 1216 й. ёзидаги Ирғиз дарё'си бўйидаги жангца кўрсат-ган қаҳрамонлиги эвазига Инончхон унвонини беради. Жалолиддин хоразм-шоҳ этиб тайинлангандан сўнг Урганч-га келганда И. қипчоқ амирларининг унга қарши уюштираётган суиқасддан ўз вақтида огохлантирган. 1219 й. И. амир Ихтиёруддин Кушлу б-н биргаликда Бухоро мудофаасига рахбарлик қилади. Мўғуллар Бухорони истило қилганла-ридан сўнг И. Наса (Нисо) вилоятига келади. Бу ерда Муқаммад Хоразмшоҳ-нингтўзиб кетган аскарларини тўплаш-га эришади, қурол-яроғ, отлар, ки-йим-кечак, озиқ-овқат ғамлаб, кураш-ни давом эттиради. Нашжувон отлоги яқинида мўғул босқинчиларини тор-мор келтиради. Сўнгра И. Обивард томон юриш қилган. Бу ерда унга Му-ҳаммад Хоразмшоҳнинг яна анчагина жангчилари ва амирлари келиб қўшил-ган. 1221 й. И. Сабзаворни уз тасарру-фига киритади. Хуросоннинг катта қис-мига ҳукмронлик қилишга муваффақ бўлган И. 1223 й.да ал-Халқа мавзеида мўгуллар (10 минг киши) б-н яна жанг қилади, лекин бу муҳорабада И. енги-лади. Рей ш.да турган Ғиёсудцин Пир-шоҳ (Муҳаммад Хоразмшоҳнинг ўғли) саройидан паноҳ топади ва бир неча кундан сўнг заҳарлаб ўлдирилади. ИНОЯТНОМА (араб, иноят — гамхўр-лик ва форс, нома — хат, мактуб) — 1) подшоҳ, хон, амир, шунингдек, бошқа улуғ мансабдор кишилардан келган ва унда маълум илтифот баён қилин-ган мактуб; 2) 15—18-а.ларда бирор солиқ ва жаримадан озод қилинганлик ёки бирор имтиёз олганликни кўрса-тувчи расмий ҳужжат; 3) Қўқон хон-лигида нуфузли кишилар сафарга чиқ-қанларида хон томонидан қатағон қилинган ер (қ. Кўруғ), ўрмон, кўл ва ҳ. к.дан йўл-йўлакай фойдаланиш учун
берилган рухсатнома; 4) душманга қар-ши қуролли курашга чақирилган даъ-ватнома.
ИНОЯТОВ Бахром (1917, Тошкент — 1969.18.7, Москва) — актёр, педагог, биринчи узбек дирижёрларидан. Узбекистан халқ артисти (1965). Тошкент консерваториясининг (А. Козловский синфида) дирижерлик ф-тини (1957) тугатган. Узбек дав-лат опера ва балет театри (1948 й.дан Навоий театри)да дирижёр, 1960—66 й.ларда бош дирижёр. 1960 й.дан Тошкент консерва-ториясида даре берган. Дастлаб «Оқбилак» (С. Василенко, 1943) балети ва «Маҳмуд То-робий» (О. Чишко, 1944) операсининг биринчи постановкаларига дирижерлик қилган. И. репертуарида чет эл ва узбек композиторларининг асарлари бор. «Бўрон» (С. Василенко, М. Ашрафий, 1954), «Улугбек» (А. Козловский, 1958), «Гулсара» (Р. Глиэр, Т. Содиқов, 1963) опералари, «Оққуш кўли» (П. Чайковский, 1956), «Маскарад» (Л. Лапутин, 1958), «Суҳайл ва Меҳр» (М. Левиев, 1968) балетлари ва б. спектаклларни саҳналаштиришда фаол иштирок эт-ган, чет эл операларининг узбек ти-лига таржимаси муаллифи. ИНОЯТОВ Миробид (1889, Тошкент — 1937) — давлат ва жамоат арбоби, қатағон қурбони. 1916 й. Туркистонда-ги миллий озодлик ҳаракатида фаол катнашган. Тошкент Эски шаҳар кен-гаши ижроқўми раиси (1918), Тошкент Эски шаҳар шўро кенгаши раиси (1919), Туркистон АССР озиқ-овқат халқ комиссари (1920), Туркистон ХКСнинг Москвадаги мухтор вакили ўринбосари (1923), Туркманистон Молия халқ комиссари (1926), Ўзбе-кистон ССР Савдо халқ комиссари (1933) вазифаларида ишлади. Кейин-роқ Тожикистон Ер ишлари ва молия халқ комиссари этиб тайинланди (1935). Бироқ ҳаётини халқи, Ватани озодли-ги йўлида сарф этган И.га ҳам «халқ душмани» тамғаси босилди ва отишга ҳукм этилди. 1956 й. окланган. ИНОЯТОВ Ҳамид Шаропович (1919.29.12, Бухоро - 1987.5.5, Тошкент) — тарихчи олим. Ўзбекистонда хизмат кўрсатган фан арбоби (1973). Тарих фанлари д-ри (1958), проф. (1965). ЎзДУни тугатган (1936). Тошкент халқ хўжалиги ва педагогика ин-тлари,
ТошДУда ўқитувчи ва доцент (1935— 58), Ўзбекистон ФА Тарих ин-тида шуъба мудири (1959—87). И.нинг ил-мий фаолияти 19-а.нинг охири ва 20-а. бошларида Ўзбекистондаги миллий озодлик ҳаракати тарихига бағишланган. ИНОЯТОВ Ҳидоят (1913 — Тошкент
—   1938.5.10) — Ўзбекистонда жисмо-ний тарбия ва спорт ташкилотчиси. Ёшлар ҳамда мудофаага кўмаклашув-чи ташкилотларда ишлади. Парашют ва планер спорти тўгараклари, спорт ша-ҳарчалари ташкил этди. Узбек футбол-чиларини  илк бор халқаро миқёсга олиб чиқди. 1935 й. Туркияга ўртоклик учрашувлари ўтказиш учун борган футбол жамоасига раҳбарлик қилди. Республика жисмоний тарбия  ва спорт қўмитаси раиси муовини (1938). И. та-шаббуси б-н армияга чақирилувчи ёшлар ўртасида велосипедда юриш (ве-ломарафон) уюштирилди.  1935 й.   12 майдан — 14 июлгача давом этган бу юришда 5 киши (Ҳидоят Иноятов, Юзеф Эйнингис, Абдуваҳоб Иброҳи-мов, Абдураҳим Хўжаев, Василий Ша-лякин) Тошкент—Жиззах—Самарканд— Бухоро—Чоржўй—Термиз—Ду-шанба—Ўш—Андижон —Хўжанд — Тошкент йўналишини босиб ўтди. Икки ҳафтадан сўнг шу веломарафончилар Тошкент—Оренбург—Куйбишев—Пенза—Рязань—Москва йўналишига отла-надилар (30 июль — 13 сент.). Беш ой мобайнида жами 7000 км йўл босиб ўтдилар. Бу тенгеиз марафон Ўзбекис-тонда велосипед спортининг оммала-шишига сабаб бўлди. И. Москвада ўтка-зилган Физкультурачилар кунида Ста-линга суиқасд қилмоқчи бўлган, деб айбланади ва отиб ташланади. Вафоти-дан сўнг оқланди (1958). Тошкентдаги 18-болалар ва ўсмирлар спорт макта-бига И. номи берилган. Наманган ви-лояти йўллари бўйлаб ёш велосипед-чиларнинг И. номидаги халқаро турни-ри ўтказилади.
Ахбор Имомхўжаев.
ИНОҚ (қад. туркий руний битиклари-да «ишонч» маъносида қайд этилган)
—  1) Марказий Осиёда 11 —14-а.ларда ҳукм сурган сулолалар салтанатида «маслаҳатчи», «вазир»ни англатган; 2) Бухоро хонлигида ҳукмдорнинг ишонч-ли кишиси, мансабдор. 17—18-а.ларда хонликда улуғ И. ва кичик И. бўлган. Улуғ И. даражасига кўра, кўкалтош ва улуғ қушбеги (қушбеги-и калон) дан сўнг турган. Улуғ И., асосан, ҳукмдор фармонларини кичик мансабдаги амал-дорларга етказиш ва амир қабулига муяссар бўлганларни  киритиш б-н шуғулланган. Кичик И. ҳам хоннинг ишончли кишиси бўлиб, баъзан сарой-
иноғомов

дан отга минган ҳолда чиқиш ҳуқуқига эга бўлган. Ўз лавозимига кўра, улуғ меҳтар, девони саркор ва дастурхон-чидан юқори турган. Кичик И. қа ҳукм-дорнинг муҳрлари солинган қутичани эҳтиёт қилиш топширилган. Кичик И., шунингдек, амир номига тушган ари-за ва шикоятларни қабул қилган; эл-чиларни қабул қилиш пайтида улар келтирган хатларни очиб, амирнинг шахсий котиби (мунший)га тақцим эт-ган; 3) Хива хонлигидаги юқори маъ-мурий мансаб; хондан кейинги 2 рутба саналган ва бу лавозимга хоннинг би-родарларидан бири тайинланган. Хо-разм ўзбеклар тўпаси бошлиғи. Абул-ғозий Баҳодирхон тантанали маросим-ларда ўтириш учун И.ларга 4 жой аж-ратган. Бу имтиёз 1873 й.гача давом этган. И.лардан бири хоннинг чап то-монида, амир ул-умародан кейин ўтир-ган ва улуғ И. деб аталган. Янги хон кўтариш вақтида И.лар оқ наматнинг тўрт бурчидан ушлаб, бўлажак хонни 3 марта осмонга ирғитганлар, бу И.лар-нинг асосий ва фахрий бурчи эди. И.ларнинг сиёсий мавқеи ниҳоятда баланд бўлиб, 18-а. охирида ҳатто хон-ликни \ам идора қилганлар. И. ҳузури-да қушбеги, меҳтар (молия ишлари бошлиғи) ва оталиқ (қўшинлар қўмон-дони)дан иборат кенгаш бўлган ҳамда амалий тадбирлар ишлаб чиқишга ёрдамлашган. И.лар Хива тахтига Чин-гизхон авлодларини ўтказганлар, би-' роқ уларнинг аксари қозоқлар ва шунингдек, қўшни давлатлардан келган кишилар бўлиб ҳеч қайси тўпага ман-суб эмасдилар. Шунинг учун И.лар ўзларини бошда вақтинча, сўнг дои-мий хон деб эълон қилардилар. Янги сулола асосчиси Муҳаммад Амин иноқ қўнғирот уруғидан эди. Қўнғирот уруғи қиёт уруғи б-н бирга иккинчи ўзбек тўпасининг бошида турар эди.
Ҳамидулла Дадабоев.
ИНОҚЛАР — Хива хонлигини идора қилган сулола (1790—1873). Кўнғирот уруғига мансуб. Асосчиси — йирик мулкдор Муҳаммад Амин иноқ (? — 1790). У ёвмут қабиласидан чиққан Хива хонларига қарши курашиб, ҳоки-миятни эгаллаган. Сўнг, Абулғозий III (1770—1804)ни номигагина хон қилиб тайинлаб, амалда ҳокимиятни якка ўзи бошқарган. И. Хива хонлигини руслар босиб олгунига қадар (1873) ҳокими-ятни шу тариқа идора қилганлар. Сулола вакиллари: Авазбек (1790—1804), Элтузархон (1804—06), Муҳаммад Ра-ҳимхон (1806—25), Оллоқулихон (1825—42), Раҳимқулихон (1842—45), Муҳаммад Аминхон (1845—55), Аб-дуллохон   (1855),    Қутлуғ   Муродхон
(1855—56), Саид Муҳаммадхон (1856—65), Саид Муҳаммад Раҳимхон (1865-73).
ИНОҒОМОВ Зокир (1919.1.1 - Тош-кент — 1996.4.11) — Узбекистан халқ рассоми (1991). П. Беньков номидаги Республика рассомлик билим юртида таълим олган (1936—40). И. асарлари миллий руҳи, қаҳрамонларининг қиё-фалари жонли, ҳаётий ифодаланганли-ги б-н диққатга сазовор. Машҳур асарлари: «Оналик», «Чўпоннинг қўшиғи», «Чойга», «Куз» (1957), «Чойхоначи»
3. Иноғомов. «Куз» (1957).
(1958), «Далада нонушта», «Чирчиқво-дийсида» (1960), «Индонезиялик меҳ-мон» (1961), «Хирмонда» (1966), «Мош ҳосили» (1980), «Бешик тўй» (1983), «Туғилган кун» (1984). Орол мавзуида «Балиқ дудлаш», «Келинчак», «Орол» ва б. туркум асарлар, натюрмортлар, автопортрет ва б. ҳам яратган. ИНОҒОМОВ Раҳим Охунжонович (1902 - Тошкент - 1938.5.10) - Ўзбе-кистонда мустабид совет режимига қар-ши курашган миллий раҳбар ходимлар-дан бири. Ўзбекистон маориф халқ ко-миссари (1925—26), Ўзбекистон Ком-партияси МК матбуот бўлими мудири (1926). И. «Узбекистан зиёлилари» (1926) рисоласида ўзбек халқи боль-шевиклар амалга оширган окт. тўнта-ришига нисбатан нохуш муносабатда бўлганлигини кўрсатган эди. Узбекистан ёзувчиларининг Самарқанддаги «Қизил қалам» жамияти фаолиятига дастлаб раҳбарлик қилган, «Миллий Истиклол» ташкилоти аъзоси. У ўзи-нинг мақола ва нутқларида Ўзбекис-тон Компартиясини Россиянинг мус-
тамлакачилик сиёсатига қарши кураш-маётганлиқда, ВКП(б)МК Ўрта Осиё бюроси ва Ўрта Осиё Иқтисодий кен-гаши каби марказнинг назоратчи органларини зўравонликда айблаган. Бироқ Ўрта Осиё бюроси ва Узбекистан Компартиям МК И. ва унинг та-рафдорларини партияга қарши «ино-ғомовчилик гуруҳи» тузишда қоралаб уларга қарши кураш учун республика партия ташкилотини оёққа турғазди. 1926 й. 12 дек.да Узбекистан Компар-тияси МК Ижроия бюроси ва плену-мида, 1927 й. янв.да Ўрта Осиё бюро-сида бу масала махсус кўрилиб, «ино-ғомовчилик — майда буржуа ва мил-латчилик томонга оғиш», деб қораланди. 1926 й. дек.да И. ўз вазифа-сидан олиб ташланди. Узбекистан Ком-партиясининг 3 съезди (1927 й., нояб.) И.ни «ғоявий жиҳатдан тор-мор қилин-ди», деб ҳисоблаб уни Қашқадарёнинг энг чекка қишлоғига ишлаш учун жўнатди. 1930 й. 30 майда «Кизил Узбекистан» ва «Правда Востока» газетала-рида И.нинг очиқ хати уюштирилиб, у тавба-тазарру қилдирилади. Иноғо-мовчиликни Валидий (1880—1970) ва Мустафо Чўқай (1890—1941) узбек коммунистларининг марказнинг мин-тақадаги хўжайини — Урта Осиё бю-росига қарши дадил чиқиши, деб ба-ҳолашган эди. Мустафо Чўқай унга Парижда чикаётган «Ёш Туркистон» («Yas Turkistan») мажмуасида иштирок этишни таклиф қилади. 30-й.ларнинг ўрталарида И. Москвада яшайди. Москва электр з-дида, шунингдек, Буту-ниттифоқ МИКда таржимон бўлиб иш-лайди. У Крим АССРнинг Алушта ш.да даволанаётган пайт — 1937 й. 25 авг.да қамоққа олинди ва совет режими то-монидан 1938 й. 5 окт.да Тошкентда отиб ташланди.
Ад.: Ўзбекистоннинг янги тарихи, 2-ки-тоб [Узбекистан совет мустамлакачилиги дав-рида], Т., 2000; Узбекистан тарихи (1917— 1991 и.), Т., 2001.
Қаҳрамон Ражабов.
ИНОҒОМОВ Хайрулла Мансурович (1938.6.7, Қибрай тумани) — Узбекистан Республикаси халқ ўқитувчиси (1995). Тошкент пед. ин-тини тугатган (1970). 1961 й.дан Тошкент ш.даги 41-мактабда мусиқа ўқитувчиси, 1963 й.дан Қибрай туманидаги 16-мактабда мусиқа ва геогр., 1991 й.дан геогр. ўқитувчиси. И. республикада машҳур бўлган «Гул лола» ансамбли ҳамда «Ёш ўлкашунослар» тўгараги ташкилотчи-си. Геогр. бўйича янги ўқув дастури му-аллифларидан.
ИНОҒОМОВ Хотам (1940.20.8, Тошкент тумани) — Узбекистан Респуб-

ликаси халқ ўқитувчиси (1995). Тош-кент пед. ин-тини тугатган (1968). 1962 й.дан Тошкент туманидаги 9-мактабда бошланғич синф ўқитувчиси, мактаб директори ўринбосари, 1983 й.дан директор. И. мактаб моддий-техника ба-засини мустаҳкамлаш, синф хоналари ва фан кабинетларини жиҳозлаш, техника воситаларидан унумли фойдала-нишга катта эътибор берди. Ўзи она тили ва адабиётдан даре бериб, замонавий адабиёт кабинетини ташкил этган. ИНСБРУК — Австриянинг гарбидаги шаҳар. Тироль ерининг маъмурий мар-кази. Шарқий Альп тоғларида. Инн да-рёси (Дунай ирмоғи) бўйида, 574 м баландликда. Аҳолиси 144,2 минг киши (2000). Италия, Швейцария ва ГФРга бориладиган транспорт йўлларининг йирик тугуни. Халқаро аэропорт бор. Майин мовут, ип газлама, шойи тўқи-лади; шиша ва кошиндан бадиий бу-юмлар ишлаб чиқарилади. Металлсоз-лик, кимё-фармацевтика ва озиқ-ов-қат саноати корхоналари бор. Туризм-нинг йирик маркази. Қишки спорт мусобақалари ўтказиб турилади. 9-, 12-қишки олимпиада ўйинлари ўтказил-ган (1964, 1976). Ун-т (1669 й.дан), музейлар, театрлар, ботаника боғи бор. Тарихий бинолар ва меъморий ёдгор-ликларидан шаҳар минораси (14—16-а.лар), Хофбург саройи (14—18-а.лар), Хофкирхе черкови (1553—63) ва б. сақ-ланган.
И. 1234 й.да шаҳар ҳуқуқини олган. 1814 й.да Австрияга қайтариб берил-гунга қадар И. турли давлатлар тарки-бида бўлиб келди. 1938 й.да фашистлар Германияси босиб олди; 1945—55 й.ларда оккупация қилинган Австриянинг Франция зонасида бўлди. ИНСЕКТАРИЙ (лот. insecta — ҳашарот-лар) — ҳашаротлар ва ўргимчаксимон-ларни сақлаш ҳамда кўпайтиришда фойдаланиладиган қурилма ёки бино. Энг оддий И. қуёш нуридан тўсиб қўйи-ладиган, икки ёки бир томони ойна-ванд қугидан иборат. Ҳаво яхшй алма-шиниб туриши учун И. деворлари ма-тодан ёки қалин тўрдан ясалади. Замонавий И. бир қанча хонали бинодан иборат. Уларда ёруғлик, ҳарорат ва намликни ўлчагич ва меъёрга солиб ту-рувчи махсус қурилмалар ўрнатилган бўлади. И.дан биологик курашда фойдаланиладиган ҳашарот ва ўргимчакси-монларни сақлаш, очириш ва кўпай-тиришда фойдаланилади. ИНСЕКТИЦИДЛАР (лот. insectum -қашарот ва caedo — ўлдираман) — за-раркунанда ҳашаротларни йўқотиш учун ишлатиладиган кимёвий модда-
лар. И. ёрдамида зараркунанда, шунин-гдек, юқумли касалликлар тарқатувчи ҳашаротларга қарши кураш олиб бо-рилади. Сиртдан (ҳашарот ташқи қоп-лами орқали сингади), нафас олиш йўллари орқали, ичдан (озуқа б-н бирга ошқозон ичак аъзоларига киради), сингиб таъсир қилувчи (ўсимлик тўқи-маларига илдиз ва баргдан сингувчи) турлари бор. Кўпгина И. ҳам сиртдан, ҳам ичдан таъсир этиш хусусиятига эга. Ичдан таъсир қилувчи И. зараркунан-даларнинг еган овқати б-н ошқозонга тушиб, уларни ўлдиради; нафас йўлла-ри орқали таъсир қилувчи И. ҳашарот танасига нафас йўлидан, сиртдан (тери орқали) таъсир қилувчи И. эса тери-сидан киради. Баъзи И. ўсимликка ил-дизи ва барги орқали кириб, унинг ширасини ҳашарот учун заҳарли қилиб қўяди.
Кимёвий таркибига кўра анорганик ва органик И.га бўлинади. Анорганик И.га турли хил металл бирикма-лари, шу жумладан кенг ишлатиладиган олтингугурт препаратлари мисол бўлади. И.нинг катта гуруҳини юқори физиологик фаолликка эга бўлган органик бирикмалар ташкил этади. У хлорорганик, фосфорорганик, кар-баматли бирикмаларга бўлинади. И. ҳўлланувчи кукун (сувли суспензия қилиб пуркаш учун), дуст (экинлари-га чангитиш, уруғни упалаш учун), эмульсия концентратлари ёки эмуль-сияланувчи концентрат (сувда суюлти-риб эмульсия ҳолида пуркаш учун), махсус (ўта кичик ҳажмда пуркаш учун препаратлар, паста, тутун шашкалари, аэрозоллар, фумигация учун ва б.) ҳамда донадорланган препаратлар (туп-роққа уруғ б-н бирга ёки ниҳол пайдо бўлгандан сўнг солиш учун) ҳолида ишлаб чиқарилади. И. таъсир кучи бир неча кундан бир неча йилгача давом этиши мумкин. Уларнинг таъсир кучи даражаси кўпгина омилларга, бирин-чи навбатда, бирикманинг кимёвий таркибига боғлиқ. Mac, таркибида мар-гимуш, симоб бўлган, шунингдек, хлорорганик препаратлар структураси жуда барқарорлиги б-н ажралиб туради. Кўпгина фосфорорганик И. ёруғлик, намлик ва муҳитнинг биологик омил-лари таъсирида тез парчаланади, шу-нинг учун ҳам бу препаратлар ўсим-ликлар учун хавфеиздир. Одам ва ис-сиққонли ҳайвонларга таъсири жиҳа-тидан ҳам И. бир-биридан кескин фарқ қилади. И.нинг заҳарлилик даражаси ўртача ўлим дозасини (яъни синовда-ги ҳайвонларнинг 50% нобуд бўлиши-ни) кўрсатадиган ЎД50 белгиси б-н ифодаланади. Қабул қилинган тасниф
бўйича препаратларнинг заҳарлилик даражаси (синовдаги ҳайвонларга ичдан таъсир этганда) қуйидагича гуруҳ-ланади: ўта заҳарли (ЎД50—50 мг/кг гача), заҳари кучли (ЎД50—50—200 мг/ кг), ўртача заҳарли (ЎД50—200—1000 мг/кг), заҳари кучеиз (ЎД50—1000 мг/ кг дан юқори).
Деҳқончиликда И.дан экинларни за-раркунандаларни ҳимоя қилишда кенг фойдаланилади. Инсектицид препаратларнинг таъсир этувчи моддаси тарзи-да фойдаланиладиган кимёвий модда-ларнинг сони (жаҳон миқёсида) 300 дан ортиқ, уларнинг препарат шакл-лари 5 мингга яқин. К,, х. зараркунанда-лари — ҳашаротларга қарши кураш муаммоларининг жадал ўрганилиши ҳамда самараси юқори ва иссиққонли ҳайвонлар учун хавфи камроқ янги препарат ва бирикмаларнинг кашф этилиши туфайли И.нинг тур-хили доимо янгиланиб бормоқда. Ҳоз. шаро-итларда мишьяк ва фторли ноорганик И. қўлланилмайди. Ривожланган мам-лакатларда, шу жумладан, Ўзбекистон-да хам илгари ишлатиб келинган ДДТ ва бир қанча хлорорганик (полидофен, анабазин ва никотин сульфат каби за-ҳари кучли) И.ни эндиликда қ. х.да қўллаш тақиқланган. Улар ўрнига за-ҳари кучеиз ва ўртача заҳарли И. тав-сия этилган, жумладан, фосфорорганик бирикмаларни қўллаш тобора кен-гаймокда. Кейинги йилларда қ. х.да сарф меъёри оз (1 га майдонга 25—200 г) ва заҳари нисбатан кучеиз бўлган синтетик пиретроидларлан кўпроқфой-даланилмоқца. Ўзбекистонда 90-й.лар-нинг 2-ярмидан бошлаб Ғарбий Евро-падаги кимё концернларида («Сибо Гейга», «Байер» ва б.) ишлаб чиқарил-ган И. кўпроққўлланилади. Ўзбекистон-да уларнинг ваколатхоналари очилган.
И.ларнинг сув ҳавзаларига тушиши-ни, асалари ва б. фойдали ҳашаротлар-нинг заҳарланиши, ҳайвон ва ўсимлик маҳсулотларида тўпланиши ва б. зарар-ли таъсирининг олдини олиш учун уларни сақлаш, қўллаш, ташиш қоида-ларига қатъий амал қилиш керак (яна қ. Пестицидлар).
Султон Алимуҳамедов.
ИНСОЛЯЦИЯ (лот. incolo — қуёшга тутаман) — 1) ер сиртининг қуёш ра-диациясида нурланиши. Муайян вакт бирлиги мобайнида 1 см2 сиртга тик тушаётган қуёш нури энгергияси б-н ифодаланади. Қуёш радиациясининг атмосферада ютилиши, сочилиши ва кайтиши натижасида И. кун давомида ва шунингдек, фаелдан фаелга жуда тез (0 дан 1,5 кал/см2 ■ мин ва ундан ор-тиқ) ўзгаради. Уй ва биноларни лойи-

ҳалашда И. ҳисобга олинади. Mac, би-нони, айниқса, турар жойларни кун-гай жойга солишга ҳаракат қилинади. И. микдори актинометр ва пиргелиометр б-н ўлчанади; 2) тиббиётда — қуёш нури б-н даволаш ва баданни чи-ниқтиришда И.дан кенг фойдаланила-ди. Даволаш муассасалари, санаторий-ларда махсус инсолярийлар бўлади (қ. Ҳаво ва қуёш ванналари). «ИНСОН» — «Ўзбеккино» давлат — акционерлик компаниясига қарашли киностудия. 1990 й. ташкил топган. «Ку-лол ва кўзача», «Сукутлик кодекси» (1990—91, 1993, реж. 3. Ройзман), «Дал-лол» (1992, реж. Б. Одилов), «Бомба» (1994, реж. 3 Мусоқов), «Имом ал-Бу-хорий» (икки қисмли, 1996, реж. Б. Со-диқов) каби бадиий, «Синбад, қароқ-чи ва тўтиқуш», «Муҳаббат қанотла-ри» сингари мультипликацией ҳамда «Қора балиқ изи» (беш қисмли), «Имом ал-Бухорий» (5 қисмли) теле-визион бадиий фильмлар ишлаб чиқар-ган. Бадиий раҳбари — Равиль Ботиров. ИНСОН ВА ФУҚАРО ҲУҚУҚЛАРИ ДЕКЛАРАЦИЯСИ (1789) - Буюк француз инқилобининг сиёсий манифе-сти. 1789 й. 26 авг.да Таъсис мажлисида қабул қилинган. Шахс, сўз, виждон эркинлигини, фуқароларнинг қонун олдида тенглигини, зулмга қаршилик кўрсатиш ҳукуқини, хусусий мулк дахлсизлигини асосий ҳуқуклар сифа-тида эътироф этган. ИНСОН ВА ФУҚАРОНИНГ ҲУҚУҚ ВА ЭРКИНЛИКЛАРИ - инсонга бе-каму кўст яшаш имкониятини берув-чи ва иқтисодий, ижтимоий, маданий, сиёсий соҳаларда ўз имконият ва та-лабларининг амалга оширилишини таъминловчи ҳуқуқий мақом. Инсон ҳуқуқлари ва эркинликларига риоя этиш Ўзбекистон Республикаси кон-ституциявий тузумининг асосидир. ЎзР Конституциясида қайд этилган ҳуқуқ ва эркинликлар: қонунларнинг мазму-ни ва қўлланилишига ҳамда қонун чи-қарувчи, ижро этувчи ҳокимият фао-лиятига бевосита таъсир кўрсатади; Ўзбекистоннинг ҳар бир фуқаросига, унинг жинси, ирқи, миллати, тили, диний эътиқоди, ижтимоий келиб чи-қиши, маслаги, шахсий ва ижтимоий аҳволидан қатъи назар, инсон ҳуқуқла-ри ва эркинликлари бузилмаслигини, суд йўли б-н ҳимоя қилинишини ка-фолатлайди. Конституция барча фуқа-роларнинг қонун олдида тенглигига асосланган ҳолда, ўзгаларнинг ҳуқукда-рига ҳурмат б-н қараш тамойиллари-ни, ўзгаларнинг қонуний манфаатла-рини, ҳуқуқ ва эркинликларини бузиш ҳисобига ўз ҳуқуқ ва эркинликларини
рўёбга чиқаришга йўл қўйилмасликка, ижтимоий адолат ва ҳамжиҳатликни таъминлашга қаратилган. ЎзРда И. ва ф. ҳ. ва э. амалга оширилишига давлат ка-фолат беради. Ўз навбатида республика ҳудудида яшовчи шахслар Консти-туцияда таъкидланган ҳуқуқ ва эркин-ликларга, халқаро ҳуқуқ меъёрларига риоя этиши зарур. Умум эътироф қил-ган мазкур халқаро меъёрий манбалар Бирлашган Миллатлар Ташкилотининг Инсон ҳуқуклари умумжаҳон деклараци-яси, Бола ҳуқуклари тўғрисида конвенция ва ЎзР қўшилган яна бир қатор халқаро ҳужжатлардир. «ИНСОН ВА ҚОНУН» - Узбекистан Республикасининг ҳуқуқий, ижтимо-ий-оммабоп газетаси. Муассиси — Ўзбекистон Республикаси Адлия вазир-лиги. 1996 йил янв.дан ойига бир марта Тошкентда нашр этилган. 1998 йил янв.дан мустақил ҳафталик нашрга ай-лантирилган. Асосий вазифаси — жами-ятда ҳуқуқий онг ва ҳуқуқ мадания-тини шакллантириш, аҳолини Ўзбе-кистон ва жаҳон қонунчилигидаги ўзгаришлар б-н таништириб бориш, уларни тушунтириш ва шарҳлаш, жи-ноятчилик ва қонунбузарлик илдизла-рини очиш ва бу ишга жамоатчилик эътиборини қаратишдан иборат. Асосий рукнлари: «Қонунларни шарҳлаймиз», «Ҳуқуқшунос минбари», «Суд зали-дан», «Қонун ва ижро», «Ҳуқуқингиз-ни биласизми?», «Жиноятчилик — ил-лат», «Қонун барчага баробар», «Куч — адолатда». Адади 6,5 минг нусха (2002). ИНСОН ҲУҚУҚЛАРИ - инсоннинг давлат б-н муносабатидаги ҳуқуқий мақомини, иқтисодий, ижтимоий, сиёсий ва маданий соҳалардаги имкони-ятлари ҳамда даъволарини тавсифлов-чи тушунча. И. ҳ.ни эркин ва самарали тарзда амалга ошириш фуқаролик жа-мияти ва ҳуқуқий давлатнинг асосий белгиларидан биридир. И. ҳ.ни мутлақ ва нисбий И. ҳ.га бўлиш қабул қилин-ган. Яшаш ҳуқуқи, қийнокларга, зўра-вонликка, инсон шаънини ерга уради-ган бошқа хил муомалага ёки жазога дучор этилмаслик ҳуқуқи, шахсий ҳаёт-нинг дахлсизлиги ҳуқуқи, шахсий ва оилавий сир саклаш ҳуқуқи, ўз шаъни ҳамда яхши номини ҳимоя этиш ҲУҚУҚИ, виждон эркинлиги ва динга эътиқод қилиш ҳуқуқи, шунингдек, суд томонидан ҳимоя қилиниш ва одил судлов ҳуқуқи ҳамда шулар б-н боғлиқ энг муҳим процессуал ҳуқуқлар мут-лақ И. ҳ. сирасига киради. Қолган ҳамма И. ҳ. нисбий бўлиб, фавқулодда ёки ҳарбий ҳолат тартиби жорий қилинган вазиятда чеклаб ёки тўхтатиб қўйили-ши мумкин. Демократик давлатда мут-
лақ И. ҳ.ни ҳар қандай вазиятда ҳам чеклашга ёки вақтинча тўхтатишга (бе-кор қилишга) йўл қўйилмайди.
Ўзбекистон Республикасининг Конституциясида инсон ва фуқароларнинг асосий қуқуқлари, эркинликлари ва бурчлари, жумладан, шахсий ҳуқуқ ва эркинликлари, сиёсий ҳуқуклари, иқ-тисодий ва ижтимоий ҳуқуклари, шунингдек, И. ҳ. ва эркинликларининг кафолатлари белгилаб берилган (18— 52-моддалар). Узбекистан Республика-сида барча фуқаролар бир хил ҳуқуқ ва эркинликларга эга бўлиб, жинси, ирқи, миллати, тили, дини, ижтимоий келиб чиқиши, эътиқоди, шахси ва ижтимоий мавқеидан қатъи назар, қонун олдида тенгдирлар (18-модда). Жумладан, яшаш ҳуқуқи — ҳар бир инсоннинг узвий ҳуқуқи. Инсон ҳаётига суиқасд қилиш — энг оғир жиноят ҳисобланади (24-модда). Ҳар ким эр-кинлик ва шахсий дахлсизлик қуқуқига эга. Ҳеч ким конунга асосланмаган ҳолда ҳибсга олиниши ёки қамоқда сақланиши; қийноққа солиниши, зўра-вонликка, шафқатсиз ёки инсон қадр-қимматини камситувчи бошқа тарзда-ги тазйиққа дучор этилиши мумкин эмас (25—26-моддалар). Ҳар ким ўз шаъни ва обрўсига қилинган тажовуз-лардан, шахсий ҳаётига аралашишдан ҳимояланиш ва турар жойи дахлсизлиги ҳуқуқига; фикрлаш, сўз ва эътиқод эркинлиги хуқуқига эга (27—29-модда-лар). Ҳамма учун виждон эркинлиги кафолатланади. Ҳар бир инсон хоҳ-лаган динга эътиқод қилиш ёки ҳеч қай-си динга эътиқод қилмаслик ҳуқуқига эга. Диний қарашларни мажбуран сингдиришга йўл қўйилмайди (31-мод-да).
Мустақиллик йилларида Ўзбекистон-да И. ҳ. ва эркинликларининг устунли-гидан келиб чиқадиган, халқаро миқ-ёсда қабул қилинган янги юридик та-мойил ва талабларга асосланган кенг ҲУКУҚИЙ муҳит вужудга келтирилди. Тоталитар тузумнинг тазйиқ ва зўра-вонлигидан ҳуқуқий меъёрлар сари кескин бурилиш ясалди. Республика қонунларини И. ҳ. соҳасидаги халқаро меъёрлар ва андозаларга мувофиклаш-тириш, мазкур соҳада Миллий ҳара-кат дастурини ишлаб чиқиш, И. ҳ.ни ҳимоя қиладиган муассасаларнинг ях-лит тизимини барпо этиш, И. ҳ.га оид халқаро шартномалар ва ҳужжатларга қўшилишда давом этиб, бу ҳужжатлар бўйича мажбуриятларни бажаришнинг, барча давлат органлари, мансабдор шахслар ва фуқаролар шу ҳужжатлар талабларига сўзсиз риоя қилишининг механизми яратилди..

ИНСОН  ҲУҚУҚЛАРИ   БЎЙИЧА  МИЛЛИЙ   МАРКАЗ
ИНСОН ҲУҚУҚЛАРИ БЎЙИЧА МИЛЛИЙ МАРКАЗ, Ўзбекистон Республикаси Инсон ҳуқуқ-лари бўйича миллий марка-зи — ЎзР Президентининг фармони (1996 й. 31 окт.) б-н тузилган марказ. Инсон ҳуқуклари ва эркинликларини муҳофаза қилишнинг таъсирли воси-тасини барпо этиш, халқаро ташкилот-лар \амда қуқуқни муҳофаза қилиш ташкилотлари б-н ҳамкорликни кен-гайтириш, давлат муассасалари ходим-лари ва барча аҳолининг инсон ҳуқукутри бўйича маданиятини оши-риш мақсадида, БМТнинг инсон ҳуқуқлари ва бошқарув тизимини де-мократиялашни қўллаб-қувватлаш дас-турига мувофиқ ташкил этилган. Дав-латга қарашли, тахлил, маслаҳат, идо-ралараро ва мувофиклаштириш орга-ни ҳисобланади. Асосий вазифалари: инсон ҳуқуқлари бўйича миллий ҳара-кат режасини ишлаб чиқиш; шу соха-га оид миллий маърузалар тайёрлаш; тегишли ўқув-услубий адабиётлар нашр этиш, тадқиқотлар ўтказиш.
Марказ ҳузуридаги жамоатчилик б-н алоқалар бўлими ва болалар қабулхо-насида бепул юридик маслаҳатлар бе-рилади. Инсон ҳуқуқларини бузиш ҳол-лари юзасидан фуқароларнинг ариза ва шикоятлари кўриб чиқилиб, ҳал эти-лади. Марказ БМТ махсус бўлинма ва ташкилотлари, Европа Хавфсизлик ва ҳамкорлик ташкилоти (ЕХҲТ) Демок-ратик муассасалар ва инсон ҳукуклари бўйича бюроси, АҚШ, Англия, Франция, Италия, Ҳиндистон каби давлат-ларнинг элчихоналари, Америка юри-стлар ассоциациям, К. Аденауэр фон-ди, Сорос фонди, Ф. Эберт фонди ва ш. к. жамғармалар б-н яқин ҳамкорлик-да фаолият юритади. БМТ Тараққиёт дастури (ПРООН) б-н бирга таъсис этилган «Демократлаштириш ва инсон ҳуқуқлари» илмий-оммабоп жур. ўзбек, инглиз ва рус тилларида чоп этилади. Марказ ҳузурида инсон ҳуқуқлари бўйича оммавий кутубхона ташкил этилган.
ИНСОН ҲУҚУҚЛАРИ ТЎҒРИСИДА ПАКТЛАР — Бирлашган Миллатлар Ташкилотининг Бош Ассамблеяси 1966 йил 16 дек.да қабул қилган пактлар. Иқтисодий, ижтимоий ва маданий ҳуқуклар тўғрисида халқаро пакт ҳамда Фуқаролик ва сиёсий ҳуқуқлар тўғри-сида халқаро пактдан иборат. Улар хал-қаро шартнома кучига эга бўлиб, дав-латларнинг ўз юрисдикциясида бўлган шахсларга муайян ҳуқукларни бериш юзасидан мажбуриятларини белгилай-ди, И. ҳ. т. п.га қўшилган ҳар бир давлат томонидан тегишли қонун ва б. тадбир-
ларни жорий этиш орқали амалга оши-рилади. И. ҳ. т. п.да халқларнинг ўз тақ-дирини ўзи белгилаш ва шу б-н бог-лик ҳолда табиий бойликларини ўзи эркин равишда тасарруф этиш ҳуқуқи таъкидланган. Иқтисодий, ижтимоий, маданий соҳалардаги ҳуқукдар, жум-ладан, меҳнат қилиш ҳуқуқи, дам олиш ҳуқуқи, етарли турмуш даражасига эри-шиш ва яшаш шароитини узлуксиз ях-шилаб бориш ҳуқуқи, ижтимоий ва бошланғич бепул таълим олиш ҳуқуқи, маданий ҳаётда қатнашиш ва илмий та-раққиёт самараларидан баҳраманд бўлиш ҳуқуқи ва б. кўзда тутилган. Шу-нингдек, фуқаролик ва сиёсий ҳуқуклар, аввало, ҳар бир инсон яшаш ҳуқуқига эга эканлиги кўрсатилиб, \еч ким қулликда, забунликда тутилмас-лиги, қийноқларга солинмаслиги, хўр-ланмаслиги, шафқатсиз муомалага ду-чор қилинмаслиги зарур, деган талаб-лар олға сурилган. Эркинлик ва дахл-сизлик ҳуқуқи; қонун ва суд олдида тенглик; жиноий ва фуқаролик суд ишларини юритиш кафолати; ўзбо-шимчалик б-н ва қонунга хилоф равишда шахсий ва оилавий турмушга аралашмаслик; турар жой дахлсизли-ги; ёзишма сири; инсон шаъни ва об-рўсига қонунсиз тарзда тажовуз қил-маслик; фикрлаш, виждон ва дин эр-кинлиги ҳуқуқи; тинч йиғилишлар ўтказиш ва уюшма тузиш эркинлиги хуқуқи; ҳам бевосита, ҳам эркин сай-ланган вакиллар орқали давлат ишларини юритишда қатнашиш; овоз бериш ва сайланиш ҳуқуқи; ҳеч бир монелик-сиз ўз фикрида туриш ҳуқуқи кабилар ҳам И. ҳ. т. п.да эътиборга олинган. Узбекистан Республикаси 1995 й. 31 авг.да И. ҳ. т. п.га қўшилган. ИНСОН ҲУҚУҚЛАРИ УМУМЖАҲ-ОН ДЕКЛАРАЦИЯСИ - қ. Бирлашган Миллатлар Ташкилотининг Инсон ҳуқуқлари умумжаҳон декларациям. ИНСОНПАРВАРЛИК — инсоннинг қадри, эркинлиги, бахт-саодати, тенг ҳуқуклилиги тўғрисида, инсонийлик-нинг барча тамойилларини юзага чи-қариш учун шарт-шароитлар яратиб бериш ҳақида ғамхўрлик қилишни ифодаловчи тушунча. Унга кўра, дунё-да энг қимматли нарса инсондир, бу-тун мавжудот, борлиқ инсонга, унинг бахт-саодатига хизмат қилиши лозим. Инсон тақдири, халқ манфаатлари, мамлакат кишилари ҳақида ғамхўрлик И.нинг асосий масаласидир.
И. ғоялари узоқтарихга эга. Улар бахт-саодат ва адолатга эришиш орзулари тарзида қадимдан халқ оғзаки ижоди-да, адабиётда, диний ва фалсафий таъ-лимотларда ўз аксини топиб келмокда.
Шарқ фалсафаси ва ижтимоий тафак-курида И. ғоялари азалдан кенг тар-қалган бўлиб, унинг кўп минг йиллик тарихи б-н чамбарчас боғлиқ. Ўрта осиёлик мутафаккирлардан Абу Наср Форобий, Абу Райҳон Беруний, Абу Али ибн Сино, Мирзо Улуғбек, Али-шер Навоий ва б. асарларида И., инсон эркинлиги, унинг қадр-қиммати ғоялари олға сурилди. Форобий инсон-ларнинг иноқ ва дўст яшаши мамла-катда халқлар учун катта фойда келти-ришини исботлашга интилган ва тин-чликни қатъий қувватлаб, бутун фао-лиятини инсон хизматига қаратган. Навоий инсон тақдири, халқ манфаа-ти, мамлакат ҳақида ғамхўрликни асосий масала қилиб қўйган. Дунёда энг қимматли нарса инсондир, деган фикр-ни олға сурган. Унинг фикрича, бутун мавжудот, борлиқ инсонга, унинг бахт-саодатига хизмат қилиши лозим. Жа-ҳон динлари, жумладан ислом динида ҳам И. ғоялари ўз ифодасини топган. Унда фақир, камбағал, мусофир, муҳ-тож кишиларга ёрдам беришга, саҳо-ватли ва инсофли бўлишга даъват қили-нади.
И. яхлит дунёқараш тизими сифати-да биринчи бор Европада Уйғониш дав-рида шаклланган. И. гоялари Европада ўрта асрларда инсоннинг камситили-шига, уни худо ва дин номидан ҳақоратлаб инквизиция гулханига таш-лаган шафқатсиз диндорларга ва улар-ни қўллаб-қувватлаган жамият вакил-ларига қарши, инсон ҳуқук^ари учун муросасиз кураш сифатида намоён бўлди (қ. Гуманизм). И. кенг ижтимоий фикрни қамраб олиб, адабиёт, фалса-фа, санъат ва б. соҳаларда 14—17-а.лар-да Италияда, кейинчалик эса Европа-нинг бошқа мамлакатларида кенг тар-қалди.
Кейинги асрлар давомида И. гоялари гуманизм номи б-н ривожланди. Бу ата-ма биринчи марта 19-а. бошларида фан-да ишлатила бошлади ва 20-а.нинг ўрталаригача жамиятдаги адолатсиз-ликни, тенгсизликни танқид қилиш-га қаратилди. 2-жаҳон урушидан ке-йин жахрн тараққиётида туб ўзгариш-лар юз бериб, ҳақиқий И. томон жиддий қадамлар қўйилди. Буни БМТ, ЮНЕСКО каби халкаро, мин-тақавий ва давлатлараро ташкилотлар декларация ва ҳужжатларида кўриш мумкин. И. ҳар бир ҳуқуқий, демокра-тик давлатнинг ҳаёт қоидаларидан би-рига айланмокда.
Узбекистан ўз сиёсатини И. шартла-ри, талаблари, қоидаларига, Шарқ ва Ғарб давлатларининг энг илғор тажри-баларига таяниб олиб бормокда.
ИНСУЛЬТ

ИНСТАНЦИЯ (лот. instantia — бевоси-та яқинлик) — бир-бирига итоат қила-диган ташкилотлар, давлат бошқарма-лари, суд органлари, жамоат ва б. ташкилотлар тизимидаги босқич (қ. Суд инстанцияси).
ИНСТИНКТ (лот. instinctus — уйғо-ниш, қўзғалиш) — муайян шароитда ҳайвонларнинг битта тури учун хос бўлган мураккаб ирсий хатти-ҳаракат-лари мажмуи. И. ташқи ва ички қўзға-лишларга жавоб тариқасида пайдо бўлади. И.ни илмий тадқиқ қилишни Ч. Дарвин бошлаб берган. У биринчи бўлиб И.нинг ривожланиши турнинг тарихий шаклланиши ва нерв система-сининг тузилиши б-н боғлиқлигини кўрсатиб берди. И.ни рус олимларидан И. М. Сеченов, И. П. Павлов ва б. ҳам ўрганишган. И. — мураккаб шартсиз рефлекслардан (қ. Шартсиз рефлекслар) иборат бўлиб, улар асосида шартли рефлекслар вужудга келади. Биологик моҳиятига кўра, И. қуйидаги гуруҳлар-га ажратилади: озиқланиш (озиқни то-пиш, озиқ ғамлаш ва б.); турни сақлаб қолишга қаратилган пассив (тегилган-да қимирламасдан қотиб туриш, қочиб қолиш ва б.) ва актив (жисмлар, шох-шаббалар ва б. ёрдамида ҳимоя) ҳи м о -яланиш; жинсий безлар функцияси б-н боғлиқ бўлган ж и н с и й И. (жинсий майл, оталаниш, балиқларнинг увилдириқ ташлаш жойига миграция-си ва б.); авлод тўғрисида ғамхўрлик б-н боғлиқ бўлган ота-оналик И.и (уя ва ин қуриш, бола боқиш, болани ҳимояланишга, ов қилишга ўргатиш ва б.); пода, гала, оила аъзоларининг ўза-ро муносабатларини ташкил қилувчи гуруҳли И. Ҳашаротлар хатти-ҳара-катларининг деярли ҳаммаси И.дан иборат. Баликлар, қушлар ва айниқса сут эмизувчилар хатти-ҳаракатларининг асосий қисмини И. эмас, балки шартли рефлекслар ташкил этади. Одамда И. унинг тарбия жараёнида шакллана-диган онгли фаолиятига бўйсунган бўлади. И.ни ўрганиш ва ундан фойда-ланиш чорвачилик, овчилик хўжалик-ларида, қ.х. зараркунандалари ва ин-фекцион касалликларнинг қўзғатувчи-ларига қарши курашда катта аҳамият-га эга (яна қ. Рефлекслар). ИНСТИТУТ (лот. institum — тартибот, муассаса) — 1) турли ихтисослашган ўқув юртлари (ўрта, олий, малака оши-риш тизими), и.т., лойиҳалаш ва б. муассасаларнинг номи; 2) жамиятда-ги ижтимоий тартиботларнинг муайян доирасини ўз ичига олган ҳуқуқий меъ-ёрлар мажмуи. Кенг маънода — ижтимоий турмушни ташкил этувчи ва тар-тибга солиб турувчи ижтимоий тузил-
манинг бир унсури — муассасалар, меъёрлар, қадриятлар, маданият наму-налари, қарор топган феъл-атвор шакл-лари мажмуи: иқтисодий И. (мае, мулкчилик, иш ҳақи), сиёсий И. (мае, давлат, армия, партия), молиявий И.лар (молия ва банк муассасалари) ва ш.к.
ИНСУЛИН (лот. insula — оролча) — ҳайвон ва одамнинг оқсил табиатли гормони. Меъда ости безининг Лангер-ганс оролчаларида ишлаб чиқарилади. Канадалик олимлардан Ф. Бантинг б-н Ч. Бест биринчи бўлиб ажратиб олиш-ган (1921—22). Мол. м. 6000. И. молеку-ласи дисульфид боғлари б-н бириккан иккита полипептид занжирдан тузил-ган бўлиб, 51 аминокислота қолдиғи-дан ташкил топган. И.да аминокисло-талар қолдиғининг кетма-кет жойлашу-вини инглиз биокимёгари Ф. Сангер аниқлади (1945—56). Бу И.ни кимёвий йўл б-н синтез қилишта имкон берди. И. кимёвий ва ген инженерлиги йўли б-н синтез қилинган. И. аминокислота-лар тартиби биринчи бўлиб аниклан-ган оқсил моддадир.
И. гликогеннинг парчаланиши ва жигарда глюкоза синтезланишини тўхтатиб, қондаги қанд миқцорини ка-майтиради. Айни вақтда, ҳужайра мем-браналарининг глюкоза ўтказувчанли-гини оширади, натижада, тўқималар-га глюкоза ўтишига имкон туғилади. Организмда И. етишмаслиги қандли ди-абетта сабаб бўлади. Уни даволашда қўлланиладиган И. препаратлари (сўйилган қорамолнинг меъда ости бе-зидан тайёрланади): аморф рух-инсу-лин суспензияси, протамин-рух-инсу-лин эритмаси, протамин-инсулин суспензияси ва б. И.га Караганда анча узок, таъсир этади. Дармонсизлик, иштақа йўқолиши ва б. баъзи касалликларда оз-оздан И. инъекция қилиш буюрилади. Интоксикациялар (мае, ҳомиладор-ларнинг тинмай қусиши), шизофрения ва жигар касалликларини даволашда ҳам буюрилади. И. овқат ейишдан 30— 60 мин. илгари тери ости ёки мускул орасига юборилади. У оқсил бўлгани-дан ҳазм ширалари таъсирида емири-либ кетади, шунинг учун уни ичиш наф бермайди. 6—8 соатдан кейин так-рор инъекция қилинади. ИНСУЛЬТ (лот. insulto — човут сол-моқ, ҳужум қилмоқ) — бош мияда қон айланишнинг тўсатдан бузилиб, мия тўқимасининг зарарланиши ва функ-циясининг издан чиқиши; мияга қон қуйилиши. Гипертония касал-лиги, мия томирлари атеросклерози, аневризма, васкулит ва б. бир қанча ка-салликлар И.га сабаб бўла олади.
Геморрагик ва ишемик И. фарқ қили-нади. Геморрагик И. ёки апоп-лексияда мияга қон қуйилади. Гар-чи И. кўпчилик одамларда тўсатдан пайдо бўлса-да, бироқ касаллик нишо-наси олдиндан сезилади. Мае, гипертония касаллиги ва атеросклерозда мияга тўсатдан, кўпинча киши ҳаяжон-ланганда қон қуйилади. Баъзан бош ғувиллайди, оғрийди, айланади, бош-да оғирлик сезилади. Қон қуйилиши (геморрагия) мия тўқимасини емириб, тегишли функцияларни бузади; киши ҳушдан кетиб, қусади, юзи қизаради, тез-тез чуқур, кўпинча хириллаб на-фас олади, пульси таранг ва сийрак-лашган бўлади, т-раси кўтарилади, сийдик ва нажаси келмай қолади ёки беихтиёр чиқиб кетади. Ҳаёт учун хавф-ли бу ҳолат 1—3 кун давом этиб, кейин бемор ҳушига келади ва миянинг бирор соҳаси зарарланганлигини кўрса-тувчи белгилар юзага чиқади; кўпинча гавданинг ўнг ёки чап қисми фалаж бўлади (гемиплегия), бемор тилдан қолади ёки тузук гапира олмайди. Бир неча ойдан кейин фалаж деярли бар-ҳам топиши, бемор яна тилга кириши мумкин.
Ишемик И. мия томирларининг тромбози натижасида пайдо бўлади, бу мия тўқимасининг юмшаши — мия инфарктига сабаб бўлади. Бош оғриши, айланиши каби дастлабки белгилар пайдо бўлгандан кейин бемор ҳушдан кетмай, қўл ёки оёқ увишади, сўнгра парез ёки фалаж бўлади, сезиш крби-лияти йўқолади ёки пасаяди, нутқ бу-зилади. Беморнинг ранги ўчган, кўз қорачиклари тор, пульси заиф, аммо т-раси нормал бўлади. Бузилган функ-циялар бир неча ойда аслига келиши мумкин.
Эмболияга алоқадор И.да мияда қон айланиши тўсатдан (баъзан жис-моний зўриқишдан) бузилади. Эмбо-лиядан олдин кишининг умумий аҳво-ли оғирлашади: дармони қурийди, ҳал-лослайди, юраги «ўйнайди», т-раси кўтарилади. Мия тўқимаси қонсизлан-ганлиги туфайли қўл-оёқ фалаж бўла-ди, сезмайди, баъзан нутқ бузилади. Бузилган функциялар 1—3 ой ичида (баъзан тўла) тикланиши мумкин. И.нинг дастлабки белгилари пайдо бўлганда дарҳол врач чақириш, бемор-ни тамомила тинч қўйиш керак. Кейин у врач маслаҳати б-н парвариш қили-нади.
Олдини олиш учун дам олиш, меҳнат қилиш ва овқатланишни тўғри йўлга қўйиш; руҳий-асабий зўриқмас-лик, томир касалликларини ўз вақти-да даволатиш лозим. Даво нафас олиш

ИНСЦЕНИРОВКА
ва юрак-томир системаси фаолиятини барқарорлаштириш, миянинг қон б-н таъминланишини яхшилаш, мияда шиш пайдо бўлишига йўл қўймаслик, жаррох^ик усули ёки зарур дори-дар-монлар б-н бемор соғлигини тиклаш, шифобахш бадан тарбия, массаж ва ҳ.к.дан иборат. ИНСЦЕНИРОВКА (лот. in — да, scaena
—  саҳна) — адабий асар (роман, қис-са, достон, ҳикоя)нинг саҳна, телевидение, радио учун қайта ишланиши. Да-стлаб И.  19—20-й.ларда Европада ву-жудга келди ва тараққий этди. Ўзбекис-тонда И.нинг илк намуналари 20-а. бошларида яратилди, 20—80-й.ларда ривожланди. Мае, Абдулла Қодирий, Ойбек, Абдулла Қаҳҳор,  Миртемир, Ўткир Ҳошимов ва б.нинг асарлари асосида ёзилган И.лар театрлар саҳна-сида қўйилди, телевидение орқали на-мойиш этилди, радио тўлқинлари ор-қали эшиттирилди. Агар И. асл нусха-сидан тубдан фарқ қилса, муайян асар мотивлари асосида ёзилган мустақил пьеса ҳисобланади. Ўзбекистонда, мае, Узбекистан  Миллий академик драма театрида «Ганг дарёсининг қизи» (Р. Та-горнинг «Ҳалокат» романи асосида А. Гинзбург И.си), «Қутлуғ қон» (Ойбек-нинг шу номли романи асосида Т. Хўжаев И.си) ва б. И.лар қўйилган.
И.да драматик жанр хусусиятлари ҳисобга олинади, хусусан, қаҳрамон-лар образини асосан диалог ёрдамида очиб бериш, кучли ҳаётий зидциятлар-ни кўрсатиш ва ёрқин сиймоларни на-моён этишга эътибор берилади. Шу-нингдек, ижтимоий аҳамиятга эга ма-териалларни саҳна учун адабий жи-ҳатдан қайта ишлаш ҳам И. дейилади. ИНТАЛИЯ (итал. intaglio — ўйма) — чуқурлаштирилган тасвирли гемма. И., асосан, муҳр вазифасини ўтаган. Қад. Шарқ мамлакатларида мил. ав. 4-минг йилликда пайдо бўлган, антик даврда кенг тарқалган. ИНТАРСИЯ (итал. intarsio — қадама)
— қ. Қадама.
ИНТЕГРАЛ (лот. integer — бутун) — математик анализ (таҳлил)нинг асосий тушунчаларидан бири (қ. Интеграл хисоб).
ИНТЕГРАЛ ГЕОМЕТРИЯ - мат.нинг интеграллар ёрдамида бир жинсли геометрик объектлар (нуқталар, кесмалар, тўғри чизиқлар, уларнинг жуфтлари, эгри чизиқлар ва ҳ. к.) дан тузилган тўпламларда ўлчаш масалаларини ўрга-надиган бўлими. Геометрик эҳтимол-ликларга тааллукди масалалар И. г. ри-вожланишига туртки бўлади. Mac, 1777 й.да ўрганилган Ж. Бюффон масаласи: текислик оралари h га тенг қилиб чи-
зилган параллел тўғри чизиқлар б-н тўлдирилган. Бу текисликка узунлиги / га тенг бўлган (/ < К) нина тасодифан ташланса, нинанинг тўғри чизикдар-
дан бирини кесиб тушиш эҳтимоли Щ-
Кп
га тенг бўлади, яъни бу тажриба п марта такрорланса, такрибан -=L марта нина
тўғри чизиклардан бирини кесади. «И. г.» атамаси биринчи марта немис ма-тематиги В. Бляшке (Гамбург) ва унинг ходимлари асарларида пайдо бўлди (1935).
ИНТЕГРАЛ СХЕМА (ИС, интеграл микросхема) — жуда ихчам (микроминиатюр) электрон қурилма. Элемент-лари (диодлар, транзисторлар, резис-торлар, конденсаторлар ва б.) конструктив, технологик ва электр жи-ҳатдан ўзаро узвий боғланган (бирлаштирилган) ва ўта зич жойлаш-тирилган бўлади. Узлуксиз ёки дискрет (узлукли) электр ва оптик сигналлар тарзидаги ахборотларни қабул қилиш, қайта ишлаш учун мўлжалланади. И. с. қуйидаги хилларга бўлинади: элемент-ларни бирлаштириш (интеграция) усули бўйича — яхлит (монолит) ва гибрид (таркибий) (осма дискрет электрон асбобларлан фойдаланилган) схе-
Интеграл схемалар (турли хиллари).
малар; ишлов бериладиган сигналлар-нинг хили бўйича — рақамли ва аналог схемалар; ИС даги элементлар сони N (интеграция даражаси) бўйи-ча — кичик (N< 102)? ўрта (N = 102 — —103), катта {N= W— 104) ва жуда катта (N> 104) схемаларга бўлинади. И. с. электрон ҳисоблаш машина-лари, назорат-ўлчаш аппаратлари, алоқа техникаси ва б. соҳаларда қўлла-нилади.
ИНТЕГРАЛ ТЕНГЛАМАЛАР - но-маълум функциялар интефал белгиси остида иштирок этадиган тенгламалар. Механика, физика ва б. табиий фан-ларнинг турли масалалари И. т. восита-сида ҳал қилинади. Чизиқли И. т. наза-
рияси мукаммал яратилган. Номаълум функция битта бўлган ҳолда чизикли И. т.
ь <р (х) - Х\ К(х, s) (p (s) ds = f (х),   ф
а
кўринишда бўлади, бунда ср (х) — номаълум функция, X— сонли параметр К(х, s),f(x) берилган функциялар. f(x) функция (1) нинг озод ҳади, К(х, s) эса ядроси дейилади. И. т.нинг харак-тери, асосан, уларнинг ядроси хосса-лари б-н аниқланади. Агар К(х, s) ядро а<х, s <b квадратда узлуксиз ёки квад-рати б-н жамланувчи бўлса, (I) Фред-гольмнинг иккинчи турдаги интеграл тенгламаси дейилади, ушбу
\ K(x,s)<p(s)ds = f(x)
а
кўринишда бўлса, биринчи турдаги интеграл тенгламаси дейилади. J[x) = О, яъни
A J К(х, s)<p(s)ds = <р (х)
(2)
бўлган ҳолда (1) бир жинсли, акс ҳолда бир жинсли бўлмаган интеграл тенг-лама дейилади. Ушбу
Я J K(s, x) y(s)ds = у(х)
(3)
тенглама (2) га қўшма интеграл тенг-лама дейилади. Равшанки, (2) хамма вақт ф (х) = 0 ечимга эга бўлади. Агар X нинг бирор Хо қийматида (2) айнан нолга тенг бўлмаган ечимларга эга бўлса, Хо (2) тенгламанинг характеристик сони, унга мое ечимлар эса характеристик функциялари дейилади. И. т. назариясида 1900—03 й.ларда швед математиги Э. Фредгольм исботлаган қуйидаги альтернатива муҳим ўрин ту-тади: агар (2) нолдан фаркли ечимга эга бўлмаса, (1) тенглама озод ҳади f(x) ихтиёрий бўлганда ҳам ягона ечимга эга бўлади; агар (2) тенглама нолдан фаркли ечимларга эга бўлса (1) тенглама ечимга эга бўлиши учун f(x) функция (3) тенгламанинг барча чизикли боғли бўлмаган yk(x) ечимла-рига ортогонал бўлиши, яъни
J f(x) yk (x)dx = 0
шартлар бажарилиши зарур ва етарли. Агар (1) нинг ядроси
K(x,s) =
H(x,s)
0 < а < 1
кўринишга эга бўлса ҳам Фредгольм назарияси ўз кучини саклаб қолади, бунда Н(х, s) — чегараланган функция.

Номаълум функция бир неча эркли ўзгарувчиларга боғлиқ бўлса, Фред-гольмнинг иккинчи турдаги интеграл тенгламаси бундай ёзилади:
<р(Р) -XI K(P,Q)<p(Q)dQ = f(P) (4)
бунда, D — п ўлчовли фазода бирор соҳа; Р ва Q — D соҳанинг нуқталари. (4) учун ҳам Фредгольм назарияси ўринли. (4) тенгламадаги ядро Я (Р, Q)
К (Р, Q) =
га
О < а < п
кўринишга эга бўлиши ҳам мумкин, бунда Н (Р, Q) чегараланган функция, г эса Р ва Q нуқталар орасидаги ма-софа.
Агар x<s да К(х, s) = 0, бўлса (1) ушбу
<р(х) - Я J К(х, s)<p(s)ds = f(x)   (5)
а
кўринишни олади; у Вольтерра тенгламаси дейилади. (5) назарияси (1) назарияга нисбатан анча содда, бу на-зария итальян математиги В. Вольтерра томонидан Фредгольм ишларига кадар яратилган. (5) И. т. X нинг ихти-ёрий қийматида ҳам ягона ечимга эга бўлади. Агар
К(х, s) = K(s, x)
бўлса, (1) симметрик ядроли интеграл тенглама дейилади. Чизикли И. т.нинг ечимига дойр баъзи натижалар чизиқ-ли бўлмаган И. т. учун, мае,
 x, s{<p)(s)]ds кўринишдаги тенгламалар учун ҳам (Ғ функция айрим шартларни қаноатлан-тирганда) тўғри бўлади.
Сингуляр интеграл тенгламалар. Бу тенгламаларда интеграл Кошининг бош қиймати маъносида тушунилади. Булардан энг кўп ўрганил-гани ушбу Коши типидаги ядроли тенгламадир:
+ 1 K(t,z)q>(z)dz = f(t),
L
бунда a (t), b (t), f(t) — комплекс те-кисликда интеграллаш йўли (L — эгри чизиқ) t нуқтасининг берилган функ-циялари. Сингуляр И. т. биринчи марта 20-а. бошларида француз математиги А. Пуанкаре ва немис математиги Д. Гильберт тадқиқотларида ишлатилган. Бундай И. т.га дойр бир қатор муҳим натижалар немис математиги Ф. Нетер томонидан олинган; улар Нетер теоре-малари деб юритилади.

ИНТЕГРАЛ ҲИМОЯ УСУЛИ, уйғ-унлашган ҳимоя усули (ўсим-ликлар ҳимоясида) — ўсимликларни зараркунанда ва касалликлардан, шу-нингдек, бегона ўтлардан ҳимоя қилишнинг табақалашган тизимини яратишда турли усуллар (агротехник, механик, физик, биологик, кимёвий ва б.) мажмуи; И. ҳ. у.нинг асосий шар-ти — дала агробиоценозининг табиий таркибини сақлашдан иборат. И. ҳ. у.нинг асосий вазифаси ишлов бериш воситалари, усуллари, муддатларини зараркунанда ҳашаротлар ва касаллик қўзғатувчиларни кўплаб йўқотадиган, шу б-н бирга уларнинг кушандалари — энтомофагларта зарар етказмайди-ганларини танлашдан ҳамда одам, ис-сиққонли ҳайвонлар, асалари, ипак курти ва б.ни пестицидларнинг заҳар-ли таъсиридан ҳимоя қилиш чорала-рини излаб топишдан иборат. Ҳоз. за-мон тушунчасига кўра, И. ҳ. у. — маъ-лум агробиоценоз доирасида ички ва популяциялараро муносабатларни бош-қарувчи системадир. Агроценозда пес-тицидлар ва гербицидларни нотўғри қўллаш туфайли рўй берган бузилиш-лар И. ҳ. у. қўллашни тақозо этади. Ўсим-ликка кимёвий ишлов бериш ҳосилни сақлаб қолишда катта аҳамиятга эга, бироқ кимёвий воситалар одам соғли-ғига, уй ва овланадиган ҳайвонлар, асалари, ипак курти, шунингдек, энто-мофаглар учун жуда хавфлидир.
И. ҳ. у.ни татбиқ қилиш эпифитотия-нинг олдини олади. Бунга агротехник, биологик, кимёвий ва механик қарши кураш усулларини алмашлаб ва ўрни-ўрни б-н қўллаш натижасида эриши-лади. Энтомофагларни сақлаб қолиш ва зараркунандалар сонини хўжаликка зиёни сезилмайдиган даражада ушлаб туришни таъминлайдиган энг зарур тадбирлардан бири — зараркунандалар сонининг зарар келтириши мумкин бўлган иқтисодий чегара хисобларини и. ч.га татбиқ қилишдир. Бунинг учун экин майдонлари текширувдан ўткази-лади ва қарши курашишга сарфланган восита ҳамда меҳнатнинг қопланиши учун зараркунанданинг қандай миқцор-да бўлиши кераклиги аниқланади. Шунингдек, ўсимликнинг яхши ривожла-нишини таъминлайдиган ва уларнинг зараркунандаларга нисбатан чидамли-лигини оширадиган агротехник химоя тадбирлари сифатини яхшилаб, кимёвий кураш сонини камайтириш мумкин. Кимёвий препаратларни микроби-ологик препаратлар (энтобактерин, дендробациллин) б-н алмаштириш, маъ-лум бир ўчоқларда ишлов олиб бориш, қ.х. экинларининг зараркунанда ҳамда касалликларга чидамли навларини
экиш ҳам катта аҳамиятга эга (қ. Биологик ҳимоя усули).
Ад.: Элементы интегрированной системы
защиты хлопчатника от вредителей, Т., 1985
Султан Алимуҳамедов.
ИНТЕГРАЛ ҲИСОБ — интеграллар ва уларнинг хоссаларини, ҳисоблаш усулларини, татбиқларини ўрганувчи математика бўлими. И. ҳ. тараққиёти ва мазмуни дифференциал ҳисоб тараққи-ёти ва мазмуни б-н узвий боғлиқ. И. ҳ. дифференциал ҳисоб б-н бирга чексиз кичик микдорлар анализини (қ. Математик анализ) ташкил қилади. 17-а.га келиб, техника ва табиий фанларнинг тараққиёти математика олдига жуда кўп янги масалаларни, жумладан, мурак-каб геометрик шаклдаги жисмларнинг юзини, ҳажмини, оғирлик марказини ҳисоблаш масалаларини қўйди. Булар-ни аниклашнинг қадимги эски усуллари ўрнига янги ва кучли математик усуллар яратиш зарурияти туғилди. Шу даврда И. ҳ. вужудга кедди. И. ҳ.нинг асосий тушунчалари аниқ ва аниқмас интеграл тушунчаларидир. Аниқ интеграл тушунчасига олиб келадиган масалалардан бири у = 0, х=а, х= b чизиклар ва y=f(x) функциянинг гра-фиги б-н чегараланган эгри чизик/ш ABCD трапециянинг юзини ҳисоблаш масаласидир (раемга қ.). [а, Ь] кесма ихтиёрий усулда а = х0 < х, < ... <хп = b нуқталар ёрдамида [xk, xk+l] кесмаларга бўлинади, бўлиниш нуқталарида мое ордината f(xk) лар ўтказилади; у вақт-да эгри чизиқли трапеция бир неча эгри чизикли трапециячаларга бўлина-ди. Ҳар бир эгри чизикли трапецияча тўғри тўртбурчак б-н алмаштирилади, унинг асоси трапециячанинг [xk, xk+l] асосидан иборат, баландлиги эса трапециячанинг, мае, yt=f(xt) ордина-тасига тенг бўлсин. Ахк = хк+1 — хк десак, к — тўғри тўртбурчакнинг юзи ук ■ Ахк = f(xk) &хк бўлади. Ҳосил қилинган барча тўғри тўртбурчаклар юзлари йиғинди-си эгри чизикли трапециянинг S юзи учун куйидаги тақрибий қийматни бе-ради:
S юзанинг аниқ қиймати ҳамма Ддс( нинг узунликлари бир вақтда нолга
Интеграл ҳисоб.
Аниқ   интег-ралнинг reo-Q a метрик маъно-си.

интилганда тақрибий қийматнинг ли-мити сифатида топилади:
S = lim I / (х. ) Ax.
(1)
(1) кўринишдаги лимит И. ҳ.да ва унинг турли татбиқларида асосий роль ўйнай-ди. Бирор жисмнинг ҳажмини, юзини ҳисоблаш, оғирлик марказининг коор-динаталарини, инерция моментлари-ни аниклаш каби масалалар ҳам (1) кўринишдаги лимитларни ўрганиш за-рурлигини тақозо қилади. Бу И. ҳ.нинг асосий тушунчаларидан бири бўлган аниқ интеграл тушунчасига олиб келади. Аниқ интеграл қуйидагича таъ-рифланади: [а, Ь] кесмада y=f(x) функция аникланган бўлсин. [a, b] их-тиёрий усулда
а = х0 <х, < ... <хп= b
нуқталар ёрдами б-н [хк, хк+1\ кесма-чаларга бўлинади. хк = хк+1 — хк, \к эса [а, Ь] га тегишли ихтиёрий нуқта ва
A = тахДх4    бўлсин.     Агар ушбу
ап =  1L f(4k )А хк     ифода   X -> 0   да
[a, b] ни кесмачаларга бўлиш усулига ва %к ларни танлаш усулига боғлиқ бўлмаган чекли лимитга эга бўлса, у лимит f(x) функциядан [а, Ь] кесма бўйича олинган аниқ интеграл дейи-
b
лади ва J / (х) dx каби белгиланади, /
а
(х) функция эса [а, Ь] да интегралла-нувчи дейилади. Аниқ интегралнинг бу таърифи геометрик нуқтаи назардан эгри чизикли ЛЯСО трапециянинг юзини ифодалашини юқорида кўрдик. оп йиғинди, одатда, интеграл йиғинди деб аталади, а ва Ь сонлар мое равишда интегралнинг қуйи ва юқори чегара-лари дейилади. Аниқ интегралнинг юқоридаги таърифини Г. Риман кирит-ган. Шунинг учун у Риман интеграли деб ҳам аталади; «интеграл» атамасини И. Бернулли киритган. Интегралланув-чи функция чегараланган бўлиши за-
РУР-
/(х) функциянинг [хк, хк+1] оралиқ-даги аниқ қуйи ва аниқ юқори чегара-ларини тк ва Мк б-н белгилаб тузилган ушбу
S = "l т,    Ах. , S = "f! Mk ■ Ахк
к-0      к            к                  к=0       к            к
йиғиндилар Дарбу йиғиндилари, а = Мк — тк айирма эса функциянинг [хк, хк+1] оралиқдаги тебраниши дейилади. Аниқ интеграл мавжуд бўлиши учун
п—\
 — 5) = 0 янни lim 2 со. А х.  = О
 Л0 40     *         *
бўлиши зарур ва етарлидир. Бу аломат асосида [а, Ь] да узлуксиз бўлган функ-циялар, фақат чекли сондаги нуқталар-да узиладиган функциялар ва чегараланган монотон функциялар интеграл-ланувчи бўлишини кўрсатиш мумкин. Аниқ интегралларни йиғинди ёрдами-да бевосита ҳисоблаш ҳам мумкин, аммо бу усул анча қийин бўлгани учун ундан кам фойдаланилади. Аниқ интегралларни аниқмас интеграллар ёрда-мида ҳисоблаш қулай.
Аниқмас интегрални топиш ёки интеграллаш амали дифференци-аллашга тескари амалдир. Дифферен-циаллашда берилган функцияга кўра унинг ҳосиласи топилса, интеграллаш-да ҳосиласи берилган функцияга тенг бўлган функция (бошланғич, примитив функция) топилади. Агар X = = (a, b) оралиқца f(x) функция F (x) нинг ҳосиласи, яъни Ғ(х) учун/(%) dx дифференциал бўлса, Ғ(х) функция X да f(x) функциянинг бошланғич функцияси ёки f(x) нинг аниқмас интеграли дейилади. Ғ(х) функция X ораликда f(x) учун бошланғич функция бўлса, Ғ(х) + С функция ҳам бошланғич функция бўлади, аксинча, Хц&/(х) учун бошланғич функция бўла олувчи исталган функцияни Ғ (х) + С кўринишда тасвирлаш мумкин, бунда С— ихтиёрий ўзгармас сон. Демак,/^) нинг ҳамма бошланғич функциялари-ни билиш учун фақат битта Ғ (х) бош-ланғич функция топиш етарли, чунки улар бир-биридан ўзгармас қўшилув-чилар б-н фаркланади. Шундай қилиб, Ғ (х) + С ифода f(x) ҳосилага ёки f(x) dx дифференциалга эга бўлган функциянинг умумий шаклидир. Бу ифода f(x) нинг аниқмас интеграли дейилади ва \f{x)dx каби белгиланади, яъни \f(x)dx=F{x) +C.
Аниқмас интеграл таърифидан унинг қуйидаги хоссалари бевосита келиб чи-кдди:1. d\f(x)dx=f(x)dx. 2. jdF(x)dx = =F{x) + С. Сўнгги формула ва диффе-ренциаллаш жадвалидан фойдаланиб, асосий интеграллар жадвалини тузиш мумкин:
1)  J0 • rfx = С,
2)  Jl -dx = x + C,
5)  J sin xdx=—cos x + C,
6)  J cos xdx=sin x + C,
3)
+ C, (a * -1),
= In x + C, 4)   iaXdx = £ + J e'dx = ex + C,
7)
8)
\+хг dx
 = arc tgx + C,
= arcsin x + C,
9)   J -Щ- = -ctg x + C,
'      sin л
10)
 ^- = tgx + C.
Интеграллашнинг энг оддий қоида-лари:
1)  а * 0 ўзгармас сон бўлса,
\af{x)dx=a\Ax)dx,
2)  I \f(x) ±g(x)]dx = \f(x) dx±\g(x)dx,
3)  ўзгарувчини алмаштириш усули. Бу усул қуйидаги фактга асосланган: агар
jg(t)dt=G(t)+C, бўлса, jg(<? (х)) ф' (х) dx=G((? (x))+C.
J/ (x) dx ни ҳисоблаш учун, одатда, х = ф (/), деб, dx = ф'(0 dt, \f{x) dx = = if 1ф Ш ф'(0 dt=ig(t)dt ифода ҳосил қилинади, бу интеграл ҳисобланган-дан сўнг t=q>-[(x) ёрдамида ўзгарувчи х га қайтилади.
Мисол: / — J-
dx
рални ҳисоблаш. Агар x = <p (0 = ? де-йилса, у ҳолда Vx = ?3, tfx = t2, dx =
6fidt ва
-'
f
if?}
= 6 (t—arctg t) + С
Энди / =qTl(x) =УХ формула бўйи-ча х ўзгарувчига қайтилади, демак, / = 6 ($[х — arctg kfx) + С
4) бўлаклаб интеграллаш усули. u=f(x) ва v = g(x) функциялар узлуксиз и', v' ҳосилаларга эга бўлсин. Кўпайтмани дифференциаллаш қои-дасига кўра, d(uv) = udv+vdu ёки udv = d (uv) — v du. duv ифода учун uv бошланғич функция эканлиги равшан, демак,
J udv = uv — J vdu.             (2)

Бу формула бўлаклаб интеграллаш қоидасини ифодалайди.
Мисол: / = J xcosxdx интегрални ҳисоблаш. и = х, dv — cos xdx дейилса, du = dx, v = sin x ва (2) га кўра,
I=J xd sin x = x sin x — J sin xrfx = = xsin x + cosx + C.
Математик анализ дарсликларида функцияларнинг турли синфларини интеграллаш усуллари баён қилинади. Mac, ҳар қандай рационал функция-нинг интеграли рационал функция, логарифм ва арктангенс ёрдами б-н чекли кўринишда ифодаланади; sin x ва cos х нинг рационал функцияси R (sin x,
cos х) ҳамда х ва vax2 + Ъх + с   нинг рационал функцияси
R (х, \]ах   + Ьх + с)
чекли кўринишда интегралланади; аммо айрим функциялар содда кўрин-са-да, уларни элементар функциялар-да интеграллаб бўлмайди. Эллиптик ин-
теграллар,     \е
х2 .      г dx    , sin x   , dx, \----, |-----dx
In x        x
шулар жумласидан. И. ҳ.нинг турли тат-бикларида бу аникмас интегралларга мое аниқ интегралларнинг аҳамияти катта бўлгани учун улар яхши ўрганил-ган ва қийматлари ҳисобланган жад-валлар тузилган.
Интеграл тушунчаси бир неча хақиқий ўзгарувчининг функциялари учун ҳам, комплекс ўзгарувчининг функциялари учун ҳам аникланган ва хоссалари яхши ўрганилган. ИНТЕГРАЛЛАШ — мат.да аниқмас интегрални излаш амали (қ. Интеграл ҳисоб).
ИНТЕГРАЦИЯ (лот. integratio — тик-лаш, тўлдириш, integer — бутун сўзи-дан) — 1) система ёки организмнинг айрим қисмлари ва функцияларининг ўзаро боғлиқлик ҳолатини ҳамда шун-дай ҳолатга олиб борувчи жараённи ифодалайдиган тушунча; 2) фанлар-нинг яқинлашиши ва ўзаро алоқа жа-раёни; дифференциация б-н бирга ке-чади; 3) 2 ва ундан ортиқ давлатлар-нинг иқтисодиётини ўзаро мувофиқ-лаштириш ва бирлаштириш (қ. Иқтисодий интеграция). ИНТЕЛЛЕКТ (лот. intellects — билиш, тушуниш, идрок қилиш) — инсоннинг ақлий қобилияти; ҳаётни, атроф му-ҳитни онгда айнан акс эттириш ва ўзгартириш, фикрлаш, ўқиш-ўрганиш, дунёни билиш ва ижтимоий тажриба-ни қабул қилиш қобилияти; турли ма-
салаларни ҳал қилиш, бир қарорга ке-лиш, оқилона иш тутиш, воқеа-ҳоди-саларни олдиндан кўра билиш лаёқати. И. таркибига идрок қилиш, хотирлаш, фикр юритиш, сўзлаш ва ҳ.к. психик жараёнлар киради. И.нинг ривожлани-ши тугма истеъдод, мия имкониятла-ри, жўшқин фаолият, ҳаётий тажриба каби ижтимоий омилларга боғлиқ. И. савияси, даражаси инсон фаолияти-нинг натижаларига, шунингдек, психологик тестларга қараб ҳам белгила-нади (қ. Интеллектуаллик коэффициенты).
ИНТЕЛЛЕКТУАЛ МУЛК - ижодий аклий фаолият маҳсули. Ихтирочилик ва муаллифлик объекти ҳуқуқи маж-муига кирувчи, фан, адабиёт, санъат ва и.ч. соҳасида ижодий фаолиятнинг бошқа турлари, адабий, бадиий, ил-мий асарлар, ижрочи актёрлик санъ-ати, жумладан овоз ёзиш, радио, телевидение асарлари, кашфиётлар, ихтиролар, рационализаторлик так-лифлари, саноат намуналари, компь-ютерлар учун дастурлар, маълумотлар базаси, ноу-хаунинг эксперт тизим-лари, товар белгилари, фирма ата-малари ва б. аклий мулк объектла-рига киради. Ҳоз. даврда И. м.ни му-ҳофаза қилиш муҳим вазифа ҳисобла-нади.
Ўзбекистон Республикаси 1991 й. дек. да Жаҳон интеллектуал мулк ташки-лотига аъзо бўлди, 1993 й.дан саноат мулкини муҳофаза қилиш Париж кон-венциясига қўшилди. ИНТЕЛЛЕКТУАЛ МУЛК ҲУКУҚИ -интеллектуал (ақлий) фаолият нати-жасига тегишли ҳуқуқ. Мулк эгаси ана шу интеллектуал мулк объектларидан ўз хоҳишига кўра, ҳар қандай шаклда ва ҳар қандай усулда мутлақ қонуний фойдаланиш ҳуқуқига эгадир. Ҳуқуқ эгасига мутлақ хуқуқ асосида тегишли бўлган интеллектуал мулк объектларидан бошқа шахсларнинг фойдаланиши-га фақат ҳуқуқ эгасининг розилиги б-нгина йўл қўйилади (Ўзбекистон Республикаси ФК, 1034-модда). Баъзи объектларга нисбатан (ихтиро, саноат намунаси, фойдали модель, товар (хиз-мат) белгиси, фирма номи ва ш. к.) мутлақ ҳуқуқ давлатнинг ваколатли органи томонидан бериладиган махсус ҳужжат — патент, гувоҳнома асосида вужудга келади ва ҳуқуқий муҳофаза қилинади.
Интеллектуал мулк объектлари фу-қаролик ҳуқуқининг бошқа объектлари — ашёлар, қимматбаҳо қоғозлардан қуйидаги хусусиятлари бўйича фарқ қилади: а) кўп ҳолларда улар моддий
кўринишда эмас, балки ғоя, билим, ахборот шаклида намоён бўлади; б) ғоя, билим шаклидаги интеллектуал мулк объектига одатдаги моддий ашё-га эгалик қилгандай эгалик қилиш мумкин эмас; в) шахслар бундай объектлардан айни бир вақтнинг ўзи-да чексиз доирада фойдалана олиши мумкин; г) мулк ҳуқуқининг муддат-сиз эканлиги ҳақидаги қоида (ФК, 164-модда) И. м. ҳ. объектларига нисбатан қўлланилмайди, бинобарин аксарият ҳолларда (ноу-хауга нисбатан истисно-ни назарга олмаганда) И. м. ҳ.нинг амал қилиши қонунларда белгиланган муд-датлар б-н чегараланган бўлади; д) қонунларда белгиланган муддатлар утиши б-н И. м. х. эгасининг маълум интеллектуал мулк объектига нисбатан ҳуқуқлари бекор бўлади ва у умумин-соний бойликка айланиб, ҳар ким ундан маълум шартлар асосида (муалли-фининг шахеий ҳуқукларига риоя қил-ган ҳолда) текин ва рухсатсиз фойда-ланишга ҳақли бўлади; е) И. м. ҳ. объектларига нисбатан мулк ҳуқуқини ҳимоя қилишда виндикация даъвосини қўллаб (ФК, 228-модда) бўлмайди; ё) И. м. ҳ. объектларига нисбатан одатдаги мулк ҳуқуқий эмас, балки мутлақ ҳуқуклар ҳақидаги қоидалар қўллани-лади; ж) И. м. ҳ. нинг амал қилиши айни вақтда маълум ҳудуд б-н чегараланган бўлади. Мае, ихтирога нисбатан Узбекистан Республикаси Патент идораси томонидан берилган патент Узбекистан Республикаси ҳудудида, шунингдек, Узбекистан Республикаси қўшил-ган халкаро конвенциялар, у б-н хо-рижий давлатлар ўртасида тузилган икки томонлама шартномалар асосида белгиланган худудлардагина амал қилаг ди; з) кўпгина интеллектуал мулк объектларининг муаллифларига таал-луқли шахеий ҳуқуқлар ҳам мавжуд бўлиб, бу объектлардан фойдаланувчи-лар мазкур ҳуқуқларга риоя қилиши шарт.
Интеллектуал мулк объектлари кан-дай фаолият маҳсули эканлиги, ҳуқуқий режими ва ш.к. хусусиятлари-га қараб, қуйидаги турларга бўлинади: а) интеллектуал фаолият натижалари: фан, адабиёт, санъат асарлари; эшит-тириш ташкилотларининг ижролари, фонограмма ва эшиттиришлари; электрон ҳисоблаш машиналари учун дастурлар ва маълумот базалари; ихтиролар, фойдали моделлар, саноат намуналари; селекция ютуқлари; ошкор этилмаган ахборот, шу жумладан, иш-лаб чиқариш сирлари (ноу-хау) дан иборат; б) фукаролик муомаласи иш-тирокчиларининг, товарлар, ишлар ва

хизматларнинг хусусий аломатларини акс эттирувчи воситалар (фирма ном-лари; товар (хизмат) белгилари; товар чиқарилган жой номи; в) ФК да ва б. қонунларда назарда тутилган ҳолларда интеллектуал фаолиятнинг бошқа на-тижалари ҳамда фуқаролик муомаласи иштирокчиларининг, товарлар ва хизматларнинг хусусий аломатларини акс эттирувчи бошқа воситалар (ФК 1031-модда). Мазкур фаолиятнинг янги маҳ-сулларига, фирмалар, товарлар, иш-лар, хизматларнинг янги номлари ва аломатларига нисбатан ҳам ФК (4-бўлим) да ва б. қонунларда интеллектуал мулкка оид белгиланган қоидалар қўлланади.
ИНТЕЛЛЕКТУАЛЛИК КОЭФФИЦИЕНТИ (инг. intellectual quotent, қисқ-артма номи IQ) — одамнинг турли тест услублари асосида аниқланади-ган ақлий ривожланиш кўрсаткичи, билим савияси. Тест тизимлари ёрда-мида болаларнинг ақлий савиясини миқдорий кўрсаткичлар орқали аниқ-лаш ғоясини биринчи марта француз психологи А. Бине ишлаб чикдан (1903). Бунда ҳар бир одам ёши учун у эриш-ган билим ва маҳорат даражаси 100 га тенг деб олинган. Мазкур кўрсаткич-дан ортиқ ёки кам миқдор ақлнинг бирон-бир даража ривожланиши камо-лоти ёхуд орқада қолиши ҳақида ҳукм чиқариш имконини берган. АҚШ ва б. мамлакатларда И. к. ёрдамида армияга ёшларни саралаб олиш, ўқувчилар билимини баҳолаш кабилар расм бўлган.
ИНТЕНДАНТ (франц. intendant — бош-қарувчи, мудир) — 1) 15—18-а.ларда Францияда давлат бошқарувининг ало-ҳида соҳаси (савдо, молия ва б.)ни бошқарган мансабдор шахс; 17—18-а.ларда, шунингдек, суд-полиция, молия ва баъзи жойларда қисман ҳар-бий ҳокимиятни бошқарган вилоят И.лари ҳам мавжуд бўлган; 2) қурол-ли кучларда қўшин таъминоти масала-ларини ҳал қилувчи шахс. 17-а.дан Франция, Германия, Австро-Венгрия, Россия, собиқ шўро қуролли кучлари (1940-55, 1958—59) ва б. давлат армия ва флотларида ҳам мавжуд бўлган. Ўрта Осиё ҳарбий тарихидаги юртовул, юртчи, мўғуллардаги черби истилоҳла-ри И.га тахм. мое келади. ИНТЕРВАЛ (лот. intervallum — оралиқ, масофа) (математикада) — икки сон (нукта) орасида жойлашган барча сон (нукта) лар тўплами; а ва b — сон ўқи нуқталари бўлса, а< х< b тенгсиз-ликни қаноатлантирувчи х нуқталар тўплами И., а<х<Ь тенгсизликни қаноатлантирувчи х нуқгалар тўплами
Асосий товушқаторда-ги интерваллар жадва-ли.

ИНТЕРВАЛ (мусиқада) — икки то-вушнинг паст-баландлик (яъни тебра-нишларнинг миқцори) жиҳатидан ўза-ро нисбати. Товушқаторнинг қамраган иоғоналарига қараб, лотинча тартиб сонларининг номи б-н (прима, секунда, терция, кварта ва ҳ. к.) аталади. Кетма-кетига садоланувчи товушлардан мелодик И., бараварига (қўшалоғига) садоланган товушлардан гармоник И. таркиб топади. Мусиқа назариясида И.лар ҳажми (поғоналар сони) ва тон-лар микдори б-н ўлчанади. Бир октава доирасидаги И.лар оддий, бир октава-дан кенг И.лар (нона, децима, ундецима ва ҳ. к.) таркибий И.лар дейилади. Ҳамоҳанглик ёки оҳангсизлик жи-ҳатидан гармоник И.лар консонанс ва диссонансларта бўлинади. И. duana-зо«нинг ўлчов бирлигидир. Шарқ му-сиқа назариясида И. бўъд деб юритил-ган.
ИНТЕРВЕНЦИЯ (лот. interventio -аралашув) — бир ёки бир неча давлатнинг бошқа бир давлат ички ишларига зўрлик б-н аралашуви, унинг ҳудудий яхлитлиги ёки сиёсий мустакиллигига қарши қаратилган ҳаракатлари. Бундай ҳаракатлар БМТ устави б-н ман қилин-ган. Ҳарбий (қуролли), иктисодий, сиёсий И. бўлиши мумкин. Қуролли И. агрессия сифатида баҳоланади. Бундан ташқари, интервент давлатлар сонига қараб алоҳида бир давлатнинг ёки бир неча давлатнинг И.си бўлади, шунинг-дек, чет эл давлати ҳудудига қуролли кучлар ошкора бостириб кириши ва яширин, пинҳона тарзда кириши ҳам мумкин. Халқаро ҳуқуқда И.нинг ҳар қандай кўриниши ва шакллари тақиқ-ланган.
ИНТЕРВЬЮ (инг. interview — учра-шув) — публицистика жанри. Журна-листнинг бир ёки бир неча шахс б-н долзарб масалалар юзасидан суҳбати. Икки турга бўлинади: И.-хабар, асо-сан, ахборот етказиш мақсадида ўтка-зилади; И. тах,лилда — муҳим воқеа, ҳодиса ва ҳужжатлар шарҳдаб берилади. ИНТЕРИОРИЗАЦИЯ (лот. interior -ички) — ташки реал хатти-ҳаракатлар-нинг ички ҳаракатларга айланиш жа-раёни; ташқи ижтимоий фаолиятни

ўзлаштириш туфайли одам ички пси-хикасининг шаклланиши. И. атамаси-ни француз психологлари П. Жане (1859-1947), Ж. Пиаже (1896-1980), А. Валлон (1879—1962) ва б. муомалага киритишган. Э. Дюркхейм асарларида у ижтимоийлашув тушунчаси б-н боғлаб берилган. «И.» тушунчаси инсон фао-лияти ва онгининг ўзаро боғлиқлиги-ни, инсон меҳнати маҳсуллари б-н ўза-ро муносабат жараёнида ижтимоий-та-рихий тажрибани одам қандай ўзлаш-тириши мумкинлигини кўрсатади. Сўзлашишга ўрганиш И.нинг муҳим омили ҳисобланади; бунда ҳам аввал-ги авлодлар тажрибасининг умумлаш-ган шаклдаги кўриниши бор. И. инсон-га айни паллада унинг идроки дойра- I сида бўлмаган нарсаларни тимсоллар I орқали англаш, фикран ўтмишга, ке- \ лажакка, маконга ва ш.к.га ўтиш им-конини беради. И. шахс инсоний қад-риятларни ўзлаштириши туфайли ҳақиқий инсон психикаси шаклланган- \ лигини кўрсатади.
«ИНТЕРКОНТИНЕНТАЛ» - Узбеки стондаги биринчи беш юлдузли меҳ-монхона. Тошкентдаги Амир Темур кўчасида жойлашган. Халқаро савдо-      j кўргазма мажмуаси таркибида. Миллий ва энг замонавий меъморий услубда қурилган (1996, бош меъмори А. Тўх-таев).
«И.» 16 қаватли, 246 хонадан иборат. Хоналар кичик бар, сейф, йўлдош ор-қали узатиладиган телевизор, кондиционер, халқаро телефон б-н жиҳоз-ланган. Бош вестибюли ва қаватларида дам оладиган жой (холл), 4 та ресторан, бар, қаҳвахона, конференция зали (1000 ўринли), сауна, соғломлашти-риш клуби, бассейн, шунингдек, Амир Темур номидаги конференция зали ва биллурли катта зали мавжуд.                      I
Қурилишида 27 хорижий фирма иш-       I тирок этган. Бош пудратчиси Туркия-       * нинг «Юксал Инмаат» фирмаси, қури-лишини «Айсел» корхонаси амалга оширган. Ички безак ва жиҳозлари Американинг «Греханд» компанияси томонидан бажарилган. Фойеси ўзбе-кона уйлардаги каби ички ҳовлили, кичик фавворага рақс тушаётган шарқ

гўзали ҳайкалчаси ўрнатилган. Амир Темур номидаги конференция залида-ги жиҳозлар классик жиҳатдан оддий, Б. Жалоловнинг «Тун маъбудаси» ва «Афросиёб» номли композициялари нақшлар б-н уйғунлаштирилган. Люкс хоналари ва ресторан деворлари ўзига хос шарқона пардозланган. Бинони ташқи томондан безашда Италия гра-нитларидан фойдаланилган. Устунлар-даги шер акси туширилган мармарлар Африкадан келтирилган. Меҳмонхона-ни қуришда ёғоч, металл, тош ва ой-надан фойдаланилган.
Меҳмонхона атрофидаги маданий соғломлаштириш, бизнес ва савдо мар-казлари, Миллий банк биноси, «Тош-кентленд» (сунъий кўл ва хиёбон) боғ — кўли б-н узвий боғланган. ИНТЕРЛИНГВА (лот. inter — аро ва lingua — тил) — 1) халқаро ёрдамчи тил; уни 1908 й. итальян мат. Ж. Пеано (1858—1932) таклиф қилган; 2) халқ-аро ёрдамчи тил, 1950 й. Нью-Йоркда Халқаро ёрдамчи тиллар ассоциация-си томонидан яратилган (яна қ. Сунъий тиллар).
ИНТЕРЛИНГВИСТИКА - 1) тилшу-нослик бўлими; турли ёрдамчи тиллар (сунъий тиллар)ни яратиш ва ишлатиш б-н боғлиқ масалаларни ўрганади; 2) тилнинг абстракт назарияси; унинг турли бирликлари орасидаги муносабат-ларни ўрганади.
ИНТЕРМЕДИЯ (лот. Intermedius — оралиқ) — 1) кичик, кўпинча ҳажвий йўналишдаги пьеса; драматик спектакль оралиғида (кўпинча мусиқа ва балет ўйинлари б-н уйғун ҳолда) ижро этиладиган мусиқали драма ёки опера. Драматургия ва театр санъати пайдо бўлишидан кўп асрлар аввал жаҳон ха-лқлари оғзаки ижодида яратилган. И. 15-а.дан Ғарбий Европа театрларига ҳам кўчиб, 17—18-а.ларда кенг тарқалган. Ўзбекистонда И. атамаси истеъмолда бўлмаган бўлса-да, унга хос барча бел-гилар қад. замонларда яратилган оғза-
ки пьесаларда мав-жуд бўлган. Масха-рабозлик, қизиқчи-лик ва қўғирчоқ те-атрларининг ижод-корлари бундай пьесалар матнлари-ни ўзлари яратиб, ўзлари кенг халқ оммаси олдида намойиш этганлар. Те-атршунос олимлар Ўзбекистонда халқ драматургияси ва театри (Бирдиёр шум, Ризо қийиқ, Усмон қизиқ, Рўзи гов, Шомат қизиқ, Юсуфжон қизиқ ва б.) намояндаларидан «Мақтанчоқ киши», «Эр ва хотин», «Мударрис», «Судхўр», «Саркардалар», «Уйланиш» ва б. И. — пьесалар матнларини ёзиб олганлар. Ўзбекистонда 20-а.нинг 10— 20-й.ларида ўтказилган «Томоша кеча-си», «Театр кечаси», «Шарқ кечаси» каби маданий-оқартув тадбирларида, театр тўдалари томонидан қўйилган спектакллар оралиғида ҳам И.лар кўрсатилган. Кейинчалик Ўзбекистон телевидениесида «Миниатюралар театри», радиосида «Табассум устахонаси» бўлимлари ташкил этилган. Э. Каримов, Р. Каримова, \. Тожибоев, М. Холме-дов, О. Асомов ва б. артистлар И.нинг моҳир ижрочиларидир; 2) Фугяда мав-зуларни ҳозирловчи ва боғловчи ора-лиқэпизод; баъзан интерлюдия деб ҳам аталади.
ИНТЕРМЕЦЦО (итал. intermezzo — танаффус) — якка соз, ансамбль ёки оркестрга мўлжалланган эркин шакл-даги кичик мусиқа асари. Мустақил жанр сифатида биринчи марта Р. Шуман ўз ижодида қўллаган (фортепиано учун 6 та И., 1832). Фортепиано учун И. Брамс, А. Лядов, оркестр учун М. Мусоргский И. ёзишган. Баъзан туркум асарлар (концерт, соната, трио ва б.) ёки операнинг мустақил чолғу ва хор қисмлари ҳам И. дейилади. Ўзбекистон-да Г. Мушель, Ик. Акбаров, А. Козловский каби композиторлар ижодида турли чолғу асбобларга мўлжалланган И.лар бор.
ИНТЕРНАТ (лот. internus — ички) — Ўзбекистонда мактаблар ва айрим ўқув юртлари қошида ўқувчилар учун, шу-нингдек, ота-онасиз қолган болалар (қ. Интернат мактаб, Меҳрибонлик уйи), 1- ва 2-гуруҳ уруш ҳамда меҳнат ноги-
ронлари, фахрийлар уйи. Узбекистон-да И.лар, асосан, 1919 й.дан бошлаб ташкил этилган.
ИНТЕРНАТ МАКТАБ - Ўзбекистон-да оила, мактаб ва мактабдан ташкари таълим-тарбия вазифасини ўтайдиган умумий ўрта таълим мактаби. И.м.да болалар яшаб, тарбияланади ва ўқий-ди (болаларнинг бир қисми якшанба ва каникул кунларини уйларида ўтка-зади). Айрим И.м.лар муайян мутахас-сислик бўйича ихтисослашади, мае, мусиқа И.м., спорт И.м. Унинг яхши жиҳозланган ўқув бинолари, тажриба участкалари, и.ч. устахоналари, лаб.ла-ри ва б. бўлади. И.м.да таълим-тарбия ишлари меҳнат б-н узвий боғланган ҳолда олиб борилади. И.м.га болалар ота-оналари ёки уларнинг ўрнини бо-сувчи шахсларнинг ихтиёрлари б-н қабул қилинади. Жисмоний камчили-ги бўлган болалар учун махсус И.м. мавжуд (қ. Махсус мактаблар). И.м.га, биринчи навбатда, етим болалар, уруш ва меҳнат ногиронларининг, ёлғиз ёхуд кўп болали оналарнинг болалари, шу-нингдек, тарбияланиш учун оиласида зарур шароити бўлмаган болалар қабул қилинади. Ота-онали болалар учун ота-онадан белгиланган миқдорда ҳақ оли-нади; етим болалар эса тўлиқ давлат таъминотида бўлади. ЎзР да 232 та И.м. бўлиб, буларда 48 минг 646 бола тарбияланади (2002).
ИНТЕРНАЦИОНАЛ - тарихда халқ-аро ишчиларнинг, социалистик, ком-мунистик партияларнинг уюшмалари. 1-Интернационал (Халқаро ишчилар ширкати) — пролетариатнинг 1864— 76 й.лардаги биринчи халкаро ташки-лоти. Унга К. Марс ва Ф. Энгельс Лон-донда асос солган; 2-Интернационал — социалистик партияларнинг халкаро бирлашмаси. 1889 й.да Энгельс иш-тирокида Парижда ташкил топган. 1-жаҳон уруши бошланиши б-н тарқа-либ кетган. Шунингдек, Берн И.и (1919-23), «2 У2-И.» (Вена И.и, 1921-23) ҳам бўлган. Улардан 1923 й. Гамбург ш.да Социалистик ишчи И.и ташкил топди (бу И. 2-жаҳон уруши бош-лангач, ўз фаолиятини тўхтатди); Ком-мунистик И. (Коминтерн, 3-И., 1919 й. Москвада асос солинди, 1943 й. тарқа-тиб юборилди); 4-И. (1938 й. Парижда Л.Д. Троцкий асос солган) ва б. 1951 й. Франкфурт-Майнда Социалистик И. (Социнтерн) ташкил топди. У 103 та партия ва ташкилотни бирлаштиради. ИНТЕРНАЦИОНАЛ БРИГАДАЛАР -Испанияда 1936—39 й.лардаги фуқаро-лар уруши даврида республика тараф-

дорлари томонидан туриб курашган жанговар интернационал тузилмалар. И. б.га 54 та давлатдан кўнгиллилар кир-ган. Уларнинг умумий сони тахм. 35 минг кишини ташкил қилган. ИНТЕРНАЦИОНАЛИЗМ - қ. Байнал-милалчилик.
ИНТЕРНЕТ [лот. inter — аро ва net (work) — тармоқ] — катта (глобал) ва кичик (локал) компьютер тармоклари-ни ўзаро боғловчи бутунжаҳон компьютер тизими. Унда географик ўрни, замон ва макондан қатъи назар, айрим компьютер ва майда тармоклар ўзаро хамкорликда глобал информация ин-фратузилмасини ташкил этади. Қайд-номалар тизими б-н бошқариладиган барча ҳосила тармокдар ҳамкорликда истеъмолчиларга информацияни сақ-лаш, эълон қилиш, жўнатиш, қабул қилиш, излаш ва маълум бўлган барча вариантлар (матн, товуш, видеотасвир, фотосурат, графика, мусиқа тарзида ва б. кўринишлар) да информация алма-шинишга имкон яратади.
И. тизими 20-а. 60-й.ларида пайдо бўлди. Ўша пайтларда Америка мудо-фаа департаменти ташаббуси б-н компьютерлар телефон тармокларига улана бошлади. Дастлаб, бундай фаолият такомиллаштирилган лойиҳалар агент-лиги (АКРА) тадқиқотлари доирасида олиб борилди. Бу тадқиқотлар совуқ уруш авж олган даврга тўғри келди. АҚШ мудофаа департаменти уруш бўлиб қолган тақдирда оддий коммуникация воситалари ишдан чиққудек бўлса, ўрнига янги қўшимча коммуникация воситаларини излаш б-н фаол шуғулланди. 60-й.лар охири ва 70-й.лар-да И. тармоғи унча кенг ривожланмади. Дастлабки ўн йиллик халқаро тармоқ, асосан, ҳарбийлар ва йирик олимлар-нинг шахсий электрон линиялари фа-олияти доираси б-н чекланди. И.нинг беқиёс ривожланиш суръати давлат, таълим, академик ва ижтимоий тузил-маларнинг ўзига хос умумий молия-вий ва интеллектуал улушига боғлиқ бўлди.
20-а. 70-й.ларида турли тарқоқ компьютерлар тармоклари орасида информацияни узатиш ва алмашиниш қоида-лари тизими ишлаб чиқилди. Булар ўза-ро ҳамкорликка дойр кайдномалар — Internetworking protocols (IP) бўлиб, глобал тармоқни такомиллаштириш учун қулай муҳит яратди. IP ўрнатган тартибга кўра, ҳар қандай алоҳида тар-моқ информацияни кўп тармоқлар op-кали «биринчи пунктдан то охирги пунктгача» етиб боришини назорат қилиши лозим. Шунинг учун И. неги-зини ташкил қиладиган қайдномалар
тизими, хусусан, Transmission Control Protocol (TCP), File Transfer Protocol (FTP) ичида IP муҳим қайдномалар-дан бири ҳисобланади.
И. ривожланишининг дастлабки бос-қичида уни, асосан, АҚШ мудофаа департаменти маблағ б-н таъминлаган. 70-й.лар охирига келиб эса, асосан, уч таъминлаш манбаи ажралиб турди: хукумат, ун-тлар ва тадқиқот лаб.лари (шу жумладан мустақиллари ҳам).
80-й.ларда И. ўзига хос тарзда универсал кўламларгача ривожлана бошлади. Ўша даврда И. воситасида узати-ладиган информациянинг ўсиши «ой-ига 20 фоиздан кўпайтириб бориш» шиори остида борди. Mac, АҚШ нинг асосий тармоғи бир секундда 165 млн. байт информацияни қайта ишлайди ва узатади. Бу суръат бир секундда «Brittanika» энциклопедияси»ни узатиш учун етарли. 80-й.лар ўрталарида И.ни жамоат ва тижорат тармокларига улаш натижасида И. тизими ҳам кўлам, ҳам сифат жиҳатидан ривожланди. 90-й.лар-да И. тизимини бошқариш борасида туб ўзгаришлар юз берди.
И. стандартлар тизими ҳисобланади. У ўз фаолиятида ўзини ўзи ростлаб ту-риш, ўзини ўзи бошқариш фалсафа-сига риоя қилиб фолият юритади. Ҳозиргача уни бошқариб турадиган ягона ташкилот йўқ. Унинг фаолияти-га дойр қоидалар кириш мезонлари сифатида ишлаб чиқилган. Техник ма-салалар эса «Internet Engineering Forse (IETL) компаниясининг фаол ишти-рокида ҳал қилинади, барча стандартлар «Internet Architecture Board» (IAB) компанияси томонидан қабул қилинади. 20-а.нинг охирги ўн йиллигида И. тизими беқиёс даражада ўсди. Агар 80-й, лар охирида И. тизимига тааллуқли 28000 дан ортиқ асосий компьютерлар фаолият кўрсатган бўлса, 90-й.лар охирига келиб уларнинг сони ўнларча млн.гаетди. И. хизматидан фойдаланув-чилар сони бутун ер юзи бўйича 160 млн. кишини ташкил қилди (1999).
Швейцариядаги ядро тадқиқотлари марказларидан бири мульти-медиа ти-зимининг тарқоқ компьютерларини ягона тармоққа «боғлаш»нинг анча та-комиллашган усулини ишлаб чикди. У «World Wide Web» («Жаҳон ўргимчак уяси») тизимида ўз аксини топди. Бу тизим И.ни ўзига хос оммавий ахбо-рот воситасига айлантирди ҳамда у информация технологиялари, радио-эшиттириш ва телекоммуникация им-кониятларига эга бўлди. Энди И. фақат матнни эмас, балки тасвирни, сурат-ларни, расмларни, товуш ва видеотас-вирларни ҳам узатишга, воқеа юз бе-
раётган жойдан тўғридан-тўғри олиб беришга ҳам қодир.
И. барча анъанавий информация ти-зимлари — телекоммуникация, теле-радиоэшиттириш, информацияларни халқаро миқёсда фаол алмаштириш ва ҳ. к.нинг технологик имкониятларни уйғунлаштириб қўлланганлиги учун у бир неча вазифани — информация ва билимлар манбаи; оммавий ахборот воситаси, инсоният фаолиятининг барча соҳалари (шу жумладан, таълим-тар-бия, сиёсий, ижтимоий, иқтисодий, маданий, сайёхлик ва ҳ. к.) га таал-луқли информация хизматлари тизими; истиқболли бозор ва миллий ком-панияларнинг халқаро информация майдони ва жаҳон бозорига энг тежам-ли ва тезкор усулда қўшилиш имко-нини берадиган восита вазифасини ўтайди.
Жамоат ва тижорат тузилмалари учун И.дан фойдаланиш имконияти ошган сари провайдерлар (И. б-н алоқа ўрна-тишга хизмат кўрсатадиган компания-лар), И. информацияси истеъмолчила-ри сони ҳам кўпаймоқда, информация манбаи ва оммавий ахборот воситаси сифатида И. оммалашмокда. Буларнинг барчаси ноширлар, журналистлар, информация агентликлари, и. ч. хдмда савдо компаниялари ва фирмалари муҳитида рақобатнинг шаклланишига ижобий таъсир қилади. Телефон сим-ларидан ташқари, оптик толали кабел-лар, радио тармоғи ёки сунъий йўлдош орқали И.га чиқиш мумкин бўлди. Бу-нинг учун И. б-н алоқа ўрнатишга хизмат кўрсатадиган компаниялар — провайдерлар бўлиши лозим. Ўзбекистон-да И.га улашга дойр информация хизматлари 1997 й.дан кўрсатила бошлади. Дастлаб Найтов (http: www. naytov. com), Узнет (http: // www. uznet. net) ёки Ис-тлинк (http: // www. eastlink. uz) каби провайд-компаниялар фаолият бошлади (1999). Ўзбекистонда жадал ривож-ланаётган компьютерлаштириш ва ав-томатлаштириш соҳалари И. тармоғи-нинг алоқа функциясидан кенг фой-даланишга имкон беради. И.га уланган абонент уйдаги ёки ишхонадаги компьютер орқали, айтайлик, АҚШ, Австралия ёки Африкадаги компьютер-ларга киритилган хилма-хил мавзуда-ги маълумотларни матн, сурат ёки видеотасвир кўринишида олиши мумкин. Бу маълумотлар И. тизимига олдиндан киритилади. Дунёнинг турли чеккала-рида жойлашган махсус ихтисослаш-ган компаниялар қидирувни тезлашти-ришга ёрдам беради. Улар «қидирув двигатели» деб аталади, маълумотлар-нинг мундарижасини маълумотнома

(справочник) каби сақлайди ва ўша маълумотлар жойлашган «Интернет адреси»ни абонентга беради. Мазкур адрес бўйича маълумотлар «Интернет варақчалари» да сақланади. Абонент бирор маълумотни, мае, «пахта» сўзи-ни қидирув двигатели орқали қидир-са, шу сўзга тегишли маълумотларни, пахта б-н иш олиб борадиган компа-ниялар рўйхатини ёки жаҳон биржа-сида пахтанинг нархини абонент ком-пьютерида чиқариб беради. И. варакча-лари шахеий ва расмий бўлиши мум-кин. Шахеий варақчалар алоҳида шахслар томонидан тузилади ва шу шахслар ҳақидаги маълумотларни ўз ичига олади. Расмий варақчалар идо-ралар, ташкилотлар, компанияларга тегишли бўлади, уларда ҳукумат идо-раларига дойр маълумотлар сақланади. И. орқали савдо-сотиқ ишлари, ком-паниялар хизматларини ёки маҳсулот-ларни реклама қилишни кенг йўлга қўйиш, И. варақчаларида суратлар б-н берилган маҳсулотларни харид қилиш мумкин.
Халқаро И. тизимида Узбекистан ҳақида хам маълумотлар бор. Расмий варақчалардан Ўзбекистон ҳукумати варақчалари, Ўзбекистоннинг АҚ1ТТ даги элчихонаси варақчалари ва б. кўплаб расмий варақчалар мавжуд. Уларда Узбекистан Республикасига тегишли деярли барча маълумотлар бор. Булардан ташқари, Ўзбекистонга таал-луқли шахсий варақчалар ҳам мавжуд: «Умид» варақчаси, ўзбек эстрадаси ҳақидаги варақча ва б. 2000 й. февраль ойидан бошлаб И. эфирига Узбекистан телевидениеси (Ўз ТВ) нинг «Ахборот» дастури чиқа бошлади, Ўз ТВ сайти тузилган ва такомиллаштирилмоқца. Информация ресуреларига оид кўп масалаларни республикадаги йирик кутубхоналар шу соҳадаги И. тармоғи кўламига суянган ҳолда ҳал қилади. Мае, Тиббиёт кутубхонаси, Республика илмий-техника кутубхонаси, Ўзбе-кистон ФА нин г Асосий кутубхонаси ва б.
Узбекистан Республикаси Вазирлар Маҳкамасининг «Интернет»нинг хал-қаро ахборот тизимларига кириб бо-ришни таъминлаш дастурини ишлаб чиқишни ташкил этиш чора-тадбир-лари тўғрисида»ги қарори (2001) Ўзбе-кистоннинг бу борада халқаро миқёс-да ўз мавқеига эга бўлишига хизмат қилади. Ўзбекистонда маълумотларни узатиш миллий тармоғи ЎзПАК Дав-лат компанияси ва ЎзНЕТ тармоғидан иборат.
И.дан фойдаланувчилар сони, мае, АҚШ да 55 млн., Хитойда 55 млн.,
Японияда 8 млн.дан ошиб кетди. Кей-инги ўринларни Англия, Канада, Германия давлатлари эгаллаган, РФ мил-лионли чегарани эгалламокда. Ўзбекис-тоннинг деярли барча ҳудудларида ха-лқаро И. тармоғига уланиш Ўз ПАК Давлат компаниясининг халқаро ка-наллари орқали таъминланади. Респуб-ликада 50 га яқин И.-провайдер рўй-хатга олинган. Ўзбекистонда И.дан фойдаланувчилар сони 300000 дан ортиқ. И. тизимида Ўзбекистоннинг 300 дан ортиқ сайти фаолият кўрсатмоқда (2002).
Дилдора Рашидова.
ИНТЕРОРЕЦЕПЦИЯ, интероцеп-ция (лот. interior — ички, receptio — қабул қилиш) — ички аъзолар (юрак, қон ва лимфа томирлари, нафас аъзо-лари, овқат ҳазм қилиш йўллари ва б.) даги сезувчи нерв учлари (интероре-цепторлар)нинг қўзғалиши натижаси-да вужудга келадиган импульеларнинг марказий нерв системаси томонидан қабул қилиниши. Инглиз физиологи Ч. Шеррингтон И.ни ўрганишни бошлаб берди. У И.нинг махсус типи пропри-орецепцияни топди ва мускул И.сининг ҳаракат реакцияларидаги аҳамиятини аниклади. Ундан олдинроқ мускул И.си ролини И. М. Сеченов аниклаган. И. П. Павловнинг ташки му-ҳит анализаторлари б-н бирга организм ички муҳитининг анализаторлари ҳам мавжудлиги ҳақидаги тушунчаси И.ни ўрганишда муҳим туртки бўлди. Бу ту-шунча И. П. Павловнинг шогирди К. М. Биков ва унинг мактаби томонидан ри-вожлантирилди. Улар интерорецептив шартли рефлекслар ҳосил бўлиши мум-кинлигини аниқлаб, И.нинг катта ярим шарлар пўстлоғи ва унинг функ-циясига таъсир қилишини исботлаб бе-ришди. Бу нарса физиолог ва врачлар-га ички аъзолар таъсирчанлигини ўрга-нишнинг янги усулини очиб берди. И.ни ўрганиш натижасида тиббиёт на-зарияси ва тажрибаси учун муҳим бўлган омиллар аниқланди. Интероцеп-тик импульеларнинг кучли оқими барча қон томирлар, юрак ва ўпкадан марказий нерв системасига ўтиб, томирлар тонусини тартибга солади. Ҳазм йўли ишини яхшилашда ҳам И.нинг аҳамияти катта. И. ва экстерорецептор-лардан марказий нерв системасига келадиган таъсиротларнинг нисбати организм реакциясининг бир бутунлили-гини ва организм ички муҳитининг уз-луксиз ўзгариб турадиган ташки муҳит таъсирларига мослашишини таъмин-лайди.
«ИНТЕРПОЛ» (interpol) — халқаро жиноий полиция ташкилотининг барча тиллар учун қисқартирилган умумий номи. 1923 й. Вена ш. (Австрия)да асос солинган. Ҳоз. номи манзилни қисқа қилиб ифодалаш тарзида 1-марта 1947 й. пайдо бўлган. 1949 й. БМТ унга расмий равишда халқаро ҳукуматга қараш-ли бўлмаган ташкилот мақомини берди. «И.»нинг амалдаги устави 1956 й. 13 июнда кучга кирди. «И.» жиноятчилар-ни рўйхатга олиш халқаро маркази си-фатида иш кўради, шунингдек, жино-ятчиларни (жиноятларда гумон қили-нувчиларни; бедарак йўқолганларни; ўғирланган бойликларни) халқаро ми-қёсда қидириш ишларини мувофиқ-лаштиради. 185 давлат (1998 й.), шу жумладан, Ўзбекистон Республикаси «И.»нинг аъзосидир (1994 й.дан). ЎзР Ички ишлар вазирлиги таркибида «И.»нинг Узбекистан Республикасида-ги миллий марказий бюроси тузилган. «И.»нинг олий органлари — бош ассамблея, унинг сессиялари ҳар йили чақириб турилади; ижрочи қўмита, унга «И.» президенти бошчилик қила-ди; бош котибият, унга бош котиб раҳ-барлик қилади. «И.» 1946 й.дан «Халқ-аро жиноий полиция умумлаштирув-чи маълумоти» жур.ни нашр этади. «И.»нинг доимий қароргоҳи Франция қилиб белгиланган. ИНТЕРПОЛЯЦИЯ (лот. inter - ора-сида ва polio — текислайман) — 1) математикада — бир неча нуқтада берилган функция қийматларидан шу нуқталар орасидаги нуқталарда функциянинг тақрибий қийматини топиш. И. усулининг энг оддийси чизиқли И.дир. f(x) функциянинг берилган а ва b нуқталардаги қиймати мое ҳолдаДа) ва J[b) бўлса, улар орасидаги нуқтада қиймати
•/W-flf \ЛЬ)-Аа))+Яа)
формула ёрдамида топилади, бу ерда а<х<Ь. Агар х=а ёки х=Ь бўлса, фор-мулада аниқ тенглик белгиси қўйила-ди.
И .дан фарқли равишда экстраполяция да функциянинг тақрибий қий-мати берилган нуқталардан ташқари-даги нуқталарда топилади; 2) с тати-стикада — воқеалар қаторинингора-лиқ ҳадлари тахм. қийматларини математик усулда ҳисоблаб топиш; қаторнинг номаълум қийматларини топиш. Қаторнинг номаълум қиймат-лари қаторнинг маълум ҳадлари орқа-ли ҳисоблаб топилади ёки микдори аниқ бўлган бошқа ҳадлар б-н ўзаро боғлиқяиги асосида аникланади.

ИНТЕРСЕКСУАЛЛИК (лот. inter -оралиқ ва sekus — жинс) — айрим жинсли организмда икки хил жинсга хос белгилар бўлиши. Бу белгилар тўлиқ ривожланмаган, яъни оралиқ ҳолатда бўлиб (Гермафродитизм б-н солишти-ринг), тананинг маълум бир қисмида биргаликда намоён бўлади. Одатда, бун-дай организм (интерсекс)нинг индивидуал ривожланиши меъёрда бошлана-ди, аммо маълум даврдан бошлаб бошқа жинсга хос типда давом этади. Организм ривожланиши қанча эрта бошланса, И. шунча кескин намоён бўлади. Зиготалик, яъни генетик асос-га эга бўлган И. кариотип ёки зигота генетик таркибининг меъёрдан четга чиқиши туфайли пайдо бўлади. Бундай ҳолда организмнинг И. даражаси хромосом ёки ген баланси, яъни жинсий хромосомалар сонининг автосомалар сонига нисбати ҳамда улардаги жинс-ни белгиловчи генларга боғлиқ бўлади. Одамда аниқланган И.нинг ҳар хил шакли, яъни псевдогермафродитизм жинсий хромосомалар сонининг ўзга-риши б-н боглиқ бўлиши мумкин.
Гормонал И. айрим жинсли ҳайвон-ларда эндокрин системаси, хусусан, умуртқалиларда буйрак усти бези пўст-лоқ қисми ҳамда гипофизнинг олдин-ги бўлагидаги функционал ёки органик ўзгаришлар туфайли пайдо бўлади. Гормонал И.ни ҳайвонларни кастрация қилиш (бичиш) ёки унга бошқа жинснинг безини кўчириб ўтказиш орқали пайдо қилиш мумкин. Бундай ҳолларда урғочи ҳайвонларда эркак жинс учун хос бўлган иккиламчи жинсий белгилар пайдо бўлади (маскулинизация), эркак ҳайвонларда эса, аксин-ча, урғочи ҳайвон учун хос белгилар ривожлана бошлайди (феминизация). ИНТЕРФАЗА (лот. inter — оралиқ, phasis — юзага чиқиш, намоён бўлиш) — бўлинадиган ҳужайраларда иккита кетма-кет митотик бўлиниш оралиғи-даги давр, ҳужайра циклининг бир қисми; митоз хусусиятини йўқотган ҳужайралар (мае, нейронлар)да охир-ги митоз б-н ҳужайра ўлгунича ўтган давр. Ҳужайранинг тиним даврини ҳам И. дейиш мумкин. И.да ҳужайраларнинг бўлинишига, ихтисослашишига ва уларнинг тўқима учун хос бўлган му-айян функцияни бажаришга тайёргар-лиги учун зарур моддалар синтезлана-ди. Ҳужайра цикли учун керакли вакт-нинг 90% га яқини И. дан иборат. И.да хроматин спираллашмаган ҳолатда бўлади. Фақат икки қанотли ҳашарот-лар ва айрим ўсимликларнинг поли-тен хромосомалари бутун И. давомида спирал ҳолатда туради.
ИНТЕРФЕРЕНЦИЯ (лот. inter - ўза-ро ва ferens — кўтариш, урилиш) — тўлқинларнинг фазода устма-уст тушиб қўшилган ҳолда бир-бирини кучайти-риши ёки сусайтириши. Табиатидан қатъи назар ҳамма тўлқинлар (акустик, ёруғлик, электр ва б.)га хос ҳолат. Шунинг учун ҳам умумий ҳолда тўлқинлар И.си, хусусий ҳолда ёруғ-лик И.си ўрганилади. Тўлқин когерент ва бир хил қутбланган бўлса, тўлқин И. ҳодисаси ҳосил бўлади (қ. Когерент-лик, Кутбланувчанлик). Бир хил часто-тали бир хил қутбланган икки гармоник тўлқинларнинг қўшилиши оддий ҳолатдаги тўлқин И.сига мисол бўла олади. Бу ҳолда фазонинг бирон бир нуқтасида натижавий тўлқин амплиту-
даси А= ,/д2 +А$ +2А{ -А2 cosф   бўлади,
бу ерда At ва А2 — қўшилувчи тўлқин-лар амплитудалари, ф=ф,—ф2 — кўри-лаётган нуқтада уларнинг фазалари айирмаси. Тўлқинлар когерент бўлса, натижавий тўлқин амплитудаси А нинг миқдори А1+А1 дан At—A2 гача ўзгариб, максимум ва минимумларнинг кетма-кетлигидан иборат бўлади. Тўлқинлар когерент бўлмаса, у вақтда ф тез тар-тибсиз ўзгариб, ҳар хил қийматларга эга бўлади, шу сабабли со5ф=0. Бу ҳолда натижавий тўлқин амплитудасининг ўртача қиймати ҳамма нуқталарда бир хил бўлади ва И. кузатилмайди.
Иссиклик манбаларидан чиққан когерент бўлмаган тўлқинлар ҳам И.ни ҳосил қилади. Мае, астрономик катта телескопларда юлдузлардан келган ёруғликлар И.сини кузатиш мумкин. Бунга сабаб, юлдузлардан тарқалаётган ёруғлиқ тўлқинлари ўз манбаидан узоқ-лашган сари, унинг фазавий когерент-лик даражаси R/r га пропорционал ра-вишда ошади (R — ёруғлик манбаига-ча бўлган масофа, г — манба ўлчами). Иссиқлик манбаларидан чиққан тўлқинлар манбадан қанча узоклашса, улар шунча ясси тўлқинларга яқин бўлади. Лекин ёруғлик интенсивлиги-нинг сусайиши \/R2 тарзда бўлгани учун уларнинг ёруғлик И.сини қайд қилиш жуда сезгир телескопларни та-қозо этади (қ. Ёруғлик интерференцияси). ИНТЕРФЕРЕНЦИЯ - 1) биологи -яда — гомологик хромосомалар бир участкасидаги кроссинговернинг бош-қа қўшни участкаларда янги кроссин-говер пайдо бўлишига таъсири. И. кўпинча янги кроссинговер ҳосил бўлишига тўсқинлик қилади; 2) т и б -биётда — аралаш (бир неча хил вирус туфайли келиб чиққан) инфекци-яда бир вируснинг бошқа вирус таъ-сирини босиб кетиши.
ИНТЕРФЕРОМЕТР (интерференция ва метр) — электромагнит ёки акустик тўлқинлар интерференцияси ҳоди-сасига асосланган ўлчаш асбоби. И.нинг иши битта нурнинг фазода икки (ёки кўп) когерент нурга парчаланиб, тур-ли йўналишда интерференция кўри-нишни ҳосил қилишидан иборат. Оптик И. кенг таркалган. Бунга Майкел-сон И. мисол бўлади (раем), бунда еруг-ликнинг параллел нурлари дастаси сиртига кумуш юритилган пластинка Пх да икки (/ ва 2) нурга бўлинади; бу нурлар кўзгу 3\ ва 32 лардан кайтиб тўпланиб объектив О нинг фокал те-кислигида интерференцияланади. Нурлар дасталарининг йўлини бараварлаш учун (мае, 1 нур пластина Я, дан икки марта ўтади) нур 2 йўлига пластина П2
Интерферометр схемаси.
ўрнатилади. 3, (ёки 32) ни озгина сил-житилганда интерференция полосалар қараш майдонида сезиларли сурилади. Кўзгу 3, (ёки 32) ўрнига бирор деталь ўрнатиб, интерференцион тасвир бўйи-ча деталь сиртининг сифати тўғрисида мулоҳаза юритиш мумкин. Тўлқин та-биатига қараб, И. акустик ва электромагнит тўлқинлар (оптик ва радиоин-терферометрлар) учун мослаб ясалади. Оптик И. спектрал чизиқларнинг тўлқин узунлигини, шаффоф муҳит-ларнинг ёруғлик синдириш кўрсатки-чини, юлдузларнинг бурчак ўлчамла-рини, масофаларнинг мутлақ ва нис-бий қийматини катта аниқликда ўлчаш учун ишлатилади. И. саноатда оптик тизим ва қисмларнинг сифатини тек-шириш ҳамда оптик деталларнинг сир-тини кузатиш учун қўлланилади. Ме-таллургияда эса металл сиртларининг текислигини текширишда, шахталар-даги метан ва карбонат ангидрид кон-центрациясини аниқлашда ҳам И.дан фойдаланилади.
ИНТЕРФЕРОН (лот. inter — ўзаро ва ferio — ураман, шикастлайман) — ви-руслар ёки синтетик полинуклеотид-лар (қ. Нуклеотидлар), токсинлар, ан-тиметаболитлар ва б. киришига жаво-бан ҳужайрада ҳосил бўладиган оқсил-лар гуруҳининг умумий номи. И. ўткир вирусли инфекциядан организмнинг асосий ҳимоя воситаси ҳисобланади.
ИНТОНАЦИЯ

Сувда эрийдиган оқсилларга мансуб, мол. м. 30000—160000. Ретикуло-эндоте-лиал система ҳужайраларида ва лимфо-цитлардз. ҳосил бўлади. И. вирусга бе-восита таъсир қилмайди, балки ҳужай-рада вирусларнинг нуклеин кислотала-/>и синтезини тормозловчи антивирус оқсиллар ҳосил бўлишига олиб келади. И. юқори молекуляр фаолликка эга. Унинг бир неча молекуласи ҳужайра-ни ҳимоя қилиш учун етарли бўлади, бироқ инфекция б-н зарарланган ҳу-жайрага таъсир кўрсатмайди. И. ҳайвон турига ихтисослашган, яъни қайси ҳай-вонда синтезланган бўлса, ўша ҳайвон ҳужайрасига таъсир кўрсатади, бироқ ҳар қандай вирусга қарши фаол бўла-ди. И. ёки унинг ҳужайрада ҳосил бўли-шини тезлаштирувчи моддани орга-низмга киритиш орқали вирусли ин-фекциянинг олдини олиш ёки уни да-волаш мумкин.
ИНТЕРЬЕР (франц. interieur — ички) — 1) меъморликда — бино ва ин-шоот (турар жой, жамоат ва саноат)-ларнинг бадиий безатилган ва жиҳоз-ланган ичкари қисми. Вазифасига кўра, И.нинг меъморий ечими (кўриниши, ҳажми, шакли, безаклари ва б.)га, жиҳозлар хусусияти (мебель жиҳозла-ри ва б.)га, бинонинг қандай мақсадга мўлжалланганлигига, ўзаро мое мужас-сомотда яратилишига боғлиқ (қ. Сито-раи Моҳи Хоса, Навоий театры, Халқ-лар дўстлиги саройи, Олий мазклис би-носи И.лари).
2) рангтасвир жанри, 17-а.да голланд ва фламанд рангтасвирида, 19-а.да Россияда тараққий этган. Ўзбек рангтасвирида И. маиший-тарихий жанрдаги асарларнинг ажралмас қис-ми сифатида намоён бўлади. ИНТИЗОМ — кишилар, жумладан, меҳнат жамоаси аъзоларининг жами-ятда таркиб топган ҳуқуқ ва ахлоқ меъ-ёрларига, шунингдек, бирон-бир таш-килот талабларига жавоб берадиган муайян хулқ-атвор ва ўзини тутишга оид тартиб-қоидалар. И. одамларнинг биргалиқца яшаши ва фаолият юрити-шини маълум бир тартибга солиб ту-ради. Бунга эса мазкур ижтимоий меъёрлар ва қонун-қоидаларни ўзлаш-тириш, шу б-н бирга зарур бўлганда ахлоқий, ҳуқуқий ва маъмурий жавоб-гарлик ва жазо чораларини қўлланиш йўли б-н ҳам эришилади. И.нинг қуй-идаги турлари мавжуд: ички И. (шахс-нинг ўзини-ўзи И.лилик руҳида тар-биялаши); ҳамма учун умумий И. (ху-сусан, давлат И.и); махсус И. — муайян ташкилот аъзолари ёки маълум тоифадаги кишилар учунгина белги-
ланган И. (мае, меҳнат И. и, ҳарбий И. каби).
ИНТИЗОМ НИЗОМИ - ҳарбий ин-тизомнинг моҳиятини, ҳарбий хизмат-чиларнинг унга риоя қилиш бўйича мажбуриятларини, рағбатлантириш ва интизомий таъзирларнинг кўринишла-рини, командирларнинг (бошликлар-нинг) уларни қўллаш бўйича ҳуқуқла-рини, шунингдек, таклиф, ариза ва шикоятлар бериш ва уларни кўриб чи-қиш тартибларини аниклаб беради.
Ўзбекистон Республикаси Қуролли Кучларининг И. н. Ўзбекистон Республикаси Президентининг 1996 й. 9 окт. даги Фармони б-н тасдикланган.
И. н. Узбекистан Республикаси Чега-ра қўшинлари, Миллий хавфсизлик хизмати қўшинлари, Ички ишлар ва-зирлигининг ички қўшинлари, бошқа тегишли вазирликлар ва идораларнинг ҳарбий хизматчиларига нисбатан бир хил кучга эгадир. Бундан ташқари, И. н. қоидалари ҳарбий хизматдан ҳарбий уст-бош кийиб юриш ҳуқуқи б-н бўша-тилган фуқароларга нисбатан ҳарбий уст-бош кийиб юрган пайтда ўз кучига эгадир.
ИНТИЗОМ ҚИСМЛАРИ - махсус ҳарбий қисмлар (батальонлар, рота-лар); маҳкум этилган ҳарбий хизмат-чилар томонидан жазо муддатини ўташ учун мўлжалланган. ИНТИЗОМ ҲАҚИДАГИ УСТАВЛАР ВА НИЗОМЛАР — ЎзРда халқ хўжа-лиги баъзи тармоқларида ва меҳнат интизомининг бузилиши оғир оқибат-ларга сабаб бўладиган айрим иш тур-ларида мазкур интизомни таъминлаш-га қаратилган меъёрий ҳужжатлар. Хо-димларнинг и. ч.даги асосий бурчлари белгиланган умумий қоидалар қатори И. ҳ. у. ва н.да ҳам уларни рағбатланти-риш ҳамда интизомий жазо чоралари кўрсатилган. И. ҳ. у. ва н. қўлланилмай-диган халқ хўжалиги бошқа тармоқла-рининг ходимлари Ички меҳнат тар-тиби қоидалари бўйича иш юритади. Шу тармокдарнинг ходимларига нисбатан қўлланадиган рағбатлантириш ва интизомий жазо чоралари б-н бирга И. ҳ. у. ва н.да бошқа турлардаги шундай тад-бирлар ҳам кўзда тутилиши мумкин (Ўзбекистон Республикаси Мехнат ко-декси, 174—180-моддалар). ИНТИЗОМИЙ ЖАВОБГАРЛИК -ЎзРда ўз меҳнат бурчларини қонунга мувофиқ равишда ёки лозим даражада бажармаганлик учун айбдор бўлган ходимга таъсир кўрсатиш воситаси. Ходимнинг ўз меҳнат вазифаларини жиноий жавобгарликка тортишга сабаб бўлмайдиган даражада, аммо ўз айби
б-н қонунга мувофиқ равишда бажар-маслиги ёки нобоп бажариши интизом-га хилоф ножўя ҳаракат ҳисобланади. Бу, одатда, ходим зиммасига меҳнат шартномаси ёки корхона, муассаса, ташкилотдаги ички меҳнат қоидалари-ни тартибга солувчи меъёрий ҳужжат-лар б-н юкланган меҳнат вазифаларини бузишда ва унинг ўз айбига кўра, қасддан ёки эҳтиётсизлик орқасида қилган ҳаракати ёки ҳаракатсизлигида ифодаланади. Ходим интизомга хилоф ножўя ҳаракати учун, одатда, иш бе-рувчи томонидан И. ж.га тортилади ёки унга нисбатан бошқа таъсир чоралари қўлланади. Корхона, муассаса, ташки-лотга моддий зарар етказган ходим меҳнат ҳуқуқи меъёрлари бўйича моддий жавобгар деб топилади ва И. ж.га тортилиши ёки тортилмаслигидан қатъи назар, ундан зарар ундириб оли-нади. И. ж. бўйича меҳнат интизомини бузганлик учун жазо чоралари ва уларни қўлланиш, олиб ташлаш, И.ж.нинг амал қилиши ҳамда И. ж. устидан шикоят этиш тартиби ЎзР Меҳнат ко-дексида (181 —184-моддалар) белгиланган.
ИНТОКСИКАЦИЯ (лот. in - ички ва toxikon — заҳар) — одам ёки ҳайвон организмига ташқаридан тушган (эк-зоген) ёки унинг ўзида ҳосил бўлган (эндоген) турли заҳарлар таъсирида рўй берадиган касаллик ҳолати. Экзо-ген И.га ўсимлик ва ҳайвон маҳсулот-лари (турли ўсимликлар, бактериялар, илон заҳари ва б.), шунингдек, кимё-вий моддалар сабаб бўлади. Организм айирув фаолиятининг издан чиқиши, эндокрин касалликлар оқибатида унда турли заҳарли моддалар йигилиши ёки ҳосил бўлиши натижасида эндоген И. юзага келади (қ. Заҳарланиш). И. фақат унга сабаб бўлган омилларга эмас, балки шу организмнинг реактивлик хусу-сиятларига (кўпинча нерв системаси фаолиятига) боғлиқ.
Ўсимликларда  касаллик қўзға-
Гтувчилари ёки зараркунандаларни но-
: буд қилиш мақсадида заҳарли модда
(пестицид)ни ўсимлик организмига
илдиз (илдиздан заҳарлаш), барг ор-
қали киритиш (баргдан заҳарлаш) ҳам
И.га киради.
ИНТОНАЦИЯ (лот. Intono — баланд ?талаффуз қиламан) (тилшунос-ликда) — нутқнинг оҳанги, унинг маромий-мусиқий томони; товушнинг навбатма-навбат кўтарилиши ва туши-ши. И. нутқнинг синтактик маънолари (дарак, сўроқ, буйруқ)ни ҳам ифода-лайди. Нутқ қаратилган объектга бўлган сўзловчининг муносабати, ҳиссиёти сўздаги И.да намоён бўлади. Ёзувда И.

қисман тиниш белгилари орқали ифо-даланади. Нутқнинг стилистик хусуси-ятларини фарқлашда, уни шаклланти-ришда ҳам маълум роль ўйнайди.
И.ни нутқ унсури сифатида ўрганиш 19-а. охирларидан бошланган. Ҳоз. И.нинг ran турларини ўзаро фарклаш-даги аҳамияти, синтаксис б-н ўзаро муносабати ва унинг таркибий қисм-лари тадқиқ этилган, матн И.си ва фоностилистика борасида тадқиқотлар олиб борилмоқца (яна қ. Гап). ИНТОНАЦИЯ (мусиқада) — 1) ўзаро боғланган бир неча маънони анг-латувчи назарий-эстетик тушунча, оҳанг, куй манбаи. Кенг маънода — бадиий образни мусиқа товушлари ёрдамида ифодалаш. Мусиқадаги И. ба-ландлик жиҳатдан (ноталар воситаси-да) белгиланиши ва маълум лад тизи-мига асосланиши б-н нутқ И.сидан фарққилади. Мусиқавий И. миллийлик хусусиятига эга. Баъзан йирик тарихий ўзгариш (инқилоб содир бўлиши, иж-тимоий тузум алмашиши каби)лар шу давр мусиқа И.сида бурилиш ясайди. Тор маънода — куйнинг бир неча товушдан иборат ифодали парчаси, оҳанг бўлаги. Мусиқавий И. антик давр, ўрта асрлар (жумладан, Шарқ мусиқа назарияси)да ва Уйғониш даврида ўр-ганила бошланган. Француз маърифат-парварлари (Ж. Ж. Руссо) ва уларнинг издошлари (А. Гретри, К. Глюк), 19-а. дан бошлаб рус композитор (А. Дарго-мижский, М. Мусоргский) ва мусика танқидчилари (А. Серов, В. Стасов, Б. Яворский) бу соҳага муҳим ҳисса қўшган. 20-а.да мусиқа И.сининг асо-сий масалалари бўйича мусиқашунос акад. Б. Асафьев мукаммал таълимот яратган; 2) созларда, айниқса, най, сурнай, ғижжак каби пардасиз турла-рида куй чалишда, шунингдек, ашула айтишда товушларни баланд-пастлик жиҳатидан аниқ (куйни бузмай) ижро этиш соф (тоза) И.лашга киради.
Ад.: Асафьев Б. (И. Глебов), Музыкальная форма как процесс, Л., 1963; Интонация и музыкальный образ (Сборник статей), М., 1965.
ИНТРАЗОНАЛЛИК (лот. intra - ичида ва юн. Zone — минтақа) — табиатнинг бирон ўзига хос хусусияти ёки компо-нентлари (тупроқ, ўсимлик, ландшафт-лар)нинг бир қанча зоналарда тарқа-лиши. Бир ёки бир неча чегарадош географик зоналар ичида интразонал ҳодисалар ўзини ўраб турган зоналар таъсирида бўлади. Қонуниятли таркибий бўлакни ҳосил қилган алоҳида қис-млар кўринишида мавжуд. И. — азонал-ушкнинг хусусий кўриниши.
ИНТРАНЕТ (инг. intranet — ички тар-моқ) — интернет технологияси, дас-тур таъминоти ва қайдномалари асо-сида ташкил этилган маълумотлар ом-бори ва электрон жадваллар б-н жа-моа бўлиб ишлашга имкон берувчи корхона ва ташкилот миқёсидаги компьютер тармоғи.
ИНТРОДУКЦИОН КЎЧАТЗОР -иқлим шароити бошқача мамлакат ва ўлкалардан келтирилган қ. х. ўсимлик-ларини экиш, ўрганиш ва кўпайтириш учун ажратилган майдон (дала) (қ. Интродукция). Кўчатзордан селекция иши-да фойдаланиш учун бошланғич материал сифатида айрим қимматли хўжа-лик белгиларига эга бўлган нусхалар танлаб олинади.
ИНТРОДУКЦИЯ (лот. introductio -жорий қилиш), ўсимликлар ин-тродукцияси — турли ўсимликлар турлари ва навларини ўз табиий ареа-лидан илгари учрамаган ҳудудларга кўчириш (жалб этиш). «И.» тушунчаси 19-а.нинг 2-ярмидан буён қўлланиб келинмоқда. Ўсимликлар И.си наза-риясини швейцариялик ботаник А. Де-кандол (1806—93) 1855 й.да асослаб берган. Н. И. Вавилов ўзи яратган мада-ний ўсимликларнинг келиб чиқиш мар-казлари назарияси асосида 1920 й.да И.нинг илмий асосларини ишлаб чикди.
Ҳозир деярли барча қитъаларда етиштирилаётган маданий ўсимликлар-нинг кўпчилиги турли географик ўлка-лардан тарқалган, «кўчириб келтирилган» ўсимликлар ҳисобланади. 16—17-а.ларда Америкадан Европага макка-жўхори, картошка, кунгабоқар, помидор, тамаки ва б. тарқалган бўлса, 17-а.дан бошлаб Шим. Америкада Ев-ропадан келтирилган олхўри, олма, нок, каштан ва б. ўстирилди, Австра-
Интродукция. Тошкент Ботаника боғи ин-
тродукцион кўчатзорида атиргулларни
ўстириш.
лияда маккажўхори, қовоқ, зайтун, узум, цитруслар пайдо бўлди. Ўсимлик-лар табиий ареалдан янги ҳудудларга И. қилинганда турлар (навлар)нинг ҳаётчанлиги ва И.нинг мақсади бўлган қимматли хўжалик белгиларининг ях-шиланиши юз беради: мева (уруғ) ҳосилдорлиги кўтарилади, фитомасса кўпаяди, муҳитнинг турли омиллари-га, касаллик, зараркунандаларга чи-дамлилиги ортади ва б. «Ўз марказла-ри»дан И. этилиши ўсимликлар ареа-лини маълум доирада кенгайтирди ва бу борада айрим ўсимликларнинг бир-ламчи марказлар б-н бўлган алоқаси узилади. Мае, ер ёнғоқнинг ватани — Шим. Аргентина, бироқ ҳозир ер ёнғоқ энг кўп экваториал Африкада етишти-рилади. Картошканинг ватани — Жан. Америка бўлса хам, у дунёнинг кўпги-на давлатларида асосий озиқ маҳсуло-ти ҳисобланади.
Ўрта Осиё ҳам кўпгина маданий ўсимликларнинг келиб чиқиш марка-зи ҳисобланади ва бу ерда уларнинг хилма-хил шакллари учрайди. Шу б-н бир қаторда, 19-а.да ва ундан аввал Ўрта Осиёга аҳолига номаълум бўлган ўсимликлар келтирилган, улар иклим-лаштирилиб, асосий экинларга айлан-ган. Ўрта Осиёда, шу жумладан, Ўзбе-кистонда И. натижасида картошка, помидор, ширин қалампир, бақлажон, карам, айрим кўкат ва зираворлар, ер ёнғоқ, хурмо, лимон, унаби каби саб-завотлар, полиз экинлари, мева турлари тарқалди.
Ўсимликлар И.си учун материаллар йиғиш мақсадларида маданий ўсимлик-ларнинг бирламчи ва иккиламчи келиб чиқиши марказларига илмий экс-педициялар уюштирилади (мае, Ўзбе-кистон ФА Ўсимликлар эксперимен-тал биологияси ин-ти ғўзанинг ёввойи турларини йиғиш бўйича акад. А. Аб-дуллаев бошчилигида 1975 й.да Мексика, 1984 й.да Перу, 1989—90 й.ларда Шри Ланка, Ҳиндистон, Хитой, 1997 й.да Австралияга илмий экспедиция-лар юборган). Ботаника ва селекция му-ассасаларида ўсимликлар И.си ва сўнгра уларни иқлимлаштириш ишла-ри олиб борилади.
20-а.нинг 30-й.ларида Ўзбекистонда ташкил этилган илмий ташкилотлар илмий режа асосида жаҳон маданий ва ёввойи ўсимликларининг хилма-хил турларини йигиш, И. ишларини бош-ладилар. Ҳоз. Ўзбекистон ўсимликшу-нослик, Ўзбекистон ғўза селекцияси ва уруғчилиги, Генетика ва ўсимликлар экспериментал биологияси, Ботаника и. т. ин-тлари ва Ботаника боғида И.лан-ган ва маҳаллий навлар асосида турли
ИНТУИЦИЯ

экинларнинг коллекциялари ташкил этилган.
Жаҳон мамлакатлари ўртасида илмий ҳамкорлик кенгайган шароитларда И.нинг вазифаси ўсимликларни илмий асосда янги ўлкаларга жалб этиш ва мавжуд экинлар нав таркибини замо-навий саноат навлари б-н бойитишдан иборат (яна қ. Адаптация, Ареал, Иқлим-лаштириш).
Ад.: Вавилов Н. И., Происхождение и географии культурных растений, Л., 1978; Белолипов И. В., Интродукция травянистых растений природной флоры Средней Азии (эколого-интродукционный анализ), Т.,  1989.
Файзулла Ҳожиев.
ИНТРОДУКЦИЯ (лот. introductio -
муқаддима) (мусиқада) — 1) опера, балет, оперетта каби асарларнинг муқаддимаси (увертюра тури). Операда увертюрадан сўнг ижро этилаётган би-ринчи вокал ансамбль ёки хорнинг чиқиши ҳам И. дейилади; 2) симфония, соната, концерт сингари асарлар-даги 1- ёки якуний қисм (финал)нинг муқаддимаси, вазмин суръатли бўлади. Ўзбекистон композиторларининг асар-ларида ҳам И. учрайди. Мае, А. Коз-ловскийнинг «Улуғбек» операси якка-хонлар, хор ва оркестр иштирок эта-диган И. б-н бошланади. ИНТРОСКОПИЯ (лот. intro — ичида ва ...скопил) — оптик жиҳатдан но-шаффоф жисмлар ва муҳитлардаги, шунингдек, кўринмайдиган шароитда-ги ҳодисалар ва жараёнларни визуал (кўриб) кузатиш. Гамма-рентген И., инфрақизил И., ультратовуш И., радиоинтроскопия каби хилларга бўли-нади. Гамма-рентген И.даҳар қан-дай кимёвий таркибдаги ва т-радаги суюқ ва қаттиқ жисмлардан ўтадиган гамма ва рентген нурларидан фойда-ланилади. Бундай И. ёрдамида ношаф-фоф материаллардаги жуда майда зар-раларни ҳам текшириш мумкин. И н -фрақизил И. моддаларнинг инфра-қизил нурларни ютиши ва қайтариши хоссасига асосланган. Кўзга кўринмас
инфрақизил тасвирлар оптик восита-лар ёрдамида кўринадиган тасвирлар-га айлантирилади. Ультратовуш И. ультратовушнинг металл, пластмасса, тирик тўқима, қурилиш материаллари ва оптик жиҳатдан ношаффоф суюқ-лик орқали ўтишига асосланган. Радиоинтроскопия да узунлиги мм улушидан бир неча м гача бўлган электромагнит тўлқинлардан фойдаланила-ди. Радиоинтроскопия тоғ жинслари ва музликлар ичини «кўришга», ер сирти радионурлари, будут қоплами харита-сини тузишга имкон беради. Магнит ёки электр майдонларининг тарқали-шини бевосита кузатиш усули магнит-оптика ҳодисаларига асослана-ди. И.нинг саноат маҳсулотлари ва ма-териалларни бузмасдан текшириш учун мўлжалланган баъзи усуллари ва воси-талари дефектоскопия усуллари ва во-ситаларига ўхшайди. И. буюмлар, му-ҳитлар, жисмлар хоссаларининг берил-ган кўрсаткичлардан фарқ қилиш-қилмаслигини аниклашга, объектларни сув остида, туман пайтларида, тоғ жинслари ичида текширишга имкон беради.
ИНТРУЗИВ TOF ЖИНСЛАРИ - маг-.монинг Ер пўстида қотишидан ҳосил бўлган тўлиқ кристалл магматик тоғ жинслари. Булар магма ҳароратининг миллион йиллар давомида аста-секин пасайиши натижасида, ундаги учувчан компонентлар (сув буғи, хлор, фтор ва б.) иштирокида кристалланади. Учувчан компонентлар минералларнинг магмадан кристалланиш жараёнини тезлаштиради. И. т. ж. ҳосил бўлган чу-қурлигига қараб, абиссал (жуда чу-қурда ҳосил бўлган) — гранитлар, ди-оритлар, габбро ваб. вагипабиссал (эффузив ва чуқурда ҳосил бўлган-лари оралиғидаги) — габбро порфи-ритлар, гранит порфирлар ва б. тоғ жинсларига бўлинади. И. т. ж. тарки-бидаги силикат ангидриди (SiO2) нинг микдорига қараб ўта асос, асос ўрта ва нордон жинсларга бўлинади, нордон И. т. ж. (гранитлар) энг куп тар-қалган.
Ўрта Осиё (жумладан, Ўзбекистон)-да И. т. ж. кўп. Кўпчилик конлар И. т. ж.да учрайди. Мае, габброларда хромит, никель, платина ва б. конлар маъ-лум. И. т. ж. иморат пойдеворларини бе-зашда, ҳайкалтарошликда ишлатилади. Тошкент метросида И. т. ж. ишлатил-ган.
Ад.: Завари ц кий А. Н., Изверженные горные породы, М., 1961; Ҳамробо-ев И. Ҳ., Ражабов Ф. Ш., Петрография асослари, Т., 1964.
ИНТРУЗИЯ (лот. untrudo — ёриб ки-риб бориш) — 1) магмаиинт Ер пусти қатламларига кириб олиши жараёни. И. натижасида интрузив тоғ жинслари тар-киб топали; 2) магманинг Ер пўстида қотишидан ҳосил бўлган геологик магматик жисм. Атроф жинслар структу-расига нисбатан мое (лакколит ва б.) ва номос (батолитлар, штоклар, дай-калар ва б.) ётган И.лар фарқ қилина-ди. Магмани кириб борган чуқурлиги-га қараб абиссал (чуқурликда) ва ги-пабиссал (юзарокда) И. таркиб топади. Чуқурликдаги И.да контакт жинслар-да ўзгаришлар кучли бўлади. Ўзбекис-тонда Нурота, Чатқол — Қурама ва б. тоғларда И.нинг турли хиллари кўп тарқалган.
ИНТУБАЦИЯ (лот. in — ичга ва tuba — найча) — нафас йўли тўсилиб қолга-нида (мае, ҳиқилдоқда шиш бўлгани-да) ҳиқилдоққа оғиздан махсус найча қўйиб нафасни тиклаш ёки шу найча орқали наркоз юбориб оғриқсизланти-риш. И.нинг оғиздан, бурундан, тра-хеяда очилган тешикдан, ўпканинг алоҳида бир томонидан қилинадиган турлари бор. Уни махсус врач анестезиолог ларингоскоп аппарати ёрдамида бажаради. Ташҳис қўйиш ёки даво-лаш мақсадида ичакни ҳам И. қилиш мумкин. У ҳолда зондлар ишлатилади. ИНТУИТИВИЗМ - фалсафадаги оқим. Унга кўра, интуиция билишнинг ягона ишончли воситасидир. Бу оқим тарафдорлари фикрича, интуиция онг-нинг ижтимоий амалиёт ва тафаккурга алоқаси бўлмаган алоҳида бир хусуси-ятидир. Интуицияни интеллектга қара-ма-қарши қўйиш ҳаёт фалсафаси (француз файласуфи А. Бергсон (1859— 1941) ва б.) учун хосдир. Рус файла-суфлари С. Л. Франк (1877—1950), Е. Н. Трубецкой (1863—1920), француз нео-томизми, қисман феноменология ва-киллари эса интуиция б-н интеллект-., ни бирлаштиришга уринганлар. ИНТУИЦИОНИЗМ (математика-д а) — мат. ва мантикдаги фалсафий йўналиш. 20-а. бошларида голланд ма-тематиги Я. Брауэр (1881 — 1966) асос солган. И. таълимоти бўйича аниқ математик фикр (талқин) интуиция ҳоди-сасига асосланади. Аммо И. интуити-визмдан фаркли равишда интуицияни мантиққа қарши қўймайди. И.чилар-нинг мат. асосларига нисбатан қўйган талаблари шунга олиб келдики, мат,-нинг кўп бўлимларига дойр уларнинг талқинлари шу бўлимларни баён қи-лишнинг анъанавий (классик) шакл-ларидан фарқ қилади. ИНТУИЦИЯ (лот. intuitio — синчиклаб қарайман) — ҳақиқатни далил б-н ис-ботламасдан, бевосита   фаҳм-фаросат

б-н англаб олиш қобилияти; фикран илғаб олиш («аклига келиш») йўли б-н тажриба доирасидан чиқиш, шахсий қобилияти ёки билиб олинмаган ало-қалар, қонуниятларни жонли шаклда умумлаштириш. Тадқиқотчилар фикри-ча, И.нинг ҳиссий, ақлий ва мистик турлари бор. Ҳиссий И. деб, ақлий му-шоҳада ва б. сезги образларига боғлиқ бўлмаган ҳолда тушунчадан олдин ке-ладиган интуитив сезишга айтилади. Ҳодисаларнинг моҳиятини бирданига ақл б-н илғаб олиш ақлий (интеллектуал) И. дейилади (Э. Гуссерль). Ило-ҳий қудрат б-н мулоқот жараёнида ву-жудга келадиган мутлақо онгсиз ило-ҳий илҳом мистик И. ҳисобланади (Ж. Маритен). И. — субъектнинг объект б-н бевосита қўшилишиб кетиши окибати-дир (А. Бергсон). Психоанализу И. ижод-нинг онгсизликдаги илк тамойили деб талқин этилади (3. Фрейд). Шарқ фал-сафасида И.ни «илоҳий илҳом» ёки «илоҳий зеҳн» деб аташган (Ибн Сино). И.ни ўрганиб, бошқариб ҳам бўлмай-ди. У тўсатдан мияга келиб қолувчи фикрдир. Инсон миясида рўй берувчи рефлектив жараёнлар шу қадар мурак-каб занжирли боғланишлар ҳосил қиладики, баъзан турли сабаб-оқибат-ли занжирлар тизимидаги ҳалқалар бир-бирига туташиб кетади. Шундай туташув жараёнида инсон миясига ярқ этиб янги фикр келиб қолади. Ана шу ҳолат И.нинг нерв-физиологик асоси ҳисобланади. Бу кутилмаганда, беҳос-дан рўй берганлиги учун кишилар И.ни илоҳий ва ғайритабиий моҳиятга боғ-лаб тушунтиришга уринишади, лекин унинг замирида ўзига хос психик жараёнлар ётади. И. инсон миясида рўй берувчи ўз-ўзини созлаш, ўз-ўзини мувофиклаш механизми б-н боғланган. Мияда муайян пайтда ўз-ўзидан иш-лаш жараёни содир бўлади ва у ўз-ўзи-ча янги билимни ишлаб чиқади. Бу жа-раённи онгли назорат қилмаганлиги-миз туфайли миямизга янги фикр қуй-илиб келгандек бўлиб туюлади. Аслида бу фикрни миямиз ўз-ўзидан ҳисоблаб чиққан бўлади.
ИНУЛИН (C6H10Os)n — полсахаридпар гуруҳига мансуб органик модда. Д-фруктоза полимери. Кимёвий таркиби жиҳатдан крахмалта яқин, аммо клейстер ҳосил қилмайди ва йод б-н бўял-майди. Чучмал. Мол. м. 5000—6000. Ер ноки (топинамбур), картошкагул, сач-ратқи ва б. ўсимликларнинг, асосан, ер ости қисмларида бор. Крахмал каби захира углевод ҳисобланади. Одам орга-низми И.ни осон ўзлаштиради. Тиб-биётда крахмал ва қанд ўрнида, сано-атда фруктоза олиш учун ишлатилади.
ИНФАНТИЛИЗМ (лот. infantilis - бо-лаларча) — катталарда илк болалик даврига хос бўлган морфологик, фи-зиологик ва руҳий ҳислатларнинг сақ-ланиб қолиши б-н ифодаланадиган клиник синдром. И.нинг сабаблари, қайси аъзо ёки система етилмаганли-ги, кўриниш аломатлари ва б.га кўра бир неча тури фарқ қилади. И. туғма бўлиши ёки ўсиш давридаги ҳар хил касалликлар (сил, қизамиқ), турли за-ҳарланишлар, инки секреция безлари ва мия касалликлари, томирлардаги нуқ-сонлар сабабли келиб чиқиши мумкин. И.нинг яққол белгиси — паканалик, одамнинг бўй-басти кўпинча болалар-га хос бўлиб қолади. Иккиламчи жин-сий белгилар, ташқи ва ички жинсий аъзолар ҳам тузук ривожланмай қола-ди. Болани ёшлигидан соғлом қилиб тарбиялаш, юқумли касалликлардан сақлаш, тўғри овқатлантириш, соф ҳаводан баҳраманд қилиш, бадан тар-бия б-н шуғуллантириш, ўсиши ва ривожланишига кўз-қулоқ бўлиб ту-риш И.нинг олдини олишга ёрдам бе-ради.
ИНФАРКТ (лот. infarctus — тўлдира-ман, тиқиштираман) — тўсатдан қон айланишининг бузилиши натижасида некрозтя. учраган (ўлган) аъзо ёки тўқи-манинг бирор қисми. Артерияларнинг узоқ вақт қисилиши, гипоксия ёки унга тромб, эмбол (қ. Эмболия) тиқилиб қолиши И.га сабаб бўлади. И. деярли барча аъзолар (юрак, ўпка, буйрак, талоқ, ичаклар, бош мия ва б.)да ку-затилади. Касалликнинг клиник белги-лари ва оғир-енгиллигига қараб (кўп-роқ зарарланган томирнинг катта-ки-чиклигига боғлиқ) И. қаерда эканлиги (ўрни) аниқланади.
Ҳаёт учун муҳим аъзоларнинг йирик томирларига бир неча дақиқа қон етиб келмаслиги оғир ўтиб, ҳатто ўлимга олиб келиши мумкин. И.да дастлаб гипоксия, кейинроқ некроз ўрнида би-риктирувчи тўқима ривожланиб чан-диққа айланади.
Даво касалхона шароитида тромб ва эмболии бартараф этиш, зарарланган аъзонинг қон оқимини изга солиш ва фаолиятини тиклашдан иборат. ИНФЕКЦИОН КАСАЛЛИКЛАР -патоген микроорганизмлар (бактерия-лар, вируслар, энг содда жониворлар ва ҳ. к.)нинг киши, ҳайвон ва ўсимлик организмига кириб кўпайиб, зарарли таъсир кўрсатиши натижасида келиб чиқадиган касалликлар. И. к.дан баъзи-лари (мае, қизамиқ) беморга яқин юрилганда юқади, уларга «юқумли касалликлар» термини жуда мое келади. И. к.дан баъзилари (мае, безгак) бе-
морга яқин юрилганда («контакт» йўли б-н) юқмайди, демак, уларга «юқум-ли касалликлар» термини унчалик тўғри келмайди.
Бемор организмида шу касалликни вужудга келтирувчи махсус микроб борлиги ва касалликнинг одамдан одамга юқиши мумкинлиги И. к.нинг асосий белгиларидир.
И. к.нинг чинакам сабаблари 19-а.нинг 2-ярмида Л. Пастер, Р. Кох, И. И. Мечников ва б. олимларнинг ишлари б-н исбот қилинди. Баъзи касалликлар (вабо, ич терлама, паратиф, дизентерия ва б. ичак инфекциялари) ҳазм йўли орқали (беморлар нажаси тушган сув ва озиқ-овқат ёки шу нажас зарралари теккан ювуқсиз қўл орқали) юқади. Бемор йўталганда, акса урганда, сўз-лашганда чиқадиган майда шилимшиқ зарралари ҳаво б-н нафас йўлларига киришидан келиб чиқадиган касалликлар (томчили инфекциялар)га грипп, кўкйўтал, паротит, дифтерия, қизамиқ ва б. киради. Баъзи касаллик-ларқон сўрар ҳашаротлар (бит, чивин, бурга, кана, искабтопар ва ҳ. к.) орқали юқади (безгак, тошмали терлама, қайталовчи терлама, кана ва чивин орқали юқадиган энцефалитлар, искабтопар иситмаси ва ҳ. к.). Беморга якин юрганда ёки унинг сочиғи, идиш-товоғи ва б. буюмларидан фойдаланган-да юқадиган касалликлар (таносил касалликлари, куйдирги, кал яра ва б.) алоҳида гуруҳни ташкил этади. И. к. бир неча кун (грипп, қизамиқ, искабтопар иситмаси) ёки бир неча ҳафта (ич терлама, тошмали терлама ва б.) давом этиши ёки ойлаб ва ҳатто, йиллаб чўзи-лиши мумкин (сил, мохов, захм). И. к. келиб чиқиши организмга кирган патоген микробларнинг сонига, виру-лентлигига, кирган жойига, кишининг ёшига, инфекцияга мойиллигига, шу-нингдек, микроб атрофидаги ташқи муҳит шароитига (ноқулай шароитда микробнинг вирулентлиги камаяди) боғлиқ. И. к.нинг пайдо бўлиши ва ути-шида ижтимоий шароит (уй-жой, овқатланиш тарзи, маданий са-вия, тиббий ёрдам) ҳал қилувчи роль ўйнайди. Шу шароитнинг ўзаро таъси-рига қараб И. к.нинг турли (типик — ростмана, енгил ва б.) шакллари на-моён бўлади. И. к.нинг ўтишида инку-бацион давр, касаллик симптомлари-нинг пайдо бўлиш ва ошиб бориш дав-ри, касаллик авжига чиққан давр, касалликнинг сўниш даври ва соғайиш даври фарқ қилинади. И. к.нинг ҳар бирида шу даврларнинг ўзига хос ху-сусиятлари бор. Ич терлама каби баъзи И. к. микроби оғриб ўтган организмда

Инфекцион касалликлар б-н огриган беморларни ажратиб қўйиш муддатлари
Касаллик номи
Беморларни ажратиб қўйиш усуллари
Ич терлама, паратиф
Бактериал дизентерия
Вирусли гепатит
Полиомиелит Туляремия
Дифтерия
Қизамиқ Кўкйўтал
Скарлатина
Сувчечак
Эпидемик паротит (тепки)
Антибиотиклар б-н даволанган беморлар т-раси нормал-лашгач, 23 кунгача ажратиб қўйилади, озиқ-овқат саноати, сув таъминоти, умумий овқатланиш, болалар муасса-салари, касалхоналарнинг ходимлари даволаш муасса-сасидан уйига жўнатилгач, нажаси, сийдиги уч марта ва ўн икки бармоқ ичак суюклиги бир марта бактериологик тек-ширишдан ўтказилганда касаллик микроблари топилма-са, 30 кундан кейин ишга қўйилади. Касалликнинг клиник белгилари йўқолгунча ва нажаси уч марта (1—2 кун оралаб) бактериологик текширишда касаллик микроблари топилмайдиган бўлгунча беморлар ажратиб қўйилади. Сув таъминоти, озиқ-овқат саноати, умумий овқатланиш, касалхоналар ва болалар муасса-саларининг ходимлари нажаси уч марта бактериологик текширишдан ўтказилганда касаллик микроблари топил-магач, даволаш муассасасидан уйига жўнатилади. Касалликнинг клиник белгилари йўқолгунча, лекин са-риклик пайдо бўлгач, камида 21 кун ёки касаллик бош-лангач, 30 кун ажратиб қўйилади. 40 кун ажратиб қўйилади. Бемор соғайгунча ажратиб қўйилади.
Бемор соғайгунча, томоқ ва бурун шилимшиғини икки марта (3 кун оралатиб) бактериологик текширишда касаллик микроблари топилмайдиган бўлгунча ажратиб қўйи-лади.
Тошма пайдо бўлгач, 5 кунгача ажратиб қўйилади.
Касаллик бошлангач, 40 кунгача ёки бемор қув-қувлаб йўтала бошлагандан кейин 30 кунгача ажратиб қўйилади.
Касаллик бошлангач, 21 кунгача (бошқа касалликлар қў-шилмаганда—15 кунгача) ажратиб кўйилади.
Тошма пайдо бўлгач, 7 кунгача ажратиб қўйилади. Касаллик бошлангач, 9 кунгача ажратиб қўйилади.
сакланиб қолади ва теварак-атрофдаги муҳитга чиқаверади. Кўпгина И. к.дан кейин иммунитет қолади. Mac, И. к.ни аниқлашда касалликнинг клиник белгилари, лаб.да текшириш натижалари ва эпидемиологик маълумотлар асос қилиб олинади. Беморлар махсус жи-ҳозланган инфекцион касалхоналар да даволанади. И. к.га қарши курашда профилактика тадбирла-ри ҳал қилувчи роль ўйнайди.
И. к.нинг янада тарқалишига йўл қўймаслик учун шундай касалликлар б-н оғриган беморлар ёки шундай касаллик бор деб гумон қилинган киши-лар касалхонада ёки уйида ажратиб қўйилади. Тоун (чума), вабо (холера), тошмали терлама (тошмали тиф), ич терлама (қорин тифи), паратиф, дизентерия, вирусли гепатит, дифтерия ва б. касалликлар топилган ёки гумон қилинган кишиларни махсус санитария транспортида касалхонага олиб бориб ётқизиш шарт. Грипп, қизамиқ, кўкйутал   ва  б. баъзи   И. к.
б-н оғриган беморларни алоҳида хонага ётқизиш, тегишлича парвариш қилиш ва дезинфекция ўтказиб туриш шарти б-н уйида ажратиб қўйиш мумкин.
Санаторийлар, дам олиш уйлари, болаларни соғломлаштириш муассаса-лари, болалар боғчалари ва яслилар-да, шунингдек, касалхоналарнинг терапия, хирургия, педиатрия ва б. (инфекцион бўлимидан ташқари) бўлим-ларида изолятор жиҳозланади. Айниқса, хавфли инфекциялар (тоун, вабо) б-н оғриган беморларга яқин юрган кишиларни ўша касалликлар-нинг инкубацион даврига тенг келув-чи муддат б-н ажратиб қўйиш шарт. Бошқа инфекцион касалликларда беморлар турли муддат б-н ажратиб қўйи-лади (жадвал).
ЛА.Мажидов В. М., Юқумли касалликлар, Т., 1996; Шоваҳобов Ш. Ш., Юқум-ли касалликлар ва эпидемиология асослари, Т., 1997.
Шоносир Шоваҳобов.
ИНФЕКЦИОН      КАСАЛЛИКЛАР
(ўсимликларда) — ўсимликлар-нинг тирик табиат омиллари таъсири-да вужудга келувчи юқумли касаллик-лари. Буларга ўсимликлардаги вирусли касалликлар — мозаика касалликлари-нинг турли хиллари, сариқ касал, па-каналик, ғумбакланиш ва б.; бактериал касалликлар — гоммоз, ёпишқоқ бактериоз, бактериал чиришлар ва б.; зам-буру ғли касалликлар — уншудринг, вилт ва аспергиллёз, шунингдек, актиноми-козлар, альгоофитозлар, антофитоз-лар, гельминтофитозлар ва б. киради. И. к.га паразит ҳашаротлар ва каналар (айниқса, ўргимчаккана) сабабчи бўлиши мумкин. И. к. патогенезининг ўзига хослиги касаллик қўзғатувчининг хусусиятлари, ўсимликнинг касаллик-ка мойиллик даражаси, муҳит шарои-ти б-н белгиланади.
Касалликнинг бир неча асосий бос-қичлари фаркланади: касаллик юқиши-дан олдинги, юққан пайтдаги, яши-рин даври, яширин даврдан кейинги босқичлар. Кўпинча ўсимлик касаллик-лари бир неча сабаблари туфайли пайдо бўлади. Mac, ғўза кўсакларини беда қандаласи шикастлаганда ёпишқоқ бактериоз ривожланиб, тола ва чигит си-фати бузилади. Бу йўлдош касалликлар деб аталади. Ўсимликларни касаллик-лардан муваффақиятли ҳимоя қилиш учун касалликни ҳамда бирламчи инфекция сабабини тўғри аниқлаш ке-рак. Қўзғатувчи организмга кириши б-н ўсимликда ҳимоя реакцияси пайдо бў-лади. Агар қўзғатувчи тўқималар қар-шилигига бардош бера олмаса, унда касаллик некроз б-н чекланади. Ўсим-ликларни И. к.дан ҳимоя қилишда про-филактик чора-тадбирлар: қ. х. экинла-рини ўсиши ва ривожланиши учун энг қулай шароитлар яратиш, касалликлар-га чидамли навларни экиш, уруғчилик-ни тўғри ташкил қилиш, уруғларни дорилаш, ҳашаротларни йўқ қилиш катта аҳамиятга эга. И. к.ни даволаш учун биопрепаратлар ва антибиотик-лардан фойдаланилади. И. к.нинг тар-қалишига йўл қўймаслик учун карантин чора-тадбирлари қўлланилади (яна қ. Карантин, Ўсимлик касалликлари ди-агностикаси, Ўсимликларни ҳимоя қилиш).
Абдукарим Зикирёев.
ИНФЕКЦИОН  МОНОНУКЛЕОЗ,
безлар иситмаси, Филатов касаллиги — одамнинг ўткир инфекцион касаллиги. Бунда бўйиндаги, жағ остидаги ва б. лимфа безлари ши-шади, томоқ оғрийди, жигар зарарла-нади, қон ўзгаради. Биринчи марта рус олими Н. Ф. Филатов тасвирлаган. Ка-салликка махсус вирус сабаб бўлади,

деб фараз қилинади. Болалар ва ўспи-ринларда кўпроқучрайди; яширин дав-ри 7—12 кун. Ҳаво-томчи йўли орқали юқади. Касаллик, одатда, бирданига бошланади, т-ра 39—40° гача кўтари-лади, бош қаттиқ оғрийди. Муртак без-лари оқ, сарғиш караш бойлайди, шун-дан кейин лимфа безлари (баъзан та-лоқ ҳам) катталашади. Иситма 20—25 кун давом этади. Бемор мумкин қадар эртароқ врачга мурожаат қилиб, даво-ланиши керак.
Олдини олиш: бемор иситмаси қайтгунча бошқалардан ажратиб қўйи-лади.
ИНФЕКЦИЯ (лот. inficere — юқтир-моқ, бузмоқ, заҳарламоқ) — патоген микроб (ёки вирус)нинг одам ёки ҳай-вон организмига кириши, кўпайиши ва айни вақтда микроб б-н организм ўртасида ўзаро мураккаб муносабат вужудга келиши. «И.» термини баъзан бошқа маънода — касаллик юққан пайтни, инфекцион касалликни, унинг микробини ифодалаш учун ишлати-лади.
И. касаллик шаклида, шунингдек, бактерия ташувчилик шаклида намоён бўлади. Микробларнинг бир тури қўзғатган касаллик оддий инфекция, икки ёки бир неча тури қўзғат-ган касаллик аралаш инфекция, юқумли касаллик б-н оғриб ўтган ки-шига такрор И. юқиши реинфек-ция, микробларнинг муайян тури за-рар етказган организмга такрор И. юқиши суперинфекция деб ата-лади. Баъзи микроблар организмда инактив ҳолатда бўлади, аммо муайян шароитда (киши ўта чарчаганда, совқотганда ва б.) патоген хоссалари-ни намоён қила олади (аутоинфекция), шунинг натижасида касаллик рўй беради.
И.нинг пайдо бўлиши ва ўтишида патоген микроорганизмларнинг қуйи-даги хусусиятлари муҳим роль ўйнай-ди: 1) спецификлиги, яъни муайян биологик турнинг организмда яшаши (мае, қизамиқвируси фақат одам орга-низмида паразитлик қилади) ва фақат ўзи учун характерли инфекцион касалликни қўзғатиши; 2) вирулентлиги, яъни касалликка нечоғли сабаб бўла олиши (қ. Вирулентлик); 3) муайян аъзоларда (аксари ички аъзоларда) жойлаша олиши (мае, гонококк сий-дик йўллари б-н кўз шиллиқ пардаси-да; менингококк мия пардаларида, дизентерия таёқчалари йўғон ичак де-ворида яшаб кўпаяди). И.нинг пайдо бўлиши ва ўтишида макроорганизм-нинг хусусиятлари ва ижтимоий ша-роит муҳим роль ўйнайди (қ. Инфекцион касалликлар).
Одам организми микроб киришига бефарқ бўла олмайди. Одам ва ҳайвон-лар организми ҳар хил физиологик ва иммунологик механизмлари борлиги туфайли кўп микробларга табиий чи-дамли бўлади (тери ва шиллиқ парда-лар кўп микробларни ўтказмайди, без-лардан ишланиб чиқадиган шилим-шиқ, меъда шираси, ўт, кўз ёши ва ш. к. баъзи бактерияларни, вирусларни ўлдиради ва ҳ. к.). Одам ва ҳайвонлар организми касаллик микробларининг киришига жавобан иммунитет реакци-яларини ривожлантиради (фагоцитлар микробга нисбатан специфик активла-шади, антителолар ишлана бошлайди, аллергия вужудга келади).
Касаллик юққан киши (бемор, баъзан соғлом одам) ёки ҳайвонлар И. манбаи бўлади (мае, ич терламааа бемор ёки бактерия ташувчи киши, қуту-риш касаллигида микроблар юққан ит ва б. ҳайвонлар И. манбаидир). ИНФИЛЬТРАТ (лот. in — ичига ва filtratus — сизилиб тўпланган) — па-тологик жараён; одам ва ҳайвон орга-низмида, асосан, яллиғланиш рўй бер-ган жойда аъзо ёки тўқима атрофида қон ва лимфа аралаш ҳужайра элемент-ларининг тўпланиши. Келиб чиқиши, таркиби ва ҳ. к.га кўра, И.нинг бир неча тури фарқ қилинади. Кўпроқ ўсма ҳужайраларидан иборат ўсма И.и ёки ялликланиш И.лари вужудга келади. Яллиғланиш инфильтрати лейкоцит-лар, эритроцитлар, лимфоид ҳужайра-лар оз-кўплигига қараб йирингли, ге-моррагик, юмалоқ, ҳужайрали ва б. И.лар ажратилади. Яллиғланиш инфильтрати ўз вақтида тўғри даволан-са, бутунлай шимилиб кетиши, акс ҳолда йирингланиб кўпгина нохушлик-ларга олиб келиши мумкин. Хирургия амалиётида оғриқсизлантириш мақса-дида қилинган муолажа натижасида тўқималарнинг қисқа вақт зичлашиб қаттикланиши ҳам И. деб аталади. ИНФИЛЬТРАЦИОН КОНЛАР - ер остидаги кимёвий фаол сувли эритма-ларда эриган турли рудали элемент ва улар бирикмаларининг тоғ жинслари ёриқ ва ғовакларида чўкишидан ҳосил бўлган конлар. Сувли эритмалар ернинг чуқур жойларида тоғ жинслари ёриқ-лари бўйлаб ўтганда уларнинг тарки-бидаги рудали моддаларни эритиб бош-қа жойга олиб кетади. Сувда эриган элементлар маълум физик-кимёвий муҳитда чўкади, чўкмай қолганлари грунт сувлари зонасига етиб боради.
И. к. қосил бўлишида геокимёвий тўсиқлар муҳим роль ўйнайди. Булар грунт суви миграциясини кескин су-сайтиради, натижада элементларнинг чўкишига қулай кимёвий шароит яра-
тилади ва сувли эритмалардан элементлар осонгина чўкади. Шу йўл б-н те-мир, мис, ванадий, уран, радий, барий, фосфорит ва б. конлар ҳосил бўла-ди. И. к. 50 м дан 700 м гача чуқурликда вужудга келади. АҚШ (Нью-Мексико штати) ва Боливияда (мис), Англияда (темир), АҚШ (Колорадо ва Юта штат-лари )да (уран-ванадий) И. к. бор. Ўзбе-кистонда Учқудуқ, Кўкча, Лайлакон уран конлари мавжуд. ИНФИЛЬТРАЦИЯ (лот. in - ичига ва filtratio — сизиш) — ғовак, ёриқ ва б. кичик бўшлиқлар бўйлаб атмосфера ва юза сувларнинг тог жинси ва тупроққа сизиб кириши. Грунт ва ер ости сувлари захирасининг кўпайишида И. муҳим роль ўйнайди. ИНФИНИТИВ (лот. modus infinitivus
—  ноаниқ) (феълнинг ноаниқ шакли)
—  феълнинг ҳаракат (ҳолат, жараён)-ни англатадиган, шахе, сон ва майл категорияларини кўрсатмайдиган шакли (мае, бормоқ, ўқимоқ). ИНФЛЮЭНЦА (итал. influenza, лот. influo — тарқаламан)  —   1780—82-й.ларда грипп ёппасига таркалганда унга берилган ном.
ИНФЛЯЦИЯ (лот. inflatio — шишиш, бўртиш, кўтарилиш), пулнинг қадрсизланиши — товар-пул му-возанатининг бузилиши натижасида муомалада хўжалик айланмаси эҳтиёж-ларидан ортиқ даражада қоғоз пуллар микдорининг кўпайиб кетиши, пул массасининг товарлар массасидан ус-тунлиги натижасида товар б-н таъмин-ланмаган пулларнинг пайдо бўлиши. И. биринчи галда сифати яхшиланмаган ҳолда товарлар ва хизматлар нярхининг кўтарилиши кўринишида, шунингдек, олтин ва чет эл валютасининг миллий валютага нисбатан қимматлашиши шаклида юз беради. Товар и. ч.нинг тўлов қобилиятига эга талаб ўсиши-дан ортда қолиши, бозорда талабга жавоб бермайдиган товарларнинг кўпайиб кетиши, бюджет камомадла-рини қоплаш учун қўшимча пул эмис-сияси, инвестицияларнм эмиссия ҳисо-бидан молиялаштириш, монопол нарх-нинг мавжудлиги, нархни ошиб кети-шидан ҳадиксираб товарларни керагидан ортиқ харид этиш, мамла-катга қадрсизланган чет эл валютасининг кўплаб кириб келиши ва б. омил-лар И.ни юзага келтиради. И. жараёни нархларнинг ўсиши, ялпи талабнинг ялпи таклифдан ошиб кетиши, мак-роиқтисодий беқарорлик натижасидир. «И.» термини дастлаб 1861—65 й.лар-да Шим. Америкада, сўнгра Франция ва Германияда қўлланилган. Товар-пул мувозанатига кўра, пул массаси (М)

пул микдори (т)нинг пул обороти тез-лиги (V)ra кўпайтмаси бўлиб, бу товар массаси (Т)га, яъни бир товар нархи-нинг (Р) товарлар миқдори (Q)ra кўпайтмасига тенг бўлиши керак. Бунда М=Т ёки mV=PQ тенглиги ҳосил бўлади. Агар пул кўпайиб кетса М>Т, яъни пулнинг бир қисми ортиқча бўла-ди. Агар пул миқдори ўзгармаганда товар микдори қисқариб кетса Т<М пай-до бўлади. Ҳар икки ҳолда ҳам ортиқча пул нархларнинг ўсишини келтириб чиқаради, чунки нарх товар бирлигига бериладиган пул миқдоридир. И. бу фақат пул б-н боғлиқ ҳодиса эмас, балки иқтисодиёт юксалганда қисқа-радиган, тушкунлик пайтида кучаяди-ган иқтисодий ҳолат маҳсули.
Олтин ва кумуш муомалада бўлган шароитларда И. юз бермайди, чунки улар бойлик белгиси эмас, балки реал бойликдир. Пулларнинг зарур микдори унинг хазиналик вазифаси орқали бошқариб турилади. Агар тангалар ха-рид учун зарур бўлганидан ортиқ бўлса, ортиқча пул хазина сифатида тўплана-ди ва бунда улар қадрсизланмайди. Бо-зорда товарлар кўпайиб пулга эҳтиёж бўлганда улар жамғармадан олиниб яна савдо муомалаларида қатнашади. Қоғоз пуллар реал бойлик эмас, балки унинг рамзидир. Қоғоз пуллар бойлик вази-фасини ўтай олмайди ва уларнинг ор-тиқчалиги И.га сабаб бўлади. Шу са-бабли пул жамғармаларини кўчмас мулк ёки қимматбаҳо буюмлар сотиб олиш йўли б-н сақлаш ишончлироқ ҳисобланади. Ғарб илмий манбаларида йиллик И. суръати 10% гача бўлганда қисман (мўътадил) ҳисобланиб, ижти-моий мушкуллик деб қаралмайди. Ак-синча, у муайян даражада иқтисодиёт-ни жадаллаштиришга туртки беради. Пекин И. суръати 10% дан ошганда жуда хавфли тус олади. Айниқса гиперинф-ляцияца нархлар бир неча фоиз эмас, балки бир неча марта ошиб иқтисоди-ётни издан чиқаради.
И.нинг оч и қ ва я ширин (бос-т и р м а) турлари мавжуд. Очиқ И. эр-кин нархлар амал қилувчи бозорларда кузатилади. Нархларнинг нотекис ўси-ши бозор механизмини бузади, лекин уни йўқотмайди. Иқтисодиёт бозор ўзгаришларига ўз акс таъсирини кўрса-таверади ва турли бозорлар мувозанат йўналишига ўзи мослашади.
Яширин И. шароитида вазият бош-қача бўлиб, давлат нархлар ошишидан хавотирга тушиб, бунга қарши кураш-га киради, даромад ва нархлар усти-дан, уларни муайян даражада музлат-ган ҳолда ялпи маъмурий назорат ўрна-гади. Яширин И. бозорнинг ўз-ўзини
тартибга солиш механизмини издан чиқаради. Музлатилган нархлар и. ч. ха-ражатлари юқори бўлган соҳаларга капитал ётқизишдан манфаатдорликни йўққа чиқаради. Шу сабабли бу соҳа-дан капиталнинг қрлдиқлари ҳам чи-қиб кетишга ҳаракат қилади ва товарлар тақчиллигига олиб келади. Бозор иқтисодиётида тақчиллик нархларнинг кўтарилишига сабаб бўлади.
Очиқ И.нинг қуйидаги шакллари мавжуд: талаб И.си, харажатлар И.си, тузилмавий И. ва б. И.нинг бу турлари бозорнинг ўзи томонидан яратилади.
Бозор шароитида очиқ, мувозанат-лашган И. юз беради, бунда нархлар паритета (нисбати) ўзгармайди, харажатлар ортишига қараб нархнинг ўси-ши фирмаларнинг фойда олиб ишла-шини таъминлайди.
И. пул қадрини тушириб, унинг иқтисодий аҳамиятига путур етказади, шу боис давлат харажатларини қис-қартириш, солиқларни ошириш, пул эмиссиясини чеклаш, монопол нарх-ларни тартиблаш, нарх эркинлигини таъминлаш, ортиқча пулларни банкка, қимматли қоғозлар бозорига тортиш ва б.лардан иборат И.га қарши сиёсат юритилади. И. жаҳондаги барча мамла-катларга хос ва халқаро тус олган. Mac, И. суръатлари 1980 й.да АҚШда 10,8, Японияда 7,1, Германияда 5,8, Фран-цияда 13,3, Буюк Британияда 16,3% ни, 1990 й.да тегишлича 5,0; 2,4; 2,5; 3; 4,7% ни ташкил қилди. И. шиддати нархларнинг ўсиш индексига қараб аниқланади. Бу индекс Ўзбекистонда 300 га яқин товарлар (2000 й.) нархи ўзгаришларини ҳисобга олади.
Аҳмаджон Ўлмасов.
ИНФОРМАТИКА, (франц. informa-tique, нем. informatik — ахборот), ах-боротшунослик — илмий информация (ахборот, хабар, маълумот)нинг моҳияти, умумий хоссалари ва крну-ниятларини, шунингдек, илмий коммуникация тизими (ўша илмий инфор-мацияни тарқатиш усуллари ва воси-талари мажмуи)ни ўрганиш б-н шу-ғулланадиган илмий фан; инсон фаолиятининг ЭҲМ, компьютерпщ* б-н боғлиқ бўлган соҳаси. Ижтимоий фанлар жумласига киради. Унинг мар-казий тушунчаси — ижтимоий ҳаёт-нинг исталган соҳаси ва тармоқлари-дан олинадиган маълумотлар, яъни илмий информация.
Илмий информацияни олиш ва ун-дан фойдаланиш соҳалари ҳамда вази-фасига кура, у турли хилларга бўлина-ди. Мае, соҳалар бўйича — биологик, сиёсий, иқтисодий, техникавий, ки-
мёвий, тиббий ва б., вазифасига кўра
—  оммавий, махсус информация ва ҳ. к. Илмий информациянинг тўғрилиги, янгилиги ва фойдалилиги мезонлари-ни ишлаб чиқиш И.нинг вазифасига кирмайди. И. кибернетика, кутубхона-шунослик, лингвистика,  математик мантиқ ва б. фанлар б-н узвий боғлиқ. У илмий маълумотларни йиғиш, ишлаб чиқиш (ўрганиш), сақлаш, излаш ва тарқатиш жараёнлари мажмуини ўз ичига олади. И. термини 20-а.нинг 60-й.ларида ишлатила бошланган. Бу давр-да кўпчилик тадқиқотлар ахборотлар-ни қидириш муаммолари б-н узвий боғлиқ бўлган. Айни шу даврда ахбо-ротларни қидириш тизими ва усуллари яратилди. И.нинг юзага келиши ва ривожланишида ҳисоблаш техникаси ва б. техник воситаларнинг ўрни бе-қиёс,  чунки ахборотлар бевосита ҳисоблаш техникаси ёрдамида қайта ишланади.
Кенг маънода маълумотларни излаб топиш, қайта ишлаш ва илмий изланиш натижаси сифатида қайд қилиб қолдириш ишлари б-н олим ва мутафаккирлар қадимдан шуғулланиш-ган. Mac, Абу Райҳон Берунийнинг «Ҳиндистон» асари, Заҳириддин Му-ҳаммад Бобурнкит «Бобурнома» асари шундай асарлар жумласига киради. И.нинг илмий фан сифатида расман шаклланиши 1895 й.дан — Брюсселда халкаро библиография ин-ти (1938 й. дан — Халқаро ҳужжатномалар феде-рацияси) ташкил қилинган санадан бошланди. 20-а. 60-й.лари охирига қадар «И.» термини ўрнига «хужжатномалар» ёки «ҳужжатнома ва информация» термини ишлатилган. Фан-техника инқи-лоби, ЭҲМ, информация техникаси во-ситалари (микрофото суратга олиш, нусха кўчириш техникаси ва ҳ. к.) ва б.нинг пайдо бўлиши И.нинг фан сифатида тараққий этишига имкон туг-дирди. Айниқса, компьютерлар тармоғи ва у б-н боғлиқ равишда интернет ти-зимининг ривожланиши умуман И.нинг, хусусан, И. коммуникация ти-зимининг янада тараққий этишига сабаб бўлди. Излаб топилган, тўпланган, қайта ишланган «тайёр» информация
— маълумотларни кенг тарқатишда таҳ-ририят-нашриёт ва матбаа жараёнлари, илмий нашрларни тарқатиш (хусусан, китоб савдоси, кутубхона-биб-лиография фаолияти;) илмий адабиё-тлар алмашиниш;  архив иши ва, албатта, илмий-информацион фаоли-ят, радиотелевидение, интернет тизими муҳим аҳамият касб этади. И.нинг асосий йўналишлари: ҳисоблаш техни-

касининг назарий асослари, информация назарияси, ҳисоблаш эксперимента, программалаш, сунъий интеллект, информация технологияси ва б. Инг-лизча гаплашиладиган давлатларда И. термини ўрнига «computer sciense» («ҳисоблаш фани») термини ишлати-лади.
Ўзбекистонда ҳам И. масалаларига катта эътибор берилди. Mac, 1993 й.да информациялаштириш тўғрисидаги қонун қабул қилинди, 1994 й. Узбекистан хукумати Республикани информа-тизациялаштириш концепциясини қабул қилди, шу йили ЭҲМ учун дас-турлар ва маълумотлар базасини ҳуқуқий ҳимоя қилишга доир қонун ишлаб чиқилди. Кейинчалик Ўзбекис-тон Республикаси Президентининг «Компьютерлаштириш ва информация-коммуникация технологияларини жорий қилишни янада ривожлантириш тўғрисида»ги фармони (2002 й. 30.05) чиқди ва Вазирлар Маҳкамасининг «Компьютерлаштириш ва информация-коммуникация технологияларини жорий қилишни янада ривожлантириш тўғрисида»ги қарори (2002 й. 06.06) қабул қилинди.
И. масалалари б-н махсус ташкилот-лар, хусусан, йирик кутубхоналарнинг информация хизмати шуғулланади. Ўзбекистонда бу иш б-н Узбекистан миллий кутубхонаси, Алоқа ва информатика ун-ти, ЎзР Макроиқтисодиёт ва статистика вазирлиги, Давлат статистика департаменти, ҳисоблаш мар-казлари, ЎзР Матбуот ва ахборот агент-лиги, радио ва телевидение тизими, Ўздавстандарт шуғулланади.
Ўзбекистон Республикаси Товар ишлаб чикарувчилар ва тадбиркорлар палатаси тузган (2000) Кўп функция-ли информация маркази 14 ҳудудий ҳамда кўплаб шаҳар ва туман товар ишлаб чикарувчилар ва тадбиркорлар палаталарини ягона информация тар-моғига бирлаштиради. ИНФОРМАЦИОН АГЕНТЛИК -матбуот органлари, радиоэшиттириш ва телевидение, давлат ва жамоат таш-килотлари, ишбилармонлар ва б. учун ахборотлар йиғиш ва тарқатиш б-н шуғулланадиган ташкилот. Мухбирлар пунктлари тармоғига таянади. Йирик И. а.: Россия информацион-телеграф агентлиги (ИТАР-ТАСС, 1992 й. да асос солинган; тарихи 1904 й. да ташкил топган Петроград телеграф агентлиги-дан бошланади); Ассошиэйтед пресс (1848) ва Юнайтед пресс интернешо-нал (ЮПИ,  1907) — АҚШ; Дойчеп-
рессеагентур (Германия, 1949); Киодо цусин (Япония, 1945); Рейтер (Буюк Британия, 1851); Синьхуа (Хитой, 1938); Франс пресс (Франция, 1944). Узбекистан Республикасида 4 та И. а.: Ўзбекистон ахборот агентлиги (ЎзА) Туркистон-пресс, «Жаҳон», ва «ЎзРИ-ПОРТ» фаолият кўрсатади. ИНФОРМАЦИОН ТИЛЛАР, ин формацион-қидириш тилла-ри — информация қидириш ва ин-формация-мантиқ тизимларида семан-тик информация, фактлар ва маълу-мотларни тавсифлаш мақсадида ишлатиладиган сунъий тиллар. И. т. му-айян мазмунни механизмларга (мае, ЭҲМ ёрдамида қайта ишлаш мақса-дида) бевосита узатиш учун макбул шаклда ихчам ва аниқ маънони ёзиб олиш воситаси ҳисобланиб, одам-ма-шина муносабатларини ифодалайди. Ундан фойдаланувчилар маълумотлар базаси ва информацион тизимлар б-н ўзаро муносабат тили ёрдамида маълу-мотларни аниқ белгилаб оладилар ва тизимга киритадилар, тизимдан эса турли маълумотларни сўраб оладилар. И. т. сўраб олувчи тилнинг хусусий, энг биринчи пайдо бўлган кўриниши бўлиб, информацион-қидириш тезау-руслари (шу соҳадаги барча сўзларни қамраб олган луғат) да, тушунча ва предметларнинг таснифлагичларида ёки тизим ёрдамида бевосита автоматик тузилган луғатларда намоён бўлади.
И.т. да матн атов ran ёки индекс шаклида бўлиб, қидирилаётган маъ-лумотларнинг белгилари ҳисобланган тушунчаларгина санаб ўтилади. Бу тил фақат мустақил сўзлардан, луғатдан иборат (грамматикасиз) тил бўлиши мумкин, лекин у тушуналар ўртаси-даги синтагматик ва парадигматик му-носабатларни билдирувчи грамматик воситаларга ҳам эга бўлиши мумкин. Бу воситалар нъфақат информацион тизим бўлган сўровларни шаклланти-риш, балки ЭҲМ га киритил(аёт)ган матнлар мазмунини акс эттириш (индексация) воситаси бўлиб ҳам хизмат қилади.
И. т. даги ифодалар кўп жиҳатдан та-биий тил ифодаларига ўхшайди, лекин уларда маънолари айни предмет дои-расидан ташқарида бўлган сўзлар, но-мунтазам ёки таҳлил қилиш қийин бўлган грамматик шакллар ва тузилма-лардан фойдаланилмайди.
Абдуваҳоб Мадвалиев.
ИНФОРМАЦИЯ (лот. informatio — ту-шунтириш, баён қилиш) —  1) одам-
лар бир-бирига оғзаки, ёзма ёки бош-қа усулда (мае, шартли сигналлар, техника воситалари ва б. ёрдамида) берадиган ахборот, шунингдек, ахборот бериш ва олиш жараёни; 2) фан ва техникадаги тушунча. Бу тушунча фақат одамлар орасидаги ахборотни эмас, балки одам б-н автомат, автомат б-н автомат (кибернетикада) ўртасидаги ахборотни, ҳайвонларда ва ўсимликлар ўртасидаги сигналлар ал-машинувини ҳам ўз ичига олади. 20-а. ўрталаридан тўқимадан тўқимага, орга-низмдан организмга ирсий ва б. ало-матлар ўтиши ҳам И. узатиш деб карала бошлади. Генетик И., биологик кибернетика тушунчалари шу тариқа ву-жудга келди. И. нинг миқдор ўлчови таклиф қилинди, натижада информация назарияси пайдо бўлди.
И. тушунчасига атрофлича ёндашиш ва аниқ миқцор ўлчови пайдо бўлиши И. ни ўрганишга катта қизиқиш уйғот-ди. 50-й. лардан бошлаб, турли ҳодиса ва жараёнларни тавсифлашда И. тушун-часидан фойдаланишга ҳаракат қилин-мокда. Жумладан, И. нинг асосий хос-саларини ифодалайдиган математик ап-паратни ишлаб чиқиш, мавжуд математик воситалар асосида И. нинг турли хоссаларини ўрганиш, унинг методла-ридан лингвистика, биол., психология, социология, пед. ва б. соҳаларда фой-даланиш устида тадкиқотлар олиб бо-рилмокда.
Ижтимоий-сиёсий И. — ички ва халқаро ҳаётдаги долзарб янгилик-лар, жамият ҳаётидаги оммага тааллуқ-ли фактлар, ҳодисалар, сиёсий, иқти-содий, илмий, маданий жараёнлар ва б. ҳақида оммавий коммуникациялар во-ситасида тарқатиладиган хабарлар маж-муи. Журналистикада оператив И. публицистика жанрлари — хроника, хабар, репортаж, ҳисобот, интервью, обзор орқали тарқатилади.
Демократик жамиятда И. га рост-гўйлик, ҳаётий фактларни аниқ баён этиш, ижтимоий ҳаётдаги воқеа ва жараёнларни холис тахлил этиш ва шарҳ-лаш талаби қўйилади. ИНФОРМАЦИЯ НАЗАРИЯСИ - информация (ахборот, маълумот, хабар) ни тўплаш, сақдаш, қайта ишлаш ва тарқатиш усулларини тадкиқ қиладиган фан соҳаси; кибернетиканнт асосий қисмларидан бири. И. н. га 1948—49 й. ларда америкалик олим К. Шеннон асос солган. Кейинчалик дунёнинг бо-шқа йирик олимлари И. н.ни ривож-лантиришган. И. н. да тадкикртларнинг

муҳим вазифаларидан бири инфор-мацияни тарқатишнинг энг мақбул (оптимал) усулларини топишдан ибо-рат. Бунда асосий кўрсаткич информа-цияни тарқатиш ишончлилиги ва тез-лиги ҳамда шулар б-н боғлиқ равишда эришиладиган сифатнинг назарий че-гарасини аниқлаш ҳисобланади. И. н. статистик моҳиятга эга, шунинг учун ундаги математик усулларнинг кўп-чилиги эҳтимоллар назариясита суя-нади.
Хотира қурилмасияа сақлаш ёки алоқа канали бўйича узатиш учун мўлжалланган маълумотлар (хабарлар) даги информациялар сони олдиндан тўлиқ маълум бўлмайди. Олдиндан фақат шу информацияларни танлаб олиш мумкин бўлган кўплаб маълумотлар (хабарлар эҳтимоли) маълум бўлади. Зарур информация ана шу кўплаб маълумотлар ичидан танлаб олинади. Танланган информа-цияни қайд қилиш учун иккилик белгилар сони қабул қилинади (қ. Иккилик код, Иккилик саноқ систе-маси).
Алоқа канали тушунчаси жуда уму-мий маънога эга. Кенг маънода — ин-формацияни узатиш учун мўлжаллан-ган ҳар қандай алоқа қурилмаси. Ле-кин И. н. да ran алоқа канали техника-си устида эмас, балки информация узатиш назарияси устида кетади. Мае, геометрияда ran бирор нарса қандай материалдан қилинганлиги устида эмас, балки унинг ҳажми устида юри-тилганидек, И. н. да ҳам ran алоқа қурилмаларининг табиати устида юри-тилмайди, балки аниқ алоқа тизимла-ри И. н. да узатилиши мумкин бўлган информация миқдори нуқтаи назари-дан кўриб чиқилади. Алоқа канали бўйича код ёрдамида узатиладиган хабарларни канал (кириш) сигналла-рига айлантиришга (яъни кодлашга) тўғри келади. Улар узатилгандан сўнг ана шу сигналлар хабарларга (чиқиш сигналларига) айлантирилади (яъни декодланади). Кириш ва чиқиш сигнал-ларининг тузилиши (структураси)га қараб, каналлар дискрет (узлукли) ва узлуксиз хилларга ажратилади. Дискрет каналларда кириш ва чиқишдаги сигналлар бир хил ёки ҳар хил «алфа-витлар» нинг «ҳарфлари» кетма-кетли-гидан иборат бўлади. Узлуксиз каналларда кириш ва чиқиш сигналлари узлуксиз параметр — вақтнинг функци-яси (t) дир.
И. н. да «хабар», «маълумот», «алоқа канали» ва б. тушунчалар кенг маънода

қўлланади. Mac, И. н. нуқтаи назари-дан хабарлар манбаи мумкин бўлган кўплаб хабарлар ва уларга тегишли эҳтимолликлар мажмуидан иборат бўлиши мумкин. Хабарларни эҳтимол-ликлар орқали кодлаш учун зарур иккилик белгиларнинг ўртача сони ми-нимумини ифодалайдиган оддий формула йўқ. Бунинг учун И. н. да ишлаб чиқилган мураккаб формулалардан фойдаланилади.
Эркин Ёқубов, Норбек Тайлақов.
ИНФОРМАЦИЯ ТАРМОҒИ - информация (ахборот) ни ишлаб (ўрга-ниб) чиқишнинг ўзаро ҳамкорлашув-чи ва маълумотларни узатиш канал-лари орқали боғланувчи автоматик ти-зимлар мажмуи. Маҳаллий (локал) ва ҳудудий (территориал) турлари бор. Маҳаллий И. т. корхона, ташкилот ва хўжалик микёсида иш юритади. Му-айян корхона (ташкилот, хўжалик) бўлимлари (цехлари, омборхоналари, бригадалари ва б.) орасидаги информация алмашинув жараёнлари, асо-сан, ЭҲМ, компьютерлар тизими (эс-кича услубда ишлайдиган жойларда радио, телефон алоқа) орқали амал-га оширилади. Ҳудудий И. т. минтақа-лар, мамлакатлар ва худудларни қам-раб олади. Бундай И. т. кенг кўламли бўлиб, минтақа (мамлакат, ҳудуд) лараро информация (ахборот) алма-шинуви, асосан, интернет тизими (сунъий йулдошлар, телеграф, телетайп, телефакс ва б.) орқали амалга оширилади (яна қ. Информатика, Информация назарияси) ИНФРАТОВУШ (лот. infra — қуйи, паст, остида) — инсон қулоғига эши-тилмайдиган паст частотали (частота-лари 16 гц дан паст бўлган) эластик тўлқинлар. Ер юзида И. ҳосил қилув-чи манбалар хилма-хил (мае, чақмоқ чақиши, тоғлар кўчиши, ўрмон ва денгизнинг шов-шуви, шамол гувул-лаши ва ҳ. к.). И. муҳитда жуда кам юти-лади, шунинг учун у ҳаво, сув ва ер юзида жуда узоқ масофаларга тарқа-лади. И. нинг бу хусусиятларидан, мае, атмосферанинг юқори қатлам-ларини, ер пўстини тадқиқ қилишда, кучли портлашнинг узоқлигини ва денгизларда кучли тўлқинлар тарқа-лаётган манба узоклигини аниклаш-да фойдаланилади. И. ни ўлчашда махсус асбоблар — микрофон, гидрофон, геофон ёки вибратор ишлати-лади.
ИНФРАТУЗИЛМА (лот. infra - остида) — и. ч. ва товар муомаласи, шу-нингдек, инсон ҳаёт фаолияти учун зарур бўлган меъёрий шароитни таъ-минлашга хизмат килувчи турли-ту-ман ёрдамчи хизмат кўрсатувчи соҳа-лар (ташкилот, корхона ва муассаса) мажмуи; номоддий и.ч. сектори. И. хиз-матлари моддий шаклга эга бўлмаган товарлар бўлиб, улар ҳаётий эҳтиёж-ларни қондиради. И. зарурий шарт бўлганидан унинг ишлаб туришини таъминлашга иқтисодий ресурслар-нинг бир қисми жалб этилади. И. хизмат кўрсатиш соҳасига кўра ишлаб чи-қариш инфратузилмаси (и.ч. га хизмат кўрсатувчи соҳалар — юк ташиш транспорти, электр ва иссиқлик таъ-миноти, йўл хўжалиги, сув хўжали-ги, омбор хужалиги, илмий конструк-торлик хизмати, ахборот хизмати ва б.) ва ижтимоий-маиший инфрату-зилма (аҳолига хизмат кўрсатиб, унинг эҳтиёжини қондирувчи соҳалар — маориф, соғлиқни сақлаш, жисмо-ний тарбия ва спорт, маиший хизмат ва б.) га ажралади. И. хизмати товар бўлганидан олди-сотди этилади. Унинг асосий вазифаси инсонга хизмат кўрсатиш, аммо бу иш пулли, бепул ва имтиёзли тарзда бажарилиши мумкин. И. хизматларини характерига кўра гурухлаганда бозор инфратузилмаси ажралиб туради. Чунки унда бозор му-носабатларини амалга оширувчи хиз-матлар кўрсатилади. Қайси даражада хизмат кўрсатилишига кўра, корхона, тармоқ и. ч. мажмуалари ва ҳудудий И. ҳам мавжуд. И. соҳасида яратилган хиз-матлар и. ч. ва инсон учун наф келти-ради. И. хизмат кўрсатишини ташкил этиш учун маблағлар сарфланади. Шунинг учун уларни ҳисоблаш мумкин ва улар ялпи миллий маҳсулот тар-кибига киритилади. И. ни яратувчи меҳнат ҳам унумли ҳисобланади. И. нинг самарадорлиги кўрсатилган хиз-матларнинг сарф-харажатларга нисба-ти орқали аникданади
Аҳмаджон Ўлмасов.
ИНФРАХРОМАТИК МАТЕРИАЛЛАР (лот. infra — пастроқ, остида ва юн. chroma — ранг, туе) — фақат кўзга кўринадиган ёруғлик нурларини эмас, инфрақизил нурларни ҳам сезадиган фотографик материаллар (пластинка ва плёнкалар). Таркибида кумушнинг галоидли бирикмаси бўлган фотографик эмульсиялар спектрнинг кўк-би-нафша соҳасини яхши сезади, сариқ, яшил, кизил ва инфрақизил нурлар-

ни эса деярли сезмайди. Уларни бу нурларга сезгир қилиш учун фото-эмульсияга махсус бўёқ — сенсиби-лизаторлар қўшилади. Бир вақтнинг ўзида қизил ва инфрақизил нурларга сезгир қилинган (сенсибилланган) материаллар панифрахроматик мате-риаллар деб аталади. И. м. тиббиётда, астрономияда, кўзга кўринмайдиган нарсаларни суратга олиш ва б. мақсад-ларда қўлланади.
ИНФРАҚИЗИЛ АСТРОНОМИЯ — тўлқин узунликнинг 0,0008 дан то 1 мм гача бўлган оралиғида Коинот жисм-ларини ўрганувчи фан. Спектрнинг уш-бу соҳасида т-раси тахм. 3 К — 2500 К оралиққа тўғри келган турли совуқ объектларнинг иссиклик нурланиши, хусусан, «чақалоқ» протоюлдузлар, газ-чанг булутлари, юлдузлараро фазо муҳити, сайёралар ва Қуёш система-сининг майда жисмлари нурланиши тадқиқ қилинади. Галактикамизда ин-фрақизил нурланиш механизми, асо-сан, чанг моддаси б-н боғлиқ. Mac, Галактикамиз ядро қисмидан тўхтов-сиз ажралиб чиқаётган нур оқими ат-рофдаги чанг муҳитда 1012 мартагача камайиши сабабли, у оптик нурлар соҳасида кузатилмайди ва И. а. усул-лари ёрдамида ўрганилади. Худди шу-нингдек, юлдузларнинг туғилиш со-қалари тузилиши ҳам И. а. нинг энг асосий объектларидан ҳисобланади. Инфрақизил оралиқнинг жуда кенгли-ги туфайли оралиқ қатор қисмларга бўлиб юборилган ва масаланинг қўйи-лишига қараб унга мое келган сезгир қабул қилгич яратилди. Хусусан, яқин инфрақизил соҳа 0,0008 — 0,005 мм, ўрта қисм 0,005 — 0,035 мм ва ҳ. к., энг узоқ соҳа эса ~ 1 мм тўлқин узун-лик ораликларига шартли равишда бўлиниб, ҳар бирига мое равишда илмий кузатув асбоблари яратилган. Бугунги кунда космик фазога турли инфрақизил расадхоналар учирилиб, яқин ва узоқ космос чуқур ўрганил-мокда. Ер сиртида ҳам турли инфра-қизил телескоплар фаол ишламокда. Мае., Гавайи оролларининг 4200 метр баландликдаги Мауна-Кеа номли сўнган вулқони ўрнида тўртта (АҚШ, Буюк Британия, Франция, Канада ва Гавайи ун-ти) инфрақизил телескоп-лари ўрнатилган. Бу телескоплар ой-насининг диаметри жуда катта (2,3— 3,8 метр оралиғида) бўлиб, ноёб ва қимматли илмий лойиҳалар яратиш-да қўл келади.
Салохитдин Нуриддинов.
ИНФРАҚИЗИЛ   НУРЛАНИШ   —
тўлқин узунликлари 0,74 мкм дан 1 — 2 мм гача бўлган кўзга кўринмас электромагнит нурланиш. Инглиз олими В. Гершель аниклаган (1800). И. н. спектри шартли равишда яқин (тўлқин уз. Х=0,74—2,5 мкм), ўрта (2,5 — 50 мкм) ва узок. (50 — 2000 мкм) соҳаларга бўлинади. Моддаларнинг оптик хусу-сиятлари (шаффофлиги, нур қайта-риш ва синдириш коэффициенти) ультрабинафша ва кўзга кўринадиган нурланиш спектри соҳаси (0,4—0,74 мкм) дан И. н. спектри соҳасига ўтиш-да кескин ўзгаради. Кўпгина моддалар кўзга кўринадиган нурланиш спектри соҳасида шаффоф бўлса, И. н. спектри соҳасининг айрим қисмларида шаффоф бўлмаслиги (ёки аксинча) мумкин. Мае, бир неча см калинлик-даги тиниқ сув қатлами тўлқин уз. X >1 мкм бўлган И. н. учун шаффоф бўлмайди; кўзга кўринадиган нурлар спектри соҳасида шаффоф бўлмаган германий ва кремний пластинкалари И. н. спектри соҳасида шаффоф бўла-ди (германий учун »1,8 мкм, кремний учун »1,0 мкм); қора қоғоз И. н. спектрининг узок, соҳасида шаффоф бўлади. Кўзга кўринадиган нурланиш спектри соҳасида шаффоф бўлмаган, лекин И. н. спектри соҳасида шаффоф бўлган моддалар И. н. ни ажратишда ёруғлик фильтрлари сифатида ишла-тилади.
Кўпгина металлар кўзга кўринадиган нурланиш соҳасига қараганда И. н. со-ҳасини яхшироқ қайтаради, яъни улар-нинг қайтариш хусусияти бирмунча юқори. Mac, А1, Аи, Ag, Си каби эле-ментлар тўлқин уз. А.= 10 мкм бўлган И. н. нинг 98% ини қайтаради. И. н. ер атмосферасидан ўтаётганида ютилиши ва сочилиши туфайли унинг интенсив-лиги камаяди.
И. н. спектри ультрабинафша ва кўзга кўринадиган нурланиш спектри каби чизиқли, йўл-йўл ва узлуксиз бўлади. Ғалаёнланган атомлар (ёки ионлар) бир ҳолатдан иккинчи ҳолатга ўтиши-дагина И. н. спектри чизикли бўлади. Mac, симоб атомларининг нурланиши И. н. чегарасига яқин (Х= 1,01 —2,32 мкм) бир неча чизикли спектрдан ибо-рат. Ғалаёнланган молекулалар йўл-йўл инфрақизил спектрда нурланади, бу спектр молекулаларнинг тебранма ва айланма ҳаракатига боғлиқ (қ. Молеку-ляр спектрлар). Қиздирилган қаттиқ жисмлар ёки суюкликларнинг И. н. спектри узлуксиз бўлади. Лекин унинг
интенсивлиги жисм (суюклик) т-раси-га боғлиқ. Паст т-ра (< 500°) даги жисм нурланишининг И. н. интенсивлиги деярли катта эмас, шунинг учун ундай жисм И. н. манбаи бўла олмайди. Энг кўп ишлатиладиган И. н. манбаи вольфрам толали (қуввати 250—1000 Вт) лампалар ҳисобланади.
И. н. дан и. т. ишларида, ҳарбий мақ-садларда, тиббиёт ва кўпгина амалий масалаларни ҳал қилишда фойдала-нилади (қ. Инфрақизил фотография, Инфрақизил қиздириш). И. н. б-н қо-ронғида объектларни суратга олиш, ўчиб кетган хатни тиклаш (ўқиш), сигналларни узатиш ва қ. к. ишлар бажарилади. И. н.ни қайд қилиш учун қабул қилувчи иссиклик ва фото-электр асбоблари, шунингдек, махсус фотоматериаллардан фойдала-нилади. И. н. чўғланиш лампалари, газ-разрядли лампалар нурланишининг анча қисмини, Қуёш нурла-рининг 50% га яқинини ташкил қилади; баъзи лазерлар ўзидан И. н. чиқаради.
Эргаш Назиров.
ИНФРАҚИЗИЛ ТЕХНИКА - инфра-кизил нурлардан фойдаланиш б-н бог-лик бўлган техника. Чўғланма лампалар, импульели лампалар, квант генератор-лар инфрақизил нур манбалари, бо-лометрлар, термоэлементлар, фото-резисторлар ва фотоэлементлар улар-нинг қабул қилгичлари ҳисобланади. И. т. га инфрақизил нурларни сезади-ган ва ўлчайдиган асбоблар, қоронғ-ида кузатиш ва фотосуратга олиш асбоблари, қизиган жисмлар т-расини узоқдан туриб ўлчаш асбоблари, яши-рин сигнализация, космик алоқа во-ситалари, масофа ўлчагичлар, ер, сув ва осмондаги нишонлардан ажралади-ган инфрақизил нурлардан фойдала-ниб, уларни қидириб топадиган асбоблар, снаряд ва ракеталарни мўлжалга ўзи тўғрилайдиган қурилма-лар киради. Инфрақизил нур манбалари ва қабул қилгичлар, инфрақи-зил нурларни ажратиб берадиган ёруғ-лик фильтрлари, спектрнинг инфра-қизил соҳаси учун шаффоф бўлган материаллар ва б. ни ишлаб чиқиш ва яратиш б-н ҳам шуғулланади. И. т. дан ёғоч ва лок-бўёқ қопламаларни қури-тишда, моддаларни спектрал анализ (тахлил) қилишда, ички нуқсонлар-ни аниклашда, касалликларни таш-ҳис қилишда, узоқдаги юлдузлар спектрини ва сайёралар атмосфераси-ни текширишда, космик кемаларнинг
ИНЦУХТ

траекторияларини назорат қилиш, уларни автоматик бошқариш ва б. да фойдаланилади (яна қ. Инфрақизил нурланиш).
ИНФРАҚИЗИЛ ФОТОГРАФИЯ -фотофафия соҳаси; инфрақизил нурла-нишдан фойдаланиб тасвир ҳосил қилиш усуллари мажмуидан иборат. Сурат олишда тўлқин уз. 760 дан 1500 нм гача бўлган инфрақизил электромагнит нурланишлардан фойдаланилади. И. ф. бевосита ёки билвосита усулларда амалга оширилади. Бевосита усулда инфрақизил нурларга сезгир фотопластинка ёки плёнкалар (инфрафо-томатериаллар) қўлланади. Билвосита усулда фотоаппаратнинг объективи олдига ўрнатиладиган махсус электрон-оптик тизимли мослама ишлатилади. У нарсанинг кўзга кўринмайдиган тасви-рини кўзга кўринадиган тасвирга ай-лантириб, тасвир равшанлигини ҳам кучайтириб беради. Бунда кўзга кўри-надиган нурланишлар (ёруғлик) ни сеза оладиган оддий фотоплёнкалар б-н қоронғида хам фотосуратлар олиш мумкин (расмга қ.).
И. ф. нинг оддий фотографияга нис-батан кўпгина афзалликлари бор. Мае, инфрақизил нурлар бир жинсли бўлма-ган мухит (атмосфера тумани) дан ўтга-нида кўзга кўринадиган нурланишга нисбатан кам сочилади, интенсивли-ги деярли ўзгармайди, шунинг учун И. ф. ёрдамида узокдаги объектларнинг аниқ тасвирларини олиш мумкин. Кўзга кўринадиган ва инфрақизил нурланишларнинг жисм (муҳит) лар-дан ўтиш ва қайтиш коэффициентла-ри \ар хил. Шу сабабли И. ф. да оддий ёругликда кўзга кўринмайдиган детал-ларни инфрақизил нурланишлар ёрдамида ажратиш мумкин. И. ф. нинг бундай хусусиятларидан, мае, бота-никада ўсимликлар касалликларини
(2-расм). Қора кўйлак кийган қўғирчоқ фо-тографияси: a — кўзга кўринадиган нурла-нишда; б — инфрақизил нурланишда. Инф-рақизил фотографияда кийимнинг турли рангда бўлиши унинг турли материаллардан таёрланганлигини кўрсатади (бу материал-ларнинг инфрақизил нурланишни қайтариш қобилияти турличадир).
ўрганишда, тиббиёт (тери касаллиги диагностикаси, кўзни текшириш) да, криминалистикада, инфрақизил аэро-съёмкада, астрономияда, и. т. ишла-рида, ҳарбий ишда кенг фойдаланилади.
Эргаш Назиров.
ИНФРАҚИЗИЛ ҚИЗДИРИШ   - ма-
териалларни электромагнит нурлар (тўлқин уз. 1,3 — 4 мк/м ли инфрақизил нурлар) ёрдамида қиздириш. Материал-ларнинг бу нурлардан маълум қисми-ни ютиш хоссасига асосланган. И. қ. да энергия манбаи сифатида инфрақизил нур ажратадиган трубали электр қиз-диргичлар, кўзгули қуритиш лампала-ри, вольфрам спиралли электр қиздир-гичлар ишлатилади. Манбаларнинг қизиш даражасига қараб, улар паст (700° гача), ўрта (700—1500°) ва юқори (1500° дан ортиқ) т-рали хилларга бўлинади. И. қ. қурилмалари камера, туннель ёки қалпоқ тарзида тайёрла-нади; уларнинг шакли ва улчамлари қиздириладиган буюмга мослаб танла-
(1-расм). Осмон бўлаги фотографияси: а — кўзга кўринадиган нурланишда. Фотография а да юлдузларнинг кўпгина қисми кўринмайди, чунки улар кўзга кўринадиган нурланишлар (ёруғлик)да ношаффоф бўлган туманлар б-н қопланган. Инфрақизил нурланишда туман шаффоф бўлиб кўринади ва шунинг учун фотография б да кўпгина «инфрақизил» юлдузлар кўринади.
нади. И. қ. лок-бўёқ материалларни, саб-завот, меваларни қуритишда, каучук-ни вулканизация қилишда, термопластик материалларга шакл бериш олди-дан уларни қиздириш ва б. мақсадлар-да қўлланади.
ИНФУЗОРИЯЛАР (Infuzoria, Ci-liophora) — юксак ривожланган бир ҳужайрали ҳайвонлар типи. Танасининг уз. 12 мкм дан 3 мм гача. Ташқи кўри-ниши ҳар хил; эркин ва ўтроқ, якка ва колония бўлиб яшовчи турлари бор. Ҳаракатланиш органоидлари танасини қоплаб турувчи киприклардан иборат. Танаси юпқа ва пишиқ пелликула қобиқ б-н қопланган. Ядроси 2 хил: битта кат-та ядро (макронуклеус) ва битта ёки бир неча кичик ядро (микронуклеус)-дан иборат. Катта ядро ловиясимон, занжирсимон, тақасимон ёки бошқа шаклда, кичик ядро думалоқ бўлади. И. ҳазм қилиш ва айириш органоидлари-нинг анча мураккаб тузилганлиги б-н бошқа бир ҳужайралилардан фарқ қилади. Эркин яшовчи И. да оғизолди чуқурчаси, оғиз, ҳалқум, ҳазм қилиш вакуоллари ва чиқариш тешиги бўла-ди. Қисқарувчан вакуоллари 2 та, мураккаб тузилган бўлиб, цитоплазмадан суюклик йиғувчи узун найчалар, су-юкдик сақловчи резервуар ва чиқариш найчасидан иборат. И. нинг эктоплаз-масида ҳимоя вазифасини бажарувчи ипсимон отилувчи таначалар (трихо-цисталар) жойлашган. Паразит И. нинг оғиз тешиги ва қисқарувчан вакуоллари булмайди. Бактериялар ва сув утла-ри б-н, оғизсиз паразит турлари фагоцитоз усулда озиқланади. И. иккига бўлиниш, кетма-кет бўлиниш, кўп марта бўлиниш, куртакланиш орқали кўпаяди. И. да жинсий жараён иккита инфузория ўртасида ирсий белгилар-нинг алмашинуви (конъюгация) орқа-ли содир бўлади. 8000 га яқин тури маълум. Денгиз, чучук сув ва тупрокда уч-райди. 2 синф (киприкли ва сўрувчи инфузориялар) га бўлинади. Айрим инфузориялар ҳайвонлар (ҳалқали чу-валчанглар, моллюскалар, сут эмизув-чилар) ошқозонида симбиоз яшайди. Кавш қайтарувчи сут эмизувчилар ош-қозонида офриосколекс инфузорияси яшайди. Бир канча И. паразитлик қила-ди. Балиқларда ихтиофтириус, уй ҳай-вонлари ва одамларда балантидий паразитлик қилиб, катта зиён келтиради. Айрим инфузориялар (мае, туфелька) лаб. ҳайвонлари ҳисобланади. ИНЦУХТ (нем. inzucht — ичида кў-пайтириш) — инбридингнинг бошқа номи.

ИНЧХОН, Чемульпо - Корея Республикасидаги шаҳар. Кёнгидо провинциясида, Сариқ денгиз бўйи-даги йирик порт, Сеул ш. аванпорти. Аҳолиси 2,3 млн. киши (1995). Транспорт йўллари тугуни ва йирик саноат маркази. Машинасозлик ва металл ишлаш (моторсозлик, кемасозлик, металл буюмлар з-ди), пўлат қуйиш, нефтни қайта ишлаш ва кимё корхо-налари, тўқимачилик ф-калари, ҳу-нармандчилик устахоналари бор. Ойна ва чинни буюмлар, азот ўғитлари ишлаб чиқарилади.
Ҳоз. И. ўрнида дастлабки аҳоли пункта 1-а. да вужудга келган. 14-а. охири-дан Кореянинг савдо марказларидан бўлган. Кореянинг чет эл савдоси учун очилган дастлабки портларидан. Харбин денгиз базаси. И. гаванида 1904 й.да русларнинг «Варяг» крейсери чўктириб юборилган.
ИНШО (тахаллуси; асл исми Иншо-оллоҳхон Иншо) (?, Муршидобод — 1818) — ҳинд ёзувчиси. Урду, ҳинд, форс тилларида ижод қилган. 1786 й. дан Дехлидаги, сўнг Лакҳнавдаги шоҳ саройларида хизмат қилган. И. нинт урду тилида яратган шеърий мероси (9000 байт-дан иборат) орасида қасидалар алохида ўрин тутади. И. ҳинд адабиётида насрий анъаналарни бошлаб берган адиблар-дан бири. «Рани Кетки тарихи» қисса-си мутлақо ўзига хос асардир. И. нинг форс тилида яратган «Дарёи латофат» («Гўзаллик дарёси») илмий асари урду тили грамматикаси, стилистикаси, шеър тузилишига багишланган бирин-чи асардир.
«ИНШО» — хоразмшохлар ва сал-жуқийлардан султон Санжар даври (1118—57) тарихига оид расмий ҳуж-жатлар тўплами. Ҳужжатларнинг ак-сарияти Султон Санжар ҳузуридаги сарой шоири, котиб Мунтажабиддин Бадиъ қаламига мансубдир. Тўпламда Бағдод халифасининг вазирига хораз-мшоҳ Эларслон номидан унинг коти-би Рашидиддин Вотвот ёзган нома ҳам бор. Манба 14-а. да кўчирилган. «И», даги баъзи ҳужжатлар рус шарқшуно-си В. Р. Розен ва В. В. Бартольд томо-нидан рус тилига таржима қилиниб, нашр этилган. 1950 й. да «И». Аббос Иқбол томонидан Теҳронда тўла нашр қилинган «И», нинг бир нусхаси Россия ФА Шарқшунослик ин-тида сақ-ланади.
ИНШО (педагогикада) — мавзу-ни ўқувчи мустақил ёритадиган ёзма иш турларидан бири. Она тили ва ада-
биёт дарсларида таълимий ҳамда назо-рат мақсадларида умумий таълим мак-таблари, академик лицей ва касб-ҳунар коллежларининг барча босқичларида ўтказилади. Бажарилиш ўрнига кўра, синф ва уй И. ларига бўлинади. И. лар-нинг ўқувчилар гуруҳи б-н биргаликда ёзиладиган ва ҳар бир ўқувчи муста-қил бажарадиган турлари ҳам бор. И. ўқитувчи томонидан ўтилган бирор мавзу ёки эркин мавзуда бўлиши мум-кин. И. ўқувчилар бадиий адабиётни тўғри идрок этишларига, фикрни их-чам, мантиқий ифодалашларига, улар-нинг ёзув саводи ўсишига ёрдам бе-ради.
ИНШООТЛАР ГИДРАВЛИКАСИ, муҳандислик гидравликаси — гидравлика бўлими. Гидротехника иншоотлари (тўғонларнинг сув ту-ширмаси, сув бўшатмаси, каналлар, новлар) дан ўтаётган сув ҳаракатини ҳисоблаш назариясини ва шу иншо-отларнинг сув оқими б-н ўзаро таъ-сирини ўрганади. Иншоотларнинг асо-сий ўлчамлари ва энг қулай шаклини аниклаш И. г. нинг муҳим вазифаси. И. г. да суюкликнинг ғовак муҳитда ҳара-катланиши (фильтрланиши), тўлқин-ларнинг иншоотларга таъсири, тўғон-лар ва гидроузеллар қуриш вақтида сув оқимини вақтинча ўтказиб туриш ма-салалари ҳам ўрганилади (қ. Гидромеханизация).
И. г. да сув оқимининг кўндаланг цир-куляциясини ҳосил қилиш йўли б-н даре ўзанларини ростлаб туришнинг назарий асослари ва усуллари, сувни тош ва бетон ташлаб бўғиш назария-си, ҳисоблаш ва б. муҳандислик маса-лалари ишлаб чиқштади. Унда суюклик-лар механикасининг умумий крнунла-рини қўллаш б-н бирга эксперимен-тал тадқиқотлардан ҳам кенг фойдаланилади. Катта тезликдаги сув оқимини, сув оқими аэрациясини, кавитациясинн текшириш, юқори бо-симли иншоотларни ҳисоблаш ва б. тад-бирлар И. г. нинг муҳим масалалари ҳисобланади.
Ўзбекистонда И. г. масалалари б-н Ирригация илмий и.ч. бирлашмаси олимлари шуғулланади. Унда гидротехника иншоотларининг мақбул конст-рукцияларини яратиш ва жойлашти-риш усуллари ишлаб чиқилган ва су-ғориладиган деҳқончиликка кенг жо-рий қилинган, берк дренаж учун дреналарнинг конструкциялари, вертикал дренаж қудуқлари мажмуалари ва уларни автоматлаштириш воситала-ри ишлаб чиқилган. Сирдарё сув ҳав-
засини автоматик бошқариш тизими яратилган, мелиорацияга дойр бошқа салмоқли ишлар қилинган ва б. ИНШООТЛАР ДИНАМИКАСИ, и н
шоотлар тебранишлари наза-р и я с и — қурилиш механикаси бўли-ми. Иншоотларнинг ташқи динамик кучлар (титраш, зарба ва б.) таъсири-га чидамлилиги, мустаҳкамлиги ва ус-туворлигини ҳисоблаш усулларини ўрганади. Машиналарнинг ишлаши, кўчалардаги транспорт қатнови, ер қимирлаши, портлаш ва б. иншоотларнинг тебранишига сабаб бўлади, мус-таҳкамлиги ва устуворлигига таъсир қилади. Иншоотларни лойиҳалашда булар ҳисобга олинади. Иншоотларнинг мустаҳкамлиги ва устуворлиги масалалари статик ва динамик ҳисоблар хамда тегишли тадқиқотлар асосида ҳал қили-нади.
Тадқиқот усулларига кўра, И. д. экс-периментал ва назарий хилларга бўли-нади. Эксперимент ал И. д. да иншоотларнинг ўзи ва модели б-н таж-рибалар ўтказиб, иншоотларга туша-диган динамик нагрузкалар хамда материаллар ва қурилмаларнинг ха-рактеристикалари ўрганилади; иншоотларни ҳисоблаш схемаларининг тўғрилиги ва тебранишларни камай-тириш усуларининг самарадорлиги текширилади. Назарий И. д. да эк-спериментал И. д. синовлари натижа-ларига асосланиб, динамик нагрузка таъсири остида иншоотда вужудга ке-ладиган мажбурий тебранишлар (сил-жиш, ички зўриқиш ва кучланишлар) амплитудаларини, иншоотларнинг эркин (хусусий) тебранишлари часто-таси ва шаклларини аниклаш усуллари ишлаб чиқилади. Тебранишларнинг ҳисобий қийматлари иншоотларнинг мустаҳкамлик ва устуворлик талабла-рида келтирилган рухсат этилган қий-мати б-н, шунингдек, титрашларнинг инсон саломатлигига зарарли таъсири ҳақидаги огохлантиришлар б-н тақ-қосланади. И. д. усулига асосан ишлаб чиқилган динамик ҳисоблашлар иншоотларнинг пухта ва куп га чидамли материалларини тежашни таъминлаш-га имкон беради.
Ўзбекистонда И. д. га оид и. т. ишлари Узбекистан ФА Механика ва иншоотларнинг сеймик мустаҳкамлиги ин-тида, Тошкент архитектура ва қурилиш ин-тида олиб борилади. Мае, Механика ва иншоотларнинг сейсмик мустаҳ-камлиги ин-тида иншоотларнинг мус-таҳкамлиги сунъий зилзила таъсирида текширилиб, бу соҳада муҳим масала-лар ҳал қилинади. Дунёда илк бор ер

ости иншоотлар динамикаси яратилди ва ҳаётга тадбиқ қилинди.
Турсун Рашидов.
ИНЪЕКЦИЯ (лот. injectum — ташла-моқ) (тиббиётда) — дори ваб. эрит-маларни организм тўқималари, томир-лари ва бўшлиқларига киритиш. Дори ва б. эритмалар тери ичига, тери ости-га, мускул орасига, венага, плевра ва бўғим бўшлиғига, орқа мия канали-га, артерия ичига, суяк ичига юбо-рилади.
И. учун ишлатиладиган асбоблар (шприц, ковакли игна ва ҳ. к.), шу-нингдек, игна санчиладиган жой син-чиклаб дезинфекция кдлиниши керак. Дори моддаларнинг фақат стерил эрит-малари И. қилинади. ИНЪЕКЦИЯ (геол.) — магманинг тур-ли тоғ жинслари, ер бўшликлари, дарз-лари ва чўкинди жинсларнинг котлами оралиқларига жойлашиши. И. тер-минини биринчи бўлиб америкалик олим Р. О. Дэли (1914) ишлатган. Магма сланецларнинг оралиқларини тўлдириб, инъекцион гнейслар ҳосил қилади. И. токембрий жинсларига хос бўлиб, Ўзбекистоннинг магматик жинслар кенг тарқалган р-нларида уч-райди.
ИНЪИКОС (фалсафада) —объект-ларнинг ўзаро таъсири натижасида модда, энергия ва ахборот алмашиши жараёни. И. нинг энг содда шакли механик ўзаро таъсирдир. Мае, тупроқ-да ётган тош тупроқда ўз изини қодди-ради. Жонли организмларда И. нинг му-раккаброқ тури — таъсирланиш ҳодиса-си содир бўлади. Mac, ёмғир чувалчангига иссиқ жиемни теккиз-сангиз, ИССИК/1ИК ҳақидаги информация (ахборот) чувалчангга таъсир қила-ди ва бунинг оқибатида чувалчанг та-насини иссиқликдан олиб қочади. Бу оддий ҳимояланиш рефлексидир. Му-раккаб жонли организмларда психик И. рўй беради. Бу И. нинг олий шаклидир. Одамлар орасида эса сўзлар орқали фикр алмашиш ҳодисасига асосланган ижтимоий И. мавжуд. Ижтимоий гуруҳ-ларнинг ўзаро таъсири оқибатида ижтимоий И. нинг мураккаб шакллари намоён бўлади.
И. мураккаб физик, кимёвий, биологик, психик ва ижтимоий жараён бўлиб, бу жараёнда иштирок этувчи-лар ўртасида модда, энергия ва ахборот алмашиниш ҳодисаси рўй беради.
Борлиқнинг тузилиш ҳолатига мое равишда И. ҳам турли хил бўлади. Но-органик ҳолатда механик, физик ва
кимёвий И. турлари учраса, органик ҳолатда эса биологик И. таъсирланиш, мураккаб рефлектив жараёнлар, ин-стинктлар, ирсий ўзгаришлар кўри-нишида намоён бўлади. Ижтимоий ҳолатда эса инсоннинг руҳий, ижо-дий, интеллектуал фаолияти б-н боғ-лиқ бўлган жамоавий хатти-ҳаракат-ларида, ижтимоий ўзгаришларда, умумбашарий миқёсидаги муаммолар-нинг вужудга келиши шаклида рўй беради. Мае, ҳозирги замонда бутун сайёрамиз микёсида вужудга келган экологик вазият ҳам жамият фаолия-тининг табиатдаги И. идир.
Шарқ фалсафасидаги инсон ўзининг ҳар бир ноўрин хатти-ҳаракатлари учун қайсидир бир пайтда жавоб бериши муқаррар эканлиги ҳақидаги ҳикмат-ли ran «ҳар қандай таъсир ўзининг акс таъсирига эгадир» деган маънони беради.
И. нинг оний, бир лаҳзали, даво-мий, узоқ муддатли ва занжирли ке-чувчи турлари бор.
Бахшиёр Тўраев.
ИНЬ, Шан — мил. ав. 14—11-а. лардаги қад. Хитой давлати. Аньяна яқини (Хэ-нань вилояти) дан археологлар сўнгги И. даврига оид тошбақа косаси ва ҳай-вон суякларига ёзилган фол очиш ёзув-лари, жездан ясалган қуроллар (қилич, камон ўқининг учи, болға, пичоқ, нина, бигиз, белкурак) топилган. И. да деҳқончилик, чорвачилик, овчилик ва балиқчилик б-н шуғулланишган. Дав-лат бошида хон — ван турган. И. хонлиги кўп вақг жуда куп кабилалар (туфан, ма-фан, цян, чжоу ва б.) б-н уруш олиб борган. Мил. ав. 11-а. да Чжоу қабиласи И. даги ички низолардан фойдаланиб уни босиб олган.
ИНЬЧУАНЬ, Нинся — Хитойнинг шим. қисмидаги шаҳар. Нинся-Хуэй мухтор р-нининг маъмурий, иқтисо-дий ва маданий маркази. Аҳолиси 943,4 минг киши (1998). Хуанхэ дарёсидаги пристань. Суғориладиган қ.х. райони марказида жойлашган; чорва маҳсулот-лари бозори. Машинасозлик, кимё, тўқимачилик ва озиқ-овқат саноати корхоналари, иссиқлик электр ст-яси бор.
ИНҚИЛОБ, революция — таби-атнинг бирон-бир ҳодисаси, жамият ёки онгнинг ривожланишида рўй бе-радиган чуқур сифат ўзгариши (мае, ижтимоий И., шунингдек, геол., са-ноат, фан-техника, маданият, физика, фалсафа ва ҳ.к. даги И.). И. сўзи кўпинча ижтимоий-сиёсий тузумни қўққисдан, зўрлик б-н ўзгартириш
маъносида ишлатилади, у аста-секин, эволюцион тарзда ўзгартиришларнинг аксидир.
ИНҚИРОЗ — тараққиётда орқага ке-тиш, таназзул. Ҳар қандай объект ўзи-нинг ривожланиши мобайнида пайдо бўлиш, улғайиш, пасайиш ва ҳалок бўлиш босқичларидан ўтади. Ҳар қандай тизим (объект)нинг нисбатан юқори даражада шаклланган ҳолатидан қуйи даражадаги ҳолатга ўтиш жараёни И. даври дейилади. Ижтимоий ти-зимлардаги И. ларга дифференциал ёндошиш керак. Иқтисодий, сиёсий, ижтимоий, маънавий соҳалардаги И. лар, одатда, мустақил рўй беради, баъ-зан эса ҳаммаси комплекс тарзда ба-равар бўлади. Бундай \олда жамиятнинг умумий И.и бошланади.
ИО — Юпитер сайёрасининг энг катта йўлдошларидан бири, 1610 й. да Г. Галилей очган. Юпитердан 422 минг км узоқликда, сидерик айланиш даври 1 сутка 18 соат 28 мин. Диаметри 3630 км. Атмосфераси бор, вулқонлар отилиб туради.
ИОАНН Павел II (Joannes Paulus) (1920.18.5, Краков ш. яқинидаги Вадо-вице деган жой) — Рим папаси, Рим католик черкови ва Ватикан давлати бошлиғи. Фуқаро номи — Кароль Вой-тила. Т. й. хизматчиси оиласида тугил-ган. 1938 й. да гимназияни тугатиб, Кра-ковдаги Ягеллон ун-ти фалсафа ф-тига ўқишга кирди. 1946 и. да руҳоний рут-басини қабул қилди. 1948 й. Римдаги «Ангеликум» Доминикан ун-тининг фалсафа ф-тини тугатди ва Польшага кай-тиб турли диний лавозимларда ишлади, диний семинария ва ун-тда даре бер-ди. 1964 й. дан Краков ш. архиепископи. 1967 й. июндан кардинал. 1978 й. 16 окт. да Рим папаси этиб сайланди ва Иоанн Павел II номини олди. Кўпгина ада-бий, фалсафий ва диний китоблар муаллифи. ИОД - қ. Йод.
ИОН АЛМАШИНУВИ — туташган икки фаза оралиғида ионларнинг қай-тар алмашиниш жараёни. Электролит-лар, мае, NaCl ва KNO3 нинг суюлти-рилган эритмалари аралашмасида Na+,
 NO3
NaCl
 NaNO3 + KC1
(қўшалоқ алмашинув реакцияси) б-н ифодаланади (гомоген И. а.). Мувозанат ҳолатидаги эритма буғлатилганда, аввал камроқ эрийдиган туз (ионлар комбина-цияси) кристалланади.
198
ИОН  АЛМАШТИРУВЧИ   СМОЛАЛАР
Гетероген И. а. (ионлар ал-машинадиган сорбция) да эритмадаги қаттиқ фаза — ионит сир-тидаги ионлар б-н алмашинади. Бир ион, мае, Н+ б-н тўйинган ионит бош-қа ионлар, мае, Na+ ва Са2+ бўлган эритмага туташганда эритма б-н ионит орасида ионлар алмашинади. Бунда эритмадаги Na+ ва Са2+ концентраци-яси камаяди ва шунга эквивалент миқ-дорда Н+ ионлари пайдо бўлади. Гетероген И. а. дан буғ қозонларига берила-диган сувни тузеизлантириш, гидрометаллургия, кимё ва фармацевтика саноатида кенг фойдаланилади (қ. Ионитлар).
ИОН АЛМАШТИРУВЧИ СМОЛАЛАР — юқори молекулали синтетик (полимер) органик ионитлар. Улар эри-майди, электролит эритмалари органик эритувчиларда чегараланган миқдорда бўкади, сувли ва сувсиз органик эрит-маларда ион алмаштиради. Ионитлар-нинг умумий таснифга мувофиқ, И.а.с. катион алмаштирувчи (поликислота-лар), анион алмаштирувчи (полиасос-лар) ва амфотер ёки биполяр (поли-амфилиотлар) турларга бўлинади. Катион алмаштирувчи смолалар кучли ва кучеиз кислотали, анион алмаштирувчи смолалар эса кучли ва кучеиз асос-ли бўлади. Смолаларда фақат бир хил ионоген гуруҳлар (мае, сульфогуруҳ) бўлса — монофункционал гуруҳ-лар деб, ҳар хил ионоген гуруҳлар бўлса — полифункционал гуруҳ-лар деб аталади.
И. а. с. га эримайдиган полиэлектролит-лараеб қараш мумкин. Поливалент (кўп зарядли) ион мол. катта бўлганидан амалда қаракатланмайди. И. а. с. поли-мерланиш, поликонденсатланиш йўли б-н ёки ионит хоссаларига эга бўлма-ган полимерии кимёвий ишлаш йўли б-н олинади. И. а. с. сув таркибидаги тузни кетказиш, нодир элементларни ажратиб олиш, органик ва анорганик синтез маҳсулотоларини тозалашда қўлланилади.
ИОН АСБОБЛАР (электрон асбоб-лар) — электр вакуумли газ разрядли асбоблар. Иши сийраклаштирилган газлар орқали электр токи ўтиши на-тижасида ҳосил бўладиган жараёнлар-га асосланади. И. а.нинг энг содда хили анод (қиздирилган ёки совуқ катод-ли) бўлиб, унинг электродлари инерт газларга (гелий, неон, аргон, криптон, ксенон) ва симоб буғлари б-н тўлдирилган шиша ёки керамика бал-
Ион асбоб-ларнннгшарт-ли белгилари:
а — газотрон; 6 — стабилитрон; в —неон лампа; г — тута-ма разрядли тиратрон; д — тиратрон; е — экран ланган тиратрон.
лонлар ичига жойлаштирилган бўла-ди. Асбоб электродларига кучланиш берилганда қиздирилган катоддан чи-қаётган электронлар баллондаги газ атомлари (молекулалари) б-н тўқна-шиб ўз энергияларини беради. Кучла-нишнинг маълум қийматида электронлар энергияси газ атомларини уй-ғотишга ва ионлаштиришга етарли бўлиб қолади. Шу пайтда газ разряд-лари ҳосил бўлади. Ҳосил бўлган мус-бат зарядди газ ионлари мухитдаги электронлар зарядини қоплайди. Шу сабаб-ли И. а. кичик ички каршилик туфай-ли ўзидан ўн минглаб амперли токларни ўтказиш қобилиятига эга бўлади. И. а. кучланишни барқарорлаш, электр токини ўзгартириш (тўғри-лаш), электр энергиясини ёруғлик энергиясига айлантириш, электр зан-жирларни коммутациялаш (қайта улаш) ва б. учун ишлатилади. Газотрон, игнитрон, стабилитрон, тиратрон И. а. жумласига киради. ИОН БОҒ, электровалент боғ, гетеровалент бог — кимёвий боғ турларидан бири, қарама-қарши зарядли ионлар ўртасидаги электро-статик ўзаро таъсир кучига асосланади. И. б. электроманфийлик жиҳатидан бир-биридан катта фарқ қиладиган икки элемент орасида вужудга кела-ди. Бундай боғлар ишқорий металлар-нинг галогенидларида кўпроқ ҳосил бўлади. LiF бирикмасидаги литий б-н фтор орасидаги боғ бунга яққол ми-сол бўла олади. Ҳар қайси ион ўз ат-рофида электр майдони ҳосил қила-ди. Шу сабабли И. б. ли молекулалар гетерополяр бирикма деб аталади. Ге-терополяр бирикмалар ҳамма агрегат ҳолатларда ионлик тавсифини саклаб
қолади. Мае, NaCl бирикмаси газ, суюқ ва қаттиқ ҳолатларнинг ҳамма-сида хам Na+ ва Cl ионлардан тар-киб топган ва улар орасида И. б. мав-жуд.
ИОН КАНАЛЛАРИ, и он ўтказув-чи каналлар —тирик хужайра ва ҳужайра органоидларининг липопро-теид табиатли мембраналарида, мем-брананинг ҳар хил модда ва ионларга бўлган танлаб ўтказувчанлик хоссаси-ни таъминловчи молекуляр система-лар (Na+, K+ ва Са2+ каналлари, митохондрия ва бактерия ҳужайраси мембранасидаги протон каналлари). И. к. дастлаб нерв ҳужайраси мембрана-сида, кейинчалик бошқа тўқималар-да ҳамда цитоплазмик мембраналар комплекслари, цитохромоксидазалар, родопсин ва б. таркибида қайд этил-ган. Оксиллар мембранани «тешиб ўтиб», ион ўтказувчи система ҳосил қилади. И. к. нинг танлаб ўтказиш ху-сусияти унинг геометрик параметрла-ри, ички девори ва бўшлиғида жой-лашган кимёвий гурухлар хусусияти-га боғлиқ. И. к. орқали транспорт фаол (энергия сарфи орқали) ва пассив (мембрананинг икки томонидаги электрокимёвий потенциаллар фарқи орқали) бўлади. Битта ион канали оркали бир сек. да 107 — 10" ион ўта олади. Бир қанча бирикмалар ион канали элементлари б-н бирикиб, канал-нинг чала ўтказувчанлик хусусиятини бузади (чаёнлар ва илонлар заҳарида-ги токсинлар, айрим бақалар териси-дан ажраладиган батрохотоксин, тет-радотоксин ва тетраэтиламмоний). Айрим тубан молекулали бирикмалар, мае, антибиотиклар (грамицидин А, аламетицин, амфотерицин) ёрдами-да мембранада И. каналларини ҳосил қилиш мумкин. Бу бирикмаларнинг заҳар сифатида таъсири мембрана ўтказувчанлигининг ошиб кетиши ту-файли ҳужайрадаги ион мувозанати-нинг бузилиши б-н боғлиқ. ИОН КРИСТАЛЛАР - зарралари, асосан, ион боғлар ёрдамида бирик-кан кристаллар. Бир атомли ва кўп атомли ионлардан иборат булиши мумкин. Бир атомли ионлардан тузил-ган И. к. га ишқорий ва ишкррий-ер металлари галогенидлари (NaCl, CsCl, СаҒ2)нинг кристаллари, кўп атомли ионлардан тузилган И. к. га шу металларнинг нитратлари, сульфатла-ри, карбонатлари, фосфатлари, си-ликатли ва б. тузлари мисол була олади. Бундай кристаллар мусбат заряд-
ИОНИ   ОРОЛЛАРИ

ли металл ионлари ҳамда бир нечта атомлардан тузилган манфий заряд-ли кислота қолдиқларидан ташкил топган. Кислота қолдиқлари ўзаро бирлашиб узун занжирлар, қаватлар, шунингдек, бўшлиқларида металл ионлари жойлашган уч ўлчамли пан-жаралар (мае, силикатларнинг кристалл тузилиши) ҳосил қилиши мум-кин.
ИОН МИКРОСКОП — ионлар оқими ёрдамида ўрганилаётган объектнинг катталаштирилган тасвирини олишга мўлжалланган асбоб. И. м. да ионлар оқими ўрганилаётган объект атомлари (молекулалари)да сочилади ва энергия йўқотади. Натижада объектдан чиқаёт-ган зарралар электростатик ва магнит линзалар орқали маълум энергияга ёки фотоплёнкаларга фокусланади ва катталаштирилган тасвир ҳосил қилина-ди. Шу тасвирдан ўрганилаётган объект тизими, таркиби ва б. хусусиятлари аникланади.
ИОН ПРОЕКТОР, автоион микроскоп — қаттиқ жисм сиртининг бир неча млн. марта катталашган тасвирини берадиган линзасиз ион-оптик асбоб. Америкалик физик Э. В. Мюллер 1951 й. да ихтиро қилган. И. п. ёрдамида кристалл панжарадаги айрим атомлар-нинг жойлашишини кузатиш мумкин. Бунда ингичка игнанинг учлиги мус-бат электрод ва бир вақтнинг ўзида ўрганилаётган объект бўлиб хизмат қилади. Асбоб ичига тўлдирилган газ атомлари (ёки молекулалари) учлик якинида кучли электр майдон б-н ионлаштирилади; бунда газ атомлари учликка ўзининг электронларини бе-ради. Ионлар оқими зичлигининг так,-симланиши катталаштирилган масш-табда флуоресценцияловчи экранга (манфий потенциалга эга) тушади. И. п. даги тасвир газ молекулаларининг қутбланишига, майдон кучланганлиги-га, учликнинг радиуси ва т-расига боғ-лиқ. И. п. фан ва техникада металлар-нинг атом структу-расини текшириш-да, кристаллардаги нуқсонларни аниқ-лаш ва ҳ. к. да иш-латилади.                         к в„ Е насосга
Ион проектор схемаси:
/ — суюқ водород; 2 — суюқ азот; 3 — учлик; 4 — ҳалқа; 5 — экран.
ИОН РАДИУСЛАР — ион кристаллар-да ядролараро масофаларни тахм. аниқ-лаш учун қўлланиладиган ионларнинг шартли тавсифлари. Элементлар И. р. нинг қиймати уларнинг Менделеев даврий системасида жойлашган ўрни-га боғлиқ. Улардан кристаллар кимё-сида турли бирикмалар кристаллари-нинг тузилиш қонуниятларини аниқ-лаш учун, геокимёвий жараёнларда ионларнинг алмашинув ҳодисаларини ўрганиш учун кенг фойдаланилади. И. р. қийматининг бир-биридан фарқ-ланадиган бир нечта тизими мавжуд, аммо бу қийматлар тахм. яқин. Илк бор И. р. 20-а. нинг 20-й.ларида Норвегия олими В. М. Гольшмидт томонидан аникланган бўлиб, у фтор ва кислород ионларининг (0,133 ва 0,132 нм) реф-рактометрда ўлчанган қийматларига, америкалик Л. Полинг тизими кислород иони радиусининг қабул қилин-ган қиймати (0,140 нм)га асосланган, рус олимлари Н. В. Белов ва Г. Б. Боки йларнинг кенг тарқалган тизимига кўра, бу ион радиуси қиймати 0,136 нм, К. Шеннон тизимида 0,12 нм га тенг деб қабул қилинган. ИОН ЭМИССИЯ — қаттиқ жисм (эмиттер) ни қиздирганда, ёритилган-да ёки электрон ва ион б-н бомбарди-мон қилганда, улар сиртидан манфий ва мусбат ионларнинг отилиб чиқиши. Ионнинг эмиттердан чиқиши учун ион етарли даражада кинетик энергияга эга бўлиши керак. Бу энергия миқдори эмиттер хусусиятларига ва ташқи ша-роитга боғлиқ. Ион кинетик энергия-сининг ўзгартирилишига қараб, И. э. термоин эмиссия, ион-ион эмиссия, электрон-ион эмиссия, фотодесорбция турларга бўлинади.
Термоион эмиссияда жисм қизди-рилиб ион энергияси ўзгартирилади ва натижада эмиттер сиртидан ионлар чиқади. Маълум вақтда эмиттер сиртидан чиқаётган ионлар nj нинг шу сиртдан ажралаётган нейтрал зарралар п0 га нисбати термоион эмиссия-нинг миқдор характеристикаси ҳисоб-ланади. Агар эмиттер кучли электр майдони (Е—10° В/см) да бўлса, эмиттердан ионларнинг чиқиши паст т-ралар (Т < 20°) да бўлиши мумкин (автоион эмиссия). Термоион эмиссия, айниқса, ион манбаларидан ион оқимини олишда, шунингдек, физик кимёвий тадқиқотларда радикал, молекула ва атомларнинг ионлаш потенциалини, ион ва нейтрал зарралар десорбциясини ва б. ни аниқ-лашда    муҳимдир.    Эмиттер-нишон
сиртига ион дастаси (бирламчи зарралар) йўналтирилганда ион-ион эмиссия содир бўлади. Бунда ни-шондан ионлар ва электр нейтрал зарралар (иккиламчи зарралар) отилиб чиқади. Иккиламчи зарралар оқими п2 нинг бирламчи зарралар оқими я, га нисбати ион-ион эмиссия коэффициента дейилади. Бу катталик нишон ху-сусиятига, бирламчи ионлар турига, энергиясига ва ҳ. к. га боғлиқ. Ион-ион эмиссия адсорбция, катализ жараён-ларини ўрганишда, сиртнинг хосса-ларини аниқлаш (қ. Ион микроскоп) ва б. да қўлланилади. Эмиттерга элек-тронлар урилишидан ионларнинг отилиб чиқиши туфайли электрон-ион эмиссия содир бўлади. Бун-дай жараён эмиттерга адсорбциялан-ган зарраларни ўрганишда муҳимдир. Фотодесорбция эмиттер ёруғлик таъ-сирида ионлашиб, ундан ионлар аж-ралиб чиқади. Mac, қуввати 108 —109 Вт/см2 бўлган лазер нури эмиттерга тушганида интенсив фотодесорбция кузатилади. И. э. қаттиқжисмларнинг хоссалари ва таркибини текшириш учун керак бўладиган турли асбоблар-да фойдаланилади.
Дилшод Назиров.
ИОНИ ДЕНГИЗИ - Ўрта денгизнинг марказий қисми, Болқон ва Апеннин я. о.лари ҳамда Крит ва Сицилия о. лари оралигида. Отранто бўғози орқали Адриатика денгизи б-н, Мессина бўғози орқали Тиррен денгизи б-н қўшилган. Йирик қўлтиқлари: Патраикос, Коринф ва Таранто. Шарқида Иони о. лари бор. Майд. 169 минг км2. Чуқ. 4000 м дан ортиқ (энг чуқур жойи 5121 м). Сув т-раси фев.да 14°, авг.да 25,5°. Шўрлиги 38%о. Балиқ (скумбрия, кизил тунец, камбала, кефаль) овлана-ди. Йирик портлари: Патри, Керкира
—  Грецияда, Таранто, Катания — Ита-лияда.
ИОНИ ОРДЕРИ, ионий   ордери
—  юнон меъморлигида (мил. ав. 5-а.) вужудга келган асосий 3 ордерлардан бири.  Юнонларнинг иони кабиласи яратган, номи ҳам шундан. И. о. нинг кўриниши содда ва нафис. Узбекистон-да  19—20-а. ларда Европа услубида қурилган биноларнинг устун (колон-на)лари И. о. асосида ишланган (яна қ. Меъморий ордерлар).
ИОНИ ОРОЛЛАРИ — Иони денгизи-даги бир туда орол. Болқон я. о. нинг ғарбий қирғоғи яқинида, Грецияга қарашли. Бир неча йирик (Керкира, Лефкас, Кефалиния, Закинф) ва

кўпгина майда ороллардан иборат. Майд. 23 минг км2. Кучли зилзилалар бўлиб туради. Оролларнинг ер юзаси тоғли (энг баланд жойи 1628 м), оҳак-тош ва гилли сланецлардан тузилган. Қирғоқлари тик, қулай бухталар бор. Тоғ олдилари ва соҳилдаги пастте-кисликларнинг тупроғи унумдор; бу ерларда зайтун, ток, цитрус ўсимлик-лар ўстирилади. Тоғ ён бағирларида кўпроқ маквис ўсади, айрим жойлар-да дуб ўрмонлари сакланган. Аҳолиси қўйчилик ва балиқ овлаш б-н шуғул-ланади, водийлар цитрус плантация-лари, токзорлар б-н банд. И. о. да Кер-кира, Аргостолион, Закинтас ш.лари, денгиз бўйи иқлим курортлари бор. Туризм ривожланган. ИОНИТЛАР, ион алмаштирув-чилар, ион алмаштирувчи сорбентлар — электролит эритма-ларга таъсир эттирилганда ион алмаш-тира оладиган, таркибида ионоген ва (ёки) комплекс ҳосил қиладиган гу-рухлар тутган полимер ёки анорганик моддалар. Кўпчилик И. — аморф ёки кристалл ҳолдаги, амалда эримайди-ган қаттиқ моддалардир. Кимёвий та-биатига кўра, улар органик, анорганик, минерал-органик, келиб чиқи-шига кўра, табиий ва сунъий И. га бўлинади. Органик И. га ион алмаштирувчи смолалар, кимёвий фаоллаш-тирилган кумир, торф, целлюлоза, анорганик И. га алюмосиликатлар (це-олитлар, пермутитлар) ва кўп валент-ли металларнинг гидроксидлари, фос-фатлари, цианидлари мисол бўла ола-ди. И. электролитлар (тузлар, кисло-талар ва ишқорлар) эритмасидан мусбат ёки манфий ионларни (кати-онларни ёки анионларни) ютиб, уларнинг урнига ушандай зарядли бошқа ионларни эквивалент микдор-да чиқара олади.
Алмашинувчи ионлар зарядининг ишорасига караб, И. катионитлар ва анионитларга булинади. Катионит-ларда фаол кислота гуруҳ (—SO3H, — СООН ва б.) бор, улар водород ион-ларини (ёки мусбат зарядланган бошқа ионларни) металл ионларга алмашти-ра олади. Анионитларда асос хос-салари бор. Аксарияти — таркибида фаол асос гуруҳи (—NH2, —NH—, Ns) бўлган юқори молекулали полимер бирикмалардир; улар гидроксил ионларини (ёки манфий зарядланган бошқа ионларни) эриган туз ёки кислота анионларига алмаштира олади. И. ни бир неча марта ишлатиш мумкин. Улар сувни юмшатиш, табиий сувлар-
дан нодир металлар (олтин, уран, иттрий ва б.) ни ажратиб олищца, озиқ-овқат, кимё саноатида турли моддалар-ни ажратиш ва тозалашда қўлланила-ди. Аналитик кимёда, ўта соф моддалар и.ч. да, биологик фаол моддалар, оқсиллар, вируслар, ДНК ва РНК каби моддаларни ажратишда, шунингдек, тиббиетда (қонни заҳарли моддалардан тозалашда) ишлатилади. ИОНИЯ ФАЙЛАСУФЛАРИ - мил. ав. 6—4-а. ларда Ионияда яшаган юнон файласуфлари. Улар — Фалес, Анак-симандр, Анаксимен (Милет макта-би), эфеслик Гераклит, аполлониялик Диоген. Асосий ғояларидан бири мав-жудотнинг бирлиги, барча нарсалар муайян ибтидо (сув, ҳаво, олов) дан пайдо бўлганлиги тўғрисидаги фикр-дир. И. ф. натурфалсафасига гилозоизм хос.
ИОНЛАНИШ — муҳит электр нейтрал зарраларининг зарядланган зар-раларга айланиши; нейтрал зарядли атомлар ва молекулалардан мусбат ва манфий ионлар ҳамда эркин элект-ронларнинг вужудга келиши; 1) газ ва су ю қл и к л ар н и н г И. и — қўзғалмаган ҳолатдаги нейтрал атом (молекула)нинг икки ва ундан ортиқ зарядланган зарраларга ажралиш жа-раёни. Уларнинг И. и учун маълум И. энергияси сарфланади. Атом (молекула) дан бир электронни ажратиб, мусбат ион ҳосил қилишга сарфлан-ган энергия микдор жиҳатдан И. по-тенциал^га тенг. Зарядланган зарралар (электрон, ион) зарби б-н атом ва мо-лекулаларни ионлаш зарба И. дейи-лади. Зарба И. эҳтимоллиги, асосан, ионланувчи газ (ёки суюқлик) га, ионловчи зарраларнинг энергиясига, таркибига, зичлигига боғлиқ. Бундай И., кўпинча, масс-спектрометрлар ва атомлар тўқнашишини ўрганишда иш-латиладиган асбобларда кузатилади. Моддаларда кузатиладиган И. факат-гина ташқи ионловчи зарраларнинг таъсирлашуви натижасида бўлмасли-ги ҳам мумкин. Агар модда атом (молекула) ларининг иссиклик харакати энергияси етарли булса, улар узаро тўқнашишлари натижасида бир-бири-ни ионлантириши мумкин. Бу т е р -мик И. дейилади. Термик И. интен-сивлиги 103—104 К т-рали моддаларда юқори бўлади (мае, ей разряди ёки ёниш жараёни, Куёшдаги жараёнлар ва ҳ. к.). Моддаларнинг И. и фотонлар (еруғлик) таъсирида юз берса, бу жа-раён фотоионланиш дейилади. Бундай И. характери поғонали бўла-ди, яъни зарра бир ёруғлик фотонни
ютиб, қўзғатилган ҳолатга ўтади, ке-йин эса яна кейинги фотон б-н таъ-сирлашиши туфайли И. и мумкин. Фотоионланиш жараёни кўпгина ҳодисаларда муҳим аҳамиятга эга, мае, атмосферанинг юқори қатлам-ларидаги И. (қ. Ионосфера) ва ҳ. к. Ион-ланган газ ёки суюқликлар электр утказувчан бўлиб қолади, уларнинг бундай хусусиятидан муҳитнинг И. да-ражасини ўлчаш, яъни нейтрал зарраларнинг зарядланган зарралар со-нига нисбатини аниклаш мумкин; 2) электролитларнинг И. и — эриган моддаларнинг эритувчи молекулалари б-н ўзаро таъсирлашуви натижасида молекулаларининг ионларга бўлиниш жараёни (қ. Диссоциация) ; 3) қат-тиқ жисмларнинг И. и — қаттиқ жисм атомларининг ионларга айла-ниш жараёни. Бунда электронлар кри-сталлдаги валентлик зонасидан электр утказувчанлик зонасига ўтади. Кат-тиқжисмдаги И. энергияси И-Чахм. та-қикданган зона кенглиги энергияси Eg га тенг бўлади (қ. Қаттиқ жисм физи-каси). Қаттиқ жисмлардан зарядланган (ёки нейтрал) зарралар (электрон, протон, нейтрон ва ҳ. к.) оқими ўтган-да ёки электромагнит тебранишлар таъсирида И. содир бўлади.
Абдурауф Жўрахонов.
ИОНЛАР (юн. ion — бораётган, ҳара-катланаётган) — зарядланган зарралар; атом ёки атомлар гуруҳи (молекулалар, радикаллар ва б.) электрон (ёки б. зарядланган зарра) қабул қилганда ё йўқотганда ҳосил бўлади. «И.» тушун-часи ва терминини 1834 й. да инглиз олими М. Фарадей биринчи бўлиб тат-биқ этган. У ишқорлар, кислоталар, тузларнинг сувдаги эритмалари электр ўтказувчанлиги И. ҳаракатига боғлиқ деб ҳисоблади. Эритмаларнинг манфий қутб (катод)га ҳаракатланадиган мусбат зарядли И. катионлар, мусбат қутб (анод)га ҳаракатланадиган зарядли И. анионлар дейилади. И. зарядининг катталиги электрон зарядига каррали нисбатдадир: мае, атом 1, 2, 3, ... электрон йўқотганда ёки кабул қилганда шунга мое равишда 1, 2, 3 ва ҳ. к. зарядли И. ҳосил бўлади. И. заряди мусбат (катионлар) ёки манфий (анионлар) ишора б-н кўрсатилади ва бу ишора кимёвий белгиларнмт ўнг то-монига (юқорига) қўйилади; мае, Na+, Ca2+   ёки Са++, А13+ ёки А1+++ ва
С1~, SO4 ёки SO4 • Айрим ҳолларда катионлар нуқта, анионлар штрих б-н

кўрсатилади; мае, Na% Са" ва СГ, SO4 .
Мустақил зарра сифатида И. агрегат ҳолатидан қатьи назар ҳамма моддалар (газлар, суюқликлар, кристаллар) да учрайди. Конденсирланган фазаларда кўп атомли И. — таркибида кислород тутган кислоталарнинг анионлари,
мае,   NO,
SO4    ,
 ~
[комплекс
И., мае, [Co(NH3)6]3+, [PtClJ2-, кластер И. [Nb6Cll2]2+, полиэктролитлар-нинг И. и ва б. И. бўлиши мумкин. Эрит-маларда И. гоҳо ион жуфтликларини ҳосил қилади. Электролит эритмасида И. эритувчи б-н ўзаро таъсир этиши туфайли барқарор бўлади. И. мавжуд-лиги сабабли эритмалар электр токи-ни ўтказади (қ. Электролитик диссоциация). Атомдан электрон ажралиб, катион ҳосил бўлаётганда маълум миқ-дорда энергия сарфланади ва уни атом-нинг ионлаш потенциали дейилади. И. нинг хоссалари уларнинг катталиги ва электрон қобиғининг тузилишига, за-ряднинг ишораси ҳамда микдорига боғлиқ.
И. организмда моддалар алмашину-ви жараёнида фаол қатнашади. И. ат-мосферада бўладиган ўзгаришларда муҳим роль ўйнайди (қ. Атмосфера электри, Ионосфера).
Ад:Смирнов Б. М., Комплексные ионы, М., 1983; Крестов Г.А., Термодинамика ионных процессов в растворах, 2 изд., Л., 1984.
Комил Тожиев.
ИОНЛАШ КАМЕРАСИ - ионлашти-рувчи нурланиш (гамма-нурланиш, электронлар, протонлар, а-зарралар ва б.)ни қайд қилиш, текшириш ва ўлчаш учун ишлатиладиган асбоб. Унинг иш-лаши нурланишларнинг газни ионлаш хусусиятига асосланган. У тўртбурчак, цилиндр ва шар шаклидаги металл ка-мерага газ ёки ҳаво тўлдирилиб, ўрта-сидан изоляцияли металл сим ўткази-ладиган металл камера (1-расм). Камера ташқи электрод, сим эса ички электрод вазифасини ўтайди. Электродлар катта (2000—2500 В) кучланиш ман-баига уланса, камера ичида ташки ион-лаштирувчи нурланишлар таъсирида газ ионлашиб, занжирда ионлаш токи ҳосил бўлади (2-расм.) Ток миқдори И. к.га тушаётган нурлар интенсивли-ги ҳамда электродларга уланган манба кучланишига боғлиқ. Интенсивлиги жуда кам бўлган нурлар газ разрядли
1-расм. Цилиндрик ионлаш ка-мераси кесими: 1 — манфий электрод вазифасини бажарувчи каме-ранинг цилиндр корпуси; 2 — мус-бат электрод вазифасини бажарувчи цилиндр стержень; 3 — изолятор.
f
ҳисоблагич {Гейгер — Мюллер ҳисобла-гичи) б-н ўлчанади.
^Камера
2-расм. Ток ҳосил қилувчи ионлаш ка-мерасини уланиш схемаси: V — камера электродларида-ги кучланиш; G — ионлаш токини ўл-чайдиган гальванометр.
И. к. нейтронларни қайд қилиш учун ҳам ишлатилади. Секин нейтронларни қайд қилиш учун камеранинг ички сиртига бор қатлами қопланади ёки камера бор фторид (BF3) б-н тўлдири-лади. Бу ҳолда ионлаш жараёни ядро реакцияси 10B(n, a)7Li маҳсулотлари б-н амалга оширилади. Тез нейтронларни қайд қилиш учун камера водород б-н тўлдирилади, бу ҳолда ионлаш жараёни ажралган протонлар ҳисобига амалга ошади.
ИОНЛОВЧИ НУРЛАНИШ - зарра лар ва электромагнит нурланиш кван-тлари оқими; модда орқали ўтиши унинг атом ва молекулалари ионлани-шига ва қўзғалишига сабаб бўлади. И. н. электронлар, позитронлар, протонлар, нейтронлар ва б. элементлар зарралар, шунингдек, атом ядролари ва гамма-, рентген ва оптик диапазондаги электромагнит нурланишдан иборат.
Зарядланган зарралар муҳитнинг атом ва молекулалари б-н бевосита тўқнашиб ионланишига бирламчи ионланиш; уриб чиқарилган элек-тронларнинг ионланишига икки-ламчи ионланиш дейилади. Му-ҳитнинг И. н. таъсирида ионланиши, асосан, И. н.нинг энергиясига, тарки-бига, зичлигига боғлиқ. Фан ва техни-када, биология ва тиббиётда, қишлоқ хўжалиги ва саноатда И. н. муҳим аҳами-ятга эга. Мае, кимёвий реакциялар И. н. таъсирида пастроқ т-ра ва босимда амалга оширилади (қ. Радиокимё). И. н. озиқ-овқат, дори-дармон маҳсулотла-ри ва б.ни стериллаш ва консервалаш-да ишлатилади. Ўсимлик ва микроор-ганизмларда И. н. таъсири б-н ҳар хил
мутацияларни келтириб чикариш мумкин.
ИОНОНЛАР — циклогексен қатори-нинг тўйинмаган кетонлари; рангеиз, хушбўй суюқликлар. Спиртда яхши эрийди. И. жумласига ионон ва унинг гомологлари (метилионон, ирон ва уларнинг изомерлари) киради. И.нинг бир неча изомери бор, улардан a•изомерининг ҳиди жуда ёқимли. Иононнинг суюлтирилган эритмалари-дан бинафша ҳиди келади. Атир-упа, хушбўй совунлар, озиқ-овқат эссенци-ялари ва А витамин и. ч.да қўллани-лади.
ИОНОСФЕРА (ионлар ... ва юн. sphaira — шар) — атмосферанинг ионлар ва эркин электронлар концентрацияси кўп бўлган юқори қатлами. Ердан 50— 80 км баландликдан бошланади. Кун-дузи И. асоси 50—60 км баландликда, кечаси 80—85 км баландликда ётади. И.нинг юқори чегараси — Ер магни-тосферасининг ташки қисми. И.да, асосан, куёшнинг ультрабинафша ва рентген нурлари, космик нурланишлар таъсирида ионлар ҳосил бўлади. Ер атро-фидаги космик фазодан атмосферага кираётган зарралар оқими Ернинг магнит майдони таъсирида қисман ўз йўналишини винтсимон ўзгартириб, атмосферанинг атом ва молекулалари-ни ионлаштиради. И.да электронлар ва ионлар сони тенг бўлади. Космик ракета ёрдамида олинган маълумотларга кўра, И. чегараси ер сатҳидан тахм. 18— 25 минг км баландликкача давом этиши аникланди (яна қ. Атмосфера). Фа-кат И. туфайли радиотўлқинларни узок, масофаларга узатиш мумкин. ИОРДАН (485—?) — тарихчи. Асли ос-тготлардан бўлган. 505—536 й.ларда Ви-зантиянинг йирик саркардаси Гунти-гис База ҳузурида котиб бўлиб ишла-ган. И.нинг машхур «Гетика» («Гетлар-нинг келиб чиқиши ва фаолияти») (551-й.) асарида Шарқий Европа, Қора денгизнинг шим. қирғоқларида 4—6-а.ларда яшаган гот, бир қатор туркий, славян қабилалари тўғрисида қиммат-ли маълумотлар берилган. Айниқса, гун-нлар, кутурғурлар, утурғурлар ва б. тур-кий қабилалар, уларнинг келиб чиқи-ши, тарихи тўғрисида маълумотлар эътиборга сазовор.
ИОРДАН, Наҳр уш-Шариъа — Ғарбий Осиёдаги дарё, кўп қисми Иордания худудида. Уз. 252 км. Жабал уш-Шайх (Ҳармун) тизмасидан бошланади. Меридионал йўналишдаги Ҳор (Ал-Ҳор) тектоник чўкмасидан оқиб, чучук сувли Ҳавла ва Табария (Ғани-сарет) кўллари орқали ўтади ва Ўлик

денгизга қуйилади. И.нинг юқори оқимида водийси тор, остоналардан ўтган жойларда шаршаралар ҳосил қил-ган. Сув сарфи 50 м3/сек. Грунт ва кўллардан сув олади. Энг катта ирмоғи — Ярмукнинг И.га қуйилишига яқин жойда тўғон ва катта ГЭС қурилган. Да-рёдан суғоришда фойдаланилади. И. водийси — Иорданиянинг асосий деҳ-қончилик р-ни.
ИОРДАНИЯ, Иордания Ҳоши-мийлар Подшоҳлиги (А1-Mamlaka al-Urduniuah al-Hashimiuah) — Яқин Шарқда, Осиёнинг ғарбий қис-мида жойлашган давлат. Майд. 91,8 минг км2. Аҳолиси 5,15 млн. киши (2001). Пойтахти — Аммон ш. Маъмурий жи-ҳатдан 12 муҳофаза (вилоят)га, муҳо-фазалар туманларга бўлинади.
Давлат тузуми. И. — конституцияли монархия. 1952 й. 8 янв.да қабул қилин-ган конституция амал қилади (кейин-гиўзгаришлар б-н). Давлат бошлиғи — малик (подшоҳ) бўлиб (1999 й.дан Абдуллоҳ II бин Талол), у қонун чиқа-рувчи ва ижрочи ҳокимият соҳасида катта ҳуқуққа эга. Қонун чиқарувчи ҳокимият — подшоқ ва Миллат маж-лиси (парламент); у сенат ва депутат-лар палатасидан иборат. Сенатни под-шоҳ 4 й. муддатга тайинлайди (сенат таркибининг ярмиси ҳар 2 й.да янги-ланиб туради). Депутатлар палатаси тўғри ва яширин овоз бериш йўли б-н 4 й.га сайланади. Ижроия ҳокимиятни подшоҳ ўзи тайинлайдиган ҳукумат — Вазирлар Кенгаши орқали амалга оши-ради.
Табиати. И.нинг аксар қисми шарқ-дан (500 м) ғарбга томон (1000—1500 м гача) баландлашиб борадиган ясси-тоғликдан иборат. Жан.даги Рам тоги — И.нинг энг баланд нуқтаси (1764 м). Мамлакатнинг ғарбий қисмида меридиан чизиғига параллел ҳолда йўнал-ган чуқур ботиқ воҳа — Ҳор (Ал-Ҳор) ва унинг давоми Водий ал-Араб жойлашган. Ҳор минтақасида Иордан дар-ёси водийси ва Улик денгиз (сув юза-
1Фаластии 1(Иордан дарвсинннг I Ғарбий сох,илн ва | Ғаэза сектори)
Иордания герби.
си денгиз сатҳидан 395 м пастда) ўрин олган. Бу минтақанинг ҳар икки томо-нида Сурия-Фаластин тоғлари қад ро-стлаб туради.
Иклими — субтропик, қуруқ иқлим. Янв.да ўртача т-ра 8—14°, июлда эса 24—30° га тўғри келади, Ҳор минтақа-си ҳамда И.нинг чўл қисмида т-ра 50° гача кўтарилади. Йиллик ўртача ёғин миқцори мамлакатнинг ғарбидаги тоғ-ларда 500—700 мм, шарқида ва Ҳор ботиғида 100 мм ни ташкил этади. Доим оқиб турувчи дарёлари кам бўлиб, қуруқўзанлар ва мавсумий сой-лар кўп учрайди. И.нинг ғарбий қис-мидаги тоғларда Ўрта денгиз қирғоқ-ларига хос наботот хиллари ўсади, да-рахтзор ва бутазор кўп. Шарқий қис-мида эса, чалачўл ва чўл ўсимликлари, аҳён-аҳёнда хурмозорли кичик воҳалар учрайди. И. ҳайвонот олами унча бой эмас; сиртлон, чўл тулкиси, тўнғиз учрайди. Қушлар, кемирувчилар ва суд-ралиб юрувчиларнинг тури кўп. Азрақ миллий боғи бор.
Аҳолиси. Мамлакат умумий аҳолиси-нинг 98% араблар; яҳудийлар, арман-лар, греклар, курдлар, черкеслар, че-ченлар, доғистонликлар, ўзбеклар, туркманлар ҳам яшайди. Расмий тили — араб тили. Мамлакат аҳолисининг 90% ислом динига, қолган қисми христиан ва яҳудий динларига мансубдир. Аҳолининг 71% шаҳарларда истиқомат қилади. Мамлакатда 5% га яқин бада-вийлар бўлиб, улар кўчманчи ҳаёт тар-зига эга. Аҳолининг 70% га яқини хиз-маг кўрсатиш соҳасида, 12% и. ч. ва торшон саноатида, қолганлари бошқарув тизими, таълим, савдо, транспорт^ ва ҳарбий соҳаларда хизмат қилади. Йи-рик шаҳарлари: Аммон, Аз-Зарқа, Ирбид, Ал-Халил.
Тарихи. Ҳоз. И. ҳудудида дастлаб ха-наанейларнинг сомий қабилалари яша-ган. Мил. ав. 1 -минг йилликда бу ҳудуд-нинг бир қисми Исроил ва Яҳудия (Иудея) подшоҳликлари таркибида бўлган. Мил. ав. 1-минг йиллик охири-да қад. араб давлати — Набатея под-шоҳлиги вужудга келди. Мил. 2-а.нинг 30-й.ларидан И. Рим, 4-а.дан Византия империялари, 7-а.дан Араб хали-
фалиги қўл остида бўлди. И.да секин-аста араб тили ва ислом дини тарқала бошлади.  11 — 15-а.ларда салибчилар, салжуқийлар, Миср мамлуклари бос-тириб кирди. 16-а.нинг бошидан 1918 й.гача И. Усмонли турк империяси таркибида бўлди. Мамлакат 1-жаҳон уру-ши даврида араб қўзғолончи ватанпар-варлари томонидан озод қилинди. Сўнг ҳоз. Сурия ҳудуди б-н бирга амир Фай-сал қўл остига ўтди (1918). 1920 й.дан И. Британия мандатидаги Фаластинга қўшилди. 1921 й. Иордан дарёсининг шарқий қисмида Ҳошимийлар сулола-сидан бўлган амир Абдуллоҳ раҳбар-лигида Трансиордания амирлиги ташкил топди. Унинг ташқи сиёсати, қу-ролли кучлари ва иқтисодиёти устидан Англия назорати ўрнатилди. Ҳошимий-лар ҳукмронлигини мустаҳкамлайдиган конституция қабул қилинди. 2-жаҳон уруши даврида Трансиордания Буюк Британиянинг Яқин Шарқдаги қарбий таянч майдонига айлантирилди. 1946 й. 25 майда Трансиордания И. номи б-н мустақил давлат, амир Абдуллох. эса унинг подшоҳи деб эълон қилинди. 1948—49 й.лардаги Араб-Исроил уруши натижасида Наблус, Байт-Лаҳм, Қуддуснинг шарқий қисми И.га қўшиб олинди. 1967 й. июнида Исроил-Иор-дания уруши натижасида мамлакатнинг иктисодий жиқатдан энг ривожланган қисми — 6,6 минг км2 ҳудудини Исроил қўшинлари босиб олди. И. — 1955 й.дан БМТ аъзоси. ЎзР б-н дипломатия муносабатлари 1993 й.  13 фев.да ўрнатилган.
Миллий байрами — 25 май — Мус-тақиллик куни (1946).
Сиёсий партиялари, касаба уюшмала-ри. И. Халқбирлиги демократик парти-яси, 1991 й.дан ошкора фаолият юри-та бошлаган; И. Коммунистик партия-си, 1943 й.да тузилган, 1951 й.гача Миллий озодлик лигаси деб номлан-ган; Халқ демократик партияси, 1989
Иордания табиати кўриниши.

й.да тузилган; Араб социалистик уйғо-ниш партияси (Басе), 1947 й.да таш-кил топган, умумараб Баас партияси-нинг минтақа бўлими; Ислом ҳарака-ти фронти, 1991 й.да асос солинган. И. касаба уюшмалари умумий федераци-яси,  1954 й.да ташкил топган.
Хўжалиги. И. дунёнинг ривожланаёт-ган мамлакатлари қаторига кириб, иқтисодиёти аста барқарорлашиб бо-раётган давлатдир. Мамлакат иқтисодий фаолиятида давлат секторининг кула-ми катта. Лекин, хусусий мулкчилик ҳам кенг ривожланган. Давлат сектори-га, асосан, соғлиқни сақлаш, таълим, коммунал хизмат, сув ва электр тар-моғи, транспорт, коммуникация ва ирригация тармоклари киради. И. икти-содиётида хизмат кўрсатиш, саноат, қ. х. ва сайёҳлик соҳалари жадал суръат-ларда ривожланаётир. И. фосфат ва ишқор (поташ), мис ва марганец за-хираларига ва унчалик йирик бўлма-ган нефть конларига эга. Мамлакатда кончилик, энергетика, тўқимачилик саноатлари ривожланган.
Саноати И. иқтисодиётининг му-ҳим тармокларидан саналади. Мазкур тармоқ ялпи ички маҳсулотнинг 27% ни беради. Мамлакатда саноатнинг кончилик, энергетика, ёқилғи, нефтни қайта ишлаш, кимё, машинасозлик, автомобилсозлик тармоклари ривожланган. Кончилик саноати мамлакат иқтисодиётида муҳим аҳамиятга эга. И. юқори сифатли фосфорит катламларига эга бўлиб, унинг захираси 1,5 млрд. тоннадан ортиқ. Йилига ўртача 6—7 млн. тоннадан кўпроқ (2000 й.да 10 млн. тонна) фосфорит қазиб олинади. И. дунёнинг бу қимматли хом ашёсига эга бўлган 5 асосий давлат қаторидан жой олган. Унинг йирик конлари Аммон-дан 35 км узоқликда бўлган Русейфа, Ал-Хаса ва Шайдияда жойлашган. Ички бозорда бу маҳсулотга эҳтиёжнинг чек-ланганлиги сабабли унинг катта щеми экспорт қилинади. Фосфорит экс-порти бўйича у дунёда АҚШ ва Маро-кашдан кейин 3-ўринда туради. Мамлакат минерал тузларга ҳам бой. Уларнинг захираси 40,8 млрд. тонна бўлиб, 1,8 млрд. тоннаси калий хлорид-га, 6 млрд. тоннаси кальций хлоридга, 11 млрд. тоннаси ош тузига тўғри кела-ди. Шунингдек, бром, магний оксиди ҳам қазиб олинади. И.да мис рудаси (захираси 60 млн. тонна), марганец (захираси 3 млн. тонна), уран (300 минг т), темир рудаси (560 минг т) ҳам бор. Булардан ташқари, унинг ери каолин, гипс, оҳактош, кварцли қумлар, доломит, бентонит, дала шпати конларига ҳам бойдир. Улар, асосан, ички
Иордания байроғи.
эҳтиёжларга сарфланади ва бир қисми экспорт қилинади. И.да кимё саноати ривожланган. Ақабада маъданли ўғит-лар з-ди ишлайди. Йилига 200 минг т фторли алюминий эритадиган, 300 т уран оксиди ишлаб чикарадиган бир неча иншоотлар ҳам мавжуд. Кир ювиш содалари, турли хил совунлар, шам-пунлар ҳамда йилига 7 млн. тоннадан ортиқ цемент ишлаб чиқарилади. Ро-шадия, Азрақ, Ҳолидия, Фуҳейса ва б. жоиларда цемент з-длари мавжуд. Нефть маҳсулотлари з-дларида йилига 4—5 млн. тонна нефть қайта ишланади. Бун-дай з-дларнинг энг йириги Аз-Заркада жойлашган. Иордан дарёсининг водий-си, Улик денгиз атрофи, Азрақ, Русейфа, Сархон, Риш каби ҳудудлари-да бир неча нефть конлари бор.
Металлни қайта ишлаш саноати кей-инги йиллардан ривожлана бошлаган. Бир неча арматура з-ди, йилига 10— 12 минг т қувур, 8—10 минг т алюминий маҳсулоти, майда металл буюм-лар (мих, болт, ҳалқа кабилар) ишлаб чиқарадиган з-длар бор. И.да совиткич, газ плиталар, аккумуляторлар ишлаб чиқарадиган з-длар, курилиш моллари, мебель корхоналари ишлаб турибди.
И.да дори-дармон, сигарета, кулол-чилик буюмлари, пойабзал, тўқимачи-лик моллари ҳам ишлаб чиқарилади. Йилига ўртача 3,7 млрд. кВт-соат электр энергияси ҳосил қилинади.
Қишлоқ хўжалиги И. иқтисо-диётида унчалик юқори мавқега эга эмас. Мамлакат ҳудудининг атиги 5— 6% ҳайдаладиган ерлардир. Бу ерлар-дан йилига 4 мартагача ҳосил олиш мумкин, бироқ сув танқислиги бунга имкон бермайди. Қ. х. ялпи ички маҳсу-лотнинг 10% ни ташкил этади. Унда аҳолининг 8—10% машғул. Қ. х. ерлари, асосан, Иордан дарёси бўйлари ва Трансиордания ясеи тепаликлари ат-рофида жойлашган бўлиб, цитрус ме-валар, олхўри, рлма, шафтоли, карам, бодринг, бақлажон, қовун, помидор, тамаки кабилар етиштирилади. Мамлакатда пахтачилик ривожланган. Чорва-чилик оқсоқ тармоқ ҳисобланади. Асосан, қорамол, қўй ва эчки боқилади, бироқ ем-'хашакнинг етишмаслиги, яйловларнинг камлиги бу тармоқнинг ривожланишига имкон бермайди.
Транс порти. И.да автомобиль, т. й., сув ва ҳаво транспорти кенг ривожланган. Автомобиль транспортида Ам-мон—Ақаба, Аммон—Қуддус, Аммон— Дамашқ, Мафрақ— Ироқ чегараси йўналишидаги йўллар муҳим аҳамият-га эга. Автомобиль йўллари уз. — 9 минг км. Т. й. транспортида эса Аммон — Сурия чегараси, Аммон—Ал-Ҳоса, Ал-Ҳоса—Ақаба, Маон—Рас-Нақаб каби ўнлаб т. й. линиялари мавжуд. Т. й. узун-лиги — 600 км га яқин. Сув транспортида мамлакатдаги ягона Ақаба порти-нинг мавқеи катта. Иккита йирик аэропорт — Аммон ва Ақаба аэропортлари мавжуд. Мамлакат ҳудудидан Киркук (Ироқ) — Хайфо (Исроил) ва Даҳрон (Саудия Арабистони) — Сайда (Ливан) нефть қувурлари ўтган.
И. четга асосан фосфат, фосфатли ва калийли ўғитлар, ишқор, цемент, мар-мар, аккумуляторлар, тўқимачилик буюмлари, парафин, лок, бўёқлар, то-залаш моддалари (сода ва совунлар), қандолатчилик маҳсулотлари, мевалар, полиз экинлари, кимёвий моллар чи-қаради. Четдан машина, асбоб-ускуна, нефть ва нефть маҳсулотлари, дон, гўшт ва сут маҳсулотлари олади. Уларнинг 15—20% ни буғдой, буғдой уни, шакар, гўшт, сут маҳсулотлари, 10— 15% ни нефть ва нефть маҳсулотлари, 25—30% ни машина, асбоб-ускуна, электр жиҳозлари ва мебель ташкил этади. И. иқтисодиётида сайёхлик сал-мокли ўрин эгаллайди. Савдо-сотикда-ги мижозлари: Араб давлатлари (асосан, Саудия Арабистони, Ироқ, Ку-вайт), АҚШ, Италия, Япония, Буюк Британия, Германия, Ҳиндистон ва б. Пул бирлиги — иордан динори.
Маорифи, илмий ва маданий-маъри-фий муассасалари. И.да 6 й.лик бош-ланғич ва 6 й.лик ўрта таълим бепул ва мажбурийдир. Ўқув юртлари асосан давлатга қарайди. Хусусий мактаблар ҳам мавжуд. Аҳолининг 75% саводли
Аммон шаҳри.

(мустақилликдан илгари 80% саводсиз бўлган). Маорифга ҳар йили мамлакат бюджетининг 8—10% сарфланади. Мам-лакатда Аммон ва Ирбид ун-тлари, бир қанча ин-т ва коллежлар бор. Уларда ўқиш пулли. Аммонда и.т.лар кенгаши, Подшоҳлик илмий жамияти, И. араб тили академияси мавжуд. Аммонда ун-т кутубхонаси, Халқ кутубхонаси, археология музейи, Бадиий галерея, Мозаика музейи, Ислом музейи, Халқ музейи ишлайди.
Матбуоти, радиоэшиттириши ва те-лекўрсатуви. И.да 1909 й.дан бошлаб газ. чика бошлаган. И.да нашр этилади-ган асосий газ. ва жур.лар: «Ал-Ахбор» («Янгиликлар», кундалик газ., 1975 й.дан), «Ахбор ал-Усбуа» («Хафта ян-гиликлари», ҳафталик газ., 1959 й.дан), «Жордан тайме» («Иордания вақти», инглиз тилидаги кундалик газ., 1975 й.дан), «Ал-Яқза ал-Арабия» («Араб уйгониши», араб тилидаги газ., 1991 й.дан), «Ал-Ақсо» (Қуддусдаги масжид-нинг номи, ҳафталик жур., 1970 й. дан), «Нидо ал-Ватан» («Ватан чақи-риғи», ҳафтанома). И. ахборот агентли-ги ҳукуматнинг расмий агентлиги бў-либ, 1965 й. ташкил этилган. И. Х°ши-мийлар Подшоҳлиги радиоэшиттириш ва телекўрсатув хизмати давлатга ка-рашли бўлиб, 1959 й.да ташкил қилин-ган. Радиоэшиттиришлар араб, инглиз, испан ва иврит тилларида олиб бори-лади. И. телекўрсатувига 1968 й.да асос солинган.
Адабиёти.И. адабиёти 19-а.гачаумум-араб адабиёти таркибида ривожланди. 19-а. охири ва 20-а. бошларида Юсуф Зиёвуддин ал-Холидий, Нахлия Зар-
Петрада қояга ўйиб ишланган ал-Хазна мақбараси.
риқ, Халил Байдос, Халил ал-Сакко-киний ва б.нинг маърифатпарварлик фаолияти кучайди. Биринчи «Адабий жамоа» (тўгараклар)лар пайдо бўлди. Бу даврда истеъдодли публицистлар ети-шиб чикди.
20-а. 1-ярмида Мустафо Вахба ат-Тилл ва Иброҳим Тукан шеъриятда, Нажоти Сидқий прозада миллий озод-лик ғояларини ифодаладилар. Искан-дар ал-Ҳури ал-Байтажали асарларида, Муҳаммад аш-Шарики, Ҳусни Фариз, Муайяд Иброҳим ал-Эроний шеърла-рида чуқур ижтимоий муаммолар кўта-рилди. 2-жаҳон урушидан кейин миллий озодлик ҳаракатига багишланган шеър, хикоя, қиссалар пайдо бўлди. Маҳмуд Сайфиддин ал-Эроний, Исо Ан-Наури, Муҳаммад Адиб ал-Амирий проза жанрида асарлар ёзишди. Кейин-ги йилларда Самира Аъзам, Абд ал-Карим ал Карми (Абу Салма), Муин Бсису, Назхат Салом, Исмоил Абд ал-Раҳмон каби ёзувчилар, Фариз ал-Бу-ҳайри, Бурҳониддин ал-Абуший каби шоирлар, Фадва Тукан ва Салма ал-Жауси каби шоирлар лирикада сама-рали ижод қилдилар.
Меъморлиги ва тасвирий санъати жуда қад. бўлиб, дунёдаги энг кўҳна шаҳарлар ҳам И. ҳудудида жойлашган. Бу ерларда сўнгги палеолит (Килва қояларидаги расмлар), неолит (хом ғиштдан қурилган уйлар ва тош истеҳ-комларнинг крлдиклари), энеолит ва жез даврига оид ёдгорликлар (тош са-ганалар, гувала уйлар, диний иншо-отлар, тоштарошлик, сопол ва зеб-зийнат буюмлари) сакланган. Мил. ав. 4-а.дан эътиборан Филаделфия (ҳоз. Аммон), Герас (ҳоз. Жераш) ш.лари-ни лойиҳалаш ва қуришда қад. меъмор-лик ва тасвирий санъат анъаналарига суянилди. Мил. ав. 9-а.га оид меъморий ва тасвирий санъат ёдгорликлари бу ўлкада Миср, Бобил, Оссурия мада-ниятининг таъсири кучли бўлганини кўрсатади. Рим хукмронлиги даврида улуғвор эхром, театрлар, Византия ҳук-мронлиги даврида черков, монастир-лар қурилган, кошинкорлик санъати авж олган. Ислом дини тарқалиши му-носабати б-н маежидлар қурилди, эски ибодатхоналар маежидларга айланти-рилди (Қуббат ас-Сахра, ал-Ақсо мас-жиди ва б.). 8-а.да Мшатта, Хирбет ал-Мафжар, Кусайр-Амра каби ҳашамат-ли саройлар барпо этилди. Умавийлар ҳукмронлиги даврида иморатларни қадама нақшлар б-н безаш ва турли суратлар чизиш удум бўлди. 12—14-а.ларга оид қалъалар, қўрғонлар сақ-ланиб қолган. И.да 20-а.дан замонавий маъмурий ва жамоат бинолари курила бошлади.
Тасвирий санъат унча ривож топма-ган. Халқ санъатида бадиий матолар, кашта, гилам, гулдор газламалар, сопол, чарм, ёғоч буюмлар тайёрлаш ривожланган.
Ўзбекистон — И. муносабатлари. Узбекистан Республикаси б-н И. ўрта-сида дипломатия муносабатлари ўрна-тилгач, сиёсий, иқтисодий, маданий ҳамкорлик ривожлана бошлади. 1993 й. фев.да И. шаҳзодасининг Ўзбекистон-га ташрифи ва 1996 й.да ЎзР Ташқи ишлар ва Ташқи иқтисодий алоқалар вазирликлари делегацияларининг И.га расмий ташрифи чоғида савдо ва иқти-содий ҳамкорлик, самолётлар қатнови тўғрисидаги битимлар имзоланди. 1994 й.дан икки мамлакат ўртасида савдо-со-тиқ алоқалари бошланди. 2000 й.да ЎзР б-н И. ўртасидаги товар айланмаси 13,7 минг АҚШ долларини ташкил қилди.
И.дан Ўзбекистонга ёғ ва мой, қанд-шакар, какао, кандолат ва сабзавот маҳсулотлари, қора ва рангли метал-лар ва улардан тайёрланган буюмлар, оптика асбоблари, мебель ва ш. к. кел-тирилади. Узбекистан томони турли хизматлар кўрсатади. ЎзРда И. сармоя-дорлари иштирокидаги 14 корхона фа-олият кўрсатаётир, шундан 6 таси қўшма корхона, 8 таси 100% иордан инвестицияси бўлган корхонадир. И.нинг «Глобал Бизнес» компанияси ЎзРда ўз ваколатхонасини очган ва илғор технологиялар маркетинги, сав-до-сотиқ ҳамда маслаҳат хизмати кўрса-тиш б-н шуғулланади.
1996 й.да Тошкентда И. мақсулотла-ри кўргазмаси ўтказилди. Унда И.нинг кўпгина ширкатлари ва ишбилармон-лари қатнашди.
Тошкент олий мактабларида ўнлаб иордан талабалари ўқимокда. Подшоҳ-ликнинг кўпгина фуқаролари ЎзРда фан номзоди диссертациясини ёклаб кетган.
ИОФФЕ Абрам Фёдорович [1880. 17(29). 10, Полтава губерняси, Ромни ш. — 1960.14.10, Ленинград] — физик олим, собиқ Иттифоқ физика мактаби асосчиларидан, яримўтказгичларни тадқиқ этишни бошлаб берганлардан бири, акад. (1920). Петрограддаги Дав-лат рентгенология ва радиология ин-ти (1918), Физика-техника ин-ти (1921), Физика-агрономия ин-ти (1932), Яри-мўтказгичлар ин-ти (1954) ва б. ин-тлар И. раҳбарлигида ташкил қилинган.
Илмий ишлари қаттиқ жисмнинг пластиклиги, электр ўтказувчанлиги масалаларига оид. И. илмий мактаби-дан қатор машҳур физиклар (А. П. Александров, Л. А. Арцимович, П. Л. Капица, И. В. Курчатов ва б.) етишиб чиққан.

ИП — толалар (пахта, ипак, жун, зи-ғир ва б.)дан ингичка қилиб йигирил-ган ёки йигирилмаган тўқувчилик ва тикувчилик материали; пишиқ ва ка-йишқоқ маҳсулот. Газламалар, трикотаж тўқиш, кийим-кечак тикиш ва б. кўп мақсадларда ишлатилади. Ип олиш учун ишлатиладиган тола турига қараб ип табиий, сунъий, минер"ал, кимёвий хилларга бўлинади. Иплар дастлабки, бирламчи ва иккиламчи турларга ҳам ажратилади. Дастлабки ип бўйлама йўналишда қисмларга бўлинмайди. Бу-ларга элементар ва якка (моно ип) иплар киради. Бирламчи ип тўқимачилик толаларидан тайёрланадиган калава ип, бир неча элементар иплардан эшиб олинадиган комплекс иплардан ибо-рат. Иккиламчи иплар бир неча бирламчи ипни эшиб (пишитиб) олинади. Иплар бир хил толадан ҳамда ҳар хил толадан (табиий тола б-н бошқача табиий тола, сунъий тола б-н табиий толани аралаштириб) тайёрланиши мумкин. Ипларни пишитиш ёки эшиш даражаси уларнинг ишлатилишига бог-лик. Мае, газлама тўқиш учун асосий ип (танда) кўп пишитилади, арқоқ ип эса камроқ пишитилади, трикотаж тўқиш учун ип янада кам пишитилади. Пилла толаларидан йигирилган ипак ип; вискоза, ацетат, капрон ва б. кимёвий толалардан комплекс иплар олинади.
Бежамдор иплар олиш технологияси ҳам бор. Улар, асосан, матолар ва трикотаж маҳсулотларнинг устки қисми-ни безашда ишлатилади. Капрондан олинган якка ип пайпоқ тўқиш саноа-тида ишлатилади. Тўқимачилик толаларидан ташқари, қоғоз (кордель), каучук ва б.дан ип олинади. Юкррида ай-тилган ипларнинг ҳаммаси тўқимачи-лик саноатининг хом ашёси ҳисобланади. Булардан ташқари, уй-рўзғорда ва халқ хўжалигида ишлатиладиган иплар ҳам бор. Буларга турли тикиш (ғалтак иплар), чатиш, кашта-чилик, атторчилик ва жаррохликда ишлатиладиган иплар киради.
И. узунлиги (м)нинг массаси (г)га нисбати И.нинг метрик номери дейилади. И. паст (34 номергача), ўрта (34 дан 85 гача) ва юқори (85 дан юқори) номерли бўлади. Иплар тури (ассортименти)ни кўпайтириш учун улар қўшимча ишлов (тук куйдириш, оҳорлаш, бўяш)дан ўтказилади. ИП ЎРАШ МАШИНАСИ - тўқима-чиликда калава ип, ипак, сунъий иплар ва б. ипларни ғалтак ёки бобина-ларга қайта ўрайдиган машина. Mac, калава ипни қайта ўрайдиган машина-лар арқоқни қайта ўраш ва тандани
Ип ўраш машинаси-нинг технологик схе-маси.
қайта ўраш маши-наларига бўлинади. Улар ўз навбатида ипни параллел ўрайдиган ва айқаш ўрайдиган хилларга ажралади. Иплар параллел ўралганда икки фланец (четки девор)ли ғалтак ишлатилади. Ипларни айқаш (хочси-мон) қилиб ўраш-да деворсиз боби-надан фойдалани-лади. Ипни бобинага ўрашда йигириш машиналаридан олинган найчалар / қўзғалмас шпилькаларга кийгизилади, найчалардан бўшалиб чиқаётган ип кронштейн 2 га ўрнатилган тарангла-гич 3 дан ўтади. Ип ўраш барабанчаси 4 нинг винтсимон ўйиғи бўйлаб ўтиб, ай-ланиб турувчи бобина 5 га ўралади. Бо-бинадан ип, дастлаб, конуссимон қоғоз патрон 6 га ўралади. Бу патронлар тут-гич 9 га ўрнатилган ўқ 8 даги урчуқ 7 га кийгизилади. Арқоқ ипи ўралган ка-лавалар тўқув станогининг мокисига тўғри келмаса ёки ип яхши ўралмаган бўлса, И. ў. м. ёки автоматларда мокига тўғри келадиган найчаларга қайта ўра-лади. Тайёрланган танда (ўриш) ва арқоқ иплари тўқиш цехига берилади. ИПАК, пилла толаси — ингичка, пишиқ, ялтироқ, товланиб турадиган тола; ипак қуртининг ипак ажратувчи иккита безидан чиқувчи суюқликдан ҳосил бўладиган табиий тўқимачилик хом ашёси. И. ипак қурти пилласини ўраб турган узунасига бир-бирига ёпишмаган, серицин (ипак елими) б-н қопланган ва елимланган икки толадан иборат. Бу толада 70—75% фиброин (оқсил модда), 20—25% серицин, 2—3% турли минерал моддалар, 1 — 1,5% мум ва ёғлар бор. Ипак қуртининг турига қараб, пилла толасининг уз. 400—1500 м, ингичкалигини ифода-ловчи кўрсаткич — метрик номери (№) 2500—3500 ёки 0,4—0,3 текс бўлади. Битта пилладан олинадиган тола жуда ингичка бўлгани сабабли саноатда ишлатилмайди. Пиллакашлик ф-каси-да пиллани қайнатиб, ҳар бир пилла-даги тола учи топиб, чувилади. Тола-ларнинг 5—10 таси узунасига қўшиб йигирилиб, калава ҳолидаги хом ипак олинади. Қайнатилган пилланинг ҳам-масидан И. чиқмайди; пилла толасининг 10—15% ғумбак б-н бирга қолади.
Бу қолдиқ пилла чиқиндисидир. Улар-ни ҳам йигириб И. олинади. Нам И. толасининг пишиклиги 10—15% га ка-маяди. И. яхши электр изоляция материали ҳисобланади. И. олиш учун катта меҳнат сарф бўлади. Шу сабабли И. қимматбаҳо тўқимачилик хом ашёсига киради. И.дан шойи тўқиш, пишитил-ган ип тайёрлаш ва техника, авиация, космонавтика, электротехника мақсад-ларида фойдаланилади (қ. Пиллачилик). Зоҳиджон Обиджонов.
«ИПАК» — илмий-техника журнали. 3 ойда бир марта чиқади. 1958—91 й.лар-да «И.» («Шёлк») номларида узбек ва рус тилларида нашр қилинган. 1996 й.дан Узбекистан Республикаси Дав-лат илмий-техника ахбороти фонди то-монидан ҳоз. номда нашр қилинади. Жур.да иқтисодиёт ва бозор механиз-ми, хўжалик юритишнинг янги шакл-лари, тутчилик, ипакчилик, пиллани қайта ишлаш ва ипак мато ва буюмлар и. ч., тўқимачилик ва енгил саноат масалалари ёритилади. Шунингдек, жур.да агросаноат янгиликлари, муҳим саналар, воқеалар, тарих ва ҳоз. кун рукнлари бор. Адади 100 нусха (2002). Бош мухаррири техника фанлари д-ри, проф. Ҳ. А. Алимова.
ИПАК БЕЗЛАРИ — капалак қуртла-рининг ривожланиши даврида ипак ишлаб чиқарувчи безлари. И. б. ишлаб чиқарадиган суюклик \авода қотиб, ипак ипга айланади. Ипак ипи турли ҳашаротларда турли функцияни бажа-ради. Мае, олма қурти ғумбакка айла-ниш даврида ипак ипидан дарахт шо-хидан пастга тушиш учун фойдалана-ди; оқ капалак гумбаги иплар ёрдами-да турли субстратга ёпишиб олади; олма куяси иплар б-н дарахт новдаси ва барг-ларини тўрга ўхшаб ўраб олади ёки ғилоф тўқийди ва унинг ичида ғумбак-ка айланади; ипак қурти пилла ўрайди. Битта ипак қурти ипак безларидан 100—1500 м гача, ҳатто, ундан хам кўп-роқ ипак ипи ажратиши мумкин. ИПАК ЙИГИРИШ ВА ПИШИТИШ — ипакни йигириш — ипак ўраш, шойи тўқишда ажраладиган чи-қиндилардан йигириш машинасида ипак олиш. Чиқиндиларни йигиришга тайёрлаш учун у сараланади, чангдан тозаланади, ювилади ва қайнатиб қу-ритилади. Тайёрланган хом ашё тити-лади, штапелланади, тараш машина-сидан 3—4 марта ўтазилади ва пилта тахлаш машинасида холст (толалар ту-тами)га айлантирилади. Пилта машинасида холстдан пилта тайёрланади. Пилта пилик машинасида пиликка айлантирилади. Йигириш машинасида

пиликларни қўшиб, чўзиб ингичкала-нади, пишитилади ва найчаларга ўра-лади. Ипак йигириш машинаси пахта ва жун йигириш машинасидан, асосан, чўзиш механизми б-н фарқ қилади. Йигирилган ипаклар жуфтланиб ва пишитилиб (жуфтлаш ва пишитиш машиналарида), кейин уларга пардоз берилади.
Ипакни пишитиш — хом ипак ёки кам пишитилган кимёвий ипакдан пишиқ, текис, зич ва силлиқ ипак олиш жараёни. Бир неча хом ипак то-ласини қўшиб, пишитиш машинасида пишитилади (буралади). Пишитилиш даражаси (1 м узунликка тўғри кела-диган бурамлар сони) ипакнинг номе-рига ва хом ипак толасининг қўшиб пи-шитилишига боғлиқ. Ипак асосан қуруқ ҳолда, махсус машиналарда пишитилади. Ҳалқали ва 2—4 ярусли ипак пишитиш машиналари бор. Ипак пишитиш машинасининг урчуғи ва югурда-гининг айланиши натижасида ипак буралиб пишийди. Урчуқ ва югурдак ўз ўқи атрофида бир марта айланганда ипак ҳам бир марта буралади. Югурдак урчуқдан секинроқ айланганлиги ту-файли ипак ғалтакка ўралади. Пишитилган ипакнинг бурами очилиб кет-маслиги учун унга иссиклик ёки буғ б-н вакуумда ишлов берилади. Йигирилган ва пишитилган ипак пардозла-нади (охорланади). «ИПАК ЙЎЛИ» БАНКИ - Ўзбекис тондаги акциядорлик тижорат-иннова-ция банки. ЎзР Вазирлар Маҳкамаси-нинг қарорига кўра, 1990 й. дек.да таш-кил этилган. Бошқаруви (бош бўлими) Тошкент ш.да жойлашган. Мирзо Улуг-бек (Тошкент ш.), Навоий (Навоий ш.) филиаллари, Умар (Самарканд ш.), Наманган (Наманган ш.) минта-қавий филиаллари бор. Банкнинг асо-сий акциядорлари «Барака» универсал лизинг компанияси, «Ўзбекинвест» миллий экспорт-импорт суғурта компанияси, «Кафолат» давлат-акциядор-лик суғурта компанияси ва б. (жами акциядорлари сони 400 дан ортиқ; 2002). Банк фаолият юритаётган ҳудуд-ларда якка тартибдаги тадбиркорлар, кичик ва ўрта бизнес корхоналари, давлат ташкилотлари ва муассасалари-га банк хизматлари кўрсатиш, корпо-ратив мижозларга хизмат кўрсатиш тизими йўлга қўйилган. Банк кенг кўламдаги банк хизматлари ва кредит операциялари б-н бир қаторда лизинг, факторинг ва лойиҳаларни молиялаш-тириш операцияларини, накд ва накд бўлмаган валюта маблаглари б-н амал-га ошириладиган амалиётларни, ми-жозлар (8 мингга яқин) номидан қим-
матли қоғозлар бозорида амалиётларни ўтказади. Халқаро молия муассаса-лари б-н ҳамкорлик қилади.
«И. й.» б.нинг устав капитали (млн. сўм) 800, жами активлари 10875,1, кредит портфели 5423,5, банкнинг ўз капитали 2187,7 (2002, 1 июль); жо-рий ликвидлик коэффициента 0,701, капиталнинг етарлилик коэффициента 0,214.
Рустамбек Раҳимбеков.
ИПАК ПАХТА — ингичка толали ғўза-лар пахтасининг халқ тилида номла-ниши. Ипакдек майин, толаси узун, силлиқ ва товланувчан булганидан шундай ном олган (қ. Ингичка толали фа).
ИПАК ҚУРТИ — ҳашаротлар синфи, тангақанотлилар туркуми тут ва эман ипак курти оиласига кирадиган капа-лакларнинг қуртлик (личинка) даври. Ипак қуртлари Bombycidae ва Saturnidae оилаларига бўлинади. Bombycidae оиласига хонакилаштирил-ган тут ипак қурти (20 га яқин тури бор), Saturnidae оиласига эса ёввойи (эман) ипак қуртлари киради.
Эман И. қ. бир йилда бир, икки, баъ-зан уч авлод беради ва эман дарахти барги б-н озиқланади. Хитой, япон, ҳинд эман И. қ. турлари мавжуд (қ. Эман ипак қурти).
Тут И. қ. тут барги б-н озикланади ва бир йилда неча авлод беришига қараб монвольтин (бир авлод), биовольтин (икки авлод) ва поливольтин (икки-тадан ортиқ авлод берадиган) зотла-рига бўлинади. Ўзбекистонда фақат тут И. қ. боқилади. Ипак қуртлари ўз ри-вожланишида тухум, қурт, ғумбак ва капалак босқичларини ўтади, сўнгги капалаклик даврида И. қ. батамом воя-
га етган булиб, урчиш қобилиятига эга бўлади. Унинг куртлик даври 5 ёшдан иборат. 1 ёшдан 2-ёшга ўтишда пуст ташлайди. И. қ. буйи 1-ёши бошида 3— 4 мм булиб, 5-ёши охирида 85—88 мм га; вазни 0,0004 г дан 3,5—5,0 г га ета-ди. Битта қурт ҳаётида 20—25 г барг (75—80% ини 5-ёшида) ейди.
И. қ. гавдаси бош, кукрак ва қорин қисмларидан иборат. Қурт ёшлигида унинг боши қора тусда булиб, ёши катталашиб, қурт усган сари оқариб боради ва 5-ёшда қўнғир-жигарранг тусга киради. Бошининг устки қисми-да мўйлов, оғиз ва ипак чиқарувчи найчаси, икки ён томонларида кўзлар жойлашган. Қурт бошининг остки то-монида оғиз бўшлиғи ва унинг икки ёнида арра тишли устки жағ-ғажиш органи бўлиб, шу жағлар воситаси б-н баргни кемиради. Қурт кукрак қисми 3 бўғимдан иборат, ҳар бир бўғимнинг остки қисмида бир жуфтдан оёқчала-ри жойлашган. Қорин ипак курти танасининг бирмунча узун қисми бўлиб, 9 бўғимдан иборат; 8-бўғими-нинг уст томонида этдор чиқиғи — пихи, 9-буғимида эса орқа чиқариш тешиги бор.
И. қ.нинг танасида 9 жуфт нафас йули — тешиги бор. Бу нафас йуллари би-ринчи кукрак буғимининг ҳамда қорин қисмидаги олдинги 8 буғимининг ён томонларида тухум шаклидаги доғ кўринишида жойлашган.
И. қ.да 8 жуфт оёқ булади, бундан 3 жуфти кўкрак бўғимларида ва 5 жуфти қорин бўғимларида жойлашган.
Куртлик даври моновольтин зотлар-да 25—27 кун, бивольтин зотларда 20 кун. Шу даврда курт 4 марта пуст таш-лаб, 5-ёшни утайди ва пилла урашга киришади. Пилла ўраш 3 кун давом этади. Қурт пилла ичида ғумбакка айла-нади. Ғумбаклик даври ҳароратга қараб, 2—3 ҳафта давом этади. Ғумбак танаси дуксимон бўлиб, хитин б-н қоплан-ган, ҳаракатланмай-ди. Ривожланиш давом этиб, ғумбак ка-палакка айланади.
Ипак қурти: / — тухум ташлаётган капалак; 2 — қуртларнинг тухумдан чиқиши; 3 — тут барги еяётган қуртлар; 4 — дасталарда ўралган пил-лалар; 5— терилган пилла.
ИПАК ҚУРТИ ТУХУМИ

Ипак қурти капалагининг ривожланиш схемаси.
Капалак оғзидан махсус суюқлик чи-қариб, пилланинг бир учини ҳўллай-ди. Капалак пилланинг елим моддаси эриган ўша жойни оёклари б-н суриб тешик очади ва ташқарига чиқади. Капалак ҳаво ҳароратига қараб, 5—10 кун яшайди. Эркак ва урғочи капалаклар бир-бири б-н жуфтлашганидан кейин урғочи капалак тухум ташлайди (яна қ. Пиллачилик).
Ад.: Рождественский К.М.,Тоиров 3. Т., Тут ипак қурти биологияси, Т., 1965; Абдурақмонов А., Рождественский К. М., Ипак қурти наслчилиги ва уруғчили-ги, Т., 1991.
Клара Солщова, Ҳомидий Ҳомид ибн Соқий.
ИПАК ҚУРТИ БОҚИШ - табиий ипак и. ч. ёки ипак курти тухуми олиш мақсадида ипак қуртини озиқланти-риб, парвариш қилиш. И. қ. б. 25—27 кун давом этади ва 3 даврга бўлинади: би-ринчи даври — 1-, 2- ва 3-ёшдаги қурт-ларни боқиш; иккинчи даври — 4-ёшдаги қуртларни боқиш; учинчи даври — 5-ёшдаги қуртларни боқиш. И. қ. б. печка, вентилятор ўрнатилиб, 4% ли формалин эритмаси б-н зарар-сизлантирилган қуртхоналарда ёки махсус ёруғ биноларда амалга оширила-ди, ипакчилик асбоб-ускуналари ҳам зарарсизлантирилади, сўнгра қуртхона-ларга ўрнатилади.
Ипак қурти тухумини махсус бино — инкубаторияда жонлантирилади (қ. Ипак курти тухуми инкубацияси). Жон-ланган қуртлар қуртхоналардаги сўкчакларга жойланади. 1—2 ёшларида куртларга тут дарахти барги 5—7 мм кенгликда майда қилиб қирқиб бери-лади. 1- ва 2-ёшдаги қуртларга сутка да-вомида 8—10 марта барг берилади. 3 ёшида бутун барг, 4—5 ёшларида баргли бир йиллик новдалар берилади. Куртларга ҳар куни 1—3 ёшларида 10—12 марта (жумладан 2—4 марта кечаси), 4 ёшида 6—8 марта, 5 ёшида 4—6 марта барг солинади. Қуртлар ҳаёти давоми-да 4 марта ухлайди (пуст ташлайди) ва 5 ёшга киради. Куртларнинг ҳаммаси уй-куга киргач, уларга барг берилмайди.
Кичик ёшларда уйқу 12—16 соат, катта ёшларида эса бир суткага яқин давом этади.
Бир кути қуртлар ўз ҳаёти давомида ўрта ҳисобда 1000—1200 кг барг истеъ-мол қилади. Қуртлар берилган барглар-нинг ҳаммасини еб улгурмайди. Сўкчакларда кўплаб новда, ейилмай қолган барг крлдикдари, экскремент-лар (ахлати) тўпланади. Бу чиқинди-лар ўз вақтида олиб ташланмаса, қурт-хоналарда касалликлар тарқалиши мумкин. Шунинг учун сўкчакларда барг қолдикдари 2—3 ёшларида 1 марта, 4— 5 ёшларида 2—3 марта тозаланади. Қурт-ларни қуйидаги ҳароратда боқиш тав-сия этилган: 1-, 2- ва 3-ёшларда 26— 27°, 4-ёшда 25—26°; 5-ёшда 24—25°; пилла ўраш даврида 25°. Қуртлар бир меъёрда ўсиши ва ривожланиши учун бир қути қурт учун 1—3 ёшдаги куртларга 12—15 м2, 4 ёшдагига 25—30 м2, 5 ёшдагига 60—70 м2 жой бўлиши ке-рак. Ипак қурти пилла ўрашдан олдин ҳар бир қути қуртларга 250—350 дона табиий ўтлар ёки похолдан ясалган дасталар қўйилади; қуртхона харорати 25—26°, намлиги 65—75% бўлиши ке-рак. Қуртхоналарни шамоллатиб туриш зарур. Қуртлар 3—4 кунда пилла ўраб бўлгач, 7—8 кундан сўнг пиллалар дас-талардан териб олинади ва пилла қури-тиш-тайёрлаш пунктига топширилади. Клара Солиҳова, Ҳомидий Ҳомид ибн Соқий.
ИПАК ҚУРТИ ЗАРАРКУНАНДАЛАРИ
— ипак қуртига шикает етказадиган зараркунандалар. Кўпинча, ҳашарот (чумоли, ари, кора чигиртка, пашша-лар ва б.), қурбақа, илон, сичқон , қуш ва б. қуртларни еб кетиши, жароҳатла-ши ва юқумли касалликлар тарқатиши б-н пилла етиштиришга катта зиён ет-казади. Ипак қуртларини чумолидан саклаш учун сўкчаклар оёғига қорамой суркалади, намакобли латта ўралади ёки хантал кукуни сепилади. Ариларга ва қушларга қарши дераза ва туйнук-ларга майда кўзли симтўр тутилади. Пашшалар (тахин пашшаси) ипак қур-тида турли касалликларни тарқатиши мумкин. Қурбақа кирмаслиги учун қуртхона остонаси баланд қилиб иш-ланади. Сичқон ини цемент ёки шиша парчалари қўшилган лой б-н сувала-ди, қопқон қўйилади ва заҳарли хўрак сочил ади.
ИПАК ҚУРТИ КАСАЛЛИКЛАРИ -ипак қуртларида учрайдиган касалликлар. Тут ипак қуртларида, асосан, қуйи-даги касалликлар учрайди: Сариқ (вирус) касаллиги ипак қурти, капалаги ҳамда ғумбакларида учрайди. Вирус, асосан, қурт терисидаги жаро-
ҳат орқали юқади. Касалланган қурт сарғайиб, ҳар тарафга ўрмалай бошлай-ди, кўпинча, сўкчакдан тушиб кетади. Қурт танасининг бўғим ораси шишиб, 1—2 кунда нобуд бўлади. Пебрина касаллиги (нозематоз)ни содда паразит — нозема қўзғатади. Қурт паразит спораларини барг б-н еб юбориши натижасида касалланади. Касалланган қурт танасида майда қора доғлар пай-до бўлиб, ўсишдан тўхтайди ва нобуд бўлади. Бу касаллик наелдан наелга ўта-ди. Жонсизланиш касаллиги кўпинча, охирги 3 ёшдаги қуртларда кузатилади. Бунда қурт ичагида ҳар хил бактериялар ичак эпителийсини еми-риб, қонга ўтади ва захарлайди. Қурт-лар ичи кетиб, озади, пилла ичида ғум-бакка айланмай, чирийди, бундай пиллалар қорапачоқ дейилади. Кон чи-риш касаллиги да бактерия қурт терисининг жароҳатланган жойидан кириб, қонга ўтади. Курт кусиб, барг емай қўяди, танаси қораяди, ҳаракат-дан тўхтайди. Лиққоқлик сурунка-ли касаллик. Ипак қурти ёки асалари стрептококклари қуртнинг ўрта ичаги-ни зарарлаб касаллантиради. Курт барг-ни кам ейди, ичи кетади, териси бу-ришиб, қўнғир тусга киради. Бундай қуртлар кеч пилла ўрайди, пилласи жуда юпқа ва майда бўлади. Ўлган қуртлар буришиб қолади. Мускарди-на касаллиги да паразит замбуруғ-лар спораси ипак қурти танасига тушиб, терисини тешади ва иплари (ги-фалари) қуртнинг ҳамма органига ўсиб киради. Қурт бўшашади, барг емайди, қаракатланмайди, танасида кора доғ-лар пайдо бўлиб, нобуд бўлади, сўнг мицелийлар танани тешиб, сиртга чи-қади, қурт тошдек қотиб қолади. Шу сабабли бу касаллик «тош касаллиги» деб хам аталади.
Кураш чоралари: қурт боқиш санитария қоидаларига риоя қилина-ди, қуртхона формалин ва хлорамин б-н дезинфекцияланади. Ад.: Ғаниева М.Р., Тут ипак қурти касал-ликлари ва зараркунандалари, Т., 1963.
ИПАК КУРТИ ТУХУМИ, қурт тухум — ипак курти капалаклари тухуми. Тухум ипак қурти тухумдонида шакллана бориб, асосан, ғумбак орга-низмида ривожланади. И. қ. т. ловия шак-лида, ярим тиниқ қобиқ (пўчоқ)қа ўралган. Кобикда жуда кўп майда те-шикчалар бўлиб, улар орқали эмбрион нафас олади. Янги қўйилган тухум-нинг ранги оч сариқ бўлиб, 2—3 кеча-кундуз давомида оч сариқ рангдан пуш-ти рангга, сўнгра қизғиш-қўнғир рангга ва нихрят, бўз-кулранг тусга киради. Тухум рангининг бундай ўзгариб тури-

ши унинг ўсиб-ривожланаётганлиги, ҳаёт жараёнларининг давом этаётгани белгисидир. Тухум хорион деб аталади-ган қаттиқ қобиқ (пўстлоқ) б-н қоп-ланган, қобиқнинг қалинлиги ипак қурти зотларига қараб 20—60 микрон бўлади. Тухумнинг учки томонидаги махсус қувурча (микропил найча деб ҳам аталади) орқали тухум ичига сперматозоид киради.
Оталанмаган (эркак капалак б-н қўшилмаган) тухумларнинг ранги са-риқ бўлади, кейинроқ бориб бу тухум-лар қуриб қолади. Тухумларнинг вазни ипак қуртининг зотига, тухум ташлаш муддатига, вольтинлигига, яъни бир йилда нечта авлод беришига ва қурт боқиш шароитига боғлиқдир. Юксак агротехника қоидаларига риоя қилиниб боқилган ипак қурти тухумларининг бўйи 1,4—1,5 мм, эни 1,1 — 1,2 мм, массаси эса 0,525—0,670 мг га яқин бўлади. Солиштирма оғирлиги 1,08 г. 1500—2000 тухум 1 г келади. Ўзбекис-тонда ипак қурти зоти ва дурагайлари бир қути тухумлари вазни 29 г (айрим мамлакатлар, мае, Россияда 25 г) қилиб белгиланган. Уруғланган тухум-да 2—3 кунда эмбрион ва пигментли сероз қобиқ (парда) ҳосил бўлади, бунда тухум кўкиш-кулранг тусга киради (уруғланмаган тухум оқишлигича қолиб қовжирайди). Эмбрионнинг диа-пауза даври 2 босқичда ўтади: 1-бос-қичда эмбрионнинг (ёз ва куз мобай-нида) нафас олиши сусайиб, унга ҳароратнинг ортиши таъсир этмайди; 2-босқичда (қиш ва баҳор мобайнида) эмбрионга қарорат таъсир эта бошлаб, унинг нафас олиши кучаяди, ривож-ланиш қобилияти тикланади. И. қ. т. ба-ҳорда тут барги етилишини ҳисобга олган ҳолда махсус инкубаторияларда очирилади (қ. Ипак қурти тухуми ин~ кубацияси). Такрорий қурт боқиш учун диапаузани бартараф этиш мақсадида тухумга хлорид кислота эритмаси б-н ишлов берилади.
Ёқуббой Акижиков!
ИПАК ҚУРТИ ТУХУМИ ЗАВОДИ -
ипак қурти капалакларидан қурт (ту-хуми) олинадиган махсус корхона. Асо-сий вазифаси ипак қурти боқувчи хўжа-ликларни ипак қуртининг саноатбоп дурагай тухумлари б-н таъминлашдан иборат. И. қ. т. з. пиллачилик-наслчилик ст-яларидан олинган элита тухумлари-ни очириб қурт боқиб пилла етишти-ради. Бу пиллалар сараланиб, махсус аппарат ёрдамида жинсларга ажрати-лади. Ҳар қайси жинсдаги пиллалар алоҳида махсус симтўрли катак идиш-ларда сақланади ва улардан капалак-
лар чиқарилади. Эркак ҳамда урғочи капалакларнинг турли зотлари чатиш-тирилиб, лозим бўлган дурагай тухум-лар тайёрлаш мақсадида она капалак-лар махсус қоғоз халтачаларга, қути-чаларга жойланади, шу ерда улар тухум ташлайди. 1 кг пилладан 53 г чамаси тухум тайёрланади. Қурт тухумлари 29 г дан қилиб тортилиб, қути (пакет) ларга солинади. Тайёрланган қурт тухумлари ёз-куз ва қиш пайтларида махсус гигротермик шароитда сакланади ва бахррда хўжаликларга тарқатилади. Ўзбекистонда Андижон, Асака, Бухо-ро, Каттақўрғон, Марғилон, Наманган, Навоий, Самарқанд, Товоқсой, Урганч, Фарғона, Хўжаобод, Шаҳри-сабз, Куқон ш.ларида — жами 14 И. қ. т. з. фаолият кўрсатмоқда (2002). Бу з-дларнинг ҳар бири 25—30 минг қути тухум тайёрлаш қувватига эга.
Ад.: А б дураҳмон о в А., Рождественский К. М., Ипак қурти уруғчили-ги ва наелчилиги, Т., 1991.
| Ёкуббой Акижиков.
Тухумдан чиққан қуртлар қоғоз тешик-лари орқали баргларга ўтади. Қуртлар инкубаторийдан олиниб, қуртхоналар-даги сўкчакларга жойланади.
Ёкуббой Акижиков.
ИПАК ҚУРТИ ТУХУМИ ИНКУБА-ЦИЯСИ — инкубатория (махсус уску-наланган хона ёки махсус шкафлар)да тут ипак курти тухумини очириш. Ин-кубаторияда қурт тухумининг эмбрио-ни ривожланиши учун барча зарур шароит яратилган бўлади. Одатда, бир инкубаторийда 100—120 қути тухум очириш мумкин. Пекин қоидага кўра ҳар бир инкубаторийда очириладиган тухум микдори 50—60 қутидан ошмас-лиги керак. Моновольтин (бир йилда бир марта наел берадиган) зотлар ва дурагайларнинг тухумлари доимий ҳарорат шароитида ва ҳароратни аста-секин ошириб бориш усулларида очирилади. Доимий ҳарорат усулида пилла ўровчи зот ва дурагай куртлар тухуми инкубацияси учун: ҳаво ҳарорати 2— 3-кунларда 13—14°; 3—4-кунлари 24° гача бўлиб, дастлабки қуртлар (хабар-чилар) пайдо бўлганда 25° гача оши-рилади. Ҳаво намлиги бутун инкубация даврида 75—80% да сакланади. Хона ҳар 2—3 соатда (10—15 минутдан) шамол-латиб турилади. Ҳароратни аста-секин ошириб бориш баҳор салқин келган-да, ҳарорат кўтарилиб-пасайиб турган-да, тут барглари совукдан зарарланган-да қўлланилади. Бу усулда тухум очи-ришга қўйилган кундан бошлаб ҳаро-рат 12—14° дан кун сайин 1—2 даражага кўтариб борилади.
Инкубация қурт зотига қараб, 11 — 18 кун давом этади. Тухумлар жонла-ниш олдидан ранги оқара бошлайди. Шу вақтда қути ва рамкалар устига майда тешикли қоғозлар қўйилиб, май-да қирқилган тут барглари сочилади.
ИПАКЧИЛИК — қ. Пиллачилик. ИПАКЧИЛИК ИНСТИТУТИ, Ўзбе кистон ипакчилик илмий тадқиқот институти —пиллачилик ва ипакчилик муаммоларини ўрга-надиган илмий тадқиқот муассасаси. 1927 й. 12 нояб.да Туркистон ипакчилик идораси («Туркшёлк») Ўрта Осиё акциядорлик жамиятининг Ипакчилик маданияти бўлими ва Ўрта Осиё ипакчилик ст-яси негизида Ўрта Осиё ипакчилик ва ипакшунослик ин-ти номи б-н ташкил қилинган. 1931—91 й.лар-да Ўрта Осиё ипакчилик и. т. ин-ти. 1991 й.дан ҳоз. номда. Тошкент ш.да жойлаш-ган. 1998 й.дан «Пилла холдинг» холдинг компанияси таркибига киради. Ин-тда ипак қурти селекцияси, ипак курти наелчилиги, ипак қурти генетикаси, ипак қурти тухумчилиги, ипак қурти касалликларига қарши кураш, ипак қурти агрозоотехникаси, тут селекцияси ва агротехникаси, тут касалликла-ри ва зараркунандаларига қарши кураш, пиллага дастлабки ишлов бериш ва стандартлаш, ипакчиликни механи-зациялаш, ипакчилик иқтисодиёти лаб. лари, илмий ишларни мувофиқлашти-риш ва ташкил қилиш бўлими бор.
Ин-т олимлари томонидан ипак кур-тининг 60 дан ортиқ зот ва дурагайлари яратилган. Ҳоз. даврда Ўзбекистон 5, Узбекистан 6, Ипакчи 1 х Ипакчи 2, Ипакчи 2 х Ипакчи 1 каби юқори маҳсулдор толаси кўп бўлган дурагайлар ишлаб чиқаришга жорий этилган. Ипак қурти жинсини сунъий бошқа-риш борасида катта муваффақиятлар-га эришилди ва жинслари бўйича бош-қариладиган (100% ли эркак жинсли) дурагайлар яратилди. Тутнинг Ўзбекис-тон, Сурхтут, Тожикистон уруғсиз тути, Манкент, Пионер, САНИИШ 33 каби 9 нави яратилди ва р-нлаштирил-ди. Сифатли курт тухуми етиштириш, сифатли пилла олиш, ипак курти ва тут дарахтининг касалликлари ва зараркунандаларига карши кураш усуллари, куруқ ва тирик пиллаларнинг давлат стандартлари, ипак курти тухуми тай-ёрлашдаги иш жараёнларини механи-зациялаш ва б. масалалар ўрганилган.
Ин-т фаолияти Э. Ф. Поярков, Б. Л. Астауров, В. А. Струнников, У. Насрил-лаев, X. Расулов, М. Ғаниева, О. Пўла-тов, Ў. Қўчқоров ва б. олимлар номла-ри б-н боғлиқ. Ин-тда пиллачиликнинг энг муҳим муаммоларини ўрганиш

бўйича катта ютукдарга эришилди. Тут ипак қуртининг хавфли касаллиги бўлган пебринага қарши курашнинг ягона биологик усули ишлаб чиқилди [проф. Э. Ф. Поярков (1885-1955)], саноатбоп қурт боқишда дурагайлардан фойдаланиш, ипак қурти наслчилиги, партогенези ва цитогенетикаси ўрга-нилди, ипак қуртининг жаҳон гено-фонди яратилди [проф. Б. А. Астауров (1907—1975)], ипак қурти генетикаси ўрганилди, 100% ли эркак жинсли ду-рагайлар яратилди (проф. В. А. Струнников), ипак куртининг серпуштлик ва маҳсулдорлик белгилари ўзгарувчанли-ги, ирсийланиш, наслчилик ишининг технологик регламенти, оилаларни ба-ҳолаш ва танлаш усуллари ишлаб чи-қилди (проф. У. Насриллаев), пилла-чиликка оид дарсликлар, моногра-фиялар яратилди. Ин-тда ипак қурти зотларининг 100 дан ортиқ, тут навла-рининг 20 дан ортиқ коллекциялари бор. Ин-тда 60 илмий ходим ишлайди, уларнинг 6 нафари фан д-ри ва 13 на-фари фан номзоди (2002).
Ин-тда кутубхона (10 мингга яқин асар) фаолият кўрсатади, аспирантура бор; илмий мақолалар, тўпламлар, асарлар нашр қилади.
Ад.: Абдуқодиров Ш., Пиллачилиги-миз тарихидан лавҳалар Т., 2000.
Шодикарим Абдуқодиров.
ИПАКЧИЛИК САНОАТИ - енгил са-ноат тармоқларидан бири. Асосан, табиий ва сунъий ипак толаси, йигирил-ган ипак, синтетик ҳамда ҳар хил табиий ва сунъий толалар бирикмасидан ипак (шойи) газламалар тўқиб чиқа-ради. Пилла чувиш (тортиш), унинг лосидан ипак йигириш ва тўқилган газламаларни пардозлаш ҳам И. с.га киради.
Ўзбекистонда ипакчилик тармоги теран тарихий илдизлар ва анъаналарга эга. Ипак қурти боқиш ва унинг пил-ласидан тола олиш, ипак газмоллар тўқиш дастлаб Хитойда вужудга кел-ган. Айрим маълумотларга кўра, ипак қурти боқиш 4-а.да Хитойдан Буюк ипак йўли орқали ҳоз. Узбекистан ҳуду-дига тарқалган. Самарқанд, Бухоро, Хўжанд, Қўқон, Марғилон, Наманган каби шаҳарларда ишлаб чиқарил-ган турли-туман шойи газламалар машҳур бўлган. Шойи газмоллар Яқин Шарқ ва Европа мамлакатларига чи-қарилган.
19-а.нинг 2-ярмидан бошлаб Ўрта Осиё Россия томонидан босиб олин-ганидан сўнг 1867 й.дан бошлаб Мар-ғилон, Қўқон, Тошкент, Хўжанд ш.ла-рида дастлабки ипак калавалаш ф-ка-

лари қурилди. Mac, Ўзбекистонга би-ринчилардан бўлиб келган рус саноат-чиси И. И. Первушин 1871 й.даТош-кентда арақ ва вино з-ди б-н бирга пил-лакашлик ф-каси ҳам қурди. Лекин ипак газламалар-нинг асосий қисми мақаллий ҳунар-мандларнинг устахона (дўкон)ларида ишлаб чиқарилар эди (мае, 19-а. охи-рида Марғилонда 120, Қўқонда 49 та шойи тўқиш устахоналари ишлаган). Пилладан ярим кустарь ҳолда (қозон-ларда қайнатиб) қўл чархларида ипак (11,8 кг пилладан 1 кг ипак) олинган, қўлда бўялган ипакдан атлас, адрас, бекасам, олача, турли абрли газламалар, бахмал, парча қўл дастгоқларида тўқилган. 1913 й.да Ўзбекистонда қарийб 4 минг т пилла етиштирилган, унинг аксарият қисми рус ишбилар-монлари қўлига ўтиб, ипак олиш учун Италия ва Францияга жўнатилган.
1921 й.да Ўзбекистонда Фарғона ш.да биринчи 56 қозонли пиллакашлик ф-каси ишга туширилди. 1927—32 й.ларда Самарқанд, Бухоро, Марғилон ш.ларида ҳам пиллакашлик ф-калари қурилди. Айни пайтда пиллакашлик ф-каларида олинган ипак толадан шойи тўқиш ҳам ривожланди. Марғи-лон атлас (1925), Наманган абрли газламалар (1925), Марғилон шойи (1928), Самарканд шойи (1934) к-тла-ри, Қўқон шойи тўқиш ф-каси (1926) ишга туширилди. 1937 й.га қадар шойи газламалар табиий ипакдан тайёрланар эди. Киме саноатининг ривожланиши натижасида сунъий ипак газламалар тўқиш ҳам кенг та-раққий этди. 1940 й.га келиб Ўзбеки-стондаги пиллачи-лик ф-каларида 9833 т пилла қайта ишланиб, шойи газламалар ишлаб чиқарилди.
1940—70 й.ларда республикада пилла етиштириш деярли 3 баравар кўпай-ди, И. еда юқори ўсиш суръатларига эришилди. 1966 й.да йилига 45 млн. м ипак газлама ишлаб чиқарадиган Наманган шойи ва костюмбоп газлама к-ти ишга туширилди, вилоятлар ша-ҳарларида к-тлар филиаллари очилди, ишлаб турган корхоналар кенгайтирил-ди ва реконструкция қилинди. Айни пайтда И. с. корхоналари шойи газламалар турларини и. ч. бўйича ихтисос-лашди, корхоналарда крепдешин, крепшифон, крепжоржет, ипакдан миллий газламалар: атлас, хонатлас, бекасам, шойи, шунингдек, плашбоп, костюмбоп, астарбоп газламалар, штапель, вискоза ва аралаш толалардан кийим-кечак тикиладиган газламалар, тукли ва жаккард газламалар, сунъий иплардан абрли газламалар ишлаб чи-қариш ўзлаштирилди, И. с. маҳсулот-лари чет элларга экспорт қилинди.
1980 й.га келиб Ўзбекистонда ипак ип и. ч. 1711 т ни ташкил этди, 113,8 млн. м2 шойи газламалар ишлаб чика-рилди, 1990 й.да эса 32824 т ипак кур-ти пилласи тайёрланди, И. еда 2522 т ипак ип, 144,2 млн. м2 шойи газмоллар ишлаб чикарилди, 1991 й.да республикада рекорд хреил — 33,8 минг т пилла тайёрланди.
Ипак йигирув цехи.

Республика мустақилликка эришган-дан кейин республика ҳукумати И. с.ни ривожлантириш масалаларига алоҳида эътибор берди. Анъаналар ва минг йил-лик тажрибалар негизида Узбекистон-да замонавий янги ипакчилик индуст-риясини яратиш йўли белгиланди. 1993 й.дан пилла етиштириш давлат буюрт-масидан чиқарилиб, уни харид қилиш келишилган нархлар асосида олиб бо-риладиган бўлди. Ўзбекистон Респуб-ликаси Президенти И. А. Каримовнинг 1998 й. 30 мартдаги «Республикада пил-лачилик соҳасини бошқариш тизими-ни такомиллаштириш тўғрисида» Фар-мони ва Узбекистан Республикаси Ва-зирлар Маҳкамасининг 1998 й. 3 апр.-даги «Республика пиллачилик соҳасини бошқаришни такомиллаштириш чора-тадбирлари тўғрисида»ги қарорига кўра мустақил «Ўзбек ипаги» уюшма-си ташкил этилди. Унинг таркибига ипакли ва аралаш газламалар ишлаб чиқарадиган шойи тўқиш корхонала-ри, шунингдек, табиий шойи и. ч. ва қайта ишлаш бўйича Марказий и. т. ин-тини («Шойи» тадқиқот ин-ти, Мар-ғилон) ўз ичига оладиган «Шойи» ак-циядорлик компанияси ҳамда пилла хом ашёси, ипак калава ишлаб чиқа-радиган пиллакашлик корхоналари, ипак қурти тайёрланадиган з-длар, ипак қурти наслчилик хўжаликлари, хом пиллани қабул қилиш ва даст-лабки ишлов бериш корхоналари, тут-чилик хўжаликлари, Ўзбекистон ипакчилик и. т. ин-тини ўз ичига оладиган «Пилла холдинг» холдинг компанияси киради.
Пилла хом ашёсини республиканинг ўзида қайта ишланишини таъминлаш мақсадларида 2000 й. фев. ойида Узбеки стон Республикаси Президенти-нинг Фармони б-н пилла хом ашёси, ипак чиқиндилари ва ипак ипни рес-публикадан четга чиқаришга чек қўйилди.
1995-2000 й.ларда И. с.га чет эл инвестицияларини жалб қилиш, ипак
ашёсини қайта ишлаш, жаҳон бозори-да рақобатбардош тайёр маҳсулотлар ишлаб чикариш ва уни экспорт қилиш-ни кўпайтириш бўйича муҳим ишлар амалга оширилди. «Пилла холдинг» холдинг компанияси таркибида 7 қўшма корхона: «Силк Роад» Узбекистон— Япония (Наманган), «Кумуш» Узбеки-стон—Британия (Шаҳрисабз), «Силк индиастрз Ко» Узбекистан—Вьетнам (Тошкент), «Тонмен» Узбекистан— Жанубий Корея (Тошкент вилояти), «Хадан» Ўзбекистон—Хитой (Бухоро), «Силк стар» Узбекистан—Сингапур (Самарқанд вилояти), «Бухоро—Квашен» Узбекистон—Хитой қўшма корхоналари ташкил этилди. 2000 й.да «Кумуш» акциядорлик жамияти акция-лари пакетини Буюк Британиянинг «Carthill invest ment» компанияси 565 минг АҚШ долларига сотиб олди. «Узбек ипаги» уюшмаси таркибида 10 пиллакашлик корхонаси — «Атлас» (Наманган), «Буюк ипак йўли» (Фар-ғона), «Бухоро ипаги» (Бухоро), «Бу-лоқбоши ипаги» (Андижон вилояти Булоқбоши ш.), «Ипакчи» (Наманган вилояти, Уйчи ш.), «Кумуш» (Шаҳри-сабз), «Тола» (Тошкент), «Турон шойи-си» (Марғилон), «Хоразм ипаги» (Ур-ганч), «Ҳужум» (Самарқанд) акциядорлик жамиятлари; 7 шойи тўқиш корхонаси — «Алишер Навоий» (Мар-ғилон), «Атлас» (Наманган), «Избос-кан шойи тўқиш ф-каси» (Андижон вилояти Пойтуг ш.), «Қўқон шойи-атлас тўқиш», «Марғилон ипак газламаси», «Мусаффо» (Самарканд), «Турон шойиси» (Марғилон) акциядорлик жамиятлари ишлайди.
Узбекистон Республикаси ипак кур-ти пилласи етиштириш ҳажми бўйича жаҳон мамлакатлари орасида Хитой, Япония, Ҳиндистон ва Бразилиядан кейин 5-ўринда туради. Тармоқ корхо-наларида 30 минг-га яқин киши ишлайди (2000). Мамлакатда 2000 й.да 18,9 минг т пилла, И. с. корхоналарида 1200,3 т ипак ип, 95 т ипак калава тайёрлан-ди, 5,336 млн. м2 шойи газламалар ишлаб чиқарилди. Чет мамлакатлар-да шойи газламалар, айниқса синтетик ва сунъий ипак толаларидан газламалар ишлаб чиқариш   бўйича
Абрли газламалар тў-қиш цехи.
Атлас газламалар намуналари.
АҚШ, ГФР, Япония, Франция, Буюк Британия, Италия етакчи мавкеда туради. Япония, Хитой, Ҳиндистон, Жан. Европа мамлакатлари ва Бразилияда ипак қурти пилласидан ипак олиш ва ипак газламалар и. ч. тараққий этган (яна қ. Енгил саноат, Пиллачилик).
Ад.: Развадовский В. Н., Опыт исследования кустарных промыслов в Туркестанском крае, Т., 1916; Хафизов Н. Р., Шелководство Средней Азии, Т., 1969; Шёлк Узбекистана (Сб. статей), Т., 1971.
Абдуманноп Аҳмадалиев, Нуриддин Мусаев.
ИПАКЧИЛИК СТАНЦИЯСИ, пиллачилик станцияси — ипак кур-ти зотини яхшилаш ва элита тухумлар етиштириш б-н шуғулланадиган муас-саса. Элита тухум тайёрлашнинг 3 йил-лик схемаси ишлаб чиқилган. Биринчи йили энг яхши қурт тухумлари алоҳи-да танланиб, улардан чиққан қуртлар боқилади ва суперэлита ҳамда элита пиллалар ажратилиб, тухумлари оли-нади; иккинчи йили суперэлита хўжа-ликларида шу тухумлар очирилади ва қурт боқилади, олинган пиллалар суперэлита цехига топширилади. Бу цех-да қуртлари бир текисда ривожланган, ҳосили ва сифати яхши пиллалардан суперэлита тухум тайёрланади. Учинчи йили суперэлита тухумлардан ст-я хўжаликларида қурт боқилиб, пилла-лари ст-янинг элита цехига топширилади. Бу ерда ипак қурти тухуми з-дла-ри учун элита тухум тайёрланади.
Узбекистонда Андижон,  Фарғона, Самарканд ш.ларида пилла наслчилик И. с.лари фаолият кўрсатади (2002). ИП-ГАЗЛАМА САНОАТИ - қ. Тўқи-мачилик саноати.
ИПЕКАКУАНА (Cephaelis ipecacuanna) — шўрадошлар оиласига мансуб доим яшил бута. Бўйи 15—60 см. Илдизи ингичка, силлиқ, шохланган. Бразилия, Боливия ва Колумбиянинг нам

Ипекакуана.
тропик ўрмонлари-да усади. Тропик зо-наларда экилади. Илдизи кўнгил ай-натувчи ёқимсиз қидли, таркибида алкалоидлар, ошловчи ва б. модцалар бор. Илдизидан эметин, психотрин, це-фаэлин ва б. алкалоидлар олинади. И. ўсимлигининг қуритилган илдизидан И. деган қустирувчи дори тайёрланади. Унинг кичик дозаси бронхиал безлар функциясини кучайтиради, балғамни суюлтиради, шунинг учун балғам кўчи-рувчи сифатида кўпроқ ишлатилади. ИПОР, уфор, мускус — баъзи ҳайвонларнинг безларидан ва ўсимлик-лардан олинадиган хушбўй модда (қ. Мушк).
ИПОТЕКА (юн. hypotheke — гаров) — кўчмас мулк (ер ёки бино)ни ссуда олиш мақсадида гаровга қўйиш. Бунда гаровга қўйилаётган мулк қарз берув-чининг қўлига ўтмай, қарздор ихтиё-рида қолади. Ўзбекистонда И.га хизмат кўрсатадиган махсус банк бор (қ. Ипотека банки).
ИПОТЕКА БАНКИ — кўчмас мулк га-рови ҳисобига ипотека кредитларини бериш б-н шуғулланадиган ихтисос-лаштирилган тижорат банки. И. б. кре-дитлари узок, муддатга берилади. Банк воситалари, асосан, ипотека кредити олишни хохлаган мижозларнинг омо-натлари ҳамда банкнинг ўз капитали \исобидан шаклланади. Кредитлашнинг йўналишига қараб И. б.лари ер гарови ҳисобига кредит берувчи — ер банки; мелиорация ишларини бажариш учун кредит берувчи — мелиорация банки ва шаҳардаги кўчмас мулк гарови ҳисо-бига кредит берувчи коммунал банк-ларга бўлинади.
Ўзбекистонда ипотека муносабатла-рига хизмат кўрсатадиган «Замин банки» ихтисослаштирилган давлат-акция-дорлик ипотека банки ташкил этилган. ИПОХ — Малайзиянинг ғарбий қис-мидаги шаҳар. Перак штатининг маъ-мурий марказий. Малакка я. о.нинг ғар-бий соҳили бўйлаб ўтган т. й. магистрали ёнида жойлашган. Аҳолиси 380 минг кишидан зиёд. Қалай қазиб олинадиган р-ннинг маркази. Ёғочсозлик, озиқ-овқат, цемент, металлсозлик саноати корхоналари бор.
ИПОХОНДРИЯ (юн. hupochondrion — қовурғалар ости, биқин), ипохондрия синдроми — руҳий ҳолат; ўз соғлиғига ва умуман ҳаётига ҳаддан ташқари шуб-
ҳа б-н қараш, бирор касаллиги бўлса, ошириб юбориш ва ўзида йўқ касал-ликни бор деб билиш. И. киши харак-терининг бир хусусияти ёки энди бош-ланган бирор руҳий касаллик ифодаси бўлиши мумкин. И.да бемор танасининг турли қисмларида бирор хасталикка «тааллуқли» (мае, қичима, оғриқ, юрак ўйнаши) нохуш ҳислар сеза бош-лайди ва бутун диққатини шунга қара-тади; шифокорнинг ҳеч қандай каса-лингиз йўқ деганига ишонмай, бошқа мутахассисга кўрсатади ва уни тезроқ тузатиш чораларини кўришга ундайди. И. кўпинча ўлим ва тузалмаслик хавфи б-н кечади. И.да «хасталик» белгилари ниҳоятда турли-туманлиги, ҳақиқатдан йироклиги б-н ажралиб туради ва бун-га нисбатан уларда танқид йўқолган бўлади. Беморлар ўта безовта бўлиб, турли соҳа врачлари, табиблар ва ҳ. к.га мурожаат этади, ўзларидаги «хасталик» белгиларини ниҳоятда кўпиртириб кўрсатади, тезроқ тузатиш тадбирлари-ни кўришга қистайди, йиғлайди ва ҳ. к. Кўпинча улар ўзларини хавфли ўсма (рак), сил, оқ қон (лейкоз), юрак ка-салликлари б-н оғриган қилиб кўрса-тишади. И. шилқимлик, депрессив, па-раноял ва параноид синдромлари кўри-нишида кечади. И. невроз, шизофрения ва ҳ. к. касалликларда учрайди. ИППОДРОМ (юн.hi ppos — от, drocuos — югуриш, чопиш жойи) — қ. Отчо-пар.
ИППОЛОГИЯ (юн.Ырров — от ва ...ло-гия) — отлар тўғрисидаги фан. И.га оид биринчи ёзма асарлар мил. ав. бир неча юз йил олдин Юнонистонда вужудга келган бўлиб, унда отнинг гавда тузи-лиши, феъл-атвори ва отлардан фой-даланиш каби маълумотлар баён этилган. Кейинги аерларда И. доираси то-бора кенгайиб борди. 20-а. бошларига келиб И. отларнинг эволюцияси ва уларни хонакилаштириш; анатомияси ва физиологияси; урчитиш усуллари ва кўпайтириш биол.си; зотларни тако-миллаштириш ва янги от зотларини яратиш, наелчилик ишлари; от синов-ларини ўтказиш; отда юриш санъати ва назарияси; миллий от ўйинлари ва б. ҳақидаги кўпгина бўлимларни ўз ичига олган фанга айланди. Ўрта Осиё от-ларни хонакилаштиришнинг қад. мада-ний марказларидан бири ҳисобланади (қ. Йилқичилик).
/4б.:Тўрақулов 3. Т., ХолмирзаевД., Мухторов А., Йилқичилик. Т., 1985.
ИПРИТ, (З, р'-дихлордиэтилсульфид, S(CH2CH2C1)2 — заҳарловчи модда. Ранг-сиз, мойсимон саримсоқ пиёз ёки хан-тал ҳиди келадиган суюклик. Мол. м.
159,08. Суюқланиш т-раси 14,5°; кай-наш т-раси 217° (ажралиш б-н); зич-лиги 1,274 г/см3, 20° да учувчанлиги 0,6 мг/л. Сувда ёмон (20° да 0,08%) эрийди. И. нафас аъзолари, тери ва меъда-ичак оркали турли ҳолатда (буғ, аэрозол, томчи) организмни кучли заҳарлайди. Сув таъсирида секин гид-ролизланади. Сувсиз муҳитларда тио-сульфатлар, карбон кислоталарнинг тузлари, алкоголятлар, ишқорий ме-талларнинг фенолятлари б-н реакция-га киришади. Кучли оксидловчилар (ишқорий ва ишқорий-ер металлар-нинг гипохлоритлари) И. молекулала-рини деструкциялайди (парчалайди). Реакция маҳсулотлари заҳарли эмас. Шу сабабли бу реакциялардан И.ни зарар-сизлантиришда фойдаланилади. Илк бор И.ни заҳарловчи модда сифатида 1917 й.да Германия Белгиянинг Ипр (номи шундан олинган) ш. яқинида қўллаган. И.дан сақланиш учун противогаз ва танани ҳимоя қиладиган во-ситалардан фойдаланилади. ИРАВАДИ, Ирравади — Мьянма-даги энг катта даре. Уз. 2150 км, ҳавза-сининг майд. 430 минг км2. Ҳимолай тоғларининг шарқий тармоқларидан (Хитойда) бошланиб, асосан, шим.дан жан.гатомон оқади. И.нингюқори қис-ми ва ирмоклари тор даралардан ўта-ди, бу қисмида остона кўп. Шань тоғ-ларидан ўтган жойларида ўзани тор (100—50 м). Ўрта ва қуйи оқими Иравади текислигидан оқади. Қуйилиш еридан 300 км юқорида ботқоқ ва чан-галзор дельтаси (майд. 30 минг км2) бошланади. И.нинг иккита йирик тар-моғида кема қатнайди. Дарё суви Ан-даман денгизига йилига 250 млн. т оқизиқ келтиради. И.нингрежими мус-сонли, апр.—авг.да тўлиб оқади, сув сатҳи бу вақтда 8—11 м гача кўтарила-ди. Тез-тез сув тошқинлари бўлиб туради. Сув сарфи қуйи қисмида 13—14 минг м3/сек, баъзида 20 минг м3/сек га етади. Қуйилиш еридан 1100 км ма-софада (ёзда 1440 км гача) кема қат-найди. И.дан ёғоч оқизишда, ўрта ва қуйи қисмида суғоришда фойдаланилади. И. бўйида Мандалай, Янгон ш.ла-ри бор.
ИРАКЛИЙ (575-641) - Византия императори (610 й.дан). Карфаген эк-зархи(ноиби)нинг ўғли. И. Фока (?— 610) ни тахтдан ағдариб ҳокимиятни эгаллаган. И. 626 й. аварлар ва славян-ларнинг Константинополга қилган ҳужумини қайтарган. И. салтанат шар-қидаги форелар босиб олган ерларни қайтариб олган (627—628), лекин бу ерларни араблар босқинидан сақлаб қололмаган (630-й.лар).

ИРАКЛИЙ II
ИРАКЛИЙ II (1720.7.11-1798.11.1) -Кахетия (1744 й.дан) ва Картли-Кахе-тия подшоси (1762 й.дан). Крепостной ҳуқуқни енгиллаштирган; доимий қўшин тузган; Россия б-н Георгиевск трактатини имзолаган (1783). Унга кўра, Шарқий Грузия Россия ҳомийлиги ос-тига утган.
ИРАКЛИОН, Гераклион — Гре-циядаги шаҳар ва порт, Крит о.нинг шим. соҳилида. Ираклион номи (вило-яти) нинг маъмурий маркази. Аҳолиси 117 минг кишидан зиёд (1990-й.лар ўрталари). Халқаро аэропорт бор. Киме, озиқ-овқат саноати корхоналари мав-жуд. И.дан 4 км жан.да кадимий Кнос ш.нинг харобалари сакданган. Археология музейи (эгей санъатининг ноёб намуналари), ҳарбий денгиз базаси бор. Туризм ривожланган. ИРАМ БОҒИ, Боғи Эрам — ми-фологик боғ. Шарқ халқлари оғзаки ижодидаги парилар макони. И. б. гул-зор, мевазор ва ўтлоқзор б-н қоплан-ган беқиёс гўзал афсонавий, тилсим-ли силсила боғлар сифатида талқин этилади. Мифологияга кўра, Яманда, баъзан Шомда деб тасаввур этилган. «Гўрўғли» достонлар туркумидаги Юнус пари, Мисқол парилар И. б.лик бўлиб, бу боғ париларининг раҳнамоси, Чам-бил юртида эса ботирлар мураббияси, эл-юрт ҳомийси сифатида тасвирлан-ган.
ИРБИД — Иордания шим.даги шаҳар. Аҳолиси 208 минг кишидан зиёд (1990-й.лар ўрталари). Автомобиль йўллари тугуни. Дон, зайтун етиштириладиган қ. х. районининг маркази. Ҳунарманд-чиликда уй-рўзғор асбоблари ишлаб чиқарилади. И.да саноат зонаси таш-кил этилган.
ИРВИН (Irwin) Жеймс (1930) — аме-рика астронавти, АҚШ ҳарбий ҳаво кучлари (ҲҲК) истеъфодаги полков-ниги. «Аполлон-15» космик кемасида Ойга парвоз қилиб (1971 й., 26 июль — 7 авг.), Ой сиртига тушган. ИРИДИЙ (юн. iris, iridos — камалак; лот. Indium), Ir — Менделеев даврий системасининг VIII гуруҳига мансуб кимёвий элемент, платина металлари туркумига киради. Тартиб раками 77, ат.м. 192,22. Табиий И. иккита баркарор изотопдан ташкил топган: "Чг (37,3%) ва |931г (62,7%). И.нинг атом радиуси 0,135 нм; ион радиуси (координацион сони 6 га тенг): Ir3t 0,082 нм, Ir*+ 0,077 нм ва 1г5+ 0,071 нм. И. — сийрак элемент. Ер пўстида масса жиҳатидан 1 • 10~7% ни ташкил қилади. Табиатда И. ва осмий тутган минераллар тарки-бида учрайди. И.ни 1804 й.да инглиз кимёгари С. Теннат кашф этган. И. оч
кумушранг металл. Суюкланиш т-раси 2447°, кайнаш т-раси 4380°; зичлиги 22,65 г/см3 (20°), суюқ ҳолатдаги И.ни-ки 19,39 г/см3. И. қаттиқва мўрт; Вик-керс бўйича қаттиқлиги 2000 МПа, Бринцел бўйича эса 1700—2200 МПа. Оддий шароитда ҳавода барқарор, кис-лоталар таъсирига чидамли. Кислород-ли муҳитда 600—1000° да қиздирилган-да оз микдорда диоксид 1гО2 ҳосил қилади. IrO2 — қора рангли модда, зичлиги 11,655 г/см3, парчаланиш т-раси 1100° дан юқори. 1г2О3 — тўқ ҳаворанг кристалл модца; 400° да металл И. ва кислородга ажралади. И. оксидлари сув, кислоталар ва ишқорларда эримайди; микроэлектроникада резистив пасталар тайёрлашда қўлланилади. И. галогенлар, олтингугурт б-н бирикиб тегишли га-логенидлар ва сульфидлар ҳосил қила-ди. Соф хрлдаги И. махсус идишлар юзасини қоплашда, монокристаллар (лазер материаллар, қимматбаҳо тош-лар ва б.) ўстиришда ишлатиладиган тигеллар тайёрлашда қўлланилади. Унинг "21г радиоактив изотопи қувур-ларни радиографик усудда текшириш-да, шунингдек, тиббиётда ўсмаларни радиотерапия усулида даволашда у-нур-лар сифатида ишлатилади. ИРИДОЦИКЛИТ (лот. iris - ей ва kyklos — айлана, itis — яллиғланиш) — кўз рангдор пардаси б-н киприкси-мон таначасининг яллиғланиши. Ревматизм, сил, захм, стрептококк ва стафилококк инфекциялари, шунингдек, моддалар алмашинувининг бузилиши ва кўзнинг шикастланиши сабаб бўла-ди. И. да бемор ёруққа қарай олмайди, кўзи ёшланади, қизаради, хиралаша-ди ва қаттиқ оғрийди, қовоклари ши-шади; рангдор парданинг ранги ўзга-ради, кўзнинг шох (мугуз) пардаси, шишасимон танаси ва гавҳари хирала-шади, кўз қорачиғи тораяди. И. нинг олди олинмаса, гяаукомата олиб кели-ши мумкин. Даво: касалликка сабаб бўлган омилни бартараф этиш, ма-ҳаллий даво, антибиотиклар, томир кенгайтирувчи дорилар ва ҳ.к. дан иборат.
ИРИМ — бирор ният б-н қилинади-ган иш, хатти-ҳаракат. И. кишининг ўз ишларига ривож тилаш, ўзини эҳтиёт қилиш, бировларга яхшилик тилаш, ёки зарар етказиш ва б. ният-ларда қилинади. Mac, тўйдан яхши ният б-н бирор нарса олиб кетиш, дард-балони қайтариш, зиён-захмат-дан, кўз тегишдан сақланиш учун бирор нарсани бошдан ўгириб таш-лаш, чақалоққа ҳар хил инс-жинслар йўламасин деган маънода бешикдаги чақалоқ ёстиғи тагига пичоқ ёки нон
қўйиш, сигирнинг бўйнига тумор та-қиб қўйиш ваҳ. к. И. нинг турлари жуда кўп ва жаҳондаги деярли қамма халқ-ларда, турли касб-ҳунар соҳаларида учрайди. Баъзи И. лар қандайдир кўзга кўринмас, сирли кучларнинг борли-гига ишонишга ва улардан мадад ку-тишга асосланади.
ИРИСУВ ТЕМИР КОНИ - Талас Олатовининг (Жан. Крзоғистон) карбида жойлашган. Кайинди, Кельтима-шат, Оқсув ва б. руда зоналаридан иборат. И. т. к. карбон даври оҳакли тоғ жинслари б-н Ирисув ишқорли габ-броид интрузиви контактида ҳосил бўлган. Темир рудаси оҳактошлари орасида линза ва қатлам шаклида. Уларнинг уз. 0,1 —1,0 км, қалинлиги 20—200 м, чуқ. 500 м гача. Коннинг деярли ярим майдони мезокайнозой жинслари б-н қопланган. Руда, асо-сан, пирит, халькопирит, пирротин минераллари доналари бор магнетит-дан иборат. Халькопиритда олтин, кумуш, селен, теллур, пиритда эса кобальт, селен ва теллур учрайди. Шунингдек, пироксен, гранат, флогопит, эпидот, сфалерит мавжуд. Кон-даги руданинг захираси қарийб 200 млн. т га тенг. И.т. к. нинг саноат аҳами-яти муҳим.
ИРКУТСК — РФ даги шаҳар (1686 й. дан), Иркутск вилояти маркази. Ангара дарёсига Иркут дарёси қуйи-ладиган жойда. Байкал кўлидан 66 км ғарбда. Т. й. станцияси, Ангара дарё-сидаги пристань. Аэропорт бор. Аҳоли-си 580 минг киши (1990-й.лар ўрта-лари). 1661 й. да вужудга келган. Ангара дарёсида Иркутск ГЭС қурилган. Машинасозлик саноати ривожланган (оғир машинасозлик, станоксозлик, авиация, электротехника з-длари бор). Слюдага ишлов бериш ф-каси (радио ва электр саноати учун деталлар), озиқ-овқат саноати корхоналари бор. Россия ФА Сибирь бўлимининг ил-мий маркази, 8 олий ўқув юрти (шу жумладан, ун-т), 4 театр, мемориал мажмуа, цирк, телемарказ, планетарий, ўлкашунослик ва бадиий музей-дар ишлаб турибди. ИРКУТСК ВИЛОЯТИ - РФ таркиби даги вилоят. 1937 й. 26 сент. да ташкил этилган. Шарқий Сибирнинг жан. қис-мида. Майд. 767,9 минг км2. Аҳолиси 2748 минг киши (2000), асосан, рус-лар, шунингдек, украинлар, белорус -лар, татарлар, чувашлар, бурятлар, эвенклар, тофалар яшайди. Вилоят тар-кибида Усть-Ўрда Бурятлари мухтор округи бор. И. в. 31 р-нга бўлинган. 22 шаҳар, 60 шаҳарча мавжуд. Маркази — Иркутск ш.

Иркутск. Шаҳар кўри-ниши.
Вилоят ҳудудининг аксари қисмини Ўрта Сибирь ясситоғлигининг жан.-шарқий қисми эгаллаган. Шим.-шарқ-ида Шим. Байкал ва Патом тоғликла-ри жойлашган. И. в. да кучли зилзила-лар бўлиб туради. Иқлими континен-тал. Янв. нинг ўртача т-раси — 15° (Байкал соҳилида) дан — 21° (Иркут-скда)гача ва — 33° (Бодайбода). Қор қоплами 160—170 кун сақланиб туради. Июлнинг ўртача т-раси 17°—19°. Йилига 400 мм дан 800 мм гача ёғин ёғади. Вегетация даври 116—127 кун. Шим. ва тоғлик жойларида тўнгиб ёт-ган ерлар бор. Асосий дарёлари: Ангара, Қуйи Тунгуска, Лена ва унинг ир-моқлари. Тупроғи, асосан, подзол туп-роқ. Ҳудудининг 80% ўрмон. Тилоғоч, қарағай, кедр, қорақарағай, оққарағай ўсади.
Ўрмон, кимё ва нефть кимёси са-ноати, энергетика, рангли металлургия етакчи ўринда. Мебель, тикувчи-лик, пойабзал, трикотаж, кўнчилик, гўшт-сут, кондитер, пиво, спирт ва балиқ саноати тармоқлари бор. Кон-чилик саноатининг асосий тармокла-ри: олтин (Бодайбо атрофи), слюда (Мама-Чуя атрофи), тальк (Онот кони), темир рудаси (Коршунове к-ти), туз (Усолье-Сибирское), мармар-симон оҳактош («Перевал» кони), гипс (Залари кони) қазиб олиш. Ма-шинасозлик Иркутск—Черемхово саноат р-нида бўлиб, кон, нефть-кимё ва металлургия саноатлари учун асбоб-ускуналар ишлаб чиқаради. Ёғоч тайёрлаш корхоналари Ангара, Илим ва Ленанинг ўрта оқимларида жойлашган. Байкал ва Братск целлюлоза з-дларида корд целлюлоза ишлаб чи-қарилади. «Байкал» фанера-гугурт к-ти (Усолье-Сибирскоеда), цемент, керамика, гипс з-длари (Ангарскда), шиша (Тулунда), йиғма темир-бетон, ғишт-бетон, ғишт з-длари, Иркутск-дачой қадоклаш ф-каси, Усольеда туз з-ди, Иркутскда ёғ-мой к-ти мавжуд.
Ғалла (буғдой, гречиха, арпа, сули ва б.) ем-хашак экинлари, картошка
ва сабзавот етишти-рилади. Чорвачилик сут-гўшт етишти-ришга ихтисослаш-ган. Шим. да буғучилик, мўйначилик, даррандачилик б-н шуғулланилади. Байкал, Ангара ва Ленада балиқ овла-нади. Асосан, Ангара, Лена, Витим дарёлари ва Байкал кўлида кема қатнай-ди. И. в. да Байкал-Амур т.й. магистра-лининг бошланғич пункти (Усть-Кут) жойлашган. 8 олий ўқув юрти, 6 театр, 5 музей бор.
ИРЛАНД ТИЛИ — ҳинд-европа тил-лари оиласидаги герман тиллари гуруҳи кельт тиллари шохобчасига мансуб. Ирландиянинг (инглиз тили б-н бир-га) давлат тили. И. т. да Шим. Ирландия, қисман АҚШ ва Буюк Брита-нияда 600 мингдан ортиқ киши гапла-шади (1992). И.т., асосан, 3 шева (мунс-тер, коннахт, ульстер) ва кўпгина лаҳжаларга бўлинади. И.т. тарихий жиҳатдан З даврга бўлинади: қад. (7— 10-а.лар), ўрта (10— 14-а. лар) ва янги (15-а.дан) даврлар.
И.т. да лотин, француз, инглиз тил-ларида ўзлашган сўзлар кўп. Фонетик қурилиши кўпгина ўзгаришларга мой-иллиги б-н характерланади. И.т. да юм-шоқ ундошлар бор. Урғу, асосан, сўзнинг биринчи бўғинигатушади. Сод-да гапнинг сўз тартиби қатъий ва из-чил: аввал кесим, сўнг эга, ундан ке-йин тўлдирувчи келади.
Дастлаб огамик ёзуви (4—7-а. лар) бўлган, кейинчалик лотин ёзувига ўтилган (7-а.). Кўпинча қад. ёдгорлик-лари сакланиб қолган. Ҳоз. ирланд мак-табларида мустақил фан сифатида ўқитилади.
ИРЛАНДИЯ (ирландча Eire, инг. lrelang) — Ғарбий Европада, Ирландия о. да жойлашган давлат. Майд. 70,3 минг км2. Аҳолиси 3,84 млн. киши (2001). Маъмурий жиҳатдан 26 графликка бўлинади, улар 4 тарихий вилоят (province)ra бирлашади. Пойтахти — Дублин ш.
Давлат тузуми. И. — республика. 1937 й. 29 дек. да қабул қилинган ҳамда 1972 ва 1999 й. ларда тузатишлар киритил-ган конституция амал қилади. Давлат
бошлиғи — президент (1997 й. дан Мэри Макалис хоним). У аҳоли томонидан тўғри умумий ва яширин овоз бериш йўли б-н 7 й. муддатга сайланади, ик-кинчи муддатга яна бир марта сайла-ниши мумкин. Крнун чиқарувчи ҳоки-миятни Миллий парламент амалга оширади, унинг таркибига президент ва икки палата: вакиллар палатаси б-н сенат киради. Ижрочи хркимиятни вакиллар палатасининг таклифига бино-ан президент тайинлайдиган ҳукумат амалга оширади.
Табиати. Шарқий қирғоклари анча текис, жан. қирғоқларида бухта ва қояли бурунлар, ғарбий қирғоқларида ичкарига чуқур кирган қўлтиклар кўп. Ер юзасининг ярмидан кўпини Мар-казий текислик (бал. 40—100 м) эгаллаган, бу текисликда тепалар ва паст тоғлар бор. Тепалар, асосан, қумтош-лардан, паст тоғлар оҳактошлардан иборат, уларнинг устини морена ётқ-изиқлари қоплаган. Оҳактошли ерлар-да унгур, ғор каби карст рельеф шак-ллари, ер ости дарё ва кўллари учрай-ди. Чекка қисмларида паст ва ўртача баландликдаги тоғлар бор. Жан.-ғарби-даги Керри тоғи (1041 м) И. даги энг баланд тоғдир. И. да торфнинг катта захиралари, тошкўмир, қўрғошин-рух, мис, фосфорит бор.
Иқлими — мўътадил океан иқлими, об-ҳавоси беқарор, серёмғир, туман кўп тушади, тез-тез шамол эсади. Янв. нинг ўртача т-раси 5—8°, июлники — 14—16°. Йиллик ёғин 700—2000 мм. И. да дарё, кўл ва ботқоклик кўп. Дарёлари серсув, музламайди, кемачилик-да ва электр энергияси олишда фой-даланилади. Йирик дарёси — Шаннон.
И. нинг кўп қисми торфли яланглик-лар, ўтлоклар. Ўтлоқлари доимо кўм-

кўк. Ялангликларда торфли-ботқоқ ва қумоқ тупроклар учрайди. Ўтлоқ жой-ларнинг тупроғи — подзол ва ўтлоқ-подзол тупроклар. Ҳайвонлари Ғарбий Европаникига ўхшаш, тури кам. Ёвво-йи ҳайвонларнинг купи қириб ташлан-ган. Миллий боғлари: Гленья, Кил-лари.
Аҳолисининг 98% ирландлар, қолган-лари инглизлар, шотландлар. Расмий тиллари — ирланд ва инглиз тиллари, асосий сўзлашув тили — инглиз тили. Диндорларнинг аксарияти католик, бир қисми протестант. Аҳолининг 57% шаҳарларда яшайди. Йирик шаҳарлари: Дублин, Корк, Лимерик.
Тарихи. И. ҳудудида инсон мил. ав. 6-минг йилликдан буен яшайди. Мил. ав. 4-а. да кельт қабилалари кўчиб келиб маҳаллий аҳоли б-н қўшилиб кетган. 5-а. да христиан дини тарқалган. И. га нор-маннлар (795—1014) , инглиз-норманд қўшинлари (1169—71) бир неча бор ҳужум қилди. 14—17-а. ларда ирланд халқи инглиз мустамлакачиларига қар-ши кескин кураш олиб борди. Аммо миллий ирланд давлатининг пайдо бўлишига инглизлар қаршилик кўрсат-ди. 18-а. охирида ирланд ватанпарвар-ларининг босқинчиларга қарши кўтар-ган қўзғолони мустамлакачилар томо-нидан бостирилиб, 1801 й. 1 янв. да «Уния ҳақида акт» эълон қилинди. Шундан кейин Англия ўз парламен-тидан И. вакилларига бир неча ўрин бериб, И. парламентини бекор қилди. 19-а. мобайнида ирланд халқи мустам-лакачиларга қарши курашни тўхтат-мади.
1-жаҳон уруши йилларида И. меҳ-наткашлари урушга ва мустамлакачи-ларга қарши курашди. 1916 й. ги И. қўзғолони мустамлакачилар томони-дан бостирилди. 1919—21 й. лардаги партизанлар уруши натижасида 1921 й. дек. да тузилган Англия — И. бити-мига мувофиқ, И. нинг жан. қисми мустақил деб эълон қилинди ва Англия назоратидаги доминион ҳуқуқини олди. 1937 й. ги янги конституцияда И. «Эйре мустақил давлати» деб эълон қилинди.
2-жаҳон уруши йилларида И. бета-раф турди. Гарчи 1949 й. И. мустақил республика деб эълон қилинган бўлса ҳам мамлакатнинг шим. қисми (Оль-стер)да мустамлакачилар ҳукмронли-ги сакланиб қолди. 1955—61 й. ларда мамлакатни бирлаштириш мақсадида И. махфий ҳарбий ташкилот тўдалари Шим. И. даги маъмурий ва полиция би-ноларига тез-тез ҳужум қилиб турди. 1959 й. И. Ресггубликаси ва Шим. И. ка-саба уюшма марказларининг бирла-шишидан И. тред-юнионлар конгрес-си ташкил топди. Кейинги йилларда И. сиёсатида Шим. И. муаммоси юза-сидан инглиз ҳукмрон доиралари б-н бир битимга эришишга интилиш та-мойили сезила бошлади. 1985 й. да имзоланган битимга биноан, Шим. И. га тааллуқли ички муаммоларни му-ҳокама қилиш учун хукуматлараро маслаҳат органи тузиш кўзда тутил-ган. 1993 й. да имзоланган Декларация ихтилофларни фақат тинч сиёсий во-ситалар б-н бартараф қилиш учун асос яратди. 1998 й. дан Ольстер му-аммосини ҳал этиш жараёнида АКТП ҳукумати воситачилик қила бошлади. И. — 1955 й. дан БМТаъзоси. Миллий байрами — 17 март — Авлиё Патрик куни. 1991 й. дек. да ЎзР суверените-тини тан олган.
Асосий сиёсий партиялари ва касаба уюшмалари. Фианна Файл («Тақдир аскарлари»), 1926 й. ташкил этилган; Фине гал («Бирлашган Ирландия»), 1933 й. асос солинган; И. лейбористлар партияси, 1912 й. тузилган. И. комму-нистик партияси, 1921\й;~асос солинган; Демократах сўл партия. 1992 й. ташкил этилган; Тараққийпарвар де-мократик партия, 1985 й. тузилган; И. ишчилар партияси, 1970 й. асос солинган. И. тред-юнионлар конгресси (1894) И. ва Шим. И. нинг 66 касаба уюшма-ларини бирлаштиради.
Хўжалиги. И. — индустриал мамла-кат. Ялпи ички махулотда саноат улу-ши 37%, қ.х. улуши 10,1%, хизмат со-ҳаси улуши 50% дан кўпроқни ташкил этади. 50-й. ларгача И. иқтисодиё-тида қ.х. ва чорвачилик устун бўлган. Эндиликда у хорижий сармоя ёрда-мида машинасозлик, электроника, кимё саноати каби оғир саноат тар-моқларини ва ички имкониятлар ҳисобига озиқ-овқат, ўрмон, тўқима-чилик, енгил саноат каби анъанавий тармоқларни ривожлантиришга эриш-ди. Кейинги йиллардаги иқтисодий та-

раққиёт туфайли И. ўсиш суръатлари жиҳатидан Европада олдинги ўрин-ларга чиқиб олди. Маҳсулот экспорт қилиш кўпайди.
Саноати. Табиий ресурслари торф, қўрғошин, рух, мис, кумуш, табиий газнинг катта, тошкўмир, те-мир рудаси ва пиритнинг озроқ захи-раларидан иборат. Шулар туфайли кончилик саноати ва айни вақтда қ.х. хом ашёсини қайта ишлаш тармоқла-ри етакчи ўринда. Металлургия (асо-сан, пўлат эритиш), машинасозлик (айниқса, кемасозлик, автомобиль йиғиш, приборсозлик), электротехника, нефть кимёси, қурилиш ашёлари корхоналари бор. Озиқ-овқат тармоқ-лари орасида гўшт, сут, ёғ, пиво, қанд-шакар, спирт-арақ корхоналари айниқса фаол ишлайди. Торф қазиб олиш ва ундан фойдаланиш соҳасида И. дунёда олдинги ўринда туради. И. энергияга бўлган эҳтиёжининг 40% ни ички имкониятлари ҳисобидан қоплайди. Энергия балансида четдан келтириладиган нефтнинг улуши ка-майиб, кўмир ва торфнинг улуши ошиб бормокда. И. да йилига ўртача 14,6 млрд. кВт-соат электр энергияси ишлаб чиқарилади. Мамлакатда хорижий инвестициялар фаол жалб этилган. Бу соҳада Буюк Британиядан та-шқари АҚШ, Германия, Франция, Япониянинг мавқеи кучли. Хорижий сармоя ёрдамида барпо этилган 800 дан ортиқ корхона саноат маҳсулоти экспортининг 80% ни беради.
Қишлоқ хўжалиги. Чорвачилик — мамлакат қ.х. нинг асосий тар-моғи ҳисобланади: бу тармоқ ялпи қ. х. маҳсулотининг 88% ни беради, унинг 80% экспорт қилинади. Асосан, қорамол (7,2 млн.), қўй (9 млн.) бо-қилади. Фермер хўжаликларининг 70% га яқини 25 га гача ерга эга бўлган ўрта ва кичик фермер хўжаликлари-дир. Қ. х. га ярокли ерларнинг салкам 70% яйловларга тўғри келади. Деҳқон-чиликнинг иқтисодиётдаги аҳамияти унчалик катта эмас ва у мамлакатнинг донга бўлган эҳтиёжини қоплай ол-майди. И. да оз микдорда қанд лавла-ги,  сули,  арпа,  буғдой,   картошка

Транспорти. Т. й. узунлиги 2,8 минг км, автомобиль йўллари уз. 92 минг км. Денгиз флоти ривожланган. Асосий портлари — Дублин, Корк. И. четга машина ва асбоб-ускуна, крра-мол, озиқ-овқат, кимё, тўқимачилик махсулотлари ва ш. к. чиқаради. Чет-дан транспорт воситалари, нефть ва б. келтиради. Кейинги йилларда ташки савдода ижобий сальдога эри-шилди. Сайёҳлик ҳам катта даромад келтиради. Савдо-сотиқдаги асосий мижозлари: Буюк Британия, Германия, Франция, АК.Ш ва Россия. Пул бирлиги — ирланд фунти.
Маорифи, илмий ва маданий-маъри-фий муассасалари. И. да 6 ёшдан 15 ёшгача бўлган болаларнинг 9 й. лик мажбурий таълими жорий этилган. Бошланғич мактаб — 6 й. лик. Ўрта маълумот давлатга ёки хусусий шахс-ларга қарашли мактабларда олинади. Ҳар йили мактабларни битириб чиқ-қанларнинг 50% олий ўқув юртлари-га киради. 4 ун-т, уларнинг хузурида коллежлар, жумладан, Дублин ун-ти (Тринити коллежи, 1592), Дублинда-ги Миллий ун-т (1908), Лимерик ш. даги техникага йўналтирилган Миллий олий таълим ин-ти бор. Илмий муассасалари: Дублин қироллик жамияти (1731), И. қироллик академияси (1786), тиббий (1882), ижодиёт (1932), рассомлик, ҳайкалтарошлик ва меъ-морлик (1823) тармоқ академиялари. Энг йирик кутубхоналари: Дублинда-ги Миллий ва Халқ кутубхоналари. Музейлари: Дублиндаги Миллий музей (1731), Миллий галерея (1864), Фуқаролик музейи (1953), Замонавий санъат галереяси (1953).
Матбуоти, радиоэшиттириши ва те-лекўрсатуви. Асосий газ. ва жур. лари: «Айриш индепендент» («Ирландия мустақиллиги», инглиз тилидаги кун-далик газ., 1905 й. дан), «Айриш пресс» («Ирландия матбуоти», инглиз тилидаги кундалик газ., 1931 й. дан), «Айриш тайме» («Ирландия вакти», инглиз тилидаги миллий кундалик газ., 1859 й. дан), «Ивнинг геральд» («Кеч-ки хабарчи», инглиз тилидаги миллий кундалик газ., 1891 й. дан), «Инню» («Бугун», ирланд тилидаги ҳафталик миллий газ., 1943 й. дан»), «Ирис эфи-гюль» («Расмий газета», ирланд тили-да ҳафтасига 2 марта чикадиган газ., 1922 й. дан), «Айриш пипл» («Ирланд халки», инглиз тилидаги ҳафтанома),
«Айриш соушелист ревью» («Ирланд социалистик шарҳи», инглиз тилида ҳар чоракда чиқадиган назарий жур., 1969 й. дан), «Айриш уоркерс войс» («Ирланд ишчилари овози», инглиз тилидаги ҳафталик бюллетень). И. радио ва телекўрсатуви давлат маҳкама-сидир. И. да 1926 й. дан радиоэшитти-риш, 1961 й. дан телекўрсатувлар олиб борилади.
Адабиёти ирланд ва инглиз тилла-рида. Халқ оғзаки ижодининг дастлаб-ки намуналари 1-а. да яратилган. Сўнгроқ диний мавзудаги ёзма ада-биёт (6-а.), тарихий вокеаяар ва ми-фологик сюжетли сагалар (8—9-а. лар-да) пайдо бўлган. 12-а. да бардлар (халқ бахшилари) шеърияти юқори босқичга кўтарилади.
16—18-а. лар И. дунёвий ва диний адабиётида ватанпарварлик ғоялари тарғиб қилинди, деҳқонлар ҳаёти акс эттирилди (Ф. О'Найв, Ж. Нажент, Э. О'Хасси ва б. адиблар). Ж. Китинг қаламига мансуб «Ирландия тарихи» (1640) алоҳида аҳамиятга эга бўлди. И. жамиятининг уруғчилик тузилмаси барбод бўлгач, бардлар шеърияти та-наззулга учради. Поэзияда халқчиллик руҳи кучайди (Э. О' Рахилли, Ж. Мак-Доннелл, О. Р. О'Салливан). 18-а. охиридан инглиз тилидаги адабиёт-нинг салмоғи оша борди. 19-а. 1-яр-мида романтизм ирланд адабиётида бош йўналиш бўлди. 40-й. ларда энг истеъдодли шоирлар «Ёш Ирландия» инқилобий-демократик ташкилоти теварагида бирлашди. Ж. К. Манган, С. Фергюсон, Т. Дэвис сиёсий сатира ва инсоний лирика анъаналарини да-вом эттирдилар. Ватанпарварлик бал-ладаси энг оммавий жанр бўлиб колли. Прозада тарихий ва оилавий-маи-ший мавзудаги романлар яратилди (Ж. Гриффин, Ж. Бейним, М. Эжуорт, У. Карлтон). 19-а. охирларида «Ирланд уйғониши» деб атал-ган миллий-маданий ҳаракат бошланди, У. Б. Йитс бу ҳаракат-нинг ташаббускорла-
ридан бўлди. Уильям Йитс ўз ижоди-да кельт мифологиясига қайтди. Бу ирланд миллий адабиётини қайта вужуд-га келтириш имконини берди. Йитс ўзининг театр асарлари б-н шеърий драмага кўп янгиликлар киритди. 20-а. бошларидаги адабиётда поэзия ва драматургия етакчи мавқени эгалла-ди. 1916 й. да инглиз мустамлакачила-ри томонидан отиб ташланган ватан-парвар шоирларнинг ижоди ирланд халқининг инқилобий анъаналари руҳи б-н суғорилган эди. 20—30-й. ларда реалистик романчилик етакчи жан-рга айланди (П. О'Доннелл, Ш. О'Фа-олейн, Л. О'Флаэрти, Ж. Фелан). И. О'Кейси ўз таржимаи ҳоли асосида ёзган эпопеясида мамлакат ижтимо-ий-сиёсий ҳаёти ва халқ миллий-озод-лик ҳаракатини ҳар томонлама чуқур тасвирлаб берди. 60—80-й. ларда яратилган асарларда ишончсизлик, ожиз-лик, ёлғизлик кайфиятлари ва золим-ларга қарши халқ нафрати акс этди. Ольстердаги инсон ҳуқуқлари учун ку-раш — ҳоз. И. адабиётининг энг асосий мавзуларидан бири. Ж. Каррик, Р. Мёрфи, Т. Кинселла, Б. Клив, Б. Фрил асарлари бунга мисолдир.
Меъморлиги қад. кельт маданияти заминида вужудга келган. Жез даври-дан харсанг тошлардан барпо этилган сағаналар ва диний иншоотлар сақ-ланиб қолган. 5—11-а. ларда И. да тош капелла-ибодатхоналар, баланд соқчи миноралар (Глендалох, Келс ва б. жойларда), 12-а. охиридан 14-а. гача готика услубида бутхоналар қурилган. Роман ва готика услубларидаги бино-лар (12—16-а. лар)да И. меъморлиги-нинг ўзига хос томонлари сакланган (Дублиндаги Крайст-чёрч ибодатхона-си ва б.). 17—18-а. ларда ва 19-а. бош-ларида Дублинда инглиз классициз-ми услубида маъмурий бинолар, са-ройлар ва уйлар, 1829 й. дан инглиз неоготикаси услубида черковлар қу-

ридди. 19-а. ва 20-а. бошларида порт шаҳарларида режали ва қоришиқ ус-лубдаги бинолар пайдо бўлди. 20-а. 2-ярмидан И. шаҳарларида замонавий бино ва меъморий мажмуалар қурила бошлади (М. Скотт ва Т. Кеннеди каби меъморларнинг Дублин ва Голуэйда-ги ишлари).
Тасвирий санъатида жез давридан геометрик нақшли тилла зеб-зийнат асбоблари, темир давридан мураккаб гулдор металл буюмлар сакланиб крл-ган. 5—12-а. ларда иморатлар, тош хоч-лар, жез пластиналар ҳайвонлар тас-вири туширилган нақш б-н зийнат-ланган. Нафис китоб миниатюралари (8-а. га мансуб «Келс Инжили») яра-тилган. 18-а. да кўпчилик рассомлар (Ч. Жервас, тўнғич Н. Хоун, Ж. Баррет ва б.) Англияда таълим олиб, ўша ерда ижод қилдилар. 19-а. рассомлари реализм ва ўзига хосликка интилди (кен-жа Н. Хоун манзаралари, У. Осборн картиналари). 20-а. бошларида миллий реалистик мактаб шаклланди, манза-ра ва портретлар яратилди (Ж. Б. Йитс, Ч. Лэмб, Ж. X. Крейг, В. Ирл ва б.). Ҳоз. И. да реализм анъаналари б-н бир қаторда модернизм йўналишлари тарқалган. Халқ ҳунармандчилигида тўқимачилик, каштачилик, қамишдан буюмлар тўқиш ривожланган.
Мусиқа фольклори қадимдан бир овозли бўлган. 16-а. охиридан кўп овоз-ли диний мусиқа ривожланган. Рора Долл О'Катайн, Ж. ва X. Скотт, Кэ-ролл О'Дейли, Т. ва У. Конеллан ва б. арфа учун куй ҳамда ишқий қўшиқлар яратган дастлабки профессионал ком-позиторлардир (16— 17-а. лар). И. да профессионал мусиқанинг шаклланиши-да 18-а. да Д. Мёрфи, М. Келли, Ж. Фидц, 19-а.да М. Балф, 20-а. да Ч. Стан-Дублин шаҳри.
форд, А. Бакс ва б. мухим роль ўйнаган. 1856 й. Дублинда консерватория, 1964 й. да миллий опера труппаси ташкил этилди. Дублин ва Корк мусика мар-казларидир. И. да симфоник оркестр-лар, хор бирлашмалари, мусиқа жами-ятлари бор.
Театри. Бадиий ўқиш ва бадиҳачи-лик санъати И. да мажусийлик давридан мавжуд. 16-а. да Дублинда диний мавзудаги драмалар кўрсатилган. 17-а. дан инглиз аслзодалари учун театр-лар ташкил топган. 1899 й. У. Б. Йитс ва А. Грегори Дублинда И. адабий те-атрини туздилар. 1901 й. да И. миллий драма жамияти, 1904 й. да унинг за-минида Дублиндаги доимий театр (кейинчалик Аббатлик театри) юзага келган. Аббатлик («Эбби театр») да эса спектакль яратишнинг янги принцип-лари ишлаб чиқилди. 1922 й. драма иттифоқи ташкил топди. 1928—31 й. ларда Голуэйда Гэль театри ишлади. 1929 й. да Э. Хелтон ва М. Мак-Лиамо-ир томонидан Дублинда замонавий те-атрларнинг новаторлик усулларини тасдикдайдиган театр вужудга келди. Унинг саҳнасида ирланд муаллифла-рининг пьесалари, У. Шекспир, О. Уайльд, Б. Шоу, А. П. Чехов, Л. Толстой асарлари қўйилди. 1939 й. дан Аббатлик театри гэль тилидаги спек-таклларни ҳам намойиш эта бошлади.
Киносига 1936 й. асос солинган. 30— 40-й. ларда И. кино ин-ти ташкил бўлган. 1958 й. дан «Ардмор» киносту-дияси ишлай бошлади. «Образлар», «Оч бинафша ранг такси» каби фильмлар ишланди. «Йитс мамлакати», «Ирландия халқи», «Озодлик», «Бу тошлар қолади» каби ҳужжатли фильмлар яратилди. 1982 й. «Қувилганлар» бадиий фильми (реж. Винн-и-Симонд) экранга чиқди. Машҳур реж. лари: М. О'Келли, П. Кэри, Б. Куини, Р. Мангс, Л. Маркес, Д. Комерфорд, К. Гикки. 1970 й. да кинематографиячилар бирлашмаси ту-зилган.
Узбекистан — И. алоқалари. Ўзбе-кистон мустақилликка эришгач, икки мамлакат ўртасида савдо-иқтисодий алоқалар ривожлана бошлади. Ўзбеки-стон И. га, асосан, пахта толаси ва бир оз миқдорда маъданли ўғит экспорт қилади. И. дан дон, мол ёғи, ўсимлик ёғи ва сариёғ, пластмасса ва ундан ясалган буюмлар, дори-дармон, кий-им-кечак, органик кимёвий бирикма-
лар, электр жиҳозлари ва ш. к. ларни сотиб олади. Шу тариқа 2000 й. да ўза-ро товар айланмаси 14,3 млн. AKIIT долларига етди. «Ўзбексавдо» уюшма-сининг «Тижорат» фирмаси И.нинг «Verloni ltd» фирмаси б-н И. дан Ўзбе-кистонга 2,6 млн. долларлик кунгабо-қар ёғи етказиб бериш ҳақида шарт-нома тузган. «Ўзбекэнерго» давлат-ак-циядорлик компанияси 1995 й. дан И. нинг «Esb International» фирмаси б-н ҳамкорлик қилмоқда. Шу йили бу фирма халкаро ташкилотлар томонидан кўрсатилаётган техникавий кўмак дастури доирасида Европа Ҳамжа-мияти Комиссияси (ЕҲК)нинг «ЎзРда электрлаштириш тармоғини бошқа-риш тизимини такомиллаштиришга техникавий ёрдам» деб аталган «EUZ 92/020» лойиҳасини бажарди. 1997 й. да фирма ЕҲК ўтказган тендерда ғо-либ чиқиб, «Ўзбекэнерго» давлат-ак-циядорлик компаниясида янги «EUZ 9603» лойиҳасини бажаришга ки-ришди.
И. нинг «Челдон Лтд» фирмаси Ўзбе-кистонда ишлаб чикарилмайдиган тур-ли смолалар, юқори ва паст босимли полиэтиленни «Қурилишпластмасса» акциядорлик жамиятига, коксни «Сан-техлит» акциядорлик жамиятига, КС-11 смоласини «Оҳангароншифер» акциядорлик жамиятига етказиб бер-мокда.
ЎзРда ирландиялик сармоядорлар иштирокидаги 9 корхона фаолият кўрсатади. Шундан 7 таси қўшма корхона ва 2 таси ирланд сармояси 100% бўлган корхонадир. И. нинг 2 фирмаси: «Херкос Лимитед» (рангли металлургия корхоналари учун хом ашё сав-доси, юксак технологияли товарлар и. ч.), «Ай-Си-Ти Интернейшнл Кот-тон энд Текстайл Трейдинг К0 Лтд» (пахта савдоси) ваколатхоналари мавжуд.
ИРЛАНДИЯ ДЕНГИЗИ - Атланти ка океанининг чекка денгизи. Буюк Британия о. б-н Ирландия о. оралиғи-да. Шим. ва Сан-Георг бўғозлари op-кали океан б-н туташган. Материк са-ёзлигидажойлашган. Майд. 47 мингкм2. Чуқ. 157 м гача. Йирик ороллари: Мэн ва Англси. Қирғоқларида қўлтиқ ва қўлтиқчалар кўп. Йил давомида ғар-бий шамоллар эсиб туради. Қишда бўронлар бўлади. Сув т-раси қишда 5°—16°. Шўрлиги 32%O— 34,5%с. Сув са-тҳининг кўтарилиши ҳар ярим сутка-

да такрорланиб, бал. 8,4 м га етади. Балиқ овланади. Йирик портлари: Ливерпул (Буюк Британия) ва Дублин (Ирландия).
ИРЛАНДИЯ ОРОЛИ - Британия ороллари архипелагидаги орол. Шимол, ғарб ва жан.дан Атлантика океани, шаркдан Ирландия денгизи ўраб тура-ди. Шим. ва Сан-Георг бўғозлари орқа-ли Буюк Британия о.дан ажралиб ту-ради. Майд. 84 минг км2, шим. дан жа-нубга уз. 450 км, эни 300 км атрофида. Қирғоклари нотекис, қўлтиқ ва қояли ороллар кўп. И. о.нинг ички қисми Марказий текислик, чеккалари паст тоғлар (Каррантуилл чўққиси, бал. 1041 м гача) ва платолардан иборат. Икди-ми мўътадил, океан иқлими, қиши юмшоқ, ёзи салқин ва серёғин. Дарё (Шаннон ва б.), кўл (Лох-Ней, Лох-Эрн ва б.) ва ботқоқлик кўп. Ўсимлик-лари йил бўйи яшил бўлиб турадиган ўтлоқ ва верескзорлардан иборат. И. о. нинг катта қисмида Ирландия давлати, шим.-шарқида Шимолий Ирландия жойлашган. Йирик шаҳарлари — Дублин, Белфаст.
ИРЛАНДИЯ ҚЎЗҒОЛОНИ - Англия ҳукмронлигига қарши кўтарилган миллий озодлик қўзғолони (1916, 24— 30 апр.). Унга Ирландияга мухторият ҳуқуқи бериш ҳақида 1914 й. қабул қилинган ҳужжатнинг амалга оширил-май келишидан халқ оммасининг но-розилиги сабаб бўлди. Ҳаракатга Ж. Конноли бошчилигидаги Ирландия фуқаролар армияси раҳбарлик қилди. Қўзғолончилар Дублин майдонида Ирландияни республика деб эълон қилди, Вақтли ҳукумат тузилди. Дуб-линдан сўнг қўзғолон Эннискорти ва Атенрай каби купгина шаҳарларга та-рқалди. 6 кун давом этган жангдан сўнг инглиз қўшинлари томонидан қўзғо-лон шафқатсизлик б-н бостирилди. Қўзғолоннинг бошлиқлари отиб таш-ланди, оддий иштирокчилари қувғин қилинди.
ИРЛАНДЛАР (ўзларини э р и н н а х деб атайдилар) — халқ. Ирландиянинг асосий аҳолиси. Умумий сони 7,8 млн. киши (1990-й.лар ўрталари), жумладан Ирландияда 3,4 млн. киши, Буюк Бри-танияда 2,5 млн. киши, АҚШ ва Кана-дада ҳам яшайдилар. Европеоид ирки-га мансуб. Ирланд ва инглиз тилларида сўзлашадилар. Диндорлари — асосан, католиклар.
И рланд   элати (10— 12-а. ларда шак-лланган) нинг асосини кельт тилла-
Ирланд халқининг анъанавий турар жойи.
рида сўзлашувчи гэллар ташкил қил-ган, улар оролга мил. ав. 4-а. да кўчиб келиб оролнинг қад. аҳолиси б-н ара-лашиб кетган. Гэлларнинг ижтимоий тизими — патриархал уруғлар — клан-лар И. да 16—17-а. гача, баъзи урф-одатлари эса 19-а. гача сакланиб қол-ган. Ирланд миллати инглизлар мус-тамлакаси шароитида 18—19-а. ларда шакллана бошлаган. 1921 й. мустақил Ирландия давлати барпо этилгач, ирланд тили расмий тил сифатида эъти-роф этилган. И. нинг аксарияти қ. х. б-н банд.
ИРЛИР ТОҒИ — Марказий Қизил-қумдаги Бўкантовнинг таркибига ки-рувчи Бўздўнгтовнинг энг баланд жойи (764 м). Палеозой эрасининг мармарлашган оҳактошларидан тар-киб топган. Шим. ён бағри тикроқ, жан. эса нисбатан ётиқ. Тик кўтарилган қоялар ўткир қиррали, нураган жинс парчалари тоғ этагини қоплаб ётади. Тоғ ён бағирлари қуруқ сойлар б-н ўйилган. Карст ҳодисаси ривожланган. Иклими кескин континентал. Йиллик ёғин 200 мм га яқин. И. этакларида чучук сувли булокдар бор. Бўз қўнғир тупрокдарда сийрак чала буталар, ён бағирларида эса шувоқ, оқ жусан, боялич ўсади. Яйлов чорвачилигида фойдаланилади.
ИРМОҚ — катта дарёга қуйиладиган дарё, сой, жилға. Одатда, И. ўзи қуйи-ладиган дарёдан камсув, шунингдек, водийси бошқа томонга йўналган бўла-ди. Кўл ва б. ички сув ҳавзаларига қуй-иладиган дарёлар ҳам баъзан И. дейи-лади. Географик адабиётларида 1-, 2-, 3- ва ҳ.к. тартибли ирмоклар фарқ кили-нади. Мае, бирор дарёга бевосита қўшиладиган сойлар 1- тартибли И. лар, бу сойларга қуйиладиганлари 2-тартиб-ли И. лар дейилади ва ҳ. к. Айрим тур-кий тилларда, жумладан, усмонли турк-лар тилида И. деганда умуман дарё ту-шунилади.
ИРОДА — одамнинг ўз фаолияти ва психик жараёнларини ўзи бошқариш-да намоён бўладиган қобилияти. Ин-сон И. вий ҳаракатини амалга оширар-кан, ўзига хукмрон эҳтиёж ва хоҳиш-
ларига қарши туради: И. учун «мен хоҳ-лайман» деган кечинма эмас, балки «керак», «бажаришим шарт» деган кечинма хосдир.
Инсон фаолиятининг барча турлари ва ҳар қандай меҳнат кишидан мустаҳ-кам И. ни талаб қилади. И. меҳнатда пайдо бўлади ва тобланади. И. нинг онгдаги фаолияти ҳаракат мақсадини белгилашда, мақсадга эришиш воси-талари ва йўл-йўриқларини олдиндан аниқлаб, маълум қарорга келишда ҳамда бу қарорни ижро этишда намоён бўлади. Одамда И. нинг қай даража-да эканлиги мақсадни қандай рўёбга чиқаришида кўринади. И.вий ҳаракат жараёнларида киши ички ва ташқи тўсиқларга дуч келади. Ички тўсиқлар кишининг ўзига, унинг ички майлла-рига хос ҳолат. Кишининг ички майл-ларини енга олиш, ўзини бошқариш ва ўз устидан ҳукмронлик қила билиш лаёқати ички И. деб аталади. Ташқи тўсиклар теварак-атрофдаги воқелик-да учрайди. Кишининг ана шундай таш-қи тўсиқларни енга олиш лаёқати ташки И. деб аталади. Иродавий фаолиятда ташқи тўсиқларни енгиш (ташқи И.) ички тўсиқлар (ички И.) ни енгиш б-н узвий боғлиқ.
И. нинг муҳим сифатлари: ўзини тута билиш, дадиллик, қатъийлик, чидам ва тоқат, принципиаллик, мустақил-лик ва б. И. кучи шу сифатларнинг қай даражада намоён бўлишига қараб бел-гиланади. Киши юксак ғояларга асос-ланган онгли қатъият ва сабот б-н ўз ҳаракати йўлидаги тўсикдарни енгар экан, у кучли И. эгаси ҳисобланади. И. кишининг характери б-н узвий боғлиқ, унинг шаклланишида муҳим роль ўйнайди.
ИРОКЕЗ ТИЛЛАРИ - АҚШнинг шим.-шарқий қисми ва Канаданинг унга қўшни ҳудудларидаги Шим. Америка индейслари тилига яқин қардош тиллар. И. т. ўз таркибига ирокез, эри, сенека, онеида, тускарора, могавк, гурон ва чероки тилларини бирлашти-ради. И. т. кадло, павни, арикара ва б. тиллар б-н (АҚШ марказий қисмида-ги) ирокуа-каддо оиласини ташкил этади ва ўз навбатида каттароқ тил оиласи — хока-сиуга бирлашади. И. т. фонетика тизимида 20 фонема бор, буларда вокаллик кучли. Феъллар полисинтетик, аффиколарга бой, инкор-порациядан фойдаланади. Бу гапнинг асосини ташкил этади. И. т. да сўз ясаш   ривожланган.   Чероки   тилида

бўғин-ёзув мавжуд. Бу ёзув 19-а. бош-ларида Секвойя исмли индейс томо-нидан яратилган бўлиб, 85 белгидан иборат.
ИРОКЕЗЛАР - 1) АҚШ ва Канада-даги индейс халклари гуруҳи (И. пе-тунлар, гуронлар, чирокилар ва б.). Ирокез тилида сўзлашадилар. 17—18-а. ларда кўпчилик халқлар И. га қўшилиб кетган; 2) И. (ўзларини ходеносауни деб атайдилар) АҚШ (Нью-Йорк ва Оклахома штатларида 60 минг киши, 1990-й.лар ўрталари) ва Канада (Онтарио ва Квебек вилоятларида 30 минг киши)даги И. гурухларидан иборат халқ. Монголоид ирқига мансуб. Ибтидоий диний ақидаларга сиғинадилар, хрис-тианлар ҳам бор. 16—18-а. ларда сенека, хаюга, онондага, онейда, могаук-лардан ташкил топган «Ирокез лига-си» деб аталмиш қабилалар иттифо-қини  тузганлар.
ИРОҚ, Ироқ Республикаси (А1-Jumhuriyah al-lragiyah) — Жан.- Fap-бий Осиёда, Дажла ва Фурот дарёлари оралиғида жойлашган давлат. Майд. 438 минг км2. Аҳолиси 23,3 млн. киши (2001). Пойтахти — Бағдод ш. Маъмурий жи-ҳатдан 18 муҳофаза (вилоят)га бўли-нади.
Давлат тузуми. И. — республика. 1970 й. 16 июлда кучга кирган Муваққат конституция амал қилади. Давлат бош-лиғи — президент (1979 й. июлидан Саддам Ҳусайн, айни вақтда у бош вазир, Инқилобий қўмондонлик кен-гаши раиси ва қуролли кучлар олий бош қўмондони). Президентнинг вако-лат муддати — 7 й. 2002 й. 15 окт. даги референдумда С. Ҳусайннинг президен-тлик ваколати яна 7 йилга узайтирил-ди. Қонун чиқарувчи ҳокимият — Мил-лий  кенгаш  (парламент); у  4 й.   муд-

датга сайланади. Ижроия ҳокимиятни президент ва хукумат амалга оши-ради.
Табиати. И. ҳудудининг кўп қисми Юқори ва Қуйи Месопотамия текис-ликларидан иборат. Шим. ва шим.-шарқида Арманистон ва Эрон тоғлик-лари (бал. 3000 м дан юқори), жан. ва жан.-ғарбида Сурия-Арабистон ясси-тоғлигининг чекка қисми (бал. 900 м гача) жойлашган. Юқори Месопотамия (ёки Жазира) бал. 300—450 м текис платодан иборат. Қуйи Месопотамия эса бал. 100 м дан ошмайдиган ал-лювиал пасттекисликдир. Асосий фойдали қазилмалари — нефть ва газ. Фосфорит ва олтингугурт конлари ҳам бор.
Икдими И. нинг шим. қисмида кон-тинентал Ўрта денгиз икдими, ёзи ис-сиқ ва қуруқ, қиши илиқ ва серёмғир, жан. да тропик иклим. Мосулда июл-нинг ўртача т-раси 34°, янв. ники 7°. Қишда тоғларда қор ёғади. Энг паст т-ра — 18° гача. Басрада янв. нинг ўрта-ча т-раси 11°, авг. ники 34°, баъзан 50° га етади. Йиллик ёғин тоғларда 500 мм гача, мамлакатнинг жан.-шарқида 60— 100 мм. И. ҳудудидан ўтган Дажла ва Фурот дурёларидан сугоришда кенг фойдаланилади. Ал-Курн ш. ёнида бу дарёлар қўшилиб, ягона Шатт ул-Араб дарёсини ҳосил қилади ва Форс қўлти-ғига қуйилади. Қуйи Месопотамияда майда кўл кўп. Чўлларида сув вақтин-ча оқадиган сойликлар бор. Тупрокла-ри — дарё водийларида суғориладиган унумдор аллювиал тупроқ. И. нинг калган қисмида дашт ва чала чўлга хос каштан ва бўз тупроклар тарқалган. Тоғ-ли жойларда тоғ-ўтлоқ тупроклари уч-райди. И. ҳудудининг кўп қисми дашт, жан.-ғарби чўл ва чала чўл. Тоғ ён бағирларида сийрак бутазорлар, дарё водийларида терак ва толзорлар бор. Шатт ул-Араб водийсида хурмозор кўп. И. нинг ҳайвонот дунёси хилма-хил. Текисликларда ғизол, ёввойи эшак, ола сиртлон, чиябўри, қоплон яшайди. Кемирувчилар, судралиб юрув-
чилар (жумладан, заҳарли кўлбор илон) ва зарарли ҳашаротлар (чигирт-ка, фаланга, чаён) кўп. Дарё қирғоқ-ларида қўтон, қизилғоз, сақоқуш уч-райди.
Аҳолиси, асосан, араблар (75%) ва курдлар (20%); шунингдек, турк-манлар, осурий (айсор)лар, эроний-лар, арманлар ва б. ҳам яшайди. Рас-мий тили — араб ва курд тиллари. Асосий дини — ислом. Аҳолисининг 96% мусулмонлар (62% шиалар ва 34% сун-нийлар). Христианлар \ам бор. Аҳоли-нинг 70,4% шақарларда яшайди. Йирик шаҳарлари: Бағдод, Басра, Мосул, Каркук, Нажаф.
Тарихи. И. худуди (Месопотамия) — дунёдаги энг кад. маданий марказлар-дан бири. Мил. ав. 7-минг йилликда илк суғорма деққончилик, чорвачилик ри-вожланган. Мил. ав. 3-минг йилликда шаҳарлар пайдо бўлган, бир неча майда кулдорлик давлатлари вужудга кел-ган. Мил. ав. 2-минг йилликда улар Бо-бил подшохлигига бирлашган. Мил. ав. 6-а. да И. худуди Ахоманийлар, кейин-чалик Салавкийлар (мил. ав. 4—2-а. лар) ва Парфия (мил. ав. 2-а.—мил. 3-а.) дав-латларининг хўжалик, савдо маркази бўлган. Сосонийлар хукмронлиги дав-рида бу ерда христианлик, яхудийлик ва б. динлар б-н бирга зардуштийлик ҳам тарқалган.
7-а. 30-й. ларида Месопотамияни араблар эгаллаган. 661 й. у Умавийлар халифалигига кўшиб олинди. Аҳоли ўртасида ислом дини ва араб тили кенг таркала бошлади. 750—1055 й. лари бу ерда аббосийлар хукмронлик қилди. Кейинчалик салжуқийлар, 13-а. 2-яр-мида мўғуллар бостириб кирди. 14-а. охири — 15-а. бошида И. Амир Темур салтанати таркибига кирган. 16-а. 30-й. ларида И. ни турклар, 17-а. бошида сафавийлар эгаллади. 17-а. 2-чораги-дан 1-жаҳон уруши охиригача Усмон-ли турк империяси таркибида бўлди. 1-жаҳон урушидан кейин И. ни инг-лизлар босиб олди ва талон-торож қилди. 1920 й. И. устидан Буюк Британия мандати ўрнатилди. Шу пайтдан эътиборан мустамлакачиликка карши бутун мамлакат бўйлаб миллий озод-лик қўзғолони бошланиб кетди. Бу қўзғолон шафқатсизлик б-н бости-рилган бўлса ҳам, инглизлар миллий ҳукумат тузишга розилик берди. И. амир Файсал бошчилигидаги подшоҳ-лик деб эълон қилинди, аммо у инглизлар назоратида эди. Англия И. под-

шохлигини оғир шартномалар тузиш-га мажбур қилди (1922, 1923). И. нефти Англия бошлиқ монополиялар, асосан «Ирак петролеум компани» (1929 й. гача «Теркиш петролеум») ихтиёрида қолди. 1932 й. Буюк Британия И. қа расмий жиҳатдан мустақил-лик берди, аммо ҳарбий-сиёсий на-зорат қилиб туриш ҳуқуқини олди. И. ҳукуматининг Буюк Британия б-н ҳамкорликни кучайтириш, қишлоқ-ларда заминдорлар қукмронлигини мустаҳкамлашни кўзда тутган сиёса-ти халқни очликка олиб келди ва си-ёсий ҳуқуқлардан маҳрум этди. Бу си-ёсатга қарши деҳқонларнинг қўзғо-лонлари бўлиб ўтди (1930—36). Иш-чилар ўз ҳуқуқлари учун кураш бошлади. Бир неча касаба уюшмалари тузилди. И. ҳукуматининг сиёсатидан майда миллий зиёли ва зобитларнинг бир қисми ҳам норози бўлди. Ҳукумат раҳбарлари бир неча марта ўзгарти-рилди. 1941 й. окт. да Нури Сайд раҳ-барлигида янги ҳукумат тузилди. 2-жаҳон уруши даврида меҳнаткашлар аҳволи оғирлашиб, халқ ҳаракатлари кучайди. Натижада сиёсий маҳбуслар озод қилинди.
Урущдан кейин миллий озодлик ҳаракати кучайди. Араб-Исроил уруши даври (1948—49) да ҳукумат мамлакат-да қатағон ва таъқиб қилиш сиёсатини олиб борди, парламент тарқатилди, сиёсий партиялар ва касаба уюшмалари фаолияти тақикланди. АҚШ б-н И. ўртасида «техника ёрдами» (1953), «ҳар-бий ёрдам» (1954) тўғрисида щартно-малар тузилди. 1955 й. И.-Туркия ҳар-бий шартномаси имзоланди. Бу эса Бағ-дод пактининг тузилишига асос бўл-ди. Мамлакатдаги ватанпарвар кучлар озодлик ва демократия учун курашни тўхтатмадилар. 1956 й. да И. армиясида «Озод зобитлар» номли яширин инқи-лобий ташкилот тузилди. 1957 й. И. Компартияси, Миллий демократик партия, Мустақиллик партияси («Ис-тиқлол») ва Араб социалистах уйғо-ниш партияси (Баас) нинг бирлашу-видан Миллий бирлик Фронти (МБФ) ташкил топди.
1958 й. 14 июлда МБФ, «Озод зобитлар» ташкилоти ҳамда меҳнаткаш-ларнинг биргаликдаги ҳаракати натижасида подшохлик ағдарилди ва И. республика деб эълон қилинди. Аб-дулкарим Қосим бошчилигида ҳуку-мат тузилди. Республика ҳукумати И.нинг Бағдод пактидан чиққанлиги-ни эълон қилди. И. даги инглиз ҳарбий

базалари   тугатилди   (1959   й. нинг 30 майида).
1958 й. 26 июлда қабул қилинган Конституцияда барча фуқаролар қонун олдида тенг ҳуқуқлар ва демократик эркинликлар б-н таъминланажаги қайд этилди. Шундан сўнг касаба уюшма ташкилотлари ва сиёсий партиялар очиқ ишлай бошлади. Ҳукумат сиёсий маҳбусларга афв умумий эълон қилди. Аёллар эркаклар б-н тенг ҳуқуққа эга бўлди. Чет эл фирмаларининг И. ерла-рига эгалиги чекланди.
Ҳукуматнинг халқпарварлик сиёса-ти ички ҳурофий кучларнинг қарши-лигига учради. А. Қосим ватанпарвар ташкилотлар фаолиятини чеклашга мажбур бўлди. 1961 й. сент. да курд хал-қига қарши уруш бошлади. 1963 й. фев. да давлат тўнтариши бўлиб, ҳокимият Бааснинг экстремист раҳбарлари кулига ўтди. Улар демократларни жисмонан йўққилишга киришди. Минглаб ватан-парварлар ўлдирилди ва қамоққа олин-ди. Бундай зулмкор сиёсатга нисбатан халқ ғазаби кучайиши натижасида Баас раҳбарлари икки қарама-қарши гуруҳга бўлинди. 1963 й. нояб.да ҳокимиятни А. С Ориф бошлиқ ҳарбийлар қўлга олди. 1963—68 й. лар турли сиёсий гу-рухларнинг ҳокимият учун кураши б-н ўтди. Ҳукуматга қарши намойиш-лар бўлди. 1968 й. июлдаги давлат тўнта-риши натижасида ҳокимият генерал Аҳмад Ҳасан ал-Бакр бошчилигидаги Баас раҳбарлари қўлига ўтди. Ҳукумат сиёсий маҳбусларни озод қилиб, ол-динги вазифаларига қайта тайинлади. Кам ҳақ оладиган меҳнаткашлар «му-дофаа солиғи» дан озод бўлли. Меқнат, нафақа, ишчиларнинг ижтимоий таъминоти, ер ислоҳоти ҳақида янги қонун қабул қилинди (1970). Инқ-илобий қўмондонлик
кенгаши И. давлати доирасида курдлар-нинг миллий мухториятини тан олди. И. Курдистонидаги харбий ҳаракатлар тўхтатилди. Курд тараққийпарвар таш-килотларига эркинлик берилди. Курд тили иккинчи расмий тил деб эълон қилинди. Ҳукуматга 5 курд киритилди. Курдистонни ривожлантириш дастури амалга оширила бошлади. 1974 й. 11 мартда И. Курдистони мухторияти эълон қилинди.
1979 й. С Ҳусайн мамлакат президен-ти бўлгач, 1980 й. сент. да Ироқ б-н Эрон ўртасида Шатт-ул Араб дарёси бўйлаб ўтган чегара хусусидаги жанжал қуролли тўқнашувга айланиб кетди. 8 й. давом этган бу можаро Яқин Шарқ ва Форс кўрфази атрофидаги вазият-ни кескинлаштириб юборди. Ниҳоят, 1990 й. 15 авг. да Ироқ президента Саддам Ҳусайн Эрон президента А. А. Ҳошимий-Рафсанжонийга мактуб йўллаб дарҳол сулҳ тузишни таклиф этди. Эрон бу таклифни қабул қилди. Аммо бу уруш мамлакат иқтисодиёти-га катта зарар етказди.
1990 й. 1 авг. дан 2 авг. га ўтар кеча-си И. қўшинлари Кувайт ҳудудига бо-стириб кирди ва бир неча кун даво-мида уни қамал қилиб турди. Бағдод Кувайтнинг Ироқ б-н «тўла-тўкис ва абадий бирлашганини» эълон қилди. БМТ Хавфсизлик Кенгаши Кувайтнинг И. томонидан босиб олинишини қоралади ва И. қўшинлари Кувайт-дан дарҳол олиб чиқиб кетилишини талаб қилди, И. қа қарши қаттиқ иқтисодий жазо чоралари жорий этди. Аммо И. раҳбарияти бу талабни бажар-мади. Натижада БМТ Хавфсизлик Кенгашининг «мазкур регионда тин-члик ва хавфсизликни тиклаш учун барча зарур воситалардан фойдала-ниш» тўғрисидаги қарорига биноан, АҚШ, Буюк Британия, Франция, бир қатор араб давлатлари ҳарбий қисм-ларидан иборат кўп миллатли кучлар-

нинг қўшинлари 1991 й. 16 янв. дан 17 янв. га ўтар кечаси И. қа қарши уруш ҳаракатлари бошлади. «Чўлдаги бўрон» деб аталган бу жангда И. қўшинлари мағлубиятга учради. 1994 й. Юнояб. да И. Кувайтнинг суверенитета, ҳудудий бутунлиги ва халқаро чегараларини тўла-тўкис ва узил-кесил тан олиши-ни билдирди. БМТ Хавфсизлик Кен-гаши қарорларига мувофиқ, И. нинг оммавий қирғин қуроллари захирала-ри, уларни элтувчи воситалар ва и. ч. қувватларини аниқлаб, йўқ қилиб ташлаш учун махсус комиссия тузил-ди. И. дан барча турдаги хом ашё, шу жумладан, нефть, тайёр маҳсулотлар сотиб олиш ҳамда унга барча турдаги хом ашё ва тайёр маҳсулотлар, қурол-яроғ, ҳарбий техника сотиш, бошқа тарзда ҳарбий ёрдам кўрсатиш тақиқ-ланди. Озиқ-овқат ва дори-дармон бундан мустасно. Ҳарбий можаролар ва иқтисодий қамал натижасида И. ижтимоий-иқтисодий соҳаларда ҳад-дан ташқари оғир аҳволга тушиб қолди.
И. - 1945 й. дан БМТ аъзоси. ЎзР б-н дипломатия муносабатларини 1993 й. 19 июнда ўрнатди. Миллий бай-рами — 17 июль — Инқилоб куни (1968).
Асосий сиёсий партиялари, ташкилот-лари ва касаба уюшмалари. Араб соци-алистик уйғониш партияси — Баас, 1947 й. да тузилган Умумараб Басе партияси таркибига киради, И. да 1954 й. шаклланган; Курдистон демократик партияси, 1946 й. да тузилган; Курдистон инқилобий партияси, 1974 й. таш-кил топган; И. коммунистах партияси, 1934 й. да асос солинган; Демократик миллий ватанпарвар фронти, 1980 й. тузилган; Илғор миллий ватанпарвар фронти, 1973 й. ташкил этилган. И. ишчи касаба уюшмалари умумий фе-
дерацияси 1959 й. да ташкил этилган бўлиб, Жаҳон касаба уюшмалари фе-дерацияси аъзоси.
Хўжалиги. И. — аграр-индустриал мамлакат. И. бақувват иқтисодий сало-ҳиятга эга. Ялпи ички маҳсулотда са-ноатнинг улуши 22%, қ.х. нинг улуши 20,3% ни ташкил этади.
Саноати. Нефть (захираси 65 млрд. тоннадан зиёд), газ, олтингу-гурт, мармар ва фосфатларнинг катта захиралари бор. И.-Эрон уруши бош-ланишидан аввал нефть экспорт қилишдан ҳар йили 21—26 млрд. доллар даромад олинар эди. Саноатнинг нефть, газ қазиб чиқариш, нефтни қайта ишлаш, цемент, электр энергетика, машинасозлик ва б. тармоқ-лари ривожланган. Майда ҳунарманд-чилик корхонаси ва устахоналари кўп. Тўқимачилик, поайбзал, озиқ-овқат саноати ҳам бирмунча ривожланган. Ал-Искандарияда машинасозлик з-ди, Самаррада антибиотик ва б. дори-дармонлар з-ди, Қут ал-Амарада ип газлама к-ти, Бағдодда электроника асбоб-ускуналари з-ди ва тикувчилик ф-каси, Рамодида ойна з-ди ва б. кор-хоналар мавжуд. Бироқ БМТ Хавфсизлик Кенгашининг иқтисодий жазо чоралари натижасида молиявий ресур-слар, хом ашё, эҳтиёт қисмлар, ас-боб-ускуналар етишмаслиги ҳар соҳа-да сезилиб туради.
Қишлоқ хўжалиги. Қ.х.га яроқ-ли ерлар 12 млн. га, шундан 8 млн. га ер ишланади. Экин майдонининг ак-сар қисмига буғдой, қолган қисмига пахта, тамаки, сабзавот экилади; боғ-дорчиликҳам ривожланган. 1990-й. лар-гача И. хурмо дарахтининг сони жиҳа-тидан дунёда 1-ўринда турар, дунё бо-зорига чиқариб сотиладиган хурмо ме-васининг 4/5 қисми унинг ҳиссасига тўғри келар эди. Бироқ И. қа қарши жазо чоралари қ.х. га ҳам асоратли таъсир қилди. Жумладан, 1990 й. га нисбатан 2000 й. да экин майдонлари қисқариб, ялпи ҳосил камайди. Чунончи буғдой ҳосили 1055 минг т дан 800 минг т га, арпа 1095 минг т дан 500 минг т га, маккажўхори 171 минг т дан 100 минг т га, узум 428 минг т дан 290 минг т га тушиб қолди. Чорвачиликдаги қўй, эчки, қорамол, туя, от сони ҳам камайди.
Транспорти. Т. й. уз. 3 минг км, автомобиль йўллари уз. 30 минг км, нефть қувурлари уз. 4,2 минг км, газ қувурлари уз. 2,6 минг км. Асосий ден-
гиз портлари — Басра, Фао, Умм-Каср, даре порти — Бағдод. Бағдодда замонавий халқаро аэропорт бор. И. четга хурмо, тери, жун, цемент, нефть,нефть маҳсулотлари, олтингугурт чикаради. Четдан машина ва ускуналар, озиқ-овқат, қора металл, кимёвий ашёлар келтиради. Савдо-сотикдаги асосий мижозлари: Иордания, Италия, Германия ва б. Пул бирлиги — И. ди-нори.
Маорифи, илмий ва маданий-маъри-фий муассасалари. 1970 й. да 6 ёшдан 12 ёшгача бўлган болаларнинг мажбу-рий бошланғич таълими тўғрисида қонун қабул қилинган. Бошланғич мак-табда ҳам, ўрта мактабда ҳам ўқиш муддати 6 й. Ун-тлар, ин-тлар, коллеж -лар, жумладан, Бағдод ун-ти, Бағдод-да ал-Мустансурия ун-ти, Басра, Мо-сул ва Сулаймонияда ун-тлар, Бағдодда технология ин-ти бор. 1947 й. да И.ФА га асос солинган. Бағдодда Курд ФА, Илмий тадқиқотлар ташкилоти мавжуд. Йирик кутубхоналари: Бағдод ун-ти-нинг марказий кутубхонаси, Миллий кутубхона, И. музейи кутубхонаси, Мосулдаги Оммавий кутубхона ва б. Музейлари: Бағдоддаги И. музейи, Араб осори атиқалари музейи, Мосул музейи, Басрадаги ун-т музейи, кўқ-на Бобил харобаларидаги Бобил музейи.
Матбуоти, радиоэшиттириши ва те-лекўрсатУви- Энг мухим газ. ва жур. лари: «Ас-Савра» («Инқилоб», араб тилида-ги кундалик газ., 1968 й. дан), «Ал-Ироқ» («Ироқ», араб ва курд тиллари-даги кундалик газ., 1976 й. дан), «Ал-Жумҳурия», («Республика», араб тили-даги кундалик ҳукумат газ., 1963 й. дан), «Багдад обсервер» («Бағдод кузатувчи-си», инглиз тилидаги кундалик газ., 1967 й. дан), «Бағдод» (француз тилида 2 ойда 1 марта чикадиган сиёсий ва маданий жур.), «Ал-Афак ал-Арабийя» («Арабистон уфқлари», араб тилидаги ойлик сиёсий-адабий жур., 1975 й. дан). И. ахборот агентлиги 1959 й. да ташкил этилган. Давлат радиоэшиттириш ва телевидение ташкилоти ҳукумат таш-килотидир. 1936 й. дан радиоэшиттириш, 1956 й. дан телекўрсатув олиб борилади.
Адабиёти. Ўрта асрларда И. пойтахти — Бағдод умумий араб маданияти, фани ва адабиётининг марказларидан бири бўлганлиги боис И. ёзма адабиёти ҳам умумараб ўзанида равнақ топди. Умуман араб бадиий адабиёти 5—7-а. ларда оғзаки халқ ижодиёти бой ман-

балари асосида вужудга келди. Аввали-га проза (афсоналар, эртаклар), сўнг поэзия (ғазал, қасида ва ҳ.к.) пайдо бўлиб, ривожлана бошлади. 16-а. дан адабиёт тушкунликка тушди. 19-а. да Абд ал-Муҳсин ал-Козимий, Жамол Сид-қий аз-Захавий ва Маъруф Русафий каби машҳур шоирлар ўз асарларида маърифатчилик ва миллий озодлик кураши ғояларини акс эттирдилар. 19-а. ва 20-а. бошларида И. адабиётида шеърият етакчи жанр бўлган. Маҳмуд Аҳмад ас-Сайид И. адабиётида бирин-чи бўлиб ҳикоя ва қиссалар ёзди. Уларда инсонпарварлик ғояларини илгари сур-ди. Зуннун Айюб ва б. ҳажвчиларнинг ижоди ЗО-й. лар мамлакат ижтимоий ҳаётига катта таъсир кўрсатди. Шу дав-рда илғор шоирлардан Муҳаммад Маҳ-муд ал-Жавоҳирий ва Муҳаммад Солиҳ Баҳр ул-Улум баракали ижод қилди-лар.
50-й, ларда И. адабиётида романчи-лик ва драматургия шаклланди. Бу дав-рдаги И. шеърияти воқеликни тўғри акс эттира бошлади. Инқилоб (1968 й.) дан кейин И. адабиёти гуркираб ўсди. Бос-қинчиликка қарши кураш ва адолатли жамият қуриш мадҳини куйлаш асо-сий мавзу бўлиб қолди. Абу ал-Ваҳҳоб ал-Баётий, Ҳасан ал-Баётий ва б. ижо-дида сиёсий ва ижтимоий оҳанглар ян-гради. И. шеъриятини ислоҳ қилган Но-зик ал-Малоика ва б. шоиралар ҳамда шоирлар лирик шеърлар яратдилар. Курд тилидаги адабиёт ҳам ривожлан-ган.
Меъморлиги жуда қад. анъаналарга эга бўлиб, бу ерда Бобил-Оссурия мада-нияти ва Парфия ёдгорликлари сакла-ниб қолган. 7-а. дан бошлаб араб мада-нияти таъсири кучайган. 7-а. 30-й.ла-рида Куфа, Басра, 8-а. бошларида Ва-сит ш. ларига асос солинди. 762 й. дан доирасимон режа асосида Мадинат ас-Салом (Тинчлик шақри, ҳоз. Бағдод) курила бошлади. 9-а. да ўрта асрлар меъморлиги равнақ топди (салобатли са-рой иншоотлари, баланд минорали масжидлар, жумладан, Самаррадаги 450 устунли Мутаваккил масжиди). 12-а. ва 13-а. 1-ярмидан Бағдоддаги (Му-стансурия Мадраса мажмуаси, Бобал-Вастани шаҳар дарвозаси) ва Мосул-даги (Нуриддин жоме масжиди) ёдгор-ликлар сакланган. 16—17-а. ларда сир-корлик, наққошлик ва ўймакорлик санъати намуналари бўлмиш Бағдод-даги Мусо ал-Қадим (олтин масжид) мақбара-масжиди, Карболадаги Имом Ҳусайн мақбара-масжиди ва б. барпо
этилди. Турар жойлар ички ҳовлили, пешайвонли, деразалари жимжимадор ёғоч панжарали қилиб қурилди.
Замонавий меъморликда турли евро-пача услублар таъсири сезилади. Басра, Мосул, Карбало, Самарра ш. лари лойиҳаси ишлаб чиқилди (1959—60). Бағдод, Мосул, Басра ва б. шаҳарлар-даги замонавий жамоат ва уй-жой би-нолари тарҳи ва қурилишида маҳаллий иклим ва турмуш шароитлари эъти-борга олинди, халқ анъаналарига риоя этилди. И. меъморлари орасида Н. Жав-дод, Р. ал-Чодирчи, X. Муниф ва б. машҳур.
Тасвирий санъати. И. ҳудудида мил. ав. 8—7-минг йилликка оид қўҳна ма-даният манзилгоҳларида қад. санъат асарлари (алебастр ва лойдан ясалган ҳайкалчалар, тамға-туморлар, сопол идишлар) топилган. Мил. ав. 4—1-минг йилликда Шумер, Аккад, Бобил, Оссу-рия бадиий маданияти изчил ривож-ланди. Юнон, Парфия, Сосонийлар санъати ёдгорликлари учрайди. Ўрта асрларда И. санъати умумараб маданияти таркибида равнақтопди. 8—13-а. лардаги ганч ва ёғоч ўймакорлиги, девор мусаввирлиги, миниатюра, ку-лоллик, кандакорлик санъати гуллаб-яшнади. Наққошлик ва хаттотлик ри-вож топиб, ҳоз. безак санъатида ҳам давом этмоқда.
20-а. бошларида рангтасвир санъати юзага келди (Абдулқодир Рассом, Муҳаммад Солиҳ Сакий ва б.). Рас-сом ва ҳайкалтарош Жавод Салим, мусаввирлардан Ата Сабрий, Холид ал-Жадр, ҳайкалтарошлардан Холид ар-Раххал, Муҳаммад Ғани ном чи-қарган. Улар қад. И. санъати анъанала-рини ривожлантиришга катта ҳисса қўшдилар. Кейинги йилларда Исмоил аш-Шайхли, Нури ар-Рави, Дия ал-Азави ва б. уларнинг ишларини давом эттирдилар. Сўнгги авлодга мансуб мусаввирлардан Ҳафиз ад-Дурубий ва Маҳмуд Аҳмад И. тасвирий санъа-тини юқори даражага кўтарди. И. ҳу-дудида бир неча асрлар давомида курдлар санъати ривожланиб кела-ётир.
Мусиқаси араб мусиқа санъатининг бир шохобчасини ташкил қилади. И. да уд, рубоб, қонун, най, дафф ва б. чолғу асбоблари қадимдан маълум. Аб-босийлар халифалиги даври (750— 1258) да Бағдод Ўрта ва Яқин Шарқ халк/1ари мусиқа марказларидан бири ҳисобланиб, бу ерда машҳур бастакор-
Бағдод. Кўчадаги савдо растаси.
лар — Исҳоқ ал-Мавсилий, Сафиуд-дин ал-Урмавийлар ижод қилишган. Усмонли турк империяси таркибида бўлган даври (16-а. нинг 30-й, лари — 1918) да турк мусиқасининг таъсири кучли бўлган. И. халқ ва профессионал мусиқаси кенг ривожланган маком тизимига асосланади. Мақомлар йирик шаклдаги вокал-чолғу туркум-ларнинг лад асосини ҳамда куй-оҳанг мазмунини белгилайди. Ҳар бир асар муайян мақом номи б-н аталади. И. халқ қўшиқлари ичида атаба, худа, муашшах каби айтим жанрлари кенг тарқалган. Замонавий И. мусиқаси*да Европа мусиқа анъаналарининг таъсири мавжуд. Бағдод радиосида Шарқ мусиқаси оркестри (раҳбари композитор Салим ал-Шалабий), хор, як-кахон хонандалари бор. 1929 й. Бағдод ўрта мактаб ўқувчилари томонидан «Ироқмиллий театри», 1931 й. бирин-чи проффесионал ансамбль, 1971 й. симфоник оркестр ташкил қилин-ган.
И. мусиқа кадрлари, асосан, Нафис санъат академияси (1940, мусиқа, тасвирий санъат ва ҳайкалтарошлик, театр санъати бўлимлари бор) да тай-ёрланади. 1968 й. болалар мусиқа мак-таби очилган. Давлат ўқув юртларидан ташқари хусусий мусиқа мактаблари мавжуд. И. да композитор Аҳмад ал-Халил (қўшиқ, чолғу асарлар муал-лифи), халқ ва замонавий кўшиқ иж-рочилари Ломиа Тавфиқ, Ваҳида Ҳалим, Да\лил Ҳасан, Зуҳур Х,усайн, Форуҳ Ҳилол, Ризо Али, созандалар Ҳасан Ражаб, Шуайб Иброҳим, Ху-дайр Шибли, Жалил Башир, Мунир Башир ва б. танилган. И. давлат фольклор ансамбли 1985 й. Тошкентда гас-тролда бўлган. Композитор ва созанда (уд) Салмон Шукур 1987 й. Самар-қандца бўлиб ўтган З-Халқаро муси-

қашунослик симпозиумида қатнаш-ган.
Театри. И. профессионал театри ўз фаолиятини 20-а. нинг 20-й. ларидан бошлаган. 1929 й. ўрта мактаб ўқувчи-лари Бағдодда миллим театр гуруҳини тузиб, мактаб ва кўчаларда қўшиқлар, рақслар ижро этганлар, кичик ҳажвий пьесалар намойиш қилишган. 1931 й. ҳаваскор-реж. Ҳаққи аш-Шиблий 50 га яқин ирокдик, мисрлик, суриялик ва ливанлик хонандалар ва халқ чолғу ор-кестридан иборат биринчи профессионал ансамбль тузган.
Ансамбль томонидан Мусо Шоҳбан-дернинг «Вахда» спектакли, араб ада-биёти ва фольклори асосида яратил-ган спектакллар саҳналаштирилди. Шундай ансамбллар Бағдод, Басра, Мосудда ҳам ташкил қилинди И. да халқ-чолғу асбоблари жўрлигида дос-тон ёки шеър айтувчи мақомчилар (бадиий ўқиш усталари) дан Муҳам-мад Куббанчи, Салима Мурод, Са-биҳа Иброҳим ва б. машҳур. Актёрлар нафис санъат академияси уюштира-диган концертларда, радио ва теле-кўрсатув орқали ўз санъатларини намойиш этадилар.
Киноси 1940-й. лар ўрталаридан ри-вожлана бошлади. 1945—46 й. ларда мисрлик реж. лар ироқлик актёрлар иштирокида «Қоҳира-Бағдод», «Шарқ ўғлони» фильмларини суратга олди. 1948 й. Бағдодда киностудия очилгач, «Алия ва Иссам», «Шарқ болалари», «Лайло Ироқда» ва б. фильмлар яратил-ди. 1958 й. да И. киносида янги ривож-ланиш даври бошланди ва «Сайд Афан-ди» (реж. К. Ҳусни) фильминингсуратга олиниши б-н И. кинематографиясида янги реалистик йўналишга асос солин-ди. 1960 й. И. да тузилган Театр ва кино
ишлари бош бошқармаси қужжатли хроника фильмларини мунтазам и.ч. ни йўлга қўйди. 60-й, ларда «Ким айбдор» (реж. А. Вали), «Кузги ярпоқлар» (реж. X. Лабиб), «Тунги соқчи» (реж. X. Шав-қий) фильмлари шуҳрат қозонди. 70-й. ларда И. кинематографиячилари ижти-моий-сиёсий мавзуга мурожаат этди-лар, шу даврда қурғоқчилик муаммо-лари ҳақида «Чанқаганлар» (реж. Шук-ри Жамил), қишлоқдаги ўзгаришлар ҳақида «Тажриба» (реж. Ф. ат-Тухами), халқ онгининг ўсиши ҳақида «Бури-лиш» (реж. Д. Али) фильмлари юзага келди. Шундан кейинги «Дарё» (реж. Ф. ал-Ясирий), «Деворлар» (реж. Шукри Жамил) фильмларида илғор реалистик анъаналар ифодаланди. Айни вақтда мамлакатнинг долзарб муаммолари-ни кўтариб чиқувчи ҳужжатли кино ри-вожланиб, «Ерга қайтиш», «Авлодлар меҳнати», «Йўқолсин сукунат», «Сўнмас нур» ленталари юзага келди. И. да йилига 3—4 та бадиий, салкам 30 та ҳужжатли фильм ишлаб чиқари-лади.
ИРОҚ (мусиқада) — Ўн икки ма-қом, Шашмақом ва Хоразм мақомлари таркибидаги мақомлардан бири. Ироқ мамлакатининг номига нисбат берил-ган. Ироқ мақомининг товушқатори ва лад қурилмаси, унга мое чолғу ва ашу-ла йўллари бир неча бор ўзгариб бор-ган. Шашмакрмдаги И. нинг (Ю. Ража-бий ёзувида) мушкилот (чолғу) бўли-ми — Тасниф, Тарже, Мухаммас, Са-қил-1, Сақил-2, Сақили Калон, наср (ашула) бўлими — Сарахбор (6 таро-наси б-н), Мухайяр (4 таронаси б-н), Чанбар, Уфар қисмларини ўз ичига олади. И. нинг ашула йўлларида Му-хайяри Чоргоҳ намуди ва Зебо пари авжи қўлланилади. Мухайяри И. нинг 1- ва 2- тароналари Чоргоҳ йўлларига яқин. Чанбари И. шўъбаси ало-ҳида ашула йўли бўлиб, Су-вора йўлларини эслатади.
Бағдод шаҳрининг умумий кўрини-ши.
И. мақоми йўлларида яратилган халқ чолғу ва ашула йўллари ҳам ўзига хос оҳангларга бой, одатда айрилиқ, ин-тизорлик ҳис-туйғуларини акс эттира-ди. Бастакорлар И. йўллари асосида Чўли И., Сурнай Ироғи, Чанбари И., Мушкилоти И. ва унинг Уфари, Тош-кент Ироғи каби куй ва ашулаларни яратган. В. Успенский «Фарҳод ва Ширин», Р. Глиэр ва Т. Содиқовлар «Лай-ли ва Мажнун», С. Юдаков «Майсара-нинг иши» операларида И. куйларидан фойдаланишган.
ИРОҚ ҚЎЗҒОЛОНИ - Ироқ халқи-нинг инглиз мустамлакачиларига қар-ши миллий озодлик қўзғолони (1920 июнь — окт.). Араб давлатларининг ус-тидан Англия ва Франция хукмронли-гини ўрнатиш тўғрисидаги Сан-Ремо конференцияси (1920 й. апр.) нинг қарори қўзғолоннинг бошланишига асосий сабаб бўлди. 1920 й. 30 июнда Румайта ш. да бошланган қўзғолон тез орада Ироқнинг катта қисмини қам-раб олди. Қўзғолонда деҳқонлар, ярим кўчманчи қабилалар иштирок этди. Унга қабила шайхлари б-н шиа уламо-лари бошчилик қилди. Қўзғолончилар инглизлар устидан бир неча ғалабага эришди. Озод қилинган ҳудудларда инқилобий ҳукумат органлари ту-зилди.
Инглизлар қўзғолонни бостиришга 65 минг аскар ташлади, қабилалар ора-сидаги низоларни кучайтирди. 1920 й. окт. да қўзғолон бостирилди. И. қ. мағ-лубиятга учраса қам, Англия Ироқни тўғридан тўғри мустамлака қилишдан воз кечишга мажбур бўлди. Инглизлар таъсирида бўлса ҳамки маҳаллий ҳуку-мат тузилди.
ИРОҚИ —1) каштадўзликдя чок тури; сидирға қоплаб (бутун ва ярим «X» шаклида) тўрга ёки арқоқ ва танда ипларидан суғуриб, тўр шаклига кел-тирилган матогатикилади. И. нинг кес-ма чизиқдар санаб тикиладиган сана-ма И. ва матога чизилган нақш-гул устидан тикиладиган чизма И. турларига бўлинадиган терма (дўппи, жияк ва майда буюмлар тикилади) ҳамда матога ип тўшалиб, сўнг майда чоклар б-н кесиб (йирик кашталар — палак, сўзана ва б.) тикиладиган хиллари бор. Шаҳрисабз каштадўзлигида И. чоки қадимдан маълум бўлган, кейинчалик Тошкент, Самарканд, Фарғона, Сур-хондарё ва б. жойларда кенг тарқалган. Тошкент ва Шаҳрисабз дўппилари чок техникаси жиҳатидан фарқ қилади. И. мужассамоти, бадиий услуби, тайёр-ланиши жиҳатидан фарқ қилади.  И.

чоки бошқа халқлар (рус, украин, ла-тиш, татар, бошқирд, қирғиз, қозоқ, тожик ва б.) каштадўзлигида ҳам кенг тарқалган; 2) муқарнас тури; шаклдор равоқ чизиқлари ўзаро кесишиши на-тижасида ясалган поғонали суйри бе-зак.
ИРОҚЛИКЛАР (Ироқ араблари) -халқ. Ироқнинг асосий аҳолиси (14,5 млн. киши). Умумий сони 14,6 млн. киши (1990-й. ларўртаси). Шунингдек, Кувайт, Германия ва б. мамлакатларда ҳам яшайдилар. Араб тилининг Ироқ лаҳжасида гаплашадилар. Диндорлари — асосан, шим. да мусулмон-сунний-лар, жан. да шиалар. Ироқҳудуди (Икки даре оралиғи) 7-а. да араблар томони-дан босиб олинган 8-а. да Бағдод Араб халифалигининг пойтахтига айланган.
Ирок^тик араб.
Араблар Икки даре оралиғининг қад. аҳолиси авлодлари б-н аралашиб кет-ганлар. 1958 й. даги инқилоб натижаси-да миллий уюшув жараёнлари кучай-ган. И. нинг бир қисмида қабилавий бўлиниш сақланиб қолган (юздан ор-тиқ қабила номлари маълум). И. нинг асосий машғулотлари — деҳқончилик, чорвачилик, жан. туманларда боғдор-чилик, полизчилик. Шаҳар аҳолиси \унармандчилик, савдо, саноат (асосан, нефть), хизмат кўрсатиш соҳаси-да банд.
ИРРАЦИОНАЛ ИФОДА - радикал илдиздан ташкил   топган    алгебраик
ифода,     мае,     a + ^Ja + 2b,       a\[2, ва б.
Бунда И. и. иррационал сон бўлмас-лиги ҳам мумкин. Мае, То И. и. о=4 да
рационал сон.
ИРРАЦИОНАЛ СОНЛАР - рацио
налмас, яъни ^ каср б-н аник, ифода-
лаб бўлмайдиган сонлар (бу ерда т ва я бутун сонлар). И. с. давриймас чексиз ўнли касрлар б-н ифодала-нади (мае, 0,101001..., р =3,14159...,
S = 1,73205..., лЯ = 1,4142213...) ваб.
Иррационал нисбатларнинг мавжудли-ги (мае, квадрат диагоналининг то-монига нисбати) қадим замонларда ҳам маълум бўлган. «Их.» атамаси би-ринчи марта 16-а. да пайдо бўлган. Ammo изчил И. с. назарияни 19-а. 2-ярмида немис математиги Р. Дедекинд ва б. олимлар ишлаб чиққан (қ. Сонлар).
ИРРАЦИОНАЛ ТЕНГЛАМАЛАР -
номаълумлари илдиз остида бўлган тенгламалар;  мае,   х + ^х__/ = j
тенглама И. т. жумласига киради, xv2 = V3 тенглама эса рационал тенглама ҳисобланади.
ИРРАЦИОНАЛИЗМ (лот. irrationalis -ақлга зид, ғайришуурий) — билиш жараёнида аклнинг имкониятларини чеклайдиган ёки инкор этадиган фал-сафий оқим; фалсафада рационализмга зид бўлган оқимлар номи. Дунёни би-лишда инсон маънавий ҳаётининг та-факкурдан ташқари томонлари: ирода, бевосита мушоҳада, ҳиссиёт, интуиция, хаёл (фантазия), инстинкт ва ш. к. ни биринчи ўринга қўяди. Иррацио-налистлар фикрича, инсон объектив воқеликнинг барча сиру асрорларини ақл ёрдамида билишга қодир эмас, во-қелик эса крнуниятлардан холи, тасо-дифларга, кўр-кўрона иродага бўйсу-нади. И. волюнтаризм, ҳаёт фалсафа-си, интуитивизм, прагматизм ва экзистенциализм каби фалсафий оқимларга хос.
ИРРИГАЦИЯ (лот. irrigatio — суғориш) — қ. Суғориш.
ИРСИЙ КАСАЛЛИКЛАР - генетик информация (ирсий ахборот) нинг бузилиши натижасида келиб чикади-ган касалликлар; асосан, хромосома-лар ёки генлардаги мутациялар туфай-ли пайдо бўлиб, наслдан-наслга ўта-ди. Мутациялар ташқи муҳит омилла-ри (ионлаштирувчи нурлар, айрим биологик фаол кимёвий бирикмалар) ҳамда организм ва ҳужайралардаги сал-бий таъсирлар оқибатида рўй бериши мумкин.
И. к. асосан, клиник-генеалогик усул б-н ўрганилади, бунда авлодлар шажа-раси тузилади. Бу усул ёрдамида И. к. (аутосом-доминант, аутосом-рецессив ва жинс б-н боғлиқ касалликлар)нинг турли йўллар б-н наслдан-наслга утиши аниқланади. Аутосом-доминант ка-салликларда, касаллик аутосомада жойлашган доминант генлар орқали назорат қилинади. Бунда касаллик ҳар
авлодда 50% дан ортиқ ҳолларда учрай-ди. Брахидактилия, арахнодактилия, ретинобластома, псориазнннг маълум бир турлари ва б. шу йўл б-н наслдан-наслга ўтади.
Аутосом-рецессив И.к. да патологик рецессив генлар ота-онада бўлса, ка-сал бола туғилиш эҳтимоли бор, шу-нинг учун бу касалликлар ҳар авлодда учрамайди. Лекин, бу эҳтимол-лик ўзгарган ген тутувчи яқин қарин-дошлар ўртасида оила қурилганда ошади. Буларга фенилкетонурия, ми-оклония, эпилепсия, олигофренияикнт маълум бир турлари ва б. мисол бўла олади.
Маълум бир аутосом-доминант ва аутосом-рецессив И. к. (мае, дальто-низмнит маълум бир тури, гемофилия А, сидероахрестик анемия ва б.) жинс б-н боғлиқ ҳолда наслдан-наслга ўтади.
Ирсий белгиларнинг айрим хусуси-ятларини ўрганишда эгизаклар усули-дан ҳам фойдаланилади. Маълумки, эгизаклар бир тухумли ёки икки тухум-ли бўлади. Бир тухумли эгизаклар генотип ва ташқи кўринишларининг бир хиллиги (фенотип) ҳамда бир жинсга мансублиги б-н тавсифланади. Икки тухумли эгизаклар генотипи ҳар хил ва бир-биридан ташқи кўриниши, жин-си б-н фарқ қилади. Эгизаклар усули айрим касалликларнинг наслдан-наслга ўтиш қонуниятларини ўрганиб кол-май, организмнинг айрим И. к. га мо-йиллигини ҳам аниқлаш имконини бе-ради.
Хромосома ва ген И. к.и фаркланади. Хромосома касалликлари, асосан, хромосома тузилиши ва сонининг ўзга-риши туфайли келиб чиқади, бу янги туғилган болаларда 1% ни ташкил эта-ди. Хромосомадаги жиддий ўзгариш-лар кўпинча организмнинг ҳаёт фаол-лигини чеклаб, ривожланаётган қоми-ланинг нобуд бўлишига олиб келади. Бу касалликлар аутосомалар ва жин-сий хромосомаларда рўй берган ўзга-ришлар оқибатида келиб чиқади. Буларга Шерешевский-Тернер (кариоти-пи — ХО), Клайнфелтер (XXY), Па-тау (13 трисомия), Даун, «мушук чинқириғи» каби синдром ва касалликлар киради.
Умуман кўпгина хромосома касал-ликларида одам скелети тузилиши ва нерв системаси ўзгаради, ташқи ва ички аъзоларнинг туғма нуқсонлари, ўсишдан орқада қолиш, нерв, эндок-рин ва б. системаларнинг бузилиши

кузатилади, беморларнинг генератив фаоллиги пасаяди.
Ген касалликлари нуқтали мутация-лар натижасида юзага келадиган мод-далар алмашинувига алоқадор. Ҳозир уларнинг 30 дан ортиқ хили аникдан-ган. Мае, ёғ алмашинувининг бузи-лиши марказий нерв системаси фао-лиятининг ўзгариши б-н кечади. Булар-дан энг оғири Тей-Сакс амавротик идиотиясидир, бунда кўриш крби-лиятининг сусайиши, эси пастлик ва б. неврологик симптомлар кузатилади.
Углевод алмашинувининг ўзгариши-га алоқадор И. к. дан галактоземия уч-райди. Бунда галактозани глюкозага айлантирувчи ферментатив жараён ўзгаради, галактоза ва унинг маҳсулот-лари қужайраларда тўпланиб, марказий нерв системаси ва аъзолар фаоли-ятига зарар етказади. Қандли диабет ҳам углевод алмашинувининг бузилишига алоқадор И. к. дандир.
Брутон касаллигида иммуноглобулин фракцияларининг синтез қилиниши бузилади, касаллик, асосан, ўғил бо-лаларда учрайди. Бунда болалар деяр-ли соглом туғилади, лекин 3—4 ойли-гидаёқ юқумли касалликларга берилув-чанлиги аниқланади.
Қонга алоқадор И. к. га чақалоклар-нинг гемолитик касаллиги киради. Бу, асосан, она ва бола қонидаги резус-омил ҳамда эр-хотин қон гурухлари-нинг мое келмаслиги оқибатида рўй беради.
Оқ қон таначалари — лейкоцитлар патологияси б-н боғлиқ И. к. ҳам бў-лиши мумкин. Мае, лейкоз (оқ қон касаллиги)нинг вужудга келишида ген мутацияларининг аҳамияти борлиги маълум. Гемофилия хам кон система-сининг ирсий касаллиги бўлиб, бунда, асосан, қоннинг ивиш хусусия-ти пасаяди; кон ивишида иштирок эта-диган айрим оқсиллар синтези бузилади.
И. к. ни аниклаш ва олдини олиш б-н тиббий-генетика шуғулланади. Унинг асосий вазифаси И. к. нингтар-қалишини, оилада ирсий касал бола туғилиши эҳтимоли борлигини аниқ-лашдан иборат. Одам ирсий патоло-гиясини ўрганишда бошқа усуллар ичида цитогенетик усул алоҳида ўрин тутади. Бу усул ёрдамида ирси-ят асосларини, одам кариотипининг меъёр ва патологиясини, мутацион ва эволюцион жараёнларнинг маълум бир қонуниятларини ўрганиш мумкин.
Ўзбекистонда «Она ва бола» шифо-хоналарида тиббий генетика хонала-ри мавжуд, Тошкентда ва вилоятлар марказларида «Скрининг» марказла-ри очилган, уларда янги тугилган ча-қалоқлар бир неча И. к. га текшири-лади.
Ад.: Фогель Ф., Матульский А., Генетика человека, в 3-х томах, пер. с англ., М., 1990.
Мухсим Зокиров.
ИРСИЙ ЎЗГАРУВЧАНЛИКНИНГ ГОМОЛОГИК ҚАТОРЛАР ҚОНУНИ
— қ. Гомологии, қаторлар қонуни. ИРСИЯТ — организмнинг ўз белги-лари ва хусусиятларини келгуси ав-лодларга ўтказиш, яъни организм-ларнинг ўзига ўхшаш наелларни бун-ёд этиш хоссаси. И. туфайли авлодлар-аро моддий ва функционал изчиллик таъмин этилади. И. ҳар хил турларга мансуб организмлар белги ва хусуси-ятларидаги тафовутларнинг авлодлар оша сакланиб қолишини ҳам таъмин-лайди. Организмларнинг ўзаро ўхшаш-лик ва қариндошлик даражасига би-ноан оила, уруғ, тур каби систематик гуруҳларга муайян тартибда тақсим-ланишининг асосида ҳам И. ётади. И. туфайли битта систематик гуруҳга мансуб организмлар белгиларининг турғунлиги, яъни ўзаро ўхшашлиги б-н бирга уларнинг бир-биридан фарқ қиладиган белгилар ҳам сақланиб қолади. И. нинг муайян бир йўналиш-да таъсири туфайли организм белгиларининг авлодлар оша турғунлиги таъмин этилади. И. организмлар он-тогенезининг турғунлиги, онтогенез бос-қичлари кетма-кетлигини ва бу жара-ёнларда моддалар алмашинуви хусусиятларини белгилаб беради. И. нинг яна бир хусусияти унинг ўзгарувчан-лигидир (қ. Ўзгарувчанлик). Бинобарин организмлар ирсий белгиларининг турғунлиги мутлоқ бўлмайди. Турли хил организмлар бир-биридан тур-гунлик даражаси б-н фарқ қилади. Mac, палеозой эраси перм давридан сакланиб қолган очиқ уруглилар ва-килларидан гинко (Ginko biloba) ни қазилма аждодлари б-н солиштирил-ганда миллион йиллар ўтган бўлиши-га қарамай бир қанча ирсий белгилар деярли ўзгаришсиз сакланиб қолган-лиги кўзга ташланади. Худди шу та-риқа панжақанотли латимерия балиғи (Latimeria chalumnae) ҳам миллион йиллардан буен деярли ўзгаришсиз Ҳинд океанининг жан.-ғарбий қисми-да сакланиб қолган. Лекин аксарият
ҳолларда И. нинг турғунлиги муаяйн даражада нисбий бўлади. Организм генетик омиллар ва яшаш шароити-нинг ўзаро таъсири натижасида ри-вожланганлиги туфайли И. хам генотип ва ташки шароитнинг таъсирида турли кўринишларда намоён бўлади. Аксарият ҳолларда И. хромосомалар таркибидаги ДНК молекуласида жой-лашган генлар оркали амалга ошади. Бундай И. хромосома ёки ядро И. и дейилади. Генларнинг нисбатан кам қисми цитоплазмада жойлашган пла-стидалар ва митохондрияларда, яъни хромосомалар б-н боғлиқ бўлмаган ҳужайра элементларида жойлашган бўлади. Бу генлар фаолияти орқали амалга ошадиган И. цитоплазмик И. дейилади. И. туфайли организмлар ҳар хил гуруҳларининг нисбатан муста-қиллиги, уларнинг яхлит система (по-пуляциялар, турлар) сифатида муайян яшаш шароитига мослашганлик хусусиятлари сақлаб қолинади. Illy сабабдан И. эволюцион жараённинг энг асосий омилларидан бири ҳисоб-ланади.
Генетик тадқиқотлар натижасида қатор И. қонунлари кашф этилди. Мендель тадқиқотларидан келиб чиқадиган И. қонунлари қуйидагилардан иборат: организм белги ва хусусиятларининг ирсий асосини генлар ташкил этади; И. бирлиги бўлган генлар нисбатан тур-ғундир; ҳар бир ген ҳар хил аллел (доминант ва рецессив) хрлатда бўлади; тана ҳужайраларида генлар жинсий ҳужайрадагига нисбатан икки ҳисса кўп.
Америкалик Т. Морган тадқиқотла-ри негизида қуйидаги И. принциплари аникланди: ген хромосоманинг локус деб номланган маълум бир қисмида ўрнашган; аллел генлар гомологик хро-мосомаларнинг айнан ўхшаш локусла-рида ўрин олади; генлар хромосомалар-да муайян тартибда бир қатор бўлиб жойлашган; жинсий ҳужайраларда хромосомалар сони тана хужайраларига нисбатан икки ҳисса кам (гаплоид) бўлади. Зиготада генлар жинсий ҳужай-раларнинг хромосомалари қўшилиши ҳам икки баравар ортади ва соматик ҳужайраларда бўлганидек диплоид ҳолатга ўтади. И. принциплари негизида генларнинг молекуляр генетик структураси ва функцияси ҳақидаги таълимот ётади. И. қонуниятларини ўрганиш қ. х. амалиётида ва тиббиётда муҳим аҳамиятга эга.
Жўра Мусаев.

ИРСИЯТНИНГ ХРОМОСОМА НА-ЗАРИЯСИ — ирсий омилларнинг хужайра хромосомаларида жойлаши-ши ҳақидаги таълимот. Бу таълимотга кўра, организм белги ва хусусиятла-рининг наслдан наслга ўтиши хромо-сомалар б-н боғлиқ. И. х. н. ни дастлаб немис цитолог олими Т. Бовери (1902—07) ва америкалик олим У. Сеттон (1902—03) асослаб берган. Кейинчалик 20-а. бошларида бу наза-рия америкалик генетик Т. X. Морган ва унинг ходимлари томонидан батаф-сил ишлаб чиқилган. Ҳайвонлар жин-сини аниклашнинг генетик механиз-мини ўрганиш орқали жинснинг жин-сий хромосомаларнинг наслда тақ-симланиши б-н боғлиқлигининг аникланиши И. х. н. ни исботлади. Америка генетиги К. Брижес (1913) томонидан урғочи дрофозилада мейоз жараёнида хромосомаларнинг ажра-либ кетмаслигининг кашф этилиши ва жинсий хромосомалар тақсимлани-шининг бузилиши бириккан ирсий белгиларнинг ўзгариши б-н боғлиқ-лигининг аникланиши И. х. н. ни узил-кесил тасдиклади.
И. х. н. ривожлана бориши туфайли битта хромосомада жойлашган генлар битта бирикиш гуруҳини ҳосил қили-ши ва биргаликда ирсийланиши; бирикиш гурухлари сони ҳар қайси тур учун доимий бўлиб, хромосомаларнинг гаплоид сонига тенг бўлиши; генларнинг бирикиши б-н боғлиқбел-гилар хам биргаликда ирсийланиши аникланди. Митоз жараёнида хромосомаларнинг чалкашуви (кроссинго-вер) генетик материалнинг хромосомалар ўртасида қайта тақсимлани-шига (қ. Рекомбинация), бинобарин белгиларнинг бириккан ҳолда ирсий-ланишининг бузилишига олиб кели-ши мумкин. Т. Морган ва б. генетик олимларнинг дрозофилада генларнинг бирикиши ва кроссинговерни батаф-сил ўрганиши хромосомаларнинг генетик харитасини тузиб чикиш учун асос бўлди. Кейинчалик генларнинг мураккаб тузилганлиги ва белгиларнинг ирсийланишида нуклеин кис-лоталарттт аҳамияти очиб бери-лади.
Генлар жойлашиши эффекти (генларнинг намоён бўлиши уларнинг хромосомаларда жойлашишига бог-ликлиги)нинг кашф этилиши генетик материал дискретли ва изчиллиги-нинг умумийлиги тўғрисидаги гене-тиканинг энг муҳим принципларидан бирининг шаклланишига имкон бе-ради.
ИРТИШ — Қозоғистон ва РФ даги даре, Обь дарёсининг чап ирмоғи. Уз. 4248 км, ҳавзасининг майд. 1643 минг км2. Монголия Олтойи тоғларидан (Хитойда) бошланиб, Зайсан кўлига куйилгунча Кора И. деб аталади. И. юқори оқимида ҳам текисликдан, ҳам тоғлар орасидан оқади. Усть-Каменогорск ГЭС ва Бухтарма ГЭС курили-ши муносабати б-н дарё Усть-Каменогорск ш. гача йирик сув омборига айланиб қолган; Бухтарма сув омбо-ри таркибига Зайсан кўли ҳам кира-ди. Усть-Каменогорсқдан қуйида И. водийси кенгаяди. Шу қисмида И. га ва унинг сув омборларига ўнгдан Кал-жир, Курчум, Нарим, Бухтарма, Уль-ба, Уба дарёлари, чапдан Қизилсув, Чардарёлари қуйилади. Семипалатин-скдан қуйида И. даштдан оқади. Бу ерда ўнгда Омь, чапда Ишим, Тобол каби ирмоклари бор. И. қор, муз ва ёмғир сувлардан тўйинади. Ўртача сув сар-фи Тобольскда 2150м3/сек. Юқори оқимида ноябрь охирида, қуйилиш ерида ноябрь бошида муз. б-н қопла-ниб, апр. да муздан бўшайди. И. дан Қарағанда ш. гача уз. 451 км канал қурилган. И. да балиқтури кўп. Қуйи-лиш жойидан 3784 км масофада кема қатнайди. И. бўйида Усть-Каменогорск, Семипалатинск, Павлодар, Омск, Тобольск, Ханти-Мансийск ш. лари жойлашган. Маҳмуд Кошғарий-нинг «Девону луғотит турк» асарида И. номи (водий номи сифатида) «Эр-тиш» шаклида берилган. ИРТИШ-ҚАРАҒАНДА КАНАЛИ -Қозоғистон Республикасидаги йирик канал. И. -Қ. к. Иртиш дарёсидан (Павлодар вилояти Ермек ш. дан 5 км узоқ-ликда) бошланиб, Марказий Қозоғи-стон ҳудудини шим.-шарқдан жану-би-ғарбга кесиб ўтади ва Жезқазған шаҳри яқинида тугайди. Канал қури-лиши 1974 й. да тугалланган, унинг 1-навбати (уз. 458 км) 1962—67 й. ларда қурилган. Сув 22 босқичда насослар оркали 420 м гача баландликка кўта-риб берилади. Сув ўтказиш имконияти 72 м3/сек. Каналнинг эни 40 м, чуқ. 7— 10 м. Каналда 11 гидроузел, 22 насос ст-яси, 2 сув омбори, 14 тўғон ва б. қурилган. Каналнинг 2-навбати уз. 520 км (Жезқазған ш. гача). Карағанда, Жезқазған, Остона ва қисман Павлодар вилоятларининг саноат ва қ. х. кор-хоналарини, Экибастуз, Карағанда, Темиртау шаҳарларини сув б-н таъмин-лайди. 50 минг га дан кўпроқ ер суго-рилади, чўл яйловларга сув чикарил-ган.
«ИРШОД аз-ЗИРОЪА фи ИЛМ ал-ҲИРОСА» («Деҳқончилик илми ҳақида қўлланма») — 1515 й. ҳирот-лик олим Ниёзий Ҳиравий томонидан ёзилиб, темурийлардан Султон Маҳмудга такдим этилган асар. 8 боб (Равза-гулшан) дан иборат: 1) туп-роқшунослик (ернинг турлари); 2) ҳар хил экинларни экиш жадвали; 3) дон экинлари, 4) узумчилик; 5) сабзавот-чилик ва кўк экинлар; 6) мева, ман-зарали дарахтлар ва гул экиш; 7) пай-ванд қилиш, мевали дарахтларни экиш тартиби, суғориш усуллари ва асаларичилик; 8) мевали ва манзара-ли дарахтлар, гулларни маълум режа (тарҳ) б-н экиш. Муаллифнинг фик-рича, ерни яхши ҳайдаш, ўғитлаш, суғориш, экинни ўз вақтида экиш ва парвариш қилиш туфайли ҳар қандай ердан ҳам юқори ҳосил олиш мумкин. Асарда уруғ танлашга алоҳида эъти-бор бериш лозимлиги кўрсатилган. Асарнинг дон, техника экинлари, пахтачилик, боғдорчилик, полиз экинлари, сабзавотчилик ва гулчилик-ка бағишланган боблари диққатга са-зовор. Унда мева навларини яхшилаш учун пайванд қилиш ва чанглатиш-нинг аҳамияти катталиги ёзилган. Ўрта Осиё деҳқончилик агротехникасини ўрганишда қимматли манба бўлган бу асарнинг қўлёзма нусхаси Ўзбекистон ФА Шарқшунослик ин-тида сакдана-ди (инв. N565).
ИРҚЛАР — Homo sapiens тури ичида-ги систематик гурухлар. Ҳар бир ирқ ўзига хос ирсий белгилар, мае, кўз, соч ва тери ранги, юз ва бош қутиси шаклига биноан бошқа ирклардан фарқ қилади. Ҳоз. одамлар 3 та: экваториал (негроид, австралоид), евросиё (евро-поид), осиё-америка (монголоид) ёки 5 та (негроид, австралоид, европоид, монголоид, американоид) йирик ирқ-ларга бўлинади. Ҳар бир ирқ ичида яна кичикроқ, яъни кенжа И. бўлади. Mac, экваториал ирқ негр, негрилл, бушмен, австралия ва б. иркларга; европоид ирқ эса атлантика-болтиқ, Ҳинд-Ўрта денгизи, ўрта европа ва б. га; монголоид ирқ шим. осиё, арктика, жан. осиё ва б. га ажралади.
Ирқлар палеолитнинг сўнгги давр-ларида бундан 40—30 минг йил ав-вал одам Ер юзини эгаллаши б-н шакл-лана бошлади. Ўша даврда кўпчилик ирқий белгилар мосланиш хусусияти-га эга бўлганлигидан муайян муҳит шароитида табиий танланиш туфайли мустаҳкамланиб борган. Мае, экваториал иркда терининг кора ранги

ультрабинафша нурлар таъсиридан ҳимояловчи, бурун катагининг кенг бўлиши нам тропик иклим шароити-да сув буғланишини кучайтирувчи, тананинг узун бўлиши тана юзасини тана ҳажмига нисбатан кенгайтириш орқали терморегуляцияни амалга оширувчи восита сифатида вужудга келган.
Барча И. Homo sapiens ra xoc бўлган умумий хусусиятларга эга: уларнинг барчаси биологик ва психик жиҳатдан тенг бўлиб, эволюцион ривожланиш-нинг бир хил поғонасида туради. Барча И. маданият ва цивилизация энг юқори даражада ривожланишида бир хил имкониятга эга. Ҳоз. замон фани мавжуд И. бир хил қобилиятга эга эмас-лиги, улар эволюциянинг турли бос-қичларида турганлиги тўғрисидаги ирқ-чилик ғояларини инкор этади. Одам И. ни «миллат», «тил гурухи» тушунчала-ри б-н аралаштириб юбормаслик ло-зим. Битта миллат таркибида ҳар хил И. ва, аксинча, битта ирқнинг ўзи турли миллатлар таркибига кириши мум-кин.
Ад.: Нестурх М. Ф., Человеческие расы, М., 1965; Алексеев В. П., Географические очаги формирования человеческих рас, М., 1985; Проблемы эволюционной морфологии человека и его рас, М., 1986.
ИРҚЧИЛИК — ирқий камситиш сиё-сати. Инсон иркларинингжисмоний ва руҳий жиҳатдан ҳар хиллиги, ирқий та-фовутларнинг жамият тарихи ва мада-ниятига қал қилувчи таъсири, одам-ларнинг азалдан олий ва паст ирклар-га ажратилганлиги ҳақидаги қоидаларга асосланади. Шу даъволарга кўра, олий ир"клар гўё бошқа ирклар устидан ҳук-мронлик қилишга даъват этилган, ци-вилизациянинг бирдан-бир бунёдкор-ларидир, паст ирклар эса юксак мада-ниятни яратишга ва уни ҳатто ўзлаш-тиришга хам қобилиятсиздир. Француз Ж. А. Гобино 19-а. ўрталарида биринчи бор И. ғоясини суриб, орийларни «олий ирқ» деб эълон қилади. И. фашизмнинг расмий мафкурасига айланган. Ирқий камситиш, кишиларнинг бирон-бир гуруҳини ирқий ва этник аломатига кўра мажбуран ажратиш ҳамда апарте-идни оклашда И. дан фойдаланилади. И. сионизм б-н ҳамоҳанг. И. халқаро хам-жамият томонидан қабул қилинган бир қанча ҳужжатларда, жумладан, Ирқий камситишнинг барча шаклларини ту-гатиш тўғрисидаги халқаро конвенци-яда кескин қораланган. Ўзбекистон Республикаси 1995 йил 31 авг. да маз-кур Конвенцияга қўшилган.
ИРҒА, қўнғир (Anas strepera) — ўрдаксимонлар оиласининг тури. Ўрта-ча катталикдаги қуш, вазни 0,73—1,3 кг. Европа, Шим. Америка ва Осиёда тарқалган. Асосан, Шим. ва Ўрта ден-гиз қирғокларида ҳамда Шим. Амери-канинг жан. да қишлайди. Ўзбекистон-да уя қуради, миграция даврида уч-раб, қисман қишлайди. И. сув ўсим-ликлари мўл бўлган кўлларда яшайди. Уясини сувдан узоқ бўлмаган қуруқ ерларга қуради; 6—14 дона тухум қўяди. Уларни 27—28 кун босади. Бо-лалари тухумдан чиқиб қуриши б-ноқ, сувга тушиб, суза бошлайди. 2 ойли-гида учирма бўлади. Асосан, сув ўсим-ликлари, сувда яшайдиган умуртқа-сиз қайвонлар б-н озиқланади. Гўшти учун овланади.
ИРҒАЙ (Cotoneaster) — раънодошлар оиласига мансуб буталар туркуми. Европа, Осиё ва Африкада 100 дан ор-тиқ тури бор. Ўзбекистонда 6 тури маъ-лум. Гуллари оқ, майда, 5—20 тадан шингилсимон тўпланган. Меваси икки данакчали. Чўл, адирлар ва тоғларда тошлоқ ён бағирларида ўсади. Айрим турлари (мае, С. melanocarpa) манза-рали ўсимлик сифатида экилади. ИРҒИЗ — Қозоғистон Республикаси-нинг Оқтўба вилоятидаги дарё. Тўрғай-нинг ўнг ирмоғи. Уз. 593 км, ҳавзаси-нинг майд. 31,6 минг км2. Муғожар тоғ-ларининг шарқий ён бағридан бошла-нади. Ёзда қуйи қисми қуриб, сув фақат дарё ўзанининг чуқурроқ қисмларида сақланиб қолади. И.нинг юқори оқими-да суви чучук, қуйи оқимида шўрроқ. Асосан, қордан тўйинади. Қуйилиш жойида ўртача йиллик сув сарфи 7,56 м3/сек. Нояб.да музлаб апр.нинг иккин-чи ярмида муздан бўшайди. ИРҒИЗ ДАРЁСИ БЎЙИДАГИ ЖАНГ (1216) — Муҳаммад Хоразмшоҳ қўши-ни б-н мўғуллар ўртасидаги жанг. Ҳоз. Қозоғистоннинг Тўрғай вилоятидаги Ирғиз дарёси бўйида содир бўлган. Хо-размшоҳ қўшини (60 минг киши) мўғулларнинг Жўжихон, Субутой баҳо-дир, Тохучар нўён бошчилигидаги 20 минглик қўшини б-н тўқнашган. Мўғуллар Чингизхон буйруғига кўра меркит қабиласини тор-мор қилиб ор-қага қайтмоқчи бўлганда Хоразмшоҳ қўшинига дуч келган. Мўғуллар даст-лаб жанг қилишдан воз кечишган, бирок Муҳаммад Хоразмшоҳ б-н ўчаки-шиб қолиб, жангга киришга мажбур бўлишган. Ҳар икки томондан ўнг қанот рақибнинг сўл қанотидан устун келган, мусулмон қўшинининг ўнг қано-тига Жалолиддин  Мангуберди  бош
бўлган, унинг жасорати туфайли Хо-размшоҳ қўшини мағлубиятдан қуту-либ қолган. Жангдан сўнг, қоронғу тун-да мўғуллар шошилинч суратда чекин-ган. Мўғулларнинг жангдаги жасорати Хоразмшоҳга катта таъсир кўрсатган, бу эса кейинчалик улар б-н очиқ май-донда уришишдан қочишга ва охир оқибат салтанатининг ҳалокатига са-бабчи бўлган.
Ад.: Шихаб ад-Дин Мухаммад ан-Насави, Жизнеописание султана Джа-лал ад-Дина Манкбурны, Баку,  1973.
ИС ГАЗИ, углерод (П)-оксид, СО — рангсиз, ҳидсиз, заҳарли газ. Кумир ва органик моддаларнинг чала ёниши-дан ҳосил бўлади. Мол. м. 28,0, зичлиги 814 кг/м3. Суюкланиш т-раси — 191,5°, —205° да қотади. Сувда кам эрийди. Бо-сим остида дихлорэтан, аммоний гид-роксид эритмаси, хлорид кислотада яхши эрийди. И. г.ни суюклантириш мумкин. Ҳаворанг тусли аланга ҳосил қилиб ёниб, СО, га айланади:
2СО + О2 = 2СО2 + 135,2 ккал.
И. г. ёнганда кўп миқдорда иссиқлик аж-ралиб чиқади. Hyp таъсирида ёки фа-оллаштирилган кумир иштирокида хлор б-н бирикиб, фосген ҳосил қила-ди. И. г. одамга ёмон таъсир қилади (қ. Ис тегиши). Атмосфера ҳавоси таркибида жуда оз микдорда И. г. бор. Тоғ жинслари, тошкўмир ва ёнувчи газлар-да учрайди. Саноатда қаттиқ ёқилғилар-ни газга айлантириш йули б-н ишлаб чиқарилади. Лаб.да концентрланган сульфат кислотага чумоли кислота таъсир эттириб олинади. Металлургияда металларни уларнинг оксидларидан қайтаришда ишлатилади. ИС ТЕГИШИ — ис газипзм заҳарла-ниш. Керосин, кумир, газ, утин ва б. ёқилғилар ёнганда кислород етишма-са, углероднинг чала оксидланиш ма\-сули — СО нафас йўлларидан орга-низмга кириб, қизил қон таначалари-даги гемоглобин б-н бирикишидан кар-боксигемоглобин ҳосил бўлади. Бу модда кислородни бириктира олмай-ди, натижада тўқима ва ҳужайраларда кислород етишмайди.
Ис теккан кишининг боши қаттиқ оғрийди, кўзи тинади, кўнгли айний-ди, дармони қурийди, гандираклайди. Узоқ вақт ис тегиб турса, киши тамо-мила ҳолсизланиб, ўрнидан туролмай-ди ва пировардида бутунлай ҳушдан кетади. Ис теккан киши тезда соф хаво-га олиб чиқилади. Нафас олиши тухтаб қолган бўлса, сунъий нафас олдири-

лади ва дарҳол «тез ердам» чақири-лади.
ИСААКИЙ СОБОРИ - Санкт-Петер-бургдаги меъморий ёдгорлик. Шаҳар-нинг бош ибодатхонаси. Сўнгги рус классицизмининг йирик намунаси. Рус меъмори (асли француз) А. А. Монфер-ран лойиҳаси асосида қурилган (1818— 58). Кейинчалик махсус меъморлар (В. П. Стасов, А. А. Михайлов) иштироки-датакомилига етказилган. Умумий тар-ҳи — 111,5x67,6 м, гумбаз диаметри 21,83 м. 4 томонидан ҳашаматли 8 қўнғироқ\<1п;| о и уралган. Пештоқбур-
Исаакий соборининг умумий кўриниши.
чакларига ҳайкаллар, токчаларига бўртма нақшлар ишланган (ҳайкалта-рошлар И. П. Витали, А. В. Логановс-кий, П. К. Клодт ва б.). Ички хоналар кошин, рассомлик санъати асарлари б-н безатилган (рассомлар К. П. Брюллов, Ф. А. Бруни, П. В. Басин ва б.). Ёдгорлик шахар ансамблининг муҳим таркибий қисми. Авлиё Исаакий Далматский номи б-н аталган. 1931 й.дан музей.
ИСААКЯН Аветик Саакович [1875.19 (31). 10, Казарапат - 1957.17.10, Ереван] — арман шоири. Арманистон ФА акад. (1943). Семинарияда ўқиган (1889—92). 1911—36 й.да чет элда яша-ган. Арманистон Ёзувчилар уюшмаси бошкаруви раиси (1946—57). Дастлаб-ки шеър ва достонларида ижтимоий зулмга қарши курашган халқ қаҳра-монлари мадҳ этилган, инсон такди-ри, келажаги ҳақидаги фикрлар баён этилган («Қўшиқлар ва жароҳатлар», 1897; «Абул Аъло ал-Маъаррий», 1909—11 ва б.). «Сасма Мгер» достони (1919, 1937 й.да қайта ишланган) арман халқ эпоси «Сосунли Довуд» мав-
зуси асосида яра-тилган. «Бизнинг тарихчиларимиз ва бизнинг гусанлар» (1939), «Ватаним-га» (1940), «Арман меъморчилиги» (1942) ва б. туркум шеърлари машҳур. 2-жаҳон уруши йилларида ёзган жанговар рухдаги шеърлари («Қалбим менинг тоғлар чўққисида», 1941; «Улуғ ғалаба куни» 1945 ва б.) халқ қўшикларига айлан-ган. Айрим асарлари («Поэма ва шеър-лар», 1961; «Абул Аъло ал-Маъаррий», 1976) ўзбек тилига таржима қилинган.
ИСАБОЕВ Уста Рўзиматхон (1885 — Наманган — 1963.3.11) — созанда (танбур, ғижжак, чанг), чолғу асбоб-лар устаси, педагог. Ўзбекистонда хиз-мат кўрсатган санъат арбоби (1940). Фарғона водийсида Жалолхон ҳофиз-дан танбур, ғижжак чалиш ва чолғу асбоблар ясашни, Рамазон охундан чанг чалиш, Бухорода Ота Жалол Но-сировдан Шашмақомнинг айрим йўлларини, Самарқандда Ҳожи Абду-лазиз Абдурасуловдан «Самарканд Ушшоғи», «Гулузорим», «Каримқул-беги»ни ўзлаштирган. 20-й.ларгача те-мирчилик ва созандалик б-н шуғул-ланган. Наманганда халқ созандалари ансамбли (1921—25) ҳамда Андижон (1925-27), Наманган (1928—31)да мусиқа тўгараклари ва Наманган те-атри (1931—52)да мусиқа раҳбари. Наманган мусиқа мактаби (кейинчалик билим юрти) халқ чолғу асбоб-лари бўлимида педагог (1947—63). Наманганда қўйилган «Ҳалима» (F. Зафарий, 1923), «Фарқод ва Ширин», «Лайли ва Мажнун» (Хуршид, 1934, 1935) ва б. спектаклларга халқ куйла-ридан танлаган. «Кураш», «Чўли Ироқ», «Қўқон Ушшоғи», «Шаҳнози Гулёр» куйларини маҳорат б-н ижро этган.
ИСАЕВ Алексей Михайлович [1908.1 1.(24).10, Петербург — 1971.25.6, Москва] — рус конструк-тори, авиация ва ракета двигателла-ри мутахассиси, Москва кончилик ин-тини тугатган (1932). Йирик қурилиш ва лойиҳалаш ташкилотларида, авиация саноатида ишлаган, 1944 й.дан конструкторлик бюросининг бош конструктори. И. суюқликли ракета двигатели ўрнатилган биринчи рус самолётини яратишда қатнашган, ра-
кета двигателлари ишлаб чиқиш б-н шугулланган. И. рахабрлигида ракета-лар ва космик техника учун двигател-лар яратилди. «Восток», «Восход», «Союз» ва б. космик кемаларга шун-дай двигателлар ўрнатилган. ИСАЕВ Леонид Михайлович (1868.16.8, Петербург губерняси — 1964.23.1, Самарқанд) — паразитолог-эпидемиолог, Ўзбекистонда хизмат кўрсатган фан арбоби (1944). Петербург Ҳ а р б и й тиббиёт академиясини тугатган (1912). Бухоро Халқ Республикаси-да паразитар касалликларга қарши ку-рашиш мақсадида ташкил этилган экспедиция раҳбари (1922—23), 1923 й.дан умрининг охиригача Тропик касаллик-лар илмий тадқиқот ин-ти директори (ин-т 1931 й.да Бухородан Самарканд-га кўчирилган, ҳоз. Узбекистан Тиббиёт паразитологияси илмий тадқиқот института деб аталади. Шу ин-тга ва у жой-лашган кўчага Л. М. Исаев номи берил-ган), СамТИ тропик касалликлар ка-федраси мудири (1936—49). Ўзбекис-тонда безгак, лейшманиоз, ришта ва б. паразитар касалликларга қарши кураш ва уларни йўқотиш ишида бевосита қатнашган.
ИСАЕВА Сайрам Ниғматовна (1942.24.11, Душанба) — актриса, реж. Тожикистон халқ артисти (1986). Тош-кент театр ва рассомлик санъати ин-тини тугатган (1964). 1964 й.дан Камол Хўжандий номидаги Ленинобод (ҳоз. Суғд) вилоят мусиқали драма театри-да ишлайди. Театрда Робия («Тугал ай-тилмаган қўшиқ»), Аза («Лўли қиз Аза»), Эмилия («Отелло»), Розина («Фигаронинг уйланиши») каби образ-лар яратган. Реж. сифатида «Келинлар қўзғолони», «Фармонбиби аразлади» (С. Ахмад), «Отасининг қизи» (Исфанди-ёр), «Афандининг беш хотини» (И. Со-диқов), «Имтиҳон» (Ф. Ансорий), «Аёл жахлланганда» (С. Сафаров) каби спек-таклларни саҳналаштирган. И. кўпгина узбек фильмларида суратга тушган:
С. Исаева Нодирабегим ролида («Одамлар орасида танҳо» фильмида).

Малика («Лайлак келди, ёз бўлди»), Сайрам («Уйимга кел»), Турдихон («Ўзганинг бахти»), Сайрам («Ғалате-палик авлиё»), Майсара («Майсаранинг иши»), Нодирабегим («Одамлар ора-сида танҳо»), Ўзбекойим («Ўтган кун-лар», янги варианта) ва б. шулар жум-ласидан. Шунингдек, «Ҳаёт тунда ўтди» (Саида), «Учинчи қиз» (Гулнора), «Рустам ва Суҳроб» (Гурдофарид), «Жи-ноятчи ва адвокатлар» (Сайрам) каби тожик фильмларида ҳам роллар ўйна-ган.
Анвар Ёқубхўжаев.
ИСАМУҲАМЕДОВ Эргаш Мусаевич (1909.31.12 - Тошкент - 1983.10.1) -геолог олим. Узбекистан ФА мухбир аъзоси (1963), Ўзбекистонда хизмат кўрсатган фан арбоби (1960). Геол.-минералогия фанлари д-ри (1953), проф. (1954), Ўрта Осиё индустриал ин-ти-нинг геол. ф-тини тугатган (1935).
«Ўзбекгеология» бошқармасида геолог, геология-разведка партияси бош-лиғи (1940—42), Узбекистан ФА Геология ва геофизика ин-тининг петрология бўлими мудири, ин-т директори (1943), металлар бўлими бошлиғи ва петрология лаб. мудири (1944—1951), ТошДУ геол. ф-тининг петрография ва фойдали қазилмалар кафедраси мудири (1952—1983). И.нинг илмий ишлари магматик жинслар петроло-гиясига ва уларнинг ассимиляция жа-раёнида хрсил бўлишига бағишланган. И.нинг бевосита иштирокида «Довтош» марганец кони (Ўзбекистонда) очил-ган.
Ас: Петрология Нуратинского батолита, Т., 1955; Магматизм и некоторы вопросы металлогении юго-западных отрогов Гис-сарского хребта, Т., 1962.
ИСБОТ — мулоҳаза, ҳукм, назария-нинг чинлигини аниклаш (асослаш). И.нинг объектив метод орқали манти-қий ишончга олиб борадиган тури ва инсон ҳис-туйғулари, майлларига асос-ланиб руҳий ишончга олиб келадиган тури мавжуд. Биринчи тури 2 хил усул: а) бевосита ҳаётдан олинган фактлар орқали; б) тўғрилиги аникланган фик-рлар орқали амалга ошади. Бирор фикр-нинг чинлиги (ҳақиқатлиги)ни тўғри-лиги аникланган бошқа фикрлар ор-қали асослаб бериш мантиқий И., фак-тларга асосланган И. эса реал И. деб юритилади. Мантиқий И. тузилиш жи-ҳатдан тезис (исботланиши керак бўлган фикр), асос (тезисни исботи учун келтирилган далиллар), И.дан иборат. И. ва унинг қоидаларини биринчи бўлиб Аристотель ишлаб чиқ-қан. Форобий И.нинг айрим усуллари-ни кўрсатиб берган ва И.ни мантиқ
илмининг асоси деб айтган. И. фан ва амалиетда доим қўлланадиган фикрлаш усулидир. Замонавий мат. ва мантиқ илмида аксиматик, чизикли, чизиқсиз, бевосита ва билвосита аналогия асоси-даги И., экзистенциал, мулохдза И.и каби усул ва турлари мавжуд.
ИСБОТЛАШ (ҳуқуқда) — жиноят процессида суриштирув, дастлабки тергов органлари, прокурор ва суднинг жиноят ишини тўғри ҳал этиш учун зарур бўлган ҳолатлар ҳақидаги фактик маълумотларни тўплаш, текшириш ва баҳолаш бўйича фаолияти. У жиноят судловининг бошқа субъектлари иштирокида жиноят-процессуал крну-ни асосида олиб борилади. ИСИКАВА Такубоку (тахаллуси — Та-кубоку) (1885.28.10, Ивате вилояти — 1912.13.4, Токио) — япон ёзувчиси, адабиётшунос. Ижтимоий ва ишқий мавзудаги шеърлари жахрн шеърияти-нинг дурдоналари ҳисобланади. Илк шеърий тўплами «Интилиш ва эҳтирос» 1905 й. чоп этилган. «Бир сиқим туп-роқ» (1910), «Садо ва ҳуштак» (1911), «Ғамгин ўйинчоқ» (1912) тўпламлари, айниқса, китобхонлар ўртасида шуҳ-рат қозонган. Шеърларининг кўпчили-ги япон шеъриятига хос танка ва оқ шеър жанрларида яратилган. Шоир танка жанрига чинакам демократик маз-мун бахш этди, уни янги образлар ва ритмлар б-н бойитди. «Истеъдод қис-мати» (1906), «Бизнинг ион гуруҳимиз» (1912) каби романлар муаллифи. Т.нинг кўпчилик шеърлари халқ оҳанглари йўлида айтиладиган япон миллий қўшикларига айланиб кетган. Т. ҳаёти-нинг сўнгги йилларида ижтимоий ма-салаларга жиддий эътибор берган.
Т.нинг бир туркум шеърлари Хуршид Даврон томонидан ўзбек тилига таржи-ма қилинган (1989). ИСИРИҚ (Peganum) — исириқдошлар оиласига мансуб кўп йиллик ўсимлик-лар туркуми. Бўйи 60—70 см. Пояси бир нечта, сершох. Барглари кулранг ёки яшил. Гуллари сарғиш-оқ, шохининг учида. Меваси думалоқ кўсакча. 6 тури маълум. Ўзбекистонда 1 тури (Р. harmala) ўсади. Чўл ва ярим чўлларда, аҳоли яшайдиган ерларда, экинлар орасида ва тоғ ён бағирларида учрайди. Таркибида алкалоидлар (гармин, гар-малин, пеганин ва б.), ёғ, бўёқ ва б. моддалар бор. Табобатда қадимдан тур-ли касалликлар (тутқаноқ, томоқ оғриғи, захм)нн даволашда, сийдик ҳайдовчи, терлатувчи восита сифатида ишлатилади. Уруғидан жун газлама ва шойилар учун бўёқ олинади.
Исириқ.
Бадбўй исларни йўқотиш, гўё ҳар хил офатларни қайтариш мақсадида ҳам И.дан фойдаланилади (қ. Исириқ солиш).
ИСИРИҚ СОЛИШ — одамлар ва тур-ли нарсаларга гўё кўз тегишини ва ҳар хил офатларни қайтариш мақсадида исириқ ўсимлигининг қуриган шох баргларини тутатиш. Илгари И.с. ирим қаторидаги одат бўлган. Исириқҳокан-доз ёки сопол товокда чўғ устига қўйиб тутатилади, уй ичи, одамлар, И.с. мўлжалланган нарсалар тутун б-н дуд-ланади. Бадбўй исларни йўқотиш учун ҳам исирик солинади. Баъзи жойларда исириқни исириқдонга солиб тутатиб, бозордаги кишиларга И.с. б-н улардан ҳақ олувчи кишилар ҳам учрайди (иси-риқда илоҳий бир қувват бор деб эъти-қод қилишган, табаррук ўсимлик ҳисобланган). Аслида эса исириқ туту-нида ҳар хил микроб ва вирусларни зарарсизлантирадиган моддалар бор (қ. Исириқ).
ИСИРИҚДОН — тутатқи солинадиган мис идиш; исириқ тутатиб исириқ со-лишпя ишлатилади. Мискарликда қоли-паки усулда тайёрланади. Таглик, таг-ликка ўрнатилган асосий қисм — чўғхо-на ва қубба шаклидаги копқокдан иборат. И. тутатқининг тутуни чиқиб туриши учун шабака усулида панжа-рали қилиб иш-ланади, сирти ислимий ҳошия нақшлар б-н бе-затилади.
Исириқдон (19-аср, Самарканд).
ИСИТМА

ИСИРҒА, зирак — хотин-қизлар (баъзи халқларда эркаклар ҳам) қулоққа тақадиган безак буюми. И. икки — боғ ватана қисмдан иборатбўлиб, боғ қисми илгак, ҳалқа ва тана қисми панжара, шокила (оёқ), кўз ва б.дан тузилган. И.нинг энг содда тури — ҳалқа (гардиш И.), болдоқ кенг тарқалган бўлиб, бу И. Ўзбекистон ҳудуди (жум-ладан, Фарғона)да қадимдан (мил. ав. 1-минг йиллик ўрталаридан) маълум бўлган. Боғи илгакли бўлган И. зирак деб аталади, лекин атамалар орасида
Тумор ва \алқа шаклидаги исирға (1992, уста Ф. Дадамуҳамедов).
бундай қатъий чегарага ҳар доим ҳам амал қилинмаган. Заргар усталар И.ни олтин, кумуш, мис каби металлардан қолипга қуйиб (қолипаки) ва қўлда ясаб тайёрлайдилар. Ишланиш усулига кўра, панжарали (шабака), совоткори ва б.; хом ашёсига кўра, садафли, мар-жонли, дурли, кўзли ва б.; ишланиш жойига қараб, Тошкент, Бухоро, Са-марқанд ва б. И.лари; шокила (оёқ)ла-ри сонига қараб, уч оёқли, беш оёқли ва б. турлари фарқланади. ИСИРҒА ЗАНЖИРА — наққошликда занжира тури; кандакорлик, ёғоч ва ганч ўймакорлигида кенг қўлланилади. Занжира (икки чизиқ ораси)га исирға-га ўхшаш гул солинади (номи шундан). Жумладан, мискарликда мис идишлар-нинг нақш мужассамотида буюмлар чети ва ўртасига И.з. ишланади. ИСИТИШ — турар жойлар, саноат бинолари, муассасалар ва б. жамоат биноларини йилнинг совуқ пайтлари-да сунъий иситишга доир тадбирлар мажмуи. Кишилар ўзини яхши ҳис қилиши, технологик жараёнлар меъё-рида ўтиши, жихрзлар, материаллар, маҳсулотлар ва б. яхши сакланиши учун хона т-раси мўътадил (турар жойларда + 18°, томоша залларида +16°, касал-лар операция қилинадиган хоналарда +25° ва \.к.) бўлиши керак.
И. қурилмалари мажмуи иситиш тизими деб аталади. У маҳаллий ва марказий И.га бўлинади. Печка, газ ва электр қурилмалар ёрдамида И. ма-ҳаллий иситиш тизимига киради. Марказий  иситиш тизими иссиқ-
лик генератори (қозон), қизиш асбоб-лари (радиаторлар, реестрлар) ва иссиклик йўллари (қувурлар)дан иборат. Иссиклик генераторида ёқилғи (кўмир, газ, баъзан, мазут ва б.) ёнганда иссиклик элтувчи (сув, буғ ёки ҳаво) қизийди. У қувур орқали бориб, қизиш асбобларини, улар эса хона ҳавосини қиздиради. Қозондаги сув т-расини ўзгартириб, хона т-расини бир меъёр-да саклаш мумкин. Иссикдик элтувчи турига қараб, марказий И. сув билан иситиш, буғ билан иситиш ва ҳаво билан иситиш хилларига бўлинади. Битта генератор бир ёки бир неча бинони иситади. Бинолар гуруҳи туман қозон-хонасидан ёки иссиклик электр мар-казидан иситилиши ва иссиқ сув б-н таъминланиши мумкин. Сув б-н иситиш ва ҳаво б-н иситиш тизимлари турар жойлар, ўқув муассасалари, ка-салхоналар, боғча, ясли ва б. бинолар-ни И.да, буғ б-н иситиш органик чанг ажралмайдиган корхона биноларини-гина И.да қўлланади. Булардан ташка-ри, газ б-н иситиш, электр б-н иситиш, аралаш (комбинациялашган) иситиш, нур билан иситишпзм ҳам фой-даланилади. Йирик панелли биноларда радиаторлар, қувурлар девор ёки пол орасига ўрнатилади. Кам қаватли ва якка (хусусий) биноларни иситишда печь билан иситиш усулидан фойдала-нилади.
ИСИТМА — одам ва иссиқ қонли ҳай-вонлар организмининг қўзғатувчи омиллар (хусусан, микроблар)га нис-батан махсус реакцияси; ҳимояланиш усулларидан бири. Гавда т-расининг кўтарилишида намоён бўлади, кўпги-на касалликларда кузатилади. Гавда т-расининг кўтарилиши б-н ўтадиган ҳамма касалликлар қадимдан И. деб аталган. И. ҳозир мустақил касаллик деб ҳисобланмаса ҳам, баъзи касалликлар ҳамон И. деб аталади (мае, безгак исит-маси, искабтопар иситмаси, Ку исит-маси). И.нинг инфекцион ва ноин-фекцион хиллари фарқ қилинади. И. юқумли касалликларда ҳам, юқумсиз касалликларда ҳам чиқавериши мумкин.
Кўпинча касаллик микроблари (ва вируслари) чиқарган модцалар ва улар-нинг парчаланиш маҳсулотлари, орга-низмга ҳазм йўлидан бошқа йўл б-н киритилган ёт оқсиллар (баъзан вак-циналар)нинг парчаланиш маҳсулотла-ри, шунингдек, организмнинг ўз тўқи-ма ва ҳужайралари шикастланганда (мае, ичга қон қуйилганда, жароҳат-ланишда, тўқималар эзилганда ва ҳ. к.) ҳосил бўладиган моддалар таъсирида И. чиқади. Организмда моддалар алмашин-
ганда кимёвий реакциялар рўй бери-ши тўфайли баъзи аъзоларда, мае, жигар ва мускулларда доим иссиклик ҳосил бўлиб туради, шундан маълум бир қисмининг баданда ушланиб қоли-ши гавда т-расининг кўтарилишига сабаб бўлади. Юқорида айтилган моддалар бош миядаги терморегуляция марказига бевосита ёки рецепторлар орқали таъсир этганда И. пайдо бўлади. Гавда т-раси тез кўтарилганда тери то-мирлари торайиб (спазм), совуқ сези-лади ва мускуллар титрайди (қ. Жун-жиш). Гавда т-раси жуда юқори кўта-рилган вақтда организмдан иссикдик чиқиб кетиши кучайиб, иссиқлик ҳосил бўлиши вақтинча мувозанатла-нади. Т-ра тушаётганда организмдан иссиклик чиқиб кетиши янада кучая-ди (бадан терлайди, тери томирлари кенгаяди). Т-ра бирданига — жуда тез (критик) ёки секин-аста (литик) ту-шиши мумкин.
Баъзи микроб заҳарларининг катта дозалари терморегуляция марказини қўзғатгач, кетидан сусайтириши мумкин. Шу сабабли касаллик (мае, диф-терия)нинг оғир — токсик хили деяр-ли. И.сиз ўтиши мумкин. Кексалар ва озғин, бедармон кишилар оғир инфекцион касалликлар б-н оғриганда баъзан И. чиқмайди.
Гавда т-расининг кўтарилиш даража-сига қараб И. субфебрил (38° дан паст), ўртача (39,5° гача), юкрри ёки баланд (4 Г гача) ва, баъзан, ҳаддан ташқари юқори (41° дан ортиқ) бўлади. Гавда т-расининг 40—4Г гача кўтарилиши бош оғриғи, дармонсизлик, иштаҳа бўғи-лиши, меъда секрециясининг сусайи-ши ва б. ҳодисаларга сабаб бўлса-да, ҳаёт учун хавфли эмае Лекин иситма-ли баъзи касалликларда беморнинг алахлаши, беҳуш бўлиб қолиши, моддалар алмашинуви ва овқат ҳазм қилишнинг бузилиши, асосан, т-ра-нинг кўп кўтарилишига эмас, балки шу касалликдаги интоксикация хусуси-ятларига ва шунинг натижасида орга--низмдаги турли функцияларнинг бузи-лиш даражасига боғлиқ. Бу ҳолда бе-мор атрофида ҳамшира ёки бошқа тиб-биёт ходими, шунингдек, беморнинг яқин кишилари бўлиб совуқ компресс қўйиши ва бехосдан ўрнидан туриб кет-маслигини назорат қилиб туриши шарт.
Касаллик сабабини бартараф қилмай туриб, иситмани сунъий йўл б-н туши-риш беморнинг кайфиятини яхшиласа ҳам, наф бермайди, аксинча, ташҳис (диагноз) ни қийинлаштиради. И. чиқ-қанда организмнинг иммун хусусият-лари кучайиб (қ. Иммунитет), инфекцион жараёнлар сусаяди, шу боис ай-

рим ҳолларда (захмнинг 4-босқичи, эпидемик энцефалит ва б.) даво мақ-садида сунъий И. юзага келтирилади. ИСИТМА ТУШИРУВЧИ ДОРИЛАР
—  терморегуляция марказларига таъ-сир этиб, уларнинг қўзғалувчанлиги-ни сусайтирадиган ва тери томирлари-ни кенгайтирадиган дорилар. Бундай дорилар бадан сиртига кўпроқ қон кел-тиради, тер чиқишини оширади ва шу б-н организмдан ташқарига иссиклик чиқишини кучайтиради (фенацетин, антипирин, амидопирин, анальгин, парацетамол, ацетилсалицил кислота
— аспирин ва б.). Булар яллиғланишни камайтиради ва оғриқни босади. И. т. д. кўпинча бир-бири б-н, шунингдек, кофеин б-н бирга ишлатилади, мае, анальгин  + амидопирин +  кофеин; ацетилсалицил кислота + фенацетин + кофеин ва ҳ. к. Бундан ташқари, реопирин (бутадион + амидопирин), ба-ралгин (анальгин + питофенон + фе-
-нивериний) ва седальгин (кодеин + кофеин + фенацетин + ацетилсалицил кислота + фенобарбитал) деган пре-паратлар хам ишлаб чиқарилади. ИСКАБТОПАР ИСИТМАСИ, пап патичи иситмаси — вирус қўзға-тадиган ўткир инфекцион касаллик. Инфекция искабтопарлар (флебото-муслар) чақиши орқали юқади. Вирус искабтопарнинг 3 наели мобайнида сакланади ва мавсум сайин улардан ки-шиларга ўтади. И. и. Ўрта денгиз соҳи-лида, Яқин Шаркда, Ҳиндистон, Ша-ркий Африка, Марказий ва Жан. Аме-рикада бор. Ўрта Осиёда онда-сонда учрайди. Яширин даври 3—6 кун. Т-ра бир неча соат ичида 38—40° гача кўта-рилиб, 2—3 кундан кейин тушади. Бе-морнинг дармони қурийди, боши, мус-куллари оғрийди, кўзида оғриқ сези-лади; юзи ва танасининг юқори қисми керкади, қизаради; кўз оқи ҳам қиза-ради; баъзан кўнгли айниб, қусади. Т.-ра тушгач, дармонсизлик узоқ давом этади. И. и.ни врач аниқлайди вадаво-лайди. Олдини олиш: бемор искабтопарлар кира олмайдиган алоҳида хо-нага ётқизилади; искабтопарлар йўқ қилинади.
ИСКАБТОПАРЛАР (Phlebotomidae) -қон сўрувчи икки қанотлиларнинг кен-жа оиласи. Танасининг уз. 1,3—3,5 мм; майда туклар б-н қопланган; сарғиш, айримлари кулранг; кўзлари йирик, қора; 16 бўғимли узун мўйловлари ва туклари аниқ кўринади. Хартуми йирик, санчиб сўрувчи типда, урғочиси қон б-н озикланади; эркаги, асосан, ўсимлик ширасини сўради. Қанотлари ўткир бурчакли, овал ёки чўзиқ овал. Оёқлари узун, бир оз ингичка. Эркаги
омбурсимон қўшилиш органининг ту-зилиши систематик аҳамиятга эга. И. иссиқ ўлкаларда кенг тарқалган. 300 га яқин тури аникланган. Ўзбекистонда 17 тури маълум. Phlebotomus papatasii, Ph. sergenti, Ph. caucasis ва б. тарқалган. И. чўл, қирлар, дарё водийлари, молхо-на ва хонадонларда яширин ҳаёт кечи-ради; тухумини тупроққа қўяди. И. та-биатда ёввойи сут эмизувчилар ва қуш-лар уясида, ғорларда, тошлар ёриғи-да, қад. қўрғон харобаларида, молхоналар ва б. пана жойларда кўпая-ди. Ўзбекистонда бир йилда 2 бўғини (қишловчи ва ёзги) ривожланади. И.нинг Ph. papatasii тури қорамол, эчки, ит ва б. ёввойи сут эмизувчилар, калтакесаклар ва одамнинг қонини сўриб, паппатачи иситмаси, қўтир, лейшманиоз ва б. касалликларни қўзға-тувчи организмларни тарқатади. ИСКАНА (лот. Caelum) — осмон гум-базининг Жан. ярим шаридаги кичик юлдуз туркуми. Белгиси Сае. Эридан, Соат, Олтин балиқ, Рассом, Кабутар ва Куён юлдуз туркумлари орасида жой-лашган. Ёруғ юлдузлари деярли йўқ. Ўзбекистон ҳудудида куз ва қишда кўринади.
ИСКАНА — дурадгорликда ёғочда уя, чуқурча, ўйиқ ҳосил қилиш ва тешик йўниш, pax чиқариш учун ишлатила-диган асбоб. Тиғи пўлатдан, дастаси қаттиқ ёғочдан ясалади. Ўйиш, ўя ҳосил қилишда ишлатиладиган И.нинг дастаси ёрилиб кетмаслиги учун унга ҳал-қа кийгизилади. И. кескичининг тиғи бир томонлама чархланган тўғри кесув-чи қиррадан иборат. Тузилишига кўра, ясси ва ярим дойра шаклидаги, калин-лиги 11 мм гача. уз. 200 мм гача, эни 50 мм гача бўлган И.лар бор. Бажари-ладиган иш турига қараб нов, чув, қинғир И. ва б. турларга бўлинади. Уя ўйишда режа чизиққа И. тиғини қўйиб, дастасига металл болға ёки ёғоч болға б-н урилади. Йўниш пайтида И. дастаси ўнг қўл б-н ушланиб, чап қўл б-н И. куракчаси материалга босилади (қ. Дурадгорлик асбоблари).
Искана эле-ментлари.
Дум
Гардиш\ Бўйин■
Куракча-
■ Фаска
Тиг  "
ИСКАНА ПАЙВАНД - боғдорчилик да пайвандтагни искана (ёки ўткир пичоқ) б-н ёриб, унга новда (пайван-дуст)ни суқиш йўли б-н қилинадиган пайванд. Асосан, баҳорда, куртаклар уйғонмасдан олдин ўтказилади. Қари-
Мева дарахтларини искана пайванд усуллари.
Токни искана пайванд қилиш: а — пайванд-ланадиган қаламча; 6 — қўшалоқ қаламча пайванд; в — тилчали қаламча пайванд.
ган, ҳосили паст токзорларда нав тар-кибини И.п. йўли б-н ўзгартириш ва яхшилаш мумкин (қ. Пайвандлаш). ИСКАНДАР — Бўстонлиқ туманидаги шаҳарча (1937 й.дан). Чирчиқ дарёси бўйида, 667 м баландликда. И. худуди-дан Чирчиқ ГЭСининг канали оқиб ўтади. Тошкентдан 48 км. Яқин т. й. стан-цияси Барраж — 4 км. Шаҳарча яқини-дан электрлаштирилган Тошкент — Хўжакент т. й. ўтган. Аҳолиси 19 минг киши (2001). Ер майд. 204 га. И.нинг этимологияси ҳақида илмий асосга эга бўлмаган ривоятлар мавжуд.
И.да «Искандер — ФУДС» узбек — америка қўшма корхонаси, «Товоқсой-кабель» корхонаси, Товоқсой ГЭС, Тошкент вилоят пиллачилик и. ч. бир-лашмаси, 2 фермер хўжалиги бор. 3 мак-табда 2,4 минг ўқувчи таълим олади. Клуб, 5 кутубхона, 3 врачлик пункти, 2 шифокорлик амбулаторияси мавжуд. ИСКАНДАР ЗУЛҚАРНАЙН - қ. Александр.
ИСКАНДАР КЎПРИК - Қумқўрғон туманида Термизни Чағаниён ва Ҳисор б-н боғловчи қад. савдо йўлида Банди-

Искандар кўприк.
хонсой устига қурилган. И. к.нинг қурилган даври номаълум. Абдуллахон даври (1557—98)да қайта қурилган. Ғишт кўприк, Тош кўприк ва Искандар Зулқарнайн кўприги деб номлан-ган. Умумий уз. 70 м, ўтиш қисмининг эни — 5,75 м, бал. — 12,1 м, равоққано-ти — 5,8 м, пишиқ ғишт (25x25x5; 26x28x4—4,5; 27x29x5 см)дан қурил-ган. Усти 3 қисм (йўловчи, транспорт ва сув ўтиши учун нов)дан иборат. Ра-воқлари қирғоғидаги тиргакларга таян-ган. И. к.нинг шарқ ва ғарб томонидаги тиргаклари бузилган. Равоқ устунлари (1950) ва сув ўтказиш учун нов (1927) бетондан ишланган. ИСКАНДАР ЛЎДИЙ, Искандар-шоҳ (? — 1517) — Деҳли султонлиги ҳукмдори (1489—1517). Баҳлул Лўдий-нинг ўғли. И.Л. художўй, адолатли, раҳ-мдил, мурувватли ҳукмдор бўлган. Унинг буйруғига биноан, қишда кам-бағалларга кийим-кечак, пул, иссиқ овқат улашиларди. Дин пешволарига солиқтўламаслик имтиёзи б-н қишлоқ-лар ҳадя қилинарди. Амалда у яхши йўлга қўйилган айғоқчилик хизматига эга бўлган қаттиққўл ҳукмдор эди И.Л. уламолар ва санъат ахлларига ҳомий-лик қилган. Аммо мамлакатнинг туб маҳаллий халқига нисбатан ножўя си-ёсат олиб борган. У ўз давлатида қатор ҳинд эҳромларини вайрон қилган ва улар ўрнида карвонсаройлар ва мадра-салар қурдирган. Ражпутан давлати б-н узоқ кураш олиб борган. Биҳар ш. Деҳ-ли султонлигига қўшиб олинган. Пой-тахт И. Л. асос солган Агра ш.га кўчи-рилган (1504).
ИСКАНДАР МАҚДУНИЙ - қ Александр.
ИСКАНДАР МИРЗО - (1384-1415.9.6, Шероз) — Ироқ ва Форс ҳокими (1412—14). Темурипяаряап. Амир Темурнинг набираси, Умаршайх Мирзоиииг ўғли. Онаси — Милкат Оғо бегим. 1399 й. бобоси сафарга кетаётиб,
уни Фарғона ҳокими этиб тайинлаган. Самарқанд тахтида ўтирган муваққат ҳукмдор Муҳаммад Султон И. М.ни бе-бош, ўзбошимча сиёсатидан норози бўлиб уни Самарқандга чақиртирган ҳамда И. М.нинг отабеги ва 26 навка-рини қатл эттириб ўзини эса қамоққа олган. 1401 й. И. М. қамоқдан чиқари-либ, унга калтак жазоси берилган. Со-ҳибқирон 1403 й. И. М.ни Ҳамадон ви-лоятининг ҳокими этиб тайинлаган. Амир Темур вафотидан сўнг И. М. ака-лари Пирмуҳаммад Мирзо ва Рустам Мирзолар б-н Форс, Ҳузистон, Кер-мон, Қум вилоятларида ўзаро низола-шиб кураш олиб борган. Пирмуҳаммад Мирзо 1410 й. хиёнаткорона ўлдирил-гач, И. М. акасининг вориси сифатида Шероз тахтини эгаллайди. И. М. Кер-мон (1411), Қум (1412) ни эгаллаб, Ироқ ва Форс ҳукмдорига айланади. У Исфаҳонни ўзига пойтахт қилади, ўз номидан пул зарб эттириб, хутбани Шоҳрух номига эмас, ўз номига ўқита-ди, Хуросон худудида босқинлар уюш-тиради. Шоҳрух қўшини б-н бўлган жангда И. М. енгилади, Исфаҳон ш. эгалланади (1414 й. 20 июль). Шоҳрух И. М.ни ва унга тобе ерларни Рустам Мирзога топширади. Рустам Мирзо И. М.нинг кўзларига мил тортиб кўр қилади ва махсус назоратда сақлайди. Бироқ, Шоҳрух бундан хабар топиб И. М.ни укаси Бойқаро Мирзо ҳузурига жўнатади. И. М. укасини салтанатга қар-ши курашга гижгижлайди. Бойқаро Мирзо акаси сўзига кириб Шерозга қўшин тортади. Рустам Мирзо И. М.ни қўлга олиб яна ҳибсда сақлай бошлай-ди; 1415 й. 9 июнда Бойқаро Мирзони Шерозга кирганидан хабар топгач, И. М.ни қатл эттиради. ИСКАНДАР МУНШИЙ, Искан дарбек Туркман (1561/62 — 1634) — тарихчи, Эрон шоҳи Аббос I нинг муншийси. Олий де-вонда хизмат қилгуни-га қадар молиявий ишлар бўйича кичик амалдор, сўнгра дево-ни иншода хизмат қилган; 1587 й. боши-да ҳарбий хизматга лашкарнавис сифатида қабул қилинган ва Аббос / нинг ҳарбий юришларида қатнаш-ган. 1592/93 й.дан ва-фот этгунига қадар шоҳнинг шахсий ко-тиби бўлиб хизмат килган. И. М.нинг «Та-рих-и олам орой-и Аб-
босий» («Аббосийнинг жаҳон зийнати тарихи», 1616—тахм. 1630) асари сафа-вийларнит Аббос / давридаги тарихи-нинг асосий манбаси ҳисобланади. Унда Озарбайжон тарихи, Аббос / нинг ҳар-бий ислоҳотлари, сафавийлар қўл ос-тидаги мамлакатлар (Грузия, Курдис-тон, Ширвон)даги халқ ҳаракатлари, шунингдек, Мовароуннаҳрнинг 16-а. охиридаги сиёсий аҳволи, Хоразм б-н Эрон ўртасидаги сиёсий алоқалар ва б. ҳақида муҳим маълумотлар бор. ИСКАНДАРДАРЁ — Тожикистондаги даре. Ҳисор тоғ тизмасининг шим. ён бағридаги Искандаркўлдан бошланиб шим.-шарқ томон оқади ва Яғнобдарё б-н қўшилиб Фондарёни ҳосил қила-ди. Уз. 20 км, ҳавзасининг майд. 950 км2. И. музлик ва қор сувларидан тўйинади. Ўртача кўп йиллик сув сарфи Искан-даркўлдан чиқиш жойида 19 мУсек. Ҳар 1 м3 сувида ўрта ҳисобда 16 г лойқа бор. ИСКАНДАРИЯ, Александрия — MAP шим.даги шаҳар, Искандария му-ҳофазасининг маъмурий маркази. Ўрта денгиз соҳилида, Нил дарёси дельта-сининг ғарбий қисмида. Аҳолиси 3,4 млн. киши (1996).
Мил. ав. 332—331 й.ларда Александр Македониялик қурдирган, Птолемей даврида (мил. ав. 305 — 30 й.лар) Миср пойтахти бўлган. Антик дунёнинг ил-мий ва маданий марказларидан бири. 1-а.да И. энг катта шаҳарлардан (Рим-дан кейин) бўлиб, унда тахм. 1 млн. аҳоли яшаган. И.да дунёда энг бой ку-тубхона бўлган [қ. Александрия (Искан-дария) кутубхонаси]. 7-а.да И.ни араб-лар эгаллаган. Қоҳира ш. қурилгач (961 й.), И.нинг мавқеи пасайди. 1517 й. И. усмонли турклар тасарруфига ўтди. Муҳаммад Али даврида (19-а. бошлари) И.да катта қурилишлар амалга оширил-ди; кемасозлик корхонаси қурилди ва
ИСКАНДАРИЯ

Искандария шаҳри. Марказий майдон.
Маҳмудия канали қазилди. 1856 й. И. б-н Қоҳира ўртасида т. и. ўтказилди. Англия Мисрни босиб олгач (1882 и.), И.да чет эл банклари, компаниялари, ва-колатхоналари очилди; портдан Англия ҳарбий кемалари турадиган жой сифатида фойдаланилди. Шаҳар Миср миллий озодлик ҳаракатларининг (20-а.нинг 20—50-й.лари) асосий марказ-ларидан бири бўлган.
И. иқтисодий мавқеи жиҳатидан мам-лакатда Қоҳирадан кейин 2-ўринда. Йирик транспорт ва савдо маркази. Т. й. ва автомобиль йўллари тугуни. МАР-нинг асосий денгиз порти (океан кемалари ҳам кира олади); кема катнай-диган Маҳмудия канали орқали Нил б-н боғланган. Сувайш ш.дан И.га Қо-\ира ва Танта орқали нефть қувури ўтказилган. И. порти орқали мамлакат ташқи савдо юкларининг 80% ўтади (юк ортиб-тушириш 20 млн. т). Кема-созлик ва кема ремонти, машинасоз-лик ва металлсозлик, нефть, кимё, цемент, радио-техника, тўқимачилик, озиқ-овқат, кўн пойабзал саноатлари, ҳунармандчилик ривожланган.
И. эски шаҳар ва янги шаҳардан ибо-рат. И.нинг қад. қисмида кўчалар тўғри тўртбурчак асосида кесишган (мил. ав. 4-а.да юнон меъмори Дейнократ лой-и\аси асосида бунёд этилган); Помпей (ёки Диоклетиан) колоннаси деб ата-лувчи устун, некрополлар, катакомба-лар сақланган. И. б-н дамба (кўтарма) орқали туташтирилган Фарос о.да мил.
Искандария шаҳри. Қирол Форуқ саройи.
бошларида «дунёнинг етти мўъжизаси» дан бири саналган минора (маёқ) бўлган (ҳоз. унинг ўрнида араблар бунёд этган қалъа қолдиклари бор). И.нинг янги қисмида кенг кўчалар, хушман-зара денгиз бўйи, замонавий кўп қават-ли шинам бинолар, савдо муассасала-ри, денгиз вокзали, масжидлар, қаср-музейлар (Рас ат-Тин, 19-а. боши; Мунтазо саройи, 20-а. боши; Муҳам-мад Али музейи, 20-а.), Ат-Таҳрир марказий майдони (19-а. 2-ярми), ун-т, илмий тадқиқот ин-тлари, кўплаб музей (жумладан, денгиз музейи, нафис санъат музейи), Миллий кутубхона ва б. бор.
ИСКАНДАРИЯ ЭСХАТА - қ. Александрия Эсхата.
ИСКАНДАРКЎЛ — Тожикистондаги кўл. Ҳисор тоғ тизмасининг шим. ён бағрида. Искандардарё ҳавзасида денгиз сатҳидан 2195 м баландликда. И. тоғ қулаб Искандардарё водийсини тўсиб қўйиши натижасида пайдо бўлган. Уз. 3,3 км, энг кенг жойи 2,9 км, майд. 3,4 км2, энг чуқур жойи 72 м, ўртача чуқ. 51 м. Қўлнинг сув ҳажми 173 млн. м3. И.га бир неча сой ва жилғалар қуйи-лади, фақат Искандардарё оқиб чикали. Қуйилаётган ва чиқиб кетаётган сув миқдорига қараб И.нинг сув сатҳи ўзга-риб туради. И. суви энг иссиқ ойларда 10—12° га қадар исийди, янв.нингўрта-ларидан мартнинг ўрталаригача музлаб ётади. Суви тиниқ ва чучук. И. — чи-ройли тог кулларидан бири. Туризм ривожланган.
ИСКАНДАРКЎЛ ЭКСПЕДИЦИЯЛА-РИ (1870, 1875) — Зарафшоннинг юқори оқимидаги бекликларни исти-ло этиш мақсадида подшо Россияси то-монидан уюштирилган ҳарбий юриш-лар. Биринчи ҳарбий юриш (1870, апр. — май)дан мақсад подшо Россияси Бухоро амирлигининг анча-гина қисмини босиб олгач, амирлик-ка тобе бўлган Кўҳистон, яъни Ҳисор, Кўлоб, Балжувон бекликлари ва Қо-ратегин, Дарвоз шоҳликлари ҳамда Зарафшоннинг юқори оқимидаги ярим мустақил Моғиён, Фон, Киштут, Фал-ғар, Мастчоҳ, Яғноб мулкларини босиб олиш ва Искандаркўл атрофидаги табиий бойликларни ўрганиш эди. Юришга Зарафшон округи бошлиғи генерал Абрамов раҳбарлик қилди. Экспедиция таркибига геолог Д. К. Мишен-ков, табиатшунос олим А.Ф. Федчен-ко, хариташунос Л. Н. Соболев, топограф А. М. Скасси ва б. киритилган. Мастчох/шк маҳаллий аҳоли русларга қаттиқ қаршилик кўрсатганига қара-май, 1-экспедиция натижасида Зарафшон дарёсининг юқори оқимидаги бек-
Искандаркўл.
ликлар туманга айлантирилиб, Зарафшон округига қўшиб олинди, уларнинг аҳолиси, географияси ва топография-си тўғрисида маълумотлар тўпланди.
Иккинчи ҳарбий юриш (1875) Кўҳистонда Қаландар мирохўр бошчилигида Пулдарак қишлоғида кўтарилган миллий озодлик ҳаракати-ни бостиришга қаратилди. Шу мақсад-да штабс-капитан Г. А. Арендаренко бошчилигида 1 мунтазам батальон, 10 отлиқ казак ва 1 тоғ замбараги юбо-рилди (8 нояб.). 21 нояб.да эса А. М. Ефимович бошчилигида қўшимча ҳар-бий қисм етиб келди. Натижада озодлик ҳаракати, асосан, бостирилди. Унинг бир қисм қатнашчилари Юқори Мастчоҳ қишлоғига чекинганлар. Улар-га Қўқон хонлигида яшовчи аҳолидан ёрдам келиши б-н озодлик ҳаракати оммавий туе олди. Генерал Г. А. Арендаренко 1876 й. 13 янв.да янги куч б-н халқ ҳаракатини шафқатсиз равишда бостирди. Қаландар мирохўр қўлга ту-ширилди, истиқлолчиларнинг кўп кис-ми қириб ташланди. И.э. натижасида Зарафшоннинг юқори оқимидаги бек-ликлар узил-кесил подшо Россияси томонидан босиб олинди.
Наим Норқулов.
ИСКАНДАРОВ Иброҳимжон (1932.8.5, Сайрам тумани Қорамурт қишлоғи, Қозоғистон) — иқтисодчи олим, Ўзбе-кистон ФА акад (1979), Ўзбекистонда хизмат кўрсатган фан арбоби (1992), иқтисод фанлари д-ри (1969), проф. (1973). Тошкент молия-иқтисод ин-тини тугатган (1953). Узбекистан ФА ижтимоий фанлар бўлими котиби (1962—63), Иқтисодиёт ин-тида бўлим мудири (1963—68). Ўзбекистон Давлат режа қўмитаси ҳузуридаги Иқтисодий
ИСКАНДАРУН

тадқиқотлар ин-тида илмий ишлар бўйи-ча директор ўринбо-сари (1968-69). Узбекистон ФА Иқтисо-диёт ин-ти директо-рининг ўринбосари (1969—71), директори (1971—75). Тошкент халқ хўжалиги ин-ти         ректори
(1975—76), Узбекистон ФА Фалсафа, иқтисод ва ҳуқуқ бўлими акад.-котиби (1976—79) ва ра-иси (1984—87); ФА Президиуми бош илмий котиби (1979—84). Узбекистон Вазирлар Кенгаши раисининг ўринбо-сари — Давлат Режа қўмитаси раиси (1987—89); Узбекистон ФА Республика ишлаб чиқарувчи кучларини ўрга-ниш кенгаши раиси (1989—90), Узбекистон ФА вице-президенти (1990—96). 1997 й.дан Узбекистон ФА Иқтисоди-ёт ин-тида иқтисодий интеграция му-аммолари бўлими бошлиғи.
И.нинг илмий ишлари саноат иқти-содиёти, ялпи миллий маҳсулотни ҳисоблаш услубияти, бозор иқтисоди-ётига ўтиш шароитида Узбекистоннинг жаҳон иктисодиётига интеграциялашу-ви муаммоларига бағишланган. Беруний номидаги Узбекистон Давлат мукофо-ти лауреати (1974).
Ас: Экономические проблемы развития текстильной промышленности в Узбекистане, Т., 1969; Проблемы экономической науки в Узбекистане, Т., 1979.
ИСКАНДАРОВ Мирзағани (1925.6.11, Задарё тумани — 1995.15.9, Тошкент) — тарихчи олим. Узбекистон ФА мух-бир аъзоси (1989), Узбекистонда хизмат кўрсатган маданият ходими (1976). Тарих фанлари д-ри (1973), проф. (1981). Низомий номидаги Тошкент пед. ин-тини (1954) тугатган. Узбекистон К.П МК тарғибот ва ташвиқот бўлими мудири (1974—79), Тошкент Олий партия мактаби директори (1980—91). Асарла-ри ўтган аср 70—80-й.лари маданияти, зиёлилар ва уларнинг иқтисодиёт, маданият, фан ва техника соҳаларидаги фаолиятларига оид. ИСКАНДАРОВ Саъдулла (1939.5.2, Хоразм вилояти Боғот қишлоғи) — кимёгар олим, Узбекистон ФА акад. (2000). Узбекистон Қишлоқ хўжалиги ФА акад. (1991), кимё фанлари д-ри (1973), проф. (1980). Тошкент фармацевтика ин-тини тугатган (1961). Узбекистон ФА Усимлик моддалари кимё-си ин-тида илмий ходим (1965—73), Хоразм педагогика ин-тида проректор
(1973-77). УртаОсиё нефтни қайта ишлаш и.т. ин-ти директори (1977-78). Тошкент ирригация ва қ.х.ни механизациялаш ин-женерлари ин-ти ректори ва кафедра мудири (1978 — 86; 2001 й.дан), лаб. мудири (1976—1991). Тошкент фармацевтика ин-ти ректори (1991—2001). Илмий ишлари ўсимликлар алкалоидла-рини ўрганиш, кимёвий тузилишини аниқлаш, структуравий таҳлил усулла-ри ва уларни қ.х.да қўллаш масалала-рига бағишланган. Усимликлардан 24 янги алкалоид ажратиб олган. Пахта-чиликда қўлланиладиган биологик сти-муляторлар (А-1, Кетостим), «Оптим» дефолиантини ихтиро қилган. Шамол эрозиясига карши курашда интерполимер комплекс қоплама ҳосил қилиш усулини яратди. Тиббиётда кенг кўламда ишлатиладиган бир қанча ноёб дори-лар (левомицетин, витамин Е, мумиё ва б.)ни и.ч.нинг янги технологияла-рини таклиф этди. Олий ўқув юртлари учун органик кимё бўйича дарсликлар ёзган. Жахрн доришунослар Конгресси аъзоси (1996).
ИСКАНДАРОВ Собир (1909. 11.3 -Тошкент — 1976.2.7) — кино дубляжи реж.и. Узбекистонда хизмат кўрсатган санъат арбоби (1967). Ленинград саҳна санъати техникумини тугатган (1930). 1930 й.дан «Узбекфильм»да ишлаган. «Сўнгги бек» фильмида актёр, «Макр-ли чангал», «Тонг олдидан», «Улим қудуғи», «Йигит» фильмларида реж. ёрдамчиси, актёр сифатида катнашган. 1936 й.дан реж. Чет эл фильмларини узбек тилига дубляж қилишда хизмат-лари катта. «Икки жангчи», «Тинч оқар Дон», «Она калби», «26 Боку комис-сари», «Жўра саркор», «Севги ва со-қов», «София Грушко» ва б. у реж.лик қилган фильмлардан. И., шунингдек, узбек фильмларини қардош халклар тилларига дубляж қилишда ҳам катнашган.
ИСКАНДАРОВ Тўлқин Искандарович (1939.25.4, Тошкент) — гигиенист, Узбекистон ФА акад. (2000), тиббиёт фанлари д-ри (1976), проф. (1977). Узбекистонда хизмат кўрсатган врач (1984). Тош ТИни тугатган (1962). Узбекистон Соғлиқни сақлаш вазирлиги Санитария, гигиена ва касб касалликлари и. т. институтида лаб. мудири (1967—70), меҳнат гигиенаси бўлими мудири (1970—1972), директор (1980—89, 1995 й.дан), ТошТИ коммунал гигиена ка-
федраси мудири (1972-98). Узбекистон Соғлиқни сақ-лаш вазири ўрин-босари (1989-95). Иссиқ иклим шароитида пахтачилик-да қўлланиладиган пестицидлар гигиенаси ва токсиколо-гияси устида тад-қиқот олиб бориб,
ташқи муҳитни пестицидлар таъсири-дан муҳофаза қилиш ва аҳоли соғли-ғини сақлаш тадбирларини ишлаб чикди.
Ac: Қишлоқхўжалигида минерал ўғитлар, пестицидлар ва бактериал воситаларни ишлатишда эҳтиёт чоралари, Т., 1992; Экология и эпидемиология вирусного гепатита «А» в Узбекистане, Т., 1993; Экология и гигиена биологических средства защиты растений, Т., 1995; Экология, эпидемиология и профилактика холеры, Т., 1995; Ўта хавф-ли бактериал ва вирус касалликлари, Т., 1996.
ИСКАНДАРОВ Ғойибназар Матмуро-дович (1934.20.11, Тошҳовуз — 1994.20.12, Тошкент) — актёр, реж. Узбекистонда хизмат кўрсатган санъат арбоби (1981). Тошкент театр ва рас-сомлик санъати ин-тининг актёрлик (1957) ва реж.лик (1983) ф-тларини тугатган. Ҳамза театрида актёр (1954— 61), Узбекистон телевидениесида актёр ва реж. (1961—77), Жиззах театри-нинг бош реж. (1977—81), Жиззах фи-лармониясининг директори (1981 —87), Узбекистон радиосида реж. (1988—94). Асосий роллари: Мўмин Мирзо («Али-шер Навоий»), Омон («Янги ер»), Низом («Ҳуррият») ва б. Реж.лик қилган асарлари: «Жамила» (Ч. Айтматов), «Шишали юрак» (Л. Устинов), «Бева-фо якан» (А. Жамол, Ғ. Искандаров) каби телеспектакллар; «Зўраки табиб» (Мольер), «Ойгул б-н Бахтиёр» (Ҳ. Олимжон), «Келинлар қўзғолони» (С. Аҳмад) ва б. спектакллар. ИСКАНДАРУН - Урта денгиздаги қўлтиқ, Туркиянингжан.-шарқида. Уз. 74 км, энг кенг жойи 46 км, чуқ. 99 м гача (кираверишда). Шарқий ва жан.-шарқий соҳиллари тоғли, ғарбий кис-ми текис. И.га Жайҳон дарёси қуйила-ди. Сув қалқиши суткалик, бал. 0,8 м гача. Шарқий соҳилида Искандарун порти жойлашган.
ИСКАНДАРУН — Туркиянинг жан. даги шаҳар, Хатай элида. Урта денгиз-нинг Искандарун қўлтиғи соҳилидаги порт. Аҳолиси 156,8 минг киши (1990-й.лар ўрталари). Т.й. тармоғи орқали Адана — Ҳалаб (Сурия) т.й.га тугаш-ган. Тўқимачилик, металлургия, кимё

ва озиқ-овқат саноати корхоналари бор. Минерал ўғит ишлаб чиқарилади. И. Искандар Зулқарнайн ворислари томо-нидан мил. ав. 4-а. охирида бунёд этил-ган. 1516 й.да шаҳарни турклар эгалла-ган. 1-жаҳон урушидан кейин Сурия таркибида бўлган. 1939 й.дан яна Тур-кияга қайтариб берилди. Ҳарбий ден-гиз базаси.
ИСКАНДАРХОН (? - 1583.22.6, Бу-хоро) — Мовароуннаҳр хони (1561 — 83), шайбонийларлгм. Жонибек султон-нинг ўғли. И.нинг онаси Тошкент ҳоки-ми Султон Маҳмудхон (Бобурнинг то-ғаси) нинг қизи бўлган. И. 15 ёшида Самарқанд Суғдига қарашли Офарин-кент (Миёнкол) ноҳиясида ҳокимлик қилган, отаси вафот этгач (1529), Кармана ҳокими бўлган. 1561 й. И. ўғли Аб-дулла султон (қ. Абдуллахон II) Бухо-рони эгаллаб амакиси Пирмуҳаммад (Балх ҳокими) ўрнига отаси И.ни бу-тун ўзбекларнинг хони (хонлар хони) деб эълон қилган. И. ёшлигида жанга-ри, иродали киши бўлган эса-да, кей-инроқ тақвога жуда берилиб кетган. Шариат аҳкомларига тўла риоя қилган, лочин овига моқир бўлган, давлат иш-ларига деярли аралашмаган. И. таниқ-ли тасаввуф олими, Махдуми Аъзам Косонийнинг муриди ва шогирди эди. И.ни дарвешлар подшоҳи (подшоҳи дарвишон) деб ҳам аташган.
Манба.: Ҳасанхожа Нисорий, Му-заккири аҳбоб, Т., 1993; Ҳофиз Таниш ал-Бухорий, Абдулланома, 1-ж., Т., 1999.
Ад.: Бартол ьд В. В., Сочинения, 2 т., 2 ч., М.,  1964.
ИСКАНДАРШОҲ, Искандар Б и тишган (? — 1417) — Кашмир под-шоҳи (1394—1417). Кашмирга ислом динини олиб кирган Мир Шамсуддин Дарвешнинг набираси. Отаси Султон Қутбуддин вафот этгач (1394), тахтга ўтирган. Давлатни маҳорат ва қаттиқ-қўллик б-н идора қилган. Мамлакатда-ги қиндларни исломга даъват қилиб, кўпчилигини масжиду жомеларда на-моз ўқийдиган қила олган, талайгина бутхоналарни жангу жанжалсиз бузди-ришга муваффақ бўлган. Шу боис халқ унга «Битишган» деган фахрий лақаб берган. Амир Темур Ҳиндистонга юриш қилганда, Шарафуддин Али Яздий\шнт ёзишича, «Кашмир элчисиким, Ис-кандаршохдин келиб эрди ва изҳори итоат қилиб эрди. Бас, бу элчиларга куб нима бериб, ижозат (берди). Ва Искан-даршоҳким, Кашмирнинг подшоҳи эрди, анга айтиб йибардиким, «Дай-балпур шахрида (ўз черики била) келиб бизни кўрсун!».
ИСКАРТ — 1) бирор нарсанинг аник, белгиланган меъёри, ўлчови, қолати; мае, темирчиликда ўтда қиздирилган пичоқ, болта, теша ва б. асбобларнинг қизиш меъёри; 2) тикувчилик, темир-чилик ва б. касбларда бирон буюмнинг қоғоз (картон) ёки тунукадан тайёр-ланган андазаси (мае, кўйлак енги, кетмон, бел ва б. андазаси); 3) атлас танда ипи юзига гул солиш учун нах-ларни ливитларга ажратиб, калава син-гари қатлаб қўйилган жойи. Атлас юзига туширилган гул нусхалари («яхудо нусха», «гули намозшом», «марғилон машъали», «хосиятхон»ва б.) И.да тўлиқ бир шакл касб этади. Шу жиҳат-дан тушган нақшлар ҳам И. дейилади. ИСКИФАГН — ўрта асрларда Кеш ви-лоятининг Хузор рустоқида жойлаш-ган йирик шаҳар. Шаҳар номи таркибида суғдийча «фагн» сўзининг борли-ги бу ерда маҳаллий маъбудларга атал-ган ибодатхона бўлганлигидан далолат беради. Шунга кўра, уни суғдийча «Жуда баланд ибодатхона» ёхуд турки й-ча «эски ибодатхона», деб аташ мум-кин. «Ҳудуд ул олам»пя бу шаҳар Саки-фагн шаклида учрайди. И. ўрнида ҳозир Ғузордан 9 км шим.да жойлашган йирик Хўжабузруктепа шаҳар харобаси жойлашган. Археологик маълумотлар-га кўра, шаҳар мил. 6-а.да вужудга келиб, 13-а. бошида мўғуллар истилоси натижасида вайрон бўлган. В. В. Бар-тольднтг фикрича, И. атамаси ҳозир Эскибоғ қишлоғи номи кўринишида сақланиб қолган.
Ад.: Бартольд В. В., Сочинения, т.1, М., 1963; Камалиддинов Ш. С, Историческая география Южного Согда и Тохариста-на по арабоязычным источникам IX — начала XIII вв., Т., 1996.
ИСКОФИЙ (тахаллуси; асл исми Абулқосим Али ибн Муҳаммад) (10-а., Чағониён; ҳоз. Сурхондарё вилоя-ти, Денов тумани) — шоир, котиб, нотиқ. Хуросон ҳокими Абу Али ас-Сағоний (940—955) саройида девон бошлиғи бўлган. Сомонийлар амири ал-Ҳамид Нўҳ ибн Наср (943—954)нинг саройига этган таклифини рад килган. Аммо Нўҳ б-н бўлган жангда Абу Али енгилган, И. ҳам асир олинган. Нўҳ шоирни ўз саройида девон бошлиғи ўринбосари (948), сўнг бошлиғи этиб тайинлаган. И. расмий хатларни ёзиш-га моҳир бўлган, нотиқлик санъатини пухта эгаллаган, нома жанрини ривож-лантирган. И. иборалари халқ орасида афоризм ва мақолларга айланиб кетган. 21 шеъри сакланган, кўпчилиги ҳажвий. Айримларида сарой амалдор-лари танқид қилинган. И. турли мавзу-ларда васфпар ёзган.
ИСЛАНД ТИЛИ — хинд-европа тил-лари оиласининг герман тиллари гу-руҳига мансуб ғарбий скандинав тил-ларидан бири. Исландиянинг давлат тили. И.т.да умуман 270 мингдан ор-тиқ киши сўзлашади (1992). Бу тил ва-киллари Исландияда, бир қисми Канада ва АҚШда истиқомат қилади. И.т. деярли шеваларга эга эмас. 12—13-а.ларда И. т. фонологик тизимида қисқа ва чўзиқ дифтонглар (икки унли то-вуш бирикмаси), портловчи, жаранг-сиз ундошлар пайдо бўлган. Урғу сўзларнинг биринчи бўғинига тушади. И.т.да бошқа тиллардан ўзлашган сўзлар кам. 11-а. охири ва 12-а. бош-ларидан лотин алифбоси асосидаги ёзувда.
ИСЛАНДИЯ — Атлантика океанининг шим.даги орол, Исландия давлати жойлашган.
ИСЛАНДИЯ (Island), Исландия Республикаси (Lydveldid Island) — Атлантика океанининг шим. қисми-даги Исландия о.да жойлашган давлат. Майд. 103 минг км2. Аҳолиси 278 минг киши (2001). Маъмурий жиҳатдан 23 округ (сисла)га, улар эса жамоаларга булинади. Пойтахти — Рейкьявик ш.
Давлат тузуми. И. — республика. Амал-даги конституцияси 1944 й. 17 июнда қабул қилинган. Давлат бошлиғи — президент (1996 й. дан Олавур Рагнар Гримссон), у ахрли томонидан тўғри сайлов йўли б-н 4-й. муддатга сайлана-ди. Қонун чиқарувчи қокимиятни президент б-н альтинг (бир палатали парламент) биргаликда амалга оширади. Ижрочи ҳокимиятни ҳам президент амалга оширади ва ҳукуматни тайин-лайди.
Табиати. И. қирғоғи жан.да текис, қолган қирғоклари йирик қўлтиқ ва фиордлар б-н парчаланган. Ер юзаси-нинг кўп қисми вулканлардан хреил бўлган плато. Бал. 800 м ли тоғ массив-лари ва 200 та вулкан (30 таси хара-катда) бор. Машҳурлари: Гекла, Лаки, Аскья ва Хваннадальсхнукур (баланд нуқтаси 2119 м). И. ҳудудининг 6 %и лава далаларидан иборат. Соҳилда пас-

ттекисликлар бор. Тез-тез зилзила бўлиб туради. Шпат, олтингугурт, торф, лигнит ва б. конлар (иссиқ сувли, бугли, маъданли булоклар ва гейзерлар) мав-жуд. Иқлими субарктика, денгиз икли-ми, Гольфстримнинг таъсири кучли. Соҳилида янв.нинг ўртача т-раси — 1, —3°, июлники 9, 1Г. Йиллик ёғин 500—4000 мм. И.нинг марказий қисм-ларида қишда 5 ойгача қор эримайди. И. майдонининг 11,8 минг км2 музлик. Йириклари: Ватнайёкудль (майд. 8400 км2, қалинлиги 1000 м) ва б. Дарёлари қисқа, серостона, қор ва музликлар-дан тўйинади, гидроэнергия ресурсла-рига бой. Кўл кўп. Соҳилларда серунум торфли-чим, ичкариларда тог арктика тупроқлари учрайди. Ўсимлиги кам, жами 400 тур кжсак ўсимлик бор. И. ҳудудининг 2/3 қисми мох ва лишай-никли тошлоқ. Лава далаларида ҳеч нарса ўсмайди. Катта майдонлар торф-ли ботқоқлик ва ўтлоқ. Кичикроқ оқ қайин ўрмонлари сакланган. Қутб тул-киси, сичқонсимонлар, шим. буғуси, норка, морж, тюлень, балиқчи қуш-лар, балиқлар, китлар бор. Миллий боғлари (Тингведлир, Мивати-оч-Лах-сау, Скафтафедль, Йекюль-Саургль-юрвюр) ва қўриқхоналар бор.
Аҳолисининг 99 % исландлар. Қол-ган қисми немис, норвег ва данлар. Расмий тил — исланд тили. Диндор аҳолининг 93 % протестант (лютеран). Аҳолининг 91 % шаҳарларда яшайди. Йирик шаҳарлари: Рейкьявик, Коупа-вогур, Акурейри.
Тарихи. И. ҳудудига тахм. 870 й.дан одамлар кўчиб келиб, кимсасиз орол-ни ўзлаштира бошлаганлар. Уларнинг кўпчилиги норвеглар бўлган. Сканди-навиянинг бошқа мамлакатлари, жум-ладан, Швециядан келганлар ҳам бор эди. Улар мамлакатни Island — Музлар мамлакати деб атадилар. 11-а. охирига келиб бу ердаги қ.х. хонадонлари 4,5 мингга етди. Яйлов чорвачилиги, денгиз ови аҳолининг асосий машғулоти эди. Денгиз сайёхлиги ривожланиб, 10-а.нинг 80-й.ларида исландлар Гренлан-дияни кашф қилдилар ва тахм. 1000 й.да Шим. Америкага етиб бордилар. И.га кўчиб келган кишилар томонидан тузилган Халқ мажлиси — альтинг 930 й.да ўзининг биринчи йиғилишини
ўтказди. Оролнинг ташқи дунёдан аж-ралганлиги, хўжалик турмушининг ўзига хос хусусиятлари туфайли бу ердаги уруғчилик муносабатлари узоқ вақтгача сакланиб қолди. 13-а.гача си-ёсий ҳокимият халқдан бутунлай аж-ралмаган эди, оддий эркин кишилар — бондлар асосий ижтимоий қатлам бўлган. И. тарихининг шу даври адаби-ётда «Халқ ҳокимияти даври» деб юри-тилади. Ўрта асрларга келиб якка қ.х. хонадони асосий хўжалик ва бошланғ-ич жамоат ячейкасига айланди. Аммо 1262—64 й.ларда И.нинг асилзодалари ўртасидаги ички низолардан фойдалан-ган Норвегия давлати уни ўзига бўй-сундириб олди, 1380 й.дан эса у (Норвегия ҳам) Дания б-н уния (иттифоқ) да бўлган. 1397 й.дан Кальмар иттифоқи таркибида. 1537 й.дан яна Дания қара-моғида.
19-а. 2-ярмидан исланд миллатининг ташкил топиши натижасида мустақил-лик учун кураш кучайди. 1874—1903 й.лари И. баъзи мухтор ҳуқукларга эга бўлди. 1-жаҳон уруши даврида И.нинг Данияга қарамлиги заифлашди. И.нинг АҚШ ва Буюк Британия б-н иқтисо-дий ҳамда сиёсий муносабатлари кучайди. Озодлик кураши авж олгач, Дания И.ни Дания-И. унияси б-н чеклан-ган мустақил давлат деб тан олди (1918). И.нинг доимий бетарафлиги эълон қилинди. 1944 й. майдаги референдум натижасида И. халқи Дания б-н уния-ни бекор қилди ва шу йил 17 июнда И. Республика деб эълон қилинди.
И. — 1946 й. дан БМТ аъзоси. ЎзР б-н дипломатия муносабатларини 1997 й. 25 сент.да ўрнатган. Миллий байрами — 17 июнь — Мустақиллик куни (1944).
Асосий сиёсий партиялари ва касаба уюшмалари. Халқ иттифоқи партияси, 1968 й. тузилган; Мустақиллик партияси, 1929 й. ташкил этилган; Тараққиёт партияси, 1916 й. тузилган; «Халқ уйғ-ониши» сиёсий бирлашмаси, 1944 й.да асос солинган; И. соцал-демократик партияси, 1916 й. ташкил топган; Бир-лашган сўллар блоки, 1999 й.да тузилган. И. касаба уюшмалари бирлашмаси 1916 й. тузилган, Халқаро эркин касаба уюшмалари конфедерацияси аъзоси.
Хўжалиги. И. — индустриал-аграр мамлакат. Балиқчилик, энергетика, цемент, алюминий и.ч., металлсозлик ривожланган.
Саноатида балиқ овлаш ва уни қайта ишлаш етакчи ўринда. Меҳнатга лаёқатли аҳолининг 12% шу тармоқда банд бўлиб, ялпи ички маҳсулотнинг 20% ва хорижий валюта тушумининг салкам 80% ни таъминлайди. Йилига
Исландия байроғи.
1,5 млн. тоннага яқин балиқ овланади. Балиқ овлаш флотида 1 мингдан ор-тиқ кема бор. Асосий балиқ маҳсулот-лари: музлатилган, қуритилган ва туз-ланган балиқ, балиқ ёғи, балиқ уни.
И.да саноат аҳамиятига эга бўлган фойдали қазилма ва хом ашё захира-лари йўқ. Алюминий (четдан келтирил-ган хом ашё асосида), ферросилиций, диатомит, азотли ўғит ишлаб чиқара-диган бир неча корхона бор. Балиқ овлаш кемаларини таъмирлайдиган ва ян-гиларини ишлаб чиқарадиган кемасоз-лик корхоналари мавжуд. Лок-бўёқ, чарм-пойабзал, тўқимачилик саноати, трикотаж ва мебель и.ч. ривожланган. Йилига ўртача 4,4 млрд. кВт-соат электр энергияси ишлаб чиқарилади. Турар жой ва иссиқхоналарни иситиш учун қайноқ булоқ сувларидан фойда-ланилади. Аҳоли жон бошига электр энергиядан фойдаланишда дунёда ол-динги ўринлардан бирида туради. Кей-инги йилларда бой табиий ресурсларга эга бўлган Арктикада ҳамкорлик қи-лишга И. катта эътибор бера бошлади. У мазкур минтақада атроф муҳитни му-ҳофаза қилишга, уни иқтисодий ва ижтимоий жиҳатдан барқарор ривожлан-тиришга кўмаклашувчи Арктика кен-гашига аъзо бўлиб кирган.
Қишлоқ хўжалиги учун яроқ-ли ерлар бутун мамлакат ҳудудининг 14% ни ташкил этади. Иқтисодий фаол аҳолининг 9,5% агросаноат мажмуида банд. Кичик фермерлар кўп. Етакчи тар-моғи қўйчилик ва сут чорвачилигидир, қорамол, йилқи ҳам боқилади. Ем-ха-шак, картошка, иссикхоналарда саб-завот етиштирилади.
И.да денгиз транспорти етакчи. Автомобиль йўллари уз. 10530 км. Т. й. йўқ. Асосий денгиз портлари: Рейкьявик, Акурейри. Авиация транспорти катта аҳамиятга эга. Чет эл сайёхлиги ривожланган: йилига 190 мингга яқин сайёҳ келиб-кетади.
И. четга балиқ ва балиқ маҳсулотла-ри, рангли металлар, қўй гўшти ва те-риси, жун чиқаради, четдан транспорт воситалари, нефть ва нефть махсулот-лари олади. И.нинг ташки савдо-сотиқ-даги асосий мижозлари: АҚШ, Буюк Британия, Германия, Франция, Скандинавия мамлакатлари. Пул бирлиги — исланд кронаси.

Маорифи, илмий ва маданий-маъри-фий муассасалари. И. да 6 ёшдан 16 ёшгача бўлган болалар учун 10 йил-лик мажбурий бошланғич таълим, 16 ёшдаги болалар учун 3 йиллик ўрта таълим жорий этилган. Олий таълим ти-зимида 5 ун-т, жумладан, Рейкьявик ун-ти,  11  ихтисослашган ин-т бор.
Рейкьявикда Миллий кутубхона, халқ кутубхонаси, И. миллий музейи, Табииёт тарихи музейи ва Давлат ба-диий галереяси мавжуд. Энг йирик илмий муассаса Рейкьявик ун-ти ҳузури-даги илмий тадқиқотлар ин-ти (1937) дир. Унда балиқчилик хўжалиги, қ.х. фанлари ва б. бўлимлар бор. Ун-т хузу-рида бактериология ва патология ин-тлари ҳам мавжуд.
Матбуоти, радиоэшиттириши ва те-лекўрсатуви. И.да бир канча газ. ва жур. лар нашр этилади. Йириклари: «Аль-тидубладид» («Халк, газетаси», кунда-лик газ., 1919 й.дан) , «Альтидумаду-рини» («Социал-демократ», ҳафталик газ., 1931 й.дан), «Викан» («Ҳафта», 2 ҳафтада чиқадиган безакли жур., 1938 й.дан) «Виннан» («Меҳнат», ойлик жур., 1943 й.дан), «Моргунбладид» («Тонгги газета», кундалик мустақил газ., 1913 й.дан), «Тьоудвильинн» («Халқ эрки», кундалик газ., 1936 й.дан). И. давлат радиоэшиттириш ва телевидение хизмати мавжуд; радиоэшиттириш 1930 и., телевидение 1966 й. ташкил этилган.
Адабиети тарихида сага (халк, достон-лари) етакчи жанр бўлган. Норвегия ва Дания ҳукмронлиги даврида И. мада-нияти тушкунликка учраса-да, диний қўшиқлар   қаторида  қаҳрамонлик
Исландия табиати кў-риниши.
қўшиқлари     ҳам яратилди. 18-а.дава 19-а. бошларида И. адабиётида жонла-ниш юз   берди. Б. Тораренсен,     Й. Хадльгримссон ро-мантизмнинг йирик вакиллари си-фатида  майдонга чиқишди. Т. Эрлингссон, Г. Паульссон каби шоир ва адиблар ижоди реалис-тик руҳ б-н суғорилган. X. К. Лакснесс исланд меҳнаткашларининг эрк учун курашини тасвирлади. 20-а. бошларида драматургия ривожланди. Ҳоз. замон адабиети тараққиётида машҳур ҳажвчи шоир С. Стейнар, \икоянавис X. Сте-фаунссон, лирик романлар муаллифи О. Й. Сигурдссон, драматург А. Богасон ва б.нинг роли катта.
Меъморлиги ва тасвирий санъати 11 — 13-а.лардан ривожлана бошлади. Бу даврда китоб миниатюраси, ёғоч ўйма-корлиги санъати ривож топди. Исланд-ларнинг турар жойлари лангхус («узун уй») деб аталган. Ёнма-ён жойлашти-рилган бу уйлар ерни чуқур ўйиб чим ва торф блоклардан курилган. Иморат-боп ёғоч четдан келтирилган. 18-а.ўр-таларида Хоулар ва Рейкьявикда тош-дан соборлар қурилди. 19-а.да келтирилган ёғоч, туф, базальт, темирдан 2—3 қаватли уйларни қуриш урф бўлди. 1920-й.лар меъморлигига замонавий шакллар, конструкциялар (яхлит те-мир-бетон, пўлат синч) жорий этила бошлади. Кейинги йилларда Рейкьявик ва Акурейри ш.ларида 4—5 қаватли уйлар, маъмурий, жамоат бинолари данияликлар таъсирида модерн услу-бида барпо этилди. Сигурдур Гудмунд-ссон, Гудйоун Самуэльссон, Сигвадди Тордарсон каби меъморлар етишиб чик,-ди (Рейкьявикдаги миллий театр бино-си, 1928—32, Тиббий марказ, 1946—50 ва б.).
Тасвирий санъат ижодкорлари мус-тамлакачилик зулми остида хам қад. наққошлик, ўймакорлик анъаналари-ни давом эттирди-лар. 19-а.да миллий озодлик кураши ку-чайиши б-н И.да рассомлик санъати — портрет (Сигурдур Гудмундссон) ва манзара (Тоура-рини Торлаухссон,
Рейкьявик шаҳри.
Аусгримур Йоунссон) жанри ривож топди. Рассомлар ижодида И.нинг ёв-войи, бокира табиати қиёфаси миллий уйғониш рамзи сифатида ифодаланди. 20-а.да Кьярваль изғирин шимол та-биатини, Гудмундур Торстейнссон халқ эртаклари ва афсоналари қаҳра-монларини, Кристин Йоунсдоуттир, Гунлёйгур Шкевинг эса меҳнаткаш халқ турмушини тасвирладилар. Ҳай-калтарошлардан Эйнар Йоунссон, Аус-мундур Свейнссон ва б. исланд халқи-нинг тарихи, ҳаёти ва фольклори мав-зуларини ҳаққоний гавдалантирдилар. Ҳоз. замон рассомчилигида реалистик анъаналар б-н бирга модерн оқими ҳам ёйилган. Халқ амалий санъати турлари (ўймакорлик, каштачилик ва б.) ри-вожланган.
Мусиқаси. Анъанавий мусиқаси, асо-сан, диний айтимлари (григориан, кейинчалик протестант хоралп) ҳамда халқ (қахрамонлик мавзуидаги римур, рақсбоп викиваки) қўшиқларидан ибо-рат. Халқ чолғуларидан торли-камонли лангшпиль ва фидла созлари мавжуд. И. профессионал мусиқаси 19-а. охиридан тез ривожлана бошлади. Унга миллий мадҳия муаллифи композитор С. Свей-нбьёрнссон асос солди. У оркестр, фортепиано ва скрипка учун асарлар, кантата, балладалар езди. 20-а.да Европа консерваторияларида таълим олган композиторлар исланд фольклори асо-сида миллий мусиқа яратишга ҳаракат қилдилар. Композиторлардан П. Исо-ульфссон, Й. Лейфс, Э. Тородсен, Й. Тораринссон, хонандалардан Г. Симо-нар, С. Исланди, пианиночи А. Бейте-ненссон ва б. машҳур. Рейкьявикда Олий мусиқа мактаби, И. давлат сим-фоник оркестри, мусиқа дўстлари жа-мияти, Камер мусикаси клуби, Жаз клуби ва б. бор. Акурейри, Акранес, Хабнарфьордур ва б. шаҳарларда ҳам мусиқа жамиятлари мавжуд.
Театри. Скальдлар шеърияти ва қад. халқ достонларида театр санъати ун-сурлари бўлган. 1720 й.дан Скаульхоль-тдаги лотин мактаби дастлабки театр томошаларини кўрсата бошлади. Бу театр 1799 й.да Рейкьявикка кўчди ва 19-а.нинг 2-ярмигача театр маданиятининг маркази бўлди. Драматург С. Пьетурс-сон 18-а. 2-ярми ва 19-а. бошларидаги исланд театрининг йирик арбоблари-дан эди. 19-а. 2-ярмидан ҳаваскорлик театр тўгараклари тузилиб, М. Йохумс-сон ва И. Эйнарссон пьесалари саҳна-лаштирилди. 1897 й.да ташкил топган Рейкьявик театр жамияти профессионал театр га асос солди. И. драматургла-рининг пьесалари, шунингдек, В. Шекспир, Ф. Шиллер асарлари саҳналаш-тирилди. 1950 й. миллий театр ташкил

этилди. Ж. Верди опералари, И. Штраус оперетталари ва Ф. Лоу балетлари театр саҳнасидан ўрин олди. Рейкьявик ва б. шаҳарларда бир неча ярим профессионал труппалар мавжуд. И. Bore, Л. Паульссон, X. Бьёрнссон, К. Кельд, X. Скулассон кабилар И. нинг энг яхши реж. ва актёрларидир. ИСЛАНДИЯ ШПАТИ - минерал, кальцит нинг шаффоф тури. Опти-када поляризация линзалари тайёрла-нади. Қ. Кальцит.
ИСЛАНДЛАР — халқ. Исландиянинг асосий аҳолиси. 255 минг киши (1990-й.лар ўрталари). Шунингдек, Канадада (30 минг киши), АҚШда (5 минг киши) ва Европа мамлакатларида хам яшайдилар. Европеоид ирқига мансуб. Исланд тилипэ. гаплашадилар. Диндор-лари — лютеранлар.
Исландлар. Анъанавий хутор.
И.нинг этногенези ва этник тарихи яхши ўрганилган: «Ер эгалланганлиги ҳақида китоб» (12—13-а.лар)да Ислан-дияга дастлабки (9—10-а.ларда) келган 400 кишининг (асосан, норвеглар) номлари келтирилган. Скандинав-кельт компоненти И.нинг бошланғич этник асоси бўлган. 930 й.да биринчи умумис-ланд халқ мажлиси — альтинг чақи-рилган. 1000 й.даги альтингда ихтиё-рий равишда христиан дини қабул қилинган. 13—17-а.ларда И. элатбўлиб, 19-а. охирида эса миллат бўлиб шакл-ланган. Анъанавий машғулотлари — қўйчилик ва йилқичилик, шунингдек, балиқчилик, ҳунармандчилик ҳам қад. тарихга эга.
ИСЛИМИЙ — ўсимликсимон шакл-даги такрорланувчи тақсимлардан ту-зилган асосий нақш тури. Нақш асоси-ни таноб, банд, барг, буталар ташкил этади. И. бир-бирига узлуксиз уланиб, ўралиб кетадиган чирмовиқсимон, ўсимликсимон нақшларнинг такрорла-нишидан ташкил топади. Шунинг учун баъзан усталар уни ў р а м а ёки ў с и м -ликсимон нақш деб ҳам атайди-лар. И. нақшнинг хиллари кўп, у қайси шакл б-н тўлдирилса, нақш шу шакл-нинг номи б-н аталади: И. барг, И. бар-гак, И. бофта, И. гул, И. занжира, И. мадоҳил, И. меҳроб ва б. юздан ортиқ содда ва мураккаб турлари мавжуд. Бу
нақш турлари янада кўпайиб бормоқ-да. И. нақшларнинг ҳунармандлик ри-вожланган шаҳарлар номлари б-н атал-ган хиллари ҳам бор: Исфаҳони И., Араби И., Машҳади И. ва б. Турли давр-ларда яшаган халқ усталари янги-янги И. хилларини яратган ва буюмлар бе-заги (ганчкорлик, наққошлик, ёғоч ўймакорлиги, мискарлик, зардўзлик, кулолчилик, гиламчилик, каштадўзлик ва б.)да кенг қўллаган. Шунингдек, уни янада жозибали қилиш мақсадида нақшларда қўшимча материаллардан фойдаланилган. Мае, заргарлик, кан-дакорлик, мискарликда қимматбаҳо тошлар, қаҳрабо ва б. қадалган. Бу ус-луб Ўрта Осиё, Яқин Шарқ, Ҳиндис-тон, Эрон, Туркия, Афғонистон усталари томонидан кенг фойдаланилган. И. нақшнинг наққошдан катта тажри-ба ва маҳорат талаб қиладиган мураккаб хиллари ҳам бор. Хива (Пахлавон Маҳмуд мақбараси гумбаз ости бағал-лари), Бухоро, Самарқанд (Регистон ансамбли, Шердор Мадраса равоғи, меҳроби), Тошкент, Қўқон, Марғи-лон, Андижон шаҳарларида ёғоч уйма-кори (А. Абдураҳимов ва б.), мискар (Абдулла ҳожи ва б.), зардўз (Н. Аминов ва б.), ганчкор, каштадўз усталар ишларида кенг қўлланилган, ҳозир ҳам И. нақшлардан кенг фойдаланилади. Халқ усталаридан С. Махмудов, Ж. Ҳаки-мов, Т. Тўхтахўжаев, О. Файзуллаев, Н. Иброҳимов, М. Усмонов, К. Каримов ва б.нинг ижодларида буни кўриш мум-кин. Шунингдек, китоб ва жур.ларни безашда ҳам И. нақш хиллари кенг қўлланилади. Бу сохдда график рассом И. Икромовнцнг хизмати катта.
Ганч ўймакорлиги б-н ишланган намоён
(Марғилондаги Чақар масжиди,
19-а. охири).
Ша\идлар хотираси музейи айвонидаги
ислимий нақш билан безатилган устун
(Тошкент ш., 2002).
ИСЛОМ (араб. — бўйсуниш, итоат этиш, ўзини Аллоҳ иродасига топши-риш) — жаҳонда кенг тарқалган уч диндан (буддизм ва христианлик б-н бир қаторда) бири. И. динига эътиқод қилувчилар арабча «муслим» («садоқат-ли»; кўплиги «муслимун») деб аталади. «Муслим», «муслимун» сўзининг бошқа халклар орасида ўзгача талаф-фуз этиш (мае, фореларда — мусал-мон, ўзбекларда — мусулмон, қирғиз ва қозоқларда — мусурмон, Украина ва Россияда — басурман) натижасида бу динга эътиқод қилувчилар турли ном б-н аталади. Лекин буларнинг ичида ҳозир мусулмон ибораси кенг Tap-калган.
Жаҳонда қарийб 1,2 млрд. киши И.га эътиқод қилади. Мусулмонларнинг 2/3 қисмидан кўпроғи Осиёда яшайди ва бу қитъа аҳолисининг 20% идан ортиқ-роғини ташкил этади. Қарийб 30% мусулмонлар Африкага тўғри келади (қитъа аҳолисининг деярли ярми). Ду-нёда мусулмон жамоалари мавжуд бўлган 120 дан ортик, мамлакатдан 40 дан зиёдида мусулмонлар аҳолининг кўпчилигини ташкил қилади — Шим. Африка, Ғарбий Осиёнинг барча мамлакатларида (Кипр, Ливан, Исроил мустасно), Сенегал, Гамбия, Нигер, Сомали, Афғонистон, Покистон, Бангладеш, Индонезия ва б. баъзи мамла-катларда аҳолининг 80% дан ортиғи му-сулмонлардир; бир канча мамлакатлар-да мусулмонлар аҳолининг ярмидан 80% игача ташкил қилади (Гвинея, Мали, Ливан, Чад, Судан). Малайзия ва Нигерияда карийб ярми, баъзи бир мамлакатлар (Гвинея-Бисау, Камерун, Буркина-Фасо, Сьерра-Леоне ва б.) да мусулмонлар озчиликни ташкил

қилса ҳам, таъсир доираси кучли. Му-сулмонларнинг сони жиҳатдан энг йи-рик давлатлар — Индонезия, Ҳиндис-тон, Покистон ва Бангладеш; мусул-монларнинг анчаси Марказий Осиё мамлакатлари, Хитой, Таиланд, Эфиопия, Танзания, Кипрда, Европанинг айрим мамлакатлари (Югославия, Албания, Буюк Британия, ГФР, Франция ва б.), Шим. ва Жан. Америка қитъ-аси мамлакатлари (АҚШ, Канада, Аргентина, Бразилия, Гайана, Суринам, Тринидад ва Тобаго)да, Австралияда, Фижи оролларида яшайди.
И. 7-а.да Ҳижоз (Ғарбий Арабистон) да пайдо бўлди. Унинг асосчиси Мухам-мад (ас)дир. И. динининг пайдо бўли-ши хусусида И. манбаларига асослан-ган диний анъанада у илоҳий ҳодиса, инсонларни тўғри йўлга солиш учун Аллоҳ томонидан юборилган охирги таълимот деб уқтирилади. И. талқинида дастлаб яҳудий ва христианлар ҳам ай-нан мусулмонлар эътиқод қилган ху-дога ишонганлар. Шу худо, яъни Аллоҳ одамларга пайғамбар-элчилар юборган. Аммо инсонлар пайғамбарлар таъли-мотини бузганлар. Шунинг учун Аллоҳ инсонларга охирги расул этиб Мухам-мад (сав)ни танлади, унга ўзининг ка-ломи — Қуръоннн нозил қилди. Муҳам-мад (сав) олдин ўз ҳамшаҳарларини, сўнг барча арабларни кўплаб қабила худоларига сиғинишдан воз кечиш ва ягона худо — Аллоҳга эътиқод қилиш, солиҳ ҳаёт кечириш, у дунёда жаннат-га тушиш учун бу дунёда эзгу ишлар қилишга даъват этди. Қуръонга кўра, араблар ва яҳудийларнинг умумий бобокалони Иброҳим Аллоҳга бирин-чи бўлиб имон келтирган. Демак, И. батамом янги эътиқод эмас, балки Иб-роҳимнинг қайта тикланган динидир.
И. дини тарихини ўрганишда ўша даврдаги ижтимоий, иқтисодий ва ма-даний омилларни ҳисобга олиш керак. И. дини вужудга келган даврда Арабистон я. о.да Макка ва Ясриб (Мадина) каби шаҳар-давлат (полис)лар бошқа-ларга нисбатан муайян устунликка эга эдилар. Бу шаҳарлар халқаро савдонинг энг йирик марказларидан бўлиб, иқти-содий ҳаёт жўшқин тус олганди. Ша-ҳар-давлатнинг келажак тараққиёти учун полис тузуми торлик қила бош-лаган. Ҳижоз (Макка, Ясриб, Хайбар, Думат ал-Жандал, Тайма ва б.) ва уму-ман Арабистонни халқаро савдони ба-рқарор қиладиган, фуқаролар хавфсиз-лигини таъминлашга қодир ҳарбий кучга эга бўлган ягона салтанатга ай-лантириш давр талаби бўлиб қолган эди. Салтанат тузиш б-н бир каторда Арабистон я. о.даги қабилаларнинг этник
ва маданий жиҳатдан бирлашуви, ягона араб тили, огзаки ва ёзма адабиёт, умумий фикрлашнинг шаклланиши ва ниҳоят, арабларнинг диний тафакку-рида ўзгариш жараёнлари кечаётган эди. Бундай ҳаракатни бошқарган кишилар ўз фаолиятларини илоҳий илҳом б-н асослай олган ҳолдагина муваффақи-ятга эриша оларди. Шундай қилиб, Муҳаммаднинг диний ва сиёсий фао-лияти юқоридаги жараёнларнинг хусу-сий кўриниши бўлган. Муҳаммад (сав) ҳар томонлама баркамол инсон бўлга-ни учун, унинг шахсий фазилатлари туфайли яҳудий-христиан мазҳабларига яқин ғоя б-н яшовчи махаллий ҳижоз-ликлар ҳаракати ўзига хос хусусиятлар касб этди, линий ва сиёсий кучга эга бўлди; бу куч И.нинг вужудга келиши-ни энг муҳим тарихий воқеалардан би-рига айлантирди.
Муҳаммад 610 й., 40 ёшида ўзининг диний фаолиятини бошлади ва ваҳий (илоҳий кўрсатма) олаётганини эълон қилди. Аммо, бир неча нуфузли яқин қариндошларини ҳисобга олмаганда, Макканинг кўпчилик аҳолиси, айниқ-са, қурайш қабиласининг зодагонлари унинг тарғиботларига очиқдан-очиқ қарши чиқцилар. Муҳаммад ўзга ерлар-да тарафдорлар излашга мажбур бўлди. Дастлаб бир гуруҳ мусулмонлар Ҳаба-шистонга кўчди, сўнг Макка зодагонлари б-н маълум даврдан буён рақо-батлашиб келаётган Ясрибдаги бану Авс ва бану Хазраж қабилаларининг вакиллари 622 й. мусулмон жамоасини ўзига қабул қилиш, Муҳаммадни умумий раҳнамо сифатида тан олишга рози бўлишди. Ясриб шаҳридаги мавжуд этник вазият ҳам шуни тақозо этганди. Ҳижра номини олган бу воқеа И. тари-хида бурилиш ясади. Кўчиб ўтган кишилар мухожирлар (кўчиб келганлар), Мадинада И.ни қабул қилганлар ан-сорлар (тарафдорлар) деб аталдилар. Мадина ва Макка ўртасида бошланган кураш 8 й. давом этди (қ. Бадр жанги, Ухуд жанги, Хандақ жанги ва б.). 628 й. Макка зодагонлари Муҳаммад б-н ке-лишишга мажбур бўлдилар (қ. Ҳудай-бия сулҳи). 630 й. мусулмонлар кўшини ҳеч қандай қаршиликсиз Маккага ки-риб борди. Макка аҳолиси ёппасига И. динини қабул қилди ва Муҳаммад (сав)ни Аллоҳнинг элчиси (расули) деб эътироф этди. Ана шундан бошлаб Макка И. дини марказига, Каъба му-сулмонларнинг муқаддас зиёратгоҳига айланган. Муҳаммад (сав) вафот этган 632 й.да Арабистон я. о. тўла бирлаш-тирилган, унинг аксарият аҳолиси И. динини қабул қилган эди. Арабистон-нинг сиёсий, иқтисодий, этник ва ма-
даний жиҳатлардан бирлашишида И. дини муҳим омил бўлиб хизмат қилди ва келажакда вужудга келган мусулмон оламининг мафкурасига айланди.
Муҳаммад (сав) вафотидан сўнг Абу Бакр, Умар ибн Хаттоб, Усмон ибн Аффон, Али ибн Абу Толиб пайғам-барнинг ўринбосари (халифа) сифатида ҳукмронлик қилдилар. Улар ва улар-дан кейинги халифалар 7—8-а.ларда Ироқ, Фаластин, Сурия, Эрон, Мо-вароуннаҳр, Миср, Шим. Африка, Пиренеи я. о., Шим. Ҳиндистонни эгал-ладилар. Бир асрдан камроқ вақт даво-мида Шим. Хитойдан Испаниягача, Кавказ ортидан Ҳинд океанигача бўлган катта ҳудудни забт этдилар ва И. динини ёйдилар (қ. Араб халифали-ги).
И.нинг муқаддас китоби Куръондир. Мусулмончиликда бу китобнинг бутун мазмуни Аллоқнинг ваҳий қилинган сўзи деб тушунилади. И.нинг ақидала-ри, эътиқод талаблари, ҳуқуқий ва ах-лоқий меъёрлари, чеклаш ва тақикла-ри Қуръон б-н бирга унинг тафсирла-рида, ҳадис тўпламлари ва шариат қўлланмаларида, шунингдек, 8—12-а.ларда вужудга келган илоҳиёт адаби-ётларида ўз ифодасини топган.
И.нинг асосий ақидаси — «Аллохдан бошқа илоҳ йўқ ва Муҳаммад унинг расули». И. илоҳиётининг илк шакли — калом бўлиб, 8-а.да араб халифалиги-да вужудга келган. Мутакаллимлар И. дини ақидаларини ишлаб чиққанлар.
И. дини 5 «асос» ёки «устун» (аркон ад-дин ал-исломий)га эга: 1) калима келтириш; 2) намоз ўқиш; 3) рўза ту-тиш; 4) закот бериш; 5) имконият топилса ҳаж қилиш. Шулардан бирин-чиси имон ва қолганлари ибодат деб эътироф этилган. Имон 7 ақидани — Аллоҳга, унинг фаришталарига, муқад-дас китобларига, пайғамбарларига, охират кунига, такдир (яхшилик ва ёмонлик Аллоҳнинг иродаси б-н бўли-ши)га ва ўлгандан кейин тирилишга ишонишни ўз ичига олади. И.да хатна, рўза ҳайити, қурбонлик ва қурбон ҳай-ити, ақиқа, мавлид, худойи, ашуро каби ўзига хос диний маросимчилик таркиб топган. Бундан ташқари, махдллий ха-лқларда И.гача мавжуд бўлган урф-одатлар, жумладан, фол очириш, дам солдириш, азиз-авлиёларга, муқаддас жойларга сиғиниш ҳам И. маросимчи-лигига мослашиб кетган.
И.да илк даврдан пайдо бўлган энг биринчи йирик муаммо — олий ҳоки-миятни эгаллашга пайғамбардан кейин ким ҳақлироқ, деган масала бўлди. Али тарафдорлари «шиа» номини олиб, И.да биринчи бўлинишни бошлаб бер-

дилар. Учинчи халифа Усмон айнан шу бўлинишнинг қурбони сифатида жон таслим қилди. Икки тараф — сунний-лик ва шиалик ўртасидаги кураш асно-сида хорижийлар деб аталган учинчи йўналиш ҳам пайдо бўлди. Ammo И. та-рихи узра суннийлик асосий йўналиш бўлиб келди. Ўрта асрларда ҳукмрон-лик қилган аббосийлар, салжуқийлар, айюбийлар, мамлуклар, усмонли тур-клар, темурийлар сулолалари сунний-ликда эдилар. Ҳоз. кунда ҳам сунний-лар мусулмонларнинг мутлақ кўпчили-ги (93%)ни ташкил этади. Бирдан-бир давлат — Эронда шиалик расмий ди-ний йўналиш сифатида қабул қилин-ган. Ироқ, Ливан, Шим. Яман, Озар-байжон ва Афғонистонда шиаларнинг йирик жамоалари мавжуд. Уммон ва Шим. Африкада хорижийларнинг баъ-зи тоифалари сакланиб қолган. Му-сулмон қуқуқшунослиги — фиқҳда 4 сунний (ҳанафийлик, шофиъийлик, мо-ликийлик, ҳанбалийлик) ва 1 шиа (жаь-фарийлик) мазҳаблари шаклланган. Мазҳаблар диний фирқалардан фарқ қилади. Фирқалар, асосан, географик ва иклимий омиллар ҳамда И.ни қабул қилган халкларнинг олдинги мадани-яти, анъаналари ва диний тасаввурла-ри таъсирида вужудга келган. Уларнинг аксарияти шиа йўналишига мансуб бўлиб, энг йириклари — имомийлар, ис-моилийлар ва зайдийларцир. И.да илк даврлардан шариат (барча тўла риоя кдпиши керак бўлган қонунчилик) б-н тариқат (фақат айримлар Аллох. хайрихохлигига муяссар бўлиши мум-кинлиги) ёнма-ён ривожланиб келган. Тариқат асосчилари — муршидларнинг «вали-неъмати» асрлар оша ҳоз. авлод-гача етиб келади, деган тушунча бор. 8—9-а.ларда И.да диний-фалсафий оқим — тасаввуф пайдо бўлди. Шарқ-да энг машҳур бўлган тасаввуф тари-қатлари — нақшбандийлик, қодирийлар, шозилийларпмр.
И. динининг муҳим хусусиятларидан бири — уни қабул қилган халқлар ва-киллари учун И. ақидаларини ишлаб чиқишда иштирок этиш имкониятини берганидадир. У ўзига хос 3 тараққиёт босқичи ёки даврни ўтади. Биринчи-сини, шартли равишда, Қуръон даври деб аташ мумкин. Қуръони каримда ўз аксини топган Арабистон ахрлисининг диний онги даражасини ифода этувчи диний-сиёсий ва ижтимоий қарашлар, ҳуқуқий ва ахлоқий мезонлар бутун мусулмон олами учун хрзиргача шак-шубҳасиз умумий қадрият ҳисоблана-ди. Деярли 4 а. давом этган иккинчи давр И.да умумисломий аҳкомлар ҳукмрон-лиги остида турли фикрлар (плюра-
 йўл қўйилгани б-н ажралиб ту-ради. И.даги йўналишлар, мазҳаблар ва фирқалар ана шу даврда пайдо бўлди. Мусулмонларнинг диний бирлиги ҳал қилиб бўлмайдиган муаммо бўлиб қол-ди . 10—11-а.ларда анъанага содиқ сун-нийлар б-н имомий шиалар, муътази-лийлар ҳамда ашъарийлар ўртасида муносабатлар, айниқса, кескинлашиб кетди. Халифа Қодир (991 — 1031) анъ-анавий И.ни қонун асосида барча учун мажбурий бўлган давлат дини деб қарор топтиришга уриниб кўрди. Шу мақсад-да анъанага содиқ илоҳиётчилар имзо-лаган «Диннинг қодирий рамзи» эълон қилинди. Унда «ҳақ дин» деб эълон қилинган анъанавий диний таълимот-нинг асосий қоидалари муфассал баён қилиб берилди, ундан четга чиқиш жазолашга лойиқ эътиқодсизлик деб қаралди. Бироқ бу тадбир ҳам И.да диний бирлик ўрнатилишига олиб кел-мади. Ғоявий кураш кейинги асрларда ҳам давом этди. Бу курашда суннийлар илоҳиётчиси Ибн Таймия айниқса ажралиб турди. У илк исломни тиклашга, «ҳақ дин» асосида диний бирликни ўрнатишга астойдил ҳаракат қилди. И.даги учинчи тараққиёт босқичи мусулмон дунёси «чекка» ўлкаларининг аҳамияти ва ўрни ортганлиги б-н боғ-лиқдир. Батамом ўзга маданий анъана-ларга эга бўлган халқлар мусулмон дунёсининг маънавий ҳаётига қўшил-гач, И.га ўз диний-ахлоқий тасаввур-лари, ҳуқуқий меъёрлари ва одатлари-ни олиб кирдилар. Мовароуннаҳр, Эрон, Шим. Африка, Ҳиндистон, Индонезия каби йирик тарихий-маданий минтақаларда И. ўзига хос хусусиятлар касб этади.
И.нинг ривожланишига Мовароун-наҳрда етишиб чиққан алломалар кат-та ҳисса қўшди. Имом Бухорий китоб ҳолига келтирган ҳадислар тўплами — «Ал-Жомиъ ас-Саҳиҳ» И. динида Қуръ-они каримдан кейинги иккинчи ман-ба ҳисобланади. Бухорий ва унинг саф-дошлари И. илоҳиётининг барча йўна-лишлари бўйича муҳим тадқиқотлар қилдилар. Жумладан, И. назариётчили-гида юқори баҳоланадиган «Илал аш-Шариат ва Хатм ул-Аслиёт» рисоласи-ни таълиф этган Ҳаким Термизий, И. ҳуқуқшунослигини ўрганишнинг асосий қўлланмаси ҳисобланган «Ҳидоя»-нинг муаллифи Бурҳониддин Марғино-ний, И. ақидаси асосларини муайян тар-тибга солган, калом илмида мактаб яратган Имом Мотуридий (қ. Мотури-дийлик), буюк фақиҳ Абу Лайс Самар-қандий, мусулмон дунёсининг энг эъзозли мухаддисларидан Исо Термизий, қомусий илмлар соҳиби, хусусан,
тафсир, ҳадис, шариат қонуншуносли-гида салмоқли асарлар битган Замах-шарий, тасаввуфда ўзига хос из қолдир-ган Аҳмад Яссавий, Баҳоуддин Нақш-банд, Маҳдуми Аъзам, Нажмиддин Куб-ро, Сўфи Оллоёр, Хўжа Аҳрор, Абдухолиқ Ғиждувоний ва б.ни мисол қилиб кел-тириш мумкин. Улар мусулмон эъти-қодини халқ дунёқараши б-н уйғун-лаштирганликлари туфайли Ўрта Осиё-да маданий ҳаётнинг адабиёт, меъмор-лик, мусиқа каби соҳаларида тараққиёт юзага келди.
И. дини мусулмон мамлакатлари санъатида ўз изини қолдирди. Меъмор-лик соҳасида бу жараён янги иморат турлари (масжид, минора, хонақоҳ, Мадраса ва б.)нинг пайдо бўлишига ҳамда кенг тарқалишига сабаб бўлди. И. дини пайдо бўлган даврда авж олган бутпа-растлик, суратпарастликни олдини олиш мақсадида Муҳаммад (ас) сурат-кашликни қаттиқ тақиқлаб қўйган эди. Illy асосда И.нинг йирик мутафаккир ҳуқуқшунослари ҳам тасвирий санъат-нинг бу турини тақиқланган ишлар қаторига қўшганлар. Бундан улар ама-лий санъат турлари, нақш, безак, ин-сондан бошқа ҳайвон ва ўсимликлар суратини истисно қилишган. И.да ин-сон суратини чизиш ёки унинг ҳайка-лини ясашнинг тақиқланишига асосий сабаб — пайғамбар ва азиз-авлиёлар-нинг расмларини чизиб ёки ҳайкалла-рини ясаб, уларга сиғиниб кетиш хав-фининг мавжудлиги бўлган. 15-а.га келиб Алишер Навоий каби тараққий-парвар олим ва мутафаккирлар мусул-монлар қалбида Аллоҳга бўлган имон ва эътиқод мустаҳкамланиб, суратпа-растликка мутлақо мойиллик қолмага-нини эътиборга олиб, эндиликда ин-сон суратини чизишга рухсат бериш-ликни лозим деб топганлар. Натижада Беҳзод, Махмуд Музаҳҳибга ўхшаш миниатюра санъатини ривожлантирган етук мусаввирлар етишиб чиққан, Ҳирот миниатюра мактаби, Бухоро миниатюра мактаби кабилар ривож-ланган. 20—21-а.ларга келиб, И. дунёси уламоларининг бу санъатга муноса-батларига яна бир карра аниклик ки-ритилди: илоҳийлаштириш ва одамлар-нинг сиғиниши мақсадида инсон расмини чизиш мумкин эмаслиги эъти-роф этилди. Аммо, фотосуратлар, шу-нингдек, ёш болалар учун ясалган одам шаклидаги қўғирчоклар тақиқ доира-сига кирмайди. Уламоларнинг берган фатволарига кўра, мусулмонларга фаҳш ва уят нарсаларни ифода этувчи расм-лар, бут, санам ва икона тасвиридан бошқа тасвирий санъат турлари тақиқ-ланмайди. И.нинг мусиқага муносаба-ти ҳақида Диний мусиқа мақоласига қ.

Мусулмон Шарқи 8— 11-а.ларда та-раққиётда Ғарбдан олдинда эди: ғарб олимлари мусулмон файласуфлари ва табибларидан сабоқолишган; ғарб сав-догари И. дунёсидаги савдонинг кула-мига ҳавас б-н қараган; шарқ товарла-ри ғарбда зеби-зийнат моллари ҳисоб-ланган. Шарқ шаҳарларининг бойлиги ва ҳашамати ғарб учун афсонадек ту-юлган. Буларнинг барчасида асосий мафкура вазифасини бажарган И.нинг ижобий хизмати буюк, албатта. Аммо 12—13-а.лардан кейин мусулмон дунё-си дастлаб турғунлик, сўнг таназзулга юз тута бошлади. Баъзилар консерва-тив (қотиб қолган) дин сифатида И. тараққиётга тўсиқ бўлди, дея унга кат-та айб қўймоқчи бўладилар. Аслида сўнгги ўрта асрларда юз берган мусулмон дунёсининг тушкунлиги жуда му-раккаб ижтимоий-иқтисодий омиллар б-н боғлиқ бўлиб, ўша даврдаги И.нинг ўзи ана шу тушкунликнинг муайян шаклидаги ифодаси эди.
19-а. бошидан 20-а.нинг 2-ярмигача ўтган бир ярим асрлик давр И.нинг ривожланишида муҳим бурилиш бос-қичи бўлди. Шарқ мамлакатларининг ижтимоий-иқтисодий тузилишидаги ўзгаришлар янги синф — миллий бур-жуазиянинг вужудга келиши, миллий озодлик қаракатининг авж олиши — буларнинг ҳаммаси И.нинг жамиятда-ги мавқеига бўлган қарашларда ҳам, ижтимоий ҳаётдаги янгиликларни И. нуқтаи назаридан баҳолашда ҳам ўзга-ришлар ясади. И. диний-фалсафий ва қуқуқий меъёрларининг янги тарихий шароитга мослашиш жараёни 19-а. ўрталаридан бошланиб, ҳоз.гача давом этмокда. Бу жараённи кўпгина тадқи-қотчилар «И. ислоҳотчилиги» деб атай-дилар, у христиан реформациясидан тубдан фарқ қилади. Бу тафовут, би-ринчидан, шундан иборатки, мазкур жараёнлар турли даврларда, турлича муайян тарихий шароитларда рўй бер-ди. Иккинчидан, «И. ислох.отчилиги» дунёвий ҳаётнинг турли жиҳатларини диний нуқтаи назардан қайта баҳолаш-да намоён бўлди ва соф илоҳиётга доир масалаларга у қадар дахли бўлмади. Учинчидан, И.да христианларникига ўхшаш черков б-н руҳонийларни боғ-лаб турувчи тизим бўлмаганидан И.да-ги ислоҳотлар хусусиятига жиддий таъ-сир қилди.
Ўрта асрларда таркиб топган мусулмон судлов тизимида катта ўзгариш-лар юз берди. Мусулмон хуқуқи тизи-мининг ўзи ҳам муайян даражада ўзгар-ди: шариат судлари ҳуқуқи аста-секин чеклана борди; 19-а. ўрталарига келиб, усмонийлар империяси ҳудудида ша-
риат судлари ва дунёвий судларнинг ваколати бутунлай чегаралаб қўйилди. Бир қанча мамлакатларда шариатда кўзда тутилмайдиган жиноят кодекс-лари ва б. ҳуқуқий ҳужжатлар жорий қилинди. Мисрда Муҳаммад Алининг ислоҳотлари ва усмонийлар империя-сидаги танзимат сиёсати (ислоҳотлар) туфайли И.нинг ижтимоий ҳаётдаги ма-вқеида муайян ўзгаришлар рўй берди.
Ижтимоий-иқтисодий ривожланиш талаблари мусулмон илоқиётчилари ва ҳуқуқшуносларини И.нинг бир қанча анъанавий қоидаларини янгича тал-қин этишга мажбур эта бошлади. Бирок,, бу жараён осон кечмади ва узоққа чўзилиб кетди. Бу, жумладан, мусулмон мамлакатларида банк тизимини яратиш жоизми (ёки гуноқми) деган масала юзасидан бошланган мунозара-да ўз аксини топди. 1899 й. муфти Му-ҳаммад Абду банк омонатлари ва улар-дан фоиз олиш судхўрликка кирмай-ди, бинобарин, у ман қилинган рибо ҳисобланмайди, деган фатво чикарди. Бу фатво мавжуд молия тизимини миллий сармоядорлар манфаатига мослаш-тирди. Мусулмон мамлакатларида тад-биркорликнинг авж олиши шариат қоидаларини хам, мусулмончиликда-ги бошқа анъанавий тамойилларни хам янгича талқин қилишга олиб келди. Ижтимоий онг соҳасида рўй берган ўзгариш жуда муҳим роль ўйнади. Бу, аввало, миллий ўзини англаш жараё-нига тааллуклидир. Шу жараён давоми-да И.нинг барча мусулмонларнинг бир-лиги тўғрисидаги анъанавий қоидаси янгича маъно касб этди. Жамолиддин ал-Афғоний мусулмонларнинг бирдамли-ги ғоясини кўтариб чиқди. М. Абду, Ж. Афғоний, Рашид Ризо ва б.нинг ғояла-ри миллий озодлик ҳаракатларига тур-тки булиб кўпчилик мусулмон давлат-ларининг сиёсий мустақиллигига эри-шувида ижобий роль ўйнади. Айни вақтда И. бирдамлиги ғоясига асослан-ган халқаро И. ҳаракати шакллана бошлади: 1926 й. биринчи халкаро мусулмон ташкилоти — Ислом олами конг-ресси (Муътамар ал-алам ал-исломи) ташкил қилинди. Шунингдек, И.нинг гўё Муҳаммад (сав) замонидаги «асл» тамойилларига қайтишга даъват этишга турли фундаменталистик оқимлар (қ. Ваҳоббийлик) ва уларнинг таркиби-да ўз ғоялари учун курашда террор усу-лига таянувчи гурухдар, экстремистик тўдалар пайдо бўлди. 20-а.нинг 2-ярми-да жамиятда ижтимоий адолат ўрнатиш масаласида ҳам И. омилидан фойдала-нишга қаратилган уринишлар содир бўлди (Эрон ислом инқилоби, Ливия Жамоҳирияси ва б.).
Бир қатор мамлакатлар (MAP, Ky-вайт, Саудия Арабистони, Эрон, По-кистон, Афғонистон ва ш. к.)да И. дав-лат дини (ёки расмий дин) сифатида тан олинган. Айрим мамлакатларда «И.» сўзи давлатнинг расмий номи тарки-бига киритилган: Эрон Ислом республикаси, Покистон Ислом республикаси, Афгонистон Ислом республикаси, Мавритания Ислом республикаси ва б. Осиё, Африка қитъасидаги баъзи мамлакатларда И.нинг таркалишига мусулмон партиялари таъсир қилмоқда, улар кўпинча сиёсатда муҳим роль ўйнамоқ-да. Эрондаги Ислом республикаси партияси, Индонезиядаги Бирлик ва тараққиёт партияси, Малайзиядаги Панмалайзия ислом партияси, Хинди-стон ва Покистон Жамоати ислом партияси бунга мисол бўла олади. Бир қанча мамлакатларда диний-сиёсий ташкилотлар (шу жумладан, крнундан ташқаридаги ташкилотлар — «Мусулмон биродарлар», Ислом озодлиги партияси) тарқалган, кўпгина диний билим юртлари (қорилик мактаблари, Мадраса, мусулмон ун-тлари), ислом жамиятлари, миссионерлик ташкилот-лари, тижорат корхоналари (ислом банклари, суғурта компаниялари) ишлаб турибди.
Мусулмон суд ишларини олиб бориш тизими сақланиб қолмоқда. 19-а.нинг 70—80-й.ларидаги шариатнинг илгари амалиётда бекор қилинган баъзи бир кридаларини тиклашга уриниб курил-ди (мае, Покистонда; Суданда президент Ж. Нимейри даврида, араб монар-хияларида жиноий ишлар учун тан жазолари бериш).
Ўтган аср 70-й.ларининг охири — 80-й.ларининг бошида халқаро ишларда ҳукумат даражасида ёки ноҳукумат да-ражасида иш олиб борувчи халқаро мусулмон ташкилотлари муайян мав-қега эга була бошлади. Бундай ташки-лотлардан энг нуфузлиси Ислом кон-ференцияси ташкилоти (Муназзамат ал-муътамар ал-исломи) бўлиб, у 1969 й. тузилган, унга 55 мамлакат (Узбекистан Республикаси 1996 й.дан) аъзо. Халқаро ноҳукумат мусулмон ташкилотлари орасида Ислом олами уюшма-си, Ислом олами конгресси, Ислом олами ташкилоти, Европа ислом кенга-ши, АКД11 Олий ислом кенгаши ва б.ни кўрсатиш мумкин. Улар, асосан, И.ни тарғиб қилиш ва ёйиш, диний арбоб-ларнинг халқаро учрашувини ташкил қилиш, турли мамлакатлардаги И. жа-моаларига ёрдам бериш б-н шуғулла-нади.
И. Туркистон мустамлакачилик дав-рини бошдан кечирган пайтда, айниқ-

са, шўролар даврида турли таъқиб ва ҳар томонлама чеклашларга дуч кел-ди, уламоларнинг тақдири аянчли бўл-ди. И.га оид бебаҳо китоблар йўқотил-ди, муборак ёдгорлик ва қадамжолар оёқости қилинди, дин пешволари энг хавфли ёв, мухолиф сифатида маҳв этилди. Узбекистан мустақилликка эришганидан кейин, И. дини ҳаётда муносиб ўрнини эгаллай бошлади. Му-сулмонларнинг диний ибодат ва маро-симларни адо этишлари учун шароит яратиб берилди. Қуръони карим 2 марта узбек тилида чоп этилди (1992, 2001 й.лар), ҳадис тўпламларининг таржи-маси, И. уламоларининг юзларча ки-тоблари яна халққа етказилди. И. тари-хи манбалари ва маросимларини ҳар томонлама, илмий, холисона ўрганиш-га киришилди, мутахассис кадрлар тайёрлаш йўлга қўйилди. Шу мақсадда Тошкент давлат шарқшунослик ин-тида исломшунослик кафедраси очил-ди (1992), деярли барча вилоятларда диний ўқув юртлари фаолият кўрсата бошлади, Тошкент Ислом университети ташкил қилинди (1999), унинг тарки-бида Исломшунослик и. т. маркази иш-лаб турибди.
И. тарихи, манбалари, ақидалари, маросимлари, Қуръони карим, Муҳам-мад (сав) ҳаёти ва фаолияти, пайғам-бар ҳадисларини ўрганиш, тадқиқ қилиш И.шунослик фанининг асосий вазифаси ҳисобланади. Бу соҳадаги тад-қиқотлар И. тарқалган мамлакатларда, хусусан, Мовароуннаҳрда И. ва унинг ёзма манбалари пайдо бўлгандан буён олиб борилади. Мусулмон дини тарихи ва Қуръонни ўрганиш Америкада (Г. Грунебаум, X. Гибб, М. Вотт ва б.), Европада (И. Гольдциер, Л. Каэтани, А. Массэ, Р. Шарль), жумладан, Рос-сияда (А. Э. Шмидт, В. В. Бартольд, И. А. Крачковский ва б.) 19-а. ўрталаридан кенг тус олди. Шўролар давридаги тад-қиқотларда И.га, асосан, ягона марк-систик мафкура нуқтаи назаридан ке-либ чиқиб ёндошилди. И.нинг инсони-ят тамаддуни тарихидаги аҳамиятини оммага тушунтиришда, Турон замини-да етишиб чиқиб исломий илмлар ха-зинасини бойитган улуғ алломаларнинг меросини халққа етказишда Эшон Бо-бохон Абдумажидхон ўғли, муфти Зиё-вуддинхон ибн Эшон Бобохон, Алихон-тўра Соғуний, марҳум шайхлар Исмо-ил Махдум (1893 — 1976), Абдуғани Абдулло (1928—1999) ва Юсуфхон Шо-киров (1926—2000)ларнинг хизмати каттадир. 20-а. охирларидан бошлаб мамлакатимизда И. бўйича объектив тадқиқотлар олиб бориш имконияти туғилди. Ўзбекистонлик олимлар И.

манбашунослиги, Қуръон таржимаси ва тафсири, И.даги мазҳаблар, оқим-лар, машҳур муҳаддис ва фақиҳлар, халқаро И. ташкилотлари, диний бағ-рикенглик, диний экстремизмга оид бир қанча асарлар ёздилар (марҳум М. А. Усмонов, шунингдек, Н. Иб-роҳимов, Ҳ. Кароматов, А. Мансуров, А. Ҳасанов, 3. Ҳусниддинов, 3. Исло-мов, У. Уватов, Б. Эшонжонов, Б. Аб-дуҳалимов, А. Жузжоний, А. Мўминов, А. Азимов, Р. Обидов ва б.).
Узбекистан мусулмонлари идораси-да «Мовароуннахр» нашриёти фаолият кўрсатади, «Ислом нури» газ., «Ҳидо-ят» жур. нашр этилади.
Ад.: Каримов И., Оллоҳ қалбимизда, юрагимизда, Т., 1999; Каримов И., Узбекистан XXI аср бўсағасида: хавфсизликка таҳдид, баркамоллик шартлари ва тараққиёт кафолатлари, Т., 1997; Қуръони карим, Т., 2001; Ҳадис (Ал-Жомиъ ае-саҳиҳ), 1—4-ж.лар (2-нашри), Т., 1997; Ҳидоя (1-ж.), Т., 2000; Соғуний А., Тарихи Муҳаммадий (1-2-китоб), Т., 1997; Ҳасанов А., Қа-димги Арабистон ва илк ислом (1-китоб: Жоҳилия асри), Т., 2001; Комилов Н., Тасаввуф, Т., 1999; Ҳусниддинов 3., Ислом: йўналишлар, мазҳаблар, оқимлар, Т., 2000.
ИСЛОМ АТЛАСИ — 10-а.да тузилган географик хариталар мажмуи. Европа илмий адабиётларида «Ислом атласи» номини олган. Унинг асосини «Ал-ма-солик ва-л-мамолик» («Йўллар ва мам-лакатлар») мавзуси бўйича араб тилида ёзилган тавсифий-географик асарлар таркибидаги хариталар ташкил қилади. И. а.да 21 харита бўлиб, улар қуйидаги тартибда жойлаштирилган: дунёнинг доиравий харитаси, Арабистон,  Форс денгизи,  Мағриб,  Миср,
Шом, Рум денгизи, ал-Жазира, Ироқ, Хузистон, Форс, Кирмон, Синд, Ар-манистон (Аррон ва Озарбайжон б-н бирга), Жибол, Гилон (Табаристон б-н бирга), Хазар денгизи, Форс чу-ли, Сижистон, Хуросон,  Мовароун-
И. а.даги хариталар дастлаб ўртаосиё-лик машҳур олим Абу Зайд ибн Сахл Балхий (850—934)нинг «Сувар ал-акрлим» («Иклимлар сурати») географик асарида берилган. Уни Истахрий Абу Исҳоқ ал-Форисий (850—934) қай-та ишлаб, хариталарга ҳам анча янги маълумотлар киритди. Истахрийнинг мазкур асари фанда «Китоб масолик ал-мамолик», («Йўллар ва мамлакатлар китоби») номи б-н маълум; нусхалари жуда кўп, жаҳоннинг турли кутубхо-наларига тарқалган. Форсча таржима-лари ҳам анчагина. Шу сабабдан Абу Зайд Балхий ва ал-Истахрий асарлари дастлаб форс тилида ёзилган, деган хулосаларҳам мавжуд. И. а.сининг Абул Крс.им Ибн Ҳавқал ан-Нисиби (10-а.) томонидан қайта ишлангани фанда анча мукаммал деб топилган ва у «Китоб ал-масолик ва-л-мамолик» бошка номи «Китоб сурат ал-арз» («Ер сурати китоби») деб аталади. Ибн Ҳавқал асарида хариталарга ёзилган изохлар анча мукаммал, муаллиф турли географик манба маълумотларидан ҳам кенг фойдаланган. Бу асар нафакат Шаркда, балки  Европада ҳам  шуҳрат тодди.
И. а.дан, асосан, ислом мамлакатла-рининг хариталари ўрин олган ва улар-ни «Иклимлар» ҳам дейишган. Бу ер юзининг сиёсий-маъмурий қисмларга бўлиниш (форслардаги «ҳафт кишвар») ини эслатади (қ. Етти иқлим).
Ислом атласи. Мовароуннахр (Ал-Истахрий. «Китоб ал-акрлим» кито-бидан олинган).
242
ИСЛОМ  ГАРАЙ   III
И. а. кейинги йилларда араб ва форс тилларида географик асарлар ёзилиши-га, хариталар тузилишига катта таъсир кўрсатди, аксари муаллифлар ундаги хариталарни ўз китобларига киритди-лар. И.а. Европада немис олими К. Миллер томонидан нашр этилган (1926), «Араб хариталари» тўпламидан ҳам ўрин олган.
Омонулла Бўриев.
ИСЛОМ ГАРАЙ III, Ислом Герай III (1604-54) — Қрим хони (1644—54); Саломат Гарайнинг ўғли. 1644 й. турк султони уни укаси Муҳаммад Гарай ўрнига хон этиб тайинлаган. 1648 й. И. Г. III Богдан Хмельницкий б-н иттифоқ тузган, бундан мақсади Польша ва Ук-раинани заифлаштириб уларнинг ҳуду-дига бостириб кириш эди. 1649 й. Збо-рово жангида қатнашиб, Б. Хмельниц-кийни поляклар б-н битим тузишга мажбур қилган, натижада Польша узил-кесил мағлубиятдан сақланиб қолган. Берестечко (1651) ва Жванец (1653) жангларида И. Г. III нинг хиёнати по-лякларни икки маротаба мағлубиятдан асраб қолган ва бу б-н украин халқ-озодлик армиясини мушкул аҳволга солиб қўйган.
ИСЛОМ КОНФЕРЕНЦИЯСИ ТАШ-КИЛОТИ (ИКТ) — ҳукуматлараро ха-лқаро ташкилот. Ислом мамлакатлари давлат ва ҳукумат бошлик/шрининг 1-конференциясида (1969 й., Работ ш., Марокаш) асос солинган. Ислом дав-латлари ташқи ишлар вазирларининг 3-конференциясида (1973 й., Жидда ш., Саудия Арабистони) таъсис эти-либ, устави қабул қилинган. Ҳозир ИКТ диний муштараклик асосида жами 55 давлатни, жумладан, мустақиллик-ка эришган Марказий Осиё давлатла-рини, шунингдек, Фаластин озодлик ташкилоти (ФОТ)ни бирлаштиради. ИКТ уставига биноан унинг мақсади аъзо давлатлар ўртасида ислом бирдам-лигини рағбатлантириш, иқтисодий, ижтимоий, маданий, илмий ва б. соҳа-ларда ҳамкорликни мустаҳкамлаш, ирқий камситишни, барча шаклдаги мустамлакачиликни тугатишга ҳаракат қилиш, тинчлик ва хавфсизликни сак-лат учун тадбирлар белгилаш, Фаластин араб халқининг ўз ҳуқуқларини тиклаш ва унинг ерларини озод қилиш учун курашини қўллаб-қувватлаш ка-билардан иборат. ИКТнинг раҳбар органлари давлат ва ҳукумат бошлиқ-лари Конференцияси (1981 й.дан ҳар 3 й.да бир марта чақирилади) ва таш-қи ишлар вазирларининг Конференцияси (хар йили ёки зарурат туғилганда чақирилади) ва бош котиб раҳбарли-гидаги котибиятдир. ИКТ қароргоҳи
Жидда ш.да жойлашган. ИКТ ҳузурида Ислом тараққиёт банки, Фан ва техника соҳасида ҳамкорлик бўйича дои-мий қўмита фаолият кўрсатади. 1975 й.дан ИКТга Бирлашган Миллатлар Ташкилоти (БМТ) ҳузурида кузатувчи мақоми белгиланган. Ўзбекистон Рес-публикаси (1996 й.дан) ИКТга тўлиқ аъзо бўлиб кирган.
ИСЛОМ МАЗҲАБЧИЛИГИ — ислом динидаги турли оқим ва фирқаларнинг умумий номи. И. м. Қуръон ва ҳадисни турлича талқин қилиш, ислом тарихи-да ғоявий-сиёсий, ижтимоий-иқтисо-дий ва диний ҳаётнинг бошқа соҳала-рида юз берган ихтилофлар натижа-сида вужудга келган. Тор маънода — шариатга хос ҳуқуқ йўналишларини англатса, кенг маънода — диндаги аж-ралган барча гуруҳларни ифодалайди. Уларни бир-биридан фарқлаш лозим. Исломдаги асосий йўналишлар — суннийлик, шиалик, хорижийлар. Бу-лардан суннийлик ва шиалик ҳозир мавжуд, лекин хорижийлар йўналиши ўрта асрлардаёқ кўп фирқаларга ажра-либ, кейинчалик йўқолиб кетган, ун-дан фақат битта — ибодийлар (абодий-лар) фирқаси сакланиб қолган; Исломдаги фирқалар — уларнинг энг купи шиалик ичидаги фирқалардир; шариат мазҳаблари — исломдаги аж-ралишнинг алоҳида шаклидан иборат (ҳанафийлик, моликийлик, шофиъийлик, ҳанбалийлик, жаъфарийлик) (я на қ. Маз-ҳаб); илоҳиёт оқимлари — улар ислом илоҳиётининг шаклланиш бос-қичида илоҳиётга дойр айрим масала-лар бўйича ихтилофлар туфайли вужудга келган. 14-а.дан кейин уларнинг бар-часи йўқолиб кетган; Суфийлик ёки тасаввуф тариқатлари — уларнинг кўплари ўрта асрлардаёқ йўқолиб кетган. Ўрта Осиёда — нақшбандийлик, яссавийлик, кубравийлик, Кавказда му-ридлик, хорижий Шарқ мамлакатла-рида қодирийлар, бектошийлар, ри-фоъийлар, тайфурийлар ва б. тариқат-лар кенг тарқалган. Уларнинг айрим-лари ҳозир ҳам мавжуд.
Ад.: Ҳусниддинов   3., Ислом: йўна-лишлар, мазҳаблар, оқимлар, Т., 2000.
«ИСЛОМ НУРИ» - Ўзбекистон му-сулмонлари идорасининг диний-ижти-моий газ. 1990 й.дан Тошкентда нашр этилади. Ислом динининг асосий ман-баи бўлган Қуръони карим ва Ҳадиси шарифларга суянган ҳолда фаолият кўрсатади. Унинг саҳифаларида Ўзбе-кистон мусулмонлари идорасининг фатволари, Олий ҳайъат ва Уламолар кенгаши қарорлари тарғиб қилинади.
Ўзбекистон мусулмонлари ҳаётига ҳамда ахлоқ-одобга оид мақолалар, диний асарлар кенг ёритилади. Адади 5 минг нусха (2002). ИСЛОМ ОЛАМИ КОНГРЕССИ (ИОК) — мусулмон мамлакатлари ар-бобларини бирлаштирган биринчи халқаро ислом ташкилоти. 1926 й.да Маккада ташкил этилган. Қароргоҳи Карочи ш. (Покистон)да. ИОК фаоли-ятида мусулмонларнинг ҳар йилги ҳаж зиёрати тугаган вақтда тўпланадиган Олий Кенгаш раҳбарлик қилади. ИОК бир неча и. т. марказлари орқали ислом тарихи, ақидалари, фалсафаси соҳаси-да тадқиқотларни амалга оширишга раҳбарлик қилади, ислом мавзуидаги нашрлар (хусусан, «Мусулмон олами» журнали)ни чиқариб туради, унинг их-тиёрида «Ислом овози» радиостанция-си мавжуд.
ИСЛОМ ОЛАМИ УЮШМАСИ - халқ-аро ислом ташкилоти. Рухрнийларнинг 1962 й. май ойида Маккада бўлиб ўтган конференциясида асос солинган. Қа-роргоҳи Макка ш.да. Олий раҳбар орга-ни Таъсис кенгаши бўлиб, унга турли мамлакатдан 60 нафар диний арбоб киради. Уюшма қарорлари тавсия ха-рактерига эга, мажлиси йилига 1 марта чақирилади. Таъсис кенгаш ишини Бош котибият мувофиклаштириб, бош-қариб туради. Уюшманинг Саудия Ара-бистонининг 3 та шаҳри — Ар-Риёд, Мадина ва Жиддада бўлимлари мавжуд, яна 13 та ваколатхонаси бўлиб, улар Уммон (Иордания), Жакарта (Индонезия), Куала-Лумпур (Малайзия), Нуактош (Мавритания), Дакар (Сенегал), Париж (Франция), Нью-Йорк (АҚШ) ва б. бир неча хорижий мамла-катлар пойтахтларида жойлашган. Бундан ташқари, И. о. у.нинг барча мусулмон мамлакатларида вакиллари бор. Уюшма БМТнинг Иқтисодий ва ижтимоий кенгаши ҳамда ЮНЕСКО ҳузу-рида маслақат бериш ҳуқуқини олган. И.о.у. БМТнинг болалар фондига ба-дал ўтказиб туради. И.о.у. низомига мувофиқ унинг бош мақсади — ислом таълимотини дунёда ҳукмрон таъли-мотга айлантириш ва ислом ақидала-рига асосланган тузум ўрнатиш. Мусул-монлар бирлигини таъминлаш, ёшлар масаласи б-н шуғулланиш ҳам унинг олдига қўйган вазифаларидан ҳисобла-нади. И. о. у. масжидлар ва уларнинг имом-хатибларига алоҳида эътибор бе-ради ҳамда улар орқали кенг кўламда ташвиқот ишларини олиб боришга ёрдам қилади.
ИСЛОМ ПОЛВОН, Исломқул Султонқулов  (?—Қўқон—1923) —
ИСЛОМ   ШОИР

Фарғона водийсида Совет тузумига қаршилик кўрсатиш ҳаракатининг бош қўмондони (1923). Мутасаввиф шайх ва полвон сифатида Фарғонада машҳур бўлган. Туркистон мустақиллиги учун чор Россиясига қарши кўтарилган ғалаёнларда қатнашган (1909—16). И. п. раҳбарлигида Қўқон ва Ўш уездлари-даги Қорабой, Мирза Умар, Эшмат бойвачча, Мадумар ва Мадали лашкар-бошилар, Ҳожихон Тўра ва б. қўрбо-шилар ҳаракат қилган. 1921—22 й.лар-да у Шермуҳаммадбекнинг ўринбосари эди. 1923 й. 1 янв.да Шаҳрихонда бўлган қурултойда Фарғона водийсида Совет-ларга қарши ҳаракатни бошқариш ва қўрбошилар фаолиятини ягона мақсад сари йўналтириб туриш унинг зимма-сига тушди. Бу пайтда И.п. қўл остида 8000 йигит ва 200 дан ошиқ қурбоши-лар тўпланган. Унинг энг яқин ёрдам-чилари Қорабой қўрбоши ва Ёрмат махсум эди. Бир қатор муваффақиятли жанг ҳаракатларидан сўнг у Сўх атро-фидаги жангда енгилади (1923 й. авг.) ва тоққа чиқиб кетади. Бироқ Марғи-лонга қайтиб, яна курашни давом эт-тиради. 1923 й. 3 окт.да И.п. қизиллар томонидан асирга олинади ва 1923 й. дек.да Туркистон ҳарбий трибунале сайёр гуруҳи томонидан (Қўқонда) отиб ташланади.
ИСЛОМ САНЪАТИ МУЗЕЙИ —Миср-даги энг йирик музейлардан, Қоҳира ш.да. 1881 й.да асос солинган. 1952 й.гачаАраб санъати музейидеб аталган. Араб мамлакатлари, Эрон ва Туркиянинг ўрта асрлар монументал бёзак ва амалий санъат асарларини жамлаган. Музей тўплами негизини Қоҳира масжидлари, хусусий уйлардан келтирилган ва Крҳирада қазиб олин-ган топилмалар ташкил қилади. Музей-да ўта қимматбаҳо қўлёзма китоблар ва миниатюралар, ёғоч ўймакорлиги (Фо-тимийлар саройидаги ов лавҳалари тас-вирланган рельефлар, 11-а. ва б.), ку-лоллик, кандакорлик, рангли эмаль б-н нақшланган шиша (масжидлар чи-роқлари, идишлари) буюмлар ва б. сақ-ланади.
ИСЛОМ УНИВЕРСИТЕТИ, Тош кент ислом университети — ислом дини бўйича малакали мутахас-сислар тайёрлайдиган олий ўқув юрти ва йирик илмий марказ. Узбекистан Республикаси Вазирлар Маҳкамаси хузурида, 1999 й. 7 апр.да ташкил этил-ган. Ун-тда ислом тарихи ва фалсафа-си; шариат (фиқҳ), иқтисод ва табиий фанлар ф-тлари; диншунослик, ислом-шунослик; демократик жамият қуриш назарияси ва амалиёти; шарқ тиллари;
ғарб тиллари; информатика ва табиий фанлар; жисмоний тарбия кафедрала-ри ҳамда жаҳон динларини қиёсий ўрга-ниш бўйича ЮНЕСКО кафедраси бор. Ўқув босқичлари: бакалаврлик — 4 й., магистратура — 2 и. И. у. диншунослик, исломшунослик, ислом ҳуқуқи, халқ-аро иқтисодий муносабатлар, информатика ва ахборот технологияси буйи-ча мутахассислар тайёрлайди. Ун-тда 2002—2003 ўқув йилида 470 дан ортиқ талаба ўқиди, 100 дан ортиқ проф,-ўқитувчилар, шу жумладан, 15 фан д-ри, 41 фан номзоди ва доц. ишлади. Аспирантура ва докторантура бор. 2000 й.дан ун-т қошида академик лицей очилган. Ун-т илмий кутубхона (42 минг асар, асосан, дарслик ва илмий китоблар), манбалар хазинаси, наш-риётига эга. Манбалар хазинаси мам-лакатимиз ва хорижда мавжуд бўлган қўлёзма ва нодир китоблар б-н бойи-тиб борилади. Ун-т таркибида Исломшунослик и.т. маркази бор. Бу марказ-да Қуръон, тафсирларни ўрганиш, ислом тарихи ва фалсафаси, шариат (фиқҳ), маънавият, маданият ва санъат, манбашунослик ва қўлёзмаларни ўрганиш бўлимлари мавжуд. И. у.да «Шарқшунослик фанлари» соҳаси бўйича д-рлик диссертациялари ҳимо-ясига ихтисослашган кенгаш тузилган. Ун-т Шарқ ва Ғарб тилларини мукам-мал ўқитиш мақсадида замонавий техник воситалар б-н таъминланган. Лин-гофон кабинети ва араб тили маркази фаолият кўрсатади. Тошкент ислом ун-тини ривожлантириш жамғармаси ташкил этилган (1999). И. у. АҚШ, Англия, Франция, Голландия, Россия, Саудия Арабистони, Миср Араб Республикаси, БАА ва б. давлат ун-тлари ҳамда и.т. марказлари б-н алоқалар ўрнат-ган.
Абдулҳай Абдуллаев.
ИСЛОМ ШОИР Назар ўғли (1874 -Нарпай тумани — 1953.17.7) — узбек бахшиси. Узбекистан халқ шоири (1940). Нарпай достончилик мактаби вакили. Эрназар шоир-нинг шогирди. Бобоси Ражаб ш о и р д а н дўмбира чер-тишни,  терма
Ислом шоир Назар ўғли.
ва достон куйлашни ўрганган. 22 ёшида достончи сифатида танилган, 30 га яқин халқ достонларини, кўпгина халқ қўшиқ ва эртакларини ёд билган. Узбекистан шаҳар ва қишлоқларини кезиб, «Алпомиш», «Кунтуғмиш», «Гўрўғли», «Орзигул», «Равшанхон», «Гулихиро-мон», «Якка Аҳмад» достонларини, Махтумкули, Бердақ, Машраб ва б.нинг шеърларини куйлаган. И. ш. репертуа-ридаги айрим достонларда ўзбек халқ эпосининг ижтимоий адолатсизлик ва унга қарши кураш ғояси («Орзигул», «Зулфизар б-н Авазхон» ва б.), халқ-чиллик мавзуи («Кунтуғмиш ва «Со-ҳибқирон») ўз ифодасини топган. «Бўл омон», «Меҳрибонлар, ҳормангиз» ва б. термаларида меҳнат кишисинингтур-муши тараннум қилинган. 2-жаҳон уру-ши йилларида чоп этилган «Жангно-ма» (1941), «Қаҳрамоннома» (1942) тўпламларида ўзбек жангчиларининг мардлик ва жасоратлиги улуғланган. И. ш.нинг урушдан кейинги йиллар ижо-дида ижодий меҳнат («Ободлик учун», «Тинчлик бўлур барқарор»), тинчлик учун кураш («Тинчлик жарчиси», No-зим Ҳикматга бағишланган) мавзула-ри муҳим ўрин эгаллайди. И.ш. асарла-' ри бадиий мукаммаллиги, замонавий-лиги, тилининг халқ иборалари, ма-қоллар, ҳикматли сўзларга бойлиги б-н
Ислом университети талабалари б-н машғулот.

ажралиб туради. Ундан «Орзигул», «Гу-лихиромон», «Соҳибқирон», «Эрали ва Шерали», «Кунтуғмиш», «Тоҳир ва Зуҳра» каби достонлар ва бир қанча термалар ёзиб олиб, нашр этилган. Ай-римлари қардош халқлар тилларига таржима қилинган. Нарпай туманида куча ва мактабга И.ш. номи берилган. 1975 й.да шоир таваллудининг 100 йил-лиги нишонланди.
Ас: Танланган асарлар, Т., 1953.
Ад.: С об и ров О., Ислом шоир Назар ўғли (ҳаёти ва ижоди), Т., 1967.
ИСЛОМ  ЭНЦИКЛОПЕДИЯСИ  -
ислом муаммоларига дойр универсал энциклопедия. Ислом дини, тарихига оид барча масалалар ва истилохларни ҳамда мусулмон мамлакатларига дойр маълумотларни ўз ичига олган. 20-а. бошларидан нашр этила бошлаган. Не-мис, голланд, француз, инглиз шарқ-шунослари унинг асосий ташаббускор-лари бўлган. 1908—38 й.ларда немис, инглиз ва француз тилларида 4 жилд-ли қилиб Лейденда нашр этилди. 1933— 65 й.ларда араб тилига таржима қилиб чиқарилди. 1950 й.дан Истанбулда турк тилида қайта ишланган ва тўлдирил-ган ҳолда чиқарилди. 1954 й.дан Европа ва Американинг йирик исломшу-нослари И.э.ни қайта нашр қилиш ус-тида иш олиб бормокдалар. Ҳозирда турк тилида «Ислом фиқҳи», «Ҳадис энциклопедияси» нашрдан чиққан. И.э. исломни ва Шарқ тарихини ўрганувчи тадқиқотчилар учун муҳим манба ҳи-собланади.
ИСЛОМБЕКОВ Ражаб Қоплонович (1925.31.12, Тошкент) — эндокринолог олим. Ўзбекистонда хизмат кўрсат-ган фан арбоби (1964). Тиббиёт фан-лари д-ри (1961), проф. (1964). ТошТИ-ни тугатгач (1947), нормал анатомия (1948—52), хирургия кафедралари (1952—57) ассистенти. Улка тиббиёт и.т. института эндокринология бўлими му-дири (1958—75), шу ин-т директори (1967—71). Москва эндокринология ин-ти проф. (1975 й.дан). И. ТўрақуловЬ-и ҳамкорликда дунёда биринчи бўлиб буқоқ касаллигини аниқлаш ва даво-лашнинг янги усулини ишлаб чикди. Бу кашфиёт учун улар нуфузли муко-фот лауреати бўлишди. Асосий илмий ишлари сог ва касалланган қалқонси-мон безнинг клиникаси, морфология-си ва гистоморфологияси, шунингдек, радиоактив йод ёрдамида тиреоток-сикозни аниклаш ва даволаш масала-лари қамда тарқоқ ва тугунли токсик буқоқнинг радиоиодтерапияси натижа-ларини урганишга оид. И.нинг «Таҳли-кали замонлар» (Москва, 1995 й. узбек
Исломобод шаҳридаги маъмурий бино.
ва рус тилларида)
эсдалиги    ва    бир
нечта шеърий кито-
би нашр этилган.
Россия    Тиббиёт
фанлари академия-
си мухбир аъзоси (1969), Халқаро ах-
борот академияси акад. (1994).
Ас: Буқоқ ва уни даволаш. Т., 1962 (И. К. Кдциров б-н ҳамкорликда); Радиоактивный йод и функция щитовидной железы, Т., 1971.
ИСЛОМОБОД — Покистоннинг пой-тахти, мамлакатнинг шим.-шарқида, Ҳимолай тоғлари этагида, Потвар пла-тосидаги водийда, 550 м баландликда жойлашган. Иқлим шароити жуда қулай, июлда энг юқори т-ра 39°, янв. да энг паст т-ра 3°.
И. маъмурий жиҳатдан марказий ҳукумат томонидан бошқариладиган федерал пойтахт округи. Аҳолиси 529,2 минг киши (1998). Транспорт йўллари тугуни. Халқаро аэропорт бор. Озиқ-овқат, енгил саноат корхоналари мав-жуд. Ҳунармандчилик ривожланган. И.ни қуриш тўғрисидаги қарор 1959 й.да қабул қилинган. Шаҳарни қуриш 1961 й.дан, аввал пойтахт бўлиб тур-ган Равалпинди ш.дан 28 км нарида бошланди. И. маҳаллий меъморий ху-сусиятлар б-н уйғунлаштирилган ҳолда қоз. замон Европа шаҳарлари услубида қурилган. Шақар мунтазам режага эга ва зоналарга бўлинган. И.да Атом энер-гияси ин-ти, Исломшунослик ин-ти, Миллий кутубхона бор. ИСЛОМОВ Икром Исломович (1906.7.11 - Тошкент - 1975.12.4) -физик олим, Узбекистан ФА мухбир аъзоси (1943). Узбекистан малака оши-риш ин-тини (1927), Москва ун-тини тугатган (1933). У рта Осиё ун-тида кафедра мудири (1936—37), ЎзДУ рек-тори (1937—38), Узбекистан ХКС Фан-лар комитети раиси (1938—40), 2-жа-ҳон уруши қатнашчиси (1941—46). Узбекистан ФА Физика-техника ин-тида (1946—50), Геология ин-тида (1951—57) лаб. мудири. 1968 й.дан Ядро физикаси ин-тида катта илмий ходим. Илмий ишлари спектрал тахлил соха-сига оид. 1000 дан ортиқ турли мине-
рал ва рудаларни спектроскопик тахлил қилиб, геологларнинг амалий иш-ларига яқиндан ёрдам берган. ИСЛОМОВ Саидазим (1860-Тош-кент—1955) — халқустаси, ганч ва ёғоч ўймакори; оилавий усталар сулоласи асосчиси (ўғли уста Акбар Азимов, на-бираси уста Саидмалик Азимов; эвара-си Шуҳрат Азимов «Мусаввир» уста-хонасида ўйма безакли бадиий буюм-лар тайёрловчи уста). И. иш фаолияти-ни миллий анъанавий услубда бинолар қуриш б-н бошлаган. Бинонинг синч қурилишидан бошлаб, пардозлаб тугал-ланишигача бўлган иш жараёнини пух-та эгаллаган. Биноларни ганч ва ёғоч ўймакори безаклар (шарафа, устун, эшик ва б.) б-н безаган: Навоий теат-ри биноси ва б. курилишларда ва улар-ни безатишда қатнашган; усталар (Уста Ширин Муродов ва б.)га ганч ўйма-корлигида шарафалар тайёрлаш учун крлиплар тайёрлаган. Музейлар (Узбекистан санъат музейи, Санкт-Петер-бургдаги Эрмитаж ва б.)да И. тайёрлаб безаган бадиий буюмлар (устун, тама-кидон, курси, сандиқ ва б.) сақла-нади.
ИСЛОМОВ Ўткир (1932.22.11, Тошкент) — археолог олим. Узбекистан ФА акад. (2000), тарих фанлари д-ри (1978). Тошкент педагогика ин-тининг тарих ф-тини тугатган (1956). Узбекистан ФА Археология ин-тида илмий ходим, катта илмий ходим (1964-70). 1970 й.дан шу ин-тнинг Тошкент бўлимида археология ва тош даври бўлими мудири. Илмий асар-лари, асосан, мезолит даврига бағишланган. У мезолит даврини тарихий давр сифатида Урта Осиёда биринчи бор очиб берди; архе-

ологик манбаларга асосланган изла-нишлари б-н инсониятнинг Ўзбекис-тон худудида 1 млн. йил мукаддам ву-жудга келганлигини илмий равишда исботлади.
Ас: Первобытная культура в низовьях За-рафшана, Т., 1966; Пещера Мачай, Т., 1975; Обиширская культура, Т., 1980; У истоков древней культуры Ташкента, Т., 1988; Культура каменного века Центральной Ферганы, Т., 1995; Палеоэкология и следы древнейшего человека Центральной Азии, Т., 1995.
ИСЛОМОВ Ҳожисиддиқ (1893, ҳоз. Фарғона вилояти, Лоғон қишлоғи — 1933, Тошкент) — илк ўзбек профессионал актёрларидан. Ўзбек театри ак-тёрлик санъатида комедия жанрининг ривожланишига самарали ҳисса қўшган. Москвадаги ўзбек драма студиясида] тахсил олган (1924-27). 1917-24 й.ларда| Ҳамза тузган Фарғо-на ўлка сайёр труп-пасида, 1927—33 й.ларда Ҳамза теат-рида актёр. Ўзбек ! халқанъанавий теат-рини замонавий театр б-н боғлашга ин-тилган, ҳажвий образлар яратган. Энг яхши роллари: домла («Ҳужум»), та-биб («Ҳалима»), домла («Туҳматчилар жазоси»), Панталоне («Маликаи Турандот»), Осип («Ревизор») ва б. Ху-шовоз хонанда ҳам бўлган. Концертлар-да кулгили қўшиқлар айтган, қизиқ-чилик қилган, Миршоҳид Мироқилов б-н ҳажвий дуэт яратган. ИСЛОМОВА Насиба Турсунбоевна (1955.16.5, Чиноз тумани) — Узбекистан Республикаси халқ ўқитувчиси (1995). Гулистон ун-тини тугатган (1994). 1972 й.дан Янгийўл туманидаги 91-мак-таб ўқитувчиси, Гулистон ш.даги 1-, 3-мактаб бошланғич синф ўқитувчи-си, илмий бўлим мудири, 1997 й.дан 1-мактаб директори. У дарсларни ўзига хос равишда ташкил этиб, ноанъана-вий усуллардан фойдаланади. Унинг раҳбарлиги даврида мактаб моддий-тех-ника базаси мустаҳкамланди. ИСЛОМХЎЖА (1872-1913.9.8, Хива) — Хива хонлигининг бош вазири. Хо-размда жадидчилик ҳаракати ўнг оқими раҳбарларидан бири. И. Муҳаммад Ра-ҳим II ва Асфандиёрхон хукмронлиги даврида Хива хонлиги делегацияси тар-кибида Санкт-Петербург ва Москва ш.ларида бир неча марта бўлган (1907— 12). Илғор Европа маданиятини тарғиб қилган. Худойберган Девоновга Хоразм-да кино ва сурат олиш ишига асос со-лишида ҳомийлик қилди. Унинг ташаб-
буси б-н Хива ва б. шаҳарларда Ислом-хўжа мадрасаси ва минораси, Нурулла-бой саройи, касалхона, электростанция қурилди, жадид мактаблари, ҳатто рус мактаблари очилди (1908—12). Асфандиёрхон ҳукмронлиги даврида бош ва-зир (1910—13) бўлиб, хонликнинг жан. қисмини идора этган ҳамда хорижий давлатлар б-н бўладиган алоқаларни бошқарган. Хонликни идора этишдаги хизматлари учун «вазири акбар» унво-ни берилган. 1910 й. у хонликда исло-ҳот ўтказиш тўғрисидаги фармонни ишлаб чиқишда фаол иштирок этди. Суғорма деҳқончиликка асосланган Хоразмда деҳқонларнинг аҳволини ен-гиллатиш учун ер солиғини камайти-ришга ҳаракат қилган. Ёш хиваликлар партиясининг асосчиси Полвонниёз Ҳожи Юсуповнинг ёзишича, тараққий-парварлик ғоялари учун ўз куёви Ас-фандиёрхоннинг буйруғи б-н ваҳшиё-на ўлдирилган.
Ад.: Полвонниёз Ҳожи Юсупов, Ёш хиваликлар тарихи [хотиралар], Урганч, 2000; Хоразм тарихи,  1-ж., Урганч,  1997.
ИСЛОМХЎЖА МАДРАСАСИ ВА МИНОРАСИ — Хивадаги меъморий ёдгорлик. Ичан қалъа марказида жой-лашган. Хива хони Асфандиёрхоннмт бош вазири ва қайнотаси Исломхўжа қурдирган (1908—10). Мадраса (42,8*32,5)нинг бош тарзи икки қават-ли. Ҳовли (23x20) атрофи бир қаватли кичик ҳужралар (жами 42 та) б-н ўрал-ган. Бош тарзининг ҳовлига қараган иккинчи қаватида айвон бор. Мадраса-нинг жан.-шарқидаги масжид гумбаз-ли, меҳроби кошин ва ганчкори нақш
Исломхўжа мадрасасининг пештоқи.
б-н безатилган. Олд томонида Хивадаги энг баланд минора (44,6 м) қад кўтарган. Асосининг диаметри —9,5 м. Юқорига томон ингичкалашиб боради. Кўк, яшил рангли нақшлар б-н бел-боғлар ишланган. Қафасасига панжара-лар ўрнатилиб, юқориси муқарнасли шарафа ва қубба б-н якунланган. Минора шаҳарнинг деярли ҳамма томо-нидан кўзга яққол ташланиб туради. И.м. ва м.ни қуришда меъмор Худойберган ҳожи, наққошлар Эшмуҳаммад Худойбердиев, Болта Воисов ва б. кат-нашган.
ИСЛОҲОТ — ижтимоий ҳаётнинг би-рон-бир томони (тартиблар, идоралар, муассасалар)ни ўзгартириш, қайтадан тузиш. И. расман — ҳар қандай мазмун-даги янгиликни жорий этиш ҳисоблан-са-да, аслида И. дейилганда кўп ёки оз даражадаги илғор қайта ўзгартириш назарда тутилади. Жамиятдаги ижтимо-ий-иқтисодий ўзгаришларнинг пиро-вард мақсадини вазиятдан келиб чиқ-қан ҳолда тўғри белгилаб олиш муҳим-дир. И.лар турли мамлакатларда улар-нинг географик жойлашиши, иқлими, иқтисодий, интеллектуал салоҳияти, маънавияти, маданияти, миллий хусу-сиятлари ва б. ўзига хос омиллардан келиб чиққан ҳолда амалга оширила-ди. Жамиятнинг сиёсий, иқтисодий, ҳарбий, маданий, маърифий, ҳуқуқий ва ш. к. соҳаларида алоҳида ёки бир неча соқаларида бир йўла И. қилиниши мум-кин. И. вазиятга қараб тадрижий тарз-да, босқичма-босқич амалга оширилса муваффақиятли бўлади. Ўзбекистон мустақилликни қўлга киритгач, жамият
Мадраса минораси.

ҳаётининг хдмма соҳаларида туб ўзга-ришлар бошланди. Жумладан, бозор иқтисодиётини қарор топтиришга йў-налтирилган И.лар халқнинг турмуш фаровонлигини яхшилашга қаратил-гандир (яна қ. Иқтисодий ислоҳотлар). ИСМ, от — боланинг туғилганлиги қайд этилаётганда унга бериладиган ном. И. шахсларни оила, авлод, маҳал-ла, жамоа доирасида ажратишга имкон беради. Одатда, чақалоққа И.ни ота-онаси, қариндош-уруғ, оиладаги кекса кишилар танлайдилар. Қандай И. қўйилиши эстетик ва этик тамоииллар, И. танловчиларнинг орзу-истаклари, тасаввур ва дунёкарашлари, миллий ху-сусият ва б. билан боғлангандир. И. қўйишда диннинг таъсири, айниқса, кучли бўлди. Христианлик вужудга ке-либ, монотеистик динга айланганидан кейин Библияааги пайғамбарларнинг И.лари жаҳондаги кўпгина халқларда оммавий И.лар бўлиб қолди. Ислом динининг тарқалиши Марказий Осиё халклари, хусусан, ўзбекларда бу дин тушунчалари б-н боғлиқ И.ларнинг кўпайишига олиб келди. Халқимиз Қуръони каримда тилга олинган Ал-лоҳнинг гўзал исмларини (қ. ал-Асмо ал-Ҳусно), Муҳаммад (сав)нинг номла-рини ўз фарзандларига қўйишни раем қилди. Хуллас, ҳар бир И. муайян са-баб б-н пайдо бўлиб, ўзининг тарихи, географик тарқалиши, ҳудуди ва маз-мунигаэга. Қадим-қадимдан И. қўйиш-нинг турли расм-русм, удумлари сақ-ланиб қолган, чунки боланинг соғ бўлиши, яшаб кетиши, келгуси бахти унга қўйиладиган И. б-н боғлиқ бўла-ди, деб ҳисобланган. Кишига муваф-фақиятли танланган И. унинг тақди-ри, ҳаётига катта таъсир кўрсатади, И. одамнинг руҳиятини ўзида му-жассам қилади, киши ўз И.ига ўхшай-ди, деб ишонишган. Мусулмон оила-ларида болага И. қўйиш б-н боғлиқ алоҳида маросим ўтказиб келинади (қ. Ақика).
И.га эътибор чақалоққа И. танлаш-дан ва уни туғилганлик тўғрисида гу-воҳнома (метрика)га ёзишдан бошла-нади. Муаллифлик ҳуқуқиаа, оила ҳуқуқида меросхўрни белгилаш ва ш. к.даги бир қанча ҳуқуқий муносабат-лар И. б-н боғлангандир. Ўзбекистон Республикасининг OK боланинг И. олиш ҳуқуқини белгилайди (69-модда). Бу ҳуқуқ боланинг шахеий ҳуқуқи до-ирасига киради. Амалдаги қонунларга биноан, болага И. ота-онанинг кели-шувига биноан қўйилади, фуқаролик ҳолати далолатномаларини қайд этиш органлари буни хисобга олишга маж-бур. Болага И. қўйишда ота-она ўртаси-
да келишув бўлмаса, мазкур низо ва-сийлик ва ҳомийлик органи томонидан бола, шунингдек, унинг ота-онаси манфаатларини эътиборга олиб ҳал этилади. Бола И.ини ўзгартириш тар-тиби ОКда белгилаб берилган (70-мод-да). Унга кўра, фуқаролик ҳолати далолатномаларини қайд этиш органи ота-онанинг биргаликдаги аризасига биноан, бола 16 ёшга тўлгунча бола манфаатларини эътиборга олиб, унинг И.ини ўзгартиришга ҳакли. 10 ёшга тўлган боланинг И.ини ўзгартиришга фақат унинг розилиги б-н йўл қўйи-лади.
Тилшуносликда кишилар И.ларини ўрганадиган алоҳида соҳа антропонимика деб аталади. И.ни тил факти си-фатида ономастика ўрганади.
Ад.: Бегматов  Э., Узбек исмлари маъ-
носи, Т., 1998; Ғафуров О., Асмаул-ҳусна
ёхуд табаррук исмлар, 1—2-қисм, Т.,  1998.
Эрнст Бегматов.
ИСМАГИЛОВ Гумар Гимранович (1907.15.6, Челябинск - 1983.8.11, Андижон) — реж. Ўзбекистонда хиз-мат кўрсатган санъат арбоби (1967). Козон театр техникуми (1928), Москва театр санъати ин-ти (1935)ни тугат-ган. Ижодий фаолиятини Г. Камол но-мидаги татар драма театрида бошлаган (Козон, 1928—38). 1944 й.дан Андижон театрида реж. ва бош реж. (1958—62). 1974—77 й.лар Андижон вилояти «Лола» қўғирчоқ театрида реж. Энг яхши спектакллари: «Ёрилтош» (III Саъдулла), «Оқ нилуфар» (В. Винни-ков, Ю. Оснос), «Кимга тўй, кимга аза» (Н. Сафаров; М. Левиев), «Ўжар қиз-нинг қуюлиши» (У. Шекспир), «Уч сеҳрли кўз» (О. Ноздрачев) ва б. ИСМАЛОҚ (Spinacia) — шўрадошлар (шўрагуллилар оиласи)га мансуб бир ёки икки йиллик ўсимликлар турку-ми, сабзавот экини. И. икки жинсли (аксарият, икки уйли), совуққа чидам-ли, тез етиладиган ўсимлик. А К TIT, Канада, Евросиёда, жумладан, Ўзбе-кистонда полиз И. (S. oleracea L.) тури сабзавот сифатида ўстирилади. Далага эрта баҳорда экилади. Уруғи 3—4 кун-да кўкариб чиқади. Униб чиққанидан кейин 30—45 кунда барглари истеъмол-га тайёр бўлади (овқатга ишлатилади). Ҳосилдорлиги 150—300 ц/га. Чўчқати-кан (S. turkestanica Iljin) тури экинзор-ларда ва тоғ ён бағирларидаги ўтлоқ-ларда бегона ўт тарзида учрайди. Бўйи 60 см, барглари патсимон қирқилган, поянинг пастки қисмидагилари банд-ли, қолганлари бандсиз, кетма-кет жойлашган. Меваси — тиканли тўпме-ва. И. униб чиққанидан кейин 30—40 кунда майсаси, 90—100 кунда уруғи
Исмалоқ: / — гуллаган эркак ўсимлик пояси. 2 — гуллаган ургочи ўсимлик пояси.
етилади. 8—9° совуққа чидамли. Тарки-бида каротин, витамин В, В2, С, органик кислоталар бўлиб, халқ табобати-да сийдик ҳайдовчи дори сифатида ҳамда камқонлик, рахит касалликла-рига қўлланилади. Баргидан гидролиз-лаб олинган махсус оқсил модда ме-дицинада меъда ости бези фаолиятини кучайтирувчи восита сифатида ишлатилади, барглари баҳорда, витаминлар-га бой бўлиб, ундан сомса ва б. таом-лар тайёрланади.
ИСМАТ БУХОРИЙ (тахаллуси; асли исми Исматулло) (1365, Бухоро— 1436) — шоир. Бухорода таҳсил кўрган. Халил Султон ва Мирзо Улуғбек за-монида (1404—09; 1409—49) Самар-қандда яшаган. 15-а. 30-й.ларида сарой-дан кетиб, Бухорода истиқомат қил-ган. Навоий «Мажолис ун-нафоис»да ёзишича, «Хужа Исматулло Моваро-уннахр бузургзодаларидандир. Зоҳир илмини такмил қилғондур. Ғоят хуш-таъблигидин ўзин шеърға мансуб қилиб, девони машҳур бўлди». И. Б. турк, форс ва араб тилларида ижод этган, Бухоро адабий муҳитида зул-лисонайн анъанасини бошлаб берган шоирлардан. Унинг 8 минг байтли бир девони ва туркий тилда ёзилган «Иб-роҳим Адҳам» номли 1035 байтли аса-ри бизгача етиб келган. И. Б. кўпроқ шеъриятнинг ғазал, қасида, масна-вий, рубоий жанрларида асарлар ярат-ган. Ҳофиз Шерозийга эргашиб ғазал-лар ёзган. Ижодининг асосини ҳаёт, инсон, ишқ-муҳаббат, ёшлик, меҳнат ва поклик тўғрисида баҳс юритади-ган ғазаллар ташкил этади. Ҳажвий шеърларида муболаға, иғроқ, ғулув каби санъатлардан фойдаланиб, ўз давридаги мавжуд салбий ҳодисалар-ни крралайди. Унинг «нобуд» радиф-ли ғазалида азоб-уқубатда яшаётган меҳнаткаш халқ ҳаёти от тимсолида реалистик тасвирланган.
исмоил

И. Б. шеърлари равонлиги, таъсирчан-лиги, фалсафий фикрларга ва оригинал тасвирий воситаларга бойлиги б-н Мо-варауннаҳрда шуҳрат қозонган. И. Б. адо-латпарварлик ва халқпарварлик руҳида қасидалар ёзган. И. Б.нинг девони 19 қўлёзма нусхада Тошкент, Бухоро, Ду-шанба, Санкт-Петербург, Филадельфия (АҚШ), Лондон ва Калькутта (Хинди-стон) кутубхоналарида сакланади. ИСМАТОВ Асад (1907, Андижон -1953.6.9, Тошкент) — Узбекистан халқ артиста (1948). 1924—35 й.лар Андижон театрида, 1936 й.дан «Ўзбекфильм»да актёр бўлиб ишлаган. Айни вақтда Му-қимий ва Ҳамза номидаги театрларда ҳам роллар ўйнаган. Андижон театрида: Фердинанд («Макр ва Муҳаббат»), шаҳар қокими («Ревизор»), Калаф («Маликаи Турандот»); Муқимий театрида: Ҳожи («Нурхон»), Қоработир («Тоҳир ва Зуҳра»); Ҳамза театрида: Ҳусайн Бойқаро («Алишер Навоий») каби образлар яратди. Биринчи ўзбек овозли фильми «Қасам»да И. бош роль — Азимни ўйнаган. Кейинчалик экран-да яратган Умар («Азамат»), Бобохон («Тоҳир ва Зухра»), Жаббор ота («Фар-ғона қизи»), Ҳусайн Бойқаро («Алишер Навоий»), Бобо Меҳнат («Пахта-ой») каби образлари ҳам узбек кино-сининг зарварақларидан ўрин олди. Айниқса, Ҳусайн Бойқаронинг фожи-авий қаёти ва такдири, ички зиддият-ларини томошабинга ниҳоятда чуқур ва таъсирчан етказа олган. И.нинг театр ва кинода намоён бўлган тенгсиз истеъдоди жўшқин эҳтирос, психологик теранлик, чуқур кечинма ва туй-ғулар ифодаси актёрнинг юксак маҳо-рати б-н қўшилиб кетган. ИСМАТОВА Мавлуда (1943.7.5, Тошкент) — Ўзбекистон Республикаси халқ ўқитувчиси (1995), Ўзбекистон Қаҳрамони (1999). Тошкент пед. ин-тининг филология ф-тини тугатган (1968). 1961 й.дан Тошкент вилоятида-ги 26-мактаб (1987 й.дан Юнусобод ту-манидаги 273-мак-таб)да бошланғич синф ўқитувчиси, мактаб директори ўринбосари, 1983 й.дан директор. И. раҳбарлик қилган мактаб 1995 й. рес-публикада «Йилнинг энг яхши макта-би» деб эълон қилинди. Мактабнинг янгилик сари ташаббускорлик фаоли-яти, илғор тажрибалари бевосита И. раҳбарлигида амалга оширилади ва у республика миқёсида кенг оммалаш-тирилади.
Асад Исматов Ҳу-сайн Бойқаро ролида («Алишер Навоий»).
ИСМАТОВА Юл-
дуз Асадовна (1944.31.10, Тошкент) —- раққоса, актриса, балетмейстер, реж. Ўзбекис-тонда хизмат кўр-сатган санъат ар-боби (1995). А. Ис-матовнцнт қизи. Тошкент хореография билим юрти (1965)ни ҳамда ** *■■•*• Тошкент театр ва рассомлик санъати ин-ти актёрлик (1976), реж.лик (1984) ф-тини тугатган. 1963—88 й.лар Муқи-мий театрида ишлаган. 1997 й.дан М. Турғунбоева номидаги «Ўзбекрақс» миллий рақс бирлашмасининг бош директори. Энг яхши рақслари: «Тана-вор», «Муножот», «Гулчи қиз» ва б. Ижро этган роллари: Қумри («Нурхон»), Малика («Оддий мўъжиза»), Чарлстон («Ҳижрон»), Зарифа («Хоти-нимнинг эри»), Офат («Қайнона») ва ҳ. к. Реж. сифатида «Дилафрўзга тўрт ошиқ», «Олтин даврим», «Юлдузлар жамоли» кабиларни саҳналаштирган.
1988 й. «Ўзтелерадиокомпания» қошида «Танавор» рақс-ансамбли (1997 й.дан рақс-театри)ни ташкил этди. «Севги нидоси» (А. Навоийнинг «Сабъаи сайёр» асари асосида), «Но-дира», «Улугбек буржи», «Қўқон аёли» (анъанавий мусиқа ва рақслар асосида), «Севги васфи» («Танавор» жанри-даги рақслар йиғиндиси), «Мозийдан нур», «Темурий маликалари», «Увай-сий» каби рақс-театрларини саҳналаш-тирди (либретто муаллифи ҳам ўзи). «Шарқ тароналари», Франция — Париж—Юнеско қароргоҳида «Амир Те-мур» театрлашган концерт дастури ва б.нинг бош балетмейстери. Лирик жўшқинлик, доимий изланувчанлик, мозийга зийраклик б-н мурожаат этиш, мумтоз асарларга катта қизиқиш ва мехр б-н ёндашиш И. ижодига хос. «Дўстлик» ордени б-н такдирланган (1998).
ИСМЕТОВ Жоллибой (1944.30.11, Шуманай тумани) — Узбекистан Республикаси халқ ўқитувчиси (2000). Нукус пед. ин-тини тугатган (1971). 1970 й.дан Шуманай туманидаги 2-мактаб-да қорақалпоқ тили ва адабиёти ўқитув-чиси. И. дарсларни замонавий усулда ташкил этади, ўқувчиларнинг муста-қил фикрлаш қобилиятини ўстиришга
алоҳида ахамият беради. Мактабдаги «Ёш қаламкаш» клуби раҳбари. ИСМЛИ СОН — бирор ўлчов бирли-ги б-н бирга ёзиладиган сон. Mac, 7 м (етти метр), 9° (тўққиз градус), 3 га (уч гектар), 40 см2 (қирқ квадрат сантиметр). Бу сонлар абстракт (мавҳум) сон-лар (мае, 7, 9, 40) б-н таққосланади. Сон ёнида бир хил ўлчов бирликлари қатнашса, И. с. содда (мае, 7 м), бир неча бирликлар қатнашса, мураккаб (мае, 7 м 20 см 5 мм) дейилади. ИСМОИЛ — Қуръонда номи зикр этилган пайғамбарлардан бири. Ибро-ҳим (ас)нинг ўғли. Қуръонда у ўз ахли-ни намоз ўқиш, закот беришга буюр-ганлиги ёзилган. И. Аллоҳнинг амри бўйича ўз отаси б-н Каъба ибодатхо-насини бунёд этган.
Ривоятларда И. Иброҳим(ас)нинг Ҳожар исмли чўрисидан туғилганлиги ҳикоя қилинган: Иброҳим (ас) Пар-вардигорнинг амри ва Сора (Иброҳим-нинг хотини)нинг хоҳишига кўра Ҳожарни олиб Арабистон (Макка) то-мон кетади. И. ўша ерда туғилади, она-си уни ювиш учун сув қидириб Сафо ва Марва тепаликлари оралиғида етти марта югурган (ҳожиларнинг бу тепа-ликлар оралиғида югуриш одатининг келиб чиқиши шу воқеа б-н боғлана-ди). Шу пайт И. тепинганда унинг оёғи остидан Замзам булоғи пайдо бўлган, ундан муқаддас сув отилиб чиққан. Исломда Иброҳим (ас) И.ни Аллоҳга қурбон қилмоқчи бўлганлиги, лекин шу дам унинг ўрнига қўчқор юборил-ганлиги ривоят қилинади. И. вояга ет-гач, шу атрофда яшовчи журҳум қаби-ласидан бир қизга уйланади, кейин у б-н ажрашиб шу қабиланинг бошқа қизига уйланади. Хотинларидан араб тилини ўрганади. Араб насабшуносла-рига кўра, шим. араб қабилаларининг ҳаммаси И.дан тарқалган. Ривоят қили-нишича, И. алайҳиссалом 137 й. умр

ИСМОИЛ I
кўрган. Араб тарихчиларининг фикри-ча, Маккада вафот этган ва Ҳожар ёнига дафн қилинган. ИСМОИЛ I Сафавий (1487.17.7— 1524.23.5) Эрон шоҳи (1502 й.дан), Сафавийлар давлати асосчиси, саркар-да, шоир. Қизилбошлилар ёрдамида Озарбайжонни (1500—01), Табризни (1502) эгаллаб, ўзини шоҳ деб эълон қилган. Тез орада Эрон, Арманистон, Ироқ ва Мовароуннаҳрнинг бир кис-мини босиб олган (1503—10). И. I дав-рида Сафавийлар давлати анча кенгай-ган. 1512 й. И. I қўшинлари Бобурга Са-марқанд тахтини эгаллашга ёрдам бе-ради. Лекин, 1513 й. бошида узбек султонлари Убайдулла ва Муҳаммад Те-мур қўшинидан қаттиқ зарбага учради. Усмонли турклар б-н бўлган урушда И. I енгилгач (1514), ўз қўл остидаги Ғар-бий Арманистон, Курдистон ва Ироқ-нинг бир қисмидан ажради. Мамлакат иқтисодини ривожлантиришга интил-ган; маъмурий идоралар фаолиятини мустаҳкамлаган; мустақил бўлишга ҳаракат қилган кўчманчи зодагонлар б-н уруш олиб борган. Исломнинг шиа мазхабини давлат дини деб эълон қил-ган. Туркийзабон шеъриятнинг ривож-ланишига муносиб ҳисса қўшган. И. I ўқимишли киши бўлиб, олим, шоир ва мусаввирларга ҳомийлик қилган, Хатоий тахаллуси б-н шеърлар ёзган. И. I ғазаллар, «Ўнта хат» эпик достони (1506), «Насиҳат китоби»нинг муалли-фи.
Ад.: Эфе н дие в О. А., Образование азербайджанского государства Сефевидов в начале XVI в., Баку, 1961.
ИСМОИЛ ибн НУҲ — қ. Мунтасир. ИСМОИЛ ибн ТОҲИР (14-15 а.лар) — исфаҳонлик меъмор. Бухородаги Улуғбек мадрасасини курган. Бинонинг безаклари орасига меъморнинг номи ёзилган (В. А. Шишкин ўқиган). ИСМОИЛ НАЙЧИ (1847-Қўқон-1904) — халқ созандаси (най). Узбек, тожик, уйғур ва б. қардош халқлар ора-сида Исмоил устод, Исмоил куса ном-лари б-н машҳур бўлган. И. Н. қашшоқ қаёт кечирган, унинг бу фақирона ҳаёти Муқимийнинг «Кўсамен» радиф-ли шеърларида ўз ифодасини топган. Баёт, Чоргоҳ, Ушшоқ, Сувора синга-ри мумтоз куйларни найда ўзига хос услубда ижро этган. Созандалик маҳо-ратини Шарқий Туркистон, Эрон, Афғонистон, Ҳиндистон, Туркия ва б. мамлакатларда намойиш қилган. И. Н.нинг бой ижро услуби хусусиятлари ўғли — Узбекистан халқ артиста Абду-қодир Найчи ва невараси — Ўзбекистон-да хизмат кўрсатган артист Исҳокжон Қодиров ижросида уз аксини топган.
ИСМОИЛ СОМОНИЙ, Исмоил ибн Аҳмад Сомоний (849, Фар-ғона—907, Бухоро) — узбек давлатчи-лиги тизимида хукмронлик қилган со-монийлар сулоласи (819—999)нинг йи-рик вакили. Аббосий халифа Муътамид (870—892) Рофи ибн Лайс қўзғолони-ни бостиришда ёрдам берган сулола асосчиси Сомонхудотттт ўғилларидан Наср I ибн Аҳмадни Мовароуннахрга ноиб (874—893), И. С.ни эса Бухорога ҳоким этиб тайинлаган. Аммо ака-ука ўртасида ихтилоф пайдо бўлиб, улар икки бор узаро уруш қилган. Биринчи-си сулҳ б-н якунланган, иккинчисида И. С. ғолиб келганига қарамай, акаси-нинг ҳокимиятини тортиб олмаган. 893 й. Наср I вафот этгач, халифа Муъта-зид (892—902) И. С.ни унинг Урнига Мовароуннахрга ноиб қилиб тайинлаган. У шу йилиёқ Тароз ш.ни эгалла-ган, 899 й. халифанинг Хуросондаги ноиби Амр ибн Лайс қушинини тор-мор келтириб, унинг тасарруфидаги ерларни буйсундирган. 902 й. эса у Та-баристон, Рай, Қазвин ва Дайламни забт этиб, узини халифаликдан муста-қил ҳукмдор деб эълон қилган. У 907 й. вафот этгач, урнига угли Аҳмад ибн Исмоил ҳокимият тепасига келган.
И. С, тарихий маълумотларга кура, оқил, одил ва уламоларга ҳомий ҳукм-дорлардан бўлиб, марказий ҳокимият-ни мустаҳкамлаш, кучли қўшин тузиш, итоатсиз амирларни буйсундириш йўлида қаттиқ курашган. У мамлакат ободончилигига ҳам катта эътибор бе-риб, кўплаб меъморий иншоотлар кур-дирган.
ИСМОИЛ СОМОНИЙ МАҚБАРАСИ — Бухородаги кўҳна меъморий ёдгор-лик (тахм. 864—868). Сомонийлар давлати нинг асосчиси Исмоил Сомоний ва унинг авлодлари мақбараси. И.См. 4то-мони бир хил чордара шаклида, жим-
Исмоил Сомоний мақбараси.
жима ғиштин безаклари чивиқли тўсиқ ёки қамиш, буйра тўқимасини эслата-ди. Девор қалинлиги —1,8 м, тарҳи — ташқариси 10,80x10,70 м, ичкариси 7,20x7,20 м. Усти гумбаз б-н крплан-ган. 4 бурчаги устунсимон шаклда иш-ланган, гумбаз атрофига 4 қубба ўрна-тилган. Девор тепасида кунгирасимон дарча (40 та). Ҳар бир дарча ҳошия-ланган. Равоқ тепасидаги қанос ғиш-тин тангачалар маржони б-н чегаралан-ган. Икки четига майда гиштдан чорси тумор ясалган. Бино ичкариси ташка-ридаги безак б-н узвий боғлиқ бўлиб, услуб жиҳатдан бир хил. Ички девор гумбаз ости бағалидаги устма-уст ра-воқчалар устунчаларга таянган. Равоқ-чалар 8 қиррали гумбаз асосини таш-кил қилади. Қирралар бурчагига гум-базга тиргаклик қилувчи устунчалар ишланган. Археологик қазилма вақти (1927)да хона саҳнида 2 ёғоч сағана борлиги аникланган. Ёзма манбалар ва ривоятларга кура, мақбарани Исмоил Сомоний отаси қабри устига қурдир-ган. Шарқ томондаги сағана Исмоил Сомоний қабри (849—907) деб тахмин этилади. Наршахий Бухоро тарихи ки-тобида Исмоил Сомонийнинг ўғли амир Аҳмад (914 й.) ўз қуллари томо-нидан ўлдирилган ва мазкур мақбара-га қўйилган деб ёзади. М. Саиджонов топган Вақфнома (868 й)да зикр эти-лишича, отаси амир Аҳмад мозоридан Регистонгача булган ерларнинг бир қисми мақбарага вақф этилган. И. С. м. Ўрта Осиё меъморлиги ва санъати та-рихидаги дастлабки мақбаралардан. Унинг тузилишида қад. сугд меъморли-гининг анъаналари сакланиб қолган буюк меъморий асардир. 1925 й.да гум-бази таъмир этилган. В. Вяткин бошчи-лигида археологик текширувлар олиб борилган. Бинони кумиб юборган зах тупроклардан тозаланиб, Б. Засипкин ва Уста Ширин Муродов бошчилиги-да таъмирланган (1937—39). И. С. м. ша-ҳар маданият ва истироқат боғи ҳуду-дида жойлашган. И. С. м. лойиҳасидан тортиб, ҳажмий тузилишигача геометрик тартиб ва қоида асосида яратил-ганлиги аникланган.
Ад.: Булатов М. С, Геометрическая гармонизация в архитектуре Средней Азии IX— XV вв., М., 1978.
ИСМОИЛ ЭШОНБОБО МАЖМУА-СИ — Хоразм вилояти Ҳазорасп тума-нидаги меъморий ёдгорлик. Намозгоҳ — масжид ва мақбаранинг умумий тар-ҳи 28x17 м, атрофи девор б-н урал-ган, ҳовлили. Масжид гумбазли хонақоҳ (7,4x7,4 м) ва шим.га қаратиб қурил-ган 3 гумбазли айвондан иборат. Рупа-расидаги мақбара бир хонали, пештоқ

Исмоил Эшонбобо масжиди.
гумбазли. Мажмуа безаксиз, қишлоқ меъморлигига хос. 1920 й.да қайта қурилган.
ИСМОИЛИЙЛАР — 8-а. ўрталарида араб халифалигида шиалик йўналиши-да шаклланиб, 10—11-а.ларда Яқин ва Ўрта Шаркда кенг тарқалган диний оқим тарафдорлари. И. оқимининг шаклланиши араб халифалигида зидди-ятларнинг ва халқ қўзғолонларининг ку-чайиши б-н боғлиқ. Шиаликнинг баъзи тарафдорлари халифалик тахтини эгал-лаган аббосишшр б-н маълум даражада келишиб иш тутганлари туфайли аббо-сийларга қарши курашни давом этти-риш ниятида бўлган бир гуруҳ шиалар имом Жаъфар ас-Содиқнинг катта ўғли Исмоил (оқимнинг номи шундан) ат-рофига жипслашдилар. Имом Жаъфар Исмоилни ворисликдан маҳрум этиб, кичик ўғли Мусо ал-Козимни ворис қилиб тайинлади. Бундан норози бўлган Исмоил тарафдорлари унинг вафотидан (762 й.) кейин, ўғли Муҳаммад ибн Исмоилни имом деб танидилар.
9-а охирларига келиб, исмоилийлик мустақил диний фирқа сифатида таш-кил топди. Улар махфий уюшма ёки ташкилотлар туздилар. Бу ташкилотлар муайян гуруҳларнинг манфаатини ифо-да этар эди. Шу даврда юнон фалсафа-си, неоплатонизм, неопифагореизм, христиан гностицизми ва б. оқимлар таъсири остида И.нинг мураккаб ди-ний-фалсафий тизими шаклланди. Уларнинг таълимоти аввало иккига: зоҳирий (ташқи) — очиқ ва ботиний (ички) — махфий таълимотларга бўли-нади. Зоҳирий таълимот шиаларнинг умумий таълимотидан кам фарқ қила-ди, бу таълимот фирқанинг махфий таълимотидан бехабар бўлган оддий оммага мўлжалланган. Биринчи бор ботиний таълимотни мовароуннаҳрлик ан-Насафий (942 й. в.э.) асослаб берди. Унга кўра, мутлақ худо ўзидан қуйи бўлган 7 та поғонани ажратади (эманация), яъни: мутлақ худо, оламий акл, оламий жон, бирламчи материя, фазо, вақт ва комил инсон (яъни пай-ғамбар). Камолотга эришган инсон (ал-инсон ал-комил), И. таълимоти бўйи-ча, ўзида «оламий ақл»ни акс эттир-
ган нотиқ (гапирувчи) бўлиб, у пайғ-амбар мақомида бўлади ва ваҳийни инсонларга етказиб беради, ўзида «оламий жон»ни акс эттирган сомит (жим турувчи) эса оятлардаги ботиний маз-мунни тушунтириб беради. И. тасавву-рида инсоният тарихи Одаматодан Қоимгача бўлган «буюк давр»дир. У 7 «фитра»дан иборатки, уларнинг ҳар бирига муайян нотиқ (пайғамбар) тўғри келади: Одам, Нуҳ, Иброҳим, Мусо, Исо, Муҳаммад. Ҳар бир пай-ғамбар даврининг еттинчи имоми ке-йинги пайғамбар (нотиқ)га айланади. Демак, Исмоилнинг ўғли Муҳаммад — еттинчи имом, Қоим қиёфасида еттинчи пайғамбар бўлиб келиши ва «қиёмат Қоим»гача ҳукм суриши керак.
Ўрта асрда И. орасидан низорийлар (ҳашшошийлар), мустаълийлар, друз-лар, қарматлар ажралиб чиқци. И. таълимоти, хусусан, қарматлар мафкура-си ислом динининг ўта сўл маслаги бўлган. Ўрта аср тафаккурининг йирик намояндалари Рудакий, Ибн Сино, Абу-л-Аъло ал-Маъаррий ва б.га қар-матлар мафкураси таъсир кўрсатган. Машҳур шоир ва мутафаккир Носир Хисрав эса И.нинг йирик намоянда-ларидан бири бўлган. Ҳоз. даврда низорийлар Сурия, Эрон, Афғонистон шим.да, Тоғли Бадахшонда, мустаълийлар Яман, Ҳиндистон, Покистон, Мисрда, друзлар Сурия ва Ливанда сақланиб қолган.
ИСМОИЛИЙЛАР ДАВЛАТИ - 1090 й. исмоилийлар тузган давлат. Маркази Аламут бўлган. Унга Эрон, Сурия ва Озарбайжондаги бир неча вилоят, ша-ҳар ва қалъалар кирган. И. д. яхлит ҳудуд-га бирлашмаган эди. Бу давлат ҳашшо-шийлар ҳаракати натижасида вужудга келган. И. д. асосчиси Ҳасан ибн Саб-боҳ (1124 й. вафот этган) ва унинг ав-лодлари чекланмаган сиёсий ҳамда маънавий ҳуқуққа эга бўлган. Маҳал-лий ва халқаро савдо йўлида жойлаш-ган Кўҳистон вилояти И. д.нинг тарақ-қий этган қисми эди. Энг яхши яйлов ва ерларнинг, карвонлардан келадиган божларнинг кўплиги туфайли И. д. иқтисоди тез ривожланди. Аммо мул-кий тенгсизликнинг ўсиб бориши б-н И. д.да сиёсий кураш авж олди. 13-а.нинг 1 -чорагида И. д. тепасида турган халқчил гуруҳ хоразмшоҳ Жалолиддин Мангубердини мўғулларга қарши кура-шини қўллаб-қувватлаган. Бироқ кей-инчалик И. д.даги ички қарама-қарши-ликдан фойдаланган мўғуллар Аламут-ни (1256), И. д.нинг Суриядаги мулк-ларини эса мамлуклар эгаллади.
Ад.: Босворт К. Э., Мусульманские династии, М., 1971; История стран зарубежной Азии в средние века, М., 1970.
ИСМОИЛИЯ — Мисрнинг шим.-шар-қидаги шаҳар, Исмоилия канали Тим-соҳ кўлига қуйилган жойда (бу кул ор-қали Сувайш канали ўтган). Исмоилия муҳофазасининг маъмурий маркази. Аҳолиси 254, 5 минг киши (1996). Т. й. ва автомобиль йўллари тугуни. Шаҳар аҳолисининг кўпчилиги канал ишла-рида банд. Озиқ-овқат, кимё, маши-насозлик саноати, электротехника, радиотехника корхоналари бор. И. яқини-дан қурилиш материаллари қазиб оли-нади. Шаҳар Сувайш канали қазилиши (1859—69) даврида барпо этилган. ИСМОИЛЛИ — Озарбайжон Респуб-ликасидаги шаҳар (1967 й.дан). Катта Кавказнинг жан. ён бағри этакларида жойлашган. Мюсюсли т.й. станцияси (Тбилиси — Боку йўналиши)дан 47 км. Аҳолиси 12,3 минг киши (1990-й.лар ўрталари). Енгил ва озиқ-овқат саноати корхоналари, асфальт з-ди бор. ИСМОИЛОВ Абдулҳошим (1952.9.6, Фарг-она вилояти, Қува тумани) — со-занда (ғижжак), бастакор. Ўзбекистон халқ артисти (1990). Тошкент консер-ваториясининг шарқ мусиқаси кафед-расини тугатган (1989). Узбекистан те-лерадиокомпаниясининг маком ансам-блида созанда (1974—85), мусиқа рақ-
бари (1985-87), бадиий раҳбар (1987-96 ва 1999 й.дан), «Ўзбекнаво» концерт-гастроль бирлашмасида созанда (1997—99). Ижро услубига нозиклик ва майинлик, қочирим-нолаларни, ранг-баранг усулларни усталик ва моҳирона ишлатиш хос. И. раҳбарлигидаги чолғу ансамбли (А. Абдурашидов, А. Холтожиев ва б.) ижроси орқали ўзбек мусиқаси-га янги — гуруҳли бадиҳа услуби ки-риб келди. Репертуаридан йирик халқ чолғу куйлари («Чўли Ироқ», «Насрул-лойи», «Наврўзи Ажам» ва б.), мақом йўллари («Чоргоҳ», «Сегоҳ», «Дугоҳ») ва б.) кенг ўрин олган. Бастакор сифатида ўзининг ашула, қўшиқ ва яллала-ри («Бўлмас», «Ноз», «Эрка булбул», «Сен ўзинг», «Ўзбекистон», «Тошкен-тим»,«Ёримга айтинг», «Учрашув», «Нетай», «Тоғ қизи» ва б.), чолгу ва рақс куйлари («Ҳолим сўрма», «Гул-лола», «Тўёна», «Дил байрами» ва б.)

б-н шуҳрат қозонган. Қатор хорижий мамлакатларда ўз ижрочилик маҳора-тини намойиш этган. Мақом ижрочи-ларининг 1-республика танлови лауреата (1983).
ИСМОИЛОВ Абдураҳим Исроилович (1942.24.7, Тошкент) — кинооператор. Ўзбекистонда хизмат кўрсатган санъат арбоби (1982). Тошкент театр варассом-лик санъати ин-тини тугатган (1982). Дастлаб Узбекистан илмий-оммабоп ва ҳужжатли фильмлар студиясида, 1970 й.дан «Ўзбекфильм» киностудиясида кинооператор. Энг яхши бадиий ва ҳуж-жатли фильмлари: «Чегара шу ерда ту-гайди» (3 қисмли), «Ўзганинг бахти», «Келин кузатиш», «Кўзларим йўлинг-да», «Бешинчи рақамли лагер» (5 қисм-ли, Туркия б-н ҳамкорликда), «Эҳти-рос қурбонлари», «Кичкина табиб» ва б. 1983 й.дан Тошкент санъат ин-тида педагог, кафедра мудири, доцент. Ҳам-за номидаги Узбекистан Давлат муко-фоти лауреати (1979). ИСМОИЛОВ Абдуқодир — қ. Абдуқо-дир найчи.
ИСМОИЛОВ Аминжон (1931.6.12, Тошкент) — кимёгар олим, Узбекис-тонда хизмат курсатган фан арбоби (1990), кимё фанлари д-ри (1987), проф. (1989), Тошкент фармацевтика ин-тини тугатган (1952). Узбекистан ФА полимерлар кимёси ин-тида, Пахта целлюлозаси кимёси ва технологияси ин-тида (1960—73), Биоорганик кимё ин-тида лаб. мудири (1973—97), 1997 й.дан шу ин-тда бош илмий ходим. Асосий илмий ишлари ғўза ва унга тур-дош ўсимликларнинг фенол моддала-ри кимёси, биологик роли, уларни тиб-биёт ва озиқ-овқат саноатида қўллашга оид. И. раҳбарлигида ғўза ўсимлигида учрайдиган госсипол моддаси асосида «госсипол линименти», «мегосин малҳа-ми», «батриден таблеткаси», «гозанидон таблеткаси» каби шифобахш дорилар олинган. Беруний номидаги Узбекистан Давлат мукофоти лауреати (1977). ИСМОИЛОВ Афандихон (асл исми Шарофиддин; 1905 — Тошкент — 1985.20.2) — актёр, реж. Узбек бола-лар театри ва болалар драматургияси асосчиларидан. Узбекистонда хизмат курсатган артист (1967). 1935—40 й.лар Ҳамза театрида ишлаб, «Номус ва му-хаббат», «Рустам» спектаклларини саҳ-налаштиришда актёр ва реж. сифатида қатнашди. 1940—43 й.ларда вилоятлар театрларида бош реж. 1968 й. узбек ёш томошабинлар театри рус ёш томоша-бинлар театридан ажралиб чиққач, унга асосий реж.лик қилган, ўзи пьесалар ёзиб, ўзи уларни саҳналаштирган («Ку-раш боласи», «Ғолибият» ва б.). Репер-
туарни болалар мавзусига каратди ва асосан маҳаллий муаллифлар асарлари («Қон ҳам сув», «Қутқариш», «Беш бола», «Тош ва мош» ва б.)ни сахна-лаштирди. И. кўпроқ миллий драматургия, миллий қаҳрамонлар тимсолини саҳнада акс эттиришга ҳаракат қилган. Энг яхши роллари: савдогар («Падар-куш»), Вурим («Макр ва муҳаббат»), Ёсуман («Фарҳод ва Ширин»), Лука («Зўраки табиб»), Кочкарёв («Уйла-ниш»), Домла («Ёрилтош»), Қирол («Золушка»), чол («Сирли сандиқ»), Мажид («Ужар»), Қутмурод («Аму қаҳрамонлари») ва б. ИСМОИЛОВ Носир Исмоилович (1901.27.5 — Тошкент — 1974.15.3) — терапевт; Узбекистон ФА мухбир аъзо-си (1947), Узбекистонда хизмат курсатган фан арбоби (1948), тиббиёт фанлари д-ри (1947), проф. (1948). Урта Осиё ун-тининг тиббиёт ф-тини тугатган (1929), 1942 й.дан ТошТИ ички касалликлар пропедевтикаси кафедра-си мудири. Аддисон-Бирмер касалли-ги, чиллашир, пеллаграда кўмикда қон яратилиши, меъда-ичак, юрак-томир ва қон касалликлари устида илмий иш олиб борган.
Ас: Касалларни  парвариш қилиш, Т., 1961.
ИСМОИЛОВ СодиқжоМ 1942.29.4, Қўрғонтепа тумани) — Узбекистон Республикаси халқ ўқитувчиси (1999). Андижон пед. ин-тининг физика ф-тини тугатган (1964). 1964—67 й.ларда Қўрғонтепа туманидаги 15-мактабда, 1967 й.дан 3-мактабда физика ўқитув-чиси. И. физика фанидан лаб. машғу-лотлари ўтказиш учун тўла шарт-ша-роит ярата олган. 7-синф лаб. машғу-лотлари учун ўқувчилар кучи б-н энг оддий асбоблар ясашга эришган. ИСМОИЛОВ Турсунбой (1878 - ?) -самарқандлик ганчкор уста. Уста меъ-мор Саъдулладан бирга ишлаб ҳунар ўрганган. Асосан, сувоқчилик, ганчли безаклар яратиш б-н шуғулланган, ганч ўймакори сифатида шуҳрат қозонган. Самарқанддаги Калонтаров уйи (ҳоз. Узбекистон халқлари санъати ва мада-нияти тарихи музейи биноси) ни бе-заган (1894). Муқимий театри биноси қурилишида, сўнг Навоий театри би-носини безашда иштирок этган. 1947 й.дан Самарканд таъмирлаш устахона-сида ишлаган.
ИСМОИЛОВ Эшонкул (1902.19.1 -Ғаллаорол тумани — 1990.22.7) — 2-жаҳон уруши қатнашчиси. 1942 й.дан армияда. 1943 й.дан фронтда. 240-гвар-дия ўқчи полки (1-Белоруссия фронти 8-гвардиячи армиянинг 74-гвардиячи ўкчи дивизияси)да автоматчи. И. 1945 й.
фев.да Польшанинг Познань ш.ни озод этиш учун бўлган жангларда жасорат кўрсатганлиги учун 1945 й. 31 майда Қаҳрамон унвонига сазовор бўлган. Урушдан кейин жамоа хўжалигида ферма мудири ва раис бўлиб ишлаган. Узи ишлаган жамоа хўжалиги ва Ғаллаорол туманидаги кўчалардан бири И. номи б-н аталади.
ИСМОИЛОВА Коммуна (1927.15.12, Хива) — хонанда, Узбекистон халқ артисти (1964). Урганч педагогика ин-тининг ҳаваскорлик тўгарагида Хоразм термаларини ижро этиб танилган. 2-жахрн уруши йиллари Гавҳар Рахимова раҳбарлигидаги хотин-қизлар концерт бригадасида иштирок этган. Хоразм мусиқали драма театрида (1946), Узбек ашула ва раке ансамблида (1947), Узбек давлат эстра-дасида (1948-51), Узбек давлат филар-мониясида (1952— 59), Узбекистон телевидение ва радио-си ўзбек халқчолғулари оркестри ҳамда мақом ансамблида (1959—88) яккахон хонанда. 1985 й.дан 3. Ғаниева номидаги Ветеран аёллар ансамбли қатнаш-чиси. И. Наво мақомидан Чапандози Наво ва унинг Қашқарчасини, Рост мақомидан Савти Ушшоқ Қашқарча-сини, Сарахборлар тароналарини, Насри Бает тароналарини ва хоразмча Рост мақомининг Насри Ушшоқ шўъбаси-ни («Шитоб айлаб») ва б. маком пар-чаларини ижро этган. Узбек халқ қўшиклари ва замонавий ашулалардан «Уйланма», «Ёшлик чоғимда», «Ши-фокорлар» ва б., бастакорлардан Ю. Ражабий, Ф. Содиқов, К. Отаниёзов, М. Мирзаев асарлари, турли халклар (рус, украин туркман, қозоқ) қўшиқ-лари И. репертуаридан ўрин олган. ИСМОИЛОВА Мубарро Собировна (1953.10.10, Ургут) — Узбекистон Республикаси халқ ўқитувчиси (1995). Сам-ДУ ни тугатган (1976). 1976 й.дан Ургут туманидаги 1-, 1984 й.дан 121-мак-табда она тили ва адабиёти ўқитувчи-си. И. даре жараёнида таълимнинг илғор ва ноанъанавий усулларидан фойдала-нади.
ИСНОД — 1) уятга ёки таънага крл-дирадиган, номига доғ туширадиган иш, номус; 2) исломда ҳар бир ҳадис-нинг таркибий қисми. Ҳадиснинг бош-ланишида уни биринчи бўлиб айтган ва эшитган кишидан бошлаб, ҳадис-ларни тўпловчига қадар барча шахслар-нинг исмлари бирма-бир кўрсатиб чи-

қилади ва бу ҳадиснинг асоси, далили қисобланади. Ҳадиснинг ҳақиқий ёки сохта эканлигини уламолар шу исмлар-ни таққослаш йўли б-н текширганлар. Ҳадисни нақл қилувчи кишиларнинг яшаган йиллари ва ижобий сифатлари шартга тўғри келса, И. тўғри, демак, ҳадис ҳам тўғри деб ҳисоблантан (яна қ. Ҳадислар).
ИСО (15-а.) — ўймакор наққош. Тур-кистон ш. даги Хўжа Аҳмад Яссавий мажмуасинннт ёғоч устунларини иш-лаган. Устун нақшлари орасида ўз но-мини ёзиб қолдирган. М. Е. Массон ўқиган.
ИСО, Исо Масиқ — Қуръонда тил-га олинган пайғамбарлардан бири. И с -л ом да Муҳаммад (сав)дан олдинги пайғамбар сифатида алоҳида эъзозла-нади. Қуръонда, шунингдек, «ал-Масиҳ» («худо ярлақаган»), Ибн Марям («Марямнинг ўғли»), Абдўллоҳ («Аллоҳнинг қули»), Расулуллоҳ («Ал-лоҳнинг элчиси»), Аллоҳнинг муқар-раби (яқини), «Ҳақни сўзловчи», деб таърифланади. И.га Инжил нозил қилинган. Қуръонга кўра, И. — Аллоҳ-нинг ўгли эмас, Худо ҳам эмас. И. — Аллоҳнинг бандаси ва бокира қиз Ма-рямдан мўъжиза б-н туғилган. Аллоҳ унга «Бани Исроил» қавмини ҳидоятга бошлаш учун пайғамбарлик даражаси-ни ирода этди. И. одамларни ўз таъли-мотига эргашишларига даъват қилди. Яҳудийларни нотўғри йўллардан қай-тариб, уларга ҳалол ва ҳаромни тушун-тира бошлади. Ўзидан кейин Аҳмад (яъни Муҳаммад) номида бир пай-ғамбар бўлиши башоратини ҳам ет-казди.
Христианликда И. Иисус Христос номи б-н юритилиб, хриспгианлик асосчиси ҳисобланади («Христос» сўзи юнонча бўлиб, ўзбек тилида «халоскор» маъносини англатади). Христиан чер-ковларининг аксарияти уни Худо-одам сифатида улуғлайди. Инжилга кўра, И. худонинг ўғли бўлган, Вифлеем (ҳоз. Бейт Лахм ш.)да дурадгор Иосифнинг хотини Мариядан туғилган. Иосиф ва Мария гўдаги б-н подшоҳ Ирод I таъ-қибидан қочиб, Мисрга борадилар, кейин Галилея (Фаластин)га қайтади-лар. И. тарғиботчилик фаолиятини бош-лаб юборади. Уни Иоанн Креститель чўқинтиради. И. атрофига 12 шогирд (апостол — ҳаворий)ларни тўплайди. Хаворийлардан бири И. тарғибот қила-ётган янги таълимотни ошкор этиб қўйгач, яҳудийлар суди — синедрион И.ни ўлим жазосига ҳукм қилади. Рим ноиби Понтий Пилат ҳукмни тасдиқ-лайди, И. чормих қилиниб қатл этила-ди. Лекин у тирилиб ўз шогирдлари ол-
дига келади. Христианлар И.нинг тирилиб келиши («воскресенье»)га ишо-надилар.
Фанда И.нинг тарихийлиги эътироф этилади. У 1-а.нинг 1-ярмида Фалас-тиннинг Галилея минтақасида Иисус (Иешуа) исми б-н сайёр даъватчи сифатида фаолият кўрсатган. И.нинг тар-ғиботи фарисейлар ва эссейлар таъли-моти каби махдуд эмас, балки фалас-тин жамиятининг барча табақаларига қаратилганди. Шу боисдан ҳам кейин-ги асрларда грек-рим заминида И. таъ-лимотининг тарафдорлари маҳаллий тусдаги бу ҳаракатни Ўрта денгиз ҳав-засини тўлиғича қамраб олган оламшу-мул динга айлантиришга эришдилар.
Ад.: Пайғамбарлар қиссаси, Т., 1993.
ИСОМИДЦИНОВА Дилбархон Сами-жоновна (1951.2.11, Чуст) — Ўзбекис-тон Республикаси халқ ўқитувчиси (1995). Наманган пед. ин-тининг бош-ланғич таълим ф-тини тугатган (1975). 1970 й.дан Чуст туманидаги 7-мактаб-да бошланғич синф ўқитувчиси, ил-мий бўлим мудири, 1995 й.дан директор. У раҳбарлик қилган даврда мактаб моддий-техника базаси яхшиланди, 180 ўринли 4 синф хонаси қурилди, мониторинг ва маънавият хонаси таш-кил этилди.
ИСОМОВА Евгения Ивановна (1948.28.1, Игнатово ш., Мордовия Республикаси) — Узбекистан Республикаси халқ ўқитувчиси (1995). Козон пед. ин-тини тугатган (1970). 1970—80 й.ларда Татаристон Республикаси мак-табларида ишлаган. 1980 й.дан Тошкен-тдаги 1-пед. билим юртида директор ўринбосари, 1987 й.дан Чилонзор туманидаги 103-мактаб директори. И. мак-табда таълим-тарбия ишларини юксак даражага кўтарди. Унинг ўқувчилари турли йилларда Республика олимпиа-даларида информатика, рус тили ва адабиёти, узбек тили ва адабиёти фан-лари бўйича 1-уринни эгаллашган. ИСОХЎЖАЕВ Раҳим (1917.15.10 -Тошкент — 2001.2.12) — созанда (дойра). Узбекистан халқ артисти (1969). Уста Олим Комиловнинт шогирди. 1933—36 й.ларда Қорақалпоқ мусиқа-ли драма театрида, 1938—77 й.ларда Ўзбек давлат мусиқали (кейинчалик Навоий номидаги опера ва балет) театрида созанда. Мазкур театрларнинг спектаклларидаги бир қанча миллий рақсларни саҳналаштиришда фаол қат-нашган. И. «Пилла рақси», «Гулсара», «Занг», «Ларзон», «Тантана», «Катта ўйин», «Шодиёна» ва б. усулларни ма-ҳорат б-н ижро этган. Кўпгина чет мам-лакатларда гастролда бўлган.
ИСОҚЖОНОВ Муҳаммаджон Салимо-вич (1942.15.3, Янгиқўрғон шаҳарчаси)
—   Ўзбекистон  Республикаси халқ ўқитувчиси (1994). Тошкент пед. ин-тини тугатган (1964). 1964 й.дан Янги-кўрғон шаҳарчасидаги 10-мактаб кимё-биол. ўқитувчиси, 1994 й.дан Янгиқўр-ғон туманидаги А. Холматов номидаги лицейда кимё фани ўқитувчиси. У ўз иш фаолияти давомида кимё хонаси-ни намунали жиҳозлаган, бир канча кўргазмали қуроллар тайёрлаган. Унинг «Металларнинг электрокимёвий қато-ри ва уни ишлатиш жадвали» мамла-катимиздаги барча мактабларда кўргаз-мали қурол воситаси сифатида фойда-ланиб келинмокда.
ИСОҚОВА Шарофат Жабборовна (1948.1.5, Гулистон тумани) — Узбекистан Республикаси халқ ўқитувчиси (1995). Андижон пед. ин-тини тугатган (1971). 1971 й.дан Гулистон туманидаги 5-, 1-, 1980 й.дан 14-мактабда кимё-биол. ўқитувчиси. У ўз фаолияти дав-рида бир қанча гербарий ва альбомлар тайёрлади, замон талабига мое кимё хонасини ташкил этди. Дарсларни янги педагогик технология асосида кўргаз-мали қуроллар, техник воситалар ёр-дамида ўтади.
ИСПАЙСОЙ — Тошкент вилояти Бўстонлиқ туманидаги сой. Писком дарёсининг чап ирмоги. Писком тиз-масининг шим-ғарбий ён багридан (2400 м баландликдан) бошланади. Уз. 13 км, сув тўплаш майд. 73 км2. Толдар-сой ирмоғининг қуйилиш жойига қадар И. кенглиги 15—40 м, қирғоқлари баланд ва тик, дара шаклидаги водийда оқади. Ўртача сув сарфи 2,4 м3/сек, ўртача оқим модули 33 л/сек км2. Март-дан суви купая бошлайди, энг катта сув сарфи май — июнда кузатилади. Куз
—  қишда суви камаяди. И.дан қисман Испай қишлоғи сув ичади. ИСПАН ТИЛИ — испанлар тили. Ҳинд-европа тиллари оиласининг роман тил-лари гуруҳига мансуб. И. т.да 320 млн. дан ортиқ киши сўзлашади (1990). Испания ва Лотин Америкасидаги 19 мам-лакатнинг (Перуда кечуа, Боливияда кечуа ва аймара,  Пуэрто — Рикода инглиз тили б-н бир қаторда) расмий тили. Филиппин ва АҚШ нинг жан.-ғарбида ҳам тарқалган. Жонли лотин тили асосида шаклланган, кўп диалект-ли, луғати таркибида араб тилидан ўзлашган сўзлар анчагина, Испан ада-бий тилига кастиль диалекти асос қилиб олинган. Шунинг учун И. т. 15-а. гача «кастиль тили» деб ҳам аталган. И. т.га оид дастлабки ёзув намуналари 10— 11-а.ларга оид расмий ҳужжатларда учрайди. И. т. товуш қурилиши учун 5

унли, дифтонг ва трифтонглар хос. Ур-ғунинг ўрни қатъий эмас. От ва сифат турланмайди, жинс ва сон категория-лари, артиклнинг 3 тури (аниқ, ноа-ниқ ва ноль) мавжуд. Фақат кишилик олмошларигина турланади. Гапда сўзлар тартиби нисбатан эркин. Ёзуви лотин алифбоси асосида. И. т. — БМТнинг олти расмий ва иш юритиш тилидан бири. ИСПАНИЯ (Espana), Испания Қироллиги (Reino de Espana) — Европанинг жан.-гарбида, Пиренеи я.о.да жойлашган давлат. Ўрта денгиз-даги Балеар (шу жумладан Питиус), Атлантика океанидаги Канар о.лари, Африканинг шим. қирғоғидаги Сеута ва Мелилья ш.лари ва унга ёндош Велес-де-ла-Гомера, Алусемас, Чафаринас о.лари ҳам И.га қарайди. Майд. 504,75 минг км2. Аҳолиси 40,037 млн. киши (2001). Маъмурий жиҳатдан ўз ҳукума-ти ва парламентига эга бўлган 17 мух-тор регионга, улар, ўз навбатида, 50 вилоят (provincia)ra бўлинади. Пойтах-ти — Мадрид ш.
Давлат тузуми. И. — парламентли монархия. Амалдаги конституцияси 1978 й. 6 дек.даги миллий референдум-да маъқулланган, ўша йили 29 дек.дан кучга кирган; 1992 й.да унга тузатиш-лар киритилган. Давлат бошлиғи — қирол (1975 й. 22 нояб.дан Хуан Кар-лос 1), унинг ҳуқуқи конституция бўйича чекланган. Қонун чиқарувчи ҳокимиятни Бош кортеслар (парламент) амалга оширади. Кортеслар икки палата — депутатлар конгресси ва се-натдан иборат. Ижрочи ҳокимиятни ҳукумат амалга оширади. Ҳукумат рай-
сини қирол сиёсий партиялар ва пар-ламентнинг иккала палатаси раислари б-н маслаҳатлашиб тайинлайди.
Табиати. И. субтропик минтақада. Қирғоқ чизиғининг узунлиги ороллар б-н бирга 5 минг км дан кўпроқ. И. ҳуду-дининг аксар қисми плато, ўртача ба-ландликдаги тизмалар, ясситоғликлар ва пасттекисликлардан иборат. Плато-ларнинг баландлиги шим.-ғарбда 800— 1000 м, жан.-шарқда 500—600 м. Улар ўртасида жан.-ғарбдан шим.-шарққа йўналган Марказий Кордильера тоғ тизмалари бор. И.нинг шим.-ғарбида Галисия массиви ва Леон тоғлари, Бискай қўлтиғи соҳилида Кантабрия тоғлари бор. Улар шарқда Пиренеи тоғ-ларига уланиб кетади. Жан. ва жан.-шарқида Андалусия тоғлари, жан.-ғар-бида Андалусия пасттекислиги бор. Сьерра-Невада тизмасидаги Муласен тоғи (3478 м) И.даги энг баланд тоғ-дир. И.да уран, мис, симоб, қўрғошин, темир, вольфрам, қалай, олтин, ку-муш, маргимуш, марганец конлари бор. Тошкўмир, калий тузи, каолин, апатит ҳам қазиб олинади.
Иклими шим. ва шим.-ғарбида мўъта-дил океан иқлими, қиш юмшоқ, ёз илиқ. Йиллик ўртача ёғин 1000—2000 мм. Соҳилда янв.нинг ўртача т-раси 7— 9°, июлники 18—20°. Мамлакатнинг қолган қисмида Ўрта денгизга хос субтропик иқлим, ёз қуруқ, иссиқ, қиш юмшоқ, серёгин. Янв.нинг ўртача т-раси Месета платосида 4—5°, жан.да 12—13°, июлники 23—29°. И.нинг мар-кази, шарқи ва жан.-шарқида ёғин кам (300—500 мм).
I

Испания герби.
Дарёдари, асосан, ёмғирдан тўйина-ди, езда жуда саёзланиб қолади. Фақат шим. ва шим.-гарбидаги дарёлар йил бўйи серсув. Йирик дарёлари: Тахо, Эбро, Гвадалквивир, Дуэро, Гвадиа-на ва б. Улардан энергия олишда ва су-ғоришда фойдаланилади. И.нинг шим. ва шим.-ғарбидаги тоғ-ўрмон қўнғир тупрокларда қора қайин, дуб, каштан ўрмонлари, тог ён бағирларидаги тоғ подзол тупроқларида қарағай ўрмон-лари бор. Пиренеи тоғларида 2000 м дан баландда ўтлоқ минтақалари жойлашган. И.нинг қолган қисмида доим яшил дублар, қарағай, сарв, каштан, заранг, липа ва б. усади. И.нинг энг чекка жан.да пальмазорлар учрайди. Ҳайвонлардан тулки, сувсар, қўнғир айиқ, бўрсиқ, тог эчкиси, серна, виверра, қуён, типратикан бор. Гибралтар атрофида макака маймун (Европа-да фақат шу ерда) учрайди. Қушлар-нинг 400 га яқин тури бор. Судралиб юрувчилар кўп. Тунец, сардина, треска баликлари ва денгиз жониворлари овланади. Ноёб ҳайвонлар ва табиий ландшафтни сақлаш мақсадида бир неча миллий боғ ва қўриқхоналар таш-кил этилган. Миллий боғлари: Айгуэс-Тортес-и-Лаго-Сан-Маурисио, Кова-донза, Ордеса ва б.
Аҳолисининг 3/4 қисми испанлар, қолганлари — каталонлар, галисийлар, басклар ва б. Расмий тил — испан тили. Кўпчилик диндорлар — католиклар. Ахрлининг 78,4% шаҳарларда яшайди. Йирик шаҳарлари: Мадрид, Барселона, Валенсия, Севилья, Сарагоса, Бильбао, Малага.
Тарихи. И. ҳудудида одам қуйи палеолит давридан яшайди. Леридадан Ка-дисгача бўлган ҳудудларда мезолитга оид қоятош суратлари кўп топилган. Мил. ав. 7-а.дан И.нинг жан. ва шарқий соҳил бўйлари финикияликлар ва юнонлар томонидан ўзлаштира бош-ланган. Мил. ав. 700—500 й.ларда Ўрта денгиз соҳилида иберлар маданияти пайдо бўлди. Мил. ав. 5—3-а.ларда Пиренеи я.о. оркали келган кельпыарнмт иберлар б-н қўшилиб кетиши натижа-сида келыпиберлар шаклланган. Мил. ав. 3-а. охирларида И. ҳудудининг кўп кис-ми Карфаген қўл остига ўтди. Мил. ав.

2-а. бошига келиб римликлар карфаген-ликларни сиқиб чиқарди. Мил. ав. 197 й.да Рим И. ҳудудини 2 вилоят (Яқин Испания ва Олис Испания)га бўлиб юборди. Мил. 409 й. И.га аланлар, свев ва вандаллар, 418 й.дан вестготлар ки-риб кела бошлади. 711—718 й.ларда Пиренеи я. о.нинг деярли ҳаммасини араблар босиб олиб, 756 й. мустақил давлат — Кордова амирлигини, 929 й.да эса Кордова халифалигини тузди. Кордовада суғориладиган деҳқончилик пайдо бўлди, ҳунармандчилик, савдо-сотиқ, фан ва маданият юксалди. 1031 й. халифалик бир неча амирликка бўлинди. 8-а.дан бошлаб маврлар кўл остида бўлган ерларни испанлар кай-тариб ола бошладилар (Реконкиста дав-ри). Реконкиста даврида Кастилия ва Арагон қиролликлари вужудга келди (11-а). 12-а.да дворянлар, руҳонийлар, шаҳарликлар ва юқори табақа деҳқон-лардан иборат кортеслар пайдо бўлди. Улар қирол ҳокимиятини чеклаб тур-дилар.
1479 й. Арагон б-н Кастилия ўртаси-да тузилган сулола иттифоқи (арагон-лик Фердинанд б-н кастилиялик Иза-белланинг 1469 й.ги никоҳи) натижа-сида И. ягона давлатга айланди. 1480 й. абсолютизм қуроли ҳисобланган инквизиция жорий қилиниб, мавр ва яҳудийлар (асосан, деҳқонлар-, ҳунар-мандлар, савдогарлар) мамлакатдан қувилди. 1504 й. И.га Неаполь қирол-лиги (Жан. Италия) ва Сицилия қўшиб олинди. И. 1494—1559 й.ларда Италия-га қарши урушларда Шим. ва Ўрта Ита-лиянинг қатор ерларини босиб олди. Карл I нинг тахтга ўтириши (1516) б-н И.да Габсбурглар сулоласи ҳукм сура бошлади. Шу йили И.га Нидерландия қўшиб олинди.
16-а.нинг 1-ярмида И. Марказий ва Жан. Американинг куп қисмини, Филипп II даврида Филиппин о.лари (1563—73)ни босиб олди ва Португалия (1581)ни ўзига қўшди. И. қироли Карл I Габсбург «Муқаддас Рим им-перияси»нинг қироли бўлгач, Карл V номини олди. Бу пайтда И. Европанинг сиёсий реакция марказига айланди. И.га қарам бўлган Нидерландияда 1566 й. инқилоби бошланди. 1581 й. Бирлаш-ган вилоятлар республикасининг таш-кил қилиниши б-н Шим. Нидерландия И.дан ажралиб чикди. И. 16— 17-а.лар-да Англия б-н урушиб, денгиздаги ма-вқеидан маҳрум бўлди («Енгилмас армада» — испан флотининг 1588 й.даги ҳалокати бунга йўл очди). Ўттиз йил-лик уруш (1618—48), Франция ҳамда Англия б-н бўлган урушлар натижаси-да тузилган Вестфалия (1648), Пире-

ней (1659), Ахен (1668) ва Нимвеген (1678) сулхларига биноан, И. Европа-да гегемонлик қилиш ҳуқуқидан маҳ-рум бўлди. Габсбургларнинг сўнгги ва-кили Карл II вафоти (1700) ва испан тахтининг Бурбонларга ўтиши муноса-бати б-н испан мероси учун Европада уруш (1701 — 14) бошланди. Натижада И. Италия, Жан. Нидерландия ва Гиб-ралтардаги ерларидан ажралди. Карл III даври (1759—88)да маърифатли абсолютизм руҳидаги ислоҳот ўтказилди.
1808 й. Франция И.ни босиб олишга киришди. Испан халқининг босқинчи-ларга қарши миллий ҳаракати бирин-чи испан инқилоби б-н қўшилиб кет-ди (1808—14). И.да бошланган миллий озодлик урушлари Америкадаги испан мустамлакаларида озодлик ҳаракати-нинг (1810—26) авж олишига туртки бўлди. Натижада бир қанча мустамла-калар мустақилликка эришди. Наполеон I енгилгач, Бурбонлар тахтни қай-та эгаллаб, абсолютизмни тиклади. 1820 й. қўзғолон кўтарилиб, у инқилобга айланди. Инқилоб 1823 й. Муқаддас иттифоқ томонидан бостирилди.
1834—43 й.ларда ишчилар қаракати авж олди ва утопик социализм гояла-ри тарқала бошлади. 1868 й. бошланган инқилоб натижасида республика ўрна-тилди (1873). Республика тарафдорла-ри ўртасида ҳамжиҳатлик йўқлиги оқибатида демократик кучлар мағлуби-ятга учраб, Бурбонлар сулоласи қайта тикланди (1874). И.-Америка уруши (1898)да И. мағлубиятга учраб, Куба, Пуэрто-Рико, Гуам ва Филиппиндан маҳрум бўлди, испан монархияси за-ифлашди. Республика тарафдорлари фаоллашди ва ишчилар ҳаракати авж олди.
l-жаҳон уруши йилларида И. бета-раф турди. 1921 й. испан қўшинлари Марокащда мағлу-биятга учрагач, монархия инқирози янада кучайди. Чў-

чиб қолган реакция 1923 й. сент.да ҳар-бий тўнтариш қилиб, генерал М. При-мо де Ривера ҳарбий ҳокимиятини ўрнатди.
1931 й. 14 сент.да бошланган инқи-лоб натижасида республика эълон килинди. 1936—39 й.лардаги миллий-инқилобий урушда демократик кучлар мағлубиятга учраб, республика агда-рилгач, генерал Ф. Франконинг фашист диктатураси (1939—75) ўрнатил-ди. Республика даври қонунлари бекор қилинди, фашистларнинг И. фаланга-си деб аталган партиясидан ташкари барча сиёсий партиялар таркатиб юбо-рилди, инқилобчилар қатағонга учра-ди, синфий касаба уюшмалари туга-тилди. Ярим миллионга якин испанлар чет элга қочди.
2-жаҳон урушида И. бетарафлик эълон қилган бўлса ҳам, Германия ва Италияга ёрдам берди, фронтга «зан-гори дивизияси»ни юборди. 1959 й.да Франко диктатурасига қарши тинч йўл б-н курашиш учун Миллий антифашист фронти тузила бошлади. Фашиз-мга қарши кучлар бирлашди. 1962 й.да Мюнхен (ГФР)да испанлар умумдемок-ратик конференцияси ўтказилди, 26 вилоятда умумий иш ташлашлар бўлди, «вертикал синдикатлар»га қарама-қар-ши ишчи комиссиялари (касаба уюшмалари) тузилди. 1962—63 й.лардаги ижтимоий танглик диктатурами жузъ-ий «эркинликлар бериш» сиё'сатига ўтишга мажбур қилди, аммо у мухо-лифат кучларини бартараф этолмади. 1971 й. мухолифат кучлари биргаликда ҳаракат қилиш ҳақида битим имзола-дилар. 1975 й.да Ф. Франко вафотидан сўнг қирол Хуан Карлос I давлат бош-лиғи бўлди. 1976 й.дан кўпчилик сиёсий партия ва касаба уюшмалри ош-кора фаолият кўрсата бошлади. 1977 й. И.да 1936 й.дан кейинги биринчи парламент сайлови бўлди. Унда 100 та партия ва 18 та коалиция қатнашди.
И. 1956 й.да Шим. Марокаш, 1968 й.да Экваториал Гвинея, 1976 й.да Ғарбий Саҳрои Кабир каби мустамлакаларидан

маҳрум бўлди. 1982, 1986, 1989 ва 1993 й.лардаги парламент сайловларида со-циалистик ишчи партияси ғалаба қозонди. 1996 ва 2000 й.ги сайловда эса Халқ партияси нисбий кўпчилик овоз олиб, ҳукуматни тузиш ҳуқуқини қўлга киритди.
И. — 1955 й.дан БМТ аъзоси. Мил-лий байрами — 12 окт. — Испан Мил-лати Куни (1492). ЎзР б-н дипломатия муносабатларини 1992 й. 17 мартда ўрнатган.
Сиёсий партиялари, касаба уюшмала-ри. И.да 500 дан кўпроқ сиёсий партия ва жамоат ташкилоти рўйхатга олин-ган. Асосий партиялари: Халқ партияси (1989 й. янв.гача Халқ уюшмаси), 1976 й.да тузилган; И. социалистик ишчи партияси, 1879 й.да тузилган; И. коммунистик партияси, 1920 й.да тузилган; Баскларнинг миллатпарвар партияси, 1993 й.да тузилган; Каталония демократик конвергенцияси, 1974 й.да асос солинган; Валенсия иттифоқи. Касаба уюшма бирлашмалари: Мехнат-кашлар умумий иттифоқи, 1888 й.да тузилган; Ишчилар касаба уюшма бир-лашмаси, 1960 й.да асос солинган; Ишчи комиссиялари, 1956 й.да тузилган.
Хужалиги. И. индустриал-аграр мам-лакат. Саноат и.ч. қажми жиҳатидан Ғарбий Европада 5-ўринда, ривожлан-ган мамлакатлар ўртасида 8-ўринда ту-ради. Ялпи ички маҳсулотда саноатнинг улуши 23%, қ.х. улуши 3,5%, хизмат кўрсатиш соҳасининг улуши эса 60 % дан ортади. Баъзи субтропик ва богдор-чилик маҳсулотларини етиштириш ва экспорт қилишда дунёда олдинги ўрин-ларда туради.
Саноатида оғир саноат етакчи ўринда туради. Машинасозлик, автомобиль ва кемасозлик, станоксозлик, электротехника, кимё саноати ғоят ри-вожланган. Саноатнинг энг қад. тармоғи — тўқимачилик ҳам равнақ топган. Электрон саноати тез суръатлар б-н тараний этмоқца. Ammo кончилик ва ме-
Мальорка о.даги Пальма шаҳри ва порти.
таллургия тармоқ-ларидаги и.ч. қисқ-ариб бормокда. 100 турдаги фойдали қазилмалардан 16 таси қайта ишлана-ди. Пирит, симоб, темир, қўрғошин-рух, уран рудалари ва тошкўмир қазиб олинади. Қазиб олинадиган нефть И. эхтиёжининг 10% ни крндиради. Асосий кемасозлик корхоналари Бильбао, Картахена, Барселонада, автоз-длар Мадрид, Барселона, Вальядолид, Виго ш.да, кора металлургия корхоналари Бискайя, Сантандер, Астурия, Валенсия вилоятларида, рангли металлургия Кордова, Хаэн, Мурсия, Овьедо, Сантандер, Гипускоа, Бискайя вилоятларида, четдан келтирилган нефтни қайта ишловчи корхоналар Ла-Корунья, Санта-Крус-де-Тенерифе, Эскомбре-рас ва б. порт шаҳарларида, виночи-лик саноати Каталония, Арагон, Андалусия ва Янги Кастилия вилоятларида жойлашган. Йилига 155,7 млрд. кВт-соат электр энергияси ишлаб чи-қарилади. Электр энергия, асосан, ГЭС ларда ҳосил қилинади. 3 та АЭС мав-жуд. Ёқилғи тақчиллиги муқобил энергия манбаларини излашни тақозо қила-ди. Қуёш ва геотермал ст-ялардан кенг микёсда фойдаланилади. Асосий саноат марказлари — Барселона, Мадрид, Бильбао, Овьедо.
Қишлоқ хўжал и ги . Асосий тар-моқ деҳқончилик, қ.х. маҳсулоти қий-матининг ярмига яқини унинг улуши-га тўғри келади. Мамлакат майдонининг 71% да деҳқончилик қилинади. И.да вино (дунёда 3-ўрин) тайёрланади, цитрус мевалар (апельсин ҳосили бўйи-ча Европада 1-ўрин, йилига 3 млн. тонна), буғдой (экин майдонининг 20%), шоли (дунёда энг юқори ҳосилдорлик: га дан 60—70 центнер), бодом, тама-ки, пахта, қанд лавлаги, сабзавот (экин майдонининг 69%), кунгабокар етиш-тирилади. Олий нав зайтун ёғи и.ч.да дунёда l-ўринда туради (йилига 400 минг т дан зиёд). Чорвачилик яхши ривожланган: қорамол, чўчқа, эчки, қўй боқилади. Балиқ ва денгиз жони-ворлари овлаш қамда қайта ишлашда дунёдаги ўнликка киради.
И.да т.й.ларнинг умумий уз. — 14378 км, автомобиль йўллари уз. — 324 минг км. Асосий денгиз портлари: Картахе-
на, Барселона, Бильбао, Санта-Крус-де-Тенерифе. Мадрид ва Барселона ш.ларидаги аэропортлар мамлакатдаги энг йирик аэропортлардир. И. четга машинасозлик (кема ва автомобиллар), қ.х. ва озиқ-овқат саноати махсулотла-ри (цитрус мевалар, мева-сабзавот кон-сервалари, вино, зайтун ёғи) чиқара-ди. Савдо-сотикдаги асосий мижозла-ри: Европа Иттифоқи мамлакатлари (импорт — 56%, экспорт — 66%), АҚШ (импорт — 8% ва экспорт 9,2%), Яқин Шарқ мамлакатлари (8,6% ва 8,1%), Лотин Америкаси мамлакатлари (6,1% ва 4,2%). Чет эл сайёхдиги — муқим даромад манбаи. Ҳар йили И.га 52 млн. сайёҳ келиб кетади, бу соҳа 20 млрд. долларгача даромад беради (АҚШ дан кейин 2-ўрин). Сайёхларга 6 млн. киши хизмат қилади. Пул бирлиги — песета.
Тиббий хизмати. Давлат даволаш му-ассасалари б-н бир каторда хусусий шифохоналар ҳам бор. Кўпгина шифо-корлар хусусий қабулхоналар очишган. Олий ўқув юртларининг 19 ф-ти ши-фокорлар тайёрлайди. Мамлакатда, айниқса, унинг денгиз соҳилларида ку-рортлар куп. Уларнинг энг мухимлари Сан-Себастьян, Валенсия, Барселонада.
Маорифи, илмий ва маданий-маъри-фий муассасалари. 6 ёшдан 14 ёшгача бўлган болалар учун 8 й.лик мажбурий таълим жорий этилган. 4 й.лик бошлан-гич, 7 й.лик ўрта мактаблар бор. Ку-чайтирилган тоифадаги ҳунар-техника ва тижорат мактаблари ишлайди. Бош-ланрич мактаб ўқитувчилари 3 й.лик пед. билим юртларида, ўрта мактаб ўқитув-чилари ун-тларда тайёрланади. Мамлакатда 35 давлат ун-ти, 4 католик ун-т, 3 та политехника ин-ти бор. Энг йи-риклари: Саламанка (1218), Барселона (1430), Севилья (1502), Мадрид (1508) ун-тлари, Сиртқи таълим ун-ти (1972), Бильбао ун-ти (1968), Ва-ленсиядаги Политехника ун-ти, Сан-тьяго-де-Компостела ш.даги ун-т. Мамлакатдаги и.т. ишларини 1939 й.да тузилган Илмий тадқиқотлар Олий кенгаши уюштиради ва мувофиьуташ-тиради. Академиялари: Мадриддаги Испан қироллик академияси (1713), Ҳуқуқшунослик ва крнунчилик ^рол-лик академияси (1730), Кироллик мил-лий тиббиёт академияси (1732), Бар-селонадаги Фан ва санъат қироллик академияси (1764), Мадриддаги Ахло-қий ва сиёсий фанлар кироллик академияси (1857). Бир қатор илмий тад-қиқот ин-тлари мавжуд. И.да 57 йирик кутубхона, жумладан, Мадриддаги Миллий кутубхона (1712) ва ун-т ку-тубхонаси, Барселонадаги Каталония

кутубхонаси бор. И.да 90 музей бўлиб, йириклари Мадриддаги Прадо музейи (1819), Миллий археология музейи (1867), Барселона, Кордова, Валенсия ва Севильядаги бадиий музейлардир.
Матбуоти, радиоэшиттириши ва те-лекўрсатуви. И.да 120 га яқин газ. ва 900 жур. нашр этилади. Энг йириклари: «Пайс» («Мамлакат», кундалик газ., 1976 й.дан), «Вангуардиа» («Илгор», кундалик газ., 1981 й.дан), «Диарио-16» («Газета-16», кундалик газ., 1976 й.дан), «Леванте» («Шарқ», кундалик газ., 1939 й.дан), «Камбио-16» (ҳафта-лик жур., 1972 й.дан), «Дестино» («Так,-дир», ҳафталикжур., 1942 й.дан). И. ах-борот агентлиги — ЭФЭ 1939 й. 3 нояб. да ташкил этилган. И.да радиоэшитти-риш 1919 й.дан, телекўрсатувлар 1956 й.дан олиб борилади. И. радиоси ва те-лекўрсатуви ҳукумат ҳамда сиёсий партиялар вакилларидан иборат кенгаш томонидан бошқарилади, радиоэшит-тириш ва телекўрсатувларни назорат қилади. И. миллий радиоси ва И. теле-кўрсатуви давлат маҳкамаси мавжуд.
Адабиёти испан, баск, каталон тил-ларида ва португал тилининг галисий шевасида.
Испан адабиёти ўрта асрларда халқ ижоди, юнон, Рим ва араб мада-ниятларининг таъсирида шаклланган. Халқ бахшилари (хучлар)нинг огзаки ижодиёти испан адабиётининг дебоча-си бўлган. Унинг дастлабки йирик на-мунаси — «Сид ҳақида достон» (12-а.). Унда босқинчиларга қарши кураш қаҳрамони Родриго де Бикар (9-а.) жасорати мадҳ этилган. Бу даврда ло-тин, испан тилларидаги диний адаби-ёт алоҳида ўрин олади. 14-а. испан ада-биётида «Аполония ҳақида китоб» (12— 13-а.лар), «Александр ҳақида китоб» (13-а. охири), «Рицарь Сифар» (13-а.) романлари кўзга ташланади. X. Ману-элнинг «Граф Луканор» (1328 — 35) китобидаги инсонпарварлик оҳангла-ри испан адабиётида сезиларли вокеа бўлди. X. Руис ўрта асрлар адабиётининг сўнгги истеъдодли шоири ва Уйғониш даврининг даракчисидир. Унинг «Сао-датли муҳаббат мадҳи» китобидаги реализм руҳи испан адабиёти кейинги тараққиётига зўр таъсир қилди. Бу давр адабиёти итальян ва француз Уйгониш даври таъсирида шаклланди, адабиёт-нинг деярли барча асосий жанрлари ривожланди. Лопе де Вега халкчил дра-малари б-н шухрат қозонди. С. М. де Сервантеснинг «Дон Кихот» асари ва умуман унинг ижоди И. Уйғониш даврининг гултожи бўлди.
16-а.да бошланган иқтисодий, сиёсий инқироз адабиётга ҳам таъсир этди.
Француз классицизмига таклидий асар-лар яратилди. 18-а.да Европанинг бош-қа мамлакатлари каби И.да ҳам маъ-рифатпарварлик ҳаракати авж олди (Б. Флейхоо, Г. М.де Ховельянос ва б.).
Наполеон истилосига қарши кураш инқилобий романтизм оқимининг ри-вож топишига, шоир X. де Эспронседа ижодининг шаклланишига олиб келди. У шеър ва достонларида буржуа тузу-мини ҳар тарафлама танқид қилди. Ре-акцион романтиклар (X. Соррилья-и-Мораль) монархия ва феодал тузуми-ни кўкларга кўтаришга уриндилар. Испан танқидий реализми 19-а. ўрталарида шаклланди. Унинг йирик вакили — Б. Перес Гальдос (1843—1920)нинг тари-хий романлар туркуми («Миллий эпи-зодлар») ватанпарварлик руҳи б-н су-ғорилган. Натурализмнинг назариётчи-си ва йирик вакили Э. Пардо Басан (1852—1921) биринчи бўлиб «Халқ қизи» романида ишчилар ҳаётини тас-вирлади.
20-а. И. тарихи ва испан маданияти тарихидаги энг драматик ва сермаҳсул даврдир. Бу даврдаги сўз санъатининг равнақи прозаик ва драматурглар Хосе Эчегарай-и-Эйсагирре, Мигель де Уна-муно, Рамон Мария дель Вальс-Инк-лан, Пио Барохии-Неса, Хасинто Бе-навенте-и-Мартинес, шоирлар Анто-нио Мачадо, Хуан Рамон Хименес, Федерико Гарсиа Лорка номлари б-н боғлиқ. 30-й.ларда инқилобий адабиёт яратилди. С. М. Арконада, X. Ардериус ва б. адиблар ишчилар манфаатини Х.ИМОЯ қилиб, реакцияни фош этувчи асарлар яратдилар. Бу даврда шоирлар кўпроқ романс жанрида ижод этдилар.
Мамлакатда фашист режими ўрна-тилгач, испан адабиёти тушкунликка учради, кўп адиблар чет элга кетиб крлдилар. Камилло Хосе Селанинг романлари ўша даврнинг нисбатан яхши асарларидир. Унинг биринчи «Паску-ал Дуартенинг оиласи» (1942) романи 40—50-й.лардаги испан адабиёти учун характерли бўлган тремендизм (исп. tremendo — даҳшатли) оқимини бошлаб бер-ди. Тремендист-ёзув-чилар инсоннинг ду-нёда чинакам ёлгизли-гини, ўлим, зўравон-лик инсон ҳаётининг муқаррар бир қисми эканини назарда тут-дилар. Йирик замона-вий  испан прозаиги
Галисиядаги Виседо қиш-лоғи.
Мигель Делибес ҳам ижодининг бош-ланғич даврида шу оқим таъсирида бўлган. Кейинги йиллардаД. Медио, А. Матуте ҳаётни ҳаққоний тасвирлаш б-н бирга инсон руҳиятининг нозик жиҳатларини очиб бердилар. В. Алейк-сандре ўзининг фалсафий лирикасида инсонпарварлик ғояларини қарор топ-тиришга интилади.
Баск адабиёти нинг дастлабки намунаси Б. Дечепаре ёзган «Баск тилининг ибтидоси» (1545) номли диний ва ишқий шеърлар тўпламидир. 17-а.да диний (П. Де Ашулар ва б.), 18-а.да маърифатчилик ғоялари (М. де Ларра-менди ва б.) илгари сурилди. 19-а.нинг ўрталаридан романтизм етакчи оқимга айланди. Айни вақтда реалистик асарлар ҳам пайдо бўлди (Д. Агирренинг «Денгиз сувлари», «Қирққулоқ» романлари). Ҳокимиятга фашистларнинг ке-лиши (1939) баск миллий маданияти ривожига жиддий тўсиқ бўлди. Н. де Ормаэчеанинг ватанпарварлик рухида-ги «Баск» достони, X. Эчайде ва X. А. Ирасустанинг реалистик романлари диққатга сазовор.
Каталон адабиёти Каталония ва Валенсияда, Балеар о.ларида каталон тилида ва унинг шеваларида 9— 13-а.ларда оғзаки халқ шеърияти шак-лида, 12-а. охиридан эса ёзма диний адабиёт тарзида ривожланди. Жауме I, Б. Десклот ва Р. Мунтанер проза жанрида ижод қилдилар. Раймунд Луллий-нинг «Бланкерн ҳақида китоб» асари каталон тилидаги биринчи роман эди. А. де Виланов, Ф. Эшименис каби ёзув-чилар дидактик асарлар яратдилар. 15-а. бошидан каталон адабиётида Уйгониш даври гоялари акс этди. А. Феб-рер, Ш. Фогассот, Ж. де Сант-Жоржи Италия поэзияси таъсирида асарлар яратдилар. Шоир А. Марк (1397—1459) каталон адабий тилининг отаси ҳисоб-ланади. 16—19-а.лардаги ёзувчилар ора-сида Ж. Ройс, Ж. Газуль, А. Турмеда, А. Пинеда, Ф. Гарсиа, А. Блаклар бор. 20-а.да шоирлардан С. Эсприу, Ж. Сарса-

денес, Ж. Серда, ёзувчилардан Ж. Эс-пинас, Б. Порсель, Э. Торреслар маш-
ҲУР-
Галисии адабиёти Пиренеи я.о.нинг шим.-ғарбида яшовчи миллий озчиликнинг португал тили галисий лаҳжасидаги адабиётидир. 8—11-а.лар-да бу лаҳжада ранг-баранг халқ лапар-лари тўқилган. 15-а. охиридан 19-а. бош-ларигача галисий адабиётида оғзаки анъаналар устунлик қилди. Ф. Аньон-и-Пас, X. М. Пинтос, ака-ука Антонио каби шоирлар ёзма адабиётни ривож-лантирдилар. 20-а.да В. Матинес Рис-ко, А. Родригес Кастелао, X. Видаль каби ёзувчи ва шоирлар ижтимоий муаммоларни кўтариб чиқдилар. 1939 й.да Франко диктатураси ўрнатилгач, галисий адабиёти тақиқланди. 1950 й.дагина яна бу тилда китоблар нашр этила бошлади. С. Э. Феррейро, У. Ново-нейра, М. Мария, К. Касареснинг ва-танпарварлик руҳидаги шеър ва роман-лари босилиб чикди. С. М. де Сервантес, Г. Лорка ва б. ёзувчиларнинг асарлари ўзбек тилига таржима қилинган.
Меъморлиги — қад. И. ҳудудида палеолит ва неолит даврларига оид ма-даният ёдгорликлари, римликлар ҳукм-ронлиги даврига мансуб театр бино-лари, эҳром, кўприклар сақланган. Араблар маданият ёдгорликларидан ҳашаматли масжидлар, саройлар қол-ган (Кордовадаги масжид, 8-а., Гра-нададаги Ал-Ҳумро саройи, 13—14-а.лар). Испан қироллиги вужудга келгач, Ас-турияда Сан-Мигель де Линьо, Санта-Кристина де Лена ва б. черковлар курилди (9-а.). Жан.да қалъа шаклида-ги деворлар бунёд этилди. Авила ш.нинг деворлари (11-а.), Толедодаги «Қуёш дарвозаси» (12-а.) шу давр меъморли-гининг намуналаридан. Бу биноларда араб меъморий услубининг таъсири кўзга ташланади. 11-а.нинг 2-ярмидан меъморлик, асосан, роман услубиян (Сантьяго-де-К.омпостела ш.даги собор), кейинроқ Уйғониш руҳида (Са-рагосадаги Ла Сео собори) ривожланди. 13-а.дан шаҳарлар тараққий этиши муносабати б-н готика услуби равнақ топди (16-а. бошларигача). Бургос, Толедо, Леон ш.ларида энг яхши готика соборлари қурилди. И. ўрта аср меъмор-лигида мавритан меъморлиги ва «му-дехар услуби» ўзига хосдир. «Мудехар» услубида готика ва араб услубларининг энг яхши томонлари мужассамланти-рилган. Бу ерда сирланган пишиқ ғишт-дан қурилиш ва бадиий безак ашёси сифатида фойдаланиб, гиламсимон нақшлар яратилди. Ганчкори ўйма нақ-шлар кенг қўлланилди. 16-а. 1-ярми И. меъморлиги итальян Уйғониш даври
меъморлиги таъсири остида бўлди (Гра-надада Карл V саройи, 1526 й. бош-ланган, меъмор П. Мачука). Бу даврда Американи босиб олган испанлар юбо-риб турган асил металлар б-н асилзо-даларнинг саройини безатиш урф бўлди. Ҳашамдор «платереско услуби» испан Уйғониш даврининг миллий меъморий услубига айланди. Черковлар ичини бадиий ҳунармандчилик буюм-лари б-н безашга зўр берилди. Бино ат-рофлари тилла суви югуртирилган жимжимадор панжаралар б-н ўралди. Оддий турар жойларни эса одмигина қилиб қуриш давом этди. 17—18-а.лар-да барокко услуби ривожланди (меъмор X. Б. де Чурригера ва б.). 18-а.нинг 2-ярмида француз ва итальян санъати таъсирида классицизм тарқалди (меъ-морлардан В. Родригес, X. де Вильянуэ-ва). 19-а. меъморлигида эклектика ва модерн услуби устун бўлди. 20-а.да эса функционализм кенг тарқадди (Мадридда-ги ун-т шаҳарчаси, ипподром ва б.).
Тасвирий санъатга оид қад. ёдгорлик-лар И.да анчагина сакланган. Булар Альтамира ва б. ғорларнинг деворларига чизилган ҳайвонлар тасвирлари (палеолит даврига оид), мамлакат шарқида-ги ғорлардан топилган кулоллик буюм-лари ва ов, уруш манзаралари тасвирлари (неолит даврига оид), шунингдек, кельтиберларнинг ҳайкаллари, вестгот-ларнинг заргарлик буюмлари ва б. 8— 9-а.лардан испан тасвирий санъати шаклланди. Қўлёзмалар учун миниатю-ралар, нақшланган ёғоч ҳайкалчалар ва ш.к. яратилди. Роман ва готика услуб-ларига хос расмларда халқ ижодининг таъсири намоён бўлди. 15-а. ўрталарида рассомлик (П. Берругете, А. Фернандес) ва ҳайкалтарошлик (X. де Силоэ, Д. Формент) ўрта аср қолипларидан чи-қиб, ҳаққоний тимсоллар б-н бойиди. 16-а. охири — 17-а. бошларида реалис-тик тамойиллар кучайди. Ф. Рибальта, Ф. Эррера, Д. эль-Греко каби рассом-лар, А. Кано, П. де Мена, X. Мартинес Монтаньес каби ҳайкалтарошлар қи-рол саройидан олисда яшаб ижод қил-дилар ва анъанани янада ривожлантир-дилар. 17-а.да Рибера, Ф. Сурбаран, Д. Веласкес каби буюк рассомларнинг ижоди туфайли испан миллий рассом-лиги ўзининг юқори чўққисига кўта-рилди. Ф. Гойя асарларида миллий реа-листик санъат, X. Мадрасо, X. Альварес ижодида испан халқининг озодлик учун кураши ёрқин акс этди. 19-а.да ва 20-а. бошларида реалистик тамойиллар авж ола бошлади. 20-а. 1-ярмида фор-малистик оқимлар (кубизм, сюрреализм ва б.) тарқалди (ҳайкалтарош П. Горгальо, рассом С. Дали ва б.). Испан
халқининг 1936—39 й.лардаги озодлик кураши кўпгина рассом ва ҳайкалта-рошларни фашизмга карши бирлаш-тирди. Бу курашда П. Пикассо хам иш-тирок этди. Уруш йилларида графика ва плакат тасвирий санъатда етакчи ўринни эгаллади. Замонавий испан санъатида манзара жанри кенг тарқал-ган. Б. Паленсия, X. Вакеро, А. Дельга-до каби рассомлар ва уларнинг издош-лари она юрт табиатининг нафис ва реал манзараларини, унинг меҳнаткаш кишиларининг гўзал қиёфаларини яратдилар. Тасвирий санъатда демокра-тик тамойиллар кучайиб бораётир.
Мусиқа услублари кўп ва ранг-баранг. Халқ мусиқасида асосий 5 та маҳаллий услуб ажратилади: баск, галисий, ка-талон, кастил ва андалусий. Испан рақ-слари оҳангдорлиги, таъсирчанлиги, шаклининг хилма-хиллиги б-н ажра-либ туради. Болеро, хота, фанданго, сегидилья, качуча каби халқ рақслари машҳур. Чолғу асбоблари: гитара, скрипка каби торли, тамбурин, тун-тун ва пандерета, кастеньета каби урма созлар, флювиоль флейтаси ва б. 6—7-а.ларда диний мадҳия (гимн) жанри ривож топди. 8-а.дан бошлаб И.да араб мусиқаси анъаналарига асосланган янги услуб тараққий этди (Зирёб мак-таби, 9-а.). 12-а.да романс жанри юза-га келди. 14-а.да трубадур (сайёр шоир, қўшиқчи)лар мусиқаси равнақ топди — кантига, альбада, пастураль, ретроэн-са жанрлари маромига етказилди. Му-сиқали театрнинг дунёвий шакллари вужудга келди. 15—16-а.ларда миллий санъат равнақ топди. Б. Рамос де Паре-ха, Ф. Салинас ва б. мусиқа назарияси ва эстетикасига оид асарлар яратдилар. 17-а.да И.га хос опера жанри — сарсуэла, 18-а.да лирик мусиқали комедия — тонадилья жанри шаклланиб, миллий илғор ғоялар тарғиб қилинди. 19-а. 1-ярмида Мадрид ва Барселонада консерватория, опера театрлари очилди. 19-а. охиридан Ф. Педрель ва унинг издош-лари И. Альбенис, Э. Гранадос, М. де Фалья янги миллий мусиқа мактабига асос солди. Уларнинг ижоди испан му-сиқасининг чўққиси, 20-а. Ғарбий Европа классик мусиқасининг намунаси-га айланди. 20-а.да ижрочилик санъати юксак поғонага кўтарилди. Миллий озодлик уруши йилларида С. Бакари-се, Э. К. Чапи, К. Паласионинг омма-вий инқилобий ватанпарварлик қўшиқ-лари кенг тарқалди. Франко режими ўрнатилгач, кўп мусиқачилар чет эл-ларга кетишга мажбур бўлди. Замонавий композиторлар — О. Эспла Триай, Э. ва К. Альфтерлар, Г. Питалуга, П. Соросабаль ва б.
ИСПАНИЯ-АМЕРИКА  УРУШИ

Коррида.
Театри қадим замонлардан И. халқи турмушининг, урф-одати ва карнавал-ларининг таркибий қисми бўлган. Ўрта асрларда у бошқа мамлакатлардаги син-гари диний ва халқ театри йўналиши-да ривожланди. 14—15-а.ларда бирин-чи сарой театрлари юзага келди. 16-а.да профессионал ва ярим профессионал труппалар ташкил топди. Драматург ва актёр Лопе де Руэда бу ишга бошчи-лик қилди. 16-а. 2-ярмидан Мадрид, Севилья, Валенсия, Барселона, Гранада ва б. йирик шаҳарларда доимий халқ театрлари — корралилар очилди. Уларда С. М. Сервантес, Лопе де Вега, Тирсо де Молина ва б. драматурглар-нингасарлари саҳналаштирилди. 17-а.да А. де Сиснерос, Н. де лос Риос, А. де Вильегас ва б. раҳбарлигидаги труппалар шухрат қозонди. 18-а.да француз классицизми, эстетикасини мерос қилиб олган сарой театрларида муси-қали спектакллар машҳур бўлди. 1708 й. «Киньос дель Пераль» номли опера театри ташкил бўлди. Сарсуэла, сай-нет, тонадилья каби кичик жанрларда классик давр анъаналари сақланиб қол-ди. 19-а.да романтик драматургия ва реалистик комедия ривожланди. 1849 й. Мадридда «Эспаньоль» театри очилди, 1847 й. Барселонада «Лисео» опера театри иш бошлади. 20-а. бошларида тан-К.ИДИЙ реализм карор топди. 1931 й.дан сўнг театрда илғор ислоҳотлар ўтказил-ди. Г. Лорка ва А. Касони И. театрини демократлаштиришга ҳаракат қилди.
Ҳокимият Франко қўлига ўтгач, ил-ғор ислоҳртлар бекор қилинди, саҳна-да кўнгилочар спектакллар қўйилди. 50-й.лардан йирик шаҳарларда яна классик асарлар саҳналаштирила бошлади. И. театрларининг кейинги йиллардаги репертуаридан Б. Брехт, Ж. Б. Пристли, А. Миллер, Г. Лорка ва б. драматурглар-нинг ўткир ижтимоий-танқидий пье-салари ўрин олди. Мадридда 20 дан ортиқ театр бор. Актёрлар Мадрид ва Барселона консерваторияларининг саҳ-на мақорати бўлимларида ҳамда Мад-риддаги драма санъати мактабида тай-ёрланади.

Киноси. Биринчи кинофильм 1896 й. намойиш этилган. Кейинчалик «Қаҳва-хонадаги жанжал» (1898), «Доротея» (1898), «Текин пиво» (1906) каби филь-млар ишланди. 1905 й. И.да А. Куэсто суратга олган биринчи бадиий фильм юзага келди. 1906 й.да Барселонада биринчи кинофирма — «Испано филмс» га асос солинди. Биринчи овозли фильм («Тупроқдаги сув») 1934 й. яратилди. И.даги миллий инқилобий урушни акс эттирувчи бадиий ва ҳужжатли филь-млар орасида «Ғалласиз ер» киноси ижтимоий масалага бағишланган. И.да Франко режими даврида кўнгил очар фильмлар ишлаб чиқарила бошлади. 50-й.ларда «Хуш келибсиз, жаноб Маршал!» (1953), «Велосипедчининг ўли-ми» (1955), «Шоҳ кўча» (1956), «Жал-лод» (1963), «Ов» (1965), «Қарғаларни бок» (1975), «Январда етти кун» (1979), «Миллий бойлик» (1981) каби ижти-моий-танқидий рухдаги фильмлар яратилди. Л. Бюнюэлнинг «Виридиана» (1961) кинофильми бутун дунёга та-нилди. X. Л. Лопес Васкес, Ф. Рей, А. Феррандис, А. Молина, А. Ланда, X. Мистраль, Ф. Рабаль ва б. И. киноси-нинг машҳур актёрлари, М. Пикасо, Л. Бюнюэль, X. Камино, М. Арагон ка-билар етакчи реж.ларидир. И.да Миллий кинематография ин-ти ва Миллий фильмотека бор. Сан-Себастьян, Валь-ядолид ва Барселонада Халқаро кинофестиваль ўтказиб турилади. Йилига 100 дан ортиқ фильм ишлаб чикари-лади.
Ўзбекистон — И. муносабатлари. Узбекистан — И. ўртасида 15-а.даёқ алоқа ўрнатилгани, 1404 й.да Кастилия қиролининг элчиси Руи Гонсалес де Клавихо Самарқандга келгани ва Амир Темур салтанати ҳақида эсдалик-лар ёзгани тарихдан маълум.
Узбекистан мустақилликка эришга-нидан кейин И. б-н савдо-иқтисодий ва маданий-маърифий соҳаларда ҳам-корлик йўлга қўйила бошлади. Икки мамлакат расмий делегацияларининг ўзаро ташрифлари чоғида ҳамкорлик-нинг шартномавий-ҳуқуқий негизини яратувчи бир қанча ҳужжатлар кели-шиб олинди.
Иккала мамлакатнинг савдо-иқтисо-дий алоқалари Ўзбекистоннинг Европа Иттифоқи б-н муносабатлари дои-расида ривожланаётир. Ўзаро товар ай-ланмаси 2000 й.да 1999 й.га нисбатан 1,9 баравар ошди. Жумладан, ЎзРнинг И.га экспорти 20,1 млн., импорти 5,8 млн. АҚШ долларини ташкил этди. Узбекистан И.га пахта толаси, газла-ма, калава ип экспорт қилса, ундан электротехника ва механика асбоб-ус-
куналари, дори-дармон, қора метал-лар, пластмасса, керамика маҳсулот-лари сотиб олади.
И. компания ва фирмалари б-н ҳам-корлик соҳасида Бухоро вилояти сув таъминоти тизимини такомиллашти-ришга киришилди. 15 млн. евро қийма-тига эга бўлган бу лойиҳа И. ҳукумати-нинг имтиёзли ва тижорат кредити ҳисобидан амалга оширилади. «Ўзмева-сабзавотузумсаноатхолдинг» компани-яси б-н «Алтиери Виникола» фирмаси Ўзбекистонда вино ишлаб чиқарадиган «ЯНИС» қўшма корхонасини барпо этди. «Ўзфармсаноат» концерни б-н И.нинг «Крупак» компанияси бинт ва жарроҳлик докаси ишлаб чикарадиган корхона барпо этиш учун 7,9 млн. евро микдорида пул сарфлади. ЎзРда И. сар-мояси иштирокидаги 11 корхона ташкил этилган.
Узбекистан ФА ин-тлари б-н И. Миллий тадқиқот кенгаши ўртасида қуёш энергиясини фотоэлектр усулида ўзгар-тириш, ярим ўтказгичли материалшу-нослик соҳаларида ҳамкорлик йўлга қўйилган. ЎзР Жаҳон тиллари ун-ти И.нинг Гранада, Мадрид, Алкала де Энарес ва Малага ун-тлари б-н ҳам-корлик ўрнатган. Тошкентдаги шу ун-тда испан тили ва маданияти маркази очилган. Гранада ва Бухоро ун-тлари-нинг ҳамкорлик қилиши ҳақида кели-шиб олинган.
ИСПАНИЯ МЕРОСИ - Испания тах-ти ва унинг мулкларига эгалик қилиш \амда Европада сиёсий устунликка эри-шиш мақсадида олиб борилган уруш (1701 — 14). Испаниянинг сўнгги Габсбурги (ҳукмдори) — Карл II нинг ва-фоти (1700) дан сўнг бошланган. Франция Карл II нинг вориси йўклигини баҳона қилиб Испания тахтига Людовик XIV нинг набираси Филипп Бур-бонни ўтқазди. Шунда Буюк Британия, Голландия, Австрия, Пруссия ва б. дав-латлар ўзаро уюшиб, мазкур француз-испан иттифоқига қарши чикди. Икки ўртадаги уруш Утрехт (1713) ва Раш-тат (1714) сулҳ шартномалари б-н якунланиб, натижада Испания Европа ва Шим. Америкадаги бир қанча мулкидан маҳрум бўлди. ИСПАНИЯ-АМЕРИКА УРУШИ -испан мустамлакачиларига қарши Куба (1895 й.дан) ва Филиппин (1896 й.дан) халқларининг қўзғолони шароитида бошланган уруш (1898). АҚШ гўё бу халклар курашини ёклаб чиққан бўлиб ундан ўз мақсади йўлида фойдалан-ди ва Пуэрто-Рико, Гуам о., Филип-пинни босиб олди ҳамда ўзини муста-қил деб эълон қилган Кубани эгаллаб олган.

ИСПАНЛАР
Испанлар. Анъанавий кийимда.
ИСПАНЛАР — халқ. Испаниянинг асо-сий аҳолиси (27,6 млн. киши). Умумий сони 29,0 млн. киши (1990-й.лар ўрта-лари). Европеоид ирқига мансуб. Ис-пан тилипл сўзлашади. Диндорлари, асосан, католиклар. И.нинг қад. аждод-лари ибер қабилалари ҳисобланади. Галлиядан герман қабилалари — вест-готлар (414 й.), Гибралтар орқали араб-лар ва барбарлар (714 й.) бостириб кириб, И.нинг этник таркибига кучли таъсир кўрсатган. И. уларни маврларр.е6 аташган. Реконкиста (8—15-а. охири) испан ерларини бирлаштириш б-н ту-гаган, бу эса И.нинг миллий онгини шаклланишига имкон туғдирган. Пекин, 20-а.гача айрим вилоятлар ахолией ўзларини кастилияликлар, арагон-лар, андалузлар ва б. деб атаб келиш-ган. И. 19-а. охирида миллат бўлиб шак-лланган. И. Лотин Америкасидаги кўплаб ҳоз. халқларнинг шаклланишига катта таъсир кўрсатганлар. Хўжали-гида қорамолчилик ривожланган. Қ.х.да ғалла экинлари етиштириш етакчи ўринни эгаллайди.
ИСПАРАК, исфарак (Delphinium semibarbatum) — айиқтовондошлар оиласига мансуб кўп йиллик ўт. Бўйи 35—70 см. Бўғиз барглари узун банд-ли, поясидагилари бандсиз. Барги уст-ма-уст беш қисмга, ҳар бир қисми эса уч бўлакка бўлинган. Гуллари тўқ са-риқ, рўваксимон тўпгулга йиғилган. Сиртқи тожбаргининг биттаси пихли. Меваси битта мевабаргдан ҳосил бўлган. Ўрта Осиёнинг тоғ этаклари ва адир-ларида, асосан, бўз тупрокли ён ба-ғирларида ўсади. Май охирларида гул-лайди, июлда меваси пишади, авг.да поя ва барглари қурийди. И.нинг гули-дан ахрли ипак, жун ва ип газлама-ларни сариқ рангга бўяшда фойдала-нади. Пояси ва баргларида 0,07%, ил-дизида 0,13%, мевасининг пўстида 0,56%, уруғида 0,11% дельсемин ва б. алкалоидлар бор. И.дан қўй, эчки ва отлар, қуриган гулидан эса қорамол заҳарланади. Халқ табобатида И.нинг
поя ва барг қайнат-маси турли шиш-ларни, кули эса қўтир ва экземани даволашда ишлати-лади.
ИСПОЛИН ОЛХЎРИСИ, Венгерка, Жайнет Прюн — серҳосил олхўри нави. АҚШ (Калифорния)да чиқарилган (Л. Бербанк). Дарахти баланд, сершох. Барги йирик, гуллари йирик, оқ. Ўзидан чангланади. Меваси йирик (40—50 г), тўқ кизил, тухумси-мон, чўзиқ. Эти тиғиз, мазаси ёқим-ли, нордонроқ, хушхўр, данагидан осон ажралади. Таркибида 17,4—25,5% қуруқ модда,  10,3—14,3% қанд, кис-
Исполин олхўриси.
лота, каротин, С витамини бор. Авг. охирида пишади. Суғориладиган май-донларда яхши ҳосил беради. Кўчати экилгандан сўнг 4-йили ҳосилга кира-ди. Бир тупи 100 кг гача мева беради. 30 йилгача яхши ҳосил қилади. Совуқ-қа, зараркунанда ва касалликларга чи-дамли нав. Ўзбекистоннинг ҳамма ви-лоятларида экилади. Меваси янгилиги-да ейилади, қоқи солинади, компот, мураббо тайёрланади. ИСРО ВА МЕЪРОЖ — ислом тарихи-да Муҳаммад (сав) нинг Маккадан Қуддусга қилган тунги сайри (исро) ҳамда Қуддусдаги Ақсо масжидидан осмонга кўтарилиши (меърож). Бу ҳакда Қуръон оятлари ва ҳадиси шарифлар-да кенг маълумотлар берилган. Бу ҳоди-са илоҳий мўъжизалар турига киргани учун моддийлик ва аклий далиллар б-н чегараланувчи кишилар уни инкор эта-дилар. Ҳадис ва ривоятларда айтили-шича, Муҳаммад (сав) Жаброил (ас) бошчилигида тунда кўп йиллик масо-фани босиб ўтиб, бу самовий саёҳат-ларидан бой хотиралар б-н қайтганлар. Жумладан, етти қават осмон оралиқ-ларида ўзларидан олдинги ўтган йирик
пайғамбарлар б-н мулоқотда бўлганлар. Жаннат ва дўзахни томоша қилганлар.
5 вақт намоз ҳам шу кечада фарз қилин-ган. Бу ҳодиса тасвирлаб ёзилган кўпги-на асарлар мавжуд. И. ва м. кечаси ислом оламида диний байрам сифатида ҳар йили ҳижрий ражаб ойининг 27-кечасида нишонланади. ИСРОИЛ,    Исроил     Давлати (Medinat Visra'el) — Яқин Шарқда, Осиёнинг ғарбий қисмида, Ўрта ден-гиз бўйида жойлашган давлат. Майд. 14,1 минг км2 (БМТ Бош Ассамблеясининг 1947 й. 29 нояб. қарори б-н белгилан-ган ҳудуд). Ақолиси 5,938 млн. киши (2001). Асосий иқтисодий ва маданий маркази — Тель-Авив ш. БМТнинг 1947 й.даги қарорига зид равишда И. ҳуку-мати 1950 й. да Қуддус ш.нинг ғарбий қисмини давлат пойтахти деб эълон қилди. 1980 й. 30 июлда Қуддус И.нинг «абадий ва бўлинмас» пойтахти деб эълон қилинди. И. маъмурий жиҳатдан
6  округга бўлинади.
Давлат тузуми. И. — республика. Мам-лакатда ягона конституция йўқ. Унинг ўрнини босувчи бир қанча қонунлар бор. Энг муҳимлари: Қонун чиқарувчи ва ижрочи идораларни ташкил этиш тўғрисида 1948 й.ги Қонун ва Маъмурий фармон, 1949 й.ги Муваққат қонун, Қайтиб келиш тўғрисида 1950 й.ги Қонун, Фуқаролик ҳақида 1952 й.ги Қонун, Кнессет тўғрисида 1958 й. ги Асосий қонун ва б.
Давлат бошлиғи — президент (2000 й.дан Моше Кацав), у кнессет (бир палатали парламент) томонидан 7 й. муддатга сайланади, 2-муддатга қайта сайланиш ҳуқуқига эга эмас. Қонун чиқарувчи ҳокимият — кнессет, унинг 120 депутати умумий тўғри яширин овоз бериш йўли б-н 4 й. муддатга сайланади. Ижроия ҳокимиятни ҳукумат амалга оширади, ҳукумат кнессет томонидан тасдиқланади.
Табиати. И.нинг денгиз бўйи қисми камбар пасттекислик, шарқий қисми бал. 500—1000 м ли плато бўлиб, унинг шарқий чеккаси тор, чуқур Ҳор боти-ғига тик тушган. Хула ва Тивериад кўллари, Улик денгиз, жан.да Негев чўли бор. Фосфорит, тоштуз, мармар, мис, темир рудаси, нефть, газ конла-ри топилган.
Иклими субтропик, жан.да ва сой-ликларда чала чўл ва чўл иқлими. Ёзи иссиқ (24—36°), қиши илиқ (6—18°). Йиллик ёғин 100—800 мм. Шим.-шар-қидан Иордан дарёсининг юқори кис-ми ўтади. Дарё сувидан суғоришда фойдаланилади. Тупроғи қўнғир, тоғ бўз-қўнғир, бўз, жан.даги чўлларда бўз-қўнғир. Тоғларда маквис, гарига,

доим яшил эман, қарағай ва б. усади. Сиртлон, чиябўри, даман, кемирувчи ва судралиб юрувчилар кўп. Қушлар-нинг чўл ва даштга хос турлари уч-райди.
Аҳолисининг 82%и яҳудийлар, 16%и араблар, қолган қисми арманлар, друз-лар. И. яхудийларининг ярмидан кўп-роғи бошқа мамлакатлардан келган муҳожирлардир. Расмий тил — иврит ва араб тиллари. Кўпчилик аҳоли яҳудийлик, қолганлари мусулмон ва христиан динида. Аҳолининг 90%и ша-ҳар ва шаҳарчаларда яшайди. Йирик шаҳарлари: Тель-Авив, Хайфо, Қуддус (ғарбий қисми), Рамат-Ган.
Тарихи. И. давлати БМТ Бош Ассам-блеясининг 1947 й. 29 нояб. қарори асо-сида ташкил топган (1948 й. 14 май). Қарорга кўра, Буюк Британия манда-тидаги Фаластин мустақил деб эълон қилинди; унинг ҳудуди араб ва яҳудий мустақил давлатларига бўлинди, ҳар икки давлат демократик конституция-га эга бўлиши лозим эди. Яҳудий дав-латининг ҳудуди 14,1 минг км2, аҳоли-си 498 минг яҳудий ва 497 минг араб (шундан 90 минги бадавий) деб бел-гиланди. Қуддус БМТ бошқарувидаги мустақил маъмурий бирлик деб ажра-тилди. Араб-Исроил уруши (1948—49) даврида И. Фаластин араб давлати учун
1 Фаластин қуду-ди (Иордан дарё-сининг Ғарбий со \или ва   Ғазза
ажратилган ҳудуднинг 4/5 қисмини, Қуддуснинг ғарбий қисмини босиб олди ва Қуддусни И. пойтахти деб эълон қилди. И. босиб олган ҳудуддан тахм. 1 млн. араб қувғин қилинди.
1956 й. И. Буюк Британия ва Фран-циянинг Мисрга, 1958 й. АҚШ б-н Буюк Британиянинг Ливан ва Иорда-нияга қарши агрессияларида қатнаш-ди. И. Иордан дарёси сувининг бир кис-мини ўз томонига буриб юборди (1964 й. июнь). 1967 й. 2 июнда тузилган ҳуку-мат «Буюк И.» давлатини барпо этиш режасини амалга оширишга киришди. 1967 й. 5 июнда И. араб давлатларига қарши яна агрессия бошлади. БМТ Хав-фсизлик Кенгаши ўзининг 1967 й. 5—9 июндаги мажлисида И.дан ҳарбий ҳара-катларни дарҳол тўхтатишни талаб қил-ди, аммо И. агрессияни давом эттира-верди. Тараққийпарвар кучларнинг та-лаби ва Хавфсизлик Кенгашининг қарорига мувофиқ (1967 й. 10 июлда) И. ўқ отишни тўхташишга мажбур бўлди, аммо босиб олган араб худуд-ларидан ўз армиясини олиб кетишдан бош тортди. 1967 й. 22 нояб.да Хавфсизлик Кенгаши Яқин Шаркдаги тан-гликни сиёсий йўл б-н бартараф этиш тўғрисида қарор қабул қилди. Аммо И. бу қарорни менсимади. Босиб олинган ҳудудларда ҳарбийлаштирилган яҳудий қишлокдари қурилди. 1973 й. кузидаги араб-исроил урушида И. армияси ва техникаси катта талафот кўриш эвази-га кўпгина ерларни босиб олди. 1974 ва 1975 й.ларда И. Миср б-н, 1974 й.да Сурия б-н тузган битимларга биноан қўшинлар бир-биридан йироқлашти-рилди, улар ўртасида буфер минтақа ҳосил қилинди, бу ерга БМТ қўшин-лари жойлаштирилди. 1979 й.ги И. -Миср сулҳ шартномасига мувофиқ, И. ўз қўшинларини Синай я. о.дан олиб кетди ва 1982 й.да ярим оролни Мисрга кайтариб берди. 1993 й.да И. б-н Фаластин Озодлик ташкилоти бир-бирла-рини тан олиш хамда Ғазза минтақаси ва Иерихон ш. атрофида Муваққат Фаластин мухторияти тўғрисида битим туздилар. 1998 й. октябрдаги И. — Фаластин шартномасида И. араблардан босиб олган ерларининг бир қисми-ни кайтариб бериши кўзда тут-илган. Аммо И. - Фаластин можаросини бартараф этиш мушкул масалалигича қолаётир.
И. — 1949 й.дан БМТ аъзоси. ЎзР су-веренитетини 1991 й. 25 дек.да тан олди ва 1992 й.да дипломатия муносабатла-ри ўрнатди. Миллий байрами — Мус-тақиллик куни (1948) — Яҳудийлар тақвимига кўра, бу байрам ҳар йили ҳар хил кунда келиши мумкин (2001 й.да 26 апр.га тўғри келди).
Исроил байроғи.
Асосий сиёсий партиялари, касаба уюшмалари. «Авода» («Меҳнат») соци-алистик партияси, 1968 й.да тузилган; «Ликуд» («Иттифоқ») партияси, 1973 й.да ташкил этилган; ШАС диний партияси, 1984 й.да тузилган; «Маф-дал» миллий-диний партияси, 1956 й.да ташкил этилган; Араб демократик партияси, 1988 й.да тузилган; «Исра-эль ба-Алия» («Исроил юксалишда») партияси, 1996 й.да асос солинган. И. умумий меҳнат федерацияси касаба уюшмаси 1920 й.да ташкил этилган.
Хўжалиги. И. — ривожланган индуст-риал-аграр мамлакат. Ялпи ички маҳ-сулотда саноатнинг улуши 21%, қ. х. улуши 3%ни ташкил этади.
Саноати. И. иқтисодиётидаҳарбий саноат асосий ўринни эгаллайди, у таш-қи молиявий манбаларга, айниқса АҚШ ва Европа Иттифоқи ёрдамига жуда карам. И. саноати илм-фан ютуқ-ларига асосланган тармоклар — тиб-бий электроника, алоқа воситалари, компьютерлар и.ч.га ихтисослашган. Металл ишлаш, машинасозлик (жум-ладан, самолётсозлик, кемасозлик, ай-ниқса уларнинг ҳарбий турлари), электротехника, электроника, кимё саноати, олмосни қайта ишлаш ҳам ривожланган. Енгил саноатнинг тўқимачилик, тикувчилик, кўнчилик каби тармокла-ри мавжуд. Озиқ-овқат, ёғочсозлик, не-фтни қайта ишлаш, бинокорлик мате-риаллари саноати ривож топган. Бир оз микдорда калий ва тоштуз, мис ва темир рудалар, нефть қазиб олинади. Энергетика, асосан, четдан келтирил-ган хом ашё негизига қурилган. Асосий саноат марказлари — Тель-Авив, Хайфо.
Қишлоқ хўжалиги. Экинзор-ларнинг аксар қисми давлатга ва Яҳудий миллий жамғармасига қараш-ли бўлиб, бу ерлар кибуца, мошава деб аталган қ. х. ширкатларига ижарага бе-рилади. Ер майдонларининг 20% дан кўпроғи ишланади, унинг 40% дан ор-тиғи суғорилади. Қ. х.нинг асосий тар-моғи — деҳқончилик. Экспорт учун, асосан, цитрус мевалар етиштирилади (йилига 1,5 млн. тонна), булар бошқа мевалар б-н бирга қ. х. маҳсулоти асосий қийматининг 30% ни ташкил этади. Ички эҳтиёж учун буғдой, картошка, сабзавот, техника экинларидан

пахта, қанд лавлаги, зайтун ва б. эки-лади. Боғдорчилик, токчилик, гулчи-лик б-н ҳам шуғулланилади. Чорвачи-лигида қорамол, қўй ва эчки, шунин-гдек, парранда боқилади. Балиқчилик қам ривожланган. Қ.х. мамлакат эҳти-ёжларини қондирмайди.
Транспорти. Асосан, автомобиль транспорти ривожланган, автомобиль йўлларининг уз. — 13 мингкм. Т. й. узун-лиги — 890 км. Денгиз савдо флоти му-ҳим ўрин тутади. Денгиз портлари: Хай-фо, Ашдод, Эйлат. Тель-Авив яқинида халқаро аэропорт бор. Бир неча нефть қувурлари бўлиб, улар орқали Қизил денгиз соҳилидан Ўрта денгиз портла-рига нефть оқизилади.
И. четга қ. х. ва машинасозлик маҳсу-лотлари, тарашланган олмос, маъдан-ли ўғит, кимёвий моддалар, қурол-яроғ чиқаради. Четдан машина ва асбоб-ус-куна, тарашланмаган олмос, нефть, кимёвий маҳсулотлар, транспорт воси-талари олади. Савдо-сотиқдаги асосий мижозлари: АҚШ, Буюк Британия, Германия. Пул бирлиги — шекель.
Тиббий хизмати. Ақоли соғлиғини сақлаш юқори даражада. Давлат тибби-ёт муассасалари б-н бирга хусусий шифохоналар хам бор. Врачлар уч олий ўқув юртининг тиббиёт ф-тларида тай-ёрланади.
Маорифи, илмий ва маданий-маъри-фий муассасалари. И.да яҳудийлар ва араблар учун алоҳида-алоҳида мактаб-лар бор. Давлат мактабларидан ташқа-ри хусусий ўқув юртлари ҳам бўлиб, уларнинг бир қисми диний ташкилот-лар маблағи ҳисобига ишлайди. 1969 й.дан 5 ёшдан 15 ёшгача бўлган бола-лар учун 10 й.лик мажбурий таълим жорий этилган. Бошланғич мактабда ўқиш муддати — 6 й. Ўрта мактаб — 6 й.лик (3 й.лик қуйи ва 3 й.лик юқори мактаб). И.да 5 ун-т ва 17 ин-т бор. Энг йириклари: Қуддусдаги яҳудий ун-ти (1918), Тель-Авив ун-ти (1953), Хай-фодаги ун-т ва Технология ин-ти («Техникой», 1912). И. Табиий ва ижтимоий ФА (1961) ишлайди. Йирик кутубхо-
Хайфо порти.
налари: Яҳудий миллий кутубхона-си, ун-тларнинг кутубхоналари. И. давлат архиви бор. Музейлари: И. миллий музейи (1965), Тибериасдаги муниципал осори атиқа музейи, Тель-Авивдаги Гаа-рец музейи, Хайфодаги замонавий санъат музейи ва ҳ.к.
Матбуоти, радиоэшиттириши ва те-лекўрсатуви. И.да 400 дан ортиқ газ. ва жур. нашр этилади. Йириклари: «Гаа-рец» («Мамлакат», кундалик газ., 1918 й.дан), «Гамодия» («Хабарчи», кундалик газ., 1950 й.дан), «Гацофе» («Шар-ҳчи», кундалик газ., 1938 й.дан), «Еди-от ахронот» («Сўнгги янгиликлар», кундалик кечки газ., 1939 й.дан), «Ма-арив» («Оқшом», кундалик кечки газ., 1948 й.дан). Иврит тилида чиқадиган юқоридаги газ.лардан ташқари инглиз тилида кундалик «Джерузалем пост» («Қуддус почтаси», 1932 й.дан) ва араб тилида «Ал-Иттиҳод» («Иттифоқ», 1944 й.дан) газ.лари нашр этилади. Қуддус-да И. телеграф агентлиги ва Тель-Авив-да И. ахборот агентлиги ишлайди. И. ра-диоэшиттириш бошқармаси ҳукумат хизмати бўлиб, радио ва телевидение-ни бошқаради, 1948 й.да тузилган.
Адабиёти қад. Шарқ адабиётида қад. яҳудий адабиёти алоҳида ўрин тутади. У бутун Европа ва Шарқ маданияти тараққиётига катта таъсир кўрсатган. Қад. яхудий адабиёти деганда, бирин-чи навбатда, Библия тушунилади. Яҳудий адабиёти кейинги асрларда, асосан, иврит тилида ривожланган. Айрим ёзувчилар (Й. Агнон, А. Шлён-ский, Л. Гольдберг, X. Бялик ва б.) И. ташкил топишидан анча аввал Фалас-тинга кўчиб келган ва 1948 й.дан кей-ин ҳам ижодини давом эттирган. Ай-ниқса, Нобель мукофоти лауреати (1966) Йосеф Агнон ҳикоялари ҳаққонийлиги ва чуқур психологизми б-н эътиборни тортади. 50-й.ларда Фа-ластинда ўсиб вояга етган адиблар гу-руҳи — Е. Map, Е. Амихай, Т. Ривнер, С. Изхар ва б. адабиётга кириб келди. Улар ўз асарларида ижтимоий муам-моларни ўртага қўйдилар. 60-й.ларда Ғарбий Европа модернизми ва экзистенциализм фалсафаси таъсири кучай-ди. Илгор ёзувчилардан М. Ави-Шаул, А. Пэн, X. Кадмон, А. Кенан, Д. Бен-Амоц, Э. Бен-Эзер ва б. яҳудий-араб
муносабатлари муаммоларини, расмий экстремистик сиёсатдан норозилик кайфиятларини акс эттирдилар. Иврит тилида ижод қилувчи кўпгина ёзувчилар идиш тилида ҳам асарлар ярата бошлади. И. Зрубавэл, М. Ман, И. Па-перников, П. Бинецкий ва б. идиш ти-лидаги адабиёт намояндаларидир. Араб тилида калам тебратувчи шоирлар — Тавфиқ Зиёд, Ханна Абу Хон, Солиҳ ал-Қосим, ҳикоянавислар — Эмил Ҳабибий, Муҳаммад Али Тахий ва б. мамлакатдаги араб аҳолиси камситили-шига қарши норозиликни асосий мав-зу қилиб олганлар.
Меъморлиги ва тасвирий санъати. И. ҳудудида турли тарихий даврларга ман-суб кўпгина меъморлик ва санъат ёд-горликлари сакданиб қолган. Галилей-дамил.ав. 10—8-минг йилликларда тош-дан ясалган ертўлалар, Бейсан, Мегид-до ва б. жойлардаги мил.ав. 4-минг йилликка оид кўҳна шаҳарлар, Тель-Байт-Мирсим, Мегиддо, Лахиш, Ге-зер, Хацорда қоялар орасидан ўтказил-ган водопровод лаҳмлари, тош ва хом ғиштдан қурилган қалин мудофаа ис-теҳкомлари, ибодатхоналар, турар жойлар мавжуд. Исроил ва Яхудо под-шохликлари (мил. ав. 11-а. охири — 6-а. бошлари) давридан қолган оғилхона-лар, истеҳкомлар, саройлар, маишат-хоналарнинг харобалари учрайди. Неолит даврига мансуб тасвирий ва ама-лий безак санъати намуналари — уй ҳайвонларининг фил суяги ва сопол-дан ясалган ҳайкалчалари, ўйма ва на-қшин идишлар топилган. Рим хукмрон-лиги даври (мил. ав. 1-а. — мил. 4-а.) Рим бадиий маданиятига хос бўлган кўпгина ёдгорликларни қолдирган (Бейсандаги Дионис ибодатхонаси, Бейсан ва Цезардаги театрлар, Цезар ва Аскалондаги осма кувурлар, жамо-ат ва турар жой бинолари). Қабр устига қўйилган бюстлар ва мармар саркофаг-лардаги қабариқ тасвирлар сакланган. Византия давридан базилика (Бет-Аль-фадаги синагогда кошинкори тасвири-даги мучал айланаси, қатор библия саҳнаси, қурбонлик маросими тасвир-лари ва б.), монастир ва ибодатхоналар, араблар давридан масжид, мадра-салар, салибчилардан қалъа, қўрғон-лар, истеҳкомлар қолган. 19-а. охири — 20-а. бошларида яҳудийларнинг Фала-стинга кўчиб кела бошлаши б-н И.нинг замонавий меъморлиги ва бадиий маданияти шаклланди. Турли мамлакат-лардан кўчиб келган яҳудийлар ҳар хил бадиий ва меъморий мактаб ҳамда йўналиш анъаналарини олиб келди.
20-а.нинг 50-й.ларидан Тель-Авив, Хайфо,  Реховат ш.лари ривожлана

бошлади. Янги барпо этилган маъму-рий ва жамоат бинолари орасида Тель-Авивдаги Ф. Манн концерт зали (1957, меъморлар 3. Рехтер, Д. Карми, М. Зархи, Я. Рехтер), Бейлинсон шифохона-си (1950—58, меъморлари А. Шарон, Б. Идельсон), Гаарец-музей (1958—60, меъморлар В. Витковер, Э. Баумен), 36 қаватли «Шалом» маъмурий ва савдо биноси (70-й.лар), Бет-Ям ш.даги меҳ-монхона мажмуи (1968—69), Реховат ш.даги атом физикаси ин-ти ва б. ало-ҳида ажралиб туради. Тасвирий санъ-атда турли модерн йўналишлари ва ус-лублари устун. И. Зарицкий, И. Кризе, Б. Бризель каби рассомлар машхур. «Бе-цалел» санъат ва бадиий ҳунармандчи-лик мактаби реалистик тамойилларга асос солди. Амалий безак санъатида металл, пластмасса, лой ва хурмо да-нагидан, гулдор газмолдан ясалган бадиий буюмлар кенг тарқалган. Китоб-ларни бадиий безашга катта эътибор берилади.
Мусиқаси фаластинлик яҳудийлар ва арабларнинг маданияти (халқ қўшиқ-лари, рақслар, мусиқа жўрлигидаги маросим ва урф-одатлар), шунингдек кўчиб келган яҳудийларнинг анъана-лари асосида ривожланган. 1948 й.дан кейин мусиқа муассасалари ташкил этилди. И. филармонияси, миллий опера ва «Инбал» мусиқали театри, Хо-лон консерваторияси, Тель-Авив яху-дий консерваторияси, Қуддус мусиқа академияси бор. 1950 й.лардан компо-зиторлик мактаби ривожлана бошлади (М. Лаври, Э. Партош, П. Бенхаим, М. Авид ва б.).
Театри. 1926 й.да биринчи профессионал театр — «Огель» («Чодир») театри ташкил этилди. Дастлаб унинг репертуарида диний ақидалар асосида-ги пьесалар бор эди. Кейин хорижий муаллифларнинг дунёвий асарлари саҳ-налаштирилди. Театр раҳбари М. Гале-ви А. Макаренко асарлари асосидаги «Педагогик поэма», Кишоннинг «Ни-коҳ шартномаси» пьесаларини кўрса-тиш орқали томошабинлар эътибори-ни қозонди. «Матэтэ» («Супурги») деб аталган ҳажвий театр 1928 й.да болгар реж. И. Даниэль томонидан ташкил этилди. Драматурглардан Э. Харуси, А. Пэнн, Альтерман театр учун долзарб мавзуларда пьесалар ёзиб беришди. 1949* й.да бу театр молиявий қийинчилик-лар сабабли ёпилиб қолди. 50-й.ларда «Бацал ярок» («Кўк пиёз») ва «Хамем» («Или-милиқ») сатирик театрлари юза-га келди. И.нинг етакчи театри «Габи-ма» («Сахна») 1928 й.дан бери Фалас-тинда ишлаб келаётир. Унинг саҳнаси-да Шекспир, Шиллер, Гёте пьесалари
Қуддус ша>фи.
кўрсатилди.    20-
а.нинг 2-ярмида бу
театрда X. Ровина,
А.    Мескин,    Ш.
Финкель, М. Зохар,
Ш. Руденский, А.
Таль, И. Бекер, М.      *»
Ашеров каби саҳна усталари шуҳрат
қозонди. Тель-Авивда Миллий театр
(1958 й.да асос солинган) ва Камер
театри (1944), Хайфода Шаҳар театри
(1963), Тель-Авив ун-тида мусиқа ф-
ти, 20 дан зиёд мусиқа мактаби мав-
жуд.
Киноси. И.да кино и.ч. 1950 й.да бош-ланди. Шу йили реж. А. Амар «Сулҳ» бадиий фильмини яратди. 1954 й.да миллий кинематографияни рагбатлан-тириш ҳақида қонун қабул қилиниб, кинотеатрларда албатта И. фильмлари-ни кўрсатиш жорий этилди. «Ёдингда тут» (реж. Ф. Артвис) бадиий фильми ва «Салах Шабати» ҳажвий комедияси (иккаласи 1964 й.да яратилган) айниқ-са диққатга сазовор. Кейинги йилларда мусиқий фильмлар, комедиялар, жо-суслик ва «жангари» фильмлар яратил-ди. Савдо ва саноат вазирлиги хузури-да кино маркази ташкил этилган. Тель-Авивда иккита, Қуддусда битта киностудия бор.
Узбекистан — И. муносабатлари. И. давлати ЎзР мустақиллигини тан олга-нидан кейин иккала мамлакат ўртаси-даги иқтисодий ва маданий алоқалар учун ҳуқуқий негиз яратишга кири-шилди. 1994 й.дан инвестицияларни рағбатлантириш ва ўзаро ҳимоя қилиш, ҳаво қатнови, автотранспорт ва сайёҳ-ликни ривожлантириш хусусида би-тимлар имзоланди. 1997 й. апр.да ЎзР Ташқи ишлар вазирининг И.га расмий ташрифи чоғида маданият, фан ва ма-ориф соҳасидаги ҳамкорлик ҳақида битим тузилди.
1998 й. сент. ойида ЎзР Президенти И. Каримовнинг И.га ташрифи даво-мида ҳамкорликнинг турли жиҳатлари-га оид 8 та шартнома имзоланди. Ҳуку-матлараро ўзбек-исроил савдо-иқтисо-дий комиссияси иш бошлади. Икки мамлакат ўртасидаги товар айланмаси 2000 й.да 27,1 млн. АҚШ долларини ташкил этди. И. дастлабки йилларда Ўзбекистондан, асосан, қимматбаҳо тошлар, рўзғор пахтаси, кигиз харид қилган бўлса, кейинчалик уларнинг ёнига пахта толаси ва газлама, кимё-
вий маҳсулотлар ҳам қўшилди. Ўзбекис-тон эса ундан механик ва электр асбоб-ускуналар, қора металл, пластмасса ва улардан ясалган буюмлар, оптика аппаратлари, қандолат маҳсу-лотлари, кофе, чой, гўшт ва балиқ маҳсулотлари, спорт анжомлари, дори-дармон, ўйинчоқлар харид қи-лади.
Қ. х. соҳасида И. фирма ва компания-лари б-н ҳамкорлик йўлга қўйилган. Жумладан, 1994 й.дан буен Тошкент вилояти Юқори Чирчиқ туманининг Аҳмад Яссавий номидаги хўжалигида 46 га ерда томчилатиб суғориш усули-нинг илғор технологияси жорий эти-лиши сабзавот ва картошка ҳосилдор-лигини 3 баравар оширди. Оққўрғон туманидаги «Оққўрғон» хўжалигида қурилган кичик сут з-ди 9 хил маҳсу-лот беради. Ем-хашак цехи ва 2 та хусусий чорвачилик фермаси қуриб ишга туширилди, улар учун зарур асбоб-ускуналар келтирилди. 1998 й. июнида Тошкент вилояти Қибрай ту-манида сутни қайта ишлаб, турли маҳсулотлар ишлаб чиқрадиган ўзбек-исроил-америка «Турон-97» қўшма корхонаси ишга туширилди. И.нинг «Зераим Гедера» ва «Нетафим» компа-ниялари б-н ҳамкорликда И. пахта на-вларини етиштиришга киришилди. Ўзбекистоннинг бир қанча туманлари-да И.нинг «Марав» фирмаси асбоб-ус-куналари асосида 15 та кичик сут з-ди куриш ишлари бошлаб юборилди. Уларнинг ҳар бири сменада 1, 1,5, 2 минг литр сутни қайта ишлайди; қурилиш маблағини И. банклари беради. «Нетафим» компаниясининг «Қорақалпоқис-сиқхона» бирлашмаси б-н 120 га ерда томчилатиб суғориш усулида помидор етиштириш ва томат пастаси и.ч. учун тузган шартномасига биноан 4,67 млн. долларлик технология жиҳозлари кел-тирилади. Ирригация и.т. институти ва И.нинг «Пластро Техноложи» фирмаси томонидан тузилган «Санипласт» Узбекистан-Исроил қўшма корхонаси турли экинларни, жумладан, ғўза-ни суғоришда тежамли технологиялар-

ни жорий  этиш  ва  ривожлантириш б-н шуғулланади.
1996 й.дан И.нинг «М.А.Д» фирмаси б-н паррандачилик соҳасида курка гўшти етиштиришнинг интенсив тех-нологиясини амалга оширишга кири-шилди. 8 млн. АҚШ доллари турадиган лойиҳани бажариш учун И.нинг «Дисконт» банки 6,8 млн. доллар берадиган бўлди. Бу пулга технология ускунала-ри, ветеринария препаратлари, озуқа қўшимчаси ва зотдор куркалар келти-рилади. 6 та бройлер паррандачилик ф-касини куркачилик ф-касига айланти-риш, курка гўшти етиштиришни йили-га 12 минг т га етказиш кўзда тутилган. Келгусида 15 та паррандачилик ф-ка-сини қайта жиҳозлаш ва намунали сут-чилик мажмуини барпо этиш режала-ри бор.
Олмалиқ кон-металлургия к-ти И.нинг «Метек» компанияси б-н амалий ҳамкорликни йўлга қўйган. Мис сара-лаш ф-каси чиқитларини қайта ишлай-диган қўшма корхона барпо этиш, рений ва осмий каби нодир металлар-ни ажратиб оладиган саноат курилма-лари ўрнатиш ишлари ниҳоясига етай деб қолди. Почта ва телекоммуникация тармоғида ҳам қамкорлик йўлга қўйил-ган. 1997 й. мартда «И Си Аи Телеком» компанияси б-н тузилган шартномага мувофиқ, ер сунъий йўлдошлари ор-қали ишлайдиган телефон ст-яси ва Тошкент телефон-телеграф ст-яси учун асбоб-ускуналар келтириб ўрна-тилди.
Ўзбекистонда И. сармояси иштиро-кидаги 45 корхона рўйхатга олинган. Улар қ.х. маҳсулотини қайта ишлаш, озиқ-овқат маҳсулотлари ва халқ ис-теъмол моллари и.ч., савдо-сотиқ б-н шуғулланади.
И. Самарқанддаги «Шарқ таронала-ри» фестивалларида қатнашиб келаё-тир. Тошкентда 2 та фото кўргазма уюштирди, Тошкент Ёш томошабин-лар театри иштирокидаги «Ҳумо» фес-тивалида қатнашиш учун 3 та театр гу-руҳини юборди. Ёш томошабинлар те-атрининг бадиий раҳбари Наби Абду-раҳмонов И.га бориб, Бет-Цви театр мактаби б-н биргаликда спектакллар саҳналаштирди.
Маданий ҳамкорликни фаоллашти-риш учун 1998 й.да «Ўзбекистон — Исроил» дўстлик жамияти ташкил этилди. Маориф ва фан арбоблари де-легацияларининг ўзаро тажриба алма-шишлари йўлга қўйилган. ИСРОИЛ ПОДШОЛИГИ - Шим. Фаластинда мил. ав. тахм. 928—722 й.лар-да мавжуд бўлган давлат. Исроил-Яҳудия подшохлиги парчаланиб кет-
гач, ривоятларга кўра, 12 та исроил-яҳудий қабиласидан 10 тасининг бир-лаштирилиши натижасида ташкил топ-ган. Пойтахтлари: Сихем (ҳоз. Наблус), 876 й.дан кейин — Самария. Оссурия подшоси Саргон II томонидан босиб олинган.
ИСРОФИЛ — исломда тўрт бош фа-риштадан бири (Азроил, Жаброил, Микоил б-н бирга). Ривоятга кўра, И. охират куни ҳақида хабар бериб кар-най чалади. У гуноҳкорларнинг дўзах-да қийналаётганликларини кўриб кун-дузи 3 марта, кечаси 1 марта йиғлар экан. И. ҳақидаги афсоналар исломга яҳудий-христиан манбаларидан кирган. Библияда Серафиил номи б-н маълум бўлган.
ИСС — Киликия (Кичик Осиё я.о.) даги қад. шаҳар. Мил. ав. 333 й. кузида македониялик Александр армияси (30—40 минг киши) форслар подшоси Доро III қўшини (120—130 минг киши) устидан И. яқинида ғалаба қозонган. Жанг тақдирини македон фалангасининг форс қўшинининг сўл қанотига ва форсларнинг марказида турган юнон ёлланма аскарларига бер-ган шиддатли зарбаси ҳал қилган. Македон пиёдаларининг ҳаракати оғир қуролланган отлиқ қўшин томонидан фаол суръатда қувватлаб турилган. Бу зарбадан сўнг Доро жанг майдонидан қочган. И. яқинидаги ғалабадан сўнг Александр Эгей денгизи ва Ахоманий-лар подшолигининг ғарбий қисмида хукмронликни ўз қўлига олди.
Исс жанги: Александр Доро III билан жангда.
ИССЕДОНЛАР — қадимда Ўрта Оси-ёнинг шим.да яшаган қабилалар (мил. ав. 1-мингйилликўрталари). Геродот И. массагетлар ва Урал тоги ён бағирла-рида яшаган туркий қавм — аргиппой-ларга қўшни бўлган деб ҳисоблайди. И. Ғарбий Сибирь, Обь ва Иртиш дарё-лари ҳавзалари, ғарбда Исеть дарёси (Свердловск вилояти), Ўрта Осиёнинг шим.даги ҳудуд (ҳоз. Қозоғистон)да кўчманчилик қилганлар. ИССИТ (Уралдаги Исеть дарёси номи-дан) — томирли магматик тоғ жинси, дунит жинсларида учрайди. Таркибида роговая обманка (89%), авгит (6%), рудали минераллар (5%), баъзан плагиоклаз учрайди. И. Ўзбекистоннинг Султон Увайс тоғи, Марказий Қизил-қум, Жан. Фарғонадаги ўта асосли жин-сларда учрайди. Рудали конлар учун И. даракчи ҳисобланади. ИССИҚ — сак қабилаларининг мозор-қўрғони (мил. ав. 5—4-а.лар). Олмаота-дан 50 км шарқда, Иссиқ дарёси бўйи-да жойлашган подшоҳ мозорқўрғонла-ри (жами 45) дан бири. 70-й.ларда Қо-зогистон археология экспедицияси (Акишев К. А.) текширган. Бал. 6 м, диаметри 60 м. Ходалардан ишланган 2 қабр топилган: бири таланган, 2 сига эса ҳарбий аслзода — қабила бошлиги кўмилган. Ундан 30 дан зиёд сопол, ёғоч, кумуш, жез идишлар, 4 мингдан ортиқ тилла безаклар, кумуш қошиқ, 26 мунчоқ топилган. Кийимларга тақи-ладиган олтин пластинкалар ва скиф-ларнинг «ҳайвон тасвири услуби»да ишланган олтин тўқалар (кийик, йўлбарс, шер, қоплон, от ва тоғ эчки-
Доро III жанг аравасида. Мозаика (юнон асл нусхасидан кўчирма). 4-аср, Неаполь.
Қадимги тур-кий битик (мил. ав. 5—4-а.).
лари ёки уларнинг боши акс эттирил-ган), олтин исирға, узук, бўйинга та-қиладиган (3 қаторли олтин) ҳалқа, жез кўзгу, темир қилич ва ханжар (олтин қадамалар б-н безатилган), бурама ханжар айниқса моҳирона ишланган. Пай-кон тилладан ясалган бўлиб, камон тилла тасма б-н ўралган. Шунингдек, архар, қушларнинг ҳайкалчалари ҳам топилган. Буюмларнинг ясалиш усули, бадиий образлар уларнинг маҳаллий усталар томонидан ясалганлигидан да-лолат беради. И.дан топилган қад. ёзув (кичик кумуш идишдаги ёзув — 26 бел-
ИССИҚБАРДОШ   МАТЕРИАЛЛАР

Сак жангчиси-нинг кийими.
ги) Еттисув саклари жамиятининг ри-вожланиш даражаси бўйича Евросиё-нинг ўша даврдаги бошқа жамиятлар б-н бир қаторга қўйиш имконини бе-ради, чунки у Ўрта Осиё ва Қозоғис-тон ҳудудларидаги энг қад. ёзув ёдгор-лиги ҳисобланади. Туркийшунослар (А. Аманжолов, А. Маҳмудов) нинг фик-рича, у Урхун-Енисей ёзув ёдгорлиги алифбосининг бир кўриниши — қад. туркий тилнинг Олтой диалектида би-тилган.
/W.: Акише в  К. А., Курган Иссык, М., 1978.
ИССИҚ БИЛАН ДАВОЛАШ, т е р м о
терапия — иссиқ б-н таъсир қила-диган турли физик воситалар ёрдамида даволаш. И. б. д.нинг бир неча тури бор: балчиқ б-н даволаш, лой б-н даволаш, парафин-озокерит б-н даволаш, иссиқ ва илиқ ванналар, душ, грелка, буғлаш, компресс қилиш. И. б. д.да умумий ва маҳаллий нур ванналарига мўлжаллан-ган рефлекторли ҳар хил чўғланма лам-палар, инфрақизил нур берадиган лам-палардан фойдаланилади (қ. Ёруғлик билан даволаш), қуруқ ҳаво ванналари, шунингдек, электр билан даволаш муо-лажалари қўлланилади. И. б. д. иссиқтаъ-сирининг кучи, давомийлиги, иссиқ қўйиладиган жойнинг катта-кичикли-гига боғлиқ; одатда, иссиқ таъсир қил-ган жойда қон ва лимфа айланиши ях-шиланади, яллиғланиш ва оғриқ йўқо-лади, тўқималарнинг тикланиш жараё-ни тезлашади. И. б. д.нинг барча турлари врач буюргандагина периферик нерв системаси, ички аъзолар, таянч-ҳара-кат аппарати, тери касалликлари ва б.да қўлланилади.
ИССИҚ СУВ БИЛАН ТАЪМИНЛАШ
— турар жой, коммунал хўжалик ва са-ноат корхоналарини маиший ва и. ч. эҳтиёжлари учун иссиқ сув б-н таъмин-лаш ҳамда уларни тайёрлаш ва таъмин-лаш жиҳозлари ва курилмалари маж-муи. Иссиклик манбалари, сув тайёрлаш аппаратлари, сув иситкичлар, сув келтирувчи қувурлар, сув т-расини назорат қиладиган ва ростлайдиган қурилмалардан ташкил топади. Марказ-лаштирилган ва маҳаллий хилларга бўлинади (яна қ. Сув таъминоти). ИССИҚ ЭЛИТИШИ - ташқи муҳит-нинг юқори т-раси таъсирида бадан-нинг қизиб кетишидан келиб чикади-ган касаллик. Езда, саратонда ёки ис-сиқ бинода узок, ишлаганда И. э. мум-кин. Тер безларининг сует ишлаши, организмнинг сувсизланиши, сув ичиш маромини бузиш ва б. сабаблар б-н тер чиқмаслиги ёки ҳавонинг жуда нам бўлиши, намни ўтказмайдиган кийим кийиш ва ш. к. натижасида ба-дандан тер бемалол буғланиб кетмас-лигидан бўлади (қ. Терморегуляция).
Иссиққа ҳар ким ҳар хил чидайди, бунинг устига бирор касаллик б-н оғриб ўтишдан кейин, ич кетганда, безгак тутганда, спиртли ичимликлар ичганда ва шунга ўхшаш ҳолларда одамнинг иссиққа чидами ўзгариши мумкин. Қалқонсимон без, юрак-томир касалликлари бўлган, семириб кетган кишилар бошқа кишиларга нисбатан тезроқ қизийди. Айниқса, янги туғил-ган ва гўдак болалар салга қизиб кета-ди. Организм қизиб кетганда гавда т-раси аввалига секинлик б-н кўтари-лади, кейин тобора тез ошади.
Одам гавдаси қизиб кетганда дармо-ни қуриб, баъзан боши айланади. Зўр бериб терлаш натижасида организмдан кўп сув ва туз чиқиб кетади. Тўқима-ларда сув камайиши туфайли тер ва сийдик кам чиқади, қон қуюклашиб, томирларда қон ҳаракати қийинлаша-ди, тўқималар кислородга ёлчимайди, шунинг оқибатида бош мия фаолияти бузилади.
И. э. тўсатдан бошланади: гавда т-раси 42—43° гача кўтарилади, бош, орқа, оёклар оғрийди, баъзан кўнгил айниб, одам қусади, ич кетади, юз қизаради ва керкади, нафас олиш ва томир ури-ши тезлашади. Иссиқ қаттиқ элитганда ҳушсизлик, тиришиш ҳоллари кузати-лади, кўз қорачиқлари кенгаяди, улар ёруғдан таъсирланмайди, бадан кўка-риб қолади, баъзан талваса тутади.
Тез ёрдам: иссиқ элитган киши-ни салқин жойга ётқизиб, кийимини ечиш, баданига совуқ сув сепиб, ором бериш, физиологик эритма қуйиш,
сунъий нафас олдириш, кислородга ёлчитиш, юрак фаолиятини яхшилай-диган дорилар бериш ва дарҳол врачга мурожаат қилиш зарур (яна қ. Офтоб уриши).
Олдини олиш: иссиқ бинолар-ни шамоллатиш (вентиляция ёки кондиционер ёрдамида), енгил кийим кийиш, устдан совуқ сув қуйиб, тана-ни савитиш, иссиқ цехда ишлаганда газли шўртанг сув ёки мева шарбати, айниқса олча суви ичиш керак. Сув ичиш режимига риоя қилинса ва тер бемалол буғланиб турса, одам 50—60° т-para чидайди (организмга зиён етмай-ди). Иссиқ иқдимга ёки иссиқ жойда ишлашга аста-секин мослашув (адаптация) нинг аҳамияти катта. ИССИҚ ҚОНЛИ ҲАЙВОНЛАР -тана ҳарорати муҳит ҳароратига деяр-ли боғлиқ бўлмай, доим бир хилда ту-радиган ҳайвонлар (қ. Гомойотерм ҳай-вонлар).
ИССИҚБАРДОШ МАТЕРИАЛЛАР -юқори т-рада пластик (қайтмас) де-формацияга қаршилик кўрсата олади-ган материаллар. Одатда, т-ра ошган сари металларнинг мустаҳкамлиги кес-кин пасая боради. Қотишмаларнинг юқори иссиқбардошлиги икки асосий физикавий омил — қотишмада атом-лар орасидаги боғланишнинг мустаҳ-камлиги ва унинг структураси б-н бел-гиланади. Зарур юқори мустаҳкамлик-ка эга бўлган структурани олиш учун қотишмага турлича термик ишлов бе-рилади. Кртишмалар эса юқори т-рада пластик деформацияга кўпроқ қарши-лик кўрсата олиши туфайли мустахкам-лигини анча сақлайди. Ишлатиш ша-роитларига қараб, И. м. ни юқори т-раларда қисқа вақтли (секунд-соат) механик нагрузкаларга тез-тез учрай-диган; юқори т-раларда нагрузка ос-тида ўнлаб, юзлаб соатлаб бўладиган; юқори нагрузкалар ва юқори т-раларда ўн минглаб ва юз минглаб соат ишлайдиган қотишмаларга бўлиш мумкин. Шунга қараб қотишма структура-сига талаб ҳам кескин ўзгаради. Қан-дай т-рада ишлатилишига қараб, уларни қуйидагича таснифлаш мумкин: 350° т-рада ишлатиладиган углеродли оддий конструкцион пўлатлар; 350—500° — кам лигерланган феррит ва перлит пўлатлар ҳамда титан қотишмалари: 500 — 650° — аустенит синфидаги пўлатлар; 650—800° — никель ва кобальт қотишмалар. Хром, молибден, кремний б-н легирланган феррит ва перлит синфидаги,пўлатлар буғ қозон-ларида, нефть сақлаш қурилмаларида, ички ёнув двигателлари клапанларини ясашда ишлатилади. Аустенит синфи-

даги иссиқбардош пўлатлардан газ тур-биналари парраклари, реактив турби-наларнинг деталлари ясалади. Реактив турбиналар парракларини тайёрлашда никель ва кобальт қотишмалари кенг ишлатилади. Баъзан И. м. га қўшимча ишлов берилади. Уларнинг сирти кор-розиябардош металл ёки қотишма б-н қопланади. Қоплама қатлами жуда паст кучланиш таъсирида ҳам металлнинг синишига олиб келувчи коррозион дарзлар пайдо бўлишига йўл қўймай-ди. Бундай қопламалар учун кремний, алюминий, хром, титан ишлатилади. И. м. дан металл-керамик қаттиқ қотиш-малар муҳим гуруҳни ташкил этади. Кремний асосли анорганик полимер материаллар ҳам иссиққа чидамли бўлади. Турли саноат тармокдарида металлмас иссиқбардош материал — иссиқбардош бетон кўплаб ишлатилади. У қуйиш печларининг футеровкаси (қопламаси), буғ қозонларининг усти-га қоплаш учун ва мартен печларида ишлатилади.
ИССИҚБАРДОШЛИК - конструкцион материаллар (металлар, керамика, полимер ва б.) нинг юқори т-раларда механик зўриқишлар таъсирида деформаци-яланиш ва емирилишига қаршилик кўрсатиш хоссаси. Асосан, ёйилувчанлик чегараси ва узок, муддат мустаҳкамлиги-ни йўқотмаслиги б-н белгиланади. Ма-териалларнинг кимевий таркибини тан-лаб, уларга керакли структура бериб (тер-мик ёки термомеханик ишлов бериб), И. хоссасига эришилади. Оловбардошлик б-н бир каторда И. материалларнинг асо-сий яроқлилик мезони ҳисобланади. Пўлат, никель, темир, кобальт асосида-ги қотишмалар, қийин эрийдиган металлар ва улар асосидаги қотишмалар И. ху-сусиятига эга бўлади. Mac, пўлат 200° дан юқори т-рада бўшатилганда (бўша-тиш — критик т-рагача қиздириб, кей-ин аста-секин совитиш) пўлатнинг қат-тиқлиги тез пасаяди. Агар пўлатга мах-сус карбид ҳосил қиладиган миқдорда бирор элемент (Gr, V, Mo, W) қўшил-ca, пўлатнинг И. хоссаси яхшиланади. ИССИҚЦАН ҲИМОЯ ҚИЛИШ -юқори т-рали шароитда ишловчи қурилма ва аппаратларда мёъёрий т-ра шароитини таъминлаш воситалари мажмуи. Учиш аппаратлари ва космик аппаратлар атмосферанинг зич катлам-ларида ҳаракатланганда уларни аэродинамик қизишдан сақлаш, ҳаво-ре-актив двигателлар ва ракета двигател-ларининг ёниш камераларини ҳамда соплоларини асраш учун авиация ва ракета техникасида кенг кулланилади. И. ҳ. қ. нинг фаол (актив) ва сует (пассив) усуллари бор. Фаол   усулда
газеимон еки суюқ совиткич ҳимоя қилинадиган сиртга юборилади ва у сиртга келувчи иссиқликнинг асосий қисмини ўзига қабул қилиб олади. Бун-га конвектив, қуршама (ўрама), плён-кали, ғовакли совитиш усуллари ки-ради. Сует усулда иссиқликоқими-нинг таъсирини махсус конструкция ташқи қобиқ ёрдамида ёки асосий кон-струкцияга суркалган махсус қоплама ёрдамида қабул қилади. Бунга иссиқ-ликни ютувчи конструкциялар, «Ради-ацион» қурилмаси, емирилувчи қоп-ламалар ёрдамида И. ҳ. қ. киради. И. ҳ. қ. сув ости ишларида, металлургия, авиация, ракета техникаси ва б. соҳаларда кулланилади. Ракета техникасида И. ҳ. қ. учун баллистик ракета ва космик ап-паратларнинг бош қисми ва қизийди-ган қисмлари иссиқлик ўтмайдиган материал б-н қопланади. Қурилма ёки аппаратлар лойиҳаланганда И. ҳ. қ. чо-ралари кўзда тутилади. Кучли иссиқ шароитда ишлайдиган кишиларга махсус кийим-бош берилади. ИССИҚКЎЛ — Шим. Тяньшандаги оқмас кўл, Қирғизистоннинг шим.-шарқий қисмида. Дунёдаги энг йирик тоғ кўлларидан бири. 1608 м баланд-ликда, Иссиқкўл сойлигида, шим. да Кунгай Олатов ва жан. да Терскай Ола-тов тизмалари орасида. Майд. 6326 км2 (баъзи манбаларда 6330 км2), уз. 178 км, эни 60 км, чуқ. 668 м гача (баъзи манбаларда 702 м гача), ўртача чуқ. 278 м, сув ҳажми 1738 км3. И. га 50 дан ортиқ дарё қуйилади. Энг йирик дарёлари: Жирғалан, Туп (шарқ томондан қуйи-лади), майдалари — Қорақўл, Қизил-сув, Жука, Оқсув, Кўксув. И. ҳавзаси-нинг майд. 21,9 минг км2. Иқлими илиқ, қуруқ, мўътадил. Соҳилда июлнинг ўртача т-раси 16—17°, янв. ники ғарб-да — 2° дан — 3°гача, шаркда — 4° дан —7°гача. И. устига йилига 250 мм, ғарб-да 110 мм, шарқда 470 мм ёғин туша-ди. И. дан 700 мм ча сув буғланади. Fap-
бида ва шарқида тез-тез кучли ша-моллар бўлиб тура-ди. Шамол эсганда тўлқинлар бал. 3—4 м гача бўлади. Сув сатҳи йилига 10— 50 см ўзгариб тура-ди. Сув юзасининг т-раси янв. да 2—3°,
июль ва авг. да 19—20°, 100 м дан чу-қурда йил бўйи 3,5—4°. Қаттиқ қишда фақат қўлтиқлар музлайди. Суви яшил рангда (тиниклиги 12 м дан ортиқ), шўрроқ (5,8%о), ичиш ва суғориш учун ярамайди. 20 дан ортиқ балиқ тури бор. И. қўлтиқларида ва ғарбида йилига 20— 50 минг сузувчи паррандалар қишлай-ди. 1958 й. да Иссиқкўл қўриқхонаси ташкил этилган. И. да мунтазам юк ва йўловчи ташувчи кемалар қатнаб ту-ради. Асосий портлари: Балиқчи, Қо-рақўл пристани. Аҳолиси қ. х. (деҳқон-чилик, чорвачилик, боғдорчилик), шу-нингдек, балиқ овлаш б-н шуғуллана-ди. И. нинг шим. соҳилида Чўлпонота, жан. соҳилғида эса Тамға курортлари жойлашган. Туризм ривожланган. ИССИҚКЎЛ ВИЛОЯТИ - Қирғизис-тон Республикаси таркибидаги вилоят. 1970 й. 11 дек. да ташкил этилган. Рес-публиканинг шарқий қисмида. Шим. да Қозоғистон, жан.-шаркда Хитой б-н чегарадош. Майд. 43,5 км2. Аҳолиси 427 минг киши (1990) й. лар ўрталари, асосан, қирғизлар, шунингдек, узбек, қозоқ, рус, украин, татар, уйғур ва б. ҳам яшайди. Маъмурий маркази — Қо-рақўл ш.
И. в. Тяныиан тогларида жойлашган. Вилоят шим. даги Иссиқкўл сойлигида Иссиқкўл кўли бор. Иссиқкўл сойлиги шим. да Кунгай Олатов (бал. 4770 м гача), жан. да Терскай Олатов (бал. 5216 м гача) тизмалари б-н чегараланади. Терскай Олатовнинг жан. ён бағирла-ри пасайиб бориб бал. 2500—3850 м ли сиртларга қўшилиб кетади. Сиртларни жан.-шарқда Қақшалтов тизмаси (Ға-лаба чўққиси, 7439 м) ўраб туради. Ғалаба чўққисидан шим. да Хонтангри чўққиси (6995 м) бор. Иссиқкўл сой-лигининг иклими мўътадил континен-тал. Ёзи илиқ, июлнинг ўртача т-раси 16,9° (Корақўл), 17,5° (Тамға). Қиши юмшоқ, янв. нинг ўртача т-раси —2° (Тамға), —5, 7° (Қорақўл). Йилига ғар-
Иссиқкўлда.

бда 100—200 мм, шарқда 400—500 мм ёғин ёғади. Сойликнинг шарқий щемила 2—3 ойгача қор эримай туради. Сиртларда июлнинг ўртача т-раси 11 — 12°, янв. ники —15° дан —16°гача; йи-лига 300 мм ёғин ёғади. Тоғларда 4500 м дан баландда температура йил бўйи 0° дан паст бўлади. Совуқсиз кунлар шарқда 141, ғарбда 158, шим. да 169, жан. да 182 кун. Вилоят ҳудудида Инил-чиқ, Қаинди каби музликлар бор. Йи-рик дарёлари: Туп, Жирғалан, Чу, Сарижаз ва унинг ирмоклари. Иссиқкўл сойлигининг ғарбида чўл ва чала чўл, шарқида 2100 м баландликкача дашт, 2100 м дан 3200 м баландликкача ўтлоқи-дашт ва ўрмонлар, 3200—3300 м баландликдан альп ўтлоқлари, 3500— 3600 м дан баландда қор ва музликлар, яланг қоялар бор. Сутэмизувчилар-дан силовсин, қўнғир айиқ, бўрсиқ, сувсар, барс, елик, тоғ такаси, архар яшайди. Кулранг суғур ва иқлимлаш-тирилган ондатра ҳамда тийин овлана-ди. Иссиқкўлда сув паррандалари кўп. И. в. да Иссиқкўл қўриқхонаси бор.
И. в. чорвачилик ривожланган, сано-ати ва курорт-санаторий хўжалиги ри-вожланаётган вилоят. Етакчи тармоқ ишлов берувчи саноатдир. Иссиқкўл электротехника бирлашмаси (жумла-дан, Қорақўл ва Қажисойдаги з-длар), тикувчилик ф-каси, озиқ-овқат сано-ати корхоналари (Қорақўл, Григорьев-ка), ёғочсозлик, кемасозлик, қурилиш материаллари корхоналари (Оқбулоқ, Қорақўл, Балиқчи) бор. Тошкўмир (Жирғалан) ва қўнғир кўмир (Қажи-сой) қазиб олинади. Қалай кони (Сарижаз дарёси ҳавзасида) топилган.
Қ. х. нинг асосий тармоғи — чорвачилик, асосан, майин жунли қўйчи-лик, гўшт-сут чорвачилиги ва зотли йилқичилик ривожланган. Қўй, эчки, қорамол, йилқи боқилади. Ғалла ва дон, дуккаклилар, картошка экилади. Боғ-дорчилик катта аҳамиятга эга.   Иссиқ-
Иссиқкўл вилояти. Кўк Жайиқ кўриниши.
кўлда балиқ овла-нади. Бишкек-Ба-лиқчигача т.й., автомобиль йўли бор. Иссиқкўлда мунта-зам кема қатнайди. ГТед. ин-ти, музей-лар мавжуд. Иссиқ-кўлнинг шим. соҳи-лида курорт зонаси (Чўлпонота курор- ти)> Қорақўл атро- Фида иссиқ булоқ- лар ва шифобахш балчиқ асосида Оқсув ва Жетиўғуз бальнеологик курортлари жойлашган. ИССИҚКЎЛ СОЙЛИГИ - Тяньшан -даги сойлик (Қирғизистонда). И. с.ни шим.да Кунгай Олатов тизмаси (бал. 4771 м гача), жан. да Терскай Олатов тизмаси (бал. 5216 м гача) ўраб туради. Тубини Иссиқкўл (денгиз сатҳидан 1608 м) эгаллаган. И. с. кенглик бўйлаб чўзил-ган. Уз. 240 км, эни 90 км гача. Тез-тез зилзила бўлиб туради. Иссиқкўл туби-да ва со\илларида қад. кўл террасалари (бал. 35—40 м) бор. Кўлга тоғдан 50 дан ортиқ дарё оқиб келади. И. с ғар-бий қисмининг иқлими қуруқ (йиллик ёғин 200 м дан кам), чўл ва чала чўл ландшафтига эга; шарқи дашт (йилига 500 мм, тоғларда 800 мм ёғин ёғади). Тоғ ён бағирларида тяньшан қорақа-рағайи, ундан юқорида субальп ва альп тоғ ўтлоқлари, 3500 м дан юқорида қор ва музликлар бор. Шарқида тошкўмир кони (Жирғалан), жан.-шарқида қай-ноқ минерал булоқлар ва курортлар (Жетиўғуз, Оқсув), Иссиқкўл қирғоқ-ларида Чўлпонота, Тамға курортлари мавжуд. И. с. Қирғизистоннинг муҳим ғаллакорлик ва чорвачилик р-ни. ИССИҚЛИК — материя ҳаракати шак-ли; жисмлар ўртасидаги иссиқлик ал-машиниш жараёнининг энергетик ифодаси. Материяни ташкил қилувчи микрозарралар (молекула, атом, электрон ва б.) нинг бетартиб ҳаракатлари миқдори И. ни ифодалайди. И. ва ис-сиқлик микдори атамалари бир хил маънони билдиради.
И. ҳақидаги маълумотлар жуда қадим-дан маълум. Қадим замонларда И. ни жисмларнинг ҳар хил ҳолатига боғлиқ бўлган қандайдир асос, негиз деб қаралган. 16-а. гача жисмларнинг қизиш даражаси сезги органлари ёрдамида аниқланган. 16-а. да Г. Галилей бирин-чи марта термометр ясаб, жисмларнинг қизиш даражасини (т-рани) аниқлаган. 17-а. дан бошлаб, И. ҳолатини материя
таркибидаги зарралар ҳаракатига боғ-лаб тушунтира бошланган (Ф. Бэкон ва Р. Декарт). 18-а. биринчи ярмида Д. Бернулли, М. Ф. Вольтер бу таъли-мотни яна ҳам ривожлантирди. 18-а. да металлургия ва буғ кучига асосланган техника жуда тараққий қилди. Бу эса И. ҳодисаларини яна ҳам аникроқ тек-ширишни талаб этди. Айниқса, т-ра (термометрия) ни, И. миқдорини ўлчаш (калориметрия) усуллари тарақ-қий қилди. 18-а. ўрталарида М. В. Ломоносов берк идишда моддаларнинг ку-йишини тажрибада текшириб, молеку-ляр-иссиқлик назариясини кашф этди. Немис табиатшуноси Ю. Р. Майер ис-сиклик ва механик ишнинг эквива-лентлигини асослаганидан кейин (1850—60) Ж. Ждулъ ва француз олими Гирни томонидан молекуляр-кинетик назария қайта тикланди ва Р. Клаузиус ҳамда Ж. Максвелл томонидан ривож-лантирилди. Бу назарияга асосан И. жисмлар таркибидаги атом ва молеку-лаларнинг бетартиб қаракатига боғлиқ. Жисмнинг т-раси кўтарилса, таркибидаги молекула ёки атомларнинг бетартиб ҳаракати тезлашади. Агар ҳар хил т-рали икки система бир-бирига яқин-лаштирилса (И. контактига келтирил-са), уларнинг ички энергияси ўзгара-ди; икки системада макроскопик (кўзга кўринадиган) иш бажарилмасдан И. ал-машинади. Система макроскопик иш бажармасдан ташқи муҳит б-н И. ал-машганда ташқи муҳитнинг ички энергияси ўзгариши система олган И. дейи-лади ва бу И. системанинг И. ҳаракати миқдори ортишига олиб келади. И. ал-машишда макроскопик иш бажарилма-са-да, микроскопик (кўзга кўринмай-диган) ишлар бажарилади, яъни ташқи муҳит молекулалари, атомлари моле-куляр кучлар б-н системанинг молекулалари ва атомларига таъсир қилиб иш бажаради. Мае, жисм б-н қизди-рилган газ И. контактига келтирилган-да газдан жисмга энергиянинг ўтиши газ молекулаларининг жисм молекулалари б-н бевосита тўқнашиши (микроскопик иш бажариши) орқали со-дир бўлади.
И. ҳолат функцияси эмас, у жараён-га боғлиқ. Мае, система А устида макроскопик иш бажарилганда ва система ташқи муҳитдан Q исеиқлик олганда у ҳолат / дан ҳолат 2 га ўтган бўлсин. Шу ўтишда унинг U ички энергияси ўзга-риши термодинамиканинг биринчи қонунига асосан
U-UrQ+A               (1)
тенглик б-н аниқланади; йиғиндида ҳолат   функцияси   U нинг   айирмаси

U2 —Ul ни ҳрсил қилувчи Q ва А нинг исталганча кўп турли қийматлари (ва, демак, турли жараёнлар) мавжуд. Шу-нинг учун Q жараёнлар функциясидир, лекин ҳолатнинг бир қийматли функ-цияси эмас, яъни Q ни, умумий ҳолда, бирор ҳолат функциясининг ўзгариши сифатида тасаввур этиш мумкин эмас. Айрим ҳолларда И. жараёнларга боғ-лиқ бўлмай, ҳолат функцияларининг ўзгариши б-н аниқланади. Кўп ҳоллар-да тажрибалар ўзгармас ҳажм ёки ўзгар-мас босимда ўтказилади; ҳажм V ўзгар-мас бўлганда А=0 бўлгани учун С (1) га асосан Q=U2—UI ички энергиянинг ўзгариши б-н аниқланади ва жараёнга боғлиқ бўлмайди. Босим р ўзгармас бўлганда система томонидан бажарил-ган иш p(Vl—V2)=A(pV)=—А эканлиги-дан, (1) ни
Q=AU+A(pV)=Al
(2)
кўринишида ёзиш мумкин, бу ҳолда И. ҳолат функцияси l=U+pV энталь-яиянинг ўзгариши Д/ б-н аниқланади ва жараёнга боғлиқ бўлмайди. Изоба-рик жараёнпя Q=AI бўлгани учун / ни иссиқлик функцияси ҳам де-йилади. Шундай қилиб, изохорик жа-раёнда И. ички энергиянинг ўзгариши-га тенг: dQ=dU; изобарик жараёнда эса И. энтальпиянинг ўзгаришига тенг: bQ=dI. Бу икки ҳолда И. ҳар хил маъ-нога эга бўлса-да, жараёнларга боғлиқ бўлмай, бошланғич ва охирги ҳолат-ларга боғлиқцир.
ИССИҚЛИК, иссиқлик тошиши — қаттиқ терлаш ва тернинг секин буғ-ланиши натижасида пайдо бўладиган тери касаллиги. Кўпроқ иссиқ кунлар-да гўдаклар ва ёш болаларда, шунинг-дек, кўп терлайдиган семиз кишилар-да кузатилади (қ. Терлаш). Иситмалаган-да, кўп терлаганда ва иситувчи компресс қўйилганда ҳам И. тошиши мумкин. Иссиқлик баданнинг ёпиқ жойларига — болаларда кўпинча орқа, думба, бўйин терисига, думба ораси ва қўлтиқ остидаги тери бурмаларига, кат-таларда, одатда, қўлтиқ ва кўкрак без-лари остидаги тери бурмаларига ёйи-либ ёки тўп-тўп бўлиб тошади. Тошма-лар ичида тиниқ суюқлиги бор пуфак-чалардан иборат бўлиб, майда, баъзан катталиги тўғноғич бошчасидек кела-ди. Тошмалар бир-бирига қўшилиб ке-тади. Пуфакчалар бирмунча тез қурий-ди, пуст ташлайди ва кейин из қол-дирмай йўқолиб кетади. И. тошган жой қаттиқ қичишади: қашилганда инфекция тушиб, терининг йирингли касал-ликлари пайдо бўлиши мумкин. Айниқ-са бу ҳолат нимжон болаларда бошнинг сочли қисмига иссиқлик тошганида
кўпроқ кузатилади. Иссиклик тошганда врач тавсиясига кўра даво қилинади.
Олдини олишда кизиб кетиш-га сабаб бўладиган омилларни барта-раф этиш муҳим. Очик ҳавода кўпроқ бўлиш, хонани бот-бот шамоллатиб туриш, марганцовканинг нимранг эрит-масидан ванна кабул қилиш яхши наф беради. Иссиқ кунда ип газламадан ти-килган кийимлар кийиш мақсадга му-вофиқ. Ёш болаларни ҳаддан ташқари иссиқ кийинтириш, ортиқча ўраб-чир-маш ярамайди, уларга мунтазам ра-вишда ҳаво ва сув ванналари қабул қилдириб туриш фойдали. ИССИҚЛИК АЛМАШИНИШ, и с сиқлик узатиш—иссиқроқ жисм-дан совуқроқ жисмга иссиқлик узати-лиши б-н боғлиқ бўлган ўз-ўзидан юз берувчи кайтмас жараён; микрозарра-ларнинг тартибсиз ҳаракати б-н бог-лик бўлган, энергиясининг бир жисм-дан иккинчи жисмга микроскопик иш бажармасдан узатилишига олиб келув-чи жараёнлар мажмуи. И. а. иссиклик ўтказувчанлик, конвекция ва радиация йўли б-н содир бўлади. Иситувчи сирт иссиклик узатувчи сирт деб аталади. И. а. да суюқлик ёки газ (буғ) иш муҳити ҳисобланади. И. а. назарияси энергия-ни узатиш ҳақидаги таълимотнинг бир қисми бўлиб, техник термодинамика б-н бирга иссиклик техникасиштт на-зарий асосини ташкил қилади. Буғ Козонларида, буғ ва газ турбиналари-да, печларда И. а. ҳодисаси рўй беради. Табиатда узлуксиз И. а. юз бериб тура-ди. И. а. нинг назарий ва амалий маса-лалари иссиқлик техникасида ўргани-лади. И. а. иссиқлик оқими миқдори Q га, жисмлар сирти S га, И. а. коэффициента а га ва т-ралар фарқи (t2~tt; t2<tt) га боғлиқ, у қуйидагича ифода-ланади: Q=aS(t2—tl), бунга Ньютон— Рихман формуласи дейилади. Бунда
ч            _ Q
о. — t _t ; q — -у — иссиклик оки-ми зичлиги. Т-ралар фарқи t2—t=\ бўлганда И. а. коэффициенти сон жиҳатдан иссиклик оқими зичлигига тенг; унинг бирлиги Вт/м2трад. ИССИҚДИК БИЛАН ТАЪМИНЛАШ — коммунал хўжалик ва технологик эҳтиёжлар учун истеъмолчиларга иссиклик етказиб бериш. Марказий ва маҳаллий И. б-н т. тизими ёрдамида амалга оширилади. Бунда сув (т-раси 150° гача) ёки буғ (босими 0,5 — 4,0 МПа) иссиқлик элтгич вазифасини ба-жаради. Марказлаштирилган И. б-н т.ти-зими саноат ёки турар жойларнинг кўплаб истеъмолчиларини (бир неча ўнлаб км да жойлашган), маҳаллий И.
б-н т. тизими бир ёки бир неча бинони (бир неча ўнлаб м. да жойлашган) иссиклик б-н таъминлайди. Марказий И. б-н т. да бир ёки бир неча иссиқлик манбаи, иссиклик тармоклари ва иссиклик қабул қиладиган қурилмалар-дан фойдаланилади. И. б-н т. манбаи — қозонлар, саноат корхоналари ва иссиклик электр марказларидан ортган иссиқликдан фойдаланадиган қурилма-лар. Иссиқлик тармоқлари — сув ёки буғ юрадиган қувурлар, бино-ларга сув ёки буғ киритиш ва чиқариш мосламалари ҳамда изоляция матери-аллари. Иссиқлик қабул қила-диган қурилмалар — радиатор-лар, реестрлар, қовурғали трубалар ва б. Иссиклик истеъмолчилари канча кўп, яъни И. б-н т. тизими қанча йи-рик бўлса, тежамлилик шунча ортади, ишларни механизациялаштириш ва автоматлаштириш шунча енгиллашади. И. б-н т. тизимида т-рани ёки иссиқ-лик элтувчи миқдорини ростлаб туриш мумкин. Йирик тизимларда бу иш автоматика ва узокдан бошқариш асбоб-лари воситасида бажарилади. Истеъмол-чилар сарф қилаётган иссиклик миқ-дори ва параметрларини қайд қилиб туриш учун бошқариш узелларига иссиклик ўлчагичлар ва қайд қилгичлар (регистраторлар) ўрнатилади. Ўзбеки-стонда И. б-н т. тизими 20-а. 30-й. лар охирларида пайдо бўлган. ИССИҚЛИК ДВИГАТЕЛИ - иссиклик энергияси механик энергияга ай-лантириладиган қурилма. Бирламчи двигателлар ичида И. д. энг катта гу-руҳни ташкил этади. И. д. да кимёвий ёки ядро ёқилғиси кўринишидаги та-биий энергетик ресурсдан фойдаланилади. И. д. нинг поршенли (қ. Поршенли машина), роторли (қ. Ванкель двигатели) ва реактив (қ. Реактив двигатель) хиллари бор. Улар ички ёнув двигател-ларига ва ташки ёнув двигателлари (қ. Буғ машинаси, Ядро куч қурилмаси) га ҳам бўлинади.
ИССИҚЛИК МУВОЗАНАТИ - мод-да алмашинувисиз системалар иссиклик контактига келтирилганда улар-нинг т-ралари ўзгармайдиган термодинамик холат. Агар икки термодинамик мувозанатли системаларни модда алма-шинувсиз иссиклик контактига келтирилганда иссиклик алмашинуви содир бўлмаса, уларнинг ҳолатлари ўзгармай-ди ва улар И. м. да бўлади; иссиклик алмашинуви содир бўлса, уларнинг мувозанатли ҳолатлари бузилади (бири қизийди, иккинчиси совийди) ва бир қанча вақтдан кейин иккала система бошқа И. м. ли ҳолатга келади.
иссиқпик сиғими

Термодинамиканинг асосларидан бири: системанинг ҳарорати даражаси-ни ва унинг ўзгаришини аниклайди-ган И. м. ли ҳолатнинг функцияси — т-ра мавжудлигидир. Жисмнинг ҳар бир И. м. ли ҳолати (ҳароратнинг ҳар бир даражаси) га шу жисм хоссасининг (мае, ҳажм ўзгариши, электр ўтказув-чанлик, нурланиш) биргина қиймати мое келади; жисм хоссасининг ўзгари-шига мое унинг т-раси қийматлари аниқланади. Бу эталон жисм (термометр) ни бошқа система б-н иссикдик контактита келтирилади ва И. м. га кел-ганда уларнинг т-ралари аниқланади; икки жисм И. м. да бўлса, улар бир хил т-рага эга бўлади.
Агар В ва С системалар б-н А система И. м. да бўлса, тажриба кўрсатади-ки, Вва С системалар ўзаро И. м. дабўла-ди. Бу транзитив хоссага, асосан, тер-мометрдан фойдаланиб, системалар-нинг т-ралари аникланади. ИССИҚЛИК НАСОСИ - иссиклик энергетика курилмаси. Вазифаси — паст т-рали иссиқлик бергич (мае, сув) иссиклик энергиясини юқори т-рали иссиклик қабул қилгичга узатиш. И. н. нинг ишлаши учун ташқи энергия (механик, электр, кимёвий) сарф бўлиши керак. И. н. да содир бўладиган жараёнлар совитиш машинасида иш жисми амалга ошириладиган жараён-ларга ўхшаш; лекин совитиш машинасида совуқ, И. н. да иссиклик б-н иш кўрилади. И. н., асосан, юқори босим-ли конденсатор, паст босимли буглат-кич, компрессор ва дросселли вентил-дан иборат. Расмда иситиш учун мўлжалланган И. н. схемаси берилган. Паст т-рада қайновчи суюклик (хло-рометил, фреон, аммиак) т-раси унча юқори бўлмаган сув ҳавзаси иссиқли-ги ҳисобига буғланади. Ажралган буғ компрессорда сиқилади ва иситиш ти-зимидаги иссиклик элтувчи (ишлатил-ган сув) совитиладиган юқори босимли конденсаторда конденсатланади. Суюклик дросселли вентилдан ўтиб, босими пасаяди ва буғлаткичга киради. Цикллар шу тарзда такрорланаверади. Иссиклик қабул қилгич ажраткичдан ўтган иссикликдан ташқари сарфлан-ган энергияга тенг иссиқликни ҳам олгани учун И. н. электр, механик ёки кимёвий энергияни бевосита иссиқ-ликка айлантирадиган қурилмаларга нисбатан анча самарали ҳисобланади. И. н. биноларни иситишда ва технология жараёнларида қўлланилади. ИССИКЛИК НУРЛАНИШ, темпе ратуравий нурланиш — жисмнинг ички энергиясц ҳисобига чиқари-ладиган электромагнит нурланиш.
Иссиқлик насоси схемаси:
/ — даре сувини ҳайдайдиган насос; 2 — буғлаткич; 3 — компрессор; 4— вентиль; 5 — конденсатор; 6 — иситилади-ган бино; 7 — термометр.
Мае, чўғланган металлар сиртидан, ер атмосфера-си ва б. дан иссиклик нур-ланади. И. н. модданинг микроскопик жараёнига, унинг мутлақ т-раси ва оптик хоссаларига боғлиқ. И. н. нинг асосий тавсия- "-"-"-"-"■-"-"-ларидан бири — жисмнинг нурланиш қобилияти; у И. н. пайтида жисм ёритувчанлигининг спектр зич-лигига тенг. Қизиган жисм б-н термодинамик мувозанатда бўлган И. н. учун Кирхгоф нурланиш қонуни, мутлақ қора жисм учун Планк нурланиш қонуни, Стефан— Больцман нурланиш қонуни ва б. бажарилади.
ИССИҚЛИК РЕАКТОРИ - ядро ёқилғисининг бўлиниш реакцияси кўпинча иссиклик ёки секин нейт-ронлар б-н вужудга келадиган ядро реактори. И. р. нинг тез реакторлардан фарқи И. р. нинг фаол (актив) зонаси-да нейтронларни самарали секинлаш-тиргич (сув, оғир сув, графит ва б.) борлигидир. Бу муҳитда ядро ёқилгиси табиий уран ёки 235U, 239U, ёҳуд 233U ҳам бўлади. Ўзакларида ядро ёқилғиси бўлган иссиклик ажратувчи элемент-лардан ташқари бу зонада ютувчи эле-ментлари бўлган бошқариш стержен-лари жойлаштирилади. Актив зонали нейтронлар қайтаргич (бериллийли, графитли ва б.) б-н ўралади. Ядро ёқил-ғисини совитувчи иссиклик элтгичлар сифатида, асосан, сув (оғир сув), гелий, карбонат ангидрид, органик су-юкликлар ишлатилади. Атом ядролари-нинг бўлиниши, асосан, тез нейтронлар ҳисобига юз берадиган тез реак-торларга нисбатан иссиклик (секин) нейтронли реакторларда ядро ёқилғи-сининг критик массаси кичик, конст-рукцияси содда бўлиб, дунёнинг бар-ча мамлакатларида қўлланилади. И. р. нинг энергетик ва тадқиқот хиллари бор.
ИССИҚЛИК СИҒИМИ - модда т раси Гни чексиз dTra ортгириш учун за-рур бўлган иссиклик микдори 6Q нинг шу т-ра орттирмаси dT га нисбати:
C=bQ/dT,                    (1)
бундан И. с. — моддани бир градус (dT~\°C) га иситганда у ютган иссиқ-лик микдори. Модда массаси бирлиги-нинг И. с. солиштирма И. с, 1 моль модданинг И. с. моляр И. с. дейилади.

(1) га асосан, адиабатик жараён (8Q=0) да С=0, изотермик жараён (dT=0) да И. с. чексиз катта. Ҳажм Ква босим р ўзгармас бўлгандаги И. с. лар Cv ва С1 учун термодинамиканинг би-ринчи қонунидан фойдаланиб қуйида-ги муносабат олинади:
$Cp-a.C=pV-v$            (2)
ёки    (2)    нинг чап    томонидагина
a=p= y  такрибийлик (идеал газ учун
шундай) қабул этилганда эса қуйида-ги муносабат олинади:
C-C¥=pVTa$, бунда a=(l/V)
(3)
ҳажм    кен-
гайиш коэффициентй; р=(1/р) (dp/ dT)v — босимнинг термик коэффици-енти.
И. с. лар модданинг хоссасига ва улар-да ўтадиган жараёнларга боғлиқ. Ўзгар-мас босимда система олган иссиклик-нинг бир қисми унинг кенгайиши ту-файли бажарилган ишга, қолган қис-ми эса ички энергияси (ва демак, т-раси) нинг ўзгаришига сарф бўла-ди; ўзгармас қажмда система иситил-ганда иссиқликнинг ҳаммаси унинг ички энергияси (ва т-раси) нинг ўзга-ришига сарф бўлади. Шу сабабли С>СГ
Идеал газ учун Клапейрон тенглама-си pV=RT ўринли; (2) дан идеал газ-нинг моляр И. с. — С ва С^учун немис табиатшуноси Ю. Р. Майер тенгламаси Cp—CV=R ўринли; R—универсал газ доимийси. Кўп атомли молекулалардан иборат реал газнинг И. с. одатдаги т-ра (Т— 300 К) да классик назария нати-жасидан фаркли (кичик) бўлади. Бу фарқ квант механика асосида тушун-тирилади; молекула тебранма ҳара-кати энергиясининг сатхлари оралиги катта бўлгани учун одатдаги т-рада улар уйғонмайди, яъни т-ра ўзгариши-да иштирок этмайди ва бинобарин И. с. га ўз ҳиссасини қўшмайди (тебранма эркинлик даражалари «музлаган» бў-лади).

ИССИҚЛИК  ТАШУВЧИЛАР
Ci 3R
Кристалл қаттиқ жисм гармоник ос-цилляторпар тўпламидан иборат. Одат-даги т-ралар (Т > 300 К) да кристалл-ни классик гармоник осцилляторлар-дан дейилса, моляр И. с. Дюлонг ва Пти конунита кўра доимий бўлади: C=3R. Паст т-ра (Т<Тд) ларда эса И. с Дюлонг ва Пти қонунига зид равиш-да т-рага боғлиқ бўлади (Тл— Дебай т-раси).
И. с. нинг т-ранинг пасайишига боғ-лик, равишда камайишини 1907 й. да А. Эйнштейн кристаллни бир хил час-тотали эркин квант гармоник осцилля-торларнинг тўплами сифатида қараб тушунтиради. Кристаллни ҳар хил час-тотали бир-бири б-н боғланган квант гармоник осцилляторлар тўплами сифатида қараб, И. с. нинг мукаммалроқ назариясини П. Дебай 1912 й. да ярат-ди: Ся=234Я(Т/Та).
Жуда паст т-ра (Т->0) ларда ме-таллдаги электронлар системасининг моляр И. с. См=а7(а=712Лк/еғ, еғ—Ферми энергияси) б-н аниқланади ва у Сд дан устунлик қилади (расмга к,.).
Ферромагнитлар ва антиферромаг-нитларда магнит хоссалар б-н боғлиқ қўшимча И. с. мавжуд; уларнинг пара-магнитларга ўтиш т-раларида (Кюри нуқтаси, Неель нуктаси) И. с. нинг ор-тиши («чўққиси») кузатилади. ИССИҚЛИК ТАШУВЧИЛАР - ис-сиқроқ жисмдан совуқроқ жисмга ис-сиклик узатишда қўлланиладиган ҳара-катланувчи муҳит. И. т. иссиклик б-н таъминлаш, иситиш, шамоллатиш (вентиляция) тизимларида, технологик иссиклик ва б. қурилмаларда совитиш, қуритиш, термик ишлов бериш ва б. учун хизмат қилади. Ёқилғи ўчоқ (ту-тун) газлари, сув, сув буғи, суюқ ме-таллар (калий, натрий, симоб), фреон ва б. энг кенг тарқалган И. т. ҳисобла-нади. И. т. иссикликни узатиш жараё-нида агрегат ҳолатини (қайнаётган су-юқлик, конденсатланаётган буғ) ўзгар-тириши ёки бу ҳолатни ўзгартирмай сақлаб қолиши (қайнамаётган суюқ-лик, ўта қиздирилган буғ, конденсат-ланмайдиган газ) мумкин. Биринчи ҳолда И. т. нинг т-раси ўзгармай қола-ди, чунки фақат фазавий ўтиш иссиқ-лигигина узатилади; иккинчи ҳолда эса т-ра ўзгаради (пасаяди ёки кўтарила-ди). Ядро реакторида И. т. га алоҳида талаблар қўйилади.
ИССИҚЛИК ТЕХНИКАСИ - иссиқ лик олиш, тақсимлаш, ташиш, ундан хўжалик ва рўзғорнинг турли тармоқ-ларида фойдаланиш б-н шуғуллана-диган техника тармоғи; ёқилғининг кимёвий энергиясини иссиклик, механик, электр энергиясига айланти-ришнинг асосий қонуниятларини, шунингдек, энергетика қурилмалари-да ишлатиладиган иш жисмларининг хоссаларини, И. т. қурилмаларининг ишлаш тарзини ва уларни қуришни ўрганиш б-н шуғулланадиган фан. Термодинамика, иссиклик узатиш, ёниш назариялари И. т. нинг назарий асосла-ри ҳисобланади. И. т. да табиий органик ёқилғи асосий иссиклик манбаи бўлиб хизмат қилади. Булардан ташқари, ядро ёқилғиси, қуёш энергиясидан (қ. Гелиотехника, Гелиокурилма ҳам фойдалани-лади. Шунингдек, иккиламчи иссиклик ресурсларидан (мае, металлургия печ-ларининг газларидан), электр энергиясини бошқа турдаги энергияга айлан-тириш натижасида ҳосил бўладиган иссиқликдан (қ. Жоул-Ленц қонуни) фойдаланилади. Иссикликдан фойдаланиш усули бўйича И. т. нинг асосий йўналишлари — иссикликдан фойдаланиш ва иссиклик энергетикасига бўлинади. Иссиқликдан фойдаланиш да иссиқлик бошқа турдаги энергияга айлантирилмай истеъмол қилинади; металлургия, кимё, озиқ-овқат саноатларида, нефтни қайта ишлашда ва иши иссикликни келти-риш ҳамда олиб кетишга, жисмлар орасида иссиклик алмашинишига асос-ланган аппаратлар, машиналар ва қурилмалар қўлланиладиган хўжалик-нинг бошқа тармокларда катта аҳами-ятга эга. Иссиқлик энергетика-си иссиқликни механик энергияга (иссиқлик двигателя apuna), электр энергиясига (магнитогидродинамик генераторлар, термоэлектр генератор-ларда) айлантириш б-н, шунингдек, ҳосил қилинган механик энергияни бошка турдаги энергияга айлантириш б-н боғлиқ. Иссиқлик энергиясини механик энергияга айлантирадиган қурилмалар б-н бирга ишлатиладиган иссикдик-куч курилмалари ст-ялар деб аталади (мае, компрессор ст-яси, насос ст-яси, электр ст-я ва б.). Иссикликдан технологик ва маиший мақ-садларда фойдаланиш турли иситиш, иссиклик б-н таъминлаш тизимлари ёрда-мида амалга оширилади. И. т. да сунъий совуқ ҳосил қилиш техникаси ҳам му-ҳим ўрин тутади (қ. Совитиш техникаси). ИССИҚЛИК ЭЛЕКТР МАРКАЗИ (ИЭМ) — электр энергияси б-н бирга иссиқ сув ва буғ ишлаб чиқарадиган
исиқлик электр ст-яси. Асосий энерге- ) тик агрегатлари қаторига сув юради-ган қувур (труба) лар батареясидан иборат қозон тизими, буғ турбинала- ! ри, турбогенераторлар ва буғ турбина-ларида иш бажарган иссикликни ис-теъмолчиларга юборадиган қурилмалар киради. ИЭМ ларда қаттиқ, суюқ ёки газ ҳолатдаги органик ёқилғилар аж-ратган иссиклик қозон тизимида сув-ни юқори босимли бугга айлантиради. Буғ босими татлирида турбиналарнинг ; парраклари генераторларни ҳаракатга келтиради, натижада иссиклик энергияси турбина (буг двигатели) восита-сида механик энергияга айланади, генератор эса уни электр энергиясига айлантиради. ИЭМ нинг ф. и. к. иссиклик *■ электр ст-ялариникига нисбатан кес-кин юқори, яъни т|=60—70% га тенг. Бунга эришиш учун ИЭМ турбинала-ридан ўтиб иш бажарган буғнинг бир қисмигина совиткичлар воситасида қайта сувга айлантирилиб қозон тизи-мига юборилади, қолган қисми эса саноат корхоналари эҳтиёжларига ҳамда уй-жойларни иситишга сарфла-нади. ИЭМ бутун шаҳар, туман микё-сида саноат корхоналарини, турар жой биноларини, маиший муассасаларни электр энергияси, иссиқ сув б-н таъминлаш ва иситишга хизмат қилади. Фақат электр энергияси ишлаб чика-радиган иссиклик электр ст-яларига нисбатан ИЭМ иқтисодий жиҳатдан анча тежамли, унда 20—25% ёқилғи кам сарфланади, қулай. Турбиналардан саноат корхоналарига бериладиган буг-нинг мутлақ босими 8—16 ат, иситиш учун бериладиганиники 0,5—2,5 ат. ИЭМ да ёқилғи сифатида кумир, газ, мазут ва б. ишлатилади. Уларда т-раси 565°, босими 130 ат. гача бўлган бур-дан фойдаланилади.
ИЭМ нинг иши автоматлаштирилган. Газ турбиналари ва ядро электр ст-яла-рини ҳам ИЭМ типида қуриш мумкин. ИССИКЛИК ЭЛЕКТР СТАНЦИЯЛА-РИ (ИЭС) — қаттиқ, суюқ ва газ ҳолатдаги органик ёқилғиларнинг иссиклик энергиясини электр энергия-сига айлантирадиган қурилмалар маж-муи. Асосий энергетик агрегатлар қаторига сув юрадиган қувурлар (тру-балар) батареясидан иборат козон тизими, буғ турбина (буғ двигатель) лари ва турбогенераторлар киради. Қозон тизимига юборилган сув юқори босимли буғга айлап гирилиб турбина паррак-ларига берилади. Натижада турбина б-н механик боғланган генератор те-гишли тезликда айлантирилиб, механик энергия электромагнит индукция крнунига биноан генераторда электр

энергиясига айланади. ИЭС да ишла-тиладиган ёқилғи иссиклик энергия-сининг фақат 30% гина фойдали электр энергиясига айлантирилади, яъни ИЭС нинг фойдали иш коэффициенти (ф.и.к.) ti=30% гатенг) Ф. и. к. (т|) қий-матини ошириш мақсадида қозондаги буғ босими иложи борича юқори қили-нади ва турбина парракларидан ўтиб, иш бажариб бўлган буғнинг ҳаммаси совиткичлар воситасида совитилиб, қайта сувга айлантирилади (конденсат-ланади) ва қозон тизимига юборила-ди. Бундай ИЭС ни конденсацией электр ст-ялари (КЭС) дейилади ва уларда ф. и. к. қиймати h=30—35% гача кўтарилади ҳамда сув берк тизимда айланиши сабабли кувурлар батарея-ларидан иборат қозонни таъмирлаш ишлари кескин қисқаради. ИЭС лар, одатда, қаттиқ, суюқ ёки газ ҳолатда-ги арзон ёқилғи кони яқинида қури-лади. Ст-я генераторларидан олинган электр энергиясининг асосий қисми бир неча юз км масофадаги истеъмол-чиларга кучайтирувчи трансформатор ва юқори вольтли электр узатиш ли-ниялари воситасида етказилади, қол-ган қисми эса ст-янинг ўз генератор кучланишида ёки пасайтирувчи трансформатор орқали берилади (яна қ. Ис-сшушк электр маркази).
Электр энергияси б-н таъминлаш кўламига қараб, И. э. с. туман, саноат корхоналари, қишлоқ, шаҳар миқёси-да, коммунал хўжаликда, т. й. транс-портида фойдаланиладиган хилларга бўлинади. И. э. с. яхлит электр тизилма-ларга бирлаштирилиб ёки алоҳида ишлатилиши мумкин.
И. э. с. 19-а. 80-й. ларида курила бош-лаган. Биринчи И. э. с. Нью-Йоркда қурилган (1882). Россияда дастлабки И. э. с. ни муҳандис М. К. Поливанов Мос-квада курган (1906). Ўзбекистонда дастлабки И. э. с. 20-а. бошларида курилган (қ. Иссиклик энергетикаси). Ўзбекистон-да 10 та И. э. с. ишлаб турибди (2002). Республикадаги энг йирик И. э. с. — Сирдарё ГРЭС (3000 МВт), Янги Ангрен ГРЭС (1800 МВт), Тошкент ГРЭС (1860 МВт), Навоий ГРЭС (1250 МВт), Ангрен ГРЭС (484 МВт), Тахиатош ГРЭС (430 МВт), Талимаржон ГРЭС (лойиҳа қуввати 3200 МВт) (Нуристан). И. э. с. автоматлаштирилган корхо-на. Қозон агрегатларида ёқилғи ёниш жараёнлари, қозонни сув б-н таъминлаш, ток кучланиши ва частотасини ростлаш тўла автоматлаштирилган. И. э. с. агрегатлари марказий бошқариш пультидан бошқарилади. Атом электр станцияси, геотермик электр ст-ялар,
гелиоэнергетика электр ст-ялари ҳам И. э. с. ҳисобланади.
ИССИКЛИК ЭНЕРГЕТИКАСИ - иссиклик техникаси тармоғи; иссиклик-ни, асосан, механик ва электр энергиясига айлантиришга асосланган энергетика. Иссиқликни механик энер-гияга айлантиришда асосий қисми иссиклик двигателицан иборат бўлган иссиклик қурилмалари қўлланилади. Бу қурилмаларда ҳосил қилинган механик энергия турли хил иш машиналари (металл кесиш станоклари, конвейер-лар ва б.) ни ёки электр энергияси ишлаб чиқарувчи электр механик ге-нераторларни ишга туширади. Иссиқ-ликни электр-механик генераторларсиз ҳам, яъни энергияни тўғридан-тўғри айлантириш курилмаларида, мае, маг-нитоэлектродинамик генераторлар, тер-моэлектр генераторлар ва б. да ҳам электр энергиясига айлантириш мумкин. Замонавий И. э. нинг асоси уму-мий электр энергияси миқдорининг кўп қисмини ишлаб чиқарувчи муқим (стационар) буғ турбинали иссиклик электр станцияси ҳисобланади. Магис-трал газ кувурларини энергия б-н таъминлаш ва тиғиз пайт (пик) нагрузка-ларни қоплаш учун газ турбинали электр ст-ялари ишлатилади. Асосий электр б-н таъминланиш манбалари, яъни конденсацион электр станцияла-рилан ташкари иссиклик электр маркази, атом электр станцияси ҳам бор. Электр энергиясини ишлаб чиқариш-да иссикликнинг солиштирма сарфи-ни тахм. 5% га камайтиришга имкон берадиган буғ-газ турбинали курилма-лар кенг ишлатилмоқда. Қувватли электр ст-ялар учун таркибида магни-тогидродинамик генераторлар бўлган ва одатдаги буғ-газ турбинали ст-ялар б-н биргаликда ишлатиладиган курил-малар ишлаб чиқилмокда. Электр узатиш линиясидан узоқда жойлашган худудларда дизель электр станциялари-дан фойдаланилади. Муқим қурилма-лардан ташқари транспорт машиналари (тепловоз, автомобиль ва б.) га ўрнатиладиган иссиклик курилмалари — мае, поршенли ички ёнув двигатели бор. Учиш аппаратларига поршенли авиация двигателлари, реактив двига-теллар ва б. ўрнатилади.
И. э., асосан, 17-а. бошларида пайдо бўлган. Буғ двигателлари, иссиқлик двигателлари ва дизелларнинг пайдо бўлиши И. э. нинг жадал ривожлани-шига асос бўлди. Ҳозирги вақтда дунё энергетикасида иссиқлик электр ст-ялари улушига барча электр ишлаб чиқарувчи қувватларнинг 62 фоизи тўғри келади.
Ўзбекистонда 20-а. бошларида Тош-кентда иккита электр ст-я курилди: бири (беш дизелли, куввати 1450 кВт) трамвайни электр энергия б-н таъминлаш учун, иккинчиси ўзгармас токли Павлов электр ст-яси (қуввати 125 кВт), шаҳарни ёритиш учун ишлатил-ган. 1913 й. Узбекистан худудида уму-мий куввати 3 МВт чамасида бўлган 6 та кичик электр ст-я бўлган, йиллик электр энергия ишлаб чиқариш 3,3 млн. кВт/соатни ташкил қилган. 1923 й. Тошкент ш. яқинидаги Бўзсув канали-да ГЭС қурилиши бошланди, унинг биринчи навбати (ҳар бирининг куввати 1 МВт дан бўлган 2 та гидроагрегат) 1926 й. май ойида ишга туширилди. Айни пайтда бу ГЭС Тошкент шаҳри-даги трамвай дизель электр ст-яси б-н боғланган, 30 трансформатор пункти-га эга бўлган, 6 кВ кучланишли, ўзга-рувчан токли кабель тармоғи курилди. Мана бу бирлашиш Узбекистан энергетика тизими ривожланишига асос бўлди.
Ўзбекистонда иссиқлик энергетикаси 20-а. 20-й. ларида дизель ва майда буғ турбинали электр ст-ялар куриш йўналишида ривожланди. Дизель электр ст-ялари умумий мақсадларда ҳам, пахта з-длари, насос ст-ялари, каналлар ва иссиқлик энергиясига эҳтиёжи бўлган бошқа корхоналар қошида ҳам қурилди. Тошкент дизель электр ст-яси, Самарканд, Андижон, Кўқон ва рес-публиканинг бошқа шаҳарларидаги дизель электр ст-ялари кенгайтирилди; Бухоро, Самарканд ш.ларида 5000 от кучи, Нукус, Ургенч, Наманганда 1600 от кучи кувватига эга булган йирик дизель электр ст-ялари курилди. Республикадаги дастлабки буғ турбинали электр ст-ялар Фарғона ва Каттақўр-ғондаги ёғ заводларида ишга туширилди. Фарғона ёғ заводининг «Шарқ тон-ги» иссиқлик электр маркази (ИЭМ) умумий мақсадлардаги электр ст-яси булган биринчи   ИЭМдир.
30-й.ларда Тошкент тўқимачилик комбинати қошида қуввати 12 МВт бўлган ИЭМ курилди. 30-й. ларнинг иккинчи ярмида Қизилқия кумир кони негизида куввати 48 МВт булган Кува-сой давлат иссиклик электр ст-цияси (ДИЭС) курилиши бошланди, унинг биринчи агрегати 1939 й. охирида ишга туширилди. 1936 й. да Тошкент ИЭМ курилиши бошланиб, биринчи блоки 1939 й. да ишга туширилди. 50-й. лар бошларида Ангрен кумир кони негизида Олмалиқ ш.даги Олтинтопган комбинатида қуввати 24 МВт булган

ИЭМни, Ангрен ш.да қуввати 200 МВт бўлган ДИЭС ни лойиҳалаштириш ва қуриш бошланди.
Ангрен ДИЭС катта (50 МВт) қув-ватли турбиналар ўрнатилган юқори босимли буғ кўрсаткичларига мўлжал-лаб қурилган биринчи электр ст-я бўлди. Айни пайтда кўмирда ишлайди-ган иссиқлик электр ст-ялар ҳам (Қу-васой ДИЭС, Тошкент ва Фарғона ИЭМ) қурилди.
Ҳозирги пайтда Узбекистан энергетика тизими, шу жумладан, иссикдик энергияси республикасининг саноат, қишлоқ хўжалиги, коммунал хўжалик корхоналарини ва аҳолисини энергия б-н таъминламоқца. Республика ҳуку-мати томонидан 1996 й. да Европа энергетика хартиясининг Шартномаси им-золаниб, мамлакатимизнинг ундаги иштироки тасдиқланган, Ўзбекистон энергетикаси учун жаҳон иқтисодиё-тига йўл очилди.
Ўзбекистон И. э.нинг кескин ривож-ланишига Бухоро ва Шўртон табиий газ конларининг топилиши ва ўзлаш-тирилиши мухим аҳамиятли бўлди. Улар Тошкент, Навоий, Тахиатош ва Сирдарё ДИЭС ларининг ишга киритили-шига имкон яратиб берди.
Ўзбекистоннинг йирик иссиқлик ст-ялари улуши умумий электр энергия-ни ишлаб чиқаришда 85 фоизни таш-кил қилади. ЎзР Вазирлар мақкамаси 2000 йил 27 дек. да тасдиклаган «2001 -—2010 й.ларда Узбекистан Республи-каси энергетикасида ишлаб чиқарувчи қувватларни ривожлантириш ва реконструкция қилиш дарстури»га мувофиқ Ўрта Осиёдаги энг йирик Талимар-жон ДИЭС ининг қурилиши тугатили-ши, ҳамда республиканинг бошқа ис-сиқлик электр ст-яларида қайта техник тиклаш ва қўшимча қувватларни ишга киритиш кўзда тутилган.
Ўзбекистон кўп органик ёқилғи за-хираларига эга. Республиканинг ёқилғи балансида кўп иссиклик электр ст-яла-ри, иссиқлик электр марказлари ва туман қозонхоналари учун ҳозирги за-монда ёқилғининг асосий тури — табиий газга алоҳида эътибор берилади. Кўмир саноатини ривожлантириш — Ангрен конида қўнғир кўмирни кўп-роқ ишлаб чиқарилишига йўналти-рилган.
«Ўзбекистон Республикаси энергети-касининг ишлаб чиқариш қувватлари-ни 2001 — 2010 й. ларда ривожлантириш ва реконструкция қилиш дасту-ри» да хорижий инвестицияларни жалб қилиш ва чет эл фирмаларининг иштироки кўзда тутилган. Ҳоз. пайтда Гер-маниянинг «Сименс» фирмаси Европа
тикланиш ва ривожланиш банкининг кредити ҳисобига Сирдарё ДИЭСнинг иккита турбина блокини реконструкция қилиш лойиҳасини амалга оши-ришга киришди. Шунингдек, хорижий инвестициялар Тошкент ДИЭС ва Навоий ДИЭС ни реконструкция қилиш лойиҳаларини ҳамда Тошкент шаҳри-нинг электр тармоқлар хўжалигини реконструкция қилиш ва кабель тар-мокларини замонавийлаштириш лой-иҳаларини амалга ошириш учун ҳам жалб этилади.
ИССИҚЛИК ЎТКАЗУВЧАНЛИК -бирор муҳитда унинг турли қисмлари-даги т-ранинг мувозанат қийматидан четлашиши натижасида иссиқлик оқимининг вужудга келиши ҳодисаси. И. ў. иссиқлик оқими зичлиги б-н уни вужудга келтирган моддадаги т-ра гра-диенти орасидаги пропорционаллик коэффициенти — И. ў. коэффициенти % б-н ифодаланади. Ҳар хил жисм ис-сиқликни турлича ўтказади. Mac, қат-тиқ ёки суюқ жисмларнинг И. ў. хосса-си газникидан юқори. Кумуш энг катта И.ў.гаэга: х=428Ж/м-страд). Қат-тиқжисмнинг И. ў. и унинг тузилишига боғлиқ. Ғовак жисмларники кичик (чунки ғовакларни тўлдирувчи газнинг И. ў. и кичик). Иссиқликни жисмнинг зарралари (зарралар тебраниши туфайли иссиқликни биридан иккинчисига узатади), шу сабабли металларнинг И. ў. кўрсаткичи катта бўлади. ИССИҚЛИК ҲАРАКАТИ - моддани ташкил этган зарралар (молекулалар, атомлар, электронлар ва б.)нинг тар-тибсиз (хаотик) ҳаракати. Термодинамик мувозанатли ҳолатдаги зарралар-нинг барча йўналишларидаги тенг эҳтимолли тартибсиз ҳаракати х а о т и к ҳаракат дейилади.
Реал газ молекулалари бир тўқна-шишдан кейин иккинчи тўқнашишга-ча тўғри чизикли текис ҳаракатланади. Газдаги молекулаларнинг бу илга-риланма ҳаракатлари барча йўналиш-ларда хаотик ҳаракатдир. Молекула ил-гариланма ҳаракатининг ўртача кине-тик энергияси <mv2/2> энергиянинг тенг тақсимланиши қонунига биноан, <т\)2/2>=3-(кТ/2). И. ҳ.нинг интенсив-лиги микдорий жиҳатдан т-ра Т орқа-ли аникланади (к — Болцман доимий-си). Сийрак газ молекулаларининг И. ҳ. туфайли унинг идиш деворига босими қуйидагича ифодаланади: р=пкТ, бунда п — ҳажм бирлигидаги молекулалар сони (зичлиги). Ўзгармас босимда газ т-раси Т пасайиши ва зичлиги п орти-ши б-н эркин югуриш йўли камаяди ва илгариланма ҳаракат б-н боғлиқ тартибсиз ҳаракат сусаяди.
Суюқ ҳолатдаги модда молекуласи ўз атрофидаги молекулалар б-н айланма ва тебранма ҳаракатда доимо тўқна-шишда бўлади; молекула аморф жис-млар, жумладан, суюқликларда молекулаларнинг И. ҳ. — вақтинча мувозанатли ҳолатлари атрофида тартибсиз жойлашган молекулаларнинг тебранма ҳаракатларидан ва бу ҳаракат-лар давомида уларнинг баъзан бир мувозанатли тебраниш ҳолатларидан бошқаларига сакрашларидан иборат. Кучли ёпишқоқ суюқликларда, айниқ-са, аморф жисмларда, жумладан, ши-шаларда бундай сакрашлар ниҳоятда оз бўлади. Суюклик молекулаларининг И. ҳ.даги тартибсиз илгариланма ҳарака-ти шу сакрашлар туфайли содир бўла-ди. Т-ра ортиши б-н И. ҳ.ни ифодалов-чи тебранма ҳаракатлар ва сакраб ўтиш-лар кучаяди.
Қаттиқ жисмда И. ҳ. — ундаги атомларнинг мувозанатли ҳолатлари атрофида кичик тебранишларидан иборат; т-ра ортиши б-н тебранишлар ам-плитудалари катталашади. Кристалла-ниш т-расида кристалл ва суюклик-нинг иссиклик сиғимлари бир-биридан кам фаркланади; бинобарин, улардаги И. ҳ.лар бу т-рада тахм. бир хил хусуси-ятга эга бўлади. Кристалл қаттиқ жисмда И. ҳ.нинг сусайиши туфайли, маъ-лум ўтиш т-раларида, мае, парамаг-нитнинг ферромагнитга ёки антифер-ромагнитга ўтишида тартибсиз айланма ҳаракат тартибли ҳолатга ўтади. Кристалл қаттиқ жисмлар атомларининг И. ҳ., квант статистикага асосан, фонон-лар гази орқали тавсифланади; иссиклик қаттиқ жисмда фононлар ёрдами-да узатилади.
ИССИҚЛИКДАН КЕНГАЙИШ -жисмларни иситганда уларнинг чизикли ўлчови ўзгариши. Турли жисмлар ис-сиқликдан турлича кенгаяди: қаттиқ жисмларда молекула ва атом (ион) лар орасидаги ўзаро таъсир жуда кучли бўла-ди, шунинг учун иссиқликдан қаттиқ жисмлар камроқ, суюқликлар кўпроқ, газлар эса янада кўпроқ кенгаяди.
И. к. ҳажм ва чизикли кенгайиш ко-эффициентлари б-н ифодаланади. Маъ-лум ҳажмдаги жисм бир даража иси-тилганда унинг ҳажми ортиши ҳажм кенгайиш коэффициенти, маълум узунликдаги жисм бир даража иситилганда унинг узунлиги ортиши чизиқли кенгайиш коэффициенти деб аталади. Бу коэффициент т-ра ўзгариши б-н ўзгариб туради. Ҳамма суюкликларнинг ҳажм кенгайиш коэффициенти тахм. бир хил бў-либ, 1,273 га тенг. Баъзи жисмлар (сув, чўян, висмут ва б.) маълум т-рагача

қиздирилганда ҳажми кичиклашади. Mac, 4° да сувнинг ҳажми энг кичик бўлади. Ҳаётда И. к. ҳисобга олинади. Мае, т. й. изларида чок қолдириб ке-тилади, электр симлари салқироқ қилиб тортилади ва б. ИССИҚХОНА — ноқулай иқлим ша-роитида экинларга сунъий муҳит (ҳаро-рат, ёруғлик, намлик ва б.) яратади-ган иншоот. Асосан, мавсумдан таш-қари даврларда маҳсулот етиштириш, иссиқхона ва очиқ дала учун кўчатлар ўстиришга хизмат қилади. И. ойнабанд ёки полимер плёнка, стеклопласт ва ҳ. к. б-н ўралган бўлади. Ёғоч ёки те-мир, пўлат, алюминий каби металл ус-куналардан тикланади. И. ларнинг хил-ма-хил турлари мавжуд. Улар фоидаланиш муддатлари ва давомлилигига қараб — қишки ҳамда баҳорги; вази-фасига кўра — кўчат ўстириладиган ва сабзавот етиштириладиган; сабзавот-ларни ўстириш технологиясига қараб — тупроқли ва гидропон; ички жиҳоз-ларга қараб — сўкчакли ва тупрокли турларга бўлинади. Конструктив ечими жиҳатдан И. лар нур ўтказувчи нишаб томонлари миқдорита қараб, бир, икки ва кўп томонлама нишабли турларга бўлинади. Ўзбекистонда, асосан, помидор, бодринг, резавор экинлар, сабзавот ўсимликлари кўчати, шунингдек, лимон ва манзарали ўсимликлар И. да етиштирилади. Ёзи қисқа бўлган ўрта ва шим. минтақаларда И. да турли сабзавот ва бошқа қ. х. экинлари йил бўйи ўстирилади, ҳосил олинади ва ўсим-ликларнинг янги нав ҳамда дурагайла-ри етиштириш ва бошқа и. т. ишлари олиб борилади. Қишки И. лар йил бўйи фойдаланишга мўлжалланган бўлиб, уларда сабзавотлар баҳорги ис-сиқхона, парниклар, илитилган ёрлар-ла ўстириш учун кўчатлар етиштирилади. У металл ёки темир-бетондан ишланади. Баҳорги И. лар енгил кон-струкциялардан сабзавотлар ерда ўсти-риладиган қилиб қурилади. Биологик иссиқлик ёки қуёш нури б-н иситила-ди. Қуёш нуридан мукаммал фоидаланиш учун бир нишабли И. томи (қияли-ги 33—45°) жан. га, икки ва кўп ни-шабларники эса (29—33°) шарқ ва ғарбга қаратиб қурилади. И. шакли жи-ҳатидан ҳам фонарсимон, ангар, блок-ли, сўкчакли каби бир неча турларга бўлинади. И. ларда ўсимлик тупроқда (геопоника), тупроқсиз (ёки гидропика) муқитда ўстирилиши мумкин. Тупрокли И. ларда сабзавотлар бевосита срда ўстирилиб, тупроқ тагидан, биологик ёки техникавий усулда иситила-ди ёки бутунлай иситилмайди. Ўсим-ликларга механизмлар ёрдамида ишлов бериш ва парваришлаш қулай.
Иссиқхона. Лимона-рийда етиштирилаёт-ган лимонлар (Нукус тумани).
Гидропон И. лар тупроқ ишлатмай сабзавот етишти-ришга мўлжаллан-ган. Улар иссиқхона полига ўрнатилган ёки 70—80 см баланд кўтарилган сув ўтказмас сўкчаклар б-н жиҳозланади. Сўкчаклар ичи нейтрал субстрат (шагал, кум, керамзит ва б), б-н тўлдири-лади. Автомат қурилмалар ёрдамида сўкчакларга озикли эритма юбориб ту-рилади, ушбу эритма ўсимликларнинг қулай озиқланиши ва сув ичишини таъ-минлайди. Бундай И. ларда барча жара-ёнлар автоматлаштирилган.
Устига плёнка ёпилган кичик габа-ритли, енгил йиғма И. лар баҳорда фоидаланиш учун катта аҳамиятга эга. Ҳаво таянчли ёки пуфлама И. лар қури-лишида плёнкаларнинг енгиллик ва эгилувчанлик хоссаларидан тўла фой-даланилади. Кейинги йилларда кўпги-на мамлакатларда, асосан, блокли И. лар қурилди. Замонавий иссиқхона хўжаликлари саноат асосида курилган ва йил бўйи сабзавот етиштириладиган ҳақиқий ф-каларга айланган. ИССИҚХОНА ЭКИНЛАРИ - иссиқ-хоналарда ўстириладиган ўсимликлар. И. э. га, асосан, помидор ва бодринг, қис-ман лимон, гуллар, барра пиёз, редиска, кўкат сабзавотлардан укроп, салат, петрушка, шунингдек, шампиньон замбуруғи, овқатга янгилигида ишла-тиладиган зираворлар, салаЛир ва манзарали ўсимликлар киради. И. э. ни ўсти-риш усуллари: доимий жойга экиш, кўчат қилиб ўтқазиш, етилтириш, ўсишни тезлатиш. И. э. ёруғни кўп та-лаб этади. Салатбоп сачратки ва шампиньон қоронғида ўстирилади. И. э. нинг ҳароратга талабчанлиги ҳар хил. Бодринг, қовун, тарвуз, помидор, бакла-жон, қалампир, пиёз, петрушка, сельдерей юқори ҳарорат (18—28°) да; гул-карам, редиска, салат, кольбари, укроп ва б. мўътадил ҳарорат (12—16°) да ўстирилади. Баҳор-ёз ойларида бодринг, помидор, салат, гулкарам ва б.; куз-қиш ойларида помидор, кўк пиёз, гулкарам, салат, сельдерей, петрушка ва б. етиштирилади. Бодринг тугиши ва меваларнинг ўсиши учун фотосинтетик актив   радиациянинг (ФАР) ми-
нимал ўртача кунлик йиғиндиси 28 ккал/см2 ни, помидор учун эса 38 ккал/ см2 ни ташкил этиши лозим. Ўзбекис-тонда ФАРнинг дек.—янв. ойларидаги йиғиндиси 2620—3390 ккал/см2 ташкил этади. Куз-қиш даврида бодринг етиштириш учун тувакчаларда етишти-рилган кучатлар сент. да иссиқхонага ўтказилади, окт. нинг 2-ярмидаёқ улар-дан ҳосил олинади. Кишки иссикхона-га бодринг уруғи дек. нинг охирида экилади, 40—45 кунлик кўчати эса янв. нинг 2-ярми—фев. нинг бошларида ўтказилади. Баҳорги иссиқхоналарга кўчат мартнинг бошларида ўтқазилади. Куз-қиш даврида помидор етиштириш учун уруғи июлда тувакчаларга экилиб, кучатларни авг. да иссиқхонага ўткази-лади. Қиш-кўклам давридагига эса уруг дек. нинг бошида сепилиб, кўчати фев. нинг бошларида иссиқхонага ўткази-лади. Баҳорги иссиқхоналарга фақат мартнинг бошларида кўчат ўтқазиш мумкин бўлганлиги сабабли, уруғ янв. бошларида экилади. И. э. нинг ҳосили ўсимликларнинг истеъмол қилинади-ган қисмлари (барг, поя, илдизмева, мева, тугунак ва б.) етилишига қараб йиғиштириб олинади.
Ботир Азимов.
ИСТАМИ ХОҚОН, И с т е м и (хитой-ча Ши-де-ми, юн. — Стемвис, визан-тияча — Дизавул ёхуд Силзибул, араб. — Синджибу) (?—576) — Ғарбий турк хоқонлигининг асосчиси ва 1-хоқони (553—76). Бумин хоқоннинг укаси. Ака-си вафоти (553) дан сўнг Турк хоқон-яигинпнт ғарбга қилган ҳарбий юриши-га раҳбарлик қилган. И. х. қўшинининг сони 100 минг киши бўлган. Унинг унвони ябғу-хоқон бўлган. И. х. ғарбни забт этишга жияни Муғон хоқоннинг ябғуси сифатида йўл олган. И. х. қўши-ни қаттиқ қаршиликка учрамаган. 555 й. улар «Ғарбий денгиз» (Орол денги-зи) бўйига етиб борганлар. Фирдавсий-нинг ёзишича, И. х. га тобе бўлган мул-

кларнинг чегараси «Чин» (Хитой)дан Жайхунгача ва Чоч (Тошкент)нинг на-риги томонидаги Гулзариюн (Сирда-рё) гача чўзилган. Шундай қилиб, тур-кийлар бир ярим йил ичида бутун Мар-казий Қозоғистон, Еттисув ва Хораз-мни забт этганлар. Бироқ И.х. юриши кейин қийинлашган. Орол денгизининг шим. да унга хуни (хионитлар), вар (ўғур қавми) ва ўғур (угорлар-венгер-лар аждоди) лар қаттиқ қаршилик кўрсатганлар. Фақат 558 й. бу қабила-лар тор-мор қилинган ва туркийлар Волга бўйларига чиққанлар. И. х. га тобе бўлишдан воз кечган вар ва хуни қа-билаларнинг қолган-қутганлари (20 мингга яқин киши) қочиб, кейинча-лик ягона халқ — аварларта бирлашган. И. х.: «Аварлар турк қиличидан қочиб қутулиш учун осмонга учадиган қуш-лар эмас, улар сувга шўнғиб денгиз пўртаналарида ғойиб бўладиган балиқ-лар эмас, улар ер юзида тентираб юри-шибди. Эфталийларни енгиб олай, аварларга ҳамла қиламан, шунда улар менинг куч-қудратимдан қочиб қутул-майдилар», деган эди. У эфталийларга қарши юришни фақат 561 й. бошлаган, чунки бу даврда Хусрав I Ануширвон Византия императори Юстиниан б-н сулҳ тузиб, эътиборини шарққа қарат-ган эди. И. х. Эрон б-н ҳарбий иттифоқ тузиб, уни Эрон шоҳининг қизига уй-ланиш б-н янада мустаҳкамлайди. Со-сонийларни Балхга берган зарбасидан фойдаланиб, И. х. қўшини 565 й. Ўрта Осиёга, эфталийлар ҳудудига бостириб кирган. Бухоро яқинидаги 8 кун давом этган жангда эфталийлар подшоси Га-тифарнинг қўшини тор-мор қилинган. Ўрта Осиёни тўла забт этиш 571 й. ту-галланган.
Туркийларнинг ашаддий душмани бўлган аварлар Савадан Донга қадар чўзилган даштларни эгаллаганлар ва И. х. жан. га қилаётган юришини тўхтатиб, эътиборини ғарбга қаратишга тўғри келган. 567—571 й. ларда туркийлар бутун Шим. Кавказни эгаллашган, улар баланжар ва хазарларни тобе этиб, Дарбандга кадар етиб борганлар ва ис-теҳкомларни кўздан кечириб даштга қайтганлар. Уларнинг ерлари Боспор яқинида Византия империяси ерлари б-н туташган. 569 й. И. х. Византия эл-чиси Земархга қирғиз элатидан бўлган асира қизни инъом қилган. И. х. Сали тоғларидан Кавказ ва Қримгача ёйил-ган Ғарбий турк хоқонлиги ҳудудида 10 та туркий халқни бирлаштирган ягона иттифоқни барпо этган. И. х. ва-фот этгач, ўғиллари Қорачуринга Еттисув, Турксанфга эса қуйи Волга ва Урал атрофидаги ерлар мерос қолган.
ИСТАНБУЛ
Планда кўрсатилган: I Шарқий т. й- аокэали 2Долмабогча саройи
3 Сулаймония масжиди
4 AS-София ибодатхонаси
Ад.: Барманку-л о в М ., Хрустальная мечта тюрков о квадронации, Алма-ты, 1999; Гумилев Л. Н., Древние тюрки, М„  1967.
Фахриддин Ҳасанов.
ИСТАНБУЛ (юн. Константинополь) — Туркия-даги энг катта ша-ҳар, Истанбул эли-нинг маъмурий маркази. Аҳолиси 7,6 млн. киши (1990-й.лар ўртала-ри). И. Мармарден-гизи ва Босфор бўғозининг цаст-баланд соҳилларида жойлашган. Бўғоз шаҳарни иккига — Осиё (кичикроқ қисми) ва Европа қисмига бўлиб ту-ради. Европа қисми Олтин Шох қўлтиғи соҳилларида жойлашган. 1970—72 й.ларда Босфор бўтозига И. нинг ҳар иккала қисмини бирлаштирадиган кўприк қурилган.
Иклими субтропик ўрта денгиз икди-ми, янв.нинг ўртача т-раси 5,2°, авг. ники 23,6°, ўртача йиллик ёғин 633 мм.
И. га мил. ав. 660 й. да Византии ш. сифатида асос солинган. 330 й. дан Рим императори Константин номи б-н атал-ган. 395 й. гача Рим империяси тарки-бида, 395—1453 й.лар Византия пойтахти. 1453 й. да И. турклар тасарруфига ўтган ва Усмонли турклар салтанати-нинг пойтахтига айлантирилган; ўша вақтдан шаҳар И. деб атала бошлади. Усмонли турклар салтанатининг куч-сизланганидан фойдаланиб, 18-а. охи-ридан Европа давлатлари шаҳарни ва бўғозларнивбосиб олишга ҳаракат қилиб келдилар. Туркиянинг 1-жаҳон урушида ҳарбий қудрати камайгач, И. ни Антанта давлатларининг қуролли кучлари босиб олди. 1923 й. да шаҳар босқинчилардан озод қилинди ва ўша йилнинг окт. да Туркия пойтахти И. дан Анқарата кўчи-рилди.
(мУзейи)! t:20O OOQ
Шаҳар қулай географик ўринда жойлашган. И. — мамлакатнинг муҳим са-ноат, савдо-молия ва маданият маркази. Мамлакат саноатининг 60% и И. да жойлашган. Тўқимачилик, озиқ-овқат, металлсозлик, ёғочсозлик, электротехника, кимё, машинасозлик, цемент, кўн пойабзал, тикувчилик, ҳарбий ва б. саноат корхоналари, миллий ва'чет эл савдо фирмалари, компаниялар, банклар, биржалар бор. Ҳунармандчи-лик (ёғоч, металл, теридан турли бу-юмлар ясалади) ривожланган. Туркия-даги барча савдо операцияларининг ярми И. га тўғри келади. И. — денгиз, куруклик ва ҳаво йўлларининг тугуни. Туркиянинг асосий порти. Бу ердан халқаро кема йўллари ўтган. Т. й. орка-ли Европадаги кўпгина пойтахт шаҳар-лар ва мамлакатнинг ички р-нлари б-н боғланган. Босфор бўғози орқали И. нинг ҳар икки томонига йўловчилар та-шувчи кемалар ва юк паромлари ўтиб туради. Халқаро аэропорт бор.
Шаҳарни, айниқса, унинг қад. кис-мини 500 га яқин масжид, шунинг-дек, ибодатхоналар, саройлар, фавво-ралар ва ўрта асрларда қурилган ҳамда янги даврга оид меъморий иншоотлар (мудофаа деворлари, ипподром, сарой-
Истанбул шаҳ-ри. Олтин Шох қўлтиғига қу-рилган кўприк.

лар, Аё София ибодатхонаси, ўрта аср масжидлари ва 15—16-а. сарой бинола-ри) безаб туради. Шаҳарга туристлар кўп келади. 3 та ун-т, ин-тлар, Бадиий академия, Иқтисодиёт ва савдо акаде-мияси, музейлар, кутубхона, опера ва б. театрлар бор.
ИСТАНБУЛ ЗИРАСИ, (араб, аз-зи-рал-Истанбулия) — қад. узунлик ўлчови; қиймати 67,57 см деб олинган. Мусулмон мамлакатларининг кўпчили-гида қўлланилган.
ИСТАНБУЛ УНИВЕРСИТЕТИ -Туркиядаги қад. ун-тлардан бири. 1453 й. ташкил этилган, 20-а. гача олий мусулмон мактаби бўлган. Туркия Респуб-ликаси эълон қилингач (1923), қайта ташкил этилган (1933; 1946) ва дунё-вий олий ўқув юртига айланган. Фи-лол., қуқуқшунослик, иқтисод, ўрмон-чилик, тиббиёт, доришунослик, кимё ва б. ихтисосликлар бўйича мутахассис-лар тайёрлайди. 30 мингдан ортиқ та-лаба таълим олади.
ИСТАХРИЙ, Абу Исҳоқ ал-Форисий ал-Истахрий (тахм. 850—934) — географ олим, Эроннинг Форс вилояти-да яшаган. Эронзамин, Мовароуннахр, Арабистон я. о., Миср, Испания, Мағ-риб (Шим. Африка) мамлакатларига са-ёҳат қилган.
И. нинг геогр. соҳасидаги илмий ме-роси 930—933 й. ларда араб тилида ёзил-ган «Китоб масолик ва-л-мамолик» («Йўллар ва мамлакатлар китоби; бошқа номи «Китоб ал-ақолим» — «Иқлимлар китоби») асарида ўз акси-ни топган. Мазкур асар Абу Зайд ибн Саҳл Балхийнинг «Сувар ул-ақолим» асари асосида тузилган ва 10-а. ўртаси-да оммалашган. И. асарида рубъи мас-кун (ер юзининг обод чораги) нинг умумий тавсифи ва ўлкалар ҳақида географик маълумотлар (чегаралари,

шаҳар ва қишлоқлари, жоме масжид-лар сони, манзиллар, нахр (канал)лар, карвон йўллари, хўжалиги, элатлари ва ҳ. к.) берилган. Жумладан: Араб диё-ри, Мағриб, Шом, Ироқ, Хузистон, Форс, Кермон, Озарбайжон, Хуросон, Мовароуннахр ва б. қайд этилган. Ўлка-лар тавсифига уларнинг хариталари ҳам чизиб илова қилинган. Мовароуннахр тавсифи ва харитасида Ўрта Осиёнинг сувлари (Орол денгизи, Амударё, Сир-дарё, Зарафшон, каналлар), аҳоли мас-канлари кабилар тўғрисида маълумот бор. И. нинг ушбу асарини 976 й. Ибн Ҳавқал тузатиб, тўлдириб янги асар тузди ва уни «Китоб ал-масолик ва-л-мамолик» деб атади. И. асарининг бир неча форсий таржималари бор, араб-часи Европада илмий нашр қилинган (1870).
ИСТАҲР — қад. Персеполнинт ўрта асрлардаги номи. Шаҳар харобасидан 5 км нарида жойлашган. И. араблар то-монидан 2 марта (643, 649 й.) босиб олинган. Ўрта асрларда И. жоме масжиди атрофи устунлар б-н ўраб олинган бўлиб, Мақдисийнпнг ёзишича, ҳар бир устуннинг тепасида сигир тасвири туширилган; масжид илгари оташпа-растларнинг ибодатхонаси бўлган. И. сосонийлар даврида Форс вилоятининг асосий шаҳрилигича қолган. И. Сомсом ад-давла даври (989—998) да амир Қу-тулмуш томонидан шунчалик талон-тарож этилганки, кейинчалик фақат қишлоқ сифатида тиклана олган холос. 12-а. бошида И. да атиги 100 та эркак қолган (Ибн ал-Балхий). ИСТБОРН — Буюк Британиядаги ша-ҳар. Ла-Манш бўғози соҳилида. Шар-қий Суссекс графлигида. Аҳолиси 85 минг киши (1990-й. лар ўрталари). Иш б-н банд ахрлининг 3/5 қисми маиший хизмат кўрсатиш соҳасида меҳнат қила-ди. Денгиз бўйидаги курорт шаҳар. Иқлими нам ва илиқ. Қиши қисқа, юмшоқ, ёзи салқин; янв. нинг ўртача т-раси 5°, июлники 16°. Йилига ўртача 700 мм ёғин ёғади. Бадиий галерея бор. Туризм ривожланган. Турли конферен-циялар ўтказиладиган жой. ИСТЕРИЯ (юн. hystera — бачадон; юнонлар И. ни бачадоннинг зарарла-ниш оқибати деб билишган) — аса-бий-руҳий касаллик; неврозлар гуруҳи-га киради, руҳият, ҳаракат, сезувчан-лик ва ички аъзолар фаолиятининг функционал бузилишлари б-н ифода-ланади. И. П. Павлов таъбирича, асаби заиф кишилар И. га мойил бўлади. Бош мия пўстлоғидаги тормозланиш ва қўзғалиш жараёнларининг бузилиши ва ишдан чиқиши асаб фаолиятининг турли бузилишларига олиб келади; улар
баъзан истерик реакциялар кўрини-шида кечади. И. белгилари 3 гуру\ симптомлар б-н ифодаланади: ҳара-кат, сенсор (сезги) ва вегетатив бузи-лишлар.
Ҳаракат бузилишлари — ги-перкинезлар (қалтираш, силкиниш, тутқаноқ тутиши, фалажланиш, маъ-лум гуруҳ мускулларининг учиши, се-зувчанликнинг бузилиши) б-н намо-ён бўлади.
Сенсор (сезги) бузилиш-ларга — анестезия, гипо- ва гиперестезия ҳамда истерик алгиялар киради. Истерик анестезиялар — қўлқоп, пайпоқ кўринишида бўлади. И. алгия-ларда бемор танасининг турли жойла-рида оғриқ сезади, баъзи аъзолар фаолиятининг йўқолиши, мае, кўрлик, карлик, соқовлик кузатилади.
Вегетатив бузилишлар — кўпинча юқорида айтиб ўтилган ало-матлар, мае, томокдаги ёки ҳиқилдоқ-даги спазмлар, нафас олишнинг тез-лашиши, ҳаво етишмаслиги б-н бир вақтда бронхиал астмага ўхшаш (псевдоастматик), баъзан юрак ўйнаши ёки юрак атрофида нохуш оғриқлар пайдо бўлиши кузатилиб, бу кўкрак қисиши (стенокардия) ёки миокард инфаркти хуружини эслатади. Беморнинг юзаки фикр юритиши, бўлар-бўлмасга ишо-нувчанлиги, хаёлпарастликка мойил-лиги, кайфиятнинг беқарорлиги (сал-га кулиб, салга йиғлаши), ўзгалар эъти-борини жалб қилишга уриниши, олиф-талиги И. га хос белгилардир. Касаллик узоқ кечганда тегишли даво қилинма-са, беморнинг характери ва хулқи ўзга-риб қолиши — психопатияга олиб ке-лиши мумкин.
Олдини олиш оилада, мактаб-да ва жамоат ташкилотларида тарбия-ни тўғри йўлга қўйиш, шунингдек, нерв системасига ёмон таъсир қилади-ган ҳамма омилларни бартараф этиш, мунтазам меқнат қилиш, спорт б-н шуғулланиш, сайр қилиб туришдан иборат. И. нинг дастлабки аломатлари пайдо бўлиши б-ноқ мутахассис ши-фокорга бориш зарур. Психотерапия, тинчлантирувчи ва тетиклантирувчи воситалар қўлланилади. ИСТЕЪДОД, талант — ниҳоятда зўр қобилият, бирор соҳада юксак даража-даги лаёқат. У идрок, тасаввур, тафак-кур, хотира, кузатувчанлик бениҳоя ўсганлигида, воқеа-ҳодисаларнинг янги қирраларини, уларнинг замири-даги мураккаб алоқадорликни кашф этишда кўринади. Кишининг билим-ларни ўзлаштириши, назарий ва ама-лий масалаларни ҳал этиши, ижоди, ўз билими ва малакаларини турмушга

татбиқ қила билишидан унинг И. ини билиш мумкин. И. ҳақида турли наза-риялар мавжуд. Уларга кўра, И. худо томонидан берилади; ирсият орқали ўтади; тарбия орқали пайдо қилинади; инсондаги табиий, тугма анатомик-физиологик лаёқат муайян фаолиятда шаклланади ва ривожланади.
И. инсоннинг маълум фаолияти ту-рида ўзини намоён этади. Билим, кўникма, малака, тажрибалар И. ри-вожида катта роль ўйнайди. Қобилият ёки лаёқат ўсишига ижтимоий шароит яратилганда, уни тарбиялаб камолга етказилгандагина И. юзага чиқади, И. га шахснинг меҳнатсеварлиги ҳам қўшилган тақцирда янгилик ва кашфи-ёт пайдо бўлади. Даҳо И. нинг юксак намунаси ҳисобланади. Даҳо эгаси ба-тамом янгилик ижод этиб, ўз соҳасида оригинал йўналиш яратади.
Ад.: М ахмудов Т., Талант художника и общество, Т., 1972.
Тилаб Маҳмудов.
ИСТЕЪМОЛ — иқтисодий эҳтиёжлар-ни қондириш жараёнида моддий ва маънавий неъматлардан фойдаланиш, такрор и.ч. жараёнининг охирги бос-қичи. И. турига кўра, ишлаб чиқариш истеъмоли ва ноишлаб чиқариш И. га бўлинади. Ишлаб чиқариш истеъмоли и. ч. жараёнида хом ашё, машина, ёқилғи, ёрдамчи материаллар ва б. ишлаб чиқариш воситаларининг, ҳамда ишчи кучи (жисмоний ва маънавий энергия)нинг сарфланишини билдиради. Шу сабабли и.ч. истеъмол-чи бевосита и. ч. жараёнига киради. Ноишлаб чиқариш истеъмоли и . ч . доирасидан четда юз беради. Бу жараёнда истеъмол буюмларидан фойдаланилади ёки улар тамомила И. этилади. Бундай И. аҳоли И. (ёки шах-сий И.) ва ижтимоий И. (умумий ижтимоий И.)га бўлинади. Шахсий И. жараёнида кишиларнинг озиқ-овқат, кийим-кечак, уй-жой, дам олиш, са-ломатликни саклаш каби бевосита шахсий эҳтиёжлари қондирилади. Умумий ижтимоий И. га бошкариш, фан, му-дофаа ва б.га бўлган эҳтиёжларни қон-дириш киради.
И. нинг асосини моддий неъматлар-ни и.ч. ташкил қилади ва и. ч. нинг асо-сий мақсади И. га хизмат қилишдан иборат. Ўз навбатида И. ҳам и.ч. га таъ-сир кўрсатади. И. ч. б-н И. ўртасидаги боғланиш тақсимот ва айирбошлаш ор-қали амалга ошади. У ёки бу мамлакат-да, у ёки бу тарихий даврларда И. нинг умумий даражаси, аҳоли фаровонлиги-нинг ўсиши ишлаб чикарувчи кучлар-нинг ривожланганлик даражаси б-н бел-гиланади (қ. Истеъмол меьёрлари).
ИСТЕЪМОЛ БОЗОРИ — истеъмол
буюмлари ва хизматлар олди-сотди қилинадиган, алоҳида шахе ёки уй хўжаликлари шахсий истеъмол учун товар ва хизматларни сотиб оладиган бозор. И. б. нинг субъекти (иштирокчи-лари) товар сотувчи фирмалар, якка сотувчилар, аҳоли, давлат ва жамоат идораларидан иборат харидорлар. Унинг объекти эса шу ерда сотилади-ган истеъмол буюмлари ва ижтимоий-маиший хизматлар ҳисобланади. Булар-нинг пулдаги ифодаси И. б. нинг ҳаж-мини ташкил этади. И. б. халқаро, мил-лий, маҳаллий ва ҳудудий И. б. ларга бўлиниб, бошқа бозорлардан кўп сег-ментлилиги б-н фаркланади. Бу сег-ментлардан энг йириклари озиқ-овқ-ат, кийим-кечак, уй-хўжалик товарла-ри, маиший ва ижтимоий хизматлар бозори ҳисобланади. И. б. сегментлари харидорнинг мавқеига қараб ёшлар, болалар, қариялар, эркаклар ва аёл-лар товар бозорига ажралади. Харидорнинг қурбига қараб нуфузли товарлар бозори, ҳаммабоп товарлар бозори ва арзон товарлар бозорларига бўлинади. Ўзбекистондаги И. б. супермаркетлар, магазинлар, салонлар, дўконлар, деҳ-қон бозорлари ва саноат моллари бо-зорлари, пуллик маиший хизмат кор-хоналари, пуллик ижтимоий хизмат ташкилотлари ва муассасалари фаолиятда намоён бўлади. ИСТЕЪМОЛ БЮДЖЕТИ - жорий истеъмолни қондириш учун хонадон ёки айрим шахе томонидан сарфлана-диган пул маблағлари (қ. Оила бюджеты).
ИСТЕЪМОЛ КРЕДИТИ - истеъмол эҳтиёжларини қондириш учун қайта-ришлик шарти б-н ахрлига берилади-ган пул маблағлари ёки товарлардан иборат кредит. Одатда, аҳолининг қим-матбахр товарларни харид этиши учун ажратилади. Узоқ фойдаланадиган товарлар (автомашина, уй, дала ҳовли, яхта ва ҳ. к.) борки, уларни харид этиш учун жорий даромадлар етишмай қола-ди, уларни нархи юқори бўлганидан насияга олиш зарурати пайдо бўлади. И.к. бевосита (бунда товар эгаси уни харидорга ўз номидан насияга сотади ва харидорни ўзининг қарздорига ай-лантиради) ва билвосита (бунда кредитни банк беради, яъни товар ха-қини тўлаб юборади ва харидор товар эгасидан эмас, балки банкдан қарз бўлиб қолади) кредит бериш орқали амалга оширилади. И. к. берилганда харидор учун товар нархи ошади, чунки у келажакда кайтариладиган пул тар-кибида товар накдига сотиладиган нарх-дан ташқари қарз учун фоиз ҳам тўлай-
ди. Ammo товарларни сотиш мушкул-лашганда ва аҳолининг муайян қатла-мини қўллаб-қувватлаш зарур бўлган-да фоизеиз кредит ҳам очилади. Мае, талабаларга ўқиш ҳақини тўлаш учун И. к. очилганда фоиз ундирилмаслиги мумкин. Фирма ўз ишчиси ёки хизмат-чисига товар олиш, ўқиш ёки давола-ниш учун арзон ёки фоизеиз кредит беради. И. к. истеъмолчини замонавий, лекин қимматбаҳо товарлардан баҳра-манд этиш, кишиларда келажакда яхши даромад топишга интилиш ҳосил қилиш (чунки қарзни тулаш қўшимча даромад талаб қилади) ва ички мил-лий бозорни кенгайтириш ҳисобига товарлар сотувини ошириб, капитал обо-ротини тезлаштиради. Кўпчилик хори-жий давлатлар, хусусан, АҚШда аҳолига И. к. бериш кенг ривожланган. Уларда истеъмолчилар кундалик эҳти-ёж учун зарур бўлган озиқ-овқат маҳ-сулотларидан тортиб, ҳатто узоқ фой-даланиладиган маиший техника, шу-нингдек, автомобиллар ва б. ни ҳам насияга олиши мумкин. Маҳсулот ёки товар ҳақи истеъмолчининг келгусида ишлаган ҳақидан ундириб олинади.
И. к. ҳамма ерда эмас, балки тўйин-ган бозор (даромад топиб қарзни тўлаш имкони бор) ерда амал қилади. Ўзбе-кистонда 90-й. ларнинг 2-ярмидан бош-лаб «Ўзуйжойжамғармабанк» давлат-акциядорлик уй-жой жамғарма банки аҳолига квартиралар сотиб олиш учун И. к. ажратади.
Аҳмаджон Ўлмасов.
ИСТЕЪМОЛ МЕЪЁРЛАРИ - аҳоли нинг сиҳат-саломатлигини таъминлаш ва иш қобилиятини саклашда муҳим аҳамиятга эга бўлган озиқ-овқат ва хизматларни истеъмол қилишнинг миқдорий меъёрлари (ўлчами, ҳажми, ва б.). И. м. ахрли истеъмолини энг мақ-бул даражага келтириб, инсон камо-лотини таъминлашга хизмат қилади, миқдоран ўлчаш мумкин бўлган товарлар ва хизматларга нисбатан ишлати-лади. Ҳар бир мамлакатда иқтисодий ҳолат, табиий-иклим шароитларидан келиб чиққан ҳолда и. т. муассасалари томонидан максимум ва минимум И. м. тарзида ишлаб чиқилади. Максимум И.м. энг кўп истеъмол этиш меъёри бўлиб, инсон щахеини ҳар томонлама камолоти учун, энг кўп истеъмол че-гараларини белгилайди. Озиқ-овқат ис-теъмолига нисбатан физиологик меъ-ёрлар қабул қилинган бўлиб, бу инсоннинг қандай меҳнат фаолияти б-н шуғулланиши ва қаерда яшашидан қатьи назар қандай озиқ-овқатлар тур-ларини қандай миқдорда истеъмол эти-шини билдиради. Бу меъёрлар тиббиёт

нуқтаи назаридан қаралиб, инсон ов-қатланишдан бир кечаю-кундузда 3200—3400 килокалорияга тенг энергия олишини ва бунга маълум микдо-рий нисбатдаги маҳсулотлар (мае, оқсил, ёғ, витамин ва углеводлар) ис-теъмоли орқали эришишни кўзда ту-тади. Бунда ҳаддан ташқари кўп ва кам истеъмол қилиш инсон соғлиғига за-рарли эканлиги инобатга олинади. Ис-теъмолнинг қуйи меъёри инсон учун зарур минимал истеъмолдан келиб чи-қади. БМТ нинг Озиқ-овқат ва қиш-лоқ хўжалиги ташкилоти ишлаб чиқ-қан меъёр буйича бу кўрсаткич 2300 килокалорияга тенг. Умуминсоний меъ-ёрлар мамлакатлар, минтақалар ва ҳудудлардаги табиий шароит ва истеъмол кўникмаларини ҳисобга олиб, аҳолини ёшига, иш характерига қараб табақалаштирилади. Бу меъёр мае, Хи-тойда 2150, Ўзбекистонда 2500 калория қилиб белгиланган. И. м. аҳоли ёшига қараб табақалашганда 16 дан катта ёшлилар 1 шартли истеъмолчи бўлса-лар, болалар 0,2, 0,3, 0,5, 0,7, 0,9 ис-темолчи деб қабул қилинади, шунга қараб махсус меъёрлар белгиланади. Ноозиқ-овқат товарларига И. м. белги-ланмайди, чунки уларни табиий ўлча-ми йўқ, уларнинг истеъмоли дид, мода ва даромадга қараб тез ўзгариб туради. Аммо коммунал хизматларига нисба-тан И. м. ни қўллаш мумкин, бунда жон бошига қанча электр энергияси, иссиқ-лик, газ, сув истеъмол этилиши ҳисоб-га олиниб, бу ресурелар истеъмолининг оптимал бўлиши кўзда тутилади. И. м. тоталитар-режали тизимда кенг қўлла-нилиб, табиатан якка истеъмол ни бир қолипга солиш, истеъмолни тенглаш-тиришга қаратилган. Бозор иқтисодиё-тида И. м. мўлжал сифатида бўлиб, бозор талаби қандай чегарада ўзгариши мумкинлигини билдиради.
Аҳмаджон Ўлмасов.
ИСТЕЪМОЛ САВАТИ - муайян вақт (ой, йил) да истеъмол этиладиган маҳ-сулотлар тури ва тўпламининг оила ёки жон бошига ҳисобланган миқдори. Киши ёки оила ойлик (йиллик) ҳисо-бий товарлар (хизматлар) истеъмолининг типик даражаси ва тузилмасини тавсифлайди. Моддий ўлчам ва пул шаклида ҳисобланади. Бундай тўплам амалдаги нархларга кўра И. с. дан келиб чиқиб минимал истеъмол бюджета (тирикчилик минимуми)ни ҳисоб-лаб чиқишга хизмат қилади. И. с. фой-даланиш мақсадига кўра, озиқ-ов-қат маҳсўлотлари (мае, гўшт ва гўшт маҳсулотлари, тухум, сут ва сут маҳсулотлари, ун, гуруч, нон ва ёрма, шакар, ўсимлик мойи, мева-сабзавот
ва б. маҳсулотлар), ноозиқ-овқат товарлари (кийим-кечак, газлама, пойабзал, мебель, уй жиҳозлари, хўжа-лик буюмлари, маданий товарлар ва б.) ва маданий-маиший хизматлар, шу жумладан, пулли ижтимоий хизматлар (маиший техникалар тизи-ми, кир ювдириш, кимёвий тозалаш, томошалар кўриш, пулли даволаниш, пулли ўқиш ва б.) га ажралади.
И. с. га киритиладиган маҳсулотлар аввал микдоран белгиланади, сўнгра пулга чақилиб, қиймати аниқланади. Одатда, минимал И. с, яъни энг зарур истеъмол белгиланади. И. с. миллий ху-сусиятга эга бўлиб, муайян мамлакат-нинг иқтисодий даражаси, истеъмол таркибини инобатга олган ҳолда ишлаб чиқилади. И. era турли микдордаги товарлар ва хизматлар киритилади. И. с. мамлакатнинг иқтисодий қудрати ва ақоли истеъмол хусусиятларига кўра, ҳар бир давлатда ҳар хил бўлиши мумкин (мае, Ўзбекистондаги И. с. қийма-ти 1998 й. дек. да жон бошига 2480 сўм 12 тийинни ташкил этди). Шунинг-дек, И. с. ҳисобий ва реал истеъмол да-ражасини қиёслаш базаси бўлиб, иқти-содий аҳволга баҳо беришга ҳам хизмат қилади.
ИСТЕЪМОЛ ТОВАРЛАРИ - инсон эҳтиёжини қондиришга мўлжалланган истеъмол буюмларининг товар шакли; пулга сотиб олиб, истеъмол этиладиган моддий маҳсулотлар ва ҳар хил хизматлар. И. т. шахеий истеъмолни крн-диради, инвестиция товарларидан инсон тирикчилигини таъминлаши б-н фарқланади, меҳнат ресурсларини қай-тадан ҳосил этилишига шароит ҳозир-лайди. Истеъмол вазифасига кўра, И. т. озиқ-овқат товарлари, ноозиқ-овқат товарлари ва пулли хизматларга бўли-нади. Булар, уз навбатида, кичик гу-руҳларга ажратилади. И. т. ичида ноо-зиқ-овқат товарлари тури куп (улар кимга мўлжаллангани, қайси эҳтиёж-ни қондириши, истеъмол этишга қулайлик яратишга қараб ғоят хилма хил булади ва индивидуал дид ҳамда модани назарда тутади). Хизматлардан иборат И. т. ҳам, щартли равищда, маданий, маиший ва ижтимоий хизматлар каби турларга ажратиш мумкин. ИСТЕЪМОЛ ФОНДИ — муайян вақт (мае, бир йил) да яратилган маҳсулот ва хизматларнинг аҳоли жорий истеъ-молига сарфланадиган қисми; мақсу-лот ва хизматдар вазифасига кура истеъмол буюмлари ва ишлаб чиқариш во-ситалари (ресурелар) дан иборат булади. Биринчи қисм ҳисобидан И. ф. шаклланади. Аммо, унинг пул-қиймат шакли ҳам  бўлиб,  бу истеъмолга
мўлжалланган маҳсулот ва хизматларнинг бозор нархидаги қийматидир. И. ф. ғоят хилма-хил ва тенглаштириб булмайдиган товарлардан иборат булга-нидан, моддий ўлчамларда эмас, балки қиймат шаклида ҳисобланади. И. ф. ҳажми мамлакатнинг и.ч. қудрати ва ялпи миллий маҳсулотнинг тақсимлани-шига боғлиқ (мае, 1996 й. АКД1 маҳ-сулоти 7,4 трлн. доллар, Японияники 5,1 трлн. долларга тенг булди. Аммо, И. ф. АҚШда шу маҳсулотнинг 7,8%, Япо-нияда эса 65% дан иборат булди, чунки бунда инвестиция улуши катта.) И. ф. жон бошига ҳисобланган ҳажми ахрли фаровонлигининг асосий курсат-кичи ҳисобланади. Бу кўрсаткич миллий инвестиция хджмига боғлиқ. Агар мамлакатга хорижий инвестициялар қанча кўп кириб келса, миллий инве-стицияни қисқартириш ҳисобидан И. ф.ни ошириш эҳтимоли шунча катта булади. И. ф., қамров даражасига кура, умуммамлакат даражасидаги И. ф. (давлат бюджети воситасида шаклланади ва ижтимоий фондлар шакли-ни олади), фирма ва хужалик-лар даражасидаги И. ф. (корпо-ратив гуруҳий фондлар шаклида) ва хонадон даражасидаги И.ф. га (индивидуал фондлар шаклида бўлиб, хонадоннинг истеъмол бюджетида на-моён бўлади) ажралади. Оила дарома-ди И.ф. (оила даромадининг эҳтиёжни қондиришга кетган қисми) ва жамға-риш фонди (оила даромадининг жамғ-арма қисми)га булинади. ИСТЕЪМОЛЧИЛАР ЖАМИЯТИ -истеъмолчилар манфаатини ҳимоя қилувчи нодавлат, жамоа уюшмаси, бозорнинг зарур унсурларидан бири. И. ж. истеъмолчи — харидорлар ташаббу-си б-н ташкил этилади. Унинг мақсади истеъмолчиларни товар ва хизматлар бозорида учраб турадиган қаллоблик-дан ҳимоя қилишдир. И. ж. назоратчи-лари савдо-сотикдаги товарлар сифа-тининг сертификатларга мослигини, озиқ-овқат, дори-дармонларнинг истеъмол этиш муҳлати ўтиб кетмаган-лигини, уларнинг экологик тозалиги-ни, инсон саломатлигига зарар келти-риш эҳтимолларини, товарларни (ай-ниқса техникавий) истеъмол этиш хавфеизлигини текширадилар. Бу соҳа-да қонунбузарлик учраса, товар сотув-чиларни суд жавобгарлигига тортади-лар. И.ж. тараққий этган бозор тизими-га хос булиб, уларнинг фаолияти истеъмол самарасини оширади, товарлар ва хизматларнинг сифатли бўлишини таъминлайди. Бу б-н бозор иқтисодиё-тининг ижтимоий йуналтирилган були-шига кўмак беради, маҳсулот сифати-

ни ошириш орқали рақобатга йўл оча-ди. И.ж. мақсад-вазифалари, ташкилий тузилиши ва ишлаш қоидалари белги-ланган Низом асосида, истеъмолчилар-нинг манфаатларини ҳимоя қилувчи қонунлар, қукумат қарорлари ҳамда халқаро стандартларга мувофиқ иш юритади. Ўзбекистонда И.ж. Узбекистан Республикасининг.«Истеъмолчи-ларнинг ҳуқуқларини қимоя қилиш тўғрисида» (1996.26 апр.) қонунига мувофиқ, 1997Й. дан ташкил топа бош-лади. 1999 й. да Узбекистан истеъмол-чиларнинг ҳуқукларини қимоя қилиш жамиятлари федерацияси тузилди. Федерация таркибида 11 вилоят ва Тош-кент ш. истеъмолчилар жамиятлари бирлашмалари бор. Туманларда И.ж. лари, маҳаллаларда, корхона, ташки-лотларда таянч пунктлари иш олиб боради. И.ж. га фуқаролар якка таркиб-да аъзо бўлиб кирадилар. Узбекистан истеъмолчилар ҳуқуқларини ҳимоя қилиш жамиятлари 200 мингдан ор-тиқ аъзога эга (2002). ИСТЕЪФО — 1) офицерлар, генерал-лар, адмираллар, прапоршчик ва мич-манларни ёши ўтганлиги, касаллиги ва ш.к. туфайли ҳарбий хизматдан бўша-тиш (И. га чиқиш); 2) давлат ҳуқуқида — ҳукуматнинг, унинг бошлиғи ёки алоҳида вазирларнинг И. си, яъни ҳуку-матга ишончсизлик билдирилиши ёхуд танбеҳ берилиши, ҳукуматдаги ички ихтилофлар туфайли уларнинг ўз ва-колатларини зиммасидан соқит ^лиши (И. бериш).
ИСТЕҲКОМ — душмандан сақланиш учун лашкаргох. атрофи ёки фронт ли-ниясида барпо қилинган мустаҳкам иншоот. Қадимда ёғоч, тош ва лой (гтах-са, хом ғишт) дан қурилган. Mac, Фарғона водийсининг Далварзинтепа, Чусттепа, Зарғалдоқтепа, Ашқолтепа, Тергачитепа каби жез даврига оид қиш-лоқлари атрофида шундай И. лар бўлган. Ҳоз. замон армияларида ҳам И. ўз ҳар-бий аҳамиятини йўқотгани йўқ. 2-жа-ҳон уруши арафасида Европа давлат-лари «линия» («чизиқ») деб аталувчи кучли И. лар қурдилар (мае, «Зигфрид линияси» (Германия), «Маннергейм линияси» (Финляндия), «Мажино линияси» (Франция). 2-жаҳон урушида Москва, Ленинград, Сталинград ва б. шаҳарлар мудофааси учун қудратли И. лар барпо этилган.
ИСТИМДОД (араб. — ёрдам, кўмак, мадад сўраш) — ўрта асрларда маҳал-лий ҳукмдорларнинг душман ҳужуми хавфи туғилиши б-н олий ҳукмдорга махсус чопар юбориб, қўшимча аскар сўраши. Шунингдек, олий ҳукмдор (хон, подшоҳ)лар бирор мамлакатга
қарши ҳарбий юриш бошлаганда ёки урушда қийин аҳволга тушиб қолганда маҳаллий ҳукмдорлардан ҳам И. сўра-ганлар.
ИСТИОРА (араб. — қарзга олиш), метафора — бадиий тасвир воситаси, кўчим. И. 2 нарса ўртасидаги ўхшаш-ликка асосланади. У ўхшатилган ва ўхшаган унсурлардангина ташкил то-пади. Мае, сарв қомат, оҳу кўз. И.да шер, йўлбарс ва б. кучли, жасоратли ҳайвонларга хос айрим хусусиятлар, оқ, қора сифатларидаги яхшилик, ёмонлик маънолари инсонларнинг айрим хислатларини таъкидлаб кўрсатиш учун кўчирилади (шер юрак, оқ кўн-гил, қора қалб ва ҳ. к.).
И. бадиий асарларда акс этаётган нарса, воқеа, ҳодисаларнинг аниқ, рав-шан гавдаланиб туришида, образлар тавсифларининг ёрқин берилишида, асар жозиба кучининг ошишида ниҳо-ятда муҳим ўрин тутади. И.нинг 2 тури мавжуд: 1) очиқ истиора. Mac, Менинг қўлим етмаган юлдуз, Тушла-римда сени кўргайман (А. Орипов). Бунда севимли ёр — маъшуқа «юлдуз»га ўхшатилган. Ўхшаган тушириб қолди-рилган, ўрнига ўхшатилгани берилган; 2) ёпиқ истиора. Mac, Қолган сўзлар тутқизмади ўз баридан (F. Fy-лом). Бунда «сўзлар» одамга ўхшатил-ган. Ўхшатилган тушириб қолдирилган ва ўхшаган берилган.
Ад.: Қўнғуров P., Ўзбек тилининг тас-вирий воситалари, Т.,  1977.
ИСТИРОҲАТГОҲ — ором олиш, ро-ҳатланиш, маданий ҳордиқ чиқариш жойи (қ. Маданият ва истироҳат боғ-лари).
ИСТИСҚО (араб.) — организм бўш-лиқлари, тўқималари, хусусан, тери ости ёғ қавати (клетчатка)да суюклик (транссудат) тўпланиши. Суюқлик қай-си аъзода йиғилганлигига қараб бош мия, кўкрак, мояк, перикард, қорин ва б. аъзолар И.си фарқ қилинади. Юрак, буйрак касалликлари, ҳомила-дорлик токсикозлари ва б. касалликлар-да кузатилади. Кўз И.си гидрофтальм, бош мия И.си гидроцефалия, плевра И.си гидроторакс, қорин И.си асцит, бачадон найи И.си гидросальпинкс, мояк пардалари И.си гидроцеле, перикард И.си гидроперикард, бўғим И.си гидроартрит деб аталади. Ҳомиладорлар И.си, уруғ тизимчаси И.си, кўз ёши халтачаси И.си ажратилади. Абу Али ибн Сино ноғорасимон И. (ел И.си)ни ҳам ажратади. И.нинг умумий ва маҳаллий хиллари бор. Умумий И. юрак-томир системаси (юрак шишлари, бунда шиш кўпроқ тананинг пастки қисмларида бўлади), буйрак касалликлари, ҳолдан
тойиш ва оқсил етишмовчилиги ҳолат-ларида юзага келади. Маҳаллий И. кўпинча тананинг маълум бир қисми-даги веналар (дарвоза, сон веналари ва б.)нинг қисилиши натижасида пайдо бўлади. И.да организмда моддалар ал-машинувининг барча тури издан чи-қади, бу дистрофия, ҳатто тўқималар-нинг иришига олиб келади.
Да вое и. Асосий касаллик барта-раф қилинади. Суюклик кўп йиғилган-да хирургик даво қўлланилади. ИСТИҚЛОЛ (араб. — озодлик, муста-қиллик, эркин бўлиш) — инсон, мил-лат, давлатнинг эркин ривожлана олиш имкониятини ифодаловчи тушунча. «И.» сўзи «мустақиллик» сўзинингўза-ги ҳисобланади ва унга нисбатан бир-ламчи асос вазифасини ўтайди. Араб тилидан кириб келган бу сўзлар аср-лар давомида қўлланиб, ўзбек халқи тафаккурига сингиб кетган. Мустақил-ликка эришиш И.нинг тўла маънода вокеликка айлангани, яъни бошқаларга тобе бўлмай, ўз эрки б-н яшаш, ўзи-ни-ўзи бошқариш ва ўз тақдирини ўзи белгилаш каби тамойилларнинг тўла амалга ошганини билдиради. И., асо-сан, сиёсий жиҳатдан эркин бўлишни англатади, мустақиллик — барча соҳа-ларда тўла озодликка эришилгани, их-тиёри ўзида эканини ифодалайди.
Узбекистан 1991 й. 31 авг.да ўз мус-тақиллигини эълон қилди ва ривожла-нишнинг ўзига хос йўлидан бориб, ҳуқуқий демократик давлат барпо эт-моқда. Собиқ мустабид тузум даврида муомаладан четлатиб қўйилган «И.» ва «мустақиллик» сўзлари бугунги кунда тилимизда кенг қўлланиб, маънавия-тимиздаги асосий тушунчалардан би-рига айланди.
Ад.: Каримов И., Ўзбекистон: миллий истиқлол, иқтисод, сиёсат, мафкура, 1-ж., Т., 1996.
ИСТИҚЛОЛ МАФКУРАСИ - миллат
ва давлатнинг мустақил ривожланиши-ни таъминлашга қаратилган ғоявий-назарий қарашлар тизими. И. м. истиб-дод мафкураси ва амалиётига қарши, озодликка интилиш зарурати туфайли пайдо бўлади. Унинг асосий вазифаси озод ва эркин тараққиёт йўлидаги оли-жаноб мақсадлар атрофида халқни бир-лаштириш, улкан бунёдкорлик ишла-рига сафарбар этиш, унда ғоявий иммунитет, мустақилликка эришгунча халқнинг орзу, мақсадини ифодалаш, кейин эса мустақилликни мустаҳкам-лаш омили ҳисобланади. Озодлик йўли-даги интилишлар қонга ботирилгани-ни кўрсатувчи мисоллар жаҳон халқ-

лари тарихида кўплаб топилади. И. м. олға сурган ҳаётбахш қарашлар ҳеч қачон изсиз кетмаган, бу қарашлар янги шароит ва вазиятлар вужудга кел-ганда мустақиллик учун курашни тай-ёрлашга хизмат қилган. Мустақиллик-ка эришгандан кейин И. м.нинг маз-муни мустақиллик даври олдида тур-ган янгича вазифаларда ёрқин намоён бўлади. Бу даврда у мустақилликнинг сиёсий, ижтимоий-иқтисодий, ҳуқу-қий ва маънавий асосларини мустаҳ-камлашни ғоявий жиҳатдан таъмин-лашни ўз олдига мақсад қилиб қўяди. Мамлакатимиз халқи онгида «Узбекистан — ягона Ватан» деган тушунчани қарор топтириш И. м.нинг муҳим ва-зифаларидан биридир. И. м. юртимизда истиқомат қилаётган турли халқ ва миллат вакилларида ягона ватан фар-занди эканлиги б-н фахрланиш туйғу-сини тарбиялашда муҳим аҳамият касб этади. Ўзбекистоннинг И. м. истибдод иллатларига барҳам бериш, мустақил-лик, озодлик ва бунёдкорлик каби қад-риятларнинг маъносини чуқур англаб етиш, уни одамларнинг қалби ва он-гига сингдириш, жамият ҳаётида огоҳ-лик, ҳамкорлик, миллий тотувлик му-ҳитини таъминлашни ўзида ифодалай-ди (яна қ. Миллий мафкура).
Ад.: Миллий истиклол ғояси: асосий ту-шунча ва тамойиллар, Т., 2001.
Қиём Назаров, Гулнора Иброҳимова.
ИСТОД (Polygala) — истоддошлар оиласига мансуб кўп йиллик ўтлар тур-куми. Ўзбекистонда кўпинча тоғ ён ба-ғирларида, ўтлокларда ўсади. Сибирь И.и (P. sibirica) ва энсиз баргли И. (Р. tenuifolia) турлари доривор ҳисобла-нади. Бу турлар серпоя, тик усади, бўйи 35 см. Барглари оддий, бандсиз, кетма-кет ўрнашган. Гуллари бир то-монлама шингилга тўпланган. Меваси кўсак. Илдизи таркибида сапонин, ошловчи моддалар бор. Препаратлари балғам кўчирувчи сифатида ишлати-лади.
ИСТОР — қад. оғирлик ўлчов бирли-ги; қиймати 4,5 мисқолга тент. Агар 1 мисқол =4,8 г бўлса, 1И.=21,6 г, агар 1 мисқол =4,25 г бўлса, 1И.= 19,125 г бўлади. Беруний ва Ибн Синонинг асар-ларида 1И.=17 г деб берилган. ИСТ-ТЕХАС НЕФТЬ КОНИ (East Texas) — дунёдаги энг йирик нефть конларидан бири. АҚШнинг Техас штатида жойлашган. Мексика қўлтиғи нефть-газли ҳавзасига мансуб. 1930 й.да очилиб ишга туширилган. Нефтнинг дастлабки саноат захираси 850 млн. т бўлган. Кон Сабин тепалигининг ғар-бий ён бағрида жойлашган. Нефть-газ-
нинг тўпланган майдони 567 км2. Са-марадор қумтошларнинг ўртача калин-лиги 11,4 м, нефтлилик кавати 70 м. Коллекторнинг ўртача ғоваклилиги 25%, ўтказувчанлиги 2,5 Дарсигача. Нефтнинг зичлиги 830 кг/м3, крвуш-қоклиги 0,93 мПа, олтингугуртнинг миқдори 0,32%. Ҳар йили 7 млн. т га яқин нефть казиб олинади, жами 690 млн. т (1984) нефть олинган. Асосий нефть олинадиган жой шим. участка ҳисобланади. АҚШнинг шим. ва шим,-шарқий р-нларига 2000 км узунликда нефть қувурлари ўтказилган. ИСФАЙРАМСОЙ (Исфайрам), Ис-п а й р а м — Қирғизистон ва Ўзбекис-тон Республикаларидаги даре, Сир-дарёнинг чап ирмоғи. Юқори оқимида Тенгизбой деб номланади. Кичик Олай (уз. 33 км), Сурматош (33 км), Тегир-мачсой (26 км), Кўлсой (21 км), Пўмсой (19 км) каби йирик ирмокла-ри ва 60 га яқин майда ирмоклари бор. Уз. 122 км, ҳавзасининг майд. 2220 км2. И. хавзасида умумий майд. 134,6 км2 бўлган 72 та музлик бор. Ўрта ва юқори оқимида жуда кўп майда тоғ кўллари жойлашган. Улардан энг йириги ден-гиз сатҳидан 3892 м баландликда жойлашган Заркўлдир. И., асосан, музлик, қор ва қисман ёмғир, ер ости сувлари-дан тўйинади. Учқўрғон қишлоғи яқинида ўртача йиллик сув сарфи 21,9 м3/сек. И.да тўлинсув даври май—сент. ойларида кузатилади, бу вақтда йиллик оқимининг 55—70% оқиб ўтади. Энг кўп сувли ой —июлда ўртача ой-лик сув сарфи 50,7 м3/сек, энг кам сувли ойлар (фев.—апр.)да ўртача ойлик сув сарфи 10—11 м3/сек бўлади. Дарё Фарғона водийсига йилига 160 минг т оқизиқ келтиради. Сувининг деярли ҳаммаси суғоришга сарфланади, Сир-дарёгача (чапдан) етиб бормайди. Ҳаво т-расининг кескин кўтарилиши оқиба-тида музликлар ва қор қоплами жадал эриб, И. ҳавзасидаги кўлларда сув сат-ҳининг кескин ортиши ва тўғонларни бузиб ўтиши натижасида фалокатли сел тошқинлари ҳам бўлиб туради. Mac, 1966 й. 18 июндаги ана шундай сел ке-лишида сув сарфи 1770 м3/сек. га етган. И. бўйида Ўзбекистоннинг Қувасой ш. Қирғизистоннинг Лангар, Маликсув, Майдон, Учқўрғон ва б. қишлоклари жойлашган.
ИСФАНДИЁР (Авестода Спента йара — «Муқаддас руҳ ёр бўлган шахе») — Эрон мифлари қаҳрамони; Луҳроспнинг набираси. Афросиёбнинг набираси Ар-жаепта. қарши жанглар қилган. «Шоҳ-нома»да Туронга қарши курашган Эрон
қўшини қўмондони. Аржасп Балхга ҳужум қилиб, шоҳ Луҳроспни қатл эт-ган ва 2 қизини асир олиб Руинадиз (Мис қалъа) қалъаси (Пойкенд)га бер-кинган. И. Гуштаспнинт фармонига кўра, Аржасп устига юриш қилган. Қалъага кириш учун И. ҳарбий ҳийла ишлатган: И. ва бир қисм аскари сав-догарлар сандиғига бекиниб қалъага кириб олишган, натижада 2 томондан қилинган ҳужум оқибатида қалъа тас-лим бўлган. Аржасп ва кўплаб турон-ликлар ўлдирилган, қалъа бузиб юбо-рилган. И. Эронга қайтгач, Гуштасп унга Русшамнкнт қўлини боғлаб келтириш-ни буюрган. И. б-н Рустам яккама-якка жангга киришган, унда Рустам И.нинг энг заиф ери бўлган кўзига юлғун да-рахти (И.нинг такдири б-н боғлиқ) новдасидан қилинган заҳарланган ка-мон ўқи отиб уни ўлдирган. ИСФАРА (юқори оқимида Оқсув, ўрта оқимида Каравшан) — Қир-ғизистон, Тожикистон ва Узбекистан республикаларидаги дарё. Туркистон тизмасининг шим. ён бағридаги Оқсув музлигидан бошланади. Кишмишсой б-н қўшилгач, И. номини олади. И.нинг музликлардан бошланадиган 60 га яқин майда ирмоғи бор. Конибодом ш.дан 7—8 км жан.-шаркда Фарғона водий-сининг текислик қисмига чиқади. Уз. 107 км, ҳавзасининг майд. 3240 км2, ўртача бал. 2260 м. И. хавзасида умумий майд. 169,6 км2 бўлган 210 та музлик бор, уларнинг энг катталари Оқсув (майд. 17,4 км2) ва Жилтиқ (майд. 21,4 км2) музликларидир. И., асосан, музлик ва крр сувларидан тўйинади. И. ўртача йиллик сув сарфи Тошқўрғон яқинида 14,5 м3/сек. Энг катта сув сарфи 150 м3/сек. (1973 й. 5 авг.), энг кичик сув сарфи 0,050 м3/сек. (1975 й. 28 март). Тулинсув даври (май—сент.)да йиллик оқимининг 80—85% оқиб ўта-ди. Июль ойида ўртача ойлик сув сарфи 43,6 м3/сек.га етади. Март—апр. ойларида ўртача ойлик сарфи 3,5—4,0 м3/ сек. гача камаяди. И. Фаргона водийсига йилига ўртача 290 минг т лойқа келтиради. И. сувининг ҳаммаси суғориш-га сарф бўлганлиги учун Сирдарёга етиб бормайди. И. бўйида Қирғизистон-нинг Жилтиқ, Таминген овуллари, То-жикистоннинг Исфара ш., Тошқўр-ғон, Сурх, Хонобод, Нефтобод, Работ қишлоқлари жойлашган. ИСФАРА — Тожикистон Республика-сининг Суғд вилоятидаги шаҳар (1952 й.дан). Исфара дарёси бўйида, Туркистон тизмаси ён багрида. Конибодом — Шўроб йўналишидаги т. й. станцияси.

Аҳолиси 35,5 минг кишидан зиёд (1990-й.лар ўрталари). Гидрометаллургия, ёруғлик техникаси жиҳозлари, минерал бўёклар з-длари, мева, гўшт кон-серваси, қурилиш материаллари к-тла-ри, тарих-ўлкашунослик музейи бор. И. 16-а.дан маълум. И. яқинида Абдулла-хон масжид-намозгоқи (16-а.), Қалъаи-Боло ўрта аср қалъасининг қолдиқла-ри, Чорку қишлоғида Ҳазрати Бобо мақбараси (10—12-а.лар) сакланган. 10-
а.  манбаларида фақат Исфара вилояти ҳақида маълумотлар учрайди. 9—10-а.ларда Истахрип шу вилоятдаги кон-лардан кўмир қазиб олинганлиги ва тахм. 180 кг кўмир бир дирҳамлигини ёзган. Бобур даврида эса (16-а.) И. Фар-ғона   водийсидаги    8 та    йирик   ша-ҳарнинг   бири   сифатида   қайд   этил-ган.
ИСФАРА ҚАТЛАМЛАРИ - Жан. Фар ғонанинг Исфара дарёси ҳавзасидаги чўкинди жинслар. Палеоген системаси-нинг эоцен бўлимига мансуб. 1935 й. О. С. Вялов биринчи марта ўрганган. И. қ. яшил рангли гиллардан иборат. И. қ. дастлаб ярус (1958), «қатлам», кейин-чалик (1960) «свита» дейилган, ҳозир горизонт (1999) дейилмокда. И. қ.дан шу қатламга хос денгиз устрицалари (Isocardia eichwaldi Rom. Ostrea plicata Sol.)HHHr тошқотган қолдиқлари то-пилган. Сурхондарё вилояти, Жан. То-жикистон, Тошкент атрофида И. қ. бор, ўртача қалинлиги 20—30 м. Нефть ва газ ҳосил бўлишида И. қ.нинг аҳамия-ти муҳим.
ИСФАРА-БОТКЕНТ ЗИЛЗИЛАСИ -1977 й. 31 янв. маҳаллий вақт б-н соат 14 дан 26 мин. ўтганда бўлган кучли зилзила. Зилзила эпицентри Қиргизи-стоннинг Боткент қишлоғи яқинидаги Буржум тоғида 20 км чуқурликда жой-лашган. Зилзиланинг кучи эпицентрда (MSK—64 ўлчови бўйича) 8 балл, маг-нитудаси (Рихтер бўйича) М—6,4 га етди. И.-Б.з. Исфара, Дахана, Лаккон, Офтобрўй, Қизил-Пилолда 7—8, Сўх, Шўрсувда 6 — 7,   Қўқон, Хўжандда 5—
б,   Тошкент,  Наманган, Андижон, Жиззахда 4, Самарканд, Душанбада 3 балл куч б-н силкинди. Эпицентрал зонадаги барча иморат ва иншоотлар катта зарар кўрди. 180 км2 майдонда ер ёриқлари пайдо бўлди. Гўзан, Буржум тоғ этакларида қулаган тоғ жинслари уюмлари вужудга    келди. Офтобрўй қишлоғида сурилма ва ўпирилишлар бўлиб ариқ ва зовурлар тартибсиз бу-зилди.
ИСФАРАК — жайдари ўрик нави. И.нинг қизил И., оқ И., бодом И., чиройли И. ва б. хиллари бор. Дарахти кучли ўсади, шох-шаббаси сербарг.
Исфарак ўрик нави.
Меваси ўртача 25—30 г, думалоқ, сар-ғиш. Пўсти юпқа, сертук, эти тиғиз, таркибида 14—16% қанд бор, данаги-дан осон ажралади. Данаги учли. Март ойида гуллайди. Ўзидан, шунингдек, Субхони, Арзами, Хурмо навлари б-н яхши чангланади. Кўчати ўтқазил-гач, 3—4-йилда ҳрсилга киради, меваси июлнинг 2-ярмида пишади, мева-лари бир вақтда етилмайди, пишиши (15—20 кунга чўзилади). 30—40 ёшида тупидан 300—400 кг ҳосил олинади. Меваси, асосан, қуритилади, компот, мураббо пиширилади. Фарғона, Андижон, Тошкент вилоятларининг тоғ олди ҳудудларида экилади. ИСФАҲОН — Эроннинг марказий қисмидаги шаҳар, Зояндеруд дарёси бўйидаги хушманзара жойда. Исфахрн остонининг маъмурий маркази. Йили-га 28 мм ёғин ёгади. Аҳолиси 1266 минг киши (1997).
И. қадимий қўлёзмаларда (мае, Птолемей асарларида) Аспадана номи б-н тилга олинган. Сосонийлар даври (3— 7-а.лар)да Марказий Эроннинг иқти-содий ва маданий маркази бўлган. 7-а.да шаҳарни араблар эгаллаган. 8—13-а.ларда И. Яқин ва Ўрта Шарқдаги энг йирик ҳунармандчилик ва савдо мар-казларидан бири бўлган. 1237 й.да И.ни мўғул босқинчилари вайрон қилган, кейинроқ шаҳар қайта тикланган. 1387 й.да уни Амир Темур эгаллаган. Шаҳар 16-а. охири — 17-а. бошларида, Сафа-вийлар давлатининг пойими бўлган даврда айниқса рав-нақтопган. И. 17-а. ўрталарида аҳолиси қарийб 600 минг кишилик катта ша-ҳар эди. 1722 й.да уни афғонлар босиб олиб, талон-тарож қилдилар. 18-а. охи-рида пойтахт И.дан
Исфаҳон шаҳри. Шоҳ масжиди (1612—30).
Теҳронга кўчирилгач, шақар аввалги мавқеини йўқотди.
И. — мамлакатда Теҳрондан кейин 2-ўриндаги муҳим савдо-саноат маркази. Автомобиль ва ҳаво йўллари тугуни. Тўқимачилик (ип ва жун газламалар, трикотаж саноати), ёғочсозлик, озик,-овқат (ёғ, шакар-қанд), цемент, пойаб-зал, кимё корхоналари, ойна з-ди бор. Шаҳар яқинида йирик металлургия з-ди қурилган. И. — гилам тўқиш ва ўр-та аср миниатюрачилигининг қад. маркази.
И.да Эрон меъморчилигининг букж ёдгорликлари сақланиб келмоқда. Жомс масжиди (9—20-а.лар), Чеҳел Дўхтарон (1107) ва Саребон миноралари (12-а. охири), Жаъфар мақбараси (14-а.), Ҳоруне Вилоя мақбараси, Шоҳ масжиди (1612—30), Лутфулло масжиди (1603—18), Али Қопу саройи (15-а.), Чеҳел Сутун саройи (1590), Модари Шоҳ мадрасаси (1706—14), миноралари тебранувчи Жонбе масжиди, бир неча кўприк-бинолар, ун-т бор. ИСФАҲОН, Исфаҳонак - қ. Ўн икки мақом.
ИСФАҲОН МИНИАТЮРА МАКТА-БИ — 16— 17-а.лар чегарасида Исфа-ҳон (Эрон)да сафавий шоҳ Аббос 1 са-ройида шаклланган миниатюра макта-би. Маҳаллий бадиий мактаб хусусият-ларини ўзлаштирган И. м. м. айни вақтда ўз асрининг янги бадиий ғояларини ифодалаган. Янги ифода воситалари ва мазмун (сюжетлар) излаш натижасида анъанавий миниатюрага янги ру\, йўналиш бағишлаган, китоб иллюст-рацияси доирасидан чиқиб, мураққа (альбом)ларда, алоҳида варақларда расмлар ишлана бошлаган. Мусаввир-ни инсоннинг руҳий олами қизиқтира бошлаши манзаралар б-н бойитилган портретлар, чизикларига эътибор қара-тилган расмларни яратишга олиб кел-ган. 17-а.нинг йирик мусаввирларидан Ризо Аббосий («Чўпон», 1634, Санкт-Петербургда) И. м. м. услубини яратув-чиларидан бўлди. У Эрон миниатюра-

«Анор ушлаган йигит» (17-аср).
ларидаги рангдор бўёқлардан воз ке-чиб, янги тасвир воситалари (чизиқ-лар, шакллар)га мурожаат этган, на-тижада расм биринчи ўринга ўтиб, ранг бир оз енгил тус сифатидагина қўлла-нилган. Кейинчалик И. м. м. (Муҳаммад Қосим, Афзал ул-Ҳусайний, Муҳам-мад Юсуф ва б. ижоди)да шакллар йи-рик, ҳаётий лавхалар ва манзара янада реал ифодаланган, кийимлар безаги ва замин тасвирида зарҳалдан кенг фойдаланилган, янги мазмун б-н бой-итилган асарлар яратиш характерли бўлган. 17-а. 70-й.ларидан европа ранг-тасвирининг таъсири кучайган. Муҳам-мад Замон, Али Қулибек Жаббор ва б. асарларида нурсоянинг айрим хусуси-ятлари кузатилади, христиан мифоло-гияси мавзуи кўплаб учрайди. 18-а. бош-ларига келиб И. м. м.да «европалашти-риш»дан иборат йўналиш етакчи ўрин эгаллаган.
Исфаҳон миниатюра мактаби: «Зиёфат».
Низомийнинг «Хамса» асарига
ишлашам (|Мо).
ИСФАҲОНИЙ, Абдулфараж Али ибн ал-Ҳусайн ибн Муҳаммад ал-Қурай-ший ал-Котиб ал-Исфаҳоний (897, Исфаҳон — 967, Бағдод) — араб му-сиқашуноси, шоири ва олими. Рай ви-лояти ҳокимининг котиби, шаҳар қо-зиси, кейинчалик Ҳалиб ш.да аббосий амирлардан Сайфуддавла саройида но-дим бўлиб хизмат қилган. Турли илм соҳалари бўйича 30 га яқин асар муал-лифи, булардан еттитаси бевосита му-сиқага бағишланган. Фалсафага оид «Толибийлар қатли китоби» асари биз-гача сақланиб нашр қилинган. Бундан ташқари, машҳур араб шоир ва адиб-лари Абу Таммом, Бухтурий ва Абу Нувосларнинг асарларини тўплаб, му-каммал девон тузган.
Асарлари ичида энг машҳури 22 жилд-ли «Китоб ул-ағоний» («Қўшиклар китоби») ҳисобланиб, у, асосан, 7 — 8 а.лардаги шеърий ва мусиқий санъатга бағишланган. Асар қад. ва ўрта аср Ту-рон, Эрон халқлари мусиқа мадания-тига тегишли маълумотларга бой. Унда машҳур бастакор, созанда ва хонанда-лар Борбад, Ибн Сурайж, Иброҳим ал-Мавсилий, Исҳоқ ал-Мавсилий, Юнус ал-Котиб, Мансур Залзал, Барсума, суғдлик Аллувайҳ, шоирлар Башшар ибн Бурд, Хураймий, Халиф ибн Аҳмар ва б. ҳақида батафсил маълумот-лар берилган. Бундан ташқари, китоб-да мусиқа назарияси ва амалиётининг бир қанча масалалари (мае, хусраво-ний, тароиқ, достон, савт, турли усул-лар, шеърий ва мусиқий ўлчамлар) ёритилган.
ИСФИЖОБ — ўрта асрдаги Исфижоб ҳокимлигининг марказий шаҳри. Арис дарёси водийси (Қозоғистон)да жой-лашган. Кўпгина тадқиқотчилар уни Чимкентдан 12 км шарқда, Сайрам ст-ясининг ўрнида бўлган деб ҳисоб-лайдилар. Шаҳарнинг қачон вужудга келгани номаълум. Шарқ географлари-нинг маълумотларига қараганда, май-дони Бинкатцш 3 марта кичик бўлиб, И.нинг арки 10-а.даёқ вайрона ҳолат-да бўлган; фақат шаҳристон ва рабод сақланган. Рабод деворининг айланма уз. 1 фарсах (6—7 км)ни ташкил қил-ган. Шахристоннинг 4 дарвозаси: Нуж-кат, Фархон, Шакрон ва Бухоро бўлган. Унда, шунингдек, сарой, қамоқхона, жоме масжиди ва бозорлар жойлашган. 840 й.да И. вилояти сомонийларпян Нуҳ ибн Асад қўл остига ўтган. Вилоятни кўчманчилар ҳужумидан муҳофаза этиш мақсадида Нуҳ ибн Асад И. атро-фини девор б-н ўраттирган. И. Буюк ипак йўли устида бўлиб, бу ерда бўз, қурол, металл, қул савдоси олиб бо-рилган. 1700 га яқин мустаҳкам қўрғон
(работ)и бўлган. 10-а. охирларида қора-хонийларга, 13-а. бошида МуҳаммадХо-размшоҳга, 1219 й.дан мўғулларга бўйсунган; шаҳарнинг янги номи — Сайрам дастлаб шу даврдан (1221 й.) тилга олинади.
Ад.: Бартольд В. В., Туркестан в эпоху монгольского нашествия, Соч., т. I, M., 1963; Бетгер Е. К., Извлечение из книги «Пути и страны Абул Касыма ибн Хаукаля, Труды Ср. Аз. гос. ун-ти, вып. 3, Т., 1957; Иванов П. П., Сайрам. Ист-археол. очерк, «Ал-искан-дария». Сб. в честь А. Э. Шмидта, Т., 1923.
ИСФИЗОР — Сейистонцагп тарихий шаҳар. Салжуқийлар даври (11 —14-а. лар)да вилоят маркази бўлган. Ғурий-лар сулоласининг 4-ҳукмдори Шиҳо-буддин Ғурий (Абулмузаффар Муҳам-мад ибн Сом) (1203—06) жияни Ғиё-суддин Маҳмудни И.га волий этиб тай-инлаган. Бу шаҳар кўпгина машҳур кишилар ватани бўлган. ИСҲОҚ — Қуръонда номи зикр этил-ган пайғамбарлардан бири; Иброҳим (ас)нинг Сора исмли аёлидан туғилган ўғли. Библияда Исаак номи б-н маъ-лум. «Бани Исроил» қавмининг барча пайғамбарлари И. (ас) авлодидандир. Ривоятга кўра, ёши 90 га етган Сора И.га ҳомиладор бўлади ва у туғилгач, «Ясҳак» (арабча «кулади» маъносида) деб ном қўяди. Бундай номланишидан мақсад, ота-онаси шу ёшга етганда фарзанд кўрганини эшитган барча одам таажжубланиб кулиши табиий эди. И. (ас) вояга етгач, Рифқа номли қизга уйланади ва ундан эгизак фарзанд кўра-ди. Улар Ийсу ва Яқуб эдилар. Ривоят қилинишича, И., (ас) 180 й. умр курган, Мадинада дафн этилган. ИСҲОҚ, Исҳоқ турк (8-а.) - Мо-вароуннахрда Аббосийларга қарши халқ қўзғолони (755 й.) раҳбари. Абу Мус-лимиинг жўшқин тарафдори. Гарчи са-водсиз бўлса-да, халқ орасида катта обрўга эга эди. У Абу Муслимнинг эл-чиси сифатида туркийлар хокрни ҳузу-рига бориб келганидан сўнг, «Исҳоқ турк» номи б-н халқ орасида танилган. И. қўзғолони Сунбод ҳаракати б-н бир вақтда бўлган. У ўзини зардуштийлар-дан ҳисобларди. У бошчилик қилган ҳаракат бешафқат бостирилган, бироқ унинг тарафдорлари аббосийларга кар-ши фаол сиёсий куч сифатида узоқ вақт давом этиб келди.
ИСҲОҚ ибн КУНДОЖ, Ибн Кун дожиқ (?—893) — аббосийлар қўши-нидаги туркий амирлардан. Жасорати ва кўрсатган қаҳрамонликлари туфай-ли «Исҳоқ Кундашикан» («Исҳоқ тўн-каёрар») номи б-н шуҳрат қозонган. Халифалар Муътамид Алаллоҳ (870— 892 й.ларда ҳукмронлик қилган) ва

ИСҲОҚ  OTA  МАҚБАРАСИ
Муътазид Биллоҳ (892—902 й.ларда ҳукмронлик қилган) даврида Мосул ва Жазира (Месопотамия) волийси бўл-ган, амир Занж ва тулунийлар сулола-си асосчиси Ибн Тулун б-н биргаликда кўплаб жангу жадалларда қатнашган.
И.и.К. вафот этгач, ривоятларга кўра, Амударё бўйида бўлган Гунбод қалъа-си ёнига дафн этилган. ИСҲОҚ ОТА МАҚБАРАСИ - Қашқа дарё вилояти, Косон туманидаги меъ-морий ёдгорлик (10—11-а.лар). Мақба-ра бир хонали, мурабба тархли (7x7 м), гумбаз томли. Пештоғи девордан 0,5 м бўрттириб ишланган. Сомонийлар мақбарасига ўхшаш ғиштлари безакли қилиб терилган, бурчаклари устунли, гумбаз   ости    бағаллари    муқарнасли.
\
Ис\оқ ота мақбараси.
Тарзлари марказида равоқ ҳосил қили-ниб, панжарасимон шаклда ғиштлар терилган. Жан. томондаги равоққа эшик ўрнатилган. И.о.м. Ўрта Осиёдаги энг қад. ёдгорликлардан бири хисобланади. Кейинги йиллардаги таъмир вақтида пештоқи сувалган.
ИСҲОҚ ШАЙХ МАСЖИДИ - Наман гандаги меъморий ёдгорлик. Исҳоқ Шайх маблағига, унинг раҳбарлигида қурилган (1912—14). Масжид тўғри тўртбурчак тарҳли (24,0x25,6 м), 5 устунли хонақоҳ (18,10x13,60 м), 19 устунли айвон ҳамда жан.да бири гумбаз томли, иккинчиси текис томли кичик хоналардан иборат. Хонақоҳнинг ички деворлари ҳар хил ўлчамдаги бўлаклар-га бўлиниб, улар ораси ўйма ва қирма услубидаги турли ■нақшлар б-н тўл-дирилган. И.Ш.м. 19—20-а.ларга хос Фарғона миллий меъморлик анъанала-рини ўзида акс эттирган ёдгорликлардан.
ИСҲОҚ ҲАСАН ЎҒЛИ, Мул л о Исҳоқ Мулло Ҳасан ўғли («Пўлатхон») — 1875—76 й.ларда Қўқон хонлигида кўтарилган халқ қўзғолони раҳбари (қ. «Пўштхон» қўзғо-лони).
ИСҲОҚОВ Юна Израилович (1909. 30.12 — Тошкент — 1977.6.5) — иқти-содчи олим, Ўзбекистонда хизмат кўр-сатган фан арбоби (1970), иқтисод фан-лари д-ри (1950), проф. (1950). Ўрта Осиё план-иктисод ин-тини тугатган (1932). Шу ин-тда ўқитувчи, 1934—44 й.ларда Тошкент қишлоқ хўжалиги ин-ти сиёсий иқтисод кафедраси мудири, Тошкент молия-иқтисод ин-тида доцент. Ангрен т.н., Ўзбекистон металлургия з-ди, Фарҳод ГЭС қурилишла-рида қатнашди. 1944 й. декабридан то умрининг охиригача Тошкент политехника ин-ти сиёсий иқтисод кафедраси мудири. Илмий ишлари меҳнат унум-дорлиги, сиёсий иқтисод муаммолари-га бағишланган.
ИСҲОҚОВА Малоҳат (1925.15.1, Мар-ғилон) — ўзбек раққосаси, балетмейстер. Ўзбекистон халқ артисти (1974). Янгийўл театрида (1942—49), Муқи-мий театрида (1949—54) якка раққоса. Андижон театрида раққоса ва бош балетмейстер (1954— 80; 1989 й.дан). 1980—84 й.лар Андижон вилоят фи-лармониясининг директори. Уста Олим Комилов, М. Турғунбоева, И. Оқилов, Р. Каримова ва б.дан рақс сирларини ўрганган. Ижодининг шакл-ланишига М. Турғунбоеванинг рақс йўли катта таъсир кўрсатган. Рақслари нафис ва назокатли, шодон ва мар-донаворлиги б-н ажралиб туради. «Та-навор», «Муножот», «Сийнахирож», «Гўзал тонг», «Най навоси», «Гулруҳ», бухороча, тожикча, хоразмча, ҳиндча ва б. рақсларни маҳорат б-н ижро эт-ган. «Азиз ва Санам», «Нурхон», «Ва-тан ишқи», «Нодира», «Равшан ва Зул-хумор» каби спектаклларнинг рақсла-рини саҳналаштирган. Андижон вило-ятида «Қирқ қиз», «Андижон самоси», «Бахт», « Ёшлик» ашула ва рақс ан-самбллари, Андижон ш. 2-маданият уйи қошидаги «Мақомчилар» халқ ан-самблининг ташкилотчиси. ИТ (Cams familiaris) — бўрисимонлар оиласига мансуб уй ҳайвони. Ҳамма мамлакатларда тарқалган. Ёввойи аж-доди бўри. Мезолит даврида (мил. ав. 15— 10 минг йил) хонакилаштирилган. И.ларнинг ҳид билиш, эшитиш ва кўриш органлари, шунингдек, мияси яхши ривожланган. Й.ларда 42 тиш бўлиб, қозиқ тиши ниҳоятда мустаҳ-кам. Урғочиси 7—8 ойда, эркаги 10— 12 ойда жинсий вояга етади, эркак И.
арлон деб аталади, қанжиклари (урғо-чилари) йилига икки марта кукжади. Бўғозлик даври 58—65 кун. 1—2 тадан 12—18 тагача туғади. И.нинг янги ту-ғилган боласи кучук дейилади. Кучук болалар кўр, кар, тишсиз туғилади. Кўзи 10—14 кундан кейин очилади, 5— 8 кундан кейин кулоклари эшита бош-лайди, сут тишлари 20—30 кунда чикали. Онасини 1 — 1,5 ой эмади, сўнгра бошқа овқатларни қам еяверади. И.лар 12—15 й., баъзи зотлари 17 й.гача яшайди. И.ларнинг бўйи 16—18 см дан 100 см гача, вазни 600 г дан 90 кг гача боради. Уй И.лари ёввойилашиши ҳам мумкин. И.ларнинг ёввойи ҳолда яшай-диган ягона тури динго ити, асосан, Ав-стралияда тарқалган (Курил о.ларида ёввойилашган хонаки И.лар учрайди). Жаҳонда И.нинг 400 дан ортиқ зоти маълум. И. 3 та асосий гуруҳга: хизмат И.лари, овчи И.лар, декоратив И.лар-га бўлинади.
Хизмат И.лари қўриқчилик ва мах-сус хизматлар (ҳарбий, қидирув, қоро-вуллик, кж ташиш)ни бажаради. Улар бойлоқ, бўш ёки алоҳида катакларда (хоналарда) боқилади. Уларнинг зотлари кўп. Мае, овчаркалар, доберман-пинчер, боксёр, эрдельер, кора терьер, дог, сенбернар, ньюфаунленд. Бу турдаги И.лар бўйчан, шароитларга бардошли, одам буйрукларига ва ма-шкларга тез ўрганади. Улар жанг май-донларида ярадорларни қидириб топиш ва олиб чиқиш, алоқа ишлари, мина-ларни, наркотик моддаларни топиш каби ноёб ишларни бажаришга қодир. Ўзбекистонда хизмат И.ларидан Шар-қий Европа овчаркалари кенг тарқал-ган. Инсон учун энг яқин ёрдамчи И.лар чўпон И.лари ҳисобланади. Бун-дай итлардан бўрибосар, Кавказ, мўгул, шотланд овчаркалари чорва подалари-ни бўрилардан қўриклаш, поданингта-рқалиб кетишига йўл қўймайдиган «по-дачилик» вазифаларини бажаради. И.лар чекка Шимолда чанага қўшиб, транспорт воситаси сифатида ишлати-лади (10—12 И. қўшилган чанада 400— 500 кг кжни бир суткада 80—100 км масофага етказиши мумкин).
Овчи И.лар гуруҳига мансуб 100 дан ортиқ зот мавжуд, този, лайча, сеттер, пойнтер, лайка, исковуч ва б. Бу-лар ёввойи ҳайвон ва паррандаларни топиб, овчиларга ёрдамлашади. Овчи И.лар б-н спорт мусобақалари ҳам ўтка-зилади. Уйда асраладиган декоратив И.лардан узун жунли бароқ И.лар, жингалак жун бароқ И.лар, балонка, пакана зотли терьер, пудель, шпиц, пекин ва япон итлари, мопелар кенг тарқалган. Улар деярли хўжалик аҳами-

ятига эга эмас ва уларни фақат И. иш-қибозлари урчитади ва боқади.
И.лар гижжа, гельминтозлар, қирма темиратки, қўтир, қутуриш каби юқум-ли касалликлар б-н оғрийди. Бу касал-ликлар И.дан одамларга юқиши ҳам мумкин. Шу сабабли, И.лар хамиша ветеринария назоратида туради, ҳар йили улар профилактика мақсадлари-да қутуришга, кучуклар эса ўлатга қар-ши эмланиши лозим (яна қ. Итчилик, Итсимонлар).
Рашид Ганиев.
ИТ ЙИЛИ — мучал йил ҳисобида ик-кинчи йил номи (қ. Мучал). ИТАЛИИ ТИЛЛАРИ - улик тиллар. Қад. ҳинд-европа тиллари оиласига мансуб. Бу гуруҳга лотин, фалис, оск ва умбр тиллари киради. Бу тилларда гаплашувчи халклар Италиянинг ўрта важан. қисмларида яшаганлар (қ. Ита-ликлар). Рим Италияни босиб олгандан кейин лотин тили томонидан сиқиб чиқарилган. И.т.га оид маълумотлар факат танга, турли идиш ва кабр тош-даги ёзувлардагина сақланиб қолган. Рим империяси қулагач, лотин тили ҳам барҳам топди. Унинг ўрнида роман тиллари пайдо бўлган. ИТАЛИКЛАР — мил. ав. 2-минг йил-ликда Апеннин я.о.га кўчиб келиб ўрнашган ҳинд-европа қабилалари. Эт-ник ва тил жиҳатдан Лаиия ва Жан. Этрурия вилоятларида яшовчи лотин-фалиск кабилалари ва Жан. Италияга-ча бўлган ерларда яшовчи умбр-сабель (ёки оск-умбр) қабилалари (бруттий-лар, кампанияликлар, луканлар, са-бинлар, самнитлар)га бўлинади. И., асосан, чорвачилик, баъзи қабилалар (лотинлар, осклар) деҳқончилик б-н шуғулланган, уларда патриархал тузум сакланган. Узоқ давом этган урушлар натижасида И. римликлар томонидан бўйсундирилган, қардош лотин тили италий тилларини сиқиб чиқарган. И.нинг айримларигина Рим фуқароси ҳуқукларига эга бўлгани, уларнинг ак-
сарияти эса римликлар томонидан асо-ратга солингани сабабли, И. тез-тез қўзғолонлар кўтариб туришган; улар-дан энг йириги — «Иттифоқчилик уру-ши» деб аталмиш қўзғолон (мил. ав. 90— 88-й.лар) натижасида италик зодагон-ларнинг сиёсий талаблари (Рим фуқа-ролиги ҳуқуқига эга бўлиш) қондирилган. Шу даврдан бошлаб Рим ва И. фуқаролари ўртасидаги фарқ йўқолган.
ИТАЛИЯ (Italia), Италия Республика-си (Repubblika Italiana) — Европа жан. да, Ўрта денгиз ҳавзасида жойлашган давлат. Апеннин я.о., Сицилия, Сардиния ва б. кичик оролларни ўз ичига олган. Майд. 301,2 минг км2. Аҳолиси 57,679 млн. киши (2001). Маъмурий жихатдан 20 вилоят (regione)ra бўли-нади. Пойтахти — Рим ш.
Давлат тузуми. И. — республика. Амалдаги конституцияси 1947 й. 22 дек. да қабул қилинган ва 1948 й. 1 янв.дан кучга кирган. Давлат бошлиги — президент (1999 й. майдан К. А. Чампи). У парламент иккала палатасининг қўшма мажлисида вилоятлар вакиллари иш-тирокида 7 й. муддатга сайланади. Қо-нун чиқарувчи орган депутатлар пала-таси ва сенатдан иборат парламент. Ижрочи хркимиятни Вазирлар Кенга-ши амалга оширади. Президент Вазирлар Кенгаши раиси ва унинг таклифи-га биноан вазирларни тайинлайди.
Табиати. Мамлакатнинг қирғоқ чи-зиғи (7,5 минг км) Апеннин я.о.нинг жан.да пасти-баланд бўлса, бошқа қис-мида деярли текис. Ҳудудининг 4/5 кис-ми тоғ ва қирлардан иборат. И.нинг шим.да Альп тоғлари жойлашган: Ғар-бий Альп тоғлари (Монблан чўққиси, 4807 м — И.нинг энг баланд нуқтаси)-нинг ён багирлари тик. Шарқий Альп тоғлари (энг баланд нуқтаси — Ортлес тоғи, 3899 м) аста-секин пасая бориб, шарқда Карст платосига туташиб кет-ган. Альп тоғлари жан.да жойлашган Падан текислиги шарқда Адриатика
денгизига томон пасайиб боради. По дарёсининг водийси ботқоқли пастте-кислик. Аленнин я.о. бўйлаб 1200 км масофада Апеннин тоғлари жойлашган. Бир неча сўнган ва сўнмаган вулкан-лар (Амиата — 1734 м, Везувий — 1277 м) бор. И. оролларининг рельефи, асосан, тоғлик, оролларда Этна (3340 м), Стромболи, Вулькано вулканлари бор. И.нинг ўрта ва жан. қисмларида тез-тез кучли зилзила бўлиб туради.
И.да тошкўмир, битумли сланец, нефть, газ, қўрғошин, pyx, темир ру-далари, боксит, олтингугурт ва ош тузи конлари бор. И. симоб рудаси захираси бўйича дунёда етакчи ўринда. Тоскана-да мармар қазиб олинади. Маъданли ва иссиқ (т-раси  100—200°) булок, кўп.
Иклими Ўрта денгизга хос субтропик, Падан текислигида мўътадилроқ. Альп тоглари шим.дан келадиган со-вуқ шамолни тўсиб туради. Ёзи иссиқ ва қуруқ. Июлнинг ўртача т-раси тоғ этаклари ва текисликларда 20—28°, баъзан иссиқ шамол эсганда 40—45° га кўтарилади. Янв.нинг ўртача т-раси Альп тоғлари этаклари ва Падан текислигида 0°, Апеннин я.о. ва оролларда 1 — 12°. Шарқий Альп ва Шим. Апеннин тоглари И.нинг энг серёғин (йилига 3000 мм) жойларидир. Мамлакат ич-карисида йилига 600—800 мм, Сицилия ва Сардиния о.ларида 500 мм ёғин ёғади. Альп тоғларининг И. ҳудудидаги қисмида 800 дан ортик, музлик бор.
Энг йирик дарёси — По ва унинг ирмоқларида кема қатнайди. Дарёлар И.нинг шим. қисмида кўпроқ. Дарёла-ри ёмғир, қор ва музликлардан сув олади. Улардан суғориш ва гидроэнергия олишда фойдаланилади. Йирик кўллари: Гарда, Комо, Лаго-Мажоре, Больсена ва б. Уларда кема қатнайди, соҳилларида курорт кўп.
Альп тоғларининг 1800 м баландлик-кача бўлган қўнғир-ўрмон тупроқли ён бағрида кенг баргли ва игна баргли
Итлар: 1. Ўрта Осиё ов-чаркаси; 2. Немис ов-чаркаси; 3. Сенбернар; 4. Пойнтер; 5. Доберман-пинчер; 6. Шот-ланд овчаркаси (колли); 7. Този; 8. Пудель.

ўрмонлар, ундан юқоридаги тоғ-ўтлоқи тупроқларда бутазорлар, субальп ва альп ўтлоклари бор. Апеннин я.о., Сицилия ва Сардиния о.ларида (тупроғи жигарранг) 500—600 м баландликда доим яшил тош дуб ва пўкак дублари, пиния, ҳалаб қарағайлари, буталар усади. 1500 м баландликкача жигарранг ва қўнғир тоғ тупроқли ерларда дуб, қора қайин ва каштан ўрмонлари, 2000 м дан баландда игна баргли, кенг баргли ўрмонлар, тоғ тепаларида субальп ўт-локлари бор.
И.да ёввойи ҳайвонлар, асосан, тоғ-ларда учрайди. Альп ва Апеннин тоғ-ларида серна, ёввойи мушук, тоғ ва ўрмон сувсари, сассиқкўзан, қўнғир айиқ, қуён, тийин яшайди. Қушлар-нинг 400 га яқин тури, судралувчилар бор. Овланадиган балиқ тури кўп. И.да ноёб ўсимлик, ҳайвон ва геологик объектларни сақлаш учун қўриқхона-лар ташкил этилган. Миллий боғлари: Стельвио, Гран-Парадизо, Абруццо, Калабрия, Чирчео ва б. — жами майд. 200 минг га.
Аҳолисининг 98% дан кўпроғи ита-льянлар; қолган қисми ретороманлар, тироллар, французлар, словен ва хор-ватлар, шунингдек, албанлар, каталон-лар ва б. Расмий тили — итальян тили. Асосий дин — католик дини. Аҳолининг 67% шаҳарларда яшайди. Йирик шаҳар-лари: Рим, Милан, Неаполь, Турин, Генуя, Палермо.
Тарихи. И. ҳудудида палеолит даври-да одамлар яшаган. Апулиянинг Кастро ш. яқинидаги Романелли горидан, Лигуриянинг Гримальди қишлоғи яқинидаги Барма-Гранде ғоридан, Эмилиянинг Савиньяно манзилгоқи-дан топилган археология ёдгорликла-ри шундан далолат беради. Шим. И.да жез даврита мансуб археология мада-нияти, ўрта И.да унга турдош бўлган маданиятлар нишоналари жуда кўп. Темир давршха И. ҳудудида пайдо бўлган бир қанча маданиятлар кўпгина археология ёдгорликларини қолдирган. Улар орасида вилланлар маданияти етакчи бўлган. Мил. ав. 2—1-минг йил-ликларда қоз. И. ҳудудида лигурлар, эт-русклар яшаган, аста-секин италиклар
(шу жумладан, лотинлар) кўчиб ке-либ жойлаша бошлаган. Италиклар гу-ру\ига мансуб бўлган сабинлар б-н бирга лотинлар Римга асос солганлар (мил. ав. 754—53-й.лар). Мил. ав. 5—3-а.ларда И. ҳудуди қад. Ашнинг асосий қисми бўлган. Мил. 5-а.гача, яъни И. Рим давлати таркибига кирган даврга-ча бўлган И.нинг шундан кейинги тарихи ва унинг қудудида қулдорлик ту-зуми шаклланганлиги ҳақида Қад. Рим мақоласига қаранг.
Мил. 3-а.да, асосан, И. ҳудудидан иборат бўлган Рим империясида қул-дорлик тузуми инқирозга учраган. Қул-дорлик жамияти замирида феодализм унсурлари вужудга кела бошлади: йирик ер эгалиги б-н бирга майда хўжа-ликнинг мавжудлиги, натурал хўжалик хукмронлиги Рим империяси даврида бутунлай бархам топмаган ер эгалари-нинг сиёсий ҳокимияти ошиб борган эди. 4—5-а.да И.га бостириб кирган гер-ман қабилалари ва б. варвар қабилалар Рим империясига сезиларли зарба бер-дилар. 5-а. бошларида И.га кириб кел-ган вестготлар 413 й.да Римни ишғол қилдилар. 455 й.да Рим вандаллар то-монидан тор-мор қилинди. Мил. 5-а.да герман, вестгот, вандал ва б. кабила-ларнинг ҳужуми, қуллар ҳамда колон-ларнинг қўзғолонлари натижасида Ғар-бий Рим империяси емирилгач, 476 й. Одоакр бошчилигида қироллик ҳоки-мияти ўрнатилди. 488 й.да Теодорих бошчилигида остготлар қироллиги бу-нёд этилди. 554 й. И.ни Византия, бо-сиб олди ва Византия императори Юстиниан I 554 й. Прагматик санкция чиқарди, бу қужжат Рим империяси-нинг ижтимоий-иқтисодий муносабат-ларини қайта тиклашга қаратилган эди. 568 й.да Шим. И.га лангобардлар ке-лишди. Лангобардларнинг истилоси қулдорлик тартибига узил-кесил зарба берди. Улар қулдорларнинг аксари қис-мини қириб ташладилар ва ҳайдаб юбордилар. Улардан мусодара қилин-ган ерлар истилочи заминдорлар ўрта-сида тақсимланди. Эркин деҳқон вақ-тинча асосий ишлаб чиқарувчи кучга айланди. Аммо Римдаги йирик ер эга-лигининг бир қисми (қуллар ва колон-лар б-н бирга) барибир сақланиб қол-ган эди. Рим хусусий мулкчилиги таъ-сирида лангобардлар жамоасининг пар-чаланиши кучайди, карам деҳқонлар синфи ва заминдорлар синфининг шаклланиш жараёни тезлашди. Илк феодал давлати вужудга келди. И.нинг бир қисми Византия ҳукмронлиги ос-тида қола берди. 751 й.да лангобардлар Равенна экзархатини босиб олди, сўнгра франклар уни лангобардлардан
Италия байроги.
тортиб олишди. 556 й.да франклар қироли Пипин Пакана Равенна экзар-хати, Рим дукати ва Пентаполисни папага совға қилгач, папаларнинг те-ократик давлати (Папа вилояти) тар-киб тогщи. 773—74 й.ларда И.ни франклар қироли Буюк Карл босиб олди. И.нинг франкларга тобе бўлиши унда заминдорлик муносабатларининг ри-вожланишини тезлаштирди. 781 й.да И. қироллиги ташкил топди. Буюк Карл-нинг ўғли Пипин унинг қироли бўлди. Франклар истилосидан сўнг И.да мулк-дорлик муносабатлари тез ривожлана бошлади. 887 й. Буюк Карл сулоласи-дан бўлган Карл III ағдарилгач, йирик зодагонлар ўртасида И. тахти учун кураш авж олди. 9-а.да И.га жан.дан араблар, шим.дан венгерлар ҳужум қилди. 10-а.нинг 2-ярмидан 12-а. бош-ларигача И.нинг кўп қисми герман императори Оттон I таъсирида бўлди. 10—11-а.ларда И.нинг Милан, Венеция, Генуя, Пиза ва б. шахарлари епис-коп-сеньорлар исканжасидан қутулиб, мустақил шаҳарларга айланди. 11 — 12-а.ларда И. шаҳарларида хунармандлар ва савдогарлар корпорациялари—цех-лар вужудга келди. Коммуналар ғалаба қозонгач, ҳокимият сеньордан консул-лар ҳайъати қўлига ўтди, шаҳар зода-гонларининг, бой савдогарларнинг намояндалари шу ҳайъат таркибига кирарди. Ҳунармандлар б-н майда савдогарлар ҳокимиятга йўлатилмас эди. Халқ йиғинининг аҳамияти унчалик катта эмас эди. Сиёсий ва иқтисодий ҳуқуқларнинг коммунага ўтиши замин-дорларнинг қудратини путурдан кет-казди ва И. иқтисодиётининг ривожла-ниши ҳ.амда атрофдаги майда шаҳар ва қишлоқлар ҳудудида бўйсундириш йўли б-н шаҳар-давлатларнинг ташкил топиши учун тур^ки бўлди, бу шаҳар-давлатларда ўша давр учун ғоят илғор бўлган янги давлат шакли — республика тузуми ўрнатилди. Шаҳар-комму-налар товар-пул муносабатлари ривож-ланган қудратли марказларга айланди; салиб юришлари эса бу ерда порт ша-ҳарлар (Венеция, Генуя, Пиза, Анкона) равнақ топишига, уларни Европа б-н Шарқ ўртасидаги асосий савдо во-ситачиларига айлантирди. Шим. ва Ўрта И.даги шаҳарларнинг иқтисодий устун-

лиги И.нинг шу қисмида 11 —12-а.ларда йирик заминдорларнинг ерларни деҳ-қонлар, рицарлар, савдогарлар ва баъ-зан шаҳарларнинг юқори табақасига ижарага беришига олиб келди. 12—13-а.ларда И. шаҳарларининг қўллаб-қув-ватлаши б-н қишлоқ коммуналари ву-жудга кела бошлади, улар ўзини ўзи бошқариш ҳуқуқи берилишини талаб қилдилар. Қишлоқ коммуналари заминдорлар ҳукмронлигидан озод бўлишла-ри б-ноқ қўшни шаҳарларга қарам бўла бордилар. 12—13-а.да Павия, Милан ва б. шахарларда ҳунарманд, савдогар ва майда рицарлар йирик зодагонларга қарши курашдилар. Шу даврдаги ша-ҳарлар ақолиси И.га бостириб кирган герман заминдорларига қарши қаҳра-монларча курашди. 1158 й.да император чиқарган Ронкаль қарорига бино-ан И. коммуналари сиёсий мустақил-ликдан маҳрум бўлди. Герман заминдорларига қарши кураш даврида И. шаҳарларида гвельфлар ва гибеллин-ларнинг сиёсий партиялари вужудга келди. 1162 й.да герман босқинчилари-га қаршилик кўрсатишнинг асосий маркази бўлган Милан вайрон қилин-ди. 1167 й.да Шим. И. шаҳарлари бир-лашиб, «Муқаддас Рим империяси» императорларига зарба бериш учун Ломбардия лигасини туздилар. Герман заминдорларига қарши кураш итальян халқининг миллий ўзлигини англаш унсурлари пайдо бўлишига кўмаклаш-ди. 1183 й. Констанца сулҳига биноан И. шаҳарлари императордан ҳақиқий мустақилликни яна тиклаб олдилар.
11-а.да Жан. И. ва Сицилияни нор-маннлар босиб олган эди, бу ерларда заминдорлик муносабатлари Шим. ва Урта И.дагидан сустроқ ривожланди. 13-а.да ҳам ярим деҳқонларнинг катта қатлами бор эди. Сицилия қироли ва «Муқаддас Рим империяси» императо-ри Фридрих II Штауфен Сицилияни марказлашган бюрократик монархия-га айлантирди, ўз хукмронлигини бу-тун И.га ёйишга беҳуда уринди. 13-а. 60-й.ларда Жан. И. ўзига Анжуй сулоласи-ни бўйсундириб олди. 1282 й.даги халқ қўзғолони туфайли Сицилия киролли-ги парчаланди. 13-а. охири — 14-а. бош-ларида Сицилияни, 15-а. ўрталарида Жан. И.ни ҳам Арагон сулоласи қўлга киритиб олди. Шу тариқа И. жан. ис-панлар хукмронлиги остига ўтди.
13-а.да И. шаҳарларининг илк ривож-ланиши туфайли Шим. ва Ўрта И.даги илғор шақар-давлатларда дастлабки товар-пул муносабатлари нишоналари вужудга келди: банк иши ривожланди,
денгиз орти савдоси, мовут тўқиш рав-нақ топди (Флоренция, Венеция, Генуя, Пиза, Болонья). Банк ва савдо сармоясидан саноатни ривожлантириш учун фойдаланилди. Ҳунармандчилик-нинг кенгайиши шаҳар-давлатларнинг ўзига қарашли ҳудудларда деҳқонлар-нинг серваж (крепостной қарамлик) дан озод қилишига имкон берди. Деҳ-қонларнинг кўпчилиги шаҳарларга кўчиб, устахоналардаги ёлланма иш-чилар сафини тўлдирди. Шим. ва Ўрта И. шаҳарларида савдогар-ҳунармандлар б-н заминдорлар ўртасида шиддатли кураш натижасида заминдорлар сиёсий ҳуқуқларидан маҳрум бўлдилар.
Шим. ва Ўрта И. шаҳар ва қишлокла-рида и. ч. кучларининг жадал ривожла-ниши туфайли 14—16-а.ларда дунёда биринчи марта илк товар-пул муносабатлари пайдо бўлиши ва ривожлани-шига олиб келди. 14-а. Шим. ва Ўрта И.нинг айрим йирик шаҳарларида ёлланма ишчилар неча ўн минглаб ки-шига етди, асосан мовут тўқимачили-гида мануфактура пайдо бўлди. 14—15-а.ларда халқ қўзғолонлари кучайиб бо-ришидан чўчиган «семиз» пополанлар шахарларда республика идора усулини тирания б-н алмаштирдилар. 15-а.да Флоренция, Милан, Болонья, Феррара, Урбино ва б. жойларда тирания му-стаҳкам қарор топди. 16-а. 2-ярмида И.да реакция кучайиши, мулкдорлик муносабатларининг инқирози ва савдо-саноат муносабатларининг кенг ил-диз отиши И.да маърифатпарвар-лик оқимини кел-тириб чиқарди. Сав-до-саноатнинг ри-вожланиши ва маъ-рифатпарварлик харакати И. тарихи-да янги давр — чет эл ҳукмронлигига қарши кураш бош-ланишига сабаб бўлди. 1789 — 94 й.ларда Францияда бўлиб ўтган инқи-лоб И.даги инқи-лобчилар фаолия-тини кучайтирди. Франциядаги каби И.да ҳам якобинчи-лар ҳаракати пайдо бўлди. 1796—97 й.лардаги Наполеон юришидан сўнг
И. Республикаси (1797) тузилди. 1799 й. А. В. Суворов армияси француз арми-ясини И.дан суриб чикарди. Лекин 1800 й. Наполеон армияси И.га яна бостириб кирди. Пьемонт, Лигурия, Тоскана, Папа вилоятлари Францияга қўшиб олинди, Цизальпин (1802 й.дан И.) Республикаси И. қироллигига айланти-рилди (Наполеоннинг ўзи император эди). Шундай қилиб, бутун И. (Сардиния ва Сицилия о.ларидан ташкари) Франция қўл остида бирлаштирилди. 1814 й.дан И.да Франция ҳукмронли-гига карши курашувчи ташкилотлар тузила бошлади. Наполеон империяси емирилгач, Вена конгресси (1814—15) мамлакатнинг Австрияга карамлиги ва кўплаб қиролликларга бўлинганлиги-ни расмийлаштирди. 19-а. 40-й.ларидан Ломбардия, сўнгра Пьемонтда саноат инкилоби бошланди.
1848—49 й.ларда инқилоб содир бўлди. Франция, Австрия ҳамда И. за-миндорлари тил бириктириб, инқи-лобни бостирди, олдинги тартиблар-ни тиклади. 1860 й. май ойида Ж. Гарибальди уюштирган ҳарбий юриш И.ни бирлаштиришда му\им роль ўйнади. Австрия зулмидан озод қилинган ер-лар Пьемонтга бирлаштирилди, 1861 й.дан Пьемонт бирлашган И. қиролли-ги деб юритилди. Бирлашган қироллик-ка қўшилмаган Рим б-н Венеция крл-lan   )iii. Дпсгрия-И la.nisi vpyniii (1X66)

дан кейингина Венеция австрияликлар ҳукмронлигидан озод қилинди. 1870 й.га келиб И. бирлаштириб бўлинди ва у босқинчилик йўлини тута бошлади. И. Германия ва Австрия-Венгрия б-н бирга Учлар иттифоқини тузди (1882). И. қўшинлари 1889—90 й.ларда Сомали ва Эритреяни босиб олди, лекин Эфиопияда қақшатқич зарбагадуч кел-ди. 1911 — 12 й.лардаги И.-Туркия уру-ши натижасида И. Ливияни босиб олди. 1916 й. 27 авг.да И. Германияга қарши уруш эълон қилди. Уруш мамлакат иқтисодиётига катта зарар келтирди. Урушнинг оғир оқибатлари ва иқтисо-дий танглик И.да ғалаёнлар бошлани-шига олиб келди. Айниқса, Турин иш-чиларининг қўзғолони жуда кучли бўлди. Инқилобий кучларнинг тарқоқ-лигидан фойдаланган аксилинқилобчи унсурлар ҳокимият тепасига 1922 й. 31 дек.да Б. Муссолинини келтириб қўйди. Муссолини ҳукумати демокра-тик кучларга қарши кураш бошлади. 1929—33 й.лардаги жаҳон иқтисодий бўҳрони И. иқтисодиётини мушкул аҳволга солиб қўйди. Шунга қарамай, Муссолини ҳукумати мамлакатни ҳар-
Турин шаҳри. Валенти-но қалъаси.
бийлаштираверди ва янги урушга ҳозирлик кўра бошлади. 1935 й. 3 окт.да И. уруш эълон қил-масдан Эфиопияга ҳужум бошлаб, 1936 й.нинг май ойида уни ва 1939 й.да Албанияни босиб олди. И. Мил-латлар Иттифоқи-дан чиқиб, «Антикоминтерн пакти»га қўшилди (1937) ва гитлерчилар Германиясининг асосий иттифокчисига айланди. 1940 й. окт.да И. Грецияга, 1941 й. апр.да Югослави-яга ҳужум қилди. 1941 й. 22 июнда И. собиқ СССРга уруш эълон қилди, шар-қий фронтга итальян экспедицион корпуси (1942 й.дан армия)ни юборди. Лекин 1943 й. И. қўшинлари собиқ Совет армияси томонидан тор-мор қилин-ди. Сицилияга Англия-Америка қў-шинлари бостириб кирди. Бу вокеалар Муссолини сиёсатининг инқирозга уч-рашига ва ҳукуматнинг маршал П. Бадольо кўлига ўтишига сабаб бўлди (1943 й. 25 июль). Бадольо Англия-Америка қўмондонлиги б-н яраш (сўзсиз таслим бўлиш) шартномасига яширин-ча имзо чекди. Бундан хабардор бўлган Германия И.нинг катта қисмини босиб олиб, Муссолини бошлиқ қўғир-чоқҳукумат тузди. 1943 й. кузидан итальян халқи озодлик учун кураш бошлади. Ниҳоят, 1944 й. апр.да барча антифашист партияларнинг вакилларидан иборат янги ҳукумат (Бадольо бошлиқ) тузилди. Умумхалқ қуролли кўзғолони натижасида 1945 й. апр.да мамлакат фа-шистлардан озод бўлди. 1946 й. 2 июнда республика эълон қилинди.
И.—1945 й.дан БМТ аъзо-си. 1992 й. 10 янв.да ЎзР суве-ренитетини тан олди ва ўша йил 24 мартда дипломатия муносабати ўрнатди. Миллий байрами — 2 июнь — Республика эълон қилинган кун (1946); 1977 й.дан 2000 й.га-ча июннинг биринчи якшан-басида нишонланган.
Трир шаҳри деворларининг ши-молий дарвозаси (қурилиш 180 й.да бошланган, аммо ниҳрясига етмаган).
Асосий сиёсий партиялари ва касаба уюшмалари. «Олға, Италия» партияси,
1993  й. сиёсий уюшма сифатида тузил-ган, 1996 й. партияга айлантирилган; И. либерал партияси,  1848 й.да асос солинган, 1944 й.да кайта тикланган,
1994  й. мартида ўзини ўзи тугатган ва ўша йил июлда қайта ташкил этилган; И. Халқ партияси, тугатилган Христи-ан-демократик партия негизида 1994 й. 18 янв.да расмий равишда тузилган; Коммунисток қайта қуриш партияси, 1991 й. ташкил этилган; И. республи-качилар партияси, 1832 й.дан фаолият кўрсатади;  И.  социал-демократик партияси, Социалисток партия парча-ланиши натижасида 1947 й.да тузилган,    1966 й.да   Социалисток   партия б-н қўшилган, 1969 й.дан яна муста-кил партия; И. социалистлари, И. со-циалистик партиясининг бўлиниши натижасида 1994 й. тузилган; И. социалисток партияси, 1892 й.да И. меҳнат-кашлар партияси номи б-н тузилган. И. умумий меҳнат конфедерацияси, 1906 й.да тузилган; И. мехнаткашлари касаба уюшмалари конфедерацияси,  1948 й.да ташкил этилган, Халқаро эркин касаба уюшмалари конфедерацияси аъзоси. И. меҳнат иттифоқи, 1950 й.да тузилган.
Хўжалиги. И. — юксак ривожланган индустриал-аграр мамлакат. Дунёда энг ривожланган 10 давлатнинг бири. Ялпи ички маҳсулотда саноатнинг улуши 31,6%, қ.х. улуши 2,9%, хизмат кўрса-тиш соқаси 65,5% (1997). И.да 12 млн.дан зиёд аҳоли хизмат кўрсатиш соҳасида, 6,5 млн. киши саноатда, 1,5 млн. киши қ.х.да банд.
Саноатидаогирсаноатустун. Жум-ладан, машинасозлик, металлургия, автомобилсозлик, тўқимачилик, электроэнергетика, нефтни кайта ишлаш, нефть кимёси ривожланган. Саноат маҳсулотининг анчагина қисми экспорт қилинади. И.да хом ашё ва энергетика захиралари кам, борлари хам нотекис жойлашган. Нефть ва газ (асо-сан, Падан текислиги, По дарёси этак-лари, Адриатика денгизи соҳилига яқин жойлар ва Сицилия о.да), қўрғо-шин, рух (асосан, Сардиния о.да), те-мир рудалари (Аостада ва Сардиния о.да), боксит, киноварь (симоб руда-си), пирит (Тоскана вилоятида), ол-тингугурт, туз (Сицилия о.да), қўнғир кумир, бинокорлик материаллари ва б. қазиб олинади. Иссиклик электр ст-ялари электр энергетиканинг асосини ташкил этади. Атом электр ст-ялари ва геотермал ст-ялар қурилган. Йилига ўртача 222 млрд. кВт-соат электр энер-гияси ҳосил қилинади.  Металлургия

саноати, асосан, четдан келтирилган хом ашё асосида ишлайди. Қора метал-лургиянинг энг йирик корхоналари Генуя, Неаполь атрофида, шунингдек, Пьомбино ва Тарантода; рангли металлургия корхоналари Венеция, Больца-но, Мори, Милан ш.лари ва Сардиния о.да жойлашган. Нефтни қайта ишлаш корхоналари (четдан келтирилган хом ашё асосида), асосан, денгиз соҳилидаги жойлар (Генуя, Неаполь, Венеция, Специя, Аугуста)да ва нефть маҳсулотлари энг кўп ишлатиладиган шаҳарлар (Милан ва б.)да. Саноатнинг етакчи соҳаси бўлган машинасозлик тармоклари: автомобилсозлик (Турин), кемасозлик (Генуя, Ливорно, Неаполь, Венеция, Триест), станоксозлик (Милан, Брешна, Турин), приборсоз-лик (Ивреа), электротехника (Милан, Варесе, Бергамо, Турин, Генуя) ва электрон (Милан атрофи) саноати ри-вожланган. Нефть кимёси, пластмасса, маъданли ўғит, сунъий тола, фармацевтика ва резина маҳсулотлари, синтетик каучук и.ч. юқори даражага етган. Ломбардия ва Пьемонт — анъанавий тўқимачилик марказлари. Озиқ-овқат саноатининг асосий тармоклари — ун, макарон, пишлоқ, қанд-шакар, кон-серва, зайтун ёғи, узум виноси (йили-га 70 млн. гектолитр) и.ч.дир. Енгил саноат, хусусан, пойабзал и.ч. ривож топган. Ҳунармандчиликка айниқса катта эътибор берилади.
Қишлоқ хўжал и ги нинг етакчи тармоклари — деҳқончилик (58%) ва чорвачилик (42%). Унумдор ерларнинг 34,3% (19,6 млн. гектар) ҳайдалиб, экин экилади, 11% боғ, токзор ва зай-тунзор, 19,2% майсазор ва яйлов. Асосий дон экинлари — буғдой, макка-жўхори, сули, арпа, шоли. Қанд лав-лаги, узум, зайтун, цитрус мевалар ва сабзавот ҳам етиштирилади. Вино и.ч. ҳажми жиҳатидан И. дунёда етакчи ўринлардан бирида туради. И. йилига 6 млн. тоннага яқин турли хил ҳўл мева беради, унинг салкам 60% мамлакат шим.даги ихтисослашган фермер хўжа-ликларида етиштирилади. Жан. вилоят-ларда бодом, ёнғоқ, фундукзорлар кўп. Узум ҳосили йилига 10 млн. тонна (унинг 90% кайта ишланиб, вино қили-нади), цитрус мевалар хрсили йилига 3,3 млн. тонна, помидор ҳосили 5,5 млн. тонна. Чорвачилиқца қорамол (8,8 млн. бош), чўчқа (9,6 млн. бош) ва қўй (12,2 млн. бош) боқилади. Мамлакат шим.да сут ва гўшт чорвачилиги устун. Балиқ-чилик яхши ривожланган.
Транспорти. Йўловчиларнинг 90% дан кўпроғи, юкларнинг 80% дан ортиғи автомобиль транспортида таши-
Италия табиатининг кўриниши, узоқда Альп тоғлари.
лади. Автомобиль йўллари уз. —304 минг км, т.й. уз. — 19,6 минг км. Четга юбориладиган ва четдан олинадиган юкларнинг аксари-яти денгиз транспорти орқали таши-лади (экспорт кж-ларининг 60—65%, импорт юклари-нинг 80-90%). Асосий денгиз портла-ри: Генуя, Триест, Венеция, Неаполь.
И. — халқаро сайёхликнинг энг катта марказларидан бири (йилига 50 млн.дан кўпроқ сайёҳ келиб кетади).
Ташқи савдоси. И. иқтисодиёти кўп жиҳатдан ташқи савдога боғлиқ. И. четга саноат машина-ускуналари, транспорт воситалари, ёзув ва ҳисоб машиналари, кимё ва қ.х. маҳсулотла-ри, кийим-кечак ва пойабзал, нефть маҳсулотлари ва б. чиқаради. Четдан нефть, кумир, темир рудаси, қора ва рангли металлар, пахта, шунингдек, машиналар, ёғоч, қоғоз, озиқ-овқат келтиради. Савдо-сотикдаги асосий мижозлари: Европа иқтисодий ҳамжа-мияти мамлакатлари, АҚШ, Россия. Пул бирлиги — лира.
Тиббий хизмати. И.да давлат даволаш муассасаларидан ташқари хусусий ши-фокорлик ҳам кенг тарқалган. Шифо-корлар ун-тларнинг 27 тиббиёт ф-тида тайёрланади. Курортлар, айниқса, маъданли сув ва лой-балчикдар воситаси-да даволовчи санаторий кўп. Энг маш-ҳурлари: Монтекатини-Терме, Фьюжи, Сальсомажоре, Кастелламмаре-ди-Ста-бия, Абано-Терме, Капри.
Маорифи, маданий-маърифий ва ил-мий муассасалари. И.даги замонавий халқ таълими тизими 19-а.нинг 2-яр-мидан таркиб топа бошлаган. 1859 й.да 6—9 ёшдаги болаларнинг мажбурий таълими тўғрисида қонун (Казати қону-ни) қабул қилинган эди. И.да 6—14 ёшдаги болалар учун мажбурий 8 й.лик таълим жорий этилган. Давлат мактаб-лари б-н бирга, асосан, диний ташки-лотлар таъминотидаги хусусий мактаб-лар ҳам мавжуд. Халқ таълими тизими-га қуйидагилар киради: 3—5 ёшли болалар учун мажбурий бўлмаган мактабгача тарбия муассасалари, маж-
бурий мактаблар (6— 11 ёшли болалар учун 5 й.лик бошланғич ва 3 й.лик қуйи ўрта мактаб), мажбурий мактаб неги-зида ўрта умумий таълим ва ҳунар таълими берадиган тўлиқўрта умумий таълим мактаб-лицейлари (5 й. таълим берадиган мазкур ўқув юртини битирган-лар ун-тга кириш ҳуқуқини олади), ўрта пед. ўқув юртлари (бошланғич мактаб муаллимларини тайёрловчи 4 й.лик ўқитувчилар ин-тлари ва мактабгача тарбия муассасалари тарбиячиларини тайёрловчи 3 й.лик пед. мактаблари), ҳунар ўқув юртлари (малакали ишчи-ларни тайёрловчи 3 й.лик ҳунар ин-тлари, ўрта техника маълумотли ходим-ларни тайёрловчи техника ин-тлари), ўрта бадиий ва мусиқа ўқув юртлари, олий ўқув юртлари (ун-т ва олий мактаблар). И.да 27 та ун-т, 50 дан ортиқ давлат ва хусусий олий мактаблари ҳамда хусусий ун-тлар бор. Йирик ун-тлари: Болонья ун-ти, Рим ун-ти, Неаполь ун-ти, Милан, Бари, Генуя ва б. шаҳарлардаги ун-тлар. И.да 150 йирик кутубхона, жумладан, Римда 31, Ми-ланда 19, Неаполда 19, Флоренцияда 9, Туринда 6 кутубхона бор. 170 дан ортиқ музей ва раем галереялари мавжуд. Энг машҳурлари: Римдаги Мил-лий музей, Жулиа музейи ва вилласи, Боргезе музейи ва галереяси, антик санъат галереяси, замонавий санъат миллий галереяси, Флоренциядаги Миллий музей, археология музейи, раем галереяси (жумладан, Уффици галереяси), Мессина, Неаполь, Палермо, Перужа, Венециядаги музейлар.
Тадқиқотлар миллий кенгаши (1923) атом энергияси масалаларидан ташқа-ри барча фан соҳаларини бошқаради-ган ва унга раҳбарлик қиладиган асо-

сий давлат ташкилотидир. Унга и.т. институт ва тадқиқот марказлари, лаб. лар бўйсунади. Кенгаш И.нинг халқа-ро илмий алоқаларини амалга ошира-ди. Атом энергияси Миллий комитети атом энергияси соҳасидаги тадқиқот ишларини бошқаради. И.да бир неча академия, жумладан, Деи Линнеи миллий академияси, Миландаги табиий фанлар ва адабиёт академияси (1803), Палермо, Турин, Рим ва б. шаҳарлар-да Тиббиёт ФАлари бор. Ун-тлар қоши-да илмий муассасалар ишлайди. Ядро физикаси миллий ин-ти мамлакатда шу соҳада олиб бориладиган барча тадқи-қот ишларини бирлаштиради. 20 дан зиёд ин-тда қ.х. фанлари соҳасида тад-қиқот олиб борилади. Соғлиқни саклаш вазирлиги биол., кимё, фармакология, гигиена ва б. соҳалардаги ишларни на-зорат қилиб туради. И.да айрим халка-ро тадқиқот марказлари — Неаполда Генетика ва биофизика ин-ти, Триест-да Назарий физика маркази, Удинеда Механика маркази, Испрада Ядро тад-қиқотлари маркази мавжуд.
Матбуоти, радиоэшиттириши ва те-лекўрсатуви. И.да бир канча газ. ва жур. лар нашр этилади. Энг йириклари: «Мессажеро» («Хабарчи», кундалик газ., 1878 й.дан), «Коррьере делла сера» («Кечки хабарнома», кундалик газ., 1876 й.дан), «Стампа» («Матбуот», кундалик газ., 1868 й.дан), «Дискуссио-не» («Баҳс», ҳафталик жур., 1953 й. дан), «Мондо операйо» («Ишчи дунё-си», ҳафтада 2 марта чиқадиган жур., 1948 й.дан), «Панорама» (ҳафталик жур., 1962 й.дан), «Унита» («Бирлик», кундалик газ., 1924 й.дан), «Репуббли-ка» («Республика», кундалик газ., 1976 й.дан). И.да 1924 й.дан радиоэшитти-риш, 1954 й.дан телекўрсатувлар олиб борилади. И. радиоэшиттириш ва теле-кўрсатувлар хизмати — РАИ-ТВ 1924 й.да ташкил этилган. Аженция Национале Стампа Ассочата (АНСА) ахборот агентлиги 1945 й.дан, Аженция Жорналистика Италиа (АЖИ) ахборот агентлиги 1950 й.дан бери ишлайди.
Адабиётининг илк намуналари ўрта асрларда лотин тилида яратилган (асо-
сан, линий қасидалар, афсоналар, во-қеий қиссалар тўқилган). Итальян ада-биётида антик юнон ва рим адабиёти анъаналари ва шарқ маданиятининг таъсири кучли бўлган. 12—13-а.ларда халқ тилида диний ва дунёвий адабиёт намуналари («Новеллино», «Етти до-нишманд китоби» ва б.) яратилди. 13-а.да ташкил топган «Ёқимли янги ус-луб» фалсафий шеърият мактаби намояндалари (Г. Гвиницелли, Г. Кавальканти, Чино да Пистоя, Д. Фрес-кобальди) чин муҳаббатни куйладилар. И. адабиётининг буюк вакили Данте ижоди шу мактаб таъсирида шакллан-ди ва ривож топди. Унинг ижоди итальян адабиёти ва адабий тилини ри-вожлантиришга катта ҳисса қўшди. И.да гуманистик дунёкараш ва янги адабиёт эрта вужудга келди. Ф. Петрарка, Ж. Боккаччо, Л. Ариосто ва б. адиблар истибдодни, диний жаҳолатни фош эт-дилар. У рта асрларда И.да комедия жан-ри ривожланди. Бу жанрда Б. Биббие-на, Н. Макиавелли, П. Аретино ажой-иб асарлар яратишди.
16-а. бошларида миллий адабий тил шаклланди, адабиётда гуманистик дунёқараш ҳукмронлик қилди, янги адабий жанрлар пайдо бўлди. Аммо 16-а. 2-ярмида мамлакатда рўй берган уму-мий таназзул таъсирида реакция кучай-ди. Микеланжело Буонарроти, Ж. Бруно, Т. Тассо ва б. адиблар гуманизм анъаналарини давом эттирдилар. 17-а.да формалистик оқимлар, барокко услу-би қарор топди. 18-а.да «ниқоблар ко-медияси»нингҳимоячиси К. Гоцци янги асарлари б-н майдонга чикди. К. Голь-дони миллий реалистик комедия жан-ри назариясини ва ўнлаб ажойиб ко-медияларни яратди.
18-а. охири ва 19-а. бошларида И. ада-биётида инқилобий классицизм оқими устунлик қилди. В. Альфьери жанговар трагедиялар («Брут I», «Брут II», «Саул» ва ҳ.к.) яратди. Наполеон юриш-лари даврида ватанпарварлик руҳида-ги адабиёт юзага келди (У. Фосколо-нинг роман, трагедиялари). А. Мандзо-ни романлари («Озодлик тантанаси», «Бешинчи май» ва б.)да меҳнаткаш халқ вакилларининг мардонавор кура-ши, шоир Ж. Леопарди асарлари («Ита-лияга», «Ахлоқий лавҳалар» каби тўп-ламлар)да И. халқининг мусибатли қаёти тасвирланди. 19-а. 30-й.ларидан адабиёт миллий озодлик кураши гояла-рининг тарғиботчиси бўлиб хизмат қилди. Будаврда, айниқса, тарихий роман, романтик драма, шеърият кенг ривож топди.
И. миллий мустақилликка эришган-дан сўнг ҳам адабиётда миллий озод-
лик учун кураш анъаналари давом этди (Р. Жованьолининг «Спартак» романи ва б.). Веризм (И. натурализми) оқи-мининг намояндалари — Ж. Кадуччи, Ж. Верга, М. Серао, Г. Деледда, Л. Пи-ранделло ва б. ўз асарларида меҳнат-каш халқ ҳаётини ҳаққоний акс эттирдилар. 19-а. охирларида И. адабиётида тушкунлик руҳидаги неоромантизм, футуризм оқимлари пайдо бўлди. 1-жа-ҳон урушидан кейин мамлакатда фа-шистлар диктатураси ўрнатилгач, де-мократик адабиёт ва матбуот тақиқла-ниб, факат «соф санъат» руҳидаги асарлар нашр этилди. 30-й.лар охиридан И. демократик адабиёти яна ривожлана бошлади. 2-жаҳон уруши йилларида Қаршилик кўрсатиш ҳаракати миллий маданият ва адабиёт ривожига мадад берди.
Урушдан кейинги йилларда И. адабиётида бир қатор ёш шоир ва адиблар (И. Кальвино, М. Вентури, Ж. Вас-сани, Д. Pea ва б.) пайдо бўлди. Неореализм етакчи оқимга айланди. 60—90 й.ларда реалистик адабиёт янги боск,-ичда ривожланди. Унинг йирик вакил-лари — В. Пратолини, А. Моравиа, И. Кальвино, Л. Шаши, М. Вентури, Л. Малебра, С. Квазимодо, Э. Монтале, Д. Фо ва б. И. адабиёти ривожига сал-мокли ҳисса қўшдилар. К. Гольдони («Икки бойга бир малай»), К. Гоцци («Бахтли гадо»), Р. Жованьоли («Спартак»), Ш. Перро («Қизил қалпоқча»), Ж. Родари («Салом болалар»), Данте, Ж. Боккаччо ва б.нинг асарлари узбек тилига таржима қилинган.
Меъморлиги. Этрусклар ва Қад. Рим меъморлик ансамбллари ва уй-жой бинолари И.нинг энг кад. меъморий обидаларидир (қ. Рим). Илк ўрта аср-лардан Римдаги базилика (Санта-Мария Мажоре, 5-а., Санта Анесса, 7-а.,) ва маркази гумбазли черковлар (Сан-Стефано Ротондо, 5-а.), шунинг-дек, Равенна ёдгорликлари мажмуаси ва б. ёдгорликлар сакланган. 11 —13-а.ларда роман услубида барпо қилин-ган бинолар вужудга келди (Миландаги Сант-Амброжо базиликаси, 11-а., Ареццодаги Санта-Мария делла Пьо-ве черкови, 12-а. ва б.). Айрим иншо-отларда Византия меъморлигининг таъсири сезилади (Венециядаги авлиё Марк собори, 11-а., Палермодаги собор). 11 —12-а.ларда Пизадаги собор майдони мажмуаси кад. меъморлик анъаналари услубида барпо этилган. Ша-ҳарларнинг тез суръатлар б-н ривож-ланиши маҳобатли диний-маъмурий бинолар б-н бир қаторда шаҳар девор-лари, дарвоза, минора, турар жой бинолари, ратушалар қуришни ҳам тақозо

этди. 13—14-а.ларда готика ривож топ-ди (Милан, Орвьето, Флоренция со-борлари). Катта шаҳарлар вужудга кела бошлагач, қурилишнинг янги тамо-йиллари пайдо бўлди (жамоат ва мада-ният биноларига алоҳида аҳамият б-н қарала бошлади). Б. Микеланжело, Д. Браманте, Ж. Виньола ва б. атокли меъморлар Рим ва Венецияда маҳрбат-ли бинолар барпо қилдилар. Барокко меъморлари (16-а.) кўп шаҳарларда ба-давлат хонадонлар учун улкан ансамбл-лар, шахсий қўрғонларни хиёбонли, колоннадали ва фавворали қилиб қур-дилар. Биноларнинг ҳашамига, салоба-тига алоҳида аҳамият берилди (Л. Бер-нини, Ф. Борромини). Римдаги авлиё Пётр собори б-н Навон майдони (16— 17-а.лар) гўзал меъморий ансамбллар-дан ҳисобланади. 18-а.дан классицизм ривож топиб, бу услуб Милан ва Неаполь ш.ларидаги ансамбль ва театр би-ноларида из крлдирди. 20-а.да модернизм (Туриндаги кўргазма зали), неоклассицизм (Римдаги спорт маркази), 60-й.лардан эса органик меъморлик та-мойиллари шаклланди. Замонавий маъ-мурий иншоот ва бинолар қуришда сатҳнинг кенглиги ва қулайлигига, ян-гича ечимларга алоҳида аҳамият берилди (Римдаги Термини вокзали, спорт саройи, Падуядаги И. банки би-носи).
Тасвирий санъати. И. ҳудудидаги энг қад. ёдгорликлар палеолит ва неолит даврларига мансуб (Апулиядаги коя расмлари, Лигурия ва Эмилиядаги аёл-лар ҳайкалчалари). Жез даврида (мил. ав. 2-минг йилликнинг 2-ярми) бади-ий сопол буюмлар ясалди. Мил. ав. 8— 2-а.лардан этрусклар ёдгорликлари маълум. Мил. ав. 8—6-а.лардан И. Кдц. Юнон, мил. ав. 5-а.дан мил. 5-а.гача Кдд. Рим маданияти ва санъатини шакллан-тириш марказларидан бирига айланди. Ўрта асрларда диний афсоналар асо-сидаги асарлар пайдо бўлди. Венеция ва Сицилияда Византия санъатига яқин мозаика расмлари яратилди. 12-а. охи-ридан бошлаб диний дастгоҳ рассом-лиги ва диний рухдаги манзарали ҳай-калтарошлик тарқалди. 13—14-а.ларда Флоренция, Пиза, Сиена ва б. шаҳар-лар санъатида реалистик тамойиллар ривож топа бошлади. 15-а.дан Уйғониш даври реалистик санъати тараққий этди. Рассомлар табиатга, инсонга кўпроқ мурожаат қила бошладилар: Рассом ва ҳайкалтарошлар анатомия ва оптика-ни илмий асосда ўрганиб, ажойиб санъат намуналарини яратдилар (Леонардо да Винчи, Микеланжело, Рафаэль, Жоржоне, Тициан ва б.). 15—16-а.ларда мойбўёқ рассомлиги, гравюра,
Пиза шаҳри. Ўнг то-монда «Қулаётган минора».
амалий безак (мебель, керамика, зар-гарлик), театр де-корацияси санъати юксак поғонага кў-тарилди. 16-а. охири ва 18-а.да серҳашам ва дабдабали барокко услуби (ҳайкал-тарош Л. Бернини, рассомлардан Пьетро да Кортона, Л. Жордано) қарор топди. 16-а. охирларида пайдо бўлган академизм (ака-ука Кар-раччи) ва маньеризм (ҳайкалтарош Б. Челлини ва рассомлар Ф. Пармижани-но,.А. Бронзино) санъати ҳукмронлик қилди. 18-а. Венеция рассомлигида (Ж. Б. Тьеполо, А. Каналетто, Ф. Гварди) ҳаётий кузатишлар кучлилиги б-н кўзга ташланадиган мазмундор асарлар яратилди. 18-а. 2-ярмида классицизм (А. Ка-нова) ва романтизм (Ф. Айес, Д. Мо-релли) вужудга келди, кейинчалик маиший жанр ва манзара рассомлиги ривожланди. Ҳайкалтарош В. Вела, рассомлардан Ж. Фаттори, Т. Синьорини, С. Лега, Ж. Сегантини ва б. меҳнаткаш халқ ҳаёти, озодлик учун кураш мав-зуларида ижод қилдилар. 2-жаҳон уру-шидан кейин сюрреализм, абстракт санъат авж олиб кетди. Лекин дидсиз-лик ва формализмнинг бу ашаддий на-муналарига қарши курашда реалистик санъат намояндаларининг ижоди ка-мол топди. Ҳайкалтарошлардан Ф. Мес-сини, Ж. Манцу, рассом Р. Гуттузо, Г. Мукки, К. Леви, К. Мелони ва улар-нинг издошлари итальян халқининг реал ҳис-туйғуларини, меҳнатини, ҳаётини ифодаловчи асарлар яратдилар.
Мусиқаси. И. — машҳур ашулачилар, опера, замонавий нота ёзуви ва фортепиано ватани. Увертюра, симфония, кантата ва б. мусика жанрлари И.да яра-тилган. Баркарола, гондольера, фротол-ла, виланелла каби қўшиқ турлари, гальярда, сицилиана, тарантелла рақс-лари фольклор асосида пайдо бўлган. Халқ мусиқасининг бой манбалари чер-ков ва И. профессионал мусиқасига замин бўлган. Уйғониш даврида дунё-вий мусиқа ривожланди. 14-а.да Аре Нова мактаби, 15—16-а.ларда мусика академиялари юзага келди. 16—17-а.ларда вокал-чолғу мусиқанинг оратория, кантата сингари янги турлари пайдо бўлди. Флоренция ва Неаполда гомофония услуби тараққиёти таъсирида опера санъати шаклланди. Я. Перининг
«Дафна» (1594) операси мазкур жанр-нинг илк намунасидир. К. Монтеверди тарихда биринчи бўлиб оммавий опера театрини очди (1637). 18-а.да опера ва миллий ашула санъати кенг ривожланди, бельканто услуби пайдо бўлди. Флоренция, Болонья, Неаполь театр-ларида Ж. Перголези, А. Сальери, Ж. Паизиелло ва б.нинг ранг-баранг опералари саҳналаштирилди. 18-а.да буфф опера шаклланди, янги опера те-атрлари очилди. А. Вивальди, Д. Скар-латти, Ж. Тартини каби созанда ком-позиторлар концерт, соната жанрлари-га асос солди. Н. Паганини ўзининг ноёб ижрочилик маҳорати ва романтик асар-лари б-н машҳур. 19-а. опера санъати ижтимоий-сиёсий карашлар таъсирида ривожланди. Ж. Россини, В. Беллини, Г. Доницетти, Ж. Верди опералари-да халқнинг озодликка интилиши ўз ифодасини топди. 19-а. охирида Р. Ле-онковалло, Ш. Пуччини ва б. компози-торларнинг операларида ҳаётни ҳақ-қоний ифодалашга йўналган веризм услуби юзага келган. О. Респиги, А. Ка-зелла ва б.нинг ижодида мусиқий импрессионизм ҳамда неоклассицизм услуб-лари ривож топган. 2-жаҳон урушидан сўнг И. мусиқасида тинчлик, озодлик учун, фашизмга карши кураш мавзу-лари муҳим ўрин олди. 50-й.лардан авангардизм таъсири кучайди. Л. Далла-пиккола, Л. Берио, Л. Ноно асарлари-да ички зиддият оханглари янграйди, юксак ғоявий ифода воситаларининг мураккаблиги, тўқималилиги б-н қў-шилиб кетади.
Замонавий итальян композиторлари орасида Р. Влад, Ж. Ф. Гедини, И. Мон-темецци, Г. Петрассилар алоҳида аж-ралиб туради. Машҳур дирижёрлари: А. Тосканини, П. Арженто, В. Де Саба-та, Г. Кантелли, В. Ферреро, К. Цекки, К. Аббадо; хонандалари: Ж. Симонато, Р. Скотто, А. Стелла, Р. Тебальди, Ж. Бекки, Т. Гобби, Э. Карузо, М. Дель Монако, Л. Паваротти ва б. Театрлари-дан «Ла Скала» (Милан), «Сан-Карло» (Неаполь), «Фениче» (Венеция), Рим

операси ва б. жаҳонга машҳур. 1970-й.лардан И. эстрада санъати намоянда-лари жаҳон миқёсида танилган (Т. Кутуньо, А. Челентано, А. ва Р. Пауэр, Ж. Моранди, Р. Кара, Пупо, Р. Фогли, Ф. Папетти ва б.). Янги мусика корпорацияси (1923 й.дан), Мусиқашу-нослар жамияти, 14 та консерватория, кўпгина мусиқа лицейлари, мактабла-ри, илмий ин-тлари (жумладан, Верди меросини ўрганиш ин-ти) бор. Венеция, Флоренция, Верона каби ша-ҳарларда ҳар йили мусиқа фестивалла-ри ўтказилади.
Узбекистан театрларида И. компо-зиторлари (Ж. Россини, Ж. Верди, Ж. Пуччини, Р. Леонкавалло, В. Беллини ва б.)нинг опералари («Севилья сар-тароши», «Травиата», «Риголетто», «Аида», «Отелло», «Чио-Чио-Сан», «Масхарабозлар», «Лучия де Ламермур» ва б.) муваффақиятли саҳналаштирил-ган.
Театр санъатининг куртаклари халқ маросимлари, карнавал байрамлари ва ўйинларига бориб тақалади. Ўрта аср-ларда католик черковига манзур бўлган литургик драма, мистерия, лауда жанр-лари устун эди. Уйғониш даврида дун-ёвий пьесалар, комик жанр ривожлан-ди. 16—18-а.ларда профессионал театр вужудга келди, саҳналарни декорация б-н безаш тартиб-қоидалари ишлаб чиқилди. Халқ ижоди таъсирида «ни-қоблар комедияси» ривож топди. 18-а.да театр санъатига маърифатпарвар-лик ғоялари сингдирилди. К. Гольдони-

нинг драматургиядаги ислоқотчилик фаолияти катта рольўйнади. 18-а. охир-ларида инқилобий ҳаракатнинг авж олиши натижасида жаҳон драматург-лари нинг энг яхши асарлари саҳналаш-тирилди. Э. Росси, Т. Сальвини, Э. Дузе, А. Ристори каби атоқли артистлар ети-шиб чикди. 19-а.да ва 20-а. бошларида И. адабиётидаги, айниқса драматургиядаги оқим ва тамойиллар театрда ўз ифодасини топди. Фашистлар диктату-раси йилларида И. театри бутунлай туш-кунликка учради. Фашизм тор-мор этилгач, демократик кучлар таъсирида И. театри яна жонланди. Л. Висконти, Э. Де Филиппе, Ж. Стрелер, Л. Ску-арцина гуманистик рухдаги асарларни саҳналаштирди. Дастлабки доимий театр («стабиле»)лар вужудга келди. Рим, Милан, Генуя, Турин театрлари жа-ҳон классикаси ва махаллий муаллиф-ларнинг асарларини кўрсата бошлади. Кучма труппалар ҳам мавжуд. В. Гас-ман, Ж. Ле Лулло, Ф. Дзефирелли каби реж.лар, А. Прокламер, Г. Маури, П. Стоппа, В. Марикони ва б. актёрлар машхур.
Киноси. 1895 й. «Милан вокзалига келган поезд» номли биринчи хужжат-ли фильм (реж. И. Паккьони) яратил-ди. 1901 и. Флоренция ва Римда дастлабки кинотеатрлар очилди. Аммо 1904 и. Туринда ҳужжатли-хроника фильм-лари студияси очилганидан кейин ҳа-қиқий итальян кинематографияси вужудга келди. 1905 й.да Ф. Альберини б-н Д. Сантони Римда ўз киностудия-сини ташкил этди (1906 й.дан у «Чи-нес» деб атала бошлади). 1905—06 й.лар-дан Турин ва Миландаги кинофирма-лар бадиий фильмлар и.ч.га киришди. 1905 й.да «Чинес» оммавий саҳналарга бой бўлган биринчи итальян фильми — «Римнинг ишғол қилиниши», сўнг-ра И.нинг бирлаштирилишига бағиш-ланган туркумли картиналарни яратди. 1909—10 й.ларда «Китилина», «Макбет», «Анита Гарибальди», «Дон Кар-лос», «Отелло», «Беатриче Ченчи» ва б. фильмлар экранга чиқарилди. И. киноси 1913 й.да юксак поғонага кўта-рилди, унинг 497 фильми хорижий кино бозорини тўлдириб юборди. Бу даврда М. Казерини, Э. Бенчивенга, Д. Ле Лигуоро, Э. Гуацциони, Л. Мажи, Б. Негрони, Д. Пастроне каби реж.лар ижод қилдилар. Фашистлар хукмрон-лиги даврида (1922—43) И. кино санъати нацизмнинг ташвикрт воситасига айланди. Шунга карамай, А. Блазетти ва М. Камерини суратга олган фильм-ларда И. ҳаётидаги иллатлар фош қилинди. 2-жаҳон урушидан сўнг И. кино санъатида ҳақиқий воқеликни акс
эттирадиган прогрессив йўналишдаги фильмлар яратила бошлади. Л. Висконти, Ж. Д. Сантис, П. Жерми, Ч. Дзавет-тини, Э. де Филиппо ва б. И. халқининг фашизмга қарши курашини, оддий инсоннинг ҳаётини кинотасмаларда реал акс эттирдилар («Рим, соат II», «Зайтунлар остида тинчлик йўқ», «Чо-чара» ва б.). Кейинги йилларда «Ита-льянча никоҳ», «Итальянча ажралиш», «Ҳар кимники ўзига...», «Сакко ва Ван-цетти», «Улар Шарққа борадилар», «Кунгабоқар» каби фильмлар яратил-ди. И.даги 40 дан ортиқ кинофирма йилига 200 дан зиёд фильм ишлаб чи-қаради. Киноактёрлар орасида А. Маньяни, Ж. Мазина, С. Лорен, Ж. Лол-лабрижида, К. Кардинале, С. Сандрел-ли, М. Мастроянни, Ж. М. Волонте, Ф. Неро, А. Сорди, У. Тоньяцци, М. Витти, М. Плачидо ва б. машҳур. 1970—90 й.лардаги энг яхши фильмлардан «Пешайвон» (реж. Э. Скола), «Гул ки-шининг фожиаси» (реж. Б. Бертолуччи), «Аёллар шаҳри» (реж. Ф. Феллини), «Уч ога-ини» (реж. Ф. Рози)ни кўрсатиш мумкин.
Узбекистан — И. муносабатлари. И. Узбекистан суверенитетини тан олга-нидан сўнг иккала мамлакат ўртасида савдо-иқтисодий алоқаларни йўлга қўйишга киришилди. «ЎзР б-н Европа Иттифоқи ўртасида шериклик ва ҳам-корлик тўғрисида» 1996 й. Флоренция-да имзоланган битим ўзаро муносабат-ларнинг ҳуқуқий негизини яратди. 1996 й. июнида ва 2000 й. нояб.да ЎзР Президента И. Каримовнинг И.га, 1997 й. майда И. президента, 1997 й. сент.да И. Бош вазирининг ЎзРга ташрифлари якунида иқтисодий, маданий ва илмий соҳалардаги ҳамкорлик, иккиёклама солиқ солинишига йўл қўймаслик, транспорт соҳасидаги ҳамкорлик, сай-ёҳликни ривожлантириш, инвестици-яларни рағбатлантириш ва ўзаро ҳимо-ялаш тўғрисида муҳим битим ва шарт-номалар имзоланди. И. раҳбарларига ҳамроҳ бўлиб келган савдо-саноат до-ираларининг намояндалари Ўзбекис-тоннинг иқтисодий салоҳияти б-н та-нишдилар ва ўзбек тадбиркорлари учун бизнес-семинар ўтказдилар.
Мазкур тадбирларнинг самараси ўла-роқ икки мамлакат уртасида ўзаро мол етказиб бериш 1992 й.ги 19 млн. 461 минг 800 доллардан 2000 й.да 112,8 млн. долларга етган. И. Ўзбекистон б-н товар айланмаси ҳажми жиҳатидан 10-ўринда, Европа Иттифоқи мамлакат-лари орасида Германия ва Буюк Бри-таниядан сўнг 3-ўринда. Энг муҳими — аксарият йилларда Ўзбекистон И. б-н савдода ижобий сальдога эга бўлиб кел-

ди, яъни харид қилганидан кўра кўп-роқ маҳсулот сотди.
Ўзбекистон И.га пахта толаси, ранг-ли металлар ва улардан ясалган буюм-лар, ипак, ип газлама, калава ип ва б. махсулотлар сотса, И.дан асбоб-уску-на, мебель, пластмасса, гўшт ва балиқ маҳсулотлари, сариёғ ва ўсимлик ёғи, кийим-кечак ва б.ларни сотиб олади.
Савдо-иқтисодий муносабатларни ривожлантириш соҳасидаги қўшма тад-бирлар фаол амалга оширилди. 1994 й.да И. Ташқи савдо ин-ти ва Ташқи савдо уюшмаси раҳбар ва мутахассис-лари ЎзР Ташқи иқтисодий алоқалар вазирлиги ҳамда Тошкент, Самарқанд, Бухоро, Навоий, Фарғона, Наманган вилоятлари раҳбарлари б-н амалий уч-рашув ўтказдилар. 1994 й. июнда Узбекистан вилоятлари, шаҳарлари ва ту-манлари ҳокимларининг И.га ташриф-лари чоғида улар И. савдо палаталари ва уюшмалари, саноат корхоналари раҳбарлари б-н учрашдилар. Учрашув-ларда мева-сабзавот маҳсулотини қай-та ишлаш, табиий тош қазиб олиш ва қайта ишлаш, тўқимачилик, олтинни қайта ишлаш, заргарлик буюмлари и. ч. соҳаларидаги ҳамкорлик масалалари ҳам муҳокама қилинди.
Ўзаро ҳамкорликка И. фирма ва ком-паниялари ғоят қизиқиб қарайди. Чу-нончи, Узбекистан ва И. саёҳатчила-рини ўзаро кутиб олиш, жўнатиш, уларга хизмат кўрсатиш соҳасида шар-тнома тузилган. «Ўзбекистон ҳаво йўл-лари» миллий авиакомпанияси ўзаро қатновни йўлга қўйган. «Қорақалпоқ-қурилиш материаллари» акциядорлик бирлашмаси «Педрини» фирмасидан мармар тахтачалар ишлаб чиқарадиган линиялар ва «Равелли» фирмасидан табиий тошдан буюмлар ишлаб чиқа-радиган технология линиялари сотиб олди. «Текинт» компанияси б-н «УзДЭ-УАвто» ўртасида енгил автомобиллар учун ясси ойна и.ч. заводини қайта қуриш ҳақида битим тузилди.
«Ўзбекнефтгаз» миллий холдинг компанияси нефть конларини қидириб топиш ва ишлатиш, турли технология асбоб-ускуналарини нефть ва газ кор-хоналарига келтириб ўрнатиш бора-сида итальян фирмалари б-н ҳамкор-ликни йўлга қўйган. Жумладан, Шўр-тан, Кўкдумалоқ корхоналарида ноёб итальян асбоб-ускуналари ўрнатилди. Шаҳрисабз, Ғазалкент консерва з-дла-рида «Сасиб Фуд» фирмасининг томат пастасини янгича қадоклайдиган линиялари ишга туширилди. «Ўзмевасаб-завотузумсаноат-холдинг» компанияси-нинг «Жефит С.Р.Л.» концерни б-н им-золаган битимига кўра, қўшма и.ч., ти-
жорат, воситачилик, маркетинг, лизинг ишлари ўтказиб турилади.
«Ўзбекмебель» давлат акциядорлик бирлашмаси янги технология ва асбоб-ускуналар харид қилиш юзасидан И. фирмалари б-н яқин алоқа ўрнатган. 1994 й.да «Коста» фирмасидан паркет ва дурадгорлик буюмлари ишлаб чи-қарувчи технология линияси сотиб олинди. 1995 й.да «Ничем», «Фравол» фирмаларидан харид қилинган қурил-малар Ўзбекистондаги мебель фирмалари маҳсулотининг сифатини ошир-ди, меҳнат унумдорлигини кўтарди.
ЎзР Қишлоқ ва сув хўжалиги, Соғ-лиқни саклаш вазирликлари, «Ўзози-қовқатсаноат», «Ўзэлтехсаноат» уюшмалари, «Ўзфармсаноат» концерни, «Ўзбексавдо» компанияси, «Ёғмойта-макисаноат» уюшмаси ҳам итальян фирмалари б-н амалий ҳамкорликни йўлга қўйган.
ЎзР Ташқи иқтисодий фаолият миллий банки И.нинг 14 банки б-н вакил-лик муносабати ўрнатган. Мазкур банк-лар Ўзбекистондаги кўпгина курилиш-ларга молиявий маблағ ажратган.
ЎзРда итальян капитали иштироки-даги 49 та корхона ва И. капитали 100% бўлган 5 та корхона рўйхатга олинган. Бу корхоналар алкоголсиз ичимликлар, вино, упа-элик, трикотаж маҳсулот-лари, халқ истеъмол моллари, музқай-моқ и.ч., пахта чиқитларини қайта ишлаш, савдо-сотиқ ва воситачилик ишлари б-н шуғулланади. ЎзР Ташқи иқ-тисодий алоқалар агентлиги ҳузурида 4 та итальян фирмасининг ваколатхо-налари ҳам расмийлаштирилган.
Ўзбекистон б-н И. ўртасида маданий ва маърифий соҳаларда ҳам ҳамкорлик йўлга қўйилган. 1997 й. майда И. прези-дентининг ЎзРга расмий ташрифи вақ-тида маданий ва илмий-техникавий ҳамкорлик ҳақида имзоланган битим иккала мамлакат халқларининг тили ва адабиётини ўрганишга, ўқув ва и. т. институтлари, олимлар ва тадқиқотчи-лар ўртасидаги ҳамкорликни ривож-лантиришга, санъат, мусиқа, рақс, театр ва кино усталарининг ўзаро му-лоқотларига, археология ҳамда бади-ий меросни ўрганиш ва сақлаш соҳа-сидаги кўмаклашувга ёрдам беради.
1998 й. апр.да Тошкентда бўлиб ўтган замонавий мусиқа 3-фестивалида қат-нашган итальян артистлари «Илҳом» театрида концертлар беришди ва кон-серваторияда намунали дарс ўтказиш-ди. Шу йили июнда А. Навоий номи-даги Катта опера ва балет театрида Ж. Вердининг «Риголетто» операси Се-бастьяно Мария Сальвато томонидан саҳналаштирилди, нояб.да А. Навоий
номидаги театрда ўтказиладиган Верди фестивалида қатнашиш учун кел-ган итальян хонандаси Нунции Сан-тодирокко «Риголетто» операсида Жил-да ролини ижро этди.
И. Ташқи ишлар вазирлиги итальян тили ва адабиётини ўрганувчи ўзбек та-лабаларига ўқув стипендиялари ажратган. Ўзбекистонлик 7 талаба И. академия ва консерваторияларида таълим олди. Самарканд чет тиллар ин-ти ва Узбекистан жаҳон тиллари ун-тида итальян тилидан дарс бериш учун И. дан малакали муаллимлар келишди.
1998 й. 13—27 майда Тошкентдаги Санъат музейида, 2—12 июнда Самар-қанддаги чет тиллар ин-тида рассом Карло Карр асарлари кўргазмаси, шу йили 25—26 окт.да Бухорода, 31 окт. да Тошкентда итальян пианиночиси Померанцнинг концертлари бўлиб ўтди. 21—30 окт.да Миландаги Католик ун-т олимларидан иборат делегация Ўзбекистонда бўлди. ИТАЛИЯ БАНКИ (Banca d'ltalia) -Италиянинг марказий давлат банки. 1893 й.да ташкил этилган. Мамлакат худудида 23 та идораси ва 97 та були-ми, Лондонда ваколатхонаси бор. 1926 й.гача И.б. Неаполь банки ва Сицилия банки б-н ҳамкорликда банкнотлар эмиссиясини амалга оширган, 1926 й.дан банкнотлар чиқариш бўйича мо-нопол ҳуқуқга эга бўлган. 1936 й.дан «Банклар банки», яъни фақат банклар ва давлат молия ин-тларини кредитлай-ди. Банк хузурида мамлакатдаги тижо-рат банклари фаолиятини назорат қиладиган кредитлар ва омонатлар бўйича Вазирликлараро қўмита ташкил этилган. Тижорат банклари 1947 й.дан бошлаб ўз резервларини депозитлар ёки давлат қимматли қоғозлари кўриниши-да И.б.да саклашлари шарт эди. Бу депозитлар асосида И.б. хазина векселла-ри чиқариб келган. 1998 й. 1 июндан Европа Марказий банки тизимига ки-ради. 1999 й.дан евро муомалага кири-ши б-н унинг барқарорлигини саклаш, Италия худудида пул сиёсатини тартиб-га солиш вазифаларини бажаради. ИТАЛИЯ КАМПАНИЯСИ (1943.10.7 — 1945.2.5) — 2-жаҳон уруши даврида АҚШ ва Буюк Британия куролли куч-ларининг Италиядаги немис-фашист ва итальян-фашист қўшинларига қарши ҳарбий ҳаракатлари. И. к. Сицилия опе-рацияси (1943.10.7 — 1943.17.8) дан бошланган, сўнг иттифоқчилар Италия таслим бўлгач (1943.3.9), Жан. Итали-яни ишғол қилганлар ва аста-секин шим. томонга ҳаракат қилиб, 1945 й. бошида Специя — Равенна бўсағасига чиққанлар. 1945 й. апр.да Италия парти-

занлари ёрдамида Шим. Италия озод қилинган; немис-фашист қўшинлари таслим бўлган.
ИТАЛИЯ ЧИГИРТКАСИ - қ. Воҳа чигирткаси.
ИТАЛИЯ-ТУРКИЯ УРУШИ, Три политания уруши ёки Ливия уруши (1911 — 12) — Италиянинг Шим. Африкадаги Туркияга тегишли Триполитания б-н Киренаикани босиб олиш мақсадида олиб борган уруши. Бу уруш Туркия мағлубияти б-н тугалла-ниб, Лозанна сулҳ шартномаси (1912) га кўра мазкур ҳудудлар Италия тасар-руфига ўтган.
ИТАЛИЯ-ЭФИОПИЯ УРУШЛАРИ -Италиянинг Эфиопияга қарши уруш-лари. 1895—96 й. лардаги уруш: Италия қўшинларининг Адуа ш. осто-насида тор-мор келтирилиши (1896) ва Италиянинг Эфиопия мустақиллигини тан олиши б-н якунланди. 1935—36 й. лардаги уруш : 1935 й. окт.да Италия қўшинлари Эфиопия ҳудудига бос-тириб кирди. 1936 й. 5 майда унинг пой-тахти Аддис-Абебани ишғол этди. Сўнг, 1 июнда Италия ҳукумати Эфиопияни ўзининг мустамлакаси деб эълон қилди.
ИТАЛЬЯН ТИЛИ — итальянлар тили. Ҳинд-европа тиллари оиласининг роман тиллари гуруҳига мансуб. Швейцария, Шим.-Шарқий Африка, Жан. ва Шим. Америкада таркдлган. И. т.да 65 млн. дан ортиқ киши сўзлашади (1992). И. т. шевалари 3 катта гуруҳга бўлинади: шим., марказий ва жан. Жонли лотин тили асосида юзага келган. Лотин ти-лининг аста-секин И. т. сифатида қайта таркиб топиши 6— 10-а.ларга тўғри ке-лади. 13-а.дан бошлаб, ижтимоий-иқти-содий ва сиёсий тараққиёт б-н Италия шевалари ичида Флоренция (Тоскан) шеваси алоҳида ўрин эгаллади ва шу асосда итальян адабий тили шаклланди. И. т.даги сўзлар деярли қўш ундошли бўлиб, унли товушлар б-н тугайди. Ургу сўзнинг охиридан иккинчи бўғинига тушади. Эгалик олмоши артикль б-н келади. Гапда сўз тартиби эркин. Ёзуви лотин алифбоси асосида. «ИТАЛЬЯН ФАН, АДАБИЁТ ВА САНЪАТ ЭНЦИКЛОПЕДИЯСИ» («Enciclopedia italiana di scienze, lettere ed arti»), «Итальяна» — Италияда-ги энг йирик универсал энциклопедия. 1929—39 й.ларда 36 жилди Римда нашр этилган. Охирги жилди барча нашрнинг кўрсаткичи (мундарижаси)дан иборат. Охирги жилд, шунингдек, 1938 й. бо-силиб чиққан биринчи қўшма жилд-нинг (Appendice 1) кўрсаткичларини \ам қамраб олган. Кейинчалик 1948 (1938—48 й.лар қамраб олинган) ва
1961 й.ларда (1949—60 й.лар қамраб олинган) қўшимча икки жилдлиги нашр этилган. «Итальяна»нинг асосий қисми гуманитар йўналишда бўлиб, тарих, санъат, адабиёт, геогр., шахс-лар ҳақидаги маълумотлардан иборат. Қўшимча жилдларда асосий эътибор табиий фанларга, техникага каратил-ган.
ИТАЛЬЯНЛАР — халқ. Италиянинг асосий аҳолиси. Умумий сони 66,5 млн. киши (1990-й.лар ўрталари), жумла-дан, АҚШда (8,5 млн. киши), Арген-тинада (1,35 млн. киши), Францияда (1,1 млн. киши) ва б. мамлакатларда ҳам яшайдилар. Европеоид ирқига мансуб. Итальян тиливя сўзлашади. Диндорла-ри — асосан, католиклар.
Мил. ав. 1-минг йилликда Апеннин я.о. аҳолисининг аксариятини италик қабилалар ташкил этган (қ. Италиклар). Улардан бири — Ланий вилоятида яша-
Деҳқонаёли.
ган лотинлар Римга асос солганлар ва, шунингдек, бошқа италик кабилалари-ни ва ярим оролнинг шим.да яшовчи этрусклар, лигурлар, венетлар, кельт-ларни ҳамда ярим оролнинг жан.даги ва Сардиния, Сицилия ва Корсика о.ларидаги юнонлар, карфагенликлар ва сикулларни тобе этишган. Мил. 1 — 2-а.ларда ярим оролнинг барча аҳоли-си лотин тилининг халқ лаҳжасида сўзлашган. Мил. 5-а.дан бу аҳоли гер-ман қабилалари (вестготлар, вандал-лар, остготлар, лангобардлар) б-н ара-
Итальянларнинг анъанавий турар жойи.
лашиб кетган. 6—10-а.лар мобайнида Италиянинг айрим вилоятларини ви-зантияликлар, франклар, араблар, вен-герлар, норманнлар босиб олган; бос-қинчилар б-н аралашиб кетиш нати-жасида итальян элати ва итальян халқ тили шаклланган. Бироқ расмий тил лотин тили бўлиб қолган. 11—13-а.ларда итальян халқининг шаклланиши тугал-ланган. 13—14-а.ларда тоскан лахжаси ягона итальян адабий тили қарор то-пишида муҳим роль ўйнади, 19-а. 2-ярмида Италияни сиёсий жиҳатдан бирлаштирилиши жараёнида И. миллат бўлиб шаклланган.
И.да халқ бадиий-безак санъати кўп асрлик тарихга эга. И. жаҳон мусиқа маданияти ва тасвирий санъатига йирик ҳисса қўшганлар (И.нинг тарихи, хўжалиги ва маданияти ҳақида яна қ. Италия).
ИТБАЛИҚ — думсиз амфибиялар ли-чинкаси. Увилдирикдан ривожланади. Сувда яшайди. Ташқи жабраси, ҳара-катланишга ёрдам берувчи узун думи, сув ости жисмларига ёпишувчи орга-ни ва ён органлари бор. Оёклари бўлмай-ди. Ўсимликлар б-н озикланади. Метаморфоз йўли б-н ривожланади, Юра-ги дастлаб 2 камерали, ривожланиши давомида (3—4 ойдан кейин) уч камерали бўлиб қолади; думи йўқолади; орқа оёклари ривожланади; жабра ва жабра ёриқлари йўқолиб, ўпка б-н на-фас ола бошлайди. Сезги органлари ўзгаради; ён чизиқлари йўқолади. Шу ўзгаришлардан кейин И. бақага айла-ниб, қурукликка чиқади. ИТБАХМАСТБЕЛ ТИЗМАСИ - Қаш-қадарё вилоятидаги тизма. Ҳисор тиз-масининг жан.-ғарбий тармокларидан. Энг баланд жойи 1040 м., уз. 14 км. Деҳқонобод паст тоғлари таркибига киради. И. т.нинг жан-шарқий ён ба-ғирлари анча тик. Ён бағирлари қуруқ сой ва ўзанлар б-н парчаланган, сувай-ирғич қисми палеоген (Бухоро яруси)-нинг қаттиқ оҳактошларидан таркиб топган. Тўқ бўз тупрокларда эфемер ва эфемероидлар, буғдойиқ, тоғ шувоғи, ковил, кўзиқулоқ, бодом, листа ва б. усади.
ИТБИНАФША,         итгунафша
(Veronica arvensis) — сигирқуйрукдош-лар оиласига мансуб бир йиллик ўт. Пояси оддий (шохланмаган), 5—10 см. Барглари юраксимон, тухумсимон, кунгурали, барг банди жуда қисқа. Ёндош барглари бандсиз, текис қир-рали, наштарсимон. Тўпгули бошоқси-мон. Гулбанди қисқа. Гултожи оч ҳаво-ранг. Меваси кўсак, тукли безлар б-н қопланган, 15—20 уруғли. Уруғи тухумсимон. Алр.да гуллаб, майда уруғлайди.
ИТСИГЕК
291
Адирларда, экинлар орасида учрайди. Ўрта Осиё, Россиянинг Европа қисми, Кавказ, Ғарбий Сибирь, ғарбий Европа, Ўрта денгиз атрофлари ва Шим. Америкада ўсади. Бошқа ўтлар б-н ўрилган И.ни моллар яхши ейди. ИТБУРУН (Rosa canina L) — раънодош-лар оиласига мансуб ўсимлик (қ. Наъма-так).
ИТЕЛЬМЕН ТИЛИ — ительменлар-нинг тили. Осиё тиллари чукотка-кам-чатка оиласига мансуб. РФ Камчатка вилояти Коряг миллий округи Тигил тумани ҳудуди (Камчатканинг ғарбий қирғоғи)да тарқалган. И.т.да сўзлов-чилар озчиликни ташкил этади. Учта диалектидан ҳоз. фақат ғарбий диа-лектдаги 2 та шева сақланиб қолган. И.т. ёзувга эга эмас. И.т. фонетикаси консонант (ундош)лик кучлилиги б-н ажралиб туради. Морфологияси агглю-тинатив. Унинг грамматик шакли ва баъзи бир ўзакларга кўра чукот ва коряк тилларига қариндош. Мазкур тиллар товуш муносабати кам ўрга-нилган.
ИТЕЛЬМЕНЛАР — РФ даги халқ. Камчатка вилоятида яшайдилар (2,4 минг киши, 1990 й.лар ўрталари). Ительмен тилипа сўзлашади. Камчаткага кўчириб келтирилган рус деҳқонлари ва казак-лари таъсирида 18-а. ўрталарида И. орасида христиан дини (православие маз-ҳаби) тарқалган. Монголоид ирқига мансуб. Балиқчилик, денгиз ҳайвонла-рини овлаш, мўйна тайёрлаш ва чор-вачилик б-н шуғулланади.
Итсльменларни)1г анъанавий турар жойи.
ИТЕРАЦИЯ (лот. iteratio — такрорлаш) — бирор математик амални кўп марта ишлатиш. Mac.,/(x),/[Ax)],/{/[/(x)]}... кетма-кетлик/(д:) функция И.ларидир. Хусусий ҳолда/(х) = ax бўлса, бу функ-циянинг И.лари қуйидаги кўринишда бўлади: ax, a2x, a3x, ... a"x, .... Қўллани-лаётган амалнинг неча марта ишлатил-ганлигини кўрсатувчи сон И. кўрсат-кичи дейилади. И., хусусан, турли (ал-гебраик ва функционал) тенгламалар-ни кетма-кет яқинлашиш усули б-н ечганда учрайди. Назарий ва татбиқий математика масалаларини ҳал қилиш-да И.дан фойдаланилади.
ИТЖУМРУТ (Rhamnus) — чилонжий-дадошлар (жумрутдошлар) оиласига мансуб бута ва дарахтлар туркуми. Бўйи 3,5 м ча. Барглари тухумсимон, ўткир учли, бандли, чети тишли, қарама-қар-ши ўрнашган. Гуллари майда, меваси резавор. 150 дан ортик, тури маълум. Ўзбекистонда 4 тури усади. Шундан сурги И. ёки тоғжумрут кенг Tap-калган. Мевасининг таркибида антра-гликозидлар, флавоноидлар, қанд, бўёқ ва б. моддалар бор. Мевасининг қайнатмаси, дамламаси сурги дори сифатида ишлатилади. ИТИКАВА — япон кабуки театрининг кекса актёрлар авлоди. 11 авлодни ўз ичига олади. Машҳурлари: И. Данд-зюро 1 (1660, май - 1704.19.2), И. Дандзюро 9 (1838—1903), Дандзю-ро 11 (1909.6.1-1965.10.11), И. Са-дандзи 2 (1880.19.10-1940.23.2), И. Энноскэ 2 (1888.10.5-1963.12.6). ИТИЛ, Идил, Этил — ўрта аср араб ва форс адабиётларида Волга дарё-сининг аталиши. Татар, бошқирд, чуваш ва б. туркий халкларда ҳоз. ҳам қўлланилиб келинади. Маҳмуд Кошға-рийнинг «Девону луғотит турк» асари-да Etil — водийнинг номи. ИТИЛ — Хазар хоқонлигининг 8—10-а.лардаги марказининг шарқ (араб ва форс) манбаларидаги номларидан бири. И. икки қисмдан ташкил топиб, у И.нинг ҳар бир қисми девор б-н ўраб олинган. Шарқий қисмида (Хазарон) савдогарлар ва ҳунармандлар, ғарбий қисмида ҳукумат идоралари жойлаш-ган. И.нинг асосий аҳолиси чорвачи-лик, деҳқончилик, балиқчилик б-н шуғулланган. И.нинг аҳолиси ҳам эт-ник (хазарлар, хоразмийлар, туркий қавмлар, славянлар, яҳудийлар), ҳам диний жиҳатдан (мусулмонлар, яҳудийлар, христианлар, мажусийлар) хилма-хил эди. И.да миноралар, маъ-мурий, маиший бинолар ҳамда 30 мас-жид бор эди. И. карвон савдосининг, хусусан, қул савдосининг йирик мар-кази бўлган (яна қ. Идил). ИТКИР БАЛАНДЛИГИ — Амударё дельтасидаги баландлик. Қизилжар ва Қушхонатов баландликлари оралиғида, Амударёнинг ўнг соҳилида (дарёдан 12,5 км) жойлашган. Энг баланд жойи 76 м, нисбий бал. 15—16 м. Палеоген ва неогеннинг чўкинди жинслари (гил, қумтош, қум)дан ташкил топган. Ён бағирлари тикроқ, қуруқ ўзанлар б-н парчаланган. Усти қум рельеф шакл-лари б-н қопланган. Гил ва туб жинс-лар устида бўз-қўнғир тупроклар тар-киб топган. Сийрак ҳолда биюрғун, боялич ўсади.
ИТКУЧАЛА (Eminium albertii) — ку-чаладошлар оиласига мансуб кўп йил-лик ўт. Бўйи 15—25 см. Тугунагининг йўғонлиги 2,5 см ча. Барглари оч яшил, уч бўлакли, учи ўткир, наштарсимон, уз. 6—10 см. Поясинингбир қисмитуп-роқ остида булиб, устки қисми йўғон-лашган. Тўпгули рўваксимон, уз. 15 см ча. И. эфемер (вегетация даври қисқа) ўсимлик, апр. — майда уруғлайди. Меваси этли, серсув, оқ. Адирларда ва тоғ этакларида ўсади. Бухоро вилоятида кенг тарқалган. Жан. Помир-Олай ва Ғарбий Копетдоғда ҳам учрайди. Ўсим-лик таркибида бўёқ моддалари, тугу-нагида сапонинлар бор. Тугунаклари халқ табобатида бод касаллигига қар-ши ишлатилади.
ИТОЛҒИ (Falso cherrug) — лочинлар оиласига мансуб қуш. Қанотининг уз. 35—43 см, модасининг оғирлиги 820— 980 г, нари - 970-1130 г. Жан.-Шар-қий Европа ва Шим. - Ғарбий Афри-кадан то Байкалортигача бўлган ҳудуд-ларда тарқалган. Дашт, чўл ва ўрмон-дашт минтақаларида яшайди. Ўзбекистоннинг тоғли ва пасттекис-ликларида учрайди. Дарахт ва қоятош-ларда уя қуради. Қушлар, кемирувчи-лар б-н озикланади. Ов куши сифатида қадрланади. Узбекистан ва б. бир қан-ча мамлакатлар-нинг Кизил ки-тобига кири-тилган.
Итолғи.
ИТОҒИЗ (Antirhinum) — сигирқуй-рукдошлар оиласига мансуб ўсимлик-лар туркуми (қ. Аждаргул). ИТСИГЕК (Anabasis aphylla) — шўра-дошлар оиласининг буюрғун туркуми-га мансуб ярим бута. Бўйи 35—90 см, пояси бир нечта, сершох. Барглари пар-дасимон, учбурчак. Гули майда. Мева-си — резавор. Чўл, ярим чўл ва шўр тупрокли ерларда ўсади. Ўзбекистонда кенг тарқалган. Таркибида ана- -,f i.ii-" базин алкалои- ^f'-Y ii ди, органик кислоталар ва б. моддалар бор.
Итсигек.

ИТСИМОНЛАР (Canidae) — йиртқич сут эмизувчилар оиласи. Бўри, чиябў-ри, тулки, шимол тулкиси. Австрали-яда тарқалган динго, Шим. Америкада-ги койот, Африкадаги фенек, хонаки итлар ва ҳ.к. итсимонларнинг вакил-ларидир. Бармокларига таяниб юради, оддинги оёғида бештадан, орқа оёғида тўрттадан бармоқ бор (хонаки итлар-нинг баъзиларида бештадан). Тирноғи тўмтоқ, ичга тортилмайди. Думи бароқ, анча узун. Жунининг ранги ҳар хил, оқ тулкининг ранги йил фаслига караб ўзгаради. Тишлари кесувчи типда, қозиқ тишлари яхши ривожланган. И. Антарктидадан бошқа ҳамма қитъалар-да тарқалган, ҳар хил шароитда яшай-ди. Асосан, ҳайвонлар, баъзилари ўлимтиклар б-н озикланади. Кўп И. мо-ногам, йилига бир марта туғади. Баъзилари серпушт. Мае, шим. тулкилари 18 тагача туғади. И. йил бўйи фаол (енотсимон итдан бошқа). И. оиласи 35 турни ўз ичига олади. Ўзбекистонда 7 тури учрайди. И.нинг кўп турлари мўйнаси учун овланади, қора тулки каби мўйнали И. мўйначилик ферма-ларида кўплаб боқилади. Енотсимон ит Россиянинг бир қанча вилоятларида иклимлаштирилган. И.нинг кўп турлари қутуриш касаллиги вирусларини ва гижжа тухумларини тарқатади. ИТСИЧҚОНЛАР, тийинсичқон-лар, думсиз сичқонлар (La-gomyidae) — кемирувчилар тўркуми оиласи, 18 тача тури бор. Марказий Осиё, Шарқий Сибирь ва Шим. Аме-рикада тарқалган. Тяньшан, Помир, Копетдоғ, Олтой, Ҳисор-Олай тоғла-рида ва баъзи баланд текисликларда 8, Ўрта Осиё тоғларида 5 тури учрайди. Думсиз сичқон чўлларда яшайди. И ерга бир нечта тешикли уя қазийди. Бир йилда 2—3 марта урчийди, ҳар сафар 4—12 бола туғади. Ўт б-н озикланади. Танасининг уз. 15—20 см, орқа оёқ-лари олдингисидан сал узун, бар-моқлари ва кафтлари тук б-н қоплан-ган.
ИТТЕРБИЙ (лот. Ytterbium), Yb -Менделеев даврий системасининг II гуруҳига мансуб кимёвий элемент, лан-таноидларга киради. Тартиб раками 70, ат. м. 173,04. Табиий И. 7 та барқарор изотопдан ташкил топган. 168Yb (0,14%), 17°Yb(3,03%), 171Yb(14,3%), 172Yb(21,82%), mYb(16,13%), 174Yb(31,84) ва 176Yb (12,73%). Бирикмаларда 2,3 валентли, атом радиуси 0,193 нм, ион радиуси (қавсларда координация сонлари кўрсатилган) Yb3+ 0,101 нм (6), 0,107 нм (7), 0,113 нм (8), 0,118 нм (9), Yb2+ 0,116 нм (6), 0,122 нм (7), 0,128 нм (8).
1978 й. да швед кимёгари Ж. Мариньяк Швециянинг Иттербю (Ytterby) қиш-лоғида таркибида И. бўлган элемент топганлиги учун бу янги элементга И. номи берилган. И. — сийрак элемент, ер пўстидаги миқдори масса жиҳати-дан 3,3-10~5%, денгиз сувларида эса 5,2-10~7 мг/л ни ташкил этади. Нодир элементлар б-н биргаликда бастнезит, монацит, фергюсонит, ксенотим, га-долинит ва б. минераллар таркибида учрайди. И. — оқиш кулранг металл. Зичлиги 7,02 г/см3. Суюкланиш т-раси 824°, қайнаш т-раси 1211°, Бринелл бўйича каттиклиги 343 МПа. Ҳаво таъ-сирида секин, 400° да тез оксидланиб, оксид ва карбонат аралашмасини ҳосил қилади. Минерал кислоталар б-н хона т-расида реакцияга киришади. Иссиқ сувда ҳаво таъсирида секин оксидла-нади. Қиздирилганда галогенлар б-н би-рикади. И. (П)-оксид Yb2O3 — куб пан-жарали рангсиз кристалл модда. Зичлиги 9,213 г/см3 5000 МПа босим остида 823 К да моноклин модифика-циягаўтади. Зичлиги 10,00 г/см3. И.нинг оксалат, нитрат ва б. тузларини 800— 1000° да парчалаб олинади. Махсус керамик маҳсулотлар, люминофорлар олишда қўлланилади. И. бошқа нодир элементлар б-н аралашмада пўлат учун кайтарувчи ва модификатор сифатида ишлатилади.
ИТТИКАНАК (Bidens) — қоқидошлар оиласига мансуб бир йиллик ўтлар тур-куми. Бўйи 15—60 см, барглари қанот-симон, қисқа бандли. Қарама-қарши жойлашган. Гуллари сариқ, саватчага тўпланган. Меваси пистача. Ўзбекистон-да 1 тури ўтлокларда, ариқ бўйлари-да, экинлар орасида усади. Таркибида каротин, С витамин, эфир мойи, ош-ловчи бўёқ, шилимшиқ ва б. моддалар бор. Халқ табобатида болаларнинг диатез касаллигини даволашда ишлатилади. Тиббиётда овқатни ҳазм қилдирув-чи, сийдик ҳайдовчи ва тер чикарувчи дори сифатида, баъзи тери касаллик-лари (экзема)ни даволашда қўллани-лади.
«ИТТИҲОД ВА ТАРАҚҚИЙ» (туркча «Ittihat ve Terakki») — турк инқилоб-чиларининг сиёсий ташкилоти. Бу таш-килот аъзолари кейинчалик ўзларини Ёш турклар деб аташган. 1889 й. Истан-булда Ёш туркларнинг махфий сиёсий ташкилоти сифатида ташкил топди. Унга Истанбул ҳарбий тиббиёт ўқув юрти талабалари Абдулла Жавдат, Иб-роҳим Темо, Исҳоқ Сукути, Маҳмед Рашид асос солди. Ташкилотнинг асо-сий мақсади султон Абдулҳамид II (1842—1918)нинг мустабид ҳокимияти-ни   конституцион тузум б-н алмашти-
ришдан иборат бўлган. Тез орада хо-рижда уларнинг «Усмонлилар Иттиҳод ва тараққий жамияти» ҳам тузилди. 1892 й.дан Парижда турк тилида ташкилотнинг «Машварат» газ. чиқа бошлади. 1907 й. охирида Парижда бўлган конг-рессда мухолифатдаги кучлар Усмонлилар ҳокимиятига қарши «И. ва т.» ташкилоти етакчилигида блок тузиш-ди. Ахмад Ризо бошчилигидаги ташки-лот раҳбарияти хориждан султонликка қарашли Македониянинг марказий шахри — Салоникига келиб ўрнашди. Мамлакатда Абдулҳамид 11 мустабид зулмига қарши кураш авж олиб кетди. Мамлакатда иттиҳодчилар раҳбарлик қилган Ёш турклар инқилоби ғалаба қозонди. 1908 й.да «И. ва т.» ташкилоти партияга айлантирилди. Зиё Кўкалпннт туркчилик гоялари «И. ва т.» ташкилоти аъзоларига кучли таъсир кўрсатди. «И. ва т.» ташкилоти аъзолари Туркия-да демократик эркинликларни жорий қилишга киришди.
1913 й.да Талъат пошо — Туркиянинг Бош вазири, Анвар пошо — ҳарбий ва-зир, кейинчалик Бош қўмондон, Жа-мол пошо — ҳарбий денгиз кучлари вазири лавозимларини эгаллади. Анвар пошо Бухородан Туркияга таҳсил олиш учун борган Усмон Хўжа, Фитрат каби талабаларни олий даражада қабул қил-ган.
Биринчи жаҳон урушияа Туркиянинг енгилиши натижасида «И. ва т.» ташкилоти тарқатиб юборилиб, унинг фа-олияти тақикланди. 1918 й. 3 нояб.да Талъат пошо, Анвар пошо ва Жамол пошо Туркия ҳудудидан чиқиб кетиш-ди. Жамол пошо ва Анвар пошо 1920— 21 й.ларда Туркистонга келишди, Анвар пошо Бухородаги шўро тузумига қарши ҳаракатга раҳбар бўлди. Туркия-да юз берган муҳим ўзгаришлардан ке-йин — 1922 й. «И. ва т.» партияси яна қайта тикланди, аммо у мамлакат ҳаётида аввалги мавқеига эриша олма-ди. 1926 й. Отатуркка қарши суиқасд қилганликда ноҳақ айбланиб, йттиҳод-чилардан 4 киши ўлим жазосига ҳукм қилинди. «И. ва т.» партияси шу б-н ўз фаолиятини тугатди.
Ад.: 3 и ё Гўкал п , Туркчилик асослари, Т., 1994; Турк халқининг буюк фарзанди Ота-турк, Т., 1998; Ражабов Қ., Бухорага қизил армия босқини ва унга қарши кураш, Т., 2002.
Қаҳрамон Ражабов.
ИТТРИЙ (лот. Yttrium), Y — Менделеев даврий системасининг II гуруҳи-га мансуб кимёвий элемент. Тартиб раками 39, ат. м. 88,9059. Табиий И. нинг битта баркарор изотопи 39Y маълум. Ер пўстида масса жиҳатидан 2,0-10~3%,

денгиз сувида 3-10~4 мг/л И. бор. И. бошқа нодир металлар б-н биргаликда ксенотим, фергюсонит, эвксенит, га-долинит ва б. минераллар таркибида учрайди. И. — оқиш кумушранг металл. Зичлиги 4,45 г/см3. Суюкланиш т-раси 1528°, қайнаш т-раси 3320° атрофида. Бринелл бўйича каттиклиги 628 МПа, унга механик ишлов бериш осон. И. ҳавода юпқа мустаҳкам оксид парда б-н қопланади. Металл ҳолдаги И. илк бор Ф. Вёлер томонидан 1828 й. да ажратиб олинган. И. қайноқ сувда ҳаво кисло-роди таъсирида секин оксидланади, минерал кислоталар б-н осон (фторид кислотадан ташқари) реакцияга кири-шади. Қуйида И.нинг энг муҳим би-рикмалари ҳақида маълумот келтирил-ган.
И. (Ш)-о кс ид. Y2O3 — рангсиз крис-таллар. Суюкланиш т-раси 2430°, қай-наш т-раси 4300° атрофида; зичлиги 4,85 г/см3. Сувда эримайди, минерал кислоталарда яхши эрийди. И. нинг нитрат, оксалат, карбонат ва б. тузларини 800—1000° да парчалаш усули б-н оли-нади. И. (Ш)токсид махсус оптик ши-шалар, иссиқбардош, ўта ўтказувчан ва шаффоф керамик маҳсулотлар, люминофорлар, иттрий-темир ва б. иттрийли гранатлар олишда қўллани-лади.
И. (Ш)-фтори д — рангсиз кристал-лар. Суюкланиш т-раси 1155°, қайнаш т-раси 2230°; кристаллогидратлар ҳосил қилади. Металлотермик усулда И. олиш учун ишлатилади.
И. (Ш)-хлорид — рангсиз, гигрос-копик кристаллар. Суюкланиш т-раси 721°, қайнаш т-раси 1482°; зичлиги 2,8 г/см3. Сувда яхши эрийди; кристаллогидратлар ҳосил қилади. Металлотермик усулда соф И. олишда ишлатилади.
И. пўлат ва чўянларга легирловчи, иссиққа чидамлилигини оширувчи қўшимча сифатида, қийин эрийдиган, люминофор ва лазер материаллар олишда қўлланилади. ИТУЗУМ (Solanum) — итузумдошлар оиласига мансуб ўтсимон ўсимликлар, чала буталар ва буталар, баъзан паст бўйли дарахтлар (тропикларда) турку-ми, доривор ўсимлик. 1700 га яқин тури бор. Аксарият турлари Жан. Америкада тарқалган. Айрим мамлакатларда пал-лали И. (S. laciniatum) доривор ўсим-лик сифатида экилади (барги ва пояси-да соласонин ва саламаргин алкалоид-лари кўп). Ўзбекистонда бегона ўт ҳисобланадиган гули бинафша ранг, меваси қора (S. nigrum) ва қизил тури учрайди. Пояси сершох, тик усади, бўйи 90 см гача. Барглари оддий ва му-раккаб, тухумсимон, ўйиқ. Меваси —
Қора итузум.
кўсакча, қора ёки қизил думалоқ ре-завор. Июль—окт.да гуллаб мевалайди. Бир ўсимлик 40 мингтагача уруғ бера-ди. Уруғлари қаттиқ қобикли, туттроқ-да узоқ вақтгача унувчанлик қобилия-тини сақлайди. Ўзбекистоннинг ҳамма вилоятларида экинзор далаларда бегона ўт сифатида кўп учрайди. И.нинг до-риворлик хусусиятлари ҳам бор. Халқ табобатида томоқ-нафас йўллари хас-таликларини даволашда мевасидан фойдаланилади.
ИТУЗУМДОШЛАР (Solanaceae) -икки уруғпаллалилар синфига мансуб ўсимликлар оиласи. Ўт, бутачалар, ли-аналар ва кичик дарахтлардан иборат. Барглари ёнбаргчасиз, кетма-кет жой-лашган, гуллари икки жинсли. Коса-часи ва гултожи 5 бўлакли. Чангчиси 5 та. Меваси — резавор ёки кўсакча. И.нинг 90 туркуми, 2900 тури бўлиб, улар ер шарининг мўътадил иклимли, тропик, субтропик минтақаларда, ху-сусан, Жан. ва Марказий Америкада кенг тарқалган. Итузум, помидор, мандрагора, оқчинғил каби туркумлари катта аҳамиятга эга. И.га картошка, помидор, тамакигул, тамаки ва б. экин-лар киради. Кўпчилик И. — скополия, мингдевона, бангидевона ва б. таркибида алкалоидлар бор. Баъзи И. манзара-ли ўсимлик сифатида ўстирилади. ИТЧИЛИК — ит зотларини боқиш ва кўпайтириш; хўжалик тармоғи. Хизмат (яйлов, қоровул, улов, чегара, қиди-рув ва б. хизматлар), ов (спорт ва мўйнали хайвонларни овлаш); ҳавас-корлик И.га бўлинади.
Фойдаланишга қараб, итлар симтўр-ли вольерларда, ёғоч уйчаларда бўш қўйиб ёки боғлаб, хонадонларда ҳов-лида ёки уй ичида боғламай ёки боғ-лаб боқилади. Итлар учун асосий озу-қалар: гўшт, тозаланган балиқ, нон, сабзавотлар, ёрмалар. Итга берилади-ган озуқа ярим суюқ бўтқа бўлиб, гўшт, сабзавотлар, ёрмалардан пиширилади.
Шунингдек, хом гўшт, қилтаноқ ва тангачалардан тозаланган балиқ, балиқ мойи, суяк, суяк уни берилади. Катта ёшдаги йирик итнинг суткалик рацио-ни: 400—500 г гўшт маҳсулотлари ёки балиқ, 300—400 г ёрма, 200—300 г сабзавот, 10—12 г ош тузи; урғочи ит-ларга бўғозлик ва кучукларни эмизиш даврларида қўшимча 150—200 г хом гўшт, 1 л гача сут ва 30 г балиқ мойи берилади. Кучук болалар 12—14 кунлик-дан бошлаб сигир сути б-н қўшимча боқилади (агар кучуклар сони 8 тадан кўп бўлса қўшимча овқатлантириш 6— 7-кунлигидан бошланади). Аста-секин суюқ бўтқа (30—40° гача совутиб), сувда ивитилган нон, хом қийма қўшим-ча озуқага қўшиб берилади. 25-кунли-гидан бошлаб гўштли бўтқалар, май-даланган сабзи, хом гўшт қийма бериш мумкин. 6 ойликкача кунига 4—6 марта, 12 ойликкача 3 марта, катта ёшдагиларга 2 марта овқат берилади.
Ўзбекистонда И. узок, тарихга эга. Қадимдан бу ҳудудда яшаган чорвадор қабилалар чўпон итларининг энг яхши намуналарини саралаш ва кўпайтириш б-н маҳаллий бўрибосар, ўрта осиё ов-чаркалари зотларини яратганлар. Айрим подшоҳлар ва амирлар саройларида овчи итлар зотларини боқиб парвариш-лайдиган махсус итбоқарлар бўлган. Шаҳар-қишлоқларда ҳаваскорлар уриштириш учун уришқоқ итларни боқиш ва мусобақалар ўтказиш б-н шуғулланган. Ўрта Осиё Россия томонидан босиб олинганидан кейин Ўзбе-кистонда ҳарбий (хизмат), ов, декора-тив (томоша) итлари боқиш ва кўпай-тириш бошланди. 1908 й.да Тошкентда овчилар жамияти ва унинг ҳузурида ов И. клуби ташкил этилди. 1911 й.да Тошкентда ов итлари кўргазмаси ўтка-зилди. Кўргазмада 60 га яқин итлар, шу жумладан, поинтерлар, инглиз ва шотланд сеттерлари намойиш қи-линди.
1927 й.дан Ўзбекистон ов итлари шажара дафтари жорий қилинди (бу дафтарни 40 й. давомида ҳаваскор ки-нолог-итшунос К.П. Попович юритиб келди). 1937 й. Тошкент ш.да Бутунит-тифоқ армия, авиация ва флотга кўмаклашувчи кўнгилли жамиятнинг (ДОСААФ) Ўзбекистон бўлими ҳузу-рида хизмат итлари клуби ташкил қилинди, шу йили хизмат ит зотлари кўргазмасида 100 дан ортиқ немис ов-чаркалари намойиш қилинди ва шу йилдан бошлаб хизмат итлари шажара дафтари юритилади. Ўзбекистонда хизмат И.ни ривожлантиришда В. Ф. Шамраев, В. Губанов, Ф. Н. Шерман,

В. Ф. Губа, Н. П. Жмилев, О. В. Руд-юк, Р. Н. Ганиев ва б.нинг хизмати катта.
Ов И. соҳасида Узбекистан овчилар ва балиқ овчилари уюшмаси ҳузурида кинология кенгаши фаолият кўрсата-ди. 1973 и. да ташкил этилган Тошкент декоратив И. ҳаваскорлари жамияти 1990 й.дан Тошкент итсеварлар жами-ятига айлантирилди. 1991 й.дан Тошкент хизмат И. клуби Узбекистан Рес-публикаси мудофаасига кўмаклашувчи ташкилотлар «Ватанпарвар» Марказий Кенгашининг республика хизмат И. клубига айлантирилди. 1992 й. май ой-ида йирик жамоат ташкилоти бўлган Ўзбекистон кинология федерацияси ташкил топди.
Хизмат И. соҳасида Ўзбекистон Рес-публикаси Давлат божхона қўмитаси-нинг Миллий кинология маркази, Миллий хавфсизлик хизматининг на-слчилик питомниги, ЎзР Мудофаа ва-зирлиги хизмат итчилиги наслчилик питомниги, Тошкент ш. Ички ишлар бош бошкармасининг наслчилик питомниги ишлайди. Бу ташкилотлар И.ка оид наслчилик ишларини олиб бора-ди, итларни амалий мақсадларда фой-даланиш ишларига тайёрлайди. Итлар-нинг янги зотларини етиштиради, уларни синовдан ўтказади, кўргазма-лар ташкил қилади, итларни ўргатиш, машқ қилиш ст-ялари ва майдончала-ри ташкил этади.
Ҳар йили куз фаслида Тошкент, Ангрен, Чирчиқ, Урганч, Зарафшон, Фарғона ва б. шаҳарларда барча ит зот-ларининг кўргазма-танловлари ўткази-лади (яна қ. Кинология).
Рашид Ганиев.
ИТҚОВУН (Melo agrestis Pang) — қовоқдошлар оиласига мансуб бир йил-лик ёввойи ўт. Палагининг уз. 1 м ча. Барглари узун бандли, 3—5 бўлакча-ли, тухумсимон, бир оз ўйилган, чети кунгурали. Гуллари айрим жинсли, са-
Итқовун.
риқ. Меваси аччиқ, резавор. Ўрта Осиё, Закавказье, Эрон, Афғонистон ва Ҳин-дистонда кенг тарқалган. Ўзбекистон-нинг ҳамма туманларида ўсади. Меваси аччиклигидан уни а\оли И. деб ата-ган. Таркибида органик кислоталар, қанд, ошловчи ва б. моддалар, уруғида ёғ бор. Илдиз қайнатмаси табобатда истисқо, сариқ касалликларини ва оғиздаги шишларни даволашда ишла-тилади.
ИТҚЎНОҚ (Setaria) — бошоқдошлар-га мансуб бир йиллик ва кўп йиллик ўт ўсимликлар туркуми, бегона ўт. Ак-сарият тропик ва субтропикларда тар-қалган. 120 дан ортиқ тури бор. Битта-битта ёки бир нечтаси тўп бўлиб ўсув-чи силлиқ пояси 20—80 см, фақат тўпгулига яқин жойигина ғидириш. Барглари наштарсимон, усти ва чет-лари ғадир-будир, барг асоси узун тук-лар б-н қопланган. Тўпгули бошоқси-мон, июль—сент. ойларида гуллаб, мева беради. Уруглари сент. охирида пишади.
Итқўноқ.
Бир ўсимлик 5—10 мингтагача уруғ беради. Уруғлари келгуси йили баҳор-да уна бошлайди. И.нинг илдиз систе-маси жуда кучли ривожланиб, 1,5 м гача чуқурликка ўсиб киради; жуда кўп попуксимон илдизлари ва илдиз тук-лари тупроқни чим каби қамраб олади ҳамда намлигини кескин камайтиради. Айниқса, суғориладиган далаларда яхши ривожланиб, кўп экинларга за-рар келтиради. Пахта, маккажўхори, сабзавот ва б. экин далаларида аксари-ят оқ (S.glauca) ва кўк И. (S. viridis) турлари учрайди. Иккала тур И. ҳам бир йиллик бўлиб, ташқи кўринишидан бир-бирига ўхшайди. Майсалигида ўриб олинса, молларга яхши озуқа бўлади. Кураш чоралари: экин қатор ораларидаги И. культивация қилиниб, эгат устидагилари гербицид сепиб йўқотилади; экин экишдан аввал ба-роналашга қадар ёки экиш вақтида ерга трефлан ёки прометрин, котофор син-гари гербицидлар солинади. ИУДАИЗМ, яҳудийлик — асосан, яҳудийлар ўртасида тарқалган энг қад. динлардан бири. Мил. ав. 1-минг йиллик бошларида Қуддус (Фаластин)да вужудга келган. Арабистон я. о.нинг
шимолида кўчиб юрган яҳудий қаби-лалари мил. ав. 13-а.да Фаластинни бо-сиб олдилар ва мил. ав. 10-а.да Исроил — Яхудия давлатини туздилар. И. ана шу қабилаларнинг диний урф-одатла-ри ва Фаластин халқпарининг айрим эътиқодларини ўзида мужассамлаштир-ган. И. номи Яҳудо (Иуда) кабиласи-нинг номидан олинган.
Дастлаб И. кўпхудолик (политеистик) дини бўлган. Мил. ав. 10—6-а.ларда И. яккахудолик (монотеистик) динга ай-ланган. Оламни яратувчи худо Яхвега эътиқод қилиш, Яхве ва яхудийлар ўртасидаги аҳц (шартнома)га шак кел-тирмаслик, яҳудийлар худонинг мум-тоз бандалари эканига, Мусо (Моисей) нинг пайғамбарлигига ва унга илоҳий китоб Таврот юборилганлигига, нари-ги дунёга, маҳдий (мессия)нинг кели-шига, охират куни барчанинг тирили-шига, жаннат ва дўзахга, гуно\корлар-нинг жазоланиши ва савоб иш қилган-ларнинг рағбатлантирилишига ишониш И.нинг асосий ақидаларидир. И. дини-да хилма-хил ибодатлар, дуолар, урф-одатлар, рўза тутиш, .хатна қилиш, озиқ-овқат соҳасидаги тақиклар, шанба куни ҳеч қандай иш б-н шуғулланмас-лик, диний соликлар ва йиғимлар каби талаблар жуда қатъий қилиб қўйилган. И.нинг асосий диний китоблари — Таврот ва Талмудца белгиланган бун-дай кўрсатмалар орқали диндор яҳудийларнинг турмуши, ахлоқий ва ҳуқуқий ҳаёти назорат остига олинган.
Фанда И.нинг 4 босқичи аниқлан-ган: энг қадимий И. (Библия даври), классик И. (мил. ав. 536 — мил. 70-й.лар), раввинлар даври ва янги давр И.и (мо-дернистик И.). Энг қадимий И., дастлаб Фаластиндаги икки давлат — Исроил ва Яхудия давлатлари (мил. ав. 11 — 10-а.лар)нинг, кейинроқ улар бирлаш-гач, ягона яҳудий давлатининг дини бўлган. Бу давр Таврот (Тора)да акс этган. Тадқиқотларда аниқланишича, унинг таркибига кирган матнлар оғза-ки тарзда мил. ав. 11—6-а. ўртасида шаклланган. Мил. ав. 5-а.да ёзиб олинган. Бундан кейин И.нинг классик даври бошланади. Мил. ав. 586 й. янги Бо-бил подшоси Навуходоносор 11 Яхуди-яни яксон қилди, салкам 30 минг яҳудийни асирга олди. 50 й. давом этган «Бобил асирлиги» ва ундан кей-инги даврларда минглаб яҳудийлар Фаластинни тарк этдилар. «Кдцимги ахд» матнларининг асосий қисми ана шу даврда ёзилган. Мил. 70-й. Қуддус ибодатхонасининг қулаши ва Талмуд-нинг ёзилиши орасидаги вақт раввинлар давридир. Яҳудий руҳонийлари Тав-ротни талқин ва тавсиф қилиш жараё-
ИХНЕУМОНИДЛАР

нида вужудга келган Талмуднинг охир-ги таҳрири икки вариантда: Қуддус Талмуди — 4-а.да, Бобил Талмуди — 5-а.да эълон қилинди.
7—17-а.ларда яҳудий руҳонийлари (раввинлар) диний ёзувлар — Таврот ва Талмудни тарғиб қилишни давом эттирдилар. Бу даврни акс эттирган жуда кўп раввин адабиёти вужудга келган. 18-а.дан диний талабларни даврга мослаштириш, соддалаштириш ва ен-гиллаштириш ҳаракатлари авж олди.
И.да қадим замонлардан бошлаб, хилма-хил мазҳаблар ва оқимлар вужудга келган, улар ўртасида кескин кураш борган. Мил. ав. 2-а.дан милод-нинг 2-а.игача фарисей, саддукей, ес-сей, қумронлар жамоаси каби оқим-лар вужудга келган. Ортодоксал И. б-н бу мазҳаблар ўртасида кураш борган. Милоднинг 1—2-а.ларида ортодоксал И.га мухолиф бўлган айрим оқимлар (яҳудий-христиан секталари)нинг борган сайин И.дан йироклашиб бориши жараенида христиан дини мустақил дин сифатида ажралиб чиққан (қ. Христи-анлик).
И.га эътиқод қилувчилар 18 млн.га яқин, уларнинг учдан бир қисми АҚШ дадир.
ИУДЕЯ ПОДШОЛИГИ - қ. Яҳудип подшолиги.
ИФНИ (барбар тилида — тошлоқ чўл) — Марокашнинг Атлантика океани соҳилидаги ҳудуди. 1860 й.да Испания босиб олган. 1904 й.дан Испаниянинг расмий мустамлакаси. Марокаш ва Испания ҳукуматлари ўртасида бир неча йил давом этган музокаралардан сўнг Испания И.ни 1969 й. 4 янв.да Маро-кашга қайтариб беришга мажбур бўлди ва ўша йилнинг 30 июнида у Марокашнинг Тарфая вилояти таркибига киритилди. Маъмурий маркази — Си-ди-Ифни. Ахрлиси ярим кўчманчи деҳ-қончилик, кўчманчи чорвачилик ва ба-лиқ овлаш б-н ҳаёт кечиради. Ишлана-диган ерлар (жами майдонининг 1/5 қисми)да арпа, буғдой ва маккажўхо-ри экилади. Ҳунармандчиликда гилам тўқилади, турли буюмлар тайёрланади. ИФОДАЛИ ҲАРАКАТЛАР - турли психик (айниқса, ҳиссиётли) хрлатлар-да юзага келиб, шу ҳолатларнинг таш-қи аломати ва ифодаси бўлган ҳаракат. Мимика, пантомимат яққол намоён бўлади. Кенг маънода ҳиссиётли кечин-маларни ифодаловчи товуш оҳанглари-ни, шунингдек, бу кечинмалар б-н айни вақтда қон томирлари, нафас органлари, секреция безларида содир бўладиган ўзгаришларни ҳам ўз ичига олади. И.ҳ. ҳиссиётли кечинмаларни муфассал ва таъсирли ифодалашда тур-
ли воқсалар тафсилотини бошқа киши-ларга етказишда муҳим роль ўйнайди. Ундан актёрлар, сўз усталари, педагог-лар кенг фойдаланади.
Олимлар фақат одамдаги ва юксак ривожланган ҳайвонлардаги И.ҳ.ни эмас, балки судралиб юрувчи ҳайвон-лар, баликлар, қушларнинг И.ҳ.ини ҳам ўрганадилар (бу ишлар, айниқса, этология доирасида кенг миқёсда олиб борилади).
ИФТОР (араб. — оғиз очиш, рўзани очиш) — исломда рўза тутиш б-н бог-лик одат. Қуръонда айтилишича, рўза-ни қазо қилган киши бошқаларни тўйдириши лозим. Рўза кунлари кўпчи-лик иштирокида зиёфат — И.лик ўтка-зилиши исломда савоб ишлардан са-налади.
ИХАРА, Ибара Сайкаку (тахал-луслари; асл исм-шарифи Хираяма Того) (1642—1693) — япон ёзувчиси. Япон шеъриятига хос рэнга ҳажвий жанрида ёзилган шеърий тўпламлари эълон қилинган. «Ёлғиз эркакнинг иш-қий саргузаштлари» (1682) китоби маш-хур. «Ёлғиз аёлнинг ишқий саргузаштлари» (1686) номли роман ҳам И. кала-мига мансуб. Бундан ташқари, «Ишққа мубтало бўлган беш аёл» (1686) қис-салар тўплами, «Сайкакунинг барча ви-лоятлардан тўплаган ҳикоялари» (1685) ва б. китобларида ишқ-муҳаббат мав-зуси қаламга олинган. И. умрининг охирларида шаҳарликларни одоб-ах-лоққа чорловчи, аслзодалар ҳаётига тақлид қилмасликни тарғиб этувчи насиҳат тарзида асарлар яратган («Эй-тайгура», 1688 ва б.). И. япон ёзувчила-ри орасида биринчилардан бўлиб, за-монавий шаҳар ҳаётини ҳаққоний тас-вирлаб берган. У учинчи табақага мансуб аҳолининг ҳақ-ҳуқукларини ҳимоя қилади, тенглик ғоясини улуғлайди. И.ни японларнинг Бокаччоси деб атай-дилар. У миллий адабиётни нафақат янги мазмун б-н, балки услубий жи-ҳатдан ҳам янада бойитди. ИХВОН ас-САФО (араб. — соф биро-дарлар) — 10-а.да Яқин ва Ўрта Шарқ-да пайдо бўлган фалсафий мактаб. Та-ниқли намояндалари: Абу Сулаймон ал-Бустий, Абдул Ҳасан ал-Занжоний, Абу Аҳмад ал-Миражоний, Зайд ибн Рифо. Қолганлари ўз номларини яшир-ган. И. ас-С.нинг мақсади халқўртаси-да фалсафий ва табиий-илмий билим-ларни ёйиш эди. Шу мақсадда 51 рисо-ла ёзилган бўлиб, «Соф биродарлар туҳфаси» (Бомбай, 1882) ва «Соф биродарлар номаси» номлари б-н маш-ҳур. Бу нома 4 бўлимга: мат., табииёт, психология, илоҳиёт ва фикд фанла-рига бўлинади. Мазкур рисолалар фал-
сафий ва табиий-илмий билимлар қомуси вазифасини ўтаган. Уларнинг фалсафаси қоришиқтусда бўлиб, юнон фалсафасига илоҳиёт ва суфийлик бел-гилари аралаштирилган эди. Бу файла-суфлар мантиқца Аристотель, олам ту-зилиши масалаларида Птолемей, антропология ва тиббиётда Гален таъси-рида бўлганлар. Уларнинг таълимоти 16-а. охирига келиб, мустақил йўналиш сифатида йўқолиб кетди. ИХНАЧСОЙ — Тошкент вилояти Бўстонлиқ туманидаги сой. Писком na-рёсининг чап ирмоғи. Писком тизма-сининг шим.-ғарбий ён бағридаги Их-начкўлдан бошланади. Уз. 20 км. Қор ва музликлардан тўйинади. Тўлинсув дав-ри май—июнь ойларида, кам сувли давр куз-қишда кузатилади. ИХНЕУМОНИДЛАР (Ichneumonidae) — пардақанотлилар туркумига мансуб паразит ҳашаротлар оиласи. Танасининг уз. 10—25 мм; кўпинча, ипсимон мўйло-ви узун. Қанотлари 2 жуфт, баъзан улар қисқарган бўлади, қанотсизлари ҳам учрайди (айниқса, урғочиларида). И. личинкаси ҳашарот ва ўргимчаклар-нинг тухумида, личинкаси ва ғумбак-ларида паразитлик қилади. Вояга етган И. гул чанги ва нектари, битлар ҳамда кокцидлар чиқарган суюқ ширасимон модда б-н озикланади. Баъзи турлари-нинг урғочилари тухум қўйиш учун найза санчганда ажралган хўжайин ге-молимфасини ичади, баъзи хрлларда фақат овқатланиш учун найза санчади. Ўрта Осиё минтақаларида И. қамма жойда кенг тарқалган. Пахта зарарку-нандалари сонини тартибга солишда кузги тунлам қуртида паразитлик қилувчи ўроқсимон банхус (Banchus falcatorius F.) ва шиддатли амблителес (Amblyteles vadatorius He) каби турла-рининг аҳамияти катта. Булардан таш-қари, менискус (Meniscus agnatus Grav.) ва диадегма (Diadegma crassicornis Grav.) кулранг дон тунла-мининг кичик ёшдаги куртларида, шу зараркунанданинг тупрокдаги катта ёшли қуртларида эса панискус (Paniscus gracilipes Thom.) ва амблителес (Amblyteles castigator), нитобия
Ихнеумонидлар: 1 —амблителес; 2 — тунлам қуртига ҳужум қилаётган панискус.

ИХРОЖ
(Nytobia fenestralis Holmgr.) эса карам куяси қуртларида, қуролланган амбли-телес (A.armatorius Forst.) карам тун-лами, кузги тунлам ва б. тунлам қурт-ларида паразитлик қилади. ИХРОЖ (Tithymalus zeravchanicus) — сутламадошлар оиласига мансуб кўп йиллик ўт. Бўйи 40 см ча, серпоя ва сербарг. Барглари наштарсимон, қисқа бандли, кетма-кет жойлашган. Гулла-ри оддий, тўпгули соябонсимон. Ме-васи кўсакча. Ўзбекистоннинг тоғли туманларида тошлар орасида ўсади. Тар-кибида смола, кислоталар, ошловчи ва б. моддалар бор. Табобатда сурги, иш-таҳа очувчи дори сифатида ҳамда яра-ларни даволашда ишлатилади. ИХТИЁРОВ Бахтиёр (1940. 28. 3, Бухо-ро) — Узбекистан халқ артисти (1989). Тошкент театр ва рассомлик санъати ин-тининг мусиқали драма ф-тини ту-гатган (1963). Муқимий театрида актёр ва реж. (1959-76), бош реж. (1980-88), 1976—80 й.лар А. Ҳидоятов номидаги театрда, 1988—91 й.лар Сатира театрида бош реж., актёр (1991 й.дан шу театрда актёр, реж.). Энг яхши роллари: Асад («Олтин қидирувчилар»), Кўса-Дов («Равшан ва Зулхумор»), Асад («Кимга тўй, кимга аза»), Абубакр («Жон қиз-лар»), Тоҳир («Ишқинг билан»), Пар-воз («Ажаб савдолар») ва б. Кинодаги йирик роллари: Ҳасан («Ажойиб хаёл-параст»), Бахтиёр («Чўл усти осмон»), Бахтиёр («Ёр-ёр»), Қўғирчоқбоз («Ўтган кунлар»), Ҳофиз («Нодирабегим»), Ет-тинчи жин («Еттинчи жин»), Суҳроб («Абу Райҳон Беруний») ва б. Реж. сифатида «Эзоп» ( Г. Фигейреду ), «Ёлғон-чи даркор» (Д. Псатас), «Жумагул» (Т. Қаипберганов), «Жоним фидо» (И. Ра-ҳим), «Кимга тўй, кимга аза» (Н. Сафа-ров), «Хотинимнинг эри» (Г. Хугаев ва К. Плиев), «Отасининг қизи» (Исфан-диёр), «Сўнгги ўқ» (Ў. Умарбеков), «Ака-ука совчилар» (Р. Муҳаммаджо-нов), «Лайли ва Мажнун» (А. Навоий), «Тоҳир ва Зуҳра» (С. Абдулла) каби спектаклларни саҳналаштирган.
И. комик актёр бўлиб, образ яратиш-да ифода воситаларини тезкорлик б-н кенгайтириш, воқеанинг ижтимоий моҳиятини, ўз санъати жиҳатларининг ҳажвий томонларини чуқурлаштириш, бўрттириб кўрсатиш қрбилиятига эга. Унинг ҳажвлари кулдирибгина қолмай, балки кулгу ортига яширинган дарди кишини ўйлашга мажбур этади. «Меҳ-нат шуҳрати» ордени б-н мукофотлан-ган (1999).
ИХТИЁРОВА Марьям (1939.21.4, Хо-разм вилояти, Янгибозор тумани) — Узбекистан халқ артисти (1997). Тошкент театр ва рассомлик санъати ин-тини тугатган (1963). 1959 й.дан Муқи-мий театрининг актрисаси. Энг яхши роллари: Муҳаббат («Икки билагузук»),
М. Ихтиёрова Қутлуғнигор ролида («Ҳар кимки жафо қилса»),
Нурсулув («Жон қизлар»), Каромат («Тошболта ошиқ»), Ҳалима («Ҳали-ма»), Обидахон («Муқимий»), Холис-хон («Холисхон»), Менгли («Маҳтум-қули»), Жумагул («Қорақалпоқ қизи»), Хонума («Хонума хоним»), Райҳона («Тўйдан олдин томоша»), Қутлуғни-гор («Ҳар кимки жафо қилса»), Оми-на («Иброҳим Алайҳуссалом таваллуд-лари»), Зубайра («Куёвлар конкурси»), Қайнона («Супер қайнона») ва б. «Кўнгил кўчалари» видеофильмидаги Гулсанам роли б-н янада элга танилди. И. лирик ва характер-1 ли роллар устаси, ҳаж-вий ролларнинг моҳир ижрочиси сифатида танилган. Самимият, ҳаётий талқин, саҳна ҳаракатларининг аниқлиги И. ижодига хос.
Б. Ихтиёров Еггинчи жин ролида («Еттинчи жин» фильми).
ИХТИЁРУДДИН ҚАЛЪАСИ - Ҳирот ш.нинг шим. девори ёнида Малик Фах-риддин Курт томонидан 1300 й.лар ат-рофида қурилган қалъа. Хом ғиштдан тўртбурчак шаклида ишланган, бурчак-ларида буржлари бор. И.қ. Шоҳрух Мир-зо (1404—1447)нинг амри б-н тош ҳамда пишиқ ғиштдан қайта тиклан-ган. Хуросон вилояти пойтахти — Ҳирот ш.нинг ўрдаси  И.қ.да жойлашган. Унинг шим. ва жан. томонидан дарвоза атрофи сув тўлатиб қўйиладиган кенг ва чуқур хандақ б-н ўралган. Дарвозага ўтиладиган кўприклар зарур пайтда занжирлар б-н тортиб, кўтариб қўйил-ган. Унда қурол-аслаҳа, сиёсий маҳбус-лар, муҳим ҳужжатлар ва б. сакданган. Ҳозир ҳам И.қ. харобалари бор. ИХТИОЗ (юн. ichthys — балиқ) - те-рининг ирсий касаллиги; бунда тери қуруқлашиб, пуст ташлайди, балиқ тангачасини эслатувчи қалин мугуз қатламлар ҳосил бўлади. И. белгилари илк болалик давридаёқ юзага чиқади, балоғат даврида рўйи-рост намоён бўлади ва умрбод давом этади. Тери-нинг  И.га ўхшаб ўзгарган шакли, кўпинча ҳаётда орттирилган И. ҳам деб юритилади. У авитаминоз, мохов ва б. касалликлар оқибатида рўй бериши мумкин. Даво касаллик белгиларига караб буюрилади: А ва б. витаминлар, витаминлаштирилган тиббий балиқ мойи, содали ёки тузли ванналар, ден-гизда чўмилиш ва \.к. ИХТИОЗАВРЛАР (Ichthyosaurta), ба-лиқ   калтакесаклар  — қирилиб битган денгиз калтакесаклари. Америка, Австралия, Евросиёда скелет қол-диқлари топилган, ўрта триасдан бўр давригача яшаган. Судралиб юрувчилар орасида сувда яшашга энг яхши мос-лашган ҳайвонлар ҳисобланади. Келиб чиқиши ва филогенияси яхши ўрганил-
Ихтиозавр.
маган. Котилозаврлардан келиб чиққан-лиги тахмин қилинади. Танасининг шакли дельфинга ўхшаш, уз. 15 м гача, тумшуги узун, тишлари конуссимон бир катор жойлашган. Эшкак оёклари, панжалари ёки бармоклари жуда кен-гайган. Йиртқич баликлар ва моллюс-калар б-н озикланган. ИХТИОЛОГИЯ (юн. ichthys — балиқ ва ... логия) — баликларнинг тузили-ши, ҳаёт кечириши, ривожланиши, та-рқалиши, систематикаси ва келиб чи-

қишини ўрганадиган фан; зоологиянит бир бўлими. И. балиқчилик ва балиқ ов-лашнннт биологик асосларини ишлаб чиқиш б-н ҳам шуғулланади. И. купчилик табииёт фанлари, айниқса гидробиология ва гидрология б-н бевосита боғлиқ. Ихтиологик тадқиқотлар эко-логик ва умумбиологик назарий муам-моларни ҳал этишга имкон берди. Бионика, айниқса биогидроакуспгиканинг ривожланишида ихтиология соҳасида-ги ишлар асосий аҳамиятга эга.
И. соҳасидаги энг қад. маълумотлар мил. ав. 6-а.да Ҳинд олимлари (Сусру-та) ишларида учрайди. Баликлар тўғри-сидаги илк асар мил. ав. минг йиллик ўрталарида Хитойда босилиб чиққан. И.га оид илк илмий маълумотлар Аристотель асарларида учрайди. Аристотель «Ҳайвонлар тарихи» асарида баликлар-ни алоҳида систематик гуруҳга ажра-тади; уларнинг тузилиши, ривожлани-ши ва ҳаёт кечириши хусусиятларини кўрсатиб беради. Аристотелдан кейин бу соҳадаги илмий маълумотлар фақат 15-а. нинг 2-ярмидан бошлаб пайдо бўла бошлайди. 4—5 а. давомида денгиз ва чучук сув балиқлари фаунаси тўғри-сида жуда кўп материал тўпланди (француз — П. Белон ва Г. Ронделе; итальян И. Сальвиани; швед П. Артели, К. Линней; немис — М. Блох, И. Мюллер; америкалик — Д. Жарден, К. Хебс; инглиз А. Гюнтер, Г. Буланже, Ч. Ричен, Ж. Нормен; рус — С. П. Кра-шеннинников, П. С. Паллас, Гюльден-штедт ва б.).
19-а. да И. мустақил фан сифатида зоологиядан ажралиб чиқади. Бу давр-да И. соҳасидаги тадқиқотлар, асосан, балиқ овлашнинг жадаллашиши талаб-лари б-н боғлиқ бўлиб, овланадиган балиқлар миқдорининг динамикаси, овлашнинг баликлар захирасига таъси-ри, балиқ захираларини қайта тиклаш-га қаратилади. 19-а. рус олимлари К. М. Бэр ва Н. Я. Данилевский Каспий, Азов, Кора денгиз ва Шим. денгизлар-да балиқчиликни тадқиқ қилишди. 19-а. охири ва 20-а. бошида немис Ф. Хейн-ке сельдни, даниялик К. Петерсон треска ва камбалани, норвегиялик Ю. Йорт сельд ва тресканинг рвланиши маса-лаларини илмий жиҳатдан асослаб бе-ришди. Россияда бу даврдаги илмий тадқиқотлар балиқ захираларини ўрга-ниш, балиқ овлаш учун янги овчилик ҳудудларини ташкил этиш б-н боғлиқ. Бу борада, айниқса, Н. М. Книпович-нинг Мурманск, Каспий, Кора денгиз экспедицияларининг аҳамияти кат-та бўлди. И.нинг ривожланишига Л. С. Берг (баликлар систематикаси, тарқа-лиши, палеонтологияси), А. Н. Север-
цов (баликлар анатомияси), Е. К. Суворов (овланадиган баликлар) ва б. катта ҳисса қўшишди.
20-а. ўрталаридан бошлаб физика, кимё ва б. фанлар ютукларига асослан-ган мукаммал методларнинг ишлаб чиқилиши И. тадқиқотларини янада кенгайтириб юборди. Бу даврда балиқ-ларни қидириб топиш ва овлашда гид-ролокаторлар ва электр ёруғлигидан; уларнинг озикланишини урганишда эса радиоизотоплардан фойдаланила бош-ланди. Ҳар хил чуқурликда балиқлар-ни ўрганиш мақсадида сув ости уску-налари (батискаф, батиплан) ва сув ости телевидениеси қўлланила бошлан-ди. Бу тадқиқотлар балиқларнинг ҳар хил товуш тўлқинларига, ёруғлик, электр ва магнит маидонлари таъсирига реакциясини батафсил ўрганишга имкон берди.
Ҳозир И. соҳасида кенг миқёсдаги илмий тадқиқотлар дунёнинг купчилик мамлакатларида, жумладан, Япония, АҚШ, Канада, Англия, Франция, Россия, ГФР, Норвегия, Швеция, Дания, Ҳиндистон, Австрия, ЖАР ва Исландияда олиб борилмоқда. Ихтиологик тадқиқотлар бўйича бир қанча халқаро ташкилотлар, жумладан, Ден-гизларни ўрганиш халқаро кенгаши мавжуд. БМТ қошидаги ФАО ташкило-тининг балиқчилик бўлими, унинг бир қанча регионал кенгашлари ва комис-сиялари балиқчилик хўжалиги бўйича халқаро масалаларни ҳал этади.
И.нинг асосий замонавий муаммо-лари балиқларнинг индивидуал ва та-рихий тараққиёти, хатти-ҳаракати, миграцияси асосида денгизларда ба-лиқчиликни ривожлантириш, йўли тўсилиб, сув оқими ўзгартирилаётган шароитда овланадиган баликлар захи-расини тиклаш, ҳовузларда балиқ бо-қишнинг самарадорлигини ошириш б-н боғлиқ. Овланадиган баликлар захираларини қайта тиклаш, балиқ ресурс-ларидан оқилона фойдаланиш, сув ҳав-залари ихтиофаунасини қайта қуриш ва комплекс мелиоратив тадбирларни амалга оширишнинг интенсив техно-логиясини ишлаб чиқиш орқали сув ҳавзалари экосистемаси маҳсулдорли-гини ошириш И.нинг энг муҳим маса-лаларидан ҳисобланади.
Туркистон, жумладан, Ўзбекистон-да И. соҳасида ишларни К. Ф. Кесслер бошлаб берган. 1872 й. да унинг «Туркистон ихтиофаунаси» асари чоп этил-ган. Туркистон балиқлари тўғрисидаги материаллар С. М. Герценштейн асарларида ҳам учрайди. 1899—1903 й.да С. М. Берг Орол денгизи, Сирдарё. Балхаш ва Иссиқкўл балиқларини текши-
риб «Туркистон баликлари» моногра-фиясини, 1928 ва 1945 й. да Г. В. Никольский Чу, Орол, Амударё сув ҳав-залари баликлари тўғрисида маълумот беради. Ўзбекистоннинг сув ҳавзалари: даре, кўллари, сув омборлари ва ка-наллари баликларини ўрганиш, бу ҳав-заларда янги балиқ турларини иклим-лаштиришни амалга ошириш восита-ларини ишлаб чиқиш F. К. Комилов, М. А. Абдуллаев, А. О. Омонов, Б. Ҳ. Ҳақбердиев ва б.нинг номи б-н бог-лик. Баликлар учун озиқ бўладиган ўсимлик ва ҳайвонларни кўпайтириш-нинг рационал методларини ишлаб чиқиш, янги турларни интродукция қилиш, мелиоратив тадбирларни амалга ошириш орқали сув ҳавзалари маҳ-сулдорлигини ошириш Ўзбекистонда олиб борилаётган ихтиологик тадқи-қотларнинг энг муҳим масалаларидан ҳисобланади. Ўзбекистонда И. соҳаси-даги тадқиқотлар Ўзбекистон ФА Зоология ин-титутида, «Ўзбалиқ» давлат концерни ҳузуридаги Ихтиопатология марказипа, ЎзМУ, Бухоро ва Нукус давлат ун-тлари ва б. олий ўқув юрт-ларининг кафедраларида олиб бори-лади.
Мағди Абдуллаев, Очил Мавлонов.

«Ўзбалиқ» давлат концерни ҳузуридаги сув ҳавзалари ва ҳовузларда етиштири-ладиган баликларнинг эпизоотик ҳола-тини назорат қилиш ва балиқ касал-ликларини даволаш маркази. 1975 й.да Ўрта Осиё зонал ихтиопатология инс-пекцияси сифатида ташкил этилган. 1988 й.дан Ўзбекистондаги балиқчилик хўжаликларига хизмат кўрсатадиган ихтиопатология инспекциясига айлан-тирилди. 1992 й.дан ҳозирги номда.
И. м.нинг асосий вазифаси «Ўзбалиқ» тизимидаги ва мулкчилик шакллари-даги балиқ етиштириш б-н шуғулла-надиган хўжаликларга балиқ касаллик-лари диагностикаси, олдини олиш ва даволашда ёрдам кўрсатишдан иборат. Шунингдек, марказ сув муҳити тахли-ли, балиқ озуқалари, балиқларнинг физиологик, биокимёвий ҳолатини тез тахлил қилиш, шунингдек, балиқчи-лик маҳсулотлари сифатини сертифи-кациялаш масалалари б-н шуғуллана-ди. Марказ ҳузурида барча ёшдаги ва турдаги баликлар бўйича ихтиопатоло-гик тадқиқотлар ўтказадиган и. ч.-диагностика лаб.си бор. Марказ санитария меъёрлари ва давлат стандартлари талабларига жавоб берадиган назорат ўлчов асбоблари б-н жиҳозланган. Жа-ҳондаги кўпгина мамлакатларда шун-дай марказлар ишлайди.

ИХТИОФАУНА
ИХТИОФАУНА (лот. ichthys — балиқ ва фауна) — муайян сув ҳавзасида ёки зоогеографик ҳудудда яшайдиган, шу-нингдек, Ер тарихининг муайян дав-рида яшаган баликлар ва тўгарак оғиз-лилар турлари мажмуи (қ. Балиқлар, Ихтиология).
ИХТИРО — халқ хўжалигининг турли соҳаларида, ижтимоий-маданий қури-лиш ва мудофаа соҳаларида ижобий самара берадиган, ўзига хос техника-вий ечимга эга бўлган янгилик. Тор маънода — давлат томонидан тан олинадиган ва тегишли қонун б-н му-ҳофаза қилинадиган янги техникавий ечим. Ҳар қандай янгилик ҳам И. бўла-вермайди. Mac, куруқ илмий қоида-лар, хусусан, кашфиётлар, амалга ошириб бўлмайдиган ва хато таклиф-лар (мае, абадий двигатель яра-тиш ҳақидаги таклифлар) И. ҳисоблан-майди. Ҳал қилинадиган масала фақат назарий эмас, балки амалий эҳтиёж-ларни қондирадиган бўлиши лозим. И. қонун б-н муҳофазаланган давлатлар-да ҳар бир таклифнинг И. бўлиш шарт-лари белгиланади. Бу шартлардан асо-сийси масаланинг энг янги ҳисоблан-ган техник ечимидир. Муайян таклиф-ни И. деб ҳисоблаш учун ундан бир неча марта фойдаланиш имкони қам бўли-ши керак. И.нинг янгилиги, яъни би-ринчи эканлиги (кўпинча, ихтирочи-ликка оид ташкилотларга берилган ҳужжат — ариза санаси) олдин берилган муаллифлик гувоҳномалари ва па-тентлар, И.лар эълон қилинадиган тегишли адабиётлар, кўргазмаларда на-мойиш қилинган экспонатлар ва б.га мувофик, аниқланади. Ўзбекистон Рес-публикасида ихтирочи бўла олиш шарт-лари ва уни таснифлаш тартиби Узбекистан Республикаси Олий Кенгаши томонидан 1994 й.да тасдикланган «Их-тиролар, фойдали моделлар ва саноат намуналари ҳақида»ги қонунда белги-ланган. И. бўйича талабномаларни экспертиза қилиш, муаллифлик гувоҳно-маси ва патент бериш ишлари Узбекистан Республикаси Давлат патент идо-раси томонидан амалга оширилади (яна қ. Ихтирочилик ҳуқуқи). ИХТИРОЧИЛИК ҲУҚУҚИ - Ўзбеки-стонда фан ва техника соҳасида ихти-ро яратиш, унинг расман тан олини-ши ва қўлланиши б-н боғлиқ ҳолда вужудга келадиган ижтимоий муноса-батларни тартибга солиб турадиган фуқаролик-хуқуқий меъёрлар мажмуи. Ихтиро фан ва техникада янгилик эка-нини исботлаш учун у дастлабки так-лиф бериш асосида 15 кунлик муддат ичида экспертизадан ўтказилади. Ихтиро экспертиза учун қабул қилингани
ёки рад этилгани ҳақида таклиф бе-рувчига асосли далиллар б-н ёзма жа-воб юборилади. Экспертиза давомида буюртмачига ихтиро мазмунига бирон-бир шаклда ўзгартиш ёки қўшимча киритиш таклиф этилиши мумкин, бунинг учун яна икки ойлик муддат белгиланади. Мазкур талаблар ўз вақ-тида бажарилган такдирда ихтиронинг биринчи марта яратилганлиги факт сифатида дастлабки таклиф берилган кундан эътиборан тан олинади. Таклифнинг ихтиро деб ҳисобланиши учун унинг муаллифи муайян техник муам-мони ижодий тарзда ҳал қилган бўли-ши шарт. Ихтирога оид ҳуқуқ қонун-қоидалари Узбекистан Республикаси ФК 62-бобида белгилаб берилган. Улар-га биноан, бу ҳуқуқ ихтирочига патент берилганидагина муҳофаза қилинади. Патент б-н муҳофазаланадиган ихти-родан ўз хоҳишича фойдаланишдаги алоҳида ҳуқуқ патент эгасига тегиш-лидир, бошка шахслар унинг рухсати-сиз ихтиродан фойдаланишга ҳақли эмас (қонунларда кўзда тутилган ало-ҳида ҳоллар бундан мустасно). Ихтиро муаллифи махсус ҳуқуқлар, имтиёзлар б-н қонун воситасида таъмин этилиши мумкин.
ИХТИСОС — инсон томонидан ҳаёт-нинг муайян соҳаси бўйича махсус тай-ёргарлик йўли б-н ҳосил қилинган назарий билим, амалий кўникма ва малакалар мажмуи. И. кишига турмуш-нинг моддий ва маънавий соҳасида бирор ишни бажариш ҳамда шу йўл б-н ўз тирикчилигини таъминлаш имкони-ятини беради. И. касб, мутахассислик сингари тушунчаларга нисбатан торроқ маънода қўлланади ва муайян касб ёки мутахассисликнинг бирор соҳасини англатади. Мае: касби — илмий ходим, мутахассислиги — филолог, И.и—ада-биётшунос каби.
Касб, мутахассислик ва И.нинг пай-до бўлиши ва тараққий этиши тари-хий характерга эга. Янги и.ч. соҳалари-нинг вужудга келиши, техниканинг тараққий этиши, шу жумладан, бирор технологик жараённинг бошқасига ал-машиниши б-н янги касб, мутахассислик ва И.лар пайдо бўлади. И.ч. ва инсон турмушининг чуқур И.лашуви меҳ-нат тақсимотининг тобора ижодий қиёфа касб этиб бораётганидан дало-латдир. Олий ва ўрта махсус, касб-ҳунар таълим тизимида И. рўйхати (классификатор) бўйича таълим жараёнининг ўқув дастур ва режалари тузилади. Олий ва ўрта махсус, касб-ҳунар ўқув юрт-лари фаолияти ана шу режа ҳамда дас-турлар асосида ташкил этилади. Улар-ни битирган кишиларга муайян И.лик берилади.
ИХТИСОСЛАШГАН     ХЎЖАЛИК
(қишлоқ хўжалигида) — моддий и.ч. тармокларининг хусусиятларидан келиб чиққан ҳолда муайян маҳсулот турини энг катта салмокда ишлаб чи-қарувчи хўжалик. И. х. 2 гуруҳга ажра-тилади. Биринчи гуруҳга давлат аҳами-ятига эга вазифаларни амалга ошириш мақсадида ташкил этиладиган чуқур ихтисослашган хўжаликлар кира-ди. Мае, турли соҳалардаги ихтиро ва илғор тажрибаларни синовдан ўтка-зишга ҳамда селекция тадбирлари асосида серҳосил, тезпишар сифатли уруг навлари ва маҳсулдор чорва моллари-ни яратиш ҳамда уларни кўпайтириш б-н шуғулланувчи хўжаликлар шулар жумласидандир. Иккинчи гуруҳга қулай табиий ва иқтисодий омиллар асосида у ёки бу маҳсулотни салоҳияти дара-жасида и. ч. имкониятга эга ва асосан, шу маҳсулотни етиштиришга ихтисос-лашган (пахтачилик, сабзавотчилик, қоракўлчилик, асалчилик) хўжаликла-ри киради.
Ишлаб чиқарилган маҳсулотларнинг товарлик даражаси хўжаликнинг ихти-сослашувини белгиловчи асосий кўрсаткич бўлиб ҳисобланади. Энг юқори товарлик даражаси ва товар ма\-сулотларини қийматида салмоқли ўринга эга бўлган маҳсулот И. х.нинг асосий фаолияти йўналишини кўрса-тади. И. х. маҳсулот етиштириш қажми-ни кўпайтириш ва харажатларни ка-майтириш ҳамда сифатли, рақобатбар-дош товарлар и. ч. ва сотиш, тармоқ-ларнинг даромад бериш даражасини оширишда катта имкониятларга эга. ИХШИД — 1) Сўғд ва Фарғона под-шолари унвони (5—8-а.лар). Илк ўрта асрларда Мовароуннаҳр 15 дан ортиқ майда ҳокимликларга бўлиниб кетган эди. Улар турли номда юритилган. Бу-хоро воҳасида — бухорхудотлар ва вар-донхудотлар, Миёнколда — дабусшоҳ-лар, Уструшонада — афшинлар, Чоч ва Илокда — будун ва тудун ва б. Улар маҳаллий туркий қабилаларнинг турли сулолаларига мансуб бўлган. Бу дав-латчалар орасида Суғд И.лари энг қуд-ратли саналган. Уларнинг пойтахти Самарканд ш. бўлган. И. атрофига шахсий қуролли лашкарлар — чокарлари бўлган бадавлат деҳқонлар тўпланган эди. Суғд И.и Зарафшон ва Қашқадарё водийларида жойлашган Самарқанд, Иштихон, Маймурғ, Кушония, Вар-дона, Бухоро, Кеш ва Нахшаб мулк-ларини бир иттифоққа бирлаштирган. Самарқанд И.и саройида аждодлар ру-ҳига атаб қурбонлик қилиш учун махсус ибодатхона бино қилинган. Самар-
ИЧ   КЕТИШИ

қанд И.лари яқин-олис давлатлар б-н элчилик алоқалари олиб борганлари маълум. Мае, Афросиёб деворий расмла-рипз. Сущ И.и Вархуманнинг Чағони-ён, Чоч ва Хитойдан келган элчилар-ни қабул қилиш маросими тасвирлан-ган. Араб истилочиларига қарши кураш-да Суғд И.и Тархун катта жонбозлик кўрсатган. 8-а. бошида (712 й.) Самар-қандни араблар босиб олгач, Суғд И.лари пойтахтни Иштихонга кўчир-ганлар. Мовароуннаҳр Араб халифалиги таркибига киритилгач, И. унвони бе-кор қилинган; 2) Сурия ва Мисрда ҳукмронлик қилган ярим мустақил тур-кий сулола (935 — 969) вакиллари унвони (яна қ. Ихшидийлар). ИХШИДИЙЛАР - Сурия ва Мисрда ҳукмронлик қилган ярим мустақил тур-кий сулола (935—969). Асосчиси — Фар-ғона ихшидларн наслидан Муҳаммад Ихшид ибн Туғж (Тағаж) (882-946). Бобоси - Жофф (?—861) Фарғона амирларидан бўлиб, халифа Муътасим (833—842) ёлланма қўшинида хизмат қилган. Отаси Туғж эса тулунийларагм Хуморавайҳ даври (884—895)да Дамашқ ва Тивериада (Ўрта денгизнинг шар-қий соҳилидаги вилоят) ноиби бўлган. Муқаммад аввал халифа Муқтадир (908—932)нинг Рамла ва Дамашкдаги, сўнг халифа Розий Биллоҳ (934— 940)нинг Миср, Сурия ва Месопота-миядаги ноиби даражасига кўтарилган (935—941). 938 й. у «ихшид» унвонини қабул қилган. 942 й. Макка ва Малина ҳам унинг тасарруфига ўтказилган. Миср ва Сурия фотимийлар томони-дан ишғол этилгач, И. ҳукмронлиги барҳам топган (969).
Сулола вакиллари: Муҳаммад Ихшид ибн Туғж (935—946), Абулқо-сим Унгур ибн Ихшид (946—960), Абу-лҳасан Али ибн Ихшид (960—966), Абулмиск Кофур (966—968), Абулфа-ворис Аҳмад ибн Али (968—969). ИХЭТУАНЬ ҚЎЗҒОЛОНИ - Шим. Хитойдаги қўзғолон (1899-1901) Ихэ-цюань махфий жамияти («Адолат ва келишув йўлида мушт») томонидан бошланган, кейинчалик Ихэтуань («Адолат ва келишув отрядлари») но-мини олган. 1900 й. июнда ихэтуанлар Пекинга киришган. Германия, Япония, Букж Британия, АҚШ, Франция, Россия, Италия ва Австрия-Венгрия қўшинлари қўзғолонни (хорижийлар томонидан боксёрлар қўзғолони деб аталган) бостиришган. ИЦЕНКО - КУШИНГ КАСАЛЛИГИ [невропатолог Н. М. Иценко (1889— 1954) ва америкалик нейрохирург X. У. Кушинг (1869-1939) номидан] - гипофиза» адренокортикотроп гормон
(АКТГ)нинг кўп ишланиши оқибати-да келиб чикддиган касаллик. АКТГ-нинг кўп ишлаб чиқарилишига гипофиз микроаденомаси сабаб бўлиши мумкин. Бунда буйрак усти безлари-нинг функцияси кучаяди, беморни ёғ босади, қон босими кўтарилади, аёл-ларда гирсутизм кузатилади, қандли диабет рўй беради, жинсий безлар функцияси сусаяди, тери қуруқ бўла-ди ва ҳ.к.
Да во с и: гипофиз соҳаси рентген ёки протон нури б-н нурлантирилади, қон босимини туширадиган, диабетга карши, буйрак усти безлари функция-сини тормозлайдиган препаратлар бу-юрилади. Операция қилиб, буйрак усти безлари ёки гипофиз қисман ёки бу-тунлай олиб ташланади, сўнг шу безлар гормонлари берилади. ИЧ ДАМ БЎЛИШИ, ичда ел тўпланиши, метеоризм — ичак-да кўп ел тўпланиши натижасида қориннинг таранглашиши. Соғлом одамнинг меъдаси ва ичагида шу аъзо-лар фаолиятини бир меъёрда саклаб туриш учун оз микдорда газ бўлади. Ичакда бижғиш (ачиш) жараёни ку-чайганда, кўплаб сут, ширинлик, углевод истеъмол қилинганда ич дам бўлиши кузатилади. Ичакда газлар яхши юришмаганда, ичак торайганда, ай-ниқса ичак тутилганда, қорин аъзола-рида қон димланганда, сурункали гастрит, панкреатит, энтерит, шунинг-дек, юрак камчилигида ҳам ич дам бўлиши кузатилади. Бемор қорнида огирлик, тирсиллаш ва оғриқ сезади, ел чиққандан кейин бу оғриқ босила-ди. И.д.б.нинг олдини олиш учун ич нормал келиб туришини таъминлаш, углеводли овқатларни камроқ истеъмол қилиш зарур. Юрак-томир касалликла-ри, стенокардия б-н оғриган кишилар И.д.б.га йўл қўймасликлари лозим, чунки ичакнинг газлардан чўзилиши юрак тож томирининг торайишига сабаб бўлиши мумкин. Да во с и — фа-оллаштирилган кумир (карболен) берилади, мойчечак (ромашка)дан клизма (ҳуқна) қилинади, парҳез буюри-лади. И.д.б.га сабаб бўлган асосий омил бартараф қилинади. ИЧ КЕТИШИ, ич суриши, диарея — тез-тез ич келиши б-н кечади-ган ичак касаллиги, ичак шиллиқ қава-тининг яллиғланиши, ичакнинг ҳара-кати, озиқ моддаларни сўриш ва шира чиқариш функциялари бузилиши натижасида келиб чиқади. И к. га кўпин-ча ингичка ёки йўғон ичакдаги яллиғ-ланиш (колит) жараёнлари сабаб бўла-
ди. Меъда ва меъда ости бези фаолия-тининг бузилиши (ахилия, панкреатит), авитаминозлар, сурункали за-ҳарланишлар, нерв регуляциясининг издан чиқиши ва б. ҳам И.к. га сабаб бўлиши мумкин. Ичак перистальтика-си (ҳаракати) кучайганда ич суюлиб, тез-тез келади, чунки ичакдаги суюқ-лик тез ҳаракатланади ва қонга сўри-либ улгурмайди. Киши ҳаддан ташқари ҳаяжонланганда ёки қўрққанда, шу-нингдек, ичак перистальтикасини ку-чайтирадиган овқат (сабзавот, ҳўл мева, кепакли нон ва ҳ. к.) куп ейил-ганда ич кетади. Баъзан меъдада овқат етарли ҳазм бўлмаганда, мае, меъда ости бези ва жигарнинг секрет (шира, ут) и.ч. функцияси бузилганда овқат тузук ҳазм булмай, ич суриши мумкин.
Турли микроорганизмлар (мае, дизентерия, хеликобактер пилори, ичак таёқчалари микроблари) ва уларнинг токсинлари (заҳарлари) таъсирида ичаклар, айниқса, ингичка ичак шил-лиқ пардаси яллиғланиб, кўпинча И.к. га сабаб бўлади (қ. Энтерит). И.к. ало-ҳида касаллик бўлмай, дизентерия, овқатдан бўладиган токсикоинфекция-лар, ич терлама, паратиф, вабо, сурункали ичак яллиғланиши (сурункали энтероколит, колит) каби бир қатор касалликлар белгисидир. Шу боис ич кетганда дарҳол врачга мурожаат килиш керак. Ичак яллиғланганда гоҳ бижғиш (ачиш), гоҳ чириш (сасиш) жараёни кучаяди, мае, ингичка ичак яллиғланганда бижғиш, йуғон ичак яллиғланганда чириш устун булади. И. к.нинг давоси ва парҳези ҳам шунга қараб белгиланади.
Мишьяк, симоб, кислота, ишқор кабилардан заҳарланишда, шунингдек, баъзи сабабларга кура организмда ҳосил бўлиб, унда унлашиб қолган эндоген токсинлардан заҳарланишда И.к. мумкин (мае, уремияда И.к.) Гижжалар ҳам ичакни яллиғлантириб, ич суриши мумкин (болалардаги И.к. ҳақида қ. Болалар диспепсияси).
И.к.ни тўғри даволаш учун унинг сабабларини билиш ва уларни бартараф қилиш керак. И. к.нинг хилига ва сабабига қараб парҳез қилишнинг аҳамияти катта. Мае, ичакда бижғиш жараёни устун бўлса, углеводли ов-қатлар (мае, хамир овқат, ширинлик) чекланиб, асосан, оқсилли овқат (творог, тухум, гушт ёки балиқ) буюрила-ди, чириш жараёни устун бўлса, оқсил-ли овқат (айниқса гўшт, тухум) ўрни-га углеводли овқат (ширинлик, пиши-риб эзилган сабзавот), ҳўл мева, шовла, ширгуруч, ширқовоқ ва ш.к. овқатлар буюрилади. Дорилар ва пар-

ҳез ҳақида врачдан маслаҳат олиш ке-рак.
Олдини олиш. Тартиб б-н тўғри овқатланиш (овқатни ҳар куни маълум соатларда, шошмасдан, меъёрида ейиш), озиқ-овқатни бузилиши ва ай-нишидан сақлаш, овқатни яхшилаб пишириш муҳим. Ҳаяжонланиш, қўрқишдан келиб чиқадиган (невро-ген) И.к.нинг олдини олиш учун нерв системасини чиниқтириш керак. Меъ-да фаолиятининг бузилишидан келиб чиқадиган И.к.нинг олдини олиш учун меъда касалликларини даволатиш ва олдини олиш зарур. Қўл, идиш-товоқ-ни тоза тутиш, оғриган тишни ўз вақ-тида даволатиш каби шахсий профилактика чоралари кўрилади.
Ад.: Қоси мов Э. Й. ва б., Ички касал-ликлар пропедевтикаси. Т., 1996; Йўлдо-ше в К. Й. ва б., Хроник колитлар ва йўғон ичак дискинезиялари, Т.,  1989.
ИЧ ТЕРЛАМА, қорин тифи — ўткир юқумли касалликлардан бири; бунда бемор иситмалайди, ичи бузи-лади ва баданига тошма тошади. И.т. микроби (ҳаракатчан таёқча)ни немис олими К. Эберт кашф этган, шунинг учун Эберт таёқчаси деб қам аталади.
И.т. бутун ер юзида учрайди ва маълум шароитда эпидемия тусини олади. Аҳолининг санитария-маиший шаро-ити касалликнинг тарқалишида ҳал қилувчи роль ўйнайди. Санитария ма-данияти паст мамлакатларда И.т. кенг таркалади.
Ҳайвонлар И.т. б-н оғримайди. Одам И. т.га жуда мойил. Бемор касаллик даврида, баъзан соғайгандан кейин ҳам микробларини нажас (баъзан сийдик) б-н чиқаради. Бактерия ташувчилик дейиладиган бу ҳолат касалликнинг тарқалишида маълум роль ўйнайди. И.т. б-н оғриган кишилар тузалгандан кейин, уларнинг ўрта ҳисобда 3—5% и 3 ойгача, баъзан бир неча йиллаб бактерия ташувчи бўлиб қолиши мумкин. Бемор ёки бактерия ташувчи чиқарган И.т. микроблари ташқи муҳитда (сув, тупроқ, озиқ-овқат ва б.) т-ра, нам-ликка, офтоб бор-йўқлигига қараб бир қанча вақт тирик туради. Ариқ, ҳовуз, даре сувининг ифлосланиши, шунинг-дек, сабзавот, ҳўл мева, сут ва б. ов-қатларга пашша қўниши И.т. юқишига сабаб бўлиши мумкин (пашша бемор ёки бактерия ташувчининг нажасига қўниб, унинг зарраларини хартуми ва оёкларига илаштириб кетади). И.т. микроблари озиқ-овқатга ифлос қўлдан, сабзавотга нажас б-н ўғитланган дала тупроғидан ўтиши мумкин. Қулай шароитда касаллик микроблари сутда ва суюқ овқатда ҳам кўпаяди.
И.т. микроблари одам организмига оғиздан (сув, сабзавот, ҳўл мева ва овқат б-н) кириб, ингичка ичакка ўта-ди ва унинг деворларидаги лимфа ту-гунларида кўпайиб, уларни яллиғлан-тиради. Лимфа тугунларидаги тўқима-нинг ириши (некроз) сабабли ичак деворида яра пайдо бўлади. И.т. микроблари аъзо ва тўқималарга тарқала-ди, улардан баъзиларида яна кўпайиб, янги яллиғланиш ўчокларини вужудга келтиради. Микроблар жигар, ўт йўлла-ри, ўт пуфаги, кўмик ва буйракларга ўрнашиб олса, сурункали бактерия та-шувчиликка олиб келиши мумкин. И. т. микробларининг токсинлари лимфа тугунлари (айниқса, ичак лимфа тугун-лари)га, шунингдек, моддалар алма-шинувига ва юрак-томир системасига зарарли таъсир кўрсатади.
И.т. юққандан 10—21 кун (инкуба-цион давр) ўтгач, кишининг дармони қурийди, аъзойи бадани оғрийди, жун-жийди, боши оғрийди, уйқуси ва иш-таҳаси йўқолади. Т-раси секин-аста кўтарилиб, биринчи ҳафтанинг охири-да 39—40° га етади ва кейин шу дара-жада туради. Касалликнинг дастлабки даврида беморнинг тили караш бойлаб, оғзидан ёқимсиз ҳид келади, баъзан жигар ва талоғи катталашиб, безиллаб туради, ичи келмайди, корни дам бўла-ди, бемор лоқайд бўлиб ётади (апатия), териси қўлга иссиқ ва қуруқ туюлади; кейин алахлайди ёки руҳан ва жисмо-нан тамомила бўшашиб (ҳолати'разм бўлиб) ётади. Касалликнинг 9—12-куни баданида (кўпинча қорнида) те-ридан салгина кўтарилиб турадиган оч пушти, юмалоқ доғлар (розеола-л а р ) кўринади, улар бармоқ б-н бо-силганда йўқолади. Тил қуруқ, икки чети ва учи қип-қизил бўлади, касаллик белгилари рўйирост кўринадиган давр (одатда 2—3 ҳафта) беморнинг ҳаёти учун кўпроқ хавф туғдиради. Бу даврдан кейин касалликнинг асосий белгилари секин-аста сўна бошлайди. Бемор тўла қувватга киргунча камида 4—5 ҳафта ўтади. 100 бемордан 3—5 та-сида касаллик қайталаниши мумкин (рецидив).
Беморни даволаш ва пар-вариш қилиш. И.т. бўлган бемор касалхонанинг алоҳида бўлимига ёт-қизилади. Т-раси тушгунига қадар ўти-риш ва юришга рухсат берилмайди. Оғзи пахта ёки дока ўралган чўп б-н артиб турилади (қ. Беморни парвариш қилиш).
И.т.да беморни тўғри овқатлантириш даволаш б-н бирдай аҳамиятли. Ов-қат ичакка зўр келмайдиган, етарли калорияли, витаминли, турли-туман
бўлиши керак (сут, қатиқ, қаймоқ,-сариёғ, кисель, ширгуруч, кам ёғ шов-ла, компот, қиймаланган гўшт, қай-натма шўрва суви, пишириб эзилган сабзавот ва ҳ.к. бериш мумкин). Ич юришишига   қараб туриш ва зарур бўлса, ҳуқна қилиш керак. Беморнинг идиш-товоғи ишлатилгандан кейин ҳар гал қайнатилади; қолган овқати челак-ка йиғилиб, хлорамин ёки 5% ли лизол эритмалари б-н дезинфекция қили-нади, беморга тутиладиган тувак ис-сиқ сувда ювилади ва 5% ли хлорли оҳак эритмаси ёки 3% ли лизол эрит-масига ҳўлланган латта б-н артилади. Кир кийимлар    3% ли хлорли оҳак эритмаси б-н ҳўлланган махсус халта-га йиғилиб, дезинфекция қилинади, сўнг ювилади. Уйни йиғиштириш ва тозалащцан чиққан ахлат ёқилади. Бемор врач назорати остида даволанади. Олдини   оли ш. Аҳолининг санитария-маиший шароитини яхшилаш, тоза ичимлик сув б-н таъминлаш, сув манбаларини қўриқлаш, умумий ов-катланиш корхоналарида санитария на-зоратини амалга ошириш, пашшани қириш ва ҳ. к. муҳим аҳамиятга эга. Тур-мушда санитария-гигиена қоидалари-га амал қилиш, қайнатилмаган сув ва хом сут ичмаслик, ювилмаган хул мева ва сабзавот емаслик, овқатдан олдин албатта қўлни ювиш, мева, озиқ-ов-қатни пашша тегмайдиган жойда сак,-лаш, ҳожатхонани озода тутиш ва ҳ.к. ҳам муҳим. Бактерия ташувчиларни аниклаш ва соғломлаштиришга алоҳи-да аҳамият берилади. Улар сув, сут дўконлари, озиқ-овқат корхоналари, ошхоналар, болалар уйлари, касалхо-наларда ишга қўйилмайди ёки ишдан четлатилади. Ичимлик сув б-н таъмин-ланмаган жойларда аҳолини эмлаш махсус чоралардан ҳисобланади. И. т. б-н оғриган беморлар ҳақида врач сан-эпидстанцияга албатта хабар беради, улар ҳисобга олинади, касаллик ўчо-ғида дезинфекция ўтказилади, беморнинг атрофидаги кишилар текшири-либ, бактерия ташувчилар аниклана-ди. Вакцина б-н эмланади, умумий санитария чоралари, санитария маорифи кучайтирилади ва ҳ.к.
Ад.: Мусабоев И. Қ., Инфекцион касал-ликлар, Т., 1980; Мажидов В. М., Инфекцион касалликлар, Т.,  1996.
Шоносир Шоваҳобов.
ИЧ ҚОТИШИ - қ. Қабзият. ИЧАК — одам ва ҳайвонларда овқат ҳазм қилиш системасининг бир бўли-ми; ҳазм йўли бўлимларга ажралган организмларда (ҳалқали чувалчанглар, моллюскалар, бўғимоёқлилар, барча

умуртқалиларда, жумладан, одам ҳам) ҳазм йўлининг меъдадан кейин кела-диган қисми. Асосан, сут эмизувчилар ичаги мураккаб тузилган. Одам И. ан-чагина узун, 4,5—9 м га етади. У, асосан, қорин бўшлиғи ва қисман кичик чанокда жойлашган.
И.да овқат узлуксиз ҳаракатланиб ҳазм бўлади, озиқ моддалар қонга сўри-лади, ҳазм бўлмаган овқат қолдиқлари нажасга айланади. И. девори, асосан, 3 қават. Ички қават — шиллиқ пар-да, ундаги ҳазм безларидан ҳазм шира-си ва шилимшиқ чиқади; шу парда орқали озиқ моддалар қонга сўрилади; бу парда касаллик микробларига ҳало-катли таъсир эта олади. И. деворидаги айрим лимфа тугунлари ва уларнинг тўпламлари ҳам микроблардан ҳимоя қилиш вазифасини ўтайди. Ўрта қават — ҳалқа шаклида (ички) ва узунасига (ташқи) ётган силлиқ мус-куллардан иборат, улар тўлқин шаклида ҳалқасимон қисқариб (қ. Перистальтика), овқатнинг аралашишига, ҳазм ширасини шимишига ва орқа чи-қарув тешигига томон сурилишига ёр-дам беради. И. безларидан шира чиқи-шини ва перистальтикани И. деворидаги нерв аппарати тартибга солади; овқатнинг нормал кимёвий таркиби хийла ўзгарганда ва айниқса, ичакка зарарли моддалар тушганда И. секре-цияси ва перистальтикаси ўзгариб, зарарли моддаларнинг суюлишига ва тез-роқчиқарилишига ёрдам беради. Таш-к,и сероз қават — қорин пардаси И. қовузлоқларининг сирғанишини осонлаштиради. Қорин пардасидан ҳосил бўлган ичактутқич ёрдамида И. қориннинг орқа деворига ёпишиб туради (И.нинг баъзи қисмлари бундан мустасно).
Одамнинг меъда-ичаклари схематик тасви-ри: 1 — меъда; 2 — ингичка ичак; 3 — йўғон ичак.
Одамда И. анча узун бўлиб, 2 қисм: ингичка ичак ва йўғон ичакдан иборат. Одам ичаги қорин бўшлиғи ва кичик чаноқни тўлдириб туради, жигар ва меъдадан пастда ётади. Олдинги томон-дан И.ни катта чарви беркитиб туради. И. деворлари қон ва лимфа томирла-ри, лимфа элементлари, безчалар ҳамда нервларга бой. И. фаолияти нерв ва гуморал механизмлар (қ. Нейро-гу-морал регуляция) орқали бошқарилади. Одам ва кўпгина ҳайвонлар И.да тур-ли микроорганизмлар (ичак флораси) бўлади. И. касалликларидан аппендицит, колит, проктит, энтерит, энтероколит, ичак буралиши ва И. ўсмаси кўпроқ учрайди.
ИЧАК БУРАЛИШИ - ичак тутили-шмнинг бир хили. Бунда ичак тутқичи б-н бирга буралиб қолиб, ундаги то-мир ва нервлар қисилади, натижада ичакнинг шу қисмида қон айланиши ва иннервация бузилади. Айни вактда ичак беркилиб, ичидаги масса ва газ ўтмай қолади. И. б.га гумон туғилганда (қорин тўсатдан қаттиқ оғриб, ич кел-маганда ва ел чиқмай, ич дам бўла-верганда) беморни тезда касалхонага ётқизиб, операция қилиш керак. ИЧАК ТАЁҚЧАСИ — одам ва ҳайвон-лар ичагида яшайдиган ҳаракатчан бактерия. Бўйи 1—2 мк. Ичак бактерияла-ри гуруҳига киради (бу гуруҳ ич терла-ма, паратиф, салмонеллёз, дизентерия ва б. касалликлар бактерияларини ўз ичига олади). И.т., одатда, касалликка сабаб бўлмайди, аммо ўт пуфагига, буйракларга, қовуққа кирганда шу аъзоларни яллиғлантира олади. Нажасда талайгина И. т. бўлади. ИЧАК ТУТИЛИШИ - ичак ҳаракат фаолиятининг кескин бузилиши б-н ифодаланадиган оғир касаллик. Ичакнинг тўла ёки қисман тутилиши, шу-нингдек, кечишига кўра, ўткир (ичак-дан овқатнинг сурилмай бирдан туриб қолиши) ёки сурункали (овқат масса-сининг оз-оздан, бора-бора буткул ўтмай қолиши) И.т. фарқ қилинади. И.т.нинг динамик ва механик хили бор. Динамик И.т. ичак ҳаракатининг бузилиши, баъзан ичак перистальтикаси-нинг тўхташи сабабли (паралитик шак-ли), баъзан ичакнинг тортишиб қис-қариши (спазм) туфайли рўй беради. Чандиқлар, ўсма, полиплар, ўт йўли-дан ичакка тушган тошлар, ичакка тушган ёт жисмлар, ён аъзолардаги ўсмаларнинг ичакни сиқиб қўйиши ва б. механик И.т.га сабаб бўлади. Узоқ вакт оч юриб ҳаддан зиёд кўп овқат ейиш, ичак шиллиқ қаватидаги яллиғланиш жараёнлари (колит, энтероколит), шунингдек, ичак перистальтикасини
қучаитирадиган дизентерия, ичакнинг буралиб бир-бирига кириб қолиши ва ҳ.к. ҳам И. т.га олиб келиши мумкин. Қорин соҳасида қаттиқ оғриқ туриши, ичак перистальтикасининг кучайиши, қайт қилиш, қорин дам бўлиб ич кел-май қолиши, қон босимининг паса-йиши, пульс тезлашиши ва б. И.т. хос аломатлардир. Даво зудлик б-н жарроҳ-лик усулини қўллашдан иборат. Врач келгунга қадар ўз билгича иссиқ ёки турли дори-дармонлар қилиш ярамай-ди, акс ҳолда ёмон оқибатларга олиб келиши мумкин.
ИЧАК ШИРАСИ — ичак шиллиқ пар-дасининг безларидан ажралиб чиқади-ган ҳазм шираси; рангсиз ёки оч са-риқ суюқлик, ишқорий хусусиятга эга. Овқатнинг ичак деворига таъсир эти-ши натижасида ва баъзи кимёвий моддалар таъсирида вақт-бевақт ажралиб туради. Бир суткада 2,5 л гача И. ш. аж-ралади; у қуюқ ва суюқ қисмлардан иборат бўлиб, каталитик фаолликка эга. И.ш. таркибида углевод, ёғ ва оқсилларни парчалайдиган 20 дан ор-тиқ турли ферментлар: аминополипеп-тидаза, дипептидаза, липаза, нуклеа-за, амилаза ва б. бор. Ингичка И.ш. ов-қатни ҳазм қилишда катта аҳамиятга эга.
ИЧАКДАН НАФАС ОЛУВЧИЛАР (Enteropneusta) — чалахордалилар синфи, тубан иккиламчи оғизлилар-дан. Бир қанча белгилари уларни иг-натерилилар ва пагонофораларга яқинлаштиради. Уз. бир неча см дан 2,5 м гача. Танаси чувалчангсимон, хар-тум, ёқача ва бўлимлардан иборат. Хартумида тоқ, бошқа тана бўлимла-рида бир жуфтдан целомик бўшлиқ-лари бор. Қизилўнгач деворида 2 қатор жабра ёриқлари бўлади (номи ана шундан олинган). Оғзи хартуми асо-сида (қорин томонида) жойлашган. Айириш органлари целомодукт типи-да тузилган. Гавдасининг жуфт органлари (жабра ёриклари, жигар ўсимта-лари, жинсий безлари) метамер жойлашган. Қон айланиш системаси яхши ривожланган. Орқа нерв стволи ёкача ичида жойлашган, кўпинча нерв найи-ни ҳосил қилади. Сезги органлари фа-цат эпителийдаги ёруғликка сезгир ҳужайралардан иборат. айрим жинсли, жинсий диморфизм ривожланмаган. Тухумлари сувда уруғланади. Кўпчилик И.н.о. личинкаси — торнария Игнате -рилиларникига ўхшаш. 80 га яқин тури, асосан, илиқ денгизларда тар-қалган. Беринг, Баренц, Оқ, Охота ва япон денгизларида учрайди. Типик вакили — баланоглосс.

ИЧАН ҚАЛЪА — Ўрта Осиёдаги йи-рик ва ноёб меъморий ёдгорлик. Хива-нинг ички қалъа (Шаҳристон) қисми. И.қ. шаҳарнинг Дишан қалъа (ташқи қалъа) қисмидан кунгурадор девор б-н ажратилган. У Хива работи (Дишан қалъа)дан баланд қўрғонтепага ўхшаб кўринади. И.қ.га 4 дарвоза (Боғча дар-воза, Полвон дарвоза, Тош дарвоза, Ота дарвоза)дан кирилган.
Хоразм халқ меъморлигининг ажо-йиб обидалари: мадраса, масжид, са-рой ва миноралар, асосан, И. қ.да. Ун-даги меъморий ёдгорликларнинг яра-тилиш тарихи, асосан, 4 даврга таал-луқли: биринчиси Хоразмнинг қад. давридан то мўғуллар истилоси даври-га қадар, бу даврдан Кўқна аркнинг ғарбий девори, қалъа деворининг шим.-шарқий бурчагидаги қад. даврга мансуб бурж ва қалъа девори қоддиқ-лари сакланиб қолган. Иккинчиси Хоразмнинг 1220 й.даги мўғуллар исти-лосидан кейин тикланиш даври. Бу даврда Сайид Аловуддин мақбараси ва б. маҳобатли бинолар қурилган. Учин-чи даври 16—17-а.ларга тўғри келади. Шу пайтда (Абулғозихон ва Асфандиёр-хон ҳукмронлик даври) И. қ.да Ануша-хон ҳаммоми (1657), пешайвонли Оқ масжид (1675), Хўжамбердибек мадра-саси (1688) кабилар бунёд этилди, Кўҳна арк истеҳкомлари мустақкамлан-ди, кўринишхона (хоннинг қабулхона-си) қурилди (1686—88). Бухоро б-н Эрон ўртасида Хива хонлиги учун бош-ланган уруш натижасида (18-а. нинг 1-ярми) И. қ. ва, умуман, Хива ш. қаттиқ шикастланди (Хива бир қанча вақт Эронга тобе вилоят бўлиб турди).
Ичап қалъа.
Тўртинчи даври 18—20-а.ларни ўз ичига олади. Бу даврда Ўрта Осиё маҳал-лий меъморлиги анъаналари асосида масжид, Мадраса, тим ва тоқилар қурилди. Ота дарвозадан Полвон дар-возагача катта йўл ўтказилди. 18-а. охи-рида Жума масжид қайта қурилди ва унинг ёнида баланд минора қад кўтар-ди. И. қ.нинг хароба деворлари тиклан-ди, бир қанча иморатлар таъмир қилинди. 1840—12 й.ларда икки қават-ли Кутлуғ Мурод Иноқ мадрасасига қаратиб тим ва тоқилар қурилди. Му-ҳаммад Раҳимхон (1806—25), Оллоқу-лихон (1825—42), Муҳаммад Аминхон (1845—55) ҳукмронлиги даврида И.қ.да қурилиш авж олди. Муҳташам сарой, Мадраса, мақбаралар барпо этилди: Кўҳна аркцат сарой қурилиши тугал-ланди. Янги ва катта Тош ҳовли саройи қурилди. Полвон дарвозага яқин қўрғон деворининг бир қисми бузилиб, ўрнига Оллоқулихон карвон саройи, мадраса-си ва тими қурилди, халқ ижодининг ажойиб намунаси Паҳлавон Маҳмуд мақбараси қад кўтарди. Араб Муҳам-мадхон ва Муса Тура мадрасалари ҳам шу даврда яратилди. Муҳаммад Аминхон И. қ.нинг ғарбий қисмига — Кўҳна арк ёнига Калпш минор номи б-н машҳур бўлган минора қурдирди. Бу минора гарчи битказилмай қолган бўл-са-да, И. қ. мужассамотида катта ўрин тутади.
И. қ. қурилишида Хива меъморлари Ўрта Осиёда қадимдан қўлланиб кел-ган услуб — иншоотларни рўпарама-рўпара қуриш услуби («қўш»)дан фой-даланишган. Mac, Оллоқулихон мад-расаси б-н Қутлуғ Мурод Иноқ мадра-
саси, Шерғозихон мадрасаси б-н Па\-лавон Маҳмуд мақбараси шу услубда қурилган. И. қ. меъморлигининг яна бир ўзига хос хусусияти биноларнинг ало-ҳида ансамбль ҳолида қурилганлиги. Мае, Жума масжид ёнидаги иккита кичик Мадраса, Муҳаммад Амин Иноқ ва Матпанобой мадрасаси хамда Мат-ниёз девонбеги мадрасаси анча йирик ансамблдир. Полвон дарвоза олдидаги бир неча масжид ва мадрасалар, ҳам-мом, тоқи, карвонсарой ва хон саройи ўзига хос ансамблни ташкил этади. Қутлуғ Мурод Иноқ б-н Оллоқули-хон мадрасаси, Тош ҳовли б-н Оқ масжид ўртасидаги майдонча шу ансамбл-нинг мужассамот марказидир.
И. қ. меъморий ёдгорликлари ёғоч ўймакорлиги, сангтарошлик, ганчкор-лик, сиркор сопол ва б. ранг-баранг наққошлик безаклари б-н безатилган. И.қ. ансамбли меъморий ёдгорлик си-фатида муҳофазага олиниб, музейга айлантирилган (1961). 1990 й.дан И.қ. Бутун жаҳон ёдгорликлари рўйхатига киритилган.
1997 й.да Хива ш.нинг 2500 йилли-ги муносабати б-н асосий йўналишлар-да жойлашган едгорликларни мунтазам равишда таъмирлаш-тиклаш ишлари олиб борилди.
Ад.: Маньковская Л., Булатова В., Памятники зодчества Хорезма, Т., 1978.
ИЧБУРУҒ — қ. Дизентерия. ИЧИКИШ — айрилиқ дарди. Кўпин-ча, ота-онаси, яқин кишисидан вақ-тинча ёки умрбод жудо бўлган баъзи болалар (айниқса, эмадиган болалар)-нинг ҳолатини ифодалаш учун ишла-тиладиган сўз. Ичиккан бола серхарха-ша, инжиқ бўлиб, иштаҳаси йўқола-ди, овқат емайди, уйқуси бузилади, ранг-рўйи синиқиб, ўзини олдириб қўяди.
ИЧКАРИ — мусулмон мамлакатлари-да аёлларни номаҳрам эркакларга кўрсатмаслик мақсадида тўсилган қов-лининг ички қисми, ички ҳовли. И.да, асосан, аёллар ва болалар яшаган. Ўрта Осиё халқлари меъморлигида уй-жой тузилишининг ажралмас қисми. Ташқи ҳовлининг узвий давоми. И. ўрта аср-ларда шариат қоидаларига кўра, аёллар ва балоғатга етган қизлар истиқо-мат қиладиган жой ҳисобланган. Унда ётоқхона, ошхона, омборхона ва б. жойлашган. Ташқари ҳовлида эркаклар яшаган. И. ва ташқари ҳовли ўртасида эшик бўлиб, бундан бегона эркаклар-нинг кириши қатъиян тақиқланган. Хонадоннинг И. ва ташқарига бўлини-ши хон саройларидаги ҳарамдан тор-

тиб, камбағал кишиларнинг ҳовлила-ригача хос эди. Косиб, деҳқон, ҳунар-мандлар, жуда булмаганда, ўз касби-кори учун ажратилган бинонинг ҳовли томонини бирор нарса б-н тўсиб И.га ажратарди.
ИЧКИ АЪЗОЛАР — одам ва ҳайвон-ларнинг, асосан, кўкрак ва қорин бўшлиғидаги аъзолари. И.а.га юрак-то-мир системаси, нафас, ҳазм аъзолари, айириш ва ички жинсий аъзолар, шу-нингдек, ички секреция безлари ки-ради. И. а.ни анатомияпкт махсус бўлими — спланхнология ўрганади. ИЧКИ АЪЗОЛАРНИНГ ПАСТГА ТУ-ШИШИ, спланхноптоз — қорин бўшлиғидаги аъзолар: меъда, жигар, ичак, шунингдек, буйрак, бачадон ва б.нинг одатдаги ўрнидан анча паст ту-риши. Туғма (қорин девори ва чаноқ туби мускуллари ҳамда ички аъзолар-ни ўз ўрнида ушлаб турадиган бойлам-ларнинг туғма сустлиги) ва орттирил-ган (оғир юк кўтариш оқибатида мус-кулларнинг чўзилиши ва бўшашиши, аёлларда туғруқцан кейин тез озиб, ёғ тўқимасининг йўқолиши) хили фарқ қилинади. Ирсий мойиллик ҳам қис-ман роль ўйнайди. Меъда ва ичак паст-га тушганда бемор қорнида оғирлик ва оғриқ сезади, оғриқ аксари тик тур-ганда бошланиб, ётганда босилади, буйрак пастга тушганда бел соҳаси оғрийди. Кўпинча И.а.п.т.да тинка қурийди, қайси аъзо пастга тушган бўлса, ўша аъзонинг функциясида ўзга-риш, шунингдек, нерв регуляция-сининг бузилиши ва ҳ.к. кузатилади. И. а. п. т.нинг олдини олиш гигиеник тар-тибга амал қилиш, вақтида маромида овқатланиш, қабзиятга йўл қўймаслик, мунтазам бадан тарбия б-н шуғулла-нишдан иборат. Даво, асосан, юзага келган ўзгаришларга қараб тайинлана-ди. Даво гимнастикаси, физиотерапев-тик муолажалар, бандаж тақиш бу-юрилади, зарурият бўлганда жарроҳлик усули қўлланади.
ИЧКИ БОЗОР — муайян мамлакат доирасида товарлар ва хизматлар айир-бошланадиган бозор. И.б. ижтимоий меҳнат тақсимоти натижасида вужудга келади. Маҳсулотлар товар сифатида тайёрланганда кишилар ўзлари тайёр-лаган маҳсулотларни бозор воситасида алмаштириб, бир-бирлари б-н муно-сабатда бўладилар. И.б. турли ижтимо-ий-иқтисодий тузумда турлича бўлган. Бозор муносабатлари ривожланган сари мавжуд корхоналарни кенгайтириш ва янгиларини қуриш учун и.ч. воситала-рига талаб орта боради. Натижада ис-
теъмол буюмларига талаб ҳам кучаяди. Бироқ омманинг харид қуввати чеклан-ганлиги сабабли, бозор ҳажмининг ўсиши и.ч.нинг ўсишидан орқада қола-ди. Аҳолининг кўпчилиги ёлланма иш-чига, ишчи кучи эса товарга айлана-ди.
ИЧКИ ВА ТАШҚИ ЧИЗИЛГАН ШАКЛЛАР (элементар матема-тикада) — бир шаклнинг ичига ёки ташқарисига чизилган шакллар (раем-га қ.). Бир шаклнинг ҳамма учлари иккинчи шакл ичида ётса, биринчи шакл иккинчисига нисбатан ички чизилган, иккинчи шакл биринчисига нисбатан ташқи чизилган дейилади. Кўпбурчакка ташқи чизилган айлана —
1 -расм. Беш ёқ-ликка ички чизилган айлана.
унинг ҳамма учларидан ўтувчи айлана, ички чизилган айлана эса унинг томонларига уринувчи айлана бўлади. Учи айланада ётиб, томонлари у б-н кесишувчи бурчак ички чизилган бурчак бўлади. Бир нуқтадан чиқиб, айла-нага уринувчи икки тўғри чизиқдан ташкил топган бурчак ташқи чизилган бурчак дейилади. Учбурчакнинг бир
2-расм. Айла-нага ташқи чизилган бурчак (АСВ).
томони ва қолган икки томони даво-мига уринган айлана ички-ташқи чизилган айлана бўлади. Ички-таш-қи чизилган айлана учбурчакнинг ташки соҳасида жойлашади. Ҳамма ёқла-ри бирор шарга уринган кўп ёклик шарга ташқи чизилган, шар эса купёк,-ликка ички чизилган дейилади. ИЧКИ ГЕОМЕТРИЯ — геометриянинг эгри сирт устида бажариладиган турли ўлчашлар б-н боғлиқ хоссалар (сирт-нинг ички хоссалари) ўрганиладиган бўлими. Mac, сиртни эгиш натижасида сирт устидаги чизикнинг узунлиги ўзгармайди, аммо унинг эгрилиги ўзга-ра боради. Эгри чизиқ ёйининг узунлиги, икки чизиқнинг кесишган нуқ-тасида ҳосил бўлган бурчак, фигура
юзи И. г.да асосий тушунчалардир. Эфи сирт устидаги геодезик чизиқлар тўғри чизиклар вазифасини бажаради. Сирт-лар И.г.си К. ф. Гаусс киритган биринчи квадратик формага мувофиқ ўрга-нилади (қ. Дифференциал геометрия). Текислик И. г.си планиметрия, сфера И. г.си эса сферик геометрия ҳисобла-нади.
ИЧКИ ДЕНГИЗЛАР - қуруклик ич-карисидаги ва океан ёки ёндош денгиз б-н бир ёки бир неча бўғозлар орқали туташган денгизлар. Улар қуруклик таъ-сирида бўлади, айрим денгизларда юза сувлари даре оқими ҳисобига чучук (мае, Болтиқ денгизи, Қора денгиз, Азов денгизи), бошқа денгизларда қуруқ иқлимнинг таъсири натижасида ва буғланиш катта бўлган материк оқимининг таъсири кам бўлгани учун юза сувининг шўрлиги юқори (мае, Қизил денгиз, Ўрта денгиз). И.д. да юза сувларининг циклональ циркуляцияси ёпиқ. Гидрологик режимининг хусуси-ятига кўра, ўрта денгизлар ва чала ёпиқ денгизларга бўлинади. ИЧКИ ЁНУВ ДВИГАТЕЛИ - ёнил-ғининг кимёвий энергиясини механик ишга айлантириб берадиган поршен-ли иссиқлик двигатели. Газ б-н ишлай-диган биринчи ярокли И.ё.д.ни француз механиги Э. Ленуар (1860) лойи-ҳалаган; 1876 й.да немис кашфиётчи-си Н. Отто анча мукаммал 4 тактли И.ё.д. ясаган. Россияда 1880-й.ларда О. С. Костович бензин б-н ишлайдиган карбюраторли двигатель ясади. Р. Дизель 1897 й.да ёнилғини сиқилган ҳаво алан-галатадиган И.ё.д. (дизель)нн таклиф қилди. АКД1 да И.ё.д. ўрнатилган биринчи трактор 1901 й.да ишлаб чиқил-ди; ака-ука О. ва У. Р а и т лар И.ё.д. ўрна-тилган дастлабки самолётни ясашди; бундай самолётлар 1903 й.да уча бош-лади. Шу йили рус мухандислари И.ё.д.ни «Вандал» кемасига ўрнатишиб, биринчи теплоходни яратишди. 1924 й.да Россияда Я. М. Гаккел лойиҳаси бўйича биринчи тепловоз қурилди. 1957 й.да ротор-поршенли Ванкель двигатели яратилди. Ҳозирги пайтда И. ё.д. ав-томобиллар, қ.х. ва йўл қурилиши ма-шиналарида, ўзиюрар ҳарбий техника-да, мотоцикллар ва б.да кенг ишлатил-мокда.
Ёнилғи турига қараб, И.ё.д. суюқ ва газмисон ёнилғида ишлайдиган, ци-линдрнинг янги ёнувчи аралашма б-н тўлиш усулига кўра, 4 тактли ва 2 тактли, ёнилғи ва ҳаводан ёнувчи аралашма тайёрлаш усулига караб, аралашма цилиндрдан ташқарида ва цилиндр ичида тайёрланадиган хилларга були-нади.

Тўрт тактли карбюраторли ички ёнув двигателининг ишлаш схемаси.
Ёнувчи аралашма цилиндрдан таш-қарида, яъни карбюраторда тайёрлана-диган И.ё.д. карбюраторли двигатель, цилиндр ичида тайёрланади-гани дизель деб аталади. Карбюраторли И.ё.д.да иш аралашмаси шам (свеча) электродлари орасида ҳосил бўладиган электр учқуни б-н, дизел-ларда эса цилиндрда сиқиб қиздирил-ган ҳавога ёнилғи пуркаш йўли б-н ўт олдирилади.
И.ё.д. 1, 2, 4, 6 ва ҳ. к. цилиндрли бўлади. Бир цилиндрли, 4 тактли, кар-бюратори И. ё.д. қуйидагича ишлайди (раем): кирититиш тактида (А) ҳаво тозалагич / орқали ҳаво ўтиб, карбюратор 2 да у ёнилғига аралашади ва ёнувчи аралашма ҳосил қилади; бу аралашма киритиш клапани 3 орқали цилиндр 6 га киради, қисиш такти (£)да ёнувчи аралашма 0,8—2 Мпа гача сиқилади, 200—400 гача қизийди. Поршень 10 юқори чекка нуқта (ю.ч.н.)га 20—40° (тирсакли валнинг айланиш бурчаги) етмасдан аралашма шам 4 дан ўт олади. Поршень ю.ч.н.га етгач, аралашма текис ёна бошлайди. Газлар бо-сими 3—6 Мпа га, т-раси эса 2200° гача етади. Кенгайиш (иш) такди (В)да поршень газ босими таъсирида пастга ҳаракатланиб, шатун 7 воситасида тирсакли вал 8 ни айлантиради. Газ босими 0,3—0,4 МПа, т-раси эса 900—1200° гача пасаяди. Чиқариш такти (Г) да чиқариш клапани 5 поршень пастки чекка нуқта (п.ч.н.)га 30—60° етмасдан очила бошлаб, ю.ч.н.дан 10—28° ўтган-дан кейин ёпилади. Демак, И.ё.д.нинг бир иш циклида тирсакли вал икки марта айланади, шундан ярим айланиш газларнинг поршенга таъсири ҳисоби-га, қолган бир ярим айланиш залвар масса (маховик) 9 нинг инерция кучи ҳисобига юз беради. Цилиндрлар сони қанча кўп бўлса, И.ё.д. шунча текис
ишлайди, тирсакли вал ҳам шунча ра-вон айланади. Тўрт тактли двигателда иш цикли поршеннинг тўрт йўли (так-ти)да, икки тактли двигателей эса икки йўлида бажаради.
Карбюраторли И.ё.д.нинг иш цикли пайтида вал катта (3000—7000 айл/ мин) тезликда айланиши мумкин, пойга автомобиллари ва мотоциклла-рида вал 15000 айл/мин ва бундан ҳам тез айланади. Тўрт тактли карбюраторли И.ё.д. 600 кВт (800 о.к.). Поршенли авиация двигателлари 1100 кВт (1500 о.к.) гача қувват ҳосил қилади.
И.ё.д.ни такомиллаштиришда қувва-тини борган сари ошира бориш, авто-мобилларда карбюраторли двигателлар ўрнига дизелларни кўпроқ қўллаш, ҳар хил ёнилғи б-н ишлайдиган двигателлар яратиш ва б. тадбирларни амалга оширишга ҳаракат қилинмокда.
Ад.: Поспелов Д.Р., Двигатели внутреннего сгорания с воздушным охлаждением, 2 изд., М., 1971; Ҳамидов А., Т28Х4М, Т284МС, Т28Х4М-С1 тракторла-ри, Т.,  1981.
ИЧКИ КАСАЛЛИКЛАР - ички аъзо-лар касалликлари. Юрак-томир систе-маси, нафас, ҳазм аъзолари, қон, мод-далар алмашинуви, жигар, буйрак ва б. аъзолар касалликлари И.к.га киради. Уларнинг моҳияти, пайдо бўлиш са-баблари, белгилари, қандай ўтиши, олдини олиш ва даволаш усулларини терапия ўрганади.
ИЧКИ МЕҲНАТ ТАРТИБИ ҚОИДА-ЛАРИ — ЎзРда ишлаб чиқариш жара-ёнида қатнашувчиларнинг биргаликда-ги меҳнатини тартибга солувчи асосий меъёрий ҳужжат. И.м.т.қ.нинг асосий мақсади ходимларни меҳнатга онгли муносабатда бўлиш руҳида тарбиялаш, меҳнат интизомини янада мустаҳкам-лаш, меҳнатни илмий асосда ташкил этиш, иш вақтидан оқилона фойдала-
ниш, юқори иш сифатига эришиш. меҳнат унумдорлиги ва и.ч. самарадор-лигини оширишдан иборат. Ҳоз. кунда амал қилиб келаётган бундай меъёрий ҳужжат ЎзР Меҳнат вазирлиги томо-нидан 1996 й. 2 апр.да тасдикланган, у идоравий мансублиги, мулкчилик ва хўжалик юритиш шаклларидан қатъи назар, корхоналар, муассасалар, таш-килотлар ходимлари учун Намунавий И.м.т.қ. деб аталади ва иш берувчилар ҳамда ходимлар учун мажбурий қрида-ларни ўз ичига олади.
Намунавий И.м.т.қ. асосида вазир-ликлар ва идоралар тегишли марказий (республика) касаба уюшмалари қўми-талари б-н келишиб, халқ хужалиги-нинг муайян тармоғи хусусиятларига татбиқан тармоқларнинг И.м.т.қ.ни ишлаб чиқади. Корхоналар, ташкилот-лар, муассасалардаги И.м.т.қ. ҳам маз-кур Намунавий И.м.т.қ. асосида иш шароити ҳисобга олинган ҳолда тузи-лади ва иш берувчи томонидан касаба уюшма қўмитаси ёки ходимларнинг бошқа вакиллик органлари б-н келишиб, тасдикланади. Тармоқ ва корхо-наларнинг И.м.т.қ. Ўзбекистон Ме\нат кодекси қамда Намунавий И.м.т.қ.га ва меҳнат ҳақидаги бошқа меъёрий ҳуж-жатларга хилоф бўлиши мумкин эмас. Ходим ишга қабул қилинаётганда иш берувчи уни мазкур қоидалар б-н та-ништирмоғи шарт. ИЧКИ МОНГОЛИЯ - Хитой тарки-бидаги мухтор район. Мамлакат шим. да. Майд. 1,2 млн. км2. Аҳолиси 23,5 млн. киши (1998); хитой, монгол, дунган, манжур, корейс, эвенк ва б. яшайди. Маъмурий маркази — Хух-Хото ш. Қа-димда И.М. ҳудуди жан. монгол княз-ликлари тасарруфида бўлган, 1636 й.да манжурлар қўл остига ўтган. Улар кей-инчалик Хитойда ўз ҳукмронлигини ўрнатганлар ва бу ҳудуд Хитой тарки-бига киргандан сўнг И.М. деб атала бошлаган. 1931—45 й.ларда И. М.ни японлар босиб олган. 1945 й.да улардан озод қилинган.
И. М.нинг шарқий қисмида Катта Хинган тоғлари (бал. 1949 м гача) ва Сунлямо текислигининг бир қисми, ғарбий қисмида Барги текислиги, Гоби чўлидаги ясситоғлик, Иньшань тоғла-ри ва Ордос платоси бор. Ер юзасининг баландлиги куп жойларда 500—1500 м, энг баланд қисми 3000 м.
Иклими кескин континентал. Янв. нинг уртача т-раси шимолида —30°, жан.да —6°, июлники шим.да 20°, жа-н.да 24°. Йиллик ўртача ёғин 100—500 мм. И.М.нинг шим.да тайга ўрмонла-ри, марказий қисмида бошокли дашт ўсимликлари ўсади. Энг катта дарёси — Хуанхэ. Кўл кўп.
ИЧКИ  ХУЖАЛИК  РЕЖАСИ

И.М.— аграр р-н, ялпи маҳсулот қийматининг 3/4 қисмини қ.х. беради. Деҳқончилик етакчи ўринда. Ҳудуди-нинг 1/10 қисмидан кўпроғи ҳайдала-ди. Асосан, донли экинлар экилади. Чорвачилик қ.х.дан олинадиган маҳсу-лот қийматининг 1/3 қисмини беради (мамлакатдаги мавжуд чорванинг 10% и И.М.га тўғри келади). Озиқ-овқат, тўқимачилик, кўнчилик саноатлари ривожланган. Маҳаллий хом ашё база-сида қора металлургия, энергетика, машинасозлик ва б. тармоқлар вужудга келган. Ёғоч тайёрланади. Якшидаги қоғоз к-ти мамлакатдаги энг йирик қоғоз к-тларидан биридир. Пекин — Баотоу т.й. И.м.ни Хитойнинг шим.-шарқи ва шарқи б-н, Цзинин — Эр-лянь т.й. Монголия б-н боғлайди. ИЧКИ НУТҚ — 1) кишининг ўз-ўзи-га қаратилган (кўпгина хатти-ҳарака-тини режалаштириш мақсадидаги) нутқи, овозсиз ички мулоҳаза. Бу ички кодга мувофиқ, ошкора товушсиз амалга оширилади; 2) товушсиз ар-тикуляр ҳаракат («ичда гапириш»). И.н.ни ўрганиш, тажриба асосида қайд этиш тил ва тафаккур, тил ва нутқ, фикрлаш шакли ҳамда нутқни идрок-лашни тадқиқ этишга имкон беради. И. н. тилшунослар, психологлар ва физиологлар томонидан тадқиқ эти-лади.
ИЧКИ ПАРАЗИТЛАР — қ. Эндопара-зитлар.
ИЧКИ САЙЁРАЛАР, Ер гуруҳи сайёралари — Қуёшга энг яқин турган 4 та катта сайёра — Меркурий, Венера, Ер, Марс (қ. Сайёралар). ИЧКИ СЕКРЕЦИЯ - организмдаги \ар хил аъзо ва тўқималарнинг қонга ёки тўқима суюқлигига махсус модда-лар ишлаб чиқариши. Одатда, Их. без-лари (эндокрин безлар) деганда махсус физиологик фаол моддалар — гор-монларни синтезлаб, организм-нинг бевосита ички муҳити — қон ва тўқима суюқлиғига чиқарувчи безлар тушунилади. И.с. безларига гипофиз, қалқонсимон без, қалқонси-мон без ёнидаги безчалар, буйрак усти безлари, меъда ости безининг оролча (инк-ретор) қисми, жинсий без-ларнинг бир қисми, шунингдек, эпифиз (ғуррасимон без), айри-симон без (тимус) киради. И.с. без-ларининг ҳаммаси бир-бирига чамбар-час боғлиқ бўлиб, ягона функционал системани ташкил этади, унинг фао-лиятини нерв системаси бошқаради. Гипофиз И.с. безлари орасида алоҳида ўрин тутади. И.с. безларидан чиқадиган гормонлар организмнинг турли аъзо ва

системаларини бир-бирига боғлайди, организм функцияларининг гуморал йўл б-н (суюқликлар воситаси б-н) бошқарилишида қатнашади. И.с. безла-рининг асосий вазифаси моддалар ал-машинуви, ўсиш, жисмоний тараққи-ёт ва балоғатга етишни бошқаришдан иборат.
Организмнинг ўзгариб турадиган ташқи ва ички муҳит шароитига мос-лашувида И.с.нинг аҳамияти катта. Мае, гавда т-расининг рефлекс йўли б-н бошқарилишида гипофиз ва қал-қонсимон бездан чиқадиган гормонлар миқдори ўзгариб туради. Организмга инфекция, интоксикация (заҳарла-ниш), шикастлар, оғриқ таъсир этган-да, киши ҳаяжонланганда ва шунга ўхшаш ҳолларда буйрак усти безлари, гипофиз ва қалқонсимон без тегишли гормонларни кўпроқ чиқаради; айни вақтда, моддалар алмашинуви куча-йиб, юрак уриши тезлашади, шикастлар ёки интоксикация таъсирида қон босими кўтарилади ва организмнинг бошқа бир қанча функцияси фаолла-шади, буларнинг ҳаммаси организмнинг ўзгарган шароитга мослашувига ёрдам беради. И.с. безлари гарчи бир-бирига таъсир этса ҳам, бирор безнинг кўпроқ зарарлангани ҳақида фикр юри-тишга ва унинг касаллиги ҳақида га-пиришга имкон берадиган муайян сим-птомларни ажратиш мумкин. Мае, ги-пофизнинг олдинги бўлаги етарли иш-ламаганда бўй ўсмайди, одам озиб кетади (кахексия); гипофизнинг орка-даги бўлаги етарли ишламаганда қанд-сиз диабет, олдинги бўлаги касаллан-ганда гигантизм ва акромегалия рўй беради ва ҳ.к. Буйрак усти безлари пўстлоқ қаватининг функцияси бузил-ганда бронза касаллиги, аёлларда шу қават гормонларидан бири ортиқча ҳосил бўлганда вирилизм рўй беради. Буйрак усти безларининг мағиз қавати зарарланганда адреналин кўп ишланиб чиқиши туфайли қон босими дапқир-дапқир кўтарилади, гавда т-раси ўзга-риб туради, қонда қанд кўпаяди (гипергликемия). Меъда ости безининг оролча (инкретор) қисми инсулин гор-монини кам чиқарганда қандли диабет пайдо бўлади.
Қалқонсимон безнинг ортиқча иш-лаётганлиги диффуз токсик буқоқда, кам ишлаётганлиги эса микседема ва эндемик буқоқда намоён бўлади. Қал-қонсимон без ёнидаги безчалар етарли ишламаганда кальций ва фосфор алмашинуви, жигарнинг заҳарларни за-рарсизлантириш функцияси бузилади, натижада тетания рўй беради.
И.с. безларининг касалликларини эндокринолог врач даволайди. Беморга гормонал препаратлар, рентгенотерапия, операция, парҳез, физиотерапия ва иклим билан даволаш буюрилади.
Ад.: Қодиров У. 3., Одам физиология-си, Т., 1996; Аҳмедов Н. К., Нормал ва патологик анатомия билан физиология, Т., 1990; Клиническая эндокринология: Руководство для врачей / Под. ред. Старковой Н. Т., М„ 1991.
ИЧКИ ТЕКИСЛИКЛАР - Жан. Аме-риканинг Анд тоғлари, Бразилия яс-ситоғлиги ва Патагония оралиғидаги (10° дан 39° ж.к.гача) меридиан бўйлаб жойлашган ботиклар системаси. Тарки-бига Маморе, Пантанал, Гран-Чако, Пампа текисликлари ва Икки даре ора-лиғи киради. Асосан, аккумулятив (бал. шарқида 50 м дан 70 м гача, ғарбида 500—600 м гача) текисликлардан иборат. Қалин делювиал-аллювиал ётқи-зиқлардан тузилган, баъзи ерларида бал. 200—1400 м ли қаттиқ жинслардан иборат тепаликлар учрайди. Жан. қис-мида лёсс қатламлари кенг тарқалган. Ландшафтнинг зонал типлари харак-терли, шим.да субэкваториал саванна ва саванна ўрмонлари тропик сийрак ўрмонлар орқали субтропик саванна, прерия ва даштларга ўтиб боради. Парагвай ва Парана дарёлари бўйлаб бот-қоқлашган ўрмонлар минтақаси мавжуд.
ИЧКИ УРУҒЛАНИШ — ҳайвонларда эркаги уруғ ҳужайраларининг урғочиси жинсий йўлларига киритилиши (қ. Уруғланиш).
ИЧКИ ХЎЖАЛИК РЕЖАСИ - хўжа-лик юритувчи субъектларнинг белги-ланган мақсадлари ва унга эришиш чора-тадбирлари мажмуи. И.х.р. муайян хўжалик юритувчи субъектнинг их-тисослащуви ва мавжуд и.ч. ресурсла-рини ҳисобга олган ҳолда белгилана-диган вазифалар ҳамда уларни амалга ошириш чора-тадбирларини акс этти-рувчи ички меъёрий ҳужжатдир.
Бозор иқтисодиёти шароитида И.х.р. бевосита у ёки бу маҳсулот (товар)га нисбатан талаб ва таклиф, сифат жи-ҳатдан истеъмол қилиниш даражаси, нарх ва б. омиллар асосида белгилана-ди. И.х.р.да белгиланган барча вазифа ва чора-тадбирлар хўжалик юритиш субъектининг бизнес режасида акс эт-тирилади. Бизнес режани тузишда хўжаликдаги ташкилий, иқтисодий, табиий (мае, қ.х. корхоналарида) омиллар асосида ҳар бир тармоқнинг и.ч. салоҳиятига эришиш, тармоклар-нинг муқобил уйғунлигини таъминлаш ҳамда илғор технология, техника ва тажрибаларни тадбиқ қилиш асосида

кам харажат эвазига энг юқори даро-мад (соф фонда) олиш, хўжаликни барқарор ривожлантириш ва рақобат-бардош товарлар б-н бозорларни эгал-лаш асосий вазифалар сифатида тан олинади (яна қ. Бизнес резка). ИЧКИ ХЎЖАЛИК ҲИСОБИ - муай-ян бир корхона ёки ташкилотда хўжа-лик юритиш усули; унинг бошқа хўжа-лик субъектлари б-н бўладиган муно-сабатлари мажмуини мувофиклашти-риш, бошқариш ва назорат қилишга хизмат қилади. Бозор шароитида И.х.ҳ. мақсад ва моҳият жиҳатдан тижорат ҳисоби сифатида намоён бўлади ҳамда корхона (ташкилот)нинг бошқа хўжа-лик субъектлари олдидаги мажбурият-ларини амалга ошириш нуқтаи назар-дан ишлаб чиқилади.
И.х.ҳ. корхона (ташкилот) хўжалик ҳисобинпт таркибий ва ажралмас қис-ми бўлиб, муайян хўжалик юритиш субъектига қарашли ички бўлинмалар қар бирининг фаолият йўналишлари ва уларнинг ўзаро муносабатларига асос-ланади. Ҳар бир ички бўлинманинг ихтисослашувига мувофиқ маҳсулот и.ч. ёки иш бажариш (хизмат кўрсатиш) юзасидан микдорий топшириқ, уни бажариш учун лозим бўлган харажат таркиблари, моддий манфаатдорлик тизими ва б. тегишли кўрсаткичлар бўйича меъёрлар И.х.ҳ.да ўз аксини топади. И.х.ҳ. да нисбатан эришилган якуний натижалар ички бўлинма жа-моалари аъзоларини моддий рағбатлан-тиришга асос илиб олинади. Бозор шароитида И.х.ҳ., яъни тижорат ҳисо-бининг асосий тамойиллари сифатида ишлаб чиқариш (хизмат кўрсатиш)ни мустақил ташкил қилиш, ўзини ўзи бошқариш ва молиявий қоплаш, ҳар бир аъзони ўз мулкий улуши миқдо-рида моддий жавобгарликка тортиш, моддий рағбатлантириш ва б. тамойи-лар кучли амал қилади.
Қурбон Чориев.
ИЧКИ ЭНЕРГИЯ — жисмнинг фақат ички ҳолатига боғлиқ бўлган энергия; жисмни ташкил этувчи молекулалари-нинг хаотик (тартибсиз) илгариланма ва айланма ҳаракат кинетик энергия-лари б-н молекулаларнинг ўзаро таъ-сирлашиши натижасида вужудга кел-ган потенциал энергиялари ҳамда мо-лекулалардаги атомларнинг хаотик теб-ранма ҳаракат кинетик ва потенциал энергияларининг умумий йиғиндиси-га тенг. Жисмлар системасининг И.э.си ҳар бир жисмнинг алоҳида олинганда-ги И.э.лари йиғиндиси б-н жисмлар орасидаги ўзаро таъсир энергиясининг йиғиндисидан иборат.
И.э. система ҳолатининг функцияси-дир, яъни системанинг ҳар бир ҳолати аниқ И.э. б-н характерланади. Термо-динамиканинг биринчи бош қонунига асосан, система бир ҳолатдан иккин-чи ҳолатга ўтганда система И.э.сининг ўзгариши Д(/ системага берилган ис-сиқлик миқдори Q га ва системанинг ташқи кучларга қарши бажарган иши А га боғлиқ бўлиб, у қуйидагича ифо-даланади:
AU=(J2-U = Q-A,
бунда К, ва Ut — системанинг биринчи ва иккинчи ҳолатдаги И.э.лари.
Идеал газ молекулалари ўзаро таъсир-лашмаганлиги сабабли, унинг И.э.си айрим молекулалар энергияларининг йиғиндисига тенг. Ихтиёрий масса т ли идеал газнинг И.э.си қуйидагича аниқ-ланади:
бунда М — газнинг моляр массаси, /' — молекуланинг эркинлик даражаси, R — универсал газ доимийси, Г— т-ра. Идеал газ бир ҳолатдан иккинчи ҳолатга ўтганида унинг И.э.сининг ўзгариши фақат т-ранинг ўзгариши туфайли со-дир бўлади. Реал газнинг молекулалари орасида ўзаро таъсирлашиш мавжуд-лиги сабабли, унинг бир моли учун И.э. қуйидагича ифодаланади:
бунда Cv— ҳажм ўзгармас бўлган ша-роитдаги моляр иссиқлик сиғими, а — берилган газ учун ўзгармас катталик, Кт — бир моль газнинг эгаллаган ҳажми. Реал газ И.э.сининг ўзгариши газ т-расининг ва эгаллаган ҳажмининг ўзга-ришига боғлиқ.
ИЧКИЛАР — Мовароуннаҳрда (тему-рийлар, шайбонийлар) ва Ҳиндистонда (бобурийлар) ҳукмдор саройида хизмат қилувчи навкарлар, хос қўриқчилар, мулозимлар ва беклар. Асосан, ҳукм-дорга яқин ва содиқ зодагонлар сафи-дан ўрин олган И. зарур вақтларда ҳар-бий ҳаракатларда ҳам иштирок этган: «Ғўлда Қосимбек ва ёвуқ ичкилар эди» (Бобурнома). И. баъзан ички беклар истшюҳи б-н ҳам юритилган. Бобурнинг таъкидлашича, И. давлат олдидаги ул-кан хизматлари эвазига улуғ беклар даражасига кўтарилган ҳамда салтанат-даги мавжуд имтиёзларга эга бўлган. Ҳукмдор саройидан узоқдаги вилоят ва туманларда фаолият курсатувчи беклар — ташки беклар ёки сарҳад беклари деб юритилган.
ИЧКИЛИК ХУМОРИ - сурункали алкоголизмга мубтало бўлганлар ички-ликдан воз кечганида кузатиладиган «хумор» ҳолати. Сурункали алкоголизм-даги абстинент ҳолати (синдроми). Бу соматовегетатив, неврологик ва руҳий бузилиш аломатлари йиғиндиси (сим-птомокомплекс) бўлиб, мунтазам ра-вишда спиртли ичимлик ичадиган киши уни ичмай қўйганида кузатила-ди. И.х.да юз ва кўз қизаради, юрак уриши тезлашади, қон босими кўта-рилади, юрак соҳасида нохуш сезги, бош айланиши ва оғриғи, терлаш, сов-қотиш, қўл бармоклари, бугим ва мус-куллар, шунингдек, меъда ва жигар соҳасида оғриқ, қўл ёки тананинг қал-тираши, ич кетиши, чанқаш, кўнгил айниши, қусиш, иштаҳа йўқолиши, ҳолсизлик, уйқу бузилиши каби ало-матлар намоён бўлади. Бундай ҳолат маълум бир микдорда спиртли ичимлик ичилса, йўқолгандек, беморнинг умумий аҳволи яхшилангандек туюла-ди, лекин бу вақтинча бўлиб, 2—3 со-атдан сўнг бу аломатлар яна кўзга таш-ланади ва киши спиртли ичимлик то-пишга ва ичишга ҳаракат қилади; у спиртли ичимликни ўзининг жисмо-ний ва руҳий ҳолатини енгиллаштириб туриш мақсадида бетўхтов ичиб туриш-га мажбур бўлиб қолади. Бундай тўхтов-сиз ёки «ётиб ичиш» бир неча кундан бир неча ҳафтагача ва ҳатто бир неча ойгача давом этади.
Бемор ичкиликбозликдан даволан-май, ичишни давом эттиравергач, И.х. синдромининг аломатлари кучайиб, мураккаблашиб унга руҳий касаллик белгилари қўшилади. Унинг кайфияти-да тушкунлик, тез ўзгарувчанлик, таъ-сирчанлик, қўрқоқлик пайдо бўлади, атрофдагилардан шубҳаланиш, гу-монсираш, уларга ишонмаслик каби аломатлар, шунингдек, ўз-ўзини айб-лаш, уйқу бузилиши, ёмон ва қўрқинч-ли тушлар кўриш, ҳар хил қўрқинч ва ваҳималар кузатилади. Айрим ҳолларда бу синдром ўткир алкогол психозлари — алкогол делирийси (оқ алаҳлаш), алкогол галлюцинози ва б.га ўтиб кетиши мумкин.
Бундай дардга йўлиққан бемор наркология шифохоналарида шу соҳа му-тахассислари томонидан даволанади. ИЧКИЛИКБОЗЛИК - қ. Алкоголизм. ИЧКУЁВ — никоҳдан сўнг келиннинг отасиникида яшайдиган куёв. И. Шарқ-да, хусусан, Ўрта Осиё халқлари ўрта-сида тарқалган. И.нинг пайдо бўлиши катта омланинг емирилиб, унинг ўрнида кичик оила (қалин тўлашга

асосланган никоҳ)нинг пайдо бўлиш даврига тўғри келади. Баъзи халқларда матрилокал жойлашув асосий ўринда туради (қ. Никоҳ). И.лик Осиё ва Афри-кадаги кўпгина халқларда ҳозиргача турли шаклларда сақланиб келмоқда. Ўрта Осиё халқларида бу жараён мил. 1-минг йилликнинг 2-ярмидан бош-ланган. И.ликнинг турларидан бири ишлаб беришдир. Ўтмишда қалин тўлашга қурби етмайдиган йигит бўл-ғуси қайнотаси уйида туриб, маълум муддат ишлаб беришга рози бўлар, бу муддат тугагач, қалин мажбуриятидан озод бўларди. И.ликнинг яна бир тури — куёвнинг келин оиласига кириши-дир. Бундай ҳол ўзбекларда кўч куёв (кучидан фойдаланиш мумкин бўлган куёв), тожикларда хонадомод (уй куёв) деб аталади. Ҳоз. даврга келиб И.лик мазмунан ўзгарди. Ишлаб бериш орқа-ли И. бўлиш одати тамоман тугади. Яго-на қизи бўлган (ёки қизи б-н қолган) кекса ота-она куёвни И. қилмоқчи бўлса, уни тенг ҳуқуқли, яъни ўз ўғли-дай, ҳатто, оилага бошлиқ қилиб қабул қилади.
ИШ — 1) умумий маънода — муайян нарсани ясаш, тайёрлаш ёки бирор юмушни бажариш учун сарф қилина-диган меҳнат, фаолият; И.нинг турла-ри кўп: ақлий меҳнат, жисмоний меҳ-нат, илмий И., амалий И., назарий И. ва \. к. У топшириқ, вазифа маънола-рида ҳам қўлланади (мае, уй вазифа-си, ёзма И. ва ҳ. к.). Меҳнат, фаолият натижасида яратилган маҳсулот, нар-са ҳам И., деб аталади; 2) суд ва маъ-мурий органларда кўрилаётган жараён (мае, жиноий И., жанжалли И. ва б.); 3) физикада — энергиянинг бир турдан иккинчи турга айланишини миқдор жиҳатдан ифодаловчи физик катталик; 4) механикада — куч-нинг таъсир ўлчови; у кучнинг катта-кичиклигига, йўналишига ва куч қўйилган нуқтанинг қанча силжиган-

лигига боғлиқ. Моддий нуқтага таъсир этадиган кучнинг бажарган иши куч Ғ проекциясининг ўтилган йўл S га кўпайтмаси б-н ўлчанади, яъни А = Ғ ■ S cos ф, бунда S= M[IMI нуқта-нинг Мо дан М, га силжиш йўли, а — куч йўналиши б-н йўл орасидаги бур-чак (расмга қ.). Умуман, coscp нолдан катта (cos ф > 0) ёки кичик (cos ф < 0) бўлишига қараб, бажарилган иш мус-бат ёки манфий бўлади. Моддий нуқ-тага бир вақтнинг ўзида бир нечта куч
таъсир этаётган бўлса, бажарилган иш кучларнинг тенг таъсир этувчиси бажарган ишга тенг бўлади.
Ньютоннинг ҳаракат тенгламасига асосан моддий нуқтага таъсир этувчи ҳамма кучларнинг бажарган умумий иши кинетик энергия ўзгаришига тенг:
л _ тх? _ mvo л ~   2        2   '
бунда: v, и0 — моддий нуқтанинг бош-ланғич ва охирги тезликлари. Механик И. бажарилиши натижасида кинетик энергия, у б-н боғлиқ ҳолда эса ҳара-катнинг механик шакли ҳам ўзгаради. Физик жараёнларда энергия ўзгариши-нинг микдорий кўрсаткичининг ўзи жараённинг турига боғлиқ. Агар система энергия берса, системанинг И.и мусбат (ижобий), агар энергия олса, манфий (салбий) бўлади. «И.» тушун-часи физика ва техниканинг бошқа со-ҳаларида ҳам қўлланилади. 5) т е р м о -динамикада — термодинамик система ҳолати ўзгарганда ташқи муҳитга узатилган ёки система қабул қилган энергия. Термодинамик система ташқи муҳит б-н таъсирлашгандагина И.ни миқдор жиҳатдан ифодалаш мумкин. Бажарилган И. катталиги жиемнинг термодинамик мувозанатда бўлиш-бўлмаслигига боғлиқ. Механик И.нинг умумлаштирилган ифодасидан термо-динамикада ҳам фойдаланилади. И.нинг ўлчов бирликлари СГС тизимида эрг, СИ тизимида Жоуль (Ж), техник ти-зимда — килограммометр (КГ • м). ИШ АРАЛАШМАСИ - инки ёнув двигатели цилиндрида янги киритилган ёнувчи аралашма б-н олдинги циклдан қолган ишланган газларнинг қўшили-ши натижасида ҳосил бўладиган аралашма; двигатель цилиндрларида ёниб, иш бажаради. Карбюраторли двигател-да И. а. шам (свеча) б-н ўт олдирила-ди, дизелца цилиндрда кучли қисили-ши натижасида қизиган ҳавода ўз-ўзи-дан алангаланади.
ИШ БЕРУВЧИЛАР — ходимни ишга олиш ҳуқуқи бўлган юридик ёки жисмоний шахслар. ЎзР Меҳнат кодексига кура: корхоналар, шу жумладан, улар-нинг алоҳида таркибий бўлинмалари ўз раҳбарлари тимсолида; мулкдорлар-нинг ўзи айни бир вақтда раҳбар бўлган хусусий корхоналар; 18 ёшга тўлган айрим шахслар қонун ҳужжатларида назарда тутилган ҳолларда И.б. бўли-ши мумкин. И.б.нинг ҳуқуқ ва бурчла-ри, мажбуриятлари, ходимлар б-н меҳ-нат шартномасини тузиш шартлари Узбекистан Республикасининг МК ва меҳнатга оид қонунларида белгилаб берилган. Конунга кўра, И.б.: корхо-нани бошқариш ва ўз ваколатлари до-
ирасида мустақил қарорлар қабул қилиш; қонун ҳужжатларига мувофиқ якка тартибдаги меҳнат шартномала-рини тузиш ва бекор қилиш; меҳнат шартномасида кўрсатилган ишни ло-зим даражада бажаришни ходимдан талаб қилиш; ўз манфаатларини ҳимоя қилиш учун бошқа И.б. б-н бирга жа-моат бирлашмалари тузиш ва бундай бирлашмаларга аъзо бўлиш ҳуқуқига эга. И.б. ходимлар вакиллик органлари (касаба уюшмалари ва уларнинг сай-лаб қўйиладиган органлари ёки ходимлар томонидан сайланадиган бошқа органлар)нинг ҳуқуқларига риоя қили-ши, уларнинг фаолиятига кўмаклаши-ши шарт. Корхонада И.б. номидан ва-килликни маъмуриятнинг мансабдор шахслари меҳнат тўғрисидаги қонун-лар ва б. норматив ҳужжатлар, уларнинг уставлари ёки низомлари асосида берилган ваколатлар доирасида амалга оширади. Қонунда И.б.нинг ишга қабул қилишни ғайриқонуний равишда рад этишга йўл қўймаслиги кўрсатиб ўтил-ган (ЎзР Меҳнат кодекси, 78-модда). ИШ ВАҚТИ — ходимнинг ижтимоий ташкил этилган меҳнатда иштироки давомийлиги меъёри; ходим бевосита ўз меҳнат вазифаларини бажариши учун лозим бўлган, қонун б-н ёки қонун асосида белгиланган вақт.
Табелда белгиланган, яъни И.в.да иш жойида бўлганликни ҳисобга олиш хз'жжатида қайд қилинган реал вақт И.в. ҳисобланади. И.в. ишлаб чиқариш учун кетган меҳнат сарфи ва меҳнат хара-жатлари ҳажмини ифодалайди, яъни меҳнатнинг ўлчови ҳисобланади. И.в. ни ўлчашнинг асосий бирликлари киши-кун, киши-соат, киши-минут (хронометраж, иш вақти фо-тографияси ва лаҳзавий кузатишлар ўтказиш), киши-ой, киши-чорак, киши-йил кабилардан иборат. Табель ҳисоби киши-кунда ҳисобланадиган И.в. ҳақидаги маълумотларнинг асосий манбадир.
Ходимлар учун И.в.нинг меъёри муд-дати ҳафтасига 40 соатдан ортиқ бўлмаслиги, 6 кунлик иш ҳафтасида ҳар кунги ишнинг муддати — 7 соатдан, 5 кунлик иш ҳафтасида — 8 соатдан ортиб кетмаслиги шарт. Айрим то-ифадаги ходимлар учун улар ёши, соғ-лиғи, меҳнат шартлари, меҳнат вази-фаларининг ўзига хос хусусиятлари ва ўзга ҳолатларни инобатга олиб, меҳ-нат тўғрисидаги қонунлар ва б. меъё-рий ҳужжатларга, шунингдек, меҳнат шартномаси шартларига биноан меҳ-нат ҳақини камайтирмасдан, И.в.нинг қисқартирилган муддатлари белгилана-ди (қ. Иш купи). Мазкур ишларнинг

рўйхати ва И.в.нинг аниқ муддати ЎзР ҳукумати томонидан белгиланади. Бай-рам кунлари арафасида кундалик иш (смена) муддати барча ходимлар учун камида 1 соатга қисқартирилади. Ходим б-н иш берувчи ўртасидаги кели-шувга биноан, ишга қабул қилиш чо-ғида ва кейинчалик ҳам тўлиқсиз иш куни ёки тўлиқсиз иш ҳафтаси белги-лаб қўйилиши мумкин. Тўлиқсиз И.в. шарти б-н ишлаш ходимнинг йиллик асосий меҳнат таътили муддатини, меҳ-нат стажини ҳисоблаш ва б. мехнатга оид ҳуқукларни бирон-бир тарзда чек-лашга асос бўла олмайди, бунда иш-ланган вақтга ёки ишлаб чиқарилган маҳсулотга мутаносиб равишда ҳақ тўланади.
Корхона ва муассасаларда меҳнат режимларини рационал ўрнатиш, иш графикларини, иш куни давомида ишлаш ва дам олиш режимларини ту-зиш, асбоб-ускуналар ва ишчиларнинг бекор туриш вақтини ҳамда И.в.ни унумсиз сарфлашини тугатиш тадбир-лари ишлаб чиқилади. Меҳнат режими иш бошланиши ва тугаши, овқатланиш учун танаффус вақти қамда корхона ходимларининг ўз вазифаларини бажа-раётган вақтдаги ахлоқ қоидаларини, ҳуқуқ ва бурчларини аниқлашни кўзда тутади. Иш ва дам олиш кунларининг алмашинувини, сменаларнинг давом этиш вақтини, ишчиларини бир сме-надан иккинчисига ўтиш тартиблари-ни белгилаш учун иш графиклари тузил ади.
Халқаро меҳнат статистикаси 8-кон-ференцияси (1962 й.) ҳужжатларида И. в.ни меъёрдаги И.в. (қонун ҳамда қоидалар б-н ёки уларга мувофиқ, шунингдек, жамоа шартномалари ва арбитраж қарорлари б-н белгиланган вақт), қақи қи й И.в. (жумладан, меъёрдаги вақт оралиғида ҳақиқий ишлан-ган соатлар, иш ўрнида ишга тайёрла-ниш учун кетадиган вақт, иш жойида ишсиз ўтказиладиган, аммо меҳнат шартномасида ҳақ тўлаш кафолатлаб қўйилган вақт, иш ўрнида одам олиш-га сарф бўладиган қисқа вақтлар) ва ҳақ тўланадиган И.в.га ажратиш тавсия этилади.
Дилфуза Раҳимова, Рисолат Ишмуратова.
ИШ ДАВРИ — и.ч. вақтининг бир кис-ми бўлиб, иш вақтиаан фойдаланиш даражасини ифодаловчи кўрсаткич. И.д. давомида бевосита меҳнат амалга оша-ди, маҳсулот қиймати яратилади, И. д.нинг ҳақиқий ўртача давомийлиги кўрсаткичлари (иш йили, чораги, ойи) тегишли даврда ҳақиқий ишланган киши-кунларини ишчиларнинг айни
даврдаги рўйхат бўйича ўртача сонига бўлиш б-н; иш куни эса ҳақиқий ишланган киши-соатларини ҳақиқий ишланган киши-кунларга бўлиш б-н; иш ҳафтаси давомийлиги иш кунининг ҳақиқий ўртача давомийлигини иш кунлари сонига (олти иш кунлик ҳаф-тада — олтига, беш иш кунлик ҳафта-да — бешга) кўпайтириш орқали ҳисобланади. И.д. асосида иш йили, чораги, ойи, ҳафтаси, кунидан фойдаланиш коэффициенти ҳисобланади, бу коэффициент И.д.нинг хақиқий давомийлигини белгиланган давомий-ликка бўлиш орқали аниқланади. ИШ КУНИ — сутканинг маълум қис-мида ишчи, хизматчининг корхонада меҳнат қиладиган, и.ч. фаолиятида банд бўладиган вакти. 18-а. охирида кўп мам-лакатларда И.к. 16—17, 1-жаҳон уру-ши арафасида 10—12 соатни ташкил этган. 1919 й. халқаро миқёсда 8 соат-лик И.к. жорий этиш ҳақида Вашинг-тонда расмий равишда келишиб олин-ди^
Ўзбекистонда ҳамма ишчи ва хизмат-чилар учун 6 кунлик иш ҳафтасида 7 соат, 5 кунлик иш ҳафтасида 8 соат И.к., кон саноатида ва ер ости ишла-рида етакчи касбдаги ишчилар ва б. учун 6 соатлик И.к. жорий этилган. Ўсмирлар учун (15 ёшдан 16 ёшгача) 4 соатлик И.к., вояга етмаганлар (16 ёшдан 18 ёшгача) учун 6 соатлик И.к. белгиланган. Ҳозир саноатда иш ҳаф-таси 40 соат. И.к.нинг аста-секин қис-қариши ва бўш вақтнпт кўпая бори-ши ҳоз. тараққиётнинг муҳим қонуни-ятларвдан биридир. ИШ КУЧИ, меҳнат қилиш қобилияти — инсондаги тирикчи-лик неъматлари и.ч.да фойдаланилади -ган жисмоний ва маънавий қобилият-лар мажмуи. Муайян ижтимоий-иқти-содий шароитларда И.к. товарта айла-нади. И.к. товарга айланиши ва меҳнат бозорида олди-сотди қилиниши учун И.к. эгаси, энг аввало, хуқуқий жиҳат-дан мустақил шахс бўлиши ва ўз И.к. ни эркин тасарруф этиш имкониятига эга бўлиши лозим. Бозор иктисодиёти шароитида касб тайёргарлиги ва мала-ка даражасига қараб муайян нархлар (иш ҳақи)да И.к. меҳнат бозорида эркин сотилади ва сотиб олинади (қ. Ёлланма меҳнат, Меҳнат). И.к. барча жамиятларда ижтимоий и.ч. жараёни-нинг асосий шарти, фаол унсуридир. ИШ ЎРНИ — муайян касбдаги бир ходимнинг меҳнат вазифаларини амалга ошириши учун мослаштирилган ва ишни бажариш учун и.ч. воситалари, меҳнат қуроллари б-н жиҳозланган жой. Корхона ёки ташкилотларда И.ў. иш
графиги ва сменалар сонини, таътил-ларни ҳисобга олган ҳолда, ишлайди-ган ходимлар сонига тенг бўлиши ке-рак.
ИШ ҲАҚИ — меҳнатга пул шаклида тўланадиган ҳақ; қийматнинг ўзгарган шакли, иш кучи (тақдим этилган меҳ-нат хизмати)нинг баҳоси. Иш кучи қий-мати ва нархи бевосита И.ҳ.да ифода-ланади. И.ҳ. даражаси меҳнат бозорилз келишилади. Ходим меҳнат бозорида меқнатни эмас, ўз иш кучини сотади. И.\. меҳнатнинг пул шаклидаги баҳо-си бўлиб, уни ишга ёлловчилар (корхона, муассаса, тадбиркор) ме\нат қилувчиларга маълум вақт мобайнида маълум миқцордаги ва муайян сифат-ли ишни бажарганликлари учун тўлай-дилар. Ёлланма ходим учун И.ҳ. асосий даромади манбаи ҳисобланади.
Бозор иктисодиёти шароитларида меҳнатнинг миқдори ва сифатига қараб меҳнатга қақ тўлашнинг, асосан, вақт-бай ва ишбай тизимлари қўлланилади. Вақтбай И.ҳ. шаклида ходим олади-ган И.ҳ. миқаори ишлаган вақт б-н бог-лик бўлади, яъни И.ҳ. миқдори меҳнат унумдорлиги ва интенсивлик даражасига боғлиқ эмас. И ш б а й И.ҳ. ходимнинг маълум вақт мобайнида тайёрлан-ган маҳсулоти микдори б-н ўлчанади. Ишбай И.ҳ.нинг кўринишларидан бири аккорд И.ҳ. бунда жамоа ёки айрим ходимга иш ҳажми олдиндан белгилаб берилади, умумий ҳақ суммаси келишиб олинади. Иш бутунлай якунланга-нидан кейин И.ҳ. охиригача тўланади. И.ҳ.нинг бундай шаклидан кўпинча қурилишда фойдаланилади. Булардан ташқари Ўзбекистонда И.ҳ.дан ташқа-ри меҳнатда эришган ютуклари учун мукофотлаш ҳам мавжуд. Булар вақт-бай мукофот, ишбай мукофот тизимлари ҳамда корхонада олинган фойда ҳисобидан ажратиладиган моддий рағ-батлантириш фондидан мукофотлаш тизимидир.
И.қ. миқдори ёлланма ходимларнинг турмуш даражасини ифодаловчи кўрсаткичдир. Номинал ва реал И.қ. кўрсаткичлари мавжуд. Номинал И.\. ёлланма ходимнинг ўз мехнати эвази-га олган пул даромадалари. Реал И.ҳ. ходимнинг олган И.ҳ.га қанча ва қан-дай истеъмол буюмлари сотиб олиши ва маданий-маиший хизматлардан фойдаланиш мумкинлигини кўрсатади.
Одатда, меҳнат бозорида иш кучига мувозанатли нарх шаклланади. Бу нарх И.ҳ. ёки И.ҳ. ставкаси деб аталади. Меҳнат бирлигининг бозор нархи И.ҳ. миқори (ставкаси) бўлиб, лавозим оклади тарзида ёки шартномага муво-фиқ белгилаб қўйилади, лекин мамла-

катда қонун б-н белгиланган энг кам И.ҳ- даражасидан оз бўлиши мумкин эмас. Шунингдек, И.ҳ- миқцори муай-ян вақт бирлиги (соат, кун, ҳафта, ой) ичида бажариладиган ва муайян касб-малака хусусиятларига эга бўлган меҳ-натга тўланадиган ҳақ даражасини бел-гилайди.
И.Ҳ- ёлланма ходим даромадининг асосий манбаи, унга тегишли иш крби-лиятига бўлган мулкчилик ҳуқуқини иқтисодий жиҳатдан рўёбга чиқариш шакли. Шу б-н бирга иш берувчи учун ёлланма ходимлар меҳнатига тўланади-ган ҳақ ишлаб чиқариш харажатлари-нинг унсурларидан бири. Иш берувчи меҳнат ресурсларидан и.ч. омилларидан бири сифатида фойдаланиш учун уни харид қилади.
И.ҳ.нинг асосий вазифаси И.ч.нинг бевосита қатнашчиси бўлган ходим қамда унинг оила аъзоларининг ҳаёт ва меқнат фаолияти шароитларини таъ-минлашидан иборат. Қийматнинг меҳ-нат назарияси иш кучини алоҳида, ўзи-га хос товар деб ҳисоблайди. Шу са-бабли, бу назария И.ҳ.ни товар бўлган иш кучи қийматининг ўзгарган шакли, яъни унинг пулдаги ифодаси деб ҳисоблайди ва уни иш кучини такрор и.ч. учун зарур бўлган тирикчилик во-ситалари қиймати тарзида таърифлай-ди. И.қ.га иш кучи қийматининг пулдаги ифодаси сифатида қараш аниқ меҳнат бозорида И.ҳ. даражасига талаб ва таклиф омилларининг таъсирини \исобга олмайди. Иқтисодий ривожлан-ган мамлакатлар меҳнат бозорида реал И.ҳ.нинг ўртача даражаси яшаш учун зарур тирикчилик воситалари миниму-мига қараганда анча юқори даражада туради.
Бозор иқтисодиёти шароитида И.ҳ. хажмига бир қатор бозор омиллари (то-варлар ва хизматлар бозорида талаб ва таклиф ўзгаришлари, меҳнатга бўлган талаб нархининг ўзгарувчанлиги, ис-теъмол товарлари ва хизматлар нархи ўзгариши ва б.) ва бозордан ташқари омиллар таъсир кўрсатади, бунинг на-тижасида меҳнатга хақ тўлашнинг муайян даражаси вужудга келади.
Ривожланган мамлакатларда И.ҳ.ни ташкил этиш (И.ҳ. миқдори, меҳнат миқдори ва сифати б-н унга тўланади-ган ҳақ микдори ўртасидаги боғлиқлик-ни таъминлаш, меҳнатни меъёрлаш, тариф тизими ва б.) ва тартибга со-лишда давлат муҳим роль ўйнайди. Уларда тарихан И.ҳ.ни ташкил этиш ва тартибга солишнинг марказлашган давлат тизими ва марказлашмаган тизими қарор топган. И.ҳ.ни тартибга солишнинг марказлашмаган тизими ху-
сусий мулк эгалари ёки жамоа мулк-дорлар ҳамда касаба уюшмалари, ак-циядорлик жамиятлари, кооперативлар ва б. томонидан амалга оширилади.
И.ҳ.ни тартибга солишнинг давлат тизими мулкчилик шаклидан қатъи назар барча корхоналар ва ташкилот-лар учун умумий ва мажбурийдир.
И.ҳ.ни давлат томонидан тартибга солиш ва ташкил этишнинг муҳим унсури тариф тизими ҳисобланади. Бозор иқтисодиёти шароитларида мам-лакат бўйича ҳукумат белгилаган, асо-сан ишчи ва хизматчилар И.ҳ.ни ташкил қилишда фойдаланиши учун тав-сия этиладиган ягона тариф тизими (сеткаси) амал қилади, корхона (таш-килотлар)лар ягона тариф сеткаси асо-сида ўз тариф сеткасини ишлаб чиқиш ва разрядлар сонини белгилаш ҳуқуқига эга.
Ўзбекистонда дастлаб 1993 й. 1 янв.-дан 28 И.ҳ. разрядларига бўлинган ва 0—28 разрядлар ўртасида тариф коэф-фициентлари фарқи 14,28 бўлган ягона тариф ставкалари жорий қилинди. 1996 й. 1 сент.да эса И.ҳ. разрядлари 22 та ва 0—22 И.ҳ. разрядлари ўртасида тариф коэффициентлари фарқи 5,998 бўлган янги ягона тариф сеткаси қабул қилинди. Ягона тариф ставкаси ходим-ларнинг барча касб-малака гуруҳлари бўйича тариф ставкалари ва маошла-ри нисбатини белгилашда меҳнат та-фовутларига баҳо беришга ягона ёндо-шувни таъминлайди.
И.ҳ.ни тартибга солишнинг давлат тизими 3 асосий йўналишда амалга оширилади: 1) давлат томонидан иш ҳақи минимуми (энг кам иш ҳақи микдори) белгиланади. Инфляция жараё-нида энг кам иш ҳақини индексация-лаш ҳукуматнинг махсус қарорларига мувофиқ амалга оширилади; 2) кор-хоналарда ишловчи ходимларнинг барча тоифлари учун ўртача И.ҳ.нинг ор-тиб бориши маълум даражада чекла-нади. Давлат бу усулдан танглик ҳолат-ларида инфляция суръатларини пасайтиришда фойдаланади; 3) И.ҳ.нинг ўртача ортиб боришига караб ортиб борувчи солиқ ставкалари белгиланади. Бу энг юқори И.ҳ. даражаси-нинг ўсишига таъсир кўрсатиш ва уни иқтисодий усуллар б-н чеклаш имко-нини беради (қ. Даромад солиғи).
Ёлланма ходимлар И.ҳ.ни давлат йўли б-н тартибга солиш аҳолининг энг кам таъминланган қатламлари — ёшлар, малакасиз ходимлар, меқнат қобилияти чекланганлар ва б.ни иж-тимоий ҳимоя қилишда, инфляция, реал И.ҳ.нинг пасайишини чеклашда муҳим аҳамиятга эга.
Замира Мусаева, Қодиржон Юсупов.
ИШ ҲАҚИ МИНИМУМИ, энг   кам
иш ҳақи — мулкчилик шакллари-дан қатъи назар мамлакатдаги барча корхоналар, ташкилотларда меҳнатга тўланадиган ҳақнинг давлат томонидан расмий белгиланган энг кам микдори. Ойлик И.қ. ставкалари ёки соатбай ҳақ шаклларида жорий этилади. Ўзининг иқтисодий-ижтимоий мазмунига кўра, И.ҳ.м. инсоннинг муносиб турмуш да-ражасининг энг куйи чегарасини бел-гилайди. И.ҳ.м. ҳаёт воситаларининг минимал қийматига тўғри келади ва амалдаги қонунлар бўйича маълум давр мобайнида (одатда бир ой давомида) инсоннинг яшаши учун керак бўлган ҳаёт воситалари минимумини сотиб олишга (минимал истеъмол бюджети-ни қоплашга) етиши лозим. И.ҳ.м. ҳар доим ҳам тирикчилик минимумига бог-лик бўлмай, муайн даврлар учун дав-латнинг молиявий имкониятларига қараб, мамлакатнинг ўз иқтисодиёти ва хусусиятларини ҳисобга олган ҳолда белгиланиши ва даврий ошиб бориши мумкин. И.ҳ.м. жаҳон мамлакатларида Халқаро меҳнат ташкилотининг Кон-венциялари (Минимал иш ҳақини белгилаш амалиётини яратиш тўғрисида-ги 26-Конвенция ва Минимал иш хақини ривожланаётган мамлакатлар-ни алоҳида ҳисобга олган ҳолда белгилаш тўғрисидаги 131-Конвенция) та-лабларига риоя қилган ҳолда тартибга солинади. Инфляция жараёнида И.ҳ. м. ни индексациялаш ҳукуматнинг махсус қарорлари б-н амалга оширилади. Давлат солиқлари, тўловлар, жарима-ларни ҳисоблашда, жисмоний шахс-лардан ундириладиган даромад солиғи даражаларини белгилашда ҳам И.ҳ.м. база тарзида фойдаланилади. Ўзбекис-тонда 1992 й.дан бошлаб жорий қилин-ган. И.ҳ.м. 4535 сўм қилиб белгиланган (2002, 1 авг.).
Крдиржон Юсупов.
ИШГА ЖОЙЛАШТИРИШ - Ўзбеки-стон Республикасида меҳнатга ярокли аҳолини иш б-н таъминлашга қаратил-ган ташкилий-ҳуқуқий, иқтисодий тус-даги давлат тадбирлари тизими. Тизим-нинг асосий вазифаси бозор иқтисо-диётига ўтиш шароитида меҳнат бозо-рини шакллантиришга кўмаклашиш, аҳолининг ижтимоий ҳимояга муҳтож қатламларини иш б-н таъмин этиш юзасидан қўллаб-қувватлаш, қонунга биноан ишсиз деб эътироф этилган-ларнинг ишга жойлашишига ёрдам бе-ришдан иборат. Аҳолининг ишга жойлашишига кўмаклашиш ЎзРда Меҳнат ва аҳолини ижтимоий муҳофаза қилиш вазирлиги тизимининг тегишли орган-лари томонидан амалга оширилади.

ИШГА  ТИКЛАШ
И.ж.га оид қонун-қоидалар Узбекистан МК. махсус қисмидаги 5-бобда, шунингдек, ЎзРнинг «Аҳолини иш б-н таъминлаш тўғрисида» янги таҳрирда-ги қонунида (1998 й. 1 май) белгилан-ган.
ИШГА ТИКЛАШ — мехнат шартно-маси ғайриқонуний равишда бекор қилинган ёки ходим конунга хилоф тарзда бошқа ишга ўтказилган ҳоллар-да унинг аввалги ишга тикланиши. Ходим иш берувчининг ўзи, суд ёки бош-қа ваколатли орган томонидан ишга тикланади. Бунда иш берувчи ходимга етказилган зарарни қоплашга мажбур-дир. Зарарни қоплаш: ходимга мажбу-ран прогул қилган вақти учун иш берувчи ҳақ тўлаши шарт эканлигидан; меҳнат шартномаси бекор этилганли-ги, яъни ходим ишдан бўшатилганли-ги ёки бошқа ишга ўтказилганлиги ус-тидан шикоят қилиш б-н боғлиқ қўшимча харажатлар (мутахассислардан маслаҳат олиш, иш юритиш, йўл кира ва ҳ. к.) учун ҳамда ходим кўрган маъ-навий зарар учун компенсация тўлаш-дан иборат. Маънавий зарар учун тула-надиган компенсация микдори иш берувчининг хатти-харакатига берилган баҳони ҳисобга олган ҳолда, суд томонидан белгиланади, лекин бу миқдор ходимнинг ойлик иш ҳақидан кам бўлмаслиги шарт. Шунингдек, конунга хилоф равишда меҳнат шартномаси бекор этилгани ёки бошқа ишга ўтка-зилгани туфайли прогул қилишга маж-бур бўлган вақт учун ходимга ўртача иш ҳақи ёхуд кам ҳақ тўланадиган ишни бажаргани учун иш ҳақи ўрта-сидаги фарқ тўланади, лекин мажбу-рий прогул муддати бир йилдан ош-маслиги керак. Ходимнинг илтимосига кўра, суд уни И.т. ўрнига мажбуран прогул қилган вақти учун иш ҳақи, маънавий зарар, ишдан бўшатиш ёки бошқа ишга ўтказиш юзасидан судга шикоят қилиш б-н боғлиқ харажат пу-лидан ташқари, камида 3 ойлик иш ҳақи микдорида қўшимча қақ ундириб бериши мумкин (ЎзР Меҳнат кодек-си, 111 —122-моддалар); ходим қонун-сиз асосларга мувофиқ ёки белгилан-ган тартиб бузилган ҳолда ишдан бўша-тилиб, корхона, муассаса, ташкилот-нинг тугатилганлиги туфайли уни ишга тиклаб бўлмайдиган ҳоллар баъзан юза-га келади. Бу ҳолда суд ишдан бўша-тишни нотўғри деб топиб, ходимнинг даъвоси бўйича мазкур корхона, муассаса ва ташкилотни тугатиш комисси-ясига ёки уларни тугатиш ҳақида қарор қабул қилган орган га, зарур ҳолларда эса корхонанинг ҳуқуқий ворисига мурожаат этиб, улар зиммасига бир
йилга қадар давом этган мажбурий прогул вақти учун ходимга иш ҳақи тўлаш мажбуриятини юклайди. Айни вақтда суд корхона, муассаса, ташкилот тугатилганлиги муносабати б-н ходимни ишдан бўшатилган, деб топади ва у қўшимча ёрдам олиш кафолатидан фойдаланади. Умуман, ходим И.т. бўйи-ча даъво б-н уни ишдан бўшатиш ҳақидаги буйруқдан кўчирма берилган вақтдан бошлаб бир ой ичида судга шикоят қилиши мумкин. ИШДАН БЎШАТИШ - меҳнат шарт-номасининг меҳнат қонунчилигида кўрсатилган асослар бўйича бекор бўлиши. И.б.нинг 3 тури мавжуд: ходимнинг ташаббусига кўра; маъмури-ят ташаббуси б-н; тарафлар ихтиёрига боғлиқ бўлмаган ҳолатларга кўра. Ходим ўзи истаган вақтда ишдан бўшаб кетиши ҳақида иш берувчини 2 ҳафта олдин ёзма равишда огоҳлантириши лозим. Ўзаро келишилса, бу муддат қисқароқ қилиб белгиланиши мумкин. Ариза ходимнинг ишни давом эттириш имкони йўқлиги (мае, ўқув юртига қабул қилинганлиги, пенсияга чиққан-лиги, сайлаб қўйиладиган лавозимга сайланганлиги ва б. сабаблар) б-н бог-лик бўлса, у илтимос қилган вақтда ишдан бўшатилиши лозим (ЎзР Меҳ-нат кодекси, 99-модда). Меҳнат шартномаси кандай муддатга тузилганидан қатъи назар, ходим иш берувчи томонидан асосли равишда ишдан бушати-лиши зарур. Меҳнат кодексида мазкур асослар (100-модда), меҳнат шартно-масини иш берувчи ташаббуси б-н бекор қилиш (100—102-модда), меҳнат шартномасини тарафлар ихтиёрига бог-лик бўлмаган ҳолатлар бўйича бекор қилиш (106-модда), уни бекор қилиш-ни расмийлаштириш (107— 108-модда), И.б. нафақасини тўлаш (109-модда) ва иш ҳақини тўлаш муддатлари (110-мод-да)га оид қонун-қоидалар белгилаб берилган.
ИШЕМИЯ (юн. ischo — тўхтатаман, haima — қон), маҳаллий камқон-лик, маҳаллий анемия — орга-низмнинг бирор қисми, аъзо ёки тўқи-манинг қонга ёлчимаслиги. И.нинг ангиоспастик (томирлар спазми-дан келиб чиқадиган), обтурацион (артерияга тромб ёки эмбол тиқили-шидан пайдо бўладиган) ва компресс и он (томирнинг қисилиб ёки босилиб қолишига алоқадор) турлари бор. И.да микроциркуляция жараёни бузилади. Майда томирлар пучайиб қолади, артериянинг торайган жойи-дан пастки қисмида қон босими па-саяди ва томир девори тузук озиклана олмайди,   тўқима     ҳажми   кичраяди,
т-раси пасаяди. Тўқимага кислород етишмай, моддалар алмашинуви ва функция бузилади, оғриқ сезгилари пайдо бўлади. И. тўсатдан рўй бериб, узоқ давом этадиган бўлса, тўқима некрози ёки инфаркт кузатилиши мумкин.
ИШИАС (юн. ischion — сон), бел-думғаза радикулити — қуймич нерви касаллиги. Кўпинча совқотиш, жисмоний зўриқиш, турли инфекция-лар ва шикастланишлар, моддалар ал-машинувининг бузилиши сабаб бўла-ди. Ўрта яшар ва кекса кишиларда уч-райди. Асосан, қуймич нерви ва унинг тармоқлари борган қисм оғрийди. Оғриқ умуртқа поғонасининг бел қис-мига ва оёқ орқасига ҳам тарқалиб, вақт-вақти б-н, айниқса, бемор \apa-кат қилганда зўраяди.
Бирламчи ва иккиламчи, шунингдек, ўткир ва сурункали (вақт-вақти б-н қўзиб турадиган) И. фарқ қилина-ди. Грипп, ревматизм, безгак, бруцеллёз, сил каби касалликлар; кўрғо-шин, мишьяк, алкоголдан заҳарланиш; моддалар алмашинувининг бузилиши (подагра, диабет, авитаминоз), шунингдек, ҳар хил шикастлар бирл ам-ч и И.га сабаб бўлиши мумкин. Умурт-қа поғонаси, умуртқалар орасидаги дисклар, думғаза-ёнбош ва чаноқ-сон бўғимлари касалликлари, шунингдек, гинекологик ва урологик касалликлар-да иккиламчи И. кузатилади. Сурункали И. баҳор ва кузда зўриқади, узоқ давом этганда болдир ҳеч нарса сезмай-ди ва Ахилл пайи рефлекси йўқолади.
Доим зах жойда ишловчи кишиларда кўпроқ учраганлиги учун халқ И.ни ҳам бод, гоҳо оёқ оғриғи дея беради.
Д а в о с и : зўриққан вақтида ўринда ётиш буюрилади, иссиқ қилинади, оғриқ қолдирувчи дорилар, парафин, балчиқ қўйиш, уқалаш ва б. физиотерапия усуллари тавсия этилади. Чимён (Фарғона), Чортоқ, Жалолобод, Жай-ронхона (Термиз) каби курортларда даволаниш ҳам яхши фойда беради (яна қ. Радикулит).
ИШИМ — Қозоғистон ва РФ даги дарё. Иртииткнт чап ирмоғи. Уз. 2450 км, ҳавзасининг майд. 177 минг км2. Қозо-ғистон паст тоғларидан бошланади. Остона ш.дан қуйида дарё водийси кен-гаяди. Қуйироқда Ғарбий Сибирь текис-лигига чиқади ва Ишим даштидан ўта-ди. Қордан тўйинади. Ўртача сув сарфи қуйилиш еридан 215 км да 56,3 м3/сек, энг купи 686 м3/сек. Вячеслав ва Сергеев сув омборлари курилган. И. ичим-лик суви б-н таъминлайди, суғоришда фойдаланилади. Нояб. бошларида муз-лаб, апр,—майда муздан бўшайди. Пет-

ропавловскдан юқорига 270 км ва Ви-кулово қишлоғидан қуйилиш жойига-ча кема қатнайди. И. бўйида Остона, Державинск, Есил, Петропавловск, Ишим ш.лари жойлашган. ИШИМ ХАЗИНАСИ - қад. буюмлар мажмуаси. 1911 й. Ачинск ш.дан 50 км шим.да Ишимка қишлоғи яқинида, тайгадаги ботқоқликлар орасидаги оролчадан топилган. Бу ер мил. ав. 1-минг йилликдан бошлаб минг йиллар давомида аҳоли томонидан зиёрат қилинадиган қурбонгоҳ ҳисобланган. Хазинадаги нарсалар маъбудларга қилинган совғалар ва қад. шаманлик ма-росимлари б-н боғлиқбўлган. И.х., асо-сан, қурол-аслаҳа — темир қиличлар, ханжарлар, найзалар, камон ўқи уч-лари (жез, темир), темир кўзгулар (ма-ҳаллий ва Хитойда ишланган), «ҳай-воний услуб»да бажарилган тумор — зеб-зийнатлардан иборат. И.х.даги ўзга юртлардан келтирилган турли буюмлар мўйна етказиб берувчи маҳаллий тайга овчиларининг узоқ ўлкалар б-н савдо алоқаларидан далолат беради. И.х. Красноярск ўлкашунослик музейида сақ-ланмокда.
ИШИМБАЙ — РФнинг Бошқирдис-тон Республикасидаги шаҳар (1940 й.дан), Оқ Идил дарёси (Кама ирмо-ғи)нинг ҳар иккала соҳилида. Уфадан 166 км жан.даги т.й. станцияси (Ишим-баево). Аҳолиси 71,3 минг киши (1990-й.лар ўрталари). Нефть қазиб олинади ва қайта ишланади. Нефть, нефть ас-боб-ускуналари, озиқ-овқат саноати корхоналари бор.
ИШИМХОН, Эсимхон, Есим-хон, Ишим Султон (?—1628) — Қозоқ хонлиги хони (1598—1628). Ши-ғайхоннинг ўғли, Таваккалнинт укаси ва вориси. Абдуллахон II б-н угли Аб-дулмўминхон ўртасидаги низолардан фойдаланиб акаси б-н Туркистон ва Тошкентни эгаллаган (1598), бу шаҳар-лар қозоклар қудратининг марказига айланган, чунки Еттисувда уларни қал-моқлар сиқиб чиқармоқца эди. Абдул-мўминхон тахтга ўтирганда (1598) унинг амакиваччаси Ҳазора султон Тошкентда исён кўтариб, ўзини мус-тақил деб эълон қилган. Уни Жонибек султон ўғли Рустам султон қўллаб-қув-ватлаган. Абдулмўминхон катта қўшин б-н исённи бостириб қайтган. Абдул-мўминхон вафотидан сўнг И. акаси б-н Тошкент ва Мовароуннахрни бўйсун-диришга ҳаракат қилган. Дастлаб улар Тошкентни, сўнгра Самарқандни эгал-лаб, Бухорога юриш қилишган. Бироқ, Бухоро яқинидаги жангда Таваккал оғир яраланиб, Тошкентда вафот эт-гач, бу уриниш беҳуда кетган. Махмуд
ибн Валштт ёзишича, Тошкентни И. қўлидан озод қилишда кўрсатган хиз-матлари учун Бухоро хони Вали Му-ҳаммад 1607 й. Тошкент шайхлари, ула-мо-ю фузалоларига инъомлар бериб, суюрғолпар тортиқ қилган. И. Имомқу-лихон б-н Тошкент, Туркистон ва Сир-дарё бўйидаги ҳудудларга эгалик қилиш учун узоқ муддат мунтазам урушлар олиб борган.
И. Мўғулистонлати чиғатоийлардан Чалиш ва Турфон ҳокими Абдураҳим-хон б-н иттифоқчилик ва қариндош-лик муносабатларини ўрнатган, хусу-сан, унинг қизига уйланган, Абдура-ҳимхон эса И.нинг укаси Кучук сул-тоннинг қизига уйланган. Бунинг натижасида И. Чалиш ва Турфонни Аб-дураҳимхон б-н бирга бошқарган. И.га тобе қозоқ урутлари бир неча йиллар мобайнида ушбу ҳудуддаги яйловлар-да кўчиб юрганлар. И. ва унга тобе уруғ-лар Шарқий Туркистондаги чиғатоий-лар ўртасидаги низоларда иштирок эт-ганлар (1619—25). 1625 й. И. Туркистон-га қайтиб кетган. Хоразмдаги тахт учун курашлар даврида Абулғозий Баҳодир-хон И. ҳузурига қочиб борган (1627). 1627 й. И. қалмиклар устига юриш қилган пайтда, Тошкент хони Турсун Муҳам-мад кўп сонли қўшини б-н И.нинг Туркистон атрофидаги ўрдусига ҳужум қилиб, кўплаб аёллар ва ёш болалар-ни асир олиб Тошкентга қайтган, сўнгра Сайрамга тобе Саййид сўкмас мавзеида қалмиқлар юртидан қайтаёт-ган И.га қарши чиққан. Жангда И. ғолиб келган, Тошкентга қочган Турсун Му-ҳаммадни яқин амалдорлари ва қўши-ни исён кўтариб қатл этишган (1628). И. Турсун Муҳаммаднинг калласини Имомқулихон ҳузурига юборган. Бунинг эвазига Имомқулихон махсус ёрлиқ б-н Тошкент, Туркистон ва Сир-дарё бўйидаги бошқа шаҳар, қалъалар-ни И.гатуҳфа қилган. И. вафотидан сўнг Бухоро қўшинлари Тошкентни эгаллаган. Уни бошқариш Боқи Муҳаммаднинг ўғли Абдулла султонга топширилган.
Манба: Маҳмуд ибн Вали, Море тайн, Т., 1977.
Ад: Ахмедов Б. А., Историко-географи-ческая литература Средней Азии XVI—XVIII вв. Письменные памятники, Т., 1985; Материалы по истории казахских ханств XV—
XVIII  веков, Алма-Ата, 1969; Материалы по истории Средней и Центральной Азии X—
XIX  вв., Т., 1988.
Фахриддин Ҳасанов.
ИШКАМИШ (18-а.гача Иски-мишт, Сикимишт) — Афғонис-тоннинг шим.-шарқида жойлашган та-рихий шаҳар. Оқсарой (Қундуздарё) дарёси ирмоғининг юқори оқимида,
Қундуз ш.дан 190 км жан.-шаркда жойлашган. Хитой йилномаси — «Таншу» да Си-ки-ми-си-ти ш. деб қайд этил-ган (659 й.). «Ҳудуд ул-олам»та кўра, 10-а.да И. деҳқончилик ривожланган, мўл-кўл дон етиштирувчи кенг ноҳия бўлган. 19-а.да маҳаллий аҳоли ўртаси-да И. атрофидаги тоғли вилоятни «Эск-мушк» ёхуд «Эшк-мушк» деб аташ урф бўлган. И. текис ерлар, кўплаб яйлов, ўтлоқлари бўлган кенг водийда жойлашган. И.нинг аҳолиси, асосан, ўзбек-лардан иборат бўлиб, улар деҳқончи-лик, чорвачилик ва тўқимачилик, шу-нингдек, туз савдоси б-н шуғулланган. Табарийнинг ёзишича, 8-а.да И.да Вахш Хашон деб аталувчи чашма бўлган. 709 й. шу чашма ёнида Қутайба ибн Муслим Бодхиз ш.нинг туркийлар-дан бўлган ҳокими, Тохаристон аҳоли-сининг арабларга қарши қўзғолони раҳбари Низак тархонн\\ оёқ-қўлини дорга михлаш йўли б-н қатл этган. Амир Темур ва Темурийлар даврида И. бутун Бадахшон каби Темурийлар салтанати-га вассал қарамликда бўлган. 15-а. охи-ри — 16-а. бошларида (1445—96), сўнгра (1507—08) бу ерда темурий Бадиузза-мон б-н Хусравшоҳ, Бобурнмнг укаси Носир Мирзо б-н Бадахшон беклари ўртасида ҳарбий қаракатлар содир бўлган. 16-а. бошида И.ни Шайбоний-хон эгаллаган, унинг вафотидан сўнг Бадахшон 80 йил мобайнида темурий мирзо Сулаймоншоҳ қўлида бўлган. Фақат 1584 й.га келиб уни Абдуллахон //эгаллаган. Аштархонийлар даврида И. дастлаб Абдулазиз султонга, сўнгра (1631 й.дан) Хусрав султонга иқто қилиб берилган; кейинчалик Муҳам-мад Муқим султон ва Маҳмудбий ота-лиқ даврида И. Қундузга тобе бўлган. 18-а.нинг 1-ярмида И. ёрийлар сулоласи б-н Каттагон ўзбеклари ўртасида ку-раш майдонига айланган. 1713—14 й. Мир Ёрбекнинг иккинчи ўғли ва вориси Юсуф Алихон И.ни Кундуз ҳоки-ми қўлидан тортиб олган. 1718—20 й.да Маҳмудбийнинг вориси Юсуфбий И.ни яна Кундузга тобе этган. Бироқ ёрийлардан Мир Зиёвуддин Или ўлка-сидан келган қалмиклар ёрдамида уни ўзига бўйсундирган. Шундан буен И. ёрийлар, кейинчалик, Дурронийлар дав-лати ва Афғонистон таркибида.
Ад.: Ахмедов Б., История Балха, Т., 1982; Камалиддинов Ш. С, Историческая география Южного Согда и Тохариста-на по арабоязычным источникам IX — начала XIII вв., Т., 1996.
ИШКАШИМ, Шикасим, Сака-сем (маҳаллий аҳоли талаффузида Шикошум) — Тоғли Бадахшондаги тарихий туман ва шаҳар. Панж дарёси-

нинг юқори оқимида жоилашган. «Сака» ва «сама» сўзлари ҳинд-орий тилларида «Саклар мамлакати» маъно-сини билдиради. 10-а.да И. Воҳон ҳокимлигининг марказий шаҳри бўлган. 14-а.да Марко Поло Скасем, яъни И. деб аталувчи катта вилоят ҳақида сўзлаб, унинг аҳолисининг тили бош-қалардан фарқ қилишини қайд этган. Дарҳақиқат И. ва Воҳон тили қўшни ви-лоятлар тилларидан ҳозиргача ажралиб туради. Қадимда И. Воҳон зардуштий-ларининг диний маркази ролини ўта-ган. И. атрофидан мил. ав. 8—6-а.ларга оид мозорқўрғон топилган. Ундаги дафн удуми зардуштийликнинг маҳаллий кўриниши талабларига кўра, амалга оширилган, унинг таркибига қад. по-мирликларнинг тоғ эчкисига сиғини-ши амаллари ҳам кирган. Илк ўрта ас-рларда воҳонликлар Олов ва Қуёшга сиғинганлар. И.да «Рамузд» сўзи Қуёш-ни англатиб, у зардуштийлар худоси Аҳурамазда номини ўзгартирилган шак-ли бўлган.
Ад.: Камалиддинов Ш. С, Историческая география Южного Согда и Тохариста-на по арабоязычным источникам IX—начала XIII вв. Т., 1996.
ИШКАШИМЛАР — Афғонистоннинг шим. тоғли ҳудудида ҳамда Тожикис-тон Республикасининг Тоғли-Бадахшон мухтор вилоятияа яшайдиган кичик халқ (қ. Помир халқлари). ИШКОМ — токларни кўтариб ўсти-риш учун поя ва бағазлардан қурилган арксимон сўри. Тошкент воҳаси ва Фарғона водийсида кўп қўлланади. И. учун, асосан, 2—3 йиллик тўғри ўсган, йўғонлиги 8—10 см, 5—6 м узунлик-даги қора тол новдасидан поя тайёр-ланади (поялар пўстлоғи шилиб таш-ланади). Поялар ток қаторларининг ҳар икки томонига тупидан 0,5 м қочириб ҳар 1 — 1,5 м оралиқда ерга қадаб чиқи-лади (поялар б-н токлар ўртасида SO-SO см оралиқ қолдирилади). Иккала томондаги поялар эгилиб, учлари бир-бирига чалкаштириб боғланади. И.нинг бал. 2,5—3 м. Ерга қадалган пояларга кўндалангига йўғонлиги 4—5 см бўлган тол ходаларидан 50—70 см оралиқда 4—5 қатор бағаз боғлаб чиқилади. На-тижада ёйсимон И. ҳосил бўлади. Бунда иккита И. оралиғида жойлашган ток
Ишком.
новдаларининг ярми бир томонга, ик-кинчи ярми иккинчи томонга таралиб, бағазларга боғланади. И.га кўтарилган токларни парвариш қилишда механи-зациядан тўла фойдаланиб бўлмайди, ҳар 3—4 йилда И.ни янгилаб туришга тўғри келади. Уни қуриш ва ҳар йили таъмирлаш учун кўплаб меҳнат ва аш-ёлар сарфланади. Шунинг учун кўпроқ воиш деб аталувчи такомиллашган усул-дан фойдаланилади. ИШКОШИМ ТИЗМАСИ - Помир тоғли ўлкасининг жан.-ғарбидаги (То-жикистон Республикаси) Шохдара тизмасининг ғарбий давоми. Шим.да Хоруғ ш. яқинидан жан.да Панж дарё-сининг ўнг соҳили бўйлаб (меридиа-нал йўналишда) давом этади. Уз. 100 км чамасида. Энг баланд жойи 6096 м (Маяковский чўққиси). Ҳоз. замон муз-ликлари бор. Учламчи давр альп бур-маланишида кўтарилган. Асосан, гнейс, амфиболит ва б. метаморфик жинслар-дан тузилган. Ён бағирларида дашт ва чўл ўсимликлари ўсади, чуқур водий-ларда онда-сонда арча учрайди. Қайноқ минерал булоклар бор. Гармчашма бу-логи атрофи бальнеологик курорт. ИШЛАБ ЧИҚАРИШ, моддий иш-лаб чиқариш — жамиятнинг яша-ши ва тараққий этиши учун зарур бўлган моддий бойликлар (турли иқти-содий маҳсулотлар)ни яратиш жараё-ни; ишлаб чиқариш омилларини истеъ-мол ва инвестициялар учун мўлжаллан-ган товарлар ва хизматларга айланти-риш. И.ч. инсон ҳаётининг табиий шароити ва бошқа фаолият турлари-нинг моддий асосидан иборат. Киши-лик жамияти тараққиётининг ҳамма босқичларида И.ч. зарур. Унинг мазму-нини меҳнат жараёни белгилайди. И.ч. жараёни 3 элемент — меҳнат, меҳнат ашёлари ва меҳнат воситалари бўли-шини тақозо этади. Ижтимоий И.ч. ишлаб чиқариш воситалари И.ч. ва ис-теъмол буюмлари И.ч.дан ташкил то-пади. Бу бўлимларнинг ҳар бири кўплаб хўжалик тармоқларидан иборат бўлиб, уларда турли и.ч. воситалари ва истеъ-мол буюмлари яратилади. Биринчи бўлимнинг иккинчи бўлимга нисбатан устунлиги кенгайтирилган такрор И.ч. иқтисодий қонунининг ифодасидир. И.ч. фақат маҳсулот И.ч.дан иборат бўлмай, балки тақсимот, айирбошлаш ва истеъмолня ўз ичига олади. И.ч.нинг ривожланиши, аввало, И.ч. қуроллари-нинг ўзгариши ва мукаммаллашиши-дан бошланади. И.ч.нинг ривожланиши жамият ҳамма аъзоларининг фаро-вонлигини мунтазам ошира бориш ва ҳар томонлама ривожлантиришга им-кон беради.
ИШЛАБ ЧИҚАРИШ АМАЛИЁТИ -
ўқув машғулотлари тури. Унда ўқувчи (талаба)лар корхона, тиббий, педаго-гик, и.т. ва бошқа муассасаларда ўқув дастурларида белгиланган и.ч. вазифа-ларини мустақил равишда бажаради-лар. И.ч.а. талаба ёки ўқувчилар наза-рий билимларини амалий ёки унумли меқнат б-н боглаб, уларда кўникма ва малакалар ҳосил қилади. И.ч.а. мудда-ти муайян ўқув юртининг тасдиқлан-ган ўқув режасида белгиланади. ИШЛАБ ЧИҚАРИШ БИРЛАШМА-СИ, комбинат — ихтисослашганбир бутун и.ч.-хўжалик мажмуи. Унинг таркибига ўзаро и.ч. алоқалари ва марказ-лашган ёрдамчи ҳамда хизмат кўрса-тиш корхоналарига эга бўлган з-д, ф-ка, лойиҳа-технология ва б. ташки-лотлар киради. И.ч.б. таркибига кирув-чи и.ч. бўлинмалари юридик шахе ҳисобланмайди. Илмий-техника тарак,-қиёти имкониятларидан тўла фойдала-ниш асосида ишлаб чиқаришни ихти-сослаштириш, кооперациялаш, комби-нациялаш ва б.ни тадбиқ этиш асосида ташкил этилади. И.ч.б. бир қанча афзалликларга эга бўлиб, одатда, уларда моддий-техникавий, молиявий ва меҳнат ресурслари самарали ишлати-лади, замонавий илмий-техника ютуқ-лари қўлланиб, и.ч.ни, меҳнатни, бо-шқарувни такомиллаштириш (бошқа-рув аппаратини қисқартириш, унинг кўп босқичлилигига барҳам бериш) имконияти туғилади. И.ч.б.нинг муҳим вазифаларидан бири техника тараққиё-тини тезлаштириш ва ма\сулот сифа-тини оширишдан иборат. И.ч.б.га бош корхонанинг бошқарув аппарати раҳ-барлик қилади. И.ч.б.ни бош директор (директор) бошкаради. И.ч.б. ҳузурида и.ч. бўлимлари раҳбарлари ва касаба уюшмаси вакилларидан иборат масла-ҳат органи макрмига эга бўлган Дирек-торлар кенгаши фаолият кўрсатади. Бош директор кенгаш раиси ҳисобла-нади.
Чет мамлакатлар саноатида И.ч.б. кўринишидаги мажмуалар бутун бир тармоқни ёки кичик тармокларни қам-райди ва и.ч.нинг технологик, ягона хом ашё базаси ёки технологик жараён-ларнинг кетма-кетлиги, турдошлиги тамойиллари асосида шаклланади.
Ўзбекистонда И.ч.б. 1960-й.лар бош-ларидан и.ч. жиҳатидан ўзаро боғлиқ, асосан, бир хил маҳсулот ишлаб чиқа-радиган кичик корхоналарни етакчи бош корхона раҳбарлигида бирлашти-риш негизида фирмалар кўринишида ташкил этилган. Ўзбекистон мустақил-ликка эришгач, бозор муносабатлари-га ўтилиши ва шунга боғлиқ ҳолда мулкчилик муносабатларининг ўзгари-

ши натижасида замонавий талабларга жавоб бермай қолган кўпгина И.ч.б.-лари тугатилди. Уларнинг баъзилари эса янгича мулкчилик муносабатларига асосан қайтаташкил этилди. Мае, Чкалов номидаги «Тошкент авиация иш-лаб чиқариш бирлашмаси» акциядорлик жамияти, Тошкент «Тўқимачилик» ишлаб чиқариш бирлашмаси ва б.
И.ч.б. иқтисодий жиҳатдан асослаб ташкил этилган такдирда и.ч. ва меҳ-натни ташкил этиш самарадорлиги ошади, маҳсулот таннархи камаяди, фойда ва рентабеллик даражаси ортади. Садир Салимое.
ИШЛАБ ЧИҚАРИШ ВАКТИ - капи тал (корхона воситалари)нинг и.ч. жа-раёнида бўлиш муддати. И.ч. воситала-рининг корхонага тушгандан бошлаб, тайёр мақсулот ишлаб чикарилгунча кетган вақтни ўз ичига олади. И.ч.в. маҳсулотнинг мураккаблиги, техноло-гик жараён (и.ч. жараёнининг механи-зациялашганлиги ва автоматлашганли-ги), ишчилар малакаси ва б. омилларга боғлиқ. И.ч.в. меҳнат предметлари ва қуролларининг ишлатилмай сақланиб туриш даври, бевосита иш жараёни даври, танаффуслар учун кетадиган даврдан иборат. Айланма маблағларнинг и.ч. захираси сифатида турадиган вақ-ти корхонанинг хом ашё ва материал-лар б-н таъминланишига боғлиқ. Иш даври эса мазкур корхонада тайёрла-наётган маҳсулотнинг хусусиятларига, техника ва и.ч. технологиясининг та-раққиёт даражасига, танаффуслар вақ-ти, маҳсулотнинг хусусиятларига ва уни тайёрлаш усулига, шунингдек, и.ч. ва меҳнатни ташкил қилиш даражаси (машина ва агрегатларнинг иш режи-ми, корхона неча сменада ишлаши ва шунга ўхшашлар)га боғлиқ. Иш даври ва танаффуслар биргаликда ишлаб чи-қариш циклини ташкил қилади. Илғор техника ва технологияларни и.ч.га жо-рий қилиш И.ч.в.ни қисқартириш им-конини беради.
ИШЛАБ ЧИҚАРИШ ВОСИТАЛАРИ — кишиларнинг и.ч., меҳнат фаолия-тида қўлланиладиган қуроллар ва во-ситалар. Моддий неъматлар тайёрлаш-да одамлар фойдаланадиган асосий воситалар (и.ч. бинолари, иншоотлар, машиналар, жиҳозлар, асбоб-ускуна-лар) ва айланма воситалар (хом ашё, материаллар, энергия, нархи арзон инвентарь ва б.).
ИШЛАБ ЧИҚАРИШ ВОСИТАЛАРИ БОЗОРИ — и.ч. учун зарур бўлган бар-ча турдаги меҳнат қуроллари, хом ашё, ёқилғи, материаллар олди-сотди қили-надиган бозор. Унга товар биржаси, савдо уйлари, савдо-воситачилик фир-
малари, тижорат компаниялари ва мар-казлари, лизинг компаниялари, аук-ционлар, ярмаркалар, давлат захира-лари ва суғурта фондлари, стандарт-лар ва нархлар бўйича давлат инспек-циялари, монополиядан чиқариш қўмиталари ва б. киради. Бозор муно-сабатлари и.ч. воситаларини барча ис-теъмолчи корхоналарга, корхона со-ҳибларига ва аҳолига эркин нархларда сотиш имкониятларини яратишни такого этади. Бу эса, ўз навбатида, замонавий асбоб-ускуналар, техника воситаларини и.ч., уларнинг сифатини ях-шилаш ҳамда сотиш инфратузилмаси (ахборот, реклама, маркетинг хизма-ти)ни яратиш б-н боғлиқ. И.ч.в.б.да улгуржи савдо-сотиқ юз беради, ресур-сларга талабгорлар ресурс етказувчи-лар б-н шартнома асосида иш юритади. Ресурс бозорининг бош бўғини товар биржаси ҳисобланади. Ишлаб чиқариш воситаларини харид қилувчиларга қ.ҳ. ва саноат тармоқлари корхоналари, TOF-кон, озиқ-овқат, кимё саноатлари, қурилиш, мебелсозлик, транспорт, алоқа, коммунал хўжалиги, маиший хизмат ва б. соҳалар корхоналари киради.
ИШЛАБ ЧИҚАРИШ ГИМНАСТИКА-СИ — кишини соғломлаштириш ва меҳнат унумдорлигини ошириш мақ-садида иш куни давомида бажарила-диган жисмоний машқлар мажмуи. Машклар иш жараёнлари хусусиятла-рини ҳисобга олган ҳолда тузилади. Амалиётда И.ч.г.нинг 2 тури мавжуд: 1) одамни иш кунига тайёрловчи ки-риш гимнастикаси; 2) иш вақтидаги бадан тарбия дақиқалари — бунда ўти-риб ишлайдиганларга юриш, ўтириб туриш, белни букиш; тик туриб ишлайдиганларга — оёқ мускулларига дам берувчи машклар танланади. Ҳоз. ақлий меҳнат ривожланган даврда И.ч.г.нинг аҳамияти катта.
ИШЛАБ ЧИҚАРИШ ГРАФИГИ -корхонада муайян давр (кун, ой, чо-рак, йил) давомида маҳсулот и.ч.нинг календарь режаси. Бу режа бутун корхона ва унинг алоҳида бўлимлари (цех, участка, поток линиялар, агрегат ва б.) микёсида тузилиб, график ёки жадвал шаклида ифодаланади. И.ч.г. деталлар-ни и.ч.нинг технологик схемаси ва кет-ма-кетлиги ҳамда тайёр маҳсулотнинг таркибий қисмларга бўлиниш қоида-сига асосланади. Корхонада И.ч.г.лари камров доирасига кура, корхона микёсида ойлик топшириқлар графигини ишлаб чиқиш; цех участка ёки бўлим бўйича бир машина-комплектга керак-ли деталлар ва узеллар сонини ҳисоб-лаб чиқиш; деталлар, узелларни и.ч.-
нинг кундалик график топшириқлари-ни ишлаб чиқиш; и.ч. ортда қолган деталлар бўйича 10 кунлик тезкор и.ч. графигини ишлаб чиқиш ва б. бўлиши мумкин. Маҳсулот и.ч.нинг якка тар-тибда ёки сериялилиги маҳсулотнинг тури, унинг деталлари, узеллари миқ-дори, технологик операцияларнинг хилма-хиллиги, и.ч. жараёнида опера-циядан операцияга ўтишнинг кўп йўна-лишлилиги ва б. б-н характерланади ва жараёнларни ўзаро боғлаб туради.
И.ч.г.га қатъий риоя қилиш корхонанинг ҳамма бўлимлари ишида ўзаро уйғунликни, ҳамкорликни таъмин-лайди.
ИШЛАБ ЧИҚАРИШ ДАСТУРИ -маҳсулот ишлаб чиқаришни ташкил этишга қаратилган ўзаро узвий боғлиқ илмий-техникавий, ташкилий-иқтисо-дий ва и.ч. чора-тадбирлари мажмуи. И.ч.д.ни тузишда ишлаб чиқарши гра-фиги, технологик йўналиш, маҳсулот-нинг конструктив таркиби (яъни унга кирувчи деталлар, узеллар, агрегатлар сони) бошланғич ахборот бўлиб хизмат қилади. Уни тузишда илмий асос-ланганлик, давлат, корхона, ишчилар манфаатларини ҳисобга олиш, дастур-ни оптималлаштириш, узлуксизликни таъминлаш, маҳсулот и.ч.нинг комп-лекслигини ҳисобга олиш каби тамой-илларга амал қилинади. Бозор иқтисо-диёти шароитида бундай чора-тадбир-лар корхонанинг бизнес режасиаа. акс этади. Шунга мувофиқ, корхонанинг И.ч.д. ҳам бизнес режадан бошланади. И.ч.д.да ялпи маҳсулот ҳажми, сотиш учун тайёрланган маҳсулот ҳажми, маҳ-сулот ассортименти (турлари), маҳсу-лот сифати, нави, меъёрига етмаган маҳсулотлар миқдори, хом ашё балан-си, и.ч. қуввати, и.ч. воситаларидан ва хом ашёдан фойдаланиш, шунингдек, маҳсулотни қачон, қаерга, қандай тар-тибда етказиб бериши ёки ташиш ва б. акс этади. И.ч.д.ни тузишда тизимли таҳлил, графиклар назарияси, опера-цияларни тадқиқ қилиш, иқтисодий ва ижтимоий самарадорликни ҳисоблаш, мантиқий-таркибий тахлил, иқтисодий математик моделлаш, иқтисодий тахлил ва б. усуллар қўлланади. И.ч.д. муайян и.ч.нинг натурал (дона, тонна, метр, литр ва ҳ. к.), қиймат (меъёрий тоза маҳсулот, товар, сотилган маҳсу-лот ҳажми, тугалланмаган маҳсулот қиймати ва б.) ва сифат (меъёрий тоза маҳсулот, брак ва б.) кўрсаткичлари-ни қамрайди.
ИШЛАБ ЧИҚАРИШ ЗАХИРАЛАРИ — корхонадаги ҳали и.ч. жараёнларига жалб этилмаган ва иш ўрнига етиб кел-маган айланма воситаларининг бир

қисми: И.ч.з. хом ашё, асосий ва қўшимча материаллар, ёқилғи, сотиб олинадиган ярим тайёр маҳсулотлар, деталлар, эҳтиёт қисмлар, асбоблар ва б. ишлаб чиқариш воситаларидан ибо-рат бўлади. И.ч.з. ишлаб чиқариш жа-раёнининг узлуксиз кечишини таъмин-лашга хизмат қилади. Бунда уларнинг ортиқча бўлиши (и.ч.га зарур бўлма-ган захиралар)га ҳам йўл қўймаслик зарур. И.ч.з. натурал кўрсаткичлар (оғирлик, \ажм, дона, ўлчам,) да аниқланади. Унинг ҳажми корхонада муайян давр (кун, ой, квартал, йил) учун белгиланади.
Вазифасига кўра, И.ч.з. жорий захи-ралар, кафолатли захиралар ва тайёр-гарлик захираларига бўлинади. Жорий захиралар ҳар куни муайян мақсу-лот бирлигини и.ч. учун омбордан (ёки тўғридан-тўғри етказиб берувчидан) етказиб берилади. Кафолатли за-хиралардан, асосан, жорий захиралар тугаб, навбатдаги И.ч.з.ни етказиб бериш тўхтаб қолганда и.ч. узлуксиз-лигини таъминлаш учун фойдаланила-ди. Унинг даражаси шошилинч берил-ган буюртмани бажаришга кетган вақт ва ўтган даврда етказиб берилган И.ч.з. б-н келгусида етказиладиган захиралар орасидаги тафовут б-н белгиланади. Бунда захираларни етказиб бериш ма-софаси, уларнинг ишончлилиги, ма-териалларни ташиб бериш характери ва усули, уларни яқин жойлашган база-лардан олиш имкониятлари ва б. ҳисоб-га олинади. Кафолатли захирани яра-тиш учун зарур захираларни ҳар беш кунда етказиб беришга эришиш, шу б-н бир қаторда моддий-техника таъ-минотини кенгайтириш керак бўлади. Тайёргарлик захиралари етказиб берилган захирани қабул қилиб олиш, уларни сифатини текшириш, саралаш, жойлаш, корхонанинг цех-ларига етказиб бериш ва б.ни талаб қилади. Одатда, жорий, кафолатли ва тайёргарлик захиралари биргаликда омбор захирасини ҳосил қилади. Бундан ташқари, и.ч.нинг боши ва охирида вужудга келадиган вақтинча-лик (бунда захира фақат қисқа муддат-га юзага келади) захиралар бор. Озиқ-овқат саноати корхоналарида мавсумий захиралар ҳосил қилинади. Уларнинг ҳажми мавсумий танаффусларнинг узунлигига боғлиқ.
Захираларни ҳаддан ташқари ошириб юбормаслик, уларни и.ч. характери ва ҳажмига қараб, меъёр даражасида яра-тиш зарур. Умуман захиралар маълум даражада маблағларни банд қилиб, и.ч. самарадорлигини пасайтирувчи омил ҳисобланади.
Садир Салимое.
ИШЛАБ ЧИҚАРИШ ИНФРАТУЗИЛМАСИ — қ. Бозор инфратузилмаси, Инфратузилма.
ИШЛАБ ЧИҚАРИШ МУНОСАБАТ-ЛАРИ — кенг маънода ижтимоий и.ч. жараёнида кишилар ўртасида бажара-диган вазифаларига боғлиқ ҳолда шакл-ланадиган муносабатлар (мулкдорлар, тадбиркорлар, бошқарувчилар, хизмат-чилар, ёлланма ходимлар, деҳқонлар ва б.); тор маънода кишилар ўртасида моддий бойликларни и.ч., айирбош-лаш, тақсимот ва истеъмол жараёнида юзага келадиган иктисодий муносабатлар. И.ч.м. кишилар ўртасидаги иктисодий муносабатларнинг барча шакл-ларини қамраб олади. Барча и.ч., иктисодий муносабатлар ичида и.ч. восита-ларига бўлган муносабат, мулкчилик шакллари ҳал қилувчи роль ўйнайди. Айрим иқтисодий назариялар, мае, марксистик сиёсий иқтисодда И.ч.м. мулкчилик муносабатларини ифода-лайдиган ва ишлаб чиқарувчи кучлар ривожланиши даражаси б-н белгила-надиган, жамиятда сиёсат, мафкура, дин, ахлоқ ва б.ларнинг базасини таш-кил қиладиган муносабатлар тарзида талқин қилинади.
Бозор иқтисодиёти шароитларида и.ч. воситалари эгалари б-н ёлланиб иш-ловчи ходимлар ўртасидаги муносабатлар меҳнат шартномалари асосида шаклланади. И.ч.м.нинг у ёки бу тари-хий конкрет шакллари ишлаб чикарув-чи кучларнинг тараққиёт даражаси, ки-шининг табиат устидан ҳукмронлик даражаси б-н белгиланади. Ўз навбатида, И .ч.м. ишлаб чиқарувчи кучлар тараққиё-тига таъсир кўрсатади, уни тезлашти-ради ёки секинлаштиради (қ. Иқтисо-дий тизим).
ИШЛАБ ЧИҚАРИШ ОМИЛЛАРИ -и.ч.да қўлланадиган ресурелар; ер, меҳ-нат, капитал, тадбиркорлик фаоллиги (тадбиркорлик қобилияти) каби омил-лар И.ч.о. ҳисобланади. Ишлаб чиқари-лаётган маҳсулотлар ҳажми, миқдори улардан фойдаланиш даражасига бог-лик, бўлади.
ИШЛАБ ЧИҚАРИШ САМАРАДОР-ЛИГИ — корхона миқёсида иқтисодий фаолият, иқтисодий дастурлар ва тад-бирларнинг фойдали натижалар бери-ши, олинган иқтисодий самаранинг муайян қийматга эга бўлган ресурелар-ни қўллаган ҳолда энг юқори и.ч. ҳаж-мига эришишга сабаб бўлган и.ч. омил-лари, ресурелар сарфларига нисбати б-н тавсифланади. И.ч.с. корхона фао-лиятининг якуний натижасини кўрса-тади. Миқцорий жиҳатдан И.ч.с.ни маҳ-сулот и.ч. учун сарф қилинган меҳнат миқдори б-н ўлчаш  мумкин, лекин
меҳнат сарфини аниқ ўлчаш анча қий-ин. Шу сабабли, И.ч.с. меқнат ресурс-ларидан фойдаланиш самарадорлиги; и.ч. воситаларидан ва капиталдан фойдаланиш самарадорлиги кўрсаткичла-ри б-н аникланади. Корхоналарда И.ч . с.нинг умумлашган кўрсаткичи товар и.ч. суръатларининг ўсиши ҳисоблана-ди, ундан ташкари пулдаги харажат-лар бирлигига тўғри келадиган маҳсу-лот ҳажми, баланс фойданинг асосий ва айланма фондлар йигиндисига нисбати, тўла таннарх кўрсаткичлари му-ҳим аҳамиятга эга. Меҳнат унумдорли-гининг ўсиши суръатлари, меҳнатни тежаш ва маҳсулот ҳажми ўсишида меҳнат унумдорлиги ҳиссаси каби кўрсаткичлардан ҳам фойдаланилади. И.ч.с.техник самарадорлик (и.ч. ҳажми), иқтисодий самарадорлик (меҳнат унумдорлиги, мехнат ре-сурслари, асосий фондлар, айланма ресурелар), ижтимоий самарадорлик (моддий ресурелар, фойда) ҳисобига шаклланади.
И.ч.с. ҳисоблашдан мақсад самара-дорликка нималар ҳисобига эришил-ганини аниклаш ва яна кандай омил-лар эвазига уни ошириш мумкинлиги-ни белгилашдан иборат (қ. Рентабел-лик, Фойда).
ИШЛАБ ЧИҚАРИШ САНИТАРИЯ-СИ — санитариянннг бир бўлими; соғ-лом ва хавфеиз меҳнат шароитини таъ-минлашга қаратилган санитария-соғ-ломлаштириш чора-тадбирларини ишлаб чиқади ва ҳаётга татбиқ этади. Касб касалликларинчнг олдини олиш, шу-нингдек, корхона ва у жойлашган ҳудудда санитария-гигиена нормалари-га бекаму-кўст риоя қилиш, ишчи-хиз-матчиларнинг иш жойларини ёритиш, иситиш, шамоллатиш (вентиляция) ва ҳ.к.нинг гигиена талаблари даражасида бўлишини таъминлаш масалалари б-н шуғулланади. Булйрдан ташқари, и.ч. омиллари, мае, ҳаводаги чанг, кимёвий моддалар микдори, шунинг-дек, вибрация кучи, шовқин ва ҳ.к., шунингдек, ҳарорат, намлик ва б.нинг маромида бўлишини назорат қилади. Корхона курилиши ва и.ч.га топшири-лишигача бўлган жараёнларда санитария нормалари ва гигиена кридалари-га асосланган ҳолда иш юритади. Ишчи-хизматчиларга зарарсиз ва хавфеиз меҳнат шароитини яратиш, и. ч.да хавфеизлик техникасининг замонавий воситаларини қўллаш корхона раҳба-рияти зиммасида бўлиб, улар давлат томонидан белгиланган махсус нор-мативларга асосланган ҳолда иш кў-ришлари талаб этилади. Корхона, му-ассаса, ташкилотларнинг гигиена нор-

маларига, санитария-гигиена қоидала-ри ва б.га қандай риоя қилинаётган-лиги устидан давлат санитария назо-рати органлари, асосан, соғлиқни сақ-лаш идоралари ва вазирликлари, шу-нингдек, касаба уюшмалари ҳамда техника ва ҳуқуқ меҳнат инспекция-лари назорат қилади. ИШЛАБ ЧИҚАРИШ ТАЖРИБАСИ -тажриба хўжаликлари, ширкат ва жа-моа хўжаликлари далаларида ўтказила-диган тажриба. Дала тажрибасининг у ёки бу агротехнологик тадбир қўлла-нилганда энг юқори самара олинган жуда яхши вариантлари асосида таш-кил этилади. Синовлар муайян зона-нинг иклим-тупроқ хамда ташкилий-хўжалик шароитларига хос муҳитда янги технология ёки агротехнологик тадбирнинг самарадорлигини тадқиқ этиш учун ўтказилади. Тажриба ўтка-зиш усули мазкур хўжаликда қўллани-ладиган барча и.ч. жараёнлари б-н му-вофиқлаштирилади. Тажриба тупроқ унумдорлиги мазкур зона учун энг хос, бир хил бўлган далада ўтказилади. Тажриба пайкалларининг катталиги қ.х. ма-шиналарида фойдаланишга имкон бе-радиган, узунлиги тажриба ўтказилаё-тган даланинг бўйига тенг бўлиши ке-рак. И.ч.т. нинг схемаси мураккаб бўлмаслиги лозим: у 2—4 вариантдан иборат бўлиб, 3—4 такрорийликда ўтказилиши керак. Экин турлари бўйи-ча И.ч.т.да кўчат қалинлиги ўсимлик-нинг ўсиши ва ривожланиши, ҳосил микдори ва унинг таркиби, ўрганилаё-тган агротехник тадбирларнинг тупроқ унумдорлигига таъсири ҳисобга олина-ди, шунингдек, ўрганилаётган тадбир-лар ва хўжалиқда қўлланиладиган иш-лов бериш технологияси қиёсий баҳо-ланади.
ИШЛАБ ЧИҚАРИШ ТАЪЛИМИ -ЎзРда малакали мутахассислар тайёр-лаш жараёни ҳамда ўрта махсус ва касб-ҳунар таълимининг таркибий қисми. Асосий вазифаси — келгусида малакали мутахассис бўлиб етишадиган ўқув-чиларни муайян касб соҳасида бево-сита фаолият кўрсатишга тайёрлаш, яъни билимларни амалиётга тадбиқ этишга ўргатиш, зарур касб кўникма-лари ва малакаларини шакллантириш-дан иборат. И.ч.т.ни амалга оширишда назарий таълимнинг аҳамияти катта. И.ч.т. 3 асосий босқич (ўқув устахона-лари, ўқув майдонлари, ўқув лаб.ла-ри, ўқув хўжаликларидаги И.ч.т.; и.ч. шароити — корхона, қурилиш, хўжа-ликлардаги И.ч.т.; и.ч. тажрибаси)га бўлинади. Ҳар бир босқич ўзига хос мақсад ва ўқув жараёнида ўз ўрнига эга бўлиб, касб хусусиятига қараб улар
турли муддатли бўлади ва у И.ч.т. дас-тури б-н белгиланади. Ўқувчиларнинг И.ч.т. ишлаб чиқариш устаси раҳбар-лигида ва ўқувчиларнинг унумли меҳ-нати давомида амалга оширилади. И.ч.т. мазмуни муайян касбдаги кичик мута-хассисларнинг меҳнат фаолияти ҳамда малака даражасини тахлил қилиш асосида белгиланади. Ўқувчиларга И.ч.т. беришдан асосий мақсад уларга ўз кас-блари учун хос бўлган и.ч. жараёнини режалаштириш, тайёрлаш, амалга ошириш, назорат қилиш, и.ч. жараё-нига хизмат кўрсатишга ўргатишдан иборат. Кичик мутахассис бажарадиган ана шу вазифаларнинг муайян касб ва малака даражасига мувофиқ аниқ мазмуни мақорат тавсифномасида акс эта-ди. Бу ҳужжат кичик мутахассис бажарадиган иши ва касб-ҳунар бўйича «Ўзбекистон Республикаси касб-ҳунар таълими давлат таълим стандарти» (2000 й. 16 окт.) асосида тузилади. Унда ўқувчи касб-ҳунар ўқув юртида таълим олиши давомида эгаллаши лозим бўлган билим, кўникма ва малакалар-га қўйиладиган талаблар қайд этилади. Маҳорат тавсифномаси касб-ҳунар ўқув юртида кичик мутахассисларни тайёрлаш моҳиятини белгиловчи асосдир. Кичик мутахассисларнинг меҳнат фа-олиятини таҳлил қилиш натижасида ажратиб олинган меҳнат жараёнлари-ни бажариш йўллари ва усуллари муайян тарзда тартибга солинади ҳамда И.ч.т. мазмунини белгиловчи И.ч.т. да-стурида баён қилинади. И.ч.т. дастури ўқувчиларга нимани, қандай изчиллик ва ҳажмда ўргатишни белгилаб беради. И.ч.т. дастурини ишлаб чиқишга кор-хоналарнинг етакчи мухандис-техник ходимлари, и.т. муассасалари ва вазир-ликлар, касб-ҳунар ўқув юртларининг малакали ходимлари жалб қилинади. И.ч.т. таълимнинг турли усулларидан фойдаланилган тарзда амалга оширилади.
Уткир Толипов.
ИШЛАБ ЧИҚАРИШ-ТЕХНИКА НА-ЗОРАТИ — саноат корхоналарида маҳ-сулот сифатини назорат қилиш юзаси-дан бажариладиган хизматлар мажмуи. Техник назорат и.ч.нинг барча қисм-лари (хом ашё, материаллар, ёқилғи, ярим фабрикатлар, бутловчи қисмлар, технологик жараёнлар, асбоблар, даст-гохлар, ускуналар, тайёр маҳсулотлар ва б.)да амалга оширилади. Назорат қилинадиган объект хусусиятига кўра, назоратнинг кузатиб назорат қилиш, механик хусусиятларни назорат қи-лиш, кимёвий тахлил, металлографик тадқиқотлар ўтказиш, синаб кўриб назорат қилиш ва б. усуллари бор. Таш-
килий жиҳатдан унинг технологик жа-раёнларни назорат қилиш; операцион назорат (маҳсулот и.ч. б-н боғлиқ операция бажариб бўлингач, ўтказилади); инспекцион (ёки танлаб) назорат қилиш; бошланғич назорат (корхонага етказиб берилган материаллар, хом ашё, ярим фабрикатлар, бутловчи де-таллар назорат қилинади); фаол назорат (маҳсулотни и.ч. жараёнида ўлчов асбоблари ёрдамида назорат қилиш);: тайёр маҳсулотни қабул қилиш жараё-нидаги назорат ва б. турлари бор. И.ч.т. нинг асосий вазифаси корхоналардаги назорат операцияларнинг бажарили-шини, ишлаб чиқарилаётган маҳсулот-нинг комплектлигини текшириш, бракни йўқотиш ҳамда маҳсулотни бел-гиланган стандарт ва техник шартлар-га мувофиқ қилиб и.ч.ни таъминлаш-дан иборат. И.ч.т.ни корхона бўлимла-рида ходимлар, цехларда ишчилар, созловчилар, усталар, бригадирлар ва корхоналарнинг ҳамма муҳим участка-ларида техника назорати бўлими ходимлари амалга оширади. Техника назорати бўлимининг вазифаси назорат усулларини ишлаб чиқиш, бракни ҳисобга олиш ва тахлил қилишидир. Ҳоз. вақтда деталларни и.ч. жараёнида назорат қилишнинг энг замонавий усуллари (автоматлаштириш, ёппаси-га назорат қилиш)ни яратишга кенг эътибор қаратилган.
Ўзбекистонда Асака автомобиль з-ди, Бухоро нефтни қайта ишлаш з-ди, «Кабул текстайлз» корпорациясининг Ўзбекистондаги қўшма корхоналарида ва б.ларда маҳсулот и.ч.ни назорат қилишнинг худди шундай замонавий усуллари тадбиқ этилган. ИШЛАБ ЧИҚАРИШ ХАРАЖАТЛАРИ — корхонанинг маҳсулот и.ч. мақсад-ларида, иқтисодий ресурслар сотиб олиш учун қилган пул сарфлари. Фирма ўз фаолиятини бозордан моддий ресурслар, яъни асбоб-ускуна, дастгоҳ-лар, транспорт ва алоқа воситалари, хом ашё, ёқилғи, ҳар хил материал-ларни, меҳнат бозоридан иш кучини сотиб олишдан бошлайди. Шунга му-вофиқ ҳолда И.ч.х. таркибига хом ашё, асосий ва ёрдамчи материаллар, ёнил-ғи ва энергия харажатлари, асосий капитал амортизацияси, иш ҳақи ва иж-тимоий суғуртага ажратмалар, фоиз тўловлари ва б. харажатлар киради. И.ч.х. га қилинган барча харажатларнинг пул-даги ифодаси маҳсулот таннархинн ташкил қилади.
И.ч.х.ни ўрганишга иқтисодчилар турлича ёндошадилар. Жумладан, харажатларнинг қиймат назариясига кўра, И.ч.х. қуйидаги турларга бўлинади: до-

имий харажатлар: — корхона тўлов мажбуриятлари, солиқлар, амортизация ажратмалари, ижара ҳақи, қўриқлаш хизмати харажатлари, бош-қарув ходимлари маоши ва б; ўзга-рувчан харажатлар: — хом ашё, материаллар, ёнилғи, транспорт хизмати, ишчилар иш ҳақи ва шу каби-лар учун харажатлар.
Умумий (ялпи) харажатлар — доимий ва ўзгарувчан харажатлар йи-ғиндиси. Бевосита и.ч. харажатлари — конкрет маҳсулот и.ч.га кет-ган ва бевосита унинг таннархига ўта-диган харажатлар. Билвосита харажатлар — махсулот таннархига бевосита қўшилмайдиган харажатлар. Ўртача харажатлар — маълум вақт орали-ғидаги маҳсулот бирлигига, товарлар партияси бўйича ёки ташкилотлар гу-руқи бўйича бир буюмга тўғри келади-ган харажатларнинг ўртача катталиги. Эксплуатация (фойдаланиш) харажатлари — ускуналар, машина-лар, транспорт, и.ч. воситаларини ва кундалик фойдаланиладиган хўжалик буюмларини ишлатиш б-н боғлиқ бўлган харажатлар (яна қ. Муомала харажатлари).
Шерқул Шодмонов.
ИШЛАБ ЧИҚАРИШ ЦИКЛИ - меҳ нат предметлари (хом ашё, материал-лар)нинг муайян маҳсулотни тайёрлаш-ни бошланишидан то тайёр маҳсулот қилиб чиқаришгача и.ч. жараёнида бўлиши даври, ишлаб чиқариш вақти-нинг таркибий қисми. Маҳсулот И.ч.ц. — иш даври (тайёр маҳсулот олиш учун кетган вақт) ва и.ч. жараёнидаги танаф-фуслар (операциялар орасидаги давр ва сменалар ўртасидаги вақт)дан иборат. И.ч.ц.нинг асосий техник-иқтисодий кўрсаткичи унинг муддати ҳисоблана-ди; бу муддат ишлаб чиқариш характе-рига қараб, соат, кун, ой б-н ўлчана-ди. Унинг қисқариши маҳсулот и.ч.ни, капитал айланишини тезлаштиради. И.ч. жараёнларини автоматлаштириш ва илгор технологияни жорий этиш, И.ч.ц. ни қисқартиришнинг муҳим омилла-рига киради.
ИШЛАБ ЧИҚАРИШ ҚУРОЛЛАРИ -қ. Ишлаб чиқарши воситалари. ИШЛАБ ЧИҚАРИШНИ АВТОМАТЛАШТИРИШ — машиналаштирилган и.ч. ни назорат қилиш ва бошқариш ишларини автоматик қурилмалар зим-масига юклаш; и.ч. ни механизация-лаштиришнинг юқори босқичи. Фан ва техника тараққиётинннг асосий йўна-лишларидан бири. Меҳнат унумдорли-ги, мақсулот сифати, меҳнат мадания-ти ва б. омиллар и.ч. кўрсаткичларини юқори даражага кўтариш имконини
беради. И.ч.а. нинг қисман (локал), ялпи (комплекс) ва тўла автоматлаштириш босқичлари мавжуд. Қисман автоматлаштириш босқичида и.ч. нинг алоҳида иш турлари (суюклик сатҳи баландлиги, т-ра, босим ва б.) ни ростлаб туриш ишлари автоматлаш-тирилади. Ялпи автоматлаштириш босқичида бир неча қисман' ав-томатлаштирилган иш турлари бўлим, цех, корхона миқёсида ўзаро боғлан-ган бўлади, ягона автоматик мажмуа сифатида муайян дастур бўйича бошқ-арилади. Бошқариш ишлари одам (оператор) назорати остида ўтади. Тўла автоматлаштириш босқичида эса и.ч. жараёнининг барқарорлиги, иш турлари ўзгармаслиги ишнинг юқори самарали бўлишини таъминлайди. Одам учун хавфли и.ч. шароитларида тўла ав-томатлаштиришдан фойдаланиш ай-ниқса ўринли бўлади.
Автоматлаштириш воситаларининг баъзилари қадимдан пайдо бўлган. Ammo майда ҳунармандчилик шарои-твда (18-а. гача) бундай қурилмалар амалда қўлланилмаган. Меҳнат қурол-лари ва ускуналарининг такомиллаш-тирилиши, янги машина ва меха-низмларнинг яратилиши натижасида (19-а.) и.ч. ҳажми ва даражаси кескин ўзгарди. Бу ҳол ишлаб чикаришни меха-низациялаштириш учун зарур шарт-шароит яратиб берди (мае, йигириш, тўқиш, металл ва ёғоч ишлаш корхо-наларида). 20-а. бошларида кучланиш ростлагичи ихтиро қилинганидан кей-ин электр энергиясидан и.ч. да фойда-ланилади; кўп операцияли агрегат-ста-ноклар ва автомат-линиялар вужудга келади. И.ч.а. тушунчаси шу даврда пайдо бўлди.
Автоматлаштирилган бошқариш қурилмалари ва и.ч. жараёнларини ўзлаштириш оғир саноат ва машина-созликни барпо қилиш б-н бир вақтда (30-й.ларда) бошланди. Оғир, енгил ва озиқ-овқат саноатларида автоматлаштирилган қурилмалар қўлланила бош-лади, транспорт автоматикаси тако-миллашди. Энергетика, металлургия, кимё, машинасозлик, коммунал хўжа-лик, и.т. ин-тларида автоматика лаб.-лари ташкил этилди. 50-й. ларга келиб халқ хўжалигининг деярли барча тар-мокларида автоматика қўлланила бош-лади. ГЭС агрегатларини тўла автоматик бошқаришга ўтилди, сув б-н таъ-минлаш тизимлари ва б. соҳалар авто-матлаштирилди. И.ч.а. нинг илмий асослари, асосан, уч йўналишда ри-вожланди. Биринчидан, бошқа-риш объектларининг крнуниятлари, динамикаси, турғунлиги  ва ташқи
омиллар таъсирини ўрганишнинг самарали методлари ишлаб чиқилди. Бу масалаларни тадқиқртчилар, конструк-торлар, технологлар биргаликда ҳал қилади.  Иккинчидан,   бошқариш методларининг   самарадорлиги,   бош-қариш   функциясининг мақсади аниқ-ланди.  Шу асосда бошқаришга оид қарор қабул қилиш қоидалари белги-ланди. Учинчидан, ўлчаш, натижа-ларни қайта ишлаш ва бошқариш фун-кцияларини амалга оширадиган автоматика воситаларининг тузилишини уйғунлаштиришнинг пухта, оддий ва самарали муҳандислик усуллари ишлаб чиқилди. Лекин И.ч.а. ни такомиллаш-тириш ва ривожлантиришга дойр иш-лар узлуксиз давом этади. Цехлар, ом-борлар ва ишлаб чиқаришнинг бошқа жойларида ахборот (информация) лар-ни тузиш ва дастлабки ишлаш клавиш-ли қурилмалар воситасида бажарила-ди, йиғилган ахборотлар қайта ишлаш-га узатилади. Ахборотларни автоматик қайд қилиш учун датчиклардан фой-даланилади. Ахборотларни узатиш қуроллари — сигнал ўзгартиргичлари, телемеханика аппаратураси, сигналлар-ни тақсимловчи коммутаторлар ва б. дан иборат. Ахборотларни мантиқий ва математик ишлаш қурилмалари — сиг-налларнинг характери ва шаклини узгартирувчи функционал узгартиргич-лар ахборотни берилган алгоритм бўйи-ча қайта ишловчи қурилмалар (шу жум-ладан, ҳисоблаш машиналари) ва б. ни уз ичига олади. Ахборотларни курсатув-чи қурилмалар (шу жумладан, хисоб-лаш машиналари) ва б. ни уз ичига олади. Ахборотларни курсатувчи курил-малар — сигнал таблоси, мнемоник схемалар, милли ва рақамли асбоблар, электрон-нур трубкаси, ҳарф ва рақам-ли босма машиналар оператор-одамга и.ч. жараёнларининг боришини курса-тади ва муҳим параметрларни қайд қилиб боради. Бошқариш таъсирлари-ни ишлаб чиқадиган қурилмалар ахбо-ротларнинг кучсиз сигналларини куч-ли импульсларга айлантиради. Бу им-пульслар ҳимоя, ростлаш ёки бошкд-риш қурилмаларининг ижро органига таъсир этиб, уларни ишга туширади. Ахборотларни йигиш ва дастлабки ишлаш воситалари мажмуи халқ хужали-ги тармоқларини бошқаришни авто-матлаштиришга имкон беради. И.ч. жараёнларини бошқаришни автоматлаш-тиришда и.ч. ни мақбул (оптимал) режимда олиб боришга имкон берувчи назорат ва ростлаш жиҳрзлари, аналитик техника ва дастурли бошқариш мажмуалари ҳам жуда муҳим. Mac, гидроэлектр   ст-яларида   сув

ҳавзасидан чиққан сув гидроагрегат турбиналаридан узлуксиз ўтиб туради. Автоматик ростлагичлар турбиналар-нинг айланишлар сонини, ишлаб чи-қарилган ток частотаси ва кучланиши-ни, фаол (актив) ва реактив қувват-ларни ростлаб туради. Ҳимоя қурилма-лари авариянинг олдини олади. Автооператор агрегатларини жадвалга мое ҳолда ишга тушириб ва тўхтатиб туради. Энерготизим диспетчери телемеханика қурилмасидан фойдаланиб, ГЭС ни узоқдан (марказий пультдан) туриб бошқаради. Ўзбекистондаги де-ярли ҳамма ГЭС лар шундай тартибда ишлайди.
Иссиқлик электр ст-ялари-ни бошқариш анча қийинроқ. Қуввати бир неча юз МВт ли «қозон — турбина — генератор — трансформатор» блоки турли агрегатлардан ташкил топган. Мае, қуввати 800 МВт ли блокда 1000 га яқин бошкариш объекти ва 1300 га яқин назорат қилинувчи параметрлар бор. Автомат бошкариш тизими ёрда-мида шу объект ва параметрларни битта муҳандис-оператор бошкаради.
Технологик жараёнлари узлуксиз ўта-диган кимё, нефть кимёси, газ ва фармацевтика саноати, сув таъминоти, канализация ва б. ни ҳам автоматлаш-тириш мумкин. Кончиликда тог жинсларини қўпориш усулларини та-комиллаштириш б-н бирга, бу ишни самарали автоматлаштиришга имкон берадиган термик, электр ва акустик қўпориш усуллари ривожланмокда; шахталарда ЭҲМ (электрон ҳисоблаш машинаси) ва компьютерлар қўлла-нилмокда.
Металлургияда фойдали қазил-маларни қайта ишлаш жараёнлари, асосан, циклли тартибда олиб борила-ди. Домна ишлаб чикаришида барча асосий параметрлар автоматик тарзда ўлчанади ва ростланади. Иссиклик ре-жимини бошқариш тизимида ЭҲМ ва компьютерлар қўлланилади. Мартен печларида газ сарфи автоматик ростлаб турилади.
Прокат станларида асосий юритма, қисиш қурилмаларининг юритмалари ва ёрдамчи механизмлар-ни бошқариш автоматлаштирилган. Ҳисоблаш машиналари ёрдамида ма-териалларни чиқиндига чиқармасдан бичиш тизими қўлланилмокда. Ҳозир-ги замон м а ш и н а с о з л и г и д а И.ч.а, техника тараққиётининг асоси-дир. Автомат-станоклар б-н бирга кўп операцияли агрегатлар, гидравлик, пневматик, электр ёки аралаш бошқа-риш тизимлари яратилди ва такомил-лаштирилмоқца. Дастурли бошқарила-
диган металл ишлаш станокларининг иш цикли тўла автоматлаштирилганда ҳам станокларнинг универсаллиги сақ-ланади. Йиғиш жараёнларини автоматлаштириш машинасозликнинг мураккаб ва долзарб масалаларидан ҳисобланади. У катта иқтисодий сама-ра беради. Йиғилган узел ва буюмлар-нинг сифати йиғиш вақтида автоматик равишда узлуксиз текшириб турилади. Мае, Тошкент қ.х. машинасозлиги з-дида шпинделлар автомат линияда тай-ёрланади, пахта териш машиналари автомат конвейерларда йиғилади, Ан-дижондаги «ЎзДЭУ авто» корхонасида барча ишлар автоматлаштирилган.
Радиодеталлар, электрон лам-палар, ион асбоблар, электрон-нур трубкалари, транзисторлар, монтаж симлари, радио-электрон аппаратлар ва телевизорларни и.ч. тўла автоматлаштирилган. Енгил саноатда автоматлаштирилган курилмалар ва корхо-наларни бошқаришнинг автомат тизимлари жорий этилган ва этилмоқда. Пойабзал, галантерея ва б. тармоқлар буюмларни ялпи ишлаб чиқарадиган юқори унумли автомат курилмалар б-н таъминланган. Умумий овқат-л а н и ш корхоналарида ҳам И.ч.а. нинг аҳамияти катта. Маҳсулотларни ишлаш (артиш, тўғраш, майдалаш ва б.) автомат қурилмалари масалликларнинг тўйимлилиги ва хушхўрлигини тўла сақлайди, иерофгарчиликни анча ка-майтиради.
Пахта саноатида ҳам ялпи автоматлаштириш жорий қилинган. Улар-да пахтан и қабул қилишдан тортиб, тола, чиғит ва момиқ ажратиб олиш ва толани тойлашга қадар жараёнлар-ни автоматлаштириш мажмуалари мав-жуд. Транспортда юква йўловчи-лар ташиш салмоғининг ўсиши транс-портнинг барча турларини кенгайти-риш ва мавжуд линияларда ҳаракатни тезлатиш б-н боғлиқ. Т.й. транспорти-ни эксплуатация қилишни автоматлаштириш поездларнинг қатнаш график-ларига аниқ риоя қилишга ва ҳаракат хавфеизлигини таъминлашга имкон беради. Поездлар «автомашинист» ёрдамида бошқарилмокда. Юк ва пассажир кемаларида кўп ишлар автоматлаштирилган. Самолётлар «автопи-лот»дан фойдаланиб бошқарилмоқда. Об-ҳаво хизмати турли метеоро-логик маълумотларни ўлчаш, йиғиш,, узатиш ва ишлаш б-н шуғулланадиган мураккаб комплексдир. Бу маълумот-лар атмосферанинг турли қатламлари-да ҳаво босими, т-раси ва ҳаракат тез-лиги, намлик, ёғингарчилик миқдори ва б. дан иборат. Гидрометеорологияни
янада ривожлантириш учун бу соҳани автоматлаштириш шарт. Ер сунъий йўлдошлари, ЭҲМ, компьютерлар бу соҳада инсонга жуда катта ёрдам бер-мокда.
Ишлаб чиқаришни автоматик бош-қариш — ишлаб чикаришнинг турли тармоқларини бошқаришда математик методлар, автоматик қурилмалар ва ҳисоблаш техникаси воситаларини қўллаш. Унинг илмий асоси — иқтисо-дий кибернетика. Одам б-н кибернетик машиналарнинг муносабатига оид услубий ва аниқ масалаларни ҳал қилиш унинг муҳим вазифасидир.
И.ч. а. да ЭҲМ дан ташқари, ўнлаб ихтисослаштирилган автоматик курилмалар, компьютерлар ишлатилади. И.ч.а. ахборотларни йиғиш, қайта ишлаб чиқишга оид машаққатли ишлар-дан озод қилади, унинг ижодий роли-ни оширади, иш унумини кўтаради, ишлаб чиқаришни бошқариш б-н банд бўлган кишилардан бошқа мақсадлар-да фойдаланишга имкон беради.
Ад.: Мансуров X., Автоматика ва пах-тани дастлабки ишлаш жараёнларини автоматлаштириш, Т.,  1995.
Восил Крбулов, Эркин Ёқубов.
ИШЛАБ ЧИҚАРИШНИ БОШКАРИШ — қ. Бошқариш. ИШЛАБ ЧИҚАРИШНИ ИНТЕНСИВЛАШ — техника, моддий ва меҳ-нат ресурелари потенциалининг ҳар бир бирлигидан янада тўлиқроқ фой-даланиш йўли б-н и.ч. жадаллигини ошириш. Замонавий техника ва техно-логияни жорий этиш, и.ч. жараёнини механизациялаштириш, автоматлаштириш, компьютерлаштириш, ме\нат ресуреларидан рационал фойдаланиш орқали барча жабҳаларда юқори кўрсат-кичга эришишга асосланади. Интенсив ўсиш экстенсив ўсишдан мавжуд и.ч. кувватлари, техник, моддий ресурелар-ни самарали ишлатиш б-н фарқ қила-ди. И.ч.и. даражаси асосий фондларнинг 1000 сўмлик қийматига қанча маҳсу-лот и.ч., бир ходим (ишчи)га тўғри келадиган муайян давр (ой, чорак, йил) мобайнида ишлаб чиқарилган маҳсулот ҳажми (унумдорлик), бир квадрат метр и.ч. майдонига тўғри келадиган маҳсулот ҳажми ва б. кўрсат-кичлар б-н баҳоланади. И.ч.и. нинг асосий манбалари илмий-техника тарақ-қиёти, и.ч. ва меҳнатни уюштиришни такомиллаштириш, бошқаришнинг янги усулларини қўллашдир. И.ч.и. халқ хўжалигининг барча тармоқларига хос. Саноатда И.ч.и хом ашё ва ёқилғи, моддий ресуреларнинг янги турларини киритиш, юқори самарадор комп-лекс-механизациялашган ва автомат-

лаштирилган замонавий технологияларни жорий этиш, и.ч. жараёнини тез-лаштириш, ёқилғи ва энергетика, материал, хом ашё, майдон, асбоб-уску-налардан фойдаланишни яхшилаш, кооперациялаш ва ихтисослаштириш асосида ишлаб чикаришни илмий таш-кил этиш ҳисобига амалга оширилади. Қурилишда И.ч.и. бино ва иншо-отларни саноатда тайёрланган қисмлар-дан монтаж қилиш жараёнини комплекс механизациялаштириш, юқори унумли техникаларни қўллаш, қури-лиш муддатини қисқартириб, унинг сифатини ошириш ва б. да кўринади. Қишлоқ хўжалигида И.ч.и. механизация, мелиорация, кимёлашти-риш, электрлаштириш асосида деҳқ-ончилик маданиятини оширишдан, тупроқ унумдорлигини ошириш, биология ва агрономия фанларининг энг мухим янги ютукларини, янги техника ва технологияларни жорий этишдан иборат.
Саноатда И.ч.и. даражаси кейинги даврда меҳнат унумдорлигининг, асо-сий и.ч. фондлари қийматининг ўси-ши, маҳсулот умумий ҳажмининг op-тиши, ёқилғи сарфи солиштирма хис-сасининг пасайиши, металл эритиш печларининг 1м2 ҳисобига ўртача сут-ка давомида эритилган пўлат микдо-рининг ошиши ва б. кўрсаткичлар б-н тавсифланади. Бозор иқтисодиёти ша-роитларида И.ч.и. рақобат курашида енгиб чиқишнинг муҳим омилларидан бири.
Мамлакатлар иқтисодиётининг риво-жи ҳам экстенсив ва ҳам интенсив омиллардан фойдаланиш йўли б-н бо-ради.
Садир Салимое.
ИШЛАБ ЧИҚАРИШНИ ИХТИСОСЛАШТИРИШ — корхона, компания ёки уларнинг бирор таркибий қисми-нинг асосий фаолиятини тор доирада-ги маҳсулот, товарлар ва хизматлар и.ч.га йўналтириш. Маълум маҳсулот ишлаб чиқарадиган хўжалик соҳалари ва корхоналарнинг шаклланишида ўз ифодасини топади. Тарихий тараққиёт давомида саноат, қ.х., қурилиш ва б. соҳаларда ихтисослашиш пайдо бўлди. Ўз навбатида, булардан яна янги их-тисослашган соҳалар ажралиб чиқмоқ-да. Саноатда ихтисослашув тайёр маҳ-сулот, деталь ва қисмлар, технология бўйича бўлиши мумкин. Машинасоз-ликда қисмлар (деталлар) бўйича ихтисослашув автомобилсозлик, транс-портсозлик ва авиация саноатида кўп учрайди. Натижада йиғиш корхонала-ри — кооперация асосида маҳсулот ишлаб чиқарадиган корхоналар кенгай-
иб боради. Ихтисослашган соҳалар ва корхоналар бир хил маҳсулот ишлаб чиқаради, уларнинг ўзига хос технология жараёни ва ихтисослашган кад-рлари бўлади. Ихтисослаштириш жара-ёнининг тараққиёти ижтимоий и.ч. нинг ўсиши, ишлаб чикарувчи кучлар-нинг ривожланиши б-н белгиланади. Ўз навбатида ихтисослаштириш ишлаб чи-қарувчи кучларнинг ривожланишига ёрдам беради.
И.ч.и. корхоналар ишини самарали ташкил этиш ҳисобланиб, бинолардан, асбоб-ускуналардан, материаллардан бекам-кўст фойдаланишда, фан ва тех-никанинг энг янги ютукларини жорий этишда, такомиллашган махсус машина ва асбобларни қўллашда, меҳнат унумдорлигини оширишда, маҳсулот и.ч. харажатларини тежашда катта са-мара беради. И.ч.и. нинг самарадорли-ги корхонани ихтисослаштириш туфай-ли йиллик маҳсулот и.ч. ҳажмига кет-ган харажатларни ихтисослаштириш-дан олдинги и.ч. ҳажми харажатларига таққослаш йўли б-н аникданади.
Ўзбекистонда «Тошкент трактор заводи», «Тошкент авиация ишлаб чи-қариш бирлашмаси» акциядорлик жа-миятлари, Асака автомобиль заводи (унга эҳтиёт қисмлар етказиб берувчи қатор қўшма корхоналар) ва б. ихти-сослаштирилган корхоналар ҳисобла-нади.
Садир Салимое.
ИШЛАБ ЧИҚАРИШНИ ИҚТИСО-ДИЙ РАҒБАТЛАНТИРИШ- иқтисо-дий омиллар ёрдам ида корхона иқти-содий манфаатларига таъсир кўрсата-ди. И.ч.и.р. моддий и.ч.ни ривожланти-ришнинг зарур ва муҳим шартидир. Давлат томонидан И.ч.и.р. имтиёзли кредитлар бериш, и.ч.га тўғридан-тўғри субсидиялар ажратиш, солиқ им-тиёзлари бериш, ташки фаолиятни мо-лиявий қўллаб-қувватлаш, давлат ха-рид нархларини кўтариш, иш ҳақидан олинадиган солиқлар ставкасини па-сайтириш, экспорт-импорт товарлари-ни бож тўловидан озод қилиш ва б. дан иборат. И.ч.и.р. корхона б-н давлат ўрта-сидаги, корхоналараро ҳамда корхона б-н унинг ходимлари орасидаги иқти-содий муносабатларни ифодалайди. Шунинг учун И.ч.и.р. айни вақтда, моддий и.ч. даги хўжалик ҳисоби му-носабатларини ҳам акс эттиради. Давлат б-н корхона орасидаги иқтисодий муносабатлар корхонада олинган фой-дани тақсимлаш, ишлаб чиқарилган маҳсулотга нарх қўйиш, и.ч. фондлари учун тўлов меъёрларини белгилаш, корхонага зарур бўлганда кредит бериш ва б. тадбирларда намоён бўлади. Кор-
хона б-н ходимлар ўртасидаги муносабатлар эса ишчилар (мутахассис)нинг шахсий моддий манфаатини қондириш учун бўлган интилишларида ва уларнинг меҳнатига қараб ҳақ тўлашда ўз аксини топади.
И.ч.и.р. тизими ходимларининг ўз меҳнат натижаларидан бевосита моддий манфаатдорлигини таъминлаган такдирдагина яхши самара беради. Шу туфайли И.ч.и.р. ни такомиллаштириш, даставвал ходимларни моддий рағбат-лантириш тизимини такомиллашти-ришни тақозо қилади. Ишчиларни моддий рағбарлантириш, асосан, иш ҳақи, мукофотлаш, кашфиёт, ихтиро ва ра-ционализаторлик таклифлари учун тақ-дирлаш орқали амалга оширилади. Корхоналарнинг фонда ва б. манбалар хисо-бига ташкил қилинадиган иқтисодий рағбатлантириш фондлари, ижтимоий-маданий тадбирлар ва и.ч.ни ривож-лантириш фондлари И.ч.и.р. да катта аҳамиятга эга.
ИШЛАБ ЧИҚАРИШНИ КООПЕРАЦИЯЛАШ — и.ч. ни ташкил қилиш шакли, маълум бир маҳсулотни ҳам-корликда тайёрлаш учун корхоналар ўртасида махсус и.ч. алоқалари. Ижтимоий меҳнат тақсимоти чуқурлашган сари И.ч.к. ривожланиб боради ва у, биринчи навбатда, корхоналарнинг чекланган турдаги маҳсулот, маҳсулот қисмларини и. ч.га ихтисослашуви-да кўринади. Бу жараён корхоналар ўртасида рақобат курашини х.ам оши-ради.
И.ч.к. ихтисослаштириш шакллари-дан бири бўлиб, корхона ва тармоқлар ўртасидаги алоқалар ихтисослашти-ришнинг кенгайишига, янги тармоқ-лар вужудга келишига, эскиларнинг бўлиниб кетишига сабаб бўлади (қ. Ишлаб чицаришни ихтисослаштириш). Кооперациялаш халқ хўжалигида и.ч. им-кониятларини оширувчи восита бўлиб, и.ч. қувватларидан яхшироқ фойдала-нишга, и.ч. жараёнини тезлаштириш-га, маҳсулот таннархини пасайтириш-га имкон беради, натижада ме\нат унумдорлиги ошади. И . ч . к. агре-гатлар бўйича (предметли) кооперациялаш (мураккаб махсулот ишлаб чиқарувчи бош корхонага бир қатор корхоналар шу маҳсулотни тайёрлаш учун зарур бўлган қисмлар, мае, мотор, насос, компрессор ва б. лар етказиб беради), деталлар бўйича кооперациялаш (бунда қатор ихтисослашган корхоналар бош корхонага деталь ва қисмлар — подшипник, поршень, гильза, цилиндр, редуктор ва б. етказиб беради); технологик (босқичли) кооперациялаш   (бир

корхона иккинчиси учун алоҳида тех-нологик жараёнлар ва ишларни ба-жариб беради) каби кўринишлари бор.
Ҳудудий жиҳатдан кооперациялаш-нинг маҳаллий (шу худуднинг ўзи-даги и.ч. корхоналари ўртасидаги алоқа) ва минтақавий (бир неча ҳудудлардаги и.ч. корхоналари ўртаси-даги алока) шакллари бор. Коопераци-ялашган алоқалар вақт жиҳатидан д о -и м и и (бунда корхоналар и.ч. характе-рига кўра, ўзаро боғланган бўлади, яъни муайян маҳсулотнинг бир қисми биринчи корхонада тайёрланса, бошқа қисми иккинчи корхонада тайёрлана-ди) ёки вақтинчалик (бунда корхоналар бир-бири б-н эҳтиёжга кўра, вақтинча боғланади) бўлиши мумкин. Кооперациялашган алоқадаги корхоналар сони ва тайёр маҳсулот таннархи-да кооперация орқали етказилган де-таллар, узелларнинг салмоғи И.ч.к. да-ражаси кўрсаткичлари ҳисобланади. И.ч.ни ихтисослаштириш ривожланган сари кооперациялашган алоқалар ҳам ривожланиб боради. Бу жараён автомо-билсозлик, тракторсозлик, авиасозлик каби соҳаларда яққол кўринади. Mac, дунёга машҳур «Тойота» автомобиль компанияси минглаб кичик ва ўрта компаниялар б-н кооперациялашган ҳолда ҳамкорлик қилади.
Ўзбекистонда И.ч.к. машинасозлик, озиқ-овқат, тўқимачилик, қурилиш материаллари каби саноат тармоклари-да, қ.х. да яхши ривожланган. Mac, пахта терадиган машиналар, трактор-лар, самолётлар, озиқ-овқат и.ч. да кўплаб мустақил корхоналар ўзаро кооперация алоқаларига эга. ИШЛАБ ЧИҚАРИШНИ МЕХАНИЗА-ЦИЯЛАШТИРИШ — и.ч. жараёнлари-да одамнинг жисмоний ҳамда ақлий меҳнатини машиналар ва механизмлар зиммасига юклаш. Бундан асосий мақ-сад — одамни оғир меҳнат турларидан озод қилиш, меҳнат унумдорлигини ошириш, маҳсулот таннархини камай-тириш ва б. У фан-техника тараққиё-тининг асосий йўналишларидан бири бўлиб, и.ч. кучлари тараққиётини таъ-минлайди, меҳнат самарадорлигини оширишда модций асос бўлиб хизмат қилади. И.ч. жараёнининг техник воси-талар б-н таъминланганлик даражаси-га ва иш турига кўра, И.ч. м. қисман ва ялпи (комплекс) механизациялашти-риш даражалари мавжуд. Қисман механизациялаштиришда асосий тех-нологик жараёнлар машина ва механизмлар ёрдамида, ёрдамчи ишлар эса қўл кучи б-н бажарилади. Ялпи механизациялаштиришда корхоналар, қ.ҳ.,
электр ст-ялари, шахталар, қурилиш, денгиз портлари ва б. ҳамма тармоқ-лардаги барча ишлар механизациялаш-тирилади. Мае, пахтачилик, галлачи-лик хўжаликларида ерни шудгорлаш, экинларни экиш, ҳосилини йиғиб-те-риб олишдан то тайёрлаш пунктлари-га топширгунча қилинадиган барча ишлар машина ва механизмлар ёрдамида бажарилади. Қ. х. нинг ривожла-нишида И.ч.м. асосий омиллардан ҳисобланади. Қурилишдаги барча ишлар — ер казиш ишлари, бетон қориш, пардозлаш, монтаж қилиш, тош, шагал ва қумни ортиш, кўтариш, ташиш ишлари механизациялаштирилган.
Машинасозлик саноатини ялпи ме-ханизациялаштиришеиз тасаввур қилиб бўлмайди. Хом ашёни корхонага кел-тиришдан то тайёр маҳсулот ҳолида истеъмолчиларга етказиб берилгунга қадар қилинадиган барча ишлар ялпи механизациялаштирилади. Фан ва техника тараққиётининг ҳоз. босқичида нафақат жисмоний ишлар, балки ақ-лий меҳнат ҳам механизациялаштирилган ва автоматлаштирилган. Мае, халқ хўжалигининг ҳамма соҳаларида ҳисоб-лаш ишлари ЭҲМ, компьютерларда бажарилади. И.ч.м. тадбирлари и.ч. ни автоматлаштиришнинг асоси ҳисобла-нади.
ИШЛАБ ЧИҚАРИШНИ ТАШКИЛ ЭТИШ — меҳнат жараёнида и.ч. ре-сурслари ва меҳнат қуролларидан оқилона фойдаланиб, белгиланган ва-зифани бажариш ва юқори самарадор-ликка эришишга қаратилган чора-тад-бирлар мажмуи. И.ч.т.э. энг маъқул усулларни, зарур асбоб-ускуналарни танлаш, турли и.ч. соҳаларининг мута-носиб ва узлуксиз ишлашини таъмин-лаш, ишлаб чикариш графигинит бу-зилишига йўл қўймаслик, корхона ва цехларда и.ч. эстетикаси, санитарияси, меҳнат муҳофазаси ва техника хавфеиз-лиги талабларига мое келадиган ша-роитларни яратиш ва б. да намоён бўла-ди. И.ч.т.э. дан мақсад корхона учун аж-ратилган моддий, молиявий ва меҳнат имкониятларидан мумкин қадар яхши-роқ фойдаланиш, энг юқори молиявий натижаларга эришишдир.
И.ч.т.э. халқ хўжалиги учун зарур бўлган турдаги, сифатдаги, моделдаги маҳсулот, буюмларни етказиб бериши, и.ч. нинг ўсиши харажатларнинг камай-тириши, меҳнат шароитининг яхши-ланиши ва ходимларнинг маданий-тех-ник даражасини таъминлаши зарур. Янги ва ишлаб чиқарилаётган маҳсу-лот турларини тайёрлаш уларни модер-низациялаш жараёни, и.ч. бўғинлари-ни бошқариш ва назорат ишлари ҳам
И.ч.т.э. га киради. У маҳсулот и.ч. нинг барча босқичларини қамрайди ва барча хусусий вазифаларни умумлашти-риб, умумий тизим характерини ола-ди, пировардида жамият истеъмоли-нинг максимал қониқишларини, яъни етарли и.ч.ни хреил қилади. И.ч.т.э. нинг асосий талаби жараёнларининг узлуксизлиги, и.ч. бўғинларининг му-таносиблиги ва маҳсулот и.ч.нинг так-рорийлигидан иборат. Узлуксизлик меҳнат воситаларидан фойдаланиб, вақтни минимал сарфлаш ҳисобига и.ч. нинг барча босқичларидан меҳнат предметларининг тўхтовсиз ўтишида акс этади. Мутаносиблик и.ч. кув-ватларидан тўлиқ фойдаланиш имко-ниятни берувчи участкаларнинг ўзаро мослашув хусусияти. Такрорийлик муайян вақт бирлиги ичида бир хил иш ҳажмини бажариш ва бир хил маҳ-сулот и.ч. ни узлуксиз ташкил этиш-дир. И.ч.т.э. нинг муҳим куринишлари ихтисослаштириш, концентрациялаш ва комбинациялашдир.
И.ч.т.э. нинг таркибий тузилишига кўра, функционал (концентрация, ихтисослаштириш, кооперациялаш ва и.ч.ни комбинациялаш орқали янги и.ч. тизимларни яратиш ёки эскиларни та-комиллаштириш), макон (цехлар, и.ч. участкалари, корхона, бирлашма, ҳудудий и.ч. мажмуалари даражасида И.ч.т.э.) ва вақтга кўра (хом ашё-дан тайёр маҳсулотгача бўлган техно-логик жараёнларини ўз ичига олган) кўринишлари бор.
И.ч.т.э. нинг хусусиятига кўра, поток л и (и.ч. нинг ҳар бир участкасида муайян иш номенклатураси, иш урни маҳсулот тайёрлашга қараб белгилана-ди, бунда, одатда, бир турдаги маҳсу-лот куплаб тайёрланади), якка тар-тибда (алоҳида участкаларни техно-логик ихтисослашда намоён бўлади) ва партиялаб, тўп-тўп қилиб и.ч. (по-токли ва якка тартибда маҳсулот и.ч.ни ҳам ўзида мужассам этади) кўри-нишлари бор. И.ч.т.э. да ишлаб чи-қариш цикли давомийлигини вақт жиқатидан режалаштириш муҳим аҳамиятга эга. Ҳоз. вақтда техникадан унумли фойдаланиш ва уларни ўз вақтида сифатли қилиб таъмирлаш И.ч. т.э. нинг муҳим вазифасига айлан-ган.
ИШЛАБ ЧИҚАРИШНИНГ КОНЦЕНТРАЦИЯЛАШУВИ - бир неча бир-бирига яқин, турдош маҳсулот турларини и.ч.нинг йирик корхоналарда, катта бўлмаган минтақа доирасида тўпланиши. Концентрациялашув и.ч.ни монополлаштириб, йирик корхоналар қуриш учун бошланғич капитал

сарфини ошириш имконини беради. Йирик концентрациялашган корхона-ларда қайта қуриш (реконструкция) ишларини олиб бориш, маҳсулотни ян-гилаш қийин кечади. Бироқунингўзига яраша афзалликлари ҳам бор. Мае, концентрацияланиш юқори даражада бўлган корхоналарда и.ч. ни комбина-циялаштириш, ихтисослаштириш жа-раёнларини механизациялаштириш, автоматлаштириш имкониятлари кўпроқ. И.ч.к. даражасини аниклаш учун корхоналар маҳсулот ҳажми, ходимлар сони, асосий и.ч. фонди бўйича ишлаб чиқарувчи корхоналар гуруҳи аникда-нади. Концентрациялашув жараёнига ишлаб чиқариладиган маҳсулотнинг мураккаблиги, технологик ишлов бе-риш усулларининг характери, хом ашё базасининг микёси ва ишлаб чиқари-ладиган маҳсулотга шу ҳудуддаги талаб микдори каби омиллар таъсир кўрса-тади. Бу жараён 20-а. нинг 20—30-й. ла-рида бир қанча мамлакатларда авж олди. Айниқса, металлургия, автомо-билсизлик, авиация, машинасозлик, тўқимачилик, пойабзал, кандолатчи-лик, кимё, нефтни қайта ишлаш, тоғ-кон, қурилиш материаллари и.ч. каби бир канча саноат тармокларида концентрацияланиш кенг кўламда амалга оширилди. Ҳоз. вақтда юқори унумли, ихчам, катта тезликда ишлайдиган да-стгохлар, ускуналар, машиналар маж-муи, шунингдек, хом ашё, материал-ларни қисқа йўл б-н тайёр маҳсулотга айлантирувчи (кам босқичли) илғор технологияларнинг яратилиши б-н йирик концентрациялашган корхоналар, умуман, и.ч. ни концентрациялаш-тиришга эҳтиёж қолмади. Аксинча, кичик ва ўрта корхоналар концентрациялашган йирик корхоналарга нисба-тан кўпроқ афзалликларга (маҳсулот-ни тез янгилаш, бозор талабларига тез-да мослашиш, қайта қуриш ишларини кам сарф б-н қисқа фурсатда амалга ошириш ва б.) га эга (мае, ривожлан-ган мамлакатларда кичик ва ўрта корхоналар салмоғи 70—90% ни ташкил этади). Бироқтадқиқот ва тахлиллар ав-томобилсозлик, тракторсозлик, нефтни кайта ишлаш, кимё, металлургия каби базавий соҳаларда концентрациялашув мақсадга мувофиқ эканли-гини кўрсатади. Чунки бу соҳаларда маҳсулот и.ч. кўп босқичли, миқёси катта, узлуксиз жараён бўлиб, кўплаб операцияларни кетма-кет бажаришга тўғри келади.
Садир Салимое.
ИШЛАБ  ЧИҚАРУВЧИ  КУЧЛАР,
унум берувчи кучлар — ижтимоий ишлаб чиқаришда банд бўлган и.ч. во-
ситалари ва кишилар мажмуи; ижтимоий и.ч. жараёнида инсон б-н табиат ўртасидаги «модда алмашуви»ни амалга оширадиган субъектив (одам) ва ашёвий унсурлар тизими. И.ч.к. инсон-нинг табиатга фоал муносабатини ифо-да этади ва бу муносабат мазмунини табиат бойликларини моддий ва маъ-навий ўзлаштириш ҳамда ривожланти-риш ташкил этади. Ўзлаштириш даво-мида инсоннинг тирикчилик, ҳаёт шароитлари — моддий бойликлар яра-тилади, айни пайтда унинг ўзи ҳам камол топиб, ривожланиб боради. И.ч.к. нинг моддий унсурлари ишлаб чиқариш воситалари ва истеъмол воситаларидан иборат. И.ч. воситалари инсоннинг табиатга таъсир кўрсатишига хизмат қиладиган меҳнат воситалари ва инсон меҳнати йўналтирилган меҳнат пред-метлардан иборат. Меҳнат воситалари-нинг энг муҳим ва таком иллашадиган, тез ўзгарадиган таркибий қисми — меҳ-нат қуроллари (машиналар, механиз-млар, асбоблар ва б.) ҳисобланади. Шу сабабли И.ч.к. ўзгариши меҳнат қурол-ларининг ўзгаришидан бошланади. И.ч. бинолари, йўллар, каналлар, энергетика тармоғи, алоқа воситалари, қувур транспорта, турли сиғимли цистерна-лар ва б. ҳам меҳнат воситаларига ки-ради. Меҳнат воситалари ва айниқса меҳнат қуроллари иш кучи ривожла-нишининг мезони, муайян даражада меҳнат амалга ошадиган муносабатлар кўрсаткичи ҳисобланади, жамиятнинг унум берадиган бойлигини ҳосил қи-лади.
Бу жараёнда фан бевосита И.ч.к. га айланади (19-а. дан бошлаб и.ч. б-н фан-нинг қўшилиши дастлаб мураккаб и.ч. воситаларини, машина техникасини яратди; 20-а. нинг 2-ярмида и.ч.ни автоматлаштириш, ЭҲМ ва компьютер техникасини оммавий қўллаш ва б.).
И.ч.к. нинг ривожланишига географик муҳит, аҳолининг зичлиги ва кўпайиши, инсон эҳтиёжларининг ўсиб бориши, илм-фан тараққиёти каби кўпгина омиллар таъсир қилади. Ҳоз.-фан-техника тараққиёти даврида фан ҳам бевосита И.ч.к. га айланиб бормоқ-да. Буларнинг барчаси пировард нати-жада И.ч.к. тараққиёти, тарихий жара-ённинг асосий омили бўлган меҳнат унумдорлиги ўсишини таъминлайди.
Ҳар бир мамлакатда И.ч.к. ривожлан-тириш ва уни минтақалар бўйича оқилона жойлаштириш катта аҳамиятга эга. Айрим мамлакатларда мамлакат И.ч.к. ни ривожлантириш ва жойлаштириш бош схемаларини ишлаб чиқа-диган, мамлакат табиий ресурслари ва И. ч.к. ни комплекс ўрганадиган мах-
сус Кенгашлар ишлайди. Ғарбдаги айрим иқтисодий назария мактаблари И.ч.к. тушунчаси ўрнига ишлаб чиқариш омиллари тушунчасини қўллайди.
Шерқул Шодмонов.
ИШЛОВ БЕРУВЧИ САНОАТ - саноат ва қ.х. хом ашёсига ишлов берувчи ёки уни қайта ишловчи саноат тар-моклари мажмуи. Меҳнат предметлари бевосита табиатда бўлган ундирувчи (ундирма) саноатдан фарқли равишда И.б.с. да инсон меҳнати сарфланиб яра-тилган меҳнат маҳсулотларига ишлов берилади. И.б.с.га қора ва рангли ме-таллар, кимё ва нефть-кимё маҳсулот-лари, машина ва ускуналар, ёғочни қайта ишлаш, целлюлоза-қоғоз, цемент ва б. қурилиш материаллари, ен-гил ва озиқ-овқат саноати маҳсулот-лари ишлаб чиқарадиган корхоналар,
Ўзбекистон Республикаси ишлов берувчи
саноатида айрим маҳсулот турларини ишлаб
чиқариш
	
	1996
	1998
	2000

	Бензин, мингт
	1220
	1603
	1709

	Пўлат, минг т
	466
	357
	416

	Кимёвий
	
	
	

	толалар, т
	5719
	11090
	14700

	Пластмасса, т
	11403
	13332
	15046

	Цемент, млн.т
	3,4
	3,4
	3,28

	Пахта толаси,
	
	
	

	мингт
	1163
	1125
	1019

	Ип газлама,
	
	
	

	млн, м2
	445,3
	310,5
	355

	Шойи толаси, т
	1437
	550
	1133

	Пойабзал,
	
	
	

	минг жуфт
	5161
	5045
	4208

	Ун, мингт
	1812
	1566
	1756

	Ўсимлик
	
	
	

	мойи. минг т
	272,2
	279.5
	246


шунингдек, саноат маҳсулотларини таъмирлаш корхоналари киради. И.б.с. кенгайтирилган такрор и.ч. базаси бўлиб, ижтимоий меҳнат унумдорлиги ўсишини таъминлайди. Жами саноат маҳсулотлари хажмида И.б.с. ҳисса-си мамлакат индустриал тараққиёти даражасини ва саноат тармоқ тузилма-сининг илғорлигини акс эттиради. Ўзбекистонда И.б.с. нинг пахта тоза-лаш, ёғ-мой тармоқлари19-а. нинг 2-ярмидан, машинасозлик, металлга ишлов бериш, кимё, тўқимачилик тар-моқлари 20-а.нинг 20—30-й. лардан бошлаб барпо этила бошлади.
Ривожланган давлатлардан АКД1, Япония, ГФР, Буюк Британия, Франция, Италия, Канадада И.б.с. тараққий этган (қ. Саноат).
ИШОНТИРИШ, суггестия (тиб-биётда) — бемор (ёки гурух. бемор-лар)га уйғоқлик ёки гипноз хрлатида сўз б-н таъсир қилиб, уни тасаввур-лар, хатти-ҳаракатлар ёрдамида даво-
ИШПЕЧ

лаш. Беморларни И. олий нерв фаоли-ятининг хусусиятларига ва уларнинг И. пайтидаги ҳолатига боғлиқ (гипноз ҳолатида И. кўпроқ таъсир кўрсатади). Ҳиссиётга ва таассуротга тез берила-диган ёки ҳолдан тойдирувчи касаллик-лар, интоксикациялар (алкоголизм ва б.) натижасида қувватдан кетган, ўта чарчаган кишиларни одатдаги шаро-итда кўпроқ И. мумкин. И. нинг бево-сита (мае, врачнинг беморга шу до-ридан тузалиб кетасиз) ва билвосита (мае, беморнинг шу дорини ичсам ёки шу муолажани қабул қилсам тузалиб кетаман деган ишончи) хиллари бор. И. нинг бевосита хили жуда муҳим, чунки бунда бемор шу дори дарддан фориғ қилади деб ўз-ўзини астойдил ишонтиради. Тиббиёт амалиётида ўз-ўзини ишонтиришнинг ёмон (айниқса истерик неврозларда шу касаллик мен-да бор деб бадгумон бўлавериши) ва яхши (шу касалликдан тузалиб кетаман деб ишонч ва ихлос б-н караши) томонлари бор.
И. неврозлар, психопатиянинг баъзи шакллари, алкоголизм, наркомания, нерв-психик касалликлар, ички аъзо-лар неврози ва б. касалликларни психотерапия йўли б-н даволаш негизи ҳисобланади (яна қ. Гипноз). ИШОНУВЧАНЛИК (психология-да) — ишонтиришта берилувчанлик. Берилувчанлик даражаси ишонтирув-чининг таъсирига берилишга ва бўйсу-нишга ички тайёргарлиги б-н белги-ланади. И. индивиднинг шароитга ва щахеий омилларга кай даражада бог-лик эканини кўрсатиб туради. Шахс-нинг юқори И. хусусиятларига ўз-ўзи-га ишонмаслик, ўзининг норасолиги-ни \ис қилиш, итоаткорлик, журъат-сизлик, тортинчоклик, хавотирланиш, таъсирланувчанлик, мантиқий тафак-курнинг сустлиги, психик фаолият жараёнининг секинлиги киради. Субъектнинг психофизик ҳолати, му-ҳокама қилинаётган масалада ёки ба-жарилаётган фаолият турида хабардор-лик, компетентлилик даражасининг пастлиги, қарор қабул қилиш учун вақтнинг камлиги шахеда И. нинг оши-шига таъсир кўрсатади. Ҳар бир одам маълум шароитларда кандайдир даражада ишонувчан бўлиши мумкин. И. нинг икки тури аникланган. Биринчи-си, ўз-ўзини ишонтиришга, гипнозга нисбатан сезгирлик, иккинчиси эса бўйсуниш муносабатлари, субъектнинг ўзига берадиган баҳосининг пастлиги б-н боғлиқ. И. шахе психикасининг нормал хусусияти, аммо ҳаддан зиёд И. хулқ-атворни издан чикариши мумкин ва у салбий сифат деб баҳоланади.

И. ка қарама-қарши хусусият — танк-идийлик.
ИШОНЧ ЁРЛИҒИ - бирор шахенинг муайян мамлакатда элчи ёки диплома-тик вакил сифатида тайинланганлиги-ни тасдикловчи расмий хат шаклидаги махсус ҳужжат. Ёрлиқ хорижий давлат бошлиғи номидан уни қабул қилувчи давлат бошлиғига йўлланади. И. ё. да мазкур шахсга давлат манфаатларини ифодалаш топширилганлиги, унинг сўзлари ва ҳаракатларига ишониш ло-зимлиги таъкидланади. Давлат бошлиғи томонидан И.ё.нинг қабул қилиниши тайинланган ва етиб келган хорижий мамлакат ёки халқаро ташкилот элчи-си ёки дипломатик вакили мазкур дав-латда аккредитация қилингани, яъни ўз вазифаларини бажаришга расман киришганлигини билдиради. Дипломатик вакиллар вазифаларининг тугаши давлат бошлиғига чақирув ёрлиғини такдим этиш б-н расмийлаштирилади. Ўзбекистон Республикасида бу борада-ги қонун-қоидалар «Ўзбекистон Рес-публикасининг хорижий давлатларда-ги дипломатик ваколатхоналари раҳ-барларини тайинлаш ва чақириб олиш тартиби» тўғрисидаги қонун (1992 й. 3 июль) б-н белгиланади. Мазкур қонун «Дипломатик алоқалар тўғрисида»ги Вена конвенцияси ва б. умум эътироф этган халқаро ҳуқуқий нормалар ва қоидаларга тўла мувофикдир. ИШОНЧЛИ ВАКИЛ - 1) Ўзбекис-тон Республикасида Олий Мажлис де-путатлигига номзод ёки Халқ депу-татлари вилоят, туман, шаҳар Кенга-ши депутатлигига номзоднинг вакили. И.в. номзоднинг депутат этиб сайлани-ши учун ташвиқот юритади, давлат органлари ва жамоат бирлашмалари-нинг органлари, сайловчилар б-н ўза-ро муносабатларда, шунингдек, сайлов комиссияларида номзоднинг манфаатларини ҳимоя қилади. И. в. тўғри-сидаги қонун-қоидалар «Ўзбекистон Республикаси Олий Мажлисига сайлов тўғрисида» (1993 й. 28 дек.), «Халқ де-путатлари вилоят, туман ва шаҳар Кен-гашлари тўғрисида» (1994 й. 5 май) Узбекистан Республикасиниг қонунла-рида белгиланган; 2) бирон-бир шахе томонидан муайян ҳуқуқий оқибатлар-ни келтирувчи хатти-ҳаракатларни со-дир этиш, муайян вазифаларни бажа-риш мажбурияти юкланган шахе. У мазкур вазифаларни қонун ҳужжатла-рида белгиланган тартибда, нотариал тасдиқланган ишончнома асосида, ўзи-га берилган ваколатлар доирасида, бо-шқа бир шахе топшириғига биноан ва унинг номидан амалга оширади. И. в. га оид асосий қонун-қоидалар ФКнинг 129—134-моддаларида белгиланган.
ИШОНЧНОМА, ваколатнома — муайян муассаса ёки айрим шахе ўз номидан иш кўриш учун иккинчи бир шахсга ишонч билдирадиган ёзма ва-колатли ҳужжат. И. лар ўз мазмунига кўра, мол-мулкни бошкариш, пул ва моддий-буюм бойликларини олиш, суд ҳамда нотариал идораларда, шунингдек, бошқа давлат ва нодавлат идораларда иш олиб бориш ва б. ишларни амалга оширишни ифодалайди. И. лар расмий (хизмат) ва шахеий турларга бўлинади. Расмий (хизмат соҳасидаги) И. лар давлат муассасалари, жамоат ташкилотлари муайян лавозимли шахсга унинг муайян ташкилот томонидан иш юритишга вакил қилинганини бил-дириш учун берилади. Бундай И. муассаса раҳбари томонидан имзоланиши ва муҳр б-н тасдиқланиши керак. Айрим ҳолларда И. қонун талабига кўра, нотариал тасдиқдан утиши зарур була-ди. Мазмун ҳамда ваколатнинг кўламига кура, И. лар бир марталик, махсус ва умумий турларга булинади. Бир марталик И. муайян бир ишни амалга оши-риш, вазифани бажариш учун (мае, фақат 1 мартагина пул ёки қимматдор буюмни олиш учун) берилади. Муайян давр давомида бир канча турдаги вазифаларни бажариш ваколатини бе-рувчи И. лар махсус И. лар дейилади (мае, 1 й. давомида суд-ҳакамлик идо-раларида корхона номидан вакиллик қилиш учун берилган И.). Умумий И. мулкни бошкариш б-н алокадор тур-ли-туман ишларни амалга ошириш ҳуқуқини беради. И. купи б-н 3 й. муд-датга берилиши мумкин. Агар И. да муддат кўрсатилмаган булса, у берилган кундан бошлаб 1 й. мобайнида ўз кучини саклайди. Берилган куни курса-тилмаган И. ҳақиқий ҳисобланмайди. И. бўйича ваколатлар ҳамда И. б-н боғлиқ бошқа тартиб-қоидалар Ўзбекистон Республикаси ФК да белгилаб берилган (134—144-моддалар). ИШПЕЧ (иш ва форс, печ — асбоб, восита сузидан) — каштадузликда че-варларнинг иш асбоби. Ўртача катта-лиги 25x50 см ли уч буклаб йиғилади-ган туртбурчак шаклдан иборат, юз томонининг икки четки қисмига чўнтаклар тикилади, шу чўнтакларда чеварнинг иш учун керакли ип, ипак, игна, кайчи ва б. нарсалари сакланади. И. йиғилганда сиртқи томонига тикил-ган илмоқ ва тугмача б-н кадалади. И. нинг турли матолар (ип, ипак, духоба ва б.) дан авра-астарли ва ичига пахта солиб қавиб тайёрланадиган хиллари бўлади. Каштатикишда И. тиззага қўйи-лади ва безатилаётган буюм унга игна б-н мустаҳкамланади. Иш халтаси деб ҳам аталади.

ИШРАТ  ҲОВЛИ
ИШРАТ ҲОВЛИ — Хивадаги меъмо-рий ёдгорлик. 1832—34 й. ларда Тош ҳовли саройига қўшимча қилиб қурил-ган. Умумий тарҳи 43x36,5 м. Тузили-ши Арз ҳовлига ўхшаш. И.Ҳ-Дан танта-нали маросимлар ўтказиш, маданий ҳордиқ чиқаришда фойдаланилган. Жан. даги 1 устунли айвонлар орқали хона-залларга кирилади. Айвон олди ёғоч ўймакорлигидаги устун ва панжаралар б-н безатилган. Хона безагида ганч ўймакорлиги, муқарнасли шарафалар, ҳамда гуллаётган дарахт ва мевалар тас-вири қора, кўк, қизил рангларда бе-залган. Шипига ҳовузаклар ишланган. Ҳовли ўртасига ёз кунлари дам олиш учун ғиштдан дойра шаклида супа ишланган.
ИШРАТХОНА — Самарқанддаги меъ-морий ёдгорлик. Амир Темур даврида қурилган (1397—98) боғи Дилкушо ўртасидаги кўшк биноси. И. нинг меъ-морий шакллари, нафис безаклари хашаматли.
Баланд девор б-н ўраб олинган боғ ўртасидаги куркам иморат — кўшки Дилкушо (тар\и 30x22,4 м) пештоқи-нинг икки қанотига икки ошёнли хо-налар ёндошган. Изораси тошдан, безаклари силлиқ ғиштдан, чоклари фе-руза ва ложувард ранг кошин б-н қоп-ланган. Пештоқ равоғи ичида яна бир кичик равоқ бўлиб, унинг ички дево-рига изора ишланган. Икки ёнидаги кичик эшикчалар ва дарвоза орқали ичкарига кирилган. Икки ошён баланд-лигидаги катта хонақоҳ — миёнсарой (тарҳи 8x8 м) тўридаги эшик орқали ташқарига чиқилган. Жан. дан 3 хонали саройга ўтилади. Шим. дан эса мехроб-ли, узунчоқ хонаи хос (тахминларга кўра, кўшк масжиди)га ўтилган. Ми-ёнсаройнинг ташқи бурчакларида 4 ай-лана зина бўлиб, улар орқали юқори-даги ошён хона (ҳужра)ларга ва гумбаз томга чиқилган. Миёнсарой остидаги 8 қиррали ер ости «сардоба» — тагхона-сида сарой мулки ва озиқ-овқат маҳ-
сулотлари сақланган. Тагхона изораси кошин ва тошдан ишланган.
Миёнсарой шипи жуда мураккаб ўза-ро кесишувчи равоклар ва бурчаклар-даги қалқонсимон бағаллардан ташкил топган. Изораси кошинкори нақш, унинг тепаси оппок, ганч устига ишланган ранг-баранг нақшинкор гуллар чама'нзорига айланган. Улар орасида бир оз бўртиб турган кундал гуллари хонани янада жилвадор этган. Миёнсарой усти ташқи томондан иккинчи гумбаз б-н қопланган. Бу гумбаз баланд давра чамбаракка урнатилгани учун ҳам қадди расо ва маҳобатли. Чамбарак юза-си гириҳли кошинкор нақшлар б-н безатилган. Гумбаз бутунлай феруза ғиштлар б-н крпланган. Шунинг учун ҳам кўшк кейинроқ «кўк гумбаз» номи б-н аталган. И. даги ислимий ва гириҳ нақшлар, зарҳал кундал безаклар мил-лий меъморлик хазинасидаги ноёб дур-доналардан ҳисобланади.
Ҳозир ҳам И. нинг қолдиклари гар-чи анча қисмини йўқотган бўлса-да, куркам ва жозибали кўринади. Унинг баланд гумбази 1903 й. даги кучли зил-зила вақтида қулаб тушган. Пекин гумбаз тузилишини 1872 й. да олинган су-ратдан аниклаб олиш мумкин. И. биноси Амир Темур Самарканд атрофида алоҳида ихлос б-н, шахсан ўзи назо-ратида қурилган боғ кўшклари ичида энг машҳури ва энг мухташами сифа-тида, айниқса сакланиб қолган ягона намуна сифатида Узбекистан меъмор-лиги тарихида алоҳида ўрин тутади.
Ад.: Зоҳидов П. Ш., Меъмор олами, Т., 1996.
ИШСИЗЛИК — бир қисм иқтисодий фаол аҳолининг ўзига лойиқ иш топа олмасдан қолиши ва меҳнат захираси-га айланиши. Ўзбекистонда И. тушун-часи расман 1992 й. «Ахрлини иш б-н таъминлаш тўғрисида»ги қонунининг қабул қилиниши б-н меъёрий кучга эга бўлди (1998 й. 1 майда ушбу қонуннинг янги таҳрири қабул қилинди).
И. инсон манфа-атларига тўғридан-тўғри таъсир қила-диган йирик ижти-моий-иқтисодий муаммолардан бири ҳисобланади. Иш жойини    йўқотиш
Ишратхона.
кўп кишилар учун оилавий турмуш да-ражасининг пасайишини, шахсий ҳаётининг нотинчлигини келтириб чи-қаради, кишига жиддий руҳий таъсир кўрсатади.
Амалдаги иқтисодий ҳаётда И. иш кучи таклифининг унга булган талаб-дан ошиб кетиши тарзида намоён бўла-ди. И. сабаби турлича: техника ривож-ланиш б-н меҳнат унумдорлиги орта-ди, и.ч. кам меҳнат талаб бўлиб қолади. Иқтисодиётда жами талаб ва таклиф мувозанати бузилади, товарларга бозор талабининг қисқариши иш кучига та-лабни ҳам қисқартириб юборади, на-тижада иш кучининг бир қисми ортиқ-ча бўлиб қолади; иктисодиёт ривожла-ниши б-н малакали иш кучига талаб ошиб, малакасизлар керак бўлмай қолади; аҳоли и.ч. га нисбатан тез ўсган кезларда, унинг бир қисми ортиқча булиб, ишсиз қолади.
И. сабаби ҳар хил бўлганидан унинг шакллари ҳам турлича. И. нинг асосий шакллари: фрикцион И. —турли сабабларга кўра (янги яшаш жойига ўтиш, касбни ўзгартириш, бола боқиш, янги иш танлаш) вақт-вақти б-н ишсиз қолиш. Бу ихтиёрий ишсизлик ҳисобланади. Таркибий И. — ишлаб чиқариш тузилмаси ўзгартирилган ша-роитда эски тармоқларда ишлаб кел-ган кишиларнинг янги тармоқларга керак касбни ҳали ўзлаштирмаган кез-ларида юз беради. Циклли И. — иқтисодий тангликлар б-н боғлиқ бўлиб, ишлаб чиқаришнинг пасайиб кетиши натижасида юзага келадиган И. Бу мажбуран ишсиз қолишдир. М а в -сумий И. — мавсумий ишда банд бўлганларнинг мавсум тугагач, ишсиз қолиши. Яширин И. — расман иш б-н банд бўлганларнинг фақат қисман ишлаши. Унга қисқартирилган иш куни ёки иш ҳафтасига ўтганлар, иш йўқли-гидан ҳақберилмайдиган таътилга чиқ-қанлар киради.
Ишсизлар ишлаётганлар б-н бир қаторда мамлакат иш кучини ташкил қилади. Иқтисодиётда И. муаммосини ўрганишдан асосий мақсад а\олининг иш б-н бандлигини яхшилаш орқали мамлакат (корхоналар) и.ч. ни кенгай-тириш ва аҳоли турмуш даражасини янада яхшилашга алоқадор тадбирлар ишлаб чиқишдан иборатдир.
Ишсизлар сафига, одатда, нафақат турли сабабларга кўра ишдан бўшатил-ганлар, балки ўз ихтиёрига кўра ишдан кетганлар ва янги иш топишга ҳаракат қилаётган шахслар ҳам кири-тилишини қайд этиш лозим. И.тарки-би унинг сабабларига кура иш кучининг 4 асосий тоифасини ўз ичига ола-
ИШТИХОН  ТУМАНИ

ди: ишдан бўшатилиши натижасида иш жойини йўқотганлар; ишдан ихтиёрий равишда бўшаганлар; танаффусдан сўнг иш қидираётганлар; биринчи бора иш қидираётганлар. Бу тоифаларнинг ўза-ро нисбатлари иқтисодий ривожланиш босқичларига боғлиқ.
Статистик жиҳатдан маълум йил да-вомида ўртача йиллик, ўртача ойлик И. даражаси (Yk) ишсизларнинг ўртача йиллик, ўртача ойлик сони (N) ни мамлакатдаги меҳнатга яроқли аҳоли (иш кучи) сони (Q) га бўлиш йўли б-н фоизларда ҳисобланади:
Yk = g   юо
Мамлакат миқёсида 3—5% даража-сидаги И. иқтисодиёт учун нормал ҳолат (И. нинг табиий чегараси) ҳисоб-ланади. И. даражасини пасайтириш учун аҳоли бандлигини таъминлаш давлат дастурлари ишлаб чиқилади, корхона-лар қурилиб, янги иш ўринлари таш-кил этилади, ходимларни янги касб-ларга ўқитиш, қайта тайёрлаш ишла-ри амалга оширилади, бандликка ёр-дам жамғармаси ташкил қилинади.
Меҳнат қонунларига кўра, ишсиз-ларга меҳнат биржалари орқали ишсиз-лик нафақаси тўланади.
Аҳмаджон Ўлмасов.
ИШСИЗЛИК НАФАҚАСИ - ЎзРда ишидан, ишидаги даромадидан маҳрум бўлиб қолган фуқароларга қонунда кўзда тутилган тартибда ва миқдорда, даврий равишда бериладиган пуллик ёрдам; ишсиз шахсларга моддий кафо-латларнинг асосий тури. 16 ёшдан бош-лаб то пенсия б-н таъминланиш ҳуқуқига эга бўлган ёшдаги; ишга ва иш ҳақига (меҳнат даромадига) эга бўлмаган; иш қидирувчи шахс сифа-тида маҳаллий меҳнат органида рўйхат-га олинган; меҳнат қилишга, касбга тайёрлаш ва қайта тайёрлашдан ўтиш-га, малакасини оширишга тайёр тур-ган, меҳнатга қобилиятли шахслар ишсиз деб эътироф этилади. (ЎзРнинг «Аҳолини иш б-н таъминлаш тўғриси-да» янги таҳрирдаги қонуни; 1998 й. 1 май). И. н. ишсиз деб эътироф этилган шахсга у иш қидираётган шахс сифа-тида маҳаллий меҳнат органида рўйхат-дан ўтган кундан эътиборан тайинла-нади. Қарамоғида 3 нафаргача киши бўлган, 35 ёшга тўлмаган ишсиз эркак-ларга И. н. ҳақ тўланадиган жамоат ишларида ЎзР Вазирлар Маҳкамаси белгилайдиган тартибда иштирок этган тақдирда тайинланади. Ишсиз шахс-нинг И.н. олиш ҳуқуқи у иш қидираёт-ган шахс сифатида рўйхатдан ўтган пайтдан бошлаб кечи   б-н И-кундан
эътиборан кучга киради. И.н.га оид амалдаги қонун-қоидалар ЎзР Меҳнат кодекси 60—66-моддаларида ҳамда юқоридаги қонунда белгилаб берилган. ИШТАҲА — организмнинг овқатга бўлган ёқимли эҳтиёж сезгиси, шу-нингдек, унга кирадиган озиқ модда-лар миқдорини белгилайдиган физио-логик механизм. И. пайдо бўлиши бош миянинг овқат маркази фаолияти б-н узвий боғлиқ. И. нинг очилишида шарт-сиз (мае, овқатнинг ҳидини ва маза-сини сезиш) ва шартли рефлекслар муҳим роль ўйнайди. И. марказий нерв системаси маълум бўлимларининг қўзғалиши натижасида юзага келади ва бунда сўлак, ҳазм шираси ажралади, меъда-ичак йўли перистальтикаси (ҳаракати) кучаяди, натижада ҳазм аъзолари овқат қабул қилишга тайёр туради. Мазали қилиб пиширилган таом, унинг чиройли кўриниши ва хушбўйлиги, дастурхонга безаб торти-лиши И. ни очади. Аксинча, таомнинг кўриниши ёки ҳиди хунукроқ бўлса, И. бўғилади.
Овқатни ҳар доим муайян соатларда истеъмол қилиш, унинг сифати ва миқдори И. нормал бўлиши учун аҳамиятли. Овқатланиш режимининг бузилиши И. айнишига олиб келади ва у турли касалликларга сабаб бўлиши мумкин. И. нинг 3 хил ўзгариши: су-сайиши, ҳатто йўқолиши (анорексия), кучайиши (булимия) ва бузилиши (па-рорексия) кузатилади. Ҳар қандай ҳолатда ҳам врачга мурожаат этиш ва унинг тавсияларига амал қилиш керак. ИШТВАН I (Jstvan) Авлиё (тахм. 970-1038) — князь (997 й. дан), Венгрия қироллигининг 1-қироли (1000 й. дан). Арпадлар сулоласидан. Мамлакатни қабилавий бўлинишини тугатиб, маъ-мурий-ҳудудий округлар — қироллик комитатлари (ишпанлар бошчилигида) ни жорий этган. 997 й. да Венгрия қироллигида христианликни жорий қилган. 1030 й. да немис мулкдорлари-нинг босқинини қайтарган. И. I сарой амалдорлари, жангда мардлик кўрсат-ган ҳарбий бошлиқлар ва черковга ер-ларни бўлиб бериб, бу б-н йирик ер эгаларининг сонини кўпайтирган. 1083 й. да И. I черков томонидан авлиёлар қаторига қўшилган. ИШТИРОКЧИЛИК (ҳуқуқда) -қ. Жиноятда иштирокчшшк. ИШТИХОН — Самарканд вилояти, Иштихон туманидатц шаҳар. Туманнинг маъмурий маркази. Самарканд ш. дан 68 км, яқин т.й. станцияси — Катта-қўрғон (22 км). Аҳолиси 12,3 минг киши (2001). Шаҳарда туман ҳокимлиги би-носи, алоқа бўлими, 3 умумий таълим

Иштихон. Зардуштийлик маъбудаларининг тасвири туширилган оссуарий девори.
мактаби, лицей, педагогика ва тибби-ёт коллежлари, кутубхона, деҳқон бо-зори, «Шаҳидлар» ёдгорлиги мажмуи, савдо ва маиший хизмат шохобчалари бор.
И. кадимдан маълум бўлиб, илк за-миндорлик даврида мустақил ҳоким-ликнинг маркази бўлган, кейинчалик Суғдиёна таркибига кирган. Самарканд араблар томонидан босиб олингач (8-а.бошлари), Суғд ихшидлари И. га келиб уни пойтахт қилган. 10-а. да И. қалъа, шаҳристон ва рабоддан иборат катта шаҳар бўлган. Кейинги асрларда ҳам йирик савдо шаҳри сифатида маш-ҳур эди. Тарихий манбаларда И. савдо-сотиқ ривожланган, атрофи боғ-роғ, далалар б-н ўралган чиройли шаҳар сифатида тилга олинади. И. га Зарафшон дарёси орқали сув келган. Кейинчалик шаҳар харобага айланган. Унинг ўрни-да кичикроқ қишлоқ (ҳозирги И. шаҳ-ри) вужудга келган. ИШТИХОН ТУМАНИ — Самарканд вилоятитгн туман. 1943 й. 18 майда таш-кил этилган. Вилоятнинг Қўшработ, Пайариқ, Каттақўрғон, Пастдарғом туманлари, б-н чегарадош. Майд. 0,72 минг км2. Аҳолиси 172 минг киши (2001). Туманда 9 қишлоқ фуқаролари йиғини (Азамат, Зарбанд, Равот, Фай-зиобод, Халқобод, Чордара, Ўртақиш-лоқ, Курли, Ҳақиқат), бир шаҳар, (Иштихон), бир шаҳарча (Митан) бор. Туман маркази — Иштихон ш.
Табиати. И.т. қадимий Миёнқол воҳасида, Зарафшон дарёсининг икки тармоғи — Оқцарё ва Қорадарё орали-

ғида жойлашган. Шим. қисми адир ва қирлардан иборат. Нурота тоғларининг жан. ён бағридаги текислик б-н туташ-ган. Туман ҳудудидан Миёнқол, Қора-сув, Хатирчи, Янгикент, Хонминг каби каналлар ўтади. Экин майдонла-ри Янгикент ва Хўжаариқ каналлари-дан суғорилади. Иқлими континентал. Вегетация даври 120—150 кун. Йиллик ёғин 350 мм. Ўртача т-ра июлда 27°, янв. да —1,9°. (1969 й.да энг паст т-ра — 27° қайд этилган). Тупроклари типик бўз, аллювиал ўтлоқ, ўтлоқи ва ўтлоқи-бот-қоқ тупроклар. Ёввойи ўсимликлардан янтоқ, оққурай, жийда, дўлана, чакан-да, зира, чучукмия ва б. ўсади. Ҳайвон-лардан бўрсиқ, бўри чиябўри, тулки, қуён, қушлардан тустовуқ, бедана, қорабовур, турна, лайлак учрайди.
Аҳолиси, асосан, ўзбеклар, шу-нингдек, рус, тожик, корейс, украин, татар, арман ва б. миллат вакиллари ҳам яшайди. Аҳолининг ўртача зичлиги 1 км2 га 238 киши (2001). Шаҳарликлар 18,1 минг киши, қишлоқ аҳолиси 153,9 минг киши.
Хўжалиги. Ту-мандаги корхоналар маҳаллий хом ашё-ни қайта ишлашга ихтисослаштирил-ган. Пахта тозалаш з-ди (Митан), ғишт, консерва з-длари, «Ал-Носир» қўшма корхонаси мавжуд, 138 кичик ва хусу-сий корхона, фирма ва акциядорлик жа-миятлари фаолият кўрсатади. Туман ҳудудидан Тошкент — Бухоро автомобиль йўли (40 км) ўтади. Иштихон — Каттақўрғон, Иштихон — Митан — Оқтепа ва б. йўна-лишларда автобус қатнови йўлга қўйилган. Туман қ.х.да пахтачилик асосий ўрин эгаллайди. Туман ширкат, деҳқон-фер-мер хўжаликлари ғаллачилик, пилла-чилик, чорвачилик, боғдорчилик, по-лизчилик, сабзавотчилик б-н ҳам шу-ғулланади. Пахта 11,7 минг га, ғалла 7,0 минг га майдонга экилади, қарийб 1,5 минг га токзорлар б-н банд. Туман-да 21 ширкат ва ижара хўжалиги, фер-мерлар уюшмаси бор. Туман ширкат ва шахсий хўжаликларида қорамол, қўй ва эчки боқилади. И.т.да 100 га яқин умумий таълим мактаби, 60 дан зиёд жамоат кутубхонаси, 30 га яқин клуб, бир неча маданият уйлари, музей, ма-даният ва истироҳат боғи бор. Ишти-хонда туман марказий касалхонаси (570 ўрин, 305 врач, Митан шаҳарчасида филиали бор), 24 қишлоқ врачлик пункти, қишлоқ врачлик амбулатория-лари, поликлиникалар хизмат кўрсат-моқда. «Мингёнғоқ» санаторийси мавжуд. 1934 й. дан «Иштихон овози» туман газ. чиқади (адади 2300). ИШТИҚ, иштик, иштак — Хива хонлигилатн қорақалпоқ уруғларидан бирининг номи. У ўн тўрт уруғ қорақалпоғи қипчоқ қабиласи олти ота этник гу-руҳи таркибига кирган. И. архив ҳужжатларида сонгбурун уруғи б-н бирга учрайди. И. сонгбурунлар 75 йилқига эга 375 хўжаликдан иборат бўлиб, хонликка 223 қазув-чи беришга мажбур бўлган.
Баҳрин қишлоқ хўжалик коллежи.
ИШЧИ-ЁШЛАР ТЕАТРИ - ҳаваскор лик ва ярим-профессионал театр тури. 20-й. ларнинг 2-ярми, 30-й. ларнинг бо-шида кенг тарқалган. Тошкентда 1929 й. рус, 1930 й. узбек И.-ё.т. очилди. Бу театрларнинг репертуари сиёсий таш-виқот характерида бўлиб, спектакл-ларда мусиқа, рақс, ҳазил-мутойиба-лар б-н кундалик ҳаёт акс эттирилди. Ижрочилар, асосан, ишчи йигит ва қизлардан иборат бўлган. И.-ё.т. нинг спектакллари ярим импровизация ха-рактеридаги сценарийлар асосида қури-либ, ҳақиқий драматургия, мумтоз ме-росдан чекинишга, схематизмга, юза-киликка ва актёрлик ижро маданияти-нинг сусайишига олиб келди. 1932 й. 23 апр. дан йирик профессионал даража-даги И.-ё.т. давлат театрига айлантирил-ди. Ҳаваскорлик жамоалари эса касаба уюшмалари ихтиёрига ўтказилди. ИШЧИЛАР — индустриал жамиятда меҳнатга лаёқатли аҳолининг ёлланиб ишловчи ва жисмоний меҳнат б-н шу-ғулланувчи тоифаси, ижтимоий гуруҳ. 19-а. ўрталарида Европада саноат ри-вожланиши б-н деҳқонлар ва ҳунар-мандлар ҳисобидан саноат пролетари-ати пайдо бўлди, И. нинг касаба уюшмалари ва сиёсий партиялари шакллан-ди (қ. Марксизм, Социализм). 20-а. нинг 2-ярмидан ривожланган индустриал мамлакатларда фан-техника прогресси, хизмат кўрсатиш соҳаларининг ўсиши ва б. натижасида И. сони нисбатан қис-қарди (иқтисодий фаол аҳолининг 50% дан кам қисми), турмуш даражаси, маданий ривожланиши ва б. бўйича И. б-н бошқа ижтимоий гуруҳлар ўртаси-даги қатъий чегаралар ўзгарди; турли ижтимоий-касбий қатламларни ўз ичига олган И. нинг ўз таркиби ҳам ўзгар-ди. Собиқ СССР ва бошқа собиқ соци-алистик мамлакатларда И. жамиятнинг раҳбар кучи — гегемони деб эълон қилинган эди, лекин тоталитар тузум даврида бу қатлам ўз манфаатларини ифодалаш ва ҳимоя қилишнинг реал имкониятларидан маҳрум эди. 1980-й. лар охиридан бу мамлакатларда И. лар ҳаракатининг қайта тикланиши жара-ёни бошланди.
Ҳоз. даврда меҳнат ахдининг асосий қисми бўлган И. ўзига хос ижтимоий-иқтисодий мақомга эга, бу уларнинг ёлланиб ишлаши; хизматчилардан фарқли ҳолда жисмвний меҳнатни та-лаб қилувчи ишлар б-н шугулланиши ва меҳнатдан келган даромад соҳиби бўлишида кўринади. Қайси секторда банд бўлишига қараб индустриал, аграр ва хизмат курсатиш со-ҳаларидаги И. га, касб маҳоратига қараб малакали   ва малакасиз   И. га,

фуқаролигига қараб миллий ва келгинди ёки мигрант И. га бўли-нади.
Ўзбекистонда миллий И. 20-а. нинг бошларида хориж капиталига ва маҳал-лий бойларга қарашли кичик корхо-наларда ёлланиб ишлаган мардикор-лар, чоракорлар, камбағал деҳқонлар ва иши юришмаган ҳунармандлар ҳисо-бидан шакллана бошлади. Шўролар даврида саноатнинг ривожланиши б-н И. сони кўпайди, лекин бу жараён, асо-сан, келгинди И. ҳисобига юз берди. Миллий И. аграр соҳада банд бўлиб, асосан, давлат хўжаликлари (с-злар) да ишлаган. Ўзбекистон мустақилликка эришгандан кейин саноатнинг ривожланиши малакали миллий ишчи кадр-ларга эхтиёжни кучайтирди. Кадрлар тайёрлаш миллий дастуриаа касб-ҳунар таълим тизими орқали малакали И. тай-ёрлашга алоҳида эътибор берилган. Рес-публикада саноатнинг ривожланиши-га қараб И. нинг меҳнатчилар тарки-бидаги салмоғи аста-секин ошиб бор-моқда.
ИШЧИЛАР ФАКУЛЬТЕТИ (рабфак) — Ўзбекистонда ўрта маълумо-ти бўлмаган ишчи ва деҳқонларни олий ўқув юртларига киришга тайёрлаш мақ-садида очилган умумий таълим ўқув юрти. Биринчи марта 1919 й. охирида Туркистон халқ ун-ти қошида очилган (100 ўқувчи бўлган); бу ун-т асосида Туркистон давлат ун-ти ташкил топ-гач, унинг ҳузуридаги И.ф. кенгайди. 1921 й. янв. да ундаги ўқувчилар сони 480 кишига етди, уларнинг 60% ма-ҳаллий миллат вакили эди. 1922 й. фев. да Тошкентнинг Эски шаҳар қисмида мазкур И.ф. нинг бўлими ташкил қилинди (унда махсус хотин-қизлар бўлими ҳам бўлган).
Ўзбекистонда олий ўқув юртларига кирувчилар етишмаслиги И.ф. ни кен-гайтиришни тақозо этди. 1927 — 28 й. лар Самарканд, Фарғона ва б. жойлар-да И.ф. очилди. 1929 й. Тошкент пед. ин-ти ҳузурида ташкил этилган И.ф. нинг 30 гуруҳи бўлиб, қар бир гуруҳда 30 дан ортиқ бола ўқиган. 2 турли И.ф. бўлган: кечки — корхоналардаги И.ф. да и.ч.дан ажралмаган ҳолда ўқилган (таълим муддати 4 й.), кундузги — олий ўқув юртлари ҳузуридаги И.ф.да и.ч.дан ажралган ҳолда ўқилган (таълим муддати 3 й.). И.ф., асосан, пед., тиб-биёт ва саноат соҳалари бўйича мута-хассислар тайёрлаган. Ўзбекистонда умумий ва ўрта махсус таълимнинг ривожланиши б-н ўз аҳамиятини йўқот-ди ва 30-й. ларнинг охирида тугатилди. 1969 и. ишчи ва қишлоқ ёшларини олий мактабга кириши учун зарур шароит
яратиш мақсадида олий ўкув юртлари-да тайёрлов бўлимларк ташкил этилди. ИШҚАЛАНИШ - бир-бирига теги шиб турувчи қаттиқ жисмлар, суюқ-ликлар ва газларнинг нисбий кўчиши-га қаршилик қилиш ҳодисаси. Ички ва ташқи хиллари бўлади. 1)Ташқи И. — бир-бирига тегиб турган қаттиқ жисмлар ёки бирор жисмнинг ўзаро тегиб турган бўлакчалари ҳаракатла-ниб, бир-бирига нисбатан силжиганда механик қаршиликнинг вужудга келиш жараёни. Икки жисмнинг бир-бирига тегиб турган сиртларининг ўзаро таъ-сир кучи — ташки И. кучи қуйидагича ифодаланади: FumK=kN, бунда к — иш-қаланувчи сиртларнинг хоссаларига боғлиқ бўлган И. коэффициенти, N — жисмга қўйилган куч. Бирон жисмнинг бошка жисм сирти бўйлаб қандай ҳа-ракат қилишига қараб, статик И. ёки тинчликдаги И. ва кинетик И. хиллари мавжуд.
Горизонтал текисликда ихтиёрий ётган жисмга И. кучи таъсир қилмайди. Агар жисмни силжитиш учун унга куч қўйилса, И. вужудга келади. Бир-бирига нисбатан қўзғалмас бўлган сиртлар орасидаги И. тинчликдаги И. дейилади. Тинчликдаги И. кучи ҳар доим жисмга унинг бошқа жисм тегиб турган сир-тига параллел йўналишда қўйилган куч Ғ га модули бўйича тенг ва унга қара-ма-қарши йўналган бўлади:
ишқ   ~         *
Қаттиқ жисмларда сирпаниб И. ва ду-малаб И. юз беради. Бир жисм бошқа жисм сиртида ҳаракатланганда ҳосил бўладиган И. кучига сирпаниб И. кучи дейилади; сирпаниб И. кучи жисмнинг тегиб турган бошка жисмга нисбатан кўчишига қарама-қарши йўналган бўлади. Қаттиқ жисмларнинг сирпани-шида И. кучи фақат сиртларнинг хоссаларига ва босим кучигагина эмас, балки ҳаракат тезлигига ҳам боғлиқ бўлади. Тезлик ортиши б-н кўпинча И. кучи дастлаб кескин камаяди; сўнгра яна ўса бошлайди (расмга қ.). Жисмга ва унинг сиртига берилган ишловга боглиқ бўлган сирпаниб И. коэффициенти, шунингдек, жисмнинг қаттиқ-лик даражасига боғлиқ бўлган думалаб И. коэффициенти амалда катта аҳами-ятга эга. Сирпаниш ёки думалаш бош-лангунга қадар таш-қи кучга қарши таъсир қилишни стати к И., ҳара-кат бошлангандан кейин унга қарши таъсир қилишни эса  кинетик  И.
дейилади. Бир хил шароитда думалаб И. кучи сирпаниб И. кучидан сезилар-ли даражада кичик бўлади. И. кучини камайтириш учун ишқаланувчи сиртларнинг сирпанишини ундаги ғилди-раклар, роликлар ва шарларнинг ду-малаши б-н алмаштирилади (қ. Подшипник).
Қаттиқ жисмларнинг қуруқ сиртла-ри орасидаги И. га қуруқ И. деб аталади. Қаттиқ жисмлар суюкликлар ва газлар-да ҳаракатланганда уларнинг турли қат-ламлари орасида ҳосил бўладиган ва уларнинг қовушоқлиги (ёпишқоқлиги) б-н боғлиқ бўлган суюқ И. ҳам мавжуд. Суюқ И. кучлари ҳаракат тезлигига мутаносиб бўлиб, у жисм тўхтаган-да нолга айланади. Шу сабабли, жуда кичик куч б-н жисмни суюқликда ҳара-катлантириш мумкин. Мае, одам сув-даги оғир баржани таёқ учини сув ту-бига тираш б-н ҳаракатга келтиради, бироқ ерда бундай юкни у, албатта, қўзғата олмайди.
Кўпгина ҳолларда И. нинг фойдали томони бор. Mac, йўл сирти яхлаган вақтда силлиқ бўлганлиги учун йўл сирти б-н пиёдалар пойабзалининг таг-лиги ёки транспорт воситаси ғилдира-ги орасида И. нинг кескин камайиб кетиши пиёдалар ва транспорт восита-ларининг ҳаракатланишини қийин-лаштириб юборади. И. бўлмаса қоқил-ган михлар тушиб, резьбали бирикма-лар бўшаб қоларди. Баъзи ҳолларда И. нинг зарарли томонлари ҳам мавжуд. Мае, турли транспорт воситалари, самолётлар, сув ости кемалари горизонтал йўналишда ўзгармас тезлик б-н ҳаракатланаётганда И. кучини ен-гиш учун жуда кўп микдорда ёнилг-и сарф қилади. Бундан ташқари, И. лар машина ва механизмларнинг ейилиши-га сабаб бўлади (уларнинг ф.и.к. ни ка-майтиради). Шунингучун И. ни камайтириш катта иқтисодий аҳамиятга эга. И. к^шарини камайтиришнинг энг са-марали усулларидан бири сирпаниб И. ни думалаб И. га алмаштириш, ишқа-ланувчи сиртларни мойлаш (бунда И. кучи 8— 10 марта камаяди). 2) Ички ■ И. — қаттиқ, суюқ ва газсимон жисмларда содир бўладиган жараёнлар; бу жараёнлар жисмларнинг механик энер-гиясини қайтмас ички энергиясига айлантириб беради. Қаттиқ жисмларда ички И. — жисм деформациясига сарф-ланган энергиянинг жисм энг катта эластик деформация пайтида оладиган ички энергиясига нисбати б-н аниқ-ланади. Бунда ички И. турли усуллар б-н (мае, деформация пайтида жисм т-расининг ўзгариши асосида) ўлча-нади.

ИШҚАЛАШ
ИШҚАЛАШ, ишқалаб мослаш — асосан, жуфт бўлиб ишлайдиган де-талларни бир-бирига мослаш, уларга механик ишлов бериш. Ўлчамига етка-зиш ва бир-бирига ишқалаш станок-ларида ишқалагич асбоб ёрдамида ёки иккала деталь (мае, клапан ва клапан эгари) ни абразив материал ёрдамида ишқалаб амалга оширилади. Бунда ташки цилиндрик юзаларга ҳалқа кўрини-шидаги ишқалагичлар б-н, тешиклар-га ўлчами ўзгарадиган цилиндрлар кўринишидаги ишқалагичлар б-н, ясен юзаларга дисксимон ишқалагичлар б-н, тишли ғилдиракларга тишлари тишли ғилдирак кўринишидаги ишқа-лагичлар б-н ишлов берилади. Ишка-лагичлар чўян, пулат, мис, жез ва б. материаллардан тайёрланиб, улар ишлов бериладиган деталлар материалла-ридан юмшоқбўлади. И. машинасозлик, самолётсозлик, автомобилсозлик ва б. да кенг қўлланади.
ИШҚОРИЙ МЕТАЛЛАР - Менделеев даврий системасининг биринчи гу-руҳи асосий гуруҳчасини ташкил эта-диган элементлар: литий, натрий, калий, рубидий, цезий ва франций. Улар S-элементлардир. Атомларининг ташки энергетик погонасида биттадан электрон бўлади. Кимёвий бирикмаларда оксидланиш даражаси +1 га тенг.
Барча И.м. — асл металлар, кучли қайтарувчилар. Улар кимёвий жиҳатдан фаол бўлиб, деярли барча металлмас-лар б-н бевосита бирикади. Бирикмаларда, асосан, ионли боғланиш ҳосил бўлади. Тартиб рақамининг ортиши ва ионланиш энергиясининг камайиб бо-риши б-н И.м.нинг металлик хоссала-ри маълум қонуният асосида кучаяди. Даврий системанинг ҳар қайси даври (биринчидан ташкари) шу элементлар-дан бошланади. Бу элементлар кислород б-н бирикиб, R2O оксидларни ҳосил қилади. Оксидлари сув б-н шид-датли реакцияга киришиб, ROH асос-ларини беради.
И.м. нинг водородли бирикмалари гидридлар бўлиб, RH формулага му-вофиқ келади. Барча гидридлар ок, кристалл моддалардир. Гидридларда водо-роднинг оксидланиш даражаси — 1 га тенг.
ИШҚОРИЙ-ЕР МЕТАЛЛАР - Менделеев даврий системасининг иккин-чи гуруҳи бериллий гуруҳчасидаги магний, кальций, стронций, барий, радий элементлари. Улар S-элементлар бўлиб, асл металлардир. Бу металлар атомларининг ташқи погонасида иккитадан электрон бўлиб, бирикмалар ҳосил қилганда уларни бериб, оксидланиш даражаси +2 га тенг бўлади.
И.-е.м. — кучли қайтарувчилар, ле-кин ишқорий металларга қараганда бирмунча кучсизроқ. Улар кимёвий жи-ҳатдан анча фаол бўлиб, ҳавода осон оксидланади. Бунда RO кўринишидаги асосли оксидлар ҳосил бўлади, уларга R(OH)2 тузилишидаги асослар мувофиқ келади.
И.-е.м. водород б-н бирикиб, умумий формуласи RH2 бўлган гидридлар ҳосил қилади. Ушбу металлардан магний ва кальций катта аҳамиятга эга. ИШҚОРЛАР — сувда яхши эрийди-ган асослар. Менделеев даврий систе-маси I ва II гуруҳининг асосий гуруҳ-часидан металл гидроксидлари ва аммоний гидроксид И. га киради. И. — оқ, қаттиқ, гигроскопик (сувга ўч) мод-далар. Ишқорий металларнинг гидроксидлари, мае, LiOH, КОН, NaOH кучли асослар бўлиб, ўювчи И. деб ата-лади. Ишқорий-ер металлар гидроксидлари - Са(ОН)2, Ва(ОН)2, Sr(OH)2 ва NH4OH анча кучеиз асос ҳисобланади.
И. сувда тўла диссоциацияланиб, металл ва гидроксид ионлари ҳосил қила-ди (мае, ўювчи натрий (каустик сода) Na+ ва ОН~ га парчаланади). Бу жара-ёнда кўп иссиклик ажралиб чиқади.
Таркибида ОН" ионлари борлигидан И. эритмалари асосларга хос хусусият-ларни намоён қилади (водород кўрсат-кич — рН>7) ва лакмусни кўк, фе-нолфталеинни қизил рангга бўяйди. И.ч. да кучли асослар ва кучеиз кислоталар ҳосил қилган кўпгина кимёвий бирикмалар, мае, ишқорий металларнинг гидросульфидлари — KSH, NaSH; карбонат кислотанинг калийли ва натрий-ли тузлари — К2СО3, Na2CO3 ва б. ҳам, одатда, И. ҳисобланади. И. газлама, кўн (тери), қоғозга кучли таъсир этиб, уларни ўйиб юборади. Бадан териси ва шиллиқ пардаларни куйдиради. Кўзга озгина тушеа ҳам жуда хавфли (кўз кўрмай қолиши мумкин). И. б-н иш-лаганда махсус коржома, резина қўлқоп кийиб ва ҳимоя кўзойнаги та-қиб олиш зарур.
И. кимё ва озиқ-овқат, тўқимачилик, целлюлоза саноатида, тиббиётда, кури-лишда ва саноатнинг бошқа соҳалари-да ишлатилади.
ИШҚОРЛИ TOF ЖИНСЛАРИ - тар кибида ишкррли металлар нисбатан кўп бўлган магматик тоғ жинслари. И.т. ж. нинг асосий жинс ҳосил қилувчи ми-нераллари; ишқорли дала шпатлари, ишқорли пироксенлар ва амфиболлар, фельдшпатидлар гуруҳига мансуб ми-нераллар (нефелин, лейцит, содалит). И.т. ж. нинг бир неча турлари маълум: нефелинли сиенитлар, ишкррли гранит-лар, ишқорли габбро, миаскитлар,
уртитлар, кимберлитлар ва б. И.т.ж. маг-манинг кристалланишидан, шунинг-дек, метаморфизм жараёни натижаси-да ҳосил бўлади. И.т.ж. РФ (Кола я.о., Урал, Сибирь), Ўрта Осиё, Закавказье, Украинада маълум. Ўзбекистон-да Қулжуқтов ва Чатқол тогларида то-пилган. И.т.ж. да апатит ва нодир металл конлариучрайди. Гренландия, Канада, Бразилия, Жан. Африкада нефелинли руда конлари бор. ИЮЛЬ (лот. Julius — Юлий ойи) -Григорий календаривя йилнинг 7-ойи, 31 кунлик. Римлик Юлий Цезарь номи б-н аталган.
ИЮЛЬ ИНҚИЛОБИ (1830) - Фран-цияда Бурбонлар монархиясига бар-ҳам берган инқилоб. И.и. натижасида Июль монархияси — француз қироли Луи Филипп ҳукмронлик даври бош-ланиб, у то Фев. инқилоби (1848)га-ча давом этди. Бельгия инқилоби (1830) ва Польша қўзғолони (1830— 31) га бевосита туртки бўлди. «Мукад-дас иттифоқ»к@ қарши кескин зарба берди.
ИЮЛЬ ИНҚИЛОБИ (Мисрда) -1952 и. 23 июлга угар кечаси Ж. Носир раҳбарлигидаги яширин «Эркин зобит-лар» ташкилоти томонидан қилинган инқилобий тўнтариш. Бу инқилоб натижасида Мисрда монархия тугатилиб, катта ижтимоий-иқтисодий ўзгаришлар амалга оширилди.
ИЮНЬ (лот. Junius — Юнона ойи) — Григорий календарика, йилнинг 6-ойи, 30 кунлик. Қадимги Рим маъбудаси Юнона номи б-н аталган. ИҚБОЛ Муҳаммад (1873 ёки 1877.22.2, Сиалкот — 1938.21.4, Лоҳур) — ҳинд шоири, файласуф. Урду ва форс тил-ларида ижод қилган. Сиалкот, Лоҳур коллежларида таълим олган. 1905—08 й.ларда Англия ва Германия ун-тлари-да ўқиган. Илк шеър («Етим ноласи», 1899) ва достон («Ҳимолай», 1899)ла-ридаёқ инсонни, табиатни, халқ дар-ди ва кайфиятини куйлайди. «Эронда тасаввуфнинг тараққиёти» (1908) аса-рида Шарқ фалсафаси ва диний таъ-лимотларини таҳлил қилади, Ибн Сино, Ибн Арабий каби файласуфлар-нинг дунёқарашини юксак баҳолайди. «Шахе сирлари» (1915), «Шахе сирла-рининг очилиши» (1919) достонлари-да, «Забуре Ажам» (1927), «Жовидно-ма» (1932), «Жаброил қанотлари» (1935), «Ҳижоз арғумони» (1938) ва б. диний-фалсафий, ижтимоий-ахлоқий асарларида шахе ва жамият, табиат ва худо, севги ва акл, Шарқва Ғарб, шахс ва жамият ҳақидаги фалсафий караш-ларини илгари сурган. И. мустақил ҳинд
иқлим

конфедерация™ таркибида мусулмон давлатини тузиш тарафдори бўлган. И. баъзи масалаларни ҳал этишда ислом таълимоти асосида иш курса, айрим масалаларда Ғарб файласуфлари, хусу-сан, Гегель, Кант, Бергсон, Лейбнис ва Эйнштейн позициясида туради. Олим-нинг моддий бойлик ва билиш наза-рияси Гегель диалектикаси таъсирида бўлган.
Ад.: Аникеев Н. П., Выдающийся мыслитель и поэт Востока Мухаммад Икбал, М., 1959; Хорижий Шарқ халқларининг илғор ижтимоий-фалсафий фикрлари тарихи очерки, Т., 1971.
ИҚЛИМ — ер юзасининг қуёш нурла-рига нисбатан оғишига боғлиқ равиш-да об-ҳавонинг муайян жойга хос бўлган кўп йиллик мароми, яъни би-рон жойда бўладиган об-ҳаво шароит-ларининг мажмуи ва мавсумий географик ўзгариши; қуёш радиацияси, ер тўшама сирти хусусиятлари ҳамда улар б-н боғлиқ атмосфера циркуляцияси таъсирида вужудга келади. Ҳар бир жой И.и унинг бошқа жойлардаги И.га нисбатан ўзига хос хусусиятлари ҳақида кўп йиллик метеорологик кузатишлар натижасидагина тўла тасаввурга эга бўлиш мумкин. И. атмосфера ва фаол қатлам (ер юзаси)да бетўхтов давом этадиган табиий (И. ҳосил қилувчи) жараёнлар (иссиқлик, кинетик ва б. шаклдаги энергияларнинг ўзгаришла-ри, сувнинг буғланиши, сув буғининг суюкликка айланиши, намнинг бир жойдан иккинчи жойга кўчиши ва ҳ. к.) натижасидир. Ер шарининг турли нукталарида И.нинг турлича бўлиши И. ҳосил қилувчи омилларнинг ҳар хил бўлишига, яъни бу жараёнлар содир бўладиган ўша географик шароитларга боғлиқ. Географик омиллардан энг му-химлари жойнинг кенглиги ва баланд-лиги, денгиз соҳилига яқин-узоклиги, орография ва ўсимлик қопламининг хусусиятлари, қор ва музнинг бор-йўқлиги, атмосферанинг ифлосланган-лик даражаси ҳисобланади. Бу омиллар кенгликлар бўйлаб турли И.ларнинг шаклланишига сабаб бўлади.
Ернит шакли, унинг Қуёш атрофи-даги ҳаракати ва эклиптика текисли-гига қиялиги, ер юзига қуёш энергия-си турли кенгликларда турлича туши-ши, Ернинг ўз ўқи атрофида айланиши натижасида ҳаво ва сув ҳаракатлари йўналишини ўзгартиришига таъсири ва бу таъсирнинг юқори кенгликларда кучли бўлиши И. ҳосил қилувчи астрономик омиллар ҳисобланади. Бироқ бир кенгликнинг ўзида ҳам И. қосил қилувчи жараёнлар табиий географик омилларга, яъни ер юзасининг қуйи-
даги хусусиятларига боғлиқ ҳолда турлича бўлади: а) қуруқлик ва сув ис-сиқликни ютиш, саклаш ва қайтариш, намни буғлантириш, ҳаво оқимларига таъсир этиш хусусиятига эга; б) қуруқ-лик рельефи ҳаво оқимларининг тути-либ қолишига, кескинлашувига ва ўзгаришига, ернинг турли ёқларига куёш нурининг турли микдорда туши-шига, ер юзасидан сувнинг оқиб ке-тиш кетмаслигига ва б. га ҳам таъсир кўрсатади; в) турли тоғ жинсларидан таркиб топган қуруқлик минтақалари ҳар хил иссиқлик ўтказиш хусусиятига эга.
Ер юзида И. шароитларининг турлича бўлишига асосий сабаб астрономик ва табиий-географик омиллар ҳисоб-ланади. Улар ер юзидаги ҳодиса ва жа-раёнларга ё бутунлай боғланмаган ёки, асосан, эндоген жараёнлар таъсири остида жуда секин ўзгаради. Бу омилларнинг энг катта тафовутлари (мае, тропик ва мўътадил кенгликлар ўрта-сида, қитъалар ва океанлар ўртасида) ҳаво оқимларининг умумсайёравий тизимини — атмосферанинг умумий циркуляциясини юзага келтиради. Бу оқимлар иссиқлик ва намни ер шарининг бир қисмидан иккинчи қисмига кўчиради, атмосферанинг турли вертикал қатламлари бўйлаб иссиклик ва нам алмашинувини вужудга келтиради, булутлар ва ёғинлар ҳосил қилади ёки уларнинг ҳосил бўлишига йўл қўймайди, атмосфера б-н фаол қатлам ўртасидаги ўзаро таъсирни жиддий ўзгартиради. Ҳар бир жойда ҳаво оқим-ларига боғлиқ ҳолда ҳаво салқин ёки иссиқ бўлади, юқорига кўтариладиган ёғинли ҳаво оқимлари, ё бўлмаса, те-падан пастга тушадиган қуруқ ва илиқ ҳаво оқимлари кўпроқ бўлади. Иссиқ-ликнинг дунё океанларида турлича тақ-симланиши ва атмосфера циркуляцияси туфайли денгиз оқимларининг пай-до бўлиши ҳам И.ни шакллантиришда муҳим роль ўйнайди. Оқимлар океан-нинг турли қисмларида ё аномал ис-сиқ, ёки аномал совуқ фаол қатлам ҳосил қилиб, шу орқали атмосфера циркуляциясига ва бевосита денгиз устида И. шаклланишига таъсир этади.
Ўрта Осиё ҳудудининг атмосфера циркуляциясида арктика, мўътадил ва тропик ҳаво оқимлари иштирок этади. Бу ерларда йилнинг совуқ фаслларида мўътадил минтақа континентал ҳаво массалари устунлик қилади ва, айниқ-са, циклон фаолияти жадаллик б-н ривожланади. Бу эса қиш фаслининг жуда ўзгарувчан, одатда, серёмғир ва кўпинча, совуқ бўлишига олиб келади. Йилнинг совуқ бўлмайдиган даврлари-
да Турон пасттекислигидаги чўлнинг жуда қизиб кетиши туфайли паст бо-симли ҳаво қатлами вужудга келади. Бу ерга кириб келаётган ҳаво оқимлари ер сиртидаги иссиқ тўшаманинг кучли таъсирига дуч келади, уларда жадал ўзгаришлар жараёни юз беради. Нати-жада иссиқ ва қуруқ Турон континентал тропик ҳаво оқими вужудга келади. Трансформация (ҳаво оқимининг ўзгариши) таъсирида циклонли жараёнлар шу қадар сезилмайдиган дара-жада ўтадики, фақат т-ра қисман ўзга-ради ва булутлар пайдо бўлади, нисбатан барқарор иссиқ ва қуруқ об-ҳаво вужудга келади.
Ўрта Осиё ҳудудидаги И.нинг ўзига хос хусусияти қурғоқчиликдир, бу эса ҳудуднинг табиий намгарчилик мароми б-н боғлиқ. Намгарчилик мароми-нинг шаклланишида атмосфера ёгин-ларининг аҳамияти катта. Йиллик ёғин-нинг кўпроқ қисми —30 —50% и ба-ҳорга, 30—35% и қишга ва 15—20% и кузга тўғри келади. Ёз ойларида ёғин-гарчилик жуда кам — йиллик ёғиннинг 5—10% ини, жан. ҳудудларда 2—3% ини ташки л қилади. Ёғинларнинг фасллар бўйича нотекис тақсимланиши совуқ мавсумларда циклон фаолиятининг жадал ривожланиши (айниқса, энг сер-ёғин ойлар —март—апр.), езда эса тер-мик депрессия кучайиши б-н боғлиқ. Ёғинлар йилдан-йилга ўзгариб туради, айрим йилларда эса ёғин ўртача (кўп йиллик) ёғинлар миқцорига нисбатан 1,5—2 марта кўпроқ (мае, 2002 й. ба-ҳорда Ўзбекистон ҳудудида шундай ҳол юз берди), қурғоқчилик йилларида эса 3—4 марта кам бўлади. Ёғингарчилик-нинг ўзгарувчанлиги, айниқса, қуруқ иссиқ ойларда кучаяди, айрим йилларда ёзда ёғингарчилик бутунлай бўлмай-ди, айрим йилларда эса бир неча кун ичида бир йиллик ёғин ёғиши мумкин (қ. Атмосфера ёғинлари).
И.ни ҳосил қилувчи иккиламчи омиллар ҳам бўлиб, улар қуйидагилар-дан иборат: а) фаол қатламнинг аль-бедоси ва б. хусусиятларини ўзгарти-риб юборадиган қурукликдаги қор ва музликлар ҳамда денгизлардаги муз-ликлар; б) фаол қатламнинг сув ўтка-зувчанлиги, иссиклик сиғими, иссиқ-лик ўтказувчанлиги, альбедоси, ғадир-будирлиги, буғлатиш қобилиятини ва б. хусусиятларини ўзгартириб юборадиган ўсимликлар (айниқса, ўрмон) ва тупроқ қоплами.
Океанларда И.нинг ҳар бир элемента географик кенгликнинг ўзгариши-га, бир денгиз оқими таъсиридаги ҳудуддан иккинчи оқим таъсиридаги ҳудудга ўтишига, жойнинг атмосфера

умумий циркуляциясига нисбатан тут-ган ўрнига қараб аста-секин ўзгариб боради. И.нинг фақат океанлардагина соф ҳолда кузатиладиган бундай аста-секин ўзгариши макроиқлимий ўзга-ришларга сабаб бўлади. Қурукликдаги макроиклимнинг аста-секин ўзгариши-га рельеф, ўсимлик, сув ҳавзалари ва ҳ. к. таъсир этади. Йирик ва ўртача рельеф шакллари, ўрмонлар, далалар, кўллар, йирик шаҳарлар ва б. таъсири-да бир неча км ёки бир неча ўн км масофада И. элементларининг узлуксиз ўзгариб туриши маҳаллий И.ни вужудга келтиради. И. элементларининг кичик-кичик дарахтзорлар, сайҳонликлар, тепаликларнинг турли томонга қараган ён бағирлари, шаҳар кўчалари, май-донлари ва ҳ. к. таъсирида бир неча юз ёки бир неча ўн м масофада ўзгача бўлиши жойнинг микроиқлимий шароитлари деб аталади. Ер шари-да И.нинг ниҳоятда турли-туман бўли-ши иқлимий ҳудудлаштиришни, яъни минтақа (акватория)ларни иқлимий тафовутга қараб қисмларга ажратиш-ни тақозо қилади. Иклимий чегаралар-ни аниклашда, кўпинча, табиий чега-ралардан фойдаланилади. Иқлимий ҳудудлаштиришнинг махсус схемалари амалий иклимшунослик масалаларини ҳал этиш б-н боғланган бўлиб, метео-рологик шароитларнинг урганиладиган объект (экинларнинг ривожланиши ва ҳосили, транспорт ва турли хил ин-шоотлардан фойдаланиш, турли хил иклим шароитида инсон ўзини қандай ҳис қилиши)га таъсирини тадқиқ қи-лиш натижаларига асосланган. Mac, пахтанинг маълум навини етиштириш учун вегетация даврида т-ранинг ми-нимал йиғиндиси 4000° бўлиши керак бўлса, самарали ҳарорат йиғиндиси харитадаги 4000° га тенг бўлган изочи-зиқ пахта ўстириш мумкин бўлган ҳудудни чегаралаб беради. Қ. х. ўсимлик-ларининг тарқалиш чегараси, уларнинг маҳсулдорлиги кўп жиҳатлардан И. шароитларига боғлиқ. Бу шароитларни ҳисобга олиш қ. х. ишлаб чиқаришини ихтисослаштириш, қ.х. ўсимликларини жойлаштириш ва уларни янги ҳудуд-ларга силжитишда, агротехник, мели-оратив ва б. тадбирлар тизимларини ишлаб чиқишда, экинларнинг янги навларини яратиш ва б.да жуда зарур. Ер шарининг турли қисмларида И. омилларининг табиий-географик жа-раёнларга таъсирини чуқурроқ ўрганиш мақсадида рус геофизиги М. И. Будико шу жойнинг йиллик радиация балан-си ва қуруклик индексидан фойдала-нишни, иқлимий ҳудудлаштиришга генетик ёндашиш усулини тавсия эта-
ди. Бу усул б-н Ер шари иқлимий жи-ҳатдан турлича бўлган худудларга аж-ратилади. Рус иқлимшуноси Б. П. Али-совнинг ҳозирги кунда кенг фойдала-ниладиган ва жуда мукаммал иклимий ҳудудлаштириш схемаси генетик ёндашиш усулига асосланган. Бу схемага турли географик кенгликларда ер юза-си б-н атмосферанинг иссиқлик ва намлик алмашинуви таъсирида вужудга келувчи ҳаво массаларининг географик турлари асос қилиб олинган. Б. П. Алисов Ер шарини И. ҳосил бўлиш жараёни бир-биридан кескин фарқ қиладиган 7 та И. минтақасига ажрат-ган. Узлуксиз ва тез-тез ўзгариб тура-диган об-ҳавога нисбатан И. турғунлик хусусиятига эга ва у ўн ҳамда юз йил-лар мобайнида жуда кам ўзгаради.
Кейинги 1000 йил ичида 20-а. энг илиқ давр ҳисобланади. Жумладан, 90-й.лар энг илиқ ўн йиллик саналиб, ҳавонинг ўртача ҳарорати глобал миқ-ёсда 0,3°—0,6° юқори бўлган. И. ўзгари-шини баҳолашда яқин 30 йиллик (1961—90) даги ўртача меъёр қабул қилинган. Ўзбекистонда таянч гидрометеорология станциялари (Урганч, Томди, Қоракўл, Қарши, Шеробод, Самарканд, Жиззах, Тошкент ва Фар-ғона)нинг кўп йиллик кузатув маълу-мотларига қараганда, ўртача йиллик ҳаво ҳарорати кўтарилиб бормоқда. 2000 й. ҳавонинг ўртача ҳарорати иқлимий меъёрдан 1,13° юқори бўлиб, 1941 йил-дагидек илиқ бўлган. Ўзбекистонда экстремал илиқ (меъёрдан Г гоқори) бўлган - 1941, 1983, 1995, 1997 ва 2000 й.ларни кўрсатиш мумкин. Республи-када кейинги 10 йилликда ёғин-сочин миқдори кам бўлган (меъёрнинг 63— 67 фоизи) - 1995, 1996 ва 2000 й.ларни кўрсатиш мумкин. Ҳаво ҳарорати-нинг ўртача ойлик минимал ва макси-мал қийматларини икки меъёрий давр-га (1931-60, 1961-90) нисбатан қиёсий таҳлили Ўзбекистонда исиш-нинг давом этишини кўрсатмоқда. Табиий офатлар (мае, дул, туман, ўрмон-даги катта ёнғинлар ва б.)нинг олдини олиш мақсадида атмосферага фаол таъсир кўрсатилмоқда. Лекин бу сунъий таъсирлар ҳудуд И.ига деярли таъсир этмайди.
Охирги ўн йилликларда Орол бўйи-да гидрологик маромнинг ҳаддан таш-қари салбий ўзгаришлари, Орол ден-гизи танглиги, бу худуддаги шароит-нинг ривожланиш тенденцияси, ҳав-задаги Амударё дельтасининг сув б-н таъминланиши буғланишнинг ҳоз. вақт-даги ва И. ўзгаришидаги маромини, унинг чегарасида табиат ландшафтла-ри экологик ҳолатини батафсил ўрга-
ниш лозимлигини тақозо қилади. Ку-затилган исиш барча тоғ музликлар майдонининг қисқаришига сабаб бўлмоқда. Аэрофотокузатув маълумот-ларига қараганда Помир-Олай музлик-лари 1957—80 й.лар даврида 19% сув-ни йўқотди. Кейинги йилларда қам тоғ музликларининг қисқариш жараёнла-ри давом этмоқда. Бу эса ўз навбатида тоғдаги дарё оқимларининг қисқари-шига ва ҳудудни янада аридланиши (қурукланиши) га олиб келади.
Ад.: Бал ашова Е. Н., Житомирская О. М., Семёнова О. А., Климатическое описание республик Средней Азии, Л., 1960; Мақсудов X. С, Иқлим-шунослик асослари, Т., 1978; Монин А. С, Шишков Ю. А., История климата, Л., 1979; Муминов Ф. А., Погода, климат и хлопчатник, Л., 1991.
Тоҳир Мухторов.
ИКЛИМ БИЛАН ДАВОЛАШ, климатотерапия — даволаш ва соғлом-лаштириш мақсадида доимий турар жойларда ёки махсус иклим курортла-ри ва санаторийларда иклим хусусият-лари (ҳаво ҳарорати, намлиги, атм. бо-сими ва ҳ. қ.)дан фойдаланиш.
И.б.д.ни иклимни вақтинча ўзгарти-риш (санаторий ва курортларда мавсу-мий даволаниш даврида) ёки бемор-нинг ўрганиб қолган жойида қўллаш мумкин. Мустақил даво сифатида, шу-нингдек, бошқа даво турлари б-н бир-га ўтказилади. И.б.д.га ҳаво б-н даволаш — аэротерапия, қуёш б-н даволаш — гелиотерапия (қ. Ҳаво ва қуёш ванналари), денгизда чўмилиш (қ. Талассотерапия) киради. Талайгина касал-ликларда (организм реактивлиги юқори бўлганида) И.б.д. асосий даво омилла-ридан бири ҳисобланади. Лекин иклимни кескин ўзгартириш (мае, шим. р-н-лардан жан. р-нларга бориш) кучли таъсир қиладиган омил бўлиб, орга-низмнинг мослашув имкониятларига анча оғирлик қилади. Болаларга, хусу-сан, ёш болаларга, кексаларга, узок, вақтдан бери касал бўлиб юрган, на-фас, юрак-томир функциялари ва орга-низмнинг бошқа системалари бузилган одамларга, нерв системаси заиф бе-морларга иклимни бу хилда ўзгарти-риш зарар қилади. Уларда мослашув механизмлари сусайганлиги туфайли янги иклим шароитларига мослашиш (қ. Иқлимга мосланиш) даврида касал-лик зўрайиши ёки одамнинг умумий аҳволи ёмонлашиши мумкин. Иклим-ли курортга боришдан олдин, албат-та, врач б-н маслаҳатлашиш лозим. Одатда, беморнинг индивидуал хусу-сиятлари, ёши, касаллик босқичи ва кечишини, йил фасли ва б.ни ҳисобга
ИҚЛИМ   МЕЛИОРАЦИЯСИ

Саломатликни тиклаш ва физиотерапия ил-мий тадқиқот института Термиз филиалида қумга кўмиб даволаш.
и қл и м и й потенциал қуйида-ги формулада хисобланади:
У Т БИП=Км
олиб врач буюрган муолажалар, шу-нингдек, унинг тавсияси ва назорати-да тегишли иқлимли курортда муолажалар ўтказиш нерв системасининг бошқарув функциясини яхшилайди, организмнинг мослашув механизмини такомиллаштиради, атроф муҳитнинг турли ноқулай об-ҳаво омилларига чи-дамини оширади, организмни чиниқ-тиради (қ. Организмни чиниқтириш). Шаҳардан ташқарида жойлашган ма-ҳаллий санаторий ва курортларда И.б.д. муолажалари комплекс равишда (ҳаво ванналари, қуёшда тобланиш, чўми-лиш), шунингдек, организмнинг ҳола-тига қараб бир неча режим асосида ўтказилади. Даволаниш режимдан бош-ланади, унинг таъсирида бемор аъзо ва системаларининг физиологик функци-ялари ниҳоятда кам зўриқиш б-н ке-чади.
ИҚЛИМ БОНИТЕТИ (лот. bonitas -яхши сифатли, асл) — иқлимга боғ-лиқ унумдорликни бахрлаш. Абсолют (ҳосилдорлик каби ц/га) ёки нисбий катталиклар (баллар) б-н ифодалана-ди. И.б. ҳудуднинг икдим ресурсларини қ.х. экинларини ўстиришга қулайлик даражасига қараб таққослашга имкон беради ва тупроқни қиёсий баҳолаш (қ. Тупроқ бонитировкаси) б-н биргалик-да табиий шароитларнинг турли туп-роқ-иқлим зоналарида иқтисодий са-марадорлиги даражасини кўрсатувчи муҳим тавсифномаси ҳисобланади. Иклимни баҳолашнинг бир қатор усул-лари ишлаб чиқилган. Бу усуллар ўсим-ликнинг ҳосилдорлигини иссиқпик ва нам ресурслари б-н боғлаб ва уларни ўсимликнинг ҳақиқий ва потенциал биологик маҳсулдорлигига қараб ба-қолашни назарда тутадиган миқдорий муносабатларга асосланади. Рус олими Д. И. Шашко таклиф этган иқлим унум-дорлигини баҳолаш усули кенг қўлла-нилади. Иклимнингбиологикунумдор-лиги сифатида қабул қилинган б и о -

Бу ерда БИП — биоиқпимий потен-циалнинг нисбий микдори: Км — биологик маҳсулдорлик коэффициенти катталиги; XT — 10° дан юқори бўлган мусбат ҳароратлар йиғиндиси; 1000° — табиий (очиқ дала) деҳқончиликнинг шим. чегараларидаги ҳарорат йиғинди-сига тенг бўлган катталик.
Деҳқончилик тармокларида иклим-нинг ҳақиқий унумдорлигини баҳолашда ресурслардан фойдаланиш коэффициенти қўлланилади. Бу коэффициент, мае, ғўзанинг ривожлани-ши учун зарур бўлган 10° дан юқори кўп йиллик ўртача ҳароратлар йиғин-дисини ҳақиқий ҳарорат йиғиндисига нисбати б-н ифодаланади. Ҳисоблар намлик оптимал шароитларда экин-нинг потенциал ҳосилдорлиги ҳақиқий ҳосилдорликка нисбатан 2—3 марта кўплигини кўрсатади. Бу эса катта энергетика резервларидан рационал фойдаланиш учун агротехника тадбирлар мажмуи б-н бирга ўсимликларнинг Қуёш ёруғлигини фотосинтезлашда ҳоз. ўртача 3% га нисбатан фойдали иш коэффициенти юқори бўлган янги нав-ларини яратиш зарурлигини тақозо этади.
Ҳамид Абдуллаев.
ИҚЛИМ МАВСУМЛАРИ - йилнинг иқлим хусусиятлари бўйича бўлинади-ган қисмлари. И.м. ва уларнинг даво-мийлиги ер шарининг турли р-нлари-да турлича бўлган. Намлик бир текис, т-ра амплитудаси кичик экватор мин-тақасида йилни И.м.га ажратишга ҳожат йўқ. Ёғинларнинг йиллик ўзга-риши яққол ифодаланган субэкваториал минтақалар қуруқ ва ёғинли И.м.га ажратилади. Муссонли тропикларда қуруқ қиш ва намли ёздан ташқари, муссонлар алмашинувида қисқа ўтиш мавсумларига ҳам ажратилади, бунда ёзги муссон бошланиши олдидаги ба-ҳор кўпчилик ҳолларда ёзга қараганда илиқроқ келади. Ўрта кенгликларда,
хусусан, Ўзбекистонда 4 та мустақил мавсум (баҳор, ёз, куз, қиш) яхши ифодаланган. Қутб р-нларида баҳор ва куз қисқа ўтиш мавсумларига айла-нади.
Тропик минтақаларда (шим. ва жан. тропиклар оралиғида) Қуёш йилда 2 марта зенитда бўлади: экваторда кун-дуз давомийлиги бутун йил давомида 12 соатга тенг, тропик минтақаларда эса 11 — 13 соатгача оралиқда ўзгаради. Тропик минтақада атмосферанинг юқори чегарасига келадиган қуёш ра-диациясининг йил давомидаги оқими кичик амплитудали ўзгаради ва икки-та максимумга эришади. Ўрта минта-қаларда атмосфера юқори чегарасида горизонтал юзага келувчи қуёш радиа-цияси оқими тропикдаги оқимдан кам фаркланади: Қуёшнинг кичик баланд-лиги кундузнинг узоқ давомийлиги қисобига қопланади. Аммо, қишда радиация оқими қутб томон кенглик бўйича тез камайиб боради. Қутбий кенгликларда кундузларнинг узоқ давомийлиги туфайли ёзги радиация оқими етарлича катта. Ёзги қуёш тик туриши кунида қутбда горизонтал юза-га келувчи радиация ҳатто экваторга қараганда кўпроқ. Бироқ қутбда кишки ярим йилликда радиация оқими умуман кузатилмайди.
Йўлдош Тоғаймуродов.
ИҚЛИМ МЕЛИОРАЦИЯСИ, иқ-лимни яхшилаш — инсон манфа-ати йўлида маҳаллий шароитни ижо-бий ўзгартириш (мае, аҳоли турмуш шароитини яхшилаш, қ.х.нинг айрим тармокларини ривожлантириш ва ҳ.к.) мақсадида иқлимни яхшилашга қара-тилган чора-тадбирлар мажмуи. Маъ-лумки, инсоннинг хўжалик фаолияти натижасида иқлим салбий жиҳатдан анча ўзгаришларга дучор бўлади. Mac, ўрмонлардаги дарахтларни жадаллик б-н кесиш, фойдали қазилма конла-рини очиқ усулда қазиб олиш, электр ст-ялари (атом, иссиклик ва гидро-электр ст-ялари) қуриш, саноат маж-муалари барпо қилиш, қўриқ ерларни очиш, ботқоқликларни қуритиш, сув омборлари қуриш, космик кемаларни учириш, атом бомбаларини синаш ва б. натижасида атмосфера ва ер сирти-нинг радиация баланси, иссиклик ба-ланси ўзгаради, ҳаво ифлосланади, т-ра кўтарилиб, музликларнинг эриши кучаяди. Буларнинг барчаси оқибатда иқлимнинг ўзгаришига олиб келади. Айниқса, йирик шаҳарларда ўзига хос салбий микроиклим вужудга келади, чунки бу ерларда мунтазам равишда ат-мосферага чанг, газ ва иссиклик аж-ралиб туради.

Ушбу салбий оқибатларни маълум даражада бартараф қилиш ва иклимни яхшилаш мақсадида махсус тадбирлар ишлаб чиқилади ва жорий қилинади. Мае, дарахтзорларни кўпайтириш, сув омборларини меъёрлаб туриш, саноат корхоналарини тўғри жойлаштириш, уларнинг иш маромини яхшилаш, аҳоли яшайдиган мавзеларни бир меъ-ёрда жойлаштириш, аҳоли учун қулай шароит яратиб бериш, қишлоқ жой-ларда шўр ювиш ва ерларни қуритиш ишларини, мелиорация ва суғориш ишларини тўғри йўлга қўйиш, заҳар-ли ўғитларни меъёрида ишлатиш ва б. тадбирлар иқлимни анча яхшилашга хизмат қилади. И.м. нисбатан катта бўлмаган ҳудудларда, асосан, ер юза-си ва атмосферанинг ерга яқин қатла-мида ўтказилиши мумкин.
Каттагина ҳудудлар учун И. м. техника воситалари ёрдамида атмосферага тўғридан-тўғри таъсир этишга ёки иқ-лимни ҳосил қилувчи жараёнларни вужудга келтирувчи географик омил-ларни ўзгартиришга асосланган бўли-ши мумкин. Мае, Ер ва космик фазо ўртасида иссиқлик алмашинувини ўзгартириш учун атмосферанинг юқори қатламларини чанглатиш; унинг уму-мий циркуляциясига таъсир этиш мақ-садида атом энергиясидан фойдала-ниш; океан оқимлари маромини ўзгар-тириш учун океанда тўғонлар қуриш; қутб музликларини эритиш ва ҳ.к. тад-бирларни бажариш. Ердаги мўътадил иқлим шароитларини сақлаш ва атроф муҳитда содир бўлаётган табиий жара-ёнларга антропоген аралашиш туфай-ли иклимнинг ёмонлашувини чеклаш чоралари кўриш мақсадга мувофиқдир (мае, махсус реагентлар ёрдамида бу-лутлар ва туманликларни тарқатиш, сунъий ёғинлар ёғдириш, яшил зона-лар ҳосил қилиш ва ҳ. к.).
И.м.нинг асосий вазифаларидан бири қ. х. ўсимликларининг ривожланиш шароитларини яхшилашдир. Шу сабаб-ли, И.м. экин майдонларини шамол-дан тўсувчи дарахтзорларни кўпайти-риш, тупроқ мелиорацияси ва сунъий суғориш, тоғ ва чўл минтақаларида сунъий йўл б-н ёғин ёғдириш усулла-ри орқали амалга ошириладиган қ. х. мелиорациясининг таркибий қисмига киради (қ. Мелиорация).
Иклим хоссаларидан қ. х. экинлари ривожланишига энг ноқулайи иссиқ-лик ва намлик етишмаслиги ҳисобла-нади. Намлик етишмайдиган минтақа-ларда ёғин кўринишида булутлардан ёғадиган барча сув қуёш нурлари ис-сиклиги таъсирида тез орада буғланиб кетади ва ўсимликлар керакли намлик-
дан маҳрум бўлади. Бу минтақаларда И. м. сунъий суғориш ёрдамида амалга оширилади, унинг самарадорлигини далани қуруқ шамоллардан тўсувчи да-рахтзорлар ёрдамида кўтариш мумкин. Ортиқча намликка эга ва иссиқлик етишмайдиган жойлар ва доимо қуруқ, намлик кескин етишмайдиган минта-қалар орасидаги майдонларда айрим йиллари қ. х. экинларига катта зиён ет-казувчи қурғоқчиликлар кузатилади. Бу жойларда ўсимлик учун энг хавфлиси гармселдмр. Бу ерларда мелиорация тад-бирларининг асосий мақсади ўсимлик-ларнинг тупроқ қатламидаги ўзлашти-риши мумкин бўлган намлик захира-сини кўпайтириш ва гармселларнинг салбий таъсирини юмшатишдан ибо-ратдир. Умумий ёғинлар микдори етар-ли, қурғоқчилик аҳён-аҳёнда бўлиб турадитан жойларда бу ишлар тупроқ намлиги захирасини ошириш, далани қуруқ шамоллардан тўсувчи дарахтзорларни кўпайтириш ва тупроқ мелио-рациясини қўллаб амалга оширилади. Ўзбекистонда собиқ Иттифоқ даври-да қўриқ ерларнинг кўплаб ўзлашти-рилиши, сунъий сув омборлари қури-лиши, Орол денгизининг қурий бори-ши, минерал ўғитлардан фойдаланиш-да меъёрнинг бузилиши, саноат корхоналарининг шаҳарлар ичида жой-лаштирилганлиги ва б. омиллар иклимнинг салбий ўзгаришига сабаб бўлди. Ўзбекистон мустақилликка эришгач, бу салбий оқибатларни бартараф қилиш тадбирлари кўрила бошлади. Хусусан, Орол денгизининг тўлдириш чораларини кўриш, унинг атрофидаги экологик вазиятни яхшилаш, суғориш тизимларини тартибга солиш, сув ом-борларидан тўғри фойдаланишни йўлга қўйиш, шаҳарлар ичидаги саноат кор-хоналарида тозалаш тизимларидан унумли фойдаланиш, зарарли минерал ўғитларни меъёрида ишлатиш, иҳота дарахтлари экиш, ўрмонли зоналарни кенгайтириш, сунъий ёмғирлатиш тизимларидан фойдаланиш, будут ва туманларни ҳайдаш усулларидан фойдаланиш ва ҳ.к. тадбирлар амалга оши-рилмокда. Экосан фондининг ташкил қилиниши ҳам И.м. тадбирларини амалга оширишга ижобий таъсир қилади.
ИҚЛИМ МИНТАҚАЛАРИ - Ер юза
сила кенглик бўйлаб ёки кенгликка яқин йўналишда чўзилган, бир-бирла-ридан қуёшнинг нур энергияси б-н иситилишига ҳамда атмосферадаги ҳаво ҳаракатларига кўра фарқ қилувчи зо-нал минтақалар. И.м.нинг ҳосил бўли-шига асосий сабаб Ернинг курра (шар) шаклида эканлигидир. Ер юзида экваториал, 2 субэкваториал (Шим. ва Жан. ярим шарлар учун), 2 тропик, 2 субтропик, 2 мўътадил, субарктика, суб-антарктика, арктика ва антарктика И.м. ажратилган.
ИҚЛИМ ХАРИТАЛАРИ - маълум ҳудуднинг иқлим хусусиятларини акс эттирадиган географик хариталар. Ме-теорологик элементларнинг кўп йил-лик кузатиш маълумотлари асосида тузилади. И.х.да иқлимий изочизиқ ўтказилади. Mac, изотермалар ўртача т-раси бир хил бўлган барча нуқталар-ни, изобаралар атмосфера босимини, изогиеталар ёғин микдорини, изоне-фалар булут микдорини, изотахалар бир хил тезликдаги шамолларни, изох-роналар иклим ҳодисалари (биринчи совуқ тушиши, қор қопламининг пай-до бўлиши ва йўқолиши, дарёларнинг музлаши ва очилиши ва б.) бир хил муддатда бошланадиган жойларни кўрсатади ва ҳ. к. Изочизиклар оралиғи бўёқ ёки штрихлар б-н акс эттирила-ди. Икдимнинг турли кўринишларини таърифлашда ҳам изочизиқлар ишла-тилади: қуёш чиқиб турган давр, ёғин, туман, кучли шамоллар, момақалди-роқ, совуқ уриши ва б. ҳам изочизиқ-лар б-н кўрсатилади. Шамоллар шамол диаграммалари б-н, бунда куп эсади-ган шамоллар йўналиши баъзан стрел-калар б-н, уларнинг канчалик тез так-рорланиши эса шартли белгилар б-н кўрсатилади. И.х. кўпроқойлик ва йил-лик, баъзида мавсум (давр) учун тузилади. И.х.гаиқлимтурларинингтақсим-ланиши (ҳудудни иқлимий районлаш-тириш харитаси) ҳам киради.
Йўлдош Тоғаймуродов, Гулруҳ Ҳамидова.
ЙИЛЛИК ЁҒИН МИКДОРИ
Йнллик ёгнн микаори (мм ҳисобидя)
---------- 100
---------- 200
---------- 300
----------400
----------600

ИҚЛИМГА МОСЛАШИШ, и қл и м -
лаштириш — организмларнинг янги ҳаёт шароитига мосланиши ва ривож-ланишнинг барча босқичларини ўтаб, яшовчан авлод бериши. И.м. деганда организмнинг фақат бошқа иқлим шароитига эмас, балки янги биоценозта мослашиши ҳам тушунилади. И.м. 2 йўл б-н боради: 1) организмларда модда-лар алмашинувининг ўзгариши, бун-дай ўзгариш (модификация) авлодга ўтмайди ва организмдаги реакция нор-маси б-н чекланади. Модификацияда популяция ёки турнинг генетик струк-тураси ўзгармайди; 2) турнинг генетик структураси ўзгариши (ҳақиқий И.м.). Турнинг генетик структурасини белгиловчи ва И.м.га сабабчи омил табиий танланишдмр. Организмлар янги ҳудуд ёки жойга кўчирилганда ёки яшаш шароити ўзгарганда (мае, ўрмон дарахтлари кесилганда, чўлларга сув чиқарилганда ёки ботқоқлик қуритил-ганда) И.м. юз беради. Бундай ҳоллар-да баъзи организмлар бошқа жойга ўта-ди ёки нобуд бўлади, бошқалари эса янги шароитга мослашади, яъни иқ-лимлашади. И.м. одамга ҳам хос. Одам-лар илгари ўзлари яшаган жойларидан мутлақо бошқа ҳудудларга кўчиб ўтиб, унга фаол равишда мослашадилар, яъни адаптация юз беради.
Ўсимликларда И.м. Янги шаро-итда нормал ривожланиб, ҳаётчан наел қолдирадиган ўсимликларни иклим-лашган деб ҳисоблаш мумкин. И.м.га оид назария ва амалиётнинг ривожла-нишида Ч. Дарвин, И. В. Мичурин ва Н. И. Вавиловпарнит илмий асарлари муҳим аҳамиятга эга.
И.м. ҳамма вақт ўсимликларнинг яшаш ареапинн кенгайтиради. Ўсим-ликларни иклимлаштириш халқ хўжа-лигининг муҳим масалаларидан бири ҳисобланади. Ўсимликларнинг И.м.да иклим омиллари (ҳаво ҳарорати ва нам-лиги, ёғинлар миқцори ва тақсимоти, ёруғлик режими ва б.), тупроқ типла-ри ва унинг микрофлораси, шунинг-дек, ўсимликнинг ўз хусусиятлари асо-сий ўринда туради. Ўсимликларнинг И.м.да географик ва систематик узок, шаклларни дурагайлаш, ёввойи турлар б-н чатиштириш, такрорий авлодлар-ни ўстиришдан фойдаланилади. Шу-нингдек, чидамли пайвандтагларга улаш, суғориш ва ўғитлар солиш, ўсиш-ни бошқарувчи моддалардан фойдала-ниш қўлланилади.
Қишлоқ хўжалигида И.м. бирон бир экинни илгари ўсмаган янги ҳудудларга кўчириш б-н боғлиқ. Mac, деҳқончи-лик амалиётида ғалла экинларини иклимлаштириш минг йиллардан бери
давом этиб келади. И.м. туфайли гилос, ўрик, ток, чой, цитрус мевалар, эвкалипт, бамбук ва б. янги минтақалар-да экиладиган бўлди. Ёки ғўза янги шароитлар ва кишиларнинг эҳтиёжига мослаштирилиши туфайли ўзгача иклим шароитига эга бўлган р-нларга тарқалган. Ғўзани маданийлаштириш ва уларни дастлабки тарқалган ареалидан тропикларнинг юқори тоғли зоналари ҳамда шим. кенгликларга тарқалишида эволюциянинг асосий йўналиши ғўза-нинг ҳаёт циклини қисқартириш ва унинг тезпишар турларини ажратиб олишдан иборат бўлган. Дунё бўйича ғўза экиладиган минтақа 44° шим. кенгликдан (Ўзбекистон) 35° жан. кенг-ликкача (Австралия) жойлашган. Ўрта Осиёнинг ғўза минтақаси дунё бўйича энг шим. ҳисобланиб, у 37° б-н 44° шим. кенглик оралиғида жойлашган (у ҳатто 1957 й.да 47° кенгликкача борган).
И.м.жараёни ўсимликлар селекция-сида, айниқса, бошқа минтақалардан келтирилган формалардан дастлабки материал сифатида фойдаланилганда катта роль ўйнайди. Ўсимликларни интродукция қилиш ва иклимлаштириш бўйича ботаника боглари ва интродукция парваришхоналари катта ишлар олиб боради.
Ҳайвонларда И.м.да яшаш му-ҳитининг иклим шароитларидан таш-қари озуқа, мавсумий яшаш макони бўйича рақобатнинг борлиги, шунинг-дек, йиртқичлар ва касаллик қўзғатув-чилар каби омиллар муҳим ўринда туради. Одатда, янги мухитда жиддий ра-қобатчилари бўлмаган турлар тез кўпая-ди. Ўзбекистонда ондатра, америка кора кузани (норка), Хитойдан келтирилган дўнг пешона, оқ амур, тарғил дўнг пешона каби балиқ турлари муваффа-қиятли иклимлаштирилди.
Хонакилаштиришнинг узоқ ва му-раккаб жараёнидан ўтган уй ҳайвонла-рининг И.м.да табиий омиллардан таш-қари хўжалик омиллари (озуқа тарки-би, саклаш ва парваришлаш, касаллик-ларнинг олдини олиш, наелчилик ишлари) муҳим ўринда туради. Ўзбе-кистонда швиц, симментал (Швейцария), голланд (Голландия) қорамол зотлари, ангор эчкиси (АҚШ, Техас), Шарқий Европа, Африка (ЖАР)да қоракўл қўй зотлари муваффақиятли иклимлаштирилган. Бошқа жойлардан келтириб, иклимлаштирилган ҳайвон-лар зотларини маҳаллий жайдари крамол зотлари билан чатиштириб, юқори маҳсулдор қизил чўл, қора-ола зотла-рининг Ўзбекистон типлари, сержун Ўзбекистон эчки зоти яратилди.
Ҳашаротларда И. м. дастлабки тарқалган ареали чегарасидаги шароитлар ўзгарганда кузатилади ва табиий ёки сунъий йўл б-н кечади. Ҳашарот-ларнинг И.м. иклимлашган ҳашаротлар-нинг ёппасига кўпайиши б-н бирга бориши мумкин. Ўзбекистонга тасоди-фан келиб қолган ва маҳаллий шаро-итда иклимлашган, ҳозирги кунда ғўза-га ва б. экинларга жуда катта зарар кел-тираётган ҳашаротлар жумласига қон-ли бит (Eriosoma lanigerum Haus.), комсток қурт (Pseudococcus comstocki Kuw.), калифорния қалқондори (Diaspidiotus perniosus Comst.) ва б. ки-ради.
Ўзбекистонда қ.х. зараркунандалари-нинг табиий кушандалари бўлган фой-дали ҳашаротлар ва каналар (энтомо-фаглар ва акарифаглар)ш\ интродукци-ялаш ҳамда иклимлаштиришга жиддий аҳамият берилади. Ана шу мақсадда маълум тур, одатда, бир турга оид ҳашарот ҳисобига яшайдиган энтомо-фаг ва акарифаглардан зараркунанда ҳашаротларнинг сонини тартибга со-либ туришда фойдаланиш яхши нати-жа беради.
Ўзбекистонда қонли битга қарши курашишда фойдали ҳашаротлардан бири бўлган ва республикага 1931 й.да келтирилган афелинус (Aphelinus mali Hald.), комсток червецига қарши 1947 й.да келтирилган пседафикус (Pseu-dophycus malinus Gah.) ҳар томонлама ўрганилган, маҳаллий шароитга иклимлаштирилган ва улар муваффақи-ятли қўлланилмоқца. Қозоғистонда эса мевали дарахтларда ширанинг маҳал-лий турларига қарши курашда Узоқ Шарқ хармониясидан, терак парвона-сига қарши курашда Узоқ Шарқдан келтирилган йиртқич мирабилис қўн-ғизи (Aiolocaria mirabilis)flaH фойдала-нилмоқца.
Ад.: Константинов Н. Н., Морфоло-го-физиологические основы онтогенеза и филогенеза хлопчатника, М.; 1967; Бондаре н ко Н. В., Биологическая защита растений, Л., 1978; Белолипов И. В., Интродукция травянистых растений природной флоры Средней Азии, Т.,  1989.
Файзулла Ҳожиев, Зоҳид Одилов, Султон Алимуҳамедов.
ИҚЛИМШУНОСЛИК - иқлим ҳақидаги фан. И. 2 тармоққа бўлинади: турли хил иклимларнинг таркиб топиш сабабларини ўрганадиган генетик И. (бу, одатда, умумий И. деб аталади) ва иклимнинг инсон фаолияти объектла-рига ва инсоннинг ўзига, шунингдек, турли табиий ҳодисаларга таъсирини ўрганадиган амалий И. И. табиий географик фанлар туркумига кириши

б-н бирга, метеорологиянннг бир бўли-ми бўлганлиги учун геофизиката ҳам яқин.
Генетик И.нинг асосий вазифаси иқлим пайдо бўлишида, шунингдек, турли жойлардаги иқлим тафовутлари ва иклимнинг асрий ҳамда даврий ўзга-риб, такрорланиб туришида иклим ҳо-сил қилувчи омилларнинг ролини аниқлашдан иборат. Ўрганиш объект-лари ва тадқиқот усулларига кўра, генетик И.ни 5 бўлимга ажратиш мум-кин: 1) иссиқлик балансини ўрганувчи И. иклим ҳосил қилувчи жараёнларнинг негизи ҳисобланган Қуёш радиациясининг Ер юзасига ва атмосферага тушиши ва у жойларда сарф бўлишини ўрганади; 2) синоптик (ёки динамик) И. иқлимнинг таркиб топишида атмосфера циркуля-циясининг ролини ўрганади; 3) на-зарий И. математикусуллардан фой-даланиб, иклим ҳосил қилувчи омилларнинг кўрсаткичлари (Ер юзига ис-сиклик тушиши ва сарфланиши, фаол қатламнинг физик хусусиятлари ва б.) ва атмосферанинг умумий хусусиятла-рига асосланиб, иқлим характеристи-касини аниқлайди; 4) микроиқ-лимшунослик микроиклим ва ма-ҳаллий иқлимнинг шаклланишига ер усти хусусиятларининг (рельеф, ўсим-ликлар ва б.) роли ва таъсирини ўрга-нади; 5) палеоиқлимшунослик астрономия, геол., археология ахборот-ларидан, йилномалар ва б.дан фойда-ланиб, иқлимнинг узоқ ўтмишдаги ўзгаришларини ва уларнинг сабаблари-ни ўрганади.
Амалий И. инсон фаолиятининг турли соҳаларини режалаштириш — қ.х., транспорт, қурилиш, даволаш, дам олиш, туризм ва ш.к.ни ташкил қилишни илмий жиҳ.атдан асослаш учун иқлимнинг турли объектларга таъсирини ўрганади.
Икдимий р-нлаштириш — жойлар-ни (вилоят, ўлка, материк, океан ва ҳ.к.) иклим шароити деярли бир хил бўлган зона ва ўлкаларга бўлиш, иқлимнинг табиий ўзгариб туриш кўрсаткичлари ва унинг сабабларини аниклаш, шунингдек, кузатишларни таҳлил қилишнинг рационал усулла-рини яратиш И.нинг муҳим бўлимла-ридан бири. Бу бўлим халқ хўжалиги-нинг турли тармоқларига хизмат кўрса-тишда, айниқса, қ.х. экинларини жой-лаштириш, янги ерларни ўзлаштириш, экинлар ҳосилдорлигини ошириш тад-бирларини ишлаб чиқиш ва б.да жуда катта аҳамиятга эга. Конкрет ҳудудлар-нинг иклимини таърифлаш климатография деб аталади.
Ўртаосиёлик буюк олимлар Абу Рай-ҳон Беруний, Абу Али ибн Сино, За-ҳириддин Муҳаммад Бобур ва б.нинг асарларида метеорология ва И. назария-сига доир жуда кўп ноёб фикрлар мав-жуд. Мае, Беруний фикрига кўра, ҳавонинг ҳолати «..мазкур жойнинг табиатига боғлиқ, унинг тоғларда ёки денгиз бўйида турганлигига (боғлиқ), шунингдек, жойнинг баланд-пастлиги ва қайси кенгликда — шимолроқдами ёки жануброқдами, ўрнашганлигига боғлиқ».
И. фанининг ривожланишида Ғарбий Европада 19-а.—20-а. бошларида А. Гумбольдт, В. Ю. Визе, В. Кеппен, Ю. Хаин каби олимларнинг илмий изланишла-ри, 20-а.да рус олимларидан А. И. Воейков, Е. С. Рубинштейн, О. А. Дроз-довнинг И. материалларини ишлаб чи-қиш усуллари, Л. С. Берг, Б. П. Алисов ва б.нинг Ер шари иклимларини тас-ниф қилиши, Е. Н. Блинованинг иклим гидродинамикаси назарияси, В. В. Illy-лейкиннинг муссонлар, М. И. Будико-нинг радиация ва иссиклик баланси хақидаги таълимотлари муҳим ўринда туради.
Ўзбекистонда И. ривожланишига 1921 й.да ташкил этилган Туркистон метеорология илмий тадқиқот ин-ти катта таъсир кўрсатади. И.нинг иккала тар-моғи ҳам жуда кенг ривожланди. В. А. Бугаев, Л. Н. Бабушкин, В. А. Жоржио, Л. А. Молчанов, А. А. Скворцов, Ф. А. Мўминов, М. Орифхонова ва б. генетик ва амалий И. назариясига катта ҳисса қўшдилар. Ўрта Осиё иқлимида циркуляцион омилларнинг роли, тропосфера ва стратосферада содир бўлув-чи жуда кучли шамоллар, уларнинг самолётлар учишига таъсири, суғори-ладиган ерларнинг микроиқлими ва қ. х. ўсимликлари ўсиши, ривожланиши ва ҳосилига микроиклимнинг таъсири ҳақида ва б. илмий хулосалари катта амалий аҳамиятга эгадир.
Ўрта Осиёда метеорология ва И.га оид илмий ва услубий ишларга В. А. Бугаев номидаги Ўрта Осиё гидрометеорология и. т. ин-ти раҳбарлик қила-ди. И.т.лар натижалари шу ин-тнинг тўпламларида, монография ва даврий нашрларда босилади. И. соҳасидаги халқаро илмий алоқаларда Жаҳон метеорология ташкилоти ва б. халқаро ташкилотлар фаол қатнашади (қ. Агро-иқлимшунослик, Метеорология, Қишлоқ хўжалиги метеорологияси).
Ад.: Алисов Б. П., П олтараус Б. В., Климатология, М., 1962; Балашова Е. Н., Житомирская О. М., Семенова О. А., Климатическое описание республик Средней Азии, Л., 1960; Бабушкин Л. Н., Агроклиматическое районирование хлопковой
зоны республик Средней Азии, Л., 1960; Вопросы региональной синоптики и климатологии Средней Азии, М., 1968; Максудов X. С, Иқлимшунослик асослари. Т., 1978; Бабушкин Л. Н., Климатография Средней Азии, 1981; Мум и нов Ф. А., Погода, климат и хлопчатник, Л., 1991.
Тоҳир Мухторов.
ИҚОН ЖАНГИ - чор ҳукумати бос-қинчиларига қарши сарбозлар ва кўн-гиллилардан иборат ватан ҳимоячила-ри жанги (1864 й. нояб.). Қўқон хонлиги-нинг лашкарбошиси Алимқул Тошкент-да катта ҳарбий тайёргарлик кўрган. Унинг қўшини (12 минг киши) йўлга отланганида қаттиқ совуқ тушиб, ҳатто қорнинг баландлиги оту туя кўкраги-гача келадиган даражада эди. Шунга қарамай, Алимқул қўшини йўлни да-вом эттириб Чулак мавзеига келган ва Иқон қишлоғи атрофида Серов бош-чилигидаги ҳарбий қисмни қуршаб олган. Оғир аҳволга тушиб қолган Се-ровни ҳимоя қилиш учун Туркистон ш.дан 170 солдат ва икки замбарак юборилган. Ватан ҳимоячилари қахра-монона жанг қилиб душман кучлари-ни саросима ва ваҳимага солиб қўйган. Улар бир кеча-кундуздан кейин ҳар хил нарсалар намат, дарахт шохлари, қору муздан тўсиқ ясаб, уни олдиларига қўйиб юмалатиб рус аскарлари турган жойга яқинлашган. Уларнинг орқаси-дан паналаб келган навкарлар тўсатдан душманга ҳужум қилиб ғалаба қозон-ганлар. Бу ғалаба И. ж. номи б-н тарих-да ўчмас из қолдирган. ИҚТИБОС (араб. — зиё олмоқ), цитата — бирор асардан сўзма-сўз олин-ган парча. И. баён қилинаётган фикрни ишончли фикр б-н қувватлаш, муай-ян фикрни танқид қилиш учун ҳамда муҳим фактик материал — мисол си-фатида қўлланилади. И., асосан, илмий (кўпинча гуманитар) ва расмий нутқ-да ишлатилади \амда қўштирноқ б-н белгиланади ёки алоҳида ҳарф б-н ёзи-лади; шунингдек, манбага ҳавола қили-нади. Бундай кўчирмалар фойдаланув-чининг фикри б-н қиёсланганда унинг моҳиятини тўғри тушуниш имконини беради. Мае, бадиий адабиётнинг, сўзнинг ғоявий-эстетик таъсир кучи, аҳамиятини қуролдан ҳам кучлироқ эканлиги тўғрисидаги фикрни мустаҳ-камлаш мақсадида П. Турсуннинг «Ада-биёт замбаракдан зўр» ёки А. Қаҳҳор-нинг «Адабиёт атомдан кучли» деган сўзларини ёки бўлмаса, «тиғ яраси битар, аммо тил яраси битмас» мақо-лини И. сифатида қўллаш мумкин. И.дан кўп ҳолларда эпиграф ва шиор ўрнида ҳам қўлланилади. Агар муаллиф фикрига зарар етмаса, И.да орфогра-

фия ва пунктацияни ўзлаштириш, сўз (сўзлар)ни тушириб қолдириш мумкин (бунда кўп нуқта б-н белги қўйилади). ИҚТИСОДИЁТ — 1) кишилар томо-нидан меҳнатни қўллаган ҳолда инсон учун зарурий бўлган неъматлар, ҳаёт шароитлари ва воситаларини яратиш орқали тирикчиликни таъминлаш, эҳ-тиёжларни қондиришда фойдаланила-диган хўжалик, воситалар, объектлар, жараёнлар мажмуи. Ишлаб чиқариш, айирбошлаш, тақсимот, истеъмол со-ҳасидаги ижтимоий муносабатларни қамрайди; 2) муайян мамлакатнинг миллий халқ хўжалиги ёки унинг бир тармоғи (транспорт И.и, қишлоқ хўжа-лиги И.и ва б.); 3) хўжаликнинг у ёки бу тармоғини, минтақа хўжалигини, и.ч.ни ташкил этиш усуллари ва шакл-ларини, шунингдек, и.ч.ни бошқариш-ни ўрганадиган иқтисодиёт фанлари (саноат И.и, савдо И.и ва б.). ИҚГИСОДИЁТ ИНСТИТУТИ, Ў з б е -кистон Фанлар Академияси Иқтисодиёт институти — Узбе-кистонда иқтисодий тадқиқотлар олиб борадиган йирик илмий марказ. 1943 й. 3 нояб.да Узбекистан ФАнинг Иқти-содий тадқиқотлар бюроси негизида ташкил этилган. Тошкент ш.да жой-лашган. Ин-тда 5 бўлим бор (ўтиш дав-ри иқтисодиётининг умумий назария-си; инвестициялар самарадорлиги му-аммолари; тадбиркорликни ривожлан-тиришнинг иқтисодий рағбатлантириш муаммолари; ўтиш даври иқтисодиёти-нинг ижтимоий муаммолари; иқтисо-дий интеграция муаммолари) (2002). Дастлабки йилларда 2 сектор ва 2 бўлим бўлиб, республика миқёсида тарихий-иқтисодий тадқиқотлар олиб борилган. 50-й.ларда республика иқти-содий р-нларининг иқтисодий маж-муалари муаммолари, халқ хўжалиги тармоқлари, саноат ва қ.х. соҳаларини ривожлантириш масалалари, саноат иқтисодиёти, меҳнат ресурслари ҳамда меҳнат иқтисодиётига оид илмий иш-лар олиб борилди. 60-й.лардан бошлаб ин-тда йирик илмий йўналишлар ва мактаблар шаклланди: Ўзбекистон иқтисодиётининг 20-а.нинг 20-й.лар-дан кейинги даврда ривожланиши ва Осиё хамда Африка мамлакатларининг ижтимоий-иқтисодий ривожланиш муаммолари (О. Б. Жамолов); хўжалик механизмини такомиллаштириш, хом ашё ресурсларини қайта ишлаш самарадорлиги, иқтисодий интеграция масалалари (И. И. Искандаров); инвестициялар самарадорлиги, табиий-техни-ка фанлари ютуқларини жорий қилиш самарадорлиги, Узбекистан иқтисодиё-тининг жаҳон иқтисодий тизимига
қўшилиши муаммолари (О. Ҳикматов); аҳоли ва меҳнат ресурслари муаммолари (Р. А. Убайдуллаева); и.ч.ни ҳуду-дий ташкил қилиш методологияси (К. Н. Бедринцев), Узбекистан иқтисодиё-ти тарихи, саноат мажмуининг шакл-ланиши ва ривожланиши муаммолари (О. М. Аминов) ўрганилди. Ин-т фаоли-яти О. М. Аминов, К. Н. Бедринцев, О. Б. Жамолов, С. К. Зиёдуллаев, И. И. Искандаров, К. И. Лапкин, Р. А. Убайдуллаева, О. Ҳикматов ва б. олимлар номлари б-н боғлиқ.
Ин-т Ўзбекистонда ижтимоий йўнал-тирилган бозор иқтисодиёти модели-ни шакллантиришнинг методологик асосларини, бозор иқтисодиёти муам-моларини ўрганиш бўйича етакчи илмий муассаса ҳисобланади. Узбекистан ва МДҲ, Европа ва Осиёдаги етакчи иқтисодий, илмий ва ўқув муассаса-лари б-н илмий ҳамкорлик қилади, турли мавзуларда халқаро илмий-ама-лий конференциялар ўтказади. Ин-т томонидан Узбекистан Республикаси мустақил ривожланишининг 10 йил-лик тажрибалари умумлаштирилган «Узбекистан: бозор иқтисодиёти шакл-ланишининг ўн йиллиги» монографи-яси нашр этилди (2001). Ин-тда 120 ходим, шу жумладан, 27 фан номзоди ва 8 фан д-ри ишлайди (2002). Аспи-рантураси бор. Ин-тда д-рлик ва ном-зодлик диссертацияларини ҳимоя қилиш бўйича ихтисослаштирилган илмий кенгаш фаолият кўрсатади. Илмий тўпламлар, монографиялар нашр этади.
Омон Ҳикматов.
ИҚТИСОДИЁТ НАЗАРИЯСИ - иқти-содиётнинг қонун-қоидалари, тушун-чалари ва ривожланиш тамойиллари-ни ўрганувчи умумиқтисодий ва наза-рий фан. И.н. хориж мамлакатларида «Экономикс», «Экономика» ва «Сиё-сий иқтисод» номлари б-н, МДҲ мамлакатларида «Иқтисодиёт назарияси» номи б-н юритилади. И.н. иқтисодиёт-ни умумий жиҳатидан ва ҳар бир иқти-содий тизимга тадбиқан ўрганади, иқтисодий ҳодисаларни микро ва мак-ро ҳамда жаҳон иқтисодиёти даража-сида таҳлил этади. Бу фан Узбекистон-да «Иқтисодий билим асослари» сифа-тида мактабларда, «Иқтисодиёт асослари» сифатида коллеж ва академик лицейларда ва «Иқтисодиёт назарияси» сифатида олий ўқув юртларида ўрганилади.
И.н.нинг предмети кишиларнинг чекланган иқтисодий ресурслар шарои-тида муқобил хўжалик юритиш асоси-да ўз эҳтиёжларини қондиришга қара-тилган хатти-ҳаракатлари, уларни бел-
гиловчи иқтисодий шарт-шароитлар хисобланади. Бу фан хўжалик юритув-чи субъектларнинг (фирмалар, хона-дон, айрим индивид ва давлат) иқти-содий хатти-ҳаракатларини яхлитлик-да ўрганади. Унинг тадқиқот объекти иқтисодий ҳодисалар бўлиб, улар ишлаб чиқариш, айирбошлаш, тақсимот ва истеъмол соҳасида юз беради. Табиий шароит — бу иқлим, тупроқнинг ту-зилиши, ер ости бойликларининг мик,-дори, ўсимлик ва ҳайвонот дунёсидан, одамларнинг иш қобилиятидан иборат-ки, бу омиллар иқтисодий фаолиятга таъсир этмай қолмайди.
И.н. ўз предметини бир қатор услу-бий тамойилларни қўллаган ҳолда ўрга-нади: барча иқтисодий ҳодисаларнинг яхлитлигини, иқтисодий тизим ҳосил этишини, бу тизимда улардан ҳар бири ўз ўрнига эга бўлишини, улар бир-би-рига таъсир этишини назарда тутади; иқтисодий воқеликни қотиб қолган ҳолда эмас, балки ривожланишда ва янгиланишда олиб қарайди, бир воқе-лик ўрнига бошқаси юзага келиши, шаклан эски ҳодисаларда янги мазмун бўлишини ҳисобга олади; инсоннинг хўжалик фаолиятига нафақат иқтисо-диёт, балки табиат қонунлари ҳам таъсир этишига эътибор беради. Табиат ки-шилик жамияти бўлмаса-да, мавжуд бўлаверади, лекин жамият табиатдан ташқарида бўла олмайди, чунки у табиат ресурсларини ишлатиш б-н бог-лик, табиат иқтисодиётнинг моддий асоси; иқтисодиётдаги ўзгаришлар та-биатдаги ўзгаришларга қараганда ғоят тез боради, шу сабабли иқтисодиётнинг ривожланиш қонунлари доимо ўзгариб туради; табиий ҳодисалар кишилар иш-тирокисиз ўз-ўзидан юз берса, иқти-содий ҳодисалар кишилар фаолияти оркали юз беради, аммо бу фаолиятни объектив шароит тақозо этади; иқти-содиёт назарияси технологияни бево-сита ўрганмаса-да, унинг иқтисодиёт-га таъсирини четлаб ўтмайди, аксин-ча, ҳисобга олади. У техника-техноло-гияни жорий этиш ёки этмасликнинг иктисодий чегараларини назарий асос-лайди; иқтисодиётни соф ҳолда эмас, балки унга ижтимоий-сиёсий, руҳий-ахлоқий, миллий-демократик омиллар таъсирини инобатга олиб ўрганади. Иқтисодиёт — ижтимоий хаётнинг бир қисми, шунинг учун жамият ҳам унинг таъсиридан холи эмас.
И.н. сиёсатни урганмаса-да, унинг иқтисодиётга таъсири б-н шуғуллана-ди, чунки тўғри танланган сиёсат иқти-содиётга ижобий, аксинча бўлганда эса унга салбий таъсир ўтказади. Иктисодий вазиятни ҳисобга оладиган, шу

вазиятда қонунларнинг амал қилиши, бинобарин, иқтисодий зарурат мавжуд-лигини, уни юзага чиқариш чора-тад-бирларини белгиловчи сиёсат иқтисо-дий ривожланишга фаол таъсир этади. Шу маънода иқтисодиётни сиёсатнинг илмий асоси деб ҳисоблаш мумкин. И.н. иқтисодиётдаги турли ҳодисалар, жа-раёнларни ўрганганда улар қонун-ту-шунчалар даражасида илмий жиҳатдан йзоҳлаб берилади.
Иқтисодий тушунчалар — иқтисо-диётни ўрганишда қўлланиладиган на-зарий билимлар бўлиб, улар реал иқтисодий воқеликнинг илмий ифода этилишидир. Улар 2 гуруҳга бўлиб ўрга-нилади: У м у м и қт и с о д и й тушунчалар — иқтисодий тараққиёт-нинг ҳамма босқичларига хос тушунчалар, мае, меҳнат, и.ч., маҳсулот, иш кучи, ресурс кабилар. Айрим иж-тимо ий- иқтисодий тизимга хос тушунчалар, мае, пул, талаб, таклиф, баҳо, кредит, эмиссия, инфляция кабилар айрим тизимга хосдир. И.н. да иқтисодий жараён ва ҳодисаларнинг белгиларини умумлаштириш асосида иқтисодий қонунлар таърифланади.
И.н.нинг энг асосий тахдил усули — бу абстракциялаш (мавҳумлаштириш) асосида хулосалар чиқаришдир.
Ғарбдаги «Экономикс» муаллифлари Р. Макконнелл ва Л. Брю ёзишича, на-зария — бу лаборатория фани эмас. Шу сабабли назарияда илмий абстракциялаш усули бош ўрин тутади. Бу усул — иқтисодий ҳодисаларни уларга таъсир этувчи ўткинчи, иккинчи даражали фактлардан холи этган тарзда тахдил этиб, назарий умумлаштириш, илмий хулосалар чиқаришдир. Бу усул иқти-содий ҳодисаларнинг табиатини би-лиш, уларга хос қонуниятларни очиш имконини беради.
Абстракциялаш асосида тушунчалар ва крнунлар таърифланади, улар илмий муомалага киритилади. Абстракциялаш юз берганда иқтисодиётга оид асосий, муқим, доимо юзага чиқиб ту-радиган фактлар ажратиб олинади, улар ўртасидаги боғланиш аникданади. Буларнинг ҳаммаси тафаккур орқали бажарилади. Абстракциялаш бўлмаса ғоят кўп, тартибланмаган фактлар ора-сида ўралашиб қолиб назарий хулоса қилиб бўлмайди. Абстракциялаш — бу иқтисодиётнинг назарий моделини яратишдир.
Назарияда индуктив усул қўлланил-ганда айрим ҳодисаларни ўрганишдан уларни умумлаштириб, хулосалар чи-қаришга ўтилади. Дедуктив усул қўлла-нилганда умумий хулосалардан хусусий хулосаларга, умумийликдан аниқроқ ҳодисаларга ўтилади.
И.н.да тарихий ва мантиқий усуллар ҳам бор. Тарихий усул ҳодисаларни ривожланишда олиб қарайди. Манти-қий усул турли ҳодисаларнинг ички мантиқий алоқаларини аникдаб, умумий хулоса чиқаришда қўлланади.
И.н.да микдорий ва сифат таҳлили биргаликда қўлланилади. Микдорий тахлил юз берганда иқтисодий — математик моделлаштириш ҳам иштирок этади. Бунда иқтисодий ўзгаришлар микдоран тахлил этилади, улар ўрта-сидаги алоқа боғланишлар ҳам микдоран ўлчанади, уларнинг нақадар ўзга-риши баҳоланиб, прогнозлар ишлаб чиқилади. Бу усул ёрдамида иқтисодий моделлар яратилади (қ. Иқтисодий та-ракқиёт модели). И.н.да гипотеза ва па-радигмалар қўлланади. Илмий парадигма бу И.н.да қабул қилинган тахлил усулларига таянган ҳолда ҳал этилади-ган муаммони қандай ечими бўлиши-ни белгилашдир.
И.н., асосан, уч вазифани бажара-ди: а) иқтисодиёт қонуниятларини идрок этиш, иқтисодий билим бериш, иқтисодий саводхонликни ошириш; б) бошқа иқтисодий фанлар учун асос си-фатида хизмат қилиш, уларга назарий негиз бўлиш; в) иқтисодий сиёсатга дойр амалий тавсиялар бериш, сиёсат-ни ишлаб чиқишда назарий таянч бўлиш. И.н. бошқа иқтисодий фанлар б-н узвий богланган. Биринчидан, уларнинг ютуқларини умумлаштирган ҳолда янги хулосалар б-н бойиб боради. Ик-кинчидан, умумиқтисодий назарияга оид хулосалар б-н қуроллантирган ҳолда уларнинг ривожланишига кўмак-лашади.
И.н. фанига 17-а.да Европада асос солинган, бу бозор муносабатларининг ривожланиши б-н боғлиқ бўлиб, унинг қонун ва қоидаларини билишга инти-лиш И.н.ни юзага келтирган. У Ғарбда пайдо бўлса-да, уни озиқлантирган иқтисодий ғоялар дастлаб Шаркда, ху-сусан, Марказий Осиёда шаклланган. Бу ўринда Абу Али ибн Сино, Абу Наср Фаробий, Абу Райҳон Беруний, Алишер Навоий, Амир Темур, Мирзо Улуғбек асарларини эслаш кифоядир. И.н. дастлаб «Сиёсий иқтисод» номи б-н юзага келган. Бу тушунчани бирин-чи марта А. Монкретьен (Франция) ўзининг «Сиёсий иқтисод хақида трактат» асарида (1615 й.) қўллаган. А. Монкретьен ва Т. Ман (Англия) И.н.даги меркантилизм оқимига асос солишган.
Улардан сўнг физиократлар мактаби пайдо бўлди (18-а.). Унинг энг йирик намояндаси «Иқтисодий жадваллар» китобининг (1758 й.) муаллифи Ф. Кенэ (Франция)дир. И.н. тарихда энг нуфуз-
ли ўрин эгаллаган оқим бу классик сиёсий иқтисод бўлиб, унинг намоянда-лари А. Смит ва Д. Рикардо (Англия) ҳисобланади (қ. Классик сиёсий иқти-сод мактаблари). Бу мактаб 18-а. охири — 19-а.нинг бошларида танилган ва об-рўли оқим ҳисобланган. 19-а.нинг 2-яр-мидан 20-а. бошларига қадар И.н.да маржинализм мактаби асосий ўринни эгаллаб келди. Бунинг асосий вакилла-ри К. Менгер, Ф. Визер, Э. Бём-Баверк (Австрия), У. Жевонс ҳисобланади.
19-а.нинг охири ва 20-а. давомида И.н.да 3 та йўналиш вужудга келди:
Биринчиси — неоклассик йўналиш бўлиб, унинг ўзи монетаризм [А. Маршалл (Англия), М. Фридмен (АҚШ)] ва неолиберализм — [Л. Мизес (Австрия), Ф. Хайек (Англия) ва Л. Эрхард (Герма-ния)]га бўлинади.
Иккинчиси — кейнечилик йўналиши бўлиб, унинг йирик вакиллари Ж. М. Кейнс (Англия), Ж. Робинсон (Англия), А. Хансен ва П. Самуэльсон (АҚШ)лар ҳисобланади.
Учинчиси — институционал ижти-моий йўналиш бўлиб, унинг кўзга кўринган вакиллари Т. Веблен, Ж. Ко-монс, У. Митчелл, Ж. Гэлбрейт (АҚШ). 21-а. бошига келиб, монетаризм мактаби устуворликка эга бўлди, чунки унинг тавсиялари кўпчилик мамлакат-лардаги иқтисодий сиёсатда ўзининг амалий ифодасини топди.
Ад.: Шарифхўжаев М., Ўлмасов А., Иқтисодиёт назарияси, Т., 1985; Расу-лов М, Бозор иқтисодиёти асослари, Т., 1999; Шодмонов Ш., Алимов Р., Жўраев Т., Иқтисодиёт назарияси, Т., 2002; Ўлмасов А., Иқтисодиёт асослари, Т., 1997; Раззоқов А. ва б., Иқтисодий таълимотлар тарихи, Т., 1997.
Аҳмаджон Ўлмасов.
ИҚТИСОДИЙ ВА ИЖТИМОИЙ ГЕОГРАФИЯ— турли мамлакат ва районларда и.ч. кучларининг жойла-шиш хусусиятлари ҳамда ҳудудий иқти-содий-ижтимоий системаларнинг шаклланиш қонуниятларини ўрганади-ган фан. Унинг асосий вазифалари и.ч. ва аҳоли ҳаёти б-н боғлиқ сохаларнинг жойланишига таъсир этувчи омил ва шароитларни тахлил қилиш, вужудга келган иқтисодий географик вазият — и.ч.нинг ҳудудий таркиби ва структу-расини баҳолаш, уларни башорат қилиш ва бошқаришдан иборат. Шу-нингдек, И. ва и.г. ишлаб чиқаришни жойлаштириш б-н алоқадор табиатдан фойдаланиш ва геоэкологик муаммо-лар, давлатнинг регионал сиёсати, хўжалик структурасини тартибга солиб боришдек муҳим вазифаларни ўрга-нади.

И. ва и.г. география фанлари тизими-га киради ва у, аввало, табиий география б-н чамбарчас боғлиқ. Унинг табиий шароитларни ўрганувчи бошқа табиий фанлар б-н алоқаси, айниқса, экологик муаммоларнинг кескинлашу-ви жараёнида янада кучайди.
И. ва и.г. умумий, соҳалар ёки хўжа-лик тармоклари геогр.си, жаҳон хўжа-лиги географиней, аҳоли географиней, регионал И. ва и.г. га бўлинади.
Умумий И. ва и.г. ишлаб чиқариш-ни яхлит ва унинг алоҳида тармокла-рининг жойлашиш қонуниятларини ўрганади.
Соҳа И. ва и. г. да саноат география -си, қ.х. геогр.си, транспорт геогр.си кенг ривожланмоқца. Хизмат кўрсатиш соҳалари геогр.си, рекреация геогр.си. табиий ресурелар геогр.си, тиббиёт геогр.си кабилар шаклланмокда.
Регионал И. ва и.г. аниқмамлакат ва р-нларни тадқиқ қилади ва ижти-моий соҳаларнинг барча ҳудудий хусу-сиятларини ўз ичига олади.
Ўзбекистонда И. ва и.г.нинг илмий-амалий моҳияти энг аввал янги ижти-моий-сиёсий муносабатлар ва миллий иқтисодиётдаги устувор йўналишлар-дан келиб чиқади. Айнан шу маънода унинг асосий тушунча ва қонуниятла-ри, илмий ғоялари ҳоз. замон талаби нуқтаи назаридан талқин қилинади. Айниқса, бозор муносабатларига ўтиш даврида и.ч. кучларини жойлаштириш-ни давлат томонидан тартибга солиб бориш ва бошқариш, регионал ижти-моий-иқтисодий дастурларнинг илмий асосларини яратиш, регионал ва миллий иқтисодиёт ривожланишини жон-лантирувчи ва барқарорлаштирувчи ўсиш қутб ва марказлари, саноат парк-лари ва технополислари, рақобат му-ҳити, инвестиция макони, эркин иқти-содий интеграция шароитларини ву-жудга келтириш масалаларини тадқиқ қилиш муҳимдир.
Аҳоли геогр.си маданият, тиббиёт ва ижтимоий география б-н боғлиқ. Унинг ўзи эса аҳолининг жойлашиши, аҳоли манзилларининг типлари ва б. хусуси-ятларини ўрганади. Ахрли геогр.сининг деярли барча масалалари И. ва и.г. дои-расида ўрганилиши мумкин. Аҳоли геогр.си И. ва и.г.нинг бошқа тармоқ-лари (саноат геогр.си, қишлоқ хўжа-лиги геогр.си, транспорт геогр.си) ора-сида алоҳида ўрин тутади. Бундан таш-қари, сиёсий геогр. масалалари ҳам И. ва и.г.нинг доирасига киритилади. Сиёсий геогр. ўрганадиган сиёсий вокеа-лар, мамлакатнинг геосиёсий ва гео-стратегик мавқеи кўп жиҳатдан маълум иқтисодий шароитларнинг маҳсули си-
фатида намоён бўлади ва, аксинча, сиёсий баркамоллик хўжалик ҳаётига катта таъсир кўрсатади.
Иқтисодий географик маълумотлар антик давр ва ўрта асрдаги географ ва сайёхларнинг асарларида ҳам учрайди. Аммо, унинг кенг ривожланиши ҳуду-дий меҳнат тақсимоти, и.ч.нинг ихти-сослашуви ҳамда савдо ва транспорт та-раққиётига боғлиқ. И. ва и.г.нинг аҳами-яти шўролар империяси парчалангач, мустақилликка эришган кўпгина мам-лакатларнинг бозор муносабатларига ўтиш даврида янада ортди. Айни вақт-да И. ва и.г.нинг тадқиқотлари аниқ иқтисодий фанларнинг тадқиқотлари-ни такрорламайди. Унинг ўзига хос географик хусусиятлари мавжуд: 1) и.ч. тармокларининг жойлашиши ўрганил-ганда уларнинг бутун ҳудудий мажму-аси биргаликда таҳлил қилинади; 2) муайян ҳудуд (мамлакат, р-н, аҳоли пункти) аниқ табиий ва ижтимоий-тарихий шароитлар б-н бирга ўргани-лади; 3) табиий-географик шароит ал-батта эътиборга олинади; 4) тадқиқот жараёнида масаланинг ҳудудий (географик) томонига алоҳида аҳамият бери-лади. И. ва и.г. табиий география б-н бе-восита боғлиқ. Ўрганилаётган мамлакат ёки р-ннинг табиий шароити, фойда-ланилаётган ёки фойдаланиши мумкин бўлган табиий ресуреларини билиш зарур. Чунки табиий шароит хўжалик ихтисосига, меҳнат унумдорлигига, аҳоли ва аҳоли манзилгоҳларининг жойлашиш хусусиятлари га катта таъсир кўрсатади. Шунинг учун бундай тадқиқотларда табиий шароит ва ре-суреларга иқтисодий баҳо бериш му-ҳим ўрин тутади.
И. ва и.г.да иқтисодий ва ижтимоий харитаграфия ҳам катта аҳамиятга эга. Ушбу йўналишдаги хариталар иқтисо-дий географик тадқиқотларнинг узвий қисми ва натижасидир. И. ва и.г. ўз тад-қиқотларида тарихий-ижтимоий таҳ-лилга асосланади ва бу борада тари-хий география, иқтисодиёт тарихи б-н бевосита алоқадор. И. ва и.г. кўпгина бошқа фанлар (этнография, статистика, социология, демография) б-н ҳам боғлиқ.
Ўзбекистонда ҳам анъанавий И. ва и.г., кўпгина жаҳон мамлакатларида бўлганидек, аста-секин ўз тадқиқот до-ирасини кенгайтирмоқда. Айни вақтда И. ва и.г. кичик масштабли тадқиқот-лардан йирик масштабли тахлилга, ўрта ва кичик ҳудудларни чуқур ўрганиш-га, амалий (конструктив) масалалар-ни ҳал этишга ҳам аҳамият бермоқда.
И. ва и.г. янги шаклланиб бораётган регионал иқтисодиёт фани б-н ҳам
чамбарчас боғлиқ. Бу икки фаннинг тадқиқот объекти бир, яъни и. ч.нинг ҳудудий таркиби ва жойлашишидир. И. ва и.г. ушбу муаммони кенг кўламда — жаҳон хўжалиги, мамлакат ва р-нлар, турли ҳудудий ижтимоий-иқтисодий мажмуалар доирасида ўрганади; регионал иқтисодиёт, асосан, алоҳида олинган р-нлар хўжалиги б-н шуғул-ланади. Агар И. ва и.г. иқтисодийлаш-ган геогр. бўлса, регионал иқтисодиёт географийлашган (ҳудудийлашган) иқтисодиётдир.
И. ва и.г.нинг тадқиқот ва хулосала-ри и. ч.ни мақсадга мувофиқ жойлаш-тиришга имкон беради. И.ч.ни ҳудудий ташкил қилиш ва таққослашда фақат айрим корхона ёки тармоқ эмас, балки бир-бири б-н боғлиқ бўлган и.ч. со-ҳаларининг бутун мажмуаси назарда тутилади. Кўп жиҳатларни ҳисобга олиб ёндашиш И. ва и.г.нинг бош тамойи-лидир. И. ва и.г.нинг муҳим тушунча-ларидан бири бўлган ҳудудий меҳнат тақсимоти ва унинг бевосита маҳсули бўлган иқтисодий р-нлар ва уларнинг ички алоқалари, р-нлараро ва халқаро иқтисодий интеграция жараёнларини ўрганиш ҳам И. ва и.г.нинг муҳим ва-зифаларидан бири. Ҳудудий меҳнат тақ-симоти иқтисодий р-нларни вужудга келтирувчи асосий омилдир. Иқтисо-дий р-н эса И. ва и.г.нинг асосий ту-шунчасидир.
Умумиқтисодий р-нлар, саноат ва қ.х. р-нлари, саноат марказлари мамлакат-да и.ч.ни жойлаштириш ва ҳудудий меҳнат тақсимотини ташкил қилиш бир бутун жараёнининг самараси, унинг айрим қисмлари сифатида ташкил топади.
Ҳудудий меҳнат тақсимоти И. ва и.г. нинг асосий тадқиқот объекти ҳисоб-ланади.
И. ва и.г. ҳудудий меҳнат тақсимоти ва иқтисодий р-нлардан ташқари ҳуду-дий и.ч. мажмуалари ва иқтисодий географик ўрин (турли хўжалик объект-ларининг — вужудга келганлиги, жой-лашганлиги, ривожланиш хусусиятла-ри)ни ҳам тадқиқ этади. Ҳудудий и.ч. мажмуаларини тўғри ташкил қилиш, инфраструктура тизимидан оқилона фойдаланиш эса иқтисодий географик самарадорликни таъминлайди.
И. ва и.г. ўз тадқиқотларида бир қан-ча анъанавий ва ҳоз. замон и. т. метод-ларидан фойдаланади. Географик тақ-қослаш, харитаграфия, тарихий, статистик, кузатиш, баланс, математик методлар шулар жумласидандир. Ўзбе-кистон ва унинг иқтисодий р-нларида ишлаб чиқарувчи кучларини ўрганиш ва хўжаликнинг турли тармокларини

жойлаштириш бўйича йирик иқтисо-дий географик тадқиқотлар олиб бо-рилмоқца. Айниқса, Ўзбекистон ФА-нинг собиқ Ишлаб чиқарувчи куч-ларни ўрганувчи кенгаши томонидан уюштирилган Фарғона ва Зарафшон экспедициялари натижасида иқтисо-дий-географик маълумотлар тўплан-ган. Узбекистан И. ва и.г.си бўйича 3. М. Акрамов, А. С Солиев, А. Рўзиев ва б.нинг асарлари мавжуд. Ўзбекистонда иқтисодчи-географлар давлат ташки-лотлари, ФА ин-тлари, и.т. ва лойиҳа-лаш ин-тларида республика и.ч.ини жойлаштириш муаммоларини ҳал қилишда ҳамда халқ таълими система-сида бевосита фаолият кўрсатиб кел-моқца. Юқори малакали иқтисодчи-гео-графлар ва географлар Ўзбекистон Миллий ун-ти, Самарканд, Фарғона, Термиз, Наманган давлат ун-тларида тайёрланади. И. ва и.г. бўйича и. т. ишла-ри ҳам ана шу олий ўқув юртларида, Узбекистан ФА Сейсмология ин-ти қошидаги Геогр. бўлими ва б. ташки-лотларда олиб борилади.
И. ва и.г. олдида турган асосий вази-фалар Ўзбекистон Республикаси сиё-сий мустақиллиги ва унинг иқтисодиё-тини бозор муносабатларига ўтишидан бевосита келиб чиқиб, янги шароитда и.ч.ни жойлаштириш ва бошқариш-нинг назарий масалаларини ишлаб чиқиш, миллий иқтисодиётни ҳудудий ташкил қилиш муаммоларини тадқиқ қилиш, мамлакатни иқтисодий р-н-лаштириш ва унинг регионал сиёсати-ни яратиш, иқтисодий-географик ба-шорат бўйича тадқиқотларни кучайти-риш, жаҳон мамлакатлари ўртасидаги меҳнат тақсимоти масалаларини ўрга-нишдан иборат.
Ад.: Солиев А. С, Иқтисодий ва ижти-моий географиянинг долзарб масалалари, Т., 1995; Солиев А. С, Қаршибоева Л. Қ., Иқтисодий географиянинг назарий ва ама-лий масалалари, Т., 1999; Саушки н Ю. Г., Введение в экономическую географию, 2 изд. М., 1970; Солиев А. С, М аҳамадал и-ев Р., Иқтисодий география асослари, Т., 1996.
Абдусами Солиев.
ИҚТИСОДИЙ ЖИНОЯТЛАР - мил лий иқтисодиётга, унинг тармоқлари ёки соҳаларига зиён етказадиган ёки зиён етказиши мумкин бўлган ва жи-ноят қонунида назарда тутилган иж-тимоий хавфли қилмиш (ҳаракат ёки ҳаракатсизлик). Бундай жиноятларнинг содир этилиши натижасида жамият, жамоат бирлашмалари ёки айрим фу-қароларга моддий зиён етказилади, жамиятнинг иқтисодий негизларига тажовуз қилинади. Ижтимоий жиноят-га:  1) ўзгалар мулкини талон-тарож
қилиш; 2) ўзгалар мулкини талон-тарож қилиш б-н боғлиқ бўлмаган жи-ноятлар; 3) иқтисодиёт асосларига қар-ши жиноятлар; 4) хўжалик фаолияти соҳасидаги жиноятлар киради. Моддий неъматлар и.ч. ва меҳнат маҳсули бўлган бойликларни тақсимлаш соҳасидаги ижтимоий муносабатларга тажовуз қилувчи жиноятлардан энг хавфлиси ўзгалар мулкини талон-тарож қилиш ҳисобланади. Ўзгалар мулкини ўзлаштириш усулига кўра, Узбекистан Республикаси ЖКда талон-тарож қилишнинг: босқинчилик, тов-ламачилик, талончилик, ўзлаштириш (растрата), фирибгарлик, ўғрилик каби шакллари ажратилган (164—169-модда-лар). Талон-тарожнинг предмета моддий қиймати, пул баҳосига эга бўлган ва ўзгалар мулки ҳисобланган пул, қимматбаҳо қоғозлар ва ш.к.дир. Ў з г а -лар мулкини талон-тарож қилиш б-н боғлиқ бўлмаган жиноятларга алдаш ёки ишончни суиистеъмол қилиш йўли б-н мулкий зарар етказиш, жиноий йўл б-н топил-ган мулкни олиш ёки ўтказиш, мулк-ни қўриқлашга виждонсиз муносабат-да бўлиш, мулкни қасддан нобуд қилиш ёки унга зарар етказиш, ахбо-ротлаштириш қоидаларини бузиш каби қилмишлар киради (Узбекистан Рес-публикасининг ЖК, 170—174-модда-лар). Иқтисодиёт асосларига қарши жиноятлар сирасига ЎзР манфаатларига хилоф равишда битим-лар тузиш, қалбаки пул ёки қимматли қоғозлар ясаш, уларни ўтказиш, валюта б-н қонунга хилоф равишда муома-ла қилиш, чет эл валютасини яшириш, сохта тадбиркорлик, сохта банкротлик, банкротликни яшириш, божхона тўғрисидаги қонунларни бузиш, ранг-ли металлар, уларнинг парча ва резги-чиқитларини тайёрлаш, олиш, улар-дан фойдаланиш ҳамда уларни сотиш қоидаларини бузиш кабилар киради. Хўжалик фаолияти соҳасида-ги жиноятлар эса сифатсиз маҳ-сулот чиқариш ёки сотиш, этил спирт-ли, алкоголли маҳсулот ва тамаки маҳ-сулотларини қонунга хилоф равишда и.ч. ёки муомалага киритиш, савдо ёки воситачилик фаолияти б-н қонунга хилоф равишда шуғулланиш, савдо ёки хизмат кўрсатиш қоидаларини бузиш фаолияти б-н лицензиясиз шуғулла-ниш, қонунга хилоф равишда ахборот тўплаш, уни ошкор қилиш ёки ундан фойдаланиш, рақобатчиликни об-рўсизлантириш кабилардан иборат.
И.ж. учун жавобгарлик масаласида «Жиноий жазоларнинг либераллашти-рилиши муносабати б-н Ўзбекистон
Республикаси Жиноят, Жиноят про-цессуал ва Маъмурий жавобгарлик тўғрисидаги кодексларига ўзгартириш-лар ва қўшимчалар киритиш тўғриси-да»ги ЎзР қонуни (2001 й. 18 окт.)га асосан кўпроқ иқтисодий таъсир чо-раларини қўллаш назарда тутилган. Мазкур қонунда озодликдан маҳрум қилиш жазоси ўрнига кўпроқ жарима жазосини қўллаш белгиланган. Бундан ташқари, И.ж.га жазо тайинлашда жа-зони оғирлаштирувчи ҳолатларга ало-ҳида эътибор берилган. Шунингдек, етказилган зарарнинг ва ундан келиб чиққан оқибатнинг хусусияти ҳам ҳи-собга олиниши қайд этилган. Юқори-даги қонунга биноан, ЖКга жабрла-нувчи б-н ярашганлик муносабати б-н жиноий жавобгарликдан озод қилиш-ни назарда тутувчи 66-модда киритил-ди. Ушбу моддага И.ж.дан бир нечтаси киритилган бўлиб, унга кўра шахс ушбу турдаги қилмишларни 1-марта содир этган, ўз айбига иқрор бўлган, етказилган зарарни қоплаган ва жабр-ланувчи б-н ярашган бўлса, жиноий жазодан озод қилиниши назарда тутилган.
Мирзаюсуф Рустамбоев. ИҚТИСОДИЙ ИНТЕГРАЦИЯ - тур ли корхона ва тармоқларнинг, шунингдек, мамлакатларнинг и.ч. соқасида бир-бирига яқинлашуви, улар ўртаси-да узвий иқтисодий алоқалар ўнатили-ши, мамлакатлараро ягона умумий хўжаликнинг шаклланиши жараёни. И.и. бутун бир мамлакатлар миллий хўжаликлари даражасида, шунингдек, корхоналар, фирмалар, компаниялар, корпорациялар даражасида ҳам куза-тилади. И.и. ишлаб чиқариш-техноло-гик алоқаларнинг кенгайиши ва чуқур-лашувида, ресурслардан ҳамкорликда фойдаланиш, капиталларни бирлашти-ришда ҳамда иқтисодий фаолиятни амалга ошириш жараёнида бир-бирига қулай шароитларни яратишда, ўза-ро тўсикларни олиб ташлашда намоён бўлади. И.и. асосида меҳнат тақсимо-ти ётади. Меҳнат тақсимоти туфайли айрим маҳсулотлар эмас, балки детал-лар ҳам ихтисослашган корхона ва тар-моқларда ишлаб чиқарилади. Шу тариқа корхона ва тармоқлар ўзаро яқин ва мунтазам иқтисодий алоқа боғлайди. Аввало, корхоналар ўртасида И.и юз беради ва уларнинг бирлашмаси вужуд-га келади, сўнгра И.и. тармоқлараро миқёсда юз бериб, йирик и.ч. мажмуа-лари пайдо бўлади. Бир тармоқ доира-сида горизонтал интеграция, тармоқ-лараро эса вертикал И.и. юз беради. Вертикал И.и.га агросаноат мажмуи мисол бўлади, у қ.х., озиқ-овқат, қ.х.

машинасозлиги, кимё саноати ва б.ни ўз ичига олади. Меҳнат тақсимоти халқ-аро миқёсда амалга ошиши б-н хўжа-лик ҳаёти байналмилаллашади, моддий маҳсулот яратишда турли мамлакатлар-да корхона ва тармоклар қатнаша бо-ради, бинобарин, мамлакатлараро И.и. юзага келади, бунинг натижасида мам-лакатлар иқтисодиётида ихтисослашиш юз беради ва мамлакатлар бир-бирла-рига маҳсулотлар ва хизматлар етказиб беради. Шу сабабли ҳоз. даврда халқаро И.и. энг юқори даражадаги ва етакчи интеграция кўриниши ҳисобланади.
Халқаро И.и. узоқдавом этадиган кўп босқичли жараён бўлиб, турли шакл-ларда юз беради. Биринчи бос-қичда турли мамлакатлар ўртасида эркин савдо-сотиқ олиб бориладиган, божхона тўловлари, экспорт квотала-ри бекор қилинган эркин савдо зона-лари ташкил этилади. Натижада дав-латлараро товар айирбошлашда инте-грациялашув юз беради. Иккинчи босқичда эркин иқтисодий зоналар шаклланиб, бу ерда ҳам бир неча мамлакатлар бирлашади. Бу босқичда ин-теграцион алоқалар савдо-сотиқ б-н чекланмасдан саноат, банк, суғурта иши ва технология соҳасида ҳам юз беради. Бу зоналар очиқ иқтисодий худудлар ҳисобланади, иқтисодий ало-қалар эркин ва кўп қиррали бўлиб, барча иқтисодиёт субъектлари имти-етларга эга бўладилар.
Учинчи босқичда умумий бозор шаклланади. Умумий бозорни ташкил этган мамлакатларнинг миллий бозорлари бир-бири учун очиқ бўла-ди, амалда миллий бозорлар бирла-шиб, мамлакатлараро умумий бозор ву-жудга келади. Бу бозорда барча товар-лар эркин, ҳеч бир чекловларсиз кўчиб юради. Иш кучи, капитал ва товарлар бир мамлакатдан бошқасига ўтади, қайси мамлакатда ресурсни ишлатиш қулай бўлса, у шу ерга бориб жойлаша олади. Умумий бозорда иқтисодий че-гаралар амалда бекор килинади, божхона тўловлари, экспорт квоталари, товар сифатига талаб минимал дара-жага келтирилади. Умумий бозор даст-лаб 1957 й.дан Европада шаклланган (қ. Европа Иттифоқи). Тўртинчи босқичда Иқтисодий ва валюта ит-тифоқи доирасида интеграция юз беради. Бу ерда интеграцион алокалар савдо-сотиқ ва ишлаб чиқариш б-н чек-ланмай, молия, пул муомаласи ва банк тизимига ҳам кириб боради. Европа Иттифокига кирган 15 мамлакатдан 12 тасида 2000—2001 й.ларда умумий пул — евро муомалага киритилди, миллий пуллар муомаладан аста-секин чиқа-

рилди, ягона солиқ тизими жорий этилди, миллий бюджетлар сакланган ҳолда ягона, умумий бюджет ҳам ту-зиладиган бўлди. 21-а. бошларидаги ин-теграциянинг энг юқори шакли бўлган Иқтисодий ва валюта иттифоқи мамлакатлар иқтисодиётини юксак дара-жада бирлаштиради, иқтисодий уму-мийликка устуворлик беради, аммо айрим мамлакатлар мустақиллигини маълум даражада чеклайди (миллий парламентлар ва ҳукуматларнинг бир қатор ваколатлари Европа Иттифоқи-нинг умумий органларига берилган).
Ҳоз. даврда жаҳоннинг бошқа мин-таҚаларида ҳам интеграция жараёнла-ри жадал бормоқда. Иқтисодий ҳамкор-лик ва тараққиёт ташкилоти, АҚШ, Канада ва Мексикани бирлаштирган Шим. Америка уюшмаси, Жан.-Шар-қий Осиё давлатлари уюшмаси (АСЕАН), Тинч океан регион уюшмаси (АТЭС), Иқтисодий ҳамкорлик ташки-лотига аъзо мамлакатлар ўртасида интеграцион ҳамкорлик кучайиб бормоқ-да. 1991—2002 й.ларда Марказий Осиё мамлакатларининг минтақавий интег-рациясини чуқурлаштириш йўлида жиддий ишлар амалга оширилди: за-рурий ҳуқуқий ва ташкилий шарт-ша-роитлар яратилди, давлатлараро кен-гаш тузилди, ижроия қўмита, Марказий Осиё ҳамкорлик ва тараққиёт банки ташкил этилди.
Ад.: Каримов И. А., Узбекистан XXI аср бўсағасида: хавфсизликка таҳцид, барқарор-лик шартлари ва тараққиёт кафолатлари, Т., 1997.
Аҳмаджон Улмасов, Дилером Тожибоева.

хўжалик юритиш тизимида, иқтисоди-ётни бошқаришда, иқтисодий сиёсат-ни амалга ошириш йўллари ва усулла-рида йирик қайта қуришлар, ўзгарти-ришлар самарадорлиги паст муайян иқтисодий тизимни такомиллаштириш ёки эски тизимдан янгисига ўтиш мақ-садларида амалга оширилади. Иқтисо-дий тизимнинг самарадорлиги қони-қарсиз бўлган, иқтисодий тангликлар юз берган, иқтисодиёт кишиларнинг эҳтиёжларини етарли қондирмаган ҳол-ларда, мамлакат ўз тараққиётида бош-қа мамлакатлардан орқада қолган ша-роитларда ўтказилади. И.и. ларзаларсиз, аниқ мақсадлар кўзланган ҳолда, парламент қабул қилган қонунларга би-ноан ва давлат рахбарлигида ўтказила-ди. И.и. эволюцион ривожланишни таъминлайди. 20-а. охири ва 21-а. бошларидаги И.и. умумбашарий бўлиб, де-ярли ҳамма мамлакатларда ўтказилди. Бозор иқтисодиёти қарор топган мам-
лакатларда И.и. иқтисодиётни эркин-лаштиришга қаратилган бўлиб, давлат-нинг иқтисодиётга аралашувини чек-лаш, иқтисодиёт субъектлари муста-қиллигини кучайтириш, монополиялар фаолиятини назорат қилиш, эркин нархларга йўл бериш, хуллас бозор механизмининг тўлароқ амал қилиши-га шароит яратиб беришга қаратилди. Янгидан мустақил бўлган ёш мамлакатларда (собиқсоциалистик мамлакатлар ва СССР таркибидаги республика-лар) И.и. 2 йўналишда борди: 1) миллий мустақилликни иқтисодий жиҳат-дан таъминлашни кўзлаган ислоҳотлар; 2) режали иқтисодиётдан бозор тизимига ўтишга қаратилган, яъни бозор ислоҳотлари йўналишларида амалга оширилди. Биринчи йўналиш бўйича миллий пулни муомалага киритиш, мустақил банк, бюджет ва солиқ ти-зимларини жорий этиш, божхона хиз-матини ташкил қилиш ва миллий иқтисодий чегараларни ўрнатиш, и.ч. тузилмасини ўзгартириш кабилар амалга оширилди. Иккинчи йўналиш бўйи-ча мулкни хусусийлаштириш ва давлат тасарруфидан чиқариш, бозор ин-фратузилмасини яратиш, режали давлат нархларидан эркин бозор нархларга ўтиш, аграр соҳадаги ўзгаришлар, ташки иқтисодий фаолиятни бозор талаб-ларига мое равишда қайта қуриш, мо-нополияларни чеклаш, четдан капитал киритишни рағбатлантириш каби чора-тадбирлар жорий этилди.
И.и. босқичма-босқич амалга оширилади ва давом этади, иқтисодиётни эркинлаштиришни таъминлайди. И.и.га умумийлик ва миллийлик хос. Уларнинг умумийлиги — И.и. йўналишларининг бир хил бўлиши ва ягона бозор тизи-мининг карор топишидир. Миллийлик ҳар бир мамлакатнинг ўзига хос ша-роитини ҳисобга олиш ва шунга қараб ислоҳот тамойилларини қўллашдан иборат. Ўзбекистонда 1991—2002 й.лар давомида амалга оширилган И.и. тан-ланган миллий моделга биноан ўтка-зилди ва бу жараён давом этмокда (қ. Бозор иқтисодиёти, Бозор ислоҳотла-ри, Бозор щтисодиётига ўтиш).
Ад.: Каримов И. А., Узбекистан иқти-содий ислоҳотларни чуқурлаштириш йўли-да, Т.. 1995.
Алишер Ваҳобов.
ИҚТИСОДИЙ   МАНФААТЛАР   -
иқтисодий фаолият иштирокчилари (иқтисодий субъектлар)нинг узлари томонидан англанган ва уларни фао-лиятга ундовчи ҳаётий эҳтиёжлари, иқтисодий фаолиятни ҳаракатланти-рувчи куч.

И.м. амал қилиши доирасига қараб индивидуал ёки якка; гуруҳ.ий ёки кор-поратив; миллий ёки умуммамлакат миқёсидаги И.м.га бўлинади. И.м. ти-зимининг асосий бўғини инсоннинг шахс сифатида эҳтиёжларини ифода этадиган индивидуал манфаат-д и р , хусусий манфаатдорлик бирлам-чи бўлгани сабабли уни амалга оши-риш иқтисодий ривожланишга рағбат беради. Гуруҳий манфаат муайян жамоага бирлашган кишиларнинг уму-мий манфаати бўлиб, фирма доираси-да бу манфаат асосида корхонани юк-салтириш ва даромадни, фойдани кўпайтириш ётади. Фойда тадбиркор-ларга тегса-да, унда ишчи ва хизмат-чилар ҳам иштирок этади, яъни ундан иш ҳақига қўшимча равишда мукофот-лар тўланади. Натижада фойда гуруҳий манфаат омилига айланади. Миллий (давлат) И. м. муайян мамлакатда яшов-чи барча миллат ва элат вакилларининг умумий иқтисодий манфаати бўлиб, ялпи ички махсулот микдори ва тар-кибида ифода этилади. Иқтисодий бар-қарор ўсиш учун жамиятда И.м. уйғун-лиги, уларнинг ўзаро мувофиқлиги зарурдир.
ИҚТИСОДИЙ МУСТАҚИЛЛИК -миллий иқтисодиётнинг чет давлатлар-га боғлиқлигини камайтириш ва миллий манфаатларга хизмат қилиши учун шарт-шароитларнинг таъминланиши. Давлат мустақиялигининг моддий та-янчи, уни саклаб қолиш ва мустаҳкам-лаш шарти ҳисобланади, чунки иқти-содий жихатдан таъминланмаган миллий мустақиллик ўзини ҳимоя қила олмайди, яшовчанликдан махрум бўла-ди. Жаҳон мамлакатлари тараққиёти тажрибалари асосида И.м.нинг ўзаро узвий боғланган энг муҳим мезонлари ва кўрсаткичлари аникланган. Уларга қуйидагиларни киритиш мумкин. Миллий мулкнинг қарор топи ш и — муайян мамлакатнинг моддий ва маънавий бойликлари шу мам-лакатдаги турли мулк соҳиблари эга-лигида бўлиши, уларнинг бу мулкка мустақил эгалик қилиш, улардан фой-даланиш ва эркин, чет эл тазйиқисиз тасарруф этиш ҳуқуқи таъминланиши керак; миллий корхоналар ва ташки-лотларнинг мамлакат иқтисодиётида-ги салмоғи шу мамлакатдаги чет эл мулки салмоғидан катта бўлиши лозим; Миллий манфаатларнинг ус-туворлиги — мамлакат иқтисодиё-ти миллий манфаатга хизмат қилиши, яратилган даромадлар мамлакатда қолиши, унинг катта қисми чет элга олиб чиқиб кетилмаслиги (репатриация), аксинча, иқтисодиётнинг мил-
лий субъектлари қўлида қолиши, и.ч. натижалари мамлакат аҳолиси фаро-вонлигига хизмат қилиши зарур. И.ч. тузилмаси миллий доирадаги такрор и.ч.ни таъминлай олиши керак. И қти -содиётнинг очиқлиги — И.м. иқтисодий автаркизм (биқиқлик) б-н сиғишмайди. И.м. мамлакат иқтисодиё-тининг чет эл товарлари, капитали, иш кучи миграцияси учун муайян даража-да очиқ бўлишини тақозо этади. И.м. мамлакат чет эл б-н иқтисодий алоқа-ларини ўз миллий манфаатларидан ке-либ чиққан ҳолда ва эркин юритади. Иқтисодий тараққиёт йўли-ни мустақил танлаш — ҳар бир мамлакат ўз келажагини ўз имконият-лари ва миллий хусусиятларига қараб белгилайди ва унга эришиш воситала-рини эркин танлайди. Тараққиёт мо-деллари хилма-хил, лекин ҳар бир мамлакат шароитида ўхшашлик бўлган шароитларда моделлар умумий бўли-ши мумкин, уларнинг хар бирида ўзи-га хос томонлари албатта мавжуд бўла-ди ва уни амалга ошириш ҳар бир мамлакатнинг ўз кучи ва имкониятига таянади. Миллий инвестиция-ларнинг устуворлиги — иқти-содиёт ривожига қўйиладиган инвес-тицияларнинг асосий қисми мамлакатнинг ўзига тегишли бўлиши зарур. Мустақил мамлакат ўз инвестиция ре-сурсларини ўз иқтисодиётининг ривожига сарфлайди, аммо хориж ин-вестицияларидан ҳам маълум даража-да фойдаланади. Хориж капитали устидан самарали назорат — И.м. миллий иқтисодиётнинг хориж капитали учун очиқ бўлишини инкор этмайди, лекин бу капитал фаолияти миллий манфаатларга путур етказмас-лиги талаб килинади. Бунга хориж капитали устидан давлат ва жамоатчилик назоратини ўрнатиш орқали эришила-ди. Натижада хориж капитали томони-дан миллий табиий бойликларни та-лон-тарож қилинишига, экологияга зарар етказишга, иш ўринларини қис-қартиришга, миллий капитални сиқиб қўйишга йўл берилмайди. Миллий давлат чегаралари нинг мав-жудлиги ва уларнинг дахл-сизлиги — миллий иқтисодиётда чегараларнинг мавжудлиги уни ҳимоя қилиш воситаларини яратишни ҳам билдиради. Булар орасида мамлакат иқтисодиётини чет эл тажовузидан ҳимоя қилишда миллий валюта ва бож-хона хизмати энг муҳим ўринда тура-ди. Миллий пул бирлиги мамлакатдаги ягона тўлов воситаси ҳисобланади, товар ва хизматларни фақат шу пулга сотиб олиш б-н мамлакат товарлари-
нинг четга тартибсиз чиқиб кетишига йўл берилмайди; божхона тўловлари, лицензиялар ва квоталар орқали экспорт ва импорт тартибга солинади. Мамлакатнинг чет эллардан олган қарзининг меъёрида бўлиши — халқаро кредит фаолият кўрсатадиган шароитларда давлатнинг чет мамлакатлардан қарз олиши ёки қарз бериши муқаррар ҳодиса, аммо четдан олинган қарзнинг меъёрдан ошиб кетиши молиявий қарамликни пайдо этади. Бунга йўл қўймаслик учун қарздорлик меъёри назорат қилинади. Бу меъёрни аниклашда қарз миқдори мамлакат ялпи ички маҳсулоти (ЯИМ) ва экспорт ҳажми б-н таққосланади. Одатда, қарз микдори ЯИМнинг 50% дан ортмаслиги талаб килинади, айни пайтда карзни экспортдан тушган валюта ҳисобидан қоплаш имкони хам бўлиши эътиборга олинади.
И.м. мутлак, эмас, балки нисбийдир. Глобал шароитлар ўзгариши б-н И.м. мезонлари ва кўрсаткичлари ўзгаради, чунки мамлакат иқтисодиётига ташқи шароитларнинг таъсири кучаяди.
И.м. кўрсаткичлари мамлакатларнинг интеграциялашув даражасига нисбатан тескари мутаносибликка эга. Мамлакат-лар қанчалик чуқур иқтисодий интег-рациялашган бўлса, миллийликдан глобаллик (умумийлик) томон ривож-ланиш шунчалик жадаллашганлигидан дарак беради.
Ашшер Ваҳобов.
ИҚТИСОДИЙ РАЙОН, иқтисо-дий-географик район — табиий ва иқтисодий шароитлари бир хил ва халқ хўжалиги тарихан таркиб топ-ган, ихтисослашган и.ч.га эга бўлган ҳудуд; мамлакатнинг ҳудудий-и.ч. маж-муидан иборат бир қисми. Ҳар бир И.р. ўзининг етакчи, асосий хўжалик тар-моқларига эга бўлиб, бу тармоқлар И.р.нинг иқтисодий қиёфасини белгилайди, айни пайтда, ҳар бир И.р.да шу р-ннинг етакчи хўжалик тармоғига хизмат қиладиган, уни тўлдирадиган ёрдамчи тармоқлар ҳам бўлади. И.р.да-ги асосий омил ҳудудий ижтимоий меҳнат тақсимотидир. Шу тақсимот ту-файли айрим р-нлар и.ч.нинг маълум тармоклари бўйича ихтисослашади, р-н доирасида ва р-нлараро иқтисодий алоқалар амалга ошади. Илмий жиҳат-дан тўғри ташкил этилган И.р.лар халқ хўжалиги соқаларини ривожлантириш ва уни тўғри бошқаришга ёрдам беради, миллий хўжалик тизимининг ҳуду-дий тузилмасини қулайлаштиришга, давлатнинг минтақавий сиёсати вази-фаларини ҳал этишга хизмат қилади.
ИҚТИСОДИЙ   РАЙОН
339
И.р.га бўлиш ишлари кўпгина мам-лакатларда, шу жумладан, АҚШ, Франция, Германия каби ривожлан-ган мамлакатларда ҳам амалга оширил-ган. Ўзбекистонда мамлакат ҳудудини И.р.ларга бўлиш бўйича дастлабки ишлар истиқболни режалаштириш б-н боғлиқ ҳолда Узбекистан ФА Иқтисо-диёт ин-тида 60-й.лар бошида амалга оширилган. Бунга қадар Г. Н. Чердан-цев, Н. Г. Цапенко, В. М. Четиркинлар-нинг илмий ишларида республика ҳудудини И.р.га бўлиш масалалари бўйича айрим қарашлар олға сурил-ган.
Кейинчалик, 80-й.лар бошларида Узбекистан ФА Иқтисодиёт ин-ти ва Ишлаб чиқарувчи кучларни ўрганиш кенгаши томонидан бу иш давом эт-тирилди, республика ҳудудини И.р. лаштиришни такомиллаштириш ишлаб чиқарувчи кучларни ривожлантириш ва жойлаштиришнинг узоқ муддатли ис-тиқболлари эҳтиёжлари, илмий-техни-ка прогрессининг комплекс дастури-ни ишлаб чиқиш б-н боғлиқ ҳолда олиб борилди. И.р. муаммолари ва уни ҳал қилиш бўйича таклифлар олимлардан С. К. Зиёдуллаев, К. Н. Бедринцев ва б. асарларида ёритилди.
Дастлаб, 60-й.лар ўрталарида республика ҳудуди 5 И.р.га ажратилган эди (Тошкент, Фарғона, Зарафшон, Қуйи Амударё, Сурхондарё). 80-й.лар охири - 90-й.лар бошида республика ҳуду-дида ишлаб чиқарувчи кучларни ривожлантириш ва жойлаштиришда юз берган ўзгаришларни ҳисобга олган қолда янги И.р. ўтказилди ва Ўзбекис-тон ҳудуди такомиллашган 7 И.р.га бўлинди (харита-схемага қ.). Бу р-нлар-нинг иқтисодий ривожланиши даража-ларининг қиёсий тавсифи жадвалда бе-рилган.
Тошкент И.р. (таркибида Тошкент вилояти ва Тошкент ш.) иқтисодий ривожланиш даражасининг нисбатан юқорилиги, минерал хом ашё ресурс-ларига бойлиги, аҳолининг зич жой-лашганлиги, қулай иқтисодий-геогра-фик ҳолати (Марказий Осиёга ва ун-дан Россияга чиқадиган транспорт йўлаги), пойтахт минтақаси мақоми б-н ажралиб туради. Қ.х. сертармоқ (пах-тачилик, дончилик, канопчилик, пил-лачилик, шаҳар атрофи боғдорчилиги, сабзавотчилик, гўшт-сут чорвачилиги ва б.) ва ривожланган. Мамлакатдаги етакчи индустриал р-н. Саноатнинг ривожланиш даражаси мамлакат бўйи-ча ўртача кўрсаткичдан 2 марта юқори туради. Ундирувчи саноат тармоклари б-н бир қаторда ишлов берувчи саноат тармоклари ҳам устунлик қилади. Бу
И.р. саноат мажмуида Ўзбекистондаги машина ва ускуна-жиҳозларнинг 70% ни ишлаб чиқарадиган машинасозлик мажмуи етакчи ўринда туради (қ. х. ма-шинасозлиги, тўқимачилик машина-созлиги, электротехника), мамлакат-да қора ва рангли металлургия маҳсу-лотлари ишлаб чиқаришда асосий ўринни эгаллайди. Ўзбекистон металлургия к-тида тайёр қора металлар прокати — 100%, Олмалиқ кон-металлургия к-тида мис ва рухнинг асосий кис-ми, кўмир қазиб чиқариш (96,6%), асосий кимё ва органик синтез кимё-вий маҳсулотлари (минерал ўғитлар-нинг 39,4%, хом ашё этил спиртининг 36,2%), кўпгина қурилиш материалла-ри ва конструкциялари (цементнинг 40%, шифернинг 58,6%, линолеумнинг 100%, дераза ойнасининг 23,8%) ишлаб чиқарилади. Р-н қудратли қури-лиш базаси, қалин транспорт тармо-ғига эга, мамлакатнинг илмий, лойиҳа ва конструкторлик потенци-али, кадрлар тайёрлаш бўйича муас-сасаларнинг асосий қисми шу р-нда жойлашган.
Жиззах — Сирдарё И.р. (таркибида Жиззах ва Сирдарё вилоятлари) яқин ўтмишда Тошкент И.р.нинг чекка семики ташкил қилар эди. Кейинчалик мустақил И.р.га ажратилган. Мирзачўл ва Жиззах чўлларини ўзлаштириш му-носабати б-н бу р-н жадал ривожлан-ди ва муайян хўжалик мустақиллигига эга бўлди. Мамлакатда пахта етишти-рувчи йирик р-н ҳисобланади (ялпи ҳосилнинг 25%). Р-н саноати шаклла-ниш босқичида, унинг тузилмасида пахта тозалаш саноати ва иссиқлик энергетикаси (келтириладиган газ ҳисобига)нинг ҳиссаси катта. Жиззах
чўлини янада ўзлаштириш р-н риво-жининг асосий омилларидан бири ҳисобланади. Саноат-фуқаролик қури-лиши учун ер ресурсларининг кўпли-ги, қулай иқтисодий-географик ва транспорт шароитлари, Тошкент, Фар-ғона, Самарқанд-Қашқадарё И.р.лари-га қўшнилиги бу ерда ишлов берувчи саноат корхоналарини жойлаштириш, аҳолини зич жойлашган ҳудудлардан кўчириб келтириш, истиқболда эркин иқтисодий зона барпо этиш имкони-ятларини беради.
Фарғона И.р. (таркибида Фарғона, Андижон, Наманган вилоятлари)да ер-сув ва минерал хом ашё ресурелари ғоят чекланган, лекин меҳнат ресурс-ларига ғоят бой — Ўзбекистонда аҳоли энг зич жойлашган ҳудуд. Р-нни ривож-лантиришнинг асосий йўналиши мав-жуд қ,х. ресурелари хом ашёси (пахта, мева, сабзавот, пилла)га мўлжаллан-ган меҳнатталаб и.ч. тузилмасини барпо этишдан иборат. Қ.х., асосан, пах-тачиликка ихтисослашган (ялпи пахта ҳосилининг 26%). Р-нда ипакчилик, кимё саноати (минерал ўғитлар ишлаб чиқариш), нефтни қайта ишлаш (Ол-тиариқ, Фарғона), бутун Марказий Осиёда ягона бўлган енгил автомобил-лар ишлаб чиқарадиган «ЎзДЭУ авто» қўшма корхонаси (Асака ш.) муҳим аҳамиятга эга.
Самарканд — Қашқадарё И.р. (таркибида Самарқанд ва Қашқадарё вилоятлари) мамлакатнинг марказий қисмини ишғол қилади. Унинг ҳудуди-даги тоғли ва тоғ олди адирликларида қад. лалмикор деҳқончилик, боғдорчи-лик ривожланган (жами лалмикор ер-ларининг 1/3 қисми шу р-нга тўғри келади), илгари қоракўл қўйлари бо-

	Узбекистан иқтисодий районлари ривожланиш даражасининг қиёсий тавсифи
	(2001)
	

	Кўрсаткичлар
	Иқтисодий районлар

	
	Тошкент
	Жиззах — Сирдарё
	Фарғона
	Самарқанд — Қашқадарё
	Бухоро— Навоий
	Қуйи Амударё
	Сурхондарё
	Узбекистан Республикаси бўйича


Ҳудуди, минг кмг
Аҳолиси, минг киши
шу жумладан, меҳнат ресурслари, минг киши
Ялпи ички махсулот, Саноат ишлаб чиқариш Етиштирилган пахта
15,6
3,5
4517,1 18,1
1170,4
27,4
835,8 31,2
6,4
25,6
5,7
1651,8 6,6
6,4
235,5 5,5
3,1 25,0
15,2 4,3
6916,4
27,7
1109,8 25,9
699,9 26,2
26,3
52,9 11,8
4963,0 19,9
18,7
672,9
15,7
391,5 14,6
18,1
142,1 31,8
J!239J_ 8,9
JJ7L2 9,3
521,7 12,2
485,7 18,2
7,6
171,2 38,3
2892,4 11,6
1451,0 11,4
313,1
7,3
117 4,4
8,7
4,6
447,4 100,0
	1787,0
	24966,8

	7,2 831,8
	100,0 12718,0

	6,5 253,0
	100,0 4868,4

	6,0 62,5
	100,0 2884,5


2,3
7,9
100,0
	100,0
Асосий капиталга
Чет эл инвестициялари иштирокидаги корхона-лар сони, бирлик
Кичик ва ўрта бизнес
	317,0 2638
	76,6 63
	252,9 239
	265,9 167
	139,1 81
	92,6 62
	43,6 51
	1194,2 100,0
3301

	
	79,9 40,9
	1,9 16,9
	7,2 51,1
	5,1
38,7
	2,5 21,7
	1,9
21,7
	1,5 10,9
	100,0 201,9

	Ишсизлар сони (рўйхат-
	20,2
5,2
	8,4
2,7
	25,3 9,5
	19,2
7,8
	10,7 4,2
	10,7 13,0
	5,4 1,2
	100,0 43,6

	дан ўтганлар), минг киши
	11,9
	6,2
	21,8
	17,9
	9,6
	29,8
	2,8
	100,0


Суратда абсолют микдор, махражида шу микдорнинг республика кўрсаткичига нисбатан % ҳиссаси.
қилган чўл зонасида пахтачилик жа-дал ривожланмокда. Р-н қаттиқ буғдой навлари, зиғир, беда каби экинлар, узум, майиз, мевалар, эртаги сабзавот-лар етиштирувчи асосий ҳудудлардан бирига айланади. Р-н таркибида Қар-ши чўлини ўзлаштириш негизида ин-гичка толали пахтачилик базаси бўлиб қоладиган Қашқадарё ҳудудий-ишлаб чиқариш мажмуи шаклланмокда. Р-нда газ (Шўртан газ мажмуи, Муборак газ-ни қайта ишлаш з-ди), кимё саноати, машинасозлик, металлга ишлов бериш каби саноат тармоклари жадал ривож-ланмоқда. Ўзбекистонда қазиб олина-диган нефтнинг 95%, табиий газнинг 95,8% шу р-нга тўғри келади.
Бухоро — Навоий И.р. (таркибида Бухоро ва Навоий вилоятлари) Қизил-қум чўлида жойлашган, Р-н, асосан, газ, нефть, рангли ва қимматбаҳо ме-таллар, қурилиш материаллари учун хом ашё ва б. минерал захираларни қазиб олиш негизида ривожланмокда. Навоий кон-металлургия к-ти, Навоий, Зарафшон (Мурунтов), Учқудуқ, Тасқазған, Газли саноат боғламларида олтин қазиб олиш саноати, рангли металлургия, кимё (минерал ўғитларнинг ), газ, қурилиш материаллари (це-
"ментнинг 40,3%) саноати корхонала-ри республика иқтисодиётида салмоқ-ли ўринга эга. Қ.х.да пахтачилик, қора-кўлчилик ва р-н ички эҳтиёжларини қондирадиган мева-сабзавотчилик асосий тармоқлар ҳисобланади. Аму-Бухо-ро машина капали б-н суғориш имко-ниятлари бу р-нда суғорма деҳқончи-ликни ривожлантиришни чеклайди.
Қуйи Амударё И.р. (таркибида Қора-қалпоғистон Республикаси ва Хоразм вилояти) қад. суғорма деҳқончилик минтақасида жойлашган. Р-нда, айниқ-са, Устюртда 200 дан ортиқ фойдали қазилмалар конлари (табиий газ, те-мир рудаси, фосфоритлар, ош тузи ва б.) топилган, Бу ҳудудда пахтачилик б-н бир қаторда шоличилик, полизчи-лик (Хоразм қовунлари), уруғлик беда, сабзавотчилик ривожланади. Бой минерал хом ашё ресурсларидан комплекс фойдаланиш асосида яқин истиқ-болда 2 саноат р-ни ва бир катор саноат боғламлари пайдо бўлади.
Орол денгизининг қуриб бориши ва Орол бўйининг сахрога айланиши жа-раёнлари б-н боғлиқ ҳолда вужудга келган мураккаб ижтимоий-иқтисодий вазият ҳудудни ривожлантириш истиқ-болларини қўшни Туркманистоннинг
Тошҳовуз вилояти б-н мувофиклаш-тирилган \олда ҳал этишни талаб этади.
Сурхондарё И.р. (таркибида Сурхондарё вилояти) Ўзбекистоннинг энг жан. қисмини ишгол этади. Р-ннинг ўзига хос географик ҳолати (деярли қамма томони тоғлар б-н ўралган) унинг иқтисодиётига ўз таъсирини кўрсатган. Р-н иқлими субтропикларга яқин бўлгани сабабли р-н ингичка толали пахта, субтропик мевалар, эртаги саб-завот етиштиришга ихтисослашган. Саноати кўмир (Шарғун тошкўмир кони), нефть ва газ казиб олиш (ма-ҳаллий истеъмол учун) асосида ривож-ланган. Сурхон-Шеробод чўлида янги ерларни ўзлаштириш асосида бу ҳудуд-да ингичка толали пахтачилик, экспорт йўналишидаги субтропик мевачилик ва эртаги сабзавотчилик ривож топади. Аникланган фойдали қазилмалар конлари ни ўзлаштириш бу ҳудудда кон саноатини ва рангли металлургияни ривожлантириш имкониятларини яра-тади: Ходиза, Шарғун — Сариосиё (рангли металлар, кўмир, қурилиш материаллари), Бойсун (тошкўмир, табиий газ, қурилиш материаллари) саноат узеллари шаклланади. Термиз ш.да
ИҚТИСОДИЙ   ТАНГЛИКЛАР
341
ва туман марказларида, асосан, енгил ва озиқ-овқат саноати корхоналари ривожланади.
Ад.: Каримов И. А., Узбекистан XXI аср бўсағасида: хавфсизликка тахдид, барқарор-лик шартлари ва тараққиёт кафолатлари, Т., 1997; Бедринцев А. К., Совершенствование территориальной организации хозяйства союзной республики, Т., 1987; Экономическое районирование Узбекистана [Под. ред. К. Н. Бедринцева|, Т., 1966.
Александр Бедринцев.
ИҚТИСОДИЙ СИЁСАТ - иқтисоди ётни бошқариш, мамлакат мақсадда-ри, вазифалари, манфаатларига муво-фиқ ҳолда иқтисодий жараёнларга му-айян йўналиш бериш соҳасида давлат, \укумат фаолиятининг бош йўналиши, тадбирлари тизими; иқтисодиёт фани сохаларидан бири. Таркибий, инвестиция, молия-кредит, ижтимоий, ташқи иқтисодий фаолият, илмий-техника, солиқ, бюджет соҳалардаги сиёсатни қамрайди (қ. Иқтисодий ислоҳотлар). ИҚТИСОДИЙ СТАТИСТИКА - статистика тармоғи ва давлат статисти-каси органлари амалий фаолиятининг энг муҳим йўналишларидан бири, иқтисодий жараёнлар ва ҳодисаларнинг миқдорий тавсифини сифат мазмуни б-н боғликликда, аниқ макон ва за-монда ўрганади. Халқ хўжалигини бир бутунликда ўрганиш учун И.с. статистика фанининг бир қисми сифатида халқхўжалиги йиғма кўрсаткичлари ти-зимини ишлаб чиқади. Бу кўрсаткич-лар ёрдамида мамлакат иқтисодий ҳаётининг энг муҳим томонлари тўғри-сида ҳар томонлама миқдорий тавсиф-ларберилади. Их. маълумотлари иқти-содий жараённинг ва умуман иқтисо-диётнинг барча асосий жиҳатларини доимий тарзда миқдорий жиҳатдан ба-ҳолаш имкониятини беради. Бу маълу-мотлар, энг аввало, давлат бошқарув идораларига иқтисодиётни тартибга солиш ва иқтисодий сиёсатни ишлаб чиқиш б-н боғлиқ масалаларни ҳал этиш учун зарур.
И.с. мустақил фан бўлиши б-н бирга иқтисодий назария ва б. амалий иқти-содий фанларга чамбарчас боғлиқ. Mac, назариётчилар томонидан ўрта-га ташланган муайян қарашлар статистик кўрсаткичлар ёрдамида асослана-ди ёки иқтисодий жараёнга тегишли статистик кўрсаткичларни таҳлил қи-лиш орқали иқтисодий қонуниятлар, тенденциялар ифодалаб берилади.
И.с.да иқтисодиётни ўрганишга ти-зимли ёндошилади; муайян иқтисодий жараён ўрганилаётганда бир нечта кўрсаткичлардан фойдаланилади. Бир
жараеннинт турли жиҳатларини акс эттирадиган кўрсаткичларнинг ўзаро бир-бирига мувофиқ келиши муҳим аҳамиятга эга. И.с.да тадқиқ этилади-ган ҳодисаларнинг ўзига хос томонла-рини ҳисобга олган ҳолда оммавий (ялпи) кузатиш, танлаб кузатиш, статистик гуруҳлаш, индекс усули, кор-реляцион тахлил, баланс ва географик усуллар, халқаро қиёсий усуллар каби статистика усуллари қўлланилади. Ай-рим ҳолларда математик статистика усулларидан фойдаланилади.
Ўзбекистонда И.с. амалиёти б-н ало-ҳида вазирлик — Макроиқтисодиёт ва статистика вазирлиги ва унинг вило-ят, шаҳар ва туман бўлимлари шуғул-ланади.
ИҚТИСОДИЙ ТАНГЛИКЛАР -иқтисодий циклнинг тушкунлик ҳола-ти б-н тавсифланувчи махсус фазаси, мамлакат иқтисодиётида вақт-вақти б-н юзага келадиган чуқур номутано-сибликлар. Мамлакат иқтисодий аҳво-лининг кескин ёмонлашуви, и.ч.нинг ғоят пасайиши, шаклланган иқтисодий алоқаларнинг бузилиши, корхоналар-нинг банкротлиги, ишсизликнинг ўси-ши ва охир-оқибат аҳоли турмуш да-ражасининг пасайишини келтириб чи-қаради. И.т. ишлаб чиқарилган маҳсу-лот ҳажми ва истеъмол қилиниши лозим бўлган маҳсулот ҳажми, инвес-тицион товарлар ва истеъмол маҳсу-лотлари, аҳоли даромадлари ва хара-жатлари, экспорт ва импорт, бюджет даромадлари ва харажатлари, корхона-ларнинг мажбуриятлари ва уни бажа-риш имконияти ўртасида юзага келиши мумкин. Кенг маънода И.т.ни жами талаб б-н жами таклиф ўртасидаги мувозанатнинг бузилиши келтириб чикаради.
И.т.нинг юзага келиш сабаблари, уни келтириб чикарувчи омиллар ва амал-даги белгилари мавжуд. Жамият миқё-сида ишлаб чиқарилган маҳсулот ҳаж-мининг жами талабдан ошиб кетиши, давлат харажатларининг кескин ошиб кетиши, корхоналарда и.ч. самарадор-лигининг пасайиб бориши, аҳоли да-ромадларининг қисқариши кабилар тангликни келтириб чиқарувчи сабаб-лар ҳисобланади. И.т.нинг илк белгилари муомала соҳасида кўринади. Шун-дан кейин танглик миллий хўжалик-нинг бошқа соҳаларини қамраб олади. Ишлаб чиқарилган маҳсулотнинг реализация қилинмай қолиши натижаси-да тадбиркорларнинг фойдаси камая-ди. Бу, ўз навбатида, банклар дарома-дини қисқартиради. Банклар ўз даро-мадларини ошириш мақсадида фоиз ставкаларини кўтарадилар. И.ч. самара-
дорлиги пасаяетган даврда кредитлар фоизининг бундай оширилиши корхо-налар тўлов қобилиятини пасайтиради ва банкротик хрлатлари оммавий тус олади. Дастлабки И.т. 1825 й.да Англи-яда содир бўлган ва ҳар 10—11 й.да такрорланиб туриши (1825, 1836, 1847, 1857 й.лар) муҳим хусусиятга айланди. И.т. кейинги даврда ҳам тез-тез такрор-ланди.
И.т. даврий характерда бўлиб, ўртача ҳар 7—10 йилда такрорланиб келади. Икки И.т. оралиғидаги давр цикл деб аталади. И.т. умумий, оралиқ, қисман, тармоқ ва таркибий тарзда бўлиши мумкин.
Умумий И.т. миллий хўжаликнинг барча соҳаларини қамраб олади ва узоқ давом этади. Бундай танглик натижа-сида жамиятда чуқур салбий ижтимо-ий-иқтисодий ва сиёсий ўзгаришлар юз беради. 1929—32 й.ларда АҚШда содир бўлган танглик умумий иқтисодий танглик бўлиб, у буюк депрессия но-мини олган. Орал и к И. т. кўпроқикти-содий циклнинг жонланиш ва кўтари-лиш даврида содир бўлади ҳамда жа-раённи секинлаштиради, узок, давом этмайди ва унинг оқибатларини қисқа вақт ичида бартараф қилиш мумкин. Қисман И. т. иктисодиётнинг муайян соҳасини қамраб олади. Бундай кўринишдаги танглик оқибатида пул муомаласи, кредит ски молиявий му-носабатлар зарар кўради. Тармоққа хос танглик иқтисодиёт тармокларидан бирида содир бўлади. Тармоқда юзага келадиган тангликнинг асосий сабаблари таркибий ўзгаришлар, номутано-сиб и.ч. ёки ортиқча и.ч. ҳисобланади. Таркибий И. т. иқтисодиётдаги бир томонлама ривожланишнинг натижа-си бўлиб, узоқ давом этади ва бир нечта циклни қамраб олади. Таркибий тангликка 20-а.нинг 70-й.ларидаги АКД11, Германия, Буюк Британияда юз берган энергетика, хом ашё ва озик,-овқат тангликларини, 1997—98 й.лар-даги Жан.-Шарқий Осиёдаги молиявий тангликни мисол қилиб келтириш мумкин.
И.т.нинг ягона ижобий жиҳати шуки, унинг натижасида ресурслар-нинг қайта, мақсадга мувофиқ тақсим-ланишига эришилади. Самарасиз ёки кераксиз соҳалардаги ресурслар янги, иқтисодий фойда кўпроқ бўлган соҳа-ларга оқиб ўтади. Ишлаб чикарувчилар, тадбиркорлар ва молиячилар ўз маб-лағларини фойда нормаси юқори бўлган тармокларга йўналтиради. На-тижада иқтисодиётда таркибий ўзга-ришлар рўй беради ва иқтисодиёт тар-кибан такомиллашади.

И.т. даврида унинг салбий оқибатла-рини камайтириш мақсадида давлат тангликдан чиқиш бўйича чора-тадбир-ларни амалга оширади. Ўзбекистонда ҳам 1990-й.ларда ўзига хос чуқур иқти-содий танглик юзага келди. Бу танглик аввало иқтисодий самарадорлик кўрсаткичларининг кескин пасайиши, истеъмол бозорининг кашшокданиши ва аҳоли турмуш даражасининг ёмон-лашишида намоён бўлди. Ушбу И.т. му-стақиллик даврининг дастлабки йил-ларида давом этди. Кейинчалик, 1995— 96 й.лардан бошлаб, давлатнинг танг-ликка қарши таъсирчан сиёсати натижасида истеъмол бозорининг тўйиниб бориши, иқтисодиёт тармоқ таркибининг такомиллашиши, ялпи ички маҳсулот ҳажмининг ошиши ва аҳоли даромадларининг кўпайишига эришилди.
Неьмат Холматов.
ИҚТИСОДИЙ ТАРАҚҚИЁТ МОДЕЛИ (франц. modele — ўлчов, намуна) — мамлакат иқтисодиётини ташкил этиш ва ривожлантиришнинг страте-гияси, мақсадлари, умумий тамойил-лари ифодаланган назарий қарашлар мажмуи. И.т.м. тушунчаси 20-а.нинг 50-й.ларида пайдо бўлди. Бу даврга келиб кўпчилик собиқ мустамлака мамлакат-лар ўз мустақиллигига эришиб, мил-лий давлат қуриш йўлига ўтган эдилар. Бу вақтда асосий 3 йирик тараққиёт йўли бўлиши мумкинлиги ҳақидаги қарашлар бор эди [(капиталистик, со-циалистик ва социалистик йўналиш (ориентация)]. 20-а. охирларига келиб бирон-бир мамлакатнинг иқтисодий тараққиётини қатъий қабул қилинган қоидалар доираси б-н чеклаб туриш мумкин эмаслиги, тараққиёт йўллари (моделлар) анча кенг кўлам ва мақ-садга эгалиги, улардан бирини танлаш-да хар бир мамлакат ўз ички шарт-ша-роитларидан келиб чиқмоғи зарурли-ги маълум бўлди. Иқтисодиёт назария-сида айрим олимлар И.т.м.ни давлат тузуми деса, бошқалар ижтимоий-иқтисодий формация, учинчилари эса ижтимоий-иқтисодий тараққиётнинг аниқ белгиланган йўли деб ҳисоблай-ди. И.т.м. иқтисодий муносабатларнинг кенг миқёсли тизими, ҳуқуқий, маъ-мурий ҳамда хўжалик механизмлари орқали бошқарилади. Бундай муносабатларнинг субъекти мулк эгалари, хўжалик фаолияти иштирокчилари, уюшмалар, давлат ва хусусий сектор, мамлакат доирасидаги минтақа ва тар-моклар ҳисобланади. Албатта, И.т.м.га ахлоқ ва дунёқараш, менталитет, турмуш тарзи, маданият каби ижтимоий меъёрлар ўз таъсирини маълум дара-жада ўтказади.
И.т.м. глобал ва миллий характерда бўлади. Ҳоз. вақтда тараққиётнинг бир қатор типик глобал моделлари шакл-ланган. Улар орасида Осиё, Европа, Лотин Америкаси, Осиё-Тинч океани, Африка ва постсовет И.т.м.ларини кўрсатиш мумкин. Улар ички тараққи-ёт омиллари, шарт-шароитлари, и.ч. тузилмаси ва б. жиҳатлари б-н бир-бир-ларидан тубдан фарқланади. Мисол учун осиёча тараққиёт модели жамоа-нинг кучли позицияси ва диний омилга асосланган бўлиб, бу моделда ундирув-чи саноат ва қ.х. асосий ўринда турса, европача моделда иқтисодий тараққи-ётнинг ижтимоий йўналтирилганлиги, хусусий ташаббуснинг юқори даража-да ривожланганлиги, бизнесни қўллаб-қувватлаш ва солиқ ундиришнинг ша-роитига мосланувчан тизими, жамият-нинг технократик йўналиши, ялпи ички маҳсулотда хизмат кўрсатиш со-ҳасининг юқори ҳиссаси кўзга ташла-нади. Лотин Америкаси модели хом ашё тамойилига қурилган бўлиб, ундирув-чи саноат тармокларининг ривожланганлиги, меҳнат ресурсларининг ор-тиқчалиги, хуфёна наркокапиталнинг юқори ҳиссаси, экспортнинг паст, товар ва хизматлар импортининг эса юқори даражаси, иқтисодиётда майда товар и.ч.нинг сезиларли даражаси б-н характерланади. 70—80-й.ларда шаклланган Осиё-Тинч океани моде-лининг типик хусусияти — юқори тех-нологияга эгалиги, табиат ва инсон ре-сурсларидан оқилона фойдаланиш, и.ч. илмий базасининг ривожланганлиги-дир. Африка И.т.м. типик хом ашё йўна-лиши, иқтисодиётда паст унумдорлик даражаси, меҳнат ресурсларининг ор-тиқчалиги, аҳоли турмушининг паст даражаси, инфратузилманинг ривож-ланмаганлиги, уруғчилик, қабилалар ўртасидаги урушлар, ижтимоий-сиёсий беқарорлик б-н тавсифланади.
Постсовет И.т.м. МДҲ мамлакатла-рига хос бўлиб, уларни и.ч. технологи-ясининг умумий хусусияти, ягона стандартлар, иқтисодиётни ислоҳ қилишнинг умумий вазифалари бир-лаштиради. Собиқ Иттифоқ республи-каларининг 70 йилдан ортиқ бирга бўлиши иқтисодий муносабатларнинг яқинлашувига ўз таъсирини ўтказмас-дан қолмаган. Ўтган асрнинг 90-й.лари бошида ва ҳатто унинг ўрталарига келиб ҳам бу мамлакатлар ташки савдо оборотининг ярмидан кўпроғи МДҲга тўғри келар эди. Аммо кейинчалик бу тенденция миллий тараққиёт моделла-рида етакчи ўринни эгаллай олмади. Ўзбекистоннинг ташқи иқтисодий фа-олиятида саноати ривожланган мамлакатлар биринчи даражага кўтарилди.
90-й.нинг бошларида Ўзбекистон-нинг олдида бир қатор стратегик ри-вожланиш йўллари пайдо бўлган эди. Уларни 4 йўналиш — хом ашё, аграр, индустриал, хизмат кўрсатиш соҳаси-ни ривожлантириш бўйича гуруҳлаш мумкин. Улардан ҳар бири республика учун реал И.т.м. бўлиши мумкин эди. Аммо хом ашё йўлини танлаш табиий бойликларни янада талон-тарож қили-ниши, аҳолини иш б-н таъминлаш муаммоси саноатнинг ундирувчи тар-моқларига зўр беришга олиб келарди. Иттифоқ ихтисослашуви бу йўналиш-ни келтириб чикарган эди.
Аграр И.т.м. агросаноат мажмуи (АСК.) тармокларини ривожлантириш-ни тақозо қилиб, аҳолининг асосий қисмини қ.х. б-н банд қилишга олиб келар эди. Индустриал И.т.м.нинг са-марадорлигини Жан.-Шарқий Осиё мамлакатлари тажрибаси тасдиклаган. Тараққиётнинг хизмат кўрсатиш йўна-лиши ҳам Ўзбекистонга қўл келиши мумкин эди. Бу йўлдан бораётган Европа мамлакатларида ялпи ички маҳ-сулот(ЯИМ)нинг 40% шу сохдда яра-тилади. Баъзи мамлакатларда туризм ЯИМнинг 25% ни ҳосил қилади.
Узбекистан юкррида саналган модел-лардан биронтасидан воз кечмади, балки ўзининг И.т.м.да улардан фойдалан-ди. Бой табиат ресурслари, уни қайта ишлаш ва ундан мақсадга мувофиқ фойдаланиш чет эл инвестициялари-ни киритиш имконини бермокда. АСК ривожланиши қишлоқ аҳолисини иш б-н таъминлашга олиб келмокда. Қиш-лоқда мамлакат аҳолисининг 60% яшайди. Индустриал тараққиёт иқти-содиётни экспортга, импорт ўрнини босадиган товарлар и.ч.га ундамокда. Хизмат кўрсатиш соҳаси бозор исло-ҳотларининг ижтимоий йўналишини кучайтирмоқца. Ўзбекистоннинг И.т.м. халқнинг тарихий тажрибаси, анъана-вий маданияти б-н белгиланган. Чун-ки исломнинг хусусияти шундаки, у факатгина дин эмас, балки унга сиғи-надиган халкдарнинг турмуш тарзидир. Шунинг учун ҳам 70 йилдан ортиқ давр мобаинида ташқаридан тиқиштирилган «совет турмуш тарзи» бу ерда кенг то-мир отмади.
Ислоҳотларнинг дастлабки йиллари-да Узбекистан бошқа мамлакатларда тажрибадан ўтган у ёки бу И.т.м.ни қабул қилиши лозим деган фикр юрар эди. Ҳатто турк ёки хитой моделлари-ни қабул қилиш зарурлиги таъкидлан-ган эди. Аммо Узбекистан Республи-каси Президенти И. Каримов мамла-катга ўз йўли, ўз тараққиёт модели за-рурлигини кўрсатди. Ўзбекистон раҳбари илгари сурган туб иқтисодий
иқтисодий тизим

ислоҳотларни амалга оширишнинг 5 та-мойили — иқтисодиётни мафкурадан холи қилиш, давлат бош ислохртчи, бозор муносабатларига босқичма-бос-қич ўтиш, қонун устуворлигини таъ-минлаш, кучли ижтимоий сиёсат юри-тиш — ўзбек моделининг асосини таш-кил этади.
Қисқа вақт ичида иқтисодий тарақ-қиётнинг узбек модели ўзининг ҳаётий-лигини кўрсатди. Узбекистан иқтисо-диёти учун 1995 й. кескин бурилиш йили бўлди. Шу йили саноат и.ч. ҳажми бўйича ислоҳотгача давр даражасига тўла эришилди. ЯИМнинг пасайиши сезиларли секинлашди. 1996 й.дан бош-лаб эса ЯИМ и.ч.нинг барқарор ижо-бий тенденцияси давом этмоқда: 2001 й.да ЯИМ 4,5% га ўсди, саноат маҳсу-лоти қажми 8,1, ялпи қ.х. маҳсулотла-ри 4,5, қурилиш ишлари 3,3, чакана товар айланмаси 9,5% га ўсди. Ўзбек модели ҳали ўтиш даврининг бошидаёқ кўп укладли, аралаш, ташқи беқарор-лаштирувчи омиллардан холи бўлган миллий бозор иқтисодиётининг шакл-ланишини таъминлади. ЯИМ и.ч. суръ-атларининг биринчи марта аҳоли ўсиш суръатларидан устун бўлишига эришилди, ЯИМ таркибига жамғариш ва инвестициялар нисбатларида юқори сифат ўзгаришлари таъминланди. Ўзбек И.т.м.нинг бош мақсади — озод ва обод ватан, эркин ва фаровон ҳаётни таъ-минлашдан иборат.
Ад.: Каримов И., Ўзбекистоннингўз ис-тиклол ва тараққиет йўли, Т., 1992; Каримов И, Узбекистан — бозор муносабатларига ўтишнинг ўзига хос йўли, Т., 1993; Тўхлиев Н., Таксанов А., Национальная экономическая модель Узбекистана, Т., 2000; Тўхлиев И., Бозорга ўтишнинг машаққатли йўли, Т.,  1999.
Нурислом Тўхлиев.
ИҚТИСОДИЙ ТИЗИМ - иқтисодий маҳсулотни и.ч., тақсимот, айирбош-лаш ва истеъмол жараёнида пайдо бўладиган асосий иқтисодий муноса-батларнинг шакл ва мазмунини бел-гилаб берадиган, мамлакатда тарихан пайдо бўлган ёки жорий этилган, амал қиладиган тамойиллар, қоидалар, қонун йўли б-н мустаҳкамланган нор-малар мажмуи. И.т. доирасида иқтисо-диёт субъектлари, и.ч. омиллари ўзаро муносабатга киришадилар ва бу муно-сабатлар маълум қонун-қоидаларга би-ноан бошқарилади. И.т. фаолияти мулк, пул ва пул тизими, давлат ва нодавлат ташкилотлари, корхона, солиқ, даро-мад, режа, фойда каби бир катор во-ситалар ёрдамида ташкил қилинади.
И.т. масаласига қарашларда турлича ёндашувлар мавжуд. Жаҳон иқтисодий
адабиётларида хўжалик-иқтисодий ти-зимларни и.ч. воситаларига эгалик шак-ли ва иқтисодий фаолият мувофиклаш-тириш ва бошқариш усулига кўра тас-нифлаш кўпроқ тарқалган. 21-а. бош-ларидаги қарашларда И.т.ни баҳолашда моддий-ашёвий ва ижтимоий-иқтисо-дий мезонлар биргаликда қўлланила-ди, И.т.нинг энг муҳим бир қатор бел-гилари таърифланади. Уларга жамият-даги иқтисодий ресурслар тавсифи; техника ва технология даражаси; и.ч. характери; яратилган маҳсулот ва хиз-матлар таркиби; иқтисодий муносабат-лар табиати; иқтисодиётни бошқариш усули; иқтисодий сиёсат мазмуни ки-ради.
Турли қарашларда инсоният жамия-ти тарихида 3,5 ва ҳатто 7 та И.т. булган-лиги қайд этилади. Ортодоксал, яъни марксистик назария И.т.ни тавсифлаш-да ижтимоий-синфий жиҳатдан ёнда-шади. Мулкчилик шакли, эксплуатаци-янинг борлиги ёки йўқлиги, синфлар-нинг иқтисодиётдаги мавқеи бош мезон қилиб олинади. Уларга таянган ҳолда И.т. ишлаб чикариш усули деб аталади. Марксизмга кўра, ибтидоий жамоа, қулдорлик, феодализм, капитализм ва коммунизм каби И.т.лар бор, уларнинг бири-иккинчисига ўрин бўшатиб беради, улар кетма-кет ўрин алмашади, энг мукаммал ва сўнгги И.т. коммунизм деб аталади. Марксизмга муқобил таълимотларда И.т.га техно-логик ва и.ч.нинг характери, и.ч.нинг индустриялашуви жиҳатидан қаралган ва баҳо берилган. Тараққиёт босқичла-ри назариясига кўра, ҳам 5 та И.т. ёки босқич мавжуд: анъанавий жамият бос-қичи; парвоз учун шарт-шароит ҳозир-лаш даври; парвоз даври; етуклик сари ҳаракат даври; оммавий ва юксак истеъмол даври. Бу босқичлар ҳам ўзаро кетма-кетликда ўрин алмашади. Баъзи бир карашларда аграр, индустриал ва информацион иқтисодиёт даврлари қайд этилади.
Кўпчилик тадқиқотчилар анъанавий, бозор ва маъмурий-буйруқбозлик И.т. лари борлигини асослайдилар.
Анъанавий И.т. белгилари: қўл меҳнати ва табиат кучларидан од-дий усулда фойдаланиш, ғоят кам унумли технологиянинг мавжудлиги и.ч.нинг аграр характери, иқтисодиёт-нинг асосий таянчи экстенсив юрити-ладиган қ.х.; саноатнинг ҳунармандчи-лик ва хонаки саноат шаклида мавжудлиги; иқтисодий биқиклик, яъни хужа-лик автаркизми; иқтисодиёт биқиқ бўлганидан маҳсулотлар, асосан, ўз ис-теъмоли учун яратилади, уларни эҳти-ёждан ортиб қолган қисмигина айир-
бошланади. Хўжаликлар натурал истеъ-молчи бўлганидан камдан-кам ҳолларда бозор б-н алоқа ўрнатадилар, ўзини-ўзи таъминлагани сабабли улар учун пулнинг аҳамияти бўлмайди; ўзаро иқтисодий алоқалар хўжаликнинг ичида ёки маҳаллий кичик ҳудуд доирасида анъанавий қоидаларга, урф-одатлар-га кўра, амалга ошади; иқтисодий фаолият жамоа ва якка хусусий мулкка асосланади; аҳоли турмуш даражаси паст бўлади.
Бозор иқтисодиёти тизими белгилари: юксак замонавий технологиянинг мавжудлиги; и.ч.нинг индустриал характерда бўлиши, иқти-содий тараққиётда ахборотнинг урни ва аҳамиятининг юқорилиги; и.ч.да сервис — хизмат кўрсатиш соҳаси ро-лининг ортиб бориши; иқтисодий усишнинг интенсив усули устуворли-ги; иқтисодиётнинг очиқ бўлиши, унинг бозор алоқаларига таяниши; хил-ма-хил мулкчилик бўлгани ҳолда хусусий мулкнинг етакчи уринда булиши; иқтисодиётнинг ижтимоий йўна-лишга эгалиги; аҳоли турмуш даражасининг юқорилиги; иқтисодиётга сиёсатнинг кучли таъсир кўрсатиши; иқтисодиётнинг глобаллашуви.
Маъмурий-буйруқбозлик тизими белгилари: машиналар тизимига асосланган технологиянинг бўлиши, лекин унинг паст даражаси, и.ч.нинг индустриал-аграр характери; иқтисодиётнинг ёпиқ булиши; давлат мулкининг ҳукмронлиги, жамоа мул-кининг бу мулк қушимчасига айлани-ши, хусусий мулкнинг тақикланиши; иқтисодиётнинг бир марказдан туриб режалаштирилиши, режа топширикда-рининг мажбурийлиги; ресурслар ва маҳсулотларнинг ягона режа асосида тақсимланиши; иқтисодий стимуллар заиф бўлгани ҳолда сиёсий-маънавий стимулларга устуворлик берилиши; иқтисодиётнинг тақчилли булиши, аҳоли турмуш даражасининг иқтисодий салоҳиятга нисбатан паст булиши, унинг ғоят секин ўсиши.
Эволюцион тарихий ривожланиш натижасида анъанавий И.т. бозор тизимига айланади, уни революцией йул б-н йўқотиш натижасида зурлик б-н маъмурий-буйрукбозлик тизими урна-тилади, у узини окламаганидан қайта-дан бозор тизимига утиш юз беради. Шундай ўтиш жараёнида трансформа-циялашаётган, яъни утиш хрлатидаги И.т. юзага келади. Бу тизимнинг асосий белгиси режали маъмурий-буйрукбозлик тизимининг бозор тизимига айланиб боришидир. Бу жараёнда бозор исаоҳотлари муҳим уринда туради.

Бу тизим кўп укладли бўлиб (қ. Кўп укладли иқтисодий тизим), унинг қан-чалик узоқ сақланиши ўтиш даврининг нақадар узун ёки қисқа бўлишига боғ-лиқ.
Аҳмаджон Ўлмасов, Неъмат Холматое.
ИҚТИСОДИЙ   ФАОЛ  АҲОЛИ   -
ахрлининг даромад келтирадиган иж-тимоий фойдали меҳнат б-н банд бўлган қисми (хизмат кўрсатиш соха-си ходимлари, шахсий ёрдамчи хўжа-лигида ишловчилар, бола тарбияси б-н машғул бўлганлар ҳам киради). Кўпги-на мамлакатларда иш б-н банд бўлган-лар ва уларнинг қарамоғидагилар, дав-лат қарамоғидаги шахслар ва ишсиз-лар ҳам иқтисодий фаол аҳоли ҳисо-бига киритилади. Расмий статистикада мамлакатдаги 16—59 ёшдаги меҳнатга лаёқатли аҳоли И.ф.а. ҳисобланади (яна қ. Меҳнат ресурслари).
Ўзбекистонда И.ф.а. 9018,4 минг ки-шидан иборат бўлди. И.ф.а. жами аҳоли-нинг 36,6, меҳнат ресурсларининг эса 71,6 фоизини ташкил этди (2000). ИҚТИСОДИЙ ХАВФСИЗЛИК - мам лакат, \удуд, фирма, компаниянинг иқтисодий инқирозга учраш хавфидан ҳимоя қилиш бўйича кўрадиган чора-тадбирлари мажмуи. Ривожланган мамлакатларда И.х.ни таъминлаш мақсад-ларида йирик фирма, компанияларда махсус хизматлар ташкил қилинади. Улар бозорларни ўрганиш, талаб ва таклифни прогнозлаш, илмий-техни-ка тараққиётини кузатиш ва б. ишлар-ни бажарадилар (қ. Маркетинг). И.ҳ.ни таъминлашда маҳсулот турини мунта-зам янгилаб туриш, рақобатдор маҳсу-лотларни и. ч., харажатларни қисқар-тириш муҳим аҳамиятга эга.
И.х. миллий иқтисодиёт даражасида макроиқтисодий категория ва муайян мамлакат миллий иқтисодиётини тав-сифлайди, бозор тизимида хатар бор-лигидан ва бундан ҳатто миллий иқти-содиёт ҳам холи бўлмаслигини, ундан сақланиш зарурлигини билдиради.
И.х.нинг бош мезони бу мамлакат эҳтиёжларининг узлуксиз таъминлани-ши ҳисобланади, бу, биринчидан, им-кон борича ўзини ўз маҳсулот ва хизматлар б-н таъминлашни, иккинчидан, мамлакатда яратиш мумкин бўлмаган товар ва хизматларни четдан қулай нархларда ва узлуксиз келтириб туриш-ни билдиради. Акс ҳолда иқтисодиёт издан чиқади. Миллий иқтисодиёт даражасида И.х.нинг муҳим 3 йўналиши (озиқ-овқат, ёқилғи-энергетика, экспорт) мавжуд. Мамлакат аҳолисининг озиқ-овқатга бўлган талабини қонди-рилиши 80%, мамлакатнинг энергия омилларига бўлган талабининг ўз ҳи-
собидан 70—80% га қондирилганда хавфсизликка эришилган ҳисоблана-ди. Экспорт хавфсизлиги мамлакат экспорт салоҳиятини амалга ошириш им-конияти б-н белгиланади. Экспорт тар-кибида истеъмолга тайёр маҳсулотлар, биринчи навбатда, ишлов берувчи са-ноат маҳсулотлари бўлиши талаб эти-лади. Экспортнинг чекланган турдаги товарларга, айниқса, жаҳон бозорида нархи тез-тез ўзгариб турадиган хом ашё ва энергия омилларига боғлиқ бўлиб қолиши экспорт хатарини туғ-диради, нархлар пасайган пайтда экспорт тушумидаги йўқотишлар мамлакат иқтисодиётига зарар келтиради.
Иқтисодиёт глобаллашган, экспорт ва импортнинг миллий иқтисодиётга таъсири кучайган шароитда И.х.ни ўз ишлаб чиқариши б-н таъминлаб бўл-майди. Шундай шароитда экспорт-импорт алоқаларининг мунтазамлигини стратегик шерикчилик асосида таъминлаш И.х.ни кафолатлайди.
Истиклол йиллари Ўзбекистон иқти-содиётидаги таркибий силжишлар ту-файли дон мустақиллигига эришилди, мамлакат эҳтиёжининг 90% ўз дони б-н таъминланди (2002 й.). Ёқилғи-энерге-тика комплексини ривожлантириш натижасида шу соҳадаги талаб-эҳтиёж-ларни ҳам, асосан, ўз ишлаб чиқари-ши ҳисобидан қондиришга эришилди. Алшиер Ваҳоёов, Садир Салимое. ИҚТИСОДИЙ ЦИКЛ - умумий иқти содий фаолликнинг муайян йиллар да-вомида даврий юксалиб ва пасайиб, тебраниб туриши; бир неча йиллар да-вомида иқтисодиётда юксалиш ва па-сайишнинг даврий такрорланиб туриши, юксалиш, танглик, депрессия, жонланиш фазаларидан иборат. Вақтга нисбатан \ар 20—25 й.да такрорланиб турадиган узоқ ва ҳар 5—10 й.да так-рорланадиган қисқа И.ц. бор. Алоҳида И.ц. бир-биридан давомийлиги ва жа-даллиги бўйича кескин фаркланади. Шу б-н бирга уларнинг ҳаммаси бир хил фазаларга эга бўлади. Циклнинг энг юқори нуқтасида иқтисодиётда тўлиқ бандлик кузатилади ва и.ч. тўлиқ ёки деярли тўлиқ қувват б-н ишлайди. Циклнинг бу фазасида нарх даражаси ўсиш тамойилига эга бўлади, иқтисодий фаолликнинг ўсиши тўхтайди. Танглик фазасида и.ч. ва бандлик қисқаради, аммо нархлар пасайиш тамойилига бе-рилмайди. Тангликнинг қуйи нуқтаси-да и.ч. ва бандлик ўзининг энг паст даражаси б-н характерланади. Жонланиш фазасида и.ч. даражаси кўтарила-ди, бандлик эса тўлиқ бандлик дара-жасигача усади.
Иқтисодиёт назариясида И.ц.нинг асосий сабаби ялпи талаб б-н ялпи так-
лиф ўртасидаги мувозанатнинг бузи-лиши ва унинг яна кайтадан тиклани-ши тарзида изохланади. И.ц. миллий иқтисодиётнинг ўзини ўзи тартибга солиши усулларидан биридир.
Шодмон Шерқулов.
ИҚТИСОДИЙ ҚОНУНЛАР - киши лик жамиятининг ҳамма босқичлари-да моддий неъматларни и.ч., тақсим-лаш, айирбошлаш ва истеъмол муно-сабатларини бошқариб турувчи объектив қонунлар. Кишилик жамияти ва и.ч. муносабатлари вужудга келиши б-н амал қила бошлайди. И.қ. и.ч. муносабатлари тизимидаги муҳим, барқарор, ички, моҳиятли, зарурий, мунтазам такрорланувчи алоқадорликлар, боғла-нишларни ифодалайди. И.қ. доимо бир-бири б-н боғлиқ, бири иккинчисини тақозо қилган ҳолда амал қилади, маъ-лум шарт-шароитлар йўқолгач, И.қ. ҳам ўз кучини йўкртади. И.қ.нинг таъсир доираси ва характери жамият тараққи-ётининг объектив шарт-шароитларига, и.ч. воситаларига нисбатан бўлган му-носабат шаклларига, ижтимоий меҳ-натни ташкил қилиш ва унинг нати-жаларини тақсимлаш усулларига бог-лик. И.қ. объектив характерга эга. Амал қилиш даврининг давомийлигига қараб И.қ. 3 гуруҳга ажратилади:
Умумий И. қ. — кишиликжамияти ривожланишининг барча босқичлари-да амал қиладиган қонунлар. Mac, вақг-ни тежаш қонуни, эҳтиёжларнинг ўсиб бориш қонуни, ижтимоий меҳнат тақ-симоти қонуни ва б. Хусуси й И. қ.— инсоният жамияти тараққиётининг маълум босқичларида, муайян ижти-моий-иқтисодий тизим доирасида амал қиладиган қонунлар. Мае, талаб қрну-ни, таклиф қонуни, қиймат қонуни — товар-пул муносабатлари мавжуд бўлган даврларда амал қилади. Махсус И. қ. — алоҳида олинган иқтисо-дий тизим шароитида амал қиладиган қонунлар. Mac, қўшимча қиймат қо-нуни.
И. қ. табиат қонунларидан фарқ қила-ди. Уларнинг фарқи шундаки, табиат қонунлари доимийдир, И.қ. эса ижтимоий ҳаёт қонунлари бўлиб, тарихий-дир ва ўзгарувчандир, чунки И.қ. ки-шиларнинг ўз эҳтиёжлари ва манфаат-лари йўлидаги фаолияти б-н боғлиқ бўлиб, кишилик жамияти мавжуд бўлганда пайдо бўлади ва амал қилади. И.қ.ни илмий асосда билиш, улардан жамият манфаатлари йўлида фойдала-ниш мумкин. Иқтисодиёт назарияси фанининг асосий вазифаси И.қ.ни билиш ва унинг мазмунини очиб бериш ҳисобланади.
Қодиржон Юсупов.
ИҲОТА  ДАРАХТЗОРЛАРИ

ИҚТИСОДИЙ ҲАМКОРЛИК ВА ТА-РАҚҚИЁТ ТАШКИЛОТИ, Organisation for Economic Cooperation and Dovelopment (OECD) — Европадаги давлатлар бирлашмаси. 1948 й.да АҚШ ташаббуси б-н Европани тиклаш бўйича Америка иқтисодий ва молиявий ёрдамини (Маршалл режаси) оқилона ишлатиш ва шу ёрдамни оладиган Европа мам-лакатлари б-н ҳамкорлик қилиш мақ-садларида тузилган Европа иқтисодий ҳамкорлик ташкилоти вориси тарзида ташкил топди. Бу ташкилотни тузиш тўғрисида конвенция 1960 й. 14 дек.да Парижда имзоланиб, 1961 й. 1 окт.дан кучга кирган. Ташкилотда 21 мамлакат — Австралия, Австрия, АҚШ, Бельгия, Буюк Британия, Нидерландия, Греция, ГФР, Дания, Ирландия, Исландия, Испания, Италия, Канада, Люксембург, Норвегия, Португалия, Туркия, Франция, Финляндия, Швейцария, Швеция, Япония, Янги Зеландия қатнашади. Расмий жиҳатдан таш-килот шартномани имзолаган мамла-катларда иқтисодий ўсишни таъмин-лаш, иқтисодиётни юксалтириш ва аҳоли турмуш даражасини яхшилаш, молиявий барқарорликни сақлашни назарда тутади. Ташкилотга аъзо дав-латларнинг ривожланаётган мамлакат-ларга ёрдам кўрсатиш, давлатлар мин-тақасида аъзо-давлатлар сиёсатини му-вофиклаштириш нули б-н иқтисодий ва ижтимоий баркарорликни таъмин-лашга ҳисса қўшади. Ташкилот фаоли-ятига ташкилотда қатнашувчи мамла-катларнинг вакилларидан иборат кен-гаш рахбарлик қилади. Ташкилот идо-раси Франция (Париж)да жойлашган. ИҚТИСОДИЙ ҲАМКОРЛИК ТАШКИЛОТИ (ИҲТ) — аъзо мамлакатлар-нинг иқтисодий, маданий, фан ва тех-никавий ҳамкорлиги бўйича ташкил этилган халқаро минтақавий ташкилот. ИҲТ 1964 й.да Эрон, Покистон ва Тур-кия томонидан «Минтақавий ҳамкор-ликни ривожлантириш» номи б-н тузилган. Кейин 70-й.ларда ички минта-қавий савдо сусайиб кетгани учун ўз фаолиятини тўхтатган. 1985 й.да «Иқти-содий ҳамкорлик ташкилоти» номи б-и қайтадан ўз фаолиятини бошлади. 1992 й. 28 нояб.да Исломобод ш.да аъзо давлатлар Ташки ишлар вазирлари кен-гашининг фавқулодда йиғлишида Аф-ғонистон, Озарбайжон, Тожикистон, Туркманистон, Узбекистан, Қирғизи-стон ва Қозоғистон давлатлари ИҲТга аъзо бўлдилар. Ташкилотнинг асосий мақсадлари: ташкилотга аъзо бўлган давлатлар ўртасида иқтисодий алоқа-ларни, шу жумладан, савдо-сотиқни
кенгайтириш; ҳар бир аъзо давлатда иқтисодий ўсиш ва аҳолининг турмуш даражасини кўтариш учун шарт-шаро-итлар яратиш; аъзо давлатларнинг маъ-навий ва маданий алокаларини кучай-тириш ва б.
Ташкилотнинг асосий органлари: Ташқи ишлар вазирларининг Кенгаши, доимий вакиллар ва минтакавий режа-лаштириш кенгашлари ҳамда коти-бият.
ИҲТ котибиятини Бош котиб бош-қаради. Котибият 6 та махсус директорат (савдо; транспорт ва коммуника-циялар; энергетика, минерал ресурс-лар ва атроф муҳитни ҳимоя қилиш; саноат ва қ.х.; иқтисодий тадқиқотлар ва статистика; лойиҳавий тадқиқотлар) дан иборат. ИҲТнинг минтақавий му-ассасалари: кемачилик компанияси; «ЭКОЭЙР» авиакомпанияси; савдо ва ривожланиш банки; қайта суғурталаш компанияси; маданият ин-ти; фан фон-ди; таълим ин-ти.
Аъзо давлатлар бошликлари, ҳукумат раислари, делегацияларининг энг му-ҳим иқтисодий ва б. масалалар бўйича йиғилиш ва учрашувлари мунтазам ўтказиб турилади. Ташкилотга аъзо давлатлар раҳбарларининг 6-учрашуви Теҳронда ўтди (2000, 9—10 июль). Ташкилот идораси Теҳронда жойлашган.
Содиқ Сафоев.
ИҚТИСОДИЙ ҲУҚУҚ ВА ЭРКИН-ЛИКЛАР — инсоннинг иқтисодий со-ҳадаги юридик имкониятларини бел-гиловчи конституциявий ҳуқуқлар мажмуи. Мазкур имкониятларнинг ха-рактери ва моҳияти пировард оқиба-тида муайян жамиятдаги иқтисодий, ижтимоий ва сиёсий тузумни белгилаб беради. Ҳоз. демократик давлатларда асосий И.ҳ. ва э. сирасига хусусий мулк-чилик хуқуқи, жумладан, ерга ва аклий меҳнат маҳсулотларига хусусий мулк-чилик ҳуқуқи, мерос ҳуқуқи, эркин тадбиркорлик (хўжалик соҳасида та-шаббускорлик) ҳуқуқи, меҳнат ҳуқуқи ва меҳнатга оид бошқа ҳуқуклар, ху-сусан ишсизликдан муҳофаза қили-ниш, корхонани бошқаришда иштирок этиш ва ҳ.к. киради.
Ўзбекистон Республикасининг Кон-ституцияси (36—37-моддалар) ва меҳ-нат ҳақидаги қонунлари ҳар бир шахс-га ўз меҳнат қобилиятидан фойдала-нишни кафолатлайди, фуқароларнинг иқтисодий жиҳатдан ҳар қандай маж-бур қилинишини ва меҳнат ҳақи тўлашда камситилишини тақиклайди. Айни вақтда истеъмолчи ҳуқуқлари-нинг устуворлигини, мулкдорликнинг барча шакллари муҳофаза этилишини кафолатлайди.
ИҚТО, иқтоъ, иқта (араб.) — Мо-вароуннаҳр, Яқин ва Ўрта Шарқ мам-лакатларида ўрта асрларда ҳукмдор томонидан катта хизматлари эвазига инъ-ом қилинган чек ер. И. эгаси иқтодор деб аталган. И. ҳақида дастлабки маъ-лумотлар 7-а.охирига мансуб араб ман-баларида учрайди. Ҳукмдор И.ни иста-ган вақтида қайтариб олиб бошқа ки-шига тортиқ қилиши ҳам мумкин бўлган. 9-а.да халифа томонидан амир-га идора қилиш учун берилган вилоят-лар ҳам И. деб атала бошланган. Абу Аб-дулло Хоразмий И.нинг келиб чиқиши-ни изоҳлаб, «Мафотих ул-улум» («Ил-мларнинг калитлари») асарида бундай деб ёзади: «Султон томонидан бирор кишига тортиқ қилиб берилган ер И. деб аталади ва унинг мулки бўлиб қола-ди». И. ерлари давлат мулки ҳисоблан-ган. 10-а.дан бошлаб хусусий мулкка айлана бошлаган. Амир ўзи ҳукмрон-лик қилаётган ушбу вилоятлар соли-ғини бутунлай ёки қисман ўзлаштириш ҳуқуқига эга бўлган. И. 9—13-а.да Мо-вароуннаҳр ва Эронда ҳам (салжуқий-лар, қорахонийлар ва ҳулокуийлар дав-рида) кенг тарқалган. Темуриплар дав-рида И. ўрнида тиул ва суюрғол, бобу-рийлар даврида эса жогир атамалари қўлланган.
Ад.: Низом ул мул к, Сиёсатнома, Т., 1997; Ҳофиз Та ниш ал-Бухорий, Абдулланома,  1—2-ж.лар, Т.,  1999, 2000.
ИҲОТА ДАРАХТЗОРЛАРИ - қ.х. экинлари, чорвачилик фермалари, ка-наллар, аҳоли пунктлари, автомобиль ва т.й.лар, сув омборлари ва б. объект-ларни табиатнинг ноқулай ҳодисалари (қурғоқчилик, тупроқ эрозияси, сел, қор ва б.)дан саклаш ва микроиклим-ни яхшилаш мақсадларида барпо қили-надиган ўрмон дарахтзорлари. Улар ўрмон массивлари, тасмасимон ва туп-туп шаклда бўлиши мумкин. Бу дарахт-зорлар ўрмонларнинг 1-гуруҳтоифаси-га киради. Бажарадиган вазифасига қараб И.д. қуйидаги гуруҳларга бўли-нади: давлат иҳота ўрмонзорлари; лал-ми ерлардаги И.д.; каналлар атрофи-даги иҳота ўрмонзорлари; суғорилади-ган ерлардаги дала ўрмон иҳотазорла-ри; тоғ қияликларидаги сувларни тартибга солиш иҳотазорлари; жарлик-лар атрофидаги ўрмон иҳоталари; тоғ мелиоратив И.д.; яйлов ўрмон иҳота-зорлари; фермалар атрофидаги ўрмон иҳотазорлари; яшил соябонлар; кўчма қумларда барпо этилган ўрмон иҳота-зорлари ва б. И.д.ни барпо этишда асосий (ҳимояловчи), йўлдош (тупроқ-нинг вертикал кесимини зичлайдиган) дарахтлар ва бута (тупроқни эрозиядан ҳимоялайдиган)лардан фойдаланилади.

И.д.нинг қуйидаги турлари кўпроқ қўлланади: лалми ва суғориладиган ерларда дарахт ва буталар экиб, 2—4, баъзан 5 қатор дал а иҳота дарахт-лари минтақаси ҳосил қилинади. Шамол кучли бўлган минтақаларда (Фарғона водийсининг Қўқон туман-лари гуруҳи, Мирзачўл ва ш.к.) 4—5 қаторли панжарасимон дарахтзор мин-тақалари (минтақанинг бутун вертикал кесими бўйича бир хил оралиқда йўлаклар қолдирилади) яхши самара беради. Дала иҳота дарахтзор минтақа-лари шамол тезлигини пасайтиради, тупроқни шамол эрозиясидан саклай-ди, қорнинг бир текисда тўпланишига ва намни сақлашга имкон беради. С у в -ни тартибловчи дарахтзор минтақалари қияроққ. х. ерларида барпо қилинади. Уларнинг асосий ва-зифаси эриган қор сувлари ва ёғинлар-нинг оқиб кетишини камайтиришдан иборат. Шунингдек, улар тупроқни ювилиб кетишдан саклайди, ер сирти-даги сувларнинг тупроқ остига ўтиши-ни осонлаштиради. Дарахтзор минтақа-ларининг сувни тартибловчилик роли-ни оддий гидротехника иншоотлари — террасалар, марзалар, ариқчалар ёрда-мида кучайтириш мумкин. Сойлик ва жарлик бўйлари дарахтзор минтақалари, асосан, сойлик ва жарлик бўйларини ювилишдан саклаш-га хизмат қилади. Бундай дарахтзорлар 12,5—21 м кенгликда қалин қилиб эки-лади, баъзан эса сойлик ва жарлик ёқалари ёппасига ўрмонзорга айланти-рилади. Тог ён бағрилари ўрмонлари селдан сақлаш мақсади-ни кўзда тутади. Mac, Чирчиқ ва Самарканд ўрмон хўжаликларида сел хав-фи бўлган ҳавзаларнинг бир қанча минг га майдони ўрмонлаштирилган. Қум-
ликларда иҳота дарахтлари ўтқазиш дефляциянинг олдини олиш, кўчма қумларни мустаҳкамлаш ва чўл яйловларининг ўрмон мелио-рацияси мақсадларида амалга ошири-лади; канал бўйлари дарахтзорлар и сувнинг буғланишини ка-майтиради, грунт сувлари сатҳини пасайтиради, канал бўйларидаги ерларни қайта шўрланишдан сақлайди; сув омборлари атрофига дарахт-лар ўтқазиш ер усти сув оқимини камайтириб, уни тупроқ остига ва грунтга кўчиради, қирғоқни ювилишдан саклайди, соҳилбўйи ҳудудларнинг гидрологик режимини яхшилайди; аҳоли пунктлари атрофига ва йўл ёқаларига дарахт ўтқа-з и ш шамол тезлигини пасайтиради, қурғоқчилик таъсирини юмшатади, микроиқлимни яхшилайди, темир йўллар ва автомобиль йўлларини қор босишидан саклайди ва ҳ.к. И.д. шамол-га нисбатан жойланишига қараб асосий (шамол йўналишига кўндаланг) ва ёрдамчи (асосий иҳотазорга перпендикуляр) турларга бўлинади. Асосий ўрмон иҳотазорлари оралиғи шамол-нинг кучига қараб 300—600 м, ёрдамчи иҳотазорлар оралиғи 800—1200 м бўлади. И.д. 3—5 қатордан иборат бўлиб, қаторлар оралиғи 2,5—3 м, қатор ичи-да 1—2 м га тенг бўлади.
Ўзбекистонда ҳар йили 33 минг га майдонда ўрмонзорлар барпо қилин-моқда, унинг 10—12 минг гектари Орол денгизининг суви қуриган жой-ларига тўғри келади (2002).
Дала, аҳоли пунктлари, сув омборлари атрофига, канал ва йўл ёқалари-га дуб, қайрағоч, терак, тол, жийда, чинор ва шунга ўхшаш дарахтлар, тоғ ён бағирларига арча, дуб, ёнғоқ, бо-
дом ва б., қумларни мустаҳкамлашда эса саксовул, кандим, шумтол ва б. экилади (қ. Агроўрмон мелиорацияси).
Ад.: Молчанова А. И., Бойко Н. П., Полезащитное лесоразведение в Узбекистане, М., 1969; Агролесомелиорация, [Под ред. В. П. Виноградова], М., 1979.
Абдушукур Хоназаров.
ИҲОТА ЭКИНЛАРИ, ҳи моя экин лари — турли дала экинлари орасига махсус экилган экин каторлари. Улар, асосан, муайян шароитларда ўстири-ладиган экинлар (ғўза, буғдой, нўхат, картошка, карам, помидор ва б.)ни шамолдан муҳофаза қилиш, тупроқни шамол эрозиясидан сақлаш, шунингдек, тупроқда қишки-баҳорги ёғинлар ҳисобига кўпроқ нам тўплаш мақсад-ларида экилади.
ИҲТИЛОМ, поллюция — эркак-ларда ғайриихтиёрий булғаниш (сперма келиши). И. кўпинча ўсмирларда рўй беради ва жинсий балоғатга етиш дав-рининг бошланганини билдиради; бир маромдаги жинсип ҳаёт бошлангач, И. тўхтайди. Биринчи И.нинг пайдо бўли-ши боланинг индивидуал туғма хусу-сиятлари, умумий соғлиги, ҳаёт тарзи ва қизиқишларига боғлиқ. Тунги И.дан ташқари, киши кундузи уйғоқ вақти-да ҳам (баъзан аёлни ўпганда ёки ялан-ғоч ҳолда кўрганда ва ҳ.к.) И. бўлиб қолиши мумкин. Катта кишиларда тунги И. ўзи одатланган жинсий алоқани тўхтатганда кузатилади. И. касаллик ало-мати бўлмай, аксинча, жинсий безлар-нинг гормонал фаоллиги сакланганли-гидан далолат беради. Марказий нерв системаси, простата бези каби аъзолар касалликларида И. доимий тус олади. Бунда мутахассис врачга мурожаат қилиш керак.
и

Й — узбек кирилл алифбосининг ун биринчи харфи. Жарангли, тил ўрта, сирғалувчи ундош товуш. Сўз боши (йўл, йиғ), ўртаси (кейин, кийим) ва охири (тўй, сарой)да кела олади. Ай-рим сўзларда, т, д товуши ўрнида ке-лади (кетин—кейин), баъзиларида з га мослашади (ёй-ёз; сўйламок,—сўзла-моқ). Қипчоқ шевасида сўз бошида бу товуш ўрнида ж қўлланади (йўл—жўл, йўқ—жўқ). Бу хусусият қад. талаффуз қонуниятлари б-н боғлиқ бўлиб, Маҳ-муд Кошғарий даври тилида ҳам куза-тилади. Урхун-Енисей, туркий (уйғур)
	Ёзуш тури
	Велги
	Сана

	Авесто
	Ю
	Мил, а*. 6 — 4 - а

	Урхун - Енисей ёзуви
	D
	5 - 8-а

	Туркий (уйшур)
ёзуш
	
	8- 13-а

	Суад ёзуви
	—
	Мил, <и. 1 - минг й, ахири — 13 - а

	Араб ёзуви
	
	13-а - 1929 й.

	Лотин ёзуши
	Y
	1929 - 1939 й.

	Кирилл ёзуви
	Й
	1940 - 199S й.

	Лотин ёзуви
	Y
	199S й. дан


ёзувларида, шунингдек, араб, лотин графикасидаги алифболарда ўзига хос кўринишга эга. Булар жадвалда берил-ди. Сугд ёзувида учрамайди. ЙЕЛЛОУСТОН -АҚШнинг шим.-ғарбидаги дарё, Миссури дарёсининг ўнг ирмоғи. Уз. 1200 км, ҳавзасининг майд. 182,3 минг км2. Қояли тоғлардан бошланади. Юқори оқимида Йеллоус-тон миллий парки қудудидан чуқур каньон (360 м гача) ва шаршаралар ҳосил қилиб оқади; қуйи оқимида — текислик дарёси. Ўртача сув сарфи 365 м3/сек. Баҳор — ёз ойларида тўлиб оқади. Сугоришда фойдаланилади. ЙЕЛЛОУСТОН МИЛЛИЙ ПАРКИ -АҚШнинг шим.-ғарбидаги қўриқхона. Вайоминг, Монтана, Айдахо штатла-рида. Қояли тоғларнинг ўрта қисмида, бал. 2200—2500 м платода жойлашган. Платонинг атрофи бал. 3000—3600 м ли тоғ тизмалари б-н ўралган. Майд. 9000 км2. Й.м.п. — мамлакатдаги дастлабки қўриқхона, 1872 й.да ташкил этилган. Паркнинг 90% ҳудуди игна баргли
қалин ўрмон б-н қопланган. Йеллоус-тон дарёсида чуқ. 360 м гача, уз. 20 км ли дара ва бал. 94 м гача бўлган шаршаралар бор, балчиқ вулкани ва кўл кўп, энг каттаси Йеллоустон кўли (майд. 139 км2). 3 мингга яқин гейзер бор. Йирик ҳайвонлардан қора айиқ (барибал), қўнғир айиқ (гризли), буғу, оҳу, антилопа, койот, бизон ва б., қушларнинг 200 га яқин тури мавжуд. Й.м.п.нинг табиати манзарали, йили-га 4,5 млн. гача турист келади. ЙЕНА — Германиядаги шаҳар, Тюрингия ерида. Заале дарёси бўйида. Аҳолиси 101 минг киши (1990-й.лар ўрталари). Т. й. тугуни. Оптика-механика саноатининг йирик маркази. «Карл Цейс» з-ди дунёда оптика асбоблари ишлаб чикарадиган энг катта корхо-налардан бири. Асосан, экспорт учун астрономия ускуналари, ёруғлик ва электрон микроскоплар, тиббиёт ускуналари, фотообъективлар, бинокл-лар, оптик шишалар, дори-дармон ишлаб чиқарилади. Йена университе-ти, планетарий, сейсмология ин-ти, расадхона бор. 1806 й.да Й. яқинида Наполеон қўшинлари Пруссияни мағ-лубиятга учратган. ЙЕНА УНИВЕРСИТЕТИ - Фрид рих Шиллер номидаги Йена университети — Германиядаги йирик ун-тлардан бири. 1558 й. Йена-даги акад. гимназия негизида ташкил қилинган. Фалсафа ва тарих, филол., иқтисодий кибернетика, пед., адабиёт ва санъат, тиббиёт, биол., кимё, физика, мат., технология, хуқуқ, теология, жисмоний тарбия бўйича мутахассислар тайёрлайди. 5 мингдан ортиқ талаба ўқийди. Ун-т кутубхонасила (1558 й. ташкил этилган) 2,5 млн.дан ортиқ асар сакланади.
ЙЕНСЕН (Jensen) Йоханнес Вильгельм (1873.20.1, Фарсе, Ютландия — 1950.25.11, Копенгаген) — Дания ёзув-чиси. Й.нинг илк романлари «Дания-ликлар» (1896) ва «Эйнар Элькер» (1898). «Химерланд тарихлари» (1898— 1910) ҳикоялар тўпламида Й. Шим. Ютландия табиати, аҳолисининг тур-мушини тасвирлаган. «Киролнинг қула-ши» (1—3-қисмлар, 1900—01) тарихий романи ўрта асрдаги Дания деҳқонла-рининг ижтимоий адолат учун кураши тўғрисида. Й. готик ирқ деб аталмиш ирққа қайта ҳаёт бахш этишни тарғиб қилди. Ёзувчининг ирқий-биологик назария б-н қизиқиши «Олис йўл» эпопеясида ўз ифодасини топди (1—6-қисмлар, 1908—22) ва шу асари учун Й. Нобель мукофоти лауреати булди (1944). «д.'Ора хоним» (1904) ва «Ғил-дирак» (1905) романларида капиталис-тик Америка ҳаётииинг ҳаққоний ман-заралари берилган. Й. «Шеърлар» (1906), «Афсоналар» (1907—44), «Йиллар да-қиқаси» (1923), «Ютландия шамоли» (1931) тупламлари муаллифи. Й. ижо-дига реализмни модернистик услуб б-н уйғунлаштириш хос. ЙЕНСЕН (Jensen) Йоханнес Ханс Даниель (1907.25.6, Гамбург — 1973.11.11, Гейдельберг) — немис на-зариётчи-физиги. Гамбург ун-тини ту-гатган (1932).
Илмий ишлари атом ядроси назария-си ва қаттиқ жисм физикасига оид. Фанга спин-орбитал боғланиш тушун-
Йеллоустон миллий пар-кидаги кўл.

часини киритган. М. Гепперт-Майеразя мустақил равишда ядронинг қобиқ моделини ишлаб чиққан. Кристаллар-да ионларнинг ўзаро таъсирлашиши-ни ўрганган ва кристаллар тўлиқ энер-гиясининг атомлараро масофага боғ-ликлигини аниклаган. Нобель мукофо-ти лауреати (1963).
ЙИГИРИШ — толали ўсимлик (жут, зиғир, каноп, пахта), жун ва ипак то-лаларидан, кимёвий толалардан ҳар хил йўғонликка ҳамда турли физика-вий хоссаларга эга бўлган иплар тай-ёрлаш жараёни. Й. қўдда ва машиналар-даамалгаоширилади. Қўлда Й.сўнгги неолит давридан маълум. Кейинчалик жаҳондаги деярли барча халклар ора-сида (Чекка Шим. ўлкалари халклари-дан ташқари) кенг тарқалди. Пахта то-ласидан ип Й. дастлаб Ҳиндистонда маълум бўлган. Ўрта Осиёда пахта экиб, ип Й. ва газлама тўқиш милод боши-даёқрасм бўлган эди. Қўлда Й.нингэнг оддий усули бармоклар ёрдамида толалардан пилик тайёрлаб ва уни осил-ган ҳолатда ушлаб кафтлар орасида аста-секин ингичкалаштиришдан ибо-рат бўлган. Кейинчалик дугли урчуқ пайдо бўлди ва ип тайерлаш анча осон-лашди. Ўзбекистонда қад. урчуқанча та-комиллаштирилиб, ғилдиракли чарх ясалди. Бундай чархнинг ғилдираги қўлда айлантириларди, шунда унинг урчуғи чилвир орқали уёқдан-буёққа буриларди. Бора-бора чарх такомиллаш-тирила борилди. Урчуқ ёки чархда ип Й. учун толалар олдин ёғоч^тарокларда тараб текислаб олинар эди. Й. учун тайёрлаб олинган толалардан пиликлар тайёрланиб, улардан ингичка-йўғонли-ги деярли бир хил иплар эшиларди. Қўлда Й. усули айрим жойларда ҳозир ҳам қўлланади.
Машинада Й. 18-а.дан бошлаб ривожлана бошлади. Узлуксиз ишлай-диган биринчи урчукли Й. машинаси-га Буюк Британияда 1738 й. патент бе-рилган. Унда чўзиш асбоби хам бўлган. Бундай машинада толаларни чўзиш,
Йигириш: А — қўлда
йигириш; Б —дугли урчуқ: / — ип; 2 — дуг; 3 — урчуқ; 4 — ғалтак.
бураш (эшиш) ва ўраш (ғалтакка ўраш) жараёнлари бажарилган. Й. ма-шинаси аста-секин такомиллаштира борилди. 1823 й.да даврий ишлайдиган автомат Й. машинаси, 1870 й.да эса узлуксиз ишлайдиган ҳалқасимон Й. машинаси ихтиро қилинди. Шундан сўнг Й. машиналарининг янги-янги моделлари яратилди. Англия, Франция, Германия, АҚШ, Россияда Й. ф-калари қурилди. Ҳозир Й. жараёни, асосан, автомат машиналарда амалга оширилади.
Ўзбекистонда Й. корхонасини ҳам ўз ичига олган дастлабки тўқимачилик ф-каси 1926 й.да Фарғонада қурилди. Кейинчалик Тошкент тўқимачилик комби-нати барпо қилинди (1932—40). Унинг таркибида Й. фабрикаси хам бор. Ҳозир бу корхона жуда йириклашиб кетган. Тошкент тўқимачилик машиналари з-ди 1946 й. дастлабки пилик тайерлаш ва Й. машиналарини ишлаб чиқара бошлади. «Ўзбектўқимачиликмаш» бир-лашмасида (1971 дан) пилик тайерлаш, Й., ҳалқали Й., Й.-пишитиш ускуна-лари ишлаб чиқарилади. Ўзбекистон машинасозлигида Й., эшиш-пиши-тиш, калавалаш жараёнларини бирга-ликда бажарадиган ҳалқали Й. (жун толалари учун) ва Й.-пишитиш (пахта толалари учун) машиналари яратилди. Булардан 5 хил русумли машиналар чет элларга экспорт қилинади. Жумладан, ПК-100 русумли Й.-пишитиш машинаси Брно (Словакия, 1965), Пловдив (Польша, 1966) Халкаро ярмаркалари-да олтин медаль олган (қ. Йигириш машинаси).
Машинада Й. жараёни толаларни Й.га тайерлаш, Й.нинг ўзи, ипни пар-дозлаш ва ўраш босқичларини ўз ичига олади. Ипни тайёрлашда толалар тозаланади, пишитилади, узунли-ги ва йўғон-ингичкалиги бўйича хил-ланади, таралади, бир оз пишитилиб пилик ҳосил қилинади. Бу ишлар би-рин-кетин саваш, титиш, тараш, чўзиш ва пилик машиналарида бажа-рилади. Ипни пардозлашда унинг сирти тозаланади, ипак ва жун тола-ларидан йигирилган ипнинг туклари куйдирилади, ип назорат тирқишидан ўтказилади. Тайёр ип ғалтаклар, қогоз патронлар ва бобиналарга ўралади.
Машинада йигириладиган толалар-нинг хоссалари ва олинадиган ипнинг нимага ишлатилишига қараб, Й.нинг 3 тизими, яъни оддий (карда), қайта тараш ва аппарат тизимлари қўллана-ди. Ўртача йўғонликдаги узун толалар оддий тизимда, ингичка узун толалар қайта тараш тизимида, калта толалар аппарат тизимида йигирилади. Бу ти-зимлар бир-биридан толаларни тараш
усули б-н фарқ қилади. Булардан таш-қари, штапель тизими ҳам бор. У эле-ментар кимёвий толалар дастасидан ка-лава ип олишда қўлланади. Бу тизимда толаларни титиш, саваш ва тараш жараёнлари бўлмайди. Айтиб ўтилган ти-зимларда қўлланадиган Й. машиналарининг ҳаммасида урчуқ бор. Амалда урчуқсиз Й. машиналари ҳам қўллана-ди. Уларда толаларни бураш ва ипни ўраш жараёнларини мустақил иш қисм-лари бажаради. Й. пайтида толаларга таъсир қиладиган кучларни қисобга олиб урчуқсиз Й.нинг ушбу усуллари-ни санаб ўтиш мумкин: пневмомеха-ник, уюрмавий ва электр механик усуллар. Урчуқсиз Й. машиналарининг иш унумдорлиги урчукли машиналар-никидан 2—3 марта юқори бўлади.
Текстурланган (қайишоқлиги юқори) таркибий ип ҳар хил кири-шимли кимёвий толалардан карда ёки тарокли (кайта тараш) тизимда йиги-риб олинади. Меланж (олачипор) ип ҳар хил рангга бўялган толалар аралаш-масидан йигириб олинади. Пишитил-ган калава ип Й.-пишитиш машиналарида ёки пишитиш машиналарида тайёрланади. Й.нинг юкррида айтиб ўтилган барча усуллари ҳозир қам (жойига қараб) қўлланади.
ЛА: Марасулов Ш. Р., Будпиков В. И., Толали материалларнипг механик тех-нологияси, Т., 1971; Букаев М. Т., Ип-газ-лама ишлаб чиқаришнинг умумий техноло-гияси, Т., 1984.
ЙИГИРИШ МАШИНАСИ - толалар ни тозалаб, титиб, саваб, тараб, олинган пилтани қўшиб чўзиб ёки бўшгина химариб тайёрланган пиликцж ҳар хил йўғон-ингичкаликдаги ип оладиган машина. Ишлатиладиган толалар (жут, жун, зиғир, пахта, каноп, ипак ва сунъий толалар) нинг турига қараб, табиий толаларга мўлжалланган Й.м., урчукли (ҳалқали) Й.м. ва урчуқсиз Й.м., йигириш-пишитиш машинаси каби хилларга бўлинади. Кимёвий толалар ҳам табиий толаларга мўлжаллан-ган машиналарда йигирилади. Узлуксиз ва узлукли (тўхтаб-тўхтаб) ишлайдиган урчуқли (ҳалқали) Й.м.да барча турдаги толаларни йигириш мумкин (раем). Унда толалардан тайёрлаб олинган пиликлар чўзиш асбобида ин-гичкалаштирилиб, толалар тутами ҳосил қилинади. Улар урчуқ ва югур-даклардан иборат пишитиш механиз-ми ёрдамида ипга айлантирилади. Ип урчуқ ва югурдаклардан иборат пишитиш механизми ёрдамида пишитилади ва ўраш механизми ёрдамида урчуқ найчаси (қоғоз патрон) га ўралади. Ипга тўлган найчалар урчукдан оли-

Урчуқ.1и йигириш машинаси схемаси: / — пили к. ш ғалтаклар; 2— тортиш асбоби; 3— ип ўтказгич; 4— урчуқ; 5— югурдак; 6~ ҳалқа.
ниб, ўрнига бўш найчалар кийдириб қўйилади. Ҳар бир Й. м.да 500 тагача урчуқ бўлиши мумкин.
Урчуқсиз Й.м. пневмомеханик, уюрмавий ва электр-механик хилларга бўлинади. Mac, тараб тўғриланган то-лалар пневмомеханик машинада ҳаво оқими ёрдамида тез айланиб турган камерага узатилади, у ерда камера пил-тага айланади ва ундан чиқиб бобина (ғалтак) га ўралади. Чўзиш асбобида пилта ингичкалаштирилиб, ипга ай-лантирилади, бураш қурилмасида пи-шитилади ва ўраш механизми ёрдамида ғалтакка ўралади.
Турли толалардан пишитилган ғал-так ип олиш учун йигириш-п и ш и -тиш машинаси дан фойдаланила-ди. Бу машина бирин-кетин 4 жараён (йигириш, эшиш, бураш ва ғалтакка ўраш жараёнлари) ни бажаради. Бундам машина ипни пишитиш тезлиги-ни ва иш унумдорлигини анча ошира-ди (қ. Йигириш).
ЙИГИРУВЧИЛИК — толалар (жут, зигир, каноп, пахта, ипак ва кимёвий толалар) ни тозалаб, тараб, эшиб ва пишитиб ҳар хил йўғонликдаги ип олиш касби (қ. Йигириш, Йигириш машинаси).
ЙИЛ — вақт ўлчов бирлиги: Ернинг Қуёш атрофида бир марта тўла айланиб чиқадиган вақтга яқин. Унинг да-вомийлигига олимлар қадимдан қизиқ-қанлар. Қад. Хитой ва Мисрда Й. анча аниқ ҳисобланган. Юнон олими Гип-парх мил. ав. 2-а.да Й. «1/300 куни кам 365 1/4 кун» эканлигини аниклаган. Бу эса ҳозиргидан б'Л мин.га фарқ қилади (қ. Кабиса йил). Ҳоз. вақтда турли Й. ту-шунчалари қўлланилади. Mac, Қуёш-нинг кўринма ҳаракатида унинг юлдуз-ларга нисбатан кетма-кет 2 марта бир хил вазиятни эгаллаши орасида ўтган давр юлдуз Й.и (сидерик Й.) дейи-лади; унинг давомийлиги 365,256360 ўртача суткага тенг. Қуёшнинг баҳорги тенг кунлик нуқтасидан кетма-кет 2 марта ўтиши орасидаги давр тропик Й. дейилади, у 365,242196 ўртача суткага тенг. Бундан ташқари, аномалис-т и к Й. — Қуёшнинг перигелийдан кетма-кет 2 марта ўтиш орасидаги давр (365,259641 ўртача сутка), аждар Й. — Қуёшнинг Ой орбитаси тугунлари-нинг биридан (кўтарилувчи ёки паса-йувчи) кетма-кет икки марта ўтиши орасидаги давр (346,620047 ўртача сутка) ва б. Й. ҳисоблари мавжуд. Шунин-гдек, Й.нинг фасл, ойларга бўлиниши ва давомийлигига қараб ҳижрий- қама-рий, ҳижрий-шамсий Й. ҳисоблари ва ҳ.к. мавжуд (қ. Календарь). ЙИЛ ФАСЛЛАРИ — баҳор, ёз, куз, қиш. Й.ф.нинг алмашиниши Ер айла-ниш ўқининг орбита (Ернинг Қуёш атрофида айланиш йўли) текислигига нисбатан оғишганлиги (66°33') сабаб бўлади. Ер Қуёш теварагида айланган-да Ер ўқининг йўналиши ўзгармайди. Шу сабабли Ер Қуёш атрофида айла-нар экан бир Шим. қутб, бир Жан. қутб Қуёшга қараб қолади. Шим. қутб Қу-ёшга рўпара бўлганда Шим. ярим шар кўпроқ исийди, Жан. қутб Қуёшга рўпара келганда эса Жан. ярим шар кўпроқ исийди. Шундан йил фасллари алмашинади. Шим. ярим шарда баҳор фаслининг бошланиши деб — Қуёш-нинг баҳорги кун-тун тенглиги нуқтасидан ўтиш вақти (21—22 март); ёз фаслининг бошланиши деб Қуёш-нинг ёзги туриш нуқ-тасидан ўтиши (21 —22 июнь); куз фаслининг бошланиши деб — Қу-
22 июнь
Йил фасллари.
ешнинг кузги тенг кунлик нуқтасидан ўтиши (23 сент.) ва қишнинг бошланиши деб — Қуёшнинг кишки туриш нуқтасидан ўтиши (21—22 дек.) кун-лари қабул қилинган. Жан. ярим шарда буларнинг акси бўлади.
Йил фасллари бир-биридан Ер юзи-нинг ҳамма жойида ҳам фарқ қила бер-майди. Mac, экватор яқинида ҳаво доим бир хил бўлади. Бу ўлкаларга икки томондан туташган жойларда (экватор ёни ўлкаларда) йил 2 фаслга бўлина-ди: қурғоқчил ва серёмғир фасл. Узбекистан жойлашган кенгликларда эса баҳор ва куз фасллари қисқароқ (2 ой атрофида), ёз фасли узун (5 ой чама-си) бўлади. Қутбий ўлкаларда, аксин-ча, ёз жуда қисқа, қиш узоқ давом этади.
Й.ф.нинг астрономик узунлиги: ба-ҳорники 92,8 сутка, ёзники 93,6 сутка, кузники 89,8 сутка ва қишники 89,0 сутка, бироқ турли зоналарда Й.ф.нинг узунлиги турлича бўлади. ЙИЛ ҲИСОБИ — катта вақт оралиқ-ларини ҳисоблаш тизими. Й. ҳ.нинг кўпгина тизимлари бирон тарихий ёки афсонавий ҳодисадан бошланган. Христиан черкови Й. ҳ. бошланишини афсонавий Исо Масихнинг туғилиши б-н белгилаган. Мазкур Й. \. (янги милод) тизими ҳоз. кўпгина мамлакатларда қабул қилинган (қ. Календарь), Ислом-га эътиқод қилувчи халкларда Й. ҳ. ми-лодий 622 йил (Муҳаммаднинг Мак-кадан Мадинага кўчиб ўтган вақти) дан бошланади.
ЙИЛЛИК МАРОМ, мавсумий маром — биологик жараёнлар ва ҳодисалар интенсивлиги ҳамда харак-терининг йиллик даврий такрорланиб туриши б-н боғлиқ бўлган ўзгаришлар; қутблардан тортиб то тропик зоналар-гача бўлган ҳудудлардаги барча орга-низмларда кузатилади. Ташқи муҳит шароитининг кун узунлиги б-н бирга ўзгариши Й.м. учун асосий сигнал бўла-ди (қ. Фотопериодизм). Биологик жара-ёнларнинг йиллик такрорланиб тури-
21 март
Шимолий ярим шар. Қиш
22 декабрь
Жанубий ярим шар. Қиш
23 сентябрь

ЙИЛЛИК   ПАРАЛЛАКС
ши тур учун муҳим бўлган реакциялар йиғиндисини ўз ичига олади. Й.м. орга-низмларнинг миграцияси, қишки ёки ёзги уйқуга кетиши, бошпана, ин, уя қуриши каби хилма-хил фаолиятида намоён бўлади. Биокимёвий ва физио-логик функцияларнинг мавсумий ўзга-риши ўсиш, ривожланиш, кўпайиш, терморегуляция, фаол ҳаракатланиш ва б. ҳодисалар б-н боғлиқ. Кўпчилик ўсимлик ва ҳайвонларда Й. м. дои-мий муҳит шароитида ўзгармас бўл-сада, кўпинча турга хос ҳодиса ва жараёнларнинг қатъий такрорланиб ту-риши бу маромдан четга чиқиши мум-кин.
ЙИЛЛИК ПАРАЛЛАКС (юн. parallaxis — оғиш) — Ернинг Қуёш атрофида айланиши сабабли юлдузлар вазиятла-рининг йиллик кўринма ўзгариши. Ер-даги кузатувчидан юлдузгача бўлган масофани аниқлашда қўлланиладиган катталик. Гипотенузаси Қуёшдан бирор юлдузгача бўлган масофага, кичик ка-тети Ернинг катта ярим ўқига тенг бўлган тўғри бурчакли учбурчакнинг кичик бурчаги шу юлдузнинг Й. п. бўла-ди. Й. п. ёйнинг бир секунддан (1") кам бўлиб, ундан узок, масофаларни ўлчаш-да фойдаланилади.
ЙИЛЛИК ҲАЛҚА, йиллик қават-лар — 1) ўсимликларда ксилема (ёғоч) нинг ўсиш зоналари; ёз-қиш-нинг алмашинишига караб, камбий фаолиятининг ўзгариши натижасида вужудга келади. Дарахтларнинг пояси, шохи ва илдизини кўндалангига кесиб Й.ҳ.ни кўриш мумкин. Вегетация дав-рининг бошида ҳосил бўлган ксилема тузилиши, ранги, ялтироқлиги, ўлча-ми, қаттиьушги ва б. механик хоссала-ри б-н вегетация даврининг 2-ярмида ҳосил бўлган ксилемадан фарқ қилади. Ўсимликнинг илдиз бўғзини арралаб ва кесилган жойидаги Й.ҳ.лар сонига қараб, дарахт ёшини аниқлаш мумкин: 2) ҳайвонларда — баъзи тўқималарда ҳар йили ривожланиб, узоқ сақлана-диган (индивиднинг ёшини аниклаш-га ёрдам берадиган) ҳосилалар. Й.ҳ- узоқ вақт ривожланган ва муҳим ўзгариш-ларга учрамаган скелет тузилмаларида ҳосил бўлади. Мае, Й.\. балиқ танга-чаларида, моллюска чиғаноқларида ва судралиб юрувчилар калла суягининг ясси қисмида, тирноқларда бўлади. Й.ҳ. сонига қараб, индивиднинг ёши, у ё бу даражада кенглигига қараб, ўсиш суръати аникланади. ЙИЛНОМА, солнома — тарихий асар. Й., одатда, тарихий воқеаларнинг бевосита иштирокчиси ёки гувоҳи бўлган қалам ахли томонидан ёзилади.
Й. муаллифи муаррих (тарихчи) деб номланган. Й. ёзиш Шарқ мамлакатла-рида қадимдан мавжуд бўлиб, 8-а. дан бошлаб ҳижрий йил ҳисоби тарихнинг бошланиши сифатида қабул қилинган. Ҳижрий йил 2 хил усулда ҳисоблана-ди. Ой кунлари асосида ҳисобланса — «ҳижрий қамарий», қуёш кунлари асосида ҳисобланса — «ҳижрий шамсий» номи б-н юритилади. Қамарий йил 354 кун, шамсий йил 365 кундир (яна қ. Календарь). Баён қилинаётган воқеа қайси йилда содир бўлгани, яъни қамарий йил ёки шамсий йил экани Й.да таъкидланади.
Араб ва Эрон Й. (солнома)чилари араб ёзуви қабул қилинган вақтданоқ воқеаларнинг йилма-йил баёнини ёза бошлаганлар. 17—19-а. ларда яратилган Й. ларнинг муаллифлари ҳукмрон дои-раларнинг фаолиятини, мақсад ва ман-фаатларини назарда тутиб иш кўрган-лар. Тарихий ҳужжатларнинг мохияти, сабаблари, одатда, илоҳий кучларга боғлаб изохланган. Й. лар услуб жиҳат-дан ҳар хил — баъзилари тантанавор, баъзилари соддароқ бўлади. Мае, Бо-бурнинг «Бобурнома», Мирхонднинг «Равзат ус-сафо» («Софлик боғи»), Абул-ғозий Баҳодирхоннинт «Шажарайи турк», «Шажарайи тарокима», Мунис Хоразмий ва Огаҳийнннг «Фирдавс ул-иқбол» асарлари Й. нинг энг яхши на-муналаридир.
ЙИЛҚИ — отлар подаси, от тўдаси, уюр. Яйлов йилқичилиги ривож топ-ган Ўзбекистоннинг тоғли ва чўл-дашт ҳудудларида Й. уюри йил давомида (қишнинг қалин қорли совуқ кунла-ридан ташқари) яйловда асралади ва боқилади. Биялар уюри 25—30 ва ундан кўпроқ Й. ва 6—8 ойгача бўлган қулунлардан ташкил этилади. Қочириш мавсуми бошланишида ҳар бир уюрга биттадан наслли айғир қўйилади. Й. уюри учун айғир етакчилик вазифаси-ни бажаради.
ЙИЛҚИЧИ (Burhinus oedicnemus) — ржанкасимонлар туркумининг йилқи-чилар оиласига мансуб қуш. Шомда ва тунда фаол ҳаёт кечиради. Ерда яхши югуради ва учади. Сийрак ўсимликли қумли чўл ва саҳроларда, очиқ ланд-шафтлардаги сув бўйларида яшайди.
Ўзбекистонга ба-ҳорда учиб келади; кузда иссиқ мамла-катларга учиб кета-
Йилқичи.
ди. Ердаги уяга 2 та тухум қўяди. Ту-хумларни нари ва модаси 4 ҳафта бо-сади. Жўжалари 1,5—2 ойдан сўнг уча бошлайди. Асосан, қўнғизлар, тўғри қанотлилар ва б. ҳашаротлар ҳамда судралиб юрувчилар ва майда кемирувчи-лар б-н озикланади. ЙИЛҚИЧИЛИК — чорвачилик тар-моғи. Отларни урчитиш, кўпайтириш, зотини такомиллаштириш, наслчилик ишлари б-н шуғулланади. Й. ишчи ҳай-вон тариқасида арзон, самарали энергия манбаи. Й. хилма-хил қ.х. ишлари-да, саноат корхоналарида, геологлар-нинг разведкачилик-қидирув ишлари-да, турли хил илмий экспедиция таркибида, чегара қўшинлари ва қўриқчилик хизматида ноёб от-улов ва-зифасини ўтайди.
Й. Осиё ва Европада мил. ав. 4-минг йилликда пайдо бўлган. Кўҳна Й. мар-казларидан бири, шубхасиз, Ўрта Осиё кенгликлари ҳисобланади. Отлар мил. ав. 2-минг йилликда Ўрта Осиёдан Кичик Осиёга, ундан Африкага тарқалган. Америкага отлар европаликлар томонидан 16-а. да, Австралияга 17-а. да келтирилган. Отлар қўлга ўргатилгани-дан ва хонакилаштирилганидан кейин инсоннинг кўпгина ишларни бажариш-да доимий ёрдамчисига айланди, ар-мияда алоҳида отлиқ қўшинлар тузил-ди. Айрим халкларда Й. озиқ-овқат маҳ-сулотлари — гўшт ва сут олинадиган хўжалик тармоғи бўлиб қолди.
Қад. даврлардан бошлаб инсон ўз эҳтиёжларига жавоб берадиган от си-фатларини такомиллаштириб келди. Й. тараққиётида салт миниладиган, ара-вага қўшиладиган ва юк ортиладиган асосий отлар яратилди.
Мавжуд маҳаллий от зотларини такомиллаштириш ва давр талабига мое янги от зотларини яратиш 18- ва 19-а. ларда жадал суръатлар б-н амалга оширилди. Натижада 21-а. бошларига келиб дунё мамлакатларида 250 дан ортиқ хилма-хил туркум от зотлари ур-читилмоқда. Шулар қаторидан одимлаб юрувчи, вазни 800—900 кг йирик, оғир юк тортувчи (16 тоннагача) йил-қи зотлари ва бўйи 30 см, тугилгандаги вазни 5—6 кг келувчи митти фалабел-ла (Австралия) пони отлари ўрин ол-ган.
Қад. Шарқнинг Мовароуннаҳр ҳуду-ди арғумоклари ўзининг такрорланмас, хўжалик учун фойдали биологик хусу-сиятлари б-н ном таратган донгдор жониворлар сафидан ҳакли равишда тарихда ўз ўрнига эга. Ўзбек халқ дос-тонлари «Алпомиш» ва «Гўрўғли»даги Бойчибор ва Ғиротлар образлари бун-га мисолдир.
йилқичилик

Узбекистан диёрида Й. анъаналари ва маданияти минглаб йиллар б-н ўлча-нади. Ўзбеклар авлоди қадимдан отдан тушмаган. Амир Темур, Мирзо Улуғ-бек, Мирзо Бобурлар умри «от усти»-да ўтган.
20-а. бошида бутун дунёда 125 млн., шу жумладан, Ўзбекистонда 590 минг бош йилқи мавжуд бўлган. Сўнгги йил-ларда қ.х. маҳсулотларини и.ч.да замо-навий машина ва механизмлардан кенг кўламда фойдаланиш ва автомобиль-йўл транспортининг кенг ривожи на-тижаси ўлароқ от кучига бўлган талаб тобора сўниб борди ва оқибатда 20-а., хусусан, 20-а. нинг 30-й. ларидан сўнг Й. ривожида салбий ўзгаришлар содир бўлди. Й. қолоқликка юз тутди, эъти-бордан четда қолди. 1990 й. га келиб Ўзбекистонда йилқи сони атиги 89 минг бошни ташкил этди, холос. 1991— 2001 й. ларда республикада Й. ривож-ланди ва 152000 бошга етди.
Ҳоз. замон дунё Й. 4 та асосий йўна-лишда ривожланмокда: наслчилик йил-қичилиги; ишчи отларни етиштириш ва ишчи отлар йилқичилиги; маҳсулдор йилқичилик; миллий от ўйинлари, от спорти ва от саёҳати йилқичилиги.
Наслчилик йилқичилиги учун мавжуд йилқи зотларини такомил-лаштириш, мамлакат оммавий Й.ги учун қимматбаҳо асл ва тоза зотдор йилқиларни етиштириб бериш асосий вазифа сифатида белгиланган. Анди-жон, Жиззах, Қашқадарё, Наманган, Самарканд ва б. вилоятлар хўжаликла-рида Й. жадал ривожланмоқда. Янги Й. хўжаликлари ташкил этилди. Жиззах вилоятида «Зарбулоқ», «Ўзбекистон», «Дўстлик»; Сурхондарёда қимиз ва от гўшти етиштиришга ихтисослашган «Дарбанд»; Қорақалпоғистонда «Оқ-қалъа»; Самарқандда «Пангат» наслчилик хўжалиги; Андижонда «Ҳамза» қимиз ва ишчи от етиштирувчи шир-кат хўжаликлари шулар жумласидан-дир. ЎзРда 3 от з-ди (Тошкент, Жиззах ва Қашқадарёда — Ҳисор), 1 наслчилик хўжалиги, 12 наслчилик фермаси, 4 ферма ва б. хўжалик-лар Й. ни ривожлантириш бўйича иш-лар олиб бормоқда. Наслчилик Й. нинг асосини от з-длари ва наслчилик Й. фермалари ташкил этади. Бу етакчи хўжаликлар Ўзбекистонда оммавий товар Й. хўжалиги фермерларини, «Насл-хизмат» корхонасини ва «Чорванасл» бирлашмасини зот сифатини яхшилов-чи деб тан олинган (сертификатли) қимматли наслдор йилқилар б-н узлук-сиз таъминлайди.
От з-длари ва наслчилик ферма йилқилари республика отчопари коти-
ла ишчанлик қобилияти бўйича синов-дан ўтказилади. Синовда йўртоқи, салт минилувчи ва баъзан оғир юк тортув-чи зот йилқиларига мансуб той ва ғўнонлар махсус дастур асосида машқ машғулотларини ўтайди, чопқирлиги, кучи ва бардошлиги синалади.
Ишчи отларни етиштириш. Й. наслчилик йўналиши бўйича ихтисослашган хўжаликларнинг Й. товар фермаларида ишчи отлар сакланади, урчитилади. Йилқилардан ишчи хайвон тариқасида фойдаланиш тури маҳаллий шароитга боғлиқ.
Маҳсулдор йилқичилик гўшт йилқичилиги ва сут йилқичилиги каби тармоклардан иборат. Қозоғистон, Қир-ғизистон, Ўзбекистоннинг тоғ ва тоғ-олди зоналари, Қорақалпоғистон ва б. худудларда маҳсулдор Й. уюр йилқичи-лиги кўринишида авж олган. Йил да-вомида яйловлардан фойдаланиш арзон ва сифатли йилқи маҳсулотла-рини (от гўшти ва от сути) етишти-ришнинг асосий гарови. Битта яйлов биясидан йилига 1,5—2 ц тирик вазн-да от гўшти олиш мумкин. Махсус бо-қилган йилқи ва унинг гўштидан ши-ринтоб, юқори калорияли, миллий тансиқ озиқ-овқат маҳсулотлари — қази-қарта тайёрланади.
Сут йилқичилиги ва у б-н боғлиқ бўлган қимиз тайёрлаш техника ва тех-нологияси гўшт йилқичилик хўжалиги ичида ва гўшт етиштириш б-н бирга амалга оширилади. Қимиз етиштириш
тобора авж олмоқда. Ҳамдўстлик мам-лакатлари ичра 50 дан ортиқ қимиз б-н даволаш муассасалари аҳолига хиз-мат кўрсатмокда. Жумладан, Қозо-ғистонда «Боровое», Қирғизистонда «Иссиқкўл», Ўзбекистонда «Чатқол», Бошқирдистонда «Шафроново» ва ҳ.к.
От спорти йилқичилиги миллий от ўйинлари ва халқаро от спорти ҳамда олимпия мусобақалари-да қатнашувчи команда иштирокчила-ри учун зотдор, чопқир, кучли ва аъло сифатли салт миниладиган ҳамда йўртоқи спортбоп отларни тайёрлаш вазифаларига хизмат қилади.
От спорти тараққий этган чет эл мам-лакатлари ичида Буюк Британия, Германия, Швеция, АҚШ алоҳида ўрин тутади.
Дунё мамлакатлари қатори Ўзбекис-тонда ҳам қад. миллий от ўйинлари ва классик от спорти учун кучли замин тайёрланган. От спорти, кўпкари, от пойгаси республика ва республикалар-аро федерациялари ва қатор от спорт маҳорат мактаблари, «Олтин тақа» каби от спорт клуби ўз истиқболи муҳим ишларини Й. хўжаликлари фаолияти б-н чамбарчас боғлиқ ҳолда ривожлан-тирмокда. Республика от спорти федерацияси, пойга ва кўпкари бўйича республика федерацияси тузилди ва фаол иш юритмоқда. Миллий от ўйинлари бўйича     Бишкекда   ташкил    этилган
Йилқилар уюри.
352
ЙИРИНГ
Халқаро федерацияга Узбекистан аъзо бўлди. Қатор от спорт клублари ва от спорти болалар маҳорати мактаблари очилди. Улар республика ва вилоят от-чопарлари б-н \амкорлиқда машғулот-ларни бошлаб юборганлиги миллий от ўйинлари ва ажойиб от спорти риво-жидан ёрқин далолатдир.
Ўзбекистон чорвачилик и.т. ин-ти Й. соҳаси бўйича илмий ишларни бажа-ради, и.ч. технологияларига оид замо-навий долзарб масалалар юзасидан тармоққа илмий асосда амалий ёрдам кўрсатади.
Й. фан сифатида олий ва ўрта махсус ўқув юртларининг зоомуҳандислик ва ветеринария ф-тларида ўқитилади (яна қ. Иппология, От).
Ад.: Коневодство (Под ред. проф. В. А. Щекина), Т., 1952; Калинин В. И., Яковлев А. А., Коневодство, М., 1966; Бобылев  И., Конные игры, Т., 1989.
Абдусаттор Амиров.
ЙИРИНГ, мадда, фасод, патос — яллитланган жойда тўпланадиган су-юклик (экссудат); лейкоцитлар (оқ қон таначалари), моноцитлар, нейтрофил-лар, оқсиллар, шунингдек, тўқималар-нинг парчаланиш маҳсулотларидан ибо-рат. Й. йиринглатувчи микроблар (ста-филококклар, стрептококклар, гоно-кокклар ва б.), шунингдек, баъзи кимёвий модцалар (скипидар ва б.) ял-лиғлантирган тўқималарда ҳосил бўла-ди. Й. нинг ранги уни ҳрсил қилган микроб турига боғлиқ; сариқ Й. — стафилококк, яшил Й. кўплаб парчалан-ган лейкоцитлар, ифлос қўнғир Й. — чиритувчи микроблар, бадбўй Й. — чиритувчи микрофлора ва парчаланган тўқималар борлигини билдиради. Й. нинг қуюқ-суюқлиги (консистенция-си) унинг пайдо бўлиш муддатига ҳам боғлиқ, мае, янги ҳосил бўлган Й. суюқ, вақти анча ўтгани қуюқ бўлади. Й. бойлаган жой теварак-атрофидаги тўқима ва аъзолардан парда б-н ажрал-ган бўлса, абсцесс деб аталади. Й. дан қонга заҳарли моддалар ўтади, шунинг учун бирор жойда Й. пайдо бўлса, дар-ҳол уни йўқотиш чорасини кўриш ло-зим.
ЙИРТҚИЧ ПАШШАЛАР, ктирлар (Asilidae) — қўшқанотлилар туркуми-га мансуб хдшаротлар оиласи. Й. п. йи-рик пашшалар бўлиб, танасининг уз. 4—40 мм. Боши кенг ва харакатчан, мустаҳкам хартуми бор, қорни узун ва ясси, личинкаси оқ ёки сариқ, чувал-чангсимон, цилиндр шаклда, аксари-ят боши ва кети томон ингичкалашиб боради. Ғумбаги ёпиқ, оёклари ва ўсим-та белгилари аниқкўринади. Й.п. тўғри-қанотлилар (чигиртка ва б.), қўшқанот-лилар,  пардақанотлилар ва баъзи
Сарғиш йиртқич пашша.
қўнғизларга ҳужум қилади. Й.п. личинкаси кўпинча туп-роқда яшайди ва қирсилдоқ қўнғизлар, қора қўнғиз, бу-зоқбоши қўнғизлари, ғалла қўнғизла-ри ва б. личинкалари б-н озикланади. Оқиш (Asilus albiceps Mg.), сарғиш Й.п. (A. rufinerois Mg.) ва б. турлари кенгтарқалган. Экинзор Й.п. иккилам-чи ҳашарот ҳисобланади. Пекин чигирт-калар кўплаб урчиган йиллари Й.п. за-раркунандалар ўчоғини тугатишда катта амалий аҳамият касб этади (яна қ. Фой-
дали ҳашаротлар).
Норқўзи Эргашев.
ЙИРТҚИЧ ҚУШЛАР (Falconiformes) — кушлар ейнфининг туркуми. Танаси йирик ёки ўртача катталикда, энг май-да вакили—карлик лочин қанотининг уз. 9—10 см; энг йирик америка таска-расининг қаноти 115 см, ёйилганида 2,5—3 м, вазни 8—12 кг. Тумшуғи куч-ли ривожланган, учки қисми илмоққа ўхшаш эгилган бўлиб, ўлжаси териси-ни йиртиш ва этини узиб олишга мос-лашган. Оёқлари ўртача узунликда, панжалари кучли ривожланган, тир-ноклари ўткир, илмоқсимон эгилган. Тирноклари ёрдамида чанг солиб ўлжа-сини ўлдиради ва уни ушлаб туради. Й. қ. нинг тумшуғи асосидаги териси пат-сиз, очиқ рангли бўлиб, танасининг бошқа қисмидан ажралиб туради. Пат-лари тиғиз бўлиши, кўзлари бошининг 2 ёнида жойлашганлиги б-н япалоққуш-лардан фарқ қилади. Жиғилдони жуда кенг, тана вазнининг деярли ярмига тенг келадиган озиқни сиғдиради. Кўпчилик турлари моногам. Тухумдан чиққан жўжасининг кўзи очиқ, танаси пат б-н қопланган бўлса ҳам уяда узоқ вақт яшайди. Кўпчилик Й.қ. нинг нари ва модаси бир хил рангда, кўпин-ча нари модасига нисбатан кичикроқ ёки бир хил катталикда (америка кон-дорининг нари йирикроқ) бўлади. Кун-дузи ҳаёт кечиради. Ер юзида кенг тар-қалган. Анча узоқ яшайди. Тутқинлик-да лочин 55, бургут 46, тасқара 69, қирғий 25 йил яшаган. Йилда бир марта, баъзан 2 марта кўпаяди. Дарахтлар шохи, каваги, қоялар ва ерга уя қура-ди ёки бошқа қушлар уясини эгаллай-ди. Одатда, ўша жуфтнинг ўзи ҳар йили бир жойнинг ўзига уя куриб, бола оча-ди. Йирик Й.қ. 1—2 та, майдалари 6—7 та, баъзан 9 тагача тухум босади. Туху-мини биттадан бир неча кун давомида
қўйганидан уядаги жўжалари ҳам ҳар хил ёшда бўлади. Йирик Й.қ. (мае, бургут, болтаютар) 2 ой, майдалари 1 ойга яқин тухум босади. Майда ва ўртача кат-таликдаги қушларнинг жўжаси 1 ойдан, йирик қушларники 3, ҳатто 4 ойдан сўнг учирма бўлади. Й.қ. ҳар хил хайвонлар, асосан, сут эмизувчилар, қушлар ва ҳашаротлар, баъзан ҳайвонлар ўлим-тиги б-н озикланади. Тропик минтақа-ларда (Африка) яшовчи айрим Й.қ. мевалар б-н озикланади. Ўлжасини ҳаводан туриб излайди; шунинг учун кўзлари, учиш қобилияти яхши ривожланган. Йилда бир марта узоқ вақт тўлиқ туллайди.
Й.қ. кишиларнинг хўжалик фаолия-тида муҳим ижобий аҳамиятга эга. Кўпчилик турлари қ.х. экинлари зарар-кунандалари, кемирувчилар, ҳашарот-ларни қириб фойда келтиради. Бошқа-лари эса кучсиз ва касалланган хайвонлар б-н озикланиши туфайли табиатда доим содир бўлиб турадиган табиий танланиш асосий омили ҳисобланади. Й.қ. нинг сони камайиб бораётганлиги сабабли кўпчилик мамлакатларда му-ҳофаза қилинади. 290 та тури маълум. Й.қ. туркуми 5 та оилага бўлинади. Ўзбе-кистон ҳудудида лочинлар ва қарчиғай-лар оиласига мансуб бўлган 40 тури
учрайди.
Очил Мавлонов.
ЙИРТҚИЧ ҲАШАРОТЛАР - ўлжаси-ни ҳалок қилиб, унинг ҳисобига озиқ-ланувчи ҳашаротлар (қ. Энтомофаглар). ЙИРТҚИЧЛАР, этхўр ҳайвонлар (Carnivora) — сут эмизувчиларнинг бир туркуми. Катталиги ҳар хил. Танасининг уз. 20 см дан (латча) 3 м гача (оқ айиқ). Оғирлиги 0,1—700 кг. Бу туркумга, асосан, йиртқич ҳайвонлар киради. Қозиқ тиши катта, озиқ тишлари ўткир. Ку-рак тишлари кичик ва яхши ривожлан-маган. Юқори жағидаги охирги сохта ва биринчи чин озиқ тишларининг кўриниши ўзгариб, йиртқич тишга ай-ланган. Й. нинг тирноклари яхши та-раққий этган ва ўткир. Баъзиларининг тирноқлари ичкарига ботиб кирган. Кўриш, эшитиш ва ҳидлаш органлари яхши ривожланган. Ошқозони оддий, кўричаги қисқа ёки мутлақо йўқ. 7 та; мушуксимонлар, виверрасимонлар, сусар-симонлар, сиртлонсимонлар, итсимонлар, айиқсимонлар ва енотсимонлар оила-ларига бўлинади. Й. Австралия ва По-линезиядан ташқари қамма ерда кенг тарқалган. Ўзбекистонда 6 оилага мансуб 25 тача тури учрайди. Й. зарарку-нанда кемирувчилар сонини чекловчи ҳамда табиатда касал ва нимжон хайвонлар сонини камайтирувчи табиий санитарлар сифатида аҳамиятга эга.
йод

ЙИРТҚИЧЛИК — ҳайвонлар (баъзан ўсимликлар)нинг озиқни топиш ва озиқланиш усулларидан бири, бир ҳай-воннинг бошқасини ушлаб ўлдириши ва еб қўйиши. Й. деярли барча ҳайвон-лар типида, шунингдек, замбуруғлар (гифомицетлар) ва ҳашаротхўр ўсим-ликлар орасида учрайди. Эволюция жа-раёнида Й., одатда, морфофизиологик прогрессга олиб келади. Чунки йирт-қичларнинг ўлжани топиб олиши учун нерв системаси ва сезги органлари; уни тутиб оладиган, ўлдириб ейдиган ва ҳазм қиладиган органлари ривожлан-ган бўлиши лозим. Ов қилиш усулига кўра, йиртқичларни пойлоқчиларга ва қувиб етувчиларга ажратиш мумкин. Айрим ҳолларда йиртқичлар ўлжани тўда бўлиб овлайди (бўрилар). Баъзи гуруҳ ҳайвонлар орасида Й. дан паразит яшашга (зулуклар) ёки Й. дан н е -крофагия (мурда б-н озиқланиш)га ўтиш шакллари ҳам учрайди. Кенг маъ-нода Й. нисбатан тубан даражада тур-ган организмлар сонини чеклаб туриш-да муҳим аҳамиятга эга. Йиртқичлар-дан зараркунандаларга қарши биологик курашни ташкил этишда фойдаланилади. Мае, хон қизи қўнғизи ва тиллакўз хризопадан ўсимлик ши-раларига қарши курашда фойдаланиб келинади. Йиртқич б-н унинг ўлжаси ўртасидаги ўзаро муносабат улар ҳар иккаласи эволюциясининг биргалик-да боришига, яъни коэволюцияга сабаб бўлган. Бу жараёнда йиртқичнинг ҳужум қилиш, ўлжанинг эса ҳимоя во-ситалари такомиллашиб борган. Ана шундай муносабатлар туфайли йирт-қич ва унинг ўлжаси популяциялари сони мутаносиб ўзгариб турган. 20-а. бошларида америкалик А. Лотта ва ита-лиялик В. Вольтерра бир-биридан мус-тасно ҳолда йиртқич б-н унинг ўлжаси ўртасидаги муносабатларни тавсифлаш учун дифференциал тенглама система-сини таклиф этишди. Системадаги ик-кала компонентнинг ўзгариб туриши (турғунлаштирувчи, камайтирувчи ёки кўпайтирувчи амплитудада) математик модели табиий жамоаларнинг ҳолати-ни тавсифлашда кенг қўлланилади. Та-биатда фақат «йиртқич—ўлжа» системаси б-н боғлиқ бўлган соф ҳолдаги ўзгариш кам учрайди; бироқ кўп ҳол-ларда ўлжанинг сон жиҳатдан ўзгари-ши йиртқич сонининг ўзгаришига олиб келиши кузатилади. «Йиртқич—ўлжа» системанинг турғун ўзаро боғланган ўзгариши лаб. шароитида бир ҳужай-ралилар ва каналар устида кузатилган. ЙЕТС, Йетс, Ейтс (Jeats) Уильям Батлер (1865.13.6, Сандимаунт, Дублин яқинида —  1939.28.1, Рокб-
23-9258
рюн, Франция) — ирланд шоири ва драматурги, символизм намояндаси. 90-й. лардаги «Ирланд уйғониш даври» маданий ҳаракатининг ташаббускори ва қатнашчиси. Биринчи миллий театр асосчиси. Ирланд адабиёт академияси-ни ташкил этишда қатнашган. Й. ижо-ди ирланд фольклори б-н мустаҳкам алоқада ривожланган: «Оссианнинг саргузаштлари» (1889) достони, «Сир-ли атиргул» (1897) шеърий тўплами ва б. «Хулиэннинг қизи Кэтлин» (1902) пьесасида ирланд халқининг миллий озодлик ҳаракати қўллаб-қувватланган. «Минора» (1928), «Айланма зина» (1933) шеърий тўпламларида тушкун-лик кайфияти сезилади. Ижодида кельт мифологиясига мурожаат қилган, бу унга миллий ирланд адабиётини қайта тирилтириш имконини берди. Й. ўзи-нинг саҳна асарлари б-н шеърий дра-манинг тараққиётига салмоқли ҳисса қўшди. Умрининг сўнгги йилларидаги асарларида рамзий образларнинг кўплигига қарамай, киборлар жами-ятидаги иккиюзламачилик ва риёкор-ликлар қораланади. Нобель мукофоти лауреата (1923).
ЙИҒИ МАРОСИМИ — ўлим ва дафн маросими б-н боғлиқ удумлардан бири. Ўлим оила бошига тушган оғир муси-бат. Кўп ерларда, хусусан, қишлоқ жой-ларда Й. м. одат тусига кирган бўлиб, маълум тартибда ўтади. Аёллар якка тарз-да ёки бир-бирлари б-н кўришиб ёки давра қуриб ўтириб (баъзан тик туриб) йиғлайдилар. Ўтириб йиғлашда катта давра қурадилар. Одатда, қишлоқда, шаҳар маҳаллаларида аза қўшиғини айтувчи йиғичи (гўянда) аёллар бўлган. Таъзия маросимида йиғини гўянда бош-лайди, ўртага тушиб ва вафот этганнинг белбоғи, мархум, аёл бўлса, рўмолини бўйнига ташлаб, унинг яхши хислатла-рини, тириклигида қилган ишларини яқинлари тилидан таъсирли қилиб ай-тиб йиғлайди. Азадор қиз ва келинлар йиғига қўшиладилар, бошқа аёллар ҳам жўр бўладилар. Й.м. нинг иккинчи кўри-ниши садр (садр тушиш) номи б-н маълум. Бунда маросимга йиғилган аёллар тик туриб, давра қуриб йиғлайдилар. Айтувчи давранинг ўртасида туради, у б-н давра ичида шу хонадоннинг аёл-ларидан бири (онаси, хотини, қизи ва б.) ҳам бўлган. Айтувчи юқоридаги тартибда, марҳум номини ва унинг яхши хислатларини айтиб йиғи бошлайди. Аёллар айланиб, тепиниб даврани буз-масдан, гир айланиб йиғлайдилар. Айтувчи йиғининг бу кўриниши қишлоқ-да ёки маҳаллада бир йил давомида ўлган кишиларнинг Н9мини навбат б-н айтиб бўлмагунча давра йиғиси да-
вом этган. Бу одатлар Мовароуннахр ва Хоразм ўлкасида қадимдан мавжуд бўлиб, бизгача етиб келган. Кўп жой-ларда, мае, Ўзбекистоннинг жан. ви-лоятларида садр тушиш одати кам учрайди. Лекин исломда, ҳадиси шариф-ларда марҳумга фарёд уриб йиғлаш маъ-қул саналмайди. Марҳумнинг эл-юртга килган яхши амалларини хотирлаб, унга Аллоҳцан раҳмат тилашга чақирилади. ЙОГА (санскритча — бирлашиш, му-лоқот) —1) инсон руҳияти ва физио-логиясини бошқариш таълимоти ва методи. «Халос бўлиш» (мокша ёки нирвана) ҳолатига эришишни мақсад қилиб қўйган ҳинд диний ва фалсафий тизимларининг таркибий қисми. Ин-сонда (руҳиятни муайян йўсинда чоғ-лаш орқали) органик ва анорганик жараён ва жисмларни бошқариш учун қандайдир куч ва имкониятлар мавжуд-лигини тан олади. Й.да жисмоний машқлар тизими ишлаб чиқилган ва организмнинг нафас олиш ва б. физи-ологик функцияларини бошқаришда, инсонда хоҳлаган руҳий ҳолатни вужуд-га келтиришда маълум муваффақият-ларга эришилган. Асосий фалсафий ғоя-си— инсон психофизиологияси б-н коинот ўртасидаги уйғунлик; 2) ҳинд фалсафасидаги 6 ортодоксал (ведалар-ни эътироф этадиган) тизимлардан бири. Қад. ҳинд файласуфи Патанжали (мил. ав.2-а. б-н мил. 2-а. оралиғи) асос солган. Й. методлари табиати ва функцияларини, уларни қўлланиш босқич-лари ва б. ни тадқиқ этган. Умумий фалсафий масалаларда санкхья таълимотига эргашади.
ЙОД, иод (лот. Iodum, юн. iodis — бинафша рангли), I — Менделеев дав-рий системасининг VII гуруҳига ман-суб кимёвий элемент, галогенларга киради. Тартиб рақами —53, ат.м. 126,9045. 1811 й. да француз кимёгари Б. Куртуа томонидан кашф этилган. Табиий Й. ат.м. 127 га тенг бўлган битта барқарор изотопдан иборат. Оксидла-ниш даражаси — — 1, +1, +3, +5 ва +7; электронга мойиллиги —3,08 эВ. Полинг бўйича электроманфийлиги 2,5; ат. радиуси 0,136 нм, ион радиуси (қавсларда координацион сони келти-рилган) I-—0,206 нм (6), 15+—0,058 нм (3), 0,109 нм (6), Г+-0,056 нм (4), 0,067 нм (6).
Ер пўстидаги Й. микдори 4-Ю'5 %, массаси жихатидан 10м—1013 т. Й.тарқоқ элемент, минералларидан — йодарга-рит Agl, лаутарит Са(Ю3)2 лар тарки-бида, магма ва чўкма тоғ жинсида учрайди. Й. тоғ жинсларидан сув таъси-рида ювилиб ажралади ва организмлар-да йиғилади.   Mac,  сув ўтларида

(уларнинг кулида) Й. микдори 0,5% гача бўлади. Й. нинг асосий манбаи океан сувларидир (1л сувда ўртача 5-10~5 г). Й. органик моддаларда осон йиғила-ди. Саноат миқёсида Й. нефть ва газ конларидан улар б-н бирга чиқадиган йўлакай сувлар ва ер ости иссиқ шўр сувлари (0,01—0,1 кг/м3), селитра қат-ламларидан (1% гача) олинади. Су-юкланиш т-раси 113,5°, қайнаш т-раси 184,35°; қаттиқ Й. нинг зичлиги 4,94 г/см3, суюқ Й.ники 3,96 г/см3.
Й. кўп органик бирикмаларда эрий-ди. Сувли эритмаларда қисман гидро-лизланади:
12+Н2О   ?=>   НЮ+Н++1-
Реакцияга киришиш қобилияти б-н Й. Ғ2, С12,Вг2 дан кейинги ўринда тура-ди. Н2, Si ва металлар б-н юқори т-рада реакцияга киришади. Металлоидлар Р, As б-н осон реакцияга киришиб, йо-дидлар, галогенлар б-н галогенлараро бирикмалар ҳосил қилади. Й. ишқорий металлар гидроксидлари ва карбонат-ларининг сувдаги эритмаси таъсирида тегишлича йодид ва йодатлар ҳосил қилади:
3I2+6NaOH->NaIO3+5NaI+3H2O 3I2+3Na2CO3->NaIO3+5NaI+3CO2
Аммиакнинг сувдаги эритмаси б-н портловчи модда — азот йодид Nl3 ҳосил қилади.
Й. олишда нефть ва газ конлари (қудуқлари)дан чиққан йўлакай сувлар, ер ости иссиқ шўр сувлари, денгиз сувўтлари ҳамда натрийли селитра олишда ажралган натрий йодатга бой эритма хом ашё сифатида хизмат қила-ди. Й., асосан, 3 усулда олинади: 1) сорбент ва ионитларни бойитиб; 2) йодли сув ўтларини куйдириб; 3) ҳаво ёрдамида ажратиш ва ютилиш (мае, NaOH эритмаси ва сорбентларда) усул-лари.
Ўзбекистонда Й. таркибида 15—40"'/л Й. бўлган нефть қудуклари ва ер ости шўр сувларидан ҳаво ёрдамида ажратиш ва ютилиш усулларини қўллаб олинади. Бу сувларда Й., асосан, йодид, йо-дат ва органик бирикмалар ҳолида уч-райди. Й. ли сувларни кислотали (H2SO4 ёки НС1) шароитда (рН=2,5+3,5) ок-сидловчилар (Cl2, NaNO2 ёки кальций гипохлорит, натрий гипохлорит) эритмаси ва б. иштирокида Й. бирикмала-рининг сув томчиларига (60—75°да) босим остида хаво юбориб, Й. ҳавога эркин ҳолда ўтказилади. Бундай шароитда ҳавога қисман водород йодид кис-лотаси ҳам ўтади.
2NaI+Cl=2NaCl+L
еки
2NaI+2NaNO2+2H2SO4=2Na2SO4+NCH-I2+2H2O
Ҳавога ажралган 12 сувли шароитда сорбентлар ёрдамида (мае, 20—25 г/л гача натрий ишқори эритмасида) бо-йитилади.
Й. га бойитилган ишқор эритмасини нейтраллаб, кислотали (H2SO4) шароитда оксидловчилар (мае, Cl2, NaNO2, K2Crj07 ва ҳ.к.) иштирокида элемен-тар И. (Й. пастаси) ажратиб олинади.
Нефть б-н бирга чиқадиган оқова сувлар, ер ости иссиқ шўр сувларидан олинган Й. таркибида қисман органик бирикмалар ҳам бўлганлиги учун уни сублимация ёки саноат шароитида (125—140° да) концентрланган H2SO4 б-н тозаланади.
Селитра саноатидан чиққан NaIO3 эритмасидан элементар Й.' олиш учун эритмага SO2 б-н ишлов берилади.
Сув ўтларида Й. жуда оз микдорда бўлганлиги сабабли, уларни аввал ёқилади, бойитилган кулни сувли эритмага ўтказиб, эритмага оксидловчилар таъсир эттирилади.
Й. ва унинг бирикмалари, асосан, тиббиётда қўлланилади. Й. эритмаси бактерия ва микробларга карши кура-шиш хоссасига эга бўлиб, уни ши-кастланган терини даволашда, Й. нинг калий ва натрийли тузлари Й. етишмас-лиги натижасида келиб чиқадиган ка-салликларда, мае, буқоқ, асаб касал-ликлари, семириш, акл заифлиги, тур-ли юкумли касалликларда қўлланила-ди. Бу касалликларнинг олдини олиш учун йодланган ош тузини истеъмол қилиш зарур. Ҳозирги кунда республи-камизда йодни ер ости иссиқ сувларидан ажратиб олиш технологияси Сур-хондарё вилоятида ва Фарғона во-дийсида йўлга қўйилган. Кристалл ҳол-даги Й. дан калий йодид олинади. Хўжаикон туз заводи (Сурхондарё)да ош тузини саноат микёсида йодланади.
Й. анорганик (K.I, КЮ3 ва ҳ.к.) ва органик синтезда, аналитик кимёда (йодометрия), радиацион кимёда, фо-тографияда, соф ҳолдаги металлар (Ti, Zn), ўта нур сезгир моддалар, махсус мотор ёқилғилари олишда, антидетонатор сифатида, қутбланиш хоссасига эга бўлган махсус шишалар олишда, кумуш йодат эса булутдаги сувнинг кристаллизация марказини ҳосил қи-лишда қўлланилади. Водород ва кислород аралашмасига атиги 0,002% Й. буғи қўшилса, портлаш хоссаси йўқолади.
Ад.: Потаенко К. Д., Эшонхўжаев С., Узбекистан Республикаси фан ва техника комитети бюллетени, 1999 й., №1.; Ксензенко В. И., Стасиневич Д. С, Химия и технология брома, йода и их соединений, М., 1979.
Сайд Эшонхўжаев.
ЙОДАТЛАР — йодат кислота Н1О3 тузлари. Жуда барқарор, фақат 400° дан юқори т-рада парчаланади; кучли ок-сидловчилардан. Кислоталар иштирокида йодитлар б-н ўзаро реакцияга ки-ришганда Й. эркин хрлдаги йод эле-ментини ажратиб чиқаради:
NaIO3+5NaI+3H2SO4=3I2+3Na2SO4+3H20
ЙОДИД КИСЛОТА - қ. Водород йодид.
ЙОДИДЛАР — йоднинг металл ёки металлмаслар б-н ҳосил қилган бирикмалари, йоднинг баъзи ҳосилалари. Й. нинг аксариси сув, спирт ва органик эритувчиларда яхши эрийди. Й. эле-ментлар, уларнинг оксидлари ёки кар-бонатларига водород йодид (йодид кислота) таъсир эттириб олинади. Қизди-рилганда диссоциацияга осон учрайди, натижада эркин ҳолда йод ажралиб чиқади. Й. ўта соф моддалар (мае, титан, цирконий ва б.) олишда қўлла-нилади.
ЙОДОФОРМ, CHI, — сарик, рангли, ўткир ҳидли кристалл модда. Суюкла-ниш т-раси 119°, таркибида 96,7% йод бор. Ёруғлик таъсирида парчаланади. Саноатда натрий ёки калий йодиднинг спиртдаги эритмасини электролиз қилиш йўли б-н олинади. Глицерин, хлороформ, спирт ва б. эритувчиларда эрийди. Тиббиётда антисептик дори сифатида ишлатилади. ЙОКОСУКА — Япониядаги шаҳар, Хонсю о. нинг жан.-шарқида, Канага-ва префектурасида. Йирик порт, т.й. станцияси. Аҳолиси 432,1 минг киши (1995). Кемасозлик ва кема ремонти корхоналари, иссиқлик электр ст-яси, ҳарбий з-длар, тўқимачилик ва тикув-чилик корхоналари мавжуд. Й. — авиация и.т. маркази. Денгизчиликўқув му-ассасалари, денгиз музейи, аквариум бор. Й. — Япониянинг йирик харбий-денгиз базаси.
ЙОКОХАМА, Иокогама —Япониядаги шаҳар. Хонсю о.да, Токио қўлтиғи соҳилида. Канагава префекту-расининг маъмурий маркази. Аҳолиси 3,3 млн. киши (1995).
Й. га 1858 й. да асос солинган. 19-а. нинг 70-й.ларида й. Япониянинг энг катта портларидан бири эди (мамлакат ташки савдо айланмасининг 70%и). Шаҳар 1923 й. да зилзила ва ёнғиндан, 1945 й.да Америка авиацияси бомбар-димонидан катта зарар кўрди.
Й. — мамлакатнинг йирик иқтисо-дий маркази ва порт шаҳри, халкаро аҳамиятга эга муҳим транспорт йўлла-ри тугуни. Электрлаштирилган т.й. ва кема қатнайдиган канал орқали Токио
ЙУМҒОН

ш. б-н боғланган. Й. порти юкларни қабул қилиш ва жўнатишда мамлакат-да 2-ўринда (йиллик юк ортиб-туши-риш 100 млн. т дан зиёд). Й. Токио ва Кавасаки ш.лари б-н бирга Канто индустриал р-нини ташкил этади. Шаҳар-да йирик япон банклари, монополис-тик концерн ва савдо фирмаларининг филиаллари жойлашган. Кемасозлик, транспорт ва электроэнергетика маши-насозлиги, қора металлургия, нефть-кимё саноати тармоклари ривожланган. Атом саноати корхоналари, ҳарбий з-длар (жумладан, самолётсозлик), ип ва ипак газлама ф-калари бор. Ойна-керамика буюмлари ишлаб чиқарила-ди. Метрополитен бор. ЙОРК — Кейп-Йорк я. о. даги бурун, Австралия материгининг энг чекка шим. нуқтаси (10°4Г ж.к. ва 142°32' шқ.у.).
ЙОРК — Буюк Британиядаги шаҳар, Англияда. Уз дарёси соҳилидаги порт. Транспорт йўллари тугуни. Аҳолиси 104 минг киши (1999). Озиқ-овқат, ойна саноати ривожланган. Машинасозлик, полиграфия саноати корхоналари бор. Й. 1-а.да римликлар қалъаси сифатида юзага келган. 6-а. дан инглиз-сакслар қироллиги пойтахти, 735 й. дан архиепископ қароргоҳи. Ун-т, Йоркшир музейи, бадиий галерея, музей-сарой-лар бор. Рим ва ўрта аср меъморий ёд-горликларидан роман-готика собори (11 — 15-а. лар), сарой (13-а.), турар жойлар сакланган.
ЙОРКИН Павел Константинович [1891.10(22). 2, Киев - 1952.9.12, Тош-кент] — балет артисти, балетмейстер, педагог. Ўзбекистонда хизмат кўрсатган санъат арбоби (1952), узбек профессионал балет санъатини яратувчиларидан. 1910—35 й. ларда Киев, Одесса, Харьков, Днепропетровск, Ростов, Тбилиси опера ва балет театрларида солист, балетмейстер ва бадиий раҳбар. 1935— 38 й. ларда Тошкент рус опера ва балет театрида балетмейстер ва педагог-репетитор. 1944—52й. лар Навоий номи-даги опера ва балет театрида бош балетмейстер. Энг яхши постановкалари: «Боқчасарой фаввораси» (Б. Асафьев), «Коппелия» (Л. Делиб), «Дон Кихот» (Л. Минкус), «Кизил гул» (Р. Глиэр), «Раққоса» (Г. Мушель), «Оққуш кўли» (П. Чайковский), «Окбилак» (С. Василенко) ва б. 17 та опера рақсларини саҳналаштирган. 1944 и. да театр қоши-да балет студияси ташкил қилиб, 1948 й. гача рахбарлик қилган. Й. ташаббуси б-н Москва хореография билим юрти кривда узбек балет студияси ташкил қилинган (1948—51). ЙОРУБА - Нигериядаги халқ (25,5 млн. киши). Африканинг Бенин, Гана,
Йошкар-Ола. Марка-зий майдон.
Того ва б. мамлакат-ларида ҳам яшай-дилар. Умумий сони 26,2 млн.киши (1990-й.лар ўртала-ри). Йоруба пшлида сўзлашади. Диндорлари — христианлар, шунингдек, сунний мусулмонлар; анъанавий диний эътикрдлар ҳам уч-райди.
ЙОРУБА ТИЛИ — йоруба халқи тили. Ква тшмари оиласига мансуб. Нигери-янинг жан.-ғарбий ҳудудларида, шунингдек, Догомеянинг баъзи вилоят-лари ва Тогонинг шарқий ҳудудларида тарқалган Й. т. да тахм. 26,2 млн. киши сўзлашади (1992). Бир неча диалектлар-га ажралади. Й. т. да 7 та соф ва 7 та димоқ-бурунда ҳосил бўладиган унли-лар мавжуд. Унлилар уйғунлашуви ва элизиясн кенг тарқалган. Луғат тарки-бида икки ва ундан ортиқ сўздан ибо-рат қўшма сўзлар кўплаб учрайди. Юқори, қуйи ҳамда ўрта оҳанглар аниқ фаркланади, сирғалувчи (юқориланув-чи ва пасаювчи) товушлар ҳам учрай-ди. Гап қурилиши сўзларнинг қатьий тартибига асосланган ёзуви лотин алифбоси асосида.
ЙОСЕМИТ ШАРШАРАСИ - Йосе-мити-Крик дарёсидаги шаршаралар каскади. Йосемит миллий парки ҳуду-дида (АҚШнинг Калифорния штати-да). Умумий бал. 727 м, энг юқоридаги
Йосемит шаршараси.
Аппер-Йосемити шаршарасининг бал. .430 м. Тўлин сув даври тоғлардаги қор-лар эрийдиган мавсум — баҳор ва ёз бошларига тўғри келади. ЙОХАННЕСБУРГ —ЖАРдаги шаҳар, Трансвааль провинциясида. Аҳолиси-нинг сони жиҳатидан мамлакатдаги
катта шаҳарлардан: 1,9 млн. киши (1991).
Й. 1886 й. да олтинга бой конлар ёнида вужудга келган. 1899—1902 й.лардаги Англия-Бурлар уруши давомида Й.ни инглизлар босиб олди. 1910 й.да Жан. Африка Иттифоқи таркибига киритил-ди. 1955 й.даЖан. Африканинг ирқчи-ликка қарши конгресси Й.да Озодлик хартиясини қабул қилди.
Й. — ЖАРнинг энг катта савдо ва саноат маркази. Йирик т.й. тугуни. Аэропорта халқаро аҳамиятга эга. Й. ва унинг атрофида металлсозлик, машинасозлик (кон машиналари ва б.), кимё, полиграфия, тўқимачилик, электротехника, қисмлардан автомобиль йиғиш, кўн ва озиқ-овқат саноати корхоналари, олмосга сайқал берувчи ф-калар, йирик электр ст-ялар мавжуд. Шаҳарда асосий кон ва молия концернларининг бошқармалари, фонд биржалари жойлашган. Ун-т, астрономия расадхона-си, ратуша биноси (1915), собор (1926), кутубхона, театр (1962), банк-лар ва б. бор.
ЙОШКАР-ОЛА (1919 й.гача Царё во -кокшайск, 1919—27й.ларда Крас -нококшайск) —РФдаги шаҳар, Марий Эл Республикаси пойтахти. Волга дарёсидан 50 км шим.да. Қозон— Москва линиясидаги т.й. станцияси. Шоссе йўллар тугуни. Аэропорт бор. Аҳолиси 276,5 минг киши (1990-й.лар ўрталари). Етакчи саноат тармоғи — машинасозлик ва металлсозлик. «Электроавтоматика», яримўтказгич асбоб-лар, «Контакт», савдо машинасозли-ги, ўрмон хўжалиги машинасозлиги, асбобсозлик, совиткич жиҳозлари з-длари бор. Витамин, сут, консерва, сунъий чарм з-длари, гўшт-сут к-тла-ри, кондитер, трикотаж, тикувчилик, поайбзал ф-калари бор. Мебель ва кури-лиш материаллари ишлаб чикарилади. 3 олий ўқув юрти, жумладан, ун-т, 9 та ўрта махсус ўқув юрти, 3 музей (шу жумладан, ўлкашунослик музейи), Мари мусиқали драма театри, рус драма театри, қўғирчоқ театри, телемар-каз мавжуд. Й. О. га 1584 й. асос солин-ган.
ЙУМҒОН — ўрта асрларда Бадахшон-нинг жан.-шарқида жойлашган тари-

хий тоғли туман ва шаҳар номи. 7-а. Хитой манбаларида (Сюань Цзан) Ин-по-кйен мулки сифатида қайд этилган. «Йумғон» атамаси «қама кон», яъни «ҳамма ери кон» маъносини англатган, чунки ушбу тоғли туманда турли-туман катта конлар мавжуд бўлган. Маҳмуд ибн Валитнг ёзишича, қадимда Й. бутун Бадахшоннинг пойтахти бўлган. Б. А. Аҳмедовнтг фикрича, бу шаҳар ҳоз. Файзобод ўрнида бўлиб, Жузун деб ҳам аталган. Баъзи манбаларга кўра, мил. 861—862 й.ларда Й. даги қаттиқ зилзи-ла натижасида шаҳар вайрон этилган. Бироқ тез орада шаҳар тикланиб, 17-а.да мустаҳкам шаҳар сифатида маълум бўлган. Тахм. 1059—63 й.ларда машҳур шоир Носир Хисрав Балхдан Й.га қочиб келган ва умрининг охиригача шу ерда яшаган. У бу ерда кўплаб ажойиб би-нолар, ғаройиб иншоотлар, жумладан, замонасининг мўъжизаси ҳисобланган катта ҳаммом қурдирган, бироқ 17-а. да ҳаммом сақланиб қолмаганди. Носир Хисрав вафотидан сўнг Й. яқинига дафн этилган. 9—10-а.ларда, Сомоний-лар даврида Й.да зарбхона бўлиб, ку-муш дирҳамлар зарб қилинган.
Ад.: Ахмедов Б., История Балха, Т., 1982; Камалиддинов Ш. С, Историческая география Южного Согда и Тохаристана по ярабоязычным источникам IX - начала XIII вв., Т., 1996.
ЙЎЛ БЕЛГИЛАРИ — ҳайдовчилар, пиёдалар, йўловчилар, йўл таъмирлов-чилар, чорва молларини ҳайдаб борув-чиларнинг автомобиль йўллари ва ша-ҳар кўчаларида ҳаракатланишини тар-тибга солиш, уларни хавфли участка-лар ҳақида ого\лантириш учун тегишли жойларга осиб қўйиладиган шартли белгилар. Йўлларда ҳаракатланишни тартибга солишга илгаридан ҳаракат қилинган. От-аравалар ва извошлар ўр-нини автомобиллар ва б. транспорт воси-талари эгаллай борган сари қоидалар, улардаги белгилар ҳам такомиллашиб борди. Йўл белгиларидаги графиклар, техник тафсилотлар 1968 й.да Венада ўтказилган «Йўл белгилари ва сигнал-лари ҳақидаги конвенция» ҳамда бу конвенцияни тўлдирувчи Европа кели-шуви (1971, Женева) талабларига кўра ишлаб чиқилди. Ўзбекистон Республи-касида 2001 й.да халқаро меъёрлар асо-сида, маҳаллий шароитларни ҳисобга олган ҳолда янги «Йўл ҳаракати қоида-лари» ишлаб чиқилди. Бу қоидаларга Й.б.нинг қуйидаги асосий 4 та: огоҳ-лантирувчи, имтиёз, тақиқловчи, бу-юрувчи гуруҳи ва ундан ташқари ахбо-рот-ишора, сервис, кушимча ахборот белгилари киритилган (357—359-бет-лардаги рангли расмларга қаранг).
О гоҳлантирувчи белгилар — йўл ҳаракати қатнашчиларига йўлнинг ҳаракатланишда вазиятга қараб чора кўришни талаб қиладиган хавфли қисмларининг жойлашуви ҳамда уларнинг хусусиятлари тўғриси-да маълумот бериш учун қўлланилади. Имтиёз белгилари — чорраҳа-ларда, алоҳида жойлашган қатнов қисм-лари кесишган жойларда, шунингдек йўлнинг тор қисмида йўл ҳаракати қат-нашчиларининг ҳаракатланиш навба-тини белгилаш учун қўлланилади. Та-қиқловчи белгилар — йўл ҳара-катига маълум чеклашлар киритиш ёки уларни бекор қилиш учун қўлллани-лади. Буюрувчи белгилар — транспорт воситаларига кўрсатилган йўналишда ёки фақат маълум йўналиш-ларда ҳаракатланишлари лозимлигини буюради. Ахборот-ишора белгилари — ҳаракат қатнашчиларига йўлдаги ҳаракат тартиби хусусиятлари ҳамда аҳоли яшайдиган жойлар ва ман-зилларнинг жойлашуви ҳақида маълумот бериш учун қўлланилади. Сервис белгилари — транспорт воситала-ри, йўловчилар ва ҳайдовчиларга хиз-мат кўрсатиш жойлари хақида маълумот бериш учун қўлланилади. Қў ш и м -ча ахборот белгилари — улар б-н биргаликда қўлланилган белгилар-га аниқяик киритиш ёки уларнинг таъ-сирини чеклаш учун қўлланилади.
Барча белгилар қоронғи пайтларда ёритилиб туриладиган бўлиши ёки ка-мида 100 метр наридан кўришга им-кон берадиган материаллар б-н қопла-ниши лозим.
Ад.: Йўл ҳаракати қоидалари, Т., 2001.
Собир Абдурасулов.
ЙЎЛ ЖАМҒАРМАСИ - умумий фой-даланишдаги автомобиль йўлларини лойиҳалаш, қуриш, қайта қуриш, ту-затиш ва сақлаш ишларини маблағ б-н таъминлайдиган мустақил молия-кредит давлат муассасаси. Ўзбекистон Республикаси Вазирлар Маҳкамаси-нинг 1993 й. 5 июлдаги қарори б-н таш-кил этилган. «Ўзавтойўл» концерни тар-кибида.
Республика Й.ж. ширкат хўжаликла-ри, кооперативлар, транспорт, қури-лиш корхоналари, ташкилотлари, сав-до, банк муассасалари ва б.нинг даро-мади (фойдаси)дан ажратмалар (1%), «Ўзавтойўл» концерни таркибидаги корхоналар, бирлашмалар даромадла-ридан ажратмалар, автотранспорт во-ситаларининг Ўзбекистон Республикаси ҳудудига кирганлиги учун олинади-ган тўловлардан ва б. маблаглардан шаклланади.
Й.ж. маблағлари республика бюджета таркибига кирмайди ва олиб қўйи-лиши мумкин эмас, шунингдек, улар-га солиқ солинмайди. Й.ж. маблағлари йирик объектлар қурилишларига, республика умумий фойдаланишдаги автомобиль йўлларини (44 минг км дан ортиқ, 2002) қуриш, таъмирлаш ишла-рига ва б. йўл эҳтиёжлари учун сарфла-нади. Й.ж. маблағлари 63 млрд. сўмни таш-кил этди (2001; 2000 й.да 52 млрд. сўм). Тоҳиржон Мирзаев.
ЙЎЛ МАШИНАЛАРИ — йўл қурилиш ишлариш ишлатиладиган машиналар. Й.м. нинг ўзиюрар, ўрнатма ва тирка-ма (автомобиль, трактор ва тягачларга тиркаладиган); тайёрлов ишларида ишлатиладиган (дарахт қулаткич, тош йиғгич, юмшаткичлар) ва тупроқ ишларида ишлатиладиган (бульдозер, грейдер, грейдер-элеватор, экскаватор, ариқ қазигич, йўл ғалтаги, титрама зичлагич, зичлагичлар) хиллари бор. Грунтни қатлам-қатлам қилиб зичлаш-да ўзи ағдаргичлар, скрепер ва б. б-н келтирилган материал галтаклар, титрама галтак, шиббалагичлар (1-расм) б-н зичланади. Заминни тайёрлашда, такомиллашган, енгил йўл қоплама-ларини қуришда чақиқ тош, шағал,
1-расм. Шиббалагич. \
2-расм. Автогрейдер.
3-расм. Асфальт ётқизгич.

5.38               5.39                  5.40
Турар      Турар жой   Фалокатли ҳо-
жой           даҳаси-        латлар учун
даҳаси      нинг охири      кириш иўли
ТРАНСПОРТ ВОСИТАЛАРИНИНГ ТАНИҚЛИК БЕЛГИЛАРИ
ТРАНСПОРТ СВЕТОФОРЛАРИ
Автопоезд
Турумланган шина       Бошқаришни    Кар-соқов ёки   Болалар гуруҳи     Ногирон ҳай-
ўрнатилган транс-      ўргатиш транс-   кар ҳайдовчи      ташилаётган      довчи бошқара-
порт воситаси          порт воситаси    бошқараётган        транспорт      ётган автомобиль
автомобиль           воситаси
Тик жойлашган
Узун ўлчамли транспорт воситаси Шифокор ҳай-довчи бошқара-ёттан автомобиль
Хавфли юк ташиётган автомобиль
Тезлиги чекланган
Катта ўлчамли юк
Фалокат сабабли тухташ
Трамвай ва бошқа
умум фойдаланувдаги
транспорт воситалари-
нинг ҳаракатланишини
тартибга солувчи
ХАВФЛИ ЮКЛАРНИНГ ТАНИҚЛИК БЕЛГИЛАРИ
 ♦♦♦♦
Белгиланган йуналиш-
да ҳаракатланишни
тартибга солувчи
Тез ёнувчи
газ ёки суюқликлар
Ўз-ўзидан     Сув таъсирида тез   Оксидловчи мод-
енувчи газ ажра-тувчи моддалар
Заҳарли газлар   Заҳарли пести-ва моддалар       цидлар ва шу каби моддалар
майда тошларни ёядиган ва текислай-диган тақсимлагичлар; заминни қуришда маҳаллий грунтларни, шағал-чақиқтош материалларни органик (битум ва б.) ёки анорганик (цемент ва б.) материаллар б-н аралаштириб ётк,-изадиган автогрейдер (2-расм) цемент ёйгич, грунт аралаштиргичлар, асфальт-бетон қопламалар ётқизишда, уларни тайёрлайдиган, ётқизадиган, бир текисда ёядиган, қоришмани зич-лайдиган асфальт-бетон аралаштиргич ва асфальт-бетон ётқизгичлар (3-расм); цемент-бетон қопламалар ётқизишда замин тайёрлайдиган, рельс-қолип қурилмаси, бетон тақсимлагич, зичла-гич, пардозлагич, т-ра чоклари ҳосил қилгичлардан иборат комплекс маши-налар ишлатилади. Булардан ташқари йўл-қурилиш материалларини қазиб чиқариш, уларга ишлов бериш ва тай-ёрлаш машиналари: майдалагич, сара-
о
Темир йўл кесишма-
далар еки oPra-T_nT1.fir. гплмнмлгян    лари орқали ҳара-ник перикис    'артиьга солинмаган       .ЛГтпянмшнм ™ чорраҳаларни ва пие-      катланишни тар-даларнинг ўтиш жой-ларини белгиловчи
 тартибга солувчи
ПИЁДАЛАР СВЕТОФОРИ
Корхона, ташкилот ҳудудида ва қатнов қисмининг торайган жойида ҳаракатла-нишни тартибга солувчи
лагич, ювгич, бетон қоргич ва асфальт-бетон қоргичлар; йўл заминини ва қоп-ламасини ҳосил қиладиган машиналар: бетонни пардозлагичлар, гудронатор-лар; йўлни таъмирловчи ва уни яхши ҳолатда сакловчи махсус машиналар: таъмирловчи автогрейдер ва текисла-гичлар, таъмирловчи гудронаторлар хамда битум крзонлари, автотаъмир-ловчилар, қум отгичлар, супириб-йиғ-гичлар, сув сепиш машиналари, қор тозалаш ва б. машиналар бор. Й.м.да автоматик назорат қилиш қурилмалари ва гидравлик юритмалар қўлланилади. Й.м. йўл қурилиш ишларида, гидротехник, аэродром, саноат, фуқаро ва қ.х. қурилишида, кон саноатида ва б. да ҳам қўлланилади.
ЙЎЛ ЎТКАЗГИЧЛАР — икки ёки ун-дан ортиқ транспорт магистраллари кесишадиган жойга қуриладиган кўприк, транспорт воситаларининг
мустақил ҳаракатланиши учун мўлжал-ланади. Й.ў. автомобиль йўли т.й. б-н кесишадиган жойга, шунингдек, транспорт воситалари ва йўловчилар серқ-атнов бўладиган шаҳар йўлларига қури-лади. Й.ў. нинг шаклига кўра, планда тўғри чизиқли, эгри чизикли; бир ва кўп ярусли; балкали, рамали ёки арка тизимли; металл, темир-бетон ва пўлат-темир-бетондан пролётли (ора-лиқли) қилиб қуриладиган хиллари бор. Улар кўпинча 1—4 пролётли (10— 40 м ва ундан ортиқ оралиқда) қилиб қурилади.
ЙЎЛ ҚУРИЛИШИ ИШЛАРИ - ав томобиль йўлларини қуришдаги комплекс ишлар; тайёрлов ва асосий иш-ларга бўлинади. Тайёрлов Й.қ.и. да қурилиш участкаси бута, тўнка ёки тошлардан тозаланади, қурувчиларга вақтинчалик тураржой, маиший ин-шоотларни қуриш ва б. амалга ошири-

лади. Асосий Й.қ.и. йўл қурилишига керак бўладиган материалларни тайёр-лаб берадиган тайёрлаш ишларига ва уларда қурилиш-монтаж ишларини амалга ошириш ишларига бўлинади. Тайёрлаш ишларига карьерлардан йўлларни қуриш учун керак бўладиган тош ёки бошқа материалларни қазиб олиш ва уларга ишлов бериш ишла-ри, шунингдек, бетон қоришмалар, йўл плиталари, қувурлар, кўприк кон-струкциялари ва б. тайёрланадиган их-тисослаштирилган корхоналардаги ишлар киради. Қурилиш-монтаж ишларига бевосита йўл трассасида амалга ошириладиган ишлар: йўл тўшамаси-ни тайёрлаш, сунъий иншоотлар (туннель, йўл ўтказгичлар, кўприклар) қуриш, йўл қопламасини ётқизиш, йўл четини текислаш, нишаб ва ўйиқ-ларни мустаҳкамлаш, йўл белгилари, тўсикдар ўрнатиш ва б. Й.қ.и. йўл трас-сасидаги иш ҳажмини бир текисда тақ-симлаб ва кичик йўл участкасидаги катта ҳажмдаги ишлар (мае, баланд тўкмалар барпо қилиш) ни бажариб амалга оширилади. Йўл қопламасининг хилига қараб Й.қ. и. технологияси тур-лича бўлади. Мае, асфальт-бетон ётқи-зишда асоснинг пастки қатламига қум сепиб, устки қаламига цемент қўшил-ган шағал ётқизилади, икки қатлам битум минерал ва асфальт-бетон ара-лашмаси ётқизилади. Й.Қ-и. йўл маши-налари ёрдамида поток усулда бажари-лади.
Ад.: Моилевич В. М., Основы организации дорожно-строительных работ, М., 1975.
ЙЎЛАК — тор йўл, кўча эшиги, дар-возахона б-н ҳовли, ичкари бинолар орасидаги ўтиш йўли. Бинолар орасида усти очиқ, баъзан усти берк бўлиши мумкин. Усти берк кенг Й. далон кўри-нишини олади.
ЙЎЛАКАЙ НЕФТЬ ГАЗЛАРИ - к, Йўлдош нефть газлари. ЙЎЛАРИЛАР, помпилидлар (Рот-pilidae) — пардақанотлилар туркумига мансуб арилар оиласи. Танасининг уз. 3— 25 мм. 3000 га яқин (Ўзбекистонда 100 га яқин) тури маълум. Ўргимчакларни овлайди. Тупроққа битта ёки бир неча камерали ин қуради. Ҳар бир инга ур-гочиси биттадан чақиб фалаж-ланган ўргимчак олиб киради. Ҳар бир ўргим чакка битта ёки бир нечтадан ту-
Йўлари.
хум қўйиб, инининг оғзини лой б-н суваб ташлайди. Тухумдан чиққан қурт-лари ўргимчак тўқималарини еб, вояга етади.
ЙЎЛВАРС (Panthera tigris) — мушук-симонлар оиласига мансуб сут эмизув-чи ҳайвон. Шу оиланинг энг йирик ва-кили. Танасининг уз. 160—290 см (баъзан 3 м дан ортиқ), думи 114 см гача, вазни 390 кг гача. Боши юмалоқ, мал-
Йўлбарс.
ларанг, танасининг орка ва ён томон-ларида кўндаланг қора йўллари бўлади. 7 та кенжа тури маълум. Ғарбий ва Жан.-Шарқий Осиё ҳамда Ҳиндистон я. о. да тарқалган. Россиянинг Приморье ўлкасида амур Й. и (P.t. altaica) уч-райди. 20-а. нинг 30-й.гача Кавказ ор-тида, 50-й. гача Амударёнинг қуйи оқимида (турон Й.и P.t. virgata) учра-ган. Й. 20 а. бошларигача Чирчиқҳавза-сида ҳам яшаган. Й., асосан, тўқайлар, қалин қамишзор ва тоғ ўрмонларида яшайди. Улар ёввойи туёқли ҳайвонлар, жумладан, тўнғизларни овлайди, одам-хўр Й. камдан-кам учрайди. 2—3 йилда бир марта болалайди, хрмиладорлик дав-ри 98—112 кун, 2—6 та бола туғади; 5—6 ой эмизади. Болалари 1—2 ёшида мустақил яшай бошлайди. Сони жуда камайиб кетган, барча кенжа турлари Халқаро Қизил китобга киритилган. ЙЎЛБАРСҚУЙРУҚ - Орол денгизи-нинг жан.да, аввалги Мўйноқ я.о.нинг шим.-ғарбига туташган қирғоқ бўйи марза оролидан иборат кум тили. Орол денгизининг чекиниши туфайли қуруқлик б-н қўшилиб кетган. Бал. 53— 54 м, уз. 21 км бўлган. Қад. учта қум марзасидан иборат. Шим.-ғарбида Йўлбарсқуйруқ бурни бўлган. Ў ерда 1960—80 й.ларда гидрометеорологик ст-я фаолият кўрсатган. Денгиз чекин-гандан кейин Й. ни бархан-дўнг қум-лар қоплаган. Ҳудудда қора саксовул, кшғун, қандим каби буталар тарқалган. ЙЎЛДОШ, бола ўрни — бола ту-ғилгач, кетидан тушадиган ҳомила пар-далари, плацентаси ва киндигидан иборат аъзо: ҳомилани она танаси б-н боғ-лаб туради. Туғрукнинг Й. тушиш дав-рида плацента ва пардалар бачадон деворидан тўла кўчади ва туғруқ йўлла-ри орқали чиқади (яна қ. Плацента).
ЙЎЛДОШ НЕФТЬ ГАЗЛАРИ, йўла-кай нефть газлари — нефть ва газ углеводородларидан ҳосил бўлган маҳсулотлар сифатида табиатда доимо бирга учрайдиган газлар. Ҳар қандай нефть уюмида маълум бир микдорда газ микдори мавжуд ва у қатлам шароити-да нефтда эриган ҳолатда бўлади. Нефть ер юзасига чиққан пайтда у б-н бирга-ликда чиқади.
Қатлам нефтидан ажраладиган ва унинг ҳаракат йўлида бурғи қудуғи оғзидаги асбоблардан то нефтни йиғув-чи пункт резервуарларигача ажраладиган газларнинг умумий микдори потенциал газ омили деб аталади. Газ омили қатламда нефтда эриган газ миқцорини ифодалайди ва унинг қат-ламдаги микдори захира сифатида ҳисобланади. Қатламдаги газ омили-нинг микдори ва эриганлик даражаси қатламнинг тўйинганлик босимига боғ-лиқ. Демак, қатламдан олинаётган нефть ер юзига чиққач, газсиз нефть ва нефть газига ажралади. Нефть б-н чиқадиган Й. н. г.нинг 1 т нефтга тўғри келадиган микдори бир неча м3 дан бир неча юз кубометргача бориши мумкин. Бу микдор нефтнинг физик хоссала-рига, қатламнинг жойлашиш шароит-лари ва режимига, қатлам босими ва т-расига ҳатто йил фаслига ҳам боғ-лиқ ҳолда метан, этан, пропан, бутан, пентан ва гексан газларидан ташкил топган бўлади (езда Й. н. г. микдори нисбатан кўпроқ).
Й. н. г. таркиби, асосан, тўйинган уг-леводородлардан иборат. Аксарият ҳол-ларда, бу газ метан ва этандан иборат бўлиб, оғир газлар кам учрайди ва уларнинг микдори ҳам кам.
Газлар нефтдан трап (нефтни газдан ажратадиган асбоб) ёрдамида ажрати-лади ва бурғи қудуғидан қувур орқали олиб кетилиб, ёқиб юборилади. Бу ис-рофгарчиликка ва экология мувозана-тининг бузилишига сабаб бўлади. Й. н. г.ни кон бўйича йиғиб, ундан фойда-ланиш мақсадга мувофиқ (яна қ. Газлар).
ЙЎЛДОШ ШАҲАР - йирик шаҳар ат-рофида (унинг чегарасидан ташқари-да) бунёд этилган кичик шаҳар, посёлка. Й.ш. транспорт йўли орқали катта шаҳар б-н яхши боғланган бўлади. Унда, асосан; йирик шаҳарда ишлай-диган аҳолининг бир қисми яшайди. Й.ш. йирик шаҳарнинг бир қисми ҳисобланади. Саноат тараққиёти оқиба-тида вужудга келган. Бино ва иншоот-лари аҳолининг яшаши, дам олиши учун қулай қилиб, табиат б-н уйғун-лаштириб қурилади. Ўзбекистонда би-ринчи Й.ш.га 1966 й.даги зилзиладан

кейин Тошкент шаҳар яқинида асос солинган (Сергели Й.ш.часи, 1967). ЙЎЛДОШБОЕВ Тоймас Соттиевич (1931.30.7, Тошкент) - физик олим, Узбекистан ФА акад. (1994), Узбекис-тонда хизмат кўрсатган фан арбоби (1991), физика-мат. фанлари д-ри (1972), проф. (1983). Москва ун-тини тугатган (1954). Узбекистан ФА Физика-техника и. т. ин-ти (1959—62, 1971 — 80), ТошДУ (1956— 59), Узбекистан ФА Ядро физикаси ин-тида илмий ходимi (1962-71), Тошкент электротехника алоқа ин-ти прорек- | тори (1980 — 83), Узбекистан ФА Астрономия ин-ти ди-ректори (1983—95), Узбекистан ФА «Физика-Қуёш» ИИЧБ лаб. мудири (1995 й.дан). Илмий ишлари юқори энергиялар ядро физикаси, астрофизика ва космик нурлар физикасига оид. Й. ноёб қурилма ишлаб чиқиб, пион-лар ва нуклонларнинг ядро б-н ўзаро таъсирларининг характерида муҳим фарқланишни аниқлади. Унинг «По-мир» халқаро ҳамкорлик доирасида ўтказган кенг миқёсдаги эксперимен-тлари иккиламчи зарраларда азимутал корреляцияларнинг кескин ўсиш эф-фектининг кашф этилишига олиб келди.
ЙЎЛДОШЕВ Абдулазиз Даминович (1921.8.11, Андижон вилояти, Хонобод ш. — 1968.16.9, Андижон) — 2-жаҳон уруши катнашчиси, лейтенант. 8-ўқчи дивизиянинг 229-полки, 6-ўқчи рота-сининг командири. 1940 й.дан армия сафида. Сталинград жангида, Курск остоналаридаги жангда ва б. бир қанча шаҳарларнинг мудофаа жангларида қатнашган. Икки марта оғир ярадор бўлган. Днепр дарёсини кечиб ўтишда мислсиз жасорат кўрсатган Й. Қаҳра-мон унвонига сазовор бўлган (1943, 16-окт.). Урушдан кейин Андижонда артель раиси, пахта тозалаш з-дида директор ўринбосари лавозимида хизмат қилган. Хонобод ва Андижондаги куча ҳамда Андижондаги 45-мактабга унинг номи берилган.
ЙЎЛДОШЕВ Баҳодир Турсунович (1945.7.9, Каттақўрғон ш.) — реж., Узбекистонда хизмат кўрсатган санъат арбоби (1979), Узбекистон халқ артис-ти (1995). Тошкент театр ва рассомлик санъати ин-тини тугатган (1970). Ҳам-затеатрида реж. ассистенти (1968—70), реж. (1970-74), бош реж. (1974-84). 1984 й.дан Аброр Ҳидоятов номидаги
драма театрининг бош реж.и. Энг яхши спектакллари: «Рўйхатларда йўқ» (Б. Васильев), «Келин-лар қўзғолони», «Фармонбиби араз-лади» (С. Аҳмад), «Нодирабегим» (Т. Тула), «Юлдузли тунлар» (П. Қоди-ров), «Зебуннисо» (Уйғун), «Майсаранинг иши» (Ҳамза), «Қора камар» (Ш. Холмирзаев), «Ис-кандар» (А. Навоий), «Аршин мол олон» (У. Ҳожибеков), «Малика» (Фо-тима Галер), «Буюк ипак йўли» (М. Ба-фоев мусиқаси асосида), «Бухоройи шариф» (С. Айний асари асосида), «Тоға-жиянлар» (Р. Бобожон) ва б. Бир қанча бошқа театрларда ҳам спектакл-лар қўйган: Муқимий театрида «Нодирабегим», Лаос театрида «Келинлар қўзғолони», АҚШда «Дунё ёшлари», Конибодом театрида «Судхўрнинг ўли-ми», Сирдарё театрида «Дардимни кимга айтай», «Маъмура кампир», Самарканд театрида «Нодирабегим», «Чеча», «Буюк ипак йўли», Навоий театрида «Алишер Навоий» операси ва б. У, шунингдек, мамлакатнинг турли саналарига бағишланган байрам томо-шаларини саҳналаштирган: «Улугбек юбилейи» (1994), «Наврўз» (1995), «Амир Темур юбилейи» (1996, Регис-тон), «Шарқ тароналари» (1997) ва б. шулар жумласидан. Кинода актёр си-фатида Олчинбек («Оловли йўллар»), Мухторов («Тогдаги учрашув»), Шер-зод («Олмос камар»), Собиров («Ош-паз») каби образлар яратган. Унинг спектакллари ҳар бир вокеанинг, эпи-зоднинг моҳиятини ифодалашга қодир саҳна воситаларига бойлиги б-н, тас-вирий воситалар, мусиқа, пластика-нинг мураккаб оҳангдошлиги б-н аж-ралиб туради. Шунингдек, янги саҳна шаклларини топиш, давр мавзуси, ғоялари, характер, узбек театри анъа-наларини унутмаган ҳолда жаҳон театри жараёни кенгликларига чиқишга интилиш, бугунги кун учун долзарб бўлган мавзуни ҳозиржавоблик б-н саҳ-нага олиб чиқиш Й. ижодига хос. «Меҳ-нат шуҳрати» ордени б-н мукофотлан-ган (1998).
ЙЎЛДОШЕВ Беҳзод Содиқович (1945.9.5, Тошкент) — физик олим, Узбекистон ФА акад. (2000), физика-мат, фанлари д-ри (1981), проф. (1987). ТошДУ ни тугатган (1968). Узбекистон ФА Ядро физикаси ин-тида илмий ходим (1968—83), директор (1990 й.дан). Узбекистон ФА Физика-техника и.т.
ин-тида лаб. мудири (1984—90). 2000 й. 12 сент.дан Узбекистон ФА президенти. Илмий ишлари юқори энергиялар физикаси, ядровий физика ва элементар зарра-лар физикасига оид. Й. раҳбарлигида Ядро физикаси ин-тида жаҳон стан-дартларига мое келувчи радиоизотоп-ларни кенг кўламда и. ч. ва четга сотиш ишлари йўлга қўйилди; маҳаллий тоғ-кон саноати чиқиндиларидан асл ва нодир металларни қўшимча равишда ажратиб олиш технологияси ишлаб чиқилди ва ҳ. к.
Й. Вашингтон ун-ти физика ф-ти проф. (1977—78; 80—81; 89—90) сифа-тида юқори энергияли нейтринолар-нинг ўзаро таъсирида бўладиган ядровий эффектларни ўрганиш бўйича илмий лойиҳага раҳбарлик қилди. Ке-йинги йилларда АҚШ, Канада, Россия ва Узбекистон физиклари томонидан Канаданинг «Триумф» ядровий марка-зида ва Э. Ферми номидаги Миллий тезлаткичлар лаб. (Батавия, АҚШ) да ҳамкорликда бажарилаётган халқаро илмий лойиҳалар раҳбари.
Й. бир қанча халқаро академиялар ва халқаро жамиятлар аъзоси, хорижий ун-тлар фахрий д-ри. «Узбекистон миллий энциклопедияси» Бош таҳрир ҳайъати аъзоси (2001 й.дан). Беруний номидаги Узбекистон Давлат мукофо-ти лауреати (1983). 2-чақириқ Узбекистон Республикаси Олий Мажлиси де-путати.
ЙЎЛДОШЕВ Иброҳим (1941, Жарқўр-ғон тумани) — Узбекистон Республикаси халқ ўқитувчиси (1995). СамДУни тугатган (1965). 1965—96 й.ларда Жар-қўрғон туманидаги 15-мактабда она тили ва адабиёти ўқитувчиси. Й. ўқув-чиларга замон талаблари асосида би-лим бериш б-н бирга, ўқувчиларнинг ёзма нутқини ўстириш, луғат бойли-гини оширишга катта эътибор беради. ЙЎЛДОШЕВ Карим Йўлдошевич (1933.10.5-Тошкент - 1999.22.10) -кардиолог, Узбекистон ФА акад. (1995), Узбекистонда хизмат кўрсатган фан арбоби (1983). Тиббиёт фанлари д-ри (1971), проф. (1972), ТошТИни тугатган (1957). Тошкент врачлар малакаси-ни ошириш ин-ти кардиология ва функционал диагностика кафедраси мудири (1973 й.дан), Узбекистон Республикаси Соғлиқни сақлаш вазири ўринбосари (1973—82), Узбекистон Соғлиқни сақлаш вазирлиги Саломат-

ликни тиклаш ва физиотерапия и.т. института директори (1988 й.дан), Ўзбекистон ФА Президиуми аъзоси (1996 й.дан) ва тиб-биёт фанлари бўли-ми раиси (1996 — 98), Й. ички аъзолар клиник физиологи-яси ва патологияси, кардиология, гастроэнтерология, пульмонология, фармакотерапия ва сало-матликни тиклаш муаммолари устида тадқиқот олиб борган. Й. раҳбарлигида юрак-қон томир, нерв, овқат ҳазм қилиш системалари, нафас аъзолари, таянч-ҳаракат аппарати касалланган беморлар соғлиғини тиклаш мақса-дида организмдаги аъзолар ва систе-малар функциясининг маъромига физик омиллар таъсири ўрганилди. У Шарқ табобати марказини ташкил этиб, унинг фаолиятига раҳбарлик қил-ди. Россия тиббиёт ФА мухбир аъзоси (1991).
ЙЎЛДОШЕВ Карим (1940.15.1, Тош-кент) — реж., Ўзбекистонда хизмат кўрсатган санъат арбоби (1980). Тош-кент театр ва рассомлик санъати ин-тининг реж.лик ф-тини тугатган (1965). 1965—75 й.лар Наманган театрида реж., бош реж., директор, 1987—98 й.лар реж., 1999 й.дан яна бош реж. 1975—86 й.лар Қашқадарё театрида бош реж. Энг яхши спектакллари: «Сарвкрмат дил-барим» (Ч. Айтматов), «Лайли ва Маж-нун» (Хуршид), «Қароқчилар» (Ф. Шиллер), «Майна Ҳасанова» (А. Раҳ-мат), «Ғариблар» (В. Дельмар), «Ўн учинчи раис» (О. Абдуллин), «Усмон Носир қаерда» (А. Аъзамов), «Қатағон» (Ў. Ҳошимов), «Қирол Лирнинг сўнгги набиралари» (Шекспир ва Пушкин асарлари асосида), «Алпомиш» (А. Жаб-бор) ва б. Ҳамза театрида «Соҳибқи-рон Темур» (А. Орипов) спектаклини саҳналаштирган.
ЙЎЛДОШЕВ Маҳмуджон (1953Л1.8, Избоскан тумани) — хонанда, Узбекистан халқҳофизи (2000). Кучли, кенг диапозонли овоз соҳиби. Т. Жалилов номидаги Андижон мусиқа билим юр-тини тугатган (1973). Ашулачилик санъати сирларини дастлаб X. Раҳимов, ке-йинчалик Ф. Мамадалиев, F. Ҳожиқу-лов, Ў. Нуралиевларяан ўрганган. Андижон мусиқа мактаби ўқитувчиси (1973—78), Андижон филармонияси (1979—86), «Мақом» ансамблит (1987 й.дан) хонанда. Репертуаридан маком йўллари («Насруллойи», «Насри Уззол, «Чапандози   Ироқ»),  катта  ашула
(«Узбекистан», «Соз этгали келдик»), бастакорлар асарлари («Қоши ёсун- му-дейин», «Халқимиз», «Қаландар ишқи», О. Хотамов; «Қадимги Ушшоқ» туркуми, Ф. Мамадалиев; «Ёримга ай-тинг», «Қайдасан», «Муҳаббат лайло-си», А. Исмоилов) ва б. ўрин олган. ЙЎЛДОШЕВ Муборак Сайдақулович (1934.23.2, Чимкент ш.) — театр рас-соми, Ўзбекистон халқ рассоми (2000). Тошкент театр ва рассомлик санъати ин-тини тугатган (1962; Ч. Аҳмаров, М. Саидов, В. Рифтинлардан таълим олган). Навоий номидаги академик опера ва балет катта театрида рассом (1962—64; Ж. Пуччинининг «Флория Тоска» операси ва б.), Самарканд опера ва балет театрида бош рассом (1964— 72; С. Бобоевнинг «Ёрилтош» ва «Ҳам-за» опералари, Б. Асафьевнинг «Боқ-часарой фаввораси», М. Равелнинг «Болеро», С. Баласаняннинг «Лайли ва Мажнун» балетлари ва б. спектакллар-нинг саҳна безакларини яратди). Тошкент театр ва рассомлик санъати ин-
f
\
М. Йулдршев. «Алпомиш ва Барчин» (1989).
тида педагог (1972—80). Й. ижодида та-рихий мавзу етакчи ўрин тутади: «Гўрўғли, «Кўҳна Урганч», «Алпомиш», «Авесто», «Хўжа Ҳофиз» тур-кумида асарлар, «Амир Темур» триптихи ва б.; Й., шунингдек, портретлар («Композитор Карим ҳожи», «Эргаш Жуманбулбул», «Пулкан шоир», «Ис-лом шоир» ва б.) мавзули асарлар («Самарканд бозори», «Амир Темур мақ-бараси» ва б.), натюрмортлар («Сирень» ва б.) муаллифи ҳамдир. Й. 1965 й.дан республика ва чет мамлакатлар-да ўтказиладиган кўргазмаларда ўз асарлари б-н фаол иштирок этади. ЙЎЛДОШЕВ Муҳаммаджон Йўлдоше-вич (1904.1.5, Фарғона вилояти, Беш-ариқ қишлоғи — 1985.3.9, Тошкент)
— тарихчи олим, шарқшунос. Узбе-кистон ФА акад. (1968). Ўрта Осиё коммунистик ун-тини тугатган (1928). Дастлаб партия ва маориф ишларида I ишлаган. 50-й.лар-дан сўнг илмий иш б-н шуғулланган. I Ўзбекистон ФА Шарқшунослик ин-тида шўъба муди-ри, кейинчалик катта илмий ходим (1961—82). Асосий илмий ишлари ўзбек халқининг ўрта аср тарихи ва манбашуносликка оид масалаларни ёритишга бағишланган. Хива хонлиги ва Бухоро амирлиги тарихига оид архив ҳужжатларини топиш, тадқиқ этиш ва нашр этишда алоҳида хизмат кўрсат-ган.
Ас: Хива хонлигида феодал ер эгалиги ва давлат тузилиши, Т., 1959; К истории торговых и посольских связей Средней Азии с Россией в XVI-XVII вв., Т., 1964; К истории крестьян Хивы XIX в., Т., 1996.
ЙЎЛДОШЕВ Садриддин Хўжаевич (1917.22.2 — Тошкент — 1993.24.4) -биолог олим, Узбекистан ФА мухбир аъзоси (1968), ВАСХНИЛ (1978) акад., биол. фанлари д-ри (1966), проф. (1970). Урта Осиё ун-ти биол. ф-тини ту-гатган (1939). Тош-кент педагогика ин-тида ўқитувчи (1939-41), ўрта мактабда директор (1942-47). Узбекистан ФА Усимликлар экспериментал биол. си ин-тида аспирант (1948—51), катта илмий ходим (1951—54), Марказий илмий база директори (1954—58), шу ин-т директори ўринбосари (1958—65), директори (1966—70), Бутуниттифоқ Пахтачилик ин-ти («СоюзНИХИ») директори (1972-76), ВАСХНИЛ Урта Осиё бўлими раиси (1976—84). 1984-93 й.ларда Узбекистон Пахтачилик и.т. ин-тида илмий маслаҳатчи. Илмий ишлари ғўза биологияси, айниқса, унйнг ётиб қолиши сабаблари, вилт касал-лигига карши кураш масалаларига ба-ғишланган. Тошкент 2, Тошкент 3 ғўза навлари муаллифларидан бири.
Ас: Полегаемость хлопчатника и пути её снижения, Т., 1966; Регуляция роста хлопчатника с помошью ретардантов, Т., 1977 (ҳамкорликда); Факторы урожайности хлопчатника, Т., 1982 (ҳамкорликда).

ЙЎЛДОШЕВ Файзулла (1912.15.9, Тур-кистон ш. — 1991) — 2-жаҳон уруши қатнашчиси, лейтенант. 1942 й.дан фронтда. 42-ўқчи полкида бўлинма ко-мандири бўлиб хизмат қилган. Й. 1943 й. 27 сент.да Днепр бўйидаги жангда жа-сорат кўрсатган. Разведкада қатнашиб, душман ҳақида муҳим маълумот тўпла-ган. Днепрнинг ўнг қирғоғидаги жанг-лардан бирида оғир яраланган. Қаҳра-мон унвонига сазовор бўлган (1943). Урушдан кейин Наманган вилоятининг Ирвадан қишлоғида яшаган, ўрта мак-табда директор бўлиб ишлаган. Наманган туманидаги 32-мактабга номи бе-рилган.
ЙЎЛДОШЕВ Шукрулла Убайдуллаевич (1935.11.4, Тошкент) — механик олим, Ўзбекистонда хизмат кўрсатган фан арбоби (1992), техника фанлари д-ри (1982), проф. (1983). Тошкент политехника ин-тининг механика ф-тини ту-гатган (1957). Ўрта Осиё қ.х.ни меха-низациялаш ва электрлаштириш и.т. ин-тида катта илмий ходим (1962—64), илмий ишлар бўйича директор ўрин-босари (1974—76). Тошкент ирригация ва қ.х.ни механизациялаш муҳандис-лари ин-тида доцент ва кафедра муди-ри (1977—83), илмий ишлар бўйича проректор (1983—87), «Механизация» марказининг проректори (1987—91), 1997 й.дан кафедра мудири. Илмий ишлари қ.х. машиналарини таъмирлаш, уларга техник хизмат кўрсатиш, пахта териш машиналарининг техникавий даражасини ошириш, иш курсаткич-ларини яхшилаш ва б. масалаларга бағишланган. Ўзбекистон Республика-си Олий Мажлиси депутати (1995— 2000).
Ас: Техническое совершенствование хлопкоуборочных машин, Т., 1976; Машиналар ишончлилиги ва уларни таъмирлаш асосла-ри, Т., 1994.
ЙЎЛДОШЕВ Эргаш (1924.1.5, Чует тумани — 1991.8.1, Тошкент) — хо-нанда (драматик тенор), Ўзбекистон халқ артисти (1974). Тошкент консер-ваториясини тугатган (1958). Узбек анъ-анавий ижрочиликуслубларини М. Узо-қовтш ўрганган. Ижодий фаолиятини Чует тумани к-з — с-з театрида бош-лаган (1939—41). Янгийўл театри (1942-45), Тошсовет театри (1945—47) артисти, Узбек давлат филармонияси (1948—58), Навоий номидаги опера ва балет театри (1958—82)да яккахон хо-нанда. Тошкент театр ва рассомлик санъати ин-тида даре берган (1982—88). Ижрочилик санъатида опера вокал тех-никаси, узбек анъанавий хонандалик услублари узвий боғланиб кетган. На-фаси кенг, баланд пардаларни равон
ва моҳирона эгалла-ган. Мусиқали драма-ларда Қодир, Нор-бўта (С. Абдулла; Т. Жалилов, «Тоҳир ва Зуҳра», «Офтоб-хон»), Ғирдак (Ҳ. Олимжон; Ю. Ража-бий, «Муқанна») ва б. образларни ярат-ган; операларда Омон (Т. Содиқов, Ю. Ражабий, Д. Зокиров, Б. Зейдман, «Зайнаб ва Омон»), Чўпон (С. Юдаков, «Майсаранинг иши»), Ниёз (М. Юсупов, «Хоразм қўшиғи»), Моний (М. Ашрафий, «Дилором»), Қодир (Т. Со-диқов, Р. Глиэр, «Гулсара») каби бош партияларни ижро этган. Репертуари-дан мақом йўллари («Дугоҳ», «Бает» ва б.), катта ашула, халқ («Танавор», «Зор этдинг») ва узбек бастакорларининг («Эй, сарви равон», «Дуторим», «Ўй-наб ўтинг, шаббодалар», «Ўзбекистон-дан» ва б.) ашула, ялла ва қўшиқлари ўрин олган.
ЙЎЛДОШЕВА Жамилахон Тургунбо-евна (1955.26.6, Риштон тумани) — Узбекистан Республикаси халқ ўқитув-чиси (1995). Қўқон пед. ин-тини тугатган (1983). 1972 й.дан Риштон туманидаги 40-мактабда иш юритувчи, 1973 й.дан бошланғич синф ўқитувчиси. Й. ўқувчиларнинг мустақил фикрлаш қо-билиятини ўстиришга алоҳида аҳами-ят беради, дарсда тест ва ноанъанавий даре усулларидан, янги педагогик технологиялардан унумли фойдала-нади.
ЙЎЛДОШЕВА Муҳаббат (1923.8.3, Тошкент) — Узбекистан халқ артисти (1969). 1939 й.дан Республика ёш то-мошабинлар театрида ишлайди. У ярат-ган образларнинг аксарияти ижобий бўлиб, унинг қаҳрамонлари ҳаётийли-ги, самимийлиги, драматик кучи, ин-сон психологиясини чуқур ҳис қила билиши ва унинг руҳий ҳолатини то-мошабинга тўлиқ етказа олиши б-н ажралиб туради. «Қамар» (X. Қосимов)
Муҳаббат Йўлдошева она ролида («Эссиз умр»).
спектаклидаги Қамар унинг саҳнадаги илк ролидир. Энг яхши роллари: Золушка («Золушка»), Герда («Қор ма-ликаси»), Ғужумой («Қовоқвой ва Ча-ноқвой»), Мўътабар («Мардлар қисса-си»), Галя («Аму қаҳрамонлари»), Жу-лия («Вероналик икки йигит»), Еремеевна («Норасо»), Дора хола («Том тоғанинг кулбаси»), Она («Шум бола») ва б. У, шунингдек, травести роллар устаси. Телеспектаклларда Бувинисо («Элмурод»), Хосият хола («Эрк»), Она («Қорақалпоқ қизи»), Сора («Ғулғу-ла»), Мулойим хола («Қайнона»), Ҳалима («Хожи афанди уйланармиш») каби образлар яратган. «Меҳнат шуҳ-рати» ордени (1997), «Жасорат» медали б-н мукофотланган (1994). ЙЎЛДОШЕВА Ҳайитгул (1948.8.10, Амударё тумани) — Узбекистан Республикаси халқ ўқитувчиси (1998). Ленинград ун-ти кимё-биол. ф-тини тугатган (1972). 1973 й.дан Амударё туманидаги 30-ўрта мактабда (1975—85 й.лар 48-ўрта мактабда) кимё-биол. ўқитув-чиси. Й. кимё фанидан дареларни чу-қурлаштирилган дастур асосида олиб боради. У тест синовлари асосида таш-кил қилинган синфларда дарс-маъру-за, дарс-суҳбат, семинар усулларини қўллади; бу усуллар ўқувчиларнинг мус-тақил фикрлаши, билим доирасини кенгайишида ўз самарасини кўрсатди. ЙЎЛДОШЛИЛАР, юксак сутэми-зувчилар  (Euteria, яъни Placentalia)
—   сут эмизувчилар  кенжа  синфи. Ҳақиқий йўлдоши бор; халтаси бўлмай-ди. Эмбриони бачадонда ривожланади. Бирмунча ривожланган, яъни муста -қил сут эма оладиган бола туғади. Тиш-лари 2 хил (сут ва доимий тишлар) бўлиб, 2 марта алмашинади. Бош мия катта ярим шарлари яхши ривожланган, сўгал тана орқали ўзаро бирлаш-ган.  18 та: ҳашаротхўрлар, жунқанот-лилар,    қулқанотлилар,      приматлар, чалатишлилар, панголиналар, товуш-қонсимонлар, кемирувчилар, китси-монлар, йиртқичлар, куракоёқлилар, найбурунлилар, хартумлилар, даман-лар, сиренлар, сўгалоёқлилар (баъзан жуфт туёклиларга киритилади), тоқту-ёқлилар, жуфттуёқлилар туркуми бор. ЙЎЛ-ЙЎЛ КИТЛАР (Balaenopteidae)
—  китлар туркумининг бир оиласи. Тишсиз (мўйловли) китлар кенжа тур-кумига мансуб. Томоғи ва қорнида тана бўйлаб узунасига кетган 12 дан 114 та-гача тери бурмалари (йуллар) жойлаш-ган (номи шундан олинган). Кит оғзи-ни очганда тери бурмалари ёйилиб, оғиз бўшлиғи кенгаяди, бу эса кўп озиқ тутишга ёрдам беради. Танасининг уз. 7,5 м дан (кичик Й.-й. к.) 33,3 м гача

(кўк кит). 6 тури: кўк кит, финвал, сейвал, брайд, кичик ва букри кит турла-ри бор. Оғзининг ҳар томонидан 270— 430 та шох пластинка (кит мўйловла-ри) жойлашган. Улар ёрдамида Й.-й. к. сувдан майда организмларни сузиб ола-ди. Й.-й. к. барча океанларда кенг тар-қалган. 2—3 ёшида вояга етади. Фаслга қараб турар жойи ўзгариб туради. Бўғоз-лик даври бир йилча. 2—2,5 йилда бит-та бола туғади. Боласи онасидан 4 марта кичик. Боласини 8 ой эмизади. Бу китларнинг иқтисодий аҳамияти катта. Mac, 1 та кўк кит 20 т мой, 30—40 т гўшт, 1 т жигар ва б. маҳсулотлар бера-ди. Ҳоз. Й.-й. к. сони кескин камайиб кетганлиги туфайли уларни овлаш та-қиқланган.
ЙЎЛЛАР — транспорт воситалари ва пиёдалар ҳаракатланиши учун мўлжал-ланган ер сиртидаги махсус тайёрлан-ган қисмлар; йўловчилар ва юкларни ташийдиган юк кўтариш-ташиш иншо-отлари (мае, Канат йўл). Рельссиз ва рельсли хиллари бор. Рельссиз Й.га мамлакатнинг йўл тармоғини ташкил этувчи автомобиль йўли, велосипед йўли ва б. киради. Рельс л и Й.га ер полотносига ётқизилган рельсли йўллар (қ. Темир йўл), таянчларга маҳкамлан-ган рельс-балкали осма Й. (қ. Монорельс-ли пул) киради. Й. саноат ва қ. х. корхо-наларида, омборларда аҳоли яшайди-ган жойлар, маъмурий иқтисодий ва саноат марказлари ўртасида транспорт алоқаларини таъминлайди (яна қ. Транспорт).
ЙЎЛЛУҒ ТЕГИН (7-а. охири - 739) — Турк хоқонлиги хоқони (734—739), илк туркий тарихчи, ёзувчи ва шоир-лардан бири. Лўл/яегиннингжияни. Бил-га хоқоннкнт вафотидан сўнг ўзини Ижан хоқон деб атаган. Тан империя-сига (Хитой) 3 марта элчилар юборган. Унинг даврида давлатда барқарорлик ватинчликхукм сурган. Култегин (732), Билга хоқон битиклари (735)нинг му-аллифи бўлган. Ушбу битиклар жаҳон адабиётчилари томонидан юксак баҳо-ланган, ёзувларда ўша давр тарихий во-қеалари ҳаққоний ёритилган.
Ад.: Гумилев Л. Н., Древние тюрки, М., 1967; Қадимий ҳикматлар, Т., 1987.
ЙЎЛЧИЕВА Муножотхон Абдувалиев-на (1960.26.11, Булоқбоши тумани) — хонанда. Ўзбекистон халқартисти (1994). Тошкент консерваториясини тугатган (1985). Анаънавий хонандалик ва маком санъати сирларини М. Мирзаев ва Ўзбекистонда хизмат кўрсатган артист Ш. Мирзаевлардан ўрганган. Ўзбекис-тон телерадиоқўмитасининг «Мақом» ансамблида (1980—82), М. Қориёқубов
номидаги Ўзбек давлат филармонияси (1982 й.дан, 1996 й.дан «Ўзбекнаво»)-да хонанда. Репертуаридан мақом йўллари («Сарахбори Наво», «Сарах-бори Дугоҳ», «Мўғулчаи Наво», «Тал-қини Ушшоқ» ва б.), узбек мумтоз ва халқ ашулалари («Ушшоқ», «Муно-жот», «Чоргоҳ», «Танавор», «Ўзганча», «Гиря» ва б.), катта ашулалар («Эй, дилбари жононим», «Ишқинг ўтиға» ва б.), узбек бастакорлари асарлари — «Ниҳон этди», «Меҳнат аҳли» (М. Мирзаев), «Бул ажаб», «Қаёндир», «Раъно киби» (Ш. Мирзаев) ва б. ўрин олган. Ҳофиза ўзининг ноёб овози, чуқур ҳиссиёт ва дардли нолаларга бой иж-роси, ўзига хос, юракдан куйлаш ус-луби б-н ажралиб туради. Бастакор ва созанда Ш. Мирзаев бошчилигидаги мусиқачилар гуруҳи б-н Осиё, Европа, Америка ва Африка мамлакатла-рида бир неча марта гастролда бўлган. Й. ижро этган ашулалари грампластинка (Тошкент, 1981) ва компакт диск (Франция, 1995; Германия, 1997)лар-га ёзилган. Унинг ижодига багишлан-ган 2 фильм («Ўзбеккинохроника» сту-дияси, 1982; «Ўзбектелефильм» сту-дияси, 1983) ва 3 видеофильм («Ўз-бектелерадиокомпаниясининг «Видеофильм» студияси, 1987, 1993, 2000) суратга олинган. «Эл-юрт ҳурма-ти» ордени б-н мукофотланган (1998). «Шарқ тароналари» 1-халқаро мусиқа фестивалида 1-мукофот совриндори (J997).
ЙЎЛЎТАН —Туркманистоннинг Мари вилоятидаги шаҳар (1939 й.дан). Йўлўтан тумани маркази. Т.й. станция-си. Мурғоб дарёсининг қуйи оқимида, Мари ш.дан 61 км жан.да, Мари — Сарҳадобод йўналишидаги т.й. станци-яси. Аҳолиси 27 минг киши (1999). Й. 1939 й. гача т.й. станцияси ёнидаги аҳолиси, асосан, савдо-сотиқ б-н шу-ғулланадиган қишлоқ бўлган. 1940—60 й.ларида Й. яқинида Сариёзи сув ом-бори қурилган. Шаҳарда пахта тозалаш з-ди, трикотаж, ип йигирув ф-калари, сут з-ди, мол фермалари бор. Пахта уруғчилиги ва селекцияси бўйича ил-мий тадқиқот ин-ти фаолият кўрсата-
ди. 6 умумий таълим мактаби, кутуб-хона, маданият ва истироҳат боғи, марказий касалхона, маиший хизмат кўрсатиш ва савдо шохобчалари бор. ЙЎРМА — бадиий чок тури; каштадўз-ли/сда занжирсимон кўринишга эга. Игна, илмоқли бигиз б-н тикилади. Й. чокида тикилганда матонинг ўнг томо-нида ҳалқалар занжири, тескари томо-нида эса тўғри чизиқлар ҳосил бўлади. Илмокли бигиз б-н кашта тикаётганда матонинг энг қуйи қисмидан бошлаб юқорига томон тикилади. Дастлаб бигиз санчилиб матонинг орқа томонига ўтказилади, унга каштадўз орқа томонидан бир қўл б-н тутиб турган ипни илинтириб ипни матонинг ўнг томонига чиқаради, бигиз яна санчилади, мато юзасида ҳалқа ҳосил бўлади... шу тарзда ҳалқалар занжири вужудга ке-лади. Игна б-н тикканда юқоридан пастга томон тикилади. Игнага ўтказил-ган ип мато юзасида бир қўл б-н уш-лаб турилади, санчилиб чиққан игна б-н ҳалқа ҳосил қилинади. Й. чоки б-н кўпгина жияклар, безак буюмларнинг ҳошиялари, шунингдек, катта кашта-ларнинг айрим қисмлари тикилади. Й. чоки тикув машинада қам тикилади, машина чоки попур номи б-н машҳур. Бухоро, Самарқанд, Қашқадарёда каш-таларнинг асосий қисми шу чокда тикилади.
ЙЎРМАДЎЗЛИК — каштадўзлик тури; бадиий буюмлар (дўппи, чойшаб, гул-кўрпа, кирпеч, зардевор ва б.), ки-йимларга йўрма чокда гул (нақш) ти-киш касби. Шарқ халқлари орасида кенг тарқалган. 19-а. гача Бухоро, Хива шаҳарларида, 19-а.нинг 2-ярмидан Тошкент ва Қўқонда кенг тарқалган. Чарм ва мовут буюмларга (камар, пи-чоқ ва қилич қинлари, китоб муқова-лари), овчилар кийимлари, пўстинлар-га безак кашта гуллар йўрма чок б-н тикилган. Тикув машиналари (попоп) да тикиш усули ўзлаштирилгач, қўлда тикиш камайди.
ЙЎРҒА ТУВАЛОҚ (Chlamydotis undulata) — тувалоқсимонлар оиласи-га мансуб қушларнинг бир тури. Вазни 1,1 кг дан 2,4 кг гача; қаноти 350—450 мм. Бўйнида узун патлардан иборат «ёқа» бўлиши б-н бошқа тувалоқлар-дан фарқ қилади. Патлари сарғиш қум рангида, бошқариш патларида қорам-тир қўнғир кўндаланг йўлларининг бўлиши уни чўл шароитида йиртқич-лардан пана қилади. Ерда тез (соатига 35—40 км гача) югуради. Шим. Африка, Арабистон я. о., Кичик, Ғарбий ва Ўрта Осиё, Жан. Қозоғистон, Ғарбий Мўғулистон ва Синьцзяннинг чўл ва ярим чўл минтақаларида тарқалган.
ЙЎҒОН   ИЧАК

Йўрға тувалоқ.
Ўзбекистонда Қизилқум ва очиқ дашт-ларда учрайди. Ареалининг жанубий қисмида ўтроқ яшайди; шим. қисми-дан Арабистон, Ғарбий Осиё ва Турк-манистонга қишлаш учун учиб келади. Асосан, ҳашаротлар, қисман ўсимлик-лар б-н озиқланади. Ер юзасига уя қура-ди: апр. — май ойларида 1—3 та тухум қўяди. Тухумларини фақат модаси бо-сади. Шим. ҳудудлардан қишлов жойи-га авг.—сент.ойларида учиб кетади. Ов қушлари қаторига киради. Сони кес-кин камайиб кетгани туфайли Ўзбекис-тон Қизил китобига киритилган. ЙЎСИНСИМОНЛАР, мохсимон-лар (Briopsida) — юксак ўсимликлар-нинг бир бўлими. Баъзи олимлар архе-гониал ўсимликлар синфи деб ҳисоб-лайди. Й.да чин илдиз ва ўтказувчи тўқима бўлмайди. Тубан Й. талломли, бирмунча мураккаблари эса поя ва баргли. Й.да яшил ўсимлик жинсий бўғин гаметофит, жинссиз бўғин спо-рофитдан устунлик қилади. Жинсий урчиш антеридий ва архегоний ёрдами-да содир бўлади. Антеридийда ҳосил бўлган 2 хивчинли сперматозоид сув орқали ҳаракатланиб, архегоний то-монга интилади ва тухум ҳужайрани уруғлантиради. Уруғланган тухум ҳужайра (зигота) ривожланиб, спорангий ҳосил қилади.
Й. палеозой эрасидан маълум. Сувўт-ларнинг қадимий вакилларидан келиб чиққан. Иккита синфи — жигарси-мон (Hepaticae) ва япроқсимон (Musci) йўсинлар бор. Ер юзида 40000 га яқин тури маълум. Й.дан торф ҳосил бўлган.
ЙЎТАЛ — мураккаб рефлектор ҳолат, ихтиёрий ёки ғайриихтиёрий равишда тез нафас чиқариш ҳаракати; нафас аъзоларининг ҳимояланиш-тозаланиш реакцияларидан бири. Й. марказий нерв системаси (Й. маркази узунчоқ мияда жойлашган) томонидан идора этила-ди. Нафас йўллари ва ўпка яллиғлан-ганда, шунингдек, нафас йўлларига чанг, тўзон ва б. ёт нарсалар тушгани-да Й. пайдо бўлади. Баъзан нафас йўлла-
ри шиллиқ қаватининг «қичишиши»-дан ёки безовталаниш ва зўриқишдан (асабийлашиш туфайли) Й. юзага келади. Й. вақтида, аввало чуқур нафас олинади, сўнг нафас мускуллари та-ранглашади, ҳиқилдоқцаги овоз ёриғи эса беркилади — кўкрак бўшлиғида юқори босим вужудга келади. Шундан кейин торайган овоз ёриғи орқали кучли ҳаво оқими юқори босим б-н кетма-кет ташқарига отилиб чиқади ва, айни вақтда, у ўпкадан балғам ёки ёт зарраларни илаштириб ҳайдаб келади.
Й. узун-қисқалигига қараб хуружли (кўкйўталда), даврий (бронхитда), тўхтовсиз, қисқа (плевритда); товушига кўра — хириллаган (ҳиқилдоқ шикает -ланганда ва истерия вақтида), бўғиқ (товуш бойламларининг яллиғланиши ва яраланишида); балғам ҳосил бўли-шига қараб — ҳўл (балғам келади) ва қуруқ бўлади. Й. тез ва қаттиқ тутганда кўкракни оғритиши, беморни ҳаллос-латиши ва ҳатто уйқу бермаслиги мум-кин. Мудом ва бот-бот Й. тутиши ўпка эмфиземаси, юрак-ўпка етишмовчили-гига олиб келади. Й.ни бартараф этиш учун врачга мурожаат қилиш лозим.
Даволаш. Асосан, Й.га сабаб бўлган касаллик даволанади, балғам кўчирадиган, йўтал марказига таъсир этадиган дорилар берилади. Қуруқ Й.да оғриқни ва Й.ни қолдирувчи дори-дор-монлар тавсия этилади. Врач тавсияси-га кўра, томоққа, кўкрак соҳасига горчичник қўйилади, иссиқ сутга асал қўшиб ичирилади, дорили ингаляция қилинади. Й. кўкйўтал, грипп ва б. ин-фекцион касалликлар белгиси бўлиши мумкин, шу сабабли, йўталганда оғизга дастрўмол тутиш зарур (уни тез-тез ювиб, дазмоллаб туриш керак). ЙЎҚЛОВ, жўқлов , йўқланди — қариндош-уруғ, дўст-танишларнинг маълум муносабат б-н ҳол-аҳвол сўраш, қутлаш учун бир-бириникига бориш одати. Й. кишиларни қадр-оқибатга ўргатадиган миллий анъана-дир. Й.нинг баъзи хиллари: келин-ни йўқлаш — қиз узатилгач, 7—8 кун ўтгандан сўнг унинг опа-сингил, келинойилари махсус дастурхон тай-ёрлаб, келинни йўқлайдилар. Фар-занд кўрган аёлни Й.да махсус тайёрланган дастурхон устига кийим-лик, чақалоққа кийим-кечак қўйиб борилади. Сафардан қайтганни Й.да ҳаж, узоқ савдо сафаридан, армия, ўқиш, курорт ёки саёҳатдан қай-тиб келган кишини йўклаб борилади. Й.нинг турларидан бири беморни ка-салхонага ёки уйга бориб йўқлашдир. Й. б-н борганлар азиз меҳмонлар си-
фатида кутилади, зиёфат б-н кузати-лади (беморни Й. бундан мустасно). Ўзбекистоннинг айрим туманларида, асосан, чорвачилик б-н шуғулланиб келган кўчманчи ва ярим кўчманчи аҳоли ўртасида вафот этганларни эс-лаб йиғлаш (жўқлов) сақианиб қолган. Й.да вафот этган одамнинг қариндош-уруғлари қаерда яшамасин, ўлим ха-барини эшитгач, жонлиқ (қўй, эчки) олиб, мусибатхонани йўклаб эшикдан аза тўртликларини айтиб, йиғлаб киради. Баъзи жойларда йигит ўлган бўлса, от ясатилади, марҳумнинг кий-имлари от устига қўйилиб, аёллар унинг атрофида йиғлаб, марҳумни йўклайдилар. Марҳумга қилинадиган Й.ларнинг Ўрта Осиё иклим шароити-га мослаштирилганлари ҳам кўп. Mac, лайлак келганда, биринчи қор ёққан-да (қорёғди), ўрик гуллаганда, гуллар очилганда, тут пишиғида, қовун-узум пишиғида ва б. вақтларда ҳам марҳум-ни эслаб туриш одат бўлган. Бу одат-ларнинг аксарияти исломгача бўлган эътиқодларнинг қолдикларидир. ЙЎҒОН ИЧАК — одам ва умуртқали ҳайвонлар ичагининг бир қисми; ўнг ёнбош соҳасида бевосита ингичка ичак-дан кейин бошланиб орқа чиқарув те-шиги (анус) б-н тугайди. Эволюция жараёнида умуртқали ҳайвонлар йўғон ичагининг шакли ўзгарган: тубан умуртқалилар, рептилийлар ва қушлар-да Й.и. қисқа, у б-н ингичка ичак ўрта-сида аниқ чегара йўқ. Тоғайли ва икки хил нафас олувчи балиқлар, қуруқда ва сувда яшовчилар, судралиб юрув-чилар Й.и. клоакага туташади. Кўпчи-лик сут эмизувчилар, хусусан, одамда Й.и. кўричак (аппендикс ўсимтаси б-н), чамбар ичак (кўтарилувчи, кўндаланг, тушувчи ва сигмасимон қисмлари б-н) ва тўғри ичакдан иборат. Одам йўғон ичагининг уз. 1,5—2 м бўлса, диаметри ингичка ичакка нисбатан икки ҳисса катта. Унинг девори эса шиллиқ, шил-лиқ ости қавати, мускул ва сероз пар-дадан иборат. Шиллиқ пардада кўнда-ланг жойлашган бурмалар бўлиб, унда шиллиқ ишловчи майда безлар ва лим-фоид тўқималар мавжуд. Узунасига йўналган мускул толалари лентасимон тарқалганидан ичакдаги моддалар се-кин (16—18 соат) йўналади. Й.и.нинг кўтарилувчи қисмида овқат қолдиғи-нинг бир қисми ва сув шимилади. Ов-қат таркибидаги клетчатка Й.и.да пар-чаланиб, унинг маълум бир қисми шимилади. Ахлат, асосан, Й.и.да шакл-ланиб тўғри ичакда йиғилади ва ихтиёрий бўшалиш рўй беради. Й.и. касал-ликларидан аппендицит, колит, проктит ва б. кузатилади.
366
К
К — ўзбек кирилл алифбосининг ўн иккинчи ҳарфи. Яқин тил орқа, жа-рангсиз, портловчи ундош товуши. Сўз боши (кўл, кўз), ўртаси (тулки, укки) ва охири (тилак, билак)да келиши мум-кин. Баъзи сўзлар охирида келиб, эга-лик қўшимчаси олганда жаранглилаша-ди ва г товушига айланади (юрак+им — юрагим; тилак+и — тилаги). Шаҳар шеваларида, баъзи ҳолларда, к товуши й талаффуз этилади (юрак — юрай, этак — этай), ўғуз гуруҳига оид шева-ларда сўз бошида жаранглилашиб г то-вушини беради (кел — гел, кўрдим— гўрдим). Унлилар орасида жуфт хрлда ҳам (мае, икки) келиши мумкин. Авес-то, Урхун-Енисей, суғд, туркий (уй-ғур) ёзувларида, шунингдек, араб, ло-тин алифбоси асосидаги ёзувда ўзига хос кўринишга эга. Булар жадвалда кел-тирилди.
	Ёзув тури
	Белги
	Сана

	Авесто
	ч
	Мил. ав. 6 — 4 - а

	Урхун - Енисей ёзуви
	=»?
	S -  8- а

	Туркий (уйгур) ёзув
	и
	8 - 13-а

	Сугд ёзуви
	
	Мил. ав. 1 - минг й. охири — 13 - а

	Араб ёзуви
	
	13 ■ а - 1929 п.

	Лотин 'ёзуви
	к
	1929 - 1939 й.

	Кирилл ёзуви
	к
	1940 - 1995 й.

	Лотин ёзуви
	к
	199S й. дан


КАБАЛАКА (Кабала, Кабалак) — кад. шаҳар, Кавказ Албаниясининг пойтах-ти (6-а.гача). Йирик савдо маркази (15-а.гача). Сафавийлар томонидан вайрон қилинган (16-а.). К. ҳақидаги илк маъ-лумотлар Плиний ва Птолемей асарла-рида, шунингдек, кад. грузин ва араб манбаларида учрайди. Чухур-Кабали қишлоғи (Озарбайжон) ёнида К. арки харобалари сакланган бўлиб, у 25 га майд.ни эгаллайди. Арқдан шарқрокда ибодатхона ва шаҳристон (50 га дан зиёд) жойлашган. 1926, 1944—45 й.лар-да археологик казиш ишлари олиб бо-рилган.
КАБАНАТУАН — Филиппиндаги ша-ҳар, Лусон о.да. Нуэва-Эсиха провин-циясининг маъмурий маркази. Аҳоли-
си 218 минг киши (2000). Мамлакат-нинг муҳим шоличилик р-ни маркази. Озиқ-овқат саноати корхоналари бор.
КАБАРДА-БАЛКАРИЯ, Кабарда -Балкария Республикаси — Россия Федерацияси таркибидаги республика. Майд. 12,5 минг км2. Аҳолиси 786,3 минг киши(1999). Пойтахти — Нальчик ш. Маъмурий жиҳатдан 9 туман, 7 шаҳар, 7 шаҳарчага бўлинади.
Давлат тузуми. К.-Б. — республика. Давлат бошлиғи — президент. Қонун чиқарувчи олий орган — республика Кенгаши ва Вакиллар Кенгаши (парламент). Ижроия ҳокимиятни ҳукумат амалга оширади.
Табиати. К.-Б. Катта Кавказнинг шим. ён бағрида ва унга ёндош Кабарда те-кислигида жойлашган. Унинг энг баланд тоғ чўққилари (Эльбрус 5642 м, Дихтов 5203 м, Шхара 5068 м) рес-публиканинг жан.-ғарби ва жан.да. Ер юзаси шим.-шарққа томон пастлаб бо-ради. Тог тизмалари, жарлик, булоқ, кўллар кўп.
Қазилма бойликлари: молибден, вольфрам, полиметалл рудалари, ол-тин, тошкўмир, минерал қурилиш материаллари. Шифобахш булоқлар бор.
Иклими мўътадил континентал, тоғ-ларда баландлик минтақаси қонуния-тига бўйсунади. Кабарда текислигида ўртача т-ра янв.да — 4°, июлда 23°. Йиллик ёғин 500 мм дан 2000 мм гача. Тоғларда янв.-фев.нинг ўртача т-раси — 12° гача ва июль-авг.ники 4° дан пастроқ. Безенги, Дихсу ва б. музлик-лар бор. Йирик дарёлари: Терек, Малка, Баксан ва б. Улар баҳорда серсув. Кабарда текислиги қора, ўтлоқи-қора, республика шим.-шарқи — кора-каштан тупроқли. Ўрмонларда қора қайин, граб, эман, қайин, қандағоч, қарағай ва б. усади.
Тоғларда силовсин, тоғ ва ўрмон сув-сари, қўнғир айиқ, тўнғиз, буғу, тоғ эчкиси, тур; қушлардан қирғовул, чил, каклик, бедана, баланд тоғларда улар (тоғ куркаси), кур учрайди. К.-Б. қўриқ-хонаси ва Эльбрус табиий миллий боги ташкил этилган.
Аҳолиси. Туб аҳолиси — кабардинлар ва болқорлар; руслар, украинлар, осе-тинлар ва б. ҳам яшайди. Расмий тили
—  кабарда, болқор, рус тиллари. Ка-бардин ва болқорлар — мусулмон сун-нийлар. Аҳолисининг 67% шаҳарларда яшайди. Йирик шаҳарлари: Нальчик, Прохладний,  Баксан.
Тарихи. К.-Б. ҳудудида мезолит ва неолит даврларига оид ёдгорликлар топилган. Кабардинларнинг аждодлари
—  адигелар (синд, меот, зих, керкет қабилалари) Азов ва Кора денгиз со-қилларида яшаган. Мил. ав. 1-минг йиллик ўрталарида синдлар ягона давлат-га бирлашди. Кейинчалик улар Боспор подшоҳлигига қўшилди. 4-а.да хун (гунн) ларнинг бостириб келиши на-тижасида адиге (адигей)ларнинг ривож-ланган хўжалиги ва маданияти тушкун-ликка учради. Шим. Кавказ ва алан қабилаларининг болгарлар ва қипчоқ-лар б-н аралашуви натижасида болқор халқи вужудга келди.
13-а. бошларида мўғуллар бостириб келгач, болқорлар тоғларга кўчиб ке-тишга мажбур бўлишди. Мўғуллар ма-ҳаллий аҳолидан кўп кишини қириб юборди. 13—14-а.ларда адигеларнинг бир қисми кабардинлар деб атала бош-лади. 17-а.да Кабарда Катта Кабарда ва Кичик Кабардага бўлинди. 1557 й. Ка-бардани Россия босиб олди. 1774 й. Кабарда Россиянинг ажралмас кисми деб эълон қилинди. 1827 й. Россияга Балкария ҳам қўшиб олинди.
1918 й. 21 мартда Шўро ҳокимияти эълон қилинди. 1920 й. март охиригача фуқаролар уруши давом этди.  1921 й.

1 сент.да РСФСР таркибида Кабарда мухтор вилояти, 1922 й. 16 янв.да бир-лашган Кабарда-Балкария мухтор вилояти тузилди. 1936 й. 5 дек.да К.-Б. Мухтор Республикаси деб аталди. К.-Б. 1942 й. окт.да немислар томонидан бо-сиб олинди. 1943 й. янв.да озод этилди. 1944 й.да болқорлар 2-жаҳон уруши даврида немис босқинчиларига ён бос-ди деган туҳмат б-н зўрлаб Ўрта Осиё ва Қозоғистонга кўчирилди. К.-Б. мухтор республикаси Кабарда мухтор республикаси деб атала бошлади. 1957 й. болқор халқининг миллий мухторияти тикланди ва Кабарда мухтор республикаси яна К.-Б. Мухтор Республикасига айлантирилди. 1991 й. янв.да К.-Б. Олий Кенгаши давлат суверенитети ҳақида декларация қабул қилди, 1992 й. фев. дан К.-Б. Республикаси деб атала бошлади.
Хўжалиги. К.-Б. — индустриал-аграр республика. Саноати кўп тармоқли. Оғир саноатида машинасозлик ва металлсоз-лик тармоклари, айниқса электротехника асбоб-ускуналари, автоматлашти-риш воситалари, ёғочсозлик станокла-ри, автомобиль эҳтиёт қисмлари и.ч. муҳим ўрин тутади. Вольфрам-молибден конлари негизида рангли металлургия саноати барпо этилди. Гидрометаллургия з-ди мавжуд, кимё саноати ри-вожланган. Енгил ва озиқ-овқат саноати корхоналари, асосан, Нальчикда жойлашган. Бинокорлик ашёлари и.ч. бирлашмаси йиғма темир-бетон маҳ-сулотлар, қурилишбоп керамика, де-ворбоп материаллар ишлаб чиқаради. Консерва ва вино з-длари ҳам бор. Бак-Чегем дараси.
сан ГЭС электр энергияга бўлган эҳти-ёжнинг атиги 7% ни крндиради. К.-Б.да йилига 200 млн. кВт-соат электр энер-гияси ҳосил қилинади.
Қишлоқ хўжалиги дон ва техника экинлари етиштириш ва чорвачилик-ка ихтисослашган. Дашт ерларда кузги буғдой, маккажўхори, кунгабоқар, та-риқетиштирилади. Сабзавотчилик, боғ-дорчилик, токчилик ривожланган. Су-ғориладиган ерларда ҳам деҳқончилик б-н шуғулланадилар. Сут ва гўшт-сут чорвачилигига, майин жун олинадиган қўй ва эчкилар боқишга асосий эъти-бор берилади. Зотдор йилқичилик ривожланган (машҳур кабарда от зотла-ри). Асаларичилик ва пиллачилик ҳам мавжуд.
Республиканинг шим.дан Нальчик ва Тирниаузга нефть ва газ қувурлари ўтган. Автомобиль йўллари уз. — 3851 км, темир йўллар уз. — 133 км. Автомобиль йўллари Нальчик ш.ни Пятигорск ва Владикавказ ш.лари б-н боғлайди. Нальчик ш.да аэропорт бор. Республи-када тоғ чанг-и сайёҳлиги ривожланган.
Маорифи, маданий-маърифий ва ил-мий муассасалари. 20-а.нинг 90-й.лари ўрталарида К.-Б.даги 249 кундузги уму-мий таълим мактабида 131 минг, 10 ўрта махсус ўқув юртида 8,8 минг ўқув-чи, 3 олий ўқув юртида 12,8 минг та-лаба таълим олди. К.-Б.да Тарих, фи-лол. ва иқтисодиёт и.т. ин-ти, Баланд тоғ геофизика ин-ти, лойиҳа ин-ти, К.-Б. қишлоқ хўжалик тажриба ст-яси ва б. илмий муассасалар ҳамда лойиҳа таш-килотлари бор. 230 оммавий кутубхо-на, 256 маданият уйи, 3 театр, ўлка-шунослик музейи, тасвирий санъат музейи мавжуд.
Адабиёти. Кабардин ва болкрр ада-биётлари фольклор (қўшиқ, эртак, афсоналар, қаҳрамонлик эпоси «Нарт-лар» ва б.) заминида вужудга келди. 19-а.даёқ кабардин шоири ва филологи Ш.Б.Ноғмов (1794—1844) кабардин-черкас алифбоси ва грамматикасини, «Адихей халқи тарихи» асарини ярат-ди. Адиблардан С. Қози-Гирей, С. Хон-Гирей асарлари шухрат қозонди. Маъ-рифатпарвар Крзи Отажукин биринчи бўлиб кабардин-черкас тилида китоб нашр этган (1864). Кабардада Б.М.Па-чев, Балкарияда К.Б.Мечиев ўзлари яратган алифбода дастлабки асарлари-ни ёздилар.
20-а.нинг 20—30-й.ларида К.-Б. ада-биётида болқор С. Шохмурзаев ва К.Б.Мечиев, кабардин А.П.Кешоков ва Б.М.Пачевлар эрксеварлик руҳида асарлар ёзишди. Али Шогенцуков ка-бардинлар ўтмиши ҳақида ҳикоя қилув-чи «Камбот ва Ляца» шеърий романи
ва жўшқин шеърлари б-н кабардин адабиётига кириб келди. Ўтмишдаги ижтимоий муносабатлар, хотин-қиз-ларнинг қисмати, халқларнинг ўз ҳуқукларини таний бошлаши 30-й.лар драматургияси ва насрида ўз аксини топди. Ж. Налоев, С. Кожаев, М. Афау-нов ва б. ёзувчилар асарларида ижобий қаҳрамон қилиб замондошлар олинди.
2-жаҳон уруши йилларида душман-ни енгишга ундовчи шеърлар, очерк-лар, ҳикоялар тўпламлари, «Менинг Ватаним» (Али Шогенцуков), «Ота» (А.П.Кешоков) қиссалари чоп этилди. Фронт матбуотида А.П.Кешоков, Қ. Қулиевнинг жанговар шеърлари мун-тазам чиқиб турди. Фашизм б-н кураш-да кўпгина истеъдодли ёзувчилар қаҳ-рамонларча ҳалок бўлдилар.
Урушдан кейин шоирлардан А.П.Ке-шоковнинг «Отлиқнинг йўли», «Ёшлик ери» ва б., К- Қулиевнинг «Тоғлар», «Нон ва атиргул» каби асарлари шуҳ-рат қозонди. Кейинги йилларда йирик насрий асарлар яратилди. А. Шортанов-нинг «Тоғликлар» романи, А. Кешоков-нинг дилогияси, А. Налоев, С. Куш-хов, Ж. Залихонов, О. Этезов, 3. Акси-ров, П. Мисаков ва б. адибларнинг асарлари нашр этилди. А. Кешоков ва Қ. Қулиевнинг энг яхши асарлари узбек тилига таржима қилинган.
Меъморлиги ва тасвирий санъати. К.-Б. ҳудудида неолит ва илк жез даврига оид четан уй қолдиқлари, керамика, металлдан ясалган безаклар топилган. Турли даврларда қурилган қўрғонлар, мақбаралар, қад. қишлоқ ва шахар қол-диклари, баланд тоғли жойларда ўрта асрларга оид қалъалар мажмуи (Тотур-Қалъа), ҳашаматли миноралар (Абай минораси, 16— 17-а.лар) ва ҳ.к. саклан-ган. 14—19-а.ларга оид мақбара-сағана-лар кўп учрайди. Улар тўртбурчакли, томи икки томонга нишаб ёки айлана ва серқирра, баъзан конуссимон бўл-ган.
Кейинги йилларда Нальчик ш. қайта қурилиб, боғ шаҳарга айлантирилди. Ҳукумат уйи, мусиқали драма театри, Ўлкашунослик музейи, санаторийлар, дам олиш уйлари, меҳмонхона бино-лари қурилди.
К.-Б.да ёғоч, тош ва суяк ўймакор-лиги, гиламдўзлик ривожланган. Бош кийимлар, ёқа қайтармалари ва аёл-лар кўйлагининг енглари зар ип ва тас-малар б-н безатилади. Эчки ва қўй жу-нидан турли буюмлар тўқилади. Бол-қорларда гул солиб намат (кигиз) бо-сиш, кабардинларда геометрик шакллар б-н безаб бўйра тўқиш авж олган.
20-а.нинг 2-ярмида рассомлик санъати ривож топди. Н. Н. Гусаченко, М. А.

Ваннах, М. Аскаров, В. Темирканов ва б. рассомлар манзара картиналари, Н.Н.Гусаченко, Н.М.Третьяков, Н.П. Татарченко ва б. портрет ҳамда сюжет-ли картиналар, X. Кримшамхалов, М. Тхакумашев ҳайкалтарошлик устида самарали ишладилар.
Мусиқасида халқ қушиқ ва рақс жан-рлари салмокли ўрин тутади. Кабардин ва болқор халқ чолғулари ичида торли асбоблардан шикэ-пшинэ, жияқобуз ва б., пуфлама асбоблардан накирэ, сирина, бжэмий, сибизға кабилар, урма асбоблардан пхъачич, қарс ва ҳ.к. бор. Султонбек Абаев, Козим Мечиев, Бек-мурза Пачев ва б. К.-Б.нинг машҳур қўшиқчилари, халқ мусиқачилари ва ашулачи-достончиларидир. Компози-торлардан М. Балов, X. Карданов, В. Малов, Н. Осмоновлар машхур. «Ма-дина» миллий операси, «Лялюца», «Даханаго» миллий балетлари ва б. яра-тилган. Симфоник мусиқа ҳам ривож-ланган.
К.-Б.да мусиқали театр, филармония, радио ва телевидение хори, «Кабардинка» халқ рақс ансамбли, мусиқа билим юрти, болалар мусиқа мактаб-лари, ёшлар театри, театр-студия, драма театри, миллий труппалар бор. КАБАРДИНЛАР (ўзларини адигелар деб атайдилар) — халқ. РФ таркибида-ги Кабарда-Балкария Республикасида (364 минг киши), Краснодар, Ставрополь ўлкаларида ҳамда Шим. Осетияда ҳам яшайди. РФда умумий сони 386 минг киши (1990-й.лар ўрталари). Ка-бардин-черкас тилида сўзлашадилар. Диндорлари, асосан, сунний мусул-монлар, православлар ҳам бор. КАБАЧКА, қовоқча (Cucurbita pepo var. giraumontia) — қаттиқ пўстли қовоклар гуруҳига мансуб сабзавот эки-ни. Бир йиллик, бир уйлик, палакпоя-си қисқа ўсимлик. Греция ва Италия К.лари турлари бор. Меваси шакли узунчоқ, цилиндрсимон, оғирлиги 350—400 г., сирти силлиқ, туей оч яшил, тоза пишганда новвотранг. Меваси 40—45 кунда етилади. Таркибида (%) қуруқ модда — 4,9, шу жумладан, қанд — 2,55, оқсил — 0,55, ёғ — 0,13, кальций, фосфор ва клечатка бор. 2—4 кунлик ёш меваси сиркалаш учун,
Кабачка.
етилган мевалари пазандачиликда ва консерва саноатида ишлатилади, йи-рик мевалари янгилигида чорва мол-ларига берилади (1 кг =0,07 озуқа бир-лиги) ва силос қилинади. Табобатда унинг гули кайнатилиб, суви яралар-ни муолажа қилишда қўлланилади. Ўзбекистонда Грек 110 нави экилади. Уруғлари тупроқ ҳарорати 12—15° га етганда 5—7 см чуқурликда экилади. 1 га майдонга ўртача 2,5 кг уруғлик сарф-ланади. Эрта ҳосил етиштириш учун кўчатини тувакларда ўстириб, қорасо-вуклардан кейин 20—25 кунлигида очиқ майдонларга экиш мумкин.
Ботир Азимов.
КАБВЕ (1967 й.гача Брокен-Хилл) — Замбиядаги шақар. Марказий провин-циянинг маъмурий маркази. Аҳолиси 170 минг кишидан зиёд (1990-й.лар ўрталари). Транспорт йўллари тугуни. Қўрғошин, pyx, ванадий олинади ва эритилади. Қ.х. маҳсулотларини қайта ишлаш маркази (маккажўхори, тама-ки, гўшт чорвачилиги). Шаҳар 1902 й.да полиметалл рудалар конининг ишга туширилиши муносабати б-н курила бошлаган. К.даги конлардан бирида қад. одамнинг калла суяги топилган (1921).
КАБЕЛЛИ ТЕЛЕВИДЕНИЕ - теле-визион кўрсатувнинт хусусий тизими; бунда телевизион сигналлар фойдала-ниладиган антеннага бевосита улана-диган юқори частотали кабель бўйича узатилади ва бу сигналларни оддий те-левизорлар қабул қилади. Кўпинча (ай-ниқса, тижорат мақсадларида), К.т. кўрсатувлари шундай кодлаб қўйила-дики, уларни қабул қилиш учун қўшимча декодловчи қурилма урна-тишга тўғри келади. Бу қурилмани айни телевизион канал эгаси ҳисобланган фирма ўрнатади. К.т. кўрсатувлари вақт ва ҳудуд жиҳатдан чекланган бўлади. КАБЕЛЬ (голландча kabel — арқон, трос) — герметик ҳимояланган қобиқ ичига жойлаштирилган бир ёки бир неча изоляцияланган симлардан ибо-рат материал. Куч, алоқа ва радиочастота К.лари, назорат (текшириш), ўлчаш К.и. ва б. хиллари бор. Булардан ташқари, газ ва мой тўлдирилган К. ҳам бўлади. К. кўпинча мис ёки алюминий-дан, камдан-кам пўлат-мис ва пулат-алюминийдан тайёрланади. Вазифаси-га кура, бир ёки кўп симли, дойра ва шаклдор бўлади. Изоляциялашда мах-сус қоғоз, резина, пластмасса ва б. ишлатилади. Симларни нам ва кимё-вий моддалар таъсиридан ҳимоя қилув-чи қобиқ қўрғошин, алюминий, пластмасса ёки резинадан тайёрланади. К.ни механик таъсирлар, коррозия-

Куч кабели:  1 —
ток ўтказувчи сим; 2 — изоляция; 3 — қобиқ; 4 — ҳимоя крпламлари; 5 — зирҳ, экран.
лардан саклаш учун уларга пўлат лен-талар ёки сим (зир\) лар ўралади ва уларнинг устидан пластмасса ёки қоғоз лента, жут ва битумлар қопланади.
Куч К.и б-н электр энергияси узатилади ва таксимланади; 1, 2, 3 (кўп таркалгани) ва 4 симли бўлади. Бун-дай К. нинг ток ўтказадиган симлари мис ёки алюминийдан тайёрланиб, сирти мой-канифол модда ёки минерал мой шимдирилган К. қоғози, резина ёхуд пластмасса б-н қопланади. Одатда, куч К.ининг қобиғи қўрғошин, алюминий ёки пластмассадан крпла-нади, қобиқусти эса К. ипи ва металл зирҳ б-н ўралади. Ҳаракатланувчи объектлар (пармалаш машинаси, экскаватор, кўтаргичлар) га электр энергия келтириладиган К. эгилувчан қобиқлар б-н қопланади.
Алоқа К.и симли алоқада ишлатилади. Тузилишига кўра, симметрик ва коаксиал К., частоталар спектри бўйича паст частотали (10 кГц) ва юқори частотали (10 кГц дан юкрри) хилларга бўлинади. Булардан ташқари, вдаҳарлараро алоқа К.и ва маҳаллий (шаҳар ва қишлоқ ичидаги ст-ядан бошқариладиган, шахта ичида ва б.), ер ости (зовурга ёки К. канализацияси иншоотига ётқизиладиган), хаводан та-янчлар орқали ва сув остидан (даре, денгиз ва океан тубларига жойлашти-риб) ўтказиладиган хиллари бор. Алоқа К.и телефон ва телеграф алоқада, телевидение ва б.да қўлланилади.
Радиочастота К.и б-н радио ва видеосигналлар узатилади. Радиочасто-тали коаксиал К., радиочастотали симметрик К., спирал К. (спиралсимон ички утказгичли коаксиал) хилларга булинади. Радиочастота К.и орқали уза-тиладиган сигнал частоталари ЮкГц дан ЮгГц гача боради. Радиочастота К.и радиотехник ва электрон аппара-тураларнинг элементларини узаро ту-таштиришда, бу аппаратураларни уза-тувчи ва қабул қилувчи антенналарга улашда қўлланилади. КАБЕЛЬ САНОАТИ — қ. Электротехника саноати.
КАБИР (тахм. 1440—тахм. 1518) — хинд шоири. Ижоди ҳинд тилидя бўлиб, 80га яқин асар яратган (уларнинг аксарият қисми сикхларнинг муқаддас китоби

«Азалий китоб»га киритилган). К. Бха-тининг, худо олдида ҳамма баробар, деган диний таълимоти тарғиботчила-ридан бири. Ижоди диний ислоҳотчи-лик ҳаракати — бхакти б-н чамбарчас боғлиқ бўлиб, ҳинд адабиёти тарихида янги босқични бошлаб берган. Унинг ижодида ҳиндулик ва ислом дини, ҳинд, форс мумтоз бадиий анъанала-ри уйғунлашиб кетган. Жамоатнинг та-бақаларга бўлинишига қарши чиққан. КАБИРА (араб. — катта, йирик) — исломда энг катта ва оғир гуноҳ. К.нинг энг биринчиси ва Аллоҳ томонидан кечирилмайдигани — куфр (Аллоҳни инкор этиш) ва ширк (Аллоҳга бирор нарсани тенг қилиш)дир. К.нинг тур-лари кўп. Мае, ота-онани норози қилиш, бировнинг жонига ноҳақ қасд қилиш, сеҳр-жоду б-н шуғулланиш, ёлғон гувоҳлик бериш, туҳмат қилиш, зинокорлик, ўғрилик, судхўрлик, фарз ибодатларни бажармаслик, ҳаром қилинган нарсаларни истеъмол этиш ва ҳ.к. Ширк ва куфрдан бошқа гуноҳ-лар қиёмат куни Аллоҳ томонидан ке-чирилиши ёки улар учун маълум меъ-ёрда жазо берилиши мумкин. Сунний-ҳанафийлик ақидасига кўра, куфр ва ширкдан бошқа ҳар қандай гуноҳ қил-ган мўмин-мусулмон киши кофир бўлиб қолмайди, балки гуноҳкор ҳисобланади.
КАБИСА ЙИЛ (араб. — тўлиқ) — од-дий йилдан бир кун (фев. ойида) ор-тиқ бўлган календарь йил. Бунда 4 га қолдиқсиз бўлинадиган йил К.й. дир (фақат иккита ноль б-н тугаб, 400га бўлинмайдиган йил бундан мустасно. Mac, 1700, 1800, 1900, 2100 йиллар К.й. эмас).
Кдд. Эронда йил 365 кунли (12 ой 30 кундан ва яна қўшимча 5 кун) бўлиб, ҳар 120 йилда битта қўшимча ой киритилган. Умар Хайём календарида ҳар 33 йилнинг 8 йили (4, 8, 12, 16, 20, 24, 28 ва 33-йиллари) К. й. ҳисоблана-ди. Бунда ҳар 4500 йилда бир суткага тенг хато йиғилади. Бу эса ҳозир қўлла-ниладиган Григорий календарикам ҳам аниқроқ(қ. Календарь). КАБОБ — гўшт, жигар, буйрак, дум-ба, чарви ва б. масалликдардан чўғда пишириб тайёрланадиган таом. Сих К., титрама К., қозон К., парранда К., қийма К., тандир К., помидор К., дум-бул К., чарви К., лўла К. ва б. турлари бор. Сих К. — қўй гўштининг лаҳм ҳамда думба қисмларидан олиб, ҳар бири 10— 12 г келадиган лўнда-лўнда бўлакларга бўлинади, унга майда тўғралган пиёз, туз, қалампир (мурч), кашнич уруғи, зира, узум сиркаси (анор ёки лимон суви) аралаштирилади. Масаллиқ сир-

ланган ёки чинни идишга солиниб, бир неча соат (4 соатдан 24 соатгача) сал-қин жойда сақланади. Сўнгра гўшт сих-га 5—6 бўлакдан қилиб ўтказилади (сихнинг учида ёғ бўлиши керак). Сих-лар кўрада тошкўмир ёки писта кумир чўғида пиширилади. К.нинг бир томо-ни қизариб пишгандан сўнг иккинчи томонини ағдариш керак. 1 кг гўштга 2—3 бош пиёз, 1 чой қошиқца туз, 4 ош қошиқца узум сиркаси (ёки бир дона лимон); зиравор таъбга кўра керак бўлади. Қи й м а К. — гўшт қийма-лагичдан 2 марта, пиёз бир марта ўтка-зилгач, қийма тайёрланади. Қиймага тухум чақилиб қалампир, туз аралаштирилади. Сўнг қиймадан 50—60 г келадиган кифталар ясалади ва узунаси-га сихга ўтказилади. Кифта устига ун сепиб юқорида айтилгандек чўғда пиширилади. 1 кг гўштга 3 бош пиёз, 1 дона тухум, 3—4 қошиқ ун; зиравор-лар керак бўлади. Думбул К. — мак-кажўхорининг думбул сўтасидан тайёрланади. Тозаланган сўта 3—4 см дан қилиб кесилади ва намакобга 2—3 соат солиб қўйилади. Сўнг 2—3 донадан қилиб сихга ўтказилади ва лахча чўғда пиширилади.
К. Ўрта Осиё ва Яқин Шарқ, Кавказ халқларининг севимли таоми ҳисобла-нади. К.ни аслида чорвадор халклар ижод этган.
Ад.: Махмудов К., Узбек таомлари, Т., 1970.
КАБО-ВЕРДЕ (Саво Verde), Кабо-Верде Республикаси (Republica de Cabo Verde) — Атлантика океани-да, Ғарбий Африка соҳили яқинидаги Яшил Бурун о.ларида жойлашган дав-лат. 10 та йирик ва 5 та майда оролни ўз ичига олади. Майд. 4,033 минг км2. Аҳолиси 405 минг киши (2001). Маъ-мурий жиҳатдан 14 туман (conselho)ra бўлинади. Пойтахти — Прая ш.
Давлат тузуми. К.-В. — республика. Амалдаги конституцияси 1992 й. да қабул қилинган. Давлат бошлиғи — президент (2001 й.дан П. В. Пиреш). У умумий, тўғри ва яширин овоз бериш

Кабо-Верде байроғи.
Йўли б-н 5 Й. муддатга сайланади. Кр-нун чиқарувчи олий органи — умумий сайлов йўли б-н 5 й. муддатга сайлана-диган Миллий ассамблея (бир палата-ли парламент). Ижроия ҳокимиятни президент ва бош вазир бошчилигида-ги ҳукумат амалга оширади.
Табиати. Ороллар, асосан, вулкан-лардан ҳосил бўлган. Қирғоқлари тик ва қояли; қулай табиий гаванлари кам. Рельефи — асосан, тоғли. Энг баланд чўққиси 2829 м (Фогу о.да). Иклими — тропик, пассат. Ўртача ойликт-ра 22°— 27°. Йиллик ёғин 100 — 250 мм. Бот-бот қурғоқчилик бўлиб туради. Дарёла-ри кам. Ўсимлиги чўл ва чала чўлга хос. Ҳайвонот турлари оз. Денгиз кушлари кўп. Қирғоқ атрофи сувлари балиққа бой. Фосфорит, бинокорлик материал-лари, жумладан, гипс конлари бор.
Аҳолисининг 62% мулатлар, 35% африкаликлар (фульбе, баланте, ман-жаклар); шаҳар аҳолиси 30%. Расмий тили — португал тили. Аҳолининг 98% — католиклар.
Тарихи. К.-В. жойлашган Яшил Бурун о.ларини Португалия экспеди-циялари 1456 ва 1460 й.лар орасида кашф этган. Ўша пайтгача бу ерда одам яшамаган. Африкадан қуллар, Порту-галиядан деҳқонлар кўчириб келтирил-ди. 1495 й. Португалия мустамлакаси деб эълон қилинди. 15—16-а. ларда бу худуд Африканинг Гвинея соқили ёнидаги кул савдоси марказларидан бирига ай-ланди. Кул савдоси таназзулга учраши б-н (1876 и. тамоман ман этилди) бу ердан АҚШ ва б. мамлакатларга кўчиб кетиш оммавий туе олди.
2-жаҳон уруши (1939—45)дан кейин Португалия ва унинг иттифокдошлари К.-В. нинг порт ва аэродромларидан Гвинея-Бисау, Ангола ва Мозамбик-даги миллий озодлик кучларига кар-ши курашда оралиқ база сифатида фой-даланди. 1951 й.да Португалиянинг «денгиз ортидаги вилояти» мақомини олди.
50-й.лардан К.-В. да миллий озодлик ҳаракати кучайди. Бу ҳаракат Португалия мустамлакаси Гвинея-Бисау халқ-ларининг озодлик кураши б-н чамбарчас боғлиқ бўлди. Бу курашга Гвинея ва К.-В. мустақиллиги африкаликлар партияси (ПАИГК, 1956 й. ташкил топ-

ган) рахбарлик қилди. 1972 й. да Португалия К.-В.га «маҳаллий мухторият» ҳуқуқини берди. 1974 й. 24 апр.да Пор-тугалиядаги фашизм режими ағдариб ташлангач, ПАИГК б-н Португалия муваққат ҳукумати ўртасида К.-В. га 1975 и. 5 июлдан мустақиллик берили-ши ҳақида битим имзоланди. 1974 й. дек. охирида ўтиш даври ҳукумати тузилди. 1975 й. 30 июнда Халқ миллий мажли-сига биринчи сайлов ўтказилди. К.-В. ўша йили июлда Африка Бирлиги Таш-килотига, сент.да БМТ га қабул қилин-ди. 1975 й. охирига келиб, К.-В. 60 дав-лат б-н дипломатия муносабатлари ўрнатди. 1986 й. 6 фев.гача мамлакат-нинг номи португалчадан таржима қилиниб, Яшил Бурун о.лари деб атаб келинди. К.-В. 1992 й. 16 янв.да ЎзР су-веренитетини тан олган. Миллий байра-ми — 5 июль — Мустақиллик куни (1975).
Сиёсий партиялари, касаба уюшмала-ри. К.-В. мустақиллиги африкаликлар партияси (ПАИКВ), 1956 й. да тузил-ган; 1981 й.дан ҳоз. номда; Демократия учун ҳаракат, 1990 й.да асос солинган. К.-В. ме\наткашлари миллий бирлаш-маси — касаба маркази, 1978 и. да таш-кил топтан.
Хўжалиги. Иқтисодий жихатдан заиф аграр мамлакат. Хўжалигининг асоси-ни қ.х. ташкил этади. Ялпи ички маҳ-сулотда қ.х.нинг улуши 11%, саноат-нинг улуши 10%. Иқтисодий фаол аҳолининг 80% қ.х.да банд. Тез-тез бўлиб турадиган қурғоқчилик қ.х.га катта зарар етказади. Аҳолининг озиқ-овқатга бўлган эхтиёжларини қопла-майди. Мустақиллик эълон қилингач, мустамлакачилик оқибатларини туга-тиш чоралари кўрилди; миллий тарақ-қиёт жамғараси тузилди, қ.х.ни ри-вожлантириш фавқулодда дастури иш-лаб чиқилди, кооперациянинг турли шаклларини ривожлантиришга, саноат корхоналари барпо этишга киришилди.
Папайя плантацияси.
Қишлоқ хўжалиги. Аҳолининг анъанавий машғулотлари — деҳқончи-лик ва балиқчилик. Ички эҳтиёж учун маккажўхори, картошка, дуккакли дон экинлари, маниок, нўхат, қизил қа-лампир, помидор экилади. Экспорт учун какао, банан, шакарқамиш, ер ёнғоқ, тамаки, канакунжут, индиго етиштирилади. Чорвачилигида кора-мол, эчки, қўй боқилади. Балиқваден-гиз жониворлари овланади.
Саноати денгиз махсулотларини қайта ишлаш, туз қазиб олиш ва б. кор-хоналардан иборат. Спирт (шакарқа-мишдан), совун, ўсимлик мойи ва цемент ишлаб чикарадиган корхоналари бор. Экспорт учун туз ва пуццолан қазиб олинади. Ҳунармандчилик ри-вожланган. Т.й. йўқ. Автомобиль йўлла-рининг уз. 5,6 минг км. Йилига ўртача 36 млн. кВт-соат электр энергия ҳосил қилинади. Асосий порти — Минделу (Сан-Висенти о.да). Сал о.да йирик аэродром бор. Асосан, Португалия, Нидерландия, Испания, Франция б-н савдо қилади. Четга балиқ, банан, қанд-шакар, туз сотади. Четдан озиқ-овқат, машина-ускуналар, нефть маҳсулотла-ри келтиради. Пул бирлиги — К.-В. эс-кудоси.
Халқтаълими. 1960-й.ларнинг охирида ахрлининг 90% дан кўпроғи савод-сиз бўлган. Мактаб тизими Португалия таъсирида шаклланди. Мактабларда таъ-лим португал тилида олиб борилади. Мустақилликка эришилгандан кейин (1975), 6 ёшдан 12 ёшгача бўлган бо-лалар учун бепул мажбурий таълим жорий этилди. Бошланғич мактабда ўқиш муддати 4 й., ўрта мактабда 5 й. қилиб белгиланди. Ўрта мактаб икки босқич: 2 й. лик тайёрлов синфлари ва 3 й.лик катта ўрта мактаб (лицей) дан иборат бўлди. 1980-й.ларнинг бошидан мактаб тизими янгидан тузилди. Мактабда ўқиш муддати 11 й., 6 й. асосий мактабда, 3 й. тўлиқсиз ўрта мактабда ва 2 й. тўлиқ ўрта мактабда ўқилади. Тўлиқ ўрта мактабда гуманитар, таби-ий-илмий, техника бўлимлари бор. Мамлакатда 3 пед. билим юрти ва индустриал мактаб ишлайди. Олий ўқув юрти йўқ.
Матбуоти, радиоэшиттириши ва те-лекўрсатуви. К.-В.да бир қанча газ. ва жур». нашр этилади. Асосийлари: «Боле-тин информативу» («Информацион бюллетень», ҳафтанома, 1976 й. дан), «Болетин офисиал да Република ди Кабо-Верде» («Кабо-Верде Республи-каси расмий бюллетени», ҳукумат ҳаф-таномаси), «Вож ди пову» («Халқ ово-зи», ҳукуматнинг португал тилида чи-қадиган ҳафталик газ.,  1975 й.дан),
«Раизеш» («Илдизлар», португал тилида ҳар чоракда чиқадиган адабий жур., 1977 й.дан), «Трибуна» («Минбар», ҳафтада 2 марта чиқадиган газ., 1984 й. дан), «Унидади и лута» («Бирлик ва ку-раш», ойлик жур., 1976 й.дан). Кабоп-ресс агентлиги хукумат ахборот агент-лигидир. К.-В. радиотелевидениеси ҳукумат ихтиёрида. «Сан-Висенти ово-зи» хукумат радиост-яси 1975 й. ташкил этилган.
Адабиёти португал ва креол тилла-рида. Маҳаллий креол тилида бой оғза-ки адабиёт шаклланган. Халқ шеърий ва қўшиқ ижодиётининг шаклларидан бири — морнлар (муҳаббат ва айрилиқ ҳақидаги мунгли қўшиқлар) айниқса кенг тарқалган. Бу мавзулар К.-В. ада-биётида анъанага айланди. Э. Тавариш, П. Кардозу ва б. шу жанрда ижод кил-дилар. Жоржи Барбоза маданий-маъри-фий ва адабий жур.лар ташкилотчила-ридан бири бўлди. О. Алкантар «Ши-киньо» ва М. Лопиш «Шарқий шамол фош этади» романларида ижтимоий мотивлар, биринчи марта ижтимоий тенгсизлик мавзуи каламга олинди. А. Фонсека шеърларида португал «мус-тамлака жаннати»ни фош этди. Шоир Кабвердиано Дамбара креол тилида ижод қилиб, халқларнинг мустақиллик учун курашини куйлади. А. А. Гонсал-вишнинг қиссалари, М. Феррейранинг романлари 60—70-й.ларда К.-В. адаби-ётида салмоқли асарлар бўлди. 80—90-й. лар адабиётида эскиликни инкор этиш ва бузиш б-н чекланмай, янги-лик яратишга интилиш тамойиллари бўртиб кўринди. Роману ди Мелунинг португал ва креол тилларида нашр этилган «Қопқора» романи бунга ми-сол бўла олади.
КАБРАЛ (Cabral) Педру Алвариш (1460—1526) — португалиялик денгиз-чи сайёҳ. 1500 й.да қирол Мануэл 1 томонидан Васко да Гама маршрути бўйича савдо мақсадларида Ҳиндистон-га борадиган флотилияга қўмондон қилиб тайинланди. Яшил Бурун о.ла-ридан жан.га йўл олган кемалар ғарб-га қараб йўналишини ўзгартирди ва 1500 й. 22 апр.да 17° ж.к.да орол деб ишонган ҳолда янги ерни кашф қил-ди ва уни Вера-Круш Ери деб номлади (ўша йили у Санта-Круш деб қайта номланди, бир неча йилдан кейин эса Бразилия — Brasil деган норасмий ном асосий ном бўлиб қолди). Сўнгра К. шарққа — Яхши Умид бурнига томон йўл олди ва 1500 й. сентябрь ойида Ҳиндистоннинг Каликут ш.га етиб бор-ди. Маҳаллий аҳолининг португаллар б-н савдо қилишдан бош тортганлик-лари учун келгиндилар шаҳарни вай-

рон қилишди. Қўшни Кочин ва Канан-нур порт шаҳарлари б-н португаллар учун фойдали шартномалар тузиб, 1501 й. да у ердан чиқиб кетди. КАБРИОЛЕТ (франц. cabriolet) —1) енгил автомобилнинг усти ташлаб-йи-ғиб қўйиладиган кузови. 2 ён эшикли К.-купе ва 4 ён эшикли К.-седан фарқ-ланади. Бундай кузовли автомобиллар иссиқ иклимли жойларда ишлатилади; 2) бир от қўшиладиган 2 ғилдиракли енгил арава.
Кабриолет-купе.
КАБУ-БРАНКУ (португалча Cabo Вгапсо — оқ бурун) — Бразилиянинг шарқидаги бурун. Жан. Америка мате-ригининг энг шарқий нуқтаси (34°46' ғ.у. ва 7°09' ж.к.).
КАБУДАНЖАКЕТ — илк ўрта асрлар-даги (5—12-а. лар) Самарқанд рус-то^ларидан бири ва унинг маркази. Самарқанддан 2 фарсах (14—15 км) масофада жоилашган. Жоме масжиди бўлган. Ўрта аср манбаларида К.да Бар-кат ва Вадар ш.лари қаторида қайд этилган. Кабул қишлоғи «Бобурнома» да ҳам учрайди. Археологларнинг фик-рича, К. хоз. Қўрғонтепа ш. харобаси ўрнида бўлган. Мил. 4—5-а.лар даги сиёсий воқеалар таъсири остида Крвун-чи маданиятип мансуб қавмлар Сир-дарё бўйларидан Зарафшон водийсига кўчиб келганлар ва кичик мустақил мулклар барпо этганлар. Улар Самарканд рустокларида 9—12.а. ларда суғор-ма деҳқончилик асосида шаҳарсозлик ва қишлоқ маданиятини юксалишида муҳим ўрин тутган.
КАБУДБАРИ (форс.-тож. кабуд — кўк ва бар — мева, ҳосил) — Ўрта Осиё хонликларида беда, маккажўхори, қўқонжўхори, ловия, мош ва шунга ўхшаш экинлардан олинган солиқ. Ҳосилнинг учдан бир қисми ҳажмида бўлган.
«КАБУЛ ТЕКСТАЙЛЗ» - Жан. Коре-ядаги корпорация. Ака-ука ишбилар-монлар Ча-Ка ва Ча-Ол томонидан 1950 й. да ташкил қилинган. Пахта то-ласидан калава ип, дағал ип, газлама, сатин, чит матолар ишлаб чиқаради. Бош идораси Сеул ш.да. «К.т.»нинг хорижда 6 та ваколатхонаси (АҚШ, Германия, Хитой, Шри Ланка, Гонг-конг, Ўзбекистонда), Кореяда 3 та кор-
хонаси, хорижда 10 та қўшма корхо-наси бор. АҚШда 1 (Лос-Анжелесда), Хитойда 4, Тожикистонда 1 (Хўжанд ш.да) ва Ўзбекистонда 3 (Тошкент, Тўйтепа, Фарғона ш.ларида) қўшма корхона ташкил қилинган (2002). Жан. Кореядаги 3 та корхонасида ип йиги-риш, тўқимачилик, газламага гул бо-сиш жараёнлари бажарилади, ялпи қуввати 300 минг урчукдан иборат. Ишлаб чиқариладиган маҳсулот ҳажми йилига тахм. 200 млн. АҚШ доллари-ни, ҳар бир корхонада ходимлар сони 2000—2500 нафарни ташкил қилади. Ўзбекистонда қўшма корхоналарни ташкил қилиш учун Тўйтепадаги «Ка-бул-Тўйтепа ЛТД» қўшма корхонага (1996 й.да ишга туширилган) 107 млн., Тошкент (Кўкча)даги «Кабул-Ўзбек» қўшма корхонага (1999 й.) 114,9 млн., Фарғонадаги «Кабул-Фарғона» қўшма корхонага (2001Й.) 115,0 млн. АКЩ доллари микдорида инвестиция кири-тилган. Тошкент, Тўйтепа, Фарғонада-ги корхоналарида ип йигирув ва тўқи-мачилик ф-калари ташкил қилинган бўлиб, Тўйтепада 101760 урчуқ, Тош-кентда 115576 та, Фарғонада 110 минг-дан ортиқ урчуқ ўрнатилган. Тўқув фаб-рикаларида «Пиканос» русумли даст-гоҳлардан Тўйтепада 34 та, Тошкентда 84 та, «Ваматекс» русумли дастгоҳдан фақат Тўйтепадаги корхонада 96 та ўрнатилган. Барча қўшма корхоналар-да ишлаб чиқариладиган маҳсулотлар: пахта толасидан йигирилган ип, спағ!-декс б-н йигирилган ип (10-номердан 40-номергача), дағал ип газлама (100 г/м — 400 г/м гача), дағал ип газлама спандекс б-н (100г/м—400г/м гача).
Тўйтепадаги корхона йилига 21600 т, Тошкент ва Фарғона корхоналар 26500 т дан калава ип ишлаб чиқаради. Дағал ип газлама ишлаб чиқариш бўйича йиллик қувватлар Тўйтепада 14 млн., Тошкент ва Фарғонадаги корхоналар-нинг ҳар бирида 9,0 млн.м ни ташкил килади.
Ўзбекистонда 3 қўшма корхона бўйи-ча бир йилда сотила-диган маҳсулот ҳажми 150 млн. АҚШ долла-рини ташкил қилади. Ўзбекистонда қурил-ган корхоналарда кей-инчалик матоларга гул босиш ва тайёр кийим
«Кабул-Ўзбек» қўшма корхонасининг тўқув цехи.
маҳсулотлари ишлаб чиқаришни йўлга қўйиш мўлжалланган.
Садир Салимое.
КАБУТАР — осмоннинг Жан. ярим шаридаги юлдуз туркуми. Катта ит, Қуён, Эридан, Рассом, Кема қуйруғи юлдуз туркумлари орасида жоилашган. Ўрта Осиёнинг жан. кенгликларида куз ва қишда кўринади. КАБУТАРЛАР — қ. Каптарлар. КАВАБАТА Ясунари (1899.11.6, Осака ш. — 1972.16.4, Дзуси) — япон ёзув-чиси. Япон санъат акад. аъзоси (1953). 20-й.ларда янги сенсуалистларнинг мо-дернистик гуруҳига яқинлашган. Би-ринчи асари — «Ид-зунлик ўйинчи» (1926)да болалик хотиралари лирик ҳикоя қилинган. К.нинг ўзига хос ба-диий услуби шоиро-на ҳис-туйғулардан иборат «Қорли ўлка» (1937) қисса-сида намоён бўлган. Санъат даражасига кўтарилган қад. урф-одатлар — чой б-н боғлиқ удум «Минг қанотли турна» (1951) қиссасининг асосий мавзуини ташкил этади. «Тоғлар ноласи» (1953), «Эски пойтахт» (1961) романлари ички лиризм б-н суғорилган, «Уйқудаги но-занинлар» (1961) қиссаси ёлғиз қол-ган кекса инсон ҳаёти ҳақида. К. бир қатор эсселар («Гўзалликнинг ярати-лиши ва мавжудлиги» ва б.) муалли-фи. «Уйқудаги нозанинлар» қиссаси ўзбек тилига таржима қилинган (2001 й., таржимон Учқун Назаров). Нобель мукофоти лауреата (1968). КАВАЛЕР (франц. cavalier, айнан — чавандоз) —1) ўрта асрларда диний-рицарлик ордени аъзоси, рицарь; Италия ва Испанияда дворянлар унвони;
2)  орден    б-н мукофотланган киши;
3)  йигитча, хуштор.

КАВАЛЕРИЯ (франц. cavaleria) — от-лиқ аскарлар, суворийлар. Қуруқлик-даги қўшин тури. Қадимда ва ўрта аср-ларда қўшиннинг асосий тури ҳисоб-ланган. 19-а. ўрталарида ҳарбий техни-канинг ривожланиши натижасида К.нинг аҳамияти пасайган. 20-а.нинг 50-й.ларида тугатилган (яна қ. Отлиқ аскарлар).
КАВАЛЬЕРИ (Cavalieri) Бонавентура (1598, Милан — 1647.30.11, Болонья) — италиялик математик. 1629 й.дан Болонья ун-тида мат. кафедрасини бошқарган. «Геометрия» асарида юза ва ҳажмларни аниқлашнинг янги усули («бўлинмаслар усули»)ни ишлаб чиқ-қан (1635). К.да ясси фигураларнинг па-раллел ватарлари ёки фазовий фигураларнинг параллел кесимлари бўлин-мас ҳисобланади. К. бу фигуралар учун бўлинмас йиғиндилар тушунчасини киритган. К. ишлари чексиз кичик миқ-дорларни \исоблашнинг шаклланиши-да катта роль ўйнаган. КАВАЛЬЕРИ ПРИНЦИПИ - текис ликдаги фигуралар юзини, фазодаги жисмлар ҳажмини ўлчашга зид принцип. Унга кура: 1) иккита ясси фигура параллел тўғри чизиқлар б-н кесиш-ганда бир-бирига тенг ватарлар ҳосил бўлса, бу икки фигуранинг юзи ўзаро тенг бўлади (раем); 2) фазодаги икки
Кавальери         /     \
принципи.       /         \~~|
жисм параллел текисликлар б-н кесиш-ганда юзлари бир-бирига тенг кесим (фигура)лар ҳосил бўлса, бу икки жисм-нинг ҳажми ўзаро тенг бўлади. Бу принцип аслида теорема бўлиб, уни Галилей-нинг шогирди итальян математиги Б. Кавальери исботлаган. К.п. юнон мате-матикларига маълум бўлиб, уни исбот-сиз қабул қилган ҳолда кўллаганлар. КАВАРДОН — қад. шаҳар харобаси (мил.1 —13-а. боши) Тошкент ш.дан 25 км шаркда, Чирчиқнинг чап қирғоғи-даги қад. ўзани соҳилидаги (ҳоз. Қора-сув ва Ҳамдам канали ёқалари) ҳоз. Кавардон қишлоғи майдонида, Юқори Чирчиқ ва Паркент туманлари чегара-сида жойлашган. Шаҳарнинг умумий майд. 75 га тенг бўлиб, шаҳристон ва аркдан ташкил топган. Шаҳарни бир неча дарвозалари бўлиб, улар орқали йўналган кенг кўчалар марказга олиб борган. Араб тарихчиларидан Истахрий, Муқаддасий (9—10-а.лар) асарларида бу шаҳар «Кабрана», «Кабарна» деб тилга олинган. Ёдгорлик харобалари илк бор 1972 й. Ҳамдам каналини таъ-мирлаш ишлари вақтида Ю. Ф. Буряков раҳбарлигидаги Чоч-Илоқ отряди то-
Кавардон топил-маси: товуқлар тасвири туши-рилган қопқоқ-лар;
Дастасига аждар-ҳо тасвири иш-ланган кўза.
монидан аникланган. 1973 й.дан танаф-фуслар б-н археологик қазишма ишлари олиб борилган. 2001 й.дан эса Ў. Исломов бошчилигидаги Паркент отряди қазишма ишларини давом эттирмоқ-да. Қазишмалар натижасида шаҳар ар-кининг (ҳоз. унинг харобалари Хонте-па деб аталади) шим.даги пастки ма-даний қатламлардан Бурганли маданиятита оид (мил. ав. 8—7-а.лар) ертўла, ўчоқ харобалари, уй-рўзғор идишлари (кўза, товоқ, қозон каби) парчалари топилган. Кейинги қатлам-лардан олинган маълумотлар бу ёдгор-ликка қандайдир сабабларга кўра, узоқ муддатли танаффусдан кейинги ҳаёт мил. 1—2-а.лардан бошланганлигидан далолат беради. Шаҳар арки тўғри тўртбурчак (60х50х14 м) шаклда, ма-даний қатлами 8 м га яқин, шим. ва жан. томондан дарвозалари бўлган. Қа-зишма натижасида пахса ва хом ғишт-дан қурилган бир нечта хонали ибо-датхона бўлганлиги аниқланди. Ибодат-хонанинг бир катта зали марказида оташгоҳ қолдиқлари топилди. 3—4-а.ларга оид бу ибодатхона харобага уч-рагач, унинг ўрнида кейинги аерларда янги ибодатхона қурилган ва у ҳам куч-ли ёнғин натижасида вайрон бўлгач, унинг ўрнида 8 та тўғри тўртбурчак хоналардан иборат бўлган новус қурил-ган. 5—6-а.ларда шаҳар мавқеи пасайган. Шаҳар майдонида бу даврларда турли кўринишлардаги новуслар (оташ-парастларнинг қад. мақбаралари), кено-шафлар пайдо бўлган. Улар ичида, арк харобаларида кўп хонали новус ўзига хосдир. Уни бўйи 19 м, эни 17,5 м бўлиб, ташқи деворларининг қалинли-ги 3 м, ички деворлари 1,5 м дан бўлган. Барча қурилган бу хилхоналар пахса, хом ғиштдан ишланган бўлиб, ғишт-лар устига турли белгилар бармоқ ёр-
дамида чизилган. 7—8-а. бошларида шаҳар Чоч вилоятидаги йирик шаҳар-лар қаторидан жой олган, танга пул-лар зарб қилина бошлаган, шундай ноёб мис тангаларнинг бирини (айла-наси 20 мм, оғирлиги 1,6 г) олди то-монида тож кийган ҳоким, уни айла-наси бўйлаб 15 ҳарфдан иборат бўлган «Кавирад Кабарна ҳокими» деган жум-ла суғд ёзувида битилган. К.да кулол-чилик соҳасида юқори ютукларга эри-шилганлигидан ва бу мақсулотга бўлган талабни ички ва ташқи савдода ўсиб борганлигидан далолат беради. К. 13-а. бошида мўғуллар томонидан вайрон қилинган.
Ўткир Алимов, Крбил Алимов.
КАВАСАКИ — Япониядаги шаҳар. Хонсю о.да. Канагава префектурасида. Аҳолиси 1,2 млн. киши (1995). Токио ва Йокохама ш.лари б-н Канто индустриал р-ни марказини ташкил этади. Токио қўлтиғидаги денгиз порти (йил-лик юк ортиб-тушириш 80 млн. т). Япо-ниянинг энг катта кемасозлик ва кема таъмирлаш маркази. Машинасозлик (электроника, телекоммуникация ус-куналари, вакуум приборлари), қора ва рангли металлургия, автомобилсоз-лик, оғир энергетика машинасозлиги, енгил ва озиқ-овқат саноатлари кор-хоналари, нефть-кимё к-ти, этилен з-длари, иссиклик электр ст-яси бор. Цемент, ўтга чидамли материаллар, атом саноати учун ускуналар, қурилиш материаллари ишлаб чиқарилади. КАВАТИНА (итал.) -1) 18-а.да опера ва ораторияда яккахон ижросига мўлжалланган қисқа лирик ашула. Шаклининг оддийлиги ва куйнинг қўшиқсимонлиги б-н ариядан фарк, қилади (мае, А. Козловскийнинг «Улугбек» операсидаги Хитой элчиси К.си); 2) 19-а.нинг 1-ярмида бош роль ижрочиси — яккахоннинг саҳнага чи-қиш арияси (М. Глинканинг «Руслан ва Людмила» операсидаги Людмила К.си); 3) баъзида шаклан кичик, куй-чан чолғу пьеса.
КАВЕНДИШ (Cavendish) Генри (1731.10.10, Ницца — 1810.24.2, Лондон) — инглиз физиги ва кимёгари. Лондон Қироллик жамияти аъзоси (1760 й.дан). Кембриж ун-тини тугат-ган (1753). Ҳаётининг кўп қисмини тан-ҳоликда ўтказиб, бутун фаолиятини фанга бағишлаган.
Ишлари газлар кимёси, электр, ама-лий физикага оид. Водород газини тоза кўринишда олган (1766), ҳаводаги кислород микдорини (1781) ва сувнинг кимёвий таркибини аниклаган (1784) ҳамда сунъий йўл б-н сув олиш мум-

кинлигини кўрсатган. Электр заряд-ларнинг ўзаро таъсирини ўрганиб, Кулон қонунинц аввалдан айтиб берган (1771).
К. фанга электр сиғими тушунчаси-ни киритган. Конденсатор сиғимита муҳитнинг таъсир этишини кашф қил-ган, бир неча моддаларнинг диэлектрик сингдирувчанлигини аниклаган. Гравитацион доимийни, Ер массаси-ни ва унинг ўртача зичлигини аниклаган (1798). 1881 й.да Кембриж ун-ти кршидаги физика лабораторияси К. но-мига қўйилган. Кейинчалик бу лаб. физика, биол. ва б. фанлар тадқиқотла-ри бўйича жаҳоннинг етакчи и. т. мар-казига айланди.
КАВЕНДИШ ТАЖРИБАСИ - Ернинг гравитацион тортишиш доимийси у ни аниклаш тажрибаси. Бу тажрибани 1798 й.да биринчи бўлиб Г. Кавендши ўтказ-ган. К. т.да массалари аниқ ўлчанган, бир-бирига тенг, горизонтал стержен-га маҳкамланган ва кварц ипга осил-ган қўрғошин шарчалардан иборат қурилмадан фойдаланилган (расмга қ.). Ҳар бирининг массаси М бўлган ик-кита қўрғошин шарча т массали шар-чалар яқинига келтирилади. К. т.да т = 730 г = 0,73 кг; М = 158 кг. М ва т орасидаги гравитацион тортишиш стер-женни айланишга мажбур қилади ва кварц ип буралади. Ипнинг буралиш моментидан тортишиш кучи ва т б-н М массалар орасидаги масофа аниқ
_  Fr2
ўлчаб олинади.  Натижада   у =
формуладан Ернинг гравитацион дои-мийси топилади. К. т. бир неча марта қайтарилиб, у = 6,685-10-« см3/гх2 эканлиги маълум бўлди. Бу тажриба-га асосланиб Ер ва д» 2. б. сайёралар масса-си аникланади. КАВЕРИ — Ҳиндистоннинг шарқида-ги даре. Уз. 800 км, ҳавзасининг майд. 82,3 минг км2. Ғарбий Гат тоғларидан бошланади. Декан ясситоғлигининг жан. қисмидан оқади ва баъзи жойларда қояли тор даралардан оқиб, бал. 91 м гача етадиган шаршаралар ҳосил қила-ди. Майд. 10 минг км2 га тенг дельта ҳосил қилиб, Бенгалия қўлтиғига қуйилади. Ёмғир сувларидан тўйинади, режими муссонли: езда жан.-ғарбий ва қишда шим.-шарқий муссонлар вақти-да тошади. Ўртача сув сарфи 500 м3/сек. Шаршараларда бир неча ГЭСлар қурилган. Суғоришда кенг фойдалани-лади. Қуйи ва ўрта қисмида кема қат-найди.
КАВЕРНА (лот. caverna — ғор, бўшлиқ)
—  одам ва ҳайвонлар ички аъзолари (ўпка, жигар, буйрак, суяклар) тўқи-масининг зарарланиб, ириши натижа-сида ҳосил бўлган ковак (бўшлиқ). К., кўпинча, кавернали сил, йирингли яллиғланиш ва ҳ.к. да пайдо бўлиб, патологик жараён ҳамда турли асорат-ларнинг авж олишига олиб келади. К. нинг диаметри ҳар хил; ўпканинг бир бўлагини ёки  бутунлай ҳаммасини эгаллаб олиши мумкин.
КАВИР — Ўрта Осиё жан. ва Эрондаги шўрхок чўллар. Рельефнинг ботиқ шакл-ларида бўлади. Жой номлари таркиби-да ҳам учрайди: Дашти Кавир (яна қ. Шўрхоклар). КАВИТАЦИЯ (лот. cavitas — бўшлиқ)
—  суюқлик ичида газ, буғ ёки улар-нинг аралашмаси б-н тўлган бўшлиқ (кавитация пуфакчалари) ҳосил бўлиш ҳодисаси. Тез оқаётган суюкликда  бо-симнинг маълум критик қийматгача камайиши (гидродинамик К.) натижа-сида ёки суюкликда акустик тўлқин-ларнинг ўтиши (акустик К.) натижа-сида содир бўлади. Суюкликдаги газ ва буг пуфакчалари чексиз ортиб боради ва катта «кавитация пуфакчалари»га айланади. Пуфакчалар суюкликда газ эриши туфайли ҳрсил бўлиб, босим критик босимдан юқори босим соҳа-сигача етганда камая боради ва йўқо-лади. Натижада суюклик айланиб ўта-ётган жисм яқинида пуфакчалар б-н тўлган чегара — «кавитация зонаси» ҳосил бўлади. Зона чегарасида пуфакчалар жуда тез камайиб боради ва гидравлик зарба вужудга келади. Бундай зарбаларнинг қўшилиши натижасида ҳамма вакт К. б-н бирга ғувуллаётган овоз чикади.
К. гидроиншоотлар ва қурилмалар, сув турбиналари, суюклик насослари, турбовинтлар, баланд учадиган само-лётларнинг суюк/шкли тизимлари ва б.га зарарли таъсир кўрсатади, ф.и.к. ни камайтиради, иншоотларни порт-латиб юбориши ҳам мумкин. К.ни йўқо-тиш учун суюклик ҳаракати секинлаш-тирилади, гидростатик босим ошири-лади.
КАВКАБИЙ Нажмиддин Бухорий (? Бухоро — 1532, Эрон) — мусиқашу-нос, шоир, бастакор. Мусиқа илми ва амалиетининг турли масалаларига дойр илмий рисолалар ёзган. Форобий, Са-фиуддин Урмавий, Омулий, Абдулқо-дир Мароғий ва Хўжа Юсуф Бурҳон Андижоний асарларига таянган ҳолда Ўрта Осиёда биринчилардан бўлиб, ўз назарий қарашларини замонасининг мусиқа амалиётига яқинлаштиришга интилган. Форс тилидаги «Рисолаи
мусиқий»да илми мусиқий, ўн икки мақом тизимига оид назарий тушун-чалар бериб, турли зарб-усулларнинг номини келтириб таърифлаган, куй-нинг амалиётидаги хиллари ҳақида маълумот берган. К. мақомларни кеча-кундузнинг қайси соатларида ижро этилиши ва ҳар хил руҳий ҳолатдаги кишиларга таъсири масалаларини баён этган. Ўз рисоласида турли мусика ас-боблари, куйлар ва мақомларнинг пайдо бўлиши ҳақида афсоналар, ғазаллар келтириб, умуман, қад. Шарқ мусиқий эстетикаси анъаналарини давом эттир-ган. Ҳасан хожа Нисорий ва Дарвиша-ли Чангий маълумотига кўра, К. кулли-ёт, қавл, амал, савт, нақш, рехта ва б. шаклларда мусиқа асарлари яратиб, мақомларга мое ғазаллар ҳам битган. Шеърларида ислом ва мусика мавзуи-га янгилик олиб кириб, мусиқанинг илоҳий кучини тараннум этган. Алишер Навоий К.га истеъдодли ёш шоир си-фатида эътибор берган. Рисоланинг нусхалари Санкт-Петербург, Душанба, Тошкентдаги шарқшунослик ин-тлари-да сакланади.
КАВКАЗ — Қора, Азов ва Каспий ден-гизлари орасидаги ҳудуд (номининг ке-либ чиқиши ҳозирча аниқланмаган; эҳтимол у Қора денгиз жан. соҳилида қад. яшаган «каз-каз» халқининг номи-дан бўлса керак, деб тахмин қилина-ди; К. атамаси дастлаб мил.ав. 479 й.да юнон драматурги Эсхилнинг «Занжир-банд Прометей» трагедиясида қайд этилган). Шим.да Кума-Манич ботиғи-дан жан.да табиий географик ва геологик жиҳатдан шартли равишда Закавказье республикаларининг Туркия ва Эрон б-н бўлган давлат чегараларига-ча чўзилган. Майд. 500 минг км2. Ши-молий Кавказ ва Закавказьега бўли-нади. Улар ўртасидаги чегара Катта Кавказнинг Бош (ёки Сувайирғич) тизмасидан ўтади.
Рельефи, асосан, тоғлардан иборат. Тамань я.о.дан Апшерон я.о. гача Катта Кавказ тоғлари чўзилган. Бу тоғлар-нинг шим. этакларидан Кума-Манич ботиғигача бўлган ҳудуд Кавказолди дейилади. Катта Кавказдан жан.да Колхида ва Кура-Араке паеттекис-ликлари бор. К.нинг жан.-шарқида бурмали Толиш тоғлари (бал. 2477 м гача) ва Ленкоран паеттекислиги жойлашган. К. жанубининг ўрта ва ғар-бий қисмларини Закавказье тоғлиги эгаллаган.
К. Ўрта денгиз геосинклиналь мин-тақасига киради. Орографиясида Кавказолди ёш платформаси (плитаси), Катта К. мегантиклинорийси, Риони-Кура тоғ оралиғи букилмалари зонаси

ва Кичик К. мегантиклинорийси ажра-либ туради. Кавказолди плитаси шим.-ғарбий қисмининг замини токембрий Украина кристалли массивининг ер та-гидаги жан.-шарқий давоми. Кавказол-дининг қолган қисми ўрта палеозой бурмали заминига мансуб. Кавказолди чўкинди жинслар қоплами миоценга-ча тўплана борган. Миоцен охирида Ставрополь қирлари кўтарилиб, Азов-Кубань ботиғини Терек-Кума ботиғи-дан ажратиб қўйган. Плиоцен охирида Терек ва Сунжа тизмаларининг антиклиналь зоналари пайдо бўлган. Катта К. марказий қисмининг шим. ён бағри Кавказолди плитасининг чеккаси бўлиб, бу ерда янги тектоник ҳаракат-лар бўлиб туради. Жануброқда Ён тиз-манинг интенсив герцин бурмаланиш зонаси Пшекиш-Тирниауз ёриклари зо-насидан ажралган. Янада жануброкда,
Бош тизма зонасида герцин метаморфик мажмуаси кўтарилган. Риони-Кура тоғ оралиғи букилмалари зонаси ва Кичик К. мегантиклинорийсининг заминини юқори токембрий — қуйи кембрий метаморфик мажмуаси ташкил қилган.
К. ҳар хил фойдали казилмаларга бой. Бош тизма ва Катта К.нинг жан. ён бағрида, Кичик К.да рангли металл конлари, Шим. Осетия-Алания, Гру-зияда қўрғошин ва рух, Кабарда-Бал-кария ва Зангезур (Арманистон)да мис ва молибден, Озарбайжонда темир ру-даси, алунит, Ткибули, Ткварчелида тошкўмир, Чиатурада марганец конлари бор. Озарбайжон, Чеченистон-Ич-керия, Ингушия, Доғистон республи-калари, Краснодар ва Ставрополь ўлка-ларида нефть қазиб олинади. К. турли хил минерал сув, бинокорлик матери-аллари ва б. минералларга бой.
К. мўътадил ва субтропик иклим мин-тақаси чегарасида. Янв.нинг ўртача т-раси Кавказолдида —2, —5°, Ғарбий Закавказье (Колхида пасттекислиги)да 4,5—6°, Шарқий Закавказье (Кура-Аракс ва Ленкоран пасттекислиги)да 1—3,3°. Июлнинг ўртача т-раси ғарби-да 23—24°, шарқида 25—29°. Йиллик ёғин шарқида 200—400 мм, ғарбида 1200—1800 мм. Ғарбий ва Марказий К. ён бағирларига 2500 мм дан 4000 мм гача ёғин тушади.
Катта К.да музлик кўп. Умумий сони 2200 дан зиёд, майд. 1428 км2. К. дарё-лари Каспий (Кура ва ирмоғи Араке, Сулак, Терек, Кума), Кора денгиз (Ри-они, Ингури ва б.) ва Азов денгизла-ри (Кубань) ҳавзаларига мансуб. К. дарёларида кўплаб ГЭС қурилган (Ку-рада Мингечаур ва Земо-Авчала ГЭС-лар, Катта К. дарёларида Храми, Рио-
\

ни ва б. ГЭСлар). Энг йирик кўли — Севан.
Кавказолдининг текислик ландшафт-лари мўътадил минтақага, Закавказье эса субтропик минтақага киради. Ғарбий ва Ўрта Кавказолдининг ландшафтлари даштдан иборат. Ставрополь кирларининг баландроқ қисмлари, Минеральние Води атрофлари, Сунжа тизмасининг ғарбий қисмлари ва Катта К. нинг кия текисликларини ўрмонли дашт эгалла-ган. Шарқий Кавказолдида оч тусли каштан тупроқлардаги шувоқли чала чўл ланшафти зонал ландшафтдир. Кура-Араке пасттекислигининг чала чўлларида онда-сонда шўрхок чўлдар ҳам учрайди. Колхида ва Ленкоран пастте-кисликларида нам субтропик ландшафтлари тарқалган. Катта К. жан. ён бағри-нинг қуйи қисми, Кичик К. нинг шим. ён бағри ва Толиш тоғларида субтропик ўрмон ландшафтлари бор. К. тоғларида тоғ-ўрмон ландшафтлари ҳукмрон. Шаркай К. (Доғистон) ва, қисман, Марка-зий К., Арманистон тоғлигининг лава платолари ва текисликларида тоғ-дашт ландшафтлари учрайди. Катта К. нинг энг баланд чўққиларида гляциал-нивал ландшафтлари тарқалган.
К.да Кавказ, Теберда, Рица, Дили-жон ва б. қўриқхоналар бор. К.да Россия Федерацияси худудининг бир кис-ми, Озарбайжон, Арманистон, Грузия, Туркиянинг шарқий ва Эроннинг шим.-ғарбий қисми жойлашган. К.да йирик курорт р-нлари, Кавказ Минерал Сувлари, Қора денгиз бўйи курор-тлари, туризм ва альпинизм марказла-ри бор.
КАВКАЗ АЛБАНИЯСИ — ҳоз. Озарбайжон ва Жан. Доғистон ҳудудларидаги қад. давлат ва тарихий-маданий вилоят (мил.ав. 4-а. — мил. 7-а.). Араке ва Кура дарёларининг қуйи оқимида бўлган. Бу давлатга Аракснинг чап қирғоғида жойлашган «албан» кабилалари асос солган. Араблар фатқи даврида «Албания» номи «Аррон» б-н алмаштирилган. Страбоннинт айтишича, албан элати ўз тилига эга бўлган 26 қабиладан таш-
Кавказ. Казбек чўққи-сининг кўриниши.
кил топган. Албан иттифоқига кирган асосий қабилалар утийлар, геллар, леглар, гаргарлар, сильвийлар, дидур-лар, лбинлар бул-ган. Озарбайжон-нинг Пухин тума-нида яшовчи кам сонли удинлар элати албанларнинг авлодлари қисобланади. К. А. ни 1—5-а. ларда аршакийлар суло-ласи бошқарган. Айрим даврларда Александр (Искандар Макдуний) давлати, Рим ва Парфия империяси, Сосоний-лар давлати таркибида бўлган. Пойтах-тлари — Кабалака, Партав (Барда). Албанлар қуёшга, ойга, осмонга топи-нишган. Кейинчалик христиан динини қабул қилишган. Улар деҳқончилик, боғдорчилик, узумчилик, чорвачилик, савдо б-н шуғулланишган. Мил. 7-а.да албан алифбоси муомаладан чиққан. Мил. ав. 1-а. да албан ёзуви мавжуд бўлган. Озарбайжон ҳудудидан ўндан ортиқ албан ёзувининг эпиграфик ёд-горликлари топилган. КАВКАЗ МИНЕРАЛ СУВЛАРИ -Кавказ тоғларининг ён бағирлари ва РФнинг Ставрополь ўлкасида жойлашган бальнеологик курортлар р-ни (1803 й. вужудга келган). Иқлими мўътадил тоғ-дашт иклими. Ҳавонинг ўртача т-раси 7,8° дан 8,6° гача. Йиллик ёғин 600 мм. Бу ҳудудда турли-туман ва сер-сув минерал булоқ кўп. Машҳур Пятигорск, Кисловодск, Ессентуки, Желез-новодск курортлари Катта Кавказнинг шим. тоғ олдида ва кисман Ставрополь қирларига туташган платода жойлашган. Плато оҳактош, қумтош ва б. чукин-ди жинслардан тузилган моноклиндан иборат бўлиб, уни магмалар ёриб чиқ-қан. Магмалар гумбазеимон тоғ (лак-колит)лар — Бештов, Мошиқ, Темир-тов ва б. ни ҳосил қилган. Тоғ тизмала-рида палеозой токембрийнинг мета-морфлашган сланецлари очилиб қолган. Чўкинди жинслар йирик артезиан сув-ли ён бағирни ҳосил қилган. Сув, асо-сан, энг қад. метаморфик жинсларнинг ер юзасига чиқиб қолган жойларида тўпланган. Асосий сувли қатламлар — титан-валанжин, апт-альб, юқори бўр, кисман юра ва палеоген ёткизикларига мансуб. Минерал сувлар мезо-кайно-зой чўкинди ҳосилаларининг анча чу-қурликда ётувчи бўлакларга ажралган зоналарида ва тектоник   бузилишлар
ҳамда интрузияларнинг чўкинди жинслар б-н туташган жойларида тўплан-ган. Булар ион таркибининг минерал-лашуви ва т-раси турлича бўлган карбонат ангидридли, камроқ ҳолларда водород сульфидли ва радонли сувлардир. Булардан ташқари, минерал таркиби турли-туман бўлган булоқ ҳам кўп. Нарзан типли булоқлар Кисловодск, Эльбрус тоғи ён бағри, Тоғли Осетия ва б., азотли, гидрокарбонатли булоклар Олга, Геленжик, Новороссийскда, карбонатли нордон сувлар Боржоми, Дилижон, Жермук, Иссиқсув, Жулфа, Арзнида жойлашган. Барча курортлар учун шифобахш балчиқ Тамбукан кўлидан олинади.
Минерал сувлар ёрдамида таянч ва ҳаракат, овқат ҳазм қилиш органлари, қон айланиш, юрак-томир ва нерв си-стемаси, тери, жигар, нафас олиш, сийдик чиқариш, ўт йўллари, гинеко-логик ҳамда модда алмашинуви бузи-лиш касалликлари даволанади. КАВКАЗ ТИЛЛАРИ (Иборий-кавказ тиллари) — Кавказдаги 50 га яқин тилларнинг мажмуи. Шартли равишда К. т. деб аталади. К. т. Шим. Кавказ, Тур-кияда ва кичик гуру\лари Сурия, Эрон ва баъзи Яқин Шарқ мамлакатларида тарқалган. К. т. 3 гуруҳга бўлинади: аб-хаз-адигей (Ғарбий Кавказ), картвель (Жан. Кавказ) ва нах-доғистон (Шар-кий Кавказ).
К. т. дан 12 таси (грузин, абхаз, абазин, адигей, кабардин-черкас, чечен, ингуш, авар, лак, даргин, лазгин, та-басаран) ўз ёзувига эга. Улардан фақат грузин тили кўп аерлик адабий анъа-нага эга бўлиб, унинг қад. ёдгорликла-ри мил. ав. 5-а. га оид. Бошка К. т. ёзуви 14 — 16-а.ларда яратилган. Абхаз-ади-гей тилларида ундош товушлар кўп. Отларнинг турланиши кам ривожлан-ган, феълларнинг тусланишига бой. Картвель тиллари ундошларга бойли-ги, феъл нисбатлари борлиги ва эр-гашган қўшма гапларнинг турлари ри-вожлангани б-н ажралиб туради. Нах-доғистон тилларида хам ундош товуш-лари куп, келишиклар анча ривожланган (баъзан 40 тага етади).
К. т. уртасидаги генетик алоқалар аниқ эмас. Баъзи олимлар уларни кариндош деб ҳисобласа, бошқалар буни инкор этади. К. т. Испаниядаги баск тилига, шунингдек, қад. Яқин Шаркдаги баъзи хуррит-урарт тиллари б-н қариндош бўлган, деган тахминлар бор. Айрим олимлар эса К.т. нинг фонологик ва грамматик хусусиятларини \инд-евро-па тилларига қиёслаш асосида улар қад. бир оилага бирлашган, деган фикрни айтадилар.

КАВКАЗ   УРУШЛАРИ
КАВКАЗ УРУШЛАРИ - Кавказни босиб олиш учун Россия империяси-нинг олиб борган урушлари (18—19-а. лар). Пётр /давридаёк, Россия Кавказни эгаллаш учун ҳарбий ҳаракатларни бошлаган эди. Дастлаб Доғистоннинг денгиз соҳилидаги ҳудуди ва Шим. Озарбайжонни босиб олди (1722—23). Россия-Туркия уруши (1768—74) на-тижасида Кабарда узил-кесил Россия-га ўтди. 1783 й. Россия Шарқий Грузия-ни эгаллади. 1802—06 й. ларда Ғарбий Грузия, Осетия ва Озарбайжоннинг қолган қисми, 1810 й.да Абхазия Россия томонидан босиб олинди.
Усмонли турк империяси ва Эрон б-н Россиянинг манфаатлари Кавказда тўқнашганлиги бу ердаги кураш жара-ёнига ўз таъсирини ўтказмасдан қол-мади. Кавказдаги халклар Россия бос-қинига қарши миллий озодлик ҳара-катини авж олдирдилар. Бу ҳаракатга 1830 й.ларда Ғози Муҳаммад, Ҳамзат, 1834 й. дан имом Шомил бошчилик қилди. 1843 й. Шомил бир неча рус ис-теҳкомларини эгаллаб, Россия қўшин-ларига жиддий зарбалар берди. Руслар-нинг Кизляр ва Дарбанд ш.лари б-н алоқалари узиб қўйилди, Темирхон Шўра (ҳоз. Буйнакск) ш.ни озод қилиш учун аёвсиз жанглар бўлди. Руслардан озод қилинган Доғистон ва Чеченис-тон ҳудудида Шомил ҳарбий линий давлат — имомат ташкил қилди (қ. Му-ридчилик). Тоғликларнинг Россияга кар-ши олиб борган озодлик ҳаракатлари иқтисодий қийинчиликлар туфайли 1850-й.ларнинг охирига келиб заиф-лашди. Усмонли турк империясидан ке-лаётган ёрдам ҳам тўхтади. 1859 й. Шо-милнинг сўнгги таянч пункти — Гу-ниб овули кўлдан кетди. К.у. 1864 й. рус-лар томонидан Ғарбий Кавказни босиб олиш б-н тугалланди. КАВКАЗ ҚЎРИҚХОНАСИ - Бош Кавказ тизмасининг ғарбий қисмида, РФ Краснодар ўлкасида. Майд. 263,4 минг га, шу жумладан, 170,9 минг га ўрмон-лар, 1196 га сув ҳавзалари. 1924 й.да сув муҳофазаси ва йирик туёкли ҳай-вонлар сонини тиклаш мақсадларида ташкил қилинган. 1978 й. дан биосфера қўриқхонаси. К. қ. нинг асосий майдо-ни (263 минг га) баланд тоғли ҳудуд-ларда жойлашган (энг юқори нуқгаси Цахвоа тогида — 3345 м). Ўсимлик ва ҳайвонот олами Ўрта денгиз, Европа шимоли, Ўрта Осиё намуналаридан шаклланган. К. қ. флорасида дарахтлар ва буталарнинг 170 тури, сут эмизув-чиларнинг 70 тури, қушларнинг 225 тури (152 тури ин қўйиб, жўжа очади) бор. Оқ қарағай, қора қайин, 900 м ба-ландликкача дуб, граб, нок, олма, жўка
ва б. ўсади. Тур, серна, кийик, буғу, чи-ябўри, бўрсиқ, ёввойи чўчқа, қўнғир айиқ, сувсар, кавказ қури ва б. яшайди.
К. қ. таркибига Қора денгиз бўйида, Сочи ш. яқинида учламчи давр ёдгор-ликлари бўлган Хоста тисе ва шамшод дарахтзорлари (306 га) ҳам киради.
Ад.: Хохлов А. М., Солодько А. С, Кавказский государственный биосферный заповедник,  Краснодар,  1982.
КАВКАЗОЛДИ — Катта Кавказпкт шимоли б-н Кума-Манич ботиғи ора-сидаги ҳудуд. Ставрополь қирлари К.ни 2 қисмга — Ғарбий К. ва Шарқий К.га бўлиб туради. Ғарбий К. Кубань-Азов бўйи пасттекислигини, Шарқий К. эса Терек-Кума пасттекислигини ўз ичига олади (қ. Кавказ).
КАВЛОВЧИ АРИЛАР (Sphecoidea) -пардақанотлилар туркумининг катта оиласи. Майда ва ўртача катталикдаги ҳашарот, уз. 5—60 мм. К.а. тупроқда битта ёки кўпинча бир неча (30 тага-ча) катакчали ин қуради (номи шун-дан олинган). Қуртларини фалажлан-ган ҳашаротлар (асосан, ўсимлик ши-ралари) ва ўргимчаклар б-н боқади. Во-яга етган арилар гул нектари б-н озикланиши туфайли ўсимликларни чанглатишда иштирок этади. Айрим турлари ҳашаротлар инида паразитлик қилади. 8000 га яқин, жумладан, Ўрта Осиёда 800, Ўзбекистонда 300 га яқин тури маълум.
КАВСАР (араб. — мўл-кўл) — исломга кўра, жаннатдаги ажиб бир даре ёки ҳовузнинг номи. Куръони каримдаги 108-сура ҳам «К.» деб аталади. Тафсир ва ҳадисларда айтилишича, К.нинг суви асалдан тотли, қор ва сутдан оқ бўлиб, ундан ичган киши абадий таш-налик билмайди. Шунингдек, қиёмат куни жаннат насиб этган мўмин-му-сулмонлар мазкур К. сувидан ичишла-ри тўғрисида башорат берилади. КАВУШ (форс.) — пойабзал тури; одат-да маҳси б-н ёки сарпойчанг кийила-диган оёқ кийими. К. бетлик, жағ, дас-так, тагчарм ва пошнадан иборат. Ка-лиш шаклида, дастаги ва жағи калишга нисбатан энсиз. Баланд ва паст пошна-ли бўлади. Косиблар томонидан эркак-лар (мардона), аёллар (заифона), бола-лар (бачкана) К. хиллари тайёрланади. КАВШ ҚАЙТАРУВЧИЛАР, к а в ш о в -чилар (Ruminantia) — жуфт туёқли сут эмизувчилар кенжа туркуми. Кўпчи-лигининг ошқозони тўрт бўлим: катта қорин, тур қорин, қатқорин ва шир-дондан иборат; баъзи бир К.қ.да қат-қорин йўқ. Яхши чайналмаган озиқ катта қоринга, бу ерда майдаланиб, тўр қоринга ва сўнгра қайта чайнаш учун оғизга қайтарилади. К.к.да озиқ тиш-
лар жағда чуқур ўрнашган, юқори жа-ғида курак тишлар йўқ. Оёқларининг 3- ва 4- бармоклари анча кучли ривож-ланган. К. қ. 5 оила 76 уруғга мансуб 180 турни ўз ичига олади. К.қ. нинг ёввойи турлари. Австралия, Мадагаскар ва Антил оролларидан ташқари, ҳамма ерда тарқалган. Ўрта Осиёда муфлон, алқор, сайғоқ, жайран, морхўр ва б. учрайди. Хўжаликда катта аҳамиятга эга; асосий чорва моллари сифатида гўшти ва сути учун боқилади; ёввойи турлари гўшти ва териси учун овланади. КАВШАНДОЗ — якка тартибдаги ту-рар жой биноларида хонага киравериш-да оёқ кийимлар (кавуш ва б.) ечила-диган махсус жой.
КАВШАР — кавшарлаш жараёнида би-риктириладиган деталлар орасини (тирқишни) тўлдирувчи металл ёки қотишма; эриш т-раси бириктирила-диган материалларнинг эриш т-раси-дан паст бўлади. К.нинг энг кенг тар-қалган асосий компонентлари қалай, рух, мис, қўрғошин, титан, кумуш. К. эриш т-раси бўйича алоҳида енгил эрувчан (t ш< 145°), енгил эрувчан (145<1эриш<450°), ўртача эрувчан (450<t ш< 1 850°), юқори эрувчан (1100 <^"р„ш< 1100°), қийин эрувчан (1эриш< 1850°) турларга бўлинади. Жуда енгил ва енгил эрувчан К., асосан, қалай ва қўрғошин қотишмаларидан, ўртача ва юқори эрувчан К. мис — pyx ва кумуш қотишмалардан тайёрланади. Эритиладиган металл зарралар ва кавшарлаш вақтида эримайдиган тўлдир-гичлардан иборат бўлган К.га метал-локерамик К., флюс ҳосил қилувчи элементлар б-н легирланадиганини ўзи флюсланадиган К. дейилади. КАВШАРЛАШ — қаттиқ материаллар (пўлат, чўян, шиша, сопол ва б.) ни эритилган кавшар б-н бириктириш. К. жараёнида эриган кавшар буюмнинг қисмлари орасидаги оралиқни (тир-қишни) тўлдиради ва совиганда қотиб туташ кавшарланган чок ҳосил бўлади. Пайвандлашяан фарқи К.да кавшар б-н бириктириладиган буюмнинг қир-ралари эритилмайди. Кавшарланадиган сиртлар кир ва зангдан яхшилаб тоза-ланади, тозаланган жойга флюс сурка-лади. Флюс сифатида рух хлорид, алюминий хлорид, канифол, борат кислота, бура ва б. ишлатилади. Баъзан, бириктиришни енгиллаштириш учун К.дан олдин кавшарланадиган жой қалайланади (оқартирилади). Металл-мае материалларни К.да, олдин улар-нинг сиртлари махсус моддалар б-н металланиб, сўнгра кимёвий фаол ме-таллар (мае., титан, цирконий, хром) дан иборат бўлган кавшарлар б-н ёки

одатдаги кавшарлар б-н бириктирила-ди. Материаллар кавшарлар б-н бирга электр печларда, кавшарлагичлар, газ горелкалари, инфрақизил ҳамда лазер нурлари ва б. ёрдамида қиздирилади. Кавшарлагич б-н К.да аввал кавшар-лагич кавшарлаш лампаси ёки электр токи б-н қиздирилади. Кавшарлагич -нинг қизиган учи кавшарга текказил-са, кавшар эриб, кавшарлагичга ёпи-шиб чиқади, у чокка суркалади. Суюқ кавшар чокни тўлдиради ва тез қотади. Кавшарлагич б-н ишлаш унумсиз бўлгани учун саноатда автоматлашти-рилган К. машиналари қўлланилади. Вазнсизлик ҳолатида К.нинг истиқбо-ли катта. К. автомобилсозлик, асбобсоз-лик, электроника, радиотехника ва б.да қўлланилади.
КАВШАРЛАШ ЛАМПАСИ - спирт, керосин ёки бензин б-н ишлайдиган қиздириш аппарати. Асосан, кавшар-ланадиган жой ва кавшарлагичларни 1100° т-рагача қиздиради. Уни ёқиш-дан аввал вентил / ни ёпиб, резервуар 2 га насос 3 ёрдамида ҳаво ҳайдалади (расмга қ.), сўнгра палла 4 даги бензин ёқилади; трубка 5 қизигандан сўнг вентил очилади. Чиқаётган бензин буг-лари тешик 7 дан келадиган ҳаво б-н аралашиб, алангаланади. Жиклёр 6 ёрдамида аланга паст-баланд қи-либ турилади. К. л. техниканинг барча соҳалари-'jS\ да, асосан, чи-\\ лангарликда \\   қўлланилади.
Кавшарлаш лам-паси.
КАГАРОВ Медат Айтохунович (1940.15.6, Олмаота) — график рассом, Узбекистан халқ рассоми (1990). Москва Олий бадиий саноат билим юрти-ни тугатган (1965). 1965 й.дан Узбекис-тонда. Тошкент театр ва рассомлик санъати ин-ти (1965—74) ва Респуб-
М. А. Кагаров. «Ипак йўлида» (1996).
лика рассомлик билим юрти (1974— 82)да даре берган. К. ижодий изланув-чан, бир қолипда ишлашдан холи бўлган янги, бой график воситаларни излаб топади, дастгоҳ ва китоб графи-касида, шунингдек, экслибрисда ижод қилади. 30 дан ортиқ график туркум асарлар яратди. Навоийнинг «Сабъаи сайёр» (1977), Ў. Сулаймоновнинг «Ай-ланайин» (1987), А. Ориповнинг «Ишонч кўприклари» (1989) ва б. ки-тобларни бадиий безади. 1990 й.дан рангтасвирда ҳам ижод қилади («Жо-нажон ўлка», 1993; «Бораётган кар-вон», 1994; «Ипак йўлида», 1996; «Ўзгаришлар китоби», 1999 ва б.). КАГАРОВ Фаррух Абдуллаевич (1937.23.11 — Тошкент — 2001.21.1) — график рассом, плакатчи; Узбекистан халқ рассоми (1989). Тошкент педагогика ин-тининг бадиий графика ф-тини тугатган (1959). Асосан, сиёсий плакат, китоб безаги ва ҳажвий жанр-ларда ижод қилди. Ижодида тинчлик мавзуи етакчи ўрин тутади; ҳажвий асарлари «Муштум» жур.да босилган.
Ф. Кагаров иш уетида.
80-й.лар охиридан манзарали рангтас-вир б-н шуғулланди. «Муштум» жур. таҳрир ҳайъати аъзоси (1986 й.дан). Узбекистан рассомлар уюшмаси Пла-катчилар секцияси раиси (1965—77 ва 1982—86). Ҳамза номидаги Ўзбекистон Давлат мукофоти лауреати (1981). КАГНАСОЙ — Бойсун туманидаги сой. Бойсунтоғнинг шарқий ён бағридан (1000 м) бошланиб Шеробод дарёси-дан сув олувчи Истара каналига қуйи-лади. Уз. 41 км. Ҳавзаси ёғин кам ёғади-ган қурғоқчил қирларда бўлганидан К.да., асосан, серёғин баҳор ойларида сув оқади. К.нинг уз. 73 км бўлган 35 та майда ирмоғи бор.
КАГОР (Франциянинг Кагор ш. номи-дан) — қизил рангли узум навлари (Каберне-Совиньон, Кахети, Саперави, Таквери, Морастель ва б.) дан тай-ёрланадиган десерт вино тури. К. қуюқ тўқ кизил ранги б-н ажралиб туради. Таркибида 16—17% спирт, 16—25 г/см3
канд бор. К. туридаги винолар техноло-гиясининг муҳим хусусияти: шираси 20% дан кам бўлмаган узум ғужумлари эзилади ва шарбат турпи б-н бирга 55— 75° га қадар қиздирилади (баъзан ғужумлар қайнаб турган сувга 2—3 мин ботириб олинади, сўнгра эзилади). Бу усул винога ўзига хос таъм беради ва бўёқ, фенол ва б. экстрактив моддалар-нинг шарбатга ўтишини таъминлайди. Сўнгра 1,5—2 соат давомида тиндири-лади, бу жараёнда шарбат бот-бот ара-лаштириб турилади, сўнгра 25° гача совитилиб 2—3% соф дрожжи ундир-маси қўшилади. Қанд бўйича (камида 2 г/100 см3) етарли кондицияга қадар ачигандан кейин шарбат ажратиб олинади, турпи 2 марта прессланиб шарбати ажратилади. Уларга спирт қўшилади ва олинган вино материаллар бочка ёки бутларда 3 йил сақ-лаб етилтирилади, сўнгра шишалар-га қуйилади (яна қ. Вино, Вино-арак, саноати).
КАГОСИМА — Япониядаги шаҳар ва порт. Кюсю о.нинг жан. қисмида, Кагосима префектурасининг маъмурий маркази. Аҳолиси 546,2 минг киши (1995). Транспорт йўллари тугуни. Тўқи-мачилик (асосан, ип газлама ва шойи), кимё, металлургия, озиқ-овқат саноати корхоналари бор. Нафис чинни буюм-лар ишлаб чиқарилади. К. — Япониянинг жан.даги балиқ овлаш саноатининг марказларидан. Ун-т, бадиий музей, фаянс буюмлар музейи, шаҳар яқини-да космик тадқиқотлар маркази, иссиқ булоқлар бор. Туризм ривожланган. КАДАСТР (франц. cadastre) — муайян объектлар тўғрисида тартиблаштирил-ган аник, ва зарурий маълумотлар маж-муи, рўйхати, реестри (мае, ер кадас-три, сув кадастри кабилар). Расмий давлат органи ёки муассасаси томони-дан тузилади ва юритилади. Бошқа дав-латлардаги каби Узбекистан Республи-касида табиат ресурелари, ноёб ўсим-лик ва ҳайвонлар К.лари ҳам бор (мае, 1960—2001 й.ларда Жиззах вилояти Зомин текислигида ўтказилган 40 йил-лик К. тадқиқотлари 1965 й.да 1 м2 май-донда урғочи қорақуртнинг ўртача зич-лиги 2,5 дона бўлганлигини, 2001 й.да бу кўрсаткич 0,05 донани ташкил эт-ганлигини кўрсатди, инсоннинг таби-атга салбий таъсири оқибатида қора-қурт сони камайиб кетганлиги аниқ-ланди). Ўзбекистон Республикасида давлат К.лари ягона тизимига кирувчи давлат ва тармоқ табиат ресурелари К.ларини тузиш ва юритиш Узбекистан Республикасининг «Давлат кадас-трлари тўғрисида» қонуни (2000 й. 15 дек.)га мувофиқ олиб борилади.

КАДЕНЦИЯ, каданс (лот. cado — тугаяпман) — 1) муайян мусиқа ту-зилмасини якунловчи гармоник ёки оқанг ибораси, куй ёки аккордлар ри-вожига яхлитликни бахш этади. К. нинг бир нечта тури бўлиб (тўлиқ, мукам-мал, ўрта, хотима ва б.), улар асар пар-чаларини бир-биридан ажратиб, айни вақтда, мусиқа тузилмаларининг ўза-ро мантиқан боғланишига ҳам хизмат қилади; 2) концерт каби йирик асар-лардан ўрин олган, якка ижрочи (солист) учун мўлжалланган эркин шакл-ли виртуоз мусиқа лавҳаси. К. ижрочи-нинг юксак маҳоратини намойиш этишга қаратилган. КАДЕТЛАР (франц. cadet — кичик сўзидан) — I) ўрта асрларда Франция ва Пруссияда офицерликка эришгун-ча оддий аскар бўлиб хизмат қилувчи ёш дворянлар; 2) 1917 й.га қадар Россия хамда баъзи чет давлатларда кадет корпуслари талабаларининг унвони. Бухоро амирлигининг валиахди Олим-хон Петербургдаги Николаев кадет (пажлар) корпусида ҳарбий таълим олган (1893—96). 20-а.нинг 80-й.лари-да эса (АҚШ, Франция ва б. давлат-лар) ҳарбий ўқув юртлари курсантла-рининг унвони бўлган. Хоз. пайтда Россия Федерациясида кадет корпуслари қайта тикланди.
КАДИВАР — Ўрта Осиёда илк ўрта асрларда иқтисодий жиҳатдан бой та-бақага бутунлай қарам бўлган шахс. Заминдорлар қишлокларда ўз тазйиқ доираларини кенгайтириб, бора-бора зироаткор аҳрли устидан ҳукмронлик қила бошлаган. Шунинг учун хам улар илк ўрта асрларда «деҳқон», яъни «қишлоқ ҳокими» номи б-н шуҳрат топган. Уларга карам кишилар «К.», яъни «қишлоқ қўрғонларида яшовчи-лар», деб аталган. Қишлоқ жамоаси ичида ўз эркидан маҳрум бўлган К.лар пайдо бўлган (яна қ. Деҳқон). Суғд, Хо-разм ва Тохаристонда деҳқончилик қилувчи маҳаллий аҳолининг каттаги-на қисми қарам К.ларга айланган. К.лар бу даврда Ўрта Осиёдаги асосий ижти-моий табақа ҳисобланган. КАДИС — Испаниянинг жан. қисми-даги шаҳар. Андалусия мухтор вилоя-тида, Кадис провинциясининг маъму-рий маркази. Аҳолиси 143,1 минг киши (1998). Атлантика океанининг Кадис қўлтиғидаги порт. Кемасозлик, авиация, балиқ консервалаш, тамаки са-ноати корхоналари мавжуд. Шаҳарга мил.ав. 9-а.да финикияликлар томони-дан Гадир номи б-н асос солинган. Меъморий ёдгорликларидан Пуэрта де Тьерра деворлари (17-а.), Санта-Крус собори (13-а.) сақланган.
КАДМИЙ (лот. Cadmium), Cd — Менделеев даврий системасининг 2 гуру-хига мансуб кимёвий элемент. Тартиб раками 48, ат. м. 112,40. 8 та барқарор изотопдан иборат: 106Cd( 1,22%), l(l8Cd(0,88%),              n0Cd(12,39%),
mCd(12,75%),            ll2Cd(24,07%),
mCd(12,26%), ll4Cd(28,85%) ва n6Cd(7,58%). Атом радиуси 0,146 нм, ион радиуси (қавсларда координацион сон келтирилган) Cd2+ 0,092 нм (4), 0,101 нм (5), 0,109 нм (6), 0,117 нм (7), 0,145 нм (12). Полинг бўйича элек-троманфийлиги  1,7.
К.ни 1817 й.да немис кимёгари Ф. Штромейер кашф этган. Дастлаб рух карбонат таркибидан олингани учун рух рудасининг юнонча номи («Kadmeia») б-н аталган. Табиатда рух, қўрғошин ва мис рудалари б-н аралаш учрайди. К. — сийрак элемент; унинг ер пўстидаги ўртача миқдори оғирлик жиҳатидан l,3-10~5%, денгиз ва океан сувларида 0,00011 мг/л. К.нинг селенид (CdSe), отавит (CdO3) ва монтепонит (CdO), гринокит (CdS) каби нодир минераллари маълум. Сульфид рудала-рида, жумладан, сфалерит минерали (ZnS) таркибида (0,01—5,0%), галенит-да (0,02% гача), халькопиритда (0,12%), пиритда (0,02%) учрайди. Бун-дан ташқари, умуртқали ва умуртқа-сиз ҳайвонлар организмида, ўсимлик-ларда ҳам бор. К. — кумушдек оқ, юм-шоқ, чўзилувчан, механик ишловга осон бериладиган оғир металл. Зичли-ги 8,65 г/см1 (20° да) Маос бўйича қат-тиклиги 2, суюкданиш т-раси 320,9°, қайнаш т-раси 767°. Кимёвий бирик-маларда 2 валентли. Нам ҳавода К.нинг сирти юпқа оксид парда б-н қоплана-ди. Бу парда уни кейинги оксидланиш-дан саклайди. Суюқланиш т-расидан юқори ҳароратларда ёниб, қўнғир ранг-ли кадмий оксид (CdO) ҳосил қилади. К. НС1, H2SO4 да, айниқса, HNO, да эриб, тегишли тузлар беради. Ишкрр-ларда эримайди. К. кислород, олтингу-гурт, галогенлар ва б. б-н реакцияга киришади. К.нинг тузлари, сув ва кис-лоталарда эрийдиган бирикмалари за-ҳарли. К. мис, рух, қўрғошин рудала-рини қайта ишлашдаги чиқиндилардан ажратиб олинади. Ядро реакторларида, ишқорли аккумуляторларда, махсус қотишмалар тайёрлашда, бўёқ олиш-да, темирни кадмийлашда ишлатилади.
Ад.: Федоров П. И., Химия и технология малых металлов. Висмут и кадмий, М., 1986.
КАДМИЙ СЕЛЕНИД, CdSe - тўқ қизил рангли кристалл модда. Кристал-лари, асосан, гексогонал панжарали, шунингдек, кубсимон панжарали бе-
қарор ва фақат юқори босимда мавжуд бўлган кубсимон панжарали модифи-кациялари маълум. Суюқданиш т-раси 1263°; зичлиги 5,81 г/см3, яримўтказ-зич. Сувда эримайди, хлорид, нитрат ва сульфат кислоталар таъсирида пар-чаланади. К. с. кадмий б-н селении қиз-дириш ёки газ фазада, CdSO4 эритма-сидан H2Se таъсирида чўктириш, CdS б-н H2SeO3 ни, кадмий ва селеннинг органик бирикмаларини ўзаро таъсир эттириш йўли б-н олинади. К. с. — ярим-ўтказгич лазерларда фаол муҳит ҳрсил қилишда, фоторезисторлар тайёрлашда, фотодиодлар, қуёш батареялари, эмаллар, сирлар ва бадиий бўёқлар учун пигмент сифатида кулланилади. КАДМИЙ СУЛЬФИД, CdS - сариқ ёки қизил рангли кристаллар. Гексаго-нал ва кубсимон модификациялари маълум. Суюкланиш т-раси 1475°, зичлиги 4,824 г/см3, яримўтказгич. Сувда эримайди, концентрланган НС1, HNO3 ва H2SO4 таъсирида парчаланади. Кадмий ва олтингугурт буғларини ўзаро таъсир эттириш, эритмадан водород сульфид ёки натрий сульфид иштиро-кида   чўктириш,  кадмий-  ва   олтин-гугурторганик бирикмаларни ўзаро таъсир эттириш усуллари б-н олинади. К. с. яримўтказгич лазерларда фаол муҳит, фотоэлементлар тайёрлашда хом ашё, қуёш батареялари, фотодиодлар, люминофор, шиша, сопол ва бадиий бўёклар тайёрлашда пигмент сифатида қўлланади. Табиатда гринокит минерали кўринишида учрайди. КАДМИЙЛАШ — асосан, пўлат буюм-лар сиртига 7—20 мкм қалинликда кадмий қатлами югуртириш; буюмларни коррозиядан сақлаш учун қўлланила-ди. Электр кимёвий усул б-н ва вакуум остида крпланади. Электр кимёвий К.да буюмлар кадмийнинг оддий кислота-ли тузлари ёки мураккаб комплексла-рининг сувдаги эритмасида электролиз қилиш йўли б-н амалга оширилади. Вакуум остида К.да қопланадиган материал (кадмий) тўзитилади ва зарра-ларининг йўналтирилган оқими ҳосил қилинади, сўнгра буюм сиртига ўти-ради. Самолёт, кемаларнинг энг муҳим деталлари, тропик иклимда ишлатила-диган буюмлар кадмийланади. КАДР (франц. cadre — ром) — 1) су-рат, фотоплёнка ёки фотоқоғозга ту-ширилган тасвирдан бир кўриниш. К.нинг чегараси, тасвир кўлами, ту-зилиши, суратга олинадиган вақти ва б. ундан кузатилган мақсадга мувофиқ белгиланади; 2) кинокадр — киноаппарат б-н суратга олинган воқеа (ҳара-кат, ҳолат)нинг киноплёнкадаги бир кўриниши. Реж. ва оператор кўзда тут-

ган ҳар бир К. (суратга олинаётган кўри-ниш) асар ғоясига, мазмунига хизмат қилади, ғоя ва мазмунни ифодалайди; 3) монтаж кадри — фильмнинг тар-кибий қисми, бирор ҳаракатнинг тас-вирдаги маълум ҳолати; 4) сценарий кадри — суратга олиш кўзда тутилган ҳолатнинг тавсифи; 5) телекўрсатув кадри — телевизор экранидаги тасвир. КАДРЛАР (франц. cadre — шахсий тар-киб) — 1) корхона, муассаса, фирма, ҳиссадорлик жамиятлари, банклар, касаба уюшмалари ва жамоат ташки-лотларида малакали ходимларнинг асо-сий таркиби.
Ўзбекистонда мустақилликдан сўнг К. тайёрлаш Ўзбекистон Республикаси Олий Мажлиси томонидан 1997 й. 29 авг.да қабул қилинган Кадрлар тайёрлаш миллий дастури асосида амалга оширилиб, бир бутун узлуксиз тизим-да олиб борилади. Шахснинг кадр си-фатида шаклланиш босқичига тайёр-гарлик умумий ўрта таълим мактабла-ри, академик лицейларда амалга оши-рилади. К.нинг асосий контингенти касб-ҳунар коллежи, бакалавриат ва магистратура орқали тайёрланади. Юқори илмий салоҳиятли, малакали К. ни тайёрлаш аспирантура, ординатура, адъюнктура, докторантурада амалга оширилади.
Мамлакатда юқори малакали К.лар тайёрлашга алоҳида эътибор қаратил-моқца. Шу мақсадда янги ўқув даргоҳ-лари очилди, талабаларни ривожлан-ган хорижий мамлакатларда касб эгал-лашларига кенг йўл очиб берилди. Узбекистан Республикаси Президенти И. А. Каримов биринчи чақириқ ЎзР Олий Мажлисининг 9-сессияси (1997)да умумлаштирилган ҳолда К. тайёрлаш тизимининг шаклланиши ва фаолият кўрсатишнинг асосий тамойиллари қуйидаги вазифаларни ўз ичига оли-шини таъкидлади: барча хил ва турда-ги таълим муассасаларида юқори малакали мутахассислар тайёрлаш учун узлуксиз таълим, фан ва и.ч. салоҳия-тидан самарали фойдаланиш; давлат таълим стандартларини жорий этиш ва уларнинг фаолият кўрсатиш механиз-мини ишлаб чиқиш; ихтисосликлар, малака даражасига кўра, мутахассис-ларга бўлган умумдавлат ва минтақа-вий талабларнинг истиқболини аниқ-лаш; таълим тизимини тузилиш ва маз-мун жиҳатидан ислоҳ қилиш учун ўқитувчиларни ва мураббийларни қайта тайёрлаш; давлат ва ижтимоий муас-сасаларнинг касбга йўналтириш бўйи-ча фаолиятини такомиллаштириш. Бунда касб танлашнинг бозор эҳтиёжлари ва имкониятларини эътиборга олиш
зарур, токи бир шахе ўзига мое касб-ни эгаллай олеин; К. тайёрлаш тизими истеъмолчилари — корхоналар, муас-сасалар, фирмалар, ҳиссадорлик жамиятлари, банклар ва б. тузилмаларнинг имкониятларидан, биринчи навбатда, ўрта махсус касб-ҳунар ва олий ўқув юртларининг моддий ва молиявий ба-засини мустаҳкамлаш учун мумкин қадар кенгроқ фойдаланиш; К. тайёрлаш ва таълим соҳасига чет эл сармоя-лари, халқаро донорлик ташкилотла-ри ва жамғармаларининг маблағлари-ни жалб этиш; қонун доирасида ўқув режалари, дастурлари ва ўқитиш йў-риқлари, таълимий хизматларни бел-гилашда таълим муассасаларига, биринчи навбатда, олий ўқув юртларига мустақиллик бериш ва ўзини ўзи бош-қариш усулларини жорий этиш. Юқори малакали, замонавий билимларга эга бўлган, ҳоз. кун талаблари асосида фикрлай оладиган етук К.ни тайёрлаш — ҳам ижтимоий-сиёсий, ҳам иқтисо-дий муаммоларни ҳал этишнинг кали-ти ҳисобланади.
2002 й. Узбекистонда умумий ўрта таълим мактабларини 603193 (шулар-дан 35663 таси 11-синфни), академик лицейларни 4349, касб-ҳунар коллеж-ларини 24368, бакалавриатни 27742, магистратурани 1828 нафар ўқувчи ёшлар битириб чикди. 1999 й.да аспи-рантурада 3,9 минг, докторантурада 340 киши таҳсил олди. Ўзбекистонда К. маълум муддатларда махсус курелар-да ўз малакаларини ошириб борадилар. Бунинг учун барча соҳалардан малака ошириш ин-тлари, ф-тлари, курелар ташкил этилган. 1999 й. Ўзбекистонда 308,3 минг киши и.ч.да янги касб ўрганган ва малакасини оширган ҳамда бошқа ўқиш турларига жалб қилинган.
2) Қуролли кучларда — ҳақиқий хиз-матдаги командирлар ва оддий аскар-лар таркиби.
КАДРЛАР ТАЙЁРЛАШ МИЛЛИЙ ДАСТУРИ, УзРнинг кадрлар тайёрлаш миллий дастури — 1997 й. 29 авг.да Узбекистан Республикаси Олий Мажлисининг 9-сессияси-да президент И. А. Каримов ташаббуси б-н қабул қилинган. Дастурнинг мақ-сади таълим соҳасини тубдан ислоҳ қилиш, уни ўтмишдан қолган мафку-равий қолиплардан тўла халос этиш, юқори малакали кадрлар таиерлашнинг ривожланган демократик давлатлар да-ражасидаги, юксак маънавий ва ахло-қий талабларига жавоб берувчи миллий тизимини яратишдан иборат. К.т.м.д. УзРнинг «Таълим тўғрисида»-ги қонуни (1997 й. авг.) кридаларига мувофиқ ҳолда тайёрланган бўлиб,
миллий тажрибанинг тахлили ва жа-ҳон миқёси таълим тизимидаги ютуқ-лар асосида тайёрланган ҳамда юксак умумий ва касб-ҳунар маданиятига, ижодий ва ижтимоий фаолликка, ижтимоий-сиёсий ҳаётда мустақил равиш-да мўлжални тўғри ола билиш маҳора-тига эга бўлган, истиқбол вазифала-рини илгари суриш ва ҳал этишга қодир кадрларнинг янги авлодини шакллантиришга йўналтирилган. Дас-тур кадрлар тайёрлаш миллий модели-ни рўёбга чиқаришни, ҳар томонлама камол топган, жамиятда турмушга мос-лашган, таълим ва касб-ҳунар дастур-ларини онгли равишда танлаш ва кей-инчалик пухта ўзлаштириш учун ижтимоий-сиёсий, ҳуқуқий, психологик-педагогик ва б. тарздаги шароитларни яратишни, жамият, давлат ва оила ол-дида ўз жавобгарлигини ҳис этадиган фуқароларни тарбиялашни назарда ту-тади.
Узбекистон Республикаси Президенти И.А.Каримов ташаббуси ва бевосита раҳбарлигида ишлаб чиқилган кадрлар тайёрлаш миллий модели қатор ноёб, такрорланмас ўзига хос хусусиятларга эга. У Узбекистоннинг халқаро андоза-лардаги замонавий тараққиётини таъ-минлай оладиган дадил, мустақил фик-рли, малакали, билимли мутахассис, айни пайтда эзгу инсоний сифатларга эга кадрларни тайёрлаш мақсадини кўзлайди. К.т.м.д. И. Каримов томонидан ижтимоий онгга киритилган, дав-латни, жамиятни ривожлантиришга хизмат қиладиган тамомила янги ту-шунчадир.
Дастур 5 бўлимдан иборат: Муаммо-лар ва кадрлар тайёрлаш тизимини тубдан ислоҳ қилиш омиллари; Миллий дастурнинг мақсади, вазифалари ва уни рўёбга чиқариш босқичлари; Кадрлар таиерлашнинг миллий модели; Кадрлар тайёрлаш тизимини ривожланти-ришнинг асосий йўналишлари; Миллий дастурни рўёбга чиқаришга доир ташкилий чора-тадбирлар.
Дастурнинг 1-бўлимида УзР давлат мустақиллигига эришиб, иқтисодий ва ижтимоий ривожланишнинг ўзига хос йўлини танлаши кадрлар тайёрлаш тизими ва мазмунини қайта ташкил этиш зарурлиги, бу ҳол қатор чора-тадбирлар кўришни тақозо этишни, лекин содир этилган ўзгартиришлар кадрлар тайёрлаш сифатини ошириш, мамла-катни ижтимоий-иқтисодий ривожлан-тириш талабларига мувофиқ бўлиши-ни таъминлай олмагани қайд этилди. Шунингдек, бу бўлимда кадрлар тайёрлаш тизимини тубдан ислоҳ қилиш-нинг муҳим омиллари баён этилган.

Дастурнинг 2-бўлимида унинг мақ-сади, вазифалари ва дастурни рўёбга чиқариш босқичлари аниқ ифода этил-ган. Мақсад ва вазифаларни рўёбга чи-қариш 3 босқичдан иборат бўлиб, 1-босқичи (1997—2000 й.лар)да мавжуд кадрлар тайёрлаш тизимининг ижобий салоҳиятини сақлаб қолиш асосида ушбу тизимни ислоҳ қилиш ва ривож-лантириш учун ҳуқуқий, кадрлар жи-ҳатидан, илмий-услубий, молиявий-моддий шарт-шароитлар яратиш, 2-босқич (2001—2005 й.лар)да миллий дастурни тўлиқ рўёбга чиқариш, меҳ-нат бозорининг ривожланиши ва реал ижтимоий-иқтисодий шароитларни ҳисобга олган ҳолда унга аникликлар киритиш, 3-босқич (2005 ва ундан кей-инги йиллар)да тўпланган тажрибани тахлил этиш ва умумлаштириш асосида, мамлакатни ижтимоий-иқтисодий ривожлантириш истиқболларига муво-фиқ кадрлар тайёрлаш тизимини тако-миллаштириш ва янада ривожлантириш назарда тутилади.
Дастурнинг 3-бўлимида кадрлар тайёрлаш миллий моделининг асосий тар-кибий қисмлари шахс, давлат ва жа-мият, узлуксиз таълим, фан ва и.ч.дан иборат эканлиги кўрсатилган. Бунда шахс — кадрлар тайёрлаш тизимининг бош субъекти ва объекти, таълим со-ҳасидаги хизматларнинг истеъмолчиси ва уларни амалга оширувчиси, давлат ва жамият эса, таълим ва кадрлар тайёрлаш тизимининг фаолиятини тар-тибга солиш ва назорат қилишни амалга оширувчи кадрлар тайёрлаш ва уларни қабул қилиб олишнинг кафиллари си-фатида баён қилинган. Узлуксиз таълим эса, малакали рақобатбардош кадрлар тайёрлашнинг асоси бўлиб, у мактабга-ча таълим, умумий ўрта таълим, ўрта махсус ва касб-ҳунар таълими (академик лицей ва касб-ҳунар коллежлари), олий таълим (бакалавриат ва магистратура), олий ўқув юртидан кейинги таълим (аспирантура, адъюнктура, докторантура, мустақил тадқиқотчилик), кадрлар малакасини ошириш ва уларни қайта тайёрлаш, мактабдан ташқ-ари таълим турларини ўз ичига олади. Фан юқори малакали мутахассислар тайёрловчи қамда улардан фойдаланув-чи, илгор педагогик ва ахборот техно-логияларини ишлаб чиқувчидир. И.ч. кадрларга бўлган эҳтиёжни, шунинг-дек, уларнинг тайёргарлик сифати ва савиясига нисбатан қўйиладиган талаб-ларни белгиловчи асосий буюртмачи, кадрлар тайёрлаш тизимини молия ва моддий-техника жиҳатидан таъминлаш жараёнининг қатнашчисидир.
Дастурнинг 4-бўлимида кадрлар тайёрлаш тизимини ривожлантиришнинг асосий йўналишлари баён қилинган. Булар таълимнинг узлуксизлигини таъминлаш, педагог ва илмий педагог кадрлар тайёрлаш, қайта тайёрлаш ва уларнинг малакасини оширишнинг замон талабларига мослашувчан, таълимнинг юқори сифатли ва барқарор ривожланишини кўзловчи тизимини вужудга келтириш, таълим жараёнини мазмунан ислоҳ қилиш, ёш авлодни маънавий-ахлоқий тарбиялашда халқ-нинг бой миллий маданий-тарихий анъаналарига, урф-одатлари ҳамда умумбашарий қадриятларга асосланган самарали ташкилий, педагогик шакл ва воситалари ишлаб чиқилиб амали-ётга жорий этиш, иқтидорли болалар ва истеъдодли ёшларни аниқлашдан иборат. Шунингдек, узлуксиз таълим тизими ва кадрлар тайёрлашнинг давлат ва нодавлат таълим муассасалари-ни таркибий жиҳатдан ўзгартириш қамда уларни изчил ривожлантириш-ни давлат йўли б-н бошқариш, касб-ҳунар таълими сифатини назорат қи-лиш тизимини шакллантириш, таълим тизимини молиялашни такомиллашти-риш, мавжуд таълим муассасаларини капитал таъмирлаш ва янги таълим му-ассасалари қуриш, уларни норматив та-лабларга мувофиқ, замонавий техника ва технологиялар даражасини ҳисобга олган ҳолда жиҳозланишини таъминлаш, таълим тизимининг яхлит ахборот маконини вужудга келтириш, таълим хизмати кўрсатиш бозорини ривожлантириш, таълим соҳасида ижти-моий кафолатларни таъминлаш ҳамда бу соҳани давлат томонидан қўллаб-қувватлаш, фан б-н таълим жараёни алоқаларини, и.ч. ва таълим тизими ин-теграциялашувини, таълим ва кадрлар тайёрлашда халқаро ҳамкорликни ривожлантириш ҳам таълим тизимини ривожлантиришнинг асосий йўналиш-ларидир.
Дастурнинг 5-бўлимида миллий дастурни рўёбга чиқаришга дойр ташкилий чора-тадбирлар белгиланган.
Дастурдан ЎзР Президенти И.А.Ка-римовнинг асарлари ва нуткларида таълим масалалари бўйича қайд этилган тамойилларнинг барчаси ўрин олган. Дастур қабул қилинганидан сўнг республика бутун таълим тизимини туб-дан ислоҳ қилишнинг аниқ стратегик йўналишига эга бўлди ва бу борада бир қанча тадбирлар амалга оширилди. Ху-сусан, республиканинг 24 мактабида умумий ўрта таълимнинг 23 ўқув пред-мети мазмунини янгилаш, ўқувчилар билимини баҳолашнинг ягона рейтинг тизимини жорий этиш юзасидан таж-
риба-синов ишлари ўтказилди. Уларнинг натижалари асосида умумий ўрта таълимнинг барча соҳаларидан давлат таълим стандартлари, ўқув дастурлари, янги дарсликлар ишлаб чиқилди. Академик лицейлар ва касб-хунар коллежлари тармоғини барпо этиш ҳамда уларни самарали ишлаши учун барча шарт-шароитлар яратиш бўйича бир қанча ишлар амалга оширилди. Олий ва ўрта махсус таълим вазирлиги тар-кибида ўрта махсус, касб-хунар таълими маркази барпо этилиб, лицей ва коллежлар шу марказ ихтиёрига ўтка-зилди. 2000 й.гача бакалавриат йўна-лишлари бўйича 251 давлат таълим стандартлари ишлаб чиқилди, дастурнинг кадрлар малакасини ошириш ва уларни қайта тайёрлаш йўналиши бўйича 71 ўқитувчининг чет элларда, 980 ўқитувчининг чет эл ўқитувчила-рини жалб этиш йўли б-н малакаси оширилди. Дастур муваффақият б-н ривожланиб, ЎзР устувор йўналишла-ридан бири бўлиб қолишига ишончли кафолатдир.
Ад.: Баркамол авлод орзуси   Т., 2000.
Асқарали Сулайманов.
КАДХУДО, кадхудот (форс.) - 1) дастлаб катта оила — кат(...кент) бош-лиғи, кейинчалик қишлоқ оқсоқоли; 2) ҳоз. Эронда қишлоқ оқсоқоли; 3) эл-юрт ичида сўзи ўтадиган, гапига ҳамма қулоқ соладиган оқсоқол, сардор. КАДЬЯК, Ко дьяк — Тинч океанда-ги орол, Аляска (АҚШ) нинг жан. қир-ғоқлари яқинида. Материкдан Шели-хов бўғози орқали ажралган. Майд. 9,5 минг км2. Қирғоклари нотекис, фьорд кўп. Рельефи тоғлик (энг баланд жойи 1353 м). Катмай вулкани отилиши (1912) натижасида ер юзаси вулкан куллари б-н қопланган (баъзи жойларда қалинлиги 6 м га етади). Ўсимлик дунё-си, асосан, баланд бўйли ўтлардан иборат, ўрмонлар учрайди. Кадьяк фауна резервати ташкил этилган. Қирғоқ яқинидаги сув балиққа бой. Балиқ овланади. Асосий аҳоли пункти — Кадьяк. Орол 1763 й. рус денгизчиси С. Глотов томонидан кашф этилган. КАЁНИЙЛАР, кавилар — Ўрта Осиё ва Хурсонда мил. ав. 9—8-а.ларда юзага келган давлат уюшмаларида ҳукмрон-лик қилган қад. подшолик сулоласи. Авесто китобидаги анъана хронологик жиҳатдан мил.ав. 11— 8-а.лар орасига мавҳум тарзда ишорат қилади. К. суло-ласига афсона сифатида ҳамда Ўрта Осиёда илк темир асрига оид тарихий ҳақиқат деб қарашлар мавжуд. К. ҳақидаги хабарлар 2 хил талқинга эга: 1) зардуштийлик таълимотига асослан-
КАЗАКЛАР
381
ган диний талқин (Авесто китобидаги кавилар аввал таълимот душманлари, кейинроқ эса унинг ҳомийлари. Mac, Кави Виштасп); 2) эпик бадиий талқ-ин. Бу йўналиш К.ларнинг афсоналаш-тирилишига олиб келган («Хвадайна-мак», «Шоҳнома»). Сулола ўз номини коҳинлар табақаси кави («шоир-ко-ҳин») дан олган. Катта К. сони манба-ларда 3—8 тагача (Кави Кавад-Кайқу-бод, Кави Усан, Кави Хосрава-Кай-хусрав) учрайди. Шунингдек, Апива-ха, Аршан, Пишинах, Бияршан, Сияваршан-Сиёвушларни ҳам ўз ичига олади. Кичик К.га Аурватаспа (Луҳ-росп) ва Кави Виштаспа (баъзан унинг 2 укаси — Спентодата ва Зариварай) киритилган. К.нинг асосий машғулоти — Афросиёббошчилигидаги уларга душман турон қабилалари б-н урушиш бўлган. Жаҳонда зардуштийлик дини-нинг тарқалиши кичик К. даврида бўлган деб ҳисобланади. «Шоҳнома»га кўра, К. — Эроннинг буюк шохлари, аммо уларнинг қудрати ва ҳарбий ютуқ-лари ашаддий маъжусий, сўнгра зардуштийлик душмани Рустамта боғлиқ бўлган. К.нинг ҳукмронлик қилган ер-лари турлича кўрсатилади: Авестода афсонавий кўллар, дарёлар (Ворукаша, Дайтья, Чайчаста), афсонавий тоғлар (Эрзифья, Харити ва б.) атрофи, Ҳил-манд даре ҳавзаси ва Дранғианадаги Хамун кўли атрофида деб кўрсатилади. Мусулмон муаллифлар манбаларида баъзилари Балх (қадимда Бақтрия пой-тахти) бошқалари (Маъсудий, Беру-ний) К.ни Янги Бобил подшолиги ҳукмдорлари (мил. ав. 7—6-а.лар) б-н боғлайдилар. Бу каби маълумотлар К. ҳақидаги ривоят ва ҳикоятлар афсона-га айланиш даврларида чалкашликларга учраган, Авестода салбий маънода ҳам учрайди. Бу ҳолни зардуштийлик диний ислоҳотларидан олдинги даврлар б-н боғлаш мумкин. Зардуштнинг Аҳурамазда ҳақидаги хушхабарини да-стлаб К. рад этишган. Шу таассурот из-лари Авестода салбий муносабат каби намоён бўлган. Авестонинг кейинги қатламларида эса ижобийлаша боради. Улар адолат, диёнат курашчиларига «айлана борадилар».
Мирсодиқ Исҳоқов.
КАЖАВА (форс.) — 1) қад. савдо кар-вонлари мол ортадиган ёки одамлар (аксари аёллар) қулай ўтириб кетиш-лари учун ёғочдан қубба қилиб ишлан-ган ва туя (фил) устига ўрнатиладиган мослама; 2) қайишқоқ, пухта дарахт новдасидан ёки қобиғидан тўқилган, улов (от, эшак, хачир) да юк ташиш-га мўлжалланган кенг сават; 3) Хоразм ва Бухоро воҳасида тош қудуқлар оғзига ўрнатиладиган махсус ёғоч қопқоқ.
КАЗАКЛАР (туркийча — довюрак, бо-тир, эркин одамлар) — рус ва б. халқ-лар таркибидаги этник гуруҳ. РФда уму-мий сони 5 млн. кишига яқин (20-а. охири). Диндорлари — православлар. Ҳоз. вақтда Дон ва Урал ҳавзалари, Волгабўйи ва Кубандан тортиб Забайкалье, Уссури, Иркутск, Енисей ва Ет-тисув атрофларигача бўлган улкан ҳудудда яшайдилар. 15-а.да темурий шаҳзодаларнинг қозоқлик қилиб юри-ши ва қозоқ халқининг номланишида К. сўзининг луғавий маъносига нисба-тан муайян даражада яқинлик бор.
К. дастлаб ўрта асрларда Дашти Қип-чоқаг яшаган қипчоқлар таркибида эркин табақани ташкил қилганлар. Мўғуллар юришидан кейин уларнинг турмушида муайян ўзгаришлар юз бер-ди. 15— 17-а.ларда Рус подшоси мам-лакат чегараларини ҳимоя қилишда улардан кенг фойдаланди. Шу пайтдан бошлаб К. ўз туркий хусусиятларини йўқота бошлаб, славян халклари б-н аралашиб кетди. Кейинчалик Рус под-шолари уларни усталик б-н ўз туркий биродарларига қарши курашга йўлла-ди. Дастлабки казак қўшинлари Запорожье Сечи, Терек, Ёйиқ ва б. жойлар-да ҳарбий жамоалар шаклида 16-а.нинг 1-ярмида вужудга келди.
К. ҳарбий хизматга ўз кийим-кеча-ги, озиқ-овқати, қурол-яроғи ва от-улови б-н борган. Уларга ҳукумат то-монидан маош тўланган, умрбод фой-даланиш учун чекка ҳудудлардан ер ажратилган. Кондратий Булавин ва Емельян Пугачёв бошчилигидаги қўзғолонларда К. фаол катнашган. 18-а.дан бошлаб то 1917 й.гача К. Россия империясининг умумий қуролли куч-лари таркибидаги ҳарбий табака ҳисоб-ланиб келган. 1750 й. Астрахон ва 1755 й. Оренбург казак қўшинлари тузилиб, улардан нўғайлар, қалмоқлар, қозоқ-лар ва бошқирдларга қарши курашда фойдаланилди. 1787 й. Новороссийскда Қора денгиз казак қўшинлари ташкил
Казаклар: 1 — Сибирь казаги, 1829—38; 2 — Урал казаги, 1885; 3 — императорнинг шах-сий соқчиси, Кубань казаги, 1911.
ҚИЛИНДИ. Дунай ортини Россия босиб олгач, 1828 й. Азов казак қўшинлари ҳам тузилди. 19-а.да Сибирь ва б. мин-тақаларда ҳам кўплаб казак қўшинла-ри ташкил қилинди. 20-а. бошларида Россияда 11 та казак қўшинлари (Дон, Кубань, Терек, Астрахон, Урал, Оренбург, Еттисув, Сибирь, Забайкалье, Амур, Уссури) мавжуд эди. 1916 й. К. сони 4.434 минг киши бўлиб, улардан 480 минг киши ҳарбий хизматни ўта-ган. К. ихтиёрида 63 млн. десятина ер бўлган. Биринчи жаҳон урушига К. 300 минг аскар жўнатган. Барча казак қўшинлари ҳамда вилоятлари ҳарбий ва маъмурий жиҳатдан казак қўшин-лари бош бошқармасига бўйсунган. Ҳар бир қўшин бошида атаман турган.
К. Россия олиб борган урушларда, хусусан, Етти йиллик уруш (1756—63), Франция-Россия уруши (1812), Қрим уру-ши (1853—56), Россия-Туркия уруши (1877—78) да муҳим роль ўйнаган. 19-а. охири ва 20-а. бошларида ҳарбий тех-никанинг тараққий этиши б-н отлиқ казак қўшинининг урушдаги мавқеи бирмунча пасайиб қолди.
1917 й. фев. инқилобини К. хайрихоҳ-лик б-н кутиб олишди. Окт. тўнтари-шидан кейин К. дастлаб большевиклар ва совет режимига қарши курашдилар. Дон, Кавказ, Оренбург, Уралда казак армиялари ташкил қилинди. Хусусан, К. Царицин (ҳоз. Волгоград), Урал, Оренбург, Шим. Кавказда фаол ҳара-кат қилганлар. Совет Россияси раҳбар-лари ВМ.Ленин ва Я.М.Свердлов буй-руғи б-н К. аёвсиз қирғин қилинди. Лениннинг имзоси қўйилган битта телеграмма олингандан кейин Донда қўзғолон кўтарган ўн минглаб К. отиб ташланди. Шунингдек, К.нинг катта қисми қизил армия сафида туриб ок, гвардиячиларга қарши курашган. С.М.Будённий ва О.И. Городовиков бошчилигидаги 1 ва 2-отлиқ армиянинг анча қисмини К. ташкил қилган. 1920 й. совет режими томонидан К. алоҳида ҳарбий табақа сифатида тугатилди.
1936 й. 20 апр.да К.дан ҳарбий хизматга олишнинг чекланганлиги бекор қилинди ва бир неча казак дивизияла-ри тузилди. Иккинчи жаҳон уруши йил-ларида генераллардан Л.М.Доватор, П.А.Белов ва б. раҳбарлигидаги казак қўшилмалари фашизмга қарши курашдилар. СССРнинг парчаланиши нати-жасида 20-а. охирларидан К.нинг ма-даний анъаналари ва урф-одатлари қай-та тикланди, турли казак ташкилотла-ри тузилди.
Ад.: Мурад Аджи, Полынь половецкого поля, М., 1994.

КАЗАКОВ Жуматой Жуммиевич (1938.15.7, Беруний тумани) — Ўзбе-кистон Республикаси халқ ўқитувчиси (1995). Чоржўй пед. ин-тини тугатган (1969). 1969 й.дан Беруний туманидаги 15-, 1974—97 й.ларда 39-мактабда тур-кман тили ва адабиёти ўқитувчиси. Дарсларни янги педагогик технология асосида кўргазмали қуроллар восита-сида ўтган.
КАЗАКОВ Матвей Федорович [1738, Москва — 1812.26.10 (7.11), Рязань] — рус меъмори. 18-а. рус меъморлигида классицизм асосчиларидан бири. К. ишларида кенг шаҳар қурилишининг оқилона планли ечими б-н меъморий шаклнинг кжсаклиги гармоник уйғун-лашган. Жамоат бинолари ва турар жой турларини, 18-а. охири ва 19-а. бошла-ридаги Москванинг катта шаҳар бўшлиғи ва кўламидаги қурилиш ху-сусиятини ишлаб чиққан (Кремлдаги сенат, 1776—87; ун-т биноси, 1786— 93; Демидов, 1779—91 ва Губина, 1790-й.лар уй-қўрғонлари ва б.) Москва бош планини тузишда раҳбарлик қилган. Меъморий мактаб ташкил қилган. КАЗАРКА (Branta) — ғозсимонлар тур-кумига мансуб қуш уруғи, 5 та тури бор. Ташқи кўриниши ғозга ўхшайди, аммо анча кичик. Ранги ҳар хил, асосан, қорамтир, панжалари қора, жинсий диморфизми ривожланмаган. Европа, Осиё, Шим. Америкадатарқалган. Ўзбе-кистонда қизил томоқ К.ни баъзан миграция даврида учратиш мумкин. К.лар муҳим ов қуши ҳисобланади. Га-вай К. (В. sandvicensis) Халқаро табиат-ни муҳофаза қилиш итти-фоқи Қизил китобига кири-тилган.
Казарка.
КАЗАРМА (итал. caserma, лот. casa — уйча) — ҳарбий қисм шахсий тарки-бини доимий жойлаштириш учун мўлжалланган турар жой; хизмат ва ўқув хоналарига эга бино. Қўшинлар-ни жойлаштириш учун дастлабки мах-сус иншоотлар қад. Рим, Карфагенда мавжуд бўлган. Узбекистан Республикаси Қуролли кучларида — ҳар бир рота ва алоҳида взвод учун махсус К. белги-ланган.
КАЗБЕК (грузинча Мкинвари — муз-ли; осетинча Урсхох — оқ тоғ) — Катта Кавказнинг Ён тизлшсидаги чўққи, Грузияда. Бал. 5033 м. Ён бағирлари субальп ўтлоқлари, ундан юқориси мангу қор б-н қопланган. Музликлар
(умумий майд. 135 км2) бор. Гергет муз-лигида баланд тоғ метеорология ст-яси жойлашган. Альпинизм ва туризм р-ни. КАЗЕИН (лот. caseus — пишлоқ) — мураккаб оқсил, фосфопротеид. Сутни протеолитик ферментлар таъсирида творогга айлантиришда казеиноген дан ҳосил бўлади. Творогнинг асосий массасини ташкил этади. К. тузли эрит-малар (нейтрал ва ишқорли мух.ит)да эрийди, кислота таъсир эттирилганда чўкади. К.мол. м. 30.000—400000. а, р\ у фракцияларидан таркиб топган. Сут ва сут маҳсулотларининг оқсилли асосий қисми. Аёллар сутида 0,3—0,9%, сигир сутида 2,8—3,5% К. бор. Муҳим озиқ модда, таркибида кўпгина аминокис-лоталар мавжуд. Бўёқ, елим, пластмасса, доривор моддалар, озиқ-овқат маҳ-сулотлари, сунъий тола тайёрлашда ишлатилади.
КАЗУАРЛАР, Австралия туя-қушлари (Casuariiformes) — кўкрак-тожсиз, яъни югурувчи қушлар турку-ми. Иккита оилага бирлашган 14 тури бор (3 тури эму оиласига, 11 тури К. оиласига киради). К. Австралияда ва унинг атрофидаги Янги Гвинея, Тасмания, Серам ва Ару каби оролларда тарқалган (Австралия туякушлари номи ҳам шундан). К.нинг бўйи 1,8 м, оғир-лиги 80—90 кг гача. Оёклари кучли, уч бармокли. К. учолмайди, яхши югура-ди, қалин тропик ўрмонларда яшайди. Хас-чўплардан ерда уя қуради, 3—5 та тухум қўяди. Тухумни эркаги босади. Тухумдан 1,5— 2 ойда жўжа очади. К. мевалар ва уруғлар б-н озикданади.
Оддий казуар.
КАИНИТ (юн. kainos — янги) — суль-фатлар синфига мансуб минерал, ки-мёвий формуласи KMg(SO4)Cl-3H2O. Минерал ўта гигроскопик, ҳавода тўзувчи донадор ва пўстлоқсимон оқиш массалардан иборат. Моноклин синго-нияли; ранги таркибидаги қоришма-ларга боғлиқ ҳолда турлича бўлади — сарғиш, кулранг баъзан қизил; ши-шасимон ялтироқ; сувда осон эрийди. Қаттиқлиги 2,5—3; зичлиги 2—2,2 г/см3. Сульфатли туз конларида вужуд-га келади, кизеритли, карналлитли, га-литли ва б. аралашмаларда кўп учрай-ди. Ўзбекистонда кенг тарқалган. Қ.х. ўғитлари учун, калий ва магний туз-ларини олишда хом ашё сифатида фой-даланилади.
КАИВОН — айвонта кираверишда, бош тарзининг ўртасида шипи баландроқ қилиб кўтарилган қисм. Усталар таъби-рича, фалакдаги энг баланд юлдуз Сатурн (Зуҳал)нинг маҳаллий номи «Кай-вон» деб аталган. К.ли айвонлар бино-ни серҳашам, салобатли қилиб кўрса-тади.
КАИДАЛОВ Владимир Елпидифорович (1907.27.7, Барнаул — 1985.21.4, Тош-кент) — Ўзбекистон халқ рассоми (1957). 1932 й.дан Ўзбекистонда. К. асар-лари миллий колорити, ҳаёт бўёклар воситасида жозибали ифодалангани б-н диққатга сазовор. Ижоди мавзу ва жанр жиҳатидан ранг-баранг. Дастлаб газ. ва жур. нашриётларида рассом бўлиб ишлаб графика усулларини ўрганди. Таниқли кишилар (Й. Охунбобоев, Ҳамза, С. Айний, Ғ. Ғулом, А. Ҳидоя-тов ва б., 1932—40) портретларини яратди; 1940—47 й.ларда Навоий пор-третини яратиш устида ишлади. Линогравюра (Ойбек, 1974; О. Собирова, 1977), ксилография (А. Қаҳҳор, С. Бородин, 1980), мойбўёқ (Навоий, 1972 ва б.)да ижод қилиб портрет устаси сифатида танилди. Навоийнинг «Хам-са»си (1948), кўпгина эртак ва достон-лар («Ўзбек халқ эртаклари», «Алпо-миш», «Қирқ қиз» ва б.) га ишлаган безаклари б-н Ўзбекистонда китоб гра-фикаси ривожига самарали таъсир кўрсатди. Кўп сонли дастгоҳ графика-си асарлари («Каттақўрғон сув омбо-ри» литография туркумлари ва б.) ҳамда плакатлар яратган, картиналар устида ишлаган.
В. Е. Кайдалов. Ашшср Навоийнинг «Лайли
ва Мажнун» достонига ишланган безак
(1958).
КАИЕН — Эроннинг шарқидаги тоғ-лар, Эрон тоғлигида. Уз. 400 км чама-сида. Энг баланд жойи 2886 м (Мирзо

Арбоб тоғи). Атрофидаги чўлли текис-ликларга нисбатан нисбий бал. 800— 1000 м бўлган бир неча тизмалардан иборат. Асосан, оҳактош ва вулкан жинсларидан ташкил топган. Ён бағир-лари дашт ва чўл ўсимликлари б-н қоп-ланган.
КАЙЕННА — Франция Гвианасининг маъмурий маркази. Кайенна дарёсининг Атлантика океанига қуйилиш жойида. Йилига 2500 мм ёғин ёғади. Аҳолиси 42 минг кишидан зиёд (1990-й.лар ўрта-лари). К. — мамлакатнинг Атлантика океани соҳилидаги муҳим порти. Аэро-порти халқаро аҳамиятга эга. Ром тай-ёрланади. Ёғоч тилиш корхоналари мав-жуд. К. орқали ром, ёғоч-тахта, олтин, хом тери, балиқ, креветка экспорт қилинади. Пастер ин-ти, маҳаллий музей, кутубхона бор. Шаҳарга 1604 й.да французлар томонидан асос солинган. КАЙЕТУР — Гайанадаги шаршара, Потаро дарёсида (Эссекибо ҳавзасида). Бал. 225 м. К.ни 1870 й.да инглиз геологи Ч. Браун европаликларга маълум қилган. К. райони 1929 й.дан миллий парк деб эълон қилинган. Ўсимлик ду-нёси нам тропик ўрмонлар, саванна-лардан иборат. Ягуар, оцелот, тапир, улкан қундуз каби ҳайвонлар яшайди. КАЙЗЕР (нем. Kaiser) — «Муқаддас Рим империяси» (962—1806) ва Германия империяси (1871 — 1918) импе-раторлари номи.
КАИКОВУС («Авесто»да Кави Усан) — каёнийлар сулоласидан бўлган 2-шоҳ. «Шоҳнома»га кўра, жа-сур К. Кайқубоднчнг меросхўри бўлиб, 150 й. подшолик қилади. Ёвузликни йўқотиш мақсадида у Мозандаронга, девлар салтанатига юриш қилади, аммо, кўзи кўр қилиниб, амалдорла-ри б-н бирга Оқ девга асир тушади. К. Рустамни ёрдамга чақиради, у келиб К.ни озод қилади, девнинг жигари ёр-дамида кўзининг нурини қайтаради. Бироқ К. яна фалокатга дуч келиб крла-ди. Ҳамаварон (Яман, Марказий ёки Шим. Арабистом) подшосининг мак-кор қизи, гўзал Судобани севиб крл-ган К. Ҳамаваронга юриш қилади ва яна асир тушиб қолади, Рустам яна уни қутқаради. Иблис томонидан йўлдан урилган К. тахтини кўтариб юрувчи бургутлар ёрдамида осмону фалакка учишга ахд қилади, аммо, яна муваф-фақиятсизликка учрайди, ҳолдан той-ган бургутлар б-н биргаликда у Омул яқинидаги ерга қулайди, уни Рустам халос этади.
КАИКОВУС АРИҒИ - Тошкент ш.да ги қад. канал, Бўзсувнинг ўнг тармоғи. 6—7-асрларда Бўзсув канали катталаш-тирилиб, ундан К.а. чикарилган ва Қорақамиш жарлигигача етказилган.
Муҳаммад Солиҳнинг «Тарихи жади-даи Тошканд» асарида Бўзсув ҳам К.а. дейилган. Ҳофиз Таниш Бухорийнинг «Абдулланома» («Шарафномаи шохий») асарида 16-а.да К.а. бўйида (шаҳар қўрғони ташқарисида) «Кайковус боғи» бўлганлиги ва боғда Тошкент султонлари яшаганлиги айтилади. Ҳоз. К. Шайхонтоҳур ГЭСнинг юқори бье-фидан бошланади, уз. 28 км, сув ўтка-зиш имконияти 20 м3/с. Собир Рахимов ва Шайхонтоҳур туманлари ҳуду-дидан оқиб ўтади.
КАЙКОВУС ЧОРБОҒИ - шайбоний-лардан Суюнчхужахон томонидан Тош-кентда бунёд этилган чорбоғ (1525). Тошкент ҳокимларининг қароргоҳи ҳамда жангда ярадор бўлган ўзбек султонлари даволанадиган шифохона бўлган. «Абдулланома»ла келтирилган маълумотга кўра, 16-а.да Тошкентдаги Кайковус ариғи бўйида (шаҳар қўрғо-ни ташқарисида) «Кайковус боғи» бўлганлиги ва боғда Тошкент султонлари яшаганлиги айтилади. Восифий-нинг «Бадое ул-вақое» асарида келтирилган маълумотларга қараганда, К.ч.да шоирлар, мусиқачилар ва б. ўз санъатларини намойиш этишган. Бу боғда дарахт ва гулларнинг турли-ту-ман навлари, мевасиз, манзарали да-рахтлар кўплаб экилган. Соясида ёзнинг иссиқ кунларида дам олишган. Ёғочи-дан қурилишларда фойдаланилган. Ай-ниқса, Самарқанддан келтирилган ку-мушранг терак, қайрағоч ва б. дарахт-лар машҳур бўлган. КАЙЛАЖА — қад. ҳажм ўлчов бирлиги; ишлатилиш даври ва жойига қараб қий-мати ҳар хил бўлишига қарамасдан, 10-а.дан Эронда, Ўрта Осиёнинг баъзи жойлари ва б. мамлакатларда қўлла-нилган. 1 К. 1,875 кг буғдойга ёки 2,5 л га тенг бўлган. Шарқий Эронда 1 К. 1523,4 г бугдойга ёки 2 л га, Озарбай-жонда 1 К. 1,354 кг буғдойга ёки 1,75 л га, Фаластинда 1 К. 6,3 л га тенг бўлган. Абу Али ибн Синонинг маълумоти-га кўра, 1 К. 1275 г нарса сиғадиган ўлчов идиши бўлган, агар шу нарсани буғдой дейилса, у хрлда 1 К.нинг ҳаж-ми тахм. 1,65 н- 1,75 л га тўғри келади. КАЙЛАС — Хитойдаги тоғ тизмаси, Тибет тоғлигининг жан.да. Шим.-ғарб-дан жан.-шарққа томон Ҳимолай тоғ-ларига параллел йўналишда 300 км га чўзилган. Энг баланд жойи 6714 м (Кайлас тоғи). Асосан, гранит жинслардан тузилган. Жан. ён бағри тик, кучли еми-рилган, шим. нисбатан қия. Қор чизиғи 5700—5900 м баландликдан ўтади. Муз-ликлар бор. Баланд тоғларга хос қуруқ дашт ландшафти устун. К.дан Ҳинд ва Браҳмапутра дарёлари ирмоқлари бошланади.
КАЙМАН ОРОЛЛАРИ - Кариб ден гизидаги ороллар, Вест-Индияда, Ямайка о.дан шим.-гарбда. Буюк Британия мулки. Катта Кайман, Кичик Кайман ва Кайман-Брак о.ларидан иборат. Умумий майд. 259 км2. Аҳолиси 20 минг кишидан ортиқ, асосан, креол, негр ва мулатлар. Расмий тил — инглиз тили. Маъмурий маркази — Жоржтаун ш. Денгиз ҳайвонлари (акула, тошбақа, балиқ ва б.) овланади. Аҳоли тропик деҳқончилик б-н шугул-ланади. Кимматбаҳо ёғоч тайёрланади. Халқаро банк операцияларининг йи-рик маркази. Туризм ривожланган. Оролни 1503 й.да X. Колумб очган. КАЙМАНЛАР (Caiman) — аллигатор-лар оиласига мансуб судралиб юрувчи-лар учта уруғининг умумий номи. Ал-лигаторлардан бурун бўшлиғида суяк тўсқичининг бўлмаслиги ва суякли косаси (зирҳ)нинг борлиги б-н фарк, қилади. 5 тури Жан. ва Марказий Америка сувларида тарқалган. Қора кайман энг йириги, бўйи 5 м келади. Амазонка дарёси ҳавзасида яшайди. Ургочиси 30— 40 дона тухум (уз. 9 см ча) қўяди. Асосан, балиқ б-н озикланади. КАЙМАНСИМОН ТОШБАҚАЛАР (Chelydridae) — тошбақалар оиласи. Қорин косаси кичкина, бут шаклида, орқа косаси катта, кам букилган, жағ-лари бақувват, оёғи кучли, панжалар ораси парда б-н қопланган, думи та-насининг ярмига тенг. К.т.нинг 2 уруғи, ҳар бир уруғида 1 тадан тури бор. Йирт-қич. Вакилларидан бири тишлоғич т о ш б а қа , уз. 90 см ча (косаси 40 см), вазни 20 кг ча. Америкадаги даре, кўл ва ботқоқларда учрайди. Қумой тошбақа чучук сув тошбақалари ора-сида энг йириги: бўйи 140 см ча (косаси 40 см ча), вазни 60 кг ча. Асосан, балиқлар б-н озикланади. Овланади. КАЙНОЗОЙ, к а й н о з о й эратема-с и (эраси) (юн. Kainos — янги ва zoe — ҳаёт) — Ер пўсти қатламлари стра-тиграфик шкаласининг энг ёш эрате-маси (гуруҳи), ҳоз. даврни ҳам ўз ичига олади (қ. Геохронология). К. номи 1841 й.да инглиз геологи Ж. Филлипс томонидан киритилган. К. бундан 66 млн. йил муқаддам бошланган деб тахмин қили-нади. Палеоген, неоген ва тўртламчи (антропоген) система (давр)ларига бўлинади. Қитъа ва океанларнинг, уму-ман, ер сатҳининг ҳоз. қиёфаси, ўсим-лик ва ҳайвонот дунёсининг шаклла-ниши, инсоннинг пайдо бўлиши К. б-н боғлиқ.
Геологик тадқиқотлар К.да сут эми-зувчи ҳайвон турларининг кўпайгани-ни, сув ва қуруқликдаги жониворлар-нинг тараққий этиши учун қулай ша-

роит бўлганлигини кўрсатади. К. бош-ларида (палеоген даврида) машҳур Гондвана материги бир неча майда бўлакка бўлиниб, Жан. Америка, Африка, Австралия материклари ҳосил бўлган. Бу даврда ҳоз. Осиё қигъасининг катта қисмида денгиз бўлган. Неоген даври охири ва туртламчи даврларда тоғ ҳосил бўлиш жараёни кескин кучай-ганлиги натижасида денгиз суви бу ерлардан чекинган. К.да альп бурмала-ниши босқичига боғлиқ равишда куч-ли тектоник ҳаракатлар содир бўлган. Тинч океан чекка қисмлари, Европа жан. ва Осиёда баланд тоғ занжирлари юзага келди, яъни Альп, Карпат, Қрим, Кавказ, Помир, Тяньшан, Ҳимолай ва б. тоғ тизмалари қад кўтарди. Бу бос-қичда океанларнинг чуқурлашиш ва кенгайиш жараёнлари давом этди. Туртламчи даврда табиий шароит бир неча бор ўзгариб, жуда катта майдон-ларни музликлар қоплаган. Ер юзининг ривожланиши, қитъа ва океанлар шак-лининг ўзгариши тоғ ва чўкмаларнинг пайдо бўлишига, иклимнинг ўзгариб туришига сабаб бўлган. Бунинг таъси-рида палеоген давридаги тропик иқ-лимли зоналар чегараси неоген даврида анча қисқарган, тўртламчи даврда ҳоз. ҳолатига яқин бўлган. Иссиқ тропик иқлимли жойларнинг қисқариши шим.да музликларни юзага келтирган. Туртламчи даврда бу ерларни 4 марта муз қоплаганлиги ва бу музликлар катта майдонларга тарқалиб, Кавказ, Татра, Альп тоғларида музликлар пайдо бўлганлиги аниқланган.
Иклимнинг узгариши чўкинди тоғ жинслари қатламларининг қалинлиги-га, ҳосил булишига ҳам катта таъсир курсатди. Тоғларнинг нураши, чўл ва даштларнинг пайдо бўлиши, вулкан-лар ҳаракатининг кучайиши тог жинс-ларида ўз аксини топган. Бу жинсларда турли конлар, айниқса, нефть, газ, марганец, кумир, туз конлари ва б. бор. Ер юзида казиб олинадиган нефть миқ-дорининг ярмидан купи К. (палеоген, неоген даврлари) б-н боғлиқ. Фарғона ва Сурхондарё вилоятларидаги нефть ва газ конларининг катта қисми ҳам шу қатламлардан топилган.
К. органик дунёсида ёпиқ уруғли усимликлар ва сут эмизувчи ҳайвон-лар ҳукмрон мавқеини эгаллаган. Туртламчи даврнинг бошларида одам пайдо булган деб тахмин қилинади, бу К. учун муҳим қодиса булган. Денгизлар-да 2 тавақалилар, қориноёқли моллюс-калар, кремнийли ва оҳакли микроор-ганизмлар ҳам кенг ривожланган. Яна қ. Неоген системаси (даври), Палеоген
системаси (даври) ва Туртламчи система (давр).
Ад.: Фатхуллаев F., Ҳусанов С, Та-рихий геология ва палеонтология асослари, Т., 2002.
КАЙНОТИП TOF ЖИНСЛАРИ (юн. kainos — янги ва typos — шакл, тур) ёшидан қатъи назар иккиламчи жа-раёнлар таъсирида Узгаришга учрама-ган ёки жуда кам учраган эффузив ва интрузив магматик тог жинслари. Ис-ландиянинг учламчи даврга мансуб анча ёш базальтлари ва долеритлари (16 млн. йилдан кам) кўп ҳолларда хло-ритлашган ва кад., палеотип курини-шига эга. 19-а.нинг 2-ярмигача геол.да дастлабки шаклида сакланган жинс, албатта ёш, ўзгаргани эса қад. деган фикр мавжуд бўлган. Лекин, кейинроқ, ёш жинс ҳам тектоник (катаклаз, ми-лонитизация) ва гидротермал таъсир натижасида дастлабки шаклини йукр-тиши мумкинлиги аниқланган (норве-гиялик петрограф В. К. Брегер, россия-лик петрограф Ф.Ю.Левинсон-Лес-синг). К.т.ж. терминини замонавий изохлашда унинг ёши ҳисобга олин-майди. К.т.ж. кучли узгаришга учраган ва шунинг учун «қадимги»га ўхшаб кўринган палеотип тоғ жинсларита қарама-қарши қўйилади. КАЙРАЛАР (Uria) — ржанкасимонлар туркумининг чистиклар кенжа турку-мига мансуб қушлар уруғи. Узунтум-шуқли ва калта тумшуқли К. турини ўз ичига олади. Вазни 1,4 кг га яқин. Шим. ярим шарнинг муътадил ва арктик ден-гизларида тарқалган. Бармоклари пар-да б-н туташган. Ерда яхши юра олмай-ди; тез учади; яхши сузади ва шўнғий-ди. Минглаб кушлар галалашиб денгиз қирғоғидаги қояларга ёки текис тош-ли оролларга уя қуради. Битта тухум қўйиб, 33—35 кун босади. 20—24 кун-лик жўжалари қоялардан денгизга ту-шади. Асосан, майда балиқлар, шу-нингдек, қисқичбақалар ва денгиз умурткасизлари б-н озикланади. Туху-ми қимматбаҳо озиқ-овқат ҳисобла-нади.
Кайралар.
КАЙСОНИЙЛАР — 7-а.да шиалар ора-сидан ажралиб чиққан фирқа тараф-дорлари. Шиаларнинг 3-имоми Ҳусайн 680 й.да Карбало яқинида қалок бўлгандан кейин, 4-имомни эътироф этишда улар орасида ихтилоф юз бер-ган: уларнинг бир қисми Ҳусайннинг ўғли Али (Зайн ал-Обидин)ни имом деб таниса, бошқа гуруҳи Ҳусайн ўғилла-рининг жуда ёшлиги ва раҳнамоликка қобил эмаслигини сабаб қилиб кўрса-тиб, Алининг Бану Ҳанифа қабиласи-дан ўлжа сифатида олинган канизаги-дан туғилган, жангларда иштирок этиб танилган ўғли Мухаммад (637—700)ни 4-имом деб эътироф қилган. Барча ман-баларда онаси мансуб булган қабила номига нисбат берилиб у Муҳаммад ибн ал-Ҳанафия деб аталади. Унинг тарафдори бўлган шиалар Мухтор ибн Абу Убайд раҳбарлигида 685 й.да Ку-фада исён кутариб, умавийларга зарба берган, Ҳусайнни ўлдирганларнинг кўпини жазолаган. Қўлга туширилган Куфа хазинасидаги пулларни исёнчи-ларга тақсимлаб берган. Бу исёнда Абу Амр Кайсон фаол иштирок этган (фир-қанинг номи шундан). Кейинчалик ички ихтилофлар натижасида исёнчи-лар енгилиб, Мухтор ҳалок булган (687). Муҳаммад ибн ал-Ҳанафия бевосита қўзғолонда иштирок этмаган. К. Алини пайғамбарнинг қизи Фотимага уйлан-гани учун эмас, узига хос имомлик хислати учун имом деб танийди, шу сабабли, имомлик пайгамбар авлодига утиши шарт эмас деб ҳисоблаб, Алининг икки угли (Ҳасан ва Ҳусайн)дан кейин имомлик канизакдан туғилган 3-ўғлига ўтиши керак, деган ғояга асос-ланган эди. К. фирқаси камайиб, кейинчалик (9-а. урталарида) тамоман йуқолиб кетган, шиаларнинг кўпчили-ги томонидан Али 4-имом сифатида танилган.
КАИФИН — Хитойдаги шақар. Букж Хитой текислигида, Хуанхэ дарёсининг жан. соҳили яқинида. Хэнан провинция-си таркибида. Аҳолиси 700 минг ки-шидан зиёд (1990-й.лар ўрталари). Транспорт йўллари тугуни. Машинасоз-лик, кимё, тўқимачилик (ип газлама), озиқ-овқат саноати корхоналари, олий ўқув юртлари бор. Хитойнинг қад. ша-ҳарларидан бири; 960—1127 й.ларда мамлакат пойтахти бўлган. Шаҳар тар-ҳи туртбурчак шаклда булиб, 4 дарво-зали қалъа девори б-н уралган. Меъмо-рий ёдгорликларидан сарой (12-а.), шунингдек, Тета пагодаси («Темир пагода», 1041) крлдиклари сакланган. КАЙФИЯТ — шахснинг фаолияти, хулқи, муомаласи ва руҳий жараёнла-рига маълум вақт давомида таъсир

қилиб турувчи ҳиссий ҳолат. Инсоннинг ҳаёти ва фаолияти давомида шодонлик, ҳазилкашлик, зерикиш, қайғуриш каби ҳис-туйғулар унинг руҳий ҳолати ти-зимига айланади. К. инсоннинг бутун фаолиятига кучли таъсир кўрсатади. Mac, киши хурсанд бўлиб турганида унинг кўзига ҳамма нарса яхши, акс ҳолатда эса ёмон бўлиб кўриниши мум-кин. Яхши К. индивид, гуруҳ, жамоада ишчанлик, ўзаро ёрдам, ҳамкорлик, ҳамдардлик, илиқ руҳий муҳитни, са-мимий муомала маромини шакллан-тиришнинг, жисмоний ва ақлий меҳ-нат самарадорлигини оширишнинг ка-фолатидир. Ижтимоий ҳаётдаги турли воқеалар, яъни меҳнат муваффақияти, таълим ютуғи, раҳбар б-н ходим, ўқитувчи б-н талаба ўртасидаги муно-сабатлар, оиладаги шахслараро муомала мароми, турмушнинг қувонч ва таш-вишлари, шахснинг қизиқиши, нима-дандир қониқиш ёки қониқмаслик ҳисси К.нинг манбалари ҳисобланади. Одамнинг руҳи тушиб, нохуш К.да юриши — унинг турмушида муаммо-лар юзага келганидан, ҳаловати бузил-ганидан далолат беради. Объектив ва субъектив вазият, шароит, сабабий боғланиш К. барқарорлигини белгилай-ди. К.нинг хусусиятлари кўп жиҳатдан шахснинг индивидуал-типологик фа-зилатларига боғлиқ. Инсон ўзини ўзи бошқариш имкониятидан келиб чиқ-қан ҳолда К.ини муваққат давр орали-ғида қатъиятликда тутиши, ҳатто ҳолат ўзгаришига йўл қўймаслиги мумкин.
Эргаш Ғозиев.
КАЙХУСРАВ, Кави Хаосрава -1) Эрон мифологиясида каёнийлар су-лоласидан бўлган 3-шоҳ. «Шоҳнома»га кўра, онаси Заҳҳок қавмидан бўлган туронлик Фарангис. Отаси Сиёвуш. Аф-росиёбТурон баҳодири Пиронга Фаран-гисга кўз-қулоқ бўлиб туришини ва тугиладиган чақалоқни ўлдиришни бу-юради. Пирон тушида Сиёвушни кўра-ди. Сиёвуш ўғлининг тахтга ўтириши-ни башорат қилади. Пирон К. деб исм қўйилган чақалоқни чўпонларга топ-ширади. Бола пахлавон бўлиб етиша-ди, унинг Шабранги Беҳзод номли қора оти бўлган. Эронликлар К.ни то-пиш учун кўп овора бўлишади, ниҳо-ят 7 йиллик изланишдан сўнг баҳодир Гев К.ни онаси б-н биргаликда бобоси Кайковус ҳузурига олиб келади. К. 60 й. подшохлик қилади. Рустам б-н биргаликда у отасининг ўчини олиш учун Афросиёбга қарши юриш қилади. Жангда Афросиёбнинг ўғли Шидни ўлдиради, сўнг Афросиёб ҳам ҳалок бўлади. К. даврида мамлакатда тинчлик-осойишталик ўрнатилади. К. Афросиёб-
нинг бошқа бир ўғли — Жахнни тутқ-унликдан халос этиб, унга Туронни топширади. Аммо К.нинг кўнгли ўзи-дан хотиржам эмас эди. Унинг томир-ларида фақат яхшиликка эътиқод қил-ганнинг қонигина эмас, ёвузликка эътиқод қўйганнинг ҳам қони оқиши-ни биларди. У ўзидаги ёвузлик ибтидо-си ундаги эзгуликни енгиб қўйишидан хавотирда эди. К. тахтни қариндоши Луҳроспга топшириб, ўзи тоққа йўл олади ва тонгда ғойиб бўлади. Баҳодир-лар бедарак кетган К.ни излашга отла-нишади, кучли қор бўрони уларни кўмиб юборади ва кўпчилик баҳодир-лар К. каби абадий ғойиб бўлишади.
Авестода Кави Хаосрава Ардви Су-радан Франгхрасйон (Афросиёб)ни ен-гишда мадад сўрайди. Унга Ардви ма-дад беради. «Чунки, Ардви иймонли-лар тилагини бажо келтирувчи зотдир»; 2) Ахоманийлар давлати асосчиси Кир II нинг халқ оғзаки ижоди, фольклор-да учрайдиган афсонавий номи.
Мирсодиқ Исҳоқов.
КАЙҚУБОД, Кави Кавата^Эрон мифологиясида ва афсонавий тарихи-да каёнийлар сулоласи асосчиси. «Шоҳ-нома»га кўра, Гаршасп вафотидан сўнг подшоҳ тахти бўш қолган. Зол ва Рустам К.ни чақиртирадилар, Рустам К.ни Албурз тоғи ён багридан топади. К. шохлиги даврида Афросиёб бошчи-лигидаги Турон қўшини тор-мор қили-ниб, Эрон б-н Турон ўртасидаги чега-ра Жайхун (Амударё) бўйлаб белгилан-ган, мамлакатда бир оз муддатга тинч-лик, осойишталик қарор топган, деб нақл қилинади.
КАЙҚУБОДШОҲ - қад. Бақтрия-даги шаҳар харобаси (тахм. мил. ав. 2-а. — мил. 2—3-а.лар). Ҳоз. Шаҳритуз (То-жикистон) туманидаги Носир Хисрав ш.часи яқинида. 1950, 1952—53 й.лар-да археологик қазишма ишлари олиб борилган. Тўғри бурчакли (300x400 м) девор (эни 4 м, бўйи 6 м) ва истеҳком сақланган бўлиб, Шим. Бақтрия ва Афғонистондаги қад. шаҳарларни ураган истеҳкомларга ўхшайди. К.дан тан-галар, сопол буюмлар, сарғиш лойдан ишланган ҳайкалчалар топилган. КАКАДУЛАР (Kakatoeinae) — тўти-қушларнинг кенжа оиласи. 17 тури маъ-лум, 5 уруғга бирлашган. Зағчадан то қарғагача катталикда бўлади. Кўпчили-гининг бошида кокили яхши ривож-ланган. Австралия, Тасмания, Янги Гвинея, Филиппин ва Индонезияда тарқалган. Ҳамма турлари ўрмонларда яшайди. Дарахт коваклари ва қоялар орасига ин қуради. 2—5 та оқ тухум қўяди. Мевалар, ёнғоклар, данаклар ва баъзан ҳашаротлар б-н озикданади.
КАКАЙДИ — Жарқўрғон туманидатн шаҳарча (1942 й.дан). Какайди нефть кони ишчилар шаҳарчаси негизида ташкил топган. Вилоят ҳудудининг жан.да, Сурхондарёнинг чап кўҳна қа-йири (террасаси)да, Какайди канали бўйида жойлашган. Жарқўрғон т.й. стан-циясидан 15 км. Аҳолиси 6,5 минг киши (2002). Умумий таълим мактаби, касб-ҳунар коллежи, касалхона, деққон бо-зори, автокорхона, маданият ва исти-роҳат боғи, савдо ва маиший хизмат кўрсатиш шохобчалари бор. К. б-н вилоят маркази Термиз ш. орасида автобус қатнайди.
КАКАЙДИ НЕФТЬ КОНИ - Жар қўрғон туманидаги кон. Жарқўрғон ш.дан 20 км шим.-шаркда жойлашган. Кон тўғрисида дастлабки маълумотлар 19,14 й.га тааллукли. 1934 й.да геологик съёмка натижасида антиклиналь структура мавжудлиги аниқланган. 1937 й.да дастлабки разведка қудуғи қазилди. 1939 й.да палеоцен охактошларидан саноат аҳамиятига молик нефть олинди. 1940 й.да кон фойдаланишга топширилди. К.н.к. жойлашган ҳудуд бир неча тепа-ликдан иборат бўлиб, сойлар б-н ке-силган. Кон кесимида бўр, палеоген ва неоген ётқизиқларининг мавжудлиги кайд этилди. Энг чуқур 73-қудуқда бўр қатламлари (120 м гача) очилган. Палеоген ётқизиқларининг қалинлиги 780—790 м, неоген ётқизиклариники эса 560—840 м оралиғида. Бутун кесим оҳактош, мергель, қумтош, гиллар ва улар аралашмаларининг навбатлани-шидан ҳосил бўлган жинслардан иборат.
Какайди структураси тектоник жи-ҳатдан Жайранхона.— Каттабош анти-клиналининг бир қисми бўлиб, улар Сурхон мегасинклинали таркибига ки-ради. Какайди структураси камбар узун асимметрик шаклда бўлиб, шим.-шар-қий йўналишда чўзилган. Унинг шим.-ғарбий қаноти қияроқ. Структуранинг ўлчами 18,5x1,8 км, бал. 175 м. Неоген ётқизиқлари бўйича структуранинг уз.  27 км, эни 4 км. Жинслар- нинг ётиш бурчаги гум- базда 7—10°, шим.-ғар- бий қанотда 50—65°, жан.-шарқий қанотда эса 30—40° га етади. Бухоро катларининг 1-горизонти бўйича структуранинг уз. (—720 изогипси бўйича) 7,5 км, эни 0,9 км. Уюм-нинг майд. 592 га, бал. 100 м.
Сариқ кокилли какаду.

КАКАО
Кон ҳудудида 25 қудуқда 124 объект синаб кўрилган. Шундан 22 объектда (18 қудукда) сувсиз нефть, 4 тасида нефть ва газ, 71 тасида нефть ва сув, 28 тасида сув ва биттасида нефть бел-гилари б-н сув олинган. Саноат аҳами-ятига молик нефть уюмлари 1-, 2-, 3-горизонтлар б-н боғлиқ.
Қудукларнинг дастлабки дебити 20 т/сутка, дастлабки қатлам босими —12,3 мПа, дастлабки газ омили 1—2 м3/т. Фойдаланиладиган қудуклар сони 14 та.
2001 й.гача кондан 3,4 млн. т нефть олинди. Конда 25 та қудуқ ишламоқца, уларнинг дебити нефть бўйича 1,7 т/сутка, суюқлик бўйича 44,2 т/сутка. КАКАО (Thebroma cacao), шоколад дарахти — 1) стеркулиядошлар ои-ласи Theobroma авлодига мансуб доим яшил дарахтлар тури. Марказий ва Жан. Америка ўрмонларида ёввойи ҳолда ўсади (уруғи майда ва аччиқ). Қадим-дан бу дарахт Мексикада экилган. Ев-ропага (Испания) 1520 й. келтирилган. 17-а.да Венесуэлада, сўнгра Бразили-яда, 19-а. охири (1884 й.дан) Африка-да экила бошлаган.
Ер юзида 11,5 млн га какаозорлар бор (2000). Ўртача ҳосилдорлиги 6,16 ц/га; К. энг кўп Африкада (3,8 млн.га), Жан.
Какао дарахти ва меваси.
Какайди. Қум бархан-лари қаъридан нефть қазиб олиш.
Америкада, Осиё (Филиппин, Ҳин-дистон, Яман, Ин-донезия)да экилади. К. куп йиллик дои-мий яшил дарахт. Бўйи 4—8 м га бо-ради. К. ўстириш учун ёғингарчилик йилига 2—5 минг мм, доимий қурғоқ-чилик даври 3—4 ойдан ошмайдиган, ўртача ҳаво ҳарорати 2 Г дан кам булма-ган худудлар қулай ҳисобланади. Шун-дай шароитда К.нинг маданий тури йил давомида гуллайди, мева ҳосил қила-ди. Тиним даври жуда қисқа булади ёки бўлмаслиги ҳам мумкин. Ёғингарчилик кам бўлган йиллари кам ҳосил беради ва дарахтлар қуриб қолади. Уруғидан, қаламчасидан пайванд қилиб кўпайти-рилади. Кўчати ўтқазилгандан кейин 4—5-йилдан ҳосил беради, 10-йили тўлиқҳосилга киради. К. меваси (уз. 30 см гача) 300—600 г келади, қар бир мева ичида 25—60 уруғ (дуккак) бўла-ди. Меваси 4—5 ойда етилади. Бир да-рахтдан 0,5—2 кг (12—15 ц/га) уруғ олинади. Уруғи таркибида 50—53% мой, 14,5% азотли моддалар, 1,3—1,7% теобромин алкалоиди, ошловчи моддалар, оқсил, қанд, крахмал мавжуд. Дуккаги қайта ишлашдан олдин тоза-ланади, ферментланади, қуритилади, қовурилади, дуккак пўчоғидан ажра-тилади, майдаланади ва пресс маши-наларда мойи олинади (қ. Какао мойи). Ўзбекистонда экилмайди, чунки туп-роқ-иклим шароити К. биологиясига мое эмас; 2) какао уруғи кунжараси-дан олинадиган кукун (упа) ва ундан иссиқ ва совуқ ичимлик тайёрланади. Кукун таркибида 15% гача ёғ мавжуд. Шунингдек, К. кукуни ширинлик. (крем, музқаймоқ), қиём ва б.га қўши-лади.
Иссиқ К. ичимлиги тайёрлаш учун кичик кострюлькага 2 чой қошиғида какао упаси, шакар (таъбга кўра), бир оз сут солиб, упанинг қумоқлари йўқолгунча эзилади. Ҳосил бўлган бўтқага оз-оздан иссиқ сут (бир ста-канча) қўшилиб, қайнаган заҳоти оловдан олинади.
КАКАО МОЙИ — какао дарахти уру-ғидан олинадиган сарғиш ёғ. Суюкла-ниш т-раси 30—40°, зичлиги 960 кг/м3 (15° да). Қандолатчиликда шоколад, тиббиётда шамча ва шарчалар тайёр-лашда, атир-упа саноатида ишлатилади.
КАККУ, оддий какку (Cuculus canorus) — каккусимонлар туркумига мансуб қуш. Танасининг уз. 33—38 см, оғирлиги 100 г гача. Қаноти калта, думи узун. Пати кўнғир кулранг ёки қўнғир сарғиш, қорин томони оқиш бўлиб, қорамтир йўл-йўл. Европа ва Осиёнинг ўрта ва жан. ҳудудларида кенг тарқал-ган. Учиб кетадиган қушлардан. Уя қур-майди, тухумини чумчуқсимонлар уяси-га ташлаб кетади. Шунинг учун К. чум-чуқсимонлар уя қурадиган деярли барча биотопларда тарқалган. Ўзбекистоннинг ҳамма дарахтзорларида учрайди. Май— авг. ойларида 12—25 та тухум қўяди. Тухумдан очиб чиққан К. жўжаси уя эгасининг тухумларини уядан чиқариб ташлайди. Бошқа қушларнинг уясини бузиши туфайли К. бирмунча зиён ет-казади. Ҳашаротлар ва уларнинг курт-лари, шу жумладан, бошқа қушлар тегмайдиган пахмоқ қурт (тенгсиз ипак қурти) б-н озиқланиб, фойда келти-ради.
Какку.
КАККУ ЙЎСИНИ, какку зиғири (Polytrichum commune) — барг-пояли йўсинларнинг бир тури. Бўйи 40 см ча. Поясининг учида каккуга ўхшаш қал-поқчали спора қутичаси (спорангий) бўлади. Ботқоқ ва зах ерларда ўсади. Ўзбекистонда ариқ четларида, тош ва қояларда, дарахт пўстлокларида ўсади. К.й.дан баъзан деворларга ва мебелга тиқишда фойдаланилади. КАККУСИМОНЛАР (Cuculiformes) -қушларнинг бир туркуми. 39 уруққа бирлашган 150 тури бор. К. чин какку-лар ва тураколар кенжа туркумига бўлинади. Чин каккулар кенжа туркуми каккулар оиласидан, тураколар эса бананхўрлар ёки тураколар оиласидан иборат. К. Ер шарининг (Антарктика ва Арктикадан ташқари) барча жойида кенгтарқалган. Кўпчилик турлари илиқ икдимли ҳудудларда яшайди. Ўзбекис-тонда учрайдиган оддий какку Африка ва Жан. Америкада қишлайди, апр.— июнда урчийди. Кўпчилик К. чумчуқ-симонлар уяларидаги тухумлардан 1 — 2 тасини чиқариб ташлаб, битта тухум қўяди. Уя эгаси ўз тухуми б-н бирга К. тухумини ҳам босади. К. тухуми уя эгасининг тухумларига ўхшаш. Мода К. 12—20 та тухум қўяди. Тухумдан чиқ-қан К. жУжаси уя эгаси жужаларини суриб уядан чиқариб ташлайди ва унинг боқувида қолади. К. ҳашаротлар ва уларнинг қуртлари, баъзан мевалар б-н озикланади. К. зараркунанда ҳаша-

ротларни қириб, ўрмончиликка фой-да келтиради.
КАКЛИК (Alectoris kakelik) — қирғо-вулсимонлар оиласига мансуб қуш. Оғирлиги 370—770 г. Ранги яшайдиган жойига мое бўлади. Тумшуғи, оёқлари қизил. Нарининг оёғида кичкина тўм-тоқ пихи бор. Жан. Европада, Кичик, Ўрта ва Марказий Осиёда тарқалган. Қримда йўқолиб кетган эди, ҳозир қай-тадан иқлимлаштирилмоқда. Ўрта Осиё тоғларида, тоғ ён бағирларида ўтроқ яшайди. Жуда ҳушёр, тез югуради, ле-кин узоқ масофага учолмайди. Тоғлар-да яшашга мослашган. К.— моногам қуш. Мартда урчий бошлайди. Уясини тошлар, буталар, ўтлар остига қуради. 6—24 тухум қўяди. Жўжаси тухумдан 20 кунда чиқади ва эртасигаёқ ота-онасига эргашиб юради. Ўсимликларнинг куртаги, барглари, дон ва уруғлари, ҳаша-ротлар, уларнинг личинкалари б-н озикланади. Гўшти жуда мазали, овла-
нади. Декора-                              ___
тив сайроқи ,:t қуш сифати-   * датўрқафас-да боқилади.
Каклик.
КАКЛИКТОҒ — Ҳисор тизма тоғлари-нинг жан.-ғарбий этакларидаги адир, Қашқадарё вилоятида жойлашган. Жан. да Қизилдарё, шим.да Яккабоғдарё, ғарбда Қашқадарё водийлари, шарқда Кам ва Кўктепа тоғларига туташади. Уз. 13—14 км, шарқцан ғарбга томон йў-налган, шим.га томон пасайиб боради. Энг баланд жойи 1072 м, адир замини неоген ва тўртламчи даврнинг конгло-мератларидан иборат, юзаси эса турли қалинликдаги лёссимон жинслар б-н қопланган. К. рельефи анча парчалан-ган, баъзан чуқур жарлар вужудга кел-ган, уларнинг тубида булоқлар (Кин-чашма) жилға ҳосил қилган. Оддий (қуйи қисм) ва тўқ бўз тупроқларда ранг, қўнғирбош, қўзиқулоқ, оққурай, каррак, чўлялпиз, тоғ шувоғи, минг-бош, читир, юқори қисмида буғдойиқ кенг тарқалган. Яйловларнинг ўртача маҳсулдорлиги гектарига 1—3, баҳор-да 4 и.
КАКЛИКУЧАР ҒОРИ - Хўжаобод ту манидаги ғор, Олай тизмасининг шим. тармоғи Чилмайрам тоғининг жан. ён бағрида, 1350 м баландликда, тоғ эта-гидан бал. 160 м. Девон даврига мансуб оҳактошларда ҳосил бўлган. Ғорнинг 4 та оғзи бўлиб, унга фақат биргина оғзидан кириш мумкин (эни 13 м, бал. 2 м). Ғор ичидаги катта хонадан турли
Кактуслар: / — улкан опунция; 2 — Жану-бий Аризонда ўсади-ган улкан карнегия (Carnegia gigantea); 3 — айиқтовонсимон фе-рокактус (Ferocactus acanthodes); 4 — боч-касимон кактус (The barrel cactus).
томонга йўналган бир нечта йўлак (ҳар қайсисининг уз. 12 м, эни 4 м, бал. 2 м гача) мавжуд. Ғор саҳнида қизғиш гиллар тарқалган. Умумий уз. 164 м, маид. 600 м2, ҳажми 336 м3.
КАКЛИКЎТ, тоғжамбил, тош-чўп (Thymus zeravschanicus) — ялпиз-дошлар (лабгулдошлар) оиласига мансуб кўп йиллик ўт. Бўйи 15 см ча. Тош-лоқ ерларда, тоғ ён бағирларида ўсади. Июнь—авг.да гуллаб, сент.да уруғлай-ди. Майсалигида зиравор сифатида ов-қатга ишлатилади. Ер устки қисмидан фармацевтика ва атир-упа саноатида ишлатиладиган эфир мойи олинади. Гуллаган даврида эфир мойи кўп тўпла-нади.
КАКОФОНИЯ (юн. kakos — ёмон ва phone — товуш) — мусиқа товушла-рининг тартибсиз бирикуви. Одатда, товушларнинг тасодифий қўшилиши-дан ҳосил бўлади. Бироқ, мусиқий авангардизм (мае, алеаторика) намо-яндалари ўз асарларида К. элементла-ридан онгли равишда бадиий мақсад-да фойдаланишади (Г. Коэлл, Ж. Кейж, П. Булез, Я. Ксенакис ва б.). 20-а.нинг 70-й.ларидан бошлаб баъзи Узбекистон композиторларининг театр ва, айниқ-са, кино учун ёзган мусиқаларида ҳам учрайди.
КАКРА (Acroptilon repens) — қоқиўт-дошлар (мураккабгулдошлар) оиласига мансуб кўп йиллик ўт. Бўйи 60—100 см. Пояси сершох, сербарг. Барглари да-ғал, наштарсимон, пасткиларининг чети арра тишли, баъзан кесик, юқори-дагилари майдароқ, чети текис. Гулла-ри пушти, оқ, ҳаворанг. Уруғи майда, Ёз ўрталарида гуллаб, уруғлайди. Тош-лоқ ва шўрхок ерларда, тоғ ён бағир-ларида, йўл ёқаларида, ҳамма экин-лар орасида ўсади, қурғоқчиликка чи-дамли. Ўрта Осиёда, Қозоғистонда, Кавказда кўп тарқалган. К. хашакка ара-лашеа (айниқса, гуллаган вақтида) моллар заҳарланиши мумкин. Таркиби-
да алкалоидлар, ошловчи ва 6. модда-лар бор. Кураш чоралари: ерни чуқур ҳайдаш, гербицидлар ва б. сепиш. КАКТУСЛАР (Cactaceae) — кактус-дошларга мансуб кўп йиллик семиз пояли ўсимликлар, манзарали ва уй ўсимлиги. К. орасида дарахтсимон, бу-тасимон ёки лиана шакллари бор. Аҳён-да паст бўйли дарахт (Pereskioidae). 2000 дан ортиқ турни ўз ичига оладиган 80 га яқин туркуми бор. Уларнинг деярли ҳаммаси Америка (ярми Мексика)да тарқалган. Ёввойи ҳолда тропик ва субтропик чўлларда, денгиз бўйлари, са-ванналарда усади. К. бир неча гурухларга бўлинади: опунциялар — думалоқ ёки овалсимон ясси, бир-бирига би-рикиб ўсган танадан иборат; ц е р е у с -л ар — танаси йўғон, устунсимон, эт-дор; мамилляриялар — сўрғичси-мон, чиройли гуллайди; эпифил-люмлар — пояси тасмасимон ясси, йирик тишеимон; рипсалислар — жуда сершох, хивчинсимон ёки барг-симон кўринишдаги бутачалар.
Кўпгина турлари чиройли гуллайди, жан. минтақаларда очиқжойларда ман-

зарали ўсимлик, шим. минтақаларда уй ва оранжереяларда ўстирилади. К.нинг меваси ва пояси эти овқатга ишлати-лади, чорва молларига озуқа; ўтин ва енгил қурилиш материали (айрим тур-ларининг ёғочланган поялари); бута fob (девор) тарзида фойдаланилади. К. уруғи, қаламчасидан ва пайванд қилиш йўли б-н кўпайтирилади. Майсалари уруғи экилганидан кейин 3—30 кунда пайдо бўлади, пайвандлаш май—авг. да ўтказилади. К. эрта баҳордан кузгача (айрим турлари қишда ҳам) гуллайди. Қишда К. уйда 8—10° да сақланади, кам суғорилади. Ёзда К. экилган туваклар қуёш нури тушадиган ёруғ ва иссиқ жойларга кўчирилади, тез-тез суғори-лади ва танасига сув пуркаб («чўмил-тириб») туриш керак.
Ад.: Пажоут  Ф., Валничек  3., Шубин Р., Кактусы. Пер.с чешек. Прага, 1963. Олимжон Алимов.
КАЛ, парша, фавус — терининг замбуруғ касаллиги; кўпинча бошнинг сочли қисми, тери ва тирноқ зарар-ланади. Соғлом одамга бемордан ёки унинг буюмлари (бош кийими, тароғи ва б.)дан фойдаланганда, баъзан ҳай-вонлар (мушук, каламуш, сичқон ва б.)дан юқиши мумкин. Аксарият, ёш болалар касалланади. Дастлаб бошнинг сочли қисмида катта-кичик, сарғиш қасмоқ босган жойлар учрайди. К. зам-буруғлари соч халтачаси ва сочга за-рар етказади. Соч хира тортиб, чанг босганга ўхшайди, кулранг тусга ки-ради, мўрт бўлиб қолиб, тўкила бош-лайди. Кейинчалик оқиш кепакка ўхшаган пўстчалар ёки сарғимтир қас-моқ б-н қопланади. Қасмоқ кун са-йин кўпая бориб, бошни бутунлай қоплаб олиши, баъзан қобиқ ости йи-ринг бойлаши мумкин. Вақтида даво қилинмаса, қасмоқ остидаги тери чан-диққа айланиб, умрбод соч чиқмайди. Бемор бошини қашиши натижасида К. замбуруғлари тирноққа ва улар ор-қали терининг бошқа қисмларига ҳам юқиши мумкин. Тери касалланганда гавданинг турли қисмида қасмоқ босган жойлар пайдо бўлади. Касаллан-ган тирноқ қалин тортади, дағалла-шади, бора-бора юмшаб, уваланиб кетади. Касалликнинг олдини олиш учун гигиена қоидаларига қатьий риоя қилиш талаб этилади. Беморни соғлом кишилардан ажратиб, асосан, касал-хонада даволанади.
Ит, мушук, сичқон, қушлар, сич-қонсимонлар, баъзан от ва қорамоллар-нинг ҳам К. б-н офиши кузатилади. «КАЛ» — ўзбек халқ достон ва эртак-ларидаги ижобий қаҳрамон. Ҳаётда хўрланган, кулгули ҳисобланган «К.»
ўзининг топқирлиги, донишманд-лиги, кишиларга ҳамдардлиги б-н халқ меҳрини қозонган. У афсонавий ёвуз куч (аждар, ялмоғиз, дев ва б.)ларни ҳам, реал салбий куч (хон, подшо, бой, савдогар, қози ва б.)ларни ҳам ен-гади. «К» достонларда Жанжалкал, Ай-ноқ, Жайноқ, Эрсак ва Терсак; эртак ва халқ драмаларида эса Полвон Качал номлари б-н юритилади. КАЛАБРИЯ — Италия жан.даги ярим орол. Апеннин я.о.нинг жан. қисми. Иони ва Тиррен денгизлари оралиғи-да. Уз. 250 км чамасида, кенглиги 40 дан 100 км гача. Ер юзасининг катта қисмини Калабрия Апеннин тоғлари эгаллаган. Энг баланд жойи 2271 м. Иклими ўрта денгиз иқлими, янв.нинг ўртача т-раси 10°, июлники 26°, ўрта-ча йиллик ёғин 1000 мм. Тоғ ён бағир-лари маквис чакалакзорлари, қисман, ўрмонлар б-н қопланган. Соҳил қис-мидаги камбар, сертепа текисликда деҳқончилик қилинади. К. ҳудуди сейс-мик фаол зона. Йирик шаҳарлари: Режо-ди-Калабрия, Катанадзаро, Ко-зенца.
КАЛАВА ИП, йигирилган ип — 1) тўқимачилик толаларининг барча турларидан тайёрланган пиликяан пил-та машинада олинадиган ипларнинг асосий тури, хом ип. Бир неча толани юмшоққина ҳимариб (баъзан елим-лаб) ҳосил қилинади. Бир хил толалардан ёки ҳар хил толаларни аралаш-тириб, ё бўлмаса, толаларга чиқин-дилар (тарандилар)ни қўшиб олина-ди. Толаларнинг хилига, вазифасига, олиш ва пардозлаш усулларига, хос-салари ва тузилиш хусусиятларига қараб, К.и. турли хилларга бўлинади. Mac, тўқувчилик учун (арқоқ ва тан-да иплари), трикотаж, ип олиш, ар-қон эшиш ва б. учун мўлжалланган К.и.лар фарқ қилинади. К.и.ни йиги-ришга тайёрлаш усулига кўра, у карда, тароқли ва аппарат тизимида тай-ёрланадиган хилларга бўлинади. К.и. йигириш машиналари турига, пардозлаш ва бўяш усулига қараб ҳам хилларга ажратилади. К. и.нинг хом, оқар-тирилган, махсус кимёвий эритма б-н ишлов берилган (мерсеризация-ланган), бўялган ва б. турлари бўлади. Тузилишига кўра, оддий (бир ипли), олачипор (меланж), ҳажмий (текстур-ланган), пишитилган (бир неча ипни қўшиб буралган) ва б. хилларга бўли-нади. К.и.ни пахта, жун, ипак, зиғир, ипак ва кимёвий толалардан тайёрлаш мумкин.
К.и.нинг асосий хоссалари — ин-гичка-йўғонлиги, бурамдорлиги (пи-
шитилганлик даражаси), узувчи куч-га чидамлилиги, узаювчанлиги, бир текислиги, мустаҳкамлиги, тозалиги. К.и.дан тўқувчиликда, ғалтак ип олишда, арқон ва чилвирлар эшишда фойдаланилади; 2) чархта бир неча марта текис қилиб ўралган ва чарх-дан чиқариб олиб тахланган бир ўрам ип, ипак; ип йигириш учун мўлжал-ланган хом (бир оз пишитилган) ип. Пилта (пилтакачда юмалокланган бир бўлак пахта, паға)ни оҳистагина чўзиб ҳосил қилинади.
КАЛАМБО — Африкадаги шаршара, Каламбо дарёсида (Танганьика кулига қуйилади). Замбия б-н Танзания дав-латлари чегарасида. Бал. 427 м. Турист-лар кўп боради.
КАЛАМИН (лот. Calamina) — минерал, руҳнинг сувли ортосиликати. Кимёвий формуласи Zn2SiO4 • Н2О. Кри-сталлари ромбик сингонияли, таёқча-симон ва игнасимон ҳамда тошма, до-надор ва зич ҳосилалар кўринишида. Ранги туссиз, оқ, сарғимтир-яшил-рокдан зангоригача. Яшил-зангори тусда товланади. Алиқ ифодаланган пироэлектрик хусусиятларга эга. Қат-тиклиги 4—5; зичлиги 3,4—3,5 г/см'. Смитсонит ва виллемит б-н биргалик-да қўрғошин-рухли конларнинг ок-сидланиш зонасида вужудга келади. Рух рудаси сифатида маълум. Ўрта Осиё, жумладан, Узбекистан ҳудуд-ларида (Олмалиқдаги Қўрғошинкон, Қорамозорнинг кўпгина конлари) кенг тарқалган. КАЛАМИТНАМОЛАР (Calamitales)
— қирилиб битган бўғим танали ўсим-ликлар қабиласи; улкан қирқбўғим-ларни эслатади. Бўйи 8—12 м, диамет-ри 0,5—1 м бўлган. Пояси бўғимлар (тугунлар) б-н бўғим оралиқларига ажралган. Новдаларининг бўғимлари-да шохлари ёки бир томирли оддий чизиқсимон барглари тўп-тўп жой-лашган. К.нинг спорали қуббалари галма-гал жойлашган мевалайдиган ва меваламайдиган (стериль) барглардан иборат бўлган. К. анатомик тузилишига кўра, қирқбўғимлардан иккилам-чи ёғочининг кучли ривожланганли-ги б-н фарқ қилган, лекин танаси ўзакнинг барвақт емирилиши натижасида қирқбўғимларнинг поясидек ғовак бўлган. К.нинг асосий туркуми
—   CalamitesHHHr 3 кенжа туркуми бўлган. Содда К. (остерокаламитлар) девон даврининг охирида пайдо бўлиб, тошкўмир даврининг ўртаси-да қуриб битган. Уларнинг ўрнини асл К. эгаллаб, булар ҳам ўз навбатида пермь даврида йўқ бўлиб кетган. К. тропик зонанинг паст ва кўпинча,
КАЛБА  ТИЗМАСИ

ботқоқ ерларида жуда кўп тарқалган эди.
КАЛАМУШЛАР (Rattus) — кемирув-чилар туркумининг бир уруғи. Сич-қонсимонлар оиласига мансуб. Танаси чўзиқ, думи узун ва тангачалар б-н қопланган. Калта оёғида сийрак жун бор. Қулоғи катта, жуни сийрак (ай-рим турлариники жунсиз). 60 тури маълум. Ер юзида кенг тарқалган. Ўз-бекистонда омбор, яъни кул-ранг каламуш ва туркистон кала-муши, Туркманистонда қора каламуш тарқалган. Омбор К.ининг бўйи 25 см ча, думи нисбатан калтароқ, кам жун, кўпинча тангачалар б-н крплан-ган, малла ёки жигарранг аралаш кўнғир тусли, корни хира оқ. Ер юзида кенг таркалган. Ватани — Шарқий Хи-той. Ўзбекистонда 2-жаҳон уруши дав-рида пайдо бўлган. Урушдан кейинги йилларда Тошкентда ариқ бўйи, мол-хона, омборларда кулранг К. кенг тар-қалиб, туркистон К.ини сиқиб чиқар-ди. Омбор К. жуда серпушт. Урғочиси йилда 3 марта, қар гал 1 — 15 тадан бо-лалайди. Боласи 3—4 ойда воя га етади. К. хайвон-
Кулранг каламуш.                                            *
лар мурдаси, ўсимликлар ва уларнинг қрлдикдари б-н озиқланади. Озиқ-ов-қат, донларга, баъзан мўйна, газмол-ларга зарар етказади. Альбинос формаси (оқ К.)лаб. ҳайвони ҳисобланади. Туркистон каламушининг бўйи 12—23 см, думи бўйига тенг. Ранги омбор К.га ўхшайди, аммо корни анча оқ. Шим. Ҳиндистон ва Ўрта Осиё тоғларида яшаб, кўпинча ёнғоқзорларда дарахт илдизлари остида ва турли ковакларда уя ясайди. Жуда серпушт. Бир йилда 4— 5 марта 2—13 тадан болалайди. Ҳар хил ўсимлик ва майда жониворлар б-н озикданади. Тоғда меваларга зарар етказади. К. ўлат каби юкумли касаллик-ларни тарқатади. Қора К. гавдасининг уз. 13—19 см, думи 13,5—23 см, ватани — Ҳиндистон. Бу ердан ҳамма қитъа-ларга ўтган. Ўрта Осиёда фақат Туркманистонда учрайди. Йилда 3—5 мар-тадан 4—13 тагача болалайди. К.га кар-ши курашиш учун механик, кимёвий ва биологик воситалардан фойдалани-лади.
КАЛАН,денгиз қундузи, кам-чатка сусари (Enhydra lutris) — сусарлар оиласига мансуб сут эмизув-
Калан.
чи. Шу уруғнинг ягона тури. К. су-сарларнинг энг йи-рикларидан бири, танасининг уз. 100—150 см, думи 30—36 см. Сувда яшашга мослашган. Олдинги оёклари калта, бармоклари бўғимларга бўлинмаган, панжа ва то-вонлари эшкакга айланган. Сувга шўнғиганда қулоқлари ва бурун теши-ги бекилади. Сув остида 45 мин.гача тура олади. Юнги қалин, қорамтир қўнғир, баъзан тимқора. Йил давомида туллайди. Тинч океан соҳиллари бўй-лаб Калифорниядан Аляска, Алеут оролларигача, Камчаткадан Япония-гача тарқалган эди. Қимматли мўй-наси учун кўплаб овланиши туфайли 19-а. ўрталарида ареалининг ҳамма қисмларида деярли қириб юборилган. 1911 й. Халқаро конвенцияга кўра, қўриқхоналарнинг ташкил этилиши ва б. тадбирлар туфайли сони тиклан-моқда. Денгиз соҳилида яшайди, со-кин об-ҳавода кечаси ҳам денгизда қолади. Қурукликда секин ҳаракат қилади. Бўғозлик даври 8—9 ой, урғо-чилари ҳар 2 йилда бир марта болалайди. Болаларининг кўзи очиқ, сут тишлари ривожланган. Денгиз типра-тиканлари, моллюскалар ва баликлар б-н озиқланади. К. соҳил бўйи биоце-нозларининг асосий компоненти, умуртқали ҳайвонлар сонини бошқа-риб туриши, қўнғир сув ўтларининг сақланиб қолишида муҳим аҳамиятга эга. Денгиз сувининг ифлосланиши, айниқса нефть маҳсулотлари К. учун катта хавф туғдиради. 2 кенжа тури мавжуд, муҳофаза қилинади. КАЛАНДР (франц. calande — думала-тиш, ялтиратиш) — материаллар (газ-лама, қоғоз, резина ва б.)га гул бо-сиш, уларни силлиқлаш, ялтиратиш, зичлаш машинаси. К. горизонтал жой-лашган металл валлар (2—20 та)дан иборат бўлиб, улар орасидан рулон ёки лист материаллар ўтказилади. Валлар ричаг-юк, пневматик ва гидравлик қурилмалар ёрдамида қисилади ҳамда кутарила-ди. Қоғоз и.ч.да К.нинг маши-нали, суперкаландр, калибр-ловчи ва босма нақш тушира-диган хиллари бор. К. тўқима-чиликда, рези-
на и. ч.да, пластмассалардан полимер плёнкалар ва буюмлар тайёрлашда, қоғоз саноатида қўлланилади. КАЛАХАРИ — Жан. Африканинг мар-казий қисмидаги чала чўлли табиий ўлка. Ботсвана, ЖАР, Намибия, Замбия, Зимбабве, Ангола ҳудудида. Уз. 2000 км чамасида, кенглиги 1200 км дан зиёд. Майд. 630 минг км2. Плато ва ясситоғлар б-н ўралган эол рельеф шаклига эга ботикдан иборат. Шим,-да Конго-Замбези сувайирғичи, жан. да Оранж дарёси водийси б-н чегара-ланади. Ер юзаси бир оз паст-баланд, кўп қисми кум б-н қопланган бўлиб, бал. 900—1000 м. Иклими тропик ва субэкваториал иқлим, ўртача т-раси езда 24—26°, қишда 12—18°. Йилига 150 мм дан 1000 мм гача ёғин ёғади (энг куп ёғин дек.—фев. ойларига тўғри келади). Даре кам. Шўр сувли саёз кўл ва ботқоқлик кўп. Тупроғи жигар-ранг-қизил, латерит, қизил-қунғир тупроқ. Ўсимлик дунёси — шим.да са-ванналардан, жан.да чул ва чала чул ўсимликларидан иборат. Катта қисми-да ўсимлик умуман усмайди. Ҳайво-нот дунёси Эфиопия областининг Африка кичик областига мансуб. Аҳоли-нинг асосий қисми овчилик ва чор-вачилик б-н шуғулланади. К.нинг жан. қисмида товар маҳсулот берувчи чор-вачилик ривожланган, айрим ерлар-да деҳқончилик қилинади. К. ҳудудида Этоша-Пан миллий парки ташкил этилган.
КАЛАХОНА МАЖМУАСИ - Озарбай-жондаги меъморий ёдгорлик мажмуи (17-а.). Шемаха ш.нинг Калахона қиш-лоғида жойлашган. 9 мақбарадан 8 таси сақланган. Мақбаралардан бирининг чуқур равокли эшиги тепасидаги ки-тобасида қурилган йили (1663), уста Абдул Азим Саркор номи сакланган. Макбара 8 қиррали, пирамида шакли-да, кулоҳий гумбази пишиқ ғиштдан қурилган. К.м. 1960 й.да таъмирланган. Мақбараларнинг ташқи кўриниши, гумбазлари Фахриддин Розий мақбара-си, Султон Такаш мақбараси, Жаҳонгир мақбараси, Қалдирғочбий мақбараси ка-биларга ўхшашдир. КАЛБАТИЗМАСИ — Олтойнинг жан.-ғарбидаги тоғтизмаси. Қозоғистоннинг Шарқий Қозоғистон вилоятида. Уз. 400 км. Асосан, паст тоғ массивларидан иборат бўлиб, шарқида бал. 1300—1500 м (энг баланд жойи 1608 м), ғарбида 450—700 м. К.т. палеозой сланецлари, қумтош ва интрузив жинслардан (асосан, гранитлардан) таркиб топган. Ол-тин ва полиметалл руда конлари бор.

800—1200 м баландликкача дашт ўсим-ликлари усади, ундан баландда сийрак қарағай ва қайин-тоғ тераги ўрмонла-ри, энг баланд чўққиларида дашт су-бальп ўтлоклари мавжуд. КАЛВИН (Calvin) Мелвин (1911.7.6, Сент-Пол, АҚШ, Миннесота штати)
— америкалик биокимёгар. Вашингтон Миллий ФА аъзоси. Мичиган тоғ иши ва технологияси коллежини тугатган (1931). Берклидаги Калифорния ун-ти проф. (1947 й.дан). Илмий ишлари фо-тосинтезга оид. К. ўсимликларнинг СО2 ни ўзлаштириш пайтда содир булади-ган биокимёвий жараёнлар босқичла-рини кашф этган. Нобель мукофоти лауреати (1961).
КАЛГАРИ — Канаданинг ғарбий қис-мидаги шаҳар. Альберта провинция-сида, Қояли тоғлар этагида. Аҳолиси 819,3 минг киши (1996). Транспорт йўллари тугуни. Мамлакатнинг муҳим саноат, савдо (галла ва чорва) марка-зи. Шаҳарнинг бунёдга келиши нефть саноатининг усиши б-н боғлиқ. Нефтни қайта ишлаш, кимё, машинасозлик, озиқ-овқат саноати корхоналари мавжуд. Ун-т бор. Қишки курорт. К.да 15-Қишки олимпиада ўйинлари (1988) бўлиб ўтган.
КАЛЕ — Франциянинг шим. қисмида-ги шаҳар. Па-де-Кале департаменти-нинг маъмурий маркази. Аҳолиси 76 минг кишидан зиёд (1990-й.лар ўрта-лари). Халқаро аҳамиятга эга транспорт йўллари тугуни. Па-де-Кале бўғозида-ги порт. К.дан денгиз йўли орқали Буюк Британияга йўловчилар ташилади. Машинасозлик, кимё, озиқ-овқат сано-атлари ривожланган. Қадимдан тўр (кружева) тўқилади, кашта тикилади. Шаҳарга 9—10-а.ларда асос солинган. 13-а.дан бошлаб Англия б-н Франция ўртасидаги савдо алоқаларида му-ҳим аҳамиятга эга бўлган. 14—16-а.лар-да шаҳар инглизлар қўл остида бўл-ган.
КАЛЕДОН БУРМАЛАНИШИ (Шот ландиянинг лот. номи Каледониядан)
—  эрта палеозой ва силур даврларида содир бўлган tof ҳосил бўлиш жараё-ни. Баъзи ҳудудларда девон даврида якунланган.  К.б. терминини фанга француз геологи М. Бертран 1887 й.да киритган. К.б.  Британия о.ларининг катта қисми, Скандинавия я.о.нинг шим.-ғарбий қисмида, Шпицберген о.ларида, Осиёда — Марказий Қозо-ғистоннинг ғарбий қисми, Ғарбий Саян, Тоғли Олтой, Монголия Ол-тойи, Жан.-Шарқий Хитой, Шарқий Австралияда, Гренландиянинг шим. ва
шарқий қисмида, шунингдек, Шим. Аппалачи ва б. жойларда бўлиб ўтган. К.б. чўкиш ва кўтарилиш даврларини ўз ичига олади. К.б.нинг энг дастлабки фазаси кембрийнинг ўрта ва охирига, асосий фазалари эса ордовик охири — силур боши ва охирига ҳамда девон бошига тўғри келади. Дастлаб геосинклиналь ҳавзалар пайдо бўлган. Бу ҳав-залар гилли сланец, граувакка, спи-литдиабаз, диабаз, оҳактош каби тоғ жинсларидан ташкил топган. Геосинклиналь ҳавзалари К.б.нинг 2-даврида кўтарилиб, ундаги қатламлар бурма-ланган ва уларнинг ўрнида тоғ тизма-лари пайдо бўлган. Ернинг геологик ривожланиш тарихини ўрганишда К.б.нинг ўрни муҳим. К.б.нинг герцин бурмаланишидан фарқи кўплаб ҳудуд-ларда геосинклиналь ривожланиши якунланмаганлиги, яққол ифодаланган олд ботикларнинг йўқлиги, кечки ка-лийли гранитларнинг камлиги ва эрта геосинклиналь вулканизм ва офиолит-ларнинг кенг тарқалганлигидадир. К.б. бўлган ҳудудлардан хром, никель, ол-тин, нодир металлар, фосфор конла-ри кўп топилган.
Ад.: Тектоника Евразии, М., 1966; Пронин А. А., Каледонский цикл тектонической истории Земли, Л., 1969.
КАЛЕЙДОСКОП (юн. kalos — чирой-ли, eidos — кўриниш ва skopeo — кўра-ман, кузатаман) — ичига бир-бирига нисбатан 60° бурчак остида жойлаш-тирилган 3 та кўзгу пластинкалари ўрнатилган трубка. Инглиз физиги Д.Брюстер 1817 й.да кашф қилган. Трубканинг бир томони хира шиша б-н беркитилиб, турли рангдаги шиша синиклари солинади, иккинчи томо-нига кузатиш учун шаффоф шиша ўрнатилади. Трубка айлантирилганда хира шиша қўйилган учида дам-бадам ўзгариб турадиган турли шакллар кўри-нади. К.дан меъморлик, тўқимачилик ва б. соҳаларда нусхалар олишда фой-даланилади; у болалар ўйинчоғи сифа-тида ҳам ишлатилади. КАЛЕНДАРЬ (лот. calendarium — қарз дафтари), тақвим — йил, ой, ҳафта ва кунлар ҳисоблашни юритиш тизи-ми. Қуёш, Ой, сайёраларнинг кўрин-ма ҳаракати, кун б-н туннинг алмаши-нуви, Ой фазалари ва йил фасллари-нинг даврий равишда такрорланиб ту-ришига асосланади. К.нинг пайдо бўлиши одамнинг хўжалик фаолияти-ни юритиш эҳтиёжи б-н боғлиқ. Одам-лар Қуёшнинг чиқиб ботишини куза-тиб — кун, Ой ўроғининг аввал катта-
лашиб, сўнг кичрайишига қараб — ой, йил фаслларининг давомида Қуёшнинг уфқдан қанчалик кўтарилишини куза-тиб йил тушунчаларига келишган. Аста-секин вақтни яна ҳам аниқроқ хисоб-лаш эҳтиёжи б-н соат, минут бирлик-лари, мифологик анъаналар асосида ҳафта тушунчаси киритилган. Вақт ҳисобини тўғри юритиш учун дастлабки расадхоналар қурилган, қуёш соати ўйлаб топилган.
К. ҳисобининг асосий бирлиги — йш. Йил эса ойларга, ойлар эса кунларга бўлинган. Бу 3 тушунча 3 хил астроно-мик ҳодиса — мое тартибда Ернинг Қуёш атрофида айланиши, Ойнинг Ер атрофида айланиши ва Ернинг ўз ўқи атрофида айланиши б-н боғлиқ. Бу 3 ҳодисанинг давомийлиги анча мурак-каблиги йилни ойларга, ойни кунларга бўлишни мураккаблаштиради. Бу масала турли халкларда турли усулда ҳал этилган ва шу тарзда қуёш К.и (шамсий тақвим), ой К.и (қамарий тақ-вим) ҳамда ой-қуёш К.и (шамсий-қамарий тақвим) ишлаб чиқилган.
Куеш к ал е н д ар и нинг асосий бирлиги — тропик йил. Унинг узунли-ги кетма-кет икки баҳорги тенгкунлик оралиғидан иборат бўлиб, 365,2422 кун, яъни 365 кун 5 соат 48 мин. 46 сек.га тенг. Дастлабки шамсий К.дан фойдаланган кад. миерликлар бир йилни 365 кун деб олишган. Бир йил 30 кунлик 12 ойга бўлинган ва йил охи-рида қўшимча 5 кун қўшилган. Қад. Римда ҳам бир йилни 365 кун деб олин-ган, лекин йилнинг ойларга бўлини-ши яна ҳам мураккаброқ бўлган. Бун-дан ташқари қад. Миср ва Рим К.лари-да йил узунлиги тропик йилдан тахм. 6 соатига қисқа бўлгани учун баҳорги тенг кунлик ҳар 4 йилда 1 кунга су-рилган ва бу ҳам чалкашликларга са-баб бўлган. Уларни бартараф этиш учун Рим консули Юлий Цезарь мил. ав. 46-й.да юнон астрономи Созиген такли-фига мувофиқ К. ислоҳотини ўтказади: ҳар 4 й.дан бири 366 кунлик (кабиса) деб қабул қилинади. Бу К. Юлий календари деб юритилади. Юлий К.ида бир йил 12 ойга бўлиниб тоқ ойлар 31 кун, жуфт ойлар 30 кун, фақат фев. ойи 28 кун (кабиса йили 29 кун). Дун-ёнинг кўп мамлакатларида ҳозиргача ойларнинг Юлий К.даги номлари қўлланади.
Юлий К.да бир йил тропик йилдан 11 мин. 14 сек. ортиқ бўлгани учун бу фарқ ҳар 400 йилда тахм. 3 кунни ташкил қилади. Бу фарқ йиғилиб 16-а.да 10 кунга етган, натижада баҳорги тенг кунлик 11 март га тўғри келиб қолган. Бу номутаносиблик христианларнинг

диний байрамларини белгилашда чал-кашлик келтириб чиқарар эди. Шунинг учун Юлий К.даги хатоликни тузатиш учун Рим папаси Григорий XIII 1582 й. 24 фев.да италиялик врач ва математик Луиджи Луллио лойиҳаси бўйича К. ислоҳотини ўтказади: 1) 1582 й. 4 окт.дан кейинги кун 15 окт. деб олина-ди ва баҳорги тенг кунлик 21 мартга қайтарилади; 2) тўртга бўлинадиган йиллар Юлий К.даги каби 366 кун деб олинади; 3) ҳар 400 йилда 3 кун чи кариб ташланади — 400 га бўлинмайди-ган йиллар 365 кунлик (яъни оддий) йил деб эълон қилинади. У Григорий календари деб юритила бошлади. Сана-ларни Григорий К.ига мувофиқ ҳисоб-лаш янги услуб деб аталди. Саналарни аввалгидек Юлий К.и асосида ҳисоб-лашда давом этиш эса эски услуб но-мини олган. Григорий К.и 16-а.дан бошлаб аста-секин дунёнинг кўпчилик мамлакатларига тарқалди. Ўзбекистон-да хам у 1918 й. 14 фев.дан қўллаб ке-линади.
Йил узунлиги ва рй-кунларга бўли-ниш К.га мувофиқ юритилса, йиллар ҳисоби алоҳида келишув б-н белгила-ниши лозим. Қачон биринчи йил деб олиниши б-н бу масала ҳал бўлади ва исталган санани ҳисоблаш имкони ту-ғилади. Бундай келишув К. б-н бирга хронология деб аталади. Григорий К.и қабул қилинган мамлакатларнинг кўпчилигида хронология Исо Масиҳ-нинг туғилган кунидан бошланади, яъни Исо (ас) туғилган кун 1-йилнинг 1 январи деб қабул қилинган. Тарих-нинг мана шу санасигача даври эски эра (милоддан аввал), кейинги даври эса янги эра (милодий) деб ҳам аталади.
Ой календарида асосий бирлик вазифасини синодик ой ўтайди. Ой Ер атрофида айланиши давомида Қуёш-нинг тўғрисига келиши ой боши дейи-лади.Бу вақтда Ой кўзга кўринмайди, 1—2 кундан кейин у ғарбда кечқурун ўткир ўроқ («янги ой») шаклида кўри-нади. Ой К.ида 12 ой бир йилни таш-кил этади. Синодик ой 29,5306 сутка, яъни 29 кун 12 соат 44 мин. 3 сек. бўлга-ни учун бир йил тахм. 354 кунга тенг бўлади.
Ҳозир Ой К.и араб мамлакатларида амал қилади. 20-а.гача у асосий аҳоли-си мусулмон бўлган мамлакатлар, жум-ладан, бизнинг юртимизда ҳам қўллан-ган ва ҳижрий (аниқроғи ҳижрий-қама-рий) тақвим деб аталган. Ҳижрий тақ-вимда хронология пайғамбар Муҳаммад (ас)нинг Маккадан Мадинага кўчиб
борган (арабча ҳижрат) кунидан бошланади. Бу сана Юлий К.ида 622 йил 16 июль жума кунига тўғри келиши аникланган. Ҳижрий тақвимда 12 ой-дан тоқлари 30, жуфтлари эса 29 кун. Бунда бир йил 354 кун бўлиб, 12 синодик ойдан қисқа бўлгани учун ҳар ўттиз йилдан 11 таси кабиса деб олинади. Кабиса йилнинг сўнгги ўн иккин-чи ойи (зулҳижжа) 30 кун бўлади. Ҳиж-рий тақвимда ўттиз йиллик даврлар (1-йилдан 30-йилгача, 31-йилдан 60-йил-гача ва ҳ.к.) қўлланади. Ҳар ўттиз йиллик даврнинг 2, 5, 7, 10, 12, 15, 17, 19, 21, 24, 27 ва 29 йиллари каби-садир. Mac, ҳижрий 1426 йил кабиса-ми-йўқми эканлигини аниқлаш учун ундан 30 га каррали қисми чегириб ташланади: 1426 — 30x47=1426 — 1410=14, демак, бу йил оддий экан, 1427 йилда эса қолдиқ 15 чиқади ва кабиса бўлишини кўрсатади.
Айрим Шарқ мамлакатларида ҳиж-рий тақвимнинг кабиса йиллари бошқа усулда ҳам аниқланган. Шунингдек, Эронда ҳижрий-қамарий тақвим б-н бир пайтда ҳижрий-шамсий тақвим ҳам қўлланади. Унда хронология ҳижрат кунидан бошланади, аммо йил узунлиги Қуёш К.и бўйича ҳисобланади. Йил боши сифатида баҳорги тенгкун-лик — Наврўз куни, ойлар эса бурж-лар б-н деярли устма-уст тушади.
Айрим Шарқ мамлакатларида ҳам йил, ҳам ой асосий бирлик бўлган ой-қуёш календарлари қўлланади. К. тари-хида Умар Хайём таклиф қилган исло-ҳот ҳам аҳамиятга молик. У ўша даврда амалда бўлган К.лар б-н танишиб, улардаги камчиликлардан холи бўлган қуёш К.ини ишлаб чиққан ва салжу-қийлар султони Жалолиддин Маликшоҳ томонидан жорий ҳам қилинган (Юлий К.и бўйича 1079 й. 15 мартда). Аммо султон вафотидан (1092 й.) кейин амал қилинмай қолиб кетган. Умар Хайём тақвимида ҳар 33 йилдан 8 таси: 4, 8, 12, 16, 20, 24, 28 ва 33-йиллар кабиса йил бўлган. Бунда бир йил ўртача 365+8/33=365,242424 кунга тенг бўлиб, тропик йилдан атиги 19,7 секундга фарқ қилади. Умар Хайём тақвимини амалдаги К.лар ичида энг содда ва аниғи дейиш мумкин. Қадимдан турли халқлар турлича К.лар ва хронология тизимларидан фойдалангани бир К.даги саналар бошқа К.да қайси санага мое келиши масаласини ўртага чиқар-ган. Бу масалани ҳал этишга айниқса ал-Хоразмий, Беруний ва Улуғбек кат-та ҳисса қўшган. Хусусан, Улуғбекнинг «Зижи жадиди Кўрагоний» асарида ўша
даврда Яқин Шарқ, Хитой, Европада қўлланган ўндан ортиқ К.лар ўртаси-даги мутаносиблик баён қилинган.
Мусулмон Шарқи, жумладан Ўрта Осиё халқлари тарихи, классик ва ма-даний ёдгорликларида саналар ҳижрий-қамарий тақвимда берилган. Шунинг учун бундай ёдгорликлар ўрганилган-да ҳижрий саналарни милодий, яъни Юлий-Григорий К.ига ўтказиш маса-ласига дуч келинади. Бир ҳолатда бу масалани тақрибий ҳал этиш — ҳиж-рий йилга мое милодий йилни ҳисоб-лаш кифоя қилса, иккинчи ҳолатда уни аниқ ҳал этиш — тайин ҳижрий сана-га милодий бўйича қайси кун тўғри келишини топиш лозим бўлади. Ман-башунослар ишини енгиллатиш мак,-садида турли мутаносиблик жадвалла-ри тузилган. Жадвал бўлмаган тақдир-да махсус қоидадан фойдаланиш мумкин: ҳижрий йил Н б-н, милодий йил М б-н белгиланса, у ҳолда:
М=Н-Ц+622, Н=М-622+ Му2622" ■
Мае, манбаларга кўра Алишер Наво-ий ҳижрий 844 йилнинг 17 рамазони-да таваллуд топган, яъни Н=844. Энди 844:33 тақрибан 25,6 га тенглиги учун М=844+622-25,6= 1440,6. Одатда, бу натижа 1440/1441 (яъни 1440 ё 1441) кўринишда ёзилади. Қоидани бир оз ўзгартириб, микрокалькуляторда ҳисоблашга мослаш мумкин:
М=Н*354: 365+622, Н=Мх365: 354-622.
Бир К.даги тайин А кунга иккинчи К.да қайси В кун тугри келишини аниқ-лаш лозим бўлса, у ҳолда даставвал ҳар икки К. учун мутаносиблиги маълум кун — бошланғич ҳисоб нуқтаси олинади. Хусусан, ҳижрий ва Юлий-Григорий К.лари учун бошланғич нуқта сифатида ҳижрий 1-йилнинг 1-муҳар-рами милодий 622 йил 16 июлга мое келиши олиниши мумкин. Сўнг биринчи К.га мувофиқ А кунгача неча кун ўтгани ҳисобланади ва бошқа К.да шунча кун ўтса, қайси сана чиқиши топил ади.
Шундай қилиб, К.лар ўртасидаги мутаносиблик уларнинг хронология-сига (эрасига) ҳам боғлиқдир. Турли халкларда минг йиллар мобайнида турлича эралар қўлланган. Хитойда йил ҳисоби ҳукмдор Хуан Ди подшолиги бошланган сана — мил. ав. 2637 й.дан ҳисобланган. Қад. Мисрда ягона узлук-сиз йил қисоби бўлмаган — ҳар бир фараон тахтга ўтириши б-н йил ҳисо-

би бошидан бошланган. Қад. Бобилда Набонассар подшолиги бошланган мил. ав. 747 и.дан ҳисобланган эра қўллан-ган. Юнонистонда хронологияга 1-Олимпиада бошланган йил — мил. ав. 776 й. асос қилиб олинган. Қад. Римда йил ҳисоби афсонавий қаҳрамон Ро-мул шаҳарга асос солган сана — мил. ав. 753 й.дан бошланган. Кейинчалик император Диоклетиан (Дақъёнус) ҳукмдорлиги бошланган эрага ўтилган, у мил. 284 й.га тўғри келади («Дақъё-нусдан (алмисокдан) қолган» деган ибора шундан келиб чиққан).
«Дунёнинг яратилиши»дан бошланган эранинг бир неча варианти хам бор. Жумладан, қад. яҳудий К.и бўйича дунёнинг яратилиши мил. ав. 3761 й., Византия К.и бўйича эса мил. ав. 5508 й. содир бўлган. Ҳоз. вақтда кўпчилик мамлакатларда қабул қилинган янги эра — «Исо Масих туғилган кун»дан бошланган эра қўлланади.
Григорий XIII ислоҳоти К. вақтини астрономик вақтга яқинлаштирган бўлса ҳам К.нинг ички тузилишидаги ойлардаги кунлар сони бир хил эмас-лиги, ҳафталарнинг ойлар ичида бўли-ниб кетиши каби ноқулайликлар сақ-ланиб қолган. Шунинг учун мукаммал-роқ К. лойиҳаларини ишлаб чиқишга уринишлар бўлган. Mac, Ҳиндистон ҳукуматининг ташаббуси б-н К.ни ислоққилиш масаласи 1953 й.да БМТга қўйилган. БМТнинг Иқтисодий ва иж-тимоий кенгаши (ЭКОСОС) доимий К. лойиҳасини маъқуллаган. Унга кўра ҳар бир чорақда 13 та тўлиқ етти кун-лик ҳафта (ҳаммаси бўлиб бир йилда 364 кун) ва йил охирида қўшимча бир кун (31 дек. ўрнига) — Тинчлик бай-рами куни белгиланган. Кабиса йилла-ри эса, шунингдек, 6- ва 7-ойлар ора-сида яна бир кун — Кабиса йил бай-рами қўшилади. Қўшимча кунлар ҳаф-талар ва ойлар ҳисобга киритилмайди (яъни улар қайси ой ва ҳафтанинг кун-лари бўлиши кўрсатилмайди). Бу лойиҳа бўйича ҳар чоракнинг бирин-чи ойлари (январь, апрель, июль, октябрь) 31 кундан, қолган ойлар эса роппа-роса 30 кундан ташкил топиши керак. Шунда хафтасига бир кун дам олиш куни ҳисобланса, ҳамма ойлардаги иш кунлари сони доимий — 26 кундан бўлади. Ҳар бир халқнинг мил-лий байрамлари борлиги ва дам олиш куни 2 кун килиб белгиланганлиги ту-файли, бу лойихани айрим мамлакат-лар маъкулламади. Шунинг учун 1956 й.дан кейин К. ислоҳоти олдингй сил-жимади. Кейинчалик бошқа К.лар лой-иҳалари таклиф қилинди, лекин улар-
ни ҳаётга жорий этиш масаласи очиқ қолмоқца.
К. тарихи — инсоният цивилизация-сининг узвий ажралмас бўлаги. Ташқи олам тўғрисидаги билимлар кўпайган сари ва турли даврларда халқ хўжали-ги эҳтиёжлари б-н боғлиқ равишда К.лар такомиллашиб борди. Мае, ой К.ининг пайдо бўлишини ибтидоий одамнинг турмуш тарзи б-н боғлаш мумкин. У даврларда овчилик ва тер-мачилик одам фаолиятининг асосини ташкил қилган эди. Аста-секин деҳ-қончилик ва чорвачиликка ўтилиши ой-қуёш К.и ва куёш К.ининг пайдо бўлишига олиб келди. Кейинги икки юзйиллик К.ларнинг ички тузилиши-ни такомиллаштиришга интилиш б-н тарихга кирди. 18-а. охиридаги Европа-даги саноат тўнтариши, 19-а.даги ин-дустрлаштириш, 20-а.даги фан ва техника инқилоби К.ни такомиллашти-риш муаммосини долзарб қилиб қўйди.
Фан-техника тараққиётининг халқ хўжалигини электронлаштириш, комплекс механизациялаштириш, ЭҲМ ва компьютерларни халқ хўжалигига кенг жорий қилиш б-н боғлиқ ҳозирги бос-қичида доимий К.лар тузиш муаммо-си долзарб бўлиб қолди. Лекин охирги пайтларда К.ни ислоҳ қилиш масаласи кўтарилмай турибди.
Ад.: Бакулин П. И., Блинов И. С, Служба точного времени, М., 1968; Селеш-ников С. И., История календаря и хронология, М., 1977; Цыбульский В. В., Современные календари стран Ближнего и Среднего Востока, М., 1982; Володомонов Н.В., Календарь; прошлое, настоящее, будущее, М., 1981; Аъзамов А., Икки аср. Ҳижрий ва милодий тақвимларнинг кунма-кун мутаносиблик жадваллари.
Абдулла Аъзамов, Собит Илёсов.
КАЛЕНДАРЬ — йил, ой ва кунлар, ҳафта кунлари, асосий байрамлар ҳақидаги ахборотлардан иборат, баъ-зан астрономик маълумотлар ҳам бе-риладиган босма нашр. К. китобча, журнал, совга ва реклама альбомлари, йиртма ва вараклама жадвал, плакат ва б. шаклларда нашр этилади. Қад. Римда қарз дафтарлари К. дейилган, унга қарз берувчи ҳар ойнинг дастлабки кунла-рида киритиладиган фоизлар — кален-дарни (номи шундан олинган) ёзиб борган. Бизгача маълум бўлган энг қад. Рим К.га мил. 354 санаси қўйилган. Ўрта аерларда К. нашри б-н черков шуғул-ланган, 14-а.дан Европада дунёвий мазмундаги К. пайдо бўлди. Бундай К.ларда йилнинг фасл ва ойлари, юл-дузлар туркуми ва б.ни жадвал тарзида
кўрсатиш раем бўлган. Бундай К.лар мусулмон мамлакатларида ҳам кенг тарқалган (қ. Зижлар). Китоб босиш их-тиро этилиши б-н турли мамлакатларда босма К.лар ҳам тайёрлана бош-ланди.
Узбек тилида биринчи босма К. Шо-ҳимардон Иброҳимов томонидан тузи-либ, 1871 й. Тошкентда Туркистон ҳар-бий округи босмахонасида чиқарилган (унинг 1872 й. 2-нашри Алишер Наво-ий номидаги Узбекистан миллий ку-тубхонасида сакланади). Бу К.да астрономик маълумотлардан ташкари ярмар-ка-бозорлар, давлат банки бўлимлари, Туркистон ва Россиядаги шаҳарларга олиб бориладиган йўллар, суд низом-лари, почта алоқаси тартиб-қоидала-ри, бахтсиз ҳодисалар рўй берганда кўрсатиладиган биринчи тиббий ёрдам ва ш.к. ҳақида маълумотлар келтирилган.
Иккинчи жаҳон урушига қадар Ўзбе-кистонда, асосан, жадвал К.лар нашр этилган. «Чўнтак календари» чиқарил-ган (1966-67). 1963 й.дан бошлаб «Ўзбе-кистон» нашриётида мунтазам равишда (фақат 1973 й.да чиқмади) «Ўзбек-ча календарь» (тузувчилар: Мели Жўра, Комилжон Абдуллаев) нашр этилиб, адади 400 минггаетган (1963—83). Кейин шундай К.ни Узбекистан Журна-листлар уюшмаси қошида ташкил этилган календарь бўлими чиқарди (1983—89). «Узбекистан» нашриётида 1994 й.дан мунтазам вараклама календарь, плакат календарь чиқарил-моқда.
Ўрта Осиё ва Қозоғистон мусулмон-лари идораси йиллик мусулмонлар йили тақвими (мусулмонлар календарики чиқарган (1943 й.дан). Ҳоз. «Мо-вароуннаҳр» нашриёти йилнинг ҳар чораги учун алоҳида «Мусулмонлар тақвим китоби» чиқармоқда (1977 й.дан). Унда қуёш чиқиши ва ботиши,
 мыть
Wltti
Ш. Иброҳимов тузган узбек тилидаги илк босма календарь (1871 й.).

«Мовароуннаҳр» нашриёти чиқарган «Мусулмонлар тақвим китоби» (2002 й.).
туш, қибла йўналиши, ҳижрий сана ва намоз вақтлари кўрсатилади. «Моваро-уннахр» нашриётида ҳар йили «Рама-зон» тақвими ҳам чиқади. Унда рўза тутиладиган кунлар, саҳарлик ва иф-торлик вақтлари кўрсатилади. КАЛЕСНИК Станислав Викентьевич [1901.10(23).1 — Петербург— 1977.13.9] — рус гляциологи ва табиий географи. Россия ФАнинг акад. (1968). Санкт-Петербург ун-тини тугатган (1929). Шу ун-тда табиий геогр. кафедраси мудири (1950 й.дан). Кўлшунослик ин-ти ди-ректори (1955 й.дан). Илмий ишлари умумий ер билими, ландшафтшунос-лик, гляциология, шунингдек, Мар-казий Тяньшан ва Жунгария Олатови геоморфологияси назарий масалалари-га бағишланган. Табиий геогр.га хио-носфера, муз босиш энергияси, географик структура каби янги тушунча ва терминларни киритган. 1964 й.дан Россия геогр. жамияти раиси, 1968—72 й.ларда Халкаро геогр. иттифоқи вице-президенти. Краков ва Финляндия (Турку) ун-тларининг фахрий д-ри. К. номига Орка Или, Жунгария Олатови ва Қутбий Урал тоғларидаги музлик-лар қўйилган.
Ас: Общая гляциология, Л., 1939; Основы общего землеведения, 2-е изд., М., 1955; Умумий ер билими қисқа курси, Т., 1967; Общие географические закономерности Земли, М., 1970.
КАЛИ — Колумбиянинг ғарбий қис-мидаги шаҳар. Валья-дель-Каука депар-таментининг маъмурий маркази. Fap-бий Кордильера тоғларида, 1100 м ба-ландликда жойлашган. Аҳолиси 1,7 млн. киши (1995). Т.й. ва автомобиль йўлла-ри тугуни. Аэропорти халқаро аҳами-ятга эга. Каука водийсидаги ривожлан-ган қ. х. районининг муҳим иқтисодий
маркази. Озиқ-овқат, резина-техника, тўқимачилик, пойабзал, тикувчилик, цемент, электротехника саноати кор-хоналари мавжуд. Велосипедлар ишлаб чиқарилади. К. яқинидан кўмир қазиб олинади. 2 ун-т, музей бор. К.га 1536 й.да асос солинган. 16—18-а.ларга оид меъморий ёдгорликлари сакланган. КАЛИБР (араб, калибр — шакл) — 1) машинасозликда шкаласиз ўлчов асбоби; унинг ёрдамида буюмларнинг ўлчамлари, шакли ёки ўзаро жойлаши-ши ўлчанади. Бикр ва керакли ўлчамга ўрнатилган нормал (номинал улчамлар текшириладиган); чегаравий (энг катта ва энг кичик ўлчамлар текшириладиган), бир ва икки томонли хил-ларга бўлинади. Икки томонлама чегаравий тешикларни текширадиган пробкалар ва цилиндрик деталларни текширадиган К.-асбоблар энг кенг тарқалган; 2) прокат ишлаб чи-қаришда — туташувчи икки прокат валик орасида кесиб олиб ҳосил қилин-ган тирқиш; ундан керакли ўлчам ва шакл бериш учун қисиладиган металл ўтказилади. Ҳар бир профиль учун ва-ликларда бир неча К. қилинади. Тўғри тўртбурчак ёки думалоқ заготовкалар шу К.лардан бирин-кетин ўтказилган-да зарур шаклни олади. Пластиклиги кам бўлган пўлатларни калибрлаш учун улар қиздириб чўзилади; 3)ўқ отув-чи қуролларда стволи ҳамда снаряд (мина, ўқ)нинг диаметри; қуролнинг кучини аниқловчи асосий қийматлар-дан бири. Ўқ отувчи куролларнинг К.и чизиқли бирликларда: дюймлар, лини-ялар (0,1 дюйм), миллиметрларда ўлча-нади. Артиллерияда К. ствол узунлиги-нинг канал диаметрига нисбати б-н ўлчашда ҳам қўлланилади. К. силлиқ стволли қуролларда ички диаметри, ўйилган стволли қуролларда қарама-қарши ўйиқларнинг оралиғи бўйича, снарядда кўндаланг кесим бўйича аниқланади. Силлиқ стволли ов мил-тикларида эса К. ствол каналига қатор жойлаштирилган, оғирлиги 400 г бўлган юмалоқ қўрғошин ўқлар сони-га қараб аниқланади. КАЛИДАСА (тахм., 5-а.) — ҳинд шо-ири ва драматурги. К.дан «Рагҳу насли», «Кумарийнинг туғилиши», «Даракчи будут», «Йил фасллари» лирик достон-лари ҳамда «Малавика ва Агнимитра», «Узугидан танилган Шакунтала» (ёки «Шакунтола»), «Матонат б-н олинган Урваши» драмалари қолган. Ҳинд ада-биётининг қад. ёдгорликлари саналган ведалар, «Маҳабҳорат» ва «Рамаяна» эпик достонлари К. асарларига манба
бўлиб хизмат қилган. К. халқ манфаатла-рини назар-писанд ■ қилмайдиган ҳукм-дорларнинг босқин-чилик урушларини қоралаган, инсон-нинг ижодий сало-ҳиятини улуғлаган. К. «Рагҳу насли» дос-тонида афсонавий Рагҳу наслининг ҳаёти, шунингдек, Ҳиндистондаги турли халкларнинг тур-муш тарзини акс эттирган. К. — нозик руҳшунос ҳамдир. Унинг драматургия-си қад. Ҳиндистонда театр санъатининг юксак даражада ривож топганлигини кўрсатади.
КАЛИЙ (араб, ал-кали — поташ; лот. Kalium), К. — Менделеев даврий сис-темасининг I гуруҳига мансуб кимёвий элемент. Ишқорий металл, тартиб раками 19, ат.м. 39,0983. Иккита барка-рор изотоп - 3"К(93,259%), 4|К(6,729%), шунингдек, радиоактив изотоп 40К(Т|/2= 1,32- 10" й.)дан ибо-рат. Инглиз физиги ва кимёгари Г. Деви 1807 й.да К. гидроксид (КОН)ни электролиз қилиб, К. металини олди ва уни потассий деб атади. 1809 й.дан у «калий» деб атала бошлади. К. кимёвий жиҳатдан фаол металл, табиатда соф ҳолда учрамайди. Минераллар (мае, дала шпати, слюда, сильвинит, карналлит, каинит, алунит ва б.) тарки-бида учрайди. К. инсон ва ҳайвон орга-низми учун муҳим биоген элементлар-дан ҳисобланади. К. табиатда кенг Tap-калган, Ер пўстидаги миқдори оғирлик жиҳатидан 2,41%. Суюкланиш т-раси 63,51°, қайнаш т-раси 76Г, зичлиги 862,9 кг/м3. Бирикмаларда бир валент-ли, атом радиуси 0,2313 нм, ион ради-уси (қавсда координацион сон келти-рилган) К+ 0,151 нм (4), 0,152 нм (6), 0,160 нм (7), 0,165 нм (8), 0,178 нм (12). Кумуш каби оқ, юмшоқ, енгил металл. К.ни пресслаш, пичоқ б-н ке-сиш мумкин. Ҳавода тез оксидланади (қиздирилганда ёнади); шунинг учун К. керосин, бензин ёки минерал мойда сакланади. Сув б-н реакцияга киришиб, К. гидроксид (КОН), водород б-н би-рикиб, К. гидрид (КН), металлар б-н интерметалл бирикмалар (мае, Na2K) ҳосил қилади. Саноатда К. КОН ёки KCI га Na метали таъсир эттириш усули б-н олинади. Суюлтирилган КОН ёки КС1 дан электролиз усули б-н ҳам К. олиш мумкин. К. бирикмалари фотоэле-ментлар тайёрлашда, синтетик каучук, шиша, совун ва б. и.ч.да, ўғит саноа-

тида, ядро техникасида, тиббиётда иш-латилади.
Калий бирикмалари. Калий гид-роке ид (уювчи калий), КОН — ранг-сиз кристалл модда, кучли ишкрр. Суюкланиш т-раси 380°, қайнаш т-раси 1325°, зичлиги 2,044 г/см3. Гигроско-пик модда. Сувда эрувчанлиги 49,4% (0° да), этанолда 27,9% (28° да), метанол-да 35,5% (28° да). К.г. калий хлорид эрит-масини электролиз қилиб олинади. Суюқ совун ва калийнинг бошқа би-рикмаларини олишда, ишқорий акку-муляторларда, H2S, SO2 ва СО2 га адсорбент, NH3 N2O, РН3 ва б. учун кури-тувчи сифатида қўлланилади.
Калий оксид, К2О — рангеиз кристаллар. Суюкланиш т-раси 740°; зичлиги 2,32 г/см3. Ҳавода СО2 ни ютиб К2СО3 га айланади. Сув б-н шиддатли реакцияга киришиб, КОН ҳосил қила-ди. Спирт ва эфир б-н таъсирлашади.
К.о. калийга КОН, К2О2, KNO2 ёки KNO3 таъсир этгириб олинади.
KNO2+3K=2K2O+1/2N2; 3KN3+KNO2=2K2O+5N2
К.о. — махсус шишалар компоненти, NH3 синтезида фаолловчи модда сифатида қўлланилади.
Калий хлорат, Бертолле тузи, КС1О3 — хлорат кислота (НСЮ3)нинг калийли тузи. Рангеиз кристалл модда, зичлиги 2,32 г/см3, суюкланиш т-раси 356°. Сувда оз эрийди. Қиздирил-ганда парчаланади ва кислород ажра-либ чиқади. Органик моддалар ва фосфор таъсирида портлайди. Заҳарли. Гу-гурт саноатида, пиротехникада ва тиббиётда ишлатилади.
Калий цианид, KCN — ранг-сиз кристалл модда. Суюкланиш т-раси 634,5°; зичлиги 1,56 г/см3. Сув, глицерин, формалин, метанол ва суюқ аммиакда эрийди. Этанолда ёмон эрийди, углеводородларда эримайди. КОН таъсир эттириб олинади. Маъданлардан олтин ва кумушни ажратиб олишда, аналитик кимёда кумуш, никель ва симоб миқдорини аниқлашда, плати-нани кумушдан ажратиб олишда ҳам гальваник усулда олтин ва кумуш югур-тиришда қўлланилади. Ўта заҳарли, на-фас йўллари тўқималарини фалаж қилиб қўйиши натижасида одам ва ҳай-вонларнинг бўғилиб қолишига олиб келади.
Сталина Қосимова.
КАЛИЙ КАРБОНАТ, поташ, К2СО3 — рангеиз кристалл модда. зичлиги 2,44 г/см3, суюқланиш т-раси 89,4°.
Кучли намикади. Сувда яхши (20° т-рада 100 г сувда 113,5 г) эрийди, эритмаси ишқорий муҳитга эга. К.к. қадимдан да-рахт ва ўтлар кулидан олиб келинган. Саноатда, асосан, калийнинг табиий тузларидан олинади (қ. Калийли туз-лар), шунингдек, нифелинни қайта ишлаб гилтупроққа айлантиришда ҳосил бўлади. Оптик шиша и.ч.да компонент, газларни Н,8дан тозалашда ютувчи, сувсизлантирувчи агент, совун и.ч., фотографияда, калийли ўғит сифатида ишлатилади. Ўғит тарзида кам қўлланилади. Тупроқ заррачаларига маҳкам ёпишиб, ишқорий муҳитни вужудга келтиради. Калийли ўғитлар сифатида, асосан ерга кузги ишлов беришда муҳити нордон ҳамда хлор б-н шўрланган тупроқларга соли-нади.
КАЛИЙ НИТРАТ, калийли селитра, KNO3 — нитрат кислотанинг калийли тузи, рангеиз кристалл. Суюқ-ланиш т-раси 334,5°. Суюкланиш т-ра-сидан юқори ҳароратларда кислород ажралиб, аввал KNO2, кейин К2О гача парчаланади. К.н.нинг органик моддалар б-н аралашмаси осон алангалана-ди ва ёнади. Сувда эрувчанлиги (100 г да г ҳисобида): 31,0 (20°), 243,6 (100°). Сувдаги тўйинган эритмасининг қай-наш т-раси 118°. К.н. NaNO3 KC1 ўрта-сидаги алмашиниш реакцияси ёрдами-да олинади. Пиротехникада, кора порох тайёрлашда, гугурт, шиша и.ч.да, қ.х.да, гўшт маҳсулотларини консер-валашда ишлатилади. КАЛИЙ ПЕРМАНГАНАТ (Kalium permanganicum), марганцовка, КМпО4 — антисептик модда. Тўқ би-нафша рангли ялтироқ кристалл. Сувда яхши эрийди. Эритма қизғиш-би-нафша рангли. К.п. тўқималарга тушга-нида ўзидан кислород ажратиб, буриш-тирувчи, қитиқловчи ва куйдирувчи таъсир этади, айни вақтда ажралиб чи-қаётган кислород ҳисобига микроблар-га қарши таъсир кўрсатади. Органик ва анорганик кимёда оксидловчи, тиббиётда сувдаги эритмаси яраларни ювиш, оғиз ва томоқни чайиш, гинекология ҳамда урология амалиётида антисептик восита сифатида ишлатилади. КАЛИЙ СУЛЬФАТ, K2SO4 - калийли ўғит, сульфат кислота (H2SO4) нинг калийли тузи. Сарғиш тусда товлана-диган кристалл, сочилувчан оқ кукун, намиқмайди, муштланиб крлмайди, сувда яхши эрийди. Ўғит сифатида иш-латиладиган техник ҳолдаги К.с. тар-кибида 48—52% калий оксид (К2О) бор. Глазерит (3K2SO4 • Na2SO4),  каинит
(K2SO4- MgCl2- 6Н2О) ва шенит (K2SO4 • MgSO2 • 6Н2О) каби таркиби-да кўп минерали бўлган калийли руда-ларни комплекс ҳолда қайта ишлаб олинади. Хлор б-н шўрланган тупроқ-лар учун энг самарали ўғит ҳисоблана-ди. Тупрокдан кўп миқдорда олтингу-гурт олувчи дуккаклилар (беда) ва ка-рамгулдошлар (карам, турнепс, хантал ва б.) ҳосилдорлигига К.с. таркибида-ги сульфат иони яхши таъсир қилади. Самарадорлигига кўра калий хлорид-дан қолишмайди. Ғўза ва б. экинлар экиладиган далаларда кузги шудгор-лашда асосий ўғит сифатида, шунингдек, ғўзанинг шоналаш — кўсак тугиш фазасида озиқ сифатида берилади. К.с. калий хлорид микдорида қўллани-лади.
КАЛИЙ ХЛОРИД, КС1 - хлорид кислота (НС1) тузи, асосий калийли ўғит; Калийнинг табиий тузларидан бўлган сильвинит минерали таркибидаги КС1 тузларини кристаллизациялаш ёки флотация усулида олинади. Кристаллизация усулида олинган ўғит (маркаси «К») оқ ёки кулранг кристалл модда, таркибида 62—65% К2О бор; флотация усулида олинган ўғит (маркаси «Ф») пушти-қизғиш рангли, таркибида 54— 60% К2О бор, йирик кристалли бўлга-нидан узоқ вакт нам тортмасдан сақ-ланади. Барча ўсимликларга асосий ўғит сифатида (кузги шудгорлашда) ва озиклантиришда қўлланилади. К.х. Ўрта Осиёнинг сур тупроқли ерларига қўл келади. К.х. солинган тупрокларда 3,2— 3,3 ц/га қўшимча пахта ҳосили олинади. Ғўзага ҳар йили 50 кг/га микдорда (озиқ модда ҳисобида) К.х. солинади. Шўр тупрокли ерларга К.х.ни эҳтиёт булиб солиш керак, чунки у тупроқда ўсимлик учун зарарли хлор микдори-нинг кўпайиб кетишига сабаб бўлиши мумкин. К.х. гигроскопик бўлганлиги-дан уни сақлаш қоидаларига риоя қилиш талаб этилади. К.х.ни баланд-лиги 1,5 м дан 2,5 м гача уюм ҳолида ёки крпларда саклаш мумкин. КАЛИЙЛИ ТУЗЛАР - сувда осон эрийдиган калийли, калий-натрийли ва калий-магнийли минераллардан ҳосил бўлган чўкинди хемоген жинс-лар. Муҳим минераллари: сильвин, сильвинит, карналлит, калийли дала шпа-ти (ортоклаз), мусковит (калийли слюда), полигалит, каинит, лангбейнит, алунит ва б. К.т. куюклашиб кон хреил қилувчи чўкинди ҳосилалардир. Таби-атда ош тузи б-н бирга қалинлиги бир неча см дан ўнлаб м гача қатлам ёки линза кўринишида учрайди. Майдони

бир неча км2 дан минг км2 гача (кон-лари, ҳавзалар) бўлади. Кўп ҳолларда сув ҳавзаларига сильвин (KCL) ва на-трийли туз-галит (№С1)нинг келиб тушиши натижасида ҳосил бўлади. Сув-нинг шўрлиги 32—35%с га етганда К.т. чўка бошлайди. К2О рудасининг сано-ат аҳамиятига молик таркиби 12—30%. Ўзбекистонда Сурхондарё, Қашқадарё ва Бухоро вилоятлари, шунингдек, Кррақалпоғистонда (Тубегатан кони) К.т. конлари топилган. К.т.нинг катта уюмлари кўл ётқизикларида (Эритрея) ва Ўлик денгиз намакобларида мавжуд. Дунёдаги йирик ҳавзалари: Стассфурт (Германия), Эльзас (Франция), Юқори Кама (РФ), Қозоғистон ғарби-да, Карпат олди (Украина), Припять (Белоруссия), Делавэр (АҚШ), Саска-чеван (Канада) ва б. К.т. кимё саноати-да калийли ўғитлар олишда асосий хом ашё хисобланади. Шунингдек, электрометаллургия, тиббиёт, пиротехника-да, ойна-шиша, бўёқ кабилар и.ч.да қўлланилади.
КАЛИЙЛИ ЎҒИТЛАР - таркибида ўсимликлар осон ўзлаштирадиган шаклда калий элементи бўлган минерал моддалар; сувда эрувчан хлорид, сульфат ва карбонат кислоталарнинг тузлари. Таркибида калийли тузлар бўлган тоғ жинслари К.ў. олинадиган хом ашё.
К.ў. концентрланган К.ў., аралаш К.ў. ва хом калий тузларига бўлинади. Концентрланган К.ў.га калий хлорид (55,2-59,7% К2О), калий сульфат (44— 52% К2О), калийли селитра (44% К2О) киради. Аралаш К.ў. хом калий тузларига концентрланган К.ў. қўшиб тай-ёрланади: 30—40% ли калий тузлари калий хлориднинг сильвинит ёки каинит б-н механик аралашмасидан ибо-рат; калий-магнийли концентрат; калий-магний сульфат ёки калимагнезия; ёғоч, торф ва б. кули. Хом калий тузлари — майдаланган табиий ми-нераллар (сильвинит ва каинит).
К.ў. сифатида таркибида калийли тузлар бор алюминий ва цемент саноати чиқиндилари (поташ) ҳам ишлатила-ди. Цемент чанги ва поташ муҳити ишқорли. Кул, айниқса, нордон туп-роқпар учун аъло даражадаги К.ў. хисобланади, у тупроқнинг зарарли кисло-талилигини ҳам нейтраллайди. Гўнг ўсимликлар учун калий манбаи, чун-ки унда 0,6% атрофида К2О бўлади.
Барча қ.х. экинлари, айниқса, қум-ли ва қумлокли тупроклардаги экин-лар К.ў.га кучли эҳтиёж сезади. К.ў., одатда, фосфорли ёки азот ва фосфор-
ли ўғитлар б-н бирга ишлатилади. Ғўза, картошка, сабзавот, қанд лавлаги, ха-шаки илдизмевалилар, маккажўхори, кузги ғалла экинлари ва б. экинлар ка-лийга талабчан. 1 га майдондаги ғўза ҳар тонна ҳосили учун ердан 30—70 кг азот, 10—20 кг фосфор б-н бирга 30— 80 кг калийни ўзлаштириши аниклан-ган. К.ў. мева, резавор-мева, узум, илдизмевалилар ва б. таркибидаги қанд миқдорини, картошкада крахмални, толали экинларда тола микдорини ошириб, сифатини яхшилайди, ем-ха-шак экинлари таркибидаги протеинни кўпайтиради, кузги ғалла экинлари, дуккаклилар ва дарахтларнинг совуққа ва қурғоқчиликка чидамини оширади. Қуруқ чўл зонасида ва сур тупроқ ер-ларда К.ў. фақат суғориш пайтида бе-рилади. Шўртоб тупрокларда К.ў. иш-латилмайди, улар тупроқ шўрини ку-чайтиради. Ерга солинадиган К.ў. меъ-ёри тупроқнинг ҳаракатчан калий б-н қанчалик таъминланганлигига боғлиқ. Бунда азот, фосфор, калий (NPK) 1:0,7—0,8:0,53 нисбатда олинади. К.ў. йиллик миқдорининг 50% ини асосий ўғит сифатида кузги шудгорда, 50% ини эса вегетация даврида бериш тав-сия этилади.
Ад.: Эргашев Ш., Эргашев М., Калийли ўғитлар ва пахта ҳосилдорлиги, Т., 1983.
КАЛИЙНИ АНИҚЛАШ - тупроқ ва ўсимликлар таркибидаги калий элементи микдорини аниклаш (қ. Агрокимё-вий таҳлил).
«КАЛИЛА ВА ДИМНА» - адабий ёдгорлик. «Панчатантра» ва «Хитопа-деша» каби қад. ҳинд оғзаки ижоди за-минида вужудга келган, унинг аник, ёзилган вақти маълум эмас. Асар шаҳ-зодаларга таълим-тарбия беришга мўлжалланган бўлиб, насиҳат руҳида ёзилган. Унда ижтимоий, сиёсий, ах-лоқий ва маиший масалалар, асосан, мажозий йўл б-н 2 шағол (чиябўри) — Калила ва Димна (санскритча Кар-так ва Дамнако, пахлавийда Калилак ва Димна) мунозараси шаклида баён этилади. «К. ва Д.» 6-а.да Эрон шо\и Хусрав Ануширвон (531—79) буйрутига биноан, унинг шахсий табиби Барзуя томонидан Ҳиндистондан келтирилган ва пахлавий тилига таржима қилинган. 8-а.да машҳур адиб Абдуллоҳ ибн ал-Муқаффа (721—57) паҳлавийдан араб тилига, ундан Рудакий форс тилига назм б-н таржима қилган. Ҳусайн Бой-қаро даврида Ҳусайн Воиз Кошифий форсчага таржима қилиб, уни «Анво-ри Суҳайлий» деб номлайди. Асарнинг
форс тилига ўгирилган нусхаси 16-а. охирида қайта ишланган. Уни эски узбек тилига Муҳаммад Мулла Ниёз (1837), Фазлуллоҳ қори Алмаий таржима қилишган. Алмаий таржимаси 3 марта нашр этилган (1910—13). Асар ҳоз. узбек тилида бир неча бор нашр этилган (1966, 1977, 1988, 1992, 1994).
КАЛИМАИ ШАҲОДАТ (араб. - гувоҳ ликсўзлари), ташаҳҳуд — ислом ди-нидаги 5 асосий рукндан биринчиси — имоннинг асоси. Унга кўра, «Аллоҳдан ўзга илоҳ йўқ. Муҳаммад Унинг расу-лидир», деган калимани тил б-н айтиб, дил б-н тасдиқ этиш шарт ҳисобланади. Илк исломдан бошлаб мусулмонлар К. ш.ни айтиш орқали бошқалардан, аввало кўпхудоли мажу-сийлардан фаркланиб турганлар. К.ш. ибодатнинг асосий сўзлари хисобланади, намозая такрор-такрор ўқилади. КАЛИМАНТАН, Борнео - Малай архипелагидаги энг йирик орол, Катта Зонд о.лари таркибида. Майд. 734 минг км2 (катталиги жиҳатидан Ер юзи-да Гренландиядан кейин 2-ўринда). Аҳолиси 10 млн.дан зиёд. К. ҳудудининг катта қисми Индонезия таркибида, шим. ва шим.-ғарбий қисми Малайзия ва Бруней давлатлари ҳудуди.
К. соҳилининг катта қисми ботқоқ-лашган пасттекислик, қирғоқ чизиғи текис. Марказий қисми бал. 2000—3500 м ли палахса тоғлардан иборат. К. шим.-даги Кинабалу тоғи (4101 м) — орол-нинг энг баланд жойи. Тоғлар, асосан, гранит, гнейс, кристалли сланецлар-дан иборат. Нефть, газ, тошкўмир, те-мир, марганец, хром, мис ва б. руда конлари бор. Иқлими экваториал иқлим. Текисликларда т-ра 25—27°.
Шоли йиғаётган даяк аёли. Калимантан орол и.

Йиллик ёғин 2000—3500 мм. Даре кўп. Йирик дарёларининг қуйи қисмида кема қатнайди. Тупроғи подзоллашган латерит тупроқ. К. ҳудудининг 75% и ўрмон. Текисликлар нам тропик ўрмон-лар (пальма, бамбук, фикус), ён ба-ғирлар дуб ва игна баргли ўрмонлар, тоғ тепалари бутазор ва яйловлардан иборат. Ҳайвонлардан фил, маймунлар, айиқ, каркидон бор. Қушларнинг 600 га яқин тури яшайди. Аҳоли кокос пальмаси, шоли етиштиради. Балиқ овланади. Бир нечта миллий парклар мавжуд. Йирик шаҳарлари — Понтиа-нак, Банжармасин, Самаринда, Кучинг, Бандар-Сери-Бегаван.
К.нинг туб жой аҳолиси турли каби-лалардан ташкил топган, улар кўпинча даяклар деган умумий ном б-н аталади. К. соҳилидаги князликлар 13-а.дан Ява ҳокимларига карам бўлган. Европалик-лар оролга 17-а.дан кела бошлаган. КАЛИНИН Михаил Иванович [ 1875.7(19). 11, ҳоз. Калинин вилояти Кашино тумани — 1946.3.6, Москва] — 1917 й.ги Фев. инқилоби ва Окт. тўнтариши қатнашчиси. Бутун Россия МИК раиси (1919 й.дан), СССР МИК раиси (1922 й.дан), СССР Олий Совета Президиуми раиси (1938 й.дан). 1926 й.дан партия МК Сиёсий бюроси аъзо-
си (1919 й.дан аъзо-ликка номзод). И. В. Сталин сиёсатини қўллаб-қувватлаб, 1930—40 й.лардаги оммавий қатағон-ларга санкция бер-ган. 1925 йил фев.-да миллий давлат чегараланиши ўтка-зилиши муносабати б-н Ўрта Осиё (Тошкент)га келган ва миллий давлат чегараланиши бўйича марказ но-мидан тегишли йўл-йўриқлар бер-ган. Оқибатда Тур-кистон халқлари бирга яшаб келган ўлкаларни сунъий равишда чегаралаш воситасида ажра-тиб-бўлиб юбориш сиёсати юритила бошланган. КАЛИНИНГРАД (1946 й. 4 июлгача Кенигсберг) — РФдаги шаҳар, Калининград вилояти маркази. ММ.Калинин номига қўйилган. Преголя дарё-сининг ҳар икки соҳилида. Болтик, ден-гизи бўйидаги музламайдиган Балтийск порт шаҳри б-н чуқур канал орқали боғланган. Т.й. тугуни. Аҳолиси 413 минг киши (1990-й.лар ўрталари). Балиқ ов-лаш ва транспорт флоти базаси. Маши-насозлик ва металлсозлик (кема туза-тиш, вагонсозлик, «Электросварка», автоагрегат з-длари бор, балиқни қай-та ишлаш жиҳозлари ишлаб чикари-лади), целлюлоза-қоғоз, озиқ-овқат (шу жумладан, балиқни қайта ишлаш), енгил саноат корхоналари бор. 3 олий ўқув юрти (шу жумладан, ун-т), 2 театр, тарих-ўлкашунослик музейи, каҳ-рабо музейи мавжуд. Шаҳар яқинида денгиз бўйи иқлим курортлари жой-лашган.
К.га 1255 й. қалъа сифатида асос со-линган. 1525—1618 й.ларда Пруссия гер-цоглиги пойтахти. 1701 й.дан Пруссия қироллиги таркибидаги мустаҳкам қалъа. 1758—1762 й.дарда Шарқий Пруссиянинг рус генерал-губернатор-лиги маркази. 1871 й.да Германия тар-кибига кирди. Кенигсберг 1945 й. апр. бошида шўролар армияси томонидан шафқатсиз бомбардимон қилиниши натижасида шаҳарда тарихий меъморий ёдгорликлар сакланмаган. Аҳолиси эса
бутунлай кўчириб юборилган. 1945 й. Потсдам конференцияси карорига асо-сан, Кенигсберг атроф ҳудудлари б-н бирга собиқ Иттифоқ таркибига ўтди. К. Калининград вилояти таркибида ало-ҳида иқтисодий р-н мақомини олган. КАЛИНИНГРАД ВИЛОЯТИ - РФда ги вилоят. 1946 й. 7 апр.да ташкил этил-ган. Майд. 15,1 минг км2. Аҳолиси 951,3 минг киши (2000), асосан, рус, белорус, украинлар; шаҳарликлар 79%ни ташкил қилади. 13 туманга бўлинган, 22 шаҳар, 5 шаҳарча бор (2000). Маркази — Калининград ш.
К.в. Болтиқ денгизи жан.-шарқий соҳилининг бир қисмини эгаллайди. Жан.да Польша б-н чегарадош. Ер юза-си бир оз кўтарилган пасттекислик, жан-шарқида Болтиқ грядаси бор. Со-ҳили қумли пляждан иборат. Шим.да К.в. ҳудудининг бир қисми денгиз сат-ҳидан пастда жойлашган. Фойдали қазилмалардан тоштуз, қўнғир кумир, гил, қурилиш қумлари, нефть, торф бор. Иклими денгиз иклими б-н мўъта-дил континентал иклим орасида. Янв. нинг ўртача т-раси —3° дан —5° гача, июлники 15—17°. Йилига қарийб 700 мм ёғин тушади. Вегетация даври 155— 180 кун. Ҳудудининг 12% ички сувлар б-н банд. Йирик дарёлари: Неман ва Преголя. Юздан ортиқ кўл бор. Вило-ятнинг 7% ҳудуди ботқоқлик. Тупроқ-лари подзол ва чимли подзол тупроқ-лар.
Асосий саноат тармоклари: озиқ-ов-қат (асосан, балиқни қайта ишлаш), машинасозлик, целлюлоза-қоғоз, енгил саноат. Каҳрабо қазиб олинади ва ишлов берилади (Янтарний ш.). Машинасозлик корхоналари, балиқ саноати учун жиҳозлар, компьютерлар, Ернинг сунъий йўлдошлари учун кичик ракета двигателлари, газ қувурлари учун жиҳозлар, ёритиш техникаси, микро-двигателлар, савдо жиҳозлари, ўзи юк ортадиган йирик вагон-думпкарлар, электр юк ортиш машиналари, кема-лар ва б. ишлаб чиқарилади. Ёғочсоз-лик ва целлюлоза-қоғоз саноатлари учун хом ашё Россиянинг шим.дан келтирилади. Қурилиш материаллари и.ч., енгил, гўшт ва сут, мебель саноатлари ҳам ривожланган. Саноат кор-хоналарининг аксари қисми Калининград, Черняховск, Гусев, Светлогорск, Неман ва б. шаҳарларда жойлашган. Қ.қ.нинг асосий тармоклари: сут-гўшт чорвачилиги, чўчқачилик, паррандачи-лик. Қорамол, чўчқа, қўй ва эчки бо-қилади. Балиқ овланади. Сабзавотчилик ва картошкачилик б-н шуғулланилади. Ғалла (баҳорги арпа, сули, кузги буғ-дой, жавдар), ем-хашак экинлари эки-лади. Мўйнали даррандачилик ривож-

ланган. Денгиз транспорта (портлари — Калининград ва Балтийск) тараққий этган. Неман ва Преголя дарёларида кема қатнайди. Курортлари — Светлогорск, Зеленоградск. КАЛИТ — 1) қулфтл беркитиш ва очиш учун ишлатиладиган тишли ёки ўйиқ-ли бураш асбоби. Пишиқ металлдан тишлари ёки ўйиқлари қулф арикчала-ри ёки чиқиқларига тушадиган қилиб тайёрланади. Ҳар қайси қулф ва калит бир-бирига мосланиб, рақамлаб қўйи-лади. Шунинг учун бир қулфнинг К.и. бошқа қулфникига тушмайди (қулф-калит ибораси шундан пайдо бўлган); 2) бирор механизмни бураб юргизиш, ишга тушириш учун ишлатиладиган металл асбоб. Мае, бурама (пружина -ли) соатлар, ўйинчокларнинг пружи-насини бураб таранглаш учун қўлла-нади. Ўйинчоқларнинг К.и пластмас-садан ҳам тайёрланиши мумкин; 3) ма-шинасозликда — гайка ва болтларни бураб қаттиклаш ёки бўшатиш учун ишлатиладиган узунчоқ дастали ва жағ-ли металл асбоб. Жағи гайка ва болт каллагининг шаклига (неча қиррали-гига) қараб ишлаб чиқарилади. Маши-наларни йиғиш, қисмларга ажратиш ва таъмирлашда ишлатилади; 4) элект-ротехникада — бошқариш пульти-да электр занжирларини улаш ва узиш, контактларни бир вазиятдан иккинчи-сига ўтказиш учун ишлатиладиган дас-таки мослама. Икки ёки кўп вазиятли бўлиши мумкин. К. диспетчерлик бош-қариш пультларида, автоматика ва телемеханика тизимларда қўлланади (яна қ. Бошқариш пульти). КАЛИТ (мусиқада) — беш қаторли нота йўлининг бирортасига қўйилади-ган махсус белги. К. айнан шу чизикда жойлашган нота номи ва баландлиги-ни, айни пайтда барча чизикдаги нота-ларда ифодаланган товушлар баландли-гини белгилайди. Замонавий нота ёзу-вида, асосан, «соль» («скрипка»), «фа» («бас»), баъзида «до» («альт», «тенор» ва б.) К. лари қўлланилади. КАЛИТБОҒИ («калитлар боглами») — аёлларнинг зийнат буюми; «қўш ине» тақинчоғи б-н биргаликда мажмуа ҳосил қилади, ўзи ҳам унинг бир бўла-ги кўринишига эга. Аёллар кўйлагининг кўкрак ўйиғига мустаҳкамланади. К. тана ва занжирли шокилалардан тузил-ган. Асосий тана қисми товуснинг ёй-илган думини эслатади. Босма, шабака ва зиғирак усулида ишланган тана кием марказида «анор» тасвири жойлашти-рилган. Тананинг юқори учи рўбарў турган икки куш боши б-н тугаллана-ди. Ушбу шакли б-н қўш ине тақин-чоғи бир бўлагини эслатади. Куйи ще-
ми маржон, феруза кўзлар қадалган юлдузеимон япроқчалар шокиласи ал-машиниб келадиган узун занжирлар-дан таркиб топган. Занжирларга 4 та-дан 10 тагача калитлар осилган. Ўта ҳашамдор безаги ва тузилиши б-н пе-шавезтн ажралиб туради. Ҳозир урф-дан қолган.
КАЛИФ — Амударё бўйидаги қад. ша-ҳар ва кечув номи. Амударёнинг энг тор ерида қурилган. Археологик маълумот-ларга кўра, К. милоднинг бошларида бунёд этилган бўлса-да, у Александр (Искандар Мақдуний) давридаёқ мав-жуд бўлганлиги эҳтимоли бор. Тарих-чиларнинг фикрига кўра юнон-маке-дон қўшини айнан шу ердан Амударё-ни кечиб ўтган. 10-а.да шаҳар дарёнинг ҳар икки қирғоғини эгаллаган. Шаҳар-нинг асосий қисми дарёнинг сўл қир-ғоғида бўлиб, унда Зулқарнайн рабо-ти, жоме маежиди жойлашган. Унинг каршисида, дарёнинг ўнг қирғоғида Зулкифл работи бўлган. Ибн ал Асир-нинг ёзишича, Амударёга қурилган дастлабки сузувчи кўприк (понтон) 11-а.да Маҳмуд Ғазнавий томонидан қурилган. Султон Маҳмуд қорахонийлар хоқони Арслонхоннинг даъватига би-ноан, Қодирхонга қарши чиққанда шу ердан ўтган. Дарёнинг бу ердаги кенг-лиги 3 минг қадамга яқин бўлган. Ма-ҳаллий ривоятларга кўра, К. яқинида Зулқарнайн, яъни Искандар бутун бой-ликлари, олтинлари б-н дафн қилин-ган. Ҳофизи Абрунинг ёзишича, Искандар К.да хазинасини кўмиб қуйган, кейинчалик уни сосонийлар шоҳи Ану-ширвон излаб топа олмаган. В. В. Бар-тольднинг фикрича, исломдан аввал К. да маҳаллий динга оид бош саждагоҳ бўлган, кейинчалик уни Искандар б-н боғлашган.
Ўрта асрларда К. шаҳрининг аҳамия-ти шу қадар ошганки, ҳатто Амударё «Калиф дарёси» деб ҳам атала бошла-ган. 12-а.да К. мустаҳкам қалъа бўлган. Амир Темур ва темурийлар даврида ҳам К. муҳим кечув ери саналган. 17-а. К. шаҳри фақат дарёнинг сўл қирғоғини эгаллаган. Унинг мудофаа деворлари бу даврда вайрон қилинган бўлиб, унда фақат кемачи ҳунармандлар ва хирож тўпловчи амалдорлар яшаган. 17-а. охи-рида сўл қирғоқдаги К. узил-кесил та-наззулга учрайди, бу Амударёдан чи-қарилган Фохир каналининг қуриб қолиши б-н боғлиқ эди. Шу даврдан бошлаб К. ҳозиргача ўнг қирғоқда ри-вожланиб келмоқда.
Ад.: Камалиддинов Ш. С, Историческая география Южного Согда и Тохаристана по арабоязычным источникам IX - начала XIII вв., Т., 1996.
КАЛИФОРНИЙ (Californium), Cf -Менделеев даврий системасининг III гу-рухига мансуб сунъий радиоактив кимё-вий элемент. АҚШ Калифорний ун-ти ва штати номига қўйилган. Тартиб раками 98; актиноидларга киради, К.ни 1950 й.да америкалик олимлар С. Томпсон, К. Стрит, А. Гиорсо ва Г. Сиборглар олган. Баркарор изотоплари йўқ. Улар ўта оғир, углерод, азот ва кислород атомлари б-н ядро реакторларида синтез қилинган. Масса сони 240—256 га тенг бўлган 17 изотопи маълум: 244Cf (T1/2=25 соат), 245Cf (T =45 соат), 246Cf(T =35,7 соат), 247Cf(T1/2=2,4 соат), 248Cf(Tl/2=250 кун) ва б., ярим парчаланиш даври кўпроқ бўлган изотоплари: 249Cf(T =352 й.), 251Cf(T|/2=900 й.) ва 252Cf(T|/2=264 й.). К.нинг оксидланиш даражаси +2, +3, турғунроғиники +4; Полинг бўйича электр манфийлиги 1,2.
К. ўта учувчан металл. Икки шакл ўзгаришига эга; 600° дан паст т-рада гексогонал панжарали турғун а-шакл-да бўлиб, 600—725°да кубсимон панжарали турғун шаклга ўтади. Суюқла-ниш т-раси 900°, қайнаш т-раси 1227°. Кимёвий хоссаларига кўра, К. ланта-ноидларга ухшайди. 1450° да водород оқимида қиздирилганда кубсимон моноклин Cf2O3 шаклга ўтади.
Ядро реакторларида Pu, Am ёки Cm ларни узок, муддат кучли нейтронлар б-н нурлаш натижасида К. изотоплари оли-нади. К.нинг масса сони 249—254 булган аралашмасида, одатда, 60—90% гача 252Cf булади. Термоядровий порт-лаш натижасида ҳосил қилинган К. 25lCf ва 252Cf изотопларига анчагина бой. Эски 249Вг препаратидан ўта соф 249Cf ажратиб олинади. К.нинг енгил (нейт-рони камчил) изотопларини, одатда, а-заррачалар б-н нурлантириб ёки оғир ионлар ядро реакцияларида, мае, Th, ионини кислород ёки уран б-н бом-бардимон қилиб олинади. К. изотопларини экстракция, ион алмашинув ва экстракция-хроматография усуллари б-н ажратиб олинади. К. метали унинг оксидлари ёки лантаноидларини литий фторид б-н қайтариб олинади. 1г К. олиш учун 10 кг 239Ри сарфланади. 252Cf акти-вацион анализда, дефектоскопия, нейтрон каретажида, нефть қидиришда, тиббиётда ва б. соҳаларда қўлланилади. К. ва унинг бирикмалари ўга заҳарли. КАЛИФОРНИЯ — Шим. Американинг ғарбий қисмидаги ярим орол, Мексика-да. Калифорния қўлтиғини Тинч океан-дан ажратиб туради. Уз. 1200 км, кенгли-ги 80—250 км. Майд. тахм. 144 минг км2. Қирғоқлари тик. Жанда ёндош ороллар ва қулай бухталар кўп. Рельефи тоғлик,

энг баланд жойи 3078 м (Ла-Энкантада тоғи). Вулканик ва кристалл массивлар-дан иборат. Марганец ва мис рудаси кон-лари бор. Иклими тропик иссиқ, қуруқ иклим. Ёғин йилига 250 мм ёғади. Чўл ва чала чўл ўсимликлари ўсади. Тоғларда ўрмонлар учрайди. Маҳаллий аҳоли яй-лов чорвачилиги, деҳқончилик, боғдор-чилик, балиқ овлаш б-н шуғулланади. КАЛИФОРНИЯ -АҚШ жан.-ғарбида-ги штат, Тинч океан соҳилида. Майд. 411 минг км2. Аҳолиси 34,5 млн. киши (2001). Маъмурий маркази — Сакраменто ш. Штат марказини кенг Қирғоқ бўйи тизмалари б-н ўралган Калифорния водийси эгаллаган. Йирик дарёлари — Сакраменто ва Сан-Хоакин. Шарқ-да Сьерра-Невада тоғлари, жан.да Мохаве қумли чўли ва чуқур тектоник бо-тиқлар (Ажал водийси, Солтон-Си кўли) б-н чегарадош. Иклими ёзи ис-сиқ ва киши сернам ўрта денгиз иқли-ми. Штатнинг тоғ ён бағирларида ис-сиқ ва қуруқ иқлим. Тоғ қарағай ўр-монлари ва қаттиқ барги доим яшил буталар ўсади. К.да Йосемит, Лассен-Волканик, Секвайя ва Кингс-Каньон миллий парклари ташкил этилган. Нефть, табиий газ, олтин, симоб, те-мир рудаси ва б. фойдали қазилмалар олинади.
К. АҚШнинг иқтисодий жиҳатдан юксак ривожланган штати, муҳим ҳар-бий и.ч. маркази. Авиация, ракета-кос-мик, радиоэлектроника, кимё саноати, нефтни қайта ишлаш, машинасозлик (жумладан, кемасозлик), қора металлургия ривожланган. Кўплаб озиқ-ов-қат (айниқса, консерва саноати) кор-хоналари бор. Муҳим саноат марказла-ри — Лос-Анжелес, Сан-Франциско, Сан-Диего, Окленд. Голливудда кино саноати ривож топган.
Қ.ҳ. интенсив деҳқончилик б-н бир-га (асосан, мева ва сабзавотлар, цитрус мевалар, пахта), экстенсив чор-вачиликка ихтисослашган. Шим.да ўрмончилик, денгиз бўйларида балиқ овлаш, туризм ривожланган.
Калифорния штати. Сан-Диего шаҳри.
Муҳим портлари: Сан-Франциско, Лос-Анжелес. Ҳар-бий базалар, Калифорния университеты бор.
К.га европалик-лар 16-а.да кела бошлаган. 18-а.дан испанлар уни мус-тамлакага айлантирганлар. Мексика мустақилликка эришгач (1821), К. ҳуду-ди унинг таркибига кирган. АҚТТ1 — Мексика уруши (1846—48) натижасида К. Мексикадан тортиб олиниб, АҚШга қўшиб олинган; 1850 й.дан АҚШ штати. КАЛИФОРНИЯ ВОДИЙСИ -АКШ нинг жан.-ғарбидаги ботиқ. Шаркда Сьерра-Невада ва ғарбда Қирғоқбўйи тизмалари б-н чегараланган. Уз. 800 км, кенглиги 80 км гача. Майд. 47 минг км2. Келиб чиқишига кўра, тектоник букил-ма. Ер юзаси текис, бал. 20—160 м. Калин чўкинди жинслар б-н крпланган. Асосий дарёлари — Сакраменто ва Сан-Хоакин. Баҳорда тўлиб оқади. Иклими субтропик, ўрта денгиз тип-ли, континентал. Йиллик ўртача ёғин 150 мм дан (шим.да) 1000 мм гача (жан.да). Субтропик дашт ва чала чўл ландшафти устун. Суғориш канали кўп. Мевачилик ва токчилик, деҳқончилик р-ни. Жан.да чорвачилик ривожланган. Йирик шаҳарлари — Сакраменто, Стоктон, Фресно. Жан.да катта нефть кон-лари бор (1860 й.дан нефть олинади). КАЛИФОРНИЯ ОҚИМИ - Тинч оке-аннинг шарқий қисмидаги совуқ оқим. Шим. Тинч океан оқиминингжан. тар-моғи, шим.дан жанубга томон йўнал-ган. Кенглиги 550—650 км, тезлиги со-атига 2 км. Сувининг т-раси фев.да 12° (шим.да), 25° (жан.да), авг. да 18—26°. Шўрлиги 33—34,5%». Жан.да Шим. Пассат оқимига қўшилиб кетади. КАЛИФОРНИЯ УНИВЕРСИТЕТИ -АҚШдаги йирик олий ўқув юртлари-дан бири. 1868 й. Оклендда (Сан-Франциско яқинида) Калифорния коллежи (1855) негизида очилган. Беркли, Дейвис, Лос-Анжелес, Риверсайд, Сан-Франциско ва б. шаҳарларда кампуслар (ун-т шаҳарчалари) бор. Айрим кампуслар йирик илмий марказлардир. Турли ихтисосликлар бўйича мутахас-сислар тайёрлайди. 10 мингдан ортиқ талаба таълим олади. Кутубхоналарида 10 млн.дан ортиқ асар сакланади.
КАЛИФОРНИЯ      ҚАЛҚОНДОРИ
(Quadraspidiotus perniciosus Comstock) — тенг қанотли хартумлилар туркуми-нинг қалқондорлар оиласига мансуб ҳашарот. 1881 й.даД. Комсток томони-дан Калифорния (АҚШ)да аниқланган. Мевали, манзарали ва баргли ўрмон дарахтларининг карантин ўта хавфли зараркунандаси. Урғочилари оч сариқ рангда, танаси думалоқ. Танасининг устки томони туқ кулранг, диаметри 2 мм, қалқон б-н қопланган. Оғиз орган-лари сўрувчи, кўзи, мўйлови, оёғи ва қаноти йўқ, кам ҳаракатчан. Май—июль ойларида бир урғочиси 200—500 та тирик личинка туғади. Бир йилда 3 ав-лод беради. Кўпроқ олма, нок, шафто-ли, ўрик, олхўрига қаттиқ зарар етка-зади. Мевали дарахтларга тушиб, пўстлоғи, новдаси, барги ва мевала-рини зарарлайди. Асосан, зарарланган меваларда ёки новдаларда қизғиш доғ-лар пайдо бўлади, пўстлоқ ёрилади, барги тўкилиб, дарахт қуриб қолади. Ўзбекистон ҳудудига 1964 й.да кўчат-
Калифорния
қалқондори: / — эркаги; 2 — урғочиси.
лар б-н келиб қолган. Деярли ҳамма вилоятларда учрайди. Биологик кураш-да хонқизи ва хальцид паразитлардан фойдаланилади. Энг самарали усули, мева дарахтларига гуллашдан олдин эрта баҳорда №30 препарати (40—100 л/га) ёки гули тушганидан кейин БИ-58 препарати (0,8—2,0 л/га), ўсув дав-рида карбофос (1,0—3,0 л/га) пурка-лади.
Ад.: Константинова Г. М., Ко-заржевская Э. Ф., Калифорнийская щитовка, М., 1990.
КАЛИФОРНИЯ ҚЎЛТИҒИ - Тинч океандаги қўлтиқ. Шим. Американинг ғарбий соҳилида. Океандан Калифорния я. о. б-н тўсилган. Майд. 180 минг км2. Уз. 1240 км, кенглиги 220 км, энг чуқур жойи 3292 м. Гидрологик режи-ми бўйича — денгиз. Иклими субтропик иклим. Сувининг т-раси қишда 15—21°, езда 28° гача. Шўрлиги 35,1 — 35,5%с. Балиқ (камбала, скумбрия, тунец) овланади. Шарқий соҳилида Гу-аймас (Мексика) порти жойлашган. Колорадо дарёси қуйилади. КАЛИФ-ШЕРОБОД ҚАТОР ТЕПА-ЛАРИ — Ҳисор (Кўҳитангтов) тизма
КАЛЛА

тоғларининг жан.-шарқий этаклари ва Сурхондарё вилоятидаги қатор тепалар. К.-Ш. қ.т. жануби-ғарбдан шим.-шарққа томон чўзилган. 2 қисмдан иборат: Калиф қисми Амударёдан бошланиб Туркманистон б-н Узбекистан чегара-сигача давом этади. Шеробод қисми эса чегарадан Шеробод дарёсигача чўзил-ган. Калиф қисми уз. 26 км, энг баланд жойи 839 м. У 2 қисмдан: шим.-ғарбий (Катта-Чағал, 839 м; Киян-Чағал, 519 м; Коражадоғ, 446 м) ва жан.-шарқий қисми (Рангибалан, 705 м ва Кулапа-шар, 446 м)дан иборат. Уларнинг ора-си пастқамлик. Энг кенг жойи 12 км. Шеробод қисми нисбатан энсизроқ (8—10 км), уз. 50 км, икки қатор тепа — гряда бўлиб, шим.-ғарбий қисми Оқтов (985 м), Қорачағил (1116 м), жан.-шарқий қисми эса Оқтов (850 м), Дарагитов (860 м) ва Хўжаибеш (1100 м) дан иборат. К.-Ш. қ.т. кучли парча-ланган. Жан.-шарқий ён бағирлари нисбатан ётиқроқ ва қия текисликка ай-ланиб аста-секин Шеробод чўлига ту-ташади. Шим.-ғарбда эса Пошхурд бо-тиғи ва Қўҳитангтов тоғ олди паст-баланд қирлари ва паст тоғлари б-н туташади. К.-Ш. қ.т.нинг сувайир-ғичлари палеогеннинг нурашга чидам-ли қумтошларидан тузилганлиги ту-файли шакли кескин ифодаланган ва қуйида ётган жинсларни нурашдан сақ-лайди. Антиклиналларнинг ўқ қисми бўр (гил, қумтош, алевролит ва мергель), ён бағирлари эса палеоген ва неоген даврлари (қумтош, оҳактош) жинсларидан ташкил топган. Қатор тепалар учун куэста рельеф шакли хос. Доимий оқар дарёлар йўқ. Музработ, Талхаб дарасидан оқиб ўтувчи сойлар баҳорда серсув. Тупроклари оддий бўз тупроқ, Шеробод тепалари тўқ бўз тупроқ. Ётқизиклар таркибида гипс ва туз мавжуд бўлганлиги туфайли тупроқ-лар, грунт ҳамда қудуқ сувлари ҳам шўр. Қўнғирбош, ранг, шувоқ, биюрғун, шўра, гулхайри, оққурай ва б. ўсим-ликлар ўсади. Асосан, чорвачилик, ай-рим жойларда лалми деҳқончилик б-н шуғулланилади. Яйловларнинг маҳсул-дорлиги гектарига ўртача 1—3 ц. КАЛКА ЖАНГИ - Украинанинг Донецк вилоятидаги Калка (ҳоз. Калчик) дарёси ирмоғи Калмиус бўйида рус князлари ва қипчоқ қўшинлари б-н мўғул қўшини ўртасида бўлган жанг (1223 й. 31 май). Бу жангда Галичь князи Мстислав Удалой бошчилигида рус қўшини ва қипчоқхони Котян (Мстис-лавнинг қайнотаси) биргаликда мўғул-ларнинг Жебе нўён ва Субутой баҳодир бошчилигидаги туманларига (20 минг жангчи) қарши турган.
Чингизхонттт фармонига кўра, хо-размшоҳ Муҳаммаднк таъқиб этиш учун жўнатилган Жебе нўён ва Субутой баҳодир бошчилигидаги 20 минг-лик (2 туман) қўшин, йўлида дуч кел-ган Шим. Эрон, Кавказдаги шаҳарлар-ни вайрон қилиб Кавказ ортидаги даш-тларга чиқишган. Улар ўзаро иттифоқ тузган алан, лазгин, черкас ва қипчоқ-лар қўшинини тор-мор келтиришган. Мўғуллардан қаттиқ зарбага учраган қипчоқлар Дашти Қипчоқни тарк эта бошлаган. 10 минг қипчоқ оиласи Дунай ортидаги ҳудудга, Византия импе-рияси ҳудудига қочиб ўтган. Қипчоқ-ларнинг катта қисми руслар ҳудудига, Киев князлигига қочиб келган. Қипчоқ-лар орасида уларнинг хонларидан бири Котян (Қўтон) ҳам бор бўлиб, у куё-вига туя, от, буқалар, чиройли чўри-лар беражагини, буларнинг эвазига эса мўғулларга қарши курашда ёрдам бе-ришини сўраган, акс ҳолда, қипчоқ-лар ерига ҳужум қилган мўғуллар рус-ларга ҳам ҳужум қилажаклар деб айт-ган. Мстислав Киевда Жан. рус князла-рининг съездини чақирган. Унда қипчоклар б-н ҳамкорликда мўғуллар-га қарши чиқишга қарор қилинган. Съезд ёрдам сўраб Суздалга улуғ князь Георгий ҳузурига чопарлар юбориб, сўнгразудлик б-н қўшин тўплаш учун тарқалган. Киев князи Мстислав, Смоленск князи Владимир ва бир неча кичик, майда князлар мўғулларга қар-ши чиқиб, Днепр соҳилига келишган. Мўғул лашкарбошилари улар хузурига элчиларини юбориб, руслар б-н қип-чоқлар иттифоқига барҳам беришга уринган. Бироқ, руслар элчилар (10 ки-ши)ни қатл этиб, Днепрни кечиб ўтишган ва қирғоқдаги мўғуллар илғо-ри бошлиғи Гемабекни асирга олиш-ган, уни қипчоклар қатл этган. Ҳар-бий ҳийла ишлатиб, атайин чекинаёт-ган мўғулларни таъқиб этган руслар Калка дарёси томон ҳаракат қилган, улар Калкани кечиб ўтишган. Дарё рус қўшинининг ортида қолганини кўрган мўғуллар жангга ҳозирлик кўришган. Галичь князи бошқа князларсиз ҳам ўзининг ғалаба қозонишига тўла ишон-ган ҳолда Киев ва Чернигов князлари-ни огоҳлантирмай туриб 1223 й. 31 майда жангни бошлаган. Лекин, қипчоқ-лар кўмак бериб турса-да унинг қўши-ни буткул янчиб ташланган. Князь жангчиларини ташлаб, дарёдаги қай-иқларини ёндириб юбориб, ўзи эса шармандаларча қочиб қолган. Рус қўшинидан атиги ўндан бир қисми омон қолган, олти князь ҳалок бўлган. Устига-устак қипчоклар жанг майдо-нини ташлаб қочаётганларни ўлдирган-
лар, уларнинг отларини ўлжа олган-лар. Киев князи бу мағлубиятнинг ry-воҳи бўлган, лекин у дарё қирғоғида-ги тепаликда жойлашган ўз қарорго-ҳидан қўзғалмаган. У қароргоҳини му-стаҳкамлашга киришган, лекин, мўғуллар фурсатни бой бермай ҳужум-га ўтишган. Мўғулларнинг бир қисми рус қўшинининг омон қолган жангчиларини таъқиб этган бўлса, бошқаси Киев князи қароргоҳига ҳужум қилган. Князь 3 кун мобайнида мардонавор ку-рашган, бироқ, мўғулларга Тохучар нўён тумани (10 минг жангчидан иборат қўшин) ёрдамга етиб келганини кўргач, таслим бўлишга қарор қилган. У мўғуллардан ўзи, 2 князи ва куёвла-рининг жонини омон крлдиришлари-ни сўраб, эвазига товон тўлашини бил-дирган. Мўғуллар шартни қабул қилиш-ган, лекин уларни асир олгач, барча-ларини қатл этишган. Учта князь шармандали ўлимга маҳкум этилган; мўғуллар уларни тахта супа тагига ётқ-изиб устида зафар базми уюштирган-лар.
Мўғуллар К.ж.дан сўнг Россия ҳуду-дига ҳеч қандай қаршиликсиз бости-риб киришган.
1380 й.да Олтин Ўрда тахтида ҳукм-ронлик қилиш учун Тўхтамиш б-н Мамай ўртасида ҳам К. ж. бўлган. Унда Мамай мағлубиятга учраган.
Ад.: Мурад Аджи, Полынь половецского поля, М., 1994; Карамзин Н. Н., История государства Российского, т. 2—3, М., 1990; Д ' Оссон, От Чингисхана до Тамерлана, Алмааты,  1996.
КАЛЛА (Zantadeshia aethiopica), оддий карнайгул — кучаладошлар оила-сига мансуб кўп йиллик манзарали ўсимлик. Жан. Африкадан келтирилган. Ботқоқ ўсимлиги, намсевар, нордон муҳитли, чириндили тупроқларда яхши усади. Тупининг бал. 80—120 см. Барг-лари катта, ялтироқ, кенг ёйсимон. Гули карнайсимон, оқ, пушти (олов ранг). Окт.—дек.да гуллайди. Уруғи, бачки илдизлари ёки туганаги (кучаласи) ни бўлиш йўли б-н кўпайтирилади. Май—июль ойларида ҳар бир катта ёшдаги ўсимликдан 3—10 тагача бачки илдиз олиш мумкин. Ойнавонли салқин иссиқхоналарга, сент. ойида асосий жойига экилади. Бир туп ўсим-ликдан йилига 3—6 гул олинади (1 м2 майдонга 12 ўсимлик экилади). К. нинг барглари ҳам манзарали. Кесилган гул-лар сувда 12—14 кун сакланади. КАЛЛА, бош — одам гавдасининг юқори ва ҳайвонлар гавдасининг ол-динги қисми; пастки жағнинг остки чети ва кўтарилувчи тармоғи, сўрғич-

симон ўсиқучи, энса суягининг кўнда-ланг жойлашган ғадир-будир ва ташқи дўмбоғи б-н бўйин соҳасида ажралган. К.да нерв системасининг олий бўли-ми, баъзи сезув аъзолари, шунингдек, овқат ҳазм қилиш ва нафас системасининг олдинги бўлимлари жойлашган. Одам ва юксак ҳайвонлар К. си калла суягидан иборат бўлиб, у мия ва юз қисмларидан ташкил топган. Унда ҳаётий муҳим ҳамда мураккаб (инсон-да тафаккур) вазифаларни бажаради-ган бош мия урнашган. К.да мувозанат аъзолари, эндокрин безлар (қ. Ички секреция) — гипофиз, эпифиз, шунингдек, сезги, ҳид билув, кўрув, эшитув аъзолари, овқат ҳазм қилиш системасининг бошланиш қисми — оғиз бўшлиғи (сўлак безлари, чайнаш аппарати), юқори нафас йўллари, бурун бўшлиғи, овоз бойламлари ва б. жойлашган. Бу аъзоларнинг К.да бўлиши одамнинг та-рихий ривожланиши б-н боғлиқ. Одамнинг бош мияси жуда яхши тараққий этганлиги, одам икки оёқда туриб, гав-дасини тик тутадиган бўлганлиги, қўл меҳнат аъзосига айланганлиги боис К. ўзига хос анатомик хусусиятларни касб этган (қ.Килла суяги). КАЛЛА МУҚАРНАС — муқарнас асо-сида яратилган устун тепасидаги боша, капитель.
КАЛЛА СУЯГИ, бош скелети -умуртқали хдйвонлар ва одамнинг бош скелети. Катта ёшдаги кишиларда К.с. чоклар б-н бирлашган, чақалоқларда бу суяклар ўртасида суякланмаган кием — лиқилдоклар бўлади. Одам калласи 23 суякдан иборат, улар жуфт ва ай-римлари тоқ бўлади. Одамда бош мия жуда ривожланганлиги учун К.с.нинг мия қисми (К.с. қутиси) катта, юз қис-ми пастга чўзилган, ҳайвонларда эса юз қисми олдинга чўзилган бўлиб, К.с.нинг асосий қисмини ташкил эта-ди. К.с. мия ва у б-н бирга такомил этган сезги аъзоларининг таянчи, улар-ни ташқи муҳит таъсиридан сақлаб ту-ради. Булардан ташқари, К.с.нинг юз қисмида организм ҳаёт фаолияти учун муҳим аҳамиятга эга бўлган нафас системасининг бошланиш қисми — бурун бўшлиғи, овқат ҳазм қилиш системасининг бошланиш қисми — оғиз бўшлиғи ва эшитиш ҳамда мувозанат-ни сакдаш аъзолари жойлашган.
К.с. нинг мия бўлими тепа томондан калла қопқоғи б-н чегараланган бўлиб, ичида бош мия жойлашадиган калла бўшлиғидан иборат. Калла бўшлиғи умуртқа каналининг кенгайган учи бўлиб, у ерда бош мия пардаларга ўрал-ган ҳолда жойлашган. Калла тубидаги тешиклар орқали нервлар (кўрув, ҳид-
лов, учлик, юз, эшитув нервлари ва б.) ва қон томирлари (уйқу артерия-лари, бўйинтуруқ веналари) ўтади. Чакка суягида ўрта қулоқ бўшлиғи ва ички қулоқ бор. К.с. нинг ўртаси асо-сидаги турк эгарида гипофиз ётади. Энса суягида узунчоқ мия жойлашган. К.с. асосидаги энг катта тешик — энса т е ш и г и орқали узунчоқ мия орқа мияга тушади.
К. с гумбазини ҳосил қиладиган ҳар бир суяк 2 пластинкадан иборат: ташқи пластинкаси қалинроқ, ички (мияга қараган) пластинка мўрт ва синувчан (буни шишасимон пластинка деб ҳам аталади) бўлиб, бош зарб еганда (ҳатто ташқи пластинка шикастланмаганда ҳам) синиши ва бунда мия пардаси йиртилиб, қон оқиши ёки бош мияни жароҳатлаши мумкин, бу эса ҳаёт учун хавфлидир. Шунинг учун К. с. шикаст-ланганда уни рентгенда текширмасдан, К.с.нинг ички пластинкаси ҳолатини аниқламасдан аниқ бир хулосага келиш қийин. К.с. нинг 2 пластинкаси орали-ғида юпқа ғовак модда ва вена канал-лари мавжуд. Каналдан ўтган қон то-мир мия бўшлиғидаги пардалардан ҳосил бўлган вена синусларини калла-ни қоплаб турган тери веналари б-н қўшади. Бу веналар мия бўшлиғидаги қон оқимини бир меъёрда саклайди. Баъзан калла териси жароҳатланганда зудлик б-н чора кўриш лозим, акс ҳолда жароҳатланган соҳадан қон то-мир орқали мияга микроблар ўтиб, кўпгина нохушликларга олиб келиши
Калла скелети (олд кўриниши): 1 — тожси-мон чок; 2 — ёноқ суяги чоки; 3 — бурун суягининг қирраси; 4 — пастки жағ суяги; 5 — даҳан; 6 — юқори жағ суяклари (орали-ғидаги) чок; 7 — димоғ суяги; 8 — кўз ёши суяги; 9 — чакка суягининг танга қисми; 10 — ёноқсуягининг ўсиғи; 11 — кўрув найи; 12 — бурун суяги; 13 — пешона суяги.
мумкин. К.с.нинг мия қисми — энса суяги, пешона суяги, бир жуфт тепа суяги, понасимон суяк, ғалвир суяк ва бир жуфт чакка суяклардан тузилган.
К.с. нинг юз қисми юқори жағ, бир жуфт танглай, ёноқ, бурун, кўз ёши, пастки чиғаноқ, димоғ ҳамда пастки жағ ва тил ости суякларидан иборат. Бу суяклар (пастки жағ суягидан ташқа-ри) бир-бирига ўзаро чок ҳосил қилиб, пастки жағ суяги эса бўғим орқали бирикади.
Янги туғилган бола калласининг мия қисми юз қисмига нисбатан каттароқ бўлади; суякланиш бевосита парда дав-ридан бошланади, натижада чақалоқ-ларда суяклар оралиғида парда б-н крп-ланган қисмлар — лиқилдоқлар учрай-ди. К.с. бола туғилиши вақтида гар-монга ўхшаб йиғилиб, туғилишни осонлаштиради. Лиқилдоклар 2—3 ой-дан бир ёшгача суякланиб бўлади, суякланиш кечикканда болаларга балиқ мойи бериб туриш, кўпроқ очиқ ҳаво-да олиб юриш лозим. К.с. ҳаддан таш-қари катта (макроцефалия) ёки жуда кичик (микроцефалия), шакли ҳар хил (чўзинчоқ, юмалоқ ва ҳ.к.) бўлиб, ҳажмларнинг турлича бўлиши одамнинг акд-идрокига ҳеч қандай таъсир этмаслиги илмий жиҳатдан исботланган. КАЛЛАК — 1) бирор асбобнинг бош қисми (мае, цилиндрлар каллаги); 2) гулбандлари қисқа бўлгани учун гул-поянинг ёки шохчанинг учида тўпла-ниб ўсган тўпгул (мае, себаргада). КАЛЛАКЛАШ — кексайган мева да-рахтларини ёшартириш (ҳосил бериш даврини узайтириш); 6—10 йиллик асосий шохларни 1 —1,5 м юқорисидан, айримларини танага тақаб кесиш. Асо-сан, дарахтларнинг тиним даври (фев.—март)да ўтказилади. Ўрик, шаф-толи, тут дарахтларида яхши натижа беради. Поя олиб туриш учун экилган тол ва б. дарахтлар ҳар 2—3 йилда эрта баҳорда, тут пилла қурти боқиш учун барг берадиган тут дарахтлари хар йили каллаклаб турилади (яна қ. Буташ). КАЛЛАМОЗОР СВИТАСИ - Ўзбекис-тон жан. ва жан.-ғарбидаги ўрта альб ётқизиклари таркибидаги стратиграфик бирлик, узбек олимлари О. М. Акрам-хўжаев, О. Эгамбердиев ва Ҳ. Ҳ. Мир-камоловлар томонидан алоҳида свита қилиб ажратилган (1971). К.с. Шеробод яқинидаги Калламозор қишлоғи номи б-н аталган, умумий қалинлиги 60— 68 м ли алевролит, кумтош, гилтош ва чиғаноқли оҳактошлардан таркиб топган. Ётқизикларда учрайдиган фауна қолдикдари (аммонитлар, пелеци-подалар, фораминифералар) К. с. ўрта альб ёшига тааллукди эканидан дало-

лат беради. Шим.га томон гилтошлар ўрнини алевролит ва қумтошлар эгал-лаб боради. Боботоғ ва Қаршитоғ ат-рофларида қизил қумтош ва кварц гра-велитлар бор. Муҳим стратиграфик ва литологик аҳамиятга эга. КАЛЛАПЎШ, Кўк каллапўш — эртапишар қовун нави. Шакли сал ял-поқ, уз. 15—21 см, оғирлиги 2,5—3,5 кг. Сирти тилим-тилим, тилимлари орасидаги йўллари унча ботиқ эмас. Ранги ОК.ИШ яшил, яшил холлари бор; пўстининг қаттиклиги ўртача. Этининг қалинлиги 5—5,5 см, тиғиз, хуштаъм, ширин. Таркибида 6,2—8,6% қанд, шу жумладан, 2,6—5,2% сахароза, 8,1 — 11,4% қуруқ модда мавжуд. Уруғлари бутун уруғхонани тўлатиб туради. Уру-ғидан униб чиққандан кейин ҳосили 70—75 кунда пишади. Қуритилганда кўп қоқи тушади, қоқиси юқори сифатли бўлади. Ҳосилдорлиги 180—250 ц/га. За-рафшон водийсида кенг тарқалган. Хо-разм, Самарканд, Сурхон-дарё вилоятлари учун р-нлашти-j рилган.
Кўк каллапўш қовун нави.
КАЛЛИГРАФИЯ (юн. kallos - чирой-ли ва ... графин) — қ. Хаттотлик. КАЛЛИКРАТ (Kallikrates) - юнон меъмори. Мил. ав. 5-а. ўрталарида Афи-нада ишлаган. «Афинанинг узун дево-ри» деб номланган қурилишда (мил. ав. 457—445 й.ларда) қатнашган. Афина ак-рополидаги Парфенон (Иктин б-н \амкорликда, мил. ав. 447—438) ва Ионий ордеридаги нафис Нике Апте-рос ибодатхонаси (лойиҳаси мил. ав. 449 й. бошланиб, 420 й.да тугалланган)ни қурган.
КАЛЛИСТО — Юпитерниж энг катта йўлдоши, 1610 й.да Г. Галилей кашф қилган. Диаметри 4680 км. Юпитердан ўртача узоклиги 1 млн. 884 минг км, унинг атрофини 16,689018 суткада тўла айланиб чиқади.
КАЛЛЮС, каллус (лот. callus — қадоқ) — ўсимликнинг шикастланган (кесилган) жойида ҳосил бўладиган тўқима. Яранинг битишига ёрдам беради. К. юпқадеворли паренхима ҳужай-раларидан иборат бўлиб, бўртма (баъ-зан юпқа қават) кўринишида бўлади. Яланғочланиб қолган турли тўқималар қужайраларининг бўлинишидан пайдо бўлади. Пайвандлашда пайвандтаг ва пайвандустнинг бирикиб кетишига, қаламчалардан кўпайтиришда қўшим-
ча ўсимта илдизлар ва куртаклар пайдо бўлишига ёрдам беради. Терак, ток қаламчалари К. ҳосил қилиб экилган-да бехато тутиб кетади. КАЛМАРАЗ, ўсимликлар калма-рази, парша — аксарият замбуруғ-лар (баъзан бактериялар) қўзғатадиган касаллик. Асосан, ўсимликларнинг уст-ки тўқималари шикастланади. Кутикула ёки новдаларда доғлар, яралар, бу-қоқлар пайдо бўлади. Кўпчилик қ.х. экинлари касалланади. К. кўпроқ олма, нок, картошка ва цитрус экинлари (лимон, апельсин)да учрайди. Олма, нок дарахтлари К.ни Venturia inaeguaties ва V. pinna замбуруғлари қўзғатади. Ол-мада барг ва мевалар, нокда новдалар ҳам зарарланади. Дарахтларнинг барг-ларида кулранг тўгарак доғлар ҳосил бўлади, барг шапалоғининг орқа то-монида доғлар тўқ яшил рангли бах-малсимон ғубор б-н қопланади. Мева-ларда эса ғубор б-н қопланган кумуш-ранг ҳошияли қўнғир доғлар пайдо бўлади. Бу доғлар кейинчалик кенгай-иб, кўпинча бир-бирига туташади. Ка-салланган барглар тўкилади. Меванинг шикастланган жойидаги тўқималари ёғочсимон бўлиб қолади, касаллик янада авж олиб кетганда бу жойлар ёрилади. К. б-н касалланган дарахтларнинг ҳосили камаяди, мевалари сифат-сиз бўлиб қолади.
Картошка К.ни акциномицетлар (оддий К. қўзғатувчиси — Actinomuces scabies, A. tricolor ва б.), замбуруғлар [ғуборли К. қўзғатувчиси — Spongospora subterranea), қора К. (ризокотониоз) қўзғатувчиси — Rhizoctonia solani] ҳар хил турлари қўзғатади. Туганаклари зарарланади.
Кураш чоралари: кузда ерга тўкилган мевалар йиғиб олиниб, йўқо-тилади ва боғ қатор оралари шудгор-ланади. Кўкламда, куртаклар бурта бошлаганда дарахтларга 3% ли бордо суюклиги пуркалади. Баҳорда ёғингар-
Калмараз. 1 — олма калмарази; 2 — нок кал-марази; 3 — оддий картошка калмарази.
чилик кўп бўлган йилларда дарахтлар гулдан тушганидан кейин 1% ли бордо суюклиги пуркалади. Картошка К.га қарши курашда касалликка чидамли навларни танлаш, уруғликни фунги-цидлар б-н ишлов бериб экиш, агротехника тадбирларига қатъий риоя
қилиш керак.
Султон Алимуҳамеоов.
КАЛОБОДИЙ (ёки ал-Калобозий), Абу Бакр Муҳаммад ибн Исҳоқ ал-Бу-хорий [(?, Калобод (Бухоро ш. яқини-да)—990 ёки 995, ?)] — ҳанафийлик фақиҳи, тасаввуф бўйича араб тилида ёзилган энг машҳур илк асарлардан бирининг муаллифи. Бухорода вафот этган деб тахмин қилинади. К. ҳуқуқни Муҳаммад ибн Фадладан ўрганган, суфий шайх Қосим Фарисга шогирд туш-ган. К. ёзган 5 ёки 6 асардан 2 таси биз-гача етиб келган. Пайғамбарнинг баъ-зи ҳадисларига ахлоқий тусдаги қисқа шарҳ — «Маъоний ал-ахбор ва ат-таъ-арруф ли-мазҳаб ахл ат-тасаввуф» («Ха-барлар маънолари ва тасаввуф аҳли мазҳаби билан танишиш китоби») ис-ломнинг биринчи уч асрида тасаввуф-ни ўрганишда асосий асарлардан бири бўлди. Китобни суфийларнинг кейин-ги авлодлари юқори баҳолаган. Ху-сусан, шайх Яҳё ас-Сухравардий ал-Мақтул (1191 й. в. э.) «агар «Ат-Таъар-руф» бўлмаганда тасаввуфдан бехабар қолардик» деган эди. Суфийларнинг қарашлари ва амалиёт усули баён этил-ган бу асарда тасаввуфнинг ислом ақидаларига тўғри келмайдиган жиҳат-ларини келиштиришга уриниш бор эди. Бунда тасаввуф бутунлай «тақводор-лик» доирасидан чиқмайди, у ўзининг диндорлик йўлига шубҳа туғдирмайди деб тушунтирилган. Асар 75 бобдан иборат, уни 3 қисмга бўлиш мумкин: биринчи — тарихий қисмида суфий ва тасаввуф тушунчасига таъриф берила-ди, машҳур мутасаввифлар, уларнинг тасаввуфии жасоратлари ҳақида ҳикоя ва ривоятлар; иккинчи — линий ақида-ларни ҳимоя қилувчи қисмида суфий-лик ақоиди усули, мутасаввифлар тақ-водорлигининг исботи; учинчи — тасаввуф амалиёти қисмида тасаввуф йўлининг асосий босқичлари, суфий-лар ўртасида қабул қилинган баъзи ата-малар баён қилинади. К. асарига кўплаб шархлар ёзилди. Абу Иброҳим Исмо-ил ибн Муҳаммад ал-Мустамлийнинг (1042 й. в. э.) форс тилида ёзган «Hyp ал-мурийдий («Муридлар нури») аса-ри шуҳрат қозонди. (Муаллиф К. б-н ватандош бўлган. Шу туфайли уни К.га шогирд бўлиши керак деб ҳисоблаша-ди). Бу шарҳ тасаввуф тарихига оид манба сифатида деярли оригинал асар-

КАЛОМ
дан қолишмайди. Унинг фиҳристлари-дан бири 1081 й. 7 апр. да кўчирилган, бу бизгача етиб келган қад. форсий қўлёзмалардан иккинчиси ҳисобла-нади.
КАЛОМ (араб. — равон нутқ, жумла, ran, сўз) — ислом илоҳиёт илми. 8-а.да араб халифалигида пайдо бўлган. К. ислом линий таълимотини асослашга ҳаракат қилади. К. тарафдорлари мута-каллимлар дейилади. К. илоҳиётчилари файласуф бўлмаганлар. К. умавийлар ҳукмронлиги даврида расмий хркими-ят б-н хорижийлар, шиалар, муржиъ-ийлар ва б. диний-сиёсий гурухлар ора-сида юз берган ижтимоий-сиёсий во-қеалар, баҳслар жараёнида пайдо бўлди ва тараққий қилди. Сиёсий кураш ди-ний шиорлар остида олиб борилган-лиги сабабли Аллоҳ адолати (адл), мав-жуд воқелик Аллоҳ тарафидан яратил-ганми ва уни ўзгартириш мумкинми (қадар), кимни имонли ёки гуноҳкор деб ҳисоблаб, жазолаш керак (имон) ва ҳ.к. долзарб масалалар эди. К.га хос услуб ва мавзулар мажмуи биринчи бор ал-Жаъд ибн Дирҳам (742 й. қатл этил-ган) ижодида кузатилади. У услубда доимо ақл-идрокка таяниш талабини илгари сурди ва фақат инсон ақли ожизлик қилган ҳоллардагина Қуръон оятларини рамзий-мажозий маънода талқин қилиш (таъвил) мумкин, деб ҳисоблади. Жаҳм ибн Сафвон (745 й. қатл этилган), Абул-Ҳузайл (841 ёки 849 й.в.э.) ва Бишр ибн ал-Муътамир (825 й. дан сўнг вафот этган) унинг ғояларини ривожлантирдилар. Жаҳм-нинг қарашлари муътазилийларга яқин бўлгани боис, одатда, бу икки таъли-мотни бир-биридан фаркламайдилар. К. тарихида муътазилийлар мактаби таъ-лимоти муҳим ўрин эгаллайди. Улар-нинг таълимоти ал-Маъмун (827—848) даврида «давлат таълимоти» даражаси-га кўтарилган бўлса, ал-Мутаваккил (847—861) даврида таъқибга учради.
Маълум вақтгача суннийликда муъ-тазилийларнинг фалсафий далиллари-га қарши курашда ғоявий қурол роли-ни ўйнаши мумкин бўлган ақрид ти-зими мавжуд эмас эди ва фақат Қуръ-он ҳамда хадисларга ҳавола қилиш б-н чекланиларди. Айнан муътазилийлар ўзларининг мантиқий-фалсафий исбот-лаш услублари б-н ҳақиқий ислом йўли шаклланишига бевосита таъсир кўрсат-ди. Бундай тизим 10-а. га келиб ишлаб чиқилди ва уни К.ни ақидапарастлар б-н муросага келтиришни ўз олдига мақсад қилиб қўйган ап-Ашъарий (873— 935) ва ал-Мотуридий (870—944) амал-га оширди. Натижада К.нинг ашъария ва мотуридийлик мактаби вужудга келди.
Ал-Боқилоний (1013 й.в.э.), ал-Жу-вайний (1085 й.в.э.), аш-Шаҳристоний (1153 й.в.э.) ва ар-Розий (1209 й.в.э.)-лар ашъария мактабининг йирик на-мояндаларидир. Ашъарийлар зоҳиран ўзларини муътазилийларга қарши қўйиб, ҳанбалийлар б-н муроса қилиш-га интилган бўлсалар-да, дунёқараши бўйича муътазилийларнинг акл-идрок-ка асосланган йўлини давом эттирди. К.нинг иккинчи йирик мактаби — мотуридийлик ҳам мустақил тарзда тарақ-қий этди. Ашъария мактаби, асосан, шофиъийлар (қ. Шофиъишшк) орасида тарқалган бўлса, мотуридийлик ҳана-фийлик доираларида кўплаб тарафдор-ларга эга бўлди ва, хусусан, Моваро-уннаҳр мусулмонларининг асосий ақидасига айланди.
13-а. дан К. Ибн Сино асос солган шарқ фалсафаси б-н яқинлаша бош-лади. Натижада, Ибн Халдун таъбири б-н айтганда, К. ва фалсафани бир би-ридан ажратиш мушкул бўлиб қолди. Бу ҳол Байдовий (1286 й.в.э.), Исфа-ҳоний (1349 й.в.э.), Ижий (1355 й.в.э.), Тафтазоний (1390 й.в.э.), Журжоний (1413 й.в.э.)лар ижодида ўз ифодасини топди. Янги ва энг янги даврларда Жа-молиддин ал-Афғоний, Муҳаммад Абду, Аҳмад Амин, Ҳасан Ҳанафий каби мусулмон ислоҳотчиларининг асарла-рида К. ва, айниқса, муътазилийлар ғоялари мафкуравий асос вазифасини
бажариб келди.
Аҳаджон Ҳасанов.
КАЛОМЕЛЬ (юн. kalos — чиройли ва melas — қора),симоб (1)-хлорид, Hg2Cl2 — оқ ёки рангсиз майда крис-таллардан иборат оғир порошок. Ўткир ишқорлар ёки аммиак таъсирида қора-яди (номи шундан олинган). Сувда оз эрийди. Спирт ва эфирда эримайди, ёруғда секин парчаланади. Симобли захираларнинг оксидланишидан ҳосил бўлади. Зичлиги 7,160 г/см3; суюкланмай буғланади; буғланиш т-раси 383,7°. К. каломель электродлар тайёрлаш-да, органик реакцияларда катализатор сифатида, кўз мугуз пардаси касаллиги-да ва бленнореят, венерик касалликлар-дан сақланишда суртма, шунингдек, сийдик ҳайдовчи дори сифатида қўлла-нилади.
КАЛОНОВ Саиджон (1914.30.6, Чуст тумани Каркидон қишлоғи — 1971.31.11, Тошкент) — созанда (най), бастакор. Узбекистан халқ артисти (1966). Дастлабки мусиқа сабоқларини Тошкент мусиқа техникумида А. Ваҳо-бов, Ш. Шоумаров каби таникли санъ-аткорлардан олган. Най ижроси асос-ларини Абдуқодир найчи Исмоиловдан ўрганган. Мустақил ижодий фаолияти-
ни Фарғона театри мусиқа раҳбари сифатида бошлаб (1932—36), мазкур те-атрда саҳналаштирилган «Фарқод ва Ширин» (Хуршид) сингари спектакл-ларга мусиқа ёзган. Узбекистан давлат филармониясининг Т. Жалилов раҳбар-лигидаги оркестри (1936—38), Ўзбек давлат опера ва балет театри (1938—42), Янгийўл театри (1942—48), Узбекистан радио ва телевидениеси ўзбек халқ чолғулари оркестрининг (1948—71) як-канавози. «Ёввойи Ушшоқ», «Ёввойи Чоргоҳ», «Чўли Ироқ» каби куйларни найда маҳорат б-н ижро этган. «Эй, сарви равон», «Ёр кезар», «Топмадим», «Дилнавозим», «Куйла дилкаш дуто-рим», «Гулмиди, раъномиди», «Она диёрга салом» сингари ўнлаб ашула ва қўшиқлар, «Фарғона тонги», «Армуғо-ним» каби куйлар яратган. Булар узбек мусиқа меросининг муайян катламла-ри ва замонавий оҳанглар б-н узвий боғланган.
КАЛОНТАРОВ Эммануэль Маркелович (1932.3.6, Самарканд - 1984.5.8, Тошкент) — кино рассоми, Узбекистан халқ рассоми (1979). Республика рас-сомлик билим юрти (1953), Кинематография ин-ти (1959)ни тугатган. 1959 й. дан «Ўзбекфильм» киностудиясида рассом. Ш. Аббосовниж «Сен етим эмас-сан» (1962), «Тошкент — нон шахри» (1968), «Абу Райҳон Беруний» (1974), А. Ҳамроевнинг «Қўрқувсиз» (1974), «Инсон қушлар ортидан боради» (1976), Л. Файзиев ва О. Мейернинг «Али бобо ва қирқ қароқчи» (1978) фильмларига қоғоз ва картонга кумир, акварель, гуашь б-н ишлаган эскизла-ри фильм гоясини очиб беришга хиз-мат қилгани б-н диққатга сазовор. «Абу Али Ибн Сино» (1979), «Уйғониш» ва «Келинлар қўзғолони» (1984) фильмларига ишлаган декорация эскизлари рассомнинг маҳоратини ифодалади. КАЛОРИМЕТРИЯ (лот. calor — иссиқ-лик ва ... метрия) — турли физик, ким-ёвий ва биологик жараёнларда содир бўладиган иссиклик эффектлари (ис-сиклик миқдорлари)ни ўлчаш усулла-ри мажмуи. Хусусан, К. усуллари б-н жисмларнинг иссиклик сигами, фаза-

вий ўтишлар иссиклиги (эриш, қай-наш ва б.), кимёвий реакцияларда аж-раладиган иссиқлик эффектлари, радиоактив емирилишлар, тирик орга-низмларда моддалар алмашинуви ва б. аникданади.
Турли жараёнларда жисм сарфлайди-ган ёки ютадиган иссиқлик миқдорини бевосита ўлчаш учун ишлатиладиган ас-боблар калориметрлар дейилади. 400 К ва ундан юқори т-ралардаги иссиклик ўлчашларини ўз ичига олган К.ни юқори температуралар К.си, суюқ азот, водород ва гелий т-ралари соҳасини (-77 К ва ундан пастда) паст температуралар  К.си дейилади.
К.ни ўлчаш усуллари иссиклик тех-никасида, металлургияда, кимё техно-логиясида кенг ишлатилади. Турли тех-нологик жараёнларда жисмларнинг қизиши, эриши ёки буғланиши учун сарфланадиган иссиқликни ҳисоблаш-да; кимёвий реакцияларнинг бориши чегарасини аниқлашда ва уларнинг содир бўлиш шартларини белгилашда К.дан фойдаланилади. Мае, графитдан синтетик олмос олиш мумкин бўлган босим ва т-ра соҳасини шу моддаларнинг иссиклик сиғимларини ва ёниш иссиқликларини калориметрик ўлчаш-лар орқали аникланган. Биологияда К. (биокалориметрия) ёрдамида орга-низмда бўлиб турадиган кимёвий ва физик жараёнлар [эндотермик лик ютилиши) ва экзотермик лик чикариш)]даги иссиклик эффектлари аникданади. Мае, бир соатда ичак таёкчаси микроби ~10~9 кал, одам 5-104 кал иссиклик чиқаришини К. усули б-н аникланган. Организмдан ажралиб чикадиган иссиклик микдорини аниқ-лаш учун, одатда, ҳайвон ёки одам калориметр (деворлари орасида сув оқиб турадиган камера)га жойлаштирилади. Бунда организмдан чиқаётган иссиқ-ликни сув ютади. Сув массаси ва унинг т-ра ўзгаришидан қанча иссиклик аж-ралиши билиб олинади. Агар бундай бевосита ўлчаш мумкин бўлмаса, у \олда билвосита усуллардан фойдаланилади (мае, организм вақт бирлигида ютган О2 ва чиқарган СО2 нисбатидан оқсил, ёғ, углеродларнинг оксидланиши учун сарфлаган О2 микдори аникланади. Ок-сидланиш реакцияларидаги иссиклик эффектларига қараб организмда хреил бўладиган иссиклик микдорини ҳисоб-лаб чиқса бўлади). К. физиологик тад-қиқотлар ва диагностикада катта аҳами-ятга эга.
КАЛОРИФЕР (лот. calor — иссиклик ва fero — элтаман) — вентиляция, ҳаво б-н иситиш тизимлари ва қуритгичлар-да хавони қиздириб берадиган асбоб;
тузилиши рекуператив ҳаво қиздиргич-га ўхшаш. Бунда ҳаво иссиклик элтгич б-н қиздирилади. Иссиклик элтгич ту-рига кура, К. сувли, буғли (кенг тарқ-алгани), газли, ўт-ҳаволи ва электр хилларга; тузилишига кўра, пластин-кали, кувурли, спирал қовурғали, яп-роқсимон ва б. хилларга бўлинади. Пла-стинкали К. (радиатор) кенг тарқалган бўлиб, унда иссиклик элтгич (сув буғи ёки кайноқ сув) сирти пластинкали кувурдан окади ва пластинкалар ора-сидаги ҳавони иситади. КАЛОРИЯ (лот. calor — иссиклик) — иссиклик микдорининг СИ бирликлар тизимига кирмаган бирлиги. Ж ёки кал б-н белгиланади. 1 г сувни Г иситиш учун зарур иссиклик микдори 1 кал деб олинган. 1 кал=4,1868 Ж. Сувни иси-тишда сарфланадиган иссиклик микдори т-ра интервалига ва шароитга бог-лик, шунинг учун 1 кг сувни 19,5° дан 20,5° гача иситиш учун зарур иссиклик микдори 1 ккал (катта калория) деб олинган. Амалда килокалория (ккал) кўпроқ ишлатилган: 1 ккал=1000 кал. Термокимёда ишлатиладиган К. 4,1840 Ж. га тенг. КАЛОРИЯЛИЛИК - 1) озиқ-ов-қат маҳсулотларининг кало-риялилиги — озиқмоддалар (оқсил-лар, ёғлар ва углеводлар)да тўпланган энергия; озиқ-овкат маҳсулотларининг энергиявий қиймати (кал — калория ва ккал — килокалорияда ифодаланади). Озиқ-овқат маҳсулотларини қиёсий баҳолашда; овқатланишни режалашти-ришда, парҳез таомларни тавсия килиш ва б.да қўлланади. К. маҳсулотда оксид-ланмаган углерод ва водород атомлари мавжудлиги б-н аникланади. Мае, ёғ мо-лекуласида оксидланмаган углерод ва водород атомлари углерод ва оқсилларда-гига нисбатан кўпроқ бўлади; 1г ёғ 9,3 ккал (1 ккал=4,1868-103 Ж), 1 г углевод 4,1 ккал, 1 г оқсил хам 4,1 ккал. Баъзи маҳсулотларнинг (ЮОг) К. и (ккал да) қуйидагича: сут (кефир, чучук қатиқ) — 62; сариёғ — 734; сифатли мол гўшти — 154; сифатли қўй гўшти — 206; тухум — 150; кўк пиёз — 21; тузланмаган бодринг
—  15; картошка — 89; карам — 27; сабзи
—  36; олма — 48; қанд — 320; буғдой унидан ёпилган нон — 230 ва б.
Турли касб ва ёшдаги, ҳар хил жинедаги кишиларнинг энергия сар-фи б-н боғлиқ равишда истеъмол қили-надиган таомлар микдорини белгилашда К.ни билиш жуда асқотади. Озиқ-овқат маҳсулотлари ичида калорияси энг юқори бўлган маҳсулот ўсимлик мойи (872 ккал), энг паст бўлган маҳ-сулот — оқ карам (27 ккал). СИ бирлигида К. бирлиги кЖ/100 г ҳисобида
ифодаланади. Осон-қийинлиги ўртача бўлган ищда ишлайдиган ўрта ёшли одам учун бир кеча-кундузда 3 минг ккал зарур бўлади.
Чорвачиликда — ем-хашакнинг озуқалик даражасини белгилашда, қ.ҳ. ҳайвонларини бокишда, ем бериш меъёрини (рационини) аниклашда ҳам К. асосий мезон бўлади. 2005 ккал алма-шинуви энергия (озука таркибидаги моддаларнинг ҳайвон организмида ҳазм бўлиб, қон ва лимфаларга сингган кис-ми энергияси) 1 энергетик озуқа бирлиги (10,5 мегажоуль) сифатида кабул килинган. 2) ёқилғи (ёки ёнилғи) тўлиқ ёнганда ажралиб чикадиган иссиклик микдори (Ж ёки кал да ифодаланади). КАЛТАКЕСАК — осмоннинг Шим. ярим шарида Цефей, Оккуш, Пегас, Андромеда ва Курсы юлдуз туркумлари оралиғида жойлашган юлдуз туркуми. Йил бўйи кўринади. КАЛТАКЕСАКЛАР (Sauria) - судра-либ юрувчилар синфининг кенжа туркуми. 2000 тача тури бор. Гекконсимон-лар, тангача оёкдилар, агамалар, игуа-налар, урчуксимонлар, заҳартишлилар, эчкемарсимонлар, амфисбеналар, асл калтакесаклар, сцинксимонлар каби оилаларга бўлинади. К.нинг тана шак-ли турли-туман. Беш бармокли оёкли-лари ҳам, оёксизлари ҳам учрайди. Оёқсиз К.да тўш суяги ва оёк камари сакланган. К. кенг тарқалган. Ўзбекис-тонда уларнинг 38 тури, мае, фотман-чиқ, эчкемар, тошкалтакесак, кункар-ғар, сариқ илон, бот-бот, қизилқулоқ ва ҳ.к. бор. Асл калтакесаклар оиласи мазкур туркум учун типик вакилдир. Бу оиланинг 156 тача тури бор. Улар 21 та урукқа киради. Гавдаси цилиндр шак-лида; бўйни яққол ажралиб туради; думи узун ва узилувчи; оёкдари яхши ривожланган; боши ва қорни қалкон-лар, гавдаси тангачалар б-н қопланган. Думидаги тангачалар ҳалқа шаклида. Қулоқ тешиги бор. Африка, Осиё ва Европанинг серқуёш, иссиқ минтақа-ларида яшайди. Ўзбекистонда ёзда кун қизиганда уяларига (салкин жойларда) кириб олади. Қишда (нояб.дан мартга-ча) карахт бўлади. Тухум қўяди; тухум-дан тирик туғувчи турлари ҳам бор. Ҳашарот ва б. жониворлар б-н озикла-ниб, кўп фонда етказади. Югурдак калтакесак, тирик туғар калтакесак, Ўзбе-кистонда кенг тарқалган илдам калта-кесакча ва ҳ.к. шу оилага киради.
Югурдак калтакесак.

КАЛТАКЕСАКЧАЛАР
КАЛТАКЕСАКЧАЛАР (Eremias) - кал-такесаклар уруғи. 45 тури бор. Африка, Осиё ва Европада тарқалган. Ўзбекис-тонда 9 тача тури учрайди. Асосан, тан-гачалари ва бошидаги қалкрнларининг тузилиши, сон тешикчалари бўлиши б-н бошқа калтакесаклар уруғидан фаркданади. К. — кундузги ҳайвон. Чўл, ярим чўл ва тошлоқ ерларда, Никольс-кий калтакесакчаси тоғларнинг 1000—3000 м гача баланд жойларида, баъзи турлари этакларида яшайди. К. ҳашарот ва майда умуртқасизларни қириб, фойда келтиради. Тоғдаги со-вуқ шароитда яшайдиган кўзли кал-такесакчадан ташқари, барча К. тухум қўйиб кўпаяди. Кўзли калтакесакча ту-хумдан тирик туғади. Ўзбекистонда и л -дам калтакесакча, ранг-ба-ранг калтакесакча, тўгарак-бош калтакесакча ваҳ. к. кенг тар калган.
КАЛТАМИНОР — Хивадаги меъморий ёдгорлик. Муҳаммад Аминхон мадраса-смнинг олд томонида жойлашган. Ўрта Осиёда энг катта ва баланд қилиб қуриш мўлжалланган (тахм. 70—80 м). 1852 й. қурила бошланиб 1855 й.да хон-нинг вафоти туфайли чала қолган (номи шундан). Ҳозир К.нинг бал. 26 м, асосининг диаметри — 14.2 м. Беза-
Калтаминор.
гида оқ, яшил, феруза рангли кошин-лар қўлланилган (феруза рангли кошин кўп ишлатилганидан кўкминор деб ҳам аталади). Хива ш.нинг 2500 йил-лиги арафасида (1996—97) К.нинг ко-шинкори безаклари тўлиқ таъмирлан-ди ва ундаги «настаълиқ» ёзувлари қай-та тикланди.
КАЛТАМИНОР КЎЛИ - Қорақалпо-ғистон Республикаси Тўрткўл тумани-
Калтаминор мадания-
ти: 1 — суяк қуроллар;
2   —  чақмоқтошдан ишланган     қуроллар;
3   — чиғаноқцан ишланган    тақинчоклар;
4  — сопол диск; 5 — суяк диск; 6 — идиш бўлаклари; 7 — қайиқ-симон идиш.
даги кўл. Тўрткўл ш.дан 18 км шим.-шарқда. Майдони 600 га. Ўртача чуқ. 0,7 м. Калтаминор канали суви ва оқова сувлар тўпланишидан ҳосил бўлган. Атрофи қум тепалари б-н ўрал-ган. Сув сатҳи ўзгариб туради. Кўлда қўға, қамиш, соҳилида юлғун, саксо-вул ўсади. Бир неча хил балиқ бор. Кўл ёнидан неолит даврига оид Калтаминор маданияти топилган. КАЛТАМИНОР МАДАНИЯТИ -Ўзбекистонда неолит даврига оид би-ринчи топилган археологик маданият (мил. ав. 7—3-минг йиллик). Калтаминор кўли ёнидан топилган. 1939—40 ва 1945 й.лар Хоразм археология-этнография экспедицияси текширган. К.м. Аму-дарёнинг қад. Оқчадарё дельтаси, Қи-зилқум, Юқори Ўзбой, Моҳондарё, Оролнинг шим.-шарқий бўйларида, Қозоғистон ва шарқий Каспий, яъни Балхан ва Манқишлоқ ҳудудларигача тарқалган. Албатта, бу жуда катта ҳудуд-да ягона бир оилага оид одамлар яшаган эмас, бу ерларда бир-бирига яқин бўлган қабилалар яшаган дейиш тўғри бўлади. Яқинлик, асосан, тош қурол-ларда яхши кўринади. Тош қуроллар-ни, ясаш техникаси ва унинг типла-рида ўхшашлик фарқлар эса сопол идишларда, яъни унинг безакларида — безак буюмларда, тақинчокларда кўри-нади. Асосий қуролларининг ўхшашли-ги ва фаркларини саклаб қолган қурол-лар — шу воҳаларда бир-бирига ўхшаш, бир хил турмуш тарзига эга бўлган уруғлар бўлганлигини кўрсатади. Булар Оқчадарё, қуйи Зарафшон, Лавлакон, юқори Ўзбой, Устюрт гурухларидан иборат. Шу ҳудудларда ящаган неолит одамлари 7—3-минг йилликда яшаб овчилик, темирчилик ва балиқчилик б-н тирикчилик ўтказишган. Овчилик, теримчилик ва балиқчилик б-н боғлиқ қуролларни ишлаш техникаси неолит даврида энг чўққига чиққан давр ҳисоб-ланади. Қирғичлар, кесувчи, тешувчи қуроллар, ўқ-ёйлар, камон ўқлари ва шунга ўхшаш қуролларни ясаш энг та-
комиллашган давр ҳисобланади. Микролит қуролларининг пайдо бўлиши, суякдан ва ёғочдан яна ҳам такомил-лашган қуроллар ясаш имкониятини берган. Археологлар, асосан, шу мик-ролитлар ва ўқ-ёйни ясалишига асос-ланиб неолит даврини даврларга аж-ратганлар. К.м.ни ҳам 3 даврга бўлиб ўрганилган. К.м.нинг илк даври 7—5 минг йилликка тўғри келади. Бу даврга хос ёдгорликлар Зарафшоннинг қуйи оқимида, Қизилқумнинг Лавлакон ва Караката, жан.-шарқий Устюртда топилган ва ўрганилган. К.м.нинг ўрта даври 6—5-минг йилликка тўғри келади. Бу даврга оид манзилгохлар бутун Қи-зилқум ва унга яқин бўлган ҳудудлар-дан топилган. К.м.нинг охирги даври 4—3 минг йилликка тўғри келади. Бу даврга оид ёдгорликларга Козоғистон ҳудудларидаги манзилгохлар киради.
К.м. ни тавсифлаб бериш, уни даврларга ажратиш ҳам, асосан, сопол идишларни ишлаш техникаси, унга безак беришга асосланган. Бутун К. м.га оид сопол идишлар қўлда ишланган бўлиб, безаклар, сопол идишлар ҳали лойлигида ёғоч б-н чизиб, даре ва ден-гиз тўлқинига, арча игналарига ўхшаш безак берилган, кейин оловда пиши-рилган. Идишларнинг шакли косаси-мон ёки қозонсимон бўлиб, илк даврига оид идишлар таги ясси бўлмас-дан, қумга ботириб қўйишга мўлжал-ланган конус шаклида бўлган. Сопол идишни ихтиро қилиниши К.м.га ман-суб аҳолининг овқат пиширишини осонлаштирди. Энди крзоннинг тагига олов ёқиб пишириш имконияти туғил-ди. Одамлар чайлаларда яшаб, учоклар қуриб ўчокларда, сопол қозонларда ов-қат пишириб, идишларга қуйиб ов-қатланадиган бўлишди. Бу жуда катта ихтиро бўлиб, кишилик тарихида фа-қат неолит давридан бошлаб шундай яшаш имкониятига эга бўлдилар. Нео-
КАЛЬВИН

лит даврида булардан ташқари тикув-чилик, кемасозлик ҳам юксалди. К.м.га мансуб ахрли табиат яратган нарсани шундайлигича қабул қилганлар. И.ч. иқтисодиётига ўта олмаганлар, яъни чорвачилик ёки деҳқончилик б-н шу-ғуллана олмаганлар.
Ад.: Гулямов Я. Г., Исламов У., Аскаров А., Первобытная культура и возникновение орошаемого земледелия в низовьях Зарафшана, Т., 1966; Виноградов А. В., Древние охотники и рыболовы Среднеазиатского междуречья, М., 1981; Толстов С. П., Древний Хорезм, М.,  1948.
Ўткир Исломов.
КАЛТАТОЙ — ўзбек уруғларидан бири. «Турк» этник гуруҳининг бўлинмала-ридан. К. бир қанча кичик уруғлар (му-аззамини, махатори, мирзо калтатой-га бўлинган. К. Фарғона водийсида, Нурота ва Молгузар тоғларининг шим. ён бағирларида, Зарафшон дарёсининг ўрта оқимларида, Сурхон-Қоратоғ дарёларининг юқори ва ўрта оқимла-рида, Афғонистоннинг тоғли р-нлари-да (Кўкчадарё бўйларида) яшаган. К.ларнинг катта ҳудудда тарқалиб яша-ши уларнинг ўтмишда кўп сонли уруғ бўлганлигидан дарак беради. 19-а. охи-ри ва 20-а. бошларида К. лар батамом ўтроклашиб, ўз уруғ номини унутган. Жиззах, Қашқадарё ва б. вилоятларда К. номи б-н аталувчи қишлоклар бор. КАЛТАЧА — аёлларнинг устки кийи-ми. Ўрта Осиё (асосан, ўзбек, тожик) аёлларининг узун, олди очиқ, кенг енгли, авра-астарли (баъзан юпқа пахта солиб қавилган) қад. кийими. Беқасам, кимхоб, бахмалдан тикилган, ёқасиз (ёқа ўрнида жияк ёки сидирға шойи, адрасдан адип тутилган), бели қисиқ (тор) бўлган. Бухорода К.нинг ёқаси, олд қисми, этак, енг учларига зардўзи гул тикиб, атрофига жияк тутилган. 20-а. бошларидан маросим (аза)ларда кийилади. Урфдан қолган.
Калтача (адрас, 20-а. бошлари, Бухоро).
КАЛУГА — РФдаги шаҳар, Калуга ви-лояти маркази. Ока дарёси бўйидаги пристань. Т.й. станцияси. Аҳолиси 361,5
минг киши (1990-й.лар ўрталари). К., дастлаб, Литва князи Ольгерд ёрлиқ-ларида 1371 й.да тилга олинган. У Москва давлатининг жан.ғарбий чегараси-даги қалъа сифатида вужудга келган. 17—19-а.ларда муҳим савдо маркази. К. Э. Циолковский К.да яшаган ва ўша ерда дафн қилинган. Шаҳарда «Калуга турбина з-ди» бирлашмаси, йўл машина-лари ва гидроприводлар и.ч. бирлашмаси, транспорт машинасозлиги, ав-томотоэлектр жиҳозлари, приборсоз-лик, радио жиҳозлари, радиолампа з-длари ишлаб турибди. Ёғочсозлик («Гигант» бирлашмаси) ривожланган. Клавишли мусиқа асбоблари, қурилиш материаллари ишлаб чиқарилади. Ен-гил, кимё саноати тармоклари бор. Пед. ин-ти, драма театри, ўлкашунослик, бадиий, К. Э. Циолковский номли космонавтика тарихи музейи ва унинг филиали — Циолковский уй-музейи мавжуд.
КАЛУГА ВИЛОЯТИ - РФдаги вило ят. 1944 й. 5 июлдаташкил этилган. Майд. 29,9 минг км2. Ахолией 1081,2 минг киши (2000), асосан, руслар. Шаҳар-ликлар 70,3%, 24 туманга бўлинган, 18 шаҳар, 14 шаҳарча бор. Маркази — Калуга ш.
К.в. ер юзаси бир оз паст-баланд те-кислик бўлиб, дарё водийлари, жар-лар ўйиб юборган. Иклими езда мўъта-дил иссиқ ва сернам, қишда мўътадил совуқ. Янв.нинг ўртача т-раси — 9 дан — 10°гача, июлники 17—18°. Йилига карийб 650 мм ёғин ёғади. Йирик дарёси Ока ва унинг ирмоқлари. Тупроқ-лари чимли ўртача подзоллашган, шим.да ўрта қумоқ, жан.-ғарбда қум-лоқ ва қумли тупроқ, марказий ва шар-қий қисмларида оч сур тусли ўрмон тупроклар. Ҳудудининг 40% ўрмон.
К.в. хўжалигида машинасозлик ва металлсозлик, енгил, ёғочсозлик ва қурилиш материаллари саноатлари етакчи ўринда. Машинасозлик корхо-налари Калуга (машинасозлик, турбина, электротехника ва б.), Людови-ново (тепловозеозлик), Киров (қу-йиш-механика, чўян қуйиш з-длари) шаҳарларида жойлашган. Калуга, Кон-дрово, Киров, Сухиничи ш.да тикув-чилик ва пойабзал ф-калари, Боровск-да мовут ф-каси, Калуга ва Боровск-да трикотаж, тўқувчилик ф-калари, зиғир тола з-ди бор. Ёғочсозлик саноа-тининг етакчи тармоклари: Калугада «Гигант» гугурт-мебель к-ти, Кондро-вода целлюлоза-қоғоз, фанера з-длари, уйсозлик, мебель ва қоғоз ф-калари мавжуд. Қурилиш материаллари са-ноатида шиша-ойна, қурилиш фаян-си, ғишт ва б. ишлаб чиқарилади.
Кировда қурилиш фаянси, Калуга, Малоярославецца силикат ғишт з-длари, Калугада сут з-длари, гўшт к-ти, Сухиничида сабзавот консерваси, крахмал з-длари бор. Обнинскда Россияда биринчи қурилган АЭС ишлаб турибди.
Қ. ҳ. сут чорвачилиги, чўчқачилик, картошкачилик, сабзавотчилик ва қис-ман зиғирчиликка ихтисослашган. Буғ-дой, жавдар, гречиха, арпа, сут ва ем-хашак экинлари экилади. Чорвачилик-да қўй ҳам боқилади. Паррандачилик ф-калари бор. Ока дарёсида кема қат-найди. Калугада аэропорт бор. КАЛХАТЛАР (Milvus) — қарчиғайси-монлар оиласига мансуб қушлар уруғи. Европа, Осиё, Африка, Австралия ва Америкада кенг тарқалган. 5 тури бор. Ўрта Осиёда қора калхат яшайди; март
Қора калхат.
ойи бошларида учиб келади. Уясини сувга яқин баланд дарахтларга, крялар-га қуради. Апр.—майда 2—4 та тухум қўяди. Умуртқали майда ҳайвонлар, балиқлар ва ҳашаротлар б-н озиқла-нади.
КАЛЬВИН (Calvin, Calvinus) Жан (1509.10.7, Нуайон, Франция — 1564.27.5, Женева) — Францияда Реформация намояндаларидан бири, кальвинизм асосчиси. Руҳоний оиласида ту-ғилган. Диний ва юридик маълумот олган. М. Лютер таъсирида протестантизм™ мойил бўлган. 1534 и. протес-тантлар Францияда таъқиб этилгач, Женевага келди. 1541 й. Женеванинг диктатори (шаҳар ҳокими) бўлгач, ўз таълимотини амалга оширишга интил-ди. «Христиан динидаги кўрсатмалар» асарида (1536) кальвинизм асослари ифода этилган. Қадимги аҳдни хрис-тианлик ҳақиқатининг ягона манбаи деб ҳисоблаган. Черков ва жамият хаётида худога эътиқод қилишни тар-ғиб этиш К. фаолиятининг асосини бел-гилайди. К. ўта диний муросасизлиги б-н ажралиб турган. У ўз таълимотини Франция, Англия, Нидерландия, Германия, Венгрия ва Польша мамлакат-ларига таркатди.

КАЛЬВИНИЗМ — протестантизмда-ги йўналишлардан бири. Асосчиси Ж. Кальвин. Реформация натижасида 16-а.да Женевада вужудга келиб, Франция, Нидерландия, Шотландия, Англия ва б. мамлакатларга тарқалган. К. таълимотига фақат Муқаддас ёзувни тан олиш, илоҳий қисматга ишониш, одамларнинг нажот топишида руҳо-нийларнинг ёрдами зарурлигини ин-кор этиш, хоч ва иконага сажда қилиш-ни рад этиш, черков маросимларини соддалаштириш (ибодат пайтида диний мусиқа чалмаслик, шам ёқмаслик, черков деворларида тасвирлар бўлмасли-ги) хос. К. бир неча тармоқларга бў-линиб кетган. К.нинг ҳоз. замон тарафдорлари — кальвинистлар, ре-форматлар, пресвитерианлар, конгре-гационалистлар.
КАЛЬДЕРА (испанча caldera — катта қозон), вулкан оғзи — вулкан чўққиси, баъзан унга ёндош жойлар-нинг ўпирилиши натижасида вужудга келган ён бағирлари тик ва туби бир қадар текис қозонсимон ботиқ. Вулкан отилганда катта ҳажмдаги магма таш-қарига чиқади, кейинги отилишга қадар вулкан камерасида бўшлиқ ҳосил бўлади, натижада вулкан тепаси таян-чини йўқотиб ўпирилиб тушади. Диа-метри 10—15 км га етади, баъзан эса ундан ҳам зиёд. К. термини Пальма о.да (Канар о.лари) жойлашган катта вулкан кратери номидан келиб чиққан. К.нинг кратердан фарқи унинг келиб чиқиши ва ўлчамларининг катталиги-дадир. Вулкан бўғизидан чиқаётган газ-ларнинг кучли портлашлари натижасида вужудга келувчи портлаш (эк-сплозив) К.си ҳамда ўпирилиш (гравитацион) К.си фарқ қилинади. 1883 й.да Кракатау К.си вулкан гази портлашидан ҳосил бўлган. Ўзбекис-тонда қад. К.лар Чатқол-Қурама тоғла-рида учрайди.
КАЛЬКА (франц. caique — нусха, так,-лид) — бошқа тил луғавий бирлиги-дан она тили воситалари асосида нусха кўчириш (сўзма-сўз таржима қилиш) натижасида юзага келган сўз, атама ёки бирикма. К.нинг маъновий ва шаклий-маъновий турлари мавжуд. Маъновий К. сўзнинг оҳанги ва сўз яса-лиш шакли жиҳатидан она тили га ман-суб бўлса-да, маъно жиҳатдан чет сўзларнинг таъсирига боғликдир: «май-дон» (магнит майдони) — «поле». Шаклий-маъновий К. ўзга тилдаги маъно-ни ифодалай оладиган унсурлар асосида она тилида янги луғавий бирлик ҳосил қилишдир. Тўлиқ ва ярим шаклий-маъновий К.лар бўлади. Тўлиқ К.да она тилининг ўз ички имкониятлари-
дан фойдаланилади (над-строй-ка — уст-қур-ма, мир- о-воззрение — дунё-қараш, железная дорога — темир йўл). Ярим К. ҳар икки тил унсурларидан ташкил топади (полу-автомат — ярим-автомат). К. ижодий жараёнда пайдо бўладиган тил ҳодисаси, шунинг учун таржимондан катта маҳорат талаб қила-ди. К. тилни бойитишнинг муҳим омил-ларидан бири.
КАЛЬКА — чизмачиликда ишлатила-диган шаффоф қоғоз ёки мато. Калан-дрланадиган (махсус валли прессларда зичланган, текисланган ва ялтиратил-ган) ва оддий (каландрланмаган) хил-лари бўлади. Каландрланган ва махсус модда шимдирилган К. чизмачилик (ватман) қоғозига қаламда чизилган чизмадан тушь ва ёруғлик ёрдамида кўплаб нусха кўчириш учун; оддий К. (шаффоф қоғоз) қаламда нусха кўчи-риш учун ишлатилади. КАЛЬКУЛЯЦИЯ (лот. calculatio, calculo — ҳисоблайман, ҳисоб-китоб) — маҳ-сулот бирлиги ёки бажарилган иш тан-нархини ҳисоблаб чиқариш. К. таннарх бўйича режа ёки ҳисоботнинг асосий кўрсаткичларидан бири ҳисобланади. Корхонада аниқ бир турдаги маҳсулот бирлигини и.ч. ва сотиш бўйича, шу-нингдек, халқ хўжалигининг саноат, транспорт ва б. тармокларида иш бирлигини (ташиш, таъмирлаш ва б.) ба-жариш учун қилинган харажатларни пул шаклида ифода этади. К. қуйидаги турларга бўлинади: режа К.си (илғор ишлаб чиқаришни ва меҳнатни ташкил этишнинг илғор усулларида меҳ-нат сарфлари меъёрлари асосида тузи-лади). Бундай К. навбатдаги давр учун (йил, чорак) айрим маҳсулотларнинг ўртача таннархини белгилашда қўлла-нилади, улгуржи нархни белгилашга асос бўлади; ҳисобот К. (хатга олиш маълумотлари асосида ҳисобланади, режа вазифалари бажарилишини назо-рат қилиш учун тузилади, амалдаги харажатлар даражасини кўрсатади); норматив К. (и.ч. воситалари ва иш вақтидан фойдаланишнинг мавжуд меъёрлари асосида тузилади); л о й и ҳа К. (бошқа кўрсаткичлар б-н бир катор-да капитал қўйилмалар ва янги техни-канинг иқтисодий самарадорлигини аниклашда қўлланилади). Шунингдек, таннарх К.си ишлаб чиқариш, тўлиқ, тармоқ ва б. К.ларга бўлинади. КАЛЬКУТТА, Кал катта — Ҳиндис-тондаги шаҳар, Ҳугли дарёси (Ганг да-рёсининг ирмоғи) бўйида. Ғарбий Бен-галия штатининг маъмурий маркази. Мамлакатнинг энг катта иқтисодий, савдо-молия ва маданий марказлари-дан. Аҳолиси 4,4 млн. кишидан зиёд,
Катта К.да 11,5 млн. киши (1990-й.лар ўрталари). Катта К. ўзаро туташиб кетган ва даре соҳили бўйлаб 100 км га чўзилган бир неча ўнлаб катта-кичик шаҳарлардан иборат.
Иқтисодий географик ўрнининг қулайлиги К.нинг ривожланишига им-кон яратди. К. — транспорт йўллари ту-гуни, йирик порт. К. порти юк экспорт қилишда 1-ўринда, импорт бўйича Бом-бай (Мумбай)дан кейин туради (йил-лик юк ортиб-тушириш 10 млн. т). Ха-лқаро аэропорт (Дамдам), метрополитен бор. К. саноати маҳсулотининг етак-чи тармоғи — жут саноати (90% миллий ва дунё жут саноати маҳсулотининг қарийб ярмини беради). Катта К.да 100 дан ортиқ жут корхонаси бор. Метал-лсозлик ва машинасозлик (саноат ус-куналари, электроника, кемасозлик ва кема ремонти, автомобилсозлик, ста-ноксозлик) корхоналари мавжуд. Бўёқ-лар, пластмасса, резина буюмлари, кимё-фармацевтика препаратлари, ўғитлар, ип газлама, трикотаж, ойна, кун пойабзал и. ч., полиграфия, нефть кимёси ҳамда озиқ-овқат саноатлари ривожланган.
К.га 1686—90 й.ларда Англиянинг Ост-Индия компанияси асос солган. Шаҳар компаниянинг факторияси ва Уильям форти атрофида қурила бош-лади. Форт атрофидаги 3 қишлоқцан бирининг номи б-н К. (Калигат) деб аталган. 1757 й. 23 июлда К.дан шимол-рокда жойлашган Плесси қишлоғи ёни-да бўлиб ўтган жангда инглизлар (800 инглиз аскари ва 2200 сипоҳи) Бенга-лия навоби Сирож уд-Давланинг 68 минг кишилик қўшинини тор-мор эт-

дилар. Ўша жангдан сўнг Ҳиндистонда Британия мустамлакачи империяси ўрнатила бошлади, К. эса унинг маъ-мурий маркази бўлиб қолди. 1773—1911 й.ларда шаҳар Ҳиндистондаги инглиз мустамлака маъмуриятининг энг катта саноат, савдо, молия ва маданий маркази эди. 19-а. ўрталарида К.да чой, тўқимачилик ва жут саноатининг йи-рик ф-ка ва з-длари қурилди. 1911 й.да Британия Ҳиндистони пойтахтининг Деҳлига кўчирилиши б-н К. ўзининг аввалги мавқеини йўқотди.
К.да 2 та ун-т (жумладан, Калькутта университеты) ва б. олий ўқув юрт-лари, и. т. муассасалари, Миллий ку-тубхона (1912), Ҳинд музейи (1814), Виктория музейи (1906), ботаника боғи, расадхона бор. Қалъа (Уильям форти, 1696—1781) сакланган. К.нинг тарихий маркази бўлган бу қалъа ша-ҳарни иккига — ҳукумат бинолари, ун-т, ҳашаматли уй-жойлар ва саноат, савдо корхоналари, ишчилар махаллала-ри жойлашган қисмларга бўлиб туради. КАЛЬКУТТА УНИВЕРСИТЕТИ -Ҳиндистондаги қад. ва йирик ун-тлар-дан бири. 1857 й. «Ҳинду колледж» (1827) негизида ташкил этилган. Иж-тимоий фанлар, табиий-мат. фанлари, тижорат, ҳуқуқ, журналистика, пед., нафис санъат ва мусиқа, муҳандислик, технология, тиббиёт, қ.х. ва б. ихтисос-ликлар бўйича мутахассислар тайёрлай-ди. Ун-т ва унга бириктирилган коллеж ва мактабларда 230 мингдан ор-тиқталаба ўқийди. Ун-т кутубхонасида 500 мингдан ортиқ асар сақланади. КАЛЬМАН (Kalman) Имре (1882.24.10, Шиофок ш., Венгрия — 1953.30.10, Париж) — венгер компо-зитори, оперетта жанри йирик устаси. Ижодий фаолиятини симфоник, вокал, фортепиано асарлари ҳамда кабаре (эстрада театри) учун қўшиқлар ёзишдан бошлаган. «Кузги манёврлар» (1908) илк опереттаси Европа ва АҚШнинг бир қанча шаҳарларида саҳ-налаштирилган бўлиб, композиторга катта шуҳрат келтирган. Жами 20 та оперетта яратган: «Люли-премьер» (1912), «Чардаш рақси қироличаси»
(1915, «Сильва» номи б-н ҳам маш-ҳур), «Баядера» (1921), «Графиня Ма-рица» (1924), «Цирк маликаси» (1926), «Монмартр бинафшаси» (1930) ва б. Асарларига сюжет ҳолатларининг кес-кинлиги, мусиқали драматургиясининг ривожланганлиги, оркестр бўёқлари хамда куйларнинг ёрқинлиги хос. Ус-луби венгер мусиқа фольклорига яқин-лиги б-н ажралиб туради. КАЛЬМАРЛАР (Teuthidae) — ўн оёкли бошоёқли моллюскаларнинг кенжа туркуми. Танасининг уз. 0,25—0,5 м. Баъ-зи турларининг узунлиги пайпаслаги-чи б-н 18 м га етади. Танаси чўзиқ, кейинги томони учли, торпедасимон, бу эса сувда ҳам, ҳавода ҳам катта тез-ликда ҳаракатланишга (сувдан 7 м ба-ландга сакрай олади) имкон беради. Танасининг кейинги қисмида 2 та катта сузгичи бор. Боши танасидан яққол ажралиб туради, кўзлари катта. 10 та «қўли» бор. Улардан 2 таси «ов қўлла-ри» ўлжа тутаётганда узаяди ва сузаёт-ганда қисқаради. Чиғаноғи рудимент, юпқа пластинкадан иборат бўлиб, мантия остига яширинган. Сиёҳхалтаси бор. К. ранги ҳар хил: сувнинг чуқур қис-мида яшовчи турларининг ранги ти-ниқ, нур сочувчи органи бор. 300 га яқин тури маълум. Асосан, илик, сувли денгизларда яшайди. Узоқ Шарқда 30 га яқин тури бор. К. сув қатламида яшаб, балиқлар ва умуртқасиз ҳайвонлар б-н озикланади. Гўшти ейилади Овланади. КАЛЬЦЕФИЛ ЎСИМЛИКЛАР (лот. calcis
—  оҳак ва юн. pileo —севаман) — серохак (ишқорли) тупроқда ўсадиган ўсимлик-лар,  мае,  қора   қайин, тобулғи, Европа тилогочи, бўрли ўсимлик ва б. (қ. Оҳаксе-вар ўсимликлар).
КАЛЬЦЕФОБ ЎСИМЛИКЛАР (лот. calcis — оҳак ва юн. phobos — қўрқиш)
—   сероҳак тупроқда ўсолмайдиган ўсимликлар (қ. Оҳакёқмас ўсимликлар). КАЛЬЦИЙ (лот. Calx, Calcis — оҳак сўзидан олинган; Calcium), Ca — Менделеев даврий системасининг II гуру-ҳига мансуб кимёвий элемент. Ишқо-рий-ер металларига киради; тартиб ра-қами 20, ат м. 40,08. Табиий К. олтита барқарор  изотопдан тузилган: 40Са (96,94%), 44Са (2,09%), 42Са(0,67%), 48Са (0,187%), 43Са (0,135%) ва 46Са (0,003%). Оксидланиш даражаси +2, гоҳо + 1; ионизация энергияси Са°—> Са+—» Са2+, тегишлича 6,11308 ва 11,8714 эВ га тенг; Полинг бўйича электроманфий-лиги 1,0; атом, радиуси 0,197 нм, ион радиуси (қавсларда координацией сон келтирилган) Са2+ 0,114 нм (6), 0,126 нм (8), 0,137 нм (10), 0,148 нм (12).
Ер пўстида тарқалганлиги жиҳатидан бешинчи ўринда (О, Si, Al, Fe дан кейин) туради, массаси жиҳатидан
3,38%ни ташкил қилади. Табиатда фа-қат минераллар (400 га яқин) ҳолида учрайди. К.нинг турли силикат ва алю-мосиликатлари, мае, анортит Ca[Al2Si208], диопсид CaMg[Si2O6], волластонит Ca3[Si309] кенг тарқалган. Булардан ташқари, кальций СаСО, (табиий шакллари — оҳактош, бўр, мар-мар), доломит CaMg(CO3)2, фосфорит Са5(РО4)3 (ОН2СО3),апатитлар Са5(РО4)3(Ғ, С1), гипс CaSO4-2H2O, флюорит СаҒ2 ва б. саноат аҳамиятига эга. К. бирикмалари табиатдаги тоғ жинслари, сувлар ва тупрок, таркиби-да ҳам бор. К. биоген элементяардан бири бўлиб, ўсимлик, одам ва хайвон-лар суягининг асосини ташкил этади. СаСО3 — моллюскалар, шиллиққурт-лар ва тухум пўстлоғи таркибида кўп микдорда бўлади.
Катта ёшдаги одамлар вазнининг 1,4—2%и К.дан иборат. 12 ёшгача бўлган болалар организмининг К.га кундалик эҳтиёжи 0,5—0,6 г, 12—18 ёшдагиларда 0,7—0,8 г, катта ёшдаги-ларда 0,5 г ва ҳомиладор аёлларда 1 г. К. кумуш каби оқ металл. Суюкланиш т-раси 842°, қайнаш т-раси 1495°; зич-лиги 1,54 г/см3. Пластик, юмшоқ, осон болғаланади, пичоқб-н кесиш мумкин. Жуда фаол металл бўлганлиги сабаб-ли одатдаги т-радаёқ ҳаво кислороди б-н реакцияга киришиб, оксид парда б-н қопланади. Шунинг учун у мойда ёки жипс ёпилувчи идишда сакланади. Сув ва кислоталар б-н реакцияга киришиб водород ажратиб чиқаради. Ҳавода қиздирилганда СаО (сўндирил-маган оҳак), сув таъсирида Са(ОН)2 (сўндирилган оҳак) ҳосил бўлади. Водород б-н бевосита бирикиб, К. гидрид СаН2, азот б-н К. нитрид (Ca3N2), углерод б-н К. карбид СаС2ҳосил қила-ди, галогенлар б-н шиддатли реакцияга киришади. Бирикмаларда 2 валент-ли. Кучли қайтарувчи, металларнинг оксидлари, сульфидлари ва галогенид-ларидан тегишли металларни сиқиб чиқаради. К, Al, Ag, Cu, Li, Mg, Pb, Sn ва б. металлар б-н интерметалл би-рикмалар ҳосил қилади. Саноатда К. СаС12 (75-85%) + КС1 (15-25%) ара-лашмасини электролиз қилиб, шу-нингдек, кальций оксиди (СаО)ни алюминий кукуни иштирокида термик қайтариш усули б-н олинади:
бСаО + 2А1 -> ЗСаО • А12О3 + ЗСа
К. металлургияда U, Th, Ti, Zr, Cs, Rb ва баъзи лантаноидларни уларнинг бирикмаларидан ажратиб олишда, пўлат, бронза ва б. қотишмаларни тар-кибидаги кислород, азот, олтингугурт, фосфор каби қўшимчалардан тозалаш-

да, органик суюкдикларни сувсизлан-тиришда, вакуум курил маларида геттер сифатида, алюминий ва магний-нинг қотишмаларига қўшимча сифатида қўлланилади.
Кальций бирикмалари. Кальций гидроксид, сўндирилган оҳак, Са(ОН)2 — кучли асос. Рангсиз кристалл модда. Зичлиги 2,34 г/см3. Та-биатда портлантид минерали ҳолида уч-райди. 1 ва 0,5 молекула сувли крис-таллогидратлари маълум. Қиздирилган-да сувини йўқотиб, кальций оксид (СаО) га айланади. Нам ҳавода карбонат ангидрид б-н бирикиб кальций карбонат ҳрсил қилади. Қурилишда, кимё саноатида (хлорли оҳак, сода олишда), металлургияда, қанд ва тери (кўн) и.ч.да, қ.х.да сувни тозалашда ва б.да ишлатилади.
Кальций карбид, СаС2 — кальцийнинг углерод б-н ҳосил қилган би-рикмаси. Кимёвий соф хрлдаги К.к. — рангсиз кристалл модда, техникада қўлланиладигани кулранг ёки қора ранг-ли. Суюкданиш т-раси 2160°, кайнаш т-раси 2300°; зичлиги 2,22 г/см3. Сув б-н шиддатли реакцияга киришиб ацетилен ҳосил қилади. К.к. — кучли қай-тарувчи; деярли барча металл оксид-ларини карбидлар ёки эркин металлар-гача қайтаради. Сўндирилмаган оҳак-ни электр печларида углерод б-н кайтариб олинади. Саноатда кальций цианамид ва ацетилен олишда ишлатилади.
Кальций оксид, СаО — сўнди-рилмаган оҳак, СаО — кальцийнинг кислородли бирикмаси. Рангсиз кристалл модда. Суюкланиш т-раси 2627°, қайнаш т-раси 2850°; зичлиги 3,37 г/см3. Сув б-н нихрятда шиддатли реакцияга киришиб, сўндирилган оҳак Са(ОН)2 ҳосил қилади. Реакция натижасида кўп микдорда иссиклик ажралиб чиқади. Кальций карбонатни 900—1000° т-рада куйдириб, ўта соф ҳолдаги К.о. эса юқори т-раларда Ca(NO3)2 ни парча-лаш йўли б-н олинади. Богловчи мате-риаллар (цемент, гипс, алебастр), хлорли охак, сода, Са(ОН)2, СаС2 ва кальцийнинг б. бирикмаларини олишда, металлургияда флюс, органик синтезда катализатор сифатида кулланилади.
Кальций сульфат, CaSO4 — сульфат кислотанинг кальцийли тузи. Рангсиз кристалл модда. Табиатда ди-гидрат CaSO42 H2O (гипс, алебастр) ва ангидрит CaSO4 ҳолида учрайди. Суюқ-ланиш т-раси 1460°; зичлиги 2,98 г/см3. Иккита бекарор гексагонал панжара-ли модификацияси маълум (а-ва р-CaSO4 a — CaSO4 нинг зичлиги 2,587 г/см3. (3-CaSO4 ники 2,484 г/см3. Икка-ла модификация ҳам сувда эрийди, гиг-
роскопик, 0,5 ва 2 молекула сувли кристаллогидратлар ҳосил қилади. Та-биий сувлар таркибида К. с. микдори ортиши б-н уларнинг қаттиқлиги ҳам ортиб боради. Кумир б-н бирга қизди-рилганда CaS гача қайтарилади. К. с. кальций хлоридга калий сульфат таъ-сир эттириш йўли б-н олинади. Таби-ий К. с. богловчи материаллар, сунъий усулда олинган К. с. эса термолюминис-цент материаллар олишда қўлланилади.
Кальций хлорид, СаС12 — хлорид кислотанинг кальцийли тузи. Рангсиз кристалл модда. Суюкланиш т-раси 775°, кайнаш т-раси 1957°; зичлиги 2,512 г/см3. Сувда яхши эрийди. Сода ва бер-толле тузи олиш жараёнида кўп микдор-да ҳосил бўлади. Ёғоч ва матоларга К. х. эритмаси шимдирилса, ўтга чидамли-лиги ортади. К. х. кальций метали ва унинг тузларини олишда, газ ва суюкликларни қуритишда, бетоннинг қо-тиш жараёнини тезлаштиришда, тиб-биётда асабни тинчлантирувчи, қон тўхтатувчи дори сифатида, аллергик ка-салликларни даволашда қўлланилади.
Кальций фосфатлари —рангсиз кристаллар. Ортофосфат Са(РО4)2 — а (суюкланиш т-раси 1200°; зичлиги 2,81 г/см3) ва Р (суюкланиш т-раси 1670°; зичлиги 3,07 г/см3) модифика-цияларда мавжуд. Сувда жуда оз эрийди; кислоталар б-н осон реакцияга киришиб, гидрофосфатлар ҳосил қила-ди. Фосфорит, апатит, гидроксилапа-тит минераллари таркибига киради. Суяклар таркибида ҳам бор. Табиий ҳамда синтез йўли б-н олинган ортофосфат мол ва қушларнинг озуқала-рига қўшиб берилади. Кукун ҳолидаги Са3(РО4)2 — фосфорит уни ўғит сифатида, шакар қиёмини тозалашда, керамика ва шиша, тиш пасталари, ювиш воситалари ва абразив материаллар и.ч.да, фосфор ва фосфат кислота олишда қўлланилади. Гидроорто-фосфат СаНРО4 ва дигидрат СаНРО4-2Н2О қорамолга қўшимча озуқа ҳамда фосфорли ўғит сифатида ишлатилади. СаНРО42Н2О ни 900° да куйдириб, тиш порошокларини тайёр-лашда юмшоқ абразив сифатида қўлла-ниладиган, ювувчи воситалар, тиш цементларининг компоненти бўлган пирофосфат Са2Р2О7 олинади.
Дигидроортофосфат Са(Н,РО4)2 — гигроскопик модда. Унинг моногидрати Са(Н2РО4)2-Н2О сувда оз (30° да 100 г да 1,8 г) эрийди. К.ф. оҳакка фосфат кислота таъсир эт-тириб, Са(Н2РО4)2Н2О эса апатит ёки фосфоритга фосфат ёки сульфат кислота таъсир эттириб олинади. Биринчи усулда қўш суперфосфат, иккинчиси-
да оддий суперфосфат, Са(Н,РО4)2ни куйдирилса, оптик шиша и.ч.да қўлла-ниладиган полифосфат Са(РО3)2 ҳосил бўлади.
Рустам Маьрупов-

карбонат кислотанинг кальцийли тузи. Рангсиз кристалл модда. Табиатда иккита минерали: кальцит (бўр, оҳактош, мармар ҳолида) ва арагонит кенг Tap-калган. Сувда ёмон, кислоталарда яхши эрийди. Қиздирилганда суюқланмасдан кальций оксид (СаО) ва карбонат ан-гидридга (СО2) парчаланади. Табиий К. к. оҳак, шиша, линолеум олишда, кальцийнинг бошка бирикмаларини синтез қилишда ишлатилади. Синтетик усулда кальций хлорид ва содани уза-ро таъсир эттириш йули б-н олинган К. к. қогоз ва резина и.ч.да тулдирувчи сифатида, шунингдек, тиш порошоги ва косметик препаратлар тайёрлашда қўлланилади.
КАЛЬЦИЙ НАСОСИ - плазматик мембранада фаолият кўрсатувчи дам-лагичлардан бири. Эукариот хужайра-лар мембранасининг ички томонида кальий миқцори ташқарисига нисбатан жуда оз бўлади. Ташки таъсирни плазматик мембрана орқали ҳужайранинг ички қисмига етказишда кальций ка-тионлари муҳим аҳамиятга эга. Ташки таъсирга жавобан кальций катионлари оқими шиддат б-н хужайранинг ички қисмига ўта бошлайди. Бу вақтда К.н. ҳужайрадаги кальций градиентини сақ-лаш учун уни фаол равишда хужайра ташқарисига чиқаради. К.н. вазифаси-ни ҳужайрада Са-АТФ аза ферменти бажариши аникланган. Мускул ҳужай-раларининг саркоплазмасида мембрана б-н боғланган К.н. мавжуд К.н. кальцийнинг цитоплазмадан саркоплазма найчаларига ўтишини таъминлайди. Кальций катионларининг тескари ҳара-кати, яъни саркоплазмадан цитоплаз-мага ўтиши эса мускулларнинг қисқа-ришини тезлаштиради. КАЛЬЦИЙ НИТРАТ (кальцийли селитра), Ca(NO3)2 — нитрат кислотанинг кальцийли тузи. Рангсиз кристалл модда. Суюкланиш т-раси 56Г, зичлиги 2,36 г/см3. 500°да кислороди-ни йуқотиб аввал кальций нитрит Ca(NO2)2 га айланиб, сўнгра кальций оксид СаО ва азот (1У)-оксид NO2 га парчаланади. Сувда эрувчанлиги (100 г да г ҳисобида): 128,8 (20°да), 359(51,6° да). Кристаллогидратлар ҳосил қилади. Оҳактошни нитрат кислотада эритиб ёки оҳактошнинг сувдаги эритмасига азот (1У)-оксидни юттириб олинади. Азотли ўғит сифатида ҳамда ўта тоза кальций оксид олишда ишлатилади (я на қ. Азотли ўғитлар).
КАМАКУРА

КАЛЬЦИНАЦИЯ — кимёвий инерт хамда нам тортмайдиган алюминий оксид (гилтупроқ) ҳосил қилиш мақ-садида алюминий гидроксидни юқори (1200°) т-рада қиздириб сувсизланти-риш. К. жараёнида алюминий гидроксид қуйидагича ўзгаради:
А1(ОН)3     '80' »АЮОН    55(г  ,
К. жараёнида алюминий оксиддан нам б-н бирга ишқорлар қолдиғи ҳам чиқиб кетади.
КАЛЬЦИТ (лот. calx (calcis) — оҳак), оҳакли шпат — карбонатлар син-фига мансуб минерал. Кимёвий фор-муласи СаСО,. Тригонал сингонияли. Ромбсимон, пластинкасимон, қисқа тўртбурчак, призматик, устунсимон кристаллар. Қаттиклиги 3—3,5. Зичли-ги 2,7 г/см3. Рангсиз ёки оқ, кўпинча, қўнғир, кулранг, сариқ, пушти, қизил, қора. Рангининг ҳар хиллиги таркиби-даги минерал қўшимчаларига боғлиқ. Шишадек ялтироқ. Қиздирилганда (825°) парчалана бошлайди. Кислота-ларда карбонат ангидрид чиқариб эрийди. К.ни тола, томир, унсимон, Исландия шпати турлари маълум. Ер пўстида энг кўп тарқалган минераллар-дан. К. карбонатит, оҳактош, бўр, мергель, мармар кабиларнинг асосий тар-кибий қисми. Охактошли ғорларда сталагмит ва сталактит шаклида кўп учрайди. У оҳактошли термал сувларда чўкиб ва нураш жараёнларидан, оҳак-тошларнинг қайта кристалланишидан ҳосил бўлади. Дунёнинг деярли ҳамма жойларида бор. Ўзбекистонда Зараф-шон-Ҳисор, Писком-Угом, Нурота, Зирабулоқ-Зиёвуддин, Қурама ва б. тоғ-ларда кўп. К. нинг шаффоф хили — Исландия шпати оптик (микроскоп ва б.) асбобларда ишлатилади. Шунингдек, К. портланд цемент и.ч.да, оҳакли туп-роклар тайёрлаш учун, рудалардан те-мир ва б. металларни эритиб олишда флюс сифатида ишлатилади. КАЛЬЦИФЕРОЛЛАР, витамин Д — ёғда эрийдиган бирикмалар; стерин-лар ҳосиласи. Антирахит хоссага эга. Энг муҳим К.: эргокальциферол (витамин Д2) ва холикальциферол (витамин Д3). Улардан биринчиси эргостерин (провитамин Д2) нурлантириш таъсирида сунъий синтезланади. Иккинчиси одам ва ҳайвонлар танасида қуёшнинг ульт-рабинафша нурлари таъсирида 7-дегид-рохолестерин (провитамин Д,)дан оли-нади. К.нинг асосий манбаи баликлар, китлар ва баъзи б. ҳайвонлар жигари-даги ёғлар, нурлантирилган ачитқилар
ҳисобланади. К. ичакда кальций ва фосфор алмашинуви, уларнинг буйракда реабсорбцияси (қайта сўрилиши)ни ва бу тузларнинг суяк тўқимасидан чиқа-риб ташланишини бошқаради. Витамин Д нинг етишмаслиги скелетни мине-раллаштиради (рахит ва скелет тўқи-масининг юмшоқ бўлиб қолишига са-баб бўлади). Витамин Д меъёридан кўп бўлганда қонда миқдори ортади. Бу витамин юмшоқ тўқимада тўпланиб боради (гипервитаминоз). Вояга етган одам организмида бир суткада 2,5 мкг, болаларда 12,5 мкг витамин Д сарфла-нади.
КАЛЬЦИФИР — кальцит ёки доломит ва озроқ миқдордаги силикатли мине-раллар (гранат, пироксен, шпинель, оливин ва б.)дан иборат метаморфик тоғ жинси. Юкрри т-рали шароитларда магнезиал оҳактошларнинг қайта кристалланишидан вужудга келади. Минерал таркиби бўйича К. оҳактошли (мармар) ва магнезиал скарнлар ўртасида-ги оралиқ ҳолатни эгаллайди. КАЛЬЯО — Перудаги шаҳар, Кальяо бухтаси соҳилида жойлашган. Лима аг-ломерацияси таркибида. Кальяо Кон-ституцион провинциясини ташкил эта-ди. Аҳолиси 699,5 минг киши (1996). Мамлакатнинг муҳим саноат ва мада-ний марказларидан. Тинч океан соҳи-лидаги йирик савдо порти (мамлакатнинг 75% импорти, 25% экспорти). Рангли металлургия, кемасозлик, тўқи-мачилик, озиқ-овқат саноати корхона-лари мавжуд. К. — мамлакатдаги балиқ саноатининг асосий марказларидан. Ил-мий техника ун-ти, кутубхона, ҳарбий музей бор. Шаҳарга 1573 й. да асос со-линган.
КАЛЬЯРИ — Италиядаги шаҳар, Сардиния о.даги порт. Кальяри провинция-сининг маъмурий маркази. Ахрлиси 212 минг киши (1990-й.лар ўрталари). Транспорт йўллари тугуни. Кемасозлик ривож-ланган. Киме, нефть кимёси, ёғочни қайта ишлаш, электротехника, қури-лиш материаллари, озиқ-овқат саноати корхоналари мавжуд. Четга қўрғо-шин ва рух рудалари, хар хил тузлар, вино, зайтун мойи чиқарилади. Ун-т (17-а.дан) бор.
КАМ — Тибет тоғлигининг жан.-шар-қий чеккаси, Хитойда. Тоғ тизмалари аксари қисмининг бал. 3000—4000 м, алоҳида чўққилари 6000 м гача. Тизма-лар Янцзи, Меконг, Салуин дарёла-рининг бўйлама даралари б-н ажратил-ган. Баланд тоғ дашти ва яйловлар ландшафти хос. Жан. қисми ва даралар ён бағирларида ўрмонлар учрайди. Тиз-маларнинг чўққилари доимий к,ор ва музликлар б-н қопланган.
КАМА — РФнинг Европа қисмидаги даре. Долгонинг энг йирик чап ирмоғи. Юқори Кама қирларининг марказий қисмидан бошланади. Вишера дарёси қуйилгандан сўнг серсув дарёга айла-ниб, Кама сув омборига қуйилади. Уз. 1805 км, ҳавзасининг майд. 507 минг км2. Ўртача сув сарфи 3500 м'/сек. К.да Кама, Воткинск, Қуйи Кама ГЭСлари қурилган. Асосий ирмоклари: Вятка, Оқ Идил, Чусовая, Вишера ва б. К.да Кер-чевский посёлкасигача мунтазам кема қатнайди. К. бўйида Соликамск, Березники, Пермь, Набережние Челни ш.лари жойлашган. КАМАГУЭЙ — Кубанинг марказий қисмидаги шаҳар. Атибонико дарёси сохилида'жойлашган. Камагуэй провин-циясининг маъмурий маркази. Ахолией 300 минг киши чамасида (1990-й.лар ўрталари). Т. й. ва автомобиль йўллари-нинг йирик тугуни. Аэропорт бор. Қ. х. (шакаркамиш, чорвачилик) р-нининг муҳим савдо-саноат маркази. Машина-созлик, кимё саноати, қурилиш материаллари и.ч., озиқ-овқат, тамаки, тўқимачилик, кўн пойабзал саноати корхоналари мавжуд. К. яқинидан хромит олинади. Игнасио Аграмонте ун-ти (1974) ва музейи бор. 17—19-а.ларга оид меъмории едгорликлари сакланган. Шаҳарга 1515 й.да асос солинган, 1817 й.дан шахдр мақомини олган. КАМАЙТЕПА — ўрта аср шахар харо-баси (мил. 5—18-а.лар). Кашқадарё во-дийсининг ўрта қисмида, дарёдан 1 км чамаси узокликда. Чим қишлоғи чек-касида жойлашган. 1964—66-й.ларда Қашқадарё археология-топография экс-педицияси тыоншан (Н. И. Крашенинникова, С. Б. Лунина) ўрганилган. К. 3 қисмдан — арк, шахристон ва рабод-дан иборат. Арк (бал. — 20 м) деярли тўғри тўртбурчак шаклида (190x175 м), шахристон ғарбдан шарққа чўзилган, уз. 450 м, кенглиги — 350 м. Аркка кия йўлка (пандус) орқали кўтарилганлар. Аркдан илк ўрта аерларга оид сопол идишлар топилган. Ҳозирда арк ичи-даги тепалик қабристонга айлантирил-ган. К.дан топилган терракота (сопол) тахтачада 2 шохли бош кийим кийган, сўл қўлида думалоқ мева (олма) тут-ган, ўнг қўлининг панжаларини очган ҳолда баланд кўтарган бир шахенинг тасвири (мил. 5-а.) акс этган.
Ад.: Лунина  СБ., Города Южного Сог-да в VIII—XII вв., Т., 1984.
КАМАКУРА — Япониядаги шаҳар, Хонсю о.да. Аҳолиси 170,3 минг киши (1990-й.лар охири). Кино саноати ри-вожланган. Машинасозлик саноати кор-

хоналари мавжуд. Бадиий буюмлар ишлаб чиқарилади. К. — шаҳар-музей. 12-а.да қад. Япония пойтахти ўрнида вужудга келган. 1333 й.гача «Камакура даври» ҳарбий ҳукмдорлари пойтахти бўлган. Буддавийлар зиёрат марказла-ридан. Миллий бойликлар музейи ва б. музейлар бор. Шаҳарда будданинг йи-рик бронза ҳайкали (13-а.) сақланган. Денгизбўйи курорти, туризм ривож-ланган.
КАМАЛАК — 1) осмон гумбазида ран-го-ранг бўлиб кўринадиган ёй; ёруғлик-нинг атмосферадаги ёмғир томчиларида синиши, қайтиши ва дифракцияси на-тижасида юз беради. Ёмғир ёғиб ўтгач, Қуёшга қарама-қарши томонда ҳосил бўлади. Қуёш уфққа қанча яқин бўлса, К. шунча катта кўринади. К.нинг бур-чак радиуси 42° га тенг, ташқи қисми қизил, ички қисми бинафша рангда кўзга ташланади; унда бошқа ранглар тўлқин узунлигига қараб жойлашади. Айрим вақтларда атмосферада қўшалоқ К. ҳам кузатилади. Қўшимча К. ички қизил қисмининг бурчак радиуси 50° га тенг. Баъзан, атмосферада айни бир вақтда 3 тадан 6 тагача К. ҳосил бўли-ши мумкин; 2) ов ва жанг қуроли (қ. Камон, Ўқ-ёй).
«КАМАЛАК-ТВ» — Ўзбекистон Рес-публикасида аҳоли ва ташкилотларга телекоммуникация хизмати кўрсатув-чи Ўзбекистон — Америка қўшма кор-хонаси. Узбекистан Республикаси то-монидан Республика радиоалоқа ва телевидение и.ч. бирлашмаси (Алоқа вазирлиги) ва АҚШ томонидан Ин-тернейшнл Теллсслл ИПК компания-си 1992 й. ташкил қилган. «К.-ТВ» — юқори сифатли сунъий йўлдош телевидение тизими. «К.-ТВ» ўз фаолияти-ни телевидение хизматлари кўрсатиш-дан бошлади. Америка томони қўшма корхонага эфир-кабелли телевидение-нинг замонавий технологияси ва жи-ҳозлари тизимини етказиб берди (бу тизим жақонда MMDS белгиси б-н маълум). «К.-ТВ» кабель бўйича мижоз-лар (абонентлар) га 1993 й. 8 та теле-визион канал бўйича хизмат кўрсатган, 2002 й.да бу кўрсаткич 20 телевизион каналга етди. Бу каналлар бўйича сутка мобайнида бутун дунёдан ўзбек, рус, инглиз, немис, француз, корейс ва б. тилларда 28 сунъий йўлдош дастурла-ри олиб кўрсатилади. «К.-ТВ» олиб уза-тадиган каналлар орқали эса янги ах-боротлар, фильмлар, спорт мусобақа-лари, воқеалар содир бўлаётган жой-лардан тўғридан-тўғри кўрсатувлар, мусиқа дастурлари, иқтисод ва сиёсатга доир маълумотлар, ҳайвонот ва ўсим-лик дунёси, мультфильмлар ва б. қизи-
қарли дастурлар олиб кўрсатилади. «К.—ТВ» тизимига якка абонентлар ҳам, жамоа абонентлар ҳам, корхона-лар ҳам уланиши мумкин. Унинг або-нентлари сони — 30 мингдан ортиқ (2002). «К.-ТВ» орқали узатиладиган сигналлар кодлаб қўйилади ва абонентлар телевизорларига махсус қурилма-лар ўрнатилади.
Миркомил Мирбобоев.
КАМАР — ўпқон, жарлик; сел ва сув тошқинида ҳосил бўлган чуқурлик; анҳор, кўл, дарёнинг тик тушган гир-добли чуқур жойи; атрофини қир, те-палар ўраб турган пастлик ер, қирдаги узун чўзилган дўнглар. Жой номлари сифатида ҳам учрайди. Мае, Камар қишлоғи (Оҳангарон водийси). Тоғлар-даги токчасимон ўйиқ жой ҳам К. де-йилади.
КАМАР — кийим устидан белга тақи-ладиган тўқали белбоғ, энли тасма. Ўрта Осиё халқларида қадимдан мавжуд бўлиб, кўпинча аслзодаларнинг ҳашам-дор кийимларининг таркибий қисми-га кирган, шунингдек, ҳарбийлар ва овчилар ҳам таққан. К. узун кийим (тўн, чопон) устидан белга тақилган ҳамда қилич, ханжар ва б. қуролларни осиш-га хизмат қилган. Чарм, бахмал ва б. матодан тайёрланган К.ларга кашталар тикиб, заргар усталар чизма, кандако-ри, шабака, босма, совоткори усули-да зийнатлаган йирик шаклли (дума-лоқ, гулдаста, ярим ёй, бодом ва б.) тўғноғичлар қадаб безалган. Бундай ҳаш амдор К.лар урф-дан қолган. Ҳозир К., асосан, чарм, зарбоф ва б. матолардан тайёрланади.
Зардўзи камар (1865, Бухоро).
КАМАУ, Камо — Ҳиндихитой жан.-даги ярим орол, Вьетнам ҳудуди. Жан. Хитой денгизи б-н Сиам қўлтиғи ора-лиғида. Меконг дельтасидан жан.-ғарб томон 180—200 км гача денгиз ичкари-сига кириб борган. Мангра ўрмонлари, ботқокликлар бор. Шоли экилади. КАМБА, акамба — Кениядаги халқ. Банту халклари гуруҳига киради. Уму-мий сони 3,25 млн. киши (1990-й.лар ўрталари). Акамба тилида сўзлашади. Негроид ирқига мансуб. Диндорлари хри-стиан-католиклар, шунингдек, анъана-вий диний эътиқодлар ҳам мавжуд.
КАМБАЛАСИМОНЛАР (Pleuronecti-formes) — суякли балиқлар туркуми. Вояга етган даврида танаси асиммет-рик сиқилган, япалоқ бўлади. Уз. 6 см дан 4,7 м гача, вазни бир неча г дан 330 кг гача. Жабра пардаси 6—7 нурли. Сузгич пуфаги бўлмайди, сузгич қанот-ларида тиканлари, одатда, ривожлан-маган, қорин сузгичлари 5—6 нурли, тангачалари циклоид ёки ктеноид тип-да. Иккала кўзи ҳам бошининг бир то-монида; бош суяги, жуфт сузгичлари, оғзи, нерв ва ички органлари асиммет-рик тузилган. 7 оила (жумладан, кам-балалар, ботуссимонлар, денгиз тил-лари ва б.), 500 га якин турни ўз ичига олади. Арктикадан субантарктикага-ча бўлган барча денгизларда таркалган. Денгизнинг саёз қисмида сув тубида яшайди. Зообентос б-н озикланади. Йирик турлари, мае, пальтуслар ва 6. йиртқич (баликдарни ейди) овланади.
Юлдузли камбала.
КАМБЕЙ ҚЎЛТИҒИ - Арабистон денгизининг шим. қисмида, Ҳиндис-тоннинг ғарбий қирғоғида. Қуруқлик-ка 250 км гача кириб борган. Чуқ. 36 м гача. Нармада ва Тапти дарёлари қуйи-лади. Сув қалқиши аралаш, 11,9 м гача. Сурат ва Бҳавнагар портлари бор. КАМБЕРЛЕНД - АҚШнинг жан,-шарқидаги плато, Аппалачи тог олди-ларида. Бал. 500—1200 м. Кумтош ва оҳактошлардан тузилган. Камберленд ва Теннесси даре системаларининг чуқур водийлари б-н ўйилган. Карст кенгтар-қалган. Кумир конлари (Аппалачи кўмир ҳавзаси) бор. КАМБИЙ (лот. cambium) — асосан, икки уруғпаллали ва очиқуруғли ўсим-ликларнинг илдиз ва пояларида бир қатор цилиндрсимон қават ҳолида (кўндалангига кесилганда ҳалқасимон кўринишда) жойлашган тўқима. К. фа-олияти натижасида ўқ органлар энига ўсади. К. ташқи томонида иккиламчи флоэма (луб)ни ва ички томонида иккиламчи ксилема (ёғоч)ни ҳосил кидали. Илдизларда К. ҳосил бўлишида пе-рицикл муҳим аҳамиятга эга. Барглар-да К. бўлмайди ёки айрим баргларда бўлганда ҳам фаолияти тез тугайди. К. ҳужайралари шаклан ҳар хил — чўзиқ, учи ўткир бўлади. Одатда, ксилема лубга
КАМБОДЖА

Караганда бир неча баравар кўп ҳосил бўлади. Баъзан К. ҳужайраларининг бўлиниши натижасида радиал нурлар-ни ҳосил қилувчи қисқа меристематик хусусиятга эга бўлган ҳужайралар ву-жудга келади. Куз ва қишда К. фаолия-ти тўхтайди (мўътадил кенгликларда). К. фаолиятининг мавсумийлиги туфай-ли ўсимлик танасида йиллик ҳалқалар вужудга келади.
КАМБОДЖА, Камбоджа Қирол-лиги (Cambodia) — Жан.-Шарқий Осиёда, Ҳиндихитой я. о.нинг жан. қис-мида жойлашган давлат. Майд. 181 минг 35 км2. Аҳолиси 12,49 млн. киши (2001). Пойтахти — Пномпень ш. Маъмурий жиҳатдан 20 вилоят (кхет)га ва марказ қарамоғидаги 2 шаҳарга бўлинади.
Давлат тузуми. К. — конституцияли монархия. Амалдаги конституцияси 1993 й.да қабул қилинган. Давлат бош-лиғи — қирол. Қонун чиқарувчи ҳоки-мият — 2 палатали парламент (Мил-лий ассамблея ва Сенат)дан иборат. Ижроия қокимиятни ҳукумат амалга оширади.
Табиати. К. ҳудудининг кўп қисмини аллювиал ва кўл ётқизикларидан иборат Камбоджа текислиги эгаллаган. Мамлакат ғарбида Кравань тоғлари (Ораль тоғи, 1813 м — энг баланд нуқ-та), шим.да Дангрэк қумлоғи ва шар-қида Аннам тоғларининг тармоғи бор.
Иқлими субэкваториал, муссонли, ёзи нам, қиши нисбатан қуруқ. Энг иссиқ ой — апр.да ўртача т-ра 29°, 30°, дек.да 25°, 26°. Ўртача йиллик ёғин 700—2000 мм. К.да дарё кўп. Меконг дарёсининг қуйи қисми К. ҳудудидан ўтади; сув сатҳи мавсум сайин ўзгариб туради. Тонлесап кўли кам сув. К. ҳудуди-нинг 3/4 қисмига яқини ўрмон. Шарқ-ида барг тўкувчи тропик ўрмон, тоғлар-да қимматбаҳо ёғоч берувчи доим яшил (сал, тик, лак, камфара) дарахтлар усади. Қолган ҳудудида сийрак дарахтли саванналар, қалин бамбукзорлар ва турли чакалакзорлар бор. Камбоджа текислиги анча қисмининг тупроғи унум-дор аллювиал тупроқ. Ҳайвонлари кўп

ва хилма-хил. Йўлбарс, қоплон, қора айиқ, филлар учрайди. Меконг дарёси ва унинг ирмокларида тимсохлар, су-зувчи қушлар, мешкопчиқуш ва фла-минголар бор. Тонлесап кўлида балиқ кўп.
Аҳолисининг 80% кхмерлар, асосан, К.нинг марказий пасттекислик қис-мида яшайди. Шаҳарларда, Меконг дарёси водийси ва Тонлесап атрофида вьетнамлар, хитойлар, шунингдек, чамлар, малайялар, тоғлик кхмерлар, французлар (шаҳарларда) ва б. исти-қомат қилади. Расмий тили — кхмер тили. Француз тилида ҳам сўзлашиша-ди. Кхмерларнинг кўпчилиги буддавий-ликка, хитойлар — конфуцийликка эътиқод қилади, французлар б-н вьет-намларнинг бир қисми католик мазҳа-бида. Аҳолининг 12% дан кўпроғи ша-ҳарларда. Йирик шаҳарлари: Пномпень, Баттамбанг, Сиануквиль (Кам-понгсаом).
Тарихи. Ҳоз. К. ҳудудида одамлар неолит давридан яшайди. Улар деҳқончи-лик, балиқчилик ва овчилик б-н шу-ғулланган. 1~6-а.ларда К. ҳудудида би-ринчи Фунань қулдорлик давлати вужудга келди. У Жан. Ҳиндистон, Хитой б-н савдо қилган ва маданий алоқада бўлган.
7—8-а.ларда К. ҳудудида Ер Ченласи ва Сув Ченласи давлатлари ташкил топди. 9-а.да эса Меконг дарёси дель-тасида Камбужадеш салтанати вужудга келди. У 13-а. охирида инқирозга учра-ди. 16-а. ўрталарида буддавийлик тар-қалди. 16-а. охирида Тай қўшинлари мамлакатнинг ғарбий қисмини вайрон қилди. 18-а.да К. Сиём ва Вьетнам дав-латларига тобе бўлиб қолди.
19-а. ўрталарида Франция К.га бос-тириб кириб, 1863 й. уни протекторат ҳақида шартнома тузишга мажбур этди. Мазкур шартнома 1884 й. К. учун оғир битим б-н алмаштирилди. Натижада К. Франция мустамлакасига айланди. 1887 й. К. Франция Ҳиндихитойдаги ўз мус-тамлакаларини назорат қилишни мар-казлаштириш мақсадида тузган Ҳин-дихитой иттифоқи таркибига кири-тилди.
К.нинг асоратга солиниши миллий мустақиллик учун курашнинг авж оли-шига сабаб бўлди. 19-а.нинг 60—90-й.ларида миллий мустақилликни тик-лаш учун халқ ҳаракатлари бўлиб ўтди. 1926 й. мустақиллик талаб қилган деҳ-қонлар ҳаракати француз мустамлака-чилари томонидан шафқатсизлик б-н бостирилди. 1940 й.да К.ни Япония босиб олди. Ватанпарварларнинг Қар-шилик ҳаракати Озод кхмер ташкило-ти раҳбарлигида япон босқинчилари-
Камбоджа байроғи.
га, 1945 й.дан кейин француз мустам-лакачиларига қарши кескин кураш олиб борди.
1946 й. сайланган Маслақат мажлиси К. тарихида биринчи конституцияни тасдиклади. Миллий озодлик харакати тазйиқи остида Франция ўз қўшинла-рини олиб чиқиб кетишга мажбур бўлди (1953 й. 9 нояб.). Бу сана миллий байрам — К. мустақиллиги куни деб эълон қилинди. 1955 й. 25 сент.да К. кон-ституциясига тузатиш киритилди, биринчи мустақил ҳукумат — Сангкум тузидди. 1970 й. 18 мартда мамлакатда давлат тўнтариши бўлди; Н. Сианук ўрнига генерал Лон Нол давлат бош-лиғи қилиб тайинланди. Апр. ойи охир-ларида К.га Америка-Сайгон қўшин-лари бостириб кирди. К. ватанпарвар-лари босқинчиларга ва Пномпень мус-табид ҳокимияти қўшинларига қарши кураш олиб борди. 1970 й. 30 июнда АҚШ қўшинларининг катта қисми К. ҳудудидан олиб кетилди. 1970 й. 9 окт. да Пномпенда ғайридемократик «Кхмер Республикаси» эълон қилинди, 1972 й. 4 июнда Лон Нол «президент» қилиб «сайланди». У К. да осиёликларни оси-ёликларга қарши уруштириш сиёсати-ни қўллади. 1976 й.да мамлакатдаги ҳокимиятни Пол Пот — Иенг Сари тўдаси эгаллаб олиб, фашистсимон мустабид тартибларни ўрнатди, халқ-ни қирғин қилди. 1978 й.да тузилган К. миллий нажот бирлашган фронти қуролли кучлари сафи партизанлар, мунтазам қисмлар ва б. ватанпарвар кучлар ҳисобига кенгайди. Улар мамлакат ҳудудининг катта қисмини озод қилишга эришди. 1979 й.да манфур ту-зум ағдарилди. 1993 й.да янги конституция қабул қилинди, Н. Сианук бош-лиқ монархия тикланди. Шу консти-туцияда К. қўшилмаслик сиёсатини юритувчи мустақил, суверен, тинчлик-севар, бетараф мамлакат деб эълон қилинди. К. 1955 й.дан БМТаъзоси. ЎзР б-н дипломатия муносабатларини 1995 й. 7 сент.да ўрнатган. Миллий байрами — 9 нояб. — Мустақиллик куни (1953).
Сиёсий партиялари, касаба уюшмала-ри. Мустақил, бетараф, тинч ва ҳам-корлик қилувчи К. учун миллий фронт, 1992 й.да тузилган; К. халқ партияси, 1951 й.да асос солинган; Буддавийлар либерал-демократик партияси,  1992

й.да тузилган; Либерал демократик партия, 1992 й. тузилган; К. миллий қурилиш ва мудофаа бирлашган фронта, 1978 й. тузилган. К. касаба уюшма-лари федерацияси 1979 й. тузилган.
Хўжалиги. К. — иқтисодий жиҳатдан заиф аграр мамлакат. Хўжалигининг асоси — қ. х. Меҳнатга лаёқатли аҳоли-нинг 85% банд бўлган бу соҳа ялпи ички маҳсулотнинг46,6% ни беради. Қ. х.да етакчи тармоқ — деҳқончилик. Шоли, маккажўхори, батат, ямс, ша-карқамиш, мурч, ер ёнғоқ, тамаки, банан, апельсин, мандарин, пахта етиштирилади, табиий каучук олина-ди. Кррамолдан кўпинча иш ҳайвони сифатида фойдаланилади. К.да йилига 100 минг м3 ёғоч тайёрланади. Балиқ овлаш (айниқса, Тонлесап кўлида) ривожланган.
Саноат корхоналари, асосан, маҳал-лий қ.х. хом ашёсини ишлайди. Олтин, боксит, фосфорит, магнезит, темир рудаси, рангли металлар рудалари, мармар ва б. қазиб чиқарилади. Электр энергиясининг кўп қисми иссиклик электр ст-ялари (70 млн. кВт-соат)дан олинади. Озиқ-овқат тайёрлаш ишлаб берувчи саноатнинг асосий тармоғидир. Металл ва ёғоч ишлаш, озиқ-овқат, нефть тозалаш, тўқимачилик ва қоғоз ф-калари, фанер, цемент, трактор-автомобиль йигув, шина, пиво з-длари ва б. корхоналар бор. Саноат марказла-ри: Пномпень, Баттамбанг ва Сианук-виль ш.лари.
К.да 649 км т.й., 14,8 минг км га яқин автомобиль йўли бор. Сув йўлларининг аҳамияти катта (Меконг дарёсининг қуйи оқимида). Асосий портлари: Пномпень, Сиануквиль. Пномпень яқинида халқаро аэропорт бор. К. четга гуруч, табиий каучук, қурилиш мате-риаллари, кунжут, капок (дағал ўсим-лик толаси), мурч, балиқ ва балиқ маҳ-сулотлари чиқаради. Четдан машина-лар, асбоб-ускуналар, нефть маҳсулот-лари, транспорт воситалари, цемент,
Кхмерлар турар жойлари.
истеъмол маҳсулотлари, металл ва металл буюмлар келтирилади. К. Сингапур, Таиланд, Малайзия, Вьетнам ва б. давлатлар б-н савдо қилади. Пул бир-лиги — риель.
Маорифи. К. мустақилликка эриш-гач, бошлангич (6 й.лик), тўлиқсиз ўрта (4 й.лик), ўрта (7 й.лик) мактаб-ларда бепул ўқиш жорий қилинди. Пномпенда Олий технология ин-ти ва Кироллик техника ун-ти, шунингдек, Миллий кутубхона, Миллий музей ва Қироллик саройи музейи мавжуд.
Матбуоти, радиоэшиттириши ва те-лекўрсатуви. К.да нашр этиладиган газ. ва жур.лар: «Камбоджа» (кхмер тилида чиқадиган ҳафталик газ., 1979 й.дан), «Касет кангтоап падивоат» («Камбоджа инқилобий армияси», кхмер тилидаги ҳафталик газ., 1979 й.дан), «Прочеа-чун» («Халқ», кхмер тилида ҳафтасига 2 марта чиқадиган газ., 1985 й. дан), «Пулко» («Меқнаткаш», кхмер тилида 2 ҳафтада чиқадиган газ., 1988 й.дан), «Неак кхусана» («Тарғиботчи», жур.). К. матбуот агентлиги 1978 й.да ташкил этилган. К. миллий радиоси (1978) ва К. давлат телевидениеси (1983) ишлайди.
Адабиёти. К. ёзма адабиётининг сан-скритдаги илк намуналари 2-а.да яра-тилган. Кхмер тилидаги адабий асарлар 7-а. бошларида пайдо бўлди. 802—1433 й.ларда кхмер маданияти равнақ топ-ди, кхмер тилида «Индрадеви» лирик достони, «Реамкер» эпоси ва «Тум ва Теау» халқ достони яратилди. Ёзувчи-лардан Яшовар Ман II, Кавишвара, Киндра, Субхадра санскритда, Дуонг, Тьей Нон, Пхокдэй ва б. кхмер тилида ижод қилдилар.
20-а.нинг 30—40-й.ларида гуманис-тик руҳдаги дастлабки романлар — «Пайлин атиргули», «Сопхат» ва б. ёзилди. К. мустақилликка эришгач, кхмер адиблари иттифоқи ташкил этилди. Тиу Оль, Хэль Сумпха, Суон Сорэн, Ноп Саван ва б. ёзувчилар му-ҳим ижтимоий-сиёсий мавзуларда асарлар яратди. Фольклор материалларини тўплаш ва уларни нашр этиш ишлари олиб борилди.
Меъморлиги. Энеолит ва жез давр-ларидаги дастлабки бино (ибодатхона)-лар ёғочдан, кейинроқ тошдан, 6—7-а. ларда ғиштдан қурилган. Кхмерларга хос турар жойлар қозиқоёқларга ўрна-тилган. 7-а.даги Самбор-Прей-Кук ансамбли каби минорасимон ибодатхоналар — прасатлар барпо қилинган. 9-а.да катта меъморий мажмуалар ва эҳром услубидаги ибодатхоналар бунёд этилди. 10-а.да бино қуришда латерит ва қумтош ишлатилди, ўймакорлик санъати ривожланди. 9—12-а.ларда яра-
тилган ёдгорликлар мустаҳкамлиги, ях-литлиги ва ўз даврига хослиги б-н аж-ралиб туради. 9—13-а.ларда меъморлик, айниқса, равнақ топди, серхашам ибо- '■' датхоналар ва саройлардан иборат Ангкор мажмуи бунёд этилди. Шу давр-да 8 шаҳарда 1000 дан ортиқ иншоот қурилди. Шаҳар марказларида «тоғ-эҳромлар» қуриш раем бўлди (Ролуос- {. даги Прах-Ко, Бантеай Срей ва б.). 14-а. дан сарой ва ибодатхоналар тош ўрни-га ёғочдан курила бошлади. 19-а.нинг f 2-ярмидан шаҳар биноларини француз эклектикаси руҳида қуриш авж олди. Мустақиллик йилларида Пномпень, Кампонгсаом ва б. шаҳарларда маъму-рий, жамоат ва уй-жой бинолари те-мир-бетондан маҳаллий анъаналар (га- *" лерея, минора, нишаби тик том)ни саклаган ҳолда, айвонли ва қуёшдан тўсадиган қилиб, замонавий услубда солинди. Қишлоқва шаҳарларда кўпчи-лик уйлар синчли ва айвонли қилиб қурилади.
Тасвирий санъати. К. ҳудудида яратил-ган энг қад. санъат ёдгорликлари (ку- г лоллик) неолит даврига тўғри келади. Мил. ав. 1-минг йилликда жездан ясал-ган буюмлар сакланиб қолган. Мил. 6— 8-а.ларда ҳиндларникига ўхшаш \ай-калчалар ясалган. 9—13-а.ларда меъморий ёдгорликлар хайкалтарошлик ва нақшинкорлик усулида безатилган. 14-а.дан бошлаб ҳайкалларни асосан жез ва ёғочдан ясаш одат бўлган. 20-а. бош-ларидан нақш ва расмлардаги тасвир-ларга ҳаётий манзаралар киритила бош-ланди; рангтасвир ва графика ривожланди. Рассомлардан Нгок Дим, Сам Юн ва б. нинг асарлари машҳур. Ама- , лий безак санъати турларидан қўлда шойи тўқиш, ёғоч ва фил сўяги ўйма-корлиги, каштадўзлик ва б. анъаналар сакланган.
Мусиқаси қад. замонларда вужудга келиб шаклланган. Кўҳна ибодатхона- •• ларда хонанда ва созандаларнинг ном-лари битилган ёзувлар, тасвирлар сақ-ланган. Ангкор даври (9—14-а.лар)да ривож топган кхмер мумтоз мусиқа маданияти ва чолғу асбоблари ҳамон ўз шаклини ўзгартирмаган. Мумтоз мусиқа маданиятида диний ибодатлар б-н боғлиқ мусиқий рақс (миллий балет) томошалари асосий ўрин тутади. К. балетида асосий ролларни аёллар ижро этади, 2 эркак раққос эса иб-лис, қизиқчи ва ҳайвонлар ниқрбида ўйнайди. Уриб чалинадиган асбоблар — барабан (сампхо, чхайям), қўш литавра (ско-тхом), цимбал, гонг, пуфлаб чалинадиган — гобойсимон (пей о, пей-пок, пра пей), қамиш най (кхлой), торли асбоблар — удсимон (та диеу,

та-кхе), ғижжаксимон чолғулар (тро-че, тро-сао, тро-кмае) миллий оркес-трда асосий ўринни олади. 1966 й.да Пномпенда Нафис санъат ин-ти ташкил этилган.
Театри. Фонус хаёл, яъни соялар театри К. учун анънавий ҳисобланади. 1955 й.да Давлат драма театри ташкил этилди. Пномпень, Сиемреап ва б. ша-ҳарларда доимий труппалар ишлайди. Бадиий ҳаваскорлик кенг туе олган. Профессионал бадиий жамоалар ташкил этилган, миллий балет қайта тик-ланган. Унинг саҳнасида мифология руҳидаги анъанавий ракслар б-н бир қаторда воқеий томошалар (халқнинг полпотчилар қамоқ лагерларидаги азобларини ва озодлик йўлидаги кура-шини ифодаловчи «Куз ёшлари ва қон» спектакли) кўрсатилаётир. Пномпенда шаҳар театри, Сиемреап ш.да янги театр ишлайди.
КАМБОДЖА ТЕКИСЛИГИ - Ҳинди-хитой я.о.нинг жан.да, асосан, Камбоджа давлати ҳудудида. Майд. 200 минг км2. Ўртача бал. 100 м. Аллювий ва кўл ётқизикларидан иборат. Иқлими тропик муссонли иклим; йилига 700 дан 1500 мм гача ёғин ёғади. К.т.дан Меконг да-рёси оқиб ўтади. Марказий қисмида Тонлесап кўли бор. Ҳудудининг катта қисми ботқоқлашган. Саванна ва сий-рак ўрмонлар б-н қопланган. Аҳоли шоли экади. Йирик шаҳри — Пномпень. КАМЕЛИЯ (Camellia) — чойдошлар оиласига мансуб доим яшил, паст бўйли дарахт ва буталар туркуми. Бар-ги тухумсимон, тўқ қизил, қалин, қисқа бандли, кетма-кет жойлашган. Гули йирик, якка, оқ, пушти, кизил. Меваси — бир ёки бир нечта йирик уруғли кусак. 60 тача тури бор. Япон К.си (С. japonica) энг кўп тарқалган. Кавказ ва Қримнинг Қора денгиз қир-ғоғида боғ ва паркларда экилади. Бар-гида 1% ча эфир мойи, уруғида 60% ча мой ва 10% сапонин бор. Эфир мойи-нинг 97% часи эвгенолдан иборат. Эв-Камелия.
генол тиш касалликларини даволаш-да, эфир мойи упа-элик саноатида ишлатилади.
КАМЕНЕВ Борис Дмитриевич (1912.7.7, Оренбург - 1957.2.10, Нукус) — театр рассоми. Ўзбекистонда (1957) ва Қорақалпоғистонда (1944) хизмат кўрсатган санъат арбоби. 20-й.лардан Тўрткўл ш.да яшаган. 1933 й.дан Қорақалпоқ давлат театрида рас-сом, 1943 й.дан бош рассом. К. крра-қалпоқ театрининг шаклланишига ҳисса қўшган. У театр спектакли руҳи-га мое муҳитни ёрқин ва аниқ, маи-ший ҳаётни реал акс эттирган декора-циялар яратишга интилган. «Суймаган-га суйканма» (1945, янги варианти — 1956), «Амударё соҳилида» (1949), «Америка овози» (1950), «Бердақ» (1951), «Ўғирланган бахт» (1954), «Ошиқ Ғариб» (1955) ва б. спектакл-ларни безади; портретлар (акад. Ш. Мусаев, 1950; бахши Ж. Шомуратов, 1953; шоир Бердақ, 1957) яратган. Бер-. дақ номидаги Қорақалпоғистон Давлат мукофоти лауреати (1967). КАМЕНЕЦ-ПОДОЛЬСКИЙ -Украи-нанинг Хмельницкий вилоятидаги шаҳар. Т. й. станцияси. Шоссе йўллар тугуни. Аҳолиси 107,9 минг киши (2000). 11-а. охири — 12-а. бошларида вужудга келган. Тарихий музей-кўриқхона. При-борсозлик, кабель, «Электроприбор», автоагрегат, қ. х. машиналари, совуқ асфальт-бетон, цемент, темир-бетон буюмлар ва конструкциялар, металл, шакар-қанд, консерва з-длари, қури-лиш материаллари, паррандачилик, гўшт к-тлари, ип газлама ва тикувчи-лик ф-калари мавжуд. 2 олий ўқув юрти, ботаника боғи бор. Готика кос-тёли (16-а.), Петр ва Павел черковла-ри (16-а.) сакланган. КАМЕНСК-УРАЛЬСКИЙ - РФнинг Свердловск вилоятидаги шаҳар (1935 й.дан). Каменка дарёси Исеть дарёсига куйилиш ерида. Т.й. тугуни. Аҳолиси 198 минг киши (1990-й.лар ўрталари). Алюминий, қувур, электромеханика з-длари бор. Рангли металлургия учун жи-ҳозлар ишлаб чиқарилади. Енгил саноат корхоналари, Красногорск иссиклик электр маркази, театр, ўлкашунослик музейи бор. К.-У. 17-а. охирида вужудга келган.
КАМЕР МУСИҚА (лот. camera — хона) — катта бўлмаган хонада тор доирада-ги тингловчиларга ижро этиш учун мўлжалланган мусиқа асарлари. Филармония зали, театр биноси каби махсус жойларда ижро этиладиган симфоник, концерт, опера ва балет жанрларидан фарқ қилади. К.м. якка ижрочи ёки камер ансамбль (дуэт, трио, квартет ва
б.) учун ёзилган соната, сюита, миниатюра, романс каби намуналардан иборат; унда нозик ифодавий восита-лар, лирик ҳамда чуқур психологик ҳолатлар асосий ўрин тутади. «К.м.» атамаси дастлаб 16—17-а.ларда Ита-лияда черков мусикасидан фарклаш учун дунёвий вокал ва чолғу мусиқа-сига нисбатан қўлланилган. 19-а.га ке-либ К.м. концерт залларида ҳам ижро этила бошлади. 19—20-а.ларда кўп мам-лакатларнинг композиторлари ижоди-да К.м. жанр ва шакллари ривожланди. Ўзбекистон композиторлари Г. Му-шель, М. Бурҳонов, С. Юдаков, Б. Ги-енко, Ик. Акбаров, С. Жалил, Ф. Янов Яновский, Т. Қурбонов ва б. турли К.м. асарлари яратишган. КАМЕР ОРКЕСТРИ - камер мусиқа-сини ижро этишга мўлжалланган ки-чик ҳажмдаги оркестр. Асосини торли созлар (6—8 скрипка, 2—3 альт, 2 виолончель, контрабас) ташкил қилади. Европада 17—18-а.ларда ривож топган (И. С. Бах, А. Вивальди, Г. Ф. Гендель, А. Корелли ва б.). Замонавий К. о. тар-киби бирмунча эркин, у ёки бу бадиий мақсадга қараб созлар сони ўзгариб туради.
Ўзбекистонда биринчи К.о. 1974 й.да Ўзтелерадио қошида ташкил этилган. Асосчиси — Э. Азимов, 1992 й.дан бош дирижёри ва бадиий раҳбари — В. Ме-дюлянов. Мазкур жамоанинг ниҳоятда кенг репертуаридан Европа, Америка ва Осиё мумтоз ҳамда замонавий (шу жумладан, Узбекистан композиторлари) асарлари ўрин олган. 1985 й.да Ўзбек филармонияси қошида «Ўзбе-кистон солистлари» камер мусиқаси давлат ансамбли ташкил топган. Таш-килотчиси ва биринчи бош дирижёри М. Турдиев, етакчи ижрочилари В. Юденич, А. Султонов, В. Астахов ва б. Кейинги дирижёрлар Ўзбекистонда хизмат кўрсатган артистлар А. Сапаев (1994—98) ва А. Раимжонов (1998 й.дан)лар. 1994 й.да эса «Туркистон» К. о. ташкил топди (бош дирижёри Э. Азимов, етакчи созандалари Қорақалпо-гистонда хизмат курсатган артист М. Сапаров, В. Юденич ва б.). Уччала К.о. Ўзбекистонда утказилаётган барча хал-қаро мусиқа анжумани ва фестиваллар-нинг доимий ва фаол қатнашчисидир. КАМЕРА (эски лот. camera — хона, палата) — 1) кўндаланг кесими каттароқ ва унча узун булмаган ер ости кони; унга шахта ускуналари жойлаштири-либ, тозалаш ишлари олиб борилади; 2) баъзи машиналар, қурилмалар ва печларнинг ички қисми (мае, ёниш К.си телевизион К., К. ли печ); 3) баъзи аппарат ва асбоблар номи (фотокаме-

pa, кинокамера ва б.); 4) махсус мақ-садда фойдаланиладиган алоҳида хона (мае, багаж К.си товуш К.си); 5) шина, тўп ва б. ичига жойлаштирила-диган пуфлама резина қобиқ; 6) кос-мик нурлар ва элементар зарралар тек-шириладиган ҳамда кузатиладиган қурилма (Вильсон камераси, диффузи-он камера).
КАМЕРЛИНГ-ОННЕС (Kamerlingh Onnes) Хейке (1853.21.9, Гронинген — 1926.21.2, Лейден) — голланд физиги ва кимёгари. Голландия ФА аъзоси. Паст т-ралар физикаси асосчиларидан бири. Газларни суюлтириш мумкин бўлган юқори унумли қурилмани ишлаб чиқ-қан. Суюқ водородни олган (1906). Би-ринчи бўлиб мутлақ нолга яқин т-ра ҳосил қилган ва бир нечта модданинг хоссаларини текширган. Суюқ гелий ҳосил қилиш усулини ишлаб чиққан ва биринчи бўлиб уни олган (1908). К.-О. 1,04 К паст т-рани олишга му-ваффақ бўлган ва жисмларнинг паст т-ра шароитидаги хоссаларини ўрга-ниб чиққан. Суюқ гелийнинг қовуш-қоклиги, зичлиги, солиштирма иссиқ-лик сиғими ва т-расини ўлчаган. У си-моб, қалай ва б. баъзи элементларнинг ўта ўтказувчанлигини кашф қилган (1911), кучли магнит майдони таъси-рида ўта ўтказувчанликнинг бузилиши-ни кузатган (1913), ўта ўтказувчанлик-дан жуда кучли магнит майдонни хрсил қилишда фойдаланишни таклиф қил-ган. Нобель мукофоти лауреати (1913). КАМЕРОН (Cameron) Чарлз (1730, Шотландия — 1812, Петербург) — меъмор, классицизм намояндаси. Франция ва Италияда ўқиган. 1779 й. дан Петербургда Екатерина II са-ройида ишлаган. 1802—1805 й.лар Адмиралтейство коллегиясида бош меъмор. К. қурган Царское Село (ҳоз. Пушкин ш.)даги иншоотлар мажмуаси (1780—93) меъморлигида рим терм-лари услуби қўлланилган. Павловскда-ги сарой, боғ павильонлари (1780— 1801) ва б. ўзининг классик ёрқинли-ги, нафислиги, меъморнинг фантазия-га бойлиги, кад. меъморий шакл ва безаклар турли кўринишда талқин қилиниши б-н ўзига тортади. Алоҳида изланувчанлик ва усталик б-н қўлла-нилган турфа хил материаллар К. ярат-ган интерьерлардаги нафис безак ва шаклларда (Пушкин ш.даги Катта сарой, Павловскдаги Юнон ва Рим зал-лари, 1770—80 ва б.) кўзга ташланади. КАМЕРТОН (нем. Kammer — хона, палата ва ton — товуш) —1) физика да — учлари эркин тебранадиган қилиб маҳкамланган айрисимон металл

стержень кўринишидаги товуш манбаи (раемга қ.). К.ларнинг ўлчамлари қан-ча катта бўлса, уларга зарб берилганда чиқадиган товуш шунча паст бўлади. Ҳар бир К. битта частотада, яъни соф тонда товуш таркатади. Шунинг учун К., одат-да, т-ра ўзгарганда эластиклик хусу-сияти жуда кам ўзгарадиган материал — элинвардан тайёрланади. К.нинг теб-раниш шаклларига асосланиб вақт ора-лиғи ўлчанади (мае, К. соат), ўзгарув-чан ток тебраниши (мае, К. стабилизатор), ҳаракатлар, товуш тўлқини тебраниши ва б. ўрганилади; 2) техникада К. — ҳарф босувчи телеграф аппаратлари ишини синхрон-ловчи (уйгунлаштирувчи) паст часто-тали операторларда, вақт ўлчаш ас-бобларида тургун частота манбаи сифатида ва ҳ.к.да ишлатилади; 3) му-сиқада — мусиқа асбобларини соз-лаш ва ашула айтишда товуш баланд-лиги эталони бўлиб хизмат қилувчи товуш манбаи (асбоб). Камер мусиқа ни ижро этаётган чолгуларни созлашда қўлланилган (номи шундан). Мусиқа чолғуларини созлаш ва куйлаганда товуш тонини аниклаш учун К.дан эталон сифатида фойдаланилади. Одатда, биринчи октава «ля» (а1) созидаги К.дан фойдаланилади. Ўзбекистонда а1 товушининг тебраниш частотаси 440 гц, Европа ва Америка мамлакатлари-да 435 гц б-н белгиланган. КАМЕРУН — Африка ғарбидаги вул-каник массив, Гвинея қўлтиғи соҳи-лида. Бал. 4070 м. Ётиқ ён бағирлари кўплаб конус ва кратерларга эга қуб-басимон шаклдаги трахибазальтли стра-товулкан. Асосий чўққиси — Фако ҳаракатдаги вулкани (сўнгги марта 1959 й.да отилган). Ғарбий ва жан.-ғарбий ён бағирлари Африкадаги энг серёғин жой, йилига 10 минг мм гача ёғин ту-шади. 800 м баландликкача бўлган ён бағирлари нам экваториал ўрмонлар (қисман плантациялар ҳам мавжуд), юқорироқ қисми тоғ ўрмонлари б-н қопланган, энг юқори минтақани тоғ яйловлари эгаллаган. КАМЕРУН (инг. Cameroon, франц. Сатегоип), Камерун Республи-каси (инг. Republic of Cameroon, франц. Republique du Cameroun) — Марказий Африкадаги давлат. Ғарбда Атлантика океанининг Биафра қўлтиғи
б-н туташ. Майд. 475,4 минг км2, ахолией 15,8 млн. киши (2001). Пойтахти — Яунде ш. Маъмурий жиҳатдан 10 ви-лоят (province)ra бўлинади.
Давлат тузуми. К. — республика. Амалдаги конституцияси 1972 й. 2 июн-дан кучга кирган, унга 1995 й.да туза-тишлар киритилган. Давлат бошлиғи -президент (1982 й.дан Поль Бийя). У умумий, тўғри ва яширин овоз бериш йўли б-н 7 й. га сайланади. Қонун чи-қарувчи ҳокимият — бир палатали парламент (Миллий мажлис). Ижроия ҳокимиятни президент ва ҳукумат амалга оширади.
Табиати. К. экваториал ва шим. субэкваториал минтақаларда жойлаш-ган. Ер юзаси шим.га томон пасайиб борадиган ясситоғлик (1500—2000 м). К. марказида Адамауа платоси бор (энг баланд жойи 3008 м). Биафра қўлтиғи соҳилида Камерун вулканик массиви (4070 м) ажратиб турадиган паеттекис-ликнинг кенглиги 150 км ча. Қазилма бойликлари: темир рудаси, олтин, боксит, қалай, титан, нефть, табиий газ.
Иқлими жан.да экваториал, нам иқлим. Ўртача т-ра фев. ёки мартда 24— 28°, июльё авг.да 22°—24°. Йилликёғин ички ҳудудларда 1500—2000 мм, соҳил-да 3000 мм дан ортиқ (Камерун мас-сивининг ғарбий ва жан.-ғарбий ён багирларида — 10000 мм гача). К.нинг бошқа қисмида иклим — экваториал-муссонли, серёмғир, қиши қуруқ. Ўрта-ча т-ра 19°—24°, шим.да 26°—33°. Йил-лик ёғин 500 мм гача. Дарёлари кўп ва

серсув, остонали, гидроэнергияга бой. Кўпларида кема қатнай олмайди. Ҳуду-дининг '/, қисмига яқини ўрмон. Жан. даги қизғиш-сариқ ферралит тупроқца доим яшил ўрмонлар, соҳилда мангра чакалакзорлари бор. Қимматбаҳо ёғоч берадиган дарахтлар (қизил, темир да-рахт ва б.) куп. Шим.даги қизил-қўнғир ва қора тропик тупрокдарда саванна ўсимликлари ўсади. Ўрмонлари да-рахтларда яшайдиган ҳайвонлар (май-мунлар ва б.), фил, сув айғири, тим-соҳ, илон, қушлар ва турли ҳашарот-ларга бой. Қўтос, каркидон, кийик, жирафа, арслон, гепард ва б. кўп. Ҳай-вонларни саклаб қолиш учун Бенуэ, Бубанжида, Ваза миллий боғлари ва Бафиа, Жа, Дуала-Эдеа, Кампо қўриқ-хоналари барпо этилган.
Аҳолисининг кўпчилиги банту (дуа-ла, балунду, баса ва б.), шарқий бан-тоид (бамилеке, бамум, тикар ва б.) тил оилаларига мансуб. Расмий тиллар — француз ва инглиз тиллари. Ахрли-сининг 45% қад. диний эътиқодни сақ-лаган, 35% қисмидан ортиғи христиан (асосан, католик), 20% сунний мусул-мон. Аҳолининг 41 % шаҳарларда яшай-ди. Йирик шаҳарлари: Дуала, Яунде, Бафусам, Морва, Гарва ва б.
Тарихи. К. ҳудудидан ўрта ва юқори палеолит даврига оид тош қуроллар то-пилган. К.да дастлаб пигмейлар яшаб, овчилик, чорвачилик ва ибтидоий деҳ-қончилик б-н шуғулланган. 16-а.нинг2-ярмидан К.га португаллар, голландлар, 18-а бошларидан инглиз, француз, не-мис, америка дин даъваткорлари (мис-сионерлар) ва савдогарлари кела бош-лади. Улар камерунликларга туз, газ-мол, идиш-товоқ, мис қуймаси, спир-тли ичимликлар олиб келиб сотишган. Европаликлар К.дан фил суяги, пальма мойи, мурч ва б. олиб кетган. 17— 18-а.ларда Шим. К.да Мандора султон-лиги ташкил топди. 18-а. охири ва 19-а. бошларида фульбе кўчманчилари Шим. ва Марказий К.да бир неча мусулмон давлатларини туздилар. 18-а.да Марказий К.да шаклланган Бамум давлати фульбеларга қарши курашди. 18—19-
а.ларда Марказий ва Жан. К.да яна бир қанча давлатлар пайдо бўлди.
20-а. бошларида Германия К.нинг шим. ва марказий қисмларига ҳукмрон-лик кила бошлади. 1 -жаҳон уруши дав-рида инглиз-француз қўшинлари К. ҳудудини Германиядан тортиб олди (1916). Шарқий К. Франция, Ғарбий К. Букж Британия назоратига ўтди. Ма-ҳаллий аҳолининг оммавий ташкило-ти — Нигерия ва К. Миллий кенгаши (1944) ҳамда К. халклари иттифоқи партияси раҳбарлигида К. халқи мус-тақиллик учун кураш бошлади.
Ниҳоят, 1960 й. 1 янв.да Шарқий К. мустақиллиги эълон қилиниб, 13 но-яб.дан К. Республикаси деб юритила бошлади. 1961 й. 1 окт.да Ғарбий К.нинг К. Республикасига бирлашуви натижа-сида К. Федератив Республикаси (КФР) тузилди. Мамлакат иктисодиё-тини кўтариш чоралари кўрилди: яго-на пул ва ўлчов бирлиги қабул қилин-ди; барча сиёсий партиялар К. миллий иттифоқига бирлаштирилди. Иттифоқ-нинг 1-съездида КФРни ривожланти-риш дастури қабул қилинди. 1972 й. 20 майдаги референдум натижасида КФР К. Бирлашган Республикаси деб атал-ди. 1984 й. 25 янв.дан бошлаб К. Республикаси деб аталадиган бўлди. К. — 1960 й.дан БМТ аъзоси. Миллий байрами — 20 май — республика эълон қилинган кун (1972).
Сиёсий партиялари, касаба уюшма-лари. Республикани ҳимоя қилиш ҳара-кати, 1991 й. да тузилган; К. халқи де-мократик бирлашмаси, 1966 й.да асос солинган; Демократия ва тараққиёт учун миллий иттифоқ, 1991 й.да тузилган; Ижтимоий демократик фронт, 1990 й.да асос солинган; К. халклари иттифоқи, 1991 й.дан ошкора ишлай бошлаган. К. меҳнаткашлари касаба уюшмаси ташкилоти, 1972 й.да тузилган, Африка касаба уюшмалари бирлиги ташкилотига киради.
Хўжалиги. К. — аграр мамлакат. Марказий Африка минтақасида иқтисодий кўрсаткичлари жиҳатидан ўртача даро-мадли мамлакатлар гуруҳига киради. 1980—90-й.ларда ялпи ички маҳсулот-нинг ўртача йиллик ўсиш суръатлари 7%ни ташкил этди. Саноат илдамроқ ривожланиши туфайли ялпи ички маҳ-сулот таркиби ўзгарди: саноатнинг со-лиштирма салмоги 44%, қ.х. салмоғи 24% бўлди.
Саноати. К.да нефть қазиб ола-диган ва уни кайта ишлайдиган, алюминий, чарм-пойабзал, тўқимачилик ва ёғочсозлик саноати корхоналари бор. Қимматли нав ёғоч (темир ёғоч, қизил
Камерун байроги.
ёғоч) экспорт қилишда К. дунёда 6-ўринда туради. Мустақиллик йиллари-да мамлакат ўзини озиқ-овқат б-н тўла таъминлабгина қолмай, четга ҳам сота бошлади. Электр энергиянинг ярмига яқини сув кучи ва ярмидан кўпроғи ёқилғи ёрдамида ҳосил қилинади (йи-лига ўртача 2,6 млрд. кВт-соат).
Қишлоқ хўжалиги нинг етак-чи тармоғи — деҳқончилик. Экинзор-ларнинг 50% дан кўпроғи озиқ-овқат экинлари, 30% экспортбоп экинлар б-н банд. Асосий озиқ-овқат экинлари: тариқ, оқ жўхори, маккажўхори, шоли, маниок, ямс, макабо, таро, банан, ер ёнғоқ, сабзавот, шакарқа-миш, дуккаклилар. Какао, кофе, каучук, тамаки, пахта, чой, мойли пальма ва б. ҳам етиштирилади. К. шим. ва ғарбида кўчманчи ва ярим кўчманчи чорвачилик муҳим роль ўйнайди. Қо-рамол, қўй, эчки, чўчқа, парранда боқилади. Ички сув ҳавзалари ва Би-афра қўлтиғида турли баликлар овла-нади.
Транспорти. Мамлакат ичкари-сида ташиладиган юкларнинг 70% т.й. транспортига тўғри келади. Т. й.нинг уз. 1175 км, автомобиль йўлларининг уз. — 65 минг км. Асосий денгиз порти — Дуала, даре порти — Гарва, халкаро аэропортлар — Яунде, Дуала, Гар-вада.
К. четга нефть, ёғоч, пахта толаси, каучук, банан, ер ёнғоқ, мойли пальма маҳсулотлари ва б. чикаради. Четдан машина ва асбоб-ускуна, кенг истеъ-мол моллари, ёқилғи ҳамда мойлаш материаллари ва б. олади. Савдо-сотиқ-даги асосий мижозлари: Нидерландия, Франция, АҚШ, Канада, Япония, Германия, Испания. Пул бирлиги — Африка франки.
Тиббий хизмати. К.да шифокорлар Яунде ш.даги ун-т тиббиёт-санитария марказида тайёрланади.
Маорифи, илмий ва маданий-маъри-фий муассасалари. 6—12 ёшдаги бола-лар учун мажбурий таълим жорий қилинган. Таълим Шарқий К.да француз, Ғарбий К.да инглиз тилида олиб борилади. Болаларнинг 85% ўқишга жалб этилган. Давлат мактабларидан ташқари хусусий мактаблар ҳам бор. Ҳунар-техника таълими бошланғич мактаб негизида ташкил этилган. Олий ўқув юртлари: Яунде ун-ти (1962),

Бороро қабиласи кслинчаги. Олий политехника мактаби (1971), Олий журналистика мактаби (1970), Миллий қ.х. коллежи, Миллий маъму-рий мактаб, Миллий спорт ин-ти, Олий алоқа мактаби ва б. Илмий муас-сасалари: Илмий ва амалий тадқиқот-лар кенгаши (1962), Фан-техника тад-қиқотлари миллий бюроси (1965), Фан ривожига кўмаклашиш уюшмаси (1972), Африка тилларини ўрганиш минтақа и.т. маркази, Қ. х. тадқиқот ин-ти, Демография тадқиқотлари ин-ти, Геогр. миллий ин-ти, Кончилик-геол. тадқиқотлари бюроси (1959), Пахта ин-ти ва б. Кутубхоналари: Яундеда миллий архив (1952), Яунде ун-ти кутуб-хонаси, Олий нормал мактаб кутубхо-наси, Яундедаги миллий кутубхона, Демография тадқиқотлари ин-тининг кутубхонаси ва б. Эболовда Марказий К. халклари санъати музейи, Бафусам-да бамилике санъати музейи, Фумбанда бамум санъати музейи бор.
Матбуоти, радиоэшиттириши ва те-лекўрсатуви. К.да бир қанча газ. ва жур. нашр этилади. Йириклари: «Камерун трибюн» («Камерун минбари», инглиз ва француз тилидаги кундалик газ., 1974 й.дан), «Камерун аутлук» («Камерун истиқболи», инглиз тилидаги ху-сусий газ., 1971 й.дан), «Камерун нуво» («Янги Камерун», француз тилидаги хусусий газ., 1984 й.дан), «Камерун тайме» («Камерун вақти», инглиз тилидаги хусусий газ., 1960 й.дан), «Оф-жектиф» («Мақсад», француз тилидаги ойлик жур., 1979 й.дан). Камньюс — ҳукумат ахборот агентлиги 1978 й.да ташкил этилган. К. радио ва телекўрса-туви — ҳукумат маҳкамаси, 1988 й.да тузилган, умуман радиоэшиттиришлар 1955 й.дан олиб борилади.
Адабиёти. Халқ оғзаки ижодиёти К. халқи ҳаётида муҳим роль ўйнайди. 20-а. бошларида бамум ёзуви пайдо бўлиб, бу ёзувда тарих, тиббиёт ва дин-га оид 3 асар яратилди. 30-й.лардан ма-ҳаллий (булу, дуала) тилларда бадиий асарлар (асосан, фольклор характери-
да) яратила бошлади. Ҳоз. адабиёти, асосан, француз, қисман, инглиз тил-ларида бўлиб, миллий озодлик ҳара-кати б-н чамбарчас боғланган. Кўп-чилик ёзувчилар мозийга мурожаат эт-салар ҳам, уларнинг асарларида 20-а. 50-й.ларидаги озодлик курашининг таъсири сезилиб туради (Э.Э. Йондон-нинг «Камерун! Камерун!» шеърий тўплами ва б.). Романнавислар жами-ятнинг турли қатламлари ҳаётини кўрсатдилар, мустамлакачиликни тан-қид қилдилар (Монго Бетининг «Ша-фқатсиз шаҳар», «Тугалланган миссия» романлари ва ҳ.к.). К. мустақилликка эришгач, К. маданияти жамияти, К. шоирлари ва адиблари уюшмаси тузил-ди. 1963 й.дан маданият масалаларини ёритадиган «Аббиа» жур. чиқа бошлади. Адабий асарларда эскилик сарқит-лари (кўп хотинлик, қалин олиш-бе-риш)ни фош этиш, озодлик кураши тарихи, янги турмуш қийинчиликла-ри ва б. мавзулар асосий ўрин тутади. Драматургия дуруст муваффақиятлар-га эришди. Шоирлардан Р. Филомбе, Ф. Сенга-Кюо, Ф. Бебей ва б. халқ оғзаки ижодиёти анъаналарини давом эттириш б-н бирга ҳоз. замон муаммоларини хам қаламга оладилар. С. М. Эно-Белинга-нинг лирик-фалсафий шеърлардан ибо-рат «Негрча ниқоблар» тўплами кейин-ги йиллардаги салмокли асар бўлди.
Меъморлиги ва тасвирий санъати. Лой, тош, ёгоч ва бамбукдан қилин-ган айлана, тўғри бурчакли, қамиш томли кулбалар, идишга ўхшатиб лой-дан қурилган 6—8 м ли конуссимон уйлар кўп. 19-а. охирида йирик шаҳар-лар (Яунде, Дуала) вужудга келди, уларда арабча ва европача услуб крри-шиб кетган бинолар қад кўтарди. Кейинги йилларда замонавий меъмо-рий иншоотлар маҳаллий меъморлар-нинг лойиҳалари асосида ҳам курила бошлади (Дуаладаги «Кокотье» меҳ-монхонаси, савдо палатаси; Яундедаги президент қароргоҳи, француз ма-даний маркази, вокзал бинолари). К. халклари ўртасида ёғоч ўймакорлиги (уй жиҳозлари, ёғочдан ясалган одам, ҳай-вон ҳайкалчалари ва уларга нақш со-лиш) ривожланган. Замонавий ёғоч ўймакорларидан Момбе Массанга, унинг угли Г. Муафо, шунингдек, Исам Канко энг машҳурларидир.
Мусиқаси. К. аҳолисининг миллий таркиби хилма-хиллиги мусиқа мада-ниятининг ўзига хослигини белгилай-ди. Чолғу асбоблари ҳам турлича: урма чолғулардан катта-кичик барабанлар, ксилофон, балафон; торли-тирнама созлардан нгомби, мвет, молори ва б.; пуфлама созлардан какаки, санри ка-
билар. Ҳар бир халқнинг қушиқлари, чолгу дасталари таркиби, ижро услуби ҳар хил. Айрим туманларда мехнат жа-раёнига жўр буладиган мусиқа: балиқ-чилар қушиғи, маккажухори уқаловчи аёллар қўшиғи ва б. мавжуд. Айрим қўшиклар яккахонликда, бошқалари жўр овозликда ҳамда кўп овозлиқда ижро этилади. Кўпгина қўшиқларни рақсдан ажратиб бўлмайди. Пигмейлар-нинг қўшиқ-рақс анъанаси ҳам ўзига хос. Уларнинг «мвет» мусиқа томоша-лари гоят жозибадор. Халқ мусиқа ижо-ди б-н бирга анъанавий профессионал (сарой) мусиқа жанрлари ҳам ривож топган.
20-а. да Европа ва Америка мусика-сининг таъсири кучайди. Замонавий композиторлар, дирижёрлар, созанда-лар етишиб чикди, ашула ва раке ан-самбллари ташкил топди. К. мусикачи-лар ва композиторлар уюшмаси тузил-ди (1972). Фольклор намуналарини тўплаш ва ўрганиш йўлга қўйилди.
Театри. К. халқлари уртасида кадим-дан рақс-мусиқа ўйинлари — панто-мималар одат бўлган. Айрим рақслар баъзан томоша саҳнасига айланиб, халк, театрига ўхшаб кетади. 1955 й. Яундеда ёш артистлар уюшмаси ташкил этил-ди. Труппа раҳбари С. Авона ўзининг «Эбутунинг уйланиши», «Ишсиз» пье-саларини саҳналаштирди. 1961 й. да Дуалада К. халк, театри очилди. Кейин-чалик ташкил этилган «Африка аван-гарди» драматик труппаси маҳаллий муаллифларнинг асарларини сақналаш-тирди. Яунде ва Дуалада ҳаваскор жа-моаларнинг куриклари, санъат фести-валлари ўтказилди.
Киноси. К.да яратилган дастлабки фильмлар этн. тусида эди: «Там-там Па-рижда» (1963, реж. Т. Сита-Белла), «Бамбиликенинг катта уйи» (1966, реж. Ж. П. Нгасса). 1966 й.да Ахборот вазир-лиги ҳузурида кино бўлими очилди. 1973 й.да кино саноати жамғармаси таъсис этилиб, фильмлар яратиш учун шу
Қишлоқдаги турар жойлар.

жамғармадан маблағ берила бошлади. Реж. Ж. П. Диконг-Пипанинг «Шохлар» (1964) ва «Отамни қайтариб беринг-лар» (1965) қисқа метражли фильмла-ридан кейин «Бегона бола» (1975), «Озодлик қадри» (1979) фильмлари шуҳрат қозонди. Реж. Д. Камва «Белан-чак» ва «Бизнинг қизимиз» номли ҳаж-вий фильмлар яратди. КАМЗУЛ, камзил, камзол — устки кийим; асосан, эркаклар кияди. Тик ёқали, узун (тиззагача). Мовут, сидирға қора сатин, тринкадан авра-астарли қилиб, баъзан юпқа пахта со-либ, ёзгиси жужунча, каламинкадан пахтасиз қилиб тикилади. Ўрта Осиёда 19-а.нинг 2-ярмидан бошлаб тайёрла-нади. Дастлаб бадавлат кишилар, ёш-лар (жадидлар) орасида расм бўлган. Духобадан тикиладиган калта, енгсиз, ёқасиз хотин-қизлар кийими (нимча) \ам К. деб аталади.
КАМИЙ (тахаллуси; асл исм-шарифи Каримбек Шарифбек ўғли) (1864— Тошкент — 1923) — ўзбек шоири, маърифатпарвар. Тошкентдаги «Беклар-беги» мадрасасида ўқиган (1880 й.дан). 1916 й. гача шу мадрасада мударрис. 1890 й.лардан шоир сифатида танил-ган, баёзлар тузган. Сидқий Хондайли-қий, Хислат, Мискин, Тавалло каби кўпгина шоирлар К.нинг шогирдлари-дан бўлган. Октябрь тўнтаришидан кейин «Турон» кутубхонасида, савод-сизликни тугатиш курсларида ишлаган. К. мумтоз шеъриятнинг кўпгина жанр ва мавзуларида ижод қилган. Муқимий, Фурқат б-н яқин алоқада бўлган, му-шоиралар қилган. К. ижоди мураккаб, дунёқараши зиддиятли. Кўпчилик шеърларида халқни маърифатли бў-лишга даъват этган («Темир йўл хусу-сида», «Дилки миллат ғамида қон ўлди...», «Солди беилмлик хатоларға ва б.). 19-а. охири, 20-а. бошларида Тош-кентда нашр этилган баёзларнинг де-ярли ҳаммасида К. шеърлари учрайди. Ижодидан намуналар «Туркистон ви-лоятининг газеты» ва б. вақтли матбу-отда эълон қилинган.
Ас: Танланган асарлар, Т., 1966.
Ад.: Узбек адабиёти [4 жилдли], 1-китоб, Т., I960; Жалолов А., Ўзбек маърифат-парвар-демократик адабиёти, Т.,  1978.
КАМИКАДЗЕ (японча айнан — худо-лар шамоли) — ўлимига рози бўлган кўнгилли япон учувчиси, 2-жаҳон уру-ши даврида душманнинг кема, танк ва б. объектларига қарши сафарбар қилин-ган. АҚШ маълумотларига кўра, К.лар 45 та жанговар кемани чўктириб, 300га яқинини сафдан чиқарганлар.
КАМИНА (тахаллуси; асл исми Мамат-вали) (1770—1840) — туркман мумтоз шоири. Хива, Бухоро мадрасаларида ўқиган. Ижодида ҳажвиёт етакчи ўрин эгаллайди. Қатор шеърларида замона носозликлари танқид этилган («Ғариб-лик», «Қозим», «Давр», «Аклга ишон», «Ярашмас» ва б.). «Зулфинг», «Било билмадим», «Келинлар», «Эрсарининг қизи» каби шеърларида туркман халқи-ни бирликка, уруғлараро аҳилликка ча-қиради, севги ва садоқат, эрк ва бахт каби юксак ғояларни куйлайди. К. шеърлари туркман, ўзбек бахши ва ашулачилари репертуаридан кенг ўрин олган. К. Шарқ халклари адабиётида сатира жанри тараққиётига катта ҳисса қўшган. Туркман халқи орасида К. номи б-н боғлиқ латифалар кенг тарқалган. Асарлари ўзбек ва б. қардош туркий тилларга таржима қилинган. К. тавал-лудининг 200 йиллиги кенг нишонлан-ган (1971).
КАМИНГОҲ — ўрта асрларда ҳужум қилиб келаётган душманга тўсатдан зарба бериш ва уни таҳликага солиш мақсадида қўшин яшириб қўйилган пана жой (яна қ. Пистирма). КАМИНСКИЙ Илья Яковлевич (1900—1969) — гидротехника соҳаси-даги олим, проф. (1945), Ўзбекистонда хизмат кўрсатган фан ва техника арбо-би (1952). Москва Олий техника билим юрти (МВТУ) ни тугатган (1927). Тошкент «Гидроэлектроқурилиш» бошқар-масида муҳандис (1927—30), Ўрта Осиё индустриал ин-тида доцент (1930—43), кафедра мудири (1944—69), Фарҳод ГЭС қурилишида бош муҳандис (1944), Ўрта Осиёдаги бир неча йирик ГЭС лар қурилишида, бошқармаларда, и.т. ин-тларида ишлаган. Илмий ишлари сув энергиясидан фойдаланиш масала-ларига, гидроэнергетика қурилмалари-ни тадқиқ қилишга, гидравлика ва гидравлика машиналарининг назарий масалаларига дойр. К. гидротехникага оид бир неча илмий асарлар муал-лифи.
КАМОВ Николай Ильич (1902.1(14). 9, Иркутск — 1973.24.11, Москва) — вер-толётсозлик соҳасидаги рус конструк-тори, Меҳнат Қаҳрамони (1972), техника фанлари д-ри (1962). Вертолётсоз-лик бўйича тажриба конструкторлик бюроси бош конструктори (1940 й.дан). Ўкдош схемадаги вертолётлар қурили-ши асосчиларидан (ўкдош схемадаги вертолётда битта умумий ўкда икки кутарувчи винт қарама-қарши томон-га айланади). Унинг раҳбарлигида Ка-8, Ка-10, Ка-15, Ка-18, Ка-25 ва Ка-26 русумли вертолётлар; Ка-22 русумли винт-қанотли (самолёт б-н вертолёт-
нинг уйғунлашуви), аэрочана яратил-ди. К. яратган вертолётларнинг учиш-техникавий кўрсаткичлари юқори. Улар б-н 10 та жаҳон рекорди ўрнатилган. К. яратган винтокрилда эса 8 та жаҳон рекорди ўрнатилган. КАМОЛ ТОҲИР (1910-1973. 4, Истан-бул) — турк ёзувчиси. Сиёсий фаолия-ти учун узоқ муддат қамоқца ётган. Ижодини шеърлар ёзишдан бошлаган (1932—34). «Кўл инсонлари» (1955), «Қамалдаги шахар одамлари» (1956), «Еттичинор водийси» (1958), «Хорғин курашчи» (1965), «Давлат она» (1967), «Ҳур шаҳар инсонлари» (1977) каби романлари бор. К. Т. нинг бу асарлари-да усмонлилар тарихига оид мавзулар, Анадўли қишлоқлари ҳаёти ҳамда мил-лий озодлик кураши акс эттирилган. «Курт (бўри) қонуни» (1969) рома-нида Мустафо Камол Отатуркка 1926 й. июлида Измирда уюштирилмоқчи бўлган суиқасд ва халқ душманлари-нинг жазоланиши воқеалари асос қилиб олинган.
КАМОЛ ХЎЖАНДИЙ (тахаллуси; исми Камолиддин Масъуд, 1321, Хўжанд — 1401, Табриз) — форс-то-жик шоири. Тошкент, Туркистон, Са-марқандда маълум муддат яшаб, таҳ-сил кўрган. Мўғул истилоси туфайли ўз ватанини тарк этган. Хоразм, Ше-роз араб мамлакатларига борган, Мак-када бўлган. Қайтишда Табризда яшаб қолган. 1385 й.да Олтин Ўрда ҳукмдори Тўхтамиш Табризни босиб олгач, К. X. ни Сарой ш.га олиб кетган. К. X. 1389 й.да Табризга қайтган. У умр бўйи ва-танига қайтишни орзу қилган. Шеърларида ғарибликдан шикоят, ватанни қумсаш мотивлари акс этган, инсоний севги улуғланган. У, асосан, ғазаллари б-н шуҳрат қозонган. Навоий К. X. ижо-дига юксак баҳо бериб, уни Саъдий, Хусрав Дехлавий, Салмон Сожавийлар б-н бир қаторга қўйган («Насойим ул-муҳаббат»).
Ас: Девон, Т.,  1962.
КАМОЛ   ҚОЗИ   МАДРАСАСИ   -
Қўқондаги меъморий ёдгорлик (19-а.). К. қ. м. биноси дарсхона, айвонли мас-жид, қовли ва кичик ҳужралардан ибо-рат. Дарвозахона серҳашам бўлиб, Ху-доёрхон ўрдасида бўлгани каби бу би-нода ҳам фақат кириш қисми (сирти) зеб бериб ишланган. Пештоқ тепаси ранг-баранг нақшлар б-н қопланган бўлиб, ҳандасий шакллар арабий би-тиклар б-н уйғунлашиб кетган. Пеш-тоқининг икки ёнидаги устунгўшалар юқрриси безакли кафаса б-н якунлан-ган. Дарвозахона икки каватли. Устки

қаватдаги дарсхона олди пешайвонли бўлиб, панжара б-н тўсилган. Томи 4 қиррали-чортарк гумбаз б-н қопланган. Ҳовли атрофига масжид ва хужралар қурилган. Масжид 4 устунли, шарқ то-мони очиқ, тўсин ташлаб қурилган айвони бор. Унинг ички томони ганч б-н ишланган. Сирти сувоқсиз. К. қ. м. меъморлигида қўқонлик халқ устала-рининг анъаналари ўз ифодасини топ-ган. Мадраса таъмир қилиниб, ундан меҳмонхона сифатида фойдаланил-моқца.
КАМОЛИДДИН БЕҲЗОД НОМИДАГИ ЎЗБЕКИСТОН РЕСПУБЛИКАСИ ДАВЛАТ МУКОФОТИ - адабиёт, санъат ва меъморлик соҳасидаги дав-лат мукофотларидан бири. 1997 й. 23 ян-в.да таъсис этилган. Шарқуйғониш дав-ри етук санъаткори, буюк миниатюра-чи мусаввир Камолиддин Беҳзод номи б-н юритилади. Мукофот тасвирий ва амалий санъат, халқ хунармандчилиги соҳасида яратилган, миллий истиклол ғояларини ёрқин бадиий шаклларда акс эттирган, Ўзбекистоннинг буюк та-рихини ва ҳоз. кжсалиш жараёнлари-ни ҳаққоний образлар орқали гавдалан-тирган ва кенг жамоатчилик томони-дан тан олинган етук санъат асарлари учун берилади. Мукофотга сўнгги тўрт йил мобайнида яратилган, кўргазмага қўйилган ёки бошқа тарзда эълон қилинган монументал тасвирий санъат, меъморлик-бадиий таъмирлаш ва ҳайкалтарошлик асарлари кўриб чиқиш учун қабул қилинади. Мукофотга тақ-дим этиш тўғрисидаги қарорлар вазир-ликлар, давлат қўмиталари, ижодий уюшмалар, республика ва халқаро жа-моат ташкилотлари раҳбар органлари томонидан қабул қилинади. ЎзРнинг бошқа Давлат мукофотига илгари са-зовор бўлган асарлар бу мукофотга тав-сия этилмайди. Бир мукофотга талаб-горлар сони 3 кишидан ошмаслиги ло-
Камолиддин Беҳ-зод номидаги Давлат мукофоти фах-рий нишони.
зим. Мукофотни ЎзР Президен-тининг фармо-ни б-н ҳар уч
йилда бир марта Мустақиллик байра-ми арафасида бериш тартиби жорий қилинган. Мукофотнинг ҳар бири 80 та энг кам ойлик иш ҳақи миқдорида белгиланган. Мукофотга сазовор бўлган ижодкорларга тантанали вазиятда со-вриндорлик ёрлиғи ва фахрий нишон топширилади. Мукофот совриндори-нинг нишони кўкракнинг ўнг томонига тақилади. Мукофот такроран берилмай-ди. 1997 й.да Тоир Болтабоев, Хуршид Назиров ва Ғайрат Камолов, Анвар Илҳомов ва Бахтиёр Раҳмонбердиев, Раимберди Матчонов мукофотга сазовор бўлган.
КАМОЛИЙ — ўртапишар қовун нави. Ўртача катталикда. Уз. 20—27 см, оғир-лиги 2—3 кг. Сирти сал ғадир-будир.
Камолий. Қовун нави.
Йирик, ўртача дағал тўрлар б-н крп-ланган. Туей тук, жигаррангга мойил яшил. Пўстининг қаттиклиги ўртача. Этининг қалинлиги 3—4,5 см, оқ, серши-ра. Таркибида 7—10,8% қанд, 3,8—6,1% сахароза, 8,6—12% қуруқ модда бор. Уругхонаси ўртача, уруғи йирик, наштарсимон, сал бу-килган, сариқ. Уруғи кўкариб чиққанидан сўнг 75—80 кунда пи-шади. Ҳосилдорлиги 200-270 ц/га. Кўпроқ
Камол қози мадрасаси.
Андижон ва Фарғона вилоятларида экилади.
КАМОЛОВ Жанобиддин Қиропович (1930.12.1, Чуст тумани) — Узбекис-тон Республикаси халқ ўқитувчиси (2001). Тошкент пед. ин-тини тугатган (1959). 1952 й. дан Поп туманидаги 11-мактабда, 1953 й.дан Чуст туманидаги 1-мактабда, 1954й.дан 17-мактабда мат. фани ўқитувчиси. К. дарсларни ноанъ-анавий усулда олиб боради; бир қанча методик қўлланмалар ва тавсиялар му-аллифи.
КАМОЛОВ Собир Камолович (1924.10.9, ҳоз. Қорақалпоғистон Рес-публикаси, Чимбой тумани, Қорабуға қишлоғи) — тарихчи. Узбекистан ФА акад. (1979), Узбекистан (1974) ва К,о-рақал поғистон (1973)да хизмат кўрсатган фан арбо-би, тарих фанлари д-ри (1969). Қора-қалпоғистон пед. ин-тини тугатган (1948). Қорақалпоғистон пед. ин-ти ректори (1957—61), Узбекистан ФА Қорақал-поғистон бўлими Президиуми раиси (1961—96) ва мас-лаҳатчи (1996 й.дан). Узбекистан ФА Президиуми аъзоси (1984—98). К.нинг илмий фаолияти қорақалпоқ халқи-нинг этник тарихи, шаклланиши ва маданияти, шунингдек, Ўрта Осиё ха-лклари, жумладан, қорақалпокларнинг Россия б-н ўзаро муносабатлари тари-хига оид. К. 300 дан зиёд илмий асарлар (жумладан, 10 таси хорижда нашр этилган) муаллифи. «Жасорат» ва «Шуҳрат» медаллари б-н такдирланган (1994).
Ад.: Каракалпаки в XVIII — XIX веках, Т., 1968; Из истории взаимоотношений каракалпаков с другими народами Средней Азии и Казахстана в XVIII — начале XIX в. (в соавторстве), Т., 1988.
КАМОЛОВА Наила Адельшина (1951.22.9, Когон тумани) — Узбеки-стон Республикаси халқ ўқитувчиси (1955). Бухоро пед. ин-тини тугатган (1973). 1973 й.дан Бухоро ш.даги 21-мактабда, 1976 й.дан 23-мактабда жис-моний тарбия ўқитувчиси. К. олиб бо-раётган жисмоний тарбия дарелари ўзининг ноанъанавийлиги, мазмун жи-ҳатдан бойлиги б-н ўқувчилар диққа-тини жалб этади. Унинг ташаббуси б-н миллий спорт турлари, гимнастика бўйича машклар, спорт мусобақалари, спартакиадалар низомлари, сайёҳлик йўналишлари ишлаб чиқилган. Мураб-бий сифатида соғлиги заиф болалар

учун реабилитация гуруҳи ташкил этиб, уларнинг соғлигини тиклаш учун ўзи ишлаб чиққан машклар мажмуи-дан унумли фойдаланади. КАМОЛОВА Қамара Шодмоновна (1938.9.12, Бухоро) — реж., Ўзбекис-тонда хизмат кўрсатган санъат арбоби (1982). Фаолиятини 1964 й. Тошкент телестудиясида бошлаган. 1965 й.дан «Ўзбекфильм» киностудиясида кино-реж. «Ғаройиб саргузашт», «Раҳим ва қўнғиз», «Булутни ким ясади», «Қиз-бола ва юлдузча», «Велосипедча қочиб кетди» каби мультфильмларни ишлаган. Энг яхши бадиий фильмлари: «Аччиқ данак», «Ўзганинг бахти», «Эртага чи-қасанми?», «Набирамиз милицияда ишлайди», «Бўлмаган нарса ҳақида», «Ёввойи», «Атроф қор билан қоплан-ди» ва б. 1993 й. «Шод» студиясини ташкил қилиб, унга раҳбарлик қилиб ке-лади. «Аччиқ данак» фильми Қоҳира кинофестивали (1978)нинг «Кумуш Нефертити» соврини, Франциянинг Страсбург ш.да ўтказилган кинофестиваль (1979) соврини б-н тақдирланган. «КАМОЛОТ» ЁШЛАР ИЖТИМОИЙ ҲАРАКАТИ, Ўзбекистон Рес-публикаси «Камолот» ёшлар ижтимоий ҳаракати — Узбекистан ёшларининг ихтиёрийлик асосида вужудга келган, ўзини-ўзи бошқаради-ган нодавлат нотижорат ташкилоти. Ҳаракат 2001 й. 25 апр.да бўлиб ўтган Таъсис қурултойи қарори б-н ташкил топтан. Таъсис қурултойида Ҳаракат-нинг Дастури ва Низоми кабул қилинди. Ҳаракат фаолиятининг асосий мақ-сади — Ўзбекистон ёшларини бирлаш-тириш, соғлом турмуш талаблари асосида тарбиялаш, уларнинг манфаатла-рини ҳимоя қилиш, ёш йигит-қизлар-нинг ўз ақл-заковати, куч-ғайратини тўла намоён этиши, жамиятда муно-сиб ўрин эгаллашлари учун шарт-ша-роит яратиб беришдан иборат. Ҳаракат-га унинг дастурий вазифа ва мақсадла-рини ҳамда Низом талабларини тан оладиган, уларни амалга ошириш йўлида фаол ҳаракат қиладиган, Ва-тан тараққиёти, юрт тинчлиги, халқ фаровонлиги йўлида меҳнат қилиш ва курашишни ўзи учун ҳаётий эътиқод деб биладиган, ўқишда, меҳнатда, ҳар-бий хизматда, жамоатчилик ишларида бошқаларга ўрнак бўладиган, жинси, ирқи, миллати, тили, дини, шахсий ва ижтимоий мавқеидан қатьи назар, қоида тариқасида, 14 ёшдан 28 ёшгача бўлган Узбекистан фуқаролари аъзо бўлиши мумкин. Ҳаракатнинг олий органи — 5 й.да бир марта чақирила-диган Қурултой, раҳбар органи — 6 ойда бир марта чақириладиган Марка-
зий Кенгаш, ижроия органи — 2 ойда бир марта чақириладиган Ижроия Қўмита ҳисобланади.
Ҳаракатнинг юридик шахс мақоми-га эга бўлган (Қорақалпоғистон Рес-публикаси, вилоятлар ва Тошкент шаҳ-ри) бўлимлари, шунингдек, туман, шаҳар бўлимлари бўлиб, уларнинг юқори органи 2,5 й.да бир марта чақи-риладиган Конференциядир. Ҳаракат таркибида унинг ҳомийлиги асосида ишлайдиган, 7 ёшдан 14 ёшгача бўлган ўқувчиларни бирлаштирадиган Болалар ташкилоти тузилган. Болалар ташкилоти Ҳаракат Марказий Кенгаши томо-нидан тасдиқланган Низом асосида фаолият кўрсатиб, ўз фаолиятини тар-биянинг ўзига хос ёндашув ва усулла-ридан фойдаланган ҳолда, болаларнинг қалби ва онгига Ҳаракатнинг асосий мақсад-муддаоларини сингдиришга қаратган.
Ҳаракат Ёшлар муаммолари ин-ти, «Янги аср авлоди» нашриёт-матбаа марказини таъсис этган. «К.» ё.и.ҳ. му-ассислигида «Туркистон», «Молодёжь Узбекистана» газ.лари, «Ёш куч», «Сирли олам», «Синфдош», «Ғунча», «Ёшлик», «Қалб кўзи» жур.лари нашр этилади.
Ҳаракатнинг негизи — бошланғич ташкилотлар бўлиб, улар мамлакатда-ги барча ўқув муассасалари, меҳнат жамоалари, шунингдек, Қуролли куч-лар, ҳуқуқ-тартибот органлари тизим-ларида ёшларнинг хоҳиш-иродасига асосан тузилади. Ҳар бир бошланғич ташкилотнинг бир йилда бир марта ўтказиладиган умумий ҳисобот йиғи-лишида кўпчилик овоз б-н сайланади-ган етакчиси бўлади. 2002 й. 1 апр.да жами бошланғич ташкилотлар сони 20.332 тани, улардаги аъзолар сони эса 4.369.066 нафарни ташкил этди.
Ботир Убайдуллаев.
КАМОЛЧИЛАР ИНҚИЛОБИ — Ота-турк Мустафо Камол раҳбарлигида 1918—23 й.ларда амалга оширилган турк миллий инқилоби. К. и. натижаси-да Туркия султонлиги (1922 й. 1 нояб.), халифалик (1924 й. 3 март) тугатилди. Туркия республика деб эълон қилин-ди (1923). Капитуляциялар режими, халқаро молиявий назорат ҳамда хори-жий концессияларнинг имтиёзлари бе-кор этилди. Давлат ва маъмурий идо-раларда, турк маданияти ва жамияти-да илғор ислоҳотлар ўтказилди. КАМОН, к а мал ак, ей, ўқ-ёй — мезолит даврида (мил. ав. 10—5 минг йиллик) ибтидоий овчилар томонидан ихтиро қилиниб, 17-а.гача баъзи жой-ларда 20-а.гача қўлланилган ов ва жанг қуроли. Ҳамма халқ ва қабилаларда (Ав-
стралия ва Микронезиядан ташкари) қўлланилган. К.нинг ихтиро қилиниши кишилик тарихида улкан ютуқ бўлган. У ибтидоий одамларнинг парранда ва даррандаларни овлашда жуда қўл келган. К. аслини олганда инсон томонидан ихтиро этилган биринчи механизм эди. К. енгиллиги, қулайлиги, мўлжал-га бехато уриши ҳамда тез отиши жи-ҳатидан ўзидан олдин ишлатиб келин-ган итқитиладиган дискдан устун тур-ган. К.нинг кенг тарқалиши ибтидоий овчиликнинг янада тараққий этишига имкон берди, овчиларнинг кундалик меҳнатини енгиллаштирди, уларга озми-кўпми озиқ-овқатни ғамлаб олишларига имкон туғдирди.
К. 2 қисмдан иборат: эгма чўп; тир-каш. К.нинг эгма чўпи сариқ тол, сам-бит, ёввойи жийда ва жинғил шохи-дан ясалиб, унинг икки учига баъзан суяк ёки қимматли металл қопланган. К.нинг тиркаши, асосан, пайдан қилинган.
К.нинг 2 хили мавжуд: оддий К.; мураккаб К. Оддий К. ярим дойра шак-лида. Мураккаб К. эса ёйилган қўш қанот шаклида. Мураккаб К. асрлар да-вомида такомиллашиб борган. Асосан, Шарқхалқлари қўллаган. Мураккаб К. Ўрта Осиё халкларига мил. ав. 1-минг йилликдан маълўм. У Ўрта Осиё халқ-лари ҳарбий техникасида сўнгги ўрта асрларга қадар энг муҳим жанговар қурол вазифасини бажариб келган. Хун-нулар даврида (мил. ав. 3-а.) туркий кав-млар К. ўқини отганда ҳуштак товуши-ни эслатувчи янги турини ихтиро этишган; ҳуннулар салтана-тини вужудга келишида унинг роли катта бўлган. Манбаларга кўра, ўрта ас-рларда К. ўқи 500—600 м.дан зиёд масофага етган. Қадимдан ҳозиргача К.дан ўқ отиш спортнинг муҳим турларидан бири бўлиб му-собақалар уюштирилади. Мусобақаларда К. ўқи 900 м гача масофага борган.
Камон: 1 — оддий камон; 2 — мураккаб камон.
КАМОН (мусиқада) — 1) бир учи-дан иккинчисига қил тутами тортил-ган таёқча; ғижжак, скрипка каби тор-ли чолғу асбобларини чалиш учун иш-латилади. К.нинг ишқаланишидан тор тебраниб товуш чиқаради. Тузилиши жиҳатдан К.га нисбатан такомиллаш-ган с м и ч о к ҳрзир К. ўрнида қўлла-нилади  ва у ҳам   К.  деб юритилади;

КАМОНДАН ОТИШ
2) Кавказ, Ўрта ва Яқин Шарқ мам-лакатларида ғижжакнинг номи, ка-м о н ч а деб \ам аталади. КАМОНДАН ОТИШ - спорт тури. Ди аметри 40—122 см дойра нишонга 18— 90 м узокликдан 30 ёки 36 тадан ўқ узилиб очко тўпланади. К.о. 15-а.да Швейцарияда пайдо бўлган. Мусоба-қаларнинг ҳоз. қоидалари 19-а. охирида ишлаб чиқилган. Олимпиада ўйинлари дастурига киритилгандан сўнг (1900) кўп мамлакатларда кенг тарқалди. 1931 й.дан жаҳон чемпионати ўтказилади. Халқаро К.о. федерацияси (FITA, 1931 й. асос солинган)га 127 та миллий федерация аъзо (2002), Узбекистан К.о. федерацияси 1991 й.да кирган. АҚШ, Бельгия, Буюк Британия, Германия, Италия, Канада, Польша, Россия каби давлатларда К.о. кенг ёйилган. Ўзбекис-тонда К.о. 20-а.нинг 60-й.ларидан омма-лашди. Республикамизнинг Наталья Бу-тузова, Ольга Рогова, Вадим Шикарёв, Сурайё Вакилова, Элдор Сайфуллин, Замир Ахмедов каби камончилари жа-ҳон, қитъа чемпионатлари ва нуфузли мусобақаларда галаба қозонишган. КАМОНЧИ — 1) ей, камон ясовчи уста; 2) ей, камон отувчи мерган. К.лардан тузилган махсус ҳарбий қисмлар, асосан, қўшиннинг олдинги сафида жойлашиб, суворийлар ва б. қисмларнинг муваффақият б-н олға силжишини таъминлаган; душман куч-лари устига тинмай ўқ ёғдириб турган. Қамал ёки мудофаа жанглари вақтида эса, қалъанинг бурж ҳамда бору (ши-нак) лари ёхуд хандақ ортидаги пис-тирмадан хужумга ўтган душман аскар-ларини ўққа тутган. К. истилоҳига те-гишли кейинги тушунча мозийда, шу-нингдек, ёйчи, ёйандоз, камонкаш, ўқчи, новакандоз каби номлар б-н ҳам ифодаланган.
Турк-мўғул халқларида ўғил болани жуда ёшликдан камон б-н муомала қилишга ўргатиш одат тусида бўлган. Кучқор устида муаллақ туриш, қуш ва ҳайвон болаларини камон б-н овлаш, балоғат ёшида эса, суворийлар гуру-ҳидан ўрин олишга эришиш, ҳар бир турк ўғлонининг шарафли вазифаси ҳисобланган. Ўқ-ёй суворийларнинг узоқни мўлжалга олувчи бош қуроли ҳисобланган. Ўқ-ёйнинг жанг пайтида афзаллигини пайқаган хитойлик ҳукмдор Ву-лин мил. ав. 307 й. ўз аскар-ларини туркий қабилаларда от устида туриб камондан ўқ узиш санъатини ўқитишни жорий этади. Ўғузхон (Қ. Моде хоқон) шохсимон камондан отилганда ҳуштак чиқарувчи ўқни ясайди ва ас-карларини от устида туриб ўқ отишга ўргатади.
КАМПАЛА — Уганда пойтахти. Мар-казий провинциянинг маъмурий мар-кази. Виктория кўлининг шим. соҳил-лари яқинида 1300 м гача бўлган баландликда жойлашган. Аҳолиси 902,9 минг киши (2000). Иклими экваториал муссонли иклим, янв.нинг ўр-тача т-раси 22°, июлники 20°. Йилига ўртача 1500 мм ёғин тушади.
К. — мамлакатнинг муҳим сиёсий, маданий, молия, савдо-саноат марка-зи. Автомобиль йўллари тугуни. Т. й. ор-қали Ҳинд океани соҳилидаги Момбаса (Кения) порти б-н боғланган. Ша-ҳардан 35 км жан.да халқаро аэропорт жойлашган. Озиқ-овқат, кимё, фармацевтика, кўн пойабзал саноати ривож-ланган. Металлсозлик, ёғочсозлик, тўқимачилик саноати корхоналари, автомобиль ремонти устахоналари бор.
Кампала шаҳри маркази.
Шаҳарга 1890 й. да инглизлар томо-нидан қалъа сифатида асос солинган. К. Буганданинг савдо маркази сифатида ривожланди. 1962 й.дан мустақил Уганда пойтахти. Шаҳар тепаликларда жойлашганлиги сабабли ягона режа асосида курилмаган.
К.да Макерере ун-ти (1922; 1970 й.дан Уганда миллий ун-ти), нафис санъат мактаби, тиббиёт билим юрти, пед. ва техника коллежлари, Уганда илмий жамияти, Уганда музейи, ба-диий галерея бор.
КАМПАНЕЛЛА (Campanella) Томма-зо (1568.5.9, Стило, Италия - 1639. 21.5, Париж) — итальян файласуфи, шоир, сиёсий арбоб, коммунистик утопия ижодчиси. 14 ёшидан доминикчи-роҳибликни қабул қилган. «Сезгилар ёрдамида исботланган фалсафа» асари-да Б. Телезио натурфалсафасини ҳимоя қилган. Бир неча марта бидъатчиликда айбланган. 1598—99 й.ларда Калабрия-да испан босқинчиларига қарши исён уюштиргани учун умрбод қамоққа ҳукм қилинди. 27 й. қамоқда ётиб, фалсафа, сиёсат, фалакиёт, тиббиётга оид ўнлаб асарлар езди. 1629 й. қамоқдан озод этилди. К. табиатни тажриба йўли б-н билиш тарафдори эди. Унинг фикри-ча, хулқнинг олий мақсади — шахсий
ҳаётни эҳтиёт қилмоқ ва таъминламоқ-дир. Ирода батамом ҳукмронликка йўналтирилиши лозим; хукмронликка билим орқали эришилади, билим эса бутун тарбиянинг асосига қурилган бўлиши керак. К.нинг «Қуёш шаҳри» (1602) асари денгизчининг ҳикояси шаклида ёзилган бўлиб, унда олим-коҳинлар табақаси томонидан бошқа-рилувчи идеал жамоа баён қилинган (жамоада хусусий мулк ва оила бўлмай-ди, болалар давлат томонидан тарбия-ланади, ҳамма учун мажбурий меҳнат 4 соатлик иш кунидан иборат қилиб жорий этилади, фан ва маориф тарак,-қий этади). Лирик шеърлар, сонетлар муаллифи.
КАМПАНИЛА (итал. campanila) — ўрта аср ва Уйғониш даври итальян меъмор-лигида 4 қиррали ёки айлана тархли кўп қатламли минора — қўнғироқхона. Кўпинча ибодатхонадан алоҳида қурил-ган.
КАМПЕЧЕ — Мексикадаги штат, Юкатан я.о.нинг ғарбида. Майд. 51,8 минг км2. Ахрлиси 689,6 минг киши (2000). Маъмурий маркази — Кампече ш. Оҳактошлардан тузилган пасттекис-ликда жойлашган, карст рельеф шакл-лари ривожланган, бу эса гидрография тармоқларининг ривожланишига тўс-қинлик қилади. Иклими тропик, нам иклим. Ўртача ойлик т-ра 22—27°. Йилига ўртача 2000 мм гача ёғин ёғади. Доим яшил тропик ўрмонлар б-н крп-ланган. К. — аграр штат. К.да кичикроқ озиқ-овқат, тўқимачилик саноати корхоналари бор. К.да, асосан, кофе, ша-каркамиш, цитрус мевалар, маккажў-хори етиштирилади. Асосий қ. х. р-ни
— Чампотон. Индейс қабилалари яшай-диган ўрмон зоналарида    дарахтлар кесилиб, деҳқончилик қилинади. Ёз ойларида чикле терилади. Асаларичи-лик ривожланган. Қимматбаҳо ёғочга ишлов берилади. Балиқовланади. Ден-гиз маҳсулотларини қайта ишловчи корхоналар Кампече ш.да жойлашган. Автомобиль ва т.й.лари орқали  Мек-сиканинг бошқа штатлари б-н боглан-ган. КАМПИЛОБАКТЕРИОЗ, в и б р и о з
—   ҳайвонларда учрайдиган  юқумли инфекцион касаллик. Асосан, қорамол ва қўйлар касалланади, чўчқа, эчки, товуклар ва одамга юқиши мумкин. Касаллик ҳайвонлар жинсий органла-ри зарарланиши б-н кечади. Инфекция жинсий органларнинг шиллиқ парда-сида бўлиб, ҳайвонларни қочириш вақ-тида, шунингдек,   тўшама, озуқа ва б. орқали юқади. Касаллик қўзғатувчи — Campylobacter fetus (vibriofetus) vene-ralis ҳисобланади. Касаллик дунёнинг барча мамлакатларида қайд қилинган.
КАМПИРТЕПА

Касаллик қўзғатувчиси 1903—13 й.ларда топилган. Касал ҳаивон қисир қолади ва сутдан чиқади, ориқлайди, бўғоз бўлса бола ташлайди, боласи кўпинча ўлик туғилади, тирик туғилгани 1—2 кунда ўлади, йўлдоши кўп ҳолларда тушмайди, қон ва йиринг аралаш шил-лиқ суюқлик чиқиб туради. Эркак ҳай-вонларда уруғдони яллиғланади. Касаллик клиник, эпизоотологик, бактери-ологик, серологик маълумотларга асо-сан аникланади.
Даволаш: касал қорамолларга стрептомицин, пенициллин, бицилин ва б. дорилар берилади, 3 марта кетма-кет уруғлантирилгандан кейин бўғоз бўлмаган сигир ҳамда ғунажиннинг ба-чадонига (куйикиш вақтида), буқалар-нинг препуция бўшлиғи ва мушак ора-лиғига (3—4 кун қаторасига) антибиотик юборилади. Даволангандан сўнг бир ой ўтгач, буқаларнинг спермаси ва препуция шиллиғи текширилиб, улар-нинг тузалганлиги аниқланади. Касал қўйлар ҳам антибиотиклар б-н даво-ланади. Бундан ташқари, қўй бачадонига калий перманганат эритмаси юборилади.
Олдини олиш: ҳайвонлар син-чиклаб текширилади, касалланган ҳай-вонлар ажратиб, алоҳида боқилади, да-воланади, сунъий қочириш усулидан фойдаланилади, носоғлом хўжаликлар дезинфекция қилинади.
Ад.: Шопўлатов Ж., Бурхонова Ҳ., Жиянов Я ., Эпизоотология ва мик-робиолошя асослари, Т., 1991; Пармонов М., С айилкулов Б., Пармонов Ж., Эпи fooiojioi мя. Т.,  1996.
Ҳошим Нурмаматов.
КАМПИНАС — Бразилиянинг жан.-шарқий қисмидаги шаҳар. Сан-Паулу штатида. Аҳолиси 967 минг киши (2000). Т.й. ва автомобиль йўлларининг йирик тугуни. Аэропорти халқаро аҳамиятга эга. Муҳим қ.х. районининг (кофе, пахта, донли экинлар, шакарқамиш) сав-до маркази. Электровоз, тикув маши-налари ишлаб чиқарилади. Металлургия, резина-техника, кимё, тўқимачи-лик, озиқ-овқат саноати корхоналари мавжуд. 2 ун-т, музей бор. Шаҳарга 17-а. да асос солинган. 19-а.да кофе ишлаб чиқарувчи муҳим марказ бўлган. КАМПИНИЙ МАДАНИЯТИ - илк неолит даврига оид археологик ёдгор-ликлар (мил. ав. 6—4-минг йиллик). Франциянинг Қуйи Сена департамен-тидаги Кампиний манзилгоҳи номидан. 1886 й.да француз археологи Ф. Саль-мон топган. К.м.да яшаган қабилалар деҳқончилик, овчилик, балиқчилик ва теримчилик б-н шуғулланиб, диамет-ри 3—6 м ли ярим ертўлаларда яшаган.
Уй ҳайвонларидан фақат ит боқилган. Тошболта, санчқи, қум аралаштири-либ лойдан ишланган нақшли ва на-қшсиз сопол идишлар топилган. К.м. ашёлари Германия ва Болтиқ бўйида-ги илк неолит маконларидан топилган археологик ёдгорликларга ўхшаб ке-тади.
КАМПИРРАВОТ ТЎҒОНИ Қора-дарёааги гидротехника иншооти. 1937— 40 й.ларда қурилган. К.т. радиуси 167 м ли эгрилиқда. Умумий уз. 137,5 м, бал. 6 м, эни 4 м. Тўғон 8 дарвозадан иборат; ҳар бир дарвозанинг уз. 15 м. Қорадарё-га ўнгдан Ясси, чапдан Ўзган қўшил-гач, сув Кампирравот дарасидан ўтади ва Фарғона водийсига чиқиб кенгаяди. Илгари дарёнинг шу қисми тош, чим, шох-шабба б-н тўсилиб, Шаҳрихон, Андижон каналларига сув чиқарилган. Қорадарёда тошқин бошланган пайт-ларда канал ва сув чиқарувчи тўсиқ-лар хавф остида қолар эди. Шуларни ҳисобга олиб, К.т. қайта қурилди. Қурилиш 1937 й.да Шаҳрихон ва Андижон канал ростлагичи ва тўғон асосини қазиш б-н бошлан-ди. Тўғоннинг максимал сув сарфи 1500 м3/сек. Бу сув узе-лида тўғондан ташқари, Шаҳрихон, Андижон каналларига сув чиқарувчи рост-лагич қурилган, у 10 дарвозадан иборат; ҳар бир дарвозанинг уз. 5 м. Ростлагичнинг энг кўп сув сарфи 230 м3/сек. КАМПИРТЕПА — қад. шаҳар хароба-си (мил.ав. 3—мил.З-а.). Амударёнинг ўнг соҳилида, Сурхондарё вилоятида-ги Шўроб қишлоғидан 0,5 км ғарбда жойлашган. К. 2 қисм; қалъа ва ундан ғарб ва шарқ томонда жойлашган, ат-рофи девор б-н ўралмаган қисмдан иборат. Ғарбдан шарққа томон умумий уз. 750 м, шим. дан жан.га —200—250 м. Қалъа (майд. 4 га) арк ва турар жой-лардан ташкил топган. Унинг атрофи қалинлиги 5 м келадиган мустаҳкам мудофаа девори б-н ўраб олинган; де-ворга ички йўлаклар қилинган, бур-чакларида миноралар ўрнатилган бў-либ, хандақ б-н ўралган. Арк   қалъа-
нинг марказий қисмида жойлашган, жан. томондан унинг бир кисмини сув ювиб кетган. Аркнинг майд. — 1, 3 га, жан.-шарқий бурчагида дарвозаси бўл-ган. Арк хом ғиштдан қалинлиги 5 м га яқин девор б-н қуршалган. Девор атрофи кенглиги 10 м лик хандақ б-н ўраб олинган. Аркнинг ички қисмида турли мақсадлар учун мўлжалланган хоналар жойлашиб, улар ўзаро йўлак-лар б-н боғланган 4 та йирик блокни ташкил қилади. К.нинг мустаҳкамлан-маган қисми, асосан, дафн иншоот-лари мажмуаси б-н банд. Унинг шим. ғарбий қисмида, 0,5 га лик майдонда наус типидаги 10 дафн иншооти жойлашган бўлиб, улар ҳажми 33—34—35 X 33—34—35 X 13—14 см лик квадрат шаклдаги хом ғиштдан терилган. Шар-қий қисмда яна бир дафн иншооти бўлиб, унинг тарҳи тўртбурчак, шим.-дан   жан.га томон чўзилиб, уз. 66,5 м,
Кампиртепа. Амфора ва амалдор ҳайкали.
кенглиги 3—4,2 м бўлиб, бир-биридан йўлаклар б-н ажратилган учта бинодан иборат. К.нинг мана шу қисмидан та-рҳи айлана шаклда бўлган хумдон топилган. К.даги ҳаёт учта асосий даврга бўлинади: Б и р и н ч и давр (мил.ав. 3—2-а.лар) — К.нинг жан. қисмида, бўлажак арк ўрнида қалъанинг вужуд-га келиши; Юнон-Бақтрия подшоли-ги даврига оид турар жоиларнинг кат-та қисмини Амударё суви ювиб кетган. Иккинчи давр (мил. ав. 2— 1-а.лар) — арк ўрнида ҳаёт қисман жонлана бошлаган. Учинчи давр (мил. 1—2-а.лар) — К.нинг юксалган даври, му-стаҳкам қалъа бунёд этилиши, унинг тизимининг шаклланиши. К.дан кўплаб
Арк. И. Азимов ва Э. Азов ло-йиҳаси.
Тароқ. Суяк (мил. 1—2-а. боши).

КАМПИРЧОПОН
сопол идишлар, безак буюмлари, ҳай-калчалар ва б. топилган.
Ад.: Ртвеладзе Э., Великий щелко-вый путь, Т., 1999; Сурхондарё, Альбом, Т., 1996.
КАМПИРЧОПОН (Trichodesma incanum (Bunge) ADC.) — говзабон-гулдошларга мансуб кўп йиллик бего-на ўт. Пояси сершох, ер бағирлаб, баъ-зан тикка ўсади, бўйи 30—100 см. Ўсимликнинг ҳамма қисмлари кумушсимон оқ туклар б-н қопланган. Барг-ларининг ҳамма қисмлари кумушсимон оқ туклар б-н калин крпланган, серэт, тухумсимон, бандсиз. Гуллари зангори, тарвақайлаган рўваксимон тўпгулга йиғилган. Меваси тухумсимон ёнғоқча. Апр.—окт.да гуллаб мевалайди. Илди-зи ўқ илдиз. Бош илдизи 5— 6 м чуқур-ликкача киради, илдиз бўғзидаги кур-таклардан ер усти новдалари усади. Ве-гетатив ва уруғидан кўпаяди, қишлаб чиққан уруғлари 7—10° т-рада унади. Март — апр. бошида майсалари кўка-ради. Бир туп и 1000 тагача уруғ беради. Уруғи тупроққа сочилиб кетади. Ўсим-лик ва уруғлари заҳарли.
Кураш чоралари: ўтоқ қилиш, экин ҳосили йиғиштирилгач, ерни 10— 12 см чуқурликда юмшатиш, чимқир-қар плуг б-н 30—35 см чукурликда куз-ги шудгор. Дон экинларини 2,4-Д ти-пидаги гербицидлар б-н дорилаш. КАМПИРҚУРСОҚ (Tortula desertoram) — кампирқурсоқлар туркумига мансуб йўсин. Бўйи 1 — 1,5 см. Ўрта Осиё чўлла-рида, кўпинча, боялич ва жузғун каби буталар тагида, қум тепаликларнинг шим. ён бағирларида ёки текисликлар-да ўсади. К. яхши ўрганилмаган. Қиш-нинг илиқ кунларида ва эрта баҳорда ёмғирдан сўнг ям-яшил бўлиб ўсиб чиқади. Ёғингарчилик тугаб, кунлар исий бошлаши б-н қора-қўнғир тусга кириб, келгуси мавсумгача ётади. К.жу-да зич ўсиб тупроқда алоҳида қатлам-лар ҳосил қилади. К. пайдо бўлган май-донларда ўтлар (илоқ, ялтирбош ва б.) камайиб кетади. Ўтлокларнинг ҳосил-дорлиги камайиб кетмаслиги учун К. қопламларини йўқотиш зарур. КАМПОНГТЯМ — Камбоджадаги ша-ҳар, Меконг дарёси соҳилидаги порт. Кампонгтям провинциясининг маъму-рий маркази. Аҳолиси 30 минг киши-дан зиёд. Каучук, балиқ, ўрмон маҳсу-лотлари экспорт қилинади. Тўқимачи-лик, озиқ-овқат саноати корхоналари, иссиқлик электр ст-яси бор. Тахта ти-лиш маркази. Тўқув ҳунармандчилиги ривожланган. Шаҳарга 20-а. бошларида асос солинган.
КАМПТОЗОЙЛАР (Kamptozoa) — ту-бан чувалчанглар типи. Айрим зооолог-лар К.ни мшанкаларга киритади. Ўтроқ
якка ёки колония бўлиб, денгиз ва чучук сувда яшайди. Танаси ликопчага ўхшаш, уз. 1 мм дан 1 см гача, оғиз тешиги ҳилпилловчи пайпаслагичлар б-н ўралган, анал тешиги орқа томо-нига кўчган. Пояси ёрдамида субстрат-га ёпишиб олади, тана бўшлиғи паренхима б-н тўлган. Ичаги тақасимон, айириш органи — протонефридийлар. Қон айланиш ва нафас олиш система-си бўлмайди. Нерв ганглийси оғиз ва анал тешиги ўртасида жойлашган. Айрим жинсли ёки гермафродит. Айрим турлари куртакланиб колония хрсил қилади. Метаморфоз орқали ривожла-нади, личинкаси трохофорага ва мшан-калар личинкасига ўхшайди. К. типи 1 синф ва 60 га яқин турни ўз ичига олади; ҳамма денгизларда учрайди. Со-ҳил яқинида, айрим турлари 300 м гача чуқурликда яшайди. Детрит ва фитопланктон б-н озикланади. КАМПУ-ГРАНДИ - Бразилиянинг ғарбий қисмидаги шаҳар. Мату-Гросу-ду-Сул штатининг маъмурий маркази. Аҳолиси 662,5 минг киши (2000). Сер-ра-ди-Маракажу тизмасининг шарқий ён багрида жойлашган. Транспорт йўл-лари тугуни. Чорва моллари савдоси маркази. Қ.х. ярмаркалари ўтказилади. Озиқ-овқат, кўн пойабзал, ёғочсозлик саноати корхоналари мавжуд. Қурилиш материаллари ишлаб чикарилади. Ун-т (1970), ўлкашунослик музейи бор. Ша-ҳарга 17-а. бошларида асос солинган. КАМПУЧИЯ — Камбоджа давлати-нинг 1976—89 й.лардаги номи. КАМТАРЛИК — ахлоқий тушунча. Шахснинг кишиларга ва ўз-ўзига му-носабатини ифодалашда, ўзига нисба-тан ортиқча хурмат ёки алоҳида эъти-бор талаб қилмасликда намоён бўлув-чи фазилат. К. кишилар б-н яхши муо-малада бўлишда, бошқаларга ҳурмат б-н қарашда, ўзини бошқалардан ус-тун қўймасликда, ўзининг муваффақи-яти б-н мақтанмасликда, ўз хатти-ҳара-кати ва хулқига танқидий кўз б-н қарашда кўринади. К.нинг зидди — манманлик, мақтанчоқлик, кибру ҳаволилик ва ш.к.
КАМТУКЛИ ҲАЛҚАЛИЛАР (Oligo chaeta) — ҳалқали чувалчанглар син-фи. Уз. бир мм нинг бир неча улуши-дан 2,5 м гача. Ҳалқалари сони 5—7 дан 600 гача. Параподий ва пайпаслагич-лари йўқ. Туклари кўп туклиларга нис-батан кам сонли (номи шундан олин-ган), 2 тўпдан танасининг икки ёнида жойлашган. Сезги органлари одатда бўлмайди, фақат сувда яшовчи айрим турларида ёруғлик сезувчи кўзчалар бор. 25—27 оиласи (ёмғир чувалчанглар, намдидалар, найясарлар, қисқичбақа зулуклар ва б.), 5 мингга яқин тури бор.
Кўпчилиги тупроқ ва чучук сувда, 200 га яқин тури денгизларда ҳаёт кечира-ди. Асосан, детрифаглар, бир неча турлари йиртқич, паразит (қисқичбақа зулуклар) ёки комменсал. Гермафродит, жинсий безлари танаси олдинги қисмидаги бир неча бўгимларида жойлашган. Тухумлари пилла ичида уруғ-ланади. Пилла белбоғи ишлаб чиқара-диган суюклигидан хрсил бўлади. Баъ-зан тухумлари уруғланмасдан партеногенез усулда кўпаяди. Ўзгаришсиз ривожланади. Айрим турлари кўндалан-гига бўлиниш орқали жинссиз кўпая-ди. Тупроқда яшовчи К.ҳ. гумус ҳосил бўлишига таъсир кўрсатади; тупроқ структурасини яхшилаб, унингунумор-лигини оширади. Сув К. ҳ. баъзан бен-тоснинг асосий қисмини ташкил эта-ди; ифлосланган сув ҳавзаларининг то-заланишига ёрдам беради; балиқлар учун озиқ бўлади.
КАМФОРА (Camphora), камфара, СШН|6О, — ўзига хос ҳидли, рангсиз кристалл, суюқланиш т-раси 179°. К. та-биатда кенг тарқалган, кўпгина эфир мойлари (мае, камфора мойи) тарки-бига киради. К. — нитрат ва ацетат целлюлоза пластификатори (целлулоид ва кинопленкалар ишлаб чиқаришда), тутунсиз порох флегматизатори; нерв фаолияти стимуляторлари жумласига киради. Тиббиётда камфора дарахтилаи олинадиган соф К. ёки оққарағай мо-йидан олинадиган К. ишлатилади. Юрак-томир ва марказий нерв систе-маси фаолияти, нафас сусайганда, кол-лапепа., крупоз пневмония ва б. юқумли касалликларда, наркотиклар ва уйку дориларидан заҳарланганда мойли эритмаси тери остига юборилади, ис-сиқ тушириш, балғам кўчириш мақса-дида порошоги ичирилади; сарамас, паротит ва б.ни даволашда антисептик ва оғриқ қолдирувчи модда сифатида (мази) суртилади.
КАМФОРА ДАРАХТИ, камфора лавр и   (Cinnamomum camphora) —
Камфора дарахти.
КАМЧИҚ ДОВОНИ

лаврдошлар оиласига мансуб доим яшил дарахт. Бўйи 20—25 м, диаметри 2,5 м гача. Барги этли, хушбўй. Гули кўримсиз, майда, оқиш. Жан. Хитой ва Япония о.ларида ўсади. Ҳамма қисми-да эфир мойи бор. Ёғочидан мебель ясалади. Эфир мойидан камфора оли-нади.
КАМХАСТАК (Cerasus mahaleb) — раъ-нодошлар оиласига мансуб кенг шох-шаббали дарахт; манзарали ўсимлик. Бўйи 10—12 м. Тана диаметри 20—30 см, кулранг ёки тўқ кулранг. Барги ду-малоқ, тухумсимон, бандли, қалин, уз. 6 см, четлари арра тишли. Гули 2 жинс-ли, хушбўй, гултожи яшил, оқиш-қўнғир. Тўпгули шингилсимон. Меваси майда, қора, қизил, яшил, оқиш-қўнғир-сариқ, сершира, нордон. Апр.-да гуллаб июль — авг.да мева беради. Тошкент, Самарканд, Қашқадарё ва Сурхондарё вилояти тоғлари ҳамда сой бўйларида ўсади. К.ка пайванд қилин-ган гилос ва олволилар тез усади, меваси эрта пишади ва қурғоқчиликка чидамли бўлади.
КАМЧАДАЛЛАР — Камчатка туб аҳолиси — ительменларнинг (18-а.да-ги) номи; сўнгра — ительмен, коряк, чуванларнинг руслар б-н қўшилиб кет-ган авлодлари. К. рус тилида гаплаша-ди. К. балиқ овлаш, овчилик, полизчи-лик ва чорвачилик б-н шуғулланади. Диндорлари — православлар. КАМЧАТКА — Осиёнинг шим.-шар-қидаги ярим орол, Россия Федераци-ясида. Тинч океан, Охота ва Беринг денгизлари б-н ўралган. Уз. 1200 км. Майд. 370 минг км2. Марказий қисми-ни Ўрталиқ ва Шарқий тизмалар ке-сиб ўтган, улар оралиғида Марказий Камчатка пасттекислиги ва Камчатка дарёси жойлашган. К.да 160 дан зиёд вулкан (28 таси ҳаракатдаги вулканлар) бор. Энг баланд жойи 4750 м — Ключи Сопкаси. Иссиқ минерал булоқлар ва гейзерлар мавжуд. Иқлими, асосан, мўътадил муссон иклим. Фев.нинг ўрта-ча т-раси —13°, авг.ники 12°. Йиллик ёғин 600 мм дан 1000 мм гача. Сийрак қарағайзор ва игна баргли ўрмонлар б-н крпланган. Шимоли — тундра. Кроноки қўриқхонаси ташкил этил-ган.
КАМЧАТКА ВИЛОЯТИ - РФдаги вилоят. 1932 й. 20 окт.да Хабаровск ўлкаси таркибида ташкил этилган. 1956 й.дан Коряклар мухтор округини ўз ичига олган РФнинг мустақил вилояти. Камчатка я.о.да, шунингдек, Кара-га ва Командор о.ларида жойлашган. Охота ва Беринг денгизлари ва Тинч океанга туташ. Майд. 472,3 минг км2. Аҳолиси 383,2 минг киши (2000), асо-
Камчатка. Гейзерлар водийси.
сан, руслар, шунингдек, украин, коряк, ительмен, эвенк, алеут, чукчалар ҳам яшайди. Шаҳарликлар 81,3%. 11 ту-манга бўлинган, 5 шаҳар, 11 шаҳарча бор. Маркази — Петропавловск-Камчатский ш. (Табиатини Камчатка ва Коряклар мухтор округи мақолаларидан қ.). К.в. РФнинг асосий балиқсаноати р-нларидан бири. Балиқ, асосан, Беринг денгизи ва Тинч океандан овла-нади. Камчатканинг ғарбий қирғоғига яқин сувлари — краб овланадиган асосий р-н. Йирик балиқ ва балиқ кон-сервалаш з-длари: Петропавловск, Ок-тябрский, Озерновский, Кировск, Усть-Камчатск, Олюторский. Вилоят хўжалигида мўйнали ҳайвонлар овлаш ва даррандачилик муҳим аҳамиятга эга. Ўрмон саноатида ёғочсозлик корхона-лари Камчатка дарёси водийси бўйлаб жойлашган. Кемасозлик, кема тузатиш ва қурилиш материаллари саноати кор-хоналари бор. Кумир, гидроэнергия, ер ости қайноқ сувлари каби энергетика
ресурслари мавжуд. Паужетка иссиқ бу-лоғида қуввати 11 минг кВт бўлган гео-термал электр станцияси, Петропавловск-Камчатскийда иссиклик электр маркази қурилган.
Қ.х.да буғучилик-овчилик ва чорва-чилик-сабзавотчилик ривожланган. Буғу боқиладиган кенг яйловлар бор. Даррандачилик мавжуд. Чорвачилиги сут етиштиришга ихтисослашган. Па-ратунка иссиқ булок^ари асосида йирик иссиқхона-парникларда сабзавот етиштирилади. Мўйнали қайвонлар (сувсар, қундуз, тулки, оқ тулки ва б.) овланади. Транспортнинг асосий тури денгиз транспорти. Асосий портлари — Петропавловск-Камчатский ва Усть-Камчатск. Ҳаво ва автомобиль транспорти катта роль ўйнайди. Камчатка да-рёсида кема қатнайди. КАМЧИҚ ДОВОНИ — Қурама тизма тогларида, Тошкент ва Наманган ви-лоятлари чегарасида жойлашган. Бал. 2269 м, шим.-ғарбда Куинди тизмаси (1874 м) ва жан.-шаркда Сулукота (2334 м) тизма тоғларининг туташган жойи-да. Довон триас даврининг конгломерат, қумтош, алевролит қатламларл устида ётувчи кварцли порфир, туф, лавали жинслардан ташкил топган. Рельефи кучли парчаланган, ён бағир-лари тик. Туб жинслар яланғоч. Довон-дан Тошкент—Ўш автомобиль йўли ўтган. Довондан қадимда Буюк ипак йўлининг шим. тармокларидан бири ўтган. Кейинги асрларда ҳам савдо кар-вонларининг қатнови тўхтамаган. 1990-й.лар охирида республикада автомобиль транспортининг ривожланиши муноса-бати б-н довондан ўтувчи йўл жаҳон андозаларига мослаб таъмирланди. Жа-ми уз. 2,5 км бўлган Резак ва Камчикда замонавий туннель иншоотлари ишга туширилди. Эндиликда довонда транспорт ҳаракати йил давомида хавфсиз бўлиши учун барча имкониятлар яра-тилган.
Камчиқ довонидаги туннель.

КАМЮ (Camns) Альбер (1913.7.11, Мондово, Жазоир — 1960.4.1, Вильб-левен, Франция) — француз ёзувчиси. Экзистенциализм оқимининг йирик намояндаси. 2-жаҳон уруши йиллари-даги Қаршилик ҳаракати қатнашчиси. Ижодий фаолияти 1937 й.дан бошлан-ган. «Бегона» (1942) қиссаси, «Сизиф ҳақида асотир» (1942) фалсафий очерки, «Англашил-мовчилик» (1944) ва «Калигула» (1945) драмалари — инсон ҳаётининг маъноси тўғрисидаги ўйлар-дан иборат. «Вабо» (1947) роман-рам-зий ҳикояси Қаршилик ҳаракати ҳақида. Асарлари адабиёт ва фалсафа-ни яна ҳам бир-бирига яқинлаштир-ган. К. «Исёнкор одам» (1951) фалсафий очерки, «Тубанлашув» (1956) қис-саси, «Салтанат ва сургун» (1957), «Швед нутқи» (1958) каби ҳикоялар тўплами муаллифи. Нобель мукофоти лауреати (1957). «Бегона» қиссаси ва «Вабо» романи Аҳмад Аъзам томони-дан ўзбек тилига таржима қилинган (1995).
КАМҚОНЛИК — қ. Анемия. КАН — Франциянинг шим. қисмидаги шаҳар, Нормандияда. Кальвадос депар-таментининг маъмурий маркази. Орн дарёси буйидаги порт. Канал орқали Ла-Манш бўғози б-н боғланган. Ахолией 117 минг киши (1999). Куйи Нормандия темир руда р-нининг саноат маркази К. ва унинг атрофида металлургия, машинасозлик, тўқимачилик, кимё, цемент, ёғочсозлик, керамика саноати корхоналари мавжуд. Ун-т (1432 й.дан), нафис санъат музейи бор. 11 — 17-а.ларга оид меъморий ёдгорлик-лар сақланган. Шаҳарга 11-а.да асос солинган.
КАНАВЕРАЛ (1964—1973 й.ларда Кеннеди) — Флорида я.о.нинг шаркидаги (АҚШ) бурун (28°2Г ш.к. ва 80° 33' ғ.у.). Атлантика океанига анча кириб бор-ган. К.да ракета техникаси синовлари утказиладиган полигон ва космик ке-малар учириладиган космодром бор. КАНАДА (Canada) — Шим. Америка-нинг шим. қисми ва унга ёндош о.лар-дажойлашган давлат. Майд. 9971 минг км2. Ахрлиси 31,59 млн. киши (2001). Пойтахти — Оттава ш. Маъмурий жи-ҳатдан 10 вилоят (province) ва 3 ҳудуд (territory)ra бўлинади.
Давлат тузуми. К. — Буюк Британия бошчилигидаги Ҳамдўстлик таркибида-
ги федератив давлат. Амалдаги Консти-туцияси 1982 й. 17 апр.да кучга кирган. Давлат бошлиғи — Буюк Британия қироли (қироличаси), унинг номидан генерал-губернатор давлатни бошкара-ди. Киролича генерал-губернаторни Канада бош вазирининг тавсияси б-н, одатда, 5 й. муддатга тайинлайди. Кр-нун чиқарувчи ҳокимиятни қиролича номидан генерал-губернатор ва 2 па-латали парламент (сенат ва жамоалар палатаси) амалга оширади. Ижроия ҳокимиятни қиролича номидан генерал-губернатор ҳамда бош вазир ва вазирлардан иборат ҳукумат амалга оширади (1993 й.дан бош вазир Жан Кретьен).
Табиати. К. ҳудудининг ғарбий кис-ми тоғли, шарқий қисми текислик, шим. ва қисман шим.-шарқий соҳил-лари паеттекислик, шарқий қирғокла-ри тик, ғарбий соҳили эса жуда баланд. Материкнинг ўрта қисми ва Канада Арктикаси архипелагининг материкка туташган жойи текислик ҳамда плато-дан иборат. Гудзон қўлтиғининг атро-фи паеттекислик. Лаврентий кирлари, Марказий текисликлар, Буюк текислик-лар бор. К.нинг ғарбий чеккасида Кордильера тоғлари, жан.-шарқида Аппалачи тоғлари жойлашган. Уран, темир, никель, мис, рух, қўрғошин, олтин ва кумуш, тошкўмир, нефть, табиий газ конлари бор.
Иклими — К.нинг кўп қисмида арк-тика ва субарктика, жан.да мўътадил, асосан, континентал иклим. Янв.нинг ўртача т-раси шим.да —30°, —35°, жан. да —18°, —20°, июлники шим.да 4—7° ва жан.да 16—18°. Ғарбий соҳилда йил-лик ёғин 2500 мм дан ортиқ, шар-қий соҳилда 1250 мм гача, марказий р-нларда 400—250 мм, шим.да эса 150 мм дан кам.
К.да даре кўп, асосан, қор-ёмғир сувларидан ҳосил бўлади. Сан-Лаврентий (Буюк кўллари б-н), Финли—Пис-Ривер—Қуллар—Макензи (Кичик Қул-лар, Атабаска, Катта Қуллар ва б. кўллар б-н), Боу—Саскачеван—Нельсон (Боу, Сидар, Виннипег ва б. кўллар б-н) дарё-кул тизимлари Атлантика ва Шим. Муз океани ҳавзасига киради. 200 дан ортиқ йирик кўллари бор.
К.нинг чекка шим. арктика сахроси булиб, онда-сонда лишайниклар ва б. ўтлар учрайди. Ундан жан.да тундра, сўнгра эса ўрмон-тундра зонаси жойлашган. Подзол ва ботқоқ тупроқларда оқ ва қорақарағай, америка тилоғочи ўсади. Жан.-шарқий чеккасидаги подзол ва қўнғир ўрмон тупрокларда иг-набаргли ва кенг баргли дарахтлар бор.
Канада герби.
Текисликлардаги унумдор тупроқли ерларда деҳқончилик қилинади.
К.да шим. буғуси, мушкли бука, оқ айиқ, қутб тулкиси, лемминг, қутб қуёни, каклик, бойқуш, лось, бизон, жайра, қоплон, бўри, қундуз ва б. ҳай-вонлар яшайди. Даре ва кўллари балиқ-ларга бой. Миллий боглари: Банф, Вуд-Баффало, Глейшер, Жаспер, Йохо ва б., вилоят боғлари ҳам бор.
Аҳолисининг V3 Қисми инглиз-кана-даликлар (44%) ва француз-канадалик-лар (28%). Туб аҳолиси — индейслар 533 минг ва эскимослар салкам 33 минг киши қолган. К.да немислар, украин-лар, итальянлар, голландлар, венгер-лар, руслар ва б. хам яшайди. Расмий тиллар — инглиз ва француз тиллари. Француз-канадаликлар католик дини-да, инглиз-канадаликларнинг асосий қисми — протестант. Аҳолининг 78,6% шахарларда яшайди. Йирик шаҳарлари: Монреаль, Калгари, Торонто, Ванкувер, Виннипег, Гамильтон ва б.
Тарихи. К.нинг қад. халқи — эскимос ва индейслар. 15-а. охирларидан К.га европаликлар кела бошлаган. Французлар Пор-Руаяль ва Квебекка асос солдилар (1605—08). Квебек Янги Франция мустамлакасининг маркази бўлиб қолди. 17-а.нинг 20-й.ларида К. ҳудудида биринчи Англия мустамлака-си — Янги Шотландия вужудга келди. 17-а.нинг 2-ярмидан француз-канадаликлар шаклланди. Етти йиллик уруш (1756—63) натижасида Буюк Британия Янги Францияни эгаллаб олди. 1791 й. Квебек 2 вилоят (Куйи К. ва Юқори К.)га бўлинди.
К. учун булган Англия-Америка уруши (1812—14) натижасида демократик ис-лоҳот ва ўзини ўзи бошқариш учун қаракат бошланиб кетди. Вилоятларда ислоҳот тарафдорлари («ватанпарвар-лар») партиялари тузилди. 1834 й. ис-лоҳот тарафдорлари Қуйи ва Юқори К. парламентлари фаолиятини назорат остига олди. 1841 й. Юқори К. б-н Куйи К. бирлаштирилди. 1848 й. К. ва Янги Шотландияда янги ҳукумат тузилди. 19-а. ўрталарида К.да т. й.лар қурилди, саноат ривожланди, 1867 й. Буюк Бри-

таниянинг Шим. Америкадаги мустам-лакалари бирлаштирилиб, «К. домини-они» номи б-н федерация тузилди. Янги Шотландия, Нью-Брансуик, шим.-ғарбдаги ҳудудлар, Британия Колум-бияси (1871) ва Принс-Эдуард о. (1873) К. доминионига қўшиб олинди. Мар-казлашган давлат барпо этилиши мил-лий бозорнинг юзага келишига асос бўлди.
19-а. охири ва 20-а. бошларида К. иқтисодиёти ривожланди. Ишлаб чиқа-рувчи саноат тез ўсиб, унинг маҳсуло-ти қиймати 1914—18 й.ларда 4 баравар ошди, аҳоли сони 64% кўпайди. Капитал ва и.ч. саноати йириклашди, 1900—17 й.ларда банклар бирлашиши натижасида уларнинг сони 36 дан 21 га камайди; банк ва саноат капитали қўшила борди. 1-жаҳон урушида К. Буюк Британия томонида қатнашди.
1-жаҳон уруши даврида К. иктисодиё-ти мустаҳкамланиб олиши натижасида К.да Англия таъсири сусайди ва
Канада байроғи.
таъсири кучайди. 1919—20 й.ги Париж конференциясида К. сулҳ шартномала-рини мустақил имзолади. Бошқа доми-нионлар б-н бир каторда К. Миллат-лар Лигасига вакил юбориш ҳуқуқини қўлга киритди.
1929—33 й.лардаги жаҳон иқтисодий бўҳрони натижасида саноат и.ч. 2 бара-вардан зиёд камайиб кетди. 1933 й. бо-шида ишсизлар 1,3 млн. кишидан орт-ди. Қ. х. маҳсулотларининг нархи ниҳо-ятда пасайиб кетиши натижасида 240 минг  ферма барбод бўлди.
2-жаҳон урушида К. Буюк Британия томонида катнашди. К. антифашист дав-латларни, биринчи навбатда,  Буюк
Британияни хом ашё, озиқ-овқат, қурол-яроғ б-н таъминлаб турди. Мам-лакатда ҳарбий саноат ривожланди, янги тармоқлар: станоксозлик, синтетик каучук и.ч. ва б. вужудга келди. 1939—45 й.ларда саноат и.ч. 2,5 баравар ортди.
1960-й.лардан К. ҳукумати ички ва ташки сиёсатда миллий манфаатларни кўзлаб иш тута бошлади. Ҳукумат К.нинг сиёсий мустақиллигини сақ-лашга, Лотин Америкаси, Осиё ва Европа мамлакатлари б-н алоқаларни ривожлантиришга интилди. Кейинги йилларда К.да миллий масала кескин-лашди. Квебек партияси мазкур вило-ятни алоҳида давлат қилиб ажратиш-ни талаб қила бошлади. 1995 й.да Квебек суверенитети хусусида ўтказилган референдумда суверенитетга қарши бўлганларнинг 50,6% овоз олиши натижасида мамлакатнинг парчаланиш хавфи бартараф этилди. К. — 1945 й.дан БМТ аъзоси. 1991 й. 25 дек.да ЎзР суве-

Альберта вилоятидаги миллий боғ.
ренитетини тан олди ва 1992 й. 7 апр. да у б-н дипломатия муносабатлари ўрнатди. Миллий байрами — 1 июль — К. куни (1867).
Сиёсий партиялари, касаба уюшмала-ри. Либерал партия, 1873 й. расмий-лашган; Прогрессив консерватив партия, 1854 й. тузилган; К. Коммунисток партияси, 1921 й. вужудга келган; Квебек партияси, 1968 й. тузилган; Янги демократик партия, 1961 й. асос солинган; Квебек блоки партияси, 1990 й. тузилган; К. ислохрт партияси, 1987 й, тузилган; К. уюшмаси партияси, 2000 й.да тузилган. Касаба уюшма-лари бирлашмалари — К. ишчилар кон-гресси 1956 й. тузилган, Миллий касаба уюшмалари конфедерацияси 1921 й. вужудга келган.
Хўжалиги. К. — юксак тараққий эт-ган индустриал-аграр мамлакат. Ялпи ички маҳсулотда саноатнинг улуши 22%, қ.х. улуши 2,2%.
Саноати. Аҳоли жон бошига минерал хом ашё ва ярим фабрикатлар и.ч. жиҳатдан К. тараққий этган кўпги-на мамлакатлардан устунлик қилади. Никель, рух, кумуш, молибден руда-лари, асбест, олтин, платина, ниобий, табиий газ, олтингурт қазиб чиқариш-да, газетабоп қоғоз, алюминий, целлюлоза, тилинган бинокорлик ёгочла-ри и.ч.да дунёда олдинги ўринлардан бирида туради. К.да кумир, нефть, те-мир рудаси, вольфрам, уран (металл таркибидаги руда), калийли тузлар, олтингугурт қам қазиб чиқарилади. Йилига ўртача 490,8 млрд. кВт-соат электр энергия ҳосил қилинади. Торонто, Ванкувер ва Онтарио атрофида бир канча йирик иссиклик электр ст-я ва АЭС бор. Асосий ГЭСлари Квебек, Онтарио ва Британия Колумбияси ви-лоятларида. Ишлаб чиқарувчи саноат -да озиқ-овқат ва тамаки саноати', кора ва рангли металлургия ҳамда металл ишлаш, транспорт машинасозлиги ва б. тармоклар етакчи ўринда.
Машинасозлик ишлаб чикарувчи са-ноат маҳсулоти қийматининг '/   қис-
мини беради. Унинг асосий тармоғи — транспорт машинасозлиги (автомобиль, кема, авиация, вагон ва локо-мотивсо зли к). Бошқа саноат тармокла-ридан қ.х. машинасозлиги, нефть ва газ саноати, кон, ўрмон ва целлюлоза-қоғоз саноати учун ускуналар и.ч. кор-хоналари яхши ривожланган. Машина-созликнинг асосий марказлари: Торонто, Монреаль, Уинсор, Гамильтон ва б. Кора металлургия Гамильтон, Су-Сент-Мари, Уэлленд ва Сидни ш.ла-рида, алюминий, рангли металлар и.ч. Арвид, Китимат, Норанд, Садбери, Томпсон, Трайлда тўпланган. Нефтни кайта ишлаш з-длари Монреаль ва Сар-нияда жойлашган. Кимёвий ўғитлар, синтетик каучук ва пластмасса и.ч. ривожланган. Асосий марказлари: Сар-ния, Монреаль, Торонто, Ниагара-Фоле ва Китченер. Ун тортиш, гўшт, балиқ-консерва ва ликёр-арақ и.ч. озиқ-овқат саноатининг асосий тармоқлари бўлиб, улар муҳим экспорт аҳамияти-га эга. Енгил саноат тармоқларидан тўқимачилик, кўн-пойабзал ва тикув-чилик нисбатан яхши ривожланган. Маҳсулотнинг ярми Монреалда ишлаб чиқарилади. Тилинган тахта, газетабоп қоғоз, картон и.ч. марказлари: Британия Колумбияси ва Квебек вилоятлари. Кишлоқ хўжалиги сермаҳсул, фермалари механизациялашган ва их-тисослашган. К-хга ярокли ерларнинг У4 қисмига яқини йирик хўжаликлар-га бирлашган. 70 млн. гектар ер ферма-лар б-н банд. Деҳқончилик устун. Ғал-ла (буғдой, арпа, сули, маккажўхори), техника экинлари (қанд лавлаги, соя, зиғир, тамаки), ўт ва ем-хашак, саб-завот, картошка, рапс етиштирилади. Фермаларнинг 9/ю кисми электрлаш-тирилган. Дон хўжалиги ривожланган асосий жойлар: дашт вилоятлари, ай-ниқса, Саскачеван ва Манитоба. Етиш-тирилган буғдойнинг '/2 қисмидан зиёдроғи, арпа ҳосилининг '/3 қисми четгачиқарилади. Сут чорвачилиги Онтарио, Квебек ва Британия Колумбияси вилоятларида ривожланган. Чорва-чилигида қорамол, чўчқа, қўй ва от бо-килади. Қ.х. махсулотининг 60% га яқини-ни чорвачилик етиштириб беради.
Ўрмон хўжалиги Британия Колумбияси, Квебек ва Онтариода яхши ривожланган. Жаҳонда тайёрланадиган ёғочнинг '/ю К.га тўғри келади. Балиқ-чилик, ҳайвонотчилик, паррандачи-лик, мўйначилик ривожланган.
Транспорт и. 94,3 минг км т.й. ва 850 минг км автомобиль йўли бор. Даре ва денгиз транспорти, шунингдек, Буюк кўллар, Лаврентий дарёсидаги сув йўллари муҳим аҳамиятга эга. Асосий портлари: Ванкувер, Сет-Иль, Монреаль, Тандер-Бей. Автотранспор-тининг аҳамияти (айниқса, шим.да) жуда катта. Асосий аэропортлари Монреаль, Торонто, Ванкувер, Виннипег ва Оттавада.
К. четга автомобиль, қоғоз, буғдой, ёғоч-тахта, целлюлоза, никель, алюминий, нефть ва нефть маҳсулотлари, темир рудаси, мис, асбест, уран, калийли тузлар, табиий газ, мис, саноат жиҳозлари ва б. чикаради. Четдан машина ва саноат ускуналари ва молла-ри, кумир, кофе, каучук, банан ва какао сотиб олади. Савдо-сотикдаги асосий мижозлари: АКШ, Япония, Буюк Британия, Нидерландия.
1989 й.да К. б-н АКШ ўртасида эр-кин савдо ҳақидаги битим кучга кири-ши ва 1992 й.да Шим. Америка эркин савдо минтақаси тўғрисидаги уч томон-лама (АКШ—Канада —Мексика) битим имзоланиши б-н К. иқтисодиёти-нинг Америка иқтисодиёти б-н бирла-шуви ва унинг Шим. Америка ягона иқтисодий макони таркибий қисмига айланиш жараёни тезлашди. Пул бир-лиги — К. доллари.
Тиббий хизмати. К.да врачлар 15 та тиббиёт мактабида тайёрланади, бу мактабларнинг аксарияти ун-тлар ҳузу-рида. Хот-Спрингс бальнеология курор-ти, Ньюфаундленд, Кейп-Бретон о.ла-ридаги, Нью-Брансуик вилоятидаги иклимий ст-ялар, Монреаль, Маско-ка кўли, Манитоба, Янги Шотланди-ядаги сил касалликлари шифохонала-ри маълум.
Маорифи, илмий ва маданий-маъри-фий муассасалари. К.да тарихан инг-лиз ва француз мактаби тизимлари тар-киб топган. Инглизча тизим АҚШ мак-таб тизимига ўхшаш: 12 й.лик умумий таълим мактаби 6 й.лик бошланғич, 3 й.лик кичик ўрта, 3 й.лик катта ўрта мактаблардан ёки 8 й.лик бошланғич ва 4 й.лик ўрта мактаблардан иборат. Квебек вилоятида французча таълим тизими: 6 й.лик бошлангич ва 5 й.лик ўрта мактаб ишлайди. 5—7 ёшдан 14— 16 ёшгача бўлган болалар учун бепул мажбурий тўлиқсиз ўрта таълим жорий этилган. Давлатга карашли таълим бе-

пул бўлган мактаблар б-н бир қаторда хусусий (пулли), асосан, диний ва эт-ник гурухлар қарамоғидаги мактаблар хам бор. Улардаги дарслар ўша гуруҳ-лар тилида олиб борилади. Олий ўқув юртларида пул тўлаб ўқилади. Барча вилоятларда ун-тлар бор. Йириклари: Торонто, Ванкувер, Кингстон, Монреаль, Квебек ун-тлари. Илмий муас-сасалари: К. қироллик жамияти, Иж-тимоий фанлар сохдсидаги тадқиқот кенгаши (ҳаммаси Оттавада), ўрмон-чилик ва қ.х. соҳасидаги бир қанча и.т. институтлари. Йирик кутубхоналари: Парламент, Халқ, Миллий, Миллий илмий (ҳаммаси Оттавада), Монреаль ва Торонтодаги халқ кутубхоналари, шунингдек, Торонто, Монреаль, Ванкувер ун-тлари ҳузуридаги кутубхона-лар. Оттавада К. Миллий музейи, Миллий галерея, Миллий санъат маркази, Онтарио вилоятида Қироллик музейи, Торонтода Бадиий галерея, Монреал-да Бадиий музей, Квебек ш.да Квебек вилояти музейи ва б. бор.
Матбуоти, радиоэшиттириши ва те-лекўрсатуви. К.да 114 та кундалик газ. ва 1200 та ҳафтанома нашр этилади. Этник гуруҳлар (немис, итальян, хи-той ва б.) тилларида 300 га яқин газ. ва б. даврий нашрлар бор. Энг йириклари: инглиз тилида — «Глоб энг мейл» («Бутун дунё почтаси», кундалик газ., 1844 й.дан), «Торонто-стар» («Торонто юлдузи», кундалик газ., 1892 й.дан), «Газетт» (кундалик газ., 1778 й.дан), «Оттава ситизен» («Оттава фукароси», кундалик кечки газ., 1845 й.дан), «Ванкувер сан» («Ванкувер куёши», кундалик кечки газ., 1886 й.дан) ва б. Француз тилида — «Девуар» («Бурч», кундалик газ., 1910 й.дан), «Пресс» («Мат-буот», кундалик кечки газ., 1884 й.дан), «Солей» («Қуёш», кундалик кечки газ., 1896 й.дан) ва б. «Канади-ан лейбор» («Канада касаба уюшмала-ри», ойлик жур., инглиз ва француз тилларида, 1956 й.дан), «Маклинз Ка-нада'з уикли ньюсмэгэзин» («Канада Маклин янгиликлари», ҳафталик жур., инглиз тилида, 1905 й.дан) жур.лари чиқади. Канадиан Пресс Миллий ах-борот агентлиги (1917 й.да ташкил этилган) бор. «Канадиан бродкастинг корпорейшн» — Си-би-си, К. радио-эшиттириш ва телекўрсатув корпора-цияси, 1936 й.да ташкил этилган. Ра-диоэшиттириш 1926 й.дан, телекўрса-тув 1952 й.дан бошланган. Умуман 115 та теле ва 575 та радиост-я ишлайди.
Адабиёти. К. туб жой аҳолиси (индейслар, эскимослар)нинг оғзаки ижо-диёти авлоддан авлодга ўтиб келган. К. адабиёти, асосан, инглиз (18-а.) ва
француз (19-а.) тилларида шаклланди. Рус, украин ва б. тилларда ҳам адабий асарлар нашр этилади. Индейслар ва эскимосларнинг оғзаки ижоди инглиз-канадалик ёзувчилар томонидан қис-ман тўпланди (20-а.). Шоира Полин Жонсон (1862—1913) бутун ҳаётини индейслар ҳақ-ҳуқуқини ҳимоя қилиш ва уларнинг афсоналарини адабий жи-ҳатдан ишлаб чиқишга бағишлаган. Умуман мустамлака қарамлигининг оғир шароити миллий адабиётнинг ри-вожланишига тўсқинлик қилиб келди.
Инглиз тилидаги адабиёт дастлаб инглиз романтизми таъсирида ва унга такдидан ривожланган. Конфедерация шоирлари деб аталмиш роман-тиклар табиат гўзаллиги ҳақида асарлар ёздилар ва К.да яшовчи турли мил-лат вакилларини бирлашишга даъват этдилар. 19-а.нинг 2-ярмида тарихий романчилик ривожланди. Ҳажвчи С. Ликок (1869—1944) ўз асарларида К. шаҳарчалари аҳолисининг ахлоқи, пул ҳукмронлиги, «кичик» одамнинг но-чорлигини тасвирлаб, жаҳонга машҳ-ур бўлди. 20-а. бошларида адабий жур. лар, К. адабиётининг дастлабки тари-хи ва антологияси пайдо бўлди. К. ёзув-чилари уюшмаси вужудга келди (1921), у, асосан, инглиз-канадалик ёзувчи-ларни бирлаштирди. 20-а.нинг ўртала-ридан инглиз тилидаги адабиётда ка-надаликларнинг миллий характери ёрқин намоён бўла бошлади. 40-й.лар-дан танқидий реализм ривожланди. Ф. Гров ёзган реалистик романларнинг қаҳрамонлари — меҳнат ахли. Реалист ёзувчи М. Кэллехен асарлари одамша-вандалик ва халққа раҳм-шавқат руҳи б-н суғорилган. X. Мак-Леннан ўз асарларида Англия ва Франциядан келган канадаликларни бирдамликка чақирди («Икки ёлғизлик», 1945). 60—80-й.лар-даги кўп асарларнинг мавзуи жамият турмушидаги чалкашликларга бағиш-ланган. К. муаммолари ва индейслар б-н эскимосларнинг аҳволи каби ма-салалар К. илғор ёзувчиларининг эъти-борида турибди.
Француз тилидаги адабиёт. К.да французлар ҳукмронлик қилган даврда диний мавзуларда асарлар ёзил-ди. 19-а. охирларида К.да романтик шоирлар мактаби вужудга келди. Шоир Ж. О. Кремади ижоди К. адабиётига француз романтик шеърияти руҳини киритди. Француз романтиклари, жум-ладан, В. Гюго таъсирида Л. О. Фрешетт, Л. П.Леме ўз асарларини яратишди. Ф. де Гаспенинг «Қадимий канадалик-лар» қиссаси 19-а.нинг энг салмокди асаридир. 20-а. бошларида патриархал ҳаёт, деҳқонларнинг диндор бўлиши
Оттава шахридаги парламент биноси олдида тантанали маросим.
улуғланди. Л. Эмоннинг «Мария Шап-длен» романи мустамлака даври ада-биётини ҳаётий тасвирлар б-н бойит-ди. 30-й.ларда реализм ривожланди. 40-й.ларда ёзувчилар ижтимоий масала-ларни ёрита бошлади. Р. Лемлен черков ходимларини сатирик тасвирлади («Қи-ялик этагида» романи, 1944); Габриель Руа «Тасодифий бахт» романида ишчилар ҳаётини кўрсатди. 50-й.лар насрида руҳий кечинмаларга, жамият-да кишининг ўзини бегона, ёлғиз ҳис этишига эътибор кучайди (И. Терио, Э. Клутье асарлари). Ю. Акен француз-ка-надаликларни миллий ифтихор учун курашга чорлади («Яқин кунлардаги вокеа»). Шоирлар 60—80-й.ларда за-мондошларининг ақлий ва ижодий ҳаётини акс эттиришга ҳаракат қилди. А. Гранбуа севги, ҳаёт ва ўлим мавзу-ларида асарлар езди.
Меъморлиги. Индейслар ертўла, виг-вам-чайлаларда, томи тери ёки ёгоч б-н ёпилган уйларда яшаган. 17—19-а.ларда французлар Шарқий К.га ўз анъаналари бўйича мустаҳкам деворли, томи тик нишабли уйлар, залли чер-ковлар (олд қисми 1—2 минорали), жамоат бинолари қуришни раем қил-дилар. Шу даврда Ж. Демер, Т. Байар-же каби меъморлар етишиб чикди. К.нинг инглизлар босиб олган қисми-да (18—19-а.лар) иморатларни синч ва тошдан классицизм услубида (меъмор Ж. Меррик) қуриш ривожланди. 19-а. ўрталаридан тўғри кўчали, кам қават-ли уйлардан иборат шаҳарлар (Оттава, Монреаль, Торонто, Квебек) қад кўта-ра бошлади. Меъморлардан Э. Леннокс, Ж. Лайл лойиҳалари асосида қоришиқ услубда иншоотлар қурилди. 19-а. охи-ридан АҚШ меъморлиги таъсири ку-

чайиб, баланд жамоат бинолари, меҳ-монхоналар қуриш авж олди (Ф. Дар-линг, Ж. Пирсон каби меъморлар).
20-а. ўрталаридан эски шаҳарлар жа-дал суръатда қайта қурилиб, кенгая бошлади. Темир-бетон ва пўлатдан за-монавий саноат ва жамоат бинолари (Торонтодаги Аннесис-Айленд к-ти ва ратуша бинолари, Монреалдаги Виль-Мари майдони, Жаҳон кўргазмаси, Олимпиада мажмуаси ва б.) қурилди. Шаҳарлар ягона лойиҳа асосида барпо этилди, корхоналар атрофида шинам турар жойлар қад кўтарди.
Тасвирий санъати. К. ҳудудида индейс ва эскимослар санъати қадимдан ри-вожланган. Индейсларнинг қад. санъати ёғоч ўймакорлиги, тош, суяк, шох-га нақш ўйиш, пат ва чиғанокдардан безаклар ясаш, қўл тўқимачилиги, жайра игнаси ва буғу жунидан кашта тикиш, расмлар солишдан иборат бўлган. 17-а.дан кейин эса Европа ва АҚШдан кўчиб келганлар ва уларнинг авлодлари бу ишга ҳисса қўшдилар. Эскимослар тош, суяк ҳамда ҳайвон шохларидан инсон ва ҳайвон ҳайкал-чаларини ясаш б-н шуғулланган. Евро-паликлар келиб ўрнашган пайтлардан бошлаб К. тасвирий санъати Франция ва Англия санъати таъсирида ўзига хос тарзда ривожлана бошлади. 17-а. — 19-а. бошларида портрет чизиш ва ди-ний рассомлик вужудга келди; ёғоч ҳай-калчалар, кумуш идишлар, акварель манзаралар яратилди. 19-а. ўрталарида деҳқонлар ҳаётини, вилоятлар кўри-нишлари ва индейслар турмушини тас-вирлайдиган мўйқалам усталари (П. Кейн, К. Кригхоф, X. Уотсон, X. Уокер) ижод қилди. 20-а.да Ж. У. Моррис, Т. Томсон, Ж. Макдональд, А. Лизмер шимол кенгликларининг гўзал маф-тункор табиатини тасвирловчи асарлар яратишди.
Замонавий К. санъатида модернизм (А. Пеллон, Ж. Риопель) б-н бир катор-да реалистик оким (Ж. Лемье, Т. Макдональд, Ф. Тейлор, Р. Пило) ҳам мав-жуд. Дизайн ва амалий безак санъати (кандакорлик, гиламчилик, кулоллик) ривожланмокда. Халк, ижодида ёгоч ўймакорлиги, украин ироқиси, эскимослар ҳайкалтарошлиги алоҳида аж-ралиб туради.
Мусиқа қадимдан туб халқ ва кўчиб келган аҳоли турмушининг муқим қис-ми бўлган. Индейсларга хос жангчи, овчи қўшиклари, ишқий ашулалар шўх ва ифодали. 18-а. охирларигача, асосан, черков мусикаси раем эди. 18-а. охир-ларидан концертлар берила бошлади. 19-а. бошларида ҳаваскорлар кучи б-н опера спектакллари кўрсатилди. 19-а. нинг 2-ярмида профессионал мусика-ни ривожлантириш учун шароит вужудга келди, мусиқа ҳаваскорлари жа-мияти тузилди. К.да европалик муси-қачилар, АҚШлик опера труппалари ва симфоник оркестрлар концерт бер-ди. Дастлабки мусика арбобларидан бири — К. Лавалле «О, Канада» мил-лий мадҳиясини яратди. 19-а. охири — 20-а. бошларида профессионал компо-зиторлар ва мусиқачилар пайдо бўлди. 40-й.ларда мусиқа жадал ривожлана бошлади. Торонто, Монреаль, Винни-пегда доимий опера труппалари, Он-тариода миллий балет, Оттавада Мум-тоз балет, Виннипегда Қироллик ба-лети, турли шаҳарларда 30 га яқин доимий ишловчи оркестр бор. К. мусика арбобларидан М. Блэкберн, Ж. Вайнц-вайг, П. Меркюр каби композиторлар, Ж. Бодри, А. Бротт, П. Дерво каби дирижёрлар, Л. Маршал, Т. Стратас, Э. Жонсон, Л. Симоно каби хонанда-лар, Г. Гулд, И. Гендель каби созанда-лар машҳур. К. композиторлар, муал-лифлар ва ноширлар уюшмаси мавжуд. К.да 8 та олий мусика ўқув юрти бор. Бир қатор шаҳар-ларда ун-тлар қошида мусиқа мактаблари, мусиқа ф-тлари очилган. 1965 й.дан Монреал-да \ар йили халқаро мусиқа фестивали ва мусикачи-иж-рочиларнинг танлови ўткази-лади.
Театри. Индейсларнинг маросимларида халқ театр санъати унсурлари бор. Улар диний маросимларни ўтка-зишда ниқоб ва қўғирчоқлар-дан фойдаланишар эди. Профессионал театр   17-а.дан
Атлантика океанининг Ньюфаундленд оролидаги қишлоқ.
Квебек ва Акадия вилоятларида ривожлана бошлаган. П. Корнель, Ж. Расин, Ж. Мольер пьесалари қўйилган. 1606 й.да Порт-Ройялдаги «Нептун» театри-да Лескарбонинг «Денгиз ниқоби» ном-ли шеърий пьесаси саҳналаштирилди. Спектаклда индейслар б-н французлар қатнашишди. 1774 й.да Галифаксда К. ҳаётидан биринчи пьеса — «Акадиус ёки хилватдаги муҳаббат» са\налашти-рилди. 1825 й. Монреалда биринчи доимий театр очилди. Театр репертуарига К. драматурглари — Ж. Кенель, Ч. Хе-висиж, Ч. Мейр асарлари киритилди. Монреаль, Торонто, Виктория, Гамильтон, Виннипег ш.ларида театрлар ташкил этилди. 19-а.нинг 80-й.лари охиридан 1-жаҳон урушигача бўлган даврда кўчма профессионал театрлар авж олди. Квебек ва Галифакс театр труппалари таркибида АҚШ, Франция ва Англиядан келган актёрлар б-н бирга канадалик актёрлар ҳам бор эди. Шу даврда «роуд» («йўл») деб аталган сайёр профессионал театрлар кенг таркалди. 20-а.нинг 20—30-й.ларида ун-тлар, мактаблар, клублар ва черковлар крши-да кўплаб ҳаваскор труппалар ташкил этилди. 40-й.лар охирида йирик шаҳар-ларда профессионал театрлар пайдо бўлди. Монреалдаги «Ридо вер», Торонтодаги «Тиэтр Торонто», Эдмонтонда-ги «Цитадель» театрлари шулар жум-ласига киради. Уларда Шекспир, Мольер, Тургенев, Чехов ва б.нинг пьесалари қўйилади. Француз тилидаги театрларда миллий театр маданиятини вужудга келтириш жараёни кечаётир. К.да М. Англии, У. Хьюстон, Р. Масси каби реж.лар, К. Коликос, Л. Грин, Щ. Кинг, К. Рид каби актёрлар машҳур. Торонтода Миллий театр санъати мак-таби, Альберта, Саскачеван, Куинс ун-тларида драма бўлимлари бор. «Канада театри» жур. (инглиз ва француз тил-ларида) нашр этилади.
Киноси. 1898 й. К.нинг «Мэсси-Хар-рис» кинофирмаси буюртмаси б-н реклама фильми суратга олинди. 1900 й.да «Канейдиан байоскоп» кинофирмаси К.га кўчиб келувчиларни қизиқтириш учун туркумли фильмлар яратди. Г. Брэдфорд томонидан 1903 й. бошлаб берилган «Канададаги ҳаёт» номли тур-кум фильмлар ҳам шу мақсадга хизмат қилди. 1906 й. Монреалда биринчи доимий кинотеатр очилди. 1914 й. Монреалда К.нинг дастлабки бадиий фильми — «Эванжелина» (реж. И. П. Салли-вен, У. X. Ковано) суратга олинди. Fa-ройиб шимол табиати ва эскимослар ҳаётига қизиқиб қолган америкалик реж. Р. Флаэрти «Шимол фарзанди — Нанук» қужжатли фильми (1922)ни

суратга олди ва К. ҳужжатли киноси-нинг ривожига муносиб ҳисса қўшди. К.нинг биринчи овозли фильми  — «Викинг» (реж. В. Фрисселл, Ж. Мел-форд, 1931). Миллий кино санъатининг қарор топишига реж. Ж. Грирсон му-ҳим ҳисса қўшди. 1939 й. Кино масала-лари бўйича миллий кенгаш ташкил этилди. У давлат йўли б-н ҳужжатли фильмлар и.ч.ни бошқарди. 2-жаҳон уруши даврида «Жангдаги тотувлик» киносерияси шуҳрат қозонди.  1952 й. «Этьен Брюле, нобакор» деган биринчи рангли фильм яратилди. «Олтин шахри» (реж. К. Лоу), «Тинчлик давом этсин деб», «Денгиз б-н чучук сув ора-лиғида» (реж. М. Бро) фильмлари яратилди.  1970—90 й.ларда дунё юзини кўрган фильмлар орасида «Мовий қиш» (реж. А. Бланшар), «Муаллимга нега ўқ отилди» (реж. С. Нарицанно), «Овчи» (реж. 3. Р. Делен), «Қари тулки» (реж. Ф. Борсос) каби бадиий фильмларни кўрсатиш мумкин.  К.да қизиқарли мультфильмлар ҳам яратилади. Стат-форд, Монреаль, Ванкуверда халқаро ки-нофестиваллар мунтазам ўтказилади. К.да 1400 кинотеатр, киноархив ва фильмотека бор. К. кино академияси ҳар йили энг яхши фильмларга совринлар беради. Узбекистон — К. муносабатлари. Икки мамлакат ўртасида савдо-иқти-содий муносабатлар  1996 й.дан бир мунча оша бошлади. 1998 й.да Ўзбеки-стоннинг К.га экспорти хизмат кўрса-тиш, қора металл ва ундан ясалган бу-юмларни юборишдан иборат бўлди. Узбекистон К.дан электр асбоб-уску-налари, пластмасса, ойна, полиграфия саноати маҳсулотлари, сут, гўшт ва балиқ маҳсулотлари сотиб олди. 1999 й. якуни бўйича мамлакатлар ўртасидаги товар айланма 15,68 млн. АҚШ долла-рини ташкил этди. Ўзбекистондан К.га экспорт кескин ўсиб, ижобий сальдо 6,77 млн. АҚШ долларига етди. 1999 й. 17 июнда иккала мамлакат ҳукуматла-ри уртасида иккиёклама солиқ соли-нишига йўл қўймаслик ҳамда даромад ва сармоя солиғи тўлашдан бўйин тов-лашнинг олдини олиш ҳақида конвенция имзоланди.
К.нинг турли компания ва нотижо-рат ташкилотлари Ўзбекистоннинг минерал хом ашё ва нефть-газ конла-рини ишга туширишда қатнашишга ғоят қизиқиб қарайди. Навоий вилоя-тидаги Тандир майдонини геологик жиҳатдан биргаликда ўрганиш тўғри-сида 1998 й. окт.да Узбекистон Геол. ва минерал ресурслар давлат қўмитаси б-н «Хеброн Фиорд Ресоурсес Инк» компанияси ўртасида тузилган шарт-номада К. томони салкам 4,5 млн. АҚШ
доллари сарфлаши кўзда тутилган. Компания мутахассислари белгиланган иш дастурини бажаришга киришди. Тош-кент авиация и.ч. бирлашмаси К.нинг «Пратт энд Уитни» компанияси б-н Ил-114 самолётлари учун PW-127 дви-гателларини етказиб бериш соҳасида бевосита ҳамкорлик қила бошлади. Узбекистон алока ва ахборотлаштириш агентлиги К.нинг «Нортел Телеком» компанияси б-н 1993 й.дан буен ҳам-корлик қилиб келаётир. Кейинги 8 й. мобайнида ушбу компания б-н жами 29 млн. АҚШ доллари қийматига эга бўлган 8 та шартнома амалга ошири-либ, Ўзбекистон-Америка «Ўздунроби-та» қўшма корхонаси учун асбоб-уску-налар етказиб берилди.
ЎзР Ташқи иқтисодий фаолият миллий банки К.нинг бир қанча молия муассасалари б-н алоқа ўрнатган. Икки мамлакат ўртасида таълим, фан ва техника соҳасида, жумладан, бир-бирла-рига талабалар, аспирантлар, ўқитув-чилар ва мутахассислар юбориш, улар-нинг малакасини ошириш борасида ҳамкорлик йўлга қўйилган. ЎзРда 2000 й. бошларида К.лик сармоядор-лар иштирокидаги 13 корхона рўйхат-га олинган.
КАНАДА АРКТИКА АРХИПЕЛАГИ -Шим. Муз океанидаги йирик ороллар гуруҳи, Шим. Американинг энг шим. соҳили яқинида, Канадага қарашли. Майд. 1,3 млн. км2. Йирик о.лари: Баф-фин Ери, Элсмир, Виктория. Материк саёзлигида жойлашган. Рельефи, асо-сан, текисликдан иборат, шарқий қис-мидаги тоғларнинг энг бал. жойи 2926 м (Элсмир о.да). Нефть, табиий газ, темир, мис рудаси конлари бор. Иқли-ми кескин, арктика иклими. Янв.нинг ўртача т-раси —23° дан —35° гача, июл-ники 7—4°. Мутлақ минимум т-ра —50°. Йиллик ёғин жан.-шарқида 400—450 мм, шим.да 100 мм. Кўп йиллик муз-лоқ ерлар, музликлар бор. Музликлар силжиб, денгизга узилиб тушиб тура-ди. Ўсимлик дунёси арктика саҳроси (шим.да) ва мох-лишайник тундраси-дан (жан.да) иборат. Оролларда шимол буғуси, оқ айиқ, қутб тулкиси яшайди. Ёзда қушлар кўп бўлади. Аҳоли, асо-сан, буғучилик, овчилик, балиқ овлаш б-н шуғулланади. Асосий аҳоли пункт-лари: Фробишер-Бей, Кеймбриж-Бей, Резол ьют.
КАНАДА ҚАЛҚОНИ - Шим. Америка (Канада) платформасининг шим. ярмини эгаллаган фундаментнинг юқо-рига туртиб чиққан қисми. Токембрий даврига мансуб бурмаланган, кучли метаморфлашган ва гранитлашган ком-плексдан иборат. Шим. Американинг
кўп қисмини ва Гренландия о.ни эгаллаган. К- Шимолий Америка (Геологик тузилиши ва фойдали қазилма-лари).
КАНАДАЛИКЛАР - қ. Инглиз-канада-ликлар, Француз-канадаликлар. КАНАДЗАВА — Япониядаги шахар. Хонсю о.нинг ғарбий қисмида. Исика-ва префектурасининг маъмурий мар-кази. Ахрлиси 453 минг киши (1995). Хокурику иктисодий р-нининг саноат ва маданий маркази. Тўқимачилик (шо-йи, ип газлама), тикувчилик, кимё ва озиқ-овқат саноатлари ривожланган. Тўқимачилик ва қ.х. машинасозлиги корхоналари бор. Сифатли ва нафис чинни, локланган буюмлар, балиқ овлаш тўрлари ишлаб чиқарилади. Ун-т, Кенроку миллий парки бор. КАНАКУНЖУТ (Ricinus) - сутлама-дошлар оиласига мансуб кўп йиллик ўсимлик, асосан, мой олиш учун эки-ладиган экин. К.нинг 3 тури учрайди: майда уруғли К. — Ricinus microcarpus G. Pop.; йирик уруғли К. — Ricinus macrocarpus G. Pop.; Занзибар канакун-жути [Ricinus zanzibarinus G. Pop (R. communis)]. Мисрда мил. ав. 2-минг йил-ликдан бошлаб экилган. Ватани — Шим.-Шарқий Африка. Жаҳондаги кўпгина мамлакатлар деҳқончилигида икки, уч йиллик ёки бир йиллик экин тарзида ўстирилади. Ўзбекистоннинг суғориладиган минтақаларида бир йиллик экин. К. экилган майдонлар жаҳон бўйича 1280 минг га, ўртача ҳосилдор-лик 10,49 ц/га ни ташкил қилади (1999). Ўзбекистоннинг суғориладиган ерлари-да ҳосилдорлиги 20—25 ц/га.
К.нинг ўқ илдизи тупроққа 2—4 м гача кириб боради. Пояси ўтсимон, ичи ковак, тик ўсади. Баландлиги ўз вата-нида (тропик минтақаларда) 6—10 м гача, Ўзбекистонда 2—3 м. Пояси шох-ланади. Рангли барглари йирик, кал-қонсимон, узун бандли (25—60 см), бўлакларга бўлинган. Гули майда, яшил, гултўплами шингил, шакли по-насимон, 5 та гултожибаргдан иборат. Гул тўплами учки қисмида урғочи гул-
Канакунжут. 1 — тўпгули; 2 — барги; 3 — меваси.

лари, пастки қисмида эркак гуллари жойлашади. Тўпгули уз. 10—30 см, баъ-зан 70 см га боради. Меваси — уч уяли кўсакча. Айрим пояларда кўсакчалар етилганда чатнайди. Уруғи — тухумси-мон, йирик, 1000 та уруғи вазни 150— 500 г, таркибида 40—57% мой мавжуд. К. иссиқсевар, ёруғсевар, намсевар ўсимлик, унумдор ерларда яхши усади. Ўсиш даври 120—150 кун. Мойи қури-майдиган (йод сони 82—86) гуруҳига киради. (—10° дан —18° да қотади), та-бобатда (К. мойи-касторка), парфю-мерияда, лок-бўёқ саноатида, совун тайёрлашда,тери ва тўқимачилик са-ноатларида ишлатилади. Кунжараси за-ҳарли (рицинин алкалоиди бор), ўғит ҳамда елим и.ч.да ишлатилади. К. куз-ги дон, дуккакли дон, маккажўхори экинларидан бўшаган ерларга эки-лади.
Ад.: Отабоева Ҳ. Н. ва б., Ўсимликшу-нослик, Т., 2000.
Ҳалима Отабоева.
КАНАЛ (информация назария-с и д а) — к,. Алоқа капали. КАНАЛ, су ғориш канал и — мах-сус қазилган сув йўли, суғориш систе-масининг асосий қисми. К., ўтайдиган вазифасига қараб, магистрал (даре, сув омбори ва ш.к. сув манбаларидан суғо-риладиган ерларга сув оқиб келадиган); тақсимлайдиган (магистрал каналлар-даги сувни туман ёки хўжаликларга тарқатадиган); хўжалик (сувни туман-лараро ёки хўжаликлараро К.дан олиб, хўжаликнинг суғориладиган ерларига оқизадиган), сувни эгатларга тақсим-лаш учун хизмат қиладиган муваққат (ариқ) турларга бўлинади. К. сув олиш иншоотларидан бошланади. Сув олиш иншоотлари орқали сув К.га ўзи оқиб ўтади (ўзиоқар каналлар) ёки насос ст-яси (машина каналлари) орқали кўта-риб берилади. К. қазилма, кўтарма, ярим қазилма-ярим кўтарма тарзда қурилиши мумкин. Одатда, унинг кўндаланг кесими трапеция шаклида бўлади. Айрим ҳолларда, К. ўзани бетон ёки темир бетон б-н крпланади, ҳоз. даврда йиғма темир-бетон конст-рукцияларидан кенг фойдаланилмоқ-да. Магистрал, туманлараро вахўжалик-лараро К.лар бўйлаб уни ишлатиш б-н боғлиқ бўлган йўл ва алоқа линияси ўтказиш учун ер-қирғоқ полосаси аж-ратилади. Бир К.дан иккинчисига сув тақсимланадиган жойларда ростлагич зулфинлари ва сув ўлчагич мосламалар б-н таъминланадиган сув тақсимлагич иншоотлар қурилади,; К.нинг даре, йўл, жар ва ш.к. тўсиклар б-н кесиш-ган жойида акведук, дюкер ва б. гидротехника иншоотлари курилади. К. трас-
Ўзбекистон Республикасидаги энг йирик каналлар
Канал номи
Фойдала-
нишга
топ ширил-
ган йили
Узунлиги, км
Сув ўтказиш имконияти,
м-'/сек
Суғорила-
диган
майдон,
минг га
Аму — Бухоро машина канали
Аму — Занг канали
Аму — Қоракўл канали

саси, унинг ўлчамлари ва қуриладиган иншоот типлари махсус техник-иқти-содий ва гидравлик ҳисоблар асосида танланади. Йирик суғориш системала-рида магистрал К.лар узунлиги бир неча юз км га етади. К.нинг асосий эксплуатация кўрсаткичлари: сув ўтказиш имконияти (максимал сув сарфи каналнинг кўндаланг кесими бўйлаб вақт бирлигида ўтадиган сув ҳажми, м3/с); каналнинг фойдали иш коэффициенти (канал охи-ридаги сув сарфининг унинг бош қис-мидаги сув сарфига нисбати, ҳисобла-наётган участкада майда каналларга берилган сув сарфи чегириб ташлана-ди. К. тубига шимиладиган сувни ка-майтириш ва каналнинг фойдали иш коэффициентини ошириш мақсадида К. ўзани полиэтилен плёнка ва б. сунъ-ий материаллар б-н крпланади).
Қишлоқ хўжалиги, асосан, суғорма деҳқончиликка асосланган Ўрта Осиё-да жуда йирик К.лар, жумладан, Турк-манистонда Крракум канали, Тожикис-тонда Катта Ҳисор канали, Ўзбекис-тонда Аму-Бухоро машина канали, Карши магистрал канали, Катта Фарғона канали, Жанубий Мирзачўл канали, Дўстлик канали ва б. қурилган (жадвал-га қ.). Ўзбекистонда умумий сув сарфи секундига 2500 м3 дан ортиқ 74 канал бор. Хўжаликлараро каналларнинг умумий уз. 32,4 минг км дан ортиқ (2000).
Ўрта Осиёдаги янги ўзлаштирилаёт-ган ерларда хўжалик К.лари қуришда

темир-бетондан ясалган новлар (лоток-лар) кенг қўлланилмоқда. Қадимдан суғориб келинаётган майдонлардаги суғориш тармоклари қайта қурилмоқ-да — очиқ хўжалик К.лари сув ўтказ-гич қувурлар б-н алмаштирилмоқда. К.лар автоматик бошқариш системаси таркибига олинмоқда, бу эса сувни бе-худа сарфлаш ва б. эксплуатацией но-будгарчиликка барҳам беради, уни ис-теъмолчиларга оптимал тақсимлашни таъминлайди (Ўрта Осиёда биринчи сув хўжалигини автоматик бошқариш системаси Зарафшон дарёси ҳавзасида 1978 й.да ташкил этилган). К.лардан фойдаланишни суғориш тармоғи бош-қармалари ва махсус бошқармалар амалга оширади. Бошқармаларнинг асосий вазифалари: сувдан фойдаланиш режаларига мувофиқ сувни етказиб бериш, ҳисобга олиш ва тақсимлаш; К.ни, иншоот ва алоқа тармокларини яхши ҳолатда сақлаш, жорий ва авария таъмирини ўтказишдан иборат. Йиллик жорий ишларга (К.ни лойқа ва оқизиқ чўкмаларидан тозалаш, қис-ман бузилган жойларни тузатиш иш-лари ва ш.к.) сув истеъмолчи хўжалик-лар жалб қилинади. Бундай хрлларда суғориш бошқармалари техника назо-ратини амалга оширади.
Ад.: Аҳмедов X. А., Суғориш мелиора-цияси, Т., 1977; Натал ьчук М. Ф. и др., Эксплуатация оросительных системы, М., 1983.
Шариф Ҳамдамов, Зиёмиддин Артукметов.

КАНАЛ БЎЙИ ИҲОТАЗОРЛАРИ -
каналлар бўйларида барпо этиладиган дарахтзорлар; муҳим агромелиоратив тадбир. Канал қирғоқларини мустаҳ-камлаш, чанг ва қум бўронлари таъси-рини камайтириш, соялаш эвазига ка-налда ўтлар ўсишини қисқартириш мақсадларида қўлланилади. К.б.и. канал ўзанидан фильтрацияга сарфланаётган сувни суғориладиган далаларга ўтиши ва ерга сингишини камайтиради ва сизот сув сатҳини пасайтиради (биологик зовур), микроиклимни яхшилай-ди. К.б.и. хўжалик суғориш ва коллек-тор-зовур тармокларини лойқа ва бе-гона ўтлардан тозалашда халақит бер-маслиги учун унинг бир томонидан — иложи борича жануб томонидан жой-лаштирилади.
Йирик магистрал каналлар ва очиқ коллекторларнинг бир ёки иккала ёка-сида 4—5 қатордан иборат иҳота да-рахтлари экилади. Чеккадаги иҳота қа-торлари канал бўйидан 3 м дан кам бўлмаган масофада жойлаштирилади. Сув омборлари атрофида иҳота дарах-тзорлари қаторли сони 3 дан ортиқ ва умумий кенглиги 20 м дан кам бўлмай-ди. Иҳота сифатида тол, оқ терак, тут, қайрағоч, дуб, чинор, оқ акация, гледичия каби дарахтлар ҳамда буталар-дан фойдаланилади. КАНАЛАР (Acarina) — ўргимчакси-монлар синфига мансуб майда бўғим-оёклилар. 3 туркумга бўлинади: акари-формли К. (Acariformes), паразитформ-ли К. (Parasitiformes) ва пичанўрар К. (Opiliocarina). Танаси тухумсимон ёки чўзиқ (уз. 0,1—0,30 мм), аксарияти бўғимларга бўлинмаган. Танаси, одат-да, 2 кием: оғиз аппарати жойлашган олдинги — гиатосома ва оёклари жойлашган орқа қисм — идиосомадан иборат. К. ҳашаротларпан 4, баъзилари эса
2  жуфт оёклари бўлиши, танасининг бош, кўкрак ва қорин қисмга бўлин-маслиги, мўйловлари бўлмаслиги б-н фарқланади. Танаси яшаш шароитига кўра, тиниқ ёки жуда зичлашган мус-кулли қопламга эга. Барча К. айрим жинсли бўлиб, кўпчилиги тухум    қў-йиб кўпаяди. Озикланиш типига қараб
3  гуруҳга бўлинади: ўсимликхўрлар, йиртқич К. ва паразит К. Баъзи К. ўсим-лик қолдиқлари б-н (сапрофаглар) озикланиб, тупроқ ҳосил бўлиш жа-раёнида муҳим роль ўйнайди (мае., Oribalidae   оиласига мансуб қалқонли К. ва AcaroideaHHHr вакиллари); бош-қалари ўсимлик шираси б-н (фитофаг-лар) озиқланиб, қ.х. экинларига катта зарар келтиради (мае., Tetranychidae оиласининг турлари); айримлари сод-да замбуруғлар б-н озикланади (мико-
фаглар) ҳамда паразит К. қ.х. ҳайвон-лари ва одамга зарар етказади (Ixodidae, Argasidae, Dermanyssidae ва б. оиладаги К.). Табиатда зарарли К. б-н бир катор-да фойдалилари ҳам (энтомофаг К.) бўлиб, қ.х. зараркунандаларининг кўпайишига тўсқинлик қилади.
Ўсимликхўр К. икки: саркопти-формли К. (Sarcoptifomes) ҳамда тром-бидиформли К. (Trombidiformes) кенжа туркумга бўлинади. Саркоптиформли К.дан омбор К.нинг 2 оиласи: ун К. ва тукли К.нинг вакиллари катта зарар келтиради (қ. Омбор зараркунандалари). Тром-бидиформли К. кенжа туркумига ўсим-ликнинг ўсиш ва ривожланиш даврида ширасини сўриб зарар келтирадиган К. киради. Қ.х. экинларига, айниқса, ўргим-чакканалар оиласининг турлари, жумла-дан, ўргимчаккана жуда кўп зарар етказади. Бриобиндлар оиласига мансуб энг йирик (2 мм гача) ва серхаракат К. фа-қатгина ўсимликларга зарар келтириб қолмай, балки одамлар яшайдиган жой-ларга кириб, захира озиқ-овқатларни хам ифлослантиради. Қўнғир мева канаси — ашаддий зараркунандадир. Ўрта Осиё жан.да ясси танали К. (Tenuipalpidae) оиласининг вакилларидан мева ясси танали канаси зарарлидир. Ҳар хил тир-ноқли К. оиласи (Tarsonemidae)HHHr кўпгина турлари ўсимликлар б-н озикланади, аммо йиртқич ҳамда сапрофаг-лари ҳам мавжуд. Энг зараркунандаси — ертут канасидир. Қориндор К. оиласига (Pycmotidae) тирик туғиш характерли. Уларнинг барча ривожланиш фазалари она қорнида ўтади; қорни шарсимон шишиб, 100—500 мартагача катталашиш хусусиятига эга. Бу оилага мансуб дон К. буғдой, сули, жавдар, арпа ва бошокли ўтларга вегетация даврида зарар етказа-
За
Каналар: 1 — етук нок канаси; 2 — қизил рангли мева канаси; 2а — кана зарарлаган барглар; 3 — чўзиқ кана (урғочиси); За — чўзиқ кана зарар етказган дон.
ди. Қориндор К. захираларга зарар кел-тирувчи ҳашаротлар қуртида паразитлик қилади; улар одам танасига тушеа, тери касаллиги — пичан қичимасини вужуд-га келтиради. Тўрт оёкли К. ёки шиш пай-до қилувчи К. (Eriophyidae) оиласининг вакиллари ўсимлик б-н озиқланиб, унинг шакли, барг ҳамда мевалари ран-гини ўзгартиради, куртакларни нобуд қилади. Баъзи турлари ўсимликлар усти-да эркин яшайди, бошқалари эса шиш пайдо қилади.
Йиртқич К. — паразитформли ва акариформли К. туркумларининг вакил-ларидир. Мевали дарахтлар баргида, тут, ток, ғўза, беда ва сабзавот экинларида, бегона ўтлар ҳамда ўсимлик қолдикла-рида яшайди. Серҳаракат. Ўргимчаккана тухуми, личинкалари, нимфаси ва воя-га етган индивидлари, ясси танали К. ва б. майда бўғимоёқлилар б-н озиқланади. Ўрта Осиёда кенг тарқалган бўлиб, 11 оилага мансуб 50 га яқин тури маълум. Кўпинча, экинзор далаларида ва унга ёндош ерлардаги бегона ўтларда учрай-ди. Ўсимликхўр К. каби улар ҳам тўкил-ган баргларда, дарахт пўстлоклари ёриқ-ларида, тўшамаларда ва б. ўсимлик қол-дикларида қишлайди. Суткалик ўртача ҳарорат 10° дан юқори бўлганда қишлов жойларидан чиқади. Суғорма деҳқончи-лик агробиоценозида, асосан, бегона ўтлар ҳамда тут дарахтларида тўпланади. Ғўзага май охири — июнь бошларида ўргимчакканадан сўнг ўтади. Уларнинг мавсумий ривожланиш даври бир хилда бўлиб, бу йиртқич К.нинг озиқланиши учун яхши шароит яратади. Ўсимликхўр зараркунанда К.га қарши биологик ҳимоя усулида йиртқич К.дан фойдаланиш мум-кин. Энг фаол йирткич К. фитосеид ва б. оилага мансуб турлардир. Ўлар иссиқхо-наларда етиштириладиган бодри нглар-даги ҳамда боғ ва токзорлардаги ўргим-чакканаларга қарши қўлланилади.
Паразит К. икки кенжа туркум — Mesostigmata ва IxodidesHH ўз ичига ол-ган паразитформли К. туркумининг ва-килларидир. Булар қ.х. ҳайвонлари (қорамол, чўчқа, паррандалар) ҳамда одамдаги юқумли касалликлар қўзға-тувчиларининг манбаи ва тарқатувчи-лари. Ixodidae, Argasidae, Dermanyssidae оилаларининг вакиллари энг зарарли К.дир. Кўп турлари нобуд бўлган ўсим-лик қолдикларидан иборат тўшамалар-да ёки яйловлардаги ўтларнинг илдиз-бўғзи қисмида яширин ҳаёт кечиради. Камҳаракат бўлиб, катта майдонларга фаол тарқала олмайди. К.га қарши ака-рицидлар ва биологик ҳимоя усулидан фойдаланилади.
Ад.: Ал и мухамедов С. Н. и др.   Вредные и полезные клещи Средней Азии, Т., 1982. Султон Алимуҳамедов.

КАНАЛИЗАЦИЯ — корхоналар, жа-моат ва турар жой бинолари ҳамда аҳоли яшайдиган жойлардан чиқади-ган оқова сувларни чиқариб ташлай-диган муҳандислик иншоотлари ва жихрзлари мажмуи, шунингдек, бу сувлардан фойдаланиш ёки сув ҳавза-ларига оқизишдан олдин тозалаш ва за-рарсизлантириш тадбирлари. К. тизими-нинг асосий қисмлари: канализация тармоғи, насос ст-яси, тозалаш иншоотлари ва оқова сувлар қушимча тоза-ланадиган иншоотлар. Канализация т а р м о ғ и корхона ва турар жойлардан окрва сувларни олиб кетадиган қувурлар тармоғи; у ички ва ташқи К. тармоқларига бўлинади. Ички К. тар-моғидан маиший ва и.ч. окрва сувла-рини бино ёки иншоотлар ташкариси-га чиқариб ташлашда фойдаланилади. Унга оқова сувларни қабул қиладиган асбоблар (санитария асбоблари), сто-яклар, бинодан чиқариб юбориш қурилмалари киради. Баъзи корхона-ларда окрва сувларни олдиндан тоза-лайдиган ускуналар ҳам ўрнатилади. Ташқи К. тармоғи турар жой бинолари, саноат объектларидан чиқадиган ифлос ва ёғин сувларни қабул қилиш ҳамда оқизиб юбориш учун хизмат қилади. У хрвли ичи, квартал ичи ва кўча тармоқларига бўлинади. Бир неча К. линияларидан келган сувлар коллек-торларга йиғилади, у ердан умумий К. тармоғига қўшилиб кетади. К. тармоғи трассаси иложи борича окрва сувлар уз-ўзидан оқадиган қилиб ётқизилади. Агар бунинг иложи бўлмаса, насос станцияси ўрнатилади. У оқова сувларни босимли қувурлар бўйлаб ҳайдайди. Ўз-ўзидан оқадиган тармоқларга сопол, асбест-цемент ва пластмасса қувурлар, босимли тармокларга чўян, темир-бе-тон, асбест-цемент ва пластмасса қу-вурлар ишлатилади ва улар ернинг музлаш чуқурлигини ҳисобга олган ҳолда имкони борича юза ётқизилади. К. тармоғини текшириб туриш ва тозалаш учун трассата К. қудуклари қури-лади.
Бирлашган ва алоҳида К. тизимлари ҳам мавжуд. Бирлашган К. тизимида барча сувлар битта қувур орқали кетади. Алоҳида К. тизимида уй-жойлардан чиқадиган ёки окрва сувлар, ёғин сув-лари учун алоҳида-алоҳида К. тармоқ-лари қурилади. Замонавий коммунал қурилишда, асосан, алохдца К. тизими қўлланилади. Саноат корхоналаридан чиқадиган сувлар тозалаш иншоотла-рида, кимёвий, биологик ва механик усуллар б-н тозалангандан сўнггина умумий К.га қўшилади. Марказлашти-рилган К. бўлмаган жойларда ҳар қай-
си уй (ёки бир неча уй) учун маҳал-лий К. тизими қурилади.
К. тизими қадимда Миср, Ҳиндис-тон, Рим, Юнонистонда қурилган. Юнонистон ва Римда анча мукаммал К.лар бўлган. Илгари Узбекистан ҳуду-дида ҳам К.лар ётқизилгани маълум (қ. Афросиёб). У пайтларда К.да, асосан, сопол қувурлардан фойдаланишган. Замонавий К. тизими 19-а.дан бошлаб қурила бошланган. К. яшаш ва ишлаб чиқариш шароитларини яхшилашга, сув ресурсларидан самарали фойдала-нишга ҳамда табиатни муҳофаза қилишга имкон беради ва турар жой-ларни ободонлаштиришнинг асосий омилларидан бири ҳисобланади. КАНАНГА — Конго Демократик Рес-публикасидаги шаҳар, Лулуа дарёси соҳилида. Касаи провинциясининг маъ-мурий маркази. Аҳолиси 400 минг киши чамасида (1990-й.лар ўрталари). Транспорт йўллари тугуни. Муҳим савдо маркази. Озиқ-овқат, фармацевтика саноати; пахта тозалаш, маиший электротехника приборларини йиғув-чи корхоналар, иссиқлик электр ст-яси, ўлкашунослик музейи, шаҳар яқинида олмос конлари бор. КАНАР ОРОЛЛАРИ — Атлантика океанидаги ороллар гуруҳи, Африканинг шим.-гарбий соҳилидан 100—120 км узоқда. Испания таркибидаги мухтор вилоят. Майд. 7,3 минг км2. Асосий орол-лари: Гран-Канария, Тенерифе. Фу-эртевентура, Лансароте. Маъмурий маркази — Лас-Пальмас. Рельефи тоғлик, энг баланд жойи 3718 м (Тенерифе о.даги Тейде вулкани). Сўнган ва ҳара-катдаги вулканлар бор. Иклими тропик, пассат иклим. Йиллик ёғин ўртача 300— 500 мм. Ён бағирлари доим яшил бу-тазорлар, баъзан ўрмонлар б-н қоплан-ган. Эндемик ўсимлик тури (аждар да-рахти, канар хурмоси ва қарағайи) кўп. Банан, картошка, цитрус мевалар, та-маки, узум етиштирилади, донли ва дуккакли экинлар экилади. Чорвачилик ривожланган. Балиқ овланади. К.о. Атлантика океанидаги муҳим транзит база. Йирик шаҳарлари: Лас-Пальмас ва Санта-Крус-де-Тенерифе. Тейде мил-лий парки ташкил этилган. Денгиз-бўйи иқлим курортлари мавжуд. КАНАР ОҚИМИ — Атлантика океани шим. қисмининг шарқидаги совуқоқим. Кенглиги 400—600 км. Шим. Атлантика оқимининг тармоғи бўлиб, Пиренеи я.о. ва Африканинг шим.-ғарбий қиргоклари бўйлаб шим.дан жан.га то-мон ҳаракатланади. Сувининг т-раси 12° дан 26° гача. Тезлиги 0,9—1,8 км/соат. Сув сарфи 16 млн. м3/сек. Сувининг шўрлиги 36—36,8%с. Жан.да Шим. Пас-
сат оқимига қўшилиб кетади, бир кис-ми эса Гвинея қўлтиғи томонга бури-лади.
КАНАРЕЙКА (Serinus canaria) — чум-чуқсимонлар туркумининг вьюроклар (юроклар) оиласига мансуб куш. К.ни испанлар 15-а.нинг охирларида Канар оролларидан Европага олиб келишган (номи шундан олинган). Табиатда Канар, Мадейра ва Азор о.ларида Tap-калган. Танасининг уз. 12—14 см. Нари-нинг патлари сарғиш-яшил, модаси яшил. Ўрмон, боғ ва бутазорларда яшайди. Дарахтларда уя ясаб, 3—5 та-гача тухум қўяди. Бир йилда 2 марта жўжа очади. Ўсимликлар уруғи ва ме-валари б-н озикланади. Яхши сайрага-ни учун хонадонларда ҳам боқилади. К.нинг ҳар хил сайроқи ва декоратив (кокилдор, жингалак патли, букри) зотлари чиқарил- -,. ган. Ёввойи К. хар у хил овозларга тақ-лид қила олади.
Канарейка.
КАНАРЁВ Виктор Павлович (1907.10.3, Қўқон — 1965) — 2-жаҳон уруши қат-нашчиси. 1927 й.дан Ҳарбий денгиз флотида. 1929 й. Ҳарбий денгиз авиация билим юртини, 1936 й. Олий учиш-тактика мактабини тугатган. 1941 й.дан фронтда. 5-гвардиячи авиация полки (Ҳарбий ҳаво кучлари Қора денгиз флотининг 1-мина торпеда авиация дивизияси) командири. У командирлик қилган полк жангда катта жасорат кўрсатган. 1944 й. 16 майда гвардиячи подполковник К. Қаҳрамон унвонига сазовор бўлган. Урушдан сўнг Ҳарбий денгиз флоти авиациясида хизматни давом эттирган. 1961 й.дан истеъфода. Қўқондаги кўчалардан бирига унинг номи берилган.
КАНАТ (рус. — арқон) — пўлат сим ёки ўсимлик толалари, минерал ёки синтетик иплардан эшилиб тайёрлана-диган эгилувчан буюм. Тайёрланиш усу-лига кўра, К. пишитилган, пишитил-маган ва ўрилган турларга бўлинади. Пўлат К., одатда, 0,3—0,4 мм диа-метрли пишиқ симлардан думалоқ ва шаклдор қилиб тайёрланади Эшилган думалоқ К. 1 ўримли (спирал), 2 ўрим-ли (тросли) ва 3 ўримли (кабельтли) бўлади. К. қайишқоқ ва чидамли бўли-ши учун ўртасига толали (табиий ёки синтетик ип) ёки металл ўзак эшила-ди. Эшилган тутамда симларнинг нуқ-тавий, чизиқли ёки аралаш тегадиган, шунингдек, бир томонга пишитилади-ган, ярми чапга, ярми ўнгга пишити-ладиган К. турлари бўлади. Пишитил-

маган К. пўлат симлар ёки спирал К.лар тутамидан иборат бўлиб, устидан сим б-н ўралади, ё бўлмаса қисқич б-н қисилади. Металлмас К. табиий (пахта, жут, асбест) ёки синтетик (капрон, нейлон, перлон ва б.) толалар-дан тайёрланади.
КАНАТ ЙЎЛ — таянчлар орасига тор-тилган пўлат канатларда ҳаракатлша-надиган вагонетка, ўриндиқ (кресло) ёки кабиналарда юк ва одамларни та-шишга мўлжалланган осма иншоот. Тоғли, ўтиш қийин бўлган жойларга, дарё, кўллар устига, автомобиль йўлла-ри ёки т.й.ларни энг қисқа масофада ўтказиш керак бўлган жойларга, шу-нингдек, транспорт ҳаракати тиғиз ша-ҳарларга қурилади. Вазифасига кўра, юк, одам, аралаш (ҳам юк, ҳам одам) ташийдиган; тузилишига кўра — 1, 2 канатли, узлуксиз ҳаракатланадиган ва маятникли хилларга бўлинади. Юк та-шиш К.й.и 2 канатли ёки узлуксиз ҳаракатланадиган қилиб қурилади. 2 канатли йўлда вагонетка аравачаси тор-тувчи канат ёрдамида кўтарувчи канат -да ҳаракатланади. Юк ортиш ва туши-риш ст-ялари орасига ҳар 100—150 м да тиргаклар ўрнатилади, тортувчи ка-натни чиғир (лебёдка) ҳаракатланти-ради. Унда соатига 450 т гача юк та-шиш мумкин, вагонеткаларнинг тез-лиги 1 — 10 м/с. Канатли кўтаргич деб аталадиган К.й. ҳам бор. Бундай иншо-отлардан юкли автомобилларни тик жойлардан ўтказиб қўйиш учун фой-даланилади. Одам ташийдиган К.й.да соатига 1800 тагача одам ташиш мумкин, вагонеткаларнинг тезлиги 1,5—11 м/с. К.й.дан бир йўла одамлар ва юкни ташишда ҳам фойдаланиш мумкин. Урмон хўжалиги ва кончиликда бун-
Канат йўл (Чимён дам олиш масканида).
дай К.й.лар, айниқса, самарали. Одамлар чиқариб ва тушириб кетиладиган бир канатли (одатда, ҳалқасимон) К.й. ҳам бор, Бунда канатга бир ёки икки ўринли кабина маҳкамлаб қўйилади. Бундай йўллар тоғли курорт жойларда қўл келади. Шатакка олиб юрадиган бир канатли йўллар ҳам бор. Mac, чан-ғичи чанғида турган ҳолда пружинала-нувчи осмага таяниб олади. К.й. Узбекистан, Кавказ, Қрим ва Европанинг кўп мамлакатларида мавжуд. КАНАШ Сергей Степанович (1896.23.9 — Тошкент — 1975.30.10) — селекционер олим, Узбекистан ФА (1952) ва ВАСХНИЛ (1948) акад., Узбекистан (1944) ва Тожикистон (1946) Респуб-ликаларида хизмат кўрсатган фан ва техника арбоби. Ўрта Осиё ун-тининг қ.х. ф-тини тугатган (1925). Туркистон селекция ст-ясида селекционер, ассистент (1925 — 29), СоюзНИХИнинг Марказий селекция ст-яси сектор муди-ри (1930-38), ил-мий ишлар бўйича директор ўринбосари (1939—41), ди-ректори (1942—57), Узбекистан ФА Президиуми аъзоси ва биол. фанлари бўлими раиси (1956—60), Бутунитти-фоқ ғўза селекцияси ва уруғчилиги и.т. ин-ти директори (1960—64). К. ғўзанинг серҳосил, вилтга ва гоммозга чидам-ли 8517, 8582, 8427, С-460, С-1579, С-1622, 18819, С-450555, С—1472, С—1225 ва б. навларини яратди; илмий ишлари ғўза биол.си, селекцияси ва уруғчилиги, ҳар хил хромосомали ғўза турларини дурагайлаш усуллари маса-лаларига бағишланган.
Ас: Межвидовая гибридизация в пределах разнохромосомных видов хлопчатника, М. — Т.,  1932.
КАНБЕРРА — Австралия Иттифоқи пойтахти. Шаҳар атрофи б-н алоҳида маъмурий бирлик — Австралия пой-тахт ҳудудини ташкил этади. Мамла-катнинг жан.-шарқий қисмида, Берли-Гриффин кўли соҳилида жойлашган. Иқлими субтропик континентал иқ-лим. Июлнинг ўртача т-раси 5,9°, янв. ники 20,7°. Ўртача йиллик ёғин 620 мм. Аҳолиси 310 минг киши (1999).
Мамлакатнинг муҳим маъмурий, маданий ва илмий маркази. 1927 й.дан парламент ва ҳукумат қароргоҳи. Автомобиль йўллари ва авиа алоқалар тугу-ни, т.й. станцияси. К.да ҳукумат идора-лари, миллий ва чет эл монополияси
Канберра шаҳри. Парламент уйи.
ва савдо фирмалари ваколатхоналари жойлашган. Озиқ-овқат, енгил, полиграфия саноати корхоналари мавжуд. Иқтисодида туризм муҳим ўрин эгал-лайди. Австралия миллий ун-ти, тех. коллежи, ўрмончилик академияси, Австралия ФА, Миллий кутубхона, консерватория бор. К. яқинидаги Ма-унт-Стромло тоғида йирик астрономия расадхонаси жойлашган. Шаҳар 1913 й.дан америкалик меъмор — У. Б. Гриф-фин режаси бўйича пойтахт шаҳар си-фатида қурила бошлаган. Парламент уйи (1927), Миллий ун-т (1952) ва б. турли меъморий бинолар (1975) замо-навий услубда қурилган. КАНГЕ — Шим. Кореядаги шаҳар, Тоннаган дарёси соҳилида. Чагандо провинциясининг маъмурий маркази. Аҳолиси 210 минг кишидан зиёд (1990-й.лар бошлари). Транспорт йўллари тугуни. Тахта тилиш ва ёғочсозлик, машинасозлик, тўқимачилик саноати корхоналари бор. К. яқинида графит, тошкўмир, мис ва б. фойдали қазилма конлари топилган. ГЭС қурилган. КАНГЮЙ — Ўрта Осиёнинг шим. ҳудудларида ташкил топган қад. давлат, қ. Қанғ давлати.

КАНГЮЙ   МАДАНИЯТИ
КАНГЮЙ МАДАНИЯТИ - археоло-гик маданият, қ. Қанғ маданияти. КАНДАК — ўрта асрларда Насафаям Термизга борадиган карвон йўлида жойлашган шаҳарча. К. ҳақида илк.бор Табарии маълумот берган. 751—752 й.ларда Кеш шоқи Ихрид бу ерда Абу Довуд Холид ибн Иброқим бошчили-гидаги араб қўшинларига қуролли қар-шилик кўрсатган. «К.» атамаси «канд» суғдийча «кат»нинг туркийча шакли бўлиб «қалъа» ёхуд «кичик шаҳар» маъ-носини беради. Э. В. Ртвеладзенинг фикрича, К. ҳоз. Оқработ ўрнида бўлган. Сўнгги ўрта асрларда у карвон йўлида жойлашган муҳим стратегик пункт ҳисобланган. 16-а.да унинг ўрнида кат-та карвонсарой бўлган, 20-а. бошида — бурчакларида миноралари бўлган қалъа. К.дан 10— 11-а.ларга оид сопол буюм-лар топилган.
КАНДАКОРИ — кандакор уста нақш тушириб безатган буюм ёки идиш (К. лаган, К. офтоба).
Кандакори усулида беза-тилган офтоба (1976, уста М. Мадалиев, Қўқон).
КАНДАКОРЛИК — амалий санъат тури; ўймакорликнинг металл буюм-ларни ўйиб, чизиб нақш, тасвир иш-лаш соҳаси. Буюмларни безашда кандакори (ўйиб, кесиб), қолипаки (қолип ёрдамида), симкори (симдан фойдала-ниб), шунингдек, буюмларнинг қисм-лари (қопқоқ, даста ва б.) ва икки қаватли буюмларни безашда шабака (панжарали қилиб ишлаш) усуллари қўлланилади, анъанавий усимликси-мон (ислимий) ва ҳандасий (гириҳ) нақшлардан мужассамотлар яратилади. Нақш ёки тасвир замини пўлат қалам (асбоб)лар ёрдамида чуқур ёки саёз уйилади, замин саёз ўйилганда рангли локлар б-н бўялади, пардозланади, чекма, уйма, катак, параллел кесма чизиклар б-н жило берилади. 1930 й. лардан металл сиртига кимёвий мод-далар таъсир эттириб нақш, тасвир яратиш усули ҳам (илк бор Тошкент бадиий ўқув и.ч. к-тида) қўлланилади. Археологик топилмалар (бронза қозон, мил. ав. 6—5-а.лар, Фарғона во-
дийси, Ўзбекистон халқлари тарихи музейида; Амударё хазинаси таркиби-га кирган металл буюмлар, мил. ав. 4— 2-а.лар, Британия музейида; Самарканд Регистонидан топилган металл буюмларнинг йирик хазинаси ва б.) К. бадиий ҳунармандлик тури сифатида Ўрта Осиё (жумладан, Ўзбекистон ҳудуди)да жуда қадимдан мавжудлиги-ни кўрсатади. Дастлаб буюмларга аф-соналардаги қаҳрамонлар тасвири иш-ланган, араблар истилосидан кейин тасвирлар ўрнини ҳандасий нақшлар, безак даражасига етказиб ишланган араб ёзув (байт)лари эгаллаган. Тему-рийлар даврида янги усулларнинг юзага келиши оқибатида К. санъати янада ри-вожланди, безак турлари кўпайди. 18— 19-а.ларда Бухоро, Самарқанд, Хива, Қўқон, Қарши, Шаҳрисабз, Тошкент каби шаҳарларда К. марказлари бўлган. 19-а.нинг сўнгги чорагида К. мақсулот-ларига бўлган талабнинг ортиши улар-ни саноатда қолип ёрдамида куп нус-хада и.ч.та олиб келди. Бу, ўз навбати-да, К.нинг маълум даражада сусайи-шига сабаб булди.
Ўзбекистонда 19-а. охирига келиб усулининг узига хослиги, зарбнинг чуқур ёки саёзлиги, нақшлар юзаси ва заминини безашда қўлланадиган усул-ларига кура, бир-биридан фарқлана-диган К.нинг бир неча (Фарғона, Тошкент, Бухоро, Қарши-Шахрисабз, Самарканд, Хоразм) мактаблари шакл-ланди. Фарғона К. мактаби усталари (Абдуфозил Отауллаев, Мулла Сиддиқ Отауллаев ва б.) буюмларни безашда куркам боғлар, чаманзорларни эслатув-чи нафис нақшларни саёз, тор замин-ли қилиб ишлаганлар, ўзига хос тарз-да пардозлаганлар, баъзан мужассамот-га меъморий тасвирлар ҳам киритил-ган. Тошкент К. мактаби вакиллари
Кандакорлик буюмлари (20-аср).
L
Кандакорлик устахонасида.
йирик буюмларга анъанавий нақшлар-ни йирикроқ қилиб ишлаганлар, бе-закда содда нақшлар (меҳроб, занжи-ра, зулук, олмагул ва б.)ни қўллаган-лар. Бухоро К. мактаби вакиллари (Ҳаким Бухорий, Дўстмуҳаммад Ризо ва б.) буюмларни ўртача ҳажмда нафис, байтларни куп қўллаган ҳолда безаганлар. Кар ш и — Шаҳрисабз К. мактабига Бухоро К. мактабининг таъсири кучли бўлган, усталар буюмларни, шунингдек, шиша, феруза кўз-лар қадаб безаганлар, нақш замини рангли локлар б-н бўялган, баъзан буюм сирти крлипаки усулида ишланган безаклар б-н крпланган. Самар-қанд К. мактаби вакиллари буюмларни шабака усулида (панжарасимон) безаганлар, нақшда шобарг кенг қўлла-нилган, нақш замини чекма гуллар б-н пардозланган. Хоразм К. мактаби усталари (Хужаниёз Сайитниёзов, Мат-ёқуб Жонибеков, Б. Ёқубов ва б.) нақ-қошлар тайёрлаган ахталар ёрдамида мураккаб буюмларни ҳандасий ва ислимий нақшлар б-н тўлдириб безаганлар. Бу мактаблар ўзаро алоқада бўлган, айрим уста кандакорлар ўз ижодлари-да турли мактаб усулларини қўллаган. 19-а. охири — 20-а. бошларида ясалган К. буюмлари шакли хилма-хил (чой-диш, мис кўза, коса, лаган, лаъли, кашкул, офтоба, қумғон ва б.) тайёр-ланган ҳамда ниҳоятда нозик ва бежи-рим нақшланган. 20-а. 20-й.ларидан усталар артелларга уюштирилди. К. цех-ларида ижод қила бошлаган усталар турли мактабларнинг анъаналари, усул-ларидан фойдаланиб бадиий буюмлар (чойдиш, мис куза, мис лаган, сатил, офтоба, дастшуй, қумғон ва б.) тайёр-лади. 60-й.лар бошларида артеллар ту-гатилиб маҳаллий саноат корхоналари, маҳаллий хизмат к-тларида (Қуқон-даЛ. Фозилов, Бухорода С. Ҳамидов, М. Мукаррамов,   А. Ҳамидов,   Хивада

Ё. Бекжонов бошчилигида) К. буюмла-ри ишлаб чиқарилди. Тошкент, Бухо-ро, Қўқон, Хива каби шаҳарларда Ўзбекистон БА К. устахоналарида кекса кандакорлар ёшларга (устоз-шогирд усулида) ўз қунарларини ўргатмоқда. Бухорода К. мактаби ишлаб турибди (яна қ. Бухоро кандакорлик мактаби). КАНДАЛАКША ҚЎЛТИҒИ - Оқ ден-гизнинг шим.-ғарбидаги қўлтиқ. Кандалакша ва Карелия соҳиллари орали-ғида. Уз. 185 км, эни 67 км гача. Чуқур-лиги ғарбий қисмида 40 м, шарқида 350 м гача. Орол кўп. Қирғоклари қояли. К. қ.га Нива, Ковда дарёлари қуйила-ди. Сувинингт-раси юзасидан езда 18,5° гача, қишда —1 дан 1,5° гача. Шўрлиги 8%с чамасида. Нояб. ўрталаридан май ойигача муз б-н қопланади. Ҳар ярим суткада денгиз суви 2,2 м гача кўтари-лади. Сельдь, треска, нерпа овланади. Портлари: Кандалакша, Ковда, Унба. К. қ.нинг ороллари ва соҳилида Кандалакша қўриқхонаси жойлашган. КАНДАЛОВ Иннокентий Иванович [1891.21.1(2.2), Енисейск - 1962.30.9, Москва] — гидротехник олим, Ўзбе-кистонда хизмат кўрсатган фан ва техника арбоби (1952), проф. (1952), техника фанлари д-ри (1962). Петроград политехника ин-тини тугатган (1917). Волхов ГЭС қурилишида (1919—27), Днепроқурилиш (1927—33), Чирчиққу-рилиш, Свирьқурилишда (1933—49), Москва энергетика ин-тида (1949 й. лан) ишлаган. Асосий илмий иши гидротехник қурилишни ташкил этиш ма-салаларига бағишланган. КАНДАХАЁЛ — чок тури; каштадўз-ликда кенг тарқалган. К. чокида тўша-ма ип тик ёки ётиқ бўлади. 2 тури фарқ-ланади: тўшама ип устидан чатилади-ган чок қиялатиб устма-уст туширила-ди, кашта тайёр бўлганда новдадан тўқилган сават каби кўринади; иккин-чи хилида каштадўз биринчи қаторни олдинги кашта хили тарзида тикиб чиққач, иккинчи ва кейинги каторлар-ни олдинги қатор остки қисмидан ўтка-зиб тикади, шу тарзда тўшама ип ус-тида диагонал йўналишда илон изи чизиқлар ҳосил бўлади. Йирик бадиий буюмлар (палак, сўзана, чойшаб ва б.) ҳам шу чокда каштали қилиб безатил-ган.
КАНДЕЛА (лот. candela — шам) — Халқ-аро бирликлар тизими СИ да еттита асосий бирликлардан бири — ёруғлик кучи бирлиги; К. б-н белгиланади. 1979 й. қабул қилинган. У 540-Ю12 Гц частота-ли монохроматик нурланиш чиқара-ётган, ёруғлигининг энергетик кучи ку-затилаётган йўналишда 1/683 Вт/ср га тенг бўлган манбанинг ёруғлик кучи.
Ёруғлик кучи бирлиги турли даврлар-да турлича аталиб келинган. Мае, 1881 й.дан бошлаб ёруглик кучи бирлиги шам деб аталган. Бир шам қотиш т-ра-сидаги тоза платинанинг 1 см2 юзасидан нурланаётган ёруғлик кучига тенг. КАНДИ (сингал тилида Маха-Нува-ра —буюк шаҳар) — Шри Ланкадаги шаҳар. Махавели-Ганг дарёси бўйида. Марказий провинциянинг маъмурий маркази. Ахолией 105 минг кишидан зиёд (1990-й.ларўрталари). Т. й. станцияси. К.— чой плантациялари р-нининг муҳим маркази. Қ. х. маҳсулотлари қайта ишланади. Ҳунармандчилик ривожланган (бронза-дан турли буюмлар ясалади). Буддизм динига эътиқод қилувчилар зиёратгоҳи: Зуба (Далада Малигава) храми, 13—18-а.ларга оид сарой ва монастирлар сак,-ланган. К. яқинида, Пераденияда ботаника боғи ва Давлат ун-тининг бир неча ф-ти бор. К. 15-а.дан 1815 й.гача сўнгги мустақил сингал давлати пойтахти бўлган. 12, 14, 18—19-а.ларда курилган меъморий ёдгорликлар сакланган. Мил-лий музей бор.
КАНДИДАМИКОЗ, кандидоз (Candida — ачитқисимон замбуруғ тур-кумининг лот. номи ва юн. mycos — зам-буруғ), оғиз оқариши, еликиш — одам ва ҳайвонларда учрайдиган микоз касаллиги; асосан ачитқисимон (Candida) замбуруғлар қўзғатади. Бунда тери, шиллиқ қават, баъзан ички аъзолар зарарланади. Кўпроқ болалар ва кексаларда кузатилади. Жуда қадим за-монлардаёқ ёш болалар, хусусан, ча-қалоқлар ҳамда мажолсиз беморларда кузатиладиган моғор деб номланган тил оқариши маълум бўлган. Кандида замбуруғлари табиатда кенг тарқалган; хусусан, ўсимликлар, мева ва сабзавот-ларда, шунингдек, қандли меваларда яшайди; улар одам ва ҳайвонларнинг териси ҳамда оғиз бўшлиғида, ичак, нафас ва туғруқ йўлларининг шиллиқ қаватларида ҳар доим бўлади. Кандида замбуруғи янги туғилган боланинг териси ва шиллиқ қаватига туғруқ йўлла-ридаёқ тушади ва бир умр у б-н бирга яшайди. Баъзи ҳолларда организмнинг ҳимоя кучларини пасайтирувчи оғир касалликлар (сил, қон касаллиги, дизентерия, терлама ва б.) оқибатида, шунингдек, киши антибиотиклар би-лан тартибсиз даволанганда организм-даги микроорганизмларнинг биологик мувозанати бузилиб, касаллик пайдо қилади. Бундай ҳолларда ҳамда узоқ бетоб ётган кишиларда оғиз бўшлиғи шиллиқ қаватида оқариш вужудга ке-лади, тил, танглай ва милкда осон кўчадиган оқ карашлар пайдо бўлиб, улар овқат еганда оғрийди.
Олиб қўйиладиган тиш протези та-қадиган кексаларда (кўпинча аёллар-да) баъзан оғиз бурчаклари териси ши-линиб ёрилади; бунда Кандида замбу-руғининг кўпайиши учун қулай шаро-ит туғилади, аксари лаб бичилади (қ. Лаббичилиши). Кўпинча тирноқ болиш-лари ва милк касалланади; тирноқ ғадир-будур, хира, мўрт бўлиб қола-ди, четлари қайрилиб, ўрнидан кўча-ди; тирноқ б-н эт орасига йиринг йи-ғилади, милки яллиғланади, шишиб, қалин тортади. К. кўпинча қинда пайдо бўлади. Бунда шиллиқ қават оқ караш б-н қопланади, сузмасимон чиқинди ажралади, аксари қичишади (қ. Вагинит). Болалар ва семиз кишиларнинг тери бурмалари (бармоклар ораси, чов бурмалари, аёлларда сут безлари ости, орқа чиқарув тешиги атрофи ва б.)да ҳам К. кузатилади (тери К.и). Шил-лиқ қават ва тери К. и ўз вақтида даво-ланмаса, касаллик авж олиб, ички аъзоларга ҳам ўтиб кетиши мумкин. Ички аъзолар К.ида ўпка, меъда-ичак йўли, сийдик-таносил, юрак-томир системаси ва б. аъзолар зарарланиши мумкин. Бемор қанча барвақт врачга мурожаат қилиб, тегишли даво олса, шунча тез тузалиб кетади. Касаллик-нинг олдини олишда гигиена крида-ларига риоя қилиш ва фақат врач бу-юрган дориларни ичиш муҳим аҳами-ятга эга.
Ҳайвонларда оғиз бўшлиғи, то-моқ, ошқозон-ичак системаси шиллиқ пардалари, сийдик йўлларининг зарарланиши, устки қисмининг оқ қатлам қоплаши б-н кечади. Замбуруғлар оғиз ва нафас йўллари шиллиқ пардасини, парда остини зарарлаб, некроз хреил қилади. Замбуруғ қон ва лимфа орқали бутун организмга тарқалади ва ички органларни зарарлайди.
Касаллик 6 ойгача бўлган бузоқ, қўзи, чучқа болалари, кўпроқ 3 ойгача бўлган жўжаларда учрайди. Шунингдек, моддалар алмашинувининг бузи-лиши ва авитаминоз натижасида куч-сизланган катта ёшдаги ҳайвонлар ҳам касалланади. К. кўп хрлларда дисбакте-риоз ва айрим юқумли касалликлар (сил)ни оғирлаштиради. Касаллик ман-баи — касал ҳайвон. К. пайдо бўлиши-га ҳайвонларни сифатсиз озикланти-риш, организмнинг умумий заифлашу-ви, узоқ муддат антибиотиклар б-н да-волаш сабаб бўлади.
К.нинг яширин даври 3—15 кун. Ка-салланган жўжаларда иштаҳа йўқола-ди, ҳолсизланади, патлари тўзийди, ичи кетади, бир жойга тўпланиб тура-ди. Уларнинг жиғилдони ушлаб кўрил-ганда қаттиқлашган ва оғриқли бўла-ди, озуқани ютиши қийинлашади. Ка-

салланган жўжалар 100% гача нобуд бўлади. Қўзи, улоқ, бузоқ ва чўчқа бо-лаларида кўзидан ёш оқади, тил, танглай, томоқ ва бурун шиллиқ қава-тида оқиш-кулранг парда пайдо бўла-ди, унинг тушиб кетиши билан ўрни-да яра ҳосил бўлади.
Д а в о л а ш : озуқага ёки қатиққа нистатин сульфаниламид препарати (бир кг вазнга 10—100 мг миқдорида) қў-шиб берилади.
Олдини о л иш : ҳайвонларни зоогигиена талабларига қатъий риоя эт-ган ҳолда витаминларга бой озуқалар б-н боқиш. Касаллик аниклангандан сўнг касал ҳайвонлар ажратилади, мол-хоналар ва жиҳозлар 1 %ли каустик сода ёки 2%ли формалин эритмаси б-н дезинфекция қилинади.
Саидқосим Арифов, Абдулла Куранбоев.
КАНДИДОЗ — қ. Кандидамикоз. КАНДИЛ, Кандиль синап — кеч-пишар олма нави. Европа мамлакатла-ри, Қрим, Грузия, Озарбайжонда куп экилади. Ўзбекистонга 19-а.нинг 90-й.ларида Қримдан келтирилган ва са-ноат аҳамиятидаги боғлар барпо этишда асосий нав ҳисобланган. Дарахти баланд (9—12 м), шох-шаббаси ихчам усади. Кўчати ўтқазилгач, 10—12-йили ҳосил беради (18—20-йили тўлиқ ҳосилга ки-ради). Апр.нинг ўрталарида гуллайди. Меваси чиройли, цилиндрсимон, 100—120 г, баъзан 200—250 г, пусти оч сариқ, эти оқ, офтобга қараган то-мони оч кизил, серсув, нордон-ширин (11,5% қанд, 0,38% кислота, 0,27% кул моддалари). Меваси авг. охири — сент. бошларида терилади, фев.—мартгача яхши сакланади. Намгарчилик етарли ва езда кучли шамоллар бўлмайдиган ҳудудларда яхши ўсади ва кўп ҳосил беради. Ўғитларга, суғоришга талабчан.
Бир тупидан 500—600 кг гача қосил олинади. Мевабанди узун (22—30 мм) бўлгани сабабли мевалари шамолда тўкилишга мойилроқ. Совуққа чидам-ли. К. саноат аҳамиятига эга бўлган, экспортбоп энг яхши хўраки навлар-дан бири. Кеч ҳосилга кириши сабабли 20-а.нинг 70-й.ларидан Ўзбекистонда кам экилади.
Канзас. Уичито шаҳри-даги маданий марказ.
КАНДИР - Қурама тизмасининг сувайир-ғич қисмидаги довон. Бал. 2141 м. Оҳангарон ва Фарғона водийла-рини қўшиб туради; довонга Кандир-сой водийсидан борилади. Довондан ёзги тог яйловларига қўй-эчкилар ҳай-даб ўтилади.
КАНДИРСОЙ — Тошкент вилояти Оҳангарон туманидаги сой. Оҳангарон дарёсининг чап ирмоғи. Қурама тизмасининг шим. ён бағридан бошланади. Уз. 21 км. Ҳавзасининг майд. 96 км2, ўртача бал. 1550 м. Ўрта оқимида Оқтош, Кўникти, Тошбулоқ ва б. сой-лар қўшилади. Қор ва ёмғир сувлари-дан тўйинади. Ўртача йиллик сув сар-фи 0,61 м3/сек., баҳор ойларида 2,50 м3/сек. Қуйи оқимида бир неча ариқ-ларга бўлиниб кетади. Оҳангарон дарё-сигача етиб бормайди. КАНЕЙДИАН, Канейдиан-Ривер — АҚШдаги дарё, Арканзас дарёсининг ўнг ирмоғи. Уз. 1500 км чамасида, ҳав-засининг майд. 124 минг км2. Сангре-де-Кристо тизмаси (Қояли тоғлар) ён бағирларидан бошланиб, Буюк ва Мар-казий текисликлардан оқади. Сув сар-фи кескин ўзгариб туради. Баҳор ойларида дарё тошади. Ўртача йиллик сув сарфи 200 м3/сек. Суғоришда фойда-ланилади. К. ирмоғи — Норт-Канейди-ан дарёси бўйида Оклахома-Сити ш. жойлашган.
КАНЕТТИ (Canetti) Элиас (1905.25.7, Русчук, Болгария — 1994.14.8, Цюрих, Швейцария) — австриялик ёзувчи. Биринчи асари — «Кўр бўлиш» (1931) романида тартибсиз, хароб дунё ман-заралари тасвирланган, К.нинг тасвир-лашича, одамлар бу дунёда ўз аклсиз-ликлари тутқуни бўладилар. «Тўй» (1932), «Шуҳратпарастлик комедияси» (1934) пьесалари ва б. эсселарида омма руҳияти қонунларини ривоят шакли-дан фойдаланган ҳолда очиб берган. «Маҳкум этилганлар» (1955) пьесаси-да К. ижодининг асосий мавзуларидан бири — инсон ҳаёти чекланганлигидан норозилиги баён этилган. Маданий-фалсафий эсселардан иборат «Омма ва ҳокимият» (1960) китобида Европа фа-шизми илдизларини кўрсатиб берди. Бундан ташқари, ёзувчининг мақола ва ҳикматли сўзлардан иборат «Қайдлар» (1965), «Инсон вилояти» (1972), 3 жилд-ли мемуар китоби («Қутқарилган тил»,
«Қулокдаги машъала», «Каровчилар») ва б. асарлари бор. Нобель мукофоти лауреата (1981).
КАНЗАС — АҚШдаги дарё, Миссури дарёсининг ўнг ирмоғи. Қояли тоғлар-нинг тоғ олди платоларидан бошланув-чи Смоки-Хилл ва Репабликан дарё-лари қўшилишидан юзага келади. Уз. 278 км (Репабликан дарёси б-н бирга 1200 км чамасида), ҳавзасининг майд. 158,8 минг км2. Юқори ва Марказий текисликлардан оқади. Ўртача сув сарфи 225 м3/сек. Баҳор ойларида тошади. Суғо-ришда фойдаланилади. К. буйида Топика, Канзас-Сити (қуйилиш жойида) ш.лари жойлашган. КАНЗАС — АҚШнинг марказий қис-мидаги штат. Майд. 213,1 минг км2. Аҳолиси 2,68 млн. киши (2000). Маъ-мурий маркази — Топика ш. Саноат марказлари — Канзас-Сити ва Уичито ш.лари. Ер юзаси тўлқинсимон текис-лик, Қояли тоғлардан Миссури дарё-сига томон қияланиб боради. Марказий қисмида Смоки-Хилс, Блу-Хилс тепаликлари (бал. 862 м гача) бор. Иклими мўътадил континентал иклим (ўртача ойлик т-ралар —3° дан 26° гача). Йиллик ёгин 550—950 мм, ёзи қур-ғоқчил. Асосий дарёлари — Канзас ва Арканзас (йилнинг кўп қисмида кам-сув). К. — АҚШнинг қ.х. ривожланган штатларидан. Қ.х.да 2/3 товар маҳсуло-тини чорвачилик, асосан, гўшт чорва-чилиги беради. Деҳқончиликда жўхори (сорго) ва кузги буғдой етиштирилади. Мамлакатда буғдой ҳосили бўйича 1-, қорамол сони бўйича 4-ўринда. Озиқ-овқат (гўшт-консерва, ун тортиш, ем и.ч.) саноати ривожланган. Авиация, автомобилсозлик, қ.х. машинасозлиги, нефтни қайта ишлаш, кимё саноати корхоналари бор. Нефть, табиий газ, гелий (АҚШда  1-ўринда) олинади.
К. ҳудудини европаликлар эгаллагунга қадар, у ерда индейс қабилалари яша-ган. Европаликлар К. га ил к бор 1541 й.да келган. 1803 й.дан АҚШ бу штат-ни Луизиана таркибида Франциядан сотиб олган. 1854 й.да АҚШга қарашли ҳудуд мақоми берилди. 1861 й.дан АҚШ

КАНЗАС-СИТИ - АҚШнинг марка-зий қисмидаги шаҳар, Миссури штати-да, Канзас дарёсининг Миссури дарё-сига қуйилиш ерида. Аҳолиси 441,5 минг киши (2000). Транспорт йўллари тугуни. Қ.х. районининг муҳим савдо маркази. Саноатининг асосий тармоқ-лари — озиқ-овқат, металлсозлик. Пў-лат қуйиш, машинасозлик, радиоэлектроника, нефтни қайта ишлаш, кимё, ёғочсозлик, полиграфия саноати кор-хоналари, ун-т бор. Шаҳарга 19-а.да асос солинган. Амалда К.-С. Канзас штатидаги худди шундай номланувчи шаҳар б-н бирлашиб кетиб, 1,5 млн.дан ортиқ аҳолига эга бўлган агломераци-яни ташкил этади.
КАНИЗ, канизак — 1) қуллик ша-роитидаги эрксиз (сотиб олинган, урушда ўлжа қилинган ва ҳ.к.) аёл; 2) подшо саройидаги хизматкор аёл. КАНИКУЛ (лот. caniculae — йилнинг энг иссиқ даври), таътил — 1) уму-мий ўрта таълим мактабларида ўқув йили чораклари орасидаги кузги, қиш-ги, баҳорги ва ўқув йиллари орасидаги, ўрта махсус, касб-ҳунар ва олий ўқув юртларида семестрлар орасидаги танаффуслар. Ўзбекистонда уларнинг муддати ва давомийлиги ЎзР Халқ таъ-лими ҳамда Олий ва ўрта махсус таълим вазирликлари томонидан белгила-нади; 2) баъзи мамлакатларда парламент ишида танаффус. КАНИН ЯРИМ ОРОЛИ - РФнинг шим. (Архангельск вилояти)даги ярим орол. Баренц денгизининг Чёша қўл-тиқчаси б-н Оқ денгиз орасида жой-лашган. Майд. 10,5 минг км2. Энг баланд жойи 242 м. Аҳолиси балиқ овлаш ва буғучилик б-н шуғулланади. КАНИФОЛЬ (Кичик Осиёдаги Колофон ш. номидан олинган) — игнабарг-ли дарахтларнинг қаттиқ смоласимон таркибий қисми. Мўрт, шишасимон, оч сариқ рангдан тўқ жигарранггача бўл-ган шаффоф смола. Суюкланиш т-раси 100—140°, қайнаш т-раси 250°, юмшаш т-раси 40—75°, кристалланиш т-раси 95-110°, зичлиги 1,07—1,09 г/см3. Тар-кибида 60—92% смоласимон кислота-лар (асосан, абиетин кислота), 0,5— 12% тўйинган ва тўйинмаган ёғ кисло-талар, 8—20% нейтрал моддалар (сеск-ви-, ди- ва тритерпеноидлар) бўлади. Минерал ва органик асослар таъсири-да тузлар (канифоль совун), мае, C|9H2,COONa ҳосил қилади. Спиртлар б-н (кўп атомлилари б-н осонроқ) канифоль эфирларини беради. К.ни ме-талларнинг оксидлари (ZnO,CaO, А12О3, ВаО ва б.) б-н қўшиб қизди-рилса, сиккатив сифатида қўлланила-диган резинатлар ҳосил бўлади. Кис-
лород таъсирида осон оксидланади. К. синтетик каучук, латекс, битум эмуль-сиялари и.ч.да эмульгатор, елим ком-поненти, совун и.ч.да ёғларга қўшим-ча (10% гача) сифатида қўлланилади. Кальцийли, рухли, алюминийли, мар-ганецли ва кобальтли тузлари — сик-кативлар.
КАНИШКА I — Кушон подшолигияннт ҳукмдори (78—123). Унинг даврида мамлакат ҳудуди ҳоз. Ўрта Осиёнинг жан. қисми, Афғонистон, Покистон, Шим. Ҳиндистон ва кейинроқ Шарқ-ий Туркистоннинг бир қисмини ўз ичига олган. K.I Қанғ давлати б-н ит-тифоқда бўлиб Шарқий Туркистонда Хитойга қарши турган. Хусусан, K.I мил. 90 й.да Қашқарни 70 минг отлиқ қўшин б-н қамал қилгани маълум, бироқ озуқа захираларининг етишмас-лиги сабабли қамални бўшатишга маж-бур бўлган. K.I даврида салтанат юксак даражада тараққий этган. Вилоятларни подшо ноиблари — сатрап (кшатрап)-лар бошқарган. Бу даврда Шим. Ҳин-дистон ва Ўрта Осиё маданияти рав-нақ топган; Шарқ мамлакатлари ва Рим империяси б-н савдо ва маданий ало-қалар ўрнатилган. Пул ислоҳоти ўтка-зилиб, олтин, кумуш ва мис тангалар зарб қилинган. K.I даврида Кушон-Бақ-трия тили давлат тили сифатида қабул қилинган. Кашмирда 4-будда собори (йиғини) чақирилган. Бу йиғинда буд-дизмнинг янги мазҳаби — маҳаяна рас-мийлаштирилган. Будда ибодатхонала-ри қурилган, шунингдек, оташпарас-тлик, ҳиндуизм, ақидапарастлик ва б. диний эътиқодлар тарқалган. Унинг даврида юнон, эрон ва ҳинд маданияти ва дини бир-бири б-н аралашиб кет-ган. Ўзи ҳам буддизм эътиқодини қабул қилган ва унинг аҳоли ўртасида кенг тарқалишига ҳомийлик қилган. Ўз давлати пойтахтини Пурушапур (ҳоз. Пе-шовар) га кўчирган. K.I Кашмирда Канишкапур ш.ни бунёд этгани ҳақида маълумотлар бор.
Ад.: Бонгард-Левин Т.М., Ильин Т.Ф., Древняя Индия, М., 1969; Ғиёсов Т.Ғ., Қадимги Ҳиндистон тарихи, Т., 2000.
КАНКАН (франц. cancan — шовқин-сурон) — французча раке, асли Жазо-ирдан кириб келган. 19- а.нинг 30- й.ла-рида Парижда бал рацеи сифатида пай-до бўлган. Ўлчови 2/4, суръати тез, чақ-қон. Сакраш, оёқни силтаб олдинга кўтариш каби ҳаракатлар хосдир. Француз мумтоз опереттаси (Ж.Оффенбах), кейинчалик француз эстрадаси (кафе-шантанлар)да кенг тарқалган. КАНН — Франция жан.даги курорт шаҳар. Ўрта денгиз бўйидаги порт. Иқлими субтропик ўрта денгиз икли-
ми. Ёзи илиқ ва қуруқ (июлнинг ўрта-ча т-раси 22,6°), қиши юмшоқ (янв.-нинг ўртача т-раси 9,3°). Йиллик ёғин 800 мм. Франция Ривьераси курортла-ри гуруҳи таркибида. 1946 й.дан бош-лаб К.да ҳар йили халқаро кинофести-валлар ўтказилади. Туризм ривожлан-ган. Туристлар ва дам олувчиларга хиз-мат кўрсатиш б-н боғлиқ бўлган саноат корхоналари мавжуд. Театр ва концерт заллари, спорт иншоотлари, сузиш ҳавзалари бор. КАННА - қ. Шойигул. КАННА ЖАНГИ - Жан.-Шарқий Италия (Апулия вилояти)да, Офанто дарёсининг қуйилиш жойи яқинидаги қишлоқ (Канна) атрофида бўлган жанг. 2-Пуни уруши даврида, Ганнибалнит _ Карфаген армияси қанотлардан зарба-лар бериб 70 минг кишилик Рим ар-миясини қуршаб олиб қириб ташлаган (мил.ав. 216.2.8).
КАННА КИЙИК (Taurotragus oryx) -кувушшохлилар оиласига мансуб жуфт туёқли сут эмизувчи ҳайвонларнинг бир тури. Гавдасининг уз. 3,5 м, яғри-нидан 1,8 м гача, оғирлиги 900 кг гача. Думи 60 см гача, учи попукли. Шохла-ри узун, бурама, томоғида тери бур-маси бор. Жуни оч кулранг, сарғиш, К.к. Шарқий ва Жан. Африкада Tap-калган; гала бўлиб яшайди. Ўтлар, да-рахт ва буталар барги б-н озикланади. Бўғозлик даври 8,5—9 ой, битта бола туғади. Гўшти ва терисидан фойдала-нилади.
КАННАДА, каннара — каннара ха-лқи тили; Ҳиндистоннинг Майсур шта-тида тарқалган. Дравид тиллари гуруҳига мансуб. Грамматик қурилишига кўра, агглютинатив, янги сўзлар ва грамматик формалар суффикслар ёрдамида ҳосил қилинади. Гапда сўзлар тартиби қатъий — кесим гапнинг охирида ке-лади. Ёзуви браҳми алифбоси асосида. КАННАРА, к а н н а д а, (ўзларини кан-надига деб атайдилар) — халқ. Ҳиндис-тондаги Карнатака штатининг асосий аҳолиси. 35 млн. киши (1990-й.лар ўрталари). Каннада тилида сўзла-шади. Диндорлари, асосан, ҳиндуизм ди-нига эътиқод қилади, мусулмон-суннийлар ва жайнийлар ҳам бор.
Каннара. Анъанавий аёл кийими.

КАННИБАЛИЗМ
КАННИБАЛИЗМ (франц. cannibale — одамхўр) — одам гўштини одам ейи-ши. Тош даврининг энг қад. босқичида яшаган ибтидоий одамларга хос. Кей-инчалик, озиқ-овқат ресурслари кўпай-гач, очарчилик вақтларидагина кам-дан-кам учрайдиган ҳодиса сифатида сақланган. Диний К. анча вақт сакла-ниб, одамлар ўлдирилган душманлар, ўлган қариндошлар жасадларининг тур-ли қисмларини ейишган; бунда одамлар ўликнинг куч-қуввати ва б. хусуси-ятлари унинг гўштини еган одамга ўта-ди деган тасаввурлардан келиб чиқиш-ган.
КАННИБАЛИЗМ - ҳайвонларда ўз тури индивидларини ейиш ҳодисаси; тур ичидаги йиртқичлик. 1300 дан ор-тиқ тур ҳайвонларда аниқланган. К., одатда, ноқулай шароитда, популяция-лар зичлашиб кетганида, озиқ ёки сув етишмаганда рўй беради. Урғочи ҳай-вонлар эркакларига нисбатан К.га мо-йил бўлади. Ун қўнғизи (Fenebrio) жуда кўпайиб кетганида ўз тухумларини еб, популяциядаги индивидлар сони кес-кин ошиб кетишининг олдини олади. К. эволюция жараёнида тур учун фой-дали мосланиш тариқасида келиб чиқ-қан. Mac., қорақурт ва бешиктерватар-ларнинг уркочиси оталанишдан сўнг эркагини еб қўяди. Америка саламанд-ри очиққанида ўзи қўриклаётган тухум-лардан бир қисмини еб қўяди. Айрим яйдоқчиларнинг паразит личинкаси хўжайини танасидаги ўз иниларини ейди, чунки озиқ фақат битта паразит учун етади. Айрим йиртқич балиқлар ёш балиқчаларни ейиши б-н озиқ учун рақобатни камайтиради. К. кемирувчи-лар, кўпчилик йиртқич ҳайвонлар, приматлар ва б. орасида ҳам учрайди. Шундай қилиб, К. популяциядаги индивидлар сонини озиқ ресурсларига мослаштириб турадиган, турнинг яшаб қолишига имкон берадиган мосланиш-дан иборат.
КАННИЦЦАРО (Cannizzaro) Станис-лао (1826.13.7, Палермо — 1910.10.5, Рим) — италиялик кимёгар. Атом-мо-лекуляр назариянинг асосчиларидан бири. Александрия Миллий коллежи (1851-55), Генуэз (1856-61), Палермо (1861-71), Рим (1871-1910) ун-тлари проф. Бензальдегидга ўювчи ка-лийнинг таъсирини ўрганиш нати-жасида бензил спиртини ва ароматик альдегидларнингоксидланиш-қайтари-лишли диспропорцияланиши ёки иш-қорий муҳитда бир молекула альдегид-нинг қайтарилиши ҳисобига бошқа бир молекула альдегиднинг оксидланиши-ни (қ. Канниццаро реакцияси) кашф қилган (1853). Инглиз кимёгари ва фи-
зиги Ж. Дальтон ва А. Авогадрояан то француз кимёгарлари Ш.Ф.Жерар ва О. Лорангача бўлган атом-молекуляр таълимотнинг ривожланишини тахлил қилиб, атом массаларининг рационал системасини таклиф қилган (1858). Элементлар, жумладан, металлар атом массаларининг аниқ қийматларини топган; Авогадро қонуни асосида «атом», «молекула» ва «эквивалент» ту-шунчаларига аниқ изоҳ берган (1860). КАННИЦЦАРО РЕАКЦИЯСИ - аль дегидларнинг ишқорлар таъсирида диспропорцияланиши натижасида бир-ламчи спиртлар ва карбон кислоталарга айланиши. Бунда альдегиднинг бир молекуласи кайтарилиб, спиртга, ик-кинчи молекуласи оксидланиб, кисло-тага айланади. Реакция ишқорий му-ҳитда борганда кислота эмас, балки унинг тузи ҳосил бўлади; мае,

Бу реакция муайян альдегидларни кай-тариб, тегишли спирт, карбон кисло-талар ва б. олишда ишлатилади. Реак-цияни италиялик кимёгар С. Канниццаро 1853 й.да кашф қилган. КАНО — Нигериянинг шим. қисмида-ги шаҳар. Кано штатининг маъмурий маркази. Автомобиль йўллари тугуни, т.й. станцияси. Аэропорти халқаро аҳамиятга эга. Аҳолиси 595 минг киши (1990-й.лар ўрталари). Мамлакатнинг йирик савдо ва ҳунармандчилик (ку-муш, чармдан турли буюмлар тайёр-лаш) маркази. Озиқ-овқат, кўн пойаб-зал, кимё, цемент саноати корхонала-ри, тўқимачилик ф-каси мавжуд. Ун-т бор. Шаҳар 9-а.дан маълум. 19-а.гача Кано давлати пойтахти бўлган. КАНОВИЗ, канаус (форс.) — шойи мато тури; соф ипакдан тўқилган. К. матоси бир неча ҳунармандлар ишти-рокида тайёрланади. Ипак ипга чизма-каш гулларни абрбанди усулида чизиб беради, тўқувчи бўялган ипдан мато тўқийди. Бухоро, Самарканд, Қўқон, Марғилон, Наманган ва б. шаҳарларда хонатлас, шойи қаторида К. хам иш-лаб чиқарилган, кенг тарқалган ва қадрланган. Бухорода шоҳи номи б-н ҳам аталган.
КАНОН (юн. kanon — қонун, қоида) — 1) бирон давр ёки йўналишга мансуб санъатда қатъий ўрнатилган қоидалар мажмуи, меъёр, бадиий асарда композиция ва колорит меъёрини, шу тур-даги тасвирларда нисбатлар тизими ёки иконографиясини белгилайди. Шунинг-дек, намуна хизматини бажарадиган асар ҳам К. деб аталади; 2) (м у с и қа -да) — баъзи халқ, кўпроқ эса компо-
зиторлик ижодиетида имитацияп асос-ланган кўп овозли мусиқа шакли. Одатда, етакчи овозда баён этилаётган асо-сий куй (мавзу) бошқа овозларда уз-луксиз такрорланади, таклид этилади. К. турлари овозлар сонига (икки овозли, уч овозли ва ҳ.к.), улар орасидаги интервалта (октава, квинта ва б.), тақ-лид қилинаётган асосий куйлар сонига (оддий, қўшалоқ), таклид қилиш шаклига (камайтирилган, орттирил-ган) караб фаркланади. Булар, айник,-са, Европада полифония услуби кенг тараққиёт топганида, аввало, хор муси-қасидл, сўнг ўзга турларда одат тусини олди. Ўзбек мусиқа меросининг — кат-та ашула, лапар ва айтишувлар, дутор куйларида К. элементлари учрайди. КАНОП (Hibiscus cannabinus) — ғўза-дошлар оиласига мансуб луб толали бир йиллик ўсимлик, толаси учун экила-диган экин. К. ёввойи ҳолда Жан. Аф-рикада ва Марказий Ҳиндистонда учрайди. Ватани — Ҳиндистон. Эрон, Хи-той, Ява ва Суматра оролларида, Африка, Америка (АҚШ, Бразилия, Куба), Россиянинг жан.да экилади. Ўзбекистонда 20-а.нинг 30-й.ларидан бошлаб экилади (1925 й.да Сирдарё ви-лоятида тадқиқот мақсадларида 275 га майдонга экилган, ҳосилдорлик 3 ц/га ни ташкил қилган). К.нинг ўқ илдизи тупроққа 1,5—2 м чуқурликка кириб боради. Суғориладиган ерларда илдиз-нинг асосий қисми 30—50 см чуқур-ликда таралади. Пояси тик усади, ранги яшил, тукли. Бўйи 1,5—3,5 м гача, учки томони шохланади. Барглари йирик, барг бандлари узун. Гуллари йирик, оч сариқ (деярли оқ) қисқа банд-ли (5—7 мм), барг қўлтиғида жойла-шади. Меваси 5 уяли тухумсимон кўсак-ча, уз. 2,5 см, эни 1—2 см, хар бир уяда 2—3 та уруғи бор. Уруғи 3 қиррали, тўқ кулранг. 1000 тасининг вазни 18—24 г, уз. 3—5 мм, эни 2,5—4 мм. К. намга, хароратга ва ёруғликка талабчан. Ўсиш даври 124—145 кун. К. уруги таркибида 18—20% техника мойи бор. Мойи лок-бўёқ саноатида, совун тайёрлашда ишлатилади. Куруқ поясидан 16—20% тўқишга ярокли тола олинади (қ. Каноп толаси).
К. алмашлаб экишда кузги буғдой, дуккакли дон, беда-
Каноп:  1  — по-
янинг бир қисми; 2 — барги ва гули.

дан кейин экилади. Экишдан аввал ер кузда 28—30 см чуқурликда шудгор қилинади. 50x10—12 см схемада, уруғ олиш учун қатор ораси 60 см қилиб якка қаторлаб экилади. Поя олиш учун 30—35 га кг/га уруғ сарфланади (яга-налангандан сўнг кўчат қалинлиги 160—180 минг туп/га). Уруғ олиш учун 10—12 кг/га уруғлик сарфланади. Уруғ 4—6 см чуқурликка кўмилади. Экинни парвариш қилиш, қатқалоққа қарши кураш, қатор ораларини ишлаш, озиқ-лантириш ва суғоришдан иборат. Вегетация даврида 4—5 марта культивация қилинади, 2 марта озиклантирилади. К. сувга талабчан. Ер ости сувлари 1,0— 1,5 пастда жойлашган ўтлоқи-ботқоқи тупрокларда 5—7 марта, ер ости сувлари чуқур жойлашган тупрокларда 8— 10 марта суғорилади1. Суғориш норма-си 800-1000 м3/га.
К. ўртача 1 га ердан 100—120 ц кўк поя ва 4—5 ц уруғ беради. Ўзбекистон-нинг суғориладиган ерларида юқори аг-ротехникани қўллаб 150—180 ц/га кўк поя ва 8—9 ц уруғ олиш мумкин.
Навлари: Ўзбекистонда «Ўзбеки-стон-3876», «Ўзбекистон-2142», «Ку-бан-338» навлари экилади.
Зараркунандалари: тунламлар, лавлаги қандаласи, битлар, трипслар ваб. Касалликлари: поянинг кул-ранг чириши, альтернариозлар.
Ҳапима Отабоева.
КАНОП ТОЛАСИ — каноп ўсимлиги поясидан олинадиган узун тола. Ингич-ка, майин ва пишиқ, нам тортиш ху-сусияти (гигроскопиклиги) юқори бўлади. К. т. олиш учун каноп ўсимли-гининг пояси ўрилганидан сўнг дала-нинг ўзида махсус машинада бошоқ-лари, уругларидан тозаланади. Тозалан-ган поялар боғ-боғ қилиниб, каноп з-дларида махсус эритмали сув тўлди-рилган ҳовуз ёки сув ҳавзаларида иви-тилади. Сўнгра тола ажратиш машина-сида пўстлоқцан толалар ажратиб оли-нади ва меъёрига етгунча қуритилади. Каноп ўсимлиги Ўзбекистонда ҳам экилгани учун К. т. маҳаллий материал ҳисобланади. Ундан, асосан, қоплик газлама, ўров материаллари, брезент, каноп ип (аркрн) олинади. КАНОПУС — Кема куйруғи юлдуз тур-кумининг энг ёруғ юлдузи. Равшанли-ги (1-юлдуз катталигида) бўйича ос-моннинг Шим. ярим шаридаги энг ёруғ юлдузи сириусцгм (катта ит юлдуз туркумида) кейин туради. Осмоннинг Жан. ярим шарида жойлашганлиги учун Ўзбекистон ҳудудидан кўринмайди. КАНОЭ (испанча canoa — қайиқ) — спорт қайиғи; шакли қайиққа ўхшаса-да, эшкак ўрнатиладиган  айриси
бўлмайди, сирти силлиқланган фанер ёки пластмассадан ишланган. Эшкак-чилар сони — 1, 2, 6 киши бўлади. 1 кишилик К.нинг уз. 520 см гача, кенг-лиги камида 75 см, оғирлиги камида 16 кг бўлади. 2 кишилик К.да бу ра-қамлар 650, 75, 20 ва 6 кишилик К.да эса 1100, 85, 50 га тенг. Спортчилар бир куракли эшкакни бир тиззага чўккалаган ҳолда эшадилар. Эркаклар пойгаси (1 ва 2 кишилик К.да) 1936 й.дан олимпиада мусобақалари дасту-рига киритил-ган (яна қ. Байдарка ва каноэ-да эшкак эшиш).
Каноэ.
КАНПИР ДЕВОР, Кампир девор, Девори кан(м)пирак — Ўрта Осиёда деҳқончилик воҳаларини кўчманчилар ҳужумидан ҳимоя қилиш мақсадида барпо қилинган мудофаа иншоотлари тизимининг харобалари. Маъноси «қазилган» (чоҳ) демақдир. Талаффузда «н» б-н «м» алмашуви ку-затилади. Пир сўзи эса қад. пайрйа — айлана, ўров маъносида. Демак кан(м)-пир сўзининг ўзи хандакли девор де-гани. Девор сўзи канпир сўзининг туб маъноси унутилганда қўшилган. 1) қад. Бухоро воҳасидаги шаҳар-қишлоқлар-ни ўраб олган мудофаа девори (Девори канпирак). М.Наршахийнинг «Бухоро тарихи» асари (Ю-а.)даги маълу-мотга кўра, К.д. 782—831 й.ларда қурил-ган. Масъудий (Ю-а.)нинг ёзишича, К.д. қад. Суғд подшолари замонида бино қи-линган. Наршахий маълумоти К.д.нинг қайта тикланган даврига тўғри келади. К.д. харобаларини археологик жиҳатдан ўрганиш ёзма манбалардаги маълумот-ни тўла тасдиқлади. Масъудий хабар қилган дастлабки кўҳна девор Наршахий ёзган К.д.га қараганда анча кичик майдонни эгаллаган. Сунъий марза ҳолида сакланган. К.д. харобаларининг эни 25—35 м, бал. 1—3 м, баъзи ерлар-да 4 м гача етади. Дастлабки вақтларда унинг кенглиги 12—14 м, бал. 8—10 м, уз. 336 км бўлган; 2) қад. Суғд воҳаси-ни ўраб олган К.д. 8-а. охири — 9-а. бошларида бино қилинган. Уз. 120 км. Сунъий кўтарма ҳолида сакланган К.д. харобасининг кенглиги 15—20 м, бал. 2—4м; 3) қад. Усрушона воҳасини ўраб олган. Бу девор ҳам сунъий кўтарма ҳолида сакланган бўлиб кенглиги 15— 20 м, баъзи жойларда, ҳатто 25 м. Бал.
1 м дан 3 м гача; 4) қад. Фарғона во-дийсининг ғарбидаги К.д. 8-а. охири — 9-а. бошларида бино қилинган. Девор харобаси шим.дан жан.га йўналган бўлиб, жуда яхши сакланган. Кенглиги 12—15 м, бал. 2—4 м; 5) қад. Тошкент воҳасини шим. тарафдан ураган К.д. Хўжакентдан Сирдарёгача чўзилган бўлиб, харобаларининг кенглиги 10— 15 м, бал. 1—2 м. 8—9-а.ларда Ўрта Осиёда араблар ҳукмронлиги даврида Бухоро, Суғд ва Усрушона воҳалари ат-рофидаги К.д.лар бир-бири б-н туташ-тирилиб, ягона мудофаа тизими вужудга келтирилган. К.д.лар кўчман-чи қабила, элатларнинг ўтроқ деҳкрн-чилик воҳаларига босқинчилик, талон-чилик юришларига қарши тўсиқ ҳосил қилиш учун бино этилган. Уларнинг йўналиш чизиқлари Бухоро, Суғд, Усрушона, Тошкент ва Ғарбий Фарғ-она воҳаларининг 8—9-а.лардаги обод ерлари чегаралари ва катта-кичикли-гини аниқлашга ёрдам беради. 10-а.да (сомонийлар даврида) К.д.лар ўз аҳамиятини йўқотиб, харобага айлана бошлаган (яна қ. Мудофаа деворлари).
Ад.\ Муҳамедов  Ҳ., Қадимий мудофаа деворлари, Т., 1973.
Ўткир Алимов, Мирсодиқ Исҳоқов.
КАНПУР — Ҳиндистоннинг шим. қис-мидаги шаҳар. Уттар-Прадеш штатида, Ганг дарёси соҳилида. Аҳолиси 2 млн. кишидан зиёд (1990-й.лар ўрталари). Муҳим транспорт йўллари тугуни. Мам-лакатнинг Ганг водийсидаги йирик саноат ва савдо маркази. Саноатининг етакчи тармоқлари — тўқимачилик (жун ва ип газлама) ва кўн пойабзал. Минерал ўғитлар ишлаб чиқарилади. Металлсозлик, аниқ ва қ.х. машина-созлиги, авиасозлик, радиоэлектроника, кимё саноати, трикотаж ва озиқ-овқат корхоналари мавжуд. Ҳунар-мандчилик ривожланган. Ун-т, Марка-зий тўқимачилик, Технология ин-тлари бор. Шаҳарга 18-а.да асос со-линган.
КАНСИ (ҳақиқий исми С юань Е., (1654.4.5-1722.20.12, Пекин) - Хи-тойдаги манжурларнинг Цинь сулола-си императори (1662 й.дан). К. хукмрон-лиги вақтида манжурлар томонидан Хитойни истило қилиш тугалланган. Қўшни халклар ва давлатларга нисба-тан босқинчилик сиёсати олиб борган. 1691 й.да Халхани босиб олган, Ойрат хонлиги б-н уруш олиб борган. К. даврида Тибетда манжурлар сулоласининг ҳукмронлиги мустаҳкамланган, Амур дарёси бўйидаги рус қишлокларига ҳужумлар уюштириб турган, Россия б-н Нерчинск шартномаси тузилган

(1689). Унинг буйруғига биноан, Хи-тойда энг тўлиқ «Канси цзидянь» иероглиф луғати тузиш бошланган. КАНТ (Kant) Иммануил (1724.22.4 — Кенигсберг — 1804.12.2) — немис фай-ласуфи. Немис классик фалсафасининг асосчиларидан бири. Кенигсберг ун-тида проф. (1770—96). Мантиқ ва мета-физикадан ҳамда табиий фанлардан, хусусан, геогр.дан i даре берган. К. критицизм ёки транс-цендентал фалсафа-нинг асосчиси ҳи-собланади. К. фал- | сафаси қуйидаги ривожланиш босқи-чини босиб ўтди: 1) , табиий-илмий босқич (1747—| 1755) — бу даврда «Осмоннинг умумий табиий тарихи ва назарияси» (1755) асарини езди, бунда у ўзининг космогоник назариясини олга сурди (қ. Кант гшютезаси); 2) м е -тафизик босқич — у Вольф ме-тафизикасидан воз кечиб, танқидий
 отами ва
акл-идрок оламининг шакли ва асос-лари ҳақида», 1770); 3) танқидий босқич — бу даврда К. кўпроқ би-лиш муаммолари б-н шуғулланди. «Соф аклнинг танқиди» (1781), «Амалий ақл-нинг танқиди» (1789),. «Мулоҳаза қоби-лиятининг танқиди» (1790) асарлари шу даврда ёзилган. К. билиш назария-сида агностицизмтз. мойил. К. билиш жараёнида «нарса ўзида» б-н «биз учун нарса»ни бир-биридан фарқ қилади. «Нарса ўзида» — ўзича мавжуд бўлган объектдир. «Биз учун нарса» — объект-нинг инсон идрок қилган қисмидир. Унинг фикрича, инсон «нарса ўзида» (моҳият)ни билишга қодир эмас, у фа-қат «биз учун нарса»ни, яъни ҳодиса-ларни билиши мумкин. К. агностициз-ми инсон билими аниқ тарихий харак-терга эга эканлиги б-н чегараланган-лигига, инсон ҳеч вақт ҳамма нарсани охиригача билиб ололмаслигига асос-ланган. Борлиқнинг барча қисмлари билиш объекти бўла олмаслиги ҳам бу ерда муҳим аҳамиятга эга; 4) танқи-дийдан кейинги босқич — бу давда К. мантиқ, пед., табиий геогр. ва прагматик антропология (яъни харак-терология)га оид маърузаларини нашр эттирди. К. фикрича, инсон тажриба ва амалиёт б-н ҳар қандай билимга эга бўлавермайди. Инсонда априор (тажри-багача) билимлар ҳам бўлади. Булар туғма билимлардир (мае, мат., фалса-фа ва б.). Илмий билишнинг ишонч-лилиги ва ҳақиқийлиги унинг энг уму-
мийлиги ва зарурийлиги б-н белгила-нади. К. ўз фалсафасида билиш назариясини биринчи бўлиб фалсафий му-аммо сифатида атрофлича ишлаб чи-қишга ҳаракат қилди.
К.нинг ахлоқий қарашлари унинг «Ахлоқ метафизикаси асослари» (1775), «Инсон табиатидаги азалий ёмонлик» (1792) каби асарларида баён қилинган. Ахлоқий бурчни ахлоқий қонун шак-лида таърифлайди. Унинг маъноси шуки, ҳар бир инсон шундай хатти-ҳаракат қилиши лозимки, бу бошқа-лар учун ҳам қоидага айлансин. К. виж-донни ахлоқий ҳакам деб таърифлайди. Инсонларнинг бир-бирига муҳаб-бати ва ҳурмати асосий инсоний бурчлардир. Гаман, Гердер ва Якоби К.нинг ғояларига қарши чикдилар. Фихте, Шеллинг, Гегель эса ўзлари-нинг идеалистик метафизикасини К. номи б-н боғладилар. К. ўзининг ижти-моий фалсафасида ахлоқни сиёсатдан устуворлигини таъкидлайди. У бошқа халқлар ерларини босиб олиб ўзини окдашга уринишни, жиноят қилиб ўз айбига иқрор бўлмасликни, ажратиб ташла ва хукмронлик қил ақидасини ахлоққа зид хатти-харакат деб баҳолай-ди. К. фикрича, инсон хуқуқи муқад-дасдир. К.нинг қарашлари кейинги илмий ва фалсафий тафаккур тараққиё-тига таъсир кўрсатди. 19-а.нинг 60-й. ларида Кант ғоялари асосида неокант-чилик вужудга келди.
Абдулла Аюпов.
КАНТ ГИПОТЕЗАСИ, астрономи-яда — немис файласуфи И. Кант Қуёш системасининг пайдо бўлиши ҳақида яратган гипотеза (1755). Унга кўра, да-стлаб олам газ ва чанг булутларидан иборат бўлиб, вақт ўтиши б-н бутун олам тортишиш қонунига кўра, газ-чанг зарралари ўзаро тортишиб, нис-батан зич булутларни шакллантирган. Кейинчалик улардан Куёш ва сайёра-лар пайдо бўлган. Бу гипотеза, бир қарашда тўгридек туюлса-да, ўша даврда уни газларнинг кинетик назарияси, термодинамика ва атом назарияси асосида қарашга имкон булмаганлиги учун жиддий камчиликларга эга бўлган (ги-потезада «зарралар» ҳақида гапирила-ди, бироқ Кант даврида газлар атом ва молекулалардан ташкил топганлиги ва уларнинг чанглардан фарқи маълум эмас эди).
КАНТАБРИЯ ТОҒЛАРИ - Испания-нинг шим. қисмида, Бискай қўлтиғи соҳиллари бўйлаб 500 км масофага чўзилган. Энг баланд жойи 2613 м (Тор-ре-де-Серредо тоғи). Асосан, кварцит, оҳактош, қумтошлардан иборат. Карст
рельеф шакллари кенг тарқалган. Икдими нам, йиллик ёгин 1000 мм. Да-рёлари серсув. Шим.да нисбатан нам ён бағирларида кенг баргли ўрмонлар, жан.да — ксерофит буталар усади, альп ўтлокдари тарқалган. Тошкўмир, темир ва полиметалл рудалари олинади. Мил-лий парклар ташкил этилган. КАНТАТА (лот. cantare — куйламоқ) — яккахон хонандалар, хор ва оркестрга мўлжалланган мусиқа асари. Шаклан ораторияга яқин, лекин ҳажми кичик-лиги, мазмунида драматик ривожи йўқ (ёки суст)лиги б-н фарқ қилади. Одат-да, оркестр муқаддимаси, бир нечта ария, речитатив ҳамда хор қўшиқла-ридан иборат бўлади. 17-а.да Италияда ривож топди (Г. Кариссими, А. Стра-делла, А. Скарлатти ва б.). 18-а. бошида Германияда диний К. юзага келди (Г.Ф. Телеман, И.С. Бах). Кейинчалик дунё-вий ва диний К.лар бошка мамлакат-ларга тарқалиб, мазмунан ва шаклан бойиди. Францияда Л. Керубини, Ф.Ж. Госсек, Г. Берлиоз, Германияда Ф.Шуберт, И. Брамс, П. Хиндемит, Россия-да Н. Римский-Корсаков, С. Танеев, С.Рахманинов, С. Прокофьевлар К.нинг ёрқин намуналарини яратишди. Ўзбе-кистон композиторлари ҳам шаклан ва мазмунан ранг-баранг К.лар яратиш-ган: С. Юдаков, «Мирзачўл», «Мубо-ракбод»; С. Бобоев, «Ҳосил байрами»; М. Левиев, «Оқ олтин»; О. Ҳалимов, «Қорақалпоғистон» ва б. КАНТЕМИР Антиох Дмитриевич [1708. 10(21).9, Константинополь — 1744.31. 3(11.4), Париж] — рус шоири ва дип-ломати. 18-а. рус классицизми ва янги ҳажвий шеъриятининг асосчиларидан. Петербургда таълим олган. 1732 й.дан Буюк Британияда, 1738—44 й.ларда Францияда элчи бўлиб ишлаган. Даст-лабки ижодини таржимадан бошлаган. 1729 — 31 й.лардаги хджвий шеърла-рида Петр I ислоҳотларини ҳимоя қил-ган. К. қасидалар, мактублар, масаллар, достонлар («Петрида»), фалсафий ва эстетик трактатлар («Табиат ва инсон ҳақида», 1742 ва б.) ёзган. КАНТИЛЕНА (лот. cantilena - куйлаш) — 1) равон ва оҳангдор ривожига асос-ланган вокал ёки чолғу куйи; 2) му-сиқа асари ижросида куйчанликнинг етакчи омил бўлиб чиқиши; 3) 17-а. охиридан оҳангдор куй ва ашулалар тури.
КАНТО ЗИЛЗИЛАСИ, Токио зил-зил ас и — Япониянинг Токио ва Йокохама ш.лари жойлашган Канто р-нининг жан. қисмида 1923 й. 1 сент.да содир бўлган талафотли зилзила. Зил-зила кучи, 12 балли шкала бўйича 10— 11 балл, магнитудаси 7,9 бўлган. Зил-

зила эпицентри Йокохамадан 60 км, Токиодан 104 км узокликда, Сагами қўлтиғида жойлашган. Кейинги маълу-мотлар бўйича у ерда 1649, 1703, 1855, 1891 й.ларда ҳам талафотли зилзила-лар рўй берган. Лекин, 1923 й.даги К.з. Япония тарихида энг кўп қурбонлар ва талафотлар келтирган зилзила ҳисоб-ланади. Ушбу зилзила оқибатида 142807 киши ҳалок бўлган, 128266 уй батамом қулаган, 126233 уйга зарар етган ва 447218 уй ёниб кетган. Зилзиладан кей-ин бир неча дақиқа ўтгач, бир вақт-нинг ичида кўп жойлардан ёнғин чи-қиб, Токио ш. олов ҳалқаси ичида крл-ган ва ёнғин кўплаб одамлар ўлимига сабаб бўлган. Ундан ташқари, Сагама қўлтиғи, Идзу, Миура, Басо я.о.лари, зилзила таъсирида вужудга келган ва тўлқин баландлиги (амплитудаси) 10 м дан ортиқ бўлган цунамидан ҳам катта талафот кўрган. Бу зилзиладан кейин Токио ун-тида ва Япониянинг бир қанча шаҳарлари (Киото, Сендай ва б.)даги ун-тлар қошида сейсмология ин-тлари ташкил этилди, сейсмик ст-ялар тармоғи кенгайтирилди. КАНТОР (Cantor) Георг (1845.3.3, Петербург — 1918.6.1, Галле) — не-мис математиги. Берлин ун-тини тугат-ган (1867). Галле ун-ти проф. (1872 — 1913). Тўпламлар ва трансфинит сонлар назариясини (қ. Тўпламлар назария-си) яратган. Ҳақиқий сонлар тўпламининг саноқсизлигини исботлаган (1874), тўпламлар қувватлилигининг умумий тушунчасини ифодалаган (1878). Лимит нуқта, ҳосилавий тўпламлар назариясини киритган, иррационал сонлар назариясини ривожлантирган. Математик анализ, ҳақиқий ўзгарувчининг функ-циялар назариясида К. номи б-н бог-лик мухим тушунчалар бор. КАНТОРОВИЧ Леонид Витальевич [1912.6(18).1, Петербург — 1986.7.4, Москва] — рус математиги ва иқти-содчиси, акад. (1964). Ленинград ун-тини тугатган (1930). Илмий ишлари ҳисоблаш мат.сини иқтисодиётда тат-биқ этишга бағишланган. Биринчи бўлиб функционал анализ усулларини ҳисоблаш мат.сига қўллаган, хусусан, операторли тенгламаларни тақрибий ечиш усулларини ишлаб чиққан. Чи-зикли дастурлаш соҳасига асос солган. Чизикли дастурлаш асосида иқтисодий ресурслардан энг самарали фойдала-ниш б-н боғлиқ муаммоларни ҳал қилиш моделини яратган. Энг мақбул иқтисодий моделлар тахлилида пайдо бўладиган объектив шартланган нарх-ларни муҳим қийматларини аниқлади. Бу тадқиқотлар халқ хўжалигини оп-тимал режалаштириш ва бошқариш на-
зариясини яратишда ҳамда нарх бел-гилаш, рента назарияси, капитал қўйилмалар самарадорлиги ва б. муаммоларни ишлаб чиқишга ёрдам берди. Умрининг охирларида иқтисодиётда мат. моделлар б-н шуғулланган. Нобель мукофоти лауреати (1975, Т.Ч. Купманс б-н бирга).
Ас: Математические методы организации и планирования производства, Л., 1939; Наилучшее использование ресурсов, Л., 1965; Оптимальные решения в экономике, Л.,  1972.
КАНТХО — Вьетнамнинг жан. қисми-даги шаҳар. Меконг дарёси дельтаси-даги порт. Хаузянг провинциясининг маъмурий маркази. Аҳолиси 216 минг кишидан зиёд (1990-й.лар ўрталари). Шоличилик р-нининг маркази. Шоли окланади, кокос мойи ишлаб чиқари-лади; совунгарлик, тамаки корхонала-ри бор.
КАНУРИ (ўзларини бери-бери, а га деб атайдилар) — халқ. Асосан, Нигерияда (5,1 млн. киши), шунинг-дек, Нигер, Чад, Камерунда яшайди. Умумий сони 6 млн. киши (1990-й.лар ўрталари). Канури тилида сўзлашади. Диндорлари — сунний мусулмонлар. К.ларнинг аждодлари қадимдан Чад кўли атрофидаги ҳудудларда яшашган. Суғорма деҳқончилик ва чорвачилик б-н шуғулланади.
КАНЦЕПОЛЬСКИЙ Иосиф Самуило вич (1903.10.10, Зельва қишлоғи, Белоруссия — 1976.2.10, Тошкент) — кимёгар олим. Ўзбекистон ФА мухбир аъзоси (1968). Киме фанлари д-ри (1960), проф. (1967). Ўрта Осиё ун-тини тугатган (1930). Узбекистан ФА Киме ин-тида лаб. мудири (1943—75). Илмий ишлари маҳаллий хом ашёлар ва сано-ат чиқиндилари асосида портландце-ментнинг янги турларини олиш ва са-ноатда қўллашга оид. Кизил қиянинг табиий куйган тупроқ (глиеж)ларини портландцементга гидравлик қўшимча сифатида ишлатиб, глиеж — портландцемент синтез қилган. 1940 й.да бу цемент Қувасойда, 1948 й.дан эса Ўзбе-кистоннинг барча цемент з-дларида ишлаб чиқарила бошлаган. Унинг раҳбарлигида цемент коррозияси ва унга қарши кураш чораларини излаш-га дойр фундаментал тадқиқотлар ўтка-зилган.
КАНЦЕРОГЕН МОДДАЛАР (лот. cancer — рак ва genes — келтириб чи-қармоқ), канцерогенлар, онко-генн моддалар — маълум шаро-итда организмга таъсир қилганда рак ва б. ўсмалар пайдо қилувчи кимёвий моддалар. 500 га яқин хили маълум. Полициклик углеводородлар, азобўёқ-
лар, ароматик аминлар, нитрозамин-лар, оғир металл тузлари, алкалоидлар, токсинлар ва б. К. м.га киради. Улар-нинг кўпчилиги мутагенлар ва имму-нодепрессантлардир. К. м. одам ва ҳай-вон организмига ташқаридан кириши (экзоген К.м.) ёки организмнинг ўзида канцероген бўлмаган моддалар-дан пайдо бўлиши (эндоген К.м.) мумкин. Баъзи эндоген маҳсулотлар (стероид гормонлар, триптофан мета-болитлар ва б.) кўп тўпланса ёки си-фати ўзгарса, улар ҳам К. м. хоссасига эга бўлади.
КАНЦЛЕР (нем.Капг1ег) - 1) бир қанча давлатларда олий мансабдаги шахе (мае, Германия ва Австрияда федерал К. — ҳукумат бошлиғи; Буюк Британияда хазина К.и — молия вази-ри, лорд-К. — лордлар палатасининг раиси); 2) Россияда 1917 й.гача — олий гражданлик даражаси (1-синф). Ташки сиёсат раҳбарлари (ташки ишлар кол-легияси президентлари ва ташки ишлар вазирлари)га берилган (яна қ. Рей-хсканщгер).
КАНЪОН ибн Хом ибн Нуҳ — Нуҳ пай-ғамбарнинг набираси. Афсоналарга кўра, отаси б-н бирга Нуҳнинг дуои-бадига учраган ва Шом соҳилларига келиб, шу ерда ундан 11 ўғил дунёга келган ва булар 11 қабилага бўлиниб шу ерда яшаганлар ва бу жойлар ке-йинчалик К. мамлакати деб юритилган. К. ерлари Финикия деб аталмиш жойлар бўлиб, унга Сайда (Сидон), Сур (Тир) ва Байрут ш.ларидан иборат Фа-ластин ва Суриянинг бир қисми қара-ган. Афсоналарга кўра, К. қабиласини чивин талаб ўлдирган эмиш. КАНЪОН (испанча canon — дара) — икки ён багри жуда тик, чуқур ва туби даре водийси. Колорадо дарёсидаги (АКШ) Катта Каньон йирик К.лар-дан ҳисобланади.
КАОЛАК — Сенегалнинг ғарбий қис-мидаги шаҳар. Каолак вилоятининг маъмурий маркази. Аҳолиси 194 минг кишидан зиёд (1990-й.лар ўрталари). Транспорт йўллари тугуни. Салум дарёсидаги порт (ер ёнғоқ, донли экинлар экспорт қилинади). Ер ёнғоқ мойи ишлаб чиқарилади. Денгиздан туз оли-нади.
КАОЛИН (Хитойнинг Цзянси провин-циясидаги жой номидан) — оқ рангли гил, асосан, каолинитцан ташкил топ-ган. Вулканизм б-н боғлиқ бўлган гранит, гнейс, сланец ва б. таркибида дала шпатлари бўлган тоғ жинсларининг нурашидан ёки гидротермал ўзгариши-дан ҳосил бўлади (бирламчи К.). Кварц ва б. ўзгармаган минераллар б-н

аралашган ҳолда учрайди. Бирламчи К. ювилиб, турғун сув қавзаларида қум орасида майин дисперс гил чўкинди-ларидан иборат қатлам, линза шакл-ларини ҳосил қилса, ундаги К. икки-ламчи К. дейилади. Ер юзасига яқин ётувчи К. очиқ усулда қазиб олинади, кейин бойитилади. К. қоғоз, чинни, фаянс, кимё, резина саноатида, ўтга чи-дамли буюмлар ва изоляторлар тайёр-лашда ишлатилади. К.нинг жаҳондаги ресурслари 20 млрд. т чамасида, шу-нинг ярмига яқини АҚШда. К. конла-ри Украина, Кавказ, Уралда, Узбекистонда Оҳангарон, Сувқайтди, Қарноб, Қувасой, Овминзатоғ, Олтинтоғда бор. КАОЛИНИТ — қат-қатли силикатлар кенжа синфига мансуб минерал, кимё-вий таркиби Al4[Si4Ol()](OH)8. Гиллар-нинг асосий таркибий қисми ҳисобла-нади. К.нинг политипли модификация-ларидан диккит ва накрит маълум. Моноклин сингонияли, олти қиррали кристаллчалар шаклида. Қаттиклиги 1 — 1,5; зичлиги 2,5—2,7 г/см3, кучли гиг-роскопик. Соф хрлда ранги оқ, қўшим-чалари бўлса сарғиш, баъзан қизил, қора ва оч-яшил рангда ҳам бўлади. К. кенг тарқалган иккиламчи минерал. Нураш жараёни маҳсули. Турли чўкин-ди тоғ жинслари таркибида мавжуд. H2S04fla қайнатилганда эрийди. Қуруқ К. сувни тез шимади ва ёпишқоқ гил ҳосил қилади. К., асосан, каолинланиш натижасида ҳосил бўлади, Узбекистонда кенг тарқалган. Чинни ва фаянс, керамика, резина саноатида, қурилиш-да, қоғоз и.ч.да (тўлдирувчи ва крп-ловчи) ишлатилади. К.дан алюминий ҳам олиш мумкин.
КАОЛИНЛАНИШ — гилли минерал-лар (асосан, дала шпатлари ва слюда-лар)нинг ўзгариши ҳисобига каолин юзага келган ҳолда тоғ жинсларининг ўзгариши. К. 2 хил шароитда: алюмо-силикатларга бой магматик ва метамор-фик жинсларнинг нураши (экзоген) ва паст т-рали гидротермал сувларнинг алюмосиликатларга таъсир қилиши (эндоген) йўли б-н содир бўлади. Экзоген К. Ер тарихининг тошкўмир, юра ва учламчи даврларида нам, субтропик иклим шароитларида юз берган. К. натижасида пайдо бўлган каолинитнинг асосий конлари хам шу даврга хос. Эндоген К.да каолинит алюмосиликатлар ва б. минералларнинг ўрнини эгаллаб, уларнинг шакли ва қиёфасига ўтиб, псевдоморфозалар ҳосил қилади. Бу жа-раён кўпроқ рудали конлар атрофида-ги тог жинслари орасида бўлади. К. жараёни олтингугуртли, карбонат ангид-ридли ва галоидли эритмалар ҳамда гуминли кислоталар катнашуви нати-
жасида юз беради. Узбекистонда К. жуда кенг тарқалган, айниқса, рудали конлар атрофидаги тоғ жинсларининг ўзга-риши б-н боғлиқ ҳолда кўп кузатила-ди.
КАП СОЙЛИГИ — Атлантика океан и тубининг жан.-шарқий қисмидаги кенг пасайган жойи. Африканинг жан.-гар-бий материк ён бағри б-н Атлантика океани ўрталиқ тизмаси ва Кит тизма-си оралиғида. Узунлиги шим.дан жан.-га 1500 км, кенглиги 1000 км, энг чуқур жойи 5520 м. Юзаси сертепа, бал. 3000 м гача бўлган сув ости вулканла-ри бор. Кизил рангли гил чўкиндила-ридан иборат.
КАП ТОҒЛАРИ - Африка жан.даги тоғлар, ЖАР худудида. Уз. 800 км, энг баланд жойи 2326 м. Сойликлар б-н ажралган параллел тизмалардан иборат. Қумтош ва кварцитлардан тузил-ган. Иклими қиши серёғин ўрта денгиз типидаги иқлим. Ёғин бир меъёрда ёғади (йилига 600—800 мм). Қишда чўққилар қор б-н қопланади. Шамолга тескари ён бағирлари ва ички водий-лари ландшафти чалачўл. Ён багирла-ри аралаш ўрмонлар, доим яшил бу-талар б-н крпланган. Бантбок миллий парки бор.
КАПА, ч а й л а — ибтидоий жамоа дав-ридан қолган бошпана бўлиб дарахт шохи, қамиш, жўхори пояси, мато, пичандан қуриладиган мавсумий (ёз-лик) турар жой, ўтов. Тузил и ши ва ус-тига ёпиладиган тўшамаси б-н бир халқ К.си иккинчи халқникидан фарқ қил-ган. Ўрта Осиёда К.лар конуссимон ёки гумбазсимон шаклда, деворлари мах-сус новдалардан тўқилиб, устидан шох-шабба, ўсимлик поялари ташланган. Эшик оғзи қамиш ёки мато б-н ёки махсус ишланган гулдор кигиз б-н ёпилган. Атрофи ва усти қамиш, бор-дон ёки чий б-н беркитиладиган тури олачиқ деб номланган, айрим ер-ларда сомон сувоқ ҳам қилинади. Ун-дан чорвадорлар, деҳқонлар дала иш-лари бошланган вақтда фойдаланади-лар. Узумзор боғ, полиз экинлари те-пасидаги К.лар ердан 2—3 м баланд, тўрт устун тепасига қурилган. Иклими иссиқ мамлакатлар (мае, Океания)да ҳали ҳам турар жойнинг асосий тури сифатида сакланган. КАПАБЛАНКА (Capablanca) Хосе Рауль (1888.19.11, Гавана, — 1942.8.3, Нью-Йорк) — кубалик шахматчи, дипломат. 3-жаҳон чемпиони (1921—27). 4 ёшида шахматни ўрганиб, 14 ёшида Куба чемпиони бўлган ва сўнг бир қатор муваффақиятларга эришган: жа-ҳон чемпиони Э. Ласкер б-н бўлган матчни ютган (1921), Сан-Себастьян
(1911), Лондон (1922), Нью-Йорк (1927), Москва (1936)да ўтказилган халқаро турнирларда биринчи муко-фотларни қўлга киритган. 1936 й. Нот-тингемда М.М.Ботвинник б-н бирга турнир ғолиби бўлган. Шахмат ўйини техникасини мукаммаллаштиришда К.нинг хизматлари катта. «Менинг шах-матдаги шуҳратим», «Шахмат ўйини асослари», «Шахмат ўйини дарслиги» ва б. китоблари бор. КАП-АИТЬЕН — Гаитидаги шаҳар, Атлантика океани соҳилида. Аҳолиси 100,6 мингкиши (1995). Т. й. станцияси. Денгиз порти (четга кофе, шакар-қанд, хўл мева чикаради). К- х- райони марка-зи (сизаль, шакарқамиш, кофе, какао, банан, тамаки ва б.). Кофе, какао, шакарқамишни қайта ишловчи корхо-налар мавжуд. К.-А. яқинида мис конлари бор. Шахарга 1670 й.да асос со-линган. Мустамлакачиликдаврида Кап-Франсе деб аталиб, Сан-Доминго француз мустамлакасининг маъмурий маркази бўлган. 1807—20 й.ларда «Гаити давлати» пойтахти эди. Шахар ат-рофида ўша даврларга оид тарихий ёд-горликлардан Ла-Фарьер қальаси крл-диқлари ва Сан-Суси саройи сакланган.
КАПАЛАК ҚУРТИ — капалаклар туху-мидан чиқадиган чувалчангсимон ҳашарот. Ўсимликларнинг турли қисм-лари, баъзи турлари жун, мум ва б. органик моддалар б-н озикланади. Ту-хумдан чиққан К.қ. жуда кичик бўлади. Кетма-кет туллаб, гумбакка айланади; ғумбакдан вояга етган капалак чиқади. К.қ.нинг гавдаси кўп бўғимли; оғиз органлари кемирувчи типда тузилган. Бошқа ҳашаротлар қуртларидан қорин бўлимида калта ва тўмтоқ, бўғимларга бўлинмаган. 8 жуфт сохта оёклар бўли-ши б-н фарқ қилади. К.қ. шу оёқлари ёрдамида ҳаракатланади; кўкрак оёкла-ри эса озиқни ушлаб туради. Сўлак без-ларининг бир қисми ипак безларига айланган. Бу безлар ишлаб чиқарган суюклик ҳавода қотиб, ипак ипларни ҳосил қилади. Иплардан қуртлар пил-ла ўрайди ёки ин ясайди. К.қ. эркин ёки яширин ҳаёт кечиради. Айрим К.қ. да-рахтлар барги, новдаларини ўраб ол-ган тўрсимон инларида тўда бўлиб яшайди. Эркин ҳаёт кечирадиган К.қ.нинг ранги ва шакли атроф муҳит-га мослашган бўлади. Бир қанча К.қ. турли экинлар, мевали дарахтлар ва б. ўсимликларга, озиқ-овқат захиралари, жундан тўқилган газламалар ва кийим-кечакларга жиддий зиён етказади. Тут ипак қуртининт пилласидан тўқимачи-лик саноати учун қимматли хом ашё — ипак олинади (яна қ. Ипакчилик).
КАПАЛАКЛАР

КАПАЛАКГУЛ (Viola hortensis grandi flora Witt.) — бинафшадошлар оиласи-га мансуб бир ва икки йиллик манза-рали ўсимлик. Европа ва Осиёда усади. Пояси туксиз. Барги тухумсимон, узун бандли. Гули кўпинча уч тусли, икки жинсли, гулбанди узун. Косачабарг ва тожбарглари 5 тадан, туташмаган. Чанг-чиси 5 та, уруғчиси битта. Меваси — кўп уруғли кўсак. Эрта баҳордан кеч кузгача гуллайди. К. манзарали ўсимлик сифатида хонадонларда, истироҳат боғ-ларида ўстирилади. КАПАЛАКЛАР, тангачақанотли-лар (Lepidoptera) — тўлиқ метаморфоз б-н ривожланадиган ҳашаротлар туркуми. Мезозойнинг бошларида ке-либ чиққан; асосий оилалари палео-геннинг бошларида шаклланган. Қазил-ма қолдиқлари, асосан, бўр давридан маълум. Кўпчилик К.нинг оғиз орган-лари юксак ихтисослашган сўрувчи хартумдан иборат бўлиб, бошининг остки томонида спирал шаклда ўралиб туради. Пардасимон қанотлари рангли тангачалар б-н қопланган. Қанотлари-нинг ранги, айниқса, уларнинг турли рангда товланиши рангсиз тангачалар-нинг ёруғлик нурини ҳар хил бурчак остида сингдириши б-н, қора, сариқ ва б. рангли доғлар эса пигмент б-н боғлиқ. Мўйловларининг шакли ва узунлиги ҳар хил. Ёзилган қанотлари 3,2 мм дан (митти куячалар) 300 мм гача (тунламлар). Тухумларининг шакли хар хил бўлиб, систематик аҳами-ятга эга. Қуртларида 3 жуфт кўкрак оёкдари б-н бирга 5 жуфт сохта қорин оёқлари ҳам бўлади. Ғумбаклари ёпиқ (кўпинча, пилла ичида), тубан вакил-ларида очиқ (эркин) бўлади. К. одатда, тубан К. (тенг қанотлилар) ва юксак К. (\ар хил қанотлилар) кенжа туркум-ларига бўлинади. Айрим ҳолларда оғиз органлари кемирувчи типда бўлган тишли куялар алоҳида кенжа туркумга ажратилади. К. туркумининг системаси аниқ ишлаб чиқилмаган, 100 дан 200 гача оилага ажратилади. 140 мингга яқин тури маълум. К. фаунаси, айниқ-са, тропик минтақада хилма-хил. Ўзбе-кистонда 1500 га яқин тури аниклан-ган. Тунлам капалаклар, одимловчилар, барг ўровчилар оилалари, оловранг К.лар, куялар катта оилалари, айниқ-са, турларга бой.
Кўпчилик К. шомда ёки кечаси, ай-римлари кундузи фаол ҳаёт кечиради. Вояга етган К. гул нектари ёки ўсим-лик (баъзан қайвонлар) шираси б-н озиқланади. Кўпчилик К. имагосининг оғиз органлари редукцияга учраган, озиқланмайди (афагия). Тишли тунламлар гул чанги б-н озикланади. К. вояга
етган даврида бир неча кун, ҳатто бир неча соатдан (озиқланмайдиган турла-ри) бир неча ойгача (вояга етган даврида қишлайдиган К.) яшайди. Кўпчи-лик К.нинг қуртлари фитофаг, лекин сапрофаглар, керотофаглар (юнг ва патхўрлар), йиртқичлар, ҳатто паразитлар (тропикада) ҳам учрайди. Йиллик ривожланиш цикли турлича; кўпчилик турлари (моновольтин-лар) йилда бир марта, бошқалари (би-ва пол ивол ьти н л ар ) икки ёки кўп марта наел беради; дарахтлар-нинг ёғочлик қисмида ривожланадиган турлари генерацияси 2—3 йил да-вом этади. Одатда, қуртлик даврида, баъзи турлари имаго ёки тухум даврида қишлайди. Айрим турларининг д и -
а пауз а си турли ривожланиш даврла-рида ўтади. Баъзи К., айниқса чўлда тарқалган турлари езда ҳам диапаузага ўтади. Кўпчилик К. (аксарият, ихтисос-лашганлари) ўсимликларни чангла-тишда иштирок этади. Тут, айлант ва хитой дуб ипак қуртлари К.и ипак олиш мақсадида қўлда боқилади. Кўпчилик К. қуртлари (тунламлар, куялар ва б.) қ. х. экинлари, ўрмончилик хўжаликлари (одимловчилар, барг ўровчилар ва б.), озиқ-овқат захира-лари, юнг ва мўйнадан тайёрланган маҳсулотларга (куялар, тунламлар ва б.) катта зиён келтиради. Узбекистан қудудида К.нинг 100 дан ортиқ тури мевали дарахтлар ва қимматбаҳр ёввойи ўсимликларга зиён келтиради.  Баъзи

Капалаклар: 1 — елканқанот махаон; 2, 3 — кўк капалак икар. Урғочиси (2) ва эркаги (3); 4
— елканқанот маака; 5 — лишайник тунлами; 6 — карам тунлами; 7, 11 — дўлана капалаги. Капалаги (11) ва курти; 8, 21 — «Ўликбош» — арво\ капалак. Капалаги (8) ва қурти (21); 9
—  кўк катта одимчи; 10, 14 — узум арвоҳ капалаги. Капалаги (14) ва қурти (10); 12 — вергул мўйлов семизбош капалак; 13 — нақшдор капалак; 15, 19 — лимон тусли капалак. Эркаги (15) ва урғочиси; 16, 22 — крижовник одимчиси. Капалаги (22) ва қурти (16); 17 — Аполлон капалак; 18, 23 — қизил капалак. Капалаги (23).

турлари (мае, кузги, ундов, ғўза, ки-чик қуруқлик тунламлари ва б.) ғўза ҳамда унга йўлдош экинлар зарарку-нандаларидир. Кўпчилик К., айниқса, кундузги турларининг сони яшаш му-хитининг бузилиши, заҳарли кимёвий моддалар ва ўғитларнинг қўлланили-ши туфайли кескин камайиб бормоқ-да. К.нинг бир қанча турлари муҳофаза қилинади.
Аловиддин Ҳамраев.
КАПАН (1938 й.дан, 1990 й.гача Ка-фан). — Арманистондаги шаҳар. Занге-зур тоғи ён бағрида жойлашган. Т.й. станцияси. Аҳолиси 42,4 минг киши (1990-й.лар ўрталари); Арманистон кон-руда саноатининг маркази. К. ат-рофида мис рудаси қазиб олинади. Шаҳарда мис-руда к-ти, ёруғлик тех-никаси ишлаб чиқариш з-ди, трикотаж, мебель ф-калари, озиқ-овқат са-ноати корхоналари, ўлкашунослик музейи, театр бор. Туризм ривожлан-моқда.
КАПАЧИ ҚУШЛАР (Ptilonorhynchi-dae) — чумчуқсимонлар туркумининг бир оиласи. Танасининг уз. 23—40 см. Патлари кўпроқ сариқ, кўкимтир қора ва ёрқин тусли, баъзан қўнғирроқ. Австралия ва Гвинеяда тарқалган. Нам тропик ўрмонларда яшайди. К.қ. куйикиш даврида махсус куйикиш майдончаси тайёрлайди. Уни чиғаноқлар, майда тошлар, мевалар, гуллар б-н безайди. Майдончада шох ва поялардан бал. 50 см гача, уз. 1 м гача капа ҳам қуради. Мода қуш майдонча ёнидаги дарахтда оч и қ уя қуради. 1—3 та тухум қўяди. Майда мевалар, чиғаноклар, ҳашарот-лар ва уларнинг личинкалари, чувал-чанглар б-н озикланади. 8 та уруғи ва 18 тури мавжуд.
КАПЕЛЛА (итал. capella — кичик ибо-датхона) — 1) католик ва англикан меъморлигида унча катта бўлмаган иншоот ёки айрим зодагонларнинг оилавий ибодати учун мўлжалланган кичик ибодатхона, табаррук буюмлар сақланадиган ва хор ижро этиладиган жой. К. ибодатхоналарда (асосан, ён томонида ёки хор атрофида), сарой ва қасрларда жойлашган. Шунингдек, ало-ҳида К.лар ҳам қурилган; 2) (муси-қада) хор жамоаси. Дастлаб фақат қўшиқчилардан иборат бўлган; кейин-чалик, чолғу мусиқа ривожи натижа-сида вокал-чолғу мусиқа жамоаларига айланган. Ўзбекистонда хор санъати равнақ топиб, турли хор жамоалари, шу жумладан, Ўзбек давлат филармо-нияси хор К.си (1952), Узбекистан те-левидениеси ва радиоси хор К.си (1960) ташкил этилган; 3) баъзи махсус оркестрларнинг номи (ҳарбий К.,
рақс К.си ва б.); 4) а капелла — чолғулар жўрлигисиз хор ижрочилиги. Профессионал хор санъати услуби си-фатида ўрта асрларда католик черко-видаги диний маросимларда юзага кел-ган. Нидерланд мактаби намоян-далари, Италия композиторлари (Ж. Палестршш ва б.) ижодида ўз чўққи-сига кўтарилган. Уйғониш давридан бошлаб а капелла услуби дунёвий хо-нандалик санъатида, хусусан, мадригал туридаги хонаки вокал жанрида ривожланди. Унда инсон овозининг бойлиги ва гўзаллиги тўла намоён бўлганлиги учун турли давр компози-торларининг бу услубга қизиқиши ку-чайиб борган (Ф. Шуберт, И. Брамс, Б.Барток, С. Танеев, Г. Свиридов ва б.). Мазкур услубда куйлаш болгар, грузин, рус, эстон ва б. халклар ижодида ҳам кенг тарқалган. Ўзбекистонда М.Бурҳонов а капелла жанри асосчи-сидир. Унинг анъаналарини Урта Осиё композиторлари ва узбек композитор-ларидан С. Бобоев, М. Насимов, И. Акбаров, Б. Умиджонов, М. Бафоев ва б. давом эттиришган.
КАПЕЛЛА — Аравакаш юлдуз туркумининг энг равшан юлдузи. Осмон сфе-расининг Шим. ярим шаридаги энг ёруг юлдузлардан бири. Қуёшдан узоқлиги 13,7 парсек. Мутлақ равшанлиги Қуёш-дан 150 баравар кучли. К. жуда зич қўшалоқ юлдуз бўлгани учун интерферометр ёрдамида ажратиб кўриш мум-кин. Ўртача кенгликда йил бўйи кўри-нади.
КАПЕЛЬМЕЙСТЕР (нем. Kapelle -хор, оркестр, Meister — уста, раҳбар) — дастлаб, 16—18-а.ларда хор ёки чол-ғу капелласи раҳбари, 19-а.да театр, хор ёки симфоник оркестр дирижёра. KAnETHHniAP(Capetiens) —француз қироллари сулоласи (987—1328). Суло-ла асосчиси — Гуго Капет (987—996). Асосий вакиллари: Людовик VI (1108— 37), Людовик Vll(1137—80), Филипп II Август (1180—1223), Людовик IX Ав-лиё (1226—70), Филипп IV Чиройли (1285-1314), Карл IV (Филипп IV нинг 3-ўғли) (1322-28). КАПИЛЛЯР СУВ — тоғ жинслари зар-ралари оралиғидаги бўшлиқ ва майда ёриқларни тўлдириб турувчи сув. К. с. жинслардаги суюқ-томчи (сизот) суви сатҳидан юқорида тарқалган бўлиб суюкликнинг сирт тортишиш кучнинг таъсири остида сакланиб туради. К. с аэрация зонасининг пастки қисмини эгаллаб, маълум бир қалинликдаги намланиш зонасини ҳосил қилади. Бу зона пастки қисмидаги капилляр ка-налларни тўлиқ, юқори қисмидагилар-ни эса қисман тўйинтиради. Капилляр
намланиш зонаси баландлиги капилляр каналлар диаметрига тескари про-порционалдир; каналлар диаметри қан-чалик кичик бўлса намликнинг кўта-рилиши шунчалик юқори бўлади ва аксинча. Капилляр кўтарилиш баландлиги, шунингдек, жинснинг намлигига ҳам боғлиқ. Нам жинсларда капилляр кўтарилиш кичик бўлади. Капилляр кўтарилиши баландлиги (h) қуйидаги формула орқали аникланади:
h =
2А
бунда г — капилляр канал радиуси; А — суюкликнинг капилляр доимийли-ги, унинг қиймати радиуси 1 мм бўлган най қўлланганда сувнинг унда кўтари-лиш баландлигига тенг. Сув учун т-ра 0° бўлганда А—15,4; ус— суюклик зич-лиги; g — оғирлик кучи тезланиши. Агар чақиқ жинс зарралари диаметри ва дарзлик кенглиги 2—2,5 мм бўлса сувнинг капилляр кўтарилиши бутун-лай тўхтайди. Қумли жинсларда намликнинг юқорига кўтарилиш бал. 0,3— 0,6 м, қумоқ ва қумлоқ тупрокларда 1,2—1,6 м, гилли жинсларда 3—4 м га етади.
КАПИЛЛЯР ҲОДИСАЛАР - бир би рига аралашмайдиган жисмлар (мае, қаттиқ жисм б-н суюклик)нинг теги-шиб турган чегара сиртида молекуляр кучлар таъсирида юзага келадиган физик ҳодисалар. Mac, суюқлик б-н идишнинг ўзаро таъсирида суюклик сирти ботиқ ёки қавариқ шаклни ола-ди. Жумладан, капилляр (ингичка) найдаги ҳўллайдиган суюклик сирти ботиқ (раем, а), ҳўлламайдиган суюклик сирти қавариқ (раем, 6) бўлади. Суюклик сиртининг эгриланиши туфайли ҳосил бўладиган капилляр бо-сим натижасида идиш (мае, капилляр най)даги суюклик маълум баландлик h га кўтарилади ёки пасаяди (раемга қ.). Бунда -£- = pgh  формула ўринли. о —
суюкликнинг сирт таранглик коэффициента, р — суюклик зичлиги, g — эркин тушиш тезланиши. Баландлик h
в
Капилляр ҳодисалар.

ни аниклаш учун суюклик сиртининг эгрилик радиуси /■„ ни капилляр радиуси г га алмаштирилади (раем,  в):
; бунда: г — капилляр ради-
уси, 9 — чегаравий бурчак, демак, h=2a/prg. Суюкликнинг сирт таранглик коэффициента қанча катта, капилляр найнинг радиуси б-н суюклик зичли-ги қанча кичик бўлса, капилляр найда суюклик шунча баланд кутарилади. К. ҳ. табиатда, кундалик турмушда, техни-када катта роль ўйнайди. Ўсимликлар-нинг озиқланиши, организмда модда-лар алмашинуви, тупроқ ва ер ости сув-ларининг кўчиши, ғовак моддаларнинт сув шимиши, техникада кенг татбиқ қилинадиган флотация (мае, фойда-ли қазилмаларни бойитиш) жараёни К. ҳ.га боғлиқ.
К.ҳ.ни биринчи бўлиб Леонардо да Винчи (16-а.), сўнгра Б. Паскаль (17-а.) ва Ж. Жюрен (18-а.) капилляр найча-лар б-н тажрибалар утказаетганда кашф этишган. К. ҳ. назариясини Т. Юнг (1805), П.Лаплас (1806), Ж. У. Гиббс (1875) ва И. С. Громека (1879, 1886) илмий иш-ларида ривожлантирганлар.
Ад.: Адам Н. К., Физика и химия поверхностей, пер. с анг., М., 1947; Громека И. С, Собр. соч., М., 1952; Фишер И. 3., Статистическая теория жидкостей, М., 1961; С иву хин Д. В., Обший курс физики, т. 2, М., 1975.
КАПИЛЛЯРЛАР (лот. capillaris — тола, қил), қил томирлар — одам ва ҳайвонларнинг барча тўқималари тар-кибидаги энг майда (нозик) қон томирлар. Қон артериядан артериолага, К. олди томирлари (прокапилляр)га, сўнгра К.га ўтади. К. уз. 0,5 мм бўлади, девор бўшликлари орқали ҳаво ва мод-далар алмашинуви рўй беради. К.нинг бошланиш қисми артерияга, кейинги қисми эса венага тааллуқлидир. Қон К.дан посткапиллярларга, ундан вену-лага ўтиб, сўнгра вена томири бўйлаб давом этади. Натижада қон айланиш доираси вужудга келади. Лимфа К.и (қон К.идан ўта нозиклиги б-н фарқ қилади) бир-бирига қўшилиб, лимфа томирларини ҳосил қилади, улар тўқи-малардан лимфа суюклигини шимиб, лимфа йўлига ўтиб, охири венага қуйи-лади, организмдаги ёт зарралар ва ка-саллик қўзғатувчи бектерияларнинг лимфа тугунлари орқали зарарсизлани-шига ёрдам беради.
КАПИТАЛ (нем. Kapital; лот. capitalis — бош, асосий), сармоя — кенг маъ-нода — ўз эгасига даромад келтириш хусусиятига эга бўлган жами восита-лар ва маблағлар; янги қиймат келти-рувчи, ўзини ўзи кўпайтирувчи кий-
мат. Товарлар ва хизматлар и. ч. учун кишилар томонидан яратилган ресурслар; тор маънода — и. ч. воситалари кўринишидаги ишга қўйилган, ишлаб турган даромад манбаи (ашёвий К.).
К.нинг пайдо бўлишига товар и. ч., товар муомаласи дастлабки шарт ҳисоб-ланади. Бозорда ўзига хос, алоҳида товар — иш кучининг пайдо бўлиши б-н оддий товар и.ч. капиталистик и.ч.га айланади, товар и.ч.нинг шу даврида товар муомаласидаги пул К.га айланади. К. куп цикллар давомида и. ч.да иш-тирок этадиган асосий капитал ва бир цикл давомида иштирок этадиган ва тўлиқ сарфланадиган айланма капитал-га бўлинади. Пул К. и (сармоя) — ашёвий К. сотиб олиш учун сарфланадиган пул воситаларини ифода этади, яъни пул К.га айланиши учун и.ч.га авансланади.
Иқтисодий назарияда К. ишлаб чи-қариш омилларидан бири тарзида изоҳ-ланади. Қийматнинг кўпайиши инсон меҳнати (иш кучи) ва и.ч. воситалари (хом ашё, машина, станоклар) бир-лашганда, яъни и.ч. шароитида юз беради. К. саноат К.и, савдо К.и, ссуда К.и, судхўрлик К.и (тарихий) шакл-ларида фаолият кўрсатади. Ривожлан-ган бозор иқтисодиёти шароитларида К.нинг корхона, фирма, банклар. К.и, турли акциядорлик жамиятлари-га тегишли акциядорлик К.и, захира К.и, устав К.и. сингари кўринишла-ри мавжуд. Тадбиркор жисмоний шахс-ларга тегишли К. дастмоя дейилади ва ҳар гал товар олиб сотишда ишлати-лади.
Садир Салимое.
КАПИТАЛ БОЗОРИ, фонд бозо-р и — бўш турган пул маблағларини тўплаш, уларни ссуда капиталига ай-лантириш, сўнгра уни и.ч. жараёнлари иштирокчилари (банклар, корхоналар, фирмалар, шунингдек, мамлакат аҳолиси) ўртасида тақсимлаш муноса-батлари; қимматли қоғозлар, корхона-ларнинг акциялари ҳамда давлат обли-гациялари б-н олди-сотди операция-лари олиб борилади. Пул капиталининг қайта тақсимланишида иштирок этадиган банклар, фонд биржалари ва б. молия-кредит муассасалари мажмуини ўз ичига олади. К.б. пул бозори б-н бир-га иқтисодиётнинг тармоклари ва ҳуку-мат учун ташқи капитал манбаи ҳисоб-ланади, ссуда капиталига талаб ва так-лифни шакллантиради.
К.б. компаниялар ва давлатнинг қис-қа муддатли қимматли қоғозлари б-н ҳам шуғулланади. К.б. қимматли қоғоз-ларни сотувчилар ва сотиб олувчилар, ихтисослашган фонд брокерлари, савдо ва тижорат банклари, марказий
банк, пенсия фонди, суғурта компа-ниялари, инвестиция компаниялари, саноат корхоналари, хорижий инвес-торлар, корхоналар, ташкилотлар иштирок этадилар. Манбалар ва киритил-ган соҳаларига қараб халқаро ва мил-лий К.б.лари бор (яна қ. Валюта бозори, Биржа). К.б. икки асосий вазифани бажаради: а) бирламчи бозор ёки янги эмиссия бозори. Бунда инвестиция ва б. мақсадлар учун зарур бўладиган капитал янги акция, облигация ва б. қим-матли қоғозларни чиқариш ҳисобига шакллантирилади; б) иккиламчи бозор. Бунда мавжуд қимматли қоғозлар б-н операциялар олиб борилади. Иккиламчи бозор қимматли қоғозларни сотувчилардан харидорлар қўлига ўтишни енгиллаштиради. К.б. мамлакат молия тизимида муҳим ўрин эгаллаб, аҳолининг жамғарилган маблағларини инвестицияларга ва инвестицияларни қимматли қоғозлар портфелига айлан-тириш механизми бўлиб хизмат қи-лади. Ўзбекистонда 200 дан ортиқ брокерлик идораларига эга бўлган «Тошкент» фонд биржаси 1994 й.дан қимматли қоғозлар савдоси б-н шуғул-ланади.
Садир Салимое.
КАПИТАЛ ҚЎЙИЛМАЛАР, капитал маблағлар — и.ч. ва ноишлаб чиқаришга тегишли асосий фондлар-ни яратишга, уларни янгилашга ва ҳа-ракатдаги фондларни кўпайтиришга, объектларни қуришга сарф қилинади-ган, и. ч.га қўйилган маблағ. К.қ. давлат бюджетидан ажратилган маблағлар, банкларнинг кредитлари, корхона, фирма, компанияларнинг фойдаси ва амортизация фондлари, аҳоли жамғар-малари ҳисобидан амалга оширилади. К.қ. ишлаб чиқариш қувватларини яра-тиш, уларни замонавийлаштириш ва иқтисодий ривожланишни таъминлов-чи муҳим омил ҳисобланади. К.қ. даст-лаб пул шаклида бўлиб, пулга ресурслар сотиб олинади ва бу ресурслар и.ч. нинг моддий омилига айланади, натижада иқгисодий ўсиш юз беради.
К.қ. таркибига қурилиш-монтаж иш-ларига, машина-ускуналар, жиҳозлар, транспорт воситалари сотиб олишга ва б.га йўналтирилган маблағлар киради. К.қ.нинг асосий қисми капитал қури-лишга — янги объектларни барпо этиш, ишлаб турган корхоналарни ре-конструкциялаш, и.ч. ускуналарини модернизациялаш, и.ч.ни кенгайти-риш, монтаж ишларига сафарбар эти-лади. К.қ. сарфида алоҳида тармоқ — қурилишниж аҳамияти катта. К.қ. ички ва ташқи турларга бўлинади. Мамлакат даромади (давлат бюджети, асосий фондлар амортизацияси, аҳоли жам-

ғармалари) ички К.қ. манбаи бўлади. Ташқи К.Қ- четдан — чет давлатлар, хорижий банклар, якка инвесторлар ҳисобидан амалга оширилади ва бево-сита ва билвосита шаклларга эга. Бево-сита К.қ. чет эл фирмалари, корхона-лари ва банклари, тадбиркорлар томо-нидан аниқ хўжалик субъектларини барпо этиш, ривожлантириш учун бе-восита сарфланадиган маблағлардир. Билвосита К.қ. чет эл фирмалари, банкларининг К.қ. қабул қилаётган мамлакат қукумати томонидан кафо-латланган лойиҳаларни амалга оши-ришга йўналтирилади. 2001—2002 й.ларда Ўзбекистонда ялпи капитал қўйилмаларнинг 30% дан ортиғи хорижий инвестициялар ҳиссасига тўғри келди. Хорижий инвестициялар ишти-рокида Ўзбекистонда Қаршитекс, Бу-хоротекс, Кабул-Тўйтепа, Кабул-Кўк-ча, Шўртан газ-кимё мажмуи, Асака-даги «ЎзДЭУавто» автомобили з-ди, Бухоро нефтни қайта ишлаш з-ди ва б. йирик саноат корхоналари қурилди (қ. Инвестициялар).
Садир Салимое, Эргаш Акромов.
КАПИТАЛИЗМ — хусусий мулк, бо-зор иқтисодиёти ва демократик ин-т-ларга асосланган жамият тури. Ижти-моий тафаккурнинг турли оқимларида К. — эркин тадбиркорлик тизими, индустриал жамият тараққиётининг бос-қичи, К. нинг ҳоз. даври эса — «аралаш иқтисодиёт», «постиндустриал жамият», «ахборот жамияти» ва б. сифатида таърифланади. Марксизмда К. — и.ч. воситаларига хусусий мулкчиликка ва ёлланма меҳнатнинг капитал томонидан эксплуатация қилинишига асосланган ижтимоий-иқтисодий формация, деб талқин   этилади.
К. 14—15-а.ларда Италия (савдо) ва Голландия (мануфактура) шаҳарлари-да юзага келиб, 16-а.дан бошлаб Ев-ропада дастлабки сармоя (капитал) жа-мғариш деб аталмиш жараён натижа-сида қарор топди. Саноат соҳасидаги кескин ўзгаришлар самараси ўлароқ йирик, машиналашган и.ч. ташкил топ-ган эди. К. шароитида бозор рақобати механизми (қ. Рақобат) тадбиркорни фойда олиш учун сармояни доимо кўпайтириб бориш ва и.ч.ни такомил-лаштиришга ундайди. Бу эса ишлаб чи-қарувчи кучлар, фан ва техниканинг тез суръатлар б-н ривожланишига им-кон беради. 19-а. охири ва 20-а. бошида Ғарбдаги ривожланган мамлакатларда йирик саноат ва банк корпорациялари ташкил топади, молия капитали му-ҳим аҳамият касб эта бошлайди, бозор рақобатига иқтисодиётни давлат томо-
нидан бошқариш механизми ҳам қўши-лади. Барқарор ижтимоий тизим тар-киб топади, унда йирик мулкдорлар ва елланма меҳнат б-н машғул ходимлар қаторида ўрта мулкдорлар синфи ҳам муҳим ўрин эгаллайди.
К.нинг ҳоз. шаклларига қисқа муд-датли (даврийликка ва инфляцияга қарши) ва узоқ муддатли (макроиқти-содиёт) давлат бошқариб туриши ки-ради. Бу бевосита (қонунлар ва маъму-рий ҳужжатлар орқали) ва билвосита (соликлар, давлат бюджети харажатла-ри, амортизация сиёсати орқали) бош-қариш шаклларида амалга оширилади. Бундан ташқари, индикатив, тавсия бериш тусидаги тармоқ ва минтақавий дастурлар (режалар) ҳам К.нинг ҳоз. шаклига киради. Кўпгина мамлакатларда аста-секин қарор топган, ижтимоий йўналтирилган бозор иқтисодиёти \амда парламент демократияси 20-а.нинг 2-ярмида аҳоли турмуш дара-жаси ва маданиятининг юксалишини, ижтимоий зиддиятларнинг юмшаши-ни ҳамда уларни ҳал этишнинг ҳуқуқий механизми ишлаб чиқилишини таъ-минлади. Хўжалик ҳаёти байналмилал-лашув даражасининг ўсиши, транснационал (давлатлараро) корпорация-ларнинг кучайиши б-н минтақавий ва жаҳон иқтисодий интеграцияси, иқти-содиётни давлатлараро бошқариб ту-риш ривожланмоқда. Бу ҳол Иқтисо-дий ҳамкорлик ва тараққиёт ташкило-ти, Халқаро валюта фонди, Халқаро тикланиш ва тараққиёт банки, Европа Иттифоқи каби махсус ташки-лотлар пайдо бўлишида ўз ифодасини топди.
КАПИТАН (лот. capitaneus — лашкар-боши, лот. caput — бош сўзидан) — 1) кўпчилик давлатлар, жумладан, Ўзбе-кистон Республикаси қуролли кучла-рида офицерлик унвони. Ўрта асрларда Францияда вужудга келган; 2) кема экипажига бошчилик қилувчи ва ке-мани бошқарувчи шахе. Баъзи давлатлар Ҳарбий-денгиз флотида 1, 2, 3-ранг К., К.-лейтенант унвонлари бор; 3) спорт командаларида команда бош-лиғи.
КАПИТЕЛЬ (лот. capitellum — каллак) — колонна, устуннинг тепа безатил-ган қисми (қ. Боша). К.лар қад. меъмор-ликдаги ордер тизимида (қ. Меъморлик ордерлари) такомиллаштирилган. У архитрав (бош устун, хари)ни ёки устига қўйилган юкни ушлаб туради. К. даст-лаб Шарқца, кейинчалик Европа меъ-морлигида кенг қўлланилган. Ўрта Осиё, Шарқ, Кавказда ҳам миллий нақш ва безакли К.лар маҳаллий меъ-морликнинг ўзига хос услубида шакл-
Капителлар: 1 — дорий; 2 — ионий; 3 — коринф.
ланган. Ўрта Осиёда Кушон подшоли-ги меъморлигида гандхара анъаналари таъсирида коринф ордери услубидан фойдаланилган (мае, Термиз, Айри-том ва Тупроққалъадан топилган К.лар). 19-а. охири ва 20-а. бошларида Европа меъморлигига тақлидан Ўзбекистонда бош тарзини ҳашаматли, қатор колон-нали К. (пахта, мева ва б. безаклар) б-н пардозланган бинолар қуриш авж олди [Бешёғоч майдонидаги турар жой биноси (меъмори М. Булатов, 1955), Чирчикдаги кимёгарлар (меъмори А. Петросов, 1956) ва Бекободдаги ме-таллурглар (меъмори А. Бобохо-нов, 1950-60) маданият сарой-лари ва б.].3амо-навий бинолар қу-рилишида К. нинг ўзига хос услубла-ри яратилмоқда (метронинг «Мус-тақиллик май-дони» бекати, Те-мурийлар тарихи давлати музейи-даги К. безаклари ва б.).
Навоий ш. аэропор-ти (вестибюли)даги қандил — капитель.
КАПИТУЛЯЦИЯ (лот. capitulo — ке-лишаман, шартнома тузаман) — қ. Тас-лим бўлиш.
КАПИЦА Пётр Леонидович [1894. 27.6. (9.7), Кронштадт — 1984] — рус физи-ги, акад. (1936). Ўта кучли магнит май-донлар, паст т-ралар физикаси ва тех-никаси асосчиларидан бири. 1921 й. Буюк Британияга илмий хизмат сафа-рига юборилган. У ерда Э.Резерфорд рақ-барлигида ишлаган (1921—24). Кавен-диш лаб. директори ўринбосари (1924— 32). Кембриждаги Монда лаб. директори (1930—34). К.  1934 й.  Москвада

Физика муаммолари ин-тини (хрзирда К. номидаги) ташкил қилиб, 1935—46 V —•■ й.лар ва 1955 й.дан директори. К. ўта кучли магнит май-донини ҳосил қи-лиш усулини ярат-ган, спектр чизиқ-ларининг кучли майдон таъсирида ажралишини, металларнинг электр қаршилиги кучли магнит майдон таъсирида чизикли ўзгаришини аникла-ган (қ. Капица қонуни). К. ўз тажрибала-рида Г=2,19 К дан паст т-раларда суюқ гелийнинг қовушоклиги жуда кама-йиб кетиши (гелий-П нинг ўта оқув-чанлиги) ни кашф этган ва унинг физик хусусиятларини батафсил ўрганган. Бундай ҳолдаги гелий 2 хил компонент — ўта оқувчан ва нормал ҳолларда бў-лади. Нобель мукофоти лауреати (1978). К/ЛИЦА ҚОНУНИ - кучли магнит лайдонида поликристалл металл наму-налари электр қаршилигининг магнит майдони кучланганлигига боғлиқлиги ҳақидаги эмпирик қонун. К. қ.га бино-ан, поликристалл металл намуналари-нинг электр қаршилиги кучли магнит майдонида магнит майдони кучланганлигига пропорционал равишда чизикли орта боради. Бу крнунни 1928 й.да П. Л. Капица 350 минг э кучланганлик импульсига эга бўлган магнит майдо-нига жойлаштирилган Си, Аи, ва Ag намуналарида кузатди. Тажрибалар мис, кумуш, олтин монокристаллари электр қаршилигининг ҳамма кристаллогра-фик йўналишлари бўйича олинган ўртача қиймати ҳар хил майдонларда чизикли ортишини, яъни К. қ.га бўйсу-нишини тасдиклади. КАПКАЕВ Радик Абдуллаевич (1928. 9.11, Тошкент) — дерматовенеролог. Ўзбекистонда хизмат кўрсатган фан арбоби (1979), тиббиёт фанлари д-ри (1970), проф. (1972). ТошТИ ни тугат-ган (1953). Тери-таносил касалликла-ри кафедраси мудири (1976—99). Ил-мий ишлари захмни экмоновоциллин б-н даволаш чоғида беморларнинг кли-ник-биокимёвий ва патоморфологик кўрсаткичлари; экзема ва аллергик дерматит клиникаси, иммунология, электрон микроскопия ва тери патогисто-логиясига оид. К. экзема, псориаз, ви-тилиго, лайшманиоз, тери ўсмалари, захм ва б. тери-таносил касалликлари белгиларини чуқур ўрганди ва уларнинг диагностикаси ҳамда даволаш усулла-рини ишлаб чиқди.
КАПОВА ҒОРИ, Каповая   ғори, Шульган-Тош — Жан. Урал тоғла-
ридаги энг йирик ғор. Оқ Идил дарёси (Каманинг чап ирмоғи)нинг ўнг соҳи-лида (Бошқирдистон). 1959 й.да украи-налик олим О.Н.Бадер ўрганган. Уму-мий уз. 2 км дан зиёд. Йўлак ва унгур-лар икки қаватдан иборат: 1-қаватда турли геометрик шакллар, 2-қаватда 7 мамонт, 2 от, 2 каркидоннинг сура-ти бор. К. ғ.даги суратлар ғор оғзидан 300 м ичкарида. Геометрик шакллар ва уз. 44 см дан 112 см гача бўлган суратлар палеолит даврига мансуб. КАПОШВАР — Венгриянингжан.-ғар-бий қисмидаги шаҳар, Капош дарёси соҳилида. Шомодь медьесининг маъму-рий маркази. Транспорт йўллари тугу-ни. Аҳолиси 75 минг киши (1990-й.лар ўрталари). Тўқимачилик, машинасоз-лик, жумладан, электротехника ва приборсозлик саноати ривожланган. Цемент, паркет ишлаб чиқарилади. Жун йигириш ва тикувчилик ф-кала-ри, озиқ-овқат саноати корхоналари бор.
КАППАДОКИЯ — Кичик Осиёнинг марказида (ҳоз. Туркия ҳудудида) жой-лашган қад. вилоят. К.нинг қад. ахолией ўзининг «хаттлар» деб аташган. Мил. ав. 2-минг йилликда К. ҳудудида Хетт подшолигиштг асосий қисми жойлаш-ган. Мил. ав. 3-а. ўртаси — 1-а.ларда мус-тақил подшоҳлик, мил. 17-й.дан Рим провинцияси. Кейинчалик Понт под-шолиги б-н биргаликда Византия им-перияси таркибига кирган. 1074 й. К.ни салжуқийлар забт этганлар. 15-а.дан Усмоняи турк империяси таркибида. К. ўзининг катта ерлари ва минглаб қул-ларига эга ибодатхоналари б-н маш-ҳур бўлган. 19-а.нинг 80-й.ларида К. ҳу-дудидан Оссуриядаги қулчилик тарақ-қиёти тўғрисида муҳим маълумотлар берувчи қад. оссурий миххат ҳужжат-лари («каппадокия жадваллари») топил ган.
КАППОН — 1) оғир нарсалар торти-ладиган бир паллали улкан тарози. К. ғалла бозорига ўрнатилиб, унда 1—2 қоп ғалла тортиш мумкин бўлган; 2) шун-дай тарози ўрнатилган, усти тим дон бозори, ғалла б-н савдо қилинадиган раста. Ҳозир бозорда, умуман, ғалла сотиладиган жой К. дейилади. КАПРИ (итал. Capri — эчки) — Тир-рен денгизидаги орол, Неаполь қўлти-ғининг жан. қисмида. Италия ҳудуди. Майд. 10,4 км2. Энг баланд жойи 589 м (Соларо тоғи). Асосан, оҳактошлардан тузилган. Қирғоқлари тик, соҳиллари-да манзарали гор кўп, жумладан, Мо-вий ғор, Оқ ғор ва б. Субтропик ўсим-ликлар ўстирилади, боғдорчилик ривожланган. Денгиздан балиқ овланади. Курортлар (Капри, Анакапри ва б.) бор. Туризм ривожланган.
КАПРИЧЧИО, каприс (итал. capriccio — инжиклик) — эркин шакл-даги, оҳанглари тўсатдан ўзгарадиган виртуоз услубидаги чолғу мусиқа аса-ри (Н. Паганинининг якка скрипка учун «24 К.» ва б.). 16-а. охири — 17-а. боши-да полифоник мусика асари сифатида пайдо бўлган. Кўп К.лар халқ куйлари-га асосланади (мае, Н. Римский-Кор-саковнинг «Испанча К.»си, П. Чайков-скийнинг »Итальянча К.»си, К. Сен-Санснинг «Арабча К.си» ва б.). Ўзбе кистон композиторларидан М. Бафоев «Хоразмча К.», Т. Қурбонов «М. Ашра-фий хотирасига К.», А. Эргашев «Шар-қона К.» яратган.
КАПРОЛАКТАМ — е - аминокапро-лактам кислотанинг лактами, оқ ранг-ли кристалл модца, суюкланиш т-раси 68—69°, қайнаш т-раси 262,5°. Сувда ва органик эритувчиларда, мае, спирт, эфир, бензолда яхши эрийди. К.нинг муҳим хоссаси полимерланиб қиммат-баҳо полимер-поликапроамид ҳосил қилишидир. К. и.ч.нинг асосий усулла-ридан бири — циклогексанни ҳаво кис-лороди б-н каталитик оксидлаб цик-логексанонга, сўнгра уни гидроксила-мин б-н таъсир эттириб циклогекса-ноноксимга айлантиришга асосланган. Сўнгги оралиқ маҳсулот Бекман қайта гуруҳланиши орқали К.га айлантири-лади. К. фенолдан ҳам синтез қилинади. К. полиамид пластмассалар, плёнкалар, сунъий толалар ва лизинлар олишда қўлланилади. Ўзбекистонда К. Чирчиқ ш.даги з-дда ишлаб чиқарилади. КАПРОН (перлон, дедерон) — поликапроамид асосида олинадиган полиамид толаларнинг сотувдаги номи. КАПСА МАДАНИЯТИ - Шим. Африка ва Ўрта денгиз мамлакатлари халқ-ларининг палеолит даври охири ва мезолит даврига оид археологик мадани-яти. Тунисдаги Ал-Мекта макони (Гаф-са ёки Капса) номидан. К.м.дан чақмоқтошдан ясалган кўплаб қурол-лар, туяқуш тухуми пўчоғидан қилин-ган идиш синиклари топилган. К.м.ни яратган халклар овчилик ва теримчи-лик б-н шуғулланган. Камон ва найза Шим. Европадагига нисбатан олдинроқ пайдо бўлган. 2—3, ҳатто 5 м баланд-ликка етадиган, баъзан минглаб метр жойни эгаллаб ётган чиғаноқлар б-н ҳайвон суякларининг бирга учраши К.м.нинг характерли хусусиятидир. Шим. Африка ва Шарқий Испания қалъаларидаги қад. тасвирларни капса-ликлар яратган деб тахмин қилинади. Ўрта денгиз мамлакатларида яшовчи халклар маданиятидаги умумий хусу-сиятлар шу жойлардаги халқларнинг ўзаро яқин алоқада бўлганлигини кўрсатади.

КАП САН, кафсан — 1) ўтмишда қишлоқ жамоасининг хизматини ба-жарганлиги учун деҳқонлар томонидан айрим шахслар (мае, маъмур ва дин арбоблари, мироб ва подачилар, те-мирчи ва сартарошлар)га берилган маҳ-сулот тўлови. К.нинг миқдори ернинг ҳосилдорлигига ҳамда сув таъминоти-га қараб турли жойларда турлича бўлган. Деҳқонлар ўз қариндош-уруғлари, қишлокдаги камбағал оилаларга, бева-бечораларга ҳам ихтиёрий равишда К. берганлар; кейинчалик у мажбурий тўловга айланган; 2) Туркистон ўлка-сида (мае, Тошкент, Фарғонада) сайёр артистлар труппаси кўрсатган томоша-ларда йиғилган пулни киши бошига тақсимлаганда теккан улуш. КАПСУЛА (лот. capsula — қутича) — 1) биол.да — одам ва ҳайвонларда турли аъзолар ва уларнинг айрим қисмла-рини ёки патологик тузилмалар (мае, ўсма)ни ўраб олган парда (мае, жигар К.си, буйрак К.си, бўғим К.си ва б.). Асосан, толали бириктирувчи тўқима, баъзан ёғли клетчаткадан тузилган бўлади; 2) фармакологияда — ютила-диган дорилар солинадиган ғилофча; желатина ёки крахмалли бўлади. Оғиз шиллиқ пардасини таъсирланишдан саклайди, дорининг ёқимсиз ҳиди ёки таъми одамга сезилмайди. К.ни очмас-дан бутунлигича ютилаверади; 3) мик-робиологияда — К.ли бактерия ҳужай-ралари атрофидаги шиллиқ қават. КАПСУЛА (космонавтикада) — америка космик аппаратларининг Ер, Ой ёки бошқа осмон жисми сиртига тушириладиган ва қўндириладиган қис-ми. Рус космик аппаратларида тушириладиган аппарат деб аталади. Учувчисиз космик аппаратларда турли илмий жиҳозларни, тупроқ намунала-рини Ерга олиб тушадиган махсус ёпиқ герметик камера.
КАПТАЖ (лот. capto — ушлайман, ту-таман) — ер ости сувларини очиш, уларни ер юзасига чиқариш ва муайян муддат давомида тургун (оптимал) кўрсаткичлар б-н (сув сарфи, кимёвий таркиби, ҳарорати ва ш.к.) фойдала-нишни таъминловчи муҳандислик-тех-никавий тадбирлар мажмуи. Жан. Шар-қий Осиёда, Ўрта Осиё ва Закавказье-да тарқалган қадимий К. иншоотлари-дан бири кориздир. Ер ости сувларнинг замонавий К. иншоотлари (асосан, бурғи қудуғи) ўзининг конструкцияси ва типларига кўра турли хил бўлиб, улар гидрогеологик шароит хусусият-ларини, сув таркибини, техника ва санитария талабларини, фойдаланиш режими ва мақсадлари ва б.ни ҳисобга олган ҳолда қурилади. Юзароқ жойлаш-
Каптарлар: 1 — оқ каптар; 2 — икки тожли каптар; 3 — чинни каптар; 4 — малласоч каптар.
ган сувли қатламлардан ер ости сувларини олишда К. нинг энг содда тури — шах-тасимон қудуклардан фой-даланилади. Фаввора бўлиб чиқадиган ер ости сувлари ва намакоблардан фойдаланиш иқтисодий жиҳатдан самарали ҳисобланади. КАПТАР ДУМ — нақш тури; каптар думини эслатувчи шакл. Кўпинча му-қарнаснинг девор б-н бирлашадиган пастки қисмида ишлатилади. КАПТАРЛАР (Columbidae), кабутар-лар — каптарсимонлар туркумига мансуб қушлар оиласи. Гавдасининг уз. 10—15 см дан (митти каптар) 89 см гача (тожли каптар). Бўйни калта, танаси миқти, қанотлари бақувват, яхши уча-ди. Устки тумшуғи асосида юмшоқтери бўртмаси бор. 43 уруғи ва 285 тури маъ-лум. Жан. ва Шим. қутблардан бошқа ҳамма ҳудудларда тарқалган. Ўзбекис-тон фаунасида асл К. ва ғурраклар уру-ғига мансуб 9 тур учрайди. Асл К. уру-ғидан тоғ кўк каптари (Colum livia) жуда кенг тарқалган; гов К. (С. palum-bus) ва тоғ К. и (С. rupestr) тоғли ҳудуд-ларда, қора К. (С. Eversmanni) tof этак-лари ва водийларда, клинтух (С. oenas) шарқий ҳудудларда тарқалган. Ғуррак-лар уруғидан мусича (Streptopelia senegalensis) ва ғуррак (S. turtur) кўп учрайди; тоғ ғурраги (S. orientalis) тоғ-ли ҳудудларда яшайди. К. дарахтлар ва уларнинг ковагига, жарликлар, коядер, бинолар томига жуфт-жуфт бўлиб уя қуради. Мода ва нариси тухумлари-ни навбат б-н босади. Бир йилда 2, баъзан 4—5 мартагача 2 тадан тухум босади. Тухумдан яланғоч (патсиз) жиш жўжа чиқади. Жўжани дастлаб нари ва модаси жиғилдонидан ажралиб чиқа-диган оқсилга бой суюқлик — қуш сути, кейинроқ жиғилдонда эзилган дон б-н боқади. Кўк К. барча хонаки К.нинг зот боши ҳисобланади. Кўк К. ва гов К. қисман овланади.
Хонаки К. нинг 200 га яқин зоти мавжуд бўлиб, улар почтачи, декора-тив ва гўштдор гуруҳларга бўлинади. Почтачи К. учганда осон йўл топади. Қадимда улардан хат ташишда фойда-ланилган. Ҳозир фақат кўнгил очиш
мақсадларида кўпайтирилади. Деко-ратив К. ажиб қиёфаси ва патининг жуда чиройли бўлиши (буқоқ, якобин, товус каптар) ёки ўзига хос учиши (турманлар, балиқчи қорасимон зот-лар) б-н ажралиб туради. Гўштдор зот-лар йирик (900 г гача) бўлади (карно, кинг, рим зотлари). КАПТАРНИНГ ҚУМИ - энеолит ва жез даврига оид ёдгорлик (мил. ав. 3-минг йилликнинг 2-ярмидан 2-минг йилликнинг 2-ярмигача). Бухоро вило-яти, Қоракўл туманининг жан.-ғарби-даги Қизилқум кўчма қумтепалари ора-лиғидан топилган. Акад. Я. Ғ. Ғуломов раҳбарлигидаги Моҳондарё отряди томонидан ўрганилган (1960 ва 1964). Текширишда тақир ер юзасидан турли тош қуроллар; қумтош, ёрғучоқ, чақ-моқтош, пайконлар, ўроқ ва пичоқ қадамалари, сопол парчалари, уй ҳай-вонларининг суяклари, мис ва жез буюм синиқлари топилган. К.қ. даги энеолит даври ёдгорликлари жез дав-ри ёдгорликларидан тубдан фарқ кидали. Археологик ашёлар асосида олин-ган маълумотларга кўра, энеолит даврига хос манзилгохлар келиб чиқиши жихдтидан қуйи Зарафшон воҳасининг неолит даври ёдгорликлари б-н боғлиқ бўлган. К.қ.дан топилган идишлар ва уларга ишланган нақшлар Андроново маданиятига ўхшаб кетади.
Ад.: Гуля мов Я. Г., Исламов У., Аскаров А., Первобытная культура и возникновение орошаемого земледелия в низовьях Зарафшана, Т.,  1966.
КАПТАРСИМОНЛАР (Columbiformes) — қушлар синфининг бир туркуми. 311 тури мавжуд. Ер юзининг ҳамма мин-тақаларида (чекка шим. ва жан. совуқ ҳудудлардан ташқари) тарқалган. Ўрмон, боғ, бутазор, қоялар, жарлик ва бинолар бўғотида яшайди. Танаси-нинг уз. 15 дан 85 см гача, оғирлиги 30

г дан 3 кг гача. Дронталарнинг оғирли-ги 22,5 кг га етади. К.нинг патлари зич ва калин, боши кичик, бўйни ва оёкла-ри қисқа, қанотлари узун ва ўткир. На-рилари модаларига нисбатан йирик ва ранги чиройлироқ. Ерда озикланганли-ги сабабли яхши югуради. Барча турла-рининг жуфтлари барқарор (моногам). Уясини дарахтлар, қоялар, жарларда-ги ковакларга, биноларга, ерга қуради. Асосан, 2 та, айрим турлари 1 ёки 3 та тухум қўяди. Тухум босиш даври — 14 кундан 30 кунгача. Бир йилда, одатда, 2 марта, айрим турлари 4—5 мартагача тухум қўяди. Тухумдан чиққан жўжа-лари тез усади, йирик турларида 25 кунлигида учирма бўлади. К. булдуруқ-лар (2 авлод, 16 тур), дронтлар (2 ав-лод, 3 тури Маврикия, Бурбон ва Рад-ригес о.ларидаги ўрмонларда яшаган), каптарлар (41 уруғ, 292 тур) оилала-рига бўлинади. Баъзан булдуруклар ало-ҳида туркумга ажратилади.
Ўзбекистонда 4 уруғга мансуб 12 тури учрайди. Қорабовур, сувбулдуруқ, кўк каптар, говкаптар, клинтух, қўнғир каптар, қумри каби турлари қисман овланади. Гўшти мазали. Ўзбекистонда тарқалган турларининг барчаси ўсим-лик уруғлари б-н озикланади. Хонаки каптарларнинг 150 га яқин зоти мав-жуд. Барча каптар зотлари ёввойи кўк каптардан келиб чиққан. Оқ бовур, қора каптар каби турлари Узбекистан Қи-зил китобига киритилган. КАПТАРХОНА ҒОРИ - Жиззах вило яти, Жиззах туманидаги ғор. Молгузар тоғи ён бағрида, 700 м баландликда жойлашган. Девон даврига мансуб охак-тошларда ҳосил бўлган. Fop, асосан, иккита каттароқ хонадан иборат. Fopra киришда саҳни бирмунча текис, огзи тўртбурчак шаклга яқин. Кейинги хо-нага ён томондан эни 3—4 м ли кичик хоналар туташган. Ғорнинг охирида унинг эни 1 м ли тирқишга айланади ва ер юзасига тешик шаклида очилади. Ғорнинг умумий уз. 50 м дан зиёд, майд. 180 м2, \ажми 2700 м3. Бу ерда ёввойи каптарлар яшайди, номи шундан. КАПТАРХОНА ҒОРИ - Қоратепа тоғ тизмасининг жан.-ғарбий ён бағрида-ги (Китоб тумани) гор, 1050 м баландликда жойлашган. Силур даври оҳактошларидан таркиб топган. Fop оғзи жан.-ғарб томонга қараган. Ичида бир қанча йўлаклар ва хоналар мавжуд. Саҳни тош парчалари аралашган гил-лар б-н крпланган. Деворларида кальций минералидан ташкил топган ҳоси-лалар учрайди. Ғорда кўплаб кўршапа-лак ва ёввойи каптарлар яшайди (номи шундан). Ғорнинг умумий уз. 54 м, майд.
310м2, ҳажми 3080 м3 дан зиёд. Йўлак-чаларнинг уз. 3 м, эни 1 м, бал. 0,8 м гача. Хоналарнинг уз. 29 м, эни 3,4 м, бал. 17 м гача.
КАПУАС — Калимантан о.нинг ғарбий қисмидаги даре, Индонезияда энг катта. Уз. 1040 км, ҳавзасининг майд. 97 минг км2. Бовен-Капуас тоғларидан бошла-нади. Боткрклашган текисликлардан оқиб, Жан. Хитой денгизига қуйилади. Йил бўйи тўлиб оқади, ёғингарчилик мавсумларида (апр. ва нояб. ойларида) атрофдаги ҳудудларни сув босади. Ўрта-ча сув сарфи 5000 м3/сек. Қуйилиш жойидан бошлаб 900 км масофада кема қатнайди (оролни ички р-нлар б-н боғловчи асосий транспорт йўли). Дель-тасида Понтианак порти жойлашган. Дарёда балиқ овланади, ёғоч оқизи-лади.
КАПУРЛАР ОИЛАСИ — жаҳонга та-нилган ҳинд кино арбоблари оиласи. Притхвираж Капур (1904.3.11 — 1972.29.5) — ҳинд актёри, театр реж.и. Лаҳордаги хуқуқий коллежни тугатган. Олдин овозсиз фильмларда, 1931 й. эса биринчи ҳинд овозли фильми («Олам-нинг гўзаллиги»)да суратга тушган. Жуда кўп тарихий фильмларда ўйна-ган. 1944 й. биринчи ҳинд профессионал театри («Притхви-тиэтрс»)ни ташкил этди. «Дайди», «Ўтмиш, ҳозирги кун, келажак», «Уч денгиз оша саёҳат» каби фильмларда суратга тушган. Бу-тун Ҳиндистон Тинчлик кенгашининг вице президенти бўлган.
Раж Капур, ҳақиқий исми Ран-бир Раж (1924.14.12, Пешовар — 1988.2.6, Бомбай) — ҳинд актёри, реж., сценарийчи, продюсер. Притхвираж Капурнинг ўғли. Ҳинд киносида ўзига хос мактаб яратган санъаткор. Кинодаги фаолиятини «Ранджит» ки-ностудиясида ассистентликдан бошла-ган. Дастлаб «Гаури» ва «Бизнинг иш» фильмларида кичик роллар ижро этди. 1946 й.да «Вальминки», «Мовий ни-луфар», «Читторидаги ғалаба» фильмларида суратга тушди. 1947 й. да Бом-байда «Раж Капур фильме» киносту-диясини ташкил этди. «Дайди», -«Жанов 420», «Тун қаърида», «Сангам», «Менинг исмим — масхарабоз» ва б. фильмларда реж. ва бош роль ижрочи-си сифатида жаҳонга танилди. «Бобби», «Ҳақиқат, муқаддаслик, гўзаллик», «Муҳаббат нохушлиги», «Абдулла», «Ганг дарёси оқадиган юрт» ва б. у яратган энг яхши фильмлардандир. Унинг фильмлари жуда кўп халқаро кинофе-стиваллар (мае, Канн, Карлово — Вари ва б.)да соврин ва мукофотлар олган. Кўп фильмлари Ўзбекистонда на-мойиш этилган. У Тошкент халқаро ки-
Раж Капур «Жаноб 420» фильмида.
нофестивалининг доимий қатнашчиси бўлган.
Шамми Капур (1930.21.3, Пешовар) — актёр. Притхвираж Капурнинг ўғли. «Тумса Нахин Декха», «Дил Дека Декхо», «Ўрмонзор» сингари 150 дан ортиқ фильмда ўйнаган.
Шоший Капур (1938.18.3) -актёр. Притхвираж Капурнинг ўғли. Ёшлигида «Притхви — тиэтрс» саҳна-сида роллар ўйнаган. «Дайди», «Тўсиқ» каби фильмларда кичик роллар ижро этган. 80-й.ларга келиб энг оммабоп ҳинд актёрига айланди. «Сураткаш», «Жазирама ва чанг» каби 100 дан ор-тиқ фильмда суратга тушган.
Рандхир Капур (1947) — актёр. Раж Капурнинг ўғли. Дастлаб «Ўтмиш, ҳозирги кун ва келажак» фильмида актёр ҳамда реж. сифатида қатнашган. Кейинчалик «Қўшма саё-ҳат», «Чаққон қўл», «Қасам ва ваъда», «Касос қонуни» сингари бир қанча фильмларда бош ролларни ўйнаган.
Риши Капур (1951.4.6) — актёр. Раж Капурнинг ўғли. Болалигида ота-сининг «Менинг исмим — масхарабоз» фильмида суратга тушган. Актёр «Бобби», «Қасоскор», «Севги — бу ҳаёт», «Лайли ва Мажнун», «Актёр бўл» каби фильмлардаги бош роллари б-н жаҳон-га танилди.
Оиланинг энг кичик давомчиси Ка-ришма Капур бўлиб, ҳозир Ҳин-дистоннинг энг ёрқин киноюлдузлари-дан. Актёрлар Рандхир К. ва Бабиталар-нинг қизи. «Жит», «Ракшак», «Ража Хиндустани», «1-сонли қаҳрамон» каби 70 га яқин фильмда муҳаббат санам-ларини ўйнади.
Саодат Хўжаева.
КАПУТИКЯН Сильва (Сирвард) Ба-рунаковна (1919.20.1, Ереван) — ар-ман шоираси. Биринчи шеърий тўпла-ми — «Шу кунларда» (1945). «Занга со-ҳилларида» (1947), «Менинг карин-дошларим» (1951), «Оқ йўл» (1954), «Самимий суҳбат» (1955), «Шеърлар» (1959), «Ярим йўлдаги ўйлар» (1960), «Кутиш вақти» (1983), «Ташвишли
29-9258

йўллар» (1985) ва б. шеърий ҳамда нас-рий асарлар муаллифи. К. шеърларида оддий кишиларнинг қалб кечинмала-ри, севги изтироблари, садоқат туйғу-лари самимият б-н куйланган («Севги қўшиклари», «Мен ва у», «Садоқат» ва б.). «Карвонлар ҳамон йўлда» (1964), «Хариталар ёки одамлар меридиани» (1976) романларида хориждаги арман-лар ҳаёти тасвирланган. К.нинг шеър-лари Зулфия томонидан узбек тилига таржима қилинган. У узбек шоирлари б-н яқин ижодий алоқада бўлган.
Ас: Шеърлар, Т., 1961.
КАПЧА ИЛОНЛАР, кобралар -аспидсимонлар оиласига мансуб илон-ларнинг бир гуруҳи. Сув К. и., бўйин-боғли К.и., дарахт К.и., қирол К.и., қалқонли К.и., асл К.и. каби уруғларга ажратилади. Асл К.и.нинг 6 тури Африка ва Осиёда тарқалган. Ҳинд К.и., яъни кўзойнакли К.и. (Najia najia) Шарқий Осиё (жумладан, Ҳиндистон) жан.да тарқалган. Ўрта Осиё К.и. (N. Oxiana) асл К.и.га киради. Асосан, умуртқали қайвонлар, жумладан, илон-лар б-н озикланади. Урғочиси 8—12 та тухум қўйиб, уларни қўриклайди. К.и. хавф туғилганида танасининг олд кис-мини ердан даст кўтаради; бир неча қовурғаларини икки ёнга ёйиб, бўйни-
Капча илон (кобра).
нинг бошидан кейинги қисмини ки-чик белкурак (капча)га ўхшаш кенгай-тиради (номи шундан олинган). Айрим К.и. душманига заҳар отади (тупурувчи К.и.), юқори жағида 2 та заҳар тиши бор, захари одам учун ҳалокатли. Ўрта Осиё К.и. Ўзбекистон ва Халқаро Қи-зил китобга киритилган. К.и. серпента-рийларда боқилади. К.и. заҳари нейро-токсик хоссага эга бўлиб, тиббиётда фойдаланилади (қ. Илон заҳари). КАР ПИЛЛА — қурти' ғумбак бўлиб улгурмаган ёки ғумбаги ўлган ипак қур-ти пилласи. Ғумбак касаллик ёки но-қулай шароитлар туфайли ўлиши оқибатида пилла ички деворига ёпи-шиб қолади. Наслчилик мақсадларида
пилла саралашда уларни қулоққа яқин-лаштириб силкитиб кўрилганда К. п. тиқиллаган овоз бермайди («карлиги» шундан). Овоз берган пиллалар эса наел олиш учун яроқли ҳисобланади. К.п.лардан ипак нуқсонсиз пиллалар-ники каби ажратиб олинади. КАРА ДЕНГИЗИ - Шим. Муз океани қавзасидаги чекка денгиз. Новая Земля, Франц Иосиф Ери о.лари ва Северная Земля архипелаги оралиғида. Майд. 883 минг км2 (ороллари б-н 893 минг км2). К.д., асосан, шельф зонаси-да жойлашган. Чуқ. 30—100 м, макси-мал чуқ. 600м, сув ҳажми 112 минг км3. Узунлиги (жан.-ғарбдан шим.-шарққа) 1500 км, эни (шим. қисмида) 800 км. Орол кўп. Йирик қўлтиклари Обь ва Енисей. Денгизга Таймир, Пясина, Енисей, Обь, Кара дарёлари қуйила-ди. Денгиз унга қуйилувчи Кара дарё-си номини олган. Денгизда арктика иқлими ҳукмрон. Қиши давомли, со-вуқ, ёзи қисқа, салқин. Янв.нинг ўртача т-раси — 20°, — 30°, июлники —Г дан 5° гача. Қишда кучли шамол ва бўрон-лар, езда тез-тез туман бўлиб, июлда ҳам совуқ кунлар 6 кундан 20 кунгача етади. Денгиз йилнинг кўп қисмида муз б-н қопланиб ётади. Ҳаво т-раси ден-гизнинг шим.да 9—10 ой, жан.да 7—8 ой давомида 0°дан паст бўлади. Йилига 3—4 ой қутб туни, 2—3 ой қутб куни бўлади. Ҳар хил баликлар (треска, муксун, нельма) ва денгиз ҳайвонлари (нерпа, белуха, денгиз қуёни, оқ айиқ) овланади. Асосий порти — Диксон. Денгиз кемалари Енисей дарёсига Дудинка ва Игарка портларигача кира олади. КАРАВАЖИЗМ — 1) 17-а. Европа рангтасвиридаги реалистик йўналиш-нинг илк шаклланиш даврига хос ба-диий воситалар тизими. Бу тизимга (ай-ниқса, италиялик рассом Караважо ижодида яққол намоён бўлган) демок-ратик бадиий идеаллар, уни ҳаққоний ва ҳаётий акс эттиришга интилиш, асарда жонли ҳаракат ҳолати, тасвир-ланаётган жиемга қизиқиш, нурсоя қарама-қаршилигига урғу бериш, мав-зуга маҳобатлилик бахш этиш каби ху-сусиятлар хос. К. 17-а. Европа рассом-лари (Рембрандт, П. Рубенс ва б.) ижодида муҳим роль ўйнади; 2) 17-а. Европа рангтасвиридаги йўналиш. Голландия, Фландрия, Франция, Испания, Германия ва б. даги Караважо издошлари ижодида яққол кўзга таш-ланади. Барча марказлар (Рим, Неаполь, Генуя ва б.) рангтасвирида ёр-қин намоён бўлди. Жумладан, рассом-лар О. Жентилески, К. Сарачени, Ж. Б. Караччоло ва б. ижодида ўзига хос тар-зда намоён бўлса, айрим рассомлар (Б.
Манфреди ва б.) ижодида К. нинг рас-мий усул ва мавзулари юзаки қўлла-нилган.
КАРАВАЖО (Caravaqqio, асли Мери-зи да Караважо) Микеланжело (1573. 28.9, Ломбардия —1610.18.7, Тоскана) — италиялик рассом. 17-а. Европа рангтасвирида реалистик йўналиш асосчиси. Миланда таҳсил олган (1584— 88). Рим, Неаполь, Мальта о., Сици-лияда яшаб ижод қилган. К. ижодида маньеризм ва академизм санъатига хос бўлган образларни идеаллаштиришга индивидуал таъсирчанликни («Касал кичкинтой Вакх»), мавзуни мажозий талқинига натурани бевосита кузатиш-ни («Мевали сават кўтарган ўспирин» ва б.) қарама-қарши қўяди. Антик мав-зулардаги асарлари («Вакх», 1592—93,
Караважо. «Лютна чалаётган қиз» (1595).
Уфицци галереяси)да байрамлар, бе-ғубор шўхлик руҳи акс этган. Рангтас-вирнинг янги турлари — натюрморт («Саватдаги мевалар», 1596), маиший («Фолбин» ва б.) жанрларнинг шакл-ланишига катта ҳисса қўшди. Диний мавзудаги асарлари («Мисрга йўл ол-ганлар хордиги» ва б.)га қам чуқур ҳаётий руҳ бахш эта олган. Йирик по-лотнолари катта драматик кучга эга («Авлиё Пётрнинг михланиши», 1601; «Тобутга қўйиш», 1604; «Авлиё Матвей азоблари», 1606 — ҳаммаси Рим-да; «Мариянинг ўлими», 1606, Лувр-да). К. ижоди рангтасвир усули, нурсо-янинг ниҳоятда кескинлиги, ҳаракат-ларнинг соддалиги, бой колорити, асарларидаги эхтирос ва драматик руҳи б-н диққатга сазовор.
К. ижоди 17-а. Европа рассомлик мак-табларида реализм йўналиши оқимла-ри (жумладан, караважизм)ни шакл-ланишига катта таъсир кўрсатди. КАРАГЕОРГИЕВИЧЛАР - Сербияда 1808—13, 1842 — 58 й.ларда князлар сулоласи, 1903 й.дан қироллар сулола-си, кейинчалик серблар, хорватлар, словенлар қироллиги (1918—29) ва Югославия (1929—45, амалда 1941 й.гача ҳукмронлик қилишган)даги ҳукмрон

сулола. Усмонли туркларга қарши 1-серб қўзғолони (1804—13) раҳбари Карагеоргий 1808—13 й.ларда Сербия ҳукумати бошлиғи (олий князь) булган. У «халқ йўлбошчиси» деб ном олган ва К. сулоласига асос солган. Асосий ва-киллари: Карагеоргий (сулола асосчи-си), Петр I (1903—21 й.ларда қирол), Александр I (1921—34 й.ларда қирол), Петр II (1934 й.дан қирол), 1941 й. Югославияга фашистлар Германияси ва Италия ҳужум қилгандан кейин бир неча кун ўтгач, хорижга қочган. 1945 й. 29 нояб.да Югославия халқ озодлиги антифашист вечасининг 3-сессияси монархиянинг тугатилганлигини рас-ман эълон қилган.
КАРАГОДЕУАШХ - синд-меот каби-ласи бошлиғи дафн этилган мозор-қўрғон (мил. ав. 4—3-а.лар). Краснодар ўлкасининг Қрим ст-яси яқинида жой-лашган. Е. Д. Фелицин томонидан қазилган (1888). Мозорқўргон тагидан ёпиқ йўлак (дромос)лари бўлган 2 дафн хонаси топилган. Биринчи, асосий хо-надан эркак кишининг скелети, бош кийимига тегишли олтин тақинчоқ, бўйнига тақилган олтин гардиш чиқ-қан; маййит ёнига олтиндан зеб берил-ган қурол-аслаҳа, жез ва кумушдан иш-ланган идишлар қўйилган. Иккинчи хона бўш бўлган, бироқ хонага элтув->*Г ёпиқ йўлакдан дафн араваси крл-диқлари б-н бир қанча отларнинг скелетлари, олтин ва кумуш тақин-чоклар б-н безатил-ган ҳашаматли ма-росим либосида дафн этилган ёш аёлнинг кабри, шу-нингдек, қурбон-лик маросимидан қолган бошқа нар-салар топилган. К. Қуйи Днепр бўйи-даги скиф подшоҳ мозорқўрғонларига яқин туради.
Карагодеуашх.   Бош
кийими (кулоҳ)нинг бир қисми. Санкт-Петербург. Эрмитаж.
КАРАДРИНА, кичик қуруқлик тунла м и (Spodoptera exigua Hb.) — тунламлар оиласига мансуб капалак. Та-насининг уз. 11 — 13 мм, қанотлари ёй-илганда 23—34 мм. Тухумини (16—150 та) тўп-тўп қилиб ўсимликка (устини қорнидан тўкилган тукчалар б-н ёпа-ди), кузда эса тупроққа қўяди. Яшил
ёки қўнғир кулранг тусдаги қуртининг уз. 2,5—3,0 см, 16 та оёғи бор. Ҳаво ҳароратига қараб йилда 2—8 авлод бе-ради. Ривожланиш даври учун самара-ли ҳарорат йиғиндиси 350° бўлиши шарт. Ривожланиш цикли Ўрта Осиёда иссиқ ойларда 19—20, кеч кузда эса 60 ва ундан кўпроқ кунда тугайди. К.нинг яшаш ареали жуда кенг. Ҳар хил иқлим
Карадрина:
1   — капалаги;
2  — қурт ши-кастлаган барг.
минтақаларида ва йил фаслига қараб капалаги маълум озуқа ўсимлигини танлайди. Дуккакдошлар, галладошлар, шўрадошлар, пиёзгулдошлар ва б. оила-га мансуб ўсимликлар б-н озикланади. Ғўза ва б. ўсимликдарнинг хавфли за-раркунандаси. Бегона ўтлардан шўра, печак ва янтоқни ёқтиради. Экинлар-га, айниқса, майсалик ва ғунчалаш даврида катта зарар келтириб, уларни баъзан бутунлай қуритиб қўяди.
Кураш чоралари: кузда агротехник чоралар (кузги ҳайдаш, қишки суғориш ва б.)ни ўз вақтида ўтказиш. Баҳор ва ёзда К. борлиги аникланганда инсектицидлар (2—2,5 кг/га) б-н ки-мёвий ишлов бериш; биологик воси-талардан дендробациллин (4—6 кг/га), шунингдек, трихограммадан фойдала-ниш мумкин.
/ld.-Ларченко К.И., Бе лончук С. Д., Карадринанинг кўпайиши ва унга қарши кураш тадбирлари, Т., 1966. КАРАЖ — Эроннинг шим. қисмидаги шаҳар. Караждарёси воҳасида жойлаш-ган. Аҳолиси 940,9 минг киши (1997). Транспорт йўллари тугуни. Шакар-қанд, кимё, тўқимачилик, кўн пойаб-зал саноати корхоналари, тайёр қисм-лардан автомобиль йиғиш з-ди бор. КАРАЙЛИ ТОҒЛАРИ - Ҳисор тизма-синингжан.-ғарбий тармоғи. Қашқада-рс вилоятининг жан.-шарқида. Энг ба-|;1нд жойи 964 м, уз. 7 км. Икки антиклиналь структурадан иборат. Ён бағир-лари шим.-ғарбида қир-адирлардан кескин кўтарилган (Карамел чўққиси, 883 м) ва кучли парчаланган. Сувайирғ-гич қисми палеоген (бухоро яруси)нинг қаттиқ оҳактош ва қумтошларидан тар-
киб топган. Қаттиқ оҳактош ва қумтош-ларнинг мавжудлиги сабабли куэста рельеф шакли вужудга келган. Тўқ бўз тупрокларда паст тоғларга хос эфемер ва эфемероидлар, буғдойиқ, тоғ шу-воғи, чалов, қўзиқулоқ, буталардан бодом, писта ва б. ўсади. Яйловларнинг маҳсулдорлиги ўртача 2,3—3,0 ц/га. К. т. шим.-шарқидан Қарши — Термиз автомобиль йўли ва Ғузор дарёси ўза-ни ўтган.
КАРАКАС — Венесуэла пойтахти. Кариб Анд тоғлари орасидаги водийда, денгиз сатҳидан 900—1000 м баланд-ликда, Кариб денгизидан 13—14 км ичкарида жойлашган. Иқлими субэкваториал сернам иқлим. Янв.нинг ўртача т-раси 18°, июлники 21,2°. Йилига 820 мм ёгин ёгади. Аҳолиси 3,4 млн. киши (1998). Шаҳарга 1567 й.да испанлар асос солган. 18-а.да Испания мустамлака империясининг йирик иқтисодий, си-ёсий ва маданий маркази. 1810 й.да К.да бошланган қўзғолон 1810—26 й.ларда Америкадаги Испания мустамлакачили-гига қарши урушларнинг бошланиши бўлган. Буюк Колумбия давлати парча-ланганидан сўнг (1830) К. Венесуэла пойтахти бўлиб қолди.
К. — мамлакатнинг муҳим сиёсий, савдо, молия, саноат ва маданият маркази. Муҳим транспорт йўллари тугуни. Шаҳар т.й. ва шоссе йўли орқали Ла-Гуайра порти ва Майкетия халқаро аҳамиятдаги аэропорти б-н боғланган. К. орқали Пан-Америка шоссе йўли ўтган. Йирик чет эл ва миллий банк-лар, савдо ва саноат компаниялари-нинг идоралари жойлашган. Машина-созлик, металлсозлик, нефть кимёси, кимё, фармацевтика, тўқимачилик, тикувчилик, кўн пойабзал, озиқ-ов-қат саноати ривожланган. Ойна-шиша, қоғоз, цемент корхоналари бор. К.да метрополитен қурилган. Бир неча ун-т, Миллий пед. ин-ти, олий тибби-ёт мактаби, 2 та мусиқа академияси, Венесуэла тил академияси, Миллий та-рих академияси, Миллий тиббиёт академияси ва б. илмий муассасалар, бир неча Халқаро жамиятлар, миллий ку-тубхона; Боливар, Табиий илмлар, Мустамлакачилик санъати музейлари, театрлар бор. Меъморий ёдгорликлар-дан Пласа Боливар марказий майдо-

КАРАКАТИЦА
нидаги собор (1664—74 й.лар) саклан-ган. К. 1812 ва 1990-й.ларда кучли зил-зилалардан вайрон бўлган, кейинчалик қайта қурилган. 20-а.да «Симон Боливар» жамоат маркази (1938), Нафис санъат музейи (1960), Миллий пантеон, капитолий ва б. қурилган. КАРАКАТИЦА (Sepia) — ўн оёклилар туркумига мансуб бошоёқли моллюс-калар уруғи. Танаси чўзиқ, уз. 8,3 мм дан 50 см гача, вазни 10—12 кг гача. Икки ёнида жияксимон сўрғичлари бор. Пайпаслагичлари 10 та, уларнинг ик-китаси бошқасига нисбатан узун, учки қисми кенгайган бўлиб, ўлжани тутиш учун хизмат қилади. Чап қорин пайпас-лагичи гектакотиллашган. Бу пайпас-лагичи ёрдамида эркаги ўзининг спер-матофораларини урғочисининг мантия бўшлиғига киритади. Чиғаноғи тана-сининг орқа томонида мантияси остида жойлашган. Хавф туғилганда сиёх. халтачасидан чиқадиган қора суюқлик (сепия) ёрдамида сувни лойқалатиб душманини чалғитади. Тухумларини сув остида ўсимликларга биттадан ёки бир нечтадан ёпиштириб қўяди. К. сув ту-бида ҳаёт кечиради, танасининг ран-гини атрофидаги нарсаларга мое қилиб ўзгартириш хусусиятига эга. К. тропик ва илиқ сувли денгизларда 200 м гача чуқурликда тарқалган. К.нинг 90 га яқин тури маълум. Гўшти истеъмол қилинади; сиёҳи қимматбахр бўёқ си-фатида, чиғаноғи қолдиғи металл ва ёғочдан ишланган буюмларга сайқал беришда, атир-упа саноатида ва тиб-биётда доривор модда сифатида қўлла-нилади.
КАРАКАШ (Швидлер) Софья Евсеев-на (1907.1.5, Одесса — 1983, Москва) — пианиночи-концертмейстер, Узбекистан халқ артиста (1972). Одесса кон-серваториясида таҳсил кўрган (1924—27). Самарқанд рус театри (1927—29), Ўзбек давлат мусиқали театри (1929—
Каракас шаҳри марка-зидаги кўп ярусли йўллар.
30), Тошкент рус опера ва балет театри (1930-38), Узбек давлат фи-лармониясининг Тамарахоним раҳ-барлигидаги ансамбли (1938-57) ва «Баҳор» ансамбли (1957—77)да жўрна-воз-пианиночи.
КАРАКОЗОВА Сайде Эмировна (1950.8.3, Самарканд) — Ўзбекистон Республикаси халқ ўқитувчиси (1995). СамДУни тугатган (1972). 1972 й.дан Самарканд туманидаги 57-мактабда мат. ўқитувчиси. К. дареда кўргазмали қурол-лардан унумли фойдаланади, дарелар-ни янги педагогик технологиялар асо-сида ўтади.
КАРАМ (Brassica L.) — бутгулдошлар оиласига мансуб, бир, икки ва кўп йиллик ўсимликлар туркуми, сабзавот ва ем-хашак экини. К.нинг Евросиё ва Шим. Африкада 35 га яқин тури бор. Кўпгина турлари Ўрта денгиз атрофи ва Хитойдан келиб чиққан. Брюква, рапс, шолғом, сурепица, хантал ҳам шу туркумга киради. Бир тури — полиз К. (В. о1егасеае)нинг жуда кўп турлари хўжалик ақамиятига эга. Деҳқончилик-да улардан оқ бошли (бош ўрайдиган оддий) К., қизил К., савой карами, брюссель карами, кольраби, гулкарам, пекин карами дунёнинг деярли барча мамлакатларида экилади. Жаҳон бўйи-ча оқ бошли К.нинг умумий экин май-дони 2,3 млн.га, ҳосилдорлик 209,9 ц/га, ялпи ҳосили 48,8 млн.т (1999). Асосан, оқ бошли ва гулкарам экилади. К. аксари икки йиллик ўсимлик. Би-ринчи йил бош (карам) чиқаради, ик-кинчи йили ўзагидан гулпоя чиқариб, уруғлайди. Оқ бошли К. навлари веге-татив (ўзаги, барг пластинкаси, тўп барги) ва қосил органлари (карам бо-ши)нинг қатор морфологик белгилари б-н бир-биридан фарқ қилади. Ташқи ўзагининг бўйи 16—20 см, тўпбарги-нинг диаметри 60—80 см, бандининг
Оқ бошли карам.
узунлиги бўйича барглари бандсиз, 4— 15 см бандли, барглари майда — 25— 40 см, ўртача — 40—50 см ва йирик — 50 см ва ундан йирик бўлиши мумкин. Барг тўқимасининг юзаси силлиқ ва бу-ришган. Баргларининг ранги оч-яшил, тўқ-яшил, кулранг-яшил, кўкиш-яшил, яшил-бинафша, олачипор, кўк-яшил ва қизил-бинафша тусда.
К. бошлари катталиги ва тиғизлигига кўра, майда (0,5—1,5 кг), ўртача (1,5— 2,5) ва йирик (2,5 кг дан ортиқ) вазн-да бўлади. Гуллари сарғиш, йирик, шингилларга тўпланган, меваси қўзоқ. Уруғи юмалоқ, тўқ қўнғир, диаметри 2 мм ча. К. совуққа чидамли, уруғи 2— 5° да уна бошлайди. Кўкати — 5° со-вуққа, катта ўсимлиги — 8° қисқа муд-датли совуққа чидайди. Оқ бошли К. 11—18° т-рада бош ҳосил қилади. Т-ра 25° дан ошганда бош чиқариши кечи-кади; сернам ва ёруғ жойда тез ривож-ланади.
К. таркибида қандлар, органик кис-лоталар, витаминлар (С, Р, В,, В2, РР, К, Е) ва каротин, пантотен ва фолат кислоталар, ёғ, ферментлар, фитон-цидлар, калий, кальций, йод, марганец, темир ва б. элементларнинг туз-лари бор. Бевосита овқатга ишлатила-ди, тузланади ва консерва ҳолида истеъмол қилинади. К. халқ табобатида турли касалликларга ишлатилади, орга-низмдан холестериннинг чиқиб кети-шини тезлатади. К.да клетчатка кўп. К. навлари эртаги, ўртача эртаги, урта-ги, ўртача кечки ва кечки гурухларга бўлинади. К. кўчати парник ва иссиқ-хоналарда етиштирилиб, эртагисига фев. охири ва март бошларида (60x60 см, 70х70 см схемада), ўртагиси апр. — май бошларида, кечкиси июль охири ва июль бошларида (70x70 см схемада) экилади.
Парвариши суғориш, қатор оралари ва туп атрофини юмшатиш, ўғитлаш, зараркунанда ва касалликларга карши кураш олиб боришдан иборат. Бирин-чи озиклантиришда гектарига 150—200 кг суперфосфат ва 120—150 кг амми-акли селитра, иккинчисида фақат 120— 150 кг аммиакли селитра берилади. К. экиладиган ер кузда ёки эрта баҳорда ҳайдалиб, гектарига 20—30 т гўнг, 300—400 кг суперфосфат, 100—150 кг калий тузи сочилади.
К. уруғини бевосита далага экиш ҳам мумкин. Бунда унумдор, бегона ўтлар-дан тоза ерларга сеялкада қатор ораси-ни 60—70 см дан қилиб, 1 га майдон-га 1 — 1,5 кгуруғсепилади. 2—3 чин барг чиқаргач, яганалаб, ҳар уяда (30—40 см оралиқда) биттадан ўсимлик крл-дирилади. Бундан кейинги ишлар куча-

ти ўтқазилгандаги ишлар б-н бир хил. Ўртача ҳосилдорлиги (1 га дан) эрта-пишари 200—300 ц, ўртапишари 400— 500 ц, кечпишари 600—900 ц. К. уруғ-чилиги б-н К. экиладиган барча зона-ларда шуғулланилади.
Ўзбекистонда оқ бошли К.нинг қуй-идаги навлари экилади: Грибовский 147—эртаги, кўчати ўтқазилгач, 60—65 кунда етилади. Боши 0,7—1кг, юмалоқ, ўртача зич, кўкиш, пишганда ёрилади. Тошкент 10—ўртаги, кўчати ўтқа-зилгач, 90—110 кунда пишади. К.и 2— 2,5 кг, юмалоқ-ясси, иссиққа чидам-ли. Ўзбекистон 133—ўрта кечки, кўчати ўтқазилгач, 110—120 кунда етилади. К.и 2,5—4,3 кг, юмалоқ-ясси. Шунингдек, Апшерон кузгиси, Сара-тоний, Наврўз, Ашхобод, Параллел Fp Дербент ва б. навлари ҳам экилади (2002).
К. зараркунандалари. К.ни за-рарлайдиган ҳашаротлар турлари жуда кўп, асосийлари карам бити, карам куяси, карам қандаласи, карам оқ ка-палаги ваб. Карам бити — қанот-сиз урғочиси 1,9—2,3 мм, тухумсимон, кўкиш-кулранг, кулранг мум ғубор б-н қопланган; қанотли урғочиси 2,15 мм, боши ва кўкраги жигарранг, қор-ни кўкиш-сариқ, озроқ мум ғуборли. Бир мавсумда 15 мартагача авлод бера-ди. Карам куяси — капалаги қанот-лари ёзилганда 14—17 мм; олдинги қанотлари қўнғир, кейингиси кулранг. Личинкаси (қурти) 9—12 мм, урчуқ-симон, яшил. Тухуми 0,4—0,5 мм, юма-лоқ-суйри, оч сариқ. Ҳамма жойда уч-райди, асосан, К. ва кизил лавлагини зарарлайди. Бегона ўтларда, К. ўзаги ва баргларида қишлайди. Тухумдан чиқ-қан қуртлари барг б-н озикланади (Тошкент вилоятида 9—10 та авлод беради). Карам қандаласи — та-наси 7 — 8 мм, бўғимли, қалқони қоринни ярмигача қоплаб туради. Усти зангори ёки яшилсимон кора бўлиб, қизғиш, саргиш ёки оқиш чизиқлари бор. Ўсимлик баргларини хартумчаси
Карам зараркунандалари.   /.
Карам капалаги ва унинг қур-ти: 2. Карам куяси ва унинг қурти. 3. Карам тунлами ва унинг қурти. 4. Баҳорги карам пашшаси ва унинг қурти.
б-н тешиб ширасини  сўради, бунда барглар са-рғаяди, илма-тешик бўлиб кетади, ёш ўсимликлар қуриб қолади. Кўкламда бегона ўсимликлар б-н озиқланиб, барг орқасига тухум қўяди. 6—15 кунда тухумдан личинкалар чиқади, каттала-шиб ғумбакка айланади. Биринчи бўғи-ни, кўпинча май — июнда К.га туша-ди. Карам оқ капалаги — қано-ти ёзилганда 5,5—6 см, оқ, учи қора кўринади. Личинкалари қора доғли сар-ғиш-оч яшил, бўйи 1 см. Ўрта Осиё ша-роитида йилига 4 марта авлод беради. К. касалликларидан ҳосилга катта зарар келтирганларидан асосийлари: бактериоз, сохта уншудринг, қора бўғиз, илдиз бўғзи қорайиши.
Зараркунандаларга қарши курашда кўчатни далага экишдан олдин инсек-тицидлардан биронтасининг 0,2% ли эритмаси пуркалади, ўсув даврида биологик препаратлардан дендробациллин (1,0—1,5 кг/га), гомелин (0,8—1,0 кг/га) эритмалари, ҳосилни йиғишдан 20—30 кун олдин инсектицидлар б-н дориланади, касалликларга қарши ерни кузда шудгорлаш, ўсимлик қол-диқларини йиғиб олиш, уруғликни экишдан олдин дорилаш тадбирлари ўтказилади.
Ад.: Балашев Н. И., Земан Г. О., Саб-завотчилик, Т., 1977; Бўриев Ҳ., Абдул-лаев А., Томорқа сабзавотчилиги, Т., 1987. Ботир Азимов, Зуҳра Саидова. КАРАМЕЛЬ (франц. caramel, лот. cannamella — шакарқамиш) — қандо-лат маҳсулоти; шакар қиёмга таъм бе-рувчи, бўёвчи ва хушбўй қилувчи мод-далар қўшиб қайнатиб тайёрланадиган ширинлик. Унинг массасидан турли шаклда тайёрланган К. оба к и ёки монпасье дейилади. К. ичига мева, асал ва б. солиб ҳам тайёрланади. К. ни саклаш учун устига шакар, какао уни сепилади ёки қоғозга ўралади, махсус темир банка ёки картон қутига жойла-нади. К. кондитер ф-каларида автомат-лаштирилган универсал машиналарда ишлаб чиқарилади. КАРАМЗИН Николай Михайлович [1766.1(12). 12, Оренбург вилояти Михайлов тумани — 1826.22.5(3.6), Петербург] — рус ёзувчиси, публицист, та-рихчи. Петербург ФА фахрий аъзоси
(1818). «Московский журнал» («Москва журнали», 1791—92) ва 2 жилдли «Аглай» альманахи (1794—95)ни нашр эттирган. 1802 й. «Вестник Европы» («Европа даракчиси») жур.га асос солган. Рус адабиётида сентиментализм оқими асосчиси. «Бечора Лиза» (1792) қиссаси қатор миллий адабиётларда сентиментал саҳна ва наср асарлари-нинг пайдо бўлишига таъсир кўрсат-ган. «Россия давлати тарихи» (1 — 12-жилд, 1816—29) йилномасида Росси-янинг 17-а.гача бўлган тарихини баён этган.
КАРАНТИН (итал. quarantena — қирқ кун), карантинлаш — 1) тиб-биётда — ўта хавфли юқумли касал-ликлар тарқалишини чеклашга каратил-ган эпидемияга қарши маъмурий ва санитария тадбирлари мажмуи. К. маълум ҳудудни касаллик таркатувчи манбадан муҳофаза қилиш ва уни йўқотишга ҳамда касалликнинг бир жойдан бошқа ҳудудларга тарқалиб кетишига йўл қўймасликка қаратилган профилактик тадбир ҳисобланади. Шу мақсадда К. эълон қилинган жойда аҳоли орасида ҳамма турдаги алоқа, борди-келди кес-кин чекланади. К. эпидемияга қарши курашиш фавқулодда комиссия томо-нидан эълон қилинади ва «Халқаро тиббий-санитария қоидалари» (конвенция) асосида амалга оширилади. Бу ҳужжат дастлаб 1951 й. Парижда Жа-ҳон соғлиқни сақлаш ташкилоти (ЖССТ)нинг 4-сессиясида қабул қилинган. 1973 ва 1981 й.ларда бу хуж-жатга ЖССТнинг 26 ва 34-сессияла-рида қўшимчалар киритилган.
К. биринчи марта 14-а.да Италияда қўлланилган. Шунда ўлат тарқалган юртдан келган кема 40 кунгача қирғоққа яқинлаштирилмасдан денгиз-да ушлаб турилган. Дастлаб К. жуда кўп касалликларда қилинар, ҳатто, унча-лик хавфли бўлмаган қизилча (скарлатина) касаллигида ҳам бемор 40 кун алоҳида хонада ушлаб туриларди. Ҳоз. К. ўта хавфли юқумли касалликлар: тоун (ўлат), сариқ иситма; кана ва чи-вин орқали тарқаладиган вирусли ге-моррагик иситмалар: Марбург, Эбол ва Лаас иситмалари, Денге, Чикугунья, Рифт водийси, Ғарбий Нил иситмаси ва энцефалит касаллигида эълон қили-нади. «Халқаро тиббий-санитария қоидалари»га асосан, К. аэропорт ва денгиз портларида ҳамда автомобиль йўлларида жойлашган санитария — карантин пунктлари ходимлари томо-нидан амалга оширилади. Бунда К. касаллик тарқалган ўчокдан келган транспорт воситаси, экипаж аъзолари ва йўловчилар саломатлиги текширилади,

зарурат бўлганида уларнинг бадани кўздан кечирилади. «Денгиз санитария декларацияси» ва «Самолёт деклара-цияси»нинг санитария қисмини, шу-нингдек, дератизация (кемирувчилар-га қарши тадбирлар) ўтказилгани тўғрисидаги гувоҳнома, транспорт во-ситаси ичида кемирувчилар бор-йўқли-гини аниқлаш ушбу хизмат ходимла-рининг вазифаси ҳисобланади. Зарурат бўлганида дезинфекция, дезинсекция ва дератизация тадбирлари амалга оши-рилади.
Бемор б-н мулоқотда бўлганлар юқумли касалликлар шифохоналари ва изоляторларда алоҳидаланиб, касал-ликнинг яширин даври ўтгунча, мае, ўлатда 6 кунгача тиббий кузатув ости-да бўлади. Бу даврда маълум профилак-тик даволаш курси белгиланади.
2)Ўсимликлар қимоясида — мамлакат ҳудудига қ.х. экинларининг жуда хавфли зараркунандалари, касал-лик қўзғатувчилари ва бегона ўтлар-нинг кириб келишидан ҳимоя қилиш ва зарарланиш ўчоқларини аниклаш, иҳоталаш ва йўқотишга қаратилган дав-лат чора-тадбирлари тизими. Ҳисоб-ки-тобларга қараганда ўсимлик зараркунандалари ва касалликлари жаҳон бўйича озиқ-овқат экинлари потенциал ҳосилининг 20—25% ни йўқ қилади. Мамлакатлараро савдо-иқтисодий ало-қаларнинг кенгайиши даражасига қараб бир мамлакатда учрамайдиган за-раркунандалар, касалликлар ва бегона ўтлар турларининг бошқасига кириб келиши хавфи ортиб боради. Мае, уруғлик ва кўчатлар, қ.х. хом ашёси ва б. йўллар б-н Америкадан Европага филлоксера (ток бити), қизилқон бит, кўпгина червецлар, Колорадо картошка қўнғизи, картошка фитофтораси, зарпечак, амброзия каби бегона ўтлар келиб қолган, ўз навбатида, Европа ва б. мамлакатлардан Америкага гессен пашшаси, япон қўнғизи, дон қўнғизи, цитрус мевалар раки ва б. тарқалган.
Ўсимликлар К. бўйича биринчи қонун Францияда ғалла экинлари поя занги эпифитотияси муносабати б-н қабул қилинган (1660). АҚШда филли-оксерага қарши кураш зарурати туфай-
Ўзбекистон Республикаси ҳудудида чекланган тарзда тарқалган карантин ўсимлик зараркунандалари рўйхати
Комсток қурти — Шарқ мевахўри — Калифорния қалқондори — Капр қўнғизи — Цитрус оққаноти — Колорадо картошка қўнғизи — Тўрт доғли донхўр — Цитрус инли куяси —
Pseudococcus comstocki Kuw. Crapholitha molesta Busck. Quadraspidiotus perniciosus Comst. Trogedermagranarium Ev. Dialcurodes citri Ashm. Leptinotarsa decembineata Say. Callosobruchus maculatus Farb. Phyllocnistis citrella Stainton.
ли 1881 й.да биринчи қонун кучга кир-ди. 1870—1915 й.ларда қ.х. ривожланган Германия, Франция, Австралия, Австрия, АҚШ, Мексика ва б.да К. бўйи-ча қонунлар қабул қилинди. 20-а.нинг 70-й.ларида 100 дан ортиқ мамлакатда К. қоидалари ишлаб чиқилди ва бу қоидаларнинг бажарилишини назорат қиладиган муассасалар барпо қилинди. Собиқ СССРда 1931 й.да К. хизмати йўлга қўйилди. Шу йили К. касалликлар ва зараркунандаларнинг, 1935 й.да К. бегона ўтларнинг биринчи рўйхати тасдикланди.
1932 й. Узбекистан Республикаси Қишлоқ хўжалиги вазирлиги қошида Республика ўсимликлар карантин дав-лат инспекцияси хизмати ташкил қилинди. Ўзбекистон Республикаси-нинг «Ўсимликлар карантини тўғриси-да» қонуни 1995 й. 31 августда кабул қилинди. Ўсимликлар К. тадбирлари бўйича МДҲ доирасида Узбекистан ҳам қўшилган давлатлараро шартнома им-золанган (1992). Ўзбекистонда ўсимлик-лар карантини бўйича давлат хизмати-ни Қишлоқ ва сув хўжалиги вазирлиги қошидаги ўсимликлар карантини Бош давлат инспекцияси («Ўзбошдавкаран-тин») бажаради.
Узбекистан қ.х. тарихида кўрилган қатъий чораларга қарамай республика қудудига бошқа мамлакатлардан кўп турдаги ўта хавфли К.даги зарарли объектларнинг ўтиб қолиши ҳолатла-ри кузатилган. 1939 й.да Япониядан келтирилган тут кўчати б-н комсток курти, 1964 й.да калифорния калкондо-ри, 1972 й.да Колорадо қўнғизи, 1980 й.да иссиқхона оққаноти (қ. Оққанот-лар), 1981 й.да Туркиядан тўрт доғли донхўр, 1983 й.да шарқ мева қурти ва б. тарқалди ва улар қ.х.га катта иқтисо-дий зарар келтирмокда.
21-а. бошида К. кураш тадбирлари қўлланиладиган халқаро рўйхатга   300 дан ортиқ турдаги ўта хавфли ўсимлик-лар К.и объектлари киритилган. Уларнинг 66 таси ўсимликлар зараркунандалари (ғўза куяси, осиё ғўза тунла-мн, америка оқ капалаги, апельсин қалқондори, илдиз курти ва б.), 41 таси замбуруғли, нематодали, бактерияли, вирусли ўсимликлар касалликлари (ғўза антрак-нози,  картошка раки, пармаловчи  нематода, маккажўхори вилт касал-лиги ва б.) дир.     Ўзбе-кистонда 143 турдаги К. объектлари    рўйхатга олинган. Шулардан 12 та тури кам тарқалган (жад-валга қаранг).
3) Ветеренарияда — ҳайвонлар-нинг ўта юқумли, тез тарқалиш хусу-сиятига эга бўлган ва катта иқтисодий зарар келтирадиган касалликлари ўчоқ-ларини чегаралаш ва йўқ қилиш бўйи-ча тадбирлар мажмуи.
Халқаро эпизоотия бюроси рўйхатига кўра (Бош сессия, 1983), оқсим, бруцеллёз, сил, везикуляр стоматит, куй-дирги, Ауески касаллиги; қорамолларда
—  ўлат, ўпканинг умумий яллиғлани-ши, қорасон (эмфизематоз карбункул), туяларда — ўлат ва чечак; отларда — манка, эпизоотик лимфангит, юқум-ли анемия, энцефаломиелит, контаги-оз плевропневмония, ўлат, юқумли ри-нопневмония; паррандаларда — нью-касл касаллиги, пастеррелёз, ичак дифтерита, микоплариоз, чечак; сохта ўлат, асаларида — америка ва европа чириш касаллиги; эчкиларда — юқумли плевропневмония, қўйларда — ўлат,  Рифт водийси иситмаси, қўйларнинг ката-рал  иситмаси,  қўйларнинг чечаги, чўчқаларда — классик ўлат, Тешен касаллиги ва б. К. тадбирлари жорий эти-ладиган касалликларга киради.
Ўзбекистонда кўпгина чорва \айвон-ларининг юқумли касалликлари туга-тилган, кўпчилиги эса тарқалмаган. Оқсим, отларнинг юқумли анемияси чекланган ҳолларда учрайди.
Ветеренария амалиётда касалликнинг тарқалиш ва хавфлилик даражасидан келиб чиққан ҳолда, айрим хонадон, ферма, пода, асалари оилалари, сув хавзаси, хўжалик, аҳоли яшаш пункт-лари, туман, шаҳар, вилоят, республика ҳудудларига тегишли ҳужжатлар асосида К. қўйилади.
К. тадбирлари ҳар бир касалликни тугатиш бўйича тегишли кўрсатма ва йўриқнома асосида ўтказилиб, ҳайвон-ларни К. ҳудудига киритиш, чиқариш, маҳсулот тайёрлаш, ярмарка, бозор-ларда мол сотиш тақикланади. К. бел-гиси чегарага осиб қўйилади ва крро-вул пости ташкил этилиб, кириб-чи-қиш тартибга солинади.
Шоносир Шоваҳобов, Султон Алимуҳамедов, Ҳошим Нурмаматов.

—  қ.х. учун ўта хавфли, муайян ҳудуд-да учрамайдиган ёки кам тарқалган бегона ўсимликлар.  Бу ўсимликлар экинлар ҳосилини камайтиради, уларнинг айрим турлари кишиларга ва чорва молларига катта зиён  келтиради. Қ.х.ни бегона ўсимликларнинг кириб қолиши ва тарқалишидан муҳофаза қилиш учун кўпгина давлатларда мах-сус қонунлар (Ўзбекистонда «Ўсимлик-лар карантини тўғрисида» қонун 1995 й. 31 авг.да) қабул қилинган.
КАРАХАН

Тиканли итузум — Чизиқбаргли итузум — Каролина итузуми — Уч гулли итузум — Америка сассиқ какраси — Калифорния кунгабоқари — Киприкли кунгабоқар — Барг бандли кунгабоқар — Тукли кунгабоқар — Стригалар — Уч бўлакли амброзия — Куп йиллик амброзия — Кам гулли ценхрус
(лантарсимон)— Қатгиқ тукли тиканмева — Ҳинд эшиноменси — Виргиния эшиноменси — Биденс бипината — Ғарб кассияси — Тора кассияси — Тўпгулли кротон — Жўвасимон диодия — Жанубий эмекс — Тиканли эмекс — Ҳошияли сутли ўт — Аррасимон сутли ўт — Печаксимон ипомея — Юраксимон баргли
жакамент ўти — Пенсильвания сув мурчи — Раймония сув мурчи — Сесбания макрокарпа — Майда дуккакли сесбания — Бурчакбаргли қовоқсимон ўт — Тиканли сида —
Узбекистан ҳудудида кам тарқалган карантин бегона ўсимликлар
Зарпечаклар Какра (пуштиранг) Шувоқбаргли амброзия
Cuscuta sp.sp. Acroptilan repens D. L. Ambrosia artimisifolia L.
Мамлакатда учрамайдиган К.б.ў. га қарши ташқи К. тадбир-чоралари кўри-лади, жумладан, чет элдан келтирила-диган барча ўсимликлар, уруғлар, тур-ли багажлар ва юклар, шунингдек, ички К.га олинган туман ва хўжалик-лардан келтириладиган юклар, албат-та, текширувдан ўтказилади.
К.б.ў. га умумий (қ. Бегона ўтлар), шунингдек, махсус қарши кураш чо-ралари қўлланилади: уруғлик хўжалик-ларда уруғлик участкалар учун бегона ўтлари йўқ, тоза ерлар ажратилади; К.б.ў. ўсган участкаларда эса, уларни гуллагунга қадар йўқотиш учун махсус агротехник, механик ёки кимёвий тад-бирлар амалга оширилади; К.б.ў. уруғи аралашган уруғлик материал алоҳида биноларда сакланади ва тозаланади; хўжалик учун яроқсиз ўсимлик қолдиқ-лари йўққилибташланади; К.б.ў. уруғи аралашган уруғлик материалларини вилоят доирасида ташиш Давлат уруғ-лик назорати инспекциясидан, четга чиқариш учун эса қ.х. ўсимликлари
карантини бўйича Давлат инспекциясидан берилган махсус рухсатнома билангина амалга оширилади. Султон Алимуҳамедов, Пётр Дементьев, Маркс Жуманиёзов. КАРАПУЗИКЛАР (Histeridae) — қаттиқ қанотлилар туркумига мансуб қўнғизлар оила-си, қ. Митти қўнғизлар. КАРАСЛАР (Caras sius) — карпсимонлар оиласига мансуб чучук сув балиқлари уруғи. Танасининг уз. 45 см гача, вазни 3 кг гача. 2 тури, жумладан, Узбекистан сув ҳавзалари-да кумуштовон карас (Carassius afinus gibello Bloch) учрайди. Танасининг шакли зоғора балиқникига ўхшай-ди, лекин мўйлови-нинг бўлмаслиги б-н ундан фарқ қилади. Йирик суяк тангача-лар б-н қопланган танасининг орқа томони оч яшил ёки тўқ жи-гарранг, ён томонла-ри тилларанг тусда. Жуфт сузгичлари қиз-ғиш. Секин оқадиган, туби лойқа сув ҳавза-ларида учрайди. Майда сув ҳайвонлари, фитопланктон ва ўсимликлар б-н озиқланади. 2—4 ёши-да вояга етади. Баҳор ва ёз ойларида учрайди. Сув ўсимликлари орасига 160—400 минг увилдириқ сочади. Кумуштовон галаси, одатда, фақат урғо-чи баликлардан иборат. Эркаклари ни-ҳоятда кам учрайди. Увилдириғини бошқа яқин турлар оталантиради. Увил-дириқдан урғочи балиқлар чиқади. Ўзбекистонда Сирдарё, Амударё, Сур-хон ва Зарафшон водийси сув ҳавзала-рида учрайди.
Solanum rostratum Dun. Solanum elaegnifolium Cav. Solanum Carolinense L. Solanum triflorum L. Iva axillaris Pursh. Helianthus Californicus D.C. Helianthus ciliaris D.C. Helianthus petiolaris Nutt. Helianthus scaberrimus Benth. Striga(sp.sp.) Ambrosia trifida L. Ambrosia psilostachya D. C. Cenchrus pauciflorus Benth (tribuloides L.)
Acanthospermum hispidum D.S. Aeshynomene indica(L.) BSP. Aeshynomene virginica(L).BSP. Bidens bipinata L. Cassia occidentalis L. Cassia tora L. Croton capitatus Michx. Diodia terres Walt. Emexaustralis Stein Emex spinosa L. Euphorbia marginata   Michx. Euphorbia dentata Michx. Ipomoae hederaceae (L.) Yacg. Jacguemontia tamnifolia L.
Polygonum pensylvanicum L. Raimonia laciniata Hill. Sesbania macrocarpa Myhl. Et. Sesbaniaexaltata(Raf.) Cory. Sicyos angylata L. Sida spinosa L.
Kapac.
КАРАТ, қирот (итал. carato — дуккакли дарахт донининг массаси) — бирликлар тизимига кирмаган масса бирлиги. Заргарлик ишларида қиммат-баҳо тошлар ва дурларнинг массалари-ни аниклашда қўлланиладиган ўлчов бирлиги. Дастлаб ҳар бир давлатнинг ўз. К.и бўлган. Mac, Бразилия К.и. —
192 мг, Ҳиндистон К.и — 205,5 мг, Миср К.и — 165 мг, Голландия К.и — 205,1 мг. Ўлчовлар ва тарозилар бўйи-ча Бош анжуман 1907 й.да Парижда ягона К. бирлиги — 2-10"4 кг (200 мг) га тенг деб қабул қилган. КАРАТЭ, карате (японча — ҳеч нар-сасиз қўл б-н) — қуролсиз ўзини-ўзи ҳимоя қилиш, инсон танасининг но-зик жойларига қўл ёки оёқ б-н зарба-лар беришга асосланган спорт кураши-нинг бир тури. К.нинг ҳоз. қоидалари 20-а.нинг бошларида японча жиу-жицу яккакурашини такомиллаштириш асо-сида шаклланган. Унинг дастлабки усул ва қоидаларини Г.Фунакоси (1869— 1957, Япония) ишлаб чиққан. К.чилар 8Х8 м татамида яккама-якка ёки жа-моа бўлиб мусобақалашади, бажарил-ган зарба усулларига қўйилган баҳолар-га қараб ғолиблар аниқланади. Халқ-аро К. федерацияси (WUKO)ra 1968 й.да асос солинган. У 157 миллий федера-цияни бирлаштиради (2002), Ўзбекис-тон миллий К. федерацияси унга 1996 й. кирган. 1970 й.дан жаҳон чем-пионатлари ўтказиб келинади (ҳар 2 й.да). К. Осиё, Лотин Америкаси мам-
Каратэ машқи.
лакатлари, АҚШ, Испания, Франция ва б. давлатларда тараққий этган. Ўзбе-кистонда К. 20-а.нинг 80-й.ларидан ом-малаша бошлади. 1995 й.да республика К.чилари битта федерацияга бирлаш-ди (К.да 4 та йўналишда мусобақалар уюштирилади). Федерациянинг барча вилоятларда бўлимлари бор. Ўзбекис-тонда 60 мингдан кўпроқ киши К. б-н шугулланади, 40 дан зиёд К. клублари рўйхатдан ўтган (2002). Нурхон Нафа-сов, Алишер Содикрв, Михаил Голованов каби тажрибали мураббийлар қўл остида шуғулланган Илҳом Каримов, Отабек Қосимов, София Каспўлатова, Дониёр Холматов, Азамат Али Калан-даров сингари К.чилар жаҳон кубоги ва Осиё чемпионатларида совринли ўринларни эгаллашган. КАРАХАН Николай Григорьевич (1900.17.5, Тоғли Қорабоғ мухтор ви-лояти — 1970.18.6, Тошкент) — Узбекистан халқрассоми (1950). 1908 й.дан

Н. Г. Карахан. «Олтин куз» (1957).
Ўзбекистонда. Туркистон ўлка рассом-лик мактабида таълим олган (1918—21). Тошкент рассомлик билим юртида даре берган (1925—41). К. асарларида узбек халқининг ҳаёти ва меҳнатини, табиат манзараларини рангли лавҳаларда акс эттирган: «Ўроқчиларнинг ишдан кай-тиши» (1927), «Сирдарё соҳилидаги бозор» (1929), «Ғалла ўрими» (1930), «Бухорода қурилиш» (1933), «Ишга кетишяпти» (1934), «Овқатланиш ма-ҳали» (1935) ва б. 30-й.ларнинг охир-ларидан асарларида республика манзараларини акс эттира бошлади, киши-ларни ҳам манзаралар фонида тасвир-лади («Аёллар ғаллазорда», 1936; «Ғалла элаётган аёл», 1946; «Нанай йўли», 1954; «Олтин куз», 1957; «Яш-наётган водий», 1958; «Олтин симфония», 1965; «Сўнгги нур», 1969 ва б.). Кўпгина рассомлар (жумладан, Р.Аҳ-медов, З.Иноғомов ва б.) К.нинг шо-гирдларидир. К. асарлари республика ва чет мамлакатлар музеилари ва хусусий тўпламларда сакланади. КАРАШИНА — Қашқадарё вилояти Деҳқонобод туманиааги қишлоқ. Туман -нинг маъмурий маркази. Вилоят мар-кази Қарши ш.дан 101 км жан.-шарқ-да. Яқин т.й. станцияси Ғузор (50 км). Ахрлиси 8,4 минг киши (2002). Булоқ-лар сувидан таъминланади. Катта сув ҳавзаси мавжуд. Туман ҳокимияти би-носи, умумий таълим мактаблари, му-сиқа мактаби, касб-\унар коллежи, алоқа бўлими, кутубхона, метеорология ст-яси, деҳқон бозори, спорт маж-муаси, туман марказий касалхонаси ва б. тиббий муассасалар, савдо, маданий ва маиший хизмат кўрсатиш шохобча-лари бор.
КАРАЯН (Karajan) Герберт фон (1908.5.4 — Зальцбург — 1989) — ав-стриялик дирижёр. Биринчи концерт-ни пианиночи сифатида 11 ёшида бер-
ган, дирижёрлик фаолиятини 1927 й.да бошлаган. Берлин давлат капелласи (1941—44), Берлин филармоник оркес-три (1954—89), Вена давлат операси (1956—64), Зальцбург мусиқали театр фестивал (1957—60 ва 1964—88)лари-ни бошкарган. Лондон филармоник ор-кестри (1947), Зальцбург пасха фестивали (1967)нинг асосчиси. Дирижёрлик услубида ҳар бир композитор асари-нинг нота матнига батамом бўйсунди-риш, мусиқа шаклини тўлалигича ҳис этиш, ёрқин жўшқинлик ва ажойиб таъсирчанликка эришган. 1969 й. дан Берлинда ҳар йили К. номидаги халқа-ро дирижёрлар ва ёшлар симфоник оркестрлари танлови ўтказилади. Вена-да К. жамғармаси (1986 й.дан) ҳамда К. маркази (1995 й.дан) фаолият кўрса-тади.
КАРБАЗОЛ, дибензопиррол, д и -фениленимин, C12H9N — рангеиз кристалл модда. Иккита бензол ва битта пиррол ҳалқадан тузилган. Мол. м. 167,2. Суюкланиш т-раси 247°, қайнаш т-раси. 355°; енгил ҳайдаланади. Сувда эримай-ди. Органик эритувчиларда яхши эрий-ди. К. кучеиз асос, кислоталар б-н бе-қарор тузлар ҳосил қилади. К., асосан, тошкўмир (антрацен мойи)дан ва сунъ-ий усулда ортоаминодифинил, фенан-трен 2-аминодифениламин ва б.дан олиниши мумкин. К. ва унинг ҳосила-лари доривор моддалар, бўёклар, ин-сектицидлар, термопластик материал-лар олишда ишлатилади. КАРБАЛО — Ирокдаги шаҳар. Карба-ло муҳофазасининг маъмурий маркази. Фурот дарёси водийсида, Бағдод ш.дан 85 км жан.-гарбда. Ахрлиси 200 минг кишидан зиёд (1990-й.лар ўрталари). Саудия Арабистони (Макка, Мадина ва б. шаҳарлар)га бориладиган автомобиль йўллари устидаги йирик савдо (хурмо, ғалла) ва транспорт пункта. Т.й. станцияси. Ғишт з-ди, мева консерва з-ди ва б. корхоналар бор. Ҳунарманд-чилик ривожланган.
Али ибн Абу Толибнинг ўғли Ҳусайн ибн Али шаҳар яқинида 680 й.даги хокимият учун бўлган жангда ҳалок бўлган, К.да дафн қилинган ва кейин-чалик масжид-мақбара қурилиб, шиа-лик мазҳабидаги мусулмонларнинг зи-ёратгоҳига айланган. Ҳар йили мухар-рам ойида К.да мотам маросими ўтка-зилади. Диний маросим буюмлари б-н савдо қилинади. К.да Озарбайжон мум-тоз шоири Фузулий туғилган. Шаҳар 7-а.да бунёд этилган. КАРБАМИД, мочевина (NH2)2 СО-карбамид кислота амиди, синтетик усулда олинадиган, сув, спирт, суюқ аммиак, сульфит ангидридда яхши
эрийдиган модда. Суюкланиш ҳарора-ти 132,7°. Таркибида 46% азот бўлган энг концентрланган физиологик нор-дон, қаттиқ азотли ўғит. Унча нам торт-майди. Азотли ўғит тарзида ишлатиш учун донадор ҳолида ишлаб чикарила-ди. Донадор К. сақлаш вақтида мушт-ланиб қолмайди. К.тупрокда микроор-ганизмлар таъсирида ўсимликлар ўзлаштирадиган аммоний карбонатга айланади. Самарадорлиги жиҳатидан аммоний нитратга тенг, баъзан ундан самаралироқ.
К.ни ҳамма хил тупрок/шрда ва бар-ча қ.х. экинларига ишлатиш мумкин. Суғорма деҳқончиликда экишдан ол-дин (азот йиллик меъёрининг 20—25% ҳисобида) ва дастлабки озиқланти-ришда аммиакли селитрага қараганда сабзавот экинлари, картошка, қанд лавлаги ҳосилдорлигига яхши таъсир этади.
Чорвачиликда кавш кайтарувчи мол-ларга бериладиган ем-хашаклар азотли оқсиллари (протеин) ўрнини боса-диган модда сифатида (1г К. 2,6 г ҳазм бўладиган протеинга тенг) 1т макка-жўхори силосига 5—6 кг, кррамоллар учун 1т аралаш емга 25 кг (2,5%) К. ишлатилади (яна қ. Оқсилсиз азотли озу-қалар).
КАРБАМИД СМОЛАЛАР к. Мочевина-формальдегид смолалар. КАРБАМИН КИСЛОТА, H2NCOOH — карбонат кислотанинг амиди. Мол.м. 61,04. Эркин хрлда учрамайди. Ҳосила-ларидан К. к. эфирлари (уретанлар), амиди (мочевина), гидразиди (семи-карбазид), тузлари (карбаматлар) ва галоген ангидридлари маълум. Мае, аммоний карбамат (H2NCOONH4) — гигроскопик кристалл модда. Сувда, этанолда яхши, суюқ аммиакда ёмон эрийди. 59° да карбонат ангидрид (СО2) ва газ ҳолатдаги аммиак (NH3)ra пар-чаланади. СО2 ва NH3 ни ўзаро таъсир эттириб олинади. Карбаматлар олишда ишлатилади. К. к. хлорангидриди (кар-бамоилхлорид) H2NCOC12 — суюклик, қайнаш т-раси 61—62° (ажралиш б-н); сакланганда цианур кислота ва HClra ажралади. Аммоний хлорид ёки амми-акка фосген таъсир эттириб олинади, мас.,ЫН4С1 + СОС12 -^ NH2COC1 + 2HC1. Органик бирикмаларга CONH2 гуруҳи-ни киритиш учун қўлланилади. КАРБАНИОНЛАР — таркибида ман-фий зарядланган 3 валентли (шартли равишда) углерод атоми бор органик анионлар. К. га СН2=СН — C~H2, СН(СООС2Н5)2 ва б. мисол бўла олади. Кимёвий реакцияларга шиддатли равишда киришади ва шу сабабдан жуда
КАРБОН   КИСЛОТАЛАР

беқарор. Органик моддалар ўртасида рўй берадиган талайгина реакциялар-да оралиқ маҳсулотлар (заррачалар) тарзида ҳам хрсил бўлади. К. асосида фазалараро катализ шароитида уткази-ладиган кимёвий реакциялар муҳим аҳамиятга эга.
КАРБИДЛАР (лот. carbo — кумир) — углеводороднинг, асосан, металлар ва баъзи металлмаслар б-н ҳосил қилган бирикмалари. Кимёвий боғи турига кўра, К. 3 асосий гуруҳга бўлинади: ион (ёки тузсимон), ковалент ва металлси-мон К.
Ион К. таркибида металл катион-лари ва углерод анионлари бўлади. Ион К.га ацетиленидлар (ацетилен С2Н2 даги водород ўрнини металл атомлари эгаллашидан хрсил бўлган маҳсулот-лар) ва метанидлар (метан СН4 даги водород ўрнида металл атомлари бўл-ган маҳсулотлар) киради. Ишқорий металлар карбидлари (Li2C2, Na2C2 ва б.), ишқорий-ер металлар карбидлари (СаС2, ВаС2, MgC2 ва б.), сийрак-ер металларнинг юқори карбидлари (YC2, LaC2 ва б.), актиноидлар карбидлари (ThC2 ва ҳ.к.) ацетиленидлардир. Кальций карбидга ўхшаган ацетиленидлар сув ёки суюлтирилган кислоталарда парчаланиб, ацетилен (ёки ацетилен-нинг бошқа углеводородлар, баъзан водород б-н аралашмаси)ни ажратиб чиқаради. Осон гидролизланиб, метан ажратиб чикарадиган бериллий карбид Ве,С, алюминий карбид А14С, метанид-ларга мансуб.
Ковалент К.га кремний карбид SiC ва бор карбид В4С (тўғрироғи В|2С3) мисол бўла олади. Буларда атомлараро боғ жуда мустаҳкам. Ковалент К. ниҳо-ятда қаттиқ, иссиққа чидамли, кимёвий жиҳатдан инерт моддалар — ярим-ўтказгичлар ҳисобланади.
Металлсимон К.га қийин эрий-диган металлар К. и киради. Бу К. элек-трни яхши ўтказгани учун «металлсимон» деб аталган. Уларнинг каттикли-ги жуда юқори, ишқаланишга яхши чи-дайди. Титан карбид TiC, pyx карбид ZnC, ниобий карбид NbC, гафний карбид HfC ва тантал карбид ТаС лар-нинг бир-бири б-н ҳосил қилган қо-тишмалари муҳим. Mac, 25% HfC ва 75% ТаС дан иборат қотишманинг су-юқланиш т-раси жуда юқори (4000° га яқин). Металлсимон К. ишқорлар таъ-сирига чидамсиз, лекин кислоталар таъсирига жуда чидамли. Металл ва кумир кукунини инерт газ ёки кайтарув-чи муҳитда қиздириб, шунингдек, ме-таллни 1500—2000° да суюқлантириб (айни вақтда карбидлаб) К. олиш усул-лари кўпроқ қўлланилади. К. электр печ-
лар учун иситкичлар тайёрлашда, қат-тиқ металлкерамик қотишмалар, ис-сиққа ва оловга бардошли кртишмалар, абразив материаллар олишда, узатма қувурлар, реакторлар и.ч.да кайтарув-чи ва катализатор сифатида, шунингдек, электроникада куп ишлатилади.
Ад.: Высокотемпературные карбиды, под ред. Г.В. Самсонова, Киев, 1975, Свойства, получение и применение тугоплавких соединений. Справочник под ред. Т.Я. Косолапо-вой, М., 1986.
Нусрат Раҳмонбеков.
КАРБОКСИГЕМОГЛОБИН, НЬСО -ис гази (СО)нинг гемоглобин (НЬ) га бирикишидан ҳосил бўладиган бирик-ма. Кислороднинг тўқималарга нормал етиб келишига тўсқинлик қилади, на-тижада киши ис газидан захарланади (ис тегади).
КАРБОКСИЛ ГУРУҲ, карбоксил, СООН — бир валентли функционал ГУРУҲ- Карбон кислоталар таркибига киради ва уларнинг кислоталик хосса-ларини белгилаб беради. КАРБОКСИЛЛАШ — органик бирик-маларга СО2 таъсирида карбоксил гу-руҳи — СООНни киритиб, карбон кислоталар ва уларнинг ҳосилаларини олиш. Мае,
СН3ОН + СО RNFL+CO
СН,СООН
RCONH2
Металлорганик бирикмаларич К. учун уларнинг эритмалари орқали СО2 ўтка-зилади; сўнгги гидролизланиш натижа-сида карбон кислота ҳосил бўлади.
CH3MgBr+CO2--^CH3COOMgBr-
Тиббиётда қўлланиладиган салицил ва п-аминосалицил кислота (ПАСК) ҳам тегишли фенолят (мае, C6H5ONa)HH К. йўли б-н олинади.
Организмда К. махсус ферментлар таъсирида содир бўлади; мае, пиро-узум кислотани К.да пируваткарбокси-лаза ферменти катализатор вазифаси-ни ўтайди. К. организмдаги углеводлар, ёғлар ва оқсилларнинг парчаланиши натижасида ҳосил бўладиган оралиқ маҳсулотларни оксидлашда муҳим аҳа-мият касб этади. К. реакциясидан сано-атда сирка кислота, акрил кислота, дикарбон ва юқори карбон кислоталар-нинг эфирларини олишда фойдалани-лади.
КАРБОКСИМЕТИЛЦЕЛЛЮЛОЗА [C6H7O2(OH)3i(OCH2COOH)x]n - цел-люлозанинг монохлорсирка кислота б-н ўзаро таъсири маҳсулоти. Целлю-лозагликол кислота, целлюлоза ва гли-кол кислотанинг оддий эфири. Оқ қат-тиқ модда, кучсиз кислота. Мол. м. (30-25)103; юмшаш т-раси 170°; зичлиги
1590 кг/м3. Сувда, ишқорларнинг сув-даги эритмаларида, аммиак, ош тузи ва целлюлоза эритувчиларида эрийди, органик эритувчилар, минерал мой-ларда эримайди. Ишқорий целлюлоза-га монохлорсирка кислота ёки унинг натрийли тузини (NaOH иштирокида) таъсир эттириб олинади. Саноатда К.нинг натрийли тузи товувчи восита-лар компоненти, калийли ва мис-ни-келли рудаларни бойитишда флото-реагент, гулқоғозлар учун елим ком-позицияларининг компоненти, тиш пасталари, пардоз воситалари, озиқ-овқат маҳсулотлари (мае, ичимлик ва қиёмлар)ни қуюлтирувчи модда сифатида ишлатилади.
КАРБОН [лот. carbo (carbonis) — кумир] — палеозой эрасининг бешинчи даври. Қ. Тошкўмир системаси (даври). КАРБОН КИСЛОТАЛАР - таркиби
да карбоксил гуруҳ *■
 саклов-
чи органик бирикмалар. Карбоксил гуруҳ б-н боғланган радикалга қараб К.к. алифатик (тўйинган, тўйинмаган), алициклик, ароматик ва гетероциклик бўлиши мумкин. Карбоксил гуруҳнинг сонига қараб бир, икки ва кўп асос-ли ёки молекуласига —ОН, =СО, Н, каби гуруҳлар киришига қараб окси-, кето- ва амино- К.к. деб аталади. К.к. кўпинча, анъанавий (тривиал) ном б-н аталади: сирка, салицил, мой, капрон, валериан каби кислоталар кучсиз бўлиб, диссоциаланиш константаси 1,4-10 5 атрофида. Лекин карбоксил гу-руҳи электрофиль радикал б-н боглан-ган бўлса, унинг кислоталик кучи ор-тади, мае, бензой кислота (С6Н5СО-ОН), пропиол кислота (НС=С-СООН) ва б.
К.к. кимёвий фаол булиб, карбоксил гурухининг гидроксилини бошқа гуруҳ-ларга алмаштириши мумкин, мае, К.к. спиртлар таъсирида, минерал кислоталар иштирокида) мураккаб эфирлар, РС15, тионил хлорид, сулфурил хлорид таъсирида эса хлорангидридлар, сув тортиб олувчи воситалар иштирокида эса ангидридлар (RCO2)2O ҳосил қилади. К.к. амидларини хлор ангидрид-ларга аммиак, аминлар таъсир эттириб олиш мумкин. К.к. радикал қисми бўйи-ча ҳам турли хил реакцияларга кири-ша олади.
К.к. табиатда эркин ва бирикма хрли-да кенг таркалган. Улар ёг, эфир мойи, ҳўл мевалар таркибига киради. К.к. та-биий бирикмалардан (юқори ёғ кис-лоталари, лимон кислотаси ва б.) ёки синтетик усулда, мае, спиртлар, аль-дегидларни оксидлаб олинади. Ачитиш (мой кислотали, сут кислотали, сирка

кислотали ачитиш) йўли б-н К.к. олиш ҳам кенг тарқалган. К.к. ва уларнинг ҳосилалари халқ хўжалигида кенг қўлланилади. Mac. пахта мойидан оли-надиган дистилланган ёғ кислоталари асосида турли хил совунлар тайёрла-нади. Теломеризация усулида олинган юқори тармоқланган ёғ кислоталар (ВИК) асосида лок, эмаллар и.ч. йўлга қўйилган.
КАРБОНАТ АНГИДРИД, СО2 - газ; карбонат кислота ангидриди (қ. Углерод (IV)-оксид).
КАРБОНАТ КИСЛОТА, Н2СО3 — икки асосли кучсиз, бекарор кислота. Сув-даги эритма ҳрлидагина мавжуд. Углерод (1У)-оксидга сув бирикишидан ҳосил бўлади: СО2 + Н2О <z± Н2СО3.
Карбонат ва гидрокарбонат минерал-лари ни беради.
КАРБОНАТИТ — магматик ёки мета-соматик йўл б-н келиб чиққан тоғ жинси, асосан, карбонатлардан таш-кил топган. Мураккаб интрузив жинс-лар таркибига киради; оқиб чиққан К. оқимлар ва туф қопламлари курини-шида учрайди. Таркибига кўра, каль-цитли, доломитли, анкеритли ва си-деритли К.лар фарқ қилинади. К. б-н тантал ва ниобий рудалари, апатит, флогопит ва б. камёб ер элементлари конлари боглиқ. К. Ўзбекистоннинг ғар-бида (Нурота ва Қулжуқтовда) топил-ган.
КАРБОНАТИТ КОНЛАРИ - ўта асос ли-ишқорли таркибга эга (карбонатит-лар) магматик тоғ жинслари форма-циялари б-н боғлиқ бўлган кальций, магний ва темир карбонатларининг ертомир ва штоклари. Ғоят қимматбаҳо, ноёб, тарқоқ ва нодир элементларнинг муайян тўплами б-н тавсифланади. Унга қуйидагилар хос: 1) иккинчи даража-ли минераллар (магнетит, апатит ва б.) мажмуи; 2) акцессор минераллар тўплами (пирохлор, гатчеттолит, карбонат ва фосфатлар); 3) жинс ҳосил қилувчи минералларни нодир элемент-лар б-н бойитилиши; 4) диопсид, форстерит, монтичеллит б-н бойитилган эндоконтакт зоналарнинг мавжудлиги; 5) йўл-йўл текстуралар; 6) экзокон-тактлардаги нордон тог жинсларининг фенитизацияси. Таркибида фосфор, тантал, ниобий, мис, қўрғошин, шу-нингдек, турли слюда минераллари мавжуд, сўнгги йилларда олмос бор-лиги ҳам маълум бўлди. Ўзбекистонда Чатқол-Қурама ва Нурота тоғларида карбонатитлар борлиги аникланган. КАРБОНАТЛАР (лот. carbonis -кумир) — карбонат кислота (Н2СО3)
тузлари. Нормал, яъни СО,   анионли
ўрта (мае, К2СО3), НСО3 анионли нордон (гидрокарбонатлар, мае, КНСО,) ва асос (мае, Си2(ОН)2СО3 — малахит) К.га бўлинади. Ишқорий металлар, аммоний ва таллийнинг нормал К.и сувда яхши эрийди. Уларнинг сувдаги эритмаси ишқорий реакцияли. Барий, кальций, стронций ва қўрғошин (2 валентли) К.и сувда жуда оз эрийди. Нордон К. сувда яхши эрийди. К. қиз-дирилганда парчаланади (мае, Са— СО3 = СаО + СО2). Гидрокарбонатлар қиздирилганда парчаланиб нормал К.га айланади (мае, 2NaHCO3= Na2CO3 + + Н2О + СО2). Кучли кислоталар таъси-рида К. СО2 ни чиқаради. К. табиатда кальцит, доломит, оҳактош, малахит, магнезит ва б. табиий минераллар ҳоли-да кенг тарқалган.
Баъзи К. (мае, рух, темир, марганец, қўргошин, мис карбонатлари) кимматбах.о металл рудаларидир. Охак-тош, магнезит, витерит қурилишда, оловбардош материаллар и.ч.да, кимё саноатида ва б.да хом ашё сифатида қўлланилади.
КАРБОНАТЛИ ЖИНСЛАР - каль ций, магний, темир карбонатларидан ташкил топган тоғ жинслари. К.ж.нинг чўкинди (оҳактош, доломит, мергель, бўр ва б.), метаморфоген (мармар) ва магматоген (карбонатит) турлари фарқ қилинади. К.ж.га кўпинча гил ва органик моддалар, кварц, глауконит, пирит, фосфорит ва б. аралашган бўлади. К.ж.нинг асосий қисми денгиз ва кўл \авзаларида чўкинди тарзида ҳосил бўлади ва барча чўкинди жинсларнинг 20% пни ташкил этади. Типи ва хили кўп. К.ж. Ер пустила куп тарқалган, қалинлиги бир неча юз метр ва узун-лиги юзлаб км гача қатламлар хреил қилади. К.ж. универсал минерал хом ашёдир; қурилишда, оҳак тайёрлашда, целлюлоза-қоғоз, цемент саноати, қора ва рангли металлургияда флюс сифатида, қ.х.да, тупроқ таркибини яхшилашда, аралаш ем тайёрлаш ва б.да ишлатилади.
КАРБОНАТЛИ ТУПРОКЛАР - устки чириндили катламида кальций ва маг-нийнинг карбонатли тузлари булган тупроқлар. Бундай тузлар охактошли, мергелли ва лёссли ётқизикларнинг устида ҳосил булган тупрокларда куп. К.т. қайнаш хусусиятига эга (к,. Тупроқ қайнаши). Тупрокдаги карбонатлар пай-до бўлишига кўра, бирламчи (жинсли ёки қолдиқ карбонатлари) ва иккилам-чи (тупроқ ҳосил бўлишида вужудга келган карбонатлар) булиши мумкин.
К.т. Ўзбекистоннинг суғорма деҳқон-чилик зоналарида кенг тарқалган; кўп-чилик қ.х. экинларининг ривожи учун қулай муҳитга эга.
КАРБОРУНД, SiC — кремний б-н углерод бирикмаси (қ. Кремний карбид). КАРБОФОС (Cl0Hl9O6PS2), малати-он, фосфотион — усимликларни зараркунанда ҳашаротлардан ҳимоя қилишда қўлланиладиган инсектоака-рицид. Ўзига хос бадбуй ҳидли, ранг-сиз, мойсимон суюқлик. 50%ли эмуль-гирланувчи концентрати техника ва сабзавот экинларида (2 мартагача) сўрувчи ва кемирувчи зараркунанда-ларга (ўргимчаккана, шира ва б.) ҳамда чорвачиликда экто- ва эндопаразитлар-га қарши қўлланилади. Сўнгги ишлов ҳосилни йиғиб олишдан камида 20 кун илгари ўтказилади. Сарф меъёри: галла экинларида 0,25—0,6, ғўзада 0,3— 0,6, токзорларда 0,5—1,3, сабзавот экинларида 0,3—0,6 кг/га; иш суюқ-лиги 200—400 л/ra Ҳайвонлар ва одам-лар учун ўртача заҳарли. КАРБОЦИКЛИК БИРИКМАЛАР (лот carbo-кўмир ва юн. kyklos — ҳалқа, дойра), изоциклик бирикмалар — молекуласидаги углерод атомлари ҳалқаси (цикли) бор бўлган органик бирикмалар. Мае, циклопентан (I), циклогексан (II), бензол (III) ва ҳ.к.

К.б. молекулалари ҳалқасида углерод атомларидан ташқари бошқа элемент-лар, мае, азот, кислород, олтингугурт атомлари буладиган гетероциклик бирикмалардан, шунингдек, очик, занжир ҳосил қилиб бириккан ацик-лик бир и к мал ар дан фарқ қилади. К.б. органик бирикмаларнинг асосий синфларидан бири. Ал и цикл и к ва ароматик бирикмалар га були-нади. К.б. табиатда гоят кенг тарқалган. Уларнинг купчилиги амалий жиҳатдан катта аҳамиятга эга. К.б. га нефть угле-водородлари, терпенларнинг купчилиги, бир қатор антибиотиклар, буёклар, доривор моддалар, инсектицидлар ва б. киради. Синтетик смолалар, пласт-массалар ва ҳ.қ. олишда ишлатилади. КАРБУНКУЛ (лот. carbunculus — кумир парчаси) — қ. Ҳўппоз. КАРБЮРАТОР (франц. carburateur) -ёнилғи аралашмаси ташқарида ҳосил буладиган инки ёнув двигателлари учун ёнилғини дозалайдиган ва ҳаво б-н аралаштириб ёнувчи аралашма ҳосил қилиб берадиган қурилма. Энг оддий К. қалқовуч 2 ли камера /, тузиткич 6

Бензш
Одций карбюратор схемаси.
Ёнилги
оралашмаси

ли жиклёр 10, аралаштириш камера-сидан иборат. Аралаштириш камераси-да диффузер 5 ва дросселли заслонка 7 жойлашган. Қалқовучли камерада ёнилғи сатҳининг бир хиллигини иг-нали клапан 3 ва қалқовуч 2 таъмин-лайди. Қалқовучли камера атмосфера б-н тешик 4 орқали, аралаштириш ка-мераси б-н эса жиклёр 10 ва тўзиткич 6 орқали туташган. Двигатель цилин-дридан поршень 9 пастга ҳаракатлан-ганда трубопровод 8 да сийракланиш ҳосил бўлиб, \аво оқими К.нинг аралаштириш камерасига келади. Диффузор 5 қаво оқимини ошириб, тўзиткич олдида сийракланиш ҳосил қилади. Қалқовучли ва аралаштириш камера-ларида босимлар фарқи ҳосил бўлиб, тўзиткичдан ёнилғи оқиб ҳаво ёрдамида тўзийди ва ҳаво б-н аралашиб, ёнидғи аралашмаси хрсил бўлади. Двигатель цилиндрларига келадиган ёнилғи аралашмаси дросселли заслонка /ёрдамида ростлаб турилади. Бир жиклёрли од-дий К. ёнилғи аралашмаси таркибини кераклича ўзгартириб бера олмайди. За-монавий К.да экономайзер, тезлаткич насоси, юргизиб юбориш қурилмалари бўлади. К. автомобиль, мотоцикл, мотор-ли қайиқ двигателларида ишлатилади. КАРВОН (форс.) — 1) узок, жойларга юк ва одам ташувчи, қатор бўлиб ке-таётган хайвонлар (туя, эшак, хачир, отлар), аравалар ва уларни бошкарув-чи шахслар гуруқи, қатори. К. узилиб қолмаслиги учун энг олдинги ва охир-ги ҳайвонга қўнғироқ осиб қўйилган; 2) ўзаро ёрдам ва хавфсизликни таъ-минлаш учун бирга қўшилиб йўлга чиққан йўловчилар, сайёхлар ёки эл-чилар гуруҳи. К.ни карвонбоши бошқарган; 3) дарё К.и — ўзи суза олмагани учун қатор қилиб шатакка олинган кемалар (баржа, соллар); 4) узоқ масофаларга махсус юк ташиб берадиган кемалар бирикмаси; кетма-кет кетаётган ёки кетма-кет турган бир неча кема.
КАРВОНСАРОЙ — карвонлар тўхтаб, тунаб ўтадиган работ, сарой. Яқин Шарқ, Ўрта Осиё, Закавказье шаҳар-лари савдо йўлида барпо этилган. К.лар,
одатда, ўртада катта ҳовли, атрофи бир-икки қаватли ҳужралар б-н ўрал-ган, минорали қалъабанд истеҳком шаклида бўлиб, савдо манзилларида ва шаҳардаги бозор (тим, тоқ)лар қато-рига қурилган. 9—18-а.ларда шаҳарлар-нинг ўсиши ва карвон савдосининг ку-чайиши натижасида К.лар кўплаб бун-ёд этилган. Араб сайёхлари Истаҳрий ва ибн Хавқалларнинг маълумотига кўра, 10-а.да савдо маркази ҳисоблан-ган Мовароуннаҳрда 10 мингдан ор-тиқ К.лар бўлган (яна қ. Работа Малик, Доя хотин карвонсаройи харобала-ри, Оллақулихон карвонсаройи ва тими). Темир йўл ва б. замонавий транспорт ривожланиши натижасида К.лар ўз аҳамиятини йўқотган. КАРГО (испанча cargo — юк, юк ор-тиш) — 1) кемада ташиладиган юк; 2) ташиладиган юкларни суғурталаш. КАРДАНЛИ МЕХАНИЗМ - бир-би-рига нисбатан ўзгарувчан бурчак ости-да жойлашган икки валнинг айлани-шини таъминлайдиган механизм. Ита-лиялик олим Ж. Кардано номи б-н аталган. Бикр (қаттиқ) ва эластик (қа-йишқоқ), синхрон ва асинхрон хилла-ри бор. Бикр К. м.да валлар звенолари қўзғалувчан қилиб бириктирилганли-ги учун айланади; эластик К. м.да валлар махсус элементлари эластик хрлат-га эга бўлгани учун айланади; синхрон К. м.да валлар ўзгармас тезликда; асинхрон К. м.да валлар ўзгарувчан тезликда айланади. Валлари ўқ бўйлаб су-риладиган К. м. хам бўлади. Транспорт машиналарнинг карданли узатмалари-да станоклар, асбоблар ва б.да қўлла-нилади.
Карданли механизм: / — вилка; 2 — крестовина таянчи; 3 — қопқоқ; 4 — крестовина.
КАРДАНЛИ УЗАТМА — валлари бир-бирига нисбатан параллел ёки ўзгарув-чан бурчак остида жойлашган, етакчи валдан етакланувчи валга айланма ҳара-кат узатадиган қурилма. Италиялик олим Ж.Кардано номи б-н аталган. К. у. кардан вал ва унинг учларига маҳкам-ланган карданли механизмлараан ибо-7
Карданли узатма:
/ — карданли механизм; 2 — карданли вал.
рат. Асосан, автомобиллар, тракторлар-да шунингдек, айлантириш моменти етакчи кўприкдаги бош узатмага узат-малар қутиси ёки тарқатиш қутисидан узатиладиган бошқа транспорт маши-наларда қўлланилади. КАРДАНО (Cardano) Жероламо (1501.24.9 ёки 1506 - 1576.21.9) - ита-льян файласуфи, врачи, математиги, ихтирочиси. Алгебрани ривожланти-ришда К. ишлари катта ахамиятга эга. Келтирилган куб тенглама илдизи учун формулани яратган (қ. Кардано форму-ласи). Европада биринчилардан бўлиб, манфий сонларни кўллаган. Фалсафа-да ўзининг космологик қарашларини илгари сурган, акл ва заковат тушун-чаларини фарклаган. К. карашларида материалистик дунёқараш б-н бирга неоплатонизмга хос элементлари ҳам бўлган. Карданли узатма ва б. механиз-млар ихтиро қилган (қ. Карданли механизм, Карданли узатма). КАРДАНО ФОРМУЛАСИ -x> + px+q =0 (*) шаклидаги куб тенглама илдиз-ларини унинг коэффициентлари op-кали ифодалайдиган формула.
Ҳар қандай куб тенглама (*) кўри-нишига келтирилади. К. ф. бундай ёзи-лади:
Биринчи куб радикалнинг қийматини ихтиёрий танлаб, иккинчи радикалнинг шундай қийматини олиш лозим-ки (учтасидан бирини), уни биринчи радикалнинг танлаб олинган илдизига
кўпайтирилганда кўпайтма
тенг бўлсин. (*) тенгламанинг учала илдизи шу йўл б-н ҳосил қилинади. К. ф. 16-а.да топилган. КАРДИНАЛ (лот. cardinalis — бош) -католик черкови иерархиясида Рим па-пасидан кейин, епископдан олдин ту-рувчи руҳоний. К.лар папанинг черков-ни бошқариш соҳасидаги энг яқин маслаҳатчилари ва ёрдамчилари ҳисоб-ланади ҳамда шу лавозимга папа то-монидан тайинланади. КАРДИНАЛ НУҚТАЛАР - марказ лаштирилган оптик системанинг оптик ўқи яқинида жойлашган буюмлар фа-зосининг ихтиёрий нуқтаси тасвири-ни ясашга хизмат қилувчи асосий нуқ-талар (қ. Оптика).
КАРДИО... (юн. kardia - юрак) -қўшма сўзлар таркибий қисми. Юрак-

ка оидликни, юрак б-н боғланганлик-ни билдиради (мае, кардиограмма, кардиология).
КАРДИОГРАММА (кардио... ва ...грамма) — махсус асбоб (электрокардиограф ва б.) ёрдамида юрак фаолияти-ни қайд қилиш учун қоғоз ёки фото-плёнкага ёзиб олинган эгри чизиқ (яна қ. Электрокардиограмма). КАРДИОГРАФИЯ  (кардио... ва ...граф
— 1) юрак фаолиятидаги ўзгаришлар-ни график усулда қайд қилиш (яна қ. Электрокардиография);    2) юрак фао-лияти натижасида кўкрак қафасининг механик тебранишларини график усулда қайд қилиш.
КАРДИОИДА (юн. kardia — юрак ва eidos — шакл) — бирор айлананинг ра-диуси шу айлана радиусига тенг бўлган қўзғалмас айлана сирти бўйлаб сирпан-май ғилдираганда унинг бирор нуқта-си чизадиган эгри чизик, (раем). К. эпи-циклоидалар жумласта киради; Паскаль ниғаноғинмнт хусусий ҳоли. К.нинг Декарт координаталаридаги тенгламаси: (х2 + у2)-2ах(х2 + у2)-а2у2; қутб координаталаридаги тенг-л а м а с и : p=tf(l+cos<p).
Кардиоида.
КАРДИОЛОГИЯ (кардио... ва ...логия)
—   гпиббиёш фанининг бир бўлими: юрак-томир системасининг тузилиши, функцияси ва касалликларини, улар-нинг юзага келиш сабаблари, ривож-ланиш механизмлари, ўзига хос кечи-ши ҳамда диагностикасини ўрганади, шунингдек, уларни аниқлаш, даволаш ва олдини олиш усулларини ишлаб чиқади. К.нинг мустақил фан сифати-да шаклланиши ва ривожланиши 19-20-а.ларга тўғри келади. Бу Аристотель, Гиппократ, Диоскорид,  Гален ва Ибн Синоларнинг фаолияти    б-н    боғлиқ. 1628 й. инглиз врачи Гарвей қон айла-ниш доирасини тавсифлаганидан сўнг К. масалаларига оид билимлар тўплана борди. 1761 и. австралиялик врач Ауэн-бруггер ички аъзоларни тадқиқ этиш-нинг янги усули — перкуссияпп кашф этди.  19-а.да стенокардия, ревматизм, юрак порокларига хос клиник аломат-лар аникланди. Француз врачи Ж. Буйо (1835) ва Г. И. Сокольский (1836) асар-ларида ревматизм ва юракнинг шика-стланиши ўртасида боғликлик борли-ги ҳақидаги фикрлар илгари сурилган. Франциялик олим Р. Лаэннек томони-дан 1816 й. стетоскопнит ихтиро эти-
лиши ва амалиетда аускультация усу-лининг жорий қилиниши (1819) ту-файли юрак-томир касалликлари ди-агностикаси кўлами анча кенгайди.
1889Й. француз врачи П. Потеп арте-риал қон босимини ўлчаш асбоби — монометрни таклиф этди; шу мақсад-да 1896 й. италиялик олим С. Рива-Роч-чи аппаратидан фойдалана бошланди. 19-а.нинг 2-ярмига келиб физиология фани улкан ютукларга эришди. Немис физиологи К. Людвиг ва рус олими Ф. В. Овсянников узунчоқ мияда томир-ларни ҳаракатлантирувчи марказ бор-лигини, Э. Вебер (немис), И. Ф. Цион ва И. П. Павлов марказий нерв системасининг юрак ва томирлар фаолия-тига таъсир этиш хусусиятини аниқ-ладилар. С. Б. Боткин клиник К.га асос солди. Г. Ф. Ланг (1935)нинг юрак-томир системаси касалликлари таснифи ва миокард дистрофияси тўғрисидаги таълимоти ҳанузгача ўз аҳамиятини йўқотгани йўқ.
Ўзбекистонда К. соҳасига 20-а.нинг 30 й.ларида асос солинди, бунда тера-певтик мактаб асосчилари М. Н. Сло-ним ва Н. А. Кассирскийлар юрак-томир касалликларига терапевтик ёндо-шиш йўналишларини белгилаб берди-лар. Уларнинг бу соҳада олиб борган тадқиқотлари К. тараққиётига асос бўлди. Ўрта Осиё шароитида юқори ҳарорат, қуёш нури, қуруқ ва чанг ҳавонинг қон айланишига салбий таъ-сири ўрганилди. (3. И. Умидова, О. Н. Павлова, Н. И. Исмоилов, X. И. Янбое-ва), шунингдек, қон айланиш меъёр-лари ва патологиясига хос кўрсаткич-лар аниқланди. Об-ҳаво ўзгаришининг гипертония б-н касалланган беморлар-га метеопатик таъсири тавсифлаб бе-рилди; артериал босим (АБ)нинг кўта-рилиши беморнинг ёшига бевосита боғлиқ эканлиги ўрганилди (А. К. Кап-лан, А. Б. Баҳодиров, Р. А. Каценович, А.А. Орифжонов ва б.). Гипертония ка-саллигинпт кечиши қонтомир реак-тивлиги, ташқи нафас, буйраклар функцияси, сув-туз алмашинуви ҳолатла-ри ўрганилиб, бунда АБ нинг кўтари-лиши б-н улар ўртасида бевосита боғликлик мавжудлиги аникланди (А. Б. Баҳодиров, 3. А. Долимов, Т. У. Мақ-судхонов ва б.). Липидлар алмашинуви натижасида электролитлар ва микро-элементлар алмашинувидаги бузилиш-ларда паралеллар юзага келиши, атеросклероз ривожланишида иммуноло-гик реактивликда ўзгаришлар бўлиши қайд этилди (А. Хўжаев, А. И. Николаев, Н.Уу.Абдуллаев, Шодмонов ва б.). Атеросклероз б-н шикастланган қон то-мирларни жарроҳлик усулида даволаш (В. В. Воҳидов, Ў. О. Орипов, Д. С. Ғуло-
мов, ШМ.Каримов ва б.) мумкинлиги : илмий ва амалий жиҳатдан асосланди. Маҳаллий доривор ўсимликлардан тай-ёрланган 5 та янги препаратдан атерос- i клероз, аритмия, миокард инфаркти-ни даволашда фойдаланиш (Р. Қ. Кур-бонов, Г. К. Қиёқбоев); ўткир миокард инфарктига чалинган беморлар соғли-ғини босқичма-босқич тиклаш масала-лари ҳал этилди. Юрак-томир системаси касалликларининг об-ҳаво шарои-тига боғлиқлиги (КМ.Йўлдошев, Ў'.Б.Шаронов, A.M.Убайдуллаев), юрак-томир касалликларининг диагностика-си ва олдини олиш йўллари ўрганилди (РА.Абдуллаев). Ин-т олимлари томо-нидан беморларга ёрдам кўрсатишнинг янги шакли — амбулатор даволаш йўлга ;, қўйилди.Ҳозир республикада амбулатор даволашга ихтисослаштирилган 10 дан ортиқ марказ фаолият кўрсатади. 1999 й.дан Кардиология и.т. ин-тининг кардиология марказит айлантирилиши кардиология муаммоларини аниқ яго-на режа асосида ривожлантириш им-конини берди.
Ад.:Юлпйшев К.Ю., Хол матов Б.Х., Максумова М.Г., Клиническая электрокардиография, Т., 1995; Юлдашев К.Ю. и др., Фармакотерапия инфаркта миокарда, Т.,  1995.
Равшанбек Қурбонов.
КАРДИОЛОГИЯ МАРКАЗИ - Ўзбе кистон Республикаси Соғлиқни саклаш вазирлигига қарашли и. т. муассасаси. Тошкент ш.да жойлашган. 1976 й. Тош-ТИ таркибида и.т. института сифатида ташкил этилиб, 1978 й.да мустақил ин-т бўлиб ажралиб. чикди, 1999 й.дан шу номда. Марказ илмий ва амалий фа-олиятининг асосий йўналишлари — гипертония, юракнинг ишемик касал-лиги, миокард инфаркти, кон айлани-ши етишмовчилиги каби касалликлар-нинг келиб чиқиши ва ўзига хос ке-чиш хусусиятларини ўрганиш; уларнинг диагностикаси, олдини олиш ва даволаш усулларини ишлаб чиқиш; Ўзбекистонда кардиология муаммоси б-н боғлиқ масалаларга раҳбарлик қилиш ва бошқариш, республикада кардиология хизматини ташкил этиш; юкрри малакали илмий ва амалий кардиолог мутахассислар тайёрлаш ва б.дан иборат. Марказда 2 илмий гуруҳ, 9 лаб., 101 ўринли клиник касалхона бор. Шунингдек, поликлиника ва беморлар кундузи катнаб ётиб давола-нишлари мумкин бўлган амбулатория (СКАЛ)ишлаб турибди. Марказда 70 га яқин илмий ходим, жумладан 10 фан          ;
д-ри ва 30 фан номзоди хизмат қила-ди (2002). К.м.да д-рлик ва номзодлик диссертациялари қимояси бўйича махсус илмий кенгаш фаолият кўрсатади

(1990-й.лардан). Марказ олимлари (Р. Қурбонов, А. Хужаев, Р. Мамутов, А. Курмуков, Г. Қиёқбоев ва б.) ўткир миокард инфаркти б-н оғриган беморлар-ни босқичма-босқич соғломлаштириш, кардиологик ёрдам кўрсатишнинг янги шакли — махсус амбулатория даволаш курси (МАДК-СКАЛ) ҳамда юрак ка-саллигининг долзарб масалалари бўйи-ча кўпгина илмий - амалий анжуман-ларда қатнашиб келади. Юрак касал-ликларини маҳаллий хом ашёдан тай-ёрланган дорилар (аллапинин, аклезин, глирофам, олигвон, кавергал) б-н даволаш йўл-йўриқларини ишлаб чиқиб амалиётга тадбиқ этади. Марказ илмий тўплам, монография, дарслик ва турли қўлланмалар чоп этади, их-тиролар қилади.
Равшанбек Курбонов.
КАРДИОСКЛЕРОЗ (юн. cardia — юрак ва skleroz — қотиш, қаттиқлашиш) — юрак мускулларининг турли сабаблар (яллиғланиш, қон келишининг тан-кислиги, заҳарланиш ва б.) оқибати-да бириктирувчи тўқима б-н алмаши-ниши (турли ўлчамдаги чандиқ ҳосил бўлиши). К. ривожига турли инфекци-он касалликлар, ревматизм ва б. хаста-ликларда юрак мускулларининг ўткир ва сурункали яллиғланиши, спиртли ичимликларга ружу қилиш, моддалар алмашинувининг кучли бузилиши (тиреотоксикоз, қандли диабет ва б.), ўткир миокард инфаркти, сурункали давомли стенокардия хуружлари ва б. сабаб бўлади. Келиб чиқишига кўра, инфарктдан кейинги, миокардитдан кейинги ва б. хил К. фаркданади. К. эгал-лаган майдони, таркрклик даражаси, ўчоқларининг кўплигига қараб юрак фаолиятига турли даражада салбий таъ-сир кўрсатади. Кўпчилик ҳолларда К. юрак ўлчамларининг патологик катта-лашиши, юрак аритмиялари, юрак етишмовчилиги каби асоратларга сабаб бўлади. Бунда беморларда юрак фаоли-яти бузилишининг турли аломатлари (юракнинг тез, нотекис ёки кам ури-ши, қансираш, оёқ шишиши, лаб кўкариши, беҳоллик ва б.) кузатила-ди. Бундай ҳолларда беморлар, албат-та, шифокорга мурожаат этиши лозим. К.нинг олдини олиш учун аввало уни келтириб чиқарган сабабларни барта-раф этиш ёки шу касалликларга учра-ганда яхши даволаниш керак. Д а в о -си: К.нинг асоратларини даволаш, клиник аломатларини сусайтиришдан иборат. Агар юрак етишмовчилиги даражаси жуда юқори бўлиб, бемор ҳаётига жиддий хавф солса, унинг уму-мий аҳволига қараб жаррохлик усули-ни қўллаш мумкин (аневризмэктомия, юракни алмаштириш ва б.).
КАРДИОСПАЗМ (юн. kardia, бу ерда — меъданинг кириш қисми ва спазм), карди ахалазияси, френос-пазм — қизилўнгачнинг меъдага кириш қисми — кардининг торайиб ^лиши. Нерв-мускул фаолиятининг издан чиқиши, қизилўнгачнинг рефлектор дисфункцияси ва б. сабаблар натижа-сида юзага келади. К.да қизилўнгачдан овқат луқмасининг ўтиши қийинлаша-ди (қилтомоқ), унинг юқори бўлим-лари (торайган жойидан кейинги кис-ми) кенгаяди, тўш соҳаси орқасида оғриқ сезилади, кекириш ва ҳ.к. куза-тилади. Қизилўнгачнинг кенгайган қис-мида овқат туриб қолиб айниганда, унинг шиллиқ қавати яллиғланади (эзофагит); жараён баъзан қизил-ўнгач деворининг ҳаммасига, ҳатто ат-рофидаги ҳужайраларга ҳам тарқали-ши мумкин. Натижада чандиқ ҳосил бўлиб, стеноз рўй беради. Касаллик асосан 20—40 я шар аёл ва эркакларда учрайди.
Давос и : К.нинг дастлабки даври-да консерватив даво: овқатланиш ма-ромига риоя қилиш, спазмга қарши ва тинчлантирувчи дорилар буюрилади. Касаллик зўрайиб, беморнинг аҳволи оғирлашаверса, жарроҳлик усули қўлланилади.
КАРДИФФ — Буюк Британиядаги шаҳар, Саут-Гламорган ва Мид-Гла-морган графлигида. Уэльснинг бош шаҳри. Бристоль қўлтиғи соҳилидаги порт. Аҳолиси 300 минг киши (1990-й.лар ўрталари). Йирик саноат марка-зи, транспорт йўллари тугуни. 19-а. охири — 20-а. бошида мамлакатда чет-га кўмир чиқарадиган (1913 й.да 36 млн. т) энг катта порт бўлган. К. порти орқали четдан темир рудаси, хом ашё, озиқ-овқат келтирилади. К.да қора металлургия, машинасозлик (шу жумладан, кема ремонти), озиқ-овқат ва полиграфия саноати корхоналари бор.
К. — Уэльс миллий маданиятининг маркази. Меъморий ёдгорликлардан қаср (11-а.), Лландаф собори (12—15-а.лар), Сент-Жон черкови (15-а.), ратуша биноси (1904) ва б. сакланган. Уэльс миллий музейи (1907), Уэльс халқ музейи, ун-т (1893), миллий ку-тубхона бор.
КАРДУЧЧИ (Garducci) Жозуэ (1835.27.7, Тоскана, Вальдикастелло — 1907.16.2, Болонья) — итальян шои-ри, адабиётшунос. Илк ижоди Италия-ни бирлаштириш ғоялари б-н суғорил-ган («Ёшлик шеърлари», 1860; «Енгил машаққат», 1860). К. 19-а.нинг60-й.ла-рида миллий-озодлик ҳаракати раҳбар-лари Ж. Мадзини ва Ж. Гарибалди та-
рафдорлари сафида бўлган. Кейинчалик Бирлашган Италия ҳаракатининг фаол аъзосига айланган. «Шайтон қузурига» (1863) достони, «Ямблар ва эподлар» (1882) ва б. шеърий тўпламларида Италия озодлиги йўлида курашган жанг-чилар жасорати акс эттирилган. «Янги шеърлар» (1861—87), «Ёввойилик каси-далари» (1877—93) шеърий асарлари-да мавжуд воқелик тасвири ҳамда антик адабиётга хос кўтаринки руҳ ус-тунлик қилади. К. Данте, Петрарка, Боккаччо ва б. ҳақидаги илмий макр-лалар муаллифи. Нобель мукофоти лауреати (1906).
КАРЕЛ ТИЛИ — карелларинт тили. Фин-угор тиллари оиласининг болтиқ-бўйи-фин гуруҳига мансуб. К. т.да 131 минг киши гаплашади (1992). Карел, ливвик ёки олонец ва людик каби ди-алектларга бўлинади. Грамматик кури-лишига кўра, агглютинатив, янги сўзлар суффикслар ёрдамида ҳосил қилинади. Унлилар баъзан сингармонизма учрайди. Шу тидда бой халқ ижоди («Калевала») сакланиб қолган. 20-а. ўрталаридан бошлаб ёзуви рус ва фин алифболари асосида. КАРЕЛИЯ, Карелия Республика с и — Россия Федерацияси тарки-бидаги республика. Россиянинг шим.-ғарбида жойлашган. Майд. 172,4 минг км2. Аҳолиси 771,1 минг киши (1999). 16 туман, 13 шаҳар, 44 шахарча бор. Пойтахти — Петрозаводск ш.
Давлат тузуми. К. — республика. Қо-нун чикарувчи органи — 2 палата (Республика палатаси ва Вакиллар палата-си)дан иборат Қонун чиқарувчи маж-лис (парламент). Ижроия хркимиятни ҳукумат амалга оширади.
КАРЕЛИЯ

Табиати. К. ҳудуди аксари паст-баланд (энг баланд жойи 578 м) текисликдир. Рельефида музлик излари қолган. К.нинг Финляндияга ёндош қисми сер-тепа. Оқ денгиз, Онега ва Ладога кўлла-ри соҳили пасттекислик. Ҳар хил қури-лиш материаллари (гранит, диабаз, мармар ва ҳ.к.), пегматит, слюда, те-мир ва титан рудаси конлари бор. Икли-ми континентал ва денгиз иқлими. Қиши юмшоқ (фев.да —8° дан —12° гача), ёзи салқин (июлда 14°—16°) ва қисқа, ҳаво намлиги нисбатан юқори. Йиллик ўртача ёғин 400—600 мм. К.да боткрклик ва кўл (61 минг та) кўп; энг йириклари: Ладога ва Онега кўллари. Дарёлари қисқа, серсув, серостона, шаршара кўп. Водла, Кемь, Виг ва б. йирик дарёларида ёғоч оқизилади. Баъ-зи дарёларининг қуйи қисмида кема қатнайди. К. ҳудудининг 18% кўллар, ярмидан купи ўрмон, 18% ботқоқлик. Тупроклари, асосан, подзол, ботқоқ-подзол ва ботқокли тупроқ. К.да оқ товушқон, сув қундузи, ондатра, қўнғир айиқ, шим. буғуси, лось, Гренландия тюлени ва турли хил баликлар бор. Кивач, Костамукша қўриқхонала-ри, «Паанаярви» миллий боғи мавжуд.
Аҳолиси. Туб жой аҳолиси кареллар; рус, белорус, украин, фин, вепс ва б.
Кижи ороли.
ҳам яшайди. Аҳоли-нинг 74% шаҳарларда истиқомат қилади. Рас-мий тиллари — рус, фин, карел тиллари. Диндорлар, асосан, христианлар. Йирик шаҳарлари: Петрозаводск, Кондопога, Сегежа, Костомукша ва б.
Тарихи. К. ҳудудида одамлар мезолит давридан яшай бошлаганлар. Улар ба-лиқ овлаш, овчилик б-н шуғулланган. Мил. 1-минг йиллик охирида К. бўйни ва Ладога кўлининг шим.да кареллар, Ладога ва Онега кўллари оралиғида вепслар, шим.роқда саамлар яшаган. К.га мил. 2-минг йиллик бошларида славянлар келиб, деҳқончилик, туз олиш ишлари ва балиқ овлаш б-н шу-ғуллана бошлади. К. ҳудуди 9-а.дан 12-а. бошларигача Қад. Рус давлати, кей-инроқ Новгород қўл остида бўлди.
13-а.да К.нинг бир қисми шведлар тасарруфига ўтди ва улар Виборг қалъ-асини қурди. Шим. уруш (1700—21)дан кейин бу ҳудуд Россияга қарашли бўлди. 18-а. бошларида К.да бир неча металлургия з-длари қурилди ва улар Россия қўшинларини замбараклар б-н таъ-минлаб турди. 18-а.да деҳқонларнинг қўзғолонлари бўлиб ўтди, лекин улар-ни подшо Россияси шавқатсиз бостир-ди. Крепостной ҳуқуқ бекор қилингач (1861), саноат, асосан, тахта тилиш з-длари барпо этилди. 1917 й. нояб. — 1918 й. апр.да К.да шўро ҳокимияти ўр-натилди. 1920 й. 8 июнда РСФСР тар-кибида К. меҳнат коммунаси ташкил этилди, 1923 й.да у мухтор республи-кага айлантирилди. 1940 й.дан 1956 й.гача иттифокдош республика мақо-мида бўлди ва Ка-рел-Фин шўро рес-публикаси, 1956— 90 й.ларда К. мухтор республикаси деб аталди. 1991 й. нояб. дан К. Республикаси.
Петрозаводск шаҳри. Янги турар жой бино-лари.
Хўжалиги. К. саноатида ўрмон, ёғоч-созлик ва целлюлоза-қоғоз тармокла-ри етакчи ўринда. Шу тармокларнинг корхоналарида тахта тилинади, фанер, йиғма уйлар, чанғи, ёғоч толали плита, целлюлоза, картон, қоғоз ишлаб чиқарилади. Машинасозлик ва металл-созликда ёғоч судраш тракторлари, целлюлоза-қоғоз ва кимё саноати учун машина-ускуналар, ёғочсозлик станок-лари, кемалар, приборлар ва б. ишлаб чикариш ривожланган. Рангли металлургия Надвоицк алюминий з-дидан иборат. Қурилиш ашёлари ва б. минерал хом ашё негизида кончилик саноати юзага келган. Костомукша темир руда конида металл бойитиш к-ти барпо этилган. Озиқ-овқат саноатида ба-лиқ, гўшт-сут, новвойлик ва б. тармоқ-лар, енгил саноатда трикотаж, тикув-чилик ва пойабзал тармоклари мавжуд. Бадиий хунармандчилик ривожланган. Энергетика хўжалигининг асосини ГЭСлар ва Петрозаводск иссиқлик электр ст-яси ташкил этади. Бир йил-да ўртача 5 млрд. кВт-соатга яқин электр энергия ҳосил килинади.
Қ.х., асосан, сут чорвачилиги, пар-рандачилик ва картошка етиштириш, сабзавотчиликка ихтисослашган. Балиқ-чилик, мўйнабоп даррандачилик ривожланган. Т. й. узунлиги 2 минг км дан ошади, автомобиль йўллари уз. 7,5 минг км га яқин. Энг муҳим сув йўллари: Оқ денгиз, Онега ва Ладога кўллари, Оқ денгиз — Болтиқ канали. Автомобиль ва авиация транспортидан ҳам фойда-ланилади. Сайёхлик ривожланган (Валаам, Кижи ва б. ороллар).
Тиббий хизмат. 4 мингдан ортиқ врач, 10 мингдан кўпроқ ўрта тиббиёт ходими аҳолига хизмат кўрсатади. Врач-лар Петрозаводск ун-тининг тиббиёт ф-тида тайёрланади. Марциал сувлари, Сортавала курорти, кўпгина санаторий ва дам олиш уйлари бор.
Маорифи, маданий-маърифий ва ил-мий муассасалари. К.даги 336 кундузги умумий таълим мактабида 117 минг, 16 ўрта махсус ўқув юртида 12 минг ўқувчи, 3 олий ўқув юрти (Петрозаводск ун-ти, пед. ин-ти, консервато-рия)да қарийб 10 минг талаба таълим олади. К.да ўрмон саноати и.т. ин-ти, Шим. балиқ хўжалиги и. т. ин-ти ва б. илмий муассасалар, 4 профессионал театр, 10 халқ театри, 7 музей, жум-ладан, Кижи музей-қўриқхонаси бор. Карел, фин ва рус тилларида газ. хамда журлар нашр этилади. Радиоэшиттириш ва телекўрсатувлар йўлга қўйилган.
Адабиёти. Кад. эпик қўшиклар асо-сида яратилган карел ва фин халкла-рининг эпоси — «Калевала» жаҳон ада-

биёти дурдоналаридан ҳисобланади. Ёзма адабиёти 20-а. бошларида пайдо булиб ривожланди. 1934 й. Ёзувчилар уюшмаси тузилди, 30-й.лар адабиёти-да X. Тихли дилогияси, Э. Паррас ро-мани дунё юзини кўрди, лирик шеър-лар, очерк ва ҳикояларда ўлка халқла-рининг ҳаёти акс эттирилди. Рус ва фин тилларида адабий жур.лар чика бош-лади. Кўплаб ёзувчилар уруш мавзуида асарлар езди. Урушдан сўнг К. адабиё-тига ёзувчиларнинг ёш авлоди кириб келди. А. Тимонен, Ф. Трофимов ва б.нинг асарлари нашр этилди. К.да фольклоршунослик, адабиётшунослик ва таржимачилик ривожланган.
Меъморлиги ва тасвирий санъати. Оқ денгиз, Онега кўли соҳилларидаги қояларда неолит даври ва жез асрига оид одам, ҳайвон ва ов манзаралари тасвирлари топилган. К.да ўрмон кўплиги ёғоч меъморлигининг тез ри-вожланишига имкон берди. Айниқса, томи икки нишабли чорси ёғоч уйлар, томи тўрт нишабли ибодатхоналар кўп учрайди. 17-а. 2-ярмида гумбазли, қуб-бали бинолар курила бошлади. Бино-лар К.нинг шим.да содда, безаксиз, жан. ва жан.-ғарбида сернақш, курим-ли ишланган. 18-а.да дастлаб Петрозаводскда барокко, сўнгра классицизм услубида 8 биноли айлана майдон (меъ-мори Е. С. Назаров ва б.) яратилди. 20-а. 40—50-й.лар меъморлигида ордерлик элементлари қўлланди (мае, Алоқа уйи, Рус мусиқали драма театри — меъ-мори С. Г. Бродский ва б.), шунинг-дек, халқ ёғоч меъморлиги асосида Петрозаводскда ёзги кинотеатр қурилди. Кейинги йилларда кўпгина маъмурий, саноат ва жамоат бинолари, уй-жой-лар замонавий услубда барпо этилди.
Профессионал тасвирий санъатнинг пайдо бўлишида рассом В. Н. Попов-нинг қиссаси катта. 20-а.нинг 2-ярмида кўпгина манзара асар (С. X. Юнту-нен), портрет (Г. А. Стронк) ва натюр-мортлар (Л. Ф. Ланкинен, М. Ш. Юфа ва б.) яратилди; графика, китоб беза-ги равнақ топиб, миллий линогравюра ва офортлар юзага келди. Халқ санъ-атида ёғоч ўймакорлиги, бутхона, уй пештокларига нақш, мебель ва идиш-ларга нафис гуллар солиш хамда каш-тадўзлик алоҳида ўрин тутади.
Мусиқа санъати халқ анъаналари асосида ва қўшни халқлар мусиқаси таъ-сирида ривожланиб келди. К.да кантеле (чертиб чалинадиган), йоухикко, вирсиканнель (камонли), шунингдек, қайин пўстлоғидан ясалган чўпон сур-найи каби халқ созлари тарқалган. 19-а.да руна ижрочиларидан А. Пертунен б-н унинг ўғли Мийхкали, А. Мали-
нен кабилар шуҳрат қозонган. 20-а. 1-ярмида халқ қўшиқлари тўпламлари, профессионал мусиқа маданиятининг дастлабки асарлари нашр этилди. Г. Р. Синисало карел симфонияси ва миллий балетининг, Р. С. Пергамент миллий комик операсининг дастлабки му-аллифларидир. К. мусиқа театри, драма театри, симфоник оркестр, «Кантеле» ашула ва раке ансамбли, филармония, мусика билим юрти, мусика мактаб-лари мавжуд. Композиторлардан К. Ра-утио, С. Леончик, Г. Вавилов, қўшиқ-чилардан С. Рикка, И. Гридчина, 3. Петченко, дирижер И. Шерман ва б. машҳур.
КАРЕЛИЯ БЎЙНИ - Болтик, денги-зининг Фин қўлтиғи б-н Ладога кўли орасидаги бўйин. Ер юзаси гнейс, гранит, музлик, кўл-музлик ётқизиклари-дан таркиб топган. Ўртача баландлиги қарийб 50 м (энг баланд жойи 205 м). Музлик натижасида ҳосил бўлган кўл кўп. Игна баргли ўрмон б-н қопланган. Серсув Вуокса дарёеи кесиб ўтган. Фин қўлтиғи соҳилида курортлар (Сестро-рецк, Земногорск, Репино, Солнечное ва б.) бор. Туризм ривожланган. 17-а. бошидан Швеция тасарруфида бўлган. 1721 й. Россияга қўшиб олинган. 1918 — 40 й.ларда К.б.нинг куп қисми Финляндия таркибида эди. 1940 й.дан Россия  эгаллаган.
КАРЕЛЛАР (узларини карьяла деб атайдилар) — халқ. РФнинг Карелия Республикасида яшайдилар. Умумий сони 131 минг киши (1990-й.лар урта-лари). Карел тилида сузлашадилар. Дин-дорлари — православлар. К. аждодлари мил. бошларида Ладога кули буйлари-даяшаганлар. 12— 15-а.ларда қад. карел ва вес кабилалари асосида карел эла-ти, 18-а.да эса, карел халқи шакллан-ган. К. деҳқончилик, чорвачилик, ов-чилик, балиқчилик, ўрмончилик (ёгоч тайёрлаш) б-н шуғулланадилар.
Кареллар. Фольклор ансамбли.
КАРЕНЛАР (ўзларини птханьо — деб атайдилар) — Мьянма (асосан, Карен миллий вилоятида) ва Таи-ланднинг ғарбидаги халқ. Умумий сони 3,7 млн.киши, жумладан, Мьянмада 3,5 млн.дан ортиқ киши (1990-й.лар урта-лари) яшайди. Син-тибет оиласига мансуб тилда сузлашадилар. Диндорла-ри — асосан, будда динида, христиан — баптистлар ҳам бор. КАРЕТТА (Eretmochelys imbricata) — денгиз тошбақалари оиласига мансуб тошбақа (қ. Бисса). КАРИАТИДА (юн. Karyatides) - Ка-риа (Юнонистон)даги Артемида ибо-
Кариатида (Эрехтейон ибодатхонаси пештоқига ишланган; мил. ав. 421—406 й.).
датхонаси коҳинаси — тўсинли томлар-ни кўтариб турувчи аёл қиёфасидаги ҳайкал-устун. Меъморликда К.дан бе-зак сифатида фойдаланилган. К.нинг канефора деб номланган хили ҳам бўлиб, у гул ёки мева б-н тўлдирилган саватни бошида кутариб турувчи аёл-ни эслатади. Қад. давр ва 17—19-а.лар-да Европа меъморлигида безак сифатида кенг раем булган. Ионий ордерица-ги устунлар аёл киёфасига ухшатилган. Ад.: Воронина В. Л., Кариатиды в архитектуре Средней Азии, М,  1960.
КАРИБ АНД ТОҒЛАРИ - Венесуэла шим.даги тоғлар. Кариб денгизи соҳи-ли буйлаб 800 км га чузилган. Анд тоғ-ларининг энг паст қисми. Асосан, ме-таморфик, гранит интрузиялари ва эффузив чукинди жинслардан тузил-ган. Тез-тез зилзила булиб туради. Мар-казидаги буйлама сойлик К. А. т.ни Шим. Соҳилбуйи Кордильераси (бал. 2765 м гача) ва Серрания-дель-Инте-рьор жан. ички тизмасига (бал. 2600 м гача) ажратиб туради. Тоғ этакларида нефть ва газнинг йирик конлари бор. Қуйи минтақа ён бағирларида ксерофит урмонлар ва буталар усади, 900— 1000 м дан бошлаб барг тукувчи ва доим яшил ўрмонлар б-н крпланган. Бир неча миллий парк ташкил этилган.

КАРИБ ДЕНГИЗИ, Караиб ден-гизи (индейсларнинг кариб қабиласи номидан) — Атлантика океанидаги ярим берк денгиз. Марказий ва Жан. Америка оралиғида. Шим. ва шаркдан Катта Антил ва Кичик Антил о.лари б-н чегараланган. Юкатан бўғози орқа-ли Мексика қўлтиғи, бўғозлар орқали Атлантика океани ва Панама канали орқали Тинч океан б-н туташган. Майд. 2777 минг км2. Ўртача чуқ. 2491 м, энг чуқур жойи 7090 м. Сувининг ўртача ҳажми 6860 минг км3. Қирғоқ чизиғи эгри-бугри. Ғарбида ва Антил о.лари яқинида маржон рифлари бор. Соҳили тоғли, баъзи жойлари пасттекислик. Энг катта қўлтиқлари: Гондурас, Да-рьен, Венесуэла. Денгиз тубининг ре-льефи анча мураккаб: Гренада (4120 м), Венесуэла (5420 м), Колумбия (4532 м), Юкатан (5055 м) каби сой-ликлар сув ости тизмалари ва сайёз-ликлар оркали бир-биридан ажралиб туради. Йирик ороллари: Куба, Гаити, Ямайка, Пуэрто-Рико. Денгиз тубининг грунти оҳакли балчиқдан, саёз жойлар-да эса маржон чўкиндиларидан иборат. Иклими тропик иклим, пассат шамол-лари таъсирида. Ҳавонинг ойлик ўрта-ча т-раси 23—27°. Йиллик ёғин шарқи-да 500 мм дан ғарбида 2000 мм гача. Денгизнинг шим. кисмида июнь — ок-тябрда тропик довуллар бўлиб туради. Оқим тезлиги 1—3 км/соат, Юкатан бўғозида 6 км/соат. Сув юза қисмининг ойлик ўртача т-раси 25—28°. Шўрлиги 36%о га яқин. Сувининг ранги яшил ва кўк-яшил. Сув кўтарилиши ҳар ярим суткада такрорланади (бал. 1 м гача). К. д.да акулалар, учар баликлар, денгиз
тошбақаси, кит ва кашалотлар, Ямайка о. яқинида тюлень, ламантин ва кўплаб эндемик ҳайвонлар яшайди.
К.д. муҳим иқтисодий ва стратегик аҳамиятга эга. Денгиз орқали Тинч океан ва Атлантика океани портларини боғловчи энг қисқа денгиз йўли ўтган. Энг муҳим портлари: Маракайбо, Ла-Гуайра (Венесуэла), Картахена (Колумбия), Лимон (Коста-Рика), Санто-Доминго (Доминикана Республикаси), Колон (Панама), Сантьяго-де-Куба (Куба) ва б.
КАРИБ ТИЛЛАРИ — индейс тиллари оиласига мансуб тиллар гуруҳи. Тахм. юздан ортиқ тилларни ўз ичига олади. Жан. Америкадаги Гайана, Суринам, Франция Гвианаси, Венесуэла ва қис-ман Колумбия ва Бразилия ҳудудларида тарқалган. К.т.да тахм. 170 минг киши сўзлашади (1992). Генетик таснифи ишланмаган. Фонологик тизимида ун-дошлар кам, фақат портловчи жаранг-ли-жарангсиз ва сирғалувчи жарангсиз ундошлар мавжуд. Унли товушлар като-рида чўзиқ бурун унлилари ва дифтонг-лар бор.
КАРИБАЕВ Кеуденбай (1931.12.11, Бе-руний тумани — 2002.18.4, Тошкент) — зоотехник олим, Ўзбекистонда хиз-мат кўрсатган фан арбоби (1989), қ.х. фанлари д-ри (1984), проф. (1986). Самарканд қ.х. ин-тини тугатган (1954). Нукус қ.х. техникумида (1954—56), Самарканд қ.х. ин-тида ўқитувчи (1956—59). 1964 й.дан Узбекистан чор-вачилик и.т. ин-ти чорва ҳайвонлари-ни озиклантириш ва озуқалар техно-логияси бўлими мудири. Илмий ишла-ри қ.х. ҳайвонларини озиклантириш,
КАРИБ ДЕНГИЗИ
1  Доыипикана Республикаси
2  Белш            4 Сальвадор
3  Гватемала     5 Коста-Рика

озуқалар сифатини яхшилаш техноло-гиялари, пахта шулхасини брикетлаш, сомонни силослаш, табиий гилмоялар-дан чорва моллари ҳамда паррандалар рационида фойдаланиш ва б. масала-ларга бағишланган.
Ас: Корма: резервы и их использование, Т., 1986; Технология приготовления кормов и пути улучшения их качества, Т., 1993; Қишлоқ хўжалиги ҳайвонларини озиклантириш, Т., 1999.
КАРИБЛАР — Жан. Америкадаги индейс қабилалари гуруҳи (мотилои, ма-куши, арекуна, ваи-ваи, карехона, оакаири ва б.). Кариб тил оиласига мансуб тилларда сўзлашади. Умумий сони тахм. 100—150 минг киши. Диндорла-ри — кабила культларига сажда қили-шади. Деҳқончилик, балиқчилик, ов-чилик, теримчилик б-н шуғулланади-лар.
КАРИБУ — Канада Кояли тоғларида-ги тоғ массиви (Британия Колумбияси провинцияси). Уз. 300 км, ўртача бал. 3000 м. Энг бал. жойи — 3581 м (Сэр-Уилфрид-Лорье тоғи). Токембрий кристалл жинсларидан, қисман миоцен базальт ва андезитларидан тузилган. Музлик водийлари (трог) б-н кучли парчаланган. Музликлар бор. Ён бағир-лари сийрак игна баргли ўрмонлар б-н крпланган, 2000 м дан юқори қисми альп ўтлоқларидан иборат. Жан. кисмида Уэлс-Грей парки ташкил этилган. КАРИЕС (лот. caries — чириш) — тиш касаллиги (қ. Тиш чириши). КАРИКАТУРА (итал. caricare -бўрттирмоқ сўзидан) — аниқ ижтимо-ий танқидий йўналишга эга бўлган тас-вирий санъат тури, графика соҳаси (рангтасвир ва ҳайкалтарошликда жуда кам қўлланилади), \ажв ва кулгили қилиб ишланган раем. Тасвирда кулгили ҳолат реал ва фантастик воқеалар б-н йўғрилган ҳолда яратилади, харак-тернинг ўзига хос томонлари бўртти-рилиб, аччиқ кулги туғдирадиган қилиб тасвирланади. Тасвирдаги маъ-нони изоҳлаш ва тасвирнинг таъ-сирчанлигини ошириш мақсадида К.га матн (баъзан шеър) илова қили-нади.
К. хусусиятлари қад. давр санъати (Қад. Миср тасвирлари, Юнонистон ваза бе-заклари, Кад. Рим фрескалари)да, япон ва ҳинд миниатюраларида учрайди. Ай-ниқса, Уйғониш даврида К. кенг ри-вож топди (мае, Леонардо да Винчи расмлари). К. жанр сифатида жамиятда юзага келган кескин ижтимоий қара-ма-қаршиликларни фош этиш зами-нида шаклланган (У. Хогарт, Ф.Гойя, О.Домье ва б.нинг К.лари).
КАРИМОВ

Европа К.си хусусиятлари илк бор инглиз тасвирий санъатида шакллан-ди; К. учун хос бўлган даврнинг ижти-моий ва давлат ҳаётидаги халқаро сиё-сий воқеаларга ҳозиржавоблиги намо-ён бўлди (мае, французларнинг ин-қилобий, русларнинг Наполеонга бағишланган халқ ҳажвий расмлари). 19—20-а.лар чегарасида ижтимоий ку-рашнинг авж олиши газ. ва жур. графи-каси К. ни ривожланишини, шунинг-дек, профессионал газ. карикатурачи-ларининг пайдо бўлишини таъминла-ди, улар орасида машҳур йирик рассомлар ҳам бор эди.
20-а.да К. ижтимоий кучлар муноса-батларидаги мураккабликларни акс эт-тирди; 2-жаҳон уруши йиллари у фа-шизмга қарши курашда муҳим роль ўйнади («ТАСС ойнаси», «Уз ТАГ ойна-си», плакатлар, варақалар, фронт газ. лари ва б.), кўплаб рассомлар шуҳрат қозонди. Махсус сатирик нашрлар, кун-далик газеталар К. тараққиётига ва ом-мавийлашувига кенг имкониятлар яра-тади. Жаҳон карикатурами рассомлари (X. Бидструп, Дания; С. Венев, Болгария; Кукриникслар, Россия ва б.) тинч-ликни саклаш ва уни ҳимоя қилиш мав-зуида К. намуналарини яратишди.
Узбекистонда сатирик жур.лар (ай-ниқса, «Муштум» жур.) нашри К. жан-ри тараққиётига замин яратди. Уста Мўмин, Д. Синицкий, А. Ошейко, Л. Абдуллаев, Т. Мухамедов, Н. Иброҳи-мов ва б. рассомларнинг К.лари, «Узбе-кистон» нашриётининг «Жанговар қалам» плакатлар туркумлари ҳаётда учраб турадиган иллатлар (порахурлик, ичкиликбозлик, хўжасизлик, юлғучлик ва б.)га қарши курашда, уларни фош этишда муҳим аҳамиятга эга бўлди. Мустақиллик даврида К. боқимандачи-лик, гиёҳвандлик, қаллоблик, ақида-
Карикатура. Н. Т. Ҳусанов асари.

парастлик кабиларни фош этишда дол-зарб аҳамият касб этмокда. КАРИМ НЕФТЬ-ГАЗ КОНИ - Қаш-қадарё вилоятидаги кон. Муборак ш.дан 12 км жан.-ғарбда. Структураси 1963 й.да аниқланган. 1965—67 й.ларда бир неча бурғи қудуғи ковланган. Антиклиналь асимметрик брахиантиклиналдан иборат бўлиб, шим.-шарқдан жан.-ғарбга йўналган. Қанотлари юра даврига мансуб оҳактошлардан тузилган. Мезозой ва кайнозой эрасига мансуб тоғ жинсларидан ташкил топган бўлиб, мезозой эраси жинслари юра ва бўр даври ётқизикларидан иборат. Юра дав-ри тоғ жинслари умумий қалинлиги 600 м га яқин, континентал ва денгиз шароитларида пайдо бўлган қумтош, гил, шағал, оқиш ва кулранг оҳактош-лар, тош тузи ва ангидритлардан ташкил топган. Бўр даври жинсларининг умумий қалинлиги 1500—1600 м. Денгиз шароитида пайдо бўлган палеоген даври тоғ жинслари умумий қалинли-ги 250—300 м бўлиб, оҳактош, кўким-тир гиллардан тузилган. Саноат аҳами-ятига молик нефть-газ 15- ва 15а-го-ризонтларининг оҳактошларида топил-ган. Қазилган қудуқларда 46 объект синаб кўрилди. Газ дебити 120 минг м3/ суткадан 785 минг м3/суткагача, нефть миқдори 78м3/суткадан 129,1 м3/сутка-гача.
Нефть-газ конденсат уюми яхлит, гумбазсимон, сув-нефть чегараси 1870 м дан, газ-нефть чегараси 1863 м дан ўтган. 15-горизонтдаги газнинг ўртача маҳсулдор қалинлиги 21,9 м, нефтга тўйинган қатламнинг қалинлиги 4,9 м. Ғоваклик коэффициенти 0,046, газ ва нефтга тўйинганлик 0,90 га тенг. Кон-даги газ қуруқ. С. оғ. 0,626, таркибидаги олтингугурт водороди 0,31—0,35%, карбонат ангидрид 1,35—1,6%, азот микдори 0,7% ни ташкил этади. Метан микдори 89,5 дан 90,9% гача. Кондаги нефть ўртача оғирликка эга — 0,885 г/ см3. Олтингугурт микдори кўп (3,9%), 4,16% гача парафин; асфальтенлар 2,46% дан ошмайди. Коннинг саноат аҳамияти катта.
КАРИМАТА БЎҒОЗИ Калимантан ва Белитунг о.лари оралиғида. Жан. Хитой денгизини Ява денгизи б-н боғ-лаб туради. Уз. 100 км, энг камбар жойи 210 км, энг саёз жойи фарватерида 36 м гача. Бир неча майда орол ва маржон рифлари бор.
КАРИМОВ Абдуҳаким Каримович (1944, Нарпай тумани) — Узбекистан Республикаси халқ ўқитувчиси (1995). Бухоро пед. ин-тининг филол. ф-тини тугатган (1970). 1970 й.дан Конимех шаҳарчасидаги 9-, Бухоро ш.даги 20-,
Нарпай туманидаги 1-, 1976 й.дан Оқтош ш.даги 2-мактабда рус тили ва адабиёти ўқитувчиси. К. даре жараёни-да таълимнинг ноанъанавий усуллари-дан ва техника воситаларидан унумли фойдаланади.
КАРИМОВ Амин Қаҳқорович (1936.15.3, Бухоро) - дирижёр, Узбекистонда хизмат кўрсатган санъат ар-боби (1980). Тошкент консерватория-сининг ғижжак синфини тугатган (J958). Бухоро театри (1952—53) ва Узбек давлат филармонияси (1955— 58)да созанда; Бухоро мусиқа макта-бида (1959—65), Термиз мусиқа билим юртида (1965—73, 1988—95) директор; 1973—88 й.ларда Сурхондарё вилоят мусиқали драма театрида директор ва бош дирижёр. «Жон қизлар» (Бойсеи-тов), «Севмаганга суйканма» (Н. Хали-лов), «Ўжарлар», «Момо ер» (И. Акбаров), «Ватан ишқи», «Нурхон» (С. Бо-боев), «Қизил дуррали нозик ниқо-лим», «Тошкентнинг нозанин маликаси» (М. Левиев), «Майсаранинг иши» (С. Юдаков) каби спектаклларга дирижёрлик қилган. КАРИМОВ Жамол Худойбердиевич (1909.22.2 — Фарғона — 1993.23.9,) — математик олим. Узбекистонда хизмат кўрсатган фан арбоби (1967); проф. (1962). 1935 й.да Узбекистон ун-тини тугатган. Фаргона педагогика ин-ти математика кафедраси мудири (1940— 43), ТошДУ мат. кафедраси доценти, Узбекистон ФА математика, ва механика ин-тида бўлим бошлиғи (1943—50), Фарғона педагогика ин-ти физика-математика ф-ти декани (1950 й.дан), математик анализ кафедраси мудири (1962 й.дан). Илмий ишлари чизикли бўлма-ган дифференциал тенгламалар наза-риясига оид. Фаргона педагогика ин-ти математика ф-тига К. номи берилган (1994).
КАРИМОВ Жўра (1946.17.12, Қарши тумани Яккаёғоч қишлоғи) — Узбекистон Республикаси халқ ўқитувчиси (1999). Қарши пед. ин-тининг физика-мат, ф-тини тугатган (1968). 1968-79 й.ларда Қарши туманидаги 12- мактаб, 1979 й.дан 9-мактабда физика ўқитув-чиси. К. физика дарсини ўзи ясаган кўргазмали қурол асосида ўтказади. Унинг баҳолар кўрсаткичи, электр ҳаракати кўргазмалари кўргазмали қуроллар танловида совринли ўринни эгаллаган. К. янги педагогик техноло-гиялар асосида физика фанини ўқи-тишда «конференция», «мулоқот», «миллий ўйинлардан фойдаланиш» каби замонавий дарслар орқали ЭҲМ-лардан фойдаланган ҳолда ўқувчилар-га билим бериб келмоқда.
30-9258

КАРИМОВ
КАРИМОВ Ислом Абдуғаниевич (1938.30.1, Самарқанд ш.) — йирик давлат ва сиёсат арбоби, Узбекистон Республикасининг биринчи Президен-ти. Узбекистон Қаҳрамони (1994). Хиз-матчи оиласида туғилган. Ўрта Осиё политехника ин-ти (1960), Тошкент халқ хўжалиги ин-тини (1967) тугат-ган. Меҳнат фаолиятини 1960 й.да Тошкент қишлоқ хўжалиги машинасозли-ги («Ташселыиаш») з-дида мастер ёр-дамчилигидан бошлади. Сўнг Мазкур корхонада мастер, технолог. 1961 й.дан 1966 й.гача В. П. Чкалов номидаги Тошкент авиация и.ч. бирлашмасида муҳан-дис,етакчи муҳандис-конструктор бўлиб ишлади. 1966 й.да Узбекистон Давлат план комитетига ишга ўтиб, бош мутахассисликдан республика Давлат план комитети раисининг биринчи ўринбосаригача бўлган йўлни бо-сиб ўтди. 1983 й.дан Узбекистон ССР Молия вазири, 1986 й.дан Узбекистон ССР Министрлар Совети раисининг ўринбосари — республика Давлат план комитетининг раиси. 1986—89 й.ларда Узбекистон КП Қашқадарё вилоят комитетининг биринчи котиби, 1989 й. июнидан Узбекистон КП МК биринчи котиби. 1990 й. 24 мартда Узбекистон ССР Олий Кенгашининг сессия-сида К. Узбекистон ССР Президенти этиб сайланди.
1991 й. 31 авг.да К. тарихий воқеа — Узбекистон Республикасининг давлат . мустақиллигини эълон қилди. 1991 й. 29 дек.да мукрбиллик асосида ўтказилган умумхалқ сайловида К. Узбекистон Рес-публикаси Президенти этиб сайланди. 1995 й. 26 мартда бўлиб ўтган умумхалқ референдуми якунларига кўра, К.нинг Президентлик ваколати 2000 й.га қадар узайтирилди. 2000 й. 9 янв.да у муқо-биллик асосида Узбекистон Республикасининг Президенти этиб қайта сай-
Ислом Каримов.
ланди. Узбекистон Республикаси Конс-титуциясининг 89- ва 93-моддаларига мувофиқ, К. айни вақтда, Узбекистон Республикаси Вазирлар Маҳкамаси-нинг Раиси, Узбекистон Республикаси Қуролли Кучларининг Олий Бош қўмондонидир.
К. Узбекистон ФА акад. (1994), шу-нингдек, иқтисод, фан, таълимни ри-вожлантиришга қўшган улкан ҳисса-си учун ўндан ортиқ хорижий мамла-кат ун-т ва академияларининг фах-рий фан доктори, проф. ҳамда акад. ■ лигига сайланган. Унинг «Узбекистон-нинг ўз истиқлол ва тараққиёт йўли» (1992), «Янги уй қурмай туриб, эс-кисини бузманг» (1993), «Узбекистон — бозор муносабатларига ўтишнинг ўзига хос йўли» (1993), «Биздан озод ва обод Ватан қолсин» (1994), «Ис-тиклол ва маънавият» (1994), «Ватан саждагоҳ каби муқаддасдир» (1995), «Узбекистон XXI аср бўсағасида: хавфсизликка таҳдид, барқарорлик
Президент-нинг нуроний оқсоқоллар би-лан учрашуви.
шартлари ва тараққиёт кафолатлари» (1997), «Баркамол авлод орзуси» (1998), «Кучли давлатдан кучли жа-мият сари» (1998), «Тарихий хотира-сиз келажак йўқ» (1998), «Оллоҳ қал-бимизда, юрагимизда» (1999), «Озод ва обод ватан, эркин ва фаровон ҳаёт — пировард мақсадимиз» (2000), «Тинчлик учун курашмоқ керак» (2001), «Узбекистонда демократик ўзга-ришларни янада чуқурлаштириш ва фуқаролик жамияти асосларини шакл-лантиришнинг асосий йўналишлари» (2002) ва б. асарларида иқтисодиёт, ижтимоий-сиёсий тараққиётнинг дол-зарб масалалари тадқиқ қилинган, Узбекистоннинг ички ва ташки сиё-сати илмий асослаб берилган, ҳоз. ва истиқболдаги вазифалар кўрсатиб ўтилган. Унинг асарлари инглиз, рус, француз, испан, немис, ҳинд, хитой, араб, корейс, турк ва б. хорижий тил-ларга таржима қилиниб, бир неча бор нашр этилган.
Узбекистон халқи истиқлол йилла-рида эришилган барча ютуқларни ҳақли равишда К. номи ва фаолияти б-н боғлайди. У собиқ совет тузумидан кей-ин пайдо бўлган беқарор, нотинч давр-да Узбекистон жамиятида барқарорлик ва ишончни пайдо кила олди, халқи олдига миллатни юксакларга кутаради-ган улкан мақсад ва вазифалар қўйди. К. Узбекистонда амалга оширилган улкан ишлар, тарихий ўзгаришларнинг ташаббускори ва раҳнамоси, мамла-катнинг истиклол дастурини ишлаб чиққан ва миллий тараққиёт йўлини белгилаб берган атокли давлат арбоби-дир. К. демократик талаблар ва халқаро мезонларга тўла жавоб берадиган Узбекистон Республикаси Конституцияси-нинг асосий муаллифи ва уни ҳаётга татбиқ этишнинг кафолатидир. У мар-

казий ҳокимият ва унинг жойлардаги бўғинларини ислоҳ қилиш, давлат, жамият ва инсон муносабатларини уй-ғунлаштиришга қаратилган янги сиё-сий-ижтимоий тизим тамойилларини ишлаб чиқди ва амалга оширди. Ўзбе-кистон халқининг ўзига хос хусусият-лари ҳамда илғор жаҳон тажрибалари-ни мужассамлаштирган иқтисодий ис-лоҳотларнинг янги моделини ишлаб чикди. Бу ривожланиш йўли иқтисо-диётнинг сиёсатдан устунлиги, қонун устуворлиги, ўтиш даврида давлатнинг бош ислоҳотчилик роли, ислоҳотлар-ни босқичма-босқич амалга ошириш, кучли ижтимоий ҳимоядан иборат 5 та-мойилни ўз ичига олади ва у дунёда «узбек модели» деб эътироф этилган. К. раҳбарлиги ва бевосита иштирокида Узбекистан турли-туман «сакраш» лар, «фалаж қилиб даволаш» лардан воз ке-чиб, бозор иқтисодиётига ўтишда ўзи-га хос йўлдан борди ва пухта ўйланган дастур асосида мамлакат иқтисодий пойдеворини қура бошлади. Қисқа вақт ичида мамлакат нефть ва нефть маҳсу-лотлари, ғалла мустақиллигига эриш-ди. Ўзбекистон Республикасида юксак сифатли олтин ва газ қазиб олиш кес-кин даражада кўпайди, и.ч.нинг янги соҳалари, мае, автомобилсозлик сано-ати барпо этилди. К. Узбекистан давла-тининг ҳудудий яхлитлигини, сарҳад-лари дахлеизлигини ҳимоя қилишга қрдир қуролли кучлар, чегара ва ички қўшинларни замонавий ислоҳотлар асосида ташкил этиш ишига раҳбар-лик қилди. КПСС МК бошчилигидаги мустабид кучлар Ўзбекистонда адолат-сизлик ва тазйиқларни авж олдирган йилларда ўзбек номини ноҳақ таҳқир ва ҳақоратлардан ҳимоя қилиш, халқ-нинг ор-номусини, миллий ғурурини тиклашда фидойилик намунасини кўрсатди.
К. жаҳон сиёсат оламида ҳамиша ил-ғор фикрларни илгари сурадиган, та-шаббускор, ўз нуқтаи назарини қатъ-ий ҳимоя қилиб, олдига қўйилган мақ-садга эриша оладиган шахс сифатида танилган. У собитқадамлик б-н тинч-лик ва ҳамжиҳатлик сиёсатини юри-тиб келмоқда. К. юксак халқаро учра-шувларда биринчилардан бўлиб 21-а. вабоси ҳисобланмиш террорчиликка ва у б-н чамбарчас боғлиқ наркобизнеса қарши фақат ҳамжиҳатлиқца курашиш зарурлигини, мазкур даҳшатли таҳдид манбаларини бартараф этиш ва Мар-казий Осиё минтақасида «хавфсизлик камари»ни шакллантиришга қаратил-ган чора-тадбирлар тизимини яратиш кераклигини таъкидлаб келди. Халқа-ро майдонда Ўзбекистоннинг обрў-эътиборини юксалтириш, унинг қад.
И. А. Каримов ва АКШ Президенти Ж. Буш (Barn и н г то н, 2002 и.).
бой маданияти ва бугунги улкан сало-Х.ИЯТИНИ дунёга танитишда буюк хиз-мат қилди. Ўзбекистон БМТга аъзо бўлиб кирди (1992 й., 2 март), деярли барча нуфузли халқаро ташкилотлар ва минтақавий уюшмаларга қабул қилин-ди, 120 дан ортиқ давлат б-н дипло-матик алоқа ўрнатди, ўзаро манфаат-ли ҳамкорликни йўлга қўйди. Ўзбекис-тон ўзининг тинчликсевар ташқи сиё-сати, Марказий Осиёда тинчлик ва барқарорликни таъминлаш, минтақа мамлакатлари ўртасида ягона иқтисо-дий маконни вужудга келтириш, Орол денгизи муаммоларини жаҳон ҳамжа-мияти кўмагида ҳар томонлама ҳал этишга қаратилган бир қатор ташаб-буслари б-н халқаро майдонда танил-ди, ўз нуфузига эга бўлди. Жамиятда маънавий покланиш ва юксалишга эришиш, эски ақидалардан халос бўлиш, шу асосда миллий истиқлол ғоясини яратиш ва ҳаётга татбиқ этиш учун маънавий қадриятларга ҳурмат-эҳтиром б-н муносабатда бўлиш, улар-ни асраб-авайлаш ва ривожлантириш, халққа ўзининг муқаддас дини, урф-одатларини қайтариб бериш, тарихий меросини тиклаш, соғлом авлодни воя-га етказиш вазифаларини К. юртимиз-да давлат сиёсати даражасига кўтарди. К.нинг 21-а. бўсағасида ўзбек милла-тининг ўзлигини англаши, унинг қадр-қимматини жойига қўйиш, ўзбек номини бутун дунёга тараннум этишда қўшган ҳиссаси айниқса беқиёсдир. У одамларнинг тафаккурини ўзгартириш, уларнинг онгида янги миллий ғоя, миллий мафкура асосларини шакллан-тириш ва мустаҳкамлаш, кадрлар тай-ёрлаш миллий дастурини яратиш ва уни амалга оширишга раҳнамолик қил-ди. Маҳалланинг давлат ва жамият бош-қарувидаги нуфузини ошириш, ва-колат ва ҳукукларини кенгайтириш, фуқароларнинг ўз-ўзини бошқариш ти-
зими сифатида уни ҳар томонлама қўллаб-қувватлаш ташаббускори бўлди. К. янги турар жойлар қуриш, шу жум-ладан, улуғ аждодларимизнинг қадам-жоларини обод қилиш, иқтисодий са-лоҳиятни оширишда катта ўрин тута-диган йирик-йирик корхоналарни бунёд этиш, шаҳар-қишлоқлар, авва-ламбор, пойтахт Тошкентнинг шакл-қиёфасини тубдан ўзгартириш ишла-рига бевосита раҳбарлик қилмоқда.
К. мустақил Ўзбекистон давлати ва давлатчилигини барпо қилиш, демок-ратик фуқаролик жамияти қуриш асосларини яратди, янги асрда мамлака-тимиз тараққиётининг асосий йўна-лишларини ишлаб чиқди, ёруғ истиқ-бол йўлида халқни бирлаштириб, уни улуғ мақсадлар сари бошлаб бормоқда.
К. суверен ва мустақил Ўзбекистон-ни барпо этиш, халқпарвар демокра-тик ҳуқуқий давлат яратиш, фуқаро-лар тинчлиги ва миллий тотувликни таъминлаш, тарихий адолатни тиклаш ишига қўшган улкан ҳиссаси ҳамда бу борада матонат ва жасорат кўрсатган-лиги учун «Мустақиллик» (1996), Амир Темур (1998) орденлари б-н тақдир-ланган. Шунингдек, у бир қанча хори-жий давлатларнинг ва нуфузли халқа-ро ташкилотларнинг орден ва медал-лари б-н мукофотланган.
Ac: Асарлар,  1-10-ж.лар, Т.,  1996-2002.
Ад.: Эътироф [узбек, инглиз, рус тилла-рида], Т., 1995; Ўзбекистоннинг янги тари-хи, 3-ж. [Мустақил Ўзбекистон тарихи], Т., 2000; Ислом Каримов — Узбекистан Респуб-ликасининг биринчи Президенти (фотоальбом; узбек, инглиз, рус тилларида), Т., 1998; Левитин Л., Карлайл Д. С, Ислом Каримов — янги Узбекистан Президенти, Т., 1996; Левитин Л., Узбекистан на историческом повороте, М., 2001; Серия Вожди народов — XX век, М., 1996; Шарифходжаев М., Формирование открытого гражданского общества в Узбекистане, Т., 2002; Америка-га ташриф — Визит в Америку, Т., 2002.

КАРИМОВ
КАРИМОВ Комилжон Қодирович (1944.9.6, Тошкент) — рассом, ганч ва нақш устаси, Ўзбекистонда хизмат кўрсатган санъатарбоби (1989). П. Бень-ков номидаги Республика рассомлик билим юрти (1967) ва Тошкент тўқи-мачилик ва енгил саноат ин-ти (1973)ни тугатган. 1967 й.дан «Шарқ гули» ф-касида наққош, 1974 й.дан Тошкент кулолчилик з-дида наққош-лар бригадаси бошлиғи, 1987 й.дан «Усто» бирлашмасида рассом. К. анъа-навий услубда безаган жамоат бинола-ри, мажмуаларда ганч ва ёғоч ўймакор-лигини уйғунлаштириб ажойиб гўзал-лик ва жозиба яратди, миллий анъ-аналарни турфа хил янги шакллар б-н бойитди: Тошкент цирки (1974), Халқ-лар дўстлиги саройи, Тошкент метро-политенининг «Халқлар Дўстлиги бе-кати» (1976), Лейпциг ш. (Германия)-даги «Узбекистан» чойхонаси ва б. ни анъанавий нақшлар б-н жозибали безаган, меъморий ёдгорликлар (жумла-дан, Бароқхон меъморий мажмуаси, 1974 ва б.)ни таъмирлашда усталар гу-руҳига бошчилик қилган. КАРИМОВ Мирқодир Абзалович (1906.3.3 — Тошкент — 1979.26.12) — фитопатолог-миколог олим, Узбекис-тонда хизмат кўрсатган фан арбоби (1967), биол. фанлари д-ри (1954); проф. (1954). Урта Осиё ун-тининг қ.х. ф-тини тугатган (1931). Тошкент ўсимликлар-ни ҳимоя қилиш техникумида илмий бўлим мудири, Тошкент қишлоқ хўжа-лиги ин-тида доц., проф. (1935—71), фитопатология кафедраси мудири (1972—79). Илмий ишлари беда замбу-руғ касалликлари қўзгатувчиларини аниклаш, гулли паразит ўсимликларга қарши кимёвий кураш усулларини ишлаб чиқиш, ғўза, беда ва б. экинла-рининг касалликларини ўрганишга ба-ғишланган. Ас: Ғўза касалликлари, Т., 1975.
КАРИМОВ Муҳаммаджон (1919.20.6 — Тошкент — 1998.26.7) — хонанда, Узбекистан халқ ҳофизи (1992). Дутор, танбур чалишни, мумтоз ашула йўлла-
рини дастлаб отаси Каримбобо, Нўъмонқори ҳофизлардан, мақом йўл-ларини Тўйчи ҳофиз, Домла Ҳалим каби устозлардан ўрганган. Узбекистан саноат кенгаши қошидаги ашула ва рақс ансамблида яккахон хонанда (1935— 39), Хоразм вилояти театри, Чоржўй ўзбек театри, Мирзачўл театрларида ашулачи ва актёр (1939—1942). 2- жа-ҳон уруши қатнашчиси (1942—44). Узбекистан радиоқўмитасининг миллий мусиқа ансамбли (1944—45), «Ма-қом» ансамблида хонанда (1960-й.ла-ри), Тошкент ш. турли мусиқа мактаб-лари ва санъат муассасаларида ёшлар-га анъанавий ашулачилик сирларини ўргатган. Репертуаридан мақом йўлла-ри («Дугоҳ», «Сегоҳ», «Баёт 1 — У»,«Чоргоҳ» ва б.), ўзбек ашула ва катта ашулалар («Самарқанд Ушшоғи», «Тошкент Ироги», «Гиря», «Найлар-ман», «Қаландар I, II», «Лайли ва Мажнун», «Улким жонон», «Айрилма-сун» ва б.), ўзбек бастакорлари асар-лари («Сайёра», Ҳамза; «Раъноланма-сун», Ю. Ражабий; «Муножот», И. Ик-ромов; «Фиғонким», А. Убайдуллаев ва б.), шунингдек, ўзи мусиқа бастала-ган қўшиқлар: «Кел, эй дилбар» (Маш-раб), «Каъбам онам» (Иброқим Адҳам), «Дерлар» (Ҳувайдо) ва б. ўрин олган. К. тиниқ, кучли ва ниҳоятда жозибали овоз соҳиби. Унинг ижро услуби ўзига хос дардмандлик, юракдан жўшиб ай-тиш, чуқур фалсафий мазмун, ҳар бир сўзини аниқ, дона-дона қилиб айтиш б-н ажралиб туради. К. ижро этган ашу-лалари Тошкент грам-ёзув студияси томонидан бир неча пластинкада чи-қарилган («М. Каримов куйлайди», 1969, 1980, 1983 ва б.), Ўзбекистон телерадиокомпанияси томонидан унинг ижодига бағишланган 2 видеофильм суратга олинган («Муҳаммаджон Каримов куйлайди», 1991; «Муножот», 1997).
КАРИМОВ Наим Фотиҳович (1932. 12.12, Тошкент) — адабиётшунос олим, жамоат арбоби. Узбекистан Республика-си фан арбоби (1996). Филол. фанлари д-ри (1993), проф. (1994). Тошкент ун-тининг филология ф-тини тугатган (1955). Узбекистон ФА Тил ва адабиёт ин-тида бўлим мудири (1990 й.дан). К. 20-а. ўзбек адабиёти тараққиёти хусу-сиятларини очиш борасида и.т.лар олиб боради. У шу даврдаги узбек адабиёти ва унинг йирик вакиллари ижодини миллий ғоя мезонлари асосида ўрга-ниш ишини биринчилардан бўлиб бошлаб берди. Унинг илмий фаолия-тида адабиёт ҳодисаларини тарихий воқеалар, бадиий асарни эса ёзувчи ҳаёти ва маънавий-эстетик олами б-н
узвий алоқада ўрга-ниш устуворлик қилади. К. Ойбек, Ғафур Ғулом, Ҳамид Олимжон, Ҳамза-нинг кўп жилдли академик нашрла-рини тайёрлаш ва нашр этишда ишти-рок этган. Урта мак-таб ўқувчилари ва олий ўқув юрти та-лабалари учун узбек адабиётидан дарс-ликлар ёзган. К. Узбекистон маърифат-парварлар жамияти раиси (1999 й.дан). Мустамлакачилик даври қурбонлари хотирасини абадийлаштириш комисси-яси ва «Шаҳидлар хотираси» хайрия жамғармаси кенгаши раиси (1999 й. дан), «Қатағон қурбонлари хотираси» музейи директори (2002 й.дан). «Узбекистон миллий энциклопедияси» Бош таҳрир ҳайъати аъзоси (1997 й.дан). Бе-руний номидаги Узбекистон Давлат му-кофоти лауреати (1985). «Эл-юрт ҳур-мати» ордени б-н такдирланган (1999). Ас: Ҳамид Олимжон, Т., 1979; Ойбек, Т., 1985; Чўлпон, Т., 1991; Усмои Носир, Т., 1993; Усмон Носирнинг сўнгги кунлари, Т., 1994; Истиқлолни уйғотган шоир, Т., 2000.
КАРИМОВ Толибжон Рауфович (1940.7.2, Тошкент) — Узбекистон халқ артисти (1987). Тошкент театр ва рассомлик санъати ин-тини тугатган (1961). 1961—63-й.лар Қўқон театрида, 1963 й.дан Ҳамза театрида актёр. К.нинг ижоди ёрқин драматизм ва кахрамоно-на романтизмга бойлиги, жўшқинли-ги б-н ажралиб туради. Энг яхши рол-лари: Йўлчи, Тантибойвачча («Куглуг қон»), Ғофир («Бой ила хизматчи»), Мирзо Улуғбек («Мирзо Улуғбек»), Темур («Соҳибқирон Темур»), Шоҳ Маъмун («Абу Райҳон Беруний»), Азизбой («Истеҳком»), Қосим («Гу-рунг»), Жамол («Истанбул фожиаси»), профессор («Етти фарёд») ва б. Теле-
Толиб Каримов ота ролида («Бир қадам йўл»).

визион спектаклларда Жўра («Ёдгор»), Қаландар Қарноқий («Улуғбек хазина-си»), Шукуров («Диёнат»), Навоий («Навоий Астраободда»), Ғуломжон («Фарғона тонг отгунча») каби; видео-фильмларда Жомий («Навоий»), Қо-симбек («Бобур»), кинода Ўткир («Сай-ёд қўнғироғи») ва б. ролларни ижро эт-ган. К. ҳаёти ва ижодига бағишланган «Чироғи ёниқ уй» телефильми ишлан-ган (1997). Ҳамза номидаги Ўзбекистон Давлат мукофоти лауреати (1988). «Меҳ-нат шуҳрати» ордени б-н мукофотлан-ган (1997).
КАРИМОВ Турғун Аъзам ўғли (1916 — Тошкент — 1969.9.11) — хонанда, Узбекистан халқҳофизи (1950). Ашула санъати йўлларини Ю. Ражабий ва А. Ҳайдароваян ўрганган. Ўзбекистон ра-диоқўмитаси (1935 — 42 ва 1947—53), Узбек давлат филармонияси (1942—47) ҳамда Узбек давлат эстрадаси (1953— 59)да хонанда. Катта Фарғона канали, Фарҳод ГЭС, Каттақўрғон сув омбори қурилишларида қатнашган. Репертуари-дан ўзбек мумтоз ва халқ ашулалари — «Ушшоқ», «Бухоро Ироғи», «Оҳ ким, раҳм айламас», «Оромижон», «Ул пари ваш» ҳамда замонавий бастакорлар асарлари урин олган: «Раъноланмасун», «Қадаҳ» (Ю. Ражабий), «Бормикин» (Ж. Султонов), «Сулим» (И. Икромов), «Қорабайир» (Ф. Содиқов), «Истадим» (F. Тошматов) ва б. Шунингдек, А. Хай-даров, О. Имомхўжаевлар б-н ҳамна-фасликда «Фарғонача шаҳноз», «Ҳануз», «Фарғонача жонон», «Чаман ялла», «Ўлмасун» (Ж. Султонов) каби ашулаларни маҳорат б-н ижро этган. КАРИМОВ Убайдулла Исроилович (1920.1.4 — Тошкент — 1997.11.10) — шарқшунос олим. Узбекистан ФА акад. (1995), Ўзбекистонда хизмат кўрсатган фан арбоби (1980), филол. фанлари д-ри (1972). Ўрта Осиё индустриал ин-тининг кимё-технология ф-ти (1941) ва Ўрта Осиё ун-тининг шарқ ф-тини (1949) тугатган. 2-жаҳон уру-ши қатнашчиси (1941—42). Ўрта Осиё ун-ти шарқ ф-тида форс тилидан даре берган (1949—52). Узбекистан ФА Шарқшунослик ин-тида кичик, сўнг катта илмий ходим (1952—58), Шарқ қўлёзмаларини тавсифлаш ва каталог-лаштириш (1959—75), Шарқ ёзма ёд-горликларини ўрганиш ва нашр этиш (1976—88) бўлимлари мудири, етакчи илмий ходим (1988—90), бош илмий ходим (1990-97).
К.нинг асосий илмий фаолияти Шарқ кимёси, доришунослиги, табо-бат тарихи каби соҳаларни ўрганишга қаратилган. У шу соҳаларга оид араб ва форс тилларидаги йирик қўлёзма ман-баларини таржима ва тадқиқ этган. К.
ill
Шарқшунослик ин-тининг қўлёзмалар фондидаги Абу Бакр Муҳаммад ибн Зака-риё ар-Розийнинг фанга номаълум бўлган кимёга доир асари — «Китоб сирр ул-асрор» («Сирлар сири кито-би») қўлёзмасини ўрганиб, бу ҳақда илмий асар ёзди. К. Абу Али ибн Сино илмий меросининг асосий тадқиқотчи-си ва таржимонидир. У Ибн Сино «Тиб қонушшри» асарининг узбек ва рус тилларидаги тўлиқ нашрини тайёрлаш ва таржима қилишда қатнашган. Беруний-нинг «Китоб ас-сайдана фи-т-тибб» («Фармакогнозия») асарини таржима ва тадқиқ этган. Берунийнинг рус ти-лидаги 7 жилдли Танланган асарлари-ни нашрга тайёрлаш (1957—87)да иш-тирок этган. К. Ибн Сино ижодини ўрганишга бағишланган халқаро симпозиум (Теҳрон, 1955)да илмий маъ-рузалар қилган. У Иордания кироллик академиясининг фахрий аъзолигига сайланган (1984). Беруний номидаги Узбекистан Давлат мукофоти лауреати (1971).
Ас: Неизвестное сочинение ар-Рази «Книга тайны тайн», Т., 1957; Очерки истории медицины в Средней Азии (в том числе в Узбекистане) с древнейших времен до середины XIX в., Т., 1993.
КАРИМОВ Шавкат Иброҳимович (1943.21.6, Тошкент) — хирург олим. Узбекистан ФА акад. (1996), Узбекис-тонда хизмат кўрсатган фан арбоби (1993), тиббиёт фанлари д-ри (1981), проф. (1983). ТошТИ ни тугатган (1966). ТошТИ хирургия кафедраси изланув-чиси, ассистенти ва доценти (1969— 76), Кардиология и.т. института илмий ишлар бўйича директор муовини (1976—79), 1979 й.дан ТошТИ госпиталь ф-т хирургияси кафедраси мудири. Узбекистон Республикаси Соғлиқ-ни саклаш вазири (1991—98), «Узбекистон тиббиёт журнали» бош муҳар-рири (1991—98). К.нинг илмий ишлари аорта ва қон томир касалликлари, жигар циррозы ва механик сариклик, эндоваскуляр ва эндобилиар жарроҳ-лик, ўткир перитонитнинг оғир асо-ратлари, ўпка ва плевранинг ўткир ва сурункали, шунингдек, жадал жарроҳ-лик касалликлари, қандли диабетни хирургик усулда даволашни такомил-лаштиришта  оид.
Нью-Йорк (1995), Калифорния (1996) академияси, Россия тиббиёт ФА (2001) акад. Гепато-панкреато-дуоде-
нал хирургия Евро-I па   ассоциацияси| (1987),   Н.И. Пирогов    номидаги хи- ! рурглар ассоциацияси (1996), Россия Гепатологлар хирургияси ассоциацияси| (2000) аъзоси.
Ас: Медико-социальные аспекты семей- | но-брачных отношений в Узбекистане, Т., 1995; Охрана репродуктивного здоровья женщин в Республики Узбекистан, Т., 1996; Здравоохранения Узбекистана. Проблемы и перспективы, Т., 1998; Экстрагенитал касалликлар ва ҳомиладорлик. (А. Г. Гадоев б-н ҳамкорликда), Т., 1998.
КАРИМОВ Эргаш (1935.26.10, Тошкент) — актёр, реж. Узбекистон халқ артисти (1990). Тошкент санъат ин-тини тугатган (1958). 1958—59 й.лар Сурхон-дарё театрида ишлаган. 1959 й.дан Узбекистон телерадиокомпаниясининг «Ёшлик» телестудиясида телеминиатюра театрида реж. ассистенти, 1965 й.дан реж.и, 1997 й.дан бадиий раҳбари. К. санъати ўткир сатира ва кўтаринки руҳ б-н суғорилган бўлиб, пластик, мимик ҳаракатлар устаси сифатида танилган. У бир спектаклда бир нечта ролларда чиқиши мумкин. Топқирлик, муболаға б-н бўрттириб кўрсатиш, ижродаги та-биийлик, қазил оҳангидаги соддалик К. ижодининг асосини ташкил этади. Энг яхши роллари: Совчи (С. Аҳмад, «Олиқ-солиқ»), Ғизғизон (Алп Жамол, «Ғизғизон»), Синовчи-ичувчи (С. Аҳмад, «Синовчи-ичувчи»), директор (С. Ахмад, «Лампашиша»), Муқимжон (С. Аҳмад, «Биринчи муҳаббат»), Иш-қибоз (Алп Жамол, «Пахтакор ютган-да ва ютқизганда»), талаба (Э. Мусаев, «Н2О»), Қиёмов (Алп Жамол, «Тўзғи-ган пат»), Соттивой (Алп Жамол, «Ёза-ман»), мудир (Алп Жамол, «Ношуд мудир»), Койилхўжаев (Алп Жамол, «Хуррак»), телемухбир (С. Аҳмад, «Қиз-
Эргаш Каримов Виқор ролида («Тўнка дегин-а...»).

лар бригадаси»), Чол (С. Аҳмад, «Қир-чиллама чол»), эр (Э. Усманов, «Ту-шингни сувга айт»), Судья (Э. Раимов, «Қуёшхон»), Ота (Э. Усманов, «Гуд-бай») ва б. «Эл-юрт ҳурмати» ордени б-н мукофотланган (1999). КАРИМОВ Ғулом (1918.10.11, Тош-кент вилояти, Ёнариқ қишлоғи) — 2-жахрн уруши қатнашчиси. 1943 й.дан 132-гвардиячи ўқчи полки (2-Украина фронти 40-армиянинг 42-гвардиячи ўқчи дивизиони) пулемётчилар взводи командири, К. 1944 й. авг.да Руми-ниянинг Пашкани ш.дан жан.-ғарбда-ги Сочь р-нида взводи б-н душманга қарши жангда жасорат кўрсатиб бир канча дот ва дзотларни яксон қилган. 1945 й. 24 мартда Қаҳрамон унвони бе-рил ган.
КАРИМОВ Ғулом Каримович (1909.15.4 — Тошкент — 1991.2.1) — адабиётшунос олим. Ўзбекистонда хизмат кўрсатган фан арбоби (1969). Фи-лол. фанлари д-ри (1962), проф. (1963). Ленинграддаги Тарих, фалсафа ва лингвистика ин-тини тугатган (1935). Узбекистан Фанлар қўмитаси (1943 й.дан Узбекистан ФА) қошидаги Тил ва ада-биёт ин-тида илмий ходим (1938—48), Узбекистан пед. фанлари и.т. ин-ти ди-ректори (1948—51), Ўрта Осиё ун-ти (ТошДУ) ўқитувчиси (1951—53), кафедра мудири (1954—84), проф. масла-ҳатчиси (1984—91). Илмий фаолияти ўзбек мумтоз адабиётини ўрганишга ба-ғишланган. К. «Лайли ва Мажнун»нинг илмий-танқидий матнини тайёрлаган (1945). Навоий, Муқимий, Фурқат, Ал-маий, Нодим Намангоний ва б.нинг ижодига оид маълумотларни, ҳаёти ва ижодий меросини тўплаган, тадқиқ этган. Олий ўқув юртлари («Узбек ада-биёти тарихи», 1966) ва ўрта мактаб-лар учун («Узбек адабиёти тарихи», 1974, 1985; Н. Маллаев, С. И. Исматов б-н ҳамкорликда) дарслик, методик қўлланмалар тузган.
Ас: Муқимий, Т., 1970; Халқ, тарих, ада-биёт, Т., 1977.
Ад.: Қосимов Б., Долимов У., Fy-лом Каримов ҳаёти ва ижодий фаолияти бўйича филолог студентлар учун биобибли-ографик кўрсатма, Т., 1989; Баркамоллик, Т., 1999.
КАРИМОВ Ҳамид Ёқубович (1941.7.1, Тошкент) — патофизиолог олим. Узбе-кистонда хизмат кўрсатган фан арбоби (1998). Тиббиёт фанлари д-ри (1979), проф. (1980), ТошТИни тугатган (1964). Патологик физиология кафедраси ассистента, доценти (1969—81), проф. (1981—88), марказий илмий текшириш лаб. раҳбари (1988—90), II ТошТИ рек-тори (1990 й.дан). Асосий илмий иш-
лари тўқима, ҳужайра, молекуляр бос-қичларда функционал-метаболик кўрсаткичлар б-н боғлиқ муаммолар-ни ўрганишга бағишланган. К. раҳбар-лигида Марказий Осиё минтақасида биринчи микроциркуляция лаб. си таш-кил этилди, унда қон томир девори физиологияси ва патологияси ўргани-лади. «Патология» жур.нинг бош муҳар-рири (1998 й.дан). Польша Тиббиёт ака-демияси акад. (2000). «Альберт Швейцер» номли Халқаро олтин медаль б-н такдирланган (2000).
Ас: Патофизиологические аспекты моно-оксигенной системы, Т., 1994; Урологик ўткир хасталик ва шикастланишларда тез ёрдам. Т., 1994; Некоторые патологические аспекты острого панкреатита. Т., 1996; Экзогенный фиброзирующий альвеолит в условиях жаркого климата, Т., 1999.
КАРИМОВА Зулфия Бўроновна (1948.26.8, Бекобод) — Узбекистон Республикаси халқ ўқитувчиси (2000). Республика рус тили ва адабиёти ин-тини тугатган (1974). 1967 й.дан Ширин ш.даги 2-мактаб бошланғич синф ўқитувчиси. К. дарсларни замонавий усулда ташкил этади, ноанъанавий даре усулларидан, янги педагогик тех-нологиялардан унумли фойдаланади. КАРИМОВА Мунисхон (1950.28.6, Бекобод тумани) — Узбекистон Республикаси халқ ўқитувчиси (1995). ТошДУ ни тугатган (1972). 1972 й.дан Бекобод туманидаги 11-, 1980 й.дан 6-мактабда кимё ўқитувчиси. К.дарс жа-раёнида янги педагогик технологиялар, халк, пед.сидан унумли фойдаланади. КАРИМОВА Розия Зариповна (1916.18.3, Қозон) — раққоса, балет артисти, хореограф, педагог, олима. Узбекистон халк, артисти (1950). Узбек давлат мусиқали театри қошидаги театр студиясини тугатган (1932), шу театр труппасида, 1939—57 й.лар Узбек давлат опера ва балет театри (ҳоз. Навоий театри)да якка раққоса. 1949 й.дан Узбек рақс ва хореография олий би-лим юртида педагог. 1964 й.дан Ҳамза номидаги Санъатшунослик ин-тида катга илмий ходим. Спектаклларда лирик ва қаҳрамонлик характеридаги рақслар-ни ижро этиш б-н бирга Анорхон («Уртоклар»), Асал («Гулсара»), Осиё («Аршин мол олон») каби драматик роллар ҳам ижро этган. Балет партия-ларида ўзбек халқ рақси ҳаракатлари-ни пантомима б-н уйғунлаштиришга ҳаракат қилган. «Гуландом» (Е. Бруси-ловский), «Оқ билак» (С. Василенко), «Эсмеральда» (Ч. Пуньи) балетларида Гуландом, Оқ билак, Она; «Бўрон» (М. Ашрафий, С. Василенко), «Кармен» (Ж. Бизе) операларида Кумушой, Фраски-
та балет партияла-рини ижро этган. 1957—60 й.лар Му-қимий театрида балетмейстер. «Равшан ва Зулхумор», «Нур-хон» каби спектакл-ларнинг рақсларини | саҳналаштирган. Уз- | бек рақсига оид асар- ] лар, услубий ўқув кўл- i ланмалари муалли-фи. Ҳамза номидаги Узбекистон Давлат мукофоти лауреати (1983). «Эл-юрт хур-мати» ордени б-н мукофотланган (1998).
Ас: Танцы ансамбля Бахор, Т., 1979; Узбекские танцы в постановках Исахара Аки-лова, Т., 1987; Урок узбекского танца, Т., 1987; Фарғона рақси, Т., 1992; Танавор, Т., 1993; Дойра зарбларига машғулот, Т., 1995.
КАРИМОВА Сабохон (1917.8.1, Қўқон — 1988.7.7, Тошкент) — актриса, реж. Узбекистон халк, артисти (1950). 1932— 56 й.лар Қўқон театрида, 1957—80 й.лар Ҳамза театрида ишлаган. К. қажв-корлик қобилияти б-н ҳазилкаш, ғай-ратли, журъатли аёллар, шунингдек, мухаббат санамлари образини ўзига хос маҳорат б-н яратган. Энг яхши ролла-ри: Ширин (Хуршид асари; Ю. Ража-бий мусиқаси, «Фархрд ва Ширин»), Онахон (К. Яшин, «Номус ва мухаббат»), Офтобхон (К. Яшин; X. Тўхтаси-нов, «Офтобхон»), Ойбарчин (С. Аб-дулла; Т. Жалилов, «Алпомиш»), Са-нобар (Б. Раҳмонов, «Юрак сирлари»), Нетайхон (А. Қаҳхрр, «Тобутдан то-вуш»), Дилбар (Р. Бобожон, «Тоға-жи-янлар»), Ҳуринисо (Э. Воҳидов, «Олтин девор») ва б. Реж. сифатида У. Ҳожи-бековнинг «Аршин мол олон», Уйғун-нинг «Қалтис ҳазил», К. Яшиннинг «Гулсара», «Нурхон» каби асарларини саҳналаштирган.
С. Каримова Ҳуринисо ролида («Олтин девор»).

КАРИМХОН, Занд, Муҳаммад (1704/5 — 1779) — Эрондаги зандлар сулоласи асосчиси. Узоқ давом этган ички низолардан сўнг Эронни (Хуро-сондан ташқари) бирлаштирган ва ва-кил номи б-н ҳокимиятни ёлғиз ўзи бошқарган (1760—79). Урушларда вай-рон бўлган Эронни юксалтириш мақ-садида суғориш тизимларини тиклаган, ҳунармандчилик, ички ва ташқи сав-дони (Ост-Индия компанияси б-н 1763 й.ги савдо битими) ривожланишига \омийлик қилган; деҳқонлардан оли-надиган соликларни камайтиришга, мулкдорларнинг зўравонлигини чек-лашга ҳаракат қилган. Шерозни мам-лакат пойтахтига айлантирган (1760), бу ерда сарой, масжид, бозор, карвон-саройлар қурилган. Ҳофиз ва Саъдий Шерозий мақбаралари қайта тикланган. КАРИМҚУЛБЕГИ - Шашмақомдаги Сегоҳ мақомининг иккинчи гуруҳ шўъбаларига кирадиган ашула йўлла-ридан бири. «Нимчўпоний» деб ҳам ата-лади. К.ни Эски қовунчилик (ҳоз. Ян-гийўл тумани) хонанда ва бастакор Каримқулбек (1855—1910) яратган деб тахмин қилинади. Чапандоз усулида ижро этилади. Авжида Сегоҳ ва Ушшоқ намудлари, йирик ҳофизлар эса Турк авжини ҳам ижро этишган. К. якка ўкил-ганда унга Мўғулчаи Сегоҳ Талқинча-си улаб куйланган ва бу К. II деб атал-ган. КАРИО... (юн. karion — ядро, ёнғоқ)
—  қўшма сўзлар бўлаги; ҳужайра яд-росига оидликни билдиради (мае, ка-риограмма).
КАРИОГРАММА (карио... ва юн. gramma
—  раем, чизиқ) — битта ҳужайра хро-мосомаларининг  барча  тафсилотлари б-н айнан ўзига ўхшатиб акс эттирил-ган (фото ёки чизма расм) ва система-лаштирилган тўплами (қ. Кариотип). Системалаштириш гомологик хромосомалар жуфтларини ёки идентификаци-ялаш мумкин бўлмаган хромосомалар гуруҳини танлаш ва мазкур жуфт (гу-руҳ)нинг тур идиограммасига мое ра-вишда тартибини ёки ҳарфини аниқ-лаш орқали амалга оширилади. К. таҳ-лилининг асосий вазифаси бирор гу-руҳга мансуб, ташқи кўринишдан ўхшаш бўлган хромосомалар фарқини аниқлашдан иборат. КАРИОКИНЕЗ (карио... ва юн. kinesis -ҳаракат) — ҳужайра ядросининг бўли-ниши; митознит эскирган синоними. КАРИОЛОГИЯ (карио ... ва ... логия) — цитологияниж бир бўлими; ҳужайра ядроси ва унинг тузилмалари (ядроча, хромосомалар, ядро мембранаси ва б.)ни оптик ва электрон микроскопия, цитокимё, изотоп индикаторлар усул-
лари ёрдамида ўрганади. К. 19-а. охири 20-а. бошларида ҳужайра ядросининг ирсиятдагк етакчи роли аниқлангани-дан сўнг пайдо бўлди. Ядро тузилмала-рининг интерфаза ва ҳужайранинг бўлиниши (қ. Амитоз, Митоз, Мейоз, Эндомитоз) даврида микроскопик ва субмикроскопик тузилиши, айниқса, хромосомалар редупликацияси қону-ниятларининг аникланиши К.нинг асосий ютуғи ҳисобланади. Генетика ва К. асосида цитогенетика пайдо бўлган. К. цитогенетика, ривожланиш биология-си, молекуляр биология б-н бирга ҳужай-ра тузилмаларининг ривожланиши ва ихтисослашуви жараёнида хромосомалар ва улар айрим қисмларининг шакл-ланиши ҳамда функцияси крнуниятла-рини ўрганади. Хромосомалар ва улар-ни ташкил этган тузилмалар таркиби-ни ўрганиш К.нинг энг актуал муаммоси ҳисобланади. Ҳар хил ёки битта турга мансуб организмлар кари-отипларини қиёслаш асосида тур дои-расида кариотипларнинг ўзгармаслиги принципининг аникланиши кариосис-тематиканинг пайдо бўлишига олиб келди. 20-а.нинг 50-й.ларида одам К.си-нинг ривожлана бошлаши б-н бир қаторда ирсий касалликларнит хромосомалар б-н боғликлиги аникланди (қ. Тиббиёт генетикаси, Одам генетикаси). К., цитология, цитосистематика, цитогенетика соҳасидаги мақолалар Флоренция ун-ти томонидан нашр этила-ётган «Caryologia» (1948 й.дан) халқа-ро жур.да чоп этилади.
Шарифжон Тўрабеков
КАРИОПЛАЗМА (карио... ва плазма) — кариолимфа, ядро суюқлиги — ҳужайра ядроси ичидаги барча хроматин, ядрочалар, шунингдек, ҳар хил гранулалар. Хроматин кимёвий моддалар б-н экстракция қилинганидан сўнг К.да қалинлиги 2—3 нм бўлган оқсил фиб-рилларидан тузилган ядро матрикси сақ-ланиб қолади. Бу матрикс ядрочалар, хроматин, ядро пусти пораси комплекс -ларини ва б. тузилмаларни бирлаштирув-чи ядро синчини ҳосил қилади. КАРИОТА (Caryota) — пальмадошлар оиласига мансуб пальмалар туркуми. Бўйи 25 м ча. Ҳиндистон ярим ороли, Малайя архипелаги ва Ҳинд океани-нинг баъзи о.ларида, тропик Австра-лияда 10 дан ортиқ тури бор. Барги жуфт патсимон, уз. 6,5 м. Гули жуда йирик (уз. 3,5 м ча) шингилсимон тўпгулга йиғилган. Меваси резавор. К. ҳаётида бир марта гуллайди. Гуллаш-дан олдин пальманинг учи кесилиб, ундан пальма виноси тайёрлашда иш-латиладиган ва ичиладиган шира оли-нади. Баъзи турлари (С. urnens, С.
mitis)HHHr тўпгули ширасидан қанд ишлаб чиқарилади, вино тайёрланади; лояларининг ўзагидан крахмал олина-ди; кўп турларининг ёғочи қурилишда ишлатилади. Барг толаларидан сават тўқилади ва чутка тайёрланади. КАРИОТИП (карио... ва юн. typos — намуна, шакл, тип), хромосомалар тўплами — у ёки бу турга мансуб организмнинг маълум ўлчам, шакл ва сонга эга хромосомалари тўплами. К. тушунчасини фанга рус генетиги Г.А.Левитский киритган (1924). К. тур-нинг энг муҳим генетик хусусиятлари-дан бўлиб, ҳар бир тур ўз К.ига эга. Минглаб ўсимликлар, шунингдек, одам К.и ўрганилган. Mac, юмшоқбуғ-дой Triticum aestivum нинг соматик хужайраларида 42, қаттиқ буғдой Т. durum никида 28 хромосома, сули Avena sativa нинг соматик хужайраларида 42 хромосома бор. Ўсимликларнинг соматик (жинссиз) ҳужайраларида хромосомалар сони (диплоид сони деб аталиб, шартли равишда 2п б-н белгиланади), одатда, етилган жинсий ҳужайралари-никига (хромосомаларнинг сонининг ярми гаплоид сони деб аталиб, п б-н белгиланади) нисбатан 2 марта кўп бўлади. Хромосомаларнинг диплоид тўплами уруғланиш даврида ота-она хромосомаларининг қўшилишидан ву-жудга келади. Бири она, иккинчиси эса ота организмидан ўтган хромосомалар жуфти гомологик ҳисобланади. Мазкур жуфтдаги гомологик хромосомалар морфологик жиҳатдан бир хил. Ҳар бир тур учун ҳужайрадаги хромосомалар сони доимий бўлса-да, баъзан бундан четланишлар ҳам кузатилади. Мае, гул-ли ўсимликлар эндоспермаси ҳужайра-ларидаги хромосомалар тўплами 3 ҳисса ортиқ (триплоид-Зп). Паст ёки юқори ҳароратлар таъсирида хромосомалар калталашади, ионловчи радиация ва б. таъсирида эса қисмларга бўлиниб ке-тиши ёки тўпламдан тушиб қолиши мумкин. Айрим хромосома ёки унинг бирон қисмининг йўқолиши, кўпин-ча, хужайрани ҳалокатга олиб келади. К.ни қиёсий ўрганиш ўсимликлар систематикаси (кариосистематика)да, шу жумладан, маданий ўсимликлар-нинг келиб чиқишини ўрганишда, се-лекцияда кенг қўлланилади.
Баҳодир Норматов.
КАРИЦКИЙ Владимир Дмитриевич (1930.27.1, Самарканд) — Узбекистан Республикаси халқ ўқитувчиси (1995). Тошкент пед. ин-тини тугатган (1959). 1956 й.дан мактабларда рус тили ва адабиёти ўқитувчиси, 1966 й.дан Узбекистан Маориф вазирлигида методист, туман халқ маорифи бўлимида йўриқ-чи, 1977 й.дан Миробод туманидаги

31-, 1987 й.дан 263-мактаб директори. У мактабда физика, мат., ЭҲМ бўйи-ча чукур ўзлаштирадиган лицей синф-ларини очган.
КАРИЯ — Кичик Осиёнинг Жан.-Ғар-би (ҳоз. Туркия ҳудуди)даги қад. вилоят. Мил. ав. 2-минг йилликда шу ҳудудга келиб жойлашган карийлар қабиласи-нинг номи б-н аталган. Мил. ав. 6 — 4-а.ларда ахоманийлар, 4-а.нинг охирида македониялик Александр, 3-а.дан салав-кийлар қўл остида. Мил. ав. 129 й.да Римнинг Осиё провинцияси тарки-бида.
КАРКИДОН СУВ ОМБОРИ - Фарғо на вилояти Қувасой дарёсидаги гидротехника иншооти. Сув омбори Фарғо-на вилояти Кува тумани б-н Қирғизи-стон Республикаси чегарасида, Наза-рота тоғолди б-н Қувасой водийси адирлари оралиғидаги табиий ботикда қурилган. Биринчи навбати 1961—63 й.лар охирида, иккинчи навбати 1967 й.да қуриб битирилди. К.с.о. тўғо-ни бал. 70 м, уз. 420 м. Умумий ҳажми 218,4 млн. м3, фойдали ҳажми 211,5 млн. м3; сув юзаси майд. 9,65 км2; максимал уз. 5,5 км; ўртача чуқ. 36,7 м. К.с.о.дан
Каркидон сув омбори.
сув чиқариш иншооти (уз. 340 м) ва махсус канал (уз. 2,7 км, чуқ. 2,7 м, сув ўтказиш имконияти 50 м3/с) оркали сув Жанубий Фарғона каналита оқиб ўтади. К.с.о.га сув уз. 27 км бўлган канал оркали берилади. Сув омбори қури-лиши Фарғона вилоятининг Қува, Охунбобоев, Олтиариқ, Фарғона ту-манлари экин майдонлари сув таъми-нотини яхшилади.
КАРКИДОН ҚУШЛАР (Bacerotidae) -попушаклар туркумининг бир оиласи. Тумшуғи кескин пастга эгилганлиги, унинг устида катта шохсимон ўсимта борлиги учун К.қ. деб ном берилган. Танасининг уз. 50 см дан 165 см гача, вазни 150 г дан 4 кг гача.
К.қ. йирик, думлари узун, бармоқ-лари бир-бирига бириккан. Оилада 14 уруғ, 45 тур мавжуд. Африка, Австра-

лия ва Ҳиндистонда тар-қалган. Шохли қарғатури-дан бошқа турлари ўрмон-ларда яшаб, дарахтлар-нинг табиий ковакларига 1—5 тухум қўяди. Инкубация даври 1,5 ой. Модаси тухум босаётганида нари ковак оғзини кичик те-шик қолдириб шуваб таш-лаб, модаси ва жўжалари-ни озиклантиради. Жўжа-лари учурма бўлгандан кейин уя огзини очади. Айрим турлар болалари 2—3 ҳафтали-гида модаси уядан чиқиб, ковакни қай-тадан шувайди, болаларини нари ва модаси озиқлантиради. К.қ. хар хил ме-валар, ҳашаротлар б-н озикланади, айрим ҳолларда калтакесак, кушларнинг болаларини ҳам тутади. КАРКИДОНЛАР (Rhinocerotidae) -тоқ туёкли сут эмизувчилар туркуми оиласи. 7 тача тури ва кенжа турлари бор. Африка, Жан.-Шарқий ва Шар-қий Осиёда тарқалган. Тропик ўрмон-ларда, сув бўйидаги чакалакзорларда, тоғларда (3000 м баландликкача) ва боткркликларда яшайди. Гавдаси йирик, уз. 5 м ча, бўйи 2 м ча, думи киска, териси калин, деярли жунсиз. Бурни устида ва қаншарида 1—2 (қора кар-кидонда баъзан 3 ёки 5) та шохи бор. Кўзи кичкина, яхши кўрмайди, бўйни қисқа ва йўғон. Ҳидлаш ва эшитиш ор-ганлари яхши ривожланган. Оёғи киска, йўғон. Бармоклари 3 та, учида туёқ-лари бор. Тунги ҳайвон. Якка ёки жуфт-жуфт бўлиб, баъзан 4—5 таси пода бўлиб юради. К. турли ўсимликлар б-н озиқланади. Пашша ва сўналардан қочиб, ботқоққа тушиб ётади. Нояб.да урчийди. Бўғозлик даври 17-19 ой. Ту-ғилган боласи 25 кг ча. Танаси вазмин ва қўполлигига қарамай тез югуради. Гўшти, ёғи ейилади, териси ва шохи-дан турли буюмлар тайёрланади. 5 тури: суматра, қинд, ява каркидони қора, оқ каркидон бор. Барча турлари Халқаро Қизил китобга киритилган.

КАРКУК — Ироқнинг шим.-шарқий қисмидаги шаҳар, Курдистонда. Тао-мим муҳофазасининг маъмурий мар-кази. Аҳолиси 420 минг киши чамаси-да. Автомобиль йўллари тугуни, т.й. станцияси. Нефть қазиб чиқариладиган йирик р-н маркази. Бу ердан нефть қувурлар орқали Триполи (Ливан) ва Баниас (Сурия) портларига юборила-ди. Тўқимачилик, кўн пойабзал, кимё, озиқ-овқат саноати корхоналари, нефтни қайта ишлаш з-ди бор. КАРЛ IV (1316.14.5-1378.29.11) -Германия қироли ва «Муқаддас Рим империяси» императори (1347 й.дан), люксембурглар сулоласидан бўлган Чехия қироли (Карл I номи б-н 1346 й.дан). Чехияда қирол қокимиятини мустаҳкамлаган, ҳунармандчилик, сав-до-сотиқ ва маданиятнинг ривожлани-шини рағбатлантирган. Германиянинг сиёсий парчаланиши K.1V томонидан эълон қилинган »Олтин булла» (1356)да ҳуқуқий жиҳатдан мустақкамланди. КАРЛ V (1500.24.2, Гент - 1558.21.9, Испаниядаги авлиё Юст монастири) — «Муқаддас Рим империяси» императори (1519—56), Испания қироли (Карлос I) (1516—56). Нидерландия шаҳзодаси (1516-55), Сицилия қиро-ли (Карл IV) (1516—56). Габсбурглар сулоласидан. Католицизм байроғи остида реакцион режа — «Жаҳон христиан давлати»ни тузишга ҳаракат қил-ган. Франция (Италия урушлари, 1494—1559) ва Усмонли турк салтана-ти б-н урушлар олиб борган. Немис протестант — князлари б-н бўлган ку-рашда мағлубиятга учраган ва улар б-н Аугсбург диний сулҳи имзолангач (1555), тахтдан воз кечган. КАРЛ XII (1682.17.6, Стокгольм-1718.30.11, Фредериксхалль, Норвегия) — Пфальц-Цвайбрюккен сулоласидан бўлган Швеция қироли (1697 й.дан), саркарда. Шимолий уруш (1700— 21) бошларида бир канча йирик ғала-баларга эришган, лекин Россияга бос-тириб кириши (1708) унинг Полтава жанги (1709)даги мағлубияти б-н туга-ган; Туркияга қочган, 1715 й.да Швеци-яга қайтган. Норвегияга қилинган бос-қинчилик юриши пайтида ўлдирилган. КАРЛ XVI ГУСТАВ (Garl XVI Gustaf) (1946.30.4, Стокгольм яқинидаги Хага қўрғони) — Швеция қироли. Шаҳзода Густав Адольф ва малика Сибилланинг ўғли, қирол Густав VI Адольфнинг невараси. Сигтуна гимназияси, Қирол-лик ҳарбий-денгиз академияси, Кирол-лик миллий мудофаа коллежини тугат-ган. 1950 й. валиахд деб эълон қилин-ган. 1973 й. 15 сент.дан қирол Густав VI Адольф вафотидан сўнг тахт эгаси.

КАРЛ МАРТЕЛЛ (лот. Carobus "Martellus, сўнгги лот. martellus — бол-Fa) (тахм. 688 — 741.22.10, Кьерси) — сўнгги меровинглар даврида Франк дав-латинмнт амалдаги ҳукмдори (715 й.дан). Каролинглар уруғидан бўлган олий лавозимдаги шахе — майордом. Черков ерларининг бир қисмини му-содара қилиш ва уларни бенефицийлар тарзида ҳарбийларга тарқатиш йўли б-н давлатнинг ҳарбий қудратини мус-таҳкамлаган. К.М. 732 й.да Пуатье ш. яқинидаги жангда арабларни енгиб, уларнинг Ғарбий Европага юришлари-ни тўхтатган.
КАРЛ РОБЕРТ (Karoly Robert) (1288 — 1342.16.7, Вишеград) — Венгрия қироллиги қироли (1301—42). Венгрия-даги Анжу сулоласи вакили. К.Р. черков, майда дворянлар ва шаҳарликлар то-монидан қўллаб-қувватланган марка-зий ҳокимиятни мустаҳкамлаган, кон-чилик ва пул ислоҳотини ўтказган. Чехия ва Польша б-н савдо битими (1335) тузган. Венеция, Сербия, Валахия б-н урушлар олиб борган. КАРЛАР МАКТАБИ - туғма кар ёки ёшлигида эшитиш қобилиятини йўқот-ган болалар (қ. Карлик) учун очилган интернат мактаб типидаги махсус таъ-лим-тарбия муассасаси. Карлар ва заиф эшитувчилар интернат мактабга бўли-нади. Ўзбекистонда биринчи марта 1920 и. ногирон (кар, кўр, акли заиф) болалар интернат мактаби сифатида ташкил этилган. Карлар интернат мак-табига мутлақо эшитмайдиган ва гапир-майдиган, шунингдек, эшитиш крби-лиятидан 75 дБ дан ортиқ даражада маҳ-рум бўлган, кучли овоздан таъсирла-надиган ва баъзи нутқ товушларни қисман фарқ қиладиган болалар қабул қилинади. Мактабгача тарбия муасса-сасига олинмаган 6—7 ёшдаги болалар интернат мактабнинг тайёрлов синфига қабул қилинади. Заиф эшитувчилар интернат мактабига нутқ, эшитиш қобилиятидан 30 дан 75 дБ гача даражада маҳрум бўлган, нутқ (оддий овоз б-н айтиладиган суз ва гаплар)ни 3 м масофадан тушунадиган ҳамда эшитиш қобилияти етарли бўлмаганлиги сабаб-ли нутқи турли даражада ривожлан-май крлган, шунингдек, мактабгача тарбия ва мактаб ёшида кар бўлиб қолиб, нутқи сақланган болалар қабул қилинади. Кар ва заиф эшитувчи болалар республика, вилоят, шаҳар халқ таълими бошқармалари томонидан ташкил этилган тиббий психологик-педагогик комиссиялар томонидан кўрикдан ўтказилади ва ўқишга йўл-ланма берилади. Кар ва заиф эшитувчи болалар учун махсус таълим-тарбия
«Таълим тўғрисида»ги ЎзР қонуни (1997 й. 29 авг.) асосида амалга оши-рилади. К.м. Ўзбекистон Республикаси Халқ таълими вазирлиги тизимига ки-ради. Карлар интернат мактабида таълим 2 босқич — бошланғич таълим (1 — 5-синф), таянч таълим (6—11-синф)-дан, заиф эшитувчилар интернат мактабида 2 бўлим (10-синфгача ва 11-синфгача)дан иборат. К.м.нинг бош-ланғич синфларида ўқиш махсус режа, дастур, дарелик ва ўқув қўлланмалари асосида, юқори синфларда нормал мактабларнинг 5—9-синфлар дарелик-ларидан фойдаланиб олиб борилади. Ҳар бир синфда ўқувчилар сони 8—10 тадан ошмаслиги керак. Ўқув режаси, дастури, дареликлар ва ўқув қўллан-малари ЎзР Халқ таълими вазирлиги Таълим марказининг махсус таълим бўлими томонидан болаларнинг эшитиш ва нутқ тараққиётидаги камчилик-лари назарда тутилган ҳолда тузилади. 2000/2001 ўқув йили боши ЎзРда 13 карлар интернат мактаби (2956 ўқув-чи) ва 5 заиф эшитувчилар интернат мактаби (1051 ўқувчи) ишлади. КАРЛИК, гаранглик — мутлақо эшитмаслик ёки қулоқнинг сўзни анг-лай олмайдиган даражада «оғир»лиги. К. туғма ва ҳаётда орттирилган бўлиши мумкин. Ту ғ м а К.га бола туғилаётган-да эшитув нервининг зарарланиши, ички қулоқ ёки эшитув нервининг ир-сий ёки она юқумли касалликлар (грипп ва ҳ.к.) б-н оғриши натижасида ри-вожланмай крлиши, шунингдек, ҳоми-ладорлик даврида, хусусан, унинг биринчи ойларида онанинг турли дори-лар ё спиртли ичимликлар ичиши са-баб бўладй. Ҳаётда орттирилган К. ўрта ва ички қулоқ, эшитиш нерви ёки бош мия эшитув марказининг ял-лигланиш касалликлари, баъзи инфек-цион касалликлар асорати, шунингдек, зарарли омиллар (мае, шовқин, вибрация ва б.) натижасида келиб чиқи-ши мумкин.
Давоси К.нинг сабабига боғлиқ, у кўпинча касалланиш даражасига кўра олиб борилади. Эшитув нерви жиддий зарарланганда кар қулоқ тузалиши қи-йин. Қулоқ «оғир» бўлиб қолганда то-вушни кучайтирадиган асбоблар (эшитув аппаратлари)дан фойдаланиш мумкин. Болалар махсус мактабларда ўқи-тилади (қ. Карлар мактаби). КАРЛОВАЦ — Хорватиядаги шаҳар, Купа дарёси (Сава дарёси ирмоғи) со-ҳилида, Загреб ш.дан жан.-шарқда жойлашган. Аҳолиси 59,9 минг киши (1990-й.лар ўрталари). Транспорт йўлла-рининг йирик тугуни. Қувур ва дизел-лар ишлаб чиқарилади; кўн-тери, ёғоч-
созлик, керамика, озиқ-овқат (жумла-дан, тамаки) саноати корхоналари бор. К. яқинида йирик тўқимачилик к-ти жойлашган.
КАРЛОВИ-ВАРИ (Чехия қироли Карл 1 номига қўйилган ва vary — иссиқ бу-локлар; нем. Karlsbad) — Чехиядаги шаҳар, Огрже дарёси водийсида, 380 м баландликда. Аҳрлиси 54,1 минг киши (2000). Шаҳар четида чинни саноати корхоналари («Мозер» з-ди) бор, бадиий шиша буюмлар ишлаб чи-қарилади. К.-В.да 1950 й.дан бошлаб Халқаро кинофестиваллар ўтказиб турил ади.
К.-В. — бальнеологик курорт. Бемор-лар минерал сув б-н даволанади. Ку-рортга 1347—58 й.ларда асос солинган. Иклими мўътадил нам. Йилига 620 мм ёғин ёғади. Ёзи салқин (июлнинг ўрта-ча т-раси 17,3°), қиши илиқ (янв.нинг ўртача т-раси —2°). Кўплаб иссиқ бу-лок/iap бўлиб, сувинингт-раси 41,2 дан 72,2°гача. Энг каттаси — Вржидло. Унинг сувидан карлови-Вари тузи оли-нади. Санаторий ва пансионатлар бор. Туризм ривожланган. КАРЛОВИ-ВАРИ ТУЗИ, Карлсбад тузи — Чехиядаги Карлови-Вари ку-рортининг минерал булокларидан оли-надиган туз. Сунъий йўл б-н хам тай-ёрланади, унинг таркибида натрий сульфат, натрий гидрокарбонат, натрий хлорид, калий сульфат бор. К.-В.т. — оқ кукун, мазаси тахир-шўр, сувда яхши эрийди. Жигарнинг баъзи касалликлари, сурункали гастрит, меъда-нинг яра касаллигида буюрилади, шунингдек, сурги ўрнида ичилади. Уйқу-га ётишдан олдин ёки наҳорга ярим стакан сувга 1 чой қошиқ (болалар учун) ёки 1 ош қошиқ (катталар учун) солиб ичилади.
КАРЛОВО — Болгариянинг марказий қисмидаги шаҳар. Стара-Планина ва Средна-Горатоғлари оралиғидаги Карлово сойлигида жойлашган. Эфир мой-ли ўсимликларни ўстириш ва қайта ишлаш р-нининг маркази. Машинасоз-лик (енгил трактор, узум терувчи ком-байнлар и.ч.), тўқимачилик, озиқ-ов-қат саноати корхоналари мавжуд. Бальнеологик курорт. Туризм ривожланган. КАРЛСБАД ҒОРЛАРИ - АҚШдаги карст ғорлари. Гуадалупе тоғларида (Кр-яли тоғларнингжан. қисми), Нью-Мексико штатида, Карлсбад ш.дан жан.-ғарбда жойлашган. Бўшликлари (унгур-лари)нинг ҳажми жиҳатидан дунёда энг йирик. Чуқ. 339 м гача, ўрганилган қис-мидаги барча ўтиш жойлари ва залла-рининг умумий уз. 60 км. Энг катта зали Т ҳарфи шаклида. Ғорларда кўршапа-лакнинг 10 дан ортиқ тури яшайди. Залларининг катталиги, улкан сталаг-

митлар, унгурларининг чиройи кўплаб туристларни ўзига жалб этади. 1930 й.дан миллий парк деб эълон қилин-ган.
КАРЛСРУЭ — Германиядаги шаҳар, Баден-Вюртемберг ерида. Аҳолиси 276,5 минг киши (1998). К. — транспорт йўлларининг йирик тугуни, даре порти. Канал оркали Рейн дарёсига чиқи-лади. Нефтни қайта ишлаш (нефть қувурлар орқали Марселдан келтири-лади), транспорт (станок, вагон, локомотив) ва электротехника машина-созлиги, металлсозлик, кимё, полиграфия, озиқ-овқат саноати корхоналари бор. Шаҳардан 10 км нарида (Леопольд-хафен) атом тадқиқотлари маркази жойлашган. Ун-т, Технология ин-ти, Тасвирий санъат Давлат академияси, Баден ўлка музейи, Кунстхалле бади-ий музейи, ботаника ва ҳайвонот бог-лари мавжуд. К. 1715 й.да маркграф Карл Вильгельм томонидан бунёд этил-ган. 18—19-а.ларда қурилган сарой ва боғлар бор.
КАРЛЬСКРУНА - Швеция жан.даги шаҳар, Болтиқ денгизи бўйидаги порт. Блекинге ленининг маъмурий маркази. Аҳолиси 59 минг киши (1990-й.лар ўрталари). Электротехника ва радиоэлектроника, кемасозлик, целлюлоза-қоғоз, кимё, озиқ-овқат, енгил сано-ат корхоналари, ҳарбий-денгиз ўқув юрти бор. К. 17-а.да бунёд этилган қалъа атрофида вужудга келган. КАРМА (санскритча — ҳаракат, фао-лият) — ҳинд динлари (ҳиндуийлик, буддизм, жайнизм) ва фалсафасининг асосий тушунчаларидан бири. Сансара тушунчасини тўлдиради. Кенг маънода
—  ҳар қандай тирик мавжудот томонидан қилинган хатти-ҳаракатлар ва уларнинг оқибатлари мажмуи бўлиб, тирик мавжудотнинг янгитдан туғи-лиш, қайта мужассамланиш хусусия-тини белгилайди. Тор маънода — ҳоз. ва келгусидаги мавжудлик характерига хатти-ҳаракатларнинг кўрсатадиган таъсири.
КАРМАКДОШЛАР (Plumboginaceae)
—  икки уруғпаллалилар (магнолияси-монлар) синфига мансуб кўп йиллик ўсимликлар оиласи.  12 туркуми, 600 дан зиёд тури  бор.  Ўзбекистонда 7 туркуми, 31  тури усади.  Гуллари тўғри,  икки жинсли,  қизил, оқ, тўқ ҳаво ранг, сариқ, бошоқсимон ёки рўваксимон тўпгул ҳосил қилади, Гул-косачаси пардасимон, оқ ва оч бинаф-ша ранг. Тожбарги 5 та, пастки қисми қўшилган, чангчиси 5 та. Меваси бир уруғли ёнғоқча.  Барги оддий, баъзан патсимон қирқилган, чети текис, кет-ма-кет жойлашган. К., асосан, чўллар-
да, шўрхок ва сернам ерларда, экин-лар орасида ўсади. К.дан маҳаллий халқ қадимда бўёқ олишда фойдаланган, ошловчи модда ҳам олинади. КАРМАНА, Кармина (асли суғдий-ча Хармана — катта сарой) — аҳоли яшайдиган қад. масканлардан бири. Навоий вилоятида жойлашган. Вилоят ҳудудида ўтказилган археологик тад-қиқотлар ва кузатишларнинг натижа-ларидан маълум бўлишича, Зарафшон водийсининг дарё, бир қисми адирлик ва даштлик ерларини кесиб ўтган ўрта қисмида жойлашган кенг бу ҳудудда аҳоли ўрта тош даврининг мустье (мил. ав. 150—40 минг йилликлар) босқичи-дан бошлаб яшаб келади. Бунга мисол тариқасида Калқонота қишлоғи яқини-да, Учтут мавзеида, топиб текширил-ган мустье даври тош қуроллари ясаш устахонаси ва ибтидоий одамлар ма-кони ҳамда неолит даври (мил. ав. 5—3 минг йилликлар)да чақмоқтош бўлак-лари кавлаб олинган. Энг қад. кон — «Учтут шахтаси» (устахонаси)нинг ўрни ва лаҳмлари (туннель қолдиклари); шу-нингдек, Сармишсой ва Бийронсой бўйлаб жез (бронза) давридан бошлаб то илк ўрта асрларгача ўтган узоқ минг йилликлар мобайнида кад. овчи ва по-дачиларнинг қояларга ўйиб туширган турли мазмундаги тасвирлари ҳамда ов манзаралари каби ноёб осори-атика-ларни санаб ўтиш мумкин. Қалқонота ва Конимех атрофларида кайд этилиб, тадқиқ этилган мил. ав. 6—4 ва мил. 1 — 5-а.ларга мансуб моддий маданият оби-далари, Қумрабод, Арабон ва Чордара каби қад. қишлоқ харобалари, шу-нингдек, Шодибек, Шўровул ва Қал-қонота мозор қўрғонларидан топилган археологик топилмаларга Караганда, қарийб минг йилликни қамраган бу даврда К. ҳудудида, хусусан, дарёнинг ўнг томонида жойлашган унинг шим. қисмида ўтроқ деҳқончилик ҳаёти анча гавжум бўлган.
Аммо К. ҳудудининг қад. тарихи, ай-ниқса, бу кўҳна масканда деҳқончи-лик ва чорвачилик ёки ҳунармандчи-лик каби касб ва хўжаликларнинг юзага келиши ва тараққиёти, шаҳарсозлик маданиятининг шаклланиши тарихига оид моддий-маданият обидалари биз-нинг давримизгача етиб келмаган. Ёзма манбаларда келтирилган бор маълумот-лар эса, асосан, кейинги даврларга — ўрта асрларга мансубдир. Бунинг усти-га улар ғоятда қисқа ва узуқ-юлукдир.
10-а. Бухоро тарихчиси Муҳаммад Наршахийнинг таърифича, «Кармина Бухоро қишлоқлари жумласидан бўлиб, унинг суви Бухоро сувидан келади; хирожи Бухоро хирожига қўши-лади. Унинг ўзига тегишли алоҳида бир
i
Кармана. Работи Малик.
қишлоқ ҳам бор: унда масжиди жоме барпо этилган». Бухоро воҳасининг су-ғорма деҳқончилик ерлари К. ҳудуди-дан бошланган. Наршахийнинг таърифича, воҳанинг Зарафшон дарёсидан бош олган суғориш тармоқларидан дастлабкиси Кармина анҳори ҳисоб-ланган. Уни Наршахий катта анҳор деб ёзади. 9—10-а.ларда Бухоронинг деҳ-қончилик ерларидан тўпланадиган хи-рож солиғидан тушган ҳар йилги да-ромад К. ерларини қўшиб ҳисоблаган-да, «бир миллион бир юз олтмиш сак-киз минг беш юз олтмиш олти дираму беш ярим донакни ташкил этган». Кей-инчалик К.нинг хирожи Бухоро хиро-жидан ажратилиб алоҳида олинган.
Бу маълумотлардан маълум бўлиши-ча, К. Бухоро воҳасининг деҳқончилик рустоқ(туман)лари қаторидан жой олган. У Зарафшон дарёсидан чиқарил-ган алоҳида канал орқали суғорилган. К. рустоғи илк ўрта асрларда Бухоро во-ҳасининг 15 та деҳқончилик рустокла-рини ўраб ўтган қад. мудофаа иншооти — Канпирак деворидан ташқарида жойлашган. Ўрта аср ёзма манбаларида бу ташқи рустоқ К., баъзан эса Йасир номлари б-н тилга олинади. Рустоқнинг маркази ҳам К. номи остида шухрат топ-ган. Наршахийнинг маълумоти бўйича, Бухоро б-н К. оралиғи 14 фарсанг (98-112 км) узунликка эга бўлган. 12-а. му-аллифи Муҳаммад ас-Самъоний бу масофани 18 фарсах (120-144 км)гатенг бўлган деб ёзади. К. рустоғи ҳудудидан оқиб ўтган Зарафшон дарёсининг ҳар икки соқиллари бўйлаб Арфуд ёки Вар-қуд, Мизйамажкас, Харомкас ёки Зар-гонкас ва Харжанкас ҳамда Худиман-кан каби катта-кичик шаҳар ва қиш-локлар жойлашган. Аҳоли яшаган бу қад. турар жой орасида энг гавжуми К. ша-

ҳари хисобланиб, унда адиблар ва шо-ирлар кўп бўлган.
12-а.да К. шаҳри хоразмшоҳ Эларс-лон (1156-1172) томонидан вайрон қи-линган. Кейинчалик у қайта тикланиб, 15-а.да яна йирик шаҳарга айланган.
Сўнгги ўрта асрларда, хусусан, Бу-хоро амирлигида манғитлар сулоласи ҳукмронлик қилган даврда (1753 — 1920) К. вилояти алоҳида имтиёзли бек-ликка ажратилиб, у Бухоро амирининг валиақди томонидан бошқарилган. Жумладан, Амир Абдулаҳад ва Сайд Олимхонларнинг қароргоҳлари К. шаҳ-рида бўлган. Ҳатто Абдулаҳад вафоти-дан сўнг, маййит Бухородан олиб ке-линиб, К.да дафн этилган.
Шўролар даврида К. Бухоро вилоя-тидаги шаҳар — Навоий р-нининг маъ-мурий маркази бўлган. Кейинчалик Навоий вилояти ташкил этилиши ва Навоий ш.нинг кенгайиши муносабати б-н унга қўшилиб кетган. Меъмо-рий ёдгорликлардан Мир Сайд Баҳром мақбараси (П-а:) ва Қосим Шайх хона-қоси (16-а.) Работи Малик харобаси сақланган.
КАРМАНА ҚАЛАЙ КОНИ - Карма надан 15 км жан.да, Зиёвуддин тоғи этакларида жойлашган. 1956 й.да очил-ган. Қалай микдори ва захирасига кўра кичик кон. К.қ.к. гидротермал генетик турга мансуб бўлиб, кембрийгача бўл-ган тоғ жинслари ичида ҳосил бўлган. Руда таркибида кумуш, олтингугурт, висмут, қўрғошин, сурма учрайди. Кварц сульфидли (касситерит, арсено-пирит, пирит ва б.) рудаларнинг тоғ жинслари ичида ўта мураккаб шакл-ларда жойлашганлиги ва қалай миқдо-рининг ўзгарувчанлиги кон майдони-да геол.-разведка ишларининг тўхтати-лишига сабаб бўлди. Шу атрофда қалай конлари қадим вақтлардан маълум бўлган. Қарноб, Лапас, Семизқудуқ ва б. қалай конларида ўрта асрларга мансуб кончилик ишларининг қолдикда-ри (ғорсимон ўйиклар, мойчироқ, ёғоч тирговучлар ва ҳ.к.) сакланган. КАРМЕЛЬ — Фаластиннинг шим.кис-ми (Исроил давлати ҳудуди)даги тоғ. Унинг ғарбий ён бағридаги Табун ва Схул ғорларидан 1929—34 й.ларда қад. одамларнинг суяклари, тош қуролла-ри чиққан. Табун ғоридан неандерталь аёлнинг деярли бутун скелети ва эр-как кишининг пастки жағ суяги топил-ган. Схул ғоридан турли хилда сакланган ўнлаб скелет суяклари аниқланди. Улар 45—40 минг йил муқаддам яша-ган кишиларга мансуб. Баъзи олимлар-нинг фикрича, К. ғорларидаги аҳоли — неандерталь типидаги одамларнинг ҳоз.
замон одами б-н аралашуви натижа-сидир; бошқа олимлар эса уни қад. одамларнинг янги типга эволюцион (тадрижий) ўтиши маҳсули деб ҳисоб-лайдилар.
КАРМИНАГИЙ, Охунд мулла Муҳаммад Вафо (1685—1769) — тарихнавис олим. «Туҳфаи хоний» аса-рининг муаллифи. Асарни манғитлар сулоласи асосчиси Муҳаммад Раҳимхон топшириғига биноан тайёрлаган. Шуҳ-рат тахаллуси б-н шеърлар ёзган. Қози Вафо номи б-н хам машҳур бўлган. Баъзи тарихчилар (Мир Муҳаммад Амин Бухорий) нинг ёзишича, К. Убайдул-лахон саройида китобдор (кутубхона-чи)лик қилган. Кейинчалик Абулфайз-хон ҳамда Муҳаммад Раҳимхон даврида ҳам шу мансабда бўлган. КАРНАВАЛ (лот. carrus navalis — ажо-йиб арава, байрам маросимлари кема-си) — асосан, очиқ ҳавода ўтказила-диган театрлаштирилган ўйинлар, кўча намойишларидан иборат оммавий са-йилнинг бир тури. Йил фаслларининг алмашуви, баҳорги деҳқончилик ва б. байрамлар б-н боғлиқ мажусийларнинг маросимларидан бошланган. К. номи 13-а.да Италияда вужудга келган. 16-а. машҳур итальян халқ театри тури ни-қоблар комедияси («Дель арте коме-дияси»)нннт пайдо бўлиши К. б-н бог-лик. К.га ўхшаш кўча ва майдон томошалари шарқца жуда кадим замонлар-дан маълум. Ўрта Шарқда К. зардуштийлик, наврўз ва б. байрамлар б-н боғлиқ ҳолда уюштирилган. Темур ва темурийлар, узбек хонлари, амир ва беклар давлат миқёсидаги байрамлар муносабати б-н ҳам К. томошалари ўтказган. Ўзбекистонда 1957 й.дан ҳар йили кузнинг биринчи ойида ҳоз. Мил-лий боғда мунтазам К. ўтказиб келин-ган. Ҳоз. кунда қайта тикланган наврўз байрамларида аста-секин К. томошалари одат тусига кирмоқда.
Муҳсин Қодиров.
КАРНАЙ - пуфла-ма мусиқа асбоби. Бўйи узун (2—2,5 м), найсимон, огзи конус шаклида, жездан ясалади. Бир-биридан ажра-ладиган (олиб юришга қулайлик учун) уч бўлакдан иборат. Ьармоқ те-шиклари йўқ, ово-зи кучли ва йўғон,
Карнайчилар гуруҳи.
диапазони бир октава оралиғида. Сур-най, ноғора, доираларга ҳамоҳанг бўла-ди. К.нинг тўғри ва тирсакли (тўғри бурчак остида икки марта букилган) турлари қадимдан Ўрта ва Яқин Шарқ мамлакатларида, шу жумладан, Урта Осиёда тарқалган. Ўтмишда ҳарбий му-сиқа чолғуси сифатида ҳарбий юриш хабарчиси, жанг майдонида ғалаба жар-чиси бўлган. Ҳозирда байрам, тўй ва б. тантаналарда чалинади. Охирги пайтда К. замонавий миллий эстрада ансамбл (мае, «Аббос» гуруҳи)лар таркибига ҳам киритилмоқда.
КАРНАЙ ЎРОВЧИЛАР (Attelabidae) -қаттиқ қанотлилар туркумига мансуб қўнғизлар оиласи. Уз. 2—15 мм, ранги тиниқ, кўпинча ялтироқ, боши найга ўхшаш чизиқ, мўйловлари тўғноғичси-мон, устки қанотлари, одатда, қорни-нинг учки қисмини ёпмайди. Кенг тар-қалган, 1300 га яқин тури маълум. Бар-ча турлари фитофаг, одатда, дарахт ва буталарда озиқланади. Кўпинча урғочи-си баргларга тухум қўйиб, уларни кар-найга ўхшатиб ўрайди (номи шундан олинган) ёки қопчиқ ясайди. Карнай ичида оқиш қуртлари ривожланади. Баъзи турларининг қуртлари поя, кур-так ёки мевалар ичида ривожланади. Кўпчилик турлари ҳар хил мевали ва мевасиз дарахтларга зиён етказади. Ўрта Осиёда, жумладан, Ўзбекистонда олча филчаси (Phynhitus auratus), ўрик фил-часи (Ph.auratus) ва б. турлари данак мевали дарахтларга жиддий зиён кел-тиради.
КАРНАЙЧИ КУШЛАР (Psophiidae) -турнасимонлар туркумининг бир оиласи. Оғирлиги 1 —1,5 кг. Оёғи узун, тум-шуғи қисқа, бақувват. Патларининг ранги кўпроқ қорамтир бахмалсимон. Жан. Американинг шим. қисмида яшай-ди. 1 уруғ ва 3 тури бор. Дарахтларнинг шохлари ва ковакларига уя қуради. 5— 7 та оқ рангли тухумларини модаси босади. Сернам ўрмонларда гала бўлиб

яшайди. Ерда тез чопади, кам учади. Мевалар, ҳар хил ҳашаротлар, хусу-сан, чумолилар ва икки қанотлилар б-н озикланади. К.қ- уй паррандалари-га тез ўрганади. Тутқунликда кўпайи-ши ҳам мумкин. Гўшти мазали бўлгани туфайли аҳоли яшайдиган ерларда қол-маган.
KAPHAK, Ипет-Исут - қад. Миср ибодатхоналар харобаси. Қад. Фива ҳудудидаги араб қишлоғи номи б-н аталган. Миср давлатининг янги под-шолик даври (мил. ав. 1580—1085 й.ла-р)да қурилган ибодатхоналар қолдиқ-лари сакланган (мил.ав 16—11-а.лар). Ибодатхоналар мураккаб таркиби, ҳашаматли меъморий тузилиши б-н аж-ралиб туради. Амон-Ра ибодатхонаси (мил. ав. 16—12-а.лар)даги 134 колон-нали катта зали, кўндалангига турли даврларда қайта қурилган катта ва ки-чик заллар, ҳовлилар диққатга сазовор. Бу зал деворларида фиръавнларнинг урушдаги ғалабалари тасвирланган (меъмори Аминхотеп Кичкина). Амон-Ра ибодатхонаси мажмуи б-н маъбуда Мут ибодатхонаси (мил. ав. 16—15-а.лар)ни машҳур сфинкслар хиёбони бирлаштириб туради. Ҳозир К. музейга айлантирилган. ЮНЕСКО томонидан муҳофаза қилинади.
Карнак. Аммон-Ра ибодатхонаси.
КАРНАЛЛИТ (немис кон муҳандиси Р.Карналл номидан) — хлоридлар ки-чиксинфига мансуб минерал. Кимёвий формуласи KMgCl3 • 6Н2О. Таркибида магний (8,7%), калий (14,1%), хлор (38,3%), сув (38,9%) ҳамда озроқ цезий, рубидий, галлий (0,01% гача) ва бром (0,2% гача) бор. Ромб сингония-ли. Соф К.нинг кристаллари шаффоф,
Карниз (Навоий театри бино-сига ишланган).
қизил, сариқ, пушти ва қўнғир рангли. Шишадек ялтироқ, қаттиқлиги 2,5. Зичлиги 1600 кг/м3. К куч-ли гигроскопик, ҳаво на-мидан парчаланади. Ҳосил бўлиши хемоген. К. Тепа-қўрғ°н (Ўзбекистон), Соликамск, Калуга (РФ), Штасфурт (Германия), Гугурттоғ, Карлуқ (Турк-манистон)даги туз конла-рида бор. Ўғит сифатида, намакоблари фотография ва тиббиёт-да ишлатилади.
КАРНАП (Сагпар) Рудольф (1891.18.5, Вупперталь — 1970. 16.9, Санта-Мария, АҚШ) — немис-америка файласуфи, мантикдгунос. Мантиқий позитивизм ва фан фалсафасининг етакчи вакили. Вена тўгарагиннт фаол иштирокчиси. 1935 й.дан АҚШда. Индуктив мантиқни, семантик ахборот назариясини, модал мантиқни ва б.ни ишлаб чиққан. У ол-ган натижаларнинг купи кибернетика-да фойдаланилган.
КАРНАТАКА — Ҳиндистоннинг жан. қисмидаги штат. Арабистон денгизи со-ҳилида. 192 минг км2. Аҳолиси 52,7 млн. киши (2001), асосан каннара халқи. Маъмурий маркази — Бангалор ш.
К. Декан ясситоғлигининг жан.-ғар-би, Ғарбий Гат ва Шарқий Гат тоғла-ри ҳамда Малабор соҳилининг шим. қисмида жойлашган. Дарёлари серос-тона, гидроэнергияга бой. Йирик дарёлари — Кришна (Тунгабҳадра ирмоғи б-н) ва Кавери, езда тўлиб оқади, су-ғоришда кенг фойдаланилади. Ғарбида доим яш ил тропик ўрмонлар, шарқи-да саванналар бор. Йиллик ёғин 500— 3000 мм.
К. — аграр штат. Ахрлисининг 65% қ. х. б-н шуғулланади. Ҳудудининг ярми-дан кўпроғи экинзор. Асосий экинла-ри: шоли, тариқнинг маҳаллий турла-ри (жовар ва раги), маккажўхори, буғ-дой ва дуккакли экинлар. Шунингдек, пахта, ер ёнғоқ, тамаки, шакарқамиш қам экилади. Мевазорлар бор. Чорвачи-ликда қорамол, қўй, эчки боқилади. Денгиздан балиқовланади. Қимматбаҳо ёғоч тайёрланади. Темир рудаси, олтин (Ҳиндистонда олинаётган олтиннинг асосий қисми), марганец рудаси, боксит, хромит ва б. қазиб чиқарилади. Тўқимачилик саноати етакчи ўринда. К. Ҳиндистонда ишлаб чиқарилаётган шойининг 80% ни беради. Мовут ва ип газлама ҳам тўқилади. Металлургия (Бҳадраватида қора металлургия, Бел-
гаонда алюминий корхонаси), маши-насозлик (асосан, Бангалорда — ста-ноксозлик, электротехника), шиша-керамика, чинни (Бангалор), цемент (Белгаон, Дҳарвар, Бижопур), ёғоч-созлик, кўн-тери, озиқ-овқат саноати корхоналари мавжуд. Сандал мойи, кимёвий ўғитлар ишлаб чиқарилади. Йирик саноат марказлари: Бангалор ва Майсур. Йирик порти — Янги Мангалор.
3— 11-а.ларда К.да Ғарбий Гатлар сулоласи ҳукмронлик қилган. 12—14-а.ларда К. ҳудуди Хойсалар давлати, кейинроқ 16-а. охирларига қадар Вижа-янагар давлати таркибига кирган. 1399 й.да Вижаянагарга вассал бўлган Майсур ўлкаси ташкил топди. 1761 й.да Майсур тахтини Хайдар Али эгаллади. Ҳайдар Али ва унинг ўғли Типу Сул-тон даврида (1782—99) К. Ҳиндистон жан.даги энг кучли давлат бўлган. Бу даврда К. инглиз босқинчиларига қар-ши кураш майдонига айланди. 1799 й.да ҳокимият инглизларга тобе бўлган Во-деярлар сулоласи қўлига ўтди. Ҳиндис-тон мустақилликка эришгандан сўнг 1956 й.ги маъмурий ислоҳотга кўра, Майсур штати тузилди. 1973 й.дан ушбу штатга К. деб ном берилди. КАРНЕ Марсель (1909.18.8 — Париж — 1996) — француз кинорежиссёри. Психологик драма «Женни» (1936) унинг биринчи мустақил фильми. К. нинг асосий ижодий мавзуси — дунё-нинг омонат, бекарорлиги ва инсон-нинг адоватли дунёдаги бошпанасиз, ёлғизлик фожиаси бўлиб, бу мавзу «Қирғоқдаги туман», «Кечки мижоз-лар», «Райка болалари», «Тартиб ўрна-тиш қотиллари» каби фильмларида намоён бўлди. «Жульетта ёки туш кўришга топилган Калит», «Тереза Ра-кен», «Ёлғончилар» ва б. ҳарбий йил-лардан кейин суратга олинган энг яхши фильмларидир.
КАРНИЗ (нем. karnies) — 1) меъмор-ликда бино девори устига муҳофаза учун махсус (ғишт, ёғоч, тош баъзан

пахсадан) ишланган ёки ўрнатилган бўртиқ қисм, бўғот. Томни кўтариб ту-ришга ва ташқи деворни ёғингарчилик таъсиридан ҳимоя қилишга хизмат қилади. Биноларда баъзан қаватларни бир-биридан ажратиб туради. Меъмор-лик ордерларида антаблементнинг бўртиб турадиган юқори қисми. Ўрта Осиё меъморлигида К.лар бинонинг тузилиши, баландлиги меъморий қиёфасига қараб, уларга мое ва уйғун-лашган ҳолда ишланади (476-6.даги расмга қ.); 2) стол, шкафнинг чети-ни, уйларнинг ички қисмини безашда девор текислигидан чиқариб ишланган турли ўймакорлик, кесмакорлик иш-лари, уйларнинг шиплари четидан та-рашлаб ишланган тахта, безакли ҳошия; 3) дераза ёки эшик тепасида парда осиш учун ёғоч, металлдан қи-линган дор.
КАРНО (Carnot) Никола Леонар Сади (1976.1.6 - Париж - 1832.24.8) -француз физиги ва муҳандиси, иссиқ-лик двигателлари назариясини яратув-чилардан бири. «Оловнинг ҳаракатга келтирувчи куч ва бу кучни ривожлан-тирадиган машиналар ҳақида мулоҳа-залар» номли ягона ва машҳур асарида (1824) иссикликдан харакат олиш ма-саласини кўриб чиқди. Идеал айланма жараённи (Карно цикли) тахлил қилиб, у иссиқроқ жисмдан совуқроқ жисмга иссиклик ўтгандагина фойдали иш ба-жаради, деган хулосага келди. У, шу-нингдек, ф. и. к. фақат иситкич ва со-виткич т-раларига боғлиқ, иссиқлик двигателининг тузилиши ва иш бажа-рувчи жисм табиатига боғлиқ бўлмай-ди, деб тушунтиради (Карно теорема-си). Б. Клапейрон 10 йилдан сўнг (1834) К. фикрларини математик шаклга кел-тирди. Кейинроқ Р. Клаузиус ва У. Том-сон (Кельвин) К. ғояларини ривожлан-тириб, термодинамиканинг иккинчи бош қонунини баён қилдилар (1850). КАРНО ЦИКЛИ — навбатма-навбат ўзаро алмашиниб турувчи икки изотер-мик жараён ва икки адиабатик жара-ёндан иборат кайтар айланма иссиклик жараёни. Уни биринчи бўлиб НЛ.С.Ллрноўрганган (1824). Расмда К.ц. координаталари р (босим) ва V (ҳажм) да кўрсатилган. К. ц.да иш жисми т-ра Г, ли иссиқ жисм б-н теъсирлашиб, Qt иссикликни олади (бунда буғ кен-гаяди ва иш бажаради, изотерма 1—2). Сўнгра иш жисми адиабатик кенга-йиб, т-ра Т2 гача совийди (адиабата, 2—3). Шу т-ра Т2 да иш жисми изотер-мик сиқилади ва у Q2 иссиқликни со-виткичга беради (изотерма, 3—4). Ни-хрят, иш жисми Tt т-рали бошланғич
ҳолатга қайтади (адиабата, 4—1). Бундай жараён-да иш жисми бажарган фой-дали иш pV те-кисликда изотерма ва адиабата чизиқлар б-н чегараланган юзага тенг.
Иссиклик машинасининг ф.и.к. қу-йидагича аниқданади:
Q[-Q2       A
К. ц.нинг ф. и. к. фақат иситкич б-н совиткичнинг т-расига боғлиқ бўлиб
иш бажарувчи жисмнинг хос-
саларига боғлиқ эмас.
К. ц.ни тахлил қилиб, қуйидаги му-ҳим хулосаларга келиш мумкин: а) айнан бир хил шароитларда, яъни иситкич ва совиткичларнинг т-ралари бир хил бўлганда барча қайтувчан ма-шиналарнинг ф. и. к. бир хил бўлади; б) қайтмас машинанинг ф. и. к. иш ша-роити ўхшаш бўлган қайтувчан машинанинг ф. и. к.дан ҳамиша кичик бўла-ди. К. ц. термодинамика ва теплотехни-канинг ривожланишида муҳим роль ўйнайди.
КАРНОЗИН (лот. саго — гўшт, carnis — гўштли), (5-ал а н ил гисти ди н — рангеиз кристалл модда. Мол. м. 226,3; суюкланиш т-раси 260° (ажралиш б-н). Сувда яхши эрийди, этанол ва эфирда эримайди. К. ва унинг ҳосиласи ансе-рин кўпчилик умуртқали ҳайвонлар ва одам скелет мускулларининг доимий таркибий қисмидир, юрак мускули, жигар ва қонда ҳам озгина бор. К.нинг биологик роли тўлиқўрганилмаган. На-фас олишда ва гликолизда энергияга бой фосфорли бирикмалар (аденозин-трифосфат кислота б-н креатинфосфат кислота)нинг хреил бўлиш реакцияси-ни кучайтиради. N-фталил-р-аланин хлорангидридига гистидин таъсир эт-тириш усули б-н олинади. Ҳайвонлар-да катаракта касаллиги ва жаррохлик усулида ҳосил бўлган яраларни даво-лашда қўлланилади. КАРНОТИТ (француз кимёгари А. Карно номидан) — ванадатлар кичик син-фига мансуб минерал. Кимёвий фор-муласи K2(VO2)2[VOJ,-3H2O. Таркиби-да 50—65% VO2 ва 18—20% V2Og бор. Моноклин сингонияли. Сариқ ва яшил-роқ сариқ рангда донадор ва кукунси-монроқ агрегат қатлами ҳолида учрай-ди. Қаттиқлиги 2—2,5. Зичлиги 5 г/см3. Кучли радиоактив. Уран ва ванадий ми-нералларининг нурашидан ҳосил бўла-
ди. Биринчи марта АКШнинг Юта ва Колорадо штатларида юра даври вана-дийли қумтошларидан топилган. Канада, Конго Демократик Республикаси-нинг жан.да, Австралия ва РФда ҳам маълум. Ўзбекистонда Зирабулоқ-Зиё-вуддин, Бўкантов ва Қизилқумда топилган. Уран ва ванадий учун руда. КАРОЛИНА ОРОЛЛАРИ - Тинч оке аннинг ғарбий қисмидаги архипелаг, Микронезияаа. Микронезия Федератив штатлари (Марказий ва Шарқий Каролина о.лари: Косрае, Понпеи, Трук, Яп о.лари) ва Палау Республикаси тар-кибига киради. Расмий тили — инглиз тили. К. о. 1 —10° ш. к. ва 131 — 163° шқ. у. оралиғида жойлашган 936 вулкан оро-ли ва атоллардан иборат. Куруклик қис-мининг майд. 1320 км2 га яқин. Барча йирик ороллари (энг баланд жойи 791 м) вулкан ҳаракати натижасида вужуд-га келган бўлиб, маржон рифлари б-н ўралган. Фосфат конлари бор. Иклими экваториал ва субэкваториал иқлим-Йиллик ёғин 2250 мм дан 3000—4500 мм гача, Кусаие о.да 6000 мм. К. о. — тайфунлар (йилига ўртача 25 тагача) вужудга келадиган жой. Вулкан орол-ларида доим яшил тропик ўрмонлар ва саванналар бор; маржон оролларида асосан, кокос пальмаси ва панданус дарахти ўсади. Маҳаллий аҳоли тропик деҳқончилик, балиқ овлаш ва чорва-чилик б-н шугулланади. К. о.ни 1528 й.да испан денгизчиси Сааведра кашф қил-ган. Испания қироли Карл II номи б-н аталган.
КАРОЛИНГЛАР — Франк давлатиаа қироллар (751 й.дан) ва императорлар (800 й.дан) сулоласи. Пипин Пакана К.нинг 1-қироли бўлган. К. номи Буюк Карл номидан олинган. Буюк Карл империяси парчалангач (843), К. Италия (905 й.гача), Германия (911 й. гача), Франция (987 й.гача) ҳудудла-рида ҳукмронлик қилишган. KAPOMAT (араб. — каромат, ғайрита-биий ҳодиса) — 1) линий ва мифоло-гик тасаввурларда худонинг, ғайрита-биий кучларнинг аралашуви б-н вужудга келадиган ғайритабиий ҳодисалар. Уни муқаддас китоблар (иудаизм ва христианликда — Библия, исломда — Қуръон) ва хатга битилган ривоятлар (иудаизмда — Талмуд, исломда — сунна) ифодалайди. Исломга кўра, шу ҳодисалар пайғамбарларда намоён бўл-са — мўъжиза, азиз-авлиёлардан содир бўлса — К. дейилади. Ғайридин, куфр ахлидан содир бўлса сеҳр-жоду, кўзбах-шилик (фокус) ёки истидрож (вақтин-ча омадли бўлиш) деб аталади. Мае, Мусо пайғамбар қўлидаги ҳассасини тошга урганда ундан сув отилиб чиқ-

қани, керак бўлганда у аждаҳога айла-ниб, сеҳргарлар ясаган илонларни ютиб юборгани мўъжизадир. Муҳаммад (сав)га берилган мўъжизаларнинг энг улуги — Қуръони карим саналади. К.лар тасаввуф шайхлари, тариқат пешвола-ри, азиз-авлиёларнинг узок, масофани оз муддатда босиб ўтишлари, сув ус-тида, ҳавода бемалол юра олишлари, ҳожатлари зудлик б-н раво бўлиши ва б. билан изохланади; 2) илоҳий билим негизида бирор ҳодиса ҳолатини ол-диндан айтиб бериш. КАРОМАТЛИ (Кароматов) Фай-зулла Музаффарович (1925.14.12, Бу-хоро) — мусиқашунос, фольклоршу-нос олим. Ўзбекистонда хизмат кўрсат-ган фан арбоби (1981). Санъатшунос-лик фанлари д-ри (1972), проф. (1973). Тошкент пед. ин-ти (1944), Тошкент консерваторияси (1950)ни тугатган. Бухоро театрида (1941—43), Узбек дав-лат филармонияси симфоник оркест-рида (1943—48) скрипкачи. Санъатшу-нослик и, т. институтида илмий ходим (1949—50, 1954—55), мусиқа бўлими мудири (1955—93), директор (1957— 64), бош илмий ходим (1994 й.дан). Айни вақтда, Тошкент консерваторияси доценти (1955—60), проф. (1980— 91), Шарқ мусиқаси кафедраси асос-чиси ва мудири (1972—80, 1991—97). Кўпгина узбек куй ва қўшиқларини тўплаб, нашр эттирган. Ўзбек мусиқа мероси, Ўрта Осиё халклари мусиқа фольклори масалаларига оид асарлар муаллифи. К. Тошкент (1975), Самарканд (1978, 1983, 1987, 1997), Бухоро (1990, 2001)да ўтказилган халқаро илмий анжуманларнингташкилотчилари-дан, шунингдек, Европа ва Осиё мам-лакатларида кўпгина мусиқа анжуман-лари қатнашчиси. К. ЮНЕСКО крши-даги мусиқа кенгашлари (ICM, IOV, CIOFF) аъзоси. «Эл-юрт ҳурмати» ор-дени б-н мукофотланган (1999).
Ас: Узбекская домбровая музыка, Т., 1962; Узбекская инструментальная музыка, Т., 1972; Ўзбек халқ мусиқа мероси, 1—2 ж., Т., 1978—85; Музыкальное искусство Памира (Н. Нуржонов б-н ҳамкорликда), М., (1—2-ки-тоб),  1978-86.
Ад.: Абдулл ае в Р., Файзулла М.Каро-матли, Т.,  1996.
КАРОМАТОВ Саъдулла Музаффарович (1928.14.7, Бухоро - 1987.21.8, Тошкент) — журналист, ёзувчи. Ўзбекис-тонда хизмат кўрсатган маданият хо-дими (1978). Тошкент ун-тининг филология ф-тини тугатган (1949). Ўзбе-кистон радиоэшиттириш қўмитасида ходим (1949—51), «Совет Ўзбекисто-ни» газ.да адабий ходим, бўлим мудири (1954—57), «Узбекистан мадания-
ти» (1957—59), «Совет Ўзбекистони» (1959—66) газ.ларида масъул котиб, «Тошкент оқшоми» — «Вечерний Ташкент» газ.лари бош муҳаррири (1966— 82), Ўзбекистон Ёзувчилари уюшмаси котиби (1982—85). К. ижодини 50-й.лар-да очеркнавис сифатида бошлаган. Би-ринчи йирик насрий асари — «Тоғлар табассуми» (ҳужжатли қисса, 1963). Очерклар тўпламлари («Амунинг зар кокиллари», 1964; «Кумуш камар», 1964; «Гўзаллик рамзи», 1965) чиққан. Бир мухаббат фожиасига бағишланган «Бир томчи кон» (1968), 2-жаҳон уру-шидан кейинги ҳаёт машаққатлари ҳақидаги «Эътиқод» (1970) қиссалари ҳамда маъдан изловчилар ҳаёти тасвир-ланган «Олтин қум» (1980) романи ва б. асарлар муаллифи. КАРОТАЖ (франц. carotte — бурғи кер-ни; айнан — сабзи) — бурғи қудукла-ри ва қудуқлар атрофидаги тоғ жинс-ларини электр, радиоактив (ядро-геофизик), термик, акустик (ультрато-вуш), магнит, сейсмик ва б. методлар ёрдамида тадқиқ қилиш. К.дан геологик кесимларнинг таркиби, қатламлар-нинг қалинлиги ва фойдали қазилма-ларни топишда ҳамда сувнинг бурғи ковакка оқиб чиқаётган жойини, ко-вакнинг оғиш бурчаги, қатламларнинг ётиш бурчагини аниқлашда фойдала-нилади. Кончилик амалиётига кириб қолган К. термини изоҳланаётган ту-шунчани етарлича бермайди. Илмий-техника адабиётларида К. ўрнида қудуқ-ларни тадқиқ қилишнинг геофизик методлари, кончилик геофизикаси, бурғилаш геофизикаси ҳам қўлланила-ди. Термик метод 1908 й. Боку нефть конларида синаб кўрилди. 1926 й. Фран-цияда юқори самарали электрик К. их-тиро қилинди. Чуқур қудуқларни қа-зишда К. ишлари, албатта, бирга олиб
Каротаж. Электр каротаж ўтказиш схемаси (қизил чизиклар билан ток йўналиши кўрса-тилган).
борилади. К. станцияси деб номланув-чи кўчма автоматик қурилмада қайд қилувчи аппаратлар, бурғи ковагига керакли прибор ва зондларни кўтариб туширувчи механизм ва ёрдамчи уску-налар ўрнатилади. К. станцияси бир вақтнинг ўзида бир неча физик пара-метрларни ёзиб олиши мумкин. К. пайтида ковакка қабул қилувчи қурил-малар (мае. электр К.да электродлар, магнит К.да ковак магнитометрлари, сейсмик К.да сейсмоприёмниклар) ту-ширилади. Қурилмалардан олинадиган маълумотлар ковак устидаги махсус аппаратлар ёрдамида қоғозга ёзиб борилади. К. диаграммалари ковак юқори-сидаги ўлчанаётган нуқтагача ҳамма па-раметрларни эгри чизиклар ҳолатида акс эттиради. Бу чизиклар ўрганилиб, ковакнинг геологик тузилиши аникла-нади. Диаграммаларнинг барча геологик изоҳларига эга бўлиш учун комплекс методлардан фойдаланилади. Методлар тоғ жинслари ва р-ндаги фойдали қазилмаларнинг физик хусу-сиятлари, бурғилашнинг техник шаро-итлари ва геологик вазифаларига қараб танланади. К. энг қулай, арзон ва кенг тарқалган геофизик усуллардан бири. КАРОТИНОИДЛАР — ўсимликлар, айрим микроорганизмлар (замбуруғ-лар, бактериялар) ва ҳайвонларнинг сариқ, пушти ёки кизил пигмент». К. кимёвий табиатига кўра, асосан, цик-лик тузилишга эга бўлган углеводлар-дир. Ёғлар ва органик эритувчиларда яхши эрийди. Эркин ёки оқсиллар б-н комплекс ҳолда учрайди. К.дан каротин (ўсимлик ва ҳайвон тўқималари-да), ксантофилл (ўсимликларнинг яшил қисмида), ликопин (помидор мевасида), криптоксантин (сариқ маккажўхори донида), астаксантин (қисқичбақасимонлар қалқонида), пектиноксантин (моллюскалар гонадасида) кўп учрайди. К. одам ва ҳайвонлар организмига, одатда, озиқ б-н ўтади. К.дан р-каротин ва криптоксантин А провитамин (қ. Витаминлар) бўлиб, жигарда витаминга айланади. Р-каротин тиббиётда кенг қўлланила-ди; К. — озиқ-овқат саноатида бўёвчи модда сифатида ишлатилади. Каротин препаратларидан А авитаминозда, унинг коллоид сувли эритмаларидан куйган ва совуқ урганда оғриқсизлан-тирувчи малҳам сифатида фойдаланилади. Каротин ўсимликлардан олина-ди; микробиология саноатида синтез қилинади.
КАРОЧИ, Карачи (балужларнинг кулачи қабиласи номидан) — Покис-тондаги шаҳар. Мамлакатнингжан. қис-мида, Ҳинд дарёси дельтасида, даре-

нинг Арабистон денгизига қуйилиш жойидан 100 км юқорида. Синд вило-ятининг маъмурий маркази. Аҳолиси 9,3 млн. киши (1998).
К. 18-а. бошида балиқ овловчилар қишлоғи ўрнида вужудга келган. 1843 й.да инглизлар босиб олди ва 19-а.нинг 2-ярмида Буюк Британиянинг ҳарбий-денгиз базасига айланди. 1947—59 й.ларда Покистон пойтахти.
К. — мамлакатнинг энгкатта шаҳри, иқтисодий ва савдо маркази. Транспорт йўлларининг халқаро тугуни, денгиз порти (йиллик юк ортиб-тушириш 15 млн. т.). Аэропорти халқаро аҳамиятга эга. Мамлакат ташқи савдосининг ак-сари қисми (тахм. 70%) К. орқали ўта-ди. К. ва унинг атрофида эркин савдо-нинг мамлакатда биринчи экспорт ишлаб чикариш зонаси ташкил этил-ган. К. ва унинг атрофидаги саноат кор-хоналари Покистонда ишлаб чикарил-ган саноат маҳсулотининг 1/2, жумла-дан, тўқимачилик (асосан, ип газла-ма) саноати маҳсулотининг 1/3 қисмига яқинини беради. Озиқ-овқат (тамаки, балиқни қайта ишлаш ва б.), кўн пойабзал, целлюлоза-қоғоз, цемент, ойна, кимё ва фармацевтика, ме-

Карочи шаҳри чорра-ҳаларидан бири.
Карпат тоғлари. Баланд Татра тоғидаги чўққилар.
таллсозлик ва машинасозлик (автомо-билсозлик, кемасозлик, эҳтиёт қисм-лардан мотоцикл ва мотороллерлар йи-ғиш ва б.), резина-техника, нефтни қайта ишлаш корхоналари бор. К. яқинида мамлакатдаги биринчи АЭС жойлашган.
К.да банклар, суғурта ва савдо ком-панияларининг бошқармалари, бир неча олий ўқув юрти, жумладан, ун-т (1951), политехника ин-ти, илмий та-дқиқот ин-тлари, коллежлар, Миллий музей, Покистон давлати асосчиси М.А.Жинна мақбараси, замонавий меъморий бинолардан Олий суд бино-си (20-а. боши), «Интерконтинентал» меҳмонхонаси, Давлат банки биноси ва б. бор.
КАРПАТ ТОЕЛАРИ - Ўрта Европа-нинг шарқий қисмидаги тоғ система-си. Венгрия, Чехия, Словакия, Польша, Руминия, Молдавия ва Украина ҳудудларида; Уз. 1500 км. Братислава ш. ёнидан Дунай дарёси водийсида-ги Темир Дарвоза (танги)гача давом этган. Қавариқ то-мони шим.-шарқ ва шарққа қараган ей шаклида. Эни шим.-ғарбида қарийб 250 км, ўрта қисмида 120 км, жан.-шарқида 430 км гача.
К.т. бўйлама ва кўндаланг водийлар
|й музей lap
1:250 000
б-н ажралган турли йўналишдаги тиз-малардан иборат. Орографик жиҳатдан Ғарбий, Шарқий ва Жан. қисмларга бўлинади. Ғарбий Руминия тоғлари (энг баланд чўққиси — Бихор тоғи, 1848 м) ва Трансильвания платоси (бал. 600— 800 м) ҳам К.т. таркибида. К.т. кўп қис-мининг бал. 800-1200 м, энг баланд жойи — Баланд Татра тоғларидаги Гер-лаховски-Штит чўққиси (2655 м). К.т. ёйининг қавариқ томонидаги тоғ олди қисми (кенглиги 40—60 км) неоген даврининг ғовак жинсларидан, марка-зий қисмидаги тизмалари кристалли жинслар (гранит, гнейс) ва оҳактош-лардан тузилган. К.т. Альп бурмалани-ши даврида вужудга келган. Фойдали қазилмалардан нефть, ёнувчи газ, озокерит, калий, тош ва ош тузлари, қу-рилиш материаллари (мармар), шифо-бахш минерал сувлар, симоб (Закар-патьеда), полиметалл конлари, кўмир ва қўнғир кўмир, темир ва марганец рудалари, рангли ва нодир металл конлари бор. Иклими мўътадил. Янв.нинг ўртача т-раси шим. ва шарқида —5 дан —4° гача, жан.да —3 дан —2° гача, тоғ тепаларида —9°, —10°. Июлнинг ўрта-ча т-раси тоғ этакларида 17—20°, тоғ тепаларида 5—4°. Йиллик ёғин К.т.ёй-ининг қавариқ томонида 600-800 мм. Ғарбий Руминия тоғларида 800-1000 мм. Тоғ тепаларида 1200-2000 мм. Ёғин-нинг аксари қисми ёзда ёғади. Қор тоғ ён бағирларида 5—7 ой сакланади. До-имий музлик ва абадий қорлар йўқ.
К.т. — Европадаги энг катта сув-айирғичлардан бири. Висла ва Одра дарёлари Болтиқ денгизига қуйилади. Кўпгина дарёлари Дунай ва Днестр ҳав-засига мансуб. Тоғ этакларидаги қад.
480
КАРПЕНТАРИЯ   ҚЎЛТИҒИ
ўрмон-дашт ва ўрмонлар ўрнида боғ ва токзорлар барпо этилган, экинзорлар бор. Тоғ ён бағирларидаги тоғ-ўрмон қўнғир тупроқли ерларда дуб, қорақа-рағай, тоғ-подзол тупроқли, ерларда қарағай ўрмонлари, тоғ тепаларида су-бальп бутазорлари ва альп ўтлоқлари бор. Ҳайвонлардан тийин, қуён, айиқ, бўри, силовсин, сувсар, буғу, қобон, карқур, бойқуш, какку ва б. мавжуд. К.т.да аҳоли, асосан, тоғ олдиларида ва тоғ ораларидаги водийларда зич яшайди. Асосий машғулоти — деҳқон-чилик, токчилик ва боғдорчилик. Тоғ тепаларида аҳоли сийрак, чорвачилик ва ўрмон хўжалиги б-н шуғулланади. Курорт кўп. Туризм, альпинизм ривож-ланган. Спортнинг қишки турлари бўйича мусобақалар ўтказиб турилади. КАРПЕНТАРИЯ ҚЎЛТИҒИ - Арафу ра денгизидаги қўлтиқ. Австралиянинг шим. қирғокларида. Кейп-Йорк ва Арнемленд я. о.лари оралиғида. Майд. 328 минг км2. Қуруқлик ичкарисига 600 км кириб борган. Чуқ. 71 м гача. Сувининг ўртача т-раси юза қисмида 23—29°. Шўрлиги 34,8%(>. Сув кўтарилиши 3,2 м гача. Соҳиллари паст, текис, бот-қоклашган, мангра ўрмонлари б-н қоп-ланган.
КАРПИНИ Жованни да Плано (1182-1252) — италиялик сайёҳ ва роҳиб. Мўғулларнинг ғарбга қилган истило-сидан сўнг Рим папаси Иннокентий IV томонидан (1245 й.ги Лион собори топ-шириғига кўра), жосуслик мақсадида юборилган элчиларга бош бўлган (1245—47). Лиондан сафарга чиқиб, Жан.Россия, Хоразм, Еттисув, Тарба-ғатой орқали қоон ўрдасига, Қора-қурумга келган. Бу ерда у мўғул зода-гонларининг буюк қоон сайлаш маро-сими — қурултойида қатнашади ва Ўқтойхоннинт ўғли Гуюкхоннм тахтга ўтириш маросимида қатнашган. К. ва-танига қайтаётганда Ботухон қабулида бўлган, 1247 й. Гуюкхон хати б-н қай-тиб келган. Сафар ҳисоботини «Libellus historicus» асарида баён этиб, унда К. кўрган жойлари, хусусан, Мовароун-наҳрнинг геог.си, халқлари ҳақида маъ-лумотлар тўплаган. Хоразм, Қизилқум, Амударё, Сирдарё, Тяньшан тоғлари ҳақида умумий тушунчалар берган. Ев-ропаликлар Шарқ маданиятига оид маълумотларни биринчи марта К. асар-ларидан олган.
КАРПИНСКИЙ Александр Петрович (1847.7.1, ҳоз. РФ Свердловск вилояти Краснотурьинск ш. — 1936.15.7, Москва) — рус геолог олими, жамоат ар-боби. Россия геологлар илмий макта-бининг асосчиларидан. Петербург ФА акад. (1889), Россия ФА президенти
(1917-36), Украина) ФА акад. (1925 й.дан). Петербург кончилик I ин-тини тугатган | (1866). Ўша инсти-1 тутда проф. (1877— 96). Геология коми-тети директори (1885—1903). Илмий I ишлари геол.нинг тектоника, палеон- I тология ва палеогеография, стратиграфия ва б.га оид. Биринчи марта Шарқий Европа плат-формаси тектоник тузилишининг асосий белгиларини аниклаган, тектоник ва палеогеографик харитасини тузган, тоғ жинсларини урганишда микроскоп усулини биринчилардан бўлиб қўлла-ган. Уралолди букилмасида пермь сис-темасига мансуб арти ярусини ажрат-ган (1874). К. геологик хариталар учун шартли белгилар ишлаб чиққан ва бу шартли белгилар Халкаро геол. конг-рессида (1881) қабул қилинган. Россия ФА геол. фанлари соҳасида улкан илмий кашфиётлар учун 1946 й.да К. но-мида мукофо ва олтин медаль таъсис этган. Свердловск вилоятидаги шаҳар, Уралдаги тоғ, минерал, Курил о.лари-даги вулкан, ин-т, Санкт-Петербург-даги Геол. музейи ва б. К. номи б-н атал-ган.
КАРПОВ Анатолий Евгеньевич (1951.23.5, Златоуст, Россия) — шах-матчи, халқаро гроссмейстер (1970), хизмат кўрсатган спорт устаси (1974), жаҳоннинг 12-чемпиони (1975—85), жаҳон шахмат олимпиадаси чемпиони (1972, 1974, 1980, 1982, 1986, 1988). Шахмат «Оскари» совриндори (1973— 77, 1979—81, 1984). Халқаро тинчлик фондлари ассоциацияси президенти (1992 й.дан).
КАРПОВ Владимир Васильевич (1922.28.7, Оренбург) — рус ёзувчиси. 2-жаҳон уруши қатнашчиси ва уруш Қаҳрамони (1944 й. 6 июль). Тошкент харбий билим юрти (1942), ҳарбий академия (1947) ва Москвадаги адабиёт ин-тини (1954) тугатган. 1930 — 59, 1968—73 й.ларда Тошкентда яшаган ва ишлаган. Ҳарбийлар ҳаётидан ҳикоя-лар, қиссалар, романлар («Мангу жанг», 1967; «Маршаллик нишони», 1970; «Тирик олинсин!», 1975) ва «Сар-карда» (1984) ҳужжатли қиссасини ёз-ган. «Маршал Жуков, унинг сафдош-лари ва душманлари уруш ва тинчлик йилларида» (1989) китоби муаллифи. Асарлари ўзбек тилига таржима қилин-ган. Ҳамза номидаги Узбекистан Дав-лат мукофоти лауреати (1970).
КАРПОЛОГИЯ (юн. karpos — мева ва ...логия) — ботаниканинг мева ва уруғ-ларни ўрганадиган бўлими. Купинча, уруғларни алоқида фан—урупиунослик ўрганади. К.нинг асосий вазифаси мева ва уруғларнинг морфогенезы ва онто-генезнии ўрганиш, шунингдек, улар таснифини ишлаб чиқишдан иборат. КАРПСИМОНЛАР, зоғорабалиқ-симонлар (Cyprinidae) — карпси-монлар туркумига мансуб балиқлар оиласи. Танаси (уз. 2 см дан 1,5 м гача) циклоид тангачалар б-н крпланган ёки яланғоч. Жағларида тишлари булмай-ди, озиғи ҳалқумидаги ютиниш тишлари ёрдамида майдаланади. Евросиё, Африка, Шим. ва Марказий Америка-нинг чучук ва кам шўрланган сувлари-да тарқалган; К. 200 га яқин уруғ, 1500 га яқин тур киради. Ўзбекистонда 17 оилага мансуб 19 тури таркалган. Тур-ли хил сув ҳавзалари: тоғ воҳаларида-ги дарёлар, кўллар ва сув омборларида яшайди. Планктон ва бентосцаги май-да умуртқасиз ҳайвонлар б-н озиқла-нади; айрим турлари (амур хумбоши, оқ амур, қизил канот), асосан, ўсим-ликлар б-н озикланади; оддий оққай-роқ — йиртқич. К., одатда, баҳорда ур-чийди, увилдириқ ташлаш даври 1—3 ой давом этади. Увилдириқларини (бир неча юздан 1 млн. гача ва ундан op-тик) сувдаги ўсимликлар, тошлар ва қумга қўяди ёки бевосита сувнинг ўзига ташлайди. К.нинг жуда кўп турлари, шу жумладан, Узбекистан сув ҳавзалари-дан зоғора балиқ, мойбалиқ, товонба-лиқ, қорабалиқ, оқча, оқ амур, амур хумбоши ва б. овланади. Бир канча турлари (карп, товонбалиқ, оқ амур, амур хумбоши) сув ҳавзаларида боқилади, Оқ амур, амур хумбоши Амур ҳавза-сидан келтирилиб, Узбекистан сув ҳав-заларида иклимлаштирилган. КАРПТИШЛИСИМОНЛАР (Cyprino-dontiformes) — суякли баликутр тур-куми. Америка, Африка, Жан. Европа, Жан.-Шарқий Осиёдаги чучук сувлар-да тарқалган 400 га яқин тур киради. Танаси цилиндрсимон, олдинги кис-ми ён томондан сиқилган ва суяк тан-галар б-н қопланган. Кўпчилик турлари сувнинг юқори қатламларида яшайди; оғзи юқорига қараган; сузгучлари юмшоқ. Елка сузгичи битта, тишлари ривожланган. Куллар ва секин оқади-ган сув ҳавзаларида яшайдиган турлари безгак чивинининг сувдаги қуртла-ри б-н озикланади. Кўпчилик турлари увилдироқ ташлаб кўпаяди; 4 тури, жумладан Узбекистан сув ҳавзаларида учрайдиган гумбузия тирик туғади. Кенг тарқалган оилалардан бири карптиш-лилар (Cyprinodontidae)HHHr уз. 3—5 см.

Карптишлисимонлар:   1 — Шапера чўртанчаси,   2 — думпараст моллинсзия,   3 — қилич-
дум, 4 — платипецилия,    5,  6 — цинолебия    эркаги    ва   урғочиси,    7,  8 — думдор
гирардинус,   9 — флоридка.
Бу оиладан фундулус, карптиш, гуп-пилар ва лукани аквариумда боқилади. Лукани ҳарорати 40° га яқин бўлган иссиқ сувли булоқларда яшайди. Аф-рикада қурғоқчилик фаслларида кичик-роқ сув хавзаларидаги тўнкалар остида яшайдиган нотобранх, афиосомион балиқлари ҳалок бўлади, аммо улар қўйган увилдириклар сакланиб қолиб, ёмғирдан сўнг тез ривожлана бошлай-ди. 2—3 ой ўтгач балиқчалар вояга етиб, яна увилдириқ ташлайди. К. саноат аҳамиятига эга эмас. КАРПХЎРЛАР, карп битлари (Branchiera) — қисқичбақасимонлар туркуми. Баликлар ва қисман амфи-биялар терисида яшайди, қон б-н озиқ-ланади (эктопаразит). Танаси ясси, уч жуфт бошоёқлари ўзгариб, ёпишиш органига айланган. Танаси 3 см га яқин. 50 тача тури маълум. Карп бити (Argulus foliaceus) балиқчиликка катта зиён ет-казади.
КАРРАЛИ БИРЛИКЛАР - қабул қилинган физик бирликлардан муай-ян бутун сон (10, 100 ва ҳ. к.) марта катта бирликлар. Халқаро бирликлар тизими СИ да К. б. номини ҳосил қилиш учун ҳар хил катталикдаги ушбу олд қўшимчалар қабул қилинган; дека (да, da) — 10'; гекто (г, h) — 102; кило (к, к) - 103; мега (М) - 106; гига (Г, G) - 109; тера (Т) - 1012; пета (П, Р) - 10'5; экса (Э, Е) — 10". Мае, декалитр — (10 л), мегаватт (106 Вт), тера-ньютон (1012 Н) ва б. КАРРАЛИ ИНТЕГРАЛ - текислик-нинг маълум соҳасида, 3 ўлчовли ёки п ўлчовли фазода берилган функция-лардан олинган интеграл. К. и., одатда, 2 каррали, 3 каррали ва ҳ. к. интеграл-лар деб юритилади. Ушбу f(x, у) функция текисликнинг бирор D соҳасида
берилган бўлсин. Дсоҳани юзи 5(бўлган п та майда dj соҳаларга бўламиз ва ҳар бир dt соҳада (£., л.() нуқталарни тан-лаб, қуйидаги интеграл йиғиндини тузамиз:
п
sn = i /(Zjji^Sj.              (l)
Барча dt соҳаларнинг энг катта диамет-ри Ха нолга интилганда (1) интеграл йиғинди соҳанинг S, бўлакларга қан-дай усул б-н бўлинишига ҳамда (!;., л.) нуқталарнинг қандай олинганига бог-лик бўлмаган ҳолда ҳар доим битта чек-ли лимитга эга бўлса, у ҳолда f(x, у) функция D соҳада интегралланувчи де-йилади. Лимитнинг қийматига эса/(х, у) функциянинг D соҳа бўйича олин-ган икки каррали интеграли дейилади ва У Я f(x,y)dS б-н белгиланади. Уч каррали ва умуман и каррали интеграл ҳам шунга ўхшаш таърифланади. Математик Ж. Грин ва М. Остроград-скийнинг К. и.ни ўлчамларини кичик бўлган интегралларга келтирувчи фор-мулалари бор. К. и. механика, физика ва б. соҳаларда қўлланилади. КАРРАЛИ НИСБАТЛАР ҚОНУНИ -кимёнинг асосий қонунларидан бири. Икки элемент ўзаро бирикиб, бир би-рикма ҳосил қилса, бу бирикмаларда-ги бир неча элементнинг масса миқ-дорига тўғри келадиган иккинчи элемент миқдори ўзаро оддий каррали сонлар нисбатида бўлади; мае, метан (СН4) таркибида 75% углерод ва 25% водород бўлиб, унда 1 масса қисм во-дородга 3 масса қисм углерод тўғри келади, яъни 3:1. Этилен (С2Н4) таркибида эса 85,71% углерод ва 14,29% водород бор; бу моддада 1 масса қисм водородга 6 масса қисм углерод тўғри
келади, яъни 6:1. Демак, бу бирикмалар-даги углерод микдорининг водород миқ-дорига нисбати 3:6 ёки 1:2 га тўғри келади. Бу қонунни 1803 й.да инглиз кимёга-ри ва физиги Ж.Дальтон аниклаган. КАРРАЛИ СОН, бўлинувчи сон — бутун сонга қолдиқсиз бўлинадиган сон. Мае, 25 сони 5 сонига қолдиқсиз бўлинади; бунда 25—К. с. Бир неча бутун соннинг умумий карралиси (бўли-нувчиси) ҳам бўлади. Мае, 180 сони 30, 18, 2 сонлари учун энг кичик К. с. (бўлинувчи) ҳисобланади. Баъзи сонлар учун энг кичик К.е ҳам бор. Мае, 90 сони ҳалиги 30, 18, 2 сонлари учун энг кичик К. с. (бўлинувчи)дир. КАРРАЛИ ЮЛДУЗЛАР - осмон сфе расида бир-бирига нисбатан яқин жой-лашган 3 ёки ундан ортиқ юлдузлар системаси. К. ю. аъзолари ўзаро грави-тацион боғлиқ бўлиб, умумий масса маркази ёки асосий бош юлдуз атро-фида ҳаракатланади. Қўшалоқ юлдуз-лардан 1/3 аслида К. ю.дан иборат экан-лиги маълум бўлди. Аъзолари сони 6 — 7 та бўлган К. ю. топилган. К. ю. тарки-бига физик ўзгарувчан ва рентген юл-дузларининг кириши катта амалий аҳамиятга эга, бу б-н уларнинг масса-ларини аниклашга имкон беради. К. ю.ни биринчи марта 17-асрда инглиз олими В. Гершель кашф этган ва 1784 й. 700 К. ю.ни ўз ичига олган жадвални тузган. Бундай юлдузлардан 30000 таси маълум (2002). К. ю.нингҳаммасини ҳам телескоплар ёрдамида ажратиб кўриб бўлмайди. Бундай юлдузларнинг баъзи-лари равшанлигини ўзгартириб туради. Равшанлигининг ўзгариб туришига ёки спектридаги чизикларнинг даврий сил-жишларига (йўлдош юлдузнинг марка-зий юлдузни тўсиб ўтиши сабабли) қараб бир-бирига ниҳоятда яқин жой-лашган К. ю. аникланади. KAPPEP (Karrer) Пауль (1889.21.4 -Москва — 1971.18.6) — швейцар органик кимёгари ва биокимёгари. Цюрих ун-ти проф. (1918 й.дан), шу ун-т ректори (1950—52), фахрий проф. (1959 й.дан).
Асосий илмий ишлари каротиноид-лар, флавинлар ва витаминларга оид. Ликопин С40Р56нинг (13 қўшбоғли) ту-зилишини аниклаган (1911), шунинг-дек, каротинни хроматография усули б-н оптик таъсирчан а ва оптик таъ-сирчан бўлмаган (3-изомерга ажратган. а- ва р-токоферолларни (Е витамини) синтез қилган (1938). К, витаминининг структура формуласини топган (1939). С-токсиферин, С-дигидротоксиферин, С-курарин, С-колебассининг тузили-шини аниклаган (1961). Нобель муко-фоти лауреати (1937, инглиз олими У.Хоуорс б-н ҳамкорликда).

КАРРИ  ЖАНГИ
КАРРИ ЖАНГИ - Парфия б-н Рим қўшинлари ўртасида бўлган жанг (мил. ав. 53 й. 9 май). Рим қўшинларига М.Красе кўмондон эди. У ҳарбий ҳара-катлар бўладиган ҳудуд ва парфиялик-ларнинг ҳарбий тактикасидан мутлақо бехабар бўлган. Красе текислик бўйлаб Месопотамияга юриш қилган. У бунда парфияликларнинг отлиқ қўшини ай-нан текисликларда ниҳоятда хавфли бўлишини ҳисобга олмаган. Рим кўши-ни Евфрат(Фурот)ни кечиб ўтиб чўл ичкариси томон сохта чекинаётган пар-фияликларни 3—4 кун таъқиб этган. Парфияликлар саркардаси Сурена душ-манга қарши чиқишга пухта тайёргар-лик кўрган. Мил.ав. 53 й. 9 майда Карри ш. яқинида парфияликлар римликлар-га қарши хужумга ўтишган. Жангдан аввал парфияликларнинг улкан жанг ноғоралари (довуллар) чалинган. Парфияликлар сочма саф тортиб, олисдан, чор атрофдан деярли нишонга олмай ҳам (римликлар шунчалик зич бўлиб туришганки, атайлаб ҳам ўқни хато кетиши мушкул эди) рақибларини ўққатутишган. Красе Рим қўшинининг энг сара қисмини ҳужумга ташлаган, унга Красснинг ўғли раҳбарлик қил-ган. Парфияликлар яна сохта чекина бошлашган, римликлар отряди анча масофагача уларни таъкиб этиб, жанг-гоҳдан узоқлашгач, парфияликлар уларни қуршаб олиб, тор-мор этган-лар. Тунда Рим қўшини шоша-пиша қоча бошлаган. Лекин, бу уларни кут-қара олмаган. Пировардида уларнинг барчаси яксон этилган ёхуд асир олин-ган. Красе 10 майдаги музокаралар вақ-тида ўлдирилган. Унинг кесиб олинган боши ҳарбий ўлжа сифатида шоҳ Ород II га жўнатилган. Руҳан тушкунликка учраган бевош Рим армиясининг калган қисми (12—14 минг киши) Евфрат дарёси ортига чекинган. Асир тушган римликлар, баъзи бир манбаларга кура, Марв вилоятига жойлаштирилган. Бу ерда римлик легионерлар маҳаллийла-шиб, оила қуриб, парфияликлар куши-нида хизмат қилишган (Гораций, «Ода-лар», IV, 5,5). Римлик легионерларнинг бир қисми шим.- шарққа, Еттисувга кадар етиб борганлиги маълум. КАРРОМИЙЛАР — илоҳиёт оқими. 9— 13-а.ларда Бағдод халифалигининг мар-казий ва шарқий вилоятларида тар-қалган. Асосчиси — Абу Абдуллоҳ Му-ҳаммад ибн Карром (806—869). Сейис-тонда туғилган, Нишопур, Балх, Марв, Ҳирот каби шаҳарларда таълим олган. 5 й. Маккада истиқомат қилган. Ибн Карром ўз юртига қайтаётиб, Куд-дусда хонақоҳ барпо қилган. Сейистон ва Хуросонда ўз таълимотини тарғиб
қилгани учун зиндонга ташланади. Куд-дусда вафот этади.
К. фикрича, худо — бутун борлиқ-нинг бирламчи асоси, у муайян жисм-га эга. Худо — барча нарсаларнинг яра-тувчиси, аммо инсон ўз фаолиятининг натижаларига таъсир кўрсата олади. Муътазилийлар каби К. ҳам инсон онг-ги мустақил равишда, яъни ваҳий ёр-дамисиз яхшилик ва ёмонликни фарқ қилишга қодир, деб уқтирди. Шунинг-дек, муржиъийлар сингари К. бирор инсонни мусулмон деб тан олиш учун у Аллоҳни тил б-н эътироф этеа ки-фоя, амал б-н тасдиклаши шарт эмас, деб ҳисоблайди. Яъни «ла илоҳа иллал-лоҳу Муҳаммаду расулуллоҳ» калима-сини айтган ҳар бир инсон — мусул-мондир. Ибн Карромнинг «Китоб ас-сирр» ва «Азоб ал-қабр» номли (бизга-ча етиб келмаган) асарлари ва «худо жиемга эга» деган тушунчаси ислом уламоларининг кескин танқиди ва таъ-қибига учради. Мўғуллар истилосидан сўнг К. барҳам топди. КАРС — Туркиядаги шаҳар. Каре эли-нинг маъмурий маркази. Ахолией 70 минг кишидан зиёд (1990-й.лар боши). Сут чорвачилиги ва қўйчилик р-ни маркази. Тўқимачилик ҳунармандчили-ги ривожланган. Озиқ-овқат саноати корхоналари бор. Қурилиш материал-лари ишлаб чиқарилади.
К. қад. қалъа ўрнида бунёд этилган. 11 -а. ўрталаридан Византия ҳукмронлиги остида, 1074 й.дан турк салжуклари то-монидан эгалланган. 13—16-а.ларда Грузия, 16-а.дан Усмонли турклар сал-танати таркибида. 19-а.даги Россия-Туркия уруши вақтида уруш ҳаракат-ларининг асосий объекти бўлган. 1878 й. Сан-Стефано (Истанбул ш. ёнида) тинчлик шартномасига мувофиқ Рос-сияга, 1921 й. Каре шартномасига му-вофиқ Туркия таркибига кирган. КАРС ПОДШОЛИГИ - маркази Каре ш. бўлган Вананд вилоятидаги арман давлати (963—1064). К.п. Ани подшо-лиги парчаланиши даврида таркибидан ажралиб чиққан, лекин багратуни су-лоласига мансуб Каре подшохлари ани-ларга қарам бўлган. Мушег (963—984) даврида К.п. Византияга қарши кураш-ган Ани подшоқлигининг илғор истеҳ-коми ролини ўйнаган; Аббос подшоҳ-лиги даврида (984—1029) қўшиннинг кучайиши ва қуролланишига алоҳида эътибор берилганлиги сабабли, К.п. бирмунча куч қудратга эришган. Турк-салжуклари Закавказьега бостириб кир-гандан кейин (1064—65) подшоҳ Га-гик (1029—65) ўз салтанатини Византияга топширган; К.п. ҳудуди Византия  салтанатининг турк-салжуқлар
истилосига карши курашида плацдарм вазифасини утаган. КАР-СОҚОВЛИК - қ. Гунглик.
КАРСТ, карст ҳодисаси (Динара тоғлигиниж шим.-ғарбий чеккасида-ги Карст платоси номидан) — тоғ жинслари (оҳактош, доломит, бўр, гипс, туз)нинг сувда эриши натижа-сида содир бўладиган ҳодиса. К. ҳосил қилувчи тоғ жинслари ер шарида 51 млн. км2 га яқин майдонни эгаллайди. К.нинг ривожланиши учун сув ҳаро-рати юқори булиши шарт. К. ер юзидан чуқурлашган сари камайиб боради. К.лар очиқ ва ёпиқ турларга булинади. Карстланувчи тог жинслари ер устида ётса, К.нинг карр, воронка, қудуқ, ғорлар каби шакллари о ч и қ (яланғ-оч) К. дейилади. Бундай К.лар Ўрта денгиз атрофи мамлакатларида, Қрим, Кавказ ва Ўрта Осиёнинг баъзи жой-ларида бор. Карстланувчи тоғ жинсла-рининг усти кум, гид ва б. жинслар б-н қопланган бўлса, ё п и қ К. дейилади. К. Ғарбий Европа, Америка, Австра-лияда, Крим я.о.да, Кавказда, Шарқ-ий Европа текислигининг купгина қис-мида, Сибирь ва Ўрта Осиёда кенг та-рқалган. К. таркалган жойларда ер усти сувлари жуда кам. Ёғинларнинг ҳамма-си К.га ёки тоғ жинсларидаги ёрикларга сингиб кетади. Карстланувчи тоғ жин-сларига сингиган сув водийларда ер юзига булоқ шаклида чиқади. Бундай булоклар Ўзбекистон худудида (Нуро-та, Томди, Зарафшон, Чатқол, Тур-кистон тоғлари этакларида) кенг тар-қалган булиб, аҳолини сув б-н таъмин-лашда аҳамиятли. К. тарқалган жойларда гидротехник иншоот, куп қаватли иморат, т.й. куриш нокулай. Гидротехник иншоот (Норак, Чорвоқ ва б. ГЭС) лар, бинолар, йуллар куришдан олдин К. ҳодисаси синчиклаб ўрганилади. К. турли қазилма бойликларни қазиб олишда ҳам анча қийинчиликлар (шах-талар қазишда тоғ жинслари мустаҳ-камлигини бўшаштиради, шахталарни сув босиб кетади) туғдиради. КАРТАХЕНА — Испаниянинг жан.-шарқий қисмидаги шаҳар. Мурсия мух-тор вилоятида. Аҳолиси 175,6 минг киши (1998). Ўрта денгиз бўйидаги йи-рик порт (йиллик юк ортиб-тушириш 10 млн. т дан ортиқ) ва саноат маркази. Транспорт йўллари тугуни. К. ва унинг атрофида кемасозлик (жумладан, ҳарбий кемалар и. ч.), кургошин ва рух эритиш, нефтни қайта ишлаш, кимё, озиқ-овқат (асосан, мева консерва) саноати корхоналари бор. Шаҳарга мил. ав. 228 й.да Янги Карфаген номи б-н асос солинган. Мил. ав. 209 й.дан мил. 5-а.гача Рим, 534 й.дан Византия, 7-

а.дан вестготлар ва 711 й.дан араблар ҳукмронлиги остида бўлган. 1234 й.да К. Кастилияга қўшилган. 16-а.данйи-рик ҳарбий денгиз портига айланган. 12—18-а.ларга оид меъморий ёдгорлик-лар сакланган.
КАРТАХЕНА — Колумбия шим.даги шаҳар. Боливар департаментининг маъ-мурий маркази. Кариб денгизи бухта-сида, Магдалена дарёси қуйи қисми-нинг ғарбида жойлашган. Аҳолиси 745,6 минг киши (1995). Автомобиль йўлла-ри тугуни. Йирик денгиз порти (нефть ва нефть маҳсулотлари, шакар-қанд, тери, олтин, платина ва б. четга чика-рилади). Аэропорти халқаро аҳамиятга эга. Муҳим савдо маркази. Озиқ-овқат (балиқ консерва, шакар-қанд, қандо-латчилик, пиво пишириш, тамаки), нефтни қайта ишлаш, нефть кимёси, резина-техника, цемент, тўқимачилик, кўн-тери, фармацевтика, мебель сано-ати корхоналари мавжуд. Тарих акаде-мияси, ун-т (1824), мусиқа ин-ти, ку-тубхона бор.
Шаҳарга 1533 й.да испан конкиста-дори Педро де Эредия томонидан асос солинган. Мустамлакачилик даврида мустаҳкам қалъа ва йирик портга айланган. 1811 й.да Колумбия шаҳарлари ичида биринчилардан бўлиб К.да мус-тақиллик эълон қилинган. Меъморий ёдгорликлардан мустамлакачилик даврида қурилган шаҳар девори, қалъа, монастирлар (16-а.), черков (16—18-а. лар), Зарбхона (17-а.) ва б. сакланган. КАРТВЕЛЛАР (грузинча — картвели) — 1) грузинлар ўзларини шундай деб атайдилар; 2) қад. грузин картвели қабилаларининг умумлашма номи. КАРТВЕЛЬ ТИЛЛАРИ, ибер тил-лари — Кавказ (ибер-кавказ) тилла-ри гуруҳи. К.т. таркибига грузин, зан (мегрел-чан) ва сван тиллари киради. К.т. Грузияда, қисман, Озарбайжонда, Эронда ва Туркияда тарқалган. К.т.да гапларнинг эргатив қурилиши барқарор. Луғат таркибида юнон, арман, форс, араб тилларидан ўзлашган сўзлар бор. К.т.да сўзлашадиган барча халклар ёзма тил сифатида грузин тилидан фойда-ланишади.
КАРТЕЗИЙЧИЛИК, картезиан лик [Р. Декартнинг лот. Картезий (Cartesius) исмидан олинган] — 17 — 18-а. фалсафа ва табиатшунослигидаги йўналиш. Р. Декартинт ғоялари наза-рий асос бўлди. К. изчил дуализм б-н характерланади. К. дунёни икки муста-қил ва ўзаро боғлиқ бўлмаган субстан-циялар — моддий ва фикрловчи суб-станцияга ажратади. К.нинг бош прин-циплари — онгнинг ўз-ўзидан мавжуд-лиги (Р. Декартнинг «фикрлайман,
демак, мавжудман» деган ғояси) ва туғ-ма гоялар назариясидир. К. тараққиё-тида монизм (голланд файласуфи X. Де Руа (1598—1679), Б. Спиноза) ва окказионализм [(голланд файласуфи А.Гейлинкс (1624—69), француз файласуфи Н.Мальбранш (1638—1715)] юзага келди.
КАРТЕЛЬ, картель битимлари (итал. cartelio — қоғоз, ҳужжат) — ишлаб чиқарувчилар ёки истеъмолчи-ларнинг монополистик бирлашмалари шакли; бир тармокдаги мустақил кор-хоналар, фирмалар, компанияларнинг и.ч. ва сотишнинг умумий ҳажмлари, нархлар, сотиш бозорлари, ҳар бир иштирокчининг ҳиссаси, ишчи кучи ёллаш ва б. тўғрисида битими. К. таш-кил этишдан асосий мақсад бирлаш-ма ичида рақобатни бартараф этиш, чеклаш ва ушбу келишувда қатнашма-ган фирмалар томонидан бўладиган та-шқи рақобатни бостириш йўли б-н фойдани оширишдан иборат.
К.лар и.ч.нинг концентрациялашуви ва капиталнинг марказлашуви б-н боғ-лиқ ҳолда 19-а. охирида пайдо бўлди. 20-а.нинг 1-ярмида Германияда кенг тарқалди. Америкада трестларга қарши қонунлар чиқарилиб, айрим соҳалар-да К. тузиш тақиқланди, лекин шунга карамай, махфий К. битимлари давом этди. К. 20-а.нинг 20—40-й.лари ўрта-сида саноатнинг кўпгина соҳаларида авж олди.
Ҳоз. даврда бир қатор мамлакатларда К. битимлари тузиш монополияга қар-ши қонунчилик б-н тақикланган ёки айрим тармоклар ва и.ч. турлари ёки алоҳида шароитлар доираси б-н чек-ланган. Жаҳонда сон жиҳатидан унча-лик кўп бўлмаган ишлаб чиқарувчилар ўртасида муайян бир товар бўйича жа-ҳон бозорини ўзаро бўлиб олиш, ра-қобат даражасидан ортиқ бўлган фой-да олиш, хонавайронлик рақобатига йўлиқмаслик мақсадларида халқаро К. битимлари тузилди.
Ҳоз. шароитларда ҳам бир қанча қуд-ратли халқаро К.лар мавжуд, ОПЕК унга ёрқин мисол бўла олади. Бозор монополиясига карши курашда майда ва ўрта бизнес К. битимларидан унум-ли фойдаланади.
Рисолат Ишмуратова..
КАРТЕР Говард (1873.9.5, Суэффем, Норфолк — 1939.2.3, Лондон) — инг-лиз археологи. 1891 й.дан Мисрда ар-хеологик қазишма ишлари олиб бор-ган (Тель-Амарна ва б. жойларда). 1902 й.дан Подшохлар водийсида қазишма-лар ўтказган; 1922 й. XVIII сулолага мансуб фиръавн Тутанхамон (мил. ав.15-а.) мақбарасини очган, ундан
фан учун ниҳоятда қимматли хазина-лар — санъат ёдгорликлари топилган. К.нинг «Тутанхамон макбараси» асари (М., 1959) рус тилига таржима қилин-ган.
КАРТЕР (Carter) Жеймс (Жимми) Эрл (1924 й.да туғилган) — АКШнинг 39-президенти (1977—81). Демократлар партияси аъзоси. Ҳарбий Денгиз Ака-демиясини тугатган (1946), Ҳарбий Денгиз Кучларида хизмат қилган (1953 й.гача). Жоржия штати губернатори (1971-75).
К. даврида АҚШ ички сиёсатида пул-нинг қадрсизланишининг олдини олиш дастури қабул қилинган. Ташқи сиёсат-да ядро қуролларининг тарқатилишига йўл қўймаслик ва уларнинг синовлари-ни тўхтатиш тўғрисида собиқ СССР хукумати б-н музокаралар олиб борил-ган, СҚЧ-2 (ОСВ-2) тўғрисида шартно-ма (1979) имзоланган. АҚШ ва Хитой ўртасида дипломатик алоқа ўрнатилган (1979). АҚШ, Исроил ва Миср давлат-лари ўртасида Кэмп-Дэвид шартнома-си (1978) имзоланган. К. Афғонистон-га СССР қўшинлари киритилганлиги сабабли 1980 й.да Москвадаги Олимпиада ўйинларига бойкот эълон қил-ган. Жахрнда тинчликни мустаҳкамлаш йўлида кўрсатган фаолияти учун Нобель тинчлик мукофотини олган (2002). КАРТЕР (инг. Carter) — поршенли машина, тишли узатмалар ва б.даги металл қути. К. ичига вал, ўқ ва б. де-таллар жойлаштирилади, унга цилин-дрлар ва турли агрегатлар махкамлана-ди. Автомобиль ва авиация двигателла-рида К. шатунлар ва тирсакли валлар-ни шикастланиш, ифлосланиш ҳамда чангдан ҳимоя қилади. К.нинг туб кис-ми мотор мойлари учун идиш бўлиб хизмат қилади.
КАРТИНА (рус.) — мустақил бадиий қийматга эга бўлган рангтасвир асари. Рассомлик санъатининг бошқа асарла-ри (этюд, эскиз)дан фарқли ўлароқ мукаммал, якунланган бўлади ҳамда фреска, китобат санъати (жумладан, миниатюра)га ўхшаб маълум интерьер, майдон, сатҳ ёки бадиий безак тизим-лари б-н боғланмайди, мустақиллиги б-н улардан фаркланади. К. асос (мато, ёғоч ёки металл тахта, картон, қоғоз), грунт ва бўёклар қатламидан иборат. К. тасвирий санъат (дастгоҳли санъат)нинг энг хос турларидан. КАРТИНАЛАР ГАЛЕРЕЯСИ - рассомлик санъати асарлари намойиш эти-ладиган бадиий музей. Йирик музей-лар ва сарой залларининг картиналар тўплаш учун ажратилган рангтасвир бўлимлари ҳам К. г. деб аталади (мае, Дрезден К. г.). Қадимда ҳукмдорларнинг саройларида, бадавлат хонадонларда

вужудга келган. 17-а.дан (бир томони ойнаванд — галереяпк сарой хоналари, йўлкалари картиналар ва б. б-н беза-тилган бинолар) К. г. деб атала бошла-ган.
Ўзбекистон ҳудудида ҳам К.г.лари барпо этилмоқда (Ангрен ш.даги В.И. Уфимцев К.г., Термиз ш.даги Рўзи Чо-риев К.г. ва б.).
КАРТИНГ (инг. carting) — картлар (осма қурилмасиз, кузови йўқ жажжи автомобиллар)да ўтказиладиган спорт пойгаси. К. йўллари хар хил (кўпинча, кичик) радиусли ўнг ва сўл бурилиш-лари сони кўп бўлган мураккаб шакли б-н ажралиб туради; йўлнинг узунли-ги, Халқаро автомобиль федерацияси талабларига биноан 400 м дан 1200 м гача, кенглиги 6 м дан 10 м гача бўла-ди. Тўғри йўлнинг уз. 100 м дан ош-майди. Тўғри йўдда картларнингтезлиги соатига 150 км гача боради. К. 1950-й.лар ўртаси АҚШда пайдо бўлди. 1959 й.дан К. бўйича жаҳон чемпионати му-собақалари ўтказиб келинади (яна қ. Автомобиль спорти). КАРТЛИ (Карталиния) — Шарқий Грузиядаги тарихий вилоят. Кура дарё-си водийсида. Антик ва Византия ман-баларида Иберия номи б-н маълум. Мил. ав. 4-а.дан Картли подшолиги (Иберия). К. тахм. 337 й.да христианликни қабул қилган. Мил. 10-а.нингохиридан К. яго-на грузин давлатининг ўзаги бўлган. 15-а.нинг 2-ярми — 18-а.ларда Картли подшолиги.
КАРТЛИ ПОДШОЛИГИ - 1) Шар қий Грузиядаги қулдорлик давлати (мил.ав. 4-а.дан). Дастлабки даврда К.п. Рим империясига номигагина карам бўлган. 4-а.нинг 30—40-й.ларида К.п. аҳолиси христианликни қабул қилади. К.п. 5-а. дан бошлаб Сосонийлар давлати таркибига кирган; 2) Шарқий Грузиядаги давлат, пойтахти — Тбилиси (15-а.нинг 2-ярми — 1762 й.), 16— 18-а.ларда Эрон ва Туркия тажовузига қарши мунтазам кураш олиб борган. 1723 й. К.п.ни турклар, 1735 й. Эрон сафавийлари босиб олган. 1744 й. К.п. чет эл босқинчиларидан халос бўлган. К.п. Кахети подшолиги б-н бирлашгач, Картли-Кахети подшолиги ташкил топган (1762). У 1801 й.дан Россия им-перияси таркибига кирган. КАРТОН (франц. carton, итал. carto — қоғоз сўзидан) — юза бирлигининг массаси ёки солиштирма огирлиги од-дий қоғозникидан катта бўлган қоғоз тури. Ягона халқаро таснифлашда қоғоз б-н К. орасида аниқ чегара кўрсатил-маган. Мае, Германияда 150 г/м2, Польшада 180 г/м2, Россияда 250 г/м2 қоғоз материали К. деб қабул қилин-
ган. Бир, икки ва кўп қатламли К.лар бўлади. К. тайёрлашдаги асосий техно-логик операциялар хом ашёни майда-лаш, қолипларга қуйиш, пресслаш, қуритишдан иборат. К. олиш қоғоз олишдан унча фарқ қилмайди, лекин бунда анча дағал ва бикр толали мате-риаллар (мае, қўнғир ёғоч массаси, ярим целлюлозалар, макулатура ва б.) дан фойдаланилади. К. хоссалари ушбу техник кўрсаткичлари: юза бирлиги (мае, 1 м2 ининг массаси, калинлиги, намлиги ва б.) б-н белгиланади. К. массаси таркибига ёпиштирувчи, боғлов-чи, тўлдирувчи, бўёвчи моддалар қўшиб, унинг хоссаларини ўзгартириш мумкин. Вазифасига ва физик-механик хоссаларига қараб, К.нинг қутилар ясаш, матбаада, пойабзал и. ч.да, қури-лишда, тўқимачилик ва б.да ишлати-ладиган, электроизоляция, қистирма-лар ва б. тайёрланадиган хиллари бор. КАРТОН (тасвирий санъатда) — йирик ҳажмли (баъзан бўялган) раем; келажакда яратиладиган асар — фреска, мозаика, витраж, шпалер ҳаж-мида қоғоз (баъзан юпқа мато)га кумир, сангина ёрдамида ишланади. Безак мужассамотини деворга кучи-ришда К. чизиғи тешиб чиқилади. К. Уйғониш даври ва 17-—18-а.лар Европа рассомлари ижодида кенг тарқал-ган. Букж рассомлар (Леонардо да Винчи, Микеланжело ва б.) яратган кўплаб К.лар алоҳида юксак санъат асари си-фатида тан олинади. Ўзбекистонда монументалист рассомлар (Ч. Аҳмаров, Р.Худойберганов ва б.) ҳам К. яратган. КАРТОН МАШИНАСИ - сувда май-даланган толали маҳсулот (қоғоз массаси) ни пресслаб сувини чиқариб картон тайёрлаш машинаси. Тур, пресслаш, қуритиш ва ишлов бериш қисм-ларидан иборат. Дойра турли, ясси турли, комбинациялашган тўрли ва иккита тур орасида тайёрлайдиган (икки турли) хиллари бор. Дойра тўрли К.м.да таркиби (толасига кура) ва массаси (1 м2 200 дан 800 г гача) турлича булган куп қатламли картон тайёрланади. Ясси турли К. м. қоғоз тайёрлаш машинасита ухшаб ишлайди, бироқ уларда қури-тиш қисмининг улчами каттароқ бўла-ди. Бундай машиналарда 1 м2 ининг массаси 500 г гача, тўрли ва икки турли К. м.да 1 м2 ининг массаси 800 г гача булган бир, икки ва куп қатламли картон тайёрланади. КАРТОШКА (Solanum tuberosum L.) — томатдошлар оиласига мансуб туганак мевали куп йиллик ўтсимон ўсимлик; асосий озиқ-овқат маҳсулотларидан бири бўлган бир йиллик озиқ-овқат, техника ва хашаки экин. Ватани — Жан.
Америка. 150 га яқин ёввойи ва мада-ний турлари аксарият Жан. ва Марка-зий Америкада усади. Деҳкрнчиликда 2 тури анд К.си (S.andigenum) ва чили К. ёки европа К.си (S.tuberosum) бир йиллик экин сифатида экилади. К.ни Американинг тубжой аҳолиси бундан тахм. 14 минг йил илгари экиб келган. Европага 1565 й. келтирилган. Россияда 18-а. бошларида экила бошлаган. Ўзбе-кистонга эса 19-а.нинг 70-й.ларидан бу ерга кучиб келган руслар ва татарлар олиб келишган. Жаҳон бўйича К. экил-ган умумий майд. 17,9 млн. га, ҳосил-дорлик 16,3 т/га, ялпи ҳосил 294,3 млн. т (1999). Ўзбекистонда экин майд. 52 минг га, хреилдорлик 12,7 т/га, ялпи ҳосил 729,8 минг т (2000). Хитой (3 млн.га), Польша (1,2 млн.га)да куп экилади.
К. озиқ-овқат ва ем-хашак сифатида, шунингдек, крахмал, спирт, глюкоза, декстрин ва б. маҳсулотлар олиш-да хом ашё сифатида ишлатилади. К. туганаги таркибида 75—80% сув, 23,7% қуруқ модда, шу жумладан, 17,5% крахмал, 1—2% оқсил, 0,5% қанд мод-даси, 1% минерал тузлар, шунингдек В,, В2, В6, С, РР, Д витаминлари ва провитамин А (каротин), пустида эса заҳарли модца — солонин бор. К. ки-шиларнинг озиқ-овқат рационида му-ҳим ўринда туради. Физиологик тавсия нормаларига кура, бир киши учун йиллик К. истеъмоли микдори 45 кг ни ташкил этади.
К. намсевар (айниқса, гуллаш ва туганак тугиш даврида), ёруғсевар, бир қадар совуққа чидамли ўсимлик. Туп-роқда туганакдаги куртаклари 5—8° да уна бошлайди. Туганаклари ва уруғи-дан купаяди. Меристема усули б-н ви-руссиз уруглик олиш технологияси иш-лаб чиқилган.
К. ўсимлиги бўйи 50—80 см, 3—6 по-яли. Поясининг ер остки қисмида ер ости новдалар — столонларда туганак-лар — К. пайдо булади. К.си окдан то кизил тусгача ва турли шаклда булиб, сиртидаги чукурча — кузчаларидан кел-гуси йил янги поялар усиб чи-қади. Илдизи попук илдиз ти-пида. Барглари жуфт патсимон булинган, сарг-иш-яшилдан туқ яшилгача. Гули  2 жинс-
Картошка:   1   —
тўпгули; 2 — бар-ги, 3 — туганаги.

ли, оқ, оч бинафша тусда, 2—3 тадан, баъзан 4 тадан жойлашган. Ўзидан, гоҳо четдан чангланади. Ўзбекистон шарои-тида К.нинг кўп навлари ғунчалари тўкилиб, гулламайди. Меваси 2 чаноқ-ли, кўп уруғли, серсув резавор.
Вегетация даври 60—150 кун. К. пи-шиб етилиш муддатларига караб тез-пишар (маисалашидан етилишига қадар 60—65 кун), ўртача тезпишар (70—80 кун), ўртача кечпишар (ПО—120 кун), кечпишар (130—150) навларга бўлина-ди. Туганагини ва уруғини экиб купай-тирилади. Қора ёки қумлоқ тупрокли ерларда мўл ҳосил беради. К. сабзавот алмашлаб экиш тизимида карам, бод-ринг, полиз ва дуккакли дон экинлар-дан бушаган ерларда етиштирилади. Эр-таги К. етиштиришда уруғлик 20—40 кун яровизация қилинади (махсус ёруғ хо-нада ниш чиқариши таъминланади). К. экиладиган ернинг гектарига 60—150 кг азот (озиқ модда ҳисобида), 100—200 кг фосфор ва 30—60 кг калийли минерал ўғит, 15—20 т гўнг солинади, чу-қур ҳайдалади. Экиш учун, асосан, уртача катталикдаги (50—80 г) К. аж-ратилади. Қатор ораларини 60, 70, 90 см, катордаги туп оралиғини 25, 30 ёки 35 см қилиб 8—12 см чуқурликда эки-лади. Экиш нормаси гектарига 2,5—4 т. Интенсив технологияда ўртача ҳосил-дорлик 42—44 т/га ни ташкил қилади.
Ўзбекистон шароитида фақат озиқ-овқат мақсадларида етиштирилади. Эр-таги К. фев. охири — мартда, жанубий р-нларда ҳатто кеч кузда (окт,-ноябр-да), кечкиси май охири — июнда эки-лади. К. қатор оралари ўсув даври даво-мида бир неча марта юмшатилади, 500—800 м2/га нормада эртагиси хар 7—10 кунда (7—8 марта), кечкиси ҳар 8—10 кунда (10—15 марта) суғорила-ди, озиклантирилади.
Ўзбекистонда экиладиган асосий навлар:
Ақраб — Узбекистан сабзавот, полиз экинлари ва картошкачилик и.т. ин-тида чикарилган ва республикада 1996 й.дан р-нлаштирилган. Ўртача кечпишар, пусти кизил, эти оқ, кўзчалари чуқурроқ, юмалоқ, ўртача вазни 100— 130г;3арафшон — Самарқанд қиш-лоқ хўжалиги ин-тида яратилган ва республикада 1985 й.дан р-нлаштирилган, тезпишар, серҳосил, кам крахмал-ли нав. Чўзиқ-овал шаклда, пусти оч-сарғиш, силлиқ, серкўз; Тўйимли — Узбекистан сабзавот, полиз экинлари ва картошкачилик и.т. ин-тида яратилган, республикада 1995 й.дан р-нлаштирилган. ўртача кечпишар, иссиққа чидамли нав. Тугунаклари оқ, юмалоқ, эти оқ, кўзчалари чуқурроқ, оғирлиги
ўртача 110—130 г; Ум ид — Узбекистан сабзавот, полиз экинлари ва картошкачилик и.т. ин-тида яратилган, 2001 й.дан р-нлаштирилган, уртача тезпишар, эртаги ва кечки муддатларда етиштиришга ярокли, туганаги шакли чузиқ-овал, эти сариқ.
Россияда чикарилган навлардан Седов (эртапишар, серҳосил, юмалоқ, йирик, оқ, яхши сакланади, айнимай-ди); Лорх (ўртапишар, серҳосил, ту-ганаклари йирик, думалоқ-овал, ранги оқ, серкрахмал); Фаленский (ўртапишар, эти сарғиш-оқ, кам кўзли, туганаклари оқ, чўзиқ овал шаклда); Голландияда чиқарилган навлардан 1998 й.дан бошлаб Диамант (ўртача кечпишар, туганаклари текис, сарғиш, мазали); Кондор (тезпишар, ранги қизил, пўсти силлиқ, серкўз); Кардинал (ўртача кечпишар, ранги кизил, пўсти силлиқ, серкуз) ва б. экилади.
Кае ал л и кл ари : сулиш ка-саллиги — касалланган ўсимлик сўлийди, кейинроқ қуриб қолади. Ўсимлик пояси кесиб қаралганда за-рарланган най тўқималари қўнғир тусда бўлади. Касаллик иссиқ кунларда кўпроқ тарқалади; макроспориоз — баргларида қўнғир тўгарак доғлар пайдо бўлади. Кейинчалик катталашиб, баргни бутунлай қоплаб олади, бундай барглар қурийди. Касаллик усимлик поясига ҳам ўтиб, улардан чузиқ қўнғир доғлар ҳосил қилади; қора ч и р и ш — поя ҳамда пастки барглар сарғаяди, юқоридагилари қайиқча шаклида буралади. Кейинчалик поя-нинг остки қисми қораяди, ингичка-лашади, картошка ҳосил бўлмайди; ҳалқасимон   чириш —касаллик-
Картошка касалликлари: 1 — картошка қора-бўғиз касаллиги; а) касалланган усимлик; б) касалланган картошка. 2 — ҳалқасимон чириш касаллиги; а) касалланган усимлик; б) касалланган туганаги.
нинг бошланишида К. палаги сўлийди, туганаги чирийди (кесилганда қўнғир ҳалқасимон чириш кўринади). К.нинг айниши, готика, майда барглилик, баргларнинг буралиши каби касаллик-лар ҳам К.нинг нормал ўсиши, ривож-ланиши ва ҳосилига жиддий зарар етка-зади.
Зараркунандалари: Узбекис-тон шароитида К., кўпинча, Колорадо қўнғизи, шира (усимлик бити), кузги тунлам, картошка нематодаси, қўнғир кана, чирилдоқлар (цикада), симқурт ва бузоқбошилартн шикастланади.
Кураш чоралари. Колорадо қўнғизига қарши қуйидаги препарат-лардан бири 500—600 л/га сувда ара-лаштириб пуркалади: децис-0,5 л/га, каратэ-0,35 л/га, суми альфа-0,5 л/га, бензофосфат (фозалон)-2,0 кг/га, ре-гент-20—25 кг/га, нурел Д-0,7 л/га. Кузги тунламга қарши экишда уруғлик-ка, вегетация даврида усимликларга 0,2—0,5 л/га децис, 0,03% ли нурел, 1% ли дендробациллин эритмаси пур-каланади. Усимлик бити (шира)га ва чирилдоқ (цикада)ларга қарши БИ-58—1,0—1,5 л/га, нурел 0,7—0,8 л/га, толстар-0,8 л/га; сумқурт ва бузоқбо-шиларга қарши заҳарланган хураклар ишлатилади. Нематодага қарши кузда ёки экишдан 30 кун олдин гектарига 800—1000 кг дан 20% ли немагон ёки тиазин, гетерофос, карбиатион сочи-либ, тупроқнинг 15—20 см ли катла-мига аралаштирилади.
Касалликларнинг олдини олиш чо-раларига алмашлаб экишни тўғри ташкил қилиш, юқори агротехника ва калий ўғитларидан фойдаланиш, экин қолдиқларини ва касалланган усимлик-ларни йўқотиш, уруғларни танлаш тад-бирлари киради. Булардан ташкари, макроспориозга қарши усимликларга 1% ли бордо суюклиги, 0,3—0,5% ли мис хлор оксиди эритмаси ва 0,5% ли цинеб суспензияси пуркалади. Четдан келтирилган уругларда баъзан фито-фтороз учрайди. Бунга қарши, макроспориозга қарши қўлланувчи заҳарли препаратларни ишлатиш мумкин.
Ад.: Балашев Н.И., Земан Г.О., Сабзовотчилик, Т., 1977; Абдукаримов Д., Сафаров Т., Остонақулов Т., Дала экинлари селекцияси, уруғчилиги ва ге-нетикаси асослари, Т., 1989.
Ботир Азимов.
КАРТОШКА КАВЛАГИЧ - картош-кани кавлаб, уни тупроқ ва палаклар-дан ажратиб, қўлда териб олиш учун далага уюмлаб ташлаб кетадиган машина. Элеваторли, ғалвирли ва роторли хиллари бор. Элеваторли К. к. (раем) икки қатордаги картошкани кавлаш

учун лемех (кавлагич) дан ковлаган картошка б-н чиққан тупроқ ва кесак-ларни майдалаб элайдиган чивиқ-кас-кадли элеватордан иборат. Элеватордан ўтган масса титрама панжарага тушади. Унда картошка тугунаклари қолган майда кесак, тупроьутардан тозалана-ди. Машина тугунак, палак ва қолган аралашмаларни дала бетига ташлайди. Тугунаклар қўлда териб олинади. Ғ а л -в и р л и К. к.да чивикли элеватор ўрни-га икки панжарали ғалвир ўрнатилган. Бунда лемехлар панжара учларига маҳ-камланган бўлиб, у б-н биргаликда теб-ранади. Роторли К. к. бир катордаги ҳосилни йиғиштиришда ишлатилади; у лемех ва айланувчи ротордан иборат бўлиб, лемех кавлаган массани ротор далага сочиб туради. Бу хилдаги К. к. 40 — 70 кВт ли тракторларга осиб ишлатилади.
Картошка кавлагич (КН-2).
КАРТОШКА НЕМАТОДАСИ (Hetero dea rostochiensis) — юмалоқ чувалчанг-лар оиласига мансуб паразит чувал-чанг. Танаси чўзиқ, икки учи ингичка, аввал оқ, кейинроқ сариқ, охири жи-гарранг бўлади. Вояга етгани 1,1 — 1,2 мм, эркаги урғочисидан кичикроқ. Ту-хумдан чиққан личинкаси 250 мк. Асо-сан, картошка туганагини зарарлайди. Зарарланган уруғликдан кўкариб чиқ-қан поянинг пастки қисми (ердан 10 см гача бўлган қисми) ёрилиб, ярала-нади, остки барглар сарғаяди, сўлиб, тўкилади, ҳосили камаяди. Картошка сақланаётган омбор ҳарорати 5° дан ошиб кетса, картошкадан нематода тухум қўйиб кўпаяди, бунда картошка пўсти ёрилади, личинкалар соғлом кар-тошкани зарарлайди, натижада кўп картошка чириб кетади.
Кураш чоралари: ташқи ва ички карантин; алмашлаб экиш; кузда картошка экиладиган майдонларга не-матицидлар (гетерофос, тиазон, кар-батион) солиш.
КАРТОШКА ЭККИЧ - униб чиққан (куртаклар чиқарган) ва унмаган уруғ-лик картошка доналарини оддий усул-да қаторлаб экишга, айни вақтда жўяк-
Картошка эккич (КС-2).
ларни очишга мўлжалланган машина. Бункер, экиш аппаратлари, картош-кани тупроққа кўмувчи ва жўяк очув-чи иш органлари, таянч ғилдираклар-дан иборат (раем). Иш вақтида бункер-даги уруғлик картошкани чўмичли аппарат олиб, сошникка ташлайди. Сошникдан тушган картошкани уруғ кўмувчи аппаратлар кўмиб, 70 ёки 90 см ли жўяк очиб кетади. К. э.нинг картошкани экиш б-н бир вақтда ўғит со-либ кетадиган олти, саккиз қаторли хиллари хам бор. К. э. 40 — 70 кВт қув-ватли тракторларга агрегатланиб ишлатилади. Ўзбекистонда «Ўзқишлокхў-жаликмаш-холдинг» компанияси 2 ва 4 қаторлаб экадиган КС-2 ва КС-4 ру-сумли машиналарни ишлаб чиқаради. Иш унумдорлиги: КС-2 — 0,63 га/соат ва КС-4 - 1,28 га/соат. КАРТОШКАГУЛ,          георгина
(Dahlia) — мураккабгулдошларга мансуб манзарали кўп йиллик ўтсимон ўсимлик. Барглари патсимон кертикли. Пояси ковак, мўрт, бўйи 35—200 см. Илдизи картошкали. Тўпгули турли рангдаги жуда кўп тилсимон ва найча-симон гуллардан иборат. Мексика ва Гватемаладан тарқалган. 15тачаёввойи тури маълум. Европада 18-а. охирлари-да ўстирила бошлаган. 8000 дан ортиқ нави бор. Экиладиган хилма-хил К. (D. variabilis) гулининг барча мавжуд тур-хиллари шартли равишда 3 гуруҳга (гули қат-қатмас, ярим қат-қат ва қат-
Картошкагул.
қат) бўлинади. Тўпгулининг ташқи бир қатори тилсимон гуллардан, қолган қисмии эса найчасимон гуллардан иборат ва пионсимон бўлганлари ярим кат-кат К.га, тўпгули шарсимон ва хризан-темасимон бўлганлари қат-қат гулли К.га киради. Тўпгуллари 3—35 см кат-таликда. К. қаламчаларидан, картошка-си бўлакчаларидан ва аҳёнда уруғидан кўпайтирилади. Эрта баҳорда экилади. К. июль—сент.да гуллайди. Кузги қора-совуқлардан кейин картошкаси (туга-наги) қазиб олинади, қуритилади ва қуруқ қоронғи хоналарда 4—5° ҳаро-ратда сакланади.
КАРУЗО (Caruso) Энрико (1873.24.2 -Неаполь — 1921.2.8) — итальян хонан-даси (тенор), бельканто санъатининг йирик намояндаси, жаҳон опера иж-рочилигининг атокли вакилларидан. Ёшлигида черков хорига қатнашган. 1894—1901 й.ларда Италия ва Қоҳира опера театрларида ишлаган, 1903 й.дан «Метрополитен-опера» (Нью-Йорк) театрининг яккахони. 1898 й.дан Жан. ва Шим. Америка ҳамда Европа мам-лакатларида гастролда бўлган. Ижроси — драматик жўшқинлиги, серзавқли-ги ҳамда ўзигагина хос самимийлиги б-н ажралиб туради. Ҳажмдан кенг ва кучли, ниҳоятда жозибали овоз соҳи-би К. репертуаридан жами 80 дан op-тик, опера партиялари ўрин олган. Шу б-н бирга К. мумтоз черков мусиқаси асарлари, мумтоз романслар, неаполи-тан ва б. халқ қўшиқларини нозик дид б-н талқин этган.
КАРУСЕЛЬ СТАНОК - катта (1500 т гача) массали ва катта (30 м гача) диаметрли (диаметри узунлигидан анча катта бўлган) буюмларга ишлов бериш учун мўлжалланган, токарлик станок-лари гуруҳига кирувчи металл қирқиш станоги. Шпинделлари вертикал, план-шайбаси (столи) нинг горизонтал жой-лашганлиги б-н токарлик станкола-ридан фарқ қилади. Бунда ишлов бе-риладиган буюм айланма, суппортга ўрнатилган асбоб эса илгариланма ҳаракатланади. Бир устунчали ва икки устунчали К. с.лар бор. Бир устунчали К. еда вертикал ва 1 ёки 2 ён суп-портлар бор. К. еда цилиндрик, кон-нуссимон ва шаклдор юзалар йўнила-ди, тешиклар йўниб кенгайтирила-ди, торец юзалари йўнилади, револьвер каллакли станокларда эса булар-дан ташқари, пармалаш, зенкерлаш (тешикларга тоза ишлов бериш) ва раз-вёрткалаш операциялари бажарилади, махсус мосламалар ёрдамида резьба қирқиш, ўйиш, фрезалаш ва силлиқ-лаш операцияларини ҳам бажариш мумкин.
КАРҚУРЛАР
487
КАРФАГЕН (финикийча Картадашт — янги шаҳар) — Шим. Африкадаги қад. шаҳар-давлат (ҳрз. Тунис ш. атрофи). Финикийлар томонидан мил.ав. 825 й.да барпо қилинган. К. мил. ав. 3-а.нинг бо-шига келиб Шим. Африка, Сицилия (Сиракузадан ташқари), Сардиния ва Жан. Испанияни босиб олгач, Ўрта денгиз бўйидаги қудратли давлатга ай-ланган, бу эса у б-н Рим ўртасидаги тўқнашувни келтириб чиқарган. Пуни урушлари (мил.ав. 264—146 й.)даги мағ-лубиятдан кейин К. римликлар томонидан вайрон қилинган (146), унинг асосий ҳудуди Римнинг Африка вилоя-ти таркибига киритилган, қолгани Ну-мидияга берилган. К. санъати ва мада-ниятига оид моддий маданият ёдгор-ликлари оз миқдорда сакланиб қолган. КАРХЕМИШ, Каркамиш, Гар-гамиш (мил. ав. 4-минг йиллик охи-ри—3-минг йиллик — мил. ав. 1-а.) — Евфрат (Фурот) дарёсининг ўнг қирғ-оғида (Шим. Сурия, ҳоз. Жераблус ш. яқинида) жойлашган йирик қад. ҳунар-мандчилик ва савдо шаҳри. Шаҳар Месопотамия маданияти таъсирида бўлган. К. ҳақидаги дастлабки эслатма Хамму-рапи (мил.ав. 18-а.) даврига оид. Ке-йинчалик К. мил.ав. 15-а.да Миср вас-салига, мил.ав, 12-а.гача Хетт подшо-лиги қарамлигида бўлган. К. мил. ав. 12-а. — 8-а.ларда мустақил подшолик маркази бўлган; мил. ав. 717 й.да Cap-гон //томонидан забт этилган. К. бўса-ғасида 605 й. машҳур жанг бўлиб ўтган, унда Бобил подшоси Навуходоносор И Миср фиръавни Нехо II ва Оссурия подшоси Ашшурубаллит II ни енгган, натижада Оссурия давлати тугатилган. К.дан мудофаа иншоотлари (3 қатор му-дофаа девори, калъа), саройлар, ибо-датхоналар ва б. биноларнинг пойде-вори ва меъморий бўлаклари топилган. Айниқса, сўнгги Хетт даври топилма-лари диққатга сазовор. К. ўзига хос хетт-сурия маданияти (меъморлик ва ҳай-калтарошлик ёдгорликлари, миххат ва иероглиф ёзувлари) нинг ўзига хос маркази бўлган.
КАРЦИВАДЗЕ Георгий Сергеевич (1899.10.1, Батуми - 1951.27.2, Тошкент) — опера хонандаси (драматик баритон), Узбекистан халқ артисти (1945). Москва консерваториясини ту-гатган (1914). Тбилиси опера ва балет театрида (1918—29), Қозон, Пермь, Горький театрлари (1929—34), 1934— 47 й.ларда Тошкент Рус опера ва балет театри, 1948 й.дан Навоий номидаги театр яккахон хонандаси. Шу театрда Григорий Железное (С. Василенко, М. Ашрафий, «Бўрон»), Мазепа (П. Чайковский, «Мазепа»), Мизгирь (Н. Рим-
ский-Корсаков, «Қор қиз»), Князь Игорь (А. Бородин, «Князь Игорь»), Риголетто (Ж. Верди, «Риголетто») каби асосий партияларни ижро этган. КАРЦИНОЛОГИЯ (юн. karkinos -қисқичбақа ва ...логия) — зоологиянмнг бўлими. Қисқичбақасимонларни ўрга-нади.
КАРЦИНОМА (юн. karkinoma — еми-рувчи яра) — хавфли ўсма (қ. Рак). КАРЬЕР (лот. quadraria — тош майда-ланадиган жой) — фойдали казилма-ларни очиқ усулда қазиб оладиган кор-хона; ер қаъридан фойдали қазилма-ларни очиқ усулда қазиб олишда ҳосил бўладиган чуқурликлар мажмуи. К. бир нечта поғона тизимларидан иборат бўлиб, одатда, юқоридаги поғоналар пуч tof жинсларида жойлашади, паст-ки поғоналарда фойдали қазилма қазиб олинади. Фойдали қазилмани қазиб олиш учун пуч (қоплама) tof жинс-ларини суриб очилади.
Очиқ усулда фойдали қазилмаларни қазиб олиш қад.дан маълум. Дастлабки катта К.лар Қад. Мисрда эҳромлар бунёд этилиши б-н боғлиқ бўлган, ке-йинчалик К.ларда бунёдкорлик ва ҳай-калтарошлик ишлари учун мармар тошлари катта ҳажмда қазиб олинган. 20-а. бошигача очиқ кон ишлари кенг ривожланган. Асрнинг охирига келиб дунёда қурилиш материаллари сифати-да ишлатиладиган тоғ жинсларининг қарийб 95%, фойдали казилмалари-нинг 70%, қўнғир кўмирнинг 90%, тошкўмирнинг 20% К.лардан қазиб олинган. Катта К.ларда йилига ўнлаб миллион тонна фойдали қазилма ва пуч
тоғ жинслари қазилади. Жаҳондаги энг катта К.лар: «Богатирь» (Қозоғистон) — йилига 50 млн.т дан ортиқ тошкў-мир ва 25 млн.м3 қоплама тоғ жинслари, «Маунт-Райт». (Канада) — 45 млн. т темир рудаси ва 25 млн.т қоплама tof жинслари, «Фортуна» (Германия) — 42,6 млн.т қўнғир кумир ва 89,2 млн.м3 қоплама тоғ жинслари қазиб чиқарила-ди. Ўзбекистонда «Мурунтов» олтин қа-зиб оладиган К. бор. Йиллик унумдор-лиги 45 млн.м3. Уз. 3500 м, эни 2500 м, чуқ. 300 м. Лойиҳада 600 м гача чуқур-лаштириш кўрсатилган. «Қалмоққир» К.нинг йиллик унумдорлиги 24 млн.м3 бўлиб, таркибида мис, олтин, кумуш, қўрғошин, pyx, рений, осмий мавжуд бўлган руда қазиб олинади. «Ангрен» К.ида йилига 3 млн. т атрофида қўнғир кумир ва каолин қазиб олинади. Ўзбе-кистондаги 36 мармар ва 21 гранит К. ларда йилига 2,3 млн.м3дан ортиқ (2001) қоплама тошлар ва миллионлаб м3 оҳактош қазиб олинади. Мармар қа-зиб олинадиган Ғозғон, Жом, Зарбанд ва Нурота К.лари, гранит чиқадиган Лангар ва Севасой К.лари машҳур. КАРҚУРЛАР (Tetrao) — товуқсимон-лар туркумига мансуб йирик қушлар уруғи. Урчиш даврида сайраётган нари-нинг қулоғи бир неча секунд битиб, тамоман эшитмасдан қолади (номи шундан олинган). Уз. 56—85 см, вазни 4—5,5 кг, баъзан 6,5 кг гача. 2 тури Евр-осиё ўрмонларида: К. (Т. urogallus) Шар-кий Карпатдан Байкалгача, тош К. (Т. parvirostris) — Байкалдан Камчаткага-
Олмалиқ шаҳри яқинидаги «Қалмоққир» карьери.

КАСАБА  УЮШМАЛАРИ
ча тарқалган. Полигам. Ерда, қишда дарахтда яшайди. Қарағай, кедр, баъ-зан қорақарағай қуббалари, тилоғоч ва қайин куртаклари б-н озикланади. Ов-ланади. Ўрмонларнинг кесилиши ту-файли сони камайиб бормокда. КАСАБА УЮШМАЛАРИ - меҳнат-кашларни жинси, диний эътиқоди, ирқий ва миллий мансубликларидан қатъи назар и.ч. ва ноишлаб чиқариш соҳаларида ижтимоий-иқтисодий ҳуқуқлари ва ўз аъзолари манфаатла-рини ҳимоя қилиш мақсадида бирлаш-тирувчи оммавий жамоат ташкилотла-ри. 18-а. охирида Ғарбий Европа мам-лакатлари ва АҚШда ўзаро ёрдам жа-миятлари сифатида пайдо бўлган. Ривожланган мамлакатларда 19-а.да ле-геллашди. К.у. ходимларнинг меҳнат шароити, иш ҳақи, турмуш, маданият ва ш.к. соҳалардаги манфаатларини ҳимоя қилишга даъват этилган. 14 ёшга тўлган ва меҳнат (касб) фаолияти б-н шуғулланаётган ҳар бир киши ўз хоҳи-шига кўра, ўз манфаатларини ҳимоя қилиш учун К.у. тузиш, уларга кириш, К.у. фаолияти б-н шуғулланиш ва К.у.-дан чиқиш ҳуқуқига эга. Энг йирик халқаро К.у. марказлари: Жаҳон К.у. федерацияси (1945 й. Парижда тузил-ган, 80 дан ортиқ мамлакат миллий касаба уюшма марказларини бирлаш-тиради, касаба уюшма умумий аъзола-рининг сони 20-а.нинг 90-й.ларида 213 млн.дан ортиқ бўлган), Халқаро эркин касаба уюшмалари конфедерацияси ва Жаҳон меҳнат конфедерацияси (1920 й. Ватикан ёрдамида Халқаро христиан К.у. конфедерацияси номи б-н тузил-ган, 14 млн.дан ортиқ аъзоси бор, қароргоҳи Брюсселда).
Ўзбекистонда К.у.нинг ҳуқуқий ма-қоми ЎзР Конституцияси, Меҳнат ко-декси, «Касаба уюшмалари, уларнинг ҳуқуклари ва фаолиятининг кафолат-лари тўғрисида»ги ЎзР қонуни (1992 й. 2 июль) ва б. билан белгиланади. К.у.га меҳнат, унга ҳақ тўлаш ва б. тайин ма-салаларни ҳал қилиш соҳасида ҳуқуқлар берилган. К.у.нинг уставлари «Узбекистан Республикасида жамоат бирлашмалари тўғрисида»ги ЎзР қону-нида белгиланган тартибда рўйхатга олинади. Барча К.у. тенг ҳуқуклардан фойдаланадилар. К.у. ўз фаолиятида дав-лат бошқарув идораларидан, хўжалик идораларидан, сиёсий партиялардан мустақил, улар олдида ҳисобдор эмас ва улар томонидан назорат қилинмай-ди (қонун хужжатларида назарда тутил-ган ҳоллар бундан мустасно). К.у.нинг ҳуқуқларини чеклайдиган ёки шу ҳуқуқларнинг амалга оширилишига
тўсқинлик қиладиган тарздаги ҳар қан-дай аралашув ман этилади. К.у. ўз ус-тавларида белгиланган мақсадларга ва вазифаларга мувофиқ равишда бошқа мамлакатларнинг К.у. билан қамкорлик қилиш, ўз хоҳишига кўра, халқаро ва бошқа К.у. бирлашмаларига ва ташки-лотларига кириш ҳуқуқига эга.
К.у.нинг тузилиши федерализмга асосланган. Қуйидан юқоригача барча органлар К.у. аъзолари томонидан сай-ланган вакилларнинг йиғилишлари, конференциялари ва қурултойларида сайланади ва улар олдида ҳисоб бера-ди. К.у. ҳар бир аъзоси сайлаши ва К.у. органларига сайланиши, йиғилишлар, матбуот ва б. воситалар орқали К.у. ҳамда маъмурий органлар фаолиятига тааллуқли масалаларни қўйиши мум-кин. К.у. ишлаб чиқариш, тармоқ ва ҳудудий принциплар асосида ташкил этилади. Тармоқ ва ҳудудий К.у. аъзо ташкилотлар сифатида Узбекистан К.у. Федерациясини ташкил этадилар (қ. Узбекистан касаба уюшмалари федерацияси Кенгаши).
К.у.нинг асоси — бошланғич ташки-лот бўлиб, касаба уюшмаси аъзолари-нинг умумий йигилиши унинг олий ор-ганидир. Бошланғич ташкилот камида 3 аъзоси бўлган жойларда тузилади. Кундалик ишларни олиб бориш учун касаба уюшмасининг гурухларида гуруҳ ташкилотчиси, 15 тагача аъзони бир-лаштирган бошланғич ташкилотда таш-килотчи ва унинг ўринбосари, 15 ва ундан кўп аъзони бирлаштирган бош-ланғич ташкилотда касаба қўмитаси сайланади.
Иктисодий ислохртлар ва бозор му-носабатлари шароитида К.у.ни ташки-лий жиҳатдан мустаҳкамлаш, куч ва маблағларни бирлаштиришга эҳтиёж кучайди. Эндиликда Ўзбекистон К.у. федерацияси ўз фаолиятини ижтимо-ий шерикчилик асосига қурмоқда ва ҳукумат, вазирликлар, идоралар, ви-лоят ҳокимликлари б-н икки томон-лама ҳудудий ва тармоқ битимлари туза бошлади. Меҳнатга лаёқатли аҳолини иш б-н таъминлаш, ишсизликнинг ол-дини олиш, меҳнаткашларга ижтимо-ий хизмат кўрсатиш, меҳнаткашлар ва уларнинг оила аъзоларини соғломлаш-тириш масалалари б-н шуғулланиш К.у. фаолиятининг энг муҳим йўналишла-ри бўлиб қолди. Ўзбекистонда К.у. аъзо-ларининг умумий сони 6.730.545 ки-шини ташкил этади (2002 й. апр.). Бундан ташқари, Узбекистан К.у. Фе-дерациясига кирмайдиган «Қизилқум-камёбметаллолтин» концернида 65 мингдан ортиқ касаба уюшма аъзоси бор.
КАСАБЛАНКА (испанча Casablanca; араб — Дор ул-Байзо) — Марокаш ғар-бидаги шаҳар, Атлантика океани со-ҳилида. Касабланка префектурасининг маъмурий маркази. Ахрлиси 2,94 млн. киши (1990-й.лар ўрталари). К. — Аф-рикадаги энг катта шаҳар ва портлар-дан бири (йиллик юк ортиб-тушириш 17 млн. т). Шоссе йўлларнинг йирик тугуни, т. й. станцияси. Халқаро аҳами-ятга эга аэропорт бор. К. — Марокаш-нинг муҳим иқтисодий маркази. Ме-таллсозлик, машинасозлик (жумладан, автомобилсозлик), озиқ-овқат, тўқи-мачилик, кимё, цемент, полиграфия ва б. саноат корхоналари бор. К. порти оркали четга минерал хом ашё (асо-сан, фосфорит), марганец, цитрус мевалар ва б. чиқарилади.
К. да кўплаб миллий ва чет эл молия ва савдо компаниялари ваколатхонала-ри жойлашган. Шаҳарнинг бунёд этилган аник, вакти маълум эмас. Баъзи маъ-лумотларга кўра, К. ўрнида қадимда (7-а.дан) Анфа ш. бўлган, 1468 й.да уни португаллар босиб олиб, бузиб ташла-ган. 18-а. 2-ярмида шаҳар қайта тикла-ниб, унга Дор ул-Байзо — Оқ Уй деб ном берилган. 1907—56 й.ларда Франция мустамлакаси таркибида бўлган. Ҳар йи-ли халқаро ярмарка ўтказилиб турилади. Қад. шаҳар атрофида янги замонавий К. ярим айлана шаклида қад кўтарган. КАСАБЛАНКА КОНФЕРЕНЦИЯСИ (1943) — АҚШ президента Ф. Рузвельт, Буюк Британия бош вазири У.Черчилл ва шу давлатлар олий ҳар-бий бошликларининг 1943 й. янв. даги анжумани. Гитлерчиларга карши шу ит-тифокчиларнинг 1943 й.га мўлжаллан-ган ҳарбий амалиётлари муҳокама қилинган. К.к.да мазкур иттифоқчилар-нинг қўшинларини Сицилияга кири-тиш юзасидан қарор чиқарилган. Шим. Францияда 2-фронтни очиш тадбирла-ри кейинги мудцатга қолдирилган. КАСАИ (қуйи оқимида Ква) — Мар-казий Африкадаги даре, Ангола ва Конго Демократик Республикаси худу-дида. Конго дарёсининг йирик чап ир-моғи. Уз. 2000 км, ҳавзасининг майд. 880,2 минг км2. Лунда платосидан бош-ланиб, унинг шим. ён бағирлари бўйлаб остона ва шаршаралар ҳосил қилиб, Конго ботигига оқиб тушади. Қуйи оқимида кўлга ўхшаш шаклларни ҳосил қилган. Йирик ирмоқлари: ўнгдан — Лулуа, Санкуру, Фими; чап-дан — Кванго. Сент—окт.дан апр.гача тўлиб оқади. Ўртача сув сарфи 10 минг м3/сек. Балиқ овланади. Қуйилиш жо-йидан бошлаб 790 км масофада кема қатнайди. Йирик пристани — Илебо. К. ҳавзасида йирик олмос конлари бор.

КАСАЛЛИК, бетоблик, хаста-л и к — организмга ташқи ёки ички муҳитнинг зарарли омиллари таъсир этганда рўй берадиган патологик жа-раён. К. ҳақидаги тушунча тиббиёт та-рихида ўзгариб борди. К.нинг пайдо бўлишида ташқи муҳит омиллари етак-чи роль ўйнайди, чунки улар организм-га бевосита таъсир этиш б-н бирга унинг ички хусусиятларини ҳам ўзгар-тира олади, бу ўзгаришлар наслдан-наслга ўтиб, унда К.ни юзага келти-риши мумкин. К., кўпинча, ҳаддан ташқари кучли таъсиротлар, турли микроорганизмлар, заҳарлар таъсири-да вужудга келади. Бунда организмнинг ташқи муҳитга мослашуви сусайиб, унинг муҳит б-н ўзаро мувозанати бу-зилади. Организмнинг ривожланиш нуқсонлари ёки ирсий камчиликлар ҳам К.ка сабаб бўлиш мумкин. Мае, муайян касалликлар, хусусан, аллергик касалликларга баъзан туғилишдан мойиллик бўлади (қ. Аллергия). К. пайдо қиладиган агент организмга таъсир этиб, уни зарарлантиради, айни чогда бу агент организмнинг ҳимоя чорала-ри ва мосланиш реакциялари сафар-бар бўлишига олиб келади. Демак, К., одатда, бир-бирига алоқадор икки жа-раённинг — зарарланиш ва унга қар-ши ҳимояланиш жараёнининг бирга келиши б-н ифодаланади.
Ҳар бир К. умуман бутун организм ҳаёт фаолиятининг бузилишига олиб келади, лекин кўпгина К.ларда дард-нинг бадандаги ўрни, шунингдек, маъ-лум бир аъзо ёки системанинг кўпроқ зарарланганини кўрсатадиган белгилар аниқ кўриниб туради. Mac, меъдада яра борлиги бутун организмнинг умумий касаллиги — яра касаллигинит маҳал-лий белгиси бўлиши мумкин, яра касаллиги кўпинча нерв системаси функ-циясининг жисмоний ёки аклий ишда ҳаддан ташқари зўриқиши, нохуш хрдисаларни бошдан кечириш туфай-ли бузилишидан келиб чиқади. Аксин-ча, фақат маълум бир жойни шикаст-лайдиган \ар қандай таъсирот, албат-та, қандай бўлмасин умумий ҳодиса-ларга сабаб бўлади. Mac, баданнинг бирор жойига чипқон чиқса, одам иситмалаб, ланж бўлиб юриши, иш-таҳаси йўқолиши маълум ва ҳ.к.
К.нинг пайдо бўлиш сабаблари жуда хилма-хил. У битта омилнинг таъсири-дан ёки бир қанча шароитларнинг бирга қўшилишидан келиб чиқиши мумкин. Мае, инфекцион ва паразитар К.лар организмга маълум бир турдаги микроорганизмлар ва паразитлар таъсиридан, бошкалари эса бир қанча сабабларнинг биргалашиб таъсир этишидан келиб чи-
қади (меъда шиллиқ қаватининг яллиғ-ланиши — гастрит, одатда, тартибсиз ов-катланиш, кундалик режимга риоя қил-маслик, чекиш, ичкилик ичиш, шунингдек, бошқа аъзоларнинг К.лари оқиба-тида пайдо бўлади). К.ни аниқлашда унинг вужудга келиш сабаблари (этио-логияси), касаллик жараёнининг ривожланиш механизми (патогенези), клиник кўриниши (белгилари ёки симптомлари) ва ҳ. к.ларга алоҳида аҳамият бериш та-лаб этилади. К.нинг содир бўлиши ва ўти-шида организмнинг ҳимоя кучлари ва мосланиш имкониятлари ҳал қилувчи роль ўйнайди.
К.нинг ўткир, ўртача ўткир ва сурун-кали хиллари бўлади. К.нинг ўтишида 4 босқич ёки давр: яширин (латент), продромал (дастлабки), авж олиш ва тузалиш даври тафовут қилинади. Бирок, кўпгина К.ларнинг авж олиши ва ўтишида бундай даврларни рўйирост ажратиб бўлмайди.
К.нинг яширин даври (инфекцион К.ларда бу давр инкубацион давр деб аталади) зарарловчи агент таъсир этгандан бошлаб то дарднинг дастлабки белгилари пайдо бўлгунча давом этади; бу давр бир неча лаҳзадан (ши-кастланишда) бир неча йилгача бўли-ши мумкин.
Продромал давр К.нинг илк белгилари пайдо бўлгандан бошлаб то у рўйирост авж олгунча ўтадиган вақт-ни ўз ичига олади. Бу даврда, одатда, талайгина К.ларга хос бўлган бош оғриғи, қалтираш, иситмалаш, ланж бўлиш ва б. бошланади. Хуллас, бу даврда одамнинг дардга чалингани аниқ бўлади-ю, лекин қандай К. б-н оғри-ганлигини билиб бўлмайди. К.ка аниқ ташҳис қўйиш учун характерли бўлган белгилар кўпинча бу даврнинг охири-да, К. расмана авж олган пайтда кўзга ташланади, лекин айрим ҳолларда бу-лар нотайин бўлади (К.нинг билинмай-диган шакли) ёки унча авжига чиқ-масдан йўқолиб кетади (К.нинг абор-тив шакли). Бироқ, К. жуда типик бўлиб ўтаётган ҳолларда ҳам бирор асорат ёки бошқа бир дард қўшилиб қолишидан у бошқача туе олади. К.нинг тугаши, яъни охирги тузалиш даври бирдан бошланиши ёки аста-секин ўтиши мумкин. Айни вақтда одам бутунлай со-ғайиб кетади ёки бирор аъзосида К.дан анчагача йўқолмайдиган асорат қола-ди; баъзан К. бутунлай йўқолмасдан, вақт-вақти б-н қўзиб турадиган сурун-кали хилга айланади. К.нинг асорат қолдирмай, эсон-омон ўтиб кетиши кўпинча унга қарши ўз вақтида даво қилиш ҳамда врачнинг ҳамма буюрган-ларини бекаму кўст бажаришга боғлиқ.
Шунинг учун одам ўзини андек носоғ сезганида дарҳол врачга бориши керак. Замонавий тиббиёт бемор аҳволига жуда жиддий қараб, уни комплекс тарзда текширади; К.нинг келиб чиқиш сабаблари ва шароитлари, авж олиб бориш механизмлари, қандай белгилар б-н ўтиши, организмнинг К.ка қарши қандай курашиши, ҳимоя ва мослашув реакцияларининг қонуниятларини ўрганади; олинган натижаларга қараб, К.ни аниклаш, даволаш ва унинг ол-дини олиш усулларини ишлаб чиқади. Ҳар бир беморга индивидуал, яъни касаллигининг хили, организмнинг ҳолати ва б. кўпгина хусусиятларга қараб даво қилинади. КАСАЛЛИК ВАРАҚАСИ - к, Меҳнат-га қобилиятсизлик варақаси. КАСАЛЛИК ТАРИХИ - даволаш-про-филактика муассасаларида ҳар бир беморга тутиладиган асосий тиббий ҳуж-жат. Бемордаги касалликни аниклаш ва даво учун зарур маълумотлар, бемор-ни кузатиш даврида унинг аҳволида рўй берган ўзгаришлар, беморга тавсия этилган маслаҳатлар қайд этилади. Хо-тима (эпикриз) да касаллик ташҳиси ва қилинган даво асослаб берилади. Бемор ўлган тақдирда К. т. га патолого-анатомик текшириш баённомаси ило-ва қилинади. Зарур хрлларда касаллик тарихи суд-тиббиёт терговини олиб бориш учун муҳим манба вазифасини ўтайди. Туғруқхоналарда К.т. туғилиш тарихи дейилади. Амбулатория ва соғ-лиқни саклаш пунктларида амбулатория картаси тутилиб, у ёзувларининнг анча қисқалиги б-н К. т. дан фарқ қилади. КАСАЛХОНА — беморларни ётқизиб даволайдиган муассаса. Поликлиника б-н бирлаштирилган К.лар беморларни поликлиникада ва уйда тиббий ёр-дамнинг барча турлари б-н даволайдиган даволаш-профилактика муассаса-си ҳисобланади; поликлиника б-н бир-лаштирилмаган К. фақат стационарда даволайди. Иш ҳажми ва маъмурий бўлинишига кўра, республика, вилоят (ўлка), шаҳар, туман ва участка К.лари фарқ қилинади. Кўп соҳали (турли хил ихтисосликлари бўйича бўлимла-ри бор) ва ихтисослашган (сил, юқум-ли, руҳий, офтальмологик ва б.) К.лар бўлиб, булар мазкур касаллик бўйича малакали ва ихтисослашган тиббий ёрдам кўрсатади. 14 ёшгача бўлган бола-ларга мўлжалланган болалар К.си ҳам кўп соҳали ва ихтисослашган К.ларга бўлинади. Тиббиёт ин-ти ёки илмий тадқиқот ин-тининг базаси ҳисоблан-ган К. клиник К. деб аталади. Бундан ташқари, аҳолига касбига қараб хиз-мат қиладиган т.й. транспорта К.си, сув

хўжалиги ходимлари К.си ва бошқа К.лар бўлади. К.да беморни врач кўздан кечирадиган, ҳужжатлар расмийлашти-риладиган қабулхона, зарур санитария-гигиена чоралари амалга оширилади-ган хоналар, даволаш бўлимлари (жар-рохлик, терапия ва б.), даволаш-диаг-ностика булимлари (рентгенология, физиотерапия); лаб.лар, дорихона, ош-хона, маъмурий-хужалик бўлимлари ва б. бўлади. Бирлашган К.га, бундан таш-қари, поликлиника ҳам киради. К.ни бош врач бошқаради, беморлар даво-ланадиган ихтисослашган бўлимга эса шу ихтисослик бўйича малакали врач мудирлик қилади. Бирлашган К.нинг бўлим мудири поликлиникадаги тегиш-ли бўлимга ҳам раҳбар бўлиши мум-кин. Ходимлар сони К.даги ўринлар сонига боғлиқ. К.ларнинг тузилиши ва функцияси, шунингдек, унда ишлай-диган тиббиёт ходимларининг ҳақ-ҳуқуқлари, мажбуриятлари ва бошқа-лар ЎзР Соғлиқни саклаш вазирлиги томонидан ишлаб чиқилган ва тавсия этилган махсус давлат меъёрнормала-ри, йўриқнома ва кўрсатмаларига амал қилган ҳолда олиб борилади.
Ҳоз. Узбекистан ҳудудида қадимда ҳам К.га ўхшаш даволаш масканлари мавжуд бўлган. Амир Темур бошқа мам-лакатларнинг машҳур табибларини пойтахт Самарқандга олиб келиб, махсус шифохоналар очган. Мовароуннаҳр ва Хуросонда шифохоналар учун ало-ҳида бинолар қурилган. Шифохоналар очишга Алишер Навоий ҳам катта аҳамият берган. Туркистоннинг баъзи вилоятларида махсус шифохоналар бўлганлиги манбаларда қайд этилган. Туркистон чор Россияси томонидан босиб олинганидан кейин ўлкада Ғарб-га хос тиббий муассасалар вужудга кел-ган. Бунга қадар маҳаллий аҳоли халқ табобати (табиблар, шикастбандлар)-дан фойдаланган. Тошкентда биринчи даволаш муассасаси 1868 й. ҳарбий гарнизон қошида очилган лазарет бўлиб, у 1869 й. ҳарбий госпиталга айланти-рилган. Кейинчалик Самарқандда (1872), Хивада (1872), Бухорода (1891) кичикроқ К.лар ишга туширилган. 1883 й. охирида Тошкентда аёллар ва бола-лар учун биринчи амбулатория-шифо-хона очилган. 1903 й. Янги шаҳар К.си қурилган. 1913 й. Эски шаҳар К.си (ҳоз. 1-шаҳар клиник К.си) иш бошлаган. 1916 й. темир йўл ходимлари учун махсус К. қурилган. 1918 й. собиқ кадетлар корпуси биносида К. (ҳоз. 1-ТошТИнинг ўқув базаси), 1926 й. Тошсовет номли физиотерапия К.си; Кўкча даҳасида эпидемиология К.си (ҳоз. 1-Юқумли касалликлар К.си) ишга тушган.
Ҳоз. Ўзбекистон Республикасининг барча шахар ва вилоятларида йирик К.лар мавжуд. Тошкентда ЎзР Соғлиқ-ни сақлаш вазирлигининг 1-клиник касалхонаси, 15-, 17-шаҳар клиник касалхоналари, тез тиббий ёрдам касалхонаси, шунингдек, 1- ва 2- Тош-ТИ (ўқув базаси)га қарашли К.лар фа-олият кўрсатади. Ҳоз. мамлакатимизда 1020 га яқин К. бор (2002). КАСАЛЬС (Casals) Пабло (1876.29.12, Барселона яқинидаги Вендрель қиш-лоғи — 1973.22.10, Пуэрто-Рико, Сан-Хуан ш.) — испан созандаси (виолончель), дирижёр, композитор, мусиқа-жамоат арбоби; 20-а. жаҳон мусиқаси намояндаларидан. Барселона ва Мадрид консерваторияларида таълим ол-ган. Концерт фаолиятини 1890-й.ларда Барселонада бошлаган. 1899 й.дан Европа ва Америка мамлакатларида, 1901 й.дан жаҳон бўйлаб гастролда бўлган. К. замонавий виолончель ижрочилиги-да янги давр очди, унинг ижроси сер-мазмунлиги, ўта ифодавийлиги, юксак техник ва бадиий маҳорати, турли му-сиқа услубларини чуқур ҳис этиши б-н ажралиб туради. Барселонада илк симфоник оркестр (1920) ва Ишчилар мусика жамиятини (1924), Сан-Хуан-да симфоник оркестр (1959) ва кон-серваторияни (1960), Прад (Франция, 1950) ва Сан-Хуанда (1957) мусиқа фестивалларини ташкил қилган. Бир неча симфоник, хор, камер-чолғу асар-лар муаллифи. БМТ учун «Тинчлик мадҳияси»ни яратган (1971). 1957 й.дан К. номидаги халкаро танловлар (Париж ва Будапештда) ўтказилади. КАСАНАЧИ, уйда ишловчи — иш берувчилар б-н тузилган меҳнат шарт-номаси асосида ўз меҳнат вазифалари-ни уйларида бажарувчи ходимлар тои-фаси. Касаначиликка оид асосий қоида-лар Узбекистан Республикасининг Меҳнат кодексида белгилаб қўйилган. Меқнатни ташкил этишнинг бу шак-ли Ўзбекистон Республикаси Адлия вазирлиги томонидан 1998 и. 29 авг.да 486-сон б-н давлат рўйхатидан ўтказил-ган «Ўзбекистон Республикасида уйда ишловчилар меҳнатини ташкил қилиш тартиби тўғрисида низом» воситасида ҳуқуқий жиҳатдан тартибга солинади. К. иш берувчининг материаллари ва асбобларидан фойдаланиб, ўз уйида меҳнат қилади, ўз меҳнат қуроллари ва асбоб-ускуналаридан фойдаланган тақ-дирда уларнинг эскириш харажатлари иш берувчи томонидан компенсация қилиниши (қоплаб берилиши) лозим. Иш берувчи ўз хоҳиши б-н касаначи-ликни ташкил қилиши, ҳар бир ходим б-н уйда ишлаш бўйича меҳнат шарт-
номасини тузиши, амал қилиб турган шу меҳнат шартномасига ўзгартириш ва қўшимча киритиши мумкин. Юқори-даги низомга кўра, касаначилик буйи-ча меҳнат шартномалари, асосан, воя-га етмаган болалари бўлган аёллар, ногиронлар, пенсионерлар, ногирон ёки бошқа бемор оила аъзоларини пар-вариш қилаётган шахслар, мавсумий ишларда банд бўлган, (мавсумлар ора-лигида) тегишли меҳнат мажбуриятла-рини уйда адо этиш учун зарур уй-жой ва маиший шароитга эга бўлган шахслар б-нгина тузилиши мумкин. К. лар меҳнати, иш вақти ва дам олиш вақти иш берувчи б-н келишиб олинган ҳолда, уларнинг бевосита ўзи томонидан амалдаги меҳнат қонунчилиги та-лаблари доирасида белгиланади. К. меҳ-натига ходим ва иш берувчининг ўза-ро келишуви асосида, бажарилган иш миқдори ҳамда сифатига мутаносиб тарзда, энг кам ойлик иш ҳақидан кам бўлмаган ва энг кўп миқдори чеклан-маган ҳажмда иш ҳақи тўланади. К.га товар ва б. моддий бойликлар иш жа-раёнида фойдаланиш учун топширил-ган такдирда, иш берувчи улар б-н қонунда белгиланган тартибда ва шакл-да тўла моддий жавобгарлик тўғрисида ёзма шартнома тузиш лозим.
К. иш вакти, дам олиш вақти, меқ-нат шароити, меҳнат муҳофазаси ва ҳ.к. жиҳатидан бошқа соҳаларда ишловчи ходимлар б-н тенг ҳуқуқлардан фой-даланади ва ўз мажбуриятларига эга бўлади; ҳар йили \ақ тўланадиган ва иш жойи (лавозими) сақланадиган меҳнат таътилига чиқиши ва б. имти-ёзлардан фойдаланиши мумкин. КАСАНАЧИЛИК — ҳунармандларнинг меҳнат шартномалари асосида ёлланиб ўз уйида ишлаши, яшаш жойида и.ч. ёки хизмат кўрсатиш. К.да махсус таш-килот ва корхоналар б-н келишув, шартнома асосида буюртмалар бажари-лади. Жамиятда меҳнат ресурсларидан самарали фойдаланиш, қушимча даро-мад топиш, иш вақтининг қатъий бел-гиланмаганлиги, махсус биноларга эҳтиёж булмаслиги ва б. К.нинг иқти-содий самарадорлигини таъминлайди. Ривожланган мамлакатларда К. кенг кўлланилади. АҚШда К. усулида ишлай-диганлар сони 5млн. кишидан ортиқ (2000). Японияда ҳатто электротехника, электроника, туризм каби тармоқ-ларда ҳам кенг қўлланилади. К.да меҳ-нат фаолияти тўла бўлмаган иш куни турига киради.
Оиладан, уй ишидан ажралиб кор-хона, ташкилотларда ишлаш имкония-ти будмаганлар ва ёрдамчи даромадга муҳтож шахслар учун К. жуда қулай

ҳисобланади. К. ўзига хос ташкил этиш-ни талаб этади. Хом ашё, материаллар-ни етказиб бериш, тайёр-маҳсулотлар-ни олиб кетиш, ҳисоб-китобнинг бел-гиланган вақтда олиб борилиши зарур шарт ҳисобланади.
К.нинг, айниқса, қишлоқ жойлари-да уй-рўзғор ишлари, оилада бола тар-бияси б-н банд бўлган ва ёрдамчи да-ромадга муҳтож аёллар учун ташкил этилиши аҳамиятлидир. Шу б-н бирга бунга ногиронлар ҳам жалб этилиши мумкин. Ҳунармандчиликни ривожлан-тириш ва оиладаги ёшларни шогирд-ликка жалб этишда қўл келади.
Ўзбекистонда меҳнат ресурслари, оила хўжалиги тузилиши, и.ч. восита-лари шароитлари К. ривожини таъмин-лайди. Ҳунармандчилик, айниқса, игна иши талаб этувчи тикувчилик, кашта-чилик, мебелсозлик ва б. учун К. қулай. Ўзбекистонда «Маҳалла» жамғармаси, республика Товарлар ишлаб чиқариш ва тадбиркорлар палатаси маҳаллалар-да К.ни ривожлантириш дастурларини амалга оширади.
Мухтор Расулов.
КАСБ — кишининг меҳнат фаолияти, доимий машғулоти тури; муайян иш турини малакали бажаришга имкон берадиган билим, маҳорат, тажриба-ни талаб этади. К.лар ичида меҳнат фао-лиятининг энг тор соҳаси б-н ажралиб турадиган ихтисослар бор (мае, врач-лик К.ида хирург, офтальмолог, дерматолог ва б.). К., одатда, шахенинг асо-сий тирикчилик манбаи ҳисобланади. КАСБ КАСАЛЛИКЛАРИ - ёмон меҳ нат шароитлари ва касбга алоқадор за-рарлартлнт организмга таъсири нати-жасида пайдо бўладиган касалликлар. К.к.нинг кечиши унга сабаб бўлган зарарли омилларнинг ўзига хосли-ги, кучи, давомийлиги ва уларнинг биргаликдаги таъсирига боғлиқ. К.к. и. ч.нинг зарарли омилларини ҳисобга олган ҳрлда белгиланади. К.к.нинг физик (касбга алоқадор карлик, вибрация касаллиги, нур касаллиги, кессон касал-лиги, баландлик касаллиги ва б.), биологик (инфекцион ва паразитар касалликлар: бруцеллёз, куйдирги) ва кимё-вий омиллар таъсирида (қ. Заҳарланиш), баъзи чанглар узоқ вақт нафасга олин-ганда (пневмокониоз, бронхит ва б.), шунингдек, жисмоний зўриққанда ёки шикастланганда (неврит, бурсит) ву-жудга келадиган турлари фарқ қили-нади. К.к.нинг келиб чиқишига орга-низмнинг ўта толиқиши ва касаллик-ка қарши кураша олиш фаолиятининг пасайиши ҳам сабаб бўлади.
Ўзбекистонда К.к. рўйхати ва тегиш-ли тавсияномалар ЎзР Соғлиқни сақ-
лаш вазирлиги томонидан тасдиклана-ди. И. ч. технологиясининг такомиллаш-тирилиши, и.ч. жараёнларини комплекс механизациялаш ва автоматлаш-тиришнинг кенг жорий этилиши, меҳ-нат ва дам олишнинг меъёрида ташкил қилиниши, зарарли корхоналарда қис-қартирилган иш куни белгиланиши ту-файли К.к. камайиб бормокда. К.к.ни олдини олиш, даволаш, мехнат мухрфа-засини ташкил килиш ишлари б-н Ўзбе-кистон Санитария, гигиена ва касб ка-салликлари и.т. институти шуғулланади. КАСБГА АЛОҚАДОР ЗАРАРЛАР, ишлаб чиқариш зарарлари — одамнинг саломатлиги ва меҳнат қоби-лиятига бевосита ва билвосита салбий таъсир курсатадиган меҳнат жараёни ва и. ч. омиллари. К.а.з. маълум шароитларда касб касалликларини пайдо қилиши ва умумий касалликларни зўрайтириб юбориши мумкин. К.а.з. янги техноло-гиянинг, баъзан токсик ва организм-нинг сезувчанлигини ўзгартирадиган аллергик хоссага эга моддаларнинг қўлланилиши, шунингдек, хом ашё-ларнинг янги турини санитария-гиги-еник жиҳатдан яхши билмаслик ҳамда техник воситаларнинг маълум даража-да такомиллашмаганлиги ёки техноло-гик режимнинг ва санитария-технология нормативларининг бузилиши на-тижаси бўлиши мумкин.
И.ч. технологияси ва жиҳозларининг номукаммаллигига боғлиқ К.а.з. га чанг, шовкин, вибрация, т-ранинг юқори ёки пастлиги, ёруғликнинг етишмаслиги, ҳаво нисбий намлигининг юқорилиги, атмосфера босимининг юқори ёки пастлиги, заҳарли ва радиоактив мод-далар, қ.х.да ишлатиладиган пестицид-лар, пластмассалар и.ч.да қўлланила-диган реакторлар, мономерлар, ион-лаштирувчи ва ультрабинафша нурлар, электромагнит тўлқини, микроорга-низмлар ва б. киради. К.а.з. меҳнат жа-раёнига, унинг ташкил қилинишига, меҳнатнинг оғирлиги ва давомлигига, бирор аъзонинг ёки системасининг ҳаддан ортиқ толиқишига, транспорт ҳаракати ва конвейерда ҳадеб бир хил-даги ишни бажариш туфайли кўз ва қулоққа зўр келишига, ўтириб ёки ту-риб ишлайдиган одамларнинг узоқ вақт давомида бир хил вазиятда туришига боғлиқ бўлиши мумкин.
К.а.з. меҳнат қобилиятининг паса-йишига, ўткир ва сурункали заҳарла-нишниит авж олишига, умумий касал-ликларнинг кўпайишига, узоқ муддат ўтгандан кейин пайдо бўладиган ёмон асоратларга сабаб бўлиши мумкин. К.а.з. организмга тери, оғиз, меъда-ичак йўл-лари, шиллиқ қаватлар, эшитиш аъзо-лари, нафас оркали, шунингдек, нур
ҳолида таъсир этиши мумкин. Автоматизация ва механизация соҳасида эри-шилган илмий техника ютукларининг ҳаётга татбиқ қилиниши и. ч.да К.а.з.-ни бартараф этиш ёки хавфеиз дара-жада камайтириш имконини беради. КАСБИ НАМОЗГОҲИ - Қашқадарё вилояти (қад. Касби қишлоғи)даги меъ-морий ёдгорлик (16—17-а.лар). Аҳоли сайил ва диний байрам вақтида йиғи-ладиган майдондаги намозгоҳ. масжид. Баланд пештокли намозгоҳ (31x9,5 м) тарҳи тўғри тўртбурчакли, бош тарзи шарққа (майдонга) қараган. Ўзаро ра-воқ орқали бир-бири б-н боғланган хоналар (4,4x4,4 м) асоси бир хил бўлиб, 5 гумбазли, ўртада марказий хонақоҳ (5,8x5,8 м). Ундаги меҳроб 5 қиррали, чуқур равоқли қилиб ишлан-ган, меҳроб ташқарига бўртиб чиққан. Марказий хона равокларга, атрофдаги хоналар эса қалқонсимон қаносларга таянган. Қашқадарё маҳаллий халқмеъ-морлиги анъаналарини ўзида мужас-самлантирган К. н. ҳажмдор шакли, тузилиши, ўзига хос безаклари б-н ажралиб туради.
КАСБИ ТУМАНИ - Қашқадарё ви-лоятидаги туман. 1970 й. 16 окт.да ташкил этилган. К.т. вилоятнинг ғарбида жойлашган. Қарши, Косон, Нишон, Муборак, Баҳористон, Усмон Юсупов туманлари б-н чегарадош. Майд. 0,65 минг км2. Аҳолиси 127,6 минг киши (2000). К.т.да 10 қишлоқ фуқаролари йиғини (Денов, Комилон, Муғлон, Тошқўрғон, Човқай, Чўлқувар, Юк-салиш, Янгиҳаёт, Қамаши, Катағон) бор. Маркази — Муғлон қишлоғи.
Т а б и а т и . К.т. Қарши чўлида жойлашган. Ҳудудида Майманоқ тоғ тиз-маси бор. Иклими кескин континентал. Ёзи иссиқ, қуруқ ва узок,. Баҳор ва кузда ёғин кам. Қишда қор оз ёғади, қаттиқ совуқ бўлмайди. Янв.нинг ўртача т-раси 0° дан Ггача, июлники 28,2°—31,6°. Йил давомида ёғингарчилик кунлари 58—60 кундан ошмайди. Т-ранинг юкррилиги туфайли буғланиш миқдо-ри йилига ёғингарчиликка нисбатан ўн баробар кўп. Йилига ўртача 270 мм, айрим йиллари 310—320 мм, қурғоқ-чилик йиллари 100 мм ёғин тушади. К.т.нинг Косон тумани б-н чегараси-дан Қашқадарё оқиб ўтади. Тупроғи, асосан, бўз тупроқ. Баъзи жойларда шўрланган. Яйловларда шувоқ, исириқ, янтоқ, жингак, каррак, туяқорин, қамиш,.юлғун ва б. ўсади. Ёввойи ҳай-вонлардан қуён, тулки, бўри, чия-бўри, юмронқозиқ, турли хил илон-лар, тошбақа, калтакесаклар, кушлар-дан ёввойи ўрдак бор.
Аҳолис и нинг аксари қисми ўзбек-лар (86,1%); шунингдек, тожик, турк-
492
КАСБИТЕПА
ман, қирғиз, корейс, татар, озарбай-жон, арман ва б. миллат вакиллари ҳам яшайди. 1 км2 га 196 киши тўғри кела-ди (2000).
Хўжалиги. Туман иқтисодиётида са-ноат ва қ.х. асосий ўринни эгаллайди. К.т.да пахта тозалаш з-ди, нон к-ти, нон цехи, 2 автокорхона, сутни қайта ишлаш корхонаси, маҳаллий саноат корхонаси, босмахона мавжуд. 170 дан зиёд хусусий савдо и.ч. фирмалари, кичик корхоналар, 500 га яқин маи-ший хизмат кўрсатиш шохобчаси бор. Қ.х.да фойдаланиладиган жами ер 50 минг га, шундан суғориладиган ер май-дони 45,5 минг га. Экин майдони 43 минг га ни ташкил этади. Шундан 22 минг га ерга пахта, 16,6 минг га ерга дон экинлари, қолган ерларга сабза-вот, полиз, картошка, ем-хашак экинлари экилади. 2 минг га дан зиёд ер боғ, тутзор ва токзорлардан иборат, 4 минг га дан ортиқ ер яйлов. К.т.да шир-кат ва бир жамоа хўжаликлари, қиш-лоқ акциядорлик жамоаси, 2 қ. х. пай-чилик жамияти, паррандачилик хўжа-лиги фаолият кўрсатади. Бир хўжалик чорвачиликка, бир хўжалик боғдорчи-ликка ихтисослаштирилган. Туман ҳуду-дида Ўзбекистон пахтачилик и.т. инсти-тутининг Қашқадарё филиали жойлаш-ган, тажриба синовлари Алишер На-воий номидаги ширкат хўжалигида олиб борилади. Чорвачиликда қорамол-
КАСБИ ТУМАНИ
1:500 000 ШДРШ БЕЛГИЛДР  Туман мариазлари
0   Бошқа ацоли пунктлар
1    Бацористон тумаки
чилик асосий ўринни эгаллайди. К.т.да 49,3 минг бош кррамол, 76,6 минг қўй-эчки, 148,9 минг парранда, 933 от бо-қилади (1998). Пиллачиликни ривож-лантиришга хам кўп аҳамият берил-моқда.
53 умумий таълим мактаби, интер-нат-лицейи, гимназия, 3 касб-ҳунар мактаби, спорт, мусиқа мактаблари, иқтисодий таълим маркази, маданият ва истироҳат боғи, 28 кутубхона, 10 маданият уйи, 9 клуб, стадион, теннис корти, 21 спорт зали, 24 футбол ва 19 баскетбол майдонлари бор. 50 ўринли ногиронларни реабилитация қилиш маркази, 325 ўринли 2 касал-хона, 200 ўринли кундузги стационар, 12 қишлоқ врачлик пункти, 11 қиш-лоқ врачлик амбулаторияси, 26 фельд-шер-акушерлик пункти, 3 поликлиника, 9 дорихона мавжуд. 1100 га яқин олий ва ўрта махсус маълумотли тиб-биёт ходими ишламоқда. 1971 й.дан «Садоқат» туман газ. чикдци (адади 900). КАСБИТЕПА, Касба, Касби -қад. Насаф вилоятига мансуб шахар харобаси (мил. 1—2—13-а.боши). Кар-шидан 35 км жан.-ғарбда жойлашган. К.нинг энг қуйи археологик маданий қатламлари милоднинг бошларига оид. Ҳудуди тахм. 2 га бўлган. 589 й. сосонип-лар саркардаси Баҳром Чўбин туркий қавмлар устидан зафар крзониб К. қалъ-асини эгаллаган. Сосонийларнинг Сугд б-н чегарадош ерида қурилган Каз-бион қалъаси арман манбаларида (5-а.) қайд этилган. М.Е.А/ассоннинг фик-рича, бу калъа К. арки ўрнида жойлашган. Аркнинг бал. 18 м, майд. 180x120 м ни ташкил қилган. Унинг атрофи де-вор б-н ўралган. Жан.-шарқ томон чўзилган рабоднинг уз. 1 км.
Илк ўрта аср қалъаси ва қишлоғи ўрнида 10— 12-а.ларда К. шахри ривож-ланган. 10-а.да К. шаҳри манбаларга кўра, ҳатто Насафдан ҳам улкан бўлган. Шаҳарнинг жоме масжиди, бозорлари бўлиб, ҳунармандчилик, шаҳар атро-фида деҳқончилик тараққий этган. К. Бухоро-Насаф-Термиз карвон йўлида жойлашганлиги туфайли йирик савдо марказига айланган. Мўғуллар истило-си (13-а. боши) натижасида вайрон бўлган. 17-а.да К.да кдд. «саййидлар» хо-надони яшаган. К. ўрнида кейинчалик К. қишлоғи вужудга келган. К.да Сул-тон Мир Ҳайдар номи б-н машҳур мақбараларнинг катта мажмуаси (11— 12-а.лар) сакланган.
Ад.: Л унина СБ., Города Южного Согда в VIII—XII вв., Т., 1984; Камалидди-нов Ш.С., Историческая география Южного Согда и Тохаристана по арабоязычным источникам IX — начала XIII вв., Т., 1996.
КАСБ-ҲУНАР КОЛЛЕЖИ - ўрта махсус, касб-ҳунар ўқув юрти. Ўзбекистон Республикасида 1997 й. 29 авг.да кабул қилинган «Кадрлар тайёрлаш миллий дастури» ва «Таълим тўғрисида»ги қонунга мувофиқ, умумий таълим мактаблари (9-синф)ни тугатган ўқувчилар қабул қилинади. Таълим муддати 3 й. К.-ҳ. к. ўрта махсус, касб-ҳунар таъли-ми беради; ўқувчиларнинг касб-ҳунарга мойиллиги, билим ва кўникмаларини чуқур ривожлантириш, танлаб олин-ган касб-ҳунар бўйича бир мутахассис-лик ва 2—3 ишчи-касб малака кўник-маларини эгаллаш имконини яратади. К.-ҳ. к.ларида таълим олиш ўқувчиларга ўз билимларини чуқурлаштириш ва танлаган ихтисосликларига эга бўлиш-ни таъминлайди. К.-ҳ. к.ларида ўқув дастурлари олдинги ўқув босқичи — умумтаълим мактаблари ва кейинги поғонада турган олий ўқув юртлари-нинг ўқув дастурлари б-н ўзаро мута-носибликда бўлиб, таълимнинг узлук-сизлик ва изчиллик принципига амал қилади. К.-ҳ. к.лари замонавий асбоб-ускуналар, ўқув-услубий қуроллар, кўргазмали воситалар, ахборот техно-логиялари ва компьютерлар б-н жиҳоз-ланади. К.-ҳ. к.ларида ишчи кадрлар эмас, балки кенг ихтисосликдаги кичик мутахассислар тайёрланади ва улар-ни тайёрлашда ҳар бир ҳудуднинг ўзи-га хос географик ва демографик шарт-шароитлари ва мутахассисларга бўлган маҳаллий эҳтиёжлари ҳисобга олина-ди. Ўқувчиларга бериладиган и.ч. таъ-лими ўқув муассасасининг замонавий жиҳозланган устахоналарида ва корхо-наларида и.ч. амалиёти б-н узвий бог-лик ҳолда олиб борилади. Шу б-н бир қаторда умумий билимлар асосларини бериш, ёшларнинг дунёқарашини кен-гайтириш, уларни ҳар томонлама ривожлантириш ва замон талабларига жавоб берувчи мутахассис бўлиб ети-шиши учун берилаётган таълим миллий қадриятларга ҳурмат, мустақил давлатимизга содиқлик ва ифтихор туй-Ширин шаҳридаги энергетика касб-ҳунар коллежи биноси.

ғулари руҳидаги тарбия б-н муштарак-ликда амалга оширилади. К.-ҳ. к.лари-нинг битирувчиларига давлат томо-нидан тасдикланган намунадаги дип-ломлар берилади. Будипломлартаълим-нинг кейинги босқичларида ўқишни давом эттириш ёки эгалланган касб-ҳунар бўйича меқнат фаолияти б-н шу-гулланиш ҳуқуқини беради. 2001/2002 ўқув йили бошида Ўзбекистондаги 303 К.-ҳ. к.да 217 мингга яқин ўқувчи ўқиди. КАСБ-ҲУНАР ЛЕКСИКАСИ - (про-фессионализмлар) муайян касб ёки ҳунар эгалари нутқига хос сўз ва ту-шунчалар мажмуи. Бошқа тилдан сўз олиш, шевага хос сўзлар, умумхалқ тилига хос маъноси ўзгартирилган сўзлар К.-ҳ. л.нинг шаклланиши учун асосий манба ҳисобланади. Бир буюм, нарсани турли касб кишилари томо-нидан хилма-хил (мае, «козон» — кан-долатчиларда «потила» ва б.) номла-ниши"ҳам К.-ҳ. л.ни юзага келтириши мумкин. Касб-ҳунарнинг ривожланган тармоғи (мае, пахтачилик, тиббиёт, техника ва б.) лексикаси бой бўлиб, шу соҳаларга оид алоҳида адабиётлар ҳам нашр этилган. Фан-техникага оид терминларнинг, умуман, тил луғат тар-кибининг бойишида ва халқнинг мод-дий маданият тарихини урганишда улар муҳим манба ҳисобланади. К.-ҳ. л. бади-ий адабиётда муайян персонаж хусу-сияти, табиатини чуқурроқ ёритишда бадиий тасвир воситаси бўлиб хизмат қилади.
КАСИК (испанча cacique) — 1) Мексика, Вест-Индия ва Марказий Аме-рикадаги индейслар йўлбошчиси (до-ҳийси). К. лавозими, одатда, маълум уруғ, оилада меросий бўлган. К.лар ва уларнинг авлодидан ацтеклар, майя ва б. халкларнинг зодагон табакалари шаклланган. К.ларнинг бир қисми ис-пан мустамлакачилари томонига ўтган ва катта ер эгалари, амалдорларга ай-ланган; 2) Лотин Америкаси ва Испа-ниянинг маълум вилоятларида ҳарбий-лардан чиқиб ҳокимиятни эгаллаб ол-ган обрўли сиёсатдонларнинг аталиши. К.лар ёрдамида марказий ҳокимият ўз ҳукмронлигини жойларда олиб борган бошқариш тартиби касикизм деб ном олган.
КАСКАД (франц. cascade) — 1) бир неча поғонага урилиб тушадиган таби-ий ёки сунъий шалола. Сунъий К. ис-тироҳат боғларида ҳар хил сатҳдаги сув ҳавзалари ва поғонама-поғона супача-лар тарзида қурилади (яна қ. Шарша-ра); 2) циркда қизиқчиларнинг акробатик тарзда бирин-кетин «йиқилиш» усуллари; 3) опереттада қўшиқ жўрли-гида ижро этиладиган жўшқин рақс; 4)
гидроэлектр станциялари каскади — битта даре оқими бўйи-ча ёки бир сув хавзасига бирин-кетин, босқичма-босқич қуриладиган ва сув хўжалиги мароми ҳаммаси учун уму-мий ҳисобланадиган гидроэлектр ст-я (ГЭС)лар мажмуи (қ. ГЭС каскади); 5) электр машиналари каскади — бир-бири б-н механик ва электрик тарзда ёки факат электрик жи-ҳатдан боғланган икки ёки бундан кўп электр машиналардан иборат қурилма. Ўзгармас қувватли ва ўзгармас момент-ли бўлиши мумкин. Биринчисида қўшимча машиналардан бири асосий машина (двигатель) ўқига механик тарзда бириктирилади. Иккинчисида механик бириктирув бўлмайди, балки қўшимча машиналардан бири ўрнига иккита электр машина уланади. К. электр двигателларнинг айланиш час-тотасини равон ва тежамли ростлаб туришга имкон беради; 6) транс-форматорлар каскади — кетма-кет уланган икки ёки ундан кўп электр трансформаторлар мажмуи. Юқори куч-ланишли ўзгарувчан токни ўзгартириш ёки ундан фойдаланиш учун мўлжал-ланади. Бундай К.да трансформаторлар-ни поғонали уйғотиш усули қўллани-лади. Бунда ҳар қайси навбатдаги трансформатор ўзидан олдинги трансформа-торнинг кучайтирувчи чулғамидан уйғотилади. Кучланиши 1,5—2 MB гача бўлган К.да 4 тадан 8 тагача трансформатор бўлиши мумкин; 7) кучайти-риш каскади —таркибида кучай-тириш элементи, нагрузка занжири, олдинги ёки кетинги К. б-н боғланиш занжири бўлган радиотехника қурил-маси. Кучайтириш элементи сифатида яримўтказгичли (транзистор, туннел-ли диод) ва электрвакуумли электрон асбоблар (қабул қилиш-кучайтириш лампалари, клистрон) қўлланилади. Бундай К. киришига берилган сигнал унинг чиқишида (нагрузка занжирида) кучайиб боради. Кириш кучланиши (ток, қувват)нинг чиқиш кучланиши-га нисбатан К.нинг кучланиш (ток, қувват) бўйича кучайтириш коэффи-циенти деб аталади.
КАСКАД ТОҒЛАРИ — Шим. Америка Кордильера тоғлари системасидаги тоғ тизмаси, АҚШ ва Канадада. Уз. 1000 км га яқин. Энг баланд жойи 4392 м (Рейнир вулкани). Тизма ён багирла-рини кесиб тушган Колумбия, Фрейзер, Кламат ва б. дарёларда зинапоя-симон шаршара (каскад)ларнинг кўплигидан К.т.га шундай ном берилган. К.т.нинг замини мезозой кристал-ли жинсларидан тузилган, уларнинг устини вулкан жинслари крплаган. Рангли металл ва олтин конлари то-пилган. Вулкан конусларининг ён ба-ғирларида иссиқ булоқ кўп. Сернам гар-бий ён бағрида игна баргли қалин ўрмонлар, шарқий, қуруқ ён бағрида 2800—3000 м дан юқорида субальп ва альп ўтлоқлари, чўққиларида қор ва музликлар бор. Миллий парклар (Крей-тер-Лейк, Маунт Рейнир, Лассен-Вол-каник) бор.
КАСКАЙ ҚАБИЛАЛАРИ, каскей ликлар, касклар, кашклар, кашкейликлар — Хетт подшоли-гидан шим. ва шим.-шаркдаги Понт тоғлари (Кичик Осиё)да қадимдан яшовчи қабилалар бирлашмаси. К.қ.нинг қўшни туманларга босқинла-ри хеттларни доимий кураш (мил. ав. 17-а.дан мил. ав. 13-а.гача) олиб бориш-га мажбур қилган. К.қ. чорвачилик ва тўқимачилик б-н шуғулланган. К.қ.да мил. ав. 14-а. гача «ҳарбий демократия» сақланган. К.қ. мил.ав. 8—7-а.ларда ман-баларда охирги марта эслаб ўтилган. КАСПАРОВ Гарри Кимович (1963.13.4, Боку) — шахматчи, халқаро гроссмейстер (1980), хизмат кўрсатган спорт устаси (1985), жаҳоннинг 13-чемпио-ни (1985—2000), жаҳон шахмат олим-пиадаси чемпиони (1980, 1982, 1986, 1988, 1992, 1994, 1996). шахмат «Оска-ри» совриндори (1982, 1983, 1985— 1988, 1995, 1996, 1999), жаҳон кубоги эгаси (1989).
КАСПИЙ ДЕНГИЗИ (қадимда Кавказ-нинг шарқида яшаган каспий кабила-си номидан; қад. ва ўрта асрларда ден-гиз соҳилида мавжуд бўлган вилоятлар, элатлар, давлатлар номи б-н Гўргон,
Каспий денгизи. Эстакадалар.

Хуросон, Хоразм, Оқ денгиз, Хвали, Хазар денгизи номи б-н аталган; озар-байжонлар ҳоз. ҳам Хазар денгизи деб атайдилар) — Ер шаридаги энг катта берк сув ҳавзаси, кўпинча дунёдаги энг катта кўл деб ҳам ҳисоблайдилар. РФ, Қозоғистон, Туркманистон, Эрон, Озарбайжон ҳудудларида жойлашган. Қуйидаги хусусиятларига кўра денгиз деб аталади: катталиги жиҳатидан Қо-ра, Оқ ва Болтик, денгизларидан кам фарқ қилади, суви \ам денгиз суви син-гари шўр, ҳайвонот ва ўсимликлар ду-нёсининг бир қисми денгизларда яшай-диган ҳайвон ва ўсимликлар жумласи-дан. Бундан ташқари, К.д. бир вактлар ҳоз. Кума-Манич ботиғи ўрнидан ўтган бўғоз орқали Азов ва Қора денгизлар б-н туташиб турган. Денгиз ҳақида даст-лабки маълумот Геродотнинг «Тарих» асарида учрайди. К.д. сатҳи Дунё океа-ни сатҳидан қарийб 28 м паст (1986).
К.д. шим.дан жанубга 1200 км га чўзилган, ўртача кенглиги 320 км. Қир-ғоғининг уз. 7 минг км га яқин. Майд. 376 минг км2 (1929 й.гача, денгиз суви пасайгунга қадар 422 минг км2 эди).
КАСПИЙ ДЕНГИЗИНИНГ ТАРИХИЙ НОМЛАРИ
Саро\
Хоразм чўяи
Дарбанд
М03АНДАР0Н
Денгиз қирғоғи анча текис, эгри-буг-ри жойлар кам. Йирик қўлтиқлари: Қо-рабўғозгўл, Красноводск, Қозоқ, Ман-ғишлоқ ва б. К.д.да умумий майдони қарийб 350 км2 бўлган 50 га яқин орол бор (энг йириклари Тюлений, Чечен, Артём, Жилой, Булла, Огурчинский ва Кулали). Рельеф тузилиши жиҳати-дан К.д. 3 қисмга — шим., ўрта ва жан. қисмларга бўлинади. Шим. қисми жан.-да Чечен ороли — Манғишлоқ я.о. чи-зиғи б-н чегараланган бўлиб, чуқ. 10 м га қадар, энг саёз (4—6 м) қисмидир. Ўрта қисми анча чуқур, ўртача чуқ. 200 м, энг чуқур жойи эса 790 м. Бу қисми жан. қисмидан Туркманбоши ш. томон денгизни кесиб ўтган сув ости тоғ тиз-маси орқали ажралиб туради. Жан. кис-ми энг чуқур (ўртача чуқ. 325 м). К.д.нинг энг чуқур жойи (1025 м) ҳам шу қисмда. Майдони жихатидан учала қисми деярли бир-бирига тенг, лекин сув ҳажми жиҳатидан улар ҳар хил: шим. қисмига умумий сув хажмининг 1/100 қисмидан камроқ, ўрта қисмига 1/3, жан. қисмига эса 2/3 га яқин бўлаги тўғри келади.
К.д.га Волга, Урал, Кура, Терек, Эмба, Самур, Су-лак, Эрондан оқиб келадиган Сафед-руд каби йирик дарёлар ва кўпги-на кичик даре ва сойлар қуйилади. Шим., шим-гарбий ва шарқий соҳил-ларнинг ёзи жуда иссиқ ва қуруқ, қиши эса совуқ. Жан.-ғарбий ва жан. соҳилларида иқлим юмшоқ ва нам. К.д.нинг ҳар 1 л сувида ўртача 12,7 г туз бор. Сув т-раси езда ҳамма жойида бир хил (24—26°), қишда эса шим. қисмида 0° ва ундан пастроқ, ўрта ва жан. қисмларида 2° дан 13° гача. Шим. қисми қишда 2—3 ой музлаб ётади (музнинг қалинли-ги 2 м га етади), ўрта ва жан. қисми эса музламайди. К.д.да, асосан, Волга дарёси қуяёт-ган сув массаси б-н доимо эсадиган ша-
Каспий денгизидаги бухта.
мол таъсири натижасида келиб чиқа-диган ва денгизнинг қирғоғи ёқалаб соат стрелкаси йўналишига тескари харакат қиладиган доимий айланма оқим мавжуд. Кўпинча, кучли тўлқин-лар (10—11 м) бўлади. К.д.нинг сув сатҳи йиллар ва асрлар давомида ўзга-риб туради. Утмиш маълумотларининг кўрсатишича, бундан 4—6 минг йил илгари, мил. бошларида ва 18-а. ўрта-лари — 19-а. бошларида денгиз сатҳи жуда баланд, 7—11-а.лар ва 13-а. бошларида эса, аксинча, жуда паст бўлган. Сув сатҳининг сўнгги кескин пасайи-ши 1929—56 й.лар орасида кузатилган. Шу давр ичида сув сатҳи 2,5 м дан ор-тиқроққа пасайди, натижада саёз шим. қисмида денгиз 20—30 км чекинди, кўпчилик қўлтиқлар қуриб қолди, денгизнинг майдони эса (Қорабўғозгўлни ҳисобга олмаганда) 422 минг км2 дан (1930) 371 минг км2 га (1969) камайди. Сув сатҳининг бу кадар пасайиб ке-тишига асосий сабаб К.д.га қуйилади-ган сувларнинг карийб 80%ни берувчи Волга сувининг кейинги 40 йил давомида камайиб кетганлигидир. Чунки, бу давр ичида Волга ҳавзасида иқлим қуруқ келди, ёғин кам ёғди, буғланиш эса, аксинча, ортиқбўлди. Бундан таш-қари, Волга дарёсида бир канча сув омборлари барпо этилди, сугориш ва саноат эҳтиёжлари учун олинадиган сув ҳажми анча ортди. Олинган маълумот-ларга кўра, 1966—76 йилларда К.д.га ўрта ҳисобда ҳар йили 180 мм (ёки 66,8 км3) ёгин тушди, 720 мм (266,4 км3) даре суви ва 14 мм (5 км3) ер ости суви қуйилади: айни вақтда денгиздан йи-лига 966 мм (357,3 км3) сув буғлана-ди, 11 мм (4 км3) сув суғоришга сарф-ланади. Сув балансининг кирим қисми (338,2 км3)га нисбатан чиқим қисми (362,3 км3)нинг ортиқ бўлиши денгиз сув сатҳининг ўртача ҳар йили қарийб 7 см га камая боришига сабаб бўлган.
КАСПИЙБЎЙИ   ПАСТТЕКИСЛИГИ

К.д.нинг сув сатҳи йил давомида ҳам ўзгариб туради: март ойидан кўтарила бошлайди, июль ойида энг баланд бўлади, авг.дан то фев.га қадар эса па-сая боради. 1978 й.дан К.д. сув сатҳи-нинг кўтарилиши кузатилмоқца (1986 й.да денгиз ҳавзаси майд. 376 минг км2ни ташкил этди).
К.д.да 500 турдан ортиқ сув ўсим-ликлари, 854 тур балиқ ва сув ҳайвон-лари бор. Балиқ, шим. қисмида тюлень овланади. К.д. остида жуда катта нефть ва газ захиралари борлиги аникланган Денгиз остидан нефть қазиб олинади-ган биринчи кон 1925 й.да ишлай бош-лаган. Ҳозир К.д.да кўплаб йирик нефть конлари ишлаб турибди.
К.д.нинг Корабўғозгўл қўлтиғидан натрий сульфат, мирабилит ва эпсо-мит олинади. Шарқий соҳилларида чу-чук сувга бўлган эҳтиёж жуда катта. Шу сабабдан, Туркманбоши ва Октов ш.ла-рида денгиз сувини чучуклаштиради-ган йирик қурилмалар барпо қилин-ган.
К.д.нинг транспорт аҳамияти ҳам катта. Унда нефть, ёғоч, дон, пахта, гуруч, минерал ўғитлар ташилади. Йўловчилар ташувчи кемалар қатнай-ди. Энг йирик портлари: Астрахон, Махачқала (РФ), Туркманбоши (Турк-манистон), Энзели (Эрон). Боку б-н Туркманбоши ш.лари оралиғида денгиз т.й. паромлари катнаб турибди.
Шўро давлати инқирозга учрагач, ҳудуди К.д.га туташ давлатлар денгиз-нинг ўзига тегишли деб ҳисоблаган қисмида унинг бойликларини (балиқ ва б. ҳайвонларни овлаш, нефть, туз ва ҳ.к.) ўзича тасарруф қилиб келмоқда. Ҳозиргача К.д. бойликларини ўзлашти-риш, ўзига тегишли акваториялар че-гараларини белгилаб олиш ҳақида ден-гизга ёндош давлатлар ўртасида ягона келишув имзоланмади. КАСПИЙ ҲАРБИЙ ФЛОТИЛИЯСИ
—  Каспий денгизидаги ҳарбий қўшил-ма. 1722 й.да Астрахонда тузилган. 1867 й.дан асосий базаси Бокуга кўчирил-ган. 1918—19 й.ларда Астрахон-К.ҳ.ф., 1919—20 й.ларда Волга-К.ҳ.ф. деб юри-тилган. 1920 й. июлда унинг негизида Каспий Денгиз Кучлари ташкил этил-ган, 1931 й.дан яна К.ҳ.ф. номи берил-ган. К.ҳ.ф. 2-жаҳон уруши давридаги Сталинград жанги ва Кавказ учун олиб борилган жангларда Каспий денгизи орқали алоқани таъминлашда ва муҳим юкларни ташишда хизмат кўрсатган. КАСПИЙБЎЙИ ПАСТТЕКИСЛИГИ
—  Шарқий Европа пасттекислигининг жан.-шарқи (РФ) ва Ғарбий Қозоғис-тонда жойлашган. Каспий денгизидан шим.да Ялпи Сирт, ғарбда Волгабўйи
КАСПИЙ ДЕНГИЗИ

ва Ергени қирлари, шарқца Уралолди ва Устюрт платолари б-н чегараланади. Майдони қарийб 200 минг км2. Ясси текислик, унинг жан. қисми океан сат-ҳидан паст, шим. қисмида бал. 159 м гача. Пасттекисликда айрим қирлар кўтарилиб туради. Тўртламчи даврда бир неча марта денгиз босган ва шим.да гилли, қумокли, жан.да қумли ётқи-зиклар қолдирган. Чуқурчалар, қўлтиқ-чалар, қум тиллари, сойликлар, жан. да шамол ҳосил қилган рельеф шакл-лари, Каспий денгизи соҳили бўйлаб бэр дўнглари учрайди. Иқлими қуруқ, континентал. Янв.нинг ўртача т-раси шимолда —14°, соҳилда —8°, июлни-ки шим.да 22°, соҳилда 23°. Йилига жан.-шарқига 200—250 мм, шим.-ғар-бига 350 мм ёғин тушади, потенциал буғланиш 1000 мм га яқин. Тез-тез гарм-сел эсиб туради. Урал, Волга, Терек, Кума, Катта Узен, Кичик Узен, Уил, Сағиз дарёлари оқади. Шўр кўллар (Бос-қунчоқ, Эльтон ва б.) кўп. Тупроғи оч қўнғир, шўртоб, шўрхок тупроқ. Шим.да шувоқ-бошоқли ўсимликлар, жан.да шувоқ ўсади. Волга-Ахтуба қайи-рида полизчилик, боғдорчилик, саб-завотчилик ривожланган. Нефть (Эмба нефть р-ни), кўлларда ош тузи бор. Астрахон қўриқхонаси жойлашган. КАСПИЙЛАР — Шарқий Озарбайжон-нинг чўл минтақаларида яшаган ибе-рий-кавказ гуруҳига мансуб қабилалар. Дастлаб Геродот (мил. ав. 5-а.) томо-нидан қайд этилган. К.нинг асосий машғулоти — кўчманчи чорвачилик. Кейинчалик (мил. ав. 1-а.гача). К. миди-яликлар, албанлар ва б. қабилалар б-н аралашиб кетганлар. Кад. Озарбайжон-нинг вилоятларидан бири — Каспиа-на, шунингдек, Каспий денгизи ўз номларини К.дан олган. КАСР — арифметикада бирнинг бутун сонда ифодаланган улушларидан тузил-ган сон. Одатда, икки бутун соннинг
кўринишда ифодала-
нисбати:      —
ниб, т — бутун сон, п — натурал сон, бунда п К. махражи бўлиб, бир сони нечта қисмга бўлинганини, т эса К. сурати дейилиб, К.да шундай улушлар-дан қанча борлигини кўрсатади. Агар
mg=np бўлса, —■ ва р тенг. К.лар дейи-
лади. Демак, К.ларнинг сурат ва мах-ражини бир хил сонга кўпайтириш ёки бўлиш (қисқартириш)   К. қийма-
тини ўзгартирмайди.  Мае,   i   ва
9
21
ражи 10 нинг даражаларидан (мае, 10, 100, 1000 ва б.) иборат К. ўнли К. дейилади. Уни ёзишда чапдан ўнгга қараб олдин бутун сонлар, сўнгра вер-гулдан кейин К. таркибига кирган ўндан бир, юздан бир ва б. улушлар ёзилади. Нотўғри К. бутун сон б-н тўғри К. йигиндиси кўринишида ифодалани-
ши мумкин. Mac, -g- = 2 -г . Бундай К.
аралаш К. дейилади. Барча К.лар тўпла-мининг муҳим хоссаларидан бири унинг з и ч л и г и , яъни ихтиёрий ик-кита турли К.лар орасига учинчи К. жойлаштириш мумкин (бутун сонлар тўплами бундай хоссага эга эмас). Ихтиёрий икки К. ™  ва pq  бир хил мах-
ражли кўринишида ёзилиши мумкин ва бундай махраж улар учун у м у м и й
махраж дейилади. Уҳолда ^- ва ^
К.лар    йиғиндиси    ва    айримаси
т'     р        т'+п'
"г + 4   =       г,      тенглик б-н аникла-
нади.   Кўпайтма   ва   бўлинма   эса
т Р   т-р       т.Р   rn-q
nq-n-p  ва n-q'n-p   тенгликларб-н
Чексиз ўнли К.да бир неча рақамлар гу-руҳи тартиби сакланган ҳолда кетма-кет такрорланиб келса, у даврий К. дейилади. Мае, 2,13(047) = 2,13047047047... . Даврий ўнли К.ларни оддий К.га ай-лантириш усуллари мавжуд. Даврий бўлмаган чексиз ўнли К. ҳеч қандай оддий К. га тенг эмас. Бундай сонлар иррационал сонлар дейилади. Мае, те, е,  ^2 , 1п2 каби   сонларнинг
иррационал эканлиги исботланган.
Назарий масалаларда узлуксиз (занжирли) К.тушунчаси қўл кела-ди. Узлуксиз К.
а, +
кўринишда бўлиб, aj лар бутун сонлар-дир.
К. кадим замонларда К.ларни ўлчаш натижасида вужудга келган. Мисрда мил. ав. 2000 й.ларда К. амалларига дойр маълумотларни Ахмас деган хаттот крл-дирган. К. чизиги 16-а.дан бошлаб қўлланила бошлади. КАСР-ЧИЗИҚЛИ ФУНКЦИЯ -ах+Ь
киритилади. Умумий махражга келти-      у = Ц±|   кўринишдаги, яъни иккита рилган  у ва   j-   (KeN) К. лар учун
тартиб   муносабати суратларини таққослаш орқали киритилади:    т<п
бўлса,   ^г < Ц-   дейилади. т^О да    "
К.лар тенг.  /т/<п бўлганда   ^    тўғри, аксҳодда нотўғри К. дейилади. Мах-
каср       каерга тескари К. дейилади.
Касрлар устидаги амаллар ҳам бутун сонлар учун аникланган амалларнинг аксарият қонунларига бўйсунади: ўрин алмаштириш, гуруҳ-лаш, тақсимот, тартиб қонун-лари К.лар учун ҳам ўринли.
р Алгебрада   q   кўринишидаги ифода
К. дейилади, бунда Р ва Q алгебраик ифодалар.
Амалларнинг бажарилиши қулайли-ги учун деярли барча ҳисобларда (калькулятор, техник ҳисоблар, физик, иқтисодий масалаларда) ўнли К.лар ишлатилади. Ўнли К. акак_г ..., ака0, bxb2 ...bc кўринишда ёзилиб, о,-.ь,- лар рақамлар (0, 1, ... 9) бўлиб, ak ... ^бутун қисми bv..bc эса К. қисми дейилади. Бутун қисми 1, 2, ... 9 рақамлардан бирига тенг ўнли К. стандарт кўрини-шидаги К. дейилади. Математикада чексиз ўнли К.ларнинг аҳамияти катта. Мае, л=3,141592654 ... ва е= 27182818  ...сонлар чексиз ўнли К.
чизикли функция нисбатини тасвир-ловчи  функция. Агар детерминант
д = 77 =0бўлса, К.-ч. ф. ўзгармас миқ-
дор бўлади, агар Д^0, с=0 бўлса, у ҳолда К.-ч. ф. бутун чизикли у=сх+1 функция бўлади; Д^0, с/Обўлса, К.-ч.ф. графиги асимптоталари координата ўқларига параллел бўлган тенг томон-ли гиперболани ифодалайди. Агар а, Ь, с, d — комплекс сонлар, х — комплекс ўзгарувчи бўлса, у ҳолда К.-ч. ф. кенгайтирилган комплекс текисликни ўзини-ўзига конформ ва ўзаро бир қий-матли акслантиради. Кенгайтирилган комплекс текисликдаги айланалар К,-ч. ф. ёрдамида акслантирилганда яна ай-ланаларга ўтади. К.-ч. ф. ёрдамида ба-жарилган акслантириш кенгайтирилган комплекс текисликдаги у айланага нис-батан симметрик нуқталарни у айла-нанинг образи бўлган айланага нисба-тан симметрик нуқталарга акслантиради. К.-ч. ф. каср-рационал функциянинг хусусий ҳолидир.
КАССАЦИЯ (лот. cassatio — бекор қилиш, бузиш) — қонуний кучга кир-маган суд ҳукми (ҳал қилув қарори) устидан шикоят қилиш шаклларидан бири. Апелляция судидан фарқли равиш-да, К. инстанцияси шикоят ёки протест доираси б-н чекланиб қолмайди,

балки бунда иш унда мавжуд бўлган ва қўшимча тақдим қилинган материал-ларнинг тўла ҳажмида текшириб чи-қилади. К. инстанцияси ҳукм (ҳал қилув қарори)ни ўзгаришсиз қолдириши, бекор қилиши ва ишни янгидан тер-гов қилишга ёки суд муҳокамасига жўнатиши ё бўлмаса ҳукмни бекор қилиши ва суд иши олиб боришни тўхтатиши мумкин. ЎзРда К. тартибида иш юритиш ва К. шикояти бериш (К. протеста келтириш) қонун-қоидалари ЖПК 56-бобида ва ФПК 38-бобида белгилаб берилган.
КАССЕЛЬ — Германиядаги шаҳар, Гессен ерида, Фульда дарёси бўйида. Аҳолиси 198 минг киши (1998). Транспорт йўллари тугуни. Транспорт маши-насозлиги (локомотивсозлик, вагон-созлик ва автомобилсозлик), электротехника, тўқимачилик, озиқ-овқат, полиграфия саноати, асбоб-ускуналар, кимёвий толалар и.ч. корхоналари мавжуд. Давлат бадиий тўплами, Гессен ери музейи, Янги галерея бор. Шаҳарга 10-а.да асос солинган. 13—18-а.ларга оид меъморий ёдгорликлар сақланган. КАССЕТА (франц. cassete — қутича) — деталлар, материаллар, фото ва кино-плёнкалар ва б. энг қулай (оптимал) шароитларда сакланадиган, ишланади-ган, суриладиган, ўзаро алмаштирила-диган кичик, ихчам қурилма. Фотографик К. энг кўп тарқалган бўлиб, ёруғлик сезгир материаллар (фото ва киноплёнкалар, фотопластинкалар) сақланади. Магнитофон К.си — магнит ленталар жойлаштирилиб қўйиладиган ёпиқ қутича. Видеомагнитофон К.си — магнитофон К.сига ўхшаш кат-тароқ қутича.
КАССЕТАЛИ КИНО - магнит лента (кассета) ёки дискка ёзиб олинган ви-деофильмларни ёхуд кассетали кино-плёнкага ёзиб олинган одатдаги кино-фильмларни махсус мосламалар ёрда-мида оддий телевизор экранида кўриш-га имкон берувчи техник усуллар ва воситалар мажмуи. Тасвир ва товуш К. к. тизимига аввал суратга олинган ки-нофильмдан магнит (магнитли плён-кага), механик (видеодискка), оптик (лазерли видеодискка) усулларида ёзиб олинади. Буларда қўювчи аппарат си-фатида видеомагнитофонаан фойдала-нилади. Энсиз (8 мм ли) киноплёнка-га хам ёзиб олиш мумкин. Бунда қўюв-чи аппарат сифатида телекино узаткич-дан фойдаланилади. Қайта ёзиб олинган видеофильм ёки кинофильмлар К.к. учун фильм нусхаларини кўплаб нус-хада чиқариш учун асл нусха бўлиб хизмат қилади. Кинофильмни на-мойиш қилишда тасвир ва товуш сиг-наллари қўювчи аппаратда видеосиг-

наллар ва товуш сигналларига айланиб, телевизион қабул қилгичга келади. К.к.дан уй шароитида кинофильмлар кўришда, ўқув мақсадларида фойдаланилади.
КАССИНИ (Cassini) — ота-бола француз астроном ва геодезистлари (мил-лати — итальян): 1) Жованни Доме-нико К. (Жан. Доминик) (1625—1712)
—   Париж расадхонасининг биринчи директори (1669 й.дан); Юпитер    ва Марснинг   айланишини,   Сатурннинг 4 йўлдошини кашф қилган,  Сатурн ҳалқасидаги тирқиш (К. бўлинмаси ёки «тирқиши») ни аниқлаган. Ойнинг оптик либрацияси (тебранишлари) ни тадқиқ қилган; 2) Жак К. (1677—1756)
—  Париж расадхонасининг директори (1712 й.дан);  Париж меридианининг жан. ва шим.   ёйларини ўлчашда қат-нашган; параллел градусини биринчи бўлиб ўлчаган (1734).
КАССИНИ ОВАЛИ - берилган икки Ft, Ғ2 нуқтагача бўлган масофаларнинг кўпайтмаси MFt-MF2 ўзгармас бўлган нуқталарнинг геометрик ўрнини тас-вирловчи текис эгри чизиқ (расмга қ.). Бу ўзгармас a2, Ft, F2 нуқталар ораси-даги масофа 2 с деб белгиланса, К.о. нинг Декарт координаталар тизими-даги тенгламаси (л-2+>>2)2 — 2с2(х2—у2)= =я4—с4 кўринишида ёзилади. К.о. нинг кўриниши а б-н с орасидаги муноса-батга боғлиқ: 1. a>c V2 бўлса, К.о. — қавариқ чизиқ (расмда 1.). 2. с<а<с-Л
бўлса, қавариқ эмас (расмда 2.). 3. а=с бўлса, К.о. лемнискатага айланади (расмда 3.). 4. с>а бўлса, К.о. иккита ало-ҳида овалдан иборат (расмда 4). Француз астрономи Ж.      Кассини             У
номи б-н атала-ди (қ. Кассини).
Кассини овали.
КАССИТЕРИТ (юн. kassiteros — қалай), қалайтош —оксидлар синфига ман-суб минерал. Кимёвий формуласи SnO2. Таркибида Fe2O3 (13% гача), Та2О3, Nb2O3 (9% гача) ва ҳ.к. қўшимчалари бор. Қалайнинг микдори 78,6%. Тетра-гонал сингонияли. Дипирамидал, ус-тунсимон, нинасимон кристаллар ва донадор агрегатлар ҳолида учрайди. Ранги қўнғирдан қорагача, баъзан са-риқ, қизғиш. Олмоссимон ялтироқ. Қаттиқлиги 6—7. Зичлиги 6—7 г/см3. Кўпинча қўнғир, баъзан жигарранг, олмосдек ялтирайди. Гидротермал, грейзен, пегматит ва сочма конлари маълўм. К. конлари, одатда, нордон
интрузив тоғ жинслари (гранит) б-н боғлиқ. Ҳосил бўлиши магматикдан гипергенгача. К.нинг энг истиқболли саноатбоп тўпламлари гидротермал кварц-касситерит ва сульфид кассите-ритли ертомирларда учрайди. К. Ўзбе-кистонда 20-а.нинг 30-й.ларида топил-ган, ҳоз. бир неча тури маълум. К. конлари Олтинтоғ, Туркистон, Крратепа, Зирабулоқ - Зиёвуддин, Султонувайс тоғи, Ҳисор тоғларида бор. Хорижда К. конлари РФ (Приморье), Украина, Малайзия, Таиланд, Индонезия, Хитой, Боливия, Нигерия ва б. жойларда аниқланган. К. — қалайнинг асосий рудаси. Айни вақт-да концентратдан Nb, Та каби ноёб ме-таллар ҳам ажратиб олинади. Олтинтоғ К. рентгенограммаси дунёда қабул қилинган Аниқлагич (Михеев, 1957)да эталон сифатида қабул қилинган. КАССИТЛАР — мил. ав. 2—1-минг йил-ликда ҳоз. Ғарбий Эрон ҳудудида яша-ган тоғлик қабилалар. 16-а.да Бобилни эгаллаб, 400 й.га яқин ҳукмронлик қилган кассит сулоласига асос солиш-ган. К. тилининг генетик алокалари аниқланмаган. Турли халқлар б-н аралашиб кетган.
КАСТ, Кашт (суғдийча — тог, ба-ландлик) — Чатниёнтл карашли ви-лоят ва шаҳар. Ҳисор тизма тоғларида жойлашган. Муғ тоғидан топилган суг-дий ҳужжатларда (8-а. боши) Панч, яъни Панжикентнинг туркий ҳокими Чақин Чур Билга Бичут ўғлининг номи келтирилган, у Панч б-н бирга К. рус-тоқининг ҳам ҳокими бўлган (7-а. охи-ри — 8-а. боши). У зарб этган тангалар-даги тамғалар К.дагига ўхшаш. Илк ўрта асрларда К. анча йирик вилоят бўлган, чунки унинг ҳ>'кмдори олий шоҳона унвон б-н ихшид деб аталган; бу ун-вонга ундан ташқари фақат Суғд ҳук-мдорларигина эга бўлишган. Панжи-кент ҳокимлари анча камтарона унвон б-н — «мрай», яъни «жаноб» деб атал-ганлар, бу суғдий зодагонлар табақа-сида 2 даражали унвон саналган. 9-а. 1 чорагида К. вилояти халифаликка 10 минг дирҳам микдорда хирож тўлаган. Бу қўшни Каррон, Вашгирд каби ви-лоятларникидан анча ортиқ бўлган.
Ад.: Камалиддинов Ш. С, Историческая география Южного Согда и Тохариста-на по арабоязычным источникам IX — начала XIII вв., Т.,  1996.
КАСТАЛАР (асли лот. — тоза, санск-ритча жати) — кишиларнинг биқиқ эндогам гуруҳи. К. ўзига хос социал вазифаларни бажариш, меросий касб-хунарлар б-н шуғулланиш натижасида ажраладики, бу ҳол муайян этник, баъзан диний муштаракликка мансуб-лик б-н боғлиқ бўлиши мумкин. К. баланд-паст табақалар ҳосил қилади,

улар ўртасидаги муносабатларда қатъ-ий чекланишлар мавжуд. Архаик К. (та-бақавий ёки социал даражалар) бир қанча қад. ва ўрта аср жамиятлари (Кдд. Миср, Ҳиндистон, Перу ва б.) да бул-ган. Ҳиндистонда ҳиндуизмда, асосан, одамларнинг муайян белгига кўра гу-руҳларга бўлиниши ялпи туе олган. Ҳиндистонда 20-а.нинг 40-й.ларида 3,5 минг К. ва кичик К. бор эди. Ўрта аср-ларда Ҳиндистонда К. бир неча поғо-нани ҳосил қилган: энг юқори поғона — браҳманлар ва ҳарбий ер эгаларининг К.и йирик ва ўртаҳол мулкдорлардан ташкил топган; улардан қуйироқ по-ғонани савдогар-судхўрлар эгаллаган; булардан кейинги поғонадаги замин-дорлар кастаси майда мулкдорлар ва деҳқонлар бўлиб, жамоанинг тўла ҳуқукли аъзолари ҳисобланишган, яна-да қуйи поғонага кўп сонли ерсиз ва тўла ҳуқуққа эга бўлмаган деҳқонлар, ҳунармандлар ва хизматкорлар кирган; уларнинг энг паст қатлами ҳуқуқсиз ва энг эзилган «ҳазар қилинганлар» (па-риялар)нинг К.идир. Ҳиндистон конс-титуцияси (1950) К. тенглиги ва «ҳазар қилинганлар»нинг юридик тенг ҳу-қуқлилигини эътироф этди. КАСТИЛИЯ (Castilla — қаср) — Пиренеи я.о. марказий қисмидаги қироллик (11 — 15-а.лар). 1035 й. ташкил топган. Леон қироллиги б-н бир неча бор бирлашиб (1037-1165, 1072-1157, 1230 й.дан узил-кесил), кучли давлатга айланган. 1479 й. К. қироличаси Изабелла б-н Арагон қироли Фердинанднинг ўзаро никоҳланиши 2 қиролликнинг бирлашиб, ягона Испания давлатининг ташкил топишига асос бўлган. КАСТЛЕР (Kastler) Альфред (1902.3.5, Гебвиллер — 1984) — француз физи-ги, Франция ФА аъзоси (1964 й.дан). Париждаги Олий нормаль мактабни тугатган (1924). Илмий ишлари оптика, атом спектроскопияси ва квант электроникага оид. Ўзи кашф қилган ва ишлаб чиққан оптик уйғотиш усули ёрдамида радиочастоталар соҳасида магнит резонанс ҳодисасини аниқлаган (1950). Нобель мукофоти лауреата (1966). КАСТОР — Қуёшнинг йиллик кўрин-ма йўли соҳаси (зодиак соҳа)да жой-лашган Жавзо юлдуз туркумининг аль-фаси. Мазкур юлдуз туркумида жойлаш-ган икки ёруғ юлдуздан бири. Кўринма юлдуз катталиги 2 га тенг. КАСТРИ - Сент-Люсия давлати пой-тахти. Сент-Люсия о.нинг шим.-ғарбида жойлашган. Аҳолиси 54,6 минг киши-дан зиёд (1990-й.лар ўрталари). Денгиз порти (четга банан, какао, кокос ёнғоғи ва б. чикарилади), аэропорт бор. Қ.х. маҳсулотларини қайта ишловчи
корхоналар мавжуд. Лимон шарбати, ром, шакар ва б. озиқ-овқат маҳсулот-лари ишлаб чиқарилади. КАСТРО РУС (Castro Rus) Фидель (1926.13.8, Орьенте вилоятининг Би-ран шаҳарчаси) — Кубанинг давлат, сиёсат ва ҳарбий арбоби. Гавана ун-ти-нинг юридик ф-тини тугатган (1949). Ҳуқуқ д-ри. 1950-й.лар бошида Куба халқи партияси («Ортодокслар»)га кирган. 1953 й. дан Куба халқининг Ф. Батиста диктатура-сига карши кураши-га бошчилик қилган. 1953-55 й.ларда| қамокда бўлган. 1955 < й. Мексикага кетган. i 1956 й. 2 дек.да бир) гуруҳ инқилобчилар' б-н Кубага кайтди ва Батиста тузумига карши партизанлар курашини авж ол-дирди. 1959 й. 1 янв.да Батиста дикта-тураси қулади. 1959 й. фев.дан К. Р. Куба инқилобий ҳукумати Бош вазири, айни вақтда 1962 й.дан Бирлашган ин-қилобий ташкилотлар миллий раҳбар-лиги ҳамда Бирлашган социалистик инқилоб партияси (1965 й.дан Куба КП) биринчи котиби. 1965 й. дан Куба КП МК биринчи котиби. 1976 й.дан Куба Республикаси Давлат кенгаши, Вазирлар Кенгаши Раиси ва Инқило-бий қуролли кучлар бош қўмондони. КАСУР — Покистоннинг шарқий қис-мидаги шаҳар, Панжоб вилоятида. Т.й. тугуни. Аҳолиси 241,6 минг киши (1998). Жун савдосининг йирик маркази. Кўн-тери, тўқимачилик, ёғ-мой саноати корхоналари бор. Кх. маҳсулотлари (пахта, дон) қайта ишланади. КАТАБОЛИЗМ (юн. katabole — олиб ташлаш, бузиш) — тирик организм-ларда мураккаб органик бирикмалар-нинг парчаланишидан иборат моддалар алмашинуви реакцияларининг мажмуи, анаболизмта қарама-қарши жараён. К.да одатда, энергия ажралади (яна қ. Диссимиляция).
КАТАГЕНЕЗ (юн. kata — юқоридан қу-йига бўладиган ҳаракатни билдиради-ган қўшимча ва ... генез) 1) биологи я д а организмларнинг соддалашган экологик муҳитга ўтиши туфайли мор-фофизиологик тузилишининг пасайи-шига, бир қанча органлар ва органлар системасининг дезинтеграцияси ва ре-дукциясига олиб келувчи регрессив эволюция. К.га мисол қилиб организмларнинг ўтроқ ёки паразит яшашга утиши туфайли улар тузилишининг ўзга-ришини кўрсатиш мумкин. К. термини регрессив эволюциянинг морфологик
ўзгаришларини эмас, балки экологик ва генетик томонларини \ам ўз ичига олиши б-н катаморфоздян фарқ қила-ди. 2) геологияда — чўкинди тоғ жинслари ҳосил бўлгандан сўнг диагенез натижасида ва уларнинг метамор-фик тоғ жинсига айланишига қадар кимёвий-минералогик шаклланиш бос-қичи (яна қ. Литогенез). К. терминини рус олими А. Е. Ферсман (1922) тавсия этган. К.да тоғ жинслари кучли зичла-нади, иккиламчи минераллар ҳосил бўлади, моддалар қайта кристаллана-ди. К. тектоник ҳаракатлар натижасида tof жинсларининг чуқурликка чўкиши-дан ҳосил бўладиган босим ва т-ранинг кўтарилишидан содир бўлади. К. крну-ниятларини билиш амалиётда катта аҳамиятга эга. Мае, чўкинди қатлам-ларнинг нефтга истиқболини баҳолаш-да, қазилма кўмирлар, норуда қури-лиш материаллари ва б.нинг хусусият-ларини башорат қилишда К.нинг аҳамияти катта. Хорижий адабиётларда К. ўрнида «диагенезнинг кечки босқи-чи» ибораси қўлланилади. КАТАКЛАЗ (юн. kataklao — бузаман) — тектоник қаракатлар таъсири ости-да tof жинслари таркибидаги минерал-ларнинг деформацияси ва эзилиши. Асосан, тектоник ёрилишлар юзаси бўйлаб ва унга яқин жойларда кузати-лади. Бунда тог жинсларининг струк-тураси бузилади, минерал доначалари-нингулчам ва шакллари ўзгаради. К.да, одатда, минерал доначаларининг аҳа-миятли силжишлари юз бермайди. Шу сабабли, жинснинг структураси кескин узгарса-да, унинг дастлабки текстураси сакданади. Кимёвий ва минералогик ўзгаришлар бўлмайди ёки жуда кам да-ражада намоён бўлади. Кучсиз К. крис-таллнинг юпқа шлифини қутбланган ёруғликда кузатиб аниқланади, бунда «тўлқин суниши» кузатилади (айник,-са, кварц кристалларида аниқ намоён бўлади); кучлироқ К. худди шу шаро-итларда «мозаика сўниши»га олиб ке-лади. Кучли К. алоҳида доначаларнинг майдаланиши («грануляция») га сабаб бўлади.
КАТАКОМБА МАДАНИЯТИ - ил к жез даврига мансуб археологик мада-ният (мил. ав. 2-минг йиллик — 1-минг йиллик бошлари). Қора денгизнинг шим. соҳиллари, Қуйи Волга бўйида тарқалган. 20-а. бошида рус археологи В. А. Городцов томонидан илмий тав-сиф берилган.
К.м.нинг сўнгги даврлари киммерий-лар б-н боғлиқ. К.м. учун аҳолининг уруғдошлик муносабатларига кўра, алоҳида   қишлоқларда   яшаши ва мо-

Катакомба маданияти: 1, 2. Гилдан ясалган идишлар. 3. Қабр ўра-катакомбада ёнбошлаб кўмиш. 4. Мис пичоқ. 5. Мис бигиз.
зорқўрғонлар хосдир. Мозорқўрғонлар тагидаги катакомбаларта маййитлар ён томонга ёнбошлатиб оёқпарини буккан ҳолда дафн этилган, уларнинг устига олов рамзи бўлган қизил бўёқ сепил-ган. К.м.га оид сопол идишлар, тош ва жездан ясалган меҳнат қуроллари ва қурол-аслаҳа, суяк ва жез безак буюм-лари топилган. К.м. қабилалари кўчман-чилик ва дехқончилик б-н машгул бўлишган, шунингдек, мис ва жез ме-таллургиясидан ҳам хабардор бўлиб, атрофдаги қабилалар, айниқса Кавказ қабилалари ва улар орқали Олд Осиё, Эрон, Миср б-н савдо алоқалари олиб боришган. К.м. кабилаларида матриархат ўрнини патриархат эгаллаган, мулкий табақаланиш кўзга ташлана бошлаган (зодагонларнинг қабридаги ашёлар қимматбаҳолиги б-н ажралиб туради).
КАТАЛАЗА (юн. katalysis — бузилиш) — оксидоредуктазалар синфига мансуб фермент. Водород пероксид (Н2О,)нинг сув (Н2О) б-н кислород (О2)га парча-ланишини катализлайди:
2Н2О2^2Н2О+О2
Сувнинг қуйи концентрацияларида К. қуйи спиртлар, полифеноллар ва б.ни оксидлаб пероксидазага хос фаол-ликни намоён қилади. К. барча ҳайвон ва ўсимликлар тўқималарида, асосан, сут эмизувчилар жигари ва эритроцид-ларида ҳамда аэроб микроорганизмлар-да мавжуд. Мол. м. 225000—248000. К. ин-гибиторларига кўпчилик тузлар (мае, сульфидлар, цианидлар, азидлар, фто-ридлар) киради. К. нинг биологик фун-кцияси тўқима мембраналарини Н2О2 дан, супероксиддисмутаза б-н бирга-ликда эса супероксид радикалидан ҳимоя қилишдир. Одам эритроцидла-ридаги К. фаоллигини аниклаш тибби-ётда баъзи касалликларга ташҳис қўйишда қўлланилади. КАТАЛАН ТИЛИ — роман тиллари-нинг ибер-роман гуруҳига мансуб. Ис-паниянинг Каталония, Валенсия мух-
тор вилоятларида, Балеар о.ларида, Франциянинг Руссильон тарихий ви-лоятида, Шарқий Тереней департамен-тида, шунингдек, Андорра давлати ҳамда Сардиния о. (Италия)нинг Аль-геро шаҳрида тарқалган. К.т.да тахм. 8 млн. дан зиёд киши гаплашади (1992). Испания (испан тили б-н бир қатор-да), Андорра давлатларининг (испан ва француз тиллари б-н бир каторда) рас-мий тили. Шарқий (барселон, балеар, руссимон, альгер) ва ғарбий (леридан, валенси) диалектларга бўлинади. Фо-нетикасида мураккаб консонантизм (ундошлар тизими) ҳамда фонемалар-нинг нуткда ғоят ўзгарувчанлиги б-н ажралиб туради. Мазкур тилнинг лек-сикаси ва синтаксисига испан тилининг таъсири катта бўлган. К.т.га оид ёзма ёдгорликлар 11 —12-а. ларда пайдо бўлган. 13-а. ўрталаридан адабий К.т. шакллана бошлаган. Ҳоз. адабий К.т. 19—20-а.ларда шаклланган. Унингасос-чиси 19-а.да яшаб ўтган атокли ёзувчи Ж. Вердагер. Ёзуви лотин алифбоси асо-сида.
КАТАЛАУН ЖАНГИ - Шим.-Шар-қий Франциянинг Труа ш. гарбидаги Каталаун яланглигида Ғарбий Рим им-перияси ва унинг иттифокчилари (фран-клар, вестготлар, бургундлар, аланлар ва б.) ҳамда Аттила бошчилигидаги гун-нлар ва уларнинг иттифокчилари (ос-тготлар, гепидлар ва б.) ўртасида бўлган жанг (451 и. июнь). Рим қўши-нига Аэций қўмондонлик қилган. Ат-тилани Галлияга бостириб кирганидан хабар топган Аэций тезда Альп тоғла-ридан ошиб ўтиб вестготлар қироли Теодорих I ни ўзига қўшилишга кўндирган. Уларга Аэций хизматига кир-ган бошқа қабилалар ҳам қўшилган. К.ж. тарихда «халқпар жанги» номи б-н ма-шхур бўлган. Эрта тонгда бошланган бу даҳшатли жангга фақат тун туфайли хотима берилган. Қулай мавқега эга бўлиш учун ҳар икки томон жанг май-донидаги тепаликни эгаллашга ҳаракат қилган. Уни аввалроқ Аэций қўшини эгаллаб олган. Ғарб тарихчилари фик-рига зид ўлароқ Аттила жангда енгил-маган, у қад. туркий халқлар ҳарбий санъати — ароба туроцан унумли фой-даланган. Жангда Теодорих оғир жаро-ҳатланиб, отлар оёғи тагида топтаб ташланган. Жанг шу қадар шиддатли бўлганки, Аэций жанг пайтида ада-шиб душманлар орасида қолган ва зўр-базўр иттифоқчилари қароргоҳидан паноҳ топган. Эртаси куни Теодорих-нинг ўғли Торисмунд Аэций таклифи-га кўра, отаси тахтини эгаллаш учун юртига жўнаган. Аттила эса Рейн орти-га қайтган   ва   янги   куч   б-н   Шим.
Италияга бостириб кирган. Тарихчи Иорданнинг ёзишича, К. ж. да 180 мингга яқин киши ҳалок бўлган.
Ад.: Иордан,   О происхождении и деяниях готов, М., 1960.
КАТАЛЕПСИЯ (юн. katalepsis - уш-лаш, тутиш, тўхташ), мумдек қотиб туриш — нормал ҳаракат-нинг бузилиши; бунда мускуллар то-нуси кучайиб, бутун тана ёки қўл-оёқ қотиб қолади. Беморни бирор вазиятга қўйилса, у шу алпозда узоқ вакт тура-веради, мае, кўтариб қўйилган қўли-ни то ўзи тушмагунча туширмайди. К. истерия, шизофрения, энцефалитна уч-райди. Баъзан гипноз ҳолатида ҳам ку-затиш мумкин.
КАТАЛИЗ (юн. katalysis — бузилиш, парчаланиш) — кимёвий реакциялар тезлигининг баъзи моддалар (катали-заторлар) таъсирида ўзгариши. Катализатор реакцияга киришувчи модда (ре-агент)лар б-н бир қанча оралиқ бирик-малар ҳосил қилиб, реакция ниҳояси-да миқдори ва таркиби ўзгармасдан ажралиб чиқади. Катализатор сифати-да турли хил моддалар (газ, суюклик-лар ва қаттиқ моддалар) ишлатилиши мумкин. Реагентлар ва катализаторлар-нинг фазавий ҳолатига қараб катали-тик жараёнлар, асосан, гомоген ва ге-тероген К.га бўлинади. Бундан ташқа-ри, микрогетероген, ферментатив ка-талитик жараёнлар ҳам мавжуд. Гомоген К.да реагентлар б-н катализатор бир жинсли аралашма ҳосил қилади. Реакция газ ёки суюқ фазада боради. Катализатор сифатида атомлар, ионлар, молекулалар иштирок этиши мумкин. Бундай каталитик жараён ме-ханизмини шархлаш учун оралиқ моддалар назарияси ишлаб чиқилган. Бу назарияга асосан, реагентлар катализатор б-н беқарор оралиқ моддалар ҳосил қилади. Сўнгра бу моддалар пар-чаланиб катализатор кайта тикланади (регенерация). Суюқфазадаги кислота-асосли К. механизми реагентлар б-н катализатор ўртасидаги протон алмаши-нишига асосланган. Мае:
R-CH=CH2+HA -» R-CH2-CH2++A~
R-CH2-CHj+H+OH^R-CH2-CH2OH+H+
Н+ + А -> НА
Гомоген каталитик жараённинг тезли-ги жуда кўп омилларга, хусусан, реагентлар ва катализаторлар концентра-цияси, т-ра, босим ва аралаштириш да-ражасига боғлиқ. Бу жараённинг асо-сий камчилиги маҳсулот таркибидан

катализаторни ажратиб олиш (тоза-лаш) зарур бўлади. Гетероген К.да катализатор сифатида қаттиқ моддалар ишлатилади. Уларнинг шарсимон, гра-нуласимон, спиралсимон ва б. турлари маълум. Шунингдек, бу катализаторлар таркибига кура, бир, икки ёки кўп компонентли, ҳолатига қараб оксидси-мон, металлсимон бўлади. Гетероген К. баъзан контакт К. деб ҳам аталади. Бу жараён ниҳоясида маҳсулотдан (суюқ ёки фазадаги) катализатор осон ажратиб олинади. Шу сабабли гетероген К. саноатда кенг қўлланилади. Микро-гетероген К.да реакция суюқ фазада бо-ради, катализатор сифатида коллоид заррачалар иштирок этади. Фермен-татив К. ўсимлик ёки ҳайвон тўқима-ларида содир бўлади, бу реакцияда катализатор сифатида коллоид хрлдаги оқсил заррачалари — ферментлар хиз-мат қилади. Баъзи моддалар кимёвий реакция тезлигини сусайтиради ёки тўхтатади. Бундай моддалар антикатализатор ёки ингибиторлар деб аталади. Бу ҳолатни манфий К. дейилади. Саноатда, асосан, мусбат К. катта аҳамият-■"т _>га. Катализатор қўлланганга бир вақтда боришн мумкин бўлган парал-лел реакциялардан фақат бирининг тезлиги ортади. Бошқалари эса тўхтай-ди (селектив К.). Мае:
[Ад]
СН2—СН2
[Pd] [Си]
К. жараёнида ҳосил бўладиган оралиқ комплекс бирикмалар б-н дастлабки моддалар энергияси орасидаги фарқ активланиш энергияси дейилади. Кимёвий реакциялар тезлиги, асосан, шу энергиянинг микдорига боғлиқ бўлиб, унга тескари пропорционалдир. Ката-литик жараённинг активланиш энергияси қанча кам бўлса, реакция тезлиги шунча юқори бўлади. К. жараёнида қўлланиладиган катализаторнинг роли кимёвий реакциялар активланиш энергиясини камайтиришдан иборат бўлиб, бунинг натижасида реакция йўлини ўзгартиради ёки уни занжир-симон механизмга ўтказади. К. бориш механизмига қараб, асосан, иккига бўлинади: кислота-асос катализи ва ок-сидланиш-қайтарилиш катализи. Кислота-асос К.да кислота-асослар катализатор бўлади. Бу реакцияларда протон алмашиниши рўй беради, яъни протон катализатордан реагентга ёки, аксинча, реагентдан катализаторга ўта-ди. К. жараёни кейинги босқичда по-
лимерланиш, изомерланиш: крекинг жараёнлари алюминий силикат таъси-рида шу кислота-асос катализи меха-низми б-н боради. Оксидланиш-қайта-рилиш катализида металл, металл ок-сидлари, тузлар катализатор бўлиб хиз-мат қилади. Бундай К.да электрон алмашади, электрон катализаторлардан реагентга ёки, аксинча, реагентдан катализаторга ўтади. Шундай қилиб, ок-сидланиш — кайтарилиш жараёни содир бўлади. Маълум катализатор ёки катализаторлар гуруҳи кимёвий реакци-янинг маълум йўналишинигина ўзгартиради, тезлатади, холос. Шунга кўра, муайян реакция учун катализатор танлаш амалий аҳамиятга эга бўлган асосий ва муҳим вазифадир. Ҳоз. вақтда К.нинг умумлашган ягона на-зарияси мавжуд бўлмаса-да, унинг баъзи томонларини эътиборга олган ай-рим назариялар бор. Рус кимёгарлари Н. И. Кобозевнинг фаол ансамбль, А. А. Баландиннинг мультиплет К.и.нинг электрон ва занжир назариялари шу-лар жумласидандир.
Ад.: Гейтс Б., Кетцир Д., Шуйт Г., Химия каталитических процессов, пер. с англ. М., 1981; Проблемы кинетики и катализа, т. 1-19; Л. - М., 1935-85.
Маьруф Мусаев.
КАТАЛИЗАТОРЛАР — кимёвий реакция тезлигини ўзгартирувчи моддалар (қ. Катализ).
КАТАЛОГ (юн. katalogos — рўйхат) — 1) муайян нарсалар (мае, китоб, экспонат, товарлар)нинг маълум тартибда тузилган рўйхати; уларни топишни осон-лаштиради. Кўргазмалар, илмий-техни-ка ёки маданий-маърифий ишлар учун мўлжалланган маълумотнома нашрлар-да мавжуд нарсаларнинг (баъзан безак-ли) шу тарзда тартибга солинган рўйха-ти бўлади. Mac, маркалар К.и, бадиий асарлар кўргазмалари К. и ва б.; 2) ку-тубхона каталоги; 3) компьютер дас-турларининг мантиқий қурилмасида — файл номлари сакланадиган жой, файллар йиғиндиси. КАТАЛОНЛАР (ўзларини каталанс деб аташади) — Испаниядаги халқ. Асосан, Каталонияда (7,5 млн. киши), шунингдек, Францияда (250 мингга яқин киши). Италияда (30 минг киши), Аме-рикада (350 минг киши) ҳам яшайди-лар. Умумий сони 8,16 млн.киши (1990-й.лар ўрталари). Каталан тилиця сўзла-шадилар. Европеоид ирқига мансуб. Диндорлари — католиклар. КАТАЛЫ1А (Catalpa) — бигнониядош-лар оиласига мансуб манзарали ўсим-ликлар туркуми. Барги оддий, узун, йирик. Гули оқ, қўнғироқсимон, тўпгу-ли шингил ёки рўваксимон. Меваси

узун (20—40 см), кўп уруғли. 2 палла-ли, дуккаксимон. Уруғи ясси, учи ко-килли. 14 тури бор. Уруғи, қаламчаси ва илдиз бачкисидан кўпайтирилади. Ёғочи енгил, юмшоқ, чиришга чидамли. КАТАМАРАН (тамилча каттумарам; сўзма-сўз — боғланган ходалар) — 1) бир-бирига боғланган бир неча хода-дан иборат сол. Кисқа сув йўллари ва балиқ овида ишлатилади. Ҳинд океа-нининг Осиё томондаги қирғоклари ва уларга ёндош оролларда, Тинч океан ороллари ва Жан. Африкада яшовчи халклар фойдаланади. Эшкак ёки ел-кан ёрдамида ҳаракатланади; 2) чшкак-
Юк ташийдиган катамаран, ли ёки елканли кичик кема. Икки учи тешилган ва ўткирланган бир неча ғўла-ни бирлаштириб ясалади; 3) бир-бирига бирлашган икки корпусли (катта палубали) ёки қалқовуч — мувозанат-лагичи борт ташқарисида жойлашган бир корпусли кема. Денгизда яхши су-зиши ва сувда турғунлиги б-н фарқ қилади. Даре, денгизда йўловчилар ва юк ташиш, балиқ овлаш, спорт-сайёҳ-лик ва б. мақсадларда фойдаланилади. КАТАМОРФОЗ (юн. kata — юқоридан қуйига бўладиган ҳаракатни билдира-диган қўшимча ва morphe — кўриниш, шакл) — организмларнинг бирмунча оддий яшаш шароитларига ўтишида регрессив эволюция — катагенез асо-сида қайта тузилиши.  К., кўпинча,

организмларнинг эволюция жараени-да яшашнинг хусусий шароитларига бўлган айрим мосланишларининг йўқолиши б-н боғлиқ. «К.» терминини рус биологи И. И. Шмальгаузен таклиф этган (1939). К.нинг генетик асоси ҳай-вонларнинг ҳаракатсиз ҳаёт кечириш, айниқса, эндопаразитизмга ўтиши б-н ўз аҳамиятини йўқотган органларнинг тўлиқ ривожланмаслигини келтириб чиқарувчи мутацияларнинг йиғила бориши ҳисобланади. Шунинг б-н бирга бундай организмларда айрим органлар системасининг прогрессив ўзга-риши ҳам кузатилади. К. мўйловоёкли қисқичбақасимонлар, крбиклилар, паразит ясси чувалчанглар ва б. учун хос (яна қ. Дегенерация, Редукция, Неотения, Педоморфоз).
КАТАНИЯ — Италиядаги шаҳар ва порт. Сицилия о.нинг шарқий соҳили-да. Этна вулканининг этагида. Катания провинциясининг маъмурий маркази. Ахрлиси 330 минг кишидан зиёд (1990-й.лар ўрталари).
К. — транспорт йўлларининг муҳим тугуни. Ўрта денгиз соҳилидаги порт. Кема ремонти, верфь, қ. х. машинасоз-лиги, нефтни қайта ишлаш, кимё ва радиоэлектроника саноати, озиқ-овқат, шойи ва ип газлама, ёгочсозлик, керамика корхоналари, вагон ремонти уста-хоналари мавжуд. Шахар якинида таби-ий газ конлари топилган.
Ун-т (15-а.дан), астрофизика расад-хонаси, вулканология ин-ти, консерватория, опера театри, ботаника боғи бор. Юнон ва Қад. Рим меъморий ёд-горликларининг қолдиқлари, қаср (14-а.), собор (11 — 18-а.лар) сакланган. К.га мил. ав. 8-а.да асос солинган. К. ўзининг мусиқа анъаналари б-н машхур. КАТАПУЛЬТА (лот. kata — юқоридан пастга ва pallo —- улоқтираман, ирғи-таман) — 1)ҳарбий ишда — бу-ралган толалар (соч, пай ва б.) нинг қайишқоқлик кучи таъсирида ҳаракатга келтириладиган улоқтириш машинаси. Юнонистон ва Римда 5-а. охиригача, асосан, қўрғонларни қамал қилишда, жанг майдонларида қўлланилган. К. тош, ғўлаларни, смола солиб ёндирил-ган бочкалар ва найзаларни бир неча юз метрга улоқтирган. Ўрта асрларда Шарқ мамлакатлари, шу жумладан, Ўрта Осиёда ҳам раем бўлган. Узбекистан ҳудудида манжаниқ ва палахмон деб аталган; 2) самолёт, планёр ва б. учиш аппаратларига қисқа йўл участ-касида бошланғич (старт) тезлик бе-радиган қурилма. К. харакатлантириш қурилмаси (аравачалар, мокисимон қурилма, илгак ва б.), йўналтирувчи қурилма (кўпинча рельелар) ва учи-
риб юбориш механизмларидан иборат. Ҳаракатлантириш қурилмаси (учиш аппарати маҳкамланган) ё реактив двигатель б-н ишга туширилади ёки би-рор иш жисми (буғ, порох гази, қисил-ган ҳаво, пружина, резина тизимча ва б.) энергиясидан фойдаланилади. Югу-риш охирида учиш аппаратининг ҳара-катлантириш қурилмаси кескин тўхтайди, унинг устидаги учиш аппарати мустақил учиши учун етарли тезлик б-н ажралиб чиқади. Горизонтал йўналтирувчи қурилмали К. авианосец-ларда, вертикал йўналтирувчи қурил-мали К. учувчиларни машқ қилдириш ва инсонга қисқа вақтли катта зўри-қиш таъсирини текшириш учун само-лётдан катапультлаш жараёнини ер ша-роитида бажаришда қўлланилади; 3) космик кема кабинасидан катапульта-ланадиган ўриндиқии ирғитишни таъ-минловчи қурилма. КАТАПУЛЬТАЛАНАДИГАН ЎРИН-ДИҚ — космонавтни космик кема кабинасидан хавфеиз масофага ирғитиш-ни ва сўнгра парашют ёрдамида ерга қўндиришни таъминловчи қурилма. Космонавтни ерга қўндирувчи восита сифатида фойдаланилади («Восток» космик кемасида космонавт Ер сирти-дан 7 км баландликда катапульталан-ган). Шунингдек, К. ў. учишнинг бош-ланғич қисмида (кема 4 км баландлик-ка кўтарилгунга қадар), авария ҳола-тида космик кемани тарк этишга ҳам мўлжалланган. К. ў. пиротехник ирғи-тувчи механизм (баъзан порохли ракета тезлаткичи б-н), парашют тизими, авария ҳолати учун зарурий захира, кислород захираси, скафандрни ша-моллатиш қурилмаси, қабул қилувчи-узатувчи радиоаппаратура, космонавт ерга қўнганда истеъмол қиладиган озиқ-овқатлар ва дастлаб керак бўла-диган нарсалар, космонавт танасини ўриндиққа боғлаб турувчи механизм-лардан ташкил топган. Замонавий са-молётларда учувчи кабинаси ҳам ката-пультланадиган қурилма б-н жиҳозла-нади (қ. Катапульта). КАТАР (юн. katarrheo — оқиб тушаман), катарал яллиғланиш — шиллиқ пардаларнинг қизариши, бўртиши ва шилимшиқаралаш кўп суюқмодда (экссудат) чиқиши б-н кечадиган яллиғла-ниш. Экссудат тиниқ (сероз), шилим-шиқ, баъзан йиринг аралаш бўлади. К.га, кўпинча, инфекция (юқори на-фас йўллари ва бронхлар катари) са-баб бўлади. Меъда К. — гастрит, одат-да, овқатланиш маромининг бузили-ши, ичкилик ва тамакига ружу қилиш, заҳарланиш ва б. натижасида рўй бера-ди. К.нинг ўткир ва сурункали хили
фарқ қилинади. Ўткир К.да яллигла-ниш оқибатида ажралаётган суюклик аста-секин камайиб, бемор бутунлай тузалиб кетади. Ўткир К. вақтидадаво-ланмаса, сурункали К.га айланада. Сурункали К. йиллаб давом этиб, вақт-вақти б-н зўриқиб туради, бора-бора шиллиқ парда юпқа тортиб (атрофия) ёки, аксинча, қалинлашиб (гипертрофия), аъзо функцияси бузилади. Mac, меъданинг сурункали катари (сурункали гастрит)да меъда шираси ажралмай қолади; бронхлар шиллиқ пардаси сурункали К. оқибатида ўзгариб, нафас йўллари ва ўпканинг яллиғланиши каби касалликларнинг авж олишига имкон тугилади. Касалликнинг олди-ни олишда совқотишдан ўзни эҳтиёт қилиш, организмни чиниқтириш, за-рарли одатлардан чекланиш муҳим. Даво қайси аъзо касалланганлигига қараб буюрилади.
КАТАРАКТА (юн. katarrhaktes — шар-шара) — кўз гавҳарининг хиралани-ши. Бунда кўзга тушаётган ёруғлик нур-ларининг йўли қисман тўсилиб қолиб, кўз баъзан кўрмай қолади. Кўз гавҳа-рининг қайси қисми хиралашганига қараб, К.нинг қуйидаги турлари фарқ қилинади: олд ваорқа поляр К., халтали К. (гавҳарни ўраб турган капсулада бўлади), я д рол и (гавҳар-нинг марказида бўлади), урчуқси-мон, қаватли ёки зонуляр, тўлиқ плёнкасимон, кўп шаклли, пўстлоқ К.си (гавҳар-нинг периферик қаватига тушади). Кўз гавҳарида хираланишнинг бошланиши бирламчи К. дейилса, гавҳарнинг ядроси ёки К. массалари олингандан сўнг пайдо бўлган хираланиш и к к и -л а мчи   К. дейилади.
К. тугма ва ҳаётда орттирилган бўла-ди. Она қорнида ривожланаётган ҳоми-лага турли ташқи (заҳарланиш, гипо-ва авитаминоз, нурланиш) ва ички (она ва боланинг резус келишмовчи-лиги) муҳитларнинг салбий таъсири, ҳомиладорлик вақтида онанинг турли касалликлар, айниқса, юқумли касал-ликлар б-н огриши, шунингдек, наелдан-наелга ўтувчи ирсий касалликлар тугма К. га сабаб бўлади. Бунда гав-ҳарнинг хиралашиши жуда секин ри-вожланиши мумкин, айрим беморлар-да умр бўйи ўзгармайди. Организмда моддалар алмашинувининг бузилиши, қанд касаллиги, шунингдек, умумий касалликлар, кўз шикастланишлари ва касалликлари, яқиндан кўришнинг оғир шакли, юқори т-рада узоқ ишлаш, турли заҳарли моддалар ва ион-лаштирувчи нурлар таъсирида орттирилган К. юзага келади. Орттирилган

К.нинг қарилик, травматик ва асорат-ли (глаукома, иридоциклит, қанд ка-саллиги ва б.нинг асорати сифатида) турлари бор. Орттирилган К.да вақт ўтиши б-н кўз гавҳари бутунлай хира-лашиб қолади. Қариликдаги К. аста-се-кин ривожланади, у кўпроқ 55—60 ёшдан ошганларда учрайди. Қарилик-даги К. нинг бошланиш, етилмаган, етилган ва етилиб ўтиб кетган босқич-лари фарқ қилинади, унинг етилган даври ҳаммада \ар хил, бу одатда, бе-морнинг умумий аҳволи ва ёшига боғ-лиқ. Операция муддатини белгилашда касалликнинг етилган босқичи муҳим. К.да дастлаб беморнинг касал кўзи олди жимирлаб, нуқта, чизиқ ва доғ-лар пайдо бўлади; ёниб турган лампа, шар ёки фонарга шу кўз б-н Караганда, у бир нечта бўлиб кўринади. Бу — нотекис хиралашган кўз гавҳарининг нур синдириш хусусияти бузилиши оқибатида рўй беради. Кўзнинг хира тортиши унинг бошқа касалликларида ҳам кузатилади, шунинг учун, албат-та, врачга мурожаат этиш ва касаллик-ни ўз вақтида аниклаш лозим. Дорилар б-н даволанади ёки микрохирургия, ультратовуш ёки лазер нурлари ёрда-мида операция қилиб хиралашган куз гавҳари олиб ташланади. КАТАРМАЯ ТОҒЛАРИ - Зиёвуддин тоғларининг тармоғи, Самарқанд ви-лояти ҳудудида. Энг баланд жойи 818 м, уз. 20 км чамасида. Бир неча антиклиналь структурадан иборат. Тоғ жин-си қатламлари жойларда интрузиялар б-н мураккаблашган. К.т.нинг жан. ён бағри анча тик ва қуруқ сойлар б-н парчаланган. Шим. ён багри Зарафшон водийсига зинапоясимон пасайиб ту-шади. Куэста рельеф шакллари учрайди. К.т.нинг оддий ва тўқ бўз тупроқ-ларида шувоқ, тошлоқли жойларида тиконли бодом, қумоқли тупрокларда қўнғирбош, илоқ ўсади, гулисафсар ва буғдойиқ кенг тарқалган. Яйлов сифатида фойдаланилади (ўртача маҳсулдор-лиги 1—3 ц/га).
КАТАРСИС (юн. katharsis — тозаланиш) — 1) қиссий енгил тортиш; руҳнинг хиссий ва жисмоний нопокликлардан тозаланиши. Аристотель «Поэтика» аса-рида бу терминни ишлатиб, фожиа-нинг мақсади сифатида «азобланиш ва ачиниш» ёрдамида руҳнинг тозалани-шини тушунган. Умуман К. тушунчаси турлича талқин қилинган; 2) 3. Фрейд психоаналижт психотерапия методла-ридан бири.
КАТАСТРОФИЗМ (юн. katastrophe — тамом бўлиш, ҳалокат, бузилиш), ка-тастрофалар назарияси — метафизик таълимот. Унинг асосида Ер
пўсти ва органик оламнинг ривожла-ниши бутун Ер планетаси миқёсида содир бўладиган, даврий такрорланиб турадиган геологик ҳалокат (катаклиз-ма)лар б-н боғлиқ, деган ғоялар ётади. Даврий глобал ҳалокатлар ҳақидаги ғоя қадимда пайдо бўлган; 17— 18-а.ларда геол. тарихини ўрганишда қўлланилган. Палеонтологиянинг асосчиси француз олими Ж. Кювье 1812 й.да Ер катлам-ларининг алмашиниши б-н бирга фауна ва флоранинг алмашиниши ҳам содир бўлганлигини ва ўтмишдаги геологик даврларда органик дунё ўзгари-шининг сабабини ўзининг катастрофа-лар назарияси асосида тушунтирди. Кю-вьенинг уқтиришича, Ер юзининг кат-тагина қисмида рўй берган ҳалокатли табиий офат (катастрофа) бу ҳудудлар-даги барча ҳайвон ва ўсимликларни ҳалок этган. Сўнгра уларнинг ўрнини омон қолган жойлардан келган, лекин қирилиб кетган турларга ҳеч қандай алоқаси бўлмаган янги формалар эгал-лаган. Кювье қад. қатламлардан ёш қат-ламларга ўтган сари органик формалар-нинг аста-секинлик б-н мураккабла-шиб борганлигини қайд этган бўлса-да, у Ламаркнниг тирик табиат эволюцияси, кейинги ҳаёт формалари-нинг олдинги формалардан келиб чиқ-қанлиги ҳақидаги фикрларини инкор этди. Кювье турларнинг ўзгармаслиги ҳақидаги креационистик дунёқарашни ёқлаб чикди. Кювьенинг асосий ғояси француз палеонтологи А. д'Орбиний томонидан давом эттирилди. А. д'Орбиний Ер тарихини 27 даврга бўлиб, ҳар бир давринг янги формалар б-н бош-ланиб ҳалокат туфайли қирилиб поёни-га етганлигини айтади. Шунинг б-н бирга ўша даврдаёқ палеонтологик да-лиллардан ҳаётдаги ҳодисаларни эво-люцион нуқтаи назардан тушуниш за-руриятини ёрқин ифодаловчи қатор «палеонтологик қонунлар» чиқарилди. Бу қонунларга биноан, қирилиб кетган формалар қанчалик қадимги бўлса, улар б-н ҳоз. замон ҳайвонлари ўрта-сидаги фарқ ҳам шунчалик катта бўла-ди, ҳайвон типларининг пайдо бўлиш тартиби эмбрион босқичларнинг пайдо бўлишидаги тартибни эслатади; қирилиб кетган ҳайвонлар ҳоз. ҳайвон-ларга ўхшаш план асосида тузилган, уларнинг ҳаёти ҳам ўхшаш физиоло-гик фаолият б-н тавсифланади. Бу қонунлар органик дунё ўзининг тари-хий ривожланишига кура, бирбутун эканлигидан далолат берди. Эволюци-он назария организмлар тарихий ри-вожланишида К.ни инкор этади. КАТАТОНИЯ (юн. katatonos — таранг), кататоник  синдром — киши ру-
ҳиятининг бузилиши, К.нинг 2 шакли фарқ қилинади: мускуллар тарангла-шиб, қотиб қолиш (кататоник карахт-лик, ступор) ҳамда ҳаракат ва нутқ қўзғалувчанлиги қолати (бунда бемор ашула айтади, рақсга тушади, ўзини ҳар хил алфозга солади, гоҳ шодлана-ди, гоҳ ваҳимага тушади ва ҳ.к.). К. шизофрения ва психоз синдроми бўлиб, интоксикация, инфекция ёки бош ми-янинг органик зарарланиши натижа-сида келиб чиқади. К.да эс-ҳуш сақлан-са-да унда галлюцинация ва алаҳлаш ҳолати кузатилади.
КАТАФРАКТЛАР (юн. Kataphraktoi -совутга ўралган) — 1) қад. халкларда мах-сус отлиқ қўшин тури; дастлаб форслар, сўнгра улар оркали македон ва сурёний-лар қўшинида пайдо бўлган. К. мил. ав. 1-минг йилликнинг 2-ярмида сарматлар ва Ўрта Осиёнинг жан.даги Парфия давла-тида ҳам мавжуд бўлган. Парфияликлар К.дан иборат зарбдор отлиқ қушини туфайли Рим саркардаси Красе устидан мил. ав. 53 й. 9 майда Карри жангияа галаба қозонишган. Рим императорлари Адриан ва, айниқса, Септимий Север даврида Рим армиясида ҳам жорий этилган. К. отлиқ қўшинидаги жангчиларнинг та-насини тангачасимон қопламали совут, бошларини сипар дубулға ҳимоя қил-ган. Отлар хам темир ёхуд мисдан ясалган тангачасимон қопламали совут б-н ҳимояланган. К.нинг асосий қурол-яроғи найза бўлган. Рим армиясида хизмат қилаётган хорижий суворийлар, кўпинча, клибанарийлар (лот. clibanus
—  совут) деб аталган. Констанций II даврида (337—360) кайтадан ташкил этилган; 2) Юнонистонда мил. ав. 3-а. бошларида пайдо бўлган яланг саҳн — палубали, эшкакчиларни ҳимояловчи тахта четани бор ҳарбий кема. КАТЕГОРИЯЛАР (юн. kategoria — му-лоҳаза, фикр; белги) (фалсафада)
—  воқеликдаги ҳодисалар ва билиш-нинг муҳим, умумий хусусият ҳамда муносабатларини акс эттирувчи энг умумий ва асосий тушунчалар. К. би-лиш ва ижтимоий амалиёт тарихий та-раққиётининг умумлашган натижаси бўлиб вужудга келган.
К. ҳақидаги илк таълимот қад. \ин-дистоннинг айрим фалсафий мактаб-ларида учрайди. Юнон файласуфи Платон дунёдаги нарса ва ҳодисалар тушун-чаларнинг ифодаси шаклида ҳосил бўлади деб ҳисоблайди. Аристотель ўзи-нинг «Категориялар» асарида К.ни объектив реалликнинг инъикоси ҳамда энг юксак умумлашмаси деб талқин қилади. У 10 та категория тўғрисида маълумот беради: моҳият, миқдор, си-фат, муносабат, жой,  вақт, қоида,

ҳолат, хатти-ҳаракат ва қийналиш. Аристотелнинг К. ҳақидаги таълимоти Киндий, Форобий, Ибн Сино томо-нидан ривожлантирилди. Ўрта аср схо-ластикаси 6 та категорияни бир-бири-дан фарқ қилади: борлиқ (моҳият), сифат, миқдор, ҳаракат (ўзгариш), му-носабат, эгалик. Декарт ва Локк 3 та категорияни кўрсатиб ўтади: субстанция, ҳолат (модус) ва муносабат. И. Кант К.ни ақл-идрок шакллари деб тушунади. К. ҳақида таълимотни ишлаб чиқишда Гегелнинг ҳам хизмати катта. У К. ҳақидаги кенг ва мураккаб таъли-мот тизимини яратган. К. ҳақидаги таъ-лимотга Э. Гартман, А. Шопенгауэр, Ф. Ницше асарларида ҳам кенг ўрин берилган. Ҳар бир инсон ўз фаолияти-да ўзигача шаклланган К. ёрдамида иш тутади. К. методологик ва дунёқараш мазмунига эга бўлиб, инсонга борлиқ-нинг моҳиятини, инсоннинг борлиқ-да тутган ўрнини тўғри билиб олишга ёрдам беради.
Ҳар қайси фаннинг ўз К. и бўлиб, шу фаннинг хусусиятларини кўрсатиб туради. Фалсафий К. фан К.идан фарқ қилиб аниқ фанлар ривожи натижала-рини умумлаштириб, илмий билишда-ги методологик ва дунёқараш аҳамия-тига эга бўлган томонларини таъриф-лаб беради. Фалсафанинг турли К.и мавжуд: борлиқ, онг, ҳаракат, ривож-ланиш, фазо, вақт, инъикос, билиш, ҳақиқат, сабабият, структура, тизим, мазмун, шакл, имконият, воқелик, ҳодиса, мохият ва б. КАТЕНОИД (лот, catena — занжир ва юн. eidos — кўриниш) — занжир чи-зиқнинг ўз ўқи атрофида айланиши-дан ҳосил бўладиган сирт. К. айланиш сиртлари ичида ягона минимал сирт. Текисликлари марказларини туташти-рувчи тўғри чизиққа перпендикуляр бўлган икки сим айлана совун кўпи-гига ботириб олинса, бу ай-ланалар орасида ҳосил бўлган юпқа парда К. шаклини олади.
Катеноид модели.
КАТЕПСИНЛАР (лот. cathepso — синг-дираман) — ферментлар, тирик орга-низмларнинг хужайра ва тўқималарида-ги пептидлар ва оксидларни каталитик йўл б-н парчалайди. Кўпинча, тўқима протеазалари деб ҳам аталади. Ҳайвон (асосан, жигар, талоқ, ўпка, эритроцит-ларда мўл) ва ўсимлик организми ҳамда микроорганизмларда бўлади.
КАТЕР (инг. carter) — сув сиғими ки-чик (10 дан 400 т гача), юриш тезлиги 70 узел (130 км/соат) гача бўлган ёр-дамчи ёки жанговар кема. К. корпуси-даги сув ости қисмининг тузилиши бўйича килли, чиқиқли ёки чиқиғи бўлмаган ясси тубли К. лар; ҳаракатла-ниш тарзи бўйича сув сиғимли, глис-сирланувчи (сув бетида сирганувчи), сув ости қанотли ва ҳаво ёстикли; дви-гателининг турига кўра, моторли, газ-турбинали, елкан-эшкакли К.лар бор. К. ҳарбий-денгиз флотида жанговар ва ёрдамчи кемалар сифатида қўлланила-ди. Замонавий жанговар К.нинг ракета ва замбарак ўрнатилган, торпедали, қўриқчи, минага қарши, десант ва б. турлари бор. КАТЕТ (юн. kathetos — перпендикуляр)
—  тўғри бурчакли учбурчакнннг тўғри бурчагини ташкил қилган   томонлари. Тўғри бурчакли учбурчакда К.лар ўза-ро перпендикуляр, гипотенуза эса оғма бўлганидан К.лар ҳар доим гипотену-задан кичик бўлади (қ. Пифагор теоре-маси).
КАТЕТЕР (юн. katheter — най) — най шаклидаги тиббий асбоб; ковак томир-лар, нафас ва сийдик йўллари, лимфа томирлари ва б.га юбориб, уларни ка-тетерлаш учун қўлланилади. Йўғонли-ги ҳар хил металл, резина, синтетик К.бор. Турли мақсадда ишлатилишига кўра, қон томир К.и (артериал, веноз, лимфа йўллари), сийдик ҳамда нафас йўли, шунингдек, бронх К.лари фарқ қилинади. К.ни ишлатишдан олдин, ал-батта, махсус усуллар б-н зарарсизлан-тирилади (қ. Стериллаш). К.дан кўпги-на даволаш ҳамда текшириш мақсад-ларида фойдаланилади. Сийдик йўли-ни катетерлаш махсус малака талаб этади.
КАТИНЬ (Катин ўрмони) — Смоленск-дан 14 км ғарбда, Гнёздово т.й. станция-си атрофида жойлашган мавзе. 1930-й.лар-да оммавий қатағон қурбонлари — совет фуқаролари кўмилган жой. 1940 й. баҳо-рида НКВД органлари 1939 й. кузида асир олиниб Козельск лагерида сакланаётган 4 мингдан зиёд поляк офицерларини К.га келтириб йўқ килганлар. 1989 й. К.да мемориал ёдгорлик ўрнатилган. КАТИОНЛАР (юн. kata — пастга ва ion
—  ҳаракатланувчи) — мусбат зарядли ионлар; электр майдонида манфий электрод — катод томон ҳаракатла-нади.
КАТЛА — Исландия жан.даги ҳаракат-даги вулкан. Бал. 970 м. Базальт лавала-ридан тузилган. Мирдальсйёкюдль муз-лигининг жан.-шарқий қисми б-н қоп-
ланган. Муз остидаги отилишлар муз-нинг интенсив эришига олиб келади ва бунинг натижасида қўшни худудлар-ни сув босади. Оқим катта микдорда пирокластик материалларни оқизиб чи-қариб, зандрлар кўринишида К. атро-фига ёяди. 10-а.дан бошлаб 14 марта кучли отилишлар кузатилган, улардан сўнггилари 1918, 1934 ва 1955 й.ларда бўлган.
КАТМАИ — Алеут тизмасининг шим. қисмидаги ҳаракатдаги вулкан. Аляска я.о.да. Бал. 2047 м. Андезит ва дацитлар-дан тузилган. 1912 й. 6 июнда портлаш характеридаги кучли отилиш рўй бер-ган; кратери ўрнида диаметри 1,5 км, чуқ. 1200 м бўлган кўлли вулкан оғзи ҳосил бўлган. Сўнгги марта 1921 й.да отилган. Катмай миллий парки тарки-бида. Ён бағрининг пастки қисми игна баргли ва майда баргли ўрмонлар, бу-тазорлар, юқори қисми тундра ўсимлик-лари б-н қопланган. Шим.-шарқий ён бағрида музликлар бор. Фаунаси тарки-бида аляска қўнғир айиғи; 150 турга мансуб қушлар учрайди. Туризм ривож-ланган.
КАТМАНДУ — Непал пойтахти. Мам-лакатнинг иктисодий ва маданий мар-кази. Багҳмати дарёси соҳилида, 1360 м баландликда жойлашган. Иклими мус-сонли, тропик тоғ иклими, июлнинг ўртачат-раси 24,5°, янв.ники 18,3°. Йил-лик ёғин 1400 мм. Тез-тез зилзила бўлиб туради. Аҳолиси шаҳар атрофи б-н 420 минг кишидан зиёд (1990-й.лар ўртала-ри).
К.га 724 й.да асос солинган, дастлаб Кантипур деб аталган. К. номи 16-а. охи-рида қурилган Кастамандап ибодатхо-наси номидан олинган. К. 12—18-а. ўрта-ларигача ҳоз. Непал худудида мавжуд бўлган турли князликларнинг пойтахти бўлиб келди. 1769 й.дан Непал дав-латининг пойтахти.
К. — транспорт йўлларининг муҳим тугуни. Ҳаво йўллари орқали Непал-нинг бошқа шаҳарлари, шунингдек, Ҳиндистон, Бангладеш, Мьянма, Таиланд б-н боғланган. Енгил ва озиқ-овқат саноатлари ривожланган. Қ. х. маҳ-сулотларини қайта ишловчи корхона кўп, ҳунармандчилик корхоналари ва устахоналар ҳам бор. Бадиий ўймакор-лик ва заргарлик буюмлари тайёрла-нади. Тўқимачилик, кўн пойабзал, ремонт-механика, кулолчилик корхоналари, ғишт-черепица з-ди ва б. мавжуд. Ун-т, коллежлар, Қироллик академи-яси, Миллий, Марказий кутубхоналар, Миллий театр ва музей, госпиталь ва б. бор.
К. — Буддизм дини марказларидан. Меъморий ёдгорликлари: Катх Мандир

Катманду шаҳри кўчаларидан бири.
(Кастамандап) пагодаси (1596), сарой ва ибодатхоналар мажмуи (15—18-а.лар), сарой (20-а.), Бҳисмена мино-раси (1834) ва б. Шаҳар яқинида Бодх-натх ступаси ва Сваямбхунатх меъмо-рий-скульптура мажмуаси (мил. ав. 3-а.), Пашупатинатх ибодатхона мажмуаси (13-а.) сакланган.
КАТОВИЦЕ — Польшанинг жан. қис-мидаги шаҳар. Катовице воеводалиги-нинг маъмурий маркази. Аҳолиси 345,9 минг киши (1999). Шаҳар Юқори Си-лезия тошкўмир ҳавзасида жойлашган. К. атрофида тошкўмир конлари бор. Т. й. тугуни. Муҳим саноат маркази. Қора ва рангли металлургия (рух, қўрғошин, рангли металл прокатлари и. ч.), ма-шинасозлик (кон, кўтарма-транспорт, электротехника машиналари), кимё (суперфосфат ва б. химикатлар), чин-ни, озиқ-овқат, полиграфия саноати ривожланган. Ун-т (1968 й.дан), Олий иқтисодиёт мактаби, Бадиий академия бор.
К. номи тарихий манбаларда 1598 й.дан учрайди. 1742 й.дан Пруссия тар-кибида. 1865 й.дан шаҳар ҳуқуқини ол-ган. К. 1922 й. 20 янв.да Миллатлар Ит-тифоқи Кенгашининг қарори б-н Польшага қайтарилди. КАТОВУЛ — Хива хонлигид&ти мансаб-лардан бири. Қалъанинг шикаст-рехт-лари учун жавобгар бўлган шахе. Бухо-рода ҳам К. мансабининг маъноси шун-дай бўлган.
КАТОД (юн. kathodos — пастга йўналиш, қайтиш) —1) ток манбаининг манфий қутбига уланадиган электр~ ва радиотехника асбоблари, электролитли ванна ва б. қурилмаларнинг электроди. К.ни 1834 й.да инглиз физиги М. Фарадей таклиф қилган. Ташқи таъсир натижасида К.дан электронларнинг чиқишига қараб, унинг термоэлектрон, совуқ, фотоэлектрон турлари фарқланади; 2) ток манбаи — гальваник элементлар ёки аккумулятор-нинг манфий қутби; 3) электр-вакуум асбоблар ва газ разрядли лампаларда электронлар манбаи. КАТОЛИЦИЗМ (юн. katholikos - уму-мий, асосий) — христиашшкдат асосий окимлардан бири. К. диний таълимот ва черков ташкилоти сифатида 1054 й.да черковларнинг бўлинишидан кейин ву-жудга келди. 16-а.да К.дан протестантизм ажралиб чикди. Католик черкови катъий марказлашган, ягона маркази Ватикан, унинг бирдан-бир бошлиғи — Рим па-паси. К. христианликнинг асосий ақида ва маросимларини эътироф этади. Айни вактда ўзига хос ақидалари хам бор.
К. муқаддас руҳ фақат худо-отадан эмас, балки худо-ўғилдан ҳам пайдо бўлган, Рим папаси Исонинг ердаги ноиби, у дин ва ахлоқ ишларида гуноҳ қилмайди, унинг ҳокимияти жаҳон соборлари ҳокимиятидан юқори тура-ди деб ҳисоблайди. К. фақат муқаддас ёзув (Библия)ни эмас, балки муқаддас ривоятни ҳам диний таълимотнинг манбаи деб билади. К.да, православие-дан фарқли равишда, муқаддас риво-ятга католик черковлари жаҳон собор-ларининг қарорлари ва папанинг фикр-лари ҳам қўшилган. Руҳонийларнинг уйланмаслиги, Биби Марям бокира бўла туриб Исони туғиши, унинг жисми ос-монга кўтарилиб кетиши ақидасини эътироф этиш, эътиқод тимсолига аъроф ақидасини қўшиш К.га хос хусу-сиятдир.
К. учун маросимларни тантанали ўтказиш, жафо чекканларни, авлиё-ларни иззат-ҳурмат қилиш характерли-дир. К.да ибодат асрлар давомида ло-тин тилида олиб борилган, II Ватикан собори (1962—65) ибодатни миллий тиллардаўтказишга рухсат берган. К.га кўпроқ Фома Аквинскийнинт диний қарашлари асос қилиб олинган.
К. жаҳон сиёсатида муайян роль ўйнайди.' Католик черков кўп сонли руҳонийлар, монахлик орденлари, клерикал партиялар, миссионерлик таш-килотлари ва б.га эга. Черков статис-тикасига кўра, католиклар 900 млн.га яқин киши. Италия, Испания, Португалия, Франция, Бельгия, Австрия ва
Лотин Америкаси мамлакатларида К. ҳукмрон диний таълимот ҳисобланади. Польша, Венгрия, Чехия, Словакия ва Кубада католиклар динга ишонувчи аҳолининг кўпчилигини ташкил этади. 20-а.нинг 60-й.ларидан К. ақидалари, маросимлари, ташкилотлари ва сиёса-ти замон талабларига мослаштирил-мокда.
КАТОРГА (сўнгги юн. katergon — галера — эшкакли ҳарбий кема) — маҳ-бусларни огир жисмоний меҳнатга жалб қилиш б-н боғлиқ бўлган жазо турларидан бири. Ўрта аерларда вужуд-га келган. Россияда 18-а. бошида пайдо бўлган. К.га ҳукм қилинганлар меҳна-тидан қалъалар қуришда, флотда, кон-чилик (Нерчинск К.си)да фойдаланиш-ган. 19-а. охири — 20-а. бошида марка-зий К. турмалари тизими кўринишида мавжуд бўлган (1917 й. Россиядаги фев. инқилобидан сўнг бекор қилинган). КАТРМЕР (Quatremere) Этьенн Марк (1782.12.7 - Париж - 1857.18.9) -француз шарқшуноси. Ёзувлар акаде-мияси аъзоси, Руан ун-ти юнон ада-биёти проф. (1815), Коллеж де Франс-да сом тиллари ҳамда жонли шарқтил-лари мактабида форс тили проф. (1819). Ибн Халдун, Рашидуддин, Макризий асарларини илмий ўрганиб, нашр эт-тирган. Хрестоматиясида Алишер На-воийнинг «Муҳокамат ул-луғатайн» ва «Тарихи мулуки Ажам»ини эълон қил-ган (1841). К. бундан ташқари, Шарқ мамлакатлари, кўпроқ Миср тарихи, тарихий геогр.си ва адабиётига оид асарлар муаллифи.
КАТТА АВСТРАЛИЯ ҚЎЛТИҒИ -Ҳинд океанидаги қўлтиқ. Австралия-нинг жан. қирғоғи ёнида. Пейсли ва Банке бурунлари оралиғида. Майд. 1335 минг км2. Чуқ. 5690 м гача. Шарқий қисмида Спенсер ва Сент-Винсент қўлтиклари қуруқлик ичига анча ки-риб борган. К. А. қ.нинг шарқий қисми-да Кенгуру о. бор. Денгиз суви 3,6 м гача кўтарилади. Йирик порти — Аделаида.
КАТТААЙИҚ, Катта Етти Оғай-ни, Катта Етти Қароқчи (лот. Ursa major) — осмоннинг Шим. ярим шарида Олам қутбига яқин жойлашган юлдуз туркуми. Унинг 7 та ёруғ юлдузи (равшанлиги 2 — 3 катталик-да) нинг туриши чўмичга ўхшайди. Кишилар жуда қадим замондан (тахм. 100 минг йиллар илгари) ажратиб ку-затишган. Узбекистан ҳудудида йил бўйи кўринади.
КАТТА АЙИКЛИ КЎЛ - Канаданинг шим.-ғарбидаги кўл. Майд. 30,2 минг км2, чуқ. 137 м гача. Тектоник-музлик
КАТТА АШУЛА
505
иатижасида юзага келган сойликда жойлашган. Қирғоклари тик, қояли, игна баргли ўрмонлар б-н қопланган. Кўлдан Катта Айиқли дарё оқиб чи-қиб, Макензи дарёсига қуйилади. Окт. ойидан июнгача музлайди. Кема қат-найди. Балиқ овланади. Портлари — Порт-Радий, Форт-Франклин. КАТТА АНДИЖОН КАНАЛИ, Буз-рукхўжа Усмонхўжаев номи-даги Катта Андижон канали — Фарғона водийсида барпо қилинган йирик суғориш иншооти. Наманган, Андижон, Фарғона вилоятлар қудуди-дан ўтади. Уз. 109,1 км. Бош қисмида сув сарфи 300 м3/с (амалда 200 м3/с). Учқўрғон ш. яқинида Норин дарёсидан бошланади. Марказий Фарғона бўйлаб Бағдод тумани чегарасига етиб боради. Шим. Бағдод коллекторига ташлама б-н тугайди. Канал қурилишида Катта Фарғона каналиикнг чап соҳил ростла-гичи суволгич бош иншоот тарзида фойдаланилган. Умумий суғориш майд. 140,6 минг га. Каналнинг магистрал қисмида ва тармокларида 706 ҳар хил иншоотлар (кўприк, дюкер, акведук, қулоқлар ва ҳ.к.), канал Қорадарёни кесиб ўтиш жойида йирик Чинобод дюкери қурилган. 2,5 км масофадаги тезоқар қисми ўзанига бетон тўшама ётқизилган. Канал қурилиши 1966 й.да бошланган ва дастлаб Марказий Фарғона канали деб аталган. 1970 й.да К.А.к. тўла ишга туширилган. Унинг Охунбобоев (уз. 23 км), Аччиқкўл (уз. 22 км), Сўх (23 км) тармоклари суви Марказий Фарғонадаги эскидан узлаштирилган ва илгари Катта Фарғона ка-налидан суғорилган 80 минг га ерни ва янги узлаштирилган 61 минг га ерни сув б-н таъминлайди.
Канал сувидан Наманган вилояти-нинг Уйчи, Наманган туманлари (44,0 минг га);   Андижон   вилоятининг   Ба-
ликчи, Улуғнор, Шаҳрихон, Асака туманлари (44,6 минг га); Фаргона вилоятининг Охунбобоев, Учкўприк, Бағдод ва Риштон туманлари (52,0 минг га) экин майдонларини суғоришда фойда-ланилади. Каналга 1977 й.да Ўзбекистон-да ирригация қурилишининг фаол на-мояндаларидан бири Бузрукхўжа Ус-монхўжаев номи берилган (Канал схе-масига к,.).
КАТТА АНТИЛ ОРОЛЛАРИ - Антил ороллари архипелагининг ғарбий қис-ми, Вест-Индияда. Таркибида Гаити, Ямайка, Пуэрто-Рико о.лари бор. Умумий майд. 209 минг км2. КАТГА АРТЕЗИАН ҲАВЗАСИ - Авст-ралиянинг энг йирик артезиан ҳавзаси. Дунёда катталиги жиҳатдан 2-ўринда. (Ғарбий Сибирь ҳавзасидан кейин). Майд. 1736 минг км2. Карпентария қўлтиғи соҳилидан Дарлинг дарёси ўрта оқимигача 2200 км, ғарбдан шарққа 1800 км га чўзилган. Қад. кристалли за-миннинг букилган қисмида жойлашган, бу ерда чўкинди жинсларнинг калинли-ги 2500 м гача. Сув мезозойнинг қум-тошли қатламларида учрайди. Суви кўпинча минераллашган, 2000 м гача чуқурликда ётади. Эйр кули ва унинг ат-рофида (бу ерлар денгиз сатҳидан 12 м паст) ер юзига булок, тарзида чиққан. Чу-қурлашган сайин сувнинг т-раси ҳар 32,5 м да Г га ошиб боради. Энг юқори т-ра (110°) Квинсленд штатидаги бурғи куду-гида қайд қилинган. КАТТААШУЛА, патнусаки (пат-нис) ашула — Фаргона водийсига хос бўлган узбек анъанавий ашула йўли. Одатда, 2—5 ҳамнафас ашулачи (ҳофиз) томонидан чолғу жўрлигисиз (қўлларига патнис ёки ликобча ушла-ган ҳолда) айтилади. Кўпинча юқори пардаларда ва кенг нафасда ижро эти-либ, ўзига хос мураккаб ижро услуби б-н ажралиб туради. К.а. қадимий ма-

росим ва меҳнат қушиқлари, марсия, навҳа, аёлғу қўшиқлари ҳамда аруз ваз-нидаги ғазалларнинг қад. ўқилиш ус-лублари заминида вужудга келган. К.а., одатда, катта йиғин, сайил ва тўй-то-мошаларда айтилган. Унинг ўтмишда-ги намуналарида лирик ва насиҳато-муз ғазаллар б-н бир қаторда диний, тасаввуф йўналишидаги шеърлар ҳам куйланган. Навоий, Лутфий, Машраб, Хазиний, Муқимий, Фурқат, Завқий, Мискин ва б.нинг ғазаллари К.а. жанри-дан алоҳида ўрин олган. Халқ орасида «Дўстлар» (Навоий), «Кўп эрди», «Ёлғ-из», «Адашганман» (Муқимий), «Оҳ ким, раҳм айламас» (Фурқат), «Бир кел-сун», «Эй, дилбари жононим» (Мискин) каби К.а.лар кенг тарқалган. Ҳаби-бий, Чустий, Камтар, Чархий, Собир Абдулла, Акмал Пўлат, Восит Саъдул-ла, Насимий, Эркин Воҳидов, Ўткир Рашид ва б.нинг шеърлари ҳам К.а.да севиб ижро этилади.
К.а. ижрочилигида бадиҳа услубидан кенг фойдаланилади. Бу эса ундаги нутқ-дош ва оҳангдор тузилмалар бир-би-рига мукаммал ва узвий боғланишини таъминлайди, ашулани ранг-баранг мусиқа безаклари б-н бойитади, турли авжлар қўлланишига олиб келади. К.а. ижрочиси анъанавий «устоз-шогирд» мактабини ўтган, шеърият қонунлари ва ижрочилик анъаналарига таянган, кенг диапазонли, баланд овозга ва ма-ҳоратга эга бўлиши лозим. Ҳофизлар, одатда, шеър бандидаги бошланғич мисраларнинг \ар бирини галма-гал, сўнгги мисраларни жўр бўлиб ижро этадилар. 20-а. нинг 2-ярмида К.а.нинг янги ашула-чолғу йўллари, яккахон ҳофизга мўлжалланган турлари юзага келди. Мазкур намуналарда чолғу ансамбли ҳамнафас ҳофиз вазифасини бажарган, ижрода эркин услуб сақла-ниб қолган. К.а.нинг бу услуби Жўра-хон Султонов томонидан яратилган («Эй дилбари жононим», «Оҳким», «Топмадим», «Гулузорим қани», «Меҳ-нат ахли», «Ўзбекистон» ва б.). Айрим мақом шўъбалари («Баёт», «Чоргоҳ», «Ушшоқ») ҳам К.а. («ёввойи мақом») услубида айтилган (мае, «Ёввойи Уш-шоқ», «Патнусаки Чоргоҳ», «Ликоби Баёт» ва б.). Моҳир созандалар К.а.нинг чолғу (най, сурнай, ғижжак) йўлла-рини яратдилар. Ривожланиш мобайни-да К.а. ижрочилик (Қўқон, Марғилон, Тошкент, Наманган — Андижон) мак-таблари шаклланган. Эркақори Каримов, Шерқўзи Бойқўзиев, Ҳайдарали Ҳикматов, Мелиқўзи Юсупов, Ўтим-бой Саримсоқов, Турдиали Эргашев, Отамирза Абдураҳмонов (Қўқон), Ма-матбува Сатторов, Жўрахон Султонов,

Маъмуржон Узоқов, Болтабой Ража-бов, Иброҳим Исҳоков, Мусажон Орифжонов (Марғилон), Ориф Али-маҳсумов, Ортиқхўжа Имомхўжаев, Акбар Ҳапдаров, Эшмат Ҳайдаров, Очилхон Отахонов (Тошкент), Фаттоҳ-хон Мамадалиев, Одилжон Юсупов, Жўрахон Юсупов (Андижон), Ҳамро-қулқори Тўрақулов (Бешариқ), Расул-қори Мамадалиев (Бувайда), Солижон Ҳошимов (Қувасой) ва б. К.а. ижрочи-лигида шуҳрат қозонган. Ҳалима Носи-рова, Муножот Йўлчиева, Исмоил ва Исроил Ваҳобовлар, Маҳмуд Тожибо-ев, Маҳмуд Йўлдошевлар ҳам К.а.ни маҳорат б-н ижро этмоқдалар. 1984 й.дан ЎзРда К.а.чиларнинг кўрик-танлов-лари (Марғилон, 1984; Тошкент, 1987; Кўқон, 1991; Шахрисабз, 1994) ўтказил-мокда. К.а. ижрочилик йўллари анъана-вий маҳорат мактаблари (Балиқчи, Бувайда) ва мусиқа ўқув юртлари (Фарғо-на санъат билим юрти, Ўзбекистон дав-лат консерваторияси)да ўзлаштириб келинган. 2001 й. Андижонда 1- Республика профессионал К.а. ижрочилари тан-лови ва илмий-амалий (Тошкент, Андижон) конференциялари ўтказилди. К.а. бастакор (Ф. Содиқов, «Узбекистан», «Тўй муборак»; М. Муртозоев, «Соғиниш» ва б.) ва композиторлар (В. Успенский, «Лирик поэма»; М. Тожиев, 3-симфония; М. Бафоев, Халқ чолғулари оркестри учун концерт; Б. Умиджонов, а капелла учун «Чоргоҳ»)нинг ижодларига озуқа бўл-моқда.
Рустам Абдуллаев.
КАТТА БЕСМЕЛ ТОҒЛАРИ - Сур
хондарё вилоятидаги тоғлар. Боботоғ тизмасининг жан.-ғарбий ён бағрида, шим.да Арғамчи ва жан.да Файзова жарликлари оралиғида жойлашган. Энг баланд жойи 1292 м. Асосий баландлик-лар 900—1100 м. Кичик Бесмел тоғи-нинг энг баланд жойи 1196 м. Жан.-ғарбдан шим.-шарққа йўналган, уз. 16 км. Боботоғ тизмаси б-н кўндалан-гига туташади. К. Б. Т. бўр даврининг қумтош, оҳактош, алевролит, конгломерат, гипс жинсларидан, сувайир-ғич қисми палеогеннинг қаттиқ оҳак-тошларидан тузилган. Шунингучун ҳам тоғларнинг ўқ қисми тик кўринишга эга. Тоғлар кучли парчаланган, қуруқ жар ва сойлар кўп учрайди. Этаклари-даги Арғамчи ва Файзова жарликлари тубида кам дебитли булок^лар мавжуд. Сувнинг шўрлиги ҳар л.да 1—2 г. Су-вайирғичнинг шим.-шарқий қисмида камроқ парчаланган ялангликлар учрайди. Оддий ва тўқ бўз тупроқлар ен-гил механик таркибли. Баъзи жойлар-да туб жинслар усти очилиб қолганли-ги туфайли тупроқ умуман йўқ. Ён бағ-
рининг бўз тупроклар тарқалган жой-ларида ранг, қўнғирбош, қўзиқулоқ, шувоқ, тўқ бўз тупрок/трда шувоқ б-н бирга писта ўсади. Яйловларнинг маҳ-сулдорлиги гектарига 2—3,5 ц. КАТТА БОЛХОН ТОҒЛАРИ - Турк-манистоннинг ғарбидаги тоғ тизмаси. Кичик Болхон тоғларилан Узбойнинг қуруқ ўзани ва Копетдоғ тизмасининг ғарбий чеккаси ажратиб туради. Уз. қарийб 70 км, бал. 1880 м гача (Арлон тоғи). Шим. ён бағри жуда тик ва жан. ён багри нисбатан қия антиклинорий-дан иборат. Ғарбий давоми Каспий бўйи текислигининг энг янги ётқизиқлари остида қолган. Асосан, юра ва бўр давр-ларининг оҳактош ва қумтошларидан тузилган. Ён бағирлари, айниқса шим. ён багри ўсимлик ўсмайдиган қоялар-дан иборат. Этагидан 800 м баландлик-кача чўл, чала чўл, тоғ дашти ланд-шафтига эга, сийрак арчазорлар учрайди. Жан. ён бағрини даралар кесиб юборган. Кичикроқ майдонларда лал-микорлик б-н шуғулланилади. Бу ерда доимий оқар сувлар йўқ. Яқинида нефть ва озокерит конлари бор. КАТТА ВИКТОРИЯ ЧЎЛИ - Австра лиянинг жан. қисмидаги чўл, 26—30° ж.к.лар оралиғида. Майд. 300 минг км2. Шарқда Стьюарт тизмасидан ғарбда Шўр кўллар деб аталган текисликкача 1200 км га чўзилган. Кенглиги 550 км гача, ўртача бал. 150—300 м. Ер юзаси жўякли қумлардан иборат бўлиб, улар бошоқли ўсимлик илдизлари б-н мус-таҳкамланган. Пастқам жойларида акация ва паст бўйли эвкалиптлар усади. Йиллик ёғин 125—250 мм. Чўлда сув деярли йўқ, шу сабабдан юриш жуда қийин. К.В.ч.ни биринчи марта 1875 й.да инглиз тадқиқотчиси Э. Жайлос кесиб ўтган. Миллий парк бор. КАТТАЖУЗ, Улуғ жуз (Ули жуз, уй-шун) — Еттисув (Қозоғистон)даги хўжа-лик ва географик жиҳатдан ажралиб ту-рувчи ҳудуд. К.ж. ҳудудида мил.ав. 7—4-а.ларда саклар иттифоқи, 3—2-а.ларда Усун қабилалар иттифоқи, ундан сўнг Ғарбий Турк хоқонлиги, қарлуклар дав-лати ва б. вужудга келган. 16-а. бошларида К.ж.нинг шаклланиш жараёни якунлан-ган. К.ж. дуғлот, қўнғирот, қипчоқ, ол-чин, қанғли, албан, жалойир, сирға-ли, шаншқили, уйшун ва б. қабилалар бирлашмасидан иборат бўлиб, Тошкент хонига бўйсунган. К.ж. аҳолиси, асосан, кўчманчи чорвачилик б-н шу-ғулланган. Кўчманчилар ўтроқ қишлоқ деҳқонлари б-н чамбарчас боғланган. 16—18-а.ларда К.ж. ҳудудида бир неча хонликлар ташкил топиб, улар   ташқи
душманга қарши курашда маълум роль ўйнаган. Бу кучларни бартараф қилмоқ ниятида Ўрта жуз хони Товкахон (1680—1718) ҳам уччала жузликни бир-лаштиришга муваффақ бўлди, лекин бу бирлик узоққа чўзилмади. 1752 й. Россия Омскдан Петропавловск орқали Оренбурггача ўз мудофаа чегарасини куради. У 11 истеҳком, 33 қўриқчилик пости ва 42 маёқни ўз ичига олиб, 3642 казак жойлаштирилган. 1798 й. К.ж.нинг бир қисми Тошкент ҳокими Юнусхў-жа ихтиёрига ўтди. К.ж. ҳудудида Кене-сари қўзғолони кучайиб (1837—41), у бостирилгач, К.ж. 1847 й. рус қўшин-лари томонидан босиб олинади; ўрни-га Сибирь, Оренбург ва Урал казак қўшинлари жойлаштирилади. 19-а. К.ж.нинг қозоқ аҳолиси 550 мингга яқин кишини ташкил қилган.
Ад.: Вельяминов-Зернов В. В., Исторические известия о киргиз-кайсаках и сношениях России с Средней Азией со времени кончины Абулхайрхана (1748—65), т. 1— 2, Уфа, 1853; Асфендиаров С. Д., История Казахстана, т. 1, Алма-Ата — М., 1935; Тынышпаев М., Материалы к истории киргиз-казакского народа, Т., 1925.
КАТТА ЗОНД ОРОЛЛАРИ - Малой архипелагииинт асосий қисми. Майд. 1,4 млн. км2. Таркибида Суматра, Ява, Калимантан, Сулавеси о.лари бор. К.З.о. да Индонезиянинг катта қисми, Малайзия ва Брунейнинг бир қисми жойлашган. Рельефи тоғли, бал. 4101 м гача (Кинабалу тоғи). Фаол вулкан ҳаракат-лари бўлиб туради. Ўсимлиги, асосан, экваториал ўрмонлардан иборат. Қалай рудаси ва нефтнинг йирик конлари бор. Тропик деҳқончилик б-н шуғуллани-лади.
КАТТА ИЛМИЙ ХОДИМ - Ўзбекис тонда и.т. муассасалари ва олий ўқув юртларида илмий унвон ва лавозим. К.и.х. унвони танлов бўйича ёхуд аттестация тартиби асосида и.т. бўлими (бўлинмаси, сектори, лаб.) мудири, бош илмий ходим, етакчи илмий ходим, К.и.х. ёхуд илмий котиб лавози-мига тайинланган, камида 3 й.лик илмий иш стажига, ихтироларга ёки бос-ма илмий асарларга, шу жумладан, диссертация химоясидан кейин эълон қилинган илмий асарларга эга ва ана шу лавозимларда камида 1 й. муваффа-қиятли ишлаган фан д-рлари ва ном-зодларига берилади. К. и. х. унвонини, қайси идорага бўйсунишидан қатъи на-зар, республика олий ўқув юртлари ва и. т. муассасалари илмий (илмий-тех-ника) кенгашларининг тавсиясига би-ноан, УзР Вазирлар Маҳкамаси ҳузу-ридаги Олий аттестация комиссияси
КАТТА ОИЛА

беради. К. и. х.ларга белгилаб қўйилган намунадаги аттестатлар топширилади. 2001 й. Ўзбекистонда 415 киши К. и. х. унвонига эга бўлган. КАТТА ИТ (лот. Canus Major) — осмон сферасининг Жан. ярим шаридаги юл-дуз туркуми. Орионнннг жан.-шарқ то-монида жойлашган. Телескопсиз кўри-надиган энг ёруғ юлдузи Сириусдир. Ўрта Осиё ҳудудининг марказий ва жа-нубий р-нларида кўринади. КАТТА КАВКАЗ - Қора денгиз б-н Каспий денгизи оралиғида шим-ғарбдан жан.-шарққа чўзилган тоғ системаси. Уз. 1100 км дан зиёд, эни 180 км гача. Ўқ қисмида — Бош тизма, яъни Сувайирғ-ич ва Ён тизмалар жойлашган; бу тиз-малардан яна бир қанча тармоқлар аж-ралиб чиққан. Энг баланд жойи — 5642 м (Эльбрус). К. К. 3 қисмга бўлинади: Fap-бий Кавказ (Анапа ш.дан Эльбрус тоғи-гача), Марказий Кавказ (Эльбрусдан Казбек чўққисигача) ва Шарқий Кавказ (Казбекдан Сумгаит ш.гача). Тоғ ён бағирларида тоғ-ўрмон ва тоғ-ўтлоқ ландшафти ҳукмрон. Музликлар (1780 км2) бор (яна қ. Кавказ).
Катта Кавказ. Домбай полянаси.
КАТТА КАНЬОН - АҚШнинг Аризона штатидаги дара. Колорадо платоси-дан оқиб ўтадиган Колорадо дарёси-нинг ўрта оқимида. Дунёдаги энг чу-қур даралардан бири. Литл-Колорадо дарёсининг қуйилиш жойидан бошлаб қуйи оқими томон 446 км га чўзилган. Чуқ. 1600 м гача, эни 8—25 км, тубида эса 1 км (айрим жойларида 120 м). Тик ён бағрида устун, пирамида, қалъа шаклидаги қоялар кўп.Колорадо дарё-
Кагта Каньон.
си архей эрасидан то юқори палеозой-нинг чўкинди жинсларигача бўлган турли рангдаги горизонтал қатламлар-ни кесиб ўтган. К.к. Колорадо дарёсининг эрозияси натижасида кайнозой-да вужудга келган. Дара жуда манзара-ли миллий парк ҳисобланади. Турист-лар кўп келади.
КАТТА МАСЖИД (Жоме мас-ж и д) — Жазоирдаги меъморий ёд-горлик (1096). Тарҳи 45,5x33 м, асосий ўқи қиблага қараган 11 нефли. Ҳовли-си кичикроқ бўлиб, деворлари Маро-каш (Мағриб)даги Қутубия масжиди-ни эслатади. Масжид хонасидаги тақа-симон қатор равоқлар икки қаторли устунларга таянган. Меҳроб равоғининг безаги кунгурали. Минораси (шим.-шарқий бурчагида) 1322 й.да тўртбур-чак шаклда қайта қурилган. К.м. ёрқин ва содда кўриниши б-н ажралиб тура-ди. Унда ёғоч ўймакорлигининг 11-а.га оид ноёб 'намунаси сақланган. КАТТА НАМАНГАН КАНАЛИ - суғо риш иншооти. Наманган вилояти ҳуду-дида Норин дарёсидаги Учқурғон ГЭС тўғони ҳосил қилган сув омборидан бошланади. Уз. 162 км, бош қисмида сув сарфи 61,8 м3/с. 1970—79 й.ларда қурил-ган (Наманган ш.гача бўлган 54 км узун-ликдаги 1-навбати 1976 й.да битказил-ган; 2-навбати Наманган ш.дан Тожи-кистон Республикаси чегарасигача да-вом этади, уз. 108 км). Сирдарёнинг ўнг соҳилбўйи тоғ олди қисми бўйлаб Поп ш. (Олмоссой)гача етиб боради. Канал
47 минг га (илгаридан суғорилган 19,2 минг га, янги очилган 27,8 минг га) ерни суғоради. К. Н. к. трассаси Шим. Фарғона каналидан 6—7 км масофада унга параллел ҳолда ўтади. Канал гидрометрик постлар, гидротехника ин-шоотлари б-н жиҳозланган (Канал схе-маси Катта Андижон канали мақола-сида берилган).
КАТТА НЎҒАИ ЎРДА - 16-а. 2-ярми-да Нўғай Ўрдадан ажралиб чиққан нўғайлар давлати. Волгадан Урал дарё-сигача чўзилган Каспий бўйидаги ҳу-дудни эгаллаган. Москвага вассал бўл-ган. 1634 й. Волганинг ўнг қирғоғига ўтиб Кичик Нўғай ўрдасида кўчманчи-лик тарзида ҳаёт кечиришган. КАТТА ОИЛА, катта патриархал оила, оила жамоаси — оила-нинг тарихий шаклларидан бири. К.о. ота томондан қариндошлик, уруғ-ай-моқликка асосланган, бир неча оға-ини, уларнинг хотинлари, ўғиллари, келинлари, эрга тегмаган қизлари, набиралари (3 ёки ундан ортиқ авлод) ҳисобига 20—30, айрим жойларда 100 дан ортиқ кишилардан ташкил топган хўжалик гуруҳидир. Оиланинг бу шак-ли Ўзбекистоннинг Хоразм вилоятида «катта оила», Қашқадарё вилоятида «бир қозон», «катта рўзғор», Зарафшон водийсида «ота уйи», Яқин ва Ўрта Шарқ мамлакатларида «катта ота уйи» номлари б-н юритилади. Тарихий ман-баларга кўра, К.о. турли даврларда жа-ҳондаги деярли барча халқларда мав-жуд бўлган. Ўрта Осиёда мил. ав. 1-минг йилликда вужудга келиб, мил. ав. 7—3-а.ларда кенг тарқалган ва милод бош-ларида мустақил қарор топган. К.о. ри-вожланиш босқичи шаҳарларда ва тараний этган ҳудудларда милоднинг дастлабки минг йиллиги ўрталарида, кўчманчи аҳоли яшаган минтақаларда эса 10—12-а.ларга тўғри келади. К.о. нинг иқтисодий асосини оила ихтиё-ридаги и.ч. воситалари: ер, чорва мол-лари ташкил қилган. Оила аъзолари томонидан яратилган барча бойликлар, даромадлар ўртада бўлган. Шунингдек, истеъмол соҳасида ҳам К.о.нинг барча аъзолари тенг қатнашган. К.о. айни пайтда содда и.ч. бирлашмаси бўлган. К.о. ўтроқларда — катта биноларда, кўчманчиларда — ўтов-капаларда яшаган ва оиладаги ҳар бир эр-хотин учун маълум жой ажратиб берилган. Оила аъзолари ўртасидаги муносабат патриархал характерда бўлган. Ёши энг улуғ (айрим оилаларда обрўли ва тадбир-кор) киши оила бошлиғи ҳисобланган. У оиланинг хўжалик фаолиятига раҳ-барлик қилган. Оиланинг ички рўзғор ишлари оила бошлиғининг ёрдамчиси ҳисобланган катта аёл (кўпинча оила

бошлиғининг хотини) томонидан бош-қарилган. Ўғиллар ёшига қараб навбат б-н уйлантирилган (аҳолининг кўпчи-лиги ўз уруғидан қиз олиб, ўз уруғига қиз узатганлар). Келин туширишда тўланадиган қалин ҳам оиланинг умум-мулкидан берилган. Бундам оилаларда никоҳнинг левират ва сорорат шакл-лари ҳам мавжуд бўлган. Оила жамоаси ичида К.о. хўжалик юритишда четдан тирикчилик воситалари сотиб олмай ва четга ҳеч нарса сотмай тирикчилик ўтказишга ҳаракат қилган. Савдо-сотиқ ва товар и.ч.нинг вужудга келиши б-н К.о.лар ҳам бозор учун маҳсулот (мае, қоракўл тери, жун, гилам, чакмон ва ҳ.к.) ишлаб чиқара бошлаган. Оила жамоасининг айрим аъзолари учун четдан пул топиш, ёлланиб ишлаш им-конияти пайдо бўлган. Шундай қилиб, оилада айрим кишиларга тегишли шах-сий мулк пайдо бўлиб, кўпайиб бор-ган. Хусусий мулкчилик, шахсий мул-книнг ортиши (ёки бошқа хусусий са-баблар, мае, очарчилик, вабо, оила бошлиғининг вафоти каби сабаблар) натижасида, К.о. тарқалиб кета бош-лайди. К.о. ўрнига кичик оилалар вужудга келади. Лекин, деҳқончилик, чорвачилик, \унармандчилик ва б. хўжалик шакллари ўртасидаги иқтисо-дий ривожланиш даражасининг турли-ча бўлиши сабабли К.о. кичик оила б-н бир қаторда узоқ давр яшаб келди (унинг қолдиқлари элат, тўп, қорақал-поқларда коше, тожикларда қавм деб аталган).
Ўрта Осиёга товар-пул муносабатла-рининг кириб келиши К.о.ни емира бо-риб, натижада индивидуал кичик оила, оиланинг асосий ва кенг тарқалган шак-ли бўлиб қолди (яна қ. Кичик оила, Никоҳ, Оила).
Ад.: То л с то в СП., Древний Хорезм, М., 1948; Кисляков Н. А., Очерки по истории семьи и брака у народов Средней Азии и Казахстана, Л., 1969; Шаниязов К., Узбеки — карлуки; Бўриев О., Шоймар-донов И ., Насриддинов К., Узбек оиласи тарихидан, Т., 1995.
КАТТА ОПЕРА — 1) опера жанри, 19-а.нинг 20-й.ларида Францияда юзага келган (Л. Обер, «Портичидаги соков аёл», 1828 ва б.). Улуғворлиги, қаҳрамон-лик ва романтик кўтаринки руҳи, драматизм, мусиқий-ифодавий воситалар-нинг ёрқинлиги, безакдорлиги ҳамда катта оркестр, хор ва балет жамоала-ридан фойдаланиши б-н фаркланади. Асосан, тарихий мавзуларда яратилган. Йирик вакили — Ж. Мейербер; 2) Па-риждаги опера ва балет театрининг номи (к,. «Гранд опера» театри).
КАТТА ПАНДА, бамбук айиқ (Ailuropoda melanoleuca) — енотсимон-лар оиласига мансуб сут эмизувчи ҳай-вон. Баъзан К.п.ни айиқсимонлар оиласига ёки кичик панда б-н бирга пан-дасимонлар оиласига киритилади. Уруғ-нинг ягона тури. Ташқи кўриниши айиққа ўхшаш, ундан тишларининг тузилиши ва думининг узун бўлиши б-н фарқ қилади. Уз. 120—180 см, думи 12 см га яқин. Танаси йўғон, оёклари калта. Юнги оқ, фақат оёклари, қулоғи ва думининг учи, кўзлари атрофи қора; кўкрагида ҳам кўндаланг қора йўли бўлади. Хитойда тарқалган, илгари
Катта панда.
Ҳиндихитой ва Калимантан о.даги бамбук ўрмонларида яшаган. 1—2 та бола туғади. Бамбук новдалари ва иддизи б-н озикланади. Сони кескин камайиб бор-моқца. Хитойда «миллий хазина» деб эълон қилинган. Тутқинликда деярли кўпаймайди. Табиатни муҳофаза қилиш Халқаро ташкилоти Қизил китобига ки-ритилган.
КАТТА СОВЕТ ЭНЦИКЛОПЕДИЯСИ (Большая Советская Энциклопедия, БСЭ) — СССРда чиқарилган универсал энциклопедик нашр, жаҳондаги йирик энциклопедиялардан бири. Москва-даги «Советская энциклопедия» («Совет энциклопедияси») нашриёти томонидан рус тилида нашр этилган. 1-нашри 1926—47 й.ларда чиққан; 65 асосий жилд ва алоҳида СССР жиддидан иборат; 65 минг мақолани ўз ичига олади, адади 50— 80 минг; бош муҳаррири — О. Ю. Шмидт (1941 й.гача). 2-нашри 1950—58 й.ларда чиққан, 50 асосий жидц ва 51-қўшим-ча жилддан иборат; 100 мингга яқин мақоласи бор, адади 250—300 минг; 2 жиддли алфавитли кўрсаткичи чиқ-қан (1960); бош муҳаррири — С. И. Вавилов (1951 й.гача), Б. А. Введенский (1951 й.дан). 3-нашри 1969—78-й.ларда чиқ-қан, 30 жилддан иборат; 100 мингдан ортиқ мақолани қамраган, адади 630
минг; 1 жилдли кўрсаткичи бор (1981); бош муҳаррири — А. М. Прохоров (1969 й.дан).
К.С.Э. АҚШ ва Грецияда таржима килиниб, нашр этилган. У собиқ Итти-фоқда энциклопедия ишининг ривож-ланишига таъсир кўрсатган. Узбек Совет Энциклопедияси (1971—80)ни нашр этишда ҳам К.С.Э. тажрибасидан фой-даланилган. 1957—90 й.ларда К.С.Э. нинг Ежегодниги (йиллик тўплами) чиқарил-ди (яна қ. Энциклопедия). КАТТА СОНЛАР ҚОНУНИ - эхтимол-лар назариясида катта микдордаги та-содифий омилларнинг умумий таъси-ри (етарлича кенг шартлар бажарилган-да) тасодифга деярли боғлиқ бўлмай қолишини ифодаловчи қонун; дастлаб 1713 й.да Я. Бернулли топган (қ. Бернул-ли).
Агар 4Г ^2' ■■■ \^ •■■ тасодифий миқ-дорлар кетма-кетлиги учун j]+&+-+4
нинг
микдордан (бу
ерда М^. — тасодифий микдор \. нинг ўрта қиймати) фарқи ҳар қандай мус-бат е сонидан кичик бўлиш эҳтимоли п ортиши б-н 1 га интилса, бу тасодифий миқдорлар кетма-кетлиги К.с.қ.га бўйсунади дейилади. Кузатилаётган бирор тасодифий А ҳодиса п та тажри-банинг |хл тасида рўй берган бўлса, ҳар
қандай  е>0  учун   p\~jf ~ р к е) нинг
и -> «о даги лимита 1 га тенг, бунда р
сони А ҳодисанинг битта тажрибада рўй бериш эҳтимоли. Ушбу теоремага кура, тасодифий ҳодиса А нинг номаълум
эҳтимоли р ни унинг частотаси ^~ б-н
(п катта бўлганда) алмаштириш мум-кин: р = ~ . Бернуллининг бу теорема-сини П. Л. Чебишев умумлаштириб, К. с. қ.нинг бажарилиши учун етарли шартлар топган. К.с.қ.нинг турли ма-салалари б-н А. А. Марков, С. Н. Берн-штейн, А. Н. Колмогоров, А. Я. Хинчин ва б., Ўзбекистонда Т. А. Саримсоқов, С. Ҳ. Сирожиддинов ва б. шуғулланган.
Ад.: Гнеденко Б.В., Курс теории вероятностей, 6 изд., М., 1988; Бернулл и Я., О законе больших чисел, М., 1986.
КАТТА    СУВАЙИРҒИЧ ТИЗМА -
Австралиянинг шарқий ва жан.-шар-кий соҳили бўйлаб 4 минг км га чўзил-ган тоғ тизмаси. К.с.т. неоген-антропо-генда кўтарилган. Тоғлар, асосан, палеозой, қисман, мезозой жинсларидан тузилган. Тизманинг марказий қисми-

да нефть ва газ конлари, ғарбий ён бағрида қалай, полиметалл рудалари, олтин, мис, Ньюкасл ва Вуллонгонг ш.лари атрофида йирик тошкўмир конлари топилган. К.с.т.нинг 28° ж. к.дан шим.даги қисмининг кенглиги 650 км га етади, ўртача бал. 1000 м. 28° ж.к.дан жан.да К.ст. айрим тизмалардан ибо-рат. Австралия Альп тогларининг чўққилари (Косцюшко тоғи, 2230 м ва б.) Австралиядаги энг баланд чўққи-лардир.
К.С.Т. субэкваториал, тропик ва субтропик минтақаларда жойлашган. Йил-лик ёғин шарқий ён бағирларида 1000— 2000 мм, ғарбий ён бағирларида 500— 700 мм. Ўртача ойлик т-ра шим.дан жанубга томон пасайиб боради: езда 26—27°, қишда 17—10°.
К.с.т.нинг ғарбий ён бағридан Мур-рей ва Дарлинг дарёлари бошланади. Шарқий ён бағри ўрмон б-н қоплан-ган. 1000 м баландликкача доим яшил, сернам ва эвкалиптли тропик ўрмон-лар усади. Австралия Альп тоғларида паст бўйли дарахтлар, 1600—2000 м дан юқорида ўтлоқлар бор. Ўрмонларда коала, кускус, дарахт кенгуруси, жаннат қуши, лирақуш, казуар, тўти ва б. яшайди.
КАТТА ТЕАТР — қ. Навоий театры, Алишер Навоий номидаги давлат академик катта опера ва балет театри. КАТТА ТЕАТР, Россия давлат академик катта театри —опера ва балет санъати соҳасидаги Россия-нинг етакчи театри, жаҳон мусиқали театри маданиятининг йирик марказ-ларидан. 1776 й. Москвада ташкил топ-ган. 1806 й.дан давлат театри, 1919 й.дан «академик театр». К. т. тарихи рус муси-қали театрининг ривожланиши, рус опера ва балет ижрочилиги санъатида миллий анъаналарнинг карор топиши б-н узвий боглиқ. Дастлаб илк рус опе-ралари (В. Пашкевич ва б.) ҳамда Fap-бий Европа композиторлари (Ж. Пер-голези ва б.)нинг машҳур асарлари қўйилган. К.т. ривожи ва вокал-саҳна санъати бадиий-реалистик омиллари-нинг шаклланишида, айниқса М. Глинка ва А. Даргомижский, кейинчалик, М. Мусоргский, Н. Римский-Корсаков, А. Бородинларнинг опералари тарихий босқич бўлди. П. Чайковскийнинг опера ва балетлари ижрочилик маданияти ривожида улкан ахамият касб этди. Г. Уланова, М. Плисецкая, Е. Максимова, В. Васильев, М. Лиепа каби балет ижрочиларининг санъати К.т.га катта шуҳрат келтирган. Опера хонан-далик санъатига Н. Обухова, И. Козловский, С. Лемешев, И. Архипова,
Россия давлат академик Катта театри би-носи.
Е. Образцова, В. Атлантов, 3. Сот-килава ва б. катта ҳисса қўшган.
К.т. ижодий ҳаётининг айрим бос-қичлари узбек опера ва балет санъати ривожи б-н боғлиқ. Жумладан, 20-й.лардаёк, А. Нежданова, Л. Собинов, А. Пирогов сингари машҳур яккахон-лар Тошкентда гастролда бўлган. Кейинчалик А. Батурин, П. Лисициан, А. Кривченя ва б. хонандалар, Р. Стру-чова, М. Плисецкая, Н. Павлова, М.Ли-епа каби солистлари Навоий номидаги опера ва балет театри спектаклла-рида бош ролларда чиқишган. 1968 й. К.т. ижодкорлари Ўзбекистонда гастролда бўлган. Бундан ташқари М. Плисецкая, Н. Риженко, В. Смирнов-Голованов ва рассом В. Левенталь Тошкентда Р. Шчедриннинг «Анна Каренина» ва Ю. Папко У. Мусаевнинг «Афсоналар водийси» (1977) балетла-рини саҳналаштиришган.
К.т. саҳнасида 1926 й.да М. Қориёқу-бов бошчилигидаги Узбек концерт-эт-нографик ансамбли концертлар берган, Навоий номидаги опера ва балет театри бир неча бор (1937, 1950, 1959, 1964, 1973, 1981, 1983, 1986 й.лари) ўз репертуаридаги спектаклларни на-мойиш этган. К.т. труппаси У. Мусаевнинг «Ҳинд достони» балетини саҳна-лаштирган (1981).
К.т. биноси 1821—24 й.ларда (меъмор О. Бове, В. Михайлов лойиҳаси бўйи-ча) қурилган, 1853 й.да унга ўт тушиб, 1856 й.да қайта тикланган (меъмор А. Кавос); беш ярусли томоша зали 2150 ўринли, акустик жиҳатдан ниқоятда сифатли, 1961 й.дан К.т. спектакллари параллел равишда Кремль съездлар саройида ҳам қўйилмокда. КАТТА ТУЗКОН МАКОНЛАРИ -неолит даврининг Калтаминор мадани-ятига мансуб маконлар. Бухоро вилоя-ти, Қоракўл тумани марказидан 40 км шим.-ғарбда жойлашган. Катта Тузкон-дан 35 макон, Кичик Тузкондан эса 3 макон ўрганилган. К.Т.м.да чўртан, зоғора, лаққа балиқлар, жайран, ёв-войи от ва б. ҳайвон суяклари учрайди.
Жуда кўп микдорда микролитлар, пай-конлар, ромб ёки трапеция шаклида-ги чақмоқтош япроқчалари, бигизлар ва б. топилган. Кулолчилик чархида иш-ланмаган сопол идишлар тўлқинсимон чизиқ ёки чуқурча шаклидаги нақшлар б-н безатилган. К.Т.м. қабилалари Ўрта Осиёнинг чўл ва даштида яшовчи қаби-лалар б-н яқин алоқада бўлган.
Ад.: Гулямов Я. Г., Исламов У., Аскаров А., Первобытная культура и возникновение орошаемого земледелия в низовьях Зарафшана, Т.,  1966.
КАТТА ТЎСИҚ РИФИ - Австралия-нинг шим.-шарқий соҳили бўйлаб жойлашган қатор маржон рифлари ва мар-жон ороллар. Материк саёзлигининг чегараси бўйлаб Янги Гвинеянинг жан. қирғоғидан Санди-Кейп бурнигача 2300 км га чўзилган. Рифнинг кенглиги шим.да 2 км, жан.да 150 км. Риф-ларнинг купи сув остида, сув сатқи па-сайган вақтларда сув юзига чиқади. Баъ-зи рифлар оролга айланиб, шакли, одат-да, тақага ўхшайди ва қавариқ томони жан.-шаркдан эсувчи пассат шамолла-рига караган. К.Т.р. б-н материк қирғоги орасида Катта лагуна ёки «Ички канал» сув йўли (энг чуқур жойи 50 м) бор. Бу сув йўли океан тўлқинларидан тўсилган; кемачиликда фойдаланила-ди. Денгиз миллий парки бор.
Катта Тузкон маконлари: 1. Чақмоқтош бигизлар. 2. Чақмоқтош ўроклар. 3. Қайроқ-лар.

КАТТА  ФАРҒОНА  КАНАЛИ
КАТТА ФАРҒОНА КАНАЛИ, У с м о н Юсупов номидаги Катта Фарғона канали — Фарғона во-дийсида қурилган энг йирик гидротехника иншоотларидан бири. Ўзбе-кистон (283 км), Тожикистон (62 км) ва Қирғизистон (13 км) ҳудудидан ўта-ди. Водийни шим.-шарқцан жан.-ғарб-га кесиб ўтган. Асосий ўзани уз. 350 км. Вегетация даврида Норин (420 м3/с), Қорадарё (100 м3/с), Сўх (12 м3/с) дарёларидан 532 м3/с сув олади. Канал трассаси 2 трактдан иборат. Юқори Норин тракти (44 км) Норин дарёси (Учқўрғон ш. яқини)дан бошланиб, Куйганёргача етиб боради. Қуйи Қора-дарё тракти (301 км) Қорадарёга қурил-ган Куйганёр тўғонидан бошланиб Сирдарё б-н деярли параллел ҳолда жан.да Тожикистон Республикаси Хўжанд ш. яқинигача (Кдйроққум сув омборидан қуйироқда) давом этган. 1939 й. авг.да халқ ҳашари б-н жуда қисқа муддатда (45 кунда) қуриб, бит-казилди. 1940 й. да Тожикистон ҳуду-дида яна узайтирилди (сув ўтказиш имконияти 150 м3/с). Канал қурили-шида 160 минг киши қатнашди. 270 км ли трассада 17,8 млн м3 тупроқ қазиб чиқарилди (шундан фақатгина 1,7 млн. м3 тупроқ механизмлар ёрдамида қазил-ган). Ишлар оғир бўлган участкаларда 14 экскаватор, 245 трактор, 420 авто-машинадан фойдаланилди, 42,2 минг м3 бетон ишлари бажарилди. 45 йирик ва 275 майда гидротехника иншооти қурилди. Канал 1953 — 62, 1964 ва 1967 йларда реконструкция қилинди. Уз. 345 км га, сув сарфи 180 м3/с, энг жадал сув сарфи 211 м3/с га етказилади. Узбекистан ва Қирғизистон, Тожикистон-да 500 минг га суғориладиган ерлар-нинг сув таъминоти яхшиланди, янги ерларни ўзлаштириш имконияти пай-до бўлди. Каналда 1000 дан ортиқ гидротехника иншооти (шулардан 50 таси йирик), жумладан, 9 тўғон, максимал ялпи сув олиши  162 м3/с бўлган 258

сув чиқаргич, 7 ташлама, 8 акведук барпо этилган. Ка-налдан транспорт ўтиши учун 101 кўприк қурилган. Сел, ташлама ва су-ғориладиган май-
донлардан чиқадиган дренаж сувлари-ни оқизиб юбориш учун каналнинг чап томонидан коллекторлар ўтказилган, ўнг томондаги дренаж сувлари эса канал остидан ўтган 170 дюкер қувур орқали коллекторга уланган.
Канал суви Ўзбекистонда 3 вилоят (Андижон вилоятида 66,6 минг га, Наманган вилоятида 12 минг га Фарғона вилоятида 125 минг га), Қирғизистон-нинг Ўш вилоятида (0,76 минг га) ва Тожикистоннинг Суғд вилоятида (10 минг га) ерларни сугоришда фойдала-нилади (канал схемасига к,.). Каналга 1966 й.да канал қурилиши ташаббус-корларидан бири бўлган давлат арбо-би Усмон Юсупов номи берилган.
Ад.: Усманходжаев В., Кузьмин М ., Большой Ферганский канал имени Усмана Юсупова, Т., 1972.
Зиёмиддин Артукметов.
КАТТА ЧИМЁН ТОҒИ - Тошкент вилоятидаги Чатқол тизмасининг тар-кибига кирувчи улкан гумбазсимон массив. Энг баланд жойи — Катта Чимён чўққиси (3309 м). Чимёнсой во-дийсини жан.дан ўраб туради. Палеозой орогенетик жараенида бурмаланиб
гранит, гранодифит, дифит, гранит-порфир, кварцли порфир, сиенит, сие-нитли диорит, габбро каби интрузив жинслар ва оҳактош ҳамда қумтошлар-дан тузилган. Рельефи кучли даражада парчаланган. Ён бағирлар қиялиги ўрта-ча 25—35°, баъзи жойларида 45° ва ун-дан ортиқ. Жан.-ғарбдан шим.-шарққа томон чўзилган.
Шим. ён бағри Чимёнсой водийсига тик тушган. Бу қисмида оҳактошли жинслар қояли рельеф шаклларини ҳосил қил-ган. Жан. ён бағри анча ётиқ бўлиб, қурумлар учрайди. Тоғ чўққиси доимий музлик ва қорликлар б-н банд. К.Ч.т. жан.да Мингжилқи (2950 м), Иметей (2580 м), Тескайлов (2450 м), Суран-ота каби тоғларга ва Пўлатхон (2744 м) платосига уланиб кетади. Шим.-ғарбга аста секин пасайиб боради (Қумбел до-вони 1871 м). Унинг ён бағирларидан Белдорсой, Чимёнсой, Қорачасой (Чат-қол ирмоғи), Мозорсой ва б. оқиб ту-шади. Ўрмон минтақасида жигарранг, альп минтақасида тоғ-ўтлоқ-дашт торфли тупроқлар учрайди. Тоғ ён ба-ғирларида арча, дўлана, тиканли бо-дом, учқат, наъматак, тоғолча, ёнғоқ,

буғдойиқ, субальп ва альп минтақала-рида торон (занжовул), шашир ва б. тарқалган. Юқори қисми тошлоқ, да-рахт кам.
К.Ч.т. этаклари ва ён бағирлари ноёб тоғ гўшаларидан иборат (Униккибулоқ маскани, тоғ табиат ёдгорликлари, сой водийлари ва б.), иқлимий ва қимиз б-н даволаш «Чимён» курорти (1500 м), 2 санаторий, болалар оромгоҳла-ри, «Чимён» сайёхлик мажмуаси бор. КАТГА ШЎР КЎЛ - АҚШнинг ғар-бий қисмидаги оқмас кўл. Катта Ҳавза тоғлигида, 1282 м баландликда жой-лашган. Плейстоцен давридаги чучук сувли Бонневилл кўлининг қолдиғи. Кўлга Бэр, Уибер, Жордан дарёлари қуйилади. Майдони ёғин миқдорига кўра, 2500 дан 6000 км2 гача ўзгариб туради. Шўрлиги кўлда сув кўпайганда 137%« дан, сув камайганда 300%с гача. Чуқ. 15 м гача. Глаубер ва ош тузлари олинади. К.нинг шарқий соҳилида Солт-Лейк-Сити, Огден ш.лари жой-лашган. Кўлни Жан. Тинч океан т.й. (40 км узунликдаги дамба орқали) кесиб ўтади.
КАТТА ЮГАН — РФнинг Тюмень ви-лоятидаги дарё. Обь дарёсининг чап ир-моғи, Юган дарё тармоғига қуйилади. Уз. 1063 км, ҳавзасининг майд. 34700 км2. Васюганья ботқоқликларидан бош-ланади; Ғарбий Сибирь текислигидан оқиб ўтади. Энг катта ирмоғи Кичик Юган (ўнгда). Ҳавзасида, умумий майд. 545 км2 бўлган 8000 га яқин кўл бор. Асосан, эриган қор сувларидан тўйи-нади. Окт,—нояб.да музлайди, апр. охи-ри — май ойи бошларида муздан бўшайди. Ёғоч окизишга кулай. Куплан-дееви пристанидан бошлаб кема қат-найди.
КАТТА ЎЗБЕКИСТОН ТРАКТИ -Ўзбекистондаги умумдавлат аҳамиятига эга бўлган дастлабки энг йирик автомобиль йўли. Пойтахт Тошкентни мам-лакатнинг энг жан.да жойлашган Тер-миз ш. б-н боғлайди. Тошкент, Самарканд, Қашқадарё, Сурхондарё вилоят-лари аҳолисининг ташаббусини эътиборга олиб ҳамда Мирзачўлда янги ерлар ўзлаштириб, пахтазорларга ай-лантирилиши, Самарқанд вилоятида пахта ва дон етиштиришни кўпайти-риш, Қашқадарё, Сурхондарё вилоят-ларининг тоғли туманлари б-н транспорт алоқасини яхшилаш мақсадида 1940 й. республика хукумати уз. 724 км бўлган К.Ў.т.ни қуриш тўғрисида мах-сус қарор қабул қилган (тракт қури-лишига қадар шу йўналишда ўтган кар-вон йўллари мил. ав. 5-а.дан маълум бўлган. 19-а.нинг2-ярмидан 1940 й.лар-гача «Уезд-почта йўли» номи б-н атал-ган).
К.Ў.т. 1940—41-й.ларда ҳашар усули-да қурилган, уни қуришда йўл бўйлаб жойлашган 41 туман меҳнаткашлари қатнашган. Тракт ўз вақтида республи-када энг йирик, шунингдек, энг шинам йўллардан бири бўлиб, Ўзбекис-тон ҳудудини шим.дан жан.га кесиб ўтган, 8 шаҳар ва 6 йирик вилоятлар ҳудуди орқали ўтиб, вилоятлар маъму-рий марказларини ўзаро боғлаган, иқтисодиётда муҳим ўрин тутган.
1960—80 й.ларда Ўзбекистонда халқ хўжалиги ва саноатнинг ривожланиши, транспортга бўлган талабнинг ошиши, йўлларда ҳаракат жадаллигининг кес-кин кўпайиши натижасида кўплаб хал-қаро ва давлат ахамиятига эга бўлган автомобиль йўллари қурилди. Мавжуд йўллар эса талаб даражасида қайта таъ-мирланиб, кенгайтирилиб, янгидан титул рақам берилиб қайтадан номланди.
Ҳозир собиқ К.Ў.т. халқаро аҳамият-ли магистрал автомобиль йўлларининг айрим қисмларига бўлиниб кетган: М-34—«Тошкент-Душанба» автомаги-стралининг Тошкентдан Ховосгача қисми (160 км); А-376 — «Қўқон-Ко-
Катта Узбекистан тракти
нибодом-Хўжанд-Жиззах» автомагист-ралининг Ховосдан Жиззахгача қисми (90 км); М-39 — «Олмаота-Бишкек-Тошкент-Самарқанд-Термиз» (1475 км) автомагистралининг Жиззахдан Термизгача қисми (474 км). 90-й.лар-дан бошлаб тракт йўналиши халқаро миқёсдаги магистрал йўлларга айлан-ди, кенгайтирилиб, ободонлаштирил-ди, йўл бўйларида кўплаб замонавий ёнилғи қуйиш шохобчалари, кемпинг-мотеллар, йўл-индустрия корхоналари, чет эллар б-н ҳамкорликда қўшма кор-хоналар барпо этилди.
Тракт чет мамлакатлар туристик транзит алоқаларида ҳам муҳим ўрин тутади. Йўлдаги автомобилларнинг кун-лик қатнов жадаллиги 10000—15000 автомобилга тенг (харита-схемага қ.). Тоҳиржон Мирзаев.
КАТТА ЎЙИН — Фарғона рақс мак-табига хос қад. профессионал мумтоз рақс туркуми ва ижро усули. Улкан сюжет, ҳаётбахш чуқур мазмунга эга бўлган К. ў. туркумидаги рақсларда лирик, қаҳрамонлик ва ҳаётий мавзулар акс эттирилган. К. ў.да ҳар бири алоҳи-да мазмун ва ижрочилик услубига эга бўлган 60 дан ортиқ рақс усули мавжуд бўлиб, улар асрлар давомида та-комиллашиб борган. Бизгача бир неча усули етиб келган: дилдир, қўшқарс, яккақарс, ўтиш қисми, шоҳ, оқсатма, гул ўйин, жилва рези, дучарх, дучава, чорқарс, усули ҳаққоний, занг ўйин ва б.
К. ў. рақсларининг кўпчилиги, узоқ вақт ижро этилиши б-н бошқа рақс-лардан фарқ қилади. Бу туркумга кир-ган рақсларнинг ҳар бири маълум бир маъно, пластик ифода ва ижрочилик услубига эга бўлганидан алоҳида ҳам ижро этилаверган.
Қадимда Қўқонда К. ў.нинг истеъдод-ли кашфиётчилари, ижрочилари бўлган. Кейинчалик К. ў. туркумига кирган айрим рақсларнинг такомиллашувида Уста Олим Комилов, Тамарахоним, Р. Каримова каби санъаткорларнинг хизмати катта бўлди.
Ад.: Каримова Р., Ферганский танец, Т.,  1973.
Любовь Авдеева.
КАТТА ЎРАДАРЁ — Қашқадарё вило-ятидаги дарё. Ғузордарёнчнт ўнг ирмоғи. Ҳисор тизмасининг ғарбий қисмидаги Харкуш довонидан (3448 м) Эгрисув номи б-н бошланади. Уз. 113 км, ҳавза-си 1410 км2. Дарё, асосан, тоғлар ора-сида оқади. Йирик ирмоклари: ^зил-сой, Алматсой, Зарангбулоқ, Шўрсув ва б. Ўртача йиллик сув сарфи 4,6 м3/сек, йиллик оқими 140 млн. м3. Қор, ёмғир ва булоқ сувларидан тўйинади. Март-май ойларида суви кўпаяди. Пачкамар

сув омборига қуйилади. Атрофдаги қ.х. ерларини ва шу ердаги қишлоқларни сув б-н таъминлайди. КАТТА ЎРДА, Улуғ Ўрда — Олтин Ўрдацан ажралиб чиққан татарлар дав-лати (1433—1502). Шим. Қора денгиз-нинг шим. соҳили ва Қуйи Волга бўйи қудудидан иборат бўлган. 1434—59 й.ларда Тўхтамишнннт ўғли Сайид А\мад К. Ў. хони бўлган. К.Ў. татарла-рининг асосий машғулоти содда деҳ-қончилик б-н уйғунлашиб кетган кўчманчи чорвачилик эди. К.Ў. яйлов-лари Волгадан Днепргача ёйилиб кетган. К.Ў.да манғит амирлари катта сиё-сий мавқени эгаллашган. Аҳмад хонли-ги даврида (1459—81) К.Ў. вақтинча кучайган, у 1480 й. Русни кайтадан мўгулларга тобе этишга уринган. Русга қилинган муваффақиятсиз юришдан сўнг, Русь давлати узил-кесил мўғул-лар истибдодидан халос бўлган. 1486— 91 й.ларда Қрим хони Менгли Гарай К.Ў.га қаттиқ зарба берган ва 1502 й.да эса уни тугатган.
КАТТА ҚАНОТЛИЛАР, у чар ит лар, учар тулкилар (Megachirop-tera) — қўлқанотлилар кенжа туркуми. Йирик (танасининг уз. 6 см дан 40 см гача, қанотлари ёйилганида 1,7 м гача) бўлиши б-н бошқа қўлқанотлилардан фарқ қилади. Қўлқанотлиларнинг энг йириги. Олдинги оёқ панжасининг I ва II бармоқларида тирноқлари бор. Кўпчилигининг думи бўлмайди. Тиш бўртиғи ясси, ўсимликхўр ҳайвонлар-никига ўхшаш. Қулоқ супраси четлари ёпиқ бўлиши б-н кўршапалаклардан фарқ қилади. Кўзлари яхши ривожлан-ган. Эхолокация хусусияти фақат учар тулкиларда аниқланган. Эхолокацион сигналлар кўршапалакларникига ўхшаш бўғизда эмас, балки тили орқа-ли генерацияланади. Битта оила, 50 га яқин уруғ ва 150 турни ўз ичига олади. Шарқий ярим шарнинг тропик ва субтропик ҳудудларида (Шим.да Мисрга-ча), Жан. Японияда тарқалган. Кунду-зи дарахтларнинг шох-шаббалари ора-сига, баъзан, ғорлар ва қояларнинг
Ҳинд катта қаноти.
ёриғига яшириниб олади. Колония бўлиб (баъзан, бир неча минг инди-видлардан иборат) яшайди. Асосан, мевалар б-н озикланади. Кўпчилик май-да К.қ. гуллар чанги ва нектар б-н озиқ-ланиб, тропик ўсимликларнинг чанг-ланишида иштирок этади. Мевахўрла-ри айрим ҳудудларда бирмунча зиён етказади. 4 тури Халқаро Қизил китоб-га киритилган.
КАТТА ҚУЛЛАР КЎЛИ, Кат-та Асирлар кўли — Канаданинг шим.-ғарбий қисмидаги кўл, 150 м ба-ландликда. Майд. 28,6 минг км2, чуқ. 150 м гача, уз. 480 км. Кўл ўрни музлик ва тектоник ҳаракат натижасида вужудга келган. Ғарбий соҳили паст, игна бар-гли ўрмонлар б-н қопланган, шарқий ва шим. соҳили сертепа, ўсимлик кам. Шарқий қисмида орол кўп. Кўлга Қул-лар дарёси, Хей ва б. дарёлар қуйила-ди; Макензи дарёси оқиб чиқади. Окт. дан июнгача музлайди. Кема қатнайди, балиқ овланади. Шим. соҳилида олтин конлари бор. Кўл соҳилида Йеллоу-найф, Форт-Резольюшен портлари жойлашган.
КАТТА ҚУМЛИ ЧЎЛ - Австралия -нинг шим.-ғарбий қисмидаги чўл. Майд. 360 минг км2, ўртача баландлиги жан. да 400—500 м, шим.да 300 м. Бал. 10— 15 м ли (баъзан, 30 м гача), уз. 40—50 км гача бўлган қатор қум тепалари бор. Муваққат шўр кўл кўп. Қ.Қ.ч. — Авст-ралиянинг энг иссиқжойларидан бири; ёзда ўртача т-ра 28—30°, қишда 20— 15° гача бўлади. Ёзда экваториал мус-сонлар бир оз ёғин келтиради (шим. да 450 мм дан жан.да 200 мм гача). Ёғиннинг кўп қисми буғланиб кетади, қисман қумга сингади. Ўсимликлари жан.да тиканли ксерофит бошоқлилар, акация бутазорлари ва шим.да эвка-липтлардан иборат. Рудалл-Ривер мил-лий парки бор.
КАТТА ҒУЛ, катта қўл — 13—15-а.ларда турк-мўғул қўшини маркази. Бу қисмга ҳукмдорнинг шахсан ўзи ёки унинг аток/ш саркардаларидан бири қўмондонлик қилган. Амир Темур қўши-нида К. ғ. 40 бўлук — полкка тақсим-ланган ва бевосита Соҳибқирон раҳ-барлигида бўлган. Ушбу бўлукларнинг сараланган аскарлардан ташкил этил-ган 12 бўлуки марказнинг биринчи са-фида, қолган 28 бўлуки эса иккинчи ва учинчи сафларда жойлашган. 40 бўлукнинг ўнг тарафи олдида Амир Темур фарзандлари ва набиралари қисмлари, сўл тарафи олдида эса олий бош қўмондон қариндошлари ва ит-тифоқчилари қисмлари саф тортган. Бу қисмлар қўшиннинг бошқа қисмлари-га истаган пайтда кўмак беришга шай
турган. Со\ибқирон қўшинида, шу-нингдек, кичик қўллар \ам мавжуд бўлиб, улар ўнг қанот ва сўл қанот-нинг марказида жойлашган.
/id.: Н и з о м и д д и н Шомий, Зафарно-ма, Т., 1996; Дадабоев Ҳ., Амир Темур-нинг ҳарбий ма\орати, Т., 1996.
КАТТА ҒЎЗА БИТИ (Acyrthosiphon gossypii Mordv.) — афидиидлар оила-сига мансуб қанотли ёки қанотсиз ҳашарот. Танасининг уз. 3,5—4,0 мм. Қанотли ва қанотсиз тирик туғадиган урғочилари оч-яшил ёки сариқ тусда бўлиб, кўзлари қизил. Шира чиқазув-чи найчалари ва думи ингичка, тана узунлигининг ярмича келади. Тухум қўювчи урғочиси сариқ-қўнғир тусли. Йил давомида бир неча партеногене-тик (уруғланмасдан туғиш) ва битта жинсий авлод беради. Тухум ҳолида ғўзапоя ва янтоқда қишлайди. Ғўза ни-ҳолларига 2-чин барг пайдо бўлиши
Катта ғўза бити: I — қанотсиз ва 2 — қанотли урғочиси.
б-н ўтади. Июлда ва авг.нинг бошла-рида К. ғ. б.нинг ҳар тупдаги сони 100— 200 га етади, сўнгра бир оз камаяди, кузга бориб эса уларнинг сони яна ор-тади. К. ғ. б. — ғўзанинг энг хавфли за-раркунандаси. Улар фақат барглардаги-на тарқалиб қолмай, балки поя ва гул-олди қисмини ҳам эгаллайди; бу эса ҳосил органларининг тўкилишига са-баб бўлади. Кўзда битлар нажасидан иф-лосланган пахта толаларининг техно-логик сифати бузилади.
Кураш ч орал ар и : ҳашарот сони ҳар 100 ўсимликда 150—250 та бўлганда ичдан таъсир қилувчи фосфорорганик препаратлар пуркалади. КАТТА ҒЎЗА САРАТОНИ - қ. Сариқ жизилдоқ.
КАТТА ҲАВЗА - АҚШнинг ғарбида-ги тоғлик. Ғарбдан Сьерра-Невада, Каскад тоғлари ва шаркдан Қояли тоғ-лар оралиғидаги берк ҳудудларни ўз ичига олган. Майд. 500 минг км2 дан кўпроқ. Қисқа тизмалар (бал. 3000 м гача) ва ўзаро туташ кенг сойлик (ҳавза) лар бор. Рельефи кайнозойда, замини токембрий-мезозойда шакллан-ган. Кайнозойда вулканлар отилиб турган. Сойликларнинг кўпчилиги тектоник йўл б-н вужудга келган ва тош, қум-гил қатламлари б-н тўлиб қолган. Мис, молибден, полиметалл, симоб,
КАТТАҚЎРҒОН

калий тузи ва б. фойдали қазилма кон-лари бор. Иклими кескин континентал, катта қисмида субтропик, шим.да мўътадил иклим. Ёз иссиқ, булутсиз, қиш совуқроқ, тез-тез туман бўлиб ту-ради. Июлнинг ўртача т-раси 20—22°, янв.ники — 0—2°. Йиллик ўртача ёғин 200 мм, айрим сойликларда 100 мм, тоғларнинг ғарбий ён бағрида 500 мм. Энг катта дарёси — Гумбольдт. Йирик кўллари: Катта Шўр кўл, Пирамида-лар кўли, Севир, Юта. Сув таъмино-тида артезиан қудуқлар муҳим роль ўйнайди. Қўнғир, бўз тупроқлар, шўрхок ва шўртоблар, тоғ-қўнғир туп-роқлари кўпроқ. Ҳудудининг катта кис-ми чала чўл. Бошоқлилар, кактус, агава ўсади. Серёғин тоғ ён бағирлари қарағай-арча ўрмонлари б-н қопланган. Ҳайвонлардан судралиб юрувчилар кўпроқ. Сув бор жойларда деҳқончилик қилинади.
КАТТА ҲИСОР КАНАЛИ - Ҳисор водийсидаги канал. Тожикистон ва қис-ман Ўзбекистон ҳудудидан ўтади. 1938— 42 й.лари қурилган. Уз. 50 км. Сув сар-фи 68 м1/с. Тожикистонда 9,4 минг га, Ўзбекистоннинг Сурхондарё вилояти Денов туманида 10 минг га ерни су-ғоради. Канал орқали Варзоб дарёси суви Қоратоғ дарёсига оқади. 70 га яқин гидротехника иншооти бор. Ка-налнинг йирик шохобчалари: сув сар-фи 2 дан 6 м3/с гача бўлган Говкуш, Чоракорон, Кампирқалъа, Ҳисор, Янгиобод, Ойим. Каналга қурилган тўғондан бевосита Душанба шохобча-си (уз. 2,5 км, сув сарфи — 10 м3/с) бошланади, ундан Алачабоф каналига сув берилади.
КАТТАИЧ ҒОРИ - Шимолий Нурота тизмасининг шим. ён бағрида (Жиззах вилояти, Фориш тумани), 850 м ба-ландликда жойлашган. Тошкўмир дав-рига мансуб оҳактошларда ҳосил бўл-ган. Ғорнинг кириш қисми тухумсимон шаклда (эни 1 м, бал. 0,7 м). Ичкарида-ги катта хонага 7 м узунликдаги йўлак орқали кирилади. Хонадан ҳар томонга йўлаклар кетган, улар охирида тора-йиб тугайди. Хона саҳнида ғор гилла-ри, девор ва шипларда боксит рудаси белгилари мавжуд. Ғорнинг умумий уз. 35 м, майд. 150 м2, қажми 335 м2 дан зиёд.
КАТТАСОЙ (бошланишида Оқсув) — Тошкент вилояти Оҳангарон тумани-даги сой. Дукантсойнинг энг катта чап ирмоғи. Чатқол тог тизмасининг жан. ён бағирларидаги (2000 м) булоклар-дан бошланади. Уз. 20 км, ҳавзасининг майд. 86 км2, 46 та кичик ирмоғи бор. К. ён бағирлари баланд кўтарилган тор водийда, катта нишабликдаги серосто-

на тошлоқ ўзанда оқади. Анча серсув, йиллик ўртача сув сарфи 1,0 — 1,5 м'/сек. К. баҳорда тўлиб оқади, ёзнинг охири ва куз ойларида эса суви ка-майиб кетади. К.дан Янгиобод ш. сув олади.шаҳар атрофидаги ерлар суғори-лади.
КАТТАСОЙ (бошланишида Оқсув, ўрта оқимида Кенгкўлсой деб ҳам ата-лади) — Тожикистондаги сой. Сирдарё-нинг чап ирмоги. Уз. 58 км, ҳавзаси-нинг майд. 631 км2. Оқсой довонидан 1,5 км жан.-шарқдан бошланади. К.га Кўктепа, Кўрганоқ тоғларининг шим. ён бағирларидан оқиб тушадиган 15 та ирмоқ келиб қўшилади. Шим.-шарқий йўналишда оқади, Сирдарёгача етиб бормайди, Қушкент қишлоғидан 5 км жан.-шарқда қуриб қолади. К. қор, ём-ғир ва ер ости сувларидан тўйинади. Ўртача йиллик сув сарфи 1,88 м3/сек. Тўлинсув даври апр.—авг. ойларига тўғри келади. К.да Каттасой сув ом-бори қурилган. К. суви б-н Жиззах вилояти Зомин туманининг Тожикистон б-н чегарадош ерлари ҳам су-ғорилади.
КАТТАТЕПА — ўрта аср шахар харо-баси (7—12-а.лар). Шеробод (Сурхондарё вилояти)дан 7 км. жан.-ғарбда жойлашган. Майд. 20 га. Термиз вилоя-тидаги илк ўрта асрларга оид энг йирик шаҳар харобаси ҳисобланади. К. 3 қисм ва рабоддан иборат бўлиб, улар-нинг барчаси мудофаа девори б-н ўраб олинган. Бу ердан 7-а. охири — 8-а. 1-ярмига оид сопол парчалари топилиб, уларда Қуръон оятлари битилган. Э.В.Ртвеладзенинт фикрича, К. ўрни-да илк ўрта асрларда Хушвароғ ш. жойлашган. Хушвароғ атрофи 3 қатор мудофаа деворлари б-н ўралган йирик ша-ҳар бўлиб, араблар истилосидан аввал Шерободдарё ҳавзасидаги Куфтон рус-тоқининг маркази ҳисобланган. 5—8-а.ларда шаҳарнинг ўз зарбхонаси бўлиб, фақат Шерободдарё ҳавзасида муомалада бўлган кумуш ва мис тан-галар зарб этилган. 8-а.нинг 1-ярмида Хушвароғ ш. араблар томонидан вай-рон қилинган, лекин бир оз вақт-дан сўнг, Абу Муслим даврида Ҳошим-гирд номи б-н қайта тикланган. 11 — 12-а. манбаларида Ҳошимгирд қайд этилмаган. К.даги ҳаёт бу даврга келиб сўнган, унинг аҳолиси эса Шеробод атрофидаги кушонлар даврига оид Ко-фирқалъа шаҳар харобаси арки ўрни-да вужудга келган янги қишлоққа кўчган.
Ад.: Камалиддинов Ш.С., Историческая география Южного Согда и Тохарис-тана по арабоязычным источникам IX — начала XIII вв., Т., 1996.
КАТТАУНГУР ҒОРИ - Нурота тог тизмасининг жан. ён бағрида (Навоий вилояти Хатирчи тумани), 950 м ба-ландликда, Кррағоч дарёси (Зарафшон-нинг ўнг ирмоғи) ўзанидан 60 м юқо-рида жойлашган. Тошкўмир даврига мансуб оҳактошларда ҳосил бўлган. Ғорнинг равоқсимон шаклдаги кириш қисми шарққа қараган. Ғор ичкариси-да 23 м масофада охактошли устун (бал. 3 м) мавжуд. Саҳни гил б-н қоплан-ган, қуш ва ҳайвон қолдиқлари тўпла-ниб қолган. Девор ва шипида мумиё белгиларини учратиш мумкин. Ғорнинг умумий уз. 40 м, майд. 990 м2, ҳажми 558 м3.
КАТТАҚЎРҒОН — Самарканд вилоя-тидаги шаҳар. Зарафшон водийсида, Нарпай каналининг чап соҳилида, 485 м баландликда. Каттакўрғон тумани ҳудудида, т.й. станцияси. Самарканд ш.дан 88 км шим.-ғарбда. Янв.нинг ўртача т-раси —2°, июлники 27,2°. Йиллик ёғин 282 мм. Аҳолиси 76,3 минг киши (2002).
Кўпгина археологик казилмалар қад. К.нинг бой маданиятидан дарак бера-ди. 1908 й.да ўтказилган археологик қазишмалар вактида оссуарий (сопол тобут)лар топилади. Оссуарийларда одам суяклари ва дафн маросимлари-даги диний урф одатларни тасвирлов-чи расмлар сақланиб колган. 1958 й.да К.дан 7 км ғарбдаги кондан ёғоч сан-дик қолдиқлари чиқди. Сандиқнинг мис безакларида қад. шаҳар мадания-тини акс эттирувчи расмларни кўриш мумкин. Жездан ишланган қорачи-роқ ва аёллар тақинчоклари топилган. Македониялик Искандар Самарканд-ни вайрон қилгандан кейин, К. анча муддат Суғднинг сиёсий маркази бў-либ турган. К.дан бир оз ғарброкда қад. маданият ўчоғи бўлган Рабинжон ш. колдиклари аниқланди. 12-а.да уни Хоразмшоҳ Эл Арслон эгаллаган. Ҳозирги К. (эски шаҳар қисми) 17-а. нинг сўнгги чорагида барпо этилган. 18-а.да К. анча катта шаҳар бўлган (170 га жойни эгаллаб, 25 гузарга бўлинган). Шаҳар пахса девор б-н ўралиб, 4 дар-возаси бўлган. Масжидлар ва диний мактаблар фаолият кўрсатган. Аҳоли ғишт пишириш, кунжут ва пахта ёғла-ри и.ч., пахта тозалаш, заргарлик, ко-сибчилик ва б. ҳунарлар б-н шуғул-ланган. К. адабий муҳитига мансуб шо-ирлардан Шавқий, Нодим, Хиромий. Эшонхожа Вола, Мирий, Видодий, Дуст ва б. ижод қилган. Қ.ни рус бос-қинчилари эгаллагунга каДаР (1868) шаҳар Бухоро амирлиги тасарруфида бўлган. 19-а. охирида Красноводск (ҳоз. Туркманистондаги Туркманбоши ш.)

— Самарканд т.й. қурилиши б-н ша-ҳар саноати ривожлана бошлади. 1890 й. буғ двигатели б-н ишлайдиган пахта тозалаш ва 1896 й. прессли ёғ з-длари ишга тушди.
К.да ёғ-мой, гўшт, сут-мой, нон, ун к-тлари, пахтачилик учун машиналар ишлаб чиқарадиган «Пахтамаш» з-ди, ғишт, пахта тозалаш з-длари, мева кон-сервалаш, қандолатчилик, маҳаллий саноат корхоналари, оҳак, мебель, бадиий кулолчилик цехлари, маданий, савдо ва маиший хизмат кўрсатиш шохобчалари ишлаб турибди.
Шаҳарда бир қанча қурилиш ташки-лотлари, автокорхоналар, 18 умумий таълим, мусиқа мактаблари, педагогика, тижорат ва тиббиёт коллежлари, транспорт, касб-ҳунар ва миллий ҳу-нармандчилик лицейлари, театр, 6 ма-даният уйи, клублар, 15 кутубхона, ма-даният ва истироҳат боғи, музей, ка-салхона, туғруқхона, поликлиника ва дорихоналар хизмат кўрсатмокда. К.дан Тошкент, Сирдарё, Жиззах, Самарканд, Бухоро ва Зарафшон водийси-нинг бошқа шаҳарлари, Хоразм вило-яти ва Қорақалпоғистонга автобуслар қатнаб турибди. Тошкент — Нукус, Андижон — Душанба темир йўл йў-налишлари шаҳар орқали ўтади. К. яқинида Каттақўрғон сув омбори курилган.
КАТТАҚЎРҒОН — кечпишар хўраки, майизбоп узум нави. Шарқий экологик-географик навлар гуруҳига киради. Ва-
Каттақўрғон узум нави.
«Каттақўрғонёғмой» корхонаси цехида.
тани — Ўрта Осиё. Тупи кучли ўсади. Барги ўртача ва йи-рик, 3—5 бўлакча-ли, оз кертикли, бир оз қабарикли, устки сирти тўқ яшил, ялтироқ, ос-
тки сиртида туклари йўқ. Гули функционал урғочи. Узум боши йирик (бўйи 12—26 см, эни 14—25 см), ғужуми йирик, овалсимон ёки тухумсимон оч яшил, этдор, сершира, пўсти юпқа', уруғи йирик. Ҳосили фаол ҳарорат йи-ғиндиси 3400—3800° да 150—160 кун-да, сент. 2-ярмида пишиб етилади. Ҳосилдорлиги 70—80 ц/га. К. функционал урғочи гулли бўлганлиги сабабли унга Оқ кишмиш, Қора кишмиш, Пушти Тоифи, Саперави, Султоний навлари энг яхши чангловчилар хисоб-ланади. Совуққа ва замбуруғ касаллик-ларига чидамсиз. Новдаларининг 6—14-кўзларидан энг кўп миқдорда ҳосилли новдалари шаклланади ва новдани узун кесиш талаб қилинади. Янгилигида ейилади, қуритилади, гармиён майи-зи тайёрланади. Узоқ ерларга ташишга яроқли. Ўзбекистоннинг жан. вилоятла-рида р-нлаштирилган. КАТТАҚЎРҒОН БЕНТОНИТ ГИЛИ КОНИ — Самарқанд вилоятидаги кон. Каттақўрғон ш.дан 15 км жан.-ғарбда, Ингичка шаҳарчасига олиб борувчи йўл ёқасида. Коннинг геологик тузи-лишида бўр, палеоген ва неоген ётқи-зикдари қатнашади. Улар Зирабулоқ тоғи палеозой жинслари массивини жан.дан халқасимон шаклида ўраб ту-ради ва жан.га қараб 5—12° қияликда ётади. Бентонит гилларининг саноатбоп горизонти эоценнинг туркистон яруси кесмасини ташкил этади, олай яруси-нинг қум-гилли ётқизиқларига муво-фиқ ётади ва неоген ётқизиклари б-н қопланган. Бентонит гиллари оралиқ қатлам б-н ажралган 2 қисмдан иборат. Кулрангли пастки қисмининг қалин-лиги 18—20 м. Устки қисми яшил ранг-ли. Қалинлиги 15—30 м. Оралиқ қат-лам сарғиш рангли ишқорий бентонит-лардан иборат, қалинлиги 0,3—0,5 м. Кулрангли бентонит гиллари монтмор-риллонит минерал таркибига эга. Қўшимчалар тарзида гидрослюда, органик моддалар ва тарқоқ пирит мине-раллари учрайди. Яшил гилларнинг пастки қисми карбонатли ва қалинли-ги 2,5—3,0 м ли мергель қатламларига эга. Гил таркибида сезиларли миқцор-да цеолит учрайди. Оралиқ қатлам тоза
монтмориллонитдан таркиб топган ва гальмиролиз туфайли вулкан туфлари-нинг ўзгаришидан ҳосил бўлган. Гил-лар парма қудуқдари учун ювувчи су-юқликлар тайёрлашда, пахта ёғи ва вино маҳсулотларини тозалашда, керамзит и.ч.да қўлланилади. Кон база-сида гил кукуни ишлаб чиқарадиган з-д ишлаб турибди. КАТТАҚЎРҒОН СУВ ОМБОРИ -гидротехника иншооти, Ўзбекистонда биринчи курилган сув омбори. Катта-қўрғон ш. яқинида табиий чуқурликда барпо этилган. К.с.о. Зарафшон водий-сидаги экин майдонларини сув б-н таъ-минлайди ва Зарафшон (Қорадарё) дарёси сув режимини тартибга солади, сел ва тошқин сувларини жамғаради. 1940—51 й.лар давомида қурилиб, фой-даланишга топширилди. К.с.о.нинг асо-сий иншооти комплекси сув чиқаргич-ли тўғон, сув келтириладиган ва сув оқиб кетадиган каналлардан иборат. 1941 й.да уз. 4 км, бал. 28 м тупроқтўғон кўтарилди (кейинчалик тўғон бал. 31,5 м га етказилди). Сув омборининг ҳажми йилдан-йилга ошириб борилди ва 1954 й.да лойиҳада кўрсатилган микдор — 662 млн. м3 га етказилди. Уз. 28 км, сув сарфи 45 м3/с сув келтирувчи канал ва уз. 15,2 км, сув сарфи 123 м3/с сув чи-қарувчи канал қурилди. 1956 й. сув келтирувчи канал реконструкция қили-ниб, унинг сув ўтказиш имконияти 100 м3/с га етказилди, ўзани тўғриланиб, кенгайтирилди ва ўзанга бетон тўшама ётқизилди. Натижада канал уз. 21,2 км га етди. Тўғон (максимал бал. 28,62 м, уз. 3915 м) ва кулокларнинг реконструкция қилиниши натижасида (1968 й.да) К.с.о. сиғими 900 млн. м3 га етказилди, шундан фойдали сиғими 840 млн. м3. Сув юзаси майд. 79,5 км2. Уз. 15 км, максимал эни 10 км, ўртача эни 5,3 км, максимал чуқ. 25 м, ўртача чуқ. 11,3 м.
К.с.о. суви б-н Самарканд, Бухоро вилоятларидаги 94 минг га ер суғори-лади ва 150 минг га ернинг сув таъми-ноти яхшиланган. К.с.о. суви канал б-н Қорадарёга қуйилади. Сув омборида балиқчилик тез ривожланди, йилига ўрта ҳисобда 240—250 ц балиқ овла-нади.
Зиямиддин Артукметов, Абдураҳим Эрматов.
КАТТАҚЎРҒОН ТЕАТРИ, Абдул-ҳамид Мажидий номидаги Каттақўрғон шаҳар ўзбек драма театри — Самарканд вилоятидаги театрлардан бири. 1920 й.да ҳаваскорлик тўгараги сифатида ташкил этилиб, 1921 й. 15 янв.да Зиё Сайд ва Мўмин Муҳаммаджоновнинг «Конли

кун» («Тошкент исёни») спектакли б-н очилган. Д. Соҳибов, Р. Эшжонов, Ҳ.Бурҳонов, М.Ҳамроев, А.Муродов, Г.Сайфуддинова, Х.Бекқобулова, З.Бурнашева, Х.Шарафиева ва б. труп-панинг илк актёрларидир, бадиий раҳ-бар С.Сайдашев. Дастлабки йиллар труппада, асосан, ташвиқот ва тарғи-бот руҳидаги бир пардали драмалар, шунингдек, Ҳамзанинг «Муҳаббат қур-бонлари», «Туҳматчилар жазоси», А.Қодирийнинг «Бахтсиз куёв», Ғ.За-фарийнинг «Эрк болалари», Ҳ.Шук-руллонинг «Янги мактаб, эски мак-таб», М.Ф.Охундовнинг «Ҳожи қора» ва б. асарлари саҳналаштирилди. 1926 й. труппа давлат театрига айлантирилди. 1928 й. «Ҳақиқат» номи берилган. Ҳ. Юсупов бош реж., Л.Сайфуллина адабий эмакдош этиб тайинланди. Те-атрнинг шаклланиши ва ижодий та-раққиётида А.Болтаев, С.Ғафуров, Р.Ҳасанова, Қ.Тўраев, С.Ҳайитов, Х.Сўфиев, А.Кароматов каби маҳаллий актёрлар, шунингдек, А.Сулаймонов, С.Жўрабоев, З.Қобулов каби Самарканд театри актёр ва реж.ларининг хиз-матлари катта. 30-й.ларнинг 2-ярмида театрга Ш. Мелиева, Р. Ризаев, Т.Иўлдо-шев, Л.Мельникова (Жамилова) ва б. истеъдодли ёшлар келиб қўшилди. «Ҳалима» (Ғ.Зафарий), «Ғунчалар» (3. Фатхуллин; Д.Зокиров), «Майсаранинг иши», «Холисхон» (Ҳамза), «Адолат» (И. Акрамов; Ш. Акрамов) каби спек-такллар қўйилди.
Уруш йиллари театр вақтинча бади-ий-ташвиқот бригадасига, 1945 й. к-з— с-з театрига айлантирилди. «Муҳаббат» (Туйғун), «Муҳаббат гули» (Ҳ. Мухто-ров), «Нурхон» (К.Яшин; Т.Жалилов, Г.Собитов) ва б. спектакллар саҳналаш-тирилди. 1953 й. Каттақўрғон ўзбек му-
Катгақўрғон театри. «Медея» спектаклидан кўриниш.
сиқали драма театри сифатида қайта ташкил бўлди. Театрга бошқа театрлар-дан Х.Бобохонова, Ҳ.Муҳиддинов, Ҳ.Омонова сингари санъаткорлар келиб қўшилди. Репертуаридан «Офтоб-хон» (К.Яшин; X. Тўхтасинов), «Оғриқ тишлар» (А. Қаҳҳор), «ГТаранжи сир-лари», «Холисхон» (Ҳамза), «Ватан ишқи» (3.Фатхуллин, Ш.Саъдулла; С.Бобоев) каби спектакллар ўрин олди.
1961 й. Каттақўрғон шаҳар ўзбек драма театрига айлантирилди. Театр жамо-аси йил сайин Тошкент театр ва рас-сомлик санъати ин-тини тугатган ёшлар б-н тўлдирилди, актёрларнинг профессионал маҳорати ўсиб борди. 60—70-й.лар миллий драматургиянинг равнақи, миллий театр санъатининг ривожи мазкур театр фаолиятида ҳам яққол кўзга ташланди. Театр репертуаридан янги-янги асарлар ўрин олди: «Тобутдан товуш» (А.Қаҳҳор), «Алдан-ган севги» (У.Исмоилов), «Имон» (И.Султон), «Олтин девор» (Э.Воҳи-дов), «Беш кунлик куёв» (Шуҳрат), «Ажаб савдолар» (Ҳ.Ғулом), «Қайсар қайнона» (Ҳ.Расул), «Келинлар қўзғо-лони» (С. Аҳмад), «Парвона» (Уйғун) ва б. шулар жумласидан. 1976 й. театрга Абдулҳамид Мажидий номи берилди.
80-й.лар театрнинг энг гуркираган, ўсиш даври бўлди. Театр давр ва томо-шабин талабига мое асарларни саҳна-лаштирди, ижодкор ёшларга алоҳида эътибор берилди. Узбек драматурглари асарларидан ташқари таржима асарлар ҳам саҳналаштирилди. «Қонли тўй» (Гарсиа Лорка), «Макр ва муҳаббат» (Ф.Шиллер), «Рустам» (У.Исмоилов), «Тушовланган тулпорлар» (Ш.Бошбе-ков), «Эзгулик ва ёвузлик (А.Суюн, С.Абдулла), «Зебуннисо» (Уйғун), «Ой тутилган тунда» (М.Карим), «Курорт» (Ў.Умарбеков), «Насриддиннинг сар-гузаштлари» (Ю. Азимзода) ва б. спектакллар б-н театр ўз мавқеини мустаҳ-камлаб олди. 1985 й. театр қошида «Қал-дирғоч» болалар экспериментал сту-дияси очилди.
90-й.лар театр ижодкорлари даврга ҳамнафас, миллий руҳ б-н йўғрилган буюк алломаларимиз ҳаётини ёритув-чи тарихий асарлар, чет эл мумтоз асарларига мурожаат этди. «Бир кам дунё» (И.Ҳасанов), «Ҳайқириқ», «Тад-биркор Олмахон» (Ёрқин), «Фиғон» (Ш.Сиддиқий), «Замон ўғлони» (Т.Ак-бархўжаев), «Шум бола» (Ғ.Ғулом), «Медея» (Эврипид), «Саодат йўли» (Муҳаммад Али Эргаш), «Қўшнилар» (М. Тошпўлат), «Тўй ўрнига томоша» (Т. Акбархўжаев) кабилар сўнгги йил-ларда саҳналаштирилган энг яхши спектакллардир.
«Сеҳрли рўмолча» спектаклидан кўриниш.
Турли йилларда театрнинг ривожла-нишида реж.лардан А.Жўраев, З.Рўзи-ев, Р.Орифжонов, И.Нурмонов, Н.Шомуродов, рассомлардан М.Есипов, Г.Калантаров, М.Собиров, артистлардан Ш.Мелиева, Ш.Аминов, Н.Ўтаев, Ш.Мусаева кабиларнинг хизматлари катта. Ҳоз. кунда Ўзбекистонда хизмат кўрсатган артистлар Г.Мамедова, И.Хонимқулов, А.Абдураззоқов, артистлардан А.Қаршибоев, Д.Эгамова, И.Султонов, Г.Ризаева, Қ.Ўсарова, Г.Жабборова ва б. театрнинг етакчи актёрларидир.
Театрнинг бош реж. Иброҳим Нур-монов.
Фрунзе Жўраев.
КАТТАҚЎРҒОН ТУМАНИ - Самарканд вилоятидаги туман. 1926 й. 28 сен-т.да ташкил этилган. Шим.дан вилоят-нинг Иштихон, Жан.-шаркдан Нур-обод, ғарбдан Нарпай, шарқдан Паст-дарғом, шим.-ғарбдан Навоий вилоятининг Хатирчи туманлари б-н чегарадош. Майд. 1,47 минг км2. Ахрли-си 189 минг киши (2002). Туманда 2 шаҳарча (Сув Омбори, Пайшанба) ва 11 қишлоқ фуқаролар йиғини (Гирди-қўрғон, Дурбеш, Каттакўрпа, Катта-минг, Ки^икминдон, Жумабой, Мой-булоқ, Омонбой, Саройқўрғон, Янги-қўрғонча, Қўштепа) бор. Маркази Пайшанба шаҳарчаси.
Табиати. Рельефи, асосан, ясси те-кисликдан иборат бўлиб шарқдан ғарб-га нишаб, Ўртача бал. 450 м. Шим. че-гараси бўйлаб Қорадарё, жан. чегараси бўйлаб Оқдарё канали оқиб ўтади. Икки дарёдан чиқарилган Миёнкол, Шават, Тосс, Нарпай ариклари асосий суго-риш манбаидир. Туман ҳудудида барпо этилган Каттақўрғон сув омбори («Кат-тақўрғон денгизи»)нинг хўжаликдаги аҳамияти катта. «Каттақўрғон денгизи»-да балиқчилик хўжалиги ташкил этилган. Иқлими континентал. Ёзи иссиқ,

қуруқ, қиши мўътадил совуқ. Йил-лик ўртача т-ра 13°, янв.да —1,9°, июл-да 29,1°. Максимал т-ра 44°, минимал т-ра —35°. Кузда дастлабки совуклар окт. нинг биринчи ўн кунлигидан бошла-нади. Совуқ бўлмайдиган давр 177 кун. Жан.-шарқий ва шарқий шамоллар эсиб туради. Йиллик ўртача ёғин миқ-дори 282 мм. Ёғиннинг кўп қисми ба-ҳор ва қишда ёғади. Баъзан қаттиқжала қуяди. Тупроқлари оч тусли, оддий ёки типик бўз тупроқ бўлиб, азалдан суғо-риб келинган. Ёввойи ўсимликлардан кампирчопон, эшакмия, ғумай, се-мизўт, шўра, итузум, читир, оққурай, каррак, янтоқ, ялпиз, наъматак, чир-мовуқ ва б. ўсади. Ёввойи ҳайвонлар-дан бўри, тулки, қуён, чиябўри, жай-ран, жайра; қушлардан сўфитўрғай, қирғовул, лойхўрак, чумчуқ, чуғурчиқ, зарғалдоқ, тустовуқ, ўрдак, майна, судралувчилардан геккон калтакесаги, тошбақа, сариқ илон, эчкемар, кеми-рувчилардан кўрсичқон, кичик қўш-оёқ, қумсичқон, каламуш, сичқон, юмронқозиқ,   қундуз ва б. учрайди.
Аҳолиси, асосан, ўзбеклар; шунинг-дек, тожик, рус, татар, қозоқ, корейс,
арман ва б. миллат вакиллари ҳам яшайди. Аҳолининг ўртача зичлиги 1 км2 га 128,6 киши (2002). Шаҳарлик-лар 25,6 минг киши, қишлоқ аҳолиси 163,4 минг киши (2002).
Туман хўжалиги, асосан, қ.х.га ихти-сослашган. Саноат, қурилиш, транспорт, алока корхо-налари бор. Ширкат хўжаликлари пахта-чилик, боғдорчи-лик, сабзавотчи-лик, ғаллачилик, полизчилик, ток-чилик, чорвачилик б-н шуғулланади. Туманда қўшма кор-хона, кичик корхо-на, акциядорлик жамиятлари, хусу-сий, ширкат корхо-налари мавжуд. Ҳунармандчилик, қандолатчилик ва б. ривожланган.
Туман ҳудуди ор-қали Нукус, Ур-ганч, Бухоро, На-воий ш.ларидан Тошкентга катнов-чи автобуслар ўтади. К.т. марказидан ви-лоят ичидаги йўналишлар бўйича автобуслар қатнови йўлга қўйилган.
Қ.х.нинг етакчи тармоғи — пахтачи-лик. Қ.х.да суғориладиган ерлар 25 минг 978 га, шу жумладан, 13400 га ерга пахта, 8918 га ерга галла экилади, шунинг-дек, шоли, беда, полиз, сабзавот ҳам етказилади. 22 минг га ерда ўрмон хўжа-лиги жойлашган, 100 гатеракзор. К.т.да 22 ширкат хўжалиги, 343 деҳқон-фер-мер хўжалиги бор. Шулардан, «Катта-қўрғон» парранда-чилик акциядорлик жамияти, «Ориён» паррандачили к фермер хўжаликла-ри унумли ишла-мокда. Туман ширкат    ва     шахсий хўжаликларида 55 минг 766 қорамол,
Каттақўрғон тумани-даги Бахт уйи маж-муаси.
 Туман маркаллари о Бошқа а^оли пунктлари 1:500 000
Каттақўрғон дарвозаси.
30 минг 826 қўй ва эчки, 389 минг 625 парранда боқилади (2002). 2001/2002 ўқув йилида туманда 97 умумий таъ-лим мактаби бўлиб, қарийб 50 минг ўқувчи таълим олди. Шунингдек, касб-ҳунар мактаби, лицейи, коллежи, му-сиқа мактаблари фаолият кўрсатади. 58 кутубхона, 23 маданият уйи, 3 музей мавжуд.
560 ўринли касалхона ва б. тиббий муассасаларда 198 врач, 828 ўрта маъ-лумотли тиббий ходим ишлайди.
«Каттақўрғон қақиқати» туман газ. 1931 й.дан чиқади.
KATTAFOP — Чилустун тоғ тизмаси-нинг шим. ён бағрида (Андижон вило-яти Хўжаобод тумани), 1025 м баланд-ликда жойлашган. Девон даврига ман-суб оҳактошларда ҳосил бўлган. Ғор-нинг равоқсимон шаклдаги иккита кириш қисмидан катта хонаға ўтилади. Бу хонанинг тўрида бир қанча йўлак-лар ва кичик хоналар (уз. 8 м, эни 2 м) бор. Ғорнинг кириш қисмидан то охи-ригача сақни кўтарилиб боради, гил, тош парчалари б-н қопланган. Ғорнинг умумий уз. 70 м га яқин, майд. 238 м2, ҳажми 1824 м3. Ғорда ёввойи каптарлар ва кўршапалаклар яшайди.
КАУФМАН

КАТТЕГАТ — Болтиқ ва Шим. денгиз-ларни боғлаб турувчи бўғозлардан бири. Ютландия я. о.нинг шарқий соҳиллари б-н Скандинавия я. о. оралиғида. Уз. 270 км, эни 60—122 км, чуқ. 17—30 м, шим. қисмида 124 м гача. Баъзан соҳилга яқин қисми музлайди. Марказий қис-мида 2 та орол (Анхольт ва Лесе) бор. Балиқ овланади. Асосий порти — Гёте-борг (Швеция).
КАТУНЬ — РФнинг Олтой ўлкасидаги даре. Бийск ш.дан 19 км жан.-ғарбда Бия дарёси б-н қўшилиб, Обь дарёси-ни ҳосил қилади. Уз. 688 км, ҳавзаси-нинг майд. 60,9 минг км2. Белуха тоғи-нингжан. ён бағридаги музликдан бош-ланади. Юқори оқими тоғлар орасидан оқади. Ўртача йиллик сув сарфи 630 м3/ сек. Дек.да музлаб апр.да муздан бўшай-ди. Ирмоқлари: Аргут, Чуя, Кўксув, Сема. Ёғоч оқизилади. КАТУНЬ ТИЗМАСИ - РФ нинг Олтой Республикасидаги тоғ тизмаси. Ка-тунь, Аргут ва Берель дарёлари сувай-ирғичи. Уз. 150 км., бал. 4506 м гача (Белуха тоғи). Метаморфик сланец ва гранитдан таркиб топган. Музликлар бор (умумий майд. 279 км2). Ён бағир-лари 2000—2200 м баландликкача ти-лоғоч ва кедр ўрмонлари, ундан юқори-лари альп ўтлоқлари б-н қопланган. КАТХИЯВАР — Ҳиндистон ғарбидаги ярим орол. Арабистон денгизининг Камбей ва Кач қўлтиклари оралиғида (денгизга 200—250 км гача кириб бор-ган). Майд. 40 минг км2дан зиёд. Рель-ефининг аксар қисми текислик, марказий қисмида базальт ва гнейсли плато ва қатор тепалар (энг баланд жойи 1117 м) бор. Ўсимлик дунёси саванна ва сийрак ўрмонлардан иборат. Мил-лий парк ташкил этилган. КАУЗАЛГИЯ (юн. kausus — ачишув, ловиллашув ва algos — оғриқ) — пе-риферик нерв толалари жароҳатланган-да (хусусан, ўткир нарса б-н қисман кесилгандан сўнг) чидаб бўлмайдиган даражада азоб берувчи оғриқ. Оғриқ зўридан киши кечаю-кундуз тиним билмайди, жароҳатланган аъзосини авайлаб, ўзини қўярга жой тополмай безовталанади. Ўқтеккан жароҳат (мае, қуймич нерви ва унинг оёкдаги тар-моклари, ўрталик нерв б-н тирсак нер-вининг қўлдаги тармоқлари) чандиқ-ланиб битганда, неврома вужудга кел-ганда кузатилади. Шикастланган қўл ёки оёқнинг томирдан озикланиш фа-олиятининг издан чиқиши б-н кечади. Д а в о с и . Оғриқ қолдирувчи дорилар, ганглиоблокаторлар, шунингдек, фи-зиотерапевтик муолажалар буюрилади; булар наф бермаса, жаррохлик усули қўлланилади.
КАУКА — Колумбиядаги даре, Магдалена дарёсининг чап ирмоғи. Уз. 1350 км, ҳавзасининг майд. 80 минг км2 ча-масида. Марказий Кордильера тоғлари-дан бошланиб, шим.да Марказий ва Ғарбий Кордильера тоғлари оралиғи-даги чуқур тектоник водийдан оқади. Антьокии тоғ массивини кесиб ўтиб, остона ва шаршаралар ҳосил қилади, сўнгра Кариб бўйи паеттекислигидаги кенг водийдан оқади. Ўртача сув сарфи 2000 м3/сек. Кали ш.дан Картаго ш.гача ва Антьокиидан қуйилиш жойигача (жами 620 км масофада) кема қатнайди. КАУЛЕРПА (Caulerpa) — яшил сув-ўтлар туркуми. Тропик ва субтропик минтақаларда денгизларда ўсадиган 60 га яқин тури бор. К.нинг талломи битта кўп ядроли диплоид қужайра бўлиб, 1 м ча келадиган шохланган қисм, 30 см ли ризоид ва вертикал новдалардан иборат. Жинсий (изогамия) ва вегетатив йўл б-н кўпаяди.
Каулерпа турлари.
КАУНАС (1917 й.гача Ковно) -Литвадаги шахар. Нярис дарёси Няму-нас дарёсига қуйиладиган жойдаги порт. Шаҳар ёнида Каунас сув омбори қурилган. К. республиканинг йирик са-ноат маркази. Т. й. ва шоссе йўллари тугуни. Аҳолиси 379 минг киши (2001). Ёзма манбаларда биринчи марта 11-аерда тилга олинган. Машинасозлик (станоксозлик, электр моторлари, те-левизорлар ва б.) ва металлсозлик, енгил (тўқимачилик-трикотаж ва б.), озиқ-овқат, полиграфия, кимё (сунъ-ий тола з-ди), ёғочсозлик ва б. саноат тармоклари бор. Қурилиш материалла-ри ишлаб чиқарилади, ГЭС, 5 олий ўқув юрти, 9 музей, шу жумладан, М.К. Чюрленис номидаги Бадиий музей, Адабиёт музейи, Тарих му-зейи, «9-форт» музейи мавжуд.
Каунас. Шаҳарнинг эски қисми.
КАУРАВЛАР — Куру давлатидаги қад. ҳинд қабиласи. (яшаш жой номи б-н аталган). К.нинг қўшни халқ— пандав-лар б-н бўлган кўп йиллик курашлари «Маҳабҳарата» асарининг асосий сю-жетини ташкил қилган. Курукшетра яқинида бўлган ҳал қилувчи жангда К. мағлубиятга учраган. КАУСТИК СОДА (юн. kaystikos - куй-дирувчи) — ўювчи ишқорлар — натрий гидроксид (NaOH) ва калий гидроксид (КОН)нинг техник номи (қ. Ишқорлар, Сода).
КАУСТОБИОЛИТЛАР (юн. kaustos -ёнувчи, био... ва lithos — тош) — органик моддалардан ҳосил бўлган ёнувчи фойдали қазилмалар. Геологик-гео-кимёвий омиллар таъсирида ўсимлик, ҳайвонот организмларининг қайта ўзга-ришидан вужудга келади. 2 гуруҳга: кумир (торф, қазилма кумир, ёнувчи сланецлар) ва нефть ва нафтоид (нефть, асфальт ва б.)га бўлинади. К. терминини фанга немис олими Г. По-тонье киритган (1888) ва уларни сапропелит, гумит валиптобио-литларга бўлишни таклиф этган. К.нингаралаш типлари (сапрогумитлар, литисапропелит ва б.) ҳам учраб тура-ди. Ўзбекистон жан. ва ғарбида, Оҳанга-рон водийси ва б. регионларда мавжуд. КАУТСКИЙ (Kautsky) Карл (1854.16.10 — 1938.17.10) — Германия социал-де-мократияси, 2-Интернационал етакчи-лари ва назариётчиларидан бири. 1883— 1917 й.ларда Германия социал-демок-ратияси назарий жур. «Нойе цайт» му-ҳаррири. 19-а. 80-й.ларида ва 20-а. бошларида марксизм руҳида асарлар ёз-ган, 1885—90 й.ларда Ф. Энгельс б-н ҳамкорлик қилган. Ammo кейинчалик, 1905 й.дан бошлаб радикал марксчи-лар (Р.Люксембург ва б.)га қарши кес-кин кураш бошлади. 1-жаҳон уруши бошланганидан сўнг марксизмдан та-моман воз кечди. Қуролли курашни эмас, балки парламент усулидаги курашни ижтимоий инқилобнинг омили деб билди. К. Россиядаги Октябрь тўнта-ришига, пролетариат диктатураси ўрна-тилишига қарши чиққан. КАУФМАН Константин Петрович [1818.19.2(2.3) - 1882.4.5, Тошкент] -Туркистонни босиб олиш мақсадида

КАУЧУК
Россия уюштирган ҳарбий юришлар-нинг раҳбари, Туркистон генерал-гу-бернатори (1867—82). Руслашган немис дворяни оиласида туғилган. Россия императори хонадонига яқин оилада тарбияланди. Еттисув казак қўшинла-рининг атамани, генерал-адъютант (1864), муҳандис-генерал (1874). Халқ ўртасида истеҳзо б-н «ярим подшо» деб аталган. Россия Туркистонни босиб олишга киришгач, Туркистон ўлкаси-нинг 1-генерал-губернатори ва Туркистон ҳарбий округи қўмондони. К.га Россия императори Александр II жуда катта ваколатлар берган. К. 1868 й. 1 янв.да Тошкентга келди. К. Россия ҳукмрон доираларининг шовинистик ва босқинчилик сиёсатини Туркистон-да изчиллик б-н давом эттирди. Бухоро амирлиги (1868) ва Хива хонлиги (1873) худудининг катта қисмини босиб олди, Қўқон хонлигини тугатди (1876). Туркистон ўлкасини бошқариш тартибларини жорий қилиб, ўзи ҳар-бий губернаторлар, уезд бошлиқлари ва полиция фаолиятига раҳбарлик қил-ган. Бухоро амирлиги ва Хива хонлиги б-н мустақил алоқалар ўрнатган. К. Туркистонни мустамлака асоратида сақ-лашга, уни Россиянинг хом ашё база-сига айлантиришга катта хизмат қил-ган.
Ад.: Ўзбекистоннинг янги тарихи, 1-ки-тоб [Туркистон чор Россияси мустамлакачи-лиги даврида], Т., 2000.
КАУЧУК (тупи тилида «кау» — дарахт ва «учу» — оқмоқ) — резина ва резина буюмлари тайёрлашда ишлатиладиган эластик материал. Табиий ва сунъий (синтетик) хилларга бўлинади.
Табиий К. — асосан, бразилия гевея дарахтининг сутсимон шираси — латекс ва каучукли дарахтлардан оли-нади. Олинган латекс кайта ишланиб, хом — техник К. ҳосил қилинади. Унинг таркибида 93—94% К., 2,4—2,9% оқсил, 0,3% кул, 0,3% канд моддала-ри ва 2,5—3% смола бор. Тоза табиий К. юқори молекулали тўйинмаган углеводород, таркиби (С5Н8)п. Мол. м. 150 мингдан 500 минггача боради, занжи-рининг уз. 10000—40000 А, кўндаланг кесими 1,5—3 А гача. Табиий К. моле-куласининг бу катталиги ва шакли унинг энг муҳим хусусияти эластик-лигини кўрсатади. Табиий К. ёғ ва аро-матик углеводородларда ва уларнинг ҳосилаларида, мае, бензин, бензол, хлороформларда эриб, ёпишқоқ эрит-ма елим ҳосил қилади. Табиий К. тўйин-маган бирикма бўлгани учун водород, галогенлар, олтингугурт ва кислород б-н реакцияга киришади. Натижада унинг эрувчанлиги, мустаҳкамлиги,
эластиклиги ва б. физик, механик хос-салари ўзгаради. Хом К. олтингугурт б-н реакцияга киришиб юқори сифат-ли резинага (қ. Вулканизация) айлана-ди. Табиий К., одатда, аморф ҳолатда бўлади, лекин вақт ўтиши б-н крис-талланиши мумкин. Юқори эластиклиги, сув ва газ ўтказмаслиги, электро-изоляцион хусусияти ва емирувчи му-ҳитларга чидамлилиги туфайли К. техника ва турмушда кўп ишлатилади. Индонезия, Малайзия, Таиланд, Ҳин-дистон, Хитой, Шри Ланка ва Вьет-намда табиий К. кўп ишлаб чиқарилади. Синтетик К. — сунъий йўл б-н резина олинадиган юқори полимер материал (эластомер). Синтетик К. тур-ли бирикмаларни полимерлаб ва сопо-лимерлаб олинади. Суюқ К.лар, уларнинг сувдаги дисперсияси (синтетик латекслар), шунингдек, полимерланиш жараёнида ёғ, қоракуя ва б. тўлдирув-чилар қўллаб олинадиган К. ҳам синтетик К.дир Баъзи синтетик К.ларни олишда углеводородларнинг бифунк-ционал ҳосилаларини поликонденсат-лаш усули қўлланилади. Синтетик К. олиш 2 асосий жараён: мономер (кау-чоген)лар тайёрлаш ва уларни поли-мерлаш ёки поликонденсатлашдан иборат. Бутадиен, стирол, изопрен, хлорпрен, изобутилен, акрилонитрил (винил цианид) ва б. каучогенлар си-фатида ишлатилади. Каучогенларнинг ўзи эса нефть крекинги гази, табиий ва йўлакай газлар, этил спиртидан олинади. Каучогенларни полимерлаш жараёнида мономерлар катализатор (мае, натрий метали) иштирокида (моно-мернинг ўзи ёки эритмаси, сувли эмульсияси) қиздирилади. Полимер-лашда эмульсия полимер суспензияга, яъни синтетик латексга айлангач, ко-агуляцияланади. Ажралиб чиққан К. ювиб қуритилади. Ҳоз. синтетик К.нинг 20 га яқин тури ишлаб чиқарилади. Бу-лардан бутадиен К., бутадиеннитрилак-рил К., бутил К.нинг саноатдаги аҳамияти катта. Синтетик К.нинг кўп турлари табиий К. сингари вулканиза-цияланиб, юқори эластик ёки қаттиқ материалга айланади. Асоси кремний, углерод, кислород атомлари занжири-дан иборат. К.ка ўхшаш эластик мате-риаллар (иссиққа чидамли силикон К., қ. Кремнийорганик бирикмалар) ёки углерод ва олтингугурт атомларидан иборат полисульфид К., полифосфонит-рилхлорид, полидихлорфосфезен ва айрим полихлорвинил смолалар ҳам синтетик К.ка киради. Синтетик К. ёг ва б. органик моддаларга (мае, бутадиен - нитрил каучуклар), иссиқ ва со-вуққа (мае, кремний органик каучуклар) чидамли бўлиши керак.
Баъзи синтетик К.лар техник хосса-лари (мае, иссиққа, эритувчиларга, емирувчи муҳитларга ва ишқаланиш-га, ёруғлик ва озон таъсирига чидамлилиги, газ ўтказмаслиги ва б.)га кўра, табиий К.дан афзал. Синетик К.лардан 50 мингга яқин номда маҳсулотлар ишлаб чиқарилади. Биринчи синтетик К.ни 1879 й. Г. Бушарда (Франция) ол-ган; саноат микёсида и.ч.ни С.В.Лебедев (Россия) 1932 й.да йўлга қўйди. Синтетик К. олиш иклим ва географик шароитларга боғлиқ бўлмаганлиги, меҳнат унумдорлигининг юқорилиги ва арзон хом ашё базасининг мавжудли-ги туфайли катта иктисодий фойда бе-ради. К. шина, амортизаторлар, елим-лар, санитария-гигиена маҳсулотлари ва б. ишлаб чиқаришда қўлланилади. Жаҳон миқёсида ҳар йили 16,5 млн.т К. (4,5 млн.т табиий ва 12 млн.т синтетик К.) ишлаб чиқарилади.
Ад,: Догадкин Б.А., Донцов К.А., Шершне в В.А., Химия эластомеров, 2 изд., М., 1981; Синтетический каучук, 2 изд., Л., 1983.
Ниғмат Ашуров.
КАУЧУКЛИ ДАРАХТЛАР - баъзи қисмларида табиий каучук ҳрсил бўла-диган дарахтлар. Кайси тўқималарида каучук тўпланишига қараб, К.д. латекс л и (каучук сутшира — латекс таркибида бўлади), паренхимали (каучук новда ва илдиз паренхимасида тўпланади), хлоренхи мал и (каучук ёш новда ва баргларнинг яшил тўқи-маларида йиғилади) хилларга бўлина-ди. Латексли дарахтлар саноат аҳамия-тига эга бўлиб, улардан осон йўл б-н кўп микдорда каучук олинади. Мае, бразилия гевеясида дунё бўйича олинадиган табиий каучукнинг 95% бўла-ди; қолган 5%и тропиклардаги бошқа латексли дарахтлар (сапиум, маниок, фикус, ландольфия)дан олинади. Ўзбе-кистонда К.д.дан тоғ сақич ўсади. КАФ (инг. cust and freight — қиймат ва кира ҳақи) — халқаро савдо ишларида товар етказиб бериш ва ҳақини тўлаш-нинг асосий шартларидан бири. К.га кўра, товар сотувчи юкларни контракт -да кўрсатилган муддатда кемага юклаб бериш, денгизда юк ташиш бўйича шартнома тузиши ва юкни манзилга етказиб бериши учун кира ҳақини тўла-ши лозим. Юк етиб келган портда юкларни тушириш харажатларини хари-дор тўлайди.
КАФАН — дафн олдидан марҳумнинг жасади ўраладиган оқ мато. Исломий ақидага кўра, мусулмон эркак ёки аёл вафот этгач, энг ками 3 қават К. б-н дафн этиш тириклар зиммасидаги му-қаддас бурчлардан (фарзи кифоя)

ҳисобланади. К.лашдан олдин майит, албатта, ювилади. Шаҳидлар ювилмай-ди ва К.ланмайди, балки ўз кийимлари б-н дафн этилади. К.сиз кўмиб юборил-ганлар учун марҳум эмас, балки унга сабабчи кишилар жавобгар саналади. КАФЕ (араб. — қаҳва, кофе) — кофе, чой, совуқ ичимликлар ҳамда енгил овқат сотиладиган кичкина ресторан, қаҳвахона. Баъзан кичикроқ К.лар кафетерий ҳам дейилади. КАФЕДРА (юн. kathedra — ўриндиқ, курси) — 1) ўқитувчи, маърузачи, нотиқ учун мўлжалланган жой; 2) олий ўқув юртларида бир ёки бир-бирига яқин бир неча фанлардан ўқув, методика ва и.т. ишлари олиб борувчи, шу-нингдек, илмий-педагогик кадрлар тайёрловчи, мутахассислар малакаси-ни оширувчи асосий бўлим. К.га, одат-да, проф., фан д-ри раҳбарлик қилади (доцент, фан номзоди ҳам раҳбарлик қилиши мумкин). К. таркибига проф., доцент, ассистент, катта ўқитувчи, катта ва кичик илмий ходим, аспирант ва б. киради. К. ўз лаб. ва кабинетига эга бўлади. Унга лекциялар, лаб. ишлари, амалий ва ўқув машғулотлари, семи-нарлар ўтказиш, ўқув ва и.ч. амалиё-ти, тадқиқот ишлари, курс ва диплом лойиҳа(иш)ларига раҳбарлик қилиш ва б. вазифалар юклатилган. К.лар умум-ин-т (ун-т) ва ф-т К.ларига бўлинади. Умумин-т (ун-т) К.лар олий ўқув юр-тининг барча ёки кўпчилик ф-тларида ўқитиладиган умумий илмий фанлар, ф-т К.лари муайян ф-тда ўтиладиган махсус фанлар б-н шуғулланади; 3) христианлик черковида ваъз этилади-ган баланд минбар. КАФЕЛЬ (нем. Kachel) — каминлар, печлар ва бино деворларига қоплаш учун мўлжалланган керамик (сопол) тахтачалар (қ. Кошин). КАФИЛЛИК — жиноят процессида эҳтиёт чораларидан бири. Суриштири-рувчи, терговчи, прокурор ёхуд суд томонидан айбланувчига ва судланув-чига нисбатан, улар суриштирув, даст-лабки тергов ва суддан яшириниши, ҳақиқатни аниқлашга тўсқинлик қили-ши ёки жиноий фаолият б-н шуғулла-нишининг олдини олиш учун қўлла-нади. К.ни муайян шахс, жамоат бир-лашмаси ёки жамоа беради. К.ка бери-лаётган шахс қандай жиноят қилганликда айбланаётгани ва қандай жазога тортилиши қақида К.ка олув-чига тушунтирилади ва ундан тилхат олинади. К.ка олувчи К.дан воз кечишга ҳақяи. К.ка олган шахс ўз мажбурия-тини бажармаса, қонун бўйича жавоб-гарликка тортилади (Узбекистан Республикаси МЖК, 208-модда).
КАФКА Франц (1883.3.7, Прага -1924.3.6, Кирлинг, Вена яқинида) — австриялик ёзувчи. Ижодини 1909 й.да ҳикоялар ёзишдан бошлаган. «Кузатиш» (1913) ҳикоялар тўплами, «Хукм», «Гўлоҳ» (1913), «Ўзгариш» (1916) ҳико-ялари алоҳида нашр этилган. 1-жаҳон урушидан сўнг К. «Ахлоқ тузатиш ко-лониясида» (ҳикоя, 1919), «Қишлоқ шифокори» (1919), «Йўқсил» (1924) тўпламларини нашр этди. К.ни дунёга машқур қилган «Америка» (тугаллан-маган, 1914), «Жараён» (1915), «Қўрғон» (1922) романлари, «Хитой девори қурилишида» (1931) ва б. ҳикоя-лар тўплами муаллифнинг вафотидан сўнг эълон қилинган. К. асарларида во-қеаларнинг муболағали ва рамзий тас-вирлари орқали инсоннинг нодонлик ва жаҳолат қаршисидаги фожиавий ожизлиги акс эттирилган. Уларда қонун ва инсон, нур ва зулмат мавҳумлик ҳолатида берилган, бу ҳолатдан қути-лишнинг иложи топилмайди. Ижоди 20-а. Ғарб адабиётига кучли таъсир кўрсатган (қ. Экспрессионизм, Модернизм). «Отамга хат» (Вафо Файзулло тар-жимаси, 2001), «Эврилиш», «Очлик санъати» ва б. асарлари узбек тилига таржима қилинган.
Ac: Ахлоқ тузатиш колониясида. Ҳикоя-лар, Т., 1984.
КАФОЛАТ (фуқаролик ҳуқуқи-да) — 1) мулкий мажбуриятни бажа-риш, чунончи қарзни тўлаш усуллари-дан бири. К. берувчи ўзга шахснинг маж-буриятини тўла ёки қисман бажариш масъулиятини ўз зиммасига олиш ҳақида кредитор б-н ёзма шартнома тузади ва қарздор б-н тенг жавоб беради. У ўз мажбуриятини бажариш учун қилган сарфлари ва кўрган зарарини қарздордан ундириб олишга ҳақли (Ўзбекистон Республикаси ФК, 292— 298-моддалар); 2) К. — бирор шахснинг мурожаатига кўра, унинг кредитори талаб қилган маълум микдордаги пул-ни тўлаш ҳақида банк ва б. кредит му-ассасаси ёки суғурта ташкилоти бер-ган ёзма мажбурият. Бунинг учун К. берувчи ҳақ олиши мумкин (Узбекистан Республикаси ФК, 299—310-мод-далар).
«КАФОЛАТ» СУҒУРТА КОМПАНИ-ЯСИ — Ўзбекистондаги ихтисослаш-тирилган давлат-акциядорлик суғурта компанияси. УзР Вазирлар Маҳкамаси-нинг 1997 й. 14 мартдаги қарорига кўра очиқ акциядорлик жамияти шаклида ташкил этилган. Бошқарув дирекция-си Тошкент ш.да. Республиканинг барча вилоятлари марказлари, Қорақалпо-ғистон Республикаси ва Тошкент ш.да
14 филиали, республика шаҳарларида 56 бўлими фаолият кўрсатади.
Банкнинг асосий акциядорлари Узбекистан Республикаси Молия ва-зирлиги (ҳиссаси 8,33%), «Узагросугур-та» давлат-акциядорлик компанияси (50%), «Ўзбекинвест» экспорт-импорт миллий инвестиция компанияси (8,33%), «Асакабанк» (1,64%), «Ипак нули» банки (1,67%) ва б. Акциялар-нинг 30% очиқ сотувда жойлаштирил-ган. Республикада 30 дан ортиқ турда-ги суғурта хизматлари кўрсатади, жум-ладан, аҳоли ва мулкчиликнинг барча шаклларидаги корхоналар мулкини; гаровга қўйилган мулкни; фуқаролар-нинг иморатларини ва уй мулки, улар-нинг хўжаликларидаги уй ҳайвонлари-ни; жисмоний ва юридик шахсларнинг транспорт воситаларини; юкларни; ҳаво, темир йўл, ички сув ва автомобиль транспорти йўловчиларини; фу-қаролар ҳаёти ва саломатлигини; спорт-чиларни йиғинлар ва мусобақалар дав-рида; биржа брокерлари; нотариуслар-нинг касб масъулиятини ва б.ни суғурталашни олиб боради. Компания-нинг устав капитали (млн. сўм) 600, жавобгарлик ҳажми суммаси 150784,9, суғурта мукофотлари суммаси 1089,9, тўланган қопламалар ҳажми 70,0 (2001).
Шерали Имомов.
КАФОЛАТЛИ ТЎЛОВЛАР - Узбекис-тон Республикасида меҳнат қонунчи-лигига мувофиқ, амалга ошириладиган пуллик тўловлар. Бундай тўловлар ходим узрли сабабларга кўра, ўз хизмат вазифаларини амалда бажармаган вақ-ти учун туланади. К.т. ходимларнинг моддий манфаатларини кўриқлаш мақ-садида, улар давлат, жамият ёки иш берувчига тааллукли, хизмат вазифа-лари доирасига кирмайдиган ишларни бажариш учун жалб этилган такдирда уртача иш ҳақи ўрнида; иш ҳақидан фарқ қилиб, ишнинг миқцори ва си-фатига кўра эмас, балки ходим ўз ҳуқуклари ва мажбуриятларини адо этишининг моддий шарти тарзида туланади. К.т.нинг ижтимоий вазифаси — ходим ишламаган даврларда унинг тур-муш даражаси пасайиб кетишига йўл қўймасликдан иборат. Узбекистан Республикаси Меҳнат кодексида ходимлар томонидан: а) давлат ёки жамоат вазифаларини бажараётган вақтида (165-модда); б) иш берувчи ва меҳнат жа-моаси манфаатларига дойр вазифалар-ни бажариш вақтида (166-модда); в) жамият манфаатларига дойр ҳаракат-лар қилганда (167-модда) бериладиган К.т.нинг турлари белгиланган.
Узбекистан Республикаси Вазирлар Маҳкамасининг 1997 й.  11  мартдаги

133-сонли «Ўзбекистон Республикаси-нинг Меҳнат кодексини амалга оши-риш учун зарур бўлган норматив ҳуж-жатларни тасдиқлаш тўғрисида»ги қарорида ходимларнинг давлат ёки жамоат вазифаларини бажариши, шу-нингдек, уларнинг жамият манфаатла-рига дойр ҳаракатларни амалга оши-риши б-н боғлиқ К.т.ни бериш тарти-би тасдиқланган. Ушбу норматив ҳуж-жатга мувофиқ, «ходим томонидан давлат ва жамоат вазифаларини бажа-риш» дейилганда сайлов ҳуқуқини амалга ошириш, депутатлик ҳуқуқла-рини бажариш; тиббий-меҳнат экспертиза комиссияси ишида қатнашиш; ҳарбий бурчни адо этиш; дастлабки тергов ва одил судловни амалга оши-ришда гувоҳ, жабрланувчи, эксперт, мутахассис, таржимон, холис тарика-сида чақирилганда, суд мажлисларида жамоат айбловчиси ёки жамоат ҳимо-ячиси, халқ маслаҳатчиси, жамоат бир-лашмалари, меҳнат жамоаларининг ва-кили сифатида иштирок этиш кабилар; «жамият манфаатларига дойр ҳаракат-лар» дейилганда фалокат ва табиий офат-лар оқибатларини бартараф этиш, ин-сон ҳаётини сақлаб қолиш ва б. ҳоллар-да тиббий текширувдан ўтиш, қуйиш учун қон топшириш кабилар назарда ту-тилади ҳамда ушбу вактларда уларнинг ўртача иш ҳаклари саклаб қолинади.
Ходим шундай ишларни бажарган-лиги ваколатли органнинг берган маъ-лумотномаси б-н тасдикланади ва хо-димга унда кўрсатилган барча вақт учун ўртача иш ҳақи микдорида К.т. бери-лади. Ходим томонидан давлат ва жамият вазифаларини бажарганлик, жамият манфаатларига дойр қаракат қил-ганлик б-н боғлиқ бўлган харажатлар бюджет ташкилотларида,бюджет ҳисо-бидан, хўжалик ҳисобидаги корхона-ларда эса солиқ суммаларини тегиш-лича камайтириш йўли б-н қопланади. КАФОРАТ — қилинган гуноҳучун эваз тўлаш ёки гуноҳ кечирилиши учун бе-риладиган нарса. Мае, ҳар бир мусул-мон рамазон ойида бирон сабаб б-н рўза тутмаган бўлса эвазига бошқа вақт рўза тутган. К. тушунчаси шариат аҳком-ларида муҳим ўрин эгаллаб, унда ёлг-он қасам ичиш, бирор шахсга ноҳақ озор етказиш каби ҳолатларда ўз гуно-ҳини ювиш учун маълум микдорда са-дақа қилиш белгиланган. КАФТ — қўл панжасининг ички ва оёқ панжасининг пастки (остки) томони; кўл К.и юкрридан билакнинг унча чу-қур бўлмаган кўндаланг эгатчаси, паст-дан бармоклар асоси б-н чегараланиб туради. К. кафт суяклари, уларни бир-лаштирган бойламлардан иборат бўлиб,
турли мускуллар қоплаб олган. Қон то-мир ва нервлар б-н таъминланган. К. терисида тер безлари кўп, лекин ёг без-лари йўқ. Қўл кафти меҳнат қилишда, оёқники эса тик туриш ва юришда муҳим аҳамиятга эга. КАФТ (араб.) — бир кафтга сиғарли ун, дон каби сочилувчи нарсалар ўлчови. КАФУЭ — Замбиядаги даре, Замбези дарёсининг чап ирмоғи. Уз. 1000 км, ҳавзасининг майд. 140 минг кмг. Кон-ro-Замбези сувайиргич платосидан бошланади. Қирғоқлари паст, ботқоқ-лашган; ўрта оқимида ер юзига чиқиб қолган қаттиқ жинсларни кесиб ўтган жойида чуқур дара ҳосил қилган (уз. 26 км). Ўша жойда ГЭС ва сув омбори қурилган. Қарийб 250 км қисмида кема қатнайди. К. ҳавзасининг ўрта қисмида миллий парк барпо қилинган. КАФША — қ. Қушқўнмас. КАХЕКСИЯ (юн. kakos — ёмон, hexis — аҳвол) — очлик, тўйиб ёки ёлчитиб овқат емаслик, моддалар алмашинуви-нинг жиддий бузилиши оқибатида ҳад-дан ташқари озиб кетиш, чўп-устихон бўлиб қолиш. Алиментар дистрофия, сурункали заҳарланишлар (маргимуш, симоб ва б.дан), ҳолдан тойдирадиган касалликлар (сил, рак), шунингдек, ички секреция касалликлари, баъзи авитаминозлар К.га олиб келади. Гавда вазни кескин камайиб кетади, дармон қурийди, кўз киртаяди, соч тўкилади, тери буришиб қуриб қолади. Беморнинг ранги заҳил тортади, гавда ҳарорати ва қон босими пасаяди, юрак уриши суст-лашади, қонда қанд миқдори камая-ди, тери суякка ёпишиб қолгандек ту-юлади, ички аъзолар атрофияси куза-тилади. Баъзи ҳолларда бадан шишади, руҳият ўзгаради. Бундай ҳолат кўпроқ 20—40 ёшли аёлларда кузатилади. Ке-либ чиқиш сабаблари, ривожланиш механизмлари ва ҳ.к.га кўра, К.нинг бир неча тури (алиментар, гипофизар, ўсма ва б.) фарқ қилинади. Асосан, бош мияда жойлашган гипофиз — ички секреция безининг гормонлар и.ч. фа-олияти издан чиқади. Бош миянинг ўрта қисмида жойлашган гипоталамик-гипофизар соҳада ўзгаришлар (ўсма, яллиғланиш ва б.) содир бўлади. К.ни бартараф этиш учун унга сабаб бўлган асосий касалликни йўқотиш чоралари кўрилади, гипофиз ўсмасида нейрохирургия қўлланилади, бошқа сабаблар бўлса, гормонлар б-н даволанади. КАХЕТИ, Кахетия - Шарқий Гру-зиядаги тарихий вилоят. Иори ва Ала-зани дарёларининг юқори оқимида жойлашган. 8-а.гача Картли подшолиги таркибида, сўнг мустақил князлик. 12-а. дан Грузия подшолигига қўшиб олин-
ган. 15-а.нинг 2-ярмидан Кахети подшолиги. 1762 й.дан Картли-Кахети подшолиги, 1801 й.дан эса Россия импе-рияси таркибида.
КАХЕТИ (КАХЕТИЯ) ҚЎЗҒОЛОНИ -грузин халқининг Эрон ҳукмронлиги-га қарши қўзғолони (1659). Эрон шо-қининг Кахети текисликларига кўчман-чи туркман кабилаларини жойлаштир-моқчи бўлгани сабаб бўлган. К.(К.)қ. натижасида Эрон қўшинлари Кахети-дан қувиб чиқарилган. КАЦ (Katz) Бернард (1911.24.3, Лейпциг) — инглиз физиологи. Лейпциг ун-тини тугатган (1934). 1935 й.да Буюк Британияга кўчиб келган. Лондон Ки-роллик жамияти аъзоси (1952 й.дан) ва унинг вице-президенти (1965 й.дан). Мускулларда биоэнергетик потенциал-ларни ва ҳужайра мембраналарининг физик-кимёвий хусусиятларини ўрган-ган. Нерв ҳужайраларидан мускул ҳужайраларига импульеларнинг узати-лиш механизмларини аниклаган, прос-тагландинларни кашф этган. Нобель мукофоти лауреати (1970, Ж. Аксель-род ва У. Эйлер б-н ҳамкорликда). КАЦАВ Моше (1945, Эрон) — Исро-ил президенти. Қуддус ш.даги яҳудий ун-тини тугатган. 1977 й. Исроил кнес-сети (парламенти) аъзоси, 1977—81 й.ларда кнессетнинг таълим, мадани-ят ва атроф муҳитни муҳофаза этиш қўмитаси аъзоси, Исроил қурилиш ва режалаштириш вазири ўринбосари (1981—84), меҳнат ва ижтимоий таъ-минот (1984—88), транспорт (1988— 92) вазири. 1992—96 й.ларда Кнессет-даги Ликуд фракцияси бошлиги, Исроил туризм вазири, бош вазир ўрин-босари (1996—99). 2000 й. 31 июлдан Исроил Давлати президенти. КАЦЕНОВИЧ Александр Львович (1897.4.5, Белоруссия — 1962.1.9, Тош-кент) — инфекционист-терапевт, Ўзбекистонда хизмат кўрсатган фан ва техника арбоби (1944), тиббиёт фан-лари д-ри (1939), проф. (1939), Ўрта Осиё ун-тининг тиббиёт ф-тини тугатган (1924). ТошТИ инфекцион касалликлар клиникаси доценти (1932—39), 1939 й.дан клиника бошлиғи. Илмий ишлари бруцеллёз, ич терлама каби юқумли касалликлар клиникаси ва да-восига оид. Ўзбекистонда учрайдиган геморрагик иситмани биринчи бўлиб аниклаган.
КАЦЕНОВИЧ Рауф-Рафаил Александрович (1920.7.9, Тошкент) — терапевт, кардиолог ва физиотерапевт. Узбекистан ФА акад. (2000), Ўзбекис-тонда хизмат кўрсатган фан арбоби (1968), тиббиёт фанлари д-ри (1964), проф. (1966). ТошТИ ни тугатган (1945).

Бош туркман кана- I ли қурилишида 1-тиббиёт-санитария | қисмининг бошлиғи (1951-53), Ўзбекис-j тон соғлиқни сақ-лаш вазирлиги Са-ломатликни тиклаш | ва физиотерапия и.т. I ин-тида илмий ко- | тиб (1953-58), директор ўринбосари (1958—72), айни вақтда Тошкент врач-лар малакасини ошириш ин-тида кафедра мудири. 1972 й.дан ТошТИ (1990 й.дан 2-ТошТИ) госпиталь терапия кафедраси мудири, Кардиология и.т. ин-ти директори (1976—97), 1997 й.дан юракнинг ишемик касаллиги лаб. мудири. К. ревматизм, овқат \азм қилиш аъзолари касалликлари, юракнинг ишемик касаллиги, гипертония касал-лигини аниклаш ва даволаш усуллари устида илмий иш олиб борган. Курортология, физиотерапия ва юрак-томир системаси касалликларига оид асарлар муаллифи.
Ас: Применение антагониста кальция ко-ринфара у больных стенокардией напряжения — некоторые аспекты изучения и оптимизации терапии, Т., 1994.
КАЧ РАНН, Катта ва Кичик -Ҳиндистон ғарби ва Покистондаги шўрхоклар, Хинд дарёси дельтасидан жан.-шаркда. Аксари қисми қора бал-чиқ ва тузлар б-н қопланган ясси паст-текислик. Энг баланд жойи 465 м бўлган қолдиқ тоғлар учрайди. Ёзги муссон даврида шўрхокларни Арабистон ден-гизига қуйиладиган дарёлар суви бо-сади.
КАЧИН ТИЛИ — качинлар тили. Хи-той-тибет тиллари оиласининг тибер-бирма гуруҳига мансуб. Мьянмадаги Качин миллий округи ва ХХРда тар-қалган. Мьянмадаги К.т. 3 шевага эга: гаори, шим. К.т. ва жан. К.т. Хитойдаги К.т. ҳам 3 шевага эга: кхум, падань ва мунгжи. Улар бир-биридан фонетик ва грамматик жиҳатдан фарқ қилади. К.т.да 31 та ундош ва 7 та унли товуш-лар бор. К.т.да, асосан, 2 бўғинли сўзлар кўп. 3 ва 4 бўғинли сўзлар ҳам учрайди. Сўз ясашда префикслар кўпроқ қўлланилади. Гаплар сўз тарти-би ва синтактик белгилари б-н ифода-ланади. Ёзуви лотин алифбоси асо-сида.
КАЧИНЛАР (цзинпо, ўзларини-чжин-пхо деб атайдилар) — халқ. Асосан, Мьянма (Качин миллий вилоятида 675 минг киши) ва Хитойда, кичик гуруҳ-
лари — Таиланд, Лаос, Шим.-Шар-кий Ҳиндистонда яшайдилар. Умумий сони 810 минг киши (1990-й.лар ўрта-лари). Качин тилида сўзлашадилар. Анъ-анавий диний эътиқод сакланиб қол-ган, будда динига ҳамда христиан (бап-тистлар) динига эътиқод қиладиганлар ҳам бор. Деҳқончилик, овчилик, балиқ-чилик б-н шуғулланади. КАЧКАНАР ТЕМИР РУДА КОНЛАРИ — РФнинг Свердловск вилоятида жой-лашган. Урал тогларидаги энг йирик конлардан. 18-а.дан маълум. Иккитаасо-сий кон — Качканар ва Гусевогорск темир руда конларидан иборат. Руда-лар 160 м чуқурликкача мукаммал ўрганилган. Уларнинг 500—600 м чу-қурликкача борлиги аниқланган. Асо-сий руда минераллари магнетит ва ильменит ҳисобланади, баъзан пирит, халькопирит ва пирротин ҳам учрайди. Рудадаги темир миқдори ўртача 16— 17% ни ташкил этади. Бундан ташқа-ри, 1,2—1,3% титан, 0,14% ванадий, озроқ платина ҳам бор. Таркибида 16% темир бўлган баланс захираси 2 млрд. т ни ташкил этади. Конлардан руда очиқ усулда олинади. 1975 й. кончилик сано-ати к-ти ишга туширилган. КАШ Поликарп (1911.26.1 - 1993) -америкалик физик. Илмий ишлари атом, молекуляр ва ядро физикасига оид. 1949 й.да юқори аниқликда элек-троннинг магнит моментини аниқ-лаган. Нобель мукофоти лауреати (1955).
КАШАЛОТ (Phuseter catodon) — тиш-ли китлар кенжа туркумига мансуб сут эмизувчи сув ҳайвони. Уз. урғочиси 13 м гача, эркаги 21 м гача, оғирлиги 30— 70 т. Боши жуда катта, танасининг уч-дан бир қисмини ташкил этади. Танасининг олд томони тўмтоқ. Ингичка ва узун пастки жағида 18—30 жуфт тиши бор; юқори жағида тиши йўқ. К. қунғир-дан то тўқ жигарранг тусда. Океан ва очиқ денгизларда тарқалган. Баъзан Баренц денгизи ва Камчатка соҳилла-ри яқинида учрайди. К. — полигам ҳай-вон. 5 ёшида вояга етади. 50 йилча яшай-ди. Кальмарлар ва баликлар б-н озиқ-ланади. Озиқ топиш учун 2 км гача чу-қурликка шўнгиши, сув остида 1,5 соатгача туриши мумкин. Иқтисодий аҳамияти катта. Битта К.дан 9—10 т ёг олинади. Овлаш ман этилган. КАШИНА Надежда Васильевна (1896.19.3, Пермь - 1977.11.8, Тошкент) — Узбекистан халқ рассоми (1964). Москва Олий бадиий техника ин-ти (ВХУТЕИН)ни тугатган (1927). 1930 й.дан Ўзбекистонда. К. асарлари-да Ўзбекистон манзараларини, меҳ-натсевар ўзбек халқининг кундалик
Н. В. Кашина. «Самарканд мадоннаси» (1971).
турмушини ёрқин бўёқларда меҳр б-н тасвирлайди. «Пойга» (1927), «Йўн-ғичқа ортилган арава» (1929), «Шер-дор ёнида» (1928), «Сирдарёдан ўтиш» (1930), «Дойра ушлаган қиз» (1945), «Тушки дам олиш» (1949), «Ҳосил» (1957), «Инсоният баҳори» триптихи (1961), «Сукунат» (1962), «Боғ кўча» (1965), «Тинч пайт» (1967), «Самарканд мадоннаси» (1971), «Мозор ёнида» (1973) ва б. меҳнат аҳли, ўзбек аёли манзара фонида акс эттирилган кар-тиналари, натюрмортлари («Кунгабо-қар», 1939; «Беҳи», 1956 ва б.) ёрқин бўёғи, муаллифнинг ўзига хос ифода услуби б-н диққатни тортади. Плакат-лар, этюдлари бой мазмуни, ифодали-лиги б-н муҳим. Рассом Алишер Наво-ий ижодига кўп марта мурожаат қилиб, асар қаҳрамонларини жонли акс эттир-ди («Бунёдкор Фарҳод», 1939; «Баҳром гўр зангори саройда», 1941; «Лайли ва Мажнун», 1966; «Фарҳод ва Ширин», 1968; «Фарҳод», 1970 ва б.). КАШИШ — Яқин ва Ўрта Шарқ халқ-лари мусиқа санъатида кенг қўллани-лувчи мусиқа безакларидан. Асосан, торли тирнама созларда маълум товуш баландлигини бир оз тебратиб бериш учун торни бармоқ воситасида «эзиб» ва «бўшатиб» чалиш йўли б-н амалга оширилади.
«КАШКАДАРЬЯ» (Қашқадарё) — Қаш-қадарё вилояти ҳокимлигининг ижти-моий-сиёсий газетаси. Қарши ш.да рус тилида ҳафтада 1 марта чоп этилади. 1943 й. 18 июнда «Кашкадарьинская правда» номи б-н 1-сони чиққан. 1997 й.дан ҳоз. номда. 1996 й. «К.» таҳририя-ти «Қашқадарё» газетаси таҳририятига қўшилди. Газ. саҳифаларида истиқлол мафкураси, миллий ғояни шаклланти-риш, вилоятда рўй бераётган сиёсий,

ижтимоий жараёнлар, иқтисодий ис-лоҳотлар ва б. мавзулар ўз аксини топ-моқда. 2002 й.дан газ.га «ТВ+кроссворд» иловаси қўшиб чиқарилади. Адади 3000 (2002).
КАШКАЙЛАР (ўзларини кашкай деб атайдилар) — Эрондаги (Форс вилоя-тида) халқ. 780 минг киши (1990-й.лар ўрталари). Қабила, гуруҳларга бўлиниб ярим кўчманчилик б-н ҳаёт кечиради-лар. Озарбайжон тили лаҳжасида сўзла-шадилар. Диндорлари — шиа мусулмон-лар. К. кўчманчи чорвачилик, деҳқон-чилик, гилам ва жун мато б-н шуғул-ланади.
КАШКУЛ, качкул, сатил - 1) мис идиш; одатда, масаллиқлар сақ-ланади. Чуқур, қопқоқли, дастали бўла-ди. Ислимий, гириҳ нақшлар б-н на-фис безатилади. Тошкент, Хўжанд, Қўқонда К., Андижон, Марғилон, Наманганда сатил  деб аталади; 2)
Кашкул (мис, 19-а. 1-ярми; Бухоро).
қаландар ва дарвишлар енбошига осиб юрадиган узунчоқ идиш; ичига хайр-садақа нарсалари солинган. КАШМИР — Осиёдаги, Ҳинд дарёси-нинг юқори ҳавзасидаги тарихий ви-лоят. Ҳудудининг бир қисмини Жамму ва Кашмир штати ташкил қилади, бир қисми Покистон назоратида (1949 й. дан). К. қадимда ва ўрта асрларда Ҳин-дистон я.о.да мавжуд бўлган турли дав-латлар (мае, мил.ав. 3-а.да Мауриялар империяси, кейинчалик, мил.1—2-а. ларда Кушон подшолиги) таркибига кирган. 8—12-а.ларда К. Ҳиндистоннинг энг муҳим давлатларидан бири эди. 1586 й. К. Бобурийлар давлати қўл ос-тига ўтган, 1756 й.уни афғонлар, 1819 й. сикхлар босиб олган. 1845—46 й. лардаги 1-инглиз-сикҳурушида инглиз мустамлакачилари томонидан забт этилган К. 7,5 млн. рупия товон бада-лига Жамму рожаси Гулоб Сингх та-сарруфига топширилган (1846) ва инг-лизлар уни Жамму ва Кашмир княз-лиги маҳарожаси деб тан олган. Аёвсиз эксплуатация, миллий ва диний кам-ситишлар натижасида кашмирликлар бир неча бор кўзғолон кўтарган (улар-дан энг йириклари 1931—33 ва 1946 й. ларда рўй берган).
1947 й. авг.да 2 суверен давлат — Ҳиндистон ва Покистон ташкил этил-гач, ҳар иккаласи ҳам К.ни ўз худуди-га қўшиб олиш ҳаракатига тушди. 1947 й. 22 окт.да Покистон ҳудудидан К.га қуролланган патан қабилалари бости-риб кира бошлади. Шунда маҳарожа Ҳиндистонга мурожаат қилиб, ундан ёрдам сўради, шунингдек, у К. ни Ҳин-дистон иттифоқи таркибига киритиш-ни ҳам илтимос қилди. Маҳарожанинг ёрдам хусусидаги илтимоси қондирил-ди, 1947 й. 27 окт.да эса К.нинг Ҳин-дистон иттифоқига киритилгани тўғри-сидаги Ёрлиқимзоланди. 1948 й. 1 янв. да Ҳишшстон БМТ Хавфсизлик Кен-гашига арз қилиб, Покистонни К.га нисбатан тажовуз қилганликда айб-лади. 1984 й. 15 янв.да Покистон ҳам Ҳиндистон устидан БМТ Хавфсизлик Кенгашига арз қилди. Пировардида Хавфсизлик Кенгаши 5 мамлакатдан иборат яраштирув комиссияси тузди. 1949 й. 1 янв.га келиб К.даги ҳарбий ҳаракатлар тўхтатилди, 1949 й. 27 июл-да эса ўт очишни тўхтатиш чизиғи бел-гиланди. Шундай қилиб, К.нинг ғар-бий ва шим.-ғарбий қисмлари Покистон назоратида, унинг қолган (катта) қисми эса Ҳиндистон тасарруфида қолди.
1952 й. июлида К. маҳарожаси ва Ҳин-дистон ўртасида «Дехли битими» деб аталувчи битим имзоланиб, унга кўра, К. штат ҳуқуқи б-н Ҳиндистон таркибига кирди (яна қ. Жамму ва Кашмир). 1956 й. 17 нояб.да К. Таъсис мажлиси томонидан К. конституцияси қабул қилиниб, унинг 3-моддасида К. «Ҳин-дистон иттифоқининг ажралмас щеми бўлиб қолади» деб эълон қилинди. Шунга кўра, Ҳиндистон ҳукумати К.нинг Ҳиндистон таркибига кириши хусусидаги масала узил-кесил ҳал этилган, деб ҳисоблайди. Покистон ҳуку-мати эса ўшанда Жамму ва К. штатида бу ҳудуднинг Ҳиндистон ёхуд Покис-тонга қўшилиши масаласи хусусида референдум ўтказишни қаттиқ туриб та-лаб қилганди.
К. масаласининг бир неча марта БМТда муҳокама этилиши ва Хинди-стон б-н Покистон ўртасида олиб бо-рилган иккиёқла-ма     музокаралар
Кашмир.    Сринагар яқинидаги Дал кўли.
(1955,1960,1962,1963) ҳеч қандай на-тижа бермади. 1965 й. сент.да Ҳиндис-тон б-н Покистон ўртасида юзага кел-ган қуролли низо тинчликсевар мам-лакатларнинг фаол саъйи ҳаракатлари туфайли барҳам топди. Ҳиндистон ва Покистон рақбарларининг 1966 й. 4— 10 янв.да Тошкентда уюштирилган учрашувида Ҳиндистон-Покистон му-носабатларини мўътадиллаштириш ис-тиқболларига йўл очиб берган Декларация имзоланди (қ. Тошкент Декла-рацияси).
1971 й. дек.да Ҳиндистон б-н Покистон ўртасида яна қуролли низо содир бўлиб, унинг жараёнида К.даги ўт очишни тўхтатиш чизиғи бир неча ери-да бузилди. 1972 й. 30 июнь — 3 июлда Ҳиндистон ва Покистон раҳбарлари-нинг Симлада ўтказилган кенгашида битим имзоланиб, унга кўра, ҳар 2 томон ўртада мавжуд тортишувли ма-салаларни тинч йўл б-н ҳал этишни ўз зиммасига олди. 1972 й. авг.да Деҳлида ўтказилган музокараларда эса томон-лар К.даги илгариги ўт очишни тўхта-тиш чизиғи ўрнига янги назорат чи-зиғи белгилаб олди. Назорат чизиғи де-маркацияси 1972 й. дек.да ҳар 2 томон ҳарбий қўмондонлиги вакиллари томонидан тугатилган. Шундай бўлса-да, Покистон К.ни ўз ҳудудига қўшиб олиш даъвосидан ҳануз воз кечган эмас.
Ад.: Степанов Я., Конфликт в Индостане и соглашение в Ташкенте,  М.,  1966; ГопалСингх,  География  Индии,  М., 1980; Сдасюк Г.В., Штаты Индии, М, 1981. Темур Ғиёсов.
КАШМИР ВОДИЙСИ - Катта Ҳимо-лай ва Пир-Панжал тоғ тизмалари ора-сидаги кенг водий, Ҳиндистонда. Узун-лиги қарийб 200 км, кенглиги 60 км дан зиёд. Бал. 1600 м га яқин. Кўл кўп, энг каттаси Вулар кўли. Тоғлардан оқиб тушадиган майда даре ва сойлар водий-нинг энг йирик дарёси Жалам (Жҳа-лам)га (Ҳинд дарёси ирмоғи) қуйила-ди. Дарёда кема қатнайди. Йўловчилар-

ни ташишда қайиқцан ҳам фойдалани-лади. Иқлими мўътадил, янв.нинг ўрта-ча т-раси —Г, июлники 22—23°. Ёзги нам муссон шамолларнинг кириб ке-лишига Пир-Панжал тоғ тизмаси тўсқинлик қилади. Шу сабабли, ёз мав-сумида ёғин кам ёғади. Йиллик ёғин ўртача 1000 мм. К. в. тупроғи аллювиал тупроқ. Кенг баргли ўрмонлар, тоғ ён бағирларида игна баргли ўрмонлар бор. Қ.х. экинлари, асосан, шоли ва макка-жўхори, шунингдек, зигир, рапс, хан-тал, қисман буғдой ҳам экилади. К.в.да турли мевалар етиштирилади. Экинзор-лар даре сувидан сугорилади. Мевали боғлар бор. Йилига 180 минг т дан зиёд мева етиштирилади. Заъфарон Ҳиндис-тонда, асосан, шу ерда экилади. Ипак қурти учун тут дарахти ўстирилади. К.в.да аҳоли зич. Ҳунармандчиликда гилам тўқиш, каштачилик, ёғоч ва металл ўймакорлиги ривожланган. Иқлим курортлари бор. Сринагар, Па-халгам ва Гулмарг ш.лари туризм мар-казларидан. Бобурийлар асос солган Шалимар ва Нашат боғларини кўриш учун туристлар кўп келади. Энг йирик шаҳри — Сринагар. КАШМИРИЙ ТИЛИ - кашмирийлар тили. Ҳиндистондаги Жамму ва Кашмир штати аҳолисининг расмий тили. Ҳинд-эрон тилларининг дард гуруҳига мансуб. Кашмир водийсит тарқалган. Бу тилда 4 млн. киши гаплашади (1992). К.т.да асл кашмири, каштавари, по-гули, сиражи, рамбани диалектлари мавжуд. К.т.да 4 келишик тизими, 2 жинс категорияси бор; синтаксиси учун гапларнинг эргатив қурилишли бўлиши характерли. Ҳоз. ёзуви араб алифбосига асосланган. Адабий тил учун Кашмир, Сринагар ш.лари диа-лекти асос бўлган.
КАШМИРИЙЛАР - Ҳиндистондаги халқ. Асосан, Кашмир вилояти {Жамму ва Кашмир штати)да яшайди (4 млн. киши; 1990-й.лар ўрталари). Кўпчили-ги сунний мусулмонлар, ҳиндуизмга эътиқод қилувчилари ҳам бор. Кашми-рий тилица сўзлашади. Исломга эъти-қрд қилувчилари араб ёзувидан, ҳин-дуизмга мансублари эса нагари ёзуви-дан фойдаланади. К. қадимдан ҳинду-измга эътиқод қилиб келган бўлиб, 16—18-а.ларда Эрон, Афғонистон ва Ўрта Осиё ҳукмдорлари Кашмир учун олиб борган урушлар даврида Ислом динини қабул қилган ва кўпчилиги ўзга юртлардан келган мусулмонлар б-н чатишиб кетган. Ҳиндистонда Жамму ва Кашмир штатининг ташкил этили-ши (1947) б-н К.нинг миллий жипс-лашуви жараёни кучайган.
т       Кашмирий му-|       сулмон аёллар-нинг кийими (буркама).
К.нинг асосий машғулоти — суғор-ма деҳқончилик (шоли, жўхори, буғ-дой, арпа, пахта, заъфарон, мойли ўсимликлар, мевали дарахтлар, полиз экинлари, гуллар), чорвачилик (асосан, юнгидан машҳур кашмирий ма-толар тўқиладиган қўй ва эчкилар) ва анъанавий ҳунармандчилик (нафис жун шалилар тайёрлаш, тукли гилам-лар тўқиш, гулдор наматлар босиш, папье-маше, мис ва эмалдан турли буюмлар ясаш, ёғоч ўймакорлиги). К.нинг турар жойлари тош, ғишт ва ёғочдан қурилган бўлиб, уларнинг 1-қавати чорва ва рўзғор буюмлари сақ-лаш учун, 2-ҳамда 3-қаватлари яшаш учун мўлжалланган. Уйларнинг томла-ри баланд, черепица, похол ёки юпқа тахталар б-н ёпилган. К.нинг анъанавий либослари диний эътиқодлари та-қозосига кўра бир-биридан фарқ қи-лади. Чунончи, ҳиндуизмга эътиқод қилувчи К. мусулмон К.га нисба-тан анча тор ва сербезак кийимлар кияди.
КАШНИЧ (Coriandrum) — соябонгул-дошлар оиласига мансуб бир йиллик ўсимликлар туркуми, эфир мойли ва кўкат-сабзавот экини. Ўрта денгиз ат-рофларида 2 тури, Ўрта Осиёда 1 тури — экма К. (C.sativum) ўсади. Европа, Шим. Африка, Осиё, Шим. Америка, мамлакатларида, Украина, Россиянинг марказий қоратупроқ вилоятларида хўжалик мақсадларида экилади. Уруғидан етиштирилади. К. пояси қиррали, сершох, барглари узун бандли. Гуллари оқ ёки пушти; соябонларга тўпланган. Меваси юмалоқ.  Бир уруғи
Кашнич:   1 — барги; 2 — мевали шохчаси.
очилмайдиган икки мевачадан иборат. Совуққа чидамли. Эрта баҳордан кеч кузгача экиш мумкин. Ниҳоллари 32— 34 кунда кўкат сабзавот ҳолида фойда-ланишга яроқли бўлади. Уруғи 90—95 кунда пишади. 1000 дона уруғи вазни 5—8 г. К.нинг баргларида калий тузла-ри, оқсиллар, витамин Вр В2, С, Р, провитамин А мавжуд. Уруғида 0,2— 1,4% эфир мойи ва 16—28% техник мой бор (парфюмерия, қандолатчилик, озиқ-овқат саноатида ишлатилади). К. кўкати шўрва, гўштли ва сабзавотли ов-қатларга, уруғи ва ёш майсалари зира-вор сифатида гўшт сиркалашда ишлатилади. Соусларга солинганда хушбўй таъм беради. К. асалширали ўсимлик-лар гуруҳига киради. Уруғ бўйича ҳосил-дорлиги 8—15 ц/га. Ўзбекистонда К.нинг Янтарь («Қаҳрабо») нави 1953, Орзу нави 1999, Ором нави 2001 й.дан р-нлаштирилган.
КАШОВАРЗ, Кишоварз (форс— экинзор, деҳқон) — илк ўрта асрлар-да Хуросон ва Мовароуннахрдаги қиш-лоқларда деҳқончилик б-н шуғуллан-ган шахе (қ. Деҳқон). КАШТА (форс. — чизилган, тортилган) — амалий безак санъатининг кенг тар-қалган тури; игна б-н тикиб туширил-ган гул, тасвир, нақш. К. кўлда (игна, илмокли игна, шгаокли бигиз б-н) ёки машинада, асосан, мато (бўз, чит, сатин, шойи, бахмал, мовут ва б.) ва чарм (этик, маҳси, пичоқ қини, ка-мар, от жабдуклари ва б.)га тикилади. К. мужассамотида ўсимликсимон нақ-шлар, ҳандасий шакллар, фазовий жисмлар, мева ва ҳайвонларнинг ус-лублаштирилган тасвирлари, байтлар, кейинроқ кишиларнинг қиёфалари, меъморий обидалар ҳам ўз ифодасини топди.
К. тикиш турли w/сларда матога ав-валдан ахта (андаза) ёрдамида туши-рилган гул, тасвир, нақш асосида, баъ-зан матодан иплари суғурилиб тайёр-ланган асосда санама усулида бажари-лади. Бунда жун, ип, ипак (рангли), зиғир толали табиий ва сунъий (синтетик) толалардан, металл (тилла, ку-муш)дан тайёрланган иплардан фойда-ланилади, шунингдек, дур, нозик, пистон, баъзан қимматбаҳо тош ва тан-галар кенг ишлатилади. Мато, мўйна, чармлардан аппликация (қуроқ) ти-кишда К.дан фойдаланилади.
К. буюмлар (палак, сўзана, чойшаб, гулкўрпа, кирпеч, дорпеч, зардевор ва б.), кийимлар (кўйлак, дўппи, ним-ча, пешонабанд, камар ва б.), муста-қил безак намоёнларда кенг ишлатилади (яна қ. Каштадўзлик, Зардўзлик).

КАШТАДЎЗЛИК, каштачилик -кашта тикиш касби, амалий санъат-нинг қад. соҳаларидан бири. Археоло-гик топилмалар К.нинг деярли барча халкларда қад.лигини, иқлим, табиий шароит, му\ит б-н боғлиқ ҳолда ҳар бир халқнинг маданияти, санъати, касб-ҳунар турлари б-н бирга, улар-нинг таъсирида ривож топганини кўрсатади. К.нинг пайдо бўлиши тери-дан қилинган кийимларда боғлам ва чокларнинг юзага келиши б-н боғ-лиқ. Даврлар давомида тошдан суяк би-гизларга, ундан металл бигизларга ўтиш б-н, шунингдек, тўқиш, мато тўқиш, бўяш ва б. ишлар б-н боғлиқ. К. тараққиётини Қад. Осиё, Европа, Америка маданий ёдгорликлари, адабий манбалардаги кашталар тасвирида, шунингдек, сақланиб қолган К. намуна-ларида кузатиш мумкин. К. маҳсулот-ларининг энг қад. нусхалари сақланма-ган. К. ривожланган халқларда унга тас-вирий санъатнинг таъсири катта бўлган. Mac, 11-а.га оид инглиз кашталарида жанг лавҳалари акс эттирилган. 12-а.га мансуб рус кашталарида Византия икона санъатининг таъсири кўзга ташла-нади. Хитойда 14-а.дан «сюхуа» (игна-ли тасвир) номи б-н машҳур бўлган каштали намоёнлар услуб жиҳатдан шойига тушь б-н ишланган манзара жанрига яқин.
Европада К. Уйғониш даврида юқори поғонага кўтарилди. Даврнинг буюк рассомлари (мае, Перужино, Боттичелли ва б.) каштадузлар учун андаза-лар тайёрлаб беришган, бу эса кашта-ларнинг бадиийлигини оширган. К.да қимматбаҳо тошлардан ҳам фойдала-нилган, ип, жун, ипак, зар ва кумуш суви берилган иплар ишлатилган. 18-а. да Европада аслзодалар кийимини бе-зашда кашталардан фойдаланиб тайёр-ланган К. буюмлари кенг тарқалган.
19-а.нинг 2-ярмида кашта тикиш машинаси ихтиро этилгач, саноати ривож топган мамлакатларда К. корхона-лари вужудга кела бошлади, и.ч.ни йўлга қўйилиши анъанавий К.ни ин-қирозга учратди. К. даги мавжуд анъа-налар сусайиб кетди, арзон баҳо машина кашталари катта махррат ва кўп меҳнат талаб қиладиган қўл каштала-рини сиқиб чиқарди. Лекин бир қанча мамлакатларда машина каштаси б-н бир қаторда қўлда кашта тикишга ало-ҳида эътибор берилмоқда, каштадўз-ларнинг ишлари музейларни, жамоат биноларини безамокда.
Ўрта Осиёда К. маҳсулотларининг қад. хиллари деярли сакланмаган. Музейлар-даги палак, сўзана, чойшаб, кирпеч, зар-девор сингари бадиий буюмлар ва каштали кийимлар фақат 19-а.га мансуб.
«Алишер Навоий» намоёни (Ф. Саидалиева тиккан, 1947).
14—15-а.ларга оид китоблардаги мини-атюралар К.нинг бу ерда қадимдан кенг ривожланганини кўрсатади. Жумладан, Амир Темур саройида яшаган испан элчиси Руи Гонзалес де Клавихо ўз эсдаликларида саройда кашта безак-ларини томоша қилганини ёзган. Беҳ-зод «Зафарнома» қўлёзмасига ишла-ган «Темур тахтда» миниатюрасида (1467) каштали чодирни хам акс эттирган.
Ўрта Осиёда, айниқса, узбек, турк-ман, тожик аёллари уртасида К. кенг тарқалган. Кийимлар оилада тайёрлан-ган, бадиий буюмлар (сўзана, кирпеч, дорпеч, чойшаб, ойнахалта, чойхалта ва б.)нинг асосий қисмлари ҳар бир хонадоннинг ўзида тайёрланган.
Кашта чоклари, кашта тикиш ва ус-лубларининг турли-туманлиги узбек каштадўзларининг катта санъатидан далолат беради. Мае, Нурота, Бухоро, Самарқанд К. маҳсулотлари кўпроқ йўрма чок б-н, Шаҳрисабзда йўрма, кандахаёл, ироқи, Тошкентда эса кўпроқ босма чок б-н тикилган. Ижти-моий ҳаётда рўй берган ўзгаришлар К. анъаналарига, маҳсулотнинг турлари-га таъсир кўрсатган. Mac, ҳозир бўғжо-ма, дорпеч, ойнахалта каби ашёлар ўз аҳамиятини йўқотди, паранжи, калта-ча каби кийимларни фақат музейлар-дагина учратиш мумкин. Дўппи, сумка, нимча, кавуш, кирпеч, сўзана каби бадиий буюм ва ашёлар замонавий дид б-н безатилмокда, шакл ва бадиий бе-закларида катта ўзгаришлар рўй берди. Ўзбек каштадўзлари буюм безаклари-да амалий безак санъатининг бошка турларидаги нақшлардан андаза олган-лар, кашталарда ўсимликсимон тасвир-лар, шох, гулбанд, гулдасталар кўп
учрайди. Нақш мужассамотида асосий безак матонинг ўртасида бўлиб, ҳошия-лар қўшимча безак ҳисобланади. Лекин ҳошия безаги маҳорат б-н ишланган кашталар ҳам кўп. Ганчкорлик, ёғоч ўймакорлиги, кандакорлик, наққош-ликда учрайдиган ислимий гул (нақш) лар К.да ҳам кўп учраши чизмакаш (наққош)лар амалий безак санъатининг турли соҳаларига чизма (нақш)лар тай-ёрлаганини кўрсатади. К.да чизмакаш-лар яратган нақш(гул)лар асосида каш-тадузлар бадиий буюм яратадилар. К.да ишлатиладиган асосий иш қуроллари: игна, илмоқли игна, илмоқли бигиз, ангишвона, чамбарак ва б.; кенг тар-қалган чок турлари: босма, кандахаёл, чиндахаёл, хомдўзи, йурма, ироқи по-пур, илмоқ, бахя ва б. (яна қ. Чок). КАШТАН (Castanea) — қорақайин-дошлар оиласига мансуб дарахтсимон усимликлар туркуми, ёнғоқ мевали ва манзарали дарахт. Шим. Америка, Шар-қий Осиё, Ўрта денгиз соҳиллари, Марокаш, Тунис, Кавказ минтакала-рида тарқалган. 14 тури маълум. Асосан, 4 тури экилади. К. 500—1000 (баъзи минтакаларда 3000) йилгача яшайди. Кўп йил яшайдиган экма (магзи ейи-ладиган) чин К. (C.sativa) Кора денгиз бўйлари ва Закавказьеда, тоғларнинг қуйи ва ўрта минтақаларида ўсади. Буйи 35 м, танаси диаметри 2 м га боради. Шох-шаббалари кенг, барги оддий, йирик, уз. 12—25 см, калта бандли, навбатма-навбат жойлашган. Барг чи-карганидан кейин гуллайди. Гуллари майда, гултуплами зираксимон, бир жинсли ёки икки жинсли, гултўпла-мининг юқори қисмида оталик гуллари, пастки қисмида оналик гуллари жойлашади, четдан чангланади. Мева-си — ёнғоқ (каштан), туқ жигарранг. Ҳар бирида 1 тадан уруғ бўлади. Дарах-ти утқазилгач, 5—10 й.да мева беради. Ёруғсевар, намсевар, иссикликка та-лабчан. Меваси сент.дан нояб.гача пи-Каштан.

шади. Бир дарахтдан 120—140 кг ҳосил олинади. К. мевалари қайнатилиб, қову-рилиб, қуритилиб истеъмол қилинади. Ёнғоғи мағзида 60% крахмал, 17% қанд, 8 — 11% азотли моддалар, 2% мой, витаминлар, лимон ва олма кис-лоталари мавжуд. Ёғочида, пўстлоғида (қобиғида), баргларида 6—14% таннид-лар бор. Гулларидан олинган асал ўзи-га хос хушбўй ҳидга эга. Ёғочи вино бочкалари, фанер, мебель и.ч.да, ду-радгорликда, кемасозликда, қурилиш-да қўлланилади. Пўстлоғидан турли бўёклар ишлаб чиқарилади. К.нинг бир неча навлари мавжуд. Кўпроқ майда ме-вали Лион ва Неаполитан навлари Tap-калган. Ўзбекистонда унинг фақат бит-та тури тарқалган бўлиб, от каштани (каштан конский) номи б-н маълум (ёнғоғини еб бўлмайди), манзарали дарахт сифатида экилади. К. уруғидан кўпайтирилади, айрим навлари пай-ванд қилинади. Уруғи стратификация-ланади, баҳорда питомникка экилади. Касалликлари: илдиз ватана раки, ўзак чириши. Зараркунандалари: мева қурти, қўнғизлар ва б.
Абдушукур Хоназаров.
КАШФИЁТ — изланиш, текшириш, и. т. натижасида, баъзан эса тасодифан топилган, яратилган илмий янгилик. Унга табиат қодисалари ва жамият қонуниятларини онгли равишда илмий идрок қилиш натижасида эришилади. К. туфайли моддий дунёнинг илгари инсониятга маълум бўлмаган объектив қонуниятлари, хоссалари ва ҳодисала-ри маълум бўлади. К. инсониятнинг билиш жараёни даражасини тубдан ўзгартиради. К. фан-техника инқилоби-нинг асосини ташкил этади, фан ва техника тараққиётига тубдан янги йўналишларни бахш этади. Инсон бо-сиб ўтган тарихий жараёнда жуда кўп К.лар қилинди. К. б-н ихтирони бир-биридан фарқлай билиш керак. К. натижасида муайян қонуниятлар ярати-лади, ихтиро натижасида эса муҳим янгиликлар яратилиши мумкин. Mac, Архимеднинг сув чиқариш винти ўта янгилик бўлса ҳам у ихтиро ҳисобла-нади, И. Ньютоннинт бутун олам тор-тишши қонуни эса оламшумул К.дир. Ҳатто ички ёнув двигателининг яратилиши ҳам ихтиро, лекин Н.Коперник-нинг Ернинг ўз ўқи атрофида ва сайё-ралар (шу жумладан, Ер)нинг Қуёш атрофида айланиши тўғрисидаги ғояси — оламшумул К. Автомобиль ва само-лётнинг яратилишини ҳам илмга, табиат крнуниятларига асосланган ихтиро дейиш мумкин. Лекин Галилео Га-лилейнинг қушларнинг учишига таклид қилиб самолётнинг учиш схемасини
яратиши К. ҳисобланади. Беруний, Ибн Сто, Улуғбек яратган қонуниятлар ҳам К.лар жумласига киритилади.
Ҳар қандай ихтиро ҳам К. бўла ол-майди, лекин ихтиро К.га суянган ҳолда қилинади. Атом ва водород бом-баларининг кашф қилинишини К. жумласига киритиш мумкин, бирок, раке-таларни ясаш ихтиро ҳисобланади (яна қ. Ихтирочшшк).
К. ҳам, ихтиро хам қонунчиликда му-ҳофазаланади. Илмий К.лар ва ихтиро-ларни рўйхатга олиш, муаллифлик ҳуқуқини қонунларда мустаҳкамлаб қўйиш давлат тизими мавжуд. Ўзбекис-тонда К. ва ихтироларни муҳофазалаш ишлари б-н ЎзР Давлат патент идора-си шуғулланади (қ. Ихтирочилик ҳуқуқи).
КАЪБА (араб. — куб) — ислом дини-нинг энг муқаддас ибодатхонаси, му-сулмонларнинг бош саждагоҳи. Саудия Арабистонининг Макка ш.да. Байтул харом (Муқаддас уй), Байтуллоҳ (Ал-лоқнинг уйи) деб ҳам юритилади. Уни зиёрат қилиш — ҳаж ва умранинг асо-сий амалларидан бири.
К. Ҳаром масжиди (қ. ал-Масжид ал-Ҳаром)нчнг марказида жойлашган, бал. 15 м ва пойдевори 12x10 м ўлчамда тошдан қурилган бино; меъморий ёд-горлик. К. бурчаклари тахм. дунё томон-лари йўналишида жойлашган. Шарқий бурчаги асвод рукни («қора бурчак») ёки оддий рукн деб аталади. Унга ер-дан тахм. 1,5 м баландда токча қили-ниб, «қора тош» (арабча «ҳажар ал-ас-вод») жойланган. У К.даги асосий та-воф қилинадиган нарса, ер юзидаги одамларга Аллоҳ томонидан юборил-ган, Аллоҳ қудратининг белгиси хисобланади. Ҳоз. вактда у бир-бирига қўши-либ кетган қора-қизғиш тусдаги уч си-никдан иборат; метеорит деган тахмин бор. Шим. бурчаги Ироқ бурчаги, ғарб бурчаги — Сурия бурчаги, жан. бурчаги эса — Яман бурчаги деб аталади. К.га
Каъба. Умумий кўриниши.
қора мато (кисва) қоплаб қўйилади, матога олтин ва кумуш ҳарфларда хршия қилиб К. ва ҳажга тааллукли оят-лар ёзилган. Шим.-шарқий деворда 2 м ча баландликда ўйма нақш б-н беза-тилган кумуш занжирли эшик бор. К.га чиқиладиган ғилдиракли зинапоя ўйма нақш б-н, кумуш қоплаб жозибадор бе-затилган. К. ичкарисида учта устун бўлиб, кўпдан кўп чироқ осилган, сов-Fa қилинган Қуръон нусхалари сақла-нади. Шим.-ғарбий деворнинг томидан тилла суви югуртирилган тарнов кўри-ниб туради, у алмизоб ёки мизоб ар-раҳма деб аталади. Шу тарнов б-н ғар-бий бурчак оралиғи қибла ҳисоблана-ди. К.ни тош ётқизилган йўлка ўраб туради. Бу йўлкадан зиёратчилар юриб айланиб ўтишади (тавоф қилишади). Эшик рўпарасида Ибро\им мақоми бор, у тош иншоот бўлиб, К.ни тик-лаётганда Иброҳим (ас) шу тошда тур-ган дейдилар. Тошда одам излари кўри-нади. «Қора тош» яқинида муқаддас Замзам булоғи бор.
К. исломдан илгари ҳам араб қабила-ларининг муқаддас ибодатхонаси ҳисобланган, унда қабила худолари-нинг 360 санами сакланган. Ҳар йили араб қабилалари К.га ҳаж қилишга ке-либ турганлар. Ҳаж қилиш одати ке-йинчалик исломга ҳам ўтган.
К. ибодатхонасининг қурилиши ҳақида турли ривоятлар бор. Айтишла-рича, Одамато Байтуллоҳни бунёд эт-ган, кейин унинг ўғли Шис қурган. Тўфон пайтида К. ҳавога кўтариб қўйил-ган. Кейин яна бузилган. Иброҳим (ас) Маккага ўз ўғли Исмоилни олиб кел-ганда Аллоҳ унга К. пойдеворини тик-лашни буюрган. Иброҳим Аллоҳ амри-ни бажарган ва Аллоҳга сиғинувчи бар-ча одамларга уни зиёрат қилишни ва-сият этган. К.га кейин Макканинг журҳум, хуза, қурайш қабилалари нав-батма-навбат қараб туришган. К. бир неча бор сел ва тошқинлардан зарар

кўрган. Ривоят қилишларича, Муҳам-мад (сав) бу ерда таъмирлаш ишлари-да қатнашган ва ўша вақтда биринчи бор унга ваҳий келган.
К. Ясриб (Мадина)да қибла деб эълон қилингач (бунгача Қуддусга қараб ибо-дат қилинар эди), унинг аҳамияти жуда ошиб кетди. К. исломнинг дин сифати-да шаклланишида катта роль ўйнади. К.ни динсизлардан озод қилиш ва уни санамлардан тозалаш Муҳаммаднинг зиммасига тушди, унгача бу вазифани Иброҳим (ас) бажарган эди. Муҳаммад бошчилигидаги мусулмонлар 629 й. Маккага кичик ҳаж қилишди, 630 й. Маккани эгаллашди ва К. атрофидаги санамлар, унинг ичидаги Хубал деб аталган бутни, ёзувларни йўқ қилиш-ди. Шу йили Абу Бакр (ра) раҳбарли-гида биринчи ҳақиқий мусулмон ҳажи адо этилди. Бутпарастларга ҳаж қилиш ман этилди. 631 й. Муҳаммад охирги марта ҳаж зиёратчиларига бошчилик
ҚИЛДИ.
Халифа Умар (ра) даврида К. ёнида-ги уйлар бузиб ташланди ва унинг ат-рофида Ҳаром масжиди қурилди. 683 й. К.ни умавий қўшинлари ўққа тутди. Кейин у кайта тикланиб, кенгайтирил-ди. 929 й. Маккани қарматлар босиб олди ва «қора тош»ни олиб кетишди. Орадан 20 й. ўтгач, бу тошни қайтариб олишга муваффақ бўлинди. Аста-секин К. теварагида турли иншоотлар, жум-ладан, асосий мусулмон мазҳаблари-нинг минбарлари тикланди. Улар сау-дий ҳукмдорлар 20-а.нинг 50—60-й.ла-рида олиб борган катта таъмирлаш вақ-тида олиб ташланди. 1980 й. Маккадаги масжид ва К.ни бир гуруҳ экстремист исёнчилар босиб олди. 2 ҳафтадан сўнг масжид тозаланиб, исёнчилар тор-мор қилинди.
К. бутун дунё мусулмонларининг энг муҳим маркази ва бирлиги рамзи бўлиб келди, ҳозир ҳам шундай бўлиб туриб-ди. Ислом динидаги барча оқимлар унинг муқаддаслиги ва алоҳида роли-ни тан оладилар. Ҳар йили дунёнинг ҳамма чеккаларидан мусулмонлар ҳаж ибодатини адо этиш учун бу ерга ке-ладилар.
КАЭДИ — Мавритания жан.даги ша-ҳар. Сенегал дарёси соҳилида, Сенегал давлати чегарасида жойлашган. Горгол вилоятининг маъмурий маркази. Ахолией 107,3 минг киши (2000). Шоссе йўллари тугуни. Даре порти. Чорвачи-лик р-ни маркази. Гўшт к-ти бор. Қ. х. маҳсулотлари қайта ишланади. Чорва моллари, жун, тери, балиқ б-н савдо қилинади.
КАЭТАНИ (Caetani) Леоне (1869.12.9, Рим — 1935.24.12, Ванкувер) — италь-ян исломшуноси. 1891 й. Рим ун-тини шарқ филол.си ихтисоси бўйича тугат-ган. Якин ва Ўрта Шарқ мамлакатлари бўйлаб кўп марта сафар қилган. К. илк ислом тарихи бўйича асарлар нашр эт-ган. У исломнинг келиб чиқиши аҳоли-нинг кўчиши б-н боғлиқ деган наза-рияни ишлаб чиққан, унга кўра, Ара-бистондан кўчманчи қабилалар та-биий-географик шароитларнинг ўзгариши туфайли вақт-вақти б-н даре оралиғи, Паластин, Сурияга кўчиб бо-риб, у ерларда шаҳарлар ва давлатлар-га асос солишган. К. исломнинг пай-до бўлишини Арабистон аҳолисининг ана шу кўчиш ҳаракати охирги босқи-чи б-н боғлиқ деб ҳисоблади. КАЮТА (голландча kajuit) — кеманинг экипаж аъзолари ёки йўловчилари учун турар жой. Замонавий кемалардаги К.да экипажлар учун 1 — 2 та, йўловчилар учун 1—4 та ўрин бўлади. К. бир ёки бир неча хоналардан (мае, кабинет, ётоқхона, ваннахоналардан) иборат бўлиши мумкин.
КАҲРАБО — табиий органик бирик-ма, игна баргли дарахтларнинг казил-ма смоласи. Кимёвий формуласи С40Н64О4. Олтингугурт қўшимчалари бор. Мўрт. Қаттиқлиги 2,0—2,5. Зичлиги 1000—1100 кг/м3. Таркиби 76—81% углерод, 10—10,5% водород, 7,5—13% кислород, шунингдек, бир оз олтингугурт ва азотдан ташкил топган. Ранги турли тусли: сариқ, қизғиш жигар-ранг, бир оз яшил. Смоласимон ялти-райди. Шаффоф ва ярим шаффоф. Яхши жилоланади, мовутга суркалса электрланади. Ёнганда хушбўй ҳид тар-қатади. К. ичида ўсимлик ва ҳашарот қолдиқлари бўлиши мумкин. Бундай хилларидан тайёрланган тақинчоқ ва ёдгорликлар юқори баҳоланали. Энг йирик конлари Болтиқбўйи мамлакат-ларида палеоген ва неоген даври жинс-ларида, Белоруссия, Украина, шунингдек, Польша, Дания, Швеция, Англия, АҚШ ва б. жойларда бор. Дунё-даги энг йирик К. кони Калининград яқинида. Паст сифатли К.дан оз миқ-дорда каҳрабо кислотаси, ёғи, тибби-ётда ишлатиладиган препаратлар, лок, замазка олинади.
К.дан қадимда тақинчоқ ва б. зеб-зий-нат буюмлари тайёрланган. К.нинг энг яхши турлари қимматбаҳо тош. Шунингдек, К. ноёб иморатларни безаш-да ишлатилади.
КАҲРАБО КИСЛОТА (СН2 СООН)2 -икки асосли органик кислота. Рангсиз кристалл модда. Мол. м. 118, суюкла-ниш т-раси 183°, қайнаш т-раси 235°.
Сувда, этил ва метил спиртда яхши, эфирда ёмон эрийди. Қўнғир кумир ва турли смолалар (мае, каҳрабо ва б. ўсимликларда) бор. К.к. каҳрабони қуруқ ҳайдаб, синтетик усулда этилен бромиддан олинади. Фотографияда, тиббиёт, аналитик кимёда, баъзи пластмассалар олишда ва б. соҳаларда ишлатилади. Чигитни экишдан, буғдой, қанд лавлаги ва б. уруғини сепишдан олдин К.к.нинг кучеиз эритмасида намланса, уруғ ердан эрта ва текис униб чиқиб, тез ривожланади. КВА ТИЛЛАРИ — нигер-конго тилла-ришшт кичик оиласи. Гана, Того, Бенин, Либерия, Кот-д'Ивуар ва Жан.-ғарбий ва Шарқий Нигерияда тарқал-ган. К.т.да 67 млн. киши сўзлашади (1992). Кру, гарбий ква, йоруба, нупе, эдо, идома, игмо, ижо каби тиллар гуруҳларини ўз ичига олади. Кўпчилик К.т.да 7 унли фонема мавжуд. Баъзи К.т.да сингармонизм бор. К.т. ажратил-ган тиллар қаторига киради: сузлар грамматик жиҳатдан шаклланмайди. Грамматик маъно лексик ва синтактик жиҳатдан ифодаланади. Лексик ўзак ундош — унли таркибига эга. Гап икки таркибли бўлиб, сўз тартиби ўзгармас ҳолда бўлади. Мажҳул даражанинг шак-ли йўқ. Ёзуви 19-а.да лотин алифбоси асосида яратилган.
КВАДРАНТ (лот. guadrans — чорак, тўртдан бир қисм) — 1) астроно-мияда: а) қад. астронимик асбоб; ос-мон ёритқичларининг уфкдан баланд-лиги, ёритқичлар орасидаги бурчак масофалар ўлчанади. К. ёйи айлана узун-лигининг 1/4 қисми бўлиб, градус ва минутлар б-н штрихланган. Ўрта асрда Шарқ астрономлари К.дан кенг фой-даланишган. Ўрта аср Шарқ астрономлари асарларида турли К.лар (синус К., деворий К. ва б.) баён қилишган; б) осмон ёритқичларининг қад. харитала-рида учрайдиган юлдуз туркуми. У Ҳўкизбоқар ва Аждар юлдуз туркумла-рини ўз ичига олади; 2) математи-када — текислик ўзаро 2 перпендикуляр тўғри чизиқнинг кесишишидан ҳосил бўлган 4 соҳа (бурчак) нинг бири, дойра К.и — марказий бурчаги 90° бўлган сектор, доиранинг туртдан бир қисми; 3)ҳарбийда — артиллерия қуролларида нишонни мулжал-га олиш асбоби, оптик мўлжалга олиш мосламалари яратилгунга қадар қўлла-нилган.
КВАДРАТ (лот. quadratus — тўртбурчак-ли) — 1) томонлари тенг бўлган тўғри бурчакли тўртбурчак. К.нинг карама-қарши томонлари ўзаро параллел, ди-агоналлари ўзаро тенг ва перпендикуляр бўлади; 2) бурчаклари узаро тенг
КВАЗАРЛАР

Квадрат.
бўлган ромб; 3)
а сонининг К.и
шу сонлар кў-
пайтмасига
тенг;а2=оха. К.
сўзи томонла-
ри а га тенг квадрат юзининг икки то-
мони кўпайтмасига тенглигидан олин-
ган.
КВАДРАТ (матбаада) — шрифтларни,
набор эни ва баландлигини ҳамда ки-
тоб  ҳошияси   ва  б.ни ўлчашда ишла-
тиладиган чизикли ўлчов бирлиги. К. 48
пунктга ёки тахм.  18 мм (18,0412 мм)
га тенг.
КВАДРАТ ТЕНГЛАМА - ax2+bx2+c=0
кўринишдаги алгебраик тенглама. а, Ь,
с — ихтиёрий сонлар, яъни К. т.нинг
коэффициентлари, х — номаълум сон.
К.т.ларни ал-Хоразмий 6 турга ажра-
тиб, ҳар бири учун тўла ечиш алгорит-
мини     биринчи    бўлиб       келтирган.
У даврда манфий сонлар ечим сифа-
тида тан олинмаган. Шунинг учун бу
тенгламалар 6 та турга ажратиб ўрга-
нилади. D=b2—4ac —К.т.нинг диск-
риминанти деб аталади.  /КО да К.
т.нинг ечимлари (илдизлари) мавжуд
эмас.  D>0 бўлса,  х]2 = ~ь^° сонлар
К.т.нинг ечимлари.
Баъзан а= 1 да К.т. келтирилган, й=0 ёки с=0 да ч а л а  К.т. деб аталади.
К.т. учун Z»0 бўлганда
 + х2 = — -
Xj • х2 = -j- тенгликлар ўринли. Улар
француз математиги Ф. Виет формул ал ар и дейилади. К.т. комплекс сонлар майдонида барча ҳолларда ечимга эга.
КВАДРАТ УЧҲАД - 2 даражали кўпҳад, яъни ах2+Ьх+с (1) кўриниши-даги ифода; бунда пфО. Ифодани комплекс сонлар майдонида чизикли кў-пайтувчиларга ажратиш мумкин:
ах2 +bx+c=a(x—xl)(x—x2),
бунда xt, дс3—(1) ифоданинг ноллари К. у. ни
ах   + be + с
■•('♦£)'
кўринишда ҳам тасвирлаш мумкин. К.у.ни бундай тасвирлашдан ҳақиқий ўзгарувчининг квадрат функцияси гра-фигини ясашда, бу функциянинг энг катта (а>0) ва энг кичик (а<0) қий-матларини топишда фойдаланилади.
КВАДРАТИК ХАТО — бирор микдор-ни ўлчаш натижасида қилинган %v \v
/i     иi
,..^л хатолар бўйича
ла б-н ҳисобланадиган микдор. К. х. қан-ча кичик бўлса, ўлчаш натижалари шунча аниқ бўлади. КВАДРАТИК ЧЕГИРМА (р- модул бўйича) — х2= a (mod p) таққослама ечимга эга бўлган ҳолдар модули бўйи-ча р б-н ўзаро туб бўлган а сони; тақ-қослама ечимга эга бўлмаганда эса, р модул бўйича р б-н ўзаро туб бўлган а сони К. ч. бўлмайди. Агар р туб сон бўлса, у ҳолда р модул бўйича келтирилган чегирмалар системасидаги сон-ларнинг ярми К.ч. бўлади, ярми эса квадратик чегирма бўлмайди, яъни
униси ҳам, буниси ҳам
р-\
тадан бўла-
ди. К.ч. ва квадратик чегирмамасларни билиб олиш учун Эйлер критерийси-дан фойдаланилади. Бу масала Лежандр ва Якоби символлари ёрдамида осон-гина ҳал қилинади. Mac: 13 модул бўйича 1, 3, 4, 9, 10 ва 12 сонлари К. ч. бўлади. 2, 5, 6, 7, 8, 11 сонлари квадратик чегирмамас ҳисобланади. КВАДРАТИК ЧЕТЛАШИШ -х,, ...,хп микдорларнинг бирор а сонидан кан-чалик фарқ қилишини кўрсатувчи
1    "                 2
—   Т.  (xfc — d)   формула б-н ҳисобла-
надиган      миқдор.      Бу      миқдор а = —!—~—- да ўзининг энг кичик
қийматига эришади. Тасодифий миқ-дор % нинг К.ч.и /а; га тенг (қ. Эҳти-
моллар назарияси).
КВАДРАТИК ЎРТА - бир неча сонлар (ар аг, ..., ап) квадратларининг арифметик ўрта қийматидан олинган квадрат илдиз натижаси:
К =
а}+а1+..лаг„
Мусбат сонларнинг К. ў. си улардан энг кичиги б-н энг каттаси орасидаги миқ-дордир.
КВАДРАТУРА (лот. quadratura — квадрат шакл бериш) — 1) математика да — берилган шакл юзасидаги квадрат бирликлар сони; 2) берилган фигурага тенгдош квадрат ясаш; 3) интеграл ёки юзани ҳисоблаш; 4) ас-трономияда — осмон гумбазида Ер, Қуёш ва юқори сайёраларнинг ўза-ро ҳолатларидан бири.
КВАДРАТУРА ФОРМУЛАЛАРИ  -
интеграл остидаги функциянинг баъ-зи нуқталардаги қийматларига қараб аниқ интегрални ҳисоблаш формула-лари. К.ф.га Симпсон формуласи, Ко-тес формуласи ва б. мисол бўла олади. Энг содда К.ф.дан бири трапеция фор-муласидир:
ь
\ f(x)dx ■■
a
бунда
КВАДРУПОЛЬ (лот. quadrum — тўртбурчак, квадрат ва polos — қутб) — ишоралари мусбат ва манфий, мик,-дор жиҳатдан бир хил бўлган заряд-ларнинг квадрат шакл учларига кетма-кет жойлашишидан ташкил топган система. К. диполь моментлари тенг, заряд ишоралари қарама-қарши ва бир-биридан маълум масофада жойлашган иккита диполь (заряд) дан иборат. К.нинг асосий характеристикаси К. моментдир. К. диполь моменти Q=2e/a, бу ерда е — электр заряд, /— диполлар орасидаги масофа, а—диполь ўлчами. К.дан узоклашган сари, бундай систе-манинг электр майдон кучланганлиги масофанинг тўртинчи даражасига тес-кари пропорционал ҳолда камайиб боради: £■= I/W. К. момент диполь моменти нолга тенг бўлган атом система-ларда, молекуляр бирикмаларда ҳосил бўлади. К. таъсир 1/Л5 катталик, диполь таъсир эса 1/Л6 катталик б-н ифодала-нади. Шунинг учун К. таъсирда энергия кучли бўлади. К. моментнинг вақт бўйича ўзгариши натижасида К. нур-ланиш вужудга келади. К. тушунчаси квант механика, ядро физикаси, электроника, термодинамикада кенг қўлла-нилади.
КВАЗАРЛАР (инг. quasistellar radiosource — квазиюлдузли радиоман-ба) — бурчак ўлчамлари жуда кичик космик объектлар. Галактикамиздан анча узокда жойлашган кучли нурла-ниш манбаи бўлиб, оптик диапазонда хира юлдузеимон кўринишга эга. Илк бор 1960 й. радионурланиш манбаи сифатида топилган ва кейинчалик уларни 16т—18т кўринма катталикда-ги оптик хира юлдуз эканлиги маълум бўлган. Тез орада К.нинг спектрал чи-зиклари қизилга кескин равишда сил-жиганлиги аникланди. Mac, 3C273 энг ёруғ квазар ҳисобланиб, унинг кизил-га силжиши 0,158 га тенг, яъни биз-дан унгача бўлган масофа 630 мегопар-сек (Галактикамиз ўлчами 30 килопарсек). Бугунга қадар 2000 га яқин К. топилган. К. биздан космологик масофада

КВАЗИ...
Квазарлар. ЗС273 яқин квазарнинг радиотас-вири; узунлиги тахминан 150 минг ёруғлик йилига тенг бўлган нурланаетган модданинг оқими ва марказий компакт объект (чапда юқорида) кўринмоқяа. Шартли ранглар ра-дионурланишнинг интенсивлигига мое ке-лади. Ушбу нурланишни квазар тахминан 150 млрд. йил олдин тарқатган.
жойлашиб, Коинот кенгайиши жараё-нида қатнашадиган асосий объектлар ҳисобланади. Кейинги вақтда топилган квазарнинг қизилга силжиши 5,0 дан катта бўлиб, у биздан деярли нур тез-лиги б-н узоқлашиб бормоқда. Квазар электромагнит нурланиш спектри бўйича секундига 1045—1047эрг энергия тарқатади. Афсуски, бундай кучли нурланиш механизми маълум эмас. Кўпчи-лик назариётчилар фикрича: 1) бу — протогалактика газининг марказдаги ўтамассив қора ўрага аккрецияси ту-файли ажралаётган энергиядир; 2) К. Коинотнинг узоқ қисмида туғилаётган бўлажак «чақалоқ» галактикаларнинг ядролари ҳисобланади. Охирги фикр ЎзМУ Астрономия кафедрасида про-тогалактикаларнинг ночизиқли модел-ларини тузиш ва уларнинг гравитаци-он беқарорликларини топиш борасида аналитик ҳамда сонли ҳисоб-китоб усулларида кўрсатиб берилган. Энг узоқ К.ни Майданак баландтоғ расадхона-си Узбекистан ФА Астрономия ин-ти, Ўз МУ б-н ҳамкорликда гравитацион линзаларни заряд йиғувчи матрицалар усули б-н олиб борилаётган дастури ёр-дамида кузатишмокда.
Салоҳиддин Нуритдинов.
КВАЗИ... (лот. quazi — гўё, худди) — қўшма сўзлар бўлаги; «мавҳум», «сох-та», (мае, квазиолим), «деярли», «яқин» (мае, квазизарралар, квазиоптика, квазиимпульс, квазипуллар) каби маъноларни ифодалайди. КВАЗИЗАРРАЛАР — конденсатланувчи (бир ҳолатдан иккинчи ҳолатга ўтув-чи) муҳитлар (қаттиқ жисм, суюқ гелий) нинг элементар уйғонишлари. Улар ўзларини квант зарралардек ту-тади. К. тушунчасини фанга 1940 й.да
Л. Д. Ландау киритган. Конденсатланувчи муҳитлар хоссаларини шу муҳитни ташкил қилган молекулалар, атомлар, ионлар ва электронларнинг хоссалари орқали назарий жиҳатдан тавсифлаш ва тушунтириш анча қийин. Чунки ҳажм бирлиги 1 см3 даги зарралар сони кўп (1022—1023) ва бу зарралар ўзаро кучли таъсирлашади. Зарраларнинг таъ-сирлашиши туфайли конденсатланувчи муқитнинг тўла энергияси (идеал газники сингари) айрим зарралар энергиялари йиғиндисидан иборат бўлмайди. Унинг зарралари квант механика қонунларига бўйсунади. Шу са-бабли, конденсатланувчи муҳитнинг квант назарияларида махсус тушунча — К. тушунчаси пайдо бўлди. Реал зарралар сингари К. хам энергия, импульс ва елмялари б-н ифодаланиши мумкин. Ҳар хил энергия ҳолатлари орасида-ги ўйинлар, умуман олганда, барча электронлар ҳаракатига таъсир қилади. Конденсатланувчи система сатхларидан бирининг уйғониши шу жойнинг ўзи-дагина қолмай, балки системадаги қўшни электронларга уйғониш тўлқи-ни кўринишида узатилади, у маълум частота v ва тўлқин узунлиги X га эга бўлади. Квант механикада К. деб атала-диган ҳамда энергияси hv ва импульси p=h/X (у квазиипульс деб аталади) бўлган квант мое келади. Буни бир оз бошқачароқ тушунтириш ҳам мумкин: конденсатланувчи системанинг ҳар бир навбатдаги уйғониш ҳолатига ўтиши янги К. нинг пайдо бўлиши деб кара-лади. К. энергияси система сатхлари энергиялари фарқига тенг. КВАЗИМОДО (Quasimodo) — Сальва-торе (1901.20.8, Сиракузи — 1968.14.6, Неаполь) — итальян шоири. Ижоди 20-й.лар охирида бошланган. 30-й.ларда ёлғизлик ва ҳаётдан зерикишлик (гер-метизм) руҳида асарлар («Сув ва Ер», 1930; «Ғарқ бўлган гобой», 1932; «Эрато ва Аполлион», 1936; «Шеърлар», 1938) яратган. Фашизмга карши кураш йил-ларида ўз шеъриятида мавжуд ижтимо-ий ҳаётга мурожаат этган («Кунма-кун», 1947). «Ҳаёт—туш эмас», (1949), «Сохта ва табиий маиса» (1954), «Тенг-сиз замин» (1958) ва б. асарлари ва-танпарварлик, фукаролик мавзулари-да. Нобель мукофоти лауреати (1959). КВАЗИСТАЦИОНАР ЖАРАЁН (лот. quasi — деярли ва stationarius — дои-мий, ўзгармас) — муайян чегаралан-ган системада жуда катта тезликда тар-қалаётган жараён; бунда жараён тар-қалаётган вақт ичида система ҳолати ўзгармай қолади. К.ж. жуда тез таркал-ганидан тарқалиш вақти ҳисобга олин-майди. Mac, берк электр занжирининг бирор қисмида ўзгарувчан ташқи э.ю.к.
таъсир қилганида ўша жойда кучланиш ва ток унча ўзгармай қолади, бундай ҳолдаги ток квазистационар ток дейилади. К. ж.да системанинг барча қисми ҳолатларининг ўзгариши бир хил вақт қонунига бўйсунади. К. ж. тушунчасини механик, термодинамик ва б. системаларга жорий қилиш мумкин, мае, пўлат сим т-раси ташқи муҳит таъсири туфайли сим бўйлаб тез тар-қалади.
КВАНЖУ — Корея Республикасининг жан.-ғарбий қисмидаги шаҳар. Чолла-Намдо провинциясининг маъмурий маркази. Аҳолиси 1,3 млн. киши (1995). Транспорт йўллари тугуни. Тўқимачи-лик, озиқ-овқат (жумладан, тамаки маҳсулотлари), ҳарбий, машинасоз-лик, кимё саноати корхоналари, ун-т бор.
КВАНТ (лот. quantum — қанча, нечта) — бирор физик катталикнинг дискрет (узлукли) табиатга эга эканлигини тав-сифловчи ва унинг энг кичик (бўлин-мас) қийматини кўрсатувчи замонавий физиканинг асосий тушунчаси. Микро-системанинг ўзаро таъсирлашишида атом, молекула, ядроларнинг ютиши ёки чикариши мумкин бўлган энергия-нинг энг кичкина миқдорини ифода-ловчи квант тушунчасини фанга 1900 й.да М. Планк киритган. Стационар ҳолатда атом энергияси дискрет қий-матларга эга бўлади. Система бир ҳолат-дан бошқа ҳолатга ўтганда унинг энергияси шу ҳолатлар энергиялари фар-қига тенг энергия квантини — фотон-ни чиқаради ёки ютади. Энергия кванти е нинг катталиги Планк доимийси
 62491  1(Г27 ^) б-н тўлқин час-
(h = 6,
тотаси v нинг кўпайтмасига тенг: e=hv. Энергия (квант)нинг дискрет табиатга эга бўлишини фотоэффект, гамма-спектроскопияга оид тажрибаларда исботланган.
КВАНТ ГЕНЕРАТОР - мажбурий нур ланиш ҳодисасига асосланган монохро-матик электромагнит тўлқинлар гене-ратори. Ишлаши ташқи нурланиш таъ-сирида атомлар, ионлар ва молеку-лаларнинг ўзидан фотонларни чиқаришига асосланган. ЎЮЧ (ўта юқори частота) диапазондаги бирин-чи К.г. 1955 й.да Н. Г. Басов ва А. М. Прохоров ҳамда АҚШ олимлари Ж. Гордон, X. Цейгер ва Ч. Таунс томонидан (бир-биридан мустақил) яратилган. Унда фаол муҳит сифатида аммиак мо-лекулалари NH3 дастаси ишлатилган, шу сабабли у моле кул я р генератор деб юритилади. Ҳозир молекуляр генераторларда аммиак молекулалари-

дан ташқари формальдегид молекула-лари, цианид кислота молекулалари, водород атомлари, сув, дейтерийлан-ган аммиак молекулалари ва б. ишла-тилади. Молекуляр генераторларнинг камчилиги спектр чизикларининг му-раккаб тузилишидадир. Ҳар бир спектр чизиқнинг ўзи бир-бирига жуда яқин жойлашган чизиклар тўпламидан ибо-рат бўлиб, уларни радиоспектроскоп-ларда ажратиш қийин. Радиодиапазон-даги К.г.нинг алоҳида хусусияти — теб-раниш частотаси со турғунлигининг юкррилигидир (Дю/ш—10~13). Шунинг учун улардан частотанинг квант стан-дарти сифатида фойдаланилади. Оптик диапазовда ишлайдиган К. г. 1960-й.лар-да пайдо бўлиб, лазер деб аталади. Лазернинг фаол муҳити турлича бўлиб, унда: кристалл, шиша, газ, суюклик, яримўтказгичлар ишлатилган. К.г. жуда қисқа диапазонда ёруғлик тўлқинлари тарқатади. Биринчи қаттиқжисм (ёқут) ли К.г. — лазерни 1960 й.да америка-лик физик Т. Мейман, неон — гелий (Ne — Не) газли генераторни амери-калик физиклар А. Жаван, У. Беннет ва Д. Гарриот яратдилар. Оптик К. г. ёруг-лик манбаларидан ўзининг ўта юқрри монохроматлиги (яъни частотасининг турғунлиги) ва нурланиш қуввати б-н фарқ қилади. Газли К. г. узлуксиз тар-тибда 5 кВт гача нурланиш қувватига эга. Қаттиқ жисмли генератор эса 1013 Вт гача нурланиш қувватига эга. К.г. радиофизика, оптика ва техниканинг турли соҳаларида қўлланилади. КВАНТ КИМЁСИ — назарий кимё-нинг бир бўлими. Кимёвий бирикма-ларнинг тузилиши, физик-кимёвий хоссаларини квант назарияси, хусусан, квант механика крнуниятлари асосида ўрганади. К.к. элементларнинг валент-лиги, атомлараро кимёвий боғнинг табиати, молекулаларнинг спектроско-пик, электрик, магнит хоссалари, ре-акцион фаоллиги ва тузилиши маса-лаларини тахлил қилади. Шу нуқтаи назардан К. к. физика ва кимё фанлари ўртасидаги назарий (мустақил) фан \исобланади.
К.к.нинг вазифаси — кимё муаммо-ларини ҳал қилишда назарий ва хисоб-лаш бўйича квант механикасининг математик услубларидан фойдаланган ҳолда кимёвий моддаларнинг тузили-шини ўрганиб, мақбул хоссали кимёвий бирикмалар олиш усулларини тан-лаб беришдан иборат.
Молекулаларнинг тузилиши, атомлараро кимёвий богнинг табиатини ҳисоблаш йўли б-н аниклашда швейцар   физиги   В. Паули принципи асо-
сида Австрия физиги Э. Шредингер тенгламасининг ечими топилади. Агар тизимнинг тўлқин функцияси аналитик кўринишда маълум бўлса, молекулаларнинг ҳар хил физик-кимёвий тавсифларини топиш мумкин. Афсус-ки, 2 ва ундан ортиқ ўзгарувчанли ти-зимлар учун (бир электронли Н+ иони ва шунга ўхшаш ионлар бундан мус-тасно) Шредингер тенгламасининг ечими топилган эмас. Шунинг учун мурак-каб молекулаларнинг физик-кимёвий хоссалари, тузилишини квант механи-канинг математик қурилмаси ёрдами-да ўрганишда К. к.нинг бир нечта на-зариялари таклиф қилинган. 1927 й.да В. Гейтлер ва Ф. Лондонлар асос сол-ган ва 1930 й.ларда Америка физикла-ри Ж. Слэйтер, Л. Полинглар томони-дан ривожлантирилган валент майдон назарияси; 1929 й.да немис физиги X. Бетенинг кристалл ва майдон назарияси ва Америка физик-кимёгари Р. Малликен, Ф. Гундлар таклиф қилган молекуляр орбитал (МО) назариялар шулар жумласидандир. Ҳозиргача ўтка-зилган назарий ҳисоблашлар молекулаларнинг тузилиши қай даражада му-раккаблигидан катъи назар МО назарияси қониқарли натижалар бериши-ни кўрсатди. МО назарияси бўйича молекуладаги ҳар бир электрон моле-кулани ташкил қилган атом ядролари ва бошқа электронларнинг электромагнит майдони таъсирида бўлади. Агар системада битта. атом ядроси бўлса, унинг электрон тузилиши атом орбитал (АО) назарияси асосида тушунти-рилади. АО назарияси ўз навбатида МО назариясининг хусусий ҳолати ҳисоб-ланади. МО назарияси бир электронли яқинлашишга асосланган. Бунда ҳар бир электрон ўзича алдама мустақил заррача бўлиб, ўзига хос тўлқин функцияси б-н ифодаланади. Бунда бир электронли молекуляр орбиталга атом орбиталининг чизикли комбинацияси (АОЧК) деб қаралади. (АОЧК — МО — яқинлашиш). Ҳоз. замон ривожлан-ган ҳисоблаш техникасида молекулаларнинг энергетик, магнит ва б. хоссаларини К.к. назарияси асосида ўрганиш учун бир неча махсус дастурлар ишлаб чиқилган. Бундай дастурлар компьютер ёрдамида тахлил қилиниб, молекулаларнинг геометрик ҳолати, атомларда-ги электрон зичлиги қиймати, атомлараро масофа ва бошқа катталиклар ҳисоблаб чиқилади. Натижада молеку-ланинг тузилиши, унинг реакцион фаоллиги ўрганилади. Назарий ҳисоб-лашлар асосида янги, мақбул хоссали кимёвий бирикмаларнинг таркиби
аникланади ва уларни олиш усуллари ишлаб чиқилади. Ўзбекистонда К.к. со-ҳасидаги назарий ишлар ва уларни ама-лиётга қўллаш бўйича илмий изланиш-лар акад. Н. А. Парпиев ва унинг шо-гирдлари раҳбарлик қилаётган илмий жамоаларда давом эттирилмокда. К.к. усуллари мол. биол.да, мае, биологик мембраналар молекулаларини ҳисоб-лашда, мускуллар ва б.ни моделлаш-тиришда қўлланилади. Квант кимёвий ҳисоблашлар назарий физика усуллари ёрдамида олинган маълумотлар б-н биргаликда материалшуносликда электр ва магнит хоссалари олдиндан белгилаб олинган қотишмалар, ярим-ўтказгичлар, композицион материал-лар ва б. олишда қўлланилади.
Ад.: Современные проблемы квантовой химии. Строение и свойства молекул, Л., 1986. Современные проблемы квантовой химии. Методы квантовой химии в теории межмолекулярных взаимодействий и твердых тел, Л., 1987; Квантовая химия молекулярных систем и кристаллохимия силикатов, Л.,
1988.
Омонулла Хужаев.
КВАНТ КУЧАИТИРГИЧ - уйғонган атом, молекула ва ионларнинг мажбу-рий нурланиши ҳисобига радиодиапа-зондаги электромагнит тўлқинларни кучайтирадиган қурилма. 1956 й.да АҚШ да ўта юкрри частотали электромагнит тўлқинлар ва тебранишларни кучайтирувчи парамагнит кристаллар-дан ясалган квант кучайтиргичлар яра-тилди. К.к.нинг иши атомдаги элект-ронлар энергиясининг квант механика қонунларига асосан ўзгаришига боғ-лиқ. Шунинг учун эркин электронлари оқими классик механика қонунларига бўйсунувчи оддий кучайтиргичлардан, лампали кучайтиргичлардан фарқ қила-ди. К.к.ларда иштирок этувчи парамагнит ионларнинг сони ўзгармаганлиги сабабли уларда миқцорий ўзгариш шов-қини бўлмайди. У паст т-рада ишлан-ганлиги туфайли унинг иссик^ик шов-қини кичик (шовқин, асосан, спон-тан — ўз-ўзидан нурланиш б-н боғлиқ), сезгирлиги жуда юкрри. К. к.ларда электромагнит тўлқин фаол муҳитдан ўтиб уйғонган фаол марказ ҳисобига ўз энергиясини кўпайтиради. К.к.нинг бошқа кучайтиргичлардан афзаллиги — хусусий шовқинларининг пастлиги ва юкрри даражада сезгирлигидир. К.к.ла-ри радиофизика қурилмалари характе-ристикаларининг тургунлиги, сезгирлиги, қувватини оширади, оптикада ўта кучли монохроматик ёруғлик ман-баи ҳосил қилади. Улардан муҳитнинг ёруғлик таъсирида ўзгаришини ўрга-нишда, рангли ва ҳажмий тасвирлар-

ни олишда, тиббиётда, нозик кўз опе-рацияларини амалга оширишда, тех-никада ҳисоблаш машиналари элемент-ларини тузишда, материалларни қай-та ишлашда, алоқа ва локация мақсад-ларида, кимёвий реакцияларни бошкаришда ва халқ хўжалигининг тур-ли соқаларида фойдаланилади. КВАНТ МЕХАНИКА, тўлқин механика — назарий физиканинг жуда кичик массали зарра (элементар зар-ра, атом, молекула ва ҳ.к.) нинг ҳара-кат қонунларини ўрганувчи бўлими. 20-а. бошида, яъни қатор омиллар — атомларнинг турғунлиги, фотоэффект, радиоактивлик ва б.ни классик механика ва классик электродинамика ёр-дамида тушунтириб бериш мумкин бўлмай қолганда К.м. ни яратиш гояси пайдо бўлди. М. Планк, А. Эйнштейн ва Н. Бор каби олимларнинг ишлари К.м. нинг яратилишига асос бўлди.
Классик физика қонунларини жуда кичик массали зарраларга татбиқ қилишда олинган хулосалар классик тасаввурларни тубдан ўзгартиришни та-лаб қилди. Классик физикада зарра нур-ланиши энергиясининг қийматлари уз-луксиз бўлади. 1900 й.да М. Планк мод-дада электромагнит нурланишни муво-занатда бўлиш шартини тадқиқ қилди. У нурланиш энергияси чиқаётганда ёки ютилаётганда факат узлукли (квантлан-ган) қийматларгагина эга бўлиши мум-кинлиги тўғрисидаги гипотезани илга-ри сурди. 1905 й.да А. Эйнштейн ёруғ-лик тушаётган металлардан ташқарига электрон чиқиш ҳодисаси (фотоэффект) ни текшириб, энергия фақат ютилиб ёки чиқибгина қолмай, у нурланиш кванти — фотон кўринишида ҳам мавжуд бўлади, деган хулосага кел-ди. Фотон энергияси Е=Ь\ га тенг, бунда й — Планк доимийси, v — электромагнит нурланиш частотаси.
1913 й.да Н. Бор ёруғликнинг квант-лар назариясини атомларнинг тузили-ши масаласига татбиқ қилиб, атомда-ги электрон шу атом ядросининг атро-фида классик механика крнунларита бўйсунадиган аниқ орбиталар бўйича ҳаракат қилишини кўрсатди. Бунда ор-биталарнинг ҳар бирида электрон аниқ энергияли ҳолатда, яъни барқарор ҳолатда бўлиб, ҳеч қандай нурланиш рўй бермайди (Бор постулатлари) . Атомнинг нур ютиши ёки нур чиқари-ши фақат электроннинг бир орбитадан бошқа орбитага ўтиши б-н боғлиқ.
Бор назарияси энг содда атом — водород атомининг нурланиш хусусият-ларини тушунтириб бера олди. Аммо мураккаб атомларга, молекулаларга бу назарияни қўллаш мумкин бўлмайди.
1924 й.да Л. де Бройль модда ёруғлик каби \ам зарра, ҳам тўлқин хусусият-ларига эга бўлади, деган гипотезани илгари сурди. Л. де Бройль айтган мод-дий зарранинг тўлқин хусусиятлари қар томонлама тасдикланди. Шундай қи-либ, корпускуляр-тўлқин дуализма ғояси тасдиқланди: бу ғояга биноан, тўлқин хусусиятга эга объектда зарра хусусия-ти ҳам уйғонади, зарра эса маълум ша-роитларда ўзини тўлқинлардек тутади.
1926 й.да Э. Шрёдингер зарралар ҳаракатининг тўлқин назарияси усти-да ишлаб, моддий зарраларнинг зарра ва тўлқин хусусиятларини ифодалов-чи тенгламани таклиф қилди. Бу тенг-лама энг содда атом — водород атом и масаласини аниқечиб берди. Кўп элек-тронли системалар учун Шрёдингер тенгламаси аниқ ечилмайди, бу ерда тахм. ечиш усуллари (вариацион усул, Хартри — Фок усули ва б.) ишлати-лади.
К.м.да барча зарралар корпускуляр ва тўлқин хоссаларига эга деб қарала-ди; зотан бу хоссалар бир-бирини ис-тисно қилмайди, балки бир-бирини тўлдиради. Электронлар, протонлар ва б. зарраларнинг тўлқин табиати зарралар дифракциясига оид тажрибаларда тасдиқланди. К.м.да зарранинг тўлқин хусусияти тўлқин функция (у-функ-ция) орқали баён этилади. Тўлқин функция аслида статистик характерга эга эканлигини биринчи бўлиб 1927 й.да М. Борн айтди. Тўлқин функциянинг статистик маъноси, яъни зарранинг би-рор ҳажм бирлигида бўлиш эҳтимол-лиги — тўлқин функция модулининг квадрати [ \|/12 б-н ифодаланади. Демак, К. м.да зарранинг ҳолатини бир вақтда аниқ координата ва импульс орқали ифодалаш мумкин эмас, у фақат тўлқин функция орқалигина аниқла-нади. Зарранинг координата б-н им-пульси В. Гепзенберг томонидан кашф этилган ноаниқликлар муносабатига бўйсунади.
Нисбийлик назариясини қўллаб, К. м.ни умумлаштириш натижасида ре-лятивистик К.м. пайдо бўлди. К.м.нинг яратилиши ва ривожланишида М. Борн, П. Дирак, В. Паули, Э. Ферми, шунинг-дек, Л. Д. Ландау ва В. А. Фок каби олимларнинг ишлари муҳим роль ўйнади. К.м. яратилиши яримўтказгичлар фи-зикаси ва техникаси, паст т-ралар физикаси, квант электроника, ядро физикаси ва атом энергетикаси, астрофизика ва б. нинг тез ривожланишига сабаб бўлди.
Ад.: Гейзенберг В., Физические принципы квантовой теории, Л. — М., 1932; Дирак П., Принципы квантовой механики,
пер.с англ., М, 1960; Паули В., Общие принципы волновой механики, пер. с нем., М., - Л., 1947; Фейнман Р. П., Хибс А., Квантовая механика и интегралы по траекториям, пер. с англ., М., 1968; Ландау Л. Д., Лифшиц Е. М., Квантовая механика. Нерелятивистская теория, 3 изд., М., 1974; Фок В. А., Начало квантовой механики, М., 1976.
КВАНТ COAT — қ. Атом соати. КВАНТ СОНЛАР — атом ядроси, атом, молекулалар ва б. квант системалар, шунингдек, элементар зарралар, гипотетик зарралар, кварклар ва глю-онларнинг энергетик ҳолатлари ва физик хоссаларини ифодаловчи бутун (О,
1, 2, ...) ёки ярим бутун  (^'T'T'")
сонлар. К.с. тушунчаси физикага даст-лаб атом спектрини ўрганишда кири-тилган. Атомдаги боғланган электрон-ларнинг ҳолатлари 4 К. с. б-н ифодаланади; электроннинг ядродан ўртача узокдигини ифодалайдиган б о ш К. с, (п); электронни ядро атрофида айлан-тирувчи ҳаракат микдори моментини ифодалайдиган орбитал К. с. (1);таш-қи магнит майдони мавжуд бўлганда электрон орбиталарининг мумкин бўлган йўналишларини аниқлайдиган магнит К. с, (т) электроннинг ху-сусий қаракат микдори моментини ифодалайдиган сп ин К. с, (/я5)(яна қ. Атом, Атом квант сонлари, Элементар зарралар).
КВАНТ ЭВОЛЮЦИЯ (лот. quantum -қанча) — йирик таксонлар (оила, тур-кум, синф ва б.)нинг шаклланишида эволюциянинг юқори изчиллигини ту-шунтирувчи концепция. К. э. концепци-ясини Америка палеонтологи Ж. Симп-сон таклиф этган (1944). К. э. жараёни-да организмларнинг бошланғич гуруҳи ўзининг аввалги адаптив зонага мос-лашишини йўқотади; сўнгра тезда но-адаптив ҳолатни босиб ўтиб янги адаптив зонага мосланувчи комплекс бел-гиларни ҳосил қилади ёки нобуд бў-лади. К. э. концепциясига кўпчилик олимлар шубҳа б-н қараб, организм яшаш жойининг оралиқ типларидан фойдаланиш орқали янги муҳитга аста-секин мослашганлигини тан оли-шади.
КВАНТ ЭЛЕКТРОДИНАМИКА -мапдон квант назариясииииг элементар зарраларнит электромагнит майдон б-н ўзаро таъсирини ўрганувчи бўли-ми. Классик электродинамикааа электромагнит майдоннинг фақат узлуксиз хоссалари ҳисобга олинса, К.э.да электромагнит майдоннинг узлукли (дискрет) хоссаси ҳам эътиборга олинади. 1900 й.да М. Планк мутлақ қора жисм нурланишида монохроматик ёруғлик

дискрет энергия (квант) ҳолида бўли-шини гипотеза тарзида айтган. 1905 й.да А. Эйнштейн электромагнит нурларнинг таркалиши ва ютилиши квантланган бўлишини, 1917 й.да эса фотоннинг нурланиши ва ютилиши эҳтимоллиги тушунчасини ифодалаб берди. П. Дирак 1927 й.да нурланишнинг квант наза-риясини яратди. П. Дирак тенгламаси электронларнинг электромагнит май-дони б-н ўзаро таъсирлашувини ҳал қилиб, электронларнинг фотонларни чиқаришини, тормоз нурланишни, электрон-позитрон жуфт аннигиляци-яси ва б. ҳодисаларни тушунтирди. В. Паули, В. Гейзенберг, Э. Ферми ва б. олимлар К. э. масалаларини ҳал қилиш учун бир қанча схемаларни таклиф этди. Атомларнинг ғалаёнланиши, ва-куумнинг қутбланиши ҳам К. э. нинг асосий масалалари ҳисобланади. Заряд-ли зарралар электромагнит майдонда бўлмаганда майдон хоссаларини квант механиканит умумий усуллари б-н таҳ-лил қилиш мумкин.
К. э. реал физик жараёнлар рўй бера-диган (тўлқин вектори) вакуумда тек-ширишлар олиб боради. Вакуум ҳолат-да майдон энг кам энергияга эга бўла-ди, унга энергия берилса, майдон уй-ғонган ҳолатга ўтади, яъни зарралар пайдо бўлади. Зарраларнинг пайдо бўлиши ва йўқолиши (бошқа заррага айланиши) квант механикада икки-ламчи квантлаш усули б-н тушунтири-лади. Электромагнит нурланиш б-н за-рядли зарраларнинг ўзаро таъсири К.э. да зарраларнинг фотонлар ютиши ва чикариши б-н тушунтирилади. Классик электродинамикада тушунтириш мумкин бўлмаган жисмларнинг иссиклик нурланиши, рентген нурлар сочилиши, атомларнинг фотонлар чиқариши ва ютиши, ташки майдонда электронлар сочилиши ва ҳ.к. масалалар К. э. да му-ваффақиятли ҳал қилинган. К. э. замо-навий физиканинг кўпгина соҳалари-да кенг қўлланилади, у лазерларнн, термоядро плазмаларни олишда, заряд-ланган зарралар тезлаткичлари курил-маларини ҳисоблашда асос бўлиб хиз-мат қилади.
КВАНТ ЭЛЕКТРОНИКА - физиканинг мажбурий нурланиш ҳодисасига асосланиб, электромагнит тебраниш-ларнк ва тўлқинларни генерациялаш (ҳосил қилиш) ва кучайтириш усул-ларини, шунингдек, квант генератор ва квант кучайтиргич хоссаларини ҳамда уларнинг қўлланишини ўрганув-чи соҳаси. Классик электроникада электромагнит тебранишлар ва тўлқинлар М. Фарадей кашф этган электромагнит индукция  ҳодисаси  асосида ҳосил
қилинади. Электромагнит тебранишлар ва тўлқинларни кучайтириш эса электрон асбоблар ва кучайтиргич каскад-ларида зарядланган зарралар оқими ёр-дамида амалга оширилса, К.э. да бу жараёнлар тўғридан-тўғри узвий боғ-ланган фаол модда ва оптик резонатор (икки кўзгу) ёрдамида амалга ошири-лади. Ҳозирги замон К.э.си 1916 й.да А. Эйнштейн кашф этган нурланишни ўз-ўзидан (спонтан) ва мажбурий нурланиш (индукцияланган) га ажрали-ши ҳодисасига асосланган. КВАНТ ЎТИШЛАР - квант система-лар (атомлар, молекулалар ва б.) нинг бир ҳолатдан иккинчисига ўз-ўзидан (спонтан) ёки ташқи таъсирлар нати-жасида мажбурий утиши. Фотонлар бир энергетик сатҳцан иккинчисига ўтаёт-ганда нурланиши ёки ютилиши, радиоактив ядроларнинг а, р\ у-емирилиши К.ў. га мисол бўла олади. К.ў.да систе-манинг ҳолатини ифодалайдиган бит-та ёки бир нечта квант сонлар ўзгара-ди. К.ў. нурланишли ва нурланишсиз бўлади. Нурланишли К.ў.да система электромагнит нурлар (ультрабинафша ёки инфрақизил нурлар, рентген нурлар ёки гамма-нурлар) чиқаради ёки ютади. Нурланишсиз К.ў.да система бошқа системалар б-н таъсирлашган-дагина энергия беради ёки олади. Мае, атомлар ёки молекулалар ўзаро ёки электронлар б-н тўқнашгандагина уй-гониши ёки энергиясини йўқотиши мумкин. К.ў. системаларни ўрганишда муҳим ҳисобланади. Шунинг учун квант механикада К.ў. энергиясини ҳисоблаб топиш муҳим масалалардан биридир. КВАНТУН АРМИЯСИ - Япония ва Манжуриянинг 1919—45 й.лардаги бир-лашган қуролли кучлари. Квантун (Гуандун) вилояти ҳудудига жойлашти-рилган япон қўшинлари негизида ту-зилган. К.а. сонжиҳатдан ҳам (1 млн.га яқин), қуроллар жиҳатдан ҳам аста-секинлик б-н ўсиб, кенгайиб борган. 1945 й.да унинг таркибида 1-фронт (3 ва 5-армиялар), 3—фронт (30 ва 44-армиялар), 17-фронт (34 ва 59-армия-лар), алоҳида (4 армия) армия, 2 та ҳарбий ҳаво (2 ва 5-армиялар) армия-си ва Сунгари ҳарбий флотилияси бўлган. Хитойга қарши тажовузкорона ҳужумлар қилиб Манжурияни босиб олади (1932), Манжоу-Яо қўғирчоқ давлатини тузади (1932 й. 9 март). 1938— 39 й.лар собиқ СССР, Монголия Халқ Республикаси ҳудудига босқинчилик юришлари қилган. К.а. (бош қўмон-дон генерал О. Ямада) 1945 й. собиқ шўро Қуролли кучлари ҳамда Мўғулис-тон ҳарбий қўшинлари томонидан тор-мор қилинган (қ. Манжурия операция-си).
КВАРКЛАР (инг. quark — дудмал ва сирли бир нарса) — адронлар гуруҳи-га мансуб ҳамма мезонлар, нуклонлар ва гиперонларнинг ҳар бирининг тар-кибий қисмини ташкил этувчи элемен-тар зарралар ва антизарралар. К. нинг мавжудлиги ҳақидаги фаразни 1964 й.да бир-биридан мустақил тарзда М. Гелл-Манн ва америкалик физик Г. Цвейг олға сурган. Бу сўзни М. Гелл-Ман ир-ланд ёзувчиси Ж. Жойснинг «Финне-ганча маърака» (1939) романидаги аф-сонавий махлукларнинг номидан ол-ган. Бугунги кунда К.нинг 6 тури мав-жуд бўлиб, улар қуйидаги белгилар б-н ифодаланади — и, d, с, s, t, b. К. ва анти К.нинг электр зарядлари электрон заряднинг -j ёки у қисмига тенг
ва мусбат ёки манфий ишорали бўли-ши мумкин. Уларнинг спинлари 1/2 га тенг ва Ферми — Дирак статистика-ситя бўйсунади.
Ҳар бир мезон битта К. ва битта анти К. дан ҳамда ҳар қандай нуклон ва гиперон учта К.дан ташкил топган. Кўп йиллик изланишларга қарамай, ҳеч бир К. — хоҳ енгили, хоҳ оғири ҳали бирор марта эркин ҳолда кузатилмаган. КВАРТА (лот. quarta (pars) — чорак, тўртдан бир, инг. ва нем. Quart — гал-лоннпнт тўртдан бир қисми) — 1) су-юқлик ва сочилувчан жисмлар ҳажми-нинг метрик тизимга кирмаган ўлчов бирлиги. АҚШ, Буюк Британия ва б. давлатларда қўлланади. Буюк Британия-да т-раси 16,67° ва босими 762 мм сим. уст.га тенг шароитда 2,5 фунт массали дистилланган сувнинг ҳажмига тенг, яъни 1 К= 1,13652-10~3 м3. Аммо вино-нинг ҳажмини ўлчашда 1К=9,46358 ■10~4 м3, спирт учун эса 1К=6,4910~4 м3 га. АҚШ да вино ва нефтнинг миқдо-рини ўлчашда 1K=9,463581O~4 м3 га, қуруқ сочилувчан жисмлар ҳажмини ўлчашда 1К=1,1012310~3 м3 га. Илгари Россияда суюкликнинг ўлчов бирлиги сифатида кружкадан фойдаланилган. У баъзида К. деб ҳам аталган. Украина, Польшада 1 К тахм. 1л га тенг бўлган; 2) Лотин Америкасидаги давлатларда узунлик ўлчов бирлиги; тахм. 20 см га тенг; 3) 16—18-а.ларда Польшада ва у босиб олган Украина ерларида ерга эгалик солиғи. Қироллар ер-мулкидан
олинадиган даромаднинг   -% қисмини
ташкил этган; 4) К. мусиқада — 4 погашали интервал.
КВАРТЕРОНЛАР (испанча — cuarter-on, cuarto — чорак) — Америкада му-латлар б-н европеоид ирқ вакиллари ўртасидаги никоҳдан тарқалган авлод.

Улар терисининг ранги мулатларга нисбатан анча оқишроқ бўлади. КВАРТЕТ (лот. guartus — тўртинчи) — I) 4 созанда (ёки хонанда)дан иборат ансамбль. К. таркиби жиҳатидан бир хил (торли ёки пуфлама созлар) ҳамда ара-лаш (торли ва пуфлама созлар ёки торли созлар ва фортепиано) бўлиши мум-кин. Камер-чолғу ансамбллар ичида торли созлар К.и (2 та скрипка, альт ва виолончель) кенг тарқалган. Эстрада санъатида ҳам К. ансамбллари кенг ўрин олган: «Битлз» (Англия), «АББА» (Швеция), «Орера» (Грузия), «Сиде-риз» (Ўзбекистон) ва б.; 2) 4 созанда, баъзан 4 хонанда учун ёзилган камер мусща асари. Узбекистан композитор-ларидан Б. Гиенко (9 та, 1945—95), Ик. Акбаров (6 та, 1963—88), шунингдек, Д. Соатқулов, Сайфи Жалил, Э. Соли-ҳов, Н. Ғиёсов, Д. Янов-Яновский ва б.нинг К.лари мавжуд. КВАРЦ (нем. Quarz) — силикатлар синфига мансуб энг кўп тарқалган жинс ҳосил қилувчи минерал. Кимё-вий формуласи SiO2. К.нинг кристалли 2 та модификацияси маълум: гексаго-наль К. (ёки а-К.) 870—573° т-pa ора-лиғида турғун ва тригональ К. (Р-К.) 573° дан пастда турғун. р-К. табиатда энг кўп тарқалган. Қўшалокдари кўп, кристалл донача, агрегат ва зич массалар ҳолида учрайди. К.нинг кристаллари, доналари, агрегатларининг ранги ҳар хил: шаффоф — тоғ биллури, би-нафша — аметист (сафсар), кулранг — раухтопаз, қора — морион, тилларанг — цитрин ваб. Рангининг хар хил бўлиши структуравий дефек-тига боғлиқ. Мураккаб ранглилари ҳам учрайди, уларга бошқа минераллар-нинг майда зарралари қўшилган бўла-ди. К. нинг яширин кристалл хиллари агат ва халцедон ниҳоятда ингичка то-ласимон тузилмалардан иборат. К. оптик жиҳатдан бир ўкли, мусбат. Уль-трабинафша ва қисман инфрақизил нурларни ўтказади. Сунъий К.ни SiO2 нинг сувли эритмасидан юқори бо-сим ва т-рада олинади. К. турли тоғ жинс-ларининг асосий таркибий қисми ҳисобланади. К. пьезоэлектрик хоссага эга. Қаттиклиги 7. Зичлиги 2,65 г/см3. Эриш т-раси 1710°, совиганда кварц ойнаси деб аталувчи жисмга айланади. Монокристаллари кам учрайди ва жуда юқори баҳоланади. К. Ўрта Осиё (По-мирда), РФ (Уралда), Украина (Волин-да), Бразилия ва Мадагаскарда учрайди. К. қуми ва унинг метаморфлашган турлари — кварцитлар керамика ва шиша саноатида, монокристаллари (пьезокварц) оптика ва радиотехника-да,  шаффоф ва чиройли ранглилари
ярим қимматбаҳо тош сифатида зар-гарликда ишлатилади. КВАРЦ ЛАМПАСИ — электр ёрдами-да ультрабинафша нурлар ҳосил қила-диган ёруғлик манбаи. К.л.нинг балло-ни кварц шишаси (суюлтирилган кварц) дан ясалади. Баллон трубкаси-нинг охирига контактлар урнатилиб, баллонга симоб буғлари ва инерт газ — аргон тўлдирилади. Аргондан электр разряди ўтганда симоб буғлари ультрабинафша нурлар чиқаради. Бу нурлар баъзи касалликлар (мае, рахит) ни даволашда, инкубаторларда, усимлик-лар ўстиришда, шунингдек, операция залларидаги ҳавони тозалашда, сув ва сутни зарарсизлантиришда хамда лю-минесцент анализда ишлатилади. Паст, юқрри, ўта юқори босимли К. л. бўлади. КВАРЦ СОАТИ — вақтни катта аниқ-лик б-н ўлчаш ва астрономик куза-тишлар учун мўлжалланган соат. К.с.нинг юраётганлигини кварц гене-раторининг тебраниши б-н аниклана-ди. Ишлаши кварц кристалли пластинка ҳалқа ёки брусок (резонатор)нинг пьезоэлектр хусусиятига асосланган. Резонатор букилса ёки қисилса, устки қатламида электр разрядлари ҳосил бўлади, ва, аксинча, унга ўзгарувчан ток келтирилса тебраниб туради. Пьезоэлектр тебраниш частотасидан вақт аникланади. Тебраниш частотаси юзлаб КГц дан ўнлаб МГц гача боради. К.с.нинг суткалик хатоси 0,001 сек. дан ошмайди. К.с.да икки поғонали термостат ишлатилади. У т-рани 0,001° аниқ-ликда ушлаб туради. Вақтни билиш хизматида камида 2 та К. с. дан фойда-ланилади. Бунда уларнинг тебраниш частоталари бир-бирига ҳамда астрономик кузатиш натижаларига солишти-рилади. К.с. ёрдамида Ернинг ўз ўқи атрофида нотекис айланиши аниклан-ди. Узбекистан ФА Астрономия ин-тида 4 К. с. ёрдамида астрономик кузатиш-лар олиб борилади. КВАРЦ ШИША - синтетик ёки та биий (тоғ биллури, кварц қуми ва б.) кремний икки оксидини эритиб оли-надиган шиша. Шаффоф (оптик, жуда тоза, техник) ва хирароқ хиллари була-ди. Ўтга чидамлилиги, иссиқбардошли-ги, кислотабардошлиги, диэлектрик хоссаси б-н ажралиб туради. К. ш.дан лаборатория идишлари, тигеллар, оптик асбоблар, изоляторлар ва б. тайёр-ланади.
КВАРЦИТ — метаморфик тоғ жинси, таркиби, асосан, кварцдан иборат. Зич, донадор. К.да кварцяан бошқа слюда, роговая обманка, хлорит, темир ми-нераллари (магнетит, гематит, мартит) ва б. булади. Слюдали, роговая обман-
кали, хлорит ва темирли К. мавжуд. К. кварцли қумтош ва кремнийли жинс-ларнинг регионал метаморфизми жа-раёнида қайта кристалланишидан ҳосил булади. Купроқ протерозой ёт-қизиклари учун хос. К. катта масофага чўзилган узлуксиз қатлам куринишида турли метаморфик тоғ жинслари ора-сида ётади. К.дан декоратив қоплама, утга чидамли гишт (динас), кислота-бардош материаллар тайёрланади. К.нинг кўп турлари муҳим фойдали қазилмалардир. Темирли (магнетитли) К. энг муҳим темир рудаси ҳисоблана-ди. Мае, Кривой Рог ва Курск магнит аномалияси (РФ), Юқори кўл (АКШ), Лабрадор (Канада) темир конларида SiO нинг миқцори 98—99% га етади. К. нинг баъзи бир турлари абразив материал. КВАС (рус.) — жавдар ёки арпа солоди (ундириб янчилган дони), жавдар уни, қанд ва ялпиздан тайёрланадиган чанқовбосар ичимлик. Олдин квас сус-лоси (аталаси) тайёрланади, квас ачит-қиси ва сут кислота бактериялари ара-лашмаси, қанд ва ялпиз қўшиб ачити-лади. 20—25° ҳароратда 6—12 соатдан кейин суслонинг бижғиши тамом булади. Сунг 10—15° гача совитилади, фильтрланади, бочка ёки шишаларга қуйилади. Ҳозир уй шароитида осон-гина тайёрласа буладиган концентрат-лар ишлаб чиқарилади. Шунингдек, олма, лимон ва б. мевалардан тайёрланадиган К.лар хам бор. КВАСЬНЕВСКИ (Kwasniewski) Алек-сандер (1954.15.11, Бялогард) — Польша президенти. Гданьск ун-тининг транспорт иқтисодиёти ф-тини тугат-ган (1978). Ёшлар ҳаракатида фаол қат-нашган. 1977—81 й.ларда Польяк тала-балари социалистик иттифоқи воевода правлениеси раиси ўринбосари, «ИТД» ҳафталиги, «Штандер млодых» («Ёшлар байроғи») газ. муҳаррири. 1985—87 ва 1988—89 й.ларда вазир — Вазирлар Кенгаши аъзоси. 1987 й.дан Ёшлар ва жисмоний маданият ишлари комитета, Польша Олимпия комитети раиси. 1990 й.дан Польша Республикаси Социал-демократия партияси бош кенгаши раиси. 1995 й. нояб.дан Польша Республикаси президенти. 2002 й. окт.да расмий ташриф б-н Ўзбекистонда булган.
КВАТЕРНИОН (лот. quaterni — туртта-дан) — комплекс сон тушунчасининг умумлашмаси. К. a+bi+cj+dk кўриниши-га эга, а, Ь, с, d — ҳақиқий сонлар, /', J, к — учта мавхум бирлик. К. учун амал-ларнинг барча асосий қонунлари (кўпайтиришнинг коммутативлигидан ташқари) ўринли.
КВОТА

КВЕБЕК — Канаданинг жан.-шарқий қисмидаги шаҳар. Квебек провинция-сининг маъмурий маркази. Сан-Лаврентий дарёсининг қуйилиш ерида. Ахолией 169,6 минг киши (1996); кўпчилиги канадалик французлар. К. муҳим т.й. тугуни. Йирик денгиз порти (йиллик кж ортиб-тушириш 1,5 млн. т). К. орқали четга ёғоч-тахта, қогоз, галла, сут маҳ-сулотлари, асбест чиқарилади. Ёғоч тилиш, целлюлоза-қоғоз, кемасозлик, кўн пойабзал, тўқимачилик, озиқ-ов-қат саноати корхоналари мавжуд. Ту-ристлар кўп келади. Лаваль ун-ти, ин-тлар, Квебек провинцияси музейи, ун-т музейи бор. Меъморий ёдгорлик-лардан 17—19-а.ларга оид бинолар, Сан-Лаврентий дарёсига қурилган кўприк ва б. сақланган. Шаҳарга 1608 й.да асос солинган. КВЕБЕК — Канаданинг шарқий қис-мидаги провинция. Майд. 1540,7 минг км2. Аҳолиси 7,4 млн.киши (2001), асо-сан, канадалик французлар. Маъмурий маркази — Квебек ш., энг катта шаҳ-ри — Монреаль. К.нинг кўп қисми Лабрадор я.о.да жойлашган, жан.да Аппалачи тоғларинингтармоқлари (бал. 1311 м гача) жойлашган, Сан-Лаврентий даре водийси паеттекисликдан иборат. К.нинг шим. тундра, ўрта ва жан. кис-ми ўрмон. Янв.нинг ўртача т-раси шим. да —24° дан жан.да —10° гача, июлни-ки 11—21°, йиллик ёғин 500—1000 мм.
К. — иқтисодий жиҳатдан ривожлан-ган провинция, электр ст-яларнинг умумий қуввати жиҳатдан ва алюминий и.ч.да мамлакатда етакчи ўринда. Темир, мис, полиметалл, олтин, ку-муш, никель, асбест конлари бор. Ка-надада олинаётган асбестнинг аксари қисми К.да қазиб олинади. Нефтни қай-та ишлаш, машинасозлик, тўқимачи-лик, мўйна, кўн пойабзал, озиқ-овқат, целлюлоза-қоғоз саноати ри-вожланган.
Қ.х.нинг етакчи тармоғи — сут чор-вачилиги. Паррандачилик ҳам ривож-
Квебек провинциясидаги Монреаль шаҳри.
ланган. Ички ва ташқи сув ҳавзаларида балиқ овланади. Саноат марказлари ва портлари: Монреаль ва Квебек. К.нинг ҳоз. ҳудудида европаликлар келгунга қадар индейс ва эскимос (шим. қис-мида) қабилалари яшаган. К.ни даст-лаб (1608) французлар эгаллаган. Етти йиллик уруш (1756—63) дан сўнг Буюк Британия қўлига ўтди. 1774 й.да К.но-мини олди. 1867 й.дан Канада провинцияси. К.нинг чегараси 1898 ва 1912 й.ларда шим.га томон анча кенгайди. КВЕТТА — Покистондаги шаҳар. Ба-лужистон вилоятининг маъмурий маркази. Аҳолиси 560,3 минг киши (1998). Болан тог йўлаги яқинида жойлашган. Қадимдан Эрон ва Афгонистондан Ҳинд водийсига бориладиган муҳим транспорт йўллари тугуни. Боғдорчилик р-нининг савдо маркази. Машинасозлик, металлсозлик, цемент, ёғочсоз-лик, жун газлама, озиқ-овқат, кимё саноати корхоналари, таъмирлаш ус-тахоналари, иссиқлик электр ст-яси бор. Ҳунармандчилик (қўлда гилам тўқиш, ёғочга ўйиб ишлов бериш ва б.) ривожланган. К. атрофидан кумир қазиб чиқарилади. Ёзги курорт. Геология илмий тадқиқот ин-ти, геол. музейи, ҳарбий академия, аэропорт бор. Меъморий ёдгорликлардан Мири қад. қалъаси, жоме маежиди (18-а.) сақлан-ган.
КВЕТТА МАДАНИЯТИ - Шим. Балу-жистондан топилган энеолит ва жез даврига мансуб археологик ёдгорлик-лар. Инглиз археологлари В. Ферсервис ва С. Пигготлар томонидан ўрганилган (20-а.нинг 20-й.лари). Кил-Гул-Муҳам-мад, Дамб-Содот ва Сур-Жангалда олиб борилган археологик казишмалар натижасида маҳаллий маданиятнинг тадрижий тараққиёт йўли аниқланди. Қад. манзилгохлар мил. ав. 4-минг йпл-ликка доир (радиоуглеродли текши-ришга кўра, мил. ав. 3500—3100 й.лар-га тўғри келади). Қўлда ясалган чақмоқ-тош қуроллар, сопол буюмлар ҳамда пахсадан қурилган турар жойларнинг кўп эканлиги қайд этилди. Кўй, эчки ва буқа суякларининг топилганлиги ёв-войи ҳайвонлар хонакилаштирилгани-ни исботлади. Мил. ав. 3—2-минг йил-ликда сопол идишлар кулолчилик дастгоҳларида тайёрлана бошлаган, идишларнинг аксарияти геометрик шакллар б-н безатилган. Шунингдек, сопол ҳайкалчалар ва мис буюмлар ясаш ҳам кенг йўлга қўйилган. Аҳоли, асосан, деҳқончилик ва чорвачилик б-н шуғулланган. К.м.да Эрон, Жан. Ба-лужистон, Ҳиндистон ва Ўрта Осиё маданиятлари б-н боғликлик яққол кўзга ташланади.
КВИНСЛЕНД — Австралия Иттифо-қидаги штат. Материкнинг шим.-шар-қий қисмида ва қирғоққа ёндош орол-ларда. Майд. 1730,6 минг км2. Аҳолиси 3,6 млн. киши (2001); 80% шаҳарларда яшайди. Маъмурий маркази — Брисбен ш.
К.нинг шарқий қисмида Катта Су-вайирғич тизманинг шим. қисми жойлашган. Ғарбий қисми эса пасттекис-лик. Иклими штатнинг шим.да субэкваториал, жан.да тропик. Янв.нинг ўртача т-раси 20—25°, июлники 15— 25°. Йиллик ёгин К.нинг шарқида 2000 мм, айрим жойларда 2500 мм гача, ғарби саванна ва чўллардан иборат.
К. ҳудудининг 2% дан кўпроғи иш-ланади. Деҳқончиликка яроқли ерлар, асосан, Тинч океан соҳилидаги кам-бар текисликда. Қ.х.да чорвачилик етакчи тармоқ. Штат мамлакатда тайёрла-надиган жун, гўшт, сариёғ, пишлоқ-нинг катта қисмини етказиб беради. Со-ҳилда ананас, банан, манго ва б. тропик мевалар, шакарқамиш етиштирилади. Ғарбий қисмида буғдой ва маккажўхо-ри экилади, сут чорвачилиги ривожланган. К. мис, боксит, рух ва қўрғо-шин, рутил, циркон, тошкўмир, вольфрам қазиб чиқаришда ҳамда олтин, нефть ва табиий газ олишда мамлакатда олдинги ўринларда. Мамлакатда қазиб олинадиган миснинг ярмидан ортиғи штат ғарбидаги Маунт-Айза конларидан олинади. Уран, калай, темир рудаси ҳам қазиб олинади. Машинасозлик, кемасозлик, кимё, озиқ-ов-қат ва б. саноат тармоклари ривожланган. Йирик саноат шаҳарлари: Брисбен, Гладстон, Таунсвилл, Маккай, Кэрнс. КВИНТЕТ (лот. guintus — бешинчи) — 1) 5 созанда (ёки хонанда)дан иборат ансамбль. К. таркиби жиҳатидан бир хил (торли камонли ёки пуфлама созлар) ҳамда аралаш чолғулардан иборат бўли-ши мумкин. 4 торли соз ва фортепиа-нодан иборат ансамбль фортепиано К.и деб аталади; 2) 5 созанда, баъзан хо-нанда учун ёзилган камер мусиқа асари. Узбекистан композиторлари Г. Мушель, С. Юдаков, Б. Гиенко, Ф. Янов-Яновс-кий ва б.нинг турли К.лари мавжуд. КВОРУМ (лот. quorum — қатнашувчи-лар) — йиғилиш, мажлис қатнашчи-ларининг қонуний ҳуқуққа, ҳуқуқий кучга, ваколатга эга бўлган, қарорлар қабул қилиш учун қонунда ёхуд жамо-ат ташкилотларининг уставларида бел-гиланган зарур сони. КВОТА (лот. quota — қисм, ҳисса) — 1) умумий ишда иштирок этувчилар-нинг ҳар бирига тўғри келадиган ҳисса, қисм, пай; 2) муайян давр учун то-варларни и.ч., истеъмол, сотиш, экс-

порт, импорт ва б. иқтисодий фаолият соҳаларида жорий қилинадиган миқ-дорий чеклашлар. Давлат органлари то-монидан ўтказиладиган ташқи иқтисо-дий фаолиятни тартибга солиш тадбир-лари тарзида муайян товарлар турлари экспорти ва импортига миқцорий чеклашлар квоталаш деб аталади. Дав-латлараро шартномаларга кўра, айрим ёки бир гуруҳ товарлар юзасидан К. ўрнатилади. Унга мувофиқ, мамлакат-лар ёки мамлакатлар гуруҳлари фақат белгиланган микдордаги товарларни и.ч. ва экспорт қилиши мумкин (дав-латлараро картель битимлари). К. шар-тини бузган мамлакат ёки корхона иқтисодий жихдтдан жазоланади. Европа Иттифоқи, турли халқаро иқтисо-дий бирлашмалар (мае, ОПЕК)нинг иқтисодий фаолиятида, халқаро иқти-содий муносабатларда кенг қўлланила-ди. К. ўрнатишдан мақсад бозордаги нархга турлича таъсир кўрсатиш, ички бозорни ҳимоя қилиш, товар таклифи-ни чегаралаш, нархни муайян даража-да саклаб туриш ва б.дан иборат. КЕБИН ЗИЛЗИЛАСИ - 1911 й. 4 янв. да Қозоғистоннинг Верний (ҳоз. Олма-ота) ш. ёнида юз берган. Дунёдаги энг кучли зилзилалардан бири ҳисоблана-ди. Зилзила кучи эпицентрида 10—11 балл, магнитудаси 8,2, чуқ. 2,5 км бўлган. Қозоғистоннинг Верний, Уй-тол, Жилариқ каби бир қанча шаҳар ва қишлокларида зилзила кучи 9 балл-га етган. К.з. кучи ва тебранишининг теварак-атрофга тарқалиши жиҳатидан ҳам жуда кучли эканлиги тан олинган.
Ер силкиниши вақтида ҳосил бўлган тўлқин бутун Ер куррасини 3 марта айланиб чиққан. Эпицентр зонасида ҳосил бўлган ер ёриқларининг уз. 40— 50 км га етган. Айниқса, Сазоновка— Оқсу қишлоқлари оралиғидаги ёриқ-лар бўйлаб тоғ жинслари кескин сил-жиган, катта-кичик ўпирилма ва су-рил малар содир бўлган.
Зилзила оқибатида ҳалок бўлганлар сони 450 дан ортган. Верний ш.нинг ўзида пишиқ ғиштдан қурилган 776 иморат бутунлай бузилиб кетган. К.з. таъсири Россиянинг зилзила ўчоғидан 1000 км узоқликдаги Омск, Томск ҳамда Қозоғистоннинг Кўкчатов ш.ла-рида ҳам сезилган. Ер силкинишлари 6 ойгача такрорланиб турган. Шу давр ичида 300 дан ортиқ тебранишлар қайд этилган. Зилзила марказида кучли қай-та силкинишлар ўша йилнинг 9,12,14 янв. кунлари содир бўлган. КЕБНЕКАЙСЕ — Шим. Скандинавия тоғларидаги чўққи, Швеция ҳудуди-нинг энг баланд жойи (2123 м). Габбро, кварцли сиенитлардан тузилган.
Бир нечта алоҳида ажралган музлик-лар бор. Музлик ва баланд тоғларни ўрганувчи илмий ст-я ишлаб турибди. КЕГЕЙЛИ — Қорақалпоғистон Рес-публикаси Кегейли туманид,аги шақар-ча (1978 й.дан). Туман маркази. Яқин т.й. станцияси — Нукус (41 км). Ахолией 13,0 минг киши (2000). Шаҳарча ҳудудидан Жилвонёп канали оқиб ўта-ди. К.да ҳокимият биноси, 2 банк, ма-даният саройи, марказий касалхона, маъмурий идоралар, 2 деҳқон бозори, «Парахат» хусусий корхонаси, маиший хизмат уйи, автокорхона ва б. мавжуд. Шаҳарчада 4 ўрта мактаб, касб-ҳунар ва ўрта таълим лицейлари, 2 маданият ва истироҳат боғи, «Дўстлик» гузари «Туямўйин» сув саклагичи бор. КЕГЕЙЛИ КАНАЛИ - Қорақалпоғи-стон Республикасида қурилган ирригация иншооти. Амударёдан бошланган Ҳизкетген каналиниш чап тармоғи (Қизкетген канали 25 км да Қуваниш-жарма ва К.к.га ажралади). Уз. 56 км. Сувўтказиш имконияти 115 м3/сек. 1935 й.да ишга туширилган. Кейинги йил-ларда канал тўлиқ реконструкция қилиниб, 1963 й.да каналнинг 36-км да Майёб ва 55-км да Бешёб гидроузел-лари қурилди. К.к.дан Естекжап, Қо-расийроқ, Шохариқ ва б. кичик канал-ларга сув берилади. Сув камайиб кетган йилларда К.к.га Қаттиқоқар кана-лининг эски ўзани орқали Амударёда қурилган насос ст-яси ёрдамида сув узатилади (5—6 м3/с). Канал суви б-н Кегейли ва Чимбой туманларида 30 минг га ер суғорилади, янги ерларни ўзлаштириш имкониятини беради. КЕГЕЙЛИ ТУМАНИ - Қорақалпоғис-тон Республикасидаги туман. 1928 й. 3 сент.да Чимбой туманидан ажратиб ташкил этилган. Чимбой, Нукус, Қо-раўзак, Бўзатов туманлари б-н чегара-дош. Майд. 0,94 минг км2. Ахрлиси 58,2 минг киши (2000). К.т.да 1 шаҳар (Халқ-обод), 1 шаҳарча (Кегейли) ва 6 овул фуқаролари йиғини (Абат, Жанабозор, Жалпақжап, Кумшункўл, Оқтўба, Ки-зилуй) бор (1998). Маркази — Кегейли шаҳарчаси. Кегейли атамасининг келиб чиқишини туман ва Кегейли шаҳарча-си ҳудудидан оқиб ўтадиган Кегейли канали номи б-н боғлайдилар. Бу каналнинг икки томони кегай дарахтла-ри, туранғиллар б-н бурканиб турган-лиги учун у Кегейли номини олган дейилади. Ушбу ном кейинчалик ша-ҳарча ва туман номига айланган.
Табиати. К.т. қуйи Амударёнинг ўнг соҳилидаги пасттекисликда жой-лашган. Иклими кескин континентал. Ёзи иссиқ, қиши совуқ. Июлнинг ўрта-ча т-раси 26,9°, янв.ники —6,7°. Веге-

тация даври 188 кун. Туманнинг ғар-бий қисмида, асосан, деҳқончилик қилинади, жан.-шарқида, яъни Қизил-қумда чорвачилик ривожланган. К.т. шим. қисмида жойлашган Довудкўлдан сув омбори сифатида фойдаланилади. Туман ҳудудидан Қуванишжарма канали оқиб ўтади. Оқтўба, Бесқудуқ, Сас-сиқшийел, Қораой кўллари бор. Туп-роғи ўтлоқ, ўтлоқи-ботқоқ ўзлашти-рилмаган тупроқ. Довудкўл атрофи яхши пичанзор ва ўтлоқ. Экин экил-майдиган ерларда туранғил, қамиш, чий, буён, қўға, янтоқ, ажриқ, кора-барок, юлғун, тол, жийда, майда жий-да ва б. ўсади.
Ёввойи ҳайвонлардан қобон, чиябў-ри, тулки, бўрсиқ, қуён; қушлардан қирғовул, бирқозон, чағалай (чайка), ғоз, ўрдаклар учрайди. Кўлларда ойна-балиқ, зоғорабалиқ, чўртан, бакра, сўзан, лаққа, оқбалиқ, олабуға, оқ-амур, илонбалиқ, табанбалиқлар бор.
Аҳолисининг аксари қисми қора-қалпоклар, шунингдек, ўзбек, қозоқ, татар, корейс, рус ва б. миллат вакил-лари ҳам яшайди. 1 км2 га 62 киши тўғри келади. Шаҳар аҳолиси 33,8 минг киши (2000).
Хўжалиги. Туман хўжалиги асосан, қ. х.га ихтисослашган. Қурилиш, транспорт, алоқа ва б. корхоналари бор. Ширкат хўжаликларида, асосан, пахта етиштирилади, ғаллачилик, боғдор-чилик, полизчилик, чорвачилик б-н ҳам шуғулланилади. 154 га ер олмазор. 65 га ерга оқ тераклар ўтқазилган. Ту-манда 90 дан ортиқ кичик ва хусусий корхона, «Халқобод момиғи» пахта з-ди бор. 15,6 минг га ерга пахта, 1,7 минг

га ерга беда, 2,5 минг га ерга кузги буғдой экилади. Шунингдек, пилла ҳам етиштирилади. К.т.да деҳқон фермер, ширкат хўжаликлари, 2 агрофирма бор. Туман ширкат ва шахсий хўжаликла-рида 18 мингга яқин қорамол, 18 минг бош қўй, 10 бош туя боқилади.
Тумандаги жами 38 ўрта, 4 тўлиқсиз ўрта ва 4 таянч мактабида қарийб 16 минг ўқувчи таълим олмоқда. Уларда 1900 га яқин ўқитувчи дарс беради. 2 касб-ҳунар ва 1 ўрта таълим лицейи, 3 ўрта билим юрти мавжуд. Шунингдек, 8 клуб, 33 кутубхона, маданият саройи, мар-казий касалхона, 2 қишлоқ касалхона-си, 33 фельдшер-акушерлик пункта, киш-лоқ врачлик амбулаториялари фаоли-ят кўрсатмоқда. Бу муассасаларда 103 шифокор, 551 ўрта тиббий ходим иш-ламокда. 1952 й.дан «Кегейли турму-ши» газ. нашр этилмоқда (адади 1468). КЕГЛЬ (кегель) — матбаада — шрифт ўлчами. Ҳарф баландлиги (очко) ва елкачалар (очко усти ва та-гидаги бўш жой) ни ўз ичига олади. Пунктларда ўлчанади (1 пункт = 0,376 мм). К.лар ўлчамига қараб турли ном-лар б-н аталади: бриллиант, диамант, перл, нонпарель, миньон, петит, боргес, корпус, цицеро, миттель, терция, текст (мае, нонпарелнинг ўлчами 6 пунктга, яъни тахм. 2,25 мм га, петит-нинг ўлчами 8 пунктга, яъни тахм. 3 мм га тенг).
КЕДР (Cedrus) — қарағайдошлар оила-сига мансуб доим яшил дарахтлар тур-куми. Бўйи 30—50 м гача, танасининг диаметри 40—50 см гача (баъзан 1,5 м гача) боради, 4 тури — Ливан К.и (Кичик Осиё тоғларида), калта иг-набаргли К. (Кипр оролида), Атлас К.и (Шим. Африкада) ва Ҳимолай К.и (Марказий Осиёда) бор. Ёғочи
Кедр: 1 — дарахтнинг умумий кўриниши, 2 — эркак бошоқли новда, 3 — етилган қубба, 4 — иккита уруғи бўлган ёғочланган уруғтангача.
қизғиш ёки сарғиш, хушбўй. Сув ин-шоотлари қуришда ва мебелчиликда ишлатилади. Кавказ, Қрим ва Ўрта Осиёнинг жан. қисмида Ливан, Атлас ва Ҳимолай К.лари ўстирилади. Атлас К.ининг игнабарги қисқа — 2,5 см ча, қуббаси цилиндрсимон, тухумсимон (5—7 см). Ҳимолай К.ининг игнабарги ингичка (уз. 2,5—5 см), қуббаси тухумсимон (7—10 см). Ливан К.ининг игнабарги 15—35 мм, қуббаси бочкаси-мон (8—10 см). К. ёнғоғидан ёғ, ёғоч қисмининг ширасидан скипидар оли-нади. Игнабаргларидан лавшага қарши концентрат тайёрланади. КЕДРИН Александр Вениаминович (1940.11.5, Тошкент) — рассом, керамика устаси. Ўзбекистонда хизмат кўрсатган санъат арбоби (1984). П.Бень-ков номидаги Республика рассомлик билим юртини тугатган (1965). 1965 й.дан меъморлар б-н ижодий ҳамкор-лик қилган; у яратган сопол буюмлар, намоёнлар турли жамоат бинолари («Мовий гумбазлар» чойхонаси, «Чор-су» меҳмонхонаси ва б.) б-н уйгунлаш-ган. Шарқ миниатюралари руҳида иш-ланган «Баҳром Гўр овда», «Умар Хай-ём шеърлари» намоёнлари, «Сирли олам», «Зангори тоғлар», «Туман» каби деворий расмлари ва б., узбек кулол-лиги анъаналарида яратилган рўзғор буюмлари (пиёла, лаган, коса ва б.) ранглар ҳаракати, мазмуни ва дадил услубий изланишлари б-н диққатни тортади.
КЕЙНС (Keynes) Жон Мейнард (1883.5.6, Кембриж - 1946.21.4, Су-секс графлиги, Тилтон қишлоғи) — инглиз иқтисодчиси, давлат арбоби, кейнечилик асосчиси. Кембриж ун-тини тугатган (1906). 1908 й.дан то умрининг охиригача шу ун-тда дарс берди (1920 й.дан проф.), айни пайтда бир қатор маъмурий лавозимларда ишлади. Британия хазинаси ходими (1915—19), Англия банки директорларидан бири (1942 й.дан), Бреттон—Вудс конферен-циясида (қ. Бреттон—Вудс битими) Англиянинг бош вакили (1944). 1912 й.дан назарий «Economic journal» («Иқтисодиёт журнали») муҳаррири бўлган.
Пул муомаласи ва молия, иқтисо-дий ўсиш, бандлик соҳаларида бир қатор асарлар яратди («Версаль шарт-номасининг иқтисодий оқибатлари», 1919; «Мистер Черчилль сиёсатининг иқтисодий оқибатлари», 1925; «Пул тўғрисида рисола», 1930 ва б.). К.нинг асосий ғоялари «Бандлик, фоиз ва пул-нинг умумий назарияси» (1936) аса-рида баён этилган. К. бозор иқтисодиё-тини давлат томонидан тартибга со-
лишнинг зарурлиги I ва давлат иқтисодий сиёсатининг асосий тамойилларини асослаб берди. К.! қарашлари 2-жаҳон I уруши ва ундан кей- Щ инги даврда кўпги-на Ғарб мамлакатла-1 ри (айниқса, АҚШ ва Буюк Британия)- I да давлат иқтисодий сиёсатининг назарий асосига айланди (қ. Кейнечилик, Неокейнсчилик). КЕЙНСЧИЛИК — иқтисодиёт назари-ясидаги етакчи йўналишлардан бири, жамият ҳаётида бир қатор макроиқти-содий ҳодисаларнинг ўзаро таъсир кўрсатишини таҳлил қилиш асосида бозор хўжалиги фаолияти механизмла-рини шарҳлайди ва давлатнинг иқти-содиётга фаол аралашуви амалиётини асослаб беради. 20-а.нинг 30-й.ларида пайдо бўлди. Асосчиси инглиз иқтисод-чиси Ж.М.Кейнс. К.нинг асосий тамо-йиллари унинг «Бандлик, фоиз ва пул-нинг умумий назарияси» (1936) аса-рида баён этилган.
20-а.нинг бошларига келиб иқтисо-диётнинг беқарорлигини бартараф этиш, чуқур иктисодий тангликлардан чиқиш йўлларини излаш тарзида май-донга келди. Бу даврга келиб классик сиёсий иктисод мактаблари ва улардан кейинги иқтисодчиларнинг бозорнинг тўла самарадорлиги ва ўз-ўзини тартибга солиш ғоялари амалда тўла ўз тас-диғини топмади. К.нинг асосий ғояси — бозор иқтисодий муносабатлари ти-зими номукаммал, шу сабабли макси-мал даражада бандликни ва иқтисодий ўсишни фақат давлатнинг иктисодиётга аралашуви таъминлай олади. Кейнс бозор иқтисодиётидаги инқироз ва тангликларнинг асосий сабабини шахсий истеъмол буюмлари ва и.ч. мақсад-ларидаги маҳсулотларга «самарали та-лаб» (тадбиркорларнинг энг юқори фойда олинишини таъминлайдиган та-лаб)нинг етарли ҳажмда бўлмаслигида кўради ва умумий талаб ҳажмини оши-риш зарурлигини кўрсатади. «Самарали талаб» 2 омиллар гуруҳига — истеъмол товарлари бозори ва и.ч. воситала-ри бозорига боғлиқ. Истеъмол талаби ҳажми «истеъмолга мойиллик» ва «асосий руҳият қонуни» б-н аниқланади. Бу қонунга кўра, жамиятнинг руҳияти шундайки, умумий реал даромад ор-тиши б-н умумий истеъмол ортади, аммо бу ўсиш даромадлар ўсишидан паст бўлгани сабабли иқтисодий ўсиш-га ёрдам берадиган жамғармалар ҳосил бўлади.

Кейнс ўзининг «бандлик назарияси» асосида иқтисодиётни тартибга солиш тамойилларини илгари сурди ва дав-латнинг инқирозга қарши иқтисодий сиёсати дастурини ишлаб чикди. Му-возанат ҳолатида аҳолининг иш б-н таъминланиши, бандлик даражаси умумий таклиф, истеъмолга моииллик ва инвестиция ҳажмига боғлиқ. Бандлик даражаси истеъмолга моииллик ортган шароитларда, инвестициялар ҳажми кўпайганда ҳам рўй беради, истеъмол товарлари ва и.ч. воситаларига талаб-нинг ортиши таклифнинг ўсишига олиб келади, ўз навбатида, ўсиб бо-рувчи таклиф янада бандлик ортиши-ни таъминлайди. Мехнат таклифи унга бўлган талабдан ошиб кетса ишсизлик келиб чиқади. Унинг фикрича, ишсиз-ликнинг бўлиши бозор иқтисодий ти-зимининг ўзида мавжуд. Ишсизлик ту-файли нисбатан ортиқча иш кучининг бир қисми ишсизлар қаторига сиқиб чиқарилади ва тизимда яна мувозанат тикланади. Бундай шароитда давлат истеъмол ва инвестицион товарлар хари-дори сифатида иқтисодиётдаги умумий талабга таъсир этиши мумкин. Фискал ёки кредит-пул сиёсати, айниқса, со-лиқ тизими орқали умумий талабни ошириш мумкин. Демак, Кейнс наза-риясига кўра, тўла бўлмаган бандлик шароитида ҳам умумий мувозанат сақ-ланиши мумкин.
Кейнс инвестицията катта аҳамият беради. Унинг фикрича, инвестициялар и.ч. истеъмолини кенгайтириш, издан чиққан умуммиллий пропорци-яларни тиклаш воситасидир. Инвестициялар қиймати б-н миллий даромад ўртасидаги микдорий боғлиқлик мультипликатор тамойилини қўллаш асосида аниқланади (қ. Мультипликатор назарияси). Шунга кўра, инвестиция-ларнинг ҳар қандай ўсиши истеъмол-нинг катта солиштирма ҳиссаси ва ўсиш суръатларига қараганда даромад, бандлик ва и.ч. нинг кўпроқ даражада янада пропорционал ўсишини таъминлайди. Шу сабабли инвестицияларда мужассам бўлган талаб иқтисодий та-раққиётни давлат харажатларини кенгайтириш, шунингдек, тақчилли бюд-жетдан молиялаш йўли б-н тартибга солиш ва рағбатлантиришнинг асоси^ объекти тарзида эътироф этилади.
Давлат томонидан иқтисодий жара-ёнларни тартибга солишнинг самара-дорлиги инвестициялар учун маблағ-лар топиш, имкони борича аҳолини иш б-н тўла банд қилиш ва фоиз норма-сини қатъий белгилашга боғлиқ бўла-ди. Фоиз ставкалари қанчалик паст бўлса, инвестицияларга рағбат шунча-
Кейптаун. Шаҳар мар-кази.
лик кўпаяди, инвестицион талаб оша-ди, бандлик усади, ишсизлик камайиб боради. И.ч. омилла-ри (капитал, меҳ-нат, ер) қанчалик тўла жалб этилса, амалда ўсиб борувчи нархлар юзага келади (пулнинг микдорий назарияси). Ресурслар тўлиқ фойдаланилмаган пайтда ҳам нархларнинг мўътадиллиги сақланиши мумкин. Кейнс назарияси бўйича пул массасини 2 марта ошириш нархларнинг 2 марта ошувига олиб келмайди. 3—6% ишсизлик норма деб қаралади ва «тўла бандлик» сифатида талқин этилади.
Кейнс ғоялари ўз даврида, 2-жаҳон уруши ва ундан кейинги йиллари катта таъсирга эга бўлди, аммо бир қанча ўзгаришларга учради. Айниқса, уруш б-н боғлиқ милитаристик сиёсат дав-латнинг иқтисодиётда фаол иштироки-ни талаб этди, урушдан кейинги тик-ланиш йиллари ҳам бу ғоялар устун бўлди (Германия, Италия, Испания).
20-а.нинг 70-й.ларида саноати ри-вожланган мамлакатлар тараққиётида ижтимоий йўналтирилганлик кучайди (давлат мулки ортиб борди), давлат бюджет қарзлари кўпайди, ишсизлик қам ўсди, инфляция кучли бўлди, чу-қур иқтисодий тангликлар юз бериши давом этди, иқтисодий циклларнинг такрорланиш даври қисқарди, ана шундай шароитда либерал (неолиберал) гоялар устунликни эгаллай бош-лади. АҚШда рейгономика, Буюк Бри-танияда тетчеризм давлатнинг иқтисо-диётга аралашувини минималлаштир-ди ва иқтисодий аҳвол яхшиланди. К. ғоялари неокейнсчилик вакиллари асар-ларида янада ривожлантирилди.
Ад.: Раззо қов А. ва б., Иқтисодий таъ-лимотлар тарихи, Т., 1997; Ядгаров Я.С, История экономических учений, М., 1999. Абдухалил Раззоцов.
КЕЙП-ЙОРК — Австралиянинг шим.-шарқий қисмидаги ярим орол. Маржон денгизи б-н Карпентария қўлтиғи ора-лиғида. Уз. 600 км дан зиёд. Майд. 300 минг км2. Ғарбий қисми пасттекислик, шарқи ясситоғлик (бал. 555 м гача). Иқлими субэкваториал. Эвкалипт ўрмонлари, ғарбий соҳилларида манг-ра ўрмонлари, шарқида доим яшил
сернам тропик ўрмонлар бор. Боксит-нинг катта конлари топилган, олтин, қўрғошин қазиб олинади. Миллий парклар бор.
КЕЙП-КОСТ — Гананинг жан. қисми-даги шаҳар. Марказий вилоятнинг маъ-мурий маркази. Аҳолиси 100 минг ки-шидан зиёд (1990-й.лар бошлари). Гвинея қўлтиғи соҳилидаги балиқ овлаш порти. Озиқ-овқат саноати корхонала-ри мавжуд. Ҳунармандчилик ривожлан-ган. Мамлакатнинг қад. маданий мар-казларидан. Ун-т бор. Қад. қалъа саклан-ган. Шаҳарга 1652 й.да асос солинган. КЕЙПТАУН, Капстад - ЖАРнинг жан.-ғарбий қисмидаги шаҳар, Яхши Умид бурни яқинида. Кап провинция-сининг маъмурий маркази ва мамла-кат парламентининг қароргоҳи. Ахолией 1,9 млн. киши (1990-й.лар ўртала-ри, шаҳар атрофи б-н).
К.га 1632 й.да Ост-Индия компания-си асос солган. Кап мустамлакасининг маъмурий маркази бўлган. 1806 й.да инглизлар босиб олган. Жан. Африка Иттифоқи тузилгандан бошлаб (1910), унинг Кап провинцияси таркибида.
К.—транспорт йўлларининг йирик тугуни. Халқаро аэропорт бор. Африка-даги энг катта портлардан. Мамлакатнинг муҳим саноат, савдо-молия маркази. Машинасозлик муҳим аҳамиятга эга. Металлсозлик, кемасозлик, нефтни қайта ишлаш, вагонсозлик, ёғочсоз-лик, автомобилсозлик корхоналари бор. Цемент, тўқимачилик маҳсулотлари, консерва ишлаб чиқарилади, олмосга сайқал берилади. Ун-т, Жан. Африка музейи, Миллий галерея, астрономия расадхонаси, ботаника боги бор. 17— 18-а.ларга оид меъморий ёдгорликлар сакланган. К. яқинида Африкада бирин-чи АЭС қурилган.
«КЕЙС КОРПОРЕЙШН» - қ.х. ва қурилиш техникасини ишлаб чикарув-чи жахрндаги энг йирик компаниялар-дан бири. 1842 й. Ж.Кейс томонидан ташкил кдлинган. Марказий бошкарув идораси АҚШнинг Висконсин шта-ти Расин ш.да,    Европадаги идораси
КЕЛДИ   МУҲАММАД

Парижда. Компания маҳсулотлари дунёнинг 150 дан ортиқ мамлакатла-рига сотилади. «К. к.» турли мақсадлар-да қўлланиладиган дон ва озуқа ўриш, пахта териш, шоли ўриш комбайнла-ри, 40 от кучидан 440 от кучигача эга бўлган тракторлар, зичлаб йиғадиган техникаларни, пуркагичлар, лавлаги қазийдиган комплекслар, тупроққа ишлов берадиган агрегатлар, анъана-вий ва пневматик экиш агрегатлари-ни, культиваторлар, бошқа турдаги қ.х. техникаларини ишлаб чиқаради.
«К. к.» АҚШда 10 та, Европада 3 та, Бразилияда ва Австралияда биттадан и.ч. корхоналарига эга. 1997 й.дан бош-лаб корпорацияга «Конкорд» (АҚШ), «Штайер» (Австрия), «Фермек ва Жем Спрайрз» (Буюк Британия), МДВ ва «Форштрит» (Германия), «Фексиком» (Канада) каби йирик и.ч. корхоналари қўшилди. Компания таркибига дизель моторлари ишлаб чиқарадиган «Кам-минс» ва ем-хашак экинлари ўрадиган техникаларни ишлаб чиқарувчи корхо-налар ҳам киради. 2000 й.да корпорация таркибида ХХРда катта хажмдаги оғир юкларни ортувчи техника ишлаб чиқарадиган қўшма корхона ташкил қилинди. Украинада ташкил қилинган трактор ишлаб чиқарадиган «Днипро-Кейс» қўшма корхонаси ҳамда 2000 й.да Ўзбекистонда ташкил қилинган, тракторлар ва пахта териш машинала-ри ишлаб чиқарадиган «Ўз Кейсмаш» қўшма корхонаси, Белоруссиянинг Лида шаҳрида ташкил қилинган дон ўрадиган комбайнлар ишлаб чиқаради-ган қўшма корхона ҳам «К. к.» таркибига киради.
Компания эҳтиёт қисмлар б-н таъ-минлашнинг тезкор бажариладиган ва самарали тизимига эга. Европада 5 та марказлаштирилган эхтиёт қисмлар б-н таъминлайдиган омборхоналари мав-жуд бўлиб, буюртмаларнинг 24 соат давомида бажарилишини таъминлайди.
1999 й.да «К. к.» компанияси б-н «Нью Холланд» компанияси қўшилиб, «Кейс-Нью Холланд» («CNH») номи-да янги корпорация ташкил қилинди. Бу корпорация қурилиш техникаси и.ч. ҳажми бўйича жаҳонда 3-ўринни эгал-лайди.
«К. к.» ўзининг қ.х. ва қурилиш тех-никасига сервис хизмат кўрсатадиган тизим яратган. Ўзбекистонда «К. к.» тракторлар ишлаб чиқарадиган қувват-ларни «Тошкент трактор заводи» ак-ииядорлик жамияти б-н, пахта тера-диган машиналарни эса «Тошкент қишлоқ хўжалиги машиналари заводи» акциядорлик жамияти б-н биргаликда ташкил қилган.
Садир Салимое.
КЕКИЛОВ Омон (1912.9.5, ҳоз. Ашхо-бод тумани — 1974. 13.12, Ашхобод) — Туркменистан халқ ёзувчиси (1967), адабиётшунос олим. Асарларида турк-ман халқи ҳаёти, ўзбек-туркман халқ-лари дўстлиги, меҳнати ва кураши акс этган («Дўстлик дарёси», шеър; «Олға», 1935; «Сўнгги учрашув», 1940; «Ўлим панжасида», 1942 достонлари; «Севги» шеърий романи, 1—2-китоб, 1947—57 ва б.). Бир қанча пьесалар муаллифи. Адабиётшуносликка оид «Мулланафас» монографияси (1957), «Бадиий асар-нинг тили ҳақида» (1942), «Адабиёт назарияси» китоби (1961) ва б. асарла-ри бор. «Буюк лирик» монографияси (1969)да Навоий анъаналарининг Маҳ-тумқули ижодига таъсири тадқиқ этил-ган. «Сўз санъати» (1970) асари турк-ман адабиётшунослигида муҳим ўрин тутади. Ҳоз. узбек шоирлари, адабиётшунос олимлари б-н ижодий алоқада бўлган. Шеърлари, мақолалари ўзбек тилига таржима қилинган. КЕКИРДАК, трахея (Tracnes) — одам ва умуртқали ҳайвонлар нафас йўлларининг ҳиқилдоқаан кейинги қис-ми. Одамда унинг уз. 9—12 см, диа-метри 1,5—2 см. К.нинг шиллиқ қава-тида безчалар кўп. Бўйин соҳасида К. кўкрак бўшлиғига ўтади ва IV—V кўкрак умуртқалари рўпарасида ўнг ҳамда чап бронхларта бўлинади. Бўлин-ган жой К. айриси деб аталади. К.нинг юқори қисми бир оз ҳаракатчан, паст-ки айри қисми деярли ҳаракатланмай-ди. К. 16—20 та тоғай ярим ҳалқа шак-лида тузилган. Орқа томонда бу ҳалқа-ларнинг очиқ (туташмаган) жойида К. девори парда б-н қопланган бўлиб, унда кўндаланг йўналган силлиқ мускул толалари бор. К. тоғайлари бир-бири б-н фиброз бойлам ёрдамида туташган. К. ички томондан шиллиқ парда б-н, парда эса тукли эпителий б-н қоплан-ган. Шу парда тагида шилимшиқ ишлаб чиқарадиган безлар кўп. Эпителий ва шилимшиқ нафас олишда К.дан ўта-диган ҳавони илитиб, намлаб туради ва ҳаво таркибидаги чанг зарраларини ушлаб қолади. Ҳиқилдоқ ва К. касал-лиги сабабли ўпкага ҳаво ўтмай кол-ганда К.ни очиб найча қўйилади (трахеотомия). К.нинг яллиғланиши трахеит деб аталади.
КЕКИРИК, кекириш — меъдадан ёки қизилўнгачдан оғиз орқали беих-тиёр ҳаво чиқиши. Меъданинг ўн икки бармоқ ичакка ўтган жойи (пилорус) торайиб крлганда меъда, диафрагма ва кррин мускуллари рефлекс йўли б-н қисқарганда рўй беради. К. меъда, жи-гар, ўт пуфаги ва б. аъзолар касаллик-лари, шунингдек, юрак-томир систе-
маси фаолияти сусайганда, невроз ва \.к.да кузатилади. Соғлом одамлар шо-шиб овқат еганида, минерал сув ич-ганида ёки қуруқ овқат еганида кўп ҳаво ютилиши натижасида кекиради. Бундай К.нинг ҳиди ҳам, таъми ҳам бўлмайди ва бирорта касаллик белги-си ҳам ҳисобланмайди. К. аксарият эма-диган болаларда рўй беради: бола эма-ётганида ортиқча ҳаво ютиб юборади ва кейин уни сут б-н оз-оздан чикара-ди. Меъда ширасининг кислоталилиги ошиб кетганда К. нордон бўлади. Ач-чиқ К. меъдага ўн икки бармоқ ичак-дан сафро тушганда кузатилади. Бемав-рид кекиравериш бирор касаллик ало-мати бўлиши ҳам мумкин. Бундай ҳол-ларда К.ка сабаб бўлган асосий касаллик даволанади. КЕККОНЕН (Kekkonen) Урхо Калева (1900 — 1986) — Финляндия президента (1956 — 81). 1936 й.дан бир неча бор вазир бўлган, жумладан, 1952—53, 1954 й.да ташқи ишлар вазири; 1950— 56 й.ларда (танаффус б-н) бош вазир. 1956 й.гача Аграр иттифоқ раҳбарла-ридан бири.
КЕКСАЛИК — организм етуклик дав-ридан сўнг келадиган ёшга боғлиқ му-айян давр (қ. Қариш). КЕЛАНГ, Клан г — Малайзиядаги шаҳар. Аҳолиси 245 минг кишидан зиёд (1990-й.лар ўрталари). Малакка я. о.нинг жан.-ғарбий соҳилидаги порт. Тез ри-вожланаётган саноат маркази. Метал-лсозлик, машинасозлик, озиқ-овқат, резинатехника, ёғочсозлик ва б. саноат корхоналари бор. КЕЛГИНБОЕВ Ниёз Сулаймонович (1914.23.2, Андижон- 1978.1.11, Тошкент) — терапевт, Ўзбекистонда хизмат кўрсатган фан арбоби (1965), тиб-биёт фанлари д-ри (1963), проф. (1967). ТошТИни тугатган (1935). Тошкент Врачлар малакасини ошириш ин-ти терапия кафедрасида интерн-врач (1936—39), ТошТИ патофизиология кафедрасида ассистент (1939), ҳарбий қисмларда врач (1940—45), ТошТИ госпиталь терапия кафедрасида ассистент (1945—50), доцент (1950-58). Ўлка медицинаси и. т. институтида фармакотерапия лаб.си (1959—67), 1967 й.дан бўлими мудири. Илмий ишлари фар-макологияга оид. Кимёгар, ботаник ва фармакологлар б-н ҳамкорликда стро-фантинни топиб, клиникага жорий этган. Юрак касалликларини гликозид-лар б-н даволаш устида тадқиқот олиб борган.
КЕЛДИ МУҲАММАД, Султон Муҳаммад (?— 1532/33) — шайбо-нийларцж. Шохрухия ш. ва вилоят хрки-ми(тахм. 1517й.дан). Отаси Суюнчхўжа-хон вафот этгач, Тошкент ш. ва вилоят

ҳокими. Шайбонийхон даврида тархон-ликка кўтарилган. Шайбонийларнинг Шим.га қилган ҳарбий юришларида қатнашган, натижада Сирдарё бўйида-ги бир қанча мулкларни қўлга кирит-ган. Шайбоний султонларнинг Хуро-сонга юриши пайти (1528—29)да Марв-ни эгаллаган.
К.М. шеърият, илм-фанга қизиққан. Саройида адабий баҳслар уюштирган. Замонасининг етук адиблари б-н суҳ-бат қуришни ёқтирган, хусусан, 1518 й. у машҳур адиб Зайниддин Восифий-ни Самарқанддан ўз ҳузурига (Шоҳру-хияга) чақиртириб олган. К.М.нинг топшириғи б-н сарой тарихчиси Абдул-лоҳ Насруллоҳий «Зубдат ул-осор» аса-рини ёзган.
Ад.: Восифий Зайниддин, Бацоеъ ул-вақоеъ (Нодир воқеалар), [таржимон Н.Нор-қулов], Т., 1979; Ахмедов Б.А., Истори-ко-географическая литература Средней Азии XVI—XVIII вв.,] Письменные памятники], Т.,  1985.
КЕЛДИШ Мстислав Всеволодович [1911.28.1.(10.2), Рига - 1978.24.6, Москва] — рус математиги ва механи-ги, акад. (1946). Собиқ Иттифоқ ФА президенти (1961—75). 3 марта Меқнат Қахрамони (1956, 1961, 1971). Москва ун-тини тугатган . (1931). Илмий ишла-ри мат. ва механика, аэродинамика, гидродинамика, тебра-| нишлар назарияси ва б.га оид. К.нинг \ мат. соҳасидаги иш-лари, асосан, комплекс ўзгарувчили функциялар назарияси, ҳақиқий ўз-гарувчили функциялар назарияси, по-тенциаллар назарияси ва б.га багиш-ланган. Математик назарияни механика, автоматик бошқариш, аэромеханика ва б. масалаларга татбиққил-ган. К.нинг илмий ишлари ҳисоблаш мат.си, ҳисоблаш техникаси, ядро энергетикаси, космик тадқиқотларнинг ривожланишига катта ҳисса қўшган. К.нинг авиация ва космик аппаратлар тебраниши ва турғунлигига, суйри сиртларнинг газ ва суюкликдаги ҳара-катига, зарба, винт назарияларига оид ишлари техниканинг муҳим амалий ма-салаларини ечишга имкон беради. У аэродинамика ва гидродинамика соҳа-сида Н.Е. Жуковский ва С.А. Чаплигин-нинг ишларини давом эттириб, Жуковский теоремасини умумий ҳолда исбот-лаган.
КЕЛЕРИЯ — ғалладошлар оиласига ман-суб ўсимликлар туркуми (қ. Чиллакоёқ).
Келес. Деҳқон бозори.
КЕЛЕРМЕС ҚЎР-ҒОНЛАРИ - қад. мозорқўрғонлар (мил.ав. 6-а.). Адигея Республикаси (РФ) нинг Гиагин р-ни-даги Келермес ста-ницаси   яқинида
жойлашган. НМ.Веселовскип томонидан қисман ўрганилган (1903—04). Қўрғон-лар тагидан устунларга ўрнатилган ёғоч чайла шаклида усти ёпилган катта қабрлар топилган. Қурбонлик қилин-ган отларнинг скелети (ҳар бир қабрда
Келермес қўрғонлари. Қоплоннинг олтин ҳайкалчаси (Эрмитаж).
24 тагача), уларнинг ҳашаматли жаб-дуклари, дафн аравасининг безаклари, қурол-яроғ, тиллақошлар ва қадаҳлар, кумуш ритон ва кўзгулар чиққан. К.қ. маҳаллий меот қабилалари ёхуд Олд Осиёга қилинган юришдан сўнг шу ерда қолган скифларнцт қабила зода-гонларига мансуб бўлган. КЕЛЕС — Козоғистоннинг Жан. Козо-ғистон вилояти ва Ўзбекистоннинг Тошкент вилоятидаги дарё. Сирдарё-нинг ўнг ирмоғи. Уз. 241 км, ҳавзаси майд. 3310 км2. Қоржонтов тизмасидан бошланувчи Жузумдук ва Жегерген сойларининг қўшилишидан ҳосил бўлади. Қоплонбек қишлоғидан қуйи-рокда жуда саёзланиб қолади. Ҳавзаси паст тоғларда бўлганидан у қадар сер-сув эмас, дарёнинг текисликка чиқиш жойида (Горний қиш-лоғи ёнида) ўртача йиллик сув сарфи 5.72 м3/сек. Қор-ёмғир сув-ларидан тўйинади. Суви фев.дан кўпая бошлайди, апр.да энг кўп, авг.да энг кам бўлади. К.нинг Уя, Қоржон, Оқпарак ва Кўпак каби ирмокла-ри бор.
Темир йўл устидан ўтган кўприк (Келес ш.).
КЕЛЕС — Тошкент вилоятидаги ша-ҳар (1949 й.дан), Тошкент тумани мар-кази. Келес дарёсининг чап соҳилида, Тошкент ш. чеккасидан 2 км шим.-ғарб-да, Тошкент — Сариёғоч т.й. ёқасида. Т.й. станцияси (Келес).
Аҳолиси 28,9 минг киши (2001), асосан, ўзбеклар, шунингдек, бошқа мил-лат вакиллари ҳам яшайди. Майд. 12,9 км2. Шаҳар номининг келиб чиқиши тўғрисида тарихчи, географ, топони-мист ва тилшунос олимларнинг гипо-тезалари мавжуд. Мае: туркийча келе— қалъа (Н.Баскаков); ёки кели — тил ва су яъни тилга ўхшаш дарё (Е.Қўй-чибоев). Адабиётларда К.нинг Қалос, Калас вариантлари ҳам бор.
Шаҳарда жунга ишлов бериш, пар-рандачилик ф-калари, бир қанча қўшма ҳамда хусусий корхоналар, ғишт, вино з-длари мавжуд. Туман ҳокимияти, «Савдогарбанк» бинолари, деҳқон бозори, автомобилларга хизмат кўрсатиш шохобчаси, 6 умумий таъ-лим, бизнес мактаблари, «Келес» мар-казий стадиони, марказий кутубхона, «Шон-шухрат» музейи бор. Тез тиббий ёрдам кўрсатиш шохобчаси, акушер-лик ва гинекология бўлими, санитария-эпидемиология ст-яси аҳолига хизмат кўрсатади.
КЕЛЕС ГИЛ КОНИ - Тошкентдан 25 км шим.-ғарбда, Келес дарёсининг ўнг соҳилида, Қозоғистон Республикаси ҳудудида жойлашган.  1948 й.да очил-
КЕЛИШИК

ган. Тафсилий разведка ишлари 1958 й.да бажарилган. Коннинг аниклан-ган захираси 20 млн. т. 1951 й.дан очиқ карьер усулида қазиб олинади. К.г.к. да фойдали казилма палеогеннинг тур-кистон ярусига мансуб бентонит гил-мояси қатламлари бўлиб, улар олай яруси кварц қумлари устида ётади ва неоген ётқизиқлари б-н қопланган. Бу ётқизиқлар уз. 6 км ва эни 2—2,5 км бўлган Қинғироқ брахиантикли-наль бурмасининг қанотларини ташкил этади. Фойдали қазилма қатламлари-нинг умумий қалинлиги 45 м. Кон-да бентонит гилмоясининг 3 тури мав-жуд. Гилмоя қатламларининг қалин-лиги 5 м дан 25 м гача. Улар бир-биридан қумтош қатламчалари б-н ажралган. Гилмоянинг минерал тарки-бини, асосан, монтмориллонит, қис-ман гидрослюда ташкил этади. К.г.к. бентонитлари пармалашда ишлати-ладиган юқори сифатли ювувчи су-юқлик тайёрлашда, пахта ёғи ва вино маҳсулотларини оклашда адсорбент сифатида, пўлат қуйиш учун қолиплар тайёрлашда боғловчи материал сифатида, қурилишда керамзит, ғишт ва б. материаллар и.ч.да кенг қўлланилади.
КЕЛИМАНЕ — Мозамбикнинг шар-қий қисмидаги шаҳар. Замбезия про-винциясининг маъмурий маркази. Аҳолиси 153,1 минг киши (1997). Ҳинд океанининг Мозамбик қўлтиғи соҳи-лидаги порт (четга шакар-қанд, пахта, копра, тамаки, чой чиқарилади). Т. й. станцияси. Аэропорт бор. Озиқ-овқат, тўқимачилик, ёғочсозлик ва металлсоз-лик корхоналари мавжуд. Васко да Гама экспедицияси томонидан 1498 й.да ҳоз. К. ўрнида форт қурилган (1761 й.дан шаҳар мақомини олган). 18—19-а.лар-да К. кул савдоси марказларидан бири бўлган.
КЕЛИН, келинчак — 1) янги тур-мушга чиққан ёки чиқаётган қиз (жу-вон); 2) уканинг хотини (ака ёки ука-га нисбатан) ота-она, қариндош-уруғ-лар, маҳалладошларга К. ҳисобланади; 3) К. ўзидан ёш жиҳатдан катталар томонидан К., кичиклар томонидан ке-линойи, янгаваб. номлар б-н ата-лади.
КЕЛИН КЎРДИ, келин кўриш — туркий халкларда, жумладан, ўзбеклар-да янги келинчакни кўриш одати. Никоҳ тўйининг эртасига ўтказилади-ган «бет очар» маросимидан бошлаб бир йилгача давом этади. Куёвнинг қариндошлари, танишлари, қўни-қўшнилари ва б. К. к.га келадилар. Ке-лин уларни салом (таъзим) қилиб ку-тиб олади, дастурхон ёзиб, рўмол, да-
Келин. Миллий либосда (Самарканд).
стрўмол совга қилади (яна қ. Кўрмана). Маҳалла (қишлоқ) қиз-жувонлари, янги тушган келинникига ҳайит кун-лари ташриф буюришлари ҳам К. к. деб аталади. Келиннинг хонаси сеп ва сар-полар б-н безатилади, дастурхон тузаб қўйилади. Одат бўйича келиннинг ота-онаси ҳайит арафасида қизи ва куёви-га сарпо ва дастурхон (турли таомлар) юборади. Маҳалла (қишлоқ) қиз-жу-вонлари келинчакни кўриш учун туда-туда бўлиб келадилар. Келин ясанган ҳолда, юзига тўр тутиб, келганларга салом қилади, сўнг чой узатади. К. к.га келганлар келиннинг сарпо ва сепла-рини томоша қиладилар, бир оз ўтир-гач, келинга бахтли турмуш тилаб қай-тадилар. К. к. одати Фаргона водийси ва Хоразмда тарқалмаган. Уларда келин-ни келин тушдидан 3 кун ўтгач, келиннинг она ёки опа-сингиллари бо-риб, ҳол-аҳвол сўраб қайтадилар. К. к. ўзбек халқи орасида қадим замонлар-дан бери давом этиб келган.
Ад.: Бўриев О., Шоймардонов И., Насриддинов Қ., Узбек оиласи тарихидан, Т.,  1995.
КЕЛИН САЛОМ — никоҳ тўйи маро-симларидан. К.с. туркий ва б. халкларда турли шаклларда учрайди. Келин тушган куннинг эртасига эрталаб куёвнинг ота-онаси ва яқинларига ҳурмат юза-сидан ўтказилади. Маҳалланинг дастур-хончиси ёки К.с.ни бошқарувчи келин-ни ясантириб, юзига парда ёпган ҳолда ҳовлига олиб чиқади, қизиқ гаплар, ҳикматли сўзлар, байтлар б-н келин ёнига келувчиларга мурожаат қилган. Келин жим турганча ran кимга қара-тилган бўлса, ўшанга қараб таъзим қилган. Баланд овоз б-н биринчи бўлиб, қайнота, сўнг қайнона номини айтиб К.с. дейди. К.с. куёв ота-онасидан бош-ланиб, оиладаги энг кичик болаларга-ча, қўни-қўшниларга ҳам бағишланган.
Келин таъзим б-н эгилиб қайнота ва қайнонасига салом қилади, улар салом жавобини бериб, келиннинг бошига кўрмана қўядилар. Сўнг куёвнинг ака-укалари қариндош ва яқинлари навбат б-н келиб, дастурхончи қўлига кўрма-на (одатда пул, мато, рўмол ва б.) бе-радилар. Дастурхончи уларга келин но-мидан турли совғалар (кийимлик, рўмол, белбоғ ва б.) топширади (яна. қ. Бет очар).
Ад.: Бўриев О., Шоймардонов И., Насриддинов К,., Узбек оиласи тарихидан, Т., 1995.
«КЕЛИНОЙ» — халқдостони; шу ном-даги лиро-эпик достонлар туркуми. 19— 20-а.ларда яратилган. Сурхондарё ва Кашкадарёда, шунингдек, Тожикистон ва Туркманистоннинг жан. ҳудудлари-да яшовчи ўзбеклар ўртасида кенг тар-қалган. Дастлаб нақл, ривоят ва терма-лар сифатида (кичик эпик ва хаётий воқеалар асосида) юзага келган. Кей-инчалик яхлит ва мустақил сюжетли достон шаклида куйланган. «К.»нинг бир неча тарихий даврларга хос вариант ва версиялари бор. Умир бахшининт «К.», Қодир Раҳим ўғлининг «Маша-рой-Норғулой», Ражаб бахши ва Бури бохшмларнинг «Иззатой» каби «К.» дос-тони вариантларида бош қаҳрамон (Ке-линой)нинг гўзаллиги, акл-идроки таъ-рифланиб, тенгсиз никоҳ, баъзи сал-бий урф-одатлар крраланган. Кейинча-лик Тош Чоршанба угли, Умир бахши, Мамадрайим бахши (1889—1970), Ҳаз-ратқул Худойберди ўғли, Чори Хўжам-берди ўғли, Зоҳир Қўчқор ўғли ва б. бахшилар яратган «Ойша», «Тошгул», «Ойтошгул», «Хонсулув», «Ойсиҳат» ва «К.» туркумидаги бошқа достонларда хотин-қизлар эрки ва халқ озодлиги масалалари илгари сурилган. «К.» тур-кумида ҳоз. ҳам достонлар яратилмоқ-да ва ижро этилмоқца. Ад.: Келиной, Т., 1962.
КЕЛИНСУПУРГИ          (Diarthron
vesiculosum) — келинсупургидошлар-га мансуб бир йиллик ўт. Пояси сил-лиц, бўйи 15—40 см, Ўрта Осиёда чўл ва адирларда, бўз тупрокларда нисбатан кўпроқ ўсади. Бу ўсимлиқдан, асосан, супурги қилинади (номи ҳам шун-дан).
КЕЛИШИК — от ёки отлашган сўзнинг бошқа сўзлар б-н алоқасини кўрсатувчи грамматик шакл. У от шак-ли эканлиги ҳолда, бирикма ёки ran таркибида унинг бошқа сўзга тобела-нишини кўрсатади. Бу синтактик му-носабат келишик шаклининг ўзи б-н, кўмакчи ёки кўмакчи вазифасидаги сўз б-н бирга ифода топиши ҳам мумкин.

КЕЛТИРМА   ТУПРОҚЛАР
К. миқаори турли тилда ҳар хил. Узбек тилида 6 та келишик бўлиб, улар бош (шаклсиз), қаратқич (шакли -нинг), тушум (шакли -ни), жуналиш (шакли -га -ка -қа), ўрин (шакли -да), чиқиш (шакли -дан) келишикларидан иборат. Шулардан қаратқич келишиги от то-монидан бошқарилиб, ҳоким сўз эга-лик қўшимчасини олиб келади: китоб-нинг варағи. Қолган тушум, жўналиш, ўрин, чиқиш келишикли отлар феъл ёки сифат томонидан бошқарилади: китобни варақлади, китобга қаради, китобда ёзилган, китобдан олинди. КЕЛТИРМА ТУПРОҚЛАР, ювиб келтирилган тупроқлар — қия, нишаб ерлар этагида, сой ва йирик жарликлар тубила тўпланиб ҳосил бўлган тупроқлар. Суғориш, атмосфера ёғинлари ва эриган қор сувлари нишаб ерлардан устки қатламдаги унумдор тупрокларни ювиб, сув оқими тезлиги суслашадиган этакларга қадар оқизиб кетади. К.т.нинг ранги тўқ бўлиб, чиринди, азот, фосфор, калий ва б. озиқэлементларига бой. Уларнинг унумдор қатлами (гумусли горизонт) текисликдаги ерларникига нисбатан қалинроқ. Улардан юқорироқца жой-лашган ювилган тупроқларга Караганда гранулометрик таркиби оғирроқ, карбонатли катламнинг устки қисми сернам. Аммонификацияловчи, спора ҳосил қилувчи ва б. бактерияларга бой.
Экинлар К.т.да яхши усади. К.т.нинг мелиоратив ҳолатини яхшилаш учун суғориш ва ўғит меъёрларини табака-лаштириб (ювилган тупрокларга нисбатан кам микдорда сув ва ўғит) бе-риш керак.
КЕЛЬВИН Уильям — қ. Томсон У. КЕЛЬВИН — Халкаро бирликлар тизи-ми СИ да термодинамик т-ралар бирлиги. У. Томсон (лорд Кельвин) шара-фига қўйилган. Сувнинг учлама нуқта-си (суюқ, газ, муз) термодинамик т-расининг 1/273,16 қисмига тенг. К б-н белгиланади. 1968 й.гача Кельвин гра-дуси (°К) деб юритилган. К Халкаро амалий температура шкаласи бирлиги сифатида қўлланилади. КЕЛЬВИН ШКАЛАСИ - термодина мик т-ра шкаласининг номи. Термоди-намиканинг иккинчи бош крнуни асо-сида т-ра шкаласини ясаш принципи-ни биринчи бўлиб 1848 й.да таклиф қил-ган У. Томсон (Кельвин) шарафига қў-йилган. Бунда т-ра мутлақ ноль (— 273,15°) дан бошлаб ҳисобланади. Градус миқ-дори музнинг эриш т-ра (нуқта) си б-н нормал шароитда сувнинг кай-наш т-ра (нуқта) си интервалининг
Урд қисмига тенг. К. б-н белгиланади.
КЕЛЬТ ТИЛЛАРИ — ҳинд-европа тил-лари оиласига мансуб тиллар гуруҳи. Ҳоз К. т. бритт (виллий ва бретон тиллари) ва гойдель ёки гэль (ирланд, гэль ва мэн) тилларига ажралади. Галль, кельт ва корн тиллари истеъмолдан чиқиб кетган. Ҳоз. К. т. да товушларнинг турли комбинация ўзгаришлари мавжуд. Урғу кучли. Айрим сўз бирикмалари тарки-бидаги битта компонент фонетик ўзга-ришлар ва урғу туфайли морфема хрли-га келиб қолган. Қадимги К. т. флектив тиллар қаторига кирган. Ҳоз. К. т. грамматик қурилиши жиҳатидан аналитик (қ. Аналитик тиллар). К. т. нинг кўпчи-лигида гапдаги сўзлар тартиби қатъий (эга-кесим - тўлдирувчи). КЕЛЬТЛАР (галлар) — мил. ав. 1-минг йилликнинг 2-ярмида \оз. Франция, Бельгия, Швейцария, Германиянинг жан. қисми, Австрия, Шим. Италия, Шим. ва Ғарбий Испания, Британия о.лари, Чехия, қисман Венгрия ва Болгария худудида яшаган қад. ҳинд-евро-па қабилалари. Юнонлар уларни галат-лар, римликлар эса галлар деб аташ-ган. Энг йириклари: бойлар, гельвет-лар, белглар, секванлар, эдуилар ва б. Мил. ав. 1-а.нинг ўрталарига келиб римликлар томонидан бўйсундирилган. КЕЛЬЦЕ — Польшанинг жан. қисми-даги шаҳар. Кельце воеводалигининг маъмурий маркази. Ахрлиси 212,3 минг киши (1999). Транспорт йўллари тугу-ни. Машинасозлик (автомобилсозлик, подшипниклар и.ч. ва б.) саноати ри-вожланган. Курилиш материаллари, кимё, озиқ-овқат, ойна саноати кор-хоналари бор. Меъморий ёдгорликла-ридан собор (12—19-а.лар), епископ-лик саройи (17-а.) сакланган. Шаҳарга 12-а.да асос солинган. КЕМА — кж ва йўловчиларни ташиш, балиқ овлаш, сув остидан фойдали қазилмалар (мае, нефть) ни қазиш, спорт машклари ва мусобақалари ўтка-зиш ҳамда ҳарбий масалаларни, и. т. ишлари ва б.ни бажариш, сайёҳлик учун мўлжалланган сувда сузувчи ин-шоот. Қадимда сузиб юрувчи восита сифатида ходалар ва сувда сузадиган бошқа нарсалардан фойдаланишган.
Уч мачтали елканли кема (Англия, 1680 й.).
Ходаларни бир-бирига боғлаб қурил-ган солни дастлабки К. деб ҳисоблаш мумкин. Қад. Миср, Ўрта Осиё, Хитой, Корея, Япония, Ҳиндистон ва б. мам-лакатларда қайиқ ва К.лар ясалган. Мисрда дастлаб қамиш ва папирусдан ясалган сол ишлатилган. Оссурияда ҳайвон терисидан тайёрланган қопга ҳаво пуфлаб сувдан сузиб ўтишда фойдаланишган. Шим. мамлакатларда қа-йин пўстлоғидан қурилган, дарахт та-насини ўйиб ясалган ёки каркасга ҳайвон териси тортилган (челнок) қа-йиқлардан фойдаланишган. Мисрда қадимдан кўп эшкакли денгиз К.си раем бўлди. Бора-бора кемасозлик та-комиллашиб, К.нинг ўлчамлари ва юк кўтарувчанлиги ортиб борди, унга эшкак ва елканлар ўрнатилди (мае, X. Колумб «Санта Мария» елканли К. — каравеллада Американи очган, 1492). Рус механиги И. Кулибин 1772 й.да гил-дирак (чархпалак) ли К.ни яратди. Ан-глияда 1882 й. биринчи темир пароход (буғ кемаси) қурилди. 19-а. 40-й.лари-да винтли К. қўллана бошлади. Биринчи буғ турбинали К. («Турбиния») Ан-глияда яратилди (1894). Россияда дунёда биринчи бўлиб ички ёнув двигатели ўрнатилган К. («Вандал») қурилди (1902). Кейинчалик электр двигателли (1913, АҚШ), гидромуфтали (1925, Германия), 20-а. 50-й.ларида сув ости қанотли К.лар пайдо бўлди. К.ларга газ турбиналари, атом куч қурилмалари ўрнатилди, атом турбоэлектроходлар пайдо бўлди. Ҳозир сув йўлларида па-роходлар, теплоходлар, электроходлар, атомоходлар қатнайди.
Папирусдан ясалган қайиқ.
Эшкакли қайиқ (Миср, мил. ав. 19-а.).

Ўзбекистонда қам қадимдан К.лар-дан фойдаланилган. Амударё ва Орол денгизида К.лар қатнаган. Илгари, асо-сан, елканли К.лар бўлган. 20-а. бош-ларида Амударё ва Орол денгизида юк-лар ва йўловчилар ташилган (мае, 1924 й. Ўрта Осиё сув йўлларида 20 кема, 1500 қайиқ қатнаган). 1923 й. Ўрта Осиё пароходчилик бошқармаси тузилган (1956 й. у собиқ Иттифоқ Денгиз фло-ти вазирлиги ихтиёрига ўтказилди). 1950 й. Термизда дарё порти очилди. Амударё соҳилларида бир неча бандар-гохлар қурилди. 1980 й.га келиб Ўзбе-кистонда сув йўлларининг умумий уз. 2800 км га етди. 1995 й. «Термиз дарё порти», «Хоразм дарё флоти», «Қора-қалпоғистон дарё флоти» и. ч. бирлаш-малари ташкил қилинди. Дарё сувининг камайиши ва Орол денгизининг қуриб бориши туфайли сув йўллари кескин қисқарди. Республика дарё флотида 150 га яқин теплоход бор, сув йўлларининг умумий уз. 1000 км га яқин (2002). Халқ хўжалиги юклари, асосан, Термиз — Ҳайратон, Шарлавуқ — Тўрткўл, Хўжайли — Тўрткўл, Хўжайли — Бе-руний, Қоратов — Тахиатош йўналиш-ларида ташилади.
Вазифасига кўра, К.лар транспорт, овчилик, саноат-хўжалик, маъмурий-хизмат, ҳарбий, и. т. ишларини бажарув-чи, кемаларга хизмат кўрсатувчи тур-ларга бўлинади. Транспорт К.сида юк, йўловчиларташилади; овчилик К. сида кит ва балиқ овланади; саноат-хўжалик К.сида сув остидаги нефть бурғиланади; хизмат кўрсатувчи К. шатакка олувчи, брандвахтлар, кабель кемаси, музёрарлар, доклар, су-зиб юрувчи маёқ ва б.га бўлинади.
Сузиб юриш ҳудуди ва усули бўйича К.лар денгизда, ички сувлар ва аралаш сувларда сузиб юрадиган турларга; ўзи-юрар (пароходлар, теплоходлар, элек-троходлар, атомоходлар) ва шатакка олинадиган (баржа, лихтер); ҳаракат-ланиш усулига кўра, сув ости қанот-ли, ҳаво ёстиғида ҳаракатланадиган турларга бўлинади.
К.нинг асосии қисмлари: корпус, қурилмалар (руль, якорь, қайиқни ту-шириш-кўтариш ва б.), ёнғинга қар-ши, маиший, сув б-н таъминлаш, ша-моллатиш, ҳавони мўътадиллаш тизим-лари, энергетик қурилмалар, ҳаракат-лантиргич. К. навигация асбоблари, алоқа воситалари б-н ҳам жиҳозлана-ди. Денгизда сузиш К.нинг муҳим кўрсаткичи ҳисобланади. Фойдаланиш-техник кўрсаткичлари — ҳаракат тез-лиги, сузиш узоклиги, пухталиги, сув сиғими, юк кўтарувчанлиги, йўловчи-лар сони ва б.
Эшкак ва елканли кема (17-а.).
Ҳарбий К.лар махсус \арбий топшириқларни бажариш учун мўлжалла-нади ва тегишли ҳарбий техника б-н қуролланти-рилади. Буларга авиано-сецлар, крейсерлар, қаво мудофааси К.лари, радиолокация ва дозор К.лари, сув ости К.лари, қўриқ-чи К.лар, Торпедо катерлари, сувга миналар қўювчи ва сувни минасизлан-тирувчи К.лар киради. Ҳарбий К.лар ва уларга ўрнатиладиган жанговар қурол-лар янги электрон техника ёрдамида бошкарилади.
К.ни яратишда лойиҳалаш назария-си, қурилиш механикаси, машина ва механизмлар назарияси, материаллар қаршилиги, назарий механика, кемалар ясаш технологияси, кемасозлик иқти-содиёти каби фан ва соҳалардан кенг фойдаланилади. К. ясаш истиқболи К.ларни универсаллаштириш ва ихти-сослаштириш, К.лар ясаш технология-сини такомиллаштириш, К.ларнинг тезлигини, йўловчилар ва юклар ташиш қувватини ошириш, сув ости қанотли ва ҳаво ёстикли К.ларни кўпроқ қуриш ва б.га йўналтирилган. Айниқса, сай-ёхлик К.ларининг қулайлигини оши-
ришга катта эътибор берилмокда, чун-ки авиация ва т. й. транспортида фало-катларнинг кўпайганлиги К. сайёхлиги тараққиётига йўл очиб берди. КЕМА ДВИГАТЕЛИ — кеманинг ҳара-катланишини (асосии) ёки унинг электр генераторлари, насослари, вентилятор-лари ва б.ни ишлатишни (ёрдамчи) таъминлайдиган қурилма. Дастлабки К.д. буғмашинаси бўлган. Ҳозир дизель, буғ турбинаси ва газ турбинаси К. д. бўлиб хизмат қилади. Кўпинча, турли типдаги кемаларда дизеллар (асосии ва ёрдамчи двигател) лардан фойдаланилади. Бу эса барча типдаги К. д. ичида энг тежамлиси ҳисобланади. Буғ тур-биналари йирик танкерлар, газ ва контейнер ташигичлар, ядро куч қурил-мали кемалар ва б.да, газ турбиналари ҳарбий кемалар, сув ости қанотли, ҳаво ёстиғида ҳаракатланадиган кемаларда асосий двигатель сифатида қўлланила-ди. Кема ҳаракатлантиргичини ишла-
Биринчи пароход «Саванна» (АК.Ш, 1819 й.).
«Космонавт   Юрий (20-а. 70-й.лар).
Гагарин»    теплоходи
Ҳаво ёстикли кема.
«Александр Пушкин» теплоходи (20-а. 80-й.лар).

тиш учун асосий К. д. эшкак винти б-н бевосита ёки редуктор орқали бирик-тирилади. Баъзи кемаларда К. д. эшкак винтининг асосий генератори ва электр двигатели б-н электрик туташтирилган. Кичик кемаларда К. д. бир вақтда эшкак винтини ҳам, электр генератори-ни ҳам айлантиради. КЕМА ҚУЙРУҒИ - осмоннинг Жан. ярим шарида Кабутар ва Елкан юлдуз туркумлари б-н чегараланган юлдуз туркуми. Энг ёруғ юлдузи Канопус бўлиб, равшанлиги 0,75 кўринма юлдуз катталигига тенг. Узбекистан ҳудуди-да кўринади.
КЕМБРИЖ - АҚШнинг шим.-шар-қий қисмидаги шаҳар, Массачусетс штатида. Аҳолиси 101,3 минг киши (2000). Йирик илмий ва ўқув маркази. Гарвард ун-ти, Массачусетс технология ин-ти бор. Фототехника ва оптика приборлари, электрон асбоблар учун қисмлар ишлаб чиқарилади. Озиқ-ов-қат, кўн пойабзал, резина, полиграфия саноати корхоналари мавжуд. Ша-ҳарга 1630 й.да асос солинган. КЕМБРИЖ — Буюк Британиядаги шаҳар. Кембриж графлигининг маъму-рий маркази. Лондон ш.дан шимолда, Кэм дарёси соҳилида жойлашган. Аҳолиси 113 минг киши (1990-й.лар ўрталари). К. қадимдан ун-т шаҳарла-ридан бири (қ. Кембриж университеты) сифатида маълум. Китоб нашр қилиш ва китоб савдоси марказларидан. Ма-шинасозлик (илмий аппаратуралар ва приборлар, радиоэлектроника), полиграфия, озиқ-овқат саноати корхоналари бор. К. тўғрисидаги дастлабки маъ-лумотлар қўлёзмаларда 730 й.дан уч-райди. Меъморий ёдгорликларидан чер-ков (12-а.), инглиз готикаси услубида курилган ун-т коллежлари, жумладан, Қироллик коллежи капелласи (15—16-а.лар), Тринити-коллеж кутубхонаси (17-а), музей ва б. бор. КЕМБРИЖ МАКТАБИ - иқтисодий назарияда 19-а. охирида пайдо бўлган йўналишлардан бири. Асосчиси Кембриж ун-ти сиёсий иқтисод кафедраси-га 1885—1908 й.ларда раҳбарлик қил-ган К.Маршалл. К.м.нинг асосий қараш-лари А.Маршаллнинг «Экономикс принциплари» (1890) асарида баён этилган. К.м. ғоялари кейинчалик Мар-шаллнинг издошлари А.С.Пигу ва Д.Х.Робертсон ҳамда неоклассик йўна-лиш намояндалари томонидан ривож-лантирилди. К.м. сиёсий иқтисоддаги классик мактаб ғояларини (эркин тад-биркорлик, хусусий мулк устуворли-ги, эркин нархлар, ракрбат, давлат-нинг иқтисодиётга аралашмаслиги ва б.) ривожлантирди ва маржиналистик қарашлар б-н уйғунлаштирди. К.м. на-
мояндалари қарашларида меъёрий наф-лилик назариясига асосланадиган нарх назарияси, бозор мувозанати муҳим ўринни эгаллайди. Бозор муносабат-ларининг 3 асосий негизи — нарх, та-лаб ва таклиф ўзаро боғликликда қараб чиқилади. Классик мактаб вакиллари асослаб берган қийматнинг меҳнат назарияси қатъиян рад этилади ва маҳ-сулотнинг нафлилиги ва ноёблиги биринчи ўринга қўйилади. Нарх энг юқори нафлилик асосида аникланади-ган талаб баҳоси ва чегараланган хара-жатлар б-н аникланадиган таклиф ба-ҳоси кесишган нуқта тарзида шархла-нади, А.Маршалл ўзининг нарх назариясига асосланган ҳолда жамиятда иқтисодий тангликлар, инқирозлар, ишсизлик ва қашшоклик учун объектив сабаблари йўклигини исботлашга ҳаракат қилади. А.Маршалл асарлари иқтисодий назариядаги микроиқтисо-дий йўналишга асос солди (қ. Микро-иқтисодиёт). Пигу иқтисодчилар ора-сида биринчи бўлиб, чегараланган да-ромадлар нафи пасайиб боришини асослаб, даромадларни адолатли тақ-симлаш асосида «умумий фароғат дав-лати» концепциясини олға сурди. К.м. ғоялари 20-а.нинг 30-й.ларига қадар иқтисодий назарияда асосий мавқени эгаллаб келди (яна қ. Неоклассик икти-содий назария).
Ад.: Маршалл  А., Принципы политической экономии, М.,  1993.
Абдухалил Раззоқов, Санобар Йўлдошева. КЕМБРИЖ УНИВЕРСИТЕТИ - Ев ропадаги қад. ун-тлардан бири, 1209 й. Буюк Британиянинг Кембриж ш.да ташкил этилган. 16-а.да ун-т Англияда Реформация, 17-а.да ўша даврдаги ил-ғор фан марказига айланган. 1669—1702 й.ларда И. Ньютон К. у. проф. бўлган. 19-а. охири — 20-а. бошларида физика-даги илмий инқилобда ун-тнинг Ка-вендиш лаб. муҳим роль ўйнаган; бу лаб.да Ж.К.Максвелл, П. Дирак, Ж. Томсон, Э. Резерфорд ишлаган. Филол., мусиқа, шарқшунослик, иқтисод ва сиёсат, тарих, ҳуқуқ, фалсафа, инже-нерлик геол. ва геогр., мат., физика, кимё, археология, биол., тиббиёт, пед., антропология ва б. ихтисослик-лар бўйича мутахассислар тайёрлайди. Фицуильяма музейи, классик археология, археология ва этн., зоол., геол., фан тарихи музейлари, расадхона, ботаника боғи, қ.х. станцияси ва б. бор. 13 мингга яқин талаба таълим олади. Ку-тубхонасида 3 млн.дан ортиқ асар сақ-ланади.
КЕМБРИЙ СИСТЕМАСИ (ДАВРИ), кембрий (Cambria — Уэльснинг лот. номи) — Ернинг геологик тарихидаги палеозой эратемасининг биринчи дав-
ри. Стратиграфик шкалада палеозой эратемасининг ордовик ва юқори про-терозойнинг венд системаси оралиғи-да жойлашган бўлиб, фанерозой эоно-темасининг қуйи палеозой эратемаси-га мансуб. Радиологик хронометрия маълумотларига кўра, кембрийнинг куйи чегараси 570 млн. йил, юқориси 510 (490) млн. йил қилиб белгиланган.
К.с. 1835 й.да инглиз геологи А.Сеж-вик томонидан Буюк Британиядаги Уэльс тоғларида девон давригача бўлган ётқизикларни ўрганиш вақтида ажратилган. Унинг А.Сежвик томонидан аникланган дастлабки хажми ҳоз. замон тушунчасига тўғри келмайди. Кейинроқ А.Сежвик К.с.дан Мон то-кембрий комплексининг метаморфик жинсларини ажратган ва кембрийнинг қуйи чегарасига аниклик киритган. Ле-кин системанинг юқори чегараси ўзи-ча қолаверди. А. Сежвик йўл қўйган ха-тонинг асосий сабаби — у палеонтоло-гик методга ишончсизлик б-н қаради.
К.с. ҳажми 1879 й. инглиз геологи Чарльз Лэпворс томонидан аниклан-ди ва ҳоз. замон тушунчасига яқинлаш-тирилди. У фауна мажмуаларининг фар-қига асосланиб девонгача бўлган ёт-қизиқларни 3 мустақил система — кембрий, ордовик (биринчи марта) ва силурга ажратди, Бундай бўлинишга баъзи ўзгариш ва қўшимчалар қили-ниб, ҳозиргача фойдаланиб келинмоқ-да. 1888 й. америкалик геолог Ч.Уолкотт кембрий фаунасининг кетма-кетлиги-га асосланиб, К.с.ни 3 қисм (бўлим)га: қуйи кембрий, ўрта кембрий ва юқори кембрийга ажратишни таклиф қилди. К.с. 20-а.нинг 50-й.ларигача ярусларга ажратилмаган. 1956 й.да Сибирь плат-формасини ўрганиш асосида қуйи бў-лим алдан ва лена ярусларига, ўртаси — амгин ва май ярусларига ажратилди. Юқори бўлими 1982 й.да Козоғистон кесмаси бўйича ярусларга ажратилди. Ўша йили қуйи кембрий яруси шкала-сига баъзи ўзгартишлар киритилди (Кембрийнинг умумий стратиграфик шкаласига қ.). Бу яруслар 1989 ва 1992 й.лардаги халқаро шкалага киритилган. Ярусларга ажратишда органик қолдиқ-лар турли гурухларининг эволюцион ривожланиш босқичлари, яъни шу гу-рухлардаги энг кўзга ташланувчи мор-фологик ўзгаришлар асос қилиб олин-ган, уларнинг чегаралари эса бу бос-қичлар орасидаги чегараларга мое ке-лади. Ҳар бир ярус учун трилобитлар, археоциатлар, брахиоподалар, моллюс-калар ва б.нинг мутаносиб мажмуала-ри хос. К.с.да токембрий скелетсиз био-талар йўқолиб, скелетли организмлар пайдо бўлди. Бу ҳолни муҳитдаги кимё-вий ўзгаришлар, шунингдек, космик

омилларнинг мутаген таъсири деб ҳисоблайдилар. Қуйи кембрий ётқизиқ-лари орасида денгиз трансгрессияси натижасида денгиз ётқизиқлари кенг тарқалган, ўрта кембрийдан юқори кембрий бошларигача кўп жойларда регрессия содир бўлган. Юқори кемб-рийда илк бор лагунага хос қизил ранг-ли жинслар топилган. Асосий тектоник структуралар рифей охирларидан бош-лаб шаклланган. Ўсимлик дунёси кўк-яшил ва кизил сувўтлар ва ибтидоий юксак ўсимликлардан иборат эди. Кем-брийда палеозойда маълум бўлган орга-низмлар гуруҳининг барчаси вужудга келган. Палеоокеанларнинг кембрий сувларида археоциатлар, трилобитлар, булутлар (губки), қулфсиз брахиопо-далар, хиолитлар, гастроподалар, сте-нотекоидлар, игнатанлилар, чувалчанг-лар, конодонтлар, қисқичбақасимон-лар, цианобактериялар, турли сувўт-лар ва ҳ.к. яшаган. Уларнинг кўпчи-лиги секин-аста ривожланиб, ту-зилишлари мураккаблаша бориб, бу-тун фанерозой давомида мавжуд бўлган. Кембрийда органик дунёнинг ниҳоят-да турли-туман бўлишига йирик денгиз ҳавзаларида яшаш муҳитининг қулайлиги имкон яратди. Денгизлар-нинг илиқ сувида организмларнинг биологик структурасининг ўзгариши-га, янги формаларининг пайдо бўли-шига ижобий таъсир этувчи турли ки-мёвий элементларнинг юқори концен-трацияси мавжуд бўлган. К.с. фойдали казилмалари орасида Қозоғистондаги фосфорит кони, Шарқий Сибирь ва Хитойдаги боксит, Россиянинг Кузнецк Олатовидаги марганец, Сибирда-ги тош тузи ва нефть конлари муҳим ўрин тутади. Бу давр ётқизиқлари де-ярли ҳамма қитъаларда аниқланган. Ўрта Осиёда К.с. ётқизиклари Шим. Тяньшан, Чатқол, Қоратоғ, Норин, Помир тоғларида бор. Ўзбекистонда Писком, Олай, Туркистон тизмалари-да, Марказий Қизилқумнинг Нурота ва Томди тоғларида ҳам аникланган. Бу жойларда кембрий атдабан-оқсой ярус-ларида маълум бўлиб, таркибида кўплаб археоциатлар, трилобитлар, хиолитлар, қулфсиз брахиоподалар, оҳак-тошли сувўтлар бўлган денгиз кўмир-кремнийли-сланецли, оҳактош-сла-нецли ва карбонатли ётқизиқларда на-моён бўлган. К.с.нинг кўмир-кремний-оҳактош-сланецли ётқизиқ-лари руда ҳосил бўлувчи гидротер-мал типли олтин-кумуш-полисульфид рудали формацияларига мансубдир. Кўмир-кремний сланецларнинг юқори радиоактивлиги ва қумли оҳактош лин-заларида кўп микдорда фосфор борли-ги тўғрисида маълумотлар бор.
Кембрийнинг умумий стратиграфик шкаласи
	Эратемаси
	Даври системаси)
	Бўлим
	Ярусча
	Ярус
	Ярус номининг келиб чиқиши ва стратотипнинг жойлашуви

	ПАЛЕОЗОЙ
	КЕМБРИЙ
	ЮҚОРИ
	
	ОҚСОЙ
	Оқсой дарёсидан.Стратотипи — ўша ерда (Қозоғистон)

	
	
	
	
	сак
	Номи Осиё скифлари — саклардан. Стратотипи Киршаб-окти дарёсидан (Крзоғистон)

	
	
	
	
	аюссоккан
	Аюсоккан маскани.Стратотипи — Киршакти дарёсидан (Қозоғистон)

	
	
	ЎРТА
	
	май
	Алдан дарёсининг ўнг ирмоғи Мая дарёсидан. Стратотипи — Юдомие ва Мая дарёлари (Россия)даги очилиб қолган тоғ жинслари

	
	
	
	
	амгин
	Алдан дарёсининг чап ирмоғи Амга дарёсидан. Стратотипи — Амга дарёсининг Хомустакх посёлкаси (Россия) ёнидаги ўрта оқими

	
	
	ҚУЙИ
	ЛЕНА
	тойон
	Лена дарёсидаги Тойон ороли номидан.Стратотипи — Еланское посёлкаси ёнидаги Лена дарёси ҳавзаси.

	
	
	
	
	ботом
	Лена дарёсининг ўнг ирмоғи бўлган   Ботоме дарёсидан (Россия).Стратотипи — Ботоме дарёсининг чап соҳилида.

	
	
	
	АЛДАН
	атдабан
	Лена дарёсидаги Атдабан посёлкасидан.Стратотипи — Лена дарёсининг (Россия) ўрта оқими

	
	
	
	
	томмот
	Алдан дарёсидаги Томмот ш.дан (Россия).Стратотипи — Алдан дарёсининг ўрта оқими.


КЕМБРИЙ ТОҒЛАРИ, Уэльс тоғ-л а р и — Буюк Британиядаги тоғлар, Уэльс я.о.да. Уз. 150 км. Кўп қисмининг бал. 500—700, энг бал. жойи 1085 м (Сноудон тоғи). Тоғ-муз рельефли ало-ҳида марза дўнгликлар кўтарилиб қол-ган қатор ясситоғлардан иборат. Асо-сан, вулкан жинсларидан, шунинг-дек, сланец, оҳактош, қумтошлардан таркиб топган. Дарё ва кўл кўп. 400— 600 м баландликкача кенг баргли ўрмонлар, ўтлоклар, баландроқда торф ва верескзорлар бор. Тошкўмир, полиметалл рудаси конлари топилган. Кембрий системаси (даври)га оид чўкинди жинслар ва қазилма организмлар дас-тлаб К.т.да ўрганилган. Резерватлар ташкил этилган.
КЕМЕРОВО (1925-32 й.ларда Шчег-ловск) — РФдаги шаҳар, Кемерово вилояти маркази, Искитим дарёсининг Томь дарёсига қуйилиш ерида, Томь дарёсидаги пристань. Транспорт йўлла-ри тугуни. Юрга ст-яси орқали ТрансСибирь магистрали б-н богланган. Кузбасс кўмир ҳавзасининг маркази. Ахолией 500,7 минг киши (1990-й.лар ўрталари). Кимё («Химпром», «Азот» ва бошка и. ч. бирлашмалари), машина-созлик (кимё машинасозлиги, электротехника, электр   двигателлари, «Куз-
бассэлектромотор», «Строммашина» з-длари), енгил, озиқ-овқат, мебель ва қурилиш материаллари саноати корхо-налари бор. 5 олий ўқув юрти (шу жум-ладан, ун-т), 3 театр, ўлкашунослик, тасвирий санъат музейлари мавжуд. К. 1918 й. Шчеглово (1720 й.да асос со-линган) ва Кемерово (1863 й.да асос солинган) қишлоқларидан вужудга келган. К. атрофидан тошкўмир қазиб олинади.
КЕМЕРОВО ВИЛОЯТИ - РФдаги вилоят. 1943 й. 26 янв.да ташкил этилган. Майд. 95,5 минг км2. Аҳолиси 2987 минг киши (2000), асосан, руслар; шунингдек, украин, мордва, чуваш, гагар, шорияликлар ҳам яшайди. Ша-ҳарликлар 87%. 19 туманга бўлинган, 19 шаҳар, 47 шаҳарча бор. Маркази — Кемерово ш.
К.в.нинг аксари қисми шарқца Кузнецк Олатови, ғарбда Салаир кряжи б-н ўралган Кузнецк сойлиги б-н банд. Вилоят жан.да Тоғли Шориянинг ўрта-ча баландликдаги тоғлари бор. Фойдали қазилмалари: тошкўмир, темир рудаси, полиметалл, алюминий рудала-ри, олтин, минерал қурилиш материаллари. Иқлими кескин континентал. Қиши узоқ, совуқ, ёзи қисқа, илиқ. Янв.нинг ўртача т-раси —18°, июлни-

ки 18°. Йилига текисликда 300—500 мм, тоғ ён бағирларида 900 мм ёғин туша-ди. Асосий дарёлари: Томь, Уса, Иня. Шим. қисмида қоратупроқ ва кулранг тупроқ, пастқамликларда ўтлоқи туп-роқ, тоғли р-нларда тоғ-ўрмон, тоғ-ўтлоқи, тоғ-тундра тупроқлари тарқал-ган. К.в. хўжалигида кумир саноати, қора ва рангли металлургия, машина-созлик, электр энергетикаси ва кимё саноати етакчи ўринда. Қора металлур-гиянинг асосий корхоналари — Кузнецк металлургия к-ти, Ғарбий Сибирь металлургия з-ди, Новокузнецк фер-роқотишмалар з-ди, Гурьевск металлургия ва Кемерово кокс кимёси з-д-лари. Алюминий (Новокузнецк), рух (Белово), минерал ўғитлар, капролак-там, синтетик смола, пластмасса, кон қазиш жиҳозлари ва электр техникаси ускуналари, цемент, темир-бетон кон-струкциялар, шифер, оловбардош ма-териаллар, шиша ишлаб чиқарилади. Вилоят қ.х. ғалла (асосан, кузги буғ-дой), картошка, сабзавот етиштириш-га, сут чорвачилиги, чўчқачилик ва паррандачиликка ихтисослашган. Тоғ-ли қисмида гўшт чорвачилиги, асала-ричилик ва мўйнали ҳайвонларни ов-лаш б-н шуғулланилади. Асосий транспорт тури — т.й. транспорти. КЕМИРУВЧИЛАР (Rodentia) - сут эмизувчилар синфига мансуб ҳайвон-лар туркуми. 1600, баъзи маълумотлар-га кўра 2000 га яқин тури маълум. Та-наси ғўласимон, уз. 5-130 см. Кўпчи-лик К.нинг оёғида ер кавлашга мос-лашган тирноклари бор. Боши узунчоқ, тепаси ясси. Кўзи туртиб чиққан, баъ-зиларида эса ривожланмаган (мае, кўрсичқонларда). Лабида қилсимон мўйлови бор. Қозиқ тишлари кўриниб туради. Баъзи К. (нутрия, ондатра ва б.)нинг мўйнаси саноат аҳамиятига эга. К.нинг кўпчилиги қ. х. зараркунанда-сидир. Ўрта Осиёда учрайдиган энг йирик К.: жайра (Hystrixhirsu tirostus Вг.); сариқ юмронқозиқ (Citellus falvus oxianus Thorns.) — беда экини-га, даладаги ғаллага, токзорларга, ме-вали боғларга зарар келтиради ва ўлат касаллигини тарқатади. Териси қадр-ланади. Ўрта Осиёнинг текислик қис-мида тарқалган. Танаси 30 см ча; ранги қумсимон сариқ-қорамтир аралаш. Даштларда яшайди. Мавсумда бир марта кўпайиб, 6—8 бола туғади; қадимги юмронқозиқ (Citellus relectus Kaschk.) — қир-адирлардаги буғдой, арпа экинларини шикастлайди. Ўзбе-кистон ва Қирғизистоннинг тоғли ҳудудларида тарқалган. Танаси 22 см ча; 4 тагача бола туғади; Туркистон олмахони (Dyromus nitedula angelus
Thorns.) — ўрик ва б. мевали дарахт-ларга зарар келтиради. Ўрта Осиё ва Қо-зоғистоннинг тоғли ҳудудларида тарқ-алган. Танаси 10 см ча. Мавсумда 1—3 марта 2—6 тадан бола туғади; кичик қўшоёқ (Allactaga elater Zicht.) галла ва б. экинларни зарарлайди. Ўрта Осиё, Жан. ва Марказий Қозоғистон ва б. жойларда тарқалган. Катталиги 9,5—11,5 см. Орқа оёқлари олдингиси-дан анчагина узун. Чўл ва яримчўллар-да яшайди. Тунда фаол; кузда уйқуга киради. Йилда уч марта урчийди; Туркистон каламуши (Rattus turkestanicus satun) — Ўрта Осиё ва Қо-зоғистонда тарқалган. Омбор маҳсулот-ларига зарар келтиради; ўлат касаллигини тарқатиши мумкин. Танаси 20 см ча. Усти қўнғир-кулранг, қорин томо-ни сарғиш-оқ. Йилда бир неча марта урчиб, 8—10 бола туғади; пластинка тишли каламуш (Wesokiaindica Gray.) — беда, ғалла, шоли, буғдой, маккажўхори, полиз экинлари, баъзан ғўза ҳамда дарахтларни шикастлайди. Ўзбекистоннинг жан. қисми, Туркма-нистон, Тожикистон ва б. мамлакатлар-да тарқалган. Кулрангдан малла тусга-ча. Аҳоли пунктларига яқин ерларда, ариқ ва дарё қирғокларида тарқалган. Тўда бўлиб яшайди; Север цо в си-чқони (Musmusculus severtrovi Kaschk.) — уй зараркунандаси. Озиқ-овқат маҳсулотлари, тери, китобларга зарар келтиради. Танаси 9—10 см. Усти қўнғир кулранг, қорин қисми оқ; кўрсичқонлар (Ellobius talpinus Pall.) — беда ва б. экинларни зарарлайди. Ўрта Осиё, Қозоғистон, Закавказье ва б. ҳудудларда тарқалган. Танаси 9—12 см. Усти сарғиш жигарранг, баъзан қўнғир. Ўсимлик қоплами қалин жойларда тарқалган. Ер остида яшайди. Кишки уйқуга кирмайди. Мавсумда 3 марта урчийди; жамоатчи дала сичқон (Mik-rotus socialis Pall.) — баъзан буғдой, арпа, картошкани шикастлайди. Жан. Қозоғистондаги тоғ олди ерлари ҳамда тоғларда, Қирғиз-истон, Жан. Туркманистон ва б. ерларда учрайди. Катталиги 9—11 см; сар-ғимтир қўнгир, қорин томони оқ. Эверсман қумсичқони ёки қизилдум қумсичқон (Pallasiomys erythrourus ssp. eversmanni Bagd.) — Ўрта Осиёдаги хавфли кемирувчи зарарку-нандалардан,  ғўза,  буғдой,  полиз
Кемирувчилар:   1 — қизилдум қумсичқон; 2 — пластинка тишли каламуш.
экинларини зарарлайди. Туркманистон, Узбекистан, Қозоғистон ва Қирғизис-тоннинг баъзи ҳудудларида тарқалган. Танаси 15 см ча. Усти кулранг-сарғиш, қорин томони оқ. Йил бўйи фаол ҳаёт кечиради. Йилига 3—4 марта урчийди; катта қумсичқон (Rhombomys opimus Zicht.) — суғориш каналлари қирғокларини, яйлов ва б.ни шикастлайди. Ўрта Осиё ва Қозоғистон чўлла-рида тарқалган. Танаси 17—20 см. Усти малла сарғиш, қорин томони оқиш. Тўда бўлиб яшайди; қишки уйқуга кирмайди. Кундузи фаол.
Кураш чоралари: механик ва физик ҳимоя усулларини қўллаш (яна қ. Омбор зараркунандалари).
Ад.: Яхонтов В.В., Вредители сельскохозяйственных растений и продуктов Средней Азии и борьба с ними, Т., 1953; Никифоров Н.И., Меры борьбы с грызунами, М.,  1987.
КЕМПИНГ (инг. camping) — автома-шиналарда саёҳат қилувчилар учун чо-дирли ёки енгил типда қурилган уйла-ри ва автомобиллар турадиган жойла-ри (бевосита чодирлар олдида ёки уму-мий майдончада) бор ёзги оромгоҳ. К.да ётоқхона (2—4 кишига), ошхона, душхона, ювиниш хоналари, рўзғор буюмларини ижарага берадиган жой, автомобилларни ювиш жойи ва б. бўла-ди. Баъзан К. спорт ва рақс тушиш май-дончалари, кино зали, алоқа бўлими ва дўконларни ўз ичига олади. КЕМТИК — туғма нуқсон; юмшоқ танглайда кўп учрайди. Эмбрионал ри-вожланиш даври (ҳомила)да танглай ўсикларининг ўзаро ёки юмшоқ танг-лайнинг мускулли тузилмаси б-н жипс-лашмай қолишидан юзага келади; «бўри танглай» деб шунга айтилади. Лаб кемтиги (тиртиғи) юқори лабнинг туғ-ма ёриқ бўлиши, «нишон»; юз тўқи-масида туғма ёриклар бўлиши, одат-да, юзни ташкил этувчи эмбрионал бўртмачаларнинг битмай қолиши ту-файли вужудга келади. КЕНАГАС — узбек халқи таркибига кирган қабилалардан бири. Хоразм, Бу-хоро вилояти, Фарғона водийси, Қора-қалпоғистон ва Шим. Афғонистонда яшаган, таркибида бир қанча кичик қабила ва уруғлар бўлган. Булардан энг йириклари очамайли, кирей, абак ки-рей, овоқли, тароқли, чуют, қайри соли. Мае, Корақалпоғистондаги К. (10 минг киши, 1924) таркибида аранши, оқтугин (ақтоғин), омир (умар), тароқ-ли, дубал (добал), оймаут (уймоут), домбазак (думбазак), нокис (нукус) каби 8 уруғ бўлган. Бу уруғлар ўз нав-батида 21 тера (уруғ шохобчаси)дан ташкил топган. 1912—13 й.ларда Янги-бозор ва Кегайли волостида 8601  К.

яшаганлиги қайд этилган. 1926 й.да ўтказилган аҳоли рўйхатига кўра, эса Шаҳрисабз, Китоб ва уларга яқин қиш-лоқларда 35040, Бухоро воҳасида 2725, Кармана ва унинг атрофида 2775 К. ис-тиқомат қилган. Фарғона водийсида, асосан, Қўқон теварагидаги қишлоқ-ларда яшаган. Қўқон хони Абдураҳим-бий К.лардан бўлган Шаҳрисабз ҳоки-ми Ҳаким Бухорийнинг қизи Ойчучук-ка уйланган бўлиб, Фарғона водийсида у «Кенагас ойим» исми б-н машҳур эди.
Абдуллахон П даврида К.лар юқори мансабларни эгаллашган. К. етакчила-ри хоннинг ўнг томонидаги аъёнлар қаторида, раисаан кейинги ўринда бўлган. Аштархонийлардан Абдулазизхон даврида эса соқий Хожа кенагас Иш-кашим ҳокими этиб тайинланган. «Та-рихи Абулхайрхоний» асаридаги маълу-мотларга кўра, Ўзбек улусиш К.лар қўшиннинг чап қаноти — жуванғарая жанг қилган. Абдураҳмон Голенинг «Та-рихи Абулфайзхон» асарида айтилиши-ча, Абулфайзхон Бухоро тахтига ўтир-гач (1711), айшу ишратга берилиб, дав-лат ишларини ўзи бўларга ташлаб қўяди. Натижада мамлакатда қабилалараро бе-бошлик, адоват кучайиб, бир қанча қабилалар қатори К.лар ҳам тинч аҳолини талаш, уларга нисбатан тур-лича ёвузликлар қилишда қатнашади. Mac, 1719 й. баҳорида мирохур Исмо-ил бошчилигидаги 2 минг кишилик К.лар қўшини Бухоро вилоятидаги Ба-ҳоуддин қишлоғига бостириб кириб, у ерда «гули сурх» («қизил гул», яъни лола) байрамига тўпланган кўп минг-лик тинч аҳолини талаб, ўта беаёв жабр-зулм қилган. Шу боис Абулфайз-хондан кейинги хонлар даврида К.лар-нинг кўпчилиги азалий турар жойла-ридан бадарға қилиниб, Бухоронинг турли туманларига тарқатиб юборил-ган. Бухоро хони Муҳаммад Раҳим даврида давлат мансабларига 32 йирик қабила (жумладан, К.) вакилларидан қўйилган. Чунончи, Худоёр кенагас Бухоро dodxoxyi этиб тайинланган.
К.ларнинг асосий машғулоти чорва-чилик ва деҳқончилик бўлган. Улар 20-а. бошларида ўзбеклар таркибига бутунлай сингиб кетган.
Ад.: Шониёзов К., Ўзбек халқининг шаюланиш жараёни, Т., 2001; Кармыше-ва Б. X., Очерки этнической истории южных районов Таджикистана и Узбекистана, М.,  1976.
КЕНАГАС КАНАЛИ - Қорақалпоғис-тондаги канал. Амударёнинг чап қир-ғоғида. Тахиатош шаҳридан 12 км юқоридан бошланади. 1937—38 й.лар-да қазилган. Уз. 40 км. 1961 й. бош қис-

мига сувда қалқиб турувчи насос ст-яси қурилди. Канал Хўжайли тумани-даги экин майдонларини суғоради. КЕНГ БУРУНДИ МАЙМУНЛАР, америка маймунлари, янги дунё маймунлари (Platyrrhina) — одамсимон маймунлар секцияси. Тор бурунли маймунлардан мустақил хрлда, аксарият дарахт муҳитига мос-лашиш ва юқори даражада ихтисосла-шиш туфайли келиб чиққан. Филоге-нетик жиҳатдан Шим. Америка узун-товон маймунлари б-н боғлиқ. Бурун тўсиғи кенг, бурун тешиклари четга қараган. Думи, одатда, танасидан узун, айрим турларида тутувчи органга ай-ланган. Лунж халталари ва қуймич сўгаллари бўлмайди. 1 катта оиласи (Се-boidea), 2 оиласи (қисқичдумли ва ўй-ноқи маймунлар), 60 га яқин тури бор. Марказий ва Жан. Америка ўрмонла-рида таркалган, 18 тури ва 2 кичик тури Халқаро Қизил китобга киритилган. КЕНГ ЭКРАНЛИ КИНО - кино-фильмлар кенг экранда намойиш қили-надиган кинематография тури. Фильм-ни суратга олиш ва намойиш этишда анаморфот оптикадан фойдаланилади, бунда тасвир горизонтал торайтириб кинога олинади ва экранга ёйиб проекцияланади. Турли мамлакатларда К. э. к. нинг ҳар хил тизимлари ихтиро қилинган. Ҳоз. рангли ва стереофоник овозли К. э. к. 1953 й.да яратилган. Овоз 3 каналга стереофоник ёзиб олинади, фильм нусхалари 35 мм ли киноплён-кага туширилади. К. э. к. кино санъати-нинг тасвир имкониятини анча кен-гайтиради. Ўзбекистонда 2000 га яқин кенг экранли кинотеатр ишлаб туриб-ди (2002).
КЕНГ ҲАЖМЛИ КИНО - кенг хажм-ли (50—70 мм) киноплёнкадан фой-даланишга асосланган кинематография тури. 1955 й.да яратилган. Фильм мах-сус аппаратда суратга олинади ва намойиш қилинади. Одатда, асосан 70 мм ли плёнка ишлатилади. Оддий ва кенг экранли киноларда ишлатиладиган 35 мм ли плёнкага нисбатан бундай плёнкага анча кўп ахборотни сиғди-риш ва катта (мае, 19,5x7 м) экранга тасвирни сифатли тушириш мумкин. К. ҳ. к. тизимида 6 каналли магнит фонограмма қўлланилади: 5 таси овозни экран орқасига ўрнатилган карнайлар ор-кали стереофоник эшиттириш учун, олтинчиси кинотеатр залида овоз эф-фекти ҳосил қилиш учун мўлжаллана-ди. К. ҳ. к.нинг тасвирлаш сифати кж-сак.
КЕНГАЙТИРИЛГАН ТАКРОР ИШЛАБ ЧИҚАРИШ — ишлаб чикариш жараёнининг доимо кенгайтирилган
ҳажмида янгидан бошланиб, такрор-ланиб туриши. Аҳолининг кўпайиб бо-риши, индивидуал истеъмолнинг ор-тиб бориши, ижтимоий-иқтисодий эҳтиёжнинг тўхтовсиз ўсиши К.т.и.ч.-ни зарурий шарт қилиб қўяди. Бу эса эҳтиёжни қондиришнинг асосий усу-ли бўлган и.ч.нинг кенгайган ҳолда так-рорланишини тақозо этади. Оддий так-рор и.ч. — и.ч. жараёнининг илгариги ҳажмларда бир меъёрда такрорланиши ўсиб бораётган эхтиёжларни қондира олмайди. Шу сабабли ривожланган иқтисодиётга К.т.и.ч. хосдир. Фаровон ҳаёт ЯММни тобора кўпроқ яратиш ва унинг самарали ишлатилишини талаб этади.
К.т.и.ч. фақат ишлаб чиқарувчи куч-ларга тааллуқли бўлиб қолмай, айни вақтда ижтимоий-иқтисодий тизим хусусиятларини ҳам ўзида ифодалайди. К.т.и.ч. янгиланиш жараёнини билди-ради ва такрорланиш даврида меҳнат қуроллари, воситалари, усуллари, маҳ-сулот яратилиши каби жараёнларнинг ўзгариб бориши, ўрин алмашуви ка-биларни қамрайди. Янгиланиш инверсия усулини қўллаш б-н амалга оши-рилади. Шунинг учун ЯММ истеъмол ва и.ч.ни қайтадан янгилаш учун сарф этилади, ресурсларга айлантириб, ин-вестицияп&р учун ишлатилади. К.т.и.ч. нинг илғор технология ва янги усул-лар асосида амалга ошуви иқтисодий ўсишни жадаллаштиради.
Ўзбекистонда К.т.и.ч. жараёни шўро-лар даврида умумиттифок, мажмуи асосида амалга ошиб, миллий манфаатга боғлиқ бўлмаган. Мустақиллик йилла-ри К.т.и.ч.да туб ўзгаришлар юз бер-ди, Узбекистан халқи манфаати ва тик-ланаётган бозор иқтисодиёти талабла-ри асосида мустақил ҳаракатдаги К.т.и.ч. жараёни юзага келди. Ишлаб чи-қарувчи кучлар ривожланиб, и.ч. тўла замонавий технология асосида янги-ланмоқда, янги-янги тармоқлар пайдо бўлиб, машинасозлик, автомобилсоз-лик, асбобсозлик, электроника каби тармоқлар саноатда асосий ўринни эгалламокда. Такрор и.ч.да янги про-порциялар юзага келиб, хом ашёвий йўналишга аста барҳам берилиб, тай-ёр маҳсулот йўналиши, экспортбоп ва импорт ўрнини босувчи маҳсулотлар и.ч. йўналиши таъминланмокда. Туб мулкий ўзгаришлар юз бериб, давлат мулки ҳисобига хусусий, корпоратив мулк асосида К.т.и.ч.ни барпо этиш жараёни давом этмокда. К.т.и.ч. жараёни эркин иқтисодий тараққиёт изига ўтка-зилди, хусусий тадбиркорлик фаолия-ти б-н бойитилди.
Мухтор Расулов.

«КЕНГАШ»
«КЕНГАШ» — ижтимоий-сиёсий газета. Тошкент ш.да чиққан (1917, июнь— сент.). Туркистон мусулмонлари Мар-казий шўросининг нашри. «Нажот» газ.-нинг (1917 й. март—июнь) ўрнига чоп этилган. Газ.га дастлаб тарихчи олим Закий Валидип, кейинчалик Мунаввар-қори Абдурашидхонов муҳаррирлик қилган. «К.» Туркистон мухторияти ғоясини кенг тарғиб қилган. Жами 16 сони чиққан. 1917 й. окт.да «Турон» газ. б-н бирлашиб, «Турк эли» номи б-н нашр этилган.
«КЕНГАШ» — тараққийпарвар адабий журнал. 1917 й. Қўқонда бир гуруҳ маъ-рифатпарвар муаллимлар ташаббуси б-н нашр этилган. Биринчи муҳаррири — Ҳамза Ҳакимзода Ниёзий. Жур. 2 ҳаф-тада 1 марта чиққан. 1-сонида Ҳамза-нинг «Кенгаш» радифли шеъри боси-либ, унда таҳририятнинг мақсади баён қилинган. «К.»нинг 1- сони чиққач, Ҳамза маҳаллий ҳукумат томонидан таъқиб остига олиниб, жур.дан кетишга мажбур бўлган. Кейинчалик жур.га М. Ризоий муҳаррирлик қилган. Унда Муҳаммаджон Холиқий, Ҳакимжон домла, Рижоийзода, Муҳаммад Ҳоди ва б.нинг асарлари чоп этилган. «К.» маърифатпарварлик ғояларини илгари сурган. Тошбосмада 400 нусхада нашр этилган. Жами 6 сони чиққан. КЕНГКЎЛ ҚАБРИСТОНИ - мил. 2 -4-а.ларга оид 100 га яқин мозорқўр-ғонлар гуруҳи. Қирғизистондаги Талас дарёсининг юқори оқимида, Кенгкўл дарёсининг Талас дарёсига қуйилиш жойида. 1938 й. А.Н. Бернштам топган ва уни гуннларга мансуб деб ҳисобла-ган. 1938—39 ва 1956—57 й.ларда у ерда қазиш ишлари олиб борилиб, қуйида-гилар аникланди: маййитлар, асосан, ер ости йўлаклари орқали кирилади-ган гумбазсимон ҳужра (камера)ларга ва қисман ерга якка-якка ва гуруҳ-гуруҳ қилиб дафн этилган, уларнинг баъзилари ёғоч тобутларда ва баъзилари тахта тўшакларда ётибди; жасадларнинг ирқий типи метислашган (монголоид ирққа хос белгиларга эга европеоид-лар); бош суяклари шакли сунъий ўзгартирилган. К.қ.дан топилган ашё-лар: турли сопол идишлар, ёгоч коса-лар, пойнаклари темир ва суякдан қилинган камон ўклари, суяк қопла-мали камонлар, жез ойнаклар, ёгоч хонтахта ва бешиклар, ипак кийимлар, турли зеб-зийнатлар, сопол чилимлар ва б.
КЕНГОТА TOF ТИЗМАСИ - Сурхон даре вилоятидаги Шеробод — Сариқа-миш қатор тепаларининг бир қисми. Жан.-ғарбдан шим.-шарққа томон йўналган, энг баланд нуқтаси 640 м
(Қорақат тоғи), узунлиги Қағни дара-сидан то Кофрунсойгача 24 км. Шим.-гарбда Такасакради (1068 м) тизмаси б-н водийсимон пастқамлик орқали ажралиб туради. Жан.-шаркда тог олди ўйдим-чуқур қия текислик б-н Қизи-риқ чўлига туташади. Жан.-ғарбда Қағни дараси орқали Қағни тизмаси б-н чегараланган. Шим.-шарқда Коф-рунсой дараси орқали Етимкалос тиз-масининг тоғ этаклари б-н туташади. К.т.т. рельфи кучли даражада парчалан-ган, унинг сувайирғич қисми яхши ифодаланган, чунки у палеоген (бухо-ро яруси)нинг қаттиқ қумтошларидан ташкил топганлиги туфайли куэста шаклини ҳосил қилади. Шим-ғарбий ён бағри нисбатан қисқа ва тикроқ. Ан-тиклиналнинг ўқ қисми бўр даврининг гил, алевролит, қумтош, мергель, ён бағирлари эса палеоген ва неогеннинг оҳактош, қумтошларидан ташкил топган. К.т.т.да оддий бўз тупроқларда қўнғирбош, ранг, шувоқ, гулхайри, оққурай, каррак ва б. эфемер ҳамда эфемероид ўсимликлар тарқалган. Дои-мий оқар сувли сойлар йўқ, булоқлар учрайди.
КЕНГУРУЛАР (Macropododae) — хал-тали сут эмизувчилар оиласи. Танаси-нинг уз. 25—160 см, думи 15—105 см, огирлиги 1,5—90 кг. 55 тача турни бир-лаштирган 15—17 уруғи бор. Австралия қитъасида, Янги Гвинея ва Тасмания о.ларида. Бисмарк архипелагида тар-қалган. Янги Зеландияда иклимлашти-рилган. Айрим турларининг думи кучли ривожланган. Орқа оёклари олдин-гисига нисбатан узун ва кучли; биринчи бармоғи йўқ, 2- ва 3-бармоқлари орасида тери пардаси бор. Мускус кен-гуруси (Hypsiprymnodon mosehatus), валлаби (Wallabia bicolor), чиган кенгуру (Macropus gidantica) ва б. кенг Tap-калган. Аксарият сакраб (13 м гача узун-ликка), соатига 50 км гача тезликда
Кенгуру.
ҳаракат қилади. Думи ёрдамида муво-занат саклайди. Кўпчилик турлари ерда яшайди. Ўсимликхўр. Йилига бир марта болалайди. Бўғозлик даври 30—40 кун. 1—2 та жиш бола (гигант кенгуру боласи 3 см ча) туғади. Боласи урғочи-сининг қорин халтасида 6—8 ой яшайди. Айрим турларининг сони кўп бўлиб, қ.х.га зиён келтиради. Бир қанча турлари гўшти, мўйнаси учун овланади; фермаларда боқилади. Бир неча тури-нинг сони қисқариб бормоқда. 9 тури Халқаро Кизил китобга киритилган. КЕНГЯЙЛОВ — Кўксув тизмаси тар-кибидаги тоғ (Тошкент вилояти). Унинг сувайирғичидан ЎзР б-н Қирғизистон Республикаси давлат чегараси ўтади. К. жан.-гарбда Чопкамиш (2680 м), шим.-шаркда Алём довонлари (1995 м) ора-лигида. Энг баланд жойлари жан.-гарбда 2758 м, шим.-шарқда 2664 м. К. антиклиналь структура. Қуйи карбоннинг юқори турне кичик яруси ётқизиқла-ри (кўксув горизонти) тўқ кулранг оҳактошлардан иборат. Тоғ ён бағир-ларида жигарранг тупроклар тарқалган. Сийрак арча, ёнғоқ, бодом, дўлана, тоғолча, ўт ўсимликлари ўсади. Ёзги яйлов сифатида фойдаланилади. КЕНДАЛЛ (Kendall) Эдвард Калвин (1886.8.3, Саут-Норуолке, Коннектикут штати — 1972.4.5) — америкалик биокимёгар. Фалсафа фанлари д-ри (1910). Миннесот (1921—51) ва Прин-стон ун-ти проф. (1952 й.дан). Асосий илмий ишлари буйрак усти безлари пўстлоғи гормонларини ўрганишга оид. Калкрнсимон безнинг асосий гормо-ни-триоксинни ажратиб олган (1914). Кортизон олиш усулини топган (1941 — 48) ва уни саноатда и.ч.га татбиқ эт-ган. Нобель мукофоти лауреати (1950, Ф. Хенч ва Т. Рейхштейн б-н хамкор-ликда).
КЕНДИР, қизилқурай (Tracho-mitum) — кендирдошлар оиласига мансуб кўп йиллик толали ўсимлик. Жан. Европа ва Осиёда 6 тури усади. Толаси поянинг флоэмасида. Илдизпояси кўп йиллик, ер усти поялари бир йиллик, силлиқ. Барглари, асосан, наштарси-мон, гули майда, пушти. Унинг толали К. (Т. Apocynum cannabinum) тури до-ривор ўсимлик, уруғида 0,5% гача юрак гликозидлари (цимарин) бор, пояси пустлоғидан олинган толадан арқон ишлаб чиқарилади. Илдизпояси ва ил-дизини бўлиб, эрта баҳорда экилади. Тола олиш учун Венеция К.и истиқ-болли ҳисобланади (пояси пўстлоғидан 10% гача тола чиқади). Тажриба экин-ларида қуруқ поя бўйича хрсилдорлик 20—25 ц/га. Ўзбекистонда Тошкент ш. яқинида 1930-й.ларда янги экин тар-

Кендир: / — гулли шохчаси; 2 — ме-вали пояси.
зида йигирила-диган тола оли-надиган К.ни ўрганиш бўйи-ча и.т. ст-яси ташкил этилган (қ. Луб толали экинлар тажри-ба станцияси).
КЕНДИРДОШЛАР (Аросупасеае) — кўп йиллик ўсимликлар оиласи. Дарахт, бута, лиана ва ўтлардан иборат. Барги оддий, чети текис. Гули тўғри, икки жинсли, чангчиси 5 та, уруғчиси 2 ме-вабаргли, 2 уяли. Меваси кўсакча, да-накча, резавор-мева ва б. Аксари тур-ларининг пўстлоқларида узун, майин, пишиқ луб толалари, баъзан каучукли бўғимсиз сут найчалари бор. К.нинг 150 туркуми, 1100 дан ортиқ тури бор. Асо-сан, тропик ва субтропикларда, 9 туркуми мўътадил иқлимли жойларда тар-қалган. Ўзбекистонда бўригул ва кендир туркумлари учрайди. КЕНДРЮ (Kendrew) Жон Коудери (1917.24.3, Комптон, Беркшир) — инглиз биокимёгари. Лондон қиролли-ги жамияти аъзоси (1960 й.дан). Рент-геноструктуравий анализ усули б-н оқсил молекулаларининг тузилишини тахлил қилган. Миоглобин оқсили мо-лекуласидаги полипентид занжирлар-нинг фазовий жойлашишини илк бор аниклаган (1957); унда 1951 й.да Л.По-линг башорат қилган а-спираллар мав-жудлигини исбот қилиб, унинг тузилишини кўрсатиб берган (1959). Нобель мукофоти лауреати (1962, Перуц б-н хамкорликда).
КЕНЕМА — Сьерра-Леонедаги шаҳар, мамлакатнинг жан.-шарқида. Шарқий провинциянинг маъмурий маркази. Аҳолиси 300 минг кишидан зиёд (1990-й.лар бошлари). Автомобиль йўллари тугуни. Хунармандчилик ривожланган. Мамлакатда йирик корхона — ёғочсоз-лик к-ти («Форест индастрис» давлат компанияси) мавжуд бўлиб, мебель, ёғоч плиталар ва б. ишлаб чиқарилади. Озиқ-овқат саноати (шоли оқлаш, кофе, гўштни қайта ишлаш ва ҳ.к.) корхоналари, автомобиль таъмирлаш устахоналари, олмосга ишлов бериш корхоналари, иссиклик электр ст-яси, техника ин-ти бор. Қ. х. махсулотлари б-н савдо қилинадиган марказ. К. яқинида хромит конлари топилган.
КЕНЕСАРИ ҚЎЗҒОЛОНИ - Ўрта жузнпнг Россия га тобе қилиб олини-шига қарши олиб борилган миллий озодлик ҳаракати (1837—47). Россия им-перияси 19-а. бошларидан эътиборан Қозоғистонни бутунлай бўйсундириш тадбирларини ишлаб чиқди. 1819 й. Ўрта жуз тугатилиб, Омск губернясига қўшиб юборилди. 1822 й. қабул қилинган Си-бир қирғизлари бўйича низом (устав)-га мувофиқ, қозоқ жамияти округ, бўлис, овулларга ажратилиб бошқарил-ган. Бўлислар бошида султонлар ўтир-ган. Қозокларнинг анъанавий турмуш тарзини емириш ва руслаштириш учун ҳосилдор ерларга казаклар кўчириб келтирила бошланди. Қозоқ аҳолиси чоризмнинг бундай мустамлакачилик сиёсатига қарши Аблайхоннинг авлод-лари атрофида уюша бошлади. Дастлаб Кичик жузда Исатой Тайминов ва Ма-хамбет Утемисов бошчилигида қўзғо-лон кўтарилди (1836—38). Ўрта жузда Аблайхоннинг невараси султон Саржан Россияга карши кураш бошлади (1836). Чоризмга қарши олиб борилган бу ку-рашлар стихияли ва тарқоқ бўлса ҳам 19-а.да қозоқ халқининг Россия ҳукм-ронлигига қарши кўтарган энг катта қўзғолони — султон Кенесари Кроимое (1802—47) бошчилигидаги қўзғо-лонни ташкил қилишда муҳим роль ўйнайди. К.қ.нинг асосий мақсади Қо-зоғистоннинг Аблайхон давридаги ҳудудий яхлитлигини сақлаб қолиш, округларни тугатиш, Россия импери-яси ҳали босиб олмаган қозоқ ерлари-нинг тўла дахлсизлигини сақлаб қолиш эди. Кенесари Қосимовнинг асосий та-лаблари Россия императори Николай I, Оренбург губернатори В.А. Перовский, В.А.Обручев, Сибир губернатори князь П.Д.Горчаков ва б.га йўллаган хатла-рида кўрсатилган. Кенесарига биродар-ларининг ҳеч қайсиси жасоратда тенг кела олмаган. У бобоси Аблайхоннинг энг яхши хислатларини ўзида мужас-самлаштирган, жўшқинлиги ва ҳара-катчанлиги б-н ҳатто ундан ўтиб кет-ган эди. Бироқ, қўзғолон бошланиши б-н қозоқ зодагонлари бир-бирига қарама-қарши 2 гуруҳга бўлинди. Оқ-мўла округининг катта султони Конир-кулжа Кудаймендин, Кичик жуз сул-тонлари Аҳмад ва Муҳаммад Жонту-рин, султон Айчуваков Кенесарининг ашаддий душманлари бўлиб, улар чор маъмурлари олдидаги ўз мавқеини йўқотишни хохлашмаган. Ҳатто Аблайхоннинг ўғиллари Али, Суюк (Кенесарининг амакилари) ҳам у Еттисувга жўнаб кетгач, қўзғолончиларга нисба-тан душманчилик муносабатида бўлиш-ди. Ушбу қийинчиликларга қарамасдан
султон Кенесари барча воситалар б-н ўз атрофида 3 жузнинг уруғларини тўп-лашга эришди.
К.қ.да Ўрта жуздан ташқари Кичик жузнинг шекти, тама, табин, олчин, шумекей, жаплас, Катта жузнинг уй-сун, дулат ва б. уруғлари фаол қатнаш-ди. Қўзғолончиларнинг умумий сони 20 минг кишига етди, хусусан, Ўрта жуз султонлари алоҳида жонбозлик кўрсатишди. Омск суд-жазолаш муас-сасалари тўплаган маълумотларга кара-ганда, фақат Кушмурун, Кўкчатов, Оқмўла, Карқара,Боёновул округлари-да қўзғолончиларни 80 дан ортиқ султонлар, бийлар, оқсоқоллар қўллаб-қувватлаган. Қўзғолоннинг ҳаракатлан-тирувчи кучи қозоқ чорвадорлари эди. Ҳарбий отрядларга Агибай, Иман (Омонгелди Имоновнинг бобоси), Ба-сигара, Ангал, Жеке, Бойсаид, Букор-бой каби таникли халқ ботирлари раҳ-барлик қилишди. Қўзғолонда қозоклар-дан ташқари ўзбеклар, қирғизлар, ҳатто руслар ва поляклар ҳам қатнаш-ди. К.қ. 1837 й. нояб.да бошланиб, фаол ҳарбий ҳаракатлар 1838 й. баҳорида Оқмўла истеҳкоми эгаллангач, кучай-тирилди. Қўзғолончилар тезда Тўрғай-да ўз кучларини бирлаштирдилар. Улар сафига Кичик жуздан Исатой Тайминов ўз отряди б-н келиб қўшилди. 1841 й. сент.да 3 жузнинг вакиллари Кенесари Қосимовни хон қилиб сайлади-лар, қозоқ хонлиги қайта тикланди. 1841 й. авг.да Қўқон хонлигига қараш-ли Сўзоқ, Жанақўрғон, Оқмачит, Жу-лек қалъалари эгалланди. Кенесарихон-нинг Бухоро хонлиги (амирлиги) ва Хива хонлиги б-н муносабатлари эса яхши бўлган. Хива хони қозоқ отрядларини тўплар ва ўқ-дори б-н таъминлаган. Кенесарихон Россияга қарши курашда улар б-н ҳарбий иттифоқ тузмоқчи бўлади. 1843 й. 27 июнда Николай I К.қ.га қарши йирик ҳарбий юриш тай-ёрлаш тўғрисидаги фармонни имзола-ди. Қозоқ уруғлари ўртасидаги қарама-қаршилик чоризм маъмуриятига қўл келди. Лебедевнинг 2 минг кишилик қўшини қозоқ султонлари А.Жонтурин ва Б.Айчуваковнинг отрядлари б-н ҳам-корликда қўзғолончиларга қарши таш-ланди. 1844 й. 21 июнда Кенесарихон қўшини султон Жонтурин қўшинини енгди. Қўзғолонни бостириш учун Оренбургдан полковник Дуниковский, Сибирдан генерал Жемчужников бошчилигидаги қўшинлар келтирилди. Икки томондан исканжага олинган Кенесарихон ўзининг қолган қўшинини Сариқ Аркудан олиб, Катта жузга че-кинди. К.қ.нинг 1-босқичидаги мустам-лакачиликка қарши кураш шу б-н ту-

гади. 1847 й.дан бошлаб унинг 2-босқ-ичи — қирғизларга қарши талончилик юриши бошланди. Кенесарихон Или дарёсининг ўнг қирғоғига ўтиб, у ер-даги кўчманчи Олатов қирғизларига хавф солди. 1847 й. апр.да Кенесари-хон 10 минг кишилик қўшин б-н киргиз ерларига бостириб кирди. Қирғиз манаплари Ўрмон, Жантай Қорабеков, Жангарач қурултой чақириб, халқни унга қарши кўтардилар. Иссиқкўл ат-рофи ва Чу дарёсининг юқори қисми-да қирғизлар б-н бир неча марта тўқна-шувлар бўлди. Тўқмоқ яқинидаги сўнгги жангда Кенесарихон мағлубиятга учра-ди. 1847 й. ёзида Кенесарихон бошчи-лигидаги кичик гуруҳ (2 ўғли, бирода-ри ва 15 султон) Олмали дарасида қир-ғизлар томонидан асир олинди. Манап Хўжамбек Тоштамбек хун олиш ода-тига кўра, султон Кенесарихонни ваҳ-шиёна ўлдирди. Асир олинган бошқа кишилар ҳам қийнаб ўлдирилди. Манап Жантай Қорабеков унинг бошини русларга юборди. Князь Горчаков бу қирғиз манапларини қимматбаҳо совға-лар ва турли мансаблар б-н сийлади. Қўзғолон иштирокчиларидан аёвсиз ўч олишга киришилди. К.қ. ана шундай фожиали якунланди. Унинг оқибатла-ри қозоқ жузларининг тамоман Россия империяси томонидан эгалланишига, шунингдек, Шим. Қирғизистонга рус қўшинлари бостириб киришига олиб келди.
Ад.: Национально-освободительная борьба казахского народа под предводительством Кенесары Касымова [Сборник документов] (рус ва қозоқ тилида), Алматы, 1996; Материалы к истории Султана Кенесары Касымова, Т., 1923; История Казахстана (очерк), Алматы, 1993.
Қаҳрамон Ражабов.
КЕНЕСАРИН Натай Азимхонович (1908, Чаён қишлоғи, ҳоз. Қозоғистон-нингЖан. Қозоғистон вилояти — 1975, 16. 4, Тошкент) — геолог олим. Узбекистан ФА мухбир аъзоси (1962), Ўзбе-кистонда хизмат кўрсатган геолог (1967), геол.-минералогия фанлари д-ри (1958), проф. (1955), Ўрта Осиё индустрия ин-тини тугатган, (1935). Кр-зоғистон ФАнинг гидрогеология ва му-ҳандислик геологияси бўлими бошлиғи (1944 й.дан). Тошкент қишлоқ хўжали-ги ин-тида проф. (1951—56). Ўзбекис-тон ФА Гидрогеология ва муҳандислик геологияси ин-тида директор ўринбо-сари (1960 й.дан), шу ин-т директори (1962—64). Тошкент ирригация ва қ.х.ни механизациялаш муҳандислари ин-тида кафедра мудири (1969—75). К.нинг илмий ишлари гидрогеология ва муҳандислик геол.сига бағишланган.
Ўзбекистонда ер ости чучук сувлари захирасини, режими ва балансини аниқлашга салмоқли ҳисса қўшган. Куйганёр, Мирзачўл, Қуйи Сирдарё ва Амударё ҳамда Қарши чўлларини ўзлаштиришда иштирок этган.
Ас: Формирование режима грунтовых вод орошаемых районов (на примере Голодной степи), Т.,  1959.
КЕНЖА БОТИР — ўзбек халқ эртак-ларидаги ижобий қаҳрамон. К. б. тим-солида аклли, эпчил, довюрак, тадбир-кор инсон образи мужассам этилган. У эл тинчлиги ва осойишталиги йўлида ҳар қандай мушкулликларни енгишга қодир. Зулм, тенгсизлик, ҳақсизликка қарши адолатни ҳимоя қилади. К. б. «Уч оғайни ботирлар», «Кенжа», «Эркен-жа» ва б. эртакларда асосий қаҳрамон сифатида талкин этилган.
Л<1: А ф з а л о в М., Ўзбек халқ эртаклари ҳақида, Т., 1964.
КЕНИТРА (араб. Мина-Ҳасан-Тани) — Марокашнинг шим.-ғарбий қисмида-ги шаҳар. Кенитра провинциясининг маъмурий маркази. Ахрлиси 292 минг кишидан зиёд (1990-й.лар ўрталари). Саноат-транспорт маркази. Сабу дарёсининг Атлантика океанига қуйилиш жойидаги порт; четга қ. х. маҳсулотла-ри ва минерал хом ашёлар чиқарила-ди. Т. й. станцияси. Озиқ-овқат (сабза-вот консерваси ва ун тортиш), тўқи-мачилик, металлсозлик ва кимё сано-ати корхоналари бор. К. яқинидан нефть олинади.
КЕНИЯ — Шарқий Африкадаги вул-каник массив, баландлиги бўйича Аф-рикада иккинчи ўринда (5199 м). Шар-кий Африка рифт зонасидан шарқроқ-да, лава платосидан кесик конус кўри-нишида кўтарилган. Ён бағирлари 1200 м баландликкача нам экваториал ўрмонлар б-н қопланган. 2000 м гача баландликдаги унумдор вулкан тупроқ-

ларида кофе, сизаль, банан платанция-лари барпо қилинган. 3000 м баландликкача паст бўйли доим яшил ва игна баргли сернам тоғ ўрмонлари б-н банд. Ундан баландроқда тоғ яйловлари, чўққиларда доимий қор ва музликлар бор. К. чўққиси ва унинг атрофлари миллий парк худуди таркибида. КЕНИЯ (Kenya), Кения Респуб-ликаси (Republic of Kenya) — Шар-қий Африкадаги давлат. Майд. 582,6 минг км2. Ахрлиси 30,7 млн. киши (2001). Пойтахти — Найроби ш. Маъмурий жи-ҳатдан 7 вилоят (province)ra ва пойтахт округига бўлинади.
Давлат тузуми. К. — республика. Буюк Британия бошчилигидаги Ҳамдўстлик-ка киради. Амалдаги конституцияси 1969 й.да қабул килинган, кейинчалик тузатишлар киритилган. Давлат бош-лиғи — президент (1978 й.дан Даниэль арап Мои). У умумий тўғри овоз бе-риш йўли б-н 5 й.га сайланади ва қайта сайланиши мумкин. Конун чи-қарувчи ҳокимиятни президент ва Миллат мажлиси (бир палатали парламент), ижроия ҳокимиятни президент, вице-президент ва қукумат амалга оширади.
Табиати. К. Шарқий Африка ясситоғ-лиги (шаркда бал. 500 м ва ғарбда бал. 1500 м) шим.-шарқий чеккасида жой-лашган. Ҳинд океани соҳили узилма тоғлардан иборат, тик ва кам парча-ланган. Жан.дан шим.га томон кенга-йиб (50—200 км) борадиган текислик бор. Унга туташ ботиқнинг атрофи тоғ тизмалари (шаркда Абердэр, бал. 400 м гача, ғарбда May ва Элгейо, бал. 3000 м гача) ва сўнган вулканлар (Кения тоғи, 5199 м — К.даги энг баланд чўққи), Виктория кўли бўйлари кам-бар текислик б-н ўралган. Трона, ол-тин, кианит, диатомит, охактош, графит, полиметалл руда конлари топил-ган. К. экватор иқлим минтакасидажой-лашган. Соҳилда ҳарорат иссиқ (июлда ўртача т-ра 24—25°, янв.да 27°), ясси-тоғликда салқинроқ. Йилликёғин миқ-дори шим.-шаркда 250 мм дан жан.-ғарбда 1500—2000 мм гача. Экватор яқинида серёмғир мавсум: март—апр. ва нояб.—дек. Дарёлари кам сувли, қисқа, айримларидагина кема қатнай-ди. Йириклари: Тана, Галана. Оқмас кўл кўп (энг каттаси — Рудольф). Мам-лакатнинг шарқи ва шим.-шарқи жи-гарранг-қизил латеритлашган, тошлоқ, камҳосил, аксар шўр тупроқли. Шим.-ғарби ва жан.-шарқи қизил-қўнғир, Виктория кўли бўйлари ўтлоқи қизил-қўнғир, Ҳинд океани соҳили қора ва бўз тупроқли. К. шим.да тиканли ўрмон-лар ва бутазорлар, чўлга айланаёзган

саванналар, ғарбида бўйдор ўтли са-ванналар, тоғ этакларида сернам тропик ўрмонлар, тоғларда ўтлоклар бор. Ёввойи ҳайвонлардан фил, каркидон, зебра, буйвол, жирафа, арслон, май-мунлар, дарёларда тимсоҳ, бегемотлар учрайди. К.да қўриқхона ва миллий боғлар (Цаво, Сибилон, Маун-Кения, Меру, Абердэр ва б.) кўп.
Аҳолисининг 66% ни бенуэ-конго тилларида сўзлашувчи халклар ташкил этади. Уларнинг йириклари: кикуйю, лухя, камба, кисии, меру ва б. К.да ҳиндлар, европаликлар, араблар ва б. хам яшайди. Расмий тиллар — суахили ва инглиз тиллари; аҳолининг 1/2 кис-ми маҳаллий динларга эътиқод қила-ди, қолганлари христианлар, мусул-монлар ва б. Жами аҳолининг 25,3% шаҳарларда яшайди. Йирик шаҳарлари: Найроби, Момбаса, Накуру, Кисуму. Тарихи. К. ҳудудида илк палеолит дав-рида манзилгоҳлар бўлгани маълум. Айрим тадқиқотчилар дастлабки одам-зот шу ерда пайдо бўлган, деб ҳисоб-лайдилар. Ҳоз. аҳолисининг кўпчилиги 14—19-а.ларда Африканинг турли жой-ларидан келган банту ва нилот каби-лаларидан тарқалган. Мил. ав 5—6-а.лар-да К.га юнон, миср, хитой, араб ден-гиз сайёҳлари ва савдогарлар келиб кетиб турган. 7—8-а.ларда қишлоклар, 11 — 15-а.ларда шаҳар-давлатлар пайдо бўлди. 16-а.да португаллар К.нинг ша-рқий қисмини босиб олди. 18-а.да бир неча араб султонликлари вужудга кел-ди ва қул савдоси ривожланди. Буюк Британия қул савдосига қарши куращ баҳонаси б-н К.га суқилиб кела бош-лади. 19-а. охирида К. Буюк Британия қўл остига ўтди. Мустамлакачилар ма-ҳаллий аҳолидан унумдор ерларни тор-тиб олди. Африкаликлар махсус ажра-тилган жойларда яшашга мажбур этил-ди, ирқий камситилди. 1920 й.да К. Буюк Британия мустамлакаси деб эълон қилинди. Шундан кейин мустам-лакачиликка қарши ҳаракат қилувчи сиёсий ташкилотлар (Кикуйю ташки-лоти ва б.) тузилиб, улар мажбурий меҳнат бекор қилиниши, солиқлар қисқартирилишини, маориф тизими яхшиланиши ва тортиб олинган ерлар қайтариб берилишини талаб қилди. 2-жаҳон уруши даврида К. озиқ-овқат ва
қ.х. хом ашёси етказиб берувчи манба-га айлантирилди, кениялик аскарлар Буюк Британия мустамлака қўшинла-ри сафида Яқин Шарқ ва Бирма (ҳоз. Мьянма)даги урушда қатнашдилар. 40-й.лар охирида озодлик ҳаракати яна-да кучайди. 1952 й.да қуролли қўзго-лон бошланди. Қўзғолон 4 й. давом этди. Мустамлакачилар қўзғолонни бости-риб, ватанпарварлардан 11 минг ки-шини ўлдирди, 100 мингга яқин киши-ни қамоққа олди. 1960 й. тузилган К. африкаликлар миллий иттифоқи (КАНУ) К. мустақиллигини талаб қилди. 1961 й. Крнун чиқарувчи кенгашга ўтказилган сайловда КАНУ 67% овоз олди. 1963 й. майда янги Миллат мажлисига ўтка-зилган сайловда ҳам КАНУ ғолиб чи-қиб, Ж. Кениата бошчилигида бирин-чи миллий ҳукумат тузилди. 1963 й. 12 дек.да К. мустақил давлат, 1964 й. 12 дек.да эса республика деб эълон қилин-ди К. — 1966 й.дан БМТ аъзоси. Миллий байрами — 12 дек. — Мустақиллик куни (1963).
Сиёсий партиялари, касаба уюшмала-ри. Демократик партия, 1992 й.да тузилган; К. африкаликлар миллий итти-фоқи (КАНУ), 1960 й.да асос солин-ган; Миллий ривожланиш партияси, 1994 й.да тузилган; Социал-демократик партия, 1992 й.да асос солинган; Форд-Асили ва Форд-К. партиялари, 1992 й. окт.да тузилган. К. касаба уюшмалари марказий ташкилоти, 1965 й. да тузилган.
Хўжалиги. К. — аграр мамлакат. Ялпи ички маҳсулотда қишлоқ, ўрмон хўжа-лиги ва балиқчиликнинг улуши — 24%, саноатнинг улуши — 10%гаяқин. Икти-содиётининг асоси - қ.ҳ., унинг маҳ-сулоти мамлакат экспортининг 3/4 кис-мини ташкил этади. К. мустақилликка эришгач, ялпи ички маҳсулот тарки-бида қ.х.нинг улуши тобора пасайиб, саноат ва савдонинг улуши ошиб, на-турал и.ч. улуши камайди.
Қишлоқ хўжалигидааҳолининг 70% банд. Асосий экинлари — кофе, чой, сизаль, пиретрум, пахта, шоли, буғдой, шакарқамиш; ички эҳтиёжлар учун маккажўхори, маниок, тариқ, жўхори, арпа етиштирилади. Сут чор-вачилиги, паррандачилик, чўчқачилик ривожланган. Қорамол, қўй, эчки бо-қилади. Балиқ овланади ва ёғоч тайёр-ланади.
Саноати, асосан, қ.х. хом ашёси-ни қайта ишловчи корхоналар ва ҳунармандчилик устахоналаридан ибо-рат. Озиқ-овқат, тўқимачилик, автомобиль йиғув, кўнчилик, кимё, нефтни қайта ишлаш, тахта тилиш ва метал-лсозлик, қогоз саноати корхоналари, цемент з-длари ҳам бор. Кончилик са-

ноатида флюорит, табиий сода, диатомит, каолин, гипс, кианит, асбест, ош тузи қазиб чиқариш устун. Бирмунча миқцорда мис, қўрғошин, кумуш қазиб олинади. Йирик саноат марказлари: Найроби, Момбаса, Кисуму, Накуру, Тика, Элдорет ш. Энергетика сохасида гидроэлектр ст-яларинингсалмоғи кат-та. Тана дарёси бўйида Гитару, Камбу-ру, Киндарума ГЭСлари қурилган. Йилига ўртача 3,1 млрд. кВт-соат электр энергияси ҳосил қилинади.
Транспорти. 3 минг км т. й., 62 минг км автомобиль йўли бор (шундан 4,5 минг км асфальтланган). Асосий денгиз порти — Момбаса. Найроби ва Момбасада халқаро аэропортлар бор.
К. четга кофе, чой, нефть маҳсулот-лари, тамаки, пиретрум, сизаль, мева ва сабзавот, кальцинирланган сода, гўшт, тери, цемент ва ҳ.к. чиқаради. Четдан саноат ва транспорт ускунала-ри, озиқ-овқат ва кимё маҳсулотлари, қора ва рангли металл, нефть, дори-дармон ва ҳ.к. олади. Ташқи савдодаги асосий мижозлар — Буюк Британия, Гемания, АҚШ, Япония, Нидерлан-дия. Ташқи сайёхлик ривожланган. Пул бирлиги — Кения шиллинги.
Тиббий хизмат. Соғлиқни сақлаш ти-зимига давлат раҳбарлик қилади. Юқум-ли касалликлар (безгак, ичбуруғ, юқум-ли гепатит, ич терлама ва б.) кенг та-рқалган. Хусусий шифохоналар ҳам бор. Врачлар Найроби ун-тида, ўрта мала-кали тиббий ходимлар Тиббий тайёр-гарлик маркази ва тиббиёт мактабла-рида тайёрланади.
Маорифи, маданий-маърифий ва ил-мий муассасалари. К.да бошланғич мак-таб 7 й.лик ва бепул. Болалар 6 ёшдан инглиз тилида ўқитилади. 4-синфдан бошлаб суахили тили.ўргатилади. Ўрта мактаб 6 й.лик. Мамлакатда 16 минг бошланғич, 2,5 минг ўрта мактаб бор. . Илк ҳунар-техника таълими бошлан-гич мактаб негизида 2—6 й.лик савдо, тижорат, ҳунармандчилик, қ.х., ўрмон ва ветеринария ҳунар билим юртлари ва мактабларида, шунингдек, корхо-наларда амалга оширилади. Ўрта техника таълими кичик ўрта мактаб негизида коллежларда ташкил этилган. Олий ўқув юртлари: Найробидаги Миллий ун-т, Эгертон ун-ти, Найробидаги ун-т коллежи. Йирик кутубхонала-ри: Миллий ун-т кутубхонаси, Найро-

бидаги Ёдгорлик кутубхонаси, ун-т коллежи кутубхонаси, Момбасадаги оммавий кутубхона; музейлари: Най-робидаги К. миллий музейи, Китале ш.даги Ғарбий К. миллий музейи, Момбасадаги музей ва б.
К.да 20 га яқин илмий муассаса, жумладан, Найробида К. индустриал тадқиқот ин-ти, Миллий қ.х. лаб., Тиб-биёт тадқиқотлари лаб., Сил касаллик-лари тадқиқот маркази, Қ.х. тадқиқот маркази, Тиббий тадқиқот ин-ти, Шарқий Африка ин-ти, Африка тари-хини ўрганувчи халқаро ин-т, Ньянза вилоятида пахта тадқиқоти ст-яси, Ру-ируда кофе тадқиқоти маркази, Кери-чода чой тадқиқоти ин-ти ва б. бор.
Матбуоти, радиоэшиттириши ва те-лекўрсатуви. К.да 60 га яқин газ. ва жур. нашр этилади. Энг мухимлари: «Дейли нейшн» («Миллатнинг кундалик газе-таси», инглиз тилида, 1960 й.дан), «Кения лео» («Бугунги Кения», суахили тилидаги кундалик газ., 1983 й.дан), «Кения тайме» («Кения вақти», инглиз тилидаги кундалик газ., 1982 й.дан), «Пипл дейли» («Халқ кундалик газе-таси», инглиз тилида, 1998 й.дан), «Стандард» («Байроқ», инглиз тилидаги газ., 1902 й.дан), «Таифа лео» («Ҳозир-ги миллат», суахили тилидаги кундалик газ., 1960 й.дан), «Драм» («Дўмби-ра», инглиз тилидаги ойлик жур., 1956
й.дан), «Таргет» («Мақсад», инглиз тилидаги жур., 1964 й.дан).' К. ахборот агентлиги (КНА) 1963 й. дек.да таш-кил этилган. К. радиоэшиттириш кор-порацияси 1989 й.да тузилган. Радио-эшиттиришлар 1927 й.дан, телекўрса-тувлар 1962 й.дан олиб борилади.
Адабиёти асосан, инглиз тилида, шунингдек, кикуйю, масаи, суахили ва б. маҳаллий тилларда фольклор не-гизида ривожланиб келаётир. Умуман К.да ёзма адабиёт 17-а.да суахили тилида юзага келди. Унда қаҳрамонлик, диний ва б. мавзудаги достонлар му-ҳим ўрин тутади. Этнограф олим, мил-лий-озодлик ҳаракатининг раҳбари Ж. Кениата халқ афсоналари, эртаклари, ривоятларини қайта ишлаб эълон қил-ди. Ўзи ҳам «Кения тоғига қараб» (1936) ва «Менинг халқим — кикуйю» (1942) китобларини ёзиб нашр эттирди. 19— 20-а.ларда ҳам, асосан, назм ривож-ланди. Насрий асарлар 50-й.лар охирида юзага кела бошлади. М. Гикарунинг «Қуёш ўлкаси», В. Итотенинг «Генерал May May», Ж. Кариуканинг «May May ҳибсда», М. Гатерунинг «Икки олам фарзанди» қиссаларида инглизларнинг К.ни мустамлакага айлантириши ва де-мократик кучларнинг озодлик учун кураши кўрсатилган. Ж. Нгугининг инглиз тилидаги романлари («Йиглама, бўтам», «Орамиздаги даре») ва «Кора дарвиш» пьесаси эълон килинган. Ке-йинги йилларда Б.О.Вандера, Э.Хин-га, М.Алот, М.Мванги, А.Кадамбе, Д.Карока, Л.Кибера, М.Рухена каби ёш ёзувчилар адабиёт майдонига ўз овозлари ва янги мавзулар б-н кириб келдилар. Нгуги Ва Тхионгонинг «Қон-ли япроклар» ва «Санамдаги иблис» романлари айниқса диққатга сазовор.
Меъморлиги ва тасвирий санъати. К. ҳудудида илк ўрта аерларга оид маҳал-лий маданият ёдгорликлари: дойра тош деворлар, сағана эҳромлари, арикдар-нинг қолдиқлари сакланган. Денгиз соҳилида Геди, Малинди, Унгвана, Мнарани, Таква, Момбаса каби ша-ҳарлар пайдо бўлган. 14— 15-а.ларда араб меъморлиги услубида мудофаа ис-теҳкомлари, масжидлар, бозорлар барпо этилган. 16-а.да португаллар меъ-морлигига хос услубда қурилган қаср ва Васко да Гама тош колоннаси сақ-ланган. 20-а.дан шаҳарлар

инглиз ва немис меъморлари лойиқа-си асосида темир-бетон конструкция-лар ва янги қурилиш металларидан фойдаланиб курила бошлади. Бинолар-да лентасимон дераза, пешайвон, оф-тоб тўсқичлар, рангли сопол плиталар кенг қўлланилган (мае, Миллий театр, техника коллежи ва б.). Кишлок,-ларда дойра қилиб лой б-н сувалган, усти хашак б-н ёпилган синчли уйлар кўпроқ учрайди. Кейинги йилларда курилган иншоотлардан Момбасадаги «Океаник» меҳмонхонаси, Найробида-ги госпиталь, кўп қиррали 26 қаватли минораси ва айланувчан ресторани бўлган Кениата мажлислар залини кўрсатиш мумкин.
Бадиий ҳунармандчиликда ёғочни ўйиб ва куйдириб нақш солиш, маро-сим рақслари учун теридан ниқоб, мис ва жездан зеб-зийнат буюмлари, лой ва қовоқцан идишлар, ёғоч қўғирчоқ-лар, сополдан жониворлар ҳайкалча-ларини ясаш, похолдан сават тўқиш кенг авж олган.
Мусиқаси. К. мусиқий маданияти мамлакатда яшовчи турли элатлар му-сиқасини ўз ичига олади. Шу туфайли оҳанглар, услублар, чолғу асбоблари ҳам хилма-хил. Халқ удумлари ва ма-росимларида ашула, рақс ва мусиқа бўлиши шарт. Чолғу асобоблари ора-сида турли-туман ногора, дойра ва сур-найни эслатувчи асбоблар, ўзига хос арфа, литунгу, най ва б. бор. Кўпинча хонанданинг ўзи арфа чалиб ашула айтади ва бадиҳачилик усулида қўшиқ тўқийди. 20-а. охирида европача муси-қанинг таъсири кучайди. К. мустақил-ликка эришгач, ҳаваскорлик ижодиё-ти айниқса ривож топди, мусиқа таш-килотлари тузилди. Шарқий Африка консерваторияси, Найроби мусиқа жамияти, «Бомас» ашула ва рақс гу-руҳи, радио ва телевидениенинг чолғу асбоблари оркестри мусиқа мадания-тини ривожлантиришда, миллий кадр-лар тайёрлашда катта роль ўйнай бошлади.
Театри. Туб аҳоли томошаларида рақс санъати қадимдан ривожланган. 20-а. бошларида К.да инглиз ҳаваскор театри труппалари вужудга келди. 1948 й.дан Найробида инглиз профессионал театри, 1952 й.дан Миллий театр иш-лайди. К. мустақилликка эришгач, аф-рика ва \инд театрлари пайдо бўлди. Театрни халқ оммасига яқинлашти-ришга интилган Ж. Мпахлеле «Чемче-ми» («Чашма») труппасини тузиб, унга раҳбарлик қилди ва бир қанча пьеса-ларни муваффақиятли саҳналаштирди. «Тауси» драма клуби (1963) маҳаллий муаллифларнинг маиший мавзудаги

пьесаларини қўйиш б-н шуҳрат қозон-ди. Миллий театрнинг кенияликлардан биринчи директори — Сет Адагала раҳ-барлигида драма мактаби очилди. Унинг талабалари иштирокида ташкил этил-ган Миллий театр труппаси мамлакат бўйлаб томоша кўрсатиб юради. КЕННЕДИ (Kennedy) Жон Фицже-ралд (1917.29.5, Бруклайн, Массачусетс — 1963.22.11, Даллас, Техас) — АҚШнинг 35-президенти (1961—63), Демократлар парти-ясидан сайланган. АҚШ флоти офице-ри (1941-45), АҚШ контресси аъзоси (1947—61). Прези-дентлик даврида ижтимоий-иқтисо-дий ислоҳотлар да-стури (қашшоклик-ка қарши курашиш, қора танли аҳоли-нинг фуқаролик ҳуқукларини ҳимоя қилиш ва б.)ни олға сурган. Ҳарбий блоклар ва АҚШ қуролли кучларини мустаҳкамлаш тарафдори бўлган. Шу б-н бирга СССР б-н бўлган муноса-батларда бирмунча реалистик йўл ту-тиш йўлидан борган; атмосфера, кос-мик фазо ва сув остида ядро қуроли синовини тақиклаш тўғрисидаги Москва битимини имзолаган (1963). Дал-ласда суиқасд қурбони бўлган. КЕНОТАФ (юн. Kenotaphion — бўш қабр) — мурда қўйилмаган бўш қабр, Қад. Миср, Юнонистон, Рим, Ўрта Осиё ва б. ўлкаларда марҳумни дафн этиш мумкин бўлмаган (у, мае, мусо-фирликда вафот этган) ҳолларда қазиб қўйилган.
КЕНОТРОН (юн. kenos — бўш ва электрон) — асосан, саноат частотали ўзга-рувчан токни тўғрилаш (ўзгармас ток-ка айлантириш) учун мўлжалланган электр-вакуумли қурилма (диод, лампа). Паст ва юқори вольтли турлари бор. Паст вольтли К. анодидати йўл қўйиладиган тескари кучланиш 2 кв гача, тўғри ток кучи бир неча амперта тенг; юқори вольтли К.да тескари кучланиш 100 кВ гача, тўғри ток кучи 500 мА гача бўлади. Биринчисида чўғланма катод, корайтирилган ёки хи-ралаштирилган анодлар (кўпинча 2 та), иккинчисида оксидланган катод ва кррайтирилган анод (битта) бўлади. К.да чўғлама катод қизиб электронлар чиқаргани туфайли у токни фақат бир йўналишда ўтказади. Катоди чўғланмай-диган К.да фаоллашган катоддаги автоэмиссия (электронлар чиқариш) ҳисобига ток ўтади. К. радиоприёмник-лар, кучайтириш ва ўлчаш аппаратла-
ри, рентген қурилмалари ва асбоблар-даги тўғрилагичлар (ўзгарувчан токни ўзгармас токка айлантирувчи қурилма-лар) да қўлланилади. Яримўтказгичлар техникаси тараққий этиши муноса-бати б-н паст вольтли К. ўрнига ярим-ўтказгичли диодлар ишлатила бошла-ди. Юқори вольтли К.лар ҳозир ҳам қўлланилади.
КЕНТ (Kent) Рокуэлл (1882.21.6, Тар-ритуан, Нью-Йорк — 1971.13.3, Пла-теберг) — америкалик ёзувчи, рассом ва жамоат арбоби. Ёзувчилик фаолия-ти 1920 й.дан бошланган. «Ёввойи ўлка» китоби Алёска саёҳати кундаликлари асосида юзага келган. Оловли Ер ўлка-сига сафари натижасида «Саёҳат» (1924) китобини яратган. «Йўналиш № dy E» (1930), «Саламина» (1935) қиссаларида Гренландия аҳолисининг урф-одатлари ва табиати акс эттирил-ган. Уларда эскимосларнинг маънавий дунёси ва машаққатли ҳаёт тарзи ўзига хос қувноқ мутойиба воситасида тас-вирланган. «Менинг нуқтаи назарим» (1940), «Жаноблар, бу мен!» (1955) аерлари ўз таржимаи ҳолига асослан-ган. К. реалист рассом сифатида Америка санъатининг энг яхши анъанала-рини давом эттирган, ўз китобларига кўплаб суратлар ишлаган. К.нинг «Ден-гиз заҳматкашлари» (1907), «Мэн шта-тидаги бурун қиш оғушида» (1906), «Баҳор изтироблари» (1908), «Қизим Клара» (1915), «Рассом Гренландияда» (1929) каби полотнолари машхур. КЕНТ (Kent) — Англиядаги илк ўрта аср қироллиги. 5-а.нинг охирида Британия англосакслар томонидан истило этилиши жараёнида ташкил топтан, 6-а.нинг охирига келиб, Англияда 7 қироллик (Кент, Уэссекс, Суссекс, Эссекс, Шарқий Англия, Нортум-брия, Мерсия) ҳукмронлиги (гептархия) даврида К. энг катта кучга эга бўлган қироллик эди. 8-а.нинг охирида Мерсия, 9-а.нинг бошида Уэссекс таркибига кирган. КЕНТ (суғдча — уй, хонадон) — илк ва ўрта асрларда Туронза-минда жой номи. Суғд | ёзуви ва араб географ-лари асарларида кат, к а с , к а н д , «Девону > луғотит турк»да | кенд, кэн шакли-да келтирилган бўлиб, дастлаб бир ёки бир неча оила яшайдиган,

атрофи девор б-н ўралган ҳовлини анг-латган. Оила ёхуд жамоа бошлиғи эса кадхудо (катхудо) деб аталган. Кейин-чалик К. жой (қишлоқ, ша\ар) номла-рининг таркибий қисмига айланган. Шарқий Туркистон ва Эронда ҳам баъ-зи жой номлари таркибида К. бирик-маси мавжуд. Маҳаллий ҳамда араб та-рихчи ва географларининг асарларида, чунончи Нажмуддин ан-Насафийнинг «Ал-Қанд фий зикри уламои Самарканд» [«Самарқанд уламолари хотира-сига дойр қанд(дек ширин китоб)»] ки-тобида Ахсикас, Шалжийкас, Кабузан-жакас, Йоркас, Банокас, Бойканд, Сийракас каби кўплаб қишлоқ ва ша-ҳар номлари қайд этилган. Ибн Ҳавқал-нинг «Масолик ул-мамолик» асарида эса 40 дан ортик, К. бирикмасига эга жой номлари келтирилган. Таркибида К. сўзининг юқорида зикр этилган тур-ли шакллари мавжуд қишлоқ ва ша-ҳарлар ҳозир ҳам сақланиб қолган. Mac, Тошкент, Пискент, Вобкент, Панжикент, Чимкент, Манкент, Ёркенд.
Ад.: Маҳмуд Кошғарий, Девону лу-ғотит турк, 1—3-ж., Т., 1960—63; Нажмуддин ан-Насафий, Ал-Қанд фий зикри уламои Самарқанд, Т., 2001.
КЕНТАВР — Центавр юлдуз туркуми-нинг қад. номи. Бу юлдуз туркуми ос-моннинг Жан. ярим шарида жойлаш-ган. Узбекистан ҳудудидан кўринмай-ди. Мазкур юлдуз туркумининг альфа-сига тегишли юлдуз, Қуёш системасига энг яқин юлдуз бўлиб, унгача масофа 4,3 ёруғлик йилини ташкил этади. КЕНТОВ — Қозоғистоннинг Жан. Қо-зоғистон вилоятидаги шаҳар (1955 й.дан). Коратов тизмаси ён бағрида, 250—300 м баландликда, Чимкентдан 225 км шим.-ғарбда, Туркистон т. й. станциясидан 40 км. Аҳолиси 55,5 минг киши (1999). Полиметалл рудалари бойитилади. Экскаватор ва трансформатор з-длари, темир-бетон конструк-циялари з-ди, кон-металлургия техни-

куми бор. Умумий таълим мактаблари, гимназия, лицей, кутубхона, музей мавжуд.
КЕНТУККИ - АҚШнинг жан. қисми-даги штат. Майд. 104,6 минг км2. Аҳолиси 4,06 млн. киши (2001), ярмидан кўпроғи шаҳарларда яшайди. Маъмурий маркази — Франкфорт ш. Йирик ша-ҳарлари: Луисвилл, Лексингтон. К.нинг кўп қисми Камберленд платосида (бал. 200—450 м) жойлашган. Карст рельеф шакли кўп. Машҳур Мамонт ғори ҳам ўша ерда. Ғарбий ва шим.-ғарбий қисм-лари текислик. Огайо, Камберленд ва б. дарёлар кесиб ўтади. Иклими мўъта-дил нам иклим. Ойлик ўртача т-ра янв.да 0,4°, июлда 24,4°. Йиллик ёғин 1000-1250 мм.
К. — индустриал-аграр штат. Киме (синтетик каучук, тола, пластмасса ва б.), электротехника (уй-рўзғор асбоб-лари) ва умумий машинасозлик сано-ати ривожланган. Падьюка ш. АКШда-ги атом саноати марказларидан бири. Озиқ-овқат (вино, жумладан, виски тайёрлаш) ва тамаки саноати корхо-налари бор. Тошкумир, табиий газ, нефть қазиб чиқарилади. Қ. х.да тамаки (ҳосили бўйича АКШда Шим. Каролина штатидан кейин 2-уринда), макка-жўхори, ем-хашак экинлари, соя, буғ-дой экилади. Гўшт-сут ва гўшт чорва-чилиги ривожланган. Огайо дарёсида кема қатнайди.
КЕНЭ (Quesnay) Франсуа (1694.4.6, Мер, Париж яқинида — 1774.16.12, Версаль) — француз иқтисодчиси, фи-зиократлар мактаби асосчиси. Тиббиёт д-ри (1744), қирол Людовик XV са-ройида сарой врачи бўлган. Тиббиёт ва биол.га оид асарлар яратган. 60 ёшида бевосита иқтисодиёт муаммолари б-н шуг-улланди. К.нинг дон нархлари ва солиқларга бағишланган дастлабки иқтисодий мақолалари («Фермерлар», «Дон», «Соликлар») Д.Дидро энцик-лопедиясида босилиб чиққан. Бу макр-лаларда у Франция қ.х. ва Людовик XV иқтисодий сиёсатининг зиддиятлари-ни кўрсатиб беради ҳамда қ.х. ишлаб чиқаришини ташкил этиш ва юритиш усулларини ўзгартириш ғоясини олға суради. У ўзининг иқтисодий дастури-ни кенг умумлаштирилган тарзда «Деқ-қончилик давлати иқтисодий сиёсатининг умумий принциплари ва улар тўғрисидаги мулоҳазалар» (1758) аса-рида баён қилади. Бу асарида ер бой-ликнинг ягона манбаи деган ўзининг асосий ғоясини асослайди. «Хитой дес-потизми» асарида харажатлардан таш-қари (чегириб) яратилган янги бойлик («соф маҳсулот») тўгрисида физио-кратик таълимотни яратади. «Савдо
тўғрисида» асарида (1765 й.) меркантилизм мактаби қа-рашларини танқид қилиб, бойликнинг савдода, айирбош-лаш жараёнида ву-жудга келмаслигини асослайди.
К. 1758 й.да асосий ва энг мухим асари — «Иқтисодий жад-вал»ни чоп этиб, такрор и.ч. назария-сига асос солди. Ушбу жадвалда жами-ят 3 синфга: ер эгалари (ҳеч нарса ярат-майдиган синф); мулкдор саноатчилар; ишлаб чиқарувчи деҳқон (фермер)лар синфига бўлинади. Шунингдек, халқ хўжалиги қ.х.дан ва бу соҳа маҳсулот-ларини қайта ишлайдиган саноатдан иборат деб қаралади, қ.х.да яратилган мақсулот саноатда қайта ишланади ва улар жамиятдаги синфлар ўртасида қайта тақсимланади, истеъмол қили-нади. «Соф маҳсулот» фақат қ.х.да яратилади ва жамиятдаги синфлар ўрта-сида тақсимланади. Ушбу жадвалда би-ринчи марта макроиктисодиёт даража-сида натурал, товар шаклидаги моддий неъматлар ва пул даромадлари оқими тахлил қилинган. К.нинг яна бир хиз-мати иқтисодий таҳлилнинг жадвал усулини яратганлиги ҳисобланади. К. ўз тадқиқотларида «табиий тартиб» кон-цепцияси (эркин савдо, нарх, ракрбат, хусусий мулк, капиталистик тизим)га асосланади.
Ад.: Раззоқов А. ва б., Иқтисодий таъ-лимотлар тарихи, Т., 1997; Аникин А.В., Юность науки. Жизнь и идеи мыслителей-экономистов до Маркса, М., 1979.
КЕПАК — ун тортиш жараёнининг чи-қити, ун к-тларида олинадиган ёрдам-чи маҳсулот. Дон турига кўра, бугдой, арпа, жавдар, тариқ, маккажўхори ва б., майдаланиш даражасига кўра, йирик ва майда К.ларга бўлинади. Ўртача олганда буғдойдан юқори сифатли ун олишда донга нисбатан 28—30% К. чикали. К. (асосан, бугдойники) чорва молларининг ҳамма тури ва парранда-лар учун қимматли озуқа. 100 кг К.да 70—80 озука бирлиги (1 кг К.да 8,85 мЖ алмашинувчи энергия — 0,75 озука бирлиги) ва 12,5—13,2 кг хазм бўла-диган протеин, 8,8 кг тозаланмаган клечатка бор. К. фосфор, марганец, калий, микроэлементларга ва В гуруҳи витаминларига бой, лекин натрий, кальций, хлор кам. Сигирларга туққа-нидан сунг 10 л иссик, сувга 1 кг ке-пакни аралаштириб, илиқ атала хрли-да ичирилади. Соғин сигирларга бошқа
концентратлар б-н аралаштирилган ҳолда суткасига 4—6 кг гача К. берила-ди. Ишчи, спорт ва наслли отлар учун концентрат озуканинг 35—50% гача, согин сигирлар рационидаги концентрат озуқанинг 50—60% гача, бэкон етиштириш учун боқилаётган ёш чучкалар рационидаги концентрат озуканинг 20—25% гача туйимлилигини К. ташкил этиши мумкин. Тухум қилади-ган товуклар, куркалар, урдаклар ва ғозлар учун тайёрланадиган омихта емлар таркибига майда буғдой ва 10— 25% гача К. қушилади. КЕПАКИ, кабакий — читтоийлар-дан Кепакхон чикарган кумуш танга. Бир динор К. икки мисқол кумушга ёки олти дирҳамга тенг булган. Тарихий манбаларнинг маълумотларига кура, К. дастлаб Бухоро, Балх ш.ларида зарб этилган. Темурийлар даврида (15-а.) ҳам пул муомаласида куп ишлатилган. Ке-пакхонгача муғул давлатларида пул бирлиги болиш ҳисобланган. КЕПАКХОН ибн Дувахон, Кабак-хон, Кебекхон, Кэбэк (? — 1326) — Чиғатой улусинит хони (1309 ва 1318—26). Мамлакатни ҳарбий-маъ-мурий туманларга булиб идора этиш тартибини жорий қилган. К. пул исло-ҳоти ҳам ўтказиб, муомаладаги ҳар хил пулларнинг ўрнига Олтин Ўрдсншн сингари кумуш тангаларни зарб қил-дирган. Улар кепаки деб юритилган. Насафлан 2 фарсах (12—14 км) нарида сарой қурдирган. Кейинчалик бу сарой ёнида шаҳар барпо этилиб, Қарши (муғулча — сарой) деб аталган. Пой-тахт Насафдан Қаршига кўчирилган. Мирзо Улуғбекнит ёзишича, Чингиз-хон давридан буен харобага, камиш-зорга айланган Куббатул-ислом-Балх яна қайта тикланган.
Ад.: Мирзо   У л у ғбе к, Тўрт улус тарихи, Т.,  1994.
КЕПЛЕР (Kepler) Иоганн (1571.27.12, Вайль-дер_Штадт, Вюргемберг 1630.15.11, Регенсбург, Бавария) — немис астрономи ва математиги. Тюбинген академиясила таҳсил олган; уша вақтлари Н. Коперник асарлари б-н та-нишиб чиққан. 1594 й.дан Австриянинг Грац шаҳрида мат. ва астрономия уқитувчиси. 1600 й.дан Прага расадхо-насида Т. Браге раҳбарлигида ишлади. К. Прагада оптик асбобларнинг астро-номияга татбиқи ва Қуёш тожига ба-ғишланган «Вителога қўшимчалар» (1604), ўзи ихтиро қилган телескоп ҳақидаги «Диоптрика» (1611) ва б. асар-ларини чоп эттирди. «Янги астрономия» асарида сайёралар ҳаракатига оид даст-

лабки икки қонун-
ни ифодалаб берди.
«Олам гармонияси» |
асарида (1619) эса|
3-қонунни ҳам тав-
сифлаб берди  (қ.
Кеплер қонунлари).
«Коперник астроно- ,
миясини қисқарти-
риш»         асарида
(1618-22) ўзининг!
3  қонунини  барча
сайёралар ҳаракати учун, айримлари
эса Ой ва Юпитер йўлдошлари учун
ҳам ўринли деган тўхтамга келган. К.
1627 йили «Рудольф жадваллари» аса-
ридаги ҳисоблашларига таянган ҳолда
1631 й.да Венера сайёраси Қуёш дис-
кидан ўтишини айтиб берди. Мат. соҳа-
сида К.нинг «Вино бочкаларининг янги
стереометрияси» асари машҳур бўлиб,
унда интеграл ҳисоб ҳақида бошланғич
маълумотларга дуч келинади. К.нинг ло-
гарифмлар назарияси ва ҳисоблаш
усулларига оид бир қатор ишлари маъ-
лум.
К.нинг кашфиётлари назарий астрономия тараққиётига асос бўлди.
Ад.: Еремеева  А.Н., Выдающиеся астрономы мира, М.,  1966.
КЕПЛЕР ҚОНУНЛАРИ - И. Кеплер кашф этган сайёралар ҳаракатига оид 3 та қонун. И. Кеплернинг «Янги астрономия» (1609) асарида унинг 2 қону-ни баён қилинган эди, 3-қонуни 1619 й.да кашф этилди.
1 - қо н у н . Ҳар бир сайёра эллипс бўй-лаб ҳаракатланади, унинг қамма сайёралар учун умумий бўлган фокусида Қуёш ётади. 2 — қонун. Қуёшдан сайерага ўтказилган радиус-вектор тенг вақтлар ичида тенг юзалар чизади. Бу қонун сайёра ҳаракат йўлидаги ихтиё-рий нуқтада оладиган тезликни ифо-далайди. Унга мувофиқ сайёралар Қу-ёшга яқин пайтида тезроқ ҳаракат қилади. 3-қонун. Сайёраларнинг Қуёш атрофида айланиш даври квад-ратларининг нисбати уларнинг қуёш-дан ўртача узоклиги кублари нисбати-га тенг, яъни:
НА
(1)
И.Ньютон томонидан 1687 й.да аниқ-лаштирилган бу қонунни қуйидаги формула орқали ёзиш мумкин:
(2)
бунда Tt ва Т2 — икки сайёранинг Қуёш атрофида ҳақиқий (сидерик) айланиш
даврлари; М — Қуёш массаси; гп, ва пг2 — биринчи ва иккини сайёранинг мас-салари; аҳ ва а2 — биринчи ва иккинчи сайёраларнинг Қуёш атрофида айланиш орбиталарининг катта ярим ўқла-ри. Кейинги тенгламадаги т, ва пг2 — сайёралар массалари Қуёш массаси М га нисбатан жуда кичик бўлгани учун уларни ҳисобга олинмаса, (2) тенгла-ма юқоридаги (1) тенглама кўриниши-ни олади.
Эллиптик орбита бўйлаб ҳаракатла-нувчи осмон жисмларига тегишли Кеплернинг учинчи қонунини сайёралар ва уларнинг йўлдошлари ҳамда умумий масса маркази атрофида эллиптик ор-биталар бўйлаб ҳаракатланувчи қўша-лоқ юлдузларга қўллаб, бу осмон жисмларига тегишли баъзи катталикларни аниқлаш мумкин. Хусусан, бу қонун сайёраларнинг массаларини Куёш мас-сасига нисбатан ҳисоблашга, шунинг-дек, кузатишлар ёрдамида қўшалоқ юлдузлардан бирининг иккинчисига нисбатан айланиш даврини аниклаш ҳамда уларнинг йиллик параллаксла-рини ўлчаш асосида, уларнинг умумий массаларини ҳисоблашга имкон бера-ди. Кеплер ўз қонунлари асосида сайёраларнинг ҳаракат жадвалларини туз-ди. Бу жадваллар 1627 й.да «Рудольф жадваллари» номи билан нашр қилин-ди. Аниклиги юқори даражала бўлган бу жадваллардан астрономлар амалий астрономияда 17-, 18-а.лар давомида кенг фойдаланишган. К. қ. осмон меха-никаси фанининг пайдо бўлиши ва та-раққиётида муҳим ўрин тутади. КЕРАЙИТ, кероит — 1) туркий-мўғул халклари таркибидаги кад. қаби-лалардан бири. Ўрта асрларда (10— 11-а.лар) Онон ва Керулен дарёлари (Мўғулистон)нинг юқори оқимлари, шунингдек, Тола дарёси бўйларида яшаб, бир неча қабилаларга (керайит, жиркин, конкант, сақант, тумаут, ал-бат) бўлинган. 11 — 13-а. бошида ўз дав-латлари бўлиб, у Ванхон Тўғрил даври-да инқирозга учраган. 1203 й. Ванхон Чингизхондан енгилгач, бу давлат мўғуллар тасарруфига ўтган; К.ларнинг аксарияти кейинчалик мўғуллар испги-лосида қатнашган. К.ларнинг бир гурухи 13-а.охирида Озарбайжоннинг жан.га келиб, маҳаллий халқлар б-н аралашиб кетган.
К.ларнинг бир қисми Чингизхондан енгилгач, Дашти Қипчоққа қочиб келиб ўрнашган ва кейинчалик (14-а.) Дашти Қипчоқ ўзбеклариниж қабила иттифоқига қўшилиб ислом динини қабул қилган. 16-а. бошида шайбоний-лар б-н бирга Мовароуннаҳрга кириб келган ва кейинчалик ўтроқлашиб ўзларининг қабила-уруғ номларини
унутиб, ўзбеклар таркибига сингиб кетган. «Насабномайи ўзбек» ва «Асомийи наводу ду фирқайи ўзбек» («Тўқсон икки узбек қабиласи исми») асарла-рида бошқа ўзбек уруғ-қабилалари қаторида санаб ўтилган. Дашти К.ипчоқ-да қолган К. қозоклар, бошқирдлар ва нўғойлар таркибига кирган. Ўзбекистонда 1920—26 й. маълумотла-рига кўра, К.лардан Жиззах уездида 600 киши, Каттақўрғон уездида 250 киши ва Бухоро воҳасида 230 киши яшаган. 2) Қозоқларнинг Кичик жуз таркибидаги қабила номи. 19-а.да Сир-дарё бўйларида кўчманчилик қилган. К.ларнинг тамғаси ± шаклда бўлган.
Ад.: Рашид-ад-дин, Сборник летописей, т.1, кн. 1, М.—Л., 1952; Абдулғозий, Шажарайи турк, Т., 1992; Ахмедов Б.А., Историко-географическая литература Средней Азии XVI—XVIII вв. Письменные памятники, Т., 1985; Радлов В.В., Из Сибири, М., 1989.
КЕРАЛА (малаяли тилида — кокос пальмалари ўлкаси) — Ҳиндистоннинг жан.-ғарбий қисмидаги штат. Арабис-тон денгизи соҳилида. Майд. 38,9 минг км2. Аҳолиси 31,8 млн. киши (2001), асо-сан, малаяли халқи. Аҳолисининг 60% ҳинду динига эътиқол қилади, қолган-лари христиан ва мусулмонлар. К. — мамлакатда аҳоли энг зич штат. Маъ-мурий маркази — Тируванантапурам (Тривандрам) ш.
К. — ер юзасининг катта қисми паст-текислик, шарқида Кардамон ва Анай-муди тоғлари (бал. 2698 м гача) жой-лашган. Иқлими тропик, муссонли иклим. Йилига 3000 мм гача ёғин ёғади. Тоғ ён бағирларида эбен, тик, палисандр, пўкак дарахти ўрмонлари бор. Текисликларда деққончилик қилинади.
К. — аграр штат. Аҳолининг 50% қ.х. билан шуғулланади. Экишга яроқли ерлар 2 млн. га. 387 минг га ерда шоли экилади. Бутун мамлакатда етиштири-ладиган кокос ёнғоғининг 41% К.да етиштирилади. К. Ҳиндистонда етиш-тириладиган қора мурчнинг 53%, ко-фенинг 27%, чойнинг 9%ни етказиб беради. Мамлакатдаги кокос пальмаси-нинг 70%, каучукли ўсимлик планта-цияларининг деярли \аммаси К.да. Штат мамлакатда овланадиган жами денгиз балиғининг 20—25% ни беради. Марварид олинади. К. фойдали қазил-ма ва гидроэнергия ресуреларига бой. Малабор соҳилида монацит, ильменит, рутил, циркон ва б. минералларга бой монацит қумининг катта қатламлари мавжуд. Саноати, асосан, қ.х. маҳсулот-ларини қайта ишлашга ихтисослашган. Кокос толасидан арқон, пояндоз ва б. буюмлар тайёрланади. Ёғочсозлик саноати ривожланган. Алюминий эритиш

(Алвае), кимё (Кочин), целлюлоза (Ко-жикоде), электротехника (Кананнур), фанер, автомобиль шиналари, резина, керамика, ип газлама, машинасозлик ва металлсозлик корхоналари, ёғ з-дла-ри, устахоналар бор. Саноат марказла-ри: Тируванантапурам, Алвае, Квилон, Кочин. Юклар, асосан, денгиз транс-портида ташилади. Йирик портлари: Кочин ва Кожикоде. Кэшью ёнғоғи, чой, кофе, доривор ўсимликлар, лимон ўти мойи, денгиз махсулотлари экспорт қилинади.
Кадимда К. ўрнида Мера давлати бўлганлиги мил. ав. 3-а.га оид манба-ларда айтилган. К. ҳудудита 1498 й.да португаллар, 1663 й.да голландлар, 18-а. ўрталарида француз ва инглизлар келиб ўрнашган. 1792 й.да К.нинг шим. қисми Англиянинг Ост-Индия компа-ниясига қўшиб олинди. Ҳиндистон мус-тақилликка эришгач, Таванпур-Кочин штати тузилди. 1956 й.да унинг асоси-да ҳоз. К. штати ташкил этилди. КЕРАМЗИТ (юн. Keramos - лой) -енгил эрувчан лойсимон жинсни пи-шириб олинадиган ғовак материал. Шағал, чақиқ тош ёки қум кўриниши-да тайёрланади. Енгил бетоннинг тўлдиргичи, фильтрловчи материал, иссиклик ва товуш изоляциялари си-фатида ишлатилади. Ҳажмий масаси 150—800 кг/м3, қисилишга мустаҳкам-лиги 0,3 — 6 МПа.
КЕРАМЗИТ-БЕТОН - енгил бетон тури; тўлдиргич сифатида керамзит, қовуштиргич сифатида цемент, гипс, синтетик смолалардан фойдаланилади. К-б.нинг иссикликдан изоляцияловчи, конструктив-изоляцияловчи ва конструктив хиллари бор. Уларнинг ҳажмий массалари 350 — 1800 кг/м3, қисилиш-га мустаҳкамлиги 0,5 — 50 МПа. К-б.дан бино ва иншоотларнинг кўтарувчи ва тўсувчи қурилмалари (конструкцияла-ри) тайёрланади, шунингдек, кемасоз-ликда ҳам ишлатилади. КЕРАМИКА (юн. keramos — тупроқ) — тупроқ (гил, каолин) ёки анорга-ник моддаларни юқори т-раларда пи-шириш йўли б-н олинадиган неметалл материаллар ва буюмлар. Барча соҳа-ларда: уй-рўзғорда (идиш-товоклар), қурилишда (ғишт, черепица, қувурлар, кошинлар, деворларни безаш буюмла-ри), техникада (радиотехника, электротехника, космонавтика), т. й.да, сув ва ҳаво транспортида, ҳайкалтарошлик ва амалий санъатда К. кенг таркалган. Тузилишига кўра, дағал (нотекис тар-қалган йирик зарралардан ташкил топ-ган, ғоваклиги 5 — 30%) ва нафис (те-кис таркалган майда зарралардан ташкил топтан, ғоваклиги 5% гача) тур-
»■
Керамика. Астро-бод вазаси (9-а.). , ,          Археология   му-
* *          зейи. Теҳрон.
Туғли Текин мақ-барасининг безаги (14-а.). Самар-қанддаги Шоҳи-зинда ансамбли.
ларга бўлинади. Д ағал К.гакўпчилик қурилиш материаллари, мае, ғишт ва кошин, нозик К.га сопол, чинни, фаянс, пьезо- ва сегнетокерамика, ферритлар, керметлар, баъзи оловбар-дош материаллар, ярим чинни ва майолика киради. Кимёвий таркибига кўра, К. оксид, карбид, нитрид, силицид, оптик ва б. турларга бўлинади.
Оксид К. электр қаршилиги юқорилиги (10" — 1013 Ом-см), қиси-лишга мустаҳкамлиги (5 ГПа гача) ва юқори т-рада оксидловчи муҳитда бар-қарорлиги б-н тавсифланади; баъзила-ри, мае, иттрий-барийли К. юқори т-раларда ўта ўтказувчанлик хоссалари-ни намоён қилади (қ. Иттрий). Чинни, фаянс, кулоллик буюмлари, каолин пахта, изоляция материаллари, ракета, космик аппаратлар, ядро ре-акторларининг қисмлари, радиотехника деталлари, хотира қурилмаларининг қисмлари ва б. тайёрлашда кенг қўлла-нади. Карбид К.га карборунд (SiC) асосида олинган карборунд К., шунингдек, титан, (Ti), ниобий (Nb), вольфрам (W) карбидлари асосида олинган материаллар киради. Карбид К.нинг электр ва иссиклик ўтказувчан-лиги юқори, кислородсиз муҳитга чи-дамли (карборунд К. оксидловчи муҳит-да 1500° гача баркарор). Конструкцион материаллар, электр печ қиздиргичла-ри, оловбардош материаллар ва б. тайёрлашда қўлланилади. Нитрид К.га бор нитрид (BN), алюминий нитрид (A1N), кремний нитрид (Si3N4), (U, Pu) N асосида, шунингдек, таркиби-да кремний (Si), алюминий (А1), кислород (О), азот (N) ёки иттрий (Y), цирконий (Zr), О ва N бўлган бирик-маларни қиздириш йўли б-н олинган материаллар киради. Бундай К. кукун ҳолидаги модда ёки бирикмаларни азот атмосферасида 100 МПа босим остида юқори т-раларда (1700—1900°) қизди-риб, иссиқ ҳолатда пресслаб олинади. Нитрид К. диэлектрик хоссаларининг барқарорлиги, механик мустаҳкамли-ги, иссиқбардошлиги, турли мухитлар-да кимёвий мустаҳкамлиги ва б. хосса-лари б-н тавсифланади. Металл и. ч. са-ноати учун асбоб-ускуналар, баъзи
яримўтказгич материалларни эритиш учун тигеллар, изоляторлар ва б. и. ч.да қўлланилади. Si3N4 га кобальт (Со), никель (Ni), хром (Сг), темир (Ғе) лар қўшиб тайёрланадиган К. иссикбардош қотишмалар ўрнига ишлатилади. Силицид К.нинг энг кўп тарқалган тури молибден дисилицид (MoSi2) асосида олинган К.дир.У электр каршилиги-нинг пастлиги (170—200 мкОмсм), оксидловчи муҳитларга (1650° гача), металл эритмалари ва тузлар таъсирига чидамлилиги б-н тавсифланади. Оксидловчи муҳитларда ишлатиладиган электр қиздиргичлар тайёрлашда қўлла-нилади. Баъзи металларнинг фторидла-ри, сульфидлари, фосфидлари ва ар-сенидларидан тайёрланган оптик К. инфрақизил техникада ишлатилади.
Керамик буюмлар тайёрлаш учун аввал тупроқ, каолин, кум, дала шпа-ти, металлургия ва баъзи саноат чи-қиндилари шарли тегирмонда кукун ҳолига келтирилади, сув қўшиб ара-лаштирилади; олинган оқувчан қолат-даги қоришма аралаштиргичли ҳовуз-чаларга қуйилади; қолиплаш усулига қараб уни фильтр-пресслар ёки мах-сус пуркаш қурилмаларида маълум
Кўза. Қ. Асроров. Шеробод шаҳри (1989).

миқдоргача сувсизлантирилади. Сўнгра намлиги 6 — 12% бўлган кукун ҳоли-даги қоришмалардан пресслар ёрдами-да, 15—25% ли қоришмалардан ёйиш, босиш ёки кулоллик чархит шакл бе-риш йўли б-н буюмлар тайёрланади. Таркибида 25—45% суви бўлган қориш-малар эса гипс, ғовак пластмасса ва металл қолипларга қуйиш йўли б-н қолипланади. Қолипланган буюмлар қуритилиб махсус печларда 900° дан (қурилиш К.си учун) 2000° гача (олов-бардош К. учун) қиздириб пиширила-ди. К.нинг баъзи турларига пиширил-гандан сўнг қўшимча механик ишлов ва пардоз берилади. Сопол, чинни, фаянс ва нафис К.нинг бошқа турла-ридан ишланган буюмларга сув ва газ ўтказмайдиган шишасимон қатлам ҳосил қиладиган сир қопланиб, 1000 — 1400° да қайта пиширилади. Иссиқ-ликни сақловчи ғовак материаллар тай-ёрлашда лойга юқори т-рада ёниб ке-тадиган ёнувчан қўшимчалар (кўмир, қипиқ, органик моддалар) қўшилади, кўшимчалар ёниб кетгач, ўрнида қол-ган коваклар ғовакликни ҳосил қилади.
Фаянс олиш ва сиркорлик сирлари қадимда мисрликларга мил. ав 15-а.даёқ маълум бўлган Улар милоднинг 3— 4-а.ларида Хитойда яна кашф қилин-ди, 9—10-а.ларда Яқин Шарқ мамла-катларида, ўрта асрларда Ўрта Осиё-да, 16-а.да Францияда, 18-а.да Германия, Англияда, 19—20-а.ларда Россия-да ривожланган. К. тараққиётининг жаҳон тарихида Хитой чинниси ва фа-янси муҳим ўрин тутган. У Европа ва Осиёнинг кўпгина мамлакатларида К. ривожига сезиларли таъсир кўрсатган. Ўрта Осиёда, Эрон, Озарбайжон, Тур-кия, араб мамлакатларида биноларни безашда, қабариқ терракотани қўллаш-да, идиш-товоқлар ясашда К.нинг аҳамияти беқиёс бўлган. 10—15-а. меъ-морлигида Хива, Самарқанд, Бухоро, Қўқон, Тошкентда қурилган бинолар-нинг полихром мозаика кошинкорлик қопламлари меъморлик санъатининг энг юқори ютуқлари ҳисобланади (қ. Бадиий буюмлар, Кулоллик).
К. маҳсулотларини пишириш техни-каси ва технологияси кўп асрлар мо-
Ғиждувон сополи. Алишер ва Абдул-ла Нарзуллаевлар (1990).
Хумча. А. Раҳимов. Тошкент (1997).
байнида оддий гулхандан хумдонгача, оддий ўчоқдан механизациялаштирил-ган печларгача бўлган тараққиёт йўли-ни босиб ўтди. Ҳозир турли мамлакат-ларда, шу жумладан, Ўзбекистонда К. устахоналари, хумдонлар, з-длар фао-лият кўрсатмокда. Тошкент, Самарканд, Қувасой чинни з-длари, Ангрен ва Риштондаги керамика з-ди, Ўзбе-кистоннинг барча вилоятларида хумдонлар бор (2002).
Ад: Августи н н и к А.И., Керамика, 2 изд., Л., 1975; Выдрик Г.А., Соловьёва Т.В., Харитонов Ф.Я., Прозрачная керамика, М., 1980; Балкевич В.Л. Техническая керамика, 2 изд; М., 1984; Стре-л о в К.К., Теоретические основы производства огнеупорных материалов, М., 1985.
Рустам Маърупов.
КЕРАРГИРИТ — минерал, қ. Хлорар-гирит.
КЕРАТИТ (юн. keras, keratos — мугуз, itis — яллиғланиш) — кўз мугуз (шох) пардасининг яллиғланиши. Вируслар (герпетик К.), баъзан бошқа мик-роорганизмлар қўзғатади. Мугуз пардага инфекция кириши, ёт жисмлар тушиб шикастланиши (тирналиш ва ҳ.к.), грипп, сил, дифтерия каби инфекци-он касалликлар, шунингдек, организм-да витамин А етишмаслиги ҳам К.га сабаб бўлиши мумкин. Ташқи таъсирот-лар келтириб чиқарадиган (экзоген) ва умумий касалликлар пайдо қилади-ган (эндоген) К., шунингдек,, юза (бунда мугуз парданинг юза қисмида инфильтрат вужудга келади) ва чуқур (бунда мугуз парда остидаги қаватлар ҳам касалланади) К. ажратилади. К.да бемор ёруққа қарай олмайди, кўз қиза-ради, ёшланади ва санчиб оғрийди. К. жиддий касаллик бўлиб, ўз вақтида даволанмаса ёки нотўғри даволанса, кўзга оқ тушиши ёки бошқа оғир асо-ратлар юзага келиши мумкин. Шунинг учун К.га хос аломатлар пайдо бўли-ши ҳамон врачга кўриниш зарур. КЕРАТОЗЛАР (юн. keras — шох, мугуз) — тери мугуз (шох) қаватининг қалинлашуви б-н кечадиган касаллик-ларнинг умумий номи. Бунда тери ял-лиғланмайди. К.га мугуз қаватнинг жа-дал ўсиши ёки шу қават ҳужайралари-нинг бир-бирига қўшилиб, битиб ке-тиши сабаб бўлади. Туғма, орттирилган
ва конституцион К. фарқ қилинади. Туғма К. мугузланиш жараёнининг туғма камчиликларига боғлиқ (ихтиоз, кератодермия). Орттирилган К.умумий ва маҳаллий касалликлар (гипо-ва авитаминоз), шунингдек, турли за-ҳарланишлар, нерв ва эндокрин система касалликлари оқибатида келиб чиқади. Конституцион К. эса бо-лага қисман она қорнида, қисман ту-ғилгандан кейинги нохуш омиллар ту-файли рўй беради.
КЕРАТОМАЛЯЦИЯ (юн. keras — шох, мугуз ва malakia — юмшокушк) — кўз шох (мугуз) пардасининг емирилиши. Кўпроқ ёш болаларда учрайди ва орга-низмда оқсил, А витамин, ёғ моддала-ри етишмаслиги натижасида келиб чикали. К.да мугуз парда тўқимаси ирий-ди, йирингли яра пайдо бўлиб, парда тешилади, кўзнинг олдинги камераси-да йиринг тўпланади, шиллиқ парда ҳам ўзгаради (эпителийси қуриб, кўча-ди — қ. Ксерофтальмия). Даво касаллик-ка сабаб бўлган омилни бартараф этишдан иборат.
КЕРАТОПЛАСТИКА (юн. keras — шох, мугуз ва пластика) — хиралашган кўз мугуз (шох) пардасини соғлом парда б-н алмаштириш. В.П.Филатов тав-сия этган пластик операция. Бунда мугуз парданинг оқ тушиб хиралашиб қолган қисми кесиб олинади, кўриш-ни тиклаш мақсадида унинг ўрнига консервация қилинган мугуз пардадан лойиқ қилиб кўчириб ўтказилади. Баъзан мугуз парда бутунлай алмаштири-лади.
КЕРАТОФИР (юн. keras — шох, мугуз, porhyreos — тўқ қизил ранг) — палеотип кўринишдаги порфирли эф-фузив ёки томир кўринишидаги нор-дон тоғ жинси. Иккиламчи жараёнлар таъсирида ўзгарган. Кулранг, оч яшил, қизғиш-бинафша, баъзан қўнғир ранг-да бўлади. Порфирли доначалар альбит, гоҳо анортоклаз, диопсид ва биотит-дан иборат. Диопсид ва биотит кўпин-ча ўзгариб хлоритга айланади. Кварц-ли, ортоклазли ва б. турдаги К.лар мав-жуд. Кварцли порфир, диабаз ва спилит тоғ жинслари б-н бирга учрайди. Кўпинча қайта кристалланишга учрайди ҳамда кварц ва альбитнинг глобу-ляр ўсимталари ҳосил бўлади. Микроскоп остида ишқорли дала шпати мик-ролитларидан ташкил топганлиги кў-ринади. Хорижда Германия, Чехия, Польша, Норвегия, Швеция, АҚШ, РФда (Сибирь, Жан. Урал), шунингдек, Кавказ, Қримда бор. Ўзбекистонда Қура-ма, Томди тоғларида учрайди. Биноларни ички кўриниши, метро ст-ялари ва ёдгорликларни безашда ишлатилади.

КЕРБОБОЕВ
КЕРБОБОЕВ Берди Муродович [1894.3(15).3, Тажан тумани Қавқи-За-ранг қишлоғи — 1974.5.3, Ашхобод] — Туркманистон халқ ёзувчиси (1967), замонавий туркман адабиёти асосчи-ларидан. Туркманистон ФА акад. (1951). Бухородаги мадра-сада таҳсил олган, Ленинград ун-ти шарқ ф-тида ўқиган (1927-28). Илкҳаж-вий шеърлари 1925 й.да «Туркманистон» газ. ва «Токмак» («Тўқмоқ») жур.да босилган. Дастлабки достонлари («Янги турмушга», 1928; «Амударё», 1931), ҳикоя ва очерклари («Марал», 1937), қиссалари («Байрам», 1934; «Ботир», 1935) ва драматик асар-лари («Ҳурлиқо ва Ҳамро», 1940 ва б.) туркман адабиёти тараққиётига таъсир кўрсатган. «Қурбон Дурди» қиссаси (1942), «Ойлар» достони (1943), «Ва-танга муҳаббат» (1941), «Қардошлар» (1943) каби саҳна асарларида 2-жаҳон урушида босқинчиларга қарши кураш ва туркман халқининг мамлакат ичка-рисидаги меҳнати акс этган. «Дадил қадам» (1—3-китоблар, 1940—55) да туркман халқининг ўтмиши, ҳаёти, кураши, руҳий кечинмалари тасвир-ланган. «Ойсултон» қиссаси (1949) туркман пахтакорларига бағишланган, «Небитдоғ» романи (1957) нефтчилар фаолияти ва ҳаёти ҳақида.
К. Навоий, Ҳамза, Абдулла Қодирий ва б. ижодидан илҳомланган. Ойбек, Ғафур Ғулом ва б.нинг айрим асар-ларини туркманчага таржима қилган. К.нинг деярли барча йирик асарлари узбек тилида нашр қилинган. «Махтум-қули» драмаси (1943; Яшин таржима-сида) саҳналаштирилган.
Ас: Дадил қадам (роман), Т., 1951; Ойсултон, (қисса),Т., 1958; Небитдоғ (роман), Т., 1963; Туркманистон баҳори (шеърлар), Т., 1974.
Ад.: Иноғомов Р., Адабий қардошлик тароналари, Т., 1972; Қурбонбоев К., Узбек—туркман адабий алоқалари, Т., 1974.
КЕРГЕЛЕН — Ҳинд океани жан.даги вулканик ороллар архипелаги, Антарк-тикада. Франция мулки. Битта йирик Кергелен ва 300 га яқин майда орол-лардан иборат. Майд. 7 минг км2. Бал. 1965 м гача. Иклими субантарктика со-вуқ иқлим, йиллик ёғин 1000 мм. Куч-ли шамол эсиб туради. Сийрак ўт ўсим-ликлари ўсади. Кергелен о.нинг мар-казий қисми музлик б-н қопланган (майд. 500 км2).Доимий аҳолиси йўқ. Франциянинг Порт-о-Франсе геофи-
зика ст-яси 1950 й.дан ишлаб турибди. Орол 1772 й.да уни кашф этган француз денгизчи-сайёҳи И. Кергелен де Тремарек номи б-н аталган. КЕРГЕЛЕН — Ҳинд океанининг жан. даги сув ости тизмаси. Австралия — Антарктика сойлигини Африка — Антарктика сойлигидан ажратиб туради. Уз. 2600 км. Кенглиги 950 км гача. Сув остидаги энг баланд жойининг денгиз сатҳидан чуқ. 73 м; сувдан кўтарилиб турган алоҳида чўққилари Кергелен, Херд ва б. оролларни ҳосил қилган. КЕРЕНСКИЙ Александр Фёдорович (1881, Симбирск — 1970, Нью-Йорк) — Россия давлати арбоби. Муваққат ҳукумат бош вазири (1917). Дастлабки таҳсилни Тошкентда олган. Петербург ун-ти юридик ф-тини тугатган (1904). К. б-н Туркистондаги тараққийпарвар-лар Мустафо Чўқай, Аҳмад Закий Ва-лидий, Ҳамза ўртасида алоқалар бўлган. Бироқ К. Туркистон мустақиллигига қарши эди. 1917 й. 25 окт. (7 нояб.)да В.И.Ленин бошчилигидаги большевик-лар томонидан қурол кучи б-н Мувақ-қат ҳукумат ағдариб ташлангач, К. Пет-рограддан чиқиб кетди. Генерал П.Н.Краснов б-н биргаликда больше-викларга қарши исён кўтарди. 1 (14) нояб.да қизил аскарлар исённи бостир-ди. К. яширин равишда мамлакатдан чи-қиб кетди. 1918 й.дан Францияда, 1940 й.дан умрининг охиригача АҚШда му-қожирликда яшади. Парижда тузилган «Партиядан ташқари демократик жа-мият»нинг ташкилотчиларидан бири (1920 й. июль — 1922 й. апр.). Бу жами-ят Россиядаги совет режимига қарши курашди. Муҳожирликда хотиралар, тарихий асарлар («Корнилов иши», «Гатчина», «Йироқцан» ва б.) ёзди. КЕРЕТАРО — Мексиканинг марказий қисмидаги шаҳар, Керетаро штатининг маъмурий маркази. Мексика тоғлиги-нинг ҳосилдор водийсида, 1850 м ба-ландликда жойлашган. Аҳолиси 385 минг кишидан зиёд (1990-й.лар ўрта-лари). Автомобиль йўллари тугуни. Т. й. станцияси. Қ.х. (донли экинлар, дуккак-лилар) райони маркази. Ун тортиш, ип газлама, кўн-тери корхоналари бор. К. яқинида полиметалл руда ва опал кон-лари топилган. Туризм маркази. 17— 18-а.ларда қурилган черковлар, сарой-лар сакланган. Ун-т (1765), музей бор. К. — қад. индейслар шаҳри. 1531 й.да испан конкистадорлари томонидан эгалланган. 1810 й.да шаҳар испанлар-га қарши қўзғолон марказларидан бўлган.
КЕРЕТАРО — Мексика марказидаги штат, Мексика тоғлигининг жан.да. Майд. 11,7 минг км2. Аҳолиси 1,4 млн.
киши (2000). Маъмурий маркази — Керетаро ш. Ер юзасининг аксари кис-ми 1000—3000 м баландликдаги баланд тог текисликларидан иборат. Ойлик ўртача ёғин 800 мм гача. Ўсимликлари бутазор ва паст бўйли ўтлардан иборат. Кўп асрлар давомида ерни ҳайдаш ва ўрмонларнинг кесилиши сабабли кат-та майдонлар кучли эрозияга учраган. Ҳудудининг 1/2 қисмини яйловлар ташкил этади. Испанлар истилосига қадар К.да деҳқончилик ривожланган. Полиметалл руда конлари бор. К. — Мексиканинг нисбатан қолоқ штатла-ридан. Лерма дарёси ҳавзасидаги катта майдонларда суғорма деҳқончилик қилинади: донли экинлар, сабзавот, мева, сорго етиштирилади. Тоғли р-н-ларда чорвачилик б-н шуғулланилади. Озиқ-овқат, тўқимачилик саноати корхоналари бор. К. ҳудудидан мамлакат-нинг шим. ва марказий штатларини боғловчи муҳим т.й. ва шоссе йўллари ўтган. Мустамлакачилик даврига оид меъморий ёдгорликлар сакланган. Туризм ривожланган. КЕРИНЧИ — Барисан тизмасидаги ҳаракатдаги вулкан, Индонезиянинг Суматра о.да. Бал. 3805 м (оролнинг энг баланд чўққиси). Андезит лаваларидан иборат. Кратерида чуқ. 400 м ли кўл бор. Индрапура қўриқхонаси таркибида. КЕРКИНИТИДА — антик шаҳар (мил. ав. 6-а. охири — 5-а. — мил. ав. 2-а.). Юнонлар томонидан ҳоз. Евпатория ўрнида қурилган. Херсонес аристокра-тик республикаси таркибида бўлган. Ғалла-дон савдосида муҳим роль ўйна-ган (4—2-а.). Мил. ав. 4-а.нинг 2-ярми — 3-а.да ўз тангаларини зарб қилган. Юнон-скиф урушлари (мил.ав. 2-а.) натижасида вайрон бўлган. Мил. 1 — 2.а.ларда кичик савдо-деҳқончилик манзилгоҳи. Эллинистик даврга мансуб мудофаа деворлари ва турар жой даха-лари қолдиқлари сакланган. КЕРКИРА, Корфу — Иони денги-зидаги орол. Иони о.лари тўдасида, Греция таркибида. Майд. 592 км2. К.нинг шим. тоглик, энг баланд ери 906 м, жан. эса сертепа текислик, асосан, оҳактош ва сланецлардан тузилган. Иклими субтропик иклим. Доим яшил бутазорлар (маквис), шим. алоҳида ўрмонзорлар-дан иборат.
КЕРКПАТРИК — Антарктидадаги тоғ. Трансантарктида тоғларининг энг баланд чўққиси. Бал. 4530 м. Куин-Алек-сандр тизмасида, Бирдмор музлигидан ғарброқда жойлашган. Британия Антарктида экспедицияси томонидан 1908 й.да кашф қилинган ва номланган. КЕРМАДЕК НОВИ - Тинч океанда-ги чукур сув ости нови. Янги Зеландия о.дан шим.-шарқда.  Шим.дан жан.га

томон Кермадек о.ларининг шарқий чеккаси бўйлаб 1270 км масофага чўзилган. Кенглиги ўртача 88 км. Чуқ. 10047 м. Грунти гилли балчиқцан ибо-рат.
КЕРМОН — Эроннинг жан.-шарқида-ги шаҳар. Кермон остонининг маъму-рий маркази, 1900 м баландликда. Ахолией 385 минг киши (1997). Савдо-транспорт маркази. Ҳунармандчилик ривожланган. Гилам, шол рўмол тўқи-лади, мисдан бадиий буюмлар ва рўзғор идишлари ясалади, пахтадан калава ип тайёрланади. Озиқ-овқат, тўқимачи-лик, қурилиш материаллари корхона-лари, ун-т бор. Хна ишлаб чиқариш марказларидан. Шоҳ масжид (11 — 12-а. лар) ва б. 14-а.га оид меъморий ёдгор-ликлар сакланган. К. яқинидан тошкў-мир, хром ва темир рудалари қазиб олинади.
КЕРН (нем. kern) — колонкали бурғу коваклари (қудуқлари)дан олинадиган цилиндр шаклидаги яхлит тоғ жинси намунаси. К. ёрдамида тоғ жинсининг таркиби, физик ва кимёвий хоссала-ри, ётиш бурчаклари аникланади. Ков-ланган бир неча бурғу ковакларининг геологик кесими К.ни ўрганиш нати-жалари б-н таққосланади. Маълум бўлмаган ер ости геологик жинслари-ни ўрганишда К.нинг аҳамияти катта. КЕРОСИН (инг. kerosene, юн. keros -мум) — углеводородлар аралашмаси (С9—С|6)дан иборат суюклик. Таркибида 23—60% тўйинган алифатик, 24—58% нафтен, 6—15% ароматик ва 1% гача тўйинган углеводородлар бор. Қайнаш т-раси 200—300°, зичлиги 790—846 кг/м3. Нефтни қайта ишлаш йўли б-н олинади. К. ил гари факат ёриткич лам-паларига ёнилғи сифатида ишлатилган. Шунинг учун уни қадимда фотоген (юнон тилида «ёруг-лик, бунёд этувчи» деган маънони англатади) деб юритил-ган. Кейинчалик у мотор ёги сифатида дастлаб транзиторлар учун, сўнгра реактив учувчи қурилмалар учун кенг қўлланила бошланди.
Ҳоз. Т-1 ва Т-5 русумли авиаёнилги-лар нефтнинг К. фракцияси асосида олинади. Суюқ ракета ёнилғисининг асосий таркибини ҳам К. ташкил этади. КЕРР ЭФФЕКТИ — бир жинсли электр майдонига жойлаштирилган оптик изотроп моддалар (мае, газ, суюклик, шиша) да ёруғликнинг икки-ламчи синиш ҳодисаси. 1875 й.да шот-ланд физиги Ж. Керр (1824 — 1907) очган. К. э. натижасида электр майдонига жойлаштирилган газ ёки суюклик бир ўкли кристалл хоссасига эга бўлиб қолади; унинг оптик ўқи майдон бўйлаб йўналган бўлади. Чизиқли қутб-ланган ёруғлик дастаси электр майдо-
нига жойлаштирилган шаффоф диэ-лектрикдан ўтгандаги эллиптик қутб-ланиш электрооптик К. э., чизиқ-ли қутбланган ёруғлик дастасининг магнитланган ферромагнит жисмдан қайтгандаги эллиптик қутбланиш м а г -нитооптик К. э. деб аталади (қ. Маг-ншпооптик эффект, Электрооптик эффект).
КЕРСАНТИТ (Франциядаги Керсан-тон деган жой номидан) — ертомирли магматик тоғ жинси; биотит (1/3 қис-ми), кварц ва нордон плагиоклаз ҳамда магнетит ва апатитдан ташкил топади. Таркибига кўра К.нинг биотитдан таш-қари қисман пироксен ва амфиболли турлари ҳам учрайди. К. гранит таркиб-ли магманинг кристалланиши, диффе-ренциацияланиши туфайли темир ва магнийли минералларга бойиши ҳамда атроф жинсларини ўзгартириб кристалланиши натижасида ҳосил бўлади. Ўзбекистонда интрузив тоғ жинслари б-н учрайди.
КЕРТЕШ Имре (1929, Будапешт) — венгер ёзувчиси. Ижодини 1953 й.да таржимонликдан бошлаган, очерклар ёзган. Дастлабки йирик асари бўлган «Тақдирсиз одам» (1975) романи К. га шуҳрат келтирди. Шундан сўнг «Англия байроғи» (1991), «Изқувар» (1977) романларини яратди. «Туғилмаган бо-лага аза» (1990) қиссасида асар қаҳра-мони ун-т профессори бўлган дўстига ўзини бахтсиз ҳаёти ҳақида ҳикоя кидали. К. 2-жаҳон уруши йилларида отаси б-н Аушвиц, Бухендвальд концлагер-ларига тушиб, тирик қолган. Ёзувчи-нинг асосий асарлари ҳаётининг ана шу фожиали даври ҳақидадир. У ўз ижо-дида оммавий эзиш тизимига шахснинг қарши туриши мавзусини ёритган. К. адабиётдаги «гувоҳлик адабиёти» деб номланган янги оқимнинг асосчиси са-налади. Нобель мукофоти лауреата (2002).
КЕРУЛЕН — Монголия ва Хитойдаги дарё. Уз. 1264 км (шундан 1090 км Монголия ҳудудида), ҳавзасининг майд. 116,4 минг км2. Хэнтэй тоғлигидан бош-ланади. Ўзанида орол кўп. Далайнор кўлига қуйилади. Ёзда тўлиб оқади; ҳар йили бир неча марта тошади. Нояб.— апр. да музлайди. Балиққа бой. К. бўйи-да Чойбалсан ш. бор. КЕРХЕ (Гамасиоба, ўрта оқимида Саймарра) — Эрон ва Ироқдаги (қуйи қисми) дарё. Уз. 870 км, ҳавза-сининг майд. 50 минг км2. Загрос тоғ-ларидан бошланиб, Хузистон текисли-гидан оқади. Баҳор ва ёзги тўлинсув даврида Дажла даресигача етиб боради. Ўртача сув сарфи 220 м3/сек. Суғоришда фойдаланилади.
КЕРЧЬ — Украинанинг Қрим Респуб-ликасидаги қахрамон шаҳар. Азов ден-гизидан Қора денгизга чиқиладиган бўғоз соҳилидаги порт. Т. й. станцияси. Т. й. пароми орқали Кавказ ортиш-ту-шириш ст-яси (Тамань я.о.) б-н боғ-ланган. Аҳолиси 182,5 минг киши (1990-й.лар ўрталари). Темир руда (Камиш-бурун к-ти) қазиб олинади. Металлургия, кемасозлик ва кема тузатиш, озиқ-овқат (шу жумладан, балиқ) са-ноати корхоналари, театр, тарих-архе-ология музейи бор. Мил. ав. 6-а.да юнон-лар К. ўрнида Пантикапей ш.га асос солганлар. Мил. ав. 5-а. бошлари — мил. 4-а. охирида Боспор подшолиги пой-тахти бўлган. Ўрта асрларда К. Крим-даги йирик савдо шахри эди. 1475 й. туркларга қараган, 1774 й.да Россия босиб олган. 1954 й.дан Украина таркибида. 1941—45 й.лар урушида К. ат-рофида шиддатли жанглар бўлган. Ме-лек-Чесмен қалъаси харобалари (мил. ав. 4-а.), Деметр хилхонаси (мил. 1-а.), Иоанн Предтечь (10—13-а.лар) черко-ви сакланган.
КЕРЧЬ БЎҒОЗИ Керчь ва Тамань я.о.лари ўртасидаги бўғоз. Қора ва Азов денгизларини туташтиради. Узунлиги карийб 41 км, эни 4 дан 15 км гача. Қишда сузиб юрувчи муз кўп бўлади. Ғарбий соҳилида йирик Керчь порти бор. Бўғоз орқали кема ва т.й. пароми катнови мавжуд.
КЕРЧЬ ЯРИМ ОРОЛИ - Крим я.о. нинг шарқий қисми. Шим.да Азов ден-гизи, шарқда Керчь бўғози, жан.да Қора денгиз б-н ўралган. Ғарбда эни 17 км ли бўйин б-н Қрим я. о.га туташ-ган. Майд. қарийб 3 минг км2. Шим.-шарқий қисми оҳактош, гил ва қум-тошлардан тузилган тепалик (бал. 190 м гача). Балчикли вулканлар кўп. Жан.-ғарбий қисми текислик бўлиб, асосан, учламчи давр гилларидан таркиб топ-ган. Каштан тупрокдар тарқалган. Икли-ми қурук. дашт иклими. Йиллик ёғин 500 мм. Янв.нинг ўртача т-раси —1,5°, июлники 23,5°. К.я.о.да Керчь темир руда ҳавзаси жойлашган. КЕСАЛТЕНАНГО — Гватемаладаги шақар, мамлакат ғарбида, Вулкан тоғ-лари орасида, 2350 м баландликда жойлашган. Кесалтенанго департаменти-нинг маъмурий маркази. К. ёнидан Пан-Америка шоссе йўли ўтган. Аҳолиси шаҳар атрофи б-н 300 минг киши чама-сида (1990-й.лар ўрталари). К. аҳолиси-нинг сони ва иктисодий мавқеи жиҳа-тидан мамлакатда муҳим ўрин тутади. Тў-қимачилик, озиқ-овқат саноати корхоналари бор. К- х- районининг савдо-саноат маркази. Ҳунармандчилик ривожланган. К. индейсларнинг қад. Кселалу (Ксенаху) ш. ўрнида бунёд этилган. 1902

й. кучли зилзиладан вайрон бўлиб, де-ярли бутунлай қайта қурилган. Майя-киче тили академияси бор. Мустамла-качилик даври меъморий ёдорликлари сақланган. Туризм ривожланган. КЕСАМИРЛАР — ўзбек уруғларидан бири, 19—20-а. бошларида Бухоро амирлигининг Кўлоб беклиги ҳудуди-да, асосан, Яхсув дарёсининг ўрта оқимлари, Панж дарёси ирмоғи Жил-ғасойнинг юқори оқимлари атрофида ва қисман Қундузда яшашган. К.нинг келиб чиқиши тўғрисида аниқ маълу-мот йўқ. Баъзи маълумотларга қараган-да, уларнинг шаклланишида наймам ва манғит қабилаларининг этник гуруҳ-лари иштирок этган. Қатағонларнннг айрим гуруҳлари К.га қўшилганлиги тахмин қилинади. К. қорачариқ, кулде-ман, қаллиғоч ёки қарлиғоч, тоз, камчи, кийикчи ва нўғой каби бўлинма-лардан иборат бўлган. КЕСАР КЕСИШИ (лот. sectio — ёриш, очиш; caedo — кесаман) — хирургик операция; акушерлик амалиётида қориннинг олдинги деворини ва бача-донни кесиб (баъзан қин томондан кесилади — бу қинни К. к. дейилади), ҳомила ва йўлдошни олиш. Табиий туғ-руқ йўллари орқали бола туғилиши мумкин бўлмаган ҳоллар (мае, аёл чаноғининг торлиги ёки бачадоннинг ёрилиш хавфи туғилиши ва б.)да, шу-нингдек, туғаётган аёл жиддий касал бўлганда (мае, юрак порокларида) қилинади. Ҳоз. К. к. бачадоннинг паст-ки сегментини кесиб очиш йўли б-н бажарилади. Бунинг учун қорин деворини қаватма-қават кесиб, бачадонга-ча борилади; уни ҳам қовуқцан юқори қисми кўндаланг кесилади ва дастлаб ҳомила, кейин йўлдош чиқариб оли-нади. Шундан сўнг бачадон девори, кейин қорин девори қаватма-қават ти-килади. Бир марта К. к. қилинган аёлда бачадон чандиғи юзага келиши сабаб-ли кейинги ҳомиладорлик ва туғиш врач кўрсатмасига қатъий амал қилган ҳолда бўлиши лозим. КЕСИМ — гапнинг бош бўлакларидан. Эга б-н ифодаланган шахе, предмет ва хрдисанинг умумий белгисини билди-ради. К. гапни уюштирувчи марказ бўлиб, предикативликнинг белгисини кўрсатади. Икки таркибли гапда эгага тобе бўлади; ўзига боғланиб келган сўзларга нисбатан эса ҳоким ҳисобла-нади. К. барча мустақил сўз туркумла-ри б-н ифодаланади. Қайси сўз турку-ми б-н ифодаланишига кўра, феъл ва от К.ларга бўлинади. КЕСКИЧ (машинасозликда) — металл ва металлмас заготовкаларга ишлов берувчи кесувчи асбоб. Кесувчи
Тутқичи тўғри бурчак-ли кескич: 1 — каллак; 2 — тутқич.
қисми маълум геометрик шаклга эга бўлган каллак ва станокка маҳкамла-надиган танадан иборат. Каллагининг шаклига кўра, К. тўғри, қайирма (эгил-ган) каллакли; тутқичининг шаклига кўра, тўғри тўртбурчакли, квадрат, доиравий; каллакни танага туташти-рилиши бўйича яхлит, пайванд каллакли, кавшарланган пластинкали ва б. турларга бўлинади. К.лар ишлов бериш турига қараб ўтувчи, қирқиб олувчи, йўниб кенгайтирувчи, кесиб туширув-чи, резьба очувчи, ариқча йўнувчи ва б.га бўлинади. К.нинг яна хомаки иш-лаш (шилиш), тоза ишлаш, юпқа йўниш, силлиқловчи турлари; чапақай (заготовка ўнгдан чапга томон йўнала-ди), ўнақай (чапдан ўнгга томон) турлари бор. К.нинг каллаги асбобсозлик, тезкесар пўлатлар, вольфрам ва титан карбитлари асосидаги қаттиқ қотиш-малар, синтетик олмослар, минерал-керамик материаллардан; танаси эса конструкцион пўлатлардан тайёрлана-ди. К. токарлик станоклари, бошқа ста-ноклар ёки махсус станокларга ўрна-тиб ишлатилади.
КЕСМА ВА ИНТЕРВАЛ - асосий гео метрик шакллардан бири. Тўғри чизиқ-нинг А ва В нуқталари орасидаги ва шу нуқталарни қўшиб ҳисоблагандаги кис-ми кесма дейилади. Кесма [А, В] кўри-нишда белгиланади. А ва В нуқталар унинг учлари дейилади. Кесманинг уч-лари орасида ётувчи ихтиёрий нуқта унинг ички нуқтаси дейилади. Кесманинг узунлиги унинг учлари орасидаги масофага тенг ва | А, В\ каби белгиланади.
Агар кўрилаётган тўғри чизиқ ҳақиқий с'онлар ўқидан иборат бўлса ҳамда унинг А ва В нуқталарига а ва b ҳақиқий сонлар мое келса (a<b), у ҳолда a <x< b тенгсизликларни қано-атлантирувчи барча ҳақиқий х сонлар тўплами бўлади ва у [a, b] каби белгиланади. a<x<b тенгсизликларни қано-атлантирувчи барча х сонлар тўплами интервал дейилади [а, Ь] ёки (a, b) каби белгиланади. К. ва И.нинг узунлиги Ь-а сонига тенг. Барча ҳакиқий сонлар ўқи чексиз интервал [-<*>, +~] ёки (-°°, +°°) каби белгиланади. (-<», а) ва (Ь, +<*>) чексиз интерваллар нурдан иборат бўлади.
КЕСМА КОШИН, кошин буриш — йиғма безак нақш; кесиб, эговлаб тайёрланган ранг-баранг кошин пар-чаларини териб турлича мужассамот-ли нақшлар ҳосил қилинади.
КЕСОН-СИТИ — Филиппиндаги ша-қар, Лусон о.да. Ахрлиси 2,16 млн. киши (2000). Иклими муссонли тропик иклим. Йиллик ўртача ёғин 2167 мм. Шаҳар 1939 й.дан қурила бошлаган. Филип-пиннинг биринчи президенти Мануэл Кесон номига қўйилган. 1948 й.дан Филиппин Республикасининг расмий пойтахти деб эълон қилинган, ҳоз. Кат-та Манила таркибида. К.-С—мамлакат-нинг савдо-саноат ва маъмурий-мада-ний маркази. Тўқимачилик, пойабзал, тикувчилик, металлсозлик, озиқ-овқ-ат саноати корхоналари бор. Пластмасса, қоғоз ишлаб чиқарилади. Давлат ун-ти бор.
КЕСРОНИЙЛАР — Озарбайжондаги Ширвон давлати (1027—1382) ҳукмдор-лари сулоласи; ширвоншоҳ унвони б-н тахтни бошкаришган. Ширвон Озар-байжон мустақиллиги учун кураш мар-казига айланган. Манучеҳр II (1120— 49) ва Ахситан даври (1149—1203)да салтанат кучайган. К. ўрнига дарбандия сулоласи келган.
КЕССОН (франц. caisson — яшик) — О (қурилишда) — сув остида ёки серсув грунтда сувдан холи иш жойи (камера) ҳосил қилишга имкон бера-диган тўсувчи қурилма; бунда сув қисилган ҳаво ёрдамида қисиб чиқа-рилади. К. юқорида қурилиб, кейин сув остига ўз оғирлиги б-н туширилади. Тупроқ қазилган сари К. пастроқ ту-шаверади. Гидротехника иншоотлари, кўприклар, туннеллар, чуқур пойдевор-лар ва б. қуришда қўлланилади; 2) ( м е ъ м о р л и к д а ) — тўртбурчак (баъзан кўпбурчак) ли ички гумбаз ва равоқ ости ёки шифтнинг чуқур жойи. К. гумбаз шифтга асос қилиб олинади ва безак вазифасини бажаради, шунинг-дек, хона акустикасини яхшилашда муҳим роль ўйнайди; 3) (кемалар-ни таъмирлашда) — кеманинг сув остидаги қисмини кўздан кечириш ёки таъмирлаш учун вақтинчалик сувдан қуритадиган қурилма. Кеманинг қуритиладиган жойи шаклига мое ке-ладиган қилиб металл ёки ёғочдан ишланади. К. ичидан сув сўриб олин-гандан сўнг у атрофдаги сувнинг бо-сими таъсирида кема корпусига зич ёпишади. К. кемани докларга киритиш-дан холи қилиш имконини беради; 4) (авиацияда) — самолёт канотига таъсир этувчи ва буровчи кучларни ўзи-га қабул қиладиган ичи ҳаволи қути-часимон лонжерон; 5) (металлурги я д а) — ичида совитувчи сув цир-куляцияланадиган пўлат қутича. Шахта печларининг деворлари ана шу К.лардан териб хреил қилинади. Булар-дан ташкари, К.дан мартен печлари-

нин г газ каналларини совитишда ҳам фойдаланилади; 6) (қуймачилик-да) — қуйма қолиплари деворларини мустаҳкамлаш ва унга сизот сувлари сизиб ўтишининг олдини олиш учун ишлатиладиган ғишт ёки бетондан иш-ланган қурилма (яшик). Чуқур ўралар-да қуйма қолиплар тайёрлашда фойдаланилади.
КЕССОН КАСАЛЛИГИ - асосан, кес-сондан чиққач ва ғаввослик ишлари-ни бажаргач, декомпрессия ( юқори бо-симдан бирмунча паст босимли муҳитга аста-секин ўтиш) қоидалари бузили-шидан келиб чиқадиган касаллик ҳола-ти, декомпрессией касалликларцан. Касб касаллиги ҳисобланиб, асосан, кессон-да ишловчиларда учрайди. Анча юқори босимли муҳитдан бирмунча паст босимли муҳитга бирдан ўтилганда тўқи-маларда эриган азот пуфак-пуфак бўлиб ажралиб чиқиб, қон томирлар-да эмболия ҳосил бўлади. Эмболиянинг ўрнига, яъни қаерда жойлашганига қараб касаллик белгилари турлича бўлади. Ўткир К. к.да бадан қичи-шади, бўғим ва мускуллар оғрийди (ен-гил шакли); беморнинг боши айлана-ди, оғрийди, корни дам бўлади, қулоғи шанғиллайди, қайт қилади, мувозанат сақлай олмайди (ўртача оғир шакли); баъзан нутқбузилади, кўз кўрмай қола-ди, бемор ҳушдан кетади, фалажлана-ди, миокард ёки ўпка инфаркти (оғир шакли) кузатилади. Ҳаёт учун муҳим аъзоларга кўплаб пуфакчалар тўплани-ши, ҳатто ўлим содир бўлиши мумкин. Сурункали К. к. секин-аста ривож-ланади ёки касалликнинг ўткир дав-ридан кейин юзага келади, бунда бў-ғим ва суяклар, шунингдек, орқа мия, эшитиш аъзолари зарарланади, миокард дистрофияси ва б. нохуш ҳолатлар рўй беради. Касалликнинг олдини олиш учун декомпрессия қоидаларига амал қилиш, яъни юқори босимли муҳитдан қуйи босимли му-қитга аста-секин ўтиш талаб этилади. Давоси: беморни «даво шлюзи»га жой-лаштирилади, ундан чиққач, юрак фаолиятини яхшилайдиган дори-дар-монлар, иссиқ муолажалар буюрила-ди.
КЕТГУТ (инг. cetgut — ип) — хирур-гик операцияларда ички чокларни ти-кишда қўлланиладиган ип; асосан, қўйнинг ингичка ичагидан тайёрлана-ди. Вақт ўтиши б-н сўрилиб кетади. КЕТЕНЛАР — умумий формуласи RR'C=C=O бўлган органик бирикма-лар. Альдокетенлар ( R=H, R' — органик радикал) ва кетокетенларга (R ва R' — органик радикаллар) бўлинади. Уларнинг оддий вакили — кетен СН2=
С=О газ (суюкланиш т-раси —134,6°, кайнаш т-раси —41°). К. минерал кис-лоталар, металлорганик бирикмалар, спиртлар, карбон кислоталар, амин-лар, меркаптанлар ва сувни осон би-риктириб олади.
Саноатда К. ацетон ва сирка кисло-тани 700—800° да пиролиз қилиб оли-нади. К. кучли ацетилловчи модда ҳисобланади.
Ҳаракатчан водород атомини сакла-ган бирикмалар, жумладан, спиртлар, тиоллар, аминлар кислоталар таъсири-да ацетиллаш маҳсулотларини ҳосил қилади: мае,
ROH+CH2=C=O^ROCOCH3
Унинг бу хоссасидан ацетилцеллюлоза и.ч.да фойдаланилади. К. органик би-рикмаларни синтез қилишда, спиртлар, аминлар, кетонларнинг еноль шаклларини ацетилловчи модда сифа-тида, шунингдек, органик реагентлар, мае, озопропенилацетат, р-пропио-лактон, сирка ангидрид, дикетен олишда ҳам қўлланилади.
КЕТЛАР (илгариги номи — енисей остяклари, енисейлар) — халқ. Красноярск ўлкаси (РФ), Енисей дарёси-нинг ўрта ва қуйи оқими бўйларида яшайдилар (1,1 минг киши, 1990-й.лар ўрталари). Кет тилида сўзлашади. Дин-дорлари — православлар.
Кетма-кет яқинлашиш-лар усули.
Кетлар анъанавий кийимда.
КЕТМА-КЕТ ЯҚИНЛАШИШЛАР УСУЛИ — математик масалаларни сонлар орқали ечиш усули; бунда маълум яқинлашишларга қараб ундан кейин-ги анча яқинроқ яқинлашишдаги ечим топилади. Айтиб ўтилган яқинлашиш-лар кетма-кетлиги яқинлашган хрлда-гина татбиқ этилади. Mac,
/W=0                        (1)
кўринишидаги тенгламани ечиш учун унга тенг кучли бўлган тенглама
х=Ғ(х)                          (2)
текширилади [бу ерда F(x)= f(x)+x\ ва бундай кетма-кетлик тузилади: хй —
ихтиёрий, x=F(xn ), ... . Агар {xj кетма-кетлик-нинг лимити бўлса, бу лимит (1) тенг-ламанинг ечими бўлади. Кетма-кет яқинлашишларни тузиш жараёни чиз-мада (раемга қ.) яқкрл кўрсатилган, бу ерда эгри чизиқ — Ғ(х) функциянинг графиги, тўғри чизиқ— координат бур-чакнинг биссектрисаси. Агар, мае, Ғ(х) > х ва 0 < Ғ'(х) < 1 бўлса, бундай яқинлашишлар кетма-кетлиги албатта яқинлашади. К-к. я. у. ўзгарувчилари жуда кўп бўлган чизикли тенгламалар системасини сонлар оркали ечишда ҳам қўлланилади. Дифференциал ва интег-ро-дифференциал тенгламаларнинг тақрибий ечимлари ҳам мана шу усул б-н топилади. К-к. я. у. назарий масала-ларида ҳам қўлланилади. y'—f(x,y) дифференциал тенглама ечимининг мав-жудлиги ва ягоналигй ҳақида теорема ҳам шу усул ёрдамида исботланади. К.-к. я. у.нинг қўлланилиш имконияти сиқилган акслантиришлар орқали бел-гиланади.
КЕТМА-КЕТЛИК — мат.нинг асосий тушунчаларидан бири. К.-к. сонлар, нуқталар, функциялар, векторлар ва ҳ.к.дан тузилган бўлиши мумкин. Ҳар бир натурал сон п га бирор тўплам-нинг хп элементини мое қўядиган қонун кўрсатилган бўлса, К-к. берил-ган ҳисобланади. Шундай қилиб, К-к. ни натурал сонлар тўпламида аниклан-ган функция деб қараш мумкин. К.-к.
хр х2, ... хп>... ёки қисқача {
 кўринишда
р  2       п                          j
ёзилади. xv x2, ..., хп... элементлар К-к. нинг ҳадлари, хп — умумий (п) ҳади дейилади. Сонли К.-к.лар аксарият ҳол-ларда аналитик усулда берилади, бунда К-к.нинг я-ҳади формула ёрдамида кўрсатилади. Mae, xn=l,x; = l, ^2 =5 > • • ■ Айрим қолларда К-к. рекуррент усули-да   ҳам   берилади.   Мае,    Х[ = 72,
xn+l = V2+Xn"   х\  = Л' *2 = 2л^' ХЪ = 3^' ••• •
Агар (а-га + е) интервал қанчалик кичик бўлмасин, К-к.нинг бирор xN ҳадидан кейинги барча ҳадлари шу интервалда ётса, а сони {xj К-к.нинг
лимити   дейилади  ва '™ х„~а   каби
белгиланади. Чекли лимитга эга К-к. лар яқинлашувчи К-к. дейилади. К-к.лар-

нинг муҳим синфини монотон К-к.лар ташкил этади. Мат. анализда катта ўрин тутадиган е сони ҳам монотон, чегараланган К-к.нинг лимити сифа-тида аникланади (қ. Кўрсаткичли функция).
КЕТМОН — деҳқончиликда фойдала-ниладиган дастаки меҳнат қуроли. К. металл (кўпинча махсус пулат)дан тай-ёрланган иш қисми ва ёғоч дастадан иборат. Даста ўтадиган тешиги — зўға-та, унинг атрофи — гирвон дейилади. Қадимдан Ўрта Осиёда деҳқонларнинг асосий иш қуроли ҳисобланган. Ер чо-пиш, бегона ўтларни йўқотиш, ерни текислаш, эгат олиш, экинлар тагини юмшатиш, ариқ қазиш, тозалаш ва б. ишларда қўлланилади.
Кетмон наму-налари.
К. шакли, катта-кичиклиги ва оғир-лигига кўра хар хил, шунга кўра ма-ҳаллий номлар берилган: мае, қушнус-ха, бешбўлак, улама, мардона, заифо-на, бачкана К. ва б. КЕТМОНТОВ — Тяньшандаги тоғ тиз-маси. Ғарбий қисми Қирғизистон Рес-публикаси, шарқий қисми Хитой ҳуду-дида. Уз 300 км, бал. 3638 м гача (Ос-монтоғ). Гранит, оҳактош ва порфир-дан таркиб топган. Тоғ тепалари ясси, шим. ён бағри кенг, жан. ён бағри қисқа ва тик. Тоғ этаклари ва жан. ён бағри дашт ўсимликлари, шим. ён бағри эса Тяньшан қорақарағай ўрмонлари ва ўтлоклари б-н банд. КЕТМОНЧИ ПЕГМАТИТ (ДАЛА ШПАТИ) КОНИ — Самарканд вило-яти Пахтачи тумани, Зиёвуддин шаҳар-часидан жан.-шаркда жойлашган кон. 1935 й. топилган. Ҳ.М.Абдуллаев, А.В. Королёв, П.А.Шехтман, Қ.Л.Бобоев, Н.К.Жамолиддиновлар мукаммал ўрганган. Коннинг геологик тузилиши-да палеозой эрасига мансуб метамор-физлашган чўкинди жинслар ва гра-нитлар иштирок этган. Тектоник жи-ҳатдан К.п.к. Зирабулоқ структураси-нинг жан. қанотидаги антиклиналда жойлашган. Антиклиналь ўзагидаги жинслар гнейслашган ва порфирли
гранодиорит, мусковитлашган биотит -ли гранит, лейкократли гранит, шу-нингдек, пегматит ва аляскитдан иборат. Пегматитлар ҳар хил ертомирлар шаклида кўп учрайди. Уларнинг эни 40—50 см дан 5—6 м гача, уз. 100—200 м. Пегматитларда нодир металл элемен-тларидан, асосан, бериллий, шунинг-дек, ниобий, тантал (колумбит-танталит) ва қалай (касситерит) ҳамроҳ ҳолида учрайди. Кондаги пегматитлар керамика хом ашёси сифатида ҳам ишлатилади.
КЕТМОНЧОПТИ ТОҒЛАРИ - Ҳисор тизмаси таркибидаги Бойсун тоғлари-нинг жан.-ғарбий қисмида, Сурхондарё вилоятидаги тоғлар. Энг баланд жойи 3159 м. Жан.-гарбда Шеробод дарёси ва шим.-шарқда Олчасой (шим.да) б-н Қайроқсой (жан.да) водийлари орали-ғида жойлашган. Уз. 23 км. Шим.-шарқ-да Хужа Гургурота тоғига (энг баланд жойи 3109 м) туташ. К.т. юқори палео-зойнинг вулканоген жинслари, чукин-ди ётқизиклари, қумтош, юра даври-нинг оҳактошлари, ён бағирларида бўр даврининг чукинди жинсларидан ту-зилган. Жан.-ғарбий ён бағирлари тик-рок. Сувайирғич қисми нисбатан кам парчаланган, ясси. Пекин, юра даврининг оҳактошлари нурашга чидамли-лиги сабабли тик деворсимон шакл ҳосил қилган. Худди кетмон б-н чопил-гандек куринишга эга (тоғнинг номи шундан келиб чиққан бўлиши мумкин). Бу ажойиб шакл Бойсун, Туда, Авлод, Шайтон қўрғонларидан яхши куриниб туради. Булоқ кўп. Ён багирларида тук, бўз тупроқларда турли хил буғдойиқ-зорлар, шунингдек, наъматак, зирк, тоғолча, бодом, олма ва б. тарқалган. Жигарранг тупроқларда ёнғоқзорлар, дуланазорлар, жигарранг ва оч қунғир тупрокларда арчазорлар мавжуд. Бу ер-ларда зарафшон арчаси кенг таркалган. 2800 м дан юқорида бўлиқ ўтли ўтлоқ-дашт ўсимликлари ўсади. Асосан, яй-лов чорвачилиги, тоғ мевачилиги, до-ривор гиёҳлар тайёрлашда, овчиликда фойдаланилади. Бой ва қулай рекреация ресурелари мавжуд. К.т. этаклари-да Бойсун ш. жойлашган. КЕТОЗ — кавш қайтарувчи ҳайвонларда оқсил ва углевод алмашувининг бузи-лиши б-н кечадиган касаллик. Овқат ҳазм бўлмаслик — қонда ацетон (ке-тон) таначаларининг юқори даражада сақланиши ва уларнинг кўп миқдорда сийдик, сут ва нафас орқали организм-дан чиқиши б-н кечади. Бу касаллик б-н сигирлар (5—8 ёшида; сут бериш даврида) ва она қўйлар, она чўчқалар касалланади. Касаллик организмда уг-
левод — еғ модда алмашинувининг бузилиши натижасида глюкоза етиш-маслиги сабабли юзага келади. Юқрри маҳсулдор сигирларнинг кўп сут бери-ши даврида рационда оқсил моддала-ри кўпайиб, енгил ҳазм бўладиган уг-леводли озуқалар етишмаслигида катта қориндаги микрофлоранинг фер-ментатив фаолияти бузилиши натижасида ёғ ва сут кислоталари кўпайиб, пропион ва сирка кислоталари камайиб кетади. Шунингдек, бу касалликнинг келиб чиқишида кам ҳаракатлилик, ҳайвонни бир жойда боғлаб қўйиш ҳам сабаб бўлади. Ҳай-вонда овқат ҳазм қилиш, юрак, жигар фаолияти бузилади, касаллик бошлан-ган кунлардан ҳайвон титрайди, тиш-ларини ғижирлатади, гандираклайди, иштаҳаси пасаяди, катта қорин ва ичак пересталтикаси камайиб, ахлат чиқи-ши қийинлашади. Сийдик камаяди, те-ридан, нафасидан, сийдикдан ацетон ҳиди келади. Сути камаяди. Тузалган сигирларнинг кўпчилиги қисир қолади. Ташҳис клиник белгилари ва қонда, сийдикда ацетон таначаларининг аниқ-ланиши билан қўйилади.
Даволаш: парҳез қилинади. Даст-лабки 3—4 кунда рациондаги тўйимли озуқалар 50—20% га камайтирилади ва микроэлементлар, витаминлар қуши-лади. Венага глюкоза юборилади, 5% ли сода ичирилади.
Олдини олиш: маҳсулдор сигирлар рационида углевод-протеин балан-сини ўт уни, пичан, илдизмевалар, витаминли, микро- ва макро элемент-ли минерал қўшимчалар бериш б-н меъёрга келтириш ва касал ҳайвонлар-ни кўпроқ юргизиш керак.
Абдулла Қурамбоее.
КЕТОЗАЛАР — таркибида кетон гуруҳи бўлган моносахаридлар. КЕТОКИСЛОТАЛАР — таркибида карбоксил гуруҳи —СООН ва кетон гу-руҳи >СО бўлган органик бирикмалар (қ. Апьдегидокислоталар ва кетокисло-талар).
КЕТОНЛАР — карбонил гуруҳи (>С=О) икки органик радикал б-н боғланган органик бирикмалар. Ради-калларининг табиатига қараб, алифа-тик, алициклик ва ароматик К.га бўли-нади. К.нинг аралаш хили ҳам бор. Оли-ниш усуллари ва кимёвий хоссалари альдегидларга ўхшайди. К. саноатда ик-киламчи спиртларни оксидлаб ёки катализатор иштирокида дегидрогенлаб олинади. К. қайтарилганда иккилам-чи, магнийгалогенорганик бирикмалар б-н учламчи спиртлар ҳосил қилади. Карбонил гурухдаги кислород баъзи моддалар б-н осон алмашинади. Кис-

лота ва ишқорлар таъсирида конден-сатланади (қ. Конденсатланиш реакция-си). К. кўпгина соҳаларда қўлланилади. Чунончи: циклогексанон капрон тола-си учун бошланғич маҳсулот ҳисобла-нади. Улар, шунингдек, полимерлар, пестицидлар, стабилизаторлар, фото-материаллар тайёрлаш, дори, хушбўй моддалар ва б. олишда эритувчи, экст-рагент сифатида ишлатилади (қ. Ионон-лар).
КЕТЬ — Ғарбий Сибирдаги даре. 06-нинг унг ирмоғи. Уз. 1621 км, ҳавзаси-нинг майд. 94,2 минг км2. Обьб-н Енисей ўрталиғидаги сувайирғичдан бош-ланиб, Ғарбий Сибирь пасттекислиги-дан оқади. К. қор ва ёмғир сувларидан тўйинади. Ўртача йиллик сув сарфи 560 м3/сек. Окт. охиридан май ўрталаригача музлаб ётади. Қуйилиш жойидан 737 км масофада кема қатнайди. КЕФАЛИНИЯ — Грециянинг ғарбий соқиллари яқинидаги орол, Иони о.ла-рининг энг йириги. Майд. 752 км2. Оҳак-тошли плато ва массивлардан иборат, энг баланд жойи 1628 м (Энос тоғи). Ўрта денгиз бўйига хос буталар усади, ўрмонлар учрайди. Энос миллий парки ташкил этилган (1962). Цитрус усим-ликлар, тамаки етиштирилади; зайтун-зор ва токзорлар бор. Йирик порт шаҳ-ри — Аргостолион.
КЕФАЛЛАР (Muqiliformes) — суякли баликлар туркуми. Уз. 30 см дан 3 м гача, вазни 40 кг гача (барракуда). Жабра пардаси 6—7 ёйли. Сузгичлари тиканли, орқа сузгичи 2 та, қорин сузгичлари 6 нурли. Тангачалари циклоид ёки ктеноид. 3 оиласи, жумладан, ке-фаллар ва барракудалар, 150 тури маь-лум. Тропик ва мўътадил иқлимли ден-гизларнинг қирғоққа яқинроқ қисми-да яшайди. Детрит, бентос ҳайвонлар ва баликлар б-н озикланади. Океанлар-да лобан ёки сингил, ўткир бурунли кефал, Ҳиндистон кефали ва б. кенг таркалган. Айрим турлари Узок, Шарқ,
Лобан кефал.
Кора ва Каспий денгизлари соҳилла-рида ҳам учрайди. Оғзидаги тишлари махсус чуқурчада жойлашган. Ён чи-зиғи бўлмайди; боши кичик, тепадан пастга қараб сиқилган. К. жуда тез су-зади; сувдан сакраб (учиб) чиқиш ху-сусиятига эга. Кенг таркалган лобан-нинг уз. 90 см гача, вазни 6,7 кг гача. Бентосдаги чиринди б-н озикланади; 6—7 ёшида вояга етади. К. саноат аҳами-ятига эга.
КЕФИР — сигир сутидан тайёрлана-диган сут кислотали парҳез ичимлик. Қаймоғи олинмай пастеризация килин-ган ёки ёғи олинган сигир сутидан иви-тиб тайёрланади. Унга сут кислотали ва спиртли ачитиш жараёнини ҳосил қиладиган К. замбуруғида ёки махсус озиқ муҳитда таёрланган томизғи қўшиб ивитилади. К.нинг тайёр бўлиш муддатига кўра, чучук (бир кунлик), ўртача (икки кунлик), нордон (уч кунлик) хиллари бўлади. К. қанчалик узок, ивитилса, шунчалик кўп спирт (0,2— 0,6 % гача), сут кислотаси ва карбонат ангидрид тўпланади. Сутни қайта иш-лаш корхоналарида ёғли (3,2 % сут ёғи) ва кам ёғли (сут ёғи 0,05 % дан ошмай-ди) К.лар кўплаб ишлаб чиқарилади. К.даги сут кислота ва ачитувчи бакте-риялар ошқозон-ичакдаги зарарли микробларни йуқотишга ёрдам беради, қабзиятни бўшаштиради. КЕЧА-КУНДУЗ, сутка - 24 соатга тенг вақт ўлчов бирлиги. Ернинг юл-дузларга нисбатан бир марта айланиб чиқиш даври Юлдуз" суткасига ва Ку-ёшга нисбатан айланиш даври Қуёш суткасига булинади. Юлдуз суткаси узунлиги баҳорги тенгкунлик нуктаси-дан иккита кетма-кет юқори (ёки паст-ки) кульминациялари орасидаги вақт-га тенг. Юлдуз суткаси ҳақиқий (прецессия ва нутация ҳисобга олинса) ва Уртача (фақат прецессия ҳисобга олинса) юлдуз суткаларига ажралади. Баҳор-ги тенгкунлик суткаси нуқтасининг прецессион ҳаракати таъсирида уртача юлдуз суткаси Ернинг ўз ўқи атрофи-да ҳақиқий айланиш давридан 0,0084 секундга қисқа. Нутация таъсирида ҳақиқий юлдуз суткасининг узунлиги узгариб туради. Қуёш бир сутка даво-мида осмон сферасида 1° шарққа то-мон силжийди. Шу сабабли, юлдуз суткаси б-н амалда вақтни ўлчаш ноқу-лай булиб, у кун ва туннинг алмаши-ниши б-н тўғри келмайди. Шунинг учун Куёш суткасида унинг иккала кетма-кет пастки (ярим тун) кульминацияси оралиғидаги вақт олинади. Қуёш суткаси ҳам ҳақиқий ва уртача Қуёш суткаларига бўлинади. Қуёш суткасининг узунлиги эса ярим тун (ҳақиқий Қуёш суткасида ҳақиқий Қуёшнинг пастки кульминацияси; ўртача Қуёш суткасида эса Қуёшнинг сохта пастки кульминацияси) дан бошлаб ҳисобланади. Ер орбитасининг эллипссимонлиги ва экваторнинг эклиптикага оғишганли-ги туфайли ҳақиқий Қуёш суткаси ҳам доимий эмас ва йил давомида 24 соат 3 мин 36 с (сентябрь урталарида) дан
24 соат 4 мин 27 с (декабрь охирида) гача узгариб туради. Шунинг учун Қу-ёшнинг экватор буйича йил давомида доимий бурчак тезлик б-н ҳаракат қилувчи ўртача Қуёш суткаси (24 соат 3 мин 56,55536 с юлдуз суткаси) олинади. Тропик йил 366,2422 юлдуз суткаси ёки 365,2422 Қуёш суткасидан иборат.
КЕЧА-КУНДУЗЛИК РИТМЛАР -биологик жараёнлар ва ҳодисалар ин-тенсивлиги ва характеридаги ўзгариш-ларнинг кеча-кундуз даврий такрорла-ниб туриши. К.-к.р. аксарият биокимё-вий ва физиологик жараёнлар (ҳужай-ра бўлинишининг частотаси, тана ҳароратининг ўзгариб туриши, моддалар алмашинуви интенсивлиги ва ҳ.к.)га хос. Ҳайвонларнинг суткалик ритмик фаоллиги, ўсимликлар баргла-ри ва гултожи баргларининг ҳолати К.-к.р.га боғлиқ, Одамларда 100 га яқин физиологик функцияларнинг К.-к.р.га эга эканлиги аникланган. К.-к.р. кўп ҳужайрали организмларнинг айрим ҳужайраларида ҳам мавжуд. Ҳайвонлар миясида органлар ва ҳужайраларнинг К.-к.р.ини бир-бири ҳамда ташқи му-ҳит ўзгаришлари б-н мувофиклашти-рувчи марказлар аникланган. Табиатда К.-к.р. эндоген ритмдан ва муҳитнинг кеча-кундуз ўзгаришларига кўрсатади-ган реакцияларидан иборат. Муҳитнинг табиий ритми бузилганда организм тур-ли физиологик функциялари К.-к.р.и-нинг мутаносиблиги йуқолади. Бундай ҳол ҳайвон ва усимликларни сунъий шароитда купайтирилганда, бирор по-ясдан бошқасига учиб ўтилганда, шунингдек, одамни табиий равишда узга-рувчи муҳитдан ажратиб қўйилганда (мае, космик парвозда) кузатилади. Бу ҳолат организмда патологик узгариш-ларнинг келиб чиқишига ҳам сабаб бўлиши мумкин.
КЕЧИК, кечув, ўткил, гузар — даре ёки сойнинг кечиб ўтиш мумкин бўлган саёз қисми. Жой номлари тар-кибида ҳам учрайди. Мае, Еттикечув (Зомин тумани), Қизилкечув (Янгийўл тумани), Қоракечув (Пискент тумани). КЕЧИРИМ — айрим мамлакатларда афв этишннт хусусий шакли (хусусий афв); давлат бошлиги томонидан жи-ноий жазонинг бекор қилиниши ёки юмшатилиши. К. якка тартибда муайян шахсга нисбатан қўлланилади. Жиноят учун маҳкум этилган шахе К. актига (қонуний хужжатига) биноан жазони бундан кейин ўташдан озод қилини-ши мумкин. К.да белгиланган жазо камайтирилиши ёхуд жазонинг юм-шоқроқ тури б-н алмаштирилиши ҳам

КЕЧКЕМЕТ
назарда тутилади. К. акти б-н жазони ўтаган шахсдан судланганлик бекор эти-лиши мумкин (яна Қ. Амнистия). КЕЧКЕМЕТ — Венгриянинг марказий қисмидаги шаҳар. Бач-Кишкун медье-сининг маъмурий маркази. Дунай ва Тиса дарёлари оралиғида. Аҳолиси 105 минг киши (1997). Транспорт йўллари тугуни. Машинасозлик (жумладан, қ. х. машинасозлиги, радиотехника, ста-ноксозлик), пойабзал, ёғочсозлик, озиқ-овқат (виночилик, мева ва саб-завот консервалаш, спирт-арақ, ун тортиш) саноати корхоналари мавжуд; қурилиш материаллари ишлаб чиқари-лади. Қ. х. илмий тадқиқот ин-ти бор. Анъанавий қ. х. ярмаркалари ўткази-лади.
КЕЧУА (кичуа) — индейс халқи. Пе-руда (7,7 млн.киши), Эквадорда (4,3 млн.киши) ва Боливияда (2,47 млн.киши). Шунингдек, Аргентина, Чили ва Колумбияда ҳам яшайди. Умумий сони 14,87 млн.киши (1990-й.лар ўрталари). К.лар инклар тамаддунини яратувчилар авлоди. Кечуа тилида сўзлашади. Дин-дорлари — католиклар. КЕЧУВ (ҳарбий ишда) — қўшин-ларнинг сув тўсиқларидан (дарё, кўл, канал, бўғоз ва қўлтиқдан) ўтиш усул ва йўллари. К. тўсиқлар ва қўлланила-диган ўтиш воситаларининг характери-га қараб, қуйидагиларга бўлинади: 1) десант усули б-н К. (асосан, илғор бўлинмалар ҳамда улардаги қурол-яроғ ва жанговар техниканинг сузувчи ав-томобиллар, бронетранспортёрлар, моторли қайиқлар ва б. воситалар ёр-дамида кечиб ўтиши); 2) паром усу-лида К. (танк, артиллерия, автомобиль ва б. оғир ҳарбий техниканинг сол ва сузувчи мослама ёрдамида кечиб утиши); 3) кўприклар воситасида сув тусиклари-дан ўтиш.
КЕШ (араб, манбаларида Кашш, Касс, Кисе) — тарихий шаҳар ва вилоят. Ҳоз. Қашқадарё вилоятининг шим.-шар-кий қисмини эгаллаган. Дастлаб К. Ки-тобўрнида бўлган, кейин 9—10-а.ларда Шаҳрисабз ҳудудига кўчган. К. номининг хитойча транскрипцияси 1-марта 7-а.га оид хитой ёзма манбаларида Цюйша шаклида учрайди. Унинг суғд тилидаги номи эса 7-а. охири — 8-а. бошларида ҳукмдорлик қилган К. ҳокими Ахурпат тангаларида ҳамда 8-а. ўрталарида К.ни идора қилган ҳоким Ихриднинг даст-лабки арабча фале (танга)ларида илк бор зикр этилган. «К.» атамасининг келиб чиқиши Қашқа-Қашқруд номи б-н боғлиқбўлиши мумкин. Бошқа бир фикрга кўра (А.Муҳаммаджонов), «К.» топонимининг маъноси илк бор — уй,
қишлоқ, шаҳар, пойтахт, вилоят, эл-юрт, диёр, ҳатто «Кишвар» шаклида эса мамлакат ва Ватан каби маънолар-ни англатган. Хитой ёзма манбаларида қайд этилишича, ҳоким Дигжа (Дич-" же) (6-а. охири — 7-а. бошлари) К.га асос солган бўлиб, ўша вақтда шаҳар айланаси 1 км га етган. Араб тарихчиси Яъқубийншпт ёзишича, К. мил. 7-а. ўрта-ларида юксалиб, СуғЭнинг бош шах-рига айланган. К. бу даврда ҳунарманд-чилик, савдо-сотиқ, маданият юксак ривожланган шаҳарга айланиб арк, ички ва ташқи шаҳардан иборат бўлган. Ички шаҳар мудофаа девори ва 4 дар-возага эга эди. 6-а.да аркнинг ғарбий қисмида шаҳар ҳокими Дигжа томони-дан янги қароргоҳга асос солинган. 7-а. охири — 8-а.нинг 1-ярмида К.ни араб-лар бир неча бор фатҳэтган. 751 й.да К. ҳукмдори Ихрид Хуросон ноиби Абу Муслим буйруғи б-н қатл қилинган бўлиб, ат-Табарийнинг гувохлик бери-шича, араблар К.да катта ўлжани қўлга киритганлар. 775-776 й.ларда К. вилоя-ти Муқанна қўзғолонинмнг асосий мар-казларидан бири бўлган. Сомонийлар даврида К. ҳудуди эни ва бўйига 1/3 фарсах (2 км га яқин) майд.ни таш-кил этган. Бу вақтда аҳоли К.нинг кўҳандиз ва мадинасинп тарк этган бўлиб, ҳаёт фақат унинг рабодчаа да-вом этаётганди. Аста-секин аҳоли ра-бодни ҳам тарк этиб, ҳоз. Шаҳрисабз ўрнида янги шаҳарга асос солган. Ар-хеологик текширувлар Китоб ўрнида-ги К.нинг айнан шу вақтда барҳам топ-ганлигини исботлади. К.нинг бундан кейинги тарихи Шаҳрисабз б-н боғлиқ бўлиб, бу ном 14-а. да халқонгига узил-кесил ўрнашган. Шундай бўлса-да, шаҳарнинг қад. номи талай вақт унинг янги номи б-н бир қаторда айтилиб юрган.
Шаҳарда илм-маърифат ривож топи-ши оқибатида «Коший, Кеший» тахал-луси б-н машҳур олим-фозиллар ети-шиб чиққанлиги туфайли К. шаҳри «Қуббат ул-илм вал адаб», яъни «Илм ва таълим гумбази» деган сифат б-н шуҳрат топган.
Ад.: Бартольд В.В., Сочинения, т.З, М., 1965; Камалиддинов Ш.С., Историческая география Южного Согда и Тохаристана по арабоязычным источникам IX - начала XIII вв., Т., 1996; Крашенинникова Н.И., Прошлое Китаба, Сб.: «Вехи времён», Т., 1989; Равшанов П., Қашқадарё тарихи, Т., 1995; Сагдуллаев А.С, Из истории древнего Кеша, Сб. «Вехи времён», Т., 1989; Қадимги Кеш-Шаҳрисабз тарихидан лавҳалар, Т., 1998.
Анатолий Саьдуллаев, Ўктам Мавлонов.
КЕШИК (туркча кезик — навбат, ran) — хоннинг хос гвардияси. Чингизхон 1203 й. Шарқий Мўғулистонда хркими-ятни ўз тасарруфига киритгач, К. тузи-лишига алоҳида эътибор қаратади. К. кундузги хос сокчилар ва тунги хос соқчилардан иборат этиб тузилади. Кундузги хос соқчилар (тургэут) нинг сони 70, тунги хос соқчи (кебтэул)ларнинг сони 80 нафардан иборат бўлади. К. тар-кибига, шунингдек, ўқчилар (хўрчи), ошпазлар (баурчи), ахтачилар, хўжа-лик ишлари мутасадди (чэрби)лари \ам киритилган. Мўғул зодагонлари ва нўёнлари фарзандларидан ташкил қилинган К. таркибидан ҳарбий ҳара-катлар чоғида қўшиннинг илғорнда жойлашган, тинчлик онларида эса са-ройда соқчилик б-н машғул бўлган баҳодирлар ҳам ўрин олган. К. соқчи-лари ҳар 3 кунда навбат алмашган. 1206 й. Чингизхон К. тузилишига сезиларли ўзгаришлар киритади, унинг сонини 10 минг нафарга етказади. Юань импе-риясининг асосчиси Хубилай даврида К.нинг микдори 12 минг кишидан иборат бўлган. К. таркибини муттасил тўлдириб туриш мақсадида ҳар бир мингбошининг фарзанди ўзи б-н 1 қариндоши ва 10 навкарни, ўнбоши-нинг ўғли эса, 1 қариндоши ва 3 навкарни бошлаб келган. К. қаттиқ тар-тиб ва интизомга бўйсундирилган. Ўз навбати чоғида хизматга келмаган хос гвардиячи 1-марта 30 таёқ, 2-марта 70 таёқ, 3-марта эса, олдин 37 таёқ уриш б-н жазоланган, сўнг К.дан бутунлай ҳайдалган. К. фақат хоннинг ўзи бево-сита қўмондонлик қилган ҳарбий юришларда қатнашган. Лашкаргохда қурилган хон қароргоҳининг олдида ба-ҳодирлар, ўнг томонида ўқчи ва кундузги хос соқчилар, К.нинг қолган 7 минг нафари чап томонида жойлашган. К. сафларидан Чингизхон барпо этган армиянинг кўпдан-кўп атоқли саркардалари етишиб чиққан.
Ад.: Бартольд    В.В.,   Чингизхан и монголы, Сочинения, т.1, М., 1963.
Ҳамидулла Дадабоев.
КЕШМ — Ҳўрмуз бўғозидаги орол, Эрон ҳудуди. Майд. 1,4 минг км2. Оҳак-тош ва қумтошлардан ташкил топган. Энг баланд жойи 396 м. Мевали боғ-лар, хурмо дарахти плантациялари бор. Балиқ овланади, марварид олинади. Шим.-шарқий қисмида Кешм ш. жойлашган.
КЕШОКОВ Алим Пшемахович [1914.9(22).7, Шалушка қишлоғи (ҳоз. Кабарда-Балкария, Чегем тумани)] — кабардин шоири ва ёзувчиси. Кабарда-Балкария халқ шоири (1964). 2-жаҳон

уруши қатнашчиси. Илк шеърлар тўпла-ми — «Тоғ этакларида» (1941). «Чаван-дознинг йўли» (1946) достони, «Ёшлик замини» (1948), «Шеърлар» (1951) тўпламларида 2-жаҳон уруши воқеала-ри акс этган. «Чўққилар уйғоқ» (1—2-китоб, 1960, 1966); «Синган тақа» (1973), «Ой чиқиши» (1977) романла-рида кабардин халқининг ҳаёти тасвир-ланган. «Қорли тоғдан қараб» автоби-ографик қиссаси (1974), «Альхо» пье-саси (1950), «Кўчки» киносценарийси (1951) муаллифи. К. узбек шоирлари (А. Орипов, О. Матжон ва б.) шеърлари-ни кабардин тилига таржима қилган. «Чўққилар уйғоқ» романи ўзбек тили-да нашр этилган (1970). КЁЛЕР (Kdhler) Георг (1946 й.) -немис биокимёгари. Фрайбург (Германия) ва Базель (Швейцария) ун-тла-рини тугатган. М.Планке жамияти иммунобиология ин-ти директори (1985 й.дан). Иммуноглобулин генларининг экспрессияси устида тадқиқот олиб борган. Моноклон гибридомалар (гибрид ҳужайралар) олиш усулини иш-лаб чиққан ва клон назариясини ри-вожлантирган. Нобель мукофоти лауреата (1984, С.Мильштейн, Н.Ерне б-н ҳамкорликда).
КЁЛЬН — ГФРдаги шаҳар. Рейн-Вест-фалия ерида, Рейн дарёси бўйида. Ахрлиси 962 минг киши (1998). К. — халкаро транспорт йўлларининг йирик тугуни. Халкаро аэропорт бор. Муҳим даре порти (йиллик юк ортиб-тушириш 15 млн. т). К.да Рейн дарёсига бир неч-та кўприк қурилган. Мамлакатнинг мухим иқтисодий, молия ва савдо мар-казларидан. Металлсозлик ва машина-созлик (тракторсозлик, кон саноати учун ускуналар и. ч., автомобилсозлик, вагонсозлик ва локомотивсозлик), электротехника саноати иқтисодининг етакчи тармоқлари. Нефтни қайта иш-лаш ва нефть кимёси, тўқимачилик, кимё, тикувчилик, озиқ-овқат, полиграфия, парфюмерия саноати корхо-налари бор. Заргарлик буюмлари иш-лаб чикарилади. К. — улгуржи савдо ва кредит-банк ишларининг йирик мар-кази. Халкаро ярмарка ва кўргазмалар ўтказилади. Метрополитен, ун-т (1388), музейлар, жумладан бадиий ҳунарманд-чилик, Рим-Германия, Шарқий Осиё санъати музейлари ва б. бор. Меъморий ёдгорликлардан роман черковлари (10—13-а. лар), готика собори (13—19-а.лар), черковлар (13—16-а.лар), ратуша (14— 15-а.лар), турар жойлар (13-а.), барокко усулидаги черковлар (17— 18-а.лар) сакланган. Шаҳар мил. ав. 1-а.дан маълум. 785—1273 й.ларда архиепископлик маркази, Ўрта аерлар-
Кёльн шаҳридаги маҳобатли собор.
да Ганзанннг энг муҳим шаҳарлари-дан бўлган. 1794—1813 й.ларда Франция босиб олган. 1814—15 й.ларда Пруссияга берилган. 1918—26 ва 1945 й.ларда инглиз қўшинлари томони-дан эгалланган. 1949 й.дан ГФР тарки-бида.
КЁЛЬН УНИВЕРСИТЕТИ -Германи янинг қад. ва йирик олий ўқув юртла-ридан бири. 1388 й. ташкил этилган. Иқтисод, ижтимоий фанлар, ҳуқуқ, тиббиёт, фалсафа, табиий-мат. ва б. ихтисосликлар буйича мутахассислар тайёрлайди. Ун-тда 57 мингга яқин та-лабаўқийди. Кутубхонасида 1,5 млн.дан ортиқ асар сакланади. КИАКСАР (юн. Kyaxares, эронийча — Увахшатра) — Шим. Эрон ва Эрон Озарбайжони ҳудудида шаклланган Мидия давлатининг подшоҳи (мил.ав. 625/624 — 585/584). К. даврида Мидия Олд Осиёнинг йирик давлатига айлан-ган. Скифларнинг Олд Осиё шим.даги ҳукмронлигига барҳам берган. Бобил б-н иттифоқца Оссурия давлатини йўқ қилган (616—605); Мани, Урарту ер-ларини ва Кичик Осиё шарқий кис-мини (590 — 585) Мидия ҳудудига қўшиб олган. Лидия б-н уруш олиб бо-риб, мил.ав. 585 й. сулҳ шартномаси тузган. Унга кўра, Мидиянинг ғарбий чегараси Галис дарёси (хоз. Қизил Ир-моқ) бўйлаб белгиланган. КИАНИТ (юн. ruapos-тўқ кўк, ҳаво-ранг), д и стен — кристалли сланец-ларга мансуб минерал. Кимёвий тарки-би Al2[SiO4]. Триклин сингонияли, кри-стали устунсимон ёки тахтасимон. Ара-лашмалари Fe (1% гача), Сг (1,2%), Ti (0,04%). Ранги оқцан тўқ кўкиш-яшил-гача. Зангори, кўк, кулранг ҳам бўлади. Кумир ёки гил жинслари аралашган К. қора бўлади. Шишадек ялтироқ, қат-тиклиги турлича (4,5 дан 7,5 гача), зич-лиги 3560—3680 кг/м3. Гилтупроққа бой чўкинди жинсларнинг катта босим зо-насида метаморфизланишидан ҳосил бўлади, гранитли пегматитларда А12О3 га бой жинсларнинг ассимиляцияси-
дан вужудга келади. Кўпинча ставролит, андалузит б-н бирга учрайди.
К. саноат учун муҳим аҳамиятга эга бўлган гил тупроғи кўп хом ашё ҳи-собланади. Ундан ўтга, кислота ва иш-қорга чидамли пишиқ материаллар олинади. К. қазиб олувчи мамлакат-лар: АҚШ (120 минг т, 1982), Ҳин-дистон (45 минг т), Бразилия (10 минг т), Испания (6 минг т), Австралия (1 минг т).
Таркибида рутил, мусковит, турмалин, топаз, корунд бўлган дунёдаги энг йирик конлар Ҳиндистон (Кхаммам, Бхандара, Сидхбум ва б.)да мавжуд. КИБАЛЬЧИЧ Николай Иванович [1853.19(31).10, Чернигов вилояти, Коров ш. — 1881.3(15).4, Петербург] — инсонни учиришга мўлжалланган ду-нёда биринчи ракетали учувчи аппарат лойиҳаси муаллифи. Лойиҳада К. порох двигатели қурилмасини, двига-телнинг оғиш бурчагини ўзгартириб учишни бошқариш, ёнишни програм-мали бошқариш, аппаратнинг турғун-лигини таъминлаш ва б. кўзда тутилган. Петербург т.й.лар ин-ти ва Тиббий-жаррохлик академиясида ўқиган (1871 —75). 1881 й. подшо Александр II га қилинган суиқасдда иштирокчи сифа-тида айбланиб, қамоққа олинган ва қатл этилган. Қамоқцалигида, улими-дан бир неча кун олдин, К. учувчили ракета аппаратининг ноёб лойиҳасини тайёрлаган. Ойдаги кратерлардан бири К. номи б-н аталади. КИБЕЛА — фригияликлар маъбудаси. Табиатнинг ишлаб чикарувчи кучлари тимсоли ҳисобланган ҳамда «Буюк она» ёки «Маъбудлар онаси» деб улуғлан-ган. К.га эътиқод қилиш Кичик Осиё, Юнонистон, Италия, кейин бутун Рим империясига тарқалди (мил. ав. 204 й.дан Римда К.га сиғиниш давлат то-монидан белгиланди). Коҳинлар К.га сиғинишни турли маросимлар (ўз-ўзи-ни қийнаш, қурбонлик қонига юви-ниш, ўзини ўзи бичиш) б-н бирга утказишган.
КИБЕРНЕТИКА (юн. kybernetile - бош-қариш санъати) — ахборотни қабул қилиш, сақлаш, уни қайта ишлаш қамда ундан турли жараёнларни бош-қаришда фойдаланиш б-н шуғуллана-диган фан. Автоматик бошқариш, ҳисоб-лаш техникаси, нейрофизиология ва математик мантикларнинг назария ҳамда амалиётларининг ривожланиш натижа-лари сифатида вужудга келган. К.нинг техник асосини электрон ҳисоблаш машиналари (ЭҲМ) ташкил қилади. Улар инсон тафаккурига оид масала-

ларни ҳал қилишга кенг имкониятлар очиб беради. «Кибернетика» термини-ни биринчи марта юнон файласуфи Платон тилга олган. 17-а.даёқ Б. Паскаль (Франция) оддий механик ариф-мометрни ихтиро қилган эди. Фақат 19-а.га келиб, Ч. Беббиж (Англия) ҳоз. замон ЭҲМ га ўхшаш рақамли автоматик ҳисоблаш машинаси яратишга уриниб кўрди. 20-а. бошида электромеханик аналитик-ҳисоблаш машинаси яратилди. 1938 й.да К. Шеннон (АҚШ), 1941 й.да В.И.Шестаков (Россия) ман-тиқий математик аппаратнинг реле контакт схемасидан синтез ва анализ учун фойдаланиш мумкинлигини кўрсатишди. Шулар асосида автомат-лар назарияси ривожлана бошлади. 20-а. 40-й.ларида Ж. Фон Нейман (Германия) ва б. томонидан яратилган ЭҲМ К.нинг шаклланишида ҳал қилувчи аҳамиятга эга бўлди. Буларнинг ҳамма-сини умумлаштириб, Н.Винер (АҚШ) ўзининг, «Кибернетика» китобини езди (1947). У К.ни «тирик мавжудот ва ма-шинадаги алоқалар ҳамда бошқариш ҳақидаги фан» деб аташни тавсия қил-ди. Замонавий К. бир қатор мустақил илмий йўналишларга эга бўлган бўлим-лардан иборат. К.нинг назарий ўзаги: информация (ахборот), кодлаш, алго-ритмлаш, автоматлар, умумий ва му-қобил тизимлар, қиёфаларни аниқ-лаш, формал тиллар назариялари. Бу йўналишлар натижасида К. кенг кўлам-да қўлланила бошлаб иқтисодий К., биологик К., тиббиёт К.си, техник К., математик лингвистика ва б. мустақил илмий соҳалар вужудга келди. К.нинг шаклланишида мат. ва физика муваф-фақиятлари, ишлаб чиқарувчи кучлар-нинг тараққиёт этиши ва и. ч.ни авто-матлаштиришнинг зарурлиги асосий ом ил бўлди.
К., асосан, кибернетик тизимлар б-н шуғулланади. Кибернетик тизим-ларга техникадаги турли ростлагичлар (мае, автопилот, уй ҳароратини бир-хил сақлаб турадиган ростлагич), ЭҲМ, компьютер, инсон мияси, ки-шилик жамия+и мисол бўлади. Кибернетик тизимлар бир-биридан уларда ҳаракатланувчи сигналлар оқимининг табиатига қараб фарқ қилади. Агар сигналлар тизимнинг ҳамма элементла-рига ўхшаб узлуксиз параметрлар б-н берилса, бундай тизим узлуксиз, узлукли параметрлар б-н берилса узлукли деб аталади. Кибернетик тизимнинг узлукли ёки узлуксиз бўлиши уларнинг тадқиқотида қўлланиладиган математик аппаратга боғлиқ. Чунки узлуксиз тизимларда бундай аппарат ва-
зифасини оддий дифференциал тенг-ламалар тизими назарияси, узлуклида эса алгоритмлар ва автоматлар назарияси бажаради. Кибернетик тизимнинг мураккаблиги 2 кўрсаткич: яъни тизимнинг ўлчамлилиги (параметрларнинг сони) ва тизим элементларининг ўза-ро боғланган умумий сони б-н белги-ланади. Мураккаб кибернетик тизимлар бирор йўсинда ахборотларни тўплаш ва шунга монанд равишда ҳара-кат бажариш (ахборотни ўзгартириш) хусусиятига эга. Яъни янги элементлар пайдо бўлганда ўз структурасини ўзгар-тириш ва эскисини ўчириш, шунинг-дек, элементлар орасидаги боғланиш-ни ўзгартириши мумкин. Кибернетик тизимларнинг одам миясига ўхшаш бундай хусусияти, баъзан, хоти р а деб аталади. Жонли ва жонсиз табиат-нинг турли объектларини ўрганишда-ги кибернетик ёндошишда улар ахборотларни ўзгарткичлар сифатида қара-лади. Ахборотни мураккаб техник ўзгар-ткичларидан бири ЭҲМ ҳисобланади. Замонавий ЭҲМ нинг структураси инсон мияси структурасидан тубдан фарқ қилса ҳам, фақат шу структура-ларга хос муҳим хусусиятга эга: улар ахборотларнинг универсал ўзгарткич-лари ҳисобланади. Бу эса ҳар қандай бошқа кибернетик тизимнинг структурасини хотирада сақлаб принцип жи-ҳатдан ахборотларни ўзгарткич сифатида унинг функциясини бажара ола-ди. ЭҲМ нинг ана шу хусусияти уларнинг асосий техник восита эканлигини билдиради ва улар ёрдамида К. истал-ган табиатдаги кибернетик тизимни моделлайди ва уни ўрганади. Кибернетик тизимни бошқаришда ўзаро таъ-сирлашувчи икки объект — бошкариш объекти ва бошкарувчи тизим мавжуд. Бошқарувчи тизим тўғри алоқа ка-налидан бир неча эффектор (ижро этувчи механизм) воситасида бошкариш объектига таъсир узатади. Бошкариш объектининг ҳолати ҳақидаги ахборот рецептор (датчик) ёрдамида қабул қилинади ва тескари алоқа ка-налидан бошқарувчи системага узати-лади (схемага қ.). Бошқариш тизими-нинг вазифаси у ёки бу бошқариш мақ-садларига эришишни таъминлайдиган бошқарув таъсирини узатишдан иборат. Бу мақсадларнинг таснифига му-вофиқ бошқаришнинг турли хили вужудга келади.
Тўғри  алоқа
Бошкарувчи система
Тескари алоқа
Бошқариш объекти
Оддий бошкариш турларидан бири —  программали    бошқариш;
унда тескари алоқа бўлмайди. Mac, автомат светофор олдиндан белгилан-ган вакт ичида (программа асосида) ёниб-ўчади.
К. асосида ахборот тушунчаси ётади. Ахборотни қабул қилиш, сақлаш, уза-тиш ва тиклаш процесслари К.да алоқа деб, қабул қилинган ахборотни машиналарнинг иши ва тирик орга-низмларнинг фаолиятини йўлга солиб туриш учун кайта ишлаш бошқариш деб аталади. Агар машина иши ёки тирик организм фаолиятининг натижа-лари ҳақидаги ахборотни қабул қилиш ва ундан фойдаланиш мумкин бўлса, улар тескари алоқа деб, бундай ахборотни машина ёки тирик организм-нинг ишига тузатиш киритиш учун қайтаишлаш назорат ёкиростлаш деб аталади.
Ахборотларни бир кўринишдан ик-кинчи кўринишга ўтказиш усуллари, уларни турли каналлар (телефон ва телеграф симлари, радиотўлқинлар ва б.) орқали аниқ бузмасдан ўтказиш маса-лалари информациялар назарияси (ах-боротлар назарияси)да ўргани-лади. Бунда бир коддан иккинчисига ўтиш муҳим ўрин тутади. Иккинчи катта масала — ахборотни қайта ишлаш ва унинг воситалари маса-ласи. Ахборотни қайта ишлайдиган кучли восита — ЭҲМ, Компьютер. Ҳозирги замон К.си автоматикани ри-вожлантиришнинг назарий асоси ҳисобланади.
Ахборотларни машина ёрдамида кайта ишлашда мат. асосий ўринни эгал-лайди. К.нинг муҳим ютуқларидан бири математик моделлаштириш деган янги усулни ишлаб чиқиш ва ундан унумли фойдаланиш бўлди. Бу усулда тажри-балар ўрганилаётган \акиқий объект устида эмас, балки унинг математик модели устида ўтказилади. Биология, иқтисодий техника ва б. соҳаларига оид бошқариш масалаларини машиналар-да ҳал килишдан аввал буларга хос жараёнларнинг математик моделини тузиб олинади, яъни жараённи кўрса-тувчи ифодалар — тенгеизликлар ту-зилади. Математик модель ўтказилади-ган тажрибалар дастури б-н ЭҲМ нинг хотирасига жойлаштирилади ва шу асосда тажрибалар ўтказилади. Бунда математиканинг анализ, статистика ва б. соҳаларидан фойдаланилади. Кибернетик тадқиқот усуслларининг турли хил техник тизимларда қулланиши техник кибернетика фан йўналишини вужудга келтирди. Шунга ўхшаш иқ-тисодий К., биологик К., тиббий К. ва б. йўналишлар ҳам пайдо бўлди ва

муваффақиятли ривожланмоқца К. му-раккаб технологик жараёнларни, кор-хоналарни, халқ хўжалик тармоқлари-ни ва автоматик бошқариш тизими учун назарий база ҳисобланади. Автоматик бошқариш б-н бир қаторда лойи-халаш-конструкторлик тадқиқотлари ва илмий тажрибалар ўтказиш, мураккаб объектларни синаш ва б.да, информа-тикаця К.нинг алоҳида ўрни бор.
Ўзбекистонда К.ни ривожлантириш-да акад. В. Қ. Қобулов бошлиқ олим-ларнинг ҳиссалари катта. «Кибернетика» илмий-ишлаб чиқариш бирлашма-си жамоаси республика миқёсида и. ч.нинг барча соҳаларида муҳим иқти-содий масалаларни ҳал қилмоқда.
Ад.: Глушков В.М., Введение в кибернетику, Киев, 1964; Винер Н., Кибернетика, 2 изд., Пер. англ., М, 1968
Восил Қобулов, Эркин Ёқубое.
КИБЕРНЕТИКА ИНСТИТУТИ, «За
монавий информацией тех-нологиялари» илмий техника маркази қошидаги Кибернетика ин-ти — кибернетика ма-салалари б-н шуғулланадиган илмий муассаса. Ўзбекистон ФА В.И. Романовский номли Математика институти-да 1956 й. «Ҳисоблаш техникаси» бўли-ми ташкил этилди. Бу бўлим қисқа вақт ичида халқ хўжалигининг муҳим ва зарур масасаларини ечишга киришди. 1959 й.да Ўзбекистонда биринчи бўлиб «Урал-1» ЭҲМ си ишга туширилди. 1961 й.да «Ҳисоблаш маркази» ташкил этилиб, унда М-20 ЭҲМ си ишга туширилди. 1963 й.да «Ҳисоблаш маркази» Механика ин-ти таркибига кири-тилди. 1966 й.да Узбекистан ФА Ҳисоб-лаш марказли Кибернетика ин-ти, 1978 й.да шу ин-т негизида Узбекистан ФА «Кибернетика» илмий-ишлаб чиқариш бирлашмаси ташкил қилинди. 2001 й.дан бирлашма «Замонавий информа-цион технологиялари» илмий техника марказига айлантирилди. Марказ таркибига К. и., хўжалик ҳисобидаги «Алгоритм» илмий тадқиқот ин-ти, Автоматика ва ҳисоблаш техникаси махсус лойиха-конструкторлик бюроси кира-ди. Ўтган двар мобайнида бирлашма-нинг фаол катнашуви б-н 108 та ахбо-рот-ҳисоблаш марказлари яратилган, 200 дан ортиқ автоматлаштирилган бошқарув тизимлари ишга туширил-ган, 400 дан ортиқ ЭҲМ ишлатилган. Ин-тда 100 дан ортиқ фан д-ри, 800 дан ортик, фан номзоди тайёрланган.
Илмий йўналишлари: янги ахборот технологияларини яратиш; моделлаш-тириш, бошқариш, сунъий тафаккур ва алгоритмлаш муаммоларини ечиш.
Ин-тда 17 лаб. илмий тадқиқот ишла-рини олиб боради, 200 дан зиёд ходим фаолият кўрсатади. Жумладан, Узбекистан ФА акад.ларидан В. К- Қо-булов, Ф. Б. Абуталиев, Т. Ф. Бекмуро-дов, Б. А. Бондаренко, Т. Бўриев, М.М. Комилов фаолият кўрсатмоқда. КИБИТКА (туркийча кибит — ёпик, арава, дўкон) — Ўрта ва Марказий Осиёнинг кўчманчи халкларидаги ёпик, арава; кўчма уйларнинг русча номи (қ. Юрта). Ўрта Осиёда пахса ёки хом ғиш-тдан қурилган кичик уйлар купинча К. деб аталади.
КИБР, кибр-ҳаво, манман-лик, димоғдорлик — ўз шахси-ятига, қобилиятига ортиқча баҳо бе-риш, ўзини бошқалардан юқори қўйиш, калондимоғлик оқибатида на-моён бўладиган салбий ахлоқий сифат. Бу сифат кишиларни менсимаслик, уларга паст назар б-н қараш, ўринсиз ғурурга берилиш, ўзининг арзимас ютуқларини бўрттириб кўрсатиш ва б.да кўринади. К.ли киши ўз айби, нуқ-сонларидан кўз юмади, манмансирай-ди. Манман киши ўзгаларнинг насиҳа-тини ёқтирмайди, залолат ботқоғига ботади. К. — кишиларнинг камчилиги, нуқсонидир. К. одамлар ўртасида бир-дамлик, аҳиллик ва муҳаббатни йўқ қилади, адоват уйғотади. К. одобсизлик белгиси бўлиб, у доимо қораланган. Қуръонда кибру ҳаволи кишиларнинг жойи жаҳаннам эканлиги (Зумар сура-си, 60-оят) таъкидланган. Ҳадисда ай-тилишича, димоғдор одам ахли дўзах-дир.
КИВИСИМОНЛАР, қанотсизлар (Apterygiformes) — қушлар туркуми. Тожсуяксиз қушлар (туяқушсимонлар катта оиласи)га яқин туради. Қаноти ри-вожланмаган, думи йўқ. Оёклари бақув-ват, тўрт бармокли, тумшуғи узун; кат-талиги товукдек, оғирлиги 1,4—4 кг. 3 тури бор. Янги Зеландияда тарқалган. Қалин бутазорларда яшайди, тунги моногам қуш. Йилига 2 марта урчийди. Ерга ёки илдизлар остига уя қуради. 1-2 та йирик тухум қўяди. Тухумни нари 75—П кун босади. Тухумдан жиш жўжа чиқади. Чувалчанглар, ҳашаротлар, ўсимлик уруғлари ва тўкилган мева-лари б-н озикланади. Сони камайиб кетганлиги туфайли муҳофаза қилина-ди.
КИВСЯКЛАР — икки жуфтоёқлилар кенжа синфига мансуб кўпоёклилар; Julida, Spirobolida, Spirostri ptida тур-кумларининг умумий номи. Уз. 1—30 см, тана шакли цилиндрсимон. Анаморфоз (қ. Метаморфоз), айрим турла-ри периодоморфоз орқали ривожлана-ди. Бундай ривожланишда эркаги тул-
лаб личинкага айланади; личинка тул-лаб яна вояга етган даврга ўтади ёки личинка даврида қолади. Айрим К.нинг безлари суюқлиги заҳарли. 30 мингдан ортиқ тури, асосан, тропик, субтропик ва дашт минтақаларида тарқал-ган. Ўрмонларда кулранг кивсяк (Rossiulus kessleri), қум кивсяки (Shizophyllum sabulosum), қрим кивсяки (Pachyiulus flavipes) кенг тарқал-ган. К. ўсимлик қолдиклари б-н озиқ-ланиб, тупроқ ҳосил бўлишида катта аҳамиятга эга. Айрим турлари ўсимлик-ларга зиён келтиради (қ. Иккижуфто-ёқлилар).
КИВУ — Шарқий Африкадаги кўл. Конго Демократик Республикаси б-н Руанда чегарасида, 1460 м баландлик-даги тектоник сойликда. Майд. 2,6 минг км2. Уз. 100 км, чуқ. 496 м гача. Қир-гоклари тик. 150 дан зиёд орол бор. К. тубидан баъзан вулкан отилиб туради. Чуқур сувларида эриган ҳолатдаги метан (саноат аҳамиятига эга) ва карбонат ангидрид газлари мавжуд. Кўлдан Рузизи дарёси оқиб чиқиб, Танганьика кўлига қуйилади. Кема қатнайди. Туризм ривожланган. К.ни 1894 й.да немис сайёҳи А. фон Гетцен кашф эт-ган. Кўл ва унинг атрофи миллий парк деб эълон қилинган. Муҳим портлари — Букаву, Гома, Кибуе. КИГАЛИ — Руанда пойтахти. Кигали префектурасининг маъмурий маркази. Мамлакатнинг марказий қисмида жойлашган. Аҳолиси 400 минг киши-дан зиёд (1990-й.лар ўрталари). Июль ва авг. ойлари қуруқ мавсумли экваториал муссонли иқим, ўртача ойлик т-ра 20—21°; йиллик ёғин 1000 мм дан ортиқ.
К. — мамлакатнинг савдо ва саноат маркази. Аэропорти халқаро аҳамиятга эга. Автомобиль йўллари тугуни. Шоссе йўллари орқали Уганда, Бурунди ва Танзания давлатлари б-н боғланган. Озиқ-овқат (кофе, чойни қайта иш-лаш, пиво пишириш, алкоголсиз ичимликлар тайёрлаш), кўн пойабзал ва тўқимачилик (ип газлама) саноати корхоналари; мебель, гугурт ф-кала-ри; металлконструкциялар з-ди, автомобиль ремонти устахоналари бор. Шаҳар атрофида кофе, чой плантация-лари; қалай эритиш корхонаси жойлашган.
К. 1898 й.дан Германия резиденти-нинг Руандадаги қароргоҳи бўлган. 1908 й.да қарбий пост тузилган. 1922 й.дан Бельгиянинг Руанда-Урунди мандати-даги, 1946 й.дан васийлигидаги ҳуду-дининг маъмурий маркази. 1962 й.дан мустақил Руанда пойтахти.

КИГИЗ, намат — 1) уй жиҳози; кигизчиликаа жундан босиб тайёрлана-диган қалин, пишиқ тўшама, палос. Шаркда, хусусан, Ўрта Осиё ва Қозо-ғистонда қадимдан маълум. Аксарият чорвачилик ривожланган минтақалар-да қўйнинг жунидан босилади. Гулдор (нақш мужассамоти юлдуз, ромб, қўчқор шохи, булут ва б.) ва гулсиз сидирға, ран гига кўра, оқ К., қора К., қизғиш К. ва ҳ.к. хиллари бўлади. Ай-ниқса, қалин ва зич босилган оқК. қадр-ланган. К.дан, асосан, тўшама сифатида (гилам, палос ўрнида) фойдаланилади. Яна, шунингдек, ўтовларни ўрашда, қалпоқ, телпак тикишда маю ўрнида ҳам ишлатилади; 2) техникада — қистирма, зичлагич, иссиклик ва то-вуш изоляция материали. Жундан, мўйна чиқиндиларини босиб ёки минерал пахта б-н боғловчи модда (битум) ни бириктириб ва иссиклик иш-лови бериб ҳосил қилинади. Лента, пластина, тайёр деталь кўринишида ишлаб чиқарилади. К.дан автомобил-лар, тракторлар, самолётлар учун саль-никлар, қистирмалар, амортизаторлар тайёрланади. Қогоз машиналари, му-сиқа асбобларида ишлатилади; 3) қурилишда иссиқлик ва товуш ўтказмайдиган материал сифатида де-ворлар орасига қўйилади, қувурлар ўралади.
КИГИЗ БОСИШ — жун толаларидан кигиз (намат) буюмлар тайёрлаш. К. б.да жун толаларининг тузилиш хусу-сиятлари (дағал-майинлигига, физик-механик хусусиятлари: пластиклиги, эластиклиги, чўзилувчанлиги, кири-шувчанлиги ва б.) га аҳамият берила-ди. Илгари К. б., асосан, қўлда бажа-рилган (қ. Кигизчилик). Саноатда К.б.да жун махсус машиналарда титилиб, юмшатилади, унга махсус суюқлик (мой) сепилади ва машинада аралаш-тирилади. Аралашма тараш машинаси-дан ўтказилиб, момиқолинади. Момиқ текис қилиб тўшалади, зичлаш маши-насида зичланади, унга сульфат к-та эритмаси шимдирилади, махсус машинада керакли ўлчам ва зичликкача ишланади. Бу жараён бир неча босқич-да бажарилади. Буюм мае, кигиз чўзиш машинасида чўзиб, четлари тўғрилаб турилади, сўнгра буғли қуриткичларда қуритилади. Охирида пардозлаш маши-насидан ўтказилиб, ортиқча туклари қирқиб ташланади, прессланади, оҳор-ланади ва силликланади. К. б. усулида кигиз (намат), палос, пийма, патак ва б. мақсулотлар тайёрланади. КИГИЗЧИЛИК — кигиз тайёрлаш кас-би.    Кадимдан,    асосан,   чорвачилик
б-н шугулланадиган халклар орасида кенг тарқалган. Ўрта Осиё ва Қозоғис-тон, жумладан, Узбекистан ҳудуди (Сурхондарё, Қорақалпоғистон, Хо-разм, Фарғона водийси)да кигизнинг гулдор, ифодали ранг-баранг нақшли турлари тайёрланган. К. б-н, асосан, аёллар шуғулланади. Ювиб тозаланган ва саваланган жун навлари бўйича (юз-лик, оралиқ, орқалиқ) ажратилади. Ҳўл-ланган жун намат (ёки бўйра) қолип устига текис ёйилади: аввал гули ҳосил қилинади, сўнг оралиқ ва навбати б-н орқалиқ қисмлари бир текис ёйиб чи-қилади, устидан қайноқ сув қуйила-ди, сўнг намат (ёки бўйра) думалатиб ўраб йиғилади, арқон б-н боғланади. Ўрам оёқ б-н тепилади, билакланади, думалатилади, вақт-вақти б-н сув се-пиб ҳўллаб турилади. Маълум вақтдан сўнг ўрам ечилади, сув сепилади ва яна ўралади ҳамда тайёр бўлгунга қадар бостириш давом эттирилади. Сўнг тайёр бўлган кигизга сўнгги пардоз бери-лади, яъни четлари тортилади, текис-ланади, ортиқча туклари қирқиб ташланади. К.да оқ, кулранг ва рангли кигиз хиллари тайёрланган.
Кигизнинг оёқ кийими ичига соли-надиган юпқароқ тури (патак тайёрлаш) ҳам К.да алоҳида бир соҳани таш-кил қилади. 20-а.да саноатда кигиз тай-ёрлашнинг йўлга қўйилиши К. тарақ-қиётини бирмунча сусайишига олиб келди (яна қ. Кигиз босиш). КИДИКЕЕВА Бакен (1923.20.10, Қир-ғизистон вилояти, Қанг тумани — 1994.31.12, Бешкек ш.) — Қирғизис-тон халқ артисти (1956). Фаолиятини Қирғиз Ёш томошабинлар театрида бошлаган (1936), кейинчалик Прже-вальск ва Норин вилоят театрлари (1941—44)да ишлаган. 1944 й.дан Киргиз драма театрининг етакчи актриса-си. Энг яхши роллари: Бермет («Сарин-жи»), Гулойим («Кокул»), Анна («Анна Каренина»), Мастон («Бўлат ва Ти-нар), Дездемона («Отелло») ва б. Ғоя-ни янги бадиий образда ифодалаш ма-ҳорати, ўткир саҳнавий чизгилар, иж-тимоий ва психологик талқин К. ижо-дига хос бўлиб, характерли роллар устаси сифатида танилган. Кинодаги фаолияти 1955 й.дан бошланган («Сал-танат» фильмидаги бош роль). Кейинчалик «Момо ер» (Тўлғаной), «13-на-бира» (Бермет Шокировна) каби фильм-ларда суратга тушган. К. кўпгина узбек фильмларида ҳам ранг-баранг образлар яратди: Хадича Аминовна («Инқилоб чавандозлари»), Ҳожихон («Учрашув ва айрилиқ»), Она («Рингга чақирилади»), Буви («Набирамиз милицияда ишлай-ди») ва б.
КИДОНЛАР, киданлар, қтой-лар — мўғуллар таркибидаги қабила. Қадимда Ички Мўғулистон ва Мўғу-листон жумҳурияти ҳудудида кўчиб юрган. 4-а.дан манбаларда К. номи уч-райди. 907 й. қабила бошлиғи Ела-Буға ўзини император деб эълон қилган, қўшни қабилаларни бўйсундириб, сал-танатни ғарб ва шим.га қараб кенгай-тирган. 926 й. шаркда Бохап подшолиги (унга шим-шарқий Манжурия, Шим. Қурия ва б. кирган)ни бўйсундирган. 947 й. К. салтанати Бюу Ляо, 983 й. Кидан-ларнинг Буюк давлати, 1066 й.дан яна Буюк Ляо деб аталган. У Шарқий Оси-ёда Япон денгизидан Шарқий Туркис-тонгача чўзилган қудратли давлат бўлган. 1005 й. Буюк Ляо Хитойни ен-гиб, ҳар йили ўлпон тўлашга мажбур қилган. 11-а. охиридан Буюк Ляо та-наззулга учраб, 1125 й. чжурчжэнлар томонидан тугатилган. К.нинг бир кис-ми Ғарбий Туркистонга қоракидонлар (қ. Қорахитойлар) номи б-н кўчибўтган. К.нинг 2 хил ёзуви бўлган. К. номидан Хитойнинг русча атамаси (Китай) ке-либ чиққан бўлиб, у мўғул ва туркий халқлар орқали русларга ўтган. КИЕВ — Украина пойтахти (1934 й.дан). Йирик саноат, маданият ва фан мар-кази, қаҳрамон шаҳар, Киев вилояти маркази. Днепр дарёсидаги порт. Йирик т.й., шоссе ва ҳаво йўллари тугуни. Днепр дарёсининг ўрта оқимида жой-лашган. Янв.нинг ўртача т-раси —5,8°, июлники 19,5°, Шаҳар майд. 800 км2. Аҳолиси 2635,3 минг киши (1998).
Ҳоз. К. худудида бундан бир неча минг йил муқаддам дастлабки манзилгохлар
Киев-Печера лавраси (12—18 аср).

Киев. Крешчатик куча-си.
бўлган. «К.» номи 5-а. охири — 6-а. бо-шидаги унинг афсонавий асосчиси Кий исми б-н боғлиқ. К. мил. 6—7-а.ларда шарқий славянларнинг полян кабила-си маркази сифатида ташкил топган. 882 й. К. князь Олег қўл остига ўтди ва 1132 й.гача Киев Русининг сиёсий, маданий ва савдо маркази. 1240 й. К.ни мўғуллар забт этди. 1362 й.дан Литва ва Польша таркибида. 1654 й.да Россия империяси таркибига қўшиб олин-ган.
1917 й.окт.да ҳокимиятни Марказий рада эгаллади. 1918 й. 26 янв.да К.ни кизил армия босиб олди. 1918 й. 1 март-дан К. аввал немислар, кейин деникин-чилар қўл остида бўлди. 1920 й. лардан бошлаб шаҳарнинг саноат жиҳатдан аҳамияти ўса бошлади. 1941 й. сент.да К.ни фашистлар Германияси босиб олди, 1943 й. нояб.да К. озод этилди. 1990 й.дан мустақил Украина пой-тахти.
Машинасозлик, шу жумладан, ста-ноксозлик, транспорт машинасозлиги,
аниқ приборсоз-лик, электротехника ва радиоэлектроника маркази. Ен-гил (шойи тўқиш, трикотаж, тикувчи-лик, пойабзал), полиграфия, озиқ-овқат саноати кор-хоналари бор. Қурилиш материаллари ишлаб чикарилади. Метрополитен иш-лаб турибди (1960 й.дан). Украина ФА, 18 олий ўқув юрти (шу жумладан, ун-т, консерватория), 15 театр (шу жумладан, Украина опера ва балет теат-ри), филармония, қарийб 30 музей (шу жумладан, Т.Г.Шевченконинг адабий-бадиий музейи, тарих, украин тасви-рий санъат музейи, рус санъати, ғарб ва шарқ санъати музейлари, хал к, меъ-морлиги ва турмуши музейи, Киев та-рихи музейи, археология, халқ безаги санъати музейлари, адабиёт ва санъат архив-музейи, тиббиёт тарихи музейи ва б.), республика стадиони бор.
К.да София собори (11-а.; қўнғироқ-хонаси 17—19-а.лар), Олтин дарвоза (11-а.), Видубецк монастири (II-а.), Спас черкови (11-а. охири — 12-а. боши), Кирилл черкови (12-а.), Киев-Печера лавраси (12—18-а.лар), Андреев черкови (18-а.), Владимир собори (19-а.) сақланган.  1947—54 й.ларда
КИЕВ
1:300 000
Броварк
\Гнибин
шаҳар марказий кўчаси ансамбли — Крешчатик барпо этилган. 60—80-й.ларда Русановка, Оболонь ва б. турар жой массивлари вужудга келди. Бабий Ярда ёдгорлик (1976), «1941—45 й.лар уруши тарихи Украина давлат музейи» мемориал мажмуаси (1981) барпо этилди.
КИЕВ ВИЛОЯТИ — Украинадаги ви-лоят. 1932 й. 27 фев.да ташкил этилган. Майд. 28,1 минг км2. Аҳолиси 4510 минг киши (1997), асосан, украинлар, шу-нингдек, рус, яҳудий, белорус, поляк ва б. миллат вакиллари ҳам яшайди. 25 туманга бўлинган; 22 шаҳар, 29 шаҳар-ча бор. Маркази — Киев ш.
К.в. Полесье ва Днепр бўйи пастте-кисликлари, жан. ва жан.-ғарбда Днепр бўйи қирларида жойлашган. Ер юзаси, асосан текислик. Фойдали қазилмала-ри: минерал қурилиш материаллари, торф, қўнғир кўмир. Иқпими мўътадил континентал. Янв.нинг ўртача т-раси шим.да —6,5° дан жан.-гарбида —5,5° гача, июлники шим.да 17,5°, жан.-карбида 20°. Йилига 500—600 мм ёғин ту-шади. Асосий дарёси — Днепр. Тупроги шим. қисмида чимли подзол, жан.да подзоллашган қоратупроқ.
К.в. саноатида машинасозлик ва ме-таллсозлик, кимё ва нефть кимёси, озиқ-овқат ва енгил саноат етакчи ўринда. Вилоят саноати Киев ГЭС, Киев гидроаккумулятив электрстан-цияси, Трипол ГРЭС, қисман Черно-биль АЭС ва б.да ишлайди. Машинасозлик ва металлсозлик саноатида ки-мёвий жиҳозлар (Фастов), қ.х. маши-налари (Белая Церковь), экскаваторлар (Бородянка), торф қазиш техникаси (Ирпень), озиқ-овқат саноати учун жи-ҳозлар (Бровари, Гребёнки), уй-рўзғор совуткичлари ва электр дазмоллар (Васильков), электротехника (Фастов, Белая Церковь), санитария техникаси жиҳозлари (Ржишчев) ва б. ишлаб чи-карилади. Броварида кукун металлур-гияси з-ди ишлаб турибди. Саноат маж-муасида озиқ-овқат саноати, қисман шакар-қанд, сут, мой-сир, спирт (Три-леси, Красная Слободка, Стадница), гўшт, сабзавот консерва (Белая Церковь) з-длари салмоқли ўрин тутади. Енгил саноатининг тикувчилик, трикотаж, тўқимачилик, кўн пойабзал, зиғир тола каби тармоклари, кимё ва нефть кимёси саноатида Белая Церковь шина ва резина асбест буюмлари ишлаб чиқариш бирлашмаси, Бровари пластмасса з-ди, Немешаевода биоки-мё препаратлари з-ди бор. Ёгочсозлик, жумладан, мебель саноати анча ривож-ланган. Темир-бетон буюмлари (Белая Церковь, Вишгород), ғишт (Стайки,

Андрей черкови (18-аср).
Белая Церковь, Буча), ойна-шиша (Ба-бинци, Буча ва б.) ишлаб чиқарила-ди, гранитга ишлов берилади (Буча). Бадиий керамика, бадиий каштачилик ривож топган.
Қ.х.да, асосан, ғалла етиштиради. Техника экинлари, картошка ва саб-завот экилади. Чорвачилиги сут-гўшт етиштиришга ихтисослашган. Шаҳар атрофида сабзавот-сут хўжалиги кенг тараққий этган. Кузги буғдой, қанд лав-лаги, картошка, толали зиғир, сабза-вот экилади. Боғдорчилик ва резавор мевачилик ривожланган. Қорамолчи-лик, чўчқачилик, паррандачилик, шу-нингдек, асаларичилик, ипакчилик, балиқчилик ривожланмокда. Т.й. ва автомобиль транспорти йўллари, аэропорт бор. К.в.да Белая Церковь қ.х. ин-ти, бир неча илмий тадқиқот ин-тлари жойлашган.
КИЕВ КНЯЗЛИГИ - Киев ери ҳуду-дидаги қад.рус давлати (1130 й.дан).
Маркази — Киев ш. Қад. Русь давлати-нинг парчаланиши жараёнида вужудга келган. Баъзан Владимир-Суздаль, Чернигов, Смоленск, Галич-Волинь княз-ликлари қарамлигида бўлган; 1240 й.да мўғул-татарлар, 1362 й.дан Буюк Литва князлиги томонидан забт этилган; 1394—1440 й.ларда Литва ноиблари, 1471 й.дан воеводалар томонидан бо-шқарилган.
КИЕВ РУСИ — кҚадимги Русь давлати.
КИЕВ УНИВЕРСИТЕТИ, Т. Г Шевченко номидаги Киев у н - т и — Украинанинг йирик ун-тла-ридан бири, илмий марказ. 1834 й. Киев ш.да ташкил этилган. 1939 й. Т.Г.Шевченко номи берилган. Мат., физика, кимё, биол., геогр., геол., тарих, фал-сафа, филол., хуқуқ ва б. ихтисослик-лар бўйича мутахассислар тайёрлайди. Ун^тда 26 мингдан ортиқ талаба таъ-лим олади. Кутубхонасида 1,5 млн.дан ортиқ асар сакланади. КИЕВ ҒОРИ — Самарканд вилояти-нинг Чақилкалон тоғларидаги ғор. 1975 й.да киевлик ғоршунослар томонидан ўрганилган. Ғорнинг кириш қисми ден-гиз сатҳидан 2398 м баландликда. Қирқ-тов ясси баландлигининг ғарбий щемила, воронкасимон шаклдаги Кат-такўл ботиғи остидан бошланади ва ер қаърига 940 м гача тушган. Ғор ичида пастга томон бир нечта тик ва нишаб-ли йўлакчалар алмашиниб боради. Унинг барча қисмидаги деворларидан сув томчилари оқиб туради. Ғорнинг энг тубида чуқ. 10 м, диаметри 1,5 м ли кўл мавжуд. Ўлчамлари: тик тушган жойлари уз. 3 м дан 90 м гача, нишаб-ли кисмларининг уз. 30—250 м, эни 1— 1,5 м.
КИЗЕВЕТТЕР Рафаэль Георг (1773.29.8, ҳоз. Голешов, Чехия — 1850.1.1, Вена яқинидаги Баден шаҳ-ри) — австриялик мусикашунос. Антик мусиқа назарияси, Ўрта аср Европа мамлакатлари (айниқса, Нидер-ланд) мусика тари-хига оид тадқиқот-лар олиб борган. Бо~ лалигидан мусика-га оид рисола ва қўлёзмалар тўплаб, Европада Шарқ му-сиқаси ҳақида илк маълумотлар берув-
Т. Шевченко номидаги Украина миллий опера театри биноси.
чи «Die Musik der Araber» («Араб му-сиқаси») номли асари 1842 й.да Лейп-цигда нашр этилган. Шарқ мусиқаси-ни шарҳлашда Киндий, Ибн Сино, Сафиуддин Урмавий каби олимлар-нинг мусиқага дойр асарларидан унумли фойдаланган. Тадқиқ доираси ва услуби б-н қатор мусиқашунослар, хусусан, А. Амброс (1836—74)га ижо-бий таъсир кўрсатган. 1821—43 й.лари Венадаги Мусика дўстлари жамия-ти вице-президенти сифатида Шарқ, айниқса, араб мамлакатлари муси-қасини тарғиб этган. Нидерланд ака-демияси мукофоти совриндори (1826).
КИЗЕРИТ [нем. олими Д.Г.Кизер (1779—1856) номидан] — сульфатлар синфига мансуб минерал, кимёвий тар-киби — Mg [So4] H2O; таркибида 29% MgO бор. Моноклин сингонияда крис-талланади. Ранги кулранг, оқ, баъзан сарғимтир, ярқироқлиги шишасимон (кристаллар учун) ва хира (майда до-начали кизеритнинг зич массалари учун). Қаттиқлиги 3—3,5 га яқин, зич-лиги 2570 кг/м3. Мўрт. Сувда секин эрийди, кукун хрлатида сув б-н нам-ланса гипс каби қотади. Нам ҳавода парда б-н қопланади. К. — денгиз эва-поритларига хос минерал. Калий суль-фатли шўр конларда ва шўрхокларда кенг тарқалган. Магнийни ишлаб чи-қиш ва тез қотувчи цементларни тай-ёрлашда фойдаланилади. Ўзбекистонда-ги барча калий тузли конлар ва Шўрсув олтингугурт конида мавжуд. КИЗЛЯР — РФ, Доғистондаги шаҳар. Терек дарёсининг дельтасида жойлашган. Т.й. станцияси. Аҳолиси 40,7 минг киши (1990-й.лар ўрталари). Электромеханика, электроаппарат з-длари, озиқ-овқат саноати корхоналари бор. Токчилик р-нининг маркази. Ўлкашу-нослик музейи, ПМ.Багратионниит (К.да туғилган) уй-музейи бор. Шаҳар 1609 й.дан маълум.
КИЙИККАМАР ҒОРИ - Коратепа тоғ тизмаси жан. ён багрида (Китоб тума-нида). Макрид қишлоғидан 1,5 км шим.-ғарбда, 820 м баландликда, ғор олдидан оқиб ўтувчи сой ўзанидан 30 м баландликда жойлашган. Силур даврига мансуб оҳактошларда хреил бўлган. Ғорнинг учбурчак шаклидаги оғзи ғарбга қараган. Ғорнинг умумий тузилиши катта хона (бал. 10 м) шак-лига эга. Ғорнинг охири тик девор шак-лида тугайди. Деворлари ва шипида мумиё қоплами учрайди.
Ғорнинг умумий уз. 26 м, майд. 118 м2, қажми 413 м3.
КИЙИК-КОБА — палеолит даври одамлари яшаган ғор.  Симферополь
кийим

(Қрим)дан 25 км шарқца, Зуя дарёси-нинг ўнг қирғоғида жойлашган. 1924— 26 й.ларда текширилган. К.-к. — МДҲ ҳудудида ибтидоий одам қолдиқлари топилган дастлабки маконлардан ҳисобланади. К.-к.дан ўчоқ қолдикла-ри, кичик чопқилар, чўқмор, қирғич-лар ва б.дамда ёввойи эшак, кийик, баҳайбат буғу, буқа, мамонт, карки-дон, ғор айиғининг суяклари топилган. Ғорнинг тўридан неандертал одами — эркак кишининг товон ва бол-дир суяклари, бола скелетининг бўлак-лари топилган. 1925 й.да проф. Н.Л.Эрнст ва Е.В.Исировлар олиб бор-ган қазишлар К.-к. ғорининг 6 маданий қатламдан иборат эканлигини кўр-сатди.
КИЙИКЛАР — қувушшохлилар оиласи-га мансуб кавш қайтарувчи жуфт туёқ-лилар гуруҳи. Ташқи кўриниши, тузи-лиши, ҳаёт кечириши ва келиб чиқи-
Отсимон кийик.
1 — қилич шохли кийик; 2 — аддакс кийиги; 3 — импала кийиги; 4 — ғизол.
ши, ҳатто тана ўлчами ҳар хил ҳай-вонларни ўз ичига олади. К.га қорамол-лар, қўйлар ва эчкилардан ташқари барча кавш қайтарувчилар киритилади. Қувушшохлилар оиласининг кўпчилик кенжа оилаларини бирлаштиради. Фи-логенетик жиҳатдан эчкилар ва сигир-ларга яқинроқ. Асосий кенжа оилала-ри ғизоллар ёки оҳуларга жайран, Ҳин-дистонда тарқалган гарна, сигирсимон К. ёки бубалларга Африкада тарқалган каама ва гну; отсимон К.га Африкада яшайдиган қора кийик, бейза, кийик-ҳўкиз, серна К., тўрт шохли К., ўрмон кийиклари киради. Кўп турлари Африкада, айрим турлари Жан. ва Марка-зий Осиёда яшайди, Европада К.нинг 3 тури, Шим. Америкада бир тури тар-қалган. Ўзбекистонда К.дан сайғоқ ва жайран учрайди. Кўпчилик К. чўллар-да, айрим турлари ўрмонда пода бўлиб яшайди. Полигам. Гўшти, териси ва шохи учун овланади. КИЙИКПАНЖА (Astragalus alopecius) — дуккакдошлар оиласига мансуб кўп йиллик ўт. Бўйи 80 см. Пояси майин туклар б-н қопланган. Барглари мурак-каб, ҳар бир баргда 10—28 жуфт яп-роқча бор. Гули сариқ, барг қўлтиғи-дан чиққан тўпгули шингилсимон ўрнашган. Дуккаги 2 хонали, думалоқ, қалин туклар б-н крпланган. Май ойи-да гуллайди, дуккаги июнь охирида пишади. К. Ўрта Осиё тоғ этакларида кўп. Қуритилган поя ва баргларидан тайёрланган талқон халқ табобатида турли хил жароҳатларни даволашда ишлатилади.
КИЙИКТОҒ — Марказий Қизилқум-даги қолдиқ баландлик. Навоий вилоя-тида. Ғарбда Етимтоғ ва шарқда Тахта-тоғ (Тоқтиниқтов) тоғлари орасида жойлашган. Бал. 420 м гача, нисбий бал. 140—150 м, узунлиги қарийб 10 км, кенглиги ўртача 2—3 км. Шим.-ғарбдан жан.-шарққа йўналган антиклиналь структура. Ўрта ва юқори девоннинг мармарлашган оҳактош ва доломитла-ри, қуйи карбоннинг қумтош, алевролит, диабазлар жинсларидан тузилган. Кам парчаланган. Туб жинслар тўртлам-чи, бўр ва палеоген ётқизиқлари б-н қопланган. Фақат унинг шим. тик ён бағрида палеозой жинслари юзаси очи-либ қолган. Жан. ён бағри зинапояси-мон кўтарилган. Пролювиал ва элюви-ал жинслар устида таркиб топган бўз-қўнғир тупроқларда шувоқ, боялич, кейреук, баъзан қумларда қунғирбош ва илоқ тарқалган. Йилига ўртача 100 мм ёғин ёғади. Яйлов сифатида фойда-ланилади.
КИЙИКЎТ (Ziziphora) — ялпиздош-лар оиласига мансуб бир ва кўп йиллик ўтлар туркуми. Бўйи 30 см ча. По-ялари ингичка, кулранг. Барги наш-тарсимон. Гули ярим шар куриниши-даги тупгулда, пояларнинг учида жойлашган. Тожбарги икки лабли, пушти, устки тожбарги яхлит, тўғри.
Кийикўт.
Уруғи авг.да етилади. Барги ва тўпгу-лидан олинадиган эфир мойи атир-упа саноатида ишлатилади ва ундан тиб-биётда ментол олинади. 22 тури Ўрта Осиё, Олтой ва Закавказье чўлларида, қумли, қурғоқчил тоғ ён бағирларида ўсади. Ўзбекистонда 7 тури, асосан, адир ва тоғларда, фақат бир тури (чўлялпиз) чўл зонасида ўсади. КИЙИМ — инсон танасини ташқи муқит (иқлим, об-ҳаво ўзгаришлари, қуёш нури ва б.) таъсири ва турли механик таъсирлардан асрайдиган воси-талар тўплами; эстетик вазифани ба-жаради ҳамда жинс, ёш, миллийлик ва б. хусусиятларни ўзида акс эттиради. Кенг маънода «К.» тушунчаси бош К.лар, оёқ К.лар (пойабзал), қўлқоп ва б.ни ҳам ўз ичига олади.
К. турига кўра — ички К., устки К., бош К.лар, оёқ К.лар (пойабзал); ва-зифасига кўра— кундалик, уйда, дам олиш пайтида, байрам ва тўй маросим-ларида кийиладиган (кишилик) К.лар, иш К. (жомакор), спорт К., расмий К. (форма)лар, махсус К.ларга бўлинади; аёллар, эркаклар ва болалар К.ларига ажратилади.
Кундалик К., одатда, халқнинг маданияти, кишининг дидига мое бўлиб, турли модада, турли хил мато-лардан тикилади; унда касб, этник ва ижтимоий гуруҳга мансублик ўз ифо-дасини топади. Дам олиш пайтида кийиладиган К. юмшоқ ва майин матодан, эркин ҳаракат учун қулай қилиб тикилади. Байрам, маро-сим (кишилик) К.лари миллий услубда, қимматбаҳо матолардан тай-ёрланади, турли безаклар (кашта, мун-чоқ ва б.) б-н бойитилади. Иш К.и (жомакор) оддий матолардан меҳнат жараёнига мое қилиб тикилади (мае,

ўт ўчирувчининг иш К.и ўтга чидамли брезентдан, балиқчиларнинг К.и сув ўтказмайдиган матодан тикилади, трак-торчининг иш К.и комбинезондан, тиббиёт ходими, сартарош, ошпазлар-нинг иш К.и асосан, оқ халатдан ибо-рат ва ҳ.к.). Спорт К. жисмоний тар-бия ва спорт б-н шуғулланиш учун қулай қилиб тикилади. Расмий К. (форма) ҳарбий К., матрос, милиционер, алоқачи ва расмий кишилар (прокурор ва б.)нинг махсус низомда белгиланган К.лари. Махсус К. ҳоми-ладор аёллар, беморлар ва б. киядиган К.лар. Болалар К . и ранг-баранг пи-шик матодан қулай қилиб тикилади, улар турли қўшимчалар б-н уқа, жияк, кашта тикиб, қуроқ усулида безатила-ди. К. ихчам, иклим ва фаслга, жинс, ёшга мослаштирилган, энг муҳими қулай бўлиши, кишига ярашиб тури-ши лозим. К.ни бичиш ва тикиш катта санъат. К. тикиш учун олдин табиий (пахта, жун, жут, ипак) ёки сунъий (синтетик) матолардан танланади, ти-кувчилар уйда, ательелар ва ф-калар-да К. тикишади. Бунинг учун аввал ма-тони бичиб олиш керак. Бу ишни би-чиқчи бажаради. Унга модельер рассом К. расми (модели)ни чизиб беради. Хул-лас К. битиб магазинга тушгунча бир неча киши меҳнат қилади.
Енгил саноат, хусусан, тўқимачилик саноатининг жадал ривожланиши кишилар дидининг тинимсиз ўсиб бори-ши, халқлар орасидаги алоқаларнинг кучайиши К. модасининг тез-тез ўзга-риб туришига олиб келади; ҳаёт ҳам шуни тақозо қилади. Айниқса, аёллар К.лари модаси тез-тез ўзгариб туради. Ҳозир К. инсон танасини ташқи таъ-сирлардан асрайдиган восита бўлиш б-н бирга ўзига ва атрофдагиларга эстетик завқ бағишлайдиган бадиий санъат асарига ҳам айланиб бормокда. К. тикишда турли-туман безак матери-аллардан, кашталардан фойдалани-лади.
К. инсон яратган турар жой каби энг қад. ихтиролардан; сўнгги палеолит давридаёқ мавжуд бўлган К. географик муҳит, хўжалик шакли, ижти-моий муносабатлар, маданият, этник қатламлар ва б.га боғлиқ ҳолда тарақ-қий этган. Палеолит даври ёдгорлик-лари орасида терини ишлайдиган тош ва тикадиган суяк игналар топилган. К. учун матодан ташқари барглар, ўтлар, дарахт пўстлоқлари ҳам хом ашё вази-фасини ўтаган. Ибтидоий одамлар ҳай-вон терилари, дарахт пўстлоклари ва баргларини суяк ва ҳайвон шохидан ишланган «игналар» б-н шунчаки ча-тиб, баданларига «илиб» олишган. Нео-
лит даврида ип йигириш ва мато тўқиш санъатини ўзлаштирган инсон К.тикишда дастлаб ёввойи ўсимлик тола-ларидан фойдаланган, чорвачилик ва деҳқончиликнинг ривожланиши мато тайёрлаш учун уй ҳайвонларининг жуни ва маданий ўсимликларнинг то-лаларидан фойдаланиш имконини бер-ди. Барча К. турлари 2 бошланғич кўри-нишдан — елкага ташлаб қўйиладиган тери, ўт, барг ва парлардан тўқилган ёпқич ва бел(бокса) боғлам-лари (бе л бог) дан ривожланиб шаклланган. Кейинчалик ёпқичлар ёпинчиқ(плашч), кўйлак, кафтан каби, бел боғламлари иштон, юбка, фартук каби турли хил шаклларга эга бўлди; шиппак ёки оёқни ўраб турган бир парча ҳайвон териси энг содда қад. пойабзал тури бўлган, шунингдек, пойабзал учун дарахт пўстлоғи ва да-рахтдан ҳам фойдаланилган.
Эстетик хусусиятларга эга дастлабки К. Қад. Миср К.ларидир. Қад. Мисрда эркаклар (белларига мато ёки тери боғ-лаган) ва аёллар (боғичли тўғри кўйлак) К.ларида бурма (драпировка)-лар қўлланилган; кейинроқ нозик мато и.ч.га эришилгач, плиссировка кенг тарқалган. Турли рангдаги нозик матодан тайёрланиб кашталар б-н безатил-ган К.ни, одатда, ҳукмрон табақа ва-киллари кийган, қуллар дағал мато ёки теридан тайёрланган К. кийган. Қад. оссурияликларда узун кўйлак ва ҳошия безакли ёпинчиқ раем бўлган. Юнон-лар хитон (енгеиз кўйлак), туника (кал-та енгли кўйлак), гиматий (ёпинчиқ) кийишган, бу К.лар инсон қиёфасига улуғвор соддалик бахш этган, инсон танасининг эгилувчанлигини курсатган (улар, асосан, оқ жун ва каноп матолардан тайёрланган), тўғноғич, белбоғ ва б. б-н бойитилган. Оёқ К. вазифаси-ни болдирни ўраб турадиган тасмали шиппаклар бажарган. Қад. Рим К.и ҳам юнонларники каби бурмали бўлган. Эркакларнинг асосий устки К.и тога (ярим айлана ёки овал шаклидаги мато бўлаги) бўлган. Эркак ва аёлларнинг ички К.и вазифасини туника бажарган, аёллар унинг устидан стола(хитон кўринишидаги кенг узун К.) ва палла (гиматийга ўхшаш) кийишган.
Византияда диний таркидунёчилик таъсирида К. қатъий, қоматни яшириб турадиган шаклга эга бўлиб, мато (парча, шойи) қалин, оғир, йирик гулли бўлган.
14—15-а.ларда Ғарбий Европада чиз-мачилик илмининг тараққиёти ҳозир-га қадар мавжуд бўлган андазаларнинг барча турларини яратилишини таъмин-
лади, матоларнинг нафислиги, ипла-рининг жойлашиши бичишни мукам-маллаштирди. Бу ютуклар К.ни аниқ лойиҳалаш ва қоматга мое нафис К.нинг пайдо бўлишида муҳим аҳами-ятга эга бўлди.
Халклар ўртасида иқтисодий алоқа-ларнинг кенгайиши натижасида К. би-чимлари бир мамлакатдан иккинчисига тарқалган. Mac, 11 — 14-а.ларда Ғарбий Европага француз, 14— 16-а.ларда Фландрия ва Бургундия, 16-а. 2-ярмидан испан, 17-а. 2-ярмидан яна француз модалари тарқалган. Рус зо-дагонлари Шарқда тайёрланган зар-бофт, кимхоб тўнлар, зардўзи телпак ва б. буюмларни жуда қадрлашган (мае, Мономах телпаги). 14-а.да К. тараққиё-тига маълум даражада меъморлик ва тасвирий санъатдаги услублар таъсир этган. Mac, 10— 12-а.ларда Ғарбий Европада К. бичимида роман услуби акс этган, яъни узун кўйлак ва елкага ташлаб юриладиган ёпинчиқ урф бўлган; 12—15-а.ларда готика услубида тикил-ган калта ва тор К. кийишган. Уйғониш даври (15—16-а.лар) да калта, лекин кенг бичимдаги К. раем бўлган, 16— 18-а.ларда барокко, 18-а. да рококо ус-лубидаги, яъни мураккаб бичимли К.лар кийила бошланган. К. тўр, бурма, бантиклар б-н безатилган. 18-а. француз инқилоби даврида юзага кел-ган эркаклар либоси Европа эркаклар К.ини шаклланишида муҳим роль ўйнади. 19-а.да ягона Европа К.и шакл-ланиши якунланди, 19-а. 2-ярмидан К.ларни оммавий и.ч. натижасида қуйи қатламлар орасида ҳам янги модали К.лар кенг таркалди. Англия эркак К.и яратишда етакчи бўлиб қолди.
20-а.да техника тараққиёти ва унга боғлиқ ҳолда ўзгарган ҳаёт тарзи, ти-кувчилик саноатининг ўсиши К. тари-хида янги даврни очиб берди, автомобиль ва мотоциклда юришнинг кенг тарқалиши туфайли эркаклар К.ида ўзгаришлар рўй берди: калта шим, куртка, рангли кўйлак, бош К. — кеплар пайдо бўлди. 20-й.лардан эркаклар ягона бичимдаги К. кия бошлади. 50-й. лар-дан эркин ҳаракатга қулай бўлган К. юзага келди, анча енгил ва шаклан нафис К. яратилди, енглари яхлит бичимли кўйлаклар, почаси тор шимлар пайдо бўлди, спорт К.лари кенг тар-қалди.
Аёллар К.ида 20-а. 10-й.лар К. шаклидаги бежамдорлик, чизиклар ва бе-закдаги асимметрия йўқолди, кўйлак-ларда эластик матоларнинг эркин бур-малари б-н ҳосил қилинадиган чизиқ-ларнинг оқувчанлиги пайдо бўлди.
кийим

Уруш йилларида кундалик К. — юбка ва блуза бўлиб, кўйлаклар калталашди. Бу К.да пайпоқ муҳим ўрин тутди. 30— 40-й.ларда нозик шаклда (эгри ип йўна-лишида бичилган мато қоматга мое ётади) қарбий К. хусусиятлари (елка-нинг кенг ва баландлиги бўрттирилган ва б.) кўзга ташланади, пойабзал қалин тагликка (платформага) эга бўлди; 50-й.ларда аёллар К. ида услу-бий ўзгаришлар рўй берди: қатъий шаклдан майин оқувчан чизикларга эга бўлган янги бичим яратилди; енги б-н яхлит бичимли қоматга мое К.тури (бели ва юбкаси тор кўйлак) ва учли, нафис ва ингичка пошнали пойабзал юзага келди. 60-й.лар бошида юбкалар ўрнини эгаллай бошлаган шимлар кенг таркалди.
60-й.ларда оёқ К.да ўзгаришлар рўй берди: спорт услубидаги кенг ва ўрта-ча баланд пошнали пойабзал пайдо бўлди. Кишки пойабзаллардан этиклар кенг таркалди. 60-й.лардан эркак ва аёллар К.идан ёшлар либоси ажралиб туради: ўсмир йигит ва қизлар К. би-чимининг ўхшашлиги деярли бир хил бўлган буюмлар яратишга олиб келди.
70-й.лардан К. тури ва унинг шакл-лари жуда ранг-барангликка эга. Мо-дельерлар ана шу хилма-хилликда ай-рим қисмларни уйғунлаштирувчи ўзи-га хосликни кўрадилар.
К. моделини яратишда замонавий К.ларни лойиҳалаш маркази шакллан-ган Франция етакчи ўрин эгаллайди (Г. Шанель, К. Диор, П. Карден ва б.). 20-а. 2-ярмидан Англия (М. Куант), Италия (опа-сингил Фонтаналар, Ва-лентино), шунингдек, АҚШ, Япония ва б. фирмалар улар б-н эркин рақо-батлашади.                                             '
МДҲ ҳудудида матодан тикилган К. неолит давридан маълум. Мил. ав. 1-минг йилликда скиф-сармат қабилала-рининг эркаклари кўйлак ва кафтан, учли қалпоқ, этик, аёллар кенг кўйлак, устки (ёпинчиқ) К. кийишган. Рус, ук-раин ва белоруслар тўғри бичимли узун кўйлак, камзул, пўстин, мўйнали қал-поқ, этик, пийма, бошмоқ, лапта (чипта кавуш) кийишган. Кавказлик-лар (арман, грузин, озарбайжон) узун кўйлак, черкаска (камзул), бурка, папаха, аёллар белигача тор, этаги кенг кўйлак, ихчам қалпоқча кийиб, юпқа рўмол ўраб юришган. Ўрта Осиё халқ-лари тўғри бичимли узун кўйлак, як-так, чопон, дўппи, салла, рўмол, мўйнали қалпоқ, маҳси, кавуш, этик ваб. К. кийишган.
Ўзбек миллий К.и. Ўзбекистон ҳуду-дида маҳаллий К. қадимдан иклим, тур-муш шароитлари ва уруғ-қабила анъа-
налари асосида шаклланган. Республика ҳудудидан топилган археологик ёдгорликлар, деворий расмлар, ёзма манбалар, қўлёзма китобларга ишлан-ган мўъжаз тасвир (миниатюра)ларда узбек миллий К.ининг бой тарихи на-моён бўлади.
Шарқ Уйғониш даврида барча соҳа-ларда бўлгани каби либосларга туе бе-ришда ҳам ғоят илгарилаб кетилган. Киши қоматининг гўзаллигини аниқ кўрсатадиган бели қисма либослар тар-қалган. Бироқ К.нинг киши қоматига қараб бичиш усули бу ерда унча ри-вожланмаган. К. шакли эстетик идеал, ижтимоий-иқтисодий ҳаёт, хусусан, дин, ахлоқ б-н чамбарчас боғлиқдир.
19-а. К.лари (тўн, кўйлак, яктак, чопон ва б.) кенг, узун, яхлит бичими, одам қоматини беркитиб эркин тўки-
либ туриши каби қад. хусусиятларни саклаган. Қишки ва ёзги, эркак, аёл ва болалар К.лари бир хиллиги, шакли ва бичими яқинлиги б-н ажралиб туради: оқ ёки малла бўздан кўйлак, қалами яктак ёки тўн, олачи чопон, дўппи узбек эркаклари учун, аёллар учун кенг кўйлак, узун лозим, нимча, калтача асосий миллий К. ҳисоблан-ган. Турмушга чиқмаган ўзбек қизлари б-н аёллари К.лари бичимида айрим тафовутлар бўлган. Мае., қизлар кўйла-ги ёқаси кўндаланг очилиб, четларига бошқа рангли матодан ўқа ёки жияк ҳошия тикилган; аёллар кўйлаги ёқаси тахм. 25 см узунликда бўйлама очилган. Ўрта Осиё Россияга қўшиб олингач, тик ёқа (нўғой ёқа)ли кўйлаклар пайдо бўлди (Зарафшон водийсида қозоқи кўйлак деб юритилган). Ёш жувонлар
7
Тарихий кийимлардан намуна: 1. Қадимги миерликлар. 2. Юнонлар. 3. Қадимги римликлар. 4. Византияликлар (5-а.). 5. Испанлар (16-а.). 6. Французлар (18-а.). 7. Итальянлар (19-а.). 8. Болгарлар (19-а.). 9. Турклар (19-а.).
572
кийим
биринчи фарзандларини туққунларига қадар парпара ёқали (ёки жимжима тик ёқали) кўйлак кийган. 19-а. охирлари-да кўкрак бурма аёллар кўйлаклари пайдо бўлди, бундай бичимли кўйлак-лар ҳозир ҳам миллий К. сифатида асо-сий ўрин тутади.
Эркаклар тўғри бичимли кўйлак, яктак, тўн, чакмон кийган. Тўнлар авра-астарли ёки пахта солиб қавилган, олди очиқ, узун бўлган. Астарли тўнлар баъзи хрлларда калта ва кенг енглик қилиб ҳам тикилган. Тўнлар авраси беқасам, кимхоб, бахмал, шойи, қора сатин, чит ва б. матолардан, астари чит ёки сатиндан тикилган. Турли вилоятларда турлича тўнлар кийилган. Бухоро, Самарканд, Шаҳрисабз ва б. жойларда тўнлар қимматбаҳо матолардан тики-либ, ёкаси, этаги, енг учларига турли
хил рангдаги зар ипларда кашта тикиб, атрофларига тошлар қадаб безатилган. Бундай тўнларни хон ва амирлар бой ва амалдорларга яхши хизматлари эва-зига инъом этишган. Умуман ҳурматли кишилар — устозлар, қудалар, куёв-лар ва ш.к.га тўн кийгазиш удуми ҳоз. кунгача сакланган.
Аслзодаларнинг байрам К.ларида бел-бог — камарлари тўқали, бахмалдан тайёрланган ёки зардўзи кашталар б-н тикиб безатилган. Кундалик К.лар ус-тидан узун қўшоқ ва чорси қийиклар б-н боғланган. Эркаклар иштони кенг, узун бўлиб, почаси томон торайиб бор-ган. Бош К.лардан дўппи, кулоҳ кийилган, устидан салла ўралган, (аслзодаларнинг бош К.лари зар ва кумуш ип-лар б-н безатилган). Қиш фаслида мўйнали телпаклар кийишган.
Жаҳон халқлари миллий кийимларидан намуна: 1. Афғонлар. 2. Бағдодлик араблар. 3. Ҳиндлар. 4. Хитойлар. 5. Японлар. 6. Руслар. 7. Украинлар. 8. Белоруслар. 9. Латишлар.
Ўзбек халқи орасида энг кўп тарқал-ган енгил бош К. дўппидир. Асосан, бахмал, сидирға шойи, сатин каби матога ип, ипак, зар б-н кашта тикиб тайёрланган.
Оёқ К.ларидан узун қўнжли, пош-насиз, таг чарми юмшоқ бўлган кавуш б-н кийиладиган маҳси, зодагонлар орасида уч қисми қайрилган баланд пошнали этик кийиш урф бўлган.
Аёллар К.лари кўйлак, лозим, кам-зул, нимча ва ш. к. тўғри бичимли бўлган. Аёллар лозими кенг, узун, паст (поча)га томон торайиб борувчи шакл-да бўлиб, очиқ рангли матолардан тикилган. Лозимнинг почаси жиякяар б-н безатилган. Келинчаклар ўзгача жияк тақишган. Бош К. сифатида асосан рўмол ўралган. Ёши ва мавкеига, оилавий аҳволига қараб турли хил рўмол — дока рўмол, шол рўмол, ғижим рўмол ва б. хил рўмоллар ўрал-ган, ўралиш усули ҳам турлича бўлган. Қизлар учун қулай бош К. дўппи ҳисоб-ланган. Дўппилардан ироқи чоргул, йўрмадўзи, мунчоқ гулли, зардўзи, ироқи дўппилар машҳур. Бош К.лари устидан чиройли нақшлар б-н безатилган тиллақош, бўйинга уларга мое бўйинтумор, зебигардон, қўлга билагу-зук, узук ва б. тақинчоқлар тақилган. Аёллар одми матодан тикиладиган, аёл қоматига ёпишиб, кўйлак этагидан бир оз юқорироқ турадиган авра-астарли пахталик чопон ҳам кийишган. Чопон-нинг ёқа ўймаси чуқурроқ, бағри туг-мачасиз бўлган. Аёллар шариатга кўра, бегона кишилардан ўз юзларини яши-ришган. Шунинг учун улар чодра, ке-йинчалик паранжи ёпинишган.
Болалар К.и, асосан, катталар К.и шаклини такрорлайди. Чақалоқнинг биринчи К.и «чилла кўйлак» бўлган. 2—3 ёшидан бошлаб кўйлак-иштон, чопон-ча кийдирилган. Бола 6—7 ёшга кир-гандан сўнг унинг К. и катталар К. и би-чимида тикилган.
Айрим уруғ, туман, вилоятларнинг К.лари (дўппи, рўмол, чопон ва б.)да ва унинг безакларида ҳам фарқ бўлади. Вилоятлардаги аҳолининг кундалик К.ларигина эмас, байрам К.лари ҳам фаркланган. Зарафшон водийси аёлла-рининг яланг қават делегай, румчаси, тошкентликларнинг мурсаги, Шахри-сабзнинг калтачаси байрам ва танта-наларда кийиладиган кишилик либос-лари ҳисобланган.
19-а. охири — 20-а. бошларида қарийб барча вилоятларда камзул, нимча урф бўлди, бироқ турли вилоятлардаги хо-тин-қизлар уларни ўзига хос безаклар
кийим

б-н бойитишган. Ҳоз. такомиллашган К.ларда ҳам мана шу ўзига хосликни фарклаш мумкин.
19-а.нинг 80-й.ларигача К.лар тўғри бичимли шаклни саклаган. К. шаклла-ри миллий йўл-йўл, сидирға ва гулли матолар б-н мослашган, олди, этаги, енг учи, ёқаси гулли жияклар б-н ҳошияланган.
80—90-й.ларда бой хонадонларнинг К.ларида қоматга мослаб бичиш каби нафис ўзгариш кузатилади. Шу даврда урф бўлган бурама (кокеткали —кўкрак бурма) кўйлаклар ҳоз. кунда ҳам барча узбек аёллар кўйлагининг асосини таш-кил қилади. Шунингдек, рус ва татар-лар К. и таъсирида бичимнинг қоматга мое шакли юзага келди, бичим мурак-каблашди, бироқ кенг омма орасидаги К. шакли кам ўзгаришларга учради, аввалгидек эркин тўғри бичимли шакл сакланиб қолди. Узбек миллий К.лари бичими, асосан, 3 турга бўлинган: Бу-хоро — Самарканд; Фарғона — Тош-кент; Хоразм турлари. Бу турлар бичи-мининг кенг-торлиги, енгининг узун-қисқалиги ва б. б-н бир-биридан фарқ қилади.
20-а.нинг 20—30-й.ларида К. бичими ўзаро бир-бирига яқин бўлган 2 йўна-лишда ўзгариб борди. Узбекистан ша-ҳар ва қишлокларида европача бичим-да тикилган К.-бош раем бўла бошла-ди. Миллий К.га европа К. хусусиятла-рининг киритилиши миллий кўйлакни шим б-н, аёллар кўйлакларини нимча б-н кийилишига олиб келди. К.даги аввалги уйғунлик йўқолди. Бу тарихан ҳаёт шароитининнг ўзгариши ва омма-вий саноат и.ч.нинг ҳунармандликдан устунлиги туфайли келиб чикди. Шу б-н бирга қадимдан иклим ва ижтимо-ий ҳаёт шароитлари белгилаган миллий К. шакллари ҳам ўсиб борди. Миллий бичимдаги К.лар қоматнинг нис-батларига яқинлашди, аёл кўйлакла-ри торайиб ва калталашиб борди, илгарироқ юзага келган кўкрак бурма (кокеткали) ва қайтарма ёқали кўйлак-лар ҳаётга муқим кириб борди, енги калталашди. Рўмол б-н бир қаторда бош К. сифатида чиройли дўппилар кенг таркалди.
Эркакларнинг иш К. ида ҳам ўзга-ришлар бўлди. Умуман олганда, омма-вий миллий К. таркибига кура содда-роқ ва чиройли бўлиб борди.
40—50-й.лар бошида К. санъатида аввалгидек 2 йўналиш кузатилади. К.нинг умум европа шакли қоматнинг қатъийлиги ва нисбатлар муносабати-нинг умумийлиги б-н белгиланди: эр-каклар К.ини тўғри елкали қоматга мосланган пиджак, кенг шимлар, аёл-
лар кўйлагини тўғри елкали эркин кес-ма лиф, этакка томон кенгайган юбка ташкил этди.
50-й.ларнинг ўртасида К.ни модел-лашда янги хусусиятлар юзага келди. К. қоматга тўлиғича мосланди, қоматга майин ёпишиб, оқувчан қомат чизи-ғини ҳосил қилди. Бироқумумий йўна-лиш б-н бирга миллий К. ҳам урфдан қолмади. Унинг ўзига хослиги шакли-да ва миллий мато колоритида намоён бўлди. Бу жи\атдан аёлларнинг кенг ёзги кўйлаги ва эркакларнинг ишчи К.и диққатга сазовор. Кекса одамлар орасида тўннинг сакланиб қолиши анъанавий туе олди. Моделлар уйи-нинг ишга тушиши (1949) б-н ан-дазалаш санъати юзага келди. Мил-лийликни саклаган ҳолда К.нинг уму-мий шакли йил сайин кенг тарқала борди.
Узбек К.и ранг-барангликка эга. Унда 19-а. охири — 20-а. бошларида яратил-ган миллий К. турларини, шунингдек, энг сўнгги андазадаги К. ларни баб-ба-равар кўриш мумкин. 60-й. лардан ан-дазаларни режалаш бошланди. Рассом-лар б-н ҳамкорликда К.ни моделлаш ва лойиҳалаш, андазалаш санъати та-раққиёти янги йўлдан бормокда.
Мода йўналиши модельер рассомлар-нинг энг яхши ютуқларига, асосан, йилнинг маълум мавсумини \исобга олган ҳолда ишлаб чиқилади. Турли касбдаги кишилар учун қулай ишчи К. и яратишга катта аҳамият берилади. Узбек модельер рассомлари янги ша-роитга тўғри келадиган ифодали К. шакллари устида изланмокда.
Шунингдек, халқ орасида муқим сакланган анъанавий миллий К. шакли устида ҳам ишланмокда. 20-а. бошида
Жаҳон халқлари миллий кийимларидан намуна: 1. Литваликлар. 2. Эстонлар. 3. Қозоқлар. 4. Грузинлар. 5. Арманлар. 6. Озарбайжонлар. 7. Туркманлар. 8. Тожиклар. 9. Қирғизлар.

юзага келган янги шаклли аеллар кўйлаги айрим қисмларидагина ўзгар-ди. Анъанавий миллий К.нинг сакла-ниб қолишида табиий иклим шарои-тига мослиги, ҳар бир аёл учун ижро усулининг қулайлиги, бичимининг соддалиги, тикилишининг осонлиги муҳим роль ўйнайди. Узбек модельер рассомлари ишларида андазалашда миллийлик ва байналмилал хусусият-лар ўз уйғунлигини топмоқда.
Ад.: Содиқова Н. С, Узбек кийими, Т., 2002; Занятия и быт народов Средней Азии, Л., 1971; Абдуллаев Т. А., Хаса-нова С. А., Одежда узбеков (XIX — начало XX в.), Т., 1978; Костюм народов Средней Азии, М., 1979; Сухарева О. А., История среднеазиатского костюма. Самарканд (2-пол. 19 - нач. 20-в.), М., 1982; Рахимова 3. И., Среднеазиатский женский костюм на миниатюрах Мавераннахра XVI—XVII в. (Культура Среднего Востока), Т., 1990; Ун-дерова Л. В., Узбекская народная одежда конца XIX-XX в., Т., 1994.
Сапёра Маҳкамова.

КИКЛАД ОРОЛЛАРИ - Эгей денги-зининг жан. қисмидаги архипелаг. 211 оролдан иборат. Энг йириклари: Наксос, Андрос, Тинос, Парос, Милос. Греция таркибида. Умумий майд. 2,6 минг км2. Рельефи тоғли, энг баланд жойи 1008 м (Наксос о.да). Ороллар материк келиб чиқишига эга. Асосан, кристалл жинслар ва оҳактошлардан тузилган. Тез-тез зилзила бўлиб тура-ди, ҳаракатдаги вулканлар бор. Икли-ми субтропик ўрта денгиз иқлими, қиши илиқ ва сернам, ёзи қуруқ ва иссиқ. Йиллик ёғин 500 мм. Тоғ ён ба-ғирлари буталар б-н крпланган. Водий-ларда токзорлар, цитрус ўсимликлар плантациялари ва зайтунзорлар бор. Буғдой ва маккажўхори экилади. Чор-вачилик ривожланган, балиқ овлана-ди. Темир рудаси, боксит, мармар, Наксос о.да йирик қайроққум конла-ри бор.
Узбек миллий кийими: 1. Ўрта-осиёлик жангчи, мил. ав. 5-а. 2. Амалдор, мил. 5-а., Афро-сиёб. 3, 4. Шаҳарлик аслзода-лар, 5-а., Болаликтепа, Сур-хондарё вилояти. 5, 6. Тему-рийлар давридаги шаҳарлик аслзодалар, 15-а. 7. Бек, 19-а. охири, Бухоро. 8, 9. Зодагон аёл, 19-а. 2-ярми, Бухоро. 10. Шаҳарлик аёл, 19-а. 2-ярми, Бухоро. 11. Ёш эркак, 19-а. 2-ярми, Бухоро. 12. Ёш шаҳар-лик аёл, 19-а. 2-ярми, Фарғо-на. 13. Деҳқоннинг ёзги кийими, 19-а. 2-ярми, Фарғона.
14.  Ёш аёлнинг байрам кийими, 19-а. 2-ярми, Самарканд.
15.  Ёш эркакнинг байрам кийими,  19-а. 2-ярми, Самарканд. 16. Аёлларнинг байрам кийими, 19-а. 2-ярми, Қаш-қадарё вилояти. 17. Ўзбекнинг кундалик кийими, 19-а. охири, Тошкент,  Фарғона.  18. Аёлларнинг байрам кийими, 19-а. охири, Кашкадарё вилояти. 19. Хоразмлик йигитнинг байрам    кийими,   19-а.  охири. 20. Хоразмлик қизнинг кийими, 19-а. охири. 21. Хивалик эркакнинг анъанавий кийими, 19-а. охири. 22. Хивалик аёл кийими, 19-а. охири.   23. Кизилқум   аҳолисининг   кийими, 20-а. боши,  Қорақал-погистон,     Бухоро   вилояти. 24. Тошкентлик келин, 20-а. боши. 25. Шаҳарлик мўйсафид, 20-а.    боши,  Тошкент.  26. Дўрмон  қабиласи аёлининг кийими, 19-а. охири — 20-а. боши.

КИКОИН Исаак Константинович [1908.15(28).3, Жагаре ш., ҳоз. Литва — 1984] — рус физиги, акад. (1953). 2 марта Меҳнат Қаҳрамони (1951, 1978). Ленинград политехника ин-тини тугат-ган (1930). Илмий ишлари қаттиқжисм-лар физикаси, атом физикаси ва тех-никасига оид. Кикоин — Носков эффек-тини кашф этган (1933). Суюқ метал-ларда Холл эффектияи биринчи бўлиб ўлчаган. Металлар ва яримўтказгичлар-нинг электр ва магнит хоссаларини тажрибада ўрганган. Юқори зичликда-ги симоб буғининг ток ўтказувчанлиги металлар ўтказувчанлигига ўхшаш бўлишини аниқлаган. У И. В. Курчатов б-н ҳамкорликда атом энергетикаси-нинг ривожланишига катта ҳисса қўшган.
КИКОИН - НОСКОВ ЭФФЕКТИ, фотомагнит-электр эффект — магнит майдони Н га жойлаштирилган

яримўтказгич ёритилганда \ или электр майдони ҳосил бўлиши ҳодисаси. Бу электр майдони магнит майдонига, яримўтказгичнинг еритилган сиртидан ёритилмаган сиртига диффузияланаёт-ган заряд ташувчилар (электронлар ва коваклар) оқимига перпендикуляр бўлади. К — Н. э. асосий бўлмаган ток ташувчиларнинг ўта бир жинсли бўл-маган концентрациясида кузатилади (бундай ҳолат ёруғлик кучли ютилган-да вужудга келади). Бу эффектни 1933 й.да Кикоин И.К. ва Носков М.М. ҳам-корликда кашф қилган. Бу ҳодиса фо-томагнитоэлектр эффект ҳам дейи-лади.
КИКУЙЮ, гикуйю, агикуйю — Ке-ниядаги банту гуруҳига мансуб халқ (6
Кикуйю аёллари байрам кийимида.
млн. киши, 1990-й.лар ўрталари). Кикуйю тилида сўзлашади. Кўпчилиги анъанавий диний эътикрдларга риоя этишади, қисман католиклар, синкре-тик динлар мухлислари ҳам бор. КИЛАУЭЛА — Гавайи о.даги доимий ҳаракатдаги вулкан, Тинч океанда, АҚШ худуди. Бал. 1247 м. Базальт лава-ларидан тузилган ясси қалқонсимон конус бўлиб, кратери (вулқон оғзи) кенг. Охирги марта 1983—85 й.ларда кучли отилган. Гавайи миллий парки таркибида. Вулканологик ст-я ишлаб турибди.
КИЛИКИЯ — Кичик Осиё (ҳоз. Мар-казий Туркиянинг жан.)даги қад. ви-лоят. К. номи дастлаб оссурий ёзувла-рида учрайди. Мил.ав. 2-минг йиллик-ларда К. Хетт подшолиги таркибида эди. Мил.ав. 12—6-а.ларда К. ҳудудида бир нечта мустақил давлатлар бўлган. Мил.ав. 6-а.да К. Ахоманийлар давлати тар-кибига кирган. Мил.ав. 333 й.да уни Александр босиб олган. 297—190 й.ларда К. Салавкийлар ҳукмронлиги остига ўтган. Мил.ав. 103 й.да Рим империяси томонидан истило қилинган. Ўрта аср-ларда К. Византия, араблар ва салжу-қийлар ўртасидаги кураш нишони бўлган. 1080—1375 й.ларда Киликия арман подшолиги таркибида. 1515 й.да К. усмонли турклар томонидан босиб олинган.
КИЛИКИЯ ДАРВОЗАСИ - Тавр тог ларидан Туркиянинг жан.га ўтувчи тоғ
Узбек миллий кийими: 1. Ша-
ҳарлик аёл, 20-а. боши, Тош-кент. 2, 3. Никоҳ кийими, 20-а. боши, Тошкент. 4. Шаҳарлик эркак, 20-а. боши, Тошкент. 5. Келин кийими, 20-а. боши, Тошкент. 6. Бойсунли момо, 20-а. боши, Сурхондарё ви-ло-яти. 7. Келин, 20-а. боши, Тошкент. 8. Ўртаҳол эркакнинг уй кийими, 20-а. боши, Тошкент. 9. Шаҳарлик кекса аёл, 20-а. боши, Тошкент. 10. Па-ранжи, 20-а. боши, Тошкент. И, 12. Мотам кийими, 20-а. боши, Тошкент. 13. Деҳқон, 20-а. боши, Тошкент. 14, 16. Кекса аёллар, 20-а. боши, Тошкент вилояти. 15. Қишлоқ боласи, 20-а. боши, Тошкент вилояти. 17. Дарвиш, 20-а. боши, Фарғона водийси. 18, 19. Қишлоқфаоллари, 20—40-й.лар (20-а.).
йўлаги. Йўлакни Чақит дарёсининг тор кесма дараси вужудга келтирган. Ана-долу ясситоғлигини Чукуров (Киликия) пасттекислиги б-н бирлаштира-ди. Киликия довонидан ўтган шоссе ва т. й. Туркияни Сурия б-н боғлайди. КИЛИМАНЖАРО (суахили тилида -совуклик худоси тоги) — Шарқий Аф-рикадаги вулкан тоғи, Танзания ҳуду-дида. Бал. 5895 м (Африка материгида-ги энг баланд чўққи). Ўзаро қўшилиб кетган 3 та сўнган вулкан [Кибо (5895 м), Мавензи (5355 м) ва Шира (4006 м)]дан иборат. К., асосан, трахибазальт ва фонолитлардан тузилган. Жан. ва жан.-гарбий ён багирларига йилига 1000—3000 мм ёғин ёғади. Шу қисми-да 1000 м баландликкача саванналар, 1800 м гача тоғ гилея ўрмонлари бор. 4200 м гача тоғ тропик ўсимликлари,
Килиманжаро вулкан тоғи.

4800 м гача ксерофит бошоклилар усади. Ундан юқорида лава далалари, чўққиларида доимий қор ва музликлар бор. Ғарбий ён бағрида музлик 4300 м баландликкача тушган. КИЛО... (юн. chilo — минг) — каррали бирликларнинг номларини ҳосил қилиш учун ишлатиладиган олд қўшимча. Метрик тизимдаги асосий бирликлардан 1000 марта катта к. б-н белгиланади. Мае, 1кА=1000 А, 1км = 1000 м, 1 кг= 1000 г. КИЛОВАТТ — ваттцан ҳосил қилин-ган каррали бирлик; 1 с вақт ичида 103 Ж иш бажара оладиган кувватга тенг. кВт б-н белгиланади. 1 кВт = 103 Вт = 1010 эрг/с = 101,97 кгм/с = 1,36 о.к. = 859,84 ккал/соат.
КИЛОВАТТ-СОАТ — иш ва энергия-нинг Халкаро бирликлар тизими СИга кирмаган бирлиги; 1 кВт қувватнинг 1 соат вақт ичида бажарган ишига тенг; кВтсоат б-н белгиланади. 1 кВт ■ соат =3,6   106 Ж.
КИЛОГРАММ (кило... ва грамм) — Халкаро бирликлар тизими СИда масса ўлчов бирлиги. кг б-н белгиланади. 1дм3 (4° ли) тоза сув массасига тенг. Париж яқинида жойлашган Севр ш.даги Хал-қаро ўлчов ва тарозилар бюросида сақ-ланадиган диаметри ва бал. 39 мм ли платина-иридий (90 % Pt, 10% lr) нинг цилиндр шаклидаги кртишмаси К. эта-лони сифатида қабул қилинган (1889). К.нинг улуш бирлиги грамм кенг қўлланади: 1 г = 0,001 кг. КИЛОГРАММ-КУЧ - МКГСС бирликлар тизимида куч бирлиги. кгк б-н белгиланади. 1 кг массага таъсир эта-ётган куч йўналишида 9,80655 м/с2 тезланиш берадиган кучга тенг катта-лик. 1 кгк = 9,80665 Н. Баъзи Европа мамлакатлари (Германия, Австрия, Швеция ва б.) да килопонд деб юрити-лади.
КИЛОГРАММ-КУЧ-МЕТР (кило граммометр) — МКГСС бирликлар тизимида иш ва энергия ўлчов бирлиги. кгк-м б-н белгиланади. 1 кг кучнинг шу куч йўналишидаги 1 м йўдда бажарган ишига тенг. 1 кгк-м = 9,80665 Ж. КИЛОЖОУЛЬ — иш, энергия ва ис-сиклик микдорининнг Халкаро бирликлар тизими СИдаги бирлиги, жоулдан 1000 марта катта киймати. 1 кЖ = 1000 Ж = 101,97 кгк-м = 238,85 кал = 0,27778 Вт-с = 6,2419-1021 эВ. КИЛОМЕТР (кило... ва метр) — Халқ-аро бирликлар тизими СИдз. узунлик ўлчов бирлиги. км б-н белгиланади. 1 км = 103 м.
КИЛОПОНД - МКГСС бирликлар тизимида куч ўлчов бирлиги. Баъзи мамлакатлар —  Германия, Австрия,
Швеция ва б. давлатларда кўлланила-ди (қ. Килограмм-куч), кр б-н белгиланади.
КИЛЬ — ГФРдаги шаҳар ва порт, Болтик, денгизидан Киль каналига кира-веришда, Шлезвинг-Гольштейн ери-нинг маъмурий маркази. Аҳолиси 237 минг киши (1998). Транспорт йўллари-нинг муҳим тугуни. Кемасозлик, аниқ механика ва оптика, кимё, тўқимачи-лик, озиқ-овқат саноати корхоналари бор. Балиққайта ишланади. К. 13-а.дан маълум; 1242 й.дан шаҳар. Ун-т (1665), илмий марказлар бор. КИЛЬ (лот. Corina) — осмон сфераси-нинг Жан. ярим шаридаги юлдуз тур-куми, унинг энг ёруг юлдузи Канопус бўлиб, равшанлиги — 0,75 кўринма юлдуз катталигига тенг. Узбекистан ҳудудида ҳам кўринади. КИЛЬКАЛАР — селъдсимонлар оиласи-га мансуб майда балиқларнинг бир уруғи. Қорни икки ён томондан сиқил-ган. Корин томони бўйлаб ҳалқумдан аналь тешигигача 24—31 та пихеимон йирик тангачалардан иборат пуштача-си (кили) жойлашган (номи шундан олинган). Танасининг уз. 4 см дан 14— 15 см гача. Қора, Каспий ва Азов ден-гизлари ҳамда шу денгиз ҳавзаларига қарашли сувларда тарқалган. Оғзи тум-шугининг юқори томонида жойлашган, тишеиз. Шўрланган ва чучук сувларда яшайди. Планктон организмлар - сув ўтлари, қисқичбақасимонлар ва б. б-н озикланади. 4 тури (оддий кас-пий, Абраус, Анчоус, катта кўз К.) мавжуд. К. йиртқич балиқлар, асосан, судакларнинг асосий озиғи. Кўплаб ов-ланганидан сони кескин камайиб кет-ган.
КИМ Борис Александрович (1922. 10.10, Владивосток — 1996.3.6, Бухо-ро) — театр рассоми. Узбекистан халқ рассоми (1970). П. Беньков номидаги Республика рассомлик билим юртини тугатган (1956). 1965 й.дан Бухоро театрида бош рассом. К. ижоди ҳар бир спектаклнинг руҳига мое таъсирчан муҳит яратиши б-н диққатга сазовор. «Майсаранинг иши» (1949, Ҳамза), «Уйланиш» (1952, Н. Гоголь), «Алишер Навоий» (ҳамкорликда, 1952, Уйғун ва И. Султон), «Суймаганга суйканма» (1957, С. Хўжаниёзов), «Ватан ишқи» (1958, 3. Фатхуллин, Ш. Саъдулла), «Ҳамлет» (1968, У. Шекспир), «Ревизор» (1976, Н. Гоголь), «Келин ва куёв» (1977, М. Байжиев), «Лайли ва Маж-нун» (1978, Хуршид), «Мукофот» (1979, А. Гельман), «Гули сиёҳ» (1984, С. Жамол) ва б. спектаклларга декора-циялар, тарихий ва маиший либослар яратган.
КИМ Владимир Васильевич (1929. 25.9, РФ Хабаровск ўлкаси, Бикино ш.) — иқтисодчи олим, Узбекистан ФА акад. (2000), Ўзбекистонда хизмат кўрсатган фан арбоби (1981), иктисод фанлари д-ри (1972), проф. (1973). Тошкент мо-

тини тугатган (1950). Тошкент халқ хўжа-лиги ин-ти қ.х. икти-содиёти кафедраси-да ўқитувчи, доц., кафедра мудири (1956-82), Узбекистан ФА фалсафа, иқтисод, юридик фанлари бўлими акад.-котиби (1982—84), Тошкент халқ хўжалиги ин-ти проректори (1985—94). 1995 й.дан Тошкент иқтисодиёт ун-тида маслаҳат-чи. Илмий ишлари Ўзбекистондаги пах-такор хўжаликларда и.ч. самарадорли-гини ошириш, республика агросаноат мажмуида иқтисодий ўсиш ва уни таъ-минлаш омиллари, қ.х. тармоқларида самарадорликни баҳолаш методологи-яси масалаларига багишланган. КИМ Григорий Петрович (1916.22.8 — 1976.18.10, Тошкент) — реж., рассом. Ўзбекистонда хизмат кўрсатган санъат арбоби (1967). Тошкент театр ва рассомлик санъати ин-тини тугатган (1951). 1939—47 й.лар Тошкент вилоят Корейс мусиқали театрининг бош рассоми. Кейинчалик Андижон мусиқали драма театрида реж. (1951—54). Жан. Сахалин корейс театрида (1954—60), Наманган (1960—65, 1968—72) ва Сур-хондарё (1965—68) театрларида бош реж. 1972—76 й.лар Узбек давлат фи-лармонияси «Каягим» (1984 й.дан «Чин-чун») корейс ашула ва раке ан-самблининг бадиий раҳбари. Энг яхши спектакллари: «38-параллел жанубро-гида», «Ревизор», «Момақалдироқ», «Тайфун», «Тошболта ошиқ», «Ёшлик-да берган кўнгил», «Ўликлар кечирмай-ди», «Уфқ» ва б.
КИМАКЛАР, имаклар — қад. тур-кий халқ. 7-а.да Ғарбий Турк хокрнли-ги таркибида бўлиб, Олтой тоғлари-нинг шим.-гарбида, Иртиш дарёси бўйларида яшаган. К.нинг бир қисми 11-а. бошида Сирдарёнинг қуйи ва ўрта оқимларини эгаллаган. К.нинг асосий дини шаманлик бўлган, шунингдек, осмонга(тангрига), аждодлар руҳига, оловга топинишган. К. ўртасида мамла-катнинг асосий дарёси — Иртиш куль-тига топиниш кучли бўлган. Исхрқ ибн ал-Ҳусайннинг (11-а.) ёзишича, К. ўлган  кишиларнинг жасадларини куй
КИМ ДЕ ЖУНГ

дириб, йирик дарёларга (мае, Иртиш дарёсига) ташлашган. К., асосан, тур-кий тилда сўзлашган. Кучмами К. чор-вачилик б-н шуғулланиб, ўтовларда, чайла, капаларда яшаган. Шим.да ўрмонли ҳудудларда яшаган ўтроқ К., асосан, ертўлаларда истиқомат қилган-лар. Кўчманчилар хўжалигида овчилик (мўйнали ҳайвонларни овлаш) ёрдам-чи машғулот ҳисобланган. «К.» ата-маси 12-а.дан сўнг манбаларда учра-майди.
Ад.: Плетнева С.А., Кочевники Средневековья, М., 1982.
КИМАКЛАР ХОҚОНЛИГИ - Иртиш дарёси бўйларида ва ҳоз. Қозоғистон-нинг шим. - шарқий минтақаларида 9-а.нинг бошларида вужудга келган йирик кўчманчи давлат. К.х.га 7 қабила: ими, имак, татар, баандур (боёндур), қипчоқ, ланикази, ажат кирган. К.х. таркибида кейинчалик турклашиб кет-ган мўғул қабилалари ҳам бўлган. «Ҳудуд ул-олам» асари (Ю-а.)да кўрсатилиши-ча, К.х. подшоси «хоқон» (ямал пайғу) деб аталиб, у меросий бўлган, унинг ерлари 11 вилоятга бўлинган. Вилоят-ни махсус ҳоким (малик) идора этган. К.х.даги солиқ тўловчилар лавозими меросий бўлган. 10-а. ўрталарида К.х. Жан. Урал тоғининг жан.-ғарбий кис-мини, Эмба ва Урал даре водийлари-ни эгаллаб, Каспий денгизи соҳилла-рига чиққан. 11-а. бошида кимакларнинг ғарбий гуруҳи (қипчоқлар) Сирдарё-нинг қуйи ва ўрта оқимларини эгалла-ган. 11-а. бошларида ички қарама-қар-шиликларнинг кескинлашиши, қип-чоқларнинг бошқа қабилалар устидан ҳукмронлик қилишга интилиши туфай-ли К.х. емирилиб, унинг ҳудудидаги барча қабилалар қипчоқларга тобе бўлган.
Ад.: Кумеков Б.Е., Государство кима-ков IX—XI вв. по арабским источникам, Алма-Ата, 1972.
КИМБЕРЛИ — Австралиянинг шим.-ғарбидаги плато. Бал. 936 м гача. Қад. кристалл жинслар ва қумтошлардан, шдрқий қисми — базальт жинслардан тузилган. Сийрак ўрмон ва бутазорлар, даре водийларида доим нам тропик ўрмонлар бор. Гейки-Горж миллий парки ташкил этилган. КИМБЕРЛИ - ЖАРнинг марказий қисмидаги шақар. Кап провинцияси-нинг шим.да жойлашган. Аҳолиси 167 минг киши (1990-й.лар ўрталари). 1867 й.дан олмос казиб олиш ва унга иш-лов беришнинг йирик маркази. К.да «Де Бирс» олмос компанияси бошқармаси жойлашган. Металлсозлик, тўқимачи-
лик ва озиқ-овқат саноати корхонала-ри бор. К. яқинидан марганец рудаси, асбест, гипс казиб олинади. Кейптаун— Йоханнесбург йўлидаги т.й. тугуни. Аэропорт бор. Шаҳарга 19-а.нинг 70-й.ларида асос солинган. КИМБЕРЛИ — ЖАРнинг Кап провин-цияси шим.даги олмос конлари гурухи. Кимберли ш. ёнида 1867 й.да тасодифан топилган. Майд. 195 минг м2 гача. 5 йирик (Кимберли, Де-Бирс, Вессел-тон, Бюлтфонтейн ва Дютойтспан) ва 10 дан ортиқ майда олмос конларидан иборат. Олмосли трубкаларнинг кўнда-ланг кесими 15 м дан 800 м гача. Чу-қурлашган сайин трубкаларда олмос кам учрайди. Дютойтспан трубкаси энг катта кон ҳисобланади. Олмос донала-ри 550—750 м чуқурликдан олинади, уларнинг ярмиси техник олмослардир. Ранги сариқ, баъзан яшил. К. конлари-нинг энг муҳим хусусиятларидан бири, у ердан олинадиган олмослар кўп қис-мининг вазни 200 карат (40 г) дан ортиқ бўлишидир. «Премьер» конида дунёда энг йирик 3106 каратли «Кул-линан» олмоси топилган. КИМБЕРЛИТ (ЖАРдаги Кимберли ш. номидан) — эффузив кўринишдаги ўта асосли брекчиясимон тоғ жинси. Асосан, портлаш трубкаси шаклида учрайди. Кўпинча, пиропли перидотитлар-дан, баъзан пиропли оливинитлар ва пироксенитлардан таркиб топган. Ранги кўкимтир ва яшилроқ тусли кора. К.да 2 хил ўзга жинс бўлакчалари (ксенолит) учрайди. Биринчиси, жуда чу-қурликдан олиб чиқилган ўтаасос ва асосли тоғ жинслари (пироп — оливинли гипербазитлар, эклогит ва б.), иккинчиси, Ер пусти жинслари (гранит, кристалли сланец, кумтош ва б.). Минерал таркибидаги оливин ва
Кимберлит. По-
ляризацион микроскоп ос-тида олинган тасвир (40 марта катта-лаштирилган): юкррида — анализаторсиз: қуйида — ке-сишган нико-лялар восита-сида.
флогопит йирик кристаллар, пироксен, перовскит, магнетит ва пироп майда кристаллар ҳолида учрайди. Пироп олмоснинг генетик йўлдоши, шу-нинг учун асосий аломати ҳисоблана-ди. Олмос ўзга жинс бўлаклари ва ми-нералларида ҳам бўлади. К. трубкалари|> портлашдан пайдо бўлиб, катта чуқур-* I ликдан олиб чиқилган (гипабиссал) ' маҳсулот б-н тўлган бўлади. Трубкалар ўлчами бир неча м2 дан минг м2 гача томир, дайка кўринишида учрайди. Олмос пироп б-н бирга юқори босим-да чуқурликда ҳосил бўлади. К.нинг минерал ва кимёвий таркиби ҳар хил. К.нинг нураши туфайли сочилма олмос конлари вужудга келади.
К. қад. платформаларда тарқалган. Шунингдек, геосинклиналларда ҳам учрайди, 1500 дан ортиқ К. трубкала-ри маълум. Шулардан 10% да олмос бор. Олмосли К., асосан, ЖАР ва РФ (Саха-Якутия)да учрайди. Шим. Америка, Ҳиндистон, Бразилия, Конго Демок-ратик Республикасида ҳам топилган. КИМВРЛАР — герман кабилалари. Ютландия я.о.да яшаган. Мил. ав. 2-а.нинг охирида тевтонлар б-н бирга-ликда жан. томон юриб Рим республи-каси ҳудудига бостириб кирган; мил. ав. 101 й.да Верцелла (ҳоз. Верчелли) бўса-ғасида Г. Марий томонидан тор-мор этилган. К. «подшоси» Бойорикс ҳалок бўлган. К.ва тевтонларнинг бу босқини қад. германлар томонидан Римга килин-ган босқин эди.
КИМГАНСАН (корейсча кимган -олмос, сан — тог), Олмос тоғла-р и — Шаркий Корея тоғларининг шим. қисми, Шим. Кореяда. Уз. 80 км чамаси-да, энг баланд жойи 1638 м. Гранит жинслардан тузилган параллел тизма-лардан иборат. Тор даре даралари б-н ўйиб юборилган. Турли-туман манзарали рельеф шакллари, шаршаралар учрайди. Ён бағирлари дуб ва аралаш ўрмон-лар б-н қопланган. Вольфрам, молибден, никель, мис, темир руда конлари бор. Қояларни ўйиб Будда ҳайкаллари ясал-ган. Курорт кўп. Туризм ривожланган. КИМ ДЕ ЖУНГ (1925.3.12, Мохпхо) — Корея Республикаси президенти. «Конгук» ун-тини тугатган (1953). 1960 ва 1963—72 й.ларда Миллий кенгаш депутата. 1971 ва 1987 й. мамлакат пре-зидентлигига ўз номзодини қўйган. 1987 й.дан Тинчлик ва демократия партия-си раиси. 1988 й.дан Миллий кенгаш, депутата ва унда оппозиция етакчиси. s. 1995 й.дан Янги сиёсат учун миллий ' конгресс партияси президенти. 1997 й. дек.дан Корея Республикаси президенти. Нобель тинчлик мукофоти лауреата (2000).
37-9258
578
КИМЕ
КИМЕ, химия — моддаларнинг ту-зилиши ва ўзгаришини ўрганадиган фан. К. бошқа фанлар қатори инсон фа-олиятининг маҳсули сифатида вужуд-га келиб, табиий эҳтиёжларни қонди-риш, зарурий маҳсулотлар и.ч., бири-дан иккинчисини хрсил қилиш ва, ни-ҳоят, турли ҳодисалар сирларини билиш мақсадида рўёбга чиқди. Одам-лар қадимда рудалардан металларни ажратиб олиш, турли хил қотишмалар тайёрлаш ва қўллаш, жумладан, шиша тайёрлаш ва ундан турли мақсадларда фойдаланишни билганлар. Мил. ав. Мисрда кимёвий жараёнларга асослан-ган ҳунармандчилик ривожланганлиги маълум. Пишиқ чарм тайёрлаш, уни бўяш, рангли шиша олиш, ўсимлик-лардан дори-дармон ва хушбўй ҳидли моддалар тайёрлаш, сопол буюмлар и.ч. йўлга қўйилган. Ўша даврларда кимёвий маҳсулотлар Ҳиндистон, Хитой ва Ўрта Осиёда ҳам ишлаб чиқарилган. «Кимёи ҳунар» соҳиби бўлган кимёгар бир моддадан иккинчи маҳсулотни тайёрлаш иши б-н шуғулланган. Ўзбекис-тондан ўтган Буюк ипак йўли орқали мил. ав. 1-минг йилликнинг 2-ярмидан бошлаб, мамлакатга савдо-сотиқ б-н бирга ҳунармандчилик ҳам кириб кел-ди. Топилган жуда кўп тарихий буюм ва ёдгорликлар Ўзбекистон ҳудудида яшаган аҳолининг кимё ҳунаридан қадимдан бохабар эканлигидан дарак беради. Бухоро яқинидаги Пойкенд манзилгоҳидан 8-а.га тааллуқли кимё лаб. топилган. Лаб. жиҳозлари ичида турли идишлар, шиша асбоблар, болалар сумаги учрайди.
К.нинг фан сифатида шаклланиши-ни тадқиқотчилар Миср б-н боғлаша-ди. Савдо-сотиқ, хунармандчилик ва маааний алокалар жуда ривожланган бу мамлакатда илм, фалсафий қарашлар, саноат ва қ.х. яхши ривож топали. Нил бўйидаги Искандария шаҳрида 1-а.да ёзилган трактатларда кўпгина кимёвий маълумотлар, жумладан, кимёвий жи-ҳозларнинг кўринишлари, куйдириш, пишириш, тоблаш, қуруқ ҳайдаш, эритиш, кристалланиш, ажратиш ва б. усуллар ҳақида маълумотлар келтири-лади. Мазкур манбада оддий металлар-дан олтин олиш ғояси ҳам илгари су-рилган бўлиб, мавҳум бу изланиш фан-нинг ривожланишига маълум даража-да тўсқинлик қилди, олимлар фикрини бошка — амалга ошмайдиган йўналиш-га буриб юборди. Искандария трактат-лари маълумотларидан фойдаланган араб олимлари тез орада бир нечта янги моддалар, жумладан, нитрат кислота, тузлар ва б.ни олишни кашф қилди-лар. Мисрлик олимлар тилидаги К.га
араблар «ал» қўшимчасини қўшиб маш-ҳур «Алкимё»га асос солдилар. Нати-жада кўпгина илмий асарлар, китоб-лар, макрлалар ва тажрибалар ифода-лари пайдо бўлди. Кейинчалик бу сўз Европа мамлакатларида «Химия» номи б-н оммалашди. Муҳаммад Хоразмий 10-а.да «К.» сўзи арабча «камоякми», яъни «яширмоқ», «беркитмоқ» ни анг-латади, дейди. Турк олими Тошкўпир-зоданинг фикрига кўра, мазкур сўз яҳудийча «кимях» дан олинган. Баъзи олимлар «К.» сўзи Мисрнинг қад. номи «Хем» ёки «Хаме»дан олинган деган фикрни илгари суришади. Бу сўз «қора» ёки «қорамтир» маъносини англатиб, манбаларда «К.» «Миср фани» деган маънода келади. Бошқа бир гуруҳ олимлар эса «К.» сўзи юнонча «кимё» ибо-расидан келиб чиққан бўлиб, «суюқ-лик», «эритилган металл»ни англати-шига ишора қиладилар. Аммо, қандай бўлишидан қатъи назар, мазкур фан-нинг Шарқ мамлакатларида бир катор ривожланганлиги, бу борада ўртаоси-ёлик олимларнинг хизмати катта экан-лиги тарихий манбалардан маълум.
«Алкимё» асосчиси Жобир ибн Хайём металларнинг пайдо бўлишидаги ол-тингугурт-симоб назариясини олға сур-ган, яъни ер қаърида қуруқ боғланиш-дан олтингугурт («металлар отаси»), нам буғланишдан эса симоб («металлар онаси») пайдо бўлади деган фикрни айтади. Уларнинг турли хил нисбат-ларда бирикишидан олтин, кумуш, мис, темир, қалай, қўрғошин, шиша ҳосил бўлади. Шу аснода оддий металларни нодир металларга ўтказиш ҳақида маълумотлар берилади. «Элемент» тушунчасига кўра, олтингугурт — ёнувчанлик, симоб — учувчанлик, туз эса эрувчанликни билдиради. Шунга кўра, бу моддалар турининг кашф қилиниши асосий фикр бўлди. Олим-нинг издошларидан бўлган Абу Наср Форобий ўзининг «Устоди Соний» аса-рида алкимё илмининг йўналишини маъқуллайди. Шарқ алломаларидан Абу Бакр ap-Розий «Сирлар китоби»да алкимё маълум бўлган моддаларни ўрга-ниш, асбоб-ускуналарни йиғиш ва фойдаланиш ҳамда тажрибалар ўтка-зишни келтиради. Розий ўз асарида унгача маълум булган моддаларни тас-нифлаб, асбоб ва тажрибаларни маълум бир тизимга солган. Абу Абдулло ал-Хоразмийнинг «Билимлар калити» китобида К.га алоҳида бўлим ажрати-либ, унда турли моддалар, асбоблар, тажрибалар тўғрисида мукаммал маълумотлар келтирилган. Абул Ҳаким ал-Хоразмий эса алкимё фани тажрибала-рида қўлланилган тарозига аҳамият
беради. Ал-Ҳазиний томонидан 1125 й.да ёзилган «Доно тарозу ҳақида китоб»да турли кўриниш ва тузилишдаги таро-зиларда тортиш усуллари баён қилин-ганлиги манбалардан маълум. Абу Али ибн Сино «Ал-крнун» китобида ўсим-лик, ҳайвонот, минераллар, тузлар, кислоталар, ишқорлар, металлар, ок-сидлар ва б. бирикмаларнинг 750 дан ортиқ турини ёзади. Уларнинг номи, хоссалари, ишлатилишини тула ифо-далайди. Унинг «табошир кулчалари»-дан (Индонезияда ўсадиган бамбукдан олиб кулчага қўшиб оёқ-қўли синган беморларга бериладиган кремний ок-сиди — инсон организмида тез эриб сингадиган модда) қанчадан-қанча одамлар шифо топган. Ибн Сино Жо-бирдан фаркли равишда металларнинг хусусиятини чуқур ва мукаммал ўрган-ди, унинг хатоларини тузатди. Ибн Сино нафакат Жобирнинг, балки бар-ча алкимёгарларнинг хатоларини илмий жиҳатдан асослаб берди. У оддий металлардан нодир металлар, жумладан, олтин олиб бўлмаслигини бирин-чи булиб амалда исбот этди. Француз олими М. Бертло, рус олими Б. Мен-шуткин, акад. О. СоЭм^овларнинг фик-рича, Абу Али ибн Сино асарларида ҳоз. замон анорганик кимё фанининг илк куртаклари намоён бўлган. Абу Райҳон Берунийнинт «Минералогия»си-да моддаларнинг моддалик хусусият-лари уз аксини топган. Узбекистан ФА Шарқшунослик ин-ти фондида мине-ралогияга оид 18 та, К.га оид 31 та қулёзма мавжуд. Булар араб, форс, эски узбек (турк) тилларида битилган «Ҳунарлар жавоҳири» китобидаги мар-варид, бўёқлар, сир, заҳарга қарши ишлатиладиган дорилар, упа-элик тайёрлаш усулларини ўз ичига олган ман-балардир.
8-а.дан 17-а. ўрталаригача давом эт-ган алкимё бир томондан фанни ри-вожлантирган бўлса, иккинчи томондан унинг тез қадамлар б-н ўсишига тўсқинлик қилди. Инглиз кимёгари Р. Бойль К.ни ўрганишда янгича ёндо-шиш ва фақат тажрибалар ёрдамида олинган маълумотларга ишонишга ун-дади. Унинг фикрича, К.нинг мақсади жисмлар тузилишини аниклаш, шун-дан сўнг уни элементларга ажратиб, таҳлилга ўтишдан иборат бўлиши ке-рак. Бундай илгор илмий фикрлар пайдо бўлишига қарамай К.нинг ҳақиқий йўлга тушишига яна бир аср керак бўлди. Немис кимёгари Г.Э. Штал (1659—1734)нинг флогистон назария-сига қарши ўлароқ, М. В. Ломоносов 1756 й.да ёниш, яъни оксидланиш — оксидловчи модданинг ҳаво б-н бири-

кишидан иборат эканлигини микдорий тажрибалар асосида кўрсатиб берди. Француз кимёгари А. Лавуазье эса 1772—77-й.ларда турли моддалар устида тажрибалар ўтказиб, улар ёнганида кислород б-н бирикишини кўрсатди ҳамда кимёвий реакцияларда моддалар оғирлигининг сақланиш қонунини ис-ботлади. Мазкур қонун тасдиқлангач, К. сифат-тавсиф илмидан микдорий билимга айланди. Эндиликда массанинг сақланиш қонуни деб аталувчи мазкур қонун муҳим аҳамият касб этади. Бир қанча газлар кашф қилиниши натижа-сида пневматик кимёга асос солинди. Флогистон назарияси тамомила рад этилди, кислородли ёниш назарияси ўз тасдиғини топди. Натижада кўпгина назарий тасаввурлар ўзгарди, яъни кимёвий номенклатура ишлаб чиқил-ди. Мана шу даврда кимёнинг аналитик   таҳлил   йўли шаклланди.
19-а. К. фани тарихида назарий асос-ларни ишлаб чиқиш даври бўлди. Натижада ато м - мол е кул яр таъли-мот майдонга келди. Инглиз олими Жон Дальтон 1803 и. модданинг атом тузилиши ҳақидаги тасаввурларга су-янган ҳолда тажрибалар ўтказди. Эле-ментларнинг муайян бир микдорда реакцияга киришувини уларнинг ай-рим заррачалардан, яъни бошқача айт-ганда атомлардан ташкил топганлиги-дан деб билди. Каррали нисбатлар қонуни деб аталмиш фикри асосида кимёвий элементларнинг бир-бири б-н маъ-лум оғирлик нисбатларида бирикишини кўрсатиб, атом оғирликларига ало-ҳида аҳамият берди. Нисбий атом оғир-лик тушунчасини фанга киритиб, энг енгил элемент сифатида водород ато-ми оғирлигини бирга тенг деб қабул қилди ва уни бирлик сифатида таклиф этди. Дальтон элементнинг атом оғир-лиги сифатида мазкур элемент атом оғирлигининг водород атомига бўлган нисбатини олди. Италиялик олим А. Авогадро атом ва молекула тушунча-сининг бир-биридан фарқ қилишини аниклаб берди. У модданинг кичик зар-рачаси молекула, элементларнинг энг кичик заррачаси эса атом деб таъриф-лади. Пекин унинг бу фикри фақат ора-дан анча вақт ўтгач, тан олинди. Геп-Люссакнинг ҳажмий нисбатлар крну-ни (қ. Гей-Люссак қонунлари) эътироф этилгач, Авогадронинг бир хил т-ра ва босимда олинган ихтиёрий газлар-нинг тенг ҳажмларидаги молекулалар сони тенг бўлиши ҳақидаги қонуни (ги-потезаси) амалиётга киритилди. Француз физиги Ж. Б. Перрен (1870—1942) тажрибалари асосида ҳисоблаб топил-ган 6,022Ш23 сони Авогадро сони деб аталди.
1852 й.да инглиз кимёгари Э. Франк-ленд фанга валентлик тушунчасини киритди. А. М. Бутлеров томонидан 1861 й. эълон қилинган тузилиш назарияси К.нинг ривожида муҳим босқич бўлди. Мазкур назария асосида органик мод-даларнинг молекулалардаги атомлар валентликларига мувофиқ бир-бири б-н бирикиши, моддаларнинг хоссала-ри кимёвий тузилиши (таркиби)га боғ-лиқлиги, атомлар бир-бири б-н қан-дай кетма-кетликда бирикканлигини аниклаш, кимёвий тузилиш формула-си бирикма хоссасини ифодалаши, мо-лекуладаги ўзаро бириккан ва бирик-маган атомларнинг бир-бирига бўлган таъсирининг борлиги ётади. Назария янги моддалар синтез қилишни, уларнинг хоссаларини олдиндан айтиб бе-ришни ва назарий жиҳатдан муҳим бўлган изомерия ҳодисасини илмий нуқтаи назардан исботлаб берди.
19-а.да фандаги тарихий кашфиёт-лардан бири 1869 й. Д. И. Менделеев томонидан очилган кимёвий элементлар даврий қонуни ва системаси бўлди. Менделеев элементларни илмий асос-да синфларга ажратди, улар орасидаги ички боғланиш қонуниятларини топди, ҳали номаълум бўлган элементлар мавжудлигини олдиндан башорат қил-ди. Уч номаълум элементнинг хоссаларини олдиндан айтиб бериб, уларга «экабор», «экаалюминий» ва «экаси-лиций» деган шартли номлар берди. Орадан 15 йил ўтар-ўтмас унинг ба-шорати амалда тасдикданди. Бу элементлар франциялик Лекок де Буабод-ран, швециялик Нильсон ва германи-ялик Винклерлар томонидан кашф этилди. Экаалюминийга Франциянинг эски номи Галлиядан олиниб «галлий» номи, экаборга «скандий» (Скандинавия номидан) ва экасилицийга «германий» деган номлар берилди. Менде-леевнинг маълумотлари бошқа олим-лар маълумотларига жуда яқинлиги б-н илмий тасдиғини топди. Унинг яна 11 элементнинг тез орада очилишини назарда тутиб бўш катаклар қўйганли-ги қонун ва унинг график ифодаси бўлган даврий системанинг катта илмий ғалабаси бўлди. Системада давр-лар ва гурухдар шундай жойлаштирил-дики, бунда валентлик, атом массала-ри, атом радиусларининг ўзгариши ва ш.к. хоссалар ўз ифодасини топди. Натижада илгари тасдикданмаган кимёвий элементлар системаларидаги хато-лик ва камчиликларга барҳам берилди, атом массаларига тузатишлар киритилди, нодир элементлар ва асл газлар хоссалари тўғри талқин қилин-
ди. Даврий қонун нафақат К. учун, балки бошқа табиий фанлар, фалсафада-ги микдорнинг сифатга ўтиш қонуни-ятларини акс эттирувчи табиатнинг фундаментал қонуни бўлиб қолди. Бу-нинг исботи сифатида даврий қонун ва система асосида кимё қонунлари ва табиатнинг юзлаб бошқа қонунлари, жумладан, радиоактив элементларнинг кашф қилиниши, инглиз физиги Э. Ре-зерфорднинг атом тузилиши модели-ни таклиф қилиши, Дания физиги Н.Борнингатомларда электрон қобиқ-лари ва қобиқчалари кетма-кет жой-лашувини топиши, атом энергияси-нинг ниҳоятда улкан кучидан фойда-ланиш кабиларни кўрсатиш мумкин. Айни вақтда К. фани Менделеев даврий қонуни ва системаси асосида ўқитилади.
19-а. нинг 70-й.ларидан бошлаб органик кимё тез ривожлана бошлади. Уг-леводородлар, спиртлар, альдегидлар, кетонлар, карбон кислоталари, гало-генлар, нитробирикмаларнинг муҳим ҳосилалари олинди, хоссалари ўрга-нилди ва буларнинг маълум қисми са-ноат миқёсида ишлаб чиқарила бошлади. 80-й.ларда тўйинмаган углеводо-родлар асосидаги синтезларга асос солинди, пурин моддалари, қандлар, табиий пигмент ва оқсиллар ўрганила бошланди. Натижада стереокимё тасав-вурлари ривожланди. Бу даврда элек-трокимёвий (М. Фарадей) ва термоким-ёвий жараёнлар (Г. И. Гесс, М. Бертло), электролитик диссоциация (С. Аррени-ус), кимёвий реакциялар тезлиги (Я. Вант-Гофф) ўрганидди. Бунинг нати-жасида кимёвий термодинамика фани-га асос солинди.
19-а. охири ва 20-а. бошлари физика-да атом тузилишининг ўрганилиши, радиоактивлик ҳодисасининг очили-ши, электроннинг амалиётдаги аҳами-яти ўрганилиши ва квант кимёсинит чуқур назарий ютукларидан фойдала-ниш К. фанининг оламшумул ютукларидан бўлди. Mac, табиий ҳодиса — Адриатика денгизининг фосфоресцен-цияланишини 1835 й.даёқ француз физиги А. Беккерель сезганлиги маълум. Аммо орадан 60 й. дан ортиқроқ вақт ўтиб унинг набираси Анри Беккерель 1896 й.нинг 1 мартида уран ҳосилала-ри, бир оз кейинроқ эса ураннинг ўзи ҳам шундай хоссага эгалигини аниқ-лади (қ. Беккерель). 1895 йили В. Рентген томонидан кашф этилган нурлар ҳам шундай хоссаларга эга эканлигини Беккерель кўрсатиб ўтган эди. ЪЛ.Складовская-Кюри бу нурларни радиоактив нурлар, нурланиш ҳодисаси-ни эса радиоактивлик ҳодисаси деб

атади. У бу ҳодисани шахсан ўзи торий элементида учратди. У П. Кюри б-н биргаликда уран минералларидан 2 та янги радиоактив элемент — полоний ва радийни ажратиб олиш-га муваффақ бўдди. Янги элементлар-нинг бири М. Складовская-Кюрининг ватани бўлмиш Польшанинг эски номи шарафига полоний деб номланади. Шундай кейин актиноидлар қатори ту-зилди. Радиоактив элементларнинг ярим емирилиш даври, яъни ҳар бир радиоактив модданинг ярмиси пар-чаланиши учун кетган вақтни бел-гиладилар. Э. Резерфорд, инглиз олими Ф. Содди, кейинроқ Ирен ва Жолио-Кюрилар радиоактивликни чукур ўрганишди, Кюрилар сунъий радио-активлик \одисасини тадқиқ қилишди. Ядро реакциялари ёрдамида даврий системадаги барча кимёвий элементларнинг сунъий радиоактив изотопла-рини олиш мумкинлиги ишлар кула-мини физика б-н бир қаторда К.га ҳам олиб кирди. Натижада К.нинг занжир реакциялари мукаммал ўрганилди ва амалий аҳамият касб этди. Позитрон чиқиши ёки (3+-емирилиш ва К-забт этиш (ядронинг яқинида турган К-қобиқчадаги электронни ютиши) тур-ли элементлар радиоизотопларини ўрганишга ёрдам берди. Ҳоз.гача бун-дай радиоактив изотоплардан 1500 дан ортиғи олинган. Сунъий радиоизотоп-ларни ўрганиш айланишларнинг янги хилларини топишга имкон берди. Радиоактив моддаларнинг хоссаларини ўрганадиган, уларни ажратиб олиш, йиғиш ва тозалаш усулларини ишлаб чиқадиган фан радиокимё номини олди.
К.нинг тез суратлар б-н ривожлани-ши натижасида электрон ва у ҳақцаги тушунчалар аниқланиб, квант кимёси ҳамда сунъий синтез қилинган трансуран элементлар кимёси шаклланди. Оқсиллар кимёсида мисли кўрилмаган янгиликлар очилди. Миллион атмосфера босимда олиб бориладиган кимёвий жараёнлар ўрганилди, сунъий олмос олишнинг назарий йўллари кўрсатил-ди, хилма-хил полимерлар синтез қилинди.
18-а. охири ва 19-а. ўрталарида Ғарб мамлакатларида ривож топа бошлаган К. Россия орқали Ўзбекистонга ҳам кириб келди. Тошкентда 1869 й. кимё лаб. ташкил этилди. Кейин шу ерда кумирни газлаштирувчи мослама куриб ишга туширилади, лаб.даги хоналар газлаштирилади. Лаб. ходимлари томо-нидан маҳаллий ва олиб келинувчи портловчи моддалар таркиби текшири-лади. Қўқон хонлиги ва Бухоро амир-
лигида зарб қилинган тангалар ўрга-нилади. Турли ўсимликлардан ализарин бўёғини ажратиб олиш, чигитни тозалаш, толани пресслаш, сув ва тупроқ-ни анализ қилиш, ўлкада саноатни ри-вожлантиришга зарур бўлган тоғ жинс-ларини тадқиқ қилиш, сабзавот экин-лари таркибидаги шакар миқдорини аниклаш, шиша учун керакли гилтуп-роқ ва қумтупроқ таркиби ҳамда си-фатини аниқлаш, узумни бижғитиб спирт тайёрлаш, анор пўстлоғидан ош-ловчи моддалар тайёрлаш, цемент эритмалари ва тошқол олиш, дон ва дуккакли ўсимликлардаги крахмални аниклаш, қамиш, ғўзапоя ва дарахт-ларнинг ўтинларидаги ёнилғи бирлик-ларини ҳисоблаш каби и.т. ишлари олиб борилади. 1913 й. янв.гача ишлаб турган мазкур лаб. бажарган ишлари асо-сида Ўзбекистонда бир неча саноат тар-мокларини ташкил қилиш мумкин де-ган хулосага келинади, лекин бу иш-ларга амалий ёндошилмайди.
1918 й. Тошкентда Туркистон ун-ти-нинг ташкил этилиши ва унинг тар-кибида кимё ф-тининг очилиши Ўзбе-кистонда К. фанининг ривожида янги босқич бўлди.
К. ва унинг саноатига ёндош бўлган қурилиш, озиқ-овқат, нефть, сув ва б. тармоқлар ривожланиши бу ишларга ижобий таъсир кўрсатди. Маҳаллий аҳоли орасидан А. Шамсиев, 3. Саид-носирова, М. Ҳакимов, М. Ниёзов, М. Азизов каби дастлабки кимёгарлар ети-шиб чиқци. Улар ёш кадрларни тайёр-лашга катта ҳисса қўшдилар.
1920 й. Туркистон Республикаси Марказий халқ хўжалиги кенгашида саноат б-н боғланган К. бўлими ташкил қилиниб, унда лаб. очилади. Лаб. Республика халқ хўжалигининг турли тармоклари учун зарур бўлган илмий муаммолар б-н шугуллана бошлайди. 1921 й. эса и.т. институтлари Кенгаши ташкил этилиб, унга проф. С.Н. Наумов раис қилиб тайинланади. Доривор пре-паратлар тайёрлаб, аналитик тахлил-лар олиб борилади. Ишлар натижаси Хилково (ҳоз. Бекобод) цемент з-ди ва Ашхобод шиша з-дининг ишга туши-рилишида қўл келади. Тез орада ун-тда техник кимё кафедраси очилади. Бу ерда Н. Л. Караваев, М. С. Эльгорт, Д. А. Алексеев, Е. И. Познерлар томонидан анорганик ва физик К. бўйича и.т. ишлари олиб борилади. В. А. Новиков б-н Б. Г. Запромётовлар илмий ишлар қато-рида маҳаллий кадрлар тайёрлаш б-н ҳам шуғулланадилар. 1927 й. Узбекистан саноат-иқтисод и.т. института (ке-йинроқ Ўзбекистон маҳаллий саноат и.т. института) ташкил қилинади. Ин-т
лаб.ларида керамика, боғловчи мате-риаллар, целлюлоза-қоғоз ва ёқилғи секторлари очилади.
30-й.ларда фаннинг ривожига С. Н. Наумов, М. И. Усанович, А. П. Ростовский, С. М. Муқимов, И. С. Канцепольс-кийлар катта ҳисса қўшдилар. 1933 й. ун-тнинг кимё ф-ти қошида К. тад-қиқот ин-ти ташкил қилинади. Ин-т лаб.ларида дикетоэфирлар кимёси, газ реакциялари кимёси, электр кимёси, аралашмайдиган суюкликлар кимёси, табиий ва синтетик коллоид система-лар, алкиллаш реакциялари, кислота-ишқор назарияси, соз тупроқ асосида керамик материаллар и.ч. кимёси ва технологияси, чигитдан ёғ олиш каби мухим и.т. ишларини ривожлантириш-да тадқиқотчилар саноат б-н ҳамкор-ликда ишладилар.
30-й. ларда ун-тнинг кимё ф-тида С. Юнусов, О. Содиқов, К. Ахмедов, Ш. Толипов, Ҳ. Усмонов, А. Султонов, Ҳ. Рустамов, Й. Тошпўлатов, А. Абду-расулова, Ф. Тожиев, А. Муртазоев, Ҳ. Раҳимов каби истеъдодли ёшлар ети-шиб чикди. 2-жаҳон уруши йилларида шароит оғир бўлишига қарамай фан ривожига аҳамият берилди, тадқиқот-лар камроқ бўлса-да давом эттирилди. 40-й.лар бошида Иттифоқ ФА нинг Узбекистан филиали ташкил қилиниб, унинг таркибига А. С. Шамсиев раҳбар-лик қилаётган Кимё ин-ти ҳам кири-тилди. С. Муқимов, F. Хўжаев ва фронт-дан қайтган С. Юнусов, К. Аҳмедов, Ш. Толипов, А. Султонов, Ҳ. Рустамов, И. С. Канцепольский ва б. олиб борилаёт-ган и.т. ишларига ўзларининг муносиб ҳиссаларини қўшдилар. Улар Узбекистан ФАнинг и.т. институтлари тар-киб топиши ва ривожида ҳам иштирок этишди. Уруш даврида Чирчиқ электр кимё к-тининг бош мухандиси лаво-зимида ишлаган М. Набиев кимё сано-атининг ривожига катта ҳисса қўшди, кейинроқ у минерал ўғитлар кимёси йўналишининг бош мутахассиси сифа-тида куп йиллар фаолият кўрсатди. Халқ хўжалигининг энг асосий тармоғи бўлган пахтачилик ривожлантирилди, ўғитлар ва микроэлементларнинг янги хиллари топилди.
Умумий ва анорганик К.да тузлар кимёси, гидролизи ва эрувчанлиги со-ҳасидаги муаммолар ҳал қилиниб, ерга солинадиган ўғитлар ҳамда уларнинг кимёси чуқур ўрганилди. Экинга солинадиган микроэлементлар кимёси М. Азизов томонидан ривожлантирилди, уларнинг анчагина комплекс би-рикмалари синтез қилинди, булардан дори-дармон тайёрлашда фойдаланиш

ҳам ўрганилди. Проф. Ҳ. Раҳимов но-дир ва рангли металларнинг комплекс бирикмалари кимёси устида иш олиб борди. Полиметалли хом ашёлар кимёси ривожлантирилди, оғир металларнинг гетероциклик бирикмалари, улар-нинг N-оксидлари, комплексонлари аниқланди. Сув-туз системаси чуқур таҳлил қилинди, экстракция жараён-лари яхшиланди. Комплекс бирикма-лар ва комплексонлар кимёси чуқур ўрганилди ҳамда халқ хўжалигининг турли жабҳаларидан кенг ўрин олди.
Акад. Н. Парпиевнинг нодир ва ўткинчи металлар комплекс бирикмалари хоссаларини ўрганиш, янгилари-ни синтез қилиш ва амалиётда қўллаш бўйича ишлари диққатга сазовордир. Кремний, германий, титан, цирконий, гафний, молибден ва ванадий фторидларнинг водород фторид кисло-таси б-н таъсири ўрганилди. Юқори молекулали фторли комплекс бирикмаларнинг барқарорлик константала-ри топилди, анион алмашишининг ме-ханизми тахлил қилинди. Қатор комп-лексларнинг ИҚ-спектрлари, термо-графияси, электр ўтказувчанлиги, рентген-фазавий тахлили амалга оши-рилди. Вольфрам ажратиб олиш иши йўлга қўйилди. Янги комплекс бирик-малардан қ.х.да, тиббиёт ва фармацев-тикада фойдаланиш бўйича амалий ишлар қилинди.
Аналитик К.даги дастлабки ишлар акад. Ш. Толипов раҳбарлигида олиб борилди. У шогирдлари б-н бирга фторли бирикмалар кимёсини чуқур ўрган-ди, натижада қатор элементларни аниқлашнинг оғирлик, ҳажмий ва амперометрик усуллари ишлаб чиқил-ди. Бу ишлар «бўйсунмаган элемент» бўлган фторнинг саноат миқёсида ишлаб чиқарилишини йўлга қўйишда му-ҳим омиллардан бўлди. Анорганик мод-даларнинг люминесцент тахлили бўйи-ча Р. Жиянбоева олиб борган ишлар ўз вақтида бутифоснинг зарарли хоссаларини аниклашда роль ўйнади.
К. фанининг шон-шуҳратини жаҳон миқёсига олиб чиқишда акад. С. Юну-совнинг алкалоидлар кимёсини ривож-лантиришга оид ишлари муҳим ҳисса бўлиб қўшилди. 4000 дан ортиқ ўсим-лик алкалоидлари тадқиқ қилиниб, улардан 600 дан зиёд муҳим алкалоидлар ажратиб олинди, уларнинг тарки-бий қисмлари, тузилиши ва хоссалари чуқур ўрганилди. 50 дан ортиғи тибби-ётга жорий этилди, олинган оқсиллар қ.х. ва озиқ-овқат саноати учун таклиф этилди. Вильт касаллигига қарши қўлланиладиган препаратлар кашф қилинди. Проф. Ф. Қўчқоров ва унинг
шогирдлари томонидан ацетилен кимёси ривожлантирилди. Акад. И. П. Цукерваник, А. Абдурасулева ва б. ал-киллаш реакцияларини ўрганиб, фан ривожига ҳисса қўшдилар. Декарбонил-лаш бўйича Ё. Алиев тадқиқотлари у раҳбарлик қилган Кимё ин-тида кар-боксиллаш реакцияларини ўрганишда қўл келди.
Органик катализ нефтни кайта иш-лаш ин-ти (ҳоз. А. Султонов номидаги Катализ ин-ти)да ривож топди. Ин-тда кўпгина янги катализаторлар кашф қилинди, ароматик углеводородлар кимёси, қ.х. ва ипакчиликнинг ривож-ланиши учун амалий ишлар олиб борилди.
Акад. О. Содиқов томонидан биоорганик кимё фанига асос солинди. Олим ташкил этган Биоорганик кимё ин-тида (1973 й.) ўсимликларнинг иккиламчи метаболити, тиббиёт ва қ.х. учун зарур препаратларни олиш усуллари, ҳайвон-лар ва ўсимликлардаги оқсил табиат-ли заҳарларнинг таъсир механизми ўрганилди. Илон, чаён ва б. заҳарининг сунъий аналоглари олинди, тақрибий қисмлари ҳамда хоссалари тадқиқ қилинди. N-оксидлар, анабазин, дипи-ридил, пахикарпин, морфин, цитазин ва б. кимёси чуқур ўрганилди. Стерео-кимё, конформацион анализ, табиий бирикмаларнинг электрон тузилиши ва реакцияга бўлган хусусиятлари тадқиқ қилинди. Госсипол кимёси ўрганилди, ғўзапоядан турли маҳсулотлар олиш кимёси ва технологияси ишлаб чиқил-ди, вильтга қарши ишлатиладиган препаратлар кашф қилинди. Акад. А. Абду-ваҳобов синтез қилган феромонлар пах-тачилик ривожига муҳим ҳисса қўшди. Акад. Ш. Солиҳов раҳбарлигида олиб бо-рилаётган и.т.лар, тиббиёт, қ.х., фармацевтика ва биокимё эҳтиёжларини қондиришга қаратилди.
Физик К. 20-й. лар охирларида Д. Алексеевнинг портлаш жараёнлари кинетикасини ўрганиш б-н бошланди. КейинроқН. А. Колосовский. М. И. Уса-нович ва В. В. Удовенколарнинг термодинамика ҳамда физик-кимёвий таҳ-лил масалаларини бажариш б-н давом эттирилди. Полимерларнинг физик-кимёвий хоссаларини текшириш (Ҳ. Ус-монов), кимёвий реакциялар кинетика-сини ўрганиш (Ҳ. Рустамов), электр кимёвий жараёнларни тадқиқ қилиш (А. Муртазоев) устидаги ишлар кенгай-тирилди. Олимлар суюқ эритмаларнинг электр ўтказувчанлигини ўлчаш, рангли ва нодир элементлар ҳамда ула.р қотишмаларини электр кимёвий усул-да чўктириб ажратиш, электр капилляр ҳодисалари ўлчамини билищ б-н
шуғулландилар. Кислота-асос катали-заторлари иштирокида ўтадиган қатор реакцияларнинг кинетик қонуниятла-ри ва механизми ўрганилди, ионитлар-дан фойдаланиш ишлари олиб борилди. Кўп атомли спиртлардан эритувчи сифатида фойдаланган ҳолда кўпгина реакциялар кинетикаси ва механизми равонлантирилди.
Физик К. б-н чамбармас боғлиқ бўлган коллоид К. устидаги тадқиқот-лар Б. Г. Запромётов (30-й.лар), уруш давридан бошлаб эса акад. К. Аҳмедов бошчилигида олиб борилди. Ўша давр-ларда гилтупроқ, табиий минерал бўёқ-лар, лойқа сувлар ва ш.к. бошқа дис-перс системалар; гидролизлар, коллоид чўкмалар ҳисобланган коагулянтлар, коагел, ксерогеллар ўрганилди. 50-й.лардан бошлаб эса полимерлар физик кимёси ва термокимёсига оид табиий газлар ҳамда газ конденсатлари-дан сирт-фаол моддалар олиш, сувда эрувчан юқори молекулали бирикмалар синтез қилиш, уларнинг хоссаларини ўрганиш ишлари амалга оширил-ди. Лиофоб гидрозоллар, лиофилл полимерларнинг коллоид хоссаларини ўрганиш, уларнинг тузилишини бош-кариш ва зарур хусусиятларни сингди-риш, табиий минерал сорбентлардан амалиётда фойдаланишга дойр анчаги-на ишлар диққатга сазовордир. К. Ахме-дов ўз шогирдлари (Э. Орипов ва б.) б-н ҳамкорликда «К-4», «К-9», «ПАА-1» каби препаратларни кашф қилиб саноатга тадбиқ этди. Эндиликда бун-дай препаратлардан бурғилашда, қ.х.да, йўл қурилиши ва чўллардаги учувчан қумларни муқим ҳолатга ўтка-зиш ишларида фойдаланилади. Мана шундай ишлар натижаси ўлароқ чўл зоналарида экинзорлар барпо қилиш, шахар ва қишлоқлар қуриш иши осон-лашди, сирт-фаол моддалардан фойдаланиш турли саноат корхоналари фа-олиятини жадаллаштиришга, и.ч. ҳаж-мини оширишга олиб келди.
Юқори молекула(полимер)ли бирикмалар кимёси урушдан кейинги йил-ларда ривожланди. 1946 й.дан бошлаб пахта целлюлозаси ва унинг турли эфирлари устида илмий изланишлар олиб борилди. Янги мономерлар синтез қилиш, уларни полимерлаш, тола чўзиш каби   ишлар йўлга     қўйилди.
Ҳ. Усмонов бошчилигида винил мо-номерлари у-нурлари таъсирида қатор полимерларга пайвандланди, уларнинг хоссалари тадқиқ қилинди, олинган бирикмаларда физиологик фаоллик борлиги аникланди. Бу ишларнинг на-тижалари олинган полимерлардан тиб-биётда фойдаланишга йўл очди. Винил

фторид ва ш.к. бошқа фторид мономер-ларини полимерлаб олинган янги хос-саларга эга бўлган юқори молекулали бирикмалар синтез қилинди. Олинган сунъий толалардан корд, полиноз то-лалар, фортизанлар, сунъий ипак, ён-майдиган, чиримайдиган, осон бўяла-диган ҳамда электр токини яхши ўтка-задиган полимерлар олинди. Итакон кислотаси, унинг қатор ҳосилалари, ионитлар, полиэлектролитлар ва ш.к. моддалар акад. М. Асқаров томонидан ўрганилди. Полимерларнинг стабилла-шув жараёнлари чуқур тадқиқ қилин-ди, сополимерлар синтезининг янги усуллари, ионланувчи полимерлар ва сополимерлар хусусиятлари тадқиқот-лари ниҳоясига етказилди. Натижада қатор стабилизаторлар, тўлдиргичлар, қотирувчи моддалар ва плёнкалар са-ноатга тадбиқ этилди. Армирланган плёнкалардан ипак қурти боқишда фой-даланиш катта самара берди.
Пахта ва ёгоч целлюлозаси кимёси акад. Т. Миркомилов томонидан ривож-лантирилди. Целлюлозани модифика-циялаб, олинган маҳсулотларнинг нур-га чидамлилигини ошириш, ўтга чи-дамли қилиш, эзилиб мижгиланмай-диган бўлишини таъминлаш, механик жиҳатдан пишиқ, чиримайдиган, ки-ришмайдиган ва ш. к. бошка ижобий хоссаларни ўзида мужассамлаштирган маҳсулотлар олиш устида тадқиқотлар олиб борилди.
Республикамизда композицион ма-териаллар кимёси акад. С. Неъматов раҳбардигида ривожлантирилди. Янги хоссаларга эга бўлган қоплама мате-риаллар, сирлар, кремний органик су-юкликлар керамик материаллар и.ч.га татбиқ этилди. Бу материаллардан йўл қурилишларида, автомобиль, қ.х. маши-налари, турли бетон плиталари и.ч. ва б. соҳаларда кенг фойдаланилади.
Силикатлар К.си ва технологияси со-ҳасида И. С. Канцеполский томонидан та-биий куйган тупроқ (глиеж)ларни портладцементга қўшимча сифатида қўллаш, цемент коррозицияси ва унга қарши кураш чораларини излашга дойр тадқиқотлар олиб борилди. Фосфо-гипснинг кальций алюминатлари б-н реакциялари ўрганилди, маҳаллий хом ашёлар асосида сульфоалюминатбелит-ли цемент олинди, кам энергия сарф-лаб цемент олиш технологияси ишлаб чиқилди (Т. А. Отақўзиев). Ишқорий-ер металлари силикатлари ва алюмосили-катлари ҳамда уларнинг галлий ва гер-манийли аналогларининг юқори т-ра-ларда ўзаро бирикиши, турли шароит-ларда бир-бирида эриш қонуниятлари илмий жиҳатдан асослаб берилди. Са-
ноат чиқиндилари ва иккиламчи хом ашёлардан фойдаланиб, халқ хўжали-ги учун зарур шиша ва керамик буюм-лар тайёрлаш технологиялари ишлаб чиқилди ва амалиётга тадбиқ этилди (Н. А. Сирожиддинов, А. П. Эркахўжае-ва). С. С. Қосимова ва унинг шогирдла-ри томонидан янги таркибли, рангли, бўғиқ ҳамда махсус оптик шишалар олинди ва и.ч.га тавсия этилди.
Акад. С. Рашидова ва унинг шогирд-лари томонидан эркин радикалларни ютиб, стабиллаш хусусиятига эга бўлган функционал гуруқчаларни ўз ичига ол-ган мономерларнинг полимерланиш реакциялари ўрганилди. Чигитнинг униб чиқишини бошқарадиган ишда қўл ке-ладиган полимер қопламалар кашф қилиниб, қ.х.га татбиқ этилди.
К. технологиясининг жараён ва ус-куналари фани акад. 3. Салимое ва унинг шогирдлари томонидан ўрганилди. Чи-гитни қуритиш, ундан ёғ олишни ин-тенсификациялаш, экстракция, газлар адсорбцияси ва ш.к. муҳим жараёнлар-ни тадқиқ қилишда янги маълумотлар олинди. Бу маълумотлар асосида бир қанча корхоналар (Янгийўл, Учқўрғон ёғ з-ди) ишлари яхшиланди.
Республикамизда К. фанининг ри-вожланишида Узбекистан ФА тарки-бида ҳамда турли вазирликлар тармоқ ин-тлари сифатида фаолият кўрсатиб келаётган и.т. ва лойиҳа ин-тлари хиз-мати ҳам салмоклидир. Киме ин-ти (ҳоз. Умумий ва ноорганик кимё институты), Усимлик моддалари кимёси инсти-тути, Полимерлар физикаси ва кимёси институти, Катализ институти, ЎзМУ, ТошТУ, Тошкент кимё-техно-логия институти, Тошкент тўқимачи-лик ва енгил саноат ин-ти ва б. олий ўқув юртлари кимё лаб.ларида олиб борилаётган и.т. ишлари мамлакатимиз-да К. фанини юқори поғоналарга кўта-ришда муҳим омиллардан бўлди.
Ад.: Ахмеров К,., Узбекистан кимёгар-ларининг муваффақиятлари, Т.,  1987.
Қудрат Ахмеров.
КИМЁ САНОАТИ — оғир саноат тар-мокларидан бири, хилма-хил кимёвий маҳсулотлар турлари: кон-кимё хом ашёси, асосий кимё маҳсулотлари (аммиак, ноорганик кислоталар, иш-қорлар, минерал ўғитлар, сода, хлор ва хлорли маҳсулотлар, суюлтирилган газлар ва б.), пластмасса ва синтетик смолалар, шу жумладан, капролак-там, целлюлоза ацетатлари, кимёвий тола ва иплар, пластмасса ва шиша-пластиклардан материаллар ва буюм-лар, лок-бўёқ материаллари, синтетик бўёқлар, кимёвий реактивлар, фото-
киме маҳсулотлари, маиший киме то-варлари ва б. ни ишлаб чиқаради. К.с.нинг мустақил саноат тармоғига айланиши саноат тўнтариши б-н бог-лик. Сульфат кислота и. ч. бўйича даст-лабки з-длар 1740 й.да Буюк Британи-яда (Ричмонд), 1766 й.да Францияда (Руан), 1805 й.да Россияда (Москва губерняси), 1810 й.да Германияда (Лейпциг яқинида) барпо этилган.
Тўқимачилик ва шиша-ойна саноа-тининг ривожланиши б-н сода ишлаб чиқарадиган з-длар қурилди. Бундай корхоналар — сода з-длари Францияда 1793 й.да (Париж яқинида), Буюк Британияда 1823 й.да (Ливерпул), Германияда 1843 й.да (Эльба бўйидаги Шёнебек ш.да), Россияда 1864 й.да (Барнаул)да қурилди. 19-а. ўрталаридан Буюк Британия (1842), Германия (1867), Россия (1892)да сунъий ўгит-лар ишлаб чиқарадиган з-длар ишлай бошлади. АҚШда К.с. Европа мамлакат-ларига нисбатан кечроқ пайдо бўлди, лекин 1913 й.га келиб кимёвий маҳсу-лотлар и.ч. ҳажми бўйича жаҳонда 1-ўринга чиқиб олди.
Ўзбекистонда тегишли хом ашё ман-балари бўлишига қарамай 20-а.нинг 30-й.ларигача К.с. деярли йўқ эди. 1910-й.ларда оҳак куйдириш, ўсимлик бўёғи олиш, олтингугурт и.ч., ишқорий моддалар тайёрлаш, совунгарлик б-н шу-ғулланган бир қанча кичик корхоналар (12 совун з-ди, нефтни ҳайдаш з-ди, 2 бўёқ ф-каси) бўлган.
Замонавий К.с.нинг шаклланиши 1932 й. қадимдан олтингугурт қазиб олинган Шўрсув олтингугурт кони (Фарғона водийси)нинг ишга тушири-лиши б-н бошланди. Бу корхона собиқ СССРда ишлаб чиқариладиган олтин-гугуртнинг 57% ини берган ва Итти-фоқнинг олтингугурт мустақиллигини таъминлашда му\им роль ўйнади. К.с.нинг энг йирик корхонаси Чирчиқ электр кимё к-ти 1940 й. окт.дан мақ-сулот бера бошлади. Шу йили 608,9 т аммиак, 961,7 т кучсиз азот кислотаси ва 930 т аммиак селитраси ишлаб чи-қарилди. 1940 й.да республиканинг жами саноат маҳсулоти ҳажмида К.с. ҳиссаси 0,8% ни, К.с.да банд бўлган ишчилар сони саноат ишчиларининг 1% ни ташкил этган, саноат и.ч. фондининг 7,4% К.с. ҳиссасига тўғри келган.
Урушдан кейинги йилларда 1946 й.да Қўқон, 1957 й.да Самарканд суперфосфат з-длари ишга туширилди ва бу з-длар республика қ.х.нинг фосфорли ўғитларга бўлган эҳтиёжларини таъ-минлашга хизмат қилди. Бухоро вило-ятида Газли газ кони ишга туширили-ши б-н табиий газдан фойдаланиш асо-

сида 1963 й.да Фарғона азотли ўғитлар з-ди, 1964 й.да Навоийда кимё к-ти ишлай бошлади.
1958—65 й.ларда Олмалиқ кон-металлургия к-ти қошида сульфат кислота-си з-ди, Поп резина оёқ кийимлари з-ди, Янгийўл гидролиз з-ди қурилди. 1965 й.да республикада биринчи марта Фарғона азотли ўғитлар з-дида ғўза баргини тўкишда ишлатиладиган магнит хлорат дефолианти ишлаб чикари-ла бошлади. Жиззахда пластмасса қувурлар з-ди (1972), 1973 й.да Олма-лиқда аммофос ишлаб чиқарадиган йирик корхонанинг 1-навбати ишга туширилди.
20-а.нинг 90-й.лари бошига келиб Ўзбекистон Республикаси иқтисодиё-тида муҳим ўринни эгаллаган К.с. бар-по этилди. 1990 й.да 1762 минг т минерал ўғитлар (100% озиқ модда ҳисоби-да), 154,9 минг т синтетик смолалар ва пластик массалар, 1735,2 минг т синтетик аммиак, 2859 минг т сульфат кислота, 52,6 минг т кимёвий толалар ва иплар, 226,2 минг т синтетик ювиш воситалари ва совун (ёғ кислоталари 40% хисобида) ва б. маҳсулотлар ишлаб чикарилди.
1991 й.да республика К.с. корхонала-ри негизида «Ўзкимёсаноат» концерни ташкил этилди. 1994 й. янв.да концерн «Ўзкимёсаноат» уюшмасига айлантирил-ди. Ўзбекистон Республикаси Вазирлар Маҳкамасининг 2001 й. 13 мартдаги «Кимё саноатини бошкариш тузилмаси-ни такомиллаштириш чора-тадбирлари тўфисида» қарорига мувофиқ, «Ўзкимё-саноат» очиқ акционерлик жамияти (АЖ) шаклидаги давлат-акциядорлик компанияси ташкил этилди. Республика ҳукумати томонидан Узбекистан К.с. корхоналарини ялпи ривожлантириш-нинг 23 инвестиция лойиҳаларидан ибо-рат дастури ишлаб чиқилди ва маъқул-ланди, К.с. корхоналарини ривожланти-риш ва қўллаб қувватлаш жамғармаси ташкил этилди. «Ўзкимёсаноат» компанияси таркибида 34 та корхона, шу жум-ладан, 4 қўшма корхона ишлайди (шу-лардан 22 таси очиқ акциядорлик жа-миятлари (АЖ)га айлантирилган) (2002). Уларнинг 20 дан кўпроғи йирик замо-навий корхоналардир.
Минерал ўғитлар и.ч. республика К.с.нинг асосий тармоқларидан бири. Республикада қ.х. учун зарур бўлган аммофос, аммиак селитраси, аммоний сульфат, суперфосфат, карбамид, суюлтирилган аммиак, шунинг-дек, самарадор мураккаб азотли ва фосфорли ўғитларни и.ч. йўлга қўйил-ган. «Электркимёсаноат» АЖ (Чирчиқ), Фарғона «Азот» и.ч. бирлашмаси асо-
сий турдаги азотли ўғитлар, «Қўқон суперфосфат з-ди» АЖ, Самарқанд кимё з-ди, Олмалиқ «Аммофос» АЖда аммофос, оддий ва аммонийлашган суперфосфат, қумоқ аммфос каби фосфорли ўғитлар ишлаб чиқарилади. Республика К.с. корхоналари бир йидда 2,8 млн. т азотли, 1,25 млн. т фосфорли ўғитлар и.ч. қувватларига эга. К.еда минерал ўғитлар и.ч. ҳажми республика қ.х. эҳтиёжларини тўла таъминлаши б-н бирга уларнинг бир қисми четга ҳам чиқарилади.
Сульфат кислотаси К.с. тар-моклари учун муҳим хом ашёдир. Республикада сульфат кислота ишлаб чи-қарадиган йирик қувватлар Олмалиқ «Аммофос» АЖ, Самарканд кимё з-ди, Навоий кон-металлургия к-ти, Олмалиқ кон-металлургия к-тида барпо этилган.
Сода саноатининг Марказий Осиё мамлакатларида ягона бўлган кор-хонаси — Қўнғирот сода з-ди қурили-ши 1995 й.дан бошланди (йиллик лойиҳа қуввати 210 минг т сода) ва 2004 й.да ишга туширилади.
Ўсимликларни ҳимоя қи-лишнинг кимёвий воситалари (дефолиант, десикат, гербицид, инсектицид, фунгицидлар) Фарғона «Азот» ишлаб чиқариш бирлашмасида (1965 й.дан, магний хлорат дефолианти), Навоий «Электрокимё з-ди» АЖ (1960 й.дан, гербицидлар — нитран, которая, бронотак, инсектицидлар — фозалон, трефлан ва б.) ишлаб чика-рилади. Республика қ.х.да ўсимликлар-ни касаллик ва зараркундалардан кимёвий ҳимоя қилишда кўлланиладиган олтингугурт кукуни Шўрсув кон-кимё корхонасида ҳамда Муборак ва Шўртан газ комплексларада ишлаб чиқарилади.
Кимёвий толалар ва иплар хилма-хил халқ истеъмоли товарлари и.ч.да кенг қўлланилади. Чирчиқ «Электркимёсаноат» АЖда капролактам (1980 й.дан, йиллик қуввати 70 минг т), Фарғона кимёвий толалар з-ди (1959)да ацетат иплар, «Навоийазот» АЖда акрил толалари (1974 й.дан; йиллик қуввати 23 минг т дан кўпроқ), Фар-ғона «Азот» ишлаб чиқариш бирлашмасида целлюлоза ацетати (йиллик қувва-ти 42 минг т) ишлаб чиқарилади. Фар-ғона фуран бирикмалари з-ди (1946)да целлюлоза мустақиллигини таъминлаш бўйича пахта линтидан целлюлоза и.ч. га ихтисослашган қувватлар барпо этилган. Фарғона кимёвий толалар з-дида капролактамни қайта ишлаб, капрон ва иплар тайёрлашга имкон берадиган қув-ватлар бор.
К.с.да гидролиз корхоналари  2-жаҳон урушидан кейинги йил-
лардан курила бошлади. Фарғона фуран бирикмалари (1946), Янгийўл био-кимё (1952), Андижон гидролиз (1953) з-дларида асосий хом ашё — чигит шулхаси, шоли қобиғидан техник этил спирти, фурфурол, озуқа ачитқилари (хамиртуруш), фурил спирти, ксилит, лапрол ва б. маҳсулотлар ишлаб чиқа-рилди. 90-й.лар бошидан бу корхона-ларда ғалладан озиқ-овқат (этил) спирти и.ч. ўзлаштирилди: «Андижон био-кимё з-ди» АЖ (собиқ гидролиз з-ди) да йиллик қуввати 915 минг дал (1994), «Қўқонспирт» АЖда 1800 минг дал (1995) ва «Янгийўл биокимё з-ди» АЖда 915 минг дал (1996) этил спирти ишлаб чиқарадиган янги қувватлар ишга туширилди. Натижада озиқ-ов-қат, тиббиёт, атир-упа ва б. саноат тар-мокдарини республиканинг ўзида ишлаб чикарилган спирт б-н таъминлаш имконияти яратилди. Бу корхоналарда йилига 4 минг т га яқин карбон кислоталари ҳам ишлаб чикарилади. «Андижон биокимё з-ди» АЖда 1992 й.дан қуруқ хлорелла биомассасини тайерлаш йўлга қўйилган.
Резина маҳсулотлари Ангрен «Резинатехника» АЖ (1975)да ишлаб чикарилади. Илгари, асосан, резина маҳсулотлари и.ч.га ихтисослашган «Резинатехника» АЖ 1987 й.дан халқ истеъмоли товарлари и.ч.га ўтди. 1992 й.дан бирлашмада енгил автомобиль шиналарини тайерлаш ўзлаштирилди. 1996 й.дан йилига енгил автомобиллар учун 1,5 млн. дона, юк автомобиллари учун 200 минг дона шина ишлаб чи-қарадиган қувватлар ишга туширилди.
Республикада пластмасса ва пропилен маҳсулотлар ини қайта ишловчи (Оҳангарон «Сантех-лит», «Жиззахпластмасса» АЖ), турли маркадаги л о к - б ў ё қ маҳсулот-л а р и («Тошкент лок-бўёқ з-ди» АЖ, 1946), мебель саноати учун синтетик смолалар (Фарғона фуран бирикмалари з-ди), маиший кимё товарлари [«Ма-иший кимё» АЖ (Тошкент ш.,), 1987; Олмалиқ маиший кимё з-ди, 1971 (ҳоз. Россиядаги «Калина» концернининг «Паллада-Восток» шўъба корхонаси); Тошкент ёг-мой к-ти таркибида синтетик ювиш воситалари з-ди, 1971] ишлаб чикарадиган корхоналар ишлайди.
2000 й.да республика саноати маҳсу-лотлари умумий ҳажмида К.с. (нефть ки-мёси саноати б-н бирга) ҳиссаси 6,1 % ни ташкил этди. 832 минг т минерал ўғит-лар (100% озик, модда ҳисобида), 15 минг т синтетик смолалар ва пластик массалар, 14,7 минг т кимёвий тола ва иплар, 985 минг т синтетик аммиак, 823,4 минг т сульфат кислота, 287 минг т олтингугурт ва б. махсулотлар ишлаб чиқарилди.

Чет мамлакатлардан АҚШ, Япония, ГФР, Франция, Буюк Британия ва Италия, Россия кимёвий маҳсулотлар и.ч. бўйича етакчи ўринларда туради. Жаҳон бўйича К.с. ишлаб чиқаришнинг 3/4 қисми шу мамлакатлар ҳиссасига тўғри келади. 60-й.лардан бошлаб Япония ва Германия К.с. жадал ривож-ланди.
Ли.: Кадыров В., Становление химии в Республике Узбекистан, Т., 1995.
Ўрин Ҳасанов, Нуриддин Мусаев. КИМЁВИЙ БЕЛГИЛАР - кимёвий элементларнинг шартли белгилари. Ҳар бир элемент лотинча номининг бирин-чи ҳарфи б-н ёки биринчи ва кейинги бирор ҳарфи б-н белгиланади, мае, углерод (СагЬопеит)нинг кимёвий бел-гиси — С, кальций (Са1сшт)ники — Са, кадмий (Сас1п1шт)ники — Cd, мис (Сиргат)ники — Си ва ҳ.к. Ҳар бир белги элементнинг бир атомини ёки унинг ат. м.сига сон жиҳатдан тенг бўлган оғирлик миқцорини билдиради. Mac, С углероднинг бир атомини ёки 12 оғирлик қисмини, О кислороднинг бир атомини ёки 16 оғирлик қисмини билдиради ва ҳ.к. К. б. бирикмаларнинг тузилишини ва кимёвий реакциялар-нинг боришини схема тарзида ифода-лаш учун ҳам хизмат қилади (яна қ. Менделеев даврий системаси). КИМЁВИЙ БИРИКМА - бир ёки бир неча турли элемент атомларининг би-рон хил кимёвий боғ ёрдамида бирла-шувидан ҳосил бўлган кимёвий модда. Бир хил кимёвий элементдан тузилган оддий моддалар (мае, водород Н2, кислород О2, азот N2), турли хил кимёвий элементлардан тузилган му-раккаб моддалар (мае, сув Н2О, аммиак NH3, сульфат кислота H2SO4, нов-шадил спирт NH4OH) К.б.дир. К.б.нинг муҳим белгиси унинг бир жинслилигидир. У ана шу белгиси б-н механик аралашмалардан фарқ қилади. К.б.ларни синтез қилиш ва текшириш кимё фанининг энг муҳим масалала-ридан бири ҳисобланади. КИМЁВИЙ БОҒ, к и м ё в и й боғла-н и ш — икки ёки бир нечта атомлар-нинг ўзаро таъсири натижасида кимёвий барқарор системалар (молекулалар, радикаллар, молекуляр ионлар, комп-лекслар, кристаллар ва б.) ҳосил бўли-ши. Асосан, 2 хил бўлади: атом (ко-валент) боғ — кимёвий хоссала-ри жиҳатидан бир-бирига ўхшаш ёки хоссалари бир-бирига яқин бўлган атомлар ўртасидаги боғ. Бу боғ ҳар қай-си атомдан биттадан электрон ўзаро таъсир этиб шу атомларга тегишли бир-лаштирувчи электрон жуфтлигини ҳосил қилиши натижасида юзага келади. Бу боғ оддий моддаларнинг (Н,,
С12, О2 ва б.), мураккаб модцаларнинг (СН4, Н2О, NH4C1 ва б.) ва органик бирикмаларнинг молекулаларига хос. Ковалент боглар 2 атом учун умумий бўлган электронларнинг 2 жуфти б-н юзага келса — қўшалоқ, 3 жуфти б-н юзага келса — учлик ковалент боғ деб аталади; структура формулаларда улар 2 та ёки 3 та чизиқча б-н кўрсатилади. Мае, Н2С=СН2-этилен, НС=СН -ацетилен, Н—C=N — водород цианид ва ҳ.к. (яна к,. Донор-акцептор боғ).
Ион ( электро в алент ёки гетерополяр) боғ — элементларнинг атомларидан бири электрон бе-риб (йўқотиб) мусбат ионга айланади, иккинчи элемент атоми эса бу элект-ронни қабул қилиб, манфий ионга айланади; сўнгра бу мусбат ва манфий ионлар ўзаро богланиб молекула ҳосил қилади. Бундай молекуланинг мусбат ва манфий қутби бўлгани учун у, гетерополяр ёки ион боғланишли молекула дейилади. Ион бог хоссалари бир-би-ридан катта фарқ қиладиган элемент-лар — асл металлар б-н металлмаслар-нинг атомлари орасида (мае, натрий хлорид NaCl ёки кальций фторид CaF2 молекуласида) юзага келади. Менделеев даврий системасининг 1-гуруҳ ме-таллари 1 зарядли (ион валентлиги +1), 2-гуруҳ металлари 2 зарядли (ион валентлиги +2) ионлар ҳосил қилади. Га-логенлар, даврий системанинг 7-гуруҳ элементлари электрон қабул қилиб манфий зарядланган (ион валентлиги — 1) 1 валентли ионлар, кислород ва хоссалари унга ўхшаш элементлар эса 2 та электрон қабул қилиб манфий зарядланган (ион валентлиги —2) 2 валентли ионлар ҳосил қилади. К.б.нинг юқорида келтирилган асосий хиллари орасида оралиқ шакллари ҳам бор. КИМЁВИЙ ИНГИБИТОРЛАР - ки мёвий реакцияларни секинлаштирув-чи ёки тўхтатиб қўювчи моддалар. Фаол марказ ёки фаол заррачалар иштиро-кида борадиган каталитик ва занжир реакцияларда қўлланилади. К.и. реакция жараёнида катализаторнинг фаол марказларини тўсади ёки фаол заррачалар б-н таъсирлашиб, занжирни да-вом эттира олмайдиган нофаол радикаллар ҳосил қилади ва натижада ре-акциянинг тўхташига сабаб бўлади. К.и. системага реакцияга киришувчи моддаларнинг концентрациясига нисбатан жуда кам микдорда (10~2— 10 s моль) қўшилади. К.и. номақбул жараёнларни, мае, металларнинг коррозияланиб еми-рилишини, ёқилғи, сурков мойлари ва озиқ-овқат маҳсулотларининг оксидланишини секинлаштириш ёки тўхта-тишда кенг қўлланилади. Реакциялар-нинг секинлашуви ёки тўхташи К.и,-
нинг микдорига, табиатига ва реакци-он муҳитга, қўшилган вақтга, т-рага ва К.и. самарадорлигига таъсир қилув-чи бошқа моддалар борлигига боғлиқ. Коррозия ингибиторлари металларни коррозиядан саклаш учун коррозион фаол муҳитга қўшилади. Улар металл юзасига ютилади ёки металл ионлари б-н қийин эрувчи бирикмалар ҳосил қилади. Бу бирикмалар металл юзаси-да ўта юпқа парда ҳосил қилиб, уни ҳимоялайди. Машина деталларини сақ-лаш ва ташиш вақтида коррозиядан ҳимоялаш учун К.и. кенг қўлланилади. Металларни коррозиядан саклаш учун К.и. ёқилғи, мой ва полимер қоплама-ларга ҳам қўшилади.
Озиқ-овқатга хушбўй ҳид берадиган ва унинг оксидланишини тухтатадиган табиий К.и. сифатида зира, зиғирак, мармарак, маврак ва б. дориворлар қадимдан ишлатилиб келади. Табиий ёғ ва мойлардаги ингибиторлар (табиий К.и.), мае, токофероллар ёғ ва мойни тозалаш вақтида йўқолади, шунинг учун тозаланган ёғ ва мойга одатда К.и. қўшилади, хом пахта мойи ёки соя мойи ҳам шу мақсадда ишлатилади. К.и.нинг таъсирини бошқа моддалар, мае, цитрат (лимон) ва аскорбат кис-лоталар кучайтириши мумкин.
Полимеризация ингибиторлари мономерлар сакланганда ёки қайта ҳайдалганда уларнинг поли-мерланишини тўхтатади ёки секинла-тади. Олтингугурт, феноллар, таннин, канифоль, мис тузлари ва б. полимеризация ингибиторларидир. КИМЁВИЙ КИНЕТИКА (юн. Kinetikos — ҳаракатланувчи), кимёвий ре-акциялар кинетикаси — физик кимё'нит кимёвий реакцияларни вақт мобайнида кечадиган жараён сифатида ўрганадиган бўлими. Бу жараён ме-ханизми уни амалга оширадиган ша-роитларга боғлиқ. К.к. кимёвий реак-цияларнинг тезлиги, йўналиши, ўтка-зиш шароитлари орасидаги ўзаро боғлиқлик қонуниятлари ва уларга таъсир этувчи омилларни тадқиқ қилади. Мураккаб кимёвий реакциялар меха-низмини ўрганиш кечаётган жараён қандай элементар босқичлардан ибо-ратлигини ва бу босқичлар ўзаро қай тарзда боғликлигини, қандай оралиқ маҳсулотлар ҳосил бўлишини ва б.ни аниклашга имкон беради. К.к. элементар реакцияларни фаол заррачалар (эр-кин атомлар ва радикаллар, ионлар ва ион радикаллар, таъсирланган молекулалар ва б.) иштирокида ўрганади. Молекулалар ва кимёвий боғлар тузилишини кинетик тадқиқ қилиш натижа-ларидан фойдаланиб К.к. молекулалар
КИМЁВИЙ   РЕАКЦИЯЛАР

реагентларининг тузилиши ҳамда улар-нинг реакцияга киришиш крбилияти-ни аниқлайди. К.к.нинг фаол тўқна-шиш ва фаол комплекс назариялари мавжуд. Фаол тўқнашиш назариясига кўра, кимёвий ўзгариш бўлиши учун тўқнашувчи молекулаларнинг энергия захираси маълум минимумдан кам бўлмаслиги шарт. Бундай молекула-лар фаол молекулалар дейилади. Бу на-зариянинг математик ифодаси: К= =Ае~Е/ю(Аррениус тенгламаси); К—гез-лик константаси (ёки солиштирма тез-лик); R — универсал газ доимийси; Т — абсолют т-ра; Е — активланиш энергияси — актив молекулалар энер-гияси захирасининг йиғишшси; А — пропорционаллик.
Актив комплекс назариясига муво-фиқ, АВ+СА -» С+В кўринишида реакция бораётган бўлса, А—В боғи дарҳол узилмайди ва А—С боғи ҳам дарҳол ҳосил бўлмайди. АВ ва С моддалари бир-бирига яқинлашганда А—В бир-бири-дан узоқлашади ва А—С бир-бирига яқинлашиб боради. Маълум бир пайт-да ABC комплекси вужудга келади. Сўнг актив комплекс парчаланиб, реакция маҳсулотларига айланади. Бу назария активланиш энергиясининг моҳияти-ни тушунтириб беради ва реакциялар (ҳозирча оддий реакциялар)нинг тез-лигини назарий ҳисоблаш йўлини кўрсатади. Юқорида баён этилган 2 назария бир-бирига зид эмас, балки бир-бирини тўлдиради. Кинетик тад-қиқотлар кимё фанининг мустақил бўлимлари (катализ, фотокимё, плаз-макимё, радиокимё, электрокимёш б.)га муҳим таркибий қисм бўлиб киради. К.к. ўз тадқиқотлари ва назарий умумлаш-маларида математика, кибернетика, атом ва молекуляр физика, квант ким-ё'си, спектроскопия, аналитик кимё ва б.нинг ютуқларидан фойдаланади. К.к.нинг кинетик маълумотлари ва назарий концепциялари атмосфера ва гидросферанинг экологик моделлари-ни тузишда, коинотда содир бўлади-ган жараёнларни таҳлил қилишда қўлланилади.
Маъруф Мусаев.
КИМЁВИЙ МЕЛИОРАЦИЯ - кимё вий йўл б-н тупроқнинг хусусиятла-рини яхшилаш ва қ.х. экинларининг ҳосилдорлигини ошириш тадбирлари тизими. К.м. да тупроқнинг илдиз тар-қаладиган қатламидан экинлар учун зарарли тузлар кетказилади; нордон муҳитли тупроқларда водород ва алюминий, шўртоб тупроқларда натрий (уларнинг тупроқ сингдириш мажму-ида бўлиши тупроқнинг кимёвий, фи-зик-кимёвий ва биологик хусусиятла-
рини емонлаштиради ва унумдорлиги-ни пасайтиради) микдори камаяди.
К.м. қадимги даврдан маълум, лекин унинг самарали усулларини атрофли-ча ишлаб чиқиш ва изланишлар 19-а.да бошланди. 20-а.да К.м. нинг асосий усуллари: тупрокларни оҳаклаш, гипс-лаш ва нордонлаштириш назариялари яратилди. Ту проқни оҳаклаш ор-қали қ.х. экинларига таъсир этадиган заҳарли ортиқча тупроқ нордонлиги йўқотилади ва тупроқ унумдорлиги оширилади; асосан, глейланиш изла-ри бўлган подзол ва чимли-подзол туп-рокларда қўлланади; тупроқнинг физик хусусиятини яхшилайди. Т у п р о қ -ни гипслаш тупроқнинг ҳаддан ташқари ишқорийлигини, шўртобли-гини кетказади; шўртобларда гипс таъ-сирида сингдирилган натрий кальцийга алмашинади; солодлар ва солодлашган шўртобли тупроқлар К.м.си тупроққа Са(СОН)2 солиб, водород ионини кальцийга алмаштириб, коллоид ком-плексини маҳкамлашдан иборат. Ту п -роқларни нордонлаштириш -да унга нордон кимёвий моддалар: со-дали шўртоб тупрокларда кальций би-рикмаларининг эришини оширадиган ва содани нейтраллайдиган сульфат кислота, олтингугурт, темир сульфат, алюминий сульфат ва б. солинади. Шу-нингдек, тупроқ хусусиятларини туб-дан яхшилашга олиб келадиган органик ва минерал ўғитларни катта доза-ларда солиш ҳам К.м.га киради. К.м.нинг мухим воситаларидан бири — илдиз тарқаладиган қатламни ўсимлик-лар ўзлаштира оладиган хрлатдаги фосфор б-н бойитишдан иборат.
К.м. деҳқончилик маданияти юқори бўлган, ўсимликлар ўзининг нормал ўсиши ва ривожланиши учун зарур сув, озиқ моддалари ва б. омиллар б-н етар-ли даражада таъминланган шароитда яхши самара беради. К.м.ни мелиора-циянинг бошқа турлари — суғориш, сувни қочириш, тупроқ эрозиясига қарши курашиш, шўр ерларни ювиш б-н биргаликда қўшиб олиб бориш мақсадга мувофиқ.
Собир Аэимбоев.
КИМЁВИЙ МУВОЗАНАТ - тўғри ва тескари реакциялар тезлиги тенглаш-ган ҳолат. Mac, N2+3H2 p±2NH3 реак-
циясида азотнинг водород б-н бири-киш (тўғри реакция) тезлиги аммиак-нинг азот ва водородга парчаланиш (тескари реакция) тезлигига тенг. К.м. содир бўлганда реакция гўёки тўхтаб қолгандек кўринади, аслида иккала реакция ҳам давом этади, бироқ бу ре-акцияларнинг бири иккинчисининг натижасини йўққа чиқаради. Моҳиятига
кўра, К.м. динамик мувозанатдир. Ўзгармас муҳит (кислотали ёки асос-ли) ва шароитда (т-ра, босим) реакцияга киришаётган моддалар концент-рациясининг ўзгармаслиги К.м.нинг муҳим белгисидир. К.м.ни ўрганиш назарий тадқиқотлар ва турли амалий масалаларни ҳал қилишда катта аҳами-ятга эга.
КИМЁВИЙ РАДИКАЛЛАР, эркин радикаллар — кимёвий реакция-ларда, одатда, бир бирикмадан бошқа бирикмага ўзгармасдан ўтадиган атом-лар гуруҳи. Мае, СН3-(метил) ради-кали: 2CH3I+2Na->CH3CH3+2Nal. K.p. жуда қисқа вақт (мае, СН3 0,004 сек) эркин ҳолда бўлади. Гетероген катализ-да, тирик организмдаги ферментация жараёнларида, ёниш ва портлаш реак-цияларида, крекинг, пиролиз ва по-лимерланиш жараёнларида K.p. муҳим аҳамиятга эга.
КИМЁВИЙ РЕАКТИВЛАР, кимёвий реагентлар — кимёвий реак-цияларни амалга ошириш учун ишла-тиладиган моддалар. Турлари: ўта тоза К.р.; кимёвий тоза К.р.; кимёвий анализ учун қўлланадиган тоза К.р.; тоза К.р., тозаланган К.р., техник К.р. Тар-кибига кўра, К.р., анорганик, органик ва радиоактив изотоплар б-н нишон-ланган К.р.га, ишлатилишига кўра, органик — аналитик реагентлар, ком-плексонлар, фиксаналлар, рН — ин-дикаторлар ва б.га бўлинади. К.р. солин-ган идиш ёрлиғи ёки ўралган қоғозга унинг тозалик даражаси, ишлатилиши, қўшимчалар микдори ва сақланиш шарт-шароити ёзиб қўйилади. К.р.нинг аксарияти зақарли, тез алангаланади, баъзилари портлайди. Шу сабабли, К.р.ни ишлатишда ва саклашда тегиш-ли қоидаларга риоя қилиш зарур. Ҳаво-да тез бузиладиган айрим препаратлар водород ёки инерт газ тўлдирилган гер-метик ампулаларда, баъзилари керо-синда (мае, ишқорий металлар — Na, К) сақланади.
КИМЁВИЙ РЕАКЦИЯЛАР - бир тур-даги кимёвий моддаларнингтаркиби ва хоссалари жиҳатидан фарқ қиладиган иккинчи турдаги моддаларга айланиш жараёни. К.р.ни кимёвий тенглама б-н ифодалаш мумкин, мае, сульфат кис-лотага руҳ таъсир эттирилганда руҳ сульфат ва водород гази ҳосил бўлади: H2SO4+Zn=ZnSO4+H2T. К.р.да атомлар ўзгармайди, бир бирикмадан иккинчи-сига ўтади, холос. Кимёвий жараёнлар-да тўғри (қайтмас) реакция (мае, водород йодиднинг водород ва йоддан ҳосил бўлиши: Н2+12->2Н1) б-н бир қаторда, қайтар реакция (мае, водород      йодиднинг      парчаланиши:

2HI<=>H2+I2) ҳам содир бўлади. К.р.да
иштирок этадиган элементларнинг ок-сидланиш даражалари (валентликлари) ўзгарса, бундай реакциялар оксидла-ниш-кайтарилиш реакциялари дейила-ди. К.р.да молекулалар, атомлар ва ион-лар иштирок этиши мумкин. Шунга кўра, реакциялар учга бўлинади: од-дий, ионли ва радикал реакциялар.
Оддий реакцияларда молекулалар ўзаро реакцияга киришади, мае, Н2+С12=2НС1. Ионли реакциялар ион-лар иштирокида боради, мае, Н++ОН~ =Н2О. Радикал реакцияларда оралиқ маҳсулот сифатида албатта эркин радикал ҳосил бўлади. Радикал реакциялар, одатда, занжир тарзида боради (к,. Занжир реакциялар). Тўғри ва тескари реакциялар тезлиги тенг бўлганда сис-темада кимёвий мувозанат карор топа-ди (қ. Кимёвий термодинамика).
Мураккаб реакциялар, параллел реакциялар, экзотермик реакциялар, эндотермик реакциялар, қаттиқ фаза-ли реакциялар ҳам мавжуд. КИМЁВИЙ СИНТЕЗ - оддий модда-лардан кимёвий усулда мураккаб мод-далар олиш. Айниқса, органик кимё'яа катта аҳамияти бор. Пластмасса, бўя-гич моддалар, синтетик каучук ва б. иш-лаб чикариш К.с. асосида амалга оши-рилади ва ривожланади. КИМЁВИЙ ТЕНГЛАМАЛАР - кимё-вий реакцияларнинг кимёвий форму-лалар, белгилар ва сон коэффициент-лари ёрдамида берилган қисқача ифо-даси. К.т. тенглик аломатининг чап то-монига реакция учун олинган моддаларнинг формулалари, ўнг томо-нига эса реакция натижасида ҳосил бўлган маҳсулотларнинг формулалари ёзилади. Реакция натижасида атомлар-нинг умумий сони ўзгармайди, шунинг учун тенглик аломатининг чап ва ўнг томонидаги ҳар бир элемент атомла-рининг сони тенг бўлиши шарт. К.т. тузишда моддаларнинг массаси ва мас-санинг сакланиш қонунига асослани-лади. Мае, водород б-н кислороддан сув ҳосил бўлиш реакцияси тенглама-си қуйидагича ифодаланади: 2Н2О+О2= =2Н2О. Реакцияда 2 моль (4 г) водород
1   моль (32 г) кислород б-н   бирикиб,
2 моль (36 г) сув ҳосил қилади. К.т. лаб. ва ишлаб чиқаришда муайян реакция-ни амалга ошириш учун зарур бўлган ҳар хил ҳисобларни ўтказишга имкон беради.
КИМЁВИЙ ТЕРМОДИНАМИКА -физик-кимёнинг моддалар таркиби, тузилиши ва ҳосил бўлиш шароитлари уларнинг термодинамика хоссаларига боғлиқлигини ўрганадиган бўлими.
К.т.нинг муҳим йўналишларидан бири термокимёвий ва фазавий мувозанат-лар, эритмалар, жумладан, электролит эритмалар, электрод жараёнлари наза-рияси, моддалар юзасида рўй беради-ган ҳодисалар термодинамикаси ва б.ни ўрганади. Термодинамиканинг учта асосий қонуни мавжуд. Биринчи қону-ни термокимёнинг асоси бўлиб, тер-мокимёнинг асосий қонуни — Гесс қонуни унинг муҳим давомидир. Термодинамиканинг иккинчи қонуни кимёвий мувозанатпар хақидаги таълимот-дир. Кимёвий мувозанатларни ҳисоб-лашда термодинамиканинг учинчи қонуни ва унга боғлиқ бўлган Планк (немис физиги) пастулоти катта аҳамиятга эга.
КИМЁВИЙ ТЕХНОЛОГИЯ - таби ий хом ашё, саноат чиқиндилари, шу-нингдек, синтетик ярим маҳсулотлар-ни кимёвий йўл б-н қайта ишлаб, ис-теъмол маҳсулотлари ва и.ч. воситала-рига айлантиришнинг иқтисодий ва экологик жиҳатдан қулай усуллари ва жараёнлари ҳақидаги фан. И.ч. усуллари ва жараёнларининг физик-кимёвий шароитларини текшириш, технологик жараёнларнинг схемаларини ишлаб чи-қиш, асбоб ва ускуналарнинг тузилиши ва уларни тайёрлаш учун зарур материалларни аниқлаш К.т. нинг ва-зифасидир. Ҳар қандай К.т. жараёни-нинг асосий элементлари — хом ашё, энергия, асбоб ва ускуналардир. Кимё, металлургия, қурилиш материаллари, ёқилғи, тўқимачилик, кўн, озиқ-ов-қат ва б. саноат тармоқларида К.т. усул-ларидан фойдаланилади. Бундан таш-қари, и.ч. усуллари ва жараёнларининг умумий, муҳим асослари ва қонуният-ларини ўрганадиган умумий К.т. ҳам мавжуд. К.т. тайёр маҳсулот олиш мақ-садида хом ашё ва ярим маҳсулотни тайёрлаш, унинг ҳолати, хоссалари, шаклини маълум и.ч. воситалари ёрдамида ўзгартириш усуллари ва жараён-ларини ўрганади. К.т. анорганик моддалар технологияси (кислота, ишқор, сода, туз, минерал ўғитлар ва б. сано-ати) ва органик моддалар технологияси (синтетик каучук, пластмасса, кимёвий толалар, бўягич моддалар, спирт, органик кислоталар ва б. саноати)га бўлинади.
КИМЁВИЙ ТОК МАНБАЛАРИ -кимёвий реагентларнинг оксидланиш-қайтарилиш реакциялари энергияси ҳисобига электр токи ишлаб чикара-диган қурилмалар. Дастлабки К.т.м. Вольт устуни, Лекланше элементи бўлган. Унинг асосини электролит б-н контакт ҳосил қиладиган икки электрод (бири оксидлагич, иккинчиси
қайтаргич) ташкил қилган. Электрод-лар орасида потенциаллар фарқи — электр юритувчи куч (оксидланиш-қай-тарилиш реакциясининг эркин энер-гиясига мое) ҳосил бўлади. К.т.м. электр кимёвий тизимларига кўра, гальваник элементлар ва аккумулятор-ларга, ишлатилиши ва энергияни электр тармоғига узатилиши бўйича бирламчи, иккиламчи, захира ва электр кимёвий генераторларга бўли-нади. Бирламчи К.т.м. га кимёвий реагентлар энергиясидан фойдаланила-диган га л ьван и к элементлар ва батареялар киради. Мусбат ва ман-фий электродлар суюқ ёки пастасимон электролит шимдирилган ғовак мембрана-сепаратор б-н ажратилади ва бу-тун фойдаланиш давомида электрик жиҳатдан боғланган бўлади. Иккиламчи К.т.м.га аккумулятор ва акку-муляторлар батареяси киради. Бунда кимёвий реагентлар энергиясидан кўп марта фойдаланилади. Захира К.т.м. да кимёвий реагентлар энергиясидан факат бир марта фойдаланилади. Бундай К.т.м.ларда, электролит саклаб қўйилади ва керак бўлганда ишлати-лади. Электролит электродлар орасида суюқ ҳолатда (шиша, пластмасса ва б. идишларда) ёки қаттиқ ҳолатда (электр ўтказгич қўймай) сакланади. Ишлатиш олдидан суюқ электролит ампулалари-нинг учи синдирилади, қаттиқ электролит эса қиздириб эритилади. Электр - кимёвии генератор-лар ташқаридан келадиган кимёвий реагентлар (газеимон ёки суюқ) энер-гиясини ўзгартиришдан қосил бўлади-ган электр токини узок, вақт тўхтовсиз генерациялаш хусусиятига эга. Уларнинг юқори, паст, ўрта т-рали, суюқ ва газ реагентли турлари бор. Бундай генераторлар космик объектларда, электромобилларда муқим (стационар) қурилмалар ва б.да ишлатилади. КИМЁВИЙ ТОЛАЛАР - табиий ва синтетик полимерлардан олинадиган толалар. Дастлабки хом ашёга қараб синтетик (синтетик полимерлардан олинадиган, мае, полиамид, полиак-рилонитрил толалар) ва сунъий (табиий полимерлардан, мае, целлюлоза ва унинг эфирларидан олинадиган толалар) турларга бўлинади. Анорганик бирикмалардан олинадиган толалар (шиша, базальт, кварц толалари)ни ҳам баъзан К.т.га қўшишади. Саноатда ишлаб чиқариладиган К.т. турлари: 1) узун якка тола; 2) штапель тола (ингичка толаларнинг калта бўлаклари); 3) фи-ламент иплар (бир талай ингичка ва жуда узун толаларнинг эшилган тутами). К.т. қандай мақсад учун ишлати-

лишига қараб тўқимачилик ва техника ипларига бўлинади. Уларнинг купчили-ги пишиқ, ғижимланмайди, ёруғлик, намлик, замбуруғлар, бактериялар, кимёвий моддалар ва иссиқ таъсирига чидамли. К.т.ни табиий толаларга ара-лаштириб ишлатиш мумкин. К.т. иш-лаб чиқариш учун эластик ва узун, тар-моқсиз ёки кам тармокланган, макромолекула ҳосил қилувчи полимерлар ишлатилади. Бу толалар етарлича катта молекуляр массага эга бўлиб, эритил-ганда ва қиздирилганда парчаланмас-дан суюкланади. К.т.ни ишлаб чиқариш жараёни: йигириладиган эритмалар тайёрлаш; тола олиш ва толага шакл бериш; толани пардозлашдан иборат. К.т. арзонлиги ва сифати (механик хоссалари: мустаҳкамлиги, эластикли-ги, ейилиши, киришимлиги) табиий толаларга нисбатан яхши бўлгани учун тобора кўп ишлаб чиқарилади. 1990 й.да бутун дунёда тайёрланган табиий толаларга нисбатан 1,5 баробар кўп миқ-дорда (26 млн. т га яқин) К.т.ишлаб чиқарилган бўлса, 2000 й.да табиий толаларга нисбатан 2,5 баробар кўп микдорда (45—50 млн.т) К.т. ишлаб чиқарилди. К.т. турли соҳаларда табиий ипак, зиғир толаси, жун ўрнида, газ-моллар, трикотаж, қўлқоп ва пайпоқ-лар, гиламлар, арқонлар, махсус иш кийимлари и.ч.да табиий толалар б-н бирга ишлатилади. Ўзбекистонда «На-воий Азот» з-дида нитрон тола. Фарғо-на кимёвий толалар з-дида ацетат тола ва техник мақсадлар учун капрон тола ишлаб чиқарилади.
Абдушукур Саримсоқов.
КИМЁВИЙ ФОРМУЛАЛАР - модда-ларнинг сифат ва микдор жиҳатидан таркиби ва тузилишини кимёвий бел-гилар, шунингдек, сонлар, ҳарфлар ва б. б-н берилган ифодаси. К.ф. модда қан-дай элементлардан ташкил топганли-ги, бу элементлар ўзаро қандай нис-батда бирикканлигини ҳамда модда-нинг тузилишини кўрсатади. Mac, сув-нинг формуласи Н2О унинг таркиби водород (Н) ва кислород (О) дан иборат эканлигини, бу элементлар 2:1 нисбатда бирикканлигини; натрий сульфат Na2SO4 эса унинг молекуласи натрий (Na), олтингугурт (S) ва кислород (О)дан ташкил топганлигини, бу элементлар 2:1:4 нисбатда бирикканлигини; алюминий сульфид A12S3 эса 2 атом алюминий (А1) га 3 атом олтингугурт (S) тўғри келишини кўрса-тади (яна қ. Кимёвий белгилар).
К.ф. 3 хил бўлади: эмпирик, рацио-нал ва структура формулалар. Эмпирик формулалар модда молекуласида-ги атомларнинг умумий сонини курса-
тади. Мае, сульфат кислота H2SO4, этан С2Н6, этил спирти С2Н6О ва х.к. Раци-онал формулаларда маълум синфга кирувчи атомлар гуруҳи ажратиб курса-тилади. Мае, этан СН3СН3 ёки СН3— СН3, этил спирти С2Н5ОН ёки С2Н5— ОН ва ҳ.к. Структура формулалар эса модданинг таркибини, молекула-даги атомларнинг жойлашиш тартиби-ни ҳамда ушбу атомлар орасидаги кимёвий боғларнинг қандай тақсимланган-лигини кўрсатади. Mac, сульфат кис-лотанинг структура формуласи
н-cf ^о

ифодаланади.
КИМЁВИЙ ЭКВИВАЛЕНТ - кимёвий элементнинг масса микдори. У во-дороднинг 1 (аниқроғи 1,008) масса қисмини ёки кислороднинг шунга яра-ша 8 масса қисмини бириктиради ёки унинг ўрнини олади. Элементнинг атом массасини валентлигига бўлиб, экви-валентини топиш мумкин:   Э = ^ ; бу
ерда Э — эквивалент, В — валентлик, А — атом массаси. К.э. тушунчасининг муҳимлигига сабаб шуки, элементлар бир-бири б-н К.э.ига пропорционал микдорда ўзаро бирикади. Грамм-эквивалент сон жиҳатдан грамм ҳисобида-ги К.э.га тенг.
КИМЁВИЙ ЭЛЕМЕНТЛАР - ядро-ларининг мусбат заряди ҳамда атом қобиғидаги электронлар сонининг бир хиллиги б-н тавсифланадиган атомларнинг алоҳида бир тури. Масса сони (атом ядросини ташкил этадиган про-тонлар ва нейтронлар массаларининг йиғиндиси) ҳар хил бўлган К.э. изо-топлар деб аталади. Табиатда кўп К.э. 2 ёки ундан кўп изотоплардан ташкил топган. Ер пўстида тарқалган табиий К. э.нинг изотоп таркиби ўзгармасдир, шунинг учун уларнинг энг муҳим ҳисобланган тавсифи — атом массаси деярли ўзгармас бўлади. Табиий К.э., асосан, норадиоактив булиб, турли-туман оддий (кимёвий жиҳатдан пар» чаланмайдиган) ва мураккаб (кимёвий бирикмалар) моддаларни ташкил эта-
ди. а, р, у — нурланувчи К.э. (уран, торий, полоний, радий) радиоактив эле-ментлардир (қ. Радиоактивлик).
Элементлар табиатдаги бутун мавжу-дотнинг энг оддий таркибий қисмла-ри, деган тушунча милоддан бир неча аср ил гари вужудга келган. Аристотел-нинг фикрича, бошланғич материя 4 абстракт «принцип» (асос): иссиклик, совуклик, намлик ва қурукликдан ташкил топган. Уларнинг жуфтларида қисмлар микдори маълум бир сонни ташкил этгач, 4 асосий элемент — олов, сув, ҳаво ва тупроқ ҳосил бўлар-миш. Кейинчалик алкимёгарлар Арис-тотелнинг «принцип» ва «элемент»ла-рига эрувчанлик (туз), ёнувчанлик (олтингугурт) ва металлсимонлик (симоб) деган тушунчаларни киритдилар.
Шарқ олимларидан Абу Райҳон Бе-руний, Абу Али ибн Сино, Киндий ва б. кўпгина олимлар элементлар қақида ўз фикрларини айтишган. Мае, Киндий-нинг фикрига кўра, табиатдаги барча нарсалар материядан ташкил топган, материя эса олов, сув, ҳаво ва тупроқ-дан иборат. Илк бор К.э. таърифини 1661 й.да инглиз кимёгари Роберт Бойль берган, у оддий моддаларни белгилаш учун кимёга «элемент» деган термин-ни киритган, шу сабабли «оддий модда» ва «элемент» деган тушунчалар узок, вақтгача бир маънони англатади, деб ҳисоблаб келинди. 19-а.нинг60-й.лари-да, оддий модда б-н К.э. молекула б-н атомга ухшайди, яъни оддий модда хам, ҳар қандай модда сингари, моле-кулалардан тузилган, К.э. эса атомлар-дан тузилган, деб ҳисобланарди; 1869 й.да Д.И. Менделеев «... бу тушунчалар-даги фарқ қар доим ҳисобга олиниши керак» деб таъкидлаган эди. Сунгра К.э. атомга, яъни элементнинг молекула-ларда буладиган ва барча хоссаларини узида мужассам этган энг кичик зар-рачага тобора кўпроқухшайдиган бўлди. Демак, ҳар қандай атом К.э.дир, аммо атомларнинг ҳар қандай бирикмаси элемент була олмайди; бир хил элемент атомларининг узаро бирикиши натижасида оддий моддалар ҳосил бўлади. Купчилик К.э. тузилиши ва хоссалари турлича бўлган бир неча оддий моддалар ҳосил қилиши мумкин (қ. Аллотропия); бир хил элементдан ҳосил буладиган оддий моддаларнинг ўзи ўша элементнинг аллотропик шакл узгаришлари деб аталади; турли элементлар атомларининг бирикиши натижасида эса ё оддий моддалар ара-лашмаси ёки мураккаб модда ҳосил булади. К.э. кимёвий жараёнларда узгар-майди, аммо ядро реакцияларшы бир-

бирига айланиши мумкин. Ҳоз. кунда 109 та (2001 й.) К.э. маълум; булардан 21 си (Тс, Pm, At, Fr, Np, Pu ва эле-ментлар даврий системасининг 95-дан 109-гача 15 элементи) илк бор сунъий равишда олинган, кейинчалик Тс, Pm, Fr, Np элементлари жуда оз миқдорда уран рудалари таркибида то-4 пилган.
К.э.нинг яна бир муҳим тавсифи уларнинг Ер пўстида тарқалганлигидир. Рус олими акад. А. П. Виноградов тузган Ер пўстининг ўртача кимёвий таркиби жадвалига кўра, энг кўп тарқалган элемент — кислород масса жиҳатдан 47,2% ни ташкил этади, сўнгра кремний — 27,6%, алюминий — 8,80%, темир — 5,10%, кальций — 3,6%, натрий — 2,64%, калий — 2,6%, магний — 2,10%, водород — 0,15%, бу элемент-лар Ер пусти массасининг 99,79%ни, қолган барча К.э. факат 0,21%ни ташкил этади.
Табиатда ат.м. кичик элементлар энг кўп тарқалган, организмларда эса нис-батан енгил элементлар (Н, С, N, О) кўп бўлади. Коинотда ҳам энг енгил элементлар — водород б-н гелий жуда куп тарқалган. Углерод, кислород, водород, азот, олтингугурт, фосфор, хлор, кремний, калий, магний, кальций ва темир элементлари усимлик ва ҳайвонлар ҳаётида муҳим роль ўйнайди.
Баъзи элементларнинг Ер пўстидаги умумий микдори кам бўлса-да, ер юзи-да тўпланиб қатламлар ҳосил қилади, бу қатламлардан уларни қазиб олиш мумкин. К.э. баъзан туғма (ёмби) ҳолда хам учрайди (олтин, симоб, платина ва б.). Бу элементларни қазиб олиш бирмунча осон булиб, улар инсоният-га кадимдан маълум. Баъзи элементлар Ер пўстининг қазиб чиқариш мумкин бўлган қатламида жуда тарқоқ ҳолда булади; улар нодир элементлар деб аталади. Аммо «нодир» деган тушун-ча К.э.га нисбатан мутлақо ўзгармай-диган тушунча эмас. Мае, ҳоз. кўп иш-латиладиган алюминий ва магний бун-дан бир неча ўн йил муқаддам нодир элемент деб ҳисобланар ва жуда қим-мат турар эди. Лекин кейинчалик бу элементларни и.ч. усулларининг тако-миллашиши уларни маълум элементлар қаторига киритилишига сабаб булди.
Сайфулло Ҳамроее.
КИМЁВИЙ ҚУРОЛЛАР - оммавий қирғин қуроллари турларидан бири. Шикастлаш таъсири кимёвий заҳарлов-чи моддалар (ЗМ) нинг заҳарлаш хос-саларига асосланган. Асосий таркибий кисмлари — жанговар кимёвий моддалар (зарин, Y-газлар ва б.) ҳамда улар-
ни қўллаш воситалари — ракеталар-нинг ЗМ тулдирилган жанговар кисмлари, артиллерия снарядлари, мина-лар, авиация бомбалари, кассеталар, фугаслар, гранаталар ва б. Улар авиация, турли мосламалар, пуркагичлар ва аэрозол генераторлар ёрдамида ҳам тарқалиши мумкин. Шикастловчи таъсири қанча вақт сақланишига қараб, К.қ. турғун (бир неча соат, сутка, ҳафта, ойлаб сакланадиган) ва нотур-ғун (бир неча мин. сакланадиган) тур-ларга бўлинади. К.қ., асосан, душман-нинг жонли кучлари (қўшин)га қарши ишлатиш учун мўлжалланади, лекин тинч аҳолига, ҳайвонот дунёсига ҳам хавф туғдиради, атроф-муҳитни заҳар-лайди, экинзорларни нобуд қилади.
К.қ. дастлаб немис армияси томони-дан 1915 й.да Икри (Бельгия)даги жанг-да қўлланилган. Кейинчалик бошқа армиялар ҳам қўллай бошлади. К.қ. Женева баённомаси (1925) б-н тақиқ-ланган. Бироқ баъзи тажовузкор мам-лакатлар бу баённомани бир неча бор бузишган (мае, АҚШ Корея ва Вьет-намда, Исроил Ливанда К.қ. ни қўлла-ган).
Париж конвенцияси (1993)га муво-фиқ, К.қ. захиралари бутунлай йўқо-тилиши лозим. Улар инсон саломатли-ги ва табиат учун ўта хавфли бўлган-лигидан уларнинг захираларини йўқо-тиш ишлари махсус объектларда амалга оширилади. 1993 й. маълумотларига кўра, К.қ. захиралари Россия (собиқ Иттифоқ) да 40 минг т ни, АҚШ да 29 минг т ни ташкил этган. 2-жаҳон урушида немислардан қолган (трофей) К.қ. захираси (тахм. 300 минг т) ден-гизга чўктириб юборилган. КИМЁВИИ ҲИМОЯ УСУЛИ (ўсим ликлар ҳимоясида) — ўсимлик зарар-кунандалари, касалликлари ва бегона ўтларга қарши курашда кимёвий мод-далардан фойдаланиш. Жаҳон қ.х.да 1945 й.дан кейин бир қатор самарали препаратлар яратилиши б-н кенг қўлланила бошлади. К.ҳ.у.да фақатги-на хўжалик ҳамда санитария-гигиена жиҳатдан апробациядан ўтган ва Дав-лат комиссияси рухсат этган пестицид-лар қўлланилади. Бу тадбирларга риоя қилиш қ.х. маҳсулотларида пестицид-ларнинг бутунлай қолмаслигини ёки улар миқцорининг йўл қўйилган дара-жадан ортиб кетмаслигини таъминлай-ди. Ўзбекистонда деҳқончиликнинг ҳар бир тармоғи учун кимёвий воситалар-ни қўллаш тадбирлари, яъни ҳар бир препаратнинг сарф меъёри, ишлов беришни бошлаш ҳамда тугатиш муд-датлари ва такрорлаш сони белгилан-ган. К.ҳ.у.да кўриладиган тадбирлар 2 хил бўлади: олдини олиш ва зарарку-
нандаларни йўқ қилиш. Олдини олиш тадбирлари зараркунанда организмлар ўсимликларни шикастла-масдан олдин ўтказилади (уруғликни дорилаш, кимёвий препаратларни экиш б-н бирга ерга солиш ва б.); бу мақсадца фойдаланиладиган пестицид ўз таъсир кучини қўлланилгандан кейин маълум муддат саклаб туриши ке-рак. 3 арар ку н а н д ал а р н и йўқ қилишга қаратилган тадбирлар ўсимликни шикастлай бошлаган зарар-кунандаларга қарши амалга оширилади. Бунинг учун ишлов беришни бутун экин майдонлари ёки дарахтзорларда оптимал муддатларда ўтказиш зарур. К.ҳ.у.дан тўғри фойдаланиш учун за-раркунандалар сонини муттасил хисоб-га олиш амалга оширилади, шунинг-дек, зараркунанда ва касалликларнинг ривожланиши ҳамда кўпайиши прогно-зи тузилади, уларнинг зарар келтириш имконияти даражаси аниқланади, ҳимоя тадбирларининг самарадорлиги баҳоланади. Зараркунандалар кенг тар-қалган жойларда К.ҳ.у. тадбирлари улар-дан бошқа самарали ҳимоя чоралари бўлмагандагина ўтказилади.
Пестицидлардан узоқ вақт ва илмий асосланмаи туриб фойдаланиш салбий оқибатларга олиб келиши — биоценоз мувозанати бузилиши, атроф-муҳит ифлосланиши, зараркунандаларда бир ёки бир гуруҳ кимёвий моддаларга нисбатан чидамлилик вужудга келиши ва натижада қарши кураш самарадорлиги кескин камайиши мумкин (Узбекистан пахтачилиги тарихида бутифосдая фойдаланиш бунга мисол бўлади). Деҳқон-чиликда фойдали организмларга зарар келтирмай, факат баъзи зараркунанда ҳашаротларгагина танлаб таъсир қилув-чи кимёвий воситалар, айниқса, қадр-ланади. К.ҳ.у.да фақатгина зараркунан-даларни заҳарлайдиган моддалардан эмас, балки ҳашаротлар хатти-ҳарака-тига таъсир кўрсатувчи препаратлар — аттрактантлар, феромонлар, репел-лентлар, гормонал препаратлар ва б. кимёвий бирикмалардан ҳам фойдала-нилади. Кимёвий моддаларнинг атроф-муҳит учун хавфеизлигини уларни қўллаш усули ва муддатларини тўғри танлаш б-н таъминлаш мумкин. К.ҳ.у. ни агротехник, биологик ва б. усуллар б-н бирга комплекс олиб бориш фойдали ҳашаротларни мумкин кадар саклаб қолиш ҳамда кимёвий воситалар сарфини камайтириш имконини бера-ди. Бундай тадбирлар тизими ҳар бир экин учун улар экиладиган зона ша-роитларини ҳисобга олган ҳолда иш-лаб чиқилган (қ. Гербицидлар, Интеграл ҳимоя усули, Пестицидлар).
Султон Алимуҳамедов.
КИММЕРИИЛАР
589
КИМЁТЕРАПИЯ, кимёвий усул б-н даволаш — хавфли ўсмаларга қарши таъсир этиш хусусиятига эга дори воситалари б-н даволаш. Бу усул бундан 50 йил аввал олимлар томони-дан кашф этилган; унда азотипритнинг баъзи фармакологик моддалари тез ўсув-чи ҳужайраларга таъсир этиши ва қон и.ч. аъзоларининг хавфли ўсмасида қўллаш мумкинлиги баён этилган. Ке-йинчалик шу асосда К.да қўлланилади-ган дорилар ишлаб чиқарила бошланди.
К.да қўлланиладиган дори воситалари фармакологик хусусиятига кўра, жадал ўсаётган ҳужайраларнинг ривож-ланиши ва кўпайишини жиловлаш ва издан чиқариш, шунингдек, ДНК, РНК ёки тегишли оқсиллар синтези-ни тўхтатиш, яъни цитостатик таъсирга эга. 50 дан ортиқ бундай табиий ва сунъий (синтетик) препаратлар: алкил-ловчилар (эмбихин, хлорбутин, цик-лофосфан, ифосфамид, проспидин, сарколизин ва ҳ.к.), антиметаболитлар (метотрексат, фторурацил, фторафур, капецитабин-кселода, гемзар ва б.), хавфли ўсмага қарши қўлланиладиган антибиотиклар (дактиномицин, рубо-мицин, доксорубицин, адриамицин, блеомицин ва б.), доривор ўсимлик-лардан ажратиб олинган винбластин, винкристин, навельбин, таксол, так-сотер, топотекан, иринотекан, этопо-зид ва б. дорилар ҳамда гормонлар иш-латилади.
Қон яратиш аъзолари ва лимфа ту-гунлари хавфли ўсмаси (гемобластоз, лимфома) рак (саратон) касаллиги-нинг тарқалган хилларида К. асосий даволаш усули ҳисобланади. Саратон касаллигининг ўчокли (тарқалмаган) ҳолатларида кейинги йилларда янги таъсирчан препаратлар (таксол, навельбин, гемзар, цисплатин) ишлаб чиқа-рилиши туфайли К. ни комплекс даволаш таркибига киритиш мумкин, мае, хирургик усулдан олдин (неоадъювант) ёки ундан кейин касаллик тарқалиши-нинг олдини олиш мақсадида профи-лактик (адъювинт) К. қўлланилади.
Айрим хавфли ўсма касалликларида (бачадон хориокарциномаси, болалар-да учрайдиган лимфобластелойкоз, лимфогранулематоз) К. яхши наф бе-риши ва бемор согайиб кетиши мумкин.
Айрим хавфли ўсмалар (буйрак, меъ-да ости бези раки) кимёвий дориларга нисбатан кам сезгирлиги сабабли К.да қўлланиладиган дорининг даволи ху-сусияти тегишли баҳолаш даражалари б-н белгиланади.
Баъзан К.дан сўнг айрим нохуш асо-ратлар кузатилади, лекин кейинчалик бу ҳолат ўз-ўзидан йўқолиб кетиши мумкин.
КИМИРАКҚУМ — Зарафшон дарёси қуйи оқимининг жан.-ғарбидаги қум-ли чўл. Бухоро вилоятининг Қоракўл ва Жондор туманлари ҳудудида. К. Аму-дарёнинг ўнг соҳилидан бошланиб, шим.да қуриб қолган Моҳондарё ўза-нигача давом этади. Шаркда Бухоро ва Қоракўл воҳаларига туташади. Зарафшон дарёсининг қад. дельтасида жой-лашган. Рельефи мураккаб. Баландлиги жан.-ғарбда 100—105 м, шим.да 203— 226 м. Эол қумларининг барханли ва марзали шакллари учрайди. Барханлар-нинг нисбий бал. 2—7 м, дўнг қумни-ки — 2— 5 м. Ўтмишда чўлдаги бута ва ярим буталарни ўтин сифатида қир-қиш, тартибсиз мол боқишҳудуднинг қум босишига сабаб бўлган. Эндилик-да ҳаракатдаги қумларни мустаҳкамлаш натижасида қум кўчиши бир қадар ка-майиб бормоқда. К.ни бир неча қуруқ ўзанлар (Зарафшон дарёси тармоқла-ри), Моҳондарё ва Гурдуш шаркдан ғарбга кесиб ўтган. Улардан воҳанинг ташлама сувларини Амударёга оқизиш-да фойдаланилмокда (Шим. ва Пор-сонкўл ташламалари). Зовур сувлари-нинг тўпланиши натижасида Шўркўл, Қорақир, Шўрхок, Мадонкўл вужуд-га келди, Замонбобо кўли сув б-н тўлди.
Қумдан холи жойларда яланг қумоқ-ли, пастқамликларда тақирли, тошлоқ-ли, баландроқ ҳудудларда бўз-қўнғир тупроқлар, ботиқроқ жойларда шўрхоклар вужудга келган. Шўрхоклар-нинг катта майдонлари Моҳондарё во-дийсида. Тупрокларнинг хусусиятларига мое равишда турли чўл ўсимликлари тарқалган. Қумликларда оқ саксовул, черкез, жузғун, қўнғирбош, илоқ ва б., шўрхокларда бир йиллик шўралар, юлғун, воҳага туташ жойлардаги туп-рокдарда қора саксовул, юлғун ўсади. КИМ ИР СЕН (тахаллуси; корейсча «Кўтарилаётган Қуёш» маъносида, ҳақиқий исми Ким Сон Чжу) (1912.15.4 —Мангендэ қишлоғи, Пхеньян ш. яқинида — 1994.8.7, Пхеньян) — Корея сиёсий арбоби. Корея Меҳнат партияси (КМП) МК Бош котиби (1966 й.дан, 1949—66 й.ларда КМП МК раиси), КХДР президента (1972 й.дан). Қишлоқ ўқитувчиси оила-сида туғилган. Бу оила 1920 (ёки бир йил аввал) Хитойга, Маньчжурияга кўчиб борди. К. И. С бу ерда яширин марксистик тўгаракка кирди, бир неча ой қамоқда ётди. Озодликка чиққач, япон босқинчиларига қарши курашиш мақсадида партизан отрядларидан би-рига қўшилди. 1932 й.дан кейинги ҳаёти бутунлай партиявий-сиёсий ишлар б-н боғлиқдир. КХДРда сакланиб кела-
ётган бир партияли тизимда К. И. С шахсига сиғиниш авж олган. У «чучхе»
— ўзига хослик ғоялари асосида қурил-ган «ер юзидаги жаннат» (корейс ти-пидаги социализм) деб аталмиш жа-миятнинг бунёдкори сифатида улуғлан-ган. Жасади Пхеньян ш.даги «Кимсу-сан» мақбарасига қўйилган. КИММЕРИЙ     БУРМАЛАНИШИ (Қора денгиз соҳилларида яшаган ким-мерий қабиласи номидан) — мезозой эрасининг бурмаланиш, тоғ ҳосил бўлиш, гранитоидли интрузив магматизм каби тектоник жараёнлар намоён бўлишининг асосий даври.
К.б.нинг 2 фазаси фаркланади: триас даври охири — юра даври бошлари-да содир бўлган эрта киммерий (қад. киммерий) ва юра даври охири бўр даври бошларидаги кечки киммерий (янги киммерий) даврлари.
Биринчиси Крим, Шим. Добруж, Таймир, Шим. Афғонистон, Жан.-Шарқий Осиё, Патагония Анд тоғла-ри, Шим.-Шарқий Аргентина, Афри-канинг чекка жан.да, иккинчиси — Верхоян-Чукотка табиий области (Колима бурмаланиши), Шим. Американинг Ғарбий Кордильераси (Невада бурмаланиши), Жан. Америкада (Анд бурмаланиши) ҳамда Марказий ва Жан.-Шарқий По-мир, Қорақурум, Марказий Эрон, Кавказ ва б. ҳудудларда. Кавказда асосий К.б. зонаси фарқ қилинади ва шу асосда бу ерда ўзига хос металлогени-ясига ва ривожланиш хусусиятига эга бўлган мустақил тектогенез цикли аж-ратилган. Аммо, кўпчилик тектонист-лар уни альп тектогенези таркибига ки-ритадилар. К.б. Ер ривожланиши тари-хида муҳим роль ўйнаган. КИММЕРИИЛАР (оссурийча gimirrai
—  халқ; юн. kimmerioi) — қад. кўчман-чи қабилалар иттифоқи. Эрон подшо-лари ёзувларининг аккадча варианти К.ни Туркистон (ҳоз. Ўзбекистон)нинг ғарбида яшаган саклар деб тушунтира-ди. Улар Ўкуз (Амударё)нинг шим. да яшашган. Оссурия манбалари К.нинг 3 доҳийси:  Теушпа, Тугдамме (юн. Лиг-дамис) ва Сандаксатра номларини кел-тирган. Мил. ав. 700 й.да К. Россиянинг жан.га бостириб киришган. Геродот ва б. тарихчиларнинг ёзишича, К. Кора
Киммерийлар. Клазомен (Иония)дан топил-ган сарқофадаги тасвир (мил. ав. 6-а.).

денгизнинг шим. соҳилларидан Фраки-ягача бўлган ҳудудда яшаган ва бу ер-лардан скифлар томонидан қувиб чи-қарилган, бироқ юнон тарихчи ва геог-рафлари кўпинча К. б-н скифларни (улар қабиладош бўлгани учун) чал-каштириб ёзишган. Мил. ав. 7-а.да бу ердан Кичик Осиёга ўтиб Фригия-ни (тахм. 675) ва Лидиянинг пойтах-ти Сарди (652) ни, тахм. мил. ав. 623 й. Киаксарнинг Мидия подшолигини забт этганлар. Мил. ав. тахм. 600 й. К.ни Лидия подшоси Алиатт тор-мор кел-тирган. Кейинчалик Кичик Осиё-даги маҳаллий аҳоли б-н аралашиб кетган. К.дан қолган моддий мада-ният ёдгорликларини археологлар, одатда, Катакомба маданияти б-н боғ-лайди.
КИММЕРИК — Боспор подшолигиця-ги антик шаҳар (мил. ав. 5-а. — мил. 3-а.). Керчья.о.нингжан. қирғоғида бўлган. Дастлаб Геродот қайд этиб ўтган. Мил. бошларида гуллаб яшнаган. 3-а.да ша-ҳар вайрон бўлган. Археологик қазиш-малар (1927,1947-49, 1950-51) нати-жасида қалинлиги 2,5 м келадиган му-дофаа деворлари, мил. 1—3-а.ларга оид оҳактошдан ишланган уй-жой хароба-лари, дон сакланадиган катта ўра-лар, сув цистерналари топилган. Аҳоли деҳқончилик, балиқчилик, чорвачи-лик, савдо-сотиқ б-н шуғулланган. Антик даврга оид қатлам тагидан жез дав-рига мансуб манзилгоҳ харобаси чиқ-қан.
КИМОНО — япон эркак ва аёллари-нинг анъанавий кийими; ўзбек тўнига ўхшаш бари устма-уст (чапи ўнги ус-тига) ўтказилади ва белбоғ («оби») б-н маҳкамланади. Кенг енглари («содэ») қуйида солқиланади. Аёллар К.си белбоғининг ўта кенглиги ва қўлтиқ ўмизининг ўйиғи каби ички қирғоқлари тикилмайдиган узун енглари б-н ажралиб туради. Ишлатила-диган матоси ва бичимига кўра, К. тунги, уйлик, кундалик, кишилик ва ма-росим турларига бўлинади. КИМ ПЕН ХВА (1905, ҳоз. РФ Приморье ўлкаси Кроуновка қишлоғи — 1974.7,5, Тошкент вилояти Ўрта Чир-чиқ тумани) — қ.х. ишлаб чиқариши ташкилотчиси, деҳқончилик амалиёти новатори. 2 марта Меҳнат Қаҳрамони (1948; 1951). Ўзбекистонда хизмат кўрсатган пахтакор (1964). 1939 й.дан то умрининг охиригача Тошкент вилояти Ўрта Чирчиқ туманидаги «Полярная звезда» к-зи (ҳоз. Ким Пен Хва номидаги ширкат хўжалиги) раиси бўлиб ишлаган. У раҳбарлик қилган хўжалик республикада энг илғор ва иқтисодий бақувват хўжаликлардан
бирига айланди, кўп йиллар мобай-нида пахта, шоли, каноп ва б. экин-лардан юқори ҳосил олишга эриш-ди. «Пахтадан мўл ҳосил етиштириш тажрибаси» (1953), «Маъмурчилик йўлида» (1954) китоблари босилиб чиққан.
Ширкат хўжалигининг «Қутб юлду-зи» марказий қўрғонида Ким Пен Хва фаолиятига бағишланган «Замин ва инсон» музейи бор, бронза бюсти ўрна-тилган (1961).
КИМХОБ (форс.) — танда ипи зар, арқоғи ипакдан гул (нақш) ҳосил қилиб тўқилган қимматбаҳо мато. Зар ипининг рангига қараб сариқ К., ку-муш ранг (оқ) К. деб номланган; ипак-нинг рангига қараб кўк К., пушти К., қизил К. фарқланган. Бой хонадонлар-даги аёл ва эркакларнинг устки ки-йимлари (тўн, нимча, камзул, паран-жи ва б.), асосан, К.дан тикилган. К. тўқиш Бухоро, Шаҳрисабз, Ғиждувон шаҳарларида қадимдан ривожланган. 20-а. 20-й.ларигача Туркистон ўлкаси-нинг чет элларга чиқарадиган асосий матоларидан ҳисобланган. КИМ ЧЕН ИР (1942.16.2, Пхеньян) — КХДР давлат бошлиғи. Ким Ир Сен-нинг ўғли. Ким Ир Сен номидаги Пхеньян ун-тини тугатган (1964). 1964 й.дан Корея Меҳнат партияси МК аппара-тида ишлаган. 1973 й.дан Корея Меҳ-нат партияси МК котиби, 1974 й.дан МК Сиёсий комитети, 1980 й.дан Си-ёсий бюроси Президиуми аъзоси, Корея Меҳнат партияси Марказий ҳар-бий комитети аъзоси. 1994 й. 8 июлдан давлат бошлиғи, Мудофаа комитети раиси (1998 й. 5 сент.дан). КИМЧХЭК, Кимчак (1951 й.гача Сонжин) — КХДР нинг шим.-шар-кий қисмидаги шахар, Япон денгизи соҳилида. Аҳолиси 180 минг кишидан зиёд (1990-й.лар ўрталари). Кимчхэк-хан (Сонжинхан) бухтасидаги порт. Кора металлургиянинг йирик маркази. Кема верфи бор. Балиқ овланади. К. яқинидан магнезит ва графит олинади. Кореянинг сиёсий ва ҳарбий арбоби Ким Чхэк номи б-н аталган. КИНАБАЛУ — Калимантан о.даги тоғ-ли массив, Малайзияда. Энг баланд жойи 4101 м (Малай архипелагида энг баланд). Гранит ва гранидиоритлардан тузилган. 3500 м баландликкача тропик ва тоғ ўрмонлари б-н крпланган, ун-дан баландда бутазор ва яйловлар бор. Миллий парк ташкил этилган (майд. 78 минг га, 1964; фаунаси таркибида гиббон, орангутан, суматра каркидони, соқолли тўнғиз, қушларнинг 600 дан ортиқ тури учрайди). КИНГ (King) Мартин Лютер (1929.15.1, Атланта ш., Жоржия шта-
ти — 1968.4.4, Мемфис ш., Теннесси штати) — АҚШда қора танли ақоли-нинг гражданлик ҳуқуқлари учун ку-раш раҳбарларидан бири, куч ишлат-масдан, тинч йўл б-н курашиш усули ташаббускори. Баптистлар руҳонийси (1954 й.дан). «Христиан раҳбарларининг жан. конференцияси» уюшмасининг асосчиси (1957). Нобель тинчлик муко-фоти лауреати (1964). Иркчилар томонидан ўлдирилган.
КИНГ ДЕВИД — кузги олма нави. Ўзбекистонга АКШдан келтирилган (Жонатан ва Арканзас блок навлари-ни чатиштириб чикарилгап). Р. Р. Шредер номидаги Боғдорчилик, узумчилик ва виночилик и.т. ин-тида навга илмий тавсиф берилган. Америка ва Европа боғдорчилигида кузги, тез ҳосилга ки-радиган ва серҳосил нав сифатида кенг тарқалган. Дарахти ўрта бўйли, шох-шаббаси сийракроқ. Кўчати ўтқазил-гач, кучсиз ўсадиган пайвандтаглар-да 3—4-йили, кучли пайвандтагларда 6— 7-йили ҳосилга киради. Апр. ўрта-ларида гуллайди. Меваси ўртача (90— 100 г.), чиройли, тўқ малина-қизғиш рангда, билинар-билинмас оч сариқ нуқталари бор. Эти оч сариқ, қаттиқ, серсув, нордон-ширин, хушбўй. Меваси кам тўкилади. Меваси авг.нинг биринчи декадасида терилади, декабр-гача мазаси бузилмай яхши сакла-нади. Узоқ жойларга жўнатишга яроқ-ли.
КИНГСТОН — Ямайканинг пойтахти. Ямайка о.нинг жан.-шарқида, Кариб денгизи соҳилида. К. Сент-Андру б-н алоҳида маъмурий бирликни ташкил қилади. Иклими тропик, сернам; янв. нинг ўртача т-раси 24,3°, июлники 27,6°. Йиллик ёғин 700 мм. Кучли зил-зилалар бўлиб туради. Аҳолиси 600 минг кишидан зиёд (1990-й.лар ўрта-лари).
К. 1693 й.да инглизлар томонидан бунёд этилган, кейинроқ шаҳар қул савдосининг Вест-Индиядаги энг катта маркази бўлган. 1872 й.дан Ямайканинг маъмурий маркази. Шаҳар 1907 й.ги зилзиладан деярли бутунлай вайрон бўлган. 1962 й.да К.да Ямайка мус-тақиллиги эълон қилинган.
К. — мамлакатнинг савдо-саноат ва маданият маркази. Транспорт йўллари-нинг йирик тугуни. Аэропорти халкаро аҳамиятга эга. Кариб денгизи соқили-даги йирик порт. Мамлакат импорт молларининг деярли ҳаммаси, экспор-ти (шакар-қанд, ром, пахта, кофе, банан)нинг кўп қисми К. порти орка-ли ўтади. Саноати озиқ-овқат, тўқима-чилик, кўн пойабзал, ёғочсозлик, ме-таллсозлик корхоналари, нефтни қай-
КИНДИКТЕПА

та ишлаш, цемент з-дларидан иборат. К.да Вест-Индия ун-тининг факультет-лари, ин-тлар, Ямайкани ўрганиш ин-ти (кутубхона, музей ва санъат кўргаз-масидан иборат), санъат, табиий фан-лар ва технология коллежи, театр ва б. бор. Меъморий ёдгорликларидан Рок-форт қалъаси (17—19-а.лар), Сан-Томас собори (17-а., 1907 й.да қайта қурилган) сакланган. К.да ҳукумат, чет эл компания ва банклари идоралари жойлашган.
КИНДА — араб қабиласи, Хадрамавт-нинг ғарбида истиқомат қилган. Мил. 5-а. бошида К. ҳимярий подшохлари ёрдамида Марказий Арабистон каби-лаларини бўйсундирган ва маркази Ямома ва Баҳрайнда бўлиб, Ҳимярий-лар подшоҳлигига қарам бўлган давлат барпо этган. К.нинг энг машҳур под-шоқлари — сулола асосчиси Хужр (425—458) ва унинг набираем ал-Хо-рис (489—529). Унинг даврида К. ерла-ри Византия ва Эрон чегараларигача етган. К. давлати 529 й. лахмийлардан мағлубиятга учраб ўзаро низолар на-тижасида қудрати синган. 6-а. ўртасида К. давлати Марказий Арабистондаги мулкларидан маҳрум бўлган. К.нинг Ямома ва Бахрайндаги ҳукмронлиги 7-а.нинг 30-й.ларигача сақланган. К. давлати — Марказий Арабистон ҳуду-дида вужудга келган илк давлат бир-лашмаси бўлиб, у Араб халифалиги-нинг барпо этилишига замин тайёр-лаган. Жоқилият даврининг машхур шоири Имрулқайс (6-а.) К.дан чиқ-кан.
КИНДАКЛИТЕПА - Ўзбекистоннинг жан.даги қад. қишлоқхаробаси (мил. ав. 4 — мил. 6—7-а.лар). Қашқадарё воҳа-сининг ўрта қисмида, Қорабоғ қиш-лоғи яқинида. Мазкур қишлоқ хароба-си ўзи жойлашган тепалик (бал. 12 м, майд. 0,25 га) нинг шаклига кўра шун-дай ном олган. 1955—57 й.ларда Қашқ-адарё археология-топография экспедици-
яси (раҳбари В. Д. Жуков) бу ерда қазиш ишлари олиб борган. Археологик тадқ-иқотлар вақтида маданий қатламлар орасида пухта қилиб қурилган бир қан-ча тўртбурчак шаклдаги иншоотлар қолдиклари (тарҳи 5,87x6,65 м, 6x7,5 м, 5x5,4 м) борлиги аникланди. Сақ-ланиб қолган деворларнинг бал. 0,7 м дан 3 м гача, қалинлиги 1,4 м дан 1,7 м гача бўлиб, баъзилари хом ғишт (54x32x11 см3, 47x27x9 см3, 58x32x9 см3, 25x10 см3) ва баъзилари пахса-дан қурилган. К.дан сопол идишлар синиқлари, кўза ва хумлар, козон ва ўчоқлар, суяк, тош, мис, темир ва шишадан қилинтан буюмлар, чироқ-донлар, ўғир ва ёрғучоқлар, сопол муҳр ва тугмалар, урчуқ ҳамда тўқувчилик дастгохларида ишлатиладиган конусси-мон, биконуссимон ва ясси юк тош-лари ҳамда кулолчилик дастгоҳлари бўлаклари топилди. Урчуқ ва тўқув дастгохларида ишлатиладиган юк тошла-ри тўқувчилик К. аҳолисининг асосий машғулотларидан бири бўлганлигини кўрсатди. Мазкур ашёвий далиллар ва и.т.лар натижасида К. аҳолисининг ўтроқ тарзда ҳаёт кечириб, деҳқончи-лик ва ҳунармандчилик б-н машғул бўлганлиги ҳамда кейинчалик сув тан-қислиги оқибатида бу ерни тарк этган-лиги аникланди.
КИНДАКТЕПА - 2-13-а.ларга ман-суб шаҳар харобаси. Тошкент сув омбо-ри зонасида. Дастлаб 1959 й. В. И. Нильсен ва Т. Аъзамхўжаев томонидан ўрга-нилиб, унинг факат арк ва 1 шаҳрис-тони аникланган. 1971 й. уни Ю. Ф. Буряков ва В. И. Спришевский атроф-лича текширган. 1972—75 й.ларда эса Ю. Ф. Буряков у ерда казиш ишлари олиб борган. Тадқиқотлар натижасида шаҳар стратиграфиясига тегишли му-ҳим маълумотлар ҳамда Бурганли ма-данияти ва Крвунчи маданиятита дойр бир қанча ашёвий далилларга эга бўлинди; ичида сопол идишлар мав-жуд цилиндрсимон хумдонлар, Успгру-шона ҳукмдори Раханч II, Самарканд ҳукмдорлари Ғурак ва Тургар (738— 750), аббосий халифалар ҳамда myp-кашлар даврида зарб қилинган танга-лар топилди.
КИНДИА — Гвинея Республикасининг жан.-ғарбий қисмидаги шаҳар. Киндиа вилоятиниг маъмурий маркази. Аҳоли-си 60 минг кишидан зиёд (1990-й.лар ўртаси). Т. й. ва шоссе йўли орқали Ко-накри ш. б-н боғланган. Қ.х. райони-нинг (банан, ананас, шоли, цитрус ме-валар) савдо маркази. Озиқ-овқат ва ёғочсозлик саноати корхоналари бор. К. яқинида йирик боксит конлари очил-ган.
КИНДИЙ, Абу Юсуф Ёқуб ибн Исҳоқ (тахм. 800, Басра — тахм. 870, Бағдод) — араб файласуфи. Шарқ ари-стотелизми асосчиларидан. Муъшази-лийлар б-н яқин алоқада бўлган. Халифа Мутаваккил (847—861)нинг рацио-налистлар б-н кураши вақтида кувғинга учраган. Юнон мутафаккирларининг рисолаларини араб тилига таржима қилган, Аристотелнинг «Категория-лар», «Иккинчи аналитика», Евклид-нинг «Унсурлар» ва Птолемейнинг «Альмагест» асарларига шархлар ёзган. К. фикрича, оламнинг яратувчиси Аллоҳ, у абадий мавжуд, ягона. Таби-атдаги нарсалар ўзаро сабабий боғлан-ган, улар 4 унсур — олов, сув, хаво ва тупрокдан иборат. К. 5 та субстанция — фазо, вақт, материя, шакл ва ҳаракат-нинг мавжудлиги ҳақида, дунёни би-лиш мумкинлиги хақида фикр юритди. К. асарларининг аксарияти бизгача етиб келмаган, фақат 29 рисоласи топилган, уларнинг кўпчилиги риёзиёт, мантиқ, фалсафа ва б. фанларга бағишланган. К.нинг фалсафий қарашлари кейинги даврларда Шарқ мутафаккирлари ду-нёқарашига, ўрта аср Европа фалсафа-си ривожига самарали таъсир кўрсат-ди. Муҳим асарлари: «Ақл ҳақида», «Жон ҳақида мулоҳаза», «Ашъёларнинг таърифи ва баёни», «Бешта субстанция   ҳақида   китоб» ва б.
Ад.:   Жонматова   X. А., Ал-Киндий (ҳаёти ва ижоди), Т., 1967.
КИНДИК, киндик тизимчаси — одам ва плацентали сут эмизувчи ҳай-вонларда ҳомилани она организми б-н боғлаб турадиган (плацента орқали) тизимчасимон анатомик тузилма, аъзо; таркибида қон томирлар, аллотоис йўли ва ҳ.к. бўлади. К. орқали ҳомила — плацента қон айланиши рўй беради. Асосан, дирилдоқ тўқимадан тузилган, ундан икки артерия ва битта вена ўта-ди. Бола туғилгач, К. ҳалқаси яқинидан боғлаб туриб қирқилади, унинг қол-диғи эса тез қуриб, бола 5—7 кунли-гидаёқ тушиб кетади. Тозаликка риоя қилинмаса, К. орқали инфекция ки-риб, яра, киндик сепсиси ва б. касал-ликлар рўй бериши мумкин. К. тез-да битмаса ёки чандиғи нотўғри шакл-ланса, врач га мурожаат қилиш ке-рак.
КИНДИКТЕПА — ўрта аср қишлоқ харобаси (мил. 6—12-а.лар). Қашқадарё вилоятидаги Яккабог туманида жойлашган. Дастлаб Г. Я. Дресвянская, сўнгра С. Б. Лунина (1980 й.дан) қазиш-ма ишлари олиб борган. К.нинг жан. қисмида майд. 35x20 м келадиган баланд тепалик бор. К. аҳолиси қад. Бол-

хонариқцан сув ичган. К.нинг мудофаа девори бўлмаган. Қазишма ишлари мар-казий тепалик 6—8-а.ларда маҳаллий зодагоннинг уй-қасри бўлганлиги ва унинг атрофида қишлоқ вужудга кел-ганлигини кўрсатди. 9-а.да уй-қаср таш-ландиқ ҳолга келган ва марказий тепа-ликда ҳаёт қайта жонланмаган. 10—12-а.ларда К. йирик қишлоққа айланган, у мана шу даврдаги бир қанча қиш-лоқларни (Похолтепа, Катта Жавоға-тепа, Кичик Жавоға, Бўстонтепа ва б.) ўз таъсир доирасига киритган кичик рустоқнинг маркази бўлганлиги тахмин қилинади. К.дан тарвуз уруғи топилган-лиги аҳолининг полизчилик б-н ҳам шуғулланганлигини кўрсатади. Ту-рар жой бинолари қолдикдгари, кўп-лаб сопол идиш парчалари ва б. чиқ-қан.
КИНЕМАТИКА (юн. kinema — ҳаракат) — механиканинг бир бўлими. Жисм ҳаракатини вужудга келтирувчи кучлар-ни ҳисобга олмаган қолда жисм ҳара-катининг геометрик хоссаларини ўрга-нади. Ўрганиладиган объект хоссаларига кўра, нуқта, қаттиқ жисм, деформа-цияланувчи жисм, туташ муҳит (газ, суюклик, эластик жисм) К.сига бўли-нади. Одатда, К. динамикани ўрганиш-да қўшимча восита ҳисобланади. Нуқта ва қаттиқ жисм К.сининг асосий вази-фаси нуқта ёки қаттиқ жисмнинг му-айян санок, системасига нисбатан ҳаракатларини (саноқ системасига нисбатан нуқта вазияти координаталар б-н белгиланади) ва ҳаракатларнинг барча кинематик таснифлари орасида-ги боғланишларни аниқлашдир.
Нуқта тезлиги (t>) ва тезланиш (ш) унинг ҳаракатини ифодаловчи асосий кинематик омиллардир. Булар ҳаракат турига боғлиқ. Жисмнинг энг оддий ҳаракати илгариланма ва айланма ҳара-катдан иборат. Илгариланма ҳаракат вақтида жисмнинг барча нуқталари бирдай ҳаракат қилади; жисм ҳаракатини (траекториясини) ифодалаш учун битта нуқтанинг ҳара-катини билиш кифоя. Ҳар қандай жисм тўғри ва эгри чизиқ бўйлаб ҳаракатла-нади. Ҳаракат текис тўғри чизиқли (ёки айланма) ҳамда текисмас (ўзгарувчи) бўлиши мумкин. Текисмас ҳаракатда тезликнинг оний (ҳақиқий) ёки ўрта-ча қиймати аникланади. Текис ҳаракат-да тезланиш нолга тенг. Жисм қўзғал-мас ўқ атрофида айланма ҳаракат қилса, битта эркинлик даражасига эга бўлади ва унинг вазияти бурилиш бур-чаги (даври), бурчак тезлиги (частота) ва бурчак тезланиши б-н ифодала-нади.
Эркин қаттиқ жисм масса маркази б-н бирга илгариланма ва айланма ҳаракат қилади. Артиллерия снаряди, ракета, фазовий жисмлар ва б. ҳарака-ти бунга мисол бўлади.
Деформаци я л ану вчи му-ҳ и т л а р К.си деформациялар умумий назарияси ва муҳитнинг узлуксизлиги шартини акс эттирувчи узлуксизлик тенгламаларини ҳамда узлуксиз муҳит харакатининг тавсифларини аниклай-ди. Туташ муҳит К. муҳит элементлар ҳаракатини уларнинг деформацияла-нувчанлигини ҳисобга олган ҳолда баён қилади. Ёруғлик тезлигига яқин бўлган ҳаракат К.си ҳақида нисбийлик назари-ясида, микрозарралар ҳаракати ҳақида квант механикат қаралади. К. усулла-ри турли механизмлар ва б.да ҳаракат узатишни ҳисоблашда муҳим аҳамият-га эга.
Ад.: Ўрозбое в М . Т., Назарий механика асосий курси (3-нашр), Т., 1966; Раши-дов Т. Р., Шозиётов Ш., Мўми-нов К. Б., Назарий механика асослари, Т.,  1990.
КИНЕМАТОГРАФИЯ - фильм и.ч. ва томошабинларга кўрсатиш б-н шуғул-ланувчи маданият ва саноат тармоғи, санъатнинг энг оммавий тури. Сиёсий ва илмий тарғибот ишларини олиб бо-ришда муҳим воситалардан бири (қ. Кино санъати).
КИНЕСКОП (юн. kinesis — ҳаракат ва sropeo — қарайман) — қабул қилувчи телевизион трубка — электр сигналларни ёруғлик сигнал-ларига айлантирувчи қурилма; телевизион тасвирларни қайта кўрсатувчи электрон нурли трубка. Оқ-қора тасвир ҳосил қилинадиган К. электрон про-жекторли шиша колбадан иборат
Кинескоп. Оқ-қора тасвирли кинескоп схе-маси: 1 — ички қоплама (аквадаг); 2 — электрон нурни марказловчи магнит; 3 — ион тутқичнинг доимий магнити; 4 — электрон прожектор; 5 — оғдирувчи система; 6 — электрон нур; 7 — юқори кучланиш чиқиғи.
бўлиб, унинг олд девори (экрани) оқ ёруғлик берадиган люминофор қатла-ми б-н қопланган. Электрон оқими (электрон нур) таъсирида люминофор ёриша бошлайди, магнит тизим б-н оғдириладиган электрон нур эса тас-вирни ёйиб, экранда телевизион тасвир ҳосил қилинади. Тасвирнинг ёруғ-лигини ва контрастлигини ошириш, шунингдек, люминофорнинг манфий ионлар оқимидан емирилмаслиги учун колбанинг ички сиртига юпқа (0,5—1,0 мкм) алюминий парда қопланади. Рангли тасвир ҳосил қилинадиган К.да учта электрон прожектор бор, экрани эса кизил, яшил ва кўк ёруғлик берадиган люминофор б-н қопланган (қ. Рангли телевидение). Катта (3—4 м2) экранда телевизион тасвир ҳосил қилиш учун равшанлиги юқори бўлган проекцион К.дан фойдаланилади. Ок,-қора тасвирли К.нинг экрани диагонали бўйича 3, 6, 11, 16, 23 мм (кўта-риб юриладиган), 35, 43, 47, 59, 61, 65 ва 67 мм ўлчамда; рангли тасвирли К. 25, 40, 59 ва 61 мм ва ҳ.к. ўлчам қилиб ишлаб чиқарилади. КИНЕТИК САНЪАТ (юн. Kinetikos -ҳаракатга келтирувчи) — ҳаракатга келтирувчи қурилмалар (шунингдек, ёруғлик ва товуш) ёрдамида эстетик самарага эришиш. К.с. 20-а.нинг 20— 30-й.ларида пайдо бўлган. Россияда В. Е. Татлин, АКШда А. Колдер ва б. ўз асарларининг айрим бўлак ва қисмла-рига ҳаракат, силжиш, парчаланиш каби хусусиятларни киритиб, муҳит б-н санъат асарининг ўзаро муносаба-тига янада таъсирчанлик бахш этишга интилдилар.
60-й.ларда К.с. француз Н. Шоффер, аргентиналик X. Ле Парк ва б. ижодида тула шаклланди. Улар турли оптик-акустик воситалар (механик курилма-ларни узгартириш, уларга турли шакл бериш, ёруғлантириш, стерио товуш-лар чиқариш ва ҳ.к.) ёрдамида композиция яратишга, 20-а. илмий техника тараққиёти ва инқилобини кўрсатиш-га ҳаракат қилдилар. Бу санъат Ўзбе-кистонда қисман безаш санъати (кўргазмали тарғибот) да, рекламалар-да ўз ифодасини топди. КИНЕТИК ТИЛ — қ. Имо-ишора тили. КИНЕТИК ЭНЕРГИЯ - жисмнинг механик ҳаракатдаги энергияси. Илгариланма ҳаракатда иштирок этаётган моддий нуқтанинг К. э.си шу нуқта массаси т ни унинг тезлиги -и квадра-тига кўпайтмасининг ярмига тенг:
Ек = j mv ,

Кўзғалмас ўқ атрофида айланма ҳара-кат   қилаётган   жисмнинг   К.э.си:
, бунда /—жисмнингайланиш

ўқига нисбатан инерция моменти, со — жисмнинг бурчак тезлиги. Ёруғлик тезлигига яқин тезлик б-н ҳаракатла-наётган моддий нуқтанинг К.э.си:
бунда т0 — моддий нуқтанинг тинч ҳолатидаги массаси, с — ёруғликнинг вакуумдаги тезлиги, тос2 — моддий нуқтанинг тинч ҳолатидаги энергияси. КИНЕТИКА (юн. kinetikos — ҳаракатга келтирувчи) — механиканинг динамика (куч таъсирида жисмнинг ҳаракати-ни ўрганади) ва статика (куч таъсирида жисмнинг мувозанатини ўрганади) соҳаларини бирлаштирувчи бўлими (яна қ. Кимёвий кинетика, Физик кинетика).
КИНЕТОСТАТИКА (юн. kinetos -харакатдаги ва статика) — механика бўлими; унда динамика масалалари статиканинг аналитик (таҳлилий) ёки график (чизма) усуллари б-н ечилади. К. /Гшамбер принпицпларига асосланган. Кўпчилик динамика масалалари, ху-сусан, машина ва механизмлар дина-микасининг асосий масалалари К. усуллари б-н ҳал қилинади (қ. Механизмлар кинетостатикаси).
КИНЕШМА — РФ Иваново вилояти-даги шаҳар (1777 й. дан), Волга дарёси бўйидаги порт. Т. й. станцияси. Ахолией қарийб 103 минг киши (1990-й.лар ўрталари). Йирик тўқимачилик саноа-ти маркази (ип газлама к-ти, тўқима-чилик ф-калари). «Электроконтакт», «Автоагрегат», ўрмон кимёси з-длари, драма театри, ўлкашунослик музейи бор. К. 16-а.дан маълум. КИНИКЛАР, киник мактаби — Юнонистондаги Сократ фалсафа мак-табларидан бири. Мил. ав. 4-а.да Анти-сфен асос солган. Диоген Синоплик, Кратет ва б. унинг вакиллари бўлган. Антисфен Афинадаги Киносарг тепа-лигида (К. номи шундан) шогирдлари б-н шуғулланган. К. Сократ ва Платон-нинг яхшилик, адолат, гўзаллик ғояла-ри каби умумий тушунчаларнинг объектив мавжудлиги тўғрисидаги таъ-лимотини танқид қилди ва аниқ, одам-лар ҳиссий қабул қилувчи нарсаларги-на реал мавжуддир, деб ҳисоблади. Этика масалаларига алоҳида эътибор берди. Бойлик, ҳашамдорлик, мадани-ят ютукларидан воз кечиб, «табиий \олат»га қайтишни талаб қилди. К.нинг
ахлоқий қарашлари инсоннинг ижти-моий ҳаётдан ажралиб яшаши, бирон-бир қонун, ижтимоий меъёрларга бўйсунишдан воз кечишига асосланган эди. К. Юнонистонда ахлоқий ғоялар-нинг ривожланишига, хусусан, антик стоикларнинг қарашларига таъсир кўрсатган. КИНО... (юн. kineo — ҳаракат қиламан)
—  қўшма сўзлар таркибий қисми бўлиб, кинематографияга оидлик маъносини ифодалайди (мае,кинокомедия). КИНО ДЕКОРАЦИЯСИ    САНЪАТИ
—  фильм    воқеаларини суратга олиш учун сценарий асосида павильон ёки табиий шароитда яратилган моддий муҳит. (жой, жиҳозлар). Фильмнингтур-ли эпизодларида декорация турлича аҳамиятга эга: айрим ҳолларда томо-шабинга сезилмайдиган замин (фон) бўлса, баъзан воқеаларни юзага кел-тириб чиқарувчи образли муҳит вази-фасини ўтайди. К.д.с. фильм рассоми-нинг   фильм   оператори ва реж. б-н маслаҳатлашиб яратган эскизлари асосида тайёрланади. Декорация фильм орқали ҳикоя  қилинаётган тарихий воқеалар, ўша жойдаги муҳит ва ша-роитни томошабин кўз ўнгида гавда-лантиришга, реж. ва кинодраматург ил-гари сурган ғояни томошабинга етка-зишга хизмат қилади.
Дастлабки К.д.с. матога чизилган. 20-а.нинг 10-й.ларидан ҳажмли қилиб ишлана бошлаган, актёр ўйнайдиган жой (олд қисми) табиий ҳажмда иш-ланиб, йиғма (муваққат) ва доимий фойдаланиладиган павильонлар қури-либ, фильм ўзгармас бир нуқтадан тас-вирга олинган, декорациянинг олд қисми б-н олис манзара (перспекти-ва)си уйгунлаштирилган. Техниканинг такомиллашуви, оддий ва кўп камера-ли тасвирга олиш комплекс декорация яратишни юзага келтирди: бунда деко-рацияни режалаш муҳим аҳамиятга эга, чунки бир вақтнинг ўзида бир неча объектларни тасвирга олишга тўғри келади. Бу эса рассомдан ўта катта топ-қирликни талаб қилади.
Ўзбек К.д.с.нинг ривожида Б. Чел-ли, В. Еремян, В. Синиченко, Э. Калон-таров, С. Зиёмуҳамедов, Н. Раҳимбоев, Б. Назаров, С. Алибеков ва б. рассом-ларнинг хизмати катта. КИНО МУСИҚАСИ - кино санъати б-н боғлиқ мусиқа жанри, кино аса-рининг муҳим ифодавий воситалари-дан бири. Дастлаб умумий мусиқали жўрликни ташкил этиб, кинофильм намойиш қилиш асбобларининг шов-қинини босиш учун мўлжалланган. Бора-бора кино ишлашнинг муҳим соҳасига айланди. К.м. тарихи «овозсиз
кино» (1930- й.ларнинг 2-ярмигача) ҳамда «овозли кино» б-н боғлиқ 2 асосий босқични ўз ичига олади. Бирин-чисида К.м., асосан, ижрочилар (якка созанда-пианиночи ёки ансамбль) то-монидан танланган ёки бадиҳа тарзи-да ижод қилинган мусиқа парчалари-дан иборат бўлган. «Овозли кино»да, одатда, ҳар бир фильм учун махсус му-сиқа ёзилади, баъзан мавжуд мусиқа асарларидан ҳам фойдаланилади (мае, ҳужжатли, илмий-оммабоп, фильм-концерт ва б. фильмларда). К.м. кинофильм мазмуни б-н узвий боғлиқ ҳол-да, қаҳрамонларнинг руҳий кечинмала-рини, драматик ҳолатлар, зиддиятлар ва б.ни бадиий ифодалашга ёрдам беради. Чет эл композиторларидан М.Найман (Англия), Н. Рота, Э. Морриконе (Италия), Ф. Лей, М. Легран, В. Косма (Франция), А. Бисвас, Ш. Чоудхури (Ҳиндистон), Г. Канчели (Грузия), Е. Дога (Молдавия), И. Дунаевский, Д. Шостакович, С. Прокофьев, В. Артемьев (Россия), Ф. Бахрр (Тожикистон), Н. Муха-тов (Туркманистон), М. Скорик (Украина) ва б. ижодида киномусиканинг ёркин намуналари вужудга кедди.
Ўзбекистонда кино учун махсус мусика ёзиш 1920- й.лардан бошланган. Дастлабки ўзбек фильмларига мусиқа ёзишда В. Успенский («Равот кащкир-лари», 1927) ва А. Козловский («То-ҳир ва Зуҳра», 1945)лар ўзбек халқ куй ва қўшиқларидан ҳамда ўзбек бастакор-лари ижодидан унлаб иқтибосларга та-янишган. Кейинги кўпгина узбек фильм-ларида мусиқадан драматизмни кучай-тириш воситаси сифатида фойдаланил-ди: «Абу Али ибн Сино» (композитор М. Бурҳонов, 1957), «Фурқат» (С. Юда-ков, 1959), «Ҳамза», «Сен етим эмас-сан» ( И. Акбаров, 1961, 1963) ва б. Қўшиқ муҳим роль ўйнаган дастлабки узбек кинокомедиялари 50-й.ларнинг охири, 60-й.ларнинг бошларида юзага келган: «Мафтунингман» (Ик. Акбаров, М. Бурҳонов, М. Левиев, 1958), «Маҳаллада дув-дув ran» (M. Левиев, 1960) ва б. 1960—70-й.ларда узбек фильмлари учун мусика яратувчилар доираси сезиларли даражада кенгай-ди: С. Жалил («Зулматни тарк этиб», 1973), А. Малахов («Тошкент — нон шаҳри», 1967), Ф. Янов-Яновский («Қўғирчоқбоз», 1970; «Майин ёмғир ёғади» мультфильми, 1984 ва б.). Ай-ниқса, Р. Вильданов ижоди эътиборга молик, 100 дан ортиқ фильмга мусиқа езди: «Инсон қушлар ортидан боради», 1975 (Дехли кинофестивалида энг яхши мусика учун совринини олган); «Триптих»  (Сан-Ремо кинофестивалида
38-9258

Гран-при совринини олган); «Армон», 1987 ва б. 1980—90- й.ларда В. Милов («Алибобо ва қирқ қароқчи», 1980 ва б.), М. Маҳмудов [«Келинлар қўзғоло-ни», 1985; «Абдуллажон», 1994; «Чи-милдиқ», 1998; Бухоро кинофестивали (1999)да энг яхши мусиқа учун со-врин олган ва б.], Э. Солиҳов («Алпо-миш», 1999 ва б.), А. Эргашев («Шариф ва Маъриф», 1992; «Юлдузимни бер, осмон», 1995 ва б.) ва б. ижоди эъти-борга моликдир. 1990-й.ларга келиб ёш композиторлар ҳам К.м. соҳасида ижод қила бошлади ва замонавий воситалар асосида К.м.нинг янги услубларини яратишга муваффақ бўлдилар: Э. Пак («Синдбаднинг саргузаштлари» мульт-фильми, 1993 ва б.), Д. Яновский [«Улуғ Амир Темур», 1996; «Воиз», 1998, Анапа кинофестивали (1999)да Гран-при совринини олган; «Феллини», 1999, Калькутта кинофестивали (2000)да энг яхши фильм сифатида белгиланган ва б.], Н. Ғиёсов («Баҳодир Жалолов», 1991), А. Ким («Шайтанат», 1999-2000) ва б. Яна қ. Мусиқали фильм.
Ад.: Янов-Яновская   Н., Музыка узбекского кино, Т., 1967.
Наталья Янов-Яновская.
КИНО САНОАТИ — фильмдан нусха кўпайтириш, киновидеокассеталар, кино ишлаш учун асбоб-ускуналар, жиҳозлар ишлаб чиқарувчи, кинотехника саноати б-н шуғулланувчи соҳа. Бошқа саноат тармоқларидан фарқли ўлароқ К.с.нинг пировард маҳсули кино ва видеофильмдир. Ўзбекистонда ки-новидеофильмлар ишлаб чиқариш б-н «Ўзбекфильм» ва Ўзбекистон ҳужжат-ли ва илмий-оммавий фильмлар кино-студияси (СДФ), Республика «Видео-марказ» ишлаб чиқариш ижодий бир-лашмаси, «Достонфильм», «Ватан», «Инсон», «Имон», «Шод» студиялари, Экспериментал ёшлар ижодий бир-лашмаси, «5-студия», «Ўзбектеле-фильм» студияси ва б. ҳар хил эгалик шаклида фаолият кўрсатаётган студия-лар шуғулланади. Ўзбекистон К.с. тар-кибий қисмига «Ишонч-М» («Ўзбекки-нодеталь» заводи) очиқ турдаги акци-онерлик жамияти, «Ўзбеккинотаъми-нот» фирмаси, кинотеатрлар, жойлардаги таъмирлаш-ишлаб чиқа-риш корхоналари, «Ўзбеккиновидео-ижара» корхонаси ва унинг жойлардаги бўлимлари киради. Бошқа саноат корхоналари каби улар ҳам и. ч. учун керак бўлган барча воситаларга эга: бино, турли қурилиш иншоотлари, асбоб-ускуналар, жиҳозлар, транспорт
воситалари, энергетик ресурслар, ай-ланма маблағлар (хом ашё, материал-лар, пул) ва б.
Анвар Ёқубхўжаев.
КИНО САНЪАТИ — кинематография -нинг техник воситалар асосида шакл-ланган бадиий ижод тури; экран санъ-атининг муҳим таркибий қисми; реал борлиқни айнан ёки бадиий-ҳужжат-лй образлар, мультипликация воситалари ёрдамида суратга олиш; кино-фильмларнинг омма орасида кенг тар-калиши учун хизмат қиладиган телевидение, видеокассета ва видеодиск-ларни хам ўз ичига олади. К.с. кинематограф б-н бир вақтда пайдо бўлди. Кинематограф эса фан ва техника та-раққиёти б-н боғлиқ ҳолда юзага кел-ди ва аста-секин замонавий иқтисод, санъат ва маданиятнинг энг зарур со-ҳасига айланди.
Кино 1895 й. 28 дек.да Парижда (их-тирочилар ака-ука О. ва Л. Люмьерлар) юзага келган. Унинг юзага келиши, ўз навбатида, инсониятнинг бадиий ма-данияти тарихида объектив крнуният босқичи бўлди. К. еда адабиёт, театр, тасвирий санъат ва мусика тажрибала-ри, унинг эстетик жиҳатлари уйғун-лаштирилиб, ўзига сингдирилган ҳолда воқелик ўзига хос ифода воситаларида фотографик тасвир орқали кўрсатила-ди. К.с.нинг оммани ижтимоий-сиёсий ва маданий жиҳатдан тарбиялашда, кишилар онги, фикр ва қарашлари, эстетик дид ва ҳис-туйғулари, умуман, маънавий дунёсининг шаклланиши-да гоявий-бадиий таъсири кучлидир. К.с.нинг қарор топишида америка кинорежиссёри Д. Гриффитнит хиз-матлари катта. Биринчи бўлиб, у йи-рик план, параллел монтаж, кенгай-тирилган панорама каби ифодали во-ситаларни қўллаган. Шунингдек, С. Эйзенштейн, Ч. Чаплин, Э. Штрогейм, К.Дрейер, К. Видор, Р. Клер кабилар ҳам жаҳон киноси ривожига муносиб ҳисса қўшдилар.
«Насриддиннинг саргузаштлари» фильмидан.
«Алишер Навоий» фильмидан.
20-а.нинг 1-ярмида К.с.нинг жанр тизимидан кўпроқ комедия характе-ридаги саргузашт ҳамда қўрқинчли фильмлар ўрин олди. 20-й.лардан ки-нода турли услубий изланишлар бўлди. Мае, «экспрессионизм», «поэтик кино», «махфий кино» ҳаракати, «очиқ кино» ва б.
Кейинроқ турли мавзулар қатори киноҳикояларга алоҳида эътибор бе-рилди. Кўпроқ маълум бир тарихни ҳикоя қилувчи фильмлар кўпайди. Урушдан кейинги йиллар ривожланган мамлакатларнинг илғор кинемато-графчилари ишлаган фильмлар, айник,-са, италия неореализми экран санъа-тининг асосини ташкил этди. 50-й.лар-нинг охирлари К.с.да кино ва телеви-дениенинг ўзаро бир-бирига таъсири, бир неча соат давом этадиган фильмлар ишлаш каби муҳим ўзгаришлар юз берди. Айни бир вақтда К.с. б-н боғлиқ телеэкран ижоди пайдо бўлди ва ри-вож топди.
Осиё, Африка, Лотин Америкаси каби кўпгина мамлакатларда янги ки-нематографиянинг пайдо бўлиши, бир қатор ғарб давлатларида ўзига хос ки-нематографик мактабларнинг ривожла-ниши кино маҳсулотларининг хилма-хиллигини таъминлади. К.с. жанр ва услуб жиҳатдан бойиди. Экран ижоди-да полифониянинг турли шакллари қўлланила бошлади.
Ривожланган мамлакатларда эски жанрларнинг ўзига хос қайта уйғониш даври бошланди. Биринчи навбатда, мелодрама ҳамда кинематографик ба-ёнда анъанавий шаклларнинг жонла-ниши кўзга ташланди. Айни вақтда янги телевизион тизим (кабелли телевидение), ер йўлдоши орқали узатилади-ган кўрсатувлар, видеомагнитофон, видеокассета, видеодискларнинг кенг тарқалиши натижасида К.с.нинг ри-вожланиши мураккаблашди.
К.с. асарлари ёзувчи-драматург, реж., актёр, оператор, рассом, композитор каби ижодий ходимлардан иборат жа-

моа маҳсулидир. Кинода реж. етакчи роль ўйнайди. Фильм яратиш 2 томон-ни — ижод ва и.ч.ни ўз ичига олади. Кино и.ч.нинг маркази — киностудия. Тайёр фильмлар кинопрокат оркали тарқатилади ва улар кинотеатр, теле-видениеда кўрсатилади. Экран санъ-атининг ўзига хос ифода воситалари бор: умумий, ўрта ва йирик планда суратга олиш, турли ракурсларда каме-ралар ҳаракати, эпизод ва кадрлар мон-тажининг турли шакллари ва б. К.с.нинг 4 асосий тури мавжуд: бадиий фильм, илмий-оммавий кино, ҳужжатли кино ва мультипликацион кино. Шулардан бадиий фильм К.с.нинг асосий турларидан бўлиб, махсус ёзилган сценарий ёки қайта ишланган бадиий ада-биёт (ҳужжатли ёки бадиий проза, театр драматургияси ва б.) асосида ижод-нинг ижровий воситалари ёрдамида реал ёки тўқима воқеаларнинг баён этилиши; ил мий-оммавий кино томошабинларни табиат ва жамият ҳаёти, илмий кашфиёт ва ихтиролар б-н таништиради. К.с.нинг яна бир му-қим тури — мультипликацион кино. Энг кенг таркалган шакллари расмли ва қўғирчокли фильмлардир. Рассом чизган расмлар ёки макетлар, шунингдек, қўғирчоқлар ҳаракатлан-тирилиб кинотасмага туширилади. Ҳужжатли кино — булган воқеа ва ҳаракатларни тасмага туширади. К.с.нинг комедия, тарихий, драматик ва саргузашт фильмлар каби жанрлари мавжуд.
Ўзбекистонда биринчи фильм 1897 й. «Эски жўва» майдонида кўрсатилган. 1908 й.дан Тошкент, Самарканд, Қўқон ва б. шаҳарларда чет эл фильм-лари намойиш этилган. Ўрта Осиёда кўрсатилган киноленталар, асосан, Америка, Франциянинг Шарқ экзоти-каси тасвирланган фильмларидан ибо-рат бўлган. Узбек миллий К.с. 20-а.нинг 20-й.ларида вужудга келди. Биринчи узбек кинооператори Худойбер-ган Девонов ўзининг илк ҳуж-жатли-хроникал фильмларида узбек ха-лқининг ҳаётини, урф-одатларини, Хоразм манзараларини акс эттиришга интилган.
1924 й. рус-бухоро ширкати «Бухки-но», 1925 й. Тошкентда «Шарқ юлду-зи» (1936 й.дан «Ўзбекфильм») кино-фабрикасининг ташкил бўлиши узбек К.с. ривожини бошлаб берди. Лекин миллий кадрларнинг етишмас-лиги натижасида студияни ташкил этишга уриниш ва «Бухкино» ширкати қошида мунтазам суратга олишни ташкиллаштириш муваффақиятсиз
«Тоҳир ва Зуҳра» фильмида Юлдуз Ризаева Зуҳра ролида.
бўлди. Тошкент студиясига ҳали кино соҳасида яхши танилмаган рус кино ар-бобларининг келиши, уларнинг касбий савиясининг пастлиги ҳақиқий миллий мазмундаги кинолар яратишга йўл қўймасди. Улар яратган фильмлар фа-кат экзотик ва ташвиқий характерда бўлиб, ўзбеклар ҳаёти бузиб кўрсати-ларди, ўзбек аёллари ролини рус акт-рисалари ўйнаши натижасида қахра-моннинг ички дунёси, унинг психологик кечинмалари очиб берилмасди [мае, «Ўлим минораси» (реж. В. Вис-ковский), «Мусулмон қиз» (Д. Басса-лиго), «Иккинчи хотин» (М. Доронин) ва б.]. Кино ишлащда миллий проза ва драматургиядан фойдаланишдан бош тортиш, ўзбек ҳаётини билмайдиган рус мутахассисларнинг ўзлари ёзган сценарийлари асосида фильм яратиши миллий кино учун жуда катта йўқотиш бўлди, узоқ йилларгача уз шакл-ша-мойилига эга булолмади, унинг «узбек миллий киноси» сифатида шакллани-шига утиб булмас тусиқ булди.
Овозсиз фильмларда берилган маз-мун томошабинга кўпроқ Европа му-тахассислари нуқтаи назарини ифода-лади, чунки миллий анъаналарни би-лишдан йироқ муаллифларнинг асар-лари шу рухда яра-тилган эди. 20-й.лар яратилган «Соябон арава» (О.   Фрелих), «Равот    қашқирла-ри» (К.  Гертель), «Макрли чангал» (В. Козлов), «Чодира» (М. Авербах) каби фильмлар   шулар жумласидан.
«Мешполвон» филь-мидан.
«Буюк Амир Темур» фильмидан.
Овозли кинонинг юзага келиши узбек К.с.нинг ҳам бадиий қийматини оширди. Биринчи узбек овозли фильми «Қасам» (1937, реж. А. Усольцев-Граф)да миллий актёрлик маданияти, ўзбек ҳаёти ва психологияси муфассал акс этди, ижтимоий қарама-қаршилик-лар асосига қурилган драматургия на-моён бўлди. Чунки барча бош роллар-ни узбек актёрлари уйнаган эди. Лекин барибир асар овозсиз кино давридаги эски кино маданияти қолдиғутридан холи бўлолмагани сабабли ўтмиш ва бу-гунги кун ўртасида аросатда бўлиб қол-ди. Шу сабабли, уша даврда яратилган Грузия, Озарбайжон фильмлари каби энг яхши фильмлар даражасига кута-рила олмади.
Узбек киносининг мубошири булган «Насриддин Бухорода» (1943, реж. Я. Протазанов) фильми халқ мавзусининг ҳақиқий имкониятларини очиб берди, тасвирий воситалар қаторини қандай чиройли ва ифодали қуриш мумкин-лигини кўрсатди, юқори даражадаги ижро услубини ўргатди. «Тоҳир ва Зуҳ-ра» (1945, реж. Н. Ғаниев) фильми халқ эртаклари асосида яратиладиган фильмлар   чегарасини   «бузиб»   ўтган   ҳолда
596
КИНО  САНЪАТИ
«Ўтган кунлар» фильмидан.
тарихий фильмлар яратишга асос сол-ди, миллий руҳдаги ифодали ўйин им-кониятларининг нақадар кенглигини ҳис этишга имкон берди. Кейинроқ яратилган «Алишер Навоий» (1947, реж. К. Ёрматов) фильмининг яратилиши-га «Тоҳир ва Зухра» киноси муҳим пой-девор бўлиб хизмат қилди. Шунингдек, «Бой ила хизматчи», «Қутлуғ қон» (1953, 1957, реж. Л. Файзиев), «Шоқи сўзана» (1954, А. Бекназаров) каби ба-диий асарлар экранлаштирилди.
Узбек киносида ёшларда замон та-лабларига янгича қараш шакллан-ди, эски қолип ва тахминлардан узоқ-лашдилар, дунёга шоирона назар таш-лаш имкониятлари намоён бўлди. Шу б-н бирга ҳаёт фақат севиш, хурсанд-чилик қилиш, қаҳвахоналарда рақс-га тушиш, чиройли кийинишдан ибо-рат деб билган шаҳарлик йигит ва қиз-лар учун тарбиявий аҳамиятга эга бўлган фильмлар ҳам узбек экран санъатига янги бир саҳифа булиб кириб келди. Бу, айниқса, реж. Э. Эш-муҳамедов ижодида [«Нафосат» (1966), «Севишганлар» (1969) ва б.] яққол кўзга ташланди. «Мафтунингман» (1958, Й. Аъзамов), «Маҳаллада дув-дув ran», «Сен етим эмассан», «Қалбинг-да қуёш», «Тошкент — нон шаҳри» (1960, 1962, 1966, 1967, реж. Ш. Аббо-сов), «Синчалак», «Улуғбек юлдузи», «Наташахоним» (1961, 1965, 1966, реж. Л. Файзиев), «Ўтган кунлар» (1969, реж. Й. Аъзамов)ва б. фильмлар шулар жумласидан.
Миллий кино ижодкорларининг ташкилий ва ижодий ишлар, тўплан-ган тажрибаларни янгича кўз б-н кўриб чиқиши, экран санъатига талабчанлик-ни ошириши натижаси ўлароқ тари-хий-инқилобий фильмлар («Қора кон-сулнинг ҳалокати», реж. К. Ёрматов; «Еттинчи ўқ», А. Ҳамроев ва б.) б-н бир қаторда замонавий мавзуда ҳам бир қанча фильмлар ишланди: «Шиддат» (реж. У. Назаров), «Ёз ёмғири» (А. Қо-булов), «Фалокат оёқ остида» (3. Со-битов), «Севги фожиаси» (Щ. Аббосов), «Алангали сўқмоқлар» (Й. Аъзамов), «Сени кутамиз, йигит» (Р. Ботиров),
«Феллини» фильмидан.
«Аччиқ данак», «Ўзганинг бахти» (Қ. Камолова), «Инсон қушлар орти-дан боради» (А. Ҳамроев, Деҳли халка-ро кинофестивалида «Кумуш товус» му-кофотини олган, 1976), «Чинор ости-даги дуэль» (М. Абзалов) ва б. Шунингдек, буюк алломалар ҳаёти ҳақида сўзловчи «Нодирабегим» (реж. К. Ёрматов), «Абу Райҳон Беруний», «Оловли йўллар» (Ш. Аббосов) ҳамда «Зулмат-ни тарк этиб...» (Й. Аъзамов), «Шум бола» (Д. Салимов) ва б.
Узбек киноси изланишларни кенгай-тиришга, жамиятда содир бўлаётган ижтимоий жараёнларни янада чуқур ва ёрқин ифодаловчи киноленталар яратишга интилди. Экран сон ва сифат жиҳатдан яна бир поғона кўтарилди, жанрлар эса шакл ва мазмун жиҳатдан кучайди, уларнинг хилма-хиллиги ошди, қолипга тушиб қолган одатий мазмунлардан қочиш сезилди.
«Алибобо ва қирқ қароқчи» (реж. Л. Файзиев, У. Меҳра), «Мана ўша йигит қайтиб келди» (Р. Ботиров), «Олтин жунли қўй териси», «Уйгониш» (Л. Файзиев), «Бўйсунмас» (А. Қобулов), «Қиёмат қарз» (У. Назаров), «Даҳонинг ёшлиги», «Карахтлик» (Э. Эшмуҳаме-дов), «Парол «Регина» меҳмонхонаси» (Й. Аъзамов), «Армон», «Суюнчи», «Келинлар қўзғолони», «Майсаранинг иши» (М. Абзалов), «Орзулар оғуши-да» (Ф. Зайнутдинов) ва б. фильмлар эстетик сифатини устунлиги ва янги-янги шакллари б-н ажралиб туради.
Кейинги 10 йилликда миллий К.с. ривожида кескин бурилиш даври бўлди. Қизиқарли фильмлар яратган М. Абзалов, 3. Мусоқов, Ю. Собитов каби реж. ларнинг фильмлари замон муаммола-ри, ёшлар ҳаётининг энг оғриқ жабҳа-ларига қаратилди, услублар хилма-хиллиги таъминланди.
«Тонгга қадар» (Ю. Азимов), «Аждод-лар овози» (F. Шермуҳамедов), «Кет-ма» (Ж. Исҳрқов, Р. Саъдуллаев), «Севги қурбонлари» (А. Исмоилов) каби фильмлар эътиборга моликдир. 1996 й. миллий кино учун янги муҳим сана нуқтаси бўлди. Вазирлар Маҳкамаси-
нинг 1996 й. 12 июль 247-қарорига асо-сан, «Ўзбеккино» давлат акционерлик компанияси ташкил бўлди. Фармон узбек киносини янги изланишлар, замон б-н ҳамнафас бўлиш вазифалари-га ундади, томошабинни жалб қила билиш йўлларини топишга, ўз-ўзини пул б-н таъминлаш, янги техник жи-ҳозлар б-н қуролланишга мажбур этди. Фармон натижаси ўлароқ, «Кенжа қиз» (Р. Кубаева), «Атроф оппоқ қор б-н қопланган» (Қ. Камолова), «Юлдузим-ни бер осмон» (Ф. Давлетшин), «Буюк соҳибқирон» (И. Эргашев, Б. Содиқов), «Отамдан қолган далалар» (Ш. Аббосов), «Марғиёна» (Ҳ. Файзиев), «Ўтган кунлар» (М. Абзалов, Ҳ. Файзиев), «Пиёда» (Р. Маликов), «Яратганга шу-кур» (3. Мусоқов), «Севги» (И. Эргашев), «Ёлғиз ёдгорим» (С. Назармуҳа-медов), «Тилсимой — ғаройиб қизалоқ» (М. Боймуҳамедов) каби янгича тал-қиндаги фильмлар юзага келди.
Ҳоз. кунда кинонинг ижтимоий ну-фузи ошди, мавзу доираси кенгайди, маҳаллий ёзувчилар асарларининг кўпайиши кўзга ташланади. Фольклор, тарихий, замонавий ва фалсафий мав-зулар қайта ишлаб чиқилди. «Аёллар салтанати» (Ю. Розиқов), «Чаёнгул» (С. Назармуҳамедов), «Паримомо» (М. Ражабов), «Она» (3. Мусокрв) ва б. кейинги йилларнинг энг яхши фильм-ларидир.
Бадиий кинони жахрнга танитган, узбек киносининг асосчиси Наби Fa-ниев, халқ артисти Комил Ёрматовлар ижоди узбек киноси тарихининг ёр-қин саҳифалари бўлиб қолади. Шунингдек, Й. Аъзамов, Ш. Аббосов, Л. Файзиев, 3. Собитов, Р. Ботиров, А. Хамроев, А. Қобулов, Қ. Камолова, 3. Мусоқов, И. Эргашев, Ҳ. Файзиев каби реж. ва Ҳ. Файзиев, А. Панн, М. Крас-нянский, А. Мукаррамов, М. Пенсон, Д. Фатхуллин, А. Исмоилов, Л. Травиц-кий, Д. Абдуллаев сингари оператор-ларнинг миллий кинонинг камол то-пишида ва жаҳон кино санъати като-ридан ўрин олишида хизматлари бе-қиёсдир.
«Севги» фильмидан кадр.

Ў. Алихўжаев, Ш. Эргашев, Р. Саъ-дуллаев, М. Ражабов, Т. Шокирова, Р. Адашев, Д. Қамбарова, Б. Зокиров, Д. Эгамбердиева ва б. энг яхши кино актёрлардир.
Ўзбекистонда «Ўзбекфильм»дан таш-қари «Ватан», «Имон», «Инсон», «Ёғду», «Достонфильм», «Самарканд-фильм», «Шод», «Юлдуз» сингари ки-ностудиялар ишлаб турибди (2002).
Ўзбек хужжатли киноси, асосан, 30-й.лардан бошланган. Ф. Назаров, Н. Гасилов, В. Тимковский, К. Аликаев, М. Ковнат, Н. Ғаниев, Й. Аъзамов ка-билар ҳужжатли кинонинг дастлабки йилларида кўтаринки руҳ б-н ишла-дилар ва маълум муваффақиятларга эришдилар. «Ишлаб чиқаришда жисмо-ний тарбия» (реж. Й. Аъзамов), «Ажо-йиб иш» (Н. Ғаниев), М. Қаюмов су-ратга олган «Ўзбек пахтакорларининг ғалабаси», «Ўзбек халқининг байрами» (Ш.Зоҳидов, О.Турсунов б-н ҳамкор-ликда), «Катта Фарғона канали», «Куч-ли оқим» фильмлари юқори баҳолан-ди. Айниқса, «Тошкент тўқимачилар комбината» (1938) фильми Нью-Йорк-да ўтказилган жаҳон кўргазмасида Ол-тин медалга сазовор бўлди.
Уруш йиллари «Фронтдаги дустлар-га» (реж. К. Ёрматов), «Фронтга сов-Fa» (С. Муҳамедов, Й. Аъзамов), «5 республика концерта» (А. Спешнев, 3. Собитов) каби бадиий-ҳужжатли фильмлар ишланди.
Урушдан кейин ҳужжатли кино ижодкорлари ғайрат ва шижоат б-н олдинга янги кадам ташлаш б-н ижо-дини бошлади. «Тўрт дарвозали шаҳар», «Узбекистонимизга келинг», «Инсони-ятнинг беш қўли», «Фарҳод чироқла-ри» (ҳаммасининг реж. и М. Қаюмов), «Совет Ўзбекистони» (К. Ёрматов) сингари кинойилномаларнинг ёрқин ва ҳаётий кинотасмалари яратилди.
Кейинчалик яратилган ҳужжатли фильмларда Узбекистонда қурилаётган з-д ва ф-калар, ГЭСлар, қўриқ ерлар-нинг ўзлаштирилиши, фан ва санъат фидойилари ҳаёти ва ижоди, саноат ютуклари, йирик халқаро мусобақалар ўз аксини топди: «Баҳордан баҳорга-ча», «13 қалдирғоч», «Зилзила» (М. Қаюмов), «Ўқитувчи» (Н. Атауллаева), «Ўзбекистон гази ва кимёси» (Н. Ра-ҳимбоев), «Мовий олов кишилари» (Р. Григорьев), «Йўлда ва она юртда», «Ашуров воқеаси», «Очиқ айтганда», «Изланиш давом этмокда» (ҳаммаси-нинг реж.и Т. Нодиров) ва б. шулар жумласидан.
М. Қаюмовнинг кўп йиллик ижоди узбек ҳужжатли киноси тарихида ало-\ида бир саҳифа бўлиб қолади. У б-н
«Аёллар салтанати» фильмидан.
ёнма-ён ижод қилган Ш.Зоҳшюв, Т. Нодиров, А.Саидов, О.Турсунов, Н.Ата-уллаева, П.Расулов, М.Арабов, А.Ёқубов, Н.Раҳимбоевларнинг ҳам хужжатли кино равнақида хизматлари катта.
Сўнгги йилларда ўзбек ҳужжатли киноси ўзини анча ўнглаб олди, мав-зулар доираси кенгайди, ҳаёт билан ҳамнафас фильмлар яратилди. Катта авлод ўрнини янги ёш реж., оператор, сценарийчи ва б. мутахассислар эгал-лади. «Шароф Рашидов», «Абдулла Қодирий», «Оғриқ» (Даврон Салимов), «Ислом Каримов. 21-аср бўсағасида» (Ш. Қурбонбоев), «Узбекистан баҳо-ри» (Ш. Қурбонбоев, Э. Хачатуров), «Узбекистан олтини» (Н. Маҳмудов), «Нон» (Ғ. Шермуҳамедов), «Жаҳонга йўл» (Ш. Махмудов), «Узбекистон қуролли кучлари», «Фитрат» (Ғ. Шод-монов) ва б. кейинги йиллардаги энг яхши фильмлардир. Замонавий хужжатли кино ривожида Даврон Салимов, Б. Музаффаров, Ш. Маҳмудов, Ш. Қур-бонбоев кабиларнинг ўрни алоҳида (яна қ. Ҳужжатли кино).
Мультипликацион кино Узбекистонда 60-й.лардан бошланди. Республика-да биринчи қўғирчоқ фильм ижодко-ри Ю. Петров бўлди. «6x6 квадратида» номли биринчи фильмни (Дамир Салимов б-н ҳамкорликда) яратди. Кейинчалик яратилган «Сеҳрли сандиқ» (Дамир Салимов), «Раҳим ва қўнғиз» (Қ. Камолова), «Кишки эртак» (3. Ройз-ман), «Ша\ар қурбақалари» (А. Акбар-хўжаев), «Сеҳрли самовар» (М. Махмудов), «Олма ҳақида эртак» (Н. Тўлахў-жаев) каби мультфильмларда турли мавзулар ёритилди.
Кейинги ўн йилликда турли жанр-ларда яратилган мультипликацион фильмлар кейинги давр ривожини таъ-минлади. «Баҳром ва Дилером», «Қо-зиқ» (реж. М. Маҳмудов), «Янги кўҳна эртак» (С. Муродхўжаева), «Даладаги чечаклар» (Н. Тўлахўжаев), «Янчар қуён» (Д. Власов), «Янги шохча ва ба-ҳор ёмғири ҳақида» (С. Силка) ва б. шулар жумласидан. Яна қ. Мультипликацион кино.
«Чимилдиқ» фильмидан.
«Узбекфильм»да кўп йиллардан буен жаҳоннинг энг яхши фильмларини ўзбек тилига таржима қилиб, узбек томошабинига етказувчи дубляж гу-руҳи хизмат қилиб келмокда. Бу соҳа-нинг асосчилари ва фаол иштирокчи-ларидан Қ. Мирмуҳамедов, М. Ғаниев, С. Саидов, Б. Ҳайдаров, С. Искандаров, Ж. Обидов, В. Кутюков, А. Шарапов-ларни кўрсатиш мумкин.
К.с. масалалари б-н Санъатшунослик илмий тадқиқот ин-ти шугулланади. Кино ижодкорлари Н. Ғаниев номида-ги кинотехникум ва Тошкент Санъат ин-тида тайёрланади. Узбекистон кино арбоблари бирлашмаси (1962—96-й.ларда Узбекистон кинематографчи-лар уюшмаси), 1966 й.дан Киночилар уйи, 1972 й.дан Кино санъати музейи ишлаб турибди.
Ад.: Абул- Касымова X., Рождение узбекского кино, Т., 1965; Тешабаев Дж., Пути и поиски, Т., 1972; Тешабаев Дж., Узбекское кино: традиции, новаторство, Т., 1979; Ҳасанов Б., Ўзбек ҳужжатли киноси, Т., 1972; Абул-Касымова X. .Тешабаев Дж., М ирзамухамедо ва М., Кино Узбекистана, Т., 1985.
Жўра Тешабоев, Моҳина Аширова.
КИНО ТАРМОҒИ — аҳолини кино хизмати б-н таъминловчи маданият, томоша муассасаларининг умумий номи. Узбекистонда К.т. кинотеатр, ки-нолаштирилган клублар, қишлоқ дои-мий кино қурилмалари ва кучма ки-нолардан иборат. Давлат (шаҳарлар, туман марказлари, қишлоқ ва б. жой-лардаги давлат кинотеатрлари, жамоа хўжаликлари клублари, кўчма кино қурилмалари, фильмларни ижарага берувчи идоралар, киностудиялар, фильмдан нусха кучирувчи ф-калар, фильмларга реклама тайерловчи булим-лар) ва касаба уюшмалари (шаҳар ва қишлоқлардаги клубларда, маданият уйлари ва саройлари, дам олиш мас-канларида касаба уюшмалари ихтиёри-даги кино тармоклари) томонидан бош-қарилади. Панорамали, стереоскопик, айлана кинопанорамали, шунингдек, стационар ва кучма киноқурилмалар бор. Узбекистонда давлат киноқурил-маларининг  сони 5 мингга яқин (2002).

КИНО  ҚЎЙИШ АППАРАТЕ
Бундан ташқари, касаба уюшмалари ва муассасалар (шу жумладан, жамоа хўжаликлари) ихтиёрида ҳам анчаги-на кино қурилмалар мавжуд. КИНО ҚЎЙИШ АППАРАТИ, кино проектор (кино ва лот. projectio — олдинга ирғитиш) — кинога олиш аппараты б-н киноленталарга олинган кинофильмларни экранга тушириш учун мўлжалланган қурилма. У кино-лентанинг сурилишини таъминлайди-ган тортиш механизми, лента ўрала-диган ва бўшаладиган кассеталар, эк-ранни ёритиш ва тасвирни экранга тушириш учун ёритиш-проекциялаш тизими, овоз эшиттириш қурилмаси, электр энергияси б-н таъминлаш ва аппарат ишини бошқариш қурилмала-ридан иборат. К.қ.а.да кинолента мах-сус механизм (мальта механизми ёки грейферли механизм) ёрдамида тўхтаб-тўхтаб (узлукли) ҳаракатланади. Тўхтаб-тўхтаб айланувчи тишли барабан ки-нолентани битта кадрга суриб туради. Бир кадрдан иккинчисига ўтиш вақ-тида обтюратор ёруғлик нурлари оқимини тўсади, лента яна бир кадр сурилганда обтюратор ёруғлик нурлари йўлини очади. Шунда экранга тас-вир тушади. Бу жараён шу тариқа да-вом этаверади ва жуда тез (секундига 24 кадр) юз бергани учун томошабин орадаги узилишларни сезмайди. К.қ. а. экранга тасвирни тушириш б-н бирга фонограммата ёзилган товушни ҳам тас-вирга монанд (синхрон) равишда эшиттиради. К.қ.а.нинг муқим (стационар) ва кўчма турлари бўлади. Муқим
Кино қўйиш аппарати чизмаси: 1 — кўзгули қайтаргич; 2 — лампа;
/.    /~\
3— конденсор; 4— оп-тюратор; 5 — кинолен-танинг пастки ҳалқа-
си; 6 — қабул қилувчи (лента ўралувчи) кассета; 7 — лентани тутиб турувчи тишли барабан; 8 — грейфер; 9 — объектив; 10 — фильм канали; 11 — кинолентанинг юқориги \ал-қаси; 12 — лента тортувчи тишли барабан; 13 — узатувчи (лента бўшалувчи) кассета.
аппаратлар киноаппаратхоналарга до-имий ўрнатиб қўйилади. Уларнинг ёрдамида кинофильмлар очиқ ёки ёпиқ залларда намойиш қилинади. Кучма ап-паратларни исталган жойга олиб бориб ишлатиш мумкин. Улар б-н очиқ май-донларда ҳам, ёпиқ залларда ҳам кинофильмлар қўйилади.
К.қ. а. кинолентанинг энига қараб ҳам фаркланади: 16 мм, 35 мм ва 70 мм ли киноленталарга мўлжалланган, универсал ҳамда махсус (доиравий, стерео-скопик ва б. фильмларни намойиш қилиш учун мўлжалланган) аппаратлар бўлади. Булардан ташқари, ҳавас-кор кинематографлар учун мўлжаллан-ган аппаратларда эни 8 мм ли кинофильмларни қўйиш мумкин. Бундай аппаратларда, асосан, овозсиз фильм-лар қўйилади. Овозли фильмларни қўйиш учун магнитофон ва синхрон-ловчи (тасвир б-н овознинг бир вақт-да кетишини таъминловчи) қурилма-дан фойдаланиш керак. К.қ.а.нинг энг муҳим кўрсаткичи — экраннинг ёр-қинлигини ифодалайдиган фойдали ёруғлик оқими. У люмен (лм)да ўлчанади (350—50000 лм). Ёруғлик оқимини чўғланма лампа, ксенон лампа ёки кўмир ёйи ҳосил қилади (яна қ. Кинотехника).
КИНОГА ОЛИШ АППАРАТИ - ҳуж жатли ва бадиий кинофильмлар ва ви-деофильмларни ҳамда турли объект-ларни изчил равишда кетма-кет тас-вирлар (кадрлар) тарзида кинолентага тушириш қурилмаси. Энининг кенгли-ги ва форматининг ўлчами ҳар хил бўлган киноленталарга суратга олиш учун мўлжаллаб ишлаб чиқарилади. Mac, кенг форматли фильмлар 70 мм ли; оддий ва кенг экранли фильмлар 35 мм ли; телевизион, илмий, ўқув ва ҳаваскорлик фильмлари 16 мм, 8 мм ва 2x8 мм ли киноленталарга мўлжал-ланган аппаратларда суратга олинади. Вазифаси ва тузилиш хусусиятларига кўра, дастаки ва муқим (стационар) К.о.а. фаркланади. Дастаки аппаратлар ихчамроқ бўлиб, қўлда олиб юриб, исталган жойда кинога олиш мумкин. Муқим аппаратлар муайян жойда учо-ёқли штативга ўрнатиб ишлатилади. К.о.а. синхрон, презицион, ихтисос-лаштирилган, ҳаваскорлик ва махсус турларга ҳам бўлинади. Синхрон К.о.а. б-н тасвирни кинога олиш пай-тида (синхрон тарзда) товушни ҳам алоҳида магнит лентага ёзиб олиш мумкин. Прецизион К.о.а. мураккаб кинога олиш учун мўлжалланади. И х -тисослаштирилган К.о.а. б-н панорам, доиравий, стереоскоп фильмлар суратга олинади. Ҳаваскорлик К.о.а. эни 16 мм, 8 мм ва 2x8 мм ли киноленталарга   илмий,   ўқув   ва
Кинога олиш аппарати. «Кварц 1х8С=2» русумли аппарат.
ҳаваскорлик фильмларини кинога олиш учун ишлатилади. Махсус К.о.а. тез ва киска муддатда утадиган жара-ёнларни қайд қилиш (жуда тезкорлик б-н кинога олиш) ҳамда авиация ва космик парвозларда фойдаланиш учун мулжалланади.
Ҳар қандай К.о.а. оптик ва механик қисмлардан иборат. Оптик қисм кинога олиш объективи ва визир (визир тизим) ни уз ичига олади. Объектив объектнинг тасвирини кинолентанинг ёруғлик сезгир катламига туши-ради. Визир оркали эса объект кузати-лади ва аппаратнинг объектга нисбатан зарур вазияти урнатилади. Механик қисм лента тортиш механизми, ҳара-катлантириш механизми ва обтюратор-дан иборат. Лента тортиш механизми-да лентани бир меъёрда суриб, зарур пайтда тўхтатиб турадиган мосламалар ҳам бўлади. Обтюратор кинолента кадр туйнуги томон бир кадр сурилганда шу туйнукка келаётган ёруғлик нурлари йўлини дам-бадам тўсиб туриш вази-фасини ўтайди.
К.о.а., асосан, 19-а. охирларидан бошлаб турли маркаларда ишлаб чи-қарилади. Улар борган сари такомил-лашиб бормокда. Айниқса, и.т. ишлари учун мўлжалланган К.о.а.лари — их-чам авиация ва космик кинога олиш, микрокинога олиш аппаратлари, тез-кор ва растрли аппаратлар, сув остида кинога олиш, секинлатиб суратга олиш аппаратлари ва б. йўналишлардаги К.о.а. лари жуда такомиллашиб кетди. Бу бо-рада Японияда, АҚШ ва б. мамлакат-ларда ишлаб чиқарилаётган аппарат-ларни мисол қилиб кўрсатиш мумкин (қ. Кинотехника).
«SONY6» русумли кинокамера (Япония, 2000-йиллар).
КИНОРИНХЛАР

КИНОДРАМАТУРГИЯ (кино... ва драматургия) — адабиётнинг экранда кўрсатиш учун мўлжалланган алоҳида тури. К. асари — киносценарий фильмнинг адабий ва ғоявий-бадиий асоси-ни ташкил этади. Кинодраматурглар бадиий проза ва драмадан фойдаланил-ган ҳолда ҳаёт воқеаларини тасвирлаш-да кино имкониятларини ҳисобга олиб, асарни экранга мослаштириб ёзадилар. К., уз хусусиятига кура, адабий ҳамда кинематографик шаклга эга: мустақил бадиий қийматга эга, кинематографик асар сифатида яратилажак фильмнинг мазмунини ва қурилишини ифода этади. К.нинг шаклланиш даври мураккаб жараён бўлиб, у асар ёзищдан бошла-ниб, монтаж столида тугайди. Овозли кино юзага келгач, инсон характери-ни очиб беришдаги асосий воситалар-дан — диалог муҳим роль ўйнади. Кино санъати имкониятларининг кенгайиши К.дан ҳаётни янада чуқурроқ ўрганиш-ни, уни янада мураккаб ва ранг-баранг тасвирлашни тақозо этади. Кино тарақ-қиётининг бошланғич босқичида К. жанрлари (саргузашт, комедия, мелодрама ва б.) маълум даражада чегара-ланган бўлиб, замонавий мавзу кам ёритилган. Ҳозир эса К. асарлари хоҳ-лаган жанрда ёзилиб, кўплаб фильм-лар яратилмокда.
Узбек К.си проза кўламини, драма ўткирлигини, поэзия жозибасини, тас-вирий санъат ёрқинлигини, мусиқа равонлигини ўзида мужассамлаштир-ди. Ҳоз. кунда тарих, тарихий шахслар ҳаёти, миллий қадриятлар акс этган ёки ёш авлодда Ватанига, халқига, ота-онасига мехр-муҳаббат туйғусини уйғо-тадиган К. долзарб мавзу бўлиб, шу асосда фильмлар ишланмоқца («Буюк Амир Темур», «Паримома» ва б.). С. Абдулла, И. Султон, А. Крдирий, М. Шайхзода, Ойбек, С. Аҳмад, У.Назаров, Ф. Мусажонов, О. Агишев каби ёзувчиларнинг асарлари узбек кино-сининг ривожида салмоқли ўрин ту-тади.
КИНОЖУРНАЛ (кино... ва журнал) — кундалик турмуш ва халқаро ижтимо-ий-сиёсий воқеаларга бағишлаб даврий чиқариб туриладиган кинофильм тури.
Ўзбекистонда 1960 й.гача «Узбек Давлат киножурнали», «Совет Узбекис-тони», «Орденли Ўзбекистон» ва б. К.лар чиқарилган. 60—70-й.лардан «Ўзбекистон ҳужжатли ва илмий-ом-мавий фильмлар киностудияси» улар-нинг ўрнига киноальманахлар чиқар-ди, ҳозир эса фақат ҳужжатли фильмлар, шунингдек, «Наштар», «Зумраша» ҳажвий К.лари ишланмоқда.
КИНОКОМЕДИЯ (кино... ва комедия)
—  кино санъати тури. Фильмда характер, конфликт, вазиятни тасвирлашда томошабинда кулги қўзғатиш К.нинг асосий хусусиятидир. Юмористик ва ҳажвий жиҳатлари бир-бирига боғлиқ ҳолда кўрсатилади. Киноводевиль, эксцентрик    «комик»,    лирик,    маиший, ҳажвий, трагикомик, фантастик К. жанрлари кенг тарқалган. Цирк, кари-катурани ўзида сингдирган эксцентрик «комик» К. 20-а.нинг 10—20-й.ларида юзага келган (А. Дид,  М. Линдер, Р.Клер — Франция; М. Сеннет, Ч. Чаплин,  Б.  Китон,  Г. Ллойд — АҚШ). Ф.Капра овозсиз кино даврида «Бир кунлик хоним», «Мистер Дидс шаҳар-га кўчиб ўтмоқда», «Тундаги ҳодиса» каби фильмларни  ишлаб Америка К.сининг ривожланиш даврини бош-лаб берди. Кейинчалик А.Блазетти, Х.Бардем, Ж.Беккер, Л.Берланга, Г.Кричтон, Р.Корнелиус каби чет эл реж.лари жамиятдаги мавжуд нуқсон-ларга қарши К.лар («Миллионер Неаполь», «Трамвай ўғирланди», «Дадам, ойим, хизматкор қиз ва мен» ва б.) яратдилар.
Я. Протазановнинг «Насриддин Бу-хорода» (1943) фильми — биринчи узбек К.си. «Насриддиннингсаргузашт-лари» (реж. Н. Ғаниев), «Маҳаллада дув-дув ran» (Ш. Аббосов), «Келинлар қўзғолони», «Майсаранинг иши», «Чи-милдиқ» (М. Абзалов), «Шариф ва Маъриф», «Темир эркак» (И. Эргашев), «Бомба» (3. Мусокрв), «Масхарабоз» (Ш. Бошбеков) ва б. энг яхши узбек К.ларидир. Р. Пирмуҳамедов, Р. Ҳамро-ев, Н. Рах.имов, Ҳ. Умаров, С. Хўжаев. Б. Ихтиёров, Ҳ. Шарипов, О. Асомов, М. Холмедов ва б.нинг узбек К.си ривожида ҳиссалари катта. Замонавий реж. лар изланиши натижасида К. унсурла-ри кинонинг бошқа жанрларига ҳам сингиб бормоқда. КИНОКОНЦЕРТ (кино... ва концерт)
— алоҳида концерт номерларидан ибо-рат фильм; кинематография тури. Овозли кинонинг дастлабки йилларида юзага келди. Ғарб мамлакатларида фильм-ревюлар машҳур. Таниқли санъаткор-лар   ижоди   б-н   энг   узоқ,   чекка шаҳарлар аҳолисини таништириш, машҳур ижрочилар ижодини абадий-лаштириш, ёшларни эстетик руҳда тар-биялашда К. нинг муҳим аҳамияти бор. К. барча киностудияларда мунтазам равишда ишлаб чиқарилади. Узбекис-тонда «Фронтдаги дўстларга», «Беш республика концерти», «Шашмакрм» ҳамда алоқида хонанда ва раққосалар ижодига бағишланган кўплаб К.лар ишланган.
КИНОЛОГИЯ (юн. kyon — ит ва ...ло-гия) — итлар тўғрисидаги фан. К. ит-чиликнинг илмий асосини ташкил этади. К. итларнинг эволюцияси, зотлари, анатомияси, физиологияси, шу жум-ладан, олий нерв системаси, хатти-ҳаракатлари, селекцияси, уларни ур-читиш, озиклантириш, сақлаш, ўрга-тиш ва ов, крровул, қидирув, божхона, чегара ва б. хизматларда фойдаланиш масалаларини ўрганади. Фан сифатида 19-а.нинг 2-ярмида вужудга келган.
Кўпгина Европа мамлакатларида ва АҚШда К. ташкилотлари иш олиб бо-ради. Ўзбекистонда К. масалаларини илмий ўрганиш рус офицерлар овчи-лик жамиятлари ва итчилик клублари ташкил этилган 20-а. бошларига тўғри келади. 1927 й.да Узбекистан ов итла-ри шажара дафтари жорий қилинган. ДОСААФ Узбекистон бўлими ҳузури-да 1937 й.дан К. кенгаши фаолият кўрсатди. 1992 й. май ойида Узбекистон К. федерацияси ташкил этилди. Узбекистонда республика давлат божхона қўмитасининг миллий К. марка-зи, Миллий хавфсизлик хизматининг наслчилик питомниги ва Тошкент ш. Ички ишлар бош бошкармасининг наслчилик питомнигида К. назарий ма-салалари ўрганилади, итчиликка оид наслчилик ишлари, итларни амалий мақсадларда фойдаланишга тайёрлаш, янги ит зотларини етиштириш, уларни синовдан ўтказиш, шажара ва наслчилик дафтарларини юритиш ишлари олиб борилади. К. кўпгина мамла-катларда зоотехния ҳамда ветеринария олий ва ўрта махсус ўқув юртларининг дастурларига киритилган (яна қ. Итчилик).
КИНОРИНХЛАР (Kinorhyncha) -бирламчи тана бўшлиқли чувалчанглар синфи. Уз. 0,1 — 1мм. Танаси ясси, калин кутикула б-н қопланган. 13 та сегмент (бош, бўйин ва 11 та бўғим)га бўлинган. Танасида пихлар ва илмок,-лар бўлади. Танасининг олд қисми бу-ралиб чиқадиган хартумни ҳосил қила-ди. Кўндаланг-тарғил мускуллари дас-та бўлиб жойлашган, ичаги найсимон. Нерв системаси ҳалқум атрофи нерв ҳалқаси ва қорин нерв стволидан ибо-рат. Сезги органлари хартумидаги қил-лар ва 1—2 жуфт пигмент кўзчалардан ташкил топган. Айириш системаси — 1 жуфт протонефридийдир. Айрим жинсли. Метаморфоз оркали ривожла-нади. Бир ҳужайрали сув ўтлари ва мик-роорганизмлар б-н озикланади. Харту-мини олдинга отиб, сўнгра танасини

тортиб олиб хдракатланади. 2 туркуми, 100 га яқин тури маълум, кўпчилик денгизлар тубида учрайди. КИНОСТУДИЯ (кино... ва итал. studio — ўрганиш) — кинофильмлар ишлаб чиқарувчи корхона. К. бадиий-ижодий ва техник и.ч. жараёнларини бирлаш-тиради. Қандай фильм чиқаришига қараб бадиий, ҳужжатли-хроникал, илмий-оммабоп, ўқув К.си, мультипликацией фильмлар К.сига ажралади. К.нинг ташкилий тузилиши ишлаб чиқариладиган фильмларга, и.ч. ҳаж-мига, техник жиҳозларга боғлиқ. Фильм и.ч. 4 босқичдан иборат: 1) сценарий тайёрлаш; 2) суратга олиш учун тай-ёргарлик (суратга олиш жойини, ак-тёрларни танлаш, декорация, кийим тайёрлаш, кинопроба ва репетиция ўтказиш, фильм и.ч. режасини тузиш); 3) суратга олиш. Бу энг масъулиятли ва сермеҳнат босқич бўлиб, К. павиль-онида ва табиат қучоғида амалга оши-рилади; 4) фильмни монтаж қилиш, унга овоз бериш, мусиқа ёзиш ва қай-та овоз бериш.
Суратга олувчи гуруҳ асосий ижодий бўғин бўлиб, фильм яратиш даври-да барча ижодий ва б. ходимларни ўз атрофида уюштиради. Суратга олиш-да бадиий-ижодий гуруҳ фаолияти-га фильм директори раҳбарлик қи-лади.
Ўзбекистонда «Ўзбекфильм», «Ўзбе-кистон ҳужжатли ва илмий-оммавий фильмлар киностудияси», «Достон-фильм», «Ёғду», «Имон», «Инсон», «Самарқандфильм», «Шод», «Юлдуз» ва бошқа К.лар, «Наштар» ҳажвий ки-ножурнали, шунингдек, Ўзтелерадио қошида «Ўзбектелефильм» фаолият кўрсатмокда.
КИНОТЕЛЕВИЗИОН ТЕХНИКА -тасвирларни суратга олиш, монтаж қилиш ва узатиш учун кино ва телевидение воситаларидан фойдаланиладиган усуллар мажмуи. Кино ва телевидение воситалари деганда кинотехника, телевидение ва видеоёзув воситаларининг уйғунлашуви тушунилади. Ушбу йўна-лишларни ўз ичига олади: телевизион фильмларни тўғридан-тўғри кинога олиш; телевизион тасвирларни кинескоп экранидан ёки бевосита электрон нурли камера ёрдамида ёзиб олиш; ви-деоназорат қурилмаси (монитор) ва назорат видеоёзувидан фойдаланган ҳолда кинога олиш; кинофильмларни монтаж қилиш ва кўпайтиришда теле-видеоназоратдан фойдаланиш; телеки-нопроекциялаш (кинолентага туши-рилган фильмларни телевидение ор-қали узатиш).
Кинотелевизион техника. HR=JVS русумли
қўшалоқ (икки тизимли) видеомагнитофон
(АҚШ, 2000-йиллар).
Маълумки, кинотехника 19-а. 80-й.ларидан, телевидение асосан 20-а. бошларидан, видеоёзув 20-а. 50-йилла-ридан ривожлана бошлаган ва аста-секин такомиллаштириб борилган. Айниқса, видеофильм яратиш раем бўлганидан (Ўзбекистонда 20-а. 70-й. ларидан) сўнг К. т.нинг аҳамияти яна-да ортди. К. т. да кўп (икки ва ундан ортиқ) кинокамерали кинотелевизион жиҳозлар ва б. ўзига хос усул-лардан фойдаланилади. Кинокамера-ларнинг ҳар қайсисига ихчам телеуза-тиш камераси ҳам бириктирилган бўла-ди.
К.т. воситасида бевосита кинолентага суратга олинган кинофильмларни ҳам, видеомагнитлентага туширилган видеофильмларни ҳам, бевосита оли-надиган «жонли» тасвирларни ҳам телевидение орқали намойиш қилиш мумкин.
Умуман телевизион тасвирларни кинолентага туширишнинг оптик, электрон нурли ва лазерли усуллари мав-жуд. Оптик усулда суратга олиш қурил-маларида тасвирларни кинескоп экранидан кўчириш мумкин. Электрон нурли усулда суратга олиш қурилма-ларида видеосигнал ўзгартириб юбо-радиган электрон нур ҳавоси сўриб олинган (вакуум) камерада ҳаракатла-наётган кинолентага тушади. Вакуум камера электрон нурли прожектор, лента тортиш механизми ва вакуум ҳосил қилувчи қурилмадан иборат бўлади. Рангли тасвирни лазер нур ёрдамида 35 мм ёки 16 мм ли лентага ёзиб олади-ган қурилма ҳам мавжуд. Ҳозир К. т. соҳасида компьютерлар техникасидан унумли фойдаланилади. К. т. воситаларидан мураккаб кинога олишда, мульт-фильмлар ишлашда, кассетали кино-ни суратга олишда, махсус дастурлар-ни тайёрлаш ва б.да фойдаланилади (яна қ. Кинотехника). КИНОТЕХНИКА — кинофильмларни суратга олиш, нусхаларини кўчириш (кўпайтириш) ва намойиш қилиш б-н щугулланадиган техника соҳаси. Аста-секин, босқичма-босқич пайдо бўлган, шаклланган ва тараққий этиб борган. К.нинг пайдо бўлиши, шаклланиши ва
тараққий этиш жараёнлари ёруғлик техникаси, механика, оптика, фотография, электроника, компьютер тех-нологияси ва б. соҳа ютуқларидан ке-нг фойдаланишни тақозо этган. К.нинг асосий техникавий воситалари: кинога олиш аппарати, нусха кўчириш ап-парати, кино қўйиш аппарати, компьютер.
Фотографиянинг кашф қилиниши (19-а. ўрталари) ихтирочиларда фото-тасвирларни ҳаракатлантириб намойиш қилиш гоясини тугдирди. Лекин бунга қадар (17-асрда) немис олими А. Кирхер «сирли чироқ»ни яратди (1-расм). У ёруглик манбаи (шам), шаф-фоф шишага чизилган сурат, шу су-ратни катталаштирувчи мослама (ҳозирги объектив) ва экрандан иборат эди. Шамдан тушаётган ёруғлик шаффоф шиша орқали ўтиб, ундаги суратни экранга туширар эди. Кейин-чалик (1882 й.) бельгиялик физик Ж. Плато фенакистископ деб аталадиган асбоб ясади (1-расм, б). У тасвир (бол-такаш) чизилган диск, шу диски и ай-лантирувчи тасмали узатма ва кўзгудан иборат эди. Диск айлантирилганда то-мошабин диекдаги тирқишлардан қараб, рўпарадаги кўзгуда гўё ҳаракат-ланаётгандек туюлган тасвирни (бол-такашнинг ҳаракатларини) кўрган. Тасвирларни суратга олиш ва кейин улар-ни экранга тушириш учун ёруг-ликсез-гир материал талаб қилинар эди. Кўп изланишлардан кейин шундай модда топилди. 19-а. биринчи ярмида фран-цузлар Л. Ж. Догер ва Ж. Ньепс ёруғлик таъсирида рангини ўзгартирув-чи модда кашф қилдилар. Шу модда плёнка ёки шиша сиртига суркаларди. Ҳозир бу модданинг таркиби такомил-лаштирилган. 19-а. охирларида «Люмьер» (Франция) ва «Истмен Кодак» (АҚШ) фирмалари киноленталар ишлаб чикара бошлади. Француз астроно-ми П. Жансен 1874 й., француз физио-
Кинотехника.   1-
расм: а — «Сирли чирок,»; б — фенакистископ: 1 — диск; 2 — даста; 3
— тасмали узатма; 4 — тирқишлар; 5
—  кўзгу (экран).

2-расм. «Рус» русумли кино қўйиш аппарати (20-а. 60-йиллар).
логи Марей 1888 й., инглиз ихтирочи-лари Ф. Грин ва Ж. Эванс 1889 й. кино-га олиш аппаратини, француз ихтиро-чиси Луи Люмьер эса 1894 й. кинога олиш ва намойиш қилиш аппаратини яратдилар. Луи Люмьер 1895 й. 22 март куни Парижда «Ишчиларнинг фабри-кадан чиқиши» деб аталадиган ҳужжат-ли фильмни намойиш қилди. Ана шу кун кинематография туғилган кун ҳисобланади. Францияда Ш. Пате ва Л. Гомон 1897 й.да бир нечта такомил-лаштирилган кинога олиш ва намойиш қилиш аппаратларини саноат ми-қёсида ишлаб чиқара бошладилар. Улар дастлабки кинодан нусха кўчириш аппаратларини ҳам ишлаб чиқардилар. Буларнинг ҳаммаси овозсиз кино учун мўлжалланган эди.
20-а. бошларида К. анча сует ривож-ланди. Лекин кино санъати тараққий этиши б-н К. сифатига талаб кучайди. Натижада киноаппаратларнинг янги хиллари яратилди. Француз фирмаси «А. Дебри» 1908 й. ички кассетали кинога олиш аппарати ишлаб чиқара бошла-ди. 20-а. 10-й.лари охирига келиб овозсиз К. тараққиётида янги босқич бош-ланди. Шу даврда автоматик механизм-ли, микроскопик ва тезкор кинога олиш аппаратлари, жаррохлик опера-цияларини кинога олиш аппаратлари, дастаки автоматик аппаратлар ва б. яратилди. 20-а. 30-й.ларида кўчма ва му-қим (стационар) кинопроекторлар бар-по қилинди, киноленталар, кинога олиш ва кино қўйиш аппаратлари, кинодан нусха кўчириш аппаратлари, киноленталарни очилтириш, киносу-ратга олиш майдонларини ёритиш ва киноленталарни монтаж қилиш аппаратлари кўплаб ишлаб чикарила бош-лади.
Кинематограф маҳкам оёққа туриб, овозсиз кино ишлаб чикариш саноати муайян даражада мустаҳкамланиб ол-
ганидан сўнг бирин-кетин овозли кино, рангли, стереоскопик, кенг форматли, панорам ва кенг экранли кино, дои-равий панорам ва кенг экранли кино пайдо бўлди. Кинонинг бу турлари учун янги-янги аппаратлар, асбоблар, мате-риаллар, киноленталар ва усуллар ишлаб чиқилди, эскилари янгиларига ал-маштириб борилди. Овозли кино АҚШ, собиқ Иттифоқ ва Ғарбий Европанинг барча мамлакатларида деярли бир вақт-да пайдо бўлди. 20-а. 50-й.ларидан бош-лаб овоз магнит лентатэ. ёзила бошла-ди. Кўп қатламли кинолентада уч рангли тасвир ҳосил қилиш усули топил-ганидан сўнг рангли кинофильмга асос солинди. Рангли кинофильмларни кинога олиш ва кино қўйиш тизими ай-ниқса АҚШ, собиқ Иттифоқ, Буюк Британия, Германия, Францияда ри-вожланди. Юқорида айтиб ўтилган ти-зимлар, асосан, 70 мм, 35 мм ва 16 мм ли киноленталарга мўлжалланган. 20-а. 60-й.ларидан бошлаб ҳаваскорлик ва ўқув мақсадлари учун 8 мм ли киноленталар ишлаб чикарила бошлади. К. мунтазам равишда такомиллаштири-либ борилди, яъни тасвир ва овоз си-фати яхшиланди, кино санъатининг таъсирчанлиги ошди, ёруғликсезгирроқ киноленталар яратилди, оптик усулда нусха кўчириш усули б-н фильмларни бир форматдан бошқа форматга кўчи-риш жиҳозлари ва технологик жараён-лари мукаммаллаштирилди; кинога олишда ва, айниқса, видеофильмлар-ни суратга олишда компьютер техно-логиялари кенг ишлатила бошлади. К. жараёнларидан телевидениеда ҳам фой-даланилади (қ. Кино санъати, Киноте-левизион техника).
Ҳоз. кунда АҚШ, Англия, Германия, Франция, Италия, Россия ва, айниқ-са, Японияда К. кенг ривожланган бўлиб, янги такомиллашган маркали аппаратлар ишлаб чиқарилади.
Ўзбекистон Республикасининг кино тармоғини «Ўзбеккино» ДАК, «Узбек-фильм» киностудияси, кинохроника, кинофикация соҳалари ташкил қила-ди. Булар республиканинг 14 ҳудудида кинопрокат ташкилотлари, таъмир-лаш-ишлаб чиқариш корхоналари, видеомарказлари орқали фаолият кўрсатмокда.
20-а. 90-й.лари охирларида кино ва видеофильмларни суратга олиш ва намойиш қилиш аппаратлари и.ч. бора-сида ҳақиқий инқилоб юз берди. Япо-ниянинг «Panasonic» («Панасоник») фирмасидан киновидеаппаратлар (мае, видеомагнитофон AG-6100 ва кино-лентали видеопроектор РТ-102) сотиб
3-расм. «Panasonic» русумли кинокамера (Япония, 90-йиллар).
4-расм. HDL=V9() pyc\M.ui кинокамера (АҚШ, 2000-йиллар).
олинди. Бундай инқилоб натижасида юқори сифатли товуш жўрлигида рангли ёзиб олиш ва катта кинотеатрлар экранларида намойиш қилишга имкон туғилди. Оддий кинопроектор (кинога олиш аппарати) ва киноплёнкага ра-қобатчи — мультимедиа видеопроектор пайдо бўлди. Кинотасвирлар туши-рилган дисклардан фойдаланилганда олти каналли рақамли товуш тизими «Долби Дигитал»дан ёки икки каналли товуш тизими «Долби Про»дан фой-даланилади. Рақамли проектор истал-ган типдаги компьютер б-н ишлаши мумкин, шу б-н бирга, юқори сифатли компьютер тасвирлари катта кино-экранларга туширилиши мумкин. Хат-то проекциялаш (кино қўйиш) хона-сининг ўзига эфир, кабель ва йўлдош телесигналларини қабул қиладиган те-левизион приёмникларни ҳам жойлаш-тириш мумкин, бу эса катта экранга исталган телевизион тасвирни туши-ришга имкон беради.
Сўнгги пайтларда (2000-й.ларда) 3 трубкали (кинескопли) проекторлар ўрнига суюқ кристалли (LCD) ва мик-рокўзгули (DLP) ҳамда матрицали (DMD) проекторлар пайдо бўлди. Уларни бошқариш ва ишлатиш жуда
5-расм. Multisune MT 820 русумли портатив кинопроектор (АҚШ, 2000-йиллар).

қулай, юқори тасвир ва товуш сифати таъминланади.
Кино и.ч.нинг янги стандарти уму-ман К., хусусан, кинога олиш, кино қўйиш ва кинотелевизион техника со-ҳаларини кескин ривожлантиради. Ҳозир киноплёнкадан фойдаланаётган киноташкилотлар эндиликда электрон фильмларни алоқа канали орқали ола-диган бўлишди. Электрон фильмлар и.ч. видео, кино ва компьютер техникаси-нинг қўшилиб кетиши йўналишида ривожланади.
Ҳозир қуйидаги йўналишларда иш-лар олиб борилмокда:
—  фильмларни радиоканаллар орқа-ли узатиш;
—  ёзиб олиш вақти 270 мин.га ета-диган видеокамера («Panasonic»);
- дискли кинокамера DV-ДИСК (АҚШ);
—  журналистлар учун мўлжалланган ихчам видеокамера («SONY»);
—  қуввати 700 ANSI люмен (масса-си 1,3 кг) бўлган ихчам микропроек-торлардан тортиб қуввати 4700 ANSI люмен (массаси 2,5 кг) бўлган қувват-ли  проекторлар («SONY» фирмаси) ишлаб чиқарилмоқда;
— янги рақамли видеокамералар те-левидениеда янги стандартларни бел-гиламокда. TFR типидаги матрицадан фойдаланиб сатр ёйишнинг янги тех-нологияси кинотасвирдан қолишмай-диган видеотасвир ҳосил қилишга им-кон беради («Filife» фирмаси).
Эргаш Комилов.
КИНОФЕСТИВАЛЬ (кино... ва франц. festival — байрам) — кино санъати асар-ларининг турли шаклда ўтказилади-ган кўриги. Кинематографияси ривож-ланган кўпгина давлатлар миллий кино санъатининг энг яхши ютуқларини намойиш этиш, кейинги ривожланиш йўналишини белгилаб олиш, халклар-нинг ўзаро яқинлашуви, санъат риво-жига ўз ҳиссаларини қўши.ш мақсади-да К. лар уюштиради.
К.нинг анъанавий тури — халқаро кинофестиваллардир. Улар конкурсли ёки конкурссиз, ихтисослашган ва их-тисослашмаган бўлади. Конкурсли хал-қаро К.ларда ҳакамлар ҳайъати фильм яратувчилари (реж., актёр, оператор, рассом ва б.)ни мукофот, соврин, диплом ва б. б-н такдирлайдилар. Конкурс-сиз фестивалда кўрсатилган ҳар бир фильм «фестиваль катнашчиси» деган диплом, шунингдек, турли ташкилот-лар таъсис этган мукофот ва соврин-ларга эга бўладилар.
Махсус халқаро К.лар жанрлар (ҳуж-жатли, мультипликацион, илмий-ом-мавий, реклама фильмлар ва б.), ре-
гионлараро (Осиё, Африка ва Лотин Америкаси, Болтиқ бўйи ва МДҲ, араб мамлакатлари ва б.), бощка ажратиб турувчи жиҳатлар (ёш реж.лар филь-ми, фестиваллар фестивали, аёл реж. каби) асосида ўтказилади. Ҳар бир К.нинг аниқ белгиланган вақти («кун», «декада», «туркум», «ойлик», «ҳафта-лик» каби) ҳамда кўрсатиладиган фильмлар сони (конкурсга киритилган ёки информацион фильмлар) олдин-дан маълум бўлади. Регламентга асосан илгари бирор К. да мукофотланган фильмлар конкурсга киритилмайди.
Жаҳонда ўтказиладиган энг йирик К.лардан қад.си Венеция (Италия) К.идир (1932). Бу фестивалнинг Бош. соврини «Авлиё Маркнинг олтин шери» (энг яхши фильмга, энг яхши дебютга, энг яхши аёл ва эркак роли-га). Канн халқаро К.и 1946 й. дан ҳар йили апр.—май ойларида ўтказилади. Бош соврини «Олтин пальма шохи», Катта махсус соврин «Олтин камера» (энг яхши аёл ва эркак роли, энг яхши режиссура, энг яхши операторлик иши, энг яхши дебют учун).
Берлин халкаро К.и 1951 й.дан мав-жуд. Энг катта соврин «Олтин айиқ», ке-йингиси «Кумуш айиқ». Ҳар йили Сан-Себастьян (Испания)да ўтказиладиган халқаро К. 1953 й.дан фаолият кўрсатади. Совринлари: «Катта олтин чиғаноқ», «Олтин чиганоқ», «Кумуш чиғаноқ».
Москва халқаро К.и 1959 й.дан ўтка-зилади. Бош соврини «Авлиё Георгий».
Биринчи Тошкент халкаро К.и 1968 й.да ўтказилган. Шундан буен Осиё, Африка ва Лотин Америкаси мамлакатлари фестивали сифатида фаолият кўрсатади. Бош соврини: «Олтин се-мурғ» (энг яхши фильм учун), «Хўжа Насриддин» (энг яхши режиссура учун), «Кумуш семурғ» (энг яхши дебют учун), «Олтин арча» (энг яхши эркак роли учун), «Олтин лола» (энг яхши аёл роли учун) (яна қ. Тошкент халқаро кинофестивали).
Саодат Хўжаева.
КИНОЧИЛАР УЙИ - кино санъати арбобларининг ижодий уйи. Театр ва кино ходимлари уйи базасида 1966 й. очилган. Янги биноси (меъморлари Р. А. Хайрутдинов, В. Н. Бреусенко; би-нони безашда рассом В. Ган, ҳайкалта-рош Р. Авакян катнашган) 1982 й. Тош-кентда очилган кинофестиваль арафа-сида ишга туширилган. Бош томоша зали (900 ўринли), 230 ва 50 ўринли яна 2 кичик томоша зали бор. Бино меъморлигида қуёш нуридан асрайди-ган конструкциялар ва миллий меъмо-рий элементлардан фойдаланилган; булар бино лойиҳаси ва шакли, ўрни-
Киночилар уйи.
да ўз аксини топган. Бош зал эллипс шаклда, 4 устунга таянган, чапдан маъ-мурий бино, ўнгдан клуб б-н туташ. Лойиҳалашда ташқи кўриниши б-н ички кўриниши ўзаро боғланган. Уму-мий ечими бинога мутаносиб бўлган ресторан (зали — 100 ўринли) ҳовли орқали бош томоша залига туташган. Бино миллий меъморий қисмлар, кичик меъморий шакллар ва фавворалар б-н жозибалаштирилган. Безагида Ғоз-ғон мармари, гранит, ганч ўймакор-лигидан фойдаланилган. Интерьерида-ги Б. Жалолов ишлаган деворий расм-ларда ўзбек кино санъати ривожи акс эттирилган. К. у. да янги фильмлар кўри-ги, юбилейлар, томошабинлар б-н ижодий учрашувлар ва б. ўтказиб тури-лади. К.у. «Ўзбеккино» давлат акционер-лик компаниясига қарайди. КИНОШУНОСЛИК - кино санъати ҳақидаги фан, санъатшунослик соҳа-си; кино санъати назарияси ва амали-ётини, тарихи, унинг тараққиёт йўлла-рини, шунингдек, актёр ижоди, режиссура, кинодраматургия муаммола-ри, киномусиқа, операторлик санъати ва б. ни ўрганади ва тадқиқ этади. К. соҳасига кино назарияси ва тарихи, кино танқидчилиги ва қўшимча бўлим сифатида кинобиблиография ва филь-мография киради.
Ўзбекистонда К. 20-а.нинг 20-й.лари-дан бошланган. Унда ёзувчи, журналист, муҳаррир ва б. томонидан кино ҳақида кўплаб мақола ва тақризлар ёзилган. 30-й.ларда узбек киносининг бошловчилари Наби Ғаниев, Сулаймон Хўжаевлар ҳам кино ҳақида рисола ва мақолалар эълон қилганлар. 1949 й. да Зикрилла Калоновнинг «Совет Ўзбе-кистони кинематографияси» номли биринчи китоби узбек ва рус тиллари-да чоп этилди.
50-й.ларда адабиёт соҳасида ишлай-диган кинотанқидчилар ва илмий хо-димларнинг бир гуруҳи миллий экран санъатининг ривожланиш жараёнини ўрганишга киришдилар. Бунга ўша давр-
КИНШАСА
603'
да ишлаб чиқарилган фильмлар дои-расининг кенгайиши, йирик кино ус-талари гуруҳининг шаклланиб бораёт-ганлиги туртки бўлди. С. Муҳамедов, Р. Пирмуҳамедов, М. Мелкумов, А. Аб-дуллаев каби киночиларнинг ўзлари ҳам К. б-н шуғулланганлар.
Узбек К. гининг расмий ривожи 60-й.ларнинг бошларидан бошланган. Бу Санъатшунослик ин-тига ишга кел-ган бир гуруҳ киношунослар фаолия-ти б-н боғлиқ. Жўра Тешабоев, X. Абул-қосимова, Ҳ. Акбаров, Б. Ҳасановлар шулар жумласидан. Кейинчалик бу бўлимга М. Мирзамуҳамедова, С. Хўжа-ева, В. Кошелева, М. Зоҳидов, С. Ҳай-итметова кабилар келиб қўшилдилар. Бу даврда М. Алиев («Комил Ёрматов», 1960), Ж. Тешабоев («Комил Ёрматов», 1964; «Совет Ўзбекистони кино санъа-ти», 1968; «Шукур Бурҳонов», 1968; «Асад Исматов», 1968), X. Абулкрси-мова («Наби Ғаниев», 1965; «Узбек киносининг туғилиши», 1967)ларнинг кино санъатининг ривожланиш жара-ёни, тараққиёт тарихи, узбек кино ус-таларининг ижоди ва б. масалаларга оид асарлари яратилди.
Асосий эътибор энди миллий кино назарияси масалаларига қаратилди, миллий кинодраматургия ва режиссура ривожи, театр актёрларининг кино санъати ривожига қўшаётган ҳиссаси, кинонинг бошқа санъат турлари б-н ўзаро боғлиқлиги каби масалаларга каратилган асарлар яратилди. Узбек ки-носидаги анъана ва бунёдкорлик, мил-лийлик ва байналмилаллик, машҳур кино ижодкорларининг ҳаёт ва ижод йўлини ёритишга алоҳида эътибор қаратилди. Б. Ҳасановнинг «Малик Қа-юмов» (1970), «Ўзбек ҳужжатли кино-си» (1972), Ҳ. Акбаровнинг «Етуклик» (1971), «Сехрли нур» (1977), X. Абул-қосимованинг «Таниқли режиссёр» (1971), «Йўлдош Аъзамов» (1972), «Шуҳрат Аббосов» (1976), Ж. Тешабо-евнинг «Қаҳрамон — йирик планда» (1972), «Тараққиёт йўли ва изланиш-лар» (1973), «Устанинг бахти» (1975), «Узбек киноси: анъана ва ижодкорлик» (1979) каби асарлари нашрдан чикди. Болалар киноси ва ривожига бағиш-ланган, «Узбекфильм»да яратилган болалар ва мультипликацион фильмлар тавсифланган М. Мирзамуҳамедо-ванинг «Узбекистонда болалар киноси» (1976) китоби нашр этилди.
80-й.ларда янги китоблар б-н бир қаторда кино соҳасидаги муҳим муам-моларга бағишланган тадқиқотлар амалга оширилди. Уларда кўпроқ республика кино санъатининг турли жаб-ҳалари, миллий санъатда узбек кино-
сининг тутган ўрни ва роли, телевидение ва телевизион фильмлар муаммо-ларига эътибор берилди. Ҳ. Акбаровнинг «Зоҳид Собитов» (1980), «Адабиёт ва кино» (1981), «Латиф Файзиев» (1985), «Узбекистон кино ва телевидениеси» (1989), М. Мирзамуҳамедованинг «Узбекистан болалар киноси» (рус тили-да, 1982), С. Хўжаеванинг «60—70-йил-лар Осиё ва Африка мамлакатлари кино санъатидаги илғор ғоялар» (1982), Ж. Тешабоевнинг «Узбек киноси: изланишлар ва ишончлар» (1984), X. Абулкрсимова, Ж. Тешабоев, М. Мир-замуҳамедоваларнинг «Узбекистон киноси» (1985) каби асарлари шулар жумласидан.
Мустақиллик йилларида киночилик муаммоларини янгича, янги давр нуқ-таи назаридан ҳал этиш йўлларини излаш кўзга ташланади. Бу йилларда нафақат узбек киносига балки ҳинд, турк, араб мамлакатлари, қўшни дав-латлар кинематографиясига оид и.т. ишлари олиб борилди. Шунингдек, узбек киносининг жанр ва турлари (мультипликация, ҳужжатли кино, комедия, телесериаллар ва б.)га бағиш-ланган тадқиқий ишлар ҳам пайдо бўлди. Киношуносликбўлими аспирант ва илмий ходимлар б-н тўлдирилди.
Узбекистонда К. масалалари Санъатшунослик илмий тадқиқот ин-тининг кино бўлимида ўрганилади. К.га оид макрлалар «Санъат» журнали, «Узбекистон адабиёти ва санъати» газ. ва б. нашрлар саҳифаларида ёритиб борила-ди (яна қ. Кино санъати).
Жўра Тешабоев.
КИНОЯ — услубий восита; маъқулла-гандек ёки ризо бергандек булиб, рад этиш, истеҳзоли кулиш. К.да суз ёки ифода нуткда асл маъносига тескари, ҳатто уни рад этувчи мазмун касб эта-
ди. К. услубий восита сифатида мажо-зий сўзлар орқали пичинг ва истеҳзо-ни ифодалайди. Комикликнинг бир тури бўлган К.да кулгилилик жиддий-лик ниқоби остига яшириниб, ўзида сўзловчидаги устунлик ёхуд гумонси-раш туйғусини акс эттиради. К. халқ оғзаки ижодида ҳам, ёзма адабиёт на-муналарида хдм кенг қўлланади. Али-шер Навоийнинг «Лисон ут-тайр», Гулханийнинг «Зарбулмасал», Абдул-ла Қаҳҳорнинг «Майиз емаган хотин» ва б. асарларда К. жонли ва конкрет ба-диийлик яратишга хизмат қилган. КИНТАНА-РОО — Мексика штати, Юкатан я.о.да. Майд. 50,4 минг км2. Ахрлиси 873,8 минг киши (2000), асо-сан, майя индейслари. Маъмурий мар-кази — Четумаль ш. Ер юзаси текис-лик, оҳактошлардан тузилган, карст ҳодисаси кенг таркалган. Уртача ойлик т-ра 24°, йилига уртача 1350 мм ёгин ёғади. Тропик сернам урмонлар б-н қопланган. Мексиканинг алоҳида аж-ралган олис штатларидан. Аҳолининг катта қисми ўрмончилик б-н шуғулла-нади. Чикле шарбати йиғиш учун қушни штатлардан ҳам индейслар ке-лади. Рио-Ондо дарёси хавзасида ёгоч-тахта тайёрланади. Катта майдонларда-ги ўрмонларни ёқиб деҳқончилик қилинади. Муҳим транспорт алоқала-ри Мерида — Четумаль шоссе йўли ор-қали амалга оширилади. КИНШАСА (1966 й.гача Леопольдвиль) — Конго Демократик Республи-касининг пойтахти. Конго дарёсининг сўл соҳили буйлаб 15 км га чўзилган. К. — провинция ҳуқуқига тенглаштирил-ган алоҳида маъмурий бирлик. Ахолией 4,8 млн. киши (1998). Иқлими субэкваториал иқлим. Июлнинг ўртача т-раси 22°, апр.ники 27°. Йиллик ёғин 1359 мм.

1:250 000
I  Миллатлар саройи
2 Мах,аллий турмуш музейи
3  Сан-Анна собори
4  коллеж
5 Почтамт
6  Инқилоб хиёбони
7  \айвонот боги
8  Бадиий Академия
9 24 ноябрь стадиони 10 Госпитал
II  Президент саройи
12  Президент хиёбони
13  20 май стадиони
14  Темир йул вокзали

КИОДО   ЦУСИН
Шаҳар 1881 й.дан қурила бошлаган ва Бельгия қироли Леопольд II номи-га қўйилган. 1926—60 й.ларда Бельгия мустамлакасининг маъмурий маркази. 1960 й. дан Конго Республикаси (1964 й.дан Конго Демократик Республикаси), 1971—97 й.лар Заир Республикаси пойтахти.
К. — мамлакатнинг асосий савдо-транспорт, саноат, молия ва маданият маркази. Автомобиль йўллари тугуни. Аэропорти халқаро аҳамиятга эга. Мам-лакат ташқи савдосининг кўп кисми К. орқали ўтади. К. портида йиллик юк ор-тиб-тушириш 2 млн. т атрофида. Т. й. орқали Конго дарёси қуйи қисмидаги Матади денгиз порти б-н боғланган. К.дан Браззавиль ш.га паром қатнайди. Озиқ-овқат, тўқимачилик, тикувчи-лик, кўн пойабзал, кимё, машинасоз-лик, ёғочсозлик, кемасозлик саноати, кема ремонти, электр приборлари и.ч., қурилиш материаллари корхоналари, ойна ва шиша идишлар з-ди бор. Ма-луку р-нида йирик металлургия комп-лекси қурилган. Миллий ун-т, ин-тлар, Нафис санъат миллий академияси, Геогр. илмий тадқиқот ин-ти, Геол. хиз-мати илмий муассасаси, Тропик тиб-биёт ин-ти (1899), Африка санъати музейи, ҳайвонот боғи ва б. бор.
Киншаса шаҳрининг марказий кўчаларидан бири.
КИО - кўзбойлоқ-чи (иллюзиячи) цирк артистлари оиласи. Эмиль Теодорович (асл фам. Гирш-фельд — Ренард) [1894.30.3 (11.4), Москва — 1965. 19.12, Киев; Моск-
вада дафн этилган] — Россия халқ ар-тисти (1958). Кўзбойлоқчилик томоша-ларининг яратувчиси, цирк аппарату-ралари (асбоблари)нинг конструктори. Унинг ўғиллари: Эмиль Эмило-вич (1938.12.7) — Россияда хизмат кўрсатган артист (1972). Циркда 1961 й.дан отаси б-н, 1966 й.дан мустақил ишлайди. Игорь Эмилович (1944.13.3) — Россияда хизмат кўрсат-ган артист (1980). Циркда 1956 й.дан отаси б-н, 1966 й.дан мустақил ишлайди. 1977 й.да Оскар мукофотини олган.
КИОДО ЦУСИН — япон ахборот агентлиги. 1945 й. Токиода ташкил этилган. Етакчи миллий газеталар ва Эн-Эйч-Кей радиотелевидение корпораци-яси кооператив бирлашмаси. Газеталар, радио ва телекўрсатувларни ички ва халқаро миқёсдаги ахборотлар б-н таъ-мин этади. Жаҳоннинг кўп мамлакат-ларида мухбирлик бўлимларига эга. КИОТО — Япониядаги шаҳар. Хонсю о.да, Киото префектурасининг маъмурий маркази. Аҳолиси 1,46 млн. киши (1995). К. 792—794 й.ларда қурилган ва 1192 й.гача Хэйан деб аталган. 1868 й.га-ча мамлакатнинг расмий пойтахти ва япон императорларининг қароргоҳи, муҳим савдо шаҳри бўлган. К. — транспорт йўллари тугуни. Кема қатнайди-ган канал орқали Бива кўли б-н боғ-ланган. Мамлакатнинг муҳим иқти-содий, маданий, тарихий ва диний маркази. Машина-созлик (асосан, электр машинасоз-лиги ва қ.х. маши-
Киото шаҳридаги ибо-датхона.
налари и.ч.) ва рангли металлургия саноати ривожланган. Тўқимачилик (та-биий ва сунъий ипакдан шойи тўқиш), тикувчилик, электротехника, озиқ-ов-қат, ойна-керамика саноати корхоналари бор. Ҳунармандчиликда шойи тўқиш, чинни ва бронзадан бадиий буюмлар, диний маросим ашёлари тай-ёрлашнинг қад. маркази. Японларнинг кад. будда ибодатхоналари, мукаддас жойлар, саройлар, боғ кўп. К.да Япониядаги 2 та энг қад. ун-т, мед. академияси, амалий санъат ўқув юрти, ку-тубхоналар, музейлар, ботаника боғи бор. Халкаро туризм марказларидан. Меъморий ёдгорликлардан Тодзи ибо-датхонаси (8—17-а.лар), Сайходзи (14-а.), Тенрюдзи (14-а.), Рёандзи (15-а.) монастирлари, император саройи маж-муаси (1799 й. да қайта тикланган) ва б. сакланган. Улар меъморликдаги янги йўналиш асосида ўзига хос миллий услубда, ички безагида ёғоч ўймакор-лиги, кандакорлик, наққошликдан фойдаланиб барпо этилган. Замонавий иншоотлардан «Киото кайкан» шаҳар маданият маркази, халкаро мажлис-лар зали ва б. қурилган. К. яқинида Уидзида Феникс ибодатхонаси жой-лашган.
КИОТО УНИВЕРСИТЕТИ - Япони ядаги етакчи ва кад. миллий ун-тлар-дан бири. 1897 й. Япония императори фармонига мувофиқ, физика-мат, ва муҳандислик коллежи сифатида ташкил этилган. Филол., пед., ҳуқуқ, иқти-сод, табиий фанлар, тиббиёт, фармацевтика, қ.х., муҳандислик бўйича мутахассислар тайёрлайди. Ун-тда 16 мингдан ортиқ талаба таълим олади. КИПЛИНГ (Kipling) Жозеф Редьярд (1865.30.12, Бомбей - 1936.18.1, Лондон) — инглиз ёзувчиси. Ёшлиги Ҳин-дистонда ўтган. «Маҳкама қўшиклари» (1886) шеърий тўплами, «Тоғ қико-ялари» (1888) ва «Уч солдат» (1888) новеллалари, «Hyp сўнди» (1890), «Ким» (1901) ро-манларида Британия ҳарбий кучла-ри, инглиз-саксон «цивилизация»си мадҳ этилган. «Казарма қўшиқлари» (1892), «Етти денгиз» (1896), «Беш миллат» (1903) шеърий тўпламларида оддий кишилар ҳаёти ва фидойиликлари тасвирланган. Қўшиклари халқ оғзаки ижоди услу-бига яқин. Болалар ҳақидаги «Довюрак денгиз сайёҳлари» (1897), «Шунчаки эртаклар» (1902) қиссалари,  Маугли

саргузаштларига бағишланган «Жунг-ли китоби» (1-китоб, 1894; 2-китоб, 1895) кенг тарқалган. «Рикки-Тикки-Тави» (1964), «Маугли» (1974) ва б. асарлари узбек тилига таржима қилин-ган. К. асарлари асосида болалар учун мультфильмлар яратилган. Нобель му-кофоти лауреати (1907). КИПР — Ўрта денгизнинг шарқий қисмидаги орол; қ. Кипр (давлат). КИПР (грекча Kypros, туркча Kibris), Кипр Республикаси (грекча — Kypriaki Dimokratia, туркча — Kibris Gumhuriyeti) — Ғарбий Осиёда, Ўрта денгизнинг шарқий қисмидаги Кипр о.да жойлашган давлат. Майд. 9251 км2. Ахрлиси 762,8 минг киши (2001). Пой-тахти — Никосия ш. Маъмурий жиҳат-дан 6 округ (district)ra бўлинади.
Давлат тузуми. К. — республика. Буюк Британия бошчилигидаги Ҳамдўстлик-ка киради. Амалдаги конституцияси 1960 й.да қабул қилинган ва кейинча-лик тузатиш хамда қўшимчалар кири-тилган. Давлат бошлиғи президент (1993 й.дан Глафкос Клиридис). Президент кипрлик грек жамоаси, вице-президент кипрлик турк жамоаси томонидан тўғри сайлов йўли б-н 5 й.га сайлана-ди. Қонун чиқарувчи ҳокимият Вакил-лар палатаси (грек ва турк жамоалари вакилларидан иборат бир палатали парламент). Ижроия хркимиятни президент ва вице-президент бошкаради ҳамда ҳукумат (Вазирлар Кенгаши)ни тайинлайди. Президент ҳукуматга бош-чилик қилади.
Табиати. Қир ва тоғ кўп, шарқи паст-текислик. Шим. қиргоклари тик ва сер-қоя. Шим. соҳили бўйлаб Кирения (1023 м гача) ва Карпас тизмалари (364 м гача) жойлашган. К. ҳудудининг мар-казий ва жан. қисмида Троодос тоғ массиви бор (энг баланд жойи 1951 м). Шим. ва жан.даги тизмаларни кенг Месаория текислиги (бал. 200 м гача) ажратиб туради. Қазилма бойликлардан хромит, темир ва мис рудалари, асбест ва б. бор. Иклими субтропик Ўрта денгиз иклими. Ёзи иссиқ (25—35°), қиши юмшоқ (10—15°), серёғин. Йил-лик ёғин текисликда 300—500 мм, тоғ-ларда 1000—1300 мм. Тоғ этаклари ва текисликларда доим яшил бутазорлар, Кирения ва Карпас тизмаларининг оҳактошли жан. ён бағирларида дашт ўсимликлари ўсади. К. ҳудудининг 18% ўрмон: дуб, сарв, ҳалаб қарағайи, тоғ водийларида юлғун, самбит ўсади. Илон, тўнғиз, калтакесак, буқаламун, калхат, бургут ва б. бор.
Аҳолисининг 78% кипрлик греклар, 18% кипрлик турклар. Инглизлар, араб-лар, арманлар, итальянлар ҳам яшай-
ди. Грек ва турк тиллари — расмий. Греклар православ, турклар ислом динига эътиқод қилади. Шаҳар аҳолиси 68%.
Тарихи. К. ҳудудида одам неолит дав-ридан яшайди. Мил. ав. 15—11-а.ларда К.ни ахейлар, 9-а.да финикийлар, 8-а. охирида оссурийлар, 6-а.да ахоманий-лар босиб олди, 333—323 й.ларда ма-кедониялик Александр, 294—58 й.ларда Птолемейлар давлати, 58 й.дан Рим империяси қўл остида бўлди. Рим им-перияси қулагач (мил. 395 й.), К. Византия таркибига ўтди. 648 й. оролни араблар, 1191 й. салибчилар эгаллади. 1489—1571 й.ларда Венеция, 1571 й.дан Усмонли турк давлатига карам бўлди.
19-а.да кипрлик грекларнинг К.ни Грецияга қўшиш ҳаракати пайдо бўлди. 1878 й. К.ни Буюк Британия босиб олди. 1925 й. К. Англия мустамлакаси макр-мини олди. 1931 й. инглиз ҳукмронли-гига қарши стихияли қўзғолон бошлан-ди, лекин уни мустамлакачилар шаф-қатсизлик б-н бостирди. 2-жаҳон уру-ши йиллари (1939—45) 20 мингдан ортиқ кипрлик инглиз қўшинлари са-фида Германияга қарши урушда қат-нашди. Урушдан кейин К.да миллий озодлик ҳаракати авж олгач, Буюк Британия ён беришга мажбур бўлди. 1960 й. 16 авг.да К. мустақил республика деб эълон қилинди. Макариос III президент, Ф. Кичик вице-президент этиб сайланди.
К.даги грек ва турк жамоалари ўрта-сидаги келишувга кўра, мамлакат президента кипрлик греклардан ва вице-президенти кипрлик турклардан сай-ланар эди. Бироқ 1963 й.да кипрлик греклар б-н кипрлик турклар ўртаси-даги муносабат кескинлашиб, натижа-да иккала жамоанинг биргаликдаги фаолияти тўхтади. 1965 й.да грек жа^ моа палатаси бекор қилинди. 1967 й. дек.да кипрлик турклар «Муваққат турк маъмурияти»ни туздилар. 1983 й.да «Шим. К. турк республикаси» эълон қилинди, аммо Шим. К. турк республикаси К. Республикаси ҳукумати томонидан тан олинмаган. 1964 й. март-дан буен бу ерда БМТ қўшинлари ту-рибди. Халқаро ҳамжамият воситачили-гида К. муаммосини бартараф этиш юзасидан жамоалар ўртасида музока-ралар ўтказиляпти. К. 1960 й.дан БМТ аъзоси. ЎзР б-н дипломатия муносабатла-рини 2001 й.да ўрнатган. Миллий байра-ми — 1 окт. — Мустақиллик куни (1960).
Сиёсий партиялари, касаба уюшмала-ри. Демократик партия (шу номдаги греклар партияси 1976 й.да, турклар партияси 1992 й. да тузилган); Демократик йигин, 1976 й.да асос солинган; Социал-демократлар ҳаракати, 2000
й.да Ягона марказ демократик итти-фоқи асосида тузилган; Либерал партия, 1986 й.да барпо этилган; Бир-лашган демократлар, 1996 й.да тузилган; Миллий бирлик партияси, 1975 й.да турк жамоаси асос солган; Ижти-моий озодлик партияси, 1976 й.да турк жамоаси тузган; К. меҳнаткаш халқ илғор партияси (АКЕЛ), 1926 й.дан 1941 й.гача фаолият кўрсатган К. ком-мунистик партиясининг вориси сифа-тида 1941 й.да тузилган; Республикачи турк партияси, 1970 й.да асос солинган. Касаба уюшма бирлашмалари: Умумкипр меҳнат федерацияси, 1946 й.да тузилган; К. меҳнаткашлар конфе-дерацияси, 1944 й. да тузилган; К. турк касаба уюшма федерацияси (Турк-сен), 1954 й.да асос солинган; К. инқилобий касаба уюшмалари федерацияси (Дев-иш),  1976 й.да тузилган.
Хўжалиги. К. — аграр-индустриал мамлакат. Иқтисодиётда хизмат кўрса-тиш соҳасининг салмоғи катта. Ялпи ички маҳсулотда бу соҳанинг улуши 47%, қ. х. улуши 8%, саноатнинг улуши 20%. Мамлакат майдонининг 65% ишланади, шундан 12% суғорилади. Асосий экинлари — буғдой, арпа, сули, картошка, дуккакли ва полиз экинлари. Узум, бодом, ёнғоқ, цитрус, зайтун, пахта, тамаки, сабзавот \ам етиштирилади. Тоғларда қўй, эчки, чўчқа, қорамол боқилади. Пиллачилик ривожланган, соҳилларда балиқ, сув жониворлари овланади. Маҳаллий маъ-дан захиралари асосида кончилик са-ноати мавжуд. Асосан, экспорт учун мис, темир, хром рудалари, мармар, асбест, гипс қазиб олинади. Ишлаб чиқарувчи саноат кичик-кичик тўқи-мачилик, тикувчилик, кўн-пойабзал, виночилик, ёғ, тамаки, консерва ва б. корхоналардан иборат. Цемент ишлаб чикарилади. Ларнака ш.да четдан кел-тирилган нефть асосида ишловчи нефть маҳсулотлари з-ди бор. 1 й.да ўртача 2,1 млрд. кВт-соат электр энергия ҳосил қилинади. Ҳунармандчилик (темирчи-лик, кулолчилик) ривожланган.
Чет эл сайёхлиги тез суръатда ривож-ланиб, хорижий валюта тушумининг асосий манбаларидан бири ҳисоблана-

ди. К.да ишлаб турган 17 мингдан кўпроқ оффшор компания йилига ўртача 200 млн. доллар даромад келти-ради. Асосий транспорт тури — автомобиль. Автомобиль йўллари уз. — 10,2 минг км дан ортиқ, шундан 4,2 минг км га яқини асфальтланган. Денгиз флоти ривожланган. Асосий денгиз портлари — Фамагуста, Лимасол. Хал-қаро аэропортлари — Никосия, Лар-накада. Четга, асосан, маъданли хом ашё, цитрус мевалар, узум маҳсулот-лари, картошка, тайёр кийим ва б. чи-қаради, четдан машина ва асбоб-уску-на, озиқ-овқат, кимёвий моддалар, нефть маҳсулотлари олади. Савдо-со-тикдаги мижозлари: Европа Иттифоқи давлатлари ва араб мамлакатлари. Пул бирлиги — кипр фунти.
Маорифи, илмий ва маданий-маъри-фий муассасалари. Мамлакатда грекча ва туркча таълим тизимлари мавжуд. Грекча тизим: 6—14 ёшдаги болалар учун таълим мажбурий, бепул. Бошла-нғич мактабда ўқиш муддати 6 й., ўрта мактабда ҳам 6 й. Олий таълим чет элда, асосан, Грецияда олинади. Бир қанча ўқув юртлари — пед. академияси, техника ин-ти, ўрмон-техника ин-ти ва б. тўлиқ олий маълумот бермайди. Туркча тизим: 6—15 ёшдаги болалар учун таълим мажбурий, бепул, бошланғич мактабда ўқиш муддати 6 й., ўрта мактабда ҳам 6 й. Пед. коллежи бор. Нико-сияда К. илмий тадқиқот маркази (1967 й.дан), К.ни ўрганиш жамияти (1936 й.дан), К. геогр. жамияти (1968 й.дан) ва б. ишлайди. Никосияда Фанеромени оммавий кутубхонаси, маориф вазир-лигининг кутубхонаси, Фамагуста ш.да
Никосия шаҳри.

оммавий кутубхона, шунингдек, К. музейи, Тарих музейи, Халқ санъати ва лапидарий музейи, Ларнака, Лимасол, Фамагуста ш.ларида музейлар бор. Матбуоти, радиоэшиттириши ва те-лекўрсатуви. К.да бир қанча газ. ва жур. лар нашр этилади. Йириклари: «Агон» («Кураш», гректилидаги кундалик газ., 1964 й.дан), «Алития» («Ҳақиқат», грек тилидаги кундалик газ., 1951 й.дан), «Бирлик» (турк тилидаги кундалик газ., 1980 й.дан), «Филелефтерос» («Либерал»,    грек    тилидаги кундалик газ.,
1956 й.дан), «Халқин сеси» («Халқово-зи», турк тилидаги кундалик газ., 1941 й.дан), «Харавги» («Тонг», грек тилидаги кундалик газ., 1956 й.дан), «Неос димократис» («Янги демократ», грек тилидаги жур.). К. ахборот агентлиги 1976 й.да ташкил этилган. К. радио-эшиттириш корпорацияси ҳукумат радио ва телевидение тижорат хизмати бўлиб, 1953 й. ташкил этилган. Радио-эшиттириш 1953 й.дан, телекўрсатув
1957  й.дан олиб борилади. Адабиёти грек ва турк тилларида.
Грек тилидаги К. адабиёти грек адабиёти б-н узвий боғлиқ ҳолда та-раққий этган. Стасиннинг «Кипр дос-тонлари» (мил.ав. 6-минг йиллик), Афродитани шарафловчи «Гомер мад-ҳиялари» К. адабиётининг илк намуна-ларидир. 8—10-а.ларда шаклланган К. шевасидаги «Дигенис Акрит» эпоси (12—13-а.лар), «Ишқий лирика» (14— 15-а.лар) ва б. фольклор асарлари ёзиб олинган. Ёзма адабиёт 19-а. охири — 20-а. бошларидан ривожлана бошлади. В. Михаилидис шеърларида халқнинг ин-глиз мустамлакачиларига қарши кура-ши акс этди. 20-а. бошларида ёзувчи-лар Н. ва М. Николадислар, шоирлар-дан Т. Пиеридис, Т. Антиас ва б.нинг асарларида ўткир ижтимоий муаммо-лар акс этди. 1960 й.да мустақилликка эришилгач, К. ёзувчилари ёш давлат-нинг энг долзарб муаммоларини ёрит-ди. 1968 й.дан кейин ёзувчи Й. Филип-пу-Пиеридис ва шоир А. Пилиотис адабиётда етакчи роль ўйнади. П. Лья-сидис К. шевасида халқ шеърияти анъ-аналарини давом эттирди.
Турк тилидаги К. адабиётида, асосан, шеърият ривожланди. Кензи ва Сукути Исмоил оға, Ҳасан Хилми Афанди, Мюфтю Рожи ва б. 19-а.нинг
таниқли шоирларидир. Нозиф Сулай-мон Эбе ўғли, Уркие Мине, Маҳмуд Левент ва б. тараққийпарвар ёзувчилар ҳисобланади. Драматургия Ф. Коркут, Ю. Улутуг ва б. ижодида ривожланди.
Меъморлиги ва тасвирий санъати. К.ни музей орол деб атайдилар. Хоз. К. ҳудудида илк неолит (Хирокития ман-зилгоҳидаги доирасимон турар жой-лар) ва жез (турли расмлар солинган сопол идишлар, тош бутлар, жез бу-юмлар ва ҳ.к.) даврларига оид ёдгор-ликлар топилган. Мил. ав. 3-минг йил-ликнинг 2-ярмидан идишларни одам, ҳайвон, ўсимликлар сурати ва б. б-н безашда оқ, қизил, қора ранглардан фойдаланила бошланди. Сўнгги жез давридан (мил.ав. 1400-1050 й.) шаҳар-ларнинг қолдиқлари, гўзал расмлар солинган кенг оғизли кўзалар, заргар-лик буюмлари, фил суягига ишланган бўртма нақшлар ва б. сакланган. Мил. ав. 4-а. — мил. 4-а.ларда меъморлик ва тасвирий санъат мумтоз юнон ва эллин санъати, кейинчалик Рим санъати таъсирида ривожланди. Қушлар, нилуфар гули тасвирланган идишлар шу даврга мансуб. 13—15-а. черковлари готика услубида қурилди. 1960-й.лардан меъморлик, рассомлик, графика тез ривожлана бошлади. Халқ санъатида ёғоч ўймакорлиги, кулоллик, канда-корлик (кумушдан зарб қилиш), тўр тўқиш ва каштачилик ривожланган.
Мусиқаси қад. Византия империяси чегараларини ҳимоя қилган жангчилар ҳақидаги қўшиқлар, француз, турк ва инглиз ҳукмронлиги даврида пайдо бўлган, озодликни мадҳ этувчи лирик қўшиклар ҳанузгача сакланган. К.да грек ва турк қўшиқлари, чолғу асбоб-лари кенг тарқалган.
20-а. бошларида профессионал му-сиқа маданияти пайдо бўла бошлади. Соломон ва Янгос Михаилидислар К.да дастлабки ва машҳур композитор-лардир. С. Михаилидис Лимасолда кон-серваторияга (1934), К.да биринчи сим-фоник оркестрга (1938) ва Никосияда концерт жамиятига асос солди. У сим-фоник, камер асарлар яратди. Я. Михаилидис кўплаб оммавий қўшиқлар, симфоник асарлар ва б. яратган. Замо-навий композиторлардан А. Лимбури-дис, Г. Коцонис, С. Виоларис, К. Кос-теасларни кўрсатиш мумкин.
К.да 4 консерватория, бир қанча шаҳарларда мусиқа билим юртлари, ҳаваскор хор жамоалари, ашула ва раке ансамбллари бор.
КИПРИКЛИ ЧУВАЛЧАНГЛАР, тур белляриялар  (Turbellaria) — ясси чувалчанглар синфи. Тубан тузилган икки томонлама симметрияли ҳайвон-

лар. Танаси киприкли эпителий б-н қопланган. Оғзи танасининг олдинги учида ёки қорин томонида. Ичаги хал-тасимон, баъзан ёш шохчаларга эга, анал тешиги бўлмайди. Тубан К.ч.да озиқ паренхимада ҳазм бўлади. Айириш органи протонефридийлар (тубан ту-зилган К.ч.да бўлмайди). Тубан К.ч. нерв системаси тери остида тарқоқжойлаш-ган нерв ҳужайраларидан, бошқаларда бош ганглийлар ва кўндаланг нерв то-лалари б-н ўзаро боғланган бир неча жуфт бўйлама нерв стволларидан ибо-рат. Гермафродит. К.ч. гнатостомулид-лар, темноцефаллар, удонеллидлар, се-релатлар каби 11 та туркумга бўлина-диган 3000 га яқин турни ўз ичига ола-ди. Кўпчилиги йиртқич, эркин яшайди. Денгиз ва чучук сув ҳавзаларида, кўпинча, сув тубида учрайди; айрим .турлари игнатерилилар, моллюскалар, қисқичбақасимонлар ва б. ҳайвонларда паразитлик қилади. Нам тропик ўрмон-ларда қуруқликда яшайдиган турлари ҳам бор.
КИР, Кичик Кир (? — мил. ав. 401) — Кичик Осиёдаги Лидия, Буюк Фригия, Каппадокиянит ноиби (сатрапи) (408 ёки 407—401). Доро II нинг угли. 404 й. биродари Артаксеркс II Ахома-нийлар давлатига подшоҳ бўлгач, ҳоки-миятни қўлга олишга ҳаракат қилган. К. 401 й. катта қўшин тўплаб, Артаксеркс II га қарши Сарддан Бобил то-мон юриш бошлаган. Аммо Кунакс бўсағасидаги жангда ҳалок бўлиб, қўшини мағлубиятга учраган. Бу воқе-алар Ксенофонтнинг «Анабасис»ида баён этилган.
КИР II Буюк, Куруш , Кирауава-ухш (? — мил. ав. 530) — қад. Эрон шоҳи (мил. ав. 558—530). Ахоманийлар сулоласидан. Мил. ав. 558 й. Мидияга тобе форс қабилалари иттифоқини бо-шқарган ва 553 й. қўзғолон кўтариб Мидия тахтини эгаллаган (мил. ав. 550) ва Мидия подшоларининг расмий ун-вонларини қабул қилиб, бу б-н ахоманийлар сулоласига асос солган. Шун-дан сўнг Парфияни, 546 й. эса Лидия ва Кичик Осиёдаги юнон давлатлари-ни босиб олган. 545—539 й.ларда Дра-нғиёна, Марғиёна, Хоразм, Суғдиёна, Бақтрия, Арейя, Гедросия, хаумаварг саклари яшайдиган \удудни, Саттаги-дия, Арахосия ва Гандхарани истило қилган. 539 й. К. II қўшинлари Бобиянн босиб олган. Бобилдан гарбда, Миср чегараларигача жойлашган мамлакат-лар форсларга ўз ихтиёрлари б-н бўйсу-нишган. К. II Бобил, Оссурия, Элам ва Иудея (Яҳудия)даги ибодатхоналарни, шунингдек, Бобил ш. деворини тикла-ган. Бобил шохлари томонидан Месо-
потамияга зўрлаб кўчирилган халқларга К. II ўз юртларига қайтишларига рух-сат берган. Бобил подшоҳ қароргоҳла-ридан бирига айланган ва К. II «Бобил подшоҳи, мамлакатлар шоҳи» унвони-ни олган. 530 й. июлида К. II Ўрта Осиёдаги массагетлар устига юриш қилган, бирок, Тўмарис раҳбарлик қилган массагетлар б-н бўлган жангда унинг қўшини буткул тор-мор келтирилиб, К. II ҳалок бўлган. К. II образи қад. шарқ ва антик адабиётда чуқур из қолдир-ган. Мае, Ксенофонтнит «Киропедия» асари унга бағишланган.
Халқ оғзаки ижодининг баъзи наму-наларида К. Пни каёнийлар сулоласига мансуб Кайхусрав б-н чалкаштириш ҳоллари ҳам учрайди.
Ад.: Геродот, История в девяти книгах, Л.,  1972.
КИРАЙХОН, Кир ей (тўлиқ исми Кирей ибн Пўлат ибн Тўхта Қийа ибн Ўрусхон, европалик муаллифларда Гирей) (? — 1470) — шайбонийларяэн- К. ва Жонибек ўз қабиладошлари б-н бир-га Қозоқ хонлигига асос солганлар. Абулхайрхон 1446 й. Оқ Ўрдага қараш-ли Сиғноқ, Сузоқ, Оққўрғон, Изга-ниш, Арқуқш.ларни босиб олади; 1457 й. Сиғноқ яқинида ойротлар б-н жангда енгилади. Ундан олдинроқ, 50—60 й.ларда К. ва Жонибеклар Эсонбуғо паноҳига қочиб, Мўғулистоннинг Чу ва Қўзибоши вилоятига келиб ўрнаш-ган эдилар. Уларни қайтармоқчи бўлиб йўлга чиққан Абулхайрхон йўлда 1468 й. вафот этади. К. ва Жонибек қабила-дошлари б-н Шайбонийхоннинт Мова-роуннаҳрдалигидан фойдаланиб, Орол бўйи ерларига қайтиб, бу ерларда Қо-зоқ хонлигига асос солдилар. К.дан кейин тахтга унинг ўғли Бурундуқхон ўтирган. Муҳаммад Ҳайдар «Тарихи Рашидий»да Қозоқ хонлигини 1465— 66 й.ларда тузилганини қайд этади.
Ад.: Материалы по истории казахских ханств XV—XVIII веков, Алма-Ата, 1969.
Наим Норқулов.
КИРАКОС ГАНДЗАКЕЦИ (1200-1271) — арман тарихчиси. Мўғулларда асирликда бўлган. Асосий асари «Ар-манистон тарихи» (4-а. бошларидан — 1265 й.гача, арман тилида 1961 й. нашр этилган). Мўғуллар томонидан Арма-нистоннинг босиб олиниши, Жалолид-дин Хоразмшоҳнинг юришлари ва б. ни тасвирлаган.
КИРЕНА МАКТАБИ — юнон фалса-фасидаги Сократ мактабларидан бири (мил. ав. 4-а.). Киреналик Аристипп асос солган. Сократнинг карашларини изчил гедонизм томон ривожлантирган.
КИРЕНАИКА, Барка — Ливиянинг шим.-шарқидаги плато. Ўрта денгиз соҳиллари томон тик тушган. Энг баланд жойи 876 м. Охактошлардан ибо-рат. Карст кенгтарқалган. Иқлими Ўрта денгизга хос, нисбатан қуруқ иқдим, йилига ўртача 450 мм ёғин ёғади. Шим. ён бағирлари доим яшил чакалакзор ва дафна, дуб, ҳалаб қарағайи ўрмон-лари б-н қопланган, ландшафти чала чўлга хос.
КИРЕНАИКА — Ливиядаги тарихий вилоят. Мил.ав. 7-а.да бу ерда бир неча юнон шаҳарлари (энг йириги — Кире-на)га асос солинган. К. мил.ав. 6-а. дан мил. 7-а.гача Шарқнинг қад. давлатла-ри, Рим, Византия таркибида, 7-а.дан араблар, 16-а.дан — 1911 й.гача Усмон-ли турк империяси қўл остида; 19-а. ўртаси — 20-а. бошида санусиййа ди-ний ҳаракати (1837 й. ташкил этилган) нинг асосий марказита айланган. 1912 й.дан Италия мустамлакаси — Ливия таркибида. 1942 й. инглиз қўшинлари томонидан босиб олинган; инглиз ҳар-бий базаси бу ерда 1969 й.гача саклан-ган. Ливия қироллиги (1951—69)даги 3 вилоятдан бири бўлган К., 1963 й. мам-лакатда янгича маъмурий-ҳудудий бўли-ниш жорий этилгач, бекор қилинган. КИРИБАТИ (Kiribati), Кирибати Республикаси (Republic of Kiribati) — Тинч океаннинг ғарбий қисмида, Гилберт, Феникс, Лайн о.ла-ри ва Банаба о.да жойлашган давлат. Майд. 810,6 км2. Аҳолиси 94,149 минг киши (2001). Маъмурий-ҳудудий жихат-дан 6 округга бўлинади. Пойтахти — Баирики ш.
Давлат тузуми. К. — республика. Буюк Британия бошчилигидаги Ҳамдўстлик-ка киради. Амалдаги конституцияси 1979 й.да қабул қилинган. Давлат ва ҳукумат бошлиғи президент (1994 й. окт.дан Тебураро Тито). Қонун чиқао-увчи ҳокимиятни Мажлис палатаси (парламент) амалга оширади. Парламент депутатлари аҳоли томонидан 4 й. муддатга сайланади. Ижрочи ҳокими-ятни президент бошчилигидаги ҳукумат амалга оширади.
Табиати. Ороллар маржонлардан ҳосил бўлган. Иклими — экваториал, иссиқ ва сернам. Баъзи жан. оролларда қурғоқчилик хам бўлиб туради. Ўртача ойлик т-ра 24°—31°. Табиий ўсимлик-лари — асосан, буталар.
Аҳолисининг аксарияти, асосан, микронезиялик кирибатилар (96%); тувалуанлар, банабанлар ҳам яшайди. Расмий тили — инглиз тили, бирок, барча аҳоли тунгару (кирибати) тилида сўзлашади. Диндорлар — христиан-лар.

Кирибати байроғи.
Тарихи. К. ҳудуди (Гилберт о.лари)ни испанлар 1606 й.да ўзлаштира бошла-ган. 18-а.нинг 60—80-й.ларида ороллар-ни инглизлардан Д. Байрон, Д. Гилберт ва Д. Маршалл тадқиқ қилди. Рус ден-гизчиси А. Крузенштерн оролларга Гилберт номини берди (инглизча Гилберт номини микронезлар К. тарзида талаф-фуз қиладилар). 1892—1915 й.ларда К. Тувалу (Эллис о.лари) б-н бирга Буюк Британия протектората, сўнгра мус-тамлакаси бўлган. 2-жаҳон уруши йил-ларида Япония босиб олди (1941—43 й.ларда). Урушдан кейин яна инглиз-лар ҳукмронлиги тикланди. Аҳолининг сиёсий ҳуқуклар ва мустақиллик йўли-даги кураши Британия маъмурларини К. мустамлака бошқаруви тизимини бир неча бор ислоҳ қилишга мажбур этди. 1972 и.га қадар ороллар Ғарбий Океа-ниядаги инглиз олий комиссари (резидент-комиссар) томонидан бошқа-рилди, сўнгра мустамлака губернато-ри лавозими жорий этилди. 1975 й.да Эллис о.лари К.дан ажралиб чикди. 1977 й. 1 янв.да К.га ички ўз-ўзини бошқариш хуқуқи берилди. 1979 й. 12 июлда мустақиллик эълон қилинди. К. 1999 й.дан БМТ аъзоси. Миллий байрами — 12 июль — Мустақиллик куни (1979).
Сиёсий партияси ва касаба уюшмаси. Миллий тараққийпарвар партия. К. Касаба уюшмалари конгресси, 1982 и. ташкил этилган ва 12 тармоқ касаба уюшмаларини бирлаштиради.
Хўжалиги. Иқтисодиётининг асоси — қ.х. Кокос пальмаси, таро, банан, нон дарахти усади. Мева ва сабзавот етиш-тирилади. Баликчилик ривожланган. Саноати майда ҳунармандчилик кор-хоналаридан иборат; улар кокос ёғи, мебель, эсдалик совғалари ишлаб чи-қаради, балик, тузлайди. Оролларга йи-

лига 1,5 минг сайёҳ келиб кетади. Та-рава атоллида денгиз порти бор. Автомобиль йўллари уз. — 640 км (Тарава-да). Экспорт тушумларининг 75% копра (кокос ёнғоғининг мағзи) сотиш-дан олинади. Четдан озиқ-овқат, ёқилғи, саноат моллари, транспорт во-ситалари сотиб олинади. Савдо-сотиқ-даги асосий мижозлари: Австралия, Янги Зеландия, Буюк Британия, Япония. Пул бирлиги — австралия доллари. Таравада технология ин-ти, пед. коллежи ва денгизчилик мактаби бор. Инглиз ва кирибати тилларида «Те Уеке-ра» ҳафталик газ. ва маҳаллий тилда «Те Итон ни Кирибати» ҳамда «Те Каотан те Ота» ойномалари нашр этилади. К. радиоси (1954 й.дан) ва телевидение-си мавжуд.
КИРИБАТИ (ўзларини — тунгару деб атайдилар) — Меланезия халқи. Кири-батининг асосий аҳолиси (72 минг киши). Қўшни оролларда ҳам яшайди. Умумий сони 78 минг киши (1990-й.лар ўрталари). Диндорлари — проте-стантлар.
КИРИЛЛ ЁЗУВИ — кад. славянлар-нинг икки алифбосидан бири (иккин-чиси — глаголица). «К.» атамаси христианликнинг славянлар орасида-ги тарғиботчииси Кирилл номи б-н боғлиқ . К.ё. юнонларнинг унциал ёзу-ви асосида пайдо бўлган. Славянларда-ги товушларни ифодалаш учун мазкур юнон ёзувида ҳарфлар (жами 24 та) етишмас эди. Бу товушлар учун махсус (баъзилари глаголица б-н боғлиқ ҳолда) белгилар яратилди.
К.ё.нинг кад. ёдгорликлари кад. болгар Мостич (10-а.), шоҳ Самуил (11-а.) қабртош хатлари, Супрасль (16-а.) йилномаси ва б.; шарқий славянлар бўйича эса Остромир Инжили, Береста (қайин пўстлоғига ёзилган) ёрлиқ-лари ва б.дан иборат. К.ё.ни дастлабки православ славянлар ва, шунингдек, руминлар (19-а.гача) қўллаган. К.ё.нинг таркиби ва шакллари вақт-вақти б-н ўзгартириб турилган. Россияда 1708 й. Петр I фармойишига кўра, босма К.ё. раками истеъмолдан чиқарилган. Болгар, белорус, рус, серб, украин ёзуви славян К.ё. асосида (қўшимча ҳарфлар ва диакритик белгилар киритиш б-н) яратилган. Кўпгина халқлар рус тилида 1930— 40-й.ларда амалда бўлган К.ё.га айрим ўзгартишлар кири-тиб, ўз ёзувларини белгиладилар. Ўзбе-кистонда  1940 й.
мазкур ёзувдан щ, ы ҳарфларини чи-кариб ташлаб, ў, қ, ғ, ҳ ҳарфларини илова қилган ҳолда рус К.ё.и қабул қилинди. 1996 й. лотин ёзуви асосидаги ўзбек алифбосига ўтила бошланди. КИРИМ (бухгалтерияда) — муайян давр мобайнида маълум манбалардан товарлар, материаллар, пул воситала-ри тушуми микдорини тавсифлайдиган умумлаштирувчи атама. Аксарият ҳол-ларда пул ва моддий бойликларни ҳисобга олиш амалиётида қўлланилади. КИРИСИМА — Япониядаги ҳаракат-даги вулканлар гуруҳи, Кюсю о.нинг жан.да. Бир-бири б-н туташиб кетган 23 та лава гумбази базальт-андезитли, диаметри 15 км ли қалқон хрсил қил-ган. Энг баланд жойи 1700 м. 742 й.дан ҳозиргача 60 марта отилган. Кўл ва ис-сиқ булоқлар бор. Кирисима-Яку миллий парки (1934 й. ташкил этилган, майд. 55,2 минг га) таркибида. КИРИШ ГАП — асосий гапда қўшим-ча фикр билдирувчи ran. Нутқ пайтида тугилган эхтиёж, зарурият натижасида киритилади. К.г. оғзаки нутқт асосий гапдан пауза б-н, ёзма нутқла эса қавс ёки тире б-н ажратилади: Ўша йигит (мен уни илгаридан танир эдим) му-собақада биринчиликни олди. Унинг гулзори — мана биз ҳозир айланиб чикдик — етти иклимда ҳам топилма-са керак.
КИРИШ СЎЗЛАР - ran б-н синтак-тик боғланмаган сўзлар. Сўзловчининг баён қилинаётган фикрга муносабати-ни («бахтимга», «афсуски»), фикрнинг умумий баҳосини («эҳтимол», «албат-та»), кимга карашли эканлигини («ме-нимча», «айтишларича») ёки олдинги фикр б-н алоқасини («хуллас», «ниҳо-ят») билдиради.
КИРИШИШ (тўқимачиликда) — газ-ламаларни сақлаш, ҳўллаш, кийим-кечакларни кийиб юриш, ювиш ва кимёвий тозалаш жараёнида турли омиллар (мае, нам, кимёвий эритма-лар) таъсирида уларнинг бўйига ёки энига қисқариши. Газламаларнинг асосий хоссаларидан бири. К. даражаси танда ва арқоқ ипларининг қандай то-лалардан тайёрланганлигига, хоссала-рига, тўқиманинг тузилиши (зичлиги) ва пардозлаш хилларига боғлиқ. Ип-газламаларнинг К. даражаси (киришув-чанлиги) жун ва ипак толаларидан тўқилган газламаларникига қараганда, кейингилариники эса сунъий толалар-дан туқилган газламаларникига нисба-тан юқорироқ бўлади. Агар танда ва арқоқ ипларининг К. даражаси бир хил бўлса, газлама бўйига ҳам, энига ҳам бирдай, агар қар хил булса — ҳар хил киришади. Умуман, газламалар ва улар-дан тикилган кийим-бошларнинг К.
КИРОПОЛЬ

даражаси танда бўйича 1,5—5%, арқоқ бўйича 1,5—3,5% ни ташкил этади. Шунинг учун айрим киришувчан газ-ламалардан бирор нарса тикишдан ол-дин уларни ювиб ёки кимёвий ишлов бериб «кириштириб» олинади. КИРКИК — бедана овлашда ишлати-ладиган асбоб. Шакли кичик ёғоч қошиққа ўхшайди, дастаси ва қорин қисми ўйилиб, дастасига овоз чиқара-диган тилчали найча ўрнатилади, қорин қисмига юпқа резина ёки юм-шоқ (ошланган) тери парда тортилади. Найчанинг қоринга туташ жойи мум б-н маҳкамланади. Овчи К.ни бармоқ-лари б-н бир-икки тактида уради (ки-чикроқ К. ни парда тортмай лунжга со-либ ишлатиш ҳам мумкин), натижада макиён бедана сайроғига монанд овоз чиқади (К.нинг номи шундан). Макиён овози нар беданалар-ни жалб этади, улар макиённи излаб, ёйиб қў-йилган ёйма тўр остига ёки тузоқ қўйилган май-донга кириб ке-лади. К. б-н бедана баҳор ва ёз ойларида овланади. КИРОВ (ҳақиқий фамилияси Костри-ков) Сергей Миронович [1886. 15(27).3, Уржум, ҳоз. Киров вилояти — 1934.1.12, Ленинград] — Россияда ин-қилобий ҳаракат ва Фуқаролар уруши қатнашчиси. 1921 й.дан Озарбайжон КП МК 1-котиби. 1926 й.дан партия Ленинград губкоми (обкоми) ва ша-қар комитети ҳамда ВКП (б) МК Шим.-Ғарбий бюросининг 1-котиби, айни вақтда 1934 й.да ВКП(б) МК котиби. Террорчи томонидан Смоль-нийда отиб ўлдирилган. КИРОВ (1781 й.гача Хлинов, 1934 й.га-ча Вятка) — РФдаги шаҳар, Киров вилояти маркази, Вятка дарёсидаги порт. Т.й. тугуни. Аҳолиси 499,2 минг киши (1990-й.лар ўрталари). Машина-созлик ва металл ҳамда ёғочга ишлов бериш машиналари и.ч. (станоксозлик, приборсозлик, электротехника ва радиоэлектроника саноати ва б.), микробиология, ёғочсозлик, енгил, озиқ-овқат, тўқимачилик саноати корхона-лари, гугурт ф-каси бор. Кир ювиш машиналари ишлаб чиқарилади. Лойдан ўйинчоқлар и.ч. йўлга қўйилган. 3 олий ўқув юрти, 3 театр, Бадиий, ўлкашу-нослик музейлари, Вятка бадиий қунармандчилик музейи, А.С.Грин, М.Е. Салтиков-Шчедрин музейлари
39-9258
фаолият кўрсатади. Шаҳар 1374 й.дан маълум. Тарихий, меъморий ёдгорлик-ларидан Трифон монастирининг Успение собори (17 а.), классицизм стили-даги турар жойлар (18—19-а.лар) сақ-ланган. СМ. Киров номи б-н аталган. КИРОВ ВИЛОЯТИ - РФ даги вилоят. 1934 й. 7 дек.да Киров ўлкаси номи б-н ташкил этилиб, 1936 й. 5 дек.дан ви-лоятга айлантирилган. Майд. 120,8 минг км2. Аҳолиси 1589,4 минг киши (2000), асосан, руслар; шунингдек, мари, татар, удмурт, комилар ҳам яшайди. Шаҳарликлар 71%. 39 туманга бўлин-ган; 18 шаҳар, 57 шаҳарча бор. Маркази — Киров ш.
К. в.нинг ер усти паст-баландлик бўлиб, шим.дан жан.га пасайиб бора-ди. Фойдали казилмалари: темир руда-си, ёнувчи сланецлар, фосфорит, торф. Иқлими мўътадил континентал. Янв.-нинг ўртача т-раси —14°, июлники 17°. Йиллик ёғин 500 мм. Вегетация даври 155—170 кун. Асосий дарёси — Вятка. Тупроқлари подзол, чимли подзол, унумдор чимли-карбонатли, ўтлоқи, ботқоқ ва кулранг тупроклар.
Саноат тармокларидан машинасоз-лик, енгил, ўрмон, ёғочсозлик ва цел-люлоза-қоғоз саноати етакчи ўринда. Машинасозлик саноатида электротехника буюмлари ва кўтариш-транспорт жиҳозлари ишлаб чиқарилади. К. в. ёғоч, тахта, стандарт уйлар, мебель, чанғи етказиб берадиган асосий р-н. Енгил саноатда маҳаллий хом ашё асосида мўйнали ва тери буюмлари тайёрла-нади.
Қ. х. сут ва гўшт чорвачилиги, ғалла, толали зиғир ва картошка етиштиришга ихтисослашган. Қорамол, чўчқа, қўй, эчки, парранда боқилади. Т. й., автомобиль йўллари бор. Вятка дарёсида кема катнайди.
КИРОВ ЧЎҚҚИСИ — Помир тоғла-рининг Петр 1 тизмасидаги чўққи (То-жикистон). Бал. 6372 м. Мангу қор ва музликлар б-н қопланган. 1932 й.да С.М.Киров номига қўйилган. КИРОВОГРАД (1924 й. гача Елизавет-град, 1934 й. гача Зиновьевск, 1939 й.гача Кирово) — Украинадаги шаҳар, Кировоград вилояти маркази, Ингул дарёси соҳилида. Т. й. станцияси. Ахрли-си 273 минг киши (1997). Машинасозлик (сеялка ишлаб чикарадиган и.ч. бирлашмаси, гидравлика кучланиш машиналари, тепловоз дизеллари, радио буюмлари з-длари, озиқ-овқат, енгил саноат корхоналари, 3 олий ўқув юрти, 2 театр, ўлкашунослик ва бадиий музейлар бор. К.га 1754 й. Елизавета калъаси сифатида асос солинган.
КИРОВОГРАД ВИЛОЯТИ - Украинадаги вилоят. 1939 й. 10 янв.да ташкил этилган. Майд. 24,6 минг км2. Аҳоли-си 1211,2 минг киши (1997), асосан, украинлар; шунингдек, рус, белорус, яхудий, моддаванлар ҳам яшайди. Ша-ҳарликлар 52%. 21 туманга бўлинган, 12 шаҳар, 26 шаҳарча бор. Маркази — Кировоград ш.
К.в. Днепр бўйи қирларининг жан. қисмида, Ер юзаси даре водийлари ва жарлар ўйиб юборган тўлқинсимон те-кислик. Фойдали қазилмалари: қўнғир кумир, графит, никель рудаси, қури-лиш материаллари, торф, темир рудаси. Иклими мўътадил континентал. Янв. нинг ўртача т-раси —5,4° дан —5,6° гача, июлники 20—21,4°. Йиллик ёғин 450 мм. Вегетация даври 200—210 кун. Дарёлари: Днепр, Ингул, Синюха ва Жан. Буг. К.в. ҳудудида Кременчуг, Днепродзержинск ва б. сув омборлари бор. Тупроғи, асосан, қоратупроқ. Ўрмон ва бутазорлар мавжуд.
К.в. саноатининг етакчи тармоқлари: озиқ-овқат, машинасозлик, ёнилғи ва рангли металлургия. Энергетика хужа-лигини бир қанча ГЭС ва иссиклик электр ст-яси ташкил этган. Озиқ-ов-қат саноатида шакар-қанд, ёғ-мой, спирт, гўшт, ун, мой-сир, мева-саб-завот консервалари ишлаб чикарила-ди. Машинасозлик ва металлсозлик саноати, асосан, қ.х. машиналари ва жи-ҳозлар и.ч.га ихтисослашган. Ёқилғи саноатида қўнғир кўмир қазиб олинади ва қайта ишланади. Рангли металлургия ривожланмокда. Енгил саноат корхоналари (тикувчилик, пойабзал, пай-поқ, чизимча-аркрн и.ч. ф-калари, кўн з-ди, ёгочсозлик, мебель к-тлари) бор. Қурилиш материаллари ишлаб чикарадиган йирик корхоналар мавжуд.
Қ.х.да галла, қанд лавлаги, кориандр, кунгабоқар экилади, чорвачилиги гўшт-сут етиштиришга ихтисослашган. Боғдорчилик ва резавор мевачилик салмоқли ўрин тутади. Ҳовуз балиқчи-лиги ривожланган. Т. й., автомобиль йўллари зич, аэропорт бор. Днепр дарёсида кема қатнайди. КИРОПОЛЬ, Кира, Кирэсхата — Туронзаминда мавжуд булган энг қад. шаҳар-қалъалардан бири (мил.ав. 6 — 2-а.лар). Ҳоз. Ўратепа (Тожикистон) яқинидаги Ҳавотаг мавзеида, Нижони-сой (Шахристонсойнинг қуйи қисми) нинг сўл қирғоғида жойлашган Нур-тепа ш. харобаси К. ўрнида бўлган. Ахо-манийлар подшоси Кир II асос солган шаҳар. Ахоманийлар давлатининг шим.-шаркдаги энг чекка шахри. Кир II дав-

рида Туроннинг энг муҳим шаҳарла-ридан саналган. Тарихий манбаларга (Арриан, Квинт Курций Руф ва б.) кўра, Искандар Мақдуний (қ. Александр) сак-ларга қарши Сирдарё бўйида Александрия Эсхата ш.ни бунёд этишни режа-лаштирган пайтда, юнонлар томони-дан аввалроқ олинган Уструшонац&тк шаҳар-қалъалар унга қарши бош кўтар-ганлар ва юнон-македон гарнизонла-рини қириб ташлаб тезликда шаҳар-қалъаларни мустаҳкамлашга киришган-лар. Искандар орқага қайтиб исёнкор шаҳар-қалъаларни бўйсундиришга ки-ришишга мажбур бўлган. Искандар пи-ёда аскарларига шаҳар деворларини ишғол этиш учун нарвонлар тайёрлаш-ни буюрган, саркардаларидан бири Кратерга бу ўлкадаги энг катта шаҳар ҳисобланган К.ни қамал қилишни топ-ширган. Бундан мақсад қўзғолон кўтар-ган бошқа шаҳарларга кўмак бериш-дан К. аҳолисини маҳрум этиш эди. Искандар 5 та исёнкор шаҳарни эгалла-гач, Кратерга ёрдамга келган. К. бошқа шаҳарларга қараганда баландроқ мудо-фаа девори б-н ўралганди. К.да кўплаб мустаҳкам бинолар бўлиб, уларда ахо-манийлар ва уларнинг ноибларига бўйсунишни истамаган эрксевар маҳал-лий зодагонлар яшаган. Бесс ва б. исёнкор ноиблар шуларга таянган. Бесс Артаксеркс номини олиб ўзини форс шоҳларининг вориси деб эълон қилга-нида унга қарши чиққанлар. Искандар ҳам шундай даъво қилганида унга ҳам қарши исён кўтарганлар. Шаҳар мудо-фаачилари сони 18 минг кишидан ор-тиқ эди. Искандар шаҳар қамали учун девортешар қурилмаларни ўрнатишни буюрган. Деворнинг бир жойидан ша-ҳар ичкарисига кирадиган дарёнинг қуруқ ўзани орқали Искандар қўриқ-чилари ва ўқчилари б-н яширин ра-вишда шаҳар ичкарисига кириб олган. Сўнгра энг яқин ерда жойлашган дар-возани эгаллаб, қолган қўшинини ша-ҳарга киритган. К. майдонида шиддат-ли жанг содир бўлган. Искандарнинг гардани (бўйни) ва бошига тош тегиб оғир жароҳатланган. Македон қўшини К.ни эгаллаган, шаҳар ҳимоячилари қўрғонга яширинишган, бироқ бир кундан сўнг сувсизликдан қолдан той-иб таслим бўлишган. К. мудофаасида 8 мингга яқин киши \алок бўлган. К. вай-рон қилинган, шаҳар бундан тўла ўзи-га келмаган ва мил.ав. 2-а.да ташлан-диқ ҳолга келиб қолган. Шаҳар аҳоли-си Сирдарёга яқин ерга кўчиб янги қишлоқ барпо этишган ва уни яна К. деб аташган. Кейинчалик бу атама Ку-
рукада — Куркат кўринишида бугунги кунимизгача етиб келган.
Ад.: Арриан, Поход Александра, М.— Л., 1926; Курций Руф Квинт, История Александра Македонского, М., 1963; Бартольд В.В., Сочинения, т.З, М., 1965; Беляева Т.В., К исторической топографии городов Уструшаны [Древняя и средневековая археология Средней Азии], Т., 1990; Ртвеладзе Э., Великий шёлковый путь, Т.,  1999.
Фахриддин Ҳасанов.
КИРПЕЧ —- бадиий безак буюми; уй-
нинг тўрига 2 тахмон ўртасига (токча-
даги тахлаб қўйилган кийим-кечак,
кирларни тўсиш учун) тутилади. Чой-
шаб, дорпеч б-н биргаликда бир бутун
ансамбль ҳосил қилади. Сатин, шойи,
бахмал каби матоларга қўлда ёки по-
поп машинада кашта тикиб тайёрла-
нади. Ҳошияли
безак мужасса-
моти,   асосан,
ислимий нақш-
лардан иборат
бўлиб,  баъзан
тасвир ва ёзув-
лар ҳам кирити-
лади. К. келин-
чакларнинг се-
пига киритил-
ган. Узбекистан
ва   хориждаги
энг йирик ама-
лий санъат му-
зейларида, ху-
сусий тўплам-
ларда каштадўз-
ликнинг ноёб
тури сифатида
қадрланади. Қад.
намуналаридан
идоралар беза-
гида,  замона-
вий   интерьер
дизайн ида кенг
қўлланилмоқда.
Кирпеч (20-а., по-поп машинасида кашта тикиб беза-тилган).
КИРТХАР — Покистондаги тоғ тизма-си, Эрон тоғлигининг жан.-шарқий чеккасида. Уз. 300 км гача, энг баланд жойи 2171 м. Ўткир қиррали қояларни юзага келтирган оҳактош ва қумтош-лардан тузилган. Муссонлар таъсири-даги ғарбий ва шим.-шарқий ён бағир-лари сийрак дарахт-бута ўсимликлари б-н қопланган, қолган қисмининг ландшафти тоғ чўли ва чала чўлдан иборат. Тоғ олди воҳаларида суғориб деҳқончилик қилинади.
КИРХГОФ (Kirchhoff) Густав Роберт (1824.12.3, Кенигсберг - 1887.17.10, Берлин) — немис физиги, Берлин ФА аъзоси (1874 й.дан). Кенигсберг ун-тини тугатган (1846). Ил-мий ишлари электр. оптика ва механи-кага оид. Тармоқ-ланган занжирлар бўйлаб оқувчи электр токининг тақсимланиш қону-ниятлари (қ. Кирхгоф қоидалари)т\ ярат-ган ва электр потен-циали тушунчасини физикага биринчи бўлиб киритган (1845—49), деформация назарияси, эластик жисмларнинг ҳаракати ва му-возанати ҳамда суюқликлар оқими ма-салалари б-н шуғулланган (1849—58). Немис кимёгари Р.В.Бунзен б-н қам-корликда спектрал тахлил усулига асос солган (1854—59) ва кимёвий элемент-лардан цезий (1860) ва рубидий (1861) ни топтан. Мутлақ кора жисм тушунчасини фанга киритган ва ўз номи б-н аталган нурланиш қонуни (қ. Кирхгоф нурланиш қонуни)нч яратган. КИРХГОФ НУРЛАНИШ ҚОНУНИ -жисмнинг иссиклик нурланиши ҳақида-ги асосий қонун; жисмларнинг нурланиш қобилияти е (v, T) б-н нур ютиш қобилияти a (v, Т) орасидаги боғла-нишни ифодалайди. 1859 й.да Г.Р. Кирхгоф кашф қилган. Қуйидагича таъриф-ланади: жисм нурланиш қобилиятини нур ютиш қобилиятига нисбати худди шу т-радаги мутлақ қора жисмнинг нурланиш қобилиятига тенг. Бу нисбат жисмнинг табиатига боғлиқ бўлмайди, у барча жисмлар учун бир хил бўлиб, нурланиш частотаси v ва т-ра Т нинг функциясидан иборатдир:
е(у,Т)
a(v,T)
e()(v, T) функция мутлақ қора жисмнинг нурланиш крбилияти. Бу функция кўринишини М. Планк аниклаган. К. н. қ.га биноан, маълум т-рада бош-қа жисмларга нисбатан кўпроқ нур ютаётган жисм жадалроқ нурланади (мае, жисмнинг бир учи кора лок б-н қопланса, қора учи кўпроқ энергия ютади ва ўша учи кўпроқ энергия чи-каради).
КИРХГОФ ҚОИДАЛАРИ - тармоқ-ланган занжирнинг исталган қисмида-ги ток кучини шу қисмлардаги берил-ган қаршиликлар ва қўйилган э.ю.к,-лар бўйича аниқлашга имкон берувчи қоидалар. Ўтказгичларнинг тармоқлан-

ган электр занжи- ': ридаги ўзгармас ток ёки квазистационар ток (секин ўзгарадиган ўзга-рувчи ток)лар ва кучланишлар ора-сидаги муносабат-ларни ифодалайди. 1847 й.да Г.Р.Кирхгоф аниклаган.
Тармокланган занжирда камида учта ўтказгич туташадиган ҳар қандай нуқ-та тугун деб аталади. Кирхгоф-нинг биринчи қоидасига кўра, ўтказгичларнинг учлари туташган нукта (тугун) да учрашувчи ток кучлари 1к нинг алгебраик йиғиндиси (раем, а)
п
нолга тенг: £ Iк = 0, бунда к — тугун-га келиб қўшилаётган ўтказгичлар сони. Тугунга келаётган токлар мусбат, ун-дан чикаётганлари манфий деб ҳисоб-ланади. Бу қоида электр зарядининг сақланиш қонунини акс эттиради. Кирхгофнинг иккинчи қои-д а с и га кўра, ўтказгичларнинг тармоқ-ланган электр занжиридаги ихтиёрий танланган ҳар қандай берк контурда (раем, б) занжирнинг тегишли қисм-ларидаги ток кучлари 1К нинг шу қисм-лар қаршиликлари R^ га кўпайтмала-ри йигиндиси мазкур контурдаги э.ю.к.лари йиғиндисига тенг, яъни
X/tRk = X ek , бунда /я-контурнинг
тегишли қисмлари (раемда ти = 3, Е^ = 0). Токнинг йўналиши б-н контур-нинг йўналиши соат мили йўналиши бўйича бўлса ва э. ю. к. контур йўнали-шида ток ҳосил қилса, ток ва э. ю. к. мусбат, акс ҳолда эса улар манфий қийматга эга бўлади. КИРШИН Анатолий Васильевич (1937.15.12, Тошкент) — нефтчи-гео-лог олим, Узбекистан ФА акад. (2000), геол.-минералогия фанлари д-ри (1982), проф. (1996). Ўрта Осиё политехника ин-тининг геол.-қидирув ф-тини тугатган (1960). Фарғона шим.даги ва Олай геофизика партияларида муҳан-дис, геофизик. 1963 й.дан нефть ва газ конлари геол.си ва қидируви и.т ин-ститутида дастлаб катта геолог, кейин-роқ катта илмий ходим, сектор муди-ри, илмий ишлар бўйича директор ўринбосари, 1993 й.дан лаб. мудири. К.нинг илмий ишлари геологик-физик
тадқиқотларда математик усуллар ва ЭҲМни қўллаш, нефть ва газ уюмла-рини геофизик усуллар б-н башо-ратлаш, нефть ва газнинг ҳосил бўли-ши, миграцияси ва уларнинг саноатбоп уюмларини вужудга келиши ва жойла-ниши, қад. жинслар тоюра қатламла-рининг нефть-газ истиқболлари муам-моларига бағишланган.
Ас: Моделирование процессов преобразования органических веществ в литогенезе и генетические предпосылки нефтегазоносности недр, Т., 1984.
КИРЯЛАШ (араб, киря — тортиш) — металларга босим б-н ишлов бериш; металлни махсус қурилма — киря те-шиги (фильер) орқали тортиб ўтказиш. К. натижасида металл заготовка (сим, чивиқ ва б.)нинг кўндаланг кесим юзи кичраяди, узунлиги ортади, сиртининг сифати ва механик хоссалари яхшила-нади. К. пўлат, рангли металлар ва уларнинг қотишмаларидан турли шаклда-ги трубкалар, диам. 0,002 мм гача бўлган симлар, 100 мм гача бўлган чи-виқлар тайёрлашда қўлланилади. К. жараёни махсус қурилма - киря л а ш с т а н и да амалга оширилади. К. стани-нинг асосий қисмлари — киря (тешик-ли қурилма) ва тортиш қурилмаси. Металлни тўғри чизиқ бўйича тортиб чўза-диган ва киряланган металлни барабан-га ўрайдиган К. станлари бўлади. Станни ҳаракатлантириш усулига кўра, зан-жирли, рейкали, гидравлик, барабан-лар сони бўйича бир барабанли ва кўп барабанли турларга бўлинади. К. стани-нинг тортиш кучи — 1кН дан, 2,5 МН гача.
КИСАКУРАК, Нажип Фозил (1905 -1983.25.5, Истанбул) — турк шоири, ёзувчи, драматург. Илк шеърий кито-би — «Ўргимчак тўри» (1925). «Мен ва у» (1932) асари машҳур. «Кўприклар» (1928), «Сўнгсизлик карвони» (1955), «Шеърларим» (1969) ва б. шеърий тўпламларида ин-соннинг ҳаётдаги ўрни, жисм ва руҳ мутаносиблиги, сирли ботиний туй-
Кисловодск. Шаҳар истироҳат боғининг кириш қисми.
ғулар жозибаси акс эттирилган. К. 1934 й. нақшбандийлик тариқати шайхлари-дан Абдулҳаким Орвасий б-н таниш-ган. Шу боис унинг шеъриятида мум-тоз шеърият унсурларини француз модерн шеърияти ўлчовлари б-н уйғун-лаштиришга интилиш бор. К. «Руҳият олами ҳикоялари» (1965) тўплами, «Ойнадаги ёлғон» (1970), «Асосий ҳуж-жат» (1983) романлари, «Тухум» (1935), «Бир одам яратмоқ» (1937), «Пул» (1942), «Юнус Эмре» (1969) пье-салари муаллифи. Туркия адабиёти Вақ-фи томонидан К.га «Шоирлар султо-ни» унвони берилган (1980). КИСАНГАНИ (1966 й. июлгача Стэнливиль) — Конго Демократик Респуб-ликасидаги шаҳар. Юқори Конго про-винциясининг маъмурий маркази. Аҳолиси 418 минг кишидан зиёд (1990-й.лар ўрталари). Конго дарёси бўйида-ги порт. Автомобиль йўллари тугуни. Аэропорти халқаро аҳамиятга эга. Му-ҳим савдо-тақсимот ва саноат маркази. Қ. х. маҳсулотларини дастлабки ишлаш (пахта тозалаш, шоли оклаш ва б.), озиқ-овқат, тўқимачилик, кимё, ёғоч-созлик лак-бўёқ корхоналари, ун-т бор. Қурилиш материаллари ишлаб чиқари-лади. Шаҳарга 1883 й.да асос солинган. КИСЛОВОДСК — РФнинг Ставрополь ўлкасидаги шаҳар (1830 й.дан), Кавказ Минерал Сувлари гуруҳидаги баль-неоиқлим курорти. Т. й. станцияси. Аҳолиси 115,9 минг киши (1990-й.лар ўрталари). Катта Кавказнинг шим. этак-ларида, 720—1060 м баландликда жой-лашган. Озиқ-овқат (шу жумладан, «Нарзан» минерал суви қадоқланади), енгил, мебель саноати корхоналари, музейлар бор. К.га 1803 й.да руслар ҳар-бий истеҳком ва станица сифатида асос солган.
КИСЛОРОД (лот. Oxygenium, юн. oxys — нордон ва gennao — туғмоқ), О — Менделеев даврий системасининг VI гурухига мансуб кимёвий элемент. Тар-тиб раками 8, ат. м. 15,9994. Илк бор швед кимёгари К. Шееле (1771) селитра (KNO3, NaNO3)HH, марганец қўш оксид (МпО2)ни ва инглиз кимёгари Ж. Пристли (1774) симоб оксид (HgO)HH, сурик (РЬ^О^ни қиздириш натижаси-

да бир-биридан мустақил ҳолда ажра-тиб олишган. 1775 й.да А. Лавуазье ҳаво азот ва кислороддан иборат эканлиги-ни аниқлади. Кислоталар таркибида К. борлигидан Лавуазье уни oxygen, яъни «кислота ҳосил кдлувчи» деб атади. К. табиатда энг кўп тарқалган элемент. Массаси жиҳатидан Ер пўстининг 47% ини, сувнинг 85,82% ни, атмосфера ҳавосининг 23,10% ини (ҳажм жиҳат-дан 20,95% ни) ташкил қилади. К. жуда кўп (1400 тача) минерал ҳосил қила-ди. Тирик организмларда 70% атрофи-да К. бор; у кўпгина органик (оқсил-лар, ёғлар, углеводлар) ва анорганик бирикмалар таркибига киради. Физио-логик жараёнларда, айниқса, нафас олишда жуда муҳим роль ўйнайди. Одам организми тинч турганда суткасига 300 л, жисмоний иш қилганда 10—15 марта кўп К. сарф қилади. Сарфланган К. микдорини яшил ўсимликлар тиклаб туради (қ. Фотосинтез). К. ёниш; ачиш; чириш жараёнларида иштирок этади; мае, ёқилғиларнинг ёниши учун бу-тун дунёда ҳар йили 9-10' т К. сарф бўлади.
К.нинг 3 барқарор изотопи бор: |6О(99,759%), |7О(0,037%), |8О(0,204%). К. атомининг электрон кавати 2 ички ва 6 ташки электрондан иборат бўлиб, 2s22p4 кўринишида ифодаланади. К. атомининг ташки қавати тўлиқ бўлмага-ни учун кимёвий бирикмаларда К. ато-ми бошқа атомлардан электронлар қабул қилиб, манфий зарядли бўлиб қолади. К.нинг электрон йўқотадиган бирикмалари жуда кам.
К. молекуласи 2 атом О2 дан иборат; ҳавога ёки К.нинг ўзига электр учқун-лари таъсир эттирилганда молекуласи 3 атом К. дан иборат озон (О3) ҳосил бўлади. К. иони О2" нинг радиуси (қавс-ларда координацией сонлар келтирил-ган) 0,121 нм(2), 0,124 нм(4), 0,126 нм(6) ва 0,128 нм(8). К. молекуласи 1500° да тўлиқ диссоциацияланади.
Физик ҳоссалари. К. рангеиз, ҳидсиз ва таъмсиз газ: — 182,9° да зич-лиги 1,14 г/см3 бўлган ҳаворанг сутоқ-ликка айланади, — 218,7° т-рада эса қотиб, кўк кристалл ҳосил қилади. Кристалл ҳолдаги К. бир нечта моди-фикацияга (а, fS, у — шакл ўзгариши-га) эга. Газ ҳолатидаги К.нинг зичлиги (0° ва нормал босимда) 1,42897 г/л. К. 1 м3 сувда (20° ва 1атм.да) 0,031 м\ 0° да эса 0,049 м3, этанолда 0,2201 м3, ацетонда 0,2313 м3 эрийди.
Кимёвий қоссалари. К. энг фаол (фтордан кейин) металлмас элемент, енгил инерт газлардан бошқа ҳамма элементлар б-н кимёвий бирикмалар ҳосил қилади. Кўп элементлар
б-н бевосита реакцияга киришади; оғир инерт газлар, галогенлар, олтин ва платина бундан мустасно. К. бошқа мод-далар б-н реакцияга киришганда — оксидланиш реакцияларида иссиклик ажралади (экзотермик реакция). Одат-даги т-рада К. водород б-н ниҳоятда секин реакцияга киришади, 550° да эса реакция портлаш б-н давом этади: 2Н2+О2=2Н2О. Олтингугурт, углерод, азот, фосфор б-н нормал шароитда жуда секин реакцияга киришади. Т-ра оширилганда реакция тезлашади, элемент қизигач, ёна бошлайди. К.нинг азот б-н реакцияси эндотермик (иссик,-лик ютилиши б-н борадиган) реакция бўлиб, фақат 1200° да амалга ошади. К. деярли ҳамма металларни, айниқса, ишқорий ва ишқорий-ер металларини осон оксидлайди. К.нинг моддалар б-н реакцияга киришишида сув муҳим роль ўйнайди. Mac, калий ўта фаол металл бўлишига қарамай, сувсиз шароитда (қуруқ) К. б-н реакцияга киришмай-ди, лекин озгина сув буғлари таъсири-да одатдаги т-рада калий К.да ёна бошлайди. К. металларни оксидлаб, корро-зияга сабаб бўлади. Баъзи металл ок-сидлари К. б-н бирикиб, пероксид бирикмаларни беради. Катализатор иш-тирокида аммиакнинг К. б-н оксидла-нишидан азот (П)-оксид (NO2) ҳосил бўлади (нитрат кислота ишлаб чика-ришда шу жараёндан фойдаланилади). Муҳим иссиклик манбаи — углеводо-родлар (табиий газ, бензин, керосин) нинг К.да ёниши саноат ва турмушда катта аҳамиятга эга. Ҳужайраларда озиқ моддаларнинг К. б-н оксидланиши тирик организмлар учун энергия манба-идир.
К. олишда: кимёвий, электролиз ва физик (ҳавони парчалаш) усулларидан фойдаланилади. Кимёвий усул анча илгари кашф қилинган. Бунда Бертоле тузи (КСГО3) қиздирилганда парчаланиб, тоза кислород О2 (1 кг туз-дан 0,27 м3) ажралиб чиқади. Бу усул-да олинган К.нинг таннархи қиммат ва кам самарали бўлгани учун фақат лаб. да қўлланилади. Электролиз усу-лида сувдан ўзгармас электр токи ўтказилади. Электр ўтказувчанликни ошириш учун сувга ўювчи натрий (NaOH) эритмаси қўшилади. Бунда сув кислород ва водородга парчаланади. Физикавий усул. К. ҳозирги вақт-да, асосан, ҳавони парчалаш йўли б-н олинади. Газсимон ҳавони парчалаш жуда қийин, шунинг учун уни ўта со-витиб (—180°) суюлтириш, сўнгра тар-кибий қисмларга ажратиш керак. Даст-лаб азот, кейин К. буғланиб чиқади. Ҳавони мембрана — тўсиқцан саралаб
ўтказиш (диффузия) усули б-н ҳам лаб.да К. олиш мумкин. Саноатда тех-нологик (92—98% О2), техник (1-нав 99,7% О2, 2-нав 99,5% О2 ва 3-нав 99,2% О,) ва суюқ (99,7% О2) К. ишлаб чикарилади. Бундан ташқари, даво муолажалари учун (тиббий К. 99,5% О,) махсус К. ишлаб чиқарилади. Газсимон К. пўлат баллон ва рессиверларда 150 ёки 420 атм. босим остида, суюқ К. металлдан ясалган Дьюар идишлари ёки махсус цистерна-танкларда таши-лади ва сақланади.
Металлургияда (қ. Конвертер, Кислород билан кесиш ва б.) ва металларни газ алангаси б-н ишлаш жараёнида пайвандлаш, сирт (юза)ни тоблаш, шунингдек, авиация, сув ости кема-ларида техник К. ишлатилади. Техно-логик К. эса кимё саноатида сунъий суюқ ёқилғи, сурков мойлари, нитрат ва сульфат кислота, метанол, аммиак ва аммиакли ўғитлар, металл перок-сидлари олишда қўлланилади. Суюқ К. портлатиш ишларида, реактив двига-телларда ва совитувчи восита сифати-да лаб.ларда ишлатилади. Соф К. катта баландликларда, космик парвоз пай-тида, сув остида нафас олиш учун ва тиббиётда даволаш мақсадида (қ. Кислород билан даволаш) қўланилади.
Ад.: Разумовский С.Д., Кислород — элементарные формы и свойства, М., 1979; Термодинамические свойства кислорода, М., 1981.
Сталина Крсимова.
КИСЛОРОД  БИЛАН ДАВОЛАШ,
оксигенотерапия — кислороддан даво мақсадида фойдаланиш. Конда ва тўқималарда кислород етишмаслиги (қ. Гипоксия, Гипоксемия) б-н кечадиган нафас ва кон айланиш системаси ка-салликлари (бронхиал астма, зотил-жам, юрак пороги, астмаси хуружи ва б.)да, камкрнлик, баландлик касалли-ги, турли захарланишлар, шунингдек, хирургик операциялардан кейин К. б. д. тавсия этилади. Касалхона шароитида кислороддан нафас олиш учун мўлжал-ланган кислород ингалятор ва палат-калардан фойдаланилади. Кислородни плевра, қорин бўшлиғи ва меъда-ичак йўлига киритиш усуллари ҳам бор (кис-лородли ванналар). К. б. д. кўпинча ингаляция йўли б-н амалга оширилади. Турли йўллар б-н киритилган кислород организмда кислород тансиқлиги-ни тўлдирибгина қолмай, унинг барча хаётий функцияларини барқарорлаш-тиради ва қаршилик кучини оширади. Тиббиёт амалиётида, айниқса, гижжа-ни туширишда гипербарик оксигена-ция (қ. Баротерапия) жуда қўл келади.
КИСЛОТА  ВА АСОСЛАР

Кеснш йўналиши
Уй шароитида К. б. д. да кислород ёс-тиқаан фойдаланилади. КИСЛОРОД БИЛАН КЕСИШ,  газ
б-н кесиш, автоген б-н ке-с и ш — металл буюмларни газ алан-гасида эриш т-расидан бирмунча паст т-рагача қиздириб кислород оқимида кесиш. Бунда металлнинг кесиладиган жойи ёнади, металл оксидлари ва эри-ган металл соплодан чиқадиган кислород оқимида пуфлаб кетказилади. Қиздиришда кўпинча ацетилен, водород, бензин (баъзан электр токи)дан фойдаланилади. Паст ва ўртача легир-ланган пўлатлар (қалинлити 1—300 мм) К. б. к. га мойиллиги яхши. Хромли пўлат, чўян ва рангли металларни ке-сишда флюс қўлланилади. Флюс сифатида металл ва металмас материал ку-кунлари ишлатилади. К. б. к.да метал-лар махсус асбоб — кислородли кес-кич (расмга қ.) б-н қўлда ёки машинада кесилади. К. б. к. машинасоз-лик, қурилиш, металлургия Ва б. СО-              ||; ijp__f
ҳаларда қўллани-лади.
Кислород билан кесиш:
1   —   кескич   сопло-сиз; 2 — газ алангаси; (
3  — кислород оқими;
4  — кесиладиган деталь.
КИСЛОРОД ЁСТИҚ — кислороддан нафас олиш учун мўлжалланган махсус мослама. К тўртбурчак шаклда бўлиб, резиналанган матодан ясалади; жўмрак ва мундштук уланган резина найчаси бор. Ёстиққа 10 л кислород сиғади, у дорихонадаги кислород ба-лонидан тўлдириб олинади. Беморга беришдан олдин ёстиққа жилд кийги-зилади ёки тоза чойшабга ўралади; мундштукка сув б-н ҳўлланган тоза дока ёпилади ва беморнинг оғзига ту-тилади, кейин жўмраги очилади. Мун-дштукни ишлатишдан олдин қайнатиш ёки спирт б-н артиш лозим. К. ё.ни факат врач буюради, ундан нафас ол-дириш чоғида бирор нохуш аломатлар пайдо бўлганда, кислород бериш дар-ҳол тўхтатилади.
КИСЛОРОД ТАНҚИСЛИГИ - одам ва ҳайвон организми тўқималарида кислород етишмаслиги туфайли рўй берадиган касаллик ҳолати (яна қ. Гипоксия).
КИСЛОРОД-КОНВЕРТЕР ЖАРА-ЁНИ — конвертерлараа суюқ чўянга техник жиҳатдан тоза кислород юбо-риб, пўлат и. ч. жараёни; конвертерда ишлаб чиқариш усулларидан бири. Са-
Конвертерда пўлат олиш схемаси: 1 — чўян қуйиш; 2 — кислород пуфлаш; 3 — пўлат қуйиб олиш; 4 — шлак қуйиб олиш.
ноатда биринчи марта 1952 й.да Авст-рияда синаб кўрилган. К.-к. ж.да қайта ишланадиган оддий мартен чўянидан, баъзан таркибида фосфор кўп бўлган, марганеци ёки ванадийси кўп бўлган чўяндан фойдаланилади. Конвертерга суюқ чўяндан ташқари 20—0% темир-терсак, оҳак, боксит, шпат, камдан-кам темир рудаси солинади. Суюқ чўян солинган конвертерга 1—1,6 МПа бо-сим остида бўғзи орқали юқоридан кислород берилади. Бунда, одатда сув б-н совитиладиган фурмадан фойдаланилади. Кислород бериш 12—20 мин., эритиш цикли эса 30—45 мин. давом этади. Чўяндаги қўшилмалар (углерод, кремний, марганец ва б.) нинг кислород б-н оксидланиши натижасида чўян пўлатга айланади ва ўзидан ис-сиқлик ажратади. Натижада металл суюқ ҳолатда қолади. Пўлатни оксид-сизлантириш йўли б-н пўлатдаги ор-тиқча кислород камайтирилади. Бунда оксидсизлантиргич сифатида кремний, марганец, алюминий, шунингдек, кальций, церий, титан, магний, кўзгу чўянидан фойдаланилади. Оксидсиз-лантириш маҳсулотлари шлакка айланади ва ундаги зарарли қўшилмалар (олтингугурт ва фосфор) йуқотилади. К.-к. ж.нинг конвертер тубида жойлаш-ган фурма орқали суюқ чўянга ҳаво бериш тури ҳам бор. Бунда тутун кам чиқади, ярокли пўлатлар кўпроқ аж-ралади, и. ч.нинг тезлашиш имкони катта бўлади. Бироқ, қўшилмалар шлакка секин айланади, пўлат таркибида водород кўпроқ бўлади. 100—350 т суюқ чўян солинадиган кислород конвертер-лари бор. К.-к. ж. мартен печларидагига нисбатан тез ўтади. Барча бошқарув ЭҲМ да бажарилади. Саноати ривож-
ланган мамлакатларда ишлаб чиқари-ладиган пўлатнинг 70% дан ортиғи К.-к. ж. б-н эритиб олинади. КИСЛОТА ВА АСОСЛАР - кимёвий бирикмаларнинг катта гурухлари. Одатда, таркибида водород бўлган (НС1, HNO,, H2SO4, CHjCOOOH ва ҳ. к.) ва сувда эриган (аралашган)да диссоциа-цияланиб, ионлар Н+ (протонлар), ёки аниқроғи, гидроксоний Н,О+ ионлари ҳосил қиладиган моддалар кислота-лар дейилади. Ажралиб чиқувчи протонлар сонига қараб бир асосли (мае, нитрат, хлорид, сирка кислоталар — HNO,, HC1, СН3СООН), икки асосли (сульфат, карбонат кислоталар — H2SO4, H,CO3), уч асосли (ортофосфат кислота — Н3РО4) кислоталар мавжуд. Кислотанинг сувдаги эритмасида гидроксоний ионлари қанча кўп бўлса, яъни кислота қанча кўп диссоциация-ланса, у шунча кучли бўлади. Ионла-ниш константари 105 дан кам кислоталар (сирка кислота 1,8 • 10 \ карбонат кислота 3,5-10"7, цианид кислота 7,8-Ю"10) кучеиз кислота ҳисобланади. Кислоталарнинг сувдаги эритмалари электр токини ўтказади, индикаторлар рангини ўзгартиради (мае, кислота таъсирида кўк лакмус қизаради). Органик кислоталар ҳақида карбон кислоталар га каранг.
Таркибида гидроксил гуруҳи ОН~ [КОН, NaOH, Са(ОН)2 ва б.] бўлган ҳамда сувдаги эритмасида гидроксил ионлар ОН~ хреил қиладиган моддалар асослар дейилади. Купгина асослар сувда эримайди. Сувда эрий-диган асослар ишқорлар деб аталади. Ишқорлар ҳам индикаторлар рангини узгартиради. Таркибидаги гидроксил гуруҳи сонига қараб бир, икки, уч кислотали асослар булади. Сувда тўла диссоциацияланмайдиган асослар кучеиз асослар (мае, аммоний гид-роксид NH4OH), калий гидроксид КОН, натрий гидроксид NaOH, барий гидроксид Ва (ОН)2 кучли асослар-дир.
К. ва а. таърифига дойр турли фикр-лар мавжуд. Швед олими С. Аррениус-нинг электролитик диссоциация наза-риясига кўра (1887), сувда диссоциа-цияланганда водород Н+ ионлари ва анионлар ҳосил қиладиган бирикмалар кислоталар деб, диссоциациялан-ганда гидроксил ионлари ОН ва ка-тионлар ажратиб чикарадиган бирикмалар асослар деб аталади. К. ва а. тушунчасини электролитик диссоциация назарияен асосида тушуниш ама-лий ишлар учун кифоя қилади. Лекин К. ва а. хоссларига эга булган купгина бирикмалар таркибида водород ҳам,

КИСЛОТАБАРДОШ   МАТЕРИАЛЛАР
ОН" гуруҳи ҳам йўклиги анча илгари аникланган. Бундан ташқари, бир мод-данинг ўзи баъзи реакцияларда кислота, бошка реакцияларда эса асос си-фатида намоён бўлади. Модцаларнинг кислота ёки асосга мансублигини бел-гилайдиган мезон ҳозирча топилгани йўқ. Даниялик физик кимёгар И.Н. Брёнстед ва Т. Лоурининг протон ва америкалик физик кимёгар Г.Н. Лью-иснинг электрон концепцияси кенг тарқалган (1923). Брёнстед таркибида водород бўлиб, реакцияда протон бе-радиган моддаларни кислоталар син-фига, ўзига электрон қабул қиладиган моддаларни эса асослар синфига ки-ритади. Кислотадан асосга протон ўта-диган реакция кислота-асосли ёки про-толитик реакция дейилади. АН+В~ <=> А+ВН (АН — кислота, В- — асос).
Брёнстеднинг концепцияси бир оз чек-ланган. Чунки таркибида водород бўлмаса-да, кислота хоссаларига эга бўлган моддалар ҳам мавжуд. Буларга электрони кам бирикмалар, мае, алюминий, бор, қалай галогенидлари, баъзи металларнинг оксидлари ва б. кира-ди. Льюиснинг фикрича, кимёвий реакция жараёнида ўзига бир жуфт электрон бириктириб оладиган моддалар кислота, иккита электрон беради-ган моддалар эса асослар дейилади. Натижада кислота молекуласи асос ҳисобига электрон б-н тўлади ва бар-қарор электрон қаватли (қисман октет) ва донор-акцептор богли янги бирик-ма (туз) ҳосил бўлади:
Н      Ғ
H:N:+ B:F
Н       F
 Н Ғ
 H:N:B:F  Н  F
(бу ерда BF3 — кислота, NH3 — асос). Льюиснинг фикрича, кислота-асос реакцияларнинг хусусиятлари асос электрон жуфтининг умумий бўлиб қолиши б-н боғликдир. Бу реакциялар шуниси б-н оксидланиш-кайтарилиш реакцияларидан фарқ қилади. Чунки оксидланиш-қайтарилиш реакциялари-да оксидловчининг молекулалари қай-тарилувчи модда молекуласидаги бир ёки бир неча электронни бутунлай тортиб олади. Брёнстеддан фаркли равишда Льюис кислота-асос хоссала-рини муайян кимёвий элемент (водород) б-н эмас, балки атомлар ташқи электрон қобиғининг тузилиши б-н боғлайди. Брёнстед ва Льюис назария-ларидан амалиётда кенг фойдаланила-ди. Электрон ва протон назарияларини М.И.Усанович таклиф қилган назария (1939—53) бирлаштиради. Бу назария-га асосан катионларини бера оладиган
ёки анионларни бирлаштира оладиган моддалар кислоталар, анионлар ажра-тадиган ёки катионларни бирлаштира оладиган моддалар асослар деб атала-ди, мае:
Fe(CN)3(K-Ta) +3KCN(acoc) -» ^ K3[Fe(CN)6]
СН31 (к-та) +N(CH3)3(acoc) -*
-> (CH3)4NI
Кислота-асос жараёнлари (нейтрал-лаш, гидролиз, металларни ўйиш ва б.) кенг қўлланилади. Кўпгина кислоталар (сульфат, нитрат, хлорид, орто-фосфат) ва ишқорлар (ўювчи калий, ўювчи натрий ва б.) кимё саноатининг асосий хом ашёларидандир. Тирик орга-низмдаги бир қанча биокимёвий жа-раёнларда К. ва а. иштирок этади. Тирик табиатдаги универсал, муҳим би-рикма — нуклеин кислоталар ва оқсил-лар полимер К. ва а.дир. Айрим К. ва а. организмга шифобахш таъсир кўрсата-ди. Мае, хлорид кислотанинг суюлти-рилган эритмалари тиббиётда меъда ширасини кўпайтириш учун, борат кислота эритмаси дезинфекция мақ-садларида ишлатилади. Аммо юқори концентрациядаги К. ва а. организмга кирганда ички органларнинг қаттиқ куйишига, қоннинг бузилишига, юрак фаолиятининг сусайишига ва баъзан ўлимга сабаб  бўлиши  мумкин.
Ад.: Мискиджьян СП, Гарновский А.Д., Введение в современную теорию кислот и оснований, Киев, 1979.
Сталина Цосимова.
КИСЛОТАБАРДОШ МАТЕРИАЛЛАР
— кислотага чидамли материаллар. Металл ва металлмас (анорганик ва органик) хилларга бўлинади. Металл К. м.га темир асосидаги қотишмалар (юқори легирланган ва углеродли пўлатлар, чўянлар), рангли ва нодир металлар (мае, никель, мис, алюминий, титан, цирконий, олтин, платина) ва уларнинг қотишмалари киради. Металлмас (анорганик) К. м., одатда, силикат кислоталар тузларидан иборат бўлади. Бундай материалларга тош ҳолатда қуйилган материаллар, силикат ва кварц шишалар, кислотабардош бетон ва цементлар, кислотага чидамли керамик материаллар, эмаллар ва тог жинслари — асбест, гранит, беш-таунит, андезит, ва б. киради. Органик К. м. — полиэтилен, поливинилхлорид, полипропилен, фторопластлар, синтетик каучук асосидаги резинанинг баъзи тур-лари ва б. энг кенг таркалган. К. м. кимё, енгил ва озиқ-овқат саноатларида, ма-шинасозлик ҳамда электротехникада қўлланилади.
КИСЛОТА-ИШҚОР МУВОЗАНАТИ,
к и сл ота - ишқор баланси, кислота-ишқор ҳолати —организм ички муҳитидаги водород кўрсат-кичи (рН)нинг нисбий доимийлигини вужудга келтирувчи физик-кимёвий ва физиологик жараёнлар йиғиндиси. Моддалар алмашинувида ҳосил бўла-диган кислотали ва асосли (ишқорли) маҳсулотлар қонга ўтиб туришига кара-май, соглом одам қонидаги рН 7,35— 7,47 чамасида бўлади. Ҳаётий жараёнлар нормал бўлиши учун организм ички муҳитидаги рН қиймати доимий бўлиши шарт (қ. Гомеостаз). рН 6,8 дан паст ва 7,8 дан юқори бўлса, организм яшай олмайди. Қоннинг буфер систе-малари ва организмнинг кўпгина физиологик системалари К.-и.м.да қатна-шади. Қонга кучли кислота (мае, хлорид кислота) қўшилса, бикарбонат б-н реакцияга киришиб, кучеиз карбонат кислота ҳосил қилади, у эса му-хитдаги рН ни ўзгартирмайди. К°нга кучли асос қўшилса, карбонат кислота б-н реакцияга киришиб, бикарбонат ҳосил қилади, бу эса крндаги рН ни деярли ўзгартирмайди. Конда карбонат кислота миқдори кўпайганда ўпка орқали, бикарбонат миқдори кўпайганда эса буйрак орқали чиқиб кетади. Қондаги рН нинг кислота томонга силжиши ацидоз, ишқрр то-монга силжиши эса алкалоз деб ата-лади.
КИСЛОТАЛИ БЎЁКЛАР, кислотали бўягичлар— молекуласида кислота гуруҳи (HSO3, баъзан СООН) бўладиган, сувда яхши эрийдиган органик бўёқ моддалар. Антрахинон бўягич-лар, азобўягичлар асосий К. б. жумла-сидандир. Жун, табиий ипак, полиамид толалар ҳамда тери, қундуз, қоғоз ва б. материалларни бўяшда кўплаб ишлатилади (яна қ. Бўягичлар). КИССИНЖЕР (Kissinger) Генри Ал-фред (1923) — АҚШ давлат котиби (1973—77), президентнинг миллий хавфсизлик масалалари бўйича масла-ҳатчиси (1969—75), Гарвард ва Жорж-таун ун-тларининг проф. Халқаро му-носабатлар тарихи ва муаммолари бўйича асарлар муаллифи. Вьетнамда-ги урушни тугаллашда кўрсатган ёрда-ми учун Нобель тинчлик мукофоти лауреати (1973).
КИСТА (юн. kistis — пуфак) — турли аъзо ва тўқималарда вужудга келади-ган, қалин девор б-н ўралган ва ичида суюқ ёки бўтқасимон массаси бўлган патологик бўшлиқ. К., кўпинча, тухум-донда, турли қаватларда, жигар, буйрак, ўпка, ҳатто бош мияда учраши мумкин. Безли аъзолар секрет чиқарув
КИТАКЮСЮ

йўлларининг беркилиб қолиши нати-жасида келиб чиқадиган димланиш К.си (ретенцион К.); тўқималар шакл-ланишининг бузилиши оқибатида пай-до бўладиган туғма К. (ўпка, жигар, буйрак, ва б.да); томир ёки без ўсма-сидан иборат бўлиб, ичига сув тўпла-ниши туфайли К.га айланадиган ўсма-симон К. (каверноз ангиома); шикаст-ланиш натижасида эпителий силжиши ва тагидаги тўқимага киришидан хрсил бўладиган травматик К. (мае, кўз ранг-дор пардаси К.си), шунингдек, гиж-жалар (эхионококк цистицерк)нинг тўқима ва аъзоларга жойлашиб олиши-дан вужудга келадиган паразитар К. ва б. хил К.лар бор.
Тухумдон К.си кўп учрайди. У хавф-сиз ўсма бўлиб, Грааф пуфакчалари ёрилмай қолиши сабабли фолликул деворлари секин-аста кенгайиб, унда суюклик тўпланиши натижасида вужудга келади. Пуфакчаларда банд (оёқча) бўлиб, агар у буралиб қолса, қорин тўсатдан қаттиқ оғрийди. К. ён-ғоқдек, баъзан олмадай бўлиши мум-кин. К.си бор аёл мунтазам врач назо-ратида туриши лозим. К. йиринглаши, атрофидаги тўқималарни сиқиб қўйи-ши ёки хавфли ўсмага айланиши мум-кин. Дори-дармонлар б-н К.ни йўқо-тиб бўлмаса, операция қилиб олиб ташланади.
КИСТАНОВ Игорь Тимофеевич (1954.21.8, Тошкент) — балет артисти. Узбекистан халқ артисти (1998). Тошкент давлат миллий рақс ва хореография олий мактабини тугатган (1974). 1974 й.дан Навоий номидаги опера ва балет театрида ишлайди. Цезарь («Антоний ва Клеопатра») унинг саҳнада яратган илк образидир. Рақс ҳаракат-ларида мазмун ва бадиий ифодага ало-ҳида эътибор қилиш, қўл ва тана хара-катларини тўғри бажаришда рақс тех-никасини эркин ва осон эгаллаш ма-ҳорати   К.   ижодига хос  бўлиб,  у
Игорь Кистанов хон Гирей ролида («Боқчасарой фаввораси»).
спектаклларда, асосан, бош ролларни ижро этади.
Энг яхши роллари: Қоработир («То-ҳир ва Зуҳра»), Бамбур («Афсоналар водийсида»), Зигфрид («Оққуш кўли»), Виктор О'Хара («Узилган қўшиқ»), Конрад («Корсар»), Шоҳ Кир («Тўмарис»), Нурхоннинг акаси («Танавор»), Чингизхон («Муҳаббат ва қилич»), Базиль («Дон Кихот»), Мир-зо («Севги тумори»), Абдураҳмон («Раймонда»), Тибальт (Ромео ва Жу-льетта), хон Гирей («Боқчасарой фаввораси») ва б.
КИСТАҚУМ ТОҒЛАРИ - Сурхонда рё вилоятида, Боботоғ тизмасининг жан. давоми бўлган Досманағи тоғла-рининг жан.да, унга кўндаланг йўнал-ган. Уз. 8—10 км, жан.-ғарбдан шим.-шарққа чўзилган. Энг баланд жойи 463 м. Асосан, неоген ва қуйи тўртламчи даврнинг қумтош ва конгломератлари-дан ташкил топган. К.т. рельефи унча-лик кескин қиёфага эга эмас, кенг тўлқинсимон баландликлар хос, улар-нинг катта қисми эол қумлари б-н банд. Оч бўз тупроклар чўл қум тупроклари б-н алмашиниб келади. Қўнғирбош, илоқ, шувоқ кабилар ўсади. Яйловлар-нинг маҳсулдорлиги гектарига ўртача 1—2, баъзан 3—4 ц. КИСТОН ҚОРА СУЛТОН, Кистин Қаро султон (? — 1544.8.10, Балх) — шайбонийлардан амалда мустақил бўлган Балх хонлиги асосчиси ва би-ринчи хони (1526—44). Шайбоний сул-тонлардан Жонибек султоннит ўғли. Бобур ҳузурида унинг элчиси (Хожа Камолиддин қўноқ) бўлган. Убайдулла-лгоннинг Хуросонга қилган юришлари-да (1528,1531) қатнашган. Балхга та-жовуз қилган бобурийлармн Ҳумоюн (Кобул ҳокими) ва темурийлардш Ба-дахшон ҳокими Сулаймоншоҳ б-н (1536) кураш олиб борган. 1537—38 й.лардан бошлаб Балх б-н Эрон ўрта-сида нисбатан тинч муносабатлар ўрна-тилган. К.К-С даврида Балхда кўплаб маежид, Мадраса, шифохона ва б. би-нолар қурилган. Хусусан, Ҳиндувон (қалъа)да янги қалъа, шаҳардаги хон хиёбонида султон ҳаммоми ва майд. 100x100 газ га тенг сарой қурилган. Султон ҳаммомини қуриш 4 йилга яқин (1528—31) давом этиб, ўз даврининг улкан иншооти бўлган. Манбалар Мир-зо Бойқаро чорбоғида қурилган чор-тоқни (1539) ҳам К.Қ.с. номи б-н боғ-лайдилар. Унинг саройида Подшоҳхо-жа, Бақоий, Шайдо, Ошиқ, Абдий, Ховарий каби форсигўй ва туркигўй шоирлар яшаб ижод қилганлар. Убай-
дуллахон вафотидан сўнг, К.К-С- Бухо-рога бориб, 1541 й. июлида Мўғулча хонимга (асли Ойша султонбегим — Бобурнинг тоғаси Тошкент ҳокими Маҳмудхоннинг қизи, дастлаб Шай-бонийхон ва у Марвда ҳалок бўлгач, Убайдуллахон хотинликка олган) уйланиб қайтади. Тарихчи Саид Ро-қимнинг хабарича, К. Кс- умрининг сўнгги йилларида савдойи касали-га йўлиққан бўлиб, кўпгина ножўя ишларни қилган. Бу аҳоли ва қўшин ўртасида ғалаён кўтарилишига олиб келган.
Манба: Ҳ о ф и з Таниш ал-Бухо-рий, Абдулланома, 1,2-ж.лар, Т., 1999, 2000.
Ад.: Ахмедов Б.А., История Балха, Т., 1982.
КИТ — юлдуз туркуми. Ҳамал, Ҳут, Дале, Ҳайкалтарош, Печь, Эридан ва Савр юлдуз туркумлари орасида. Энг ёруғ юлдузи иккинчи катталикда. К.ни кузда ва қишда кўриш мумкин. КИТ МЎЙЛОВИ - мўйловли (тиш-сиз) китлар юқори жағидаги шох плас-тинкалар; сони 130 тадан (кулранг кит) 400 тагача (йўл-йўл китлар), оғиз чети бўйлаб жойлашган. Ҳар бир пластинка учбурчак шаклда; унинг кенг томони оғиз бўшлиғига ўгирилган; кичик томони милкка чуқур ботиб кирган. Плас-тинкаларнинг оғиз бўшлиғига ўгирил-ган қирралари узун ва ингичка шох найчалардан иборат. Найчалар бир-бири б-н туташиб, ғалвирга ўхшаш аппаратни ҳосил қилади. Кит сув б-н оғзига кирган ҳайвонлардан сувни шу найчалар орқали сиздириб ўтказиб ке-йин озиқланади.
КИТАКАМИ — Япониядаги даре, Хонсю о.нинг шим.да. Уз. 243 км. Китаками тоғларидан бошланиб, шим. дан жануб-га томон бўйлама тектоник водийдан оқади. Тинч океаннинг Исиномаки қўлтиғига қуйилади. Баҳор-ёз ойлари-да тўлиб оқади. Дарёда ёғоч оқизила-ди, ГЭС қурилган. Қуйи қисмида кема қатнайди. К. водийсида шоли экилади. Дарё бўйида Мориока, Мидзусава, қуйилиш жойида Исиномаки портла-ри жойлашган.
КИТАКАМИ — Япониядаги тоғ, Хонсю о.нинг шим.-шарқида. Уз. 200 км, кенглиги 60 км чамасида, энг баланд жойи 1914 м (Хаятине чўққиси). Ғарб томондан Китаками ва Мабети дарё-лари водийлари б-н чегараланган, шар-қий ён бағри кўплаб қўлтиқ ва бухта-ларни хрсил қилган ҳолда Тинч оке-анга туташган.
КИТАКЮСЮ — Япониядаги шаҳар, Симоносеки бўғозидаги порт. Кюсю о.нинг шим. чеккасида, Фукуока пре-фектурасида. 1963 й.да саноат марказ-лари — Явата, Тобата, Кокура, Вака-

мацу ва Модзи ш.ларининг қўшили-шидан таркиб топган. Ахрлиси 1,01 млн. киши (1995). К. — транспорт йуллари-нинг муҳим тугуни. Мамлакатнинг энг йирик саноат марказларидан бири. Оғир ва енгил саноат корхоналари кўп. Са-ноатининг етакчи тармоклари—кора ва рангли металлургия. Кокс-кимё, кимё, машинасозлик, озиқ-овқат, тўқимачи-лик, ҳарбий саноат, нефтни қайта ишлаш, цемент, ойна-керамика, полиграфия корхоналари бор. Кокурада кўмир-энергетика к-ти қурилган. Ява-тада дунёдаги энг йирик металлургия к-тларидан бири жойлашган. Шаҳар Хонсю ороли б-н сув ости йўли орқа-ли боғланган.
КИТВЕ-НКАНА — Замбиядаги шаҳар. Кафуэ дарёси (Замбези ирмоғи)соҳи-лидаги Китве ва Нкана ш.ларининг қўшилишидан таркиб топган. Коппер-белт провинциясининг муҳим савдо ва саноат маркази. Аҳолиси шақар атро-фи б-н 340 минг кишидан зиёд (1990-й.лар ўрталари). Транспорт йўллари тугуни. Мамлакатда мис қазиб чиқари-ладиган муҳим р-нга хизмат қилувчи йирик савдо маркази. Шаҳарда бир неча йирик мис конлари, мис эритиш ва электролиз з-длари, кимё, электр жи-ҳозлар, қурилиш материаллари, енгил ва озиқ-овқат саноати корхоналари мавжуд. Технология ин-ти, амалий санъат ва савдо коллежи, театр бор. Ша-ҳарга 1935 й.да асос солинган. КИТО — Эквадориинг пойтахти. Пи-чинча вулканининг жан. ён бағрида, 2818 м баландликда жойлашган. Пичин-
Кито шаҳрининг умумий кўриниши.
ча провинциясининг маъмурий маркази. Иқлими экваториал, баланд тог иклими. Ўртача ойлик т-ра 25°. Йиллик ёғин 1100—1200 мм. Аҳолиси 1,4 млн. киши (1995).
К.га индейсларнинг қад. шахри ўрни-да 1534 й.да испан конкистадори С.Бе-лалькасар асос солган ва ўша даврдан мустамлака маркази бўлган. 1822 й.дан Буюк Колумбия таркибида. 1830 й.дан Эквадор Республикаси пойтахти. К. 1797, 1859 й.лардаги зилзиладан катта зарар курган.
К. — мамлакатнинг сиёсий ва иқти-содий маркази. Т.й. ва шоссе йўллар орқали Анд водийсидаги энг йирик шаҳарлар ва Тинч океан соҳили б-н боғланган. Панамерика шоссеси К.ни Богота (Колумбия) ва Лима (Перу) ш.лари б-н боғлайди. Аэропорти халқаро аҳамиятга эга. К.да тўқимачи-лик саноати ривожланган. Озиқ-овқат, кўн пойабзал, мебель, керамика, кимё-фармацевти-ка, машинасозлик саноати корхоналари бор. Ҳунарманд-чиликда заргарлик ва б. буюмлар тай-ёрланади. Меъмо-рий ёдгорликлар-дан Ҳукумат саройи (1747), собор, Ла-Компаньия черко-
1  Индепенденсив ппасаси
2  Ҳокимият саройи
3 Санъат ва тарих ша\эр  музейи
4  Муниципал кутубхона
5 Ла   Компаньия черкови
6  Ал;Саграрио черкови
7  Сан-Франсиско черкови
й Мустамлакачилик санъати миллий
0 музейи
9 Ла-Мерсед черкови
10 Сукре пласэси
11  Санто-Доминго черкови
12  Сукре миллий театри
13  Миллий кутубхона
14 Боливар пласаси
15  Расадхона
16  Эквадор Марказий университети
17  Эквадор Католик университета
ви, майдонлар ва б. сакланган. Марказий ва Католик ун-тлари, Политехника мактаби, коллеж, пед. ин-ти, Эквадор ФА, тиббиёт, мусиқа, ҳарбий академиялар, илмий жамиятлар, Миллий театр, музейлар, йирик кутубхо-налар, расадхона, ботаника боғи ва б. бор.
КИТОБ —ахборотларни, ғоя, образ ва билимларни сақлаш ҳамда тарқатиш, ижтимоий-сиёсий, илмий, эстетик карашларни шакллантириш воситаси; билимлар тарғиботи ва тарбия қуроли; бадиий, илмий асар, ижтимоий адабиёт. Халқаро статистикада ЮНЕСКО тавси-ясига кўра, ҳажми 48 саҳифадан кам бўлмаган, табоклаб тикилган нодаврий нашрни, шартли равишда, К. дейиш қабул қилинган.
К. иши К.ни яратиш, тайёрлаш, уни тарқатиш, саклаш, тавсифлаш ва ўрга-ниш б-н боғлиқ катта жараённи ўз ичига олади. Фан, адабиёт, санъат асарла-ридан матбаада купайтириш ва тарка-тиш учун танлаш, уларга илмий ва бадиий нуқтаи назардан ёндошиш, таҳрир қилиш, бадиий безаш, матбаа ижросини белгилаш ва нашрга тайёрлаш ноширликнинт вазифаси. К.ни кўплаб чиқариш — китоб босиш иши полиграфия саноатиаа олиб борилади. К.ларни тўплаш, сақлаш, ўқувчилар ўртасида ташвиқот қилиш, улардан китобхонлар фойдаланишлари учун қулай шароит яратиш кутубхона ишига қарайди (қ. Кутубхона, Кутубхонашу-нослик). К. ва б. босма асарлар ҳақида муайян мақсад б-н ўқувчиларга маъ-лумот бериш ва уларни ташвиқот қилиш библиография вазифасидир ва ҳ.к.
К.нинг пайдо бўлиш тарихи езувнинг яратилиши ва шаклланиши жараёни б-н узвий боғлиқ. Ёзувнингтузилиш ху-сусиятлари (белгилар тизими, уларнинг жойлашиш тартиби), ёзув материали ва қуролининг ўзига хос томони ва б. маъ-
Папирусга ёзилган миср ўрама китобининг бир қисми (мил. ав. 1400-йиллар),

лум даражада К. тузилишини қам бел-гилаб берди. Қад. Миср, Рим, Юнонис-тон ва Ўрта Осиёда кишилар тош, пальма дарахти барглари, сопол ва б. материалларга ёзиб фикр изхрр этган-лар. Ҳар бир К. ўнлаб шундай матери-аллардан тайёрланган плиталардан ибо-рат бўлиб, оғирлиги бир неча кг бўлган. Ёзув материали сифатида папирус усим-лиги ишлатилиши (мил. ав. 4—3 минг йилликларда) б-н ўрама К.лар пайдо бўлди. Бундай К.ларнинг узунлиги урта-ча 10 м атрофида бўлиб, ингичка, юмалоқ таёқларга ўралган ва махсус чарм ёки ёғоч ғилофларда сақланган. Шарқ мамлакатлари, Кад- Рим ва Юно-нистондаги кўпгина нодир асарлар па-пирусга битилган. Мил. ав. 2-асрга ке-либ К. материали сифатида пергамент (тери)дан фойдаланиш кенг раем бўлди. Дастлаб бундай К. ўрама ҳолда сақлан-ган. Айрим маълумотларга Караганда, Ўрта Осиёда, хусусан, Хоразмда мил. ав. 1-мингйилликнинг 1-ярмида вужуд-га келган зардўштийлик динининг му-қаддас китобларидан Авестонинг қад. нусхаси ҳам 12 минг мол терисига битилган. Арабларнинг Ўрта Осиёдаги ис-
Қўлёзма китоблар: Алишер Навоий. «Лисон ут-тайр» ва «Маҳбуб ул-қулуб» (18-аср).
Қуръони каримнинг «Мусҳафи Усмон» нусхаси (644—656 йиллар).
тилосига қадар (8—10-а.лар) у ерда кўп нодир К.лар сакланган кутубхоналар бўлган. Лекин уларнинг купи      • с-босқинчилик урушла-      *'~ . ри натижасида йўқо-тиб юборилган.                   -;
2—4-а.лардан бошлаб Қад. Римда худди ҳозирги К.ларнинг варақалари синга-ри буклаб, тикиб тайёрланган ва бир-бирига бириктирилган, муқовали К.лар — кодекс пайдо бўлди. Улар дастлаб папирус, сўнг пергаментга ёзилган. Бундай К.лар оғир ва бесунақай эди. 6-а.дан бошлаб кодекс шакли асосида ҳоз. куринишдаги К.лар пайдо бўлди. Терига ишланган ноёб К.лардан бири — Мус-ҳафи Усмон Куръонидир. Қуръони каримнинг бу нусхаси 644—656 й.ларда халифа Усмон кўрсатмаси б-н Муҳам-мад (сав)нинг котиблари Зайд ибн Со-бит, Амир ибн ал-Оъс ва Ҳишом ибн Ҳакимлар томонидан куфий хатида ёзилган. Мазкур қўлёзма К. Амир Те-мур томонидан Са-марқандга олиб ке-линган. Жами 353 варақ,         ҳажми
68x53x22 см. Ўзбе-кистон мусулмон-лари идораси ку-тубхонасида caigia-нади.
^оғознинг кашф қилиниши К. тари-хида янги давр очди. Айрим маълумотларга қараганда, 650 й.лардаёқ Са-марқандда қоғозли К.лар булган. 13-а.дан Европада қогоз асосий ёзув материали булиб қолди. Қоғоз К.нинг купайишига ва тар-
қалишига янги имконият очди. К. бе-зашга алоҳида аҳамият берилди. Унинг саҳифаларига турли миниатюралар, ҳошияларига безаклар ишлана бош-лади. Аста-секин хаттотлик (каллиграфия), муқовасозлик каби касблар ажралиб чиқди. Айниқса, Ўрта Осиёда ўрта асрларда хаттотлик санъати кенг ривожланди. Машҳур хаттотлар-нинг куп авлодлари К. тайёрлаш усу-лини — материаллар, сиёҳ, хат кучи-риш техникасини такомиллаштириб бордилар.
10—12-а.ларда Мовароуннаҳрда му-айян соха сифатида шаклланган кито-бат санъати 14—15-а.ларда янги тарақ-қиёт босқичига кутарилди. Ҳар бир К. қоғозидан тортиб муқовасигача, сиё-хдцан то буёқлари-ю зарҳалигача маъ-лум меъёрдаги модда, режа ва қоида асосида тайёрланади, ҳатто К.дан хушбўй ҳид анқиб туриши учун баъзан сиёҳга гулоб ёки анбар қўшиларди. Қўлёзмалар нафис ҳуснихат, зарафшон (тилла суви сочиш), сувли буёклар б-н ҳошияга нафис нақшлар ишлаб ба-диий безатилди. 15—16-а.ларда бир қан-ча истеъдодли хаттот, мусаввир, лав-воҳ ва сахдофлар (Абдураҳмон Хораз-мий, Султонали Машқадий, Султона-ли Хандон, Мирали қилқалам ва б.)
Абу Али ибн Сино. «Ал-қонун фи-т-тибб» (17-аср).
Босмакитоб: И. Гутенберг томонидан илкбор босилган «Библия» са\ифаси (1452—55).

етишди. Ҳирот хаттотларига устозлик қилиб, китобат санъати равнақига ул-кан ҳиссасини қўшган хушнавис хат-тотлардан Султонали Машҳадий эди. У Низомий, Ҳофиз, Саъдий, Навоий, Ҳусайн Бойқаро ва б.нинг асарларини кўчириб шуҳрат қозонди. Султонали томонидан кўчирилган 50 дан зиёд К. бизнинг давримизгача етиб келган. Те-мурий ҳукмдорлар девонхоналари қошида, хусусан, Самарканд, Ҳирот-да махсус сарой кутубхоналари ташкил этилган. Бундай кутубхоналар ўрта аср-нинг ўзига хос ҳунармандчилик кор-хонаси бўлиб, уларда қўлёзма К.ларни тўплаш ва саклаш б-н бирга К. созлик б-н боғлиқ бўлган бир қанча амалий ишлар бажарилди. Бундай сарой кутуб-хоналарининг бошликлари «кутубхона доругаем» ёки «китобдор» деб аталган. Уларнинг қўл остидаги кўплаб хушнавис хаттот, наққош-мусаввирлар, лав-воҳ, саҳҳофлар К. яратишга дойр тур-ли вазифаларни бажаришган. Мае, 15-а.нинг 1-ярмида Ҳиротда Улуғбекнинг укаси Бойсунқур кутубхонасида 40 хаттот ва бир қанча наққош қўлёзма асар-лардан нусхалар кўчириш ва уларни безаш б-н банд бўлган. Ҳар бир қўлёз-ма К. бир неча мутахассис қўлидан ўтарди. 1425—29 й.ларда Жаъфар Бой-сунқурий томонидан Абулқосим Фир-давсийнинг машҳур «Шоҳнома» асари кўчирилиб, 20 та турли мазмундаги рангдор миниатюралар б-н безатилган. Ноёб санъат асари сифатида бу К. Теҳрон музейида сақланади. Ҳусайн Бойқаро ва Алишер Навоий сарой ку-тубхонаси ҳам ўз даврида машҳур бўлган. Навоий бадиий қўлёзма санъа-тини ривожлантиришга катта ҳисса қўшди. Унинг бевосита кўмаги б-н Беҳ-зод, Султонали Машҳадий, Шоҳ Му-заффар каби ўнлаб К.соз усталар ети-шиб чиқди. Бу усталарнинг услуб ва анъаналари кейинги йиллардаги каллиграфия санъатининг асосини ташкил этди. Туркистонда хаттотлик йўли б-н К. тайёрлаш узоқ вақт давом этди. Хат-то К. босиш кашф килингандан кейин ҳам, дастлабки вақтларда К.лар қўлёз-ма йўли б-н кўпайтирилар эди.
К. нусхаларини оммавий кўпайтириш йўлидаги изланишлар натижасида ксилография пайдо бўлди. 15-а.нинг 40-й.ларида Германияда Иоганн Гутенберг томонидан К. босиш ихтиро қилини-ши К. тараққиётида янги давр очди. К. босиш техникаси аста-секин такомил-лашиб, бошқа мамлакатларда ҳам тар-қала бошлади (қ. Китоб босиш, Босма-хона).
Туркистонда босма усули б-н К. чи-қариш Ўрта Осиё Россияга қўшиб
«Қуръони карим» (Тошкент Ислом университета нашриёти, 2001).
олингандан кейин тарқалди. 1868 й. Тошкентда Туркистон харбий округи штабининг босмахонаси ташкил этил-ди. Шу босмахонада нашр этилган рус олими ва сайёҳи Н.А.Северцовнинг «Чу ва Норин тизмалари этагидаги тоғли ўлка тўғрисида лавҳалар» (рус тилида) китоби Туркистондаги илк босма К.дир. Узбек тилидаги биринчи босма К. Шо-ҳимардон Иброҳимовнинг 1871 й. Хи-вада босилган «Календар»идир. Бирин-кетин Туркистоннинг бошқа шаҳарла-рида ҳам хусусий литографиялар ташкил этилди. Булардан Отажон Абдалов (Хивада), Семён Лахтин (Тошкентда), Ғулом Ҳасан Орифжонов (Тошкентда) литографиялари машҳур. Бу босмахо-наларда адабий, фалсафий, диний, тарихий асарлар ва дарсликлар чиқа-рилди.
Октябрь тўнтаришидан сўнг совет тузуми даврида К. босиш иши бирмун-ча ривожланиб, оммавий К.лар яратиш ишига катта аҳамият берилди. Лекин К.га, бошқа оммавий ахборот восита-лари каби, КПСС ва Совет ҳукумати-нинг қудратли мафкуравий қуроли сифатида қаралди. Шу мақсадда жуда кўп номда ва нусхада марксизм-ленинизм асарлари, ижтимоий сиёсий, бадиий, илмий К.лар нашр этилди. Айни вақт-да, 20—30-й.ларда, Ўзбекистонда аср-лар мобайнида сақланиб келинган қўлёзма К.лар, айниқса диний, тарихий мазмундаги К.лар, кейинроқ ката-гонга учраган ўзбек ёзувчиларининг асарлари йўқ қилина бошланди: ўтда куйдирилди, сувга ташланди.
Истиқлолдан кейинги йилларда К. маҳсулотлари мавзу-мундарижасида кескин ўзгариш бўлди. Тарихий, диний, миллий қадриятларга тааллуқли
К.лар нашрига алоҳида аҳамият берилди. Қуръони каримнинг ўзбек тилидаги таржимаси икки бор нашр этилди (1991 й., «Чўлпон» нашриётида; 2001 й., Тошкент Ислом ун-ти нашриётида). Имом Бухорийнинг 4 жилдли «Ҳа-дис»лари (1991—96 й.лар, Комуслар Бош таҳририяти), Амир Темур мавзуи б-н боғлиқўнлаб К.лар чиқарилди. Алишер Навоийнинг 20 жилдли тўла асарлари (1998 — 2002, Ўзбекистон ФА «Фан» нашриёти) чоп этилди. Турли нашриётларда Форобий, Беруний, Ибн Сино, Нажмиддин Кубро, Маҳмуд аз-Замахшарий, Улуғбек, Яссавий, Аб-дулла Қодирий, Чўлпон, Мунаввар-қори, Фитрат, Усмон Носир ва б.нинг асарлари, 33 жилдли «Хотира» К.и чи-қарилди. «Ўзбекистон» нашриётида Узбекистан Республикаси Президенти И.А.Каримовнинг 10 жилдли Асарлари нашр қилинди (1997—2002). Мавжуд нашриётлар омманинг талаб-эҳтиёж-ларидан келиб чиқиб бадиий, илмий, оммабоп, дарслик ва б. тур К.лар нашр этмоқдалар. К.ларнинг бадиий ва матбаа ижроси ҳам жахрн андоза-лари талабларига жавоб берадиган да-ражада юксалиб бормокда (яна қ. Но-ширлик).
К.ларнинг тузилиши ва турлари. Ҳозирги К.лар ўқувчилар талаби ва эстетик дидига кўра муайян шаклга эга. К. саҳифаларга ажратилиб, ўртасидан тикилади ва муқоваланади. Муқованинг К. саҳифалари б-н бириктирилган қис-ми форзац дейилади. Айрим ҳолларда муқовани сақлаш ва безак сифатида муқовага жилд (суперобложка) кийги-зилади. К.нинг бош қисмида сарварақ (титул лист) бўлади. Унда муаллиф исм-шарифи, К.нинг номи, нашр эти-лаётган жойи, йили, нашриёт номи ва б. ёзилади. Сарварақ қўш саҳифада бўли-ши мумкин; бу ҳолда у К.нинг 2-(му-қобил сарварақ) ва 3-бетларини эгал-лайди.  Сарварақ маълумотларининг
Имом ал-Бу-хорий. «Ҳа-дис», 4 жилдли (Қомус-лар Бош таҳ-р и р и я т и , 1991-96).

айримлари К.нинг l-саҳифаси — пеш-варак, (авантитул)да ҳам ёзилиши мум-кин. Сарварақнинг орқа саҳифасига китоб белгиси қўйилади. Баъзи ҳоллар-да сарварақ ўрнида саррасм (фронтиспис) бўлади. Матннинг мазмунига караб, К.да турли усулда сарлавҳалар қўйилади. Айрим ҳолларда йирик сар-лавҳалар алоҳида саҳифада берилади. Бундай саҳифа зарварақ (шмуцтитул) дейилади. К.нинг рукнсарлавҳа (колонтитул) ва рукнрақам (колонцифр)ла-ри ундан фойдаланиш ишини осон-лаштиради. Шунингдек, К.да мундари-жа, муқаддима, хотима, аннотация, илова, изоҳ, турли кўрсаткичлар, биб-лиографик рўйхатлар ҳам бўлиши мум-кин. К. саҳифасининг ҳажми унинг нашр бичими б-н белгиланади (қ. 7а-бок).
К.лар қандай ўқувчилар оммасига мўлжалланганлиги, мақсади ва мавзу-ига қараб турларга ажратилади. Ўқув-чиларга кура, К.лар оммавий, мутахас-сислар учун ва болалар китоби бўли-ши мумкин. Мақсадига кўра, расмий, илмий, илмий-оммабоп, ўқув, адабий-бадиий, маълумотнома ва б. хил К.ларга бўлинади. Илмий К.лар ичида монография кенг тарқалган. Ўқув К.лари дарс-лик, ўқув қўлланмаси, ўқув методик қўлланма ва б. турларга ажратилади. Маълумотномалар эса луғат, энциклопедия, календарь, йўл кўрсаткичлар кабиларга бўлинади.
Ад.: Кацпржак Е.И., История книги, М., 1964; Сидоров А.А., Книга и жизнь, М., 1972; Люблинский B.C., Книга в истории человеческого общества, М., 1972; Рустамов М., Узбек китоби, Т., 1968; Муродов А., Ўрта Осиё хаттотлик санъа-титарихидан, Т., 1971;3иганшина Н. А., Мусаввир ва китоб, Т., 1987.
Муроджон Аминов.
КИТОБ — Қашқадарё вилояти Китоб туманияагн шаҳар. Туманнинг маъму-рий маркази. Қашқадарё б-н Окдарё оралиғидаги Шақрисабз-Китоб ботиги-да, ўртача 685 м баландликда жойлашган. Қарши — Китоб т. й. шохобчаси-
Сўнгги йилларда нашр этилган китоблардан намуналар: Ислом Каримов. Асарлар (10 жилдли, «Ўзбекистон» нашриёти, 1995— 2002). «Хотира» китоби (33 жилдли, 1995). Эр-кин Воҳидов. Сайланма (2 жилдли, «Шарқ» нашриёт-матбаа акциядорлик компанияси Бош таҳририяти, 2001). Абдулла Орипов. Сайланма (4 жилдли, «Шарқ» нашриёт-матбаа акциядорлик компанияси Бош таҳририяти, 2001). Узбекистан Республикаси. Энциклопедия (Комуслар Бош таҳририяти, 1997). Болалар энциклопедияси («Ўзбекистон миллий энциклопедияси» давлат илмий нашриёти. 2002). Узбекистан ислом обидалари («ЎзГк-кистон» нашриёти, 2002).
нинг охирги — Китоб ст-ясидан 4 км, вилоят маркази — Карши ш.дан 130 км. Аҳолиси 34,9 минг киши (2000).
Шаҳар номи арабча катф — елка, тожикча об — сув сўзларидан келиб чиққан деб тахмин қилинади. К. ўрта асрларда Ғарб б-н Шарқ мамлакатла-рини бир-бирига боғлаган йирик кар-вон йўли ёқасида, Самарканд ва Шаҳ-рисабз (Кеш)га яқин жойлашганлиги учун йирик шаҳарга айланган. Майд. 40 га, шахар арки 1 га дан кўпроқ жойни эгаллаган. Арк харобалари ҳозир Кдлан-дартепа деб юритилади. Шаҳар девори-нинг қалинлиги 7,5 м. Бу девор тахми-нан мил. ав. 3-а.да қурилган. Ўтмишда К.нинг жан.-ғарбий томонида кулол-чилик маҳаллалари жойлашган. Архео-логик қазишлар натижасида очилган маданий қатламлардан катта мармар плиталар, бино қолдиқлари, турли шаклдаги рангли сопол идишлар, май-да ҳайкалчалар ва б. буюмлар топилган. Шаҳар бир қанча вақт тушкунликка тушиб, 6—7-а.ларда қайта тикланган. Ар клан ташкарида 2,5 га ерга калъа-қароргоҳ қурилиб, қалин девор б-н ўраб олинган. 9—17-а.ларда шаҳар ав-валги мавқеини йўқотган. 18-а.да К. бек-лик марказига айлангач, бирмунча тикланган. Ўша даврда К.да 6 шаҳар дар-возаси, бир неча ўн гузар, 2 карвонса-рой, бозор, ҳаммом, 4 қабристон бўлган.                  i
Ҳоз. К. Қашқадарё вилоятининг йирик маданий ва иқтисодий марказла-рилан. Пахта тозалаш, вино з-длари ва
б. корхоналар мавжуд. К. кенглик ст-яси жаҳондаги 5 та шундай ст-янинг биридир (қ. Китоб баландтоғ расад-хоналар мажмуаси). К.да туман ҳоки-мияти биноси, алоқа бўлими, меҳ-монхона, маданият уйи, умумий таъ-лим мактаблари, автостанция, маданият ва истироҳат боги, стадион ва теннис корти, туман марказий касал-хонаси, поликлиника, дорихоналар, савдо ва маиший хизмат шохобчала-ри бор.
К. Катта Узбекистан тракти оркали Шаҳрисабз, Самарканд ва б. шаҳар ҳамда туманлар б-н богланган. КИТОБ БАЛАНДТОҒ РАСАДХОНАЛАР МАЖМУАСИ (КБРМ) - Узбекистан ФА Астрономия институти-нинг кузатув базаси; Қашқадарё вилояти Китоб туман и якинида жойлашган. Узбекистан Республикаси Президенти-нинг 1993 йил 11 фев. фармонига би-ноан ташкил этилган. Дастлаб у 3 бўлим: Майданак баландтоғ расадхона-си (МБР), Китоб кенглик ст-яси (ККС) ва Экспедиция базалари маж-муасидан (ЭБМ) иборат эди. Вазирлар Маҳкамасининг қарори б-н ушбу ба-залар миллийлаштирилиб, Ўзбекистон ФА тармогига бириктирилди. МБР мажмуанинг бош илмий бўлими ҳисоб-ланади. МБР Қашқадарё вилоятининг Қамаши туманидаги Майданак тоғида (денгиз сатҳидан 2600 м баландликда) жойлашган. Майданак тоғи жаҳонда энг Кулай астрофизик кузатув жойларидан бири деб тан олинган. МБР да Халқаро ва Республиканинг илмий дастурлари
иелом каримов

доирасида гравитацион линзалар, юл-дуз тўдалари, стационар \амда ўзгарув-чан юлдузлар, юлдузлараро муҳит, сай-ёралар ва б. космик объектларнинг астрофизик кузатувлари олиб борилади (қ. Майданак баландтоғ расадхонаси). ККС Қашқадарё вилояти Китоб ш. чеккасида жойлашган, 1939 й.дан бери фаолият юритиб келаяпти. Охир-ги йилларда унинг хизмат доираси Ер қобиғидаги тектоник силжишларга ҳам қаратилди. ЭБМ нинг асосий ва-зифаси — МБРнинг моддий-техник , автотранспорт таъминоти ва б. хўжа-лик ишларидан иборат. КИТОБ БЕЛГИСИ - 1) китобнинг шартли белгиси; китобнинг cap (титул) варағи пастки чап қисмига нашриёт томонидан қўйиладиган белги; китоб-ни жойлаштириш, номма-ном ҳисоб-га олиш, китоб дўконларининг библио-график ишларида ва б. китоб савдоси жараёнларида зарур бўлган бир қатор қисмлардан таркиб топади.
Мае: Ш. Шомуҳамедовнинг «Шоҳ китоб ва унинг муаллифи» рисоласига қуйидаги шартли белги қўйилган:
Ш-
4702620201-116 М352(04)-92
қатъий буюртма 91.
Бунда: Ш — муаллифлик белгиси (му-аллиф фамилиясининг ёки китоб но-мининг бош ҳарфи); бу ушбу китобнинг библиографик тасвири «Ш» ҳарфи б-н бошланади, китобни ва унинг тасвири ёзилган карточкани алифбо бўйи-ча «Ш» ҳарфига жойлаштириш лозим-лигини кўрсатади. 4702620201 — «Китоб нашр қилиш учун адабиётларни таснифлашнинг ягона жадвали»даги китобни китоб жавонидаги ўрнини аниқлашга, китобларни номма-ном ҳисобга олишда гурухларга ажратиш-ни енгиллаштиришга, рўйхатга олишда ва ҳ.к.да ёрдамчи белгидир; 116 — нашриёт чикарган китобларнинг тар-тиб рақами; М 352 — бу Ғафур Ғулом номидаги нашриёт матбаа бирлашма-сининг белгиси; 04 — шу нашриёт бўйсунувчи муассасанинг белгиси; 92 — китобнинг нашр қилинган йили; қатъий буюртма 91 — шу нашриётнинг 91 йилги режасидаги китобнинг рўйхат-га олинган рақами; 2) китобнинг халқаро стандарт рақами (ISBN, International standard book number) — халқаро кутубхоначилик-библиографик ташкилотларда рўйхат-га олинадиган нашрларга бериладиган махсус белги; ISBN томонидан ишлаб чиқилган ва тасдиқланган. Халқаро ва миллий матбуот агентлиги томонидан
ҳар бир китобни айнан тенглаштириш мақсадида бериладиган ISBN ҳарфлар-дан ва дефис ёрдамида 4 гуруҳга ажра-тилган 10 сонли коддан иборат: Mac: 5—635—01092—X
Китоб Ўзбекистонда нашр қилинган (Ўзбекистон давлат коди 5), Ғ. Ғулом номидаги нашриёт матбаа бирлашма-си томонидан нашр этилган (нашриёт коди 635); китоб сарлавҳаси 01092 тар-тиб раками б-н махсус рўйхатдан аниқ-ланиши мумкин. Охирги «X» ҳарфи назорат белгиси; унинг ёрдамида ISBN тўғри тузилганлиги текширилади. Ай-рим китобларда ISBN бир нечта бери-лиши мумкин, бу ҳолда шу давлат нашрининг халқаро рақами кўрсати-лади.
Туркум (серияли) нашрларнинг Халқаро стандарт рақами (ISSN — International standard serial number) ишлаб чиқилган ва тасдикданган. Стан-дартлаштириш бўйича Халқаро ташки-лот б-н келишилган ҳолда ҳар бир тур-кумли нашр (унинг ҳар бир сони, жил-ди)га берилади, у ҳам рақамли коддан иборат, маълумотларга машинада иш-лов беришда нашрларнинг номини айнан тенглаштиришга имкон берув-чи 8 ракамдан ташкил топади.
Mac: ISSN 0235-9715.
ISBN ва ISSN ЭҲМ ёрдамида мав-жуд ва янги олинган нашрларни ҳисоб-га олишни оқилона ташкил этишга имкон беради, бу, ўз навбатида, бу-юртмалар ва уларнинг бажарилиши, кутубхоналарда китоб берилишини назорат қилиш сифатини оширади ва ҳ.к.; 3) китоб эгасининг белгиси; қ. Экслибрис.
Ҳамрохон Маматраимова.
КИТОБ БОСИШ — бўёқни босма фор-мадан қоғозга ўтказиб, китоб, журнал, газета ва б. босма маҳсулотлари тайёр-ланадиган и.ч. жараёнлари. «К.б.» ибо-раси босма китоб тайёрлаш тарихи қақида фикр юритилганда ишлатила-ди, замонавий К. б.да эса полиграфия термини анча кенг тарқалган. К. б.нинг утмишдоши ксилографик босма бўлиб, унда босиладиган бутун бир бет ёзув тахтага ўйиб қўйиларди. 11-а.дан бош-лаб Хитойда китобни қўлда кўчириш-дан босиш усулига ўтилган. Бироқ, бу усул кенг ривожланмади. Фақат тахм. 400 й. ўтгандан сўнг Европада ҳарф териш шрифти ихтиро қилинди. Ўша даврда бир вақтнинг ўзида бир неча мамлакатлар — Германия, Нидерлан-дия, Италия, Францияда бир-биридан мустасно бир неча усталар битта му-
аммо — босма машина яратиш устида иш олиб боришган. Ҳоз. вақтда тарих-чилар бу муаммони биринчи марта гер-маниялик Иоганн Гутенберг (1399— 1468) ҳал қилганлигини айтишади. Металл шрифтларни матрицаларга қуйиш қурилмаси ихтиро қилингандан сўнг Европанинг кўпгина шаҳарлари-да китоб босиб чиқарила бошланди. 1464 й.да Римда биринчи К.б. станоги ўрнатилди. 1470 й.ларга келиб Франция, Нидерландия, Швейцария, Испания ва Англияда китоблар босиб чиқарила бошланди, Венеция, Нюрнберг К.б. ишлари бўйича йирик мар-казга айланди. 1500 й.ларга келиб Европанинг 250 шаҳрида босмахона бўлган. Босмахона ишларининг ривож-ланиши туфайли китоб умумий сиёсий ҳаётда ва маданиятнинг ривожланиши-да мухим роль ўйнади. 1600 й.ларда биринчи газета, 1650 й.ларда биринчи ва-рақа босилиб чикди. Китоб босишнинг кейинги ривожланишига литография (тошбосма) (1798) ва текис босма ма-шинаси (1811) нинг ихтиро қилини-ши сабаб бўлди. 19-а. ўрталари — 20-а. бошларида К. б. корхоналарида линотип, кейинроқ ротацион, офсет босма ма-шиналар ишлатила бошланди.
Ўзбекистонда босма усул и б-н К. б. 19-а. 2-ярмидан кенг тарқалди. Туркис-тон ҳарбий округи штабида (1868), Хивада (1874) босмахоналар ташкил этилгандан сўнг Туркистонда биринчи босма китоблар чоп этила бошланди. 1870 й.да «Туркестанские ведомости» ва «Туркистон вилоятининг газетаси», 19-а. сўнгги йилларида «Средняя Азия», «Среднеазиатский вестник» жур.лари, 1906 й.да «Тараққий» газ., 1913 й.ларда «Ойина» жур., 1914 й.ларда «Садои Туркистон», «Садои Фаргона» газ.ла-ри чоп этилди. Булардан ташқари, «На-жот», «Турк эли», «Турон», «Улуг Туркистон», «Ҳуррият» газ.лари, «Юрт», «Чаён» жур.лари чика бошлаган. Бос-махоналарда газ. ва жур.лардан ташқа-ри кўпгина китоблар рус ва узбек тил-ларида босилиб чиқа бошлади (яна қ. Босмахона, Полиграфия саноати). КИТОБ ДАВЛАТ ГЕОЛОГИЯ ҚЎРИҚХОНАСИ - Кашқадарё вилояти Китоб тумани ҳудудидаги қўриқ-хона. Зарафшон тоғ тизмасининг жан.-ғарбий тармоклари, Жиннидарёнинг сўл қиргоғи ва Қоратоғнинг шим. ён бағрида, Китоб ш.дан 45 км шарқца жойлашган. Майд. 5378 га. Ернинг геологик тарихига оид табиий-илмий ёд-горликлар бўлмиш ноёб палеонтоло-гик-стратиграфик объектларни режа асосида ўрганиш ва муҳофазалаш мақ-

садида 1979 й.да ташкил этилган. К.д.г.қ.да ўрта ордовик давридан бош-лаб девон ва карбон даврларининг че-гара қатламларигача бўлган денгиз чўкинди хрсилалари палеозой қатлами жинсларининг ётиш йўналишини кундалангига кесиб ўтган бир канча сой водийларида барқарор изчилликда ку-затилади. Улар 16 та турли гурухларга мансуб бўлган ҳайвонот ва наботот оламини ифодаловчи турли палеонто-логик крлдиклар б-н тавсифланади.
Қўриқхонанинг мутлақ бал. 1300— 2650 м, нисбий бал. 500 м дан 1500 м гача. Рельефи қояли, баланд тоғли қис-мида кескин бўлинган, ўрта баландлик-даги қисмида бирмунча текис. Обиса-фед, Хўжақўрғон, Зинзилбон, Нова-бак сойларининг тоғ тизмаларини чу-қур кесиб ўтиши натижасида манзарали тоғ даралари вужудга келган. Қўриқхо-на ҳудудидаги Зинзилбон кесимида девон системасининг халкаро стратиг-рафик эталонларидан бири, 1989 й.да девон стратиграфияси бўйича халқаро
Зинзилбон сойи дара-сидаги қатламлар ке-сими. Эмс яруси қуйи чегараси стратотипи (эталони)нинг умумий кўриниши.
кичик комиссияси томонидан танлан-ган ва 1996 й.да Геология фанлари Халкаро уюшмаси томонидан ратификация қилинган эмс ярусининг қуйи чегараси стратотипи жойлашган. Шунга биноан, К.д.г.қ. жаҳон стратиграфия эталони қуйи девон эмс яруси қуйи чегараси стандарти ёки — «Global Stratotipe and Point» глобал стратотип чегараси нуқтасининг соҳиби ва саклов-чиси сифатида тан олинди. Унинг кесим-лари қўриқхонага халқаро мақом бери-лишига асос бўлди (Қўрикхона ҳудуди-
КИТОБ ҚЎРИҚХОНАСИНИНГ ГЕОЛОГИК ТУЗИЛИШИ СХЕМАСИ       » soo
даги геологик кесим схемаси муаллифи А.И. Ким).
Қўриқхона ҳудудидаги ўрта ордовик-дан қуйи карбон давригача бўлган муд-датда денгизнинг чўкинди ҳрсилалари-дан ташкил топган кесимлар, асосан, умумий қалинлиги 4000 м дан зиёд карбонатли ва камроқ терриген ва вул-каноген жинслардан тузилган. Уларнинг
1 сантиметрда 250 метр 250      0

аксарияти етқизиқларнинг еши ва кор-реляциясини аниклаш, у ёки бу ётқи-зиқларнинг шаклланиш шароитлари-ни тушуниб олиш ҳамда ўрганилаёт-ган р-нларнинг геологик тузилишини асосли изоҳдаш учун муҳим аҳамиятга эга бўлган микроскопик ҳамда макро-скопик қолдиқлар кўринишидаги тур-ли палеонтологик тошқотган жинслар-дан иборат.
Қўриқхона хилма хил жонли табиат дунёсига бой. Бу ердаги 800 тур ўсим-ликдан 212 таси, жумладан, ажойиб юнона, «буюк», «Туркистон», фостер ва корольков лолалари, фишернинг гладиолус ва штенбергияси, чайқалув-чан аллахруза, мускусли ферула, чи-нор, эремурус, чўл пиони, корольков шафрани, кисельринг савринжони, поясимон пиёз ва б. ўсимликлар Ўзбе-кистон Республикасининг Қизил ки-тобига киритилган.
Қўриқхона ташкил этилганидан бош-лаб унинг базасида ҳайвонот оламининг турли гуруҳлари бўйича халқаро анжу-манлар, колоквиумлар, экскурсиялар, турли палеонтологик-стратиграфик тад-қиқот ишлари ўтказилади.
Бахтиёр Исаҳожиев.
«КИТОБ ДУНЁСИ» — ахборот-маълу-мот газетаси. Тошкент ш.да ойда 2 марта узбек ва рус тилларида чиқади. Муас-сислари: Узбекистан Республикаси матбуот ва ахборот агентлиги, Олий ва Ўрта махсус таълим вазирлиги, Халқ таълими вазирлиги, Ўрта махсус, касб-ҳунар таълими маркази. 1-сони 2001 й. 8 дек.да нашр этилган. «К.д.» ўқувчи-ларни Ўзбекистон китоб бозоридаги янгиликлардан хабардор этади, мам-лакат нашриётларида чоп этилаётган муҳим китоб ва рисолалар тўғрисида-ги долзарб маълумотларни мутахассис ва китобхонларга тезкорлик б-н етка-зади, китобларнинг қисқача мазмуни б-н таништириб, тахлил этиб боради, илғор ноширлик фаолиятини ёритади, китоб ҳамда бошқа ноширлик маҳсу-лотларини реклама қилади. Адади 1500 (2002).
КИТОБ СУРХАГИ, Сурхак, Гов сурхак — халқ селекциясида чиқа-рилган энг эртапишар хўраки узум нави. Ватани—Марказий Осиё. Экологик-гео-график жиҳатдан Шарқий гуруҳ навла-рига киради. Барги ўртача (уз. 15 см, эни 15 см), шакли думалоқ, 5 бўлак-ли, ўртача кертикли. Гули 2 жинсли. Узум боши йирик, оғирлиги 400—500 г, шакли конуссимон, шингиллари зич. Ғужумлари йирик (айрим йирик гужумлари 27 мм гача), тўқ пушти ранг. Этдор, сершира, пўсти ўртача қалин-ликда, карсиллайди, гужуми таркиби-
Китоб қўриқхонасида-ги тоғ манзаралари.
да 15,5% қанд бор, нордонлиги 3,3 г/л. Ҳар ғужумида З дона уруғи бор. Тупи кучли усади. Совуққа чидамсиз бўлганлиги сабабли қишда кўмиш ке-рак. Кул ва барг ўровчиларидан кам зарарланади. Июнь охири — июль бошларида пишади. Тошкент вилоятида куртак ёзишидан бош-лаб ғужумлари тўлиқ пишиши учун 100 кун талаб қилинади (фаол ҳарорат йи-ғиндиси 2500° да). Кўп занг крлдириб, елпиғичсимон шакл бериб ўстирилган-да токлар яхши ҳосил беради. Ҳосил-дорлиги 160—220 ц/га. Узоқ жойларга юборишга чидамсиз. Ғужумлари тўлиқ пишгач, 8—12 кунда ҳосил йиғишти-риб олинади, акс ҳолда ташқи кўри-ниши ва таъмини йўқотади. Сурхон-дарё, Тошкент, Самарқанд вилоятла-рида экилади. Ўзбекистонда барча ви-лоятлар учун р-нлаштирилган. КИТОБ ТУМАНИ - Қашқадарё ви-лоя/падаги туман. Вилоятнинг шим.-шарқида. 1926 й. сент.да ташкил этилган. 1962 й. 24.дек.да Шаҳрисабз туманы б-н бирлаштирилган. 1968 й. 25 дек. да кайта тузилди. Вилоятнинг Чироқчи, Шаҳрисабз туманлари, Самарқанд ви-лояти ва Тожикистон б-н чегарадош. Майд. 1,75 минг км2. Аҳолиси 178,9 минг киши (2000). К.т.да 1 шаҳар (Китоб) ва 12 та қишлоқ фуқаролари йиғини (Бектемир, Бештерак, Боғбон, Мак-рид, Паландара, Пахтаобод, Сиваз, Тўпчоқ, Қайнарбулоқ, Каторбоғ, Қуй-иоқбой, Жилисув) бор (2000). Марка-
\
зи — Китоб ш. Туман ҳудудидан Кат-та Ўзбекистон тракти ўтган. Тахтақора-ча довони (бал. 1788 м) эса республика жанубини шим. вилоятлар б-н боғ-лайди.
Табиати. Ҳудудининг катта қисми-ни шим. ва шарқий чегаралар бўйлаб чўзилган баланд Ҳисор ва Зарафшон тоғлари (4000 м) эгаллаган. Баланд тоғ-лар туман ҳудудини совуқ ҳаво оқими-дан тўсиб тургани учун туман иклими вилоятда энг мўътадил. Ўртача т-ра янв. да 0,8°, июлники 28°. Йилига ўртача 545 мм ёғин тушади. Ёғиннинг 85% ба-ҳор ва қиш фаслларига тўғри келади. Туман ҳудудидан Кашқадарёнинг ир-моқлари — Кичикжар, Оқсув, Жин-нидарё, Оқцарё оқиб ўтади. Тупроғи Шаҳрисабз-Китоб ботиғида типик бўз, дарё бўйида аллювиал бўз, тоғларда қўнғир тупроқ. Эфемер ўсимликлар ҳамма жойда учрайди. Сув бўйларида қамиш, юлғун ўсади. Тоғ ён бағирла-рида арча, бодом, дўлана, олма, тол, ёнғоқ, писта, заранг дарахтлари ва хилма-хил буталар ўрмон ҳосил қил-ган. Тоғ ён бағирлари чорва моллари учун ёзги яйлов. Тулки, бўри, чиябў-ри, бўрсиқ, айиқ, қобон, тоғ эчкиси, архар; судралувчилар; каклик, чил, булбул ва б. яшайди.
КИТОБ ТУМАНИ
1: 350 000
3-    ;     Ш
/ ШДРТ Г Щ, Туман I о Бошқа
И____1
ШАРТЛИ ВЕЛГИЛАР марказлари ацли пунктяари
КИТОБАТ  САНЪАТИ
623
Аҳолиси, асосан, ўзбеклар; то-жик, рус, татар ва б. ҳам яшайди. Ахрли-нинг ўртача зичлиги 1 км2 га 102 киши. Шаҳарликлар 34,9 минг киши, қиш-лоқ аҳолиси 144 минг киши (2000).
Хўжалиги. К.т. қадимдан муҳим савдо йўлларининг устида жойлашган-лиги ва Самарканд, Бухоро ҳамда Шаҳрисабзга яқинлиги учун деҳқончи-лик ва ҳунармандчилик ривожланган ҳудудларидан бири бўлган. Туман хўжа-лигининг асосини деҳқончилик ва чор-вачилик ташкил қилади. Қ.х.да суғори-ладиган ерлар 18,7 минг га, шу жум-ладан, 3,3 минг га ерга пахта, 10,1 минг га ерга дон экинлари, қолган ерларга сабзавот-полиз, картошка, ем-хашак экинлари экилади. 5,0 минг га яқин майдон боғ ва токзор. Чорвачиликда қорамол, қўй ва эчки боқилади. Пахта тозалаш ва вино з-длари фаолият кўрсатмоқда. Туманда 90 умумий таъ-лим мактаби, 2 лицей-интернат, 2 касб-хунар коллежи, 53 кутубхона, 15 қишлоқ клуби, Шон-шуҳрат музейи, стадион ва теннис кортлари бор. Туман марказий касалхонаси, 79 қишлоқ фельдшер-акушерлик шоҳобчаси, 15 қишлоқ врачлик амбулаторияси, 75 қишлоқ врачи пункти, дорихоналар мавжуд бўлиб, 2300 га яқин олий ва ўрта маълумотли тиббий ходим ишлай-ди (2000). 1935 й.дан «Китоб тонги» туман газ. чиқади (адади 1000). Туманда Китоб баландтоғ расадхоналар мажму-аси фаолият кўрсатади. КИТОБА — бинолар безагидаги ёзув-ли намоён, лавҳа; кўпинча пештоқ те-паси, багдоди эшикларнинг тепа қис-мига, нақш мужассамотининг ҳошия-сига битилган ёзув катори, ёзувлар. Шу-нингдек, бир ҳикмат ёки тарих (сана), баъзан усталарнинг исм-шарифлари ҳам битилган бўлади.
Кўкалдош мадрасаси пештоқидаги китоба (1557-98, Бухоро).
КИТОБАТ САНЪАТИ (араб, катаба -ёзиш, ёзмоқ сўзидан) — қўлёзма ки-тобпарнм яратиш ва зийнатлаш. Марказий Осиёда (жумладан, Ўрта Осиё-да) қўлёзма китобларни безаш жуда қадимдан махдплий маданият тараққиёт
босқичлари б-н боғлиқ ҳолда шакл-ланган. Энг қад. китоблардан «Авесто» қўлёзмалари; суғд тилида яратилган «Вессантарака жатака» асари (унинг варақлари турли мамлакатлар — Россия, Франция, Англияда сакланади); сопол юзасидаги битиклар, чарм ўрам-лари, металл буюмлардаги ёзувлар, қоғоз варақ тахламалари (тахтачалар орасига олиб тизимчалар б-н боғлан-ган тури) ва б. Ўрта асрларда умум му-сулмон ёки араб тилидаги қўлёзма анъ-аналарига асосланган К.с. тўлиқ шакл-ланди ва юксак тараққиёт даражасига эришди. К.с. ҳунармандлар — қоғозрез, хаттот, лаввоҳ, музаҳҳиб, мусаввир, саҳҳоф (муқовасоз) ва б.дан иборат ГУРУҲ (жамоа) томонидан бажарилади-ган жараён бўлиб, Ўрта ва Яқин Шарқ ислом тасарруфидаги давлатларда бир хил усулда амалга оширилган. Қўлёзма китоб учун яхши, сифатли қогоз тан-ланган, хаттот матнни қоғозга ёзишда махсус қоғоз-картон (мистар) устига ип тортиб унинг изини матн ёзилади-ган қоғозга тушириб олгандан сўнг хат ёзилган. Матнни жойлаштирилиши хат-тотнинг маҳоратига боғлиқ бўлган. Битилган матнни лаввоҳ ҳошия қоғозга елимлаган. Устидан жадвалкаш айни ёпиштирилган жойдан турли ранглар-да чизиқлар тортиб, матнни жадвалга олган. Сўнгра музаҳҳиб суюлтирилган олтин ва б. турли ранглар ёрдамида қўлёзмани зийнатлаган ва «шамс», «лавҳа», «сарлавҳа», «зарварақ» «хоти-ма» нақшлар б-н безаган. Бўш қолди-рилган жойларга мусаввир раем (миниатюра) ишлаган. Мусаввир, наққош нафис қамиш қалам б-н расмнинг асо-сий тарҳини, шакл-лар чизиғини, за-минни, деталларни чизиб, сўнг турли рангда (олтин, ку-муш ишлатган ҳолда) бўяган. Му-қовачи қўлёзмани картон ёки чарм-дан ишланган (нақш зарб қилин-ган, бўёқлар, олтин б-н бўялган) муқо-вяга бириктирган, муқова қопқоғи ёғочдан баъзан ку-
«Девони Алишер На-воий» қўлёзмасидаги безакли саҳифа (19-асрнинг 2-ярми).
Китобат санъати. Лавҳа билан зийнатланган саҳифа. Низомийнинг «Искандарнома» дос-тонига ишланган (1648, Бухоро).
мушдан қуйиб тайёрланган ҳамда бос-ма, ўйма ва қадама нақшлар, ёрқин расмлар б-н безатилган. Ўрта асрлар (8—12-а.лар)да мутафаккирлар, олим-лар асарлари, асосан, араб тилида (Хо-размийнинг «Китоби сурат ал-арз» — «Ер тасвири китоби», 1036; Беруний-нинг «Осор ул-боқия» — «Қадимги халқ-лардан қолган ёдгорликлар», 14-а. ва б.), кейинчалик (10—19-а.лар) форс

Ш. Муҳаммаджонов. «Ипак йўли қикоялари» асарига ишланган миниатюра (1999).
тилида битилган ва расмлар б-н беза-тилган. Темурийлар даври (1370 — 1506)дан бошлаб туркий — узбек тилида китоблар яратилишига алоҳида эътибор берилган. Сарой кутубхонала-ри ва нуфузли шахслар учун тайёрлан-ган қўлёзмалар К.с.нинг юксак наму-наси даражасида яратилган. Мумтоз Шарқ адабиёти намояндалари (Фир-давсий, Низомий, Деҳлавий, Бедил, Алишер Навоий ва б.) асарлари, букж алломалар (Беруний, Ибн Сино, Мир-зо Улуғбек ва б.)нинг илмий асарлари қўлёзмалари шу усулда тайёрланган К.с.нинг нодир дурдоналаридир. Улар-нинг аксарияти Узбекистан ФА Шарқ-шунослик ин-ти фондида сакланади. Жумладан, шоира Нодира буюртмасига биноан хатгот Муҳаммад Юсуф Да-бир томонидан 19-а.да Қўқонда кўчи-рилган Алишер Навоийнинг шеърлар тўплами — «Девони Алишер Навоий» қўлёзма китоби ишланган безакларига кўра, дунёда К.с.да ягона нусхадир. Унда мусаввир ва хаттот Навоий асарлари инсониятга Куёшдек нур сочиб туришини рамзий тасвирлаган нақшлар мавжуд. К.с. 20-а.гача давом этган. 20-а. 70—80-й.ларида бир гуруҳ олимлар (жумладан, А. Мадраимов, Ш. Салимов, 111. Муҳаммаджонов ва б.) саъй-ҳара-катлари, ижодий изланишлари нати-жасида анъанавий қўлёзма китоб яра-тиш санъати — К.с. кайта тикланди. Ш. Муҳаммаджонов К.еда самарали ижод қилмокда: «Навоий лирикаси», «Калила ва Димна», «Девону луғотит турк»,
«Ипак йўли ҳикоялари» ва б. китоблар-ни К.с. усулида нафис безаклар, тас-вирлар б-н безатиб тайёрлади. Эльмира Исмоилова, Абдумажид Мадраимов.
«КИТОБИ ДАДАМ ҚЎРҚУТ» («Қўрқут ота китоби») — ўрта асрлар ўгуз эпо-сининг юксак намуналаридан бири. Унинг таркибига кирган ҳикоя ва дос-тонларнинг айримлари 7—8-а.ларда оғзаки равишда яратила бошланган. Асосий достонлари 9—10-а.ларда ўғуз-лар Сирдарёнинг қуйи оқимлари ва Орол денгизи атрофларида яшаган даврларда юзага келган. Улар бу улкан ёдгорликнинг таркибида хдл қилувчи аҳамиятга эга бўлиб, Қўрқут ҳақидаги афсона ва ривоятларнинг оғзаки равишда Туркистон халқлари орасида кейинги даврларгача сакланиб қолиши-га сабаб бўлган.
Ўғуз қабилаларининг салжуқийлар раҳнамолигида Ғарбга силжиши нати-жасида илгари яратилган достонлар ва ривоятларга янгилари қўшилиб, Кавказ ва Кичик Осиёда Кўрқут ва Қо-зонбек (Солор К°зон) ҳақида бутун бир достонлар туркуми вужудга келди. Оғзаки равишда яратилган ва куйла-ниб келинган бу асарлар бизга номаъ-лум шахе томонидан ўзонлар (бахши-лар)дан ёзиб олиниб, 15-а. ўрталарида «К.д.Қ.»га тартиб берилган. Оғзаки куй-ланиб келинган достонлар «К.д.Қ.» таркибига киритилганда, уларга муайян бир адабий ишлов берилган.
«К.д.Қ.» кириш қисм ва 12 та бўй (достон)дан иборат. Кириш қисмида Кўрқут ота ҳақида маълумотлар бериш б-н бирга унинг номидан бир қанча оталар сўзи (халқ мақоллари) келти-рилган. Китобга киритилган достонлар қуйидагилардир: 1. Дирсахон ўғли Бўғочхон. 2. Солор Қозон уйининг та-лон-торож бўлганлиги. 3. Бойбурабек-нинг ўғли Бамси Байрак. 4. Қозонбек ўғли Ўрозбекнинг тутқун бўлгани. 5. Духохўжа ўғли Дали Домрул. 6. Канг~ лихўжа ўғли Хонтўрали. 7. Козилик~ хўжа ўғли Яганак. 8. Басатнинг Тепа-кузни ўлдирганлиги. 9. Багил ўғли Эмрон. 10. Ушунхўжа ўгли Сакрак. 11. Солор Қозоннинг тутқун бўлгани ва ўғли Ўроз қутқаргани. 12. Ичўғуз-нинг Ташўғузга итоат этмагани ва Байракнинг ўлими.
«К.д.К>>нинг икки қўлёзмаси бизга-ча етиб келган. Улар Дрезден ва Ватикан кутубхоналарида сақланади. Бу қўлёзмаларни олимлар 19-а.дан бошлаб ўрганиб келадилар. Уни рус тилига дастлаб В.В. Бартольд таржима қилди ва 1894—1904 й.ларда 1—3 ва 5-достон-ларини асл нусха б-н биргаликда нашр этди (1962 й.да тўла равишда нашр
этилди). Туркияда дастлаб Килисли Муаллиф Рифат 1916 й.да тўла равишда нашр этди. Ундан кейин Ўрхон Шойиқ Кўкёй, Муҳаррам Эргин нашрлари юзага келди. Озарбайжонда ҳам 1939 й.дан бери мунтазам равишда нашр этилиб, ўрганилиб келинади. Ўзбекис-тонда эса 1939 й.да Ҳоди Зариф китоб таркибидаги учинчи достон «Бамси Байрак»ни «Ўзбек фольклори» маж-муасида нашр этган, холос.
«К.д.Қ.» дунё миқёсида кенг ўргани-либ келинаётган, ўғуз ва б. туркий халқ-лар тарихи, фольклори, этнография-сини ўрганишда катта аҳамиятга эга асарлардан биридир.
Ад.: Книга моего деда Коркута, М, 1962. Тўра Мирзаев
КИТОБИЙ ДОСТОНЛАР - ёзма ада биёт таъсирида яратилган халқ оғзаки поэтик асарлари тури. К. д.да ўзига асос бўлган манбага кўра, романик ёки қаҳрамонлик достонларига хос хусуси-ят сақланган бўлиши мумкин. Унда достонларга хос бўлган жанговарлик хусусияти камроқ бўлса-да, оила ва жа-мият зиддиятлари б-н келиша олмаган муҳаббат мавзуи асосий ўринни эгал-лайди. Мае, «Фарҳод ва Ширин», «Лай-ли ва Мажнун», «Бахром ва Гуландом» достонларининг халқ вариантлари Навоий асарлари асосида, «Вомиқ ва Узро» юнон романлари мавзуи асосида юзага келган. Баъзи К. д. аниқбир адабий ман-ба асосида эмас, балки муайян кито-бий сюжетлар таъсирида яратилган («Санобар», «Зевархон» ва б. достонлар). «Ошиқ Ғариб», «Маликаи Дило-ром», «Тоҳир ва Зуҳра» каби достон-ларда оғзаки ҳамда ёзма адабиётдаги турли шакллар, анъаналар ўзаро чати-шиб кетган. Бахшилар, халқ достончи-лари ижросидаги К. д.да халқнинг ишқ-муҳаббат, садоқат, эзгулик ва б. маъ-навий-ахлоқий фазилатлар ҳақидаги илғор қарашлари, орзулари акс этади (яна қ. Достон).
Лд..Раззоқов Ҳ., Мирзаев Т. ва б., Ўзбек халқ оғзаки поэтик ижо-ди, Т., 1980.
«КИТОБХОН» ЖАМИЯТИ — китоб-севарларни бирлаштирган жамоатчи-лик ташкилоти. 1974 й.да Республика китобсеварлар кўнгилли жамияти си-фатида ташкил этилган. 1998 й.да ало-ҳида фаолият олиб бораётган Тошкент ш. китобсеварлар кўнгилли жамияти б-н бирлаштирилиб, Республика «К.»ж.га айлантирилди; вилоятларда унинг бўлимлари мавжуд. «К.»ж.нинг вазифаси халқнинг китоб иши ва ки-тобхонлик, китоб нашри ва тақсимоти

соҳасидаги маданиятини ўстириш, ки-тоб фондлари ва шахсий китоб тўплам-ларидан самарали фойдаланиш, маъ-навият ва ахлоқий асосларни қарор топтиришга, тарихий, миллий ва умум-инсоний қадриятларни асраш ва ри-вожлантиришга таъсир этишдан ибо-рат. Бу соҳада музейлар, истироҳат бог-лари, шахар китоб савдоси бирлашма-си, турли маданият марказлари б-н ҳамкорлик қилади, турли тадбирлар (китоб кўргазмалари, адабий-мусиқий учрашувлар, кечалар, танловлар, маъ-рузалар) ўтказади.
Айни даврда меҳрибонлик уйлари ва б.га хайрия ёрдами сифатида ахрли то-монидан совға қилинадиган китоб фон-ди («китоб банки»)ни йиғиб бормоқда. Жамият қошида «Ҳақиқат» мунозара клуби фаолият кўрсатмокда.
Ҳамрохон Маматраимова.
КИТОЙ МАДАНИЯТИ - неолит дав-рига оид Байкалбўйи археологик ма-данияти (мил. ав. 3-минг йилликнинг охири — 2-минг йиллик). Илк бор Ки-той дарёси бўйида қабрлар топилгани учун шу ном б-н аталади. Қабрлардан қизил охра сепиб кўмилган одам су-яклари топилган. К.м.да ало\ида бой қабрларнинг пайдо бўлиши жамиятда мулкий табақаланиш мавжуд бўлгани-ни ҳамда патриархал уруғчилик тузу-ми шаклланаётганлигидан далолат бе-ради.
КИТОЙ ЯЛАНГ ҚОЯЛАРИ - Шар қий Саяндаги тог тизмаси. Китой дарёси б-н Урик, Онот ва Малая Белая (Ангара ҳавзаси) дарёлари орали ғида. Уз. 180 км. Бал. 2200—2500 м, энг баланд жойи — Оспин Голеци тог-и (3215 м). Гнейс, кристалли сланец ва оҳак-тош, гранит, айрим жойлар кайнозой базальтларидан таркиб топган. Альп рельеф шакллари учрайди. Ён бағир-лари кедр-оқ қарағай ва тилоғоч ўрмон-лари б-н қопланган. Олтин, асбест кон-лари бор.
КИТОН (Keaton) Бестер (асли - Жо-зеф Фрэнсис) (1896.4.10, баъзи маъ-лумотларга кўра 1895—1966.1.2) — машҳур америка комик актёри ва ки-нореж. «Уч давр», «Бизнинг меҳмон-дўстлигимиз», «Шерл ок-кички на», «Генерал» каби комедия — фильмлар-да ўйнаб (реж. ҳам ўзи) дунёга танил-ди. У экранда «ҳеч қачон кулмайдиган», харакатсиз, совуққон, эҳтироссиз ин-сон никрбини яратди ва кино санъа-тида ўзига хос услуб б-н танилди. Фильм-ларининг асосий мавзуси — К. қаҳра-монининг бу адоватли дунёда ёлгизли-гидир. «Бестер Китон тарихи» номли монтажли фильм  (маслаҳатчи ўзи
бўлган, 1957) муваффақиятидан сўнг у (узоқ танаффусдан кейин) яна ки-нога қайтди ва «Бу телба, телба, телба дунё» (1963), «Форумга боришдаги кул-гили воқеалар» (1966) фильмларида суратга тушди. «Оскар» мукофотининг лауреати (1959).
КИТСИМОН         ДЕЛЬФИНЛАР
(Lissodelphis) — дельфинлар оиласи-нинг битта уруги. Уз. 2,5 м гача. Боши-даги ёғ ёстиқчаси паст, тумшуғи ин-гичка. Орқа сузгичи бўлмайди, дум қисми ингичкалашган. 2 тури: шим. К.д. (L. borealis) — Тинч океаннинг шим. қисмида, жумладан, Узоқ Шарқ ден-гизларида, жан. К.д. (L. peroni) — Жан. ярим шарнинг мўътадил иқлимидан Антарктикагача бўлган океан ва ден-гизларда тарқалган. КИТСИМОНЛАР (Cetacea) - сувда яшайдиган сут эмизувчилар туркуми, 100 га яқин тури бор. Узоқ Шарқ ва Шим. денгизларда 6 оиласига мансуб 21 тури учрайди. Бўйи 1,2 м дан (денгиз чўчқаси) 33 м гача (кўк кит). К. турку-мига мўйловли китлар, дельфинлар, кашалотлар киради. Тузилиши ва ҳаёти сув муҳитига мослашган. Орқа оёғи бўлмайди, олдингиси бошқарув вази-фасини бажарадиган куракка айланган. териси яланғоч, шилимшиқ модда б-н қрпланган. Дум сузгичлари икки бў-лакдан иборат. К. нафас олиш учун сув бетига сузиб чиқиб, ўпкасини ҳаво б-н тўлдириб олади. Боши устига ўрнашган ташқи бурун тешикларида очилиб ёпилиб турадиган қопқоқлар бор. Бурун тешигидан сув аралаш ҳаво фаввора бўлиб отилиб туради. Бўғозлик даври бир йил. 1 та бола туғади. Боласи 4—8 ой онасини эмади. 3 ёшида вояга етади. К. 200 метргача чуқурликка шўнғийди. Моллюскалар, қисқичбақа-лар ва б. умуртқасиз ҳайвонлар, балиқ-лар б-н озиқланади. Сув остида бир соат ва ундан ортиқ тура олади. К. тишсиз (мўйловли) ва тишли китлар кенжа туркумига бўлинади. Каспий ва Орол денгизидан ташқари барча денгиз ва океанларда, тропикдаги йирик дарё-ларда учрайди. К.нинг иқтисодий аҳамияти катта. Ёғидан глицерин, маргарин ва совун тай-ёрлашда фойдаланила-ди; гўштидан консер-ва тайёрланади;суяги-дан талқон қилинади, жигарида витамин А кўп бўлади. Кўпчилик
Китсимонлар: 1 — кўк кит; 2 — афалина; З — косатка; 4 — шиша бурун.
турларининг сони кескин камайиб кет-ганлиги сабабли овлаш ман этилган. 18 тури ва 1 кенжа тури Халкаро Кизил китобга киритилган. КИТЧЕНЕР — Канаданинг жан. қис-мидаги шаҳар, Онтарио провинцияси-да, Гранд-Ривер дарёси водийсида. Аҳолиси 421,8 минг киши (2000, ша-ҳар атрофи б-н). Машинасозлик, кимё, озиқ-овқат, металлсозлик, кўн-тери, тўқимачилик, электроника саноати корхоналари бор.
КИФАРА, китара (юн. kithara) — юнонларнинг лира (қад. Шаркдаги чанг)та ўхшаш, торли-тирнама мусиқа сози. Дастлаб торлари 4 та бўлиб, ке-йинчалик 7—18 тагача етган. К. якка ҳамда жўрнавоз соз сифатида ишлатил-ган. Юнон адабиёти ва тасвирий санъ-атида К. — Апполлоннчнг доимий йўлдоши, яъни асосий белгиси бўлган. Мил. 1-а.ларга оид Турон моддий ёд-горликлари (қад. Хоразм, Далварзин-тепа, Панжикент ва б. жойлардан топилган хайкалчалар)да тасвири учрайди. Гитара, цитра каби мусика созла-рининг номлари К. сўзидан келиб чиққан.
КИФОЗ (юн. kyphosis — қийшайиш) — қ. Умуртқа поғонасининг қийшайиши. КИЧИК АЙИҚ, Кичик Етти Оғайни, Кичик Етти Қароқ-чи (лот. Ursa Minor) — Шим. қутб яқинидаги юлдуз туркуми. Цефей, Жирафа ва Аждар юлдуз туркумлари ора-лиғида жойлашган. Унинг еттита ёруғ юлдузи (К. а.нинг а си) — Қутб юлдузи Шим. қутбдан Г жан.да жойлашган. К. а. йил бўйи кўринади. КИЧИК АСАД — осмоннинг Шим. ярим шаридаги юлдуз туркуми. Катта Айщ, Силовсин ва Асад юлдуз туркумлари оралиғида жойлашган. Унинг 3 та энг ёруғ юлдузи 4—катталикда. Кузда, кишда ва бахррда кўринади. КИЧИК БОЛХОН ТОҒЛАРИ - Ко-петдогнинг гарбий чеккаси б-н Катта Болхон тоғлари орасидаги паст тоғ-ли кўтарилма. Катта Болхон тоғлари-нинг жан.да. Шим.-шарқдан жан.ғарб-

га чўзилган антиклиналь бурма. Бал. 777 м гача. Уз. 30 км га яқин. Оҳактош ва мергелдан ташкил топган. Шим. ён багри тик ва қисқа, айрим жойларида 200 м га етадиган қоялар учрайди. Жан. ён бағри анча қия. Ён бағирлари шувокли ва шувоқ-шўрали чўлдан иборат. Дои-мий оқар сувлар йўқ. КИЧИК ВА ЎРТА БИЗНЕС - муста-қил мулк эгалигига, хўжалик фаолия-тини мустақил ташкил этишга асос-ланган ва ўз тармоғида ҳукмрон мавқе тутмайдиган бизнес. Турли мамлакат-ларда К. ва ў.б. субъектлари мақомини белгилаб берувчи мезонлар сифатида корхонада банд бўлган ишловчилар сони, корхонанинг товар айланмаси, активлар, капиталлар, фойда микдо-ри ва б. кўрсаткичлардан фойдалани-лади. Мае, АҚШда кўпгина тармоклар-да ишловчилар сони 100 кишидан, иш-лов берувчи саноатда 500 кишидан кам ходимлар ишлайдиган корхоналар ки-чик бизнесга киритилади.
Узбекистан К. ва ў.б. субъектларини аниқлашда корхонада ишловчилар сони мезон қилиб олинган. Кичик бизнесга, мулк шаклидан қатъи назар, йилига саноат корхоналарида ўрта ҳисобда 10 нафаргача, савдо, хиз-мат кўрсатиш ва б. и.ч.дан ташқари со-ҳаларда 5 нафаргача иш б-н банд хо-димга эга бўлган микрофирмалар; и.ч. соҳасида йилига ўрта ҳисобда 40 нафаргача, қурилиш, қ.х. ва бошқа и.ч. соҳаларида 20 нафаргача, илм-фан, илмий хизмат кўрсатиш, чакана савдо ҳамда бошқа и.ч.дан ташқари соҳалар-да 10 нафаргача иш б-н банд ходимга эга бўлган кичик корхоналар киради. Кичик корхоналар учун йилига белги-лангандан ортиқ, лекин и.ч. соҳасида 100 нафардан, қурилишда 50 нафар-дан, қ.х. ва б. и.ч. соҳаларида, улгуржи савдода 30 нафардан, чакана савдо, хизмат кўрсатиш ҳамда бошқа ноиш-лаб чиқариш сох.аларда 20 нафардан ошмайдиган иш б-н банд ходимга эга бўлган корхоналар ўрта бизнес корхоналари қисобланади.
К. ва у.б. ривожланган ва ривожлана-ётган ҳар қандай мамлакат иқтисодиё-тида муҳим аҳамиятга эга. К. ва ў.б. ша-роитга тез мослашувчанлик б-н ажра-либ туради, унинг фаолиятини йўлга қўйиш катта миқдордаги дастлабки капитални талаб қилмайди. К. ва ў.б. йи-рик бизнес учун қулай бўлмаган соҳа-ларда авж олади. К. ва ў.б. кичик бозор-ларда фаолият олиб бориш, маҳаллий ресурелардан фойдаланиш, ишеизлик муаммосини хал қилиш, меҳнат унум-дорлигини ошириш, ўрта мулкдорлар қатламини шакллантириш ва ички бо-
зорни истеъмол товарлари б-н тўлди-ришда муайян афзалликларга эга. Кичик корхоналар одамларда соҳибкор-лик, тадбиркорлик, мулкка эгалик қобилиятларини рўёбга чиқариш, улар-да ишбилармонлик кўникмаларини ҳосил қилиш ва ривожлантириш во-ситаси ҳисобланади. Ўзбекистонда К. ва ў.б. тарихий илдизга эга. Бу ерда азал-дан ҳунармандчилик ривожланган. Тўқимачилик, косибчилик, кулолчи-лик, амалий санъат, ганчкорлик, те-мирчилик, ўймакорлик б-н шуғулла-ниладиган кичик-кичик устахона ва дўконлар кўп бўлган. Ўзбекистонда мав-жуд К. ва ў.б. корхоналари саноат, қури-лиш, савдо, маиший, тиббий, транспорт хизматлари кўрсатиш, илмий, техникавий ахборот хизмати соҳалари-да, қ.х.да фаолият кўрсатади. К. ва ў.б.ни қўллаб-қувватлашга хизмат қиладиган суғурта компаниялари, инжиниринг ва лизинг хизмати ташкилотлари мавжуд. К. ва ў.б. корхоналарига кўмаклашади-ган Республика ва ҳудудий миқёсда фаолият олиб борувчи Товар ишлаб чиқа-рувчилар ва тадбиркорлар палатаси, «Бизнес-фонд», «Мадад» суғурта ком-панияси ташкил қилинган. К. ва ўрта корхоналар учун солиқ имтиёзлари, имтиёзли кредит ажратиш тизими ҳам мавжуд.
К. ва ў.б. корхоналари фукаролар, оила аъзолари ва б. ҳамкорликда меҳ-нат юритувчи шахслар, давлат, идора, жамоа, қўшма корхоналар, жамоат ташкилотлари, ширкат, ҳиссадорлик жамиятлари, хўжалик уюшмалари, ўртоқлик ташкилотлари, юридик таш-килот мақомига эга бўлган корхона ва ташкилотлар томонидан ташкил эти-лиши мумкин. Ўзбекистонда рўйхатга олинган К. ва ў.б. корхоналарининг сони 202 мингтага етди. Уларнинг 57,7% и.ч., 42,3% ноишлаб чикариш тармоклари-га тўғри келади. Улар ишлаб чиқарган мақсулот мамлакат ЯИМнинг 24,5% ни ташкил этди, жами иш б-н банд аҳоли-нинг 53% шу бизнес соҳасида ишлади (2002). Ўзбекистонда К. ва ў.б. иқтисо-дий ва ҳуқуқий муносабатлари Ўзбе-кистон Республикасининг «Тадбиркорлик ва тадбиркорлик фаолиятининг ка-фолатлари тўғрисида» (1999 й. 14 апр.) ва «Тадбиркорлик фаолияти эркинли-гининг кафолатлари тўғрисида» (2000 й. 25 май) қонунлари б-н тартибга со-линади.
Шоназар Эрмаматов,
КИЧИК ЖУЗ — уч йирик кабилавий бирлашма (бойули, алимули, жетиуру) дан иборат хонлик (16-а.). Бойули бир-лашмасини Нурали султон (1748—86), Алимули бирлашмасини Абулхайрхон
(18-а.нинг 20-й.лари — 1748), Жетиу-руни Тавкахон бошқарган. К.ж. ҳудуди Урал, Тобол дарёларидан Сирдарёнинг қуйи оқимларигача бўлган ерларни ўз ичига олган. Жан.да Ўрта Осиё давлат-лари ва қозоқ, қорақалпоқ ерлари, Ғарбда Каспий денгизи, шим. да Аст-рахон, Саратов, Оренбург губерняла-ри б-н чегараланган. Абулхайрхон ўлди-рилгач, К.ж. унинг угиллари Нурали ва Ботир томонидан бошкарилди. К.ж. ери-да вақти-вақти б-н хонликлар, баъзан турли уруғларни ўз ичига олган бир неча хонликлар ташкил топган. 1785 й.дан бошлаб яна уч хонликка бўлин-ган. Уларни Эрали (1790—94), Эшим (1795—97), Абулхайрхоннинг ўғли Ай-шувоқ султон (1798—1805) лар бошқ-арган. Ундан кейинги хон Жонтўра 1824 й. ўлдирилгач, К.ж. тугатилди. К.ж. ҳудуд-ларида қорамолларни йил бўйи ем-ха-шак б-н таъминлай оладиган қишлов ва яйловлар бўлган. Қишки яйловлар Сирдарё б-н Урал дарёлари этагида, Ирғиз ва Тўрғай дарёларининг қуйи-лиш жойларида, Сом ва Барсуқ чўлла-рида, ёзги яйловлар эса Урал дарёси-нинг ирмоклари бўйича Тобол қирла-рида, Муғожар тоғларида жойлашган. К.ж. кўчманчи қабилалари душман ҳужумини биргаликда қайтарар, ҳар-бий юришларга ҳам биргаликда чиқар эдилар. 19-а. ўрталарида К.ж. аҳолиси-нингсони 1 млн.гаетган. «1844 и. Оренбург ўлкаси қирғизларини бошқарув бўйича низом» га биноан, К.ж. ерлари Россия империяси ҳудудларига қўшиб олинди.
КИЧИК ЗОНД ОРОЛЛАРИ - Малай архипелагининг жан. қисми, асосан, Индонезия таркибида. Бали, Флорес, Банда, Саву, Тимор денгизлари ва Ҳинд океани сувлари ўраб туради. Майд. 128 минг км2. 1300 км узунликдаги ороллар занжиридан иборат. Рельефи тогли, вулкан кўп (энг баланд жойи 3726 м, Ринжани вулкани). Иқлими субэкваториал муссонли иклим. Барг тўкувчи тропик ўрмонлар ва саванна-лар б-н крпланган. Шоли экилади, ба-лиқ овланади.
КИЧИК ИТ (лот. Canis Minor) - экваториал юлдуз туркуми. Жавзо, Якка-шоҳ, Гидра ва Саратон юлдуз туркум-лари оралиғида жойлашган. Энг ёруғ юлдуз (К. и.нинг а си) 0,5 катталикда-ги Процион юлдузидир. Куз, қиш ва баҳор бошида кўринади. КИЧИК КАВКАЗ — Закавказьедаги тоғ системаси. Олд Осиё тоғлигининг ўрта қисмини шим., шим.-шарқдан ўраб туради. К.К.га Месхети, Триалети, Сомхет,  Базуми, Тамбак,   Мургуз,

Шохдоғ, Муровдоғ ва Қорабоғ тизма-лари ва улар орасидаги водийлар ки-ради. Сурами тизмаси К.К.ни Катта Кавказ б-н туташтиради.  К.К. ғарбда Колхида пасттекислиги б-н шарқда Кура-Араке пасттекислиги орасида. Мезозой ва учламчи давр чўкинди вул-каник ва интрузив жинслардан ташкил топган. Уз. 600 км. Бал. 3724 м гача (Га-миш тоғи). (Яна қ. Кавказ), КИЧИК КЎЛБУҚАЛАР (lxobrychus) — лайлаксимонлар туркумининг қарқара-лар оиласига мансуб қушлар уруғи. 10 тури, жумладан, Ўзбекистонда 1 тури бор. Кичик кўлбуқа (l.minutis) Африка,  Евросиё, Австралия ва Янги Зе-ландияда учрайди.  Кўл, дарё қирғоқ-ларидаги тўқай, бутазор ва қамишзор-ларда яшайди. Оғирлиги 145 г га яқин. Ўзбекистонга март ойида учиб келади. Қамишзор ва тўқайларда уя қуради. 4— 9 та тухум қуяди. Тухумини 17—20 кун босади. Жўжалари бир ойда учирма бўлади. К.к. тунги қушлар, майда ба-лиқ, бақа, итбалиқ ва сувда яшовчи умуртқасиз ҳайвонлар б-н озиқланади. КИЧИК ЛИТРАЖЛИ АВТОМОБИЛ-ЛАР — двигатели цилиндрларининг иш хажми 0,85 дан 1,5 л гача, массаси 700 дан 1000 кг гача бўлган енгил автомо-билларнинг шартли номи. Одатда, 4—5 кишига мўлжалланиб ишлаб чйқари-лади. Мае, «Жигули», «Нексия» енгил автомобиллари К. л. а.дир. КИЧИК НЎҒАЙ ЎРДА -  16-а. 2-яр-мида Нўғай Ўрдаяан ажралиб чиққан нўғайлар давлати. Волга дарёсининг ўнг қиргоғи ва Азов бўйидаги ҳудудларни қамраб олган. Асосчиси — мурза Қози (1577 й. вафот этган). 18-а. ўрталаригача Крит хонлиги ва Туркияга қарам бўлган. КИЧИК ОСИЁ ТОҒЛИГИ - Туркия-даги тоғлик, Кичик Осиё я.о.нинг катта қисмини эгаллайди. К.О.т.нинг марка-зий қисми Анадолу ясситоғлигидан, шим.да Понтия ва жан.да Тавр тоғла-ридан иборат. Шаркда К.О.т. секин-аста Шарқий Тавр тоғларига ўтиб боради. Уз. 1200 км чамасида.  Кенглиги 600 км гача, кўп қисмининг бал. 800—1500 м, Ички р-нларига чала чўл ландшафти хос. Тоғларнинг ташқи ён бағирлари ўрмон ва Ўрта денгиз бўйи буталари б-н қопланган.
КИЧИК ОСИЁ ЯРИМ ОРОЛИ Осиёнинг ғарбий қисмидаги ярим орол. Кора, Мармар, Эгей ва Ўрта денгиз-лар \амда уларни бирлаштириб турган бўғозлар б-н чегараланган. Майд. 506 минг км2. Уз. 1000 км дан кўпроқ, кенглиги 400—600 км. Ярим оролнинг денгиз бўйидаги камбар паеттекисликдан ташқари ҳамма қисми тоғлик. Шим. ва жан. қирғоқлари текис, ғарбий қирғоғи
Кичик шакллар меъ-морлиги. «Созандалар» (Жиззах шаҳар бола-лар боғида).
нотекис, орол кўп. Ярим оролнинг катта қисми Кичик Осиё тоғлигидан иборат. К.О.я.о.нинг марказий қис-мида чала чўл ланд-шафтли Анадолу яс-ситоғлиги жойлаш-ган. Энг баланд жойи — сўнган Эржиёс вулкани (3916 м). Ярим оролнинг шим. ва ғарбий қис-мида зилзилалар бўлиб туради. Карст рельеф шакллари кенг тарқалган. Иклими субтропик ўрта денгиз икли-ми, шарққа томон қурғоклашиб боради. Йиллик ёғин чекка қисмидаги тоғ-ларда 1000—3000 мм, ички р-нларда 200—500 мм. Дарёлари камсув, қишда тўлиброқ оқади. Оқмас кўл ва шўрхок кўп. Чала чўл ва дашт ўсимликлари усади, ўрмонлар учрайди. К.О.я.да Туркия ҳудудининг катта қисми жойлашган. КИЧИК ОТ — экваториал юлдуз тур-куми. Дельфин, Дале ва Пегас юлдуз тур-кумлари оралиғида жойлашган. Ёруғ юл-дузи йўқ. Баҳор, ёз ва кузда кўринади. КИЧИК САЙЁРАЛАР - Қуёш систе масининг диаметри 1 дан 1000 км гача бўлган жисмлари. Барча К. с.нинг мас-салари йиғиндиси Ер массасининг 1/700 бўлагидан кичик. Кўпчилик К.с.нинг орбиталари Марс ва Юпитер орбиталари (яъни астероидлар минта-қаси) орасида жойлашган. Энг машҳур К.с. Церера (№1), Паллада (№2), Веста (№3), Юнона (№4), Эрос, Амур, Гидальго, Икар (яна қ. Астероидлар). КИЧИК ЧИМЁН - Тошкент вилоя тидаги тоғ, Чатқол тоғининг шим.да. Чатқол тоғ тизмаси таркибига киради. Ғарбдан Чимёнсой водийси, жан-ғарб-дан Катта Чимён тоғи ва шаркдан Қўйлисой б-н ўралган. Катта Чимён тоғидан Гулик довони орқали ажралиб туради. Энг баланд жойи 2098 м. Палеозой тоғ ҳосил бўлиш даврида бур-маланган, оҳактошлардан таркиб топган. Кейинчалик нураб, айрим жойла-рида гранит жинслари очилиб қолган. Ён бағирлари анча қия. Қўнғир ўрмон ва жигарранг тупроқлар тарқалган. Қуйи қисмида мевали дарахтлар, юқорида арчазор, ёнғоқзорлар ва б. ўсимликлар бор. Энг юқори қисми тош-лоқ, дарахт кам. Чимёнсойда курорт («Чимён»), санаторий ва болалар ором-гохлари жойлашган.
КИЧИК ШАКЛЛАР МЕЪМОРЛИГИ
— меъморликнинг табиат манзараси б-н уйғунлашган, нисбатан майда ҳажмдаги маҳсули. Кенг майдонларни ташкил этиш, боғ-парк композиция-ларини шакллантириш мақсадида ўрнатилган кичик қурилма. Фаввора, зинапоя, кўприкчалар, тўсиқлар, ма-даний-маиший хизмат ҳамда яхна ичимлик ва ширинликлар дўконлари; электр ёриткичлар, гул экиладиган вазасимон қурилмалар; реклама-тижо-рат, кўргазма қурилма ва иншоотла-ри; йўл кўрсаткичлар; ёдгорлик, монумент ва б. киради. Мажмуалар ажрал-мас қисми сифатида ҳам бунёд этила-ди (мае, Мустақиллик майдони, Амир Темур хиёбони, Алишер Навоий хиё-бонидаги қурилмалар ва б.). Кўпгина намуналарида санъатлар синтезига эри-шилади.
КИЧИК ЎРАДАРЁ - Қашқадарё ви-лоятидаги дарё. Ғузордарёнинг чап ир-моғи. Ҳисор тизмасининг ғарбий қис-мидаги Ўлмас тоғидан (2500—2700 м) бошланади. Уз. 93 км, ҳавзасининг майд. 1588 м2. Йирик ирмоклари Шириндарё (17 км), Қорадаҳана (25 км), Гўрота (20 км) ва б. Қор, мавсумий ёмғир ва булок сувларидан тўйинади. Ўртача йиллик сув сарфи 2,4 м3/сек. Март-майда суви кўпаяди. Асосан, суғоришга сарф-ланади.
КИЧИК ҚУРУКЛИК ТУНЛАМИ - қ. Карадрина.
КИЧРАЙТИРИШ, литота - исти-ора турларидан бири. Узбек мумтоз ада-биётида: тафрит, тасғир (муъта-дилликдан пастки ҳолат). К. 2 нарса, ҳодиса ёки тушунча ўртасидаги умумий ва жузъий хусусиятларга асосланади, уларнинг ҳажм, вақт, ўлчов жиҳатла-ри қиёсан кичрайтирилади. Муболаға-нинг акси. Тасвир объектини ўта кичик, заиф қилиб ифодалаш орқали унинг моҳияти таъкидланади. Шунинг-дек, тасвирга ҳаддан ташқари кўтарин-килик, сатирик ва юмористик руҳ бе-

риш учун ҳам қўлланилади. К. лексик жиҳатдан ўхшатиш, сифатлаш, истио-рага асосланади.
КИШ — Бобилтн 18 км шим.-шаркда жойлашган қад. шаҳар (Ирокдаги ҳоз. Охеймир ш. харобаси). Мил. ав. 4-минг йиллик охири — 3-минг йиллик бош-ларида қад. қишлоқ ўрнида вужудга келган. Қад. Месопотамия давлатлари-дан бирининг маркази (мил. ав. 28-а.). К. мил. ав. 28-а.да шумер қабилалари-нинг 1-уюшмасига раҳбарлик қилган (К. I-сулоласи даврида), лекин мил. ав. 27-а.да Урук ш. б-н бўлган курашда ўз устунлигини йўқотган. Мил. ав. 27— 25-а.ларда К. ҳокимлари Шим. Шумер-да ўз мавқеларини саклаб туришга ин-тилганлар. 24-а.нинг 1-ярмида Урук ва Умма ш.лари ҳокими шумерлик шоҳ Лугальзаганси К.ни вайрон қилган, лекин тез орада шаҳар Аккад шоҳи Сар-гон томонидан қайта тикланган. Кейинчалик Бобил, Ахоманийлар дав-лати, Парфия подшолиги ва Сосоний-лар давлатининг йирик вилоят маркази бўлиб, мустақил роль ўйнамаган. 1912 й.да француз ва 1923—32 й.ларда инглиз археология экспедициялари-нинг қазишмалари натижасида сарой, илк сулола даврига оид некропол (мил. ав. 3-минг йиллик), сопол идишлар, жез қуроллар ва тақинчоклар, цилиндр шаклидаги мухр, аккад даври бинола-ри, миххат ёзувлари архиви хужжатла-ри (мил. ав. 3-минг йиллик боши — 1 минг йиллик) топилган. КИШВАРИЙ (16-а.) — озарбайжон шоири. Табриздаги Султон Ёқуб са-ройига яқин бўлган. Алишер Навоий ғазалларига назиралар ёзган, шеърлар бағишлаган. К. шеърияти мавзуларининг дунёвийлиги, тилининг соддалиги, тасвирий воситаларга бойлиги б-н аж-ралиб туради; озарбайжон адабиёти та-раққиётига таъсир кўрсатган. К. девони қўлёзмаси сакланган. КИШИ-КУН — иш вақтини ҳисобга олиш бирлиги. Ходимнинг ишда бўли-ши (ишга чиқиши) К.-к. ҳисобланади. Кун бўйи бўш туриб қолиш, ишга кел-маган кунлар (таътил, касаллик ва б.), байрам ва дам олиш кунлари ҳам К.-к. бирлигида ҳисобланади. К.-к. кун даво-мида ҳақиқий иш вақти киши-соатда. аниқроқ ҳисобга олинади. КИШИНЁВ — Молдавия Республика-си пойтахти. Бик дарёси (Днестрнинг ўнг ирмоғи) соҳилида. Т. й. станцияси Янв.нинг ўртача т-раси —3,5°, июлни-ки 21,5°. Ахрлиси 700 минг киши (1990-й.лар охири; шаҳар маъмуриятига бўйсунган аҳоли пунктлари б-н бирга). К.да 3 шахар тумани бор.
Кишинёв. Шаҳар маркази.
Ҳозирги К. ўрни-да катта қишлоқ бўлганлиги ҳақида-ги дастлабки маълу-мот 1466 й.га ман-суб. 17-а.нинг 2-яр-мида К. шаҳарга айланган. 16-а. бош-ларидан 1812 й. гача Молдавия князлиги таркибида Туркия-га қарам бўлган. 1812 й.да Россия империяси Бессара-бияни босиб олган. 1818 й.дан К. — Бессарабия вилояти маркази. 1873 й.дан ян-гидан тузилган Бессарабия губерняси таркибига кирган. К.да 1918 й. 1(14) янв. да шўролар ҳокимияти ўрнатилди. Ўша йили янв.да шаҳар Руминия тасарру-фига ўтди. 1940 й. 2 авг.да Молдавия Совет Республикаси тузилгач, К. унинг пойтахти, 1991 й.да шўролар империяси қулагач, мустақил Молдавия Республикаси пойтахти бўлди.
К.да машинасозлик (қ. х. машинала-ри, савдо ва озиқ-овқат саноати жи-ҳозлари, совиткичлар, электр ўлчаш приборлари, телевизорлар ва б.), озиқ-овқат (вино, мева-сабзавот консерва, тамаки), енгил (кўн пойабзал, трикотаж ва б.) кимё, ёғочсозлик (шу жум-ладан, мебель) саноати корхоналари бор. Молдавия ФА, 7 олий ўқув юрти (шу жумладан, Молдавия ун-ти), 5 театр, 9 музей (шу жумладан, ўлкашу-нослик, тарих, бадиий, А. С. Пушкин музейлари) мавжуд. Черков (18-а.), кафедрали собор (19-а.) ва Зафар токи (ҳозир Ғалаба тоқи; 19-а.) сақланган. 60—80-й.ларда янги саноат ва турар жой бинолари курилган. КИШИ-СОАТ — иш вақтини ҳисобга олиш бирлиги. К.-еда ифодаланган иш вақти бир кун, ой, квартал, йил даво-мида ҳақиқатан бажарилган иш соат-ларини жамлаш йўли б-н аникланади.

Буш туриб қолишдаги К.-с. микдори ҳам ходимнинг турли сабабларга кўра ишламаган соатларини жамлаш йўли б-н аникланади.
КИШМ — Тохаристоннинг қад. шахар-ларидан бири. Бадахшонтги Кўкча да-рёсининг ирмоғи Машҳад дарё бўйида жойлашган. К. тарихий манбаларда илк ўрта асрдан бошлаб (6—7-а.лар) учрай-ди. 8-а.да бу ерда Тохаристоннинг тур-кийлардан бўлган бош хукмдори — жабғуси Қутлуқ тарду (бошқа манба-ларга кура, Хуморбек) яшаган; у, шу-нингдек, «эфталитлар шоқи» унвони-га ҳам эга бўлган. Сомонийлар даврида (9—10-а.лар) К. да бир йўла 3 зарбхо-на бўлиб, у темурийлар даврида хам мавжуд бўлган. Б. Аҳмедовниш фик-рича, К. мўғуллар томонидан босиб олинмаган, шаҳар 14-а.нинг 1-ярми-гача мустақиллигини сақлаб қолган. У катта бир вилоятнинг маркази бўлган. Марко Яояонинг маълумотига кура, 14-а.да К.нинг ўз ҳокими бўлиб, унга тоғ-даги бир қанча шаҳар ва қишлоқлар бўйсунган. Шаҳар ўртасидан катта дарё оқиб ўтган. К. атрофидаги аҳоли тоғлар-да чорвачилик б-н шуғулланган. 14-а. охирида Амир Темур Бадахшонни эгал-лаганда К. унинг пойтахти бўлиб, Ба-дахшон шоҳи шу ерда яшаган. Темурийлар даврида К. расман Самарқанд, сўнг Ҳиротга қарам бўлса-да, амалда уни маҳаллий сулола вакиллари — Ба-дахшон шохлари — Шоҳ Баҳоуддин, Шоҳ Маҳмуд ва уларнинг авлодлари бошқарган. 1469 — 1505 й.да К.ни Хус-равшоҳ идора этган, сўнгра уни Шай-бонийлар қисқа муддатга эгаллашган. К. Бобурнкнт укаси Носир мирзо қўлига ўтган; темурийларнинг Бадахшондаги ҳукмронлиги 1584 й.гача, яъни уни Абдуллахон II эгаллагунча давом этган. 16—17-а.ларда — К. Бадахшон пойтахти. Аштархонийлараан Нодир Муҳаммад-хон даврида К. Абдулазиз султон, сўнгра Хусрав султон мулки бўлган. Ҳоз. К. шаҳри Толиқон ва Қундуздан шарқда жойлашган алоҳида вилоятнинг маъ-мурий маркази ҳисобланади.
КЛАВИХО

Ад.: Ахмедов Б., История Балха, Т., 1982; Камалиддинов Ш. С, Историческая география Южного Согда и Тохариста-на по арабоязычным источникам IX — начала XIII вв., Т., 1996.
КИШМИШ — ғужуми уруғсиз узум навлари гуруҳи. Бу гуруҳга Бедона, Оқ кишмиш, Қора кишмиш, Пушти кишмиш, ВИР кишмиши ва Хишров кишмиши, Зарафшон кишмиши, Туркманис-тон қизил кишмиши, Мармар кишмиш, Сўғдиёна кишмиши, Ваткани кишмиши, Тағоб кишмиши, Астрахон кишмиши (думалоқ кишмиш), Крра Коринка ва б. киради. Экологик-географик жиқатдан шарқий гуруҳ навларига ман-суб. К. кўпроқЎрта Осиё, АҚШ, Франция, Арманистон, Озарбайжон, Рос-сиянингжан. минтақаларида ўстирила-ди. К.дан 24—30% майиз тушади, мар-кали винолар тайёрланади. Шу узумлар майизи ҳам баъзан К. дейилади. КИШМИШТЕПА — илк ўрта аср ша-ҳар харобаси (мил. 5—13-а.лар). Қаш-қадарё вилоятидаги Чироқчи ш. ёнида жойлашган. Ўрта аср манбаларидаги Хушминжакас ёхуд Хушминчкат ш. К. ўрнида бўлган. К. арк, шаҳристон ва кенг рабоддан иборат. Шаҳристоннинг умумий майд. 24 га ни ташкил қилиб, у мудофаа девори ва хандақ б-н ўраб олинган. К.нинг энг қуйи қатламлари мил. 5—6-а.ларга оид. Шаҳристон атро-фидаги девор 7—8-а.ларга мансуб. 9— 10-а.ларга келиб шаҳар кенгайиб, во-ҳанинг йирик шаҳарларидан бирига айлантан. 13-а. бошида мўғуллар исти-лосмдан сўнг шаҳар вайрон бўлиб, ҳаёт ҳоз. Чироқчи ўрнида қайта тикланган.
Ад.: Камалиддинов Ш. С, Историческая география Южного Согда и Тохарис-тана по арабоязычным источникам IX — начала XIII вв., Т., 1996.
Светлана Лунина.
КИШТУТ - Сурхондарё вилояти, Са-риосиё туманидаги даре. Тўполондарё-нинг йирик чап ирмоғи. Ҳисор тизма-сининт жан.-ғарбий ён бағридаги ки-чик музликдан бошланади. Уз. 50 км, ҳавзасининг майд. 719 км2. К. ён бағир-лари баланд ва тик, айрим жойларда тор водийда, нишаби катта ўзанда оқади. Этак қисмида водийси кенгроқ, ён бағирлари ҳам анча паст ва ётиқ. К. ҳавзасида ёғин кўп ёғади, кичик муз-ликлар ҳам бор. Ўртача йиллик сув сар-фи 18 м3/сек. Қор ва музликлардан ҳамда ёмғир сувларидан тўйинади. Суви фев. охиридан кўпая бошлайди, май— июнда энг кўп бўлади, июлдан янв. охиригача камая боради. К. суви Тўпо-лондарёга қўшилиб Сурхон водийси-даги ерларни суғоришга сарфланади.
КИЯТКИН Петр Филипович (1898.17.9, ҳоз. РФ Мордовия Респуб-ликаси — 1979.24.4, Тошкент) — селекционер, Ўзбекистонда қўйчилик ва эчкилик селекцияси асосчиларидан бири. Ўзбекистонда хизмат кўрсатган фан арбоби (1955), Ўзбекистонда хизмат кўрсатган зоотехник (1950), қ.х. фанлари д-ри (1953), проф. (1962). Ленинград қ.х. институтини тугатган (1927). «Ўзбекживотноводсоюз»да зоотехник (1927—30), Москвадаги «Овцевод» трестида Қозоғистон ва Ўзбе-кистон бўйича бош зоотехник (1930— 35), Ўзбекистон чорвачилик тажриба ст-ясида (ҳоз. Чорвачилик и.т. ин-ти) бўлим мудири (1935-50, 1960-70, 1970 й.дан маслаҳатчи), ЎзР ФА Зоология ва паразитология ин-тида лаборатория мудири (1950—60). Илмий ишлари жундор-гўштдор, шу жумла-дан, ҳисори қўйлар, жундор эчкилар биол. си ва> генетикаси масалаларига бағишланган. Поп, Чует, Паркент ту-манлари хўжаликларида узоқ йиллар мобайнида селекция ишлари натижа-сида Ўзбекистон жундор, жундор («Советская шерстная») кора тивит берув-чи эчки зотларини, Ўзбекистон гўштдор-жундор қўй зотини ва пода-ларини яратди.
Ас: Пути и методы выведения новой породы шерстных коз, Т., 1964; Процесс по-родообразования овец, Т., 1968; Курдючные овцы и племенная работа с ними, Т., 1968; Мясо-шерстные овцы Узбекистана, Т., 1977.
КЛАВДИЙ (Claudius), Тиберий Клавдий Нерон Германик (мил. ав. 10 й. — Лугдунум — мил. 54 й.)
—   Рим императори (41—54 й.лар), юлийлар-клавдийлар сулоласидан. К. империя бюрократиясига асос солган, давлатнинг молиявий аҳволини яхши-лаган, солиқ   тизимини тартибга солган, провинциялардаги жамоаларга ҳам Рим фуқаролиги ҳуқуқини инъом эт-ган.
КЛАВЕСИН, чембало [франц. clavecin, итал. cembalo, лот. clavicymbalum — клавишли цимбала (чангеимон мусиқа чолғуси) сўзидан]
—  клавишли торли-тирнама мусиқа чолғуси. 16-а.дан маълум. Ҳоз. фортепиано (рояль)нинг ўтмишдоши. Кла-вишлар босилиши натижасида торла-ри пат ёки теридан ишланган мизроб-лар ёрдамида тирналади,  натижада жарангдор, аммо кучеиз, динамикасп деярли ўзгармайдиган товуш ҳосил қилинади.   17—18-а.лар давомида К.нинг шакл қиёфаси ҳамда клавиату-ралар сони ўзгарган, пай торлари сим торлар б-н алмаштирилган, диапазо-ни 5 октавагача кенгайган, вёрджинел,
спинет, клавицитериум каби турлари вужудга келган. Бундай К.лар учун И. С. Бах, У. Бёрд, Г. Гендель, Д. Скарлат-ти, Ф. Куперен, Ж. Рамо каби компо-зиторлар юксак бадиий асарлар яра-тишган, Англия, Франция, Италия К. мактаблари юзага келган. 18-а. охиридан К. ўрнини фортепиано эгаллади. Лекин 20-а. бошидан К. ҳамда айнан унинг учун мулжалланган мусикага яна қизиқиш туғи-либ, у баъзи чолғу ансамбль ҳамда оркестр-лар (мае, «Тур-кистон» камер оркестри) тар-кибига кири-тилди.
Клавесин.
КЛАВИАТУРА (лот. clavis — калит) -1) мусиқа чолғу созларида маълум тар-тибда жойлашган клавиш (ричаг)лар мажмуи, клавиш механизми (товуш ҳосил қилувчи ва уни сўндирувчи ричаглар тизими)нинг асосий қисмла-ридан бири. 12-а.дан дастлаб органяа, сўнгра бошқа клавишли мусиқа чолғу-ларипа қўлланилган. Клавесин, фисгармония, электроорган каби чолғуларда бир нечта дастаки К. (мануал)лар бўли-ши мумкин. Органда қўл учун мулжалланган К. (мануал)лардан ташқари ни-ҳоятда паст (йўғон) товушлар манбаи — оёқ К.си (педаль) ҳам мавжуд; 2) ёзув машинкаси, компьютер каби ме-ханизмларда клавишлар мажмуи. КЛАВИР (нем. Klavier — фортепиано), клавираусцуг — 1) опера, оратория каби вокал-симфоник асарлар мат-ни (нотаси)нинг фортепиано жўрлиги-да куйлашга ёки фортепианонинг ўзи-да ижро этиш учун мослаштирилган шакли; балет партитураси, баъзида симфоник ва камер-чолғу ансамбль асарларининг фортепианода 1 та ёки 2 та пианиночи ижросига мулжалланган нусхаси; 2) 17—18-а.ларда торли клавишли мусиқа чолғулари (клавесин, клавикорд, фортепиано)нинг умумий номи.
КЛАВИХО, Руи Гонсалес де Клавихо (? — 1412.2.4) — Кастилия қироли Генрих III (Энрико Ш)нинг Амир Темур ҳузурига юбор-ган 2-элчилиги (таркибида олим А. Паэс ва сарой шоири Гомес де Сала-сар ҳам бўлган) раҳбари. К. қад. ва ба-давлат хонадонда туғилган. Элчилар 1403 й. 22 майда Кадис ш.дан йўлга чиқиб, 15 ойдан сўнг Самарқандга етиб келган. К. томонидан ёзилган элчилик кундалиги (1403—06) босиб ўтилган

КЛАВИШ
манзиллар (Кадис, Балеар о.лари, Га-эта, Мессина, Родос, Хиос, Константинополь, Трапезунт, Арзирум, Таб-риз, Теҳрон, Нишопур, Машҳад, Балх, Бухоро, Самарқанд)нинг батаф-сил баёни ва этнографик маълумотлар-дан ташқари, Амир Темур салтанати-нинг мукаммал сиёсий-иқтисодий таф-силотидан иборат. К.нинг сафар хоти-ралари 1-марта 1582 и. Аргонте де Молина ш.да «Буюк Темур тарихи» номи б-н нашр этилган. Асарда Амир Темурнинг Самарқанддаги Боғи Дил-кушода ўтказган қабул маросими, ушбу боғ тавсифи, шунингдек, Амир Темурнинг ободончилик сохасида олиб бор-ган сиёсати батафсил баён этилган. У Яқин Шарқ ва Ўрта Осиё халклари тарихи бўйича қимматли манба \исоб-ланади.
Ас: Клавихо Р. Г. де, Дневник путешествия в Самарканд ко двору Тимура (1403-1406), М., 1990.
КЛАВИШ (лот. clavis — калит) — 1) фортепиано, аккордеон каби мусиқа чолғуларида товуш ҳосил қилувчи ри-чаг мосламасининг қўл б-н босилади-ган қисми, клавиатура детали. Одатда, ёғочдан ясалади. К.лар оқ, қора бўлиб, суяк ёки пластмасса б-н қопланади; 2) турли механизмлар (ёзув машинка-си, компьютер ва б.)да сигнални ўзгар-тириб, ҳарф (белги) туширадиган мос-ламанинг ҳаракатга келтирувчи қисми. КЛАВИШЛИ МУСИҚА ЧОЛҒУЛАРИ — маълум тартибда жойлаштирилган клавишларга бармоклар б-н босиб ча-линадиган мусиқа чолғулари. Товуш ҳосил этилишига қараб, клавишли тор-ли-урма (қад. клавикорд, ҳоз. фортепиано, рояль), клавишли торли-тирна-ма (клавесин ва б.), клавишли пнев-матик дамли созлар (орган), клавишли пневматик тилчали (аккордеон, фисгармония), клавишли урма пластинкали (челеста, қўнғироқчалар) чолғуларга бўлинади.
КЛАДОНИЯ (Cladonia) — бутасимон лишайник туркуми. Ер шарида 300 тури бор; улар ўрмон, тундра ва ботқоқлик-лардаги тупроқда, тўнкаларда, дарахт танасида, тошлар орасида ўсади. Буғу йўсини каби турларини шимол буғуси ейди. Баъзи турларида уснин кислота бўлиб, тиббиётда ишлатилади. КЛАДОФОРА (Cladophora) — кўп ҳужайрали яшил сувўтлар туркуми. 300 тури бор. Денгиз ва чучук сув ҳавзала-рида усади. Узбекистан сув ҳавзалари-да кўпинча ипсимон сершох тури уч-райди. Ёшлигида субстратга ёпишган ҳолда, кейинчалик субстратдан ажра-либ усади. Жинссиз ва жинсий кўпаяди.
КЛАЙПЕДА (1923 й.гача Мемель) — Литвадаги шаҳар, Болтиқ денгизидаги музламайдиган порт. Т. й. станцияси. Ахрлиси 205,1 минг киши (2000). Ден-гиздан балиқ овлаш флоти базаси. Ке-масозлик ва кема тузатиш, тўқимачи-лик (ип газлама матолар), целлюлоза-қоғоз, балик, саноати корхоналари бор.
Клайпеда. Дельфинарий.
Каҳрабодан бадиий буюмлар ишлаб чи-қарилади. Консерватория, драма теат-ри, ўлкашунослик, денгиз ва соат иши музейлари, суратлар галереяси мавжуд. 17—18-а. меъморлик ёдгорликлари сақ-ланган. К.га 1252 й. Мемельбург калъа-си сифатида асос солинган. КЛАН (гэльча clann — наел, уруғ, ав-лод) — 1) кельт халқларида уруғ, баъ-зан қабила номи. Кейинчалик, уруғчи-лик муносабатлари емирилиши даври-да — тахмин этилган уруғ бошлиғи исми б-н аталган қад. уруғ авлодлари бўлган қон-қариндошларнинг йирик гурухлари. Бунда шотландлар ва ирлан-дларда умумий иемга «ўғил», «ўғли» маъносини англатувчи «Мак» қўшим-часи қўшила бошланган (мае., Мак Картли, Макдональд); ирландларда буни бошқа бир шакли ҳам бўлиб, исм олдига «О» («набира») қўшимчаси қўшилган (мае, О'Коннор). К. уруғчи-лик тузумига хос бўлган ернинг умумий мулклиги ва б. удумлар (хун олиш, умумий кафилликка олиш ва б.) ни сақлаб қолган. Шотландия ва Уэльс -нинг айрим р-нларида К. 19-а.гача сақ-ланган. Ҳоз. (асосан, чет эл) адабиёт-ларда К. — «уруғ» истилоҳига мое келади. КЛАПАН (нем. Klappe - тўсиқ) — машина ва механизмларда ҳаво, сув, буғ, газ оқимларини бошқаришга им-кон берувчи деталь (қурилма). Вазифа-сига кўра, К. дросселли, редукцион, ростлаш, тескари, саклагич, авария-нинг олдини олувчи, беркитиш ва б.; тузилиши бўйича вентилли, золотник-ли, жўмракли ва б.га бўлинади. К. электрик, пневматик, гидравлик юритма-лар б-н, шунингдек, дастаки усулда ҳаракатга келтирилади. Трубопровод-ларда қўл б-н очилиб-ёпиладиган, насос ва компрессорларда 2 томондаги босимлар фарқи ҳисобига автоматик тарзда очилиб-ёпиладиган К.лар қўлла-
Поршенли ички ёнув дви-гателининг клапани.
нилади. Ички ёнув двигателлари ва буғ машиналарица алоҳида механизм воситасида бошқариб турилади-ган; резервуардаги ҳаво босимини бир меъёрда тутиб туриш ва эҳтиёт қилиш учун ишлатиладиган К.лар бор. КЛАПЕЙРОН (В. Р. Е. Clapeyron) Бенуа Поль Эмиль (1799.26.1, — Париж — 1864.28.1) — француз физиги ва муҳандиси. Идеал газлар ҳолат тенг-ламасини фанга киритган. С. Карнонинг термодинамикага бағишланган ғояла-рини таҳлил қилиб, термодинамика жараёнларини биринчи бўлиб график усул (индикатор диаграмма)да тасвир-лаган, Карно циклинм тадқиқ қилиб, идеал газ ҳолатини ифодаловчи Клапейрон тенгламасини ишлаб чиққан (1834). Кайнаш ваэриш нуқталарининг босимга боғликлиги тенгламасини топ-ган (қ. Клапейрон— Клаузиус тенгла-маси).
КЛАПЕЙРОН-КЛАУЗИУС ТЕНГЛА-МАСИ — 1-тур фазавий ўтиш (буғла-ниш, сублимация, эриш ва \.к.) хрла-тидаги тоза модданинг босими р б-н мутлақ т-ра 7~си орасидаги боғланиш-ни ифодалайдиган дифференциал тенг-лама. Сон жиҳатдан бу боғланиш қу-
йидаги кўринишга эга:   -Sp —
бунда, г — фазавий ўтишнинг солиш-тирма иссиклиги, AV— фазаларнинг солиштирма ҳажмлари фарқи. К. — К.т. 1-тур фазавий ўтишнинг эгри чизиғи-ни аниклаб беради. Тенгламани Б. Клапейрон ишлаб чиққан (1834) ва Р. Клаузиус асослаб берган ва такомиллаш-тирган (1850). Тенглама факат тоза мод-даларгагина эмас, балки эритмаларга ва уларнинг айрим компонентларига ҳам татбиқ этилади. КЛАПЕЙРОН-МЕНДЕЛЕЕВ ТЕНГ-ЛАМАСИ — берилган т массали газ-нинг ҳолатини тавсифлайдиган бо-сим р, ҳажм Ква т-ра Торасидаги боғ-ланишни ифодаловчи ҳолат тенглама-си: pV=BT, бунда В — берилган газ массаси учун ўзгармас катталик. Бу тенгламани 1834 й.да Б. Кшпейрон топ-ган. Тенгламалардаги В нинг бир мол-га тўғри келадиган қийматини R б-н белгиланса, бир моль учун pV—RT тенглама ҳосил бўлади. Буни 1875 й.да Д. И. Менделеев топган. Шу сабабли у К. — М. т. деб аталади.
КЛАССИК  СИЁСИЙ   ИҚТИСОД   МАКТАБЛАРИ

Бир молли газ тенгламадан т масса-ли газ тенгламага ўтиш учун босими
ва т-раси бир хил бўлган газнинг -Щ
моли бир молникига қараганда -^- марта ортиқ ҳажм эгаллаши эътиборга олинса, қуйидаги муносабат вужудга келади:
бунда, М — газнинг моляр массаси, R — универсал газ доимийси, у 8,314 Ж/К'моль га тенг. Бу тенглама ҳар қан-дай массали идеал газнинг ҳолат тенг-ламасидир.
КЛАРК, элементлар   кларки   — муайян табиий система (Ер пусти, гидросфера, атмосфера, биосфера,    уму-ман,   Ерда ёки самовий жисмлар) тар-кибида кимёвий элементларнинг ўрта-ча миқдорини билдирувчи сон. К. масса бирлигида (%, г/т ва ҳ.к.) ва атомлар % ёки %п сида ифодаланади. Ер пўсти-ни ташкил қилган турли тоғ жинсла-рининг кимёвий таркибига қараб улар-ни 16 км чукурликка қадар тарқалган-лигини ҳисобга олган ҳолда       маълу-мотларни     умумлаштириш биринчи марта  америкалик    олим Ф. У. Кларк (1847—1931) томонидан бажарилган (1889). Ер пусти таркибидаги кимёвий элементларнинг Кларк аниклаган фоиз микдорини кейинчалик рус олими А. Е. Ферсман янада такомиллаштириб, уни   Кларк   сонлари   ёки кларк деб аташни таклиф қилди. Ер пўстида, унинг ҳоз. замон тушунчаси бўйича сай-ёранинг Мохоровичич чегараси (Мохо-ровичич юзаси)дан юқори қисми сифа-тидаги қатламида элементларнинг ўрта-ча микдори рус олими А. П. Виноградов (1962), америка олими С. Р. Тейлор (1964), немис олими К.  Г.  Ведеполь (1967) томонидан ҳисоблаб чиқилган. Элементлар кларкидан фойдали казил-ма конларида, тог жинсларида ёки ре-гионларда кимёвий элементлар кон-центрациясининг кўп ёки камлигини қиёслашда эталон сифатида фойдала-нилади. Баъзида К. термини элементларнинг конларда ёки алоҳида массив (ҳудуд)лардаги ўртача микдори сифатида нотўғри талқин этилади. КЛАРК ЧАРЛЗ (1741-1779.22.8, Петропавловск-Камчатский) — инглиз денгизчиси. Тўрт марта дунё айлана саёҳатда қатнашган:  1764—66 й.ларда Жон Байрон экспедициясида,  1768— 71, 1772-75 ва 1776-79 й.ларда Ж. Кук экспедицияларида.    1779 й.    14 фев.да Кук халок бўлгандан кейин К. экспе-дицияни бошқариб, кемаларни Гавайи
о.ларидан Чукотка денгизи томон олиб борди, лекин 70° ш.к.га етмасдан йи-рик музларга дуч келиб орқага қайтиш-га мажбур бўлди. Петропавловск-Кам-чатскийда вафот этган ва ўша ерга дафн қилинган. К. номига Атлантика океани-нинг жан. қисмидаги қоялар қўйилган. КЛАРНЕТ [итал. Clarinetto, лот. clarus — тиниқ (товуш) сўзидан], сопра-но (ёки катта) кларнети — пуф-лама-тилчали ёғоч мусиқа чолғуси. 17-а. охирида юзага келган. Товуши ти-ниқ, ёрқин, ширали ва ёқимли. Обнус (қора) дарахти ёгочидан ва пластмас-садан ясалади. Юқори қисмидаги мос-лама (мундштук)га камиш (ёки бамбук) тилча богланади, цилиндр шак-лидаги ҳаво йўли (ички канал)нинг уз. 590—680 мм. Ҳозирги К.лар 7 тешикли ва 20 клапанли, асосан, В ёки А сози-да бўлади. Диапазони d (ёки cis) — Ы (с4). Кичик К., бассетгорн, бас-К., контрабас-К. каби турлари ҳам манжуд.
Кларнет.
Ижро ва ифодавий имкониятлари кенг бўлган К. якканавоз соз сифатида, камер ва эстрада ансамбллари, симфо-ник ва пуфлама чолғулар оркестрлари-да ишлатилади. Ўзбекистонда ил к К.чи-лар 20-а. бошида пайдо бўлиб, 1950-й.лардан У. Ризоқулов, Б. Минин, кейинроқ К. Азимов, Б. Солиҳов, Б. Муртазоевлар танилди. КЛАССИК КУРАШ - қ. Юнон-рум ку-раши.
КЛАССИК СИЁСИЙ ИҚТИСОД МАКТАБЛАРИ — иқтисодий таъли-мотлар тарихида 17—19-а.ларда вужудга келган йўналишлар. К.с.и.м. қарашла-ри жамиятнинг иқтисодий қаётини да-стлабки тизимли ўрганиш қўлланилган назариялар ҳисобланади. Бу мактаблар-нинг юзага келишига 17-а. охири—18-а. давомида капиталистик иқтисодий муносабатларнинг ривожланиши ва Англиядаги саноат инқилоби туртки бўлди. Мактабларнинг классик деб ата-лишининг сабаби шуки, уларнинг на-мояндалари ўз асарларида ҳозирги бо-зор иқтисодиёти асосида ётувчи крну-ниятларни ўрганганлар, бу соҳада му-ҳим кашфиётлар қилганлар ва бу жиҳатдан уларнинг қарашларидаги ил-мий қоидалар ҳозиргача ўз аҳамияти-ни йўқотмаган. Классик мактаб вакил-лари вужудга келаётган янги жамият — капитализмни и.ч.нингабадий ва табиий шакли, инсон табиати (ақлий эгоизм)га мое тушувчи бирдан-бир жамият сифатида қараганлар.
Классик мактаб ривожланишини 4 босқичга ажратиш ва ҳар бир босқич-ни алоҳида мактаб сифатида қараш мумкин. Биринчи босқич вакиллари инглиз иқтисодчиси В. Петти (1623— 87) ва француз иқтисодчиси П. Буа-гильбер (1646—1714) ҳисобланади. Бу босқичда меркантилизм таълимотининг хатолари ёритиб берилади. Кииматнинг меҳнат назарияси илгари сурилади ва ҳар қандай қийматнинг манбаи ва ўлчо-ви товар маҳсулоти ёки бошқа бойлик-ни яратиш учун сарфланган меҳнат микдори деб қаралади. Бойлик ва фа-ровонлик асоси муомала соҳасида эмас, и.ч. соҳасида яратилиши кўрса-тилади. Бу босқич 18-а. ўрталари ва 2-ярмида франциялик Ф. Кенэ ва А. Тюр-голар томонидан илгари сурилган фи-зиократизм б-н якунланади (қ. Физи-ократлар). 2-босқични инглиз иқтисодчиси А. Смит асарларидаги иқтисодий ғоялар, 3-босқични 19-а.нинг 1-ярмида яшаган француз иқти-содчиси Ж. Б. Сэй, инглиз иқтисодчи-лари Д. Рикардо, Т. Мальтус, Н. Сени-ор, америкалик Г. Кэри асарларида баён этилган қарашлар ташкил этади. К.с.и.м.нинг ривожидаги 4-босқични Ж. С. Милль қарашлари якунлайди.
А. Смитнинг асосий ғоялари «йўл беринг, ўтсинлар, йўл беринг, бажар-синлар» (laissez faire, laissez passer) ши-орида ифодаланган бўлиб, у «кўрин-мас қўл» номини ҳам олган. Смитнинг фикрича, тадбиркорларнинг эркин фаолият юритишига қанчалик эркин-лик берилса, иқтисодий ривожланиш шунчалик жадаллашади. Смит иқтисо-дий фаолиятга тўсиқ бўлувчи асосий куч бу — давлат, деб ҳисоблайди. Смитнинг либерал қарашлари Европада, ху-сусан, Англияда кенг оммалашган ва ўша давр ҳукуматлари томонидан либерал қонунлар ва қарорлар қабул қилинишига илмий асос бўлган. Д. Рикардо қийматнинг меҳнат назарияси-ни ривожлантириб, товарнинг қийма-тини унга сарфланган меҳнат харажат-лари ташкил этади, деган хулосани беради. Рикардо капиталистик и.ч.нинг асосида қиймат қонуни ётишини таъ-кидлаб, бошқа иқтисодий категория-ларни ана шу қонунга боғлаб ўрганади.
Француз иқтисодчиси Ж. Б. Сэй (1767—1832) ғояларида иқтисодиётда-ги тўла эркинлик шароитидагина и.ч. омиллари (меҳнат, капитал ва ер)дан энг самарали фойдаланиш мумкинли-ги ва синфлар ўртасидаги муносабат-лар уйғунлашуви илгари сурилади. Сэй-нинг энг муҳим кашфиётларидан бири «Сэй қонуни» — «бозор қонуни» ёки «сотиш назарияси» ҳисобланади.

Инглиз иқтисодчиси Т. Р. Мальтус (1766—1834) иқтисодий ўсиш ва аҳоли кўпайиши ўртасидаги алоқадорлик му-аммоларини хал этишгауринган. Иқти-содий либерализм концепцияси тан олинган ҳолда аҳоли ўсиши ва моддий неъматлар (тирикчилик воситалари) яратилиши ўртасида катта фарқ бор, аҳоли «геометрик», неъматлар «арифметик» прогрессияларда ўсади, деган «нуфус назарияси» илгари сурилади. Классик мактаб ғояларини бойитишга инглиз Н. Сениор (1790—1864), француз Ф. Бастиа (1801 — 1850), америка-лик Г. Кэри (1793—1879) катта ҳисса қўшдилар.
Инглиз иқтисодчиси Ж.С.Милль (1806—73) классик мактабнинг сунг-ги намояндаларидан бири сифатида Д. Рикардо ғояларини ривожлантирди, 1-ўринга «и.ч. қонунлари»ни қўйди, бу масалани «тақсимот қонунлари»га қарама-қарши деб билди.
19-а. охирларида классик сиёсий иқтисод мактабларига муқобил иқти-содий ғоялар пайдо бўла бошлади, классик мактабнинг бир қанча қонун-қоидалари янги шароитларга мослаш-тирилган ҳолда неоклассик қарашлар-да ўз аксини топди (қ. Неоклассик иқти-содий назария).
Ад.: Раззоқов А. ва б., Иқтисодий таъ-лимотлартарихи, Т., 1997; Майбурд Е. И., Введение в историю экономической мысли, М., 1996; Ядгаров Я. С, История экономических учений, М., 1999.
Абдухалил Раззоқов, Неъмат Холматов. КЛАССИК ТАЪЛИМ - қад. лотин, юнон тиллари, антик адабиёт ва мат. ни ўрганишни асос қилиб олган уму-мий ўрта таълим тури. Антик мадани-ятга қизиқиш ўсиши муносабати б-н Уйғониш давриця пайдо бўлган. 16-а.нинг ўрталаридан Ғарбий Европада дастлабки классик гимназиялар таш-кил топди. К.т.нинг назарий тизимини 19-а.нинг 1-ярмида немис педагоги И. Ф. Гербарт ишлаб чикди. Унингтаъ-сирида Ғарбий Европа ва Россияда гимназия, лицей, коллеж ва б. ном-ларда К. т. тўлиқ шаклланди. Бу ўқув юр-тларида лотин ва юнон тилларини урга-ниш ўқув режасининг 40% ни ташкил этди. 19—20-а.ларда саноат и.ч.нинг ривожланиши реал таълимнинг амал-га ошиши ва К.т.нинг секин-аста қис-қаришига олиб келди. Бир қанча мам-лакатларнинг ўрта мактабларида таъ-лим йўналишларидан бири сифатида сакланиб қолган.
КЛАССИК ЭЛЕКТРОДИНАМИКА -электр зарядлар б-н электромагнит майдонлар ва уларнинг узлуксиз хос-салари ҳақидаги таълимот (қ. Электродинамика).
КЛАССИКА (лот. classicus — намуна-ли) — 1) антик давр — Юнонистон, эллинизм ва Қад. Рим адабиёти ва санъ-ати; 2) кенг маънода — инсониятнинг бадиий меросидаги оламшумул қимма-тига эга бўлган, энг мукаммал асарлар. Адабиёт ва санъатдаги ижоди бутун дунёда тан олинган, асарлари катта ғоявий-бадиий қимматга эга бўлган машҳур усталар классиклар деб юри-тилади.
КЛАССИФИКАЦИЯ (лот. classis - тур-кум ва facio — бўламан) — қ. Тасниф. КЛАССИЦИЗМ (лот. classicus — наму-навий) — антик даврда ўз ривожининг юқори чўққисига эришган қад. Юнон ва Рим санъати меросида шаклланиб, унга таклид қилиш натижасида юзага келган адабиёт ва санъатдаги услуб, йўналиш. К. тарафдорлари 17—19-а.лар-да Францияда, кейинроқ Европанинг бошқа мамлакатларида Уйгониш дав-ри анъаналарини давом эттирган ҳолда (инсон акл заковатига ишониш, антик давр яратган идеал мутаносибликни ва нисбатларни тан олиш ва эъзозлаш), ўз замонасининг ижтимоий ҳамда эстетик талабларига жавоб тариқасида вужудга келган. Антик давр мифологи-яси (ривоятлари), таврот воқеаларига мурожаат қилиб, улардан олинган сюжетлар орқали ўз даврларининг этик — ахлоқий ва сиёсий муаммоларини кўтаришта ҳаракат қилдилар. К.да ҳам умумлашма асар яратиш асосий маса-ла ҳисобланади, асарлар бирмунча ваз-мин, ритм ва нафис мусиқавийликка интилиш асосида яратилди. Одатда, К. ривожи тарихи 2 босқичга ажратилади. 17-а. Францияда шаклланган К. ўзида абсолютизм ғояларини ифодалаган бўлса, 18-а.га келиб К. янги дунёвий идеаллар, маърифатпарварлик ғоялари ва оддий халқ орзу-истаклари ва инти-лишларига асосланган идеалларга та-янган ҳолда ривожланди. К.га хос бел-гилар дастлаб Италия нафис санъати-да (16-а.нинг 2-ярми) пайдо бўлган (А. Палладио, Ж. Виньола, С. Серлио, Ж. Беллори назарий ва амалий фаоли-ятида, шунингдек, Болонья академик мактаби расмий ҳужжатлари ва ҳ.к.), 17-а. га келиб Францияда барокко та-мойилларига қарши курашда К. илдам-лаб, яхлит услубий тизимга, 18-а.га келиб умумевропа услубига айланди.
К. эстетикаси рационализм тамойил-лари асосига қурилган бўлиб, бадиий асарга акл ва мантиқ натижаси сифатида қаралади. К. санъати «олий» (та-рихий, мифологик, диний) ва «ки-чик», «паст» (манзара, портрет, натюрморт жанрлари)га ажратилди. К. наза-
риясининг шаклланишида Парижда ташкил топган қироллик академияла-ри — рассомлик ва ҳайкалтарошлик (1648) ҳамда меъморлик (1671) фао-лияти муҳим ўрин эгаллади. К. тамо-йиллари нафис санъатда, меъморлик-да шаклларнинг геометрик аниклиги ва ритмик мантиқий режалаштирилиши ва антик меъморлик шаклларидан кенг кўламда фойдаланишда ёрқин намоён булди.
Адабиётда К. адабиётни ижтимоий ҳаёт тараққиёти талаблари б-н уз-вий алоқада булишини тақозо этди ва шу б-н адабиёт ҳамда санъат (айниқса театр)нинг уз замонасининг илғор по-зициясида туриб ривожланишига хиз-мат қилди. Аммо К.нинг догмата ай-ланган ожиз томонлари адабиёт тарак,-қиётига маълум даражада тўсқинлик қилди. К. ҳаётни изчил ҳаққоният б-н эмас, балки «тозалаб», маълум ижтимоий ва эстетик талаблар қолипига солиб тасвирлашни талаб этди. Бу б-н адабиётда изчил реализмнинг пайдо бўлишига, ижоднинг кенг ва эркин ривожланишига fob бўлди.
К.да адабий жанрлар «олий» ва «паст» тарзда таснифланиб, улар орасига қатъ-ий чегара ҳам қўйилган. «Олий» жанр-га трагедия, эпопея ва қасида кири-тилган, уларда давлат хаёти, тарихий воқеа-ҳодисалар, мифлар тасвирланган ва уларнинг асосий қаҳрамонлари қумондонлар, давлат бошлиқлари, мифологик персонажлар, дин пешво-лари булган. К.нинг «паст» жанрига эса комедия, сатира ва масал киритилган. Буларда уртаҳол инсонларнинг кунда-лик ҳаётидан олинган воқеа-ҳодисалар тасвирланиши кузда тутилган. Ҳар бир жанр орасида шу каби аниқ фарклар булган. Юксак ва паст, трагик ва комик ҳолатлар тасвирининг аралашиб кетишига йўл қўйилмаган. К.да трагедия етакчи жанр қисобланади. К.нинг бу «олий» жанри француз драматург-лари (П. Корнель, Ж. Расин) ижодида юксак даражага кутарилган булса, «паст» жанрлар саналган масал (Ж. Ла-фонтен), сатира (Н. Буало), комедия (Мольер) ҳам ўзининг олий нуктасига кутарилган. К.нинг эстетик асослари Буалонинг «Шеърий санъат» (1674) достонида баён этилган.
Мазкур йўналиш Европа мамлакат-лари адабиётига ҳам кириб борди. Анг-лияда Александр Поп (1688—1744), Жозеф Аддисон (1672-1719), Италия-да Ватторио Альфери (1749—1803), Германияда И. В. Гёте (1749—1832), Ф. Шиллер (1759—1805), Россияда А. П. Сумароков (1717—77), Я. Б. Княжнин (1740—91) ва б. ижодкорларнинг

асарларида етакчилик қилди. 18-а. охи-ри ва 19-а. бошида К. Европада таназ-зулга учради. У ҳаёт б-н алоқасини то-бора йўқотиб, тор шартлилик доира-сида депсиниб қолди. Шундан сўнг 19-а.да адабиётдаги К. ўрнини бошқа ижодий метод ва адабий-эстетик йўна-лишлар эгаллади. К. жаҳон маданияти тарихида инсониятнинг маънавий-маъ-рифий тафаккури ва эстетик дидига жиддий таъсир этадиган гўзал асарлар-га асос бўлган метод сифатида қолди.
Мусиқада К. услуби 17-а.да пайдо бўлиб, биринчи навбатда опера жан-рида уз аксини топди (Францияда Ж. Б. Люлли, Италияда «неаполитан опера мактаби» вакиллари). Унга хос эстетик ва ижодий тамойиллар бадиий асарлар-даги аниқ мантиқий ғоя, тугал ва му-каммал композицион тузилиш, мусиқа жанрлари ўртасидаги чегараларнинг аниклигида намоён бўлади. Шу б-н бирга К.да ижодиётдаги ақл ва ҳисси-ёт ҳамда ҳаққоният ва гўзаллик асос-ларининг ўзаро мувозанати муҳим ўрин тутади. 18-а.да К. услуби Европанинг бошка мамлакатлари (Австрия, Германия, Россия ва б.)да ҳам таркиб топди ва ўз чўққисига кўтарилди (қ. Вена классик мактаби). Шу давр К. оқими маъ-рифатпарварлик ғоялари б-н узвий боғлиқ ҳолда ривожланиб, муайян асарларида изчил халқчиллик, ҳаётни ички зиддиятларнинг динамик риво-жи орқали, тўлақонли акс эттирили-ши б-н ажралиб турди (яна қ. Симфонизм).
Меъморликда К. услубида қурил-ган меъморий композицияларда меъ-морлик ордерлари тизими муҳим роль ўйнади. К. меъморлари кўпинча ордер ва уларнинг нисбатлари ҳамда шакл-ларини антик даврдагига хос кўриниш-да ифодалашга ҳаракат қилдилар. К. меъморлигида шакллар жиддий ва сипо, фазовий кенглик ечимининг аниклиги ҳамда меъморликда ишлатил-ган унсур (колонна, пилястр, фриз, карниз ва б.)ларнинг аник, ритмга бўйсунганлиги, ранг ва шакл ритми-нинг аниклиги б-н характерланади. К. услубида қурилган бино интерьерлари (хона, далон, зал ва б.) ҳам ўз бадиий ечими б-н ажралиб туради. Хоналарда қўлланилган ранг, шакл ва чизиқлар «акл б-н тартибга келтирилганлиги» ўзига хосдир. Сипо, жиддий ишланган безаклар қам ундаги жиддийлик ва ваз-минликка халақит бермайди. К. меъморлари антик давр меросидан, унинг меъ-морлик унсур ва оҳангларидан кенг фойдаланиш б-н бирга уларнинг уму-мий архитектоника қонунлари моҳия-тини билишга ҳам харакат қиладилар.
Италиядаги Капра вилласи (меъмори А. Палладио, 1551—67).
К. меъморлигининг асосий услуби бўлган ордер тизими антик давр меъ-морлиги ордер тизимига яқин ва шу б-н бирга янги давр руҳи б-н суғорил-ганлиги кўзга ташланиб туради. Бу ху-сусият нисбат ва шаклларнинг ўзгар-магани хрлда бирмунча нафислашгани, босиқлиги ҳамда технологияси (тош, бетон, темир ва б.), устун ва тўсин яра-тишда ишлатилиши ҳамда К. бинола-рининг интерьерлари ҳам ўзига хосдир. Уларда ишлатилган шакл, ранглар май-ин, фазовий кенглик бўлинишлари аниқ. Маҳобатли мойбўёқ рассомлиги ҳам К. интерьерларида кенг ишлатилган. Унда рассомлар истиқболнинг иллюзион имкониятларидан унумли фой-даланганлар. Бу расмлар бино умумий ғоявий-эстетик мазмунига ҳамоҳанг бўлиб, К. меъморлигига хос улуғвор-лик ва салобатлилик томонларини яна-да бўрттиришга хизмат қилди. Шаҳар-созлик Уйғониш даври ва бароккога хос хусусиятларга таянган ҳолда ривожланиб шаклланди. «Идеал шаҳар» йўриқномаси ишланди (Версаль), 18-а.нинг 2-ярмида планлаштиришнинг янги услуби шаклланди. Шаҳар қури-лишида биноларни табиат б-н уйғун-лаштиришни таъминлаш, кенг очиқ майдонлар ташкил этиш, уларни куча ва дарё (анҳор) ёқалари бўйлаб қўшиб ишлаш бошланди. Шаклларнинг мақ-садга мувофиқли-ги, ихчам безаклар-нинг нозиклиги, табиат б-н уйғунли-ги 18—19-а. бошла-рида «палладиочи-лар» ижодида ўз аксини топди (шаҳар ва шаҳардан таш-қаридаги сарой-уй-лар ва виллалар).
Самарқанддаги Алексеев черкови (1912 й.).
Ўзбекистонда К. белгилари 19-а. охи-ри — 20-а. бошларида меъморлик санъ-атида В. Гейнцельман, А. Бенуа, Г. Сва-ричевский кабилар ижодида (Шарқ-Византия, Рим-Византия шакллари) қўлланилди. Бино капителида иони ордери ўрнида услублаштирилган пахта безаги ўз ифодасини топди. Маъму-рий бинолар бош тарзини қатор устун-ли баланд ва ҳашаматли қилиб барпо қилишда қад. мумтоз услуб қўлланилиб, миллий меъморлик анъаналари қўшим-ча қилинган.
Тасвирий санъатда К. барокко-га, 18-а.дан эса рококо санъатига қар-ши курашда ривожланди. Тасвирлар уйғун, жозибадор, улуғвор, тантанали бўлишига аҳамият берилиб, образлар ҳашаматли қиёфа ва шаклларда ифо-даланди. Картиналарда воқеа иштирок-чилари биринчи пландагилар б-н (саҳ-надагидек) ёнма-ён кўрсатилди. Францияда К. 17-а. 1-ярмида тўла шаклланди (рассом Н. Пуссен ва б.), кейин Европа мамлакатларида тарқалди. 18-а. 2-ярмида, 19-а. бошларида ҳукмрон услубга айланди (Францияда рассом Ж. Давид, Германияда рассомлардан А. ва В. Тишбейнлар, А. Менго, ҳайкалтарош И. Шадов, Италияда хайкалтарош А. Канова). 19-а. бошида АҚШ ва Ло-тин Америкасида, Россияда 18-а. охи-ри ва 19-а. бошларида тарқалди (ҳай-калтарош И. Прокофьев, И. Мартос, рассомлар А. Лосенко, А. Иванов ва б.).
Ҳайкалтарошлик санъатида К. шаклларнинг тугаллиги, тиник, ишланган-лиги, нурсоя ўйинининг нозиклиги, чизикларнинг мусиқавийлиги ва рит-ми б-н ажралиб туради. Ҳаракатнинг кўрсатилиши ҳар бир шакл тугаллиги ва ҳайкал ҳолатидаги вазминликни бузмайди.
Рангтасвир ва графикада ҳам К. ўз кўринишига эга. Рангтасвирда шакл-нинг асосий унсурларидан чизиқ ва нурсоя етакчи  ўринни эгаллайди.

К.нинг сўнгги босқичида рангтасвир монохром ранг гаммасига ўта бошлай-ди. Графикада эса асосий соф (тоза) ва тиниқ чизиклар асарнинг эмоцио-нал томонини белгиловчи ва асар ғоясини ёритувчи воситага айланди. К. рангтасвирида буюм ва образлар тас-вири ихчам, характер жиҳатидан спектр рангларига яқин. Бу ранглар картина (асар)да тасвирланган буюм ва манзара планларини аник, ифодалайди. Мае, манзара жанрида биринчи план иссиқ-жигарранг, ўрта план яшил ва орка план мовий, кўк рангларда ифо-даланган. Бу жихатдан асарлар саҳна декорация (безак)ларига яқинлашади.
Ўзбекистонда К.нинг сўнгги кўрини-ши — академизм йўналиши кўпроқ С. Юдин, Р. Зоммер, И. Карновларнинг сюжетли композицияларида ўз ифода-сини топди.
Театр санъатида К.нинг юзага келиши француз актёрлари Г. Мондо-ри ва Ж. Флоридор фаолияти б-н бог-лик. Ж. Расин даврида шогирдлари Т. Дюпарк ва М. Шанмеле ижодида ус-луб сифатида поёнига етди. Айниқса, Франция театридаги К.нинг яққол кўриниши Э. Рашель ижодида намоён бўлди. К. спектаклларида тарихий аниқ-лик етишмаган, замонавий қаҳрамон-лар антик дунё каҳрамонлари қиёфа-сида талқин қилинган. Спектакллар умумий тантанаворлиги, қатъий шакл-га эгалиги ва мизансаҳналар тузилиш жиҳатдан симметрияга асосланганли-ги б-н ажралиб турган.
К.даги демократик, реалистик йўна-лишлар Ж. Мольернинг саҳнавий ис-лоҳотида, актёрлар М. Барон ва А. Лекуврёр ижодида, консерватив йўналишлар сарой театрида намоён бўлди. 18-а. 2-ярмида К.даги прогрес-сив йўналиш буржуа маърифатпарвар-лиги гоялари б-н узвий боғланган. К. Нейбер (Германия), Т. Беттертон ва Ж. Кембл (Англия) каби артистлар ҳам К.нинг йирик вакилларидир. Француз буржуа рев-яси даври (1789—94) да Ф. Тальма раҳбарлигида илғор театр арбоблари К.нинг гражданлик тенден-цияларини революцион — қаҳрамон-лик даражасига кўтарди. Кейинчалик К. санъатида революцион мазмун йўқо-либ, саҳна ўйини риторик формал ху-сусиятга эга бўлди. Э. Рашель ижоди француз театридаги К. нинг ёрқин кўриниши эди. 19-а. охири — 20-а. бош-ларида К.нинг эстетик нормалари «Ко-меди Франсез» театрида Ж. Муне-Сюл-ли, Сара Бернар каби актёрлар ижро-сида ўз аксини топди.
18-а.нинг 30—50-й.ларида Рус К.и Ғарбий Европа К.ининг асосий хусу-
сиятларини сақлаб қолди, унда маъ-рифатпарварлик ғоялари, норозилик мавзулари, камчиликларни ҳажв қи-лиш кенг ўрин эгаллади.
Ад.: Русская литература XVIII в. Эпоха классицизма (Сб.ст.), М. — Л., 1964; Виппер Ю. Б., Формирование классицизма во французской поэзии начала 17 в., М., 1967; Ренессанс, Барокко, Классицизм. Проблема стилей в западноевропейском искусстве 15—17 веков, М., 1968; Всеобщая история архитектуры в 12 томах, т. 7, М., 1969; Ро-тенберг Е. И., Западноевропейское искусство 17 века, М., 1971 (Памятники мирового искусства, вып. 4, 1-я серия).
КЛАУЗИУС (Clausius) Рудольф Юлиус Эмануэль (1822.2.1, Кёслин, ҳоз. Кошалин, Польша — 1888.24.8, Бонн) — немис физиги, термодинамика ва газлар кинетик назарияси асосчилари-дан бири. Берлин ун-тини тугатган (1848). Цюрих (1857 й.дан), Вюрцбург (1867 й.дан) ва Бонн (1869 й.дан) ун-тлари проф. Термодинамиканинг ик-кинчи бош қонунини таърифлаб берган (1850). Энтропия тушунчасини киритган (1865). Модданинг эриш т-раси ўзгаришини босим ўзгариши б-н боғ-ловчи тенгламани (қ. Клапейрон—Клау-зиус тенгламаси) асослаб берган (1850). Идеал газ, шунингдек, молекулалар-нинг эркин югуриш узунлиги тушунчасини фанга киритган ва биринчи бўлиб шу узунликни ҳисоблаган (1860). К. электролиз назариясига муҳим ҳисса қўшган. Жоуль—Ленц қонунинп назарий жиҳатдан асослаган, термоэлектр на-зариясини ривожлантирган, диэлект-рикларнинг қутбланиш назариясини ишлаб чиққан.
КЛЕЁНКА (рус.) — нам утказмайди-ган модда қопланган махсус мато. Коп-лама материалига қараб, мойли (усим-лик мойларидан тайёрланган крплама-ли), латекли (концентрланган синтетик латексдан тайёрланган қопламали) ва поливинилхлоридли К.лар бўлади. К. и.ч.да хом сурп, саржа, виктория, диагональ, бельтинг ва б. газламалардан фойдаланилади. Мойли К. тайёрлаш-да, олиф қайнатилади ва унинг асоси-да каолинли (каолиннинг сувдаги сус-пензияси эмульгатор ва олифдан ибо-рат) ҳамда бўёқли (пигментдан ибо-рат) грунтлар тайёрланади. Сўнгра бу грунтлар олдиндан тозаланган ва даз-молланган матога бир неча қатламда суркалиб, каландрдан ўтказилади ва ҳар қайси қатлам қуритилади. Кейин керакли расмлар чизилиб локланади. Латекс К. тайёрлашда латекс грунтлар тайёрланади, матога тайёрланган грунтлар б-н 4—6 марта ишлов бери-лади; бунда ҳар қайси ишлов беришда мато қуритиб олинади. Босма буёк, бе-
рилади, локланади, босма гул солина-ди ва вулканизацияланади. Поливинилхлоридли К. поливинилхлорид-нинг эмульсияли ва суспензияли тур-ларидан ишлаб чикарилади. Бундай тайёрланган қоришма мато сиртига суркалиб термик ишлов бериб олинади. К. техника, тиббиёт, уй-рўзғор, ма-иший корхоналар, матбаа ва б. кўп со-ҳаларда ишлатилади. КЛЕЙН (Klein) Лоуренс Роберт (1920.14.9, Омаха, АҚШ) — америка-лик иқтисодчи, эконометрика асосчи-ларидан бири. Оксфорд ун-ти (Англия) қошидаги Статистика ин-ти ходими (1954—58), Пенсильвания ун-ти (АҚШ) иқтисодиёт проф. (1958 й.дан). К. яратган иқтисодий фаолиятнинг эко-нометрик моделлари АҚШ, Исроил, Мексика ва Япония иқтисодиётлари-нинг ривожланиши истиқболларини аниклашда қўлланилган. К. иқтисодий назарияни амалий вазифаларга тадбиқ қилишда катта муваффақиятларга эришди. Унинг асарлари бу соҳадаги ривожланишга йўналиш берди ва жа-ҳон бўйича моделлар яратишга таъсир кўрсатди. К.нинг катта ютуғи — умумий кейнечилик моделини статистик шаклга келтирганлиги бўлди. Унинг йирик асарлари: «Кейнечилик револю-цияси» (1947), «Эконометрика дарели-ги» (1953). Шунингдек, унинг бозор коньюнктураси ўзгаришларини олдиндан аниклашда қўлланиладиган эконо-метрик моделлари ҳам микроиқтисо-диёт муаммоларини хал қилишда му-ҳим аҳамиятга эга. Нобель мукофоти лауреати   (1980).
КЛЕЙСТОГАМИЯ (юн. kleistos - ёпиқ ва gamos — қўшилиш) — ер бети, ҳатто тупроқ остида пайдо бўладиган майда, кўримсиз клейстогам гулларнинг очил-май туриб, ўзидан чангланиши. К. би-нафша, ер ёнғоқ каби ўсимликларда кузатилади.
КЛЕНЦЕ (Klenze) Лео фон (1784.29.2, Шладен, ҳоз. Қуйи Саксония, Германия — 1864.27.1, Мюнхен) — немис меъмори. Сунгги классицизм намоян-даси. Германия, Франция, Италияда уқиган. Жером Бонапарт (Касселда, 1808—13) ва Бовария қироли Людвиг I (Мюнхенда, 1815 й.дан) саройлари-да меъморлик қилган. К.нинг Мюнхен (1816 й.дан) ва Афина (1839—51)даги шаҳарсозлик ишлари тантанаворлиги, мустаҳкамлиги ҳамда классик услуби б-н ажралиб туради. Ўзининг ҳайбатли ва ҳашаматли қурилишларида (Мюн-хендаги Глиптотека, 1816—30 ва Эски пинакотека, 1826—36; Санкт-Петер-бургдаги Янги эрмитаж, 1839—52) кад. юнон меъморлигидан кенг фойдалан-ган.

КЛЕОПАТРА (юн. Kleopatra) (мил. ав. 69 — Искандария — мил. ав. 30) — Мисрнинг птолемейлар сулоласидан бўлган сўнгги подшоҳи, Птолемей XI нинг қизи. К. ўз укаси Птолемей XII Дионисга турмушга чиқиб, у б-н бир-галикда давлатни идора қила бошла-ган (51 й.дан) бўлса-да, якка ўзи тахт-га эгалик қилиш учун зимдан кураш олиб борган, нияти фош бўлгач, Су-рияга сургун қилинган (48 й.). Аммо, К.нинг билимдонлиги, акл-заковати-га мафтун бўлиб қолган Юлий Цезарь 47 й. уни Мисрга қайтарган (К. ундан Цезарион исмли ўғил кўрган). Цезарь ўлдирилгач, К. Марк Антонийнинг ит-тифоқчиси ва маъшуқаси (37 й.дан хо-тини) бўлган. 31 й. Октавиан (қ. Август) қўшинлари Мисрни забт этгач, Антоний ва К. ўзларини ўлдиришган. Наклга кўра, угла даврдаги мисрликлар эъти-қодига асосан абадий барҳаётликка эришмоқ учун ўзини заҳарли илонга чақтир-          *
ган.
Клеопатра (мил. ав. тахм. 40-й.да Клеопатра қаётлигида Искандарияда яратилган ҳайкал-дан олинган мар-мар нусха. Берлин, Давлат музейи).
К. тимсоли Ғарб (У. Шекспир, Б. Шоу, Д. Тьеполо, П. Рубенс ва б.) ҳамда Шарқ (А. Шавқий ва б.) адиб, шоир, драматург, рассом ва ҳайкалта-рошлари асарларида акс этган, унга ба-гишлаб фильмлар яратилган. КЛЕРИКАЛИЗМ (лот. clericalis - чер-ковга оид) — жамиятнинг сиёсий ва маънавий ҳаётида черков ва диннинг етакчилик ролини таъминлашга инти-лиш. К. тарафдорлари ўз таъсирини оммага ёйиш, уларни диний дунёка-рашга эргаштиришга, турли миллий ва халқаро уюшмалар тузишга ҳаракат қиладилар. Клерикаллар айрим мамла-катлар (мае, ГФР, Италия)да йирик сиёсий партиялар, касаба уюшмалари, хотин-қизлар, ёшлар ва б. жамоат таш-килотлари, ўқув, даволаш, хайрия му-ассасалари ташкил этган, ўз оммавий ахборот воситаларига эга. КЛЕРМОН-ФЕРРАН — Франциянинг марказий қисмидаги шаҳар. Альс дарё-си водийсида, Пюи-де-Дом департа-ментининг маъмурий маркази ва Овернь тарихий вилоятининг бош шаҳ-ри. Аҳолиси 141 минг, шаҳар атрофи б-н 204,7 минг киши (1999). Транспорт
йўллари тугуни. Мамлакатда резина буюмлар (автомобиль шиналари, пойабзал, техник резина ва б.) и.ч. нинг йирик маркази. Металлсозлик, машинасозлик, тўқимачилик, полиграфия, қоғоз, кимё ва озиқ-овқат сано-ати корхоналари бор. К.-Ф. — француз математиги ва физиги Б. Паскалнпж ватани. Ун-т (1810 й.дан), археология музейи бор. 11 —13-а.ларга оид меъмо-рий ёдгорликлари сақланган. Шаҳар яқинида Руайя бальнеологик курорти жойлашган.
КЛЕСТИЛЬ Томас (1932.4.11, Вена) — Австрия федерал президенти. Вена иқтисодиёт ва ишбилармон маъмурлар ун-тини тугатган (1956). Австрия федерал канцлери бюросида иқтисодиёт ва тижорат департаменти (1957—59), Па-риждаги Иқтисодий хамкорлик ва та-раққиёт бўйича ташкилот ҳузурида Австрия миссияси (1959—62), Австри-янинг АҚШдаги элчихонаси (1962— 66) ходими, Австрия федерал канцле-рининг иқтисодий сиёсат ва ташқи сав-до бўйича бюроси директори ассистен-ти (1966—69), Лос-Анжелес ш.да Австриянинг Бош консули (1969—74). Австрия ташқи ишлар вазирлигида БМТ департаменти раҳбари (1974—78). 1978—82 й.ларда Австриянинг БМТда-ги, 1982—87 й.ларда АҚШ ва Америка давлатлари ташкилотидаги элчи-си. 1987—92 й.ларда Австрия федерал ташки ишлар вазирлигининг бош ко-тиби, 1992 й. майдан Австрия Респуб-ликаси федерал президенти. КЛЕТЧАТКА (рус.) - мураккаб органик модда, полисахарид. Ўсимлик ҳужайралари пўстининг асосий тарки-бий қисми (қ. Целлюлоза). КЛИВАЖ (франц. clivage — парчала-ниш, қатламларга ажралиш) — тоғ жинсларининг дарзлар буйича юпқа пластинка ва призмаларга ажралиши. Уларнинг йуналишлари, кўпинча тоғ жинсларининг бирламчи қат-қатлиги-га мое келмайди. К. авж олган жойлар-да асл қат-қатлик бутунлай кўринмай қолади. К., асосан, интенсив бурмала-ниш р-нларида тектоник кучлар таъ-сирида содир бўлади. Юзага келиш усулларига кўра, узилиш К., сирпаниш К., ёриқ К. ва б. фарқ қилинади. КЛИВЛЕНД — АҚШнинг шим.-шар-қий қисмидаги шаҳар. Огайо штатида, Эри кўлининг жан. соҳилида. Мамла-катнинг муҳим саноат, молия ва йирик маданий марказларидан бири. Аҳолиси 478 минг киши (2000). Шахар орқали Атлантика океани соқилини Детройт ва Чикаго ш.лари б-н боғлов-чи асосий т.й. ва шоссе магистраллари ўтган. Халқаро аэропорт бор. К. — Буюк
кўллар системасидаги энг катта порт. Саноатининг етакчи тармоклари: қора металлургия, металлсозлик, кимё, умумий машинасозлик, электротехника ва радиоэлектроника. Қурилиш ма-териаллари ва порт ускуналари, станок ва ускуналар, ракета ва самолёт қисмлари, саноат ва маиший электр жиҳозлари, йўл-қурилиш машиналари, кончилик, озиқ-овқат, полиграфия саноати учун жиҳозлар, дори-дармон ишлаб чиқарилади. Полиграфия, тикув-чилик, озиқ-овқат, нефтни қайта иш-лаш, кемасозлик корхоналари мавжуд. Шаҳарда бир неча олий ўқув юрти, жумладан, ун-т (1826), и. т. марказла-ри, музейлар, театрлар бор. К.га 1796 й.да асос солинган. КЛИВЛЕНД МОЛИЯ ГУРУҲИ -АҚШдаги йирик капитал иттифокла-ридан бири. 20-а. охирларида гуруҳнинг умумий активи 25 млрд. доллардан ор-тиқ. Бош идораси — Кливленд ш.да (Огайо штати). К.м.г. кора металлургия, тоғ-кон саноати, т.й. транспорти асо-сида шаклланиб, АҚШнинг Детройт ш.даги автомобиль маркази буюртма-лари б-н чамбарчас боғланган. Гуруҳ 19-а. охирида 3 оилавий гуруҳ — Итон, Матеров ва Ханна гурухлари иттифоқи сифатида шаклланади. Эндиликда К.м.г. учта йирик монополистик гуруҳ: Итон, Хэмфри-Ханна ва Кливленд ва Ўрта Ғарбдаги корпорацияларнинг бирлаш-масидан иборат. К.м.г.нинг хорижда, айниқса, Канадада йирик капитал маб-лағлари бор. Ҳоз. даврда К.м.г. АҚШ-нинг 38 та штатида фаолият юритиб, хизмат сохаси, айниқса, суғурта иши-да фаол қатнашади. КЛИЗМА (юн. klisma — ювиш), ҳу қ н а — даво мақсадида тўғри ичакка анус орқали махсус асбоб ёрдамида суюк,-лик (кўпинча сув) юборишдан иборат табиий муолажа. Тозаловчи, диагностик, даво, дори ва озиқ К.лар фарқ қилади. К. учун махсус ноксимон резина баллон (баъзан махсус қаттиқ уч-лик қисқичи ёки жўмраги ҳамда учли-ги бор резина найчали воронка) ёки Эсмарх кружкасидан (уни таклиф этган немис олимининг номи б-н атал-ган) фойдаланилади. Тозаловчи К. қабзиятпэ., озиқ-овқатдан заҳарланган-да, шунингдек, касалликларни даво-лашда, меъда-ичак йўлини ва кичик чанок, аъзоларини рентгенологик тек-ширишдан, операциядан, туғишдан, дори ва озиқ К.дан олдин қўлланила-ди. Баъзи бир даво К.си, айни вақтда, тозаловчи К. ўрнини ҳам ўтайди (мае, мойчечакли, гипертоник, ёғли ва б. К.лар). Катта ёшдагилар учун ўртача 1л

га яқин тоза илиқ сув керак бўлади. К.нинг таъсири суюқлик микдорига, унинг тезлик б-н босим остида юбо-рилишига боғлиқ. Д о р и К. дори ,мод-даларнинг ичак шиллиқ пардасига таъ-сир этиши ва дорининг организмга ичак орқали сўрилишини таъминлаш мақсадида қўлланилади. Дори К.дан олдин, албатта, тозаловчи К. қилина-ди. О з и қ К. — сунъий овкатлантириш-нинг бир тури. У организмнинг суюқ-ликка, ош тузига ва бир оз миқдорда бўлса-да, озиқ моддаларга бўлган эҳти-ёжини қондириш мақсадида қўллани-лади. Бундай К.ни ҳам тозаловчи К.дан кейин ўтказиш лозим. К.нинг бу хили врач кўрсатмасига биноан даволаш муассасаларида ўтказилади.
Болаларга ҳам тозаловчи К., даво К.си ва озиқ К. қилинади, бунда албатта унинг ёши (неча ойлиги) ҳисоб-га олинади. К. қилсам ичим юришади деб ҳадеб унга ружу қилавериш ҳам ярамайди, акс ҳолда тўғри ичакнинг турли касалликларига сабаб бўлиши мумкин.
КЛИМАКС (юн. klimakter — зинапоя), климактерия даври — жинсий фаолиятнинг сусайиб, кексая бориш даврига ўтиш палласи. Аёлларда хам, эркакларда ҳам кузатилади. К.нинг юза-га келиши жинсий безлар фаолияти-нинг сусайиши б-н бирга организмда вақтинча рўй берадиган ўзгаришларга асосланган. К.да аёлларнинг ҳайз кўри-ши ўзгаради; гипоталамус — гипофиз — тухумдонларда функционал ўзга-ришлар вужудга келади. Ҳайз қони тўхтаб-тўхтаб келади, баъзан кўп ва узоқ кетиб, ниҳоят бутунлай тўхтайди (менопауза). Юрак-томир ва нерв системасининг функцияси бузилади: бошига қон кўп келиб, юзи қизаради, бадани аввал қизиб, кейин жунжийди ва совуқ тер босади, ҳаллослайди, қулоғи шанғиллайди; аёл салга қўзға-лувчан ёки маъюс бўлади, хотираси пасаяди, сабабсиз бетоқат бўлади, боши оғрийди, уйқуси бузилади ва ҳ.к. Баъзан юраги ўйнайди, юрак соҳасида оғриқ сезилади. К.да пайдо бўладиган аломатлар организмнинг умумий ҳола-тига боглиқ. Кўпчилик аёлларда сези-ларсиз ўтиши, бу уларнинг умумий аҳволига таъсир этмаслиги ҳам мумкин. К. даври огирроқ кечганида қалқонси-мон без фаолияти (юрак ўйнаши, қўл қалтираши) ва моддалар алмашинуви-нинг бузилиши (аёл семириб ёки жуда озиб кетади), руҳий изтироб, хаяжон-ланиш, невроз, психопатия ва б. хрлат-лар кузатилади.
К., одатда, 45—50 ёшларда бошла-нади, у одатдагидан эртароқ (40 ёшга-
ча — эрта К.) ёки кечроқ (55 дан кейин — кечиккан К.) рўй бериши ҳам мумкин. Бу меҳнат, турмуш тарзи, иқлим шароити ҳамда ирсий хусуси-ятларга, шунингдек, аёлнинг етуклик даври қандай ўтганлигига (аборт, ту-ғиш, жинсий ҳаёти ва б.) боғлиқ. К. даврини ўтказаётган аёл баъзан бўйи-да бўлиб туғиши ҳам мумкин. Эркакларда   К. бир қадар кечроқ
—  60 ёшларда кузатилади; нейро-гу-морал ўзгаришлар, юрак соҳасида оғриқ, хотира ва иш қобилиятининг пасайиши, уйқусизлик ва б. нохуш аломатлар пайдо бўлади. К., эркак ё аёл организмида кечишидан қатъи назар, унга хос дастлабки аломатлар пайдо бўлиши б-н врачга учрашиш ва тегиш-ли маслаҳатлар олиш зарур. Д а в о с и : меҳнат ва дам олишни тўғри йўлга қўйиш, мириқиб ухлаш, сув муолажа-лари, бадан тарбия; дори-дармонлар — гормонлар, витаминлар ва б. буюри-лади.
КЛИНИК ЎЛИМ - ҳаёт функцияла-рини тиклаш имкони қолмагунча, яъни биологик ўлимгача бўлган давр; бунда ҳаётнинг ташқи белгилари (юрак уриши, нафас) 3—5 мин. йўқолади, марказий нерв системаси функцияла-ри сўнади, лекин моддалар алмаши-нуви жараёни сақланади (яна қ. Терминал ҳолат). КЛИНИКА (юн. kline — кўрпа-тўшак)
—  стационар (касалхона) тоифасида-ги тиббий муассаса; тиббиёт олий ўқув юртлари, врачлар малакасини ошириш ин-тлари,  илмий тадқиқот ин-тлари ҳузурида ташкил этилади. К.да бемор-ларни    даволаш  б-н  бирга  тадқиқот ишлари    олиб    борилади,      тиббиёт ин-тларининг талабалари ва малакасини оширувчи врачлар б-н назарий ва илмий машғулотлар ўтказилади. К. ша-ҳар касалхонаси ва б. даволаш-профи-лактика муассасалари базасида ҳам фа-олият кўрсатади, улар клиник   ка-салхоналар деб аталади. К. базала-рида     клиник     аспирантура     ва ординатура мавжуд бўлиб, асосан, врачлар ва илмий-педагогик кадрлар тайёрланади. Кўп К.ларда айрим соха-га ихтисослаштирилган илмий марказ-лар ташкил этилган, у ерда шу соҳа мутахассислари ўз малакасини ошира-ди ёки врачлар шу соҳага ихтисослаш-тирилади.
КЛИНКЕР (нем. Klinker) — 1) айлан-ма печларда металлургия и.ч.да полиметалл чиқиндиларни қайта ишлаш (қиздириб ҳайдаш) дан қолган қийин эрийдиган қизиб қовушган масса; pyx и.ч.даги оралиқ маҳсулот. Мис ёки қўрғошин корхоналарида қайта ишлаб
К.дан мис, қўрғошин ва б. қиммат-ли аралашмалар ажратиб олинади; 2) қурилишда махсус лой (клинкер) дан ғишт тарзида тайёрланадиган материал. Ғишт тайёрлаш технологияси-га ўхшаб тайёрланади. Совуқ ва кисло-тага чидамли. Йўлларга, саноат бино-ларининг полларига ётқизилади; 3) цемент и.ч.да оҳак б-н лой (ёки шлак) крвушмасидан иборат ярим маҳсулот. КЛИНОХЛОР (юн. klino — энгаштира-ман ва chloros — яшил) — хлоритлар синфига мансуб минерал, кимёвий тар-киби    (Mg,Al)2 {(OH)2[AlSi3Ol0](Mg3(OH)6}.
Моноклин сингонияли. Пластинкаси-мон ёки таблеткасимон кристаллар ҳосил қилади. Ранги яшил, сариқ, баъзан пушти-кулранг. Қаттиқлиги 2—2,5; Зичлиги 2,6—2,8 г/см3. К. хлоритли сла-нецларнинг асосий қисмини ташкил килади. Ер пўстида кенг тарқалган. Ўзбе-кистон ғарбидаги барча олтин-кумуш рудали конларда учрайди. КЛИНТОН (Clinton) Билл (Уильям) Жефферсон (1946.19.8, Арканзас шта-тининг Хоп ш.) — АҚШнинг 42-пре-зиденти (Демократик партиядан, 1993— 2000). Вашингтондаги Жоржтаун ун-тини (1968) тугатган. 1968—70 й.ларда Англиянинг Оксфорд ун-тида тадқи-қотлар олиб борган. 1973 й.дан Фейет-виллдаги Арканзас ун-тида даре бер-ган. 1976 й. дан Арканзас штати адлия вазири ва бош прокурори. 1978—92 й.ларда Арканзас штати губернатори. КЛИО — юнон ми-фологиясидаги 9 музадан бири, та-рих фанининг маъ-буда ҳомийси. Қўлида тошқалам ва папирус ўрами ёхуд ўрамлар учун мўлжалланган қу-тича ушлаган хрлда тасвирланган.
Клио. Рим мармар ҳай-кали (мил. ав. 3—2-а.лар, Эрмитаж).
КЛИРИДИС (Clerides) Глафкос (1919.24.4, Никосия) — Кипр президента. Лондон ун-тининг фалсафа ва юридик ф-тларини тугатган. Англия ҳарбий-ҳаво кучларида хизмат қилган (1939—45), 2-жахрн уруши қатнашчи-си. 1951 й.дан адвокатлик б-н шуғул-ланган. 1959 й.дан Кипр муваққат ҳуку-матида адлия вазири, Вакиллар пала-таси (парламент) раиси (1961—76),

1974 й. ташқи ишлар, мудофаа, ички ишлар вазири. 1981, 1985, 1991 й.ларда парламент аъзоси этиб сайланган. 1993 й.дан Кипр Республикаси президента. «Демократах йиғин» партияси раҳбари. КЛИРИНГ (инг. clearing, clear — тоза-лаш, равшанлаштириш) — мамлакат-лар, компаниялар, корхоналар ўртаси-да бир-бирига етказиб берилган, со-тилган товарлар, қимматли қоғозлар ва кўрсатилган хизматлар учун ўзаро ҳисоблар йўли б-н тўловлар баланси шартлари асосида нақд пулсиз ҳисоб-китоблар. Банклараро К. ва халқаро валюта К.лари бор. Банклараро К. банклар ўртасида ҳисоб-китоблар ўза-ро пул талабларини ҳисобга олиш йўли б-н бажарилади. Ривожланган мамла-катларнинг ички ҳисоб-китобларида чек ва вексель К.лари қўлланилади. Валюта К. алмаштириладиган товарлар рўйхати, уларнинг нархи ва етказиб бериш муддатлари белгиланган халқа-ро тўлов шартномалари асосида амал-га оширилади. Бунда валюта фақат етказиб берилган товарлар ва кўрсатил-ган хизматлар ўртасидаги фарқ микдо-ридагина тўланади ёки ўша товардан яна қўшимча етказиб берилади. КЛИСТРОН (юн. klyzo — тўлқин зар-би ва (элек)трон) — ўзгармас токни ўзгарувчан токка айлантирувчи ўта юқори частотали (ЎЮЧ) электрон ас-боб; иши ЎЮЧ электр майдонида элек-тронлар тезлигини модуляциялашга асосланган (қ. Модуляция). Тўғри утиш-ли (импульсли ва узлуксиз иш режим-ли) ва қайтаргичли хиллари бор. Тўғри ўтишли К.да (раем) катод б-н нурлантирилган электронлар кириш, оралиқ, сўнгра чиқиш ҳажмий резонаторлар орқали учиб ўтиб, уларнинг тезлиги камаяди ва кинетик энер-гиясининг бир қисми ЎЮЧ тебраниш-лари энергиясига айланади. Қайтар-гичли К.да — резонатор оралиғида тезлаштирилган электронлар оқими резонаторнинг тўрларидан ўтиб, тор-мозловчи майдонга тушади, бу майдон таъсирида орқага қайтиб, яна резонаторлар оралиғидан ўтади. Биринчи ўтишда ЎЮЧ электр майдони электронлар тезлигини модуляциялайди,
Тўғри ўтишли   клистрон:
/ — катод; 2 — кириш қисмидаги ҳажмий резонатор; 3 — чиқиш қисми-даги \ажмий резонатор; 4 — оралиқ ҳажмий резонатор; 5 — ўзгармас анод кучланиши манбаи; 6 — катодни қиздирувчи куч-ланиш манбаи (электронлар оқими стрелкалар б-н кўрсатилган).
иккинчи (тескари) ўтишида электронлар гурухланган бўлади, ЎЮЧ майдони бу гуруҳни тормозлайди ва электронлар кинетик энергиясининг бир қисмини ЎЮЧ тебранишлари энергия-сига айлантиради. ЎЮЧ асбоблари ичи-да қайтаргичли К. энг кенг тарқалган. К. космонавтика, радиолокация, радиоастрономия, телевидениеда, тибби-ёт, ўлчаш техникаси, радионавигация ва б. соҳаларда ишлатилади. КЛИТ (лақаби Қора) (? — мил. ав. 328) — Александр Мақдунийнинг саркарда-си ва дўстларидан бири. Граник жан-гшга (мил. ав. 334 й.) Александрии ўлим-дан сақлаб қолган. Бақтрия сатрапи этиб тайинланган (мил. ав. 329 й.). Алек-сандрнинг маҳаллий ахрлининг яшаш тарзига яқинлашгани ва шунинг б-н бирга суғдларни македонияликларнинг урф-одатлари б-н таништиришга ин-тилишига қаратилган сиёсатига очиқ-ойдин қарши чиққан. К. тунги зиёфат вақтида Александр томонидан ўлдирил-ган.
КЛИТЦИНГ (Klitzing) Клаус фон (1943.28.6) — немис физиги. Илмий ишлари қаттиқ жисмлар физикасига оид. Квант Холл эффектини очган (1980). Нобель мукофоти лауреати (1985).
КЛИШЕ (франц. cliche) — иллюстрация (раем, репродукция, баъзан матн) лардан матбаа усулида нусха кўчириш учун мўлжалланган босма форма (крлип); фотографик, кимёвий, гальванотехника ёки ўймакорлик усулла-рида сиртига бўртма (рельефли) тас-вир туширилган металл (рух, жез, мис) пластинка. Баъзан, ёғоч, линолеум ва пластмассадан ҳам тайёрлана-ди. К.лар штрихли, растрли ва комби-нациялашган бўлади. Штрихли К. тасвир элементлари (перо ва б.да чи-зилган чизма, раем) бир текис туширилган оригиналлардан нусха кўчи-ришда, растрли (ярим тонли) К. эса элементлари турли тондаги тасвирлар (фотосурат, акварель, мой-бўёкли су-рат ва б.) дан нусха кўчиришда ишлатилади. К. фотомеханик (қ. Автотипия) ёки электромеханик усулда, фотополимеризация усулида тайёрланади. К. майда кристалли рух, магний, камдан-кам мис ва алюминийдан тайёрланади.
КЛОАКА (лот. cloaka — ахлат чиқариш найи) — умуртқали ҳайвонлар тўғри ичагининг ташқарига очиладиган кен-гайган қисми. Тўгаракоғизлилар (мик-синлар, миногалар личинкаси), балиқ-лар (акулалар, скатлар, икки хил нафас олувчилар), барча сувда ва қуруқликда яшовчилар,  судралиб
юрувчилар, қушлар ва клоакали сут эмизувчиларда К. бўлади. Кўпчилик сут эмизувчи хайвонларда К. бўлиниб, сий-дик — жинсий синусни ва тўғри ичак-нинг охирги қисмини ҳосил қилади. К.га сийдик йўли, жинсий йўл, баъзан сийдик пуфаги очилади. К. бир қанча умуртқасизлар (ҳашаротлар, тўгарак чувалчангларнинг эркаги, оғиз айлангичлилар)да бўлади. КЛОАКАЛИЛАР, тухум қўювчи-лар, бир тешиклилар, даст-лабки   даррандалар  (Prototheria)
—  ҳоз. сут эмизувчиларнинг энг тубан тузилган кенжа синфи. Қазилма қол-диклари Австралия ва Жан. Америкада плейстоцен даври қатламларидан маъ-лум.  Сут эмизувчиларнинг судралиб юрувчиларга ўхшаш умумий аждоди-дан келиб чиққан, лекин кейинчалик мустақил ривожланган.  Бош  қутиси тоғайининг тузилиши,  бош  қутиси қопқоғи суякларининг ўзаро нисбати, елка камарида коракоид ва прокора-коид суяклари бўлиши, юраги ва бош мияси тузилиши судралиб юрувчилар-никига ўхшайди. Танасининг уз. 30—80 см. Вояга етган К.да тиш бўлмайди. Ошқозонида хазм безлари йўқ. Жинсий ва айириш системаси найи, ичаги клоакага очилади. Тана ҳарорати нис-батан паст, 25° дан 36° гача,  1—2 та, баъзан 3 та тухум қўяди. Тухумини хал-тасида олиб юради (ехидна) ёки уяда босиб ётади (ўрдакбурун). Боласини сут б-н  боқади.   Сут  безлари  сўрғичи бўлмайди. Сути териси устига оқиб чи-кади, боласи уни ялайди. Битта туркум
—  бир тешиклиларни ўз ичига олади. Австралия,   Тасмания, Янги   Гвинея-да тарқалган. 2 оиласи (ехидналар, ўрдакбурунлар) бор. Сони камайиб кет-ган.
КЛОД (Claude) Альберт (1899.23.8, Лонглер, Бельгия — 1983) — бельгия-лик биокимёгар. 1923—49 й.ларда АКШда ишлаган. Биринчилардан бўлиб субҳужайравий структураларни тадқиқ этишда дифференциал центрифугалаш усулини қўллаган. Оксидланиш жара-ёнлари (ҳужайранинг нафас олиши) митохондрияларда кечишини аникла-ган. Нобель мукофоти лауреати (1974, Э. Палладе ва К. Р. ДеДюв б-н ҳамкор-ликда).
КЛОН (юн. klon — шох, новда, бачки) — бир ўсимлик ёки ҳайвон орга-низмидан жинссиз ёки вегетатив кў-пайиш йўли б-н пайдо бўлган инди-видлар наели. Немис олими Веббер К. ни биринчи бўлиб таърифлаб берди (1903). К. ҳайвонот оламида — микро-организмлар, ҳашаротларда, ўсимлик-лар оламида — мевали дарахтлар, ток,

пиёз ва б.да учрайди. К. тухумҳужайра-дан апогам йўли б-н мейозга учрамай пайдо бўлган насллардан; қаламча, ту-ганак ва б.да ҳосил бўлган она ўсим-ликлар наслидан ва б. ташкил топиши мумкин. Ўсимликлар дунёсида вегета-тив кўпайишда куртак ўзгарувчанлиги туфайли навнинг наслида бошланғич ўсимликдан фарқланувчи индивидлар тарзида пайдо бўлади. Улар шу навнинг янги К.ларини бошлаб беради. Шунга кўра, ҳар бир навнинг аҳамияти тур-лича бўлган бир нечта К.и бўлиши мумкин. Кўпчилик нусхаларнинг қим-матли хўжалик белгилари К. олиш йўли б-н саклаб қолинади.
Баҳодир Норматов.
КЛОН ТАНЛАШ (ўсимликларда) — яхши клонларни ажратиб олиш; вегетация йўли б-н кўпаювчи ўсимликлар навларини яхшилаш усули. К.т. картош-качилик, узумчилик ва мевачилик се-лекциясида кенг қўлланилади. К.т. (ве-гетатив йул б-н кўпаювчи ўсимликлар-да якка танлаш) орқали аксарият навнинг айрим хусусиятлари (касал-ликларга, қурғоқчиликка чидамлилик) ва б.ни яхшилашга эришилади. Мае, К.т. йўли б-н картошка ракига чидам-ли картошка навлари чиқарилган. Ме-вачиликда клон пайвандтаглар кенг қўлланилади. Ғўза селекциясида К.т.дан факат чатиштирилган турларнинг хро-мосомалар тўплами номутаносиблиги туфайли бепушт тўплами ноёб дурагай-ларини (турлараро чатиштиришда) кўпайтириш ва саклашда фойдалани-лади. Бунда илдиз тармоғи кучли ри-вожланган маданий гўза турлари шох-ларига дурагай ўсимлик қаламчалари уланади.
КЛОСОН Жерард (1891, Мальта оро-ли — 1971, Лондон) — инглиз туркий-шуноси. Қутб Хоразмийнинг Британия музейида сакданаётган «Муҳаббатнома» асарига тафсир ёзган (1928). Туркийшу-носликка оид элликка яқин илмий иш эълон қилган. Луғатшунослик унинг фаолиятида алоҳида ўрин тутади. На-воий асарлари учун тузилган «Санглоҳ» луғатини (кенг изоқ, батафсил шарҳ ва иловалар б-н; 1960), «13-асргача бўлган туркий тилларнинг этимологик луга-ти»ни (1970) нашр қилдирган. К. «Санглоҳ»ни нашр қилдириб, эски ўзбек луғатчилик мактабини ўрганиш ишига катта ҳисса қўшган. Мазкур лу-ғат Навоий асарлари тили, шунингдек, б. туркий тилларни ўрганишда муҳим манба эканлигини таъкидлаган. Олтой-шунослик ишлари учун Индиана (АКШ) ун-тининг (1969), шарқшунос-лик фаолияти учун эса Лондон Осиё қироллик жамиятининг (1973) олтин медаллари б-н мукофотланган.
КЛОСТРИДИЙЛАР (Clostridium) -спора ҳосил қилувчи бактериялар тур-куми. Таёқчасимон, 0,6—1,2x3,0—7,0 мкм, ҳаракатчан, граммусбат. Спора ҳосил қилиш даврида ҳужайраси ўрта-сидан шишиб, дуксимон шаклга ки-ради. Анаэроб шароитда углеводлар, азотли моддаларни бижғитади. Мезо-фил ва термофил организмлар. 50 дан ортиқ тури тупрокда, балчикда ва озиқ-овқат маҳсулотларида учрайди. Бир қан-ча турлари касаллик туғдиради. С. botulinum — ботулизм, С. perfringens ва С. histolyticum — газли гангрена пайдо қилади. Айрим К. атмосфера азотини боғлайди. Сахаролитик К. (С. acetobotylicum) дан саноатда ацетон ва бутанол олишда фойдаланилади. КЛОСТРИДИОЗЛАР - қўйларда уч-райдиган ўткир токсик инфекцион касаллик. Clostridium туркумига мансуб бактериялар қўзғатади. Инфекцион энтеротоксемия, брадзот, некротик гепатит, қўзиларнинг анаэроб дизен-терияси кўп тарқалган. Инфекция қўзғатувчиси манбаи — касал ҳайвон. Кўзғатувчиси узоқ вақт тупрокда сақ-ланиб, доимий юқиш хатарини келти-риб чиқаради. Касаллик алиментар йўл б-н юқади. Касалланган қўйларда мар-казий нерв системаси зарарланиши ку-затилади. Ўлган ҳайвон тезда ирийди. Ташҳис касалликнинг кечишига ва па-талогоанатомик ёриш, паталогик ма-териални бактериологик текшириш асосида қўйилади. Давоси ишлаб чиқил-маган.
Олдини олиш. Касаллик учрай-диган хўжаликларда қўйлар К.га қар-ши полианатоксин б-н эмланади. КЛОУНАДА (инг. clown, лот. colonus — қўпол одам) — цирк жанри, эксцентрика, буффонада, гротеск, тақлид во-ситалари асосида комик образ яратиш санъати. Унинг энг яхши намуналари ижтимоий аҳамиятга эга бўлиб, ҳаёт-нинг салбий томонларини фош этади. К.лик санъатига ҳаракатнинг сўзга нис-батан устунлиги, воқеани бўрттириб кўрсатиш, циркнинг бадиий ифода воситаларидан кенг фойдаланиш каби хусусиятлар хосдир. К. шартли равиш-да учта асосий йўналиш (пантомима, сўз ва мусиқали К.)га бўлинади.
Циркнинг алоҳида жанри сифатида К. 19-а.нинг 1-чорагида шаклланган. Биринчи машҳур клоун Ж. Б. Ориоль бўлган (Олимпия театр-цирки, 1834 и.). Европа ва рус циркида ҳажвий, кул-гили, ҳазил-мутойибали кўриниш ва саҳналарни бажарувчилар Белий клоун ва Рижий клоун деб юритилган.
Ўзбекистонга К. санъати 19-а.нинг охирларида кириб келди. Гастролга кел-
Ўзбекистонда хизмат кўрсатган артист Фахриддин Шарифбоев томошаси.
ган цирк жамоаларида томошалар кло-унлар томонидан турли қизиқчилик, фарс, пантомималар б-н безаб кўрса-тилган ва улар маҳаллий томошабин-ларда катта қизиқиш уйғотган. Анъа-навий узбек театри актёрлари — мас-харабоз ва қизиқчилар цирк клоунла-ри б-н ижодий алоқа ўрнатганлиги натижасида уларнинг репертуари замо-навий К.лар б-н бойиди ва улар цирк майдонига қадам қўйдилар. Юсуфжон қизиқ Шакаржонов, Усмон кори Ра-имбеков, Орифжон Тошматов, Зокир-жон Овулов, Иброҳим қизиқ Тешабоев ва б. Улар рус клоунларидан кўчирма қилмай, балки ижодий ёндашганлар. Натижада ўнлаб яхши танилган цирк К.лари асосида миллий К. намуналари («Асалари», «Дурбин», «Шайтон», «Сартарош», «Ака-ука», «Бокс» ва б.) яратилган. Узбек К.си аста-секин дор-бозлар санъатига хам сингиб борди.
20-а.да узбек К.сининг ривожла-нишига К. Зарифов, М. Зарифова, А. Юсупов, О. Тошканбоев, Э. Парпи-ев, Н. Нурматов, Г. Заставников, X. Мусин, Ф. Шарифбоев, Н. Ҳакимовлар катта ҳисса қўшишган. Улар масхара-боз ва қизиқчилик анъаналарини за-монавий цирк б-н узвий боғлаб, узбек К.сининг энг яхши намуналарини яра-
Цирк қизиқчилари: О. Тошканбоев, Ю. Тешабоев, С. Саютин, В. Шиповалар.

тишди ва уларни жаҳон цирки майдо-нига олиб чиқишди. Ҳозирги кунда К. жанрида Ж. Тошканбоев, У. Зарифов, Ф. Қорабоев ва б. самарали ижод қил-мокдалар. Миллий К.лар халқ анъана-вий цирк гуруҳлари дастуридан ҳам ўрин олган. Цирк масхарабозларининг саҳнавий чиқиш матни ҳам К. деб юри-тилади.
Пўлат Тошканбоев.
КЛОЦШ ҒЎЗАСИ (Gossypium Klotzschianum Anderss) — ёввойи ғўза тури. Хромосомалар сони 2п=26, гено-ми Д3_к, 1853 й.да кашф қилинган. Би-ринчи марта Андерсон таърифлаб бер-ган. Ватани — Галапагос ороллари. Орол қирғоқларидаги тошлоқ ерларда усади. К.ғ. юмшоқ, калта туклар б-н крплан-ган кўп йиллик бута. Бўйи 4 м ча, ҳосил шохлари калта, баъзан қўшалоқ бўла-ди, ўсув шохлари кучли ривожланган. Кўсаги 3 ва 5 чанокли, майда, узунчоқ шарсимон, юқорига қараб торайган, учи тўмтоқ. Ҳар бир чаноғида 6 тадан чигити бор. Чигитп майда, калта қўнғир
Клоцш рўзаси: / — пояси; 2— кўсаги; 3 — чаноги
туклар б-н крпланган. Чигит қобиғи қаттиқ, тошчигит. К.ғ. қурғоқчиликка чидамли, қатъий фотодаврий ўсимлик. Давидзон ғўзаси б-н чатишиб пуштли, Мексика фаси, перу ғўзаси б-н пуч чи-гитли, раймонд ғўзаси б-н бепушт ду-рагай ҳосил қилади.
КЛУБ (инг. club) — бир мақсад йўлида уюшган (маслакдош, ҳамкасб) киши-ларнинг сиёсий, илмий, бадиий, спорт ва б. соҳалар бўйича шуғулланиши, кўнгилли дам олиши учун хизмат қила-диган маданий-маърифий муассаса, жамоат ташкилоти. Дастлаб Англия (16-а.)да вужудга келган. Франция (18-а.)да буржуа инқилоби даврида кенг тарқалган, турли маслакдошлар (мае, якобинчилар) учрашиб турадиган К.ларда сиёсий масалалар муҳокама қилинган. Россияда биринчи К. Петербург   (1770)да   «Инглиз   клуби» номи
б-н ташкил қилинган. Ишчи К.лари дастлаб Англия (1800)да, кейинчалик Россия (1905—07)да ташкил топган.
Ўзбекистонда биринчи К. рус бадав-лат кишилари, ҳарбийлар, амалдорлар ва б. учун ташкил этилган (1869). К. аъзо-лари ва уларнинг оилалари учун бал, маскарад ва рақслар ҳамда вокал ва адабий кечалар, драматик кўрсатувлар ташкил қилинган. Ишчи К.лари дастлаб Тошкент (1924)да ташкил топган. 30-й.лардан ф-ка ва з-длар қошида, к-з ва с-з марказларида ишчи-ёшлар К.лари бир хил лойиҳалар асосида қурила бошлади. Унда томоша зали (саҳнаси б-н), тўгарак машғулотлари учун хоналар, кутубхона ва б. бўлган. Я на қ. Маданият саройлари ва уйлари. КЛУЖ УНИВЕРСИТЕТЫ, Б а б е ш -Больяй номидаги Клуж ун-ти — Руминиядаги йирик олий ўқув юртларидан бири. Клуж-Напока ш.да. 1872 й. венгер (мажор) ун-ти сифатида ташкил топган. 1919 й.дан Руминия ун-ти. Механика, мат., физика, кимё, биол., геогр., фалсафа, тарих, филол., ҳуқуқ, иқтисод ва б. ихтисосликлар бў-йича мутахассислар тайёрлайди. Ун-тда 6 мингга яқин талаба таълим олади. Ку-тубхонаси (1972 й. ташкил этилган)да 2,5 млн.дан ортиқ асар сакланади. КЛУЖ-НАПОКА - Руминиянинг шим.-ғарбий қисмидаги шаҳар. Клуж жудецининг маъмурий маркази. Самеш дарёси со\илида жойлашган. Мамлакат-нинг йирик саноат ва муҳим маданий маркази. Аҳолиси 332,5 минг киши (1998). Транспорт йўллари тугуни. Ма-шинасозлик (асосан, тўқимачилик ва озиқ-овқат саноати учун жиҳозлар и.ч.) ва озиқ-овқат саноатлари ривожланган. Тўқимачилик, кўн пойабзал, мебель, кимё, тамаки, чинни, керамика, фармацевтика, полиграфия саноати кор-хоналари бор. Қурилиш материаллари ишлаб чиқарилади. Ун-т (1872 й.дан) ва б. олий ўқув юртлари, Руминия ФА нинг филиали ва б. илмий тадқиқот муассасалари, тарих, этнография ва бадиий музейлар, ботаника боғи бор. К. қадимги қалъа ўрнида вужудга келган. Дастлаб 1173 й.да тилга олинган, 1316 й.дан шаҳар. Меъморий ёдгорлик-ларидан Сан-Михаил черкови (14—15-а.лар), ун-т биноси (19-а.) ва б. сақ-ланган.
КЛЮКВА (Oxycoccis) — брусникадош-лар оиласига мансуб доим яшил бута ўсимликлар туркуми. Пояси ер багир-лаб усади, барги майда, калин. Гули қизғиш-пушти, гулбарги ва косачабарг-лари 4 та. Меваси — тук, кизил реза-вор-мева. Европа, Осиё ва Шим. Аме-рикада 4 тури бор. К. меваси қиммат-
баҳо овқат маҳсулоти бўлиб, таркиби-да лимон, бензоат ва б. кислоталар, пектин моддалар, вакцинини гликози-ди, витамин С ва Р бор; озиқ-овқат ва ликёр-арақ саноатида кўп ишлатилади. Меваси ва экстракти иссиқни пасай-тириш, лавшага қарши, антибиотик ва сульфаниламидлар таъсирини кучайти-риш учун ҳамда чанқов босди ичим-лик сифатида ишлатилади. К. меъда-ичак йўли безларининг секретини ку-чайтиради: секрет пасайишидан келиб чиққан гастритни даволашда ҳам қўлла-нилади. Шим. Америкада экилади. КЛЮЧИ СОПКАСИ (рус. - Булокли тоғ) — Камчатканинг шарқий қисми-даги \аракатдаги вулкан. Евросиёда нисбатан баланд (4750 м) ва энг фаол вулкан. Доимий қор ва музликлар б-н қопланган. Андезит ва базальт лавала-ридан тузилган. Стратовулканлар типи-га киритилади. Вулканнинг қуйи Фемида 84 та ён конус ва кратер мавжуд. Этагида вулканологик ст-я жойлашган. Сўнгги 270 йил давомида 50 маротаба кучли отилган.
КЛЯЗЬМА — РФ Москва ва Владимир вилоятларидаги даре, қисман Иваново ва Нижний Новгород вилоятлари чегарасидан ўтади. Ока дарёсининг чап ирмоғи. Уз. 686 км, ҳавзасининг майд. 42500 км2. Москва қирларидан бошла-ниб, Мешчёра паеттекислиги бўйлаб оқади. Кордан тўйинади. Ўртача сув сар-фи Ковров ш. ёнида (қуйилиш жойи-дан 185 км) 147 м3/сек. Нояб.да муз-лаб, апр. ўрталарида муздан бўшайди. Қуйилиш жойидан 120 км масофада ва Клязьма сув омборида кема кат-найди.
КЛЯСТЕРОСПОРИОЗ, тешикчали доғлар — данакли мева дарахтлари-да Clasterosporium carpophilun замбуруғ-лари қўзғатадиган касаллик. Дарахтлар-нинг барги, куртаги, гули, бўғимла-ри, мевакуртак ва куртак шохлари за-рарланади. Баргларда думалоқ оч-қўнғир доғлар пайдо бўлиб, 1—2 ҳафтадан сўнг тешикчалар пайдо бўла-
Клястероспориоз б-н касалланган ўрик барглари ва меваси.
640
КНИДОСПОРИДИЯЛАР
ди. Новда ва куртакларда кичкина майда тиниқ тўқ сариқ, қизғиш доғлар пай-до бўлиб, ёрилади, улардан тиниқ елимсимон модда ажралиб чиқади. За-рарланган новда ва куртаклар қуриб қолади. Меваларда ҳам дастлаб майда қизғиш доғлар, сўнгра зарарланган жойларда ёриқлар, мева пўстида қора қўтирсимон доғлар юзага келади. Бу ка-саллик кўпинча ўрик, шафтоли, олча ва гилосга катта зарар етказади. Замбу-руғ, асосан, зарарланган ўсимлик қол-диқларида мицелий ёки конидия шак-лида қишлайди. Баҳорда ёғингарчилик кўп бўлганда касаллик авжланади.
Кураш чоралари: асосан, куз-да зарарланган новда ва шохлар кесиб, ёқиб юборилади. Кеч кузда ёки куртаклар бўртишига қадар мис купороси (3— 4%) ёки нитрафен (3%) пуркалади; куртаклар бўртишига қадар, дарахт гул-дан тушиши б-н ва ундан кейин 15— 20 кун ўтказиб бордо суюқлиги, мис хлор оксиди, купрозан, цинеб, кап-тан, фталан каби фунгицидлар эрит-маси пуркалади.
Мақсуда Эшонқулоеа.
КНИДОСПОРИДИЯЛАР (Cnidos poridia) — паразит бир ҳужайрали ҳай-вонлар гуруҳи; илгари алоҳида тип ёки синфга ажратилган. Бир ҳужайралилар-нинг ҳоз. системасига биноан миксос-поридиялар типининг синоними ҳисоб-ланади.
КНОС (Кносс) — Шим. Критнинг мар-казий қисмида жойлашган қад. шахар. Эгей маданияти марказларидан бири. Мил. ав. 3-минг йиллик охирларидан подшоликнинг пойтахти. К. подшола-ри мил. ав. 16— 15-а. ларда Крит илк қул-дорлик давлатининг олий хукмдорла-ри бўлган. Зилзила (мил. ав. 1470), ён-ғин (мил. ав. тахм. 1380) натижасида вайрон бўлган. Инглиз археологи А. Ж. Эванс томонидан олиб борилган археологик қазилмалар (1900—30) натижасида К. хукмдорларининг саройи очилган ва «хўжалик архиви» — ёзув-ли жадваллар топилган. К. ахейлар томонидан босиб олингач (мил. ав. 15-а. 2-ярми), таназзулга учраган.
Кнос. Ҳукм-дорлар саройи (мил. ав. 16-а.).
КНУНЯНЦ Иван Людвигович (1906.22.5 (4.6) — Тоғли Қорабоғ — 1994) — органик кимёгар. Акад. (1953). Генерал-майор — муҳандис. Пиридин ядросига турли радикалларни кири-тишнинг янги усулларини кашф этган. Этилен оксидини ацетосирка кислота б-н реакцияга киритиб, у-ацетопропил спиртини олган. Ҳозир бу усул В, ви-таминини олишда қўлланилади. Капро-лактамнинг тўғри чизикли полимер-лаш реакциясини илк бор ўрганган. Саратон касаллигининг айрим турла-ри учун самарали кимёвий терапевтик воситалар олган. Улардан «лофенал» амалиётга жорий этилган. Фторорганик бирикмалар устида мунтазам изланиш-лар олиб бориб, бу соҳада илмий мак-табга асос солган. Д. И. Менделеев ном-ли кимёгарлар жамияти жур.нинг бош мухаррири, кимё энциклопедиясининг ташаббускори ва бош муҳаррири. КНЯЗЛИК — князлар бошқарган мус-тақил ва қарам давлатлар, алоҳида мул-клар. К. шарқий славян ва қад. рус дав-латларида 8—9-а.ларда вужудга келган. Энг йирик К.лар буюк К.лар деб ата-либ, удел (мулк)ларга бўлинган. Рос-сияда К.лар марказий шаҳарлар номи б-н аталган. Мае: Киев, Рязань К.ла-ри, Русь давлатида 12-а.нинг 2-ярми-да К.лар сони кўпайган, бу эса мамла-катнинг кучеизланишига олиб келган. 15-а. охири — 16-а.ларда К.лар марказ-лашган Русь давлати таркибига кирган. Россия империясида 1809—1917 й.лар-да Финляндия Буюк К. деб аталган. Fap-бий Европада Монако, Андорра ва Лихтенштейн давлатлари ҳоз. К. деб ата-лади.
КНЯЗЬ (рус.) — 1) кабила бошлиғи, давлат ёки алоҳида мулк ҳукмдори. К. (нем. Furst) ўрта аерларда Германияда махсус имтиёзларга эга бўлган олий империя аристократияси вакили. Аҳолиси роман тилларида сўзлашувчи мамлакатларда К. унвони prince (лот. princeps — биринчи сўзидан) сўзи б-н ифодаланади. Россияда К.ларнинг кат-таси — улуғ К., қолганлари — вилоят К.лари деб аталган; 2) авлоддан-авлод-га ўтган фахрий дворянлар унвони; подшо томонидан алоҳида хизмат кўрсатган амалдорларга ҳам инъом қилинган (18-а.дан). КОАГУЛЯЦИЯ (лот. coagulum — қуйқа, coagulatio — ивиш, қуюқланиш) — дисперс, айниқса, коллоид система-ларда заррачаларнинг ўзаро бирлашиб йириклашган агрегатлар ҳосил қили-ши. К. охиригача борса, лойқа ҳосил бўлиб, агрегатлар чўкади ёки юқори қатлам ҳосил қилади. Коллоид система тиниклашади. Айрим ҳолда К. натижа-
сида ғовак фазавий бутун система бўйи-ча тарқалган коагуляцион (гель) структура ҳосил қилади. К. натижасида сис-теманинг ранги ўзгаради ёки у лойқа-ланади. К.га адсорбцион кучлар (мини-мумга интилиш) сабаб бўлади. Электростатик кучлар (бир хил заряд-ланган заррачаларнинг бир-биридан итарилиши) эса унга қаршилик қила-ди. К. дисперс системанинг термодинамик беқарорлигини намойиш этиши-дир. К. 2 босқичда содир бўлади: 1) аг-регатив барқарорликнинг йўқолиши ва заррачаларнинг бирлашиши (я ш и р и н К.); 2) ҳосил бўлган заррачалар агре-гатларининг чўкиши (ёки қалқиб юза-га чиқиши) — о ч и қ К. Агар К. ўз-ўзи-дан содир бўлса, автокоагуляция дейилади. Одатда, К. физик ёки кимёвий таъсир натижасида рўй беради: электролитлар ва ноэлектролитлар электр майдони, ҳарорат, ёруғлик, юқори частотали электромагнит тебра-нишлари, кескин силжитиш ёки ара-лаштириш, дисперс муҳитнинг ўзгари-ши ва б. К.га сабаб бўлиши мумкин. Электролитлар таъсирида К. содир бўлиши борасида бир нечта қоидалар мавжуд; 1) электролитнинг К.га сабаб бўладиган минимал концентрацияси — К. чегараси. У лойқаланишнинг чўкма ҳосил бўлиши ёки ранг ўзгаришининг бошланиши б-н аниқланади; 2) коллоид заррача зарядига қарама-қарши заряд сақловчи электролит иони К.га сабаб бўлиши мумкин; заряди қанча юқори бўлса, унинг коагуляцион қоби-лияти шунча кўп бўлади (Шульце — Гарди қонуни); 3) органик ионларда уларнинг адсорбцияланиш қобилияти ортиши б-н К. ҳодисаси кучаяди.
К. ҳодисаси табиатда ва турмушда кенг тарқалган. Тупроқ заррачалари-нинг катта-кичиклиги, оқар сувлар-нинг тиниқ ёки лойқа бўлиши ҳам К.га боғлиқ. К. озиқ-овқат, доришунослик, кимё, лок-бўёқ саноатида кенг қўлла-нилади. К. табиатда ҳам кенг тарқалган, мае, қоннинг ивиши, оқсиллар К.си ва б.
КОАЛА, халтали айиқ (Phascolarctos cinereus) — халтали сут эмизувчилар кенжа синфига мансуб ҳайвон. Танасининг уз. 0,6 м ча, қулоғи катта. Оёғи 5 бармокли, тирноғи бақув-ват, дарахтда юришга мослашган, дум-сиз. Кўриниши айиққа ўхшаш. Мўйна-си қалин, узун ва юмшоқ, елкаси кул-ранг, қорни оқ. Шарқий Австралия ўрмонларида яшайди. Тунда фаол. Барг ва куртаклар б-н озикланади. Оғиз бўшлиғида озиқ сақловчи қопчиғи бўлади. Икки йилда бир марта туғади, бўғозлик даври 30—35 кун. Боласини
КОБАЛЬТ   РУДАЛАРИ

халтасида олиб юради, каттароқ бўлга-нида опичиб олади; жуда ювош ҳай-вон, 12—20 й. яшайди. Мўйнаси учун кўплаб овланганидан сони камайиб кетган. Овлаш тақиқланган. КОАЛИЦИЯ (лот. coalitio — иттифоқ) — 1) халқаро муносабатларнинг айрим масалаларида биргаликда иш кўриш қақида ўзаро ахдлашган давлатларнинг сиёсий ёки ҳарбий иттифоқи (мае, давлатларнинг 2-жаҳон урушидаги гит-лерчиларга қарши К.си); 2) бир неча сиёсий партияларнинг шу партиялар вакилларидан иборат ҳукумат тузиш тўғрисидаги келишуви. КОАТАЛАР, ўргимчаксимон қора маймунлар (Ateles) — гажак думли маймунлар оиласига мансуб маймунлар уруғи. 4 тури бор. Танаси 70 см, думи 90 см ча, боши кичкина, оёкда-ри ва бармоклари ингичка, олдинги оёғи узун, бош бармоғи бўлмайди, да-рахт шохларини тутишга мослашган. Жан. ва Марказий Америкадаги тропик ўрмонларда 10—12 тадан гала бўлиб яшайди. Ҳар йили битта бола туғади. Бўғозлик даври — 140 кун. Мевалар, ўсимлик куртакла-ри, ҳашаротлар, қушлар тухуми б-н озиқланади. Жуда ҳаракатчан. Олдинги оёклари ва думи ёрдамида дарахт шохларини тутиб ҳаракат қилади. Оила ёки гала бў-либ юради.
Крра коата.
КОАУИЛА — Мексикадаги штат, Мексика тоғлигининг шим. қисмида, АҚШ б-н чегарадош. Майд. 151,6 минг км2. Аҳолиси 2,3 млн. киши (2000). Маъму-рий маркази — Сальтильо. Йирик ша-ҳарлари: Торреон, Монклова, Пьедрас-Неграс. Рельефининг аксари қисми чўл ландшафтли тоғлик, шарқида — сер-тепа текислик. Шарқий Сьерра-Мадре тоғлари К.ни Мексика қўлтиғидан аж-
ратиб туради. Иклими субтропик қуруқ иқлим. Янв.нинг ўртача т-раси 12—16°, июлники 24—29°. Шим.дан совуқ ҳаво оқимининг кириб келиши натижасида баъзан т-ра —10° гача пасаяди. Йиллик ўртача ёғин 200—400 мм.
К. — муҳим металлургия ва суғорма деҳқончилик р-ни. Сабинас дарёси ҳав-заси мамлакатнинг асосий тошкўмир олинадиган р-ни. Кокс-кимё, қора ва рангли металлургия, озиқ-овқат, тўқи-мачилик, кимё, цемент, қ. х. машина-созлиги корхоналари бор. Асосий экин-лари — пахта, буғдой. Экстенсив чор-вачилик ривожланган. К. орқали марказий штатларни АҚШ б-н боғловчи муҳим магистрал йўллар ўтган. КОБАЛЬТ (Cobaltum), Co — Менделеев даврий системасининг VIII гуру-ҳига мансуб кимёвий элемент. Тартиб раками 27, ат.м. 58,9332. К. металини илк бор 1735 й.да швед кимёгари Ю. Бранд рудалардан ажратиб олган. Узок, вақтгача К.ни рудадан ажратиб олиш мумкин бўлмаган, шунинг учун Kobold деб аталган (нем. Kobold тог ва кон-ларда яшайдиган жин демакдир; металл К. номи шундан олинган).
Табиатда 2 та барқарор изотопдан ташкил топган: 59Со (99,83%) ва 57Со (0,17%). Оксидланиш даражаси +2 ва +3, гоҳо +1, +4 ва +5; Сунъий радиоактив изотопларидан Ы1Со(Т]/2=5,27 й.) муҳим аҳамиятга эга. Полинг бўйича электроманфийлиги 1,9; атом радиуси 0,125 нм. К. масса жиҳатидан ер пўсти-нинг 4-10~3% ини ташкил қилади, океан сувларидаги микдори 0,005 мг/л. 30 га яқин минераллари бор. Энг мухим-лари: карролит CuCo2S4, линнеит Co3S4, кобальтин CoAsS, саффлорит (CoFe)As2, скуттерудит CoAs3, шмаль-тин CoAs2, абсолин Co3O4-mMnO2 пН2О, эритин Co3(AsO4)2-8H2O, сферо-кобальтит СоСО3 ва ҳ.к. Соф. К. рудала-ри жуда кам. К., асосан, мис, никель, кумуш, темир, маргимуш, марганец б-н бирикма ҳолида учрайди. К. — ку-мушеимон оқ, қизғиш-очсариқ ранг-да товланадиган металл. Суюқланиш т-раси 1494°, кайнаш т-раси 2960°, зич-лиги 8,90 г/см3. Ферромагнит хосса-сига эга. Бренел бўйича қаттиқлиги 470—1230 МПа. Зичжойлашган К. ҳаво таъсирига чидамли, 300° да оксид пар-да б-н қопланади, кукун ҳолдаги К. ҳавода ўз-ўзидан алангаланади. Сув, ишқор, карбонат кислота б-н реакци-яга киришади. Фторид кислота ҳатто қиздирилганда ҳам унга таъсир қилмай-ди, тутунланувчи нитрат кислота К.нинг фаоллигини сусайтиради (ок-сидлайди). Оддий хароратда галогенлар (Ғ дан ташқари) б-н бирикмалар ҳосил
қилади. Ўювчи ишқорлар К. эритмала-рига таъсир эттирилганда \аворанг Со(ОН)2 чўкмага тушади, ҳаво таъси-рида эса у Со(ОН)3 га ўтади. К. анорга-ник ва органик бирикмалар б-н 2 ва 3 валентли комплекс бирикмалар, кўпгина металлар б-н қотишмалар ҳосил қилади. К. металини К. рудалари-дан ажратиб олиш учун дастлаб руда-ларни оксидловчи шароитда махсус печларда куйдириб эрувчан ҳолга ўтка-зилади. К.ни бошқа металлардан тоза-лаш учун кимёвий ва гидрометаллургия усулларидан фойдаланилади. Охир-ги маҳсулот сифатида Со3О4 олинади. Уни кумир, водород, СО каби қайта-рувчилар иштирокида қайтариб ёки алюмотермия ва электролиз усуллари б-н металл ҳолидаги К. олинади.
Ҳоз. ажратиб олинаётган К.нинг тах-минан 65%и махсус қотишма ва пўлат-лар, 10%и катализаторлар, 10%и пиг-ментлар тайёрлашда қўлланилади. К. бирикмалари рангли шишалар, керамика, органик синтез учун катализаторлар олишда, нефть ва аммиакни то-залашда, мой бўёқларни қуритишда, чиройли ва турғун эмаль ва бўёқлар, яримўтказгичлар (CoSb2, CoSb3) ва ўта кесгич асбоблар тайёрлашда ишлати-лади. Сўнгги йилларда радиоактив 60Со («Кобальт лушкаси») тиббиётда сара-тон касаллигини даволашда қўллан-мокда. Ҳайвонлардаги анемия касалли-гига қарши курашда ҳам К.дан фойдаланилади.
Ад.: Большаков К. А., Химия и технология кобальта, М., 1981; Борбат В. Ф., Волков В. И., Каза некий Л. А., Производство кобальта из сульфидных руд, М., 1983; Ахметов Н. С Общая и неорганическая химия, М.,  1998.
Саиджамол Эшонхўжаев.
КОБАЛЬТ РУДАЛАРИ — таркибида кобальт бўлган рудалар, бунда ажратиб олинган кобальт микдори иқтисо-дий жиҳатдан самарали бўлиши лозим. К.р.нинг асосий минераллари: линнеит Co3S4 (кобальт 57,96%), кобальтин CoAsS (кобальт 35,4%), скуттерудит CoAs3 (кобальт 20,7%), сферокобаль-тит Со (СО), (кобальт 50-55%), саффлорит CoAs2 (кобальт 2,23%). Кобальт -нинг саноатбоп микдори никель, мис ва темир конларида бўлади. Кобальт-нинг рудадаги микдори жуда кам (4% гача). Асосан, никель-кумуш, мис-кол-чедани, темир ва б. конларда бирикма ҳолида учрайди. К.р. уч хил: 1) мишь-як-кобальт рудалари — асосий минераллари скуттерудит CoAs3 (16% —20% кобальт), шмальтин-хлоантит (Со, Ni) As32 (кобальтиннинг микдори 1—5%

дан 20% гача); 2) кобальт аралашган темир ва никель рудалари — асосий ми-нераллари — пирит (кобальт 0,01% дан 2,5% — 3% гача) ва пентландит (кобальт 0,4% дан 2,5% гача); 3) оксид-ланган кобальт рудалари. Асосий ми-нераллари — эритрин, асболан ва б. К.р.нинг дунёдаги захираси 6 млн. т дан ортиқ. Энг йирик конлари Замбия, Австралия, Индонезия, Марокаш, Канада, РФ (Мурманск вилояти, Красноярск ўлкаси), Қозоғистон, Украина ва б. жойларда топилган. Ўзбекистонда ҳозирча алоҳида кобальт конлари аниқ-ланмаган, бироқ Олмаликдаги мис-мо-либден рудалари таркибидаги пирит минералида 700—800 г/т кобальт уч-райди.
КОБАЛЬТ ҚОТИШМАЛАРИ - кобальт асосидаги қотишмалар. Иссиқ-ликдан кенгайиш коэффициенти ки-чиклиги, иссиқбардошлиги ва корро-зиябардошлиги юқорилиги, магнит хоссалари яхшилиги б-н бошқа қотиш-малардан фарқ қилади. Кобальтнинг темир, хром, никель, молибден, вольфрам ва б. оғир металлар б-н қотиш-малари кенг ишлатилади. К.қ. кесувчи асбоблар қирраларига ва машина де-талларига эритиб ёпиштириладиган қаттиқ: юқори т-рада ишлайдиган де-таллар, мае, турбореактив двигател-ларнинг парракларини тайёрлашда иш-латиладиган иссиқбардош; доимий маг-нитлар, индуктивлик ғалтаклари тайёрлашда ишлатиладиган магнитли қотишмаларга бўлинади. Деформация-боп ва қуймабоп қотишмалари ҳам бор. Деформациябоп К. қ. асосини кобальт ва хром (баъзан, никель) таш-кил этади. Қотишманинг иссикбардош-лигини ошириш учун унга қийин су-юкланадиган элементлар — молибден, вольфрам, ниобий, углерод ва оз миқ-дорда бор қўшилади. Деформациябоп К. қ.ни 1150—1200° гача қиздириб, ҳаво ва сувда тобланса ҳамда 750—800° гача қиздириб бўшатилса (чиниқтирилса), механик ва иссиқбардошлик хоссалари жуда яхшиланади. Куймабоп К. қ. асосан, карбид фазалар ҳисобига мус-таҳкамланади. Етарли миқдорда карбид-лар ҳосил қилиш учун эса қотишмага углерод, хром, молибден ёки вольфрам, бор қўшилади. Бу қотишмалардан қуйилган деталларнинг мустаҳкамлиги-ни ошириш учун улар 735—815° гача т-рада қиздириб бўшатилади. КОБАЛЬТИН, кобальт ялтироғи — сульфидлар синфига оид минерал, кимёвий формуласи: CoAsS (Co — 35,4%, As - 45,3%, S - 19,3%). Ni, Fe аралашмалари ҳам мавжуд. Куб систе-мада кристалланади. Ранги оқ, пушти донадор агрегат ва кристаллардан ибо-
рат. Металлсимон ялтироқ. Қаттиклиги 5,5; зичлиги 6,2 г/см3. Мўрт. Электрни яхши ўтказади. Гидротермал, контакт-метасоматик конлар темир рудали скарнлар ва гидротермал томирларда учрайди. Оксидланиш зонасида эрит-ринга айланади. К. кобальт олинадиган асосий хом ашё ҳисобланади. Ўзбекис-тонда Чақилкалон тоғларида учрайди, шунингдек, Оқтепа конида ҳам бор. КОБАН МАДАНИЯТИ - жез даври-нинг охири — илк темир даврининг бошларидаги археологик маданият (мил. ав. 2-минг йилликнинг охири — 1-минг йилликнинг ўрталари). Дастлаб (1869) топилган жой — Шим. Осетия (РФ)даги Кобан қишлоғининг номи-дан олинган. Шим. Кавказнинг марка-зий кисмета тарқалган. Қишлоқ ва қаб-ристон қолдиқлари топилган. К.м. ман-зилгоҳларидан жангда ишлатиладиган болта, мис идиш ва турли безак бу-
Кобан маданияти. Жез топилмалар: 1. Болта; 2. Камар тўқаси; 3. Бурмасимон тирсакбанд; 4. Тўғноғич; 5. Билагузук; 6. Илгак.
юмлари — тўғноғич, камар, тугма, билагузук ва б. топилган. К.м. аҳолиси чорвачилик, деққончилик, темирчилик б-н шуғулланишган. КОБДО, Жаргалант — Монголи-янинг ғарбий қисмидаги шаҳар. Буянт-Гол дарёси бўйида. Кобдо аймоғининг маъмурий маркази. Аҳолиси 27,9 минг киши (1999). К. мамлакат ғарбий қис-мининг муҳим иқтисодий ва маданий маркази. Трансмонголия автомобиль магистрали ёнида. Қурилиш материал-лари и.ч, озиқ-овқат, энергетика са-ноати ривожланган. Жунга ишлов бе-рувчи корхона, биопрепаратлар ф-каси, босмахона, автомобилларни таъ-мирлаш з-ди, театр бор. Шаҳарга 1731 й. асос солинган.
КОБЕ, Кобэ — Япониядаги шаҳар. Хонсю о.нинг жан.-ғарбий қисмида. Осака қўлтиғи соҳилида. Хиого префек-турасининг маъмурий маркази. Ахолией 1,5 млн.киши (1990-й.лар охири). Муҳим т.й. тугуни. Япония ғарбидаги йирик саноат маркази. Металлургия, транспорт машинасозлиги, жумладан, кемасозлик (мамлакатда қурилаётган кемалар ҳажмининг 1/3 қисми К. ҳис-сасига тўғри келади), озиқ-овқат ва ҳарбий саноат корхоналари бор. Электр
энергия, тўқимачилик ва киме саноа-ти маҳсулотлари ишлаб чиқарилади. К. порти Япониядаги энг йирик портлар-дан бири (йиллик юк ортиб-тушириш 150 млн. т.). Метрополитен қурилган. К.да чет эл банкларининг йирик фи-лиаллари, савдо ва саноат фирмалари жойлашган. Ун-т, олий тижорат ин-ти, тех. коллежи, расадхона, бадиий музей мавжуд. К. — халкаро туризм марказла-ридан бири. Шаҳар атрофида курорт-лар ва миллий боғлар бор. КОБОЛ (инг. Common Business Ofented Language иборадан қисқартирилган — умумқабул қилинган амалий тил) — ЭҲМ ёрдамида иқтисодий-ҳисоб ва бошқариш масалаларини ечиш про-граммаси (дастури) ни баён қилишда қўлланиладиган программалаш (дас-тур тузиш) тили. Аягоритмларнн ЭҲМ нинг қандайлигига боғлиқ бўлмаган шаклдаги яққол ва ихчам қайди оли-нишини таъминлайди. 1960-й.ларда АҚШ да ишлаб чиқилган. Тилнинг ин-глизча ва русча вариантлари мавжуд; шакли матн кўринишда бўлади. К. кат-та ҳажмдаги ахборотларни киритиш ва чиқариш, разряди ўзгарувчан сонлар устида ишлаш, чиқадиган ахборотларни мураккаб ҳисобот шакли кўрини-шида тахлил қилиш учун ишлов бера-ди. К. алголта нисбатан амалий опера-цияларнинг одатдаги тилига яқин. К.да тузиладиган катта дастурларни қисқар-тириш ва уларни жойлаш учун махсус восита бор.
КОБРАЛАР — қ. Kama илонлар. КОБУЛ — Афғонистон ва Покистон-даги дарё. Ҳинд дарёсининг энг катта ўнг ирмоғи. Уз. 460 км, ҳавзасининг майд. 75 минг км2 чамасида. Кўҳи Бобо тизмасининг ён бағридан бошланади. Аввал тоглар орасидан оқади, кейин Жалолобод чўкмасидан ўтгач, Пешо-вар ш. яқинида текисликка чиқади. Қор ва ёмғир сувларидан тўйинади. Ёзда серсув, ўртача сув сарфи 700 м3/сек. Қуйилиш жойидан юқори оқимига то-мон (120 км гача) кичик кемалар қат-найди. Суғоришда фойдаланилади. ГЭС лар, сув омборлари қурилган. Дарё бўйида Кобул, Жалолобод ва Пешовар ш.лари жойлашган. КОБУЛ — Афғонистоннинг пойтахти. Кобул вилоятининг маъмурий маркази. Кобул дарёси водийсида, ўртача 1820 м баландликда, Асмон ва Шер-дарвоза тоғлари орасидаги воҳада жойлашган. Иклими субтропик континен-тал иклим. Янв.нинг ўртача т-раси Г, июлники 26°, йилига 317 мм ёғин ту-шади. Аҳолиси 750 минг киши (2000). Птолемей асарларида К. Кобур шак-лида учрайди. Юнон-Бақтрия подшоли-ги, Кушон подшолиги, кейинчалик эф-

талийлар давлати таркибида бўлган. Эф-талийлар давлати таназзулга учрагач (6-а.), К.ни буддизм динидаги маҳаллий ҳокимлар (Кобул шохлари) идора қил-ган. 7-а.да араблар, 9-а.да саффорий-лар босиб олган. К. Сомонийлар, Ғазна-вийлар, Темурийлар давлатлари тарки-бига кирган. Шаҳар 1221 й.да Чингиз-хон қўшинлари томонидан вайрон қилинди. 1504 й. Бобур К.ни узи асос солган давлатнинг пойтахтига айлан-тирди. 1738 й. Эрон шоҳи Нодиршоҳ Афшар эгаллади. К. 17'47 й. Дурронийлар давлати таркибига қўшиб олинди. Те-муршоҳ Дурроний даврида (1773—93) К. пойтахтга айлантирилди. Дурронийлар давлати тугатилгач (1818), К. Кобул амирлигининг маркази бўлиб қолди. 1825 й.да амир Дўстмуҳаммад афғон ерла-рини бир бутун қилиб бирлаштириш-га харакат қилди, бу эса кейинчалик Афғонистон давлатини вужудга кели-шида муҳим роль ўйнади. Биринчи (1838-42) ва иккинчи (1878-80) Ан-глия-Афғонистон урушлари даврида шаҳарнинг кўп қисми бузилди. Собиқ шўролар қўшинининг 1979 й. дек.да Афғонистонга тажовузкорона бостириб кириши ва 1992 й.да бошланган ички фуқаролар уруши даврида К. жиддий зарар кўрди. Шаҳарни 1996—2002 й.лар-да мутаассиб «толибон» ички мухоли-фат кучлари эгаллаб турди. Улардан озод қилиш учун олиб борилган аксил-террор ҳарбий ҳаракатлар туфайли К.да яна вайронагарчиликлар бўлди.
К. — мамлакатнинг сиёсий, иқтисо-дий ва маданий маркази. Автомобиль йўллари тугуни. Багром ҳарбий аэро-дроми, халқаро аэропорт бор. Автомобиль йўллари орқали Покистон, Ҳин-дистон, Эрон, Ўзбекистон ва б. дав-латлар б-н боғланган. Афғонистоннинг экспорт ва импорт молларининг асо-сий қисми К. орқали ўтади. К. ва унинг атрофида тўқимачилик (ип газлама к-ти, жун ва ипак газламалар, трикотаж ф-калари), озиқ-овқат, ҳарбий, ёғочсозлик, машиналарни таъмирлаш ва металл буюмлар тайёрлаш корхона-лари, гугурт, кўн пойабзал, гилам тўқиш ф-калари, лак-бўёқ, чинни, қурилиш материаллари з-длари, иссиқ-лик электр ст-яси, шаҳар яқинида ГЭС
Кобул шаҳри кўчаларида.
бор. Майда ҳунармандчилик корхона-си кўп. К. — қоракўл тери б-н савдо қилинадиган марказ.
К.да ФА, Тарих жамияти, бир неча олий ўқув юрти, жумладан, ун-т, бос-махона, театр, Кобул тарих-этногра-фия музейи, жамоат кутубхонаси иш-лаб турибди. К. икки қисмдан иборат: эски шаҳар ва янги шаҳар. Янги шаҳар қисмида кўплаб замонавий бинолар қурилган. Шаҳарнинг кўҳна қисми Кобул дарёсининг жан. соҳилида. Меъмо-рий ёдгорликларидан Боло-Ҳисор қалъаси, Боғи Бобур, Темуршоҳ мақ-бараси, Чиҳил Сутун боғи ва саройи, Муҳаммад Нодиршоҳ мақбараси (20-а.) ва б. сақланган.
КОБУЛ АМИРЛИГИ - Дурронийлар давлати парчалангандан кейин вужудга келган афғон амирлиги (19-а.). Асос-чиси — амир Дўстмуҳаммадхон. 19-а.нинг 30-й.ларида амирлик ҳудуди шим.дан жан.га Парвондан Мукургача ва ғарбдан шарққа Бомиёндан Хайбар довонигача чўзилган. Қулай географик жойлашиши унинг юксалишига имкон берган. К.а.ни амир бошқарган. Ёллан-ма қўшин ёрдамида амир босқинчилик урушлари олиб борган, халқ қўзғолон-ларини бостирган. Афғон амирликла-ри орасида К.а. энг кучлиси ҳисобла-ниб, 19-а.да Афғонистон давлати бир-лашуви жараёни маркази бўлган. КОБУЛИЙ (тахаллуси; асл исми Мир Сайд) (15-а.) — шоир. Кобул амирла-ридан бўлган шайх Абу Саиднинг ўғли. Алишер Навоийнинг тоғаси. Навоий «Мажолис ун-нафоис» тазкирасида К.нинг шеърий истеъдоди юқори бўлганлиги, шеърларининг аксарияти туркий тилда эканлигини алоҳида таъ-кидлаб кўрсатган. Навоий тазкираси орқали бизга К.нинг бир туюғи етиб келган.
КОБУЛИСТОН — Афғонистоннинг шим.-шарқий қисмида, Кобул дарёси ҳавзасида жойлашган тарихий вилоят. Маркази — Кобул ш. К. жан.-ғарбда Зо-булистон б-н чегарадош бўлиб, «Шоҳ-нома»аа бу 2 вилоят номи кўпинча ёнма-ён зикр этилади. Баъзи географ-лар К. б-н Зобулистонни бир вилоят номи деб ҳисобласалар-да, «Шоҳнома» ҳамда Абулфазл Алломийнинг «Ойини Акбарий» («Акбаршоҳ қонунлари») асаридаги маълумотлар бу фикрни рад этади.
КОБУСТОН (Гобустон) - Катта Кавказ тоғ этагида, Апшерон я.о. (Озар-байжон)нинг ғарбидаги пастак тоғли туман. Атрофдаги қоятошларга турли даврга (мезолитдан ўрта асргача) оид тасвирлар (одамлар, ҳайвонлар, қай-иқлар ва б.) туширилган. КОВАК ВЕНАЛАР — қуруқда яшовчи умуртқалилар катта қон айланиш дои-расининг энг йирик томирлари. Сувда ва қурукда яшовчиларда қонни юрак-нинг веноз бўшлиғига, судралиб юрув-чилар, қушлар ва сут эмизувчиларда юракнинг бевосита ўнг бўлмачасига олиб келиб қуяди. Одамнинг томирлар системасида юракнинг чап қрринчаси-дан бошланган аорта тармоклари майда капиллярлар бўлиб, кислородга бой қонни организмга тарқатади. Веналар эса капиллярдан йиғилиб, йириклашиб юқори ва пастки К.в. бўлиб, ўнг бўлма-чага қуйилади. Юқори ва пастки К. в. фарқ қилинади. Юқори К. в. йирик, аммо калта бўлиб, кўкс оралиғида ўнг ва чап томонлардаги елка-бош ва қўл веналарининг қўшилишидан вужудга келган. У бош, бўйин, елка камари (ўнг ва чап томон), қўл, кўкрак бўшлиғи деворлари, орқа мия ва унинг қобиқ-лари (қисман), кўкс оралиғидаги аъзо-лардан қон йиғади. Пастки К.в. энг йирик томир бўлиб, IV, V бел умурт-қалари рўпарасидаги ўнг ва чап ёнбош веналарининг қўшилишидан ҳосил бўлади. Вена юқорига кўтарилиб йўлда бел, чаноқ, оёқ веналари, жигардан чиққан қопқа вена ва қорин бўшлиғи-даги аъзолар веналарини қабул қила-ди. Қопқа вена диафрагмадан ўтиб юракнинг ўнг бўлмачасига қуйилади. У чаноқ соҳасидаги аъзолар ва деворла-ридан, шунингдек, қорин бўшлиғида-ги аъзолар (жигар, буйрак, буйрак усти бези) ва деворларидан диафрагма, жинсий безлар, орқа мия ва қисман мия қобиқларидан ҳамда оёқдаги веноз чигаллардан қон йиғади. Юқори ва пастки қопқа веналар қорин девори-нинг орқа ва олдинги бўлагидаги вена томирлари б-н кенг қўшилган. Бу юқо-ри пастки ковак томирларда қон дим-

ланиб қолганда вена қони қўшилма-лар орқали йўналишига имкон беради. КОВАК ДРЕНАЖ, крот дренаж — ёпиқ горизонтам дренаж тури; тупроқ-даги ортиқча грунт сувларини чиқариб юбориш учун қазилган ер ости ковак-лари системаси. Коваклар 0,5—1,2 м чуқ.да, диам. 6—20 см, оралиғи 2—20 м, нишаби 0,003—0,005° қилиб ковак қазиш машиналари б-н қазилади. Машина иш органи б-н тупроқ устида кенглиги 2—6 см бўлтан тирқиш очи-лади, тиғли темир цилиндр-дренер б-н унинг ости кенгайтирилиб, бўшлиқ ҳосил қилинади. Сўнгра тирқишлар махсус мослама б-н ҳайдалма қатлам чуқурлигигача беркитилади. К.д. кўпин-ча шўр босган, аммо ортиқча намлан-маган (ботқокланмаган) ерларда дои-мий дренаж б-н биргаликда ишлати-лади. Ўзбекистоннинг деҳқончилик зо-наларида К.д. 20-а.нинг 40- ва 60-й.ларида синаб кўрилди, аммо тар-кибида кўп миқдорда чанг ва қум зар-рачалари бўлган грунтда ковакларнинг тез ўпирилиши сабабли кенг қўлланил-мади.
КОВАЛЕВСКАЯ Зинаида Михайловна (1902, Саратов вилояти — 1979.5.11, Самарканд) — Узбекистан халқ рас-соми (1964). Қозон рассомлик билим юртида таълим олган (1922—27), 1943 й.да И. Репин номидаги рассомлик, ҳайкалтарошлик ва меъморлик ин-тида сиртдан диплом ёклаган. 1930 й.дан Ўзбекистонда. 1932—49 й.ларда Самарканд рассомлик билим юртида педагог. К. асарларида узбек диёри ва унинг кишилари ёрқин бўёкларда нафис акс эттирилган. Портретлар («Ота портре-ти», 1939; «Она портрети», 1945; рус рассомлари П. Беньков, 1945; Б. М. Теп-лов, 1952; С. Ракова, 1961 ва б.), ман-заралар («Эски шаҳар кўчаси»,  1945;
«Ҳовуз бўйидаги чойхона», 1945; «Ур-гутда», 1956 ва б.), ўзбек аёллари тас-вирланган лавҳалар («Театр ложасида», 1937; «Велосипед мусобақасининг ғолибаси», 1939; «Халқ ижоди устала-ри», 1947 ва б.), натюрмортлар («Натюрморт», 1955; «Қовоқ», 1961) ярат-ган.
КОВАЛЕВСКАЯ Софья Васильевна (1850.3(15).1, Москва- 1891.29.1(10.2), Стокгольм) — рус математиги, ёзув-чи. Петербург ФА 1-аёл мухбир аъзоси (1889). В. О. Ковалевскийнжш хотини. Математик маълумотни чет элда олган (1869—74). Дифференциал тенгламалар ва Абель интегралларига оид ишлари учун Гёттинген ун-ти унга фалсафа д-ри илмий унвонини берган. Стокгольм ун-тида доцент ва проф. (1883 й.дан). Асосий илмий ишлари хусусий ҳосилали дифференциал тенгламалар-нинг аналитик ечимларига, қаттиқ жисмларнинг қўзғалмас нуқта атрофи-да айланиши ва тўла симметрик бўлма-ган гидроскопнинг айланиши масала-ларига бағишланган. К. беллетристик асарлар («Бахт учун кураш» драмаси, «Нигилистика» романи, «Болалик эс-даликлари» ва б.) муаллифи. КОВАЛЕВСКИЙ Александр Онуфри-евич (1840.7(19).11, Латвиянинг Дина-бург уезди Шустянка қишлоғи — 1901.9(22).11, Петербург) — рус эво-люционисти-зоологи, қиёсий эмбриология ва физиология, экспериментал ва эволюцион гистология асосчилари-дан бири, Петербург ФА акад. (1890 й.дан), В. О. Ковалевскийнинг акаси. Петербург ун-тини тугатган (1863). Киев (1869—74), Новороссийск (1874—90), Петербург (1891—94) ун-тлари проф., Севастополь биология ст-яси директо-ри (1892—1901). К. умуртқасиз хайвон-лар (бўшлиқичлилар, чувалчанглар, моллюскалар, бўғимоёқли-лар, игнатерилилар) ва хор-далилар (ланцетник, асцидия ва б.)нинг эмбриони ривож-ланишини ўрганган. Умурт-қасиз қайвонларда муртак ва-рақлари тўғрисидаги таъли-мотни ишлаб чиққан, умурт-қали ва умуртқасиз ҳай-вонлар ривожланиши қону-ниятларининг умумийлиги-ни кўрсатиб, уларнинг эволюцион қариндошлигини исботлаб берган.
Ас: Избранные работы, М., 1951.
3. И. Ковалевская. «Театр ложасида» (1937).
КОВАЛЕВСКИЙ Владимир Онуфрие-вич (1842.2(14).8, Латвиянинг Динабург уезди Шустянка қишлоғи — 1883.16(28).4, Москва) — рус табиат-шуноси, эволюцион палеонтология-нинг асосчиси. А. О. Коваяевскийнинт укаси. Петербург ҳуқуқшунослик билим юртини тугатган (1861). Палеонтология соҳасида тадқиқот олиб борган. Қазил-ма суяк қолдиқларини тадқиқ қилиш асосида от аждодларининг эволюция-сини тушунтириб берган. Организмнинг мослашувчанлик ва мослашмаслик эво-люцияси тўғрисидаги таълимотни ярат-ган, мезозой ва кайнозой чўкма жинс-ларининг стратиграфияси масалалари-ни ишлаб чиққан.
Ас: Собрание научных трудов, т. 1—3, М., 1950-60.
КОВАЛЁВ Фёдор Архипович (1890.4.2, Самара — 1965.12.4, Тошкент) — реж. Ўзбекистонда хизмат кўрсатган санъат арбоби (1944). Красноярск, Куйбишев театрларида ишлаган. 1929—31 й.ларда Тошкент ишчи-ёшлар театрида, 1931 — 65 й.лар Алишер Навоий номидаги опера ва балет театрида ишлаган. Ўш ўзбек мусикали драма ва Фарғона узбек мусикали драма театрларида ҳам спек-такллар қўйган. Энг яхши спектаклла-ри: «Платон Кречет», «Аршин мол олон», «Фарҳод ва Ширин» сингари мусикали драмалар, «Чио Чио Сан», «Дубровский», «Фауст», «Ромео ва Жульетта» каби опералар ва б. КОВАТОК, коваток дўлма — ма-салликлари ток баргига ўраб тайёрла-надиган миллий таом. Тайёрланиши дўлма усулида. Ёғлиқ гўшт ва пиёздан туз, мурч, қалампир солиб қийма тай-ёрланади. Янги узиб олинган ток барг-лари иссиқ сувда ювилади ва ҳар бир баргга қийма солиб ўралади. Ўралган К. ипга тизилади. К. палов шўрвасига гўшт ўрнида солиб пиширилса К. палов (ток оши), қозонга териб шўрвада пиширилса К. дўлма, манти қасқонда пиширилса К. манти деб юритилади. К. 25 —30 мин.да пишади. К.ни ток бар-гини консервациялаб, қишда ҳам тайёрласа бўлади. 0,5 кг гўштга 0,5кг пиёз, 100—150 дона ток барги керак бўлади.
КОВАЧ Михал (1930.5.8, Словакия-нинг Гуменне туманидаги Любиша қишлоғи) — Словакия Республикаси-нинг биринчи президенти (1993—98). Братиславадаги Савдо академияси ва Иқтисод ин-тини тугатган. 1956—89 й.ларда банк тизимида ишлаган. Словакия молия вазири (1989—91), Чехия ва Словакия Федератив Республикаси (ЧСФР) Федерал мажлиси депутати

(1990 й.дан). «Демократик Словакия учун» ҳаракати раиси ўринбосари (1991), ЧСФР федерал мажлиси депутата ва раиси (1992 й. июндан 31 дек. гача).
КОВДА Виктор Абрамович (1904.29.12, Владикавказ — 1991.23.10, Москва) — тупроқшунос олим, Ўзбекистонда хиз-мат кўрсатган фан ва техника арбоби (1943). Краснодар қишлоқхўжалиги ин-тини тугатган (1927). В. В. Докучаев но-мидаги Тупроқшунослик ин-ти шўрланган тупроқлар лаб. мудири (1931-39), Москва ун-ти проф. (1939), тупроқшунослик кафедраси мудири (1953-91), СССР ФАнинг Узбекистан филиали Ботаника ва тупроқшунос-лик ин-ти директори (1941—42), ЮНЕСКОнинг Аник, ва табиий фан-лар департаменти директори (1958—65; Париж), Россия ФА Агрокимё ва туп-роқшунослик ин-ти директори (1970—80).
К.нинг асосий тадқиқотлари Россия, Хитой, Лотин Америкаси тупроклари-ни ўрганишга бағишланган ва жаҳон даражасида эътироф қилинган, шўр-ланган тупрокларнинг келиб чиқиши, эволюцияси, геогр.си ва мелиорация-сига, гурунт сувларидаги туз таркиби-нинг шаклланиш қонуниятларига, ай-рим минтақалар ва Ер шарининг қуруқ-лик қисми туз баланси масалалари, уларни харитага тушириш ишларига ба-ғишланган.Унинг раҳбарлигида «Жаҳон тупроқ харитаси» нашр қилинган (1979). К. тупроқшуносликка доир бир неча халқаро лойиҳаларга раҳбарлик қилган.
Ас: Солончаки и солонцы, М.-Л., 1937; Основы учения о почвах: кн. 1—2. М., 1973; Аридизация суши и борьба с засухой. М., 1977.
КОВЕЛЛИН (итальян минералоги Н.Ковелли (1790—1829) номи б-н атал-ган) — сульфидлар синфига мансуб минерал, кимёвий таркиби — CuS. Гек-сонал сингонияли, пластинкасимон. Қаттиклиги 2—2,5; зичлиги 4,6—4,7 г/ см3. Оч зангори ёки кўкимтир. Кристал-лари ниҳоятда кам учрайди. Мис, қўрғошин-рух ва мис-колчедан конла-рининг иккиламчи сульфидларга бой-иш зонасида ҳосил бўлади. К. халькопирит, пирит, халькозин ва б. тарки-бида мис бўлган минераллар, яъни бирламчи ва иккиламчи сульфидлар-нинг ўрнини эгаллаш йўли б-н ривож-ланади. Ўзбекистонда К. Олмалиқ — Қалмоққир, Саричека ва б. мис-молиб-ден конларида, айниқса, кенг тарқал-ган. К.дан мис олинадиган руда сифа-тида фойдаланилади. «КОВЕНТ-ГАРДЕН» (инг. Covent Garden), «Қирол опера театри К.-Г.» — Лондондаги опера ва балет театри, Англия опера санъатининг энг
«Ковент-гарден» театри биноси.
йирик маркази. 1732 й.да ташкил топган. 1930- й.лар-дан Давлат театри. «К.-Г.»да дастлаб драматик, мусиқали ва балет спектакллари б-н бирга цирк томошалари ҳам намойиш этилган. 18- а. ўрта-сидан мусиқали спектакллар, 1847 й. дан бошлаб факат опера ва балет спектакллари қўйилади. Репертуаридан мумтоз (Г.Ф. Гендель, Г. Пёрселл, В. А. Моцарт, Л. Бетховен, К. М. Вебер, Ж. Россини, Г. Доницетти, Ж. Верди, Р. Вагнер, П. Чайковский ва б.) ҳамда 20-а., жумладан, Англия композиторлари (Ф. Дилиус, айниқ-са, Б. Бриттен ва б.) асарлари ўрин олган. 19-а. охиридан барча опералари муаллиф ёзган тилда ижро этилади. Европанинг энг машҳур дирижёрла-ри (Г. Малер, Ф. Мотль, Б. Вальтер, О. Клемперер, Р. Кубелик, Г. Рождественский ва б.) ҳамда хонандалари (М. Малибран, Ж. Гризи, П. Виардо-Гарсия, А. Патти, Э. Карузо, М. Кал-лас, Т. Гобби, Н. Гяуров, К. Бергонци, Ф. Шаляпин ва б.) «К.-Г.» спектакл-ларида иштирок этган. Театр ривожи-га Англия дирижёрларидан Т. Бичем, Г. Вуд, А. Коутс, Ч. Маккерас, хонан-даларидан Ж. Сатерленд, М. Кольер, Г. Жонс, Г. Эванс, П. Глоссоп, Д. Уорд ва б. катта ҳисса қўшган. 1946 й.дан «К.-Г.» саҳнасида «Сэдлерс Уэллс балле» труппаси (1957й.дан «Қирол балети» номида) балет спектакллари қўйил-моқда. Ҳоз. биноси 1858 й.да қайта қурилган (зали 2200 ўринли). КОВЕНТРИ — Буюк Британиядаги шаҳар, Англияда. Аҳолиси 302 минг кишидан зиёд (1990-й.лар ўрталари). Транспорт йўллари тугуни. Мамлакат-нинг муҳим машинасозлик (автомобил-созлик, самолётсозлик, станоксозлик, электротехника, радиоэлектроника) маркази. Рангли металлургия, кимё (сунъий тола и.ч.) саноати корхонала-ри, ун-т бор.
Шаҳар 1043 и. курилган монастирь ат-рофида бунёдга келган. 13—17-й.ларда савдо ва ҳунармандчиликнинг муҳим маркази бўлган. К. иккинчи жаҳон уру-ши вақтида немис фашистлари томо-нидан вайрон қилинган. 1946 й.дан бошлаб қайта тикланган. 14-а.да курилган готика собори вайроналари фашизм ёвузлиги хотираси сифатида сақлаб қўйилган.
КОВЕРКОТ (инг. covercoat — пальто қопламаси) — диагонал уршшшда жун ёки ярим жун иплардан зич тўқилган мато. Бунда арқоқ сифатида ҳар хил (оқ
ва қорамтир) тусли икки ипдан ибо-рат пишитилган ип, танда сифатида бир қават қорамтир ип олинади. Тайёр мато кулранг-яшил, сарғиш-жигарранг ва кўкиш-кулранг тусда бўлади. К.дан костюм ва пальтолар тикилади. Ип-газ-лама тарзида тўқилган К.лар ҳам бўла-ди. Улардан плашлар тикилади. КОВРАК (Ferula) — зирадошлар (со-ябонгулдошлар) оиласига мансуб кўп йиллик ўтлар туркуми. Ўзбекистонда 45 тури ўсади. Сассиқ К.нинг бўйи 1 м ча, илдизи шолғомсимон, диаметри 15 см ча. Пояси тик, йўғон, ичи ковак, юқори қисми шохланган. Илдизолди барглари бандли, 3 бўлакли, поядаги-лари майдароқ, кетма-кет жойлашган. Тўпгули йирик, шарсимон, диаметри 20 см, ён тўпгуллари майдароқ. Эрта баҳорда гуллайди. Меваси — икки бўлакли. Чўлларда ўсади. Илдизидан олинадиган елим (смола)дан астма ва баъзи нерв ка-салликларида ишлатиладиган дори тайёрлана-ди.
Коврак.
КОВРОВ — РФ Владимир вилоятида-ги шаҳар, Клязьма дарёсидаги пристань. Т.й. тугуни. Аҳолиси 162,3 минг киши (1990-й.лар ўрталари). В. А. Дегтярёв номидаги з-д (енгил ўт очар қуроллари, мотоцикллар ва б.), экскаватор з-ди, тўқимачилик ф-каси, технология ин-ти, Владимир-Суздаль тарих-архитектура ва бадиий музей-қўриқхона филиали бор. К. 12-а.дан маълум.
КОВУЛ, ко вар (Capparis spinosa L.) — ковулдошлар оиласига мансуб ярим бута. Поя ва шохчалари ётиқ, барги тухумсимон, гули йирик, оқ ёки оч пушти. Меваси қизил этли, куп уругли.

КОВШ
Ковул.
Қрим, Кавказ, Ўрта Осиё, Шим. Африка ва Ўрта денгиз-нинг тошлоқ ерларида кўп тарқалган. Жан. Европада экилади. К.нинг ғунчаси, меваси сиркалаб ёки тузлаб овкатга солинади. Мевасида 18% оқсил моддалар, 36% ча мой бор. КОВШ — 1) металлургияда — эритилган металл, шлак ва штейнлар-ни қисқа муддат сақлаш, ташиш ҳамда қолипларга қуйишда ишлатиладиган пўлат ёки чўян идиш. Металл ва штейн-лар учун ишлатиладиган К.нинг ичи ўтга чидамли ғишт б-н териб чикила-ди. К.нинг 60 кг гача сигимли даста-ки, 120 кг сиғимли осма рельслар-мо-норельсларда ташиладиган, 500 т гача сиғимли кўприк кранлар ёки т.й. ара-валарда ташиладиган турлари бор. Алюминий саноатида металлни электролиз ванналарда олиш учун вакуум К.лари ишлатилади; 2) кон ва қурилиш машиналари (экскаватор, элеватор, скрепер ва б.) да К. кон жинси, тупроқ ва б.ни умумий массадан ажра-тиб олиш ҳамда бошқа жойга тўкиш учун ишлатилади. Бир ковшли экска-ваторлар К.ининг ҳажми 0,15—200 м3, кўп ковшлисиники — 0,007—7 м3. КОГАЙ Николай Андреевич (1926.14.9, Россиянинг Приморье ўлкаси) — та-биий географ, Ўзбекистонда хизмат кўрсатган фан арбоби (1980), география фанлари д-ри (1972), проф. (1974). Ўрта Осиё Давлат ун-тини (Тошкент) тугатган (1951). Меҳнат фаолияти шу ун-тда ўтган. География ф-ти декани (1975—1983), табиий геогр. кафедраси мудири (1975—83). Илмий фаолияти Ўрта Осиё (Туркистон) ўлкаси ҳудуди-ни регионал табиий географик район-лаштириш, Ўзбекистон ҳудудини агро-иклимий шароитини аниклаш ва ра-йонлаштириш масалаларига бағишлан-ган. Бир канча харита ва географик атласларни нашр қилинишида қатнашган. Ас: Туранская физико-географическая провинция, Т., 1969; Агроклиматические условия сельского хозяйства Узбекистана, Т., 1975 (хаммуаллиф); Физическая география Средней Азии,  1—2 т., Т.,  1978-1979.
КОГАН Абрам Аронович (1897.29.5, Москва — 1982.2.7, Тошкент) — акушер-гинеколог. Ўзбекистонда хизмат кўрсатган фан ва техника арбоби (1948), тиббиёт фанлари д-ри (1939),
проф. (1940). Москва ун-ти тиббиёт ф-тини тугатгач (1924), шу ф-т акушер-лик-гинекология кафедрасида ординатор (1924—27), аспирант (1927—30), Москва вилояти р-н касалхонасида, кейинчалик Москва тез ёрдам ин-тида, 1-Москва тиббиёт ин-ти ва Бутунит-тифоқ экспериментал тиббиёт ин-тида турли лавозимларда ишлаган (1930— 39), 1940 й.дан ТошТИ даволаш ф-ти акушерлик-гинекология кафедраси мудири. Илмий ишлари акушерлик ва ги-некологияга оид.
КОГАН Леонид Борисович (1924.14.11, ҳоз. Днепропетровск — 1982, Москва) — замонавий скрипка ижрочилик мак-табининг йирик намояндаси. Москва консерваториясини тугатган (1948). Москва филармониясида яккахон со-занда (1944 й.дан), Москва консерва-ториясининг ўқитувчиси (1952 й.дан), проф. (1963 й.дан), кафедра мудири (1969 й.дан). Романтик йўналишдаги, кўпқиррали ва ранг-баранг ижро услу-би ўзининг кўтаринки руҳи, теран фал-сафий мазмундорлиги, бадиий фикр-лаш қамрови кенглиги, улуғворлиги ва, айни пайтда, нозиклиги, куйчан-лиги б-н ажралиб туради. Репертуари-дан мумтоз ва 20-а. композиторлари асарлари ўрин олган. 1951 й.дан бош-лаб жаҳон бўйлаб гастролда бўлган. КОГЕЗИЯ (лот. cohaesus — ёпишган, бириккан) — бир хил жинсли қаттиқ ёки суюқ жисмларнинг молекулалар-аро таъсирлашуви натижасида яхлит жисм бўлиб бирикиши. Молекулалар-аро масофа ошган сари К. кучи кескин камаяди, у газларда жуда кичик, кат-тик жисмларда етарлича катта. К. жисм-нинг мустаҳкамлигини ифодалайди. Қаттиқжисм парчаланганда (бурғилан-ганда, майдаланганда) ёки суюклик-лар сочилганда, К.га тескари жараён содир бўлади (қ. Адгезия). КОГОН (1935 й.гача Янги Бухоро деб аталган) — Бухоро вилоятидаги шаҳар (1929 й.дан); Когон туманининг маъ-мурий маркази. Т.й. тугуни. Канпир де-вор қолдиқлари ичкарисидаги обод ерда. Вилоят маркази Бухородан 12 км жан.-шаркда, Бухоро—Қарши автомобиль йўли ёқасида. Шаҳар 220 м баландлик-даги текис ерда жойлашган. Янв.нинг ўртача т-раси —0,6°, июлники 29,6°. Йиллик ёғин 125 мм. Харгуш канали-дан сув олади. Майд. 14,7 км2. Аҳолиси 53,3 минг киши (2002), асосан, ўзбек-лар, шунингдек, тожик, рус, татар ва б. миллат вакиллари ҳам яшайди. Аҳоли-сининг аксари қисми т.й. транспорти-да ишлайди.
Ўтган асрларда К. ўрнида шу номда қишлоқ ва йирик сомон бозори бўлган. Шаҳар номининг келиб чиқиши ҳам шу сомон бозори б-н боғлиқ деган тах-минлар мавжуд. Шундан келиб чиқиб «коҳкон» (коҳ форс. — сомон), яъни сомон кони атамаси ҳақиқатга яқин-роқ. Кейинчалик бу ном ўзгариб Ко-гонга айланган бўлиши мумкин. К. эти-мологиясининг бошқа, ишончсиз ва-риантлари ҳам бор. Шаҳар саноат тар-моқларининг шаклланиши Бухоро амирлиги даврида маҳаллий аҳоли кучи б-н қурилган (1888) Закаспий (Крас-новодск — Тошкент) т.й.нинг Янги Бухоро орқали ўтиши б-н боғлиқ. 1920-й.ларгача К.да ёғ з-ди қурилган, тош-босма (унда Наршахийнинг «Бухоро тарихи» ва б. асарлар босилган), т.й. идораси қошида мактаблар, пахта фир-малари, турли савдо банкларининг бўлимлари очилган. Кейинги даврда янги саноат корхоналари ва маданий объектлар қурилди. Газли —Когон газ қувури ўтказилди, 1959 й.да газ компрессор ст-яси барпо қилинди.
К.да 20 дан ортиқ йирик корхона фа-олият кўрсатади. Пахта тозалаш, ёғ, гипс-оҳак з-длари, 2 автокорхона, локомотив ва вагон деполари ва б. мавжуд. К. автомобиль йўллари орқали вилоят маркази ва б. шаҳарлар б-н боғ-ланган. Шаҳарда 10 умумий таълим мактаби, лицей, касб-ҳунар мактаби,
2  маданият ва истироҳат боғи, 2 клуб,
3  маданият уйи, 9 жамоат кутубхона-си, стадион, 20 дан ортиқ спорт ин-шоотлари бор. 2 касалхона (ҳар 10 минг аҳолига 33,6 врач, 88,1 тиббий ҳамши-ра) мавжуд.
К.да тарихий-меъморий ёдгорлик-лардан Шоҳмасжид, Шоҳинажиб (Зи-робод) масжидлари, Бухоро амири Абдулаҳадхониинт 1894—1903 й. ларда Европа ва Шарқ услубларини уйғун-лаштириб қурдирган ҳашаматли саройи (1947 й.дан шаҳар темирйўлчилари маданият саройи) сақланиб қолган. КОГОН ТУМАНИ - Бухоро вилоя-тадаги туман. 1926 й. 29 сент.да таш-кил этилган. К.т. вилоятнинг Бухоро тумани, шим.да қисқа масофада Воб-кент тумани ҳамда шим.-шарқда Аму-Бухоро машина каналининг ўзани ор-қали Навоий вилоятининг Кизилтепа тумани б-н чегарадош. Майд. 0,50 минг км2. Аҳолиси 53,4 минг киши (2002). Туманда 9 қишлоқ фуқаролар йиғини (Беклар, Сариён, Баҳоуддин Нақш-банд, Когон, Тутикунда, Сиёзипоён, Хўжа Якшанба, Янги Ҳаёт, Убачўли) бор. Маркази — Когон ш.
код

Т а б и а т и . Туман рельефи текислик-дан иборат. Ер юзасининг ўртача бал. 222 м. Қуйимозор платосининг энг баланд жойи 252 м (Олчин тепалиги), Когон ш.дан жанубидаги пастқам жой-ларнинг бал. 215 м гача (Кунжакўл паст-қамлиги). Иқлими континентал. Йил-лик ўртача т-ра 15,Г, янв.ники 0°, июлники 29°. Минимал т-ра —25° (янв. да), максимал т-ра 46° (июлда). Вегетация даври 214 кун. Йилига ўртача 125—140 мм ёғин тушади. Ёғиннинг кўп қисми қиш ва баҳорда ёғади.
Туман Аму-Бухоро машина канали орқали сув б-н таъминланади. Канал-нинг 10 км қисми туман ҳудудининг шим.-шарқий чегарасидан ўтади. Қуйи-мозор сув омборидан бошланган канал-нинг бир қисми туман ҳудудини жан.-дан кесиб ўтади. Чўл зонасида қоракўл-чилик б-н боғлиқ чорва молларининг сув таъминоти сизот ва артезиан қудуқ-лар суви ёрдамида амалга оширилади. Туманнинг суғориладиган ерлари Бу-хоро воҳасига тегишли бўлиб, у жой-ларда кўп тармоқли зовурлар система-си барпо қилинган. Ортиқча сувлар зовурлар орқали жан.га — Денгизкўлга йўналтирилган. Куйимозор платоси (қирлари) ва пастқам шўрхок, гипс-қум-шағалли жойлардан яйлов сифа-тида фойдаланилади.
Тупроғи оч қўнғир, қумоқ чўл туп-роғи ва шўрхок. Суғориладиган ерлар-да бегона ўтларнинг юздан ортиқ тури учрайди. Чўл зонасида гипсли тошлоқ ерларда аччиқмия, гулсапсар, шувоқ, астрагал, туятовон, каррак, исириқ кенгтарқалган. Шўрхок ерларда шўраж-риқ, юлғун, қамиш, ва б. мавжуд. Қу-моқ жойларда ялтирбош, арпагон,

илоқ ва чўлялпиз кабилар ўсади. Ёв-войи ҳайвонлардан бўри, тулки, чия-бўри, жайран ва жайра, қушлардан сўфитўрғай, чумчуқ, зарғалдоқ, судра-лувчилардан геккон калтакесак, тош-бақа, сариқ илон, эчкемар; кемирув-чилардан кўрсичқон, кичик қўшоёқ, қумсичқон, типратикан, каламуш ва б. учрайди.
Аҳо л и с и , асосан ўзбеклар (92,5%), шунингдек, туркман, тожик, қозоқ, рус, татар, украин ва б. миллат вакил-лари ҳам яшайди. Аҳоли зичлиги 1 км2 га ўртача 106,8 киши.
Хўжалиги. К.т. хўжаликлари пах-тачилик, ғаллачилик, боғдорчилик, сабзавотчилик ва чорвачиликка ихти-сослашган. Туманда пахта тозалаш, ёғ, ғишт з-длари, паррандачилик ф-каси, 2 автокорхона мавжуд. Қуйимозорда йиғма-темир бетон з-ди ишлаб туриб-ди. Қ.х. маҳсулотларини қайта ишлай-диган агросаноат тармокдари, 150 дан зиёд хусусий фирма ва корхона фао-лият кўрсатмокда. Саноат корхонала-рининг аксари қисми Когон ш.да жой-лашган.
Қ.х.нинг етакчи тармоғи — пахтачи-лик. Жами экин майдони 16,1 минг га, шу жумладан 8,4 минг га ерга пахта, 5,6 минг га ерга донли экинлар, 0,5 минг га ерга сабзавот, 1,3 минг га ерга озуқабоп экинлар экилади, 448 га ер боғдан иборат.
К.т.да 12 ширкат хўжалиги, 1 жамоа, 4 пайчилик, 244 фермер, 156 деҳқон хўжалиги бор. Туман ширкат ва шах-сий хўжаликларида 26,3 минг қорамол, 27,4 минг қўй ва эчки, 27,1 минг пар-ранда мавжуд (2002). Асалари боқи-лади.
К.т.дан (Когон ш. орқали) қўшни мамлакатларга бориладиган халқаро т.й. ўтган. Автомобиль транспорти туманни вилоят маркази Бухоро ш. ҳамда қўшни туман марказлари ва б. шаҳарлар б-н боғлайди. Автомобиль йўлларининг уз. 230 км дан ортиқ. Туманда 22 умумий таълим мактаби, гимназия, 7 мадани-ят уйи, 20 жамоат кутубхонаси, 28 спорт иншооти, касалхона (230 ўрин), амбулатория, поликлиникалар мавжуд.
Тарихий-меъморий ёдгорликлардан Когон ш. даги тарихий обидалар, Ян-гиҳаёт қишлоғидаги Сайид Амир Ку-лол, Қасри Орифон (Нақшбанд) қиш-лоғидаги Баҳоуддин Нақшбанд меъмо-рий мажмуалари (14-а.) сақланган.
К.т.да «Меҳнат байроғи» газ. чоп эти-лади (адади 1180 нусха). КОГУРЁ — қад. корейс қабиласи, ке-йинчалик милоднинг дастлабки асрла-рида Корея я.о.даги 3 та давлат (К.,
Пэкче, Силла) дан бири. К. қабиласи мил. 1-а. бошига келиб Амноккан дарё-сининг ўрта оқимидаги ҳудудларда ис-тиқомат қилган. К. давлати 4-а. охирида равнақ топган. 612 й. у Хитойдаги Суй сулоласининг босқинчилик юришини қайтарган. 668 й. Хитойнинг Тан суло-ласи қўшинлари Силла давлати б-н иттифокдикда К.ни тор-мор қилган. К. ерлари улар ўртасида тақсимлаб олин-ган.
КОД (франц. code, лот. codex — қонун-лар мажмуи) — 1) турли ахборотлар-ни ифодаловчи шартли белгилар (тим-соллар) тизими. К. белгиларининг би-рор маънони англатган тугал кетма-кетлиги сўз дейилади. К. сўзларида фойдаланиладиган турли тимсоллар сони унинг а с о с и дейилади. К.ни ёзма тарзда ифодалаш учун кўпгина рақам-лар, сонлар (мае, 0; 1; ...57; 927 ва б.), махсус белгилар [мае, « — » (тире), « . » (нуқта) ва уларнинг «омихта»ла-ри] ишлатилади (қ. Морзе алифбоси, Телеграф коды); 2) рақамли ҳисоб-лаш машиналари (РҲМ) да про-граммалар (дастурлар) тайёрлаш учун қўлланиладиган шартли белгилар тизими. РҲМ да кўпинча иккилик пози-цион К. ва уларга келтириладиган К. қўлланилади. РҲМ да арифметик амал-ларни бажаришда алгоритмларни сод-далаштириш учун тўғри, тескари, қўшимча К.лардан фойдаланилади. Тўғри К., одатда, сонларни РҲМ нинг хотира қурилмасида сақлашда, тескари ва қўшимча К.лар эса сонлар усти-да арифметик ва б. амалларни бажаришда ишлатилади; 3) телемеханика-д а — маълумотларни алоқа канали ор-қали узатиш учун мўлжалланган сигналлар тизими; бунда радио хала-қитларга турғунликни таъминлаш учун коррецияловчи (тузатувчи) К.лар ту-зилади. К.нинг айрим элементларини ифодалаш ва узатиш учун амплитуда-си, частотаси, фазаси ва б. аломатлари турлича бўлган сигналлар қўлланила-ди; 4)астрономияда — кометалар, янги ва ўрта янги юлдузлар кашф қилинганлиги, сайёраларда ноёб қоди-салар кузатилганлиги ва б. ҳақида ра-садхоналар ва астрономик телеграмма-лар халкаро марказий бюроси орасида ўзаро телеграф ахборотлари алмашиш-да қўлланиладиган сўз ва рақамлар тизими. Шакли Халқаро астрономия ит-тифоқи, КОСПАР (Илмий уюшмалар халқаро кенгаши) ва б. халкаро илмий ташкилотлар томонидан белгиланади-ган К. ва ахборот-библиографик К.дан фойдаланилади. Сунъий космик объек-тларни кузатиш ст-яларининг ишини

уюштириш учун махсус К. тузилади; 5) ҳарбий К. — ҳарбий мазмундаги мах-фий маълумотларни яширин узатиш учун қўлланиладиган шартли белгилар тизими. Шартли белгилар штаблар то-монидан тузилиши ва рақамли, ҳарф-ли ва б. махсус белгили бўлиши мум-кин. Умумий қўшин К.лари ва махсус (бир қўшин тури ёки қуролли кучлар хили, мае, авиация, ҳарбий ҳаво куч-лари, артиллерия ва х.к.) Клар бўла-ди. Маълум қисқа вақт учун ёки жанг ва операция вақтлари учун тузилган сўзлашув қамда радиосигнал жадвал-лари энг ва содда ҳарбий К. хисобла-нади.
КОДА (итал. coda, лот. aouda — дум) — куп овозли мусиқа асарларининг якун-ловчи бўлаги, хотимаси. К. асар мавзу-ларини умумлаштириб, унинг мазму-нига якун ясайди; мусиқа жараёни, шу жумладан, гармония ривожига барка-рорликни бахш этади. КОДАЙ (Kodaly) Золтан (1882.16.12, Кечкемет — 1967.6.3, Будапешт) — венгер композитори, мусиқий фольк-лоршунос, педагог, мусиқа жамоат арбоби; замонавий венгер композитор-лик мактаби асосчиларидан. Венгрия ФА акад. (1945), президенти (1946—49), Венгрия мусика арбоблари уюшмаси президенти (1949 й.дан), ЮНЕСКО қошидаги Халқ мусиқаси халқаро кен-гаши (IFMC, 1963 й.дан) ҳамда Му-сиқий тарбия халқаро жамияти (ISME, 1964 й.дан) президенти. Будапешт мусика академиясида проф. (1908—40). 1905—25 й.лари Венгрия қишлоқлари-га экспедициялар уюштириб, 3500 га яқин венгер халқ қўшиқ ва рақс куй-лари (шу жумладан, қад. деҳқон фоль-клори ҳамда шаҳар қўшиклари)ни ёзиб олган. Халқ мусиқаси тўпламлари, улар-га доир тадқиқотлар нашр эттирган. Ижодида миллий куйлар ва усулларни замонавий мусиқа ифода воситалари б-н узвий боғлаган. «Хари Янош» опе-раси (1926), «Венгер псаломи» канта-таси (1923), симфоник, хор, камер му-сиқа асарлари, мактаб ўқувчилари учун қайта ишланган халқ қўшиклари ҳамда ашула дарсликлари муаллифи. Кошут номидаги Венгрия Давлат мукофоти совриндори (1948, 1952, 1957). Камер ва симфоник асарлари, қайта ишланган халқ қўшиқлари Ўзбекистонда ҳам ижро этилади.
КОДЕИН (Codeinum) — афюн тарки-бидаги алкалоид. Ҳидсиз, аччиқ оқ порошок, сувда ёмон эрийди. Кимёвий таркибига кўра, морфинга яқин турса ҳам, оғриқ қолдириш таъсири унга қараганда кучсизроқ. Оғриқ қолди-рувчи, тинчлантирувчи, йўталга қар-
ши восита сифатида ишлатилади. Ҳа-деб ичаверса, наркоманияга олиб ке-лади.
КОДЕКС (лот. codex) — 1) ижтимоий муносабатларнинг муайян бир турдаги соҳасини тартибга солувчи система-лаштирилган ягона қонун ҳужжати (фуқаролик К.си., жиноят К.си ва ҳ.к.). Давлатлариинг кўпчилигида меҳнат, оила, жиноят процесси, фуқаролик процесси бўйича К.лар энг кўп амалда бўлган қонунлар мажмуи ҳисобланади; 2) қад. китоб шаклларидан; Қад. Рим-да пайдо бўлган. Дастлаб пергамент ёки папирус, кейинроқ қоғозни дафтар тарзида буклаб, тикиб тайёрланган. 6-а.дан китобнинг асосий шаклига ай-ланган. К.да мавжуд бўлган муқова, саҳифа ва уларни безаш тартиби (са-ҳифали миниатюра, унвон ва б.) ҳоз. китобларда ҳам сакланган. КОДЕКСЛАШ, кодификация — қонунларни тизимга солиш; норматив-ҳуқуқий ҳужжатлар мазмунини қайта ишлаш йўли б-н уларни бир бутунлик-ка келтириш жараёни. К.да мавжуд норматив материални шунчаки қайта кўриш, жойлаштириш б-н чекланиб қолмай, барча мавжуд нормалар ҳуқуқ тармокларига мувофиқ қайтадан кўриб чиқилади, қонунларнинг эскирганла-ри олиб ташланади, янгилари ишлаб чиқилади, камчиликлари бўлса тўлди-рилади, алоҳида нормалар ўртасидаги тафовут ва қарама-қарши жиҳатлар бартараф этилади. Ўзбекистон муста-қилликка эришгандан буён фуқаролик, оила, меҳнат, солиқ, жиноий, маъму-рий жавобгарлик кабилар тўғрисида 15 та кодекс қабул қилиниб, амалга ки-ритилди. Ҳар бир кодекс ўз ички ман-тиқий мукаммал тизимига эга ва узоқ муддатга мўлжалланган. КОДИФИКАЦИЯ (лот. codex — китоб, codificatio — кодекс тузиш) — қ. Ко-декслаш.
КОДЛАШ — бир кодниш белгилари-ни ёки белгилар гуруҳини бошқа код белгиларига ёки белгилар гуруҳига келтириш. Бирор алоқа каналига ёки қан-дайдир бошқа қурилмага ахборот шак-лини мослаштириш талаб этилганда амалга оширилади. Мае, ҳарфлар кет-ма-кетлиги кўринишидаги ахборотлар телеграф коди ёрдамида маълум им-пульси токларга айлантирилади. Булар-ни ҳисоблаш қурилмасига киритилган-да ўнли системадаги сонлар иккилик системасига ўзгартирилади ва б. К.дан кўп соҳаларда фойдаланилади. Мае, информациялар назариясила ҳаддан таш-қари кўп (ортиқча) хабарларни ихчам-лаштириш, хабарларни алока канали бўйича узатишда уларни бузувчи радио-
халақитлар таъсирини камайтириш мақсадида қўлланилади. Шунинг учун, мае, телеграф кодида кўп учрайдиган ҳарфлар ўрнига анча қисқа нуқта ва тирелар уйғунлашувидан фойдаланилади (қ. Код).
КОДОН — генетик ко^нинг муайян (дискрет) бирлиги. К. информацион рибонуклеин кислотанинг бир қисми бўлиб, триплет характерига эга, яъни кетма-кет жойлашган учта нуклеотид-лар тўпламидан иборат. К. битта аминокислота қолдиғини, оқсил синтези-нинг бошланиши (инциация К.и) ёки тамом бўлиши (терминация К.и)ни ифодаловчи белги хисобланади. 64 та К.дан 61 таси аминокислоталарни, оқсил биосинтезининг бошланиши ва тугалланишини ифодалайди. Битта ами-нокислотага биттадан (фенилаланин) олтитагача (лейцин) К. тўғри келади. Ёнма-ён турган К.лар бир-бирини қоп-ламайди, яъни биринчи К.нинг охир-ги нуклеотиди ундан кейинги К.нинг бошлангич нуклеотиди бўлолмайди. К.лар универсал характерга эга, яъни барча тирик организмлар учун умумий бўлади.
КОДОРИ ДОВОНИ - Катта Кавказ нинг сувайирғич тизмаси орқали ўта-диган довон. Доғистондаги Анди Кой-сувнинг юқори қисмидаги водий б-н Грузиядаги Алазани водийсини бир-лаштиради. Бал. 2365 м. КОЖАРТЕПА — Қашқадарё воҳасида-ги қад. шаҳар харобаси (мил. 3—4 — 13-а. боши). Шуллуктепапян 15 км масофа-да жойлашган. К. арк (90 х 80 м) ва шаҳристон (580 х 300 м)дан иборат бўлиб, атрофи қалинлиги 4 м лик му-дофаа девори б-н ўраб олинган. К. калъ-аси 3—4-а.ларда қурилиб, унинг атро-фида қишлоқ вужудга келган. 7—8-а.ларда мудофаа девори б-н ўралган. 9 — 12-а.ларда К. воҳанинг кичик сав-до-ҳунармандчилик марказларидан са-налган. Мўғуллар истилоси даврида вай-рон бўлган. Кожар қишлоғи ҳозир ҳам мавжуд.
Ад.: Аҳмедов Б. А., История Балха, Т., 1982; Камалиддинов Ш.С., Историческая география Южного Согда и Тохаристана по арабоязычным источникам IX - начала XIII   вв., Т., 1996.
КОЖАЭЛИ, Вифин ярим ороли — Туркиядаги ярим орол. Кора денгиз, Босфор бўғози ва Мармар денгизининг Измит қўлтиғи оралиғида. Уз. 75 км ча-масида, кенглиги 50 км гача. Бал. 537 м гача бўлган плато ва дўнг тепалар-дан иборат. Кварцит, оҳактош ва қум-тошлардан тузилган. Кенг баргли ўрмонлар, Ўрта денгиз бўйи буталари
коинот

б-н қопланган. Жан. соҳилларида қурорт-лар (жумладан, Анадолу Ривьераси) бор. К.да Измит, Истанбулнинг Осиё-даги қисми — Ускудар жойлашган. КОЖЕДУБ Иван Никитович (1920— 1991) — собиқ Иттифоқ авиация мар-шали (1985). 3 марта Қаҳрамон (1944 й. — 2 марта, 1945 й.) унвонига сазовор бўлган. К. 2-жаҳон урушида қирувчи авиацияда эскадрилья командири, полк командири ўринбосари; 120 та ҳаво жангида қатнашган, душманнинг 62 та самолётини уриб туширган. Уруш-дан кейин ҳарбий-ҳаво кучларида раҳ-бар лавозимларда ишлаган. КОЖИКОДЕ, Каликут - Ҳиндис-тоннинг жан. қисмидаги шаҳар, Керала штатида. Аҳолиси 450 минг киши-дан зиёд (1990-й.лар ўрталари). Араби-стон денгизининг Малабор соҳилида-ги порт, тропик қ. х. маҳсулотлари экспорт қилинади. Тахта тилиш ва ёғоч-созлик саноати корхоналари бор. Ўсим-лик мойи, парфюмерия, целлюлоза ишлаб чиқарилади. Балиқовланади. 16— 17-а.ларда ҳунармандчилик усулида миткал (калико) тўқиш б-н машҳур бўлган (шаҳар номи ҳам шундан). Ибн Можид 1498 й.да Васко да Гама бош-чилигидаги кемаларни Ҳинд океани орқали К.га олиб ўтган. Ўша вақтда шаҳар Ҳиндистоннинг йирик савдо ва ҳунармандчилик марказларидан бири эди.
КОЗИМИЙ Муртазо Мушфиқ(1887 — ?) — Эрон ёзувчиси. Замонавий форс насрининг асосчиларидан бири. «Эра-не жаван» («Ёш Эрон») жур.да бош муҳаррир бўлиб ишлаган (1926). Ижо-дий фаолияти 20-а.нинг 20-й.ларидан бошланган. К.нингбиринчи йирикаса-ри «Қўрқинчли Техрон» (1922) рома-ни ҳисобланади. Романда Эрондаги ижтимоий ҳаёт, халқ бошига тушган қийинчиликлар, адолатсизликлар, аёл-ларнинг оғир қисмати акс эттирилган. Романнинг 1-қисми «Маҳуф» (1921) Теқронда, 2-қисми «Бир кеча хотира-си» (1924) Берлинда нашр этилган. К. «Сўлиган гул», «Қимматга тушган рашк» ва б. романлар муаллифи. Пуб-лицистик асарлари, таржималари Эрон адабиётида ўзига хос ўрин тутади. «Кўрқинчли Теҳрон»нинг 1-қисми Fa-фур Ғулом, 2-қисми Сотиболди Йўлдо-шев томонидан ўзбек тилига таржима қилинган.
КОЗЛОВСКИЙ Алексей Фёдорович
(1905.15.10,  Киев -   1977.3.1, Тош-
кент) — композитор, дирижёр, педа-
iror. Ўзбекистонда хизмат кўрсатган
|санъат арбоби (1944), Ўзбекистон халқ
артиста (1955), проф. (1958). Москва
консерваториясини тугатган (1931). 1936
й.дан Тошкентда яшаган. Узбек давлат мусиқали (кейинча-лик Узбек опера ва балет) театри дири-жёри (1938-41), Узбек давлат филар-монияси симфоник оркестрининг бади- I ий раҳбари ва бош дирижёри (1949—I 63). 1944 й.дан Тош-кент консерваториясида ўқитувчи, кафедра мудири (1949—54 ва 1962—77). Ҳ.Носирова ижросида халк, ашулалари-дан «Фиғон», «Гул юз узра», «Ўзган-ча» ва «Танавор»ни ёзиб олиб, уларни айни шу хонанда овози ва симфоник оркестр учун ниҳоятда юқори бадиий савияда қайта ишлаган (1937). «Улуғ-бек» операси (1942, янги тахрири — 1958), «Танавор» балети (1971), «Дав-рон ота» (Т.Содиқов б-н, 1941), «Ше-рали» (С.Василенко, М.Ашрафий б-н, 1942) мусиқали драмалари, «Лола» симфоник сюитаси (1937), вокал-сим-фоник, камер-чолғу асарлар, узбек халқ чолғулари учун асарлар, қатор спектаклларга, «Тоҳир ва Зуҳра» (1945), «Насриддиннинг саргузаштла-ри» (1946) бадиий фильмларига муси-қалар ёзган. Композиторлик маҳорати узбек куйларини теран бадиий ифода воситалари б-н уйғунлаштиришда, етук опера, балет, симфоник асарларида Европа ва Шарқ мусиқа хусусиятларини узвий боғлашида намоён бўлган. Ҳамза номидаги Ўзбекистон Давлат мукофо-ти лауреати (1973).
Ад.: В ы з го Т., Алексей Козловский, М., 1966.
КОИДЗУМИ Жунъичиро (1942.8.1, Йокосука) — Япония бош вазири. Кэйо ун-тининг иқтисодиёт ф-тини тугатган (1967). 1972 й.дан Канагава префек-турасидан парламентнинг вакиллар палатаси депатути (1972—79), Япония молия вазирининг парламентдаги ўринбосари (1979), Япония Либерал демократик партияси (ЯЛДП)нинг молия масалалари бўйича қўмитаси раи-си (1980—82), Япония парламентида молия масалалари қўмитаси раиси (1982-88), 1988-91 ва 1996-98 й.лар-да Япония соглиқни сақлаш ва аҳоли-ни ижтимоий муҳофаза қилиш вазири, ЯЛДП бош котибининг биринчи ўринбосари (1991 й.дан), Япония почта ва телекоммуникация ишлари вазири (1992 й.дан), ЯЛДПда хусусий фракция раҳбари (1998 й.данХ 2001 й. 24 апр.дан ЯЛДП президенти, 26 апр. дан Япония бош вазири.
КОИМБАТУР, Коямпуттур -Ҳиндистоннинг жан. қисмидаги ша-ҳар. Тамилнад штатида. Аҳолиси 820 минг кишидан зиёд (1990-й.лар ўрта-лари, шаҳар атрофи б-н 1,1 млн.). Т.й. тугуни. Мамлакатнинг жан.даги тўқи-мачилик саноатининг йирик маркази. Тўқимачилик машиналари, электро-моторлар ишлаб чиқарилади. Озиқ-овқат, кимё, цемент саноати корхоналари бор. Кино саноати ривожлан-ган. Гипс олинади.
КОИНОТ — макон ва замонда бепо-ён борлиқ, чексиз моддий олам. Ҳар хил алоҳида жисмларни, уларнинг сис-темаларини, моддаларнинг ҳаракати жараёнида вужудга келадиган космик объектларни (Ерга Караганда бир неча млн. марта катта) ўз ичига олади. Оламда содир бўладиган турли ҳоди-салар ўзаро боғлиқ ва бир-бирини та-қазо этади. Улар фазо ва вактга бог-лик ҳолда ривожланади. Бу алоқалар-га бўйсунадиган қонуниятларни ўрга-ниш табиатшуносликнинг асосий вазифасидир. Модданинг К.да макон ва замонда тақсимланиши, турли космик жисмлар ва уларнинг тизимлари астрономияда, К.нинг умумий тузи-лиши, ўтмиши ва келажагига оид ма-салалар космологияда ўрганилади.
Жамият тараққиётининг хар бир бос-қичида инсоният К.нинг бирор чега-расини ўргана олган. И. т. усуллари ва астрономик асбоблар такомиллашган сари, К.ни кузатиш чегаралари кенгай-иб, тадқиқотлар янада чуқурроқ, инсоният билими ҳақиқатга янада яқин-роқ бўлиб борган. Дастлаб, инсон ўзи яшаб турган жой ва унинг яқин атро-фини, осмонда кўзга ташланиб тура-диган жисмларни биргаликда К. деб тушунган. £/>нинг шарсимонлиги маъ-лум бўлгандан кейин марказда Ер ва унинг атрофида айланувчи ғоят катта осмон гумбази К. ҳисобланган. Беруний, Улуғбек, Н. Коперник, Ж. Бруно, Г. Галилей, И. Кеплер, И. Ньютон ва б.нинг ишлари К. ҳақида тасаввур ҳосил қилишда ҳақиқий инқилоб бўлди ҳамда Ернинг К.даги вазияти ҳақидаги, сай-ёраларнинг ҳаракат қонунлари ҳақида-ги ва б. фанларга асос солинди. Қуеш системаси ҳақида ҳақиқатга бирмунча яқин тасаввур вужудга келди. 19-а.да рус астрономи В. Я. Струве, немис ас-трономи Ф. Бессель ва б. олимлар К.ни тадқиқ этишда янгилик — яқин юл-дузларгача бўлган масофани аниқлай-диган янги саҳифани очдилар. Юлдуз-ларнинг сайёраларга қараганда кўп марта узоқлиги аниқланди. Галактика ҳақида тушунча пайдо бўдди. Фақат 20-

а. 30-й.ларидагина унинг ўлчамлари ва тузилиши ҳақида умумий маълумотлар олинди. Бу даврда осмондаги туманси-мон спираль ва эллиптик объектлар-нинг Галактикадан ташқарида жойлаш-ганлиги, уларнинг ҳар бири Галакти-кага ўхшаш бир неча ўн миллиард юл-дуздан ташкил топган мустақил галактикалар эканлиги исботланди. К.ни кузатишдаги янги техник воси-талар (космик зондлар, космик аппарат) нинг пайдо бўлиши янги кашфиётлар-нинг яратилишига олиб келди. Мае, Ер, Ой, Венера, Марс, Меркурий, Юпитер ва уларни қуршаб олган фазолар ҳақида кўпгина янги маълумотлар олинди. Ер сунъий йулдошларищн фой-даланиш натижасида фаннинг амалий тармоқлари, хусусан, космик ершунос-лик — табиий муҳит, ер ресурелари, геогр., геол., океаншунослик ва б. маса-лаларни ўрганувчи фанлар мажмуи ву-жудга келди. Навбатда уларнинг бирга-ликда олинган системаси — Метага-лактиканк ўрганиш муаммоси туради. Астрономик асбоблар биздан бир неча млрд. ёруғлик йили узоқликдаги объектларни кузатиш имконини бера-ди. 1963 й.да кашф қилинган квазарлар бундан хам узоқда жойлашган. К.нинг ўрганилаётган қисми чегараланганли-ги унинг макон ва замонда чексизли-гига зид бўлмай, фан ва техниканинг айни пайтдаги тараққиёт чегарасини белгилайди.
К.даги моддаларнинг асосий тарки-би плазмадан иборат. Бироқ, К.да ўта зич табиатли («қора ўра»), шунингдек, асосан, айниган газлардан иборат бўлган объектлар (нейтрон юлдузлар) ҳам бор. Юлдузлар ва галактикаларнинг ўзига хос хусусиятлари унинг сиртида портлашлар ва моддаларнинг отилиши вақтида юқори фаоллик мавжудлиги ҳисобланади (янги юлдузлар, чақнай-диган юлдузлар, ядроси фаол галактикалар).
Ер материк жисмларининг ёши за-монавий ҳисоблашларга кўра, ўртача 4,6 млрд. йилни, Қуёшники — 5 млрд. йилдан ортиқни, Галактикалар\т\я\ — 10 млрд. йилни ташкил этади.
Астрономия фани Қуёш системаси, юлдузлар ва галактикалар оламидаги физик қонуниятлар ва эволюция қонунлари хамда сабабларини ўрган-моқда. Кўпгина космик жисмлар ва улар системаларининг таркиб топиш жара-ёнлари жуда секин — миллионлаб ва миллиардлаб йил давомида боради. Қуёш системасининг космогонияечни ўргана бориб, унинг тузилиши ва жисм-ларнинг хреил бўлиш таркиби ҳақида-ги маълумотларга асосланиш мумкин.
Илгари, К.даги барча жисмлар масса-си, асосан, юлдузларда тўпланган, сай-ёралар ва майда жисмлар (комета, метеор жисм, газ, чанг ва б.) унинг оз-гина қисмини ташкил этади деб фараз қилинар эди. Эндиликда юлдузларнинг пайдо бўлиши ва тараққиётида галактикалар ядроси фаол аҳамияти аниқ-ланди, ноёб квазарлар гравитацион линзалар кашф қилинди К. массаси-нинг асосий қисми галактикада тўплан-ган дейиш мумкин. Галактикаларнинг ўзаро узоклашиши галактикалар качон-лардир бир жойда тўпланган ўта зич жиемдан иборат бўлганлигидан дало-лат беради.
Ад.: Агекян Т.А., Звёзды, галактики, Метагалактика, 2 изд. М., 1970; Нурит-динов С.Н., Коинот ороллари, Т., 1978; Нуритдинов С. Н., Сомон йўли физикаси, Т.,  1989.
Мамадмусо Мамадазимов.
«КОИНОТ» ИЛМИЙ ИШЛАБ ЧИҚА-РИШ  БИРЛАШМАСИ  (ИИЧБ)
коинот сирларини ўрганиш, унинг имкониятларидан фойдаланиш йўл-йўрикларини аниқлаш учун зарур ас-боб-ускуналар яратиш, айрим телекоммуникация масалаларини ҳал қилиш, машқ тренажёрлари ва халқ ҳўжалиги эҳтиёжлари учун ускуналар яратиш б-н шуғулланадиган муассаса. Тошкент умумий машинасозлик бюроси (1969), Тошкент машинасозлик конструктор-лик бюроси (1980) негизида Ўзбе-кистон давлат коинотни тад-қиқ этиш агентлиги қошида 1992 й. ташкил қилинган.
Йўналишлари: 1) Қуёш системаси-даги жисмлар (сайёралар, уларнинг йўлдошлари, комета ва астероидлар) ни ўрганиш; 2) вазнсизлик ҳолатида моддаларни турли фазаларда яратиш ва улардан кристалл, қотишма ва аморф ҳолатдаги моддалар олиш; 3) кои-нотда ишлатиладиган ускуналар яратиш. Қуёш системасидаги жисмларни ўрганиш учун «К.» ИИЧБ да ЛБ-09 пармалаш ускунаси ишлаб чиқилди. Бу ускуна «Луна-24» космик аппарати тар-кибида Ойга чиқарилиб, Ой сиртини 2 м чуқурликкача пармалаш, ундаги жинс намунасини космик аппаратга жойлаш ишларини бажарди (қ. «Луна»). Бундан ташқари, ВБ-01 пармалаш ускунаси «Венера-13», «В.-14», «В.-15», «В.-16» аппаратлари таркибида Венера сайёрасига чиқарилиб, унинг сиртини пармалаш, тупроқ намуналарини анализ қилиш ва натижаларини Ерга уза-тиш ишларини бажарди (қ. «Венера»). Шунга ўхшаш Марс ва унинг йўлдоши Фобос дастури бўйича МБ-02, ФБ-01, -02 ускуналари ишлаб чиқилиб, синовдан ўтказилди.
Дунёда биринчи марта вазнсизлик ҳолатида турли моддалардан кристал-лар ўстириш, шиша ва б. қотишмалар синтез қилиш имкониятига эга бўлган аппаратлар («Сплав-01», «Сплав-02», «Бирюза», «Анализ» ва «Гавхар») яра-тилди. «К.» ИИЧБ да диаметри 30 м гача бўлган коинотда очиладиган па-раболик антенналар, радиотелескоплар (КРТ-30) ёки радиоастронлар (Спектр-01); узаядиган штангалар (ПБ-01; -02; -03; -04;) қурилиб синовдан ўтказил-ди. ПБ-01, ПБ-02 асбобларидан ер маг-нетизмини ўлчашда фойдаланилмокда. Шавкат Воҳидов.
КОЙОТ, ўтлоқ бўриси (Canis latrans) — итлар оиласига мансуб йирт-қич сут эмизувчи ҳайвон. Танасининг уз. 90 см ча, думи 30 см ча, оғирлиги 13 кг ча. Жуни бўриникидан узунроқ, ранги қўнғир, қора ва кулранг доғла-ри бор. К. Аляскадан Марказий Амери-кагача тарқалган. Яланглиоарда жуфт-жуфт бўлиб яшайди. Янв.да урчийди. Бўғозлик даври 60—65 кун, 5—10 та бола туғади. Куёнлар, кемирувчилар, мурдалар б-н озиқланади. Баъзан қўй ва эчкиларга ҳужум қилади. Ташқи му-ҳитга яхши мосланиши туфайли ареа-ли кенгайиб бормоқда. КОЙСАН ТИЛЛАРИ - Африка тил ларининг катта оиласи. Жан. Африка, Намибия, Жан.-шарқий Ангола ва Танзанияда тарқалган. К.т. готтентот ва бушмен тилларига бўлинади. Бу тил-ларнинг келиб чиқишида ўхшашлик-лар ва кўпгина фарқлар мавжуд. Ҳар 2 гуруҳ тилларда агглютинация хусусия-ти мавжуд. К.т. ундош товушларга жуда бой, унли фонемалар сони 5 тадан ошмайди.
Отлар сон ва род категориясига эга. Феъллар мустақил қўшимчалар ёрда-мида тусланади ва олмошдан кейин қўйилади.
КОКАИН (Cocainum) — кока бутаси баргидан олинадиган алкалоид. Ранг-сиз, таъми аччиқ, сувда яхши эрийди-ган кристалл. Огриқсизлантирувчи моддалар гуруҳига киради. Кучли заҳарлов-чи таъсири борлигидан фақат конъюнктива, мугуз парда, оғиз, бурун, томоқ шиллиқ пардалари, сийдик чиқариш найи ва б.ни маҳаллий оғриқсизлан-тиришда ишлатилади. К.га ружу қилин-ганда унга ўрганиб қолинади (кокаинизм). Ҳадеб истеъмол қилинаверса, наркоманияга олиб келиши мумкин. КОКАИНИЗМ,кокаиномания — гиёҳвандлик (наркомания, бангилик) нинг бир тури; огриқсизлантирувчи алкало-идлар гуруҳига мансуб кокаинга ўрга-ниб қолиш, уни истеъмол қилмасдан
КОКИЛДОР ХОНАҚОҲИ

туролмаслик. Кокаинни гиёҳвандлар тери остига, венага юбориб, кўп ҳол-ларда ҳидлаб кайф (эйфория) қила-дилар. Биринчи марта истеъмол қил-ган киши хушчақчақ, сергап, серҳара-кат бўлиб қолади, фикрлаши тиниқ-лашгандек туюлади ва ҳар хил ишларни бажаришга иштиёқи кучаяди; 2—3 соат ўтгач, бу ҳолат кайфиятнинг айниши, умумий ҳолсизланиш, таъсирчанлик-нинг кучайиши ва лоқайдлик б-н ал-машинади.
К.да ўткир ва сурункали захарланиш кузатилади. Ўткир заҳарланишда юз оқаради, кўз қорачиқлари кенгаяди, юрак уриши тезлашади. Бош айлана-ди, ҳолсизлик, нафас марказининг фалажланиши рўй беради, оқибатда нафас тўхтаб қолиши мумкин. Сурункали заҳарланишда кокаинга жуда тез ўрганиб қолинади ва гиёҳвандларнинг шахси тезда тубанлашиб (деградация) кетади. К.га мубтало бўлганлар тез орада қўпол, эзма, худбин, шубҳаланувчан, таъсирчан, исқирт, қаримсиқ бўлиб қолади. Меҳнат қилмай текинхўрларча ҳаёт кечиради ва бутунлай одамгарчи-ликдан чиқиб кетади. Кокаинни сурункали ва узоқ вақт истеъмол қилган ги-ёҳвандларда кокаин психози (иллюзия-лар, қўрқинчли кўрув галлюцинация-лари, тактил галлюциноз, рашк ва б.), васвасалар кузатилиши мумкин. Ке-йинги йилларда оғриқсизлантирувчи препаратларнинг кўпгина бошқа тур-лари пайдо бўлиши туфайли даволаш амалиётида кокаинни қўллаш тақиқ-ланган, шу боис уни истеъмол қилиш камайди.
«КОКА-КОЛА» (инг. кола кукуни) — яхна ичимликлар ишлаб чиқарадиган жаҳондаги йирик компания. Марказий бошқарув идораси АҚШнинг Атланта ш.да. Фаолиятини 1893 й.дан бошла-ган. Асосчиси шотландиялик А.Кендт-лер (ичимликни 1886 й.да доришунос Жон Памбертон Атланта ш.да ихтиро қилган). «К.-К.» товар белгиси — кон-турли шиша идиш 1916 й. рўйхатдан ўтказилган (1977 й. бу идиш «К.-К.» компаниясининг товар белгиларидан бири сифатида қайта рўйхатдан ўтка-зилди).
1920 й.да «К.-К.»ни идишга қуйиб сотиш Европада биринчи бор Франци-яда амалга оширилди. 1923 й.да ягона и.ч. стандартлари, кукунни аралашти-риш тартиби, шиша идишларни жой-лаш қоидалари жорий қилинди ва ичимлик бошқа мамлакатларга экспорт қилина бошлади. 1958 й.дан «Фанта», 1961 й.дан «Спрайт» ичимлиги ишлаб чиқарилди. 1977 й.дан ичимлик 2 л ли пластик идишларда савдога чикарил-
ди. 1982 й.дан «Diet coke» — шакар ўрнига ширинлиги жиҳатдан унинг ўрнини босадиган модда ишлатила бошланди. 1991 й. «К.-К.» Москва ш.да ўз ваколатхонасини очди.
«К.-К.» компанияси 200 хилдан ор-тиқ ичимлик, мае, «Фанта» ичимли-гининг 70 хилини (лимон, мандарин, грейфрут, киви, қовун, тарвуз, манго ва б. мевалар таъми, ҳиди б-н), 12 тур-даги шарбатлар ишлаб чиқаради. Ҳоз. даврда «К.-К.» товар белгиси дунёда энг машҳур товар белгиларидан ҳисобла-нади. «К.-К.» дунёдаги 200 дан ортиқ мамлакатда сотилади.
1993 й.нинг окт. ойида Ўзбекистонда «Кока-Кола Боттлерс — Узбекистан ЛТД» компанияси ташкил қилинди. Компаниянинг асосий и.ч. кувватлари Тошкент, Самарқанд, Бухоро шаҳар-ларида, Хоразм вилоятида ҳамда Фар-ғона водийсида жойлаштирилган. Компания «К.-К.» етказиб берган ичимлик кукунини (кукун рецепти сир сакла-нади) сувга аралаштириб, газлашти-риш, идишларга қуйиш ва улгуржи сотиш б-н шуғулланади. Компания «К.-К.», «Фанта», «Спрайт», «Фиеста» ичимликларни ишлаб чиқаради.
«Кока-Кола Боттлерс — Узбекистан ЛТД» компаниясида 1600 нафар ходим ишлайди. Компаниянинг и.ч. қуввати бир йилда 360 млн. дона 1,5 л ли пла-стикларда ичимликлар ишлаб чиқа-ришни таъминлайди.
Садир Салимое.
КОКИЛ, ҳайдар — 1) аёллар сочи-нинг бир ўрими; 2) ислом анъанасида диний табақага мансублик ва назр белгиси сифатида болаларнинг бошида крлдириладиган бир ўрим соч. К. кўйиш 2 хил бўлган, булар сайид кокил ва назр ёки атама К. деб аталган. Сайид К. қўйишни (уз. тахм. 30—40 см) факат сайидлар (тўралар) бошнинг икки жойидан қўйганлар. Бу уларнинг пайғ-амбар авлоди эканликларининг белгиси ҳисобланган. Сайидлар бу К.ни умрбод сақлашган. К. қўйиш оддий ки-шилар орасида ҳам одат бўлган. Улар ўғил фарзандлар-нинг (кўпинча ёл-ғиз ўғил) узоқ умр кўриш, соғ-саломат юришини ният қи-либ муқаддас жой-ларга атаб,  бош-
Кокилдор хонақоҳи.
нинг тепа ўнг қисмидан бир оз соч крлдиришган. Уни 10—12 см гача ўстир-ганлар. Бола 7—8 ёшга кирганда аталган жойга жонлиқ олиб бориб, сўйиб К. ни олдирганлар.
КОКИЛ — заргарликт безак; исирға, сочпопук, қўлтиқтумор ва б. тақинчоқ-ларнинг осилив турган қисмлари, шо-кила. Ҳар бир қатори уз. 10—12 см ли маржон, дур ва б.дан тузилган 3, 5, 7 қатор К.лардан иборат бўлиши мумкин. Шингила, оёқ, осилчоқ деб ҳам ата-лади.
Кокил. Ҳалқа-сирға (Бухоро, 20-аср боши).
КОКИЛДОР ХОНАҚОҲИ - Термиз (Намуна қишлоғи)даги меъморий ёд-горлик. Халқ орасида Алоулмулк Худо-вандзода (Термиз ҳукмдори) кўшки, «Азизон», «Азлар эшон», «Кокилдор» (кокил қирқиш удуми) деб номланган (13—16-а.лар). К. х. тўғри тўртбурчак тархли (27,5x17 м), 5 хонадан иборат. Баланд ва чуқур равоқли пештоқ ор-қали марказий хона (7,5x7,5 м) га ки-рилади. Марказий хонанинг гумбази 8 қиррали пойгумбаз устига ўрнатилган, 2 ён томонидаги хоналар ўзаро ўхшаш, тенг ҳажмда, далон орқали боғланган орқа ва ён эшиклари бўлган. Марказий хона саҳнида бир неча қабр сақланиб қолган. Ичкаридаги равоқ ва намоён-ларга ганчкори усулида пардоз берил-ган. Гумбаз ости бағаллари мукарнас-лар б-н безатилган. Термиз ш.нинг 2500 йиллиги муносабати б-н атрофи обо-донлаштирилиб, таъмир ишлари амалга оширилди.
Ад.: Термиз — Буюк йўллар чорра\асидаги кўҳна ва янги шаҳар, Т., 2001.

КОКИЛЬ
КОКИЛЬ (франц. coquille — ковак, бўшлиқ) — металл қуймалар олишда ишлатиладиган металл қолип. Қуйма-нинг шакли оддий ёки мураккаблиги-га қараб, К. 2 ёки ундан ортиқ қисм-дан иборат бўлади. К. қисмлари кокиль машинасиаа очилиб-ёпилади. Ажралади-ган ва ажралмайдиган хиллари бор. Ажраладиган К. да вертикал, горизон-тал ва эгри чизикди ажраладиган сирт-лари (паллалари) бўлади. Ажралмайдиган К.дан қуймалар қолипни силкитиб чиқарилади.  К.нинг чидамлилигини
Ажраладиган кокиль:  /-уя; 2-қуйиш систе-маси.
ошириш ва қуйманинг совишини се-кинлаштириш учун иш сиртига мах-сус бўёқ суркалади. К. бир неча юздан бир неча мингтагача қуйма олишга чидаши мумкин. Қуймаларни сериялаб ва кўплаб и. ч.да қўлланилади. КОКИЛЬ МАШИНАСИ - кокиле қуйма олишга имкон берувчи машина. К.м.да кокиль паллаларини очиб-ёпиш, куйма стерженларни ўрнатиш, кокилга металл қуйиш, тайёр қуйма-ни кокилдан чиқариш, тозалаш ва уларнинг ички юзаларини бўяш иш-лари бажарилади. Бир позицияли ва кўп позицияли хиллари бор. Бир позицияли универсал К.м.да (раем) ко-килни алмаштириб, турли қуймалар олиш мумкин. Кокиль паллалари К.м. йўналтиргичларида суриладиган пли-таларга ўрнатилади. Машина қисмлари пневматик (ҳаволи) ва гидравлик (су-юқликли) усулларда ҳаракатлантири-лади. Кўп позицияли К.м. карусель ва конвейерли турларга бўлинади. Карусель К.м. айланиб турувчи столга ўрнатилган бир нечта бир позицияли машиналардан иборат бўлади. Конвейерли К.м.даги транспортёр қурилмаси-да бир позицияли К.м. ёки кокиллар харакатланади. К.м. автомат линиялар таркибига киради. Бундай линияда ин-дукцион электр печлар, қуйиш маши-наси, иккита карусель К.м., қуймани термик ишлайдиган иккита агрегат ва транспортёр қурилмаси бўлади. КОККИНАКИ Владимир Константинович (1904—1985) — 2 марта Қаҳра-мон (1938, 1957) унвонига сазовор бўлган. Хизмат кўрсатган синовчи-учув-
чи (1959), авиация генерал-майори (1943). Москва-АКД1 ва б. ерлар ораси-да қўнмасдан учган (1939); 22 та жаҳон рекорди ўрнатган. 2-жаҳон уруши дав-рида янги турдаги самолетларни синаш рахбари. 1961 й.дан Халкаро авиация федерацияси вице-президенти, кейин президенти, 1968 й. дек.дан фахрий президенти.
КОККЛАР (юн. kokkos — дон) — ҳара-катсиз шарсимон бактериялар. Диамет-ри 0,5—4,0 мкм. Споралар ҳосил қил-майди. Ҳужайраларнинг бўлиниш сони ва уларнинг бир-бирига нисбатан жой-лашиш тартибига қараб қуйидаги шакл-лари фарқ қилинади: микрококклар, диплококклар, стрептококклар, тетра-кокклар, сарциналар, стафилококклар. Кўпчилик К. граммусбат, айримлари грамманфий. Табиатда кенг тарқалган. Яшаш шароитига кўра, аэроб ёки анаэроб бўлади. Тупрокда, сувда, ҳавода яшайдиган аксари К. (сапрофитлар) одатдаги шароитда зарарсиз. Патоген турлари яллиғланиш ва йирингли ка-салликларни қўзғатади. КОККОМИКОЗ — данакли мева дарах-тларида Cocomyces hiemalis замбуруғ-лари қўзғатадиган касаллик. Асосан, ўсимлик барглари касалланади. Май ойининг охири — июнь ойи бошлари-да баргнинг устки қисмида кўп миқ-дорда майда (0,5—2 мм) тўқ қўнғир доғлар пайдо бўлиб, сўнгра доғлар кен-гайиб, бир-бири б-н қўшилиб кетади. Меваларда эса йирик жигарранг-оқиш доғлар ҳосил бўлади. Ўлган тўқима тўкилиб кетгач, ўрнида майда тешик-чалар ҳосил бўлади, касаллик кучли кечганда барглар тўкилиб кетади. Ба-ҳорда ёмғирнинг кўп ёғиши, шудринг, паст ҳарорат (21° атрофида) касаллик-нинг авж олишига қулайлик яратади. Кураш чоралари: тўкилган бар-гларни йиғиб олиш ва йўқотиш; дарахт-ларга куртаклар бўртишига қадар мис купороси (3—4%), нитрафен (3%) пур-каш; куртаклар бўртишигача, гулдан тушиши б-н ва ундан кейин 15—20 кун ўтгач, бордо суюклиги, мис хлор ок-сиди, кузан, каптан, цинеб каби фун-гицидларнинг бирортаси б-н ишлов бериш.
КОКОС ПАЛЬМАСИ (Cocos nucifera) — пальмадошлар оиласига мансуб доим яшил дарахт. Бўйи 20—25 м, диаметри 60 см ча. Танаси учида бўйи 3—6 м келадиган патсимон барглари тўп бўлиб жойлашган. Гули рўваксимон тўпгул. Меваси йирик, данакли (кокос ёнғоғи деб ҳам аталади), янгилигида оғирли-ги 1,5—2,5 кг. К.п. тропиклардаги океан соҳилларида кўп тарқалган. Копра-
Кокос пальмаси.
си (эти)дан кокос мойи, хуштаъм кокос сути олинади. Ёғочи қурилиш ма-териали ҳисобланади. К.п.нинг ёш барглари ҳам, мевасининг пишгани ва дум-були ҳам овқатга ишлатилади. Тўпгули кесилган жойдан оқиб чиқадиган ши-радан вино, ширин ичимлик ва қанд тайёрланади. К.п.гаўхшаш бутия пальмаси (Butia capilata, В. jagatay) манза-рали ўсимлик сифатида ўстирилади. КОКРОФТ (Cockcroft) Жон Дуглас (1897.27.5, Тодморден - 1967.18.9, Кембриж) — инглиз физиги. Лондон Кироллик жамияти аъзоси (1936). Э.Уолтон б-н ҳамкорликда 1932 й.да биринчи протонлар тезлаткичи (кас-кадли генератор)ни яратган ва протон б-н литийли нишонни нурлантириб, 700 МэВ гача сунъий тезлаштирилган ядро реакциясини амалга оширган. 1939—44 й.ларда инглиз радар қурил-масини ишлаб чиқишга раҳбарлик қил-ган, 1946—58 й.ларда Хауэл (Англия)-даги Атом энергияси бўйича и.т. мар-кази д-ри. Кейинги йилларда турли эле-ментларнинг ядросига зарядланган зарралар таъсир этганда содир бўлади-ган реакцияларни текширган. Нобель мукофоти лауреати (1951, Э.Уолтон б-н биргаликда).
КОКС (нем. Кокс, инг. соке) — табиий ёқилғилар (тошкўмир, нефть, торф ва б.) ёки уларнинг қайта ишланган маҳ-сулотларини ҳаво иштирокисиз 950— 1050° гача қиздириш (кокслаш) жараё-нида ҳосил бўладиган углеродли қат-тиқ қолдиқ. Тошкўмирли (домна, қу-йиш печларида ишлатиладиган), электродли ва нефтдан олинадиган турлари бор. К. домна и.ч.да ёқилғи ва кай-таргич сифатида, қуймакорликця, руда-
кокцидиоз

ларни агломерациялашда, полиметалл чиқиндиларни қиздириб ҳайдашда ёқилғи сифатида, электродлар и.ч.да хом ашё сифатида ва б. мақсадларда ишлатилади.
КОКС КИМЁСИ — кимё фанининг бир бўлими, тошкўмирнинг таркиби, тузилиши, кимёвий хоссаларини ўрга-нади, кокслаш усуллари б-н тошкў-мирдан кокс ва б. кимёвий маҳсулот-лар олиш устида тадқиқотлар олиб бо-ради. Тошкўмирни кокслаш бир неча жараёндан иборат: кўмирни кокслаш-гатайёрлаш (бойитиш, майдалаш, ара-лаштириш, қуритиш); кўмирлаш ара-лашмасини кокслаш; ҳосил бўлган учувчан газларни тутиш ва уларни қай-та ишлаш; қаттиқ қолдиқ — коксни совитиш ва навларга ажратиш. Кокс-ланувчи тошкўмирнинг тури, нави, макромолекулаларининг тузилиши ва коксланиш жараёнининг кетишига қараб 1 т кўмирдан 650—750 кг кокс, 140—150 кг кокс гази, 30—40 кг тош-кўмир смоласи, 10—15 кг «хом бензол», 3 кг атрофида аммиак ва водород сульфид ҳосил бўлади. Кимё саноати ва халқ хўжалигининг бошқа соҳаларида коксланиш маҳсулотларидан Н2, СН4, NH3, этилен, бензол, толуол, ксилоллар, сольвент, нафталин, фенол, крезол-лар, пиридинлар, S, NaSCN, (NH4)2S, (NH4)2 SO4, карбазол, антрацен, пи-рен, смолалар, тошкўмир мойи ва б. қўлланилади. Бу моддалар азотли ўғит-лар, полимерлар, малеин ва фталь ан-гидридлар и.ч.да бошланғич хом ашё, анилин бўёқлар и.ч.да оралиқ маҳсу-лот, электродлар и.ч.да боғловчи, тахта ва ғўлаларга шимдириладиган мой, қурилиш материаллари (мае, кисло-тага чидамли кошинлар, линолеум, оловбардош материаллар, пестицид-лар, синтетик ювиш воситалари, дори препаратлар, витаминлар ва б. и.ч.да хом ашё сифатида ишлатилади. К.к.нинг ривожланиши қора ва рангли металлургиянинг ривожланиши б-н боғлиқ. Металлургия саноатида темир, мис, қўрғошин ва б. металларни руда-ларидан қайтариб олишда К.к.нинг аҳамияти катта. Саноатда қўлланилади-ган кокснинг махсус навларини тер-мик ишлов бериш ва саралаш йўли б-н олиш, сифатини яхшилаш К.к.нинг асосий вазифаларидандир.
Сайфуддин Насриддинов.
КОКСАЛ БЕЗЛАР (glandulae coxales) — баъзи ўргимчаксимонларнинг бош-кўкрак қисмида жойлашган жуфт айи-риш органи. К.б.нинг чикариш найи, одатда, биринчи жинсий оёқлар — кокслар (coxa-сон), яъни 3-ёки 5-
юриш оёклари асосига очилади. К.б. нефростома, эгри-бугри найлар ёки лабиринт ва чикариш найидан иборат. Баъзи ўргимчаксимонлар (сальпуга-лар)да нефростом б-н лабиринт ора-лиғида баланд эпителийли узун учи берк безли қопча мавжуд. Йирик ўргим-чаксимонларнинг К.б.и редукцияга уч-раган, пичанўрарларда эса сақланиб қолган. Ўргимчаксимсонларнинг асосий айириш органи — мальпиги най-чалари эволюция жараёнида кейинроқ пайдо бўлган.
КОКСИТ (лот. соха — сон) — чаноқ-сон бўғимининг яллиғланиши. К.га кўпгина инфекцион касалликлар (ангина, грипп, терламалар, сил, бруцеллёз ва б.), шунингдек, йирингли инфек-циялар сабаб бўлади. Организмнинг заифлашуви, болаларнинг юқумли касалликлари (қизамиқ, скарлатина, кўкйўтал) ҳам баъзи ҳолларда К.га олиб келиши мумкин. Сил коксити ва силга алоқаси йўқ К. фарқ қили-нади.
Сил коксити, одатда, 5—10 яшар болаларда учрайди. Касаллик аста-секин бошланади. Дастлаб сил инток-сикацияси юзага чиқади: боланинг иш-таҳаси йўқолади, бўшашади, ин-жик^анади, оза бошлайди, т-раси кута-рилади, узоқ юрганда оқсайди, тиззаси оғрийди, лекин бўғим ҳаракати чек-ланмайди. Бола кечаси уйқусида безов-таланади, оғриётган томонини авай-лаб, соғ ёнбоши б-н ётади. Оқсокла-ниш ва оғриқ борган сари зўраяди. Ча-ноқ-сон бўғими соҳасида оғриқ кучли бўлади, бемор оёғини боса олмай қола-ди. Оёқ ингичка тортиб, мускуллари атрофияланади, шакли ўзгаради, ка-салланган томондаги чаноқ юқорига кўтарилиб. олдинга эгилади; умуртқа поғонаси ён томонга (сколиоз) ёки олдига эгилиши (лордоз) мумкин. Бўғим халтачасига йиринг тўпланиб, ёрилади. Бўғим ва суяк чирийди. Нати-жада сон суяги бўғимдан чиқади, артроз ривожланади.
Грипп, ангина, скарлатина ва б. инфекцион касалликлар, сепсис, турли шикастланишлар силга алоқаси йўқ К.га сабаб бўлиши мумкин. Бу барча ёшдаги кишиларда кузатилади. Касаллик муддати унинг кечишига, организмнинг қаршилик кучига ва бе-морнинг ёшига боғлиқ. Ўз вақтида тўғри даво қилинса, касаллик узоқчўзилмай-ди, асоратларнинг олди олинади, энг муҳими бўғим ҳаракати саклаб қоли-нади.
Д а в о с и. Организмнинг кувватга ки-ритадиган дорилар буюрилади, силга қарши даво қилинади, касалланган
бўғимнинг қимирламай тўғри туришига қаратилган чоралар (гипс боғлов) кўрилади. Зарур бўлса, жаррохлик усу-ли қўлланилдади. Махсус курортларда даволаниш тавсия этилади. КОКСЛАШ — қазиб олинадиган ёқил-ғилар (тошкўмир ва нефтни қайта иш-лашдан қолган оғир маҳсулотлар)ни ҳа-восиз муҳитда печда 950—1050° т-ра-гача қиздириб кокс ва кимёвий хом ашё ҳисобланган қўшимча суюқ махсулот-лар олиш учун кимёвий қайта ишлаш. Даврий ва узлуксиз турлари бор. Дав-рий К. кенг тарқалган. Тошкўмирдан кокс олиш учун дастлабки хом ашё сифатида бойитилган, майдаланган ва бир-бирига аралаштирилган кўмирдан фойдаланилади. Кўмир 250° т-рагача қиздирилганда ундаги нам буғланади, газсимон маҳсулотлар (углерод оксид-лари) ажралиб чиқади, 300—450° т-рагача қиздирилганда қатронсимон мод-да ажралиб чиқади, кўмир юмшоқ масса ҳолига келади. Бу масса 500—550° т-рада қаттиқлашади ва ғовак маҳсулот — чала кокс ҳосил бўлади, 750° т-рагача қиздирилганда чала кокс зичла-шади (ундан, асосан, водород ажралиб чиқади) ва ёрилади, 750° дан юқори т-рада чала кокс коксга айланади. К. жараёни 13-18 соат давом этади. К. жараёнида коксдан ташкари кокс гази ва синтетик материаллар, лок-бўёқ ва б. материаллар, кимёвий маҳсулотлар (тошкўмир қатрони, бензол ва б.) олинади (қ. Кокс кимё'си). Нефтни кайта иш-лашдан ҳрсил бўлган оғир маҳсулот-ларни К.да металл кублар ёки махсус печларда кокслаб нефть кокслари олинади. Электродли куйдирилган кокс куйдирилган тошкўмирни (тошкўмир қатронини ҳайдашдан крлган қолдиқ-ни) ичига динас ғишти терилган печларда К. йўли б-н олинади. «КОКТЕМ» (қозоқча — «Кўклам») — қозоқ мусиқали драма театри. 1989 й. 9 мартда Жиззах ш.да ташкил этилган. Театрнинг асосчиси ва бош реж. Тур-ганбек Ашимов. Энг яхши спектаклла-ри: «Ҳурматли Икс» (Тауссарова), «Ай-тари деген қайтари» (О. Аубакиров), «Қиз йигирмага тўлганда», «Она кўз ёши» (Т. Молдағалиев), «Қози корпеш-Баян сулу» (F. Мусирепов), «Чолдан чиққан чатоқ» (О. Аубакиров). Асқар Ашимов, Зада Кеншимбаева, Қидир-той Молдауметов, Рабиға Бисебаева, Сауле Имонбекова, Толғай Искаков, Арман Утабеков театрнинг етакчи ак-тёрларидир.
КОКЦИДИОЗ, эймериоз — сут эмизувчилар, қушлар, балиқлар, шунингдек, одамда кокцидиялар қўзғата-диган инвазион касаллик.

Бу касалликни қорамол, қўй, эчки, қуён ва уй паррандалари (товуқ, курка, ўрдак, ғоз)да бир хўжайинда ри-вожланадиган Eimeria авлодига мансуб кокцидиялар қўзғатади. Паррандачи-ликда ва қуёнчиликда касаллик оқиба-тида ёш ҳайвонларнинг ёппасига ўлиб кетиши катта иқтисодий зарар етказа-дй. К. б-н, асосан, ёш ҳайвонлар ооцис-талар б-н ифлосланган ем-хашак, сув, сут маҳсулотларининг алиментар йўл орқали зарарланишидан касалланила-ди. Ҳайвонларни ғуж жойлаштириш, биноларнинг зах бўлиши кокцидиялар учун қулай шароитни вужудга келти-ради. Ҳайвон К.и одамга юкмайди. Касаллик Ўзбекистоннинг барча ҳудудла-рида учрайди.
Касаллик, одатда, ўткир турда кеча-ди, кучсиз, такрорий зарарланишда сурункали кечиши мумкин. Яширин даври 3—4 кундан 2-ҳафтагача чўзила-ди. \айвон ҳолсизланади, иштаҳаси йўқолади, тез ориқлайди, шилимшиқ ва тез-тез қон аралаш ичи кетади, оғир ҳолларда тезда ўлади. Касалланган ҳай-вонни соғайиши чўзилади, ичакда пай-до бўлган ооцисталар ахлат б-н таш-қарига чиқиб, ташқи муҳитни ифлос-лантиради. Ташҳис хўжаликдаги эпи-зоотик ҳолатга, клиник белгилар, патологоанатомик ўзгаришлар, ахлат ва ички органларни микроскопик текши-риш натижасига қараб қўйилади.
Даволаш: касал ҳайвон алоҳида ажратилади. Паррандалар, бузоқ ва қўзиларга кокцидиостатик препаратлар (декокс, хойден, ампролиум ва б.), тетрациклин қатори антибиотиклар, қуёнларга мономицин б-н сульфанил-амидлар, левомицитин, осарсол бери-лади.
Олдини олиш: ташқи муҳитдаги ооцисталарни дезинфекция қилиш, ҳайвонларни тўғри асраш ва тўлақон-ли озуқа б-н боқиш, озуқага антикок-цидли препаратлар қўшиб бериш. Ветеринария-санитария ҳамда зоогигиена қоидаларига риоя қилиш. КОКЦИДЛАР (Cocciniea ёки Coccoidea) — тенг қанотлиларга мансуб ҳашаротлар туркуми. Майда (0,6— 1 мм), баъзан ўртача (1,5 см) катта-ликда. Жинсий диморфизм яққол ри-вожланган. Урғочиларининг тузилиши жуда соддалашган; танаси бош, кўкрак ва қорин қисмига ажралмаган; сирти мумсимон модда б-н қопланган, қанот-лари бўлмайди. Эркаклари бир жуфт қанотли, оёқлари ривожланган, оғиз органлари редукцияга учраган. К. кенг тарқалган, айниқса, тропикларда жуда кўп ва хилма-хил бўлади. Ер юзида К.нинг 4000 тури, Ўрта Осиёда эса 120
тури қайд этилган. Унсимон червецлар (Pseudosoccidae), кермеслар (Керто-coccidae), жуфт безли червецлар (Asterolecaniidae), сохта қалқонли К. (Coccoidae), аклердлар (Aclerdidae), қалқондорлар (Diaspididae) ва б. кенг тарқалган. К.нинг личинка ва урғочи-лари мевали ҳамда манзарали дарахт-ларга жиддий зарар етказади. Кўпчи-лик турлари партеногенетик кўпаяди. Уруғланмаган тухумлардан чиққан сер-ҳаракат «дайди» личинкалар озиқла-ниш ва ривожланиш учун дарахт танаси бўйлаб жой излайди; қулай жой топ-гач, танага ёпишиб олиб узун санчиб-сўрувчи оғиз аппаратини ўсимлик танасига санчиб ҳаракатсиз ҳолатга ўта-ди ва устига қалқонча ҳосил қилиб, 3— 4 марта пуст ташлайди ва шу қалқонча остида вояга етган ҳашаротга айланади. Одатда, йилига 1—2, ҳатто 3—4 марта-гача наел беради. К.нинг кўпчилик турлари (мае, калифорния қалқондори) карантин объект ҳисобланади. К. ораси-да фойдали турлари ҳам учрайди; бўёқ берувчи қуртлар томонидан ажралиб чикддиган елимсимон моддадан кошениль бўёғи олиш учун фойдаланилади. Кураш чоралари: янги барпо этилаётган ва қуриган кўчатлар ўрнига янгиси экиб тўлдирилаётган боғларга К.нинг тушишига йўл қўймаслик ва мавжуд боғларда тарқалган қалқондор-ларни йўқотишдан иборат. Кимёвий кураш чораларидан экиладиган кўчат ва қаламчаларни махсус камераларда бромметил б-н фумигация қилиш, за-рарланган дарахтларга эрта баҳорда нугор, малфос, 30-препарат пуркаш қўлланилади.
КОКЦИНЕЛЛИДЛАР - қ. Хонқизи қўнғизлари.
КОЛА ЯРИМ ОРОЛИ - РФ Европа қисмининг шим.- ғарбидаги ярим орол. Баренц ва Оқ денгизлар б-н ўралган. Майд. 100 минг км2. Ғарбий қисмида тоғ массивлари: Хибин тоғлари (бал. 1191м гача) ва Ловозеро тундраси (бал. 1120 м гача) бор. К.я.о., асосан, то-кембрий ва қуйи палеозойнинг крис-талли жинсларидан тузилган. Тоғ ва платолар муз фаолияти натижасида яс-силаниб, сийқаланиб «қўй пешонала-ри» деб аталадиган рельеф шакллари-ни ҳосил қилган. Иклими Атлантика оқими туфайли юмшоқ. Янв.нинг ўрта-ча т-раси —8°дан (шим. соҳилда) —13° гача (марказий қисмида), июлники 8°— 14°. Йиллик ёғин 300—1000 мм. Дарё-лари қисқа, лекин серсув. Кўл кўп. Шим.да тундра ўсимликлари ўсади, жан. ўрмонли тундра ва тайгадан иборат. Апатит-нефелин рудалари кони бор. К.я.о. да Мурманск порт шаҳри жойлашган.
КОЛАС Якуб [асл исм-шарифи Константин Михайлович Мицкевич; 1882. 22. 10 (3.11), Минск вилояти — 1956.13.8., Минск] — шоир ва жамоат арбоби. Белоруссия халқ шоири (1926). Замонавий белорус адабиёти асосчиси. Белоруссия ФА акад. (1928), вице-прези-денти (1929—56). Илк шеърлар тўпла-ми — «Эрксизлар қўшиғи» (1908). «Ҳасрат қўшиклари» (1910). «Янги ер» (1923), «Мусиқачи Симон» (1925) дос-тонлари фукаролар урушига бағишлан-ган. «Баликчининг уйи» (1947) досто-ни, «Айрилишда» (3-китоб —1923, 1927, 1954) трилогиясида қишлоқ ҳаёти акс эттирилган. К. асарлари белорус фольклори ва рус адабиёти анъ-аналарига яқин. 1941—43 йилларда Тошкентда яшаган, Ҳамид Олимжон, Ғафур Ғулом, Шайхзода ва б. б-н ижо-дий ҳамкорликда ишлаган. Ўзбек халқ оғзаки ижодига оид материалларни йи-ғиш, ўрганиш ва нашр этиш б-н шу-гулланган. Тошкентда ёзган «Ўрмонда суд» (1943), «Касос» (1945) достонла-ри ва қатор шеърларида ўзбек халқи ҳаёти, унинг уруш йилларида кўрсат-ган жасорати, Ўзбекистон манзарала-ри мадҳэтилган. «Танланган асарлари» узбек тилида (F. Ғулом, Шайхзода, Зулфия, ва б. таржимасида) нашр қилинган (1943). «Талаш бобо» қисса-си ва «Замин овози» шеърлар китоби узбек тилида босилган (1962, 1983). Тошкентдаги кўчалардан бирига унинг номи берилган (1942). КОЛБАСА МАҲСУЛОТЛАРИ - бево сита истеъмол қилишга тайёр озиқ-ов-қат маҳсулотлари. Гўшт, ёғ ҳамда хай-вон ва ўсимликлардан олинадиган ёр-дамчи маҳсулотлар қўшиб тайёрлана-ди. К.м.га дудламалар (қ. Дудлаш), пиширилган (шу жумладан, сосиска ва сарделкалар), қиймали, ливер, ҳайвон қонидан тайёрланган, ярим дудланган, (пиширилиб дудланган, нам дудланган) колбасалар киради. К.м. умумий истеъмол, даво-парҳез ва болалар ис-теъмолига мўлжалланган турларга бўлинади. К.м.нинг айримлари консер-валар ҳолида ишлаб чиқарилади. К.м. тайёрлашда мол, чўчқа, оз миқдорда қўй, парранда ва қуён гўшти ишлати-лади. Ичига турли қўшимчалар: сут оқсили, ун, крахмал, ёрмалар, зира-ворлар ва б. солинади. Кўпгина К.м. учун қийма (қиймаланган гўштга ёғ ва турли қўшимчалар аралаштирилади) тай-ёрланади, сўнгра уни қобиққа тиқиб
КОЛИБАКТЕРИОЗ

ёки махсус қолипларга солиб олинган ярим фабрикатлар қовурилади, қайна-тилади ёки дудлаб, сўнг зарурат бўлган-да қуритилади ва совитилади. К.м. ни совитилган ҳолда саклаш муддатлари: нам дудланган колбасалар — 9 ойгача, пишириб дудлангани — 4 ойгача, ярим дудлангани — 15 суткагача, пиширил-гани — 2 суткагача, ливерли — 24 со-атгача.
Ўзбекистонда турли К.м. гўшт к-тла-ри ва хусусий корхоналарда ишлаб чи-қарилади.
КОЛГУЕВ — Баренц денгизинингжан.-шарқий қисмидаги орол. Материкдан 75 км узоқликда. РФ Архангельск ви-лояти Ненецлар мухтор округи тарки-бида. Майд. 3,2 минг км2. Ер юзаси те-кис. Кул ва ботқоқлик кўп. Тундра ўсим-ликлари ўсади. Қутб тулкиси, леммин-глар бор. Езда сув паррандалари учиб келади. Буғучилик, балиқчилик ва ов-чилик ривожланган. КОЛЕСОВ ВОҚЕАСИ, Бухорода 1918 йил март ойи воқеала-ри — Бухоро амирлигини тугатиш мақсадида қизил армия томонидан қилинган қуролли ҳужум (1918 й. март). 1917 й. нояб.да большевикларнинг зўра-вонлик б-н ҳокимиятни эгаллаши оқибатида совет Россияси б-н Бухоро амирлиги ўртасидаги муносабатлар ҳам кескин ёмонлашди. Бухоро амирлиги-да сиёсий вазият кескинлашди. 1917 й. 2 дек.да янги Бухоро (Когон)да бўлиб ўтган амирлик худудидаги рус манзил-гохлари кенгашларининг 2-съездида амир тузумини ағдариб ташлаб, ҳоки-миятни Ёш бухороликларга беришга қарор қилинди. Ёш бухоролик жадид-ларнинг бир қисми, Бухорода демок-ратик тартиботларни ўрнатиш учун инқилобий кураш йўлини танлади. Улар амирликни ағдариш учун Туркистон-даги совет хукуматидан ёрдам сўрашга мажбур бўлишди. Бироқ Туркистон Мухторияти қукуматини тугатиш йўлларини излаётган Туркистон ХКС раиси Ф.И. Колесов (1891 — 1940) Бухоро амирлигига ҳужум қилишга даст-лаб шошилмади. Туркистон Мухторияти хукумати қизил аскарлар томонидан тор-мор қилиниб, Қўқон ш. қонга ботирилгач (1918 й. фев), Колесов бу-тун диққатини амирликни тугатишга қаратди. 1918 й. 1 мартдаЯнги Бухоро-га Колесов бошчилигидаги 3500 киши-лик кизил аскарлар отряди замбарак ва пулемётлар б-н куролланган хрлат-да етиб келди. Ёш бухороликларнинг 7 кишидан иборат инқилобий қўмита-си (раис — Ф. Хўжаев, аъзолари — Фитрат, Ота Хўжаев, Абдулвоҳид Бу-рҳонов, Исқоқ Ағдаров, Қори Йўлдош
Пўлатов, Фазлиддин Махсум) тузил-ди. Улар б-н Колесов ўзаро маслаҳат-лашиб, амир Сайд Олимхон номига талабнома матни тайёрланди. Колесов ва Ф. Хўжаев имзолари б-н Олимхонга жўнатилган талабномада Бухорода сўз, матбуот ва б. демократик эркинликлар жорий қилиниши, амир ҳузуридаги ҳукумат тарқатиб юборилиб, унинг ўрнига Ёш бухороликлар Ижроия Қўмитасидан иборат янги ҳукумат ту-зилиши, амирликдаги қўшин қурол-сизлантирилиши таъкидланган эди. Амир Олимхон 24 соат ичида ушбу та-лабларга рози эканлигини маълум қил-са, у ўз ўрнида қоладиган бўлди. Олимхон, мабодо, рад жавобини берадиган бўлса, қурол кучи б-н амирлик туга-тилиши пўписа қилинди. Амир Олимхон вақтдан ютиш учун музокаралар бошлади. У ўз жавоб мактубида исло-ҳотларни секин-аста амалга ошириши мумкинлигини баён қилди. Бу жавоб-дан қаноатланмаган Колесов ҳарбий ҳаракатларни бошлашга буйруқ берди, 2 мартда Бухорога ҳужум бошланди. Уларга ҳар бири 200 кишидан иборат Ёш бухороликлар ва янги Бухоро иш-чиларининг отрядлари кўмак бериб турди. Бухоро яқинидаги Фатхрбодда бўлган дастлабки тўқнашувда амир Олимхон қўшинлари мағлубиятга уч-раб, шаҳарга чекиндилар. Вазият бун-дай туе олишини кутмаган Олимхон Колесовга ўзининг махсус фармони олийини юбориб, унда барча талаблар-га рози бўлиш б-н бир қаторда мамла-катда соликлар камайтирилиши, тан ва ўлим жазоси бекор қилинишини айт-ди. Ҳарбий қаракатлар тўхтатилиб, музокаралар қайтадан бошланди. Олимхон бу фурсатдан унумли фойдаланиб, 35000 кишилик лашкар тўплади. Бухороликлар шақар ҳимоясига қўзғалди. Карманадан Қоракўлгача 170 км ма-софадаги т.й. излари амир сарбозлари томонидан бузиб ташланди. Уруш ҳара-катлари бошланиб, Колесов отряди қуршовда қолди. Тошкент, Самарканд, Чоржўй, Ашхобод, Марв, Карки, Тер-миз гарнизонларидан қизил аскар отрядлари Колесовга ёрдамга жунатилди. Бирок,, Бухорони босиб олиш режаси амалга ошмаслигига кўзи етган Колесов 5 март куни кечкурун Тошкент то-монга чекинишга буйруқ беради. Бу-нинг асосий сабаби, Ёш бухороликлар кенг халқ оммасининг ишончини қозо-на олмаганлиги эмас, балки қизил аскарлар бухороликлар томонидан боск,-инчилар сифатида қабул қилинганли-ги бўлди. Тошкентдан жўнатилган Ко-лузаев бошчилигидаги қизил аскарлар отряди 11 мартда Карманадаги амир-
нинг ёзги қароргоҳини эгаллаб, бу ерни талон-торож қилади. Улар Қизил-тепада Колесов б-н бирлашди. Колесов Қизилтепага келгач, сулҳ музокарала-ри олиб бориш учун Олимхонга, ва-киллар жўнатди. Олимхон уз навбати-да, Колесов б-н сулҳ музокаралари олиб боришга тайёр эканлигини бил-дирди. 17 мартда Колесов отряди б-н Самарқандга етиб келди. Бу пайтда қизил аскарлар Хатирчи, Зиёвуддин, Мир, Кармана, Қизилтепа, Коракўл ва Чоржўйни босиб олган эдилар. Бир неча кун давом этган музокаралардан сўнг, 1918 и. 25 мартда совет Туркисто-ни б-н Бухоро амирлиги ўртасида Қи-зилтепа битими имзоланди. 9 банддан иборат битим шартига кўра, мустақил-лигини ҳимоя қилган Бухоро амирлиги ўз худудидаги ҳарбий ҳаракатлар учун жавобгар деб ҳисобланди ва то-вон тўлаши лозимлиги белгиланди. Амир ўз сарбозлари миқдорини 12000 кишидан оширмаслик мажбуриятини олди. Қизил аскарлар амирлик худуди-дан чақириб олинди. Колесов отряди талон-тарож қилинган катта бойлик (Кармана, Хатирчидаги хазина ва б.) б-н Тошкентга қайтди. К.в. Бухоро амирлигида жиддий ўзгаришларни кел-тириб чиқарди. Қизил армиянинг хужу-ми аввало Бухоронинг яқин кўшнила-ри совет Россияси ва Туркистонида-ги янги режимнинг ҳақиқий моҳия-тини очиб ташлади. Олимхон ўз ички сиёсатида катта микдордаги замона-вий куролланган мунтазам армияни тузишга интилди, у Афгонистон ва б. хорижий мамлакатлар б-н яқинла-шишга интилди. Шунингдек, амирлик ҳудудидаги 3000 киши жадид-ликда айбланиб, ноҳақ қатл қилин-ди ва уларнинг мол-мулки мусодара этилди.
Ад.: X ў ж а е в Ф., Бухоро инқи-лобининг тарихига материаллар, Т., 1926, 1997; Садриддин Айний, Бухоро инқилоби тарихи учун материаллар, М., 1926; Война в песках, М, 1935; Туркестан в начале XX века: к истории истоков национальной независимости, Т., 2000; Узбекистан тарихи (1917-1991), Т., 2000; Муҳаммад Али Балжувоний, Тарихи нофеий (Фойдали тарих), Т., 2001.
Раҳмон Каримов,   Қаҳрамон Ражабов.
КОЛИБАКТЕРИОЗ, эшерихиоз, колибациллёз, колисепсис, колиэнтерит — ёш ҳайвонларда учрайдиган ўткир юқумли касаллик. Ка-саллик б-н бузоқлар, чўчқа болалари, қўзи, паррандалар касалланади. Янги туғилган ҳайвонларда патоген ичак та-ёқчалари ошқозон-ичак органларини зарарлаб, кучли ич кетиши б-н кечади.

Касаллик қўзғатувчиси патоген ичак таёкчаси (Escherichia соП)нинг турли се-ротипларидир. Ҳомиланинг она қорни-да ривожланишидаги ўзгаришлар, бўғоз ҳайвонларни саклаш ва озиқлан-тириш, парвариш қилишда зоотехник ва ветеринария қоидаларининг бузили-ши касалликнинг келиб чиқишига са-баб бўлади. Инфекция қўзғатувчиси манбаи — касал ёки илгари касаллан-ган ҳайвонлар, ичак таёқчалари б-н за-рарланган бўғоз ҳайвонлар, микроорганизм юққан асбоб-анжомлар бўли-ши мумкин. Ёш ҳайвонларда туғилган-дан кейинги биринчи кунларда (3—5 кун) касалликнинг яширин даври бир неча соатдан 1—2 кунгача давом этади. Ҳайвоннинг тез-тез ёмон ҳидли, кўпик аралаш ичи кетади. Нафас олиш, юрак уриши тезлашади, иштаҳа йўқолади, организм сувсизланади ва ҳайвон қал-тираб, фалажланиб ўлади. Ташҳис па-талогоанатомик ўзгаришлар ва бакте-риологик текширишларга қараб қўйи-лади.
Д а в о л а ш : махсус тайёрланган кон зардоби, гамма-глобулин, антибиотик-лар (неомицин, мономицин, тетрациклин), нитрофуран (фуразолидон) пре-паратлари.
Олдини олиш: бўғоз моллар ви-таминли озуқалар б-н боқилади ва янги туғилган бузокларга вақтида оғиз сути берилади, асбоб, идиш ва бузокхона-лар тоза тутилади, касал ҳайвон ало-ҳида сақланади, уларга дезинфекция-ловчи дорилар ва антибиотиклар бери-
Абдулла Куранбоев.
КОЛИБРИЛАР (Trochili) - узун қанотлилар туркумининг кенжа турку-ми. 319 турни бирлаштиради. Асосан, Марказий ва Жан. Америка, айрим тур-лари Шим. Америкада тарқалган. Қуш-лар орасида энг кичиги, баъзиларининг катталиги қовоғаридек келади. Оғирли-ги 1,6—20 г. Ташқи кўриниши ҳар хил, патлари ранг-баранг. Тумшуги узун ва ингичка, тўғри ёки бир оз қайрилган. Жуда тез учади, қанотини тез қоқиб,
Колибрилар: /—қирғий тумшуқ; 2— ёқут қанот; 3— ракетадумли колибри; 4—турмамин колибри.
Колизей.
ҳавода муаллақ тура олади. Тоғ, текис-лик, ўрмон, боғ ва чўлларда яшайди. Кўп вақтини ҳавода ўтказади. Ерда юрол-майди. Вазни 0,2 г лик 2 та тухум қўяди. Тухумини 14—19 кун босади. Боласи бир ойда учирма бўлади. К., гул некта-ри, қисман майда ҳашаротлар б-н озикланади.
КОЛИЗЕЙ, Колоссей (лот. colosscus — улкан) — Қад. Римдаги меъморий ёдгорлик (мил. 75—80 й.лар). Император Тит қурдирган. Кейинчалик Флавий амфитеатр» номи б-н машҳур бўлган. К.бал. 57 м, тарҳи эллипс шак-лида (524 м). 4 қатламли ўриндиққа 50 минг томошабин жойлашган. Саҳна тагида ҳайвонлар қафаси, омборхона бўлган. Император ўриндиғи саҳна б-н тенг (бал. 3,5 м) бўлган. 1-қатламда императорнинг яқинлари, 2-қатламда юқори табақали кишилар, 3 ва 4 қат-ламда оддий халқ ўтирган. Ўриндиклар тошдан ишланган, галереяларининг конструкциялари бетон ва ғишт б-н мустаҳкамланган. К. нинг улуғвор олд томони 4 қаватли, ҳар бири 80 та ра-воклар қатори б-н жозибадор ишланган, пастки қисмидан томошабинлар кириш ва чиқишда фойдаланганлар. К. марказидаги саҳнада байрам маросим-лари, қурбонлик, гладиаторлар жан-ги, театр томошалари ўтказилган.
Юнонистонда тахм. мил. ав. 300 й.да барпо этилган Афинадаги Дионис К.и-га 20.000, Эпидавр К.ига 14000, Дель-фа К.ига 5000 томошабин жойлашган. К.да 8—9 соатда 3 трагедия ва 1 сатира асари қўйилган.
КОЛИМА — РФ Магадан вилояти ва Саха (Якутия) Республикасидаги даре. Уз. 2129 км. Ҳавзасининг майд. 643 минг км2. Халка тизмасидан бошланиб, Шар-қий Сибирь денгизига қуйилади. Юқори қисми Колима ясситоғлиги бўйлаб тор ва чуқур водийда оқади. Ўрта оқимида водий кенгайиб, дарё тармоқларга бўлиниб кетади. К.нинг қуйи қисми Колима пасттекислигицан оқади. Қор, ёмғир ва ер ости сувларидан тўйинади. Дарё окт. бошларида музлаб, май — июнда муздан бўшайди. Ўртача сув сар-фи Среднеколимскда (қуйилиш жой-идан 641 км) 2250 м'/сек. Куйилиш 1 жойида йиллик сув оқими 123 км3. Йи-лига 5,5 млн. т лойқа келтиради. К.да Бахапча дарёси қуйилиш еригача (2000 км масофада) кема қатнайди. К. ҳавза-сида олтин конлари бор.
КОЛИМА — Мексиканинг ғарбий қис-мидаги вулкан (Халиско штатида), Вул-канли Сьерра тоғларида, Тинч океан қирғоғидан 80 км узоқликда.  Иккита конуссимон чўққидан иборат: йилнинг кўп вақти қор б-н қопланган Невада-де-Колима сўнган вулкани (бал. 4265 м) ва ҳаракатдаги К. ёки Волькан-де-Фу-эго-де- Колима вулкани («Оловли вулкан») бал. 3846 м, Мексика Везувийа деб ҳам аталади. Андезит ва дацитла-дан тузилган.  Миллий парк ташк1 этилган.
КОЛИМА — Мексикадаги штат, Тин': океан соҳилининг жан.-ғарбида. Майд 5,5 минг км2 (Ревилья-Хихедо о.лари б-н бирга). Аҳолиси 540,6 минг киши (2000). Маъмурий маркази — Колима ш. Рельефи тепалик ва тоғлардан иборат (бал. 1000 м гача). Тез-тез зилзила бўлиб туради. Камбар соҳилбўйи қис-мида тропик иклим. Ўртача ойлик т-ра 24—28°. Йилига 700—900 мм, тоғларда 1300 мм гача ёғин ёғади. К. — мамла-катнинг қолоқштатларидан. Иктисодий фаол аҳолининг 3/5 қисми қ.х.да банд. Армерия дарёси ҳавзасида мева, ша-карқамиш, ер ёнғоқ, тамаки экилади. Озиқ-овқат, тамаки, кўн пойабзал са-ноати корхоналари бор. Асосий транспорт воситаси т. й. бўлиб, Манса-нильо йирик портини Мехико б-н бог-лай ди.
КОЛИМА ПАСТГЕКИСЛИГИ РФ Саха (Якутия) Республикасининг шим.-гарбидаги пасттекислик. Колима дарёси қуйи оқимининг чап соҳили бўйлаб 750 км га чўзилган. Бал. 100 м гача. К.п. кул, дарё, қумоқлари ва қум-локлардан ташкил топган. Иклими су-барктика иклими. Музлоқ-термокарст рельеф шакллари хос. Кўл ва бот-қоклик куп. Жан. қисми тилоғочли сий-рак ўрмон. Буғучиликда яйлов сифати-да фойдаланилади.
КОЛИМА ТОҒЛИГИ, Колима тизмаси (Гидан ёки Гедан) — РФ Осиё қисмининг шим.-шарқи-даги тоғлик. Асосан, Магадан вилоя-тида. Тизмалар, плато ва қатор тепа-лардан иборат. Шим.-шаркда Ола ва Буюнда дарёларининг юкрри қисмла-

657
ридан Анадирь дарёсининг бош қис-мигача 1300 км масофага чўзилган. Энг баланд жойи 1962 м. К.т. асосан, қум-тош-сланец, эффузив жинслардан ту-зилган. Ён бағирлари (500-800 м) сий-рак тилоғоч ўрмонлари б-н қопланган. КОЛИТ (юн. kolon — йўғон ичак), қўлунж — йўғон ичакнинг яллиғла-ниши. Кўпинча юқумли касалликлар (дизентерия, паратиф), шунингдек, ов-қат маҳсулотларидан заҳарланганда, ичак фаолиятининг нерв орқали бош-қарилиши издан чиққанда, баъзан гиж-жалар таъсирида келиб чиқади. К.га саноатда ишлатиладиган заҳарли мод-далар (симоб, маргимуш, сулема, органик моддалар), баъзи касалликларда организмда ҳосил бўладиган токсинлар (интоксикацион К.) сабаб бўлади. Ан-тибиотиклар ва б. дориларни назорат-сиз қабул қилиш оқибатида ҳам К. юза-,га келади. Ўткир ва сурункали К. фарқ «қилинади. Ўткир К. тўсатдан бошла-нади, қорин дам бўлади ва тутиб-ту-тиб оғрийди, ич кетади, у, кўпинча, шиллиқ, йиринг ёки қон аралаш, ачимсиқ ҳидли бўлади. К.нинг инфек-цион хилида бемор дармонсизланади, оғзи қурийди, кўнгли айнийди, ҳаро-рати 39—40° гача кўтарилади. Ўткир К. ўз вақтида қунт б-н даволатилмаса, сурункали К.га айланади. Сурункали К.да касаллик дам зўрайиб, дам паса-йиб туради. Касалликнинг зўрайишига йўғон ичакка таъсир қилувчи таомлар (тузламалар, аччиқ ва нордон нарса-лар) истеъмол қилиш, жисмоний ва руҳий толиқиш, ҳаяжонланиш, қуёш тиғида туриб қолиш, баданнинг қизиб кетиши, овқат \азм қилиш йўллари бошқа касалликларининг авж олиши сабаб бўлади. Бунда суюқ ич кетиши қабзият б-н алмашиниб туради, ахлат б-н кўп миқдорда шилимшиқ ажралиб чиқади. Беморнинг иштаҳаси йўқола-ди, ҳолсизланади ва салга толиқади, озиб кетади, витамин етишмовчилиги ва б. ҳолатлар кузатилади. Йўғон ичак-да юза-катарал яллиғланишдан то яра-ли яллиғланишгача бўлган ўзгаришлар кузатилади. Касалликнинг олдини олишда ичак инфекциясини бартараф этиш, овқатланишни маромида олиб бориш, шунингдек, ичак касалликла-рини ўз вақтида даволатиш муҳим. Меъда-ичак шиллик қаватига таъсир этувчи заҳарли моддалар (мае, қўрғо-шин) б-н ишлаганда хавфсизлик тех-никаси қоидаларига тўла амал қилиш ва вақт-вақти б-н врач назоратидан ўтиб туриш керак. Д а в о с и . Касалликнинг тури ва кечишига қараб даво бую-рилади. Пархез таомлар, дори-дармон-лар, физиотерапия, меъда-ичак касал-
ликларига ихтисослашган даволаниш масканларидан фойдаланиш тавсия этилади.
КОЛЛАГЕН КАСАЛЛИКЛАР, кол-лагенозлар — бириктирувчи тўқи-ма (коллаген толалари) ва томирлар-нинг системали зарарланиши б-н ке-чадиган касалликлар. Уларга ревматизм, ревматоид полиартрит, системали кизил волчанка, склеродермия, дерматомиозит, тугунчали периартерит киради. К.к. катталарда ҳам, болаларда ҳам кузатилади. Бунда, кўпинча, исит-ма, бўғим, тери, сероз парда (бўғим олди халтаси, плерва, перикард, қорин пардаси), ички аъзо ва марказий нерв системасининг зарарланиши кузатилади; қонда ҳам сезиларли ўзгаришлар (лейкоцитоз, нейтрофилёз, эритроцит-лар чўкиш тезлиги — ЭЧТнинг оши-ши) рўй беради; биокимёвий кўрсат-кичлар (мукопротеидлар, кислота, фибриноген ва б. моддалар) таначалар-нинг шу организм тўқималарига агрес-сив таъсири б-н боғлиқ бўлиши мум-кин. Касалликнинг бошланиши ўткир бўлиб, кейин сурункали кечади, қай-та зўрайиш даври сусайиш даври б-н алмашиниб туради ва касаллик куча-йиб боради. К.к.нинг зўрайишига сов-қотиш, инфекция манбаи борлиги (мае, сурункали тонзиллит, касаллан-ган тишлар ва ҳ.к.) сабаб бўлиши мум-кин. Касаллик оқибати ички аъзолар (юрак, ўпка, буйраклар) ва марказий нерв системасининг қанчалик зарар-ланганлигига хам боғлиқ. Давос и: дори-дармонлар, даво физкультураси, физиотерапия муолажалари, касаллик-ка қараб режим буюрилади. КОЛЛАЖ (франц. collage — елимлаш, ёпиштириш) — тасвирий санъатдаги техник усул; бирор бир асос матери-алга ундан ранг ва сифати б-н фаркла-нувчи материални ёпиштириб асар яра-тиш; шунингдек, шу усулда яратилган санъат асари ҳам К. деб аталади. Асосан графикада асарнинг ўзига хос таъсир-чанлигини кучайтиришда қўлланади, ранг-баранг, турли материалларнинг фавқулоддаги уйғунлиги таъминлана-ди. К. кубизм, футуризм ва дадаизм ва-киллари томонидан расман ижодий тажриба сифатида киритилган. Кейин-чалик рангтасвирда ҳам К. қисман қўлланилган ҳоллар учрайди. Ўзбекис-тон рассомлари (Узбекистан халқ рас-соми Т. Миржалилов ва б.) ҳам К. усу-лида асарлар яратишган. КОЛЛАПС (лот. collapsus — беҳол, ма-жолсиз) — тўсатдан кескин рўй бера-диган қон томирлар етишмовчилиги, киши ҳаётини хавф остида крлдира-диган оғир ҳолат; артериал ва веноз кон
босимининг кескин камайиши, марказий нерв системаси фаолиятининг издан чиқиши, моддалар алмашинуви-нинг бузилиши, қон томирлар девори тонусининг тўсатдан сусайиши, ҳара-катдаги қон микдори (массаси)нинг камайиши б-н ифодаланади. Бош мия-даги томир ҳаракатланувчи марказ фаолиятининг сусайиши сабабли, асосан, қорин бўшлиғидаги аъзолар томирла-ри қонга тўлиб кетади, айни вактда энг муҳим ҳаётий аъзолар (мия, юрак, тери, мускуллар)га кон кам боради. Бирданига кўп қон йўқотиш, шок, кислород танқислиги, инфекцион ва бош-қа айрим касалликлар (терлама, зотил-жам, панкреатит ва ҳ.к.), заҳарланиш, шикастланиш ва б.да рўй беради, шун-га кўра, К.нинг геморрагик, гипоксе-мик, инфекцион кардиоген, ортоста-тик, панкреатик, токсик ва б. турлари фарқ қилинади. Белгилари: дақиқа ичи-да беморнинг тўсатдан ранги ўчиб, бадани кўкаради, совуқ тер босади, кўзи ич-ичига тушиб, қорачиғи кен-гаяди, юз қиёфаси ўзгаради, нафаси юзаки бўлади. Қон босими кескин па-сайиб, томир уриши бутунлай сезил-май қолиши ҳам мумкин. Гавда т-раси 35° га, баъзан ундан ҳам пастга туша-ди. Бемор мажолсиз, эси кирар-чикар бўлиб қолади, айрим ҳолларда ҳушдан кетади. К.да дарҳол врач чақирилади, у келгунча бемор бошига ёстиқ қўймай ётқизилади, оёғига грелка қўйилади, иссиқ чой ичирилади, у ётган уйга соф ҳаво кириб турадиган қилинади. Даво тадбирлари К.га сабаб бўлган омиллар-ни бартараф этишга қаратилган бўли-ши лозим. Ўз вақтида кўрсатилган ёр-дам яхши наф беради. КОЛЛЕГИАЛЛИК — бошқариш прин-ципи, бунда раҳбарлик ваколатли шахслар гуруҳи (коллегия) томонидан амалга оширилади, мазкур шахслар-нинг ҳар бири муайян фаолият соҳаси учун шахсий жавобгар бўлади. К.нинг ҳал қилувчи ва маслаҳат берувчи шакл-лари бўлади. К.нинг ҳал қилувчи шак-ли айрим давлат ва жамоат ташкилот-ларининг раҳбарлик фаолиятига хос-дир. К.нинг маслаҳат берувчи шакли, асосан, яккабошчилик асосида иш олиб борадиган хўжалик бошқариш органларида учрайди. Уларда коллеги-яларнинг қарорлари раҳбар (яккабош-чи) рози бўлгандагина кучга киради. Бунда раҳбар, одатда, коллегия раиси ҳисобланади. К., шаклидан қатъи на-зар, шахсий жавобгарлик унинг сама-рали ишлашининг ҳал қилувчи шар-тидир.
КОЛЛЕГИУМ (лот. collegium — ўртоқ-лик, ҳамкорлик) — 16—18-а.ларда Ғар-бий Европадаги ёпиқ ўрта, баъзан олий

ўқув юрти. К., асосан, иезуитлар то-монидан очилган. Унга факат хукмрон синф болалари қабул қилинган. К.да «етти эркин санъат» ва илоҳиёт ўқитилган, шунингдек, лотин ва юнон тиллари ўргатилган, адабиёт, геогр. ва тарих бўйича айрим маълумотлар бе-рилган.
КОЛЛЕГИЯ (лот. collegium — ўртоқ-лик, биродарлик), ҳайъат — 1) раҳ-барлик қилувчи, маслаҳат ёки фармой-иш берувчи органни ташкил этадиган шахслар гуруҳи (мае, вазирлик К.си, суд К.си). Яна қ. Коллегиаллик; 2) бир касб кишиларининг ихтиёрий уюшма-си (мае, адвокатлар К.си); 3) 18-а.да Россияда олий хукумат муассасасининг номи; 4) 18-а. — 20-а.нинг бошида Россияда айрим ўқув юртларининг номи (мае, Харьков коллегиуми). КОЛЛЕЖ (инг. college) — 1) Буюк Британия, АҚШ ва айрим бошқа мам-лакатларда олий, ўрта, юқори ўрта ўқув юрти (айрим ҳолларда ун-т таркибида). Дастлаб 13-а. бошларида Буюк Брита-нияда вужудга келган; 2) Франция, Швейцария, Бельгия, шунингдек, Африка ва Осиёнинг илгари француз мустамлака империяси таркибига кир-ган бир қанча мамлакатларидаги ўрта ва тўлиқсиз ўрта ўқув юрти. Франция-да дастлабки К. ўрта асрда ун-тларда пайдо бўлди; 3) Ўзбекистонда ўрта мах-сус, касб-ҳунар ўқув юрти. ЎзРнинг 1997 й. авг.да қабул қилинган «Кадр-лар тайёрлаш миллий дастури» ва «Таъ-лим тўғрисида»ги қонуни ҳамда ЎзР Вазирлар Маҳкамасининг 1998 й. фев. даги қарорига мувофиқ, касб-ҳунар коллежи сифатида ташкил этилган. КОЛЛЕКТОР (лот. collector — йиғгич) — 1) электр ток частотасини механик ўзгартиргич; электр машина ротори (якори) б-н конструктив бирлашти-рилган. Бир-биридан ва ротор корпу-сидан электр жиҳатдан изоляциялан-ган ток ўтказувчи пластинкалардан иборат. Ҳар қайси пластина якорь чул-ғамининг бир ёки бир неча ўрамлари-га уланади. Ротор айланганда К. плас-тиналари сиртида контакт чўткалари бирин-кетин сирпаниб, чулғамни ташки электр занжирига улайди; 2) ташқи

электр занжири б-н асбобнинг коллек-торли зонасини боглайдиган транзистор электроди (транзистор К.); 3) канализация тармоғинит канализация ҳовузларидан оқова сувларини йиғади-ган қисми (қувур, ҳовуз). К. йиғма эле-ментлар (бетон, темир-бетон ва керамик блоклар) дан қурилади; 4) алока кабели (кабель К.) ёки водопровод, газ ва б. қувурлар ётқизиладиган (умумий К.) ер ости галереяси; 5) баъзи техник қурилмаларнинг номи (мае, ички ёнув двигатели чикариш К.и); 6) би-рор нарсани йиғувчи ва тарқатувчи таш-килот ёки шахе (мае, кутубхона К.и). КОЛЛЕКТОР (мелиорацияда) —дренаж тармоғининг сув йиғувчи қисмидан келаётган сувни қабул қилиб, мелиорацияланадиган майдон-дан чиқариб юборадиган очиқ канал ёки дренаж қувури. К. хўжалик, хўжа-ликлараро ва магистрал турларига бўлинади. Уларнинг жами коллектор-дренаж тармоғинм ҳосил қилади. Одат-да, К. пастликлардан, хўжаликлар ва алмашлаб экиш далалари чегаралари бўйлаб ўтказилади. Текис майдонларда К.лар зовур ва участканинг оптимал узунлигини, қ.х. машиналарининг унумли ишлашини ҳисобга олган ҳолда бир-биридан 0,8—1,2 км оралиқда қурилади. Очиқ К.нинг кўндаланг ке-сими кўпинча трапеция шаклида бўла-ди. К.даги сув сатҳи унга куйиладиган зовур ва коллекторлар сатҳидан 0,1 — 0,3 м қуйироқ бўлиши керак. Агар дренаж сувларининг оқиб кетиш иложи бўлмаса, К.га насос ст-ялари курила-ди. К. кўндаланг кесимининг энг кўп учрайдиган ўлчамлари: хўжалик К. — чуқурлиги 3,0—6,6 м, тубининг кенг-лиги 1,0—1,5 м, К.нинг дахлеиз қир-ғоқбўйи кенглиги — 40—80 м; хўжа-ликлараро К.ларда юқоридаги кўрсат-кичлар 4,5—8,0 м, 1,0—3,0 ва 80—140 м. Магистрал К. яна ҳам каттароқ бўла-ди. К.нинг ён бағри 1:1,5; 1:2,5; тубининг нишаблиги 0,003 дан кам бўлмас-лиги лозим.
Чиқариб юбориладиган захоб сув миқдорини ҳисобга олиш учун хўжа-ликлараро ва магистрал К. лар сув ўлчаш постлари б-н жиҳозланади. Ўзбе-кистондаги энг йи-рик       магистрал К.лар: Сирдарё ви-лоятида   —    Шў-рўзак,  Марказий Мирзачўл, Асосий
Очиқ коллекторнинг кўндаланг кесими схе-маси.
Қарши  .v..n
 коллектор.
Қайир; Фарғона водийсида — Шим. Бағдод, Сўх — Исфара, Аччиқкўл, Ёзёвон, Сари Жўга; Бухоро вилоятида — Шим. Бухоро, Параллел, Бош Кр-ракўл; Хоразм вилоятида Кўлли, Де-вонкўл ва Дарёлик (давлатлараро). Уларнинг уз. 30—180 км, сув ўтказиш им-конияти — 10—170 м3/с, сув йиғади-ган майдони 13—225 минг га. Очиқ К.ларни ишлатиш давомида ўтказила-диган ишлар: дренаж оқимини ва унинг минераллашувини ҳисобга олиш, лойқа ва ўт босишдан саклаш ва б.
Очиқ К.лар қ.х.га яроқли ерларнинг каттагина қисмини эгаллайди, ер ис-роф бўлади (уларга ажратиладиган май-дон суғориладиган ерларнинг 5—10% ини ташкил этади). Шунинг учун ҳам янги ерларни ўзлаштиришда, асосан, ёпиқ хўжалик К.лари курилмокда (яна қ. Горизонтал дренаж).
Машариф Боқиев.
КОЛЛЕКТОР-ДРЕНАЖ ТАРМОҒИ -
ерларни ботқоқланишдан ва шўр босишдан саклаш ҳамда оптимал сув-туз режимини таъминлаш мақсадида ор-тиқча тупроқ ва грунт сувларини йи-ғиб, мелиорация қилинадиган майдон-дан чиқариб юбориш мақсадларида қуриладиган иншоотлар мажмуи. К.-д.т.нинг катта қисмини очиқ зовурлар ташкил қилади. Ўзбекистонда хўжалик-лараро коллекторларнинг умумий уз. 28,2 минг км, 2,8 млн. га дан ортиқ суғориладиган ерлар коллектор-дренаж тармоклари б-н таъминланган (2001). К.-д.т.ни қуриш Мирзачўл, Карши чўли, Сурхон-Шеробод даштидаги ерларни кенг миқёсда ўзлаштириш им-конини берди.
К.-д.т.нинг энг йирик тармоклари Бухоро, Хоразм, Сирдарё, Андижон ва Фарғона вилоятларида, Туркманистон-да Қорақум канали зонасида, Тожики-стонда Вахш водийси, Ёвон воҳасида курилган бўлиб, мелиорацияланган 1

Коллектор-дренаж тармоғи схемаси: / — сув
қабул қилгич; 2—магистраль коллектор; 3 — хўжаликлараро коллектор; 4— хўжалик-лар коллектори; 5 — дренаж тармоғи
га майдонга 25 дан 52 м гача узунликда коллектор ва зовур тўғри келади. К.-д.т. қуриш агротехник тадбирлар б-н бир-галикда шўр ерлар мелиорациясида, экинлар хрсилдорлигини ва ялпи ҳоси-лини оширишда муҳим аҳамиятга эга (қ. Горизонта/! дренаж).
Машариф Боқиев.
КОЛЛЕКТОРЛИ МАШИНА - ўзга рувчан ва ўзгармас токка мўлжаллан-ган электр машина. Роторнинг чулға-ми коллектор б-н туташтирилгани ту-файли шундай аталган. Турлари: кол-лекторли генератор, коллекторли двигатель ва коллекторли частота ўзгар-тиргич. Коллекторли генератор дан, асосан, 3 фазали ўзгарув-чан ток манбаи сифатида фойдалани-лади. Вир фазали ва 3 фазали коллекторли двигатель уй-рўзғор электр асбобларида (бир фазалиси), тезлиги-ни кенг миқёсда ростлаб турса бўлади-ган кувватли электр асбобларда (бос-махона, тўқимачилик корхоналари электр машиналари ҳамда металл ке-сиш станокларида) (уч фазалиси) ишлатилади. Коллекторли частота ўзгартиргичлар электр машина-лар каскади (қ. Каскад) таркибига кира-ди қамда улардан асинхрон электр двигателт ток ва кучланишлар фаза-си силжишининг ўрнини қоплаш учун фойдаланилади. Яримўтказгичлар тех-никаси тараққий этиши муносабати б-н коллекторли частота ўзгартиргичлар ўрнига, асосан, яримўтказгичли частота ўзгартиргичлар ишлатилмокда. КОЛЛЕКЦИЯ (лот. collectio — тўплаш, тўплам) — бир турдаги ёки умумий мавзуда бирлаштирилган нарсалар ёки санъат асарлари (жумладан, китоб, қўлёзма, картина, гравюра, чинни, марка, танга ва ҳ.к.) тўплами. К. тузиш материал йиғиш, тахлил қилиш ва тар-тибга солишни назарда тутади. Бир хил
буюм ёки мавзу б-н боғлиқ ашёларни, санъат асарларини тўплаш, йиғиш қадим пайтлардан маълум. Ўзига ёққан буюм ёки ашёларни ўрганиш, бир-бири б-н солиштириш ва ҳар бирида ўзига хосликни кашф этиш, уларнинг янги қирраларини очиш тўпловчига завқ бағишлайди, уни янги топилма-лар қидиришга ундайди. Хусусий бади-ий К.лар музейда доимий ёки даврий кўргазма ашёларини ташкил қилади, баъзан музей ёки давлатга совға тари-қасида такдим этилади. Музейшунос-ликда К. мавзу, сана, услуб, типология ва б. хусусиятлари б-н ажралиб ту-радиган шахсий тўпламнинг бир қис-мини билдиради. Узбекистан давлат санъат музейи, Амалий санъат музейи, Узбекистан давлат табиат музейи шундай тўпламлар асосида юзага келган. КОЛЛЕНХИМА (юн. kolla — елим ва enchyma — тўқима) — ўсимликнинг дастлабки механик тўқималаридан бири. К., асосан, икки паллали ўсим-ликларнинг ўсаётган пояларидаги дастлабки пўстлокда учрайди. К. ҳужайра-лари тирик бўлиб, тургор ҳолатига чи-дамлидир. Уларнинг девори, асосан, целлюлозадан иборат. К., кўпинча, модда тўпловчи ёки ўзлаштирувчи ва-зифасини бажаради. КОЛЛИЗИОН НОРМАЛАР - фука-ролик, оила, меҳнат ва халқаро тусда-ги бошқа ҳуқуқий муносабатга қайси давлат ҳуқуқи қўлланилиши лозимли-гини кўрсатувчи меъёрлар. Коллизион ҳуқук таркибига киради. Бундай ҳу-қуқий муносабат юзага келган пайтда суд ёки бошқа давлат органи олдида мазкур муносабатга шу давлатнинг миллий ҳуқуқини ёки чет эл ҳуқуқини қўлланиш лозимлиги масаласи ҳал қилинади. Ўзбекистон ФКнинг 6 бўли-мида халқаро хусусий ҳуқуқ нормала-рини фуқаролик-ҳуқуқий муносабат-ларга нисбатан татбиқ қилишнинг умумий қоидалари, жисмоний ва юридик шахслар, шахсий номулкий ҳуқуқлар, интеллектуал битимлар, вакиллик, даъво муддати, ашъёвий ҳуқуқлар, шартнома ва шартномадан ташкари мажбуриятларга, ворислик ҳуқуқига оид К.н.лар белгилаб берилган. Уларга кўра, жисмоний шахе қайси мамлакат фуқароси бўлса, шу мамлакат ҳуқуқи унинг шахсий қонуни ҳисобланади. Шахе икки ёки ундан ортиқ фуқаро-ликка эга бўлган такдирда, у қайси мамлакат б-н энг кўп узвий боғланган бўлса, унинг учун ўша мамлакат ҳуқуқи шахсий қонун ҳисобланади. Фуқароли-ги бўлмаган шахе қайси мамлакатда доимий яшаб турган бўлса, ўша мамлакат ҳуқуқи унинг шахсий ҳуқуқи
ҳисобланади. Жисмоний шахенинг ҲУКУҚ ва муомала лаёқатлари унинг шахсий қонуни б-н белгиланади. Чет эл фуқаролари ва фуқаролиги бўлма-ган шахслар ЎзРда фуқаролик ҳуқуқ лаёқатида ЎзР фуқаролари б-н тенг ра-вишда фойдаланади. ЎзР қонунлари ёки халқаро шартномаларда белгиланган ҳоллар бундан мустасно (ФК, 1168, 1169-моддалар).
КОЛЛИЗИОН ҲУҚУҚ - турли дав латларнинг қонунлари (ташқи К.ҳ.) ёки бир давлатнинг норматив актлари (ички К.ҳ.) ўртасидаги коллизия (бир-бирига зидлик)ларни ҳал қилувчи нор-малар мажмуи. «К.ҳ.» атамасини даст-лаб 17-а.да голланд ҳуқуқшунослари қўллаган, 20-а.да кенг тарқалган. Таш-қи К.ҳ. халқаро хусусий ҳуқук таркибига киради. Бир қанча мамлакатлар (Буюк Британия, АҚШ ва б.)да «халқаро хусусий ҳуқуқ» тушунчаси К.ҳ. тушунча-си б-н бир хил юритилади. Ички К.ҳ. федератив давлатларда ало\ида аҳами-ят касб этади, чунки бундай давлатларда федерал қуқуқ б-н федерация субъектлари ҳуқуқи ўртасида қарама-қаршилик пайдо бўлиши мумкин. КОЛЛИЗИЯ (лот. collisio — қарама-қаршилик, тўқнашиш) — бадиий асар-да характерлараро ҳамда характерлар б-н шароит, муҳит ўртасидаги зиддият. К. конфликт атамасининг синоними тарзида ҳам қўлланади. К. атамасини би-ринчи бўлиб Гегель эстетика илмига олиб кирган. Унинг айтишича, К. зид-диятнинг ижтимоий-тарихий жиҳатдан кенг кўламлиги, йириклиги ва конф-ликтнинг бошланиш нуқтасини, тугун-ни англатади. К. ҳаракатга, мавзу риво-жига, характернинг курашга кириши-шига туртки беради. К. асарнинг жан-рига кўра турлича бўлиши мумкин. Мае, йирик эпик асарларда К. характер фаолияти ва мавзу ривожи учун туртки бўлса, лирикада лирик қаҳра-моннинг руҳий оламидаги зиддиятли кечинмаларни ифодалайди. Трагедия-да К. трагик конфликтни ҳосил қилса, ҳажвий асарларда комик конфликтни юзага чиқаради.
КОЛЛИМАТОР (collineo — тўғри чи-зиқ бўйлаб йўналтираман) — ингичка параллел нурлар (электромагнит нур-ланиш) ёки зарралар (атомлар, элек-тронлар, элементар зарралар) дастаси-ни ҳосил қилишга мўлжалланган оптик қурилма. К. фокаль текислигида ёритилган жисм жойлаштирилган объектив ёки ботик, кўзгудан иборат. Кўпинча, бундай жисм сифатида но-шаффоф диафрагма тешиги хизмат қилади. Объектив ва жисмларни К. даги қувурсимон корпусга маҳкамлаб, улар-

нинг бир-бирига нисбатан жойлаши-ши белгиланади. Қорайтирилган корпус деворлари йўналиши тўғри келмай-диган нурларни ютади. К.дан чиқаёт-ган параллел нурлар дастаси бир-бирига яқин бўлади: жисмнинг бир нуқтасидан тарқалаётган нурлар объек-тивнинг дифракцияси ва аберрацияси туфайли буткул ўзаро параллел бўлмайди. Фокус масофаси, тешиги, объектив аберрацияснни тўғрилаш си-фати, жисмнинг шакл ва ўлчамлари К. қўлланиладиган соҳага ва ундан фой-даланиш шароитларига қараб олинади. К. астрономияда ўлчаш асбобларини тўғрилаш ва уларнинг коллимацион (тўғри чизиқлиликдан оғиш) хатола-рини аниқлашда, спектрал асбоблар-да ёруғлик дастасини хрсил қилишда, ўлчаш, синаш ва тўғрилаш оптик ас-бобларида қўлланилади. КОЛЛИНЕАР ВЕКТОРЛАР - бир тўғри чизиқда ёки параллел тўғри чизиқларда ётувчи векторлар. Нол-дан фаркли бўлган икки a {xv >',} ва b {х2, у2} вектор коллинеар бўлиши учун уларнинг бир исмли координаталари пропорционал бўлиши зарур:
^L = А х2      у2
Икки векторнинг коллинеарлик шар-ти баъзан қуйидагича ёзилади: а+ХЬ=0, бунда Х?±0.
КОЛЛОДИЙ (юн. kollodes — ёпишқоқ, қовушқоқ) — нитроцеллюлозанинг 1:7 нисбатда олинган этил спирти ва эфир-даги 4% ли эритмаси. Рангсиз ёки сар-ғиш мойсимон суюқлик. Хирургияда боғламларни маҳкамлашда ишлатила-ди. К.дан эластик материаллар тайёр-лаш учун унга 3% канакунжут мойи қўшилади.
КОЛЛОИД КИМЕ — кимёнинг дисперс системалар хоссалари, фазалар-аро чегара сиртларида содир бўлади-ган ҳодиса ва жараёнларни ўрганади-ган бўлими. 19-а.нинг 60-й.ларида мус-тақил фан сифатида шаклланди. Физик-кимёнинг махсус тадқиқот усуллари: ультрамикроскопия, ультра-фильтрлаш, ультрацентрифугалаш, диализ, электродиализ, электроосмос, электрофорез, дисперсион анализ; нефелометрия, реология, электрон микроскопия, хроматография ва б. К. к. та-раққиётида муҳим роль ўйнади. К.к. кимё саноати ва кимё-технологияда катта аҳамиятга эга. Хом ашёни майда-лаш, бойитиш (флотация), тиндириш, чўктириш, брикетлаш ва доналаш каби жараенлар дисперс системаларда содир бўлади ва бу жараёнлардаги ҳўлланиш, капиллярлик, адсорбция, седимента-
ция, коагуляция, флокуляция каби хо-дисаларни ҳам К.к. ўрганади. Ўзбекис-тонда К.к.нингривожланишидаакад. К. С. Ахмедов раҳбарлигидаги илмий мак-табнинг хизмати катта. Олим ва унинг шогирдлари томонидан минерал дисперс системалар (тупроқ, табиий минерал сорбентлар, цемент, керамик крришмалар, бурғулаш эритмалари ва эмульсиялари ва б.)нинг хоссаларини бошқаришда сирт фаол моддалар ва полиэлектролитлардан рационал фой-даланиш усуллари ишлаб чиқилди. К-4, К-9, «Унифлок», ОГС каби янги полиэлектролитлар сувни флокуляция йўли б-н қайта тозалашда, ювинди ва оқова сувлардан олтин ажратиб олиш-да, тупроқ структурасини яхшилашда, тупроқ сувини тежашда, тупроқ эрро-зиясига қарши курашда, ернинг шўри-ни ювишда, рангли металларни ажратиб олишда, кўчма қум ва шўр туп-роқ-грунтларнинг ҳаракатини (Орол денгизи атрофида) тўхтатишда ва б.да қўлланилади. К.к. соҳасидаги илмий ишлар Ўзбекистонда ФА умумий ва ноорганик кимё ин-тида, Тошкент кимё-технология ин-тида ҳамда ЎзМУ нинг коллоид кимё кафедрасида олиб борилади. Айни вақтда табиий газ, газ конденсатлари ва б. хом ашёлардан сирт фаол моддалар, сувда эрувчан поли-мерлар ва полиэлектролитлар олиш, уларни амалиётга татбиқ қилиш бора-сида Узбекистан етакчи ўринлардан бирини эгаллайди.
Ад.: Аҳмедов К. С, Раҳимов Ҳ. Р., Коллоид химия, Т., 1984; Фролов Ю. Г., Курс коллоидной химии, 2 изд. М., 1989.
КОЛЛОИД ЭРИТМАЛАР, з о л л а р -
заррачаларининг ўлчами 1 нм дан 100 нм гача бўлган юқори дисперс системалар. К.э. газеимон (тутун, будут, туман), суюқ (эмульсиялар) ва қаттиқ (аралашмалар, қаттиқ коллоид эритма-лар, рангли шишалар) ҳолатда бўлади. К.э. моно- ва полидисперс ҳолатларда бўлади. Монодисперс ҳолатдаги К.э. фақат синтетик йўл б-н олиниши мум-кин. Полидисперс К.э. 2 усулда олинади: йирикроқ заррачаларни майдалаш (диспергация усули) ва молекула ёки ионлардан йирикроқ заррачалар ҳосил қилиш, яъни агрегатлаш (конденсация усули).
Диспергация усулида К.э. ҳосил қилиш учун қаттиқ жисм стабилизатор б-н бирга кукун қилиб майдаланади ёки электр ёҳуд ультратовуш ёрдамида суюклик ичида кукунга айлантирила-ди. К.э.ни кислота, асос ва тузлардан тозалашда диализ, ультрафильтрлаш, электродиализ, ультрацентрифугалаш усулларидан фойдаланилади.
К.э. жуда кичик осмотик босим, сует диффузия ва Броун ҳаракатига эга. Заррачалар зарядли бўлганлиги туфайли, улар электрофорез жараенида электрод томон ҳаракат қилади.
Ўта юқори дисперсликка эга бўлган К.э. золь деб аталади. Золларни ном-лашда дисперсион муҳитни ҳосил қилувчи модда асос қилиб олинади: дисперсион муҳит сув бўлса, гидрозоль, органик модда бўлса, орган-золь, кейингилари кимёвий таркиби-га кўра бензозоль, алкозоль ва б. дейи-лади. Агар дисперсион муҳит газ бўлса, бундай золь аэрозоль, суюқ дисперсион муҳитга эга бўлган золлар эса лиозоллар (юн. lios — суюқлик) деб аталади. Дисперс фаза заррачалари б-н дисперсион муҳит заррачалари ораси-даги боғланишга қараб, К.э. лиофоб ва лиофил золларга бўлинади. Лиофоб золларга дисперс платина, кумуш, олтингугурт золлари мисол бўла олади. Лиофил золларда эса бу боғланиш куч-ли бўлади, уларга оқсил, желатина, пепсин ва юқори молекуляр моддалар-нинг эритмалари киради.
К.э. саноат, қ.х. ва тиббиётда муҳим роль ўйнайди. Барча тирик организм-лар тўқималари ва ҳужайраларининг асосини ташкил этувчи оқсил, нуклеин кислоталар, крахмал, гликоген каби моддалар К.э. ҳолида учрайди. Тупроқ-нинг унумдорлиги унинг К.э. хрлидаги қисмининг физик-кимёвий хоссалари-га, цемент, чинни, керамика, сир ва бўёқлар сифати уларнинг дисперелик даражаси ҳамда К.э.нинг хоссаларига боғлиқ. К.э. чарм, қоғоз, газлама, сунъ-ий ипак, озиқ-овқат ва б. саноат тар-мокларида ҳам кенг қўлланилади. КОЛЛОИДЛАР, коллоид системалар (юн. kolla — елим ва eidos — кўриниш) — дисперс фаза зарралари-нинг ўлчами 1 нм.дан 100 нм гача бўлган юқори (ультрамикрогетероген) дисперс системалар; дисперс фаза зар-ралари нисбатан йирикроқ (100 нм дан катта) бўлган микрогетероген ва дагал системалардан фарқли равишда ультрамикрогетероген системалар учун дисперс фаза зарраларининг жадал броун ҳаракати тавсифли.
Дастлаб коллоид кимё фанига асос солган инглиз олими Томас Грэм 1861 й.да эриган моддаларнинг пергамент қоғоз орқали сувга ўтиш (диффузия-ланиш) хоссасини текшириб, кристалл моддалар (ош тузи, шакар) эритмалари фаол диффузияланиши, аморф моддалар (гидроксиллар, елим, альбумин, желатина, крахмал ва б.) эритмалари эса жуда секин диффузиялани-шини аникдади ва уларни тегишлича

«кристаллоидлар» ва «коллоидлар» деб атади. Унинг фикрича, кристаллоидлар сувда эриганда чин эритмалар, коллоидлар эри ганда эса коллоид эритмалар хрсил бўлади. Лекин кейинчалик 1869 й.да рус олими И. Г. Боршчов коллоид моддалар кристалл ҳолда ҳам бўлиши мумкинлигини кўрсатди. Сўнгра П. П. Веймарн, коллоид ҳолатда 200 тадан ортиқ модда тайёрлаб, моддалар ша-роитга қараб коллоид ҳолатда ҳам, кристаллоид ҳолатда ҳам бўла олиши-ни исботлади. Модданинг коллоид ҳола-ти нафақат кимёда, балки биол., тиб-биёт, технология ва қ.х.да ҳам ниҳоят-да муҳим ўрин тутади. КОЛЛОИДЛИ КОМПЛЕКС - қ. Туп-роқнинг сингдирувчи комплексы. КОЛЛОКВИУМ (лот. colloqium — суҳ-бат) — 1) таълим тизимида талабалар-нинг билим даражасини аниқлаш ва ошириш мақсадида ўтказиладиган ўқув машғулоти шаклларидан бири, талаба-нинг ўқитувчи б-н суҳбати. К.да ўрга-нилаётган курснинг, одатда, семинар ва б. амалий ўқув машғулотлари тема-тикасига кирмаган айрим қисм, бўлим, мавзу, масалалари ҳамда таълим олув-чиларнинг реферат, лойиҳа ва б. иш-лари муҳокама қилинади; 2) маъруза-лар тингланиб, муҳокама қилинадиган илмий йиғилиш.
КОЛЛОКСИЛИН — нитрат кислота ва целлюлозанинг мураккаб эфирлари (қ. Нитроцеллюлоза). Рангсиз, қаттиқ аморф модда, спирт ва эфир аралаш-масида эрийди. Локлар, нитроэмаллар, кинотасма, коллодий ва б. тайёрлашда ишлатилади.
КОЛМОГОРОВ Андрей Николаевич [1903.12(25). 4, Тамбов - 1987.20.10, Москва] — рус математиги, акад. (1939 й.дан). Асосий илмий ишлари ҳақиқий ўзгарувчан функциялар назариясига, мат. мантиқ, топология (юқори гомо-логиялар назарияси), эҳтимоллар на-зарияси ва механика (турбулентлик назарияси), функционал анализ, ўлчов-лар назарияси, тўпламлар назарияси, интеграллар назарияси, дифференциал тенгламалар назарияси, функция-ларнинг яқинлашиш назарияси, кибернетика ва б. га оид. К. эҳтимоллар наза-риясини аксиоматик асослаш система-сини қурган, Марковнинг тасодифий жараёни ва стационар тасодифий жа-раёнлар назариясини ривожлантирган. КОЛОВРАТКАЛАР, бошайлангич-л ил ар (Rotatoria) — тўгарак чувал-чанглар типига мансуб умуртқасиз ҳай-вонлар синфи. Бўйи 0,04—2,5 мм, 2000 тача тури бор. Танаси кутикала б-н крп-ланган, 3 бўлим: бош, тана ва оёкдан иборат (баъзи К.да ҳамма бўлимлар
қўшилиб кетган). Бош томонида дойра бўлиб 2 қатор жойлашган киприклари оғиз айлангич аппаратни ҳосил қила-ди. Киприкларининг маълум томонга қараб бир меъёрда тебраниши туфай-ли сузиб юради ва майда организмлар-ни оғзига тортиб олади. Нерв система-си халқум усти ганглийси ва ундан чиқадиган нервлардан, сезги органла-ри эса кўз (кўпинча битта) ва пайпас-лагичлардан иборат. Айириш органи жуфт протонефридий типида. Кон ай-ланиш ва нафас олиш системаси йўқ. Эркаклари урғочиларидан анча кичик. К. чучук ва шўртоб сувларда, баъзан денгиз ва тупроқда яшайди. Планк-тонхўр ёш баликлар учун озиқ бўлади. КОЛОКАЗИЯ (Colokasia) — кучала-дошлар оиласига мансуб ўсимликлар туркуми. Барги юраксимон ёки найза-симон, йирик. Тўпгули — сўта. Меваси — кўп уруғли резавор-мева. Жан. ва шарқий Осиёда 8 тури бор. Таро тури-нинг 4 кг ча келадиган картошкасида 18—20% крахмал, 0,5% қанд, 3% дан ортиқоқсил бор. Шунингучун кўп субтропик мамлакатларда озиқ-овқат ва мол озуқаси сифатида ишлатилади. КОЛОМБО (сингал тилида Калам-бу) — Шри Ланка Республикасининг амалдаги пойтахти, Шри Ланка о.нинг ғарбий соҳилида, Келани дарёсининг куйилиш жойида. Иклими субэквато-

1. Парламент
2. Гэлле Фейс денгиз буии яшил майдони
3.  „Вихарзмэхадеви" боги
4. Муниципалитет (Гаун Холл)
5. Миллий музей
6. Оммавий кутубхока
Коломбо шаҳрининг умумий кўриниши.
риал, муссонли нам иқлим. Ўртача йил-лик ёғин 2400 мм, энг кўп ёғин ёз ой-ларига тўғри келади. Йил давомида ҳаво т-раси кам ўзгаради, 27° атрофида сак,-ланади. Аҳолиси қарийб 2 млн. киши (1990-й.лар ўрталари).
К. тўғрисида дастлабки маълумот у ерга 1346 й.да келиб кетган араб сайёҳи Ибн Баттута асарларида учрайди. Ўрта асрларда шаҳар Колонтата номи б-н машҳур бўлган. 16-а.да Ҳинд океани ҳавзасидаги муҳим савдо марказлари-дан эди. Португалиянинг мустамлака-чилик йилларида ҳарбий форт (қалъа) бўлган. 17-а.да голландлар қўлига ўтди. 1796 й.да инглизлар босиб олган ва 1802 й.дан Англия мустамлакаси — Цейлон-нинг маъмурий маркази. 1948 й.дан мустақил Цейлон давлатининг, 1972 й. дан Шри Ланка Республикасининг пойтахти. 1985 й.дан мамлакатнинг янги пойтахти — Шри-Жаяварденапура-Котте ш. қурилмокда.
К. — мамлакатнинг асосий иқтисо-дий ва маданий маркази. Транспорт йўлларининг муҳим тугуни. Ҳинд оке-анининг муҳим денгиз йўллари кесиш-ган жойидаги порт. Аэропорти халқаро аҳамиятга эга. К. ва унинг атрофида мамлакатдаги саноат корхоналарининг 1/2 қисми жойлашган. Озиқ-овқат, ка-учукни кайта ишлаш, кемасозлик ва кема ремонтни корхоналари, иссиклик электр ст-яси мавжуд. Шаҳар яқинида шина з-ди, металлургия з-дининг прокат цехи; сунъий гаванда қуруқ док, нефть сақланадиган ва б. омборлар курил ган.
К.да давлат ун-ти, Видьяланкара будда ун-ти, техника, нафис санъат кол-лежлари, Миллий музей, жамоат ку-тубхонаси, и.т. институтлари, санъат галереяси ва б. бор. Меъморий ёдгор-ликлардан ибодатхоналар сақланган.

КОЛОМНА — РФ Москва вилоятида-ги шаҳар (1781 й.дан), Москва дарёси Ока дарёсига қуйиладиган жойдаги порт. Т.й. станцияси (Голутвин). Аҳоли-си қарийб 154,5 минг киши (1990-й.лар ўрталари). Тепловозсозлик, оғир ста-ноксозлик, тўқимачилик машинасоз-лиги, цемент з-длари, пед. ин-ти, ўлка-шунослик музейи бор. К. 12-а.дан маъ-лум. Успение собори (17-а.), архиерей уйи (16-а.), Кремль крлдиклари (16-а.), Иоанн Предтеча черкови (16-а. боши) ва Брусенский монастири (16-а. саклан-ган.
КОЛОМЯНКА, коломенка (нем. Kalamank) — атлас ўрилишда тўқила-диган зиғир толали газлама. Ўнгида аркок ипларидан ялтироқ сирт ҳосил қилинади. К. хом газлама тарзида, чала оқартириб ва оқартириб ишлаб чиқа-рилади. Ундан ёзги костюмлар, бош кийимлар ва б. енгил кийим-бошлар тикилади.
КОЛОН — Панамадаги шаҳар, Ман-сальино я.о.да. Колон провинцияси-нинг маъмурий маркази. Мамлакатнинг Кариб денгизи томонидан Панама ка-налига кираверишдаги муҳим савдо порти (эркин савдо зонаси). Аҳолиси 140 минг кишидан зиёд (1990-й.лар ўрталари). Навигация жиҳозлари, электротехника буюмлари, тўқимачилик маҳсулотлари, кийимлар и.ч., озиқ-овқат, фармацевтика, полиграфия са-ноати корхоналари бор. 19-а.га оид меъ-морий ёдгорликларсакланган. X. Колумб-га ҳайкал ўрнатилган. Шаҳарга 1850 й.да асос солинган. КОЛОНИАЛ ОРГАНИЗМЛАР, колония бўлиб яшовчи орга-низмлар — жинссиз (вегетатив) кўпайишида она организмидан ажра-либ кетмасдан кейинги авлодлари б-н бирга қўшилиб, мураккаб колония ҳосил қиладиган организмлар. Коло-ниал ўсимликларга ҳар хил бир ҳужайрали сувўтлар (кўк-яшил, яшил, тилларанг, сариқ-яшил, диатом, пи-рофит ва эвгленасимонлар) киради. К.о., колония ҳосил қилиш усулига би-ноан, зооспорали ва автоспорали бўла-ди. Колониал ҳайвонларга, асосан, денгиз ҳайвонлари (умуртқа-сиз ва тубан хордалилар), бир ҳужай-ралилар (баъзи хивчинлилар, радиоля-риялар, инфузориялар); умурткасиз-лардан кўпчилик ғовак танлилар, бўшлиқичлилар киради. Колониал ҳай-вонларнинг бир қисми (мшанкалар, гидроидлар, коралл полиплар ва б.) сувда ўтроқ ҳаёт кечиради. К.о. бир ҳужайрали организмлардан кўп ҳужай-рали организмларнинг пайдо бўлиши-да оралиқ звено бўлади.
КОЛОНЛАР (лот. coloni — деҳқонлар) — 1) Қад. Римда қарам аҳоли тоифаси. Қулдорлик хўжалиги инқирозига учра-гач, йирик ер эгалари б-н ерсиз ва кам ерли деҳқонлар ўртасида и.ч. муноса-батларининг янгича шакли —колонат вужудга келиб, К. меҳнатидан кенг фойдаланила бошлаган. К. ижарага ер олиб, ижара ҳақини дастлаб пул б-н, сўнгра етиштирилган ҳосилнинг бир қисми шаклида тўлаганлар, шунинг-дек, баъзи натурал мажбуриятларни ўташлари лозим бўлган; 2) илк ўрта асрларда Ғарбий Европада тобе деҳ-қонларнинг бир тоифаси. КОЛОННА (франц. colonne, лот. columna — тўғри) — бино томини кўта-риб туришга хизмат қиладиган, кўнда-ланг кесими айлана шаклдаги бино қурилмаси, меъморий ордерларнинг ишлов берилган тик таянч қисми, ус-тун. Баъзан равоқ ва гумбазларга тир-гович вазифасини ўтайди. К.лар курси, тана ва каллақцан иборат бўлиб, ғишт, бетон, темир-бетон, металл, ёғочдан ясалади. К.нинг баландлиги ва диамет-ри иншоотнинг ҳажмига мувофиқлиги б-н белгиланади. Асрлар давомида шак-лан ўзгариб бориб, юксак бадиий кўри-нишга эга бўлган (қ. Меъморлик ордер-лари). Устига ҳайкалча (турли шаклдаги) ўрнатилган якка К.лар (қ. Троян уступи), бир ёки бир неча қатор қўйил-ган колоннадапар ҳам учрайди. Замона-вий биноларда металл ва бетондан ишланган К.лар кенг қўлланилмоқца. КОЛОННА (қарбий ишда) — ҳарбий хизматчилар, машиналар ва моторлаштирилган ҳарбий техниканинг бирин-кетин жойлаштирилиши. К. бўлинма ва қисмларни сафар чоғида ёки жанг майдонида сафга тизишда қўлланилади. К. ҳаракатининг олдида борувчи ҳарбий хизматчи ёки бўлинма бошловчи К., сўнггида борувчи эса охирги К. деб номланади. К. бошидан сўнггигача бўлган масофа ичкари (лик) деб юритилади. Ҳарбий денгиз флоти-да К. флотнинг бир неча қаторга саф-ланишини билдиради (яна қ. Саф, Жан-говар тартиб).
КОЛОННАДА (франц. colonnade), у с -тунлар қатори — горизонтал тарзда усти ёпилган қаторак. Тўғри ёки эгри чизиқ бўйлаб бир ёки бир неча қатор қўйилган колонна (устун)лар усти ёпилган галерея. Устун, капитель ва асосдан иборат. Баъзан алоҳида иншо-от сифатида ҳам қурилади. К.лар сарой ва б. иншоотларнинг катта залини бе-зашда, йирик биноларнинг бош тар-зини ҳашаматли қилиб кўрсатишда, боғ-парк санъати қурилишида фойда-ланилади.
КОЛОРАДО — АҚШдаги дарё, қуйи қисми Мексика ҳудудидан оқади. Уз. 2740 км (Грин-Ривер ирмоғи б-н 3200 км), ҳавзасининг майд. 635 минг км2. Қояли тоғлардан бошланиб, Тинч океаннинг Калифорния қўлтиғига қуй-илади. Юта ва Аризона штатларининг чала чўл ва чўлли ҳудудларидан оқади. Колорадо платосини кесиб ўтишда умумий уз. 800 км гача бўлган чуқур каньонларни ҳосил қилади, жумладан, жаҳондаги энг йирик каньонлардан бири — Катта Каньон хам ўша ерда. Йирик ирмоклари — Грин-Ривер, Сан-Хуан, Литл-Колорадо, Хила. Дарё Коя-ли тоғлардаги қорлардан тўйинади, апр.—июль ойларида тўлиб оқади, куз ва қишда камсув. Ўртача сув сарфи 508 м3/сек., қуйи оқимида АҚШнинг Калифорния соҳилларидаги шаҳарла-рини сув б-н таъминлаш ва ирригация мақсадларида ишлатилиши натижаси-да суви камайиб кетади. К.да йирик сув омборларини юзага келтирган Глен-Каньон-Дам ва Гувер тўғонлари, ГЭС лар қурилган. Куйилиш жойидан 228 км масофада кема катнайди. КОЛОРАДО — Шим. Американинг Кордильера тоғларидаги плато, АҚШ нинг жан.-ғарбида. Шим.-ғарбда Катта Ҳавза, шарқ ва шим.-шаркдан Қояли тоғлар, жан.дан Мексика ясситоғлиги б-н чегараланган. Майд. 300 минг км2. Бал. 1800—2500 м, энг баланд жойи — 3861 м (Хамфрис-Пик тоги). Токемб-рий кристалл жинсларидан тузилган. Устини палеозой — палеоген даврла-рининг калин чўкинди жинслари крп-лаган. Шу сабабли у ерда уран-ванадий рудаларининг конлари топилган. Дарё-лар, жумладан, Колорадо дарёси пла-тони ўйиб чуқур даралар ҳосил қилган. Иклими субтропик континентал, куруқ иклим. Йилига 200—500 мм ёғин ёғади. Қуруқ дашт ўсимликлари усади, нис- i батан нам ерларда ўрмонлар учрайди.
Тошкент метрополитени «Пахтакор» бекати-даги колоннада.

КОЛОРАДО — АҚШнинг ғарбий қис-мидаги штат. Майд. 270 минг км2. Ахолией 4,4 млн. киши (2001). Маъмурий мар-кази — Денвер ш. Штатнинг ўрта қис-мидан шим.дан жанубга томон Қояли тоғлар кесиб ўтган. Шарқида Буюк те-кисликлар, ғарбида Колорадо платоси жойлашган. Иқлими мўътадил, конти-нентал иқлим. Янв. нинг ўртача т-раси текислик ва платоларда 0—4°, июлни-ки 20—22°. Йиллик ёғин 300—400 мм атрофида. Асосий дарёлари: Саутт-Платт, Арканзас, Рио-Гранде ва Колорадо. Ўсимлик дунёси шарқидадашт, ғарбида чала чўл ўсимликларидан ибо-рат. Тоғ ён бағирлари игна баргли' ўрмонлар б-н қопланган.
К. — индустриал-аграр штат. Нодир ва рангли металлар, уран, олтин, нефть, тошкўмир конлари бор. Молибден олиш бўйича мамлакатда етакчи ўринда. Озиқ-овқат, қора ва рангли металлургия, металлсозлик, кимё ва резина саноати корхоналари мавжуд. Машинасозликнинг турли соҳалари (кон ва йўл қурилиш жиҳозлари и.ч., радиоэлектроника, ракета-космик саноати) ривожланган.
К.х.нинг етакчи тармоғи — гўшт чор-вачилиги. Дарё водийларидаги суғори-ладиган ерларда қанд лавлаги, картошка, ем-хашак экинлари экилади. Буюк текисликларда, асосан, буғдой етиш-тирилади.
КОЛОРАДО УНИВЕРСИТЕТИ -АҚШдаги етакчи ун-тлардан бири. 1861 й. ташкил этилган. Боулдер кампуси (шахарчаси), Денвер маркази, Денвер тиббиёт маркази, Колорадо-Спринг марказини ўз ичига олади. Санъат, му-сиқа, муҳандислик, атроф муҳитни ўрганиш, саноат ва хўжаликни бош-қариш, пед., журналистика, ҳуқуқ, тиббиёт, фармакология ва б. соҳалар бўйича мутахассислар тайёрлайди. Ун-тда 39 мингдан ортиқ талаба таълим олади. Кутубхонасида 1,3 млн.дан ор-тиқ асар сакданади. КОЛОРАДО ҚЎНҒИЗИ (Leptinotarsa decemlineata Say.) — баргхўрлар турку-мининг қўнгизлар оиласига мансуб ҳашарот, ашаддий хавфли ўсимлик за-
Колорадо штатининг маъмурий маркази — Денвер ш.
раркунандаси. Тана-си уз. 9 — 12 мм, елка ва уст каноти сарғиш ёки сар-ғиш-қизил, олдин-ги елкасида 12—14 та кора доғлари бор, қаноти устидан 5 та қора чизиқ ўтган. Тухумининг кат-талиги 1,2—1,8 мм, курти уз. 15—16 мм, пушти-қизил, ғумбаги 10—12 мм. К.қ. тупроқда (20—50 см чуқурликда) қўнғизлик даврида қишлаб, апр. ойида қишловдан чиқади ва ўсимликлар б-н озикланади. Урғочи қўнғизлари ўсим-ликлар барги орқасига, ўсимлик қол-диқпарига 12—80 тадан тўп-тўп қилиб тухум қўяди. Битта урғочи қўнғиз 500— 800, баъзида 2400 гача тухум қўяди. Ту-хумларининг ривожланиши 3—5, ғум-багиники 6—9 кун. Тухумдан чиққан қуртлар 20 кун атрофида ўсимликлар барги б-н овқатланади ва тупроқда ғум-бакка айланади. 1—2 ҳавфтадан сўнг ёш қўнғизлар пайдо бўлади, барг б-н ов-қатланиб, яна тухум қўяди. К.қ. картошка, помидор, бақлажон, тамаки, қалампир, ёш терак ва турли итузум-симон ўсимликларга зарар етказади. Бир туп картошкада ўртача 20—40 қурт ва қўнғиз тўғри келганда ўсимлик бар-гининг ярмисини еб, ҳосилни 2—3 марта камайтиради. Барги тўлиқ еб би-тирилган ўсимликлар ҳосили эса 10 мартагача камайиши мумкин. К.қ. Ўзбе-кистонда об-ҳаво шароитига қараб 2— 4 марта наел беради.
К.қ. ватани — АҚШ Колорадо штати. Шим. Америка, 20-а. бошларидан Европа мамлакатларида (1922 й.да Фран-цияда топилган), кейинчалик Шар-қий Европа, Украина, Белоруссияда тарқалди.
Ўзбекистонга Белоруссиядан уруғлик картошка б-н дастлаб Бўстонлиқ ва Сўх туманларига (1972 й.)  келиб қолган.
Колорадо қўн-ғизи ва ли-чинкаси.
Ҳозир Хоразм, Бухоро вилоятлари ва Қорақалпоғистондан ташқари барча вилоятларда тарқалган, картошка, бақ-лажон экинзорларига катта зарар ет-казмоқда.
Кураш чоралари. К.қ.га қарши самарали кураш воситалари йўқ. Му-ҳими карантин тадбирлари. Кимёвий препаратлардан фозалон, бульдок, де-цис, конфидор, маспилан, хостатион, регент, суми-альфа ва б.дан фойдала-ниш тавсия этилади.
Султан Ашмуҳамедов, Норқўзи Эргашев.
КОЛОРАТУРА (итал. coloratura — бе-зак) — Европа (асосан, Италия) вокал санъатида юзага келган, ўта мо-ҳир (виртуоз)лнк б-н қўлланиладиган мураккаб оҳанг безаклари ва машклар. К. ўрта асрлардаги мотет, мадригал, шансон каби жанрлар ижрочилигида шаклланган. Айниқса, 17—19-а.ларда итальян опера арияларида кенг қўлла-нилган. В. Моцарт, Ж. Россини, Л. Делиб, Ж. Верди, Р. Штраус, М. Глинка, Н. Римский-Корсаков, Р. Глиэр ва б. К.дан (таъсирчан бадиий восита сифа-тида) фойдаланган. Яқин ва Ўрта Шарқ мусиқа ижрочилиги — муғанний, ошиқ, ҳофиз, бахши, оқин ва б. санъ-атидан К.симон нола ва машқлар кенг ўрин олган. К. машқларини ижро эта оладиган, ўзгаришларга бой аёллар-нинг баланд овози К.ли сопрано дейи-лади. Ўзбек хонандаларидан Н. Аҳмедо-ва, М. Раззо^оваларнинг овози К.ли сопранодир.
КОЛОРИМЕТРИЯ (лот. color — ранг ва ... метрия) — рангларни ва улар ора-сидаги тафовутларни ўлчаш ва миқдо-рий жиҳатдан ифодалаш усуллари. Мо-ҳияти 3 асосий ранг (кизил, яшил ва зангори ранглар) нинг танланган ти-зимида ранглар координаталарини аниқлашдан иборат. Бунда текширила-ётган рангдан фарқ қилмайдиган ранг танланади. Ранглар колориметр асбоби-да ўлчанади. Рангларни миқдорий ифодалаш усуллари ёруғлик техникасида (ёритиш асбобларини ишлаб чиқиш учун), рангли кино, телевидение ва б. соҳаларда қўлланади. Машқ қилавериш натижасида одам кўзи 10 мингдан op-тик, ранг ва тусларни фарқлаши мумкин. Кўп рангли фотометрия усулида юлдузларнинг рангларини миқдорий жиҳатдан ўрганиш юлдузлар К.си деб аталади. Бунда аниқбир юлдузнинг фотосуратлари олинади ёки фотоэлектрик усулда турли ёруғлик фильтрлари орқали унинг ёрқинлиги ўлчанади. Эритмалардаги моддалар концентрация-сини ўлчаш учун мўлжалланган асбоб кимёвий К. дейилади. Бу асбобни иши бўялган эритмаларнинг ўзидан ўтаёт-

ган ёруғликни ютишига асосланган. У ёруғлик фильтрлари тўплаш б-н таъ-минланади (қ. Рангларни ўлчаш). КОЛОРИТ (итал. colorito, лот. color — ранг, бўёқ) — тасвирий санъат асар-лари (кўпинча рангтасвир)т воқелик-ни реал ва ифодали тасвирлашда рангларнинг ўзаро мутаносиблиги. Во-қеликни таъсирли тасвирлаш восита-сининг таркибий қисми бўлган К. асар-нинг ғояси, мазмуни, даври, услуби ҳамда муаллифнинг шахсига боғлиқ. Тарихда воқелик тасвирида маҳаллий ранглар озми-кўпми чекланиб, рамзий ранглардан кўпроқ фойдаланиш (ўрта асрлар санъатида) ва воқеликни барча бўёкларда (унинг ранги, туей, нурсоя ва б.дан фойдаланиб) рангдор ифода-лаш анъанаси шаклланган. К. ранглар уйғунлигига кўра, илиқ (қизил, сариқ, зарғалдоқ) ёки совуқ (кўк, яшил, би-нафша), сокин ва жиддий, ёруғ ёки тўқ, рангдорлигига кўра, ёрқин, хира ва б. бўлиши мумкин. Ранглар уйғун-лиги, унинг тўлдирилиши ва кескин-лигига амал қилиб, бетакрор ва мурак-каб К. яратилади (Веласкес, Тициан, В.И. Суриков, И.Е. Репин, Ўзбекистон-лик рассомлардан П. Беньков, Ў. Тан-сиқбоев, 3. Ковалевская, Ч. Аҳмаров ва б.нинг асарлари).
Нақшларда К. бирорта ранг (занго-ри, яшил, қизил, жигарранг ва б.)нинг \укмронлигига асосланилади, қолган ранглар унга бўйсундирилади. Mac, яшил ранг муҳитида барча ранг тусла-ри яшил рангга буйсундирилади.
Шунингдек, К. бирор нарсанинг ўзи-га хос томонлари мажмуини ҳам анг-латади. Мае, бадиий асарнинг ўзига хос хусусиятлари (давр, миллийлик ва б.). КОЛУМБ Христофор (1451, Генуя — 1506.20.5, Вальядолид) — денгизчи сайёқ, асли генуялик. 1476—84 й.ларда Лиссабонда ҳамда Мадейра ва Порту-Санту о.ларида яшаган. Ернинг шар шаклида эканлиги тўғрисидаги қад. таъ-лимотга ва 15-а. олимларининг нотўғ-ри ҳисобларига асосланиб, К. Европа-дан Ҳиндистонга олиб борадиган, унинг фикрича, энг қисқа денгиз йўли-нинг лойиҳасини тузди.
1-экспедициясида (1492—93) 90 киши б-н «Санта-Мария», «Пинта», «Нилья» кемаларида Палосдан сафар-га чиқди. Канар о.ларидан ғарбга бури-либ, Атлантика океанини кесиб ўтиб, 1492 й. 12 окт.да (бу сана Американинг расмий кашф этилган вақти деб ҳисоб-ланади) Багама архипелагидаги Сан-Сальвадор о.га тушади. Куба ва Гаити о.лари соҳилини кашф этди. 1493 й. 15 мартда Кастилияга қайтиб келди.
2-экспедицияси-да (1493—96) К. адмирал унвони ва янги кашф этилган ерларнинг вице-қироли лавозимида 1500 кишилик эки паж б-н 17 кемада сафарга чикди. Доминика, Гваделупа, Кичик Антил, Пуэрто-Рико ва Ямайка о.ларини, Кубанинг жан. қир-ғокдари бўйлаб сузиб, бир неча орол ва ярим оролларни кашф қилди, Гаи-тининг жан. соҳилларини тадқиқ қил-ди. 1496 й. 11 июнда Кастилияга кай-тиб келди.
3-экспедициясида (1498—1500) К. 6 кема б-н Атлантика океанини 10° ш.к.да кесиб ўтиб, Тринидад о.ни кашф этди. Жан. томондан Пария қўлтиғига ва Ориноко дарёси дельтаси атрофидаги соҳил ва Пария я.о.гача кириб бориб, Жан. Американи кашф этишни бошлаб берди. Жан. Американинг шим.-шарқий соҳилларини тек-шириб, ундан Кариб денгизи орқали Гаити о.га ўтди. 1500 й.да Кастилияга қайтиб келди.
4-экспедициясида (1502—04) К. 4 кема б-н 1502 й. 12 июнда Мартиника о.га келди. Ундан Гондурас қўлтиғига сузиб, Гондурас, Никарагуа, Коста-Рика ва Панама соҳилларини кашф ҚИЛДИ. 1504 й. 7 нояб.да Кастилияга кай-тиб келди. К.нинг кашфиётлари янги ерларни мустамлакага айлантириш, ўша ерларнинг индейслар деб аталган туб аҳолисини қул қилиш ва қириб ташлаш б-н биргаликда кечди. К.нинг биринчи бўлиб Американи очганлиги тўғрисида илмий адабиётларда муно-зара кетмокда. Америка расмий кашф этилишидан 5 аср илгари Беруний Ғар-бий ярим шарда қуруклик бўлиши мумкин, деган фикрни ёзиб қолдирган. Шим. ва Шим.-Шарқий Америкага К.дан аввал норманлар борганлиги аникланган. Аммо К. кашфиётларидан кейингина Америка қитъаси геогр. фа-нига маълум бўлди.
Ад.: Путешествия Христофора Колумба [Дневники, письма, документы], перевод с испанского, М., 1961; Магидович И. П., История открытия и исследования Центральной и Южной Америки, М., 1965.
КОЛУМБИТ — мураккаб оксидлар (танталониобитлар гурухи) кичик син-фига мансуб минерал. (Fe, Mn) Nb2O6 (колумбит) — (Fe, Mn) Ta2O6 (танталит) изоморф аралашмалар ҳосил қилади. РЗЭ, U, Ti, W, Th ва б. ара-лашмалари ҳам мавжуд. Ромб синго-нияли. Ярим металлсимон ялтироқ.
Кора, қўнғир-қора кристаллардан ибо-рат. Қаттиқлиги 6; зичлиги 5,22 г/см3. Ниобий олиш учун муҳим хом ашё ҳисобланади. Сочилмалар ва гранитлар-нинг нураш пўстидан олинади. Норвегия, Швеция, Франция, Шарқий Сибирь ва Қозоғистонда К. конлари бор. КОЛУМБИЯ — Шим. Америкадаги даре. Канада ва АҚШнинг ғарбий қис-мида. Уз. 2250 км, ҳавзасининг майд. 670 минг км2. Кряли тоглардан бошланиб, Тинч океанга эстуарий ҳосил қилиб қуйилади. Ирмоклари: Снейк, Кларк-Форт ва б. Кор ва музликлардан тўйи-нади. Ўртача сув сарфи қуйилиш жойида 8470 м3/сек. Ўрта ва қуйи оқимида йирик тўғонлар, сув омбор-лари, ГЭСлар қурилган. Қуйилиш жой-идан 450 км масофада кема катнайди. Сугориш ва сув таъминотида, ёгоч оқизишда фойдаланилади. Юқори қис-ми (Канада ҳудуди)да миллий парклар ташкил этилган, туризм ривожланган. Йирик порти — Портленд. Даре унга даст-лаб 1792 й.да кириб борган Америка ке-маси «Колумбия» номи б-н аталган. КОЛУМБИЯ (Colombia), Колумбия Республикаси (Republica de Colombia) — Жан. Американинг шим.-гарбида жойлашган давлат. Майд. 1138,9 минг км2. Аҳолиси 40,3 млн. киши (2001). Пойтахти — Богота (Санта-Фе-де-Богота) ш. Маъмурий жиҳатдан 32 департамент ва пойтахт округига бўли-нади.
Давлат тузуми. К. — унитар республика. Амалдаги Сиёсий конституцияси 1991 й. 4 июлда қабул қилинган. Давлат ва ҳукумат бошлиғи — президент. У умумий тўғри овоз бериш йўли б-н 4 й. муддатга сайланади. Иккинчи муддатга сайланиши мумкин эмас. Қонун чиқа-рувчи ҳокимиятни конгресс амалга оширади. Конгресс икки палата: сенат ва вакиллар палатасидан иборат. Иж-рочи ҳокимиятни президент бошчили-гидаги ҳукумат амалга оширади.
Табиати. К.нинг шарқий ва шим. кис-ми паеттекислик, ғарбида Анд тоғ тиз-малари бор. Анд тоғларининг К.даги қисми 3 асосий тизма (Ғарбий, Мар-казий ва Шарқий Кордильера) дан иборат. Уларни Магдалена дарёси (Ка-ука ва Патия ирмоклари б-н) бир-би-ридан ажратиб туради. К.нинг энг баланд жойи — Кристобаль-Колон тоғи (5800 м). Анд тоғларининг ғарб ва шим. да Тинч океан ва Кариб бўйи ботқоқ-лашган паеттекисликлари бор. Шарқ-ий қисмидаги пастроқ платолар Амазонка паеттекислигига туташиб кетади. Бир неча сўнган ва сўнмаган вулкан-лар (Уила 5750 м, Руис 5400 м, Толи-

Колумбия герби.
ма 5215 м ва б.) бор. К.да нефть, таби-ий газ, тошкўмир, мис ва темир руда-лар, рангли ва асил металлар, уран, зумрад конлари кўп.
К. экваториал иклим минтакасида жойлашган. Пасттекисликларда ўртача ойлик т-ра 29°, 1000—2000 м баланд-ликдаги тоғларда 17—22°, 4000 м дан баландда 7° дан ошмайди. Йиллик ёғин 1000-4000 мм. Шим.-шарқида 200 мм гача, Тинч океан пасттекислигида ва унга туташ тоғ этакларида 10000 мм гача. Даре кўп, йириклари: Магдалена, Какета, Путумайо, Гуавьяре, Мета ва б. Юкларнинг 95% Магдалена да-рёсида ташилади. Пасттекислик ва тоғ этакларидаги қизил-сариқ латерит туп-рокли ерларда нам тропик ўрмонлар бор, қизил тупроқли ерлар саванна (льянос) б-н қопланган. Шим.-шарада бута ва кактуслар ўсади. Тоғ тепа-ларида ўтлоқлар (парамос), чўққила-рида доимий қорлар бор. Ўрмонларда маймун, ягуар, чумолихўр, тапир, ял-қов, калтакесак; қушлардан тунан, колибри ва тўтилар, дарёларда тимсоҳ учрайди. Миллий боғлари: Чирибике-те, Парамильо, Сьерра-Невада-де-Санта-Марта.
Аҳолисининг аксари колумбийлар. Улар индейс, испан, негрларнинг қўшилишидан ҳосил бўлган. Кейинроқ Италия, Германия ва Ғарбий Европа-нинг бошқа мамлакатларидан келган муҳожирлар қўшилган. 700 мингга яқин индейс бор. Расмий тили — испан тили. Христианликнинг католик мазҳабига эътиқод қилади. Аҳолининг 67% шаҳар-ларда яшайди. Йирик шаҳарлари: Богота, Медельин, Кали, Картахена.
Тарихи. Ҳоз. К. ҳудудида қадимдан индейс қабилалари яшаб келган. К. ҳуду-дига 1499 й.да испанлар келган. 1530-й.ларда улар К.ни босиб олиб, мустам-лака тартибини ўрнатдилар ва мамла-катни Янги Гранада деб атадилар. 1718 й.дан Янги Гранада вице-қироллигига айлантирилди. 1739 й. Янги Гранада вице-қироллиги К.дан ташқари ҳоз. Эквадор, Панама ва Венесуэла ҳудудла-рини қўшиб олди. Маҳаллий аҳоли испан босқинчиларига қарши бир неча
бор қўзғолон кўтарди. Шулардан энг йириги 1781 й.ги қўзғолон бўлди. Мус-тақиллик учун кураш 1810 й.дан яна-да кучайди. 1816 й. май ойида испан армияси қўзғолонни шафқатсиз бос-тирди. Бирок, қўзғолончилар 1819 й. фев.да мустақилликка эришган Венесуэла ватанпарварлари ердамида испан қўшинларини тор-мор этдилар. 1819 й. дек.да Янги Гранада, Венесуэла ва Эквадор бирлашиб, Буюк Колумбия федератив республикаси тузилганлиги ^С. Боливар президент) эълон қилин-ди. 1830 й. Буюк Колумбия федератив республикаси парчаланди, Венесуэла, Эквадор ва Янги Гранада (Панама б-н бирга) мустақил давлатлари ташкил топди. 40-й. ларда мамлакатда Консер-ватив (йирик заминдорлар) ва Либерал (буржуа) сиёсий партиялар вужудга келди.
1851 й. Янги Гранадада қулчилик бе-кор қилинди. 1863 й.дан мамлакат К. Қўшма Штатлари, 1886 й.дан К. Республикаси деб аталди. Партиялар ўрта-сидаги ракрбат мамлакатда фуқаролар урушига («Минг кунлик уруш», 1899— 1902) сабаб бўлди. 1903 й. Панама К.дан ажралиб, мустақил давлатга айланди. 1929—33 й.ги жаҳон иқтисодий турғ-унлиги К. иктисодиётига анча путур ет-казди. 1934 й. К.да баъзи илг-ор исло-ҳотлар (бепул таълим ва б.) ўтказилди. 1946 й.дан К.да террорчи диктатура ўрнатилди. Барча демократик кучлар қаттиқ таъқиб қи-линди. Халқнинг демократик ғалаба-ларини тугатиш си-ёсати ўтказила бошлади. 1948 й. да халқ қўзғолон кў-тарди. Қўзғолон бо-стирилгач, консер-ваторлар ҳукумати либералларга қар-ши фуқаролик уру-ши бошлади, нати-жада 200 минг киши нобуд бўлди. Маъмурлар терро-рига қарши парти-занлик ҳаракати кучайди. Консерва-торлар ҳокимиятни сақлаб қолишга интилиб, 1953 й. давлат тўнтариши уюштирди ва ҳар-бий диктатура ўр-натди. 1957 й.да умумхалқ кураши натижасида диктатура барҳам топди.
Колумбия байроғи.
Консерваторлар б-н либераллар «ше-рикчилик» асосида «Миллий жабҳа» блокини туздилар (1957—74). Аммо иж-тимоий-иқтисодий муаммолар ҳал бўлмай қолаверди. Либераллар ҳукума-ти 1974—78 й.ларда бир қатор илғор ислоҳотлар ўтказди. 1978 й. сайловда либераллар рахбари Х.С.Турбай Айяла ғалаба қозониб, президент лавозими-ни эгаллади. 1998 й. президент сайло-вида консерваторлар вакили А.П.Аран-го президент, либераллар вакили Г.Б.Лесмус эса вице-президент этиб сайланди. К. — 1945 й.дан БМТ аъзоси. Миллий байрами — 20 июль — Мус-тақиллик куни (1810).
Сиёсий партиялари, касаба уюшмала-ри. Либерал партия, 1815 й.да асос со-линган; Социал-консерватив партия, 1848 й.да тузилган; К. коммунистик партияси, 1930 й.да асос солинган; Миллий нажот ҳаракати партияси, 1990 й.да Социал-консерватив парти-ядан чиққан сиёсий арбоблар томони-дан тузилган; Миллий халқ иттифоқи, 1964 й.да асос солинган; Демократик

альянс партияси, 1990 й.да тузилган. Касаба уюшма бирлашмалари: Демократ меҳнаткашлар умумий конфедера-цияси, 1971 й.да тузилган; К. демократ меҳнаткашлар конфедерацияси, 1988 й.да тузилган; К. меҳнаткашлар конфедерацияси, 1934 й.да тузилган; Меҳ-наткашлар унитар касаба уюшма мар-кази, 1986 й.да тузилган.
Хўжалиги. К. — аграр-индустриал мамлакат. Жан. Америкадаги иқтисодий барқарор, узлуксиз ривожланаётган мамлакатлардан бири. Ўтказилаётган иқтисодий ислоҳотлар дастурида им-портга эрк бериш, самарасиз давлат корхоналарини хусусийлаштириш, хо-рижий сармояни жалб этиш кўзда ту-тилган. Меҳнатга лаёқатли аҳолининг 33% қ.х.да, 23% саноатда, 20% хизмат соқасида машғул. Ялпи ички маҳсулот-да саноатнинг улуши 27%, қ.х.нинг улуши 22%.
Саноати. К.нинг бой табиий ре-сурслари асосида кончилик саноати ривожланган. Нефть ва темир рудаси қазиб олиш етакчи саноат тармоқла-ридир. Табиий газ, тошкўмир, олтин-гугурт, никель, олтин, платина, ку-муш, зумрад ҳам қазиб олинади (жа-ҳондаги зумраднинг 90%). Озиқ-овқат саноати, асосан, қ.х. хом ашёсини даст-лабки қайта ишлаш, пойабзал, ичим-лик и.ч. соҳалари, тикувчилик, тўқи-мачилик, металлни қайта ишлаш ало-ҳида ўрин олади. Металлургия, нефтни қайта ишлаш, кимё ва нефть кимёси саноати ривожланган. Автомобиль, телевизор ва радиоприёмниклар йиғади-ган, станок, цемент, қоғоз ишлаб чи-қарадиган з-длар бор. Ҳунармандчилик-нинг ҳам салмоғи катта. Ўрмонларда қимматбаҳо нав ёғоч тайёрланади. Йи-лига 25,6 млрд. кВт-соат электр энер-гияси ҳосил қилинади. Ҳосил қилина-диган электр энергиянинг 75% гидро-электр ст-яларига, 25% кумир б-н ишловчи электр ст-яларига тўғри ке-лади.
Қишлоқ хўжалиги. Деҳқончи-лик — қ.х.нинг асоси. Кофе — мамла-
Богота шаҳрининг Анд тоғларидан кўриниши.
кат қ.х.нинг муҳим маҳсулоти. Кофе экспорт қилиш соҳа-сида дунёда Брази-лиядан кейин 2-ўринда туради. Мамлакат меҳнатга лаёқатли аҳолиси-нинг салкам 40% кофе етиштириш б-н бевосита ёки ба-восита боғлиқ тармокларда банд. Экспорт учун какао дони, пахта, банан, тамаки, маҳаллий эҳтиёж учун макка-жўхори, картошка, шоли, буғдой, арпа, маниок, соя, нўхот, шакарқа-миш етиштирилади. Чорвачилигида қорамол, кўй, чўчқа боқилади. Балиқ овланади. Қ.х. мамлакатнинг озиқ-овқ-ат маҳсулотларига бўлган эҳтиёжини тўла қондирмайди.
К.да асосий транспорт тури — автомобиль. Т.й. узунлиги — 3,4 минг км, автомобиль йўли уз. — 129 минг км. Асосий денгиз портлари: Барранкилья Буэнавентура, Тумако, Картахена, Санта-Марта. Боготада Эльдорадо хал-қаро аэропорти бор.
К. четга кофедан ташқари нефть ва нефть маҳсулотлари, кимёвий моллар, қора металлургия маҳсулотлари, зумрад чиқаради. Четдан саноат асбоб-ус-куналари, транспорт воситалари, хом ашё, истеъмол ва озиқ-овқат маҳсулот-лари келтиради. Савдо-сотикдаги асосий мижозлари: АҚШ, Европа Итти-фоқи мамлакатлари, Япония, Лотин Америкаси мамлакатлари. Пул бирли-ги —К. песоси.
Тиббий хизмати. Беморларга, асосан, хусусий тарзда хизмат кўрсатилади. Врачлар 9 та олий ўқув юртининг тиб-биёт ф-тида тайёрланади.
Маорифи, илмий ва маданий-маъри-фий муассасалари. 7 ёшдан 12 ёшгача бўлган болаларнинг ўқиши бепул ва мажбурий. Бошланғич мактабда ўқиш муддати 5 й., ўрта мактабда 6 й. Давлат мактаблари б-н бир қаторда хусусий мактаблар ҳам мавжуд. Мутахассислар ҳунар-техника билим юртлари ва пед. ўқув юртларида, олий ўқув юртларида тайёрланади. Мамлакатда 200 дан кўпроқ олий ўқув юрти, шу жумладан, 25 давлат ва 35 хусусий ун-т бор. Энг йирик олий ўқув юртлари: Боготада К. Миллий ун-ти (1867 й. да асос солин-ган), Валье ун-ти (1945), Хавериан хусусий католик ун-ти ва б. Илмий муассасалари: К. тарих академияси
(1902), К. юридик фанлар академияси (1894), Тиббиёт фанлари академияси (1890) — ҳаммаси Боготада; Картахена, Медельин, Тунха ва б. шаҳарларда тарих академиялари, бир қанча илмий жамиятлар ишлайди. Боготада Миллий кутубхона, Медельинда ун-т кутубхо-наси, Боготада Миллий ун-т кутубхо-наси ва б. бор. Музейлари: Миллий, Мустамлака даври санъати, Миллий антропология, Миллий археология музейлари, Олтин буюмлар музейи, С. Боливар музейи — (ҳаммаси Боготада), Медельиндаги табиий фанлар музейи ва ун-т музейи.
Матбуоти, радиоэшиттириши ва те-лекўрсатуви. К.да 30 га яқин кундалик газ. нашр этилади. Энг йириклари: «Экспектадор» («Кузатувчи», 1887 й. дан), «Тьемпо» («Вақт», 1911 й.дан), «Пайс» («Мамлакат», 1950 й.дан), «Ну-эво сигло» («Янги аср», 1932 й. дан), «Коломбиано» («Колумбиялик», 1912 й.дан). Анкол ҳукумат ахборот агент-лиги ишлайди. Колпренса миллий ахборот агентлигига 1980 й.да асос со-линган. Радиоэшиттириш 1929 й. дан, телекурсатув (тўла давлат тасарруфида) 1954 й.дан ишлайди. Мамлакатда ҳам-маси бўлиб 200 га яқин радиост-я, 50 телестудия бор.
Адабиёти испан тилида. Дастлабки йилнома ва ҳикоялар 1519 й.да пайдо бўлган. Адабиёт, айниқса, 19-а. бошла-рида гуркираб ривожланди. Миллий озодлик ва мустақиллик учун кураш йиллари (1810—26)да ватанпарварлик руҳидаги классицизм адабиёти равнақ топди (К. Торрес, Л. Варгас Техад, Х.М.Саласар ва б. ижоди). X. X. Ортие, Х.Э.Каро, Х.Арболед, Р.Помбо, Ф.Перес, Х.М.Сампер ва б. ёзувчилар ин-дейс қабилаларининг ўтмиш ҳаётини мадҳ этувчи асарлар ёздилар. 19-а. охи-ри ва 20-а. бошларида «Елкан рамзи», «Арболедлар жамияти» ва б. тўгарак-ларда уюшган Х.А.Сильва, М.А.Осо-дио ва б. шоирлар ижодида модернис-тик майллар қарор топди. 1-жаҳон уру-шидан сўнг К. адабиётида «авангардизм» пайдо бўлди. «Конрод эпопеяси» достонининг муаллифи — А.М.Мутис, Л.К.Лопес ва б. ижтимоий шеърият анъаналарини ривожлантирдилар. На-срда ижтимоий танқидчилик кучайди. А.Лопес де Меса, Х.Рестрепо Карами-льо, Д. Аранго Вемс ва б. ижодида ки-шиларнинг табиат б-н тўқнашувини тасвирлаш асосий мавзу бўлди. Х.А.Осо-рио Лисарасонинг шахтёрлар ҳаёти ҳамда меҳнатини тасвирловчи «Ер ос-тидаги одам» ва тараққийпарвар арбоб Гайтан ўлими тўғрисидаги «Нафрат куни» романлари К. насрининг ютуғи

ҳисобланади. 50-й.ларда кўпроқ парти-занлар қаракатига бағишланган асар-лар туркуми («зўравонлик ҳақида ро-манлар») пайдо бўлди. Г.Г.Маркеснинг «Ёлғизликнинг юз йили» романи К. насри ривожида муқим роль ўйнайди. Х.Пардо Герсиа, К.Кастро Сааведра ва б. ўз асарлари б-н К. шеъриятига сал-мокли ҳисса қўшдилар.
Меъморлиги. Ҳоз. К. ҳудудида тошдан қурилган ибодатхона ва истеҳкомлар-нинг вайроналари топилган. К. испан-лар томонидан босиб олингач, 15-а. охири ва 16-а.да индейс манзилгохла-ри ўрнида Картахена, Богота, Тунха каби шаҳарлар барпо этилди, уларнинг марказида тўғри бурчакли куча ва май-донлар қурилди, шаклан кўримли ва сипо бинолар тикланди. 16-а. ўртаси-дан 17-а. ўрталаригача итальян уйғониш даври меъморлиги «мудехар» услуби унсурлари б-н бирга қўшилди. 16—18-а.ларда ғиштин уйли, тўғри кўчали шаҳарлар, монастирь черковлари барокко ва янги мудехар услубида қурил-ди. 20-а. бошларида саноат ривожи на-тижасида шаҳарлар кўпайди. 1930-й.лардан АКШ ва Бразилия меъмор-лик мактаблари таъсирида замонавий бинолар кўплаб курила бошлади. 1940— 70 й.ларда янги кварталлар, саноат мажмуалари, банк, фирма бинолари, стадион, бозорлар кўпгина шаҳарлар-нинг кўркига кўрк қўшди (Картахена-даги стадион, Боготадаги Модерно гимназиясининг капелласи ва б.). Пекин мамлакатдаги турар жойларнинг кўпчилигини лой ва қамишдан ишлан-ган кулбалар ташкил этади. Замонавий иншоотлар орасида Боготадаги «Текен-дама» меҳмонхонаси, «Филипс Коло-биана» фирмасининг биноси ажралиб туради.
Тасвирий санъати. К. ҳудудида қадим-дан индейслар маданияти (кулоллик буюмлари, олтин, кумуш ҳайкаллар, тилла тақинчоқлар тайёрлаш) ривож-ланган. Мил. ав. 1-минг йиллик ва мил. 1-минг йиллик бошларида Сан-Агус-тин маданияти (Жан. К. ўрмонларидаги тош қайкалчалар, бўртма тасвирлар), бу маданиятга яқин Тьеррадентро, Нариньо, Калима маданиятлари ҳам мавжуд бўлган. 16-а.гача марказий ва шим. вилоятларда чибча индейслари маданияти равнақ топган (олтин, мис, кумуш зеб-зийнат буюмлари, ҳайкал-чалар, идишлар, тўқимачилик, ўйма-корлик намуналари). 16—17-а.ларда мақаллий рассомлик мактаби вужудга келди, диний ва ҳаётий мавзуларда асарлар яратилди (портретлар, деворий расмлар). 19—20-а. бошларида П.Х.Фи-
героа, Х.М.Эспиноса каби рассомлар халқнинг мустақиллик учун кураши мавзуларида асарлар яратдилар. Кейин-ги йилларда ижтимоий муаммоларга қизиқиш кучайди. П.Н.Гомес Агудело, И.Гомес Харамильо, М.Диас-Варгас, Э.Мартинес, Х.Родригес Асеведо, Л.А.Акунья каби рассомлар, Х.О.Бе-танкур, Р.Росо ва б. ҳайкалтарошлар машҳур. 1930 й.да асос солинган К. Бадиий академияси кейинчалик Богота нафис санъат мактабига айланти-рилди.
Мусиқаси. Испан истилочиларининг хотираларидан маълум бўлишича, ҳоз. Колумбия ҳудудида яшаган индейслар-да ҳарбий мусиқа яхши ривожланган, улар ғалабани мусиқа ва қўшиқлар б-н нишонлаган. Мотам маросимларида марҳумнинг ботирлигини таърифлов-чи қўшиқлар айтилган. Ҳосил йиғими, қабила бошлиғи учун сарой қурилиши оммавий рақс ва қўшиқб-н якунлан-ган. Босқинчилар келгач, индейс му-сиқасига европача унсурлар таъсир эта бошлади.
К. мусиқасида креол, индейс, негр оҳанглари қоришиб кетган. 17-а. бошларида профессионал мусиқа вужудга келди ва 18-а. охиридан дунёвий му-сика ривожлана бошлади. 1784 й. Бого-тада биринчи пуфлама созлар оркест-ри тузилди. 19-а.нинг 40-й.ларида К. мусиқа санъатининг ривожланишида Италия опера труппалари ва К.да яшов-чи Европа композиторларининг роли катта бўлди. 19-а. бошларида К.да яшаган инглиз Э. Прайс К. Филармоник концерт жамиятини, унинг ўғли Ж.Прайс Миллий мусиқа академияси-ни ташкил этди (1882; 1910 й.дан Миллий консерватория). А.Веласко, Э.Са-лас, О.Синдичи (миллий мадҳия му-аллифи), «Эстер» ва «Флоринда» опе-раларининг муаллифи X. М. Понсе де Леон 19-а.нинг машҳур композиторла-ри ҳисобланади. Миллий симфоник оркестрнинг асосчиси — дирижёр Г. Эспиноса, композиторлар Г. Урибе Ольгин, А. Мария Валенсия, қўшиқчи Л. Масиа, мусикашунос X. И. Пендро-мо Эскобар, X. Б. Сильва ва б. 20-а.да К. мусика маданиятини ривожлантирган ижодкорлардир. Боготада опера театри, миллий консерватория, фольклорни ўрганувчи и.т. маркази, «Фольклор ба-лети» бор. К. миллий радиоси мумтоз ва миллий мусиқани тарғиб қилиш соҳасида катта иш олиб бораётир.
Театри. 18-а. охирларида Боготада илк бор театр томошалари кўрсатилган. Х.М.Саласар, Л.Варгастехада, С.Перес, А.Л.Гомес, А.Альварес Льерас,
Л.Э.Осорно ва б. 19-а.да ҳамда 20-а. 1-ярмида кўзга кўринган К. драматургла-ри ҳисобланади. 50-й.лар ўрталарида К. театрининг фаолияти яхшиланди, труп-палар пайдо бўлди, фестиваллар ўтка-зилди. Миллий драма санъати мактаблари ташкил қилинди. Замонавий театр маданиятининг ривожланишида Калидаги Тажриба театри, маданият уйи ва «Ла мама» труппалари, шунин-гдек, Боготадаги Халқ театри му\им роль ўйнайди. Ун-т театрлари ҳам кенг йўлга қўйилган (улар 1966 й.дан фестиваль ўтказиб туради). Замонавий маш-хур драматурглардан О.Диас, Х.Сала-меа, К.Х.Рейес ва театр арбобларидан Э. Буэнавентур, С. Гарсиа хоз. К. театри санъатини ривожлантиришга салмоқ-ли ҳисса қўшган.
Киноси. К.да дастлабки ҳужжатли фильмлар («Сан-Кристобаль манзара-си», «Боготада қарбий парад») 1907 й. да суратга олинди. 1910-й.ларда воқе-ий фильмлар яратишга киришилди. 1914 й.да реж. Ф.Марконинг «Ишонч тантанаси» тўла метражли ярим ҳуж-жатли фильми чиқарилди. «Аура ёки гунафшалар» (1923), «Антьокия осмо-ни остида» (1924), «Кондорлар уяси» (1925) кўнгилочар ва хажвий кинолен-талари б-н бадиий фильмлар яратишга асос солинди. 1937 й.да ака-ука Асеве-долар биринчи овозли хужжатди филь-мни яратдилар. 1939 й.даги «Водий гул-лари» фильми дастлабки овозли бадиий фильм бўлди. 50-й.лар охири ва 60-й.ларда миллий кино санъати юксала бошлади. Илгор ижтимоий йўналишда-ги фильмлар («Тош илдизлар», «Ко-лумбиянинг уч тарихи», «Аччиқ ер», «Донасо» ва б.) яратилди. Ҳужжатли кино реж.ларидан К.Альварес, Х.Альварес, М.Бергас, Г.Сампер, Х.Моран-те фаолияти миллий кинонинг шакл-ланиб, камол топишига катта таъсир ўтказди («Кунлардан бир кун», «Демократия нима» ва б. фильмлар). Кейинги йилларда «Қачонгача» (реж. Б.Вентура), «Фирибгарлик» (реж. Л.Санчес), «Тоза қон» (реж. Л.Оспина), «Диёримиз ово-зи: ўтмиш ва келажак» (реж. М. Родри-гес, Х.Сильва) ва б. фильмлар муваф-фақият қозонди. 1960 й.дан Картахе-нада Халқаро кинофестиваллар ўтка-зиб турилади. 1971 й. Боготада кинематография ин-ти ташкил қилинган. Унда реж.лар, сценарийчилар, опера-торлар тайёрланади. К.да 650 кинотеатр бор.
КОЛУМБИЯ, Колумбия округи — АҚШдаги федерал (пойтахт) округ. АКШнинг ҳоз. пойтахти Вашингтон ш.ни қуриш учун 1791 й.да Мэриленд штатидан ажратилган ҳудуд. Майд. 0,2
668
«КОЛУМБИЯ»
минг км2. Аҳолиси 571,8 минг киши (2001). Округ Потомак дарёсининг сўл соҳилида, Виргиния ва Мэриленд штатлари оралиғида жойлашган. 1878 й.дан округ чегараси Вашингтон ш. нинг муниципал чегараси ҳисобланади. «КОЛУМБИЯ» — АҚШ нинг кўп марта учиришга мўлжалланган, бортида астронавт-учувчиси бўлган транспорт космик кемаси. «Спейс шаттл» транспорт космик кема мажмуаси таркибига киради. «К.»нинг биринчи нусхаси 1976 й.да йигила бошланган. К. биринчи марта 1981 й. 10 апр.да Канаверал космик марказидан учирилган. Масса-си 2000 т гача, уз. 56 м. Кеманинг 1-босқичи қаттиқ ёқилғили ракета двигатели бўлган 2 та тезлаткичдан ибо-рат; 2-(орбитал) босқичи бортида аст-ронавти бўлган, қанотли бўлиб, орбитадан чиққандан сўнг «самолёт» режимида қўниш қобилиятига эга. «К.»нинг орбитал босқичлари 1994 й.гача учириб турилган. КОЛУМБИЯ УНИВЕРСИТЕТИ -АҚШнинг етакчи ун-тларидан бири. 1754 й. Нью-Йоркда Кинге коллежи (Қироллик коллежи) негизида ташкил этилган. 1912 й. ун-т мақомини ва ҳоз. номини олган. Сиёсий фанлар, фалса-фа, мат., табиий фанлар, тиббиёт, ҳуқуқ, техника, амалий фанлар, меъ-морлик, кутубхона иши, санъат ва б. соҳалар бўйича мутахассислар тайёр-лайди. Ун-тда 18 мингдан ортиқталаба таълим олади. 30 дан ортиқ кутубхона-си бор.
КОЛУМБИЯЛИКЛАР (ўзларини -коломбиано деб аташади) — халқ. Ко-лумбиянинг асосий аҳолиси (32,5 млн. киши). Венесуэла (1,75 млн. киши), АҚШ ва б. мамлакатларда ҳам яшай-дилар. Умумий сони 34,5 млн.киши (1990-й.лар ўрталари). Асосан, метис-лар, қисман мулатлар, креоллар. Испан тилининг Колумбия маҳаллий лахжа-
сида сўзлашадилар. Диндорлари — асосан, католиклар. Асосий машгулотла-ри — деҳқончилик (кофе, банан, ананас, пахта, тамаки, какао, маккажў-хори, бугдой, шоли етиштириш ва б.), шунингдек, бир қисм аҳоли нефть ва кон саноатида банд. КОЛУМБУС — АҚШнинг шим.-шар-қий қисмидаги шаҳар, Огайо штати-нинг маъмурий маркази. Сайото дарё-си соҳилида жойлашган. Аҳолиси 711,4 минг киши (2000). Т.й. ва автомобиль йўллари тугуни. Аэропорти халқаро аҳамиятга эга. Йирик саноат, савдо-молия ва маданий марказ. Металлсоз-лик ва машинасозлик (жумладан, ра-
Колумбияликлар анъанавий кийимларида.
Колумбус шаҳри. Университет биноси.
диоэлектроника, электротехника, ва-гонсозлик, қ. х. ва авиакосмик маши-насозлиги ва б.) ривожланган. Киме, полиграфия ва озиқ-овқат (асосан, гўшт саноати) корхоналари, ун-т бор. Қурилиш материаллари ишлаб чиқари-лади. Шаҳарга 1812 й.да асос солин-ган.
КОЛХИДА — Ғарбий Грузия (Эгриси) нинг юнонча номи. Мил. ав. 6-а.да К. ҳудудида Фасис ва Диоскуриада юнон колониялари вужудга келган, 6—2-а.ларда эса Колхида подшолиги бўлган. Кейинги даврларда (19-а. нинг бошла-ригача) К. Грузияда ташкил топган турли давлатлар таркибига кирган (яна қ. Грузия).
КОЛХИДА МАДАНИЯТИ - Ғарбий Грузиядаги сўнгги жез ва илк темир асрига оид археологик маданият (тахм. мил. ав. 13—7-а.лар). Манзилгохлар крл-диқлари, мозорқўрғонлар, хазиналар топилган. Жездан ишланган қуроллар орасида илк темир буюмлар хам учрай-ди. Асосий хўжалик тармоғи — деҳ-қончилик бўлиб, чорвачилик, темир-чилик тараққий этган.
КОЛХИДА ПАСТТЕКИСЛИГИ - Гру
зиядаги пасттекислик. Ғарбий Закавка-зьеда, ғарбда Қора денгиз соҳили, шим.-шарқда Катта Кавказ ва жан. да Кичик Кавказ тоғлари оралиғида. Денгиз соҳили бўйлаб Сухуми шаҳридан Кобулети шаҳригача чўзилган. К.п. — аллювиал текислик; антропоген аллю-вийсининг қалинлиги 700 м гача. Нефть-газ конлари, минерал булоқлар (Цхалтубо) бор. Иклими нам субтропик. Йил бўйи ёғин ёғади (йиллик ёғин 1500 мм). Янв.нинг ўртача т-раси 4,5 дан 6° гача, авг.ники 23—24°. К.п.ни Ри-они, Ингури ва б. дарёлар кесиб ўта-ди. Денгиз бўйидаги Поти ш. яқинида Палеостоми кўли бор. К.п.нинг ғарби-да ботқоқлик ландшафтлари мавжуд. Ботқоқликларда қандағоч ўрмонлари катта майдонни эгаллайди. Баландроқ чекка қисмлари дуб, қора қайин, доим яшил бута ва чирмовуклар б-н қоплан-ган. К.п.да ғалла экинлари (асосан, маккажўхори) экилади; бог ва субтропик мевазорлар бор. КОЛХИДА ПОДШОЛИГИ - Ғарбий Грузия ҳудудида колхлар томонидан тузилган илк қулдорлик давлати (мил. ав. 6—2-а.лар). К.п. мил. ав. 4-а.да барча грузин қабилаларини бирлаштиришга ҳаракат қилган; бу ерда ҳунармандчи-лик, айниқса, заргарлик ривожланган, кумуш танга «колхидка»лар зарб этилган (мил. ав.6-а.). К.п. мил. ав. 6-а. нинг охирида Эрон, мил. ав. 2-а.да Понт подшолиги, сўнг Рим томонидан забт этилган.
КОЛХЛАР — Жан.-Ғарбий Закавказь-едаги грузин кабилаларининг умумий номи. Деҳқончилик б-н шугулланиш-ган (мил. ав. 1-минг йиллик). Мил. ав. тахм. 8-а.да қабилалар иттифоқи, мил. ав. 6-а.дан Колхида подшолиги. КОЛХОЗ (рус. коллективное хозяйство сўзларидан) — собиқ СССРда ижти-моий и.ч. воситалари ва жамоавий меҳ-нат асосида қ.х. ишлаб чиқаришини биргаликда олиб бориш учун бирлаш-ган деҳқонларнинг кооператив ташки-лоти (қ. Жамоа хўжалиги). КОЛЧАК Александр Васильевич (1873, Санкт-Петербург — 1920, Иркутск) — Россия ҳарбий арбоби, қутб тадқиқот-чиси, гидролог, Россиядаги Фукаро-лар урушида оқлар ҳаракатининг бош раҳбарларидан бири, адмирал (1918). Қутбга уюштирилган экспедициялар-да (1900-02, 1903, 1908-11) қатнаш-ган. Биринчи жаҳон уруши даврида Қора денгиз флоти қўмондони (1916—17). Большевиклар ҳокимияти ва совет ре-жимига карши курашган. 1918 й. окт.да инглизлар ёрдамида Омский эгаллади. 4 нояб.да Уфа директорияси  (Бутун
КОЛЬРАУШ ҚОНУНИ
669
Россия муваққат ҳукумати) таркибига ҳарбий ва денгиз вазири қилиб кири-тилди. 18 нояб. да Омскда ҳарбий тўнта-риш қилиб, Уфа директориясини тар-қатиб юборди ва Бутун Россия Омск ҳукуматини тузди (раис — Вологодский П.), ўзини «Россия давлатининг олий ҳукмдори» деб атади. К. Сибирь, Урал, Узоқ Шарқда қаттиққўллик б-н тартиб ўрнатди. У Россиянинг қуруқ-лик ва денгиздаги бутун қуролли куч-лари Олий бош қўмондони унвонига сазовор бўлган. К. Туркистондаги шўро-ларга қаршилик ҳаракати раҳбарлари-дан Мадаминбек, Катта Эргаш, Жуна-идхон б-н алоқалар ўрнатиб, уларни ўз раҳбарлигида «Ягона Россия учун совет режимига қарши кураш»га даъват қилди. Бироқ, унинг бу даъватларини миллий етакчилар қатъий рад қилиб, Туркистон мустақиллиги учун кураш-дилар. К. 1919 й. нояб.да қизил армия қўшинларидан мағлубиятга учраб, Омскдан Иркутскка чекинган. 1920 й. 4 янв.да Олий бош қўмондонлик вако-латини сиртдан Деникинга топширди. 15 янв.да Иркутскда оқ чехлар томо-нидан асир олиниб, большевикларга берилди, 7 фев.да Иркутск Фавқулод-да комиссияси (ЧК) томонидан отиб ўлдирилди.
Ад.: Гражданская война в России: перекресток мнений, М.,  1994.
КОЛЧЕДАНЛАР (Кичик Осиё я.о.да-ги жой номидан) — рудали минерал-лар: темир, мис, кобальт, никель ва б.нинг олтингугуртли (сульфидли), бисульфидли, кам ҳолларда моносуль-фидли бирикмаларининг умумий номи. К.нинг кўп тарқалган турлари — олтингугуртли колчедан — FeS2 (пирит), мис колчедани — CuFeS2 (халькопирит) ва б. К. қаттиқ, металлдек ялти-роқ, мураккаб комплексли рудадир. Пирит таркибида 53,4% олтингугурт, 46,6% темир мавжуд. К. конлари турли геологик жараёнлар, мае, магманинг кристалланишида (мис-никелли колчедан) ва скарнларнцнг пайдо бўлишида (мис, олтин колчедани) ҳосил бўлади. К. вулкан минтақалари орасида узун-лиги бир неча минг км ли уюмлар ҳосил қилади. Вулкан отилишидан чиқ-қан эритмалар катта микдорда метал-ларни олиб чиқади, улар олтингугурт буғлари б-н бирикиб сульфидли К. кон-ларини ҳосил қилади. Колчедан конлари дунё бўйича кенг тарқалган. Ўзбе-кистонда (Олмалиқ) полиметалл, қўрғошин, мис-рух ва б. колчедан конлари бор. К. металлургия саноати учун муҳим аҳамиятга эга. Пиритдан, асо-сан, олтингугурт к-таси олишда фой-
даланилади. Шунингдек, уни қайта ишлаш натижасида олинадиган олтин, кумуш, никель, кобальт, висмут ва б. қимматбаҳо металларнинг концентра-тори ҳам ҳисобланади. КОЛЬ (Kohl) Гельмут (Хельмут) (1930.3.4, Людвигсхафен ш.) — ГФР канцлери (1982—98). Христиан-демок-ратик иттифоқи (ХДИ) аъзоси (1947 й.дан), раиси (1973—76). Райнланд-Пфальц федерал ери бош вазири (1969—76). Германия бундестаги депутата (1976 й.дан). Бундестагдаги ХДИ ва Христиан-социал иттифоқи (ХСИ) бирлашган фракцияси раиси (1976—82). К. даврида немис халқининг бирлашиш орзуси 1989 й.да Берлин деворининг қулатилиши б-н ушалди. 1990 й. 12 сен-т.да Москвада Германия масаласини узил-кесил ҳал этиш тўғрисидаги шар-тнома имзоланди, ягона Германия дав-лати ташкил топди. КОЛЬМАТАЖ (итал. colmata — тўлди-риш) — агроирригацион оқизиклар-нинг шагалли ва қумли тупроқ қатлам-лари устида тўпланиб қатлам ҳосил қилиши. К. табиий ва сунъий бўлади. Табиий К. қорларнинг эриши, куч-ли ёмғир ва тошқинлардан кейин дарё сувларида лойқа ва оқизиклар кўпай-ганда юз беради. Суғориладиган зона-ларда лойқа ва оқизиқлар сув б-н бир-га далаларга оқиб келади ва чўкиб, муайян қалинликда қатлам ҳосил қила-ди. Ўрта Осиёда сунъий К. — лойқа-дан фойдаланиш қадимдан кенг қўлла-нилган. Пол олинган майдонларга лойқа сувни кўллатиб қуйиб, лойқа чўкканидан кейин сувни чиқариб юбо-риш йўли б-н ер унумдорлиги оширил-ган. Шунингдек, ариқва зовурларни то-залашда чиқадиган оқизиқлар (лойқа), эски пахса деворлар ва б.лардан ўғит сифатида фойдаланилган. К. натижасида кўпинча шагал ва қумлар юзасида енгил ва ўрта қумоқли ёки қумлоқи тупроклар ҳосил бўлади. КОЛЬПИТ (юн. kolpos — қин, itis — яллиғланиш) — қ. Вагинит. КОЛЬРАБИ, Кольраби карами (Brassica gongyloides L.) — икки йил-лик сабзавот экини, карамнинг бир тури. Биринчи йили поямева беради; иккинчи йили эса гул новдалар чиқа-риб, гул ва уруғ ҳосил қилади. 2 та кен-жа тури: осиё кенжа тури (ssp.asiatica Lizg.) ва ғарбий европа кенжа тури (ssp.occidentali — europaea Lizg.) бор. Илдиз тизими кучли ривожланган. Поя — мева шаклланишида 7—8 чин-барг чиқаради. Туббарги кичкина. Барги бандли, учбурчак ёки тухумсимон. Ди-аметри 10—15 см йўгонлашган, шакли

шолғомни эслата-диган поя меваси б-н қолган барча карамлардан ажра-либ туради. Ранги оч-кўкимтир, би-нафша ёки қизғиш. Тупроқ қуруқ, на-млик кам бўлса по-
ямеваси майда, дағал бўлади. Экин жуда эртапишар, ниҳоллар пайдо бўлганидан кейин 65—80 кундан сўнг ҳосил йиғиштирилади. Кечпишар на-вларининг ўсув даври 120—150 кун. Эртапишар навларининг ҳосилдорлиги 120—240 ц/га, кечпишарлариники 500—600 ц/га. Ўзбекистонда Оқ Вена 1350 эртаги нави экилади. К.нинг экиш муддати ва парваришлаш технология-си оддий карамникига ўхшаш.
Ад.: Лебедева А.Т., Ершов И.И., Бунин М.С., Ваш огород. Кольраби, М., 1994.
КОЛЬРАУШ ҚОНУНИ - ионлар ҳаракатининг бир-бирига боғлиқ эмас-лик ёки электролитлар эритмаси электр ўтказувчанлигининг чексиз суюлтирил-гандаги аддитивлик қонуни. 1879 й.да немис физиги Ф. Кольрауш томонидан тажриба натижалари асосида тасдиқ-ланган. К.қ.га мувофиқ чексиз суюлти-рилган электролитлар эритмасининг эквивалент (моляр) электр ўтказувчан-лиги (XJ катионлар ва анионлар ҳара-катчанлиги туфайли содир бўладиган электр ўтказувчанликлар (Хк ва А.а) йи-ғиндисидан иборат, яъни: Х^=Хк+Ха те-гишли ионнинг чексиз суюлтирилган-даги электр ўтказувчанлиги бўлиб, эритмадаги катионлар ва анионлар ҳаракатчанлигининг (/к ва /д) йигин-дисига мое келади (Xj=lA+lK). К.қ. фа-қат ўта суюлтирилган эритмаларга хос-дир. Яъни электролитлар эритмаси маъ-лум даражада суюлтирилгандан сўнг ундаги ионлар бир-биридан шу даражада узоклашадики, улар бир-бирига тўсқинлик қилмай ҳаракатлана олади. Эритманинг концентрацияси ортиши б-н ионлараро тортиш кучаяди, ион-ларнинг сольватланиш даражаси ўзга-ради, электролитнинг ионлаш даражаси ҳам ўзгаради. Натижада ионларнинг ҳаракатчанлиги сусаяди, бинобарин эквивалент электр ўтказувчанлик па-саяди.

КОЛЮРИЯ (coluria) — раънодошлар оиласига мансуб илдизпояли кўп йил-лик ўт. Йўғон илдизпоя ҳосил қилиб ўсади. Илдиз бўғзи барглари бандли, поядагилари бандсиз, майда. Гули са-риқ, якка ёки тўпгул. Меваси кўп ён-ғокли. Жан. Сибирь, Шим. Мўғулистон ва Хитойда 5—7 тури бор. Олтой, Шар-қий Қозоғистон, Красноярск улкаси-нинг жан. ва Тувадаги дашт ва тошлоқ tof ён бағирларида бир тури учрайди. Илдизпоя ва илдизидан эвгенолли эфир мойи олинади. Маҳаллий халқ илдизпоя ва илдизини чой сифатида ва тамакини хушбўй қилиш учун ишла-тади.
КОМА (юн. кота — чуқур уйқу), ко-матоз ҳолат — ҳаётга хавф туғди-рувчи ҳолат; марказий нерв системаси фаолиятининг издан чиқиши, бутун-лай ҳушдан кетиш, ташки таъсиротлар-га жавоб бермаслик ва организмнинг ҳаёт учун муҳим функциялари бошқа-рилишининг бузилиши б-н ифодала-нади. Одатда, К.дан олдин кома олди ҳолати кузатилади, бунда нафас олиш ва томирлар тонуси ўзгаради, пульс се-кинлашади, иссикликни идора этиш (терморегуляция) бузилади. Марказий нерв системаси касалликлари (инсульт, мия ўсмаси, бош мияга қон қуйили-ши, мия кўпчиши ва б. жароҳатлар), баъзи юкумли касалликлар (инфекци-он менингит, энцефалит), шунингдек, буйрак ва жигар касалликларида тур-ли зақарларнишлар (доридан, алкогол-дан) К.га сабаб бўлади. К.нинг қандай юзага келишидан қатъи назар, унинг асосида бош мия пўстлоғи фаолиятининг бузилиши (бош мияда қон ҳамда орқа мия суюклиги айланишининг бузилиши, мия ички босимининг кўта-рилиши, минераллар ва кислота-иш-қор мувозанатининг айниши ва б. па-тологик жараёнлар ётади. К. ҳолати тур-ли касалликларнинг ўзига хос аломатлари б-н кечади. К.нинг мия К.си, уремик К., буйрак К.си каби тур-лари бор. Лекин «К.» термини аксари қандли диабет оқибатида келиб чиқа-диган оғир ҳолатни ифодалаш учун иш-латилади (диабетик К.). Оғир К. терминал ҳолат ҳисобланади. Даво К.га сабаб бўлган омилни бартараф этиш-дан иборат. К. хрлатидаги бемор дарҳол касалхонага ётқизилади ва зудлик б-н тегишли даво чоралари кўрилади. КОМАНДОР ОРОЛЛАРИ - Тинч океан б-н Беринг денгизи оралигидаги ороллар. РФ Камчатка вилояти тарки-бида. Умумий майд. 1848 км2. Базальт ва андезитлардан тузилган. Рельефи тог-ли. Бал 751 м гача. Зилзила бўлиб тура-
ди. Иқлими океан иқлими. Ёзи салқин. Авг.нинг ўртача т-раси 10°, фев. ники — 4°. Ўртача йиллик ёғин 500 мм. Океан утлоклари ва тоғ тундраси б-н крп-ланган. «Қушлар бозори» бўлиб тура-ди, денгиз мушуги, сивуч ва калан (Камчатка қундузи) бор. Аҳоли, асо-сан, балиқ ва денгиз ҳайвонларини овлаш, даррандачилик (кўк шимол тулкисини урчитиш) б-н шугуллана-ди. 1741 й.да шу оролларни очган ва командор унвонига эга бўлган В.Беринг номига қўйилган.
КОМАНЧИ (юта индейслари тилида — душманлар; ўзларини пемена — ҳақиқий одамлар деб атайдилар) — АҚШдаги шошонлар гуруҳига мансуб индейс халқи. Оклахома штатининг жан.-ғарбидаги резервацияларда яшай-дилар. 6 минг киши (1990-й.лар ўрта-лари). Диндорлари — протестантлар.
17-а. охири — 18-а. бошларида Қояли тоғларнинг шарқий ён бағирларидан Норт-Платт дарёси бўйларига кўчиб ўтишган. Улар юта қабиласидан отни хонакилаштиришни ўзлаштириб, отда бизон овлаш б-н машғул бўлганлар. 18-а. ўрталарида дакоталар томонидан Арканзас дарёсининг жан. га сиқиб чиқа-рилган. Уичита ва кайова кабилалари б-н иттифоқ бўлиб ерларини тортиб олаётган мустамлакачиларга қарши кураш олиб борганлар. К.лар жан. те-кисликлардаги энг қудратли қабилага айланган. 19-а. бошида К.ларнинг сони 10—12 минг кишини ташкил этган. 1875 й. К.ларнинг каршилиги бостирилган, тирик крлганлари (1400 га яқин киши) соқчилар (конвой) назорати остида Оклахома штатидаги резервацияларга жунатилган. Асосан, қорамол етишти-риш, қ.х. ишларида ёлланма ишчи бўлиб ишлаш ва ўз ерларини америка-ликларга ижарага бериш б-н шуғулла-надилар.
КОМАРОВ Владимир Леоньевич [1869.1(3).9, Петербург — 1945.5.12, Москва) — рус ботаниги ва географи, акад. (1920 й.дан). Петербург ун-тини тугатган (1894), шу ун-т проф. (1918 й.дан), айни вактда Петербург ботаника боғида (1899 й.дан) ишлаган. Петербург ботаника боғи (1930—44), та-биатшунослик тарихи ин-ти директо-ри (1944 й.дан). Асосий ишлари усим-ликлар систематикаси, флористикаси ва географияси, ўсимликлар дунёси эволюциясига багишланган. КОМБАЙН (инг. combine — бирла-шиш) — иш цикли, одатда, тайёр маҳ-сулот и.ч. б-н тугалланадиган бир неча механизмдан ташкил топган машина, машина агрегати; турли йўсиндаги бир неча ишларни бир йўла бажаради. К. кўп
тури уй-рўзғорда, қ.х.да, кон ва ер қазиш ишларида қўлланади, мае, Кон комбайни, Дон комбайни. КОМБАХШ (1667-1709) - бобурий-лардан бўлган шаҳзода; Аврангзебнинт 5-ўғли. Отаси К.ни Деканга ҳоким этиб тайинлаган. Аврангзеб вафоти (1707)дан сўнг ака-укалар ўртасида тахт учун кураш бошланган. Тахтни эгаллаган Ба-ҳодиршоҳ I мамлакат жан.ига, К. устига юриш қилган. 1709 й. 13 янв.да Ҳайда-робод яқинида К. қўшинини тор-мор келтиради, К. жангда яраланиб ҳалок бўлади.
КОМБИНАТОРИКА (лот. combinare -бирлаштириш), комбинатор анализ, комбинатор математика — математиканинг чекли тўпламлар устида бажариладиган амалларни ўрга-надиган бўлими. Энг кўп қулланадиган амаллари: 1) тўпламни тартиблаш, яъни берилган п элементли тўплам эле-ментларини номерлаб (аг а2, ..., ап), кетма-кетлик ҳосил қилиш. Бундай кет-ма-кетлик п элементдан тузилган урин алмаштириш дейилади ва қисқача ағ а2, ..., ап каби ёзилади. Мае, 3 та а, Ь, с элементдан 6 та ўрин алмаштириш тузиш мумкин: abc, acb, bac, bca, cab, cba. Умуман, п элементдан тузилган ўрин алмаштиришлар сони:
Ри= 1 -2-3...(я- 1)л = и! формула б-н ҳисобланади; 2) тўплам-нинг қисмларини тузиш. п элементли тўпламнинг m элементли қисми п элементдан m тадан тузилган комбинация дейилади. Мае, {а, Ь, с, d) тўплам-нинг 2 элементли 6 та қисм тўплами бор {а, Ь), {а, с}, {a, d], {Ь, с}, {b, d], {с, d). Умуман, п элементдан m тадан тузилган комбинациялар сони:
л(п-1)(п-2)...(п-ш+1)           и!
С    =■
l-2-З...т
m\{n—m)\
формула б-н ҳисобланади. Сп   сонлари
(а+Ь)" икки ҳадли ёйилмасининг ко-эффициентлари бўлиб, биномиал ко-эффициентлар ҳам дейилади (қ. Ньютон биноми); 3) тўпламнинг тартиблан-ган қисмларини тузиш. и элементли тўпламнинг тартибланган т элементи п элементдан т тадан тузилган у р и н -лаштириш дейилади. Мае, учта а, Ь, с элементдан 2 тадан тузилган урин-лаштиришлар ab, ас, be, ba, ca, cb бу-лади. Умуман, п элементдан т тадан тузилган   ўринлаштиришлар  сони
А™ = п(п — 1)(л — 2)...(п — т + 1) формула  б-н  ҳисобланади.   Рп,   С™ ,    А™

сонлари учун  Ап =Рт- Сп ,  Сп =Сп
с™ + с"+| = с™+| , с" + с[ +   +с] +... +
+с"   + с" = 2° тенгликлар ўринли. К.да
шу сингари масалаларни ечиш крида-лари ишлаб чиқилган.
К.нинг комбинатор геометрия деб аталадиган бўлимида элемент-лари сони чексиз кўп бўлган баъзи тўпламлар (геометрик фигуралар) ҳам ўрганилади. Mac, текисликда ётувчи чегараланган қавариқ фигуралар берил-ган бўлиб, улардан ҳар учтаси умумий нуқтага эга бўлса, шу фигураларнинг барчасига тегишли нуқта ҳам мавжуд бўлади (Ж. Хелли теоремаси).
К.га оид дастлабки маълумотлар қадимдан маълум. 17—18-а.ларда К.нинг асосий масалалари кўп ҳадли-лар назарияси ва эҳтимоллар назария-си талаби б-н ўрганилган. 20-а.да элек-трон-хисоблаш машиналари, компью-терлар яратилиши б-н К. кенгайиб, техника ва иқтисодиётда татбиқ қилина бошланди.
КОМБИНАЦИОН ЛАЁҚАТ - ўсим-лик линиялари ёки навларининг дура-гай комбинацияларда ўзаро бирикиб, у ёки бу белги ва хусусиятлар турлича ифодаланган авлод (Ғ,) бериш қоби-лияти. К.л.ни аниклаш — кўпгина қ.х. ўсимликларида гетерозисам амалга оширишга каратилган селекциянинг муҳим босқичидир. Умумий ва хусусий К.л. фаркланади. Умумий К.л. ўрга-нилаётган навнинг барча дурагайлари-даги гетерозиснинг ўртача катталиги б-н ўлчанади ва генларнинг аддитив (жамланган) таъсири туфайли юзага чиқади. Хусусий К.л. кутилган ўрта-ча самарадан четланган баъзи комби-нациялар б-н ўлчаниб, генларнинг ноаддитив ўзаро таъсирлари туфайли вужудга келади (қ. Доминантлик, Эпис-таз).
КОМБИНАЦИЯЛАНГАН ДРЕНАЖ -ортиқча грунт сувларини оқизиб юбо-риш мақсадларида қуриладиган гори-зонтал зовурлар ва суви отилиб чиқув-чи қудуклар тармоғи. Тупроқ-грунт ту-зилиши икки қатламли ҳолларда, яъни сувни сует ўтказадиган қатлам (қалин-лиги 5—12 м) тагида юқори фильтрация коэффициентга эга бўлган қатлам ётганда қўлланилади. Одатдаги зовур-ларга остки катламдан грунт сувлари оқиб чиқишини кучайтириш учун уларга вертикал қудуқлар — кучайтир-гичлар қўшилади. Зовурлардаги сув сат-ҳи ва дренажлар оралиғидаги ер ости сувлари босими ҳар хиллиги туфайли грунт сувлари ўзи оқиб келади. Сув
Назорат - ҳимоя ҳалқаси Кузатув қудуги   о.5-1,Ом/Кучайтиргич қудуқ f Лой-тупроқ тампон
Комбинацияланган дренаж.
йиғилишини кучайтирувчи вертикал қудуқнинг диаметри 200—500 мм бўлиб, сувли қатлам жойлашган (қ. Каптаж) чуқурликкача кавланади; қудуққа фильтрли (ишчи) қувур (металл, асбес-цемент, полиэтилен, со-пол ва ш.ў.) тик ўрнатилади. Қувур-нинг тепа учига уч йўналишли сув тақ-симлагич ўрнатилиб, ундан қудуқ иши кузатилади ва жорий тузатиш ишлари ўтказилади. Кудуклар очиқ ва ёпиқ дренаж тармоқларида, шунингдек, берк водоводларда қўлланилади. Улар зовурлар бўйлаб бир-биридан 50—500 м ора-ликда қурилади, хар бир қувурдан чи-қадиган сув сарфи 2—5 л/с га боради. К.д. — фенажнинг нисбатан янги усули. К.д.нинг йирик тармоклари Қар-ши чўли, Хоразм ва Бухоро воҳалари-нинг ўзлаштирилаётган ерларида бар-по қилинган. К.д. дренаж тармоклари узунлигини 2—3 марта қисқартириш имкониятини беради; кучайтиргич қудукларни берк водоводлар б-н бир-га қуриш натижасида тармоқни лойқа босмайди, бу эса мелиорация тизими-ни ишлатишда харажатларни камайти-ради.
Машариф Боциев.
«КОМЕДИ ФРАНСЕЗ» (Comedie Frani;aise) (расмий номи — «Театр Франсе», «Teatre-Franpais») — Франциянинг энг кекса миллий драматик театри. 1680 й.да Людовик XIV буйруғи б-н Парижда асос солинган. Дастлаб труппага 27 актёр (жумладан, М.Шан-меле, М.Барон, Ш.Лагранж, А.Бежар ва б.) кирган. Энг яхши миллий драматик асарларни саҳналаштириш ҲУҚУҚИга ва етук актёрларни четдан таклиф этиш имконини берувчи мод-дий ёрдамга эга бўлган «қироллик» театри мавқеидаги «К.Ф.» тез орада Франциянинг йирик театрига айланди. Театрга қирол томонидан тайинланган суперинтендантлар раҳбарлик қилади, унинг репертуарини белгилайди. «К.Ф.» доимо классицизм кридаларига амал қилишга интилган, 19- да классицизм-нинг таянчи ва расмий мафкурасига
айланган; мумтоз анъаналарга содиқ-лик театрга турли формалистик оқим-ларни кириб келишига йўл бермаган. «Буюк француз инқилоби» йилларида театр «Миллат театри» деб аталган. «Мольер уйи» деб ном олган «К.Ф.»ни француз жамоатчилиги ҳамиша қўлла-ган. Турли даврларда театрда француз маърифатпарварлари (Вольтер, Д. Дидро, П. Бомарше ва б.), танқидий реализм намояндалари (А.Бек, А.Франс, Ж.Ренар, Э.Фабр ва б.) ва б. асарлари саҳналаштирилган. Реалистик анъана-лар, асосан, комедияларда комик ак-тёрлар (Э.Ф.Ж. Го, Б.К.Коклен ва б.) ижодида ривожланган. «К.Ф.»да замо-навий француз театрининг йирик актёр ва режиссёрлари ижоди шакллан-ган: М.Бель, Б.М.Ж.Бови, Б.Бретти, Ж.Л.Барро, М.Рено ва б. «К.Ф.» репер-туаридан П.Корнель, Ж.Расин, Мольер, П.Бомарше ва б.нинг асарлари кенг ўрин олган.
КОМЕДИЯ (юн. komodia — хушчақчақ оломон) — ҳодиса, воқеа ва хусусиятлар кулгили кўрсатилган драма тури. К.да ижтимоий ҳаётдаги нуқсонлар, кишиларнинг онги ва характеридаги ярамас хусусиятлар кулги воситаси б-н танқид этилади, жамият ҳаётидаги эскириб қолган ҳодисаларга зарба бе-рилади. Ҳаётнинг ривожланиш қонуни олдида умри тугаган нарсалар, сарқ-итлар кулгили аҳволга тушиб крлади. Буларни қаламга олиш орқали К. яра-тилади.
К. Юнонистонда худо Дионис шара-фига ўтказилган халқ байрамларида пайдо бўлган. Ёрқин сиёсий К.лар ярат-ган Аристофан (мил. ав. 5—4-а.лар) К.нинг «отаси» ҳисобланади. Кдц. Рим-да (мил. ав. 3—2-а.лар) Плавт ва Терен-ций атокли К.чилар бўлишган. Уйғо-ниш даври Европа адабиётида В.Шекспир ва Б.Жонсон (Англия), Лопе де Вега (Испания) К.лари катта ўрин ту-тади. 17—18-а.ларда К.да реалистик майлларнинг кучайишида Ж.Б.Мольер ва П.Бомарше (Франция), К.Голь-дони (Италия), Г.Лессинг (Германия), Р.Шеридан (Англия) ижоди қўл кел-ди. К.нинг 19—20-а.лардаги ривожи Б.Шоу, Б.Брехт, Ш.О'Кейси, Б.Ну-шич, Ж.Анут, Н.Гоголь ва б. ижоди б-н боғлиқ.
Узбек адабиётида Европа адабиёти андозасидаги К.лар 20-а.да пайдо бўлди. Бу жанр тараққиётига -Ҳамза («Майса-ранинг иши»), Абдулла Қаҳҳор («То-бутдан товуш»), Сайд Аҳмад («Келин-лар қўзғолони»), Эркин Воқидов («Ол-тин девор»), Ҳамид Ғулом («Тошболта ошиқ»), Баҳром Раҳмонов («Сурма-

хон»), Шароф Бошбеков («Темир хо-тин») ва б. муносиб ҳисса қўшдилар.
К.нинг ҳар хил турлари бор. Вокеа-лар чалкашлиги туфайли томошабин-да кулги туғдирадиган (В. Шекспирнинг «Хатолар комедияси»), қаҳрамонлар кулгили ҳолатларга тушган (Ҳамза, «Майсаранинг иши»), кишилар харак-теридаги бемаъни хусусиятлар кулгили қилиб кўрсатилган (Мольер, «Тартюф»; А.Қахлор, «Аяжонларим»; Э.Во-ҳидов, «Олтин девор») К.лар мавжуд. Шунингдек, К.лар кулгининг тавсифи-га кўра, сатирик (воқелик, шахслар сатира қамчиси остида ғазаб-нафрат уй-ғотадиган, заҳархандали қилиб ифода-ланган — Н.Гоголь, «Ревизор», А.Қаҳ-ҳор, «Тобутдан товуш»), юмористик К. (воқелик, шахсларнинг айрим жихат-лари беозор кулги туғдирадиган К.— Гоцци, «Маликаи Турандот», Сайд Аҳмад, «Келинлар қўзғолони», Ҳамид Ғулом, «Тошболта ошиқ») ва трагикомедия (трагик ва комик ҳолатлар му-жассамлашган — Р.Муҳаммаджонов, «Суюнчи» фильми) турларига бўли-нади. 20-а.да К.нинг трагикомедия (Л.Пиранделло, Ж.Ануй), трагифарс (Э.Ионеско) жанр шакллари майдон-га келди.
Ад.: Фе д Н . Б ., Искусство комедии, или Мир сквозь смех, М, 1978.
КОМЕНДАНТ (франц. commandant — командир, бошлиқ) — 1) қуролли куч-лардаги лавозим. Мае, гарнизон ҳар-бий К.и, штаб К.и; 2) баъзи давлат ва жамоат муассасалари (ётоқхоналар, театр, давлат бинолари, лагерлар ва б.)ни муҳофаза этиш ва хўжалик юри-тишга бошчилик қилувчи шахе. КОМЕНСКИЙ (Komensky) Ян Амос (1592.28.3, Жан. Моравия, Нивнице — 1670.15.11, Амстердам) — чех гуманист-педагоги, замонавий ўқитиш жа-раёни асосчиси. Фаолияти немис дво-рянлари ва католик черкови зулмига қарши қаратилган «Чех қардошлари» диний уюшмасига мансуб оилада ту-ғилган. Мазкур уюшма аъзоси сифати-да таъқибга учраб, тог ва ўрмонларда яшириниб юришга мажбур бўлган. Да-стлабки маълумотни қардошлик мак-табида олган. 1608—10 й.ларда лотин мактабида, кейинчалик Херборн ака-демияси ва Гейдельберг ун-тида ўқиган. Католик черков таъқиби натижасида Польшанинг Лешко ш.га келган ва у ерда гимназия ташкил этган. 1631 й. «Тиллар ва ҳамма фанларнинг очиқ эшиги», 1632 й. «Буюк дидактика», «Оналар мактаби» дарелик ва қўллан-маларини яратган. К.нинг «ҳамма нар-
сани билиш, хамма-
га билим бериш»
шиори остида ёзил-
ган асарлари илғор
фикрли инглизлар-
да зўр қизиқиш уй-
ғотган. У лотин тили
дарелиги   ва   тил|
ўқитиш методикаси
бўйича   қўлланма|
яратган. 1650 й. Вен-
грияга келди ва пед.
назарияси тараққиётида муҳим аҳами-
ятга эга бўлган «Пансофия мактаби»
(1651), «Яхши ташкил этилган мактаб
қонунлари» (1653) китобларини, ўқув
жараёнида расмлардан фойдаланиш-
нинг самарали натижалари акс этган
«Ҳислар воситасида идрок қилинади-
ган нарсалар тасвири» (1658) асарини
езди.
К. ҳар бир бола таълим олиши ло-зимлигини уқтиради, умумтаълим де-ганда хотин қизларнинг ҳам таҳсил олишини кўздатутади. К. фикрича, тар-биянинг мақсади кишини мангулик дунёсига тайёрлашдан иборат бўлиб, уни аклий, ахлоқий ва диний тарбия б-н амалга ошириш мумкин. У болага самарали педагогик таъсир кўрсатиш учун ёш хусусиятини ҳисобга олиш лозимлигини таъкидлайди. К. болалар-нинг ўқиш ёшини она мактаби (туғил-гандан 6 ёшгача), халк, мактаби (6—12 ёш), гимназия (12—18 ёш), академия (18—24 ёш) каби босқичларга бўлади. К. пед.си моҳияти ўқитишни бола ёши, билим даражаси, руҳий ҳолатига уй-ғун ҳолда ташкил этишдан иборат. Унинг бу карашлари «Буюк дидактика» асарида ўз ифодасини топган бўлиб, унда кўрсатмалилик, онглилик, изчиллик каби дидактик тамойиллар аҳамияти назарий жиҳатдан асослаб берилган.
К. жаҳон таълими тарихида биринчи бўлиб таълимнинг синф-дарс тизими-ни ишлаб чикди, таълим бериладиган вақтнинг давомийлигини, билим ола-диган ўқувчилар сонини, ёшини бел-гилади. Дарснинг режалаштириш, мақ-садга мувофиқ олиб бориш, таълим бериладиган вақтни ўқув йили, чорак-лар ҳамда ўқиш кунларига ажратиш йўлларини кўрсатди. Таътиллар ва улар-нинг давомийлиги, кундалик ва йил-лик ўқув соатлари микдорини белги-лаб берди. Унинг педагогик карашлари ҳоз. кунда ҳам ўз аҳамиятини йўқотган эмас.
Ад.: Ҳасанов Р. ва б., Педагогика тарихи-дан лекциялар, Т., 1991; Ҳошимов К., Нишонова С., Иномова М., Ҳасанов  Р., Педагогика тарихи, Т., 1996.
КОМЕТАЛАР (юн. kometes — узун сочли) — Қуёш системасига кирадиган кичик осмон жисмлари. К.нинг Қуёш атрофидаги ҳаракат йўллари (орбита-лари) кичик сайёраларникига Караганда анча чўзиқ бўлгани учун Қуёшга яқинлашгандагина кўринади. Аввал улар осмонда хира оқ туман нуқталар-га ўхшаб кўриниб, кейин Қуёшга яқин-лашгани сари унинг таъсирида «дум» чиқаради (баъзан бир неча «дум» чи-қариши қам мумкин). Одатда, К.нинг думлари Қуёшга нисбатан қарама-қар-ши йўналган бўлади. Ҳар йили 5—10 та комета кашф этилади. Қуёш атро-фида айланиш даврлари уларнинг ор-биталари чўзиклигига боғлиқ бўлади. Шунинг учун уларнинг Қуёшга яқин-лашиши бир неча йилдан минг ва ун-дан ҳам ортиқ йилда тўғри келиши мумкин. К.нинг орбита текисликлари фазода ихтиёрий равишда жойлашган бўлиб, вақт ўтиши б-н катта сайёра-лар таъсирида ўз вазиятларини ўзгар-тиради. К. яқинлашган сари уларнинг орбитадаги тезлиги ортиб (500 км/с гача) боради. Перигелий нуқтасидан ўтгач, бу тезлик яна камая боради. Шундай катта тезликка эга бўлган К.дан баъзилари сайёралар б-н тўқна-шиши ҳам мумкин. Mac, Ой сиртида-
Кометалар: /-Икей-Сек кометаси (1965); 2-Арен Ролан кометаси (1957); 3- Донат кометаси (1858).

ги кратерларнинг келиб чиқишида К.нинг ҳам «хизмати» бор. К. бош ва дум қисмларга ажратилиб текширила-ди. К. ҳали Қуёшдан узоқда бўлганда унинг сув, оғир элементлар, газ-чанг-лардан ташкил топган музлаган ядро қисмигина кузатилади. К. б-н Қуёш ора-сидаги масофа 3—5 астрономик бир-ликка (а. б.) тенглашганда Қуёш нур-лари таъсирида ядро ўзидан енгил газ ва чанг зарраларини чиқара бошлайди. Бу зарралар ядро атрофида туман қобиқ — кома ҳосил қилади. Ана шу ядро б-н қобиқбирга К.нинг «боши»ни ташкил этади. К. ядроларининг диаметри, одатда, 0,5—20 км, массаси 10"—10" кг бўлади. К. б-н Қуёш орасидаги масофа кескин қисқарганда Қуёш нурла-рининг итариш кучлари енгил чанг ва б. элементларни К.дан ташқарига чи-қиб кетишга мажбур этади ва К.да дум ҳосил бўлади. Ҳамма К.да ҳам дум бўла-вермайди. Дум бўлиш-бўлмаслиги К.нинг Қуёшдан узоқ-яқинлигига, массаларига, об-ҳавонинг тиниклиги ва б.га боғлиқ. К. чанг боши (диаметри) бир неча минг км.дан 1—2 км.га-ча, думи эса баъзан бир неча ўн миллион км.гача чўзилган бўлиши мумкин. К. думларининг кўринишига қараб уларни 3 турга ажратиш қабул қилин-ган: Қуёшдан қарама-қарши томонга тўғри йўналган думлар I турга; К.нинг орбитал қаракатлари йўналишига тес-кари томонга анча бурилган думлар II турга; қисқа, деярли тўғри ва орбитал ҳаракат йўналишига бир оз тескари бурилган думлар III турга киради. I тур-даги думлар плазмалардан ташкил топган бўлиб, Қуёш шамоли таъсирида секундига ўнлаб ва юзлаб км тезликда К. ядросини тарк этади. II ва III турда-ги думлар чанг ва зарралардан ташкил топган. К.лар спектрларини текшириш уларнинг ядроларини жуда майда кат-тиқ моддалар — темир, кальций, никель, натрий, магний, кремний, марганец ва музлаган турли газлар (СН4, NH4, Н2О, СО2) аралашмасидан ибо-ратлигини кўрсатади. К.ларнинг келиб чиқиши ҳақидаги кўплаб назариялар ичида ҳрзир қабул қилинган назария-га мувофиқ, улар Қуёш системасидаги сайёраларнинг ҳосил бўлиши даврида газ-чанг крлдиқларидан пайдо бўлган. Ҳозиргача мингдан ортиқ К. қайд қилинган, баъзилари бир неча марта-лаб кузатилади (2002).
Энг машҳур даврий К. — Галлей ко-метаси (даври Р=76 йил), Энке коме-таси (Р=3,3 йил), Швассман — Вахман кометаси (комета орбитаси Юпитер ва Сатурн орбиталари орасида жойлаш-ган). Галлей кометаси 1986 й. периге-

лий орқали ўтганда собиқ Иттифоқ, ғарбий Европа ва япон космик аппа-ратлари ёрдамида тадқиқ қилинган. К. табиатини яхшироқ ўрганиш учун уни моделлаштиришга доир лаб. тажриба-ларидан фойдаланилади. Геофизик ра-кеталар ва космик зондлар ёрдамида бир неча юздан бир неча ўн минг км баландликда ишқорий металлар буғи-дан сунъий булутлар — сунъий К. ҳосил қилинган. Улар очиқ космосда К.ни мо-деллаш учун негиз яратди. К.нинг Ку-ёшга навбатдаги яқинлашишида бирон бир даврий кометага космик зонд чи-қариб, унинг таркиби, магнит майдон-лари ва б. физик хусусиятлари тўғри-сидаги бевосита маълумотлар олиш режалаштирилган.
Абдусалом Латипое.
КОМЁБ (тахаллуси; асл исм-шарифи Саййид Ҳомид ибн Саййид Муҳаммад) (1862.2.9 — Хива — 1922) — шоир, та-рихчи. Отадан ёш етим қолиб, Феруз тарбиясида ўсган. Хивадаги мадрасада таҳсил кўрган. К. ёшлигидан узбек ва форс тилларида шеърлар ёзган. Кейин-чалик Навоий, Жомий, Мунис, Ога-ҳий, Феруз, Мискин каби шоирлар-нинг шеърларига тахмислар боғлаган, ўзи ҳам кўплаб ғазал, мухаммас, му-саддас, мураббаъ, мустазод, чистонлар ёзиб, замонасининг таникли шоири да-ражасига кўтарилган. К.нинг 2 қисм-дан иборат шеърий девони бизгача етиб келган («Тумор ул-ошиқин», «Анис ул-ошиқин»). Мазкур девонда 3 мингдан зиёд мисрани ташкил этган шеърлар тўпланган. Уларда ватанга муҳаббат, ин-соний комиллик, ҳаётни севиш ғояла-ри тараннум этилган.
К.нинг «Тарих ул-хавонин» («Хонлар тарихи»), «Мунтахаб ул-вақое» («Во-қеалар тўплами») насрий ҳамда «Хо-разм мамоликинда фалак ҳодисасидин воқеа ажойиби зуҳур марҳаласиға кел-гонининг зикри» номли эсдалик асари ҳам бор. «Тарих ул-хавонин»да Хива-нинг биринчи хони яшаган даврдан рус босқинигача бўлган давр қаламга олин-ган. «Мунтахаб ул-вақое»да хонликда-ги маданий, ижтимоий-сиёсий, тари-хий, адабий жараён тўғрисидаги муҳим воқеалар, эсдаликларида эса 19-а. охи-рида рўй берган табиат ҳодисалари, турли хил ғаройиб воқеалар жамлан-ган.
К.нинг лирик девонининг 4 қўлёзма нусхаси, «Тарих ул-хавонин», «Мунтахаб ул-вақое» асарлари ва эсдалик асари Ўзбекистон ФА Шарқшунослик ин-ти фондида (инв. №2627, №3730/ IV, №1257, №1005, №7717, №853/ 111, №3730/1, №3730/111), лирик девонининг яна бир нусхаси Россия ФАнинг Москвадаги Шарқшунослик
ин-ти фондида (инв. №2324, №1513) сақланади.
Ад.: Д авл атёр Раҳим, Шиҳназар Матрасул, Феруз — шоҳ ва шоир қисма-ти, Т., 1991.
КОМИ, Коми Республикаси — Россия Федерацияси таркибидаги республика. Россиянинг Европа қисми шим.-шарқида жойлашган. Майд. 415,9 минг км2. Аҳолиси 1135,5 минг киши (2000). К.да 12 туман, 8 шаҳар, 40 ша-ҳарча бор. Пойтахти — Сективкар ш.
Давлат тузуми. К. — республика. Дав-лат бошлиғи — Республика бошлиғи ҳукуматга бошчилик қилади. Қонун чиқарувчи орган — Давлат кенгаши (парламент). Ижроия ҳокимиятни хуку-мат амалга оширади.
Табиати. К. ҳудуди жан.-шаркдан шим.-ғарбга кўтарилиб боради. Шарқ-ида Шим., Қутбий, Қутб олди ва Урал тоғлари бор. К.нинг шарқий чегараси шу тоғларнинг сувайирғичи бўйлаб ўта-ди. К.нинг ва Уралнинг энг баланд чўққиси — Народа тоғи (1895 м). Ти-ман қатор тепалари б-н Урал тоғи орасида Печора пасттекислиги жойлашган.
К.да тошкўмир, нефть, табиий газ, асфальтит, титан рудаси, боксит, тош туз, калий тузи, гипс, оҳактош, қури-лиш материаллари кўп. Айниқса, ёқил-ғи-энергетика ресурсларининг аҳами-яти катта.
Иқлими республиканинг кўп қисми-да мўътадил континентал; киши узоқ, совуқ; ёзи қисқа, илиқ. Совуқ жан.-ғарбдан шим.-шарққа томон кучайиб боради, янв.нинг ўртача т-раси — 17° дан —20° гача, июлники 1 Г дан 15°гача. Республика ҳудудининг 13% (шим., шим.-шарқи) кўп йиллар давомида музлаб ётади.
Республиканинг кўп қисмида йиллик ёғин 600—700 мм, Урал тоғларида 1500 мм гача. Йирик дарёлари: Печора, Ви-чегда, Мезень. Печоранинг 1500 км қисмида кема қатнайди. Вичегда (Шим. Двина ирмоғи) — К.нинг муҳим сув йўли. Йирик кўллари — Ямозеро ва Синдор. Тупроғи подзол, шим. қисми-да эса тундра тоифали. Ҳудудининг 12— 15% ботқоқлик, 2% чўкинди тупроқ-ли, кўп қисми тайга. 28,7 млн. гектар ўрмон бор, асосан, қорақарағай, қара-ғай, кедр, оққарағай, тилоғоч ва б. усади. Қимматбаҳо мўйнали ҳайвонлардан қутб тулкиси, сувсар, тийин, тулки, қуён; қушлардан қур, карқур, ўрдак, булдуруқ ва қутб каклиги овланади. Лосос зот баликлар (сёмга ва б.) кўп. Юқори Печора ҳавзасида Печора-Ильич қўриқхонаси ва «Югид Ва» миллий боғи бор.

Қишлоқ Ьайрамида.
Аҳолиси. Туб аҳолиси — комилар, шунингдек, руслар, украинлар, бело-руслар, татарлар ва б. яшайди. Ахрли-нинг 75% шаҳарларда истиқомат қила-ди. Расмий тили — коми ва рус тилла-ри. Диндорлар, асосан, христианлар. Йирик шаҳарлари: Сективкар, Воркута, Ухта, Инта, Печора, Сосногорск.
Тарихи. К. ҳудудида аҳоли юқори палеолит давридан яшаб келган ва асосан, овчилик б-н шуғулланган. Мезолит ва неолит даврларида Вичегда ва Печора ҳавзасига жан.дан келган қаби-лалар жойлашиб борган. 2-минг йил-ликнинг бошида ҳоз. коми (зирян) хал-
6 Троицка-Печорск Сторожееск
сть-
қи авлодларининг қабилавий бирлик-лари шаклланди. 11 —14-а.ларга оид манбаларда вичегдалик пермлар номи эслатиб ўтилади. Улар ўрта ва қуйи Вичегда ҳавзасида яшаб, деҳқончилик ва чорвачилик б-н шуғулланган. Ўтроқ ҳаёт бошланиб, ҳунар марказлари ву-жудга келган. Вичегдалик пермлар 12— 14-а. лар давомида Новгородга хирож тўлаб турди. 14-а.да Москва князлиги-нинг таъсири кучайди. 14-а. охиридан аҳоли христиан динига ўта бошлади. 1478 й. Коми ўлкаси расмий равишда Рус давлати таркибига қўшиб олинди. 15— 18-а.ларда муҳим савдо йўллари (Вятка-Кама ҳавзаси — Архангельск ва Великий Устюг — Сибирь) Коми ўлка-си орқали ўтарди. 18-а.да бир неча савдо маркази пайдо бўлди. Чўян қуйиш з-длари, нефть ҳайдаш корхоналари ва ҳ.к. қурилди. Коми халқи таркиб топди. 19-а.нинг 1-ярмида деҳқонлар Россия давлати ва маҳаллий эксплуататор-лар зулмига қарши оммавий исён кўтарди. 1918 й. янв.—март ойларида К.да шўро ҳокимияти эълон қилинди. 1921 й. авг.да РСФСР таркибида К. (Зи-рян) мухтор вилояти тузилди, у 1936 й.да К. мухтор республикасига айлан-тирилди. 1990 й. суверенитет ҳақидаги Декларацияга мувофиқ, 1992 й.да К. Республикаси мақомини олди.
Хўжалигида оғир саноат тармоқлари-нинг улуши катта: электроэнергетика, кумир, нефть, газ қазиб чиқариш ва қайта ишлаш, ўрмон саноати етакчи ўринда. Энергетика-сини бир қанча ис-сиклик электр ст-ялари ва Печора ГРЭС ташкил этади. Йилига ўртача 10,1 млрд. кВт-соат электр энергияси ҳосил қилинади. Ёғоч, асосан, Вичегда, Печора ва Мезень ҳавзаларида тайёрланади. Ёгоч-созлик, мебель, цел-люлоза-қоғоз саноати барпо этил-ган. Тиман-Печора нефть-газ конлари негизида нефть ва газни кайта ишлаш саноати ривож топ-ган. Машинасозлик ва металлсозлик корхоналари Сективкар, Ухта, Нюв-чим, Инта, Шель-яюрда жойлашган. Курилиш ашёлари

(ғишт, цемент, оҳак, темир-бетон конструкциялар) и.ч. йўлга қўйилган. Енгил саноат корхоналари кўн-пойаб-зал к-ти, тикувчилик ф-калари ва б.дан, озиқ-овқат саноати сут з-длари, гўшт к-тлари, туз олиш з-ди, ун к-ти, қандолат ва макарон ф-клари-дан иборат. Асосий саноат марказлари: Сективкар, Ухта, Воркута, Инта, Печора.
К-х. сут чорвачилигига ихтисослаш-ган. Қорамол, чўчқа, қўй ва эчки, пар-ранда, шим.да буғу боқилади. К.нинг жан.-ғарбида деҳқончилик б-н шуғул-ланилади. Озуқабоп экинлар, картошка, сабзавот, ғалла (жавдар, арпа, сули) экилади. Қ.х. аҳолининг озиқ-ов-қатга бўлган эҳтиёжини қондира ол-майди.
Республикада т.й. (3,1 минг км) ва автомобиль йўли (15,3 минг км) асосий транспорот туридир. Микунь— Ухта—Воркута т.й., Вуктил—Ухта-Торжок газ қувури, Усинск—Ухта-Ярославль нефть қувури ўтказилган. Асосий автомобиль йўллари: Сективкар—Емва—Ухта, Усть-Вим—Яренск, Айкино—Микунь, Ухта—Вуктил, Сективкар—Усть-Кулом, Усть-Сисольск— Троицко-Печорск. Юк ташишда сув транспорти, йўловчи ташишда \аво транспорти муҳим роль ўйнайди. Сективкар, Ухта, Печора, Воркутада аэро-портлар бор.
Тиббий хизмат. К.да аҳолига 5 минг-га яқин врач, 12 мингдан кўпроқ ўрта тиббиёт ходими хизмат кўрсатади. 200 дан кўпроқ амбулатория-поликлиника, 29 санитария-эпидемиология ст-яси, 500 га яқин фельдшерлик-акушерлик муассасаси, Серёгово бальнеология курорти, санаторийлар бор.
Маорифи, маданий-маърифий ва ил-мий муассасалари. К.даги 592 кундузги умумий таълим мактабида 196 минг, 20 ўрта махсус ўқув юртида 15 минг ўқувчи, 3 олий ўқув юрти (Сективкар ун-ти, пед. ин-ти, Ухтадаги индустриал ин-т)да 11 мингга яқин талаба таълим олади. К.да Россия ФА Урал бўли-мининг К. илмий маркази, Печора кумир и.т. ин-ти, К. тиббиёт ин-ти, қ.х. тажриба ст-яси ва б. илмий муассаса ҳамда лойиҳа-конструкторлик ташки-лотлари мавжуд. К.да маданият уйла-ри, оммавий кутубхоналар, 4 театр, 5 музей, спорт мактаблари бор. Республика радио ва телевидениеси, Сективкар, Воркута ва Ухтада телемарказлар ишлайди.
Адабиёти. Қад. халқ ижодиёти: қўшиқ, эртак, афсона, ривоятларда комилар турмуши ва қалби ифодаланган. К. ёзма адабиётига шоир И.А.Куратов (1839—
комиклик

75) асос солган. У уз шеърларида халқ-нинг оғир чаёти ва орзу-умидларини акс эттирган. 20-й.ларда поэзия ва драматургия етакчи жанрларга айланди. А.В.Савин, М.Н.Лебедев, В.И.Литкин, В.Т.Чисталев ва б. ёзувчилар халқ оғза-ки ижоди ва рус адабиёти анъанала-рига таяниб ижод қилди. Шоирлар халқ жасорати ва она юрт табиатини куйла-ди. 20-й.ларнинг 2-ярмида проза етакчи жанр бўлиб қолди. 30-й.ларда К. адабиёти янада равнақ топди. Йирик нас-рий асарлар — қисса ва романлар (Г.А.Фёдоровнинг «Қишлоқ тонги», И.В.Изъюровнинг «Тимка бригадаси» ва б.) пайдо бўлди. К. ёзувчиларининг купи 2-жаҳон урушида қатнашди. С.А.Попов, И.М.Вавилин, Н.М.Дьяконов каби ёш ёзувчлар жангчилар жа-соратини ва фронт орқасидаги меҳнат-ни улуғлаган асарлар яратди. Кейинги йилларда халқнинг ўтмиш ва замона-вий ҳаётини акс эттирувчи «Тундра чи-рокдари» (В.В.Юхнин), «Икки дуст» (Я.М.Рочев), «Тонгда» (Г.А.Фёдоров) ва б. романлар яратилди.
Меъморлиги ва тасвирий санъати. Республика ҳудудида мезолит даврига оид геометрик нақшли ёғоч ва тош асбоб-лар, турли расмларга бой шиша идиш-лар, суяк буюмлар топилган. Респуб-ликанинг ўрмонга бойлиги ёғоч меъ-морлигининг ривожланишига имкон берди. Ибодатхоналар ёғоч ва тошдан ишланган (18-а.). Сусол ва вим услу-бидаги уйлар гўзал ва ифодали. 19-а.да 1—2 қаватли, баланд пойдеворли сер-қашам ва ёғоч уйлар қўпроқ қурилган. Томи икки томонга нишаб қилинган. Деразалари оққа бўялган, устки тахта-си ҳашамдор қилиб ясалган. 20-а.да Сективкарда қурилиш ишлари авж ол-дирилди. Воркута (1943), Ухта (1943), Печора (1949) ва б. шаҳарлар барпо
этилди, 5—9 қаватли ғиштин ва йирик панелли уйлар, кўплаб жамоат бино-лари ва б. қурилди.
К. халқ санъати, асосан, кийим ва рўзғор буюмларини тайёрлашдан бош-ланган. Ҳар бир жойнинг севимли ранг-лари бор: жан.да аёл бош кийимлари ва кўйлаклари жуда майда зич кашта-ли қилиб, кўпинча, қизил ва қора рангда тикилади. Шим.да мўйнали ки-йимлар, кўлқоплар, сумкалар қизил, кўк, яшил рангдаги мовут парчалари б-н «мозаика» усулида безатилади. Қа-йин пўстлоғидан турли буюмлар тўқиш кенг раем бўлган. Профессионал тасвирий санъати 20-а.нинг 20-й.ларида пайдо бўлди. В.В.Поляков асос солган китоб графикаси, плакат ва газ. сурат-кашлиги М.П. Безносов, В.П. Малахов, В.А. Баусовлар томонидан ривожлан-тирилди. 40-й.ларда тарихий мавзуда манзара ва раем чизиш (В.Г.Постников), портретлар яратиш (М.П.Безносов) авж олди. 40—50-й.ларда дастлаб-ки сюжетли расмлар ва портретлар яратилди. Ҳайкалтарошлик, ўймакорлик санъати пайдо булди. Кейинги йилларда санъатнинг барча тармоклари рав-нақ топди. Халқ ҳунармандчилиги тур-ларида ёғоч ўймакорлиги, ёғочсозлик, мўйначилик, каштачилик, кўнчилик, кулоллик, тўқимачилик ривож топган.
Мусиқа фольклори қўшиқ жанридан иборат. Қад. К. қўшиқлари паст парда-ларда равон айтилади. Кейинги давр қўшиклари кенг диапазонда ижро эти-лиши б-н ажралиб туради. Яккахон ва хор (одатда, 2 ва 3 овозли) ижрочилик санъати тарқалган. Чолғу асбобларидан уч торли сугудэк (камонли ва чертма), 4—7 торли брунган (катта ҳажмдаги урма соз), пуфлаб чалинадиган оркестр асбобларидан чипсан, пэлян ва б. бор. Улар ичида балалайка ва гармонь сал-моқли ўрин тутади.
Профессионал мусиқа санъати 20-а. бошларида пайдо бўлди. 40-й.ларда да-стлабки миллий мусиқали драмалар яратилди (А.А. Воронцовнинг «Усть-Кулом қўзғолони» асари ва б.). 60-й.лар-да миллий опера («Усть-Кулом осмо-нида момақалдироқ») ва балет («Яг-Морт») юзага келди.
К.да республика мусикали театри, филармония, ашула ва рақс ансамбли, мусиқа билим юртлари, болалар мусика мактаблари бор. КОМИ ТИЛИ (Коми — зирян тили) — фин-угор тиллари оиласи (перм шо-хобчаси)га мансуб. Кола я.о.даги Яма-ло-ненец ва Ханти-Мансий, Коми ҳудудларида тарқалган. К.т.да 327 минг киши (1979) сўзлашади. Бир неча ше-
валари бор. К.т. коми-пермяк тшшлгт барча шеваларда е товуши борлиги б-н фарқланади. Урғу сўзнинг биринчи бўғинига тушади. Бирор нарсанинг ус-тида ёки яқинида эканини ифодаловчи келишиклар мавжуд. Ёзуви рус алифбоси асосида.
КОМИК — ҳажвий роллар ижро этув-чи актёр; саҳна амплуаси. К. халқ май-дон театрида марказий ижрочи ҳисоб-ланиб, халқ юмори ва теран фикрла-рини тарқатиб юради. Муболаға ишла-тиб қаҳрамонини кўпроқ кулгили қилиб кўрсатади.
Уйғониш даври театрида, айниқса, У. Шекспир асарлари (мае, «Қирол Лир»)да К. роллар (ижрочиси масхара дейиладиган) фалсафий ва драматик мазмун б-н бойитилган. Классицизм К.ни трагедия (фожиа) жанридан чет-лаштирди. Лекин Ж. Мольернинг асарлари (мае, «Скапен найранглари»)да халқнинг акл-заковатини ифодаловчи, хушчақчақ қахрамонлар (Скапен ва б.) ҳукмрон табақаларнинг кирдикорлари-ни сатира, юмор элементлари оркали фош қилганлар. Аста-секин К.нинг ва-зифа ва воситалари ўзгариб, бойиб борган. 19-а. театрида ижтимоий сатира вазифаси ва айни вақтда илғор драма-даги инсонпарварлик тенденцияларни очиб бериш К. зиммасига юклатилган. Айниқса, 20-а.да К. санъати мазмунан бойиб, қаётийлик, чуқур психологик ижро б-н бир қаторда халқ театри анъ-аналари    асосида    бойиб    борди.
К. амплуаси узбек анъанавий театри (масхарабозлик, қизиқчилик, қўғир-чоқбозлик) томошаларида қадимдан мавжуд бўлган. Ўзбек актёрлик санъати ҳажв ва ҳазил йўналишида ривож-ланган. Зокир эшон, Комилқори қизиқ, Тула масхара, Нормат қизиқ, Матхо-лик қизиқ, Мизроб масхара, Охунжон қизиқ, Юсуфжон қизиқ каби йирик К. актёрлар ижод қилганлар. Кейинчалик М.Мирокилов, \.Исломов, Р.Пирмуҳаме-дов, С.Хўжаев, Ғ.Аъзамов ва б. халқ масхарабозлик санъати тажрибаларига су-янган ҳолда уз ижро услубларини ярат-ганлар. Ҳоз. кунда уларнинг анъанала-рини Ъ.Ихтиёров, Э.Каримов, Ҳ.Тожибоев, О.Асомов, М.Холмедов, Б.Муҳаммадхужаев кабилар давом эт-тирмоқдалар.
Ад. : К, о д и р о в М ., Масхарабоз ва қизиқ-чилар санъати, Т., 1971.
Муҳсин Қодиров.
КОМИКЛИК (юн. komikos — қувноқ, кулгили, komos — Юнонистонда узум-чилик ва виночилик худоси Дионис шарафига утказиладиган байрамда одатдагидан бошкача кийимда катнаш-ган қувноқ одамлар) — эстетика ту-

шунчаси. Кулгилиликни англатади. Ке-либ чиқиши халқ кулгили ўйинларига бориб тарқалади. Муайян ижтимоий ҳодисанинг, кишилар хулқ-атворлари ва одатларининг объектив ҳақиқат ҳолга ва эстетик идеалга нисбатан ву-жудга келган номувофиқлигини кулги шаклида ифодалайди. К. турлича кўри-нишда янгилик б-н эскиликнинг, маз-мун б-н шаклнинг, мақсад ва восита-ларнинг, амал ва вазиятнинг, инсон-нинг реал моҳияти ва унинг ўзи ҳақидаги фикрининг номувофиклиги-да юз бериши мумкин. Маданиятнинг ривожлана бориш жараёнида К. турла-ри — ўткир киноя, ҳазил, ҳажв ажра-либ чиқци. Воқелик зиддиятларини ўзи-да акс эттирувчи К. учун карикатура (ҳажв), гротеск (муболаға) аломатла-ри муҳим ўрин тутади. Комедия жанри К.ка асосланади.
КОМИЛ ХОРАЗМИЙ (тахаллуси; асл исми Пақлавон Муҳаммадниёз Абдул-ла Охунд ўғли) (1825 — Хива — 1899) — ўзбек шоири, хаттот, мусиқашунос, таржимон ва давлат арбоби. Жаҳон ма-даниятининг Хоразмдаги илктарғибот-чиларидан бири. Хива мадрасасида ўқиган. Араб ва форс тилларини му-каммал билган. Шарқ адабиёти намо-яндалари ижодини, мумтоз мусикани, хаттотлик сирларини қунт б-н ўрган-ган. 25—30 ёшларида шоир сифатида танилган. Огаҳий унинг номини узи-нинг «Гулшани давлат» китобига ки-ритган. Хива хони Сайд Муҳаммадхон саройида котиблик қилган. Муҳаммад Раҳим II уни мирзабошилик вазифа-сига кўтарган. Россия б-н Хива хонли-ги ўртасида имзоланган сулҳ шартно-маси (Гандимиён шартномаси) К.Х. қўли б-н ёзилган (1873). Сўнгра саройда де-вонбеги (1873—80), мирзабоши лаво-зимларида ишлаган (1880 й.дан). Хо-размда биринчи бўлиб босмахона таш-кил этган (1880—81).
К.Х. Шарқ мумтоз мусиқаси, хусу-сан, мақомчилик анъаналарини ривож-лантиришга ҳомийлик қилган, ўзбек куйларини ёзиб олиш учун «Танбур чизиғи» деб аталувчи нота тизимини жорий этган. Бу ўзига хос нотада «Рост» мақомининг бош қисмини ёзган. Ўғли Мирзо Муҳаммадрасул отаси бошла-ган ишни давом эттириб, Хоразм «Шашмақом»ининг қолган ашула ва чолғу йўлларини тўла нотага олган. «Рост» мақомига боғланган «Мураббаи Комил» ва «Пешрави Феруз» куйлари-нинг нотаси бизгача етиб келган. К.Х. Москва ва Петербург ш.ларига 2 марта сафар қилган (1873, 1883). 1891, 1896— 97 й.ларда эса Тошкентга келиб, бу ердаги маданий янгиликлар ҳақидаги
«Дар баёни таъриф ва тавсиф Тошканд» («Тошкент таърифи ва тавсифи баёни-да») қасидасини битган. Бу қасида узбек адабиётида ижтимоий тараққи-ётни акс эттирган дастлабки йирик шеърий асарлардан бўлиб, унда янги, замонавий маданият улуғланади.
К.Х. Шарқ мумтоз шоирлари анъа-налари руҳида лирик шеърлар ёзган, девон тузган. Бу девонда 8000 мисра-дан ортиқ шеър бўлиб, улар ғазал, му-рабба, мухаммас, мусаддас, маснавий, рубоий, қасида, муаммо каби жанрлар-да ёзилган. Уларда чин инсоний фази-латлар улуғланган, жаҳолат қоралан-ган, ишқ-муҳаббат тараннум этилган. К.Х.нинг деярли барча жанрдаги асар-ларида ижтимоий танқидга кенг ўрин берилган, айрим мисралари афоризм даражасига кўтарилган («Фалак зулми бир ёну, бир ён алар...» ва б.). Шайх Сулаймон Бухорий ўзининг машҳур «Лу-ғоти чиғатойи ва турки усмоний» («Чи-ғатойча ва усмоний туркча луғат») аса-рида К.Х.нинг ижодидан ўринли фой-даланган ва Хоразм шевасидаги кўпчи-лик сўзларнинг маъносини унинг шеърлари орқали изохлаб берган. К.Х. 1865 й.да Бархурдор бин Маҳмуд турк-ман Фароҳийнмнг (адабий тахаллуси Мумтоз) «Маҳбуб ул-қулуб» (бу асар айрим манбаларда «Маҳфилоро» — «Мажлисга зийнат берувчи» деб ҳам юритилади) ҳамда 1869—70 й.ларда Фахриддин Али Сайфийнинг «Латой-иф ат-тавойиф» («Турли тоифаларнинг латифалари») асарларини форс тили-дан узбек тилига таржима қилган. Али-шер Навоий «Хамса»сининг биринчи Хоразм тошбосма нашрига сузбоши ёзган. К.Х. девони қўлёзмала^ Ўзбекис-тон ФА Шарқшунослик ин-ти қўлёз-малар фондида сакланади (инв. №1849, 1025). М.Юнусов, F.Каримов, А.Ҳа-йитметов, ва б. олимлар К.Х. ижодини тадқиқ этганлар.
Ас: Девон. Т., 1975.
Ад.: Юнусов М., Комил Хоразмий, Т., 1960; Асрлар нидоси [мажмуа], Т., 1982.
КОМИЛАР (аввалги номи — зирян-лар) — халқ. Коми Республикасининг туб аҳолиси (292 минг киши). РФ да 336 минг киши (1990-й. лар ўрталари). Коми тилида сўзлашади. Коми-пермяк-ларга қардош. Диндорлари —православ-лар.
КОМИЛЖОНОВ Раҳим (1926.5.5, Бу-хоро) — дирижёр. Ўзбекистонда хиз-мат кўрсатган санъат арбоби (1981). Тошкент консерваториясининг хор ди-рижёрлиги ф-тини тугатган (1947). Бу-хоро театрида дирижёр (1947—51), Са-марқанд (1951 — 63), Сурхондарё (1963-68), Қашқадарё (1968-88) му-сиқали драма ва комедия театрларида бош дирижёр, 1988 й.дан Карши санъат билим юртининг дирижёрлик бўлимида ўқитувчи. Дирижёр сифатида турли спектаклларни бошқарган. «Холисхон» (Ҳамза, 1951, Самарқанд), «Ўтган кунлар» (Исмоилзода, 1953) ва б. му-сиқали драмалар, турли мавзудаги қўшиқлар («Самарқанддан салом», «Сурхондарё», «Кузларинг» ва б.) му-аллифи.
КОМИЛОВ Иброҳим Комилович (1926.15.5, Риштон тумани) — кулол, Узбекистан халқ рассоми (1973). Отаси уста Комил Мадаминов ва кулол Эли-бой Далиевдан хунар урганган. «Янги ҳаёт» кулоллик артелида кулол, рассом; 1970 й.дан Риштон керамика з-дида рассом. К. қад. Риштон кулоллик макта-би анъаналарини қайта тиклашга кат-та ҳисса қўшди ва унинг янги, чидам-ли ва нафис намуналарини яратди; у яратган буюмлар (лаган, коса, шоко-са, пиёла, гулдон ва б.) ҳаво ранг ко-лорити, ўзига хос услублаштирилган нақшлари ва ҳайвонларнинг рамзий шакллари б-н ажралиб туради. К. анъа-навий услубда тайёрлаган кошинлар замонавий биноларни безаб турибди, асарларидан намуналар республика ва хориждаги музейларда, шахсий тўплам-ларда сақланади (жумладан, Япония-даги энг йирик кулоллик тўпламлари-дан кенг ўрин олган).
1950 й.дан республика ва чет мам-лакатлардаги кўргазмаларда асарлари б-н иштирок этади. Узбекистан БА Ол-тин медали б-н мукофотланган (2002).
И. Комилов яратган идишлардан намуналар.
комилов

КОМИЛОВ Кабир (1911.19.11 - Тош-кент — 1998.27.12) — ҳуқуқшунос. Ўзбекистонда хизмат кўрсатган фан арбоби (1989). Тошкент юридик ин-тида ўқиган (1935—39). Адлия халқ комис-сарлиги тизимида ишлади: Узбекистан ССР Адлия вазири (1944—47), республика Олий суди раиси (1947—50). Узбекистан ФА Ҳуқуқ бўлимида (1951—58) катта илмий ходим, Узбекистан ФА Президиумида илмий котиб муовини (1960—66). Узбекистан ФА Фалсафа ва ҳуқуқ ин-тида катта илмий ходим (1958—60), шўъба мудири (1968 й.дан). К. маҳаллий давлат ҳокимияти ва фу-қароларнинг ўзини ўзи бошқариши тўғрисидаги қонунларни ҳаётга жорий этишнинг ҳуқуқий муаммолари усти-да и.тлар олиб борди. КОМИЛОВ Маҳаммаджон Комилович (1917.12.3 - Тошкент - 2000.9.4) -кўз касалликлари мутахассиси. Узбекис-тонда хизмат кўрсатган фан арбоби (1977), Узбекистонда хизмат кўрсатган врач (1967), тиббиёт фанлари д-ри (1971), проф. (1971). Тошкент тиббиёт ин-тини тугатган (1939). 2-жаҳон уру-ши қатнашчиси (1940—46). Тошкент врачлар малакасини ошириш ин-ти кўз касалликлари кафедраси мудири (1957—88), проф.-консультант (1988— 90). Трахома, ўткир конъюнктивит, блефарит, кўз жароҳатлари, глаукома, катаракта, кўз қон томири касаллик-ларини даволаш ва олдини олиш усти-да тадқиқотлар олиб борган. Узбекистан офтальмологлари илмий жамия-ти бошқаруви раиси (1957—90). «Жа-сорат» медали (1994) б-н муко-фотланган.
Ас: Трахома, Т.,  1960; Диагностические ошибки в офтальмологии, Т., 1978.
КОМИЛОВ Мирзоян Мирзаҳмедович (1936.17.10, Тошкент) — информатика ва кибернетика соҳасидаги олим. Узбекистан ФА акад. (1994), техника фанлари д-ри (1974), проф. (1977). Н.Э. Бауман номидаги Москва Олий техника билим юртини тугатган (1960). Узбекистан ФА Математика ин-тида мухан-дис (1960—63). Узбекистон ФА крши-даги Ҳисоблаш марказида (1963—66), Ҳисоблаш марказли Кибернетика ин-тида лаб. мудири (1966—83), Узбекистон ФА «Кибернетика» ИИЧБ «Алгоритм» ин-ти директори ўринбосари (1983-92), «Кибернетика» ИИЧБ қошидаги «Тизимли тадқиқотлар» и. т, ин-ти директори (1992—94). Узбекистон ФА вице-президенти (1994—2001), 2001 й.дан «Кибернетика» ин-тида лаб. мудири. Илмий ишлари, асосан, информатика, кибернетика, инсон-ма-

шина ҳамда сунъий интеллект тизимла-рини қуриш, ечим қабул қилиш, тас-вирларни аниқлаш назарияси ва амали-ётига дойр. Техник-технология турдаги мураккаб тизимлар-ни моделлаштириш назариясига муно-сиб ҳисса қўшган. Узлуксиз ва узлук-сиз-узлукли жараёнларни адаптив идентификациялаш ҳамда шу соҳада ҳисоблаш тизимларини қўллашнинг янги усулини асослаб берди. Республи-када биринчилардан бўлиб тизимли тахлилга ҳамда кимёвий технология жараёнларни муқобил бошқариш ва ушбу жараёнларни идентификациялаш учун бошқарув ҳисоблаш мажмуаларини қўллашга асос солди.
Ас: Алгоритмы вычисления оценок и их применения, Т., 1974 (ҳамкорликда); Иыфор-мационно-распознаюшие системы частичной прецедентности, Т., 1989 (ҳамкорликда).
КОМИЛОВ Нажмиддин (1937.5.10, Панжикент тумани, Тожикистон) — адабиётшунос олим, филол. фанлари д-ри (1975), проф. (1991). СамДУнинг филол. ф-тини тугатган (1965). Узбек совет энциклопедияси Бош таҳририяти-да катта муҳаррир (1970—71). ТошДУ-да катта ўқитувчи (1971—75). Тошкент шарқшунослик ин-ти кафедра мудири (1991—94; 2001 й.дан). Узбекистон Рес-публикаси Президенти девонида консультант (1994—95). Давлат ва жамият қурилиши академияси проректори (1995—99). Узбекистон Республикаси марказий сайлов комиссияси раиси (1999-2001).
К. дастлаб таржима ва қиёсий адаби-ётшунослик, таржима тарихининг на-зарий масалалари бўйича тадқиқотлар олиб борди. Матншунослик ва адабий жанрлар тараққиёти б-н боғлиқ маса-лаларни ўрганди. Кейинги йилларда унинг илмий фаолияти тасаввуф тари-хи, асосий йўналишлари, тариқат, шариат, ҳақиқат тушунчаларига қара-тилди. Шу йўналишда у Аҳмад Ясса-вий, Нажмиддин Кубро, Ибн Арабий, Насафий, Баҳоуддин Нақшбанд таъли-мотлари моҳиятини очиб берди. Фари-диддин Атторнинг «Илоҳийнома», С.Валаднинг «Маориф», А.Насафий-нинг «Зубайдат ул-ҳақойиқ» ва Ҳусайн Воиз Кошифийнинг «Футувватномаи султоний» асарларини таржима қилди. К. «Узбекистон миллий энциклопеди-
яси» бош таҳрир ҳайъати аъзоси (1997 й.дан).
Ас: Дўстлик кўприклари, Т., 1979 (ҳам-корликда); Ибн Сино ва Данте, Т., 1983; Бу қадимий санъат, Т., 1988; Нажмиддин Кубро, Т., 1995; Тафаккур карвонлари, Т., 1999; Тасаввуф ёки комил инсон ахлоқи, Т., 1999; Тасаввуф. Тавҳид асрори, Т., 1999; Фақр нури порлаган қалб, Т., 2001.
КОМИЛОВ Ориф (1930.1.6, Жиззах вилояти Жиззах тумани Оққўрғон қиш-лоғи — 2000.18.12, Тошкент) — туп-роқшунос-мелиоратор олим, Узбекистонда хизмат кўрсатган фан арбоби (1991), қ.х. фанлари д-ри (1983), проф. (1986). СамДУ тупроқшунослик ф-тини тугатган (1955). Узбекистон ФАТупроқ-шунослик (ҳоз. Тупроқшунослик ва аг-рокимё) ин-тида катта илмий ходим (1963—69), шўр тупроклар лаб. мудири (1969—91), 1991 й.дан шўр тупроқлар генезиси ва мелиорацияси бўлими му-дири. Илмий ишлари Урта Осиё мин-тақасида шўр тупроқларнинг вужудга келиши ва уларнинг мелиоратив ҳола-тини яхшилаш, маҳаллий (минтақа-вий) тупроқ ҳосил бўлиши жараёни-нинг назарий концепциясини яратиш муаммоларига бағишланган.
Ac: Тупроқ шўрланиши ва унга қарши ку-раш чоралари, Т., 1973; Мелиоративное состояние и плодородие вновь освоенных почв Голодной степи, Т., 1985; Мелиорация засоленных почв Узбекистана, Т., 1985; Генезис и свойства окарбоначенно-загипсован-ных почв Центральной Ферганы (ҳамкор-ликда), Т.,  1992.
КОМИЛОВ У. О. - қ. Уста Олим Комилов.
КОМИЛОВ Эркин (1946.20.7, Анди-жон вилояти, Курфа қишлоғи) — Узбекистон халқ артисти (1998). Тошкент театр ва рассомлик санъати ин-тини тугатган (1968). 1966 й.дан Ҳамза театрида актёр. Энг яхши роллари: Қи-личбек («Олтин девор»), Қобилжон («Самандар»), Ибн Сино («Беруний»), Карл Моор («Қароқчилар»), Жевакин («Уйланиш»), Глумов («Ҳар тўкисда бир айб»), Мясников («Қатағон»), ал-Зокир («Пири Коинот»), Боязит («Со-ҳибқирон Темур»), Икром («Уфқ»), Альбени («Қирол Лир»), Абулфайзхон («Абулфайзхон»), Ортиқ («Ноёб нус-ха»), Маннон Уйғур («Томоша давом этади»), Гаррисон («Етти фарёд») ва б. Яратган образларига ўзига хос ранг бериб, характерларнинг ишончли чи-қишига эришади. Роль ўйнашда яхши-лик, табиийлик, қаҳрамоннинг ҳиссиёт ва кечинмаларини мураккаб мажмуи-ни бера олиш, актёр сийратидаги жиловланган куч, зиёлилик, ички ма-

КОМИЛОВА
Эркин Комилов Узбек миллий театри саҳна-сида.
даниятнинг жўш уриши К. ижодига хос.
К. кинода хам бир қанча образлар яратган: Бегимқул («Юзсиз»), Йўлдош («Севги»), Мусулмонқул («Ўтган кун-лар»), Валихўжа эшон («Амирнинг ху-фиёна юриши»), Хуррам («Тилла бола»), Боязид Жалойир («Амир Те-мур»), Қурбонов («Учишга рухсат этинг»), Довженко киностудиясида «Юлдуз шуъласи» фильмида Эргаш Собиров ва б. Видео ва телефильмлар-да Азиз Қосимов («Гирдоб»), Султон-мурод («Алишер Навоий»), Ҳайдар («Диёнат»), Раҳим Саидов («Ёз ёмғи-ри»), Чарльз Фористер («Қора кар-вон»), Бачана («Абадият қонуни»), Жаббор («Қора кўзлар»), Майор Со-лиҳов («Сўнгги ўқ»), Ҳайдар (Кесак полвон) («Шайтанат»), Шокир ота («Еттинчи фалакдан келган овоз») каби роллар ижро этган. «Оталар сўзи—акл-нинг кўзи» кўрсатувида 100 дан ор-тиқ роль ўйнаган, 500 дан ортиқ фильм (айниқса, мультфильм, эртак-фильмлар)ни дубляж қилишда қат-нашган.
КОМИЛОВА Хосият Комиловна (1912.25.4, Қўқон - 1961.27.12, Тош-кент) — тилшунос олима. Узбекистан ФА мухбир аъзоси (1952), филол. фан-лари номзоди (1944), ҳоз. СамДУнинг филол. ф-тини тугатган (1935). Бухоро педагогика ин-тида кафедра мудири (1935—39), Ўзбекистон ФА Тил ва ада-биёт ин-тида катта илмий ходим (1944—61). К. узбек тилининг орфогра-фияси, морфология ва синтаксиси со-ҳаларида и.т. ишлари олиб борган («Узбек тилида тушум келишиги вази-фалари» ва б.). У йирик мутахассис олимлар томонидан тайёрланиб нашр этилган «Ҳозирги замон узбек тили» (лексикология, фонетика ва морфология) номли монографик асар ҳамму-аллифи.
Ас: Сон ва олмош, Т., 1953; Гапда сўзлар-нинг боғланиши, Т.,  1955.
КОМИЛОВА Ҳалима Олимовна (1926.24.12, Марғилон — 1984.29.3, Тошкент) — балет артисти, раққоса. Узбекистан халқ артисти (1967). Уста Олим Комиловнинг қизи. Узбек опера ва балет театри (Навоий театри) крши-даги балет студиясини (1948), Катта театр (Москва) қошидаги хореография билим юртини (1951) тугатган. 1942 й.дан Навоий театрида ишлаган. 1982— 84 й.лар Тошкент хореография билим юртида педагог. У яратган образлар ўзи-нинг бадиий юксаклиги, кучли драма-тизми, турли характердаги қаҳрамон-лари феъл-атворини, ички дунёсини нафис ҳаракатларда усталик б-н очиб бериш, миллий мумтоз рақсларни ало-ҳида маҳорат б-н ижро этиши б-н аж-ралиб туради. Энг яхши партиялари: Зарема (Б.Асафьев, «Зарема»), Бал ма-ликаси (Р.Глиэр, «Мис чавандоз»), Лола (Г.Мушель, «Раққоса»), Сирень парией, Одиллия (П. Чайковский, «Уй-қудаги гўзал», «Оққуш кўли»), Ойни-
Ҳалима Коми-лова. «Муно-жот» рақси.
са (Б. Гиенко, Д. Зокиров, «Ойниса»), Китри, Кўча раққосаси (Л.Минкус, «Дон Кихот»), Кармен (М.Равель, «Болеро») ва б. К, айниқса, узбек, тожик ва б. шарқ халқлари рақсларидаги лирик жўшқинлик, шўх, айни пайтда нафис равон ижроси, ҳаракатларида-ги чаққонлик б-н томошабинлар эъти-борини қозонган: «Занг», «Ларзон», «Эй нигорим», «Роҳат», «Тоғли Бадах-шон», «Муножот», «Пилла рақси», «Шодиёна», «Танавор», «Ҳиндча», «Арабча», «Испанча» рақслар шулар жумласидан. Жаҳон ёшлари ва студен-тларининг 3-фестивали (Берлин, 1951) лауреата.
КОМИЛҚОРИ ҚИЗИҚ (Қулижонов Комил, 1891 — Қўқон — 1983) — ўзбек халққизиқчиси. Ижоди қўқонлик Нор-мат қизиқ бошлиқ қизиқчилар таъси-рида шаклланган. Ҳамид оғиз, Аъзам қизиқ ва Юсуфжон қизиқлар б-н са-
йилларда «Келин тушди», «Ҳаммол», «Жўрабоши қўрқоқ» қизиқчиликлари-ни намойиш этган. «Уч буқоқ», «Хуш-торлар жазоси» кулги-ҳикояларини яратган ва ижро этган. 1926—30 й.лар-да Аъзам қизиқ, 40-й.ларда Ака Бухор тўдасида (асосан, Пўлатжон қизиқ Норматов б-н) «Тўн ўғриси», «Кетмон тилаш», «Улик сотди», «Бедана ўйин» ва б. қизиқчиликларни кўрсатган. «Кич-кинажон» рақс-пантомимасида ишти-рок этган. «Саодатхон» замонавий халқ комедиясининг муаллифларидан.
Ад.: Қод и ров   М ., Ўзбек халқ томоша санъати, Т.,  1981.
КОМИ-ПЕРМЯКЛАР МУХТОР ОКРУГИ — РФ да энг биринчи тузилган мухтор округ, Пермь вилояти тарки-бида. 1925 й. 26 фев.да ташкил қилин-ган. Майд. 32,9 минг км2. Аҳолиси 151,6 минг киши (2000). Шундан шаҳар аҳолиси 28% ни ташкил этади. Асосан, коми-пермяклар, руслар, шунингдек, бошқа миллат вакиллари ҳам яшайди. Округда 1 шаҳар (Кудимкар), 3 шаҳарча бор. Маркази Кудимкар ш. Уралолди ҳудудида, Кама дарёсининг юқори оқимида жойлашган. Ер юзаси паст-баланд текислик, шим.да Шим.Увал-лар, ғарбида Юқори Кама қирлари бор. Янв.нинг ўртача т-раси —15° дан —17° гача, июлники 17—18°. Йиллик ёғин миқдори 500 мм. Ҳудудининг 80% ўрмон. Ўрмон ва ёғочсозлик, ўрмон кимёси, металлсозлик, озиқ-овқат, енгил саноати ривожланган. Қ.х. гўшт-сут чорвачилиги ва ғаллачиликка их-тисослашган. Қора буғдой, сули, баҳо-рикор буғдой экилади. Мўйнали ҳай-вонлар овланади. Кама дарёсида кема-лар қатнайди. Театр, музей бор. КОМИ-ПЕРМЯК ТИЛИ - коми пер-мяклар тили. Фин-угор тилларининг Перс гуруҳига мансуб. Унда 116 минг-дан ортиқ киши гаплашади (1979 й.да-ги аҳоли рўйхати бўйича). К.-п. т. коми тилига яқин. Асосий белгилари: унли ва ундош товушларнинг қўшилишидан қочиш, товушларга қўшни товушларнинг таъсири кам бўлади. Отга сон ва келишик категориялари хос. Ёзуви 14-а.да пайдо бўлган. Адабий тили ҳоз. замонга келиб узил-кесил шаклланди. Ёзуви рус алифбоси асосида. КОМИ-ПЕРМЯКЛАР - РФ даги халк, 147 минг киши (1990-й.лар ўрталари), жумладан, Коми-Пермяклар мухтор округида 95 минг киши, коми-пермяк тилида сўзлашадилар. Комилар, удмурт -ларга қардош. Диндорлари-православ-лар.

КОМИССИЯ (лот. commissio — топши-риқ) — 1) коллегиал орган, бирон-бир вазифани бажариш (сайлов К.си, ҳисоб К.си, тафтиш К.си) ёки махсус тадбирлар ўтказиш учун тузилади; 2) Фуқаролик ҳуқуқида — шартнома; унга кўра, бир томон (комиссионер) 2-то-мон (комитент)нинг топшириғига би-ноан муайян ҳақ эвазига ўз номидан, лекин комитентнинг манфаати ва хисо-бига 3-шахс б-н битим тузади. КОМИТАС (тахаллуси; аслида Согомон Геворкович Согомонян) [1869.26.9 (8.10), Туркия, Кутина қишлоғи — 1935.22.10, Париж, Ереванда дафн этилган] — арман композитори, хор дирижёри, фольклоршунос. Арман му-сиқа этнографияси ва кўп овозли хор мусикасининг асосчиси. Эчмиадзин диний академиясини (1893), Берлин консерваторияси ҳамдаун-тини (1899) тугатган. Эчмиадзинда мусиқа синфла-ри ва хор раҳбари (1899 й.дан). 1910 й.дан Истанбулда, 1918 й.дан Париж-да яшаб ижод қилган. 1916 й.дан оғир руҳий касалликка учраган. 3000 дан ортиқ халқ қўшиқларини тўплаб, ай-римларини хор, кўпроқ эса овоз ва фортепиано учун қайта ишлаган; арман, курд, турк ва б. халқ қўшиьумри-ни илмий тадқиқ этган. К. ижодий фа-олияти ва авваламбор полифоник хор асарлари миллий композиторлик мак-таби, шу б-н бирга Шарқ (хусусан, узбек) хор мусиқаси шаклланишига катта таъсир ўтказган. Арманистон дав-лат филармонияси кршидаги квартет, Ереван консерваториясига К. номи бе-рилган. 1969 й.дан 12 жилдли мукам-мал мероси нашр этила бошланган. КОММЕНСАЛИЗМ (лот. com - бирга, биргаликда; mensa — озикланиш) — симбиоз тури. Икки организм урта-сидаги муносабат. Бунда организмлар-дан бири (комменсал) ташқи муҳит б-н муносабатларини бошкаришни ик-кинчи организм (хўжайин) зиммасига юклайди, лекин у б-н мустаҳкам боғ-ланмайди. Бу системада 2 организм ўза-ро метаболистик ёки антагонистик му-носабатга киришмайди. Умумий май-дон, субстрат, биргаликда ҳаракатла-ниш ёки кўпинча озиқ комменсал муносабатларнинг асосини ташкил этиши мумкин. Хўжайининингтузили-ши ва ҳаёт кечиришининг ўзига хос хусусиятлари орқали комменсал бу му-носабатлардан бир ёклама фойдалана-ди. Одатда, комменсалнинг бўлиши ёки бўлмаслиги хўжайин учун бефарқбўла-ди. К. табиатда паразитизму^ нисбатан кам учрайди. Денгиз бодрингларининг тана бўшлиғида карапус балигининг яшаши К.га мисол бўла олади. Балиқ
денгиз бодрингидан фақат пана жой си-фатида фойдаланади. К.нинг синойкия (квартирантлик), паройкия, эпиойкия, энтойкия ва б. хиллари бўлади. КОММЕРЦИЯ (лот. commercium — савдо) — савдо ва савдо-воситачилик фаолияти, товар ва хизматларни сотиш ёки сотилишига кўмаклашишда ишти-рок этиш. К. фаолиятининг асосий йўналиши — товар ва хизматларни ишлаб чиқарувчилардан истеъмолчи-ларгача етказиб бериш—муомала соха-си ҳисобланади. Меҳнат тақсимоти на-тижасида К. фаолияти алоҳида иқтисо-дий йўналиш сифатида шаклланган. К. ихтисослашган кенг соҳа бўлиб, бугун-ги кунда унинг асосий йўналишларига савдо-воситачилик ва реклама фаолияти киради. Савдо-воситачилик фаолияти универсал ва ихтисослашган, ул-гуржи ва чакана савдо турларидан ибо-рат. Реклама фаолияти ҳам К.нинг аж-ралмас бир бўлаги бўлиб, товарлар хизматлар савдосини рагбатлаштириш-га йўналтирилган фаолият соҳасини ташкил этади. Реклама истеъмолчилар учун товар ва хизматлар тўғрисида ошкора ахборот етказади ва уларнинг сотилишини фаоллаштиради.
Маҳсулотнинг ишлаб чиқарувчидан харид этилган нархи б-н уни истеъмол-чига сотиш нархи ўртасидаги фарқ К. даромадларини ташкил этади. КОММИВОЯЖЕР (франц. commis voyageur) — йирик савдо фирмалари-нинг харидорларга намуналар, каталог-лар, кўргазма вараклари асосида товарлар таклиф этадиган сайёр вакили, савдо бўйича воситачи. КОММУНА (франц. commune, лот. communis — умумий) — 1) ўрта аср-ларда Ғарбий Европада шаҳар К.си — феодаллардан ўз-ўзини бошқариш ҳуқуқларини олишга эришган жамоа; 2) ҳоз. бир неча хорижий давлатларда — қуйи маъмурий ҳудудий бирликнинг номи.
КОММУНАЛ ГИГИЕНА, аҳоли яшайдиган жойлар гигиена-си — гигиенатшт бир бўлими. Аҳоли яшайдиган жойларда уй-жой шароити ва атроф муҳит омилларининг аҳоли соғлигига таъсирини ўрганади. Аҳоли-нинг соғлом ва қулай турмуш шарои-тини таъминлаш учун гигиена меъёри ва санитария қоидаларини ишлаб чикали. Абу Али ибн Сино ўзининг «Тиб крнунлари» китобида куриладиган ту-рар жойлар кунгай, баҳаво ва қуруқ тупрокли бўлишини айтиб ўтган. Ис-моил Журжоний «Хоразмшоҳ хазина-си» китобида нам, зах жойларга уй-жой қурганда пойдевори баландроқ бўли-ши, шунингдек, атмосфера ҳавоси ва
ичиладиган сув тозалигини саклаш ке-рак деб айтган.
Ахрли яшайдиган жойларнинг атмосфера ҳавоси гигиенаси ва ҳавони санитария жиҳатдан муҳофаза қилиш, сув ва сув таъминоти гигиенаси, туп-роқ гигиенаси ва аҳоли яшайдиган жойларни тозалаш, сув ҳавзаларини санитария жиҳатдан муҳофаза қилиш, турар жой ҳамда бинолар, шунингдек, даволаш ва профилактика муассасала-ри гигиенаси К.г.нинг асосий бўлим-ларидир. К.г. турли текшириш усулла-ридан, мае, ташки муҳитни ўрганиш-да физик, кимёвий ва биологик метод-лардан, ташқи муҳитнинг организм ва кишилар соғлигига таъсирини ўрга-нишда физиологик, санитария-токси-кологик, клиник-статистик методлар ва б.дан фойдаланади. Саноатда ва қ.х.да ишлатиладиган кўпгина кимёвий моддаларни тажрибада текшириб, йўл қўйиш мумкин бўлган зарарсиз миқ-дор кўрсаткичларини тавсия этади. К.г. масалалари б-н Узбекистан Санитария, гигиена ва касб касалликлари ҳамда Эпидемиология, микробиология ва инфекцион касалликлар ин-тлари, шунингдек, тиббиёт ин-тларининг К.г. кафедралари шуғулланади. К.г.нинг ривожида узбек олимларидан А.З.Зо-ҳидов, Қ.С.Зоиров, С.Н.Бобожонов. Т.И.Искандаров, Н.С.Тожибоева, Р.У. Убайдуллаев, А.Х.Комилжоновларнинг хизматлари катта. К.г.га оид маълумот-лар «Узбекистан тиббиёт журнали»да ёритиб борилади.
КОММУНАЛ ХЎЖАЛИК — шаҳар, шахарча ва қишлоқ аҳолисига хизмат кўрсатувчи корхоналар, хизматлар ва хўжаликлар мажмуи. Шаҳарларда ша-ҳар хўжалиги таркибига киради. Кўпги-на шаҳар ва шаҳарча К.х. корхоналари саноат корхоналарини сув, электр энергияси, газ ва б. б-н таъминлайди. Маҳаллий шароитларга қараб саноат корхоналарининг коммунал мақсадлар-даги ўз иншоотлари барпо этилади.
К.х.нинг тараққиёт даражаси ва фаолияти аҳолининг фаровонлигига, турмуш шароитига, сув ҳамда ҳавонинг тозалигига бевосита таъсир кўрсатади.
К.х.га қуйидагилар киради: 1) санитария-техника корхоналари — водопро-водлар, канализация, ақоли яшайдиган жойларни тозалаш б-н шуғулланув-чи корхоналар, кир ювиш корхоналари, ҳаммомлар ва сузиш-чўмилиш ҳовузлари; 2) транспорт корхоналари — шаҳар пассажир транспорти (метрополитен, трамвай, троллейбус, осма йўллар, автобус \амда таксилар), ма-ҳаллий сув транспорти; 3) энергетика корхоналари — электр, газ ва иссиқ-

лик тақсимловчи тармоклар, иссиқлик электр марказлари, иситиш-буғ қозон-лари ва электр ст-ялари, аҳоли яшай-диган жойларга хизмат кўрсатувчи газ з-длари. Шунингдек, йўл ва тротуар-лар, кўприклар, ер ости қамда ер усти ўтиш йўллари, умумий фойдаланиш-даги кўкаламзорлар, кўча чироклари, меҳмонхоналар, ердан фойдаланиш, иморатлар ва иншоотларни инвентар-лаш хизматлари, уй-жой фондига хизмат кўрсатадиган таъмирлаш, қурилиш ташкилотлари, мозорлар, крематорий-лар ҳам К.х. таркибига киради.
20-а. бошларигача Ўзбекистон К. х. умумдавлат хўжалиги тармоғи сифати-да шаклланмаган эди. Аҳоли ичиш учун булоқ, қудуқ, оқар сувлар (анҳор, ариклар)дан фойдаланган. Шаҳарларда-ги даҳаларнинг хар бир маҳалласида катта-кичик ҳовузлар бўлган. Маҳаллий аҳоли яшайдиган уй-жойлар қишда фақат сандал (танча) б-н иситилган.
20-а.,нинг 20-й.ларидан ободончилик тадбирлари шаҳарлар ривожланиши-нинг бош режаси бўйича олиб борил-ди, ҳар бир туманда коммунал хўжа-лиги бўлимлари ташкил этилди. Кей-инги ўн йилликлар давомида Ўзбекис-тонда К.х. йирик соҳага айланди, саноат и.ч.нинг ривожи ва аҳолининг тез ўси-шига боғлиқ ҳолда илдам суръатлар б-н ривожланди. Қишлоқ жойларида аҳоли яшайдиган жойларни обод қилишда лойиҳалаш ишлари йўлга қўйилди, шаҳарчалар, экспериментал агрошаҳарлар кўплаб қурилди.
Ўзбекистоннинг кўп тармоқли К.х. таркибида уй-жой хўжалигига хизмат кўрсатиш ва уни асраш, сув таъмино-ти ва канализация, иссиклик ва газ таъминоти, аҳоли яшайдиган жойларни тозалаш б-н шуғулланувчи санитария-техника ташкилотлари, шаҳар йўловчилар ташиш электр транспорти (трамвай, троллейбус, метрополитен), электр, газ ва тақсимловчи тармоклар, шаҳар хўжалигини ободонлаштириш, саноат, таъмирлаш-қурилиш, лойиҳа-лаш корхоналари, ташкилотлари ва б. мавжуд.
Республика К.х.да умумий қуввати бир кеча-кундузда 6,4 млн. м3 ичимлик сувни олиш кучига эга бўлган иншо-отлар, 17245 км узунликдаги сув ўтказ-гич шохобчалари ва сув узатгич (водо-водлар), бир кеча-кундузда умумий қуввати 3,4 млн. м3 чиқинди сувларни тозалаш кучига эга бўлган иншоотлар, 5114 км коллекторлар ва канализация шохобчалари, бир соатда 6035 Гкал иссиқ-лик бериш қувватига эга бўлган иси-тиш қозонхоналари, 3716 км иссиклик тармоғидан фойдаланилмоқда (2001).
Ўзбекистон Республикам Президен-тининг 1993 и. 15 юлдаги «Узбекистан Республикасида коммунал хизмат кўрсатишни бошқаришни такомиллаш-тириш тўғрисида»ги Фармонига муво-фиқ, вилоятлар ва Тошкент ш.да худу-дий К.х. ва ундан фойдаланиш бирлаш-малари барпо этилди. 1996 й.нинг бо-шида республика Коммунал хизмат кўрсатиш вазирлиги тизимида 345 кор-хона ва иншоот хусусийлаштирилди, коммунал хизмат кўрсатиш корхоналари негизида 20 акциядорлик жами-яти барпо этилди.
Узбекистан Республикаси Президен-тининг 2000 й. 18-дек.даги «Коммунал хизматини бошкариш тизимини янада ислоҳ қилиш тўғрисида» Фармони асо-сида Республика Коммунал хизмат кўр-сатиш вазирлиги тугатилди ва «Ўзком-мунхизмат» агентлиги ташкил этилди.
Шаҳар, шаҳарча ва туман марказла-рида аҳолини сув б-н таъминлаш, шунингдек, ичимлик суви сифатини ях-шилаш мақсадида 1988—95 й.ларда сут-касига 381 минг м3 ичимлик суви етка-зиб берадиган водопровод шохобчалари қурилиб ишга туширилди (Самарканд, Урганч, Нукус, Жиззах, Термиз, ва б. шаҳарларда). 90-й.ларда Туямўйин — Урганч, Туямўйин — Нукус, Дамхўжа ва б. сув қувурлари фойдаланишга топ-ширилди. Республикада водопровод тизимининг умумий қуввати бир кеча-кундузда 12,0 млн. м3 (1990 й.да — 10,5 млн.м3), кўча водопроводлари якка тар-моғини уз. 56231,5 км (1990 й.да — 24204,3 км)га етди.
Уй-жойларни ободонлаштиришда канализация муҳим аҳамиятга эга. Ўзбекистонда археологик қазилмалар даврида айрим йирик шаҳарларда (Са-марқанддаги Афросиёб қалъаси, Тош-
кентдаги Қоратош ҳаммоми харобаси-дан) сопол қувурли тазар (канализация) қолдиғи топилган. Аҳоли, асосан, кир ўралар, ханиклардан фойдаланган. 20-а. ўрталаридан канализация тармоги кенгая борди. Канализация-тозалаш иншоотларининг бир кеча-кундуздаги куввати эса 3,7 млн. м3 ни ташкил этади. 1992 й.дан республика шаҳар ва айник,-са, қишлокларини газлаштириш усту-вор давлат сиёсатига айланди. 1991 — 2001 й.ларда аҳоли газ истеъмоли 3,6 марта кўпайди ва 17 млрд.м3 га етди (1990 й.да 4,7 млрд. м3). 3,6 млн. хона-дон табиий газ б-н таъминланди (2001). Республикада жами газ тармоклари уз. 103 минг км ни ташкил этди.
Республика коммунал хўжалигининг яна бир мухим тармоги — шахар, ша-ҳарча ва туман марказлари санитария ҳолатини яхшилаш, қаттиқ ва қуюқ чиқиндиларни ўз вақтида йиғиш ва уларни чиқинди майдонларига олиб бориб зарарсизлантиришдир. Бу хизмат 113 шаҳар, 97 шаҳарчада йўлга қўйил-ган. Умумий майд. 930 га бўлган 173 чиқиндилар зарарсизлантириладиган майдонлар бор. Йилига 11 млн. м3 қат-тиқ ва 5 млн. м3 дан ортиқ суюқ чиқин-ди йиғилади ва улар 5 мингдан ортиқ машина ва механизмлар (кўча супура-диган, сув сепадиган, ахлат ташийди-ган, канализация ва кир ўраларни то-залайдиган ва б.) орқали чиқиндихо-наларга ташилади. Йирик шаҳарлар — Андижон, Бухоро, Наманган, Учқўр-ғон, Фарғона ва б.да махсус ихтисос-лаштирилган автобазалар бор.
К.х. учун олий ва ўрта махсус маълу-мотли мутахассислар Фаргона политехника, Тошкент ва Самарканд архитек-тура-қурилиш, Тошкент темир йўл транспорти муҳандислари ин-тларида
Коммунал хўжалик машиналари: 1
ахлат ташийдиган (Узбекистан); 2 — автомашина ва б.ни ювадиган аппарат (сувни иситиб, юқори босим ҳосил қилади) (Германия); 3 — пол артадиган-ювадиган (Германия).   4 — чанг сўргич (Германия).

ва Тошкент аграр ун-тида, Тошкент коммунал-қурилиш, Тошкент меҳмон-хона хўжалиги, Фарғона политехника коллежларида тайёрланади. КОММУНАЛ ХЎЖАЛИК МАШИНА-ЛАРИ — аҳоли яшайдиган жойлар ҳудудини, жамоа биноларини тозалай-диган ва йиғиштирадиган, кийим-ке-чакларни ювадиган ва кимёвий тоза-лайдиган машиналар. Аҳоли яшайдиган жойларни тозалашда ахлат ташийдиган (контейнерли, кузовли) машиналар, сув сепиш-ювиш машиналари, супу-риш-тозалаш машиналари, ўра тозалаш (автоцистерналар), йўлкалар ва пляж-ларни тозалаш, қор кураш, қум сепиш машиналари, универсал юклагичлар ва б. ишлатилади. Бу машиналарнинг баъ-зиларида олиб қўйиладиган жиҳозла-ри бўлади. Жамоа биноларини тозалашда супурадиган, супуриш-чанг сўради-ган, сув сепиш-чанг сўрадиган, пол артадиган ва б. машиналардан фойда-ланилади. Майсазорлар ва кўкатларни техник жиҳатдан саклашда майсазор-ларни ўрадиган, бута қирқадиган (бу-талайдиган) машиналардан, автоматик сув пуркагичлардан фойдаланилади. Булардан ташқари, канализация тар-моқлари  қудуқларини тозалайдиган ичимлик сувлари олинадиган қудуклар-ни таъмирлайдиган ва тозалайдиган, машиналар ҳам мавжуд. Шаҳар ва қиш-лоқларнинг коммунал ва турар жой хўжаликларида водопровод ва канализация, газ, иссиклик ва электр тармоқ-лари учун оператив ишлайдиган ҳамда авария юз берганда фойдаланиладиган машиналар, шаҳар электр транспорти воситаларини, йўл тўшамаларини, турар жой биноларини таъмирлашда ишлатиладиган ва б. машиналар мавжуд (680-б.даги расмга қ.). КОММУНИЗМ (лот. communis — уму-мий) — хусусий мулкчиликни инкор қилишга асосланган турли карашлар-нинг умумий номи (ибтидоий К., хаё-лий К., «казарма» К.и ва б.). Унга кўра, ягона умумий (ижтимоий) мулк жа-мият ижтимоий-иқтисодий тузилиши-нинг асосини ташкил қилади.  Бу ғоя «идеал жамият» номи б-н Платон, кей-инроқ Т.Мор, Т.Кампанелла, Ш.Фурье ва б.нинг асарларида илгари сурилди, К. ёки коммунистик жамият номи б-н 19—20-а.ларда К.Маркс, Ф.Энгельс ва ВМ.Ленин асарларида назарий ифода-сини топди. Марксча тарихий жараён ҳақидаги қарашга биноан, К. — капитализм ўрнини эгаллайдиган ва ўз та-раққиётида 2 босқич (фаза) — социализм деб аталадиган қуйи босқич ҳамда тўла К. деб аталадиган юқори босқич-ни босиб ўтадиган ижтимоий-иқтисо-
дий формациядир. К. назариётчилари бу икки босқичнинг ўзига хос жиҳатлари ҳамда умумий томонлари мавжудлиги-ни кўрсатишга уринишган. Умумий то-мони иқтисодий жиҳатдан ягона ижтимоий мулкка асосланганлиги, ўзига хос томони эса — меҳнат тақсимоти тамойили б-н белгиланади, деб уқти-ришган. Чунончи, улар К.да «ҳар ким-дан қобилиятига яраша, ҳар кимга эҳтиёжига яраша» тамойили амал қилади, «К.да муҳим ижтимоий тафо-вутлар бўлмайди, ҳамма тенг бўлади», «давлат ўз вазифасини бажариб бўла-ди ва барҳам топади», деб ҳисоблаш-ган.
К. ғоясининг асосида тарихни фақат материалистик тушуниш, формация-вий қараш, синфийлик ва партиявий-лик тамойилларига асосланиш, пролетариат манфаатларинигина ҳимоя қилиш кабилар ётади. Жамият тарақ-қиёти қонунларига, инсон эркинлиги, мустақиллик ва демократия тамойилларига зид бўлган бу ғоялар собиқ СССР ҳудудида, «социалистик лагерь» деб аталган жаҳон социалистик систе-маси давлатларида татбиқ қилинди. 20-а. нинг 20-й.ларидан зўрлик йўли б-н пролетариат (амалда партия)нинг маъ-мурий-буйруқбозликка асосланган дик-татураси ўрнатилди. Ривожланиш ва та-раққиётнинг хилма-хиллиги, турли халклар ва мамлакатларга хос миллий-маънавий хусусиятларнинг мавжудли-ги инкор этилди. Дунё мамлакатлари ва халкларининг ягона коммунистик жамиятга боришини асослашга ҳаракат қилинди. Бирок, К.нинг «эркинлик», «тенглик» тўғрисидаги шиорлари сох-та ва асоссиз эканлиги маълум бўлди.
Ҳоз. вақтда айрим давлатлар социа-лизмни бозор муносабатлари б-н боғ-лашга ҳаракат қилмоқцалар, К. тўғри-сидаги қарашларга ўз хусусиятларини ҳисобга олган \олда янгича ёндошмоқ-далар. Лекин яқин ўтмишда К. ёки коммунистик жамият қуриш йўлини тан-лаган давлатларнинг аксарияти бугун-ги кунда мустақил давлатлар сифатида ўзларига хос ривожланиш йўлидан бор-моқдалар.
КОММУНИКАЦИЯ (лот. communicatio — умумлаштираман, боглайман) — 1) кибернетикада — информация (ахборот)ларни алмашиш жараёни. Жисмоний ва ижтимоий нуқтаи назар-дан ёндошиладиган К.лар мавжуд. Жисмоний нуқтаи назардан ёндошиладиган К.ни алоқа ҳам деб ата-лади. Алоқа фаза жойлашган нуқталар, қурилмалар ёки кишилар ўртасида мое алоқа каналы бўйича ахборотларни уза-тиш жараёнларини ўз ичига олади. Инсон яратган техникавий тизимлар-
да қуйидаги 4 та асосий К. тури бор: «инсон-инсон», «инсон-машина», «ма-шина-инсон», «машина-машина». Техникавий даражадаги К. жараёнларида турли хил сунъий тиллар (мае, алгол, кобол ва ахборотларни автоматик қай-та ишлаш учун мўлжалланган бошқа тиллар)дан фойдаланилади. Ижтимоий нуқтаи назардан ёндошиладиган К. гуруҳ ёки ташкилот ичидаги, бутун жамоа ичидаги алоҳида шахслар ўртасида ахборот алмашиш жараёни-ни ўз ичига олади. Бундай турдаги К., асосан, табиий тил ёрдамида амалга оширилади. Якка К.да инсон ахборот-ни аниклаши ва идрок этиши (ўзлаш-тириши) катта аҳамиятга эга. Гуруҳёки ташкилот ичидаги К. учун шу гуруҳ ёки ташкилот аъзолари орасида муносабат-ларнинг тақсимланиши, қабул қилин-ган К. қоидаларининг хусусиятлари аҳамиятли; 2) транспорт, алоқа йўлла-ри ва шаҳар хўжалиги ер ости тармоқ-лари. Шаҳар хўжалиги ер ости тармоқ-ларига шаҳарни сув, электр энергия-си, иссиклик, газ б-н таъминлаш учун ер остидан ўтказиладиган сув қувурла-ри ва кабеллар киради. Ер ости тармоқ-лари кўча ва майдонлар остидан ўтка-зилади. Катта шаҳарларда сув қувурла-ри ва кабеллар бир умумий коллектор-дан ўтказилади, натижада К.ни таъмирлаш вақтида йўлларни қайта бу-зиб-тузатишга ҳожат қолмайди; З) ҳай-вонларда бир-бири б-н «мулоқот қи-лиш»даги «сигналли» усуллар мажмуи. Ҳар бир тур ҳайвон учун «ўзига хос» К. «сигналлари» бўлади. КОММУТАТОР (лот. commuto — ал-маштираман, ўзгартираман), алмаш-лаб улагич, тақсимлагич — электр занжирини улаш, узиш, алмаш-лаб улаш ва занжирдан ўтаётган ток йўналишини ўзгартириш учун ишлатиладиган қурилма. Алмашлаб улаш қўлда (мае, телеграф К.и) ёки мах-сус дастур асосида автоматик тарзда бажарилади. Электромеханик, электрон ва электрон нурли К.лар бор. Оддий электромеханик К.: рубильник-лар, электр машина коллекторлари; электромагнит реле тўпламлари ва б. Электрон К. — маълум функционал схемалар бўйича ион асбоблари, электрон лампалар, яримўтказгичлардан йиғилган электрон қурилмалар. Электрон нурли К. — электрон нур ёрдамида бошқа асбобнинг уланиш схе-масини ўзгартиради. К. электротехника, алоқа, телемеханиканинг куп во-ситалари ва б.да қўлланади. КОММУТАЦИЯ (лот. commutatio — ўзгартириш) — 1) электр занжирлари ва уларнинг қисмларида симлар, ка-

беллар, машиналар, трансформатор-лар, аппаратлар ва асбобларни махсус қурилмалар ёрдамида алмашлаб улаш. Электр занжиридаги ток йўналишини калитлар, контакторлар, реле ва б. қурилмалар ўзгартиради; 2) ҳисоблаш машиналарини ҳар бир янги масалани ечиш учун қайта созлаш; 3) электр ст-я ва кичик ст-яларнинг тўғри ва узлук-сиз ишлашини таъминлаш учун машина, трансформатор, аккумуляторлар батареяси, аппаратлар (узгич-улагич, муҳофаза релелари, ўлчаш трансфор-маторлари ва б.)ни электрга улаш. КОММЮНИКЕ (франц. communique, лот. communico — хабар қиламан) — давлатлар ўртасида халқаро шартнома-лар тўғрисида юритилган музокаралар ҳақидаги расмий хабар. КОМНИНЛАР — Византия импера-торлари сулоласи (1081 — 1185). Асос-чиси Алексей I ҳисоблансада, аслида сулолани император Исаак Комнин (1057—59) бошлаб берган. К. номи та-рихда 1-маротаба император Василий II даври (976— 1025)да тилга олинади. К.нинг 1-вакилларидан бўлган Ману-ил, Василий II нинг яқин кишиси бўлган. Мануилнинг 2 ўғли бўлиб, улар-дан Исаак Комнин салжуқийларта қар-ши курашда катта шуҳрат қозонган эди. 1057 й.да мухолиф кучлар тазйиқи ос-тида монах (роҳиб)ликни ихтиёр қил-ган. Исаак Комнин тахтни укаси эмас, балки ўзининг жанговар сафдоши бўлган Константин Дукага топширишга мажбур бўлди. К. вакили Алексей 1 1081 й.да сулола ҳукмронлигини ҳарбий тўнтариш йўли б-н қайта тиклади. Андроник I (1183—85) даврида империя ягона давлат сифатидаги қудратини йўқотди. Андроник I авлодлари «Буюк комнинлар» деган унвон б-н Трапезунд империясида ҳукмронлик қилганлар (1204—1461). К. марказий ҳокимиятни мустаҳкамлаб, империя ҳудудини кен-гайтирган; давлатни идора қилишда ер эгалари ва ҳарбий зодагонларга таян-ган.
КОМОР ОРОЛЛАРИ - қ. Қамар орол-лари.
КОМПАКТ-ДИСК — доимий (ўчмай-диган) товуш сигналлари (мусиқа, қўшиқ, матн ва б.) ёзиб олинган их-чам (кўпинча диаметри 120 мм) оптик диск. Товуш дастурлари ёзиб олинган К-д. (оптик ракамли грампластин-калар) кенг таркалган. Булар оптик (лазер) пластинка қўйиш қурилмала-ри (проигривателлар) ёрдамида кайта эшиттирилади. Одатда, товуш дастури-нинг узунлиги (К-д.нинг «ўйнаш» вақ-ти) 1 соат. Сифат ва қулайлик жиҳати-дан К-д. оддий грампластинкадан анча устун туради.
КОМПАНИЯ (франц. compagnie) — иқтисодий фаолият (и.ч., савдо, воси-тачилик, молия, суғурта ва б.) олиб бориш учун уюшган юридик ва жис-моний шахслар, тадбиркорлар бирлаш-маси. К. дейилганда бирлашмалар, шир-катлар, хўжалик жамиятлари, фирма-лар, корпорациялар, яъни турли таш-килий-ҳуқуқий шаклларга эга бўлган корхоналар тушунилади. К. юридик шахе мақомига эга бўлади. К. шерик-чилик, корпорация тамойиллари, тад-биркорлик фаолиятининг бошқа тамойиллари бўйича фаолият курсатиши мумкин. КОМПАРАТИВИЗМ (лот. comparativus
— нисбатан) — қ. Қиёсий-тарихий метод. КОМПАРАТОР (лот. compare — тақ-қослайман) —  1) физик катталиклар-нинг ўлчамларини мое эталон (наму-на) ўлчамларига солиштириб аниклай-диган ўлчаш асбоби (тенг елкали та-розилар,  электр-ўлчаш потенцио-метрлари ва б. таққослаш асбоблари); назорат-ўлчаш воситаларидан бири. Механик (елкали тарозилар), электр (ўлчаш кўприги), оптик (оптиметр), интерференцион  (интерферометр), стереоскопик ва б. турлари бор. К. ёрдамида узунлик, бурчак, масса, босим, ток кучи ва б. ўлчанади. Хариталар ту-зиш ишларида стереокомпараторлар қўлланади. 2) астрономияда   — спектрлар ва астрофотографияларни таққослаш учун спектрокомпаратор ва блинк-компараторлардан фойдалани-лади. К. ёрдамида юлдузларнинг нурий тезлиги, осмон ёритқичларининг ўзга-ришлари, осмондаги бир объектнинг иккинчисига нисбатан ўзгариши аниқ-ланади ва ҳ. к.
КОМПАС (итал. compasso — ўлчайман)
—   географик (ҳақиқий) ёки магнит меридианининг йўналишини аниклаш-да қўлланиладиган асбоб.  Магнитли, гироскопик К., қуёш К.и, радио ва астрорадио К.и бўлиши мумкин. Магнитли  К . магнитланган милнинг ши-мол-жан. йўналишида магнит мериди-ани бўйлаб жойлашиши хоссасига, гироскопик К. эркин осилган ва мах-
Кемада ишлатиладиган магнитли компас.
сус мослама ёрдамида тез айланадиган роторнинг ўқи географик меридиан те-кислигида мустақил жойлаша олиши-га, қуё ш К.и (ёки астроном и к К.) Қуёш ҳаракатини узлуксиз кузатиб ту-ришга, рад и оком пас радиост-ялар тарқатадиган радиотўлқинларни маъ-лум йўналишда қабул қилишга, аст-рорадиокомпас Қуёшдан тарқаладиган радионурларни қабул қилишга асос-ланган. Булар орасида магнитли К. энг қадимийси. Унинг асосий камчи-лиги шуки, ҳамма вақт магнит ва географик қутблар йўналишлари фарқи-ни ҳисобга олиш керак бўлади. Қутб-ларда уни ишлатиб бўлмайди. К. ден-гизда сузишда, авиация, геодезия, топография, кон ва ҳарбий ишларида қўлланилади.
КОМПАС (лот. Pyxis) — осмон сфера-сининг Жан. ярим шарида Гидра, Кема Куйруғи, Елкан ва Насос юлдуз туркум-лари орасида жойлашган юлдузлар тур-куми. К.ни куз, қиш ва эрта баҳорда кўриш мумкин.
КОМПЕТЕНЦИЯ (лот. competo — эришяпман, муносибман, лойиқман) — 1) муайян давлат органи (махаллий ўзини ўзи бошқариш органи) ёки ман-сабдор шахенинг крнун, устав ёки бошқа ҳужжат б-н белгиланган вако-латлари, ҳуқуқ ва бурчлари доираси; 2) у ё бу сохадаги билимлар, тажриба. КОМПЕТЕНЦИЯ, иммунология-да — одам ва иссиқ қонли ҳайвонлар организмининг специфик иммун реакция кўрсатиш, организмга махсус ан-тигенлар киришига жавобан тегишли антителолар ҳосил қилиш қобилияти. КОМПЛАНАР ВЕКТОРЛАР - бир текисликда ёки параллел текислик-да ётувчи векторлар. Учта а (хр ур z.), Ь (х2, у2, z), с (х3, ур z) вектор К. в. бўлиши учун уларнинг аралаш кўпайт-маси нолга тенг бўлиши зарур ва етар-лидир:
х\ У\ zi
х2 у2 z2
= 0.
Агар бу шарт бажарилмаса, векторлар компланар бўлмаган векторлар дейилади. Уч векторнинг компланарлик шарти бундай ҳам ёзилади: аа + рб + ус = 0, бунда а, Р ёки у сон-ларидан камида биттаси нолга тенг эмас. Шунга ўхшаш, бир текисликда ётувчи тўғри чизиқлар компланар тўғри чизиклар дейилади, бир текисликда ёт-майдиганлари эса компланар бўлмаган тўғри чизиклар дейилади. Хусусий ҳолда учрашмас тўғри чизиклар ҳам компланар эмас.
КОМПЛЕМЕНТ

КОМПЛЕКС СОНЛАР - а +Ы кўри нишидаги сонлар; бунда а ва b ҳақи-қий сонлар, / эса мавҳум бирлик, i2— — 1 шартни қаноатлантирувчи мавҳум бирлик а К. с.нинг ҳақиқий қисми, b эса мавҳум қисми дейилади; b=Q бўлганда К. с. ҳақиқий, feO ва а=0 бўлганда К. с. — соф мавҳум сон бўла-ди. Ҳар бир а+Ы К. с. геометрик жиҳат-дан текисликнинг координаталари а ва b дан иборат нуқталари орқали тасвир-ланади (расмга қ.)- Агар бу нуқтанинг қутб координаталарини г ва j орқали белгиласак, у ҳолда мое К. с.ни r(cos<p+/ sincp) кўринишда тасвирлаш мумкин, бу К. с.нинг тригонометрик
сон   а+Ы
шаклидир;
К.с.нинг модули дейилади.' ср = arctg ^
эса К.с.нинг аргументи дейилади.
Тригонометрик шаклдаги К.с.ни кўпайтириш қулай: К.с. кўпайтиришда уларнинг модули кўпайтирилади, ар-гументлари эса қўшилади. Бу қоидадан инглиз математиги И. Муавр формула-си келиб чиқади:
(cosq> + s'mcp)" = cos"<p + / sin n<p.
К. с тўплами алгебраик"ёпиқ май-дон хреил қилади ва у майдон С б-н
Z=a+ib
а                 X
белгиланади. С майдон ҳақиқий сонлар майдонининг кенгайтирилганидир. Тарихан К. с. иккинчи даражали тенг-ламаларни ечиш муносабати б-н ки-ритилган. Куб тенгламанинг хақиқий илдизларини топиш масаласи К. с. ус-тида амаллар бажаришни талаб қила-ди.
КОМПЛЕКС ЎҒИТЛАР - таркибида ўсимликлар ҳаёт фаолияти учун зарур бир неча асосий озиқ моддалари бўлган органик ва минерал ўғитлар. Органик К.у.га уй ҳайвонлари гўнги, қушлар гўнги, сидерат ўсимликларнинг яшил массаси (кўкат ўғит), турли хил ком-постлар киради. Таркибидаги асосий озиқ моддаларига кўра, минерал К.ў. икки элементли (фосфор-калийли, азот-фосфорли, азот-калийли) ва уч элементли (азот-фосфор-калийли) бўлади. Олиниш усулига кўра, мурак-каб ўғитлар, мураккаб аралаш ўғитлар ва аралаш ўғитларга бўлинади. Кўпги-на К.ў. таркибида микроэлементлар
бўлади ёки уларга бу элементлар қўши-лади.
КОМПЛЕКСОНОМЕТРИЯ, хела-тометрия, трилонометрия — титрлаш орқали эритмадан металл ион-лари миқдорини аниклаш усули. Бу усул металл ионларини этилендиамин-поликарбон кислоталари б-н комплекс бирикмалар ҳосил қилишига асослан-ган. Этилендиамин ва карбон кислота-ларининг бирикиши натижасида ҳосил бўладиган бирикмалар комплексе н л а р дейилади. Улар умумий хрлда қуйидагича ифодаланади: (НООС—R)2 NCH2-CH2-N(R-COOH)2, бу ерда R — алифатик радикаллар.
Металл ионлари комплексонлар б-н сувда эрувчан, кам диссоциациялана-диган, барқарор ва доимий таркибли комплекс бирикмалар — комплек-сонатлар ҳосил қилади. Комплек-соннинг металл иони б-н бирикиши-да 5 ёки 6 аъзоли ҳалқа — хелат ҳосил бўлади. Амалиётда этилендиамин тет-расирка кислотанинг икки натрийли тузи кўпроқ ишлатилади. Бу бирикма комплексон III ёки трилон Б деб юри-тилади. Шу сабабли К. баъзида х е л а -тометрия ёки трилонометрия номи б-н хам аталади.
Металл ионли эритмани комплексон эритмаси б-н титрлаганда қуйидаги реакциялар кузатилади:
Ме2+ + H2Y2- = MeY2- + 2Н+ Ме3+ + H2Y2" = MeY" + 2Н+
Ме4
 2" = MeY- + 2Н+
Бу ерда H2Y2~ — этилендиаминтет-расирка кислотанинг икки натрийли тузи аниони. Демак, бир грамм-эквивалент металлга, унинг оксидланиш да-ражасидан катъий назар, бир грамм-эквивалент комплексон бирикади. Комплексон эритмасининг концентраци-ясига караб титрлашга сарф бўлган ҳар бир мл эритмага маълум микдорда металл иони тўғри келади. Мае, 0,01 М комплексон эритмасининг (қ. Моляр эритма) бир мл га 0,5869 мг Ni, 0,5894 мг Со ёки 0,6354 мг Си тўғри келади. Титрлашнинг тугаш нуктасини металл — индикаторлар орқали (мурексид, эриохром қора, эриохром кўк, пирокатехин бинафша ва ҳ.к.) ёки потен-циометрик, фотометрик, амперомет-рик ва б. усуллар б-н аниқланади. Аниқ-ланаётган металл иони ва қўшилаёт-ган индикаторнинг табиатига кўра, муҳитнинг рН қиймати турлича бўла-ди ва шу сабабли титрлашда мақбул индикатор танланади. Агар эритмада бир неча металл ионлари бўлса, асосий ионни аниклаш учун аралашма ион-ларни барқарор комплекс бирикма бе-рувчи бошқа моддалар б-н тўсиб (маскировка) қўйилади. Бундай моддалар
сифатида цианид, роданид, фторид, цитрат, тартрат ионлари \амда три-этаноламин ишлатилади. Комплексо-натларнинг барқарорлиги эритманинг рН микдорига боғлиқ. Шу сабабли бир вақтда эритмадаги бир неча металл ионини аниклаш мумкин. Мае, торий ионини эритманинг муҳити рН —1,6 бўлганда, сўнгра рН—4,5 бўлганда шу эритмадаги нодир-ер металл ионларини титрлаш мумкин.
К. усули сувнинг қаттиқлигини, минерал хом ашёдаги, оқова сувлардаги металл ионларининг микдорини аниқ-лашда, шунингдек, металлургияда од-дий ва қулай усул сифатида кенг қўлла-нилади.
Омонулла Хўжаев.
КОМПЛЕМЕНТ (лот. complementum — тўлдирувчи, қўшимча) — одам ва бар-ча умуртқали хайвонлар қонидаги ўза-ро таъсирлашувчи термолабил оқсил ва гликопротеинлар мажмуи; табиий иммунитетнмнг муҳим омили. Бу оқсиллар яллиғланиш жараёнларида иштирок этиб, организм учун ёт ҳужай-ра ва микроорганизмларни парчалаш-да (лизис) катнашади. К. терминини фанга П. Эрлих киритган, лекин унга-ча Ж. Борде кон зардобидаги бактерицид таъсир этувчи моддани аллексин (лот. alexina — микроорганизмлардан ҳимоя қилувчи таначалар) деб атаган. К. тартиби 20 та макромолекулалардан тузилган, лекин бу системанинг асосий қисми 11 та оқсилдан иборат бўлиб, қолганлари кучайтирувчи ва су-сайтирувчи ферментлардир.
К. — яллигланиш реакциясининг асосий гуморал компоненти бўлиб, унинг маҳсулотлари хемотоксин ва анафила-токсинлар фагоцитоз, алмашинув жа-раёнлари ва крннинг ивишига таъсир кўрсатади. Шу б-н бирга К. тартибида иммун жавобни назорат қилувчи му-хим омиллар қам бор.
К. тартибининг фаоллашишида классик ва альтернатив йўл фаркланади. Классик йўлда антитело микроорганизм ёки ҳужайра антигенига бирикиб, конформациясини ўзгартирганидан сўнг, унга комплементнинг биринчи компоненти (С1) қўшилади. К. нинг фаоллашишида IgM ва IgG синф ан-тителолардан тузилган иммун бирикмалар катнашади. Ҳосил бўлган иммун комплекс+комплементнинг С1 компо-нентига С4, С2, СЗ, С5, С6, С7, С8 ва С9 комплементнинг компонентла-ри кетма-кет бирикиб, мембранани бузувчи комплекс ҳосил қилади.
Комплементнинг альтернатив йўл б-н фаоллашиши учун бактериялар ҳужайра деворидаги полисахарид ва липополисахарид (ЛПС), вируслар-

нинг устки қисми антигенлари, IgA ва IgE дан тузилган иммун бирикмалар, улардан ташқари пропердин, В ва Д омиллар каби зардоб оқсиллари бўли-ши зарур. Санаб ўтилган омиллар би-риккандан сўнгуларга комплементнинг СЗ, кейин С5, С6, С7, С8, С9 компо-нентлари кетма-кет бирикади. Ҳосил бўлган мембранани бузувчи комплекс мембрана бутунлигини бузиши ҳисо-бига ҳужайра ҳалок бўлади. К.ларнинг кўп қисмини моноцит ва макрофаглар синтез қилади. Уларнинг 90% жигарда ишлаб чиқарилади. Қоннинг бактери-цидлик хоссаси қисман К. туфайлидир. К. препаратларидан антиген-антитело комплексларини аниклашда (мае, баъ-зи инфекцион касалликларга ташҳис қўйишда) фойдаланилади. КОМПЛЕМЕНТАРЛИК (лот. сот-plementum — тўлдирувчи), молеку-ляр биол.да — бир-бирини тўлди-рувчи тузилма (макромолекула, ради-кал)ларнинг богланишини таъминлов-чи ва уларнинг кимёвий хусу-сиятларини аникловчи ўзаро мувофиқ-лик. Комплементар тузилмаларнинг мустаҳкамлиги ва ноёблиги юқори да-ражада танлаш ва атом гурухлари ёки зарядларнинг ўзаро таъсир кўрсатиш майдонининг миқёси б-н аниқланади. Бу жараён «қулф-калит» тамойили асо-сида амал қилади. Антиген—антитело, фермент — субстрат, нуклеин кисло-таларнинг иккиламчи тузилмаси шулар жумласига киради. Нуклеин кислоталар занжирининг комплементарлиги улар таркибига кирадиган азот асосларининг ўзаро таъсири б-н аникланади. Мае, бир занжирдаги аденин (А) каршиси-да иккинчи занжирда тимин (Т) ёки урацил (У), гуанин (Г) қаршисида эса цитозин (Ц) бўлгандагина ҳар иккала занжир ўртасида водород боғлар ҳосил бўлади. К. ирсий белгиларнинг сакла-ниши ва наелдан-наелга узатилишида ягона восита ва универсал механизм бўлиши тахмин қилинади. КОМПОЗИТОР (лот. compositor — ту-зувчи, ижод этувчи) — 1) куп овозли мусика асарлари муаллифи, мусиқа ижодкори. «К.» атамаси 16-а.га келиб Италияда кенг тарқалган. К.лик касби ижодкордан мусиқий-ижодий қобили-ят б-н бирга махсус (композиция фани соҳасидаги) пухта билим \ам талаб этади. К. нота ёзуви ёрдамида мусиқа асарларини ижод этади, янги, индивидуал бадиий мазмунни ифодалашга ҳаракат қилади. Шу жиҳати б-н анъа-навийлик мезонига таяниб монодия тизимида ижод этувчи бастакорц&н фарқ қилади. Ўзбекистонда К.лик ижо-диёти 19-а.нинг охири (В.Лейсек ва б.),
айниқса, 1920—30 й.лардан бошлаб (В.Успенский, А.Козловский, Г.Мушель ва б.) жадал ривожланди. Маҳаллий К.лардан М. Ашрафий, Т. Содиқов, М.Левиев, М. Бурҳонов, С. Юдаковлар-нинг илк ижодий тажрибалари 1930— 40 й.ларга мансуб. 1950—60 й.ларда Ик. Акбаров, С.Бобоев, Ъ.Гиенко, Х,.Раҳи-мов, Ф.Янов-Яновский, Р.Ҳамроев, Т.Қурбонов, Р.Вильданов, Сайфи Жалил, 1970—90 й.ларда эса Д.Саидами-нова, Н.Зокиров, Р.Абдуллаев, М.Ба-фоев, М.Тожиев ва б. кўп овозли муси-қанинг турли жанрларида катта ютуқ-ларга эришдилар. Мустақиллик даврида Ўзбекистон К.ларининг ижоди янги босқичга кўтарилди. Ёш К.лардан А.Мансуров, Д.Омонуллаева, К.Эрга-шев, Д.Янов-Яновский, Н.Ғиёсов ва б. мусика ҳаётига, шу жумладан, эстрада ва кино мусиқаси, симфоник ҳамда камер мусиқаси жанрлари ривожига салмокли ҳисса қўшмокда; 2) шахмат соҳасида ўзининг мустақил ўйин ус-луби (композицияси)ни яратувчи ижодкор.
КОМПОЗИЦИОН МАТЕРИАЛЛАР -ўзаро унча таъсирлашмайдиган, кимёвий жиҳатдан ҳар хил бўлмаган компонент (аралашма) ларнинг ҳажмий бирикишидан ҳосил бўладиган ва ком-понентлар бир-биридан аниқ чегара б-н ажралиб турадиган материаллар. Ҳар қайси компонентнинг энг яхши хоссалари (мустаҳкамлиги, ейилишга чидамлилиги ва б.)ни ўзида мужассам-лаштирганлиги учун К. м. уларнинг ҳеч бирига хос бўлмаган кўрсаткичлар б-н ифодаланади. Одатда, К. м. пластик (металл ёки неметалл — анорганик ёки органик) асос ёки матрица ҳамда қўшилмалар: металл кукунлари, тола-лар, ипсимон кристаллар, юпка пай-раҳа, газлама ва б.дан иборат бўлади. К. м. турлари: толали (толалар ёки ипсимон кристаллар б-н мустаҳкамлан-ган); дисперсион-зичланган (дисперс зарралар б-н мустаҳкамланган) ва кат-ламли (турли хил материалларни пресслаб ёки прокатлаб олинган).
К.м. тайёрлашнинг муҳим технологик усуллари: арматураловчи (мустаҳкам-ловчи) толаларга матрица материали шимдириш; мустаҳкамлагич ва матрица ленталарига пресс-крлипда шакл бе-риш; компонентларни совуқлайин пресслаб, кейин қовуштириш; мустаҳ-камлагичга матрицани пуркаб, кейин қисиш; компонентларнинг кўп қатлам-ли ленталарини диффузия усулида пай-вандлаш; арматураловчи элементларни матрица б-н бирга прокаткалаш ва ҳ.к.
К. б. авиация, космонавтика, ракета-созлик, автомобиль саноати, машина-
созлик, кон-руда саноати, қурилиш, кимё саноати, тўқимачилик, қ. х., уй-рўзғор техникаси, радиотехника, энергетика, қувур и. ч.да ва б. тармокларда қўлланилади.
КОМПОЗИЦИЯ (лот. compositio — тузилиш, бирлашиш, богланиш) — бадиий асарнинг мазмунан, характери ва мақсади жиҳатидан боғланган қисм-ларининг жойлашиши.
Тасвирий с а н ъ ат да—рассом (ҳайкалтарош ва б.) ғоясини аниқ ифо-да этиш воситаси бўлиб, унда ижод-корнинг маҳорати ёрқин намоён бўла-ди. К. орқали муаллиф чизиқ, шакл, ранг ва образларни тартибга келтира-ди, фазовий кенгликни ўзлаштиради ва бадиий муҳит яратади. К. асосини мантиқийлик, шакл аниклиги ва уларнинг ўзаро 'уйғунлиги ташкил қилади. Ижодкор яратган ҳар бир асарининг асосида К. ётади, унда борлиқни ид-рок этиш жараёнида ҳосил бўладиган фикр, ҳис-туйғулар ўз аксини топади. К.нинг «турғун» ва «динамик», «очиқ» ва «ёпиқ» хиллари мавжуд. К. тузиш маълум «қонун» (канон)лар б-н белги-ланган ва чегараланган. Бу эса К. ифо-да воситаларининг торайишига олиб келган. Уйғониш даврида «турғун» ва «ёпиқ» К., барокко санъатида «динамик» ва «очиқ» К. устуворлик қилган. Санъат тарихида қонунларга бўйсуниб яратилган К.лар ва эркин композици-он усулларга асосланиб К. яратиш ҳара-катлари бирдай муҳим роль ўйнаган. Уйғониш даврида К.ни илмий асос-лашга интилиш кузатилади.
Тасвирий санъатнинг ҳар бир тури ўзига хос композицион услубларга эга. Mac, китоб безаги (расм) маҳобатли деворий рассомлик К.сидан фарқ қила-ди. Шунингдек, К.ни идрок қилиш ҳам турлича бўлиши мумкин. Mac, ҳайкал-тарошлик асарларидан рельефнп фақат олд томондан кўриш мумкин. Аксин-ча, маҳобатли ёдгорликларни эса ай-ланиб томоша қилиш лозим. Ҳайкал-тарош асар яратаётганда К. қонунлари-ни эътиборга олиши керак. Тасвирий санъатда кўп шакл (фигура)ли картина ва ҳайкаллар ҳам К. деб аталади.
Меъморликда — К. (мужассамот) бино (иншоот ва уларнинг мажмуала-ри)нинг тузилиши, вазифаси ва ғоявий бадиий жиҳатлари бирлиги ва шаҳар-созликдаги ўрнини таъминлашдан иборат; К. бутун бир шаҳар ёки меъморий ансамбль, алоҳида бино ёки иншоот-нинг ташқи қиёфаси б-н ички хонала-ри, тузилиши б-н безаклари, ранги, лойиҳаси ва қурилишини аниқлайди, атроф муҳит б-н уйғунлашиши меъморий К.га киради. Бу эса меъмордан катта маҳорат талаб этади.
компот

Адабиётда К. — асарни бадиий шакллантиришга хизмат қиладиган турли қисмларнинг ҳолати, ўзаро боғ-лиқлиги, воқеа, характер-образлар, лирик чекинишлар, тафсилотлар баё-ни ва ш.к. маълум мақсадга бўйсунди-рилади. Асар К.сининг яхлитлиги унинг асосий шартидир. Ортиқча персонаж, эпизод ва деталлар асар қимматини пасайтиради. Шунинг учун ҳам бадиий асарда ҳеч қандай етишмовчилик ҳам, ортиқчалик ҳам бўлмаслиги керак. К.нинг ўзига хослиги сюжет унсурла-рининг қандай тартиб б-н жойлаш-тирилишига, сюжетдан ташқари унсур-лар (лирик, фалсафий-публицистик чекинишлар, қўшимча эпизодлар) нинг бор-йўқлигига, пейзаж, портрет, психологик тасвир, муаллиф тавсифи каби воситаларнинг меъёри ва тарти-бига боғлиқ. К. яратиш усули ва услуб-лари турли-туман. Қадимдан К.ни асар ғояси б-н узвий боғлиқ ҳолда тушуниб келинган. К. асарнинг шунчаки тузили-ши эмас, балки шу тузилишнинг мақ-сади, унинг нима асосида тузилганли-гидир. К. асар ғоясига боғлиқ. Танлан-ган образ ёки воқеа асарга киритиш учун мувофиқми ёки йўқми — буни фақат ёзувчи айтмоқчи бўлган гапга ' нисбатан аниқлаш мумкин. Бу ҳам К.нинг муҳим бир томони. К. шу жиҳа-ти б-н асарда мазмуннинг қай даража-да мазмундорлигини кўрсатувчи муҳим омиллардан.
Мусиқада — 1) мусиқа асарининг тузилиши (қ. Мусиқа шакли); 2) композитор ижодининг маҳсули, тугал мусиқа асари; 3) кўп овозли мусиқа асарларини яратиш жараёни, бадиий ижод тури; 4) консерватория ва б. му-сиқа ўқув юртларида ўқитиладиган та-рихий-назарий ва амалий фан. Муси-қий мавзуларни яратиш тамойиллари, уларни ривожлантиришда кўп овозли мусиқа воситаларидан унумли фойда-ланиш йўллари, муайян мусиқа жан-ри, тур ва услубларнинг хусусиятлари, асарлар тузилиши ва тугал шаклга кел-тирилиши қонун-қоидалари каби маъ-лумотлардан иборат. КОМПОЗИЦИЯ УСЛУБИ, композиция усули — кўп овозли, композитор томонидан нота ёзуви шакли-да ижод этилган мусиқий асарнинг ту-зилиш хусусиятлари, ўзига хослиги; куй-оҳанглар яратиш ҳамда уларни ривожлантириш йўли. Мусиқа асари-даги овозлар, мусиқий-ифодавий воситаларнинг ўзаро нисбатлари жиҳати-дан фаркланади. Европа санъати тари-хида олдин полифония услублари (9— 10-а.лардан), кейинчалик гомофония турлари (16— 17-а.лардан), 20-а.да ато-
нал мусиқа, додекафония, пуантилизм, алеаторика, конкрет мусиқа, электрон мусика, минимализм каби К.у.лари ривож топди. Узбекистан композитор-лик санъатининг илк тажрибалари (1920—30 й.лари), асосан, гомофония тарзида вужудга келган, кейинчалик (айниқса, 1960—70 й.лардан бошлаб) полифония, шунингдек, турли замо-навий композиция турлари кенг ривож топди. К.у.лари бир-бирини инкор қил-майди, балки аксарият замонавий (шу жумладан, узбек композиторлари ярат-ган) мусиқа асарларида композиция-нинг бир неча турлари ўзаро туташиб, қоришиб кетган ҳолда намоён бўлади. К.у. асослари махсус олий мусиқа ўқув юртларида мусиқашунослик ҳамда композиция курсларида ўрганилади. К.у. ту-шунчаси, асосан, композиторлик ижо-дига нисбатан қўлланилсада, таъкид-лаш жоизки, узоқ ва яқин ўтмиш ҳамда ҳоз. давр ўзбек бастакорлик ижодиёти ҳам ўзининг узоқ тараққиёти жараёни-да бир қатор турфа К.у.ларини шакл-лантирган.
КОМПОНЕНТЛАР (термодинамика ва кимёда), мустақил компонентлар — термодинамик системани ташкил этадиган, кимёвий жиҳатдан индивидуал ҳисобланадиган моддалар. К. деганда системани ташкил этадиган моддаларнинг умумий сони эмас, балки унинг ҳар қандай фазаси-нинг таркибини ифодалаш учун етар-ли бўлган моддалар сони тушунилади. Мае, кальций оксид (СаО) ва карбонат ангидрид (СО2)дан ташкил топган системада СаО + СО2 ^± СаСО, реак-
циясига мувофиқ кальций карбонат (СаСО2) ҳосил бўлади. Бу системада СаО ва СО, мустақил К., СаСО3 эса шу К.нинг бирикиш маҳсулидир. Шунингдек, СаО ва СаСО3 ни тенг хуқукли К., СО, ни эса СаСО3 нинг термик диссоциацияси маҳсули деб қараш мумкин. Кимёвий системалар-ни ташкил этадиган моддалар ўзаро реакцияга киришади ва шу сабабли бу системаларда К. сони ташкил этадиган моддалар сони б-н рўй бериши мумкин бўлган мустақил реакция сони орасидаги фарқ б-н аникланади. Агар системани ташкил этадиган К. ўзаро реакцияга киришмаса, бу система физик система дейилади (мае, бензол-глицериннинг суюқ аралашмаси). Бун-дай системаларда К. сони системани ташкил этувчи моддалар сонига тенг. К. сонига караб 1 компонентли, 2 ком-понентли, 3 компонентли ва кўп компонентли системалар бўлади. К. тушун-часини фанга 1875—76 й.ларда амери-калик физик Ж.И.Гиббс киритган.
КОМПОСТ (лот. compositus — таркиб-ли) — ҳар хил органик моддаларнинг микроорганизмлар таъсирида чириши натижасида ҳосил бўладиган маҳаллий ўғит. Компостлашда ўсимлик ўзлашти-ра оладиган озиқ элементлар (азот, фосфор, калий ва б.) микдори орта-ди, патоген микрофлора ва гельминт-лар тухуми ўлади, целлюлоза ва пектин моддалар микдори камаяди, органик масса тупроққа солиш учун қулай физик хоссага эга бўлади. Гуне (торф, парранда ахлати, хазон), нишхўрд, рўзғор чиқиндилари, нажас, қипиқ, оқар сув лойқалари компостлашнинг асосий материалидир. Компостлашнинг давомийлиги чиқиндиларнинг тарки-би, намлик, йил фасли ва б. шароит-ларга боғлиқ. К. уюми қизишдан тўхтаб, унда бир хилдаги ўзгармас ҳарорат қарор топганидан кейин тайёр қисоб-ланади. Чиқинди худди гўнг каби чу-қурларга босиб ёки уюм қилиб тайёр-ланади. К.уюми тупроқ б-н кўмилади. Чириш жараёни чиқиндида органик модда (миқдори 25%дан кам бўлмаган-да), намлик (50—55%) етарли бўлган-да яхши кечади. Ёз ойларида К.масса-сига сув сепиб турилади. Чиқинди мас-сасидан 50% К.чиқади. Чиқиндидан ҳосил бўлган К.таркибида ўрта ҳисоб-да 30—50% органик модда, 0,6—1,0% азот, 0,4—1,0% фосфор, 0,5—1% калий бўлади. Чиқиндидан К. тайёрлашда унга оқар сув лойиқаси ёки нажас қўшиб, сифатини анчагина яхшилаш мумкин. Баъзи ҳолларда таркибини яхшилаш учун К.га фосфорит уни, калий тузлари қўшилади. К. ўғит сифати-да органик ўғитлардан қолишмайди ва барча қ.х. экинларга (гектарига 20— 40 т) ишлатилади.
Амина Каримбердиева.
КОМПОТ (франц. compote) — 1) қоқи ва ҳўл мевадан қайнатилиб тайёрлана-диган яхна ичимлик. Туршак, тоғолча, олма ва б. мевалар қоқисидан К. тайёр-лаш учун мева совуқ сувда ювилгач, кострюлкага солиб, сув қуйилади ва қопқоғи ёпиб қайнатилади. 1 кг қоқига
2 л сув кифоя. Янги мевадан К. тайёрлашда мева пусти артилиб, паррак-пар-рак қилиб тўғралади,  шакарли сувга солиниб 10—15 мин. қайнатилади (1 л сувга 500 г мева, 200 г шакар); 2) ме-валардан тайёрланадиган консервалар. Дастлаб шакардан 30—50% ли К. шар-бати тайёрланади (30% ли қиём учун 300 г шакар ва 700 г сув). Олма К. учун танланган олмани совуқ сувда ювиб, бутунлигича ёки 4—8 бўлакка бўлиниб, човлига   солинади    ва   қайноқ   сувда
3  мин. пишиб, суви сирқитилади, бан-кага солиниб, устидан 35% ли қайноқ

КОМПРЕСС
шарбат қуйилади. Сўнгра банка қопқоғи ёпилиб, ёғоч панжара (таглик) ўрна-тилган кострюлкада стерилизация қилинади. 5 кг олма учун 1,75 кг ша-кар, 4,25 л сув керак. Стерилизация муддати: сув қайнаб чиққандан сўнг ҳар 1 л банка ҳажми учун 20 мин., сўнг банка қопқоғи қрпқрқ ёпадиган машинка б-н мустаҳкам ёпилади ва тўнта-рилган ҳолда совитилади. КОМПРЕСС (лот. compressus — қисил-ган) — шифо мақсадида қўйилган ис-сиқ ёки совуқ бойлам. Огриган аъзони совқотишдан ва б. ташки таъсиротлар-дан ҳимоя қилиш учун бир неча кават дока ёки қалин пахта катламдан ибо-рат қуруқ К.дан фойдаланилади. Ши-фобахш таъсир кўрсатиш мақсадида нам К. қўлланади. Бу К.нинг совуқ, қай-ноқ, иссиқ ва дорили хиллари бўлади. Шифокор буюрган К.ни беморнинг ўзи ёки унга қарайдиган одам қўйиши мум-кин. К.нинг қанчалик давомлилиги унинг қандай қўйилишига боғлиқ.
С о в у қ К. (бир бўлак юмшоқ мато-ни бир неча қават қилиб совуқ сувга бўктириб олинади) маълум бир жой-ни совитиб, қон томирларини торай-тиради; уни лат еганда, бурун кона-ганда гавданинг касал қисмига (бош, қўл, оёқ ва б. жойларга) киска мудцат (2—3 мин.) қўйилади.
Иссиқ К. қон томирларини узок, вақт давомида кенгайтириб, тери ва чуқурроқдаги тўқималарга қон оқиб ке-лишини яхшилайди, натижада яллиғ-ланиш ўчоғи тез йўқолиб, огриқ қола-ди. Бир неча қават қилиб тахланган дока ёки матони олдиндан уй т-расидаги сувга бўктириб олиб, яхшилаб сиқиб, касал жойга қўйилади, устидан клеёнка ёки сув ўтказмайдиган қоғоз ёпилади (клеёнка ёки қоғоз анча катта бўлиши ва нам матони беркитиб туриши керак), унинг устидан каттароқ пахта ёки фланель (К. остида ҳосил бўлган иссякни саклаб туриш учун) ўралади. К. тўғри қўйилган бўлса, танага тегиб турган мато К. олинганда илиқ ва нам бўлади. К. аксари кечқурун, ухлашдан олдин қўйилади. К. тананинг катта жойига (мае, кўкрак қафасига) қўйиладиган бўлса., бемор ўринда ётиши лозим. Баъ-зан сувли иситадиган К. ўрнига арокли ёки спиртли К. қўлланилади. Бундай К. тез қуриб қолади, шунинг учун тез-тез алмаштириб турилади. Дорили К. иситадиган К.нинг айни ўзи, бунда К. таъси-рини кучайтириш учун сувга врач буюрган турли хил дори моддалар қўши-лади. К. нотўғри қўйилганда кўнгилсиз оқибатларга олиб келиши мумкин. Шунинг учун К.ни ўз билгича, врач маслаҳатисиз қўймаслик керак.
КОМПРЕССОР — ҳаво ёки газни си-қадиган ва босим остида узатадиган қурилма. Тузили шига кўра, поршенли, ротацион, марказдан қочирма, ўқавий ва оқимли; сиқиладиган газ хилига қараб, ҳаво ва кислород К.лари; бо-симга қараб, паст (0,3—1 МЯ/м2), ўрта (10 МЯ/м2 гача) ва юқори (10 МЯ/м2 дан юқори) босимли хилларга бўли-нади. Ҳавони 12 кПа босимгача сиқа-диган машиналар вентиляторлар, 0,3 МПа гача сиқадигани ҳаво пуфлагич-лар дейилади.
Поршенли К., асосан, иш цилин-дри ва поршендан иборат. У бир ва кўп цилиндрли, цилиндрлари вертикал, горизонтал, V-симон ва W-симон ўрна-тилган, бир ёқлама ёки икки ёклама ишлайдиган, бир ёки кўп босқичли бўлади. Газ цилиндрнинг ички девор-лари б-н илгариланма-қайтма ҳаракат қиладиган поршень орасида қисилади. Ротацион К.да айланувчи бир ёки бир неча поршень — ротор иш органи ҳисобланади. Уларда сўрилган газнинг хджми роторда эксцентрик жойлашган сирпанувчи пластина б-н цилиндр орасида (пластина-               . Сиқилган ҳаво ли  К.),  иккита
Поршенли компрессор      схемаси:
1 — кривошинали механизм; 2 — цилиндр; 3 — поршень; 4 — клапан-лар;  5 — фильтр.
винтсимон ротор орасида (винтли К.) камаяди. М арказдан қочирмаК. да роторнинг иш ғилдирагига айланма ҳаракат берадиган газ, аввал марказдан крчма куч таъсирида, сўнгра ҳара-кат тезлигининг пасайиши натижаси-да (ҳалқа диффузорда) сиқилади. Ў қа -вий К.да газ ўққа параллел силжий-ди. Бунда газ ротор кураклари б-н корпуснинг кўзғалмас кураклари орасида сиқилади. Марказдан қочирма ва ўқавий К.ни турбокомпрессорлар ҳам деб аталади. Оқимли К.ларнинг ту-зилиши ва ишлаши оқимли насосларга ўхшаш, аммо босим даражаси насос-никидан юқори. Бунда иш муҳити си-фатида, кўпинча, сув буғидан фойдаланилади. К.лар саноатнинг кўп тар-мокларида ишлатилади. КОМПРЕССОР СТАНЦИЯСИ -энергия элтгич (пневматик асбоблар учун ҳаво, иситиш учун газ) ёки хом ашё (ҳаводан кислород, азот-водород аралашмасидан аммиак олиш) сифа-тида фойдаланиладиган қисилган газ
ехуд ҳаво олиш учун қулланиладиган стационар қурилма. К. с. турли саноат корхоналари ва қурилиш майдончала-рига ўрнатилади. К. с. компрессор ва б. жиҳозлар — сиқилган газ идишлари, газ йиггичлар, сув, ҳаво ва совитиш қурилмалари, мухандислик коммуникация тармоқлари (водопровод, канализация, буғ, иссиқ сув), трансформатор кичик ст-яси ўрнатилган асосий бино ва ходимлар биносидан иборат. К. с. алоҳида жойга оловбардош мате-риаллардан қурилади. Айрим (мае, компрессор жиҳозлари и.ч.га таъсир қилмайдиган) ҳолларда корхона бино-сида жойлашиши мумкин. КОМПТОН (Compton) Артур Холли (1892.10.9, Вустер, Огайо — 1962.15.3, Беркли) — америкалик физик, АҚШ Миллий ФА аъзоси. Илмий ишлари атом ва ядро физикасига, космик нур-лар физикасига оид. Кавендиш лаб. (Кембриж)да рентган нурлари сочили-ши ва ютилишини текширган (1920). Модда электронлари сочадиган рентген нурлари тўлқин узунлигининг ўзга-риш эффекти (Комптон эффекти)нм очган ва ёруғликни фотонлар оқими сифатида тасаввур қилган ҳолда бу эффект назариясини яратган (1922). Металл ва шишалар сиртидан рентген нурларининг тўлиқ қайтиш ҳодисаси-ни аниклаган. Кристаллар ва айрим атомларда электрон зичлигининг тақ-симланишини ҳисоблаш усулини иш-лаб чиққан. Космик нурларни текши-риш б-н шуғулланган ва бирламчи космик нурларнинг корпускуляр табиати-дан далолат берувчи эффектни аниклаган. Атом бомбасини яратишда катнашган (1941—45). Нобель мукофо-ти лауреати (1927). КОМПТОН ЭФФЕКТИ - электро магнит нурланишлар эркин ёки куч-сиз боғланган электронлар б-н тўқна-шиб сочилганда уларнинг тўлқин узун-лиги ўзгариши ҳодисаси. 1922 й. да А.Х.Комптон кашф қилган. К.э. ёруғ-ликнинг квант назариясини тасдикдов-чи дастлабки амалий кашфиёт. Квант назария бу эффектни икки зарра — фотон ва электроннинг тўқнашиши, деб тушунтиради. Фотон эркин қўзғалмас электронлар б-н тўқнашиб сочилганда энергиясининг бир қисмини электрон-ларга беради ҳамда ҳаракат йўналиши ва частотасини ўзгартиради. Демак, тўқнашиш вақтида фотон энергияси камаяди, тўлқин узунлиги X эса орта-ди. Бу ортиш қуйидагича ифодаланади:
дЯ = Я  - Я = -
-(cosб) .
; бунда И —

Планк доимийси, тд — электроннинг тинч ҳолатдаги массаси, с — ёруғлик-нинг вакуумдаги тезлиги, п/(тдс) = =2,426-10 |2 м — электроннинг Комп-тон тўлқин узунлиги. Фотон электрон б-н тўқнашганда тўлқин узунлигининг ўзгариши тушаётган ёруғликнинг бош-ланғич тўлқин узунлигига эмас, фақат зарранинг сочилиш бурчаги 9 га бог-лик (расмга қ.). Бу формула "у-нурнинг моддадан сочилиши учун ҳам, шунинг-дек, рентген нурларнинг енгил мод-далар (графит, парафин ва б.)дан сочилиши учун ҳам ўринлидир. Фотон-лар ҳаракатдаги электронлардан сочи-лаётганда ЛХ фақат в гагина эмас, электронларнинг бошланғич энергия-сига ҳам боғлиқ бўлади. Фотонларнинг c~v тезликда ҳаракатланаётган электронлардан сочилаётган ҳолатида т е с -кари К.э. кузатилади. Бунда электрон-лар энергияси-нинг бир қисми-ни фотонларга бериши нати-жасида фотонларнинг тўлқин узунлиги ка-маяди.                           Комптон эффект.
К.э. моддага тушаётган фотон энер-гияси электроннинг чиқиш ишидан бир неча минг марта катта бўлганида кузатилади. Бу ҳодиса б-н ёруғлик бо-сими, рентген нурларининг квант ху-сусиятлари, ёругликнинг электромагнит тўлқин ва фотон (зарра) назария-си ва б. тушунтирилади. КОМПЬЮТЕР (инг. computer — ҳисоблайман) — олдиндан берилган дастур (программа) бўйича ишлайди-ган автоматик қурилма. Электрон ҳисоб-лаш машинаси (ЭҲМ) б-н бир хилдаги атама. Бирок, К. ҳисоблаш ишларини бажаришдан ташкари унинг функция-си анча кенг. ЭҲМларнинг ривожла-нишида К. нинг бир неча авлодларини кўрсатиш мумкин. Бу авлодлар элемент турлари, конструктив-технологик ху-сусиятлари, мантиқий тузилиши, дастур таъминоти, техник тафсилотлари, техникадан фойдаланишнинг қулайлик даражаси б-н бир-биридан фарқ қила-ди. К.нинг дастлабки авлодида (Урал-1, Минск-2, БСЭМ-2) асосий элемент электрон лампа бўлгани учун у жуда катта жойни эгаллаган эди. Сўнгра бу лампа ўрнида транзисторлар ишлатил-ган К. (Раздан-2, М-220, Минск-22 ва б.), интеграл микросхемалар ишлатил-ган К. (IBM-360, 1BM-370, (АҚШ), ЕСЭВМ (Россия) ва б., интеграция даражаси катта бўлган интеграл схема-лар урнатилган шахсий К.лар пайдо
бўлди. Шахсий К. (микро ва -микро ЭҲМ) тушунчаси 20-а. 70-й.лар охи-ридан бошлаб кенг тарқала бошлади. Шахсий К.нинг кейинги авлодларида микроэлектрон ва биосхемалардан фойдаланилди; уларнинг ҳажми китоб катталигидек ҳажмтача кичрайди, массаси эса 3,5 кг гача камайди. 1981 й. IBM (Ай-Би-Эм) фирмаси шахсий К.нинг янада такомиллашган моделларини ишлаб чикара бошлади. Кейинчалик бошка фирмалар IBM б-н PC бирик-тирилган К.ни, Apple фирмаси эса Macintosh («Макинтош») ёки оддий-гина «маки» деб аталадиган К. ни яра-тишди. 21-а. бошларида дунёда ўнлаб млн. шахсий К.лар, 1 млн.га яқин ЭҲМ (шу жумладан, бир неча ўн суперЭВМ) бўлган. К.лар масалаларни ечишда фойдаланиладиган компонент-лар (таркибий қисмлар) таркиби ва тавсифи жиҳатдан бир-биридан фарқ қилади. Мураккаб масалаларни ечишда кучли қурилмалар урнатилган К.дан, қужжатларни босишда ҳарф босиш қурилмаси бўлган К.дан фойдаланила-ди. Исталган К. тизимлар блоки, монитор ва клавиатурадан иборат бўлади. Керак бўлганда булардан ташқари бош-қа қурилмалар хам уланади. Тизимлар блоки да К.нинг ишлаши учун зарур муҳим қисмлар (дискни юрит-кич, винчестер — қаттиқ диск, ман-тиқий амалларни бажарувчи микросхемалар) бўлиб, унга қолган қурилма-лар уланади. Монитор {дисплей) матн ва турли тасвир куринишидаги ах-боротларни экранда акс эттиради. Клавиатура К.га буйруқ ва турли ахборотларни киритади. Кўпинча, К. таркибига «сичқон» манипулятори ва принтер киритилади. «Сичқон» икки ёки учта кнопкаси (тугмаси) бўлган қурилма бўлиб, унинг ёрдамида К. ишини осонлаштиради. Принтер эса ахборотларни қоғозга тушириш учун хизмат қилади. Замонавий К.лар, асо-сан, тўрт қурилма: бошқариш, процессор, хотира ва киритиш-чиқариш қурилмаларидан иборат. Бошқа-риш қурилмаси К.нинг барча қурилмалари ишини мувофиклаштира-ди вабошқаради. Процессор К.нинг асосий қурилмаси бўлиб, ахборотлар-га ишлов беради, яъни ҳисоблаш амал-лари, солиштириш ва узатиш каби арифметик-мантиқий амалларни бажаради. Бу қурилма бажарадиган амаллар дастурлар орқали белгиланади. Хотира қурилмаси ахборотларга ишлов бериш вақтида уни саклаш учун хизмат қилади. Фойдаланаётган дастурлар ички хотирада, узок, муддат саклана-диган ахборотлар ташқи хотира (дис-кеталар)да сакланади. Ички ва ташки хотираларда ахборот алмашинуви ки-

Компьютер. 1 — монитор; 2 — тизимлар блоки; 3 — клавиатура; 4 — «сичқонча»; 5 — принтер.
ритиш - ч иқар и ш қурилмала-ри  ёрдамида амалга оширилади.
К. ўйинлари ҳам кенг тарқалган. Уларнинг мингдан ортиқхили мавжуд; улар ёрдамида кўп нарсаларни амалий би-либ олиш ва амалий тажрибаларни орт-тириш мумкин (қ. Компьютер ўйинла-ри). К.нинг универсаллиги ахборотни аниқ мақсад йўлида қайта ишлай оли-шига, инсон фаолиятининг турли со-ҳаларида и.ч.ни тубдан ўзгартиришга, кишиларнинг ишини осонлаштириш-га имкон беради. Об-ҳавони олдиндан айтиб беришда метеост-ялар ва сунъ-ий йўлдошлардан келадиган ахборотларни йиғиб ва тахлил қилиб, жуда катта ҳисоблаш ишларини бажаради ва инсон учун қулай бўлган шаклда ифо-далайди (қ. Интранет, Интернет, Компьютер тармоғи).
Ад.: Хол матов Т.,Тайлақов Н., Информатика ва ҳисоблаш техникаси Т., 2001.
КОМПЬЮТЕР ВИРУСИ - ЭҲМ нинг хавфли «дастури». Компьютер эгасини огохлантирмай ва унинг истагига қар-ши унинг дастурига «жойлаштирила-ди» ва зарядланган файлни навбатдаги қўйишда кўпаяди. К. в. компьютернинг рисоладаги иш меъёрини бузади, маъ-лумотларни ўчириб юборади, дисплей (монитор) экранидаги тасвирни бузади, ҳисоблаш жараёнини секинлашти-ради. К. в. дастурини ишлаб чиқувчилар 20-а. 80-й.лари бошида АКШда пайдо бўлди, кейин дунёнинг барча мамла-катларига тарқалди. К.в.га қарши ку-рашиш учун махсус дастурлар ишлаб чиқилади.
КОМПЬЮТЕР ГРАФИКАСИ - график дисплей (монитор) экранида тас-вирий информацияни визуаллаш («кўринадиган» қилиш). Тасвирни қоғозда, фотоплёнкада, кинолента ва б.да акс эттириш усулидан фаркли ра-вишда К. г.да компьютерна ҳосил қилинган тасвирни дарҳол ўчириб таш-лаш, унга тузатиш киритиш, исталган йўналишда торайтириш ёки чўзиш,

Компьютер графикаси. Компыотерда чизил-ган сурат.
яқинлаштириш ва узоклаштириш, ра-куренн ўзлаштириш, буриш, харакат-лантириш, рангини ўзгартириш ва б. амалларни бажариш мумкин. Китоблар-ни безаш, раем ва чизмаларни тайёр-лашда буюмларни лойиҳалаш ва модел-ларини ясашда, телерекламалар яра-тишда, телевизион эшиттиришлар «қистирмалари» (заставкалари») ни, мультфильмларни яратишда, кино-фильмларда қизиқарли кадрлар хреил қилиш ва б. кўп соҳаларда қўллани-лади.
КОМПЬЮТЕР ТАРМОҒИ, ЭҲМ тармоғи — ахборотларни уйғунлаш-тириб алмашиниш мақсадида узатиш линиялари орқали боғланган алоҳида компьютерлар мажмуи. Ҳар қайси ax-борот истеъмолчисига ахборотлар за-хиралари (маълумотлар базаси, процессор, хотира ва ҳ. к.) дан биргаликда фойдаланиш учун қўшимча имконият яратади. Кичик ҳудуд (корхона, таш-килот) доирасида фойдаланиладиган К. т. локал (маҳаллий), кенг ҳудуд (ўлка, давлат, қитъа ва б.)ни қамраб оладиган К. т. глобал (умумлашган) деб аталади (яна қ. Интранет, Интернет).
КОМПЬЮТЕР   ТОМОГРАФ   - объ ектлар (мае, одамнинг ички аъзола-ри, саноат маҳсулотларининг ички ту-зилиши)ни   тадқиқ   қилиш   учун мўлжалланган қурилма. Бунда ҳар хил
нурлар б-н ёритиш ва ҳисоблаш усул-лари ёрдамида олинган объект ички ту-зилишининг қатлам-қатлам тасвирла-ри (томограммалар) ўрганиб чиқила-ди ва объект ҳақида тегишли хулоса чиқарилади (қ. Томография). АҚШ оли-ми А. Кормак томонидан 1963 й. иш-лаб чиқилган, бошқа олимлар томонидан такомиллаштирилган. К.т. тиб-биётда, турли саноат тармокларида қўлланади.
КОМПЬЮТЕР ЎЙИНЛАРИ - компьютер ёрдамида ўйналадиган кўнгил-очар ўйинлар ва бошқотирма эрмак-лар. Ўйин майдони компьютер орқали бошқарилади ёки дисплей ва телевизор экранида намоён бўлади. Турли ўйин-лар (мае, автомобилни бошқариш, теннис, футбол ўйнаш ва б.) нинг ке-чиши ва вазиятлари моделлари (дас-турлари) тузилиб, К. ў. шулар асосида ташкил қилинади. Моделда ўйинга жалб қилинган объектлар ва улар ора-сида бўлиши мумкин бўлган муноса-батлар акс этади. Мае, бир оддийроқ ўйин савиясидан юқорироқ ўйин са-виясига ўтиш шартларини ўз ичига олган ўйин қоидалари ишлаб чиқила-ди. К. ў. «жокли» равишда ривожланиб
Компьютер томограф томограммаси.
Одам бош миясининг
Компьютер ўйинлари. Дисплей экранида тет-рис ўйини кўрсатилган.
ва мураккаблашиб бориши, яққолли-ги ва вазиятларнинг сон-саноқсизли-ги б-н бошқа ўйинлардан ажралиб ту-ради. «Ўйинчоқлар»нинг маҳорати ва кўникмалари ошган сари К. ў. қизи-қарли ва мазмунлироқ бўлиб бора-ди.
КОМРОН, Комрон Мирзо (1509, Агра — 1557, Макка) — шоир ва давлат арбоби. Бобурнинт ўғли. Адабиёт, ҳарб ва сиёсат илмларини дастлаб ота-си Бобурдан, сўнгра ўша даврнинг етук олимлари, давлат арбобларидан ўрган-ган. Отаси ҳаётлигида Қандахрр ва Ко-бул ҳукмрони эди. Бобур вафотидан сўнг Ҳумоюнтшт фармони б-н Панжоб ва Ҳинд дарёси воҳаси ҳам унга топ-ширилди. Шершоҳ Сурий Бобурийлар давлатини босиб олгач (1540), ушбу вазиятдан фойдаланган К. укаси Ҳин-дол Мирзо б-н қўшилиб, Аграни эгал-лайди. Ҳумоюн Эронга қочиб, сафавий-
лар шоҳи Таҳмасп /дан кўмак сўрайди. К. эса Афғонистонда ота мулкини ас-раб, мамлакатни ободонлаштиришга катта эътибор беради. Шоирлар, олимлар, санъаткорлар, ҳунармандларни саройига чорлаб, уларга моддий ва маъ-навий жиҳатдан ёрдам кўрсатади. Ко-булни илму ҳунар, адабиёт ва санъат марказига айлантиради. Афғонистон-нинг барча вилоятларини қўлга кири-тиб, ўзини подшоҳ деб эълон қилади. Ўз номига хутба ўқитиб, танга зарб қилдиради. 1545 й. Ҳумоюн Эрондан қарбий ёрдам олиб, К. тасарруфидаги Қандаҳор, Кобул, Ғазна, Бадахшонни эгаллайди. Жангда К. енгилиб, асирга олинади. Ҳумоюн К.нинг гуноҳидан ке-чиб, унга Кўлоб ҳокимлигини беради. Аммо 1 йилдан сўнг Ҳумоюннинг Балх-га кетганидан фойдаланган К. яна ака-сига қарши чиқади. Кобул яқинидаги Тангиҳода бўлган жангда К. енгилиб қочади (1550), укаси Аскарий Мирзо асирга олинади. К. пуштунлар қабила-сининг сардори Одам Кахкардан ёрдам сўрайди. Одам Кахкар пуштунларнинг мех.мондустлик одатларига хилоф равишда К.ни Ҳумоюнга тутиб беради. Ҳумоюн яна К.нинг гуноҳидан кечмоқ-чи бўлганида, аркони давлат бунга йўл қўймайди. Натижада Ҳумоюн К.ни кўзига мил торттиради. К. Каъбани зи-ёрат қилиб, 3 йил Маккада яшайди ва шу ерда вафот этади. У Муҳаммад (сав) нинг катта завжалари Хадича қабрининг оёқ томонига дафн қили-нади.
К. девонининг 3 та қўлёзма нусхаси сакланиб қолган. Улардаги туркий шеърлар: 40 ғазал, 21 фард, 26 рубо-ий, 3 қитъа, 9 маснавий ва таркиббанд (1114 миера). Дарий тилидаги шеърлар: 26 газал, 22 фард, 4 рубоий, 3 қитъа, 4 маснавий (346 миера). Девонининг қўлёзма нусхаларига кирмаган дарий тилида битилган баъзи ғазал, рубоий ва фардлар турли тазкира ва баёзлар-дан топилган. К.нинг хрзиргача маълум дарий тилидаги шеърлари 418 миера-дан иборат. К. отаси Бобур каби, асо-сан, ғазал жанрида ижод қилган. Fa-залларида кўпроқ суфиёна қарашлар акс этган («Зиҳи ҳар заррадин ҳуснунг ҳувайдо...»). Борлиқ ва ундаги барча нарса-ҳодисалар Яратганнингтажалли-си бўлиб, бутун олам ўзининг турли шаклларда товланишидан бошқа нар-са эмаслиги каби маълум даражада пан-теизмга яқин турувчи ғояларни илгари суради. Шоирнинг маснавийлари, асо-сан, ирфон ва тасаввуф, ҳикмат ва панд-насиҳат, ахлоқий ва маънавий мавзуларга бағишланган. К. девони қўлёзма нусхалари Ҳиндистоннинг Пат

(Худобахш кутубхонаси, инв. №470) ва Калькутта (Осиё жамияти қўлёзмалар фон-ди, инв. №668) шаҳарларида сакланади.
Ас: Девон, Т., 1993.
Ад.: Ҳасанхожа Нисорий, Музак-кири аҳбоб, Т., 1993; Файзиев Т., Тему-рийлар шажараси, Т., 1995.
Ҳабиб Абдуназар.
КОМСОМОЛЬСК-АМУР - РФ Хаба-ровск ўлкасидаги шаҳар (1932 й.дан), Амур дарёси соҳилидаги порт. Т.й. стан-цияси. Аҳолиси қарийб 312 минг киши (1990-й.лар ўрталари). Қора металлургия, кемасозлик, машинасозлик, нефт-ни қайта ишлаш, енгил, озиқ-овқат са-ноати корхоналари, 3 олий ўқув юрти, театр, ўлкашунослик ва бадиий музей-лар бор. К.-А.га 1932 й. асос солинган. КОМСТОК ҚУРТИ, ко меток чер-веци (Psiudococcus comstocki Huw.) — кокцидиялар кенжа туркумига ки-радиган ҳашарот, ички ва ташки карантин объекти. Биринчи марта 1890 й.да АҚШнинг Калифорния штатида Д.Комсток томонидан топилган. Урғо-чисининг танаси узунлиги 3—4 мм, ту-хум қўйиш даврида 5—6 мм га етади. Танаси оқ мумсимон парда б-н қоп-ланган, четларида 17 жуфт мумсимон ўсиқ, шу жумладан, тана узунлигининг ярмигача борадиган иккита дум ипи бор. Кўзлари йирик, мўйловлари 8 бўлим-ли, эркаги 1,2—1,5 мм узунликда, қанотли, туси қизғиш, кўзлари қора, қизил доиралар б-н ўралган. Мўйлов-лари 10 бўғимли. Урғочиси 600 га яқин тухум қўяди. Тухумининг катталиги 0,3 мм, овал шаклда. Дарахтлар ковагида, ўсимлик илдизларида, хазон орасида, девор ёрикларида тухумлик босқичида қишлайди.
Бир йилда 3—4 авлод беради. Апр. ой-ида тухумдан чиққан қуртлар зарарла-ган тут дарахти новдалари қинғир-қий-шиқ бўлиб, барглар сарғаяди ва қуриб қолади, дарахт танаси, илдизлари ва шохларида шиш ва ёриклар ҳосил бўла-ди. Қурт тезаги б-н ифлосланган тут барги эса ипак қурти учун зарарлидир.
К.қ. тут дарахтидан ташқари, шаф-толи, анор, маккажўхори, картошка, карам, помидор, қовун, тарвуз ва бир қатор бошқа кўпгина дарахтсимон ва ўтсимон ўсимликларнинг танаси, по-ялари, шохлари, барглари, куртакла-ри, шона, ғунча, гуллари, меваларига ва 5—6 см чуқурликда тупроқцаги ил-дизларининг юқори қисмига зарар ет-казади (оқ момиққа ўхшаган қолдиқ қолдиради). К.қ. Ўзбекистонга 1939 й.да Япониядан келтирилган тут кўчатлари б-н келиб қолган.
Кураш чоралари: энг афзали биологик усул. К.қ.нинг кушандаси бўлган псевдафикусни кўпайтириб,

зарарланган ҳудудларга тарқатиш ло-зим. Агротехника тадбирларини ўз вақ-тида ўтказиш; бегона ўтлар, кузда ха-зонларни ва қуриган шох-шаббаларни йиғиштириб ёқиб ташлаш; экиладиган янги кўчатларни махсус хоналарда дезинфекция қилиш шарт (қ. Червецлар). Султон Ашмуҳамедов, Норқўзи Эргашев.
КОН — Ер пўстининг маълум майдо-нида табиий ҳолда тўпланган ва иш-лаб чиқарилиши иқтисодий жиҳатдан фойдали бўлган қазилма бойликлар (минерал ёки минерал агрегатлари). Захираси, сифати, аҳамиятига қараб, кичик, ўрта ва катта К.лар бўлади. Мае, темир К.лари захираси млн. тонна бўлса кичик К., 10 млн. т бўлса, ўрта К., 100 млн. т дан ортиғи катта К. ҳисобланади (қ. Фойдали казилма кони). КОН КОМБАЙНИ — фойдали казил-малар ёки тоғ жинсларини умумий массадан ажратиб олиш, майдалаш ва транспорт воситаларига ортиш ишла-рини бир йўла бажарадиган кон маши-наси. Асосий қисмлари: кон жинслари массивини бузиб, уларни майдалайди-ган иш органи; юклаш органи; ҳара-катлантирувчи двигателлар; силжитиш механизмлари; ҳавосини янгилаб ту-риш ва чангларни тутиб қолиш қурил-малари; бошқариш органлари. Фойдали қазилмаларни қазиб чиқариш учун мўлжалланган К. к. — тозалаш ком-байни, кон йўлакларини тайёрлаш учун мўлжалланган К. к. — ў т и ш ком-байни, участкада лавани биринчи ишга тушириш учун мўлжалланган К.к. — к е с и ш  комбайни деб аталади.
Тозалаш К. к. нинг қия, ётиқ ва тик қатламда ишловчи; жуда юпқа (0,8 м гача), юпқа (0,81 — 1,21 м), ўртача юпқа (1,21—3,5 м) ва калин (3,5 м дан юқори) қатламлардан қазиб оладиган; шунингдек, тор жойни камрайдиган ва кенг жойни камрайдиган хиллари бор. Тик қатламда ишловчи комбайнда кумир юкловчи қисми бўлмайди. Тозалаш К. к. даги асосий иш органлари: кесувчи занжирлари бўлган бир ёки бир неча бар (рама)лардан иборат бўлган барли; айланиш ўқи вертикал ёки го-ризонтал жойлашган барабанли; айланиш ўқи горизонтал жойлашган шнек-ли; бурғилаш иш органлари. Булардан ташкари, бирлаштирилган (мае, бур-
Стрелкасимон иш органли ўтиш кон комбайни.
ғилаш ва барабанли) иш органлари ҳам қўлланилади. Тозалаш К.к. комбайнга монтаж қилинган механизм, канат ёки гусеница ёрдамида ҳаракатланади. Ўтиш К. к. фойдали қазилмани ёки жинсларни асосий массадан ажратув-чи, стрелкасимон, бурғили (роторли, роторли-планетарли) ва тебранма иш органига эга. Улар гусеницали, одим-ловчи аралаш ҳаракатлантиргич ёрдамида ҳаракатланади. Юклаш органи ковш, сидиргичли конвейер, шнек ва б. кўринишда бўлади. Ўтиш комбайн-лари ёрдамида бутун кон йўлаклари
Тор жойни қамрайдиган тозалаш кон комбайни.
Иш органи бурғидан иборат кесиш кон комбайни.
очиб бўлингач, шахта майдони лава деб аталувчи иш участкаларига бўлинади. Ҳар қайси лавада тозалаш комбайнла-рида қазилмани қазишга киришишдан олдин кесиш К.к. ёрдамида кон мас-саси бутун лава бўйлаб кесилади. Бу комбайн б-н исталган қатламдаги кумир катламини кесиш мумкин. Бун-дай К. к.нинг иш органи икки шарнир-ли занжири бўлган тебранувчи қўшалоқ бардан иборат. Қазиб чиқарилган фойдали қазилма ёки тоғ жинслари юклаш органи ёрдамида конвейерта ортилади. КОН САНОАТИ, кон қазиб олиш саноати — фойдали қазилмалар кон-ларини қидириш, уларни ер остидан казиб олиш, дастлабки қайта ишлаш — бойитиш бўйича и.ч. тармоклари мажмуи. К.с. куйидаги асосий гуруҳларга бўлинади: 1) ёқилғи (нефть, табиий газ, кумир, сланец, торф) қазиб олиш саноати; 2) руда (темир рудаси, марганец рудаси, рангли металлар, асил ва ноёб металлар рудалари, радиоактив элементлар) қазиб олиш саноати; 3) нометалл қазилма ва маҳал-лий қурилиш материаллари саноати (мармар, фанит, асбест, бўр, доломит,

кварцит, каолин, гипс, мергель, дала шпати, оҳактош ва б.ни қазиб олиш); 4) кон-кимё (апатит, калий тузлари, нефелин, селитра, олтингугурт колче-дани, бор рудалари, фосфат хом ашё-си қазиб олиш) саноати; 5) гидроминерал сувлар (минерал ер ости сувла-ри, сув таъминоти ва б. мақсадлар учун сув) олиш саноати.
Кон иши қад. даврлардан бери маъ-лум. 18-а. охири — 19-а. бошларидан жадал ривожлана бошлади. 20-а. охир-ларига келиб дунёда йилига 5 млрд. т дан зиёд кумир, 3 млрд.т дан зиёд нефть, 2,3—2,5 трлн. м3 табиий газ ва 1 млрд. т темир рудаси қазиб олинмоқда. Бошқа турдаги минерал хом ашёни ка-зиб олиш ҳажми камроқ. Жумладан, дунёда кейинги вақтда йилига 2,2—2,3 минг т олтин қазиб олинмоқда. Жаҳонда уран етказиб берувчи йирик мамлакатлар қаторига Канада, Австралия ва ЖАР, калий тузлари бўйича Канада ва Германия давлатлари киради. Темир рудасини қазиб олиш иқтисодий ривожланган мамлакатларда ҳам (АҚШ, Канада, Австралия, ЖАР, Швеция, шунинг-дек, Россия ва Украина), ривожланаёт-ган мамлакатларда ҳам (Хитой, Бразилия, Ҳиндистон, Венесуэла, Либерия) кенг миқёсда амалга оширилмоқда.
Халқаро географик меҳнат тақсимо-тининг чуқурлашиши ва янада ривож-ланиши дунёда 6 та йирик К.с. марказ-ларининг шаклланишига олиб келди. Уларнинг ҳиссасига жами қазиб олин-ган хом ашё ва ёқилғининг 2/3 қисми тўғри келмокда. Шундай мамлакатлар қаторига АҚШ, Канада, Австралия, ЖАР, Россия ва Хитой киради. К.с. кўпчилик бошқа мамлакатларда ҳам ривожланган. Лекин уларда хом ашё ёки ёқилғининг бир-икки тури казиб оли-нади, холос. Жумладан, дунёда кумир қазиб олишда Польша, мис рудаси қазиб олишда Чили, қалай рудаси қазиб олишда Малайзия, нефть қазиб олишда Форс кўрфази мамлакатлари юқори ўринларни эгаллайди.
Ўзбекистон Республикаси жаҳонда К.с. юқори ривожланган мамлакатлар қаторидан мустаҳкам ўрин олган. Ҳозирга қадар Ўзбекистонда ҳаммаси бўлиб 2,7 мингдан зиёд истиқболли турли фойдали қазилма конлари аниқ-ланган. Улар 100 га яқин минерал-хом ашё турларини ўз ичига олади. Муҳим стратегик манбалар — нефть ва газ кон-денсати, табиий газ бўйича 155 та кон, қимматбаҳо металлар бўйича 40 дан ортиқ, рангли, нодир ва радиактив металлар бўйича 40, кон-кимё хом ашёси бўйича 15 та кон ва б. қидириб топилган ва ишга туширилган.
Олтин, уран, нефть, фосфоритлар-нинг разведка қилинган захиралари бўйича Ўзбекистон жаҳонда етакчи ўринни эгаллайди. Республика жаҳон-да олтин захиралари бўйича 4-ўринда, мис захиралари бўйича 10—11 ўрин-да, уран захиралари бўйича 7—8 ўрин-да туради (2001) (яна қ. Газ саноати, Рангли металлургия, Кумир саноати, Нефть саноати, Олтин саноати, Темир руда саноати).
Абдуҳаким Қаюмов.
КОНАКРИ — Гвинея пойтахти (1958). Томбо о. ва Калум я.о.да жойлашган (ўзаро дамба орқали боғланган). Ахолией 1558 минг киши (1997). Иклими нам ва қуруқ мавсумли экваториал, муссон-ли икдим. Янв.да ўртача т-ра 23°, июл-да 22°; йилига ўртача 4300 мм ёғин ёғади. Денгиз порти орқали четга ми-нераллар ва қ. қ. хом ашёлари чиқари-лади. К. — Гвинеянинг т.й. маркази. Аэропорти халқаро аҳамиятга эга. К. — йирик иқтисодий марказ, мамлакат ишлаб берувчи саноатининг катта қис-ми шу ерда жойлашган. Озиқ-овқат, курилиш материаллари, кимё, тўқима-чилик, металлсозлик, цемент, полиграфия саноати корхоналари бор. Шаҳар атрофида сабзавотчилик ривожланган.

Ша\ар 1884 й.да сусулар қишлоғи ўрнида вужудга келган. 1895—1958 й.ларда Франция Гвинеясининг маъ-мурий маркази. К. узунасига чўзилган: жан.-ғарби — порт ва т.й. вокзали жойлашган эски шаҳар қисмидан иборат, янги шим.-шарқий қисми эса маъму-рий марказ, аэропорти ҳам ўша ерда. 20-а.нинг 2-ярмида К.да кўплаб замо-навий маъмурий ва турар жой бинола-ри қурилди. Илмий муассасалар, Миллий кутубхона, Миллий музей, Халқ-лар саройи бор.
КОНВЕЙЕР (инг. conveyer — ташув-чи), транспортёр — тўкма, дона-ли, бўлак-бўлак юк ёки буюмларни, асосан, қисқа, баъзан узок, масофага узлуксиз ва бир хил маромда таший-
Шарбат қадоқлаш конвейери.
диган машина. Вазифасига кўра, транспорт (юк ташийдиган) ва технологик (технологик операцияларни ўзаро боғ-лайдиган) хилларга бўлинади. Тор-тиш органи бўлган ва тор-тиш органи бўлмаган турлари бор. Электрик юритма б-н ҳаракатла-надиган механик К. кенг таркалган. Бундай К.ларнинг тортиш органлари лента, занжир ва канатдан иборат бўлиб, улар ёрдамида буюм ёки юклар ташилади. Юк ташиш органларининг турига кўра, дастурли бошқариладиган лентали, куракли, пластинкали, осма, шунингдек, ковшли, аравачали ва б. турларга; тортиш органи бўлмаган винт-ли (шнекли), инерцион (чайқалувчи, тебранма), роликли (ролганг), одимлов-чи (қуймачилик, йиғувчи) ва б. турларга бўлинади. Лентали К. б-н, асосан, донали юклар ташилади. Занжир-га бириктириладиган мосламанинг ту-зилишига қараб, занжирли К. лар пластинкали, куракчали, ксвшли ва аравачали бўлади. Пластинкали К. лар, асосан, бўлак-бўлак материалларга мўлжалланган бўлиб, юкни қия йуна-лишда ташишга имкон беради, майда кумир ва рудаларни суриш учун ишла-тилади. Ковшли ва аравачали К.лар айрим корхоналарда (металлургия ва кимё комбинатларида), асосан, тўкма юкларни ташиш учун ишлати-лади. Буғдой, ун, цемент, шағал, қум, майда кўмир кабиларни яқин масофага ташиш учун винтли К.лар қўллани-лади. Тўп қилиб йиғилган ёки яшик-ларга жойланган юкларни пастга туши-риш учун роликли (гравитацион) К. дан фойдаланилади. Бундай К.ларда юк ўз оғирлиги б-н пастга тушади. И н е р -

и и о н К. тўкма кжни горизонтал ва қия йўналишда қисқа масофага ташиш учун мўлжалланади. Бундай К. да юк инерция кучи ҳисобига ҳаракатланади. Булардан ташқари, юклар суюкликлар б-н бирга насослар ёрдамида қувур ёки новларда ҳаракатланадиган гидравлик, юклар ёки буюмлар вентилятор-лар ёрдамида ҳосил қилинадиган бо-симлар фарқи ҳисобига қувурларда ҳаракатланадиган пневматик К.лар бор. Махсус ишларга мўлжалланган К.лар элеватор ва эскалатор деб ата-лади.
КОНВЕКТОР (лот. convecto — олиб келаман) — марказий иситиш тизи-леддаги иситиш асбоби; ундан умуман барча иссиқлик конвекция йўли б-н иситиладиган хонага узатилади. Иситиш элементи қовурғали труба (ичидан ис-сиқ сув ёки сув буғидан иборат иссиқ-лик элтгич ўтади) кўринишдаги К. ва электр қиздириш элементи бўлган К., кожухли ва кожух-сиз К. лар бор. К. ту-рар жойлар, жамо-ат ва саноат бино-ларида қўллани-лади.
Полга ўрнатиладиган конвектор: 1 — панжа-ра; 2 — кожух; 3 — ростлаш клапани; 4 — қиздириш элементи (стрелка б-н ҳаво йўли кўрсатилган).
КОНВЕКЦИЯ (лот. convectio — келти-риш, элтиб бериш) — 1) суюқлик, газ ва сочилувчан муҳитларда шу муҳит-даги модда оқими орқали иссиқлик-нинг кўчиши. Табиий (эркин) ва маж-бурий хиллари мавжуд. Табиий К. оғирлик кучи майдонидаги оқувчи ёки сочилувчан моддалар нотекис қизди-рилганда вужудга келади. Кучлироқ қиздирилган модцанинг зичлиги кам-роқ бўлади ва Архимед кучи ҒЛ = Др- V таъсирида камроқ қиздирилган модда-га нисбатан кўчади, бу ерда Др — қиз-дирилган модда ва атроф муҳит зич-ликлари фарқи, V — қиздирилган модда ҳажми. К. йўналиши оғирлик кучи йўналишига тескари бўлади. К. модда т-расини тенглаштиришга олиб келади. Мажбурий К.да модда кўчиши, асосан, бирор қурилма (насос, аралаш-тиргич ва б.) таъсирида содир бўлади. Бу ерда иссиклик кўчиши жадаллиги фақат юқорида айтилган омилларга эмас, балки модданинг мажбурий ҳара-кати тезлигига ҳам боглиқ; 2) атмосфера қатламида ҳаво алмашиниши. К.
туфайли момоқалдироқ рўй бериши, сел, дўл ёғиши мумкин. Баъзан, атмосфера фронти (оқими) бўлиб, иссиқ ва совуқ ҳаво қатлами кўчади, пастдан юқорига иссиқ ҳаво кўтарилади ва ҳар 100 м баландликка кўтарилганда 1° совийди, лекин конденсатланиш, инверсия туфайли ҳаво жуда баланд кўта-рилиши мумкин эмас. Термик К. ёз кун-лари қуруқликда, қиш кунлари эса денгиз сиртида ҳосил бўлади; 3) за-рядланган жисм б-н бирга заряд кўчи-ши. Атмосферада ҳаво массаси ёки бу-лутлар электр зарядини кўчиради, бунда ҳосил бўлган ток К. токи дейилади; 4) кўл, денгиз ёки океанларда сувнинг вертикал ҳаракати. Бундай К. сув т-раси ёки шўрлигининг ўзгариши сув зичли-гининг ўзгаришига олиб келади. К. туфайли сувнинг физик ва кимёвий таф-силотлари мувозанатлашиб туради, сувнинг пастки катламларида, шунинг-дек, қиш ойларида океанлар соҳилла-рида об-ҳаво иссиқроқ бўлади. КОНВЕНЦИЯЛАР, халқаро кон-венциялар (лот. conventio — кели-шув, битим) — халқаро шартномалар турларидан бири; одатда, давлатнинг бирон-бир махсус соҳадаги ўзаро ҳуқуклари ва мажбуриятларини белги-лаб беради. Кўп томонлама К. умумий тусдаги меъёрларни ўз ичига олади [мае, Гаага конвенциялари (1899 ва 1907), Женева конвенциялари (1949) ва б.]; кўпинча, К. бирон-бир соҳага ихтисос-лашган халкаро ташкилотлар томони-дан қабул қилинади (мае, Халқаро меҳ-нат ташкилотининг конвенциялари). КОНВЕРГЕНЦИЯ (лот. convergo -яқинлашаман, ўхшайман) (биологи я да) — турли аждодлардан келиб чиққан организмларда бир хил ташки муҳит таъсирида ўхшаш белгиларнинг пайдо бўлиши. К. натижасида вужудга келадиган белгиларнинг ўхшашлиги аналогия дейилади. «К.» терминини Ч.Дарвин фанга киритган. К. ҳар қан-дай органлар тузилишига тегишли бўлиши мумкин. Тез сузувчи тоғайли ва суякли баликларга денгиз сут эми-зувчи ҳайвонлари — дельфинлар тана-сининг ўхшашлиги; қушлар қаноти б-н сут эмизувчилар — кўршапалаклар қанотининг ўхшашлиги; барча сакров-чи сут эмизувчилар гавда шаклининг ўзаро ўхшашлиги бунга мисол бўлади. Географик жиҳатдан бир-биридан узоқ-да жойлашган ҳудудларнинг ўхшаш яшаш жойларида қатор конвергент тур-ларни ўз ичига олувчи бутун биоценоз-лар конвергент тарзда ривожланиши мумкин. Мае, Австралияда халтали сут эмизувчиларнкнт эволюцияси дунёнинг бошқа материкларида яшовчи йўлдош-
ли сут эмизувчиларга конвергент бўлган кўпгина турларнинг шакллани-шига олиб келган (бўри — халтали бўри, айиқ — халтали айиқ, сичқон — халтали сичқон ва б.). КОНВЕРТЕР, конвертор (инг. converto — ўзгартираман, айлантира-ман) — суюқ чўянга кислород ёки ҳаво юбориб пўлат олинадиган ёки штейн-ларга ҳаво ёки кислород юбориб кора металл ёхуд рангли металл сульфид-лари олинадиган металлургия агрега-ти; конвертер ишлаб чиқариши қурил-маси. Пўлат олишда, асосан, кислород-ли К. ишлатилади. Илгари бу мақсадда бессемер ва томас К.лари ишлатилган.
Пилот кожух
Кислородли конвертер.
К. нок ёки цилиндрик кўринишда бўла-ди. К.ни тубидан, ёнидан ва устидан кислород (ҳаво) берилади. К.ни махсус механизм б-н оғдириб бўғзидан чўян қуйилади, унга флюс, темир-тер-саклар солинади. Тайёр маҳсулотлар (пўлат, шлак, газлар) ҳам шу бўғзи-дан олинади. Бундай К.ларнинг сиги-ми 400 т гача боради. Штейнлардан маҳсулотлар олинадиган К.нинг ичига магнезит ғишти терилади. К.нинг бўғзи-дан штейнлар, флюслар ва б. матери-аллар солинади. Бунда ҳаво ёки кислород К.нинг пастки қисмида жойлашган фурма орқали берилади. Ҳосил бўлган маҳсулот (шлак ва металл) бўғзидан қуйиб олинади (яна қ. Бессемер жараёни, Томас жараёни). КОНВОЙ (голландча — konvooi) — 1) транспорт, ҳарбий асирлар, маҳбуслар ва б.ни қўриқловчи ҳарбий бўлинма, қисм; 2) ҳарбий транспорт ва савдо кемалари отряди ҳамда уларни денгиз-дан ўтиш чоғида қўриқлаб борувчи жанговар кемалар. 2-жаҳон уруши дав-

рида (1939—45) транспорт кемаларни кузатиб бориш мақсадида махсус К'. кемалар ясалган.
КОНГЕНИАЛЛИК (лот. con - бирга ва genius — руҳ) — руҳий, маънавий жиҳатдан кишиларнинг бир-бирига мослиги, ўхшашлиги, мутаносиблиги, яқинлиги. К. тушунчаси қадимдан психология фанида қулланади. Инсонлар ўртасидаги ўзаро яқинлик, жисмоний, физиологик, психологик жиҳатдан ўхшашлик муаммолари кишиларни қизиқтирган. Бу ўхшашликни аниклаш-нинг муайян мезонлари яратилган. Бу борада куч, қомат, истара, чирой одам-ларнинг қиёсий ўлчами сифатида хиз-мат қилади. Инсонлар ўртасидаги ру-ҳий, фикр юритиш йўналиши, табиий ва ирсий омиллар (истеъдод, лаёқат)га тааллуқли ўта яқинлик, мутаносиблик психология фанининг тадқиқот пред-метига айланган. Бундай ёндашувнинг вужудга келишига асосий сабаб — кишиларни психологик нуқтаи назардан муайян типларга, тоифаларга ажратган ҳолда уларга махсус муносабатни амал-га оширишдир. Инсонлар орасидаги К. уларнинг характерида, қизиқишлари ва маслакларида, интилиш ва орзу-истак-ларида мужассамлашади. Шунингдек, К. одамларнинг фикр юритиш суръа-ти, мароми, мантиқи, билим доираси орасидаги ўта яқинлик туфайли келиб чиқади. Кишилар ўзларининг хатти-ҳаракатлари, нерв системаси, темперамент хусусиятлари б-н ҳам К.ни вужудга келтиради. Бунинг натижасида табиий-ирсий белгилари б-н ўзаро ўхшаш психологик табиатли кишилар гуруҳи пайдо бўлади. КОНГЛОМЕРАТ (геологияда) — да-ғал чақиқ чўкинди тоғ жинси, қум, шағал ва тош бўлакларининг бирикиб цементланишидан ҳосил бўлади. Темир оксиди, карбонат, гилли материаллар ва силикат кислота К.да бириктирув-чи материал ролини бажаради. К.лар бир хил (мономикт) ёки турли тоғ жинслари бўлакларидан (полимикт) ташкил топади. Денгиз, кўл, аллюви-ал, пролювиал, базал К. турлари бор. Тог ва тоғ этакларида кўп учрайди. К.лар йўл қуриш, бетон плиталар тай-ёрлаш ва б. қурилиш материаллари и.ч. да кўплаб ишлатилади. КОНГО, Заир — Экваториал Афри-кадаги дарё. Уз. 4320 км, ҳавзасининг майд. 3691 минг км2, йиллик сув сар-фи 1450 км3. Серсувлиги жиҳатидан Африкада 1-, дунёда 2-, 3-ўринларда (Амазонка ва Паранадан кейин). К. Катанга қирларидан 1430 м баландлик-дан бошланади ва Бойома шаршара-сигача Луалаба деб аталади. Дарё Ат-

лантика океанига қуйилади. Йирик ир-моқлари: ўнгдан Луфира, Лувуа, Ауку-га, Арувими, Итимбири, Монгала, Убанги, Санга; чапдан — Ломами, Лу-лонга, Руки, Касаи. К. ирмоклари ор-қали Мверу, Бангвеулу, Танганьика кўллари б-н, Рузизи дарёси орқали Киву кўли б-н туташган. К.нинг Луалаба қисми ясситоғлик ва платолар орасидан, Бойома шаршарасидан Киншаса ш.гача (1700 км) текисликдан оқади. Киншаса б-н Матади ш.лари орасида 70 га яқин остона ва шарша-ралар (Ливингстон остоналари) ҳосил қилган. Матадидан ўтгач, денгиз бўйи пасттекислигида оқади (бу ерда дарё ўзанининг кенглиги 1—2 км, чуқурли-ги фарватерида 25—30 м). Эстуарийси-нинг кенглиги ўрта қисмида 19 км. К., асосан, ёмғир сувларидан тўйинади. Қуйи оқимида йиллик ўртача сув сарфи 46 минг м'/сек. (максимал 75 минг м'/сек., минимал 23 минг м3/сек.). Қуйи ва ўрта оқимида май—июнда ва нояб.— дек.да, юқори оқимида нояб.— дек.да суви кўпаяди. Дарё йилига 50 млн. т оқизиқ келтиради. К. ва унинг ирмоқларидаги сув йўлларининг уз. 20 минг км. Гидроэнергия захирасига бой. К. ва унинг ирмоқларида балиқнинг кўплаб тури яшайди. К. ҳавзасида йирик дарё ва кўл портлари: Букама, Конголо, Кабало, Кисангани, Киншаса, Браззавиль; денгиз портларидан — Матади, Бома ва Банана жойлашган. К.нинг куйилиш еринй 1482 й.да пор-тугалиялик денгизчи Д. Кан, Луалаба-ни 1771 й.да Д. Ливингстон, К.нинг кўп қисмини 1876—77 й.ларда Г. Стэнли та-дқиқ қилган.
КОНГО (Conqo), Конго Демок-ратик Республикаси (Republique Democratique du Conqo; 1971—97 й.ларда Заир Республикаси) — Марказий Африкада жойлашган давлат. Майд. 2345,4 минг км2. Ахрлиси 53,6 млн. киши
(2001). Пойтахти — Киншаса ш. Маъ-мурий жиҳатдан 11 вилоят (province)ra бўлинади.
Давлат тузуми. К. — республика. Давлат ва ҳукумат бошлиғи — президент. Қонун чиқарувчи ҳокимиятни ҳукумат ва Ўтиш парламенти томонидан қабул этиладиган декрет қонунлар орқали президент амалга оширади. Ижроия ҳркимиятни ҳам президент амалга оширади; у ҳукумат аъзоларини тайинлай-ди ва лавозимидан озод қилади.
Табиати. К. ҳудуди Шим. ва Жан. ярим шарларнинг экваториал ва субэкваториал минтақаларининг қирлар б-н ўралган Конго ботиғида жойлашган. Конго ботигининг энг паст (300—350 м) аллювиал текислик қисми мамла-катнинг маркази ва ғарбидадир. Жан.да бал. 700—1000 м дан 1200—1300 м гача бўлган супасимон платолар бор. Шаба вилоятидаги Митумба тоглари (1889 м), Маника (1679 м) ва Кунделунгу (1772 м) платолари кенг тектоник ботиклар б-н ажралган. Шарқий чегараси бўйлаб бал. 2000—3000 м ли топ;ар жойлашган. Энг баланд жойи — К. ва Уганда чегарасидаги Рувензори тоғи (5109 м). Сунмаган вулканлар бор. Кучли зилзи-лалар бўлиб туради. Фойдали қазилма-лардан мис, колбальт, рух, уран, қалай, темир, вольфрам ва марганец рудалари, боксит, олтин, кумуш, платина, олмос, никель, молибден, кумир ва б. қазиб олинади.
Иклими мамлакат шим.да (3° ш. к. б-н 3° ж. к. оралиғи) экваториал, ҳами-ша серёғин, жан.да ва чекка шим. да субэкваториал, ёзи серёғин, қиши қуруқ, Конго ботиғи ва унинг атрофи-даги платоларда энг иссиқ ой — март-нинг ўртача т-раси 24—28°, энг сал-қин ой — июлнинг ўртача т-раси 22— 25°. Шарқи ва жан.-шарқидаги тоғлар-да иқлим салқинроқ. Шаба вилоятида т-ра июлда 16°, окт.да 24°. Йиллик ёғин экваториал минтакада 1700—1800 мм дан 2000—2200 мм гача, шарқидаги тоғларда 2500 мм ва ундан кўпроқ; чекка жан.да 1000—1200 мм, энг шим.да 1300—1500 мм.
Дарёлари кўп ва серсув. Энг катта дарёси — Конго ва унинг ирмоклари. Мамлакат худудининг 9/10 қисми Конго дарёси ҳавзасида жойлашган. Деяр-ли ҳамма дарёларида остона ва шар-шаралар бор, гидроэнергия ресурсла-ри ниҳоятда катта. Дарёларнинг маъ-лум қисмларидагина кема қатнайди. К.да Киву, Танганьика, Мверу, Тумба ва б. кўллар бор. К.нинг шим. қисми-да подзоллашган латерит тупроқ. Бот-қоклашган тупрокларда доимий яшил

экваториал сернам ўрмонлар бор. Жан. қисмида ва энг чекка шим.даги кизил тупрокларда, асосан, бўйи баланд ўтли саванналар, даре бўйларида эса гале-реяли ўрмонлар ўсади. Жан.-шарқий чеккасидаги қизил-қўнғир тупроқли ерларда барг тўкувчи сийрак саванна ўрмонлари бор. Шаркдаги тоғларда ба-ландликка кўтарилган сари минтақа-лар ўзгариб, сернам экваториал ўрмон-лардан баланд тоғ экваториал ўтлоқ-ларигача алмашиниб боради. Рувензори тоғида абадий қор ва музликлар бор. Ўрмонларда қимматбаҳо ёғочли қизил, сариқ, эбен, лимба, агба каби дарахт-лар, ёғли пальма, каучук берадиган ўсимликлар ўсади. Ҳайвонот дунёси жуда бой. Ўрмонларда ҳар хил маймун, тўнғиз; саванналарда фил, каркидон, буйвол, жайран, ғизол, зебра, жирафа, арслон, қоплон, гепард, чиябўри, сиртлон, бегемот (даре ва кўлларда), қушларнинг турли хиллари, тимсоҳ, заҳарли илонлар, балиқ ва ҳашаротлар (цеце пашша, термитлар) кўп. Миллий боғлари — Вирунга, Гарамба, Салон-ге, Кахузи-Биего ва б.
Аҳолиси. К.да 300 дан ортиқ қабила ва элатлар: луба, конго, руанда, азон-да, банги, тва ва б. бор. Ахрлининг 30% га яқини йирик шаҳарларда яшайди. Расмий тил — француз тили; суахили тиллари, шунингдек, 20 дан кўпроқ лаҳжа бор. Аҳолининг ярмига яқини маҳаллий диНларга, қолганлари христиан динига эътиқод қилади. Муҳим шаҳарлари: Лубумбаши, Мбужи-Майи, Кисангани, Кананга, Букаву, Ликаси, Матади, Киквит.
Тарихи. Ҳоз. К. ҳудудида қуйи палеолит даврига оид манзилгохлар ва тош қуроллар топилган (Касаи, Луалаба, Луапула дарёларининг юқори оқими). Европаликлар бу ерга келишидан анча аввал Бакуба давлати ҳукм сурган, \унармандчилик, савдо-сотиқ ривож-ланган. Сўнг Балуба, Лунда ва ш. к. ўндан ортиқ майда давлатлар мавжуд бўлган. Аҳолиси овчилик, балиқчилик, деҳқончилик, темир ва мис рудалари-ни эритиш ишлари б-н шуғулланиб келган. 15-а. охирида португаллар (Д.Кан экспедицияси) Конго дарёси ҳавзасига ўрнашиб олиб, уни қул бо-зорига айлантирди (15—19-а.лар мобай-нида у ердан 13 млн. дан ортиқ қул Америкага олиб кетилди). Маҳаллий халқ мустамлакачиларга, маҳаллий амал-дорларга қарши узоқ вақт кураш олиб борди (1890-92, 1895-96, 1897-1900, 1901—07). 19-а. 70-й.ларида Бельгия қироли Леопольд II ҳар хил найранг-лар б-н катта ҳудудни босиб одди. Бу ҳудуд «Озод Конго давлати» номи б-н
Конго Демократик Республикаси байроғи.
Леопольд II мулкига айлантирилди (1885). 1908 й. мазкур ҳудуд компенсация эвазига Бельгия ихтиёрига бе-рилгач, Белгия Конгоси номи б-н унинг мустамлакасига айланди. Ҳоки-миятни генерал-губернатор идора қил-ди. Қул савдоси ва эксплуатациянинг кучайиши натижасида маҳаллий аҳоли камайиб кетди (1884 й. 30 млн; 1915 й. 15 млн.). Шунга қарамай, мамлакатда мустамлакачиларга қарши ҳаракат тўх-тамади.
1-жаҳон уруши йилларида ва уруш-дан кейин мустамлакачилар мамлакат табиий бойликлари (олтин, олмос, мис ва ш.к.)ни қазиб олиб, ташиб кета бош-лади. Қ. х.нинг экспортга мўлжаллан-ган соҳалари (каучук, кофе, какао), кончилик ва саноатнинг кимё, озиқ-овқат, тўқимачилик, қурилиш матери-аллари каби тармоқлари, транспорт ва энергетика ривожланиб борди. Катанга, Леопольдвиль, Касаи ва Киву ви-лоятлари асосий саноат марказларига айланди. Йирик шаҳарлар қад кўтара бошлади.
2-жаҳон уруши даврида Бельгия Конгоси АҚШ ва Буюк Британияга хар-бий-стратегик хом ашё (мис, калай, кобальт, рух, уран ва б.) етказиб берадиган манбага айлантирилди. Уруш-дан кейин 40-, айниқса, 50-й.ларда меҳнаткашларнинг мустамлака зулми-га қарши ҳаракати кескин туе олди. Аф-рикаликлар касаба уюшмалари тузиш ҳуқуқига эришди-лар(1946). Кўпгина маданий-маърифий ташкилотлар тузи-либ, улар кейинроқ сиёсий партияларга айланди. Бу партия-лар миллий озодлик ҳаракатини уюш-тириб, Бельгия ҳу-куматидан муста-қиллик беришни талаб қилди. Ниҳо-ят, Бельгия бу та-лабни қондиришга мажбур бўлди.
1960 й. 30 июнда мустақил К. Республикаси эълон қи-линди. Конго миллий ҳаракати пар-
тияси раҳбари Патрис Лумумба бош ва-зир, Ж. Касавубу президент лавозими-ни эгаллади. 1960 й. сент.да К. Республикаси БМТга қабул қилинди. Республика раҳбарлари ўртасидаги келишмов-чиликлар мамлакат мустақиллигига раҳна сола бошлади. 1960 й. европалик-ларни ҳимоя қилиш баҳонаси б-н К.га Бельгия қўшинлари бостириб кирди. Босқинчиларни даф қилиш учун Лумумба илтимоси б-н К.га БМТ армия-си киритилди. Лекин бу армиянинг сусткашлиги натижасида миллий ҳуку-мат ҳокимиятдан четлатилиб, ватан-парвар раҳбарлар таъқиб қилинди. Лумумба ваҳшиёна ўлдирилди (1961 й. янв.). Ватанпарварлар мустақиллик курашини тўхтатмадилар. Уларнинг тазйиқи остида парламент чақирилиб, С. Адула бошлиқ янги ҳукумат тузилди (1961 й. июль). 1964 й. К. Демократик Республикаси деб эълон қилинди. 1965 й. 25 нояб.да ҳукумат армия қўлига ўтди. Унинг бош қўмондони генерал-лейтенант С.С.Мобуту мамлакат президен-ти деб эълон қилинди. Парламент яна тарқатилди, сиёсий партия ва жамоат ташкилотлари фаолияти тақикланди.
Кейинги йилларда ички сиёсий аҳвол кескинлашди. 1997 й. давлат тўнтари-ши натижасида президент Мобуту ла-возимидан четлатилди. Демократ куч-лар уюшмасининг раҳбари Лоран-Де-зире Кабила ҳокимият тепасига келди. 2001 й.дан мамлакат президенти — Жозеф Кабила. Миллий байрами — 30 июнь — Мустақиллик куни (1960).
Асосий сиёсий партиялари ва касаба уюшмалари. К. озодлиги ҳаракати, 1998 й. тузилган; Демократия учун конголик-

лар уюшмаси, 1998 й. ташкил этилган; Инқилоб халқ ҳаракати, 1967 й.да асос солинган; Демократия ва ижтимоий тараққиёт иттифоқи, 1982 й.да тузил-ган; Федералчилар ва мустақил респуб-ликачилар иттифоқи, 1990 й.да тузил-ган. К. меҳнаткашлар миллий бирлаш-маси, бирлашган касаба уюшма мар-кази, 1967 й.да асос солинган.
Хўжалиги. К. — кон ва рангли металлургия саноати ривожланган аграр мамлакат. Хўжалиги ташки бозор учун минерал ва қ. х. хом ашёси и.ч.га мўлжалланган. Ялпи ички маҳсулотда қишлоқ ва ўрмон хўжалигининг улу-ши 31,4%, кончилик саноати улуши 26,9%, савдо ва хизмат кўрсатиш улуши 33,9%.
Саноати. Иқтисодий фаол аҳоли-нинг 13% саноатда банд. Шаба вилоя-тида мис, марганец, Кипушида рух, Луалаба дарёси ва Танганьика кули ора-лиғида қалай, шим.-шарқда олтин, Чикапа ва Касаи дарёлари ҳавзасида олмос қазиб чиқарилади. Энг йирик ГЭСлар Шабада, Конгонинг қуйи оқимида 300 минг кВт ли ГЭС қурил-ган. Рангли металлургия, металлсозлик, машинасозлик, цемент, кимё, ўрмон-чилик, ёғоч тилиш, кемасозлик, тўқи-мачилик, тикувчилик, кўн-пойабзал, қанд-шакар саноати корхоналари, ҳамда ёғ, пиво, ун з-длари, тамаки ф-калари, Матади, Киншасада кемасозлик ва кема таъмирлаш корхоналари, Мвандада нефтни қайта ишлаш з-ди бор. Асосий саноат марказлари: Киншаса, Лумумбаши.
Қишлоқ хўжалиги. Иқтисодий фаол аҳолининг 76% қ.х.да банд. Йирик плантация ва чорвачилик хўжалик-лари б-н бирга ярим натурал майда деҳ-қон хўжаликлари мавжуд. Йирик хўжа-ликлар етиштирган маҳсулот (пальма ёғи, какао, гевея, каучук, кофе, чой ва б.) экспорт қилинади. Ички эҳти-
Киншаса шаҳри.
ёжлар учун маниок, банан, сабзавот, шоли, маккажўхо-ри, сизаль, тариқ, шакарқа-миш, пахта, батат экилади. Қорамол, чўчқа, эчки, қўй боқилади, балиқ овланади. Ўрмон бойликларидан етар-ли фойдаланилмайди. Экспорт учун қимматбаҳо ёғоч тайёрланади. Мой олиш учун ёввойи пальма меваси тери-лади. Умуман, қ.х. ички эҳти-ёжни қондирмайди. К.да 16 минг км ички сув йўли, 5,4 минг км т. й., 154 минг км автомобиль йўли бор. Денгиз портлари: Матади ва Бома. Киншаса ва Лубумбашида халқ-аро аэропорт бор.
Минерал хом ашё экспорт моллари-нинг 80% ини ташкил этади. Четга мис, кобальт, рух, қалай, олтин, олмос, пальма мойи ва ёнғоғи, кофе, чой, каучук, ёғоч чиқаради. Четдан маши-на-ускуналар, металл буюмлар, дори-дармон, транспорт воситалари, озиқ-овқат, газлама, ёқилғи келтиради. К., асосан, Бельгия, Люксембург, АҚШ, Италия, Германия, Франция, Буюк Британия б-н савдо қилади. Пул бир-лиги — К. франки.
Тиббий хизмати. К.да юкумли касал-ликлар кенг тарқалган. 1990-й.ларнинг бошларида 4324 шифохона, шу жум-ладан, 402 умумий касалхона, 300 дан ортиқ туғруқхона, 500 дан кўпроқ диспансер, 12 тиббиёт маркази, 19 клиника, 5 сил ва 3 руҳий беморлар ка-салхонаси, 28 лепрозорий (моховхона) бўлган. Уларда 2143 врач, 20 минг тиббий ҳамшира ва доя ишлади. Врачлар Киншаса, Лубумбаши, Кисангани ун-тларида, ўрта тиббий ходимлар Киншасадаги тиббиёт билим юртида тайёрланади.
Маорифи, илмий ва маданий-маъри-фий муассасалари. 1968 й.дан 6 ёшгача бўлган болалар учун бошланғич ва ўрта таълимнинг 1-поғонаси бепул. Дарслар француз тилида; бошланғич мактабда маҳаллий тиллардан фойдаланилади. Бошланғич мактаб — 6 й.лик, ўрта мактаб — 6 й.лик. Давлат мактаблари-дан ташқари хусусий мактаблар ҳам бор. К.да 19 давлат, 70 хусусий техникум, 14 пед. билим юрти бўлиб, уларда ўқиш муддати — 3—4 й. Олий ўқув юртлари: Киншаса ун-ти (1954), Кисангани ун-ти (1963), Лубумбаши ун-ти (1955), Нафис санъат академияси, Янгамби-
даги агрономия фанлари ин-ти ва Киншасадаги пед. ин-ти, шунингдек, ай-рим техникумларнинг 5 й. ўқитилади-ган баъзи ф-тлари ҳам олий маълумот беради. Илмий муассасалари: Киншасада — Марказий Африка илмий тал-қиқот ин-ти (1975), Тропик тиббиёт ин-ти (1899), Конго геогр. ин-ти (1949), Атом энергияси марказий комиссарли-ги (1959), геол. тадқиқотлари бюроси, Лубумбашида К. тарих жамияти (1974) бор. Кутубхоналари: Киншаса миллий ун-тининг марказий кутубхонаси (1954), Лумумбаши ун-тининг кутубхонаси (1955), Кисангани ун-тининг кутубхонаси, Киншасадаги халқ кутубхонаси (1932), Киншасадаги архив (1949).
Матбуоти, радиоэшиттириши ва теле-кўрсатуви. К.да 50 дан ортиқ газ. ва жур. нашр этилади. Энг муҳимлари: «Бойо-ма» (кундалик газ.), «Мжумбе» (кун-далик газ., 1963 й.дан), «Потансье» («Имконият», француз тилидаги кундалик газ., 1982 й.дан), «Элима» (француз тилидаги кундалик газ., 1928 й.дан) ва б. К. матбуот агентлиги ҳукумат ах-борот маҳкамаси бўлиб, 1957 й. ташкил этилган. Радио ва телевидение ҳуку-матга карашли. Йирик шаҳарларда 9 радиост-я ва пойтахтда телест-я бор.
Адабиёти француз тилида ва маҳал-лий луба, лингала, киконго ва б. тил-ларда ривожланиб бораётир. К. халқи қад. ва бой фольклор анъаналарига эга. Халқ оғзаки ижоди намуналарини ёзиб олиш ва нашр этиш 19-а. охиридан бошланди. Бельгиялик даъваткорлар христиан динини тарғиб қилиш мақ-садида маҳаллий тилларда газ. ва мактаблар учун дарсликлар нашр этди. Бу миллий адабиётнинг шаклланишига ёрдам берди. Ёш К. адабиёти, асосан, мустамлакачилар ва черков назорати остида ривожланди. Айрим ёзувчилар-гина миллий мустакиллик учун курашга чорловчи асарлар ярата олди (П. Кабонго шеърлари ва А. Р. Боламбанинг «Кора аёлнинг эволюцияси масаласи» асарлари ва б.). 1920—50 й.лар К. ада-биётида диний шеърият катта ўрин тут-ди. Бу адабиётнинг айрим вакиллари (А. Исамбу, О. Нгонго) мустамлакачилик-ни фош этувчи асарлар езди. Мамлакат мустақиллиги эълон қилиниши арафа-сида П. Лумумба ва б.нинг ҳақиқий миллий озодлик учун курашга чорловчи сиёсий мавзудаги шеърлари босил-ди.
Насрда фольклор ва ахлоқий-диний мавзудаги ҳикоянавислик салмоқли ўрин тутади. «Боболаримиз», «Сокин жанг», «Муҳаббат ғалабаси» (Д. Мутом-бо), «Оқ одам келгач...» (А.Р. Бокван-го), «Кунда Калумби — Африка қизи»

Қишлоқ аҳолисининг турар жойлари.
(Ф. Эдм) қиссалари, «Негрлар ҳаёти саҳналари» ҳикоялар тўплами К. ада-биётининг йирик намуналаридир. Ке-йинги йилларда драматургия ривож топди. А.Монжита, Бондекве, Ж. Ди-зази пьесалари шуҳрат қозонди. Нгал Мбвил а Мпангнинг «Жамбатист Вико» ва «Адашиш» романлари африкалик зиёлиларнинг халқ б-н ўзаро муноса-батлари муаммосига бағишланган. Ти-унамо-Вумбанинг ҳикоялари, Батуке-занга Заменганинг қиссаларида ижти-моий муаммолар кўтарилган.
Меъморлиги ва тасвирий санъати. Шаба вилояти ва б. жойларда тоғ қояла-рига ўйиб ишланган расмларда одам-лар, жониворлар ва ўсимликлар тас-вирланган, улар неолит даврига ман-суб деб тахмин қилинади. Кўпгина Африка мамлакатларидагидек К.да ҳам уйлар четан деворли, баъзан лойдан квадрат ёки айлана қилиб солинган ва усти похол, пичан, шох-шабба б-н ёпилган. Дарё бўйларида яшовчи балиқ-чиларнинг уйлари қозиқлар устига қурилган. 19-а. охири ва 20-а. бошлари-дан Киншаса, Бома, Мбандака, Ли-каси, Кисонгаки, Лубумбаши ва б. шаҳарларда кўп қаватли уйлар тропик иклимга мослаб қурилди. Кейинги йилларда металл конструкциялардан ва б. янги қурилиш материалларидан фой-даланила бошлади. Шаҳар чеккаларига бир хил кўринишдаги бараксимон уйлар қалаштириб ташланган.
Халқ санъатида ёғоч ҳайкалчалар ишлаш кенг расм бўлган. Нақшли ёғоч ниқоблар ишлашга аҳамият берилади. Бу ниқобларда хилма-хил кайфият (из-тироб, ғазаб, кувонч ва б.) ифодала-нади. Мустамлака тузуми йилларида К. ҳайкалтарошлигида европалик усталар-га тақлид авж олди. 1940-й.ларнинг охирига келиб дастгоҳ рассомлиги ву-жудга келди: А. Монтита манзара, А. Киабелуа портрет асарлари яратди. Бир гуруҳ рассомлар рангдор безак
композициялари устида иш олиб бор-ди. Киншасада меъморлик ин-ти ва Пластик санъати ин-ти ишлайди.
Ёғоч ва сопол идишлар тайёрлаш, пальма толасидан рангдор мато, сават, бўйра тўқиш тараққий этган. Одам қиёфасидаги чолғу асбоблари, ўйма-корлик услубидаги мебель, ўқ ёй ва турли асбоблар ясаш авж олган. Ҳунар-мандчилик ривожланган. Ҳайкалтарош-лик ва рассомлик ўзига хос тарзда эн-дигина ривожлана бошлади.
Мусиқаси. К. ҳудудида Балуба, Бу-шонг, Конго, Лунда ва б. давлатлар ташкил топишидан аввал баконго, монго, баленгола, локеле, бангала, ба-теке, балуба ва б. халкларнинг профессионал мусиқа маданияти шаклланиб, ривожлана бошлаган. Мусиқа анъана-лари нақадар хилма-хил бўлмасин, банту ва пигмейларнинг мусиқий маданияти алоҳида ажралиб туради. Халқ байрамларида қатнашган бахши шоир-лар йўлбошчиларнинг қаҳрамонлиги ва донолигини мадҳ этган.
К. оркестри нгома, иконко, току, локука ноғораларидан, лира, арфа, цитра, труба, флейта, бургу ва б. чол-ғулардан иборат. Ноғорадан турли ха-барлар беришда фойдаланилади, шу-нингдек, у қўшиқчи ва раққосаларга жўр бўлади. «Ноғора тили»га ёшликдан ўргатилади. Миллий куйларни гитара, саксофон ва б. Европа асбоблари жўрлигида ижро этган профессионал оркестрлар К.да гитара услуби деб ном олган. Меҳнат жараёнлари (балиқ ов-лаш, эшкак эшиш, деҳқончилик иш-лари) пайтида қўшиқ айтиш ва рақс тушиш одат бўлган. Машҳур хонанда-лари: Лвамбо Макиади, Табу Лей, Абе-ти Масикинл, Мпонго Лав ва б. 1968 й. Киншасада Миллий мусиқа ва театр санъати академияси ташкил топган. Профессионал кадрлар Миллий санъ-ат ин-тида тайёрланади.
Театр санъати халқ удумлари ва бай-рамлари асосида қадимдан ривожланиб келган. 2-жаҳон урушидан кейин Европа маданияти таъсирида дастлаб ҳаваскорлар тўгараги, сўнг драматургия вужудга келди. Рассом ва драматург А. Монжита Леопольдвилда К. фольк-лори лигаси труппаси — «Лифоко»ни тузди. Труппа 1960 й. ўрталаригача саҳ-налаштирилган эртаклар ва турмуш сю-жетлари асосида томоша кўрсатган.
Мустақиллик йилларида ҳаваскор-лар театрлари янада ривожланди. Улар репертуаридаги «Нгонго Лютете» (Д.Боламба), «Уганда заҳматкашлари» (М.Андрен), «Нгомбе» (А.Монжита) ва б. пьесаларда тарихий, тарбиявий ва ди-ний мавзудаги воқеалар акс этган.
Янги ташкил этилган «Ўн иккилар театри»да қўйилган «Оптимист», «Сай-лов сири» ва б. пьесаларда ижтимоий зиддиятлар, ўтмиш сарқитлари тан-қид қилинган. 1969 й. Киншасада миллий театр труппаси тузилди. Бу труп-панинг «Оҳулар отилмасин», «Қора масиҳ ёки Симон Кимбангу» спектакл-ларида атроф муҳитни муҳофаза қилиш муаммолари кўтарилган, мустамлака-чилик асослари фош этилган. Бу труппа профессионал театр — Миллий театр компаниясига айлантирилди, унинг ҳузурида 2 труппа: миллий балет ва драма труппалари мавжуд. Улар-нинг ишларида Африкага хос коло-ритни саклаш б-н бирга зўр ифодали ижрога алоҳида эътибор берилади. Б.Б.Дадьенинг «Жаноб Того-Ньини», Г.Ойоно-Мбианинг «Яна бир огохлан-тириш» пьесалари, Мольер ва Гоголь асарлари бунга мисол бўла олади.
К.да миллий кинематография энди-гина ривожлана бошлади. КОНГО (Congo), Конго Республика с и (Republique du Congo) — Марказий Африкадаги давлат. Майд. 342 минг км2. Аҳолиси 2,9 млн. кишига яқин (2001). Маъмурий жихатдан 10 вилоят (region)ra бўлинади. Пойтахти — Браззавиль ш.
Давлат тузуми. К. — республика. Давлат бошлиғи — президент (1997 й.дан Дени Сассу-Нгессо). Қонун чиқарувчи Х.ОКИМИЯТ бир палатали парламент (Миллий ўтиш кенгаши). Ижроия ҳоки-мият — ҳукуматга президент бошчи-лик қилади.
Табиати. К. ҳудуди, асосан, Конго ботиғида жойлашган. Майомбе тоғла-ри (бал. 930 м гача) камбар (эни 40— 50 км) денгиз бўйи пасттекислигига параллел ётади. Мамлакатнинг шим.-ғарби текислик бўлиб, унда айрим тоғ-лар қад кўтарган (Набемба чўққиси — 1000 м). К.нинг қолган қисми ботқоқ-лашган аллювиал текисликлардан иборат.
Иқлими иссиқ; шим. сернам экваториал, жан. қуруқ субэкваториал иклим. Энг иссиқ ойи (апр.)нинг ўртача т-раси 24—27°, энг салқин ойи (июль)ники 20—25°. Йиллик ёғин 1500—2000 мм, жан. чеккасида 1200—1400 мм. Дарё кўп, ҳаммаси серсув. Йириклари Конго .ва унинг ўнг ирмоқлари — Убанги, Санга, Ликвала, Алима. Кема катнай-ди. Қизил-сариқ ферралитли тупрок,-ларда қимматбаҳо ёғоч берадиган (лимба, окуме ва б.) ўрмонлар, жан.да са-ванналар мавжуд. Ҳайвонлардан май-мун, фил, бегемот, қоплон яшайди; парранда турлари кўп. Тимсоҳ, илон, ҳашаротлар (жумладан, цеце пашша ва

ҳ.к.) учрайди. К.да Лефини қўриқхо-наси ва Одзала миллий боғи бор.
Аҳолиси банту тили оиласига мансуб халклар (конго, теке, мбоши, санга, бобангилар)дан иборат. Тропик ўрмон-ларда пигмей қабилалари яшайди. Рас-мий тил — француз тили. Аҳолининг 46% ша\арларда яшайди. Диндорлар — католиклар, протестантлар, бир кис-ми анъанавий динларга эътиқод қила-ди, мусулмонлар ҳам бор. Йирик ша-ҳарлари: Браззавиль, Нкайи, Лубомо, Мосенжо.
Тарихи. Археология топилмаларининг далолат беришича, К. ҳудудида палеолит ва мезолит даврларида Ниари дарё-си водийсида одамлар яшаган, Мпила ва Мпиака деган манзилгохлар бўлган. Тахм. милоднинг дастлабки асрларида бантулар Конго дарёси хавзасига кўчиб келган ва бу жойда яшовчи пигмейлар-ни суриб чиқарган. Шу даврга оид те-мир анжомлар топилган. 1482 й.да пор-тугал денгизчиси Диогу Кан бу ерга келиб тушганида мажусий банту халқ-ларидан конго, вили, йомбелар (Конго дарёсининг қуйи оқимида), текелар (Малебодан шим.рокда) ва б. яшаган. Улар ўрмондан ер очиб, деҳқончилик қилар (супурги, дуккакли экинлар, ямс экишган), аҳолининг бир қисми балиқчилик б-н шугулланар, ҳунар-мандчилик (тўқувчилик, кулоллик, темир ва мис эритиб, турли идиш ва асбоблар ясаш)  ривожланган  эди.
К. ҳудудида вилилар яшайдиган со-ҳилда Лоанго, текелар яшайдиган Ма-лебо атрофида Теке (Тио) давлатлари вужудга келган. Улар б-н европаликлар ўртасида алоқа ўрнатила борган, қул савдосида ҳамкорлик қилинган. 19-а. охирида Конго дарёси ҳавзасида фран-

Конго Республикаси байроғи.
цузлар пайдо бўлган. Экспедиция қўмондони П. Саворньян де Бразза 1880 й.да Нкуна манзили (ҳоз. Браззавиль ш.)га асос солди. 1880 й.дан К. Франция протекторати, 1886 й.дан мустамлакасига айлантирилди. 1903 й.дан Ўрта К. деб номланди.
К. 1960 й. 15 авг.да мустақилликка эришди. Шу йилнинг 20 сент.дан БМТ аъзоси, 1969 й. 30 дек.да Халқ республикаси деб эълон қилинди. 1991 й.дан мамлакат К. Республикаси деб атала бошлади. Миллий байрами —15 авг. — Мустақиллик куни (1960).
Сиёсий партиялари, касаба уюшмала-ри. К. меҳнат партияси, 1969 й.да ту-зилган; К. демократия ва муштарак ри-вожланиш ҳаракати, 1990 й.да асос солинган; Демократия ва ривожланиш учун бирлашма, 1990 й.да ташкил этилган; Демократия ва ижтимоий та-раққиёт учун бирлашма, 1990 й.да ту-зилган; Бирлашган демократик кучлар, 1994 й.да асос солинган; Ижтимоий демократия учун Африкааро иттифоқ партияси. К. касаба уюшмалари конфе-дерацияси, 1964 й.да тузилган, Африка касаба уюшма бирлиги ташкилоти-га ва Жаҳон касаба уюшмалари феде-рациясига киради.
Хўжалиги. К. — аграр мамлакат. Икти-содиётининг асосини қ.х., кончилик ва ўрмончилик ташкил этади. Фаол аҳоли-нинг 60% қ.х.да банд. Ялпи ички маҳ-сулотда қишлоқ ва ўрмон хўжалиги, балиқчиликнинг улуши — 14%, сано-ат ва қурилишнингулуши — 37%. Нефть ва ёғоч асосий табиий бойликларидир. Нефть қазиб чиқариш, ёғочсозлик ва озиқ-овқат тармоқларида 300 дан кўпроқ йирик ва ўрта корхона бор. Бун-дан ташқари, газ, қўрғошин, pyx, мис, қалай, олмос, олтин, калий тузи қазиб олинади. Дарёлар бўйига қурилган ГЭС-лар электр энергиянинг асосий қисми-ни ҳосил қилиб беради (1 й.да 482 млн. кВт-соат).
Ер фондининг жуда оз қисмини экинзор ва яйловлар ташкил этади. Қ.х. камҳосил бўлиб, аҳолининг озиқ-ов-қатга бўлган эҳтиёжини қондира ол-майди. Ички эҳтиёж учун маниок, батат, ямс, таро, тариқ, маккажўхори, шоли, сабзавот етиштирилади. Экспорт учун мойли пальма, банан, кофе, какао, цитрус ўсимликлар, гевея ўсти-
рилади, шакарқамиш, ер енғоқ, тама-ки экилади.
К.да 802 км т.й., 15 минг км автомобиль йўли бор (1,5 минг км қаттиқ қоп-ламали). Ягона денгиз порти — Пуэнт-Нуар, даре порти — Браззавиль, халқ-аро аэропортлари — Браззавиль ва Пуэнт-Нуарда.
К. четга нефть, ёғоч, қурилиш мате-риаллари, олмос, пальма мағзи ва ёғи, кофе, какао, тамаки, қанд-шакар, рангли металл рудалари чиқаради. Чет-дан машина, транспорт восита ва жи-ҳозлари, кенг истеъмол моллари, озиқ-овқат келтиради. Ташқи савдодаги асосий мижозлари: АҚШ, Франция, Испания ва б. Пул бирлиги— Африка франки.
Тиббий хизмат. Тиббий хизмат тизи-ми давлат тасарруфида. Ҳар бир туман-да касалхона, оналик ва болаликни муҳофаза қилиш маркази, тиббиёт мар-кази бор. Безгак, ошкрзон-ичак ва сил касалликлари тарқалган. Врачлар, асо-сан, Франция ва Сенегалда тайёрла-нади.
Маорифи, илмий ва маданий-маъри-фий муассасалари. Мамлакатда 6 ёшдан 16 ёшгача бўлган болалар учун мажбу-рий таълим жорий этилган, ҳамма тур-даги ўқиш бепул. Бошланғич мактабда ўқиш муддати 6 й., ўрта мактабда 7 и. Браззавилда миллий ун-т бор. Илмий муассасалари: Илмий техника тадқи-қотлари миллий кенгаши, К-"- маҳсул-дорлигини ошириш бюроси, Тропик ўрмонни ўрганиш маркази ва б. Браззавилда ун-т кутубхонаси, миллий музей ҳамда унинг архиви ва кутубхонаси бор.
Матбуоти, радиоэшиттириши ва те-лекўрсатуви. К.да бир қанча газ. нашр этилади. Йириклари: «Мвети» («Юлдуз» француз тилидаги кундалик газ., 1977 й. дан), «Бакенто йа Конго» («Конго хотин-қизлари», француз тилида 3 ойда
Браззавиль шахри бозорида.

1 марта чиқадиган газ.), «Вуа де ла класс увриер» («Ишчилар синфи ово-зи», француз тилида 1 й.да 6 марта чи-кадиган газ.), «Женес э революсьон» («Ёшлар ва инқилоб», француз тили-даги ҳафталик газ., 1977 й.дан), «Ком-баттан руж» («Қизил жангчи», француз тилидаги ойлик газ.), «Смэн аф-рикэн» («Африка ҳафтаси», француз тилидаги газ., 1952 й. дан). К. ахборот агентлиги 1962 й.да тузилган. К. мил-лий радиоэшиттириш ва телекўрсату-вига 1962 й.да асос солинган.
Адабиёти. К.да кадимдан бой халқ оғзаки ижодиёти мавжуд. Ёзма адабиёт 2-жаҳон урушидан кейин француз ва лингал тилларида пайдо бўлди. Шеъ-рият, айниқса, гуркираб ривожланди. Ж.Б.Тати-Лутарнинг лирик шеърлари ватанга муҳаббат руҳи б-н суғорилган. Шоир Ж.Ф. Чикайя ёзма шеъриятни юксак даражага кўтарди. Унинг «Қора қон», «Қорин», «Африка эртаклари» ва б. шеърий китобларида халқнинг озод-лик ва тенглик учун кураши — Африка такдири ҳақида ўйлар, халқ туйғу-лари акс эттирилган. М. Синданинг шеърий асарларида ҳам мустамлакачи-ликка қарши кураш мавзуи янгради. Айни вақтда насрий асарлар ҳам кенг ривожланди. Ж.Малонганинг қуллар ҳаётига бағишланган «Мпфуму Ма Мазоно афсонаси» ва тенгсизликка қарши кураш мавзуини ифода этган «Юракдаги армон» романлари К. на-срининг ютуғи ҳисобланади. Драматургия соҳасида С.Бемба, П.Лони, Ф.Муангасса, Л.Амбили ва б. ижод қиладилар.
Меъморлиги ва тасвирий санъати. Халқ турар жойлари, асосан, тўғри бурчакли, томи икки нишабли кулба-лардан иборат. Маросим ўтказиладиган бинолар нақш солинган ёғоч тахталар б-н безатилган. 19-а. 2-ярмидан шаҳар-ларда европача бинолар қурила бош-лади. Браззавиль, Пуэнт-Нуар ва б. ша-ҳарларда муҳташам ибодатхона, меҳ-монхона ва маъмурий бинолар қад кўтарди.
Ёғочдан ҳайкалчалар ясаш, ўймакор-лик, қовоқ ва сопол идишлар ишлаш, уларни нақш б-н безаш ривожланган. Ҳоз. замон санъатида «Пото-Пото» рас-сомлик мактаб-устахонаси муҳим роль ўйнайди (1951 й. француз рассоми ва этнографи П.Лодс ташкил этган). Бу мактаб-устахона маҳаллий анъаналар-га асосланган; манзараларни аниқ тас-вирловчи, ранглардан жозибадор кўри-нишлар ҳосил қилувчи ноёб услубдаги картиналар (гуашь, акварель) яратилган. Халқ ҳунармандчилиги ривож топган.
Мусиқаси қадимдан мавжуд. К.да яшайдиган халкларнинг мусиқа мада-нияти кўпроқ фольклор б-н боғлиқ.
Конгресс кутуб-хонаси. Бош қи-роатхона.
Бака, бабинга ва б. қабилаларнинг му-сиқаси овчилик, деҳқончилик мавзуини ифодалайди. Қўшиқ ва рақслар ҳам кўпинча қ.х. ишлари ёки ов вақтида ижро этилади. Барабан, флейта, чанг воситасида хабар ва янгиликлар тар-қатилади. Мустақиллик йилларида Африка халқлари ва фольклори мусиқа-сига қизиқиш кучайди. Куй ва қўшиқ-лар, асосан, барабанда (току, локука, лунгунгу ва б.) оркестр жўрлигида ижро этилади. Кейинги йилларда замо-навий мусиқа ривожланди. 1966 й.да ташкил этилган К. миллий балети, асосан, халқ рақсларини ижро этади.
Театри. К.да яшаган қад. халкларнинг овчилик, балиқчилик ва турмуш мав-зуидаги анъанавий рақслари ва маро-симларида театр санъати унсурлари бўлган. Шу асосда ва Ев ропа замона-вий театр санъати услубидан фойдала-ниб, 1965 й. Браззавилда Конго миллий театри барпо этилди, унда саҳна-лаштирилган Г. Ойоно-Мбианинг «Уч ошиқ — бир қайлиқ», Ги Менганинг «Коко Мбаленинг декчаси», «Оракул», Л.Амбилининг «Ватанпарвар» пьесала-ри шуҳрат қозонди.
Киноси. 70-й.ларнинг бошида ҳужжат-ли фильмлар чиқарилди. 1974 й. бирин-чи тўлиқ метражли бадиий фильм — «Қалин пули» (реж. С.Комиба) яратил-ди; фильм К. ёзувчиси Ж.Малонганинг «Мпфуму Ма Мазоно афсонаси» ро-мани асосида экранлаштирилди. 1977 й. К.да кинематография миллий бошқ-армаси ташкил этилди. Унинг «Ибодатхона», «Жангчилар» (реж. Ж.М.Чиссу-ку) фильмлари яхши кутиб олинди. 1980—90-й.ларда ҳам бир қанча бадиий фильмлар яратилди. КОНГО (баконго) — банту гуруҳига мансуб халқ. Заирда (6,6 млн.киши), Конгода (1,23 млн.киши), Анголада (1,3 млн.киши), Уганда ва Габонда яшай-
дилар. Умумий сони 9,2 млн. киши (1990-й.лар ўрталари). Конго тилида сўзлашадилар. Негроид ирқига мансуб. Диндорлари — асосан, христианлар, синкретик (муштарак) ва анъанавий линий эътиқодлар ҳам мавжуд. Деҳ-қончилик, ҳунармандчилик, овчилик б-н шуғулланадилар. КОНГРЕСС (лот. congressus — учрашув, мажлис) — 1) одатда халқаро миқёсда ўтказиладиган қурултой, кенгаш; 2) айрим давлатларда парламент номи (мае, Ҳиндистон миллий К.и); 3) айрим халқаро ташкилотларнинг олий органи.
КОНГРЕСС КУТУБХОНАСИ (The Library of congress), АҚШ Миллий кутубхонаси — жаҳондаги энг йирик кутубхоналардан бири. 1800 й.да АҚШ конгресси томонидан Президент Т. Жефферсоннинг кутубхонаси неги-зида бунёд этилган. Жахрннинг 450 дан ортиқ тилларидаги 90 млн.дан зиёд босма нусха сақланади (2002). Асосан, ҳокимият органлари, тадқиқот муасса-салари, илмий ходимлар, хусусий фир-малар ва саноат компанияларига, шу-нингдек, кенг жамоатчиликка хизмат кўрсатади. К.к. универсал фонди куни-га 31 минг босма бирлик б-н тўлдири-лади; жаҳон бўйича энг катта харита-лар (3 млн.дан ортиқ), 3,5 млн.дан ор-тиқ мусиқа — нота адабиётлари, 30 млн.дан зиёд қўлёзма материаллар, катта микдордаги кинофильмлар, мик-рофильмлар фондига эга. АҚШ прези-дентлари йиққан китоб тўпламлари 5,5 мингдан ортиқ, хитой ва япон адабиётлари, ноёб Америка нашрлари сақ-ланади. К.к. 1500 мингдан зиёд китоб-хонга 20 дан ортиқ қироатхоналари ор-қали хизмат кўрсатади. 20-а. бошидан бошлаб Америкадаги 117000 га яқин бошқа кутубхоналарни каталоглар б-н таъминлайди.

Ўтган аср охирларида оптик дисклар ва б. янги технология воситалари ёрда-мида «Америка хотираси» туркуми яра-тила бошланди, унинг ёрдамида маҳал-лий кутубхоналар фондлари қад., нашр қилинмаган мусиқа, тасвирий, драма-тик асарлар, Америка тарихига оид ка-мёб материаллар б-н тўлдирилади.
21-а.да К.к. фонди дунё илм аҳлига (интернет ёрдамида) очиқ ҳолга кел-тирилади.
КОНГРУЭНТЛИК (лот. congraens -ўлчовдош, устма-уст тушувчи) — геометрик фигуралар тўпламида аксиома-лар ёки алмаштиришлар группаси ёрдамида киритиладиган эквивалентлик муносабати. Евклид геометриясщщ икки фигурадан бирини ҳаракат ёрдамида иккинчиси б-н устма-уст тушириш мумкин бўлса, улар конгруэнт фигуралар дейилади.
КОНДЕНСАТЛАНИШ РЕАКЦИЯЛА-РИ — икки ёки бир нечта оддий мод-далардан мураккаб бирикмалар ҳосил бўлишини тавсифлайдиган кўп сонли реакциялар гуруҳининг органик кимё-да номланиши. Бунда янги углерод-углерод (С—С) боғлари ҳосил бўлади. К.р.да, кўпинча, сув, водород, спирт, галогенводород ва галогенлар ажрала-ди. Бу хилдаги К.р.га кротон конден-сатланиш, бензоин конденсатланиш, альдол конденсатланиш, диен синте-зи ва б. мисол бўла олади. Бундан таш-қари, гетероциклик бирикмалар ҳосил бўладиган барча реакциялар ҳам органик кимёда К.р. деб аталади. Бу реакциялар жараёнида углерод — углерод, углерод — гетероатом, гетероатом — гетероатом каби янги боғлар ҳосил бўлиши мумкин. Одатда, этерифика-ция, қайта этерификация, кислород ёки азот ва б. бўйича алкиллаш, ацил-лаш реакциялари К.р.га кирмайди. Ле-кин бу схемаларда полимерлар ҳосил бўлиши поликонденсатланиш реакциялари дейилади. К.р. саноатда, лаб.да кенг қўлланилади. Пластмассалар, лок-лар, сунъий тола ва б. тайёрлашда иш-латиладиган кўпгина синтез смолалар (мае, капрон) К.р. б-н олинади. КОНДЕНСАТОР (лот. condenso — зич-лайман, қуюлтираман) — 1) иссиқ-лик техникасида — газеимон модда (буғ) ни конденсатловчи аппарат; иссиклик алмашиниш аппаратининг бир тури. К.нинг сиртқи ва контакт (ёки аралаштирувчи) хиллари бор. С и р т қ и К.да сув буғи ичидан совуқ сув оқади-ган қувур деворига тегиб конденсатла-нади. Контакт К.да сув буғи бевоси-та совитувчи сувга тегиб конденсатла-нади. Бундай К.лар кимё саноатида, иссиклик энергетикасида (қ. Конденса-
цион электр станция, Конденсацион турбина), буғлатиш қурилмалари (дистиллят олиш, буғ аралашмаларини ажратиш учун) ва б.да ишлатилади. 2) Электр К. — электр зарядларни йи-ғувчи қурилма. Диэлектриклар б-н аж-ратилган икки ёки ундан ортиқ электрод (қоплама)дан иборат. К.нинг қоғоз-ли, газеимон диэлектрикли, керамик, плёнкали, яримўтказгичли, электроли-тик ва б. хиллари мавжуд. Улар ўзгар-мас, ўзгарувчан ва яримўзгарувчан электр сиғимли бўлади. К.лар электротехника ва радиотехника, телевидение, электроника, ҳисоблаш техникаси ва б. да қўлланилади.
КОНДЕНСАЦИОН ЭЛЕКТР СТАНЦИЯ (КЭС) — иши буғнинг конден-сатланишига асосланган ва фақат электр энергияси ишлаб чикарадиган электр ст-я. Иш двигатели — буғ тур-бинаси. Унда иш цикли буғнинг кон-денсатланиши (суюкликка айланиши) б-н тугайди (қ. Конденсация). Ҳосил бўлган конденсат буғ қозонита қайтиб келади ва қайта ишлатилади. К.э.еда сув буғининг иссиклик энергияси конденсацион буғ турбинасида механик энергияга, электр генераторларда электр энергиясига айланади. Буғнинг бошланғич параметрлари (босими ва т-раси) ни уни турбинага киритиш ол-дидан ошириб, ишлатилган буғнинг охирги босими ва т-раси пасайтирилиб К.э.с.нинг ф.и.к. ощирилади, Буғни қўшимча (орада) қиздириб ҳам ф.и.-к.ни ошириш мумкин. Йирик К.э.еда буғнинг бошланғич параметрлари — босим 13 — 14 МПа ва т-раси 560— 570°, такомиллашганларида эса 25 МПа ва 550—660°, 30 МПа ва 650° бўлади. Айрим турбоагрегатларнинг қуввати 800—1300 МВт га етади. К.э.с.нинг асосий қисмлари: қозон қурил-маси, буғ турбинаси ва машина зали, техник  сув таъминоти  ва ёқилғи
Ангрен ГРЭС машина зали.
хўжалиги, электр тақсимлаш қурилма-си, кучайтириш подстанцияси ва б. К.э.с.да кумир кукуни, табиий газ, мазут, ўтин ва б. ёқилғилар ёқилади. Атом К.э.с.сида ёқилғи сифатида ядро ёқилғисидан фойдаланилади. Йирик КЭСлар Иссиклик электр станцияла-ри деб аталади.
КОНДЕНСАЦИЯ (лот. condensatio -қуюкланиш, зичлашиш), конденсатланиш — 1) газеимон ҳолатдаги модданинг совиши ёки сиқилиши на-тижасида суюқ ёки қаттиқ ҳолатга утиши. К. — буыанишнинг акси. К. муайян модда учун критик т-радан паст т-ра-дагина содир бўлади. Критик нуқта б-н учлама нуқта орасидаги т-равий ораликда модда суюқ ҳолатга, янада пастроқ т-раларда эса кристалл ҳолат-га ўтади. Суюқ ёки кристалл ҳолатлар орасида мувозанатли К. юз бериб, газ ҳолатдан суюқ ёки қаттиқ ҳолатга ўта-ётганида маълум миқдорда иссиклик ажралади. Бу иссиклик модданинг шу т-ра ва босимда буғланишига сарфлан-ган иссиқликка тенг. К.нинг солиштир-ма иссиклиги солиштирма буғланиш иссиклигига тенг. Буғланиш ва К. бир вақтда рўй беради. Қаттиқ жисм ёки суюқлик сиртида ҳосил бўлувчи с и р т -к и К., аэрозоль, газ ионларининг буғ ҳажми ичида, буғнинг зичлашиш жой-ларидаги зичлик флуктуацияси (ўрта-ча қийматдан оғиши) оқибатида ҳосил бўлувчи ҳажмий К. мавжуд. Сув бу-ғининг конденсатланиши натижасида атмосферада булут, туман, шудринг ва қиров ҳосил бўлади. К. турли хил иссиклик алмашиниш аппаратларида қўлланилади, у дистиллашнпт асоси ҳисобланади; 2) органик моддалар бир нечта молекулаларининг бирикиш реакцияси; бунда, сув, аммиак ва б. оддий моддалар ажралади. КОНДЕНСОР (лот. condenco — қуюқлаштираман, зичлаштираман) — ёруғлик манбаидан чиқаётган ёруғлик-ни йиғиб, ёритилаётган объект (нар-са) га йўналтириб берадиган линза (кўзгу) ёки линзалар (кўзгулар) тизи-ми. Линзали, кўзгули ва кўзгу-линзали турлари бор. Диаскоп, микроскоп, ки-нопроекцион аппаратлар, фотокатта-лаштириш асбоблари ва б. асбобларда ишлатилади.
КОНДИЛОМА (юн. condyloma — ўсма, шиш) — тери ва шиллиқ қаватлар (эпителий ва бириктирувчи тўқима)-нинг доимий шаклланадиган соҳасида турли яллиғланишлар туфайли пайдо бўладиган сўгалсимон ўсмалар. К., ак-сарият, исқирт одамларда ташқи жин-

сий аъзоларнинг (сийдик, нажас ва б. б-н ) доим намланиб турадиган тери-сида, чов бурмалари ва б. жойларда пайдо бўлади. Сербар К. (захм белгила-ридан бири) ва ўткир учли К. фарқ қилинади. Дастлаб майда, қизғиш ту-гунчалар пайдо бўлиб, улар аста-секин катталашади, сўнг бир-бири б-н қуши-либ, худди гулкарамга ўхшаш ўсмага айланади.
КОНДИЛЬЯК (Condillac) Этьен Бон-но де (1715.30.9, Гренобль — 1780.3.8, Божанси) — француз файласуфи, маъ-рифатпарвар. Париж ФАнинг аъзоси (1768). Д. Дидро ва Д'аламбер б-н «Энциклопедиями нашр этишда ҳамкор-лик қилган. Фалсафий қарашлари Ж. Локк таъсирида шаклланди. К. хоти-радан бошлаб то тафаккур ва ирода-нинг пайдо бўлиши, ҳиссий идрокни ўзгартиришгача бўлган барча руҳий жа-раёнларни тушунтиришга уриниб, бу-ларни билишнинг ягона манбаи деб тасаввур қилди. К. ассоциатив психоло-гшшинг асосчиларидан бири. Асарла-ри: «Сезгилар тўғрисида трактат» (1754), «Инсон билимларининг келиб чиқишини тадқиқ этиш тажрибаси» (1746) ва б.
КОНДИЦИОНЕР - 1) ҳавони мўъта-диллаш агрегати; вентилятор, ҳавони иситкич, ҳавони совиткич ва ҳаво фильтрларидан иборат. Мустақил, но-мустақил ва етказиб берувчи К., мар-казий (объектдан узоқроққа ўрнатила-ди), маҳаллий (объектнинг ўзига ёки унинг яқинига ўрнатилади) турлари бор. Мустақил К.да совитиш маши-наси ёки совитиш машинаси ва Электр ҳаво иситкичи бўлади, булардан таш-қари электр двигателли совитиш ком-прессорлари, буғлаткич-ҳаво совиткич, конденсатор, ҳаво фильтри, электр двигателли вентиляторлар, совитиш машинаси ишини автоматик ростлаш, хона ичидаги ҳавони бир меъёрда автоматик тутиб туриш асбоблари бор. Номустақил К.да совук, ва иссиқ ҳаво ташқи манбадан келади. Етказиб берувчи К.да ҳаво марказий К.дан берилиб, совуқ ва иссиқ (совуқ ва иссиқ сув) ташқи манбадан бери-лади; унинг вентиляторли ва эжектор-ли турлари бор. Сувни буғлатиб ҳаво совитиладиган буғлаткичли К. ҳам иш-лаб чиқарилади. Мустақил К.нинг иш унумдорлиги соатига 450—16000 м3, номустақилники — 1500—500000 м3 ҳаво. К. турар жой, жамоат, саноат ва қ.х. бинолари, вагонлар, самолётлар ва б.да қўлланилади; 2) донларга гидро-термал ишлов берадиган аппарат; бунда ун майин тортилади ва сифати яхши-ланади.
КОНДОР (Vultur gruphus) — америка тасқаралари кенжа туркумига мансуб куш. Танасининг уз. 1,2 м, қанотлари ёйилганида 2,8 м га етади. Нарининг бошида этдор тож бўлади. Анд тоғла-рининг Колумбиядан Оловли Ергача бўлган ҳудудларда тарқалган. Шим. ape-
Кондор.
алида — альп минтақасига, жан. ареа-лида — соҳил яқинидаги қояларга уя қуради. Ҳар икки йилда бир марта 1—2 та тухум қўяди. Ўсимликхўр, аммо ёш ламалар, қўзичокдар ва ёш бузокларга хужум қилиши мумкин. КОНДОРСЕ (Condorset) Мари Жан Антуан Никола (1743.17.9, Рибмон, Сен-Кантен яқини — 1794.29.3, Бур-ла-Рен) — француз файласуфи, маъ-рифатпарвар, сиёсий арбоб. Париж ФА аъзоси (1769). 1777 й.дан Париж ФАнинг доимий котиби. «Энциклопедия» нашр этишда ҳамкорлик қилган, кей-инчалик инқилобда қатнашган, 1791 й.да Конун чиқарувчи мажлисга сай-ланган, Конвентда жирондачилар та-рафида бўлган. Фалсафада деизм ва сенсуализм тарафдори. «Инсон акл-закова-ти тараққиёти тарихий кўринишлари-нинг эскизи» (1794) асарида тарихий тараққиёт ғоясини ривожлантирган; бу ғоянинг асоси ақл-идрокни камолга ет-казишдан   иборат.
КОНДУКТОР (лот. conductor — куза-тувчи) —1) поездлар, автобус, трамвай ва б.да кузатиб борувчи, билет со-тувчи транспорт ходими; 2) кесувчи асбобни ишлов бериладиган деталга нисбатан йўналтирувчи пармалаш ва б. станокларида қўлланиладиган мослама. Ишлов бериладиган тешикларнинг ре-жасиз ўзаро аниқ жойлашишини таъ-минлайди; 3) йиғма конструкциялар-ни вақтинчалик маҳкамлаб, уларнинг ҳолатини назорат қиладиган қурилма; 4) йиғиладиган ёки пайвандланадиган буюм деталларини керакли вазиятда тутиб турадиган қурилма; 5) электр зарядла-ри йиғиладиган металл     шар,
Йиғиш-пайванд-лаш кондуктори.
умуман ҳар қандай электр ўтказгичлар; 6.) кончиликда бурғиланаётган қудуқларга қўйиладиган трубалар, улар қудуқнинг тўғри йўналиши ва юқори қисмини сувдан муҳофаза қилиш учун хизмат қилади; 7) чор Россияси флотидаги катта унтер-офицер мансаби.
КОНИБОДОМ — Тожикистон Респуб-ликаси Суғд вилоятидаги шаҳар. Фар-ғона водийсининг ғарбий қисмида. Катта Фарғона канали бўйида. К. темир йўл ст-ясидан 6 км. Аҳолиси 38,8 минг киши (1990-й.лар). К. 1463 й.дан Канди Бодом деб тилга олинади. Баъзи ада-биётларга кўра, К. 9—10-а.лардан маъ-лум. Қ.х. машинасозлиги, енгил (пахта тозалаш, тўқимачилик, тикувчилик), озиқ-овқат саноати корхоналари бор. Бадиий ҳунармандчиликнинг қад. мар-кази. Театр, тарих-ўлкашунослик му-зейи мавжуд. 16—17-а.ларга мансуб 2 Мадраса, анъанавий ўймакорлик ва ки-тобали (безак ёзувли) масжидлар сақ-ланган.
КОНИГИЛ — 1) Самарқанднинг жан.-шарқида, Чўпонота тепалиги этагида-ги гил кони. Бу ердан милоднинг бо-шидан гил, оқ қум, соғ тупроқ, қизил кесак, сариқ тупроқ ва кулолчиликда ишлатиладиган бўлак тупрок/iap қазиб олинган. К.дан олинган гил Афросиёб кулоллигиаа кенг ишлатилган. Шу боис К. Самарқанд ҳокимлари томонидан қўриқланган. К.дан ҳозир ҳам гил олинади; 2) шу кон яқинида, Сиёб (Оби-раҳмат) ариғи бўйида жойлашган, кўплаб тарихий воқеалар шоҳиди бўлган кенг, кўкаламзор мавзе. Самарканд ҳукмдорлари К.ни қўриқхона деб эълон қилиб, ҳар йили ёзда у ерда 1— 2 ой дам олишган. Бу вактда К.да кўплаб шоҳона шийпон, чойхона, ошхона, чодирлар ўрнатилган, дам олувчилар кўнглини ёзиш учун кўзбойлоқчилар, қизиқчилар, дорбозлар турли ўйинлар кўрсатган. Шунингдек, бу ерда турли оммавий сайил ва тантаналар ҳам ўтка-зиб турилган.
Жувайнийниж ёзишича, 1255 й. ку-зида Масъуд Ялавоч К.да Ҳулокунч зиёфат қилган. 1366 й. Амир Темур ва Ҳусайн ибн Мусаллаб (Амир Ҳусайн) ўз қўшини б-н К.ни қароргоҳ тутганда сарбадорлар анвои туҳфалар б-н уларнинг ҳузурига келади. Шунда Амир Ҳусайннинг буйруғи б-н Мавлонозода-дан бўлак барча сарбадорлар ўша ерда қатл этилади. Амир Темур Мовароун-наҳр тахтига ўтиргач, Самарканд ва унинг атрофини обод қилишга кири-шади. Чунончи, у К.да Накши Жаҳон деб аталувчи боғ барпо этади (к. Амир Темур боғлари) Амир Темур ўзининг

сўнгги зафарли юришидан қайтгач, 1404 й. 6 сент.да 6 набираси — Улуғбек, Иброҳим Султон, Ийжал, Аҳмад, Сай-ди Аҳмад ва Бойқароларнинг никоҳ тўйлари муносабати б-н К.да ғоятда катта тантана уюштирган. Унда қўшин амирлари, баҳодир жангчилар, табрик учун келган 7 иқлим султонлари ва уларнинг элчилари ҳамда олиму фуза-лолар, минглаб фуқаро иштирок этган. Буларни жойлаштириш учун кўплаб кўшку айвонлар қурилган, чодирлар ўрнатилган, палосу гиламлар ёзилган, дастурхонга анвои ноз-неъматлар тор-тилган. Оламнинг ҳар тарафидан таш-риф буюрган, тиллари ва либослари турлича созанда ва хонандалар ўз санъ-атларини намойиш этган. Тантана қат-нашчиларига шохрна тортиқлар ула-шилгач, барча чет эл ҳукмдорлари Амир Темурга садоқат изҳор этиб, унга ҳалол хизмат қилажакларини билдир-ган.   1411  й.  Шоҳрух ўзининг ва ўғли
Улуғбекнинг ҳокимиятини тан олмай исён кўтарган амир Шайх Нуриддин-ни жазолаш учун Ҳиротдан Самарканд томон қўшин тортиб келиб, К.да тўхтайди. Шундан 6 кун ўтгач, исён-кор Шайх Нуриддиннинг боши кеси-либ, унинг К.даги қароргоҳига кел-тирилади. Тарихий маълумотларга кўра, Улуғбек кичик ўғли Абдулазиз-нинг хатна тўйини К.да ўтказиб, халқ-қа зиёфат берган. 1461 й. Абулхайрхон Мовароуннаҳрни қўлга кирйтиш мақ-садида Дашти Қипчоқдан йўлга чиқиб, К.да тўхтайди. Шунда Самарканд улуғ-лари туҳфалар б-н тезликда. унинг ҳузурига етиб келишади. Абулхайрхон Хожа Аҳрор валийнинг куёвлари бўлмиш Хожа Абдулаввалга мурид бўлади. Сўнг, у Улуғбекнинг қизи — Робия Султон бегимни ўз никоҳига олиб, Самарқандни Абу Саид тасар-руфига топширганча Дашти Қипчокқа қайтиб кетади.   1509 й.  Шайбонийхон
ўзининг қозоқ хони Қосимхонта қар-ши зафарли юришидан қайтаётиб, К.да тўхтайди ва турли вилоят ҳоким-лари учун тантанали қабул маросими уюштиради. 1511 й. Бобур Самарқанд-ни қамал қилганда унинг қароргоҳи К.да бўлган. «Бобурнома»ца айтилиши-ча, Бобур К.да бўлган вақтда мазкур Нақши Жаҳон боғидан ном-нишон қолмаган экан. Унинг таъкидлашича, дунёдаги энг яхши коғоз — Самарканд қоғозини тайёрлашда ишлатилади-ган тегирмонларнинг барчаси 1С.дан оқиб келувчи сувлар ёрдамида айлан-тирилган.
^й.:Низомиддин Ш о м и й , Зафарно-ма, Т., 1996; Амир Темур жаҳон тарихида, Париж, 1996; Шарафуддин Али Йаз-дий, Зафарнома, Т., 1997; Ахмедов Б. А., Историко-географическая литература Средней Азии XVI-XV1II вв., Т., 1985; Материалы по истории казахских ханств XV— XVIII веков, Алма-Ата, 1969.

ЎЗМЭ 4-ЖИЛДИ МАҚОЛАЛАРИНИНГ АСОСИЙ МУАЛЛИФЛАРИ РЎЙХАТИ*
Биология, тиббиёт ва кимё илмий таҳририяти
Абдуллаев Мағди Абдуллаев Нусрат Азизов Тоҳир Азимов Жалолидцин Акбаров Зоирхўжа Алимов Аҳмаджон Аминов Собиржон Арифов Саидқосим Ахмеров Қудрат Ашуров Ниғмат Аҳмедов Носир Бақоев Савриддин Баҳромов Саиджалол Бекназаров Жуманазар
Ваҳобов Абдурасул Дадаев Сайдулла Дадахонова Гулчеҳра Довлатов Яхё
Зарипов Бакриддин
Зокиров Муҳсин
Зокиров Ўзув
Зокиров Ҳосил
Ибодов Комил
Иззатуллаев Зубайдулло
Имомов Абдураҳмон
Искандаров Тўлқин
Каримов Тоҳир
Комилов Ҳолиджон
Лаханов Жаббор
Мавлонов Очил
Мажидов Наби
Маърупов Рустам
Миразизов Қўчқор
Мусаев Жўра
Муҳаммаджонова Маҳмуда
Муҳаммадиев Алишер
Нарчаев Жамшид Насриддинов Сайфиддин Неъматов Ислом Отабеков Нурмат Отақўзиев Темиржон Пратов Ўктам Раҳмонбеков Нусрат Раҳмонов Раҳматилла Рўзибоқиев Руслан Саидқориев Бердимурод Саримсоқов Абдушукур Сирожиддинов Насриддин Сулаймонов Эргаш Тожиев Комил Толипов Мелис Тошманов Низом Тўйчиев Сайфулло Тўрабеков Шарифжон Убайдуллаев Абдулла Халилов Мирқобул Хожиматов Воҳид Хуррамов Шукур Хўжаев Омонулла Хўжаева Матлуба Шерназаров Элмурод Шоваҳобов Шоносир Шомирзаев Нажиулла Эминов Ашраф Эргашев Норқўзи Эркахўжаева Азиза Эшонхўжаев Саиджамол Қосимов Маҳмуд Қосимов Эркин Қосимова Сталина Қурбонов Равшанбек Ҳамроев Аловиддин
География, геология ва геофизика илмий таҳририяти
Абдуазимова Зоя Абдуллабеков Қаҳҳорбек Абдураҳимов Абдуқаюм
Айтбоев Даулетбой Атамедов Собур Бадалов Степан
Баратов Паттоҳ Бахриддинов Баҳодир Бобожонов Олимжон Жамолиддинов Неъмат Жумаев Туроб Ибрагимов Рашид Иброҳимов Неъматулла Иброҳимов Рашод Исаҳожиев Бахтиёр Калабугин Лев Мавлонов Абдулла Мамарозиқов Усмонали Маматқулов Мурод Маннонов Абдураҳим Мелиқулов Абдусаттор Мирзалиев Турғунбой Мўминжонов Талъатжон Назаров Исроил
Носиров Ўрол Нуртоев Бахтиёр Ортиқов Абдужалил Охунжонов Раҳматжон Рафиқов Асом Раҳмонов Кураш Саҳибоев Алишер Соатов Абдурасул Солиев Абдусами Тошев Худой назар Турсунқулов Аббос Умархўжаев Мавзурбек Фатхуллаев Ғайбулла Эргашев Йўлдошбой Эшонқулов Жуманазар Ғуломов Потиҳкамол Ҳикматов Фазлиддин Ҳусанов Абдуманнон
Иқтисодиёт ва қишлоқ хўжалиги илмий таҳририяти
Абдуллаев Абдумавлон Абдуллаев Ҳамидулла Абдураҳмонов Лутфулла |Абдуқодиров Шодикарим| Абулқосимов Ҳасан Азимбоев Собир Азимов Ботир Азимов Сайфиддин |Акижиков Ёқуббой | Акмалхонов Талъат Акромов Эргаш Алимов Олимжон Алимуҳамедов Султон Амиров Абдусаттор Артукметов Зиёмиддин Аҳмадалиев Абдуманноп Бедринцев Александр Боқиев Машарип Ваҳобов Алишер Ганиев Рашит Дьякин Борис Ёрматова Дилором
Ёқубов Рисқивой Ёқубова Санобар Жавакянц Юрий Жуманиёзов Маркс Жўраев Рихсивой Зикирёев Абдукарим Мамарасулов Фазлиддин Машарипов Реимбай Мирзаев Тоҳиржон Мирзахолов Акрамжон Мирмақсудова Лутфи Мусаев Нуриддин Мусаева Замира Муслимов Ҳожиакбар Норматов Баҳодир Носиров Убайдулла Нурмаматов Ҳошим Обидов Оқилжон Ортиқов Абдураҳим Отабоева Ҳалима Раззоқов Абдухалил Расулов Мухтор
* Муаллифлар номи «Узбекистан миллий энциклопедияси» Давлат илмий нашриёти илмий таҳририятлари бўйича (фа-қат бир жойда) кўрсатилди.

Раҳимова Дилфуза Саидова Зуҳра Салимов Садир Солиҳова Клара Сафаров Марат Тожибоева Дилором Тошпўлатов Эрмуҳаммад Турсунхўжаев Пўлат Тўхлиев Нурислом Файзиев Жамолиддин Холматов Неъмат Холназаров Султон Хоназаров Абдушукур Чориев Қурбон
Шодмонов Шерқул Эрмаматов Шоназар Эрматов Абдураҳим Эшматов Изатулла Эшонқулова Мақсуда Юсупов Қодиржон Ўлмасов Аҳмаджон Қурамбоев Абдулла Ғафурова Зарифа Ғозибеков Дилшод Ҳамдамов Шариф Ҳамроқулов Рўзимат Ҳожиев Файзулла Ҳомидий Ҳомид ибн Соқий
Комплекс мақолалар ва педагогика илмий таҳририяти
Абдуллаев Йўлдош Баҳодирхонов Муҳаммад
Кабир
Иброҳимов Тоҳир Иноятов Маъруф Йўлдошев Қозоқбой Луқмонов Аҳмаджон Мажидов Абдурашид Мустафоев Эсон Мўминова Лола
Охунжонов Алишер Саидов Собиржон Сулаймонов Асқарали Тоиров Собит Толипов Ўткир Холиқов Азим Ўрмонов Абдуқул Ғаниев Элёр Ғуломов Аброр
Маданият ва санъат илмий таҳририяти
Абдулакимов Зинель Абдуллаев Неъмат Абдуллаев Рустам Авдеева Любовь Аведова Нина Азимов Саидмалик Аминов Эркинжон Ашимов Турганбек Аширова Моҳина Беков Олимжон Булатов Саидахбор Ёқубхўжаев Анвар Жабборов Аҳмаджон Жумаев Александр Жўраев Фрунзе Зоҳидов Пўлат Икромов Ҳамиджон Исмоилова Эльмира Каримов Иброҳим Кошелева Валентина Мадраимов Абдумажид Маматраимова Ҳамрохон Матёқубов Отаназар Маҳкамова Сайёра Маҳмудов Жўра Малькеева Ойгул Муталов Ҳабибулла Назаров Абдуманнон
Насуллаев Зиёдулла Нодиров Турди Нозилов Додо Носиров Мухиддин Носирова Чаман Нурмонов Шербой 1 Обидов Тулкин I Орипов Зокир Островский Владимир Расултоев Жасур Рашидова Дилбар Раҳмонов Абдусафий Раҳмонов Мамажон Рўзиева Дилбар Саматов Шомат Солиҳов Раҳматулла Тешабоев Жўра Тошев Суяр Тошканбоев Пўлат Тоқтош Рафаэль Турсунбоев Сотимбой Убайдуллаев Хамза I Умаров Абдулҳай! Фаттоҳова Саодат Фахретдинова Дилора Хропун Оксана Хўжаева Саодат Хўжаниёзова Олмахон
Юнусов Равшан Юсупов Абдумутал Янов-Яновская Наталья
Яхёев Абдужаббор______
| Қодиров Муҳаммаджон| Қодиров Муҳсин
Қодирова Тўлқиной Қосимов Рифатилла Қўзиев Турсунали Ғафурбеков Тўхтасин Ҳасанов Абдуборий
Тарих илмий таҳририяти
Айтбоев Абдухолиқ Алимов Ўткир Алимов Қобил Асқаров Аҳмадали Аъзамова Гулчехра Аҳмедов Ашраф Бобожонова Дилором Бўриев Очил Воҳидов Шодмон Дадабоев Ҳамидулла Жуманазаров Худойназар Зиёев Ҳамид Исломов Ўткир Исҳоқов Мирсодиқ Камолиддинов Шамсуддин | Каримов Раҳмон~| Каримов Сирожиддин Лунина Светлана Мавлонов Ўктам Маликов Азим
Мукминова Розия Муҳаммаджонов Абдулаҳад Норқулов Наим Обидов Бахтиёр Охунжонов Собиржон Пиримқулов Шодмонқул Полвонов Неъмат Ражабов Қахрамон Рикова Виктория Саъдуллаев Анатолий Турсунов Жавли Турсунов Сайфулло Уватов Убайдулла Файзиев Турғун Хўжаев Бахтиёр Шарипова Машҳура
Шониёзов Карим|
Ғиёсов Темур Ҳасанов Фахриддин
Тил ва адабиёт илмий таҳририяти
Абдуазизов Абдузуҳур Абдуллаев Ортиқбой Абдуназар Ҳабиб Алимбеков Адҳамбек Баракаев Раҳматулла Бектемиров Ҳабибулло Боқиев Набижон Давлатпур Олим Долимов Улуғбек Дўстқориев Бойбўта Жабборов Шукур Жамолов Илҳом Иброҳимов Ансориддин Иброҳимов Мурод Иброҳимова Камола Иноғомов Раҳматулла Каримов Баҳодир Каримов Наим Комилов Музаффар Мадвалиев Абдуваҳоб Мамажонов Салоҳиддин Матёқубов Камол
Маҳмудов Низомиддин Мирзаев Исроил Мирзаев Тўра Миртожиев Миразиз | Муродов Малик~| Мусақулов Асқар Пидаев Тоҳир Рўзиева Дилбар Саидов Азиз Тожибоев Рустам Тоҳиров Зоир Тўйчиев Уммат Умаров Эргаш Эгамназаров Алиназар Эшонқулов Назар Қобилов Нурмуҳаммад Қодиров Муҳаммаджон Қосимов Бегали Қўчқоров Раҳмон Ғаниева Суюма Ҳайитметов Абдуқодир Ҳожиев Азим
Фалсафа ва ҳуқуқ илмий таҳририяти
Абдуллаев Абдулхай             Абдумажидов Ғафур
Абдуллаев Абдуғани |
I Абдуллаев Мираҳмад
Абилов Урол Азизов Шодмон

Азимов Абдуқаюм Алиқулов Ҳайдар Аминов Муроджон Анортоев Исмоил Аюпов Абдулла Бекмуродов Мансур Бобохонов Шамсуддинхон | Валиев Абдулҳай | Жалолов Абдулҳафиз
Ибратов Бобоқул
Иброҳимова Гулнора Имомхўжаев Ахбор Иноятов Анвар Иноғомжонова Зумрад Исломов Зоҳиджон Йўлдошев Саъдулла Каримова Сурайё Мансуров Абдулазиз Маҳкамжонов Каримжон Маҳмудов Маҳкам Маҳмудов Тилаб Мусаев Соат Мўминов Асрор Назаров Қиём Отахўжаев Фозил Оқюлов Омон Раҳимов Иномжон
Реимбоев Рўзимбой Рустамбоев Мирзаюсуф Саидов Акмал Султонов Илҳом Турсунов Йўлдош Тўраев Бахтиёр Убайдуллаев Ботир Убайдуллаева Раъно Усмоналиев Мамажон Файзиев Мириной Хайруллаев Музаффар Холбеков Абдуғани Хўжаев Фахриддин Шайхова Хотима Шораҳмедов Даврон Шоумаров Ғайрат Эргашев Ибодулла Юсупов Эркин Қаюмов Мирғиёс Қиличев Файзулла Қодиров Муҳаммаджон Қорахўжаева Дилором Ғиёсов Бобур Ғозиев Эргаш Ҳайдаров Ўткир Ҳасанов Аҳаджон Ҳусниддинов Зуҳриддин
Физика, математика ва техника илмий таҳририяти
Абдуллаев Тоҳир Абдуллаев Фатҳулла Абдуназаров Сафарқул
Абдурасулов Собир Абдураҳмонов Қаҳҳрр Азимов Шуҳрат
Азларов Турсун
Аъзамов Абдулла______
1 Аҳмаджонов Иброҳим | Аҳроров Нўъмон Бозорбоев Назарбой Бойдадаев Ахмаджон Боқиев Машарип Воҳидов Шавкат Даминов Асқарали Ёқубов Эркин Жабборова Муаззам Жўрахолов Абдурауф Зокиров Мамнун Зоҳидов Раҳимжон Ибрагимов Қобил Икромов Атҳам Илёсов Собит Иноғомов Эргаш Йўлдошев Беҳзод Йўлдошбоев Тоймас Комилов Эргаш Латипов Абдусалом Латипов Қудратилла Мажидов Сапи Мамадазимов Маматмуса Мансуров Ҳасан Мираъзамов Собиржон Мирбобоев Воҳид Мирбобоев Миркомил | Мирзаев Аъзам~| Миртожиева Каромат Мухторов Тоҳир Мўминов Ниғматилла
Назаров Аъзам Назиров Дилшод Назиров Эргаш Насриддинов Ғаффор Норматов Бойхон Нуритдинов Салоҳиддин Нуритдинов Ҳусниддин Нўъмонов Олимжон Нўъмонхўжаев Аброр Олимбоев Эркин Ортиқбоев Абдулазиз Паттохов Абдурауф Рашидов Турсун Рашидова Дилдора Раҳимов Абдумажид Султонов Жалол Тайлоқов Норбек Тоғаймуродов Йўлдош Турсунов Хамидулла Тўраев Назар Усмонов Абдуқодир Худойбердиев Саъдулла Шамсиев Зоир Шоимқулов Баҳодир Қобулов Восил Қодиров Сарвар Қосимова Гулнора Қурбонов Мирзааҳмад Ғанихўжаев Расул Ҳайдаров Қудрат Ҳакимов Рихситилла Ҳамидов Аслом Ҳамидова Гулруҳ

